
ଯୀଶୁସ୍‌କି ବାଉଁଶାର୍(ଲୁକାସ୍ ୩:୨୩-୩୮)11 ଆବ୍ରାହାମ୍‌ସ୍‌କି ହାଦ୍ଦୁର୍ ଆରୁ ଦାଉଦ୍‌ସ୍‌କି ହାଦ୍ଦୁର୍ ଯୀଶୁ ଖ୍ରୀସ୍ତ୍‌କି ବାଉଁଶାର୍। 2 ଆବ୍ରାହାମ୍‌ସ୍‌ତି ଇସାକ୍‌ସ୍ ଜନମ୍ ମାନ୍‌ଚାସ୍, ଇସାକ୍‌ସ୍‌ତି ୟାକୁବ୍‌ସ୍ ଜନମ୍ ମାନ୍‌ଚାସ୍, ୟାକୁବ୍‌ସ୍‌ତି
         ଯୁଦାସ୍ ଆରୁ ତାଙ୍ଘା ଭାଇଜାମାର୍ ଜନମ୍ ମାନ୍‌ଚାର୍। 3 ଯୁଦାସ୍ ଆରୁ ତାମାର୍‌ସ୍‌ତି ଫେରସ୍ ଆରୁ ସେରହ ଜନମ୍ ମାନ୍‌ଚାର୍, ଫେରସ୍‌ତି ହିଷ୍ରୋଣ୍‌ସ୍ ଜନମ୍ ମାନ୍‌ଚାସ୍,
         ହେସ୍ରୋଣସ୍‌ତି ଅରାମ୍‌ସ୍ ଜନମ୍ ମାନ୍‌ଚାସ୍, 4 ଅରାମ୍‌ସ୍‌ତି ଅମ୍ମୀନାଦାବ୍‌ସ୍ ଜନମ୍ ମାନ୍‌ଚାସ୍, ଅମ୍ମୀନାଦାବ୍‌ସ୍‌ତି ନହଶୋନ୍‌ ଆରୁ ନହ୍‌ଶୋନ୍
         ସଲ୍‌ମୋନ୍‌ସ୍ ଜନମ୍ ମାନ୍‌ଚାସ୍। 5 ସଲ୍‌ମୋନ୍ ଆରୁ ରାହବ୍‌ସ୍‌ତି ବୋୟାଜ୍‌ସ୍ ଜନମ୍ ମାନ୍‌ଚାସ୍, ବୋୟାଜ୍ ଆରୁ ରୁତ୍‌ସ୍‌ତି ଓବେଦ୍‌ସ୍
         ଜନମ୍ ମାନ୍‌ଚାସ୍, ଆରୁ ଓବେଦ୍‌ସ୍‌ତି ଯିଶୟସ୍ ଜନମ୍ ମାନ୍‌ଚାସ୍। 6 ଆରୁ ଯିଶୟସ୍‌ତି ଦାଉଦ୍ ରାଜାସ୍ ଜନମ୍ ମାନ୍‌ଚାସ୍।ଆରୁ ଦାଉଦ୍‌ସ୍‌ତି ଶୁଲେମାନ୍‌ସ୍ ଜନମ୍ ମାନ୍‌ଚାସ୍, ଶୁଲେମାନ୍‌ସ୍‌କି ତାଙ୍ଗ୍ୟ ପହ୍‌ଲେ ଉରିୟସ୍‌କି
         ମାଏକିନିଆଁ ରାଚା। 7 ଶୁଲେମାନ୍‌ସ୍‌ତି ରିହବିୟାମ୍‌ସ୍ ଜନମ୍ ମାନ୍‌ଚାସ୍, ରିହବିୟାମ୍‌ସ୍‌ତି ଅବୀୟାସ୍ ଜନମ୍ ମାନ୍‌ଚାସ୍।
         8 ଅବୀୟାସ୍‌ତି ଆସାସ୍ ଜନମ୍ ମାନ୍‌ଚାସ୍, ଆସାସ୍‌ତି ଯିହୋଶାଫଟ୍ ଜନମ୍ ମାନ୍‌ଚାସ୍, ଯିହୋଶାଫଟ୍‌ସ୍ତି
         ଯୋରାମ୍‌ସ୍ ଜନମ୍ ମାନ୍‌ଚାସ୍, ଆରୁ ଯୋରାମ୍‌ସ୍‌ତି ଉଜିୟସ୍ ଜନମ୍ ମାନ୍‌ଚାସ୍। 9 ଉଜିୟସ୍‌ତି ଯୋଥମ୍‌ସ୍ ଜନମ୍ ମାନ୍‌ଚାସ୍, ଯୋଥମ୍‌ସ୍‌ତି ଆହସ୍ ଜନମ୍ ମାନ୍‌ଚାସ୍ ଆରୁ ଆହସ୍‌ତି ହିଜକୀୟସ୍
         ଜନମ୍ ମାନ୍‌ଚାସ୍। 10 ହିଜକୀୟସ୍‌ତି ମନଃଶିସ୍ ଜନମ୍ ମାନ୍‌ଚାସ୍, ମନଃଶିସ୍‌ତି ଆମୋନ୍‌ସ୍ ଜନମ୍ ମାନ୍‌ଚାସ୍ ଆରୁ ଆମୋନ୍‌ସ୍‌ତି
         ଯୋଶିୟସ୍ ଜନମ୍ ମାନ୍‌ଚାସ୍। 11 ଆରୁ ବନ୍ଦୀ ମାନିକିରି ବାବିଲନ୍ କାନା ସାମାୟନୁ ଯୋଶିୟସ୍‌ତି ଯିକନୀୟ, ଆରୁ ତାଙ୍ଘାଏ ଭାଇଜାମାର୍ ଜନମ୍
         ମାନ୍‌ଚାର୍।12 ବନ୍ଦୀ ମାନିକିରି ବାବିଲନ୍ ଆଣ୍‌ସ୍‌କା ପାଛ୍‌ଲି ଯିକନୀୟସ୍ତି ଶଲ୍‌ଥୀଏଲସ୍ ଜନମ୍ ମାନ୍‌ଚାସ୍, ଆରୁ
         ଶଲ୍‌ଥୀଏଲସ୍‌ତି ଜିରୁବ୍‌ବାବେଲସ୍ ଜନମ୍ ମାନ୍‌ଚାସ୍, 13 ଜିରୁବ୍‌ବାବେଲସ୍‌ତି ଅବୀହୁଦ୍‌ସ୍ ଜନମ୍ ମାନ୍‌ଚାସ୍, ଅବୀହୁଦ୍‌ସ୍‌ତି ଏଲୀୟାକିମ୍‌ସ୍ ଜନମ୍ ମାନ୍‌ଚାସ୍
         ଆରୁ ଏଲୀୟାକିସ୍ତି ଆସୋରସ୍ ଜନମ୍ ମାନ୍‌ଚାସ୍। 14 ଆସୋରସ୍‌ତି ସାଦୋକ୍‌ସ୍ ଜନମ୍ ମାନ୍‌ଚାସ୍, ସାଦୋକ୍‌ସ୍‌ତି ଆଖିମ୍‌ସ୍ ଜନମ୍ ମାନ୍‌ଚାସ୍ ଆରୁ ଆଖିମ୍‌ସ୍‌ତି
         ଏଲିହୁଦ୍‌ସ୍ ଜନମ୍ ମାନ୍‌ଚାସ୍। 15 ଏଲିହୁଦ୍‌ସ୍‌ତି ଏଲିୟାଜାର୍‌ସ୍ ଜନମ୍ ମାନ୍‌ଚାସ୍, ଏଲିୟାଜାର୍‌ସ୍‌ତି ମାତ୍ତାନ୍‌ସ୍ ଜନମ୍ ମାନ୍‌ଚାସ୍
         ଆରୁ ମାତ୍ତାନ୍‌ସ୍‌ତି ୟାକୁବ୍‌ସ୍ ଜନମ୍ ମାନ୍‌ଚାସ୍। 16 ୟାକୁବ୍‌ସ୍‌ତି ଯୋଷେଫ୍‌ସ୍ ଜନମ୍ ମାନ୍‌ଚାସ୍, ଏକାସ୍ କା ମାରିୟାମ୍‌ଘି ଆଲାସ୍ ରାଚାସ୍, ଆରୁ ମାରିୟାମ୍‌ସ୍‌ତି
         ଯୀଶୁସ୍ ଜନମ୍ ମାନ୍‌ଚାସ୍, ଏକାସିନ୍ କା ଖ୍ରୀସ୍ତ୍‌ ବାନାଏ।17 ଏନ୍ନେନ୍ ଆବ୍ରାହାମ୍‌ସ୍‌ତି ଦାଉଦ୍‌ସ୍‌ତକ୍ ଚଉଦ ପିଢ଼ି ଆରୁ ଦାଉଦ୍‌ସ୍‌ତି ବାବିଲୋନ୍ ଦେଶ୍‌ଗେ ବନ୍ଦୀ
         ମାନିକିରି ଆଣ୍‌ସ୍‌ନାତକ୍ ଚଉଦ ପିଢ଼ି ଆରୁ ବନ୍ଦୀ ମାନିକିରି ବାବିଲନ୍ ଦେଶ୍‌ତି ଆଣ୍‌ସ୍‌ନାତକ୍ ଖ୍ରୀସ୍ତ୍‌ତକ୍
         ଚଉଦ ପିଢ଼ି ମାନ୍‌ଚା।ଯୀଶୁ ଖ୍ରୀସ୍ତ୍‌କି ଜନମ୍(ଲୁକାସ୍ ୧:୨୬-୩୮; ୨:୧-୭)18 ଯୀଶୁ ଖ୍ରୀସ୍ତ୍‌ସ୍‌କି ଜନମ୍ ଏନ୍ନେ ମାନ୍‌ଚା, କା ଆସ୍‌କି ତାଙ୍ଗ୍ୟ ମାରିୟାମ୍‌ଘି ପିନ୍ଧେନ୍ ଯୋଷେଫ୍‌ସ୍‌ଗାନେ
         ମାନ୍‌ଚ୍‌କିଚା, ଆବ୍ଡ଼ାର୍‌ଘି ବେଞ୍ଜା ମାନ୍ନାଘି ଆଘ୍‌ଲିନ୍ ମାରିୟାମ୍‌ଦ୍ ପାବିତାର୍ ଆତ୍ମାତି ମେଦୁନୁ
         ରାଇ ବୁଲି ଆହ୍‌ତାରାଚା। 19 ତାଙ୍ଘା ମାନ୍ନାବାଲା ଆଲାସ୍‌ ଯୋଷେଫ୍‌ସ୍ ଅଣ୍ଟା ଧାର୍ମିକ୍ ଆଲାସ୍ ରାଚାସ୍, ଆସ୍ ମାରିୟାମ୍‌ବନ୍ ବଦ୍‌ନାମ୍
         କାମାଗେ ମା ଚାହାଁଲିୟାସ୍, ହୁଦ୍‌ଘିଲାଗାନ୍ ମାରିୟାମ୍‌ବନ୍ କାଡ଼େ-କାଡ଼େ ଆମ୍ବାଚାଗେ ସୋଚାଲିୟାସ୍।
         20 ଯେତ୍‌କବାକେନ୍ ଯୋଷେଫ୍‌ସ୍ ଇ କାତ୍‌ଥାବନ୍ ସୋଚାଲିୟାସ୍‌ସିନ୍ କା ପ୍ରାଭୁସ୍‌କି ତାର୍‌ତି ତାଏକା ସରଗ୍‌ଦୂଁତ୍
         ସାପାନ୍‌ନୁ ଏଥ୍‌ରିକିରି ତେଙ୍ଗିୟାଦ୍, “ହେ ଦାଉଦ୍‌ସ୍‌କି ବାଉଁଶାର୍ ଯୋଷେଫ୍! ମାରିୟାମ୍‌ବନ୍ ନିଜର୍
         ମାଏକିନିଆଁ କାମାଗେ ଆମା ଏଲ୍‌ଚା, ଏନ୍ଦେର୍‌ଗେକା ଏକା ହାଦ୍ଦୁ ତାଙ୍ଘା ଗରଭ୍‌ନୁ ରାଇ ଆଦ୍ ପାବିତାର୍
         ଆତ୍ମାତି ରାଇ। 21 ଆଦ୍ ଅଣ୍ଟା କୁକ୍କହାଦ୍ଦୁ ଜନମ୍ କାମଦ୍ ଆରୁ ନିନ୍ ତାଙ୍ଘା ନାମେ ଯୀଶୁ ଉଇକେ, ଏନ୍ଦେର୍‌ଗେକା ଆସ୍
         ନିଜର୍ ଆଲାରିନ୍ ତାହ୍ମା ପାପ୍‌ତି ବାଛାବସ୍।”22 ଏକା ବଚନ୍‌ବନ୍ ପ୍ରାଭୁସ୍ ନାବୀଜାମାର୍‌ଘି ଦ୍ୱାର୍‌ନୁ ତେଙ୍କାଚାସ୍, ଆଦ୍ ପୁରା ମାନ୍ନାଘି ଲାଗାନ୍
         ଇବ୍ଡ଼ା ଜାମାଦ୍ ଘାଟ୍‌ରା: 23 “ଏରା, ଅଣ୍ଟା କୁଆଁରୀଦ୍ ମେଦୁନୁ ରଦ୍ ଆରୁ ଅଣ୍ଟା କୁକ୍କହାଦ୍ଦୁ ଜନମ୍ କାମଦ୍, ଆରୁ ଆସ୍‌କି ନାମେ
         ଇମ୍ମାନୁଏଲ୍ ଉଇୟାକଦ୍,” ଇଦ୍‌ଘି ମତ୍‌ଲବ୍ ପାର୍‌ମେଶ୍ୱାର୍‌ସ୍ ନାହ୍ମାଗାନେ ରାଦାସ୍। 24 ଆନ୍ତିନ୍ ଯୋଷେଫ୍‌ସ୍ ହାନ୍ଦ୍‌ର୍‌ନାନ୍‌ତି ଏଜ୍ରିକିରି ପ୍ରାଭୁସ୍‌କି ଦୂଁତ୍‌ଘି ହୁକୁମ୍ ଲେଖା ମାରିୟାମ୍‌ବନ୍
         ତାଙ୍ଘା ଆଲିଘି ରୂପ୍‌ନୁ ତାଙ୍ଘାସାନ୍ ଅନ୍ଦ୍ରାସ୍: 25 ଆରୁ ହାଦ୍ଦୁ ଜନମ୍ ମା ମାନ୍ନାତକ୍ ଆସ୍ ଆଦ୍‌ଘି ଚାହାଗେ ମା କେରାସ୍: ଆରୁ ଆସ୍ ଆ ହାଦ୍ଦୁସ୍‌କି ନାମେ
         ଯୀଶୁ ଉଇୟାସ୍।

ଜ୍ଞାନୀ ଜାମାର୍ ବାରାଲ୍‌ନାଏ21 ହେରୋଦ୍ ରାଜାସ୍‌କି ସାମାୟନୁ ୟାହୁଦା ପ୍ରଦେଶ୍‌ଘି ବେତ୍‌ଲେହେମ୍ ପାଡ଼ାନୁ ଯୀଶୁସ୍‌କି ଜନମ୍ ମାନ୍‌ଚା।
         ତା ପୁରୁବ୍ ଦେଶ୍‌ତି ୟୋଁଲୋକ୍ +ଜ୍ଞାନୀ ଜାମାର୍ ଯେରୁଶାଲେମ୍ ସହର୍‌ଗେ ବାରିକିରି ମେନ୍‌ଚାର୍, 2 “ୟାହୁଦୀ ଜାମାର୍‌ଘି ରାଜାସ୍ ଏକାସ୍‌କି ଜନମ୍ ମାନ୍‌ଚ୍‌କିଚି ଆସ୍ ଏକାସାନ୍ ରାଦାସ୍? ଏନ୍ଦେର୍‌ଗେକା
         ଏମ୍ ପୁରୁବ୍ ଦେଶ୍‌ନୁ ତାଙ୍ଘାଏ ବିନ୍‌କୋବନ୍ ଏରିକିରି ତାଙ୍ଗାନ୍ ଯୋହାର୍ କାମାଗେ ବାର୍‌ଚ୍‌କାଦାମ୍।”
         3 ଇବନ୍ ମେନିକିରି ହେରୋଦ୍ ରାଜାସ୍ ଆରୁ ତାଙ୍ଘାଗାନେ ଜାମା ଯେରୁଶାଲେମ୍ ତା ଆଲାର୍ ଘାବ୍‌ରାରାଚାର୍‌କେରାର୍।
         4 ଆନ୍ତିନ୍ ହେରୋଦ୍‌ସ୍ ଆଲାର୍‌ଘି ଜାମା ମୁଖ୍ୟା ପୁରୋହିତ୍‌ର୍‌ ଆରୁ ପଣ୍ତିତ୍ ଜାମାରିନ୍ ଅନ୍‌ଠାଣ୍
         କାମିକିରି ଖ୍ରୀସ୍ତ୍‌ସ୍‌କି ଜନମ୍ ଏକାସାନ୍ ମାନଦ୍ ଆବ୍ଡ଼ାରିନ୍ ମେନ୍‌ଚାସ୍। 5 ଆବ୍ଡ଼ାର୍ ଆସିନ୍ ତେଙ୍ଗିୟାର୍, “ୟାହୁଦା ପ୍ରଦେଶ୍‌ନ୍ତା ବେତ୍‌ଲେହେମ୍ ପାଡ଼ାନୁ, ଏନ୍ଦେର୍‌ଗେକା
         ନାବୀଜାମାର୍‌ଘି ଦ୍ୱାର୍‌ନୁ ଏନ୍ନେ ଲେଖ୍‌ଚ୍‌କା ରାଇ:6 ‘ହେ ୟାହୁଦା ପ୍ରଦେଶ୍‌ନ୍ତା ବେତ୍‌ଲେହେମ୍ ୟାହୁଦା ପ୍ରଦେଶ୍‌ନ୍ତାଜାମାର୍‌ଘିନ୍ତି ମାହାନ୍ ପାଡ଼ାଏ ନିନ୍ ଏନ୍ଦ୍ରିନ୍‌ହି ରିତୀତି ୟାହୁଦାଘି ଶାସନ୍ କାମୁର୍‌ସ୍‌ତି ଛୋଟେ
         ମାଲ୍‌ଦିନ୍;ଏନ୍ଦେର୍‌ଗେକା ନିଙ୍ଘାସ୍ତି ଏନ୍ନେ ଅଣ୍ଟା ରାଜାସ୍ ଜନମ୍ ମାନସ୍,ଏକାସ୍ କା ଏଙ୍ଘାଏ ପର୍‌ଜା ଇସ୍ରାଏଲୀରିନ୍ ଏରୋସ୍ ହଜସ୍।’”7 ଆନ୍ତିନ୍ ହେରୋଦ୍‌ସ୍ ଜ୍ଞାନୀ ଆଲାରିନ୍ କାଡ଼େ-କାଡ଼େ ମେହିଁକିରି ବିନ୍‌କୋ ଠିକ୍ କେତ୍‌କ ସାମାୟନୁ
         ଏଥ୍‌ରା ଆବନ୍ ମେନ୍‌ଚାସ୍, 8 ଆନ୍ତିନ୍ ଆସ୍ ଆବ୍ଡ଼ାରିନ୍ ଏନ୍ନେ ତେଙ୍ଗିକିରି ବେତ୍‌ଲେହେମ୍ ତାଇୟାସ୍, “କାଲା, ଆ ହାଦ୍ଦୁସ୍‌କି
         ବାରେନୁ ଠିକ୍-ଠିକ୍ ପାତା ଲାଗାବାକେ ଆରୁ ହାଦ୍ଦୁସିନ୍ ହାକ୍କା ପାଛ୍‌ଲି ଏଙ୍ଗାନ୍ ଖବର୍ ଚିକେ ଏସ୍‌କେ
         କା ଏନ୍‌ହି କନ୍ ଆରୁ ଆସିନ୍ ହାଁଠୁୱାରିକିରି ଯୋହାର୍ କାମନ୍।”9 ଆବ୍ଡ଼ାର୍ ରାଜାସ୍‌କି କାତ୍‌ଥା ମେନିକିରି କେରାର୍ ଆରୁ ଏକା ବିନ୍‌କୋବନ୍ ପୁରୁବ୍‌ତାରା ଏର୍‌କାଚାର୍
         ଆଦ୍ ତାହ୍ମା ଆଘ୍‌ଲି-ଆଘ୍‌ଲି କେରାଦ୍, ଆରୁ ଏକାସାନ୍ ହାଦ୍ଦୁସ୍ ରାଚାସ୍, ଆସାନ୍ ମିଆଁ ଇଜ୍ଜା କେରାଦ୍।
         10 ଆବ୍ଡ଼ାର୍ ଆ ବିନ୍‌କୋବନ୍ ଏରିକିରି ମୁରୁକ୍ ଖୁସୀ ମାନ୍‌ଚାର୍ କେରାର୍। 11 ଆବ୍ଡ଼ାର୍ ଆ ଆଡ଼୍‌ପା ଉଲା କର୍‌ଚାର୍ ଆରୁ ହାଦ୍ଦୁସିନ୍ ତାଙ୍ଗ୍ୟ ମାରିୟାମ୍ ଗାନେ ଏରିୟାର୍, ଆରୁ
         ହାଁଠୁୱାରିକିରି ହାଦ୍ଦୁସିନ୍ ଯୋହାର୍ କାମ୍‌ଚାର୍, ଆରୁ ନିଜର୍-ନିଜର୍ ଥାଇଲିବନ୍ ଖୋଲିକିରି ସୋନା,
         +ଲୋବାନ୍ ଆରୁ +ଗାନ୍ଧ୍‌ରାସ୍ ଭେଁଟ୍ କାମ୍‌ଚାର୍। 12 ଆନ୍ତିନ୍ ହେରୋଦ୍ ରାଜାସ୍‌କି ଚାହାଗେ ମା କିର୍‌ରାଗେ, ସପନ୍‌ନୁ ଚେତାବାନୀ ହାଖ୍ଖୀକିରି ଆବ୍ଡ଼ାର୍
         ଦୁସ୍‌ରା ପାବୁ ମାନିକିରି ତାହ୍ମା ଦେଶ୍‌ଗେ କିର୍‌ରିୟାର୍ କେରାର୍।ଯୋଷେଫ୍‌ସ୍ ମାରିୟାମ୍ ଆରୁ ବଲୋ ଯୀଶୁସ୍‌ଗାନେ ମିଶର୍ ଦେଶ୍‌ଗେ କାଲ୍‌ଦାସ୍।13 ଜ୍ଞାନୀ ଜାମାର୍‌ଘି ବୁଙ୍କା ପାଛ୍‌ଲି ପ୍ରାଭୁସ୍‌କି ଅଣ୍ଟା ଦୂଁତ୍ ସାପାନ୍‌ନୁ ଯୋଷେଫ୍‌ସିନ୍ ଦର୍ଶନ୍
         ଚିଇକିରି ତେଙ୍ଗିୟାଦ୍, “ଉସ୍‌କାରା, ହାଦ୍ଦୁସିନ୍ ଆରୁ ତାଙ୍ଗ୍ୟବନ୍ ହୋଇକିରି ମିଶର୍ ଦେଶ୍‌ଗେ ବୁଙ୍ଗାକାଲା;
         ଏନ୍ ଯେତ୍‌କତକ୍ ନିଙ୍ଗାନ୍ ମା ତେଙ୍ଗନ୍, ହତ୍‌କତକ୍ ନିନ୍ ଆସାନିନ୍ ରାକେ; ଏନ୍ଦେର୍‌ଗେକା ହେରୋଦ୍
         ରାଜାସ୍ ହାଦ୍ଦୁସିନ୍ ପିଟାଗେ ବେଦ୍ଦାଲ୍‌ଦାସ୍।”14 ଆଙ୍ଗେନ୍ ଆସ୍ ଉସ୍‌କାରାଚାସ୍ ଆରୁ ମାଁହାନିନ୍ ହାଦ୍ଦୁସିନ୍ ଆରୁ ତାଙ୍ଗ୍ୟବନ୍ ହୋଇକିରି ମିଶର୍ ଦେଶ୍‌ଗେ
         ବୁଙ୍ଗିୟାସ୍ କେରାସ୍, 15 ଆରୁ ହେରୋଦ୍‌ସ୍‌କି ଖିନାତକ୍ ଆସ୍ ଆସାନିନ୍ ରାଚାସ୍। ଏସ୍‌କେ କା ନାବୀଜାମାର୍‌ଘି ଦ୍ୱାର୍‌ନୁ ପ୍ରାଭୁସ୍‌କି
         ଇ ତେଙ୍କା କାତ୍‌ଥା ପୁରା ମାନ୍‌ଚା କା: “ଏନ୍ ଏଙ୍ଘା ହାଦ୍ଦୁସିନ୍ ମିଶର୍ ଦେଶ୍‌ତି ମେଁହ୍‌କାନ୍।”16 ଯେତ୍‌କବାକେନ୍ ହେରୋଦ୍‌ସ୍ ଏରିୟାସ୍ କା, ଜ୍ଞାନୀ ଜାମାର୍ ତାଙ୍ଗାନ୍ ଧୋଖା ଚିଚ୍‌କାନାଏ, ତା ଆସ୍
         ମୁରୁକ୍ ଖୀସାରାଚାସ୍ କେରାସ୍ ଆରୁ ଜ୍ଞାନୀ ଜାମାର୍‌ଘି ତେଙ୍କା ଠିକ୍ ସାମାୟନୁ ବେତ୍‌ଲେହେମ୍ ଆରୁ
         ଚାହାଚାହାନ୍ତା ପାଡ଼ା ଗୁଠିନ୍ତା ଦୁଇ ବଛର୍‌ତା ଆରୁ ଦୁଇ ବଛର୍‌ସ୍‌ତି ଛୋଟେ ହାଦ୍ଦୁରିନ୍ ପିଟାଗେ
         ତାଙ୍ଘା ଆଲାରିନ୍ ହୁକୁମ୍ ଚିଚ୍ଚାସ୍। 17 ହତ୍‌କବାକେନ୍ ଯିରିମୀୟା ନାବୀସ୍‌କି ଦ୍ୱାର୍‌ନୁ ତେଙ୍କା ଇ ବଚନ୍ ପୁରା ମାନ୍‌ଚା:18 “ରାମାନୁ ଅହ୍ଲନା ଆରୁ ମୁରୁକ୍ ଦୁଃଖୁ ମାନ୍ନାଘି ଅଣ୍ଟା ଶବଦ୍ ମେନ୍ଦ୍ରାଦ୍; ରାହେଲ୍ ତାଙ୍ଘା ହାଦ୍ଦୁର୍‌ଘି
         ଲାଗାନ୍ ଅହ୍ଲାଲିୟାଦ୍, ଆରୁ ଆଦ୍ କାଡ଼େ-କାଡ଼େ ରାଗେ ମା ବେଦ୍ଦାଲିୟା, ଏନ୍ଦେର୍‌ଗେକା ଆବ୍ଡ଼ାର୍
         ଆକ୍କୁନ୍ ମାଲ୍‌କାରିନ୍।”ଯୋଷେଫ୍‌ସ୍ ମାରିୟାମ୍ ଆରୁ ବଲୋ ଯୀଶୁସ୍‌ଗାନେ ମିଶର୍ ଦେଶ୍‌ତି କିର୍‌ରାଲ୍‌ଦାସ୍19 ହେରୋଦ୍ ରାଜାସ୍‌କି କେଚ୍ଚ୍‌କା ପାଛ୍‌ଲି, ପ୍ରାଭୁସ୍‌କି ଅଣ୍ଟା ଦୂଁତ୍ ମିଶର୍ ଦେଶ୍‌ନୁ ଯୋଷେଫ୍‌ସ୍‌କେ
         ସାପାନ୍‌ନୁ ଦର୍ଶନ୍ ଚିଇକିରି ତେଙ୍ଗିୟାଦ୍, 20 “ଉସ୍‌କାରା, ହାଦ୍ଦୁସିନ୍ ଆରୁ ତାଙ୍ଗ୍ୟବନ୍ ହୋଇକିରି ଇସ୍ରାଏଲ୍ ଦେଶ୍‌ଗେ କାଲା, ଏନ୍ଦେର୍‌ଗେକା ଏକାର୍
         ହାଦ୍ଦୁସିନ୍ ପିଟା ବେଦ୍ଦାଲିୟାର୍, ଆର୍ କେଚ୍ଚାର୍ କେରାର୍।” 21 ଆଙ୍ଗେନ୍ ଯୋଷେଫ୍‌ସ୍ ଉସ୍‌କାରାଚାସ୍ ଆରୁ ହାଦ୍ଦୁସିନ୍ ଆରୁ ତାଙ୍ଗ୍ୟବନ୍ ହୋଇକିରି ଇସ୍ରାଏଲ୍ ଦେଶ୍‌ଗେ
         ବାର୍‌ଚାସ୍। 22 ଲେକିନ୍ ଇବନ୍ ମେନିକିରିକା ଆର୍‌ଖିଲାଉସ୍ ତାହ୍ମା ବୁଆ ହେରୋଦ୍‌ସ୍‌କି ଆଡ୍ଡାନୁ ୟାହୁଦା ପ୍ରଦେଶ୍‌ନ୍ତା
         ରାଜା ମାନ୍‌ଚ୍‌କାଦାସ୍, ତା ଆସ୍ ଆସାନ୍ କାଲାଗେ ଏଲ୍‌ଚିୟାସ୍। ଲେକିନ୍ ସାପାନ୍‌ନୁ ପାର୍‌ମେଶ୍ଵାର୍‌ସ୍‌ତି
         ଚେତାବାନୀ ହାଖ୍ଖୀକିରି ଗାଲିଲୀ ପ୍ରଦେଶ୍‌ଗେ କେରାସ୍, 23 ଆରୁ ଆସାନ୍ ନାଜ୍‌ରେତ୍ ନାମେଘି ଅଣ୍ଟା ସହର୍‌ନୁ ରାଚାସ୍, ଏସ୍‌କେ କା ନାବୀଜାମାର୍‌ଘି ଦ୍ୱାର୍‌ନୁ
         ତେଙ୍କା ଇ କାତ୍‌ଥା ପୁରା ମାନ୍ନାଦ୍ କା, “ଆସ୍ ନାଜ୍‌ରେତ୍‌ତା ବୁଲି ଆହାକସ୍।”
         
            
               	ଜ୍ଞାନୀ ଆଲାର୍ ବିନ୍‌କୋଘି ବାରେନୁ ବାଗ୍ଗେ ଆହ୍‌ନାଏ

               	ଲୋବାନ୍‌ଘି ମତ୍‌ଲବ୍ ଇଦ୍ ଅଣ୍ଟା ଦାମିକା ହୋପ୍ପା। ଇଦ୍‌ଘି ଜେର୍‌ରେବନ୍ ଆଲାର୍ ସୁଖା ପାଉଡର୍ କାମିକିରି
                     ବେଭାର୍ କାମାଲିଆର୍। ଏକାଦ୍ କା ବାନେ ବାସ୍‌ନା ଚିଆଲିୟା। ଇସ୍ରାଏଲ୍‌ନୁ ଇବନ୍ ପୁରୋହିତ୍‌ଜାମାର୍
                     ବେଭାର୍ କାମାଲିଆର୍।

               	ଗାନ୍ଧ୍‌ରାସ୍ ଘି ମତ୍‌ଲବ୍ ବାନେ ବାସ୍‌ନା ଚିନା ଜେର୍‌ରେବନ୍ ୟାହୁଦୀ ଆଲାର୍ ପାବିତାର୍ ଇସୁଙ୍ଗ୍
                     ଲେଖା ବେଭାର୍ କାମାଲିଆର୍, ହୁ ଇସୁଙ୍ଗ୍‌ତି ଆଲାରିନ୍ ଆଭିଷେକ୍ କାମାଲିଆର୍।

            

         
      

   
      
         3
ଆସ୍ନାନ୍ ଚିଉ ଯୋହାନ୍‌ସ୍‌କି ସେବା ନାଲ୍‌ଖୁ(ମାର୍‌କୁସ୍ ୧:୧-୮; ଲୁକାସ୍ ୩:୧-୧୮; ଯୋହାନ୍ ୧:୬-୮,୧୫-୩୪)31 ଯେତ୍‌କବାକେନ୍ ଯୀଶୁସ୍ ନାଜ୍‌ରେତ୍‌ନୁ ରାଲିୟାସ୍ ହୁ ଉଲ୍ଲାନୁ ଆସ୍ନାନ୍ ଚିଉ ଯୋହାନ୍‌ସ୍ ବାରିକିରି
         ୟାହୁଦା ପ୍ରଦେଶ୍‌ନ୍ତା ଶୁନ୍‌ଶାନ୍ ଆଡ୍ଡାନୁ ପ୍ରଚାର୍ କାମାଗେ ଲାଗ୍ଗିୟାସ୍: 2 “ପାସ୍ତାରା, ଏନ୍ଦେର୍‌ଗେକା ସରଗ୍ ରାଜୀଦ୍ ଚାହାନୁ ବାର୍‌ଚା କେର୍‌କିଚି।” 3 ଇସ୍ ଆସିନ୍ ଏକାସ୍‌କି ବାରେ କା ଇଶାୟାହ୍‌ସ୍ ନାବୀସ୍‌କି ଦ୍ୱାର୍‌ନୁ ତେଙ୍ଗାକେର୍‌କିଚା: “ଶୁନ୍‌ଶାନ୍
         ଆଡ୍ଡାନୁ ଅଣ୍ଟା ଚିର୍‌ରାରୁ ଆଲାସ୍‌କି ଶବଦ୍ ମେନ୍ଦ୍ରା କା, ପ୍ରାଭୁସ୍‌କି ଲାଗାନ୍ ପାବୁ ତିୟାର୍
         କାମା, ଆରୁ ଆସ୍‌କି ପାବୁ ସିଧା କାମା।”4 ଆରୁ ଆ ଯୋହାନ୍‌ସ୍ ଓଁଟ୍‌ଘି ଚୁଟ୍ଟିତି ତିୟାର୍ ମାନ୍‌ଚ୍‌କା ଚିଢ଼ା ଆତ୍ତାଲିୟାସ୍, ଆରୁ କାଡ଼୍‌ମାନୁ
         ଚାପ୍‌ଟାଘି କାସ୍‌ନା ହିଁରାଲିୟାସ୍। ଆସ୍ ବଖ୍ଖୋ ମହାଁଲିୟାସ୍ ଆରୁ ଜଙ୍ଗଲ୍ ତା ତିନିରାସେ ହାପ୍ପାଲିୟାସ୍।
         5 ହତ୍‌କବାକେନ୍ ଯେରୁଶାଲେମ୍ ଆରୁ ଗୋଟା ୟାହୁଦା ପ୍ରଦେଶ୍‌, ଆରୁ ଯାର୍‌ଦାନ୍ ଯୋଡ଼ୁଘି ଚାହାଚାହାନ୍ତା
         ଆରୁ ଜାମା ଆଡ୍ଡାନ୍ତା ଆଲାର୍ ଉର୍‌ଖିକିରି ଯୋହାନ୍‌ସ୍‌କି ଚାହାଗେ ବାରାଗେ ଲାଗ୍ଗିୟାର୍। 6 ଆରୁ ଆବ୍ଡ଼ାର୍ ନିଜର୍-ନିଜର୍ ପାପ୍‌ବନ୍ ସ୍ୱୀକାର୍ କାମ୍‌ଚାର୍ ଆରୁ ଯାର୍‌ଦାନ୍ ଯୋଡ଼ୁନୁ ଯୋହାନ୍‌ସ୍
         ଆବ୍ଡ଼ାରିନ୍ ଆସ୍ନାନ୍ ଚିଚ୍ଚାସ୍।7 ଯେତ୍‌କବାକେନ୍ ଯୋହାନ୍‌ସ୍ ଏରିୟାସ୍ କା ଢେର୍ +ଫାରିସୀ ଆରୁ ସାଦ୍ଦୂକୀଜାମାର୍ ତାଙ୍ଘା ଚାହାଗେ ଆସ୍ନାନ୍ ହୁଆଗେ ବାରାଲ୍‌ନାଏ ତା, ଆସ୍ ଆବ୍ଡ଼ାରିନ୍
         ତେଙ୍ଗିୟାସ୍, “ହେ ବିଷ୍ ରୁ +ନେର୍‌ରୁଘି ହାଦ୍ଦୁରୋ, ବାର୍‌ନାବାଲା ଖୀସ୍‌ତି ବୁଙ୍ଗାଗେ ନିମାନ୍ ନେଦ୍ ଚେତାବାନୀ ଚିଚ୍ଚାର୍?” 8 ହୁଦ୍‌ଘିଲାଗାନ୍ ପାସ୍ତାରା ଆରୁ ପାସ୍ତାରାଚ୍‌କା ଲେଖା ଉଜ୍ଜା। 9 ଆରୁ ନିଜର୍-ନିଜର୍ ମନ୍‌ନୁ ଇବନ୍ ଆମା ସୋଚା କା ଆବ୍ରାହାମ୍‌ସ୍ ନାହ୍ମା ବୁଆସ୍; ଏନ୍ଦେର୍‌ଗେକା ଏନ୍
         ନିମାନ୍ ତେଙ୍ଗାଲ୍‌ଦାନ୍ କା ପାର୍‌ମେଶ୍ଵାର୍‌ସ୍ ଇ ଚାଁଚାନ୍ତି ଆବ୍ରାହାମ୍‌ସ୍‌କି ଲାଗାନ୍ ହାଦ୍ଦୁବଚ୍ଚ
         କାମାଅଙ୍ଗସ୍। 10 ଆରୁ ଆକ୍କୁନ୍ ମାନ୍ନୁଘି ମୂଲିନୁ ବୁଡ଼ିୟା ହୋତ୍‌କା ରାଇଦ୍, ହୁଦ୍‌ଘିଲାଗାନ୍ ଏକା ମାନ୍ନୁଦ୍ ବାନେ
         ଫାଡ଼ୁ ମା ହାଞ୍ଜି, ଆବନ୍ ଛପିକିରି ଚିଚ୍ଚୁନୁ ଖେବ୍ଡ଼ାଚାକୋ।11 “ଏନ୍‌ତା ନିମାନ୍ ପାସ୍ତାରାନାଘି ଆସ୍ନାନ୍ ଆମ୍ମୁତି ଚିଆଲ୍‌ଦାନ୍, ଲେକିନ୍ ଏକାସ୍ ଏଙ୍ଘାଏ ପାଛ୍‌ଲି
         ବାର୍‌ନାବାଲା ରାଦାସ୍, ଆସ୍ ଏଙ୍ଘାସ୍‌ତି ବାଗ୍ଗେ ଶକ୍ତିଶାଲୀ ରାଦାସ୍; ଏନ୍ ଆସ୍‌କି ଜୁତା ଉଠାବାନାଘି
         ଲାଇଗ୍ ମାଲ୍‌ଦାନ୍। ଆସ୍ ନିମାଗେ ପାବିତାର୍ ଆତ୍ମା ଆରୁ ଚିଚ୍ଚୁତି ଆସ୍ନାନ୍ ଚସ୍। 12 ଏସ୍‌କେ ଅଣ୍ଟା ଚାଷୀ ଆଲାସ୍ କେଁତେର୍‌ତି ଗହମ୍ ଆରୁ କୁଟ୍ଟାବନ୍ ଭିନେ କାମ୍‌ଦାସ୍, ଆନ୍ନେନ୍ ଆସ୍
         ବାନେ ଆଲାରିନ୍ ଖାରାପ୍ ଆଲାର୍‌ସ୍‌ତି ଭିନେ କାମସ୍ ଆରୁ ଏସ୍‌କେ ବାନେ ଗହମ୍‌ବନ୍ ମଁଣା ବାଖ୍‌ରାନୁ
         ଉଇୟା କାଇ, ଆନ୍ନେ ଆସ୍ ବାନେ ଆଲାରିନ୍ ତାଙ୍ଗାଗେ ଚାଜସ୍ ଆରୁ ଏସ୍‌କେ କୁଟ୍ଟାବନ୍ ମା ତେବ୍‌ର୍‌ନା
         ଚିଚ୍ଚୁନୁ ବାସ୍‌ସା କାଇ, ଆନ୍ନେ ଆସ୍ ଖାରାପ୍ ଆଲାରିନ୍ ଚିଚ୍ଚୁନୁ ବାସ୍‌ସଚସ୍।”ଯୀଶୁସ୍‌କେ ଯୋହାନ୍‌ସ୍ ଆସ୍ନାନ୍ ଚିଆଲ୍‌ଦାସ୍(ମାର୍‌କୁସ୍ ୧:୯-୧୧; ଲୁକାସ୍ ୩:୨୧,୨୨; ଯୋହାନ୍ ୧:୩୧-୩୪)13 ହତ୍‌କବାକେନ୍ ଯୀଶୁସ୍ ଗାଲିଲୀନ୍ତି ଯାର୍‌ଦାନ୍ ଯୋଡ଼ୁଗେ ଯୋହାନ୍‌ସ୍‌ତି ଆସ୍ନାନ୍ ହୁଆଗେ ବାର୍‌ଚାସ୍।
         14 ଲେକିନ୍ ଯୋହାନ୍‌ସ୍ ଏନ୍ନେ ତେଙ୍ଗିକିରି ଆସିନ୍ ମାନା କାମାଗେ ଲାଗ୍ଗିୟାସ୍, “ଏଙ୍ଗାଗେ ତା ନିହ୍ମା
         ହେଖ୍ଖାନ୍ତି ପାବିତାର୍ ଆତ୍ମାତି ଆସ୍ନାନ୍ ହୋନାଘି ଦାର୍‌କାର୍ ରାଇ, ଆରୁ ନିମ୍ ଏଙ୍ଘା ଚାହାଗେ ବାର୍‌ଚ୍‌କାଦାର୍?”
         15 ଲେକିନ୍ ଯୀଶୁସ୍ ଆସିନ୍ ଯାବାବ୍ ଚିଚ୍ଚାସ୍, “ଆକ୍କୁନ୍ ତା ଏନ୍ନେନିନ୍ ମାନାଗେ ଚିଆ, ଏନ୍ଦେର୍‌ଗେକା
         ନାମାଗେ ଏନ୍ନେନିନ୍ ଜାମା ଧରମ୍‌ଘି ନିୟମ୍‌ବନ୍ ପୁରା କାମ୍‌ନା ଉଚିତ୍ ରାଇ।” ଆଙ୍ଗେନ୍ ଯୋହାନ୍‌ସ୍
         ଆସ୍‌କି କାତ୍‌ଥାନୁ ରାଜୀ ମାନ୍‌ଚାସ୍। 16 ଆରୁ ଯୀଶୁସ୍ ଆସ୍ନାନ୍ ହୋଇକିରି ହୁଙ୍ଗେନିନ୍ ଆମ୍ମୁନ୍ତି ଉର୍‌ଖିୟାସ୍, ଆରୁ ଏରା, ଆକାଶ୍ ଖୋଲ୍‌ରା
         କେରା, ଆରୁ ଆସ୍ ପାର୍‌ମେଶ୍ଵାର୍‌ସ୍‌କି ଆତ୍ମାବନ୍ ପେର୍‌ୱାଁଘି ରୂପ୍‌ନୁ ଏତ୍ତନାନ୍ ଆରୁ ତାଙ୍ଘା
         ମିଆଁ ବାର୍‌ନାନ୍ ଏରିୟାସ୍। 17 ଆରୁ ଏରା, ଆକାଶ୍‌ତି ଅଣ୍ଟା ଶବଦ୍ ମେନ୍ଦ୍ରା: “ଇସ୍ ଏଙ୍ଘାଏ ଦୁଲାଡ଼ି ହାଦ୍ଦୁସ୍, ଇସ୍‌କି ମିଆଁ ଏନ୍
         ମୁରୁକ୍ ଖୁସ୍ ରାଦାନ୍।”
         
            
               	ଫାରିସୀ ଆରୁ ସାଦ୍ଦୂକୀଜାମାର୍ ୟାହୁଦୀ ଧରମ୍‌ତା ଆଗୁୱା ରାଚାର୍

         4
ଶାଏତାନ୍ ଯୀଶୁସିନ୍ ବିଡ଼୍‌ଚେ ଏରାଲିଦ୍(ମାର୍‌କୁସ୍ ୧:୧୨-୧୩; ଲୁକାସ୍ ୪:୧-୧୩)41 ଆନ୍ତିନ୍ ଯୀଶୁସ୍ ପାବିତାର୍ ଆତ୍ମାତି ଭାର୍‌ପୁର୍ ମାନିକିରି ଯାର୍‌ଦାନ୍ ଯୋଡ଼ୁନ୍ତି କିର୍‌ରିୟାସ୍।
         ହତ୍‌କବାକେନ୍ ଆତ୍ମାଦ୍ ଯୀଶୁସିନ୍ ଶୁନ୍‌ଶାନ୍ ଆଡ୍ଡାଗେ ଅଚ୍ଚାକେରା, ଏନ୍ଦେର୍‌ଗେକା ଶାଏତାନ୍‌ଦ୍
         ଆସିନ୍ ବିଡ଼୍‌ଚେ ଏରିୟାଦ୍। 2 ଆରୁ ଆସ୍ ଉଲ୍ଲାନ୍ ମାଁହାନ୍ ଚାଲିଶ୍ ଦିନ୍‌ତକ୍, ଏନ୍ଦେର୍‌ହି ମାଲ୍ଲା ଅନୁସ୍ ମହୁଁସ୍, ଆରୁ ଇଦ୍‌ଘି
         ପାଛ୍‌ଲି ଆସ୍‌କେ କିଡ଼ା ଲାଗ୍ଗିୟାଦ୍। 3 ଆଙ୍ଗେନ୍ ଶାଏତାନ୍ ଆସ୍‌କି ଚାହାଗେ ବାରିକିରି ତେଙ୍ଗିୟାଦ୍, “ଯଦି ନିନ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁୟ,
         ହାଲେ ହୁକୁମ୍ ଚିଆ କା ଇ ଚାଁଚାଦ୍ ଆସ୍‌ମା ମାନକୋ।” 4 ଲେକିନ୍ ଯୀଶୁସ୍ ଯାବାବ୍ ଚିଚ୍ଚାସ୍: “ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇଦ୍ କା, ‘ଆଲାର୍ ଆସ୍‌ମାତି
         ଖାଲି ମା ଉଜ୍ଜନାଏ, ଲେକିନ୍ ପାର୍‌ମେଶ୍ଵାର୍‌ସ୍‌କି ଥୁମ୍‌ଣାନ୍ତି ଉର୍‌କା ଅଣ୍ଟା-ଅଣ୍ଟା ବଚନ୍‌ତି
         ଉଜ୍ଜନାଏ।’”5 ଆନ୍ତିନ୍ ଶାଏତାନ୍‌ଦ୍ ଯୀଶୁସିନ୍ ପାବିତାର୍ ସହର୍ ଯେରୁଶାଲେମ୍‌ଗେ ଅଚ୍ଚା କେରାଦ୍ ଆରୁ ମନ୍ଦିର୍‌ତା
         ଛାତ୍ ମିଆଁ ଇଲ୍‌ତିକିରି ତେଙ୍ଗିୟାଦ୍, 6 “ଯଦି ନିନ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁୟ, ହାଲେ ଇସ୍‌ତି କିୟାଁ ଡେଗାଚା; ଏନ୍ଦେର୍‌ଗେକା ପାବିତାର୍
         ଶାସ୍ତ୍ରନୁ ଲେଖ୍‌ଚ୍‌କା ରାଇଦ୍: ‘ଆସ୍ ନିଙ୍ଘା ବାରେନୁ ତାଙ୍ଘା ଦୂଁତ୍‌ଜାମାରିନ୍ ହୁକୁମ୍ ଚିୟସ୍
         କା, ନିଙ୍ଘା ହେଡ୍ଡୁ ଚାଁଚାତି ଚୋଟ୍ ମା ଲାଗ୍ଗବୁଲି ଆବ୍ଡ଼ାର୍ ନିଙ୍ଗାନ୍ ହେଖ୍ଖାତି ପାଣ୍‌ସର୍।’”
         7 ଯୀଶୁସ୍ ଶାଏତାନ୍‌ବନ୍ ତେଙ୍ଗିୟାସ୍, “ପାବିତାର୍ ଶାସ୍ତ୍ରନୁ ଆରୁହି ଲେଖ୍‌ଚ୍‌କା ରାଇଦ୍ କା: ‘ନିନ୍
         ନିଙ୍ଘାଏ ପ୍ରାଭୁ ପାର୍‌ମେଶ୍ଵାର୍‌ସିନ୍ ବିଡ଼୍‌ଚେ ଆମୁ ଏରୁ।’”8 ଇଦ୍‌ଘି ପାଛ୍‌ଲି ଶାଏତାନ୍‌ଦ୍ ଯୀଶୁସିନ୍ ଅଣ୍ଟା ମେଚ୍ଛା ପାର୍ତ୍ତା ମିଆଁ ଅଚ୍ଚାକେରା ଆରୁ ଦୁନିଆଁନ୍ତା
         ଜାମା ରାଜୀନ୍ ଆରୁ ଆଦ୍‌ଘି ଶୋଭା ଗୁଠିନ୍ ଏଦିକିରି ତେଙ୍ଗିୟାଦ୍, 9 “ଯଦି ନିନ୍ ଏଙ୍ଗାନ୍ ହାଠୁୱାରିକିରି ଯୋହାର୍ କାମୟ ହାଲେ, ଏନ୍ ଇବ୍ଡ଼ା ଜାମାନ୍ ନିଙ୍ଗାଗେ ଚିଅନ୍‌ଲାଗନ୍।”
         10 ଆଙ୍ଗେନ୍ ଯୀଶୁସ୍ ଶାଏତାନ୍‌ବନ୍ ତେଙ୍ଗିୟାସ୍, “ହେ ଶାଏତାନ୍ ଏଙ୍ଘାସ୍‌ତି ବୁଙ୍ଗୁ କାଲ୍, ଏନ୍ଦେର୍‌ଗେକା
         ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇଦ୍: ‘ନିନ୍ ନିଙ୍ଘା ପ୍ରାଭୁ ପାର୍‌ମେଶ୍ଵାର୍‌ସିନ୍ ଯୋହାର୍
         କାମୟ, ଆରୁ ଖାଲି ଆସ୍‌କି ସେବା କାମୟ।’”11 ଆଙ୍ଗେନ୍ ଶାଏତାନ୍‌ଦ୍ ଆସିନ୍ ଆମ୍ବିକିରି ବୁଙ୍ଗିୟା କେରା, ଆରୁ ଏରା, ସରଗ୍‌ଦୂଁତ୍‌ଜାମାର୍ ବାରିକିରି
         ଆସ୍‌କି ସେବା କାମାଗେ ଲାଗ୍ଗିୟାର୍।ଗାଲିଲୀନୁ ଯୀଶୁସ୍ ସେବା ନାଲ୍‌ଖୁ କାମାଗେ ସୁରୁ କାମାଲ୍‌ଦାସ୍(ମାର୍‌କୁସ୍ ୧:୧୪,୧୫; ଲୁକାସ୍ ୪:୧୪,୧୫,୩୧)12 ଯେତ୍‌କବାକେନ୍ ଯୀଶୁସ୍ ମେନ୍‌ଚାସ୍ କା ଯୋହାନ୍‌ସିନ୍ ବନ୍ଦୀ କାମ୍‌ଚେଇଚିଚ୍‌କାନାଏ, ତା ଆସ୍ ଗାଲିଲୀଗେ
         କେରାସ୍। 13 ଆରୁ ଆସ୍ ନାଜ୍‌ରେତ୍ ସହର୍‌ବନ୍ ଆମ୍ବିକିରି କାଫାର୍‌ନାହୁମ୍ ସହର୍‌ନୁ ରାଗେ ଲାଗ୍ଗିୟାସ୍, ଏକାଦ୍
         କା ଯୁବୁଲୁନ୍ ଆରୁ ନାପ୍‌ତାଲି ଏରିୟାଘି ହଁସ୍‌ରା ଖାଁଣିନୁ ରାଇଦ୍। 14 ଏସ୍‌କେ କା ଇଶାୟାହ୍‌ସ୍ ନାବୀସ୍‌କି ଦ୍ୱାର୍‌ନୁ ତେଙ୍କା, ଇ କାତ୍‌ଥା ପୁରା ମାନ୍ନାଦ୍:15 “ଯୁବୁଲୁନ୍ ଦେଶ୍ ଆରୁ ନାପ୍‌ତାଲି ଦେଶ୍ ସାମ୍‌ଧୁର୍ ଚାହାନ୍ତା ଆରୁ ଯାର୍‌ଦାନ୍ ଯୋଡ଼ୁଘି ହାପାଖାନ୍ତା,
         ଦୁସ୍‌ରା ଜାତିୟାର୍‌ଘି ଗାଲିଲୀ ରାଚା। 16 ଉହାନୁ ଅକ୍କୁ ଆଲାର୍, ଅଣ୍ଟା ବାଡ଼୍‌କା ବିଲ୍ଲୀ ଏରିୟାର୍; ଆରୁ ମରନ୍‌ଘି ଏଲ୍‌ଚ୍‌କାନୁ ନେଦ୍ ରାନାଏ,
         ଆବ୍ଡ଼ାର୍‌ଘି ମିଆଁ ବିଲ୍ଲୀ ଚାମ୍‌କାରାଚା।”17 ହୁ ସାମାୟନ୍ତିନ୍ ଯୀଶୁସ୍ ପ୍ରଚାର୍ କାମାଗେ ସୁରୁ କାମିକିରି ତେଙ୍ଗାଗେ ଲାଗ୍ଗିୟାସ୍, “ପାସ୍ତାରା
         ଏନ୍ଦେର୍‌ଗେକା ସରଗ୍ ରାଜୀଦ୍ ଚାହାନୁ ବାର୍‌ଚା କେର୍‌କିଚି।”ଯୀଶୁସ୍ ତାଙ୍ଘା ପହେଲା ଚେଲାରିନ୍ ମେହାଁଲ୍‌ଦାସ୍(ମାର୍‌କୁସ୍ ୧:୧୬-୨୦; ଲୁକାସ୍ ୫:୧-୧୧; ଯୋହାନ୍ ୧:୩୫-୪୨)18 ଯୀଶୁସ୍ ଗାଲିଲୀ ହଁସ୍‌ରା ଖାଁଣିନୁ କୁଦ୍ଦନାବାକେନ୍ ଦୁଇ ଭାଇରିନ୍ ଏରିୟାସ୍। ଶିମୋନ୍ ଏକାସିନ୍ କା
         ପାତ୍ରାସ୍ ବାଲିୟାର୍, ଆରୁ ତାଙ୍ଘା ଭାଇ ଆନ୍ଧ୍ରିୟାସ୍‌ସିନ୍ ଆବ୍ଡ଼ାର୍ ହଁସ୍‌ରାନୁ ଫିକା ଜାଲ୍ଲି
         ଆଚ୍ଛାଲିୟାର୍, ଏନ୍ଦେର୍‌ଗେକା ଆବ୍ଡ଼ାର୍ କେଉଁଟା ରାଚାର୍। 19 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏଙ୍ଘା ପାଛ୍‌ଲି ବାରା, ଏନ୍ ନିମାନ୍ କେଉଁଟାର୍‌ଘି ଲେଖା ବାନାବନ୍
         ଏକାର୍ କା ଆଲାରିନ୍ ଏଙ୍ଘା ପାଛ୍‌ଲି-ପାଛ୍‌ଲି ଗୁଡ଼ିଆନା ବାଲା ବାନାବର୍।” 20 ହୁଙ୍ଗେନିନ୍ ଆବ୍ଡ଼ାର୍ ଜାଲ୍ଲିବନ୍ ଆମ୍ବିକିରି ଯୀଶୁସ୍‌କି ପାଛ୍‌ଲି-ପାଛ୍‌ଲି କେରାର୍।21 ଆସ୍‌ତି କାଟେ ଗେଚ୍ଛା ଆଘ୍‌ଲି କେର୍‌କାନ୍‌ତିନ୍, ଯୀଶୁସ୍ ଆରୁ ଦୁଇ ଭାଇରିନ୍ ଏରିୟାସ୍। ଆବ୍ଡ଼ାର୍
         ଜେବେଦୀସ୍‌କି ହାଦ୍ଦୁର୍ ୟାକୁବ୍ ଆରୁ ତାଙ୍ଘା ଭାଇ ଯୋହାନ୍‌ସ୍ ରାଚାର୍। ଆବ୍ଡ଼ାର୍ ତାହ୍ମା ବୁଆ ଜେବେଦୀସ୍
         ଗାନେ ଡଙ୍ଗାନୁ ତାହ୍ମା ଜାଲ୍ଲିନ୍ ସାଜାବାଲିୟାର୍, ଯୀଶୁସ୍ ଆବ୍ଡ଼ାରିନ୍‌ହି ମେହିଁୟାସ୍। 22 ଆଖାନେନ୍ ଆବ୍ଡ଼ାର୍ ଡଙ୍ଗା ଆରୁ ତାହ୍ମା ବୁଆସିନ୍ ଆମ୍ବିକିରି ଯୀଶୁସ୍‌କି ପାଛ୍‌ଲି-ପାଛ୍‌ଲି କେରାର୍।ଯୀଶୁସ୍ ବେହ୍ମରିୟାରିନ୍ ବାନେ କାମାଲ୍‌ଦାସ୍(ଲୁକାସ୍ ୬:୧୭-୧୯)23 ଯୀଶୁସ୍ ଗାଲିଲୀ ରାଜୀନୁ କୁଦ୍ଦ୍‌ତେ ରାଚାସ୍, ଆରୁ ଆବ୍ଡ଼ାର୍‌ଘି ସାଭା ଆଡ଼୍‌ପାଗୁଠିନୁ ଉପ୍‌ଦେଶ୍
         ଚିଆଲିୟାସ୍, ଆରୁ ପାର୍‌ମେଶ୍ଵାର୍‌ସ୍‌କି ରାଜୀଘି ସୁସାମାଚାର୍ ଶୁଣାବାଲିୟାସ୍ ଆରୁ ଆଲାର୍‌ଘି ଜାମା
         ରକମ୍‌ଘି ବେମାର୍ ଆରୁ ତାହ୍ମା କମ୍‌ଜୋର୍‌ବନ୍ ବାନେ କାମାଲିୟାସ୍। 24 ଆରୁ ଗୋଟା ସିରିଆ ରାଜୀନୁ ତାଙ୍ଘା କାତ୍‌ଥା ଫାଏଲାରାଚା କେରା; ଆଲାର୍ ଜାମା ରକମ୍ ବେହ୍ମରିୟା, ଆରୁ
         ଦୁଃଖୁ ସାହୁ ଆଲାରିନ୍ ଯୀଶୁସ୍‌କି ଚାହାଗେ ଅନ୍ଦ୍ରାର୍। ଆଲାର୍ ଭୁତ୍ତୁଲାକ୍କା ଆଲାରିନ୍, ଆରୁ ମିର୍‌ଗି
         ବେହ୍ମରିୟାରିନ୍ ଆରୁ ଏକ୍ଆଙ୍ଗିୟା ବେହ୍ମରିୟାରିନ୍ ଯୀଶୁସ୍‌କି ଚାହାଗେ ଅନ୍ଦ୍ରାର୍ ଆରୁ ଯୀଶୁସ୍ ଆବ୍ଡ଼ାରିନ୍
         ବାନେ କାମ୍‌ଚାସ୍। 25 ଆରୁ ଗାଲିଲୀ ଦେକାପଲି, ଯେରୁଶାଲେମ୍, ୟାହୁଦା ପ୍ରଦେଶ୍‌ ଆରୁ ଯାର୍‌ଦାନ୍ ଯୋଡ଼ୁ ହା ପାଖାନ୍ତି ଢେର୍
         ଆଲାର୍ ତାଙ୍ଘା ପାଛ୍‌ଲି-ପାଛ୍‌ଲି ବାର୍‌ଚାର୍।

ଯୀଶୁସ୍ ପାର୍ତ୍ତା ମିଆଁ ଉପ୍‌ଦେଶ୍ ଚିଆଲ୍‌ଦାସ୍(ଲୁକାସ୍ ୬:୨୦-୨୩)51 ଯୀଶୁସ୍ ଆଲାର୍‌ଘି ଭିଡ଼୍‌ବନ୍ ଏରିକିରି ପାର୍ତ୍ତା ମିଆଁ ଆର୍‌ଗିୟାସ୍ କେରାସ୍, ଆରୁ ଯେତ୍‌କବାକେନ୍
         ଅକ୍କିୟାସ୍‌ତା ଆସ୍‌କି ଚେଲାଜାମାର୍ ଆସ୍‌କି ଚାହାଗେ ବାର୍‌ଚାର୍, 2 ଆରୁ ଯୀଶୁସ୍ ଆବ୍ଡ଼ାରିନ୍ ଉପ୍‌ଦେଶ୍ ଚିୟାଗେ ଲାଗ୍ଗିୟାସ୍;3 “ଧଏନ୍ ରାନାଏ ଆବ୍ଡ଼ାର୍ ଏକାର୍ କା, ପାର୍‌ମେଶ୍ୱାର୍‌ସ୍‌କି ମଦେତ୍ ଜାମାବାକେନ୍ ଚାହ୍‌ନାଏଏନ୍ଦେର୍‌ଗେକା ସରଗ୍ ରାଜୀଦ୍ ଆବ୍ଡ଼ାର୍‌ଘି ଲାଗାନ୍ ରାଇଦ୍।”4 “ଧଏନ୍ ରାନାଏ ଆବ୍ଡ଼ାର୍ ଏକାର୍ କା ଶୋକ୍ କାମ୍‌ନାଏ, ଏନ୍ଦେର୍‌ଗେକା ଆବ୍ଡ଼ାର୍‌ଗେ ପାର୍‌ମେଶ୍ୱାର୍‌ସ୍
         ଦିଲାସା ଚିୟସ୍।”5 “ଧଏନ୍ ରାନାଏ ଆବ୍ଡ଼ାର୍ ଏକାର୍‌ଘି ମନ୍ ନରମ୍ ରାଇ, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍
         ପୁରା ଦୁନିଆଁନ୍ତା ଅଧିକାରୀ ବାନାବସ୍।”6 “ଧଏନ୍ ରାନାଏ ଆବ୍ଡ଼ାର୍, ଏକାର୍ କା ପାର୍‌ମେଶ୍ୱାର୍‌ସ୍‌କି ନଜର୍‌ନୁ ଏକାଦ୍ ସତ୍ତୁ ରାଇ ଆବନ୍ କାମାଗେ
         ମୁରୁକ୍ ଇଚ୍ଛା କାମ୍‌ନାଏ, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଘି ଇଚ୍ଛାବନ୍ ପୁରା କାମସ୍।”7 “ଧଏନ୍ ରାନାଏ ଆବ୍ଡ଼ାର୍ ଏକାର୍ କା ଦାୟାଲୁ ରାନାଏ, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍
         ଦାୟା କାମସ୍।”8 “ଧଏନ୍ ରାନାଏ ଆବ୍ଡ଼ାର୍ ଏକାର୍‌ଘି ମନ୍ ସାଫା ରାଇଦ୍, ଆବ୍ଡ଼ାର୍ ପାର୍‌ମେଶ୍ଵାର୍‌ସିନ୍ ଏରର୍।”9 “ଧଏନ୍ ରାନାଏ ଆବ୍ଡ଼ାର୍, ଏକାର୍ କା ମେଲ୍‌ମିଲାପ୍ କାମ୍‌ତାନାଏ, ଆବ୍ଡ଼ାର୍ ପାର୍‌ମେଶ୍ଵାର୍‌ସ୍‌କି
         ହାଦ୍ଦୁବଚ୍ଚର୍ ବୁଲି ଆହାକର୍।”10 “ଧଏନ୍ ରାନାଏ ଆବ୍ଡ଼ାର୍ ଏକାର୍ କା ପାର୍‌ମେଶ୍ୱାର୍‌ସ୍‌କି ନଜର୍‌ନୁ ଏକାଦ୍ ସତ୍ତୁ ରାଇ ଆବନ୍ କାମ୍‌ନାଘି
         ଲାଗାନ୍ ସାତାବାକାନାଏ, ସରଗ୍ ରାଜୀଦ୍ ଆବ୍ଡ଼ାର୍‌ଘି ଲାଗାନ୍ ରାଇଦ୍।”11 “ଧଏନ୍ ରାଦାର୍ ନିମ୍, ଯେତ୍‌କବାକେନ୍ ଆଲାର୍ ଏଙ୍ଘାଲାଗାନ୍ ନିହ୍ମା ନିନ୍ଦା କାମର୍, ଆରୁ ସାତାବର୍
         ଆରୁ ଝୁଟ୍ଟୁ ତେଙ୍ଗିକିରି ନିହ୍ମାଏ ବିରୁଦ୍ଧ୍‌ନୁ ଜାମା ରକମ୍‌ଘି ଖାରାପ୍ କାତ୍‌ଥା ତେଙ୍ଗର୍।” 12 ଆଙ୍ଗେନ୍ ଲୀଝ୍‌ରା ଆରୁ ଖୁସୀମାନାବା, ଏନ୍ଦେର୍‌ଗେକା ନିହ୍ମା ଲାଗାନ୍ ସରଗ୍‌ନୁ ବାଡ଼୍‌କା ଫଲ୍ ହାଖ୍ଖର।
         ହନ୍ନେନ୍ ତା ଆବ୍ଡ଼ାର୍ ନିହ୍ମାଏ ଆଘ୍‌ଲିନ୍ତା ନାବୀରିନ୍ ସାତାବାଚ୍‌କାଚାର୍।ବେକୁ ଆରୁ ବିଲ୍ଲୀଘି ନମୁନା(ମାର୍‌କୁସ୍ ୯:୫୦; ଲୁକାସ୍ ୧୪:୩୪,୩୫)13 “ନିମ୍ ଦୁନିଆଁନ୍ତା ବେକୁର୍; ଲେକିନ୍ ଯଦି ବେକୁଘି ଏମ୍ବାଦ୍ ବାଗ୍‌ଡ଼ାରକୋ ହାଲେ, ଆବନ୍ ଆରୁ ଏନ୍ଦେର୍
         ଜିନିଷ୍‌ତି ଏମ୍ବା କାମାକୋ? ଆଦ୍ ଏନ୍ଦେର୍‌ହି ନାଲ୍‌ଖୁନୁ ମା ବାରି, ହୁଦ୍‌ଘିଲାଗାନ୍ ଇବନ୍ ବାହ୍‌ରି
         ଖେବ୍ଡ଼ାକୋ ଆରୁ ଆଲାର୍‌ଘି ହେଡ୍ଡୁ କିୟାଁ ତିର୍‌ହା ନାବାକୋ।” 14 ନିମ୍ ଦୁନିଆଁନ୍ତା ବିଲ୍ଲୀର୍। ଏକା ସହର୍ ପାର୍ତ୍ତା ମିଆଁ ରାଇଦ୍ ଆଦ୍ ନୁହୁରା ପଲ୍ଲୀ। 15 ଆରୁ ଆଲାର୍ ବିଲ୍ଲୀ ଦାଗିକିରି ଆଉଡ଼୍‌କା କିୟାଁ ଡାବିକିରି ମା ଉଇନାଏ ଲେକିନ୍ ବିଲ୍ଲୀନ୍ ବାଚ୍ଛିନୁ
         ଉଇୟା କାଇ, ହାଲେ ଆଡ଼୍‌ପାନ୍ତା ଜାମା ଆଲାର୍‌ଘି ଲାଗାନ୍ ବିଲ୍ଲୀ ଏଥ୍‌ରି। 16 ହନ୍ନେନିନ୍ ନିହ୍ମାଏ ବାନେ ନାଲ୍‌ଖୁଦ୍ ଆଲାର୍‌ଘି ଆଘ୍‌ଲି ଏଥ୍‌ର୍‌ନାଦ୍ ଏସ୍‌କେ କା ଆବ୍ଡ଼ାର୍ ନିହ୍ମାଏ
         ବାନେ ନାଲ୍‌ଖୁନ୍ ଏରିକିରି ନିହ୍ମାଏ ସରଗ୍‌ତା ବାଙ୍ଗ୍‌ସ୍‌କି ସ୍ତୁତି ମାହିମା କାମର୍।ନିୟମ୍‌ଘି ବାରେନୁ ଶିକ୍ଷା17 “ଇବନ୍ ଆମା ସୋଚା କା, ଏନ୍ ନିୟମ୍ ଚାହେ ନାବୀଜାମାର୍‌ଘି ପାବିତାର୍ ଶାସ୍ତ୍ରବନ୍ ନାଶ୍ କାମାଗେ ବାର୍‌ଚ୍‌କାଦାନ୍,
         ଆବ୍ଡ଼ାନ୍ ନାଶ୍ କାମାଗେ ମାଲ୍ଲା, ଲେକିନ୍ ପୁରା କାମାଗେ ବାର୍‌ଚ୍‌କାଦାନ୍।” 18 ଏନ୍ଦେର୍‌ଗେକା ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା, ଯେତ୍‌କତକ୍ ଆକାଶ୍ ଆରୁ ଧାନ୍ତାରୀ ରଦ୍,
         ହତ୍‌କତକ୍ ପାର୍‌ମେଶ୍ୱାର୍‌ସ୍‌କି ଜାମା ନିୟମ୍‌ଦ୍‌ହି ରଦ୍ ଆଦ୍ କାଟେହି ମା ବାଦ୍‌ଲାରିଦ୍, ପାର୍‌ମେଶ୍ୱାର୍‌ସ୍‌କି
         ନିୟମ୍ ଦ୍ୱାର୍‌ନୁ ଆସ୍ ଏକାନ୍ କାମା ବେଦ୍ଦାଲ୍‌ଦାସ୍ ଆବନ୍ ପାର୍‌ମେଶ୍ୱାର୍‌ସ୍ ପୁରା କାମସ୍, ହତ୍‌କତକ୍
         ପାର୍‌ମେଶ୍ୱାର୍‌ସ୍‌କି ନିୟମ୍‌ଦ୍ ରଦ୍। 19 ହୁଦ୍‌ଘିଲାଗାନ୍ ନେଦିନ୍ ପାର୍‌ମେଶ୍ୱାର୍‌ସ୍‌କି ହୁକୁମ୍‌ସ୍‌ତି ଛୋଟେନ୍ତି ଛୋଟେ ହୁକୁମ୍‌ବନ୍ ହି
         ତୋଡ଼ର୍ ଆରୁ ହନ୍ନେନ୍ ଆଲାରିନ୍ ଶିଖାବର୍, ଆବ୍ଡ଼ାର୍ ସରଗ୍ ରାଜୀନୁ ଜାମାର୍‌ଘିନ୍ତି ଛୋଟେ ବୁଲି ତେଙ୍ଗାକର୍;
         ଲେକିନ୍ ନେଦ୍ ଆ ହୁକୁମ୍‌ବନ୍ ମାନର୍ ଆରୁ ଆଲାରିନ୍ ଆବନ୍ ଶିଖାବର୍, ଆବ୍ଡ଼ାର୍ ସରଗ୍ ରାଜୀନୁ ବାଡ଼୍‌କା
         ବୁଲି ତେଙ୍ଗାକର୍। 20 ଏନ୍ଦେର୍‌ଗେକା ଏନ୍ ନିମାନ୍ ତେଙ୍ଗାଲ୍‌ଦାନ୍ କା, ଯଦି ନିହ୍ମାଏ ଧାର୍ମିକ୍‌ତା ପଣ୍ତିତ୍ ଆରୁ ଫାରିସୀ
         ଜାମାର୍‌ଘି ଧାର୍ମିକ୍‌ତାନ୍ତି ବାଗ୍ଗେ ମା ମାନଦ୍‌ତା, ନିମ୍ ସରଗ୍ ରାଜୀନୁ ଏକ୍‌ଲାହି କରାଗେ ପଲ୍ଲଦାର୍।ଖୀସାରାନା ଆରୁ ପିଟ୍ଟନା21 “ନିମ୍ ମେନ୍‌ଚ୍‌କାଦାର୍ କା, ଆଘ୍‌ଲି ଯୁଗ୍‌ତା ଆଲାରିନ୍ ତେଙ୍ଗାକେର୍‌କିଚା ଆଲାରିନ୍ ଆମା ପିଟା,
         ଆରୁ ନେଦିନ୍ ଆଲାରିନ୍ ପିଟର୍ ଆବ୍ଡ଼ାର୍ କୋଟ୍ କାଚେରୀନୁ ଦଣ୍ଡ୍‌ଘି ହକ୍‌ଦାର୍ ମାନର୍, 22 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା, ଏକାସ୍ ନିଜର୍ ଭାଇସିନ୍ ଖୀସାରସ୍, ଆସ୍‌କେ ପାର୍‌ମେଶ୍ୱାର୍‌ସ୍
         ଦଣ୍ଡ୍ ଚିୟସ୍, ଆରୁ ଏକାସ୍ ନିଜର୍ ଭାଇସିନ୍ ବୋକାବସ୍ ଆସ୍ ପାର୍‌ମେଶ୍ୱାର୍‌ସ୍‌କି ମାହାସାଭାନୁ ଦଣ୍ଡ୍‌ଘି
         ଲାଇଗ୍ ମାନସ୍; ଆରୁ ଏକାସ୍ ତେଙ୍ଗସ୍ ‘ଆରେ ମୁରୁଖ୍’ ଆସ୍ ନରକ୍ ଗାଡ୍ଡିନ୍ତା ଚିଚ୍ଚୁନୁ ଦଣ୍ଡ୍‌ଘି
         ଲାଇଗ୍ ମାନସ୍।”23 “ହୁଦ୍‌ଘିଲାଗାନ୍ ଯଦି ନିମ୍ ନିଜର୍ ଭେଁଟ୍‌ବନ୍ ବେଦୀସାନ୍ ଅନ୍ଦର୍‌ନା ବାକେନ୍, ଆସାନ୍ ନିହ୍ମାଏ ମନେ
         ଖାତ୍‌ରୋ କା ନିହ୍ମା ଭାଇସ୍‌କି ମନ୍‌ନୁ ନିହ୍ମା ଲାଗାନ୍ ଏନ୍ଦ୍ରିନ୍ ଖୀସ୍ ରାଇଦ୍, 24 ତା ନିହ୍ମା ଭେଁଟ୍‌ବନ୍ ଆସାନ୍ ବେଦୀଘି ଚାହାନୁ ଆମ୍ବାଚା, ଆରୁ କାଇକିରି ଆଘ୍‌ଲି ନିହ୍ମା ଭାଇସ୍ ଗାନେ
         ମେଲ୍‌ମିଲାପ୍ କାମା ଆନ୍ତିନ୍ ବାରିକିରି ନିଜର୍ ଭେଁଟ୍‌ବନ୍ ଚାଢ଼ାବା।” 25 “ଯେତ୍‌କବାକେନ୍ ନିମ୍ ନିଜର୍ ବିରୋଧିର୍‌ଘି ସାଙ୍ଗେ ପାବୁନୁ ରର୍‌ତା, ଆସ୍‌ଗାନେ ଚାଁଣେ ମେଲ୍‌ମିଲାପ୍
         କାମା ଏକାସାନ୍ ଏନ୍ନେ ମା ମାନ୍ନାଦ୍ କା ନିହ୍ମା ବିରୋଧିସ୍ ନିମାନ୍ ନ୍ୟାୟ କାମୁର୍‌ଘି ହେଖ୍ଖାନୁ
         ସୋଁପଚସ୍, ଆରୁ ନ୍ୟାୟ କାମୁସ୍ ନିମାନ୍ ସିପାହୀଜାମାର୍‌ଘି ହେଖ୍ଖାନୁ ସୋଁପଚସ୍, ଆରୁ ନିମାନ୍ ଜେହେଲ୍‌ନୁ
         ଗୁଡ଼ର୍‌ଚର୍। 26 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଯେତ୍‌କତକ୍ ନିମ୍ କାଉଡ଼ି-କାଉଡ଼ି ମା ଛୁଟର୍ ଆତ୍‌କତକ୍
         ଆସ୍‌ତି ଉର୍‌ଖା ପଲ୍ଲଦାର୍।”ବେଭିଚାର୍‌ଘି ବାରେନୁ ଶିକ୍ଷା27 “ପାର୍‌ମେଶ୍ୱାର୍‌ସ୍‌କି ଇ ହୁକୁମ୍ ନିମ୍ ମେନ୍‌ଚ୍‌କାଦାର୍ କା, ‘ବେଭିଚାର୍ ଆମା କାମା।’ 28 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା, ଏକାସ୍ ଏକିନ୍ ମାଏକିନିଆଁବନ୍ ଖାରାପ୍ ନଜର୍‌ନୁ ଏରସ୍‌ତା
         ଆସ୍ ଆଦ୍‌ଘିଗାନେ ମନ୍‌ମନ୍‌ନୁ ବେଭିଚାର୍ କାମ୍‌ଚେଇ ଚିଚ୍‌କାଦାସ୍। 29 ଯଦି ନିଙ୍ଘାଏ ତିନା ହାନ୍ନୁଦ୍ ନିଙ୍ଘା ପାପ୍‌ଘି କାରଣ୍ ମାନଦ୍‌ତା, ଆବନ୍ ଅଥ୍‌ରା ଆରୁ ଖେବ୍ଡ଼ାଚା;
         ଏନ୍ଦେର୍‌ଗେକା ନିଙ୍ଘା ପୁରା ମେଦୁବନ୍ ନରକ୍‌ନୁ ଖେବ୍ଡ଼ାନ୍ତି ନିଙ୍ଗାଗେ ଇଦ୍ ବାନେ ମାନଦ୍‌ନେ କା
         ନିଙ୍ଘା ମେଦୁନ୍ତି ଅଣ୍ଟା ଅଙ୍ଗବଦ୍ ବର୍‌ବାଦ୍ ମାନକୋ। 30 ଯଦି ନିଙ୍ଘାଏ ତିନା ହେଖ୍ଖାଦ୍ ନିଙ୍ଘାଲାଗାନ୍ ପାପ୍‌ଘି କାରଣ୍ ମାନଦ୍‌ତା, ଆବନ୍ ଛପିକିରି ଖେବ୍ଡ଼ାଚିୟା;
         ଏନ୍ଦେର୍‌ଗେକା ନିଙ୍ଘା ପୁରା ମେଦୁବନ୍ ନରକ୍‌ନୁ ଖେବ୍ଡ଼ାନ୍ତି ନିଙ୍ଘା ମେଦୁନ୍ତା ଅଣ୍ଟା ଅଙ୍ଗବଦ୍
         ବର୍‌ବାଦ୍ ମାନ୍ନାଦ୍ ନିହ୍ମା ଲାଗାନ୍ ବାନେ ମାନଦ୍‌ନେ।”ଛାଡ଼୍‌ପତର୍‌ଘି ବାରେନୁ ଶିକ୍ଷା(ମାତିସ୍ ୧୯:୯; ମାର୍‌କୁସ୍ ୧୦:୧୧,୧୨; ଲୁକାସ୍ ୧୬:୧୮)31 “ଏନ୍ନେହି ତେଙ୍କାରାଇ କା, ଏକାସ୍ ନିଜର୍ ମାଏକିନିଆଁବନ୍ ଆମ୍ବାଚାଗେ ବେଦ୍ଦସ୍ ତା ଆସ୍ ଆବନ୍ ଛାଡ଼୍‌ପତର୍
         ଚିନାସ୍। 32 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଏକାସ୍ ନିଜର୍ ମାଏକିନିଆଁନ୍ ବେଭିଚାର୍‌ବନ୍ ଆମ୍ବିକିରି
         ଆରୁ ନାନ୍ନା କାରଣ୍‌ତି ଛାଡ଼୍‌ପତର୍ ଚିଦାସ୍ ତା, ଆସ୍ ଆବନ୍ ବେଭିଚାର୍ କାମ୍‌ତାଦାସ୍; ଆରୁ ଏକାସ୍
         ଛାଡ଼୍‌ପତର୍ ଚିଚ୍‌କା ମାଏକିନିଆଁବନ୍ ବେଞ୍ଜର୍‌ଦାସ୍ ତା ଆସ୍ ବେଭିଚାର୍ କାମ୍‌ଦାସ୍।”କସମ୍ ମହଁନାଘି ବାରେନୁ ଶିକ୍ଷା33 “ନିମ୍ ଆରୁହି ମେନ୍‌ଚ୍‌କାଦାର୍ କା ଆଘ୍‌ଲି ଯୁଗ୍‌ତା ଆଲାରିନ୍ ତେଙ୍ଗାକେର୍‌କିଚା ନିମ୍ ‘ଝୁଟ୍ଟୁ
         କସମ୍ ଆମା ମହାଁ, ଲେକିନ୍ ପ୍ରାଭୁସ୍‌କି ଲାଗାନ୍ ନିଜର୍ କସମ୍‌ବନ୍ ପୁରା କାମ୍‌କେ।’ 34 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଏକ୍‌ଲାହି କସମ୍ ଆମ୍‌କେ ମହାଁ; ସରଗ୍‌ଘି କସମ୍ ଆମା ମହାଁ
         ଏନ୍ଦେର୍‌ଗେକା ଆଦ୍ ପାର୍‌ମେଶ୍ଵାର୍‌ସ୍‌କି ରାଜ୍‌ଗାଦୀଦ୍; 35 ଆରୁ ଦୁନିଆଁଘି କସମ୍ ଆମା ମହାଁ, ଏନ୍ଦେର୍‌ଗେକା ଆଦ୍ ପାର୍‌ମେଶ୍ଵାର୍‌ସ୍‌କି ହେଡ୍ଡୁ ଉଇନାଘି ଆଡ୍ଡାଦ୍;
         ଯେରୁଶାଲେମ୍‌ଘି କସମ୍ ଆମା ମହାଁ ଏନ୍ଦେର୍‌ଗେକା ଆଦ୍ ପାର୍‌ମେଶ୍ୱାର୍‌ସ୍ ଏକାସ୍ କା ମାହାରାଜାସ୍
         ଆସ୍‌କି ସହର୍‌ଦ୍। 36 ନିଜର୍ କୁକ୍କୁଘି କସମ୍ ଆମା ମହାଁ ଏନ୍ଦେର୍‌ଗେକା ନିମ୍ କୁକ୍କୁନ୍ ତା ଅଣ୍ଟାହି ଚୁଟ୍ଟିବନ୍ ଧୋବ୍,
         ଚାହେ ମହଁରୋ କାମା ପଲ୍ଲଦାରିନ୍। 37 ହୁଦ୍‌ଘିଲାଗାନ୍ ଏନ୍ଦେର୍‌ହି କସମ୍ ଆମା ମହାଁ ଯଦି ନେଦିନ୍ ନିମାନ୍ ଏନ୍ଦ୍ରିନ୍ ମେନର୍ ଆରୁ ନିହ୍ମା
         ଯାବାବ୍ ହଁ ମାନଦ୍‌ନେ ତା ନିମ୍ ଖାଲି ହଁନିନ୍ ତେଙ୍କେ ଆରୁ ଯଦି ନିହ୍ମା ଯାବାବ୍ ମାଲ୍ଲା ମାନଦ୍‌ନେ
         ତା ନିମ୍ ଖାଲି ମାଲ୍ଲାନିନ୍ ତେଙ୍କେ; ଏନ୍ଦେର୍‌ଗେକା ଇଦ୍‌ଘିନ୍ତି ବାଗ୍ଗେ ମାନିତା ଆଦ୍ ଶାଏତାନ୍‌ତି
         ମାନିଦ୍।”ନେଖାହି ବାଦ୍‌ଲା ଆମ୍‌କେ ହୁଆ(ଲୁକାସ୍ ୬:୨୯,୩୦)38 “ନିମ୍ ମେନ୍‌ଚ୍‌କାଦାର୍ କା ତେଙ୍ଗାକେର୍‌କିଚା, ‘ହାନ୍ନୁଘି ବାଦ୍‌ଲା ହାନ୍ନୁ ଆରୁ ପାଲ୍ଲୁଘି ବାଦ୍‌ଲା
         ପାଲ୍ଲୁ।’ 39 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା ବଦ୍‌ମାସ୍‌ରିନ୍ ଆମା ରୋକା; ଆରୁ ନେଦିନ୍ ନିହ୍ମାଏ ତିନା
         ଗାଲ୍ଲେନ୍ ଚାପ୍‌ଡ଼ର୍‌ତା ନାନ୍ନା ଗାଲ୍ଲେନ୍‌ହି ଏଦାଚା। 40 ଆରୁ ଯଦି ନେଦିନ୍ ନିହ୍ମାଗାନେ ନ୍ୟାୟଘି ଆଡ୍ଡାନୁ ନ୍ୟାୟ କାମିକିରି ନିହ୍ମା ମିର୍‌ଜୀବନ୍ ହୁଆଗେ ବେଦ୍ଦନାଏ
         ତା, ନିହ୍ମା ଚାଦର୍‌ବନ୍‌ହି ଚିଆଲାଗା। 41 ଆରୁ ଯଦି ନେଦିନ୍ ନିଙ୍ଗାନ୍ ଏକ୍ କିଲୋମିଟର୍ କାଲାଗେ ତେଙ୍ଗସ୍ ତା, ନିନ୍ ଆସ୍‌ଗାନେ ଦୁଇ କିଲୋମିଟର୍
         କାଲା। 42 ଆରୁ ଏକାସ୍ ନିଙ୍ଘାସ୍ତି ନିଦାସ୍, ଆସ୍‌କେ ଚିଆ; ଆରୁ ଏକାସ୍ ନିଙ୍ଘାସ୍ତି ଉଧାର୍ ହୁଆଗେ ବେଦ୍ଦଦାସ୍,
         ଆସିନ୍ ମାନା ଆମା କାମା।”ବିରୋଧିରିନ୍ ବାନେ ହାଖ୍ଖା(ଲୁକାସ୍ ୬:୨୭,୨୮,୩୨-୩୬)43 “ନିମ୍ ମେନ୍‌ଚ୍‌କାଦାର୍, ଆରୁ ତେଙ୍ଗାକେର୍‌କିଚା, ‘ନିଜର୍ ପାଡ଼ୋଶୀରିନ୍ ବାନେ ହାଖ୍ଖା, ଆରୁ ନିଜର୍
         ବିରୋଧିରିନ୍ ହାଁଣା ତୁପ୍‌ଫା।’ 44 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା ନିଜର୍ ବିରୋଧିରିନ୍ ବାନେ ହାଖ୍ଖା ଆରୁ ନେଦ୍ ନିମାନ୍ ସାଧ୍‌ନାଏ
         ଆବ୍ଡ଼ାର୍‌ଗେ ବିନ୍ତି କାମା, 45 ଏସ୍‌କେ କା ନିମ୍ ନିହ୍ମା ସରଗ୍‌ତା ବାଙ୍ଗ୍‌ସ୍‌କି ହାଦ୍ଦୁବଚ୍ଚ ମାନର୍‌କର୍, ଏନ୍ଦେର୍‌ଗେକା ଆସ୍
         ଖାରାପ୍ ଆରୁ ବାନେ ଯୋଡ଼େର୍‌ଘି ଲାଗାନ୍ ତାଙ୍ଘାଏ ବିଡ଼ି ଆର୍‌ଗ୍‌ତାଦାସ୍, ଧାର୍ମିକ୍ ଆରୁ ଅଧର୍ମିୟାଁ
         ଦୁହି ଲୋକ୍‌ର୍‌ଘି ମିଆଁ ଚେପୁ ଚିଦାସ୍। 46 ଆରୁ ନେଦ୍ ନିମାନ୍ ବାନେ ହାଖ୍ଖନାଏ ଆବ୍ଡ଼ାରିନ୍ ଖାଲି ବାନେ ହାଖ୍ଖର୍, ହାଲେ ଏନ୍ଦେର୍ ଫଲ୍ ହାଖ୍ଖର୍?
         ମାଲ୍‌ଗୁଜାରୀ ଉକ୍‌ରୁ ଆଲାର୍ କାଁଏ ଏନ୍ନେ ମା କାମ୍‌ନାଏ?”47 “ଯଦି ନିମ୍ ଖାଲି ନିହ୍ମା ଭାଇଜାମାରିନ୍ ଯୋହାର୍ କାମ୍‌ଦାର୍ ତା, ନିମ୍ ଏନ୍ଦେର୍ ବାଡ଼୍‌କା ନାଲ୍‌ଖୁ
         କାମ୍‌ଦାର୍? ଦୁସ୍‌ରା ଜାତିୟାର୍‌ହି କାଁଏ ଏନ୍ନେ ମା କାମ୍‌ନାଏ? 48 ହୁଦ୍‌ଘିଲାଗାନ୍ ନିହ୍ମାଏ ସରଗ୍‌ତା ବାଙ୍ଗ୍‌ସ୍‌ ଏସ୍‌କେ ସିଦ୍ଧ୍ ରାଦାସ୍, ଆନ୍ନେ ନିମ୍‌ହି ସିଦ୍ଧ୍
         ରା।”
         
            

         
      

   
      
         6
ଯୀଶୁସ୍ ଦାନ୍ ଚିନାଘି ବାରେନୁ ଶିକ୍ଷା ଚିଆଲ୍‌ଦାସ୍61 ଯୀଶୁସ୍ ତାଙ୍ଘା ଉପ୍‌ଦେଶ୍‌ନୁ ତେଙ୍ଗିୟାସ୍ ହୁସିୟାର୍‌କିରି ରା! ନିମ୍ ଆଲାରିନ୍ ଏଦାଗେ ନିହ୍ମା ଲାଗାନ୍
         ଧରମ୍ ନାଲ୍‌ଖୁ ଆମା କାମା, ମାଲ୍ଲାହାଲେ ନିହ୍ମା ସରଗ୍‌ତା ବାଙ୍ଗ୍‌ସ୍‌ତି ଏନ୍ଦେର୍‌ହି ଫଲ୍ ମା ହାଖ୍ଖଦାର୍।2 “ଯେତ୍‌କବାକେନ୍ ନିମ୍ ଗରୀବ୍ ଦୁଃଖିର୍‌ଗେ ଦାନ୍ ଚିଅର୍ ତା ନିହ୍ମା ଇ ବାନେ ନାଲ୍‌ଖୁଘି ବାରେନୁ ନାନ୍ନାର୍‌ଘି
         ଆଘ୍‌ଲି ଆମାତେଙ୍ଗା, ଏସ୍‌କେ କା ସାଭା ଆଡ଼୍‌ପା ଆରୁ ଗଲିନୁ କପ୍‌ଟୀ ଆଲାର୍ ବାଡ଼େଇ ହାଖ୍ଖାଗେ କାମ୍‌ନାଏ।
         ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଆବ୍ଡ଼ାର୍‌ଗେ ଇଦ୍‌ଘି ପୁରା ଫଲ୍ ପହ୍‌ଲେନ୍ତି ଚିଆ କେର୍‌କିଚି।
         3 ଲେକିନ୍ ଯେତ୍‌କବାକେନ୍ ନିମ୍ ଦାନ୍ ଚିଅର୍ ତା, ନିହ୍ମା ତିନା ହେଖ୍ଖା ଏନ୍ଦେର୍ କାମାଲି ଆବନ୍ ନିହ୍ମା
         ଡେବ୍‌ବା ହେଖ୍ଖା ବାଲ୍‌ନା କାତ୍‌ଥା। 4 ଏସ୍‌କେ କା ନିହ୍ମା ଦାନ୍ ନୁହୁର୍‌କା ରୋ, ହାଲେ ନିହ୍ମା ସରଗ୍‌ତା ବାଙ୍ଗ୍‌ସ୍‌ ଏକାନ୍ ନିମ୍ ନୁଡ଼ିକିରି
         କାମ୍‌ଦାର୍ ଆବନ୍‌ହି ଏର୍‌ଦାସ୍, ଆସ୍ ନିମାଗେ ଆଦ୍‌ଘି ଫଲ୍ ଚିୟସ୍।”ବିନ୍ତି କାମ୍‌ନାଘି ବାରେନୁ ଉପ୍‌ଦେଶ୍(ଲୁକାସ୍ ୧୧:୨-୪)5 “ଯେତ୍‌କବାକେନ୍ ନିମ୍ ବିନ୍ତି କାମର୍ ତା କପ୍‌ଟୀ ଜାମାର୍ ଲେଖା ଆମ୍‌କେ କାମା, ଏନ୍ଦେର୍‌ଗେକା ଆବ୍ଡ଼ାର୍
         ଆଲାରିନ୍ ଏଦାଗେ ସାଭା ଆଡ଼୍‌ପା ଆରୁ ସଡ଼କ୍‌ତା ଛକ୍‌ଗୁଠିନୁ ବିନ୍ତି କାମାଗେ ବାନେ ହାଖ୍ଖନାଏ। ଏନ୍
         ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ ଆବ୍ଡ଼ାର୍ ତାହ୍ମା ଫଲ୍ ପୁରା ହାଖ୍ଖୀୟାର୍ କେର୍‌କାନାଏ। 6 ଲେକିନ୍ ଯେତ୍‌କବାକେନ୍ ନିମ୍ ବିନ୍ତି କାମର୍ ତା, ନିଜର୍ ବାଖ୍‌ରାଗେ କାଲା ଆରୁ ବାଲି ମୁଚ୍ଚିକିରି;
         କାଡ଼େ-କାଡ଼େ ନିହ୍ମା ସରଗ୍‌ତା ବାଙ୍ଗ୍‌ସାନ୍ ବିନ୍ତି କାମା, ନିହ୍ମା ସରଗ୍‌ତା ବାଙ୍ଗ୍‌ସ୍‌ ଏକାସ୍
         କା ନିହ୍ମା ନୁଡ଼ିକିରି କାମ୍‌ଚ୍‌କା ନାଲ୍‌ଖୁନ୍ ଏର୍‌ଦାସ୍ ଆସ୍ ନିମାଗେ ଫଲ୍ ଚିୟସ୍। 7 ଆରୁ ନିମ୍ ଯେତ୍‌କବାକେନ୍ ବିନ୍ତି କାମର୍ ତା ଦୁସ୍‌ରା ଜାତିୟାର୍‌ଘି ଲେଖା ବେକାର୍ କାତ୍‌ଥାବନ୍ ଧିୟାନ୍-ଧିୟାନ୍
         ଆମ୍‌କେ ଦୋହ୍‌ରା, ଏନ୍ଦେର୍‌ଗେକା ଆବ୍ଡ଼ାର୍ ସୋଚ୍‌ନାଏ କା ଆବ୍ଡ଼ାର୍‌ଘି ବାଗ୍ଗେ ତେଙ୍କାନ୍ତି ଆବ୍ଡ଼ାର୍‌ଘି
         ବିନ୍ତି ମେନାକୋ। 8 ହୁଦ୍‌ଘିଲାଗାନ୍ ନିମ୍ ଦୁସ୍‌ରା ଜାତିୟାର୍‌ଘି ଲେଖା ଆମ୍‌କେମାନା, ଏନ୍ଦେର୍‌ଗେକା ନିହ୍ମା ବାଙ୍ଗ୍‌ସ୍‌
         ନିହ୍ମା ନିନାଘି ଆଘ୍‌ଲି ଆହ୍‌ଦାସ୍ କା ନିମାଗେ ଏନ୍ଦେର୍ ଦାର୍‌କାର୍ ରାଇଦ୍।”9 “ହୁଦ୍‌ଘିଲାଗାନ୍ ନିମ୍ ଏନ୍ନେ ବିନ୍ତି କାମ୍‌କେ।‘ହେ ଏହ୍ମାଏ ବାଙ୍ଗ୍, ନିମ୍ ଯେ ସରଗ୍‌ନୁ ରାଦାର୍; ନିହ୍ମା ନାମେ ପାବିତାର୍ ମାନ୍ନାଦ୍।’10 ‘ନିହ୍ମା ରାଜୀଦ୍ ବାର୍‌ନାଦ୍।’‘ନିହ୍ମା ଇଚ୍ଛା ଏସ୍‌କେ ସରଗ୍‌ନୁ ରାଇଦ୍,’‘ଆନ୍ନେନିନ୍ ଦୁନିଆଁନୁହି ପୁରା ମାନ୍ନାଦ୍।’11 ‘ଏମାଗେ ଇନ୍ନା ଉଲ୍ଲା ଅଣ୍ଟାନ୍ତା ଆହାର୍ ଚିଆ’12 ‘ଆରୁ ଏମ୍ ଏସ୍‌କେ ଏହ୍ମା ଦୋଷୀରିନ୍ ଛେମା କାମ୍‌ଚ୍‌କାଦାମ୍,’‘ଆନ୍ନେ ନିମ୍‌ହି ଏହ୍ମା ଦୋଷ୍‌ଗୁଠିନ୍ ଛେମା କାମା।’13 ‘ଆରୁ ଏମାନ୍ ପରୀକ୍ଷାନୁ ଆମାଟିଡ଼ା, ଲେକିନ୍ ଏମାନ୍ ଜାମା ରକମ୍‌ଘି ଖାରାପ୍‌ତି ବାଛାବା,’(‘ଏନ୍ଦେର୍‌ଗେକା ରାଜୀ, ଶକ୍ତି ଆରୁ ମାହିମା ଯୁଗ୍-ଯୁଗ୍ ନିହ୍ମାଏଦ୍।’ ଆମେନ୍।)”14 “ହୁଦ୍‌ଘିଲାଗାନ୍ ଯଦି ନିମ୍ ନିହ୍ମା ବିରୋଧିର୍‌ଘି ଦୋଷ୍‌ବନ୍ ଛେମା କାମର୍ ତା, ନିହ୍ମା ସରଗ୍‌ତା
         ବାଙ୍ଗ୍‌ସ୍‌ହି ନିମାନ୍ ଛେମା କାମସ୍। 15 ଆରୁ ଯଦି ନିମ୍ ନିହ୍ମା ବିରୋଧିର୍‌ଘି ଦୋଷ୍‌ବନ୍ ଛେମା ମା କାମର୍ ତା, ନିହ୍ମା ସରଗ୍‌ତା ବାଙ୍ଗ୍‌ସ୍‌ହି
         ନିହ୍ମା ଦୋଷ୍‌ବନ୍ ଛେମା ମା କାମ୍‌ଦାସ୍।”ଉପାସ୍‌ଘି ବାରେନୁ ଉପ୍‌ଦେଶ୍16 “ଯେତ୍‌କବାକେନ୍ ନିମ୍ ଉପାସ୍ କାମର୍ ତା, କପ୍‌ଟୀ ଜାମାର୍ ଲେଖା ଚେହେରା ଉଦାସ୍ ଆମ୍‌କେ କାମା, ଏନ୍ଦେର୍‌ଗେକା
         ଆବ୍ଡ଼ାର୍ ଉପାସ୍ କାମାଲ୍‌ଦାମ୍‌ବୁଲି ଆଲାର୍‌ସାନ୍ ଏଦ୍‌ରାଗେ ତାହ୍ମା ଚେହେରାନ୍ ଉଦାସ୍ ଉଇନାଏ। ଏନ୍
         ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଆବ୍ଡ଼ାର୍ ତାହ୍ମା ଫଲ୍ ପୁରା ହାଖ୍ଖୀୟାର୍ କେର୍‌କାନାଏ। 17 ଲେକିନ୍ ଯେତ୍‌କବାକେନ୍ ନିମ୍ ଉପାସ୍ କାମର୍ ତା ନିହ୍ମା କୁକ୍କୁନୁ ଇସୁଙ୍ଗ୍ ଖାସ୍‌ରା ଆରୁ ଚେହେରାନ୍
         ମୁଜ୍ଜରା, 18 ତା ଆଲାର୍ ଇବନ୍ ମା ଆହର୍ କା ନିନ୍ ଉପାସ୍ କାମାଲ୍‌ଦାଏ, ଲେକିନ୍ ନିଙ୍ଘା ସରଗ୍‌ତା ବାଙ୍ଗ୍‌ସ୍‌ ନେକାନ୍
         କା ନିନ୍ ଏରା ପଲ୍ଲଦାଇନ୍ ଆସ୍ ଏର୍‌ଦାସ୍ କା ନିନ୍ ଉପାସ୍ କାମାଲ୍‌ଦାଏ, ନିଙ୍ଘା ସରଗ୍‌ତା ବାଙ୍ଗ୍‌ସ୍‌
         ଏକାସ୍ କା ନିଙ୍ଘା ନୁଡ଼ିକିରି କାମ୍‌ଚ୍‌କା ନାଲ୍‌ଖୁବନ୍ ଏର୍‌ଦାସ୍ ଆସ୍ ନିଙ୍ଗାଗେ ଫଲ୍ ଚିୟସ୍।”ସରଗ୍‌ତା ଧାନ୍ନୁ(ଲୁକାସ୍ ୧୨:୩୩,୩୪)19 “ନିଜର୍‌ଘି ଲାଗାନ୍ ଦୁନିଆଁନୁ ଧାନ୍ନୁ ଆମା ଠୁଡ଼ିୟା, ଏକାସାନ୍ କା ପୋକୁ ଆରୁ ମାର୍‌ଚା ମହିଁକିରି
         ବାଗ୍‌ଡ଼ିଚି ଆରୁ ଚର୍‌ହାର୍ କାଥି ତୋଡ଼ିକିରି ହୋନାଏକାନାଏ। 20 ଲେକିନ୍ ନିମ୍ ନିଜର୍‌ଘି ଲାଗାନ୍ ସରଗ୍‌ନୁ ଧାନ୍ନୁ ଠୁଡ଼ିୟା, ଏକାସାନ୍ କା ନା ପୋକୁ ଆରୁ ମାର୍‌ଚା
         ମହିଁକିରି ବାଗ୍‌ଡ଼ାରି ନା ଚର୍‌ହାର୍ କାଥି ତୋଡ଼ିକିରି ହୋନାଏକାନାଏ। 21 ଏନ୍ଦେର୍‌ଗେକା ଏକାସାନ୍ ନିହ୍ମା ଧାନ୍ନୁ ରାଇଦ୍ ଆସାନିନ୍ ନିହ୍ମା ମନ୍‌ଦ୍‌ହି ରଦ୍।”ହାନ୍ନୁଦ୍ ମେଦୁନ୍ତା ବିଲ୍ଲୀଦ୍(ଲୁକାସ୍ ୧୧:୩୪-୩୬)22 “ହାନ୍ନୁଦ୍ ମେଦୁନ୍ତା ବିଲ୍ଲୀଦ୍: ହୁଦ୍‌ଘିଲାଗାନ୍ ଯଦି ନିହ୍ମା ହାନ୍ନୁଦ୍ ସାଫା ରାଇଦ୍ ହାଲେ ନିହ୍ମା
         ପୁରା ମେଦୁଦ୍‌ହି ବିଲ୍ଲୀ ଲେଖା ମାନଦ୍। 23 ଲେକିନ୍ ଯଦି ନିହ୍ମା ହାନ୍ନୁ ଖାରାପ୍ ରାଇଦ୍ ତା ନିହ୍ମା ମେଦୁଦ୍ ପୁରା ଉହା ମାନକୋ; ହୁଦ୍‌ଘିଲାଗାନ୍
         ନିହ୍ମାଏନୁ ରାନା ବିଲ୍ଲୀଦ୍ ଯଦି ଉହା ମାନିକାଇ ତା ଆ ଉହାଦ୍ କେତ୍‌କ ଭାୟାନାକ୍ ମାନଦ୍।”ଏନ୍ଦେର୍‌ଗେହି ଚିନ୍ତା ଆମା କାମା ପାର୍‌ମେଶ୍ଵାର୍‌ସ୍ ଜାମାନ୍ ଚିୟସ୍(ଲୁକାସ୍ ୧୬:୧୩; ୧୨:୨୨-୩୧)24 “ଅଣ୍ଟା ଆଲାସ୍ ଯୋଡ଼େ ମାଲିକ୍‌ର୍‌ଘି ସେବା କାମା ପଲ୍ଲଦାସ୍। ଏନ୍ଦେର୍‌ଗେକା ଆସ୍ ଅଣ୍ଟାସିନ୍ ବାନେ
         ହାଖ୍ଖସ୍ ଆରୁ, ଆରୁ ଅଣ୍ଟାସିନ୍ ହାଁଣସ୍ ତୁପ୍‌ଫସ୍। ଚାହେ ଅଣ୍ଟାସ୍‌ଗାନେ ମେଲ୍‌ପ୍ରେମ୍‌ନୁ ରସ୍ ଆରୁ,
         ଆରୁ ଅଣ୍ଟାସିନ୍ ହିନିସ୍ତା କାମସ୍। ନିମ୍ ପାର୍‌ମେଶ୍ଵାର୍ ଆରୁ ଧାନ୍ନୁ ଯୋଡ଼େନିନ୍ ସେବା କାମା ପଲ୍ଲଦାର୍।
         25 ହୁଦ୍‌ଘିଲାଗାନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ ନିଜର୍ ଜୀବନ୍‌ଘି ଲାଗାନ୍ ଚିନ୍ତା ଆମାକାମା କା, ଏମ୍
         ଏନ୍ଦେର୍ ଅନମ୍ ମହମ୍ ଆରୁ ନା ନିଜର୍ ମେଦୁଘି ଲାଗାନ୍ କା ଏମ୍ ଏନ୍ଦେନ୍ ଆତ୍ତମ୍। ଜୀବନ୍‌ଦ୍ ଅନ୍ନା
         ମହଁନାସ୍‌ତି ଆରୁ ମେଦୁଦ୍ ଚିଢ଼ା ପାଟାସ୍‌ତି ବାଡ଼୍‌କା ମାଲ୍ଲିଦ୍ କାଁଏ? 26 ଆକାଶ୍ ତା ଓଡ଼ା ଗୁଠିନ୍ ଏରା! ଆବ୍ଡ଼ାଦ୍ ନା ତା ଚାହିଦ୍ ନା ହୋୟିଦ୍ ଆରୁ ନା ତା ଆବ୍ଡ଼ାଦ୍ ମଁଣା
         ବାଖ୍‌ରାନୁ ଠୁଡ଼୍‌ୟିଦ୍; ହାଲେହି ନିହ୍ମା ସରଗ୍‌ତା ବାଙ୍ଗ୍‌ସ୍‌ ଆବ୍ଡ଼ାଗେ ଅନାମହାଗେ ଚିଦାସ୍। ହାଲେ
         ନିମ୍ ଆବ୍ଡ଼ାସ୍‌ତି ବାଗ୍ଗେ ମୂଲ୍ୟବାନ୍ ମାଲ୍‌ଦାର୍ କାଁଏ? 27 ନିହ୍ମା ଭିତର୍‌ନୁ ନେଦ୍ ଏନ୍ନେ ରାଦାର୍ କା ଚିନ୍ତା କାମ୍‌ଚ୍‌କୁନ୍‌ହି କାଟେ ସାମାୟଘି ଲାଗାନ୍ ନିହ୍ମା
         ବୟସ୍‌ବନ୍ ବାଢ଼ାବାଗେ ଅଙ୍ଗର୍?”28 “ଆରୁ ନିମ୍ ଚିଢ଼ା ପାଟାଗେ ଏନ୍ଦେର୍‌ଗେ ଚିନ୍ତା କାମ୍‌ଦାର୍? ଜଙ୍ଗଲ୍ ତା ପୁଁପୁଗୁଠିନ୍ ଏରା, ଆବ୍ଡ଼ାଦ୍
         ଏସ୍‌କେ ପାର୍‌ଦିଦ୍, ଆବ୍ଡ଼ାଦ୍ ନା ମେହ୍ଁନତ୍ କାମିଦ୍, ନା ନିଜର୍‌ଲାଗାନ୍ ଚିଢ଼ା ତିଆର୍ କାମିଦ୍।
         29 ହାଲେହି ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଶୁଲେମାନ୍ ରାଜାସ୍ ତାଙ୍ଘା ଆତ୍ତନା ପୁନ୍ଦର୍‌ନାନୁ ଆବ୍ଡ଼ାସ୍‌ତି
         ଅଣ୍ଟାଗାନେହି ବାରାବୁରି କାମା ପଲ୍ଲିୟାସିନ୍। 30 ଲେକିନ୍ ଏକା ଘାଁସିଦ୍ ଇନ୍ନା ହାଲ୍ଲୁନୁ ରାଇଦ୍ ଆରୁ ନେଲା ଏକାଗଡ଼ାନୁ ବାସ୍‌ସା ଚିଆକାଇଦ୍, ଆବନ୍
         ଯଦି ପାର୍‌ମେଶ୍ଵାର୍‌ସ୍ ଏନ୍ନେ ସାଜାବାଦାସ୍ ହାଲେ, ହେ କମ୍ ବିଶ୍ୱାସ୍ କାମୁ ଆଲାରୋ ଆସ୍ ନିମାଗେ
         ଇଦ୍‌ଘିନ୍ତି ଏନ୍ଦେର୍‌ଗେ ବାଗ୍ଗେ ଚିଢ଼ାପାଟା ମା ଚିୟସ୍?”31 “ହୁଦ୍‌ଘିଲାଗାନ୍ ନିମ୍ ଏନ୍ଦେନ୍ ଅନମ୍ ମହମ୍ ଆରୁ ଏନ୍ଦେନ୍ ଆତ୍ତମ୍ ବୁଲି ଚିନ୍ତା ଆମ୍‌କେ କାମା।
         32 ଏନ୍ଦେର୍‌ଗେକା ଦୁସ୍‌ରା ଜାତିୟାର୍ ଇବ୍ଡ଼ା ଜାମା ଜିନିଷ୍‌ଘି ଖଜାର୍‌ନୁ ଲାକ୍କାରାନାଏ, ଲେକିନ୍ ନିହ୍ମା
         ସରଗ୍‌ତା ବାଙ୍ଗ୍‌ସ୍‌ ଆହ୍‌ଦାସ୍ କା ନିମାଗେ ଇ ଜାମା ଜିନିଷ୍‌ଘି ଦାର୍‌କାର୍ ରାଇଦ୍। 33 ହୁଦ୍‌ଘିଲାଗାନ୍ ପହ୍‌ଲେ ନିମ୍ +ପାର୍‌ମେଶ୍ଵାର୍‌ସ୍‌କି ରାଜୀ ଆରୁ ତାଙ୍ଘା ଧରମ୍‌ଘି ଖୋଜ୍ କାମା ହାଲେ ଇ ଜାମା ଜିନିଷ୍‌ଦ୍‌ ହି ନିମାଗେ
         ହାଖ୍ଖରଦ୍ କଦ୍। 34 ହୁଦ୍‌ଘିଲାଗାନ୍ ନିମ୍ ନେଲାନ୍ତା ଚିନ୍ତା ଆମା କାମା। ଏନ୍ଦେର୍‌ଗେକା ନେଲାଦ୍ ନିଜର୍‌ଲାଗାନ୍ ନିଜେ
         ଚିନ୍ତା କାମୋ। ଇନ୍ନାନ୍ତା ଦୁଃଖୁ ଇନ୍ନାଘି ଲାଗାନ୍ ଢେର୍ ରାଇଦ୍।”
         
            
               	ନିମ୍ ନିଜର୍ ଜୀବନ୍‌ନୁ ପାର୍‌ମେଶ୍ୱାର୍‌ସିନ୍ ରାଜା ବାନାବା ଆରୁ ପାର୍‌ମେଶ୍ୱାର୍‌ସ୍ ଏସ୍‌କେ ଚାହ୍‌ଦାସ୍
                     ଆନ୍ନେ ପାବିତାର୍ ଜୀବନ୍ ଉଜ୍ଜା।

ଦୁସ୍‌ରାର୍‌ଘି ମିଆଁ ଦୋଷ୍ ଆମା ଲାଗାବା(ଲୁକାସ୍ ୬:୩୭,୩୮,୪୧,୪୨)71 ଯୀଶୁସ୍ ତାଙ୍ଘା ଉପ୍‌ଦେଶ୍‌ନୁ ତେଙ୍ଗିୟାସ୍, “ନେଖା ମିଆଁହି ଦୋଷ୍ ଆମା ଲାଗାବା ହାଲେ ନିହ୍ମା ମିଆଁହି
         ପାର୍‌ମେଶ୍ୱାର୍‌ସ୍ ଦୋଷ୍ ମା ଲାଗାବାଦାସ୍। 2 ଏନ୍ଦେର୍‌ଗେକା ଏସ୍‌କେ ନିମ୍ ନାନ୍ନାରିନ୍ ଦୋଷ୍ ଚିଦାର୍ ଆନ୍ନେ ନିହ୍ମା ମିଆଁହି ଦୋଷ୍ ଚିଆକୋ; ଆରୁ
         ଏକା ନାପ୍‌ତି ନିମ୍ ନାପ୍‌ଦାର୍ ହୁ ନାପ୍‌ତିନିନ୍ ନିହ୍ମା ଲାଗାନ୍‌ହି ନାପାକୋ।”3 “ନିନ୍ ଏନ୍ଦେର୍‌ଗେ ନିଙ୍ଘା ଭାଇସ୍‌କି ହାନ୍ନୁନ୍‌ତା ଛୋଟେ କାଚ୍‌ରାବନ୍ ଏରାଲ୍‌ଦାଏ, ଆରୁ ନିଙ୍ଘା
         ହାନ୍ନୁନ୍‌ତା କୁଟ୍ଟାବନ୍ ନିଜେ ଏରା ପଲ୍ଲାଲ୍‌ଦାଏ? 4 ଯଦି ନିଙ୍ଘା ହାନ୍ନୁନୁ ବାଡ଼୍‌କା କାଚ୍‌ରା ରାଇ ହାଲେ ନିନ୍ ଏସ୍‌କେ ନିଙ୍ଘା ଭାଇସିନ୍ ତେଙ୍ଗା ଅଙ୍ଗୟକା
         ଅନ୍ଦରା ଏନ୍ ନିଙ୍ଘା ହାନ୍ନୁନ୍‌ତା ଛୋଟେ କାଚ୍‌ରାବନ୍ ଅଥ୍‌ର୍‌ନ୍‌ଚନ୍? 5 ହେ କପ୍‌ଟୀ, ନିନ୍ ପହ୍‌ଲେ ନିଙ୍ଘା ହାନ୍ନୁନ୍‌ତା ବାଡ଼୍‌କା କାଚ୍‌ରାବନ୍ ଅଥ୍‌ରା ହାଲେ, ନିନ୍ ବାନେକିରି
         ଏରୟ ଆରୁ ନିଙ୍ଘା ଭାଇସ୍‌କି ହାନ୍ନୁନ୍‌ତା ଛୋଟେ କାଚ୍‌ରାବନ୍ ଅଥ୍‌ରା ଅଙ୍ଗୟ।”6 “ପାବିତାର୍ ଜିନିଷ୍‌ଗୁଠିନ୍ ଆଲ୍ଲାଗେ ଆମା ଚିଆ, ଆରୁ ନିଜର୍ ସୋନା ରୂପାଗୁଠିନ୍ କିସ୍‌ସୁଘି ଆଘ୍‌ଲି
         ଆମ୍‌କେ ଖେବ୍ଡ଼ା, ଏକାସାନ୍ ଏନ୍ନେ ମା ମାନ୍ନାଦ୍ କା ଆବ୍ଡ଼ାର୍ ଆବନ୍ ହେଡ୍ଡୁ କିୟାଁ ତିର୍‌ହର୍ ନାବର୍
         ଆରୁ ଉଲ୍‌ଟାରିକିରି ନିମାନ୍ ଚାର୍‌ରଚୋ।”ପାର୍‌ମେଶ୍ଵାର୍‌ସାନ୍ ଧିୟାନ୍-ଧିୟାନ୍ ବିନ୍ତି କାମ୍‌ନା(ଲୁକାସ୍ ୧୧:୯-୧୩)7 “ପାର୍‌ମେଶ୍ୱାର୍‌ସିନ୍ ନିତ୍ତେ ରା, ଆରୁ ନିମାଗେ ଚିଆକୋ; ବେଦ୍ଦତେ ରା, ହାଲେ ନିମାଗେ ହାଖ୍ଖରୋ;
         ଠୋକ୍-ଠୋକ୍ କାମ୍‌ତେ ରା, ହାଲେ ନିହ୍ମା ଲାଗାନ୍ ବାଲି ତିସ୍‌କାକୋ। 8 ଏନ୍ଦେର୍‌ଗେକା ଏକାସ୍ ନିଦାସ୍, ଆସ୍‌କେ ହାଖ୍ଖରିଦ୍; ଆରୁ ଏକାସ୍ ବେଦ୍ଦଦାସ୍, ଆସ୍ ହାଖ୍ଖଦାସ୍; ଆରୁ
         ଏକାସ୍ ଠୋକ୍-ଠୋକ୍ କାମ୍‌ତେ ରାଦାସ୍, ଆସ୍‌କେ ବାଲି ତିସ୍‌କାକୋ।”9 “ନିହ୍ମା ଭିତର୍‌ନୁ ଏନ୍ନେ ଏକା ଆଲାସ୍ ରାଦାସ୍, କା ଯଦି ତାଙ୍ଘା ହାଦ୍ଦୁସ୍ ଆସ୍‌ମା ନିଅସ୍, ତା ଆସ୍
         ଆସ୍‌କେ ଚାଁଚାନ୍ ଚସ୍? ମାଲ୍ଲା! 10 ଚାହେ ଇଞ୍ଜୋ ନିଅସ୍, ହାଲେ ନେର୍‌ରୁନ୍ ଚିୟସ୍? ମାଲ୍ଲା! 11 ହାଲେ ନିମ୍ ଖାରାପ୍ ରାଇକିରିହି, ନିଜର୍ ହାଦ୍ଦୁର୍‌ଗେ ବାନେ ଜିନିଷ୍‌ଗୁଠିନ୍ ଚିୟାଗେ ଆହ୍‌ଦାର୍ ତା,
         ନିହ୍ମାଏ ସରଗ୍‌ତା ବାଙ୍ଗ୍‌ସ୍‌ ନିଜର୍ ନିନା ବାଲାର୍‌ଗେ ବାନେ-ବାନେ ଜିନିଷ୍‌ଗୁଠିନ୍ ଏନ୍ଦେର୍‌ଗେ
         ମା ଚିୟସ୍? 12 ହୁଦ୍‌ଘିଲାଗାନ୍ ନିମ୍ ଆଲାର୍‌ସ୍‌ତି ଏସ୍‌କେ ବେଭାର୍ ବେଦ୍ଦଦାର୍, ଆନ୍ନେନ୍ ନିମ୍ ଆବ୍ଡ଼ାର୍ ଗାନେ
         ବେଭାର୍ କାମା; ଏନ୍ଦେର୍‌ଗେକା ଇଦ୍ ନିୟମ୍ ଆରୁ ନାବୀଜାମାର୍‌ଘି ଶିକ୍ଷାଘି ମତ୍‌ଲବ୍‌ଦ୍‌।”ସାକ୍‌ଡ଼ି ଆରୁ ଚାଉଡ଼ା ପାବୁ(ଲୁକାସ୍ ୧୩:୨୪)13 “ସାକ୍‌ଡ଼ି ଫାଟକ୍‌ନୁ କରା, ଏନ୍ଦେର୍‌ଗେକା ନାଶ୍‌ତାରା କାନା ଫାଟକ୍ ଓସାର୍ ରାଇଦ୍ ଆରୁ ପାବୁ ସହଜ୍
         ରାଇଦ୍; ହୁଦ୍‌ଘିଲାଗାନ୍ ଢେର୍ ଆଲାର୍ ଆନ୍ନୁ କାନାଏ। 14 ଲେକିନ୍ ସବୁଦିନ୍‌ତା ଜୀବନ୍ ତାରା କାନା ଫାଟକ୍ ସାକ୍‌ଡ଼ି ରାଇ ଆରୁ ପାବୁ କଠିନ୍ ରାଇଦ୍ ହୁଦ୍‌ଘିଲାଗାନ୍
         ଥୋଡ଼େ ଆଲାର୍ ଇନ୍ନୁ କାନାଏ।”ଏସ୍‌କେ ମାନ୍ନୁ ଆନ୍ନେ ଫାଡ଼ୁ(ଲୁକାସ୍ ୬:୪୩,୪୪,୪୬; ୧୩:୨୫-୨୭)15 “ଝୁଟ୍ଟୁ ନାବୀର୍‌ସ୍‌ତି ହୁସିୟାର୍‌କିରି ରା, ଏକାର୍ କା ଭେଡ଼ିଘି ଭେସ୍‌ନୁ ନିହ୍ମା ଚାହାଗେ ବାର୍‌ନାଏ,
         ଲେକିନ୍ ଅସଲ୍‌ନୁ ଆବ୍ଡ଼ାର୍ ନୁକ୍‌ସାନ୍ କାମ୍‌ନାବାଲା ଡୁରୁର୍। 16 ଆବ୍ଡ଼ାର୍‌ଘି ନାଲ୍‌ଖୁ ଦ୍ୱାର୍‌ନୁ ଆବ୍ଡ଼ାରିନ୍ ଚିହ୍ନର୍। ଆଲାର୍ ଆଚ୍ଚୁ ଝୁଁଣିନ୍ତି ଅଙ୍ଗୁର୍ ଫାଡ଼ୁ,
         ଚାହେ ପାନୁ ମାନ୍ନୁନ୍‌ତି ଡୁମାରି ଚହ୍‌ନାଏ କାଁଏ? 17 ହନ୍ନେନ୍ ଜାମା ବାନେ ମାନ୍ନୁନୁ ବାନେ ଫାଡ଼ୁ ହାଞ୍ଜି ଆରୁ ଖାରାପ୍ ମାନ୍ନୁନୁ ଖାରାପ୍ ଫାଡ଼ୁ ହାଞ୍ଜି।
         18 ବାନେ ମାନ୍ନୁନୁ ଖାରାପ୍ ଫାଡ଼ୁ ମା ହାଞ୍ଜି, ଆରୁ ଖାରାପ୍ ମାନ୍ନୁନୁ ବାନେ ଫାଡ଼ୁ ମା ହାଞ୍ଜି। 19 ଏକା ମାନ୍ନୁନୁ ବାନେ ଫାଡ଼ୁ ମା ହାଞ୍ଜି, ଆବନ୍ ଛପିକିରି ଚିଚ୍ଚୁନୁ ବାସ୍‌ସାଚା କାଇ। 20 ହନ୍ନେନ୍ ନିମ୍ ଆବ୍ଡ଼ାର୍‌ଘି ଫାଡ଼ୁତି ଆବ୍ଡ଼ାରିନ୍ ଚିହ୍ନା ଅଙ୍ଗର୍।”21 “ନେଦ୍ ଏଙ୍ଗାନ୍, ‘ହେ ପ୍ରାଭୁ! ହେ ପ୍ରାଭୁ!’ ବୁଲି ତେଙ୍ଗର୍, ଆବ୍ଡ଼ାର୍‌ଘି ଭିତର୍‌ନୁ ଜାମାର୍ ସରଗ୍
         ରାଜୀନୁ କରା ପଲ୍ଲନାଏ, ଲେକିନ୍ ନେଦ୍ ଏଙ୍ଘାଏ ସରଗ୍‌ତା ବାଙ୍ଗ୍‌ସ୍‌କି ଇଚ୍ଛା ଲେଖା ଚାଲ୍‌ର୍‌ନାଏ
         ଆବ୍ଡ଼ାର୍ ଖାଲି କରାଅଙ୍ଗର୍। 22 ଆ ନ୍ୟାୟଘି ଉଲ୍ଲା ଢେର୍ ଆଲାର୍ ଏଙ୍ଗାନ୍ ତେଙ୍ଗର୍, ‘ହେ ପ୍ରାଭୁ, ହେ ପ୍ରାଭୁ, ଏମ୍ କାଁଏ ନିହ୍ମା
         ନାମେତି ଭବିଷତ୍ କାତ୍‌ଥା ମାଲ୍ଲା ତେଙ୍ଗୁମ୍, ଆରୁ ନିହ୍ମା ନାମେତି କାଁଏ ଭୁତ୍ତୁଗୁଠିନ୍ ମାଲ୍ଲା
         ଅଥ୍‌ରୁମ୍? ଆରୁ ନିହ୍ମା ନାମେତି ଢେର୍ ଅଦ୍‌ଭୁତ୍ ନାଲ୍‌ଖୁ ମାଲ୍ଲା କାମୁମ୍?’ 23 ହତ୍‌କବାକେନ୍ ଏନ୍ ସାଫା-ସାଫା ତେଙ୍ଗନ୍, ‘ଏନ୍ ଏକ୍‌ଲାହି ନିମାନ୍ ବାଲ୍ଲକାଦାନ୍। ହେ ଅଧର୍ମିଆରୋ,
         ଏଙ୍ଘା ଚାହାନ୍‌ନ୍ତି ବୁଙ୍ଗାକାଲା।’”ଦୁଇ ଲୋକ୍ ଆଡ଼୍‌ପା କାମୁ ଆଲାର୍‌ଘି କାତ୍‌ଥା(ଲୁକାସ୍ ୬:୪୭-୪୯)24 “ଇଦ୍‌ଘିଲାଗାନ୍ ନେଦ୍ ଏଙ୍ଘା ଇ ଜାମା କାତ୍‌ଥାନ୍ ମେନ୍ନାଏ ଆରୁ ଆବନ୍ ମାନ୍ନାଏ, ଆର୍ ଆ ବୁଦ୍ଧିୟାର୍
         ଆଲାସ୍ ଲେଖା, ଏକାସ୍ କା ତାଙ୍ଘା ଆଡ଼୍‌ପାନ୍ ଚାଟ୍‌ଣୀ ମିଆଁ କାମ୍‌ଚାସ୍। 25 ଆରୁ ଚେପୁ ବାର୍‌ଚା, ବାଢ଼ି ବାର୍‌ଚା, ଆନ୍ଧିଧୁକା ବାର୍‌ଚା, ଆରୁ ଆ ଆଡ଼୍‌ପା ଗାନେ ଧାକିୟାରାଚା,
         ହାଲେହି ଆ ଆଡ଼୍‌ପାଦ୍ ମା ଧାସ୍‌କାରାଚା, ଏନ୍ଦେର୍‌ଗେକା ଆଦ୍‌ଘି ନାହିଦ୍ ଚାଟ୍‌ଣୀ ମିଆଁ କାମ୍‌ଚ୍‌କା
         ରାଚା। 26 ଆରୁ ନେଦ୍ ଏଙ୍ଘା ଇ କାତ୍‌ଥାନ୍ ମେନ୍ନାଏ ଆରୁ ମାନ୍ନାଏ, ଆବ୍ଡ଼ାର୍ ଆ ମୁରୁଖ୍ ଆଲାସ୍ ଲେଖା ଏକାସ୍
         କା ତାଙ୍ଘା ଆଡ଼୍‌ପାନ୍ ଚାଲ୍‌କ୍ରିନୁ କାମ୍‌ଚାସ୍। 27 ଆରୁ ଚେପୁ ବାର୍‌ଚା, ବାଢ଼ି ବାର୍‌ଚା, ଆନ୍ଧିଧୁକା ବାର୍‌ଚା, ଆରୁ ଆ ଆଡ଼୍‌ପା ଗାନେ ଧାକିୟାରାଚାଦ୍
         ଆରୁ ଆ ଆଡ଼୍‌ପାଦ୍ ଧାସ୍‌କାରାଇକିରି ଛାର୍‌ଖାର୍ ମାନ୍‌ଚାକେରା।”28 ଯେତ୍‌କବାକେନ୍ ଯୀଶୁସ୍ ଇ ଉପ୍‌ଦେଶ୍‌ବନ୍ ତେଙ୍ଗା ମୁଞ୍ଜିୟାସ୍ ତା, ଆଲାର୍ ତାଙ୍ଘା ଉପ୍‌ଦେଶ୍ ମେନିକିରି
         ଆଚ୍‌ମିତ୍ ମାନ୍‌ଚାର୍ କେରାର୍, 29 ଏନ୍ଦେର୍‌ଗେକା ଆସ୍ ତାହ୍ମା ପଣ୍ତିତ୍‌ଜାମାର୍‌ଘି ଲେଖା ଉପ୍‌ଦେଶ୍ ମା ଚିଇକିରି ଅଣ୍ଟା ହକ୍ ହାକ୍କା
         ଆଲାସ୍ ଲେଖା ଉପ୍‌ଦେଶ୍ ଚିଆଲିୟାସ୍।

ଯୀଶୁସ୍ ଅଣ୍ଟା କୋଢ଼୍‌ ବେହ୍ମରିୟାସିନ୍ ବାନେ କାମାଲ୍‌ଦାସ୍(ମାର୍‌କୁସ୍ ୧:୪୦-୪୫; ଲୁକାସ୍ ୫:୧୨-୧୬)81 ଯେତ୍‌କବାକେନ୍ ଯୀଶୁସ୍ ପାର୍ତ୍ତାନ୍ତି ଏତ୍ତିୟାସ୍ ତା, ଢେର୍ ଆଲାର୍ ଆସ୍‌କି ପାଛ୍‌ଲି-ପାଛ୍‌ଲି କେରାର୍।
         2 ଆରୁ ଏରା, ଅଣ୍ଟା କୋଢ଼୍‌ ବେହ୍ମରିୟାସ୍ ଯୀଶୁସ୍‌କି ଚାହାଗେ ବାର୍‌ଚାସ୍ ଆରୁ ଯୋହାର୍ କାମିକିରି ତେଙ୍ଗିୟାସ୍,
         “ହେ ପ୍ରାଭୁ, ଯଦି ନିମ୍ ଚାହଁର୍ ତା ଏଙ୍ଗାନ୍ ଶୁଦ୍ଧ୍ କାମା ଅଙ୍ଗର୍।” 3 ଆଙ୍ଗେନ୍ ଯୀଶୁସ୍ ତାଙ୍ଘା ହେଖ୍ଖା ଲାମ୍ବାବାଇକିରି ଆସିନ୍ ଏସ୍‌ରାସ୍, ଆରୁ ତେଙ୍ଗିୟାସ୍, “ଏନ୍ ଚାହାଁଲ୍‌ଦାନ୍,
         ନିନ୍ ଶୁଦ୍ଧ୍ ମାନାକାଲା।” ଆରୁ ଆ କୋଢ଼୍‌ ବେହ୍ମରିୟାସ୍ ହୁଙ୍ଗେନିନ୍ ଶୁଦ୍ଧ୍ ମାନ୍‌ଚାସ୍‌କେରାସ୍।
         4 ଯୀଶୁସ୍ ଆସିନ୍ ତେଙ୍ଗିୟାସ୍, “ଏରା ଇବନ୍ ନେକାନ୍‌ହି ଆମ୍‌କେ ତେଙ୍ଗା, ଲେକିନ୍ କାଲା ଆରୁ ନିଜ୍‌କେନିଜ୍
         ପୁରୋହିତ୍‌ଜାମାରିନ୍ ଏଦା, ଆରୁ ଏକା ନିୟମ୍‌ବନ୍ ମୁଶା ନାବୀସ୍ ଠାହ୍‌ରାଚ୍‌କାଦାସ୍ ଆଦ୍‌ଘି ଲେଖା
         ବଲୀ ଚାଢ଼ାବା ଏସ୍‌କେ କା ଆଲାର୍‌ଘି ଲାଗାନ୍ ଆଦ୍ ସାକ୍ଷୀ ମାନଦ୍।”ସିପାହୀଜାମାର୍‌ଘି ଅଣ୍ଟା ମୁଖିଆସ୍‌କି ବିଶ୍ଵାସ୍(ଲୁକାସ୍ ୭:୧-୧୦)5 ଯେତ୍‌କବାକେନ୍ ଯୀଶୁସ୍ କାଫାର୍‌ନାହୁମ୍ ସହର୍‌ଗେ ବାର୍‌ଚାସ୍ ତା ଅଣ୍ଟା ରୋମୀ ସିପାହୀସ୍ ଯୀଶୁସ୍‌କି
         ଚାହାଗେ ବାର୍‌ଚାସ୍ ଆରୁ ଆର୍‌ଜୀବିନ୍ତି କାମିକିରି ତେଙ୍ଗିୟାସ୍, 6 “ହେ ପ୍ରାଭୁ, ଏଙ୍ଘା ଗୁତ୍ତିୟାସ୍ ଆଡ଼୍‌ପାନୁ ଏକ୍ଆଙ୍ଗିୟା ବେମାର୍‌ତି ଗଧାନୁ ରାଇକିରି ମୁରୁକ୍ ଦୁଃଖୁ
         ସାହାଲ୍‌ଦାସ୍।” 7 ଯୀଶୁସ୍ ଆସିନ୍ ତେଙ୍ଗିୟାସ୍, “ଏନ୍ କାଇକିରି ଆସିନ୍ ବାନେ କାମନ୍।” 8 ଲେକିନ୍ ଆ ରୋମୀ ସିପାହୀସ୍ ଯାବାବ୍ ଚିଚ୍ଚାସ୍, “ହେ ପ୍ରାଭୁ, ନିମ୍ ଏଙ୍ଘା ଆଡ଼୍‌ପା ବାରର୍, ଏନ୍
         ଆଦ୍‌ଘି ଲାଇଗ୍ ମାଲ୍‌ଦାନ୍ ଲେକିନ୍ ନିମ୍ ପଦେ କାତ୍‌ଥା ତେଙ୍ଗାଚା ହାଲେ ଏଙ୍ଘା ଗୁତ୍ତିୟାସ୍ ବାନେ
         ମାନସ୍‌କସ୍। 9 ଏନ୍ଦେର୍‌ଗେକା ଏନ୍‌ହି ଅଣ୍ଟାସ୍‌କି କିୟାଁ ରାଦାନ୍ ଆରୁ ଏଙ୍ଘା କିୟାଁ ସିପାହୀ ଜାମାର୍‌ହି ରାନାଏ।
         ଏନ୍ ଅର୍‌ତୁସିନ୍ ‘କାଲା!’ ବାଚ୍‌କୁନ୍ ଆସ୍ କାଦାସ୍; ଆରୁ ଅର୍‌ତୁସିନ୍, ‘ବାରା!’ ବାଚ୍‌କୁନ୍ ଆସ୍
         ବାର୍‌ଦାସ୍! ଆରୁ ଏଙ୍ଘା ଗୁତ୍ତିୟାସିନ୍ ଇବନ୍ କାମା ବାଚ୍‌କୁନ୍ ଆସ୍ କାମ୍‌ଦାସ୍।”10 ଯୀଶୁସ୍ ଇବନ୍ ମେନିକିରି ଆଚ୍‌ମିତ୍ ମାନ୍‌ଚାସ୍ କେରାସ୍, ଆରୁ ତାଙ୍ଘା ପାଛ୍‌ଲି ବାରୁ ଆଲାରିନ୍ ତେଙ୍ଗିୟାସ୍,
         “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଏନ୍ ଇସ୍ରାଏଲ୍ ରାଜୀନୁ ନେଖାସାନ୍‌ହି ଏତ୍‌କ ବାଡ଼୍‌କା
         ବିଶ୍ୱାସ୍ ମାଲ୍ଲା ହାଖ୍ଖୁନ୍। 11 ଆରୁ ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଏନ୍ନେନିନ୍ ପୁରୁବ୍ ଆରୁ ପଶ୍ଚିମ୍‌ତି ଢେର୍ ଆଲାର୍ ବାରିକିରି
         ଆବ୍ରାହାମ୍, ଇସାକ୍, ଆରୁ ୟାକୁବ୍‌ସ୍‌ଗାନେ ସରଗ୍ ରାଜୀନୁ ଭୋଜିନୁ ଅକ୍କର୍। 12 ଲେକିନ୍ ରାଜୀନ୍ତା ହାଦ୍ଦୁବଚ୍ଚରିନ୍ ବାହ୍‌ରି ଉହାନୁ ତୁକ୍କାଚାକୋ: ଆସାନ୍ ଆବ୍ଡ଼ାର୍ ଅହ୍ଲର୍ ଆରୁ
         ପାଲ୍ଲୁନ୍ ପାର୍‌ମ୍‌ତେରର୍।” 13 ଆନ୍ତିନ୍ ଯୀଶୁସ୍ ସିପାହୀସିନ୍ ତେଙ୍ଗିୟାସ୍, “କାଲା, ନିନ୍ ଏସ୍‌କେ ବିଶ୍ୱାସ୍ କାମାଲ୍‌ଦାଏ ଆନ୍ନେନ୍
         ନିଙ୍ଘାଗାନେ ମାନ୍ନାଦ୍।” ଆରୁ ତାଙ୍ଘା ଗୁତ୍ତିୟାସ୍ ଆଖାନେନ୍ ବାନେ ମାନ୍‌ଚାସ୍‌କେରାସ୍।ଯୀଶୁସ୍ ଢେର୍ ବେହ୍ମରିୟାରିନ୍ ବାନେ କାମାଲ୍‌ଦାସ୍(ମାର୍‌କୁସ୍ ୧:୨୯-୩୪; ଲୁକାସ୍ ୪:୩୮-୪୧)14 ଯେତ୍‌କବାକେନ୍ ଯୀଶୁସ୍ ପାତ୍ରାସ୍‌କି ଆଡ଼୍‌ପା ବାର୍‌ଚାସ୍ ତା, ଆସ୍ ପାତ୍ରାସ୍‌କି ଶାଶ୍‌ବନ୍ ମୁରୁକ୍
         ଯୋର୍ ନାଣିତି ଚୁତ୍‌କାନ୍ ଏରିୟାସ୍। 15 ଯୀଶୁସ୍ ଆଦ୍‌ଘି ହେଖ୍ଖାନ୍ ଏଁସ୍‌ରାସ୍ ଆରୁ ଆଦ୍‌ଘି ନାଣିଦ୍ ଏତ୍ତିୟାକେରା, ଆରୁ ଆଦ୍ ଉସ୍‌କାରାଇକିରି
         ଆସ୍‌କି ସେବା କାମାଗେ ଲାଗ୍ଗିୟା। 16 ବିଡ଼ି ଅକ୍କନାବାକେନ୍ ଆଲାର୍ ଢେର୍ ଭୁତ୍ତୁଲାକ୍କା ଆଲାରିନ୍ ଯୀଶୁସ୍‌କି ଚାହାଗେ ଅନ୍ଦ୍ରାର୍, ଆଙ୍ଗେନ୍
         ଯୀଶୁସ୍ ତାଙ୍ଘା ବଚନ୍‌ତି ଭୁତ୍ତୁଗୁଠିନ୍ ଅଥ୍‌ରାସ୍; ଆରୁ ଜାମା ବେହ୍ମରିୟାରିନ୍ ବାନେ କାମ୍‌ଚାସ୍।
         17 ଏସ୍‌କେ କା ଏକା ବଚନ୍‌ବନ୍ ଇଶାୟାହ୍‌ସ୍ ନାବୀସ୍‌କି ଦ୍ୱାର୍‌ନୁ ତେଙ୍କାରାଚା ଆଦ୍ ପୁରା ମାନ୍ନାଦ୍:
         “ଆସ୍ ନିଜେ ନାହ୍ମାଏ କମ୍‌ଜୋରିବନ୍ ତାଙ୍ଘା ମିଆଁ ଅଚ୍ଚାସ୍ ଆରୁ ବେମାର୍‌ଗୁଠିନ୍ ଚେଡ୍ଡାସ୍।”ଯୀଶୁସ୍‌କି ଚେଲା ମାନ୍ନାଘି ମୂଲ୍ୟ(ଲୁକାସ୍ ୯:୫୭-୬୨)18 ଯେତ୍‌କବାକେନ୍ ଯୀଶୁସ୍ ତାଙ୍ଘା ଚାର୍‌ହି ପାଖା ଆଲାର୍‌ଘି ଭିଡ଼୍ ଏରିୟାସ୍ ତା, ହଁସ୍‌ରା ହାପାଖା
         କାଲାଗେ ତାଙ୍ଘା ଚେଲାରିନ୍ ହୁକୁମ୍ ଚିଚ୍ଚାସ୍। 19 ହତ୍‌କବାକେନ୍ ଅଣ୍ଟା ପଣ୍ତିତ୍‌ସ୍ ଯୀଶୁସ୍‌କି ଚାହାଗେ ବାରିକିରି ତେଙ୍ଗିୟାସ୍, “ହେ ଗୁରୁ, ନିମ୍
         ଏକାତାରା କର୍, ଏନ୍‌ହି ନିହ୍ମା ପାଛ୍‌ଲି-ପାଛ୍‌ଲି କନ୍।” 20 ଯୀଶୁସ୍ ଆସିନ୍ ତେଙ୍ଗିୟାସ୍, “ଡୁରୁଘି ତାଙ୍ଘା ଲାତା ରାଇ ଆରୁ ଆକାଶ୍‌ତା ଓଡ଼ାଗୁଠିଘି ତାପ୍ପା ରାଇ
         ଲେକିନ୍; ମୁନୁଷ୍ ହାଦ୍ଦୁସ୍‌କି ଲାଗାନ୍ କୁକ୍କୁ ଉୟାଗେ ହି ଆଡ୍ଡା ମାଲ୍ଲାଦିନ୍।” 21 ଚେଲାଜାମାର୍‌ଘି ଭିତର୍‌ନୁ ଅର୍‌ତୁସ୍ ତେଙ୍ଗିୟାସ୍, “ହେ ପ୍ରାଭୁ, ଏଙ୍ଗାନ୍ ଆଘ୍‌ଲି ଏଙ୍ଘା ବୁଆସିନ୍
         ମାଁଣାଗେ କାଲା ଚିଆ।” 22 ଲେକିନ୍ ଯୀଶୁସ୍ ଆସିନ୍ ତେଙ୍ଗିୟାସ୍, “ନିନ୍ ଏଙ୍ଘା ପାଛ୍‌ଲି ବାରା ଆରୁ ନେଦ୍ ଆତ୍ମିକ୍ ରୂପ୍‌ତି
         କେଚ୍ଚଚାର୍ କେର୍‌କାନାଏ ଆବ୍ଡ଼ାର୍ ନିଜର୍ କେଚ୍ଚକାରିନ୍ ମାଣର୍।”ଯୀଶୁସ୍ ଆନ୍ଧି ଧୁକାବନ୍ ବନ୍ଦ୍ କାମାଲ୍‌ଦାସ୍(ମାର୍‌କୁସ୍ ୪:୩୫-୪୧; ଲୁକାସ୍ ୮:୨୨-୨୫)23 ଯେତ୍‌କବାକେନ୍ ଯୀଶୁସ୍ ଡଙ୍ଗାନୁ ଆର୍‌ଗିୟାସ୍ ତା, ତାଙ୍ଘା ଚେଲାଜାମାର୍ ତାଙ୍ଘା ପାଛ୍‌ଲି-ପାଛ୍‌ଲି
         କେରାର୍। 24 ଆରୁ ଏରା, ହଁସ୍‌ରାନୁ ଏତ୍‌କ ବାଡ଼୍‌କା ଆନ୍ଧିଧୁକା ବାର୍‌ଚା ଯେ ଡଙ୍ଗାଦ୍ ଲହ୍‌ଡ଼ିତି ନିନ୍ଦା କାଲିୟାଦ୍,
         ହତ୍‌କବାକେନ୍ ଯୀଶୁସ୍ ହାନ୍ଦ୍ରାଲିୟାସ୍। 25 ଆଙ୍ଗେନ୍ ଚେଲାଜାମାର୍ ଯୀଶୁସ୍‌କି ଚାହାଗେ ବାର୍‌ଚାର୍ ଆରୁ ତାଙ୍ଗାନ୍ ଉଠାବିକିରି ତେଙ୍ଗିୟାର୍, “ହେ
         ପ୍ରାଭୁ, ଏମାନ୍ ବାଛାବା, ଏମ୍ ମୁହ୍ଲା କାଲ୍‌ଦାମ୍।” 26 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ହେ କମ୍ ବିଶ୍ୱାସ୍ କାମୁରୋ, ଏନ୍ଦେର୍‌ଗେ ଏଲ୍‌ଚାଲ୍‌ଦାର୍?”
         ଆନ୍ତିନ୍ ଆସ୍ ଉସ୍‌କାରାଇକିରି ଆନ୍ଧି ଧୁକାନ୍ ଆରୁ ଲହ୍‌ଡ଼ିନ୍‌ହି ଧାମ୍‌କାଚାସ୍ ଆରୁ ଜାମାଦ୍ ବନ୍ଦ୍
         ମାନ୍‌ଚାକେରା। 27 ଆରୁ ଚେଲାଜାମାର୍ ଆଚ୍‌ମିତ୍ ମାନିକିରି ତେଙ୍ଗିୟାର୍, “ଇସ୍ ଏସ୍‌କେ ଆଲାସ୍ ଯେ ଧୁକା ଆରୁ ଲହଡ଼ିଦ୍‌ହି
         ତାଙ୍ଘା ହୁକୁମ୍‌ବନ୍ ମେନିଦ୍।”ଯୀଶୁସ୍ ଦୁଇ ଲୋକ୍ ଭୁତ୍ତୁଲାକ୍କା ଆଲାରିନ୍ ବାନେ କାମାଲ୍‌ଦାସ୍(ମାର୍‌କୁସ୍ ୫:୧-୨୦; ଲୁକାସ୍ ୮:୨୬-୩୯)28 ଯେତ୍‌କବାକେନ୍ ଯୀଶୁସ୍ ହଁସ୍‌ରା ହାପାଖ୍‌ତା ଗାଦ୍‌ରେନିୟ ଜାମାର୍‌ଘି ପ୍ରଦେଶ୍‌ଗେ ଆଣ୍‌ସିୟାସ୍ ତା,
         ଭୁତ୍ତୁଲାକ୍କା ଦୁଇ ଲୋକ୍ ଆଲାର୍ ମାସ୍‌ଣା ତାର୍‌ତି ଉର୍‌ଖିଆର୍ ଆରୁ ଆସିନ୍ ଭେଁଟ୍ ମାନ୍‌ଚାର୍। ଆବ୍ଡ଼ାର୍
         ଏତ୍‌କ ବିର୍‌ଝା ରାଚ୍‌କାଚାର୍ ଯେ ଆପାବୁନୁ ନେଦ୍‌ହି କାଲାବାରା ପଲ୍ଲାଲିୟାର୍। 29 ଆବ୍ଡ଼ାର୍ ଚିର୍‌ରା ରାଇକିରି ତେଙ୍ଗିୟାର୍, “ହେ ପାର୍‌ମେଶ୍ଵାର୍‌ସ୍‌କି ହାଦ୍ଦୁ, ଏହ୍ମା ଗାନେ ନିହ୍ମାଏ
         ଏନ୍ଦେର୍ ନାଲ୍‌ଖୁ ରାଇଦ୍? ନିମ୍ ଠାହ୍‌ରାଚ୍‌କା ସାମାୟନ୍ତି ପହ୍‌ଲେ ଏମାନ୍ ଦୁଃଖୁ ଚିୟାଗେ ଇସାନ୍
         ବାର୍‌ଚ୍‌କାଦାର୍ କାଁଏ?” 30 ଆରୁ ଆବ୍ଡ଼ାର୍‌ସ୍‌ତି କାଟେ ଗେଚ୍ଛାନୁ ଅଣ୍ଟା ବାଡ଼୍‌କା କିସ୍‌ସୁଗୁଠି ମେନାଲିୟାଦ୍। 31 ଭୁତ୍ତୁଗୁଠିଦ୍ ଆସିନ୍ ଆର୍‌ଜୀବିନ୍ତି କାମିକିରି ତେଙ୍ଗିୟାଦ୍, “ଯଦି ନିମ୍ ଏମାନ୍ ଅଥ୍‌ରାଗେ ବେଦ୍ଦାଲ୍‌ଦାର୍‌ତା,
         କିସ୍‌ସୁଗୁଠିନୁ କାଲାଗେ ଚିଆ।” 32 ଯୀଶୁସ୍ ଭୁତ୍ତୁଗୁଠିନ୍ ତେଙ୍ଗିୟାସ୍, “କାଲା!” ଆଙ୍ଗେନ୍ ଆବ୍ଡ଼ାଦ୍ ଉର୍‌ଖିକିରି କିସ୍‌ସୁଗୁଟ୍ଟଠିନୁ
         କର୍‌ଚା, ଆରୁ ଏରା, ପୁରା କିସ୍‌ସୁଗୁଠିଦ୍ ମୁରୁକ୍ ଜୋର୍‌ସେ କୁଦିୟାରିକିରି ଉତ୍‌ରେନ୍ ଆଡ୍ଡାନ୍ତି
         ସାମ୍‌ଧୁର୍‌ନୁ ଡେକ୍‌ଚା ଆରୁ ମୁହ୍ଲିଆ କେଚ୍ଚାକେରା। 33 ଆରୁ କିସ୍‌ସୁ ହାପୁର୍ ଇ ଘାଟ୍‌ଣାନ୍ ଏରିକିରି ବୁଙ୍ଗେଇଚାର୍, ଆରୁ ପାଡ଼ାଗୁଠିନୁ କାଇକିରି ଇବ୍ଡ଼ା
         ଜାମା କାତ୍‌ଥାନ୍ ଆରୁ ଭୁତ୍ତୁଲାକ୍କା ଆଲାର୍‌ଘିନୁ ଏସ୍‌କେ-ଏସ୍‌କେ ଘାଟ୍‌ରା ଆବ୍ଡ଼ାନ୍ ତେଙ୍ଗିୟାର୍।
         34 ଆଙ୍ଗେନ୍ ସହର୍‌ତା ଆଲାର୍ ଯୀଶୁସ୍‌ଗାନେ ଭେଁଟ୍ ମାନାଗେ ବାର୍‌ଚାର୍, ଆରୁ ଆସିନ୍ ଏରିକିରି ତାହ୍ମା
         ପ୍ରଦେଶ୍‌ତି ବୁଙ୍ଗାକାଲା ବୁଲି ଆର୍‌ଜୀବିନ୍ତି କାମ୍‌ଚାର୍।
         
            

         
      

   
      
         9
ଯୀଶୁସ୍ ଅଣ୍ଟା ଏକ୍ଆଙ୍ଗିୟା ବେହ୍ମରିୟାସିନ୍ ବାନେ କାମାଲ୍‌ଦାସ୍(ମାର୍‌କୁସ୍ ୨:୧-୧୨; ଲୁକାସ୍ ୫:୧୭-୨୬)91 ଆନ୍ତିନ୍ ଯୀଶୁସ୍ ଡଙ୍ଗାନୁ ଅକ୍କିକିରି ହଁସ୍‌ରା ପାର୍ ମାନ୍‌ଚାସ୍, ଆରୁ ତାଙ୍ଘା ସହର୍‌ଗେ ବାର୍‌ଚାସ୍।
         2 ଆରୁ ଏରା, କେତ୍‌କ ଲୋକ୍ ଆଲାର୍ ଅଣ୍ଟା ଏକ୍ଆଙ୍ଗିୟା ବେହ୍ମରିୟାସିନ୍ ନାଟ୍‌ରୁନୁ ଚେଡ଼ିକିରି ତାଙ୍ଘା
         ଚାହାଗେ ଅନ୍ଦ୍ରାର୍। ଆନ୍ତିନ୍ ଯୀଶୁସ୍ ଆବ୍ଡ଼ାର୍‌ଘି ବିଶ୍ୱାସ୍‌ବନ୍ ଏରିକିରି, ଏକ୍ଆଙ୍ଗିୟା ବେହ୍ମରିୟାସିନ୍
         ତେଙ୍ଗିୟାସ୍, “ଏ ବାବୁ, ଧିରାଜ୍ ଧାରା; ନିଙ୍ଘା ଜାମା ପାପ୍‌ବନ୍ ଛେମା କାମାକେରା।” 3 ଆରୁ ଏରା ପଣ୍ତିତ୍‌ଜାମାର୍‌ଘି ଭିତର୍‌ନୁ କେତ୍‌କ ଲୋକ୍ ତାହ୍ମା ମନ୍‌ନୁ ସୋଚ୍ଚାର୍, “ଇ ଆଲାସ୍‌ତା
         ପାର୍‌ମେଶ୍ଵାର୍‌ସ୍‌କି ନିନ୍ଦା କାମାଲ୍‌ଦାସ୍।” 4 ଯୀଶୁସ୍ ଆବ୍ଡ଼ାର୍‌ଘି ମନ୍‌ତା କାତ୍‌ଥାବନ୍ ଆହିକିରି ତେଙ୍ଗିୟାସ୍, “ନିମ୍ ନିଜର୍-ନିଜର୍ ମନ୍‌ନୁ
         ଏନ୍ଦେର୍‌ଗେ ଖାରାପ୍ ବିଚାର୍ କାମାଲ୍‌ଦାର୍? 5 ଏନ୍ଦେଦ୍ ସହଜ୍‌ଦ୍‌? ‘ନିଙ୍ଘାଏ ପାପ୍ ଛେମା ମାନ୍‌ଚାକେର୍‌କିଚି’ ବୁଲି ତେଙ୍ଗ୍‌ନାଦ୍ କା, ‘ଉସ୍‌କାରା
         ଆରୁ ଏକାଏକି କାମା’ ବୁଲି ତେଙ୍ଗ୍‌ନାଦ୍? 6 ଲେକିନ୍ ନିମ୍ ଏତ୍‌କ ଆହା କା ମୁନୁଷ୍ ହାଦ୍ଦୁସ୍‌କେ ଦୁନିଆଁନୁ ପାପ୍ ଛେମା କାମାଗେ ହକ୍ ରାଇଦ୍।”
         ଆନ୍ତିନ୍ ଆସ୍ ଏକ୍ଆଙ୍ଗିୟା ବେହ୍ମରିୟାସିନ୍ ତେଙ୍ଗିୟାସ୍, “ଉସ୍‌କାରା, ଆରୁ ନିଙ୍ଘାଏ ନାଟ୍‌ରୁ ଉଠାବା
         ଆରୁ ଆଡ଼୍‌ପା କାଲା।” 7 ଆଙ୍ଗେନ୍ ଆସ୍ ଉସ୍‌କାରାଚାସ୍ ଆରୁ ତାଙ୍ଘା ଆଡ଼୍‌ପା କେରାସ୍। 8 ଆଲାର୍ ଇବନ୍ ଏରିକିରି ଏଲ୍‌ଚିୟାର୍ କେରାର୍ ଆରୁ ପାର୍‌ମେଶ୍ଵାର୍‌ସ୍‌କି ସ୍ତୁତି କାମାଗେ ଲାଗ୍ଗିୟାର୍,
         ଏକାସ୍ କା ଆଲାର୍‌ଗେ ଏନ୍ନେ ହକ୍ ଚିଚ୍‌କାଦାସ୍।ଯୀଶୁସ୍ ମାତିଆସ୍‌ସିନ୍ ମେହାଁଲ୍‌ଦାସ୍(ମାର୍‌କୁସ୍ ୨:୧୩-୧୭; ଲୁକାସ୍ ୫:୨୭-୩୨)9 ଆସ୍‌ତି ଆଘ୍‌ଲି ବାଢ଼୍‌ରିକିରି ଯୀଶୁସ୍ ମାତି ନାମେଘି ଅଣ୍ଟା ମାଲ୍‌ଗୁଜାରୀ ଉକ୍‌ରୁ ଆଲାସିନ୍ ମାଲ୍‌ଗୁଜାରୀ
         ଉକ୍‌ରାନା ଆଡ଼୍‌ପାନୁ ଅକ୍କାନ୍ ଏରିୟାସ୍, ଆରୁ ଆସିନ୍ ତେଙ୍ଗିୟାସ୍, “ଏଙ୍ଘା ପାଛ୍‌ଲି ବାରା।” ଆସ୍
         ଉସ୍‌କାରାଚାସ୍ ଆରୁ ଯୀଶୁସ୍‌କି ପାଛ୍‌ଲି-ପାଛ୍‌ଲି କେରାସ୍।10 ଯେତ୍‌କବାକେନ୍ ମାତିସ୍‌କି ଆଡ଼୍‌ପାନୁ ଯୀଶୁସ୍ ଆରୁ ତାଙ୍ଘା ଚେଲାଜାମାର୍ ଅନାଗେ ଅକ୍କାଚାର୍, ହତ୍‌କବାକେନ୍
         ଢେର୍ ମାଲ୍‌ଗୁଜାରୀ ଉକ୍‌ରୁ ଆରୁ+ ପାପୀ ଆଲାର୍‌ହି ତାହ୍ମାଗାନେ ଅନାଗେ ଅକ୍କିୟାର୍। 11 ଇବନ୍ ଏରିକିରି ଫାରିସୀଜାମାର୍ ଯୀଶୁସ୍‌କି ଚେଲାରିନ୍ ତେଙ୍ଗିୟାର୍, “ନିହ୍ମା ଗୁରୁସ୍ ମାଲ୍‌ଗୁଜାରୀ
         ଉକ୍‌ରୁ ଆରୁ ପାପୀ ଜାମାର୍‌ଗାନେ ଏନ୍ଦେର୍‌ଗେ ଅନ୍‌ଦାସ୍?” 12 ଇବନ୍ ମେନିକିରି ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ବାନେ ଆଲାର୍‌ଗେ ବଏଦ୍‌ସ୍‌କି ଦାର୍‌କାର୍ ମାଲ୍ଲା,
         ଲେକିନ୍ ବେହ୍ମରିୟାର୍‌ଗେ ବଏଦ୍‌ସ୍‌କି ଦାର୍‌କାର୍ ରାଇ। 13 ହୁଦ୍‌ଘିଲାଗାନ୍ ନିମ୍ କାଲା ଆରୁ ଇଦ୍‌ଘି ମତ୍‌ଲବ୍ ଶିଖ୍‌ରା: କା ‘ଏନ୍ ବଲୀଦାନ୍ ମାଲ୍ଲା ଲେକିନ୍
         ଦାୟା ଚାହ୍ଁଦାନ୍’। ଏନ୍ଦେର୍‌ଗେକା ଏନ୍ ଧାର୍ମିକ୍ ଆଲାରିନ୍ ମେହାଁଗେ ମାଲ୍ଲା ବାରୁନ୍, ଲେକିନ୍ ପାପୀ
         ଆଲାରିନ୍ ପାପ୍‌ତି ବାଛାବାଗେ ବାର୍‌ଚ୍‌କାଦାନ୍।”ଯୀଶୁସ୍ ଉପାସ୍‌ଘି ବାରେନୁ ଉପ୍‌ଦେଶ୍ ଚିଆଲ୍‌ଦାସ୍(ମାର୍‌କୁସ୍ ୨:୧୮-୨୨; ଲୁକାସ୍ ୫:୩୩-୩୯)14 ଆନ୍ତିନ୍ ଯୋହାନ୍‌ସ୍‌କି ଚେଲାଜାମାର୍ ଯୀଶୁସ୍‌କି ଚାହାଗେ ବାର୍‌ଚାର୍ ଆରୁ ତେଙ୍ଗିୟାର୍, “ଫାରିସୀଜାମାର୍
         ଆରୁ ଏମ୍ ଉପାସ୍ କାମ୍‌ଦାମ୍, ଲେକିନ୍ ନିହ୍ମା ଚେଲାଜାମାର୍ ଏନ୍ଦେର୍‌ଗେ ଉପାସ୍ ମା କାମ୍‌ନାଏ?” 15 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଯେତ୍‌କତକ୍ ବର୍‌କୁକ୍କସ୍ ବର୍‌ତିଆର୍‌ଗାନେ ରସ୍, ଆତ୍‌କତକ୍
         କାଁଏ ବର୍‌ତିୟାର୍ ଶୋକ୍ କାମା ଅଙ୍ଗର୍? ଲେକିନ୍ ଆ ଉଲ୍ଲାଦ୍ ବାର ଏକ୍‌ଲା ବର୍‌କୁକ୍କସ୍ ବର୍‌ତିଆ
         ଜାମାର୍‌ସ୍‌ତି ଭିନେ ମାନସ୍‌କସ୍, ଆଙ୍ଗେନ୍ ଆବ୍ଡ଼ାର୍ ଉପାସ୍ କାମର୍। 16 ନେଦ୍‌ହି ପୁନା ଚିଢ଼ାନ୍ ଚାର୍‌ରିକିରି ପାଚ୍ଚା ଚିଢ଼ାନୁ ମା ସାଟ୍‌ନାଏ, ମାଲ୍ଲାହାଲେ ପାଚ୍ଚା ଚିଢ଼ାଦ୍
         କକ୍‌ଣାରିକି ଆରୁ ବାଗ୍ଗେ ଏଟ୍‌ରି କାଇ। 17 ଆରୁ ଆଲାର୍ ପୁନା ଦାଖ୍‌ରାସ୍‌ବନ୍ ଚାପ୍‌ଟାତି ତିଆର୍ ମାନ୍‌ଚ୍‌କା ପାଚ୍ଚା କୁପାନୁ ମା ଉଇନାଏ, ଏନ୍ଦେର୍‌ଗେକା
         କୁପାଦ୍ ହଟ୍‌ରିକାଇ, ଆରୁ ଦାଖ୍‌ରାସ୍ ବର୍‌ବାଦ୍ ମାନିକାଇ ଆରୁ କୁପାଦ୍ ନଷ୍ଟ ମାନିକାଇ; ଲେକିନ୍ ପୁନା
         ଦାଖ୍‌ରାସ୍‌ବନ୍ ପୁନା କୁପାନୁ ଉଇନା କାତ୍‌ଥା ହାଲେ ଯୋଡ଼େଦିନ୍ ବାଛ୍‌ରିଦ୍।”ଯୀଶୁସ୍ ଅଣ୍ଟା କେଚ୍ଚକା କୁକାଏନ୍ ଉଜ୍ଜତାଲ୍‌ଦାସ୍ ଆରୁ ପାର୍‌ଦା ବେହ୍ମରିୟା ଆଲିନ୍ ବାନେ କାମାଲ୍‌ଦାସ୍(ମାର୍‌କୁସ୍ ୫:୨୧-୪୩; ଲୁକାସ୍ ୮:୪୦-୫୬)18 ଯୀଶୁସ୍ ଆବ୍ଡ଼ାରିନ୍ ଏନ୍ନେ ତେଙ୍ଗାଲିୟାସିନ୍ କା ଏରା, ୟାହୁଦୀ ଜାମାର୍‌ଘି ଅଣ୍ଟା ମୁଖିଆ ଆଲାସ୍
         ଯୀଶୁସ୍‌କି ଚାହାଗେ ବାର୍‌ଚାସ୍ ଆରୁ ହାଁଠୁୱାରାଇକିରି ଆର୍‌ଜୀବିନ୍ତି କାମ୍‌ଚାସ୍ ଆରୁ ତେଙ୍ଗିୟାସ୍,
         “ଏଙ୍ଘାଏ କୁକାଏ ହାଦ୍ଦୁ ଆକ୍କୁନ୍-ଆକ୍କୁନ୍ କେଚ୍ଚାକେରା, ଲେକିନ୍ ନିମ୍ ବାରା ଆରୁ ନିହ୍ମାଏ ହେଖ୍ଖାନ୍
         ଆଦ୍‌ଘି ମିଆଁ ଉଇୟା ଆରୁ ଏଙ୍ଘା ହାଦ୍ଦୁ ଉଜ୍ଜକୋ।” 19 ଆଙ୍ଗେନ୍ ଯୀଶୁସ୍ ଉସ୍‌କାରାଚାସ୍ ଆରୁ ତାଙ୍ଘା ଚେଲାଜାମାର୍‌ଗାନେ ଆ ମୁଖିଆସ୍‌କି ପାଛ୍‌ଲି-ପାଛ୍‌ଲି
         କେରାସ୍। 20 ଆରୁ ଏରା, ଅଣ୍ଟା ଆଲିଘି ବାର ବଛର୍‌ତି ପାର୍‌ଦା ବେମାର୍ ରାଚା, ଆ ଆଲିଦ୍ ପାଛ୍‌ଲି ତାର୍‌ତି ବାରିକିରି
         ଯୀଶୁସ୍‌କି ଆତ୍ତ୍‌କା ଚିଢ଼ାଘି ପାଣ୍‌ତୁନ୍ ଏସ୍‌ରା। 21 ଏନ୍ଦେର୍‌ଗେକା ଆଦ୍ ତାଙ୍ଘା ମନ୍‌ନୁ ସୋଚାଲିୟାଦ୍, “ଯଦି ଏନ୍ ଯୀଶୁସ୍‌କି ଚିଢ଼ାବନ୍ ଖାଲି ଏସ୍‌ରନ୍
         ହାଲେ ବାନେ ମାନନ୍‌କନ୍।” 22 ଯୀଶୁସ୍ ପାଛ୍‌ଲି କିର୍‌ରେଚେ ଏରିକିରି ଆ ଆଲିନ୍ ତେଙ୍ଗିୟାସ୍, “ଏ ହାଇ ଧିରାଜ୍ ଧାରୁ; ନିଙ୍ଘା ବିଶ୍ଵାସ୍
         ନିଙ୍ଗାନ୍ ବାନେ କାମ୍‌ଚା।” ହୁଙ୍ଗେନିନ୍ ଆ ଆଲିଦ୍ ବାନେ ମାନ୍‌ଚାକେରା। 23 ଯେତ୍‌କବାକେନ୍ ଯୀଶୁସ୍ ଆ ମୁଖିଆ ଆଲାସ୍‌କି ଆଡ଼୍‌ପାଗେ ଆଣ୍‌ସିୟାସ୍ ତା ଆସାନ୍ ବାଇଁଶ୍‌ରି ଉରୁ ଆରୁ
         ହୋ ହାଲ୍ଲା କାମୁ ଆଲାରିନ୍ ଏରିୟାସ୍ ଆରୁ ତେଙ୍ଗିୟାସ୍, “ଉର୍‌ଖାକାଲା, 24 କୁକାଏ ମାଲ୍ଲା ଖିଉ, ଲେକିନ୍ ହାନ୍ଦ୍ରାଲି।” ଇବନ୍ ମେନିକିରି ଆବ୍ଡ଼ାର୍ ଯୀଶୁସ୍‌କି ମାଜାକ୍ ଉଡ଼ାବାଗେ
         ଲାଗ୍ଗିୟାର୍। 25 ଲେକିନ୍ ଯେତ୍‌କ ଆଲାର୍‌ଘି ଭିଡ଼୍ ରାଚା ଜାମାରିନ୍ ବାହ୍‌ରି ଅଥ୍‌ରାକେରା, ଆରୁ ଯୀଶୁସ୍ ଉଲା କାଇକିରି
         କୁକାଏଘି ହେଖ୍ଖାନ୍ ଧାର୍‌ଚାସ୍ ଆରୁ ଆଦ୍ ଉଜ୍ଜିୟାକେରା। 26 ଆରୁ ଇ ଘାଟ୍‌ଣାଘି ବାରେନୁ ହୁ ରାଜୀନୁ ଜାମାତାରା ଫାଏଲାରାଚା କେରା।ଯୀଶୁସ୍ ଦୁଇ ଲୋକ୍ କାଁଣାରିନ୍ ଏରାଗେ ଶକ୍ତି ଚିଆଲ୍‌ଦାସ୍27 ଯେତ୍‌କବାକେନ୍ ଯୀଶୁସ୍ ଆସ୍‌ତି ଆଘ୍‌ଲି କେରାସ୍ ତା, ଦୁଇ ଲୋକ୍ କାଁଣାର୍ ଆସ୍‌କି ପାଛ୍‌ଲି-ପାଛ୍‌ଲି
         କାଇକିରି ଜୋର୍‌ସେ ଚିର୍‌ରାରିକିରି ତେଙ୍ଗାଗେ ଲାଗ୍ଗିୟାର୍, “ହେ ଦାଉଦ୍‌ସ୍‌କି ହାଦ୍ଦୁ, ଏହ୍ମା ମିଆଁ
         ଦାୟା କାମା!” 28 ଆରୁ ଯେତ୍‌କବାକେନ୍ ଯୀଶୁସ୍ ଆଡ଼୍‌ପା ଉଲା କର୍‌ଚାସ୍ ତା, ଆ କାଁଣାର୍ ଯୀଶୁସ୍‌କି ଚାହାଗେ ବାର୍‌ଚାର୍
         ଆରୁ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ଏନ୍ନେ କାମା ଅଙ୍ଗନ୍‌ବୁଲି ନିମ୍ ବିଶ୍ୱାସ୍ କାମାଲ୍‌ଦାର୍
         କାଁଏ?” ଆବ୍ଡ଼ାର୍ ଆସିନ୍ ତେଙ୍ଗିୟାର୍, “ହଁ, ପ୍ରାଭୁ!” 29 ଆନ୍ତିନ୍ ଆସ୍ ଆବ୍ଡ଼ାର୍‌ଘି ହାନ୍ନୁବନ୍ ଏସ୍‌ରିକିରି ତେଙ୍ଗିୟାସ୍, “ନିହ୍ମା ବିଶ୍ଵାସ୍‌ଘି ଲେଖା
         ନିହ୍ମା ଲାଗାନ୍ ମାନ୍ନାଦ୍।” 30 ଆରୁ ଆବ୍ଡ଼ାର୍ ଏରା ଅଙ୍ଗିୟାର୍ ଯୀଶୁସ୍ ଆବ୍ଡ଼ାରିନ୍ ଶକତ୍ ଚେତାବାନୀ ଚିଇକିରି ତେଙ୍ଗିୟାସ୍, “ଏରା,
         ଇ କାତ୍‌ଥାବନ୍ ନେଦ୍‌ହି ବାଲ୍‌ନା କାତ୍‌ଥା।” 31 ଲେକିନ୍ ଆବ୍ଡ଼ାର୍ ଆସ୍‌ତି ଉର୍‌ଖିକିରି ଆ ରାଜୀନୁ ଯୀଶୁସ୍‌କି ବାରେନୁ ଫାଏଲାଚାର୍।ଯୀଶୁସ୍ ଅଣ୍ଟା କୋନ୍ଦାସିନ୍ ବାନେ କାମାଲ୍‌ଦାସ୍32 ଯେତ୍‌କବାକେନ୍ ଆବ୍ଡ଼ାର୍ ବାହ୍‌ରି ଉର୍‌ଖାଲିୟାର୍, ତା ଏରା ଆଲାର୍ ଅଣ୍ଟା ଭୁତ୍ତୁ ଲାକ୍କା କୋନ୍ଦାସିନ୍
         ଆସ୍‌କି ଚାହାଗେ ଅନ୍ଦ୍ରାର୍; 33 ଆରୁ ଯେତ୍‌କବାକେନ୍ ଭୁତ୍ତୁନ୍ ଅଥ୍‌ରାକେରା, ତା ଆ କୋନ୍ଦାସ୍ କାଚ୍‌ନେଖ୍‌ରା ଲାଗ୍ଗିୟାସ୍। ଇବନ୍
         ଏରିକିରି ଆଲାର୍ ଆଚ୍‌ମିତ୍ ମାନିକିରି ତେଙ୍ଗିୟାର୍, “ଇସ୍ରାଏଲ୍‌ନୁ ଏକ୍‌ଲାହି ଏନ୍ନେ ମାଲ୍ଲା ଏର୍‌କାରୁମ୍।”
         34 ଲେକିନ୍ ଫାରିସୀଜାମାର୍ ତେଙ୍ଗିୟାର୍, “ଆସ୍ ଭୁତ୍ତୁର୍‌ଘି ମୁଖିଆସ୍‌କି ମଦେତ୍‌ତି ଭୁତ୍ତୁବନ୍ ଅଥ୍‌ର୍‌ଦାସ୍।”ଯୀଶୁସ୍ ଆଲାର୍‌ଘି ମିଆଁ ସୋଗ୍ଗେ କାମାଲ୍‌ଦାସ୍35 ଯୀଶୁସ୍ ଜାମା ସହର୍ ଆରୁ ପାଡ଼ାନୁ କୁଦ୍ଦାଲିୟାସ୍ ଆରୁ ଆସ୍ ଆବ୍ଡ଼ାର୍‌ଘି ସାଭା ଆଡ଼୍‌ପାନୁ ଉପ୍‌ଦେଶ୍
         ଚିଆଲିୟାସ୍, ପାର୍‌ମେଶ୍ଵାର୍‌ସ୍‌କି ରାଜୀଘି ବାରେନୁ ସୁସାମାଚାର୍ ଶୁଣାବାଲିୟାସ୍ ଆରୁ ଜାମା ରକମ୍‌ଘି
         ବେହ୍ମରିୟା ଆରୁ ଜାମା ରକମ୍‌ଘି କମ୍‌ଜୋର୍‌ବନ୍ ବାନେ କାମାଲିୟାସ୍। 36 ଯେତ୍‌କବାକେନ୍ ଆସ୍ ଭିଡ଼୍‌ବନ୍ ଏରିୟାସ୍ ତା ଯୀଶୁସ୍‌କେ ଆଲାର୍‌ଘି ମିଆଁ ମୁରୁକ୍ ସୋଗ୍ଗେ ଲାଗ୍ଗିୟା,
         ଏନ୍ଦେର୍‌ଗେକା ଆବ୍ଡ଼ାର୍ ଚାର୍‌ୱାହା ମାଲ୍‌କା ଭେଡ଼ି ଲେଖା, ବାଣାଁ ମାନ୍‌ଚ୍‌କା ଆରୁ ଥାକ୍‌ର୍‌କା
         ଲେଖା ରାଚାର୍। 37 ହତ୍‌କବାକେନ୍ ଆସ୍ ତାଙ୍ଘା ଚେଲାରିନ୍ ତେଙ୍ଗିୟାସ୍, “ଫସଲ୍‌ତା ବାଗ୍ଗେ ରାଇ ଲେକିନ୍ ନାଲ୍‌ଖୁ କାମୁର୍
         ଥୋଡ଼େ ରାନାଏ। 38 ହୁଦ୍‌ଘିଲାଗାନ୍ ହାଲ୍ଲୁଘି ମାଲିକ୍‌ସାନ୍ ଆର୍‌ଜୀ କାମା କା ଆସ୍ ନିଜର୍ ଫସଲ୍‌ବନ୍ ହୟାଗେ ଲାଗାନ୍
         ନାଲ୍‌ଖୁ କାମୁରିନ୍ ତାଇୟ ଚିୟସ୍।”
         
            
               	ପାପୀ ଆଲାର୍ ଆବ୍ଡ଼ାର୍ ସତ୍ତୁନିନ୍ ପାପୀ ମାଲ୍ଲାରୁର୍, ଲେକିନ୍ ୟାହୁଦୀ ଧାର୍ମିକ୍ ଆଲାର୍ ଆବ୍ଡ଼ାରିନ୍
                     ପାପୀ ବୁଲିକିରି ଆବ୍ଡ଼ାର୍‌ଘି ସମାଜ୍‌ତି ଭିନେ ଉଇୟାଲିୟାର୍ ଆବ୍ଡ଼ାର୍ ଗାନେ ସମ୍ବନ୍ଧ ମା ଉଇୟାଲିୟାର୍।
                     

            

         
      

   
      
         10
ଯୀଶୁସ୍‌କି ବାର ଲୋକ୍ ଖାସ୍‌ଚେଲା(ମାର୍‌କୁସ୍ ୩:୧୩-୧୯; ଲୁକାସ୍ ୬:୧୨-୧୬)101 ଆନ୍ତିନ୍ ଯୀଶୁସ୍ ତାଙ୍ଘା ବାର ଲୋକ୍ ଖାସ୍‌ଚେଲାରିନ୍ ଚାହାଗେ ମେହିଁକିରି, ଆବ୍ଡ଼ାର୍‌ଗେ ଭୁତ୍ତୁଗୁଠିନ୍
         ଅଥ୍‌ରାଗେ ହକ୍ ଚିଚ୍ଚାସ୍, ଆରୁ ଜାମା ଲେଖା ବେମାର୍‌ଗୁଠିନ୍ ଆରୁ ଜାମା ଲେଖା କମ୍‌ଜୋରିଗୁଠିନ୍ ବାନେ
         କାମାଗେ ହକ୍ ଚିଚ୍ଚାସ୍।2 ଆରୁ ଇ ବାର ଖାସ୍‌ଚେଲାର୍‌ଘି ନାମେ ଏନ୍ନେ: ପହେଲା ଶିମୋନ୍, ଏକାସିନ୍ କା ପାତ୍ରାସ୍ ବାନାଏ, ଆରୁ
         ଆସ୍‌କି ଭାଇ ଆନ୍ଧ୍ରିୟାସ୍‌; ଆରୁ ଜେବେଦୀସ୍‌କି ହାଦ୍ଦୁ ୟାକୁବ୍ ଆରୁ ତାଙ୍ଘା ଭାଇ ଯୋହାନ୍‌ସ୍; 3 ଫିଲିପ୍ପସ୍, ଆରୁ ବାର୍ଥଲମୀ, ଥୋମାସ୍ ଆରୁ ମାଲ୍‌ଗୁଜାରୀ ଉକ୍‌ରୁ ମାତି, ଆଲ୍‌ଫିସ୍‌କି ହାଦ୍ଦୁ ୟାକୁବ୍‌ସ୍
         ଆରୁ ଥାଦେଉସ୍, 4 ଶିମୋନ୍ କାନାନୀ, ଆରୁ ଯୁଦାସ୍ ଇସ୍କାରିୟୋତିୟ ଏକାସ୍ କା ଯୀଶୁସିନ୍ ବିରୋଧିର୍‌ଘି ହେଖ୍ଖାନୁ ଧାର୍‌ତାଚାସ୍।ବାର ଲୋକ୍ ଖାସ୍‌ଚେଲାରିନ୍ ତାଏନା(ମାର୍‌କୁସ୍ ୬:୭-୧୩; ଲୁକାସ୍ ୯:୧-୬; ୧୦:୪-୧୨)5 ଯୀଶୁସ୍ ଇ ବାର ଲୋକ୍ ଖାସ୍‌ଚେଲାରିନ୍ ଏନ୍ନେ ହୁକୁମ୍ ଚିଇକିରି ତାଇୟାସ୍: “ଦୁସ୍‌ରା ଜାତିୟାର୍ ତାରା
         ଆମ୍‌କେକାଲା, ଆରୁ ସାମାରୀଆ ରାଜୀନ୍ତା ଏକା ସହର୍‌ନୁହି ଆମ୍‌କେକରା। 6 ବରନ୍ ଇସ୍ରାଏଲ୍ ବାଉଁଶାର୍‌ଘି ଏଫ୍‌ସ୍‌ର୍‌କା କେର୍‌କା ଭେଡ଼ିଜାମାର୍ ତାରା କାଲା। 7 ଆରୁ ନିମ୍ କାଇକିରି ‘ସରଗ୍ ରାଜୀ ଚାହାଗେ ଆଣ୍‌ସିୟା କେର୍‌କିଚି’ ବୁଲି ପ୍ରଚାର୍ କାମ୍‌କେ; 8 ବେହ୍ମରିୟାରିନ୍ ବାନେ କାମ୍‌କେ, କେଚ୍ଚକା ଆଲାରିନ୍ ଉଜ୍ଜତାକେ, କୋଢ଼୍‌ ବେହ୍ମରିୟାରିନ୍ ଶୁଦ୍ଧ୍
         କାମ୍‌କେ, ଭୁତ୍ତୁଗୁଠିନ୍ ଅଥ୍‌ର୍‌କେ। ନିମ୍ ବିନାମୁଲ୍ୟନୁ ହାକ୍କାଦାର୍, ବିନାମୁଲ୍ୟନୁ ଦାନ୍ କାମ୍‌କେ।
         9 ନିହ୍ମା ମୁଁଣାନୁ ସୋନା, ରୂପା, ଆରୁ ତାମ୍ଵା ଆମ୍‌କେ ଉଇୟା; 10 ପାବୁନୁ କାନାଘି ଲାଗାନ୍ ମୁଁଣା ଆମ୍‌କେ ଧାରା, ଆରୁ ଯୋଡ଼େ ମିର୍‌ଜୀ ଆମ୍‌କେ ହୁଆ ଆରୁ ଜୁତା, ଆରୁ
         ଠେଙ୍ଗା ଆମ୍‌କେ ହୁଆ, ଏନ୍ଦେର୍‌ଗେକା ନାଲ୍‌ଖୁ କାମୁର୍‌ଗେ ଅନାଗେ ହକ୍ ରାଇ।”11 “ଆରୁ ନିମ୍ ଏକିନ୍ ପାଡ଼ା ଚାହେ ସହର୍‌ଗେ କରର୍ ତା, ଆସାନ୍ ଏକା ଆଲାର୍ ଲାଇଗ୍ ରାନାଏ ଆବ୍ଡ଼ାର୍‌ଘି
         ପାତା ଲାଗାବା। ଆରୁ ଯେତ୍‌କବାକେନ୍‌ତକ୍ ଆସ୍‌ତି ମା ବୁଙ୍ଗର୍, ଆତ୍‌କତକ୍ ଆସାନିନ୍ ରା। 12 ଆରୁ ଆଡ଼୍‌ପା କର୍‌ନା ବାକେନ୍ ଆଡ଼୍‌ପା ମାଲିକ୍‌ସ୍‌କେ ଆଶୀର୍ବାଦ୍ ଚିକେ। 13 ଯଦି ଆ ଆଡ଼୍‌ପାନ୍ତା ଆଲାର୍ ଲାଇଗ୍ ରାନାଏ ତା ନିହ୍ମା ଶାନ୍ତିଘି ଆଶୀର୍ବାଦ୍ ଆବ୍ଡ଼ାର୍‌ଘି ମିଆଁ
         ମାନ୍ନାଦ୍, ଲେକିନ୍ ଯଦି ଆବ୍ଡ଼ାର୍ ଲାଇଗ୍ ମାଲ୍‌ନାଏ ହାଲେ ନିହ୍ମାଏ ଶାନ୍ତିଘି ଆଶୀର୍ବାଦ୍ ନିହ୍ମାସାନ୍
         କିର୍‌ର ବାରଦ୍। 14 +ନେଦିନ୍ ନିମାନ୍ ଗ୍ରହନ୍ ମା କାମର୍ ଆରୁ ନିହ୍ମା କାତ୍‌ଥାନ୍ ମା ମେନର୍ ତା, ଆ ଆଡ଼୍‌ପା ଚାହେ ଆ ସହର୍‌ସ୍‌ତି
         ଉର୍‌ଖ୍‌ନା ବାକେନ୍ ନିହ୍ମା ହେଡ୍ଡୁନ୍ତା ଧୁଲିନ୍ ହେତ୍ତକେଚିକେ। 15 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ପାର୍‌ମେଶ୍ୱାର୍‌ସ୍ ଯେତ୍‌କବାକେନ୍ ଆଲାର୍‌ଘି ନ୍ୟାୟ କାମସ୍‌ତା
         ଢେର୍ ବଛର୍ ଆଘ୍‌ଲି ସଦୋମ୍ ଆରୁ ଗମୋରା ସହର୍‌ନୁ ରାନାବାଲା ଆଲାର୍‌ଗେ ହାଖ୍ଖର୍‌କା ଦଣ୍ଡ୍‌ତି ବାଗ୍ଗେ
         ଦଣ୍ଡ୍ ଆବ୍ଡ଼ାର୍‌ଗେ ହାଖ୍ଖର।”ବାର୍‌ନାବାଲା ଦୁଃଖୁ(ମାର୍‌କୁସ୍ ୧୩:୯-୧୩; ଲୁକାସ୍ ୨୧:୧୨-୧୭)16 “ଏରା, ଏନ୍ ନିମାନ୍ ଭେଡ଼ି ଲେଖା ଡୁରୁଘି ମାଝାନୁ ତାଇୟାଲ୍‌ଦାନ୍, ଇଦ୍‌ଘିଲାଗାନ୍ ନିମ୍ ନେର୍‌ରୁ
         ଲେଖା ବୁଦ୍ଧିୟାର୍ ଆରୁ ପେର୍‌ୱାଁ ଲେଖା ନିର୍ଦ୍ଦୋଷ୍ ମାନ୍‌କେ। 17 ଲେକିନ୍ ଆଲାର୍‌ସ୍‌ତି ନିମ୍ ସାବ୍‌ଧାନ୍ ରା, ଏନ୍ଦେର୍‌ଗେକା ଆବ୍ଡ଼ାର୍ ନିମାନ୍ କୋଟ୍ କାଚେରୀନୁ ସୋଁପର୍
         ଚିଅର୍, ଆରୁ ତାହ୍ମା ସାଭା ଆଡ଼୍‌ପାନୁ କୋଡ୍‌ରାତି ଡେମର୍। 18 ନିମ୍ ଏଙ୍ଘା ଅନୁସରଣ୍ କାମ୍‌ନାବାଲାର୍, ହୁଦ୍‌ଘିଲାଗାନ୍ ନିମାନ୍ ହାକିମ୍ ଆରୁ ରାଜାର୍‌ଘି ଆଘ୍‌ଲି
         ହୁଆକୋ ହତ୍‌କବାକେନ୍ ନିମାନ୍ ଏଙ୍ଘା ବାରେନୁ ହାକିମ୍ ଆରୁ ଦୁସ୍‌ରା ଜାତିୟାରିନ୍ ବାତାବାଗେ ମୋଉକା
         ହାଖ୍ଖର 19 ଲେକିନ୍ ଯେତ୍‌କବାକେନ୍ ଆବ୍ଡ଼ାର୍ ନିମାନ୍ ଧାର୍‌ତର୍ ଆରୁ ନ୍ୟାୟ କାମାଗେ ହୁଅର୍ ହତ୍‌କବାକେନ୍ ନିମ୍
         ଏସ୍‌କେ ଆରୁ ଏନ୍ଦେନ୍ ତେଙ୍ଗମ୍ ବୁଲି ଚିନ୍ତା ଆମ୍‌କେ କାମା, ଏନ୍ଦେର୍‌ଗେକା ନିମାଗେ ଏନ୍ଦେନ୍ ତେଙ୍ଗ୍‌ନା
         ରାଇ, ଆବନ୍ ହୁଙ୍ଗେନିନ୍ ତେଙ୍ଗାକୋ। 20 ଏନ୍ଦେର୍‌ଗେକା ତେଙ୍ଗ୍‌ନାବାଲା ନିମ୍ ମାଲ୍‌ଦାର୍, ଲେକିନ୍ ନିହ୍ମାଏ ବାଙ୍ଗ୍‌ସ୍‌କି ଆତ୍ମାଦ୍ ନିହ୍ମା
         ଦ୍ୱାର୍‌ନୁ ତେଙ୍ଗଦ୍।”21 “ଭାଇସ୍ ତାଙ୍ଘା ଭାଇସିନ୍, ଆରୁ ବୁଆସ୍ ହାଦ୍ଦୁସିନ୍, ପିଟାଗେ ସୋଁପର୍ ଚିଅର୍, ଆରୁ ହାଦ୍ଦୁବଚ୍ଚର୍
         ଆୟାଙ୍ଗ୍-ବାଙ୍ଗ୍‌ର୍‌ଘି ବିରୁଦ୍ଧ୍‌ନୁ ଉସ୍‌କାରାଇକିରି ଆବ୍ଡ଼ାରିନ୍ ପିଟର୍‌ଚର୍। 22 ଆରୁ ଏଙ୍ଘା ନାମେଘି ଲାଗାନ୍ ଜାମା ଆଲାର୍ ନିମାନ୍ ହାଁଣର୍ ତୁପ୍‌ଫର୍, ଲେକିନ୍ ନେଦ୍ ଆଖ୍‌ରୀତକ୍ ଧିରାଜ୍
         ଧାରିକିରିରର୍ ଆବ୍ଡ଼ାର୍ ବାଛ୍‌ରର୍। 23 ଲେକିନ୍ ଯେତ୍‌କବାକେନ୍ ଆବ୍ଡ଼ାର୍ ନିମାନ୍ ଅଣ୍ଟା ସହର୍‌ନୁ ସାତାବର୍‌ତା, ନିମ୍ ଦୁସ୍‌ରା ସହର୍‌ଗେ
         ବୁଙ୍କେଚିକେ। ଏନ୍ଦେର୍‌ଗେକା ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା, ଇସ୍ରାଏଲ୍‌ତା ଜାମା ସହର୍‌ନୁ
         ନିମ୍ କୁଦ୍ଦାଗେ ମା ମୁଞ୍ଜକାରରିନ୍ କା ହତ୍‌କବାକେନ୍‌ତକ୍ ମୁନୁଷ୍ ହାଦ୍ଦୁସ୍ ବାରସ୍‌କସ୍।”24 “ଚେଲାର୍ ନିଜର୍ ଗୁରୁସ୍‌ତି ବାଡ଼୍‌କା ମା ମାନ୍ନାଏ; ଆରୁ ଗୁତ୍ତିୟାର୍ ତାଙ୍ଘା ମାଲିକ୍‌ସ୍‌ତି ବାଡ଼୍‌କା
         ମା ମାନ୍ନାଏ। 25 ଚେଲାର୍‌ଗେ ଗୁରୁସ୍‌କି ବାରାବୁରି ମାନ୍ନାନୁ ଆରୁ ଗୁତ୍ତିୟାସ୍‌କେ ମାଲିକ୍‌ସ୍‌କି ବାରାବୁରି ମାନ୍ନାନୁ
         ଖୁସୀ ମାନ୍ନା କାତ୍‌ଥା। ଯେତ୍‌କବାକେନ୍ ଆବ୍ଡ଼ାର୍ ଆଡ଼୍‌ପାନ୍ତା ମାଲିକ୍‌ସ୍‌ସିନ୍‌ହି ବଦ୍‌ମାସ୍
         ଜାମାର୍‌ଘି ମୁଖ୍ୟା ବେଲ୍‌ଜେବୁଲ୍ ବାନାଏତା ଆସ୍‌କି ଆଡ଼୍‌ପାନ୍ତା ଦୁସ୍‌ରା ଆଲାର୍ ଗାନେ ଆରୁହି ଖାରାପ୍
         ବେଭାର୍ କାମର୍।”ନେକାନ୍ ଏଲ୍‌ଚ୍‌ନା କାତ୍‌ଥା(ଲୁକାସ୍ ୧୨:୨-୭)26 “ହୁଦ୍‌ଘିଲାଗାନ୍ ଆଲାରିନ୍ ଆମା ଏଲ୍‌ଚା; ଏନ୍ଦେର୍‌ଗେକା ଆକ୍କୁନ୍ ଜାମାଦ୍ ନୁହୁର୍‌କା ରାଇ ଲେକିନ୍
         ପାଛ୍‌ଲି ଇବ୍ଡ଼ା ଜାମାନ୍ ଆଲାର୍ ଜରୁର୍ ଆହର୍। 27 ଏନ୍ ନିମାନ୍ ଉହାନୁ ଏକାନ୍ ତେଙ୍ଗ୍‌ଦାନ୍, ଆବନ୍ ନିମ୍ ବିଲ୍ଲୀନୁ ତେଙ୍ଗା; ଆରୁ ନିମ୍ ଏକାନ୍ କାଡ଼େ-କାଡ଼େ
         ମେନ୍‌ଦାର୍, ଆବନ୍ ଛାତ୍ ମିଆଁ ପ୍ରଚାର୍ କାମା। 28 ଆରୁ ନେଦ୍ ମେଦୁନ୍ ପିଟ୍ଟନାଏ, ଲେକିନ୍ ଆତ୍ମାବନ୍ ପିଟା ପଲ୍ଲନାଏ, ଆବ୍ଡ଼ାରିନ୍ ଆମା ଏଲ୍‌ଚା; ଲେକିନ୍
         ନେଦ୍ ମେଦୁ ଆରୁ ଆତ୍ମା ଯୋଡ଼େନିନ୍ ନରକ୍‌ନୁ ନାଶ୍ କାମା ଅଙ୍ଗ୍‌ଦାସ୍ ଆସିନ୍ ଖାଲି ଏଲ୍‌ଚା। 29 ଯୋଡ଼େ ଚରୋ ଓଡ଼ାନ୍ ଏକ୍ ପାଏସାନୁ ମା ବିଶ୍‌ନାଏ କାଁଏ? ଆରୁ ନିହ୍ମା ବାଙ୍ଗ୍‌ସ୍‌କି ଇଚ୍ଛାବିନା ଆନ୍ନୁନ୍ତିନ୍
         ଅଣ୍ଟାହି କିୟାଁ ମା ଖାତ୍‌ରିଦ୍। 30 ଲେକିନ୍ ନିହ୍ମା କୁକ୍କୁନ୍ ତା ଜାମା ଚୁଟ୍ଟିନ୍‌ହି ଗନ୍ତି କାମା କେର୍‌କିଚି। 31 ହୁଦ୍‌ଘିଲାଗାନ୍ ଆମା ଏଲ୍‌ଚା; ଏନ୍ଦେର୍‌ଗେକା ନିମ୍ ଢେର୍ ଚରୋ ଓଡ଼ାନ୍ତିନ୍ ବାଡ଼୍‌କା ରାଦାର୍।”32 ଯୀଶୁସ୍ ଆରୁହି ତେଙ୍ଗିୟାସ୍, “ନେଦିନ୍ ଆଲାର୍‌ଘି ଆଘ୍‌ଲି ଏନ୍ ଯୀଶୁସ୍‌କି ଅନୁସରଣ୍ କାମ୍‌ନାବାଲାନ୍
         ଏନ୍ନେ ପ୍ରକଟ୍ କାମସ୍‌ତା ଏନ୍‌ହି ସରଗ୍‌ତା ବାଙ୍ଗ୍‌ସ୍‌କି ଆଘ୍‌ଲି ତେଙ୍ଗନ୍ କା ଆସ୍ ଏଙ୍ଘା ଚେଲାସ୍
         33 ଆରୁ ନେଦ୍ ଆଲାର୍‌ଘି ଆଘ୍‌ଲି ଏଙ୍ଗାନ୍ ଗ୍ରହନ୍ ମା କାମ୍‌ନାଏ, ଆବ୍ଡ଼ାରିନ୍ ଏନ୍‌ହି ଏଙ୍ଘା ସରଗ୍‌ତା
         ବାଙ୍ଗ୍‌ସ୍‌କି ଆଘ୍‌ଲି ଗ୍ରହନ୍ ମା କାମ୍‌ଦାନ୍।”ଯୀଶୁସ୍‌କି ପାଛ୍‌ଲି କାନାନୁ କଷଟ୍ ବାରା ଅଙ୍ଗିଦ୍(ଲୁକାସ୍ ୧୨:୫୧-୫୩; ୧୪:୨୬,୨୭)34 “ନିମ୍ ଏନ୍ନେ ଆମା ସୋଚା କା ଏନ୍ ଦୁନିଆଁନୁ ମେଲ୍‌ମିଲାପ୍ କାମାଗେ ବାର୍‌ଚ୍‌କାଦାନ୍; ଏନ୍ ଶାନ୍ତି
         ମାଲ୍ଲା, ବରନ୍ ଖଣ୍ତା ଧାରିକିରି ବାର୍‌ଚ୍‌କାଦାନ୍।35 ‘ଏଙ୍ଘାଲାଗାନ୍ ହାଦ୍ଦୁସ୍ ବୁଆସ୍‌କି ଆରୁ’‘ହାଦ୍ଦୁଦ୍ ଆୟାଙ୍ଗ୍‌ଘି ଆରୁ ବହ ଶାଶ୍‌ଘି ବିରୁଦ୍ଧ ମାନର୍‌କର୍; ଆରୁ’36 ‘ଆଲାର୍‌ଘି ବିରୋଧି ନିଜର୍ ଆଡ଼୍‌ପାନ୍ତାରିନ୍ ମାନର୍।’”37 “ଏକାସ୍ ଆୟାଙ୍ଗ୍ ଚାହେ ବାଙ୍ଗ୍‌ରିନ୍ ଏଙ୍ଘାସ୍‌ତି ବାଗ୍ଗେ ବାନେ ହାଖ୍ଖଦାସ୍ ଆସ୍ ଏଙ୍ଘା ଚେଲା ମାନ୍ନାଘି
         ଲାଇଗ୍ ମାଲ୍‌ଦାସ୍; ଆରୁ ଏକାସ୍ ନିଜର୍ ହାଦ୍ଦୁବଚ୍ଚରିନ୍ ଏଙ୍ଘାସ୍‌ତି ବାଗ୍ଗେ ବାନେ ହାଖ୍ଖଦାସ୍,
         ଆସ୍‌ହି ଏଙ୍ଘା ଲାଇଗ୍ ମାଲ୍‌ଦାସ୍; 38 ଆରୁ ଏକାସ୍ ନିଜର୍ କ୍ରୁଶ୍ ହୋଇକିରି ଦୁଃଖୁ ତକ୍‌ଲିବ୍ ସାହିକିରି ଏଙ୍ଘା ପାଛ୍‌ଲି ବାରାଗେ ତିଆର୍
         ମା ମାନସ୍ ତା ଆସ୍ ଏଙ୍ଘା ଲାଇଗ୍ ମାଲ୍‌ଦାସ୍। 39 ଏକାସ୍ ନିଜର୍ ସାଂସାରିକ୍ ଜୀବନ୍‌ବନ୍ ବାଛାବାଦାସ୍‌ତା, ଆସ୍ ସବୁଦିନ୍‌ତା ଜୀବନ୍‌ବନ୍ ଏଫ୍‌ସଚସ୍;
         ଆରୁ ଏକାସ୍ ଏଙ୍ଘାଲାଗାନ୍ ନିଜର୍ ସାଂସାରିକ୍ ଜୀବନ୍‌ବନ୍ ଏଫ୍‌ସଚସ୍, ଆସ୍ ସବୁଦିନ୍‌ତା ଜୀବନ୍ ହାଖ୍ଖସ୍।”ଯୀଶୁସ୍ ପୁରସ୍କାର୍ ହାଖ୍ଖନାଘି ବାରେନୁ ଉପ୍‌ଦେଶ୍ ଚିଆଲ୍‌ଦାସ୍(ମାର୍‌କୁସ୍ ୯:୪୧)40 “ଯୀଶୁସ୍ ଆରୁହି ଚେଲାରିନ୍ ତେଙ୍ଗିୟାସ୍ ଏକାସ୍ ନିମାନ୍ ଗ୍ରହନ୍ କାମ୍‌ଦାସ୍, ଆସ୍ ଏଙ୍ଗାନ୍ ଗ୍ରହନ୍
         କାମ୍‌ଦାସ୍; ଆରୁ ଏକାସ୍ ଏଙ୍ଗାନ୍ ଗ୍ରହନ୍ କାମ୍‌ଦାସ୍, ଆସ୍ ଏଙ୍ଘାଏ ତାଇୟୁସିନ୍ ଗ୍ରହନ୍ କାମ୍‌ଦାସ୍।
         41 ଏକାସ୍ ନାବୀରିନ୍ ନାବୀବୁଲି ଗ୍ରହନ୍ କାମ୍‌ଦାସ୍, ଆସ୍ ନାବୀର୍‌ଘି ପୁରସ୍କାର୍ ହାଖ୍ଖସ୍; ଆରୁ ଏକାସ୍
         ଧାର୍ମିକ୍‌ରିନ୍ ଧାର୍ମିକ୍ ବୁଲି ଗ୍ରହନ୍ କାମ୍‌ଦାସ୍, ଆସ୍ ଧାର୍ମିକ୍‌ର୍‌ଘି ପୁରସ୍କାର୍ ହାଖ୍ଖସ୍।
         42 ଆରୁ ଏକାସ୍ ଏଙ୍ଘା ଇ ଛୋଟେ ଚେଲାର୍‌ସ୍‌ତି ନେକିନ୍ ଅର୍‌ତୁସିନ୍ ଏଙ୍ଘା ଚେଲା ବୁଲି ସୋଚସ୍ ଆରୁ ଖାଲି
         ଏକ୍‌ଗିନା ଥାଣ୍ଡା ଆମ୍ମୁତକ୍ ହାପ୍ପାଗେ ଚିଅସ୍ ତା, ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଆସ୍
         ଜରୁର୍ ତାଙ୍ଘା ପୁରସ୍କାର୍ ହାଖ୍ଖସ୍।”
         
            
               	ୟାହୁଦୀ ଆଲାର୍‌ଘି ଅଣ୍ଟା ରୀତି ରାଚା। ହେଡ୍ଡୁନ୍ତା ଧୁଲିନ୍ ହେତ୍ତନାଘି ଦ୍ୱାର୍‌ନୁ ଦୁସ୍‌ରା ଜାତିୟାରିନ୍
                     ଚେତାବାନୀ ଚିୟାଲିୟାର୍ କା ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ଦଣ୍ତ୍‌ ଚିୟସ୍ ଏନ୍ଦେର୍‌ଗେକା ତାଙ୍ଘା
                     ସନ୍ଦେଶ୍‌ବନ୍ ଗ୍ରହନ୍ ମା କାମ୍‌ନାଏ 

ଯୀଶୁସ୍ ଆରୁ ଆସ୍ନାନ୍ ଚିଉ ଯୋହାନ୍‌ସ୍(ଲୁକାସ୍ ୭:୧୮-୩୫)111 ଯୀଶୁସ୍ ତାଙ୍ଘା ବାର ଲୋକ୍ ଚେଲାରିନ୍ ଏନ୍ନେ ହୁକୁମ୍ ଚିଚ୍ଚକା ପାଛ୍‌ଲି, ଆସ୍‌ତି ବୁଙ୍ଗିୟାସ୍ ଆରୁ
         ଗାଲିଲୀ ପ୍ରଦେଶ୍‌ତା ସହର୍‌ନୁ ସୁସାମାଚାର୍ ପ୍ରଚାର୍ କାମ୍‌ତେ କେରାସ୍।2 ଜେହେଲ୍‌ନୁ ରାଇକିରି ଯୋହାନ୍‌ସ୍ ଯେତ୍‌କବାକେନ୍ ଖ୍ରୀସ୍ତ୍‌ସ୍‌କି ନାଲ୍‌ଖୁଘି ବାରେନୁ ମେନ୍‌ଚାସ୍,
         ଆରୁ ତାଙ୍ଘା ଚେଲାରିନ୍ ଯୀଶୁସ୍‌କି ଚାହାଗେ ଇବନ୍ ମେନାଗେ ତାଇୟାସ୍, 3 “ଏକାସ୍ ବାର୍‌ନାବାଲା ରାଦାସ୍, ନିମ୍ ଆ ଆଲାର୍ କାଁଏ କା ଏମ୍ ଆରୁ ନାନ୍ନାର୍‌ଘି ପାବୁ ଏରମ୍?” 4 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “କାଲା ନିମ୍ ଏକାନ୍ ଏର୍‌କାର୍ ଆରୁ ମେନ୍‌ଚ୍‌କାର୍, ଆବ୍ଡ଼ା
         ଜାମାନ୍ ଯୋହାନ୍‌ସିନ୍ ତେଙ୍କେ। 5 କାଁଣାର୍ ଏର୍‌ନାଏ, ଲେଙ୍ଗ୍‌ଡ଼ାର୍ ଏକ୍‌ନାଏ, କୋଢ଼୍‌ ବେହ୍ମରିୟାର୍ ଶୁଦ୍ଧ୍ ମାନ୍ନାଏ, ଭାଇଁରାର୍
         ମେନ୍ନାଏ, କେଚ୍ଚ୍‌କା ଆଲାର୍ ଉଜ୍ଜନାଏ, ଆରୁ ଗରୀବ୍ ଆଲାରିନ୍ ସୁସାମାଚାର୍ ମେନ୍ତାକାଇ। 6 ଆରୁ ଧଏନ୍ ରାଦାସ୍ ଆସ୍, ଏକାସ୍ ଏଙ୍ଗାନ୍ ଗ୍ରହନ୍ କାମା ଅଙ୍ଗ୍‌ଦାସ୍ ଆରୁ ଏଙ୍ଘା ମିଆଁ ବିଶ୍ୱାସ୍
         କାମ୍‌ତେ ରାଦାସ୍।”7 ଯୋହାନ୍‌ସ୍‌କି ତାଏକା ଚେଲାର୍‌ଘି ବୁଙ୍କା ପାଛ୍‌ଲି, ଯୀଶୁସ୍ ଯୋହାନ୍‌ସ୍‌କି ବାରେନୁ ଆଲାରିନ୍ ତେଙ୍ଗା
         ଲାଗ୍ଗିୟାସ୍, “ନିମ୍ ଜଙ୍ଗଲ୍‌ନୁ ଏନ୍ଦେନ୍ ଏରା କେର୍‌କାଚ୍‌କାର୍? ନିମ୍ ଧୁକାତି ନୁକର୍‌ନା ମୋଟା
         ମାସୁଁବନ୍ ଏରା କେର୍‌କାଚ୍‌କାର୍ କାଁଏ? ମାଲ୍ଲା! 8 ତା ନିମ୍ ଏନ୍ଦେନ୍ ଏରା କେର୍‌କାଚ୍‌କାର୍? ଦାମିକାଚିଢ଼ା ଆତ୍ତୁ ଆଲାସିନ୍ କାଁଏ? ଏରା, ନେଦ୍ ମୁରୁକ୍
         ଦାମ୍‌ଘି ଚିଢ଼ା ଆତ୍ତନାଏ, ଆବ୍ଡ଼ାର୍ ରାଜ୍‌ମହଲ୍‌ନୁ ରାନାଏ। 9 ହାଲେ ନିମ୍ ଏନ୍ଦେନ୍ ଏରା କେର୍‌କାଚ୍‌କାର୍? ଏନ୍ଦେର୍ ଅଣ୍ଟା ନାବୀସିନ୍ ଏରାଗେ, ଏନ୍ ନିମାନ୍ ସତ୍ତୁନ୍
         ତେଙ୍ଗାଲ୍‌ଦାନ୍ କା ନାବୀସ୍‌ତିହି ବାଡ଼୍‌କା ଆଲାସିନ୍। 10 ଇସ୍ ଆସିନ୍ ନେଖା ବାରେନୁ କା ଲେଖ୍‌ଚ୍‌କା ରାଇ:‘ଏରା, ପାର୍‌ମେଶ୍ୱାର୍‌ସ୍ ତେଙ୍ଗାଲ୍‌ଦାସ୍ ଏନ୍ ଏଙ୍ଘାଏ ଦୂଁତ୍‌ବନ୍ ନିଙ୍ଘାସ୍ତି ଆଘ୍‌ଲି ତାଇୟାଲ୍‌ଦାନ୍ଏକାସ୍ କା ନିଙ୍ଘା ଆଘ୍‌ଲି ନିଙ୍ଘାଏ ପାବୁ ତିୟାର୍ କାମସ୍।’11 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଏକାର୍ ମାଏକିନିଆଁର୍‌ସ୍‌ତି ଜନମ୍ ମାନ୍‌ଚ୍‌କା ଆଲାର୍‌ଘି
         ଭିତର୍‌ତି, ଆସ୍ନାନ୍ ଚିଉ ଯୋହାନ୍‌ସ୍‌ତି ବାଡ଼୍‌କା ନେଦ୍‌ହି ମାଲ୍‌କାରିନ୍, ଲେକିନ୍ ସରଗ୍ ରାଜୀନୁ
         ଏକାସ୍ ଜାମାର୍‌ଘିନ୍ତି ଛୋଟେ ରାଦାସ୍, ଆସ୍ ଯୋହାନ୍‌ସ୍‌ତି ବାଡ଼୍‌କାସ୍। 12 ଆସ୍ନାନ୍ ଚିଉ ଯୋହାନ୍‌ସ୍‌କି ସାମାୟନ୍ତି ଇନ୍ନାତକ୍ ଆଲାର୍ ସରଗ୍ ରାଜୀଘି ଲାଗାନ୍ ବହୁତ୍ କୋଶିଷ୍
         କାମାନାଏ ଆରୁ ଏକାର୍‌ଘିନୁ ଇଚ୍ଛା ରାଇ, ଆବ୍ଡ଼ାର୍ ଆଦ୍‌ଘି ମିଆଁ ଅଧିକାର୍ କାମ୍‌ନାଏ। 13 ଯୋହାନ୍‌ସ୍‌କି ବାର୍‌ନାତକ୍ ନାବୀଜାମାର୍ ସରଗ୍ ରାଜୀଘି ବାରେ ଭବିଷତ୍ କାତ୍‌ଥା ତେଙ୍କାଚାର୍ ଆରୁ
         ମୁଶାସ୍‌କି ନିୟମ୍‌ନୁହି ସରଗ୍ ରାଜୀଘି ବାରେନୁ ଲେଖ୍‌ଚ୍‌କାରାଚା 14 ଯଦି ନିମ୍ ମୁଶାସ୍‌କି ନିୟମ୍ ଆରୁ ନାବୀଜାମାର୍ ଏକାନ୍ ତେଙ୍କାନାଏ ଆବନ୍ ଗ୍ରହନ୍ କାମାଗେ ତିଆର୍ ରାଦାର୍
         ତା ନେଖାଏ ବାର୍‌ନାଘି ଭବିଷତ୍ କାତ୍‌ଥା ତେଙ୍ଗାକେର୍‌କିଚା ଇ ଯୋହାନ୍‌ସ୍ ଆ ନାବୀ ଏଲିୟାସ୍‌ସିନ୍।
         15 ନେଖାଏ ମେନ୍ନାଘି ମନ୍ ରାଇ ଆବ୍ଡ଼ାର୍ ମେନା।”16 “ଆକ୍କୁନ୍ ତା ଆଲାରିନ୍ ଏନ୍ ନେଖାଗାନେ ତୁଲ୍‌ନା କାମନ୍? ଆବ୍ଡ଼ାର୍ ହାଟ୍ଟେନୁ ଅକ୍କା ହାଦ୍ଦୁର୍ ଲେଖା
         ଏକାର୍ କା ଅଣ୍ଟାସ୍ ଆରୁ ଅଣ୍ଟାସିନ୍ ଚିର୍‌ରା ରାଇକିରି ତେଙ୍ଗ୍‌ଦାସ୍:17 ‘ଏମ୍ ନିହ୍ମା ଲାଗାନ୍ ବାଇଁସିରି ଉର୍‌କାମ୍,’‘ଆରୁ ନିମ୍ ମା ନାଡ୍‌କାର୍,’‘ଏମ୍ ଗାତ୍‌ରାରା-ଗାତ୍‌ରାରା ଅହ୍ଲକାମ୍,’‘ଆରୁ ନିମ୍ ମା ଅହ୍ଲକାର୍।’”18 “ଏନ୍ଦେର୍‌ଗେକା ଆସ୍ନାନ୍ ଚିଉ ଯୋହାନ୍‌ସ୍ ବାର୍‌ଚାସ୍ ଆରୁ ଏକାସ୍ ନା ହାପ୍ପଦାସ୍ ନା ଅନ୍ଦାସ୍, ଆରୁ
         ଆବ୍ଡ଼ାର୍ ତେଙ୍ଗ୍‌ନାଏ, ‘ଆସ୍‌କେ ଭୁତ୍ତୁ ଲାକ୍କିଚି।’ 19 ମୁନୁଷ୍ ହାଦ୍ଦୁସ୍ ବାର୍‌ଚାସ୍, ଏକାସ୍ କା ହାପ୍ପଦାସ୍-ଅନ୍‌ଦାସ୍ ଆରୁ ଆବ୍ଡ଼ାର୍ ତେଙ୍ଗ୍‌ନାଏ ଏରା,
         ଇ ଆଲାସ୍ ପେଟୁ ଆରୁ ମାତ୍‌ୱାଡ଼୍‌ସ୍, ମାଲ୍‌ଗୁଜାରୀ ଉକ୍‌ରୁସ୍ ଆରୁ ପାପୀର୍‌ଘି ସାଙ୍ଗେସ୍। ଲେକିନ୍
         ପାର୍‌ମେଶ୍ୱାର୍‌ସ୍‌କି ବୁଝ୍‌ର୍‌ନାଦ୍ ସତ୍ତୁଦ୍‌ବୁଲି ତେଙ୍ଗିକିରି ଆସ୍‌କି ତାର୍‌ତି ସାବୁତ୍ ମାନ୍‌ଚ୍‌କିଚି।”ବିଶ୍ୱାସ୍ ମା କାମୁର୍‌ଗେ ଯୀଶୁସ୍‌କି ଚେତାବାନୀ(ଲୁକାସ୍ ୧୦:୧୩-୧୫)20 ଆନ୍ତିନ୍ ଯୀଶୁସ୍ ଆବ୍ଡ଼ା ସହର୍‌ଗୁଠିନ୍ ଧିକ୍କାର୍ କାମା ଲାଗ୍ଗିୟାସ୍, ଏକାସାନ୍ କା ଆସ୍ ଢେର୍ ଶକ୍ତିଘି
         ନାଲ୍‌ଖୁ କାମ୍‌ଚ୍‌କାଚାସ୍, ଏନ୍ଦେର୍‌ଗେକା ଆସ୍‌ତା ଆଲାର୍ ପାପ୍‌ବନ୍ ଆମ୍ବିକିରି ପାର୍‌ମେଶ୍ୱାର୍‌ସ୍‌କି
         ଚାହାଗେ ମା ବାର୍‌ଚାର୍। 21 “ହାଏରେ, କୋରାଜୀନ୍! ହାଏରେ, ବେତ୍‌ସାଇଦା! ଏକା ଶକ୍ତିଘି ନାଲ୍‌ଖୁ ନିଙ୍ଘାସାନ୍ କାମାକେର୍‌କିଚା,
         ଯଦି ଆବ୍ଡ଼ାନ୍ ସୋର୍ ଆରୁ ସିଦୋନ୍‌ନୁ କାମାକେର୍‌କିରଦ୍‌ନେ, ହାଲେ ଆସ୍‌ତା ଆଲାର୍ ପାପ୍ ଆମ୍ବିକିରି
         ପାର୍‌ମେଶ୍ୱାର୍‌ସ୍‌କି ଚାହାଗେ ବାର୍‌ଚ୍‌କା ରନ୍‌ନେ। 22 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ ପାର୍‌ମେଶ୍ୱାର୍‌ସ୍ ଆଲାର୍‌ଘି, ନ୍ୟାୟ କାମ୍‌ନାଘି ଉଲ୍ଲାନୁ
         ସୋର୍ ଆରୁ ସିଦୋନ୍ ତା ଆଲାର୍‌ସ୍‌ତି ବାଗ୍ଗେ ଦଣ୍ଡ୍ ପାର୍‌ମେଶ୍ୱାର୍‌ସ୍ ନିମାଗେ ଚସ୍। 23 ଆରୁ କାଫାର୍‌ନାହୁମ୍ ସହର୍‌ତା ଆଲାରୋ ନିମ୍ ଏନ୍ଦେର୍ ସୋଚାଲ୍‌ଦାର୍ କା ପାର୍‌ମେଶ୍ୱାର୍‌ସ୍ ନିମାନ୍
         ସରଗ୍‌ତକ୍ ମିଆଁ ଉଠାବସ୍? ମାଲ୍ଲା, ପାର୍‌ମେଶ୍ୱାର୍‌ସ୍ ନିମାନ୍ କିୟାଁ ପାତାଲ୍‌ତକ୍ ଏତ୍ତଚସ୍, ଯଦି
         ଏନ୍ ନିହ୍ମା ସହର୍‌ନୁ ଏକା ଅଦ୍‌ଭୁତ୍ ନାଲ୍‌ଖୁ କାମ୍‌ଚ୍‌କାନ୍ ଆ ଅଦ୍‌ଭୁତ୍ ନାଲ୍‌ଖୁ ସଦୋମ୍‌ନୁ କାମାକେର୍‌କିରଦ୍‌ନେ
         ତା ଆ ସହର୍‌ତା ଆଲାର୍ ଇନ୍ନାତକ୍ ଉଜ୍ଜର୍‌ନେ। 24 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା ପାର୍‌ମେଶ୍ୱାର୍‌ସ୍ ଆଲାର୍‌ଘି ନ୍ୟାୟ କାମ୍‌ନାଘି ଉଲ୍ଲାନୁ
         ନିହ୍ମା ସହର୍‌ତା ଆଲାର୍‌ଗେ ସଦୋମ୍ ତା ଆଲାର୍‌ସ୍‌ତିହି ବାଗ୍ଗେ ଦଣ୍ଡ୍ ହାଖ୍ଖର।”ଅତ୍‌ଥାତି କାଜ୍‌ର୍‌କା ଆଲାର୍‌ଘି ଲାଗାନ୍ ଆରାମ୍(ଲୁକାସ୍ ୧୦:୨୧,୨୨)25 ହୁ ସାମାୟନୁ ଯୀଶୁସ୍ ତେଙ୍ଗିୟାସ୍, “ହେ ବାଙ୍ଗ୍, ସରଗ୍ ଆରୁ ଦୁନିଆଁନ୍ତା ପ୍ରାଭୁ, ଏନ୍ ନିମାନ୍ ଧାନ୍ୟାବାଦ୍
         ଚିଆଲ୍‌ଦାନ୍ କା ନିମ୍ ଇବ୍ଡ଼ା ଜାମା କାତ୍‌ଥାଗୁଠିନ୍ ବୁଝ୍‌ର୍‌ନା ଆରୁ ବୁଦ୍ଧିୟାର୍ ଆଲାର୍‌ସ୍‌ତି
         ନୁଡ଼ିକିରି ଛୋଟେ ହାଦ୍ଦୁର୍ ଲେଖା ଆଲାର୍‌ସାନ୍ ପ୍ରକଟ୍ କାମ୍‌ଚ୍‌କାଦାର୍। 26 ହଁ, ବାଙ୍ଗ୍ ଇଦିନ୍ ନିମାଗେ ବାନେ ଲାଗ୍ଗିୟାଦ୍।”27 “ଏଙ୍ଘା ବାଙ୍ଗ୍‌ସ୍‌ ଏଙ୍ଗାଗେ ଜାମାନ୍ ସୋଁପ୍‌ଚେଇ ଚିଚ୍‌କାଦାସ୍; ଆରୁ ପାର୍‌ମେଶ୍ଵାର୍‌ସ୍‌କି ହାଦ୍ଦୁସିନ୍
         ନେଦ୍‌ହି ବାଲ୍‌ନାଇନ୍, ଖାଲି ବାଙ୍ଗ୍ ପାର୍‌ମେଶ୍ଵାର୍‌ସ୍ ଆହ୍‌ଦାସ୍; ଆରୁ ବାଙ୍ଗ୍ ପାର୍‌ମେଶ୍ଵାର୍‌ସିନ୍
         ନେଦ୍‌ହି ବାଲ୍‌ନାଇନ୍, ଖାଲି ପାର୍‌ମେଶ୍ଵାର୍‌ସ୍‌କି ହାଦ୍ଦୁସ୍ ଆହ୍‌ଦାସ୍ ଆରୁ ଖାଲି ଆସ୍ ଆହ୍‌ଦାସ୍
         ଏକାସ୍‌କି ମିଆଁ ପାର୍‌ମେଶ୍ଵାର୍‌ସ୍‌କି ହାଦ୍ଦୁସ୍ ଆହାଗେ କ୍ରିପା କାମ୍‌ଦାସ୍।”28 “ହେ ଥାକ୍‌ର୍‌କା ଆରୁ ଅତ୍‌ଥାତି କାଜ୍‌ର୍‌କା ଆଲାରୋ, ଏଙ୍ଘା ଚାହାଗେ ବାରା; ଏନ୍ ନିମାଗେ ଆରାମ୍
         ଚିୟନ୍। 29 ଏଙ୍ଘା ଭାର୍ ନିହ୍ମା ମିଆଁ ଉଠାବା ଆରୁ ଏଙ୍ଘାସ୍‌ତି ଶିଖ୍‌ରା; ଏନ୍ ମନ୍‌ତି ନରମ୍ ଆରୁ ସାଫା ରାଦାନ୍:
         ଇଦ୍‌ଘି ଲେଖା ନିମ୍ ନିଜର୍ ଆତ୍ମାଘି ଲାଗାନ୍ ଶାନ୍ତି ହାଖ୍ଖର୍। 30 ଏନ୍ଦେର୍‌ଗେକା ଏଙ୍ଘା ପାକ୍‌ସି ସହଜ୍ ଆରୁ ଏଙ୍ଘା ଭାର୍ ହାଲ୍‌କା ରାଇ।”

ଯୀଶୁସ୍ ପାବିତାର୍ ଉଲ୍ଲାଘି ପ୍ରାଭୁସ୍(ମାର୍‌କୁସ୍ ୨:୨୩-୨୮; ଲୁକାସ୍ ୬:୧-୫)121 ହୁ ସାମାୟନୁ ଯୀଶୁସ୍ ଆରୁ ତାଙ୍ଘା ଚେଲାର୍ ପାବିତାର୍ ଉଲ୍ଲାନୁ ଗହମ୍ ବାଟ୍‌କି ଚିଇକିରି କାଲିୟାର୍,
         ଆରୁ ଚେଲାଜାମାର୍‌ଗେ କିଡ଼ା ଲାଗ୍ଗିୟାତା ଆବ୍ଡ଼ାର୍ ଗହମ୍ ଚାନ୍ନୁନ୍ ହାଚ୍ଚିକିରି ମହାଁ ଲାଗ୍ଗିୟାର୍।
         2 ଇବନ୍ ଏରିକିରି ଫାରିସୀଜାମାର୍ ଯୀଶୁସିନ୍ ତେଙ୍ଗିୟାର୍, “ଏରା, ପାବିତାର୍ ଉଲ୍ଲାନୁ ଏକା ନାଲ୍‌ଖୁ
         କାମ୍‌ନା ଉଚିତ୍ ମାଲ୍ଲିଦ୍, ଆବନ୍ ନିହ୍ମା ଚେଲାଜାମାର୍ କାମାଲ୍‌ନାଏ।” 3 ଯୀଶୁସ୍ ଫାରିସୀ ଜାମାରିନ୍ ତେଙ୍ଗିୟାସ୍, “ନିମ୍ କାଁଏ ମାଲ୍ଲା ପାଢ଼ୁର୍ କା, ଯେତ୍‌କବାକେନ୍ ଦାଉଦ୍‌ସ୍‌ଗେ
         ଆରୁ ତାଙ୍ଘା ସାଙ୍ଗେର୍‌ଗେ କିଡ଼ା ଲାଗ୍ଗାଲିୟାଦ୍ ତା ଏନ୍ଦେର୍ କାମ୍‌ଚ୍‌କାଚାସ୍? 4 ଏସ୍‌କେ ଆସ୍ ପାର୍‌ମେଶ୍ଵାର୍‌ସ୍‌କି ମନ୍ଦିର୍‌ନୁ କରିକିରି ଏକା ଚାଢ଼ାବାଚ୍‌କା ଆସ୍‌ମାନ୍ ଖାଲି ପୁରୋହିତ୍
         ଜାମାର୍‌ଗେ ମଁହାଗେ ଉଚିତ୍ ରାଚା, ଲେକିନ୍ ତାଙ୍ଗା ଆରୁ ତାଙ୍ଘା ସାଙ୍ଗେର୍‌ଗେ ମହଁନା ଉଚିତ୍ ମାଲ୍ଲା
         ରୁ, ଆବନ୍ ଆବ୍ଡ଼ାର୍ ମଖ୍ଖାର୍? 5 ନିମ୍ କାଁଏ ମୁଶାସ୍‌କି ନିୟମ୍‌ନୁ ଏନ୍ନେ ମାଲ୍ଲା ପାଢ଼ୁର୍ କା ପୁରୋହିତ୍ ଜାମାର୍‌ହି ପାବିତାର୍ ଉଲ୍ଲାନ୍ତା
         ନିୟମ୍‌ବନ୍ ତୋଡ଼୍‌ନାଏ ହାଲେହି ନେଦ୍‌ହି ଆବ୍ଡ଼ାରିନ୍ ଦୋଷୀ ମା ଠାହ୍‌ରାନାଏ? 6 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଇସାନ୍ ଏକାଦ୍ ରାଇ ଆଦ୍ ମନ୍ଦିର୍‌ତି ହି ବାଡ଼୍‌କା ରାଇ।
         7 ପାବିତାର୍ ଶାସ୍ତ୍ରନୁ ଏନ୍ନେ ଲେଖ୍‌ଚ୍‌କା ରାଇ ପାର୍‌ମେଶ୍ୱାର୍‌ସ୍ ତେଙ୍ଗ୍‌ଦାସ୍, ‘ଏନ୍ ଆଲାର୍‌ଘି
         ମାଝାନୁ ଦାୟା ଚାହଁଦାନ୍ ବଲୀଦାନ୍ ମା ଚାହଁଦାନ୍’ ଯଦି ନିମ୍ ଇଦ୍‌ଘି ମତ୍‌ଲବ୍ ଆହର୍‌ନେତା, ନିମ୍
         ଆବ୍ଡ଼ାରିନ୍ ଦୋଷୀ ମା ଠାହ୍‌ରର୍‌ନେ ଏକାର୍ କା ନିର୍ଦ୍ଦୋଷ୍ ରାନାଏ। 8 ମୁନୁଷ୍ ହାଦ୍ଦୁସ୍ ତା ପାବିତାର୍ ଉଲ୍ଲାନ୍ତାହି ପ୍ରାଭୁସ୍।”ହାଏକା ହେଖ୍ଖାବାଲା ଅଣ୍ଟା ଆଲାସିନ୍ ଯୀଶୁସ୍ ବାନେ କାମାଲ୍‌ଦାସ୍(ମାର୍‌କୁସ୍ ୩:୧-୬; ଲୁକାସ୍ ୬:୬-୧୧)9 ଯୀଶୁସ୍ ଆସ୍‌ତି ବୁଙ୍ଗିକିରି ଆବ୍ଡ଼ାର୍‌ଘି ସାଭା ଆଡ଼୍‌ପାଗେ ବାର୍‌ଚାସ୍। 10 ଆସାନ୍ ଅଣ୍ଟା ଆଲାସ୍ ରାଚାସ୍, ଏକାସ୍‌କି କା ଅଣ୍ଟା ହେଖ୍ଖା ହାଇୟା କେର୍‌କିଚା। ଆବ୍ଡ଼ାର୍ ଯୀଶୁସ୍‌କି
         ମିଆଁ ଦୋଷ୍ ଚିୟାଗେ ଆସିନ୍ ମେନ୍‌ଚାର୍, “ପାବିତାର୍ ଉଲ୍ଲାନୁ ବାନେ କାମ୍‌ନା ଉଚିତ୍ କାଁଏ?” 11 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ମନେ କାମା ନିହ୍ମା ଭିତର୍‌ନୁ ନେଖିନ୍ ଅଣ୍ଟିଟା ଭେଡ଼ି ରଦ୍,
         ଆରୁ ଆଦ୍ ପାବିତାର୍ ଉଲ୍ଲାନୁ ଗାଡ୍ଡିନୁ ଖାତ୍‌ରକ ତା ଆସ୍ ଆବନ୍ ଧାରିକିରି ମା ଅଥ୍‌ରସ୍? 12 ଲେକିନ୍ ଭେଡ଼ିସ୍‌ତି ଆଲାର୍ କେତ୍‌କ ବାଡ଼୍‌କାର୍! ଇଦ୍‌ଘିଲାଗାନ୍ ପାବିତାର୍ ଉଲ୍ଲାନୁ ବାନେ କାମ୍‌ନାଦ୍
         ଉଚିତ୍ ରାଇଦ୍।” 13 ଆନ୍ତିନ୍ ଯୀଶୁସ୍ ଆ ଆଲାସିନ୍ ତେଙ୍ଗିୟାସ୍, “ନିଙ୍ଘା ହେଖ୍ଖା ଲାମ୍ବାବା।” ଆଙ୍ଗେନ୍ ଆସ୍ ତାଙ୍ଘା
         ହେଖ୍ଖା ଲାମ୍ବାବାଚାସ୍, ଆରୁ ଆ ହେଖ୍ଖାଦ୍ ଆରୁ ଅଣ୍ଟା ହେଖ୍ଖା ଲେଖା ବାନେ ମାନ୍‌ଚାକେରା। 14 ଆଙ୍ଗେନ୍ ଫାରିସୀଜାମାର୍ ବାହ୍‌ରି ଉର୍‌ଖିକିରି, ଯୀଶୁସିନ୍ ଏସ୍‌କେ ପିଟର୍ ଆଦ୍‌ଘି ଲାଗାନ୍ ଉପାୟ
         କାମ୍‌ଚାର୍।ପାର୍‌ମେଶ୍ଵାର୍‌ସ୍‌କି ଚାଜ୍ଜକା ସେବକ୍15 ଇବନ୍ ଆହିକିରି ଯୀଶୁସ୍ ଆସ୍‌ତି ବୁଙ୍ଗିୟାସ୍ କେରାସ୍, ଆରୁ ଢେର୍ ଆଲାର୍ ତାଙ୍ଘା ପାଛ୍‌ଲି-ପାଛ୍‌ଲି
         କେରାର୍, ଆରୁ ଯୀଶୁସ୍ ଆବ୍ଡ଼ା ଜାମାରିନ୍ ବାନେ କାମ୍‌ଚାସ୍। 16 ଆରୁ ଯୀଶୁସ୍ ଆବ୍ଡ଼ାରିନ୍ ଶକତ୍ ଚେତାବାନୀ ଚିଇକିରି ତେଙ୍ଗିୟାସ୍, ନେକାନ୍‌ହି ଏଙ୍ଘା ବାରେନୁ ଆମ୍‌କେ
         ତେଙ୍ଗା, 17 ଇଦ୍‌ଘି ଲେଖା ଇଶାୟାହ୍‌ସ୍ ନାବୀସ୍‌କି ଇ ତେଙ୍କା କାତ୍‌ଥା ପୁରା ମାନ୍‌ଚା:18 “ଏରା, ପାର୍‌ମେଶ୍ୱାର୍‌ସ୍ ତେଙ୍ଗ୍‌ଦାସ୍, ‘ଇସ୍ ଏଙ୍ଘାଏ ସେବକ୍‌ସ୍, ଏକାସିନ୍ କା ଏନ୍ ଚାଜ୍ଜକାଦାନ୍;
         ଏନ୍ ଇସିନ୍ ଜାମାର୍‌ଘିନ୍ତି ବାଗ୍ଗେ ବାନେ ହାଖ୍ଖଦାନ୍, ଇସ୍‌କି ମିଆଁ ଏନ୍ ମୁରୁକ୍ ଖୁସ୍ ରାଦାନ୍:
         ଆରୁ ଏନ୍ ଏଙ୍ଘା ଆତ୍ମାନ୍ ତାଙ୍ଘାଏନୁ ଚିଅନ୍, ଆରୁ ଆସ୍ ଦୁସ୍‌ରା ଜାତିୟାରିନ୍ ନ୍ୟାୟଘି ସାମାଚାର୍
         ପ୍ରଚାର୍ କାମସ୍।’”19 “‘ଆରୁ ଆସ୍ ନା ଝାଗ୍‌ଡ଼ାଝାଟି କାମସ୍, ନା ଚିର୍‌ରାବର୍‌ରା କାମସ୍ ଆରୁ ନା ହାଟ୍ଟେଗୁଠିନୁ ନେଦ୍‌ହି
         ଇସ୍‌କି କାତ୍‌ଥାନ୍ ମେନର୍।’”20 “‘ଏସ୍‌ର୍‌କା ମାସୁଁ ଲେଖା କମ୍‌ଜୋର୍ ଆଲାର୍‌ଘି ମିଆଁ ଏଙ୍ଘା ସେବକସ୍ ଦାୟା କାମସ୍, ଆରୁ ତେବ୍‌ର୍‌ନା
         ବିଲ୍ଲୀ ଲେଖା କମ୍‌ଜୋର୍ ଆଲାରିନ୍ ଏଙ୍ଘା ସେବକସ୍ ମଦେତ୍ କାମସ୍। ପାର୍‌ମେଶ୍ୱାର୍‌ସ୍ ଏକାନ୍ ତେଙ୍ଗ୍‌ଦାସ୍
         ଆଦ୍ ସତ୍ତୁଦ୍। ଯେତ୍‌କତକ୍ ଜାମା ଆଲାର୍ ଇବନ୍ ଆହର୍‌କର୍ ହତ୍‌କତକ୍ ଏଙ୍ଘା ସେବକସ୍ ଏନ୍ନେ କାମସ୍।’”21 “‘ଇ ଦୁନିଆଁନ୍ତା ବିନାୟାହୁଦୀ ଆଲାର୍ ଏଙ୍ଘା ସେବକ୍‌ସ୍‌କି ମିଆଁ ଭାର୍‌ଷା ଉଇୟର୍।’”ଯୀଶୁସ୍ ଆରୁ ବେଲ୍‌ଜେବୁଲ୍(ମାର୍‌କୁସ୍ ୩:୩୦; ଲୁକାସ୍ ୧୧:୧୪-୨୩)22 ଆନ୍ତିନ୍ ଆଲାର୍ ଅଣ୍ଟା ଭୁତ୍ତୁଲାକ୍କା କାଁଣା ଆରୁ କନ୍ଦା ଆଲାସିନ୍ ଯୀଶୁସ୍‌କି ଚାହାଗେ ଅନ୍ଦ୍ରାର୍;
         ଆରୁ ଯୀଶୁସ୍ ଆସିନ୍ ବାନେ କାମ୍‌ଚାସ୍, ଆଙ୍ଗେନ୍ ଆସ୍ କାଚ୍‌ନେଖ୍‌ରା ଅଙ୍ଗିୟାସ୍ ଆରୁ ଏରାଗେ ଲାଗ୍ଗିୟାସ୍।
         23 ଜାମା ଆଲାର୍ ଆଚ୍‌ମିତ୍ ମାନିକିରି ତେଙ୍ଗା ଲାଗ୍ଗିୟାର୍, “ଇସ୍ ଦାଉଦ୍‌ସ୍‌କି ହାଦ୍ଦୁସ୍ ତା ମାଲ୍‌ଦାସ୍?”
         24 ଲେକିନ୍ ଫାରିସୀଜାମାର୍ ଇବନ୍ ମେନିକିରି ତେଙ୍ଗିୟାର୍, “ଇ ଆଲାସ୍‌ତା ଭୁତ୍ତୁର୍‌ଘି ମୁଖିଆ ବେଲ୍‌ଜେବୁଲ୍‌ଘି
         ମଦେତ୍‌ତି ଭୁତ୍ତୁଗୁଠିନ୍ ଅଥ୍‌ର୍‌ଦାସ୍।” 25 ଆବ୍ଡ଼ାର୍‌ଘି ସୋଚ୍‌ବନ୍ ଆହିକିରି ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏକା ରାଜୀଦ୍ ଭାଗ୍ ମାନିକିରି
         ନିଜର୍‌ନିଜର୍ ଭିତ୍‌ରେ ଝାଗ୍‌ଡ଼ା ମାନିଦ୍, ଆଦ୍ ମା ଟିକ୍‌ରିଦ୍; ଆରୁ ଏକା ସହର୍ ଚାହେ ଆଡ଼୍‌ପାନୁ
         ଝାଗ୍‌ଡ଼ା ମାନିଦ୍, ଆଦ୍ ଟିକ୍‌ରା ପଲ୍ଲୀ। 26 ଆରୁ ଯଦି ଶାଏତାନ୍‌ଦ୍ ଶାଏତାନ୍‌ବନ୍‌ନିନ୍ ଅଥ୍‌ରୋତା ଆଦ୍ ତାଙ୍ଘା ବିରୁଦ୍ଧନୁ କେରା; ହାଲେ ଆଦ୍‌ଘି
         ରାଜୀଦ୍ ଏସ୍‌କେ ଟିକ୍‌ରା ଅଙ୍ଗଦ୍? 27 ଆରୁ ଯଦି ଏନ୍ ବେଲ୍‌ଜେବୁଲ୍ ଭୁତ୍ତୁଘି ମଦେତ୍‌ତି ଭୁତ୍ତୁଗୁଠିନ୍ ଅଥ୍‌ର୍‌ଦାନ୍ ତା, ନିହ୍ମା ବାଉଁଶାର୍
         ନେଖା ମଦେତ୍‌ତି ଅଥ୍‌ର୍‌ନାଏ? ହୁଦ୍‌ଘିଲାଗାନ୍ ଆବ୍ଡ଼ାରିନ୍ ନିହ୍ମା ନ୍ୟାୟ କାମର୍। 28 ଆରୁ ଯଦି ଏନ୍ ପାର୍‌ମେଶ୍ଵାର୍‌ସ୍‌କି ଆତ୍ମାଘି ମଦେତ୍‌ତି ଭୁତ୍ତୁଗୁଠିନ୍ ଅଥ୍‌ର୍‌ଦାନ୍ ତା, ପାର୍‌ମେଶ୍ଵାର୍‌ସ୍‌କି
         ରାଜୀଦ୍ ନିହ୍ମା ମାଝାନୁ ବାର୍‌ଚା କେର୍‌କିଚି। 29 ଏକିନ୍ ଆଲାସ୍ ଏକିନ୍ ତାକତ୍‌ବାଲା ଆଲାସ୍‌କି ଆଡ଼୍‌ପା କରିକିରି ଆସ୍‌କି ସମ୍ପତ୍ତି ହାଡ଼ା ବେଦ୍ଦସ୍
         ତା ପହ୍‌ଲେ ଆ ତାକତ୍‌ବାଲା ଆଲାସିନ୍ ହିଁଆ ଖାତ୍‌ରୋ ତା ଆସ୍ ତାକତ୍ ବାଲାସ୍‌କି ଆଡ଼୍‌ପାନ୍ ଲୁଟା
         ଅଙ୍ଗସ୍ 30 ଏକାର୍ ଏଙ୍ଘାଗାନେ ମାଲ୍‌କାରିନ୍ ଆବ୍ଡ଼ାର୍ ଏଙ୍ଘା ବିରୁଦ୍ଧ୍‌ନୁ ରାନାଏ ଆରୁ ଏକାର୍ ଏଙ୍ଘାଗାନେ ମା
         ଠୁଡ଼୍‌ୟାନାଏ ଆବ୍ଡ଼ାର୍ ଛିଛିର୍‌ଛାନ୍ଦ୍ କାମ୍‌ନାଏ। 31 ଇଦ୍‌ଘିଲାଗାନ୍ ଏନ୍ ତେଙ୍ଗାଲ୍‌ଦାନ୍ କା, ଆଲାର୍‌ଘି ଆରୁ ପାର୍‌ମେଶ୍ୱାର୍‌ସ୍‌କି ବିରୁଦ୍ଧତା ଜାମା
         ଲେଖା ପାପ୍ ଆରୁ ନିନ୍ଦା ଛେମା କାମାକୋ, ଲେକିନ୍ ପାବିତାର୍ ଆତ୍ମାଘି ବିରୁଦ୍ଧ ନିନ୍ଦା ଛେମା କାମା
         ମା କାଇ। 32 ନେଦିନ୍ ମୁନୁଷ୍ ହାଦ୍ଦୁସ୍‌କି ବିରୁଦ୍ଧ୍‌ନୁ ଏନ୍ଦ୍ରିନ୍ ତେଙ୍ଗର୍, ଆସ୍‌କି ପାପ୍‌ବନ୍ ଛେମା କାମାକଦ୍,
         ଲେକିନ୍ ନେଦ୍ ପାବିତାର୍ ଆତ୍ମାଘି ବିରୁଦ୍ଧ୍‌ନୁ ଏନ୍ଦ୍ରିନ୍ ତେଙ୍ଗର୍, ଆସ୍‌କି ପାପ୍‌ବନ୍ ଇ ଦୁନିଆଁନୁ
         ଚାହେ ସେପୁର୍‌ନୁ ଛେମା କାମା ମା କାଇ।”ମାନ୍ନୁ ବାନେ ରାଇ ତା ଫାଡ଼ୁହି ବାନେ ରାଇ(ଲୁକାସ୍ ୬:୪୩-୪୫)33 “ଯଦି ଅଣ୍ଟା ମାନ୍ନୁନ୍ ବାନେ ବର୍‌ତା, ଆଦ୍‌ଘି ଫାଡ଼ୁନ୍‌ହି ବାନେ ବର୍, ଆରୁ ମାନ୍ନୁନ୍ ଖାରାପ୍ ବର୍‌ତା,
         ତାଙ୍ଘା ଫାଡ଼ୁନ୍‌ହି ଖାରାପ୍ ବର୍; ଏନ୍ଦେର୍‌ଗେକା ମାନ୍ନୁ ତାଙ୍ଘା ଫାଡ଼ୁତିନିନ୍ ଚିହ୍ନରିଦ୍। 34 ହେ ନେର୍‌ରୁଘି ହାଦ୍ଦୁରୋ, ନିମ୍ ଖାରାପ୍ ରାଇକିରି ଏସ୍‌କେ ବାନେ କାତ୍‌ଥା ତେଙ୍ଗା ଅଙ୍ଗର୍? ଏନ୍ଦେର୍‌ଗେକା
         ଏକାଦ୍ ମନ୍‌ନୁ ନିନ୍ଦ୍‌କିରାଇଦ୍, ଆଦିନ୍ ଥୁମ୍‌ଣାନୁ ବାରିଦ୍। 35 ବାନେ ଆଲାସ୍ ତାଙ୍ଘାଏ ମନ୍‌ଘି ଭାଣ୍ଡାର୍‌ତି ବାନେ ସୋଚ୍‌ବିଚାର୍ କାତ୍‌ଥା ଅଥ୍‌ର୍‌ଦାସ୍, ଆରୁ ଖାରାପ୍
         ଆଲାସ୍ ଖାରାପ୍ ଭାଣ୍ଡାର୍‌ତି ଖାରାପ୍ ସୋଚ୍‌ବିଚାର୍ କାତ୍‌ଥା ଅଥ୍‌ର୍‌ଦାସ୍। 36 ଏନ୍ ନିମାନ୍ ତେଙ୍ଗାଲ୍‌ଦାନ୍ କା ପାର୍‌ମେଶ୍ୱାର୍‌ସ୍ ଆଲାର୍‌ଘି ନ୍ୟାୟ କାମ୍‌ନାଘି ଉଲ୍ଲାନୁ ଜାମା
         ଆଲାର୍‌ଗେ ନିଜର୍ ଜାମା ବେକାର୍ ତେଙ୍କା କାତ୍‌ଥାଘି ହିସାବ୍ ଚିଆ ଖାତ୍‌ରୋ। 37 ଏନ୍ଦେର୍‌ଗେକା ନିମ୍ ନିହ୍ମା କାତ୍‌ଥାତିନିନ୍ ଦୋଷୀ ଠାହ୍‌ରାରର୍, ଆରୁ ନିହ୍ମା କାତ୍‌ଥାତିନିନ୍ ନିର୍ଦ୍ଦୋଷ୍
         ଠାହ୍‌ରାରର୍।”ଯୀଶୁସିନ୍ ସରଗ୍‌ତା ଚିହ୍ନା ନିନା(ମାର୍‌କୁସ୍ ୮:୧୧,୧୨; ଲୁକାସ୍ ୧୧:୨୯-୩୨)38 ହତ୍‌କବାକେନ୍ କେତ୍‌କ ଲୋକ୍ ପଣ୍ତିତ୍ ଆରୁ ଫାରିସୀଜାମାର୍ ଯୀଶୁସିନ୍ ତେଙ୍ଗିୟାର୍, “ହେ ଗୁରୁ, ଏମ୍
         ନିହ୍ମାସ୍‌ତି ଅଣ୍ଟା ଚିହ୍ନା ଏରା ବେଦ୍ଦାଲ୍‌ଦାମ୍।” 39 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ଇ ଯୁଗ୍‌ତା ବଦ୍‌ମାସ୍ ଆରୁ ପାର୍‌ମେଶ୍ୱାର୍‌ସ୍‌କି ବଚନ୍
         ମା ମାନ୍ନାବାଲା ଆଲାର୍ ଚିହ୍ନା ବେଦ୍ଦନାଏ, ଲେକିନ୍ ଯୁନାସ୍ ନାବୀସ୍‌କି ଚିହ୍ନାବନ୍ ଆମ୍ବିକିରି ଦୁସ୍‌ରା
         ଆରୁ ଏନ୍ଦେର୍‌ହି ଚିହ୍ନା ଆବ୍ଡ଼ାର୍‌ଗେ ମା ଚିଆକାଇ। 40 ଏନ୍ଦେର୍‌ଗେକା ଯୁନାସ୍ ଏସ୍‌କେ ତିନ୍ ଦିନ୍ ଆରୁ ତିନ୍ ମାଁହା ଅଣ୍ଟା ବାଡ଼୍‌କା ଇଞ୍ଜୋଘି କୁଲୁନୁ
         ରାଚାସ୍, ଆନ୍ନେନ୍ ମୁନୁଷ୍ ହାଦ୍ଦୁସ୍ ତିନ୍ ଦିନ୍ ଆରୁ ତିନ୍ ମାଁହା ଧାନ୍ତାରୀ କିୟାଁ ରସ୍। 41 ନ୍ୟାୟ ଉଲ୍ଲାନୁ ନୀନିବୀ ସହର୍‌ତା ଆଲାର୍ ଇ ଯୁଗ୍‌ତା ଆଲାର୍ ଗାନେ ଉସ୍‌କାରିକିରି ଆବ୍ଡ଼ାରିନ୍ ଦୋଷୀ
         ଠାହ୍‌ରାବର୍, ଏନ୍ଦେର୍‌ଗେକା ଆବ୍ଡ଼ାର୍ ଯୁନାସ୍‌କି ଉପ୍‌ଦେଶ୍ ମେନିକିରି ତାହ୍ମା ପାପ୍ ଆମ୍ବିକିରି
         ପାର୍‌ମେଶ୍ୱାର୍‌ସ୍‌କି ଚାହାଗେ ବାର୍‌ଚ୍‌କାଚାର୍; ଆରୁ ଏରା, ଇସାନ୍ ଆସ୍ ରାଦାସ୍ ଏକାସ୍ କା ଯୁନାସ୍‌ତିହି
         ବାଡ଼୍‌କାସ୍। 42 ଆରୁ ଦକ୍ଷିଣ୍ ରାଜୀନ୍ତା ରାନୀ ନ୍ୟାୟଘି ଉଲ୍ଲା ଇ ଯୁଗ୍‌ତା ଆଲାର୍ ଗାନେ ଉସ୍‌କାରିକିରି ଆବ୍ଡ଼ାରିନ୍
         ଦୋଷୀ ଠାହ୍‌ରାବଦ୍, ଏନ୍ଦେର୍‌ଗେକା ଆଦ୍ ଶୁଲେମାନ୍‌ସ୍‌କି ବୁଦ୍ଧିଘି କାତ୍‌ଥା ମେନାଗେ ଦୁନିଆଁନ୍ତା
         ଖାଁଣିସ୍‌ତି ବାର୍‌ଚ୍‌କିଚା; ଆରୁ ଏରା, ଇସାନ୍ ଆସ୍ ରାଦାସ୍ ଏକାସ୍ କା ଶୁଲେମାନ୍‌ସ୍‌ତିହି ବାଡ଼୍‌କାସ୍।”ଖାରାପ୍ ଆତ୍ମାଘି ପହେଲା ଆଡ୍ଡାନୁ କିର୍‌ର୍‌ନା(ଲୁକାସ୍ ୧୧:୨୪-୨୬)43 “ଯେତ୍‌କବାକେନ୍ ଭୁତ୍ତୁଦ୍ ଅଣ୍ଟା ଆଲାସ୍‌ସ୍ତି ଉର୍‌ଖି ତା, ଆଦ୍ ଆରାମ୍ ଆଡ୍ଡାଗୁଠିନ୍ ବେଦ୍ଦାଲାଗ୍ଗି,
         ଲେକିନ୍ ଆଦ୍ ମା ହାଖ୍ଖୀ। 44 ଆଙ୍ଗେନ୍ ଆଦ୍ ତେଙ୍ଗି, ‘ଏନ୍ ଏକା ଆଡ଼୍‌ପାନ୍ତି ଉର୍‌କିଚାନ୍, ଆ ଆଡ଼୍‌ପାଗେ କିର୍‌ରନ୍‌କନ୍।’ ଆରୁ
         କିର୍‌କାନ୍ତି ଆଦ୍ ଆ ଆଡ଼୍‌ପାବନ୍ ସାଫା ସୁତ୍‌ରା ଆରୁ ସାଜାବାଚ୍‌କା ହାଖ୍ଖୀଦ୍। 45 ଆଙ୍ଗେନ୍ ଆଦ୍ ତାଙ୍ଘାଗାନେ ଆରୁ ସାତ୍ତେଟା ଭୁତ୍ତୁବନ୍ ଅନ୍ଦ୍ରି, ଆରୁ ଆବ୍ଡ଼ାର୍ ଆସାନ୍ କର୍‌ନାଏ
         ଆରୁ ଆସାନିନ୍ ରାନାଏ କାନାଏ ଆରୁ ଆ ଆଲାସ୍‌କି ଆଘ୍‌ଲିନ୍ତା ଦାଶାନ୍ତି ପାଛ୍‌ଲିନ୍ତା ଦାଶା ବାଗ୍ଗେ
         ଖାରାପ୍ ମାନିଦ୍। ଇ ଯୁଗ୍‌ତା ଖାରାପ୍ ଆଲାର୍‌ଘି ଦାଶା ଏନ୍ନେନ୍ ମାନଦ୍।”ଯୀଶୁସ୍‌କି ଅନୁସରଣ୍ କାମୁ ଆଲାରିନ୍ ତାଙ୍ଘା ଆଡ଼୍‌ପାନ୍ତାର୍(ମାର୍‌କୁସ୍ ୩:୩୧-୩୫; ଲୁକାସ୍ ୮:୧୯-୨୧)46 ଯେତ୍‌କବାକେନ୍ ଯୀଶୁସ୍ ଆଲାର୍‌ଘି ମାଝାନୁ କାଚ୍‌ନେଖ୍‌ରାଲିୟାସ୍, ହତ୍‌କବାକେନ୍ ତାଙ୍ଘା ଆୟାଙ୍ଗ୍
         ଆରୁ ଭାଇଜାମାର୍ ବାହ୍‌ରି ଇଜ୍ଜକାଚାର୍ ଆରୁ ଆସ୍‌ଗାନେ କାଚ୍‌ନେଖ୍‌ରା ବେଦ୍ଦାଲିୟାର୍। 47 ଆଙ୍ଗେନ୍ ଅଣ୍ଟା ଆଲାସ୍ ଯୀଶୁସିନ୍ ତେଙ୍ଗିୟାସ୍, “ଏରା, ନିହ୍ମା ଆୟାଙ୍ଗ୍ ଆରୁ ଭାଇଜାମାର୍ ବାହ୍‌ରି
         ଇଜ୍ଜକାନାଏ, ଆରୁ ଆବ୍ଡ଼ାର୍ ନିହ୍ମାଗାନେ କାଚ୍‌ନେଖ୍‌ରା ବେଦ୍ଦାଲ୍‌ନାଏ।” 48 ଇବନ୍ ମେନିକିରି ଆସ୍ ତେଙ୍ଗୁ ଆଲାସିନ୍ ଯାବାବ୍ ଚିଚ୍ଚାସ୍, “ନେଦ୍ ଏଙ୍ଘା ଆୟାଙ୍ଗ୍? ଆରୁ ନେଦ୍ ଏଙ୍ଘା
         ଭାଇଜାମାର୍?” 49 ଆରୁ ନିଜର୍ ଚେଲାର୍‌ତାରା ହେଖ୍ଖା ଲାମ୍ବାବାଇକିରି ତେଙ୍ଗିୟାସ୍, “ଏରା, ଇବ୍ଡ଼ାର୍ ଏଙ୍ଘା ଆୟାଙ୍ଗ୍
         ଆରୁ ଭାଇର୍। 50 ଏନ୍ଦେର୍‌ଗେକା ନେଦ୍ ଏଙ୍ଘା ସରଗ୍‌ତା ବାଙ୍ଗ୍‌ସ୍‌କି ଇଚ୍ଛା ଲେଖା ଚାଲ୍‌ର୍‌ନାଏ, ଆବ୍ଡ଼ାର୍ ଏଙ୍ଘା
         ଆୟାଙ୍ଗ୍ ଆରୁ ଭାଇ ବୁହୁଣୀର୍।”

ଅଣ୍ଟା ଚାଷୀ ଆଲାସ୍‌କି ନମୁନା(ମାର୍‌କୁସ୍ ୪:୧-୯; ଲୁକାସ୍ ୮:୪-୮)131 ହୁ ଉଲ୍ଲାନ୍ ଯୀଶୁସ୍ ଆଡ଼୍‌ପାନ୍ତି ଉର୍‌ଖିୟାସ୍ ଆରୁ ହଁସ୍‌ରା ଖାଁଣିନୁ ଅକ୍କାଚାସ୍। 2 ଆରୁ ଆସ୍‌କି ଚାହା ଏନ୍ନେ ବାଡ଼୍‌କା ଆଲାର୍‌ଘି ଭିଡ଼୍ ମାନ୍‌ଚାକେରା କା ଆସ୍ ଡଙ୍ଗାନୁ ଅକ୍କିୟାସ୍
         ଆରୁ ଭିଡ଼୍‌ଦ୍‌ ଖାଁଣିନୁ ଇଜ୍ଜକିଚା। 3 ଆରୁ ଆସ୍ ଆବ୍ଡ଼ାରିନ୍ ନମୁନାତି ଢେର୍ କାତ୍‌ଥା ତେଙ୍ଗିୟାସ୍: ଆନ୍ନୁନ୍ତି ଅଣ୍ଟା ନମୁନା ଇଦ୍ “ଅଣ୍ଟା
         ଚାଷୀ ଆଲାସ୍ ବିହ୍‌ନି ଚାହାଗେ ଉର୍‌ଖିୟାସ୍। 4 ଚାହ୍‌ନା ବାକେନ୍ କେତ୍‌କ ବିହ୍‌ନିଦ୍ ପାବୁ ଖାଁଣିନୁ ଖାତ୍‌ରା ଆରୁ ଓଡ଼ାଦ୍ ବାରିକିରି ଆବନ୍ ମଖ୍ଖା।
         5 ଆରୁ କେତ୍‌କ ବିହ୍‌ନିଦ୍ ଚାଁଚା ଆଡ୍ଡାନୁ ଖାତ୍‌ରା, ଆରୁ ଆସାନ୍ ବାଗ୍ଗେ ହାଜ୍ଜୁ ମା ହାଖ୍‌ର୍‌ନାଘି
         ଲାଗାନ୍ ଆବ୍ଡ଼ାଦ୍ ଚାଁଣେ ଗାଜା ମାନ୍‌ଚାକେରା। 6 ଲେକିନ୍ ବିଡ଼୍‌ନାଘି ଲାଗାନ୍ ଆବ୍ଡ଼ାଦ୍ ଅଲ୍ଲିୟା କେରା, ଆରୁ ଚେରୁ ମା ରାନାଘି ଲାଗାନ୍ ହାଇୟାକେରା।
         7 ଆରୁ କେତ୍‌କ ବିହ୍‌ନିଦ୍ ଆଚ୍ଚୁ ଝୁଁଣିନୁ ଖାତ୍‌ରା ଆରୁ ଆଚ୍ଚୁ ଝୁଁଣିଦ୍ ପାର୍‌ଦିକିରି ଆବ୍ଡ଼ାନ୍
         ଡାବ୍‌ଚେଇଚା। 8 ଲେକିନ୍ ଆରୁ କେତ୍‌କ ବିହ୍‌ନିଦ୍ ବାନେ ଆଡ୍ଡାନୁ ଖାତ୍‌ରା ଆରୁ ବାନେ ଫାଡ଼ୁ ଚିଚ୍ଚା, କେତ୍‌କଦ୍ ଶୋଏ
         ଗୁଣ୍, କେତ୍‌କଦ୍ ଷାଠିଏ ଗୁଣ୍, ଆରୁ କେତ୍‌କୋଦ୍ ତିରିଶ୍ ଗୁଣ୍। 9 ନେଖାଏ ମେନାଗେ ମନ୍ ରାଇ ଆବ୍ଡ଼ାର୍ ମେନା।”ନମୁନାଗୁଠିଘି ମତ୍‌ଲବ୍(ମାର୍‌କୁସ୍ ୪:୧୦-୧୨; ଲୁକାସ୍ ୮:୯,୧୦)10 ଯୀଶୁସ୍‌କି ଚାହାଗେ ବାରିକିରି ଚେଲାଜାମାର୍ ଆସିନ୍ ମେନ୍‌ଚାର୍, “ନିମ୍ ଆଲାରିନ୍ ଏନ୍ଦେର୍‌ଗେ ନମୁନାତି
         କାତ୍‌ଥା କାମ୍‌ଦାର୍?” 11 ଯୀଶୁସ୍ ଯାବାବ୍ ଚିଚ୍ଚାସ୍, “ନିମାନ୍ ସରଗ୍ ରାଜୀଘି ଭେଦ୍ଦୁବନ୍ ବୁଝ୍‌ରାଗେ ଶକ୍ତି ଚିଆ କେର୍‌କିଚି,
         ଲେକିନ୍ ଆବ୍ଡ଼ାର୍‌ଗେ ମାଲ୍ଲା ଚିଆକୁ। 12 ଏନ୍ଦେର୍‌ଗେକା ନେଖାସାନ୍ ରାଇ, ଆସ୍‌କେ ଚିଆକୋ ଆରୁ ଆସ୍‌କି ବାଗ୍ଗେ ମାନକୋ; ଲେକିନ୍ ନେଖାସାନ୍ ଏନ୍ଦେର୍‌ହି
         ମାଲ୍ଲାଦିନ୍, ତାଙ୍ଘାସାନ୍ ଏନ୍ଦ୍ରିନ୍‌ହି ରାଇ ଆବନ୍‌ହି ତାଙ୍ଘାସ୍ତି ହୁଆକୋ। 13 ଏନ୍ ଆବ୍ଡ଼ାରିନ୍ ନମୁନାତି ଇଦ୍‌ଘିଲାଗାନ୍ କାତ୍‌ଥା କାମ୍‌ଦାନ୍ ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ
         ଏନ୍ନେ ଲେଖ୍‌ଚ୍‌କା ରାଇ ଆବ୍ଡ଼ାର୍ ଏର୍‌ତେହି ମା ଏର୍‌ନାଏ ଆରୁ ମେନ୍ତେହି ମା ମେନ୍ନାଏ, ଆରୁ ମା
         ବୁଝ୍‌ର୍‌ନାଏ। 14 ଆବ୍ଡ଼ାର୍‌ଘି ବାରେନୁ ଇଶାୟାହ୍‌ସ୍ ନାବୀସ୍‌କି ଇ ଭବିଷତ୍ କାତ୍‌ଥା ପୁରାମାନାଲି:‘ନିମ୍ ହେବ୍‌ଦାତିନିନ୍ ମେନର୍, ଲେକିନ୍ ମା ବୁଝ୍‌ର୍‌ଦାର୍; ଆରୁ ହାନ୍ନୁତି ତା ଏରର୍, ଲେକିନ୍ ନିମାଗେ
         ମା ଏଥ୍‌ରି।’15 ‘ଏନ୍ଦେର୍‌ଗେକା ଇ ଆଲାର୍‌ଘି ମନ୍‌ଦ୍ ବୁଝ୍‌ର୍‌ନାନୁ ଧିରାରାଇ, ଆରୁ ଆବ୍ଡ଼ାର୍ ହେବ୍‌ଦାତି ଏନ୍ଦେର୍‌ହି
         ମା ମେନ୍ନାଏ ଆରୁ ଆବ୍ଡ଼ାର୍ ନିଜର୍ ହାନ୍ନୁବନ୍ ପୁରା ବନ୍ଦ୍ କାମ୍‌ଚେଚ୍‌କାନାଏ; ଏକାସାନ୍ ଏନ୍ନେ
         ମା ମାନ୍ନାଦ୍ କା ଆବ୍ଡ଼ାର୍ ହାନ୍ନୁତି ଏରର୍ ଆରୁ ହେବ୍‌ଦାତି ମେନର୍ ଆରୁ ମନ୍‌ତି ବୁଝ୍‌ରର୍, ଆରୁ
         ଏଙ୍ଘା ଚାହା କିର୍‌ରର୍ ବାରର୍ ଆରୁ ଏନ୍ ଆବ୍ଡ଼ାରିନ୍ ବାନେ କାମନ୍।’16 ଲେକିନ୍ ଧଏନ୍ ନିହ୍ମା ହାନ୍ନୁ ଏନ୍ଦେର୍‌ଗେକା ଆଦ୍ ଏରିଦ୍; ଆରୁ ଧଏନ୍ ନିହ୍ମା ହେବ୍‌ଦାଦ୍ ଏନ୍ଦେର୍‌ଗେକା
         ଆଦ୍ ମେନିଦ୍। 17 ଏନ୍ଦେର୍‌ଗେକା ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ନିମ୍ ଏକାନ୍-ଏକାନ୍ ଏରାଲ୍‌ଦାର୍, ଆବ୍ଡ଼ା
         ଜାମାନ୍ ଢେର୍ ନାବୀର୍ ଆରୁ ଧାର୍ମିକ୍‌ର୍ ଏରା ବେଦ୍ଦାଲିୟାର୍, ଲେକିନ୍ ଏରା ପଲ୍ଲିୟାରିନ୍; ଆରୁ ନିମ୍
         ଏକାନ୍-ଏକାନ୍ ମେନାଲ୍‌ଦାର୍, ଆବ୍ଡ଼ା ଜାମାନ୍ ମେନାଗେ ବେଦ୍ଦିୟାର୍ ଲେକିନ୍ ମା ମେନ୍‌ଚାର୍।”ଚାଷୀ ଆଲାସ୍‌କି ନମୁନାଘି ମତ୍‌ଲବ୍(ମାର୍‌କୁସ୍ ୪:୧୩-୨୦; ଲୁକାସ୍ ୮:୧୧-୧୫)18 “ଆକ୍କୁନ୍ ନିମ୍ ଚାଷୀ ଆଲାସ୍‌କି ନମୁନାଘି ମତ୍‌ଲବ୍‌ବନ୍ ମେନା: 19 ନେଦ୍ ପାର୍‌ମେଶ୍ୱାର୍‌ସ୍‌କି ରାଜୀନ୍ତା ବଚନ୍‌ବନ୍ ମେନିକିରି ମା ବୁଝ୍‌ର୍‌ନାଏ, ଆସ୍‌କି ମନ୍‌ନୁ
         ଏନ୍ଦ୍ରିନ୍ କାତ୍‌ଥା ତେଙ୍ଗାକେର୍‌କିଚି, ଆବନ୍ ଶାଏତାନ୍ ବାରିକିରି ହୋଇକି। ଇଦ୍ ଆଦିନ୍ ଏକାଦ୍ କା
         ପାବୁ ଖାଁଣିନୁ ଚାହା କେର୍‌କିଚା। 20 ଆରୁ ଏକାଦ୍ ଚାଁଚା ଆଡ୍ଡାନୁ ଚାହା କେର୍‌କିଚା, ଇଦ୍ ଆଦିନ୍ ଏକାର୍ ବଚନ୍‌ବନ୍ ମେନିକିରି ଚାଁଣେନିନ୍
         ଖୁସୀତି ଗ୍ରହନ୍ କାମ୍‌ନାଏ। 21 ହୁଦ୍‌ଘିଲାଗାନ୍ ନିଜର୍‌ନୁ ଚେରୁ ମା ରାନାଘି ଲାଗାନ୍ ଆଦ୍ ଥୋଡ଼େ ସାମାୟତକ୍ ରାଇଦ୍, ଆରୁ ଯେତ୍‌କବାକେନ୍
         ବଚନ୍‌ଘି ଲାଗାନ୍ ଦୁଃଖୁ ଆରୁ ସାତାୱାଟ୍ ମାନିତା, ପାର୍‌ମେଶ୍ୱାର୍‌ସ୍‌କି ବଚନ୍‌ଘି ବିଶ୍ୱାସ୍ ଆମ୍ବ୍‌ନାଏ
         ଚିନାଏ। 22 ଆଚ୍ଚୁ ଝୁଁଣିନୁ ଖାତ୍‌ର୍‌କା ବିହ୍‌ନିଘି ମତ୍‌ଲବ୍, ଆ ଆଲାସ୍ ଏକା ବଚନ୍‌ବନ୍ ମେନ୍‌ଦାସ୍ ଲେକିନ୍
         ଦୁନିଆଁନ୍ତା ଚିନ୍ତା ଆରୁ ଧାନ୍ନୁଘି ଲୋଭ୍ ଲାଲଚ୍‌ତି ବଚନ୍‌ବନ୍ ଦାବାବାଦାସ୍ ଚିଦାସ୍, ଆରୁ ଆ ଆଲାସ୍
         ସଫଲ୍ ମାନା ପଲ୍ଲଦାସ୍। 23 ଏକାନ୍ ବାନେ ଆଡ୍ଡାନୁ ଚାହା କେର୍‌କିଚା, ଇଦ୍ ଆଦ୍ ଏକାର୍ ବଚନ୍‌ବନ୍ ମେନିକିରି ବୁଝ୍‌ର୍‌ନାଏ, ଆରୁ
         ବାନେ ଫାଡ଼ୁ ଅନ୍ଦ୍‌ର୍‌ନାଏ; ଏକାର୍ ଶୋଏ ଗୁଣ୍, ଏକାର୍ ଷାଠିଏ ଗୁଣ୍ ଆରୁ ଏକାର୍ ତିରିଶ୍ ଗୁଣ୍।”ଲାଟ୍ଟାଗାନେ ବିହ୍‌ନିଘି ନମୁନା24 ଯୀଶୁସ୍ ଆବ୍ଡ଼ାରିନ୍ ଆରୁ ଅଣ୍ଟା ନମୁନା ଶୁଣାବାଚାସ୍: “ସରଗ୍ ରାଜୀଦ୍ ଆ ଆଲାସ୍‌କି ଲେଖା ରାଇ, ଏକାସ୍
         କା ତାଙ୍ଘା ହାଲ୍ଲୁନୁ ବାନେ ବିହ୍‌ନି ଚାହିୟାସ୍। 25 ଲେକିନ୍ ଯେତ୍‌କବାକେନ୍ ଆଲାର୍ ହାନ୍ଦ୍ରାଲିୟାର୍ ତା ଆସ୍‌କି ବିରୋଧିସ୍ ବାରିକିରି ଗହମ୍ ବିହ୍‌ନିନୁ
         ଲାଟ୍ଟାଗାନେ ବିହ୍‌ନି ଚାହିୟାସ୍ ଆରୁ ବୁଙ୍ଗେଇଚାସ୍। 26 ଯେତ୍‌କବାକେନ୍ ଗହମ୍‌ଦ୍ କୁନ୍ଦିଆ ଆରୁ ଫାଡ଼ୁ ମାନାଗେ ଲାଗ୍ଗିୟା, ହତ୍‌କବାକେନ୍ ଲାଟ୍ଟାଗାନେ ବିହ୍‌ନିଘି
         ହୋପ୍ପାଦ୍ ହି ଏଥ୍‌ରାଗେ ଲାଗ୍ଗିୟା। 27 ଆଙ୍ଗେନ୍ ମାଲିକ୍‌ସ୍‌କି ଗୁତ୍ତିୟାର୍ ବାର୍‌ଚାର୍ ଆରୁ ଆସିନ୍ ତେଙ୍ଗିୟାର୍, ‘ହେ ମାଲିକ୍, ନିମ୍ କାଁଏ
         ନିହ୍ମା ହାଲ୍ଲୁନୁ ବାନେ ବିହ୍‌ନି ମାଲ୍ଲା ଚାହୁର୍? ହାଲେ ଲାଟ୍ଟା ହୋପ୍ପା ହାଲ୍ଲୁନୁ ଏକାସ୍‌ତି ବାର୍‌ଚା?’
         28 ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, ‘ଇଦ୍ ଏକିନ୍ ବିରୋଧିସ୍‌କି ନାଲ୍‌ଖୁଦ୍।’ ଗୁତ୍ତିୟାର୍ ଆସିନ୍ ତେଙ୍ଗିୟାର୍,
         ‘ନିମ୍ କାଁଏ ଚାହାଁଲ୍‌ଦାର୍ କା ଏମ୍ ଆସାନ୍ କାଇକିରି ଆବନ୍ ଚାଡ଼ିକିରି ଅନ୍‌ଠାଣ୍ ଉଇୟମ୍?’ 29 ଆସ୍ ତେଙ୍ଗିୟାସ୍, ‘ମାଲ୍ଲା, ଏନ୍ନେ ମା ମାନ୍ନାଦ୍ କା ଲାଟ୍ଟା ହୋପ୍ପାନ୍ ଚାଡ଼୍‌ନା ବାକେନ୍ ନିମ୍
         ଆଦ୍‌ଘିଗାନେ ଗହମ୍‌ବନ୍‌ହି ଚାଡ଼ର୍‌ଚର୍। 30 ହୋଏନାତକ୍ ଯୋଡ଼େନିନ୍ ଅନ୍‌ଠାଣ୍ ପାର୍‌ଦାଗେ ଚିଆ, ଆରୁ ହୋଏନା ବାକେନ୍ ଏନ୍ ହୋୟୁରିନ୍ ତେଙ୍ଗନ୍ କା
         ଆଘ୍‌ଲି ଲାଟ୍ଟା ହୋପ୍ପାବନ୍ ହୋଇକିରି ବାସ୍‌ସାଗେ ବିଡ଼ା ହିଁଆ, ଆରୁ ଗହମ୍‌ବନ୍ ଏଙ୍ଘାଏ ମଁଣା ବାଖ୍‌ରାନୁ
         ଉଇୟାଚିଆ।’”ମାନି ମାଞ୍ଜିଘି ନମୁନା(ମାର୍‌କୁସ୍ ୪:୩୦-୩୨; ଲୁକାସ୍ ୧୩:୧୮,୧୯)31 ଯୀଶୁସ୍ ଆବ୍ଡ଼ାରିନ୍ ଆରୁ ଅଣ୍ଟା ନମୁନା ଚିଇକିରି ତେଙ୍ଗିୟାସ୍: “ସରଗ୍ ରାଜୀଦ୍ ଅଣ୍ଟା ମାନି ମାଞ୍ଜି
         ଲେଖା ରାଇ, ଆଦିନ୍ ଅଣ୍ଟା ଆଲାସ୍ ଅଚ୍ଚାସ୍ ଆରୁ ତାଙ୍ଘା ହାଲ୍ଲୁନୁ ଚାହିୟାସ୍। 32 ଆଦ୍ ଜାମା ମାଞ୍ଜିସ୍ତି ଛୋଟେତା ରାଇଦ୍ ଲେକିନ୍ ଯେତ୍‌କବାକେନ୍ ପାର୍‌ଦି କାଇ; ତା ଜାମା ଆଢ଼ା ଚେହଁଲାଘି
         ହୋପ୍ପାନ୍ତି ବାଡ଼୍‌କା ମାନିଦ୍ କାଇଦ୍, ଆରୁ ଏନ୍ନେ ମାନ୍ନୁ ମାନିକାଇଦ୍ କା ଆକାଶ୍ ତା ଓଡ଼ାଦ୍ ବାରିକିରି
         ଆଦ୍‌ଘି ଡାହିଁନୁ ଡେରା କାମି।”ଖାମୀର୍‌ଘି ନମୁନା(ଲୁକାସ୍ ୧୩:୨୦,୨୧)33 ଯୀଶୁସ୍ ଆବ୍ଡ଼ାରିନ୍ ଆରୁ ଅଣ୍ଟା ନମୁନା ଶୁଣାବାଚାସ୍: “ସରଗ୍ ରାଜୀଦ୍ ଖାମୀର୍ ଲେଖା ରାଇଦ୍, ଆଦିନ୍
         ଅଣ୍ଟା ମାଏକିନିଆଁଦ୍ ତିନ୍‌ସେର୍ ଆଟା ହୋଇକିରି ମିଲାବାଚା ଆରୁ ଆଦ୍ ଜାମାଦ୍ ଫୁଲ୍‌ରିକିରି ଖାମୀର୍
         ମାନ୍‌ଚାକେରା।”ନମୁନାଘି ବେଭାର୍(ମାର୍‌କୁସ୍ ୪:୩୩,୩୪)34 ଇ ଜାମା କାତ୍‌ଥାବନ୍ ଯୀଶୁସ୍ ନମୁନାତି ଆଲାରିନ୍ ତେଙ୍ଗିୟାସ୍, ଆରୁ ବିନା ନମୁନାତି ଆସ୍ ଆବ୍ଡ଼ାରିନ୍
         ଏନ୍ଦେର୍‌ହି ମା ତେଙ୍ଗାଲିୟାସ୍, 35 ଏସ୍‌କେ କା ପାର୍‌ମେଶ୍ୱାର୍‌ସ୍ ଏକା ବଚନ୍‌ବନ୍ ନାବୀଜାମାର୍‌ଘି ଦ୍ୱାର୍‌ନୁ ତେଙ୍କାଚାସ୍ ଆଦ୍ ପୁରା
         ମାନ୍ନାଦ୍:“ଏନ୍ ନିଜର୍ ଥୁମ୍‌ଣା ଖୋଲିକିରି ନମୁନାତି କାତ୍‌ଥା ତେଙ୍ଗନ୍: ଏନ୍ ଆ କାତ୍‌ଥାବନ୍ ଏକାଦ୍ କା ଦୁନିଆଁଘି
         ସୁରୁନ୍ତିନ୍ ନୁହୁର୍‌କା ରାଇ ଆଦିନ୍ ପ୍ରକଟ୍ କାମନ୍।”ଲାଟ୍ଟା ବିହ୍‌ନି ନମୁନାଘି ମତ୍‌ଲବ୍36 ଆନ୍ତିନ୍ ଯୀଶୁସ୍ ଭିଡ଼୍‌ବନ୍ ଆମ୍ବିକିରି ଆଡ଼୍‌ପାଗେ ବାର୍‌ଚାସ୍, ଆରୁ ଆସ୍‌କି ଚେଲାଜାମାର୍ ଆସ୍‌କି
         ଚାହାଗେ ବାର୍‌ଚାର୍ ଆରୁ ତେଙ୍ଗିୟାର୍, “ହାଲ୍ଲୁନ୍ତା ଲାଟ୍ଟା ବିହ୍‌ନିଘି ନମୁନାବନ୍ ଏମାନ୍ ବୁଝାବା।”
         37 ଆସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ବାନେ ବିହ୍‌ନି ଚାହ୍‌ନାବାଲାସ୍ ମୁନୁଷ୍ ହାଦ୍ଦୁସ୍। 38 ହାଲ୍ଲୁଦ୍ ଦୁନିଆଁଦ୍, ବାନେ ମାଞ୍ଜିଦ୍ ରାଜୀଘି ହାଦ୍ଦୁବଚ୍ଚର୍, ଆରୁ ଲାଟ୍ଟା ବିହ୍‌ନିଦ୍ ଶାଏତାନ୍‌ଘି
         ହାଦ୍ଦୁଦ୍। 39 ଏକା ବିରୋଧିସ୍ ଆବନ୍ ଚାହିୟାସ୍, ଆଦ୍ ଶାଏତାନ୍‌ଦ୍; ଫସଲ୍‌ବନ୍ ହୋଏନାଘି ମତ୍‌ଲବ୍ ଦୁନିଆଁଘି ଆଖ୍‌ରୀ,
         ଆରୁ ହୋୟୁ ଆଲାର୍ ସରଗ୍‌ଦୂଁତ୍‌ଜାମାର୍। 40 ଏସ୍‌କେ ଲାଟ୍ଟା ବିହ୍‌ନିବନ୍ ଠୁଡ଼ିୟା କାଇ ଆରୁ ବାସ୍‌ସାଚାକାଇ ଆନ୍ନେନ୍ ଦୁନିଆଁଘି ଆଖ୍‌ରୀନୁ ମାନଦ୍।
         41 ମୁନୁଷ୍ ହାଦ୍ଦୁସ୍ ତାଙ୍ଘା ସରଗ୍‌ଦୂଁତ୍ ଜାମାରିନ୍ ତାଇୟସ୍, ଆରୁ ଆବ୍ଡ଼ାର୍ ଆସ୍‌କି ରାଜୀନ୍ତିନିନ୍
         ଜାମା ଠୋକର୍‌ଘି କାରଣ୍‌ବନ୍ ଆରୁ ଖାରାପ୍ ନାଲ୍‌ଖୁ କାମୁ ଆଲାରିନ୍ ଅନ୍‌ଠାଣ୍ କାମର୍। 42 ଆରୁ ଆବ୍ଡ଼ାରିନ୍ ଚିଚ୍ଚୁ ଭାଠାନୁ ତୁକ୍କାଚାକୋ, ଏକାସାନ୍ କା ଅହ୍ଲନା ଆରୁ ପାଲ୍ଲୁ ଚାବ୍‌ର୍‌ନା ମାନଦ୍।
         43 ହତ୍‌କବାକେନ୍ ପାର୍‌ମେଶ୍ୱାର୍‌ସ୍‌କି ଆଲାର୍ ନିଜର୍ ବାଙ୍ଗ୍‌ସ୍‌କି ରାଜୀନୁ ବିଡ଼ି ଲେଖା ବିଲ୍‌ଚର୍।
         ନେଖାଏ ମେନାଗେ ମନ୍ ରାଇ ଆବ୍ଡ଼ାର୍ ମେନା।”ନୁଡ୍‌କା ଧନ୍‌ସମ୍ପତ୍ତିଘି ନମୁନା44 “ସରଗ୍ ରାଜୀଦ୍ ହାଲ୍ଲୁନୁ ନୁଡ୍‌କା ଧନ୍‌ସମ୍ପତ୍ତି ଲେଖା ରାଇ, ଏକାନ୍ କା ଅଣ୍ଟା ଆଲାସ୍ ହାଖ୍ଖୀୟାସ୍
         ଆରୁ ନୁଡେଇଚାସ୍, ଆରୁ ଖୁସୀ ମାନିକିରି ନିଜର୍ ଜାମା ଜିନିଷ୍‌ବନ୍ ବିଁସେଇଚାସ୍ ଆରୁ ଆ ହାଲ୍ଲୁବନ୍
         ହେନ୍ଦିୟାସ୍।”ମୁରୁକ୍ ଦାମ୍‌ଘି ମୋତିଘି ନମୁନା45 “ଆରୁ ସରଗ୍ ରାଜୀଦ୍ ଅଣ୍ଟା ବେପ୍‌ରିୟାସ୍ ଲେଖା ଏକାସ୍ କା ବାନେ ମୋତି ବେଦ୍ଦାଲିୟାସ୍। 46 ଯେତ୍‌କବାକେନ୍ ଆସ୍‌କେ ଅଣ୍ଟା ବାଗ୍ଗେ ଦାମ୍‌ଘି ମୋତି ହାଖ୍‌ରାତା ଆସ୍ କାଇକିରି ତାଙ୍ଘାଏ ଜାମା ଜିନିଷ୍‌ବନ୍
         ବିଁସେଇଚାସ୍ ଆରୁ ଆ ମୋତିବନ୍ ହେନ୍ଦିୟାସ୍।”ଜାଲ୍ଲିଘି ନମୁନା47 “ଆରୁ ସରଗ୍ ରାଜୀଦ୍ ଅଣ୍ଟା ବାଡ଼୍‌କା ଜାଲ୍ଲି ଲେଖା ଏକାଦ୍ କା ସାମ୍‌ଧୁର୍‌ନୁ ଆଚ୍ଛାକେରା, ଆରୁ ଜାମା
         ରକମ୍‌ଘି ଇଞ୍ଜୋନ୍ ସାଉଁଟାଚା ଅନ୍ଦ୍ରା। 48 ଆରୁ ଯେତ୍‌କବାକେନ୍ ଜାଲ୍ଲି ନିନ୍ଦିକିତା, କେଉଁଟାର୍ ଆଦିନ୍ ଖାଁଣିଗେ ଟାଣିକିରି ଅନ୍ଦ୍‌ର୍‌ନାଏ ବାର୍‌ନାଏ,
         ଆରୁ ଅକ୍କିକିରି ବାନେ ଇଞ୍ଜୋନ୍ ଥାଡ଼ିନୁ ଉଇନାଏ ଆରୁ ଖାରାପ୍ ଇଞ୍ଜୋନ୍ ଖେବ୍‌ଡ଼୍‌ନାଏ ଚିନାଏ। 49 ଦୁନିଆଁଘି ଆଖ୍‌ରୀନୁ ଏନ୍ନେନ୍ ମାନ, ସରଗ୍‌ଦୂଁତ୍‌ଜାମାର୍ ବାରିକିରି ବଦ୍‌ମାସ୍ ଜାମାରିନ୍ ଧାର୍ମିର୍‌ସ୍‌ତି
         ଭିନେ କାମର୍। 50 ଆରୁ ଆବ୍ଡ଼ାରିନ୍ ଚିଚ୍ଚୁ ଭାଠାନୁ ଖେବ୍ଡ଼ର୍ ଚିଅର୍। ଏକାସାନ୍ କା ଅହ୍ଲନାଘି ଆରୁ ପାଲ୍ଲୁ ଚାବ୍‌ର୍‌ତେରାନା
         ମାନଦ୍।”ପାଚ୍ଚା ଆରୁ ପୁନା ଶିକ୍ଷାଘି ବିଶେଷ୍51 ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍ “ନିମ୍ ଇ ଜାମା କାତ୍‌ଥାନ୍ ବୁଝ୍‌ର୍‌କାର୍ କାଁଏ?” ଆବ୍ଡ଼ାର୍ ଆସିନ୍
         ତେଙ୍ଗିୟାର୍, “ହଁ”। 52 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଆଦ୍‌ଘିଲାଗାନ୍ ଯେତ୍‌କ ପଣ୍ତିତ୍‌ଜାମାର୍ ଏକାର୍ ସରଗ୍ ରାଜୀଘି
         ଚେଲା ମାନ୍‌ଚ୍‌କାନାଏ, ଆର୍ ଆ ମାଲିକ୍‌ସ୍‌କି ଲେଖା ରାନାଏ ଏକାସ୍ କା ନିଜର୍ ମଁଣା ବାଖ୍‌ରାନ୍ତି
         ପୁନା ଆରୁ ପାଚ୍ଚା ଜିନିଷ୍‌ବନ୍ ଅଥ୍‌ର୍‌ଦାସ୍।”ନାଜ୍‌ରେତ୍‌ନୁ ଯୀଶୁସିନ୍ ଆଦର୍‌ମାଇନ୍ ମା କାମ୍‌ଚାର୍(ମାର୍‌କୁସ୍ ୬:୧-୬; ଲୁକାସ୍ ୪:୧୬-୩୦)53 ଯେତ୍‌କବାକେନ୍ ଯୀଶୁସ୍ ଇ ଜାମା ନମୁନା ତେଙ୍ଗା ମୁଞ୍ଜିୟାସ୍ ତା, ଆସ୍‌ତି ବୁଙ୍ଗେଇ ଚିଚ୍ଚାସ୍। 54 ଆରୁ ତାଙ୍ଘା ସହର୍‌ନୁ ବାରିକିରି ତାହ୍ମା ସାଭା ଆଡ଼୍‌ପାନୁ ଏନ୍ନେ ଉପ୍‌ଦେଶ୍ ଚିୟାଗେ ଲାଗ୍ଗିୟାସ୍
         କା ଆବ୍ଡ଼ାର୍ ଆଚ୍‌ମିତ୍ ମାନିକିରି ତେଙ୍ଗାଗେ ଲାଗ୍ଗିୟାର୍, “ଇସ୍‌କେ ଇ ବୁଦ୍ଧି ଆରୁ ଶକ୍ତିଘି ନାଲ୍‌ଖୁ
         ଏକାସ୍‌ତି ହାଖ୍‌ରା? 55 ଇସ୍ ବଢ଼େଇସ୍‌କି ହାଦ୍ଦୁ ମାଲ୍‌ଦାସ୍ କାଁଏ? ଆରୁ ଇସ୍‌କି ଆୟାଙ୍ଗ୍‌ଘି ନାମେ ମାରିୟାମ୍ ମାଲ୍ଲିଦ୍
         କାଁଏ ଆରୁ ଇସ୍‌କି ଭାଇ ଜାମାର୍‌ଘି ନାମେ ୟାକୁବ୍, ଯୋଷେଫ୍, ଶିମୋନ୍, ଯୁଦାସ୍ ମାଲ୍ଲିଦ୍ କାଁଏ? 56 ଆରୁ ଇସ୍‌କି ଜାମା ବୁହୁଣୀଜାମାର୍ ନାହ୍ମାଗାନେ ମା ରାନାଏ କାଁଏ? ତା ଇସ୍‌କେ ଇ ଜାମା ଏକାସ୍‌ତି ହାଖ୍‌ରା?”57 ଆବ୍ଡ଼ାର୍ ଯୀଶୁସିନ୍ ଗ୍ରହନ୍ ମା କାମ୍‌ଚାର୍, ଲେକିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନାବୀସ୍‌କେ
         ନିଜର୍ ସହର୍ ଆରୁ ନିଜର୍ ଆଡ଼୍‌ପାବନ୍ ଆମ୍ବିକିରି ଜାମା ଆଲାର୍ ଆଦର୍‌ମାଇନ୍ କାମ୍‌ନାଏ।” 58 ଆରୁ ଆସ୍ ଆସାନ୍ ଆବ୍ଡ଼ାର୍‌ଘି ଅବିଶ୍ୱାସ୍‌ଘି ଲାଗାନ୍ ଢେର୍ ଶକ୍ତିଘି ନାଲ୍‌ଖୁ ମା କାମ୍‌ଚାସ୍।
         
            

         
      

   
      
         14
ଆସ୍ନାନ୍ ଚିଉ ଯୋହାନ୍‌ସ୍‌କି ମରନ୍(ମାର୍‌କୁସ୍ ୬:୧୪-୨୯; ଲୁକାସ୍ ୯:୭-୯)141 ହୁ ସାମାୟନୁ ଗାଲିଲୀ ରାଜୀନ୍ତା ରାଜା ହେରୋଦ୍‌ସ୍ ଯୀଶୁସ୍‌କି ବାରେନୁ ଖବର୍ ମେନ୍‌ଚାସ୍, 2 ଆରୁ ତାଙ୍ଘା ସେବକ୍‌ରିନ୍ ତେଙ୍ଗିୟାସ୍, “ଇସ୍ ଆସ୍ନାନ୍ ଚିଉ ଯୋହାନ୍‌ସ୍! ଆସ୍ ଖିଉ ଆଲାର୍‌ସ୍‌ତି
         ଉଜ୍ଜିୟାସ୍ କେର୍‌କାଦାସ୍, ହୁଦ୍‌ଘିଲାଗାନ୍ ତାଙ୍ଘାସାନ୍ ଇ ଜାମା ଶକ୍ତିଘି ନାଲ୍‌ଖୁଦ୍ ପ୍ରକଟ୍ ମାନି।”3 ଏନ୍ଦେର୍‌ଗେକା ହେରୋଦ୍‌ସ୍ ତାଙ୍ଘା ଭାଇ ଫିଲିପ୍ପସ୍‌କି ଆଲି ହେରୋଦିଆଘି ଲାଗାନ୍, ଯୋହାନ୍‌ସିନ୍ ଧାରିକିରି
         ହିଁଚାସ୍ ଆରୁ ଜେହେଲ୍‌ନୁ ଗୁଡ୍ଡେଇ ଚିଚ୍‌କାଚାସ୍। 4 ଏନ୍ଦେର୍‌ଗେକା ଯୋହାନ୍‌ସ୍ ଆସିନ୍ ତେଙ୍ଗିୟାସ୍ କା ଇ ଆଲିବନ୍ ଉଇନା ନିଙ୍ଗାଗେ ଉଚିତ୍ ମାଲ୍ଲିଦ୍।
         5 ହୁଦ୍‌ଘିଲାଗାନ୍ ହେରୋଦ୍‌ସ୍ ଯୋହାନ୍‌ସିନ୍ ପିଟା ବେଦ୍ଦାଲିୟାସ୍; ଲେକିନ୍ ଆସ୍ ଆଲାରିନ୍ ଏଲ୍‌ଚାଲିୟାସ୍,
         ଏକାର୍ କା ଯୋହାନ୍‌ସିନ୍ ନାବୀବୁଲି ମାନାଲିୟାର୍।6 ଲେକିନ୍ ହେରୋଦ୍‌ସ୍‌କି ଜନମ୍ ଉଲ୍ଲାନୁ, ହେରୋଦିଆଘି ତାଙ୍ଗ୍‌ଦାଦ୍ ପାହିୟାର୍‌ଘି ଆଘ୍‌ଲି ନାଲିକିରି
         ହେରୋଦ୍‌ସିନ୍ ଖୁସ୍ କାମ୍‌ଚା। 7 ଆଙ୍ଗେନ୍ ଆସ୍ କସମ୍ ମହିଁକିରି ତେଙ୍ଗିୟାସ୍, “ନିନ୍ ଏକାନ୍ ନିଅୟ, ଏନ୍ ଆବନ୍ ନିଙ୍ଗାଗେ ଚିଅନ୍।”
         8 ଆରୁ ଆଦ୍ ତାଙ୍ଗ୍ୟଘି କାତ୍‌ଥାନ୍ ମେନିକିରି ତେଙ୍ଗିୟାଦ୍, “ଆସ୍ନାନ୍ ଚିଉ ଯୋହାନ୍‌ସ୍‌କି କୁକ୍କୁନ୍
         ଏଙ୍ଗାଗେ ଅଣ୍ଟା ଥାଡ଼ିନୁ ଇସାନ୍ ଚିଆ।” 9 ଇବନ୍ ମେନିକିରି ରାଜାସ୍ ଦୁଃଖୁ ମାନ୍‌ଚାସ୍, ଲେକିନ୍ ନିଜର୍ କସମ୍‌ଘି ଲାଗାନ୍ ଆରୁ ତାଙ୍ଘାଗାନେ ଆସାନ୍
         ରୁ ଆଲାର୍‌ଘି ଲାଗାନ୍ ହୁକୁମ୍ ଚିଚ୍ଚାସ୍ କା ଆବନ୍ ଚିଆକୋ। 10 ଆରୁ ହେରୋଦ୍‌ସ୍ ଆଲାରିନ୍ ଜେହେଲ୍‌ଗେ ତାଇୟିକିରି ଯୋହାନ୍‌ସ୍‌କି କୁକ୍କୁନ୍ ପୁଜ୍‌ତାଚାଷ୍; 11 ଆରୁ ଆସ୍‌କି କୁକ୍କୁନ୍ ଅଣ୍ଟା ଥାଡ଼ିନୁ ଅନ୍ଦ୍ରାର୍ ଆରୁ ଆ କୁକାଏଗେ ଚିଚ୍ଚାର୍, ଆରୁ ଆଦ୍ ତାଙ୍ଗ୍ୟଘି
         ଚାହାଗେ ଅଚ୍ଚାକେରା। 12 ଆଙ୍ଗେନ୍ ଯୋହାନ୍‌ସ୍‌କି ଚେଲାର୍ ବାର୍‌ଚାର୍ ଆରୁ ତାଙ୍ଘା ମାଁଣାବନ୍ ହୋଇକିରି ମାଣେଇଚାର୍, ଆରୁ କାଇକିରି
         ଯୀଶୁସ୍‌କେ ଖବର୍ ଚିଚ୍ଚାର୍।ଯୀଶୁସ୍ ପାଞ୍ଚ୍ ହାଜାର୍ ଆଲାରିନ୍ ମହତାଚାସ୍(ମାର୍‌କୁସ୍ ୬:୩୨-୪୪; ଲୁକାସ୍ ୯:୧୦-୧୭; ଯୋହାନ୍ ୬:୧-୧୪)13 ଯେତ୍‌କବାକେନ୍ ଯୀଶୁସ୍ ଯୋହାନ୍‌ସ୍‌କି ବାରେନୁ ମେନ୍‌ଚାସ୍ ତା, ଆସ୍ ଡଙ୍ଗାନୁ ଅକ୍କିକିରି ଆ ଆଡ୍ଡାସ୍ତି
         ଅଣ୍ଟା ଶୁନ୍‌ଶାନ୍ ଆଡ୍ଡାଗେ କେରାସ୍, ଇବନ୍ ମେନିକିରି ଆଲାର୍ ସହର୍‌ଗୁଠିନ୍ତି ଏକ୍‌ତେ ତାଙ୍ଘା ପାଛ୍‌ଲି-ପାଛ୍‌ଲି
         କେରାର୍। 14 ଆରୁ ଆସ୍ ଡଙ୍ଗାନ୍ତି ଏତ୍ତିକିରି ଆଲାର୍‌ଘି ଅଣ୍ଟା ବାଡ଼୍‌କା ଭିଡ଼୍ ଏରିୟାସ୍ ଆରୁ ଆସ୍‌କେ ଆବ୍ଡ଼ାର୍‌ଘି
         ମିଆଁ ମୁରୁକ୍ ସୋଗ୍ଗେ ଲାଗ୍ଗିୟା, ଆରୁ ଆସ୍ ଆବ୍ଡ଼ାର୍‌ଘି ବେମାର୍‌ଗୁଠିନ୍ ବାନେ କାମ୍‌ଚାସ୍।15 ବିଡ଼ି ଅକ୍କାନ୍ତି ତାଙ୍ଘା ଚେଲାଜାମାର୍ ତାଙ୍ଘାସାନ୍ ବାରିକିରି ତେଙ୍ଗିୟାର୍, “ଇଦ୍ ତା ଶୁନ୍‌ଶାନ୍
         ଆଡ୍ଡାଦ୍ ଆରୁ ବିଡ଼ିହି ଅକ୍କିୟା କେରାଦ୍; ହୁଦ୍‌ଘିଲାଗାନ୍ ଆଲାରିନ୍ ପାଡ଼ାତାରା କାଲାଗେ ଚିଆ, ଏସ୍‌କେ
         କା ଆବ୍ଡ଼ାର୍ ତାହ୍ମାଲାଗାନ୍ ଅନାମହାଗେ ହେନ୍ଦର୍।” 16 ଲେକିନ୍ ଯୀଶୁସ୍ ତାଙ୍ଘା ଚେଲାଜାମାରିନ୍ ତେଙ୍ଗିୟାସ୍, “ଆବ୍ଡ଼ାର୍‌ଘି କାନା ଦାର୍‌କାର୍ ମାଲ୍ଲାଦ୍!
         ନିମିନ୍ ଇବ୍ଡ଼ାର୍‌ଗେ ଅନାମହାଗେ ଚିଆଲାଗା।” 17 ଆବ୍ଡ଼ାର୍ ଆସିନ୍ ତେଙ୍ଗିୟାର୍, “ଇସାନ୍ ଏହ୍ମାସାନ୍ ଖାଲି ପାଞ୍ଚେଟା ଆସ୍‌ମା ଆରୁ ଯୋଡ଼େ ଇଞ୍ଜୋ ରାଇ।”
         18 ଯୀଶୁସ୍ ତେଙ୍ଗିୟାସ୍, “ଆବ୍ଡ଼ାନ୍ ଇସାନ୍ ଏଙ୍ଘା ଚାହାଗେ ଅନ୍ଦ୍ରା।” 19 ଆନ୍ତିନ୍ ଆସ୍ ଆଲାରିନ୍ ଘାଁସି ମିଆଁ ଅକ୍କାଗେ ହୁକୁମ୍ ଚିଚ୍ଚାସ୍, ଆରୁ ଆସ୍ ଆ ପାଞ୍ଚେଟା ଆସ୍‌ମାନ୍
         ଆରୁ ଯୋଡ଼େ ଇଞ୍ଜୋନ୍ ଧାର୍‌ଚାସ୍; ଆରୁ ସରଗ୍ ତାରା ଏରିକିରି ଧାନ୍ୟାବାଦ୍ ଚିଚ୍ଚାସ୍ ଆରୁ ଆସ୍‌ମାଗୁଠିନ୍
         ଖିଣ୍ଡା-ଖିଣ୍ଡା ଚେଲାଜାମାର୍‌ଗେ ଚିଚ୍ଚାସ୍, ଆରୁ ଚେଲାଜାମାର୍ ଆଲାର୍‌ଗେ ଚିଚ୍ଚାର୍। 20 ଆରୁ ଜାମା ଆଲାର୍ କୁଲୁଭର୍ ମଖ୍ଖାର୍ ଆରୁ ଉଚ୍ଛିୟାର୍ କେରାର୍, ଆରୁ ଯେତ୍‌କ ଟୁକ୍‌ଡ଼ା ଆସ୍‌ମା ଏଙ୍ଗ୍‌ରା
         ଆବନ୍ ଚେଲାଜାମାର୍ ଠୁଡ଼ିୟାଚାର୍ ଆଦ୍ ବାର ଡାଲା ମାନ୍‌ଚା। 21 ଆରୁ ମହୁଁ ଆଲାର୍‌ଘି ଭିତର୍‌ନୁ ମାଏକିନିଆଁ ଆରୁ ହାଦ୍ଦୁରିନ୍ ଆମ୍ବିକିରି, ଲାଗ୍‌ଭାଗ୍ ପାଞ୍ଚ୍ ହାଜାର୍
         ମାର୍‌ଦ୍‌ନାର୍ ରାଚାର୍।ଯୀଶୁସ୍‌କି ଆମ୍ମୁନୁ ଏକ୍‌ନା(ମାର୍‌କୁସ୍ ୬:୪୫-୫୨; ଯୋହାନ୍ ୬:୧୫-୨୧)22 ହୁଙ୍ଗେନିନ୍ ଯୀଶୁସ୍ ତାଙ୍ଘା ଚେଲାଜାମାରିନ୍ ଡଙ୍ଗାନୁ ଅକ୍କିକିରି ତାଙ୍ଘାଏନ୍ତି ଆଘ୍‌ଲି ହାପାଖା
         କାଲାଗେ ତେଙ୍ଗିୟାସ୍, ହତ୍‌କତକ୍ ଆସ୍ ଆଲାରିନ୍ ବିଦା କାମଚସ୍। 23 ଆସ୍ ଆଲାରିନ୍ ବିଦା କାମ୍‌ଚ୍‌କା ପାଛ୍‌ଲି, ବିନ୍ତି କାମାଗେ ଦୁସ୍‌ରା ଅଣ୍ଟା ପାର୍ତ୍ତାଗେ କେରାସ୍;
         ଆରୁ ବିଡ଼ି ଅକ୍କାନ୍ତି ଆସ୍ ଆସାନ୍ ଅଥାସ୍ ରାଚାସ୍। 24 ଲେକିନ୍ ହତ୍‌କବାକେନ୍ ଡଙ୍ଗାଦ୍ ହଁସ୍‌ରା ଖାଁଣିନ୍ତି ଢେର୍ ଗେଛାନୁ ରାଚା ଆରୁ ଡଙ୍ଗାଦ୍ ଲହ୍‌ଡ଼ିତି
         ଡାଗ୍‌ମାଗ୍‌ରାଲିୟାଦ୍, ଏନ୍ଦେର୍‌ଗେକା ଧୁକାଦ୍ ଡଙ୍ଗାଘି ଆଘ୍‌ଲିତାର୍‌ତି ବାରାଲିୟାଦ୍। 25 ଆରୁ ଯୀଶୁସ୍ ବିଜ୍ଜନାଘି ଲାଗ୍‌ଭାଗ୍ ତିନ୍‌ଚାର୍ ବାଜେ ହଁସ୍‌ରାନୁ ଏକ୍‌ତେ-ଏକ୍‌ତେ ଚେଲାଜାମାର୍‌ଘି
         ଚାହାଗେ ବାର୍‌ଚାସ୍। 26 ଆରୁ ଚେଲାଜାମାର୍ ଯୀଶୁସିନ୍ ହଁସ୍‌ରାନୁ ଏକ୍‌ନାନ୍ ଏରିକିରି ଘାବ୍‌ରାରାଚାର୍ କେରାର୍ ଆରୁ ତେଙ୍ଗା
         ଲାଗ୍ଗିୟାର୍, “ଇଦ୍ ତା ଭୁତ୍ତୁଦ୍!” ଆରୁ ଆବ୍ଡ଼ାର୍ ଏଲ୍‌ଚ୍‌କାତି ଚିର୍‌ରାରାଗେ ଲାଗ୍ଗିୟାର୍। 27 ଲେକିନ୍ ଯୀଶୁସ୍ ହୁଙ୍ଗେନିନ୍ କାଚ୍‌ନେଖ୍‌ରାସ୍ ଆରୁ ତେଙ୍ଗିୟାସ୍, “ଧିରାଜ୍ ଧାରା! ଆମା ଏଲ୍‌ଚା!
         ଏନିନ୍।” 28 ଆଙ୍ଗେନ୍ ପାତ୍ରାସ୍ ଯୀଶୁସିନ୍ ଯାବାବ୍ ଚିଚ୍ଚାସ୍, “ହେ ପ୍ରାଭୁ, ଯଦି ନିମିନ୍ ହାଲେ ଏଙ୍ଗାନ୍ ନିହ୍ମା
         ଚାହାଗେ ଆମ୍ମୁନୁ ଏକା ଆରୁ କାଲାଗେ ହୁକୁମ୍ ଚିଆ।” 29 ଆସ୍ ତେଙ୍ଗିୟାସ୍, “ବାରା!” ଆଙ୍ଗେନ୍ ପାତ୍ରାସ୍ ଡଙ୍ଗାନ୍ତି ଏତ୍ତିକିରି ଆମ୍ମୁନୁ ଯୀଶୁସ୍‌କି ଚାହା
         କାଲାଗେ ଲାଗ୍ଗିୟାସ୍। 30 ଲେକିନ୍ ପାତ୍ରାସ୍ ଧୁକାବନ୍ ଏରିକିରି ଏଲ୍‌ଚିୟାସ୍ କେରାସ୍, ଆରୁ ଯେତ୍‌କବାକେନ୍ ମୁହ୍ଲା ବେଦ୍ଦାଲିୟାସ୍
         ତା ଚିର୍‌ରା ରାଇକିରି ତେଙ୍ଗିୟାସ୍, “ହେ ପ୍ରାଭୁ, ଏଙ୍ଗାନ୍ ବାଛାବା!” 31 ଯୀଶୁସ୍ ହୁଙ୍ଗେନିନ୍ ହେଖ୍ଖା ଲାମ୍ବାବାଇକିରି ଆସିନ୍ ଧାର୍‌ଚାସ୍ ଆରୁ ତେଙ୍ଗିୟାସ୍, “ହେ କମ୍ ବିଶ୍ଵାସୀୟ,
         ନିନ୍ ଏନ୍ଦେର୍‌ଗେ ଶାକ୍ କାମ୍‌ଚ୍‌କାଏ?” 32 ଯେତ୍‌କବାକେନ୍ ଆବ୍ଡ଼ାର୍ ଡଙ୍ଗାନୁ ଅକ୍କିୟାର୍ ତା, ଧୁକା ବନ୍ଦ୍ ମାନ୍‌ଚାକେରା। 33 ଆଙ୍ଗେନ୍ ଡଙ୍ଗାନୁ ରୁ ଆଲାର୍, ଆସିନ୍ ହାଁଠୁୱାରାଇକିରି ଯୋହାର୍ କାମ୍‌ଚାର୍ ଆରୁ ତେଙ୍ଗିୟାର୍, “ସତ୍ତୁନିନ୍,
         ନିମ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁର୍।”ଯୀଶୁସ୍ ଗେନ୍ନେସାରେତ୍ ରାଜୀନ୍ତା ବେହ୍ମରିୟାରିନ୍ ବାନେ କାମାଲ୍‌ଦାସ୍(ମାର୍‌କୁସ୍ ୬:୫୩-୫୬)34 ଆବ୍ଡ଼ାର୍ ହଁସ୍‌ରା ପାର୍ ମାନିକିରି ଗେନ୍ନେସାରେତ୍ ରାଜୀଗେ ଆଣସିୟାର୍। 35 ଆରୁ ଆସ୍‌ତା ଆଲାର୍ ଯୀଶୁସିନ୍ ଚିହ୍ନେଚେଇଚାର୍ ଆରୁ ଚାହାଚାହାନ୍ତା ପାଡ଼ାଗୁଠିଗେ ଖବର୍ ଚିଚ୍ଚାର୍,
         ଆରୁ ଆଲାର୍ ଜାମା ବେହ୍ମରିୟାରିନ୍ ତାଙ୍ଘା ଚାହାଗେ ଅନ୍ଦ୍ରାର୍, 36 ଆରୁ ଆବ୍ଡ଼ାର୍ ଏସ୍‌କେ ତାଙ୍ଘା ଚିଢ଼ାଘି ପାଣ୍‌ତୁନ୍ ଖାଲି ଏସ୍‌ରର୍; ହୁଦ୍‌ଘିଲାଗାନ୍ ତାଙ୍ଗାନ୍
         ଆର୍‌ଜୀବିନ୍ତି କାମାଗେ ଲାଗ୍ଗିୟାର୍ ଆରୁ ଯେତ୍‌କ ଲୋକ୍ ଏସ୍‌ରାର୍, ଆବ୍ଡ଼ାର୍‌ଜାମାର୍ ବାନେ ମାନ୍‌ଚାର୍
         କେରାର୍।
         
            

         
      

   
      
         15
ନିୟମ୍‌ବନ୍ ମାନ୍ନାଘି ପ୍ରଶ୍ନ(ମାର୍‌କୁସ୍ ୭:୧-୧୩)151 ଇଦ୍‌ଘି ପାଛ୍‌ଲି ଯେରୁଶାଲେମ୍ ତା କେତ୍‌କ ଫାରିସୀ ଆରୁ ପଣ୍ତିତ୍‌ଜାମାର୍ ଯୀଶୁସ୍‌କି ଚାହାଗେ ବାରିକିରି
         ତେଙ୍ଗାଗେ ଲାଗ୍ଗିୟାର୍, 2 “ନିଙ୍ଘାଏ ଚେଲାର୍ ପୁର୍‌ଖାର୍‌ଘି ନିୟମ୍‌ବନ୍ ଏନ୍ଦେର୍‌ଗେ ମା ମାନ୍ନାଏ, ଏନ୍ଦେର୍‌ଗେ ଆବ୍ଡ଼ାର୍
         ୟାହୁଦୀ ନିୟମ୍‌ଘି ଅନୁସାର୍ ହେଖ୍ଖା ମା ନଣ୍ଡ୍‌ରିକିରି ଆସ୍‌ମା ମହ୍ଁନାଏ?” 3 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ନିମ୍‌ହି ନିଜର୍ ରୀତିନୀତିଘି ଲାଗାନ୍ ଏନ୍ଦେର୍‌ଗେ ପାର୍‌ମେଶ୍ଵାର୍‌ସ୍‌କି
         ନିୟମ୍‌ବନ୍ ମା ମାନ୍‌ଦାର୍? 4 ଏନ୍ଦେର୍‌ଗେକା ପାର୍‌ମେଶ୍ଵାର୍‌ସ୍ ତେଙ୍କାଦାସ୍, ‘ନିଜର୍ ଆୟାଙ୍ଗ୍-ବାଙ୍ଗ୍‌ରିନ୍ ଆଦର୍‌ମାଇନ୍ କାମ୍‌କେ’,
         ଆରୁ ‘ନେଦିନ୍ ଆୟାଙ୍ଗ୍-ବାଙ୍ଗ୍‌ରିନ୍ ସାର୍‌ପାନାଏ, ଆବ୍ଡ଼ାରିନ୍ ପିଟାଚାକୋ।’ 5 ଲେକିନ୍ ନିମ୍ ଆୟାଙ୍ଗ୍-ବାଙ୍ଗ୍‌ରିନ୍ ଏନ୍ନେ ତେଙ୍ଗର୍, ‘ଏକାନ୍ ଏଙ୍ଗା ନିମାଗେ ଚିନାରାଇ ଆବ୍ଡ଼ା
         ଜାମାନ୍ ପାର୍‌ମେଶ୍ଵାର୍‌ସ୍‌କେ ଭେଁଟ୍ ଚାଢ଼ାବାଚେଚ୍‌କାଦାନ୍, ହୁଦ୍‌ଘିଲାଗାନ୍ ନିହ୍ମାଏ ମଦେତ୍ କାମା
         ପଲ୍ଲଦାନ୍’, 6 ତା ଆବ୍ଡ଼ାର୍ ତାଙ୍ଘାଏ ବାଙ୍ଗ୍‌ସ୍‌କି ଆଦର୍‌ମାଇନ୍ ମା କାମ୍‌ନାଏ, ଏନ୍ନେନିନ୍ ନିମ୍ ନିଜର୍ ରୀତିନୀତିଘି
         ଲାଗାନ୍ ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ମା ମାନ୍‌ଦାର୍। 7 ହେ କପ୍‌ଟୀରୋ, ନିହ୍ମା ବାରେନୁ ପାର୍‌ମେଶ୍ୱାର୍‌ସ୍ ଇଶାୟାହ୍‌ସ୍ ନାବୀସ୍‌କି ଦ୍ୱାର୍‌ନୁ ତେଙ୍କାଦାସ୍:8 ‘ଇବ୍ଡ଼ା ଆଲାର୍ ତା ଥୁମ୍‌ଣାତି ଏଙ୍ଘାଏ ଆଦର୍‌ମାଇନ୍ କାମ୍‌ନାଏ, ଲେକିନ୍ ଇବ୍ଡ଼ାର୍‌ଘି ମନ୍‌ଦ୍ ଏଙ୍ଘାସ୍‌ତି
         ଗେଚ୍ଛା ରାଇଦ୍।9 ଆରୁ ଇବ୍ଡ଼ାର୍ ବେକାର୍‌ନୁ ଏଙ୍ଘାଏ ସେବା ଆରାଧାନା କାମ୍‌ନାଏ, ଏନ୍ଦେର୍‌ଗେକା ଆଲାର୍‌ଘି ନିୟମ୍‌ବନ୍
         ଧରମ୍ ଉପ୍‌ଦେଶ୍ ବାଣୀ ବୁଲି ଶିଖାବାନାଏ।’”ଅଶୁଦ୍ଧ୍ କାମ୍‌ନାବାଲା କାତ୍‌ଥା(ମାର୍‌କୁସ୍ ୭:୧୪-୨୩)10 ଆନ୍ତିନ୍ ଯୀଶୁସ୍ ଆଲାରିନ୍ ତାଙ୍ଘା ଚାହା ମେହିଁକିରି ଆବ୍ଡ଼ାରିନ୍ ତେଙ୍ଗିୟାସ୍, “ମେନା ଆରୁ ବୁଝ୍‌ରା:
         11 ଏକାଦ୍ ଥୁମ୍‌ଣାନୁ କାଇ, ଆଦ୍ ଆଲାରିନ୍ ଅଶୁଦ୍ଧ୍ ମା କାମି, ଲେକିନ୍ ଏକାଦ୍ ଥୁମ୍‌ଣାନ୍ତି ଉର୍‌ଖି,
         ଆଦ୍ ଆଲାରିନ୍ ଅଶୁଦ୍ଧ୍ କାମି।” 12 ଆନ୍ତିନ୍ ଚେଲାର୍ ବାରିକିରି ଆସିନ୍ ତେଙ୍ଗିୟାର୍, “ନିମ୍ କାଁଏ ଆହ୍‌ଦାର୍ କା ଫାରିସୀଜାମାର୍ ଇ ବଚନ୍‌ବନ୍
         ମେନିକିରି ଖୀସାରାଚାର୍ କେରାର୍?” 13 ଆଙ୍ଗେନ୍ ଯୀଶୁସ୍ ଯାବାବ୍ ଚିଚ୍ଚାସ୍, “ଆ ଜାମା ହୋପ୍ପାନ୍ ଏକାନ୍ ଏଙ୍ଘାଏ ସରଗ୍‌ତା ବାଙ୍ଗ୍‌ସ୍‌ ମାଲ୍ଲା
         ଇଦୁସ୍, ଆଦିନ୍ ଚାଡ଼ାକୋ। 14 ଆବ୍ଡ଼ାରିନ୍ କାଲା ଚିଆ; ଆବ୍ଡ଼ାର୍ କାଁଣାରିନ୍ ପାବୁ ଏଦୁ କାଁଣାର୍ ଆରୁ କାଁଣାସ୍ ଯଦି କାଁଣାସିନ୍
         ପାବୁ ଏଦସ୍, ହାଲେ ଦୁହି ଲୋକ୍ ଗାଡ୍ଡିନୁ ଖାତ୍‌ରର୍।”15 ଇବନ୍ ମେନିକିରି ପାତ୍ରାସ୍ ଆସିନ୍ ତେଙ୍ଗିୟାସ୍, “ଇ ନମୁନାବନ୍ ଏମାନ୍ ବୁଝାବା।” 16 ଆଙ୍ଗେନ୍ ଯୀଶୁସ୍ ତେଙ୍ଗିୟାସ୍, “ନିମ୍‌ହି ଆକ୍କୁନ୍‌ତକ୍ ମାଲ୍ଲା ବୁଝ୍‌ରୁର୍ କାଁଏ? 17 ନିମ୍ କାଁଏ ବାଲ୍‌ଦାରିନ୍ କା ଏକାଦ୍ ଥୁମ୍‌ଣାନୁ କାଇ ଆଦ୍ କୁଲୁନୁ କାଇ, ଆରୁ ଆଦ୍ ଶରୀର୍‌ତି ବାହ୍‌ରି
         ଉର୍‌ଖି? 18 ଲେକିନ୍ ଏକାଦ୍ ଥୁମ୍‌ଣାନ୍ତି ଉର୍‌ଖି, ଆଦ୍ ମନ୍‌ନ୍ତି ଉର୍‌ଖି, ଆରୁ ଆଦିନ୍ ଆଲାସିନ୍ ଅଶୁଦ୍ଧ୍ କାମି।
         19 ଏନ୍ଦେର୍‌ଗେକା ଖାରାପ୍ ସୋଚ୍‌, ପିଟ୍ଟନା, ବେଭିଚାର୍, ରାଣ୍ଡିବାଜି ନାଲ୍‌ଖୁ କାମ୍‌ନା, ହାଡ଼୍‌ନା,
         ଝୁଟ୍ଟୁ ସାକ୍ଷୀ ଚିନା, ଠାକ୍‌ନା ଆରୁ ନିନ୍ଦା କାମ୍‌ନା ମନ୍‌ତି ଉର୍‌ଖି। 20 ଇଦିନ୍ ଆଲାରିନ୍ ଅଶୁଦ୍ଧ୍ କାମି, ଲେକିନ୍ ହେଖ୍ଖା ମା ନଣ୍ଡ୍‌ରିକିରି ମାଣ୍ଡି ଅଣ୍ଡ୍‌କୁନ୍ ଆଲାରିନ୍
         ଅଶୁଦ୍ଧ୍ ମା କାମି।”କାନାନୀ ଜାତିନ୍ତା ମାଏକିନିଆଁଘି ବିଶ୍ଵାସ୍(ମାର୍‌କୁସ୍ ୭:୨୪-୩୦)21 ଯୀଶୁସ୍ ଆସ୍‌ତି ଉର୍‌ଖିକିରି, ସୋର୍ ଆରୁ ସିଦୋନ୍ ପ୍ରଦେଶ୍‌ଗେ ବୁଙ୍ଗାସ୍ କେରାସ୍। 22 ଆ ପ୍ରଦେଶ୍‌ତା ଅଣ୍ଟା କାନାନୀ ମାଏକିନିଆଁ ବାର୍‌ଚା, ଆରୁ ଚିର୍‌ରା ରାଇକିରି ତେଙ୍ଗାଗେ ଲାଗ୍ଗିୟା,
         “ହେ ପ୍ରାଭୁ! ଦାଉଦ୍‌ସ୍‌କି ହାଦ୍ଦୁ, ଏଙ୍ଘା ମିଆଁ ଦାୟା କାମା! ଏଙ୍ଘା ହାଦ୍ଦୁନ୍ ଭୁତ୍ତୁଦ୍ ମୁରୁକ୍
         ସାତାବାଲି।” 23 ଲେକିନ୍ ଆସ୍ ଆଦିନ୍ ଏନ୍ଦେର୍‌ହି ଯାବାବ୍ ମା ଚିଚ୍ଚାସ୍। ଆନ୍ତିନ୍ ଆସ୍‌କି ଚେଲାର୍ ବାରିକିରି ଆସିନ୍
         ଆର୍‌ଜୀବିନ୍ତି କାମିକିରି ତେଙ୍ଗିୟାର୍, “ଇଦିନ୍ ବିଦା କାମା ଏନ୍ଦେର୍‌ଗେକା ଆଦ୍ ନାହ୍ମା ପାଛ୍‌ଲି-ପାଛ୍‌ଲି
         ଚିର୍‌ରାରାତେ ବାରାଲି।” 24 ଆସ୍ ଯାବାବ୍ ଚିଚ୍ଚାସ୍, “ଏନ୍ ଇସ୍ରାଏଲ୍ ବାଉଁଶାର୍‌ଘି ଏଫ୍‌ସ୍‌ର୍‌କା କେର୍‌କା ଭେଡ଼ିନ୍ ଆମ୍ବିକିରି
         ଆରୁ ନାନ୍ନାର୍‌ଘି ଲାଗାନ୍ ମାଲ୍ଲା ବାରୁନ୍।” 25 ଲେକିନ୍ ଆଦ୍ ବାର୍‌ଚା, ଆରୁ ଯୀଶୁସିନ୍ ଯୋହାର୍ କାମିକିରି ତେଙ୍ଗାଗେ ଲାଗ୍ଗିୟା, “ହେ ପ୍ରାଭୁ, ଏଙ୍ଗାନ୍
         ଦାୟା କାମା।” 26 ଇସ୍ରାଏଲ୍ ଆଲାରିନ୍ ହାଦ୍ଦୁର୍ ଗାନେ ଆରୁ ବିନାୟାହୁଦୀ ଆଲାରିନ୍ ଆଲ୍ଲାଘି ରୂପ୍‌ନୁ ତୁଲ୍‌ନା କାମିକିରି
         ଯୀଶୁସ୍ ଯାବାବ୍ ଚିଚ୍ଚାସ୍, “ହାଦ୍ଦୁର୍‌ଘି ଆସ୍‌ମାବନ୍ ହୋଇକିରି ଆଲ୍ଲାଘି ଆଘ୍‌ଲି ଚିନା ବାନେ ମାଲ୍ଲିଦ୍।”
         27 ଆଦ୍ ତେଙ୍ଗିୟାଦ୍, “ହଁ ପ୍ରାଭୁ ସତ୍ତୁନ୍, ଲେକିନ୍ ଆଲ୍ଲାଦ୍ ନିଜର୍ ମାଲିକ୍‌ସ୍‌କି ଟେବୁଲ୍ କିୟାଁ
         ଖାତ୍‌ର୍‌କା ଟୁକ୍‌ଡ଼ାଗୁଠିନ୍ ମହିଁଦ୍।” 28 ଆଙ୍ଗେନ୍ ଯୀଶୁସ୍ ଆବନ୍ ଯାବାବ୍ ଚିଚ୍ଚାସ୍, “ହେ ଆଲି, ନିଙ୍ଘାଏ ବିଶ୍ୱାସ୍‌ଦ୍‌ ବାଡ଼୍‌କାଦ୍। ଏସ୍‌କେ
         ନିନ୍ ଚାହଁଦିନ୍, ହନ୍ନେନ୍ ନିଙ୍ଘାଲାଗାନ୍ ମାନ୍ନାଦ୍।” ଆରୁ ଆଦ୍‌ଘି ହାଦ୍ଦୁଦ୍ ଆଖାନେନ୍ ବାନେ ମାନ୍‌ଚାକେରା।ଯୀଶୁସ୍ ଢେର୍ ବେହ୍ମରିୟାରିନ୍ ବାନେ କାମାଲ୍‌ଦାସ୍29 ଯୀଶୁସ୍ ଆସ୍‌ତି ଗାଲିଲୀ ହଁସ୍‌ରା ଚାହାଗେ ବାର୍‌ଚାସ୍, ଆରୁ ପାର୍ତ୍ତାନୁ ଆର୍‌ଗିକିରି ଆସାନ୍ ଅକ୍କିୟାସ୍।
         30 ଆଙ୍ଗେନ୍ ଢେର୍ ଆଲାର୍ ଆସ୍‌କି ଚାହାଗେ ବାର୍‌ଚାର୍। ଆବ୍ଡ଼ାର୍ ତାହ୍ମାଗାନେ ଲେଙ୍ଗ୍‌ଡ଼ାରିନ୍, କାଁଣାରିନ୍,
         ଲୁହ୍ଲାରିନ୍, କୋନ୍ଦାରିନ୍ ଆରୁ ଦୁସ୍‌ରା ଢେର୍ ବେହ୍ମରିୟାରିନ୍ ଆସ୍‌କି ଚାହାଗେ ଅନ୍ଦ୍ରାର୍, ଆରୁ
         ଆବ୍ଡ଼ାର୍ ଆସ୍‌କି ହେଡ୍ଡମୁଲିନୁ ଅକ୍କତେଇଚାର୍, ଆରୁ ଆସ୍ ଆବ୍ଡ଼ାରିନ୍ ବାନେ କାମ୍‌ଚାସ୍। 31 ଯେତ୍‌କବାକେନ୍ ଆଲାର୍ ଏରିୟାର୍ କା କୋନ୍ଦାର୍ କାତ୍‌ଥା କାମାଲ୍‌ନାଏ, ଆରୁ ଲୁହ୍ଲାର୍ ବାନେ ମାନାଲ୍‌ନାଏ,
         ଆରୁ ଲେଙ୍ଗ୍‌ଡ଼ାର୍ ଏକାଲ୍‌ନାଏ, ଆରୁ କାଁଣାର୍ ଏରାଲ୍‌ନାଏ ତା ଆବ୍ଡ଼ାର୍ ଆଚ୍‌ମିତ୍ ମାନିକିରି ଇସ୍ରାଏଲୀର୍‌ଘି
         ପାର୍‌ମେଶ୍ଵାର୍‌ସ୍‌କି ସ୍ତୁତି କାମ୍‌ଚାର୍।ଯୀଶୁସ୍ ଚାର୍‌ହାଜାର୍ ଆଲାରିନ୍ ମହଁତାନା(ମାର୍‌କୁସ୍ ୮:୧-୧୦)32 ଯୀଶୁସ୍ ତାଙ୍ଘା ଚେଲାଜାମାରିନ୍ ମେହିଁୟାସ୍ ଆରୁ ତେଙ୍ଗିୟାସ୍, “ଏଙ୍ଗା ଇ ଭିଡ଼୍‌ବନ୍ ଏରିକିରି ସୋଗ୍ଗେ
         ଲାଗ୍ଗାଲି, ଏନ୍ଦେର୍‌ଗେକା ଇବ୍ଡ଼ାର୍ ତିନ୍ ଦିନ୍ ମାନ୍‌ଚାଦିନ୍ ଏଙ୍ଘାଗାନେ ରାନାଏ, ଆରୁ ଇବ୍ଡ଼ାର୍‌ସାନ୍
         ମହାଁଗେ ଏନ୍ଦେର୍‌ହି ମାଲ୍ଲାଦିନ୍। ଏନ୍ ଇବ୍ଡ଼ାରିନ୍ କିଡ଼ାତି ବିଦା କାମାଗେ ମା ଚାହଁଦାନ୍, ଏକାସାନ୍
         ଏନ୍ନେ ମା ମାନ୍ନାଦ୍ କା ପାବୁନୁ ଥାକ୍‌ରିକିରି ବେହସ୍ ମାନର୍‌କର୍।” 33 ଚେଲାଜାମାର୍ ଆସିନ୍ ତେଙ୍ଗିୟାର୍, “ନାମାଗେ ଇ ଶୁନ୍‌ଶାନ୍ ଆଡ୍ଡାନୁ ଏକାସ୍‌ତି ଏତ୍‌କ ଆସ୍‌ମା ହାଖ୍‌ରୋକା
         ନାମ୍ ଏତ୍‌କ ବାଡ଼୍‌କା ଭିଡ଼୍‌ବନ୍ ଉଡ଼୍‌ତା ଅଙ୍ଗତ୍?” 34 ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍, “ନିହ୍ମାସାନ୍ ୟୋଁଟା ଆସ୍‌ମା ରାଇ?” ଆବ୍ଡ଼ାର୍ ତେଙ୍ଗିୟାର୍, “ସାତ୍ତେଟା,
         ଆରୁ ଥୋଡ଼େ ଛୋଟେ ଇଞ୍ଜୋ ରାଇ।” 35 ଆଙ୍ଗେନ୍ ଆସ୍ ଆଲାରିନ୍ କିୟାଁ ଅକ୍କାଗେ ହୁକୁମ୍ ଚିଚ୍ଚାସ୍। 36 ଆରୁ ଆ ସାତ୍ତେଟା ଆସ୍‌ମା ଆରୁ ଇଞ୍ଜୋନ୍ ଅଚ୍ଚାସ୍, ଆରୁ ଧାନ୍ୟାବାଦ୍ ଚିଇକିରି ଖିଣ୍ଡିୟାସ୍, ଆରୁ
         ତାଙ୍ଘାଏ ଚେଲାର୍‌ଗେ ଚିତେକେରାସ୍, ଆରୁ ଚେଲାର୍ ଆଲାର୍‌ଗେ ଚିତେକେରାର୍। 37 ଏନ୍ନେନିନ୍ ଜାମାର୍ ମହିଁକିରି ଉଚ୍ଛିୟାର୍ କେରାର୍ ଆରୁ ଚେଲାଜାମାର୍ ଏଙ୍ଗ୍‌ର୍‌କା ଟୁକ୍‌ଡ଼ାଗୁଠିନ୍
         ସାତ୍ତେଟା ଡାଲାନୁ ଉଇୟାର୍। 38 ମହୁଁର୍‌ଘି ଭିତର୍‌ନୁ ମାଏକିନିଆଁ ଆରୁ ହାଦ୍ଦୁରିନ୍ ଆମ୍ବିକିରି ଚାର୍‌ହାଜାର୍ ମାର୍‌ଦ୍‌ନାର୍ ରାଚାର୍।
         39 ଆନ୍ତିନ୍ ଯୀଶୁସ୍ ଭିଡ଼୍‌ବନ୍ ବିଦା କାମିକିରି ଡଙ୍ଗାନୁ ଆର୍‌ଗିୟାସ୍, ଆରୁ ମାଗ୍‌ଦାନ୍ ପ୍ରାଦେଶ୍
         ତା ସୀମାଗେ ବାର୍‌ଚାସ୍।

ଫାରିସୀଜାମାର୍ ଯୀଶୁସିନ୍ ସରଗ୍‌ତା ଚିହ୍ନା ନିଆଁଲ୍‌ନାଏ(ମାର୍‌କୁସ୍ ୮:୧୧-୧୩; ଲୁକାସ୍ ୧୨:୫୪-୫୬)161 ଫାରିସୀ ଆରୁ ସାଦ୍ଦୂକୀଜାମାର୍ ଯୀଶୁସ୍‌କି ଚାହାଗେ ବାରିକିରି ଆସିନ୍ ବିଡ଼୍‌ଚେ ଏରାଗେ ମେନ୍‌ଚାର୍,
         “ଏମାଗେ ସରଗ୍‌ତା ଏନ୍ଦ୍ରିନ୍ ଅଣ୍ଟା ଚିହ୍ନା ଏଦା।” 2 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ବିଡ଼ି ଅକ୍କନାବାକେନ୍ ନିମ୍ ତେଙ୍ଗ୍‌ଦାର୍, ‘ପାଗ୍ ବାନେ
         ରଅ, ଏନ୍ଦେର୍‌ଗେକା ଆକାଶ୍ ଲାଲ୍ ରାଇ’ 3 ଆରୁ ଭୋର୍ ପାଇରି ତେଙ୍ଗ୍‌ଦାର୍, ‘ଇନ୍ନା ଆନ୍ଧିଧୁକା ବାରଦ୍, ଏନ୍ଦେର୍‌ଗେକା ଆକାଶ୍ ଲାଲ୍ ଆରୁ ବାଦ୍‌ଲି
         କୁଲ୍ଲେଇଚ୍‌କିଚି।’ ଯଦି ନିମ୍ ଆକାଶ୍ ତା ରଙ୍ଗ୍‌ଢଙ୍ଗ୍ ଏରିକିରି ଆଦ୍‌ଘି ଭେଦ୍ଦୁ ତେଙ୍ଗ୍‌ଦାର୍,
         ଲେକିନ୍ ସାମାୟଘି ଭେଦ୍ଦୁନ୍ ଏନ୍ଦେର୍‌ଗେ ତେଙ୍ଗା ପଲ୍ଲଦାର୍? 4 ଇ ଯୁଗ୍‌ତା ଖାରାପ୍ ଆରୁ ପାର୍‌ମେଶ୍ୱାର୍‌ସ୍‌କି ବଚନ୍ ମା ମାନ୍ନାବାଲା ଆଲାର୍ ଚିହ୍ନା ବେଦ୍ଦ୍‌ନାଏ,
         ଲେକିନ୍ ଯୁନାସ୍ ନାବୀସ୍‌କି ଚିହ୍ନାବନ୍ ଆମ୍ବିକିରି ଇବ୍ଡ଼ାର୍‌ଗେ ଆରୁ ଏନ୍ଦେର୍‌ହି ଚିହ୍ନା ଚିଆ
         ମା କାଇ।” ଆରୁ ଯୀଶୁସ୍ ଆବ୍ଡ଼ାରିନ୍ ଆମ୍ବିକିରି ବୁଙ୍ଗେଇଚାସ୍।ଫାରିସୀ ଆରୁ ସାଦ୍ଦୂକୀ ଜାମାର୍‌ସ୍‌ତି ହୁସିୟାର୍ ରା(ମାର୍‌କୁସ୍ ୮:୧୪-୨୧)5 ଚେଲାର୍ ହଁସ୍‌ରାଘି ହାପାଖା ଆଣସିୟାର୍, ତା ଏରିୟାର୍ କା ଆବ୍ଡ଼ାର୍ ଆସ୍‌ମା ହୁଆଗେ ମଦ୍‌ରେ ଚିଚ୍ଚକାନାଏ।
         6 ହୁଦ୍‌ଘିଲାଗାନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏରା, ଫାରିସୀ ଆରୁ ସାଦ୍ଦୂକୀ ଜାମାର୍‌ଘି ଖାମୀର୍‌ସ୍‌ତି
         ହୁସିୟାର୍ ରାକେ।” 7 ଆବ୍ଡ଼ାର୍ ତାମ୍-ତାମ୍ ବିଚାର୍ କାମାଗେ ଲାଗ୍ଗିୟାର୍, “ନାମ୍ ଆସ୍‌ମା ମାଲ୍ଲା ଅନ୍ଦ୍ରୁତ୍ ହୁଦ୍‌ଘିଲାଗାନ୍
         ଆସ୍ ଏନ୍ନେ ବାଲ୍‌ଦାସ୍।” 8 ଇବନ୍ ଆହିକିରି ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ହେ କମ୍ ବିଶ୍ୱାସ୍ କାମୁରୋ, ନିମ୍ ନିହ୍ମା ମାଝାନୁ
         ନାହ୍ମାସାନ୍ ଆସ୍‌ମା ମାଲ୍ଲାଦିନ୍ ବୁଲି ଏନ୍ଦେର୍‌ଗେ ତେଙ୍ଗାତେଙ୍ଗି ମାନାଲ୍‌ଦାର୍? 9 ନିମ୍ ଆକ୍କୁନ୍‌ତକ୍ ମାଲ୍ଲା ବୁଝ୍‌ରୁର୍ କାଁଏ? ଏନ୍ଦେର୍ ନିମାଗେ ଆ ପାଞ୍ଚ୍ ହାଜାର୍ ଆଲାର୍‌ଗେ ପାଞ୍ଚେଟା
         ଆସ୍‌ମା ମନେ ମାଲ୍ଲାଦିନ୍, ଆରୁ ମନେ ମାଲ୍ଲା କା ନିମ୍ କେତ୍‌କ ଟୋପା ଆସ୍‌ମାବନ୍ ଠୁଡ଼ିୟାଚ୍‌କାଚ୍‌କାର୍?
         10 ଆରୁ ଚାର୍‌ହାଜାର୍ ଆଲାର୍‌ଗେ ସାତ୍ତେଟା ଆସ୍‌ମାନ୍, ଆରୁ ନିମ୍ କେତ୍‌କ ଟୋପା ଠୁଡ଼ିୟାଚ୍‌କାଚ୍‌କାର୍?
         11 ନିମ୍ ଏନ୍ଦେର୍‌ଗେ ମା ବୁଝ୍‌ର୍‌ଦାର୍ କା ଏନ୍ ନିମାନ୍ ଆସ୍‌ମାଘି ବାରେନୁ ମାଲ୍ଲା ତେଙ୍ଗୁନ୍, ଲେକିନ୍
         ଫାରିସୀ ଆରୁ ସାଦ୍ଦୂକୀ ଜାମାର୍‌ଘି ଖାମୀର୍‌ସ୍‌ତି ସାବ୍‌ଧାନ୍ ରାକେ।” 12 ଆଙ୍ଗେନ୍ ଚେଲାର୍ ବୁଝ୍‌ରା ଅଙ୍ଗିୟାର୍ କା ଯୀଶୁସ୍ ଆସ୍‌ମାଘି ଖାମୀର୍‌ସ୍‌ତି ମାଲ୍ଲା, ଲେକିନ୍ ଫାରିସୀ
         ଆରୁ ସାଦ୍ଦୂକୀ ଜାମାର୍‌ଘି ଶିକ୍ଷାତି ସାବ୍‌ଧାନ୍ ରାଗେ ତେଙ୍କାଚାସ୍।ପାତ୍ରାସ୍‌କି ବିଶ୍ୱାସ୍(ମାର୍‌କୁସ୍ ୮:୨୭-୩୦; ଲୁକାସ୍ ୯:୧୮-୨୧)13 ଯୀଶୁସ୍ କାଇସିରିଆ ଫିଲିପ୍ପୀ ପ୍ରଦେଶ୍‌ଗେ ବାର୍‌ଚାସ୍, ଆରୁ ତାଙ୍ଘା ଚେଲାଜାମାରିନ୍ ମେନାଗେ ଲାଗ୍ଗିୟାସ୍,
         “ଆଲାର୍ ମୁନୁଷ୍ ହାଦ୍ଦୁସିନ୍ ନେଦ୍‌ବୁଲି ବାନାଏ?” 14 ଆବ୍ଡ଼ାର୍ ତେଙ୍ଗିୟାର୍, “କେତ୍‌କ ଲୋକ୍ ଆଲାର୍ ଆସ୍ନାନ୍ ଚିଉ ଯୋହାନ୍‌ସ୍ ବୁଲି ତେଙ୍ଗ୍‌ନାଏ, ଆରୁ
         କେତ୍‌କ ଲୋକ୍ ଆଲାର୍ ଏଲିୟାସ୍ ବାନାଏ ଆରୁ କେତ୍‌କ ଲୋକ୍ ଆଲାର୍ ଯିରିମିୟା ଚାହେ ନାବୀର୍‌ସ୍‌ତି ନେଦିନ୍
         ଅର୍‌ତୁ ବୁଲି ତେଙ୍ଗ୍‌ନାଏ।” 15 ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍, “ଆରୁ ନିମ୍ ଏନ୍ଦେର୍ ବାଦାର୍ କା ଏନ୍ ନେଦ୍?” 16 ଶିମୋନ୍ ପାତ୍ରାସ୍ ଯାବାବ୍ ଚିଚ୍ଚାସ୍, “ନିମ୍ ଖ୍ରୀସ୍ତ୍‌ ଉଜ୍ଜୁ ପାର୍‌ମେଶ୍ଵାର୍‌ସ୍‌କି ହାଦ୍ଦୁର୍।”
         17 ଆଙ୍ଗେନ୍ ଯୀଶୁସ୍ ଆସିନ୍ ଯାବାବ୍ ଚିଚ୍ଚାସ୍, “ହେ ଶିମୋନ୍, ଯୁନାସ୍‌କି ହାଦ୍ଦୁ ନିନ୍ ଧଏନ୍; ଏନ୍ଦେର୍‌ଗେକା
         ମୁନୁଷ୍ ନିଙ୍ଘାସାନ୍ ଇବନ୍ ପ୍ରକଟ୍ ମାଲ୍ଲା କାମୁସ୍ ବରନ୍ ଏଙ୍ଘାଏ ସରଗ୍‌ତା ବାଙ୍ଗ୍‌ସ୍‌, ଇ କାତ୍‌ଥାବନ୍
         ନିଙ୍ଘାଏନୁ ପ୍ରକଟ୍ କାମ୍‌ଚ୍‌କାଦାସ୍। 18 ଏନ୍‌ହି ନିଙ୍ଗାନ୍ ତେଙ୍ଗାଲ୍‌ଦାନ୍ କା ନିନ୍ ପାତ୍ରାସ୍, ଆରୁ ଇ ଚାଟ୍‌ଣୀଘି ମିଆଁ ଏନ୍ ଏଙ୍ଘାଏ ମଣ୍ତ୍‌ଲୀ
         ବାନାବନ୍, ଆରୁ ନରକ୍‌ତା ଶକ୍ତି ଆବନ୍ ଜିତା ପଲ୍ଲିଦ୍। 19 ଏନ୍ ନିଙ୍ଗା ସରଗ୍ ରାଜୀନ୍ତା ଚାଭିବନ୍ ଚିଅନ୍: ଆରୁ ଏନ୍ଦ୍ରିନ୍‌ହି ନିନ୍ ଧାନ୍ତାରିନୁ ବନ୍ଦ୍ କାମୟ,
         ଆଦ୍ ସରଗ୍‌ନୁହି ବନ୍ଦ୍ ରୋ; ଆରୁ ଧାନ୍ତାରିନୁ ନିନ୍ ଏକାନ୍ ଖୋଲୟ, ଆଦ୍ ସରଗ୍‌ନୁହି ଖୋଲ୍‌ରୋ।” 20 ଆନ୍ତିନ୍ ଆସ୍ ଚେଲାରିନ୍ ଶକତ୍ ଚେତାବାନୀ ଚିଇକିରି ତେଙ୍ଗିୟାସ୍ ନେକାନ୍‌ହି ଆମ୍‌କେ ତେଙ୍ଗା କା ଏନ୍
         ଖ୍ରୀସ୍ତ୍‌।ଯୀଶୁସ୍ ତାଙ୍ଘା ମରନ୍‌ଘି ବାରେନୁ ଭବିଷତ୍ କାତ୍‌ଥା ତେଙ୍ଗାଲ୍‌ଦାସ୍(ମାର୍‌କୁସ୍ ୮:୩୧-୩୩; ଲୁକାସ୍ ୯:୨୨)21 ହୁ ସାମାୟନ୍ତି ଯୀଶୁସ୍ ନିଜର୍ ଚେଲାଜାମାରିନ୍ ତେଙ୍ଗାଗେ ଲାଗ୍ଗିୟାସ୍, “ଏଙ୍ଗାଗେ ଜରୁରୀ ରାଇ କା
         ଏନ୍ ଯେରୁଶାଲେମ୍ କନ୍, ଆରୁ ପୁର୍‌ଖାର୍, ମୁଖ୍ୟା ପୁରୋହିତ୍ ଆରୁ ପଣ୍ତିତ୍‌ଜାମାର୍‌ଘି ହେଖ୍ଖାସ୍‌ତି
         ମୁରୁକ୍ ଦୁଃଖୁ ସାହନ୍; ଆରୁ ଡେମା ପିଟାକୋ; ଆରୁ ତିନ୍ ଦିନ୍‌ନୁ ଉଜ୍ଜନ୍‌କନ୍।” 22 ଆଙ୍ଗେନ୍ ପାତ୍ରାସ୍ ଆସିନ୍ ଭିନେ ତାରା ହୋଇକିରି କେବ୍‌ନା ଲେଖା ତେଙ୍ଗିୟାସ୍, “ପ୍ରାଭୁ, ପାର୍‌ମେଶ୍ୱାର୍‌ସ୍
         ଏନ୍ନେ ମା କାମ୍‌ନାସ୍! କା ନିହ୍ମାଗାନେ ଏନ୍ନେ ଏକ୍‌ଲାହି ମା ମାନ୍ନାଦ୍।” 23 ଯୀଶୁସ୍ କିର୍‌ରେଚେ ଏରିକିରି ପାତ୍ରାସ୍‌ସିନ୍ ତେଙ୍ଗିୟାସ୍, “ହେ ଶାଏତାନ୍, ଏଙ୍ଘା ଚାହାସ୍ତି ବୁଙ୍ଗାକାଲା!
         ନିନ୍ ଏଙ୍ଗାନ୍ ରୋକ୍‌ଟୋକ୍ କାମାଲ୍‌ଦାଏ; ଏନ୍ଦେର୍‌ଗେକା ନିନ୍ ପାର୍‌ମେଶ୍ଵାର୍‌ସ୍‌କି କାତ୍‌ଥାନ୍
         ମାଲ୍ଲା ସୋଚୁୟ, ଲେକିନ୍ ଆଲାର୍‌ଘି କାତ୍‌ଥାବନ୍ ସୋଚ୍‌ଦାଏ।”ଯୀଶୁସ୍‌କି ପାଛ୍‌ଲି ଏକ୍‌ନାଘି ମତ୍‌ଲବ୍(ମାର୍‌କୁସ୍ ୮:୩୪—୯:୧; ଲୁକାସ୍ ୯:୨୩-୨୭)24 ହତ୍‌କବାକେନ୍ ଯୀଶୁସ୍ ତାଙ୍ଘା ଚେଲାଜାମାରିନ୍ ତେଙ୍ଗିୟାସ୍, “ନେଦିନ୍ ଏକ୍‌ଲା ଏଙ୍ଘା ପାଛ୍‌ଲି ବାରାଗେ
         ବେଦ୍ଦଦାସ୍ ତା, ନିଜ୍‌କେନିଜ୍ ଅସ୍ଵୀକାର୍ କାମସ୍ ଆରୁ ନିଜର୍ କ୍ରୁଶ୍‌ବନ୍ ଚେଡ଼ସ୍, ଆରୁ ଏଙ୍ଘା ପାଛ୍‌ଲି-ପାଛ୍‌ଲି
         ବାରସ୍। 25 ଏନ୍ଦେର୍‌ଗେକା ନେଦିନ୍ ନିଜର୍ ଜୀଆନ୍ ବାଛାବାଗେ ବେଦ୍ଦ୍‌ନାଏ, ଆବନ୍ ଆବ୍ଡ଼ାର୍ ଏଫ୍‌ସୋଚର୍; ଆରୁ
         ନେଦିନ୍ ଏଙ୍ଘାଲାଗାନ୍ ନିଜର୍ ଜୀଆନ୍ ଚିଅର୍, ଆବ୍ଡ଼ାର୍ ସବୁଦିନ୍‌ତା ଜୀବନ୍ ହାଖ୍ଖର୍। 26 ମୁନୁଷ୍‌ଗେ ଇତ୍ତି ଏନ୍ଦେର୍ ଫାଏଦା, ଯଦି ଆସ୍ ଦୁନିଆଁନ୍ତା ଜାମାନ୍ ହାଖ୍ଖସ୍, ଲେକିନ୍ ନିଜର୍ ଜୀବନ୍‌ବନ୍‌ହି
         ଏଫ୍‌ସଚସ୍? ନିଜର୍ ଜୀବନ୍‌ଘି ବାଦ୍‌ଲା ମୁନୁଷ୍ ଏନ୍ଦେର୍ ଚିଆ ଅଙ୍ଗସ୍? 27 ମୁନୁଷ୍ ହାଦ୍ଦୁସ୍ ତାଙ୍ଘା ସରଗ୍‌ଦୂଁତ୍‌ଜାମାର୍ ଗାନେ ତାଙ୍ଘା ବାଙ୍ଗ୍ ପାର୍‌ମେଶ୍ଵାର୍‌ସ୍‌କି ମାହିମାନୁ
         ବାରସ୍, ହତ୍‌କବାକେନ୍, ‘ଆସ୍ ଜାମା ଆଲାର୍‌ଗେ ତାହ୍ମା ନାଲ୍‌ଖୁଘି ଅନୁସାର୍ ଫଲ୍ ଚିୟସ୍।’ 28 24 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ ମୁନୁଷ୍ ହାଦ୍ଦୁସିନ୍ ନିଜର୍ ରାଜୀନୁ ବାର୍‌ନାନ୍ ମା ଏର୍‌ନାତକ୍,
         ଇସାନ୍ ଇଜ୍ଜକା ଆଲାର୍‌ଘି ଭିତର୍‌ନୁ କେତ୍‌କ ଲୋକ୍ ମା ଖିନାଏ।”
         
            

         
      

   
      
         17
ଯୀଶୁସ୍‌କି ରୂପ୍ ବାଦ୍‌ଲାରାନା(ମାର୍‌କୁସ୍ ୯:୨-୧୩; ଲୁକାସ୍ ୯:୨୮-୩୬)171 ଛଦିନ୍‌ଘି ପାଛ୍‌ଲି ଯୀଶୁସ୍ ପାତ୍ରାସ୍ ଆରୁ ୟାକୁବ୍ ଆରୁ ଆସ୍‌କି ଭାଇ ଯୋହାନ୍‌ସିନ୍ ସାଙ୍ଗେନ୍ ଅଚ୍ଚାସ୍,
         ଆରୁ ଆବ୍ଡ଼ାରିନ୍ ଭିନେ ତାରା ହୋଇକିରି ଅଣ୍ଟା ମେଚ୍ଛା ପାର୍ତ୍ତା ମିଆଁ ଅଚ୍ଚାସ୍ କେରାସ୍। 2 ଆସାନ୍ ଆବ୍ଡ଼ାର୍‌ଘି ଚାହାନୁ ଯୀଶୁସ୍‌କି ରୂପ୍ ବାଦ୍‌ଲାରାଚା କେରା ଆରୁ ଆସ୍‌କି ଚେହେରା ବିଡ଼ି ଲେଖା
         ବିଲ୍‌ଚାଗେ ଲାଗ୍ଗିୟା ଆରୁ ଆସ୍‌କି ଚିଢ଼ା ବିଲ୍ଲୀ ଲେଖା ପାଣ୍ତ୍‌ରୁ ମାନ୍‌ଚାକେରା। 3 ଆରୁ ଏରା ମୁଶା ଆରୁ ଏଲିୟାସ୍‌ଗାନେ ଯୀଶୁସ୍‌କି କାଚ୍‌ନେଖ୍‌ର୍‌ନାଦ୍ ଚେଲାଜାମାର୍‌ଗେ ଏଥ୍‌ରାଦ୍।4 ଆନ୍ତିନ୍ ପାତ୍ରାସ୍ ଯୀଶୁସିନ୍ ତେଙ୍ଗିୟାସ୍, “ହେ ପ୍ରାଭୁ, ନାମାଗେ ଇସାନ୍ ରାନାଦ୍ କେତ୍‌କ ବାନେ
         ମାନଦ୍‌ନେ। ଯଦି ନିମ୍ ଚାହଁର୍ ହାଲେ ଏନ୍ ଇସାନ୍ ମୁନ୍‌ଟା ତାମ୍ବୁ ଗାଡ଼ନ୍‌ନେ; ଅଣ୍ଟା ନିମାଗେ, ଅଣ୍ଟା
         ମୁଶାସ୍‌କେ, ଆରୁ ଅଣ୍ଟା ଏଲିୟାସ୍‌କେ।” 5 ଆସ୍ ତେଙ୍ଗାଲିୟାସିନ୍ କା ଆଖାନେନ୍ ଅଣ୍ଟା ବିଲ୍‌ଚ୍‌ନା ବାଦ୍‌ଲିଦ୍ ଆବ୍ଡ଼ାରିନ୍ କୁଲ୍ଲେଇଚା, ଆରୁ
         ଆ ବାଦ୍‌ଲିନ୍‌ନ୍ତି ଅଣ୍ଟା ଶବଦ୍ ମେନ୍ଦ୍ରା: “ଇସ୍ ଏଙ୍ଘାଏ ଦୁଲାଡ଼ି ହାଦ୍ଦୁସ୍, ଇସ୍‌କି ମିଆଁ ଏନ୍
         ମୁରୁକ୍ ଖୁସ୍ ରାଦାନ୍: ଇସ୍‌କି କାତ୍‌ଥାନ୍ ମେନା।” 6 ଇବନ୍ ମେନିକିରି ଚେଲାଜାମାର୍ ହୁମ୍‌କୁଡ଼ିଆ ମାନିକିରି ଖାତ୍‌ରାର୍ କେରାର୍ ଆରୁ ମୁରୁକ୍ ଏଲ୍‌ଚିୟାର୍
         କେରାର୍। 7 ଯୀଶୁସ୍ ଚାହାଗେ ବାରିକିରି ଆବ୍ଡ଼ାରିନ୍ ଏସ୍‌ରିୟାସ୍ ଆରୁ ତେଙ୍ଗିୟାସ୍, “ଉସ୍‌କାରା, ଆମା ଏଲ୍‌ଚା।”
         8 ଆନ୍ତିନ୍ ଆବ୍ଡ଼ାର୍ ମିଆଁ ଏରିକିରି ଆସାନ୍ ଯୀଶୁସିନ୍ ଆମ୍ବିକିରି ଆରୁ ନେକାନ୍‌ହି ମା ଏରିୟାର୍।9 ଯେତ୍‌କବାକେନ୍ ଆବ୍ଡ଼ାର୍ ପାର୍ତ୍ତାନ୍ତିନ୍ କିୟାଁ ଏତ୍ତାଲିୟାର୍ ହତ୍‌କବାକେନ୍ ଯୀଶୁସ୍ ଆବ୍ଡ଼ାରିନ୍
         ହୁକୁମ୍ ଚିଇକିରି ତେଙ୍ଗିୟାସ୍, “ଯେତ୍‌କତକ୍ ମୁନୁଷ୍ ହାଦ୍ଦୁସ୍ କେଚ୍ଚକାସ୍ତି ମା ଉଜ୍ଜସ୍ ହତକ୍‌ତକ୍
         ନିମ୍ ଇ ଦର୍ଶନ୍‌ଘି କାତ୍‌ଥାନ୍ ନେକାନ୍‌ହି ଆମ୍‌କେ ତେଙ୍ଗା।” 10 ଆଙ୍ଗେନ୍ ଚେଲାଜାମାର୍ ଆସିନ୍ ମେନ୍‌ଚାର୍, “ହାଲେ ପଣ୍ତିତ୍‌ଜାମାର୍ ଏନ୍ଦେର୍‌ଗେ ତେଙ୍ଗ୍‌ନାଏ କା
         ଖ୍ରୀସ୍ତ୍‌ସ୍‌କି ଆଘ୍‌ଲି ଏଲିୟାସ୍ ନାବୀସ୍‌କି ବାର୍‌ନା ଦାର୍‌କାର୍ ରାଇ?” 11 ଯୀଶୁସ୍ ଯାବାବ୍ ଚିଚ୍ଚାସ୍, “ଏଲିୟାସ୍ ନାବୀସ୍ ଜରୁର୍ ବାରସ୍ ଆରୁ ଜାମାନ୍ ସୁଧ୍‌ରସ୍। 12 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା, ଏଲିୟାସ୍ ନାବୀସ୍ ତା ବାର୍‌ଚାସ୍ କେର୍‌କାଦାସ୍, ଆରୁ ଆଲାର୍
         ଆସିନ୍ ମା ଚିହ୍ନିକିରି ଆସ୍‌କି ମିଆଁ ଏସ୍‌କେ ମନ୍ ଆନ୍ନେ କାମ୍‌ଚାର୍; ଏନ୍ନେନିନ୍ ମୁନୁଷ୍ ହାଦ୍ଦୁସ୍
         ଆବ୍ଡ଼ାର୍‌ଘି ହେଖ୍ଖାନ୍‌ନ୍ତି ଦୁଃଖୁ ସାହସ୍।” 13 ଆଙ୍ଗେନ୍ ଚେଲାଜାମାର୍ ବୁଝ୍‌ରାର୍ କେରାର୍ କା ଯୀଶୁସ୍ ଆସ୍ନାନ୍ ଚିଉ ଯୋହାନ୍‌ସ୍‌କି ବାରେନୁ ତେଙ୍ଗାଲ୍‌ଦାସ୍।ଯୀଶୁସ୍ ଭୁତ୍ତୁଲାକ୍କା ହାଦ୍ଦୁସିନ୍ ବାନେ କାମାଲ୍‌ଦାସ୍(ମାର୍‌କୁସ୍ ୯:୧୪-୨୯; ଲୁକାସ୍ ୯:୩୭-୪୩)14 ଯେତ୍‌କବାକେନ୍ ଆବ୍ଡ଼ାର୍ ଭିଡ଼୍‌ଘି ଚାହାନୁ ଆଣସିୟାର୍, ତା ଅଣ୍ଟା ଆଲାସ୍ ଯୀଶୁସ୍‌କି ଚାହାଗେ ବାର୍‌ଚାସ୍,
         ଆରୁ ହାଁଠୁୱାରାଇକିରି ତେଙ୍ଗାଗେ ଲାଗ୍ଗିୟାସ୍, 15 “ହେ ପ୍ରାଭୁ, ଏଙ୍ଘା ହାଦ୍ଦୁସ୍‌କି ମିଆଁ ଦାୟା କାମା! ଏନ୍ଦେର୍‌ଗେକା ଆସ୍ ଘୋଣ ହାପୁ ବେମାର୍‌ତି
         ଦୁଃଖୁ ସାହାଲ୍‌ଦାସ୍; ଆରୁ ଆସ୍ ଧିୟାନ୍-ଧିୟାନ୍ ଚିଚ୍ଚୁନୁ ଆରୁ ଧିୟାନ୍-ଧିୟାନ୍ ଆମ୍ମୁନୁ ଖାତ୍‌ର୍‌ଦାସ୍।
         16 ଏନ୍ ଆସିନ୍ ନିହ୍ମା ଚେଲାଜାମାର୍‌ଘି ଚାହାଗେ ଅନ୍ଦ୍‌ର୍‌କାଚ୍‌କାନ୍, ଲେକିନ୍ ଆବ୍ଡ଼ାର୍ ଆସିନ୍ ବାନେ
         କାମା ପଲ୍ଲିଆରିନ୍।” 17 ଯୀଶୁସ୍ ଯାବାବ୍ ଚିଚ୍ଚାସ୍, “ହେ ଅବିଶ୍ୱାସୀ ଆରୁ ବଦ୍‌ମାସ୍ ପିଢ଼ି, ଏନ୍ ନିହ୍ମାଗାନେ କେତ୍‌କ ଉଲ୍
         ରନ୍? କେତ୍‌କ ଉଲ୍ ନିମାନ୍ ସାହ୍‌ତେ ରନ୍? ଆସିନ୍ ଏଙ୍ଘା ଚାହାଗେ ଅନ୍ଦ୍ରା।” 18 ଯୀଶୁସ୍ ଭୁତ୍ତୁବନ୍ ଧାମ୍‌କାଚାସ୍ ଆରୁ ଆଦ୍ ଆସ୍‌ତି ଉର୍‌ଖାକେରା; ଆରୁ ଆ ହାଦ୍ଦୁସ୍ ଆଖାନେନିନ୍ ବାନେ
         ମାନ୍‌ଚାସ୍‌କେରାସ୍।19 ଆନ୍ତିନ୍ ଚେଲାଜାମାର୍ କାଡ଼େ-କାଡ଼େ ଯୀଶୁସ୍‌କି ଚାହାଗେ ବାରିକିରି ତେଙ୍ଗିୟାର୍, “ଏମ୍ ଆବନ୍ ଏନ୍ଦେର୍‌ଗେ
         ଅଥ୍‌ରା ପଲ୍ଲକାମ୍?” 20 ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିହ୍ମା ବିଶ୍ଵାସ୍‌ଘି ଘାଟିଘି ଲାଗାନ୍, ଏନ୍ଦେର୍‌ଗେକା ଏନ୍ ନିମାନ୍
         ସତ୍ତୁନ୍ ତେଙ୍ଗାଲ୍‌ଦାନ୍। ଯଦି ନିହ୍ମା ବିଶ୍ଵାସ୍ ମାନିଘି ଅଣ୍ଟା ମାଞ୍ଜି ଲେଖା ରୋତା, ଇ ପାର୍ତ୍ତାବନ୍‌ହି
         ତେଙ୍ଗା ଅଙ୍ଗର୍, ‘ଇସ୍‌ତି ହାପାଖା ଘୁଚ୍‌ରୁ କାଲ୍’, ତା ଆଦ୍ ଘୁଚ୍‌ରକୋ; ଆରୁ ଏନ୍ଦେର୍ କାତ୍‌ଥାହି
         ନିମାଗେ ମୁସ୍‌କିଲ୍ ମା ମାନି। 21 (ଲେକିନ୍ ବିନ୍ତି ଆରୁ ଉପାସ୍ ବିନାଦୁସ୍‌ରା ଏନ୍ଦ୍ରିନ୍ ଉପାୟତି ଇବ୍ଡ଼ା ଭୁତ୍ତୁଗୁଠିଦ୍ ମା ଉର୍‌ଖି।)”ଯୀଶୁସ୍ ତାଙ୍ଘାଏ ମରନ୍‌ଘି ବାରେନୁ ଆରୁଅହନ୍ ଭବିଷତ୍ କାତ୍‌ଥା କାମାଲ୍‌ଦାସ୍(ମାର୍‌କୁସ୍ ୯:୩୦-୩୨; ଲୁକାସ୍ ୯:୪୩-୪୫)22 ଯେତ୍‌କବାକେନ୍ ଯୀଶୁସ୍ ଗାଲିଲୀନୁ ରାଚାସ୍ ତା, ଆସ୍ ଚେଲାରିନ୍ ତେଙ୍ଗିୟାସ୍, “ମୁନୁଷ୍ ହାଦ୍ଦୁସ୍
         ଆଲାର୍‌ଘି ହେଖ୍ଖାନୁ ଧାର୍‌ତାଚା କୋସ୍; 23 ଆବ୍ଡ଼ାର୍ ଆସିନ୍ ପିଟର୍, ଆରୁ ଆସ୍ ତିନ୍ ଦିନ୍‌ନୁ ଉଜ୍ଜସ୍‌କସ୍।” ଇବନ୍ ମେନିକିରି ଚେଲାଜାମାର୍ ବହୁତ୍‌
         ଦୁଃଖୁ ମାନ୍‌ଚାର୍ କେରାର୍।ୟାହୁଦୀ ମନ୍ଦିର୍‌ଘି ଲାଗାନ୍ ମାଲ୍‌ଗୁଜାରୀ ଚିନା24 ଯେତ୍‌କବାକେନ୍ ଯୀଶୁସ୍ ତାଙ୍ଘା ଚେଲାର୍‌ଗାନେ କାଫାର୍‌ନାହୁମ୍ ସହର୍‌ଗେ ଆଣ୍‌ସିୟାସ୍ ତା, ମନ୍ଦିର୍‌ତା
         ମାଲ୍‌ଗୁଜାରୀ ଉକ୍‌ରୁ ଆଲାର୍ ପାତ୍ରାସ୍‌କି ଚାହାଗେ ବାରିକିରି ମେନ୍‌ଚାର୍, “ନିହ୍ମା ଗୁରୁସ୍ ମନ୍ଦିର୍‌ଗେ
         ମାଲ୍‌ଗୁଜାରୀ ମା ଚିଦାସ୍ କାଁଏ?” 25 ଆସ୍ ତେଙ୍ଗିୟାସ୍, “ହଁ, ଚିଦାସ୍।” ଯେତ୍‌କବାକେନ୍ ପାତ୍ରାସ୍ ଆଡ଼୍‌ପାଗେ ବାର୍‌ଚାସ୍ ତା, ଯୀଶୁସ୍
         ଆସିନ୍ ପହ୍‌ଲେ ତେଙ୍ଗିୟାସ୍, “ହେ ଶିମୋନ୍, ନିନ୍ ଏନ୍ଦେର୍ ସୋଚ୍‌ଦାଏ? ଦୁନିଆଁନ୍ତା ରାଜାଜାମାର୍
         ନେଖାସ୍ତି ମାଲ୍‌ଗୁଜାରୀ ହୋନାଏ? ନିଜର୍ ହାଦ୍ଦୁର୍‌ସ୍‌ତିକା ପର୍‌ଦେଶୀୟାର୍‌ସ୍‌ତି?” 26 ପାତ୍ରାସ୍ ଯୀଶୁସିନ୍ ଯାବାବ୍ ଚିଚ୍ଚାସ୍, “ପର୍‌ଦେଶୀୟାର୍‌ସ୍‌ତି।” ଆଙ୍ଗେନ୍ ଯୀଶୁସ୍ ଆସିନ୍ ତେଙ୍ଗିୟାସ୍,
         “ତା ହାଦ୍ଦୁର୍ ମାଲ୍‌ଗୁଜାରୀ ଚିନାନ୍‌ତି ବାଛ୍‌ରାର୍ କେରାର୍। 27 ନାମ୍ ଆବ୍ଡ଼ାର୍‌ଘି ରୋକ୍‌ଟୋକ୍‌ଘି କାରଣ୍ ମା ମାନତ୍, ଆଦ୍‌ଘି ଲାଗାନ୍ ନିନ୍ ହଁସ୍‌ରା ଖାଁଣିଗେ କାଇକିରି
         ବାନ୍‌ଶି ଆଚ୍ଛା, ଆରୁ ପହ୍‌ଲେ ଏକା ଇଞ୍ଜୋ ବାଝ୍‌ରୋ, ଆ ଇଞ୍ଜୋଘି ଥୁମ୍‌ଣାନ୍ ଆଙ୍ଗ୍‌ଲ୍‌ତୟ ହାଲେ
         ଅଣ୍ଟା ରୂପା ପାଏସା ହାଖ୍ଖୟ, ଆବନ୍ ହୋଇକିରି ଏଙ୍ଘା ତାର୍‌ତି ଆରୁ ନିହ୍ମା ତାର୍‌ତି ଆବ୍ଡ଼ାର୍‌ଗେ
         ଚିଆ।”
         
            

         
      

   
      
         18
ସରଗ୍ ରାଜୀନୁ ନେଦ୍ ବାଡ଼୍‌କାର୍(ମାର୍‌କୁସ୍ ୯:୩୩-୩୭; ଲୁକାସ୍ ୯:୪୬-୪୮)181 ହତ୍‌କବାକେନ୍ ଚେଲାର୍ ଯୀଶୁସ୍‌କି ଚାହାଗେ ବାରିକିରି ମେନାଗେ ଲାଗ୍ଗିୟାର୍, “ସରଗ୍ ରାଜୀନୁ ନେଦ୍
         ଜାମାର୍‌ଘିନ୍ତି ବାଡ଼୍‌କାର୍?” 2 ଆଙ୍ଗେନ୍ ଆସ୍ ଅଣ୍ଟା ଛୋଟେ ହାଦ୍ଦୁସିନ୍ ଚାହାଗେ ମେଁହିୟାସ୍ ଆରୁ ଆବ୍ଡ଼ାର୍‌ଘି ମାଝାନୁ ଇଲ୍‌ତିକିରି
         ତେଙ୍ଗିୟାସ୍, 3 “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଯଦି ନିମ୍ ଆରୁଅହନ୍ କିର୍‌ରିକିରି ଇ ଛୋଟେ ହାଦ୍ଦୁର୍ ଲେଖା
         ମା ମାନର୍ ତା, ନିମ୍ ସରଗ୍ ରାଜୀନୁ କରା ପଲ୍ଲଦାରିନ୍। 4 ନେଦିନ୍ ନିଜେ ଇ ହାଦ୍ଦୁସ୍‌କି ଲେଖା ନିଜ୍‌କେବନ୍ ନରମ୍ କାମର୍, ଆବ୍ଡ଼ାର୍ ସରଗ୍ ରାଜୀନୁ ଜାମାର୍‌ଘିନ୍ତି
         ବାଡ଼୍‌କା ମାନର୍। 5 ଆରୁ ନେଦିନ୍ ଏଙ୍ଘା ନାମେତି ଏନ୍ନେ ଅଣ୍ଟା ଛୋଟେ ହାଦ୍ଦୁସିନ୍ ଗ୍ରହନ୍ କାମ୍‌ନାଏ ଆବ୍ଡ଼ାର୍ ଏଙ୍ଗାନ୍
         ଗ୍ରହନ୍ କାମ୍‌ନାଏ।”ପାପ୍ କାମ୍‌ନାଘି ପରୀକ୍ଷା(ମାର୍‌କୁସ୍ ୯:୪୨-୪୮; ଲୁକାସ୍ ୧୭:୧,୨)6 “ଲେକିନ୍ ନେଦିନ୍ ଏଙ୍ଗାନ୍ ବିଶ୍ଵାସ୍ କାମ୍‌ନାବାଲାର୍ ଏଙ୍ଘାଏ ଏକ୍ରିନ୍ ଏନ୍ନେ ନରମ୍ ସେବକ୍‌ସ୍‌କି
         ପାବୁଘି ରୋକ୍‌ଟୋକ୍ ମାନ୍‌ଦାସ୍ ତା, ବାନେ ମାନକା ଆସ୍‌କି ହଁଟନୁ ଅଣ୍ଟା ଜାତ୍‌ରି ଚାଁଚାନ୍ ଟାଙ୍ଗିକିରି
         ଆସିନ୍ ସାମ୍‌ଧୁର୍‌ଘି ଗାଡ୍ଡିନୁ ମୁହ୍ଲଥାଚିଆକୋ। 7 ନେଦିନ୍ ଦୁସ୍‌ରାରିନ୍ ପାପ୍ କାମ୍‌ତାନାଏ ଆବ୍ଡ଼ାର୍‌ଗେ ପାର୍‌ମେଶ୍ୱାର୍‌ସ୍ ଦଣ୍ଡ୍ ଚିୟସ୍, ପାପ୍
         କାମ୍‌ନାଘି ବିଚାର୍ ଆଲାର୍‌ଘି ମନ୍‌ନୁ ଜରୁର୍ ବାରଦ୍ ଲେକିନ୍ ନେଦିନ୍ ଦୁସ୍‌ରାରିନ୍ ପାପ୍ କାମ୍‌ତାନାଏ
         ଆବ୍ଡ଼ାରିନ୍ ପାର୍‌ମେଶ୍ୱାର୍‌ସ୍ ବହୁତ୍ ଦଣ୍ଡ୍ ଚିୟସ୍।”8 “ଯଦି ନିହ୍ମା ହେଖ୍ଖା ଚାହେ ନିହ୍ମା ପାଦୁଦ୍ ନିହ୍ମା ଲାଗାନ୍ ପାପ୍‌ଘି କାରଣ୍ ମାନଦ୍‌ତା ଆବନ୍ ଛୋପିକିରି
         ଖେବ୍ଡ଼ାଚା; ଯୋଡ଼େ ହେଖ୍ଖା ଆରୁ ଯୋଡ଼େ ହେଡ୍ଡୁ ରାଇକିରି ମା ତେବ୍‌ର୍‌ନା ଚିଚ୍ଚୁନୁ ଖେବ୍‌ଡ଼୍‌ନା
         ସତ୍ତୁ ଲୁହ୍ଲା ଚାହେ ଲେଙ୍ଗ୍‌ଡ଼ା ରାଇକିରି ସବୁଦିନ୍‌ତା ଜୀବନ୍‌ନୁ କର୍‌ନା ନିହ୍ମା ଲାଗାନ୍ ବାନେଦ୍।
         9 ଯଦି ନିହ୍ମା ହାନ୍ନୁଦ୍ ନିହ୍ମା ଲାଗାନ୍ ପାପ୍‌ଘି କାରଣ୍ ମାନଦ୍‌ତା, ଆବନ୍ ଅଥ୍‌ରିକିରି ଖେବ୍ଡ଼ାଚା;
         ଯୋଡ଼େ ହାନ୍ନୁ ରାଇକିରି ନରକ୍‌ଘି ଚିଚ୍ଚୁନୁ ଖେବ୍‌ଡ଼୍‌ନା ସତ୍ତୁ ନିହ୍ମା ଲାଗାନ୍ ବାନେ ମାନଦ୍‌ନେ
         କା ନିମ୍ ଅଣ୍ଟା ହାନ୍ନୁ ରାଇକିରି ସବୁଦିନ୍‌ତା ଜୀବନ୍‌ନୁ କରର୍।”ଏଫ୍‌ସ୍‌ର୍‌କା କେର୍‌କା ଭେଡ଼ିଘି ନମୁନା(ଲୁକାସ୍ ୧୫:୩-୭)10 “ଏରା, ନିମ୍ ଇବ୍ଡ଼ା ଛୋଟେର୍‌ସ୍‌ତି ଅର୍‌ତୁରିନ୍‌ହି ତୁଚ୍ଛ ଆମ୍‌କେ ସୋଚା, ଏନ୍ଦେର୍‌ଗେକା ଏନ୍ ନିମାନ୍
         ସତ୍ତୁନ୍ ତେଙ୍ଗାଲ୍‌ଦାନ୍ କା ସରଗ୍ ରାଜୀନୁ ଆବ୍ଡ଼ାର୍‌ଘି ଦୂଁତ୍‌ଜାମାର୍ ଜାମାବାକେନ୍ ଏଙ୍ଘା ସରଗ୍‌ତା
         ବାଙ୍ଗ୍‌ସ୍‌କି ଚେହେରାବନ୍ ଏର୍‌ନାଏ। 11 [ଏନ୍ଦେର୍‌ଗେକା ଏକାଦ୍ ଏଫ୍‌ସ୍‌ରା କେର୍‌କିଚି, ଆବନ୍ ବାଛାବାଗେ ମୁନୁଷ୍ ହାଦ୍ଦୁସ୍ ବାର୍‌ଚ୍‌କାଦାସ୍।]”12 “ନିମ୍ ଏନ୍ଦେର୍ ସୋଚ୍‌ଦାର୍? ଯଦି ଅଣ୍ଟା ଆଲାସ୍‌କି ଶୋଏଟା ଭେଡ଼ି ରାଇ, ଆରୁ ଆନ୍ନୁନ୍ତି ଅଣ୍ଟାଦ୍
         ଏଫ୍‌ସ୍‌ରି କାଇଦ୍ ତା, ଆସ୍ କାଁଏ ଅନେଶ୍ଵତ୍ ଭେଡ଼ିବନ୍ ପାର୍ତ୍ତା ମିଆଁ ଆମ୍ବିକିରି ଆ ଏଫ୍‌ସ୍‌ର୍‌କା
         ଭେଡ଼ିବନ୍ ମା ବେଦ୍ଦସ୍? 13 ଆରୁ ଯଦି ଆସ୍ ଆ ଭେଡ଼ିବନ୍ ହାଖ୍ଖସ୍ ତା, ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଆସ୍ ଏଫ୍‌ସ୍‌ର୍‌କା
         ଭେଡ଼ିବନ୍ ହାକ୍କାନ୍ତି, ଯେତ୍‌କ ଖୁସୀ ମାନସ୍ ଇ ଅନେଶ୍ଵତ୍ ଭେଡ଼ିଘି ଲାଗାନ୍ ଏକାଦ୍ କା ମାଲ୍ଲା ଏଫ୍‌ସ୍‌ରୁଦ୍,
         ହତ୍‌କ ଖୁସୀ ମା ମାନ୍‌ଦାସ୍। 14 ହନ୍ନେନ୍ ନିହ୍ମା ସରଗ୍‌ତା ବାଙ୍ଗ୍‌ସ୍‌ ମା ଚାହଁଦାସ୍ କା ଇବ୍ଡ଼ା ଛୋଟେର୍‌ସ୍‌ତି ଅର୍‌ତୁହି ମା ଭାଟ୍‌କାରର୍।”ଦୋଷୀଦାର୍ ଭାଇସିନ୍ ସୁଧ୍‌ରାନା15 “ଯଦି ନିଙ୍ଘା ଭାଇସ୍ ନିଙ୍ଘା ବିରୁଦ୍ଧ୍‌ନୁ ଏନ୍ଦ୍ରିନ୍ ଦୋଷ୍ କାମସ୍‌ତା, କାଲା ଆରୁ ନିନ୍ ଅଥାଏ ଆସିନ୍
         ବୁଝାବା; ଆରୁ ଯଦି ଆସ୍ ନିଙ୍ଘା କାତ୍‌ଥାନ୍ ମେନସ୍ ତା ନିନ୍ ନିଙ୍ଘା ଭାଇସିନ୍ ହାଖ୍ଖୟ। 16 ଲେକିନ୍ ଯଦି ଆସ୍ ନିଙ୍ଘା କାତ୍‌ଥାନ୍ ମା ମେନସ୍ ତା, ନିଙ୍ଘାଗାନେ ଅର୍‌ତୁ ମାଲ୍ଲାହାଲେ ଦୁଇ ଲୋକ୍‌ରିନ୍
         ହୁଆ, ଏସ୍‌କେ କା ‘ଦୁଇ ଲୋକ୍ ଚାହେ ତିନ୍ ଲୋକ୍‌ର୍‌ଘି ସାକ୍ଷୀତି ଜାମା କାତ୍‌ଥାନ୍ ସ୍ଥିର୍ କାମାକୋ।’
         17 ଆରୁ ଯଦି ଆସ୍ ଆବ୍ଡ଼ାର୍‌ଘି କାତ୍‌ଥାବନ୍ ମା ମେନସ୍ ତା, ମଣ୍ତ୍‌ଲୀବନ୍ ତେଙ୍ଗା, ଆରୁ ଯଦି ଆସ୍ ମଣ୍ତ୍‌ଲୀଘି
         କାତ୍‌ଥାନ୍‌ହି ମା ମେନସ୍ ତା ନିନ୍ ଆସିନ୍ ଦୁସ୍‌ରା ଜାତିୟାର୍ ଆରୁ ମାଲ୍‌ଗୁଜାରୀ ଉକ୍‌ରୁସ୍ ଲେଖା
         ସୋଚା।”ଏକ୍‌ଜୁଟ୍ ମାନିକିରି ବିନ୍ତି କାମ୍‌ନା18 “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ନିମ୍ ଦୁନିଆଁନୁ ଏକାନ୍ ବନ୍ଦ୍ କାମର୍, ସରଗ୍‌ନୁ ଆବ୍ଡ଼ା
         ଜାମାଦ୍ ବନ୍ଦ୍, ଆରୁ ଦୁନିଆଁନୁ ଏକାନ୍ ନିମ୍ ଖୋଲର୍ ସରଗ୍‌ନୁହି ଆବ୍ଡ଼ାଦ୍ ଖୋଲ୍‌ରଦ୍। 19 ଆରୁ ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଦୁନିଆଁନୁ ଯଦି ନିହ୍ମା ଭିତର୍‌ନୁ ଦୁଇ ଲୋକ୍ ଏକ୍‌ମତ୍
         ମାନିକିରି ଏନ୍ଦ୍ରିନ୍‌ହି ନିଅର୍, ହାଲେ ଏଙ୍ଘା ସରଗ୍‌ତା ବାଙ୍ଗ୍‌ସ୍‌କି ତାର୍‌ତି ଆଦ୍ ଆବ୍ଡ଼ାର୍‌ଗେ
         ହାଖ୍‌ରୋ। 20 ଏନ୍ଦେର୍‌ଗେକା ଏକାସାନ୍ ଏଙ୍ଘା ନାମେନୁ ଦୁଇ ଚାହେ ତିନ୍ ଲୋକ୍ ଠୁଡ଼ିୟାରାନାଏ, ଆସାନ୍ ଏନ୍ ଆବ୍ଡ଼ାର୍‌ଘି
         ମାଝାନୁ ରାଦାନ୍।”ଛେମା ମା ଚିଉ ଅଣ୍ଟା ଗୁତ୍ତିୟାସ୍‌କି ନମୁନା21 ହତ୍‌କବାକେନ୍ ପାତ୍ରାସ୍ ଯୀଶୁସ୍‌କି ଚାହାଗେ ବାରିକିରି ଆସିନ୍ ମେନ୍‌ଚାସ୍, “ହେ ପ୍ରାଭୁ, ଯଦି ଏଙ୍ଘା
         ଭାଇସ୍ ଏଙ୍ଘା ବିରୁଦ୍ଧ୍‌ନୁ ଦୋଷ୍ କାମସ୍‌ତା, ଏନ୍ ଆସିନ୍ ୟୋଁଥର୍ ଛେମା କାମନ୍? ସାତ୍‌ଥର୍‌ତକ୍ କାଁଏ?”
         22 ଯୀଶୁସ୍ ଆସିନ୍ ତେଙ୍ଗିୟାସ୍, “ଏନ୍ ନିଙ୍ଗାନ୍ ଏନ୍ନେ ମାଲ୍ଲା ତେଙ୍ଗୁନ୍ କା ସାତ୍‌ଥର୍‌ତକ୍ ଲେକିନ୍
         ସତୁର୍ ଗୁଣା ସାତ୍‌ଥର୍‌ତକ୍।”23 “ହୁଦ୍‌ଘିଲାଗାନ୍ ସରଗ୍ ରାଜୀଦ୍ ଆ ରାଜାସ୍ ଲେଖା, ଏକାସ୍ କା ତାଙ୍ଘା ଗୁତ୍ତିୟାର୍‌ସ୍‌ତି ହିସାବ୍
         ହୁଆଗେ ବେଦ୍ଦିୟାସ୍। 24 ଯେତ୍‌କବାକେନ୍ ଆସ୍ ହିସାବ୍ ହୁଆଗେ ଲାଗ୍ଗିୟାସ୍‌ତା, ଦଶ୍‌ହାଜାର୍ ଉଧାର୍ ଅଚ୍ଚକା ଅଣ୍ଟା ଗୁତ୍ତିୟାସିନ୍
         ତାଙ୍ଘା ଚାହାଗେ ଅନ୍ଦ୍ରାକେରା। 25 ଲେକିନ୍ ତାଙ୍ଘାସାନ୍ ଉଧାର୍ ଛୁଟାଗେ ଏନ୍ଦେର୍‌ହି ମାଲ୍ଲାରୁତା, ଆସ୍‌କି ମାଲିକ୍‌ସ୍ ତେଙ୍ଗିୟାସ୍,
         ‘ତାଙ୍ଗାନ୍ ଆରୁ ତାଙ୍ଘା ମାଏକିନିଆଁ ଆରୁ ତାଙ୍ଘା ହାଦ୍ଦୁବଚ୍ଚରିନ୍ ଆରୁ ତାଙ୍ଘାଏ ଯେତ୍‌କ ରାଇ ଆବନ୍
         ବିଁଶିକିରି, ଏଙ୍ଘାଏ ଉଧାର୍‌ବନ୍ ଛୁଟାଚାକୋ।’ 26 ଆଙ୍ଗେନ୍ ଆ ଗୁତ୍ତିୟାସ୍ ଆ ମାଲିକ୍‌ସ୍‌କି ହେଡ୍ଡମୁଲିନୁ ଖାତ୍‌ରିକିରି ଆର୍‌ଜୀବିନ୍ତି କାମ୍‌ଚାସ୍,
         ଆରୁ ତେଙ୍ଗିୟାସ୍, ‘ହେ ମାଲିକ୍ ଧିରାଜ୍ ଧାରା, ଏନ୍ ଜାମାନ୍ ଛୁଟନ୍‌ଚିଅନ୍।’ 27 ଆଙ୍ଗେନ୍ ଆ ଗୁତ୍ତିୟାସ୍‌କି ମାଲିକ୍‌ସ୍ ଆସ୍‌କି ମିଆଁ ସୋଗ୍ଗେ କାମିକିରି ଆସିନ୍ ଆମ୍ବେଇଚାସ୍, ଆରୁ
         ଆସ୍‌କି ଉଧାର୍‌ବନ୍‌ହି ଛେମା କାମ୍‌ଚେଇଚାସ୍।”28 “ଲେକିନ୍ ଯେତ୍‌କବାକେନ୍ ଆ ଗୁତ୍ତିୟାସ୍ ବାହ୍‌ରି ଉର୍‌ଖିୟାସ୍ ତା, ତାଙ୍ଘା ସାଙ୍ଗେସିନ୍ ଅଣ୍ଟା ହାଖ୍ଖୀୟାସ୍
         ଏକାସ୍ କା ତାଙ୍ଘାସ୍ତି ଶୋଏ ରୂପିୟା ଉଧାର୍ ଅଚ୍ଚକାଚାସ୍; ଆସ୍ ଆସିନ୍ ଧାର୍‌ଚାସ୍ ଆରୁ ହଁଟନ୍ ପେଧିକିରି
         ତେଙ୍ଗିୟାସ୍, ‘ଯେତ୍‌କ ଉଧାର୍ ରାଇ ଆବନ୍ ଛୁଟାଚା।’ 29 ଆଙ୍ଗେନ୍ ଆସ୍ ଆସ୍‌କି ହେଡ୍ଡମୁଲିନୁ ଖାତ୍‌ରିକିରି ଆର୍‌ଜୀବିନ୍ତି କାମାଗେ ଲାଗ୍ଗିୟାସ୍, ‘ଧିରାଜ୍
         ଧାରା, ଏନ୍ ନିଙ୍ଘାଏ ଜାମାନ୍ ଛୁଟନ୍‌ଚନ୍।’ 30 ଲେକିନ୍ ଆସ୍ ରାଜୀ ମା ମାନ୍‌ଚାସ୍, ଆରୁ କାଇକିରି ଆସିନ୍ ଉଧାର୍ ମା ଛୁଟ୍‌ନାତକ୍, ଜେହେଲ୍‌ନୁ ଗୁଡ୍ଡେଇଚାସ୍।
         31 ଆସ୍‌କି ସାଙ୍ଗେର୍ ଇ ଘାଟ୍‌ଣାନ୍ ଏରିକିରି ମୁରୁକ୍ ଦୁଃଖୁ ମାନ୍‌ଚାର୍, ଆରୁ କାଇକିରି ତାହ୍ମା ମାଲିକ୍‌ସିନ୍
         ଜାମା କାତ୍‌ଥାନ୍ ତେଙ୍ଗିୟାର୍।”32 “ଆଙ୍ଗେନ୍ ଆସ୍‌କି ମାଲିକ୍‌ସ୍ ଆସିନ୍ ମେହିଁକିରି ତେଙ୍ଗିୟାସ୍, ‘ହେ ବଦ୍‌ମାସ୍ ଗୁତ୍ତିଆୟ, ନିନ୍
         ଏଙ୍ଗାନ୍ ଆର୍‌ଜୀବିନ୍ତି କାମ୍‌ଚ୍‌କାଏ, ଆଙ୍ଗେନ୍ ଏନ୍ ନିଙ୍ଘାଏ ଜାମା ଉଧାର୍‌ବନ୍ ଛେମା କାମ୍‌ଚେଇଚ୍‌କାନ୍।
         33 ହୁଦ୍‌ଘିଲାଗାନ୍ ଏନ୍ ଏସ୍‌କେ ନିଙ୍ଘା ମିଆଁ ଦାୟା କାମ୍‌ଚ୍‌କାନ୍, ହନ୍ନେନ୍ ନିଙ୍ଗା କାଁଏ ନିଙ୍ଘା
         ସାଙ୍ଗେ ଗୁତ୍ତିୟାସିନ୍ ଦାୟା କାମ୍‌ନା ଉଚିତ୍ ମାଲ୍ଲାରୁଦ୍?’ 34 ଆରୁ ଆସ୍‌କି ମାଲିକ୍‌ସ୍ ଖୀସାରାଇକିରି ଜାମା ଉଧାର୍‌ବନ୍ ମା ଛୁଟ୍‌ନାତକ୍, ଆସିନ୍ ଦଣ୍ଡ୍‌ଚିଉ ଆଲାର୍‌ଘି
         ହେଖ୍ଖାନୁ ସୋଁପ୍‌ଚେଇଚାସ୍।”35 “ହନ୍ନେନ୍ ଯଦି ନିହ୍ମା ଭିତର୍‌ନୁ ଜାମାର୍ ନିଜର୍ ଭାଇସିନ୍ ମନ୍‌ତି ଛେମା ମା କାମର୍ ହାଲେ, ଏଙ୍ଘା
         ସରଗ୍‌ତା ବାଙ୍ଗ୍‌ସ୍‌ହି ନିହ୍ମାଗାନେ ହନ୍ନେନ୍ କାମସ୍।”

ଛାଡ଼୍‌ପତର୍‌ଘି ବାରେନୁ ଯୀଶୁସ୍ ଉପ୍‌ଦେଶ୍ ଚିଆଲ୍‌ଦାସ୍(ମାର୍‌କୁସ୍ ୧୦:୧-୧୨)191 ଯେତ୍‌କବାକେନ୍ ଯୀଶୁସ୍ ଇବ୍ଡ଼ା ଜାମା କାତ୍‌ଥାନ୍ ତେଙ୍ଗା ମୁଞ୍ଜିୟାସ୍ ତା, ଆସ୍ ଗାଲିଲୀନ୍‌ନ୍ତି
         ବୁଙ୍ଗିୟାସ୍; ଆରୁ ଯାର୍‌ଦାନ୍ ଯୋଡ଼ୁଘି ହାପାଖ୍‌ତା ୟାହୁଦା ପ୍ରଦେଶ୍‌ଗେ କେରାସ୍। 2 ଆରୁ ଢେର୍ ଆଲାର୍ ତାଙ୍ଘା ପାଛ୍‌ଲି-ପାଛ୍‌ଲି କେରାର୍, ଆରୁ ଆସ୍ ଆସାନ୍ ଆବ୍ଡ଼ାରିନ୍ ବାନେ କାମ୍‌ଚାସ୍।3 ଆଙ୍ଗେନ୍ ଫାରିସୀଜାମାର୍ ଯୀଶୁସ୍‌କି ଚାହାଗେ ବାରିକିରି ତାଙ୍ଗାନ୍ ବିଡ଼୍‌ଚେ ଏରାଗେ ତେଙ୍ଗିୟାର୍,
         “ଏନ୍ଦ୍ରିନ୍ କାରଣ୍‌ତି ନିଜର୍ ମାଏକିନିଆଁନ୍ ଆମ୍ବନାଦ୍ ଠିକ୍‌ଦ୍‌ କାଁଏ?” 4 ଯୀଶୁସ୍ ଯାବାବ୍ ଚିଚ୍ଚାସ୍, “ପାବିତାର୍ ଶାସ୍ତ୍ରନୁ ଏକାଦ୍ ଲେଖ୍‌ଚ୍‌କା ରାଇ ଆବନ୍ ନିମ୍ ମାଲ୍ଲା
         ପାଢ଼ୁର୍ କାଁଏ କା ସୃଷ୍ଟି କାମୁସ୍ ପହ୍‌ଲେନ୍‌ନ୍ତିନ୍ ଆବ୍ଡ଼ାରିନ୍ ମାର୍‌ଦ୍‌ନା ଆରୁ ମାଏକିନିଆଁନ୍
         କାମ୍‌ଚାସ୍,5 ଆରୁ ତେଙ୍ଗିୟାସ୍, ‘ଇଦ୍‌ଘିଲାଗାନ୍ ମାର୍‌ଦ୍‌ନାସ୍ ନିଜର୍ ଆୟାଙ୍ଗ୍ ବାଙ୍ଗ୍‌ର୍‌ସ୍‌ତି ଭିନେ ମାନିକିରି
         ନିଜର୍ ମାଏକିନିଆଁଗାନେ ରସ୍, ଆରୁ ଆବ୍ଡ଼ାର୍ ଦୁହି ଲୋକ୍ ଅଣ୍ଟା ମେଦୁ ମାନର୍‌କର୍।’ 6 ହନ୍ନେନ୍ ଆବ୍ଡ଼ାର୍ ଦୁଇ ଲୋକ୍ ମାଲ୍ଲା, ଲେକିନ୍ ଅଣ୍ଟା ଆଲ୍ ଲେଖା ମାନ୍ନାଏକାନାଏ। ହୁଦ୍‌ଘିଲାଗାନ୍
         ପାର୍‌ମେଶ୍ଵାର୍‌ସ୍ ନେକାନ୍ ଯୋଡ଼୍‌କାଦାସ୍, ଆବ୍ଡ଼ାରିନ୍ ଆଲାର୍ ଭିନେ ମା କାମ୍‌ନାକାତ୍‌ଥା।” 7 ଫାରିସୀଜାମାର୍ ଯୀଶୁସିନ୍ ତେଙ୍ଗିୟାର୍, “ହାଲେ ମୁଶା ନାବୀସ୍ ଏନ୍ଦେର୍‌ଗେ ଛାଡ଼୍‌ପତର୍ ଚିଇକିରି
         ନିଜର୍ ମାଏକିନିଆଁନ୍ ଆମ୍ବାଗେ ହୁକୁମ୍ ଚିଚ୍ଚାସ୍?” 8 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ମୁଶା ନାବୀସ୍ ନିହ୍ମା ମନ୍‌ତା କାଠୋର୍‌ବନ୍ ଏରିକିରି ନିମାନ୍
         ନିଜର୍-ନିଜର୍ ମାଏକିନିଆଁନ୍ ଆମ୍ବାଗେ ଛୁଟି ଚିଚ୍ଚାସ୍, ଲେକିନ୍ ପହ୍‌ଲେନ୍‌ନ୍ତି ଏନ୍ନେ ମାଲ୍ଲାରୁଦ୍।
         9 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା, ନେଦିନ୍ ନିଜର୍ ମାଏକିନିଆଁଘି ବେଭିଚାର୍‌ବନ୍ ଆମ୍ବିକିରି
         ଆରୁ ଦୁସ୍‌ରା ଏନ୍ଦ୍ରିନ୍‌ଘି ଲାଗାନ୍ ଆମ୍ବର୍‌ଚର୍ ଆରୁ ନାନ୍ନା ମାଏକିନିଆଁଗାନେ ରର୍‌ତା, ଆସ୍ ବେଭିଚାର୍
         କାମ୍‌ଦାସ୍! (ଆରୁ ନେଦ୍ ଆମ୍ବକା ମାଏକିନିଆଁବନ୍ ବେଞ୍ଜର୍‌ନାଏ, ଆବ୍ଡ଼ାର୍‌ହି ବେଭିଚାର୍ କାମ୍‌ନାଏ।”)10 ଚେଲାଜାମାର୍ ଯୀଶୁସିନ୍ ତେଙ୍ଗିୟାର୍, “ଯଦି ମାର୍‌ଦ୍‌ନାସ୍‌କି ମାଏକିନିଆଁଗାନେ ଏନ୍ନେ ସମ୍ଵନ୍ଧ୍
         ରାଇ ତା, ବେଞ୍ଜର୍‌ନାଦ୍ ବାନେ ମାଲ୍ଲିଦ୍।” 11 ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଇ ବଚନ୍‌ବନ୍ ଜାମାର୍ ଗ୍ରହନ୍ କାମା ପଲ୍ଲନାଏ, ଖାଲି ଆବ୍ଡ଼ାର୍ ଏକାର୍‌ଗେକା
         ଇବ୍ଡ଼ାନ୍ ଗ୍ରହନ୍ କାମ୍‌ନାଘି ବାର୍‌ଦାନ୍ ଚିଆ କେର୍‌କିଚି। 12 ଏନ୍ଦେର୍‌ଗେକା ନେଦ୍-ନେଦ୍ ଆୟାଙ୍ଗ୍‌ଘି ଗରଭ୍‌ନ୍ତି ଗାୟା ମାନିକିରି ଜନମ୍ ମାନ୍ନାଏ; ଆରୁ ନେକା-ନେକାନ୍
         ଆଲାର୍ ଗାୟା ବାନାବାନାଏ, + ଆରୁ ନେଦ୍-ନେଦ୍ ସରଗ୍ ରାଜୀଘି ଲାଗାନ୍ ମା ବେଞ୍ଜରାଗେ ସ୍ଥିର୍ କାମ୍‌ନାଏ, ନେଦ୍ ଇବନ୍ ଗ୍ରହନ୍ କାମା
         ଅଙ୍ଗର୍ ଆବ୍ଡ଼ାର୍ ଗ୍ରହନ୍ କାମର୍।”ଯୀଶୁସ୍ ଛୋଟେ ହାଦ୍ଦୁରିନ୍ ଆଶୀର୍ବାଦ୍ ଚିଦାସ୍(ମାର୍‌କୁସ୍ ୧୦:୧୩-୧୬; ଲୁକାସ୍ ୧୮:୧୫-୧୭)13 ହତ୍‌କବାକେନ୍ ଆଲାର୍ ହାଦ୍ଦୁରିନ୍ ଯୀଶୁସ୍‌କି ଚାହାଗେ ଅନ୍ଦରାର୍ ଏନ୍ଦେର୍‌ଗେକା ଆସ୍ ଆବ୍ଡ଼ାର୍‌ଘି
         ମିଆଁ ହେଖ୍ଖା ଉଇକିରି ବିନ୍ତି କାମସ୍, ଲେକିନ୍ ଚେଲାଜାମାର୍ ଆବ୍ଡ଼ାରିନ୍ ଧାମ୍‌କାଚାର୍। 14 ଲେକିନ୍ ଯୀଶୁସ୍ ତେଙ୍ଗିୟାସ୍, “ହାଦ୍ଦୁରିନ୍ ଏଙ୍ଘା ଚାହା ବାରାଗେ ଚିଆ, ଆରୁ ଆବ୍ଡ଼ାରିନ୍ ମାନା ଆମା
         କାମା, ଏନ୍ଦେର୍‌ଗେକା ସରଗ୍ ରାଜୀଦ୍ ଏନ୍ନେ ଆଲାର୍‌ଘିଦ୍।” 15 ଆରୁ ଆସ୍ ଆବ୍ଡ଼ାର୍‌ଘି ମିଆଁ ହେଖ୍ଖା ଉଇୟାସ୍ ଆରୁ ଆସ୍‌ତି ବୁଙ୍ଗିୟାସ୍ କେରାସ୍।ଅଣ୍ଟା ଧନୀ କୁକ୍କୋସ୍(ମାର୍‌କୁସ୍ ୧୦:୧୭-୩୧; ଲୁକାସ୍ ୧୮:୧୮-୩୦)16 ଅଣ୍ଟା କୁକ୍କୋସ୍ ଯୀଶୁସ୍‌କି ଚାହାଗେ ବାରିକିରି ମେନ୍‌ଚାସ୍, “ହେ ଗୁରୁ, ସବୁଦିନ୍‌ତା ଜୀବନ୍ ହାଖ୍ଖାଗେ
         ଏନ୍ ଏନ୍ଦେର୍ ବାନେ ନାଲ୍‌ଖୁ କାମନ୍?” 17 ଯୀଶୁସ୍ ଆସିନ୍ ତେଙ୍ଗିୟାସ୍, “ନିନ୍ ଏଙ୍ଗାନ୍ ଭାଲାଇଘି ବାରେନୁ ଏନ୍ଦେର୍‌ଗେ ମେନାଲ୍‌ଦାଏ? ଭାଲାଇ
         କାମୁସ୍ ଖାଲି ଅର୍‌ତୁସ୍ ରାଦାସ୍, ଲେକିନ୍ ନିନ୍ ଯଦି ସବୁଦିନ୍‌ତା ଜୀବନ୍‌ନୁ କରାଗେ ବେଦ୍ଦାଲ୍‌ଦାଏତା
         ପାର୍‌ମେଶ୍ୱାର୍‌ସ୍‌କି ନିୟମ୍‌ଗୁଠିନ୍ ମାନା।” 18 ଆସ୍ ଯୀଶୁସିନ୍ ମେନ୍‌ଚାସ୍, “ଏନ୍ଦେର୍-ଏନ୍ଦେର୍ ନିୟମ୍?” ଯୀଶୁସ୍ ତେଙ୍ଗିୟାସ୍, “ଇବ୍ଡ଼ା ଜାମାଦ୍
         କା,ଆମା ପିଟା, ବେଭିଚାର୍ ଆମା କାମା, ଆମାହାଡ଼ା, ଝୁଟ୍ଟୁ ସାକ୍ଷୀ ଆମା ଚିଆ,19 ନିଜର୍ ଆୟାଙ୍ଗ୍-ବାଙ୍ଗ୍‌ରିନ୍ ଆଦର୍‌ମାଇନ୍ କାମା ଆରୁ ନିଜର୍ ପାଡ଼ୋଶୀରିନ୍ ନିଜର୍ ଲେଖା ବାନେ ହାଖ୍ଖା।”
         20 ଆ କୁକ୍କୋସ୍ ଯୀଶୁସିନ୍ ତେଙ୍ଗିୟାସ୍, “ଇବ୍ଡ଼ା ଜାମାନ୍ ଏନ୍ ମାନାଲ୍‌ଦାନ୍; ଆରୁ ଏଙ୍ଘାଏନୁ ଏନ୍ଦେର୍
         କାତ୍‌ଥାଘି ଘାଟି ରାଇ?” 21 ଯୀଶୁସ୍ ଆସିନ୍ ତେଙ୍ଗିୟାସ୍, “ଯଦି ନିନ୍ ସିଦ୍ଧ୍ ମାନାଗେ ବେଦ୍ଦାଲ୍‌ଦାଏତା କାଲା ଆରୁ ନିଙ୍ଘାଏ ଜାମା
         ସମ୍ପତ୍ତିବନ୍ ବିଁଶିକିରି ଗରୀବ୍ ଆଲାର୍‌ଗେ ଦାନ୍ ଚିଆଲାଗା ଆରୁ ଏଙ୍ଘା ପାଛ୍‌ଲି ବାରାତା ନିଙ୍ଗାଗେ
         ସରଗ୍‌ନୁ ଧାନ୍ନୁ ହାଖ୍ଖର।” 22 ଲେକିନ୍ ଆ କୁକ୍କୋସ୍ ଇ କାତ୍‌ଥାନ୍ ମେନ୍‌ଚାସ୍ ଆରୁ ଦୁଃଖୁ ମାନିକିରି ବୁଙ୍ଗେଇଚାସ୍, ଏନ୍ଦେର୍‌ଗେକା
         ଆସ୍ ମୁରୁକ୍ ଧାନ୍ନୁବାଲା ରାଚାସ୍।23 ଆଙ୍ଗେନ୍ ଯୀଶୁସ୍ ତାଙ୍ଘା ଚେଲାରିନ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଧନୀ
         ଆଲାର୍‌ଗେ ସରଗ୍ ରାଜୀନୁ କର୍‌ନା ବହୁତ୍ କଠିନ୍ ରାଇଦ୍। 24 ଏନ୍ ଇବନ୍‌ହି ତେଙ୍ଗ୍‌ଦାନ୍ କା ସୁଇଁଘି ଭଙ୍କାନ୍ତି ମାନିକିରି ଉଁଟ୍‌ଘି ପାର୍ ମାନ୍ନା ବାଗ୍ଗେ ସହଜ୍
         ରାଇ, ଲେକିନ୍ ଧନୀ ଆଲାର୍‌ଗେ ପାର୍‌ମେଶ୍ଵାର୍‌ସ୍‌କି ରାଜୀନୁ କର୍‌ନା କଠିନ୍ ରାଇ।” 25 ଇବନ୍ ମେନିକିରି ଚେଲାଜାମାର୍ ମୁରୁକ୍ ଆଚ୍‌ମିତ୍ ମାନ୍‌ଚାର୍ କେରାର୍ ଆରୁ ତେଙ୍ଗିୟାର୍, “ହାଲେ ନେଦ୍
         ବାଛ୍‌ରା ଅଙ୍ଗର୍?” 26 ଯୀଶୁସ୍ ଆବ୍ଡ଼ାରିନ୍ ଏକ୍ ନଜର୍ ଏରିକିରି ତେଙ୍ଗିୟାସ୍, “ଇଦ୍ ଆଲାର୍‌ଘି ଲାଗାନ୍ ମୁସ୍‌କିଲ୍‌ଦ୍,
         ଲେକିନ୍ ପାର୍‌ମେଶ୍ଵାର୍‌ସ୍‌କି ଲାଗାନ୍ ଜାମାଦ୍ ସମ୍ଭବଦ୍।” 27 ଆଙ୍ଗେନ୍ ପାତ୍ରାସ୍ ଯୀଶୁସିନ୍ ତେଙ୍ଗିୟାସ୍, “ଏରା, ଏମ୍ ଜାମାନ୍ ଆମ୍ବିକିରି ନିଙ୍ଘା ପାଛ୍‌ଲି ବାର୍‌ଚ୍‌କାଦାମ୍:
         ହାଲେ ଏମାଗେ ଏନ୍ଦେଦ୍ ହାଖ୍ଖରଦ୍?” 28 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ପୁନା ଯୁଗ୍‌ନୁ ଯେତ୍‌କବାକେନ୍
         ମୁନୁଷ୍ ହାଦ୍ଦୁସ୍ ନିଜର୍ ମାହିମାଘି ରାଜ୍‌ଗାଦୀନୁ ଅକ୍କସ୍, ହତ୍‌କବାକେନ୍ ନିମ୍ ଏଙ୍ଘା ପାଛ୍‌ଲି
         ବାର୍‌ଚ୍‌କାଦାର୍, ନିମ୍‌ହି ବାରଟା ରାଜ୍‌ଗାଦୀନୁ ଅକ୍କିକିରି ଇସ୍ରାଏଲ୍ ଜାମାର୍‌ଘି ବାର ବାଉଁଶାରିନ୍
         ଶାସନ୍ କାମର୍। 29 ଆରୁ ନେଦିନ୍ ଏଙ୍ଘାଲାଗାନ୍ ଆଡ଼୍‌ପା, ଭାଇର୍, ଚାହେ ବୁହୁଣୀର୍, ଚାହେ ବୁଆ, ଚାହେ ଆୟାଙ୍ଗ୍, ଚାହେ
         ହାଦ୍ଦୁବଚ୍ଚ୍, ଚାହେ ହାଲ୍ଲୁ ଗଡ୍ଡାନ୍ ଆମ୍ବେଇଚ୍‌କାନାଏ, ହାଲେ ଆବ୍ଡ଼ାର୍‌ଗେ ଶୋଏ ଗୁଣ୍ ହାଖ୍ଖର,
         ଆରୁ ଆବ୍ଡ଼ାର୍ ସବୁଦିନ୍‌ତା ଜୀବନ୍‌ଘି ଅଧିକାରୀ ମାନର୍। 30 ଲେକିନ୍ ଢେର୍ ଆଲାର୍ ଏକାର୍ କା ଆଘ୍‌ଲି ରାନାଏ, ଆବ୍ଡ଼ାର୍ ପାଛ୍‌ଲି ମାନର୍‌କର୍; ଆରୁ ଏକାର୍ ପାଛ୍‌ଲି
         ରାନାଏ ଆବ୍ଡ଼ାର୍ ଆଘ୍‌ଲି ମାନର୍‌କର୍।”
         
            
               	ଆରୁ ନେଦ୍-ନେଦ୍ ସରଗ୍ ରାଜୀଘି ଲାଗାନ୍ ନିଜ୍‌କେନିଜ୍ ନପୁଂସକ୍ କାମ୍‌ଚ୍‌କାନାଏ।

ଅଙ୍ଗୁର୍ ବାଟ୍‌କିନ୍ ତା ମଜ୍‌ରୀୟାର୍‌ଘି ନମୁନା201 “ସରଗ୍ ରାଜୀଦ୍ ଅଣ୍ଟା ଗାଉଁଟିୟାସ୍‌କି ଲେଖା, ଏକାସ୍ କା ଭୋର୍ ପାଇରି ମାନିଦ୍ କା ନିଜର୍ ଅଙ୍ଗୁର୍
         ବାଟ୍‌କିନୁ ମଜ୍‌ରୀ ଲାଗାବାଗେ ମଜ୍‌ରୀୟାରିନ୍ ଅନ୍ଦ୍ରାଗେ ଉର୍‌ଖିୟାସ୍। 2 ଆରୁ ଆସ୍ ମଜୁରୀୟାର୍‌ଗେ ଅନ୍ଦୁଲ୍‌ନୁ ଅନ୍ଦୁଲ୍ ତା ମଜ୍‌ରୀ ଚିୟାଗେ ଠିକ୍ କାମ୍‌ଚାସ୍ ଆରୁ ଆବ୍ଡ଼ାରିନ୍
         ତାଙ୍ଘାଏ ଅଙ୍ଗୁର୍ ବାଟ୍‌କିଗେ ତାଇୟାସ୍। 3 ଆନ୍ତିନ୍ ପାଇରି ବିଡ଼ି ନଅ ବାଜେ ଆସ୍ ଉର୍‌ଖିକିରି ଆରୁ ଦୁସ୍‌ରା ଆଲାରିନ୍ ହାଟ୍ଟେନୁ ବେକାର୍ ଇଜ୍ଜକା
         ଏରିକିରି ଆବ୍ଡ଼ାରିନ୍‌ହି ତେଙ୍ଗିୟାସ୍, 4 ‘ନିମ୍‌ହି ଅଙ୍ଗୁର୍ ବାଟ୍‌କିଗେ କାଲା, ଆରୁ ଏକାଦ୍ ଠିକ୍ କାମ୍‌ଚ୍‌କାରାଇ ଆବନ୍ ନିମାଗେ ଚିଅନ୍।’
         ଆରୁ ଆବ୍ଡ଼ାର୍ କେରାର୍। 5 ଆରୁ ଆସ୍ ବାର ବାଜେ ଆରୁ ତିନ୍‌ବାଜେଗେ ଉର୍‌ଖିକିରି ହନ୍ନେନିନ୍ କାମ୍‌ଚାସ୍। 6 ଆରୁ ଲାଗ୍‌ଭାଗ୍ ପାଞ୍ଚବାଜେ ଆସ୍ ଉର୍‌ଖିକିରି ଆରୁ ୟୋଁଲୋକ୍ ଆଲାରିନ୍ ଇଜ୍ଜକା ଏରିୟାସ୍, ଆରୁ ଆବ୍ଡ଼ାରିନ୍
         ମେନ୍‌ଚାସ୍, ‘ନିମ୍ ଏନ୍ଦେର୍‌ଗେ ଇସାନ୍ ବେକାର୍‌ନୁ ଉଲ୍ଲାଅଣ୍ଟା ଇଜ୍ଜକାଦାର୍?’ 7 ଆବ୍ଡ଼ାର୍ ଆସିନ୍ ତେଙ୍ଗିୟାର୍, ‘ଏନ୍ଦେର୍‌ଗେକା ନେଦ୍‌ହି ଏମାନ୍ ମଜ୍‌ରୀ ମାଲ୍ଲା ଲାଗାବୁର୍।’ ଆସ୍
         ଆବ୍ଡ଼ାରିନ୍ ତେଙ୍ଗିୟାସ୍, ‘ନିମ୍‌ହି ଅଙ୍ଗୁର୍ ବାଟ୍‌କିନୁ ନାଲ୍‌ଖୁ କାମାଗେକାଲା।’”8 “ବିଡ଼ି ଅକ୍କାନ୍ତି ଅଙ୍ଗୁର୍ ବାଟ୍‌କିନ୍‌ନ୍ତା ମାଲିକ୍‌ସ୍ ତାଙ୍ଘାଏ ମୁନ୍‌ସୀସିନ୍ ତେଙ୍ଗିୟାସ୍,
         ‘ମଜ୍‌ରୀୟାଜାମାରିନ୍ ମେହାଁ ଆରୁ ପାଛ୍‌ଲି ବାର୍‌ଚ୍‌କା ଆଲାର୍‌ସ୍‌ତି, ସୁରୁ କାମିକିରି ପହ୍‌ଲେ ବାର୍‌ଚ୍‌କା
         ଆଲାର୍‌ଗେ ମଜ୍‌ରୀ ଚିଆଲାଗା।’ 9 ଆଙ୍ଗେନ୍ ଏକାର୍ ପାଞ୍ଚ୍ ବାଜ୍‌ନା ବାକେନ୍ ମଜ୍‌ରୀ ଲାଗାବା କେର୍‌କାଚାର୍, ଆବ୍ଡ଼ାର୍ ଅନ୍ଦୁଲ୍ ତା
         ମଜ୍‌ରୀ ହାଖ୍ଖୀୟାର୍। 10 ଆରୁ ଏକାର୍ ଆଘ୍‌ଲି ବାର୍‌ଚ୍‌କାଚାର୍ ଆବ୍ଡ଼ାର୍ ସୋଚାଲିୟାର୍ କା ଏମାଗେ ବାଗ୍ଗେ ହାଖ୍‌ରୋ, ଲେକିନ୍
         ଆବ୍ଡ଼ାର୍‌ଗେହି ଅନ୍ଦୁଲ୍ ତା ମଜ୍‌ରୀ ହାଖ୍ଖରା। 11 ଲେକିନ୍ ଆବ୍ଡ଼ାର୍ ଆବନ୍ ହାଖ୍ଖୀକିରି ହାଲ୍ଲୁଘି ମାଲିକ୍‌ସ୍‌କି ମିଆଁ କୁର୍‌ବୁର୍‌ରିକିରି ତେଙ୍ଗା
         ଲାଗ୍ଗିୟାର୍, 12 ‘ଇ ପାଛ୍‌ଲିନ୍‌ନ୍ତା ଆଲାର୍ ଅନ୍‌ଘାଣ୍ଟା ଖାଲି ନାଲ୍‌ଖୁ କାମ୍‌ଚାର୍, ଆରୁ ଏମ୍ ଉଲ୍ଲାଅଣ୍ଟା ବିଡ଼୍‌ନା
         ସାହିକିରି ନାଲ୍‌ଖୁ କାମ୍‌ଚ୍‌କାମ୍ ହାଲେହି ନିମ୍ ଆବ୍ଡ଼ାରିନ୍ ଏହ୍ମା ଗାନେ ସାମାନ୍ କାମ୍‌ଚ୍‌କାର୍?’
         13 ଲେକିନ୍ ଆସ୍ ଆବ୍ଡ଼ାର୍‌ଘି ଭିତର୍‌ନୁ ଅର୍‌ତୁସିନ୍ ଯାବାବ୍ ଚିଚ୍ଚାସ୍, ‘ହେ ଭାଇ, ଏନ୍ ନିଙ୍ଘାଗାନେ
         ଅନ୍ୟାୟ ମାଲ୍ଲା କାମୁନ୍। ଏନ୍ଦେର୍ ନିନିନ୍ ଏଙ୍ଘାଗାନେ ଅଣ୍ଟାଦିନାର୍ ଠିକ୍ ମାଲ୍ଲା କାମୁୟ? 14 ଏକାଦ୍ ନିଙ୍ଘାଏ, ଆଦିନ୍ ଧାରା ଆରୁ କାଲା; ଲେକିନ୍ ଇ ପାଛ୍‌ଲି ବାରୁ ଆଲାସ୍‌କେହି ନିଙ୍ଘା ହତ୍‌କ
         ଚିୟାଗେ ଏଙ୍ଘା ଇଚ୍ଛା। 15 ନିଜର୍ ସମ୍ପତ୍ତିବନ୍ ନିଜର୍ ଇଚ୍ଛା ଲେଖା ବେଭାର୍ କାମାଗେ ଏଙ୍ଘାଏ ହକ୍ ମାଲ୍ଲାଦିନ୍ କାଁଏ? କା ଏନ୍
         ଦାନ୍ ଚିଆଲ୍‌ଦାନ୍ ଆଦ୍‌ଘି ଲାଗାନ୍ ଏନ୍ଦେର୍‌ଗେ ହିସ୍‌ଙ୍ଗା କାମାଲ୍‌ଦାଏ?’ 16 ଏନ୍ନେନିନ୍ ଏକା ଆଲାର୍ ପାଛ୍‌ଲି ରାନାଏ ଆବ୍ଡ଼ାର୍ ଆଘ୍‌ଲି ମାନର୍‌କର୍; ଆରୁ ଏକାର୍ ଆଘ୍‌ଲି ରାନାଏ,
         ଆବ୍ଡ଼ାର୍ ପାଛ୍‌ଲି ମାନର୍‌କର୍।”ଯୀଶୁସ୍‌କି ଦୁଃଖ୍‌ଭୋଗ୍ ଆରୁ ଉଜ୍ଜନାଘି ତିସ୍‌ରା ଭବିଷତ୍ କାତ୍‌ଥା(ମାର୍‌କୁସ୍ ୧୦:୩୨-୩୪; ଲୁକାସ୍ ୧୮:୩୧-୩୪)17 ଯୀଶୁସ୍ ଯେରୁଶାଲେମ୍ କାନାବାକେନ୍ ବାର ଚେଲାରିନ୍ ଭିନେ ତାରା ଅଚ୍ଚାସ୍ ଆରୁ ପାବୁନୁ ଆବ୍ଡ଼ାରିନ୍
         ତେଙ୍ଗିୟାସ୍, 18 “ଏରା, ନାମ୍ ଯେରୁଶାଲେମ୍‌ଗେ କାଲ୍‌ଦାତ୍; ଆରୁ ମୁନୁଷ୍ ହାଦ୍ଦୁସ୍ ମୁଖ୍ୟା ପୁରୋହିତ୍ ଆରୁ ପଣ୍ତିତ୍‌ଜାମାର୍‌ଘି
         ହେଖ୍ଖାନୁ ସୋଁପାଚାକସ୍। 19 ଆରୁ ଆବ୍ଡ଼ାର୍ ଆସିନ୍ ମରନ୍‌ଘି ଦଣ୍ଡ୍ ଚିଇକିରି ମାଜାକ୍ ଉଡ଼ାବର୍, କୋଡ୍‌ରାତି ଡେମର୍ ଆରୁ କ୍ରୁଶ୍‌ନୁ
         ଖିଆଗେ, ବିନାୟାହୁଦୀର୍‌ଘି ହେଖ୍ଖାନୁ ସୋଁପର୍‌ଚର୍ ଆରୁ ତିସ୍‌ରା ଉଲ୍ଲାନୁ ଆସ୍ ଉଜ୍ଜସ୍‌କସ୍।”ଅଣ୍ଟା ଆୟାଙ୍ଗ୍‌ଘି ଆର୍‌ଜୀବିନ୍ତି(ମାର୍‌କୁସ୍ ୧୦:୩୫-୪୫)20 ଯେତ୍‌କବାକେନ୍ ଜେବେଦୀସ୍‌କି ଆଲି, ତାଙ୍ଘା ହାଦ୍ଦୁର୍ ଗାନେ ଯୀଶୁସ୍‌କି ଚାହାଗେ ବାରିକିରି ଯୋହାର୍
         କାମ୍‌ଚା, ଆରୁ ଆସିନ୍ ଏନ୍ଦ୍ରିନ୍ ନିଆଁଗେ ଲାଗ୍ଗିୟା। 21 ଯୀଶୁସ୍ ଆବନ୍ ମେନ୍‌ଚାସ୍, “ନିନ୍ ଏନ୍ଦେର୍ ବେଦ୍ଦାଲ୍‌ଦିନ୍?” ଆଦ୍ ଆସିନ୍ ତେଙ୍ଗିୟା, “ଏନ୍ନେ ବଚନ୍
         ଚିଆ କା ଏଙ୍ଘାଏ ଇ ଯୋଡ଼େ ହାଦ୍ଦୁର୍ ନିହ୍ମା ରାଜୀନୁ ଅଣ୍ଟାସ୍ ତିନାତାରା ଆରୁ, ଆରୁ ଅଣ୍ଟାସ୍ ଡେବ୍‌ବାତାରା
         ଅକ୍କର୍।” 22 ଯୀଶୁସ୍ ଯାବାବ୍ ଚିଚ୍ଚାସ୍, “ନିନ୍ ବାଲ୍‌ଦିନ୍‌ନିନ୍ କା ନିନ୍ ଏନ୍ଦେର୍ ନିଆଁଲ୍‌ଦିନ୍। ଏନ୍ ଏକା
         ଦୁଃଖୁ ସାହା କାଲ୍‌ଦାନ୍, ନିମ୍ ସାହା ଅଙ୍ଗର୍ କାଁଏ?” ଆବ୍ଡ଼ାର୍ ଆସିନ୍ ତେଙ୍ଗିୟାର୍, “ସାହା ଅଙ୍ଗମ୍।”
         23 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଏଙ୍ଘାଏ ଦୁଃଖୁ ସାହା ଅଙ୍ଗର୍, ଲେକିନ୍ ଏଙ୍ଘାଏ ତିନା ଆରୁ
         ଡେବ୍‌ବାତାରା ଅକ୍ତାଗେ ଏଙ୍ଘାଏ ହକ୍ ମାଲ୍ଲାଦିନ୍, ବରନ୍ ନେକାଗେ ଏଙ୍ଘା ବାଙ୍ଗ୍‌ସ୍‌କି ଦ୍ୱାର୍‌ନୁ
         ଆଡ୍ଡା କାମା କେର୍‌କିଚି, ଆବ୍ଡ଼ାର୍ ଅକ୍କର୍।”24 ଇବନ୍ ମେନିକିରି ଦଶ୍‌ଲୋକ୍ ଚେଲାର୍ ଆ ଦୁଇ ଭାଇର୍‌ଘି ମିଆଁ ଖୀସାରାଚାର୍ କେରାର୍। 25 ଯୀଶୁସ୍ ତାଙ୍ଘା ଚେଲାଜାମାରିନ୍ ଚାହାନୁ ମେହିଁକିରି ତେଙ୍ଗିୟାସ୍, “ନିମ୍ ଆହ୍‌ଦାର୍ କା ବିନାୟାହୁଦୀର୍‌ଘି
         ଶାସନ୍ କାମୁର୍ ବିନାୟାହୁଦୀର୍‌ଘି ମିଆଁ ମନ୍‌ମର୍‌ଜୀ ଶାସନ୍ କାମ୍‌ନାଏ; ଆରୁ ନେଦ୍ ସାର୍‌କାରୀ ଅଫିସର୍‌ଜାମାର୍,
         ଆବ୍ଡ଼ାର୍ ହୁବ୍ଡ଼ାର୍‌ଘି ମିଆଁ ହକ୍ ଜାମାବାନାଏ। 26 ଲେକିନ୍ ନିହ୍ମା ମାଝାନୁ ଏନ୍ନେ ମା ମାନି; ଲେକିନ୍ ନିହ୍ମା ଭିତର୍‌ନୁ ନେଦ୍ ବାଡ଼୍‌କା ମାନାଗେ ବେଦ୍ଦନାଏ,
         ଆବ୍ଡ଼ାର୍ ଦୁସ୍‌ରାର୍‌ଘି ସେବକ୍ ମାନର୍; 27 ଆରୁ ନେଦିନ୍ ମୁଖିଆ ମାନାଗେ ବେଦ୍ଦନାଏ, ଆବ୍ଡ଼ାର୍ ଦୁସ୍‌ରାର୍‌ଘି ଗୁତ୍ତିୟା ମାନର୍; 28 ଏସ୍‌କେ ମୁନୁଷ୍ ହାଦ୍ଦୁସ୍‌ହି ସେବା କାମ୍‌ତାଗେ ମାଲ୍ଲା ବାରୁସ୍ ଲେକିନ୍ ଆସ୍ ସେବା କାମାଗେ, ଆରୁ
         ତାଙ୍ଘା ଜୀଆ ଚିଇକିରି ଢେର୍ ଆଲାରିନ୍ ତାହ୍ମା ପାପ୍‌ଘି ଦଣ୍ଡ୍‌ତି ବାଛାବାଗେ ବାର୍‌ଚ୍‌କାଦାସ୍।”ଯୀଶୁସ୍ ଦୁଇ ଲୋକ୍ କାଁଣାରିନ୍ ଏରାଗେ ଶକ୍ତି ଚିଆଲ୍‌ଦାସ୍(ମାର୍‌କୁସ୍ ୧୦:୪୬-୫୨; ଲୁକାସ୍ ୧୮:୩୫-୪୩)29 ଯେତ୍‌କବାକେନ୍ ଯୀଶୁସ୍ ଆରୁ ତାଙ୍ଘା ଚେଲାଜାମାର୍ ଯେରିଖୋ ସହର୍‌ତି ଉର୍‌ଖାଲିୟାର୍ ହତ୍‌କବାକେନ୍,
         ଢେର୍ ଆଲାର୍ ତାଙ୍ଘା ପାଛ୍‌ଲି-ପାଛ୍‌ଲି କେରାର୍। 30 ଆରୁ ଦୁଇ ଲୋକ୍ କାଁଣାର୍, ପାବୁ ଖାଁଣିନୁ ଅକ୍କାଚାର୍, ହତ୍‌କବାକେନ୍ ଯୀଶୁସ୍ ହୁ ପାବୁ ଚିଇକିରି କାଲ୍‌ଦାସ୍‌ବୁଲି
         ମେନ୍‌ଚାର୍ ଆରୁ ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାର୍, “ହେ ପ୍ରାଭୁ, ଦାଉଦ୍‌ସ୍‌କି ହାଦ୍ଦୁ,
         ଏହ୍ମା ମିଆଁ ଦାୟା କାମା।” 31 ଲେକିନ୍ ଆଲାର୍ ଆବ୍ଡ଼ାରିନ୍ କାଡ଼େ-କାଡ଼େ ରାଗେ ଧାମ୍‌କାଚାର୍; ଲେକିନ୍ ଆବ୍ଡ଼ାର୍ ଆରୁହି ଜୋର୍‌ସେ
         ଚିର୍‌ରା ରାଇକିରି ତେଙ୍ଗିୟାର୍, “ହେ ପ୍ରାଭୁ, ଦାଉଦ୍‌ସ୍‌କି ହାଦ୍ଦୁ, ଏହ୍ମା ମିଆଁ ଦାୟା କାମା।”
         32 ଆଙ୍ଗେନ୍ ଯୀଶୁସ୍ ଇଜ୍ଜାସ୍ ଆରୁ ଆବ୍ଡ଼ାରିନ୍ ମେହିଁକିରି ମେନ୍‌ଚାସ୍, “ଏନ୍ ନିମାଗେ ଏନ୍ଦେର୍ କାମନ୍‌ବୁଲି
         ନିମ୍ ସୋଚାଲ୍‌ଦାର୍?” 33 ଆବ୍ଡ଼ାର୍ ଆସିନ୍ ତେଙ୍ଗିୟାର୍, “ହେ ପ୍ରାଭୁ, ଏସ୍‌କେ କା ଏମ୍ ଏରା ଅଙ୍ଗମ୍।” 34 ଆରୁ, ଯୀଶୁସ୍ ଦାୟାତି ପିଘ୍‌ଲାରାଇକିରି ଆବ୍ଡ଼ାର୍‌ଘି ହାନ୍ନୁବନ୍ ଏସ୍‌ରାସ୍, ଆରୁ ଆବ୍ଡ଼ାର୍ ହୁଙ୍ଗେନିନ୍
         ଏରାଗେ ଅଙ୍ଗିୟାର୍; ଆରୁ ତାଙ୍ଘା ପାଛ୍‌ଲି-ପାଛ୍‌ଲି କେରାର୍।

ଯେରୁଶାଲେମ୍‌ନୁ ଯୀଶୁସ୍‌କି କର୍‌ନା(ମାର୍‌କୁସ୍ ୧୧:୧-୧୧; ଲୁକାସ୍ ୧୯:୨୮-୪୦; ଯୋହାନ୍ ୧୨:୧୨-୧୯)211 ଯେତ୍‌କବାକେନ୍ ଯୀଶୁସ୍ ଆରୁ ତାଙ୍ଘା ଚେଲାର୍ ଯେରୁଶାଲେମ୍‌ଘି ଚାହାନ୍ତା ଜାଇତୁନ୍ ପାର୍ତ୍ତାଘି ବେତ୍‌ଫାଗେ
         ପାଡ଼ା ଚାହାନୁ ଆଣସିୟାର୍ ତା, ଯୀଶୁସ୍ ଦୁଇ ଲୋକ୍ ଚେଲାରିନ୍ ଏନ୍ନେ ତେଙ୍ଗିକିରି ତାଇୟାସ୍, 2 “ନିହ୍ମା ଆଘ୍‌ଲିନ୍ତା ହୁ ପାଡ଼ାଗେ କାଲା ଆସାନ୍ ଆଣ୍‌ସ୍‌କାନ୍‌ନ୍ତି ଅଣ୍ଟା ଗାଧା ହିଁଚ୍‌କା, ଆରୁ
         ଆଦ୍‌ଘିଗାନେ ନିମାଗେ ହାଦ୍ଦୁ ଅଣ୍ଟା ହାଖ୍‌ରୋ। ଆଦିନ୍ କଲ୍ଲିକିରି ଏଙ୍ଘା ଚାହାଗେ ଅନ୍ଦ୍ରା ବାରା।
         3 ଆରୁ ଯଦି ନିମାନ୍ ନେଦିନ୍ ଏନ୍ଦ୍ରିନ୍ ବର୍‌ତା, ତେଙ୍କେ କା ପ୍ରାଭୁସ୍‌କେ ଇଦ୍‌ଘି ଦାର୍‌କାର୍ ରାଇ,
         ଆଙ୍ଗେନ୍ ହୁଙ୍ଗେନିନ୍ ଆବ୍ଡ଼ାରିନ୍ ତାଇୟଚସ୍।” 4 ଇଦ୍ ଇଦ୍‌ଘିଲାଗାନ୍ ମାନ୍‌ଚା କା ଏକା ବଚନ୍ ନାବୀର୍‌ଘି ଦ୍ୱାର୍‌ନୁ ତେଙ୍ଗାକେର୍‌କିଚା, ଆଦ୍ ପୁରା
         ମାନ୍ନାଦ୍:5 “କା ଯେରୁଶାଲେମ୍ ତା ଆଲାରିନ୍ ତେଙ୍ଗା, ‘ଏରା, ନିଙ୍ଘା ରାଜାସ୍ ବହୁତ୍ ନରମ୍ ମାନିକିରି, ନିଙ୍ଘା
         ଚାହାଗେ ବାରାଲ୍‌ଦାସ୍; ଏନ୍ଦେର୍‌ଗେକା ଆସ୍ ଗାଧିନୁ ଆରୁ ଗାଧାହାଦ୍ଦୁଘି ମିଆଁ ଅକ୍କିକିରି ନିଙ୍ଘା
         ଚାହାଗେ ବାରାଲ୍‌ଦାସ୍।’” 6 ଆଙ୍ଗେନ୍ ଚେଲାଜାମାର୍ କେରାର୍, ଆରୁ ଏସ୍‌କେ ଯୀଶୁସ୍ ତେଙ୍କାଚାସ୍ ଆନ୍ନେନ୍ କାମ୍‌ଚାର୍। 7 ଆରୁ ଗାଧି ଆରୁ ହାଦ୍ଦୁବନ୍ ଅନ୍ଦ୍ରିକିରି, ଆଦ୍‌ଘି ମିଆଁ ଚିଢ଼ା ଡାବ୍‌ଚାର୍, ଆରୁ ଯୀଶୁସ୍ ଆଦ୍‌ଘି
         ମିଆଁ ଅକ୍କିୟାସ୍। 8 ଆଙ୍ଗେନ୍ ଢେର୍ ଆଲାର୍ ନିଜର୍-ନିଜର୍ ଚିଢ଼ାବନ୍ ପାବୁନୁ ଆଟ୍ଟିୟାର୍, ଆରୁ ଦୁସ୍‌ରା ଆଲାର୍ ମାନ୍ନୁନ୍‌ତା
         ଡାଡ଼ାନ୍ ଛୋପିକିରି ପାବୁନୁ ଆଟ୍ଟିୟାର୍। 9 ଆରୁ ତାଙ୍ଘା ଆଘ୍‌ଲି ଆରୁ ପାଛ୍‌ଲି-ପାଛ୍‌ଲି ବାରୁ ଆଲାର୍, ଜୋର୍‌ସେ ଚିର୍‌ରା ରାଇକିରି ତେଙ୍ଗାଲିୟାର୍,
         “ଦାଉଦ୍‌ସ୍‌କି ହାଦ୍ଦୁସ୍‌କି+ ହୋଶାନ୍ନା, ଧଏନ୍ ରାଦାସ୍ ଆସ୍ ଏକାସ୍ କା ପ୍ରାଭୁସ୍‌କି ନାମେନୁ ବାରାଲ୍‌ଦାସ୍, ଆକାଶ୍‌ନୁ ହୋଶାନ୍ନା।”
         10 ଯେତ୍‌କବାକେନ୍ ଯୀଶୁସ୍ ଯେରୁଶାଲେମ୍‌ନୁ କର୍‌ଚାସ୍ ତା, ଜାମା ସହର୍‌ନୁ ହାଲ୍ଲା ମାନ୍‌ଚାକେରା, ଆରୁ
         ଆଲାର୍ ତେଙ୍ଗାଗେ ଲାଗ୍ଗିୟାର୍, “ଇସ୍, ନେଦ୍?” 11 ଆଙ୍ଗେନ୍ ଆଲାର୍ ତେଙ୍ଗିୟାର୍, “ଇସ୍ ଗାଲିଲୀ ପ୍ରଦେଶ୍‌ତା ନାଜ୍‌ରେତ୍ ସହର୍‌ତା ନାବୀ ଯୀଶୁସ୍।”ୟାହୁଦୀ ମନ୍ଦିର୍‌ତି ବେପ୍‌ରିୟାରିନ୍ ଅଥ୍‌ର୍‌ନା(ମାର୍‌କୁସ୍ ୧୧:୧୫-୧୯; ଲୁକାସ୍ ୧୯:୪୫-୪୮; ଯୋହାନ୍ ୨:୧୩-୨୨)12 ଯୀଶୁସ୍ ପାର୍‌ମେଶ୍ଵାର୍‌ସ୍‌କି ମନ୍ଦିର୍‌ନୁ କାଇକିରି ଆ ବେପ୍‌ରିୟାରିନ୍, ଏକାର୍ କା ମନ୍ଦିର୍‌ନୁ
         ହେନ୍ଦ୍‌ନା ବିଁସ୍‌ନା କାମାଲିୟାର୍, ଆବ୍ଡ଼ାରିନ୍ ଅଥ୍‌ରେଇଚାସ୍, ଆରୁ ଆସ୍ ପାଏସା ବାଦ୍‌ଲୁର୍‌ଘି
         ଟେବୁଲ୍ ଆରୁ ପେର୍‌ୱାଁ ବିଁସୁର୍‌ଘି ଚୋଉକି ଉଲ୍‌ଟେ ଚିଚ୍ଚାସ୍; 13 ଆରୁ ଆବ୍ଡ଼ାରିନ୍ ତେଙ୍ଗିୟାସ୍, “ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, ‘ଏଙ୍ଘା ଆଡ଼୍‌ପାଦ୍ ବିନ୍ତିଘି
         ଆଡ଼୍‌ପା ତେଙ୍ଗାକୋ; ଲେକିନ୍ ନିମ୍ ଆଦିନ୍ ଡାକୁର୍‌ଗେ ନୁହ୍‌ରାଗେ ଆଡ୍ଡା କାମ୍‌ଚେଇ ଚିଚ୍‌କାଦାର୍।’”14 ଆରୁ କାଁଣାର୍ ଆରୁ ଲେଙ୍ଗ୍‌ଡ଼ାର୍, ମନ୍ଦିର୍‌ନୁ ଯୀଶୁସ୍‌କି ଚାହାଗେ ବାର୍‌ଚାର୍, ଆରୁ ଆସ୍ ଆବ୍ଡ଼ାରିନ୍
         ବାନେ କାମ୍‌ଚାସ୍। 15 ଲେକିନ୍ ଯେତ୍‌କବାକେନ୍ ମୁଖ୍ୟା ପୁରୋହିତ୍ ଆରୁ ପଣ୍ତିତ୍‌ଜାମାର୍ ଇ ଅଦ୍‌ଭୁତ୍ ନାଲ୍‌ଖୁବନ୍, ଏକାନ୍
         ଆସ୍ କାମ୍‌ଚାସ୍, ଆରୁ ହାଦ୍ଦୁରିନ୍ ମନ୍ଦିର୍‌ନୁ “ଦାଉଦ୍‌ସ୍‌କି ହାଦ୍ଦୁସ୍‌କି ହୋଶାନ୍ନା” ବୁଲି ଚିର୍‌ରାରାନାନ୍
         ଏରିୟାର୍ ତା, ଆବ୍ଡ଼ାର୍ ଖୀସାରାଚାର୍ କେରାର୍। 16 ଆରୁ ଆବ୍ଡ଼ାର୍ ଆସିନ୍ ମେନାଗେ ଲାଗ୍ଗିୟାର୍, “ନିନ୍ କାଁଏ ମେନାଲ୍‌ଦାଏ କା ଇବ୍ଡ଼ାର୍ ହାଦ୍ଦୁର୍ ଏନ୍ଦେର୍
         ବାଲ୍‌ନାଏ?” ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ହଁ; ନିମ୍ ପାବିତାର୍ ଶାସ୍ତ୍ରନୁ ଇଦିନ୍ ଏକ୍‌ଲାହି
         ମାଲ୍ଲା ପାଢ଼ୁର୍ କାଁଏ: ‘ହାଦ୍ଦୁର୍ ଆରୁ ଗୁରସ୍ ହାପ୍ପୁ ହାଦ୍ଦୁର୍‌ଘି ଥୁମ୍‌ଣାନ୍‌ନ୍ତି ନିଙ୍ଘା
         ସ୍ତୁତି କାମ୍‌ତାଲ୍‌ଦାଏ?’” 17 ଆନ୍ତିନ୍ ଆସ୍ ଆବ୍ଡ଼ାରିନ୍ ଆମ୍ବିକିରି ସହର୍‌ଘି ବାହ୍‌ରି ବେଥାନିୟା କାଇକିରି ଆସାନ୍ ମାଁହା ବିତାବାଚାସ୍।ବିଶ୍ୱାସ୍‌ଘି ଶକ୍ତି(ମାର୍‌କୁସ୍ ୧୧:୧୨-୧୪,୨୦-୨୪)18 ଭୋର୍ ପାଇରି ଯେତ୍‌କବାକେନ୍ ଯୀଶୁସ୍ ସହର୍‌ଗେ କିର୍‌ରାଲିୟାସ୍ ତା ଆସ୍‌କେ କିଡ଼ା ଲାଗ୍ଗିୟାଦ୍। 19 ସଡ଼କ୍ ଖାଁଣିନୁ ଅଣ୍ଟା ଡୁମାରି ମାନ୍ନୁନ୍ ଏରିୟାସ୍ ଆରୁ ଆଦ୍‌ଘି ଚାହାଗେ କେରାସ୍, ଆରୁ ଆଥାନ୍ ଆମ୍ବିକିରି
         ଆନ୍ନୁ ଏନ୍ଦେର୍‌ହି ମା ହାଖ୍ଖୀକିରି ଆଦିନ୍ ତେଙ୍ଗିୟାସ୍, “ଆକ୍କୁନ୍‌ନ୍ତି ନିଙ୍ଘାଏନୁ ଏକ୍‌ଲାହି
         ଫାଡ଼ୁ ମା ମାନ୍ନାଦ୍।” ଆରୁ ଡୁମାରି ମାନ୍ନୁଦ୍ ଆଖାନେନିନ୍ ହାଇୟାକେରା। 20 ଇବନ୍ ଏରିକିରି ଚେଲାର୍ ଆଚ୍‌ମିତ୍ ମାନ୍‌ଚାର୍ କେରାର୍ ଆରୁ ଆବ୍ଡ଼ାର୍ ତେଙ୍ଗିୟାର୍, “ଇ ଡୁମାରି ମାନ୍ନୁଦ୍
         ଏତ୍‌କ ଚାଁଣେ ଏସ୍‌କେ ହାଇୟାକେରା?” 21 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଯଦି ନିହ୍ମା ବିଶ୍ଵାସ୍
         ରାଇ ଆରୁ ଶାକ୍ ମା କାମର୍ ତା, ଇ ଡୁମାରି ମାନ୍ନୁଗାନେ ଏସ୍‌କେ କାମାକେର୍‌କିଚା, ଖାଲି ଆନ୍ନେନ୍ ମାଲ୍ଲା
         ଲେକିନ୍ ଯଦି ଇ ପାର୍ତ୍ତାନ୍‌ହି ତେଙ୍ଗର୍ କା, ‘ଚାଡ଼୍‌ରୁ କାଲ୍, ଆରୁ ସାମ୍‌ଧୁର୍‌ନୁ ଖାତ୍‌ରୁ କାଲ୍’,
         ତା ଏନ୍ନେନ୍ ମାନଦ୍। 22 ଆରୁ ବିଶ୍ୱାସ୍ କାମିକିରି ବିନ୍ତିନୁ ଏନ୍ଦ୍ରିନ୍ ନିଅର୍ ଆବ୍ଡ଼ା ଜାମାନ୍ ନିମ୍ ହାଖ୍ଖର୍।”ଯୀଶୁସ୍‌କି ହକ୍‌ଘି ମିଆଁ ପ୍ରଶ୍ନ(ମାର୍‌କୁସ୍ ୧୧:୨୭-୩୩; ଲୁକାସ୍ ୨୦:୧-୮)23 ଆସ୍ ମନ୍ଦିର୍‌ନୁ କାଇକିରି ଉପ୍‌ଦେଶ୍ ଚିଆଲିୟାସ୍ ତା, ମୁଖ୍ୟା ପୁରୋହିତ୍ ଆରୁ ଆଲାର୍‌ଘି ପୁର୍‌ଖାର୍
         ଆବ୍ଡ଼ାର୍‌ଘି ଚାହାଗେ ବାରିକିରି ମେନ୍‌ଚାର୍, “ନିନ୍ ଇ ନାଲ୍‌ଖୁନ୍ ଏକା ହକ୍‌ତି କାମାଲ୍‌ଦାଏ? ଆରୁ
         ନିଙ୍ଗାଗେ ଇ ହକ୍‌ବନ୍ ନେଦ୍ ଚିଚ୍ଚାର୍?” 24 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ଏନ୍‌ହି ନିମାନ୍ ଅଣ୍ଟା କାତ୍‌ଥା ମେନାଲ୍‌ଦାନ୍; ଯଦି ଆବନ୍
         ଏଙ୍ଗାନ୍ ତେଙ୍ଗର୍ ତା, ଏନ୍‌ହି ନିମାନ୍ ତେଙ୍ଗନ୍ କା ଇ ନାଲ୍‌ଖୁନ୍ ଏକା ହକ୍‌ତି କାମାଲ୍‌ଦାନ୍: 25 ଆସ୍ନାନ୍ ଚିୟାଗେ ଯୋହାନ୍‌କେ ନେଦ୍ ହକ୍ ଚିଚ୍ଚାର୍? ପାର୍‌ମେଶ୍ୱାର୍‌ସ୍ ଚିଚ୍ଚାସ୍ କା ଆଲାର୍ ଚିଚ୍ଚାର୍?”
         ଆଙ୍ଗେନ୍ ଆବ୍ଡ଼ାର୍ ତାମ୍‌ତାମ୍ କାଁଟ୍‌ଛାଁଟ୍ କାମାଗେ ଲାଗ୍ଗିୟାର୍, “ଯଦି ନାମ୍ ତେଙ୍ଗତ୍ ‘ପାର୍‌ମେଶ୍ୱାର୍‌ସ୍
         ଚିଚ୍ଚାସ୍’, ତା ଆସ୍ ନାମାନ୍ ତେଙ୍ଗସ୍, ‘ତା ନିମ୍ ଆସ୍‌କି ମିଆଁ ଏନ୍ଦେର୍‌ଗେ ବିଶ୍ୱାସ୍ ମା କାମ୍‌ଚ୍‌କାର୍?’
         26 ଆରୁ ଯଦି ତେଙ୍ଗତ୍ ‘ଆଲାର୍ ଚିଚ୍ଚାର୍’ ତା ନାମାଗେ ଭିଡ଼୍‌ଘି ଏଲ୍‌ଚ୍‌କା ରାଇ, ଏନ୍ଦେର୍‌ଗେକା ଆବ୍ଡ଼ାର୍‌ଜାମାର୍
         ଯୋହାନ୍‌ସିନ୍ ନାବୀସ୍‌ବୁଲି ମାନ୍ନାଏ।” 27 ହୁଦ୍‌ଘିଲାଗାନ୍ ଆବ୍ଡ଼ାର୍ ଯୀଶୁସିନ୍ ଯାବାବ୍ ଚିଚ୍ଚାର୍, “ଏମ୍ ବାଲ୍‌ଦାମ୍।” ଯୀଶୁସ୍‌ହି ଆବ୍ଡ଼ାରିନ୍
         ତେଙ୍ଗିୟାସ୍, “ତା ଏନ୍‌ହି ନିମାନ୍ ମା ତେଙ୍ଗ୍‌ଦାନ୍ କା ଇ ନାଲ୍‌ଖୁନ୍ ଏକା ହକ୍‌ତି କାମାଲ୍‌ଦାନ୍।”ଦୁଇ ଲୋକ୍ କୁକ୍କୋ ହାଦ୍ଦୁର୍‌ଘି ନମୁନା28 “ନିମ୍ ଏନ୍ଦେର୍ ସୋଚ୍‌ଦାର୍? ଅଣ୍ଟା ଆଲାସ୍‌କି ଯୋଡ଼େ କୁକ୍କୋ ହାଦ୍ଦୁ ରାଚାର୍; ଆସ୍ ପହିଲେସ୍‌କି
         ଚାହାଗେ କାଇକିରି ତେଙ୍ଗିୟାସ୍, ‘ଏ ବାବୁ, ଇନ୍ନା ଅଙ୍ଗୁର୍‌ଘି ବାଟ୍‌କିନୁ ନାଲ୍‌ଖୁ କାମାଗେକାଲା।’
         29 ଆସ୍ ଯାବାବ୍ ଚିଚ୍ଚାସ୍, ‘ଏନ୍ ମା କାଦାନ୍’, ଲେକିନ୍ ପାଛ୍‌ଲି ପାସ୍ତାରାଚାସ୍ ଆରୁ କେରାସ୍। 30 ଆନ୍ତିନ୍ ତାମ୍ବାସ୍ ଦୁସ୍‌ରା ହାଦ୍ଦୁସ୍‌କି ଚାହାଗେ କାଇକିରି ଏନ୍ନେନ୍ ତେଙ୍ଗିୟାସ୍, ଆସ୍ ଯାବାବ୍
         ଚିଚ୍ଚାସ୍, ‘ହଁ କାଲ୍‌ଦାନ୍’, ଲେକିନ୍ ମା କେରାସ୍। 31 ଇ ଦୁଇ ଲୋକ୍‌ସ୍‌ତି ନେଦ୍ ତାମ୍ଵାସ୍‌କି ଇଚ୍ଛାନ୍ ପୁରା କାମ୍‌ଚାର୍?” ଆବ୍ଡ଼ାର୍ ତେଙ୍ଗିୟାର୍, “ପହିଲ୍
         ହାଦ୍ଦୁସ୍।” ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ମାଲ୍‌ଗୁଜାରୀ
         ଉକ୍‌ରୁର୍ ଆରୁ ରାଣ୍ଡିବାଜିର୍ ନିହ୍ମାସ୍‌ତି ଆଘ୍‌ଲି ପାର୍‌ମେଶ୍ଵାର୍‌ସ୍‌କି ରାଜୀନୁ କରର୍। 32 ଏନ୍ଦେର୍‌ଗେକା ଯୋହାନ୍‌ସ୍ ନିହ୍ମାସାନ୍ ପାର୍‌ମେଶ୍ଵାର୍‌ସ୍‌କି ବାନେ ପାବୁ ଏଦାଗେ ବାର୍‌ଚ୍‌କାଚାସ୍,
         ଆରୁ ନିମ୍ ଆସିନ୍ ବିଶ୍ୱାସ୍ ମା କାମ୍‌ଚ୍‌କାର୍; ଲେକିନ୍ ମାଲ୍‌ଗୁଜାରୀ ଉକ୍‌ରୁ ଆରୁ ରାଣ୍ଡିବାଜିର୍
         ଆସିନ୍ ବିଶ୍ୱାସ୍ କାମ୍‌ଚାର୍: ଆରୁ ନିମ୍ ଇବନ୍ ଏରିକିରିହି ପାପ୍ କାମାଗେ ମା ଆମ୍ବକାର୍ ଆରୁ ଆସ୍‌କି
         ମିଆଁ ବିଶ୍ୱାସ୍ ମା କାମ୍‌ଚ୍‌କାର୍।”ବଇମାନ୍ ଚାଷୀର୍‌ଘି ନମୁନା(ମାର୍‌କୁସ୍ ୧୨:୧-୧୨; ଲୁକାସ୍ ୨୦:୯-୧୯)33 “ଆରୁ ଅଣ୍ଟା ନମୁନା ମେନା: ଅଣ୍ଟା ଗାଉଁଟିୟାସ୍ ରାଚାସ୍, ଆସ୍ ହାଲ୍ଲୁନୁ ଅଙ୍ଗୁର୍ ଇଦ୍‌ଦାସ୍, ଆରୁ
         ଅନ୍‌ଭାଉଁରୀ ବାଟ୍‌କି କୁର୍‌ଗ୍ଗିୟାସ୍, ଆରୁ ଅଙ୍ଗୁର୍ ରାସେ ପିହାଁଗେ ହେଁହ୍‌ଲାନୁ ଗାଡ୍ଡି ଆର୍‌ହିକିରି
         ଟାଙ୍କି କାମ୍‌ଚାସ୍, ଆରୁ ଅଙ୍ଗୁର୍ ବାଟ୍‌କି ଜାଗାଗେ ଆସାନ୍ ଅଣ୍ଟା ମେଚ୍ଛା ଆଡ଼୍‌ପା କାମ୍‌ଚାସ୍
         ଆରୁ ଚାଷୀ ଜାମାର୍‌ଗେ ସାଝା ଚିଚ୍ଚାସ୍ ଲାଗ୍ଗିୟାସ୍ ଆରୁ ପ୍ରଦେଶ୍‌ଗେ ବୁଙ୍ଗାସ୍। 34 ଯେତ୍‌କବାକେନ୍ ଫାଡ଼ୁ ଚହ୍‌ନାଘି ସାମାୟ ବାର୍‌ଚାତା, ଆସ୍ ତାଙ୍ଘାଏ ଗୁତ୍ତିୟାରିନ୍ ଫାଡ଼ୁନ୍ ଅନ୍ଦ୍ରାଗେ
         ଚାଷୀ ଜାମାର୍‌ସାନ୍ ତାଇୟାସ୍। 35 ଲେକିନ୍ ଚାଷୀର୍ ତାଙ୍ଘାଏ ଗୁତ୍ତିୟାରିନ୍ ଧାରିକିରି, ନେକା-ନେକାନ୍ ଡେମ୍‌ଚାର୍, ଆରୁ ନେକା-ନେକାନ୍
         ପିଟ୍ଟେର୍‌ଚାର୍ ଆରୁ ନେକା-ନେକାନ୍ ଚାଁଚାତି ଲେବ୍‌ଡ଼ିୟାର୍ ପିଟ୍ଟେଇଚାର୍। 36 ଆନ୍ତିନ୍ ଆସ୍ ପହ୍‌ଲେନ୍‌ନ୍ତି ଆରୁ ବାଗ୍ଗେ ଗୁତ୍ତିୟାରିନ୍ ତାଇୟାସ୍, ଆରୁ ଆର୍ ଆବ୍ଡ଼ାରିନ୍‌ହି ଆନ୍ନେନିନ୍
         କାମ୍‌ଚାର୍। 37 ଆଖ୍‌ରୀନୁ ଆସ୍ ତାଙ୍ଘାଏ ହାଦ୍ଦୁସିନ୍ ଆବ୍ଡ଼ାର୍‌ଘି ଚାହାଗେ ଏନ୍ନେ ସୋଚିକିରି ତାଇୟାସ୍ କା ଆବ୍ଡ଼ାର୍
         ଏଙ୍ଘା ହାଦ୍ଦୁସିନ୍ ଆଦର୍‌ମାଇନ୍ କାମର୍। 38 ଲେକିନ୍ ଚାଷୀର୍ ହାଦ୍ଦୁସିନ୍ ଏରିକିରି ତାମ୍‌ତାମ୍ କାଚ୍‌ନେଖ୍‌ରା ଲାଗ୍ଗିୟାର୍, ‘ଇସ୍‌ତା! ବୁଆସ୍‌କି
         ସମ୍ପତ୍ତିଘି ହକ୍‌ଦାର୍‌ସ୍, ବାରା, ଇସିନ୍ ଡେମତ୍ ପିଟଚତ୍, ଆରୁ ତାଙ୍ଘାଏ ଧନ୍‌ସମ୍ପତ୍ତିବନ୍ ହୋତ୍‌କତ୍।’
         39 ଆରୁ ଆବ୍ଡ଼ାର୍ ଆସିନ୍ ଧାର୍‌ଚାର୍ ଆରୁ ଅଙ୍ଗୁର୍ ବାଟ୍‌କିଘି ବାହ୍‌ରି ଅଥ୍‌ରିକିରି ପିଟ୍ଟେଚିଚ୍ଚାର୍।
         40 ହୁଦ୍‌ଘିଲାଗାନ୍ ଯେତ୍‌କବାକେନ୍ ଅଙ୍ଗୁର୍ ବାଟ୍‌କିଘି ମାଲିକ୍‌ସ୍ ବାରସ୍ ତା, ଆ ଚାଷୀର୍‌ଗାନେ ଏନ୍ଦେର୍
         କାମସ୍?” 41 ଆବ୍ଡ଼ାର୍ ଆସିନ୍ ତେଙ୍ଗିୟାର୍, “ଆସ୍ ଆ ଖାରାପ୍ ଆଲାରିନ୍ ଏସ୍‌କିନ୍‌ହି ନାଶ୍ କାମସ୍; ଆରୁ ଅଙ୍ଗୁର୍
         ବାଟ୍‌କିଘି ସାଝା ଦୁସ୍‌ରା ଚାଷୀସ୍‌କେ ଚୋସ୍, ଏକାର୍ କା ସାମାୟନୁ ଫାଡ଼ୁ ଚିୟର୍।” 42 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଏକ୍‌ଲାହି ପାବିତାର୍ ଶାସ୍ତ୍ରନୁ ମାଲ୍ଲା ପାଢ଼ୁର୍ କାଁଏ:‘ରାଜ୍‌ମିସ୍ତ୍ରୀଜାମାର୍ ଏକା ଚାଁଚାନ୍ ବାଉନିକିରି ପାଖିଏ ଚିଚ୍‌କାଚାର୍,ଆଦ୍ କୋଣାନ୍‌ନ୍ତା ଅସ୍‌ଲି ଚାଁଚା ମାନ୍‌ଚାକେରା?ଇଦ୍ ପ୍ରାଭୁସ୍‌କି ତାର୍‌ତି ମାନ୍‌ଚ୍‌କିଚି,ଆରୁ ନାହ୍ମା ନଜର୍‌ନୁ ଇଦ୍ ଅଦ୍‌ଭୁତ୍ ନାଲ୍‌ଖୁଦ୍।’”43 “ହୁଦ୍‌ଘିଲାଗାନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା ପାର୍‌ମେଶ୍ଵାର୍‌ସ୍‌କି ରାଜୀନ୍ ନିହ୍ମାସ୍‌ତି
         ହୁଆକୋଦ୍ ଆରୁ ଏନ୍ନେ ଅଣ୍ଟା ଜାତିଗେ ଚିଆକୋ ଏକାର୍ କା ଆଦ୍‌ଘି ଫାଡ଼ୁ ଚିୟର୍। 44 ନେଦ୍ ଇ ଚାଁଚାଘି ମିଆଁ ଖାତ୍‌ରର୍, ଆର୍ ଖଣ୍-ଖଣ୍ ମାନର୍‌କର୍; ଆରୁ ନେଖା ମିଆଁ ଇ ଚାଁଚାଦ୍ ଖାତ୍‌ରୋ,
         ଆବ୍ଡ଼ାରିନ୍ ଗୁଣ୍ଡା-ଗୁଣ୍ଡା କାମଚୋ।” 45 ମୁଖ୍ୟା ପୁରୋହିତ୍ ଆରୁ ଫାରିସୀଜାମାର୍ ଯୀଶୁସ୍‌କି ନମୁନାବନ୍ ମେନିକିରି ବୁଝ୍‌ରାର୍ କେରାର୍ କା ଆସ୍
         ଆବ୍ଡ଼ାର୍‌ଘି ବାରେ ତେଙ୍ଗାଲ୍‌ଦାସ୍। 46 ଆରୁ ଆବ୍ଡ଼ାର୍ ଆସିନ୍ ଧାରାଗେ ସୋଚାଲିୟାର୍, ଲେକିନ୍ ଆବ୍ଡ଼ାର୍ ଆଲାରିନ୍ ଏଲ୍‌ଚିୟାର୍ କେରାର୍, ଏନ୍ଦେର୍‌ଗେକା
         ଆବ୍ଡ଼ାର୍ ଯୀଶୁସିନ୍ ନାବୀସ୍‌ବୁଲି ମାନାଲିୟାର୍।
         
            
               	ହୋଶାନ୍ନା ହିବ୍ରୁ ଶବ୍ଦଦ୍ ଇଦ୍‌ଘି ମତ୍‌ଲବ୍ ବାଛାବା, ପ୍ରାଭୁସ୍‌କି ସ୍ତୁତି ମାହିମା କାମ୍‌ନା ବାକେନ୍
                     ଇ ଶବ୍ଦନ୍ ତେଙ୍ଗ୍‌ନାଏ।

ବେଞ୍ଜା ଭୋଜିଘି ନମୁନା(ଲୁକାସ୍ ୧୪:୧୫-୨୪)221 ସରଗ୍ ରାଜୀଦ୍ ଏସ୍‌କେ ରାଇ ଆବନ୍ ତେଙ୍ଗାଗେ ଯୀଶୁସ୍ ଇ ନମୁନା ତେଙ୍ଗିୟାସ୍, 2 “ଅଣ୍ଟା ରାଜାସ୍ ରାଚାସ୍, ଆସ୍ ତାଙ୍ଘା ହାଦ୍ଦୁସ୍‌କି ବେଞ୍ଜା ଭୋଜି ତିୟାର୍ କାମ୍‌ଚାସ୍। 3 ଆରୁ ଆ ବେଞ୍ଜା ଭୋଜିନୁ ବର୍‌ନି ଚିଚ୍‌କା ଆଲାରିନ୍ ମେହାଁଗେ ରାଜାସ୍ ନିଜର୍ ଗୁତ୍ତିୟାରିନ୍ ତାଇୟାସ୍;
         ଲେକିନ୍ ଆବ୍ଡ଼ାର୍ ବାରାଗେ ମା ବେଦ୍ଦିୟାର୍। 4 ଆଙ୍ଗେନ୍ ଆସ୍ ତାଙ୍ଘା ଦୁସ୍‌ରା ଗୁତ୍ତିୟାରିନ୍ ଏନ୍ନେ ତେଙ୍ଗିକିରି ତାଇୟାସ୍, ‘ବର୍‌ନି ଚିଚ୍‌କା
         ଆଲାରିନ୍ ତେଙ୍ଗା: ଏରା, ଏନ୍ ଭୋଜି ତିୟାର୍ କାମ୍‌ଚେଇ ଚିଚ୍‌କାଦାନ୍, ଏଙ୍ଘା ମୋଟା-ମୋଟା ଏଡ଼ାନ୍
         ପିଟା କେର୍‌କିଚି। ଆରୁ ଜାମାଦ୍ ତିୟାର୍ ରାଇ; ହୁଦ୍‌ଘିଲାଗାନ୍ ନିମ୍ ବେଞ୍ଜା ଭୋଜିନୁ ବାରା।’ 5 ଲେକିନ୍ ଆବ୍ଡ଼ାର୍ ଗୁତ୍ତିୟାର୍‌ଘି କାତ୍‌ଥାନ୍ ଧ୍ୟାନ୍ ମା ଚିଇକିରି: ନେଦ୍-ନେଦ୍ ନିଜର୍ ହାଲ୍ଲୁଗେ
         ଆରୁ ନେଦ୍-ନେଦ୍ ନିଜର୍ ବେପାର୍ କାମାଗେ ବୁଙ୍ଗେଇଚାର୍। 6 ଆରୁ ବାକି ଆଲାର୍ ଆସ୍‌କି ଗୁତ୍ତିୟାରିନ୍ ଧାର୍‌ଚାର୍ ଆରୁ ସାତାବାଇକିରି ପିଟ୍ଟେଇଚାର୍। 7 ଆଙ୍ଗେନ୍ ରାଜାସ୍ ମୁରୁକ୍ ଖୀସାରାଚାସ୍ କେରାସ୍, ଆରୁ ତାଙ୍ଘା ସିପାହୀ ଜାମାରିନ୍ ତାୟିକିରି ଆ ପିଟୁରିନ୍
         ପିଟେଇଚାଷ୍, ଆରୁ ଆବ୍ଡ଼ାର୍‌ଘି ସହର୍‌ଗୁଠିନ୍ ବାସ୍‌ସେଇଚାସ୍।” 8 “ଆନ୍ତିନ୍ ଆସ୍ ତାଙ୍ଘା ଗୁତ୍ତିୟାରିନ୍ ତେଙ୍ଗିୟାସ୍, ‘ବେଞ୍ଜା ଭୋଜିତା ତିୟାର୍ ରାଇ, ଲେକିନ୍ ବର୍‌ନି
         ଚିଚ୍ଚକା ଆଲାର୍ ଲାଇଗ୍ ମାଲ୍‌ନାଏ। 9 ହୁଦ୍‌ଘିଲାଗାନ୍ ସଡ଼କ୍‌ଘି ଛକ୍‌ଗୁଠିଗେ କାଲା ଆରୁ ଯେତ୍‌କ ଆଲାରିନ୍ ହାଖ୍ଖର୍, ଆବ୍ଡ଼ାରିନ୍ ବେଞ୍ଜା
         ଭୋଜିନୁ ମେଁହା ଅନ୍ଦ୍ରା।’ 10 ଆଙ୍ଗେନ୍ ଆବ୍ଡ଼ା ଗୁତ୍ତିୟାର୍ ସଡ଼କ୍‌ଘି ଛକ୍‌ଗୁଠିଗେ କେରାର୍ ଆରୁ ଯେତ୍‌କ ଖାରାପ୍, ଆରୁ ବାନେ ଆଲାରିନ୍
         ହାଖ୍ଖୀୟାର୍ ଆବ୍ଡ଼ା ଜାମାରିନ୍ ଅନ୍ଦ୍ରାର୍; ଆରୁ ବେଞ୍ଜା ଆଡ଼୍‌ପାଦ୍ ଆଲାର୍‌ସ୍‌ତି ନିନ୍ଦିୟାକେରା।”11 “ଯେତ୍‌କବାକେନ୍ ରାଜାସ୍ ପାହିୟାରିନ୍ ଏରାଗେ ଉଲା କର୍‌ଚାସ୍ ତା, ଆସ୍ ଆସାନ୍ ବେଞ୍ଜା ଚିଢ଼ା ମା ଆତ୍ତ୍‌କା
         ଅଣ୍ଟା ଆଲାସିନ୍ ଏରିୟାସ୍। 12 ରାଜାସ୍ ଆସିନ୍ ତେଙ୍ଗିୟାସ୍ ‘ହେ ବନ୍ଧୁ; ନିନ୍ ବେଞ୍ଜା ଚିଢ଼ା ମା ଆତ୍ତିକିରି ଏସ୍‌କେ ଇ ଆଡ୍ଡାଗେ
         ବାର୍‌ଚ୍‌କାଏ?’ ଲେକିନ୍ ଆସ୍ ଏନ୍ଦେର୍‌ହି ଯାବାବ୍ ମା ଚିଚ୍ଚାସ୍। 13 ଆଙ୍ଗେନ୍ ରାଜାସ୍ ତାଙ୍ଘା ଗୁତ୍ତିୟାରିନ୍ ତେଙ୍ଗିୟାସ୍, ‘ଇସ୍‌କି ହେଖ୍ଖା ହେଡ୍ଡୁନ୍ ହିଁକିରି ବାହ୍‌ରି
         ଉହାନୁ ଖେବ୍ଡ଼ାଚା, ଆସାନ୍ ଆସ୍ ଅହ୍ଲସ୍ ଆରୁ ପାଲ୍ଲୁନ୍ ପାର୍‌ମ୍‌ତେରସ୍।’ 14 ଏନ୍ଦେର୍‌ଗେକା ମେହ୍‌କା ଆଲାର୍ ବାଗ୍ଗେ ରାନାଏ, ଲେକିନ୍ ଚାଜ୍ଜକା ଆଲାର୍ ଥୋଡ଼େ ରାନାଏ।”କାଇସର୍ ରାଜାସ୍‌କେ ମାଲ୍‌ଗୁଜାରୀ ଚିନା(ମାର୍‌କୁସ୍ ୧୨:୧୩-୧୭; ଲୁକାସ୍ ୨୦:୨୦-୨୬)15 ଆନ୍ତିନ୍ ଫାରିସୀଜାମାର୍ କାଇକିରି ତାହ୍ମା ଭିତ୍‌ରେ ବିଚାର୍ କାମ୍‌ଚାର୍ କା ଯୀଶୁସିନ୍ ଏସ୍‌କେ କାତ୍‌ଥାତି
         ଫାସାବର୍। 16 ଆରୁ ଆବ୍ଡ଼ାର୍ ହେରୋଦୀୟା ଜାମାର୍‌ଗାନେ ତାହ୍ମା ଚେଲାରିନ୍ ଯୀଶୁସ୍‌କି ଚାହାଗେ ଏନ୍ନେ ତେଙ୍ଗିକିରି
         ତାଇୟାର୍, “ହେ ଗୁରୁ, ଏମ୍ ଆହ୍‌ଦାମ୍ କା ନିମ୍ ସତ୍ତୁ ତେଙ୍ଗ୍‌ଦାର୍, ଆରୁ ପାର୍‌ମେଶ୍ଵାର୍‌ସ୍‌କି
         ସତ୍ତୁ ପାବୁନୁ କାଲାଗେ ଶିଖାବାଦାର୍, ଆରୁ ନେକାନ୍‌ହି ଖାତିର୍ ମା କାମ୍‌ଦାର୍, ଏନ୍ଦେର୍‌ଗେକା ନିମ୍
         ଆଲାର୍‌ଘି ଚେହେରା ଏରିକିରି କାତ୍‌ଥା ମା କାମ୍‌ଦାର୍। 17 ହାଲେ ଏମାନ୍ ତେଙ୍ଗା କା ନିମ୍ ଏନ୍ଦେର୍ ସୋଚ୍‌ଦାର୍? କାଇସର୍‌ସ୍‌କେ ମାଲ୍‌ଗୁଜାରୀ ଚିନାଦ୍ ଠିକ୍‌ଦ୍‌କା
         ମାଲ୍ଲିଦ୍।” 18 ଲେକିନ୍ ଯୀଶୁସ୍ ଆବ୍ଡ଼ାର୍‌ଘି କପଟ୍‌ବନ୍ ଆହିକିରି ତେଙ୍ଗିୟାସ୍, “ହେ କପ୍‌ଟୀରୋ, ଏଙ୍ଗାନ୍ ଏନ୍ଦେର୍‌ଗେ
         ବିଡ଼୍‌ଚେ ଏରାଲ୍‌ଦାର୍? 19 ନିମ୍ ଏଙ୍ଗା ମାଲ୍‌ଗୁଜାରୀଘି ପାଏସାବନ୍ ଏଦା।” ଆଙ୍ଗେନ୍ ଆବ୍ଡ଼ାର୍ ଯୀଶୁସ୍‌କି ଚାହାଗେ ରୋମାନ୍ ସାର୍‌କାର୍‌ଘି
         ଅଣ୍ଟାଦିନାର୍ ସିକ୍କା ଅନ୍ଦ୍ରାର୍। 20 ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍, “ଇଦ୍ ଛାପାଦ୍ ନେଖାଏଦ୍ ଆରୁ ନାମେଦ୍ ନେଖାଏଦ୍?” 21 ଆବ୍ଡ଼ାର୍ ଯୀଶୁସିନ୍ ତେଙ୍ଗିୟାର୍, “କାଇସର୍‌ସ୍‌କି।” ଆଙ୍ଗେନ୍ ଯୀଶୁସ୍ ତେଙ୍ଗିୟାସ୍, “ଏକାଦ୍ କାଇସର୍‌ସ୍‌କିଦ୍,
         ଆବନ୍ କାଇସର୍‌ସ୍‌କେ ଚିଆ; ଆରୁ ଏକାଦ୍ ପାର୍‌ମେଶ୍ଵାର୍‌ସ୍‌କିଦ୍, ଆବନ୍ ପାର୍‌ମେଶ୍ଵାର୍‌ସ୍‌କେ ଚିଆ।”
         22 ଇବନ୍ ମେନିକିରି ଆବ୍ଡ଼ାର୍ ଆଚ୍‌ମିତ୍ ମାନ୍‌ଚାର୍ କେରାର୍ ଆରୁ ଆସିନ୍ ଆମ୍ବିକିରି ବୁଙ୍ଗେଇଚାର୍।ଉଜ୍ଜନାଘି ବାରେନୁ ପ୍ରଶ୍ନ(ମାର୍‌କୁସ୍ ୧୨:୧୮-୨୭; ଲୁକାସ୍ ୨୦:୨୭-୪୦)23 ହୁ ଉଲ୍ଲାନ୍ ସାଦ୍ଦୂକୀଜାମାର୍ ଏକାର୍ କା ଆରୁଅହନ୍ ଉଜ୍ଜନାନୁ ବିଶ୍ଵାସ୍ ମା କାମ୍‌ନାଏ, ଯୀଶୁସ୍‌କି
         ଚାହାଗେ ବାରିକିରି ଆସିନ୍ ମେନ୍‌ଚାର୍, 24 “ହେ ଗୁରୁ, ମୁଶା ନାବୀସ୍ ତେଙ୍କାଦାସ୍ କା ଯଦି ଏକିନ୍ ଆଲାସ୍ ବିନା ହାଦ୍ଦୁବଚ୍ଚନୁ ଖିଅସ୍‌କସ୍ ତା,
         ତାଙ୍ଘା ଭାଇସ୍ ତାଙ୍ଘା ମାଏକିନିଆଁବନ୍ ବେଞ୍ଜରସ୍ ଆରୁ ତାଙ୍ଘା ଭାଇସ୍‌କି ଲାଗାନ୍ ବାଉଁଶା ବାଢ଼ାବାଗେ
         ହାଦ୍ଦୁବଚ୍ଚ ଜନମ୍ କାମସ୍। 25 ଏରା ଏହ୍ମା ମାଝାନୁ ସାତ୍‌ଭାଇ ରାଚାର୍; ପହେଲା ଭାଇସ୍ ବେଞ୍ଜରାସ୍ ଆରୁ କେଚ୍ଚାସ୍‌କେରାସ୍, ଆରୁ ହାଦ୍ଦୁବଚ୍ଚ
         ମା ମାନ୍ନାଘି ଲାଗାନ୍ ତାଙ୍ଘା ମାଏକିନିଆଁବନ୍ ତାଙ୍ଘା ଭାଇସ୍‌କି ଲାଗାନ୍ ଆମ୍ଵେଇଚାସ୍। 26 ଏନ୍ନେନ୍ ଦୁସ୍‌ରା ଭାଇସ୍ ଆରୁ ତିସ୍‌ରା ଭାଇସ୍‌ହି ଆ ମାଏକିନିଆଁନ୍ ବେଞ୍ଜରାର୍ ଆରୁ ସାତ୍ ଭାଇରିନ୍
         ଆ ମାଏକିନିଆଁନ୍ ବେଞ୍ଜରାର୍। 27 ଜାମାର୍‌ଘିନ୍ତି ପାଛ୍‌ଲି ଆ ମାଏକିନିଆଁଦ୍‌ହି କେଚ୍ଚାକେରାଦ୍। 28 ହାଲେ ଆରୁଅହନ୍ ଉଜ୍ଜନା ସାମାୟନୁ ଆଦ୍ ଆ ସାତ୍ ଲୋକ୍‌ର୍‌ଘି ଭିତର୍‌ନୁ ନେଖା ମାଏକିନିଆଁ ମାନଦ୍? ଏନ୍ଦେର୍‌ଗେକା
         ସାତ୍ ଭାଇରିନ୍ ଆ ମାଏକିନିଆଁନ୍ ବେଞ୍ଜର୍‌କାଚାର୍।” 29 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ନିମ୍ ପାବିତାର୍ ଶାସ୍ତ୍ର ଆରୁ ପାର୍‌ମେଶ୍ଵାର୍‌ସ୍‌କି
         ଶକ୍ତିବନ୍ ବାଲ୍‌ଦାରିନ୍; ହୁଦ୍‌ଘିଲାଗାନ୍ ନିମ୍ ଭୁଲ୍‌ନୁ ଖାତ୍‌ରାଲ୍‌ଦାର୍। 30 ଏନ୍ଦେର୍‌ଗେକା ଆରୁଅହନ୍ ଉଜ୍ଜନା ସାମାୟନୁ ନା ମାର୍‌ଦ୍‌ନାର୍ ବେଞ୍ଜର୍‌ନାଏ ନା ମାଏକିନିଆଁରିନ୍ ବେଞ୍ଜାନୁ
         ଚିଆକାଇ ଲେକିନ୍ ଆବ୍ଡ଼ାର୍ ସରଗ୍‌ତା ଦୂଁତ୍‌ଜାମାର୍ ଲେଖା ମାନ୍ନାଏକାନାଏ। 31 ଲେକିନ୍ କେଚ୍ଚକା ଆଲାର୍‌ଘି ଆରୁଅହନ୍ ଉଜ୍ଜନାଘି ବାରେନୁ ପାର୍‌ମେଶ୍ଵାର୍‌ସ୍ ନିମାନ୍ ଏକାନ୍ ତେଙ୍କାଦାସ୍:
         ଆବନ୍ ନିମ୍ ମାଲ୍ଲା ପାଢ଼ୁର୍ କାଁଏ? 32 ‘କା ଏନ୍ ଆବ୍ରାହାମ୍‌ସ୍‌କି ପାର୍‌ମେଶ୍ଵାର୍‌ନ୍, ଇସାକ୍‌ସ୍‌କି ପାର୍‌ମେଶ୍ଵାର୍‌ନ୍, ଆରୁ ୟାକୁବ୍‌ସ୍‌କି
         ପାର୍‌ମେଶ୍ଵାର୍‌ନ୍।’ ଆସ୍ କେଚ୍ଚକା ଆଲାର୍‌ଘି ମାଲ୍ଲା ଲେକିନ୍, ଉଜ୍ଜୁର୍‌ଘି ପାର୍‌ମେଶ୍ଵାର୍‌ସ୍।”
         33 ଇବନ୍ ମେନିକିରି ଆଲାର୍ ତାଙ୍ଘା ଶିକ୍ଷାତି ଆଚ୍‌ମିତ୍ ମାନ୍‌ଚାର୍ କେରାର୍।ଜାମାର୍‌ଘିନ୍ତି ବାଡ଼୍‌କା ନିୟମ୍(ମାର୍‌କୁସ୍ ୧୨:୨୮-୩୪; ଲୁକାସ୍ ୧୦:୨୫-୨୮)34 ଯେତ୍‌କବାକେନ୍ ଫାରିସୀଜାମାର୍ ମେନ୍‌ଚାର୍ କା ଯୀଶୁସ୍ ସାଦ୍ଦୂକୀଜାମାରିନ୍ ଚୁପ୍ କାମ୍‌ଚେଚ୍‌କାଦାସ୍
         ତା, ଆବ୍ଡ଼ାର୍ ଅନ୍‌ଠାଣ୍ ଠୁଡ଼ିୟାରାଚାର୍। 35 ଆବ୍ଡ଼ାର୍‌ଘି ଭିତର୍‌ନୁ ଅଣ୍ଟା ନିୟମ୍‌ଘି ଆଗୁୱାସ୍ ଯୀଶୁସିନ୍ ବିଡ଼୍‌ଚେ ଏରାଗେ ଆସିନ୍ ମେନ୍‌ଚାସ୍,
         36 “ହେ ଗୁରୁ, ନିୟମ୍‌ଘି ଭିତର୍‌ନୁ, ଏକାଦ୍ ଜାମାର୍‌ଘିନ୍ତି ବାଡ଼୍‌କା ହୁକୁମ୍‌ଦ୍?” 37 ଯୀଶୁସ୍ ଆସିନ୍ ତେଙ୍ଗିୟାସ୍, “‘ନିନ୍ ପ୍ରାଭୁ ନିଙ୍ଘା ପାର୍‌ମେଶ୍ଵାର୍‌ସିନ୍ ନିଙ୍ଘା ପୁରା ମନ୍‌ତି,
         ନିଙ୍ଘା ପୁରା ଜୀଆତି ଆରୁ ନିଙ୍ଘା ପୁରା ବୁଦ୍ଧିତି ବାନେ ହାଖ୍ଖା’। 38 ଇଦିନ୍ ପହ୍‌ଲେ ଆରୁ ମୁଖ୍ୟା ହୁକୁମ୍‌ଦ୍। 39 ଆରୁ ଦୁସ୍‌ରା ହୁକୁମ୍‌ଦ୍‌ହି ଇଦ୍‌ଘି ଲେଖା ରାଇ, ‘ନିମ୍ ନିଜର୍ ପାଡ଼ୋଶୀରିନ୍ ନିଜର୍ ଲେଖା ବାନେ
         ହାଖ୍ଖା’। 40 ଇ ଯୋଡ଼େ ହୁକୁମ୍‌ଦ୍ ଜାମା ନିୟମ୍ ଆରୁ ନାବୀଜାମାର୍‌ଘି ପାବିତାର୍ ଶାସ୍ତ୍ରଘି ଅସ୍‌ଲି ମତ୍‌ଲବ୍।”ଖ୍ରୀସ୍ତ୍‌ସ୍‌କି ବାରେନୁ ପ୍ରଶ୍ନ(ମାର୍‌କୁସ୍ ୧୨:୩୫-୩୭; ଲୁକାସ୍ ୨୦:୪୧-୪୪)41 ଯେତ୍‌କବାକେନ୍ ଫାରିସୀର୍ ଅନ୍‌ଠାଣ୍ ରାଚାର୍ ତା, ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍, 42 “ଖ୍ରୀସ୍ତ୍‌ସ୍‌କି ବାରେନୁ ନିମ୍ ଏନ୍ଦେର୍ ସୋଚ୍‌ଦାର୍? କା ଆସ୍ ନେଖା ହାଦ୍ଦୁସ୍?” ଆବ୍ଡ଼ାର୍ ଯୀଶୁସିନ୍
         ତେଙ୍ଗିୟାର୍, “ଦାଉଦ୍‌ସ୍‌କି।” 43 ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍, “ତା ଦାଉଦ୍‌ସ୍ ପାବିତାର୍ ଆତ୍ମାତି ଭାର୍‌ପୁର୍ ମାନିକିରି ଆସିନ୍
         ପ୍ରାଭୁ ବୁଲି ଏସ୍‌କେ ତେଙ୍ଗ୍‌ଦାସ୍? 44 ‘ଏନ୍ଦେର୍‌ଗେକା ଦାଉଦ୍‌ସ୍ ତେଙ୍ଗିୟାସ୍ ପାର୍‌ମେଶ୍ଵାର୍‌ସ୍, ଏଙ୍ଘା ପ୍ରାଭୁସିନ୍ ତେଙ୍ଗିୟାସ୍ ଏଙ୍ଘା
         ତିନାତାରା ଅକ୍କା, ଯେତ୍‌କବାକେନ୍‌ତକ୍ ଏନ୍ ନିଙ୍ଘା ବିରୋଧିରିନ୍ ନିଙ୍ଘା ହେଡ୍ଡମୁଲିନୁ ମା ଟିଡ଼ନ୍‌ଚନ୍।’
         45 ଦାଉଦ୍‌ସ୍‌ତା ନିଜେ ଖ୍ରୀସ୍ତ୍‌ସିନ୍ ପ୍ରାଭୁ ବୁଲି ତେଙ୍ଗ୍‌ଦାସ୍, ହୁଦ୍‌ଘିଲାଗାନ୍ ଖ୍ରୀସ୍ତ୍‌ସ୍‌
         ଖାଲି ଦାଉଦ୍‌ସ୍‌କି ହାଦ୍ଦୁ ମାଲ୍‌ଦାସ୍ ଲେକିନ୍ ଆସ୍‌କି ପ୍ରାଭୁସ୍‌ହି।” 46 ଇଦ୍‌ଘି ଯାବାବ୍‌ନୁ ନେଦ୍‌ହି ଏନ୍ଦେର୍‌ହି ତେଙ୍ଗା ପଲ୍ଲିଆରିନ୍, ଆରୁ ହୁ ଉଲ୍‌ତି ନେଦ୍‌ହି ତାଙ୍ଗାନ୍
         ଏନ୍ଦେର୍‌ହି ମେନାଗେ ସାହସ୍ ମା କାମ୍‌ଚାର୍।

ଯୀଶୁସ୍ ଫାରିସୀ ଆରୁ ପଣ୍ଡିତ୍ ଜାମାର୍‌ସ୍‌ତି ହୁସିୟାର୍ ରାଗେ ଚେତାବାନୀ ଚିଆଲ୍‌ଦାସ୍(ମାର୍‌କୁସ୍ ୧୨:୩୮,୩୯; ଲୁକାସ୍ ୧୧:୪୩,୪୬; ୨୦:୪୫,୪୬)231 ଯୀଶୁସ୍ ଆରୁଅହନ୍ ଆଲାରିନ୍ ଆରୁ ତାଙ୍ଘା ଚେଲାରିନ୍ ତେଙ୍ଗିୟାସ୍, 2 “ପଣ୍ତିତ୍ ଆରୁ ଫାରିସୀଜାମାର୍ ମୁଶା ନାବୀସ୍‌କି ରାଜ୍‌ଗାଦୀନୁ ଅକ୍କାନାଏ; 3 ହୁଦ୍‌ଘିଲାଗାନ୍ ଆବ୍ଡ଼ାର୍ ଏନ୍ଦେନ୍ ତେଙ୍ଗର୍ ଆବନ୍ ମାନ୍‌କେ, ଲେକିନ୍ ଆବ୍ଡ଼ାର୍ ଲେଖା ନାଲ୍‌ଖୁ
         ଆମ୍‌କେ କାମା; ଏନ୍ଦେର୍‌ଗେ ଆବ୍ଡ଼ାର୍ ଏକାନ୍ ତେଙ୍ଗ୍‌ନାଏ ଆଦ୍‌ଘି ଲେଖା ମା କାମ୍‌ନାଏ। 4 ଆବ୍ଡ଼ାର୍ ଏନ୍ନେ ମୁରୁକ୍ ଅତ୍‌ଥାବନ୍, ଏକାନ୍ କା ଟେକାଗେ ମୁସ୍‌କିଲ୍ ରାଇଦ୍, ଆବନ୍ ହିଁକିରି ଆଲାର୍‌ଘି
         ହେଁସେର୍‌ନୁ ଉଇନାଏ; ଲେକିନ୍ ଆବ୍ଡ଼ାର୍ ନିଜେ ତାହ୍ମା ଆଙ୍ଗ୍‌ଠିତି ଟେକାଗେହି ମା ବେଦ୍ଦ୍‌ନାଏ। 5 ଆବ୍ଡ଼ାର୍ ଆଲାରିନ୍ ଏଦାଗେ ତାହ୍ମା ନାଲ୍‌ଖୁଗୁଠିନ୍ କାମ୍‌ନାଏ: ଆରୁ ଆବ୍ଡ଼ାର୍ ପ୍ରାଭୁସ୍‌କି ବଚନ୍‌ବନ୍
         ଚାପ୍‌ଟାତି ତିୟାର୍ ମାନ୍‌ଚ୍‌କା ତାବିଜ୍‌ନୁ ଉଇନାଏ ଆରୁ ଆ ତାବିଜ୍‌ବନ୍ କାପ୍‌ଡ଼େ ଆରୁ ବାହାଁନୁ
         ହିର୍‌ନାଏ ଆରୁ ତାହ୍ମା ଚିଢ଼ାଘି ପାଣ୍‌ତୁନ୍ ଚାଉଡ଼ା କାମ୍‌ନାଏ। 6 ଭୋଜିନୁ ମୁଖ୍ୟା-ମୁଖ୍ୟା ଆଡ୍ଡାଗୁଠିନୁ ଆରୁ ସାଭା ଆଡ଼୍‌ପାନୁ ମୁଖ୍ୟା ଆଡ୍ଡାନୁ ଅକ୍କାଗେ ବେଦ୍ଦ୍‌ନାଏ,
         7 ଆରୁ ହାଟ୍ଟେଗୁଠିନୁ ଯୋହାର୍ ହାଖ୍ଖାଗେ ଆରୁ ଆଲାର୍‌ସ୍‌ତି ଗୁରୁବୁଲି ତେଙ୍ଗ୍‌ରାଗେ ବାନେ ବାନାଏ।
         8 ଲେକିନ୍ ନିମ୍ ଗୁରୁବୁଲି ଆମ୍‌କେ ତେଙ୍ଗ୍‌ରା, ଏନ୍ଦେର୍‌ଗେକା ନିହ୍ମାଏ ଅଣ୍ଟା ଖାଲି ଗୁରୁ ରାଦାସ୍,
         ଆରୁ ନିମ୍ ଜାମାର୍ ଭାଇ ଭାଇର୍। 9 ଆରୁ ଦୁନିଆଁନୁ ନେକାନ୍‌ହି ବାଙ୍ଗ୍ ବୁଲି ଆମ୍‌କେ ତେଙ୍ଗା, ଏନ୍ଦେର୍‌ଗେକା ନିହ୍ମାଏ ଅଣ୍ଟା ଖାଲି
         ବାଙ୍ଗ୍‌ସ୍‌ ରାଦାସ୍, ଆସ୍ ସରଗ୍‌ନୁ ରାଦାସ୍। 10 ଆରୁ ନିମ୍ ମାଲିକ୍‌ର୍‌ବୁଲି ଆମା ତେଙ୍ଗ୍‌ରା, ଏନ୍ଦେର୍‌ଗେକା ନିହ୍ମାଏ ଅଣ୍ଟା ଖାଲି ମାଲିକ୍ ରାଦାସ୍,
         ଆସ୍ ଖ୍ରୀସ୍ତ୍‌ସ୍‌। 11 ଲେକିନ୍ ନିହ୍ମା ଭିତର୍‌ନୁ ନେଦ୍ ଜାମାର୍‌ଘିନ୍ତି ବାଡ଼୍‌କାର୍, ଆର୍ ନିହ୍ମାଏ ଗୁତ୍ତିୟା ମାନର୍।
         12 ନେଦ୍ ନିଜ୍‌କେନିଜ୍ ବାଡ଼୍‌କା ବୁଲି ସୋଚ୍‌ନାଏ, ଆବ୍ଡ଼ାରିନ୍ ନରମ୍ କାମାକୋ: ଆରୁ ନେଦ୍ ନିଜ୍‌କେନିଜ୍
         ନରମ୍ ସୋଚ୍‌ନାଏ, ଆବ୍ଡ଼ାରିନ୍ ବାଡ଼୍‌କା କାମାକୋ।”13 “ହେ କପ୍‌ଟୀ ଫାରିସୀ ଆରୁ ପଣ୍ତିତ୍‌ଜାମାରୋ, ନିମ୍ ଦଣ୍ତ୍‌ଘି ହକ୍‌ଦାର୍ ରାଦାର୍! ଏନ୍ଦେର୍‌ଗେକା
         ନିମ୍ ଆଲାର୍‌ଗେ ସରଗ୍ ରାଜୀନ୍ତା ବାଲିବନ୍ ମୁଚ୍ଚଦାର୍ ଚିଦାର୍। ନିମ୍‌ତା ନିଜେ ମା କର୍‌ଦାର୍, ଆରୁ
         ନେଦ୍ କରାଗେ ବେଦ୍ଦନାଏ ଆବ୍ଡ଼ାରିନ୍‌ହି କରାଗେ ମା ଚିଦାର୍। 14 [ହେ, କପ୍‌ଟୀ ପଣ୍ଡିତ୍ ଆରୁ ଫାରିସୀଜାମାରୋ, ନିମ୍ ଦଣ୍ଡ୍‌ଘି ହକ୍‌ଦାର୍! ଏନ୍ଦେର୍‌ଗେକା ନିମ୍ ରାଣ୍ଡି
         ମାଏକିନିଆଁର୍‌ଘି ଆଡ଼୍‌ପା ଗୁଠିନ୍ ଲୁଟ୍‌ଦାର୍, ଆରୁ ଏଦ୍‌ରାଗେ ବହୁତ୍ ଡେରି ଜୁଟି ବିନ୍ତି କାମ୍‌ଦାର୍:
         ହୁଦ୍‌ଘିଲାଗାନ୍ ନିମାଗେ ବାଗ୍ଗେ ଦଣ୍ଡ୍ ହାଖ୍ଖରଦ୍।]”15 “ହେ କପ୍‌ଟୀ ପଣ୍ତିତ୍ ଆରୁ ଫାରିସୀଜାମାରୋ, ନିମ୍ ଦଣ୍ଡ୍‌ଘି ହକ୍‌ଦାର୍ ରାଦାର୍! ଏନ୍ଦେର୍‌ଗେକା ନିମ୍
         ଅର୍‌ତୁସିନ୍ ନିହ୍ମା ଚେଲା କାମାଗେ ପୁରା ଦୁନିଆଁନ୍ତା ସାମ୍‌ଧୁର୍ ଆରୁ ଧାନ୍ତାରି ଜାମାତାରା କୁଦ୍ଦ୍‌ଦାର୍,
         ଆରୁ ଯେତ୍‌କବାକେନ୍ ଆସ୍ ନିହ୍ମା ଚେଲା ମାନ୍‌ଦାସ୍‌କାଦାସ୍ ତା ଆସିନ୍ ନିମ୍ ନିହ୍ମାସ୍‌ତିହି ଦୁଇଗୁଣ୍
         ନରକ୍‌ଘି ଲାଇଗ୍ କାମ୍‌ଦାର୍ ଚିଦାର୍।”16 “ହେ କାଁଣା ଆଗୁୱାରୋ, ନିମ୍ ଦଣ୍ଡ୍‌ଘି ହକ୍‌ଦାର୍! ଏନ୍ଦେର୍‌ଗେକା ନିମ୍ ତେଙ୍ଗ୍‌ଦାର୍ କା ନେଦ୍ ମନ୍ଦିର୍‌ଘି
         କସମ୍ ମହଁନାଏ ତା ଆଦ୍ ଏନ୍ଦେର୍‌ହି ମାଲ୍ଲିଦ୍, ଲେକିନ୍ ଯଦି ଏକାସ୍ ମନ୍ଦିର୍‌ତା ସୋନାଘି କସମ୍ ମହ୍ଁଦାସ୍
         ତା ଆସ୍ ଆତ୍ତିନ୍ ହିର୍‌ଦାସ୍‌କାଦାସ୍। 17 ହେ ମୁରୁଖ୍ ଆରୁ କାଁଣାରୋ, ଏକାଦ୍ ବାଡ଼୍‌କାଦ୍; ସୋନାଦ୍ କା ଆ ମନ୍ଦିର୍‌ଦ୍ ଏକାତି କା ସୋନାଦ୍ ପାବିତାର୍
         ମାନିଦ୍? 18 ଆରୁହି ନିମ୍ ତେଙ୍ଗ୍‌ଦାର୍ କା, ଯଦି ନେଦ୍ ବେଦୀଘି କସମ୍ ମହଁର୍ ତା ଏନ୍ଦେର୍‌ହି ମାଲ୍ଲିଦ୍ ଲେକିନ୍
         ନେଦ୍ ଆ ବେଦୀନୁ ଚାଢ଼ାବାଚ୍‌କା ଭେଁଟ୍‌ଘି କସମ୍ ମହଁର୍ ତା ଆର୍ ଆତ୍ତିନ୍ ହିଁରର୍‌କର୍। 19 ହେ କାଁଣାରୋ, ଏକାଦ୍ ବାଡ଼୍‌କାଦ୍; ଭେଁଟ୍‌କା ବେଦୀଦ୍ ଏକାତି କା ଭେଁଟ୍‌ଦ୍ ପାବିତାର୍ ମାନିଦ୍? 20 ହୁଦ୍‌ଘିଲାଗାନ୍ ନେଦ୍ ବେଦୀଘି କସମ୍ ମହ୍ଁନାଏ, ଆର୍ ବେଦୀଘି ଆରୁ ବେଦୀନୁ ରୁ ଜିନିଷ୍‌ଘି କସମ୍ ମହ୍ଁନାଏ।
         21 ଆରୁ, ନେଦ୍ ପାର୍‌ମେଶ୍ୱାର୍‌ସ୍‌କି ମନ୍ଦିର୍‌ଘି କସମ୍ ମହ୍ଁନାଏ, ଆର୍ ମନ୍ଦିର୍ ଆରୁ ଆନ୍ନୁ ରୁର୍‌ଘିହି
         କସମ୍ ମହ୍ଁନାଏ। 22 ଆରୁ, ନେଦ୍ ସରଗ୍‌ଘି କସମ୍ ମହ୍ଁନାଏ, ଆର୍ ପାର୍‌ମେଶ୍ଵାର୍‌ସ୍‌କି ରାଜ୍‌ଗାଦୀ ଆରୁ ଆନ୍ନୁ ଅକ୍କୁସ୍‌କିହି
         କସମ୍ ମହ୍ଁନାଏ।”23 “ହେ କପ୍‌ଟୀ ପଣ୍ତିତ୍ ଆରୁ ଫାରିସୀ ଜାମାରୋ, ନିମାଗେ ବହୁତ୍ ଦଣ୍ଡ୍ ହାଖ୍ଖର୍‌ନାବାଲା ରାଇ! ଏନ୍ଦେର୍‌ଗେକା
         ନିମ୍ ପୁଦିନା, ସୋଁପ୍, ଆରୁ ଜିରାଘି ଦଶ୍‌ଭାଗ୍ ଚିଦାର୍, ଲେକିନ୍ ନିମ୍ ନିୟମ୍‌ଘି ମୁଖ୍ୟା ବିଷୟଗୁଠିନ୍
         ଏସ୍‌କେ କା ନ୍ୟାୟ, ଦାୟା ଆରୁ ବିଶ୍ଵାସ୍ ଇବ୍ଡ଼ାଗୁଠିନ୍ ଆମ୍ବେଇ ଚିଚ୍‌କାଦାର୍; ଲେକିନ୍ ଇବ୍ଡ଼ା
         ଜାମାନ୍ ମାନ୍ନା ଆରୁ ଆବ୍ଡ଼ାଗୁଠିନ୍‌ହି ମା ଆମ୍ବନା କାତ୍‌ଥା। 24 ହେ, କାଁଣା ଆଗୁୱାରୋ, ନିମ୍ ଗୁଣିଆବନ୍ ଛାଣ୍‌ଦାର୍, ଲେକିନ୍ ଉଁଟ୍‌ବନ୍ ଗିଡ଼୍‌ଦାର୍ ଚିଦାର୍।”25 “ହେ, କପ୍‌ଟୀ ପଣ୍ତିତ୍ ଆରୁ ଫାରିସୀଜାମାରୋ, ନିମାଗେ ବହୁତ୍ ଦଣ୍ଡ୍ ହାଖ୍ଖର୍‌ନାବାଲା ରାଇ! ଏନ୍ଦେର୍‌ଗେକା
         ନିମ୍ ଥାଡ଼ି ଆରୁ ଗିନାଘି ବାହ୍‌ରି-ବାହ୍‌ରିତା ମାଞ୍ଜଦାର୍, ହନ୍ନେନ୍ ନିମ୍ ବାହ୍‌ରି ତାର୍‌ତି ସାଫା
         ଏଥ୍‌ର୍‌ଦାର୍ ଲେକିନ୍ ନିହ୍ମାଏନୁ ଲୁଟ୍‌ପାଟ୍ ଆରୁ ଲୋଭ୍ ଲାଲଚ୍‌ତି ନିନ୍ଦ୍‌କା ରାଇଦ୍। 26 ହେ କାଁଣା ଫାରିସୀଜାମାରୋ, ଆଘ୍‌ଲି ଗିନା ଆରୁ ଥାଡ଼ିଘି ଉଲା ସାଫା କାମା ଏସ୍‌କେ କା ଆଦ୍‌ଘି ବାହ୍‌ରିହି
         ସାଫା ମାନଦ୍।”27 “ହେ କପ୍‌ଟୀ ପଣ୍ତିତ୍ ଆରୁ ଫାରିସୀଜାମାରୋ; ନିମାଗେ ବହୁତ୍ ଦଣ୍ଡ୍ ହାଖ୍ଖର୍‌ନାବାଲା ରାଇ! ଏନ୍ଦେର୍‌ଗେକା
         ନିମ୍ ଚୁନ୍ନେ ଲାଗାବାଚ୍‌କା ମାସ୍‌ଣା ଲେଖା ରାଦାର୍ ଏକାଦ୍ କା ବାହ୍‌ରିନ୍ତିତା ସୁନ୍ଦର୍ ଏଥ୍‌ରି,
         ଲେକିନ୍ ଉଲା କେଚ୍ଚ୍‌କା ଆଲାର୍‌ଘି ହଁଚଲ୍ ଆରୁ କେଚ୍ଚକେଚା ମାଏଲାତି ନିନ୍ଦ୍‌କା ରାଇଦ୍। 28 ହନ୍ନେନ୍ ନିମ୍‌ହି ବାହ୍‌ରିନ୍ତି ଆଲାର୍‌ଘି ନଜର୍‌ନୁ ଧାର୍ମିକ୍ ଏଥ୍‌ର୍‌ଦାର୍, ଲେକିନ୍ ନିହ୍ମା ମନ୍‌ନୁ
         କପଟ୍ ଆରୁ ଅଧର୍ମି ନିନ୍ଦକିଚି।”29 “ହେ କପ୍‌ଟୀ ଫାରିସୀ ଆରୁ ପଣ୍ତିତ୍‌ଜାମାରୋ, ନିମାଗେ ବହୁତ୍ ଦଣ୍ଡ୍ ହାଖ୍ଖର୍‌ନାବାଲା ରାଇ! ଏନ୍ଦେର୍‌ଗେକା
         ନିମ୍ ନାବୀଜାମାର୍‌ଘି ମାସ୍‌ଣା ତିୟାର୍ କାମ୍‌ଦାର୍ ଆରୁ ଧାର୍ମିକ୍ ଜାମାର୍‌ଘି ମାସ୍‌ଣାନ୍ ସାଜାବାଦାର୍।
         30 ଆରୁ ତେଙ୍ଗ୍‌ଦାର୍, ‘ଯଦି ଏମ୍ ଏହ୍ମା ପୁର୍‌ଖା ଜାମାର୍‌ଘି ସାମାୟନୁ ରାଚ୍‌କାରମ୍‌ନେ ତା ନାବୀଜାମାରିନ୍
         ଡେମ୍‌ନା, ପିଟ୍ଟନାନୁ ଆବ୍ଡ଼ାର୍‌ଗେ ସାଙ୍ଗେ ମା ଚିଚ୍‌କାରମ୍‌ନେ।’ 31 ହନ୍ନେନ୍ ତା ନିମ୍ ନିଜେ ନିହ୍ମା ବାରେନୁ ସାକ୍ଷୀ ଚିୟାଲ୍‌ଦାର୍ କା ନିମ୍ ନାବୀଜାମାରିନ୍ ପିଟୁର୍‌ଘି
         ହାଦ୍ଦୁବଚ୍ଚର୍। 32 ତା ନିମ୍ ନିହ୍ମା ପୁର୍‌ଖାର୍ ଏକାନ୍ ସୁରୁ କାମ୍‌ଚାର୍ ଆବନ୍ ନିମ୍ ମୁଞ୍ଜା। 33 ହେ ନେର୍‌ରୁ ଗୁଠିରୋ, ଆରୁ ହେ ବିଷ୍ ରୁ ନେର୍‌ରୁଘି ହାଦ୍ଦୁବଚ୍ଚର୍, ନିମ୍ ନରକ୍‌ଘି ଦଣ୍ଡ୍‌ନ୍ତିନ୍
         ଏସ୍‌କେ ବାଛ୍‌ରା ଅଙ୍ଗର୍? 34 ହୁଦ୍‌ଘିଲାଗାନ୍ ଏରା, ଏନ୍ ନିହ୍ମା ଚାହାଗେ ନାବୀରିନ୍, ଜ୍ଞାନୀରିନ୍ ଆରୁ ପଣ୍ତିତ୍ ଜାମାରିନ୍ ତାଇୟାଲ୍‌ଦାନ୍;
         ଆବ୍ଡ଼ାର୍‌ଘି ଭିତର୍‌ନୁ ନେକା-ନେକାନ୍ ନିମ୍ ପିଟର୍‌ଚର୍ ଆରୁ କ୍ରୁଶ୍‌ନୁ ଠୋକର୍‌ଚର୍, ଆରୁ ନେକା-ନେକାନ୍
         ନିହ୍ମା ସାଭା ଆଡ଼୍‌ପାନୁ କୋଡ୍‌ରାତି ଡେମର୍ ଆରୁ ସହର୍ ସହର୍‌ନୁ ସାତାବର୍। 35 ଏସ୍‌କେ କା ଧାର୍ମିକ୍ ହାବିଲ୍‌ସ୍‌କି ହେଁସୁତି ହୋଇକିରି ବେରିଖିୟସ୍‌କି ହାଦ୍ଦୁ ଜାକ୍ରିୟାସ୍‌ତକ୍,
         ନେକାନ୍ କା ନିମ୍ ପାର୍‌ମେଶ୍ୱାର୍‌ସ୍‌କି ମନ୍ଦିର୍ ଆରୁ ବେଦୀଘି ମାଝାନୁ ପିଟ୍ଟକାଚ୍‌କାର୍, ଆବ୍ଡ଼ାର୍‌ଘି
         ହେଁସୁ ଆରୁ ଯେତ୍‌କ ଧାର୍ମିର୍‌ଘି ହେଁସୁ ଦୁନିଆଁନୁ ବାହାବା କେର୍‌କିଚି, ଆବ୍ଡ଼ା ଜାମାଦ୍ ନିହ୍ମା
         ମିଆଁ ଖାତ୍‌ରଦ୍। 36 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଇବ୍ଡ଼ା ଜାମାଦ୍ ଇ ଯୁଗ୍ଗନ୍ତା ଆଲାର୍‌ଘି ମିଆଁ ଖାତ୍‌ରଦ୍।”ଯୀଶୁସ୍ ଯେରୁଶାଲେମ୍‌ଘି ଲାଗାନ୍ ଦୁଃଖୁ ମାନ୍‌ଚାସ୍(ଲୁକାସ୍ ୧୩:୩୪,୩୫)37 “ହେ ଯେରୁଶାଲେମ୍, ହେ ଯେରୁଶାଲେମ୍! ନିନ୍ ନାବୀଜାମାରିନ୍ ପିଟ୍ଟଦିନ୍ ଚିଇଦିନ୍ ଆରୁ ନେକାନ୍ ନିଙ୍ଘା
         ଚାହାଗେ ତାଏୟା କାଇ, ଆବ୍ଡ଼ାରିନ୍ ଚାଁଚାତି ଡେମ୍‌ଦିନ୍। ୟୋଁଥର୍ ଏନ୍ ଚାହଁଚ୍‌କାନ୍ କା ଏସ୍‌କେ ହେରୁଦ୍
         ତାଙ୍ଘା ହାଦ୍ଦୁବନ୍ ତାଙ୍ଘା ଡେଣା କିଆଁ ଠୁଡ଼ିୟିଦ୍, ହନ୍ନେନ୍ ଏନ୍‌ହି ନିଙ୍ଘା ହାଦ୍ଦୁରିନ୍ ଠୁଡ଼ିୟନ୍,
         ଲେକିନ୍ ନିନ୍ ମା ଚାହଁଚ୍‌କିନ୍। 38 ଏରା, ନିହ୍ମା ଆଡ଼୍‌ପାଦ୍ ନିହ୍ମା ଲାଗାନ୍ ଆମ୍ବାଚା କାଲିଦ୍। 39 ଏନ୍ଦେର୍‌ଗେକା ଏନ୍ ନିମାନ୍ ତେଙ୍ଗାଲ୍‌ଦାନ୍, ‘ପ୍ରାଭୁସ୍‌କି ନାମେନୁ ନେର୍ ବାରାଲ୍‌ନାଏ, ଆବ୍ଡ଼ାର୍
         ଧଏନ୍ ରାନାଏ’, ନିମ୍ ଇ କାତ୍‌ଥାନ୍ ମା ତେଙ୍ଗ୍‌ନାତକ୍ ଏଙ୍ଗାନ୍ ପ୍ରକୃତ୍‌ନୁ ଆରୁ ଏରା ପଲ୍ଲିୟାରିନ୍।”

ପାର୍‌ମେଶ୍ୱାର୍‌ସ୍‌କି ମନ୍ଦିର୍‌ଘି ନାଶ୍ ମାନ୍ନାଘି ଭବିଷତ୍ କାତ୍‌ଥା(ମାର୍‌କୁସ୍ ୧୩:୧,୨; ଲୁକାସ୍ ୨୧:୫,୬)241 ଯେତ୍‌କବାକେନ୍ ଯୀଶୁସ୍ ମନ୍ଦିର୍‌ତି ଉର୍‌ଖିକିରି କାଲିୟାସ୍ ତା, ତାଙ୍ଘା ଚେଲାର୍ ମନ୍ଦିର୍‌ଘି ମହଲ୍‌ବନ୍
         ଏଦାଗେ ତାଙ୍ଘା ଚାହାଗେ ବାର୍‌ଚାର୍। 2 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଜାମାର୍ ଇବନ୍ ମା ଏରାଲ୍‌ଦାର୍ କାଁଏ? ଏନ୍ ନିମାନ୍ ସତ୍ତୁନ୍
         ତେଙ୍ଗାଲ୍‌ଦାନ୍, ଇସାନ୍ ଅଣ୍ଟା ଚାଁଚାଘି ମିଆଁ ଆରୁ ଅଣ୍ଟା ଚାଁଚା ମା ରାଇ ଜାମାନ୍ ଧାସ୍‌କାଚା କୋ।”ଦୁଃଖୁ ଆରୁ ତକ୍‌ଲିପ୍(ମାର୍‌କୁସ୍ ୧୩:୩-୧୩; ଲୁକାସ୍ ୨୧:୭-୧୯)3 ଯେତ୍‌କବାକେନ୍ ଯୀଶୁସ୍ ଜାଇତୁନ୍ ପାର୍ତ୍ତାନୁ ଅକ୍କାଚାସ୍‌ତା, ଚେଲାଜାମାର୍ ଭିନେ ତାରା ଆସ୍‌କି ଚାହାନୁ
         ବାରିକିରି ମେନ୍‌ଚାର୍, “ଏମାନ୍ ତେଙ୍ଗା କା ଇ କାତ୍‌ଥାଦ୍ ଏକ୍‌ଲା ଘାଟ୍‌ରୋ? ନିହ୍ମା ବାର୍‌ନାଘି
         ଆରୁ ଦୁନିଆଁ ଆଖ୍‌ରୀ ମାନ୍ନାଘି ଏନ୍ଦେର୍ ଚିହ୍ନା ମାନଦ୍?” 4 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ହୁସିୟାର୍ ରା! ନେଦ୍‌ହି ନିମାନ୍ ମା ଫୁସ୍‌ଲର୍, 5 ଏନ୍ଦେର୍‌ଗେକା ଢେର୍ ଆଲାର୍ ଏଙ୍ଘା ନାମେନୁ ବାରର୍ ଆରୁ ତେଙ୍ଗର୍, ‘ଏନ୍ ଖ୍ରୀସ୍ତ୍‌ନ୍‌’, ଆରୁ ଢେର୍
         ଆଲାରିନ୍ ଫୁସ୍‌ଲର୍। 6 ଯେତ୍‌କବାକେନ୍ ନିମ୍ ଲାଡ଼ାଇଘି ଚାର୍‌ଚା, ଆରୁ ଚାହାନ୍ତା ଲାଡ଼ାଇଘି ଶବଦ୍ ଆରୁ ଗେଚ୍ଛାନ୍ତା ଲାଡ଼ାଇଘି
         ଖବର୍ ମେନର୍ ତା ଆମ୍‌କେ ଘାବ୍‌ରାରା; ଏନ୍ଦେର୍‌ଗେକା ଏନ୍ନେ ମାନ୍ନା ଜରୁରୀ ରାଇ, ଲେକିନ୍ ଇଦିନ୍
         ଆଖ୍‌ରୀ ମାଲ୍ଲିଦ୍। 7 ଏନ୍ଦେର୍‌ଗେକା ଜାତିଘି ବିରୁଦ୍ଧ୍ ଜାତି ଆରୁ ରାଜୀଘି ବିରୁଦ୍ଧ୍ ରାଜୀ ଉସ୍‌କାରୋ ଆରୁ ଆଡ୍ଡା ଆଡ୍ଡାନୁ
         ଆକାଲ୍ ମାନଦ୍ ଆରୁ ଭୁଇଁଡୋଲ୍ ମାନଦ୍। 8 ଇ ଜାମା କାତ୍‌ଥାଦ୍ ମୁରୁକ୍ ଦୁଃଖୁଘି ସୁରୁଦ୍। 9 ଆନ୍ତିନ୍ ଆବ୍ଡ଼ାର୍ ଦୁଃଖୁ ଚିୟାଗେ ନିମାନ୍ ଧାର୍‌ତର୍, ଆରୁ ନିମାନ୍ ପିଟର୍‌ଚର୍, ଆରୁ ଏଙ୍ଘାଲାଗାନ୍
         ଜାମା ଜାତିନ୍ତା ଆଲାର୍ ନିମାନ୍ ହାଁଣର୍ ତୁପ୍‌ଫର୍। 10 ହୁ ସାମାୟନୁ ଢେର୍ ଆଲାର୍ ଏଙ୍ଘା ମିଆଁ ବିଶ୍ୱାସ୍ ଆମ୍ବିକିରି ବୁଙ୍ଗର୍‌ଚର୍, ଆର୍ ଏକ୍ ଦୁସ୍‌ରାରିନ୍
         ଧାର୍‌ତର୍, ଆରୁ ଏକ୍ ଦୁସ୍‌ରାରିନ୍ ହାଁଣର୍ ତୁପ୍‌ଫର୍। 11 ଢେର୍ ଠାକୁୱା ନାବୀର୍ ଉର୍‌ଖର୍ ଆରୁ ଢେର୍ ଆଲାରିନ୍ ଫୁସ୍‌ଲର୍। 12 ଅଧର୍ମିୟାଁ ଆଲାର୍‌ଘି ବାଢ଼୍‌ର୍‌ନାତି ଢେର୍ ଆଲାର୍‌ଘି ବାନେ ହାଖ୍ଖନାଦ୍ ଘାଟ୍‌ରିକି, 13 ଲେକିନ୍ ନେଦ୍ ଆଖ୍‌ରୀତକ୍ ଧିରାଜ୍ ଧାରିକିରିରର୍, ଆବ୍ଡ଼ାର୍ ମୁକ୍ତି ହାଖ୍ଖର୍। 14 ଆରୁ ଜାମା ଜାତିୟାର୍‌ସାନ୍ ସାକ୍ଷୀ ଚିୟାଗେ, ରାଜୀନ୍ତା ଇ ସୁସାମାଚାର୍ ଜାମା ଦୁନିଆଁନୁ ପ୍ରଚାର୍
         କାମାକଦ୍, ଆନ୍ତିନ୍ ଆଖ୍‌ରୀ ମାନଦ୍।”ବାଡ଼୍‌କା ବିପଦ୍‌ଘି ସୁରୁ(ମାର୍‌କୁସ୍ ୧୩:୧୪-୨୩; ଲୁକାସ୍ ୨୧:୨୦-୨୪)15 “ଏନ୍ ଆକ୍କୁନ୍ ଏକାନ୍ ଲେଖାଲ୍‌ଦାନ୍ ଆବନ୍ ପାଢ଼ୁର୍ ବାନେକିରି ପାଢ଼ିକିରି ଆଦ୍‌ଘି ମତ୍‌ଲବ୍ ବୁଝ୍‌ରା।
         ଦାନିଏଲ୍ ନାବୀସ୍‌କି ଦ୍ୱାର୍‌ନୁ ତେଙ୍ଗାକେର୍‌କିଚା କା ଅନ୍ଦୁଲ୍ ନିମ୍ ପାର୍‌ମେଶ୍ଵାର୍‌ସ୍‌କି ମନ୍ଦିର୍‌ବନ୍
         ଆପାବିତାର୍ କାମ୍‌ନାବାଲା ଅଣ୍ଟା ଜିନିଷ୍ ମନ୍ଦିର୍‌ନୁ ଇଲ୍‌ତାଚ୍‌କାନ୍ ଏରର୍, 16 ହତ୍‌କବାକେନ୍ ଏକାର୍ ୟାହୁଦୀଆନୁ ରର୍ ଆବ୍ଡ଼ାର୍ ପାର୍ତ୍ତାଗେ ବୁଙ୍ଗାକାଲା। 17 ଆରୁ ଏକାର୍ ଆଡ଼୍‌ପା ମିଆଁ ରର୍, ଆବ୍ଡ଼ାର୍ ନିଜର୍ ଆଡ଼୍‌ପାନ୍ତି ଏନ୍ଦେର୍‌ହି ହୁଆଗେ କିୟାଁ ଆମା
         ଏତ୍ତା; 18 ଆରୁ ଏକାର୍ ହାଲ୍ଲୁନୁ ରର୍, ଆବ୍ଡ଼ାର୍ ନିଜର୍ ଚାଦର୍ ହୁଆଗେ ପାଛ୍‌ଲି ଆମ୍ବର୍ କିର୍‌ରା।”19 “ହୁ ସାମାୟନୁ ନେଦ୍ ମେଦୁନୁ ରର୍ ଆରୁ ଏକା ମାଏକିନିଆଁର୍‌ଘି ଗୁରସ୍ ହାପ୍ପୁ ହାଦ୍ଦୁ ରର୍ ଆବ୍ଡ଼ାର୍‌ଗେ
         ମୁରୁକ୍ ଦୁଃଖୁ ବାରୋ। 20 ବିନ୍ତି କାମ୍‌ତେ ରା କା ନିମାଗେ ପାୟାଁ ଉଲ୍ଲାନୁ ଆରୁ ପାବିତାର୍ ଉଲ୍ଲାନୁ ବୁଙ୍ଗାଗେ ମା ଖାତ୍‌ରୋ।
         21 ଏନ୍ଦେର୍‌ଗେକା ହୁ ସାମାୟନୁ ମୁରୁକ୍ ଦୁଃଖୁ ତକ୍‌ଲିପ୍ ମାନଦ୍, ଏସ୍‌କେ କା ଦୁନିଆଁଘି ସୁରୁନ୍ତି ନା
         ଆକ୍କୁନ୍‌ତକ୍ ମାନ୍‌ଚ୍‌କିଚି ଆରୁ ନା ଏକ୍‌ଲାହି ମାନଦ୍। 22 ଯଦି ଆ ଉଲ୍ଲାନ୍ କମାବା ମା କେର୍‌କିରଦ୍‌ନେ ତା ଏକା ଆଲାର୍‌ହି ମା ବାଛ୍‌ର୍‌କା ରର୍‌ନେ, ଲେକିନ୍
         ଚାଜ୍ଜକା ଆଲାର୍‌ଘି ଲାଗାନ୍ ଆ ଉଲ୍ଲାନ୍ କମାବା କୋ। 23 ଆ ସାମାୟନୁ ଯଦି ନେଦିନ୍ ନିମାନ୍ ତେଙ୍ଗ୍‌ନାଏ, ‘ଏରା, ଖ୍ରୀସ୍ତ୍‌ସ୍‌ ଇସାନ୍ ରାଦାସ୍!’ ଚାହେ ‘ଆସାନ୍
         ରାଦାସ୍!’ ହାଲେ ବିଶ୍ୱାସ୍ ଆମ୍‌କେ କାମା।”24 “ଏନ୍ଦେର୍‌ଗେକା ଝୁଟ୍ଟୁ ଖ୍ରୀସ୍ତ୍ ଆରୁ ଝୁଟ୍ଟୁ ନାବୀର୍ ବାରର୍, ଆରୁ ବାଡ଼୍‌କା ଚିହ୍ନା, ଆରୁ ଅଦ୍‌ଭୁତ୍
         ନାଲ୍‌ଖୁ ଏଦିକିରି ଯଦି ମାନଦ୍‌ନେ ତା, ଆବ୍ଡ଼ାର୍ ଚାଜ୍ଜକା ଆଲାରିନ୍‌ହି ଫୁସ୍‌ଲର୍ ଚର୍‌ନେ। 25 ଏରା, ଏନ୍ ଆଘ୍‌ଲିନ୍ତିନ୍ ନିମାନ୍ ଇ ଜାମାନ୍ ତେଙ୍ଗେଚ୍‌କାଦାନ୍। 26 ହୁଦ୍‌ଘିଲାଗାନ୍ ଯଦି ଆବ୍ଡ଼ାର୍ ନିମାନ୍ ତେଙ୍ଗ୍‌ନାଏ, ‘ଏରା, ଖ୍ରୀସ୍ତ୍‌ସ୍‌ ହାର୍‌ବୁନୁ ରାଦାସ୍’,
         ତା ବାହ୍‌ରି ଆମ୍‌କେ ଉର୍‌ଖାକାଲା; ଆରୁ ‘ଏରା, ଖ୍ରୀସ୍ତ୍‌ସ୍‌ ବାଖ୍‌ରାନୁ ରାଦାସ୍’, ତା ବିଶ୍ୱାସ୍
         ଆମ୍‌କେ କାମା।27 ଏନ୍ଦେର୍‌ଗେକା ଏସ୍‌କେ ବିଜ୍‌ଲିଦ୍ ପୁରୁବ୍‌ତି ଉର୍‌ଖିକିରି ପଶ୍ଚିମ୍‌ତକ୍ ବିଲ୍‌ଚିଦ୍, ଆନ୍ନେନିନ୍
         ମୁନୁଷ୍ ହାଦ୍ଦୁସ୍‌କିହି ବାର୍‌ନାଦ୍ ମାନଦ୍। 28 ଏକାସାନ୍ ମାଁଣା ରାଇ, ଆସାନ୍ ଗିଧିଦ୍ ଠୁଡ଼ିୟାରିଦ୍ ଆନ୍ନେନ୍ ଇବ୍ଡ଼ା ଚିହ୍ନାନ୍ ଏରିକିରି ବୁଝର୍‌କେ
         କାଲ୍‌କେ କା ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍ ବାର୍‌ନାବାଲାସ୍ ରାଦାସ୍।”ମୁନୁଷ୍ ହାଦ୍ଦୁସ୍‌କି ଆରୁଅହନ୍ ବାର୍‌ନା(ମାର୍‌କୁସ୍ ୧୩:୨୪-୨୭; ଲୁକାସ୍ ୨୧:୨୫-୨୮)29 “ଲେକିନ୍ ଦୁଃଖୁଘି ଆ ଉଲ୍ଲା ପାଛ୍‌ଲି, ହୁଙ୍ଗେନିନ୍ ବିଡ଼ିଦ୍ ଆରୁ ଚାନ୍ଦୋଦ୍ ବିଲ୍ଲୀ ଚିନା ବନ୍ଦ୍
         କାମଚୋ, ଆରୁ ବିନ୍‌କୋ ଆକାଶ୍‌ତି ଖାତ୍‌ରକୋ ଆରୁ ଏନ୍ଦ୍ରିନ୍‌ହି ଆକାଶ୍‌ନୁ ରାଇ ଆଦ୍ ଇୟାନ୍ତି ହାଇୟା
         ମାନକୋ। 30 ଆନ୍ତିନ୍ ମୁନୁଷ୍ ହାଦ୍ଦୁସ୍‌କି ଚିହ୍ନା ଆକାଶ୍‌ନୁ ଏଥ୍‌ରୋଦ୍, ଆଙ୍ଗେନ୍ ଦୁନିଆଁନ୍ତା ଜାମା ଜାତିନ୍ତା
         ଆଲାର୍ ଏହୁବନ୍ ଡେମ୍‌ରର୍; ଆରୁ ମୁନୁଷ୍ ହାଦ୍ଦୁସିନ୍ ମାହା ଶକ୍ତିତି ଆରୁ ମାହିମାତି ଆକାଶ୍‌ଘି ବାଦ୍‌ଲିନୁ
         ବାର୍‌ନାନ୍ ଏରର୍। 31 ଆସ୍ ତୂରୀବାଜାଘି ସାଙ୍ଗେନୁ ତାଙ୍ଘା ଦୂଁତ୍‌ଜାମାରିନ୍ ତାଇୟସ୍, ଆରୁ ଆବ୍ଡ଼ାର୍ ଆକାଶ୍‌ଘି ଇ ମୁଡ଼ିନ୍‌ନ୍ତି
         ହା ମୁଡ଼ିତକ୍ ଚାର୍‌ହିପାଖାନ୍ତି, ତାଙ୍ଘାଏ ଚାଜ୍ଜକା ଆଲାରିନ୍ ଅନ୍‌ଠାଣ୍ କାମର୍।”ଡୁମାରି ମାନ୍ନୁଘି ନମୁନା(ମାର୍‌କୁସ୍ ୧୩:୨୮-୩୧; ଲୁକାସ୍ ୨୧:୨୯-୩୩)32 “ଡୁମାରି ମାନ୍ନୁନ୍‌ନ୍ତି ଇ ନମୁନାନ୍ ଶିଖ୍‌ରା: ଯେତ୍‌କବାକେନ୍ ଡୁମାରି ମାନ୍ନୁନ୍‌ତା ଡାହିଁଗୁଠିଦ୍
         ନରମ୍ ମାନିକିରି ଆନ୍ନୁନ୍ତି ଆଥା ହରିତା, ନିମ୍ ଆହ୍‌ଦାର୍ କା ବିଡ଼୍‌ନା ଉଲ୍ଲା ଆଣ୍‌ସିୟାଦିନ୍। 33 ଏନ୍ନେନିନ୍ ଯେତ୍‌କବାକେନ୍ ନିମ୍ ଇବ୍ଡ଼ା କାତ୍‌ଥାଗୁଠିନ୍ ମାନ୍ନାନ୍ ଏରର୍ ତା, ଆହର୍ କା ମୁନୁଷ୍
         ହାଦ୍ଦୁସ୍ ମୁରୁକ୍ ଚାଁଣେ ବାର୍‌ନାବାଲା ରାଦାସ୍। 34 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଯେତ୍‌କତକ୍ ଇ ଜାମା କାତ୍‌ଥା ପୁରା ମା ମାନଦ୍, ଆତ୍‌କତକ୍
         ଇ ପିଢ଼ିଘି ଆଖ୍‌ରୀ ମା ମାନିଦ୍। 35 ଆକାଶ୍ ଆରୁ ଦୁନିଆଁଦ୍ ଇୟାହୁଇୟା ମାନକୋ, ଲେକିନ୍ ଏଙ୍ଘା ତେଙ୍କା ବଚନ୍ ଇୟାହୁଇୟା ମା ମାନିଦ୍।”ଜାମାବାକେନ୍ ଚେତ୍‌ରିକିରି ରା(ମାର୍‌କୁସ୍ ୧୩:୩୨-୩୭; ଲୁକାସ୍ ୧୭:୨୬-୩୦,୩୪-୩୬)36 “ଇବ୍ଡ଼ା ଜାମା କାତ୍‌ଥା ଏକ୍‌ଲା ମାନ୍ନାବାଲା ରାଇ ଆଦ୍‌ଘି ବାରେନୁ ନେଦ୍‌ହି ବାଲ୍‌ନାଇନ୍, ସରଗ୍‌ଦୂଁତ୍
         ଆରୁ ହାଦ୍ଦୁସ୍‌ହି ବାଲ୍‌ଦାସିନ୍, ଖାଲି ବାଙ୍ଗ୍‌ସ୍‌ ଆହ୍‌ଦାସ୍। 37 ଏସ୍‌କେ ନୁଆସ୍‌କି ସାମାୟନୁ ମାନ୍‌ଚ୍‌କିଚା, ଆନ୍ନେନ୍ ମୁନୁଷ୍ ହାଦ୍ଦୁସ୍‌କିହି ବାର୍‌ନା ମାନଦ୍।
         38 ଏନ୍ଦେର୍‌ଗେକା ଏସ୍‌କେ ବାଢ଼ି ବାର୍‌ନାଘି ପହ୍‌ଲେ ଉଲ୍ଲାନୁ, ନୁଆସ୍‌କି ଜାହାଜ୍‌ନୁ ମା ଆର୍‌ଗ୍‌ନାତକ୍
         ଆଲାର୍ ଅନାମହାଲିୟାର୍, ଆରୁ ବେଞ୍ଜାକାଜ୍ କାମ୍‌ତେ ରାଲିୟାର୍। 39 ଆରୁ ଯେତ୍‌କତକ୍ ବାଢ଼ି ବାରିକିରି ଆବ୍ଡ଼ା ଜାମାରିନ୍ ମା ବାହାବାଚା, ଆତ୍‌କତକ୍ ଆବ୍ଡ଼ାର୍ ଏନ୍ଦେର୍‌ହି
         ବାଲ୍ଲୟାରିନ୍; ମୁନୁଷ୍ ହାଦ୍ଦୁସ୍‌କି ବାର୍‌ନା ସାମାୟନୁ ଆନ୍ନେନିନ୍ ମାନଦ୍। 40 ହୁ ସାମାୟନୁ ଦୁଇ ଲୋକ୍ ହାଲ୍ଲୁନୁ ରର୍, ଅଣ୍ଟାସିନ୍ ହୁଆକୋ ଆରୁ ଦୁସ୍‌ରାସିନ୍ ଆମ୍ବାକୋ। 41 ଦୁଇ ଲୋକ୍ ମାଏକିନିଆଁର୍ ଜାତ୍‌ରି ରାଗ୍‌ଡ଼ାଲ୍‌କାରର୍, ଅଣ୍ଟାନ୍ ହୁଆକୋ ଆରୁ ଦୁସ୍‌ରାନ୍ ଆମ୍ବା ଚିଆକୋ।
         42 ଆଦ୍‌ଘିଲାଗାନ୍ ଚେତ୍‌ରିକିରି ରା, ଏନ୍ଦେର୍‌ଗେକା ନିମ୍ ବାଲ୍‌ଦାର୍ କା ନିହ୍ମା ପ୍ରାଭୁସ୍ ଏକ୍‌ଲା
         ବାରସ୍। 43 ଲେକିନ୍ ଇବନ୍ ଆହା କା ଯଦି ଆଡ଼୍‌ପାନ୍‌ନ୍ତା ମାଲିକ୍‌ସ୍ ଆହସ୍‌ନେକା ଚୋର୍‌ହାସ୍ ଏକା ସାମାୟନୁ ବାରସ୍
         ତା ଚେତ୍‌ରିକିରି ରସ୍‌ନେ, ଆରୁ ତାଙ୍ଘା ଆଡ଼୍‌ପାନୁ କାଥି ହଟ୍ଟାଗେ ମା ଚିଅସ୍‌ନେ। 44 ହୁଦ୍‌ଘିଲାଗାନ୍ ନିମ୍‌ହି ତିୟାର୍ ରା, ଏନ୍ଦେର୍‌ଗେକା ଏକା ସାମାୟନୁ ନିମ୍ ମା ସୋଚ୍‌କାରର୍, ଆ ସାମାୟନୁ
         ମୁନୁଷ୍ ହାଦ୍ଦୁସ୍ ବାରସ୍‌କସ୍।”ବାନେ ଗୁତ୍ତିୟା ଆରୁ ଖାରାପ୍ ଗୁତ୍ତିୟା(ଲୁକାସ୍ ୧୨:୪୧-୪୮)45 “ଏନ୍ନେ ବିଶ୍ୱାସୀ ଆରୁ ବୁଦ୍ଧିୟାର୍ ଗୁତ୍ତିୟା ନେଦ୍ ରାନାଏ, ନେକାନ୍ କା ମାଲିକ୍‌ସ୍ ତାଙ୍ଘାଏ ଗୁତ୍ତିୟାର୍‌ଘି
         ମିଆଁ ଭାର୍ ଚିଚ୍ଚାସ୍ କା ଠିକ୍ ସାମାୟନୁ ତାମାଗେ ଅନାଗେ ଚିୟସ୍? 46 ଧଏନ୍ ଆ ଗୁତ୍ତିୟାସ୍, ନେକାନ୍ କା ତାଙ୍ଘା ମାଲିକ୍‌ସ୍ ବାରିକିରି ଏନ୍ନେନ୍ କାମ୍‌ନାନ୍ ଏରସ୍। 47 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଆସ୍ ଆସିନ୍ ତାଙ୍ଘା ଜାମା ସମ୍ପତ୍ତିଘି ମିଆଁ ହକ୍ ଚିୟସ୍।
         48 ଲେକିନ୍ ଯଦି ଆ ଖାରାପ୍ ଗୁତ୍ତିୟାସ୍ ସୋଚାଗେ ଲାଗ୍ଗଦାସ୍ କା ଏଙ୍ଘା ମାଲିକ୍‌ସ୍‌ଘି ବାର୍‌ନା ଡେରି
         ରାଇ, 49 ଆରୁ ତାଙ୍ଘାଏ ସାଙ୍ଗେ ଗୁତ୍ତିୟାରିନ୍ ଡେମାଗେ ଲାଗ୍ଗଦାସ୍, ଆରୁ ମାତୁୱାଡ଼୍ ଜାମାର୍‌ଗାନେ ହାପ୍ପାଗେ
         ଲାଗ୍ଗଦାସ୍। 50 ତା ଆ ଗୁତ୍ତିୟାସ୍‌କି ମାଲିକ୍‌ସ୍ ଏନ୍ନେ ଉଲ୍ଲାନୁ ବାରସ୍, ଯେତ୍‌କବାକେନ୍ ଆସ୍ ଆସ୍‌କି ପାବୁ ମା
         ଏରାଲ୍‌କାରୋସ୍, ଆରୁ ଏନ୍ନେ ସାମାୟନୁ ଏକାନ୍ କା ଆସ୍ ବାଲ୍ଲକାରସ୍, 51 ଆଙ୍ଗେନ୍ ଆସ୍ ଆସିନ୍ ବାଗ୍ଗେ କଷଟ୍ ଚିୟସ୍ ଆରୁ ଆସ୍‌କି ଭାଗ୍ କପ୍‌ଟୀ ଜାମାର୍‌ଗାନେ ଦଣ୍ଡ୍ ଚିୟସ୍:
         ଆସାନ୍ ଆବ୍ଡ଼ାର୍ ଅହ୍ଲର୍ ଆରୁ ପାଲ୍ଲୁ ପାର୍‌ମ୍‌ତେରର୍।”

ଦଶ୍‌ଲୋକ୍ କୁଆଁରୀର୍‌ଘି ନମୁନା251 “ହୁ ସାମାୟନୁ ସରଗ୍ ରାଜୀଦ୍ ଆ ଦଶ୍‌ଲୋକ୍ କୁଆଁରୀର୍‌ଘି ଲେଖା ମାନଦ୍ ଏକାର୍ କା ନିଜର୍-ନିଜର୍ ଡିବ୍‌ରୀ
         ହୋଇକିରି ବର୍‌କୁକ୍କୋସିନ୍ ଭେଁଟ୍ ମାନାଗେ ଉର୍‌ଖିୟାର୍। 2 ଆବ୍ଡ଼ାର୍‌ଘି ଭିତର୍‌ନୁ ପାଞ୍ଚ୍ ଲୋକ୍ ନିର୍‌ବୁଦ୍ଧିୟାର୍ ଆରୁ ପାଞ୍ଚ ଲୋକ୍ ବୁଦ୍ଧିୟାର୍ ରାଚାର୍।
         3 ନିର୍‌ବୁଦ୍ଧିୟାର୍ ତାହ୍ମାଗାନେ ଡିବ୍‌ରୀତା ଅଚ୍ଚାର୍, ଲେକିନ୍ ଇସୁଙ୍ଗ୍ ମାଲ୍ଲା ହୁର୍; 4 ଲେକିନ୍ ବୁଦ୍ଧିୟାର୍ ଜାମାର୍ ନିଜର୍-ନିଜର୍ ଡିବ୍‌ରୀ ଗାନେ ଡାବାନୁ ଇସୁଙ୍ଗ୍ ଅଚ୍ଚାର୍। 5 ବର୍ କୁକ୍କସ୍‌କେ ବାର୍‌ନାନୁ ଡେରି ମାନ୍‌ଚାତା, ଆବ୍ଡ଼ାର୍ କୁଗ୍‌ତେ-କୁଗ୍‌ତେ ହାନ୍ଦ୍ରାର୍ କେରାର୍।”6 “ଏରା ଆଦ୍‌ମାଁହା ବାକେନ୍ ଚିର୍‌ରାବର୍‌ରା ମେନ୍ଦ୍ରାଦ୍: ‘ଏରା, ବର୍ କୁକ୍କୋସ୍ ବାରାଲ୍‌ଦାସ୍! ଆସିନ୍
         ଭେଁଟ୍ କାମାଗେ ଗୁଚା।’ 7 ହତ୍‌କବାକେନ୍ ଆବ୍ଡ଼ା ଜାମା କୁଆଁରୀର୍ ଉସ୍‌କାରାଇକିରି ନିଜର୍-ନିଜର୍ ଡିବ୍‌ରୀ ସାଜାବାଗେ ଲାଗ୍ଗିୟାର୍।
         8 ଲେକିନ୍ ନିର୍‌ବୁଦ୍ଧିୟାର୍ ବୁଦ୍ଧିୟାର୍ ଜାମାରିନ୍ ତେଙ୍ଗିୟାର୍, ‘ନିହ୍ମା ଇସୁଙ୍ଗ୍‌ତି ଏମାଗେ କାଟେ
         ଚିଆ, ଏନ୍ଦେର୍‌ଗେକା ଏହ୍ମା ଡିବ୍‌ରୀ ତେବ୍‌ରା କାଲି।’ 9 ଲେକିନ୍ ବୁଦ୍ଧିୟାର୍ ଜାମାର୍ ଯାବାବ୍ ଚିଚ୍ଚାର୍, ‘ମାଲ୍ଲା-ମାଲ୍ଲା, ନିହ୍ମା ଆରୁ ଏହ୍ମାଲାଗାନ୍ ପୁରୋକା
         ମାଲ୍ଲା; ବାନେ ମାନଦ୍‌ନେ କା ନିମ୍ ଦୁକାନ୍ କାଇକିରି ନିହ୍ମା ଲାଗାନ୍ ଇସୁଙ୍ଗ୍ ହେନ୍ଦା ଅନ୍ଦ୍ରା।’
         10 ଲେକିନ୍ ଆବ୍ଡ଼ାର୍ ହେନ୍ଦା କାଲିୟାରିନ୍ କା ବର୍ କୁକ୍କୋସ୍ ବାର୍‌ଚାସ୍, ଆରୁ ଏକାର୍ ତିୟାର୍ ରାଚାର୍,
         ଆବ୍ଡ଼ାର୍ ବର୍ କୁକ୍କସ୍‌ଗାନେ ବେଞ୍ଜା ଆଡ଼୍‌ପାନୁ କର୍‌ଚାର୍ ଆରୁ ବାଲି ମୁଚ୍ଚାକେରା। 11 ଆନ୍ତିନ୍ ଆ ଦୁସ୍‌ରା କୁଆଁରୀର୍‌ହି ବାରିକିରି ତେଙ୍ଗିୟାର୍, ‘ହେ ପ୍ରାଭୁ, ହେ ପ୍ରାଭୁ, ଏହ୍ମାଲାଗାନ୍
         ବାଲି ତିସ୍‌କା!’ 12 ଲେକିନ୍ ବର୍ କୁକ୍କୋସ୍ ଯାବାବ୍ ଚିଚ୍ଚାସ୍, ‘ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା, ଏନ୍ ନିମାନ୍
         ବାଲ୍‌ଦାନ୍।’ 13 ହୁଦ୍‌ଘିଲାଗାନ୍ ନିମ୍ ଚେତ୍‌ରିକିରି ରା, ଏନ୍ଦେର୍‌ଗେକା ନିମ୍ ଆ ଉଲ୍ଲାନ୍ କା ଆ ସାମାୟନ୍ ବାଲ୍‌ଦାର୍।”ତିନ୍ ଲୋକ୍ ଗୁତ୍ତିୟାର୍‌ଘି ନମୁନା(ଲୁକାସ୍ ୧୯:୧୧-୨୭)14 “ସରଗ୍ ରାଜୀଦ୍ ଏସ୍‌କେ ରାଇ, ଆବନ୍ ତେଙ୍ଗାଗେ ଯୀଶୁସ୍ ଆରୁ ଅଣ୍ଟା ନମୁନା ଶୁଣାବାଚାସ୍, ଅଣ୍ଟା ଆଲାସ୍
         ରାଚାସ୍, ଅନ୍ଦୁଲ୍ ଆସ୍ ପର୍‌ଦେଶ୍ କାଲାଗେ ତିୟାର୍ ମାନ୍‌ଚାସ୍, ଆସ୍ କାନାଘି ଆଘ୍‌ଲି ତାଙ୍ଘା ଗୁତ୍ତିୟାରିନ୍
         ମେହିଁକିରି ତାଙ୍ଘା ସମ୍ପତ୍ତିବନ୍ ସୋଁପ୍‌ଚେଇଚାସ୍। 15 ଆସ୍ ଅର୍‌ତୁସ୍‌କେ ଚାନ୍ଦିଘି ସିକ୍କାତି ନିନ୍ଦ୍‌କା ପାଞ୍ଚେଟା ଥାଇଲି ଚିଚ୍ଚାସ୍। ଦୁସ୍‌ରାସ୍‌କେ
         ଯୋଡ଼େ ଆରୁ ତିସ୍‌ରାସ୍‌କେ ଅଣ୍ଟା। ଆସ୍ ଅର୍‌ତୁ ଅର୍‌ତୁର୍‌ଗେ ଆସ୍‌କି ଲାଇଗ୍ ଅନୁସାର୍ ଚିକିରି ଆସ୍
         ପର୍‌ଦେଶ୍ ବୁଙ୍ଗେଇଚାସ୍। 16 ଏକାସ୍‌କେ ଚାନ୍ଦିଘି ସିକ୍କାତି ନିନ୍ଦ୍‌କା ପାଞ୍ଚେଟା ଥାଇଲି ହାଖ୍‌ର୍‌କିଚା, ଆସ୍ ହୁଙ୍ଗେନିନ୍ ଆ
         ସିକ୍କାନ୍ ହୋଇକିରି ବେପାର୍ କାମ୍‌ଚାସ୍, ଆରୁ, ଆରୁହି ଚାନ୍ଦିଘି ସିକ୍କାତି ନିନ୍ଦ୍‌କା ପାଞ୍ଚେଟା
         ଥାଇଲି କାମାବାଚାସ୍। 17 ହନ୍ନେନ୍ ଏକାସ୍ ଦୁଇ ଥାଇଲି ସିକ୍କା ହାକ୍କାଚାସ୍ ଆସ୍ ଆରୁ ଦୁଇ ଥାଇଲି ସିକ୍କା କାମାବାଚାସ୍। 18 ଲେକିନ୍ ନେକାଗେ ଅଣ୍ଟା ଥାଇଲି ସିକ୍କା ହାଖ୍‌ର୍‌କିଚା, ଆସ୍ କେରାସ୍ ଆରୁ ଗାଡ୍ଡି ଆର୍‌ହିକିରି ତାଙ୍ଘା
         ମାଲିକ୍‌ସ୍‌କି ସିକ୍କାନ୍ ନୁଡ୍ଡେଇଚାସ୍।”19 “ଢେର୍ ଦିନ୍‌ଘି ପାଛ୍‌ଲି ଆ ଗୁତ୍ତିୟାର୍‌ଘି ମାଲିକ୍‌ସ୍ ବାର୍‌ଚାସ୍ ଆରୁ ଆବ୍ଡ଼ାର୍‌ସ୍‌ତି ହିସାବ୍
         ଅଚ୍ଚାସ୍। 20 ନେକାଗେ ଚାନ୍ଦିଘି ସିକ୍କାତି ନିନ୍ଦ୍‌କା ପାଞ୍ଚେଟା ଥାଇଲି ହାଖ୍ଖର୍‌କିଚା, ଆସ୍ ଆରୁ ଚାନ୍ଦିଘି ସିକ୍କାତି
         ନିନ୍ଦ୍‌କା ପାଞ୍ଚେଟା ଥାଇଲି ଅନ୍ଦ୍ରିକିରି ତେଙ୍ଗିୟାସ୍, ‘ହେ ମାଲିକ୍, ନିମ୍ ଏଙ୍ଗାଗେ ଚାନ୍ଦିଘି
         ସିକ୍କାତି ନିନ୍ଦ୍‌କା ପାଞ୍ଚେଟା ଥାଇଲି ଚିଚ୍‌କାଚ୍‌କାର୍, ଆରୁ ଏରା, ଏନ୍ ଆରୁ ଚାନ୍ଦିଘି ସିକ୍କାତି
         ନିନ୍ଦ୍‌କା ପାଞ୍ଚେଟା ଥାଇଲି କାମାବାଚ୍‌କାଦାନ୍।’ 21 ଆସ୍‌କି ମାଲିକ୍‌ସ୍ ଆସିନ୍ ତେଙ୍ଗିୟାସ୍, ‘ସାବାସ୍, ହେ ବାନେ ଆରୁ ବିଶ୍ୱାସ୍ କାମ୍‌ନାଘି ଲାଇଗ୍ ଗୁତ୍ତିୟା,
         ନିନ୍ ଥୋଡ଼େନୁ ବିଶ୍ୱାସ୍ କାମ୍‌ନାଘି ଲାଇଗ୍ ରାଦାଏ; ଏନ୍ ନିଙ୍ଗାଗେ ବାଗ୍ଗେଘି ମିଆଁ ହକ୍ ଚିୟନ୍।
         ନିଜର୍ ମାଲିକ୍‌ସ୍‌କି ଖୁସୀନୁ ଭାଗିଦାର୍ ମାନା।’”22 “ଆନ୍ତିନ୍ ଏକାସ୍‌କେ ଦୁଇ ଥାଇଲି ସିକ୍କା ହାଖ୍‌ର୍‌କିଚା, ଆସ୍‌ହି ବାରିକିରି ତେଙ୍ଗିୟାସ୍, ‘ହେ ମାଲିକ୍,
         ନିମ୍ ଏଙ୍ଗାଗେ ଦୁଇ ଥାଇଲି ସିକ୍କା ଚିଚ୍‌କାଚ୍‌କାର୍, ଆରୁ ଏରା, ଏନ୍ ଆରୁ ଦୁଇ ଥାଇଲି ସିକ୍କା କାମାବାଚ୍‌କାଦାନ୍।’
         23 ଆସ୍‌କି ମାଲିକ୍‌ସ୍ ଆସିନ୍ ତେଙ୍ଗିୟାସ୍, ‘ସାବାସ୍, ହେ ବାନେ ଆରୁ ବିଶ୍ୱାସ୍ କାମ୍‌ନାଘି ଲାଇଗ୍ ଗୁତ୍ତିୟା,
         ନିନ୍ ଥୋଡ଼େନୁ ବିଶ୍ୱାସ୍ କାମ୍‌ନାଘି ଲାଇଗ୍ ରାଦାଏ; ଏନ୍ ନିଙ୍ଗାଗେ ବାଗ୍ଗେଘି ମିଆଁ ହକ୍ ଚିୟନ୍।
         ନିଜର୍ ମାଲିକ୍‌ସ୍‌କି ଖୁସୀନୁ ଭାଗିଦାର୍ ମାନା।’”24 “ଆନ୍ତିନ୍ ଏକାସ୍‌କେ ଅନ୍ ଥାଇଲି ସିକ୍କା ହାଖ୍‌ର୍‌କିଚା, ଆସ୍‌ହି ବାରିକିରି ତେଙ୍ଗିୟାସ୍, ‘ହେ ମାଲିକ୍,
         ଏନ୍ ଆହାଲ୍‌କାନ୍ କା ନିମ୍ କାଠୋର୍ ଆଲାର୍: ନିମ୍ ଏକାସାନ୍ ମା ଚାହ୍‌ଦାର୍ ଆସାନ୍ ହୋଏଦାର୍, ଆରୁ
         ଏକାସାନ୍ ମା ଧୁକ୍‌ଦାର୍ ଆସାନ୍ ଠୁଡ଼ିୟାଦାର୍। 25 ହୁଦ୍‌ଘିଲାଗାନ୍ ଏନ୍ ଏଲ୍‌ଚ୍‌କାତି କାଇକିରି ନିହ୍ମା ସିକ୍କାନ୍ ଗାଡ୍ଡି ଆର୍‌ହିକିରି ନୁଡ୍ଡେଇଚ୍‌କାନ୍।
         ଏରା, ଇ ନିହ୍ମା ସିକ୍କାବନ୍ କିର୍‌ତାଚାଲ୍‌ଦାନ୍।’ 26 ଆସ୍‌କି ମାଲିକ୍‌ସ୍ ଆସିନ୍ ଯାବାବ୍ ଚିଚ୍ଚାସ୍, ‘ହେ ବଦ୍‌ମାସ୍ ଆରୁ କୁଢ଼ିୟା ଗୁତ୍ତିୟା, ନିନ୍ ତା
         ଆହାଲ୍‌କାଏକା ଏନ୍ ଏକାସାନ୍ ମା ଚାହ୍‌ଦାନ୍ ଆସାନ୍ ହୋଏଦାନ୍, ଆରୁ ଏକାସାନ୍ ମା ଧୁକ୍‌ଦାନ୍ ଆସାନ୍
         ଠୁଡ଼ିୟାଦାନ୍; 27 ତା ନିଙ୍ଗାଗେ ଏଙ୍ଘା ସିକ୍କାବନ୍ ବ୍ୟାଙ୍କ୍‌ ବାଲାର୍‌ଗେ ଚିନା କାତ୍‌ଥା, ହାଲେ ଏନ୍ ବାରିକିରି ସୁଧ୍‌ଗାନେ
         ଏଙ୍ଘା ସିକ୍କାବନ୍ ହାକ୍କାରନ୍‌ନେ।’ 28 ହୁଦ୍‌ଘିଲାଗାନ୍ ଇସ୍‌ତି ଇ ସିକ୍କା ହୋଇକିରି, ନେଖାସାନ୍ ଦଶ୍ ଥାଇଲି ସିକ୍କା ରାଇ, ଆସ୍‌କେ ଚିୟାଲାଗା।
         29 ଏନ୍ଦେର୍‌ଗେକା ନେଖାସାନ୍ ରାଇଦ୍, ଆବ୍ଡ଼ାର୍‌ଗେ ଆରୁ ଚିୟାକଦ୍; ଆରୁ ଆବ୍ଡ଼ାର୍‌ସାନ୍ ବାଗ୍ଗେ ମାନକୋ:
         ଲେକିନ୍ ନେଖାସାନ୍ ମାଲ୍ଲାଦିନ୍ ଆବ୍ଡ଼ାର୍‌ସ୍‌ତି ଏକାଦ୍ ରାଇ ଆବନ୍‌ହି ହୁଆକୋ। 30 ଆରୁ ଇ ବେକାର୍ ଗୁତ୍ତିୟାସିନ୍ ବାହ୍‌ରି ଉହାନୁ ଖେବ୍ଡ଼ାଚା, ଆସାନ୍ ଆସ୍ ଅହ୍ଲସ୍ ଆରୁ ପାଲ୍ଲୁ ପାର୍‌ମ୍‌ତେରସ୍।”ଯୀଶୁସ୍ ନ୍ୟାୟଘି ଉଲ୍ଲାଘି ବାରେନୁ ତେଙ୍ଗାଲ୍‌ଦାସ୍31 “ଯେତ୍‌କବାକେନ୍ ମୁନୁଷ୍ ହାଦ୍ଦୁସ୍ ଜାମା ଦୂଁତ୍‌ଜାମାର୍ ଗାନେ ନିଜର୍ ମାହିମାନୁ ବାରସ୍, ହତ୍‌କବାକେନ୍
         ଆସ୍ ନିଜର୍ ମାହିମାଘି ରାଜ୍‌ଗାଦୀନୁ ଅକ୍କସ୍। 32 ଆରୁ ତାଙ୍ଘା ଆଘ୍‌ଲି ଜାମା ଜାତିୟାରିନ୍ ଠୁଡ଼ିୟାକୋ; ଆରୁ ଏସ୍‌କେ ଭେଡ଼ି ହାପୁର୍ ଭେଡ଼ିନ୍ ଏଡ଼ାସ୍‌ତି
         ଭିନେ କାମ୍‌ନାଏ, ହନ୍ନେନ୍ ଆସ୍ ଆବ୍ଡ଼ାରିନ୍ ଏକ୍ ଦୁସ୍‌ରାର୍‌ସ୍‌ତି ଭିନେ କାମସ୍। 33 ଆରୁ ଆସ୍ ଧାର୍ମିକ୍ ଆଲାରିନ୍ ତାଙ୍ଘା ତିନାପାଖା ଆରୁ ଦୁସ୍‌ରାରିନ୍ ତାଙ୍ଘା ଡେବ୍‌ବା ପାଖା ଇଲ୍‌ତସ୍।
         34 ହତ୍‌କବାକେନ୍ ରାଜାସ୍ ତାଙ୍ଘା ତିନା ପାଖ୍‌ତା ଆଲାରିନ୍ ତେଙ୍ଗସ୍, ‘ହେ ଏଙ୍ଘା ବାଙ୍ଗ୍‌ସ୍‌କି କ୍ରିପା
         ହାଖ୍ଖୁରୋ, ଏକାଦ୍ ଦୁନିଆଁଘି ସୁରୁନ୍ତି ନିହ୍ମା ଲାଗାନ୍ ତିୟାର୍ କାମା କେର୍‌କିଚି, ବାରା, ଆ ରାଜୀଘି
         ହକ୍‌ଦାର୍ ମାନା। 35 ଏନ୍ଦେର୍‌ଗେକା ଏନ୍ କିଡ଼ା ଖିଆଲ୍‌କାନ୍, ଆରୁ ନିମ୍ ଏଙ୍ଗାଗେ ଅନାଗେ ଚିଚ୍‌କାର୍; ଆରୁ ଏନ୍ ଆମ୍ମୁକିଡ଼ା
         ସାରାଲ୍‌କାନ୍ ଆରୁ ନିମ୍ ଏଙ୍ଗାଗେ ଆମ୍ମୁ ହାପ୍ପତାଚ୍‌କାର୍; ଏନ୍ ପର୍‌ଦେଶୀୟା ରାଚ୍‌କାନ୍, ଆରୁ ନିମ୍
         ଏଙ୍ଗାନ୍ ନିହ୍ମା ଆଡ଼୍‌ପାନୁ ଆଡ୍ଡା ଚିଚ୍‌କାର୍; 36 ଏନ୍ ଚିଢ଼ା ମାଲ୍ଲା ଆତ୍ତୁନ୍, ଆରୁ ନିମ୍ ଏଙ୍ଗାନ୍ ଚିଢ଼ା ଆତ୍ତତାଚ୍‌କାର୍; ଏନ୍ ବେମାର୍ ରାଚ୍‌କାନ୍,
         ଆରୁ ନିମ୍ ଏଙ୍ଗାନ୍ ସେବା କାମ୍‌ଚ୍‌କାର୍; ଏନ୍ ଜେହେଲ୍‌ନୁ ରାଚ୍‌କାନ୍ ଆରୁ ନିମ୍ ଏଙ୍ଗାନ୍ ଏରାଗେ
         ବାର୍‌ଚ୍‌କାର୍।’”37 “ଆଙ୍ଗେନ୍ ଧାର୍ମିକ୍ ଆଲାର୍ ରାଜାସିନ୍ ଯାବାବ୍ ଚର୍, ‘ହେ ପ୍ରାଭୁ, ଏମ୍ ଏକ୍‌ଲା ନିମାନ୍ କିଡ଼ା ଖିନାନ୍
         ଏରିକିରି ଅନାମହାଗେ ଚିଚ୍‌କାମ୍? ଆରୁ ଏକ୍‌ଲା ଆମ୍ମୁକିଡ଼ା ସାର୍‌ନାନ୍ ଏରିକିରି ହାପ୍ପାଗେ ଆମ୍ମୁ
         ଚିଚ୍‌କାମ୍? 38 ଏମ୍ ଏକ୍‌ଲା ନିମାନ୍ ପର୍‌ଦେଶୀୟା ଏର୍‌କାମ୍ ଆରୁ ଏହ୍ମା ଆଡ଼୍‌ପାନୁ ଆଡ୍ଡା ଚିଚ୍‌କାମ୍? ଆରୁ ଚିଢ଼ା
         ମା ଆତ୍ତ୍‌କା ଏରିକିରି ଚିଢ଼ା ଆତ୍ତାଚ୍‌କାମ୍? 39 ଆରୁ ଏମ୍ ଏକ୍‌ଲା ନିମାନ୍ ବେମାର୍ ଆରୁ ଜେହେଲ୍‌ନୁ ଏର୍‌କାମ୍ ଆରୁ ନିହ୍ମାଗାନେ ଭେଁଟ୍ ମାନାଗେ ବାର୍‌ଚ୍‌କାମ୍?’
         40 ଆଙ୍ଗେନ୍ ରାଜାସ୍ ଆବ୍ଡ଼ାରିନ୍ ଯାବାବ୍ ଚିୟସ୍, ‘ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ନିମ୍
         ଏଙ୍ଘା ଛୋଟେନ୍ତି ଛୋଟେ ଭାଇ ଜାମାର୍‌ଘି ଭିତର୍‌ନୁ ନେକିନ୍ ଅର୍‌ତୁସ୍‌କି ଲାଗାନ୍ କାମ୍‌ଚ୍‌କାର୍,
         ଆବ୍‌ଡ଼ାନ୍‌ ଏଙ୍ଘାଲାଗାନ୍ ନିମ୍‌ କାମ୍‌ଚ୍‌କାର୍।’”41 “ଆନ୍ତିନ୍ ଆସ୍ ତାଙ୍ଘା ଡେବ୍‌ବା ପାଖା ରୁ ଆଲାରିନ୍ ତେଙ୍ଗସ୍, ‘ହେ ସାର୍‌ପାରାଚ୍‌କା ଆଲାରୋ, ଏଙ୍ଘା
         ଚାହାନ୍‌ନ୍ତି ଗେଚ୍ଛା ବୁଙ୍ଗାକାଲା, ଆରୁ ଶାଏତାନ୍ ଆରୁ ତାଙ୍ଘା ଦୂଁତ୍‌ର୍‌ଘି ଲାଗାନ୍ ତିୟାର୍ କାମ୍‌ଚ୍‌କା
         ଏକ୍‌ଲାହି ମା ତେବ୍‌ର୍‌ନା ଚିଚ୍ଚୁନୁ କାଲା। 42 ଏନ୍ଦେର୍‌ଗେକା ଏନ୍ କିଡ଼ା ଖିଆଲ୍‌କାନ୍, ଆରୁ ନିମ୍ ଏଙ୍ଗାଗେ ଅନାମହାଗେ ମା ଚିଚ୍‌କାର୍; ଆରୁ ଏନ୍
         ଆମ୍ମୁକିଡ଼ା ସାରାଲ୍‌କାନ୍, ଆରୁ ନିମ୍ ଏଙ୍ଗାନ୍ ଆମ୍ମୁ ମା ହାପ୍ପତାଚ୍‌କାର୍। 43 ଏନ୍ ପର୍‌ଦେଶୀୟା ରାଚ୍‌କାନ୍, ଆରୁ ନିମ୍ ଏଙ୍ଗାନ୍ ନିହ୍ମା ଆଡ଼୍‌ପାନୁ ଆଡ୍ଡା ମା ଚିଚ୍‌କାର୍; ଏନ୍
         ଚିଢ଼ା ମାଲ୍ଲା ଆତ୍ତୁନ୍ ଆରୁ ନିମ୍ ଏଙ୍ଗାନ୍ ଚିଢ଼ା ମା ଆତ୍ତତାଚ୍‌କାର୍; ଏନ୍ ବେମାର୍ ଆରୁ ଜେହେଲ୍‌ନୁ
         ରାଚ୍‌କାନ୍, ଆରୁ ନିମ୍ ଏଙ୍ଗାନ୍ ଭେଁଟ୍ ମାନାଗେ ମା ବାର୍‌ଚ୍‌କାର୍।’”44 “ଆଙ୍ଗେନ୍ ଆବ୍ଡ଼ାର୍ ଯାବାବ୍ ଚର୍, ‘ହେ ପ୍ରାଭୁ, ଏମ୍ ଏକ୍‌ଲା ନିମାନ୍ କିଡ଼ା ଖିନାନ୍, ଚାହେ ଆମ୍ମୁକିଡ଼ା
         ସାର୍‌ନାନ୍, ଚାହେ ପର୍‌ଦେଶୀୟା, ଚାହେ ଚିଢ଼ା ମା ଆତ୍ତକାନ୍, ଚାହେ ବେମାର୍, ଚାହେ ଜେହେଲ୍‌ନୁ ଏର୍‌କାମ୍,
         ଆରୁ ନିହ୍ମା ସେବା ମା କାମ୍‌ଚ୍‌କାମ୍?’ 45 ଆଙ୍ଗେନ୍ ଆସ୍ ଆବ୍ଡ଼ାରିନ୍ ଯାବାବ୍ ଚସ୍, ‘ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ନିମ୍ ଇ ଛୋଟେନ୍ତି
         ଛୋଟେର୍‌ଘି ଭିତର୍‌ନୁ ନେକା ଅର୍‌ତୁସ୍‌କି ଲାଗାନ୍‌ହି ମା କାମ୍‌ଚ୍‌କାର୍, ଆରୁ ଏଙ୍ଘା ଲାଗାନ୍‌ହି
         ମା କାମ୍‌ଚ୍‌କାର୍।’ 46 ଆରୁ ଇବ୍ଡ଼ାର୍ ସବୁଦିନ୍‌ତା ଦଣ୍ଡ୍ ଭୋଗାଗେ କର୍, ଲେକିନ୍ ଧାର୍ମିକ୍ ଆଲାର୍ ସବୁଦିନ୍‌ତା ଜୀବନ୍‌ନୁ
         କରର୍।”
         
            

         
      

   
      
         26
ଯୀଶୁସିନ୍ ପିଟ୍ଟନାଘି ଉପାୟ(ମାର୍‌କୁସ୍ ୧୪:୧,୨; ଲୁକାସ୍ ୨୨:୧,୨; ଯୋହାନ୍ ୧୧:୪୫-୫୩)261 ଯେତ୍‌କବାକେନ୍ ଯୀଶୁସ୍ ଇବ୍ଡ଼ା କାତ୍‌ଥାନ୍ ତେଙ୍ଗା ମୁଞ୍ଜିୟାସ୍ ତା ତାଙ୍ଘା ଚେଲାରିନ୍ ତେଙ୍ଗାଗେ
         ଲାଗ୍ଗିୟାସ୍, 2 “ନିମ୍ ଆହ୍‌ଦାର୍ କା ଦୁଇ ଦିନ୍‌ଘି ପାଛ୍‌ଲି ପାସ୍କାପରବ୍ ମାନ୍ନାବାଲା ରାଇ, ଆରୁ ମୁନୁଷ୍ ହାଦ୍ଦୁସିନ୍
         କ୍ରୁଶ୍‌ନୁ ଠୋକାଗେ ସୋଁପାଚା କୋ।”3 ଆନ୍ତିନ୍ ମୁଖ୍ୟା ପୁରୋହିତ୍‌ର୍‌ ଆରୁ ୟାହୁଦୀ ଆଲାର୍‌ଘି ମୁଖ୍ୟା କାଇଫା ନାମେଘି ମାହାପୁରୋହିତ୍‌ସ୍‌କି
         ଚାଲିନୁ ଠୁଡ଼ିୟାରାଚାର୍, 4 ଆରୁ ତାହ୍ମା-ତାହ୍ମା ଭିତ୍‌ରେ ବିଚାର୍ କାମାଗେ ଲାଗ୍ଗିୟାର୍ କା ଯୀଶୁସିନ୍ କାଡ଼େ-କାଡ଼େ ଏସ୍‌କେ
         ଧାରର୍ ଆରୁ ପିଟର୍। 5 ଲେକିନ୍ ଆବ୍ଡ଼ାର୍ ତେଙ୍ଗାଲିୟାର୍, “ପରବ୍‌ଗେ ମାଲ୍ଲା, ମାଲ୍ଲାହାଲେ ଆଲାର୍‌ଘି ମାଝାନୁ ଗଣ୍ଡଗଲ୍
         ମାନକୋ।”ବେଥାନିୟା ପାଡ଼ାନୁ ଅଣ୍ଟା ଆଲିଦ୍ ଯୀଶୁସ୍‌କି କୁକ୍କୁନୁ ବାସ୍‌ନା ଇସୁଙ୍ଗ୍ ତୁନ୍ଦାଲି(ମାର୍‌କୁସ୍ ୧୪:୩-୯; ଯୋହାନ୍ ୧୨:୧-୮)6 ଯେତ୍‌କବାକେନ୍ ଯୀଶୁସ୍ ବେଥାନିୟା ପାଡ଼ାନ୍ତା ଶିମୋନ୍‌ସ୍‌କି ଆଡ଼୍‌ପାନୁ ରାଚାସ୍, ଏକାସ୍ କା ଆଘ୍‌ଲି
         କୋଢ଼୍‌ ବେହ୍ମରିୟା ରାଚାସ୍, 7 ହତ୍‌କବାକେନ୍ ଅଣ୍ଟା ଆଲିଦ୍ ପାଣ୍ତ୍‌ରୁ ଚାଁଚାଘି ଚୁକାନୁ ମୁରୁକ୍ ଦାମ୍‌ଘି ବାସ୍‌ନା ଇସୁଙ୍ଗ୍ ଧାରିକିରି
         ଯୀଶୁସ୍‌କି ଚାହାଗେ ବାର୍‌ଚା, ଆରୁ ଯେତ୍‌କବାକେନ୍ ଅନାଗେ ଅକ୍କାଚାସ୍‌ତା ଆସ୍‌କି କୁକ୍କୁନୁ ଆ ବାସ୍‌ନା
         ଇସୁଙ୍ଗ୍‌ବନ୍ ତୁନ୍ଦାଗେ ଲାଗ୍ଗିୟା। 8 ଇବନ୍ ଏରିକିରି ଯୀଶୁସ୍‌କି ଚେଲାଜାମାର୍ ଖିସାରାଇକିରି ତେଙ୍ଗାଗେ ଲାଗ୍ଗିୟାର୍, “ଏନ୍ଦେର୍‌ଗେ ଇବନ୍
         ବର୍‌ବାଦ୍ କାମାକେରା? 9 ଇବନ୍‌ତା ବାଗ୍ଗେ ଦାମ୍‌ତି ବିଁଶିକିରି ଗରୀବ୍ ଆଲାର୍‌ଗେ ଚିଆ କେର୍‌କିରଦ୍‌ନେ।” 10 ଇବନ୍ ଆହିକିରି ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଇ ଆଲିନ୍ ନିମ୍ ଏନ୍ଦେର୍‌ଗେ ସାତାବାଲ୍‌ଦାର୍?
         ଇଦ୍ ଏଙ୍ଘାଲାଗାନ୍ ବାନେ ନାଲ୍‌ଖୁ କାମ୍‌ଚ୍‌କିଚି। 11 ଗରୀବ୍ ଜାମାର୍ ତା ନିହ୍ମାଗାନେ ହୁର୍‌ମିବାକେନ୍ ରାନାଏ, ଲେକିନ୍ ଏନ୍ ନିହ୍ମାଗାନେ ହୁର୍‌ମିବାକେନ୍
         ମା ରାଦାନ୍। 12 ଇ ଆଲି ଏଙ୍ଘା ମେଦୁନୁ ଇ ଇସୁଙ୍ଗ୍‌ବନ୍ ତୁନ୍ଦ୍‌କିଚି, ଆଦ୍ ଏଙ୍ଘାଏ ମାଡ଼୍‌ନାଘି ତିଆର୍‌ଘି ଲାଗାନ୍
         କାମ୍‌ଚ୍‌କିଚି। 13 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା, ପୁରା ଦୁନିଆଁନୁ ଏକିନ୍ ଆଡ୍ଡାନୁହି ଇ ସୁସାମାଚାର୍ ପ୍ରଚାର୍
         କାମାକୋ ତା, ଆସାନ୍ ଇ ଆଲିଦ୍ ଏକା ନାଲ୍‌ଖୁନ୍ କାମ୍‌ଚ୍‌କିଚି ଆବନ୍‌ହି ତେଙ୍ଗାକୋ ଆରୁ ଜାମା ଆଲାର୍
         ତାଙ୍ଗାନ୍ ମନେ କାମର୍।”ଯୁଦାସ୍ ଯୀଶୁସିନ୍ ଧୋଖା ଚିଆଲ୍‌ଦାସ୍(ମାର୍‌କୁସ୍ ୧୪:୧୦,୧୧; ଲୁକାସ୍ ୨୨:୩-୬)14 ଆନ୍ତିନ୍ ଯୁଦାସ୍ ଇସ୍କାରିୟତିସ୍, ଏକାସ୍ କା ବାର ଲୋକ୍ ଚେଲାର୍‌ଘି ଭିତର୍‌ନୁ ଅର୍‌ତୁ ରାଚାସ୍, ମୁଖ୍ୟା
         ପୁରୋହିତ୍‌ର୍‌ଘି ଚାହାଗେ କାଇକିରି ତେଙ୍ଗିୟାସ୍, 15 “ଯଦି ଏନ୍ ଆସିନ୍ ନିମାଗେ ସୋଁପ୍‌ନ୍‌ଚନ୍ ତା ଏଙ୍ଗାଗେ ଏନ୍ଦେର୍ ଚିୟର୍?” ଆବ୍ଡ଼ାର୍ ଆସ୍‌କେ ତିରିଶ୍‌ଟା
         ରୂପାଘି ସିକ୍କା ନାପିକିରି ଚିଚ୍ଚାର୍। 16 ଆରୁ ଯୁଦାସ୍ ହୁବାକେନ୍‌ନ୍ତିନ୍ ଆସିନ୍ ଧାର୍‌ତାଗେ ମୋଉକା ବେଦ୍ଦାଗେ ଲାଗ୍ଗିୟାସ୍।ଯୀଶୁସ୍ ଚେଲାଜାମାର୍‌ଗାନେ ପାସ୍କାଘି ଆଖ୍‌ରୀ ଭୋଜି କାମାଲ୍‌ଦାସ୍(ମାର୍‌କୁସ୍ ୧୪:୧୨-୨୧; ଲୁକାସ୍ ୨୨:୭-୧୩,୨୧-୨୩; ଯୋହାନ୍ ୧୩:୨୧-୩୦)17 ମା ଫୁଲ୍‌ର୍‌ନା ଆସ୍‌ମାଘି ପରବ୍‌ଘି ପହେଲା ଉଲ୍ଲା, ଚେଲାର୍ ଯୀଶୁସ୍‌କି ଚାହାଗେ ବାରିକିରି ମେନ୍‌ଚାର୍,
         “ଏମ୍ ଏକାସାନ୍ କାଇକିରି ନିହ୍ମା ଲାଗାନ୍ ପାସ୍କାଘି ଭୋଜି ତିୟାର୍ କାମମ୍‌ବୁଲି ନିମ୍ ସୋଚାଲ୍‌ଦାର୍?”
         18 ଯୀଶୁସ୍ ତେଙ୍ଗିୟାସ୍, “ସହର୍‌ଘି ଫାଲ୍‌ନା ଆଲାସ୍‌ସାନ୍ କାଇକିରି ଆସିନ୍ ତେଙ୍ଗା, ‘ଗୁରୁସ୍ ତେଙ୍କାଦାସ୍
         କା ଏଙ୍ଘା ସାମାୟ ଆଣ୍‌ସିୟା କେରାଦିନ୍। ଏନ୍ ଏଙ୍ଘା ଚେଲାର୍‌ଗାନେ ନିଙ୍ଘାସାନ୍ ପାସ୍କାପରବ୍ ମାନାବନ୍’।”
         19 ଆଙ୍ଗେନ୍ ଚେଲାର୍ ଯୀଶୁସ୍‌କି ହୁକୁମ୍ ମାନିକିରି ପାସ୍କାପରବ୍‌ଘି ଭୋଜି ତିୟାର୍ କାମ୍‌ଚାର୍।20 ଯେତ୍‌କବାକେନ୍ ବିଡ଼ି ଅକ୍କିୟାତା ଯୀଶୁସ୍ ବାର ଚେଲାର୍‌ଗାନେ ମହାଁଗେ ଅକ୍କିୟାସ୍। 21 ଯେତ୍‌କବାକେନ୍ ଆବ୍ଡ଼ାର୍ ମହାଁଲିୟାର୍‌ତା ଆସ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍
         କା ନିହ୍ମା ଭିତର୍‌ତିନିନ୍ ଅର୍‌ତୁସ୍ ଏଙ୍ଗାନ୍ ବିରୋଧିର୍‌ଘି ହେଖ୍ଖାନୁ ସୋଁପଚସ୍।” 22 ଆଙ୍ଗେନ୍ ଆବ୍ଡ଼ାର୍ ମୁରୁକ୍ ଦୁଃଖୁ ମାନ୍‌ଚାର୍ ଆରୁ ଜାମାର୍ ଅର୍‌ତୁ-ଅର୍‌ତୁ ଆସିନ୍ ମେନାଗେ ଲାଗ୍ଗିୟାର୍,
         “ହେ ପ୍ରାଭୁ, ଆ ଆଲାନ୍ ଏନ୍ କାଁଏ?” 23 ଯୀଶୁସ୍ ଯାବାବ୍ ଚିଚ୍ଚାସ୍, “ଏକାସ୍ ଏଙ୍ଘାଗାନେ ଥାଡ଼ିନୁ ହେଖ୍ଖା ବୋଥ୍‌କାଦାସ୍ ଆସ୍ ଏଙ୍ଗାନ୍ ବିରୋଧିର୍‌ଘି
         ହେଖ୍ଖାନୁ ସୋଁପଚସ୍। 24 ମୁନୁଷ୍ ହାଦ୍ଦୁସ୍‌କି ବାରେନୁ ପାବିତାର୍ ଶାସ୍ତ୍ରନୁ ଏସ୍‌କେ ଲେଖ୍‌ଚ୍‌କା ରାଇ, ହନ୍ନେନ୍ ମାନଦ୍
         ଆଦ୍ ସତ୍ତୁଦ୍; ଲେକିନ୍ ଏକା ଆଲାସ୍‌କି ଦ୍ୱାର୍‌ନୁ ମୁନୁଷ୍ ହାଦ୍ଦୁସ୍ ବିରୋଧିର୍‌ଘି ହେଖ୍ଖାନୁ ସୋଁପାଚା
         କାଲ୍‌ଦାସ୍; ଆସ୍ ଦଣ୍ଡ୍‌ଘି ହକ୍‌ଦାର୍‌ସ୍, ଯଦି ଆସ୍‌କି ଜନମ୍ ମା ମାନ୍‌ଚ୍‌କିରଦ୍‌ନେ ତା, ଆସ୍‌କି
         ଲାଗାନ୍ ବାନେ ମାନଦ୍‌ନେ।” 25 ଆନ୍ତିନ୍ ଯୀଶୁସିନ୍ ଧାର୍‌ତାନାବାଲା ଯୁଦାସ୍ ତେଙ୍ଗିୟାସ୍, “ହେ ଗୁରୁ, ଆ ଆଲାନ୍ ଏନ୍ କାଁଏ?” ଯୀଶୁସ୍
         ଆସିନ୍ ତେଙ୍ଗିୟାସ୍, “ନିନ୍ ଠିକେନ୍ ତେଙ୍କାଏ।”ପ୍ରାଭୁଭୋଜ୍(ମାର୍‌କୁସ୍ ୧୪:୨୨-୨୬; ଲୁକାସ୍ ୨୨:୧୪-୨୦; ୧ କୁରିନ୍ଥୀ ୧୧:୨୩-୨୫)26 ଯେତ୍‌କବାକେନ୍ ଆବ୍ଡ଼ାର୍ ମହାଁଲିୟାର୍‌ତା ଯୀଶୁସ୍ ଆସ୍‌ମା ଅଚ୍ଚାସ୍, ଆରୁ ଧାନ୍ୟାବାଦ୍‌ଘି ବିନ୍ତି
         କାମିକିରି ଖିଣ୍ଡିୟାସ୍, ଆରୁ ଚେଲାଜାମାର୍‌ଗେ ଚିଇକିରି ତେଙ୍ଗିୟାସ୍, “ଇବନ୍ ହୁଆ, ଆରୁ ମହାଁ; ଇଦ୍
         ଏଙ୍ଘାଏ ମେଦୁଦ୍।” 27 ଆନ୍ତିନ୍ ଆସ୍ କାଟୋରା ହୋଇକିରି ଧାନ୍ୟାବାଦ୍ ଚିଚ୍ଚାସ୍, ଆରୁ ଆବ୍ଡ଼ାର୍‌ଗେ ଚିଇକିରି ତେଙ୍ଗିୟାସ୍,
         “ନିମ୍ ଜାମାର୍ ଇନ୍ନୁନ୍‌ନ୍ତି ହାପ୍ପା, 28 ଏନ୍ଦେର୍‌ଗେକା ଇଦ୍ ନିୟମ୍‌ଘି ଏଙ୍ଘାଏ ଆ ହେଁସୁଦ୍, ଏକାଦ୍ କା ଢେର୍ ଆଲାର୍‌ଗେ ପାପ୍ ଛେମାଘି ଲାଗାନ୍
         ବାହାବା କାଲିଦ୍। 29 ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଅଙ୍ଗୁର୍‌ଘି ଇ ରାସେ ଆ ଉଲ୍ଲାତକ୍ ଏକ୍‌ଲାହି ମା ହାପ୍ପଦାନ୍, ଯେତ୍‌କତକ୍
         ନିହ୍ମାଗାନେ ଏଙ୍ଘା ବାଙ୍ଗ୍‌ସ୍‌କି ରାଜୀନୁ ପୁନା ଅଙ୍ଗୁର୍ ରାସେ ମା ହାପ୍ପଦାନ୍।”30 ଆନ୍ତିନ୍ ଆବ୍ଡ଼ାର୍ ଭଜନ୍ ଗୀତୁ ପାଡ଼ିକିରି ଜାଇତୁନ୍ ପାର୍ତ୍ତାଗେ ଉର୍‌ଖିୟାର୍ କେରାର୍।ପାତ୍ରାସ୍‌କି ଅସ୍ଵୀକାର୍ କାମ୍‌ନାଘି ଭବିଷତ୍ କାତ୍‌ଥା(ମାର୍‌କୁସ୍ ୧୪:୨୭-୩୧; ଲୁକାସ୍ ୨୨:୩୧-୩୪; ଯୋହାନ୍ ୧୩:୩୬-୩୮)31 ଆନ୍ତିନ୍ ଯୀଶୁସ୍ ଚେଲାଜାମାରିନ୍ ତେଙ୍ଗିୟାସ୍, “ନିମ୍ ଜାମାର୍ ଇନ୍ନା ମାଁହା ଏଙ୍ଗାନ୍ ଆମ୍ବିକିରି
         ବୁଙ୍ଗର୍‌ଚର୍, ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ: ‘ଏନ୍ ଭେଡ଼ି ହାପୁସିନ୍ ଡେମନ୍
         ଆରୁ ଗୁଟ୍‌ଠିନ୍ତା ଭେଡ଼ିଦ୍ ଛିଛିର୍‌ଛାନ୍ଦ୍ ମାନ କୋଦ୍।’ 32 ଲେକିନ୍ ଏନ୍ ଉଜ୍ଜକା ପାଛ୍‌ଲି ନିହ୍ମାସ୍‌ତି ଆଘ୍‌ଲି ଗାଲିଲୀଗେ କନ୍।” 33 ଆଙ୍ଗେନ୍ ପାତ୍ରାସ୍ ଆସିନ୍ ତେଙ୍ଗିୟାସ୍, “ଯଦି ଜାମାର୍ ନିମାନ୍ ଆମ୍ବର୍ ବୁଙ୍ଗର୍‌ଚର୍, ହାଲେହି ଏନ୍
         ମା ବୁଙ୍ଗ୍‌ଦାନ୍।” 34 ଯୀଶୁସ୍ ଆସିନ୍ ତେଙ୍ଗିୟାସ୍, “ଏନ୍ ନିଙ୍ଗାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଇନ୍ନା ମାଁହା ହେରୁ ଅଲ୍‌ହ୍ନାଘି
         ଆଘ୍‌ଲି, ନିନ୍ ଏଙ୍ଗାନ୍ ତିନ୍ ଥର୍ ମାନା କାମୟ।” 35 ପାତ୍ରାସ୍ ଆସିନ୍ ତେଙ୍ଗିୟାସ୍, “ଯଦି ଏଙ୍ଗା ନିହ୍ମାଗାନେ ଖିଆଗେହି ଖାତ୍‌ରଦ୍, ହାଲେହି ଏନ୍ ନିମାନ୍
         ଏକ୍‌ଲାହି ମାନା ମା କାମ୍‌ଦାନ୍।” ଆରୁ ଜାମା ଚେଲାର୍‌ହି ଏନ୍ନେନ୍ ତେଙ୍ଗିୟାର୍।ଯୀଶୁସ୍ ଗେତ୍‌ଶେମାନୀ ଆଡ୍ଡାନୁ ବିନ୍ତି କାମାଲ୍‌ଦାସ୍(ମାର୍‌କୁସ୍ ୧୪:୩୨-୪୨; ଲୁକାସ୍ ୨୨:୩୯-୪୬)36 ଆନ୍ତିନ୍ ଯୀଶୁସ୍ ତାଙ୍ଘା ଚେଲାର୍‌ଗାନେ ଗେତ୍‌ଶେମାନୀ ନାମେଘି ଅଣ୍ଟା ଆଡ୍ଡାଗେ ବାର୍‌ଚାସ୍ ଆରୁ ତାଙ୍ଘା
         ଚେଲାଜାମାରିନ୍ ତେଙ୍ଗିୟାସ୍, “ଏନ୍ ଆସାନ୍ କାଇକିରି ବିନ୍ତି କାମ୍‌ନାତକ୍ ନିମ୍ ଇସାନିନ୍ ଅକ୍କାରାକେ।”
         37 ଆସ୍ ପାତ୍ରାସ୍ ଆରୁ ଜେବେଦୀସ୍‌କି ଦୁଇ ଲୋକ୍ ହାଦ୍ଦୁରିନ୍ ସାଙ୍ଗେନ୍ ଅଚ୍ଚାସ୍, ଆରୁ ଆସ୍ ଉଦାସ୍ ଆରୁ
         ଆକ୍‌ବାକ୍‌ରାକାଲିୟାସ୍। 38 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏଙ୍ଘା ଜୀଆ ମୁରୁକ୍ ଉଦାସ୍ ରାଇ, ଏତ୍‌କତକ୍ କା ଏଙ୍ଘା
         ଜୀଆ ଉର୍‌ଖାକାଲିଦ୍, ନିମ୍ ଇସାନିନ୍ ରା ଆରୁ ଏଙ୍ଘାଗାନେ ଚେତ୍‌ରିକିରି ରା।” 39 ଆନ୍ତିନ୍ ଆସ୍ କାଟେ ଗେଚ୍ଛା ଆଘ୍‌ଲି କେରାସ୍ ଆରୁ ହୁମ୍‌କୁଡ଼ିଆ ମାନିକିରି ବିନ୍ତି କାମ୍‌ଚାସ୍, “ହେ
         ଏଙ୍ଘାଏ ବାଙ୍ଗ୍, ଯଦି ମାନଦ୍‌ତା ଇ ଦୁଃଖୁ ଏଙ୍ଘାସ୍‌ତି ହାଟାବାଚା, ହାଲେହି ଏସ୍‌କେ ଏନ୍ ଚାହଁଦାନ୍
         ହନ୍ନେ ମାଲ୍ଲା, ଲେକିନ୍ ନିନ୍ ଏସ୍‌କେ ଚାହଁଦାଏ ଆନ୍ନେନ୍ ମାନ୍ନାଦ୍।” 40 ଆନ୍ତିନ୍ ଆସ୍ ଚେଲାର୍‌ଘି ଚାହାନୁ ବାରିକିରି ଆବ୍ଡ଼ାର୍‌ଘି ହାନ୍ଦ୍‌ର୍‌ନାନ୍ ଏରିୟାସ୍ ଆରୁ ପାତ୍ରାସ୍‌ସିନ୍
         ତେଙ୍ଗିୟାସ୍, “ନିମ୍ କାଁଏ ଏଙ୍ଘାଗାନେ କାଟେ ଡେରିହି ଚେତ୍‌ରା ପଲ୍ଲକାର୍? 41 ଚେତ୍‌ରିକିରି ରା, ଆରୁ ବିନ୍ତି କାମ୍‌ତେ ରା କା ନିମ୍ ପରୀକ୍ଷାନୁ ମା ଖାତ୍‌ରର୍: ଆତ୍ମାତା ତିୟାର୍
         ରାଇ, ଲେକିନ୍ ମେଦୁଦ୍ କମ୍‌ଜୋର୍ ରାଇ।” 42 ଆନ୍ତିନ୍ ଆସ୍ ଦୁସ୍‌ରାଥର୍ କାଇକିରି ଏନ୍ନେ ବିନ୍ତି କାମ୍‌ଚାସ୍ କା, “ହେ ଏଙ୍ଘାଏ ବାଙ୍ଗ୍, ଇ ଦୁଃଖୁ
         ଏନ୍ ସାହ୍‌ନାଘି ଲାଗାନ୍ ଯଦି ନିମ୍ ଚାହଁର୍ ତା ନିହ୍ମା ଇଚ୍ଛାଘି ଲେଖା କାମା।” 43 ଆରୁ ଆସ୍ ବାରିକିରି ଆବ୍ଡ଼ାରିନ୍ ଆରୁଅହନ୍ ହାନ୍ଦ୍‌ର୍‌ନାନ୍ ଏରିୟାସ୍, ଏନ୍ଦେର୍‌ଗେକା ଆବ୍ଡ଼ାର୍‌ଘି
         ହାନ୍ନୁଦ୍ ମିଁଙ୍ଖରା କାଲିୟାଦ୍। 44 ଆଙ୍ଗେନ୍ ଆସ୍ ଆବ୍ଡ଼ାରିନ୍ ଆମ୍ବିକିରି ଆରୁଅହନ୍ ବୁଙ୍ଗାସ୍ କେରାସ୍ ଆରୁ ପହ୍‌ଲେ ଲେଖା ଆନ୍ନେନ୍ ତିସ୍‌ରା
         ଥର୍ ବିନ୍ତି କାମାଗେ ଲାଗ୍ଗିୟାସ୍। 45 ଆନ୍ତିନ୍ ଆସ୍ ଚେଲାର୍‌ଘି ଚାହାଗେ ବାରିକିରି ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଆକ୍କୁନ୍‌ତକ୍ ଆରାମ୍
         ସେ ହାନ୍ଦ୍ରାଲ୍‌ଦାର୍ କାଁଏ? ଏରା, ଆ ସାମାୟ ଆଣ୍‌ସିୟା କେର୍‌କିଚି ଆରୁ ମୁନୁଷ୍ ହାଦ୍ଦୁସ୍ ପାପୀ
         ଜାମାର୍‌ଘି ହେଖ୍ଖାନୁ ସୋଁପାଚା କାଲ୍‌ଦାସ୍। 46 ଉସ୍‌କାରା ଆରୁ ଗୁଚା; ଏରା, ଏଙ୍ଗାନ୍ ଧାର୍‌ତାନା ବାଲାସ୍ ଏଙ୍ଘା ଚାହାଗେ ଆଣ୍‌ସିୟାସ୍ କେରାସିନ୍।”ଯୀଶୁସିନ୍ ଧାର୍‌ନା ଆରୁ ହିଁଇକିରି ହୋନା କାନା(ମାର୍‌କୁସ୍ ୧୪:୪୩-୫୦; ଲୁକାସ୍ ୨୨:୪୭-୫୩; ଯୋହାନ୍ ୧୮:୩-୧୨)47 ଯୀଶୁସ୍ ଏନ୍ନେ ତେଙ୍ଗାଲିୟାସିନ୍ କା ଯୁଦାସ୍ ଏକାସ୍ କା ବାର ଚେଲାର୍‌ସ୍‌ତି ଅର୍‌ତୁ ରାଚାସ୍ ବାର୍‌ଚାସ୍,
         ଆରୁ ତାଙ୍ଘାଗାନେ ମୁଖ୍ୟା ପୁରୋହିତ୍‌ଜାମାର୍ ଆରୁ ଆଲାର୍‌ଘି ମୁଖ୍ୟାର୍‌ଘି ତାର୍‌ତି ତାଏକା ଆଲାର୍‌ଘି
         ବାଡ଼୍‌କା ଭିଡ଼୍, ଖଣ୍ଡା ଆରୁ ଲାଠି ଧାରିକିରି ବାର୍‌ଚାର୍। 48 ଯୀଶୁସ୍‌କି ଧାର୍‌ତାନା ବାଲାସ୍ ଆବ୍ଡ଼ାରିନ୍ ଇସାରା ଚିଚ୍ଚକାଦାସ୍: “କା ଏକାସିନ୍ ଏନ୍ ଚଙ୍ଖନ୍ ଆସିନ୍
         ରସ୍; ଆସିନ୍ ଧାର୍‌କେ।” 49 ଆରୁ ଆସ୍ ହୁଙ୍ଗେନିନ୍ ଯୀଶୁସ୍‌କି ଚାହାଗେ ବାରିକିରି ତେଙ୍ଗିୟାସ୍, “ହେ ଗୁରୁ, ଯୋହାର୍!” ଆରୁ ଆସିନ୍
         ଚଙ୍ଖାଗେ ଲାଗ୍ଗିୟାସ୍। 50 ଯୀଶୁସ୍ ଆସିନ୍ ତେଙ୍ଗିୟାସ୍, “ହେ ବନ୍ଧୁ, ଏକା ନାଲ୍‌ଖୁଗେ ନିନ୍ ବାର୍‌ଚ୍‌କାଦାଏ, ଆଦିନ୍ କାମା।”
         ଆନ୍ତିନ୍ ଆବ୍ଡ଼ାର୍ ଯୀଶୁସ୍‌କି ଚାହାଗେ ବାରିକିରି ଆସିନ୍ ବନ୍ଦୀ କାମିକିରି ଅଚ୍ଚାର୍ କେରାର୍। 51 ଯୀଶୁସ୍‌ଗାନେ ରୁ ଆଲାର୍‌ସ୍‌ତି ଅର୍‌ତୁସ୍ ହେଖ୍ଖା ବାଢ଼ାବାଇକିରି ତାଙ୍ଘା ଖଣ୍ଡାନ୍ ଅଥ୍‌ରାସ୍ ଆରୁ
         ମାହାପୁରୋହିତ୍‌ସ୍‌କି ଗୁତ୍ତିୟାସ୍‌କି ମିଆଁ ଖଣ୍ଡା ଚାଲାବାଇକିରି ଆସ୍‌କି ହେବ୍‌ଦାନ୍ ମୁର୍‌କେଇଚାସ୍।
         52 ଆଙ୍ଗେନ୍ ଯୀଶୁସ୍ ଆସିନ୍ ତେଙ୍ଗିୟାସ୍, “ନିଙ୍ଘା ଖଣ୍ଡାନ୍ ଏକାସାନ୍ ଆଘ୍‌ଲି ରାଚା ଆସାନ୍ ବାନେକିରି
         ଉଇୟା ଏନ୍ଦେର୍‌ଗେକା ନେଦ୍ ଖଣ୍ଡା ଚାଲାବାନାଏ ଆବ୍ଡ଼ାର୍‌ଜାମାର୍ ଖଣ୍ଡାତି ନାଶ୍ ମାନର୍‌କର୍। 53 ନିମ୍ ବାଲ୍‌ଦାର୍ କାଁଏ କା, ଏନ୍ ଏଙ୍ଘାଏ ବାଙ୍ଗ୍‌ସାନ୍ ବିନ୍ତି କାମା ଅଙ୍ଗ୍‌ଦାନ୍ ଆରୁ ଆସ୍ ସରଗ୍
         ଦୂଁତ୍‌ଜାମାର୍‌ଘି ବାର ସେନାସ୍‌ତି ବାଗ୍ଗେ ଏଙ୍ଘା ଚାହାଗେ ଆକ୍କୁନ୍ ତାଇୟଚସ୍? 54 ଲେକିନ୍ ପାବିତାର୍‌ଶାସ୍ତ୍ରନ୍ତା ଇ କାତ୍‌ଥାଦ୍ ପୁରା ମାନ୍ନାଦ୍ ଜରୁରୀ ରାଇ, ଆଦ୍ ଏସ୍‌କେ ପୁରା ମାନଦ୍?”
         55 ହୁ ସାମାୟନୁ ଯୀଶୁସ୍ ଭିଡ଼୍‌ବନ୍ ତେଙ୍ଗିୟାସ୍, “ନିମ୍ କାଁଏ ଏଙ୍ଗାନ୍ ଡାକୁର୍ ଲେଖା ଖଣ୍ଡା ଆରୁ ଠେଙ୍ଗା
         ହୋଇକିରି ଧାରାଗେ ଉର୍‌କାଦାର୍? ଏନ୍ ଜାମା ଉଲ୍ଲା ମନ୍ଦିର୍‌ନୁ ଅକ୍କିକିରି ଉପ୍‌ଦେଶ୍ ଚିୟାଲ୍‌କାନ୍,
         ଆରୁ ନିମ୍ ଏଙ୍ଗାନ୍ ମା ଧାର୍‌ଚ୍‌କାର୍। 56 ଲେକିନ୍ ଇ ଜାମାଦ୍ ଇଦ୍‌ଘିଲାଗାନ୍ ମାନ୍‌ଚା କା ନାବୀର୍‌ଘି ତେଙ୍କା ବଚନ୍‌ବଦ୍ ପୁରା ମାନ୍ନାଦ୍।”
         ଆଙ୍ଗେନ୍ ଜାମା ଚେଲାର୍ ଆସିନ୍ ଆମ୍ବିକିରି ବୁଙ୍ଗେଇଚିଚ୍ଚାର୍।ମାହାସାଭାଘି ଆଘ୍‌ଲି ଯୀଶୁସିନ୍ ଅନ୍ଦ୍ରାଲ୍‌ନାଏ(ମାର୍‌କୁସ୍ ୧୪:୫୩-୬୫; ଲୁକାସ୍ ୨୨:୫୪,୫୫,୬୩-୭୧; ଯୋହାନ୍ ୧୮:୧୩,୧୪,୧୯-୨୪)57 ଆନ୍ତିନ୍ ଯୀଶୁସିନ୍ ଧାର୍‌ନାବାଲାର୍ ଆସିନ୍ କାଇଫା ନାମେଘି ମାହାପୁରୋହିତ୍‌ସ୍‌କି ଚାହାଗେ ଅଚ୍ଚାର୍
         କେରାର୍, ଏକାସାନ୍ କା ପଣ୍ତିତ୍‌ଜାମାର୍ ଆରୁ ମୁଖ୍ୟାର୍ ଅନ୍‌ଠାଣ୍‌ସାନ୍ ଠୁଡ଼ିୟା ରାଚ୍‌କାଚାର୍।
         58 ପାତ୍ରାସ୍ ଗେଚ୍ଛାନୁ ରାଇକିରି ଆସ୍‌କି ପାଛ୍‌ଲି-ପାଛ୍‌ଲି ମାହାପୁରୋହିତ୍‌ସ୍‌କି ଘୁମାତକ୍ କେରାସ୍,
         ଆରୁ ଉଲା କାଇକିରି ଆଖ୍‌ରୀନୁ ଏନ୍ଦେର୍ ମାନ ବୁଲି ଏରାଗେ ଚଉକିଦାର୍ ଜାମାର୍‌ଗାନେ ଅକ୍କିୟାସ୍। 59 ମୁଖ୍ୟା ପୁରୋହିତ୍‌ଜାମାର୍ ଆରୁ ଜାମା ମାହାସାଭା ଯୀଶୁସିନ୍ ପିଟାଗେ ଆସ୍‌କି ବିରୁଦ୍ଧ୍‌ନୁ ଝୁଟ୍ଟୁ
         ସାକ୍ଷୀ ବେଦ୍ଦାଗେ ଲାଗ୍ଗିୟାର୍। 60 ଲେକିନ୍ ଢେର୍ ଝୁଟ୍ଟୁ ସାକ୍ଷୀ ବାର୍‌ଚ୍‌କାନ୍‌ତିହି ମା ହାଖ୍ଖୀୟାର୍। ଆଖ୍‌ରୀନୁ ଦୁଇ ଲୋକ୍ ବାରିକିରି
         ତେଙ୍ଗିୟାର୍, 61 “ଇସ୍ ତେଙ୍କାଦାସ୍ କା, ଏନ୍ ପାର୍‌ମେଶ୍ଵାର୍‌ସ୍‌କି ମନ୍ଦିର୍‌ବନ୍ ତୋଡ଼ିକିରି ତିନ୍ ଦିନ୍‌ଘି ଭିତ୍‌ରେ
         କାମା ଅଙ୍ଗ୍‌ଦାନ୍।”62 ଆଙ୍ଗେନ୍ ମାହାପୁରୋହିତ୍‌ସ୍ ଇଲିକିରି ଯୀଶୁସିନ୍ ତେଙ୍ଗିୟାସ୍, “ଏନ୍ଦେର୍‌ଗେ ନିନ୍ ଏନ୍ଦେର୍‌ହି ଯାବାବ୍
         ମା ଚିୟାଲ୍‌ଦାଏ? ଇବ୍ଡ଼ା ଆଲାର୍ ନିଙ୍ଘା ବିରୁଦ୍ଧ୍‌ନୁ ଏନ୍ଦେର୍ ସାକ୍ଷୀ ଚିୟାଲ୍‌ନାଏ?” 63 ଲେକିନ୍ ଯୀଶୁସ୍ କାଡ଼େ-କାଡ଼େ ରାଚାସ୍। ଆଙ୍ଗେନ୍ ମାହାପୁରୋହିତ୍‌ସ୍ ଆସିନ୍ ତେଙ୍ଗିୟାସ୍, “ଏନ୍ ନିଙ୍ଗାନ୍
         ଉଜ୍ଜୁ ପାର୍‌ମେଶ୍ଵାର୍‌ସ୍‌କି କସମ୍ ଚିଆଲ୍‌ଦାନ୍ କା ଯଦି ନିନ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁୟ
         ଖ୍ରୀସ୍ତ୍‌ତା, ଏମାନ୍ ତେଙ୍ଗାଚା।” 64 ଯୀଶୁସ୍ ଆସିନ୍ ତେଙ୍ଗିୟାସ୍, “ନିନିନ୍ ତେଙ୍କେଇଚ୍‌କାଏ; ଲେକିନ୍ ଏନ୍ ନିଙ୍ଗାନ୍ ଏନ୍ନେ ତେଙ୍ଗାଲ୍‌ଦାନ୍
         କା ଆକ୍କୁନ୍‌ତିନିନ୍ ମୁନୁଷ୍ ହାଦ୍ଦୁସିନ୍ ଜାମାର୍‌ଘିନ୍ତି ଶକ୍ତିଶାଲୀସ୍‌କି ତିନାତାରା ଅକ୍କାନ୍
         ଆରୁ ଆକାଶ୍ ତା ବାଦ୍‌ଲିନୁ ବାର୍‌ନାନ୍ ଏରୟ।” 65 ଆଙ୍ଗେନ୍ ମାହାପୁରୋହିତ୍‌ସ୍ ତାଙ୍ଘା ଚିଢ଼ାନ୍ ଏଟିକିରି ତେଙ୍ଗିୟାସ୍, “ଇସ୍‌ତା ପାର୍‌ମେଶ୍ଵାର୍‌ସ୍‌କି
         ନିନ୍ଦା କାମ୍‌ଚ୍‌କାଦାସ୍, ଆକ୍କୁନ୍ ନାମାଗେ ସାକ୍ଷୀଘି ଏନ୍ଦେର୍ ଦାର୍‌କାର୍ ରାଇ? ଏରା, ନିମ୍ ଆକ୍କୁନିନ୍
         ପାର୍‌ମେଶ୍ୱାର୍‌ସ୍‌କି ନିନ୍ଦା ମେନ୍‌ଚ୍‌କାର୍! 66 ନିମ୍ ଏନ୍ଦେର୍ ସୋଚାଲ୍‌ଦାର୍?” ଆବ୍ଡ଼ାର୍ ଯାବାବ୍ ଚିଚ୍ଚାର୍, “ଇସ୍ ମରନ୍ ଦଣ୍ଡ୍‌ଘି ଲାଇଗ୍ ରାଦାସ୍।”
         67 ଆନ୍ତିନ୍ ଆବ୍ଡ଼ାର୍ ଆସ୍‌କି ଥୁମ୍‌ଣାନୁ ତୁପ୍‌ଫିୟାର୍ ଆରୁ ଆସିନ୍ ଘୁସା ମାର୍‌ଚାର୍, ଆରୁ ଆରୁଦୁସ୍‌ରାର୍
         ଥାପ୍‌ଡ଼ାଚାର୍ ଆରୁ ତେଙ୍ଗିୟାର୍, 68 “ହେ ଖ୍ରୀସ୍ତ୍, ଏମାନ୍ ଭବିଷତ୍ କାତ୍‌ଥା କାମିକିରି ତେଙ୍ଗା କା ନିଙ୍ଗାନ୍ ନେଦ୍ ଡେମ୍‌ଚାର୍?”ପାତ୍ରାସ୍ ଯୀଶୁସିନ୍ ମାନା କାମାଲ୍‌ଦାସ୍(ମାର୍‌କୁସ୍ ୧୪:୬୬-୭୨; ଲୁକାସ୍ ୨୨:୫୬-୬୨; ଯୋହାନ୍ ୧୮:୧୫-୧୮,୨୫-୨୭)69 ପାତ୍ରାସ୍ ବାହ୍‌ରି ଚାଲିନୁ ଅକ୍କାଚାସ୍‌ତା ଅଣ୍ଟା ଗୁତ୍ତିୟାଦ୍ ଆସ୍‌କି ଚାହାଗେ ବାରିକିରି ତେଙ୍ଗିୟା,
         “ନିନ୍‌ହି ଗାଲିଲୀନ୍ତା ଯୀଶୁସ୍‌ଗାନେ ରାଚ୍‌କାଏ।” 70 ଲେକିନ୍ ଆସ୍ ଜାମାର୍‌ଘି ଆଘ୍‌ଲି ମାନା କାମିକିରି ତେଙ୍ଗିୟାସ୍, “ଏନ୍ ବାଲ୍‌ଦାନିନ୍ କା ନିନ୍ ଏନ୍ଦେର୍
         ତେଙ୍ଗାଲ୍‌ଦି।” 71 ଯେତ୍‌କବାକେନ୍ ଆସ୍ ବାହ୍‌ରି ଫାଟକ୍‌ଘି ଚାହାଗେ କେରାସ୍ ତା, ଦୁସ୍‌ରା ଗୁତ୍ତିୟାଦ୍ ଆସିନ୍ ଏରିକିରି
         ଆସ୍‌ତା ରୁ ଆଲାରିନ୍ ତେଙ୍ଗିୟା, “ଇସ୍‌ହିତା ନାଜ୍‌ରେତ୍‌ତା ଯୀଶୁସ୍‌ଗାନେ ରାଚାସ୍।” 72 କସମ୍ ମହିଁକିରି ଆରୁଅହନ୍ ମାନା କାମିକିରି ଆସ୍ ତେଙ୍ଗିୟାସ୍: “ଏନ୍ ଆ ଆଲାସିନ୍ ବାଲ୍‌ଦାନିନ୍” 73 କାଟେ ଡେରିଘି ପାଛ୍‌ଲି ଏକା ଆଲାର୍ ଆସାନ୍ ଇଜ୍ଜକାଚାର୍, ଆବ୍ଡ଼ାର୍ ପାତ୍ରାସ୍‌କି ଚାହାଗେ ବାରିକିରି
         ତେଙ୍ଗିୟାର୍, “ସତ୍ତୁନିନ୍ ନିନ୍‌ହି ଆବ୍ଡ଼ାର୍‌ସ୍‌ତି ଅର୍‌ତୁୟ, ଏନ୍ଦେର୍‌ଗେକା ନିଙ୍ଘା କାତ୍‌ଥାନୁତା
         ଆହ୍‌ତାରାଲି।” 74 ଆଙ୍ଗେନ୍ ଆସ୍ ସାର୍‌ପାରାଇକିରି ଆରୁ କସମ୍ ମହିଁକିରି ତେଙ୍ଗାଗେ ଲାଗ୍ଗିୟାସ୍, “ଏନ୍ ଆ ଆଲାସିନ୍ ବାଲ୍‌ଦାନିନ୍।”
         ଆରୁ ଆଖାନେନ୍ ହେରୁଦ୍ ଅହ୍ଲିୟାଦ୍। 75 ଆଙ୍ଗେନ୍ ଯୀଶୁସ୍‌କି ତେଙ୍କା କାତ୍‌ଥା ପାତ୍ରାସ୍‌କେ ମନେ ବାର୍‌ଚା: “ହେରୁ ଅହ୍ଲନାଘି ଆଘ୍‌ଲି ନିନ୍
         ଏଙ୍ଗାନ୍ ତିନ୍ ଥର୍ ମାନା କାମୟ।” ଆରୁ ଆସ୍ ବାହ୍‌ରି କାଇକିରି ନିହ୍‌ଚାରା-ନିହ୍‌ଚାରା ଅହ୍ଲାଗେ ଲାଗ୍ଗିୟାସ୍।

ଯୀଶୁସିନ୍ ପିଲାତୁସ୍‌କି ଆଘ୍‌ଲି ଅନ୍ଦ୍ରାଲ୍‌ନାଏ(ମାର୍‌କୁସ୍ ୧୫:୧; ଲୁକାସ୍ ୨୩:୧,୨; ଯୋହାନ୍ ୧୮:୨୮-୩୨)271 ଯେତ୍‌କବାକେନ୍ ଭୋର୍ ପାଇରି ମାନ୍‌ଚାତା, ଜାମା ମୁଖ୍ୟା ପୁରୋହିତ୍‌ର୍‌ ଆରୁ ଆଲାର୍‌ଘି ମୁଖ୍ୟାର୍
         ଯୀଶୁସିନ୍ ପିଟାଗେ ଉପାୟ କାମ୍‌ଚାର୍। 2 ଆବ୍ଡ଼ାର୍ ଆସିନ୍ ହିଁଇକିରି ଅଚ୍ଚାର୍ ଆରୁ ପିଲାତୁସ୍ ରାଜ୍‌ପାଲ୍‌ସ୍‌କି ହେଖ୍ଖାନୁ ସୋଁପ୍‌ଚେଇଚାର୍।ଯୁଦାସ୍ ତାନ୍ ନିଜେ ଫାଶୀ ମାନାଲ୍‌ଦାସ୍(ପ୍ରେରିତ୍ ୧:୧୮,୧୯)3 ଯେତ୍‌କବାକେନ୍ ଯୀଶୁସ୍‌କି ବିଶ୍ୱାସ୍‌ଘାତ୍ କାମୁ ଆଲାସ୍ ଯୁଦାସ୍ ଏରିୟାସ୍ କା ଯୀଶୁସ୍ ଦୋଷୀ ଠାହ୍‌ରାରା
         କେର୍‌କାଦାସ୍ ତା ଆସ୍ ପାସ୍ତାରାଚାସ୍ ଆରୁ ଆସ୍ ତିରିଶ୍‌ଟା ରୂପାଘି ସିକ୍କାନ୍ ମୁଖ୍ୟା ପୁରୋହିତ୍‌ର୍‌
         ଆରୁ ମୁଖ୍ୟାର୍‌ଘି ଚାହାଗେ କିର୍‌ତାଚାସ୍ ଅନ୍ଦ୍ରାସ୍ 4 ଆରୁ ତେଙ୍ଗିୟାସ୍, “ଏନ୍ ବିନା ଦୋଷୀସିନ୍ ପିଟାଗେ ଧାର୍‌ତିକିରି ପାପ୍ କାମ୍‌ଚ୍‌କାଦାନ୍!” ଲେକିନ୍
         ଆବ୍ଡ଼ାର୍ ତେଙ୍ଗିୟାର୍, “ହୁନ୍ନୁ ଏହ୍ମାଏ ଏନ୍ଦେର୍ ରାଇ? ନିନିନ୍ ବୁଝ୍‌ରା।” 5 ଆଙ୍ଗେନ୍ ଆସ୍ ଆ ରୂପାଘି ସିକ୍କାବନ୍ ପାର୍‌ମେଶ୍ୱାର୍‌ସ୍‌କି ମନ୍ଦିର୍‌ନୁ ଖେବ୍ଡ଼େଇଚାସ୍ ଆରୁ ବୁଙ୍ଗିୟାସ୍,
         ଆରୁ କାଇକିରି ତାନିନ୍ ଫାଶୀ ମାନ୍‌ଚାସ୍।6 ମୁଖ୍ୟା ପୁରୋହିତ୍‌ଜାମାର୍ ଆ ରୂପାଘି ସିକ୍କାନ୍ ହୋଇକିରି ତେଙ୍ଗିୟାର୍, ଇଦ୍ ହେଁସୁଘି ଦାମ୍‌ଦ୍ “ଇଦିନ୍,
         ଭାଣ୍ଡାର୍ ବାଖ୍‌ରାନୁ ଉଇନା ବାନେ ମାଲ୍ଲିଦ୍।” 7 ଆନ୍ତିନ୍ ଆବ୍ଡ଼ାର୍ ବିଚାର୍ କାମିକିରି ଆ ରୂପାଘି ସିକ୍କାତି ପର୍‌ଦେଶୀୟାରିନ୍ ମାଁଣାଗେ କୁମ୍ଭରାସ୍‌କି
         ହାଲ୍ଲୁନ୍ ହେନ୍ଦିୟାର୍। 8 ହୁଦ୍‌ଘିଲାଗାନ୍ ହୁ ହାଲ୍ଲୁଦ୍ ଇନ୍ନାଜୁଟି ହେଁସୁଘି ହାଲ୍ଲୁ ବୁଲି ତେଙ୍ଗାକାଇ। 9-10 ହୁଦ୍‌ଘିଲାଗାନ୍ ଏକା ବଚନ୍‌ଦ୍ ଯିରିମିୟା ନାବୀସ୍‌କି ଦ୍ୱାର୍‌ନୁ ତେଙ୍ଗାକେର୍‌କିଚା ଆଦ୍ ପୁରା ମାନ୍‌ଚା:
         “ଆବ୍ଡ଼ାର୍ ତିରିଶ୍‌ଟା ରୂପା ସିକ୍କାନ୍ ଅଚ୍ଚାର୍ ଏକା ସିକ୍କାନ୍ ଇସ୍ରାଏଲ୍‌ତା ଆଲାର୍ ଆସ୍‌କେ ଚିଚ୍ଚକା
         ଦାମ୍‌ ରାଚା ଆରୁ ପ୍ରାଭୁସ୍‌କି ଦ୍ୱାର୍‌ନୁ ଏଙ୍ଗା ଚିଚ୍ଚକା ହୁକୁମ୍‌ଘି ଲେଖା ଆତ୍ତି କୁମ୍ଭରାସ୍‌କି
         ହାଲ୍ଲୁନ୍ ହେନ୍ଦିୟାର୍।”ପିଲାତୁସ୍ ଯୀଶୁସିନ୍ ପ୍ରଶ୍ନ ମେନାଲ୍‌ଦାସ୍(ମାର୍‌କୁସ୍ ୧୫:୨-୫; ଲୁକାସ୍ ୨୩:୩-୫; ଯୋହାନ୍ ୧୮:୩୩-୩୮)11 ଯେତ୍‌କବାକେନ୍ ଯୀଶୁସ୍ ରାଜ୍‌ପାଲ୍‌ସ୍‌କି ଚାହାନୁ ଇଜ୍ଜକାଚାସ୍ ତା ରାଜ୍‌ପାଲ୍‌ସ୍ ଆସିନ୍ ମେନ୍‌ଚାସ୍,
         “ନିନ୍ ୟାହୁଦୀ ଜାମାର୍‌ଘି ରାଜାଏ କାଁଏ?” ଯୀଶୁସ୍ ଆସିନ୍ ତେଙ୍ଗିୟାସ୍, “ନିନିନ୍ ତେଙ୍ଗାଲ୍‌ଦାଏ।”
         12 ଯେତ୍‌କବାକେନ୍ ମୁଖ୍ୟା ପୁରୋହିତ୍‌ଜାମାର୍ ଆରୁ ମୁଖ୍ୟାଜାମାର୍ ଯୀଶୁସିନ୍ ଦୋଷ୍ ଚିଆଲିୟାର୍ ତା, ଆସ୍
         ଏନ୍ଦେର୍‌ହି ଯାବାବ୍ ମା ଚିଚ୍ଚାସ୍। 13 ଆନ୍ତିନ୍ ପିଲାତୁସ୍ ଯୀଶୁସିନ୍ ତେଙ୍ଗିୟାସ୍, “ନିନ୍ ମାଲ୍ଲା ମେନୁୟ କାଁଏ କା ଇବ୍ଡ଼ାର୍ ନିଙ୍ଘା ବିରୁଦ୍ଧ୍‌ନୁ
         କେତ୍‌କ ସାକ୍ଷୀ ଚିୟାଲ୍‌ନାଏ?” 14 ଲେକିନ୍ ଯୀଶୁସ୍ ଆସିନ୍ ଅଣ୍ଟା କାତ୍‌ଥାଘିହି ଯାବାବ୍ ମା ଚିଚ୍ଚାସ୍, ଆଙ୍ଗେନ୍ ରାଜ୍‌ପାଲ୍‌ସ୍ ମୁରୁକ୍
         ଆଚ୍‌ମିତ୍ ମାନ୍‌ଚାସ୍ କେରାସ୍।ଯୀଶୁସ୍‌କେ ମରନ୍ ଦଣ୍ଡ୍‌ଘି ହୁକୁମ୍ ଚିୟାଲ୍‌ନାଏ(ମାର୍‌କୁସ୍ ୧୫:୬-୧୫; ଲୁକାସ୍ ୨୩:୧୩-୨୫; ଯୋହାନ୍ ୧୮:୩୯—୧୯:୧୬)15 ଲେକିନ୍ ପରବ୍ ସାମାୟନୁ ଆଲାର୍‌ଘି ଇଚ୍ଛା ଲେଖା ଅଣ୍ଟା ବନ୍ଦୀସିନ୍ ଆବ୍ଡ଼ାର୍‌ଘି ଲାଗାନ୍ ଆମ୍ବାଚାଲିୟାସ୍
         ଇଦ୍ ରାଜ୍‌ପାଲ୍‌ସ୍‌କି ରୀତି ରାଚା। 16 ହୁ ସାମାୟନୁ ବାରାବ୍ବାସ୍ ନାମେଘି ଅଣ୍ଟା ଆଲାସ୍‌ସିନ୍ ଜେହେଲ୍‌ନୁ ଗୁଡ୍ଡକାଚାର୍ ଆସ୍ ଢେର୍ ଖାରାପ୍
         ନାଲ୍‌ଖୁ କାମାଲିୟାସ୍। 17 ଆନ୍ତିନ୍ ଯେତ୍‌କବାକେନ୍ ଆଲାର୍‌ଘି ଭିଡ଼୍ ଅନ୍‌ଠାଣ୍ ଠୁଡ଼ିୟା ରାଚ୍‌କାଚାର୍ ତା, ପିଲାତୁସ୍ ଆବ୍ଡ଼ାରିନ୍
         ମେନ୍‌ଚାସ୍, “ନିମ୍ ନେକାନ୍ ଚାହାଁଲ୍‌ଦାର୍ କା ଏନ୍ ନିହ୍ମା ଲାଗାନ୍ ଆମ୍ବନ୍‌ଚନ୍? ବାରାବ୍ବାସ୍‌ସିନ୍
         କା, ଯୀଶୁସିନ୍ ନେକାନ୍ କା ଖ୍ରୀସ୍ତ୍‌ ବାନାଏ?” 18 ଏନ୍ଦେର୍‌ଗେକା ପିଲାତୁସ୍ ଆହାଲିୟାସ୍ କା ଆବ୍ଡ଼ାର୍ ଯୀଶୁସିନ୍ ହିସ୍‌ଙ୍ଗାତି ଧାର୍‌ତାଚ୍‌କାଚାର୍।
         19 ଯେତ୍‌କବାକେନ୍ ଆସ୍ ନ୍ୟାୟଘି ରାଜ୍‌ଗାଦୀନୁ ଅକ୍କାଚାସ୍‌ତା ତାଙ୍ଘା ମାଏକିନିଆଁ ତାଙ୍ଘା ଚାହାଗେ ତେଙ୍ଗା
         ତାଇୟା କା, “ନିନ୍ ଇ ଧାର୍ମିକ୍ ଆଲାସ୍‌କି ମାମ୍‌ଲାନୁ ଆମ୍‌କେ କରା, ଏନ୍ଦେର୍‌ଗେକା ଏନ୍ ଇନ୍ନା ସାପାନ୍‌ନୁ
         ଆସ୍‌କି କାରଣ୍‌ତି ମୁରୁକ୍ ଦୁଃଖୁ ହାକ୍କିରେନ୍।”20 ଲେକିନ୍ ମୁଖ୍ୟା ପୁରୋହିତ୍‌ର୍‌ ଆରୁ ମୁଖ୍ୟା ଆଲାର୍ ବାରାବ୍ବାସ୍‌ସିନ୍ ନିଆଁଗେ ଆରୁ ଯୀଶୁସିନ୍ ପିଟାଗେ
         ଆଲାରିନ୍ ଚାଢ଼ାବାଚାର୍। 21 ଲେକିନ୍ ରାଜ୍‌ପାଲ୍‌ସ୍ ଆବ୍ଡ଼ାରିନ୍ ମେନ୍‌ଚାସ୍, “ଇ ଦୁଇ ଲୋକ୍‌ସ୍‌ତି ନେକାନ୍ ଚାହ୍‌ଦାର୍ କା ଏନ୍
         ନିମାଗେ ଆମ୍ବନ୍‌ଚନ୍?” ଆବ୍ଡ଼ାର୍ ତେଙ୍ଗିୟାର୍, “ବାରାବ୍ବାସ୍‌ସିନ୍।” 22 ପିଲାତୁସ୍ ଆବ୍ଡ଼ାରିନ୍ ମେନ୍‌ଚାସ୍, “ତା ଯୀଶୁସିନ୍ ଏକାସ୍ କା ଖ୍ରୀସ୍ତ୍‌ସ୍‌ ବୁଲି ତେଙ୍ଗ୍‌ର୍‌ନାଏ,
         ଆସ୍‌କି ଏନ୍ଦେର୍ କାମନ୍?” ଜାମାର୍ ଆସିନ୍ ତେଙ୍ଗିୟାର୍, “ଆସିନ୍ କ୍ରୁଶ୍‌ନୁ ଠୋକାକୋ!” 23 ରାଜ୍‌ପାଲ୍‌ସ୍ ତେଙ୍ଗିୟାସ୍, “ଏନ୍ଦେର୍‌ଗେ, ଇସ୍ ଏନ୍ଦେର୍ ଦୋଷ୍ କାମ୍‌ଚ୍‌କାଦାସ୍?” ଲେକିନ୍ ଆବ୍ଡ଼ାର୍
         ଆରୁହି ଚିର୍‌ରାରାକିରି ତେଙ୍ଗାଗେ ଲାଗ୍ଗିୟାର୍, “ଇସିନ୍ କ୍ରୁଶ୍ ମିଆଁ ଠୋକାକୋ।” 24 ଯେତ୍‌କବାକେନ୍ ପିଲାତୁସ୍ ଏରିୟାସ୍ କା ଆସ୍ ଏନ୍ଦେର୍‌ହି କାମା ପଲ୍ଲାଲ୍‌ଦାସ୍ ଆରୁ ଜୋର୍‌ସେ ଆଲାର୍‌ଘି
         ଚିର୍‌ରାରାନାଦ୍ ଆରୁ ବାଢ଼୍‌ରାଗେ ଲାଗ୍ଗିୟାତା, ଆସ୍ ଆମ୍ମୁ ଅନ୍ଦ୍ରିକିରି ଭିଡ଼୍‌ଘି ମାଝାନୁ ତାଙ୍ଘା
         ହେଖ୍ଖାନ୍ ନୋଣ୍ଡ୍‌ରାସ୍ ଆରୁ ତେଙ୍ଗିୟାସ୍, “ଏନ୍ ଇ ଧାର୍ମିକ୍ ଆଲାସ୍‌କି ହେଁସୁନ୍ତି ବିନାଦୋଷୀ ରାଦାନ୍;
         ଇବ୍ଡ଼ା ଜାମାଦ୍ ନିହ୍ମାଏ ଜିମାବାରୀଦ୍।” 25 ଜାମା ଆଲାର୍ ଯାବାବ୍ ଚିଚ୍ଚାର୍, “ଇସ୍‌କି ହେଁସୁଦ୍ ନାହ୍ମା ମିଆଁ ଆରୁ ନାହ୍ମା ହାଦ୍ଦୁର୍‌ଘି ମିଆଁ
         ମାନ୍ନାଦ୍!” 26 ଆଙ୍ଗେନ୍ ଆସ୍ ବାରାବ୍ବାସ୍‌ସିନ୍ ଆବ୍ଡ଼ାର୍‌ଗେ ଆମ୍ବେଇଚାସ୍, ଆରୁ ଯୀଶୁସିନ୍ କୋଡ୍‌ରାତି ଡେମ୍‌ତିକିରି
         କ୍ରୁଶ୍‌ନୁ ଠୋକାଗେ ସୋଁପ୍‌ଚେଇଚାସ୍।ସିପାହୀଜାମାର୍ ଯୀଶୁସ୍‌କି ଆପ୍‌ମାନ୍ କାମାଲ୍‌ନାଏ(ମାର୍‌କୁସ୍ ୧୫:୧୬-୨୦; ଯୋହାନ୍ ୧୯:୨,୩)27 ହୁଦ୍‌ଘିପାଛ୍‌ଲି ରାଜ୍‌ପାଲ୍‌ସ୍‌କି ପଲ୍‌ଟନ୍‌ଜାମାର୍ ଯୀଶୁସିନ୍ ମହଲ୍‌ନୁ ହୋଇକିରି ଜାମା ପଲ୍‌ଟନ୍‌ରିନ୍
         ଆସ୍‌କି ଚାହାନୁ ଠୁଡ଼ିୟାଚାର୍, 28 ଆରୁ ଯୀଶୁସ୍‌କି ଚିଢ଼ାନ୍ ଏତ୍‌ତିକିରି ଆସିନ୍ ଲାଲ୍ ରଙ୍ଗ୍‌ଘି ଚିଢ଼ା ଆତ୍‌ତ୍ତାଚାର୍, 29 ଆରୁ ଆଚ୍ଚୁଘି ମୁକୁଟ୍ ଗଥିକିରି ଆସ୍‌କି କୁକ୍କୁନୁ ଆତ୍‌ତ୍ତାଚାର୍, ଆରୁ ତାଙ୍ଘାଏ ତିନା ହେଖ୍ଖାନୁ
         ଅଣ୍ଟା ଠେଙ୍ଗା ଧାର୍‌ତାଚାର୍ ଆରୁ ଆବ୍ଡ଼ାର୍ ତାଙ୍ଘା ଆଘ୍‌ଲି ହାଁଠୁୱାରାଇକିରି, “ହେ ୟାହୁଦୀ ଜାମାର୍‌ଘି
         ରାଜା, ଯୋହାର୍!” ଏନ୍ନେ ତେଙ୍ଗିକିରି ଆସ୍‌କି ମାଜାକ୍ ଉଡ଼ାବାଗେ ଲାଗ୍ଗିୟାର୍, 30 ଆରୁ ଆସ୍‌କି ମିଆଁ ତୁପ୍‌ଫିୟାର୍; ଆରୁ ଆ ଠେଙ୍ଗାନ୍ ହୋଇକିରି ଆସ୍‌କି କୁକ୍କୁନ୍ ଡେମାଗେ ଲାଗ୍ଗିୟାର୍।
         31 ଯେତ୍‌କବାକେନ୍ ଆବ୍ଡ଼ାର୍ ଆସ୍‌କି ମାଜାକ୍ ଉଡ଼ାବା ମୁଞ୍ଜିୟାର୍ ତା, ଆ ଚିଢ଼ାନ୍ ଆସ୍‌ତି ଏତ୍‌ତ୍ତାଚାର୍
         ଆରୁ ଆରୁଅହନ୍ ତାଙ୍ଘା ଚିଢ଼ାନ୍ ଆତ୍ତତାଚାର୍; ଆରୁ କ୍ରୁଶ୍‌ନୁ ଠୋକାଗେ ଅଚ୍ଚାର୍ କେରାର୍।ଯୀଶୁସିନ୍ କ୍ରୁଶ୍‌ନୁ ଠୋକାଲ୍‌ନାଏ(ମାର୍‌କୁସ୍ ୧୫:୨୧-୩୨; ଲୁକାସ୍ ୨୩:୨୬-୪୩; ଯୋହାନ୍ ୧୯:୧୭-୨୭)32 ଆବ୍ଡ଼ାର୍ ବାହ୍‌ରି ଉର୍‌ଖ୍‌ନା ବାକେନ୍ କୂରୀଣୀ ସହର୍‌ତା ଶିମୋନ୍ ନାମେଘି ଅଣ୍ଟା ଆଲାସିନ୍ ଏରିୟାର୍
         ଆରୁ ଯୀଶୁସ୍‌କି କ୍ରୁଶ୍‌ବନ୍ ଚେଡ଼ାଗେ ଆସିନ୍ ଯବର୍‌ଜସ୍‌ତି କାମ୍‌ଚାର୍। 33 ଆ ଆଡ୍ଡାନୁ ଏକାଦ୍ କା ଗୋଲ୍‌ଗାଥା ମାନେ ଖୋପ୍‌ଡ଼ି ଆଡ୍ଡା ତେଙ୍ଗାକାଇ, ଆଣସିକିରି, 34 ଆବ୍ଡ଼ାର୍ ପିତ୍ ମେଶାବାଚ୍‌କା ଦାଖ୍‌ରାସ୍‌ବନ୍ ଯୀଶୁସ୍‌କେ ହାପ୍ପାଗେ ଚିଚ୍ଚାର୍, ଲେକିନ୍ ଆସ୍ ଟାଟ୍ଟେ
         ଏରିକିରି ହାପ୍ପାଗେ ମା ବେଦ୍ଦିୟାସ୍। 35 ଆନ୍ତିନ୍ ଆବ୍ଡ଼ାର୍ ଯୀଶୁସ୍‌ସିନ୍ କ୍ରୁଶ୍‌ନୁ ଠୋକ୍‌ଚେଇଚାର୍ ଆରୁ ଚିଠା ଅଥ୍‌ରିକିରି ଆସ୍‌କି ଚିଢ଼ାନ୍
         ହାଟ୍ଟରାର୍, 36 ଆରୁ ଆସାନ୍ ଅକ୍କିକିରି ଆସିନ୍ ଜାଗାଗେ ଲାଗ୍ଗିୟାର୍। 37 ଆରୁ ଆବ୍ଡ଼ାର୍ ଯୀଶୁସ୍‌କି କ୍ରୁଶ୍ ମିଆଁ ଦୋଷୀବାଲା ଅଣ୍ଟା ପାଟା ଲାଗାବାଚାର୍ ଆରୁ ଆନ୍ନୁ ଲେଖ୍‌ଚ୍‌କାଚାର୍,
         “ଇସ୍ ୟାହୁଦୀ ଜାମାର୍‌ଘି ରାଜା ଯୀଶୁସ୍”। 38 ଆନ୍ତିନ୍ ଯୀଶୁସ୍‌ଗାନେ ଆରୁ ଦୁଇ ଲୋକ୍ ଡାକୁରିନ୍ ଅଣ୍ଟାସିନ୍ ତିନାତାରା, ଆରୁ ଆରୁ ଅଣ୍ଟାସିନ୍ ଡେବ୍‌ବାତାରା
         କ୍ରୁଶ୍ ମିଆଁ ଠୋକାକେରା। 39 କାଲୁ ବାରୁ ଆଲାର୍ କୁକ୍କୁ ନୁକା-ନୁକା ଆସ୍‌କି ନିନ୍ଦା କାମାଲିୟାର୍, 40 ଆରୁ ଏନ୍ନେ ତେଙ୍ଗାଲିୟାର୍, “ହେ ମନ୍ଦିର୍‌ବନ୍ ଧାସ୍‌କାନାବାଲା ଆରୁ ତିନ୍ ଦିନ୍‌ନୁ କାମ୍‌ନାବାଲା!
         ଯଦି ନିନ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁୟ ତା ନିଜ୍‌କେନିଜ୍ ବାଛାବା ଆରୁ କ୍ରୁଶ୍‌ତି ଏତ୍ତାବାରା।”
         41 ଏନ୍ନେନିନ୍ ମୁଖ୍ୟା ପୁରୋହିତ୍‌ଜାମାର୍, ପଣ୍ତିତ୍ ଆରୁ ମୁଖ୍ୟାର୍‌ଗାନେ ମାଜାକ୍ ଉଡ଼ାବାଇକିରି ତେଙ୍ଗାଗେ
         ଲାଗ୍ଗିୟାର୍, 42 “ଇସ୍ ଦୁସ୍‌ରାରିନ୍ ତା ବାଛାବାଚାସ୍, ଲେକିନ୍ ନିଜ୍‌କେନିଜ୍ ବାଛାବା ପଲ୍ଲାଲ୍‌ଦାସ୍। ଇସ୍‌ତା ଇସ୍ରାଏଲ୍‌ତା
         ରାଜାସ୍। ଆକ୍କୁନ୍ କ୍ରୁଶ୍‌ତି ଏତ୍ତନାସ୍ ବାର୍‌ନାସ୍ ତା ଏମ୍ ତାଙ୍ଘା ମିଆଁ ବିଶ୍ଵାସ୍ କାମମ୍। 43 ଆସ୍ ପାର୍‌ମେଶ୍ଵାର୍‌ସ୍‌କି ମିଆଁ ଭାର୍‌ଷା ଉଇକାଦାସ୍; ଯଦି ଆସ୍ ଇସିନ୍ ଚାହଁଦାସ୍ ତା ଆକ୍କୁନ୍‌ନିନ୍
         ଇସିନ୍ ବାଛାବାନାସ୍ ଏନ୍ଦେର୍‌ଗେକା ଇସ୍ ତେଙ୍ଗାଚାସ୍, ‘ଏନ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁନ୍’।”
         44 ଏନ୍ନେନ୍ ଡାକୁର୍‌ହି ଏକାର୍ କା ଆସ୍‌ଗାନେ କ୍ରୁଶ୍‌ନୁ ଠୋକା କେର୍‌କାଚାର୍, ଆସ୍‌କି ନିନ୍ଦା କାମାଲିୟାର୍।ଯୀଶୁସ୍‌କି ମରନ୍(ମାର୍‌କୁସ୍ ୧୫:୩୩-୪୧; ଲୁକାସ୍ ୨୩:୪୪-୪୯; ଯୋହାନ୍ ୧୯:୨୮-୩୦)45 ଆନ୍ତିନ୍ ବାର ବାଜେନ୍‌ନ୍ତି ତିନ୍‌ବାଜେତକ୍ ଜାମା ଦେଶ୍‌ନୁ ଉହା ମାନ୍‌ଚାକେରା। 46 ଆରୁ ଲାଗ୍‌ଭାଗ୍ ତିନ୍‌ବାଜେଗେ ଯୀଶୁସ୍ ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାସ୍, “ଏଲୋଇ, ଏଲୋଇ,
         ଲାମା ସବାଖ୍‌ତାନୀ?” ଇଦ୍‌ଘି ମାନେ “ହେ ଏଙ୍ଘାଏ ପାର୍‌ମେଶ୍ୱାର୍, ହେ ଏଙ୍ଘାଏ ପାର୍‌ମେଶ୍ୱାର୍! ନିମ୍
         ଏଙ୍ଗାନ୍ ଏନ୍ଦେର୍‌ଗେ ଆମ୍ବେଚ୍‌କାର୍?” 47 ଇବନ୍ ମେନିକିରି ଆସ୍‌ତା ଇଜ୍ଜକା ଆଲାର୍‌ଘି ଭିତର୍‌ନୁ ନେଦ୍-ନେଦ୍ ତେଙ୍ଗିୟାର୍, “ଇ ଆଲାସ୍ ଏଲିୟାସ୍‌ସିନ୍
         ମେହାଁଲ୍‌ଦାସ୍।” 48 ଆରୁ ହୁଙ୍ଗେନିନ୍ ଆବ୍ଡ଼ାର୍‌ଘି ମାଝାନ୍‌ନ୍ତି ଅର୍‌ତୁସ୍ କୁଦିୟାରାତେ କାଇକିରି ଅଣ୍ଟା ସ୍ପଞ୍ଜ ଧାରିକିରି
         ଆବନ୍ ହାଡ଼୍‌ଖା ରାସେନୁ ମୁହ୍ଲଥାଚାସ୍, ଆରୁ ଆଦିନ୍ ଅଣ୍ଟା ଠେଙ୍ଗାନୁ ଲାଗାବିକିରି ଯୀଶୁସ୍‌କେ ହାପ୍ପାଗେ
         ଚିଚ୍ଚାସ୍। 49 ଲେକିନ୍ ଦୁସ୍‌ରାର୍ ତେଙ୍ଗିୟାର୍, “ରା ତା, ଏରୋତ୍, ଏଲିୟାସ୍ ଇସିନ୍ ବାଛାବାଗେ ବାରାଲ୍‌ଦାସ୍ କା
         ମାଲ୍ଲା।” 50 ଲେକିନ୍ ଯୀଶୁସ୍ ଆରୁଅହନ୍ ଜୋର୍‌ସେ ଚିର୍‌ରା ରାଇକିରି କେଚ୍ଚାସ୍‌କେରାସ୍। 51 ଆରୁ ଏରା, ପାର୍‌ମେଶ୍ୱାର୍‌ସ୍‌କି ମନ୍ଦିର୍‌ତା ପାର୍‌ଦାଦ୍ ମିଁତି କିୟାଁଜୁଟି ଏଟ୍‌ରିକିରି ଦୁଇଖଣ୍
         ମାନ୍‌ଚାକେରା: ଆରୁ ଭୁଇଁଡୋଲ୍ ମାନ୍‌ଚା ଆରୁ ଚାଟ୍‌ଣୀଗୁଠିଦ୍ ଫାଡ଼ା ମାନ୍‌ଚାକେରା, 52 ଆରୁ ମାସ୍‌ଣାଗୁଠିଦ୍ ଖୋଲ୍‌ରା କେରାଦ୍, ଆରୁ ଢେର୍ କେଚ୍ଚକା ପାବିତାର୍ ଆଲାର୍ ଉଜ୍ଜିୟାର୍, 53 ଆରୁ ଯୀଶୁସ୍ ଉଜ୍ଜକା ପାଛ୍‌ଲି ମାସ୍‌ଣାସ୍‌ତି ଉର୍‌ଖିକିରି ପାବିତାର୍ ସହର୍‌ଗେ କେରାସ୍ ଆରୁ ଢେର୍
         ଆଲାରିନ୍ ଦର୍ଶନ୍ ଚିଚ୍ଚାସ୍। 54 ଆଙ୍ଗେନ୍ ପଲ୍‌ଟନ୍‌ଜାମାର୍‌ଘି ମୁଖ୍ୟାସ୍ ଆରୁ ଏକାର୍ ଆସ୍‌ଗାନେ ଯୀଶୁସିନ୍ ଜାଗାଲିୟାର୍, ଭୁଇଁଡୋଲ୍
         ଆରୁ ଏନ୍ଦ୍ରିନ୍‌ହି ମାନ୍‌ଚ୍‌କିଚା ଆବନ୍ ଏରିକିରି ମୁରୁକ୍ ଏଲ୍‌ଚିୟାର୍ କେରାର୍ ଆରୁ ତେଙ୍ଗିୟାର୍,
         “ସତ୍ତୁନିନ୍ ଇସ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁସ୍ ରାଚାସ୍!” 55 ଢେର୍ ମାଏକିନିଆଁର୍ ଆସାନ୍ ରାଚାର୍ ଏକାର୍ କା ଗେଚ୍ଛାନ୍‌ନ୍ତି ଏରାଲିୟାର୍। ଆବ୍ଡ଼ାର୍ ଗାଲିଲୀନ୍‌ନ୍ତି
         ଯୀଶୁସ୍‌କି ସେବା କାମ୍‌ତେ-କାମ୍‌ତେ ଆସ୍‌ଗାନେ ବାର୍‌ଚ୍‌କାଚାର୍। 56 ଆବ୍ଡ଼ାର୍‌ଘି ଭିତର୍‌ନୁ, ମାରିୟାମ୍ ମାଗ୍‌ଦାଲୀନୀ, ଆରୁ ୟାକୁବ୍ ଆରୁ ଯୋଷେଫ୍‌ସ୍‌କି ଆୟାଙ୍ଗ୍ ମାରିୟାମ୍,
         ଆରୁ ଜେବେଦୀସ୍‌କି ଦାଦ୍ଦୁର୍‌ଘି ଆୟାଙ୍ଗ୍ ରାଚା।ଯୀଶୁସିନ୍ ମାଡ଼୍‌ନା(ମାର୍‌କୁସ୍ ୧୫:୪୨-୪୭; ଲୁକାସ୍ ୨୩:୫୦-୫୬; ଯୋହାନ୍ ୧୯:୩୮-୪୨)57 ଯେତ୍‌କବାକେନ୍ ବିଡ଼ି ଅକ୍କିୟାତା ଯୋଷେଫ୍ ନାମେଘି ହାରାମାଥିୟାନ୍ତା ଅଣ୍ଟା ଧନୀ ଆଲାସ୍ ବାର୍‌ଚାସ୍,
         ଏକାସ୍ କା ଯୀଶୁସ୍‌କି ଚେଲା ମାନ୍‌ଚାସ୍ କେର୍‌କାଚାସ୍। 58 ଆସ୍ ପିଲାତୁସ୍‌କି ଚାହାଗେ କାଇକିରି ଯୀଶୁସ୍‌କି ମାଁଣାନ୍ ନିଚାସ୍। ଆଙ୍ଗେନ୍ ପିଲାତୁସ୍ ଚିୟାଲାଗାଗେ
         ହୁକୁମ୍ ଚିଚ୍ଚାସ୍। 59 ଯୋଷେଫ୍‌ସ୍ ମାଁଣାନ୍ ଅଚ୍ଚାସ୍, ଆରୁ ଆବନ୍ ପାଣ୍ତ୍‌ରୁ ଚାଦର୍‌ନୁ ଗୁଢ଼ିୟାଚାସ୍, 60 ଆରୁ ଆସିନ୍ ତାଙ୍ଘା ପୁନା ମାସ୍‌ଣାନୁ ଉଇୟାସ୍, ଏକାଦ୍ କା ଚାଟ୍‌ଣୀନୁ ଖୋଲ୍‌କା ରାଚା, ଆରୁ ମାସ୍‌ଣାଘି
         ଘୁମାନୁ ବାଡ଼୍‌କା ଚାଁଚା ଢୁଲ୍ଇକିରି ବୁଙ୍ଗିୟାସ୍। 61 ମାରିୟାମ୍ ମାଗ୍‌ଦାଲୀନୀ ଆରୁ ଦୁସ୍‌ରା ମାରିୟାମ୍ ଆସାନ୍ ମାସ୍‌ଣା ଆଘ୍‌ଲି ଅକ୍କାଚାର୍।ଯୀଶୁସ୍‌କି ମାସ୍‌ଣାବନ୍ ଜାଗ୍‌ନା62 ନାନ୍ନୁ ଉଲ୍ଲା ଏକାଦ୍ କା ପାବିତାର୍ ଉଲ୍ଲା ରାଚା, ମୁଖ୍ୟା ପୁରୋହିତ୍‌ର୍‌ ଆରୁ ଫାରିସୀଜାମାର୍ ପିଲାତୁସ୍‌କି
         ଚାହାନୁ ଠୁଡ଼ିୟା ରାଇକିରି ତେଙ୍ଗିୟାର୍, 63 “ହେ ମାହାରାଜ୍, ଏହ୍ମାଏ ମନେ ରାଇ କା ଆ ଠାକୁୱା ଆଲାସ୍ ଯେତ୍‌କବାକେନ୍ ଉଜ୍ଜାଲିୟାସ୍ ତା, ତେଙ୍କାଚାସ୍
         କା, ‘ଏନ୍ ତିନ୍ ଦିନ୍‌ନୁ ଉଜ୍ଜନ୍।’ 64 ହାଲେ ହୁକୁମ୍ ଚିଆ କା ତିନ୍ ଦିନ୍‌ତକ୍ ମାସ୍‌ଣାନ୍‌ହି ଜାଗାକୋ, ଏନ୍ନେ ମା ମାନ୍ନାଦ୍ କା ଆସ୍‌କି
         କେଚ୍ଚକା ଶରୀର୍‌ବନ୍ ଚେଲାର୍ ବାରିକିରି ଆସିନ୍ ହାଡ଼ର୍ ହର୍‌କର୍, ଆରୁ ଆଲାରିନ୍ ତେଙ୍ଗାଗେ ଲାଗ୍ଗର୍
         କା, ‘ଆସ୍ କେଚ୍ଚକାର୍‌ସ୍‌ତି ଉଜ୍ଜକାଦାସ୍।’ ତା ଆଘ୍‌ଲିନ୍ତା ଧୋଖାନ୍ତି ପାଛ୍‌ଲିନ୍ତା ଧୋଖାଦ୍ ବହୁତ୍
         ଖାରାପ୍ ମାନ।” 65 ପିଲାତୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିହ୍ମା ଚାହାନୁ ଜାଗୁୱାର୍ ତା ରାନାଏ କାଲା, ନିମ୍ ଯେତ୍‌କ
         କାମା ଅଙ୍ଗର୍ ଆତ୍‌କ କାମା।” 66 ଆନ୍ତିନ୍ ଆବ୍ଡ଼ାର୍ ଜାଗୁୱାର୍‌ଗାନେ କାଇକିରି, ଆରୁ ଚାଁଚାନୁ ମହଁର୍ ଲାଗାବାଇକିରି ମାସ୍‌ଣାନ୍ ଜାଗ୍‌ଚାର୍।

ଯୀଶୁସ୍‌କି ଉଜ୍ଜନା(ମାର୍‌କୁସ୍ ୧୬:୧-୧୦; ଲୁକାସ୍ ୨୪:୧-୧୨; ଯୋହାନ୍ ୨୦:୧-୧୦)281 ପାବିତାର୍ ଉଲ୍ଲାଘି ପାଛ୍‌ଲି, ହାପ୍ତାଘି ପହ୍‌ଲେ ଉଲ୍ଲା ଭୋର୍ ପାଇରିନ୍ ମାରିୟାମ୍ ମାଗ୍‌ଦାଲୀନୀ
         ଆରୁ ଦୁସ୍‌ରା ମାରିୟାମ୍ ମାସ୍‌ଣାବନ୍ ଏରାଗେ ବାର୍‌ଚାର୍। 2 ଆରୁ ଏରା, ଅଣ୍ଟା ବାଡ଼୍‌କା ଭୁଇଁଡୋଲ୍ ମାନ୍‌ଚା, ଏନ୍ଦେର୍‌ଗେକା ପ୍ରାଭୁସ୍‌କି ଅଣ୍ଟା ଦୂଁତ୍ ସରଗ୍‌ତି
         ଏତ୍ତିୟା ଆରୁ ଚାହା ବାରିକିରି ଆଦ୍ ଆ ଚାଁଚାନ୍ ପାଖିୟାଚା, ଆରୁ ଆଦ୍‌ଘି ମିଆଁ ଅକ୍କିୟା। 3 ଆଦ୍‌ଘି ରୂପ୍‌ଦ୍ ବିଜ୍‌ଲି ଲେଖା ଆରୁ ଆଦ୍‌ଘି ଚିଢ଼ାଦ୍ ବରଫ୍ ଲେଖା ଧୋବ୍ ରାଚା। 4 ଆଦ୍‌ଘି ଏଲ୍‌ଚ୍‌କାତି ଜାଗୁୱାର୍ ଥାର୍‌ଥାରାର୍‌କେରାର୍, ଆରୁ କେଚ୍ଚକାଘି ସାମାନ୍ ମାନ୍‌ଚାର୍ କେରାର୍।
         5 ଲେକିନ୍ ସରଗ୍‌ଦୂଁତ୍ ମାଏକିନିଆଁରିନ୍ ତେଙ୍ଗିୟା, “ଆମା ଏଲ୍‌ଚା, ଏନ୍ ଆହାଲେନ୍ କା ନିମ୍ କ୍ରୁଶ୍‌ନୁ
         ଠୋକ୍‌ଚ୍‌କା ଯୀଶୁସିନ୍ ବେଦ୍ଦାଲ୍‌ଦାର୍। 6 ଆସ୍ ଇସାନ୍ ମାଲ୍‌କାସିନ୍, ଲେକିନ୍ ତାଙ୍ଘା ବଚନ୍‌ଘି ଲେଖା ଉଜ୍ଜକାଦାସ୍। ବାରା, ଇ ଆଡ୍ଡାନ୍ ଏରା,
         ଏକାସାନ୍ କା ପ୍ରାଭୁସିନ୍ ଉଇକାଚାର୍, 7 ଆରୁ ଚାଁଣେ କାଲା ତାଙ୍ଘା ଚେଲାରିନ୍ ତେଙ୍ଗା କା ଆସ୍ କେଚ୍ଚକାର୍‌ସ୍‌ତି ଉଜ୍ଜକାଦାସ୍, ଆରୁ ଯୀଶୁସ୍
         ନିହ୍ମାସ୍‌ତି ଆଘ୍‌ଲି ଗାଲିଲୀଗେ କାଲ୍‌ଦାସ୍, ଆସାନ୍ ଆସ୍‌କି ଦର୍ଶନ୍ ହାଖ୍ଖର୍! ଏରା, ଏନ୍ ନିମାନ୍
         ତେଙ୍ଗେଇନ୍‌ଚାନ୍।”8 ଆଙ୍ଗେନ୍ ଆବ୍ଡ଼ା ମାଏକିନିଆଁର୍ ଏଲ୍‌ଚ୍‌କା ଆରୁ ମୁରୁକ୍ ରୀଜ୍‌ଝୁତି ମାସ୍‌ଣାସ୍‌ତି ଚାଁଣେନ୍ କିର୍‌ରିକିରି
         ତାଙ୍ଘା ଚେଲାରିନ୍ ଖବର୍ ଚିୟାଗେ କୁଦିୟାରାଚାର୍। 9 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ଭେଁଟ୍ ମାନ୍‌ଚାସ୍ ଆରୁ ତେଙ୍ଗିୟାସ୍, “ନିମାଗେ ଶାନ୍ତି ମାନ୍ନାଦ୍”।
         ଆଙ୍ଗେନ୍ ଆବ୍ଡ଼ାର୍ ଚାହା ବାରିକିରି ଆସ୍‌କି ହେଡ୍ଡୁବନ୍ ଏସ୍‌ରିକିରି ଆସିନ୍ ଯୋହାର୍ କାମ୍‌ଚାର୍।
         10 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଆମା ଏଲ୍‌ଚା; ଏଙ୍ଘା ଭାଇର୍‌ସାନ୍ କାଇକିରି ତେଙ୍ଗା
         କା ଆବ୍ଡ଼ାର୍ ଗାଲିଲୀଗେ କର୍, ଆସାନ୍ ଏଙ୍ଗାନ୍ ଏରର୍।”ଜାଗୁୱାର୍‌ଘି ୟାହୁଦୀ ମୁଖ୍ୟାରିନ୍ ଖବର୍ ଚିନା11 ଆବ୍ଡ଼ା ମାଏକିନିଆଁର୍ କାଲିୟାରିନ୍ କା ମୁଖ୍ୟାର୍‌ସ୍‌ତି କେତ୍‌କ ଲୋକ୍ ସହର୍‌ନୁ ବାରିକିରି ପୁରା
         ଘାଟ୍‌ଣାନ୍ ମୁଖ୍ୟା ପୁରୋହିତ୍‌ଜାମାରିନ୍ ଶୁଣାବାଚାର୍। 12 ଆଙ୍ଗେନ୍ ଆବ୍ଡ଼ାର୍ ମୁଖ୍ୟା ଜାମାର୍‌ଗାନେ ମେଶ୍‌ରିକିରି ଉପାୟ କାମ୍‌ଚାର୍ ଆରୁ ପଲ୍‌ଟନ୍ ଜାମାର୍‌ଗେ
         ବାଗ୍ଗେ ପାଏସା ଚିଇକିରି ତେଙ୍ଗିୟାର୍, 13 “ଏନ୍ନେ ତେଙ୍ଗର୍ କା ମାଁହା ଯେତ୍‌କବାକେନ୍ ଏମ୍ ହାନ୍ଦ୍ରାଲ୍‌କାମ୍ ତା, ଯୀଶୁସ୍‌କି ଚେଲାର୍ ବାରିକିରି
         ଆସିନ୍ ହାଡ୍ଡାର୍ ଅଚ୍ଚାର୍ କେରାର୍। 14 ଆରୁ ଯଦି ଇ କାତ୍‌ଥାଦ୍ ରାଜ୍‌ପାଲ୍‌ସ୍‌କି ହେବ୍‌ଦାଗେ ମେନ୍ଦ୍ରଦ୍ ତା, ଏମ୍ ଆସିନ୍ ବୁଝାବମ୍ ଆରୁ
         ନିମାନ୍ ଚିନ୍ତାତି ବାଛାବମ୍।” 15 ଆନ୍ତିନ୍ ଜାଗୁର୍ ପାଏସା ହୋଇକିରି ଏସ୍‌କେ ଶିଖାବାକେର୍‌କିଚା, ଆନ୍ନେନ୍ କାମ୍‌ଚାର୍। ଇ କାତ୍‌ଥାଦ୍
         ଇନ୍ନାତକ୍ ୟାହୁଦୀ ଆଲାର୍‌ଘି ମାଝାନୁ ଚାଲ୍‌ର୍‌ତେ ବାରାଲି।ଯୀଶୁସ୍ ଚେଲାଜାମାର୍‌ଗେ ଦର୍ଶନ୍ ଚିଆଲ୍‌ଦାସ୍(ମାର୍‌କୁସ୍ ୧୬:୧୪-୧୮; ଲୁକାସ୍ ୨୪:୩୬-୪୯; ଯୋହାନ୍ ୨୦:୧୯-୨୩; ପ୍ରେରିତ୍ ୧:୬-୮)16 ଆରୁ ଏଗାର ଚେଲାର୍ ଗାଲିଲୀଘି ଆ ପାର୍ତ୍ତାଗେ କେରାର୍, ଏକାସାନ୍ କା ଯୀଶୁସ୍ ଆବ୍ଡ଼ାରିନ୍ ତେଙ୍କାଚାସ୍।
         17 ଆବ୍ଡ଼ାର୍ ଯୀଶୁସିନ୍ ଏରିକିରି ଯୋହାର୍ କାମ୍‌ଚାର୍, ଲେକିନ୍ ନେକା-ନେକାଗେ ଶାକ୍ ମାନ୍‌ଚା। 18 ଯୀଶୁସ୍ ଆବ୍ଡ଼ାର୍‌ଘି ଚାହାଗେ ବାରିକିରି ତେଙ୍ଗିୟାସ୍, “ସରଗ୍ ଆରୁ ଦୁନିଆଁନ୍ତା ଜାମା ହକ୍ ଏଙ୍ଗାଗେ
         ଚିଆ କେର୍‌କିଚି। 19 ହୁଦ୍‌ଘିଲାଗାନ୍ ନିମ୍ କାଲା, ଜାମା ଜାତିନ୍ତା ଆଲାରିନ୍ ଚେଲା କାମା; ଆରୁ ଆବ୍ଡ଼ାରିନ୍ ବାଙ୍ଗ୍ ଆରୁ
         ହାଦ୍ଦୁ ଆରୁ ପାବିତାର୍ ଆତ୍ମାଘି ନାମେତି ଆସ୍ନାନ୍ ଚିଆ, 20 ଆରୁ ଆବ୍ଡ଼ାରିନ୍ ଜାମା କାତ୍‌ଥାନ୍ ଏକାନ୍ ଏନ୍ ନିମାନ୍ ହୁକୁମ୍ ଚିଚ୍‌କାଦାନ୍, ଆଦିନ୍ ମାନାଗେ ଶିଖାବା:
         ଆରୁ ଏରା, ଏନ୍ ଦୁନିଆଁଘି ଆଖ୍‌ରୀତକ୍ ଜାମାବାକେନ୍ ନିହ୍ମାଗାନେ ଆତ୍‌ଲ୍‌ଦାନ୍।”

ପ୍ରାଭୁ ଯୀଶୁସ୍‌କି ବାର୍‌ନାଘି ତିୟାରି(ମାତିସ୍ ୩:୧-୧୨; ଲୁକାସ୍ ୩:୧-୧୮; ଯୋହାନ୍ ୧:୧୯-୨୮)11 ପାର୍‌ମେଶ୍ଵାର୍‌ସ୍‌କି ହାଦ୍ଦୁ ଯୀଶୁ ଖ୍ରୀସ୍ତ୍‌କି ସୁସାମାଚାର୍‌ଦ୍ ଏନ୍ନେ ପ୍ରକାର୍‌ଘି ସୁରୁ ମାନିଦ୍।
         2 ଇଶାୟାହ୍‌ସ୍ ନାବୀସ୍ ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କାଦାସ୍, ପାର୍‌ମେଶ୍ଵାର୍‌ସ୍ ତେଙ୍ଗିୟାସ୍,
         “ଏରା ଏଙ୍ଘା ସନ୍ଦେଶ୍ ଚିଉସିନ୍ ନିଙ୍ଘା ଆଘ୍‌ଲି ତାଇୟାଲ୍‌ଦାନ୍, ଏକାସ୍ କା ନିଙ୍ଘା ବାର୍‌ନାଘି ଲାଗାନ୍
         ପାବୁ ତିୟାର୍ କାମସ୍। 3 ଆସ୍ ଶୁନ୍‌ଶାନ୍ ଆଡ୍ଡାନୁ ରାଇକିରି ଉଚ୍ଚା ଶବଦ୍‌ନୁ ତେଙ୍ଗସ୍ ଏସ୍‌କେ କା ବାଡ଼୍‌କା ଆଲାସ୍‌କି ବାର୍‌ନା
         ବାକେନ୍ ପାବୁ ତିୟାର୍ କାମ୍‌ଦାତ୍, ଆନ୍ନେ ନିଜର୍ ମନ୍‌ବନ୍ ତିୟାର୍ କାମା ଏନ୍ଦେର୍‌ଗେକା ପ୍ରାଭୁସ୍
         ବାର୍‌ନାବାଲା ରାଦାସ୍।”4 ଇ ଭବିଷତ୍ କାତ୍‌ଥାଘି ଦ୍ୱାର୍‌ନୁ ଆସ୍ନାନ୍ ଚିଉ ଯୋହାନ୍‌ସ୍ ଶୁନ୍‌ଶାନ୍ ଆଡ୍ଡାନୁ ଇଜ୍ଜାସ୍ ଆରୁ ଆଲାର୍‌ଗେ
         ଉପ୍‌ଦେଶ୍ ଚିଚ୍ଚାସ୍ କା ନିମ୍ ନିହ୍ମା ପାପ୍‌ଘି ଲାଗାନ୍ ପାସ୍ତାରାଇକିରି ଆସ୍ନାନ୍ ହୁଆତା ପାର୍‌ମେଶ୍ଵାର୍‌ସ୍
         ନିହ୍ମା ଜାମା ପାପ୍‌ବନ୍ ଛେମା କାମସ୍। 5 ୟାହୁଦା ପ୍ରଦେଶ୍‌ତା ଆରୁ ଯେରୁଶାଲେମ୍ ସହର୍‌ତା ଢେର୍ ଆଲାର୍ ଯୋହାନ୍‌ସ୍‌କି ଚାହାଗେ ବାରାଲିୟାର୍
         ଆରୁ ନିଜର୍‌ନିଜର୍ ପାପ୍ ଗ୍ରହନ୍ କାମିକିରି ଯାର୍‌ଦାନ୍ ଯୋଡ଼ୁନୁ ଆସ୍ନାନ୍ ହୁଆଲିୟାର୍। 6 ଯୋହାନ୍‌ସ୍ ଉଁଟ୍‌ଘି ଚୁଟ୍ଟିତି ତିୟାର୍ ମାନ୍‌ଚ୍‌କା ଚିଢ଼ା ଆତ୍ତାଲିୟାସ୍ ଆରୁ କାଡ଼୍‌ମାନୁ ଚାପ୍‌ଟାଘି
         କାସ୍‌ନା ହିଁରାଲିୟାସ୍, ଆସ୍ ବଖ୍ଖୋ ମହାଁଲିୟାସ୍ ଆରୁ ଜଙ୍ଗଲ୍ ତା ତିନିରାସେ ହାପ୍ପାଲିୟାସ୍। 7 ଆସ୍ ତାଙ୍ଘା ଉପ୍‌ଦେଶ୍‌ନୁ ତେଙ୍ଗାଲିୟାସ୍, “ଏକାସ୍ ଏଙ୍ଘା ପାଛ୍‌ଲି ବାର୍‌ନାବାଲା ରାଦାସ୍, ଆସ୍
         ଏଙ୍ଘାସ୍‌ତି ଢେର୍ ମାହାନ୍ ରାଦାସ୍; ଏନ୍‌ତା ନୁହିଁକିରି ଆସ୍‌କି ଜୁତାଘି ଫିତା ଖୋଲ୍‌ନାଘିହି ଲାଇଗ୍
         ମାଲ୍‌ଦାନ୍। 8 ଏନ୍ ନିମାନ୍ ଆମ୍ମୁତି ଆସ୍ନାନ୍ ଚିଆଲ୍‌ଦାନ୍ ଲେକିନ୍ ଆସ୍ ନିମାନ୍ ପାବିତାର୍ ଆତ୍ମାତି ଆସ୍ନାନ୍ ଚିୟସ୍।”ପ୍ରାଭୁ ଯୀଶୁସ୍‌କି ଆସ୍ନାନ୍ ଆରୁ ପରୀକ୍ଷା(ମାତିସ୍ ୩:୧୩—୪:୧୧; ଲୁକାସ୍ ୩:୨୧,୨୨; ୪:୧-୧୩)9 ହୁ ସାମାୟନୁ ଯୀଶୁସ୍ ଗାଲିଲୀ ପ୍ରଦେଶ୍‌ତା ନାଜ୍‌ରେତ୍ ପାଡ଼ାନ୍ତି ବାରିକିରି ଆସ୍ ଯାର୍‌ଦାନ୍ ଯୋଡ଼ୁନୁ
         ଯୋହାନ୍‌ସ୍‌ତି ଆସ୍ନାନ୍ ଅଚ୍ଚାସ୍। 10 ଆଖାନେନ୍ ଆସ୍ ଆମ୍ମୁତି ଉର୍‌ଖିୟାସ୍ ତା ଆକାଶ୍ ଖୋଲ୍‌ରା କେରା ଆରୁ ପାବିତାର୍ ଆତ୍ମାଦ୍ ପେର୍‌ୱାଁଘି
         ରୂପ୍‌ନୁ ତାଙ୍ଘା ମିଆଁ ଏତ୍ତନାନ୍ ଏରିୟାସ୍। 11 ଆରୁ ଆକାଶ୍‌ତି ଏନ୍ନେ ଶବଦ୍ ମେନ୍ଦ୍ରାଦ୍ କା, “ନିନ୍ ଏଙ୍ଘାଏ ଦୁଲାଡ଼ି ହାଦ୍ଦୁୟ, ଏନ୍ ନିଙ୍ଘା ମିଆଁ
         ବହୁତ୍ ଖୁସ୍ ରାଦାନ୍।”12 ଆସ୍ନାନ୍ ଅଚ୍ଚକା ପାଛ୍‌ଲି ଆତ୍ମାଦ୍ ଯୀଶୁସିନ୍ ଶୁନ୍‌ଶାନ୍ ଆଡ୍ଡାଗେ ଅଚ୍ଚାକେରା। 13 ଆସ୍ ଚାଲିଶ୍ ଦିନ୍‌ତକ୍ ଶୁନ୍‌ଶାନ୍ ଆଡ୍ଡାନୁ ରାଚାସ୍ ଆରୁ ଶାଏତାନ୍‌ଦ୍ ଆସିନ୍ ବିଡ଼୍‌ଚେ ଏରିୟାଦ୍;
         ଆସ୍ ହାର୍‌ବୁନ୍ତା ପଶୁର୍‌ଗାନେ ରାଲିୟାସ୍ ଆରୁ ସରଗ୍‌ଦୂଁତ୍‌ଜାମାର୍ ତାଙ୍ଘା ସେବା କାମାଲିୟାର୍।ଯୀଶୁସ୍ ତାଙ୍ଘା ସେବା ନାଲ୍‌ଖୁ ସୁରୁ କାମାଲ୍‌ଦାସ୍(ମାତିସ୍ ୪:୧୨-୧୭; ଲୁକାସ୍ ୪:୧୪,୧୫)14 ଯୋହାନ୍‌ସିନ୍ ହେରୋଦ୍‌ସ୍ ବନ୍ଦୀ କାମ୍‌ଚ୍‌କା ପାଛ୍‌ଲି ଯୀଶୁସ୍ ଗାଲିଲୀ ପ୍ରଦେଶ୍‌ଗେ ବାର୍‌ଚାସ୍
         ଆରୁ ଏନ୍ନେ ତେଙ୍ଗିକିରି ପାର୍‌ମେଶ୍ଵାର୍‌ସ୍‌କି ସୁସାମାଚାର୍ ଶୁଣାବାଗେ ଲାଗ୍ଗିୟାସ୍। 15 ଆରୁ ଆସ୍ ତେଙ୍ଗିୟାସ୍, “ପାର୍‌ମେଶ୍ଵାର୍‌ସ୍‌କି ସାମାୟ ପୁରା ମାନ୍‌ଚାକେର୍‌କିଚି, ଆରୁ ପାର୍‌ମେଶ୍ଵାର୍‌ସ୍‌କି
         ରାଜୀଦ୍ ଚାହାନୁ ବାର୍‌ଚା କେର୍‌କିଚି। ନିମ୍ ପାସ୍ତାରାଇକିରି ସୁସାମାଚାର୍‌ନୁ ବିଶ୍ୱାସ୍ କାମା।”
         16 ଅନ୍ଦୁଲ୍ ଯୀଶୁସ୍ ଗାଲିଲୀ ହଁସ୍‌ରା ଖାଁଣିନୁ କାନାବାକେନ୍ ଶିମୋନ୍ ଆରୁ ତାଙ୍ଘା ଭାଇ ଆନ୍ଧ୍ରିୟାସ୍‌ସିନ୍
         ଏରିୟାସ୍। ଆବ୍ଡ଼ାର୍ ହଁସ୍‌ରାନୁ ଫିକା ଜାଲ୍ଲି ଆଚ୍ଛାଲିୟାର୍, ଏନ୍ଦେର୍‌ଗେକା ଆବ୍ଡ଼ାର୍ କେଉଁଟା
         ରାଚାର୍। 17 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏଙ୍ଘା ପାଛ୍‌ଲି ବାରା ଏନ୍ ନିମାନ୍ ଇଞ୍ଜୋ ଧାର୍‌ନାଘି ବାଦ୍‌ଲା
         ଆଲାରିନ୍ ଏସ୍‌କେ ଏଙ୍ଘା ଚେଲା କାମର୍ ଆବନ୍ ଶିଖାବନ୍।” 18 ଆରୁ ହୁଙ୍ଗେନିନ୍ ଆବ୍ଡ଼ାର୍ ଜାଲ୍ଲିବନ୍ ଆମ୍ଵିକିରି ଆସ୍‌କି ପାଛ୍‌ଲି-ପାଛ୍‌ଲି କେରାର୍। 19 କାଟେ ଆଘ୍‌ଲି କେର୍‌କାନ୍‌ତିନ୍, ଯୀଶୁସ୍ ଜେବେଦୀସ୍‌କି ଯୋଡ଼େ ହାଦ୍ଦୁ ୟାକୁବ୍ ଆରୁ ଯୋହାନ୍‌ସିନ୍
         ଏରିୟାସ୍, ଆବ୍ଡ଼ାର୍ ତାହ୍ମା ଡଙ୍ଗାନୁ ଅକ୍କିକିରି ଜାଲ୍ଲିବନ୍ ସାଜାବାଲିୟାର୍ । 20 ଯୀଶୁସ୍ ହୁଙ୍ଗେନିନ୍ ଆବ୍ଡ଼ାରିନ୍ ମେହିଁୟାସ୍ ଆରୁ ଆବ୍ଡ଼ାର୍ ତାମ୍ଵା ଜେବେଦୀସିନ୍ ଗୁତ୍ତିୟାର୍‌ଗାନେ
         ଡଙ୍ଗାନୁ ଆମ୍ଵିକିରି ଆସ୍‌କି ପାଛ୍‌ଲି-ପାଛ୍‌ଲି କେରାର୍।ଯୀଶୁସ୍ ଭୁତ୍ତୁ ଲାକ୍କା ଆଲାସିନ୍ ବାନେ କାମାଲ୍‌ଦାସ୍(ଲୁକାସ୍ ୪:୩୧-୩୭)21 ଯୀଶୁସ୍ ଆରୁ ତାଙ୍ଘା ଚେଲାଜାମାର୍ କାଫାର୍‌ନାହୁମ୍ ସହର୍‌ଗେ କେରାର୍। ଆରୁ ଯେତ୍‌କବାକେନ୍ ପାବିତାର୍
         ଉଲ୍ଲା ବାର୍‌ଚାତା ଯୀଶୁସ୍ ସାଭା ଆଡ଼୍‌ପାଗେ କାଇକିରି ଉପ୍‌ଦେଶ୍ ଚିୟାଗେ ସୁରୁ କାମ୍‌ଚାସ୍। 22 ଆଲାର୍ ଆସ୍‌କି ଉପ୍‌ଦେଶ୍ ମେନିକିରି ଆଚ୍‌ମିତ୍ ମାନାକାଲିୟାର୍; ଏନ୍ଦେର୍‌ଗେକା ଆସ୍ ୟାହୁଦୀ ପଣ୍ତିତ୍‌ଜାମାର୍‌ଘି
         ଲେଖା ଉପ୍‌ଦେଶ୍ ମାଲ୍ଲା ଚିଉସ୍, ଲେକିନ୍ ହକ୍‌ତି ଉପ୍‌ଦେଶ୍ ଚିଆଲିୟାସ୍। 23 ଆ ସାଭା ଆଡ଼୍‌ପାନୁ ଭୁତ୍ତୁ ଲାକ୍କା ଅଣ୍ଟା ଆଲାସ୍ ରାଚାସ୍, ଆସ୍ ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାସ୍,
         24 “ହେ ନାଜ୍‌ରେତ୍ ସହର୍‌ତା ଯୀଶୁ, ନିଙ୍ଘାଗାନେ ଏହ୍ମାଏ ଏନ୍ଦେର୍ ସମ୍ବନ୍ଧ ରାଇଦ୍? ନିନ୍ ଏମାନ୍ ସର୍ବନାଶ୍
         କାମାଗେ ବାର୍‌ଚ୍‌କାଦାଏ କାଁଏ? ଏନ୍ ଆହାଲ୍‌ଦାନ୍ କା ନିନ୍ ନେଦ୍, ନିନ୍ ପାର୍‌ମେଶ୍ଵାର୍‌ସ୍‌କି ତାଏକା
         ଆ ପାବିତାର୍ ଆଲାଏ।” 25 ଯୀଶୁସ୍ ଏନ୍ନେ ତେଙ୍ଗିକିରି ଆସିନ୍ ଧାମ୍‌କାଚାସ୍, “କାଡ଼େ-କାଡ଼େ ରା; ଇ ଆଲାସ୍‌ସ୍ତି ଉର୍‌ଖୁ କାଲ୍”।
         26 ଭୁତ୍ତୁଦ୍ ଆ ଆଲାସିନ୍ ଆଇଁଠିକିରି, ଜୋର୍‌ସେ ଚିର୍‌ରାରାତେ ଆସ୍‌ତି ଉର୍‌ଖିୟା କେରା। 27 ଇବନ୍ ଏରିକିରି ଆସ୍‌ତା ରୁ ଜାମା ଆଲାର୍ ଆଚ୍‌ମିତ୍ ମାନ୍‌ଚାର୍ କେରାର୍, ଆରୁ ତାମ୍-ତାମ୍ କାଚ୍‌ନେଖ୍‌ରା
         ଲାଗ୍ଗିୟାର୍ କା, “ଇଦ୍ ଏସ୍‌କେ ମାନା ଅଙ୍ଗଦ୍ ଇଦ୍ ତା ଅଣ୍ଟା ପୁନା କାତ୍‌ଥାଦ୍। ଇସ୍‌ତା ହକ୍‌ତି
         ତେଙ୍ଗ୍‌ଦାସ୍ ଆରୁ ଭୁତ୍ତୁଗୁଠିନ୍‌ହି ହୁକୁମ୍ ଚିଦାସ୍ ଆରୁ ଆବ୍ଡ଼ାଦ୍‌ହି ତାଙ୍ଘା ହୁକୁମ୍‌ବନ୍ ମେନିଦ୍।”
         28 ଆରୁ ଯୀଶୁସ୍‌କି ଇ ନାଲ୍‌ଖୁଘି ସାମାଚାର୍‌ଦ୍ ଗାଲିଲୀ ପ୍ରଦେଶ୍‌ନୁ ଜାମାତାରା ଫାଏଲାରାଚା କେରା।ଯୀଶୁସ୍ ଢେର୍ ଆଲାରିନ୍ ବାନେ କାମାଲ୍‌ଦାସ୍(ମାତିସ୍ ୮:୧୪-୧୭; ଲୁକାସ୍ ୪:୩୮-୪୧)29 ଯୀଶୁସ୍ ହୁଙ୍ଗେନିନ୍ ସାଭା ଆଡ଼୍‌ପାନ୍ତି ଉର୍‌ଖିକିରି, ୟାକୁବ୍ ଆରୁ ଯୋହାନ୍‌ସ୍‌ଗାନେ ସିଧା ଶିମୋନ୍
         ଆରୁ ଆନ୍ଧ୍ରିୟାସ୍‌କି ଆଡ଼୍‌ପାଗେ କେରାର୍। 30 ଶିମୋନ୍‌ସ୍‌କି ଶାଶ୍‌ଦ୍ ନାଣିତି ଚୁତ୍‌କିଚା, ହୁଙ୍ଗେନିନ୍ ତାହ୍ମା ଆଡ଼୍‌ପାନ୍ତାର୍ ଆଦ୍‌ଘି ବାରେନୁ
         ଯୀଶୁସିନ୍ ତେଙ୍ଗିୟାର୍। 31 ଯୀଶୁସ୍ ଆଦ୍‌ଘି ଚାହାଗେ କେରାସ୍ ଆରୁ ଆଦ୍‌ଘି ହେଖ୍ଖାନ୍ ଧାରିକିରି ଉଠାବାଚାସ୍; ଆରୁ ତାଙ୍ଘା ନାଣିଦ୍
         ଏତ୍ତିୟାକେରା, ଆରୁ ଆଦ୍ ଆବ୍ଡ଼ାର୍‌ଘି ସେବା କାମାଗେ ଲାଗ୍ଗିୟାଦ୍।32 ବିଡ଼ି ଅକ୍କନାବାକେନ୍ ଆଲାର୍ ଜାମା ବେହ୍ମରିୟା ଆରୁ ଭୁତ୍ତୁ ଲାକ୍କା ଆଲାରିନ୍ ଯୀଶୁସ୍‌କି ଚାହାଗେ
         ଅନ୍ଦ୍ରାଗେ ଲାଗ୍ଗିୟାର୍। 33 କାଫାର୍‌ନାହୁମ୍‌ତା ଢେର୍ ଆଲାର୍ ଆଡ଼୍‌ପାଘି ଘୁମାନୁ ଠୁଡ଼ିୟାରାଚାର୍। 34 ଯୀଶୁସ୍ ନାନ୍ନା-ନାନ୍ନା ବେମାର୍‌ନୁ ରୁ ଢେର୍ ଆଲାରିନ୍ ବାନେ କାମ୍‌ଚାସ୍, ଆରୁ ଢେର୍ ଆଲାର୍‌ସ୍‌ତି
         ଭୁତ୍ତୁଗୁଠିନ୍ ଅଥ୍‌ରାସ୍, ଆସ୍ ଭୁତ୍ତୁଗୁଠିନ୍ କାଚ୍‌ନେଖ୍‌ରାଗେ ମାନା କାମାଲିୟାସ୍, ଏନ୍ଦେର୍‌ଗେକା
         ଭୁତ୍ତୁଗୁଠିଦ୍ ଆସିନ୍ ଚିହ୍ନାଲିୟାଦ୍। 35 ଆଦ୍‌ଘି ନାନ୍ନୁ ଉଲ୍ଲା ଯୀଶୁସ୍ ଭୋର୍ ପାଇରିନ୍ ଉହା ରାତେ ଉସ୍‌କାରାଇକିରି ଆଡ଼୍‌ପାନ୍ତି ଉର୍‌ଖିୟାସ୍,
         ଆରୁ ଅଣ୍ଟା ଶୁନ୍‌ଶାନ୍ ଆଡ୍ଡା କେରାସ୍ ଆରୁ ଆସାନ୍ ବିନ୍ତି କାମା ଲାଗ୍ଗିୟାସ୍। 36 ଯୀଶୁସିନ୍ ବେଦ୍ଦାଗେ ଶିମୋନ୍ ଆରୁ ତାଙ୍ଘା ସାଙ୍ଗେର୍ କେରାର୍। 37 ଯେତ୍‌କବାକେନ୍ ଯୀଶୁସିନ୍ ହାଖ୍ଖୀୟାର୍ ତା ଆବ୍ଡ଼ାର୍ ତେଙ୍ଗିୟାର୍, “ଜାମାର୍ ନିମାନ୍ ବେଦ୍ଦାଲ୍‌ନାଏ”।
         38 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଗୁଚା ନାମ୍ ଚାହାଚାହାନ୍ତା ପାଡ଼ାଗେ କତ୍ ଆସାନ୍‌ହି ଏଙ୍ଗାଗେ
         ସୁସାମାଚାର୍ ଶୁଣାବାନା ରାଇଦ୍, ହୁଦ୍‌ଘିଲାଗାନ୍ ତା ଏନ୍ ବାର୍‌ଚ୍‌କାଦାନ୍।” 39 ଯୀଶୁସ୍ ଗାଲିଲୀ ପ୍ରଦେଶ୍‌ତା ପାଡ଼ାଗୁଠିନୁ କାଇକିରି ତାହ୍ମା ସାଭା ଆଡ଼୍‌ପାନୁ ସୁସାମାଚାର୍ ଶୁଣାବାଚାସ୍
         ଆରୁ ଆଲାର୍‌ସ୍‌ତିହି ଭୁତ୍ତୁଗୁଠିନ୍ ଅଥ୍‌ରାସ୍।ଅଣ୍ଟା କୋଢ଼୍‌ ବେହ୍ମରିୟାସିନ୍ ଯୀଶୁସ୍ ବାନେ କାମାଲ୍‌ଦାସ୍(ମାତିସ୍ ୮:୧-୪; ଲୁକାସ୍ ୫:୧୨-୧୬)40 ଅଣ୍ଟା କୋଢ଼୍‌ ବେହ୍ମରିୟାସ୍ ଯୀଶୁସ୍‌କି ଚାହାଗେ ବାର୍‌ଚାସ୍, ଆରୁ ହାଁଠୁୱାରାଇକିରି ଆର୍‌ଜୀବିନ୍ତି
         କାମ୍‌ତେ ତେଙ୍ଗିୟାସ୍, “ନିମ୍ ଚାହଁର୍ ହାଲେ ଏଙ୍ଗାନ୍ ଶୁଦ୍ଧ୍ କାମା ଅଙ୍ଗର୍।” 41 ଯୀଶୁସ୍‌କେ ଆସ୍‌କି ମିଆଁ ମୁରୁକ୍ ସୋଗ୍ଗେ ଲାଗ୍ଗିୟା। ଆସ୍ ହେଖ୍ଖା ଲାମ୍ଵାବାଇକିରି, ଆସିନ୍ ଏସ୍‌ରାସ୍
         ଆରୁ ତେଙ୍ଗିୟାସ୍, “ଏନ୍ ଚାହାଁଲ୍‌ଦାନ୍ କା ନିନ୍ ଶୁଦ୍ଧ୍ ମାନାକାଲା।” 42 ଆରୁ ଆଖାନେନ୍ ଆସ୍‌କି କୋଢ଼୍‌ ବେମାର୍ ଆସ୍‌ତି ହାଟ୍‌ରାକେରା, ଆରୁ ଆସ୍ ବାନେ ମାନ୍‌ଚାସ୍‌କେରାସ୍।
         43 ଇ ଘାଟ୍‌ଣାଘି ବାରେନୁ ନେକାନ୍‌ହି ମା ତେଙ୍ଗାଗେ ଯୀଶୁସ୍ ଆସିନ୍ ଚେତାବାନୀ ଚିଇକିରି ବିଦା କାମ୍‌ଚାସ୍।
         44 ଆରୁ ଆସିନ୍ ତେଙ୍ଗିୟାସ୍, “ଏନ୍ ଏକା ନାଲ୍‌ଖୁନ୍ କାମ୍‌ଚ୍‌କାଦାନ୍ ଆଦ୍‌ଘି ବାରେନୁ ନେକାନ୍‌ହି ଏନ୍ଦେର୍‌ହି
         ଆମ୍‌କେ ତେଙ୍ଗା, ଲେକିନ୍ କାଇକିରି ନିଜ୍‌କେ ପୁରୋହିତ୍‌ସିନ୍ ଏଦା, ଆରୁ ଶୁଦ୍ଧ୍ ମାନ୍ନାଘି ବାରେନୁ
         ମୁଶା ନାବୀସ୍ ପାବିତାର୍ ଶାସ୍ତ୍ରନୁ ଏକା ନିୟମ୍‌ବନ୍ ଲେଖ୍‌ଚ୍‌କାଦାସ୍ ଆବନ୍ ଚାଢ଼ାବା, ଏନ୍ଦେର୍‌ଗେକା
         ଆଦ୍ ଆଲାର୍‌ଘି ଆଘ୍‌ଲି ସାକ୍ଷୀ ମାନଦ୍ କା ନିନ୍ ବାନେ ମାନ୍‌ଚ୍‌କାଏ କେର୍‌କାଦାଏ।” 45 ଲେକିନ୍ ଆସ୍ ହୁସ୍‌ତି ଉର୍‌ଖିକିରି ଯୀଶୁସ୍ ନିଙ୍ଘା ଲାଗାନ୍ ଏନ୍ଦେର୍ କାମ୍‌ଚ୍‌କାଦାସ୍, ଆଦ୍‌ଘି
         ବାରେନୁ ଜାମାରିନ୍ ତେଙ୍ଗିୟାସ୍ ଆରୁ ଇ ଖବର୍ ଜାମାତାରା ଫାଏଲାରାଚା କେରା ହୁଦ୍‌ଘିଲାଗାନ୍ ଏକା ସହର୍‌ଗେହି
         ଯୀଶୁସ୍ ଖୁଲାଖୁଲି କାଲା ପଲ୍ଲିୟାସ୍। ହୁଦ୍‌ଘିଲାଗାନ୍ ଯୀଶୁସ୍ ପାଡ଼ାନ୍ତି ଗେଚ୍ଛା ଶୁନ୍‌ଶାନ୍ ଆଡ୍ଡାନୁ
         ରାଗେ ଲାଗ୍ଗିୟାସ୍, ହାଲେହି ଚାର୍‌ହିପାଖାନ୍ତି ଆଲାର୍ ତାଙ୍ଘା ଚାହାଗେ ବାର୍‌ତେ ରାଚାର୍।
         
            

         
      

   
      
         2
ଯୀଶୁସ୍ ଅଣ୍ଟା ଏକ୍ଆଙ୍ଗିୟା ବେହ୍ମରିୟାସିନ୍ ବାନେ କାମାଲ୍‌ଦାସ୍21 ଆନ୍ତିନ୍ କେତ୍‌କ ଉଲ୍ଲାଘି ପାଛ୍‌ଲି ଗାଲିଲୀନ୍ତି ଯୀଶୁସ୍ ଆରୁଅହନ୍ କାଫାର୍‌ନାହୁମ୍ ସହର୍‌ଗେ କିର୍‌ରିୟାସ୍
         ତା ଯୀଶୁସ୍ ଆଡ଼୍‌ପାନୁ ବାର୍‌ଚ୍‌କାଦାସ୍ ଆ ଖବର୍ ପାଡ଼ାନୁ ଫାଏଲାରାଚା କେରା। 2 ଆରୁ ଆଲାର୍‌ଘି ଭିଡ଼୍ ଏତ୍‌କ ମାନ୍‌ଚାକେରା ଯେ ଘୁମାନୁ କରାଗେହି ଆଡ୍ଡା ମାଲ୍ଲାରୁଦ୍; ଯୀଶୁସ୍ ଆବ୍ଡ଼ାର୍‌ସାନ୍
         ବଚନ୍ ପ୍ରଚାର୍ କାମାଗେ ଲାଗ୍ଗିୟାସ୍। 3 ହତ୍‌କବାକେନ୍ ଚାର୍ ଲୋକ୍ ଆଲାର୍ ଅଣ୍ଟା ଏକ୍ଆଙ୍ଗିୟା ବେହ୍ମରିୟାସିନ୍ ଆସାନ୍ ଧାରିକିରି ଅନ୍ଦ୍ରାର୍।
         4 ଲେକିନ୍ ଭିଡ଼୍‌ଘି ଲାଗାନ୍ ଆବ୍ଡ଼ାର୍ ଯୀଶୁସ୍‌କି ଚାହାଗେ ହୁଆଗେ ପଲ୍ଲିୟାର୍, ହୁଦ୍‌ଘିଲାଗାନ୍ ଏକାସାନ୍
         ଯୀଶୁସ୍ ରାଚାସ୍, ଆସ୍‌ତା ମିଁତା ଖାପ୍‌ରା ଆରୁ ବାତ୍ତାବନ୍ ପାଖିୟାଚାର୍; ଆରୁ ଆ ଭଙ୍କାନୁ ଏକ୍ଆଙ୍ଗିୟା
         ବେହ୍ମରିୟାସିନ୍ ନାଟ୍‌ରୁଗାନେ ଏତ୍ତାଚାର୍। 5 ଯୀଶୁସ୍ ଆବ୍ଡ଼ାର୍‌ଘି ବିଶ୍ଵାସ୍‌ବନ୍ ଏରିକିରି ଆ ଏକ୍ଆଙ୍ଗିୟା ବେହ୍ମରିୟାସିନ୍ ତେଙ୍ଗିୟାସ୍, “ହେ
         ବାବୁ, ନିଙ୍ଘା ପାପ୍ ଛେମା ମାନ୍‌ଚାକେରା ।” 6 ଆସାନ୍ କେତ୍‌କ ୟାହୁଦୀ ପଣ୍ତିତ୍‌ଜାମାର୍ ଅକ୍କାଚାର୍, ଆରୁ ଆବ୍ଡ଼ାର୍ ନିଜର୍-ନିଜର୍ ମନ୍‌ନୁ ସୋଚାଲିୟାର୍
         କା, 7 “ଇ ଆଲାସ୍ ଏନ୍ନେ ଏନ୍ଦେର୍‌ଗେ ତେଙ୍ଗାଲ୍‌ଦାସ୍? ଇସ୍ ପାର୍‌ମେଶ୍ଵାର୍‌ସ୍‌କି ନିନ୍ଦା କାମାଲ୍‌ଦାସ୍
         ଏନ୍ଦେର୍‌ଗେକା ପାର୍‌ମେଶ୍ଵାର୍‌ସିନ୍ ଆମ୍ଵିକିରି ନେଦ୍‌ହି ପାପ୍ ଛେମା କାମା ପଲ୍ଲନାଏ?” 8 ଯୀଶୁସ୍ ତାଙ୍ଘା ମନ୍‌ନୁ ଆହା ଅଙ୍ଗିୟାସ୍ କା ଆବ୍ଡ଼ାର୍ ମନେ-ମନେ ଏନ୍ଦେର୍ ସୋଚାଲିୟାର୍, ଆସ୍ ତେଙ୍ଗିୟାସ୍,
         “ନିମ୍ ନିହ୍ମା ମନ୍‌ନୁ ଏନ୍ନେ ଏନ୍ଦେର୍‌ଗେ ସୋଚାଲ୍‌ଦାର୍? 9 ଏକାଦ୍ ବାଗ୍ଗେ ସହଜ୍?+ ଏକ୍ଆଙ୍ଗିୟା ବେହ୍ମରିୟାସିନ୍ ନିଙ୍ଘା ପାପ୍‌ଗୁଠିଦ୍ ଛେମା ମାନ୍‌ଚାକେର୍‌କିଚି ବୁଲି ତେଙ୍ଗ୍‌ନାଦ୍?
         କା ଉସ୍‌କାରା ଆରୁ ନିଙ୍ଘା ନାଟ୍‌ରୁ ଉଠାବିକିରି ଏକାଏକି କାମା ବୁଲି ତେଙ୍ଗ୍‌ନାଦ୍? 10 ଲେକିନ୍ ନିମ୍ ଆକ୍କୁନ୍ ଆହାଅଙ୍ଗର୍ କା ଦୁନିଆଁନୁ ପାପ୍ ଛେମା କାମାଗେ +ମୁନୁଷ୍ ହାଦ୍ଦୁସ୍‌କେ ହକ୍ ରାଇଦ୍।” ହୁଦ୍‌ଘିଲାଗାନ୍ ଯୀଶୁସ୍ ଏକ୍ଆଙ୍ଗିୟା ବେହ୍ମରିୟାସିନ୍ ତେଙ୍ଗିୟାସ୍,
         11 “ଏନ୍ ନିଙ୍ଗାନ୍ ତେଙ୍ଗାଲ୍‌ଦାନ୍ କା ନିନ୍ ଉସ୍‌କାରା ଆରୁ ନାଟ୍‌ରୁ ଧାରିକିରି ଆଡ଼୍‌ପା କାଲା।” 12 ଆସ୍ ଆଖାନେନ୍ ଉସ୍‌କାରାଚାସ୍ ଆରୁ ତାଙ୍ଘା ନାଟ୍‌ରୁ ଧାରିକିରି ଜାମାର୍‌ଘି ଏର୍‌ତେ-ଏର୍‌ତେ ବାହ୍‌ରି
         ଉର୍‌ଖିୟାସ୍ କେରାସ୍। ଇବନ୍ ଏରିକିରି ଆସ୍‌ତା ରୁ ଜାମା ଆଲାର୍ ଆଚ୍‌ମିତ୍ ମାନ୍‌ଚାର୍ କେରାର୍ ଆରୁ
         ଆବ୍ଡ଼ାର୍ ପାର୍‌ମେଶ୍ଵାର୍‌ସ୍‌କି ମାହିମା ସ୍ତୁତି କାମ୍‌ତେ ତେଙ୍ଗିୟାର୍, “ଏମ୍ ଏନ୍ନେ ଅଦ୍‌ଭୁତ୍
         ନାଲ୍‌ଖୁ ଏକ୍‌ଲାହି ମାଲ୍ଲା ଏର୍‌କାରୁମ୍।”ଯୀଶୁସ୍ ଲେବୀସିନ୍ ମେହାଁଲ୍‌ଦାସ୍(ମାତିସ୍ ୯:୯-୧୩; ଲୁକାସ୍ ୫:୨୭-୩୨)13 ଆରୁଅହନ୍ ଯୀଶୁସ୍ ହଁସ୍‌ରା ଖାଁଣିଗେ କେରାସ୍, ଆରୁ ଆଲାର୍‌ଘି ଭିଡ଼୍ ତାଙ୍ଘା ଚାହାଗେ କେରାଦ୍, ଆରୁ
         ଯୀଶୁସ୍ ଆବ୍ଡ଼ାରିନ୍ ଶିକ୍ଷା ଚିୟାଗେ ଲାଗ୍ଗିୟାସ୍। 14 ଆନ୍ତିନ୍ ଯୀଶୁସ୍ ପାବୁନୁ କାନାବାକେନ୍ ଆଲ୍‌ଫିସ୍‌କି ହାଦ୍ଦୁ ଲେବୀସିନ୍ ମାଲ୍‌ଗୁଜାରୀ ଉକ୍‌ରାନା
         ଆଡ୍ଡାନୁ ଅକ୍କାନ୍ ଏରିୟାସ୍, ଯୀଶୁସ୍ ଆସିନ୍ ତେଙ୍ଗିୟାସ୍, “ଏଙ୍ଘା ପାଛ୍‌ଲି ବୁଙ୍ଗାବାରା।” ଆଙ୍ଗେନ୍
         ଆସ୍ ଉସ୍‌କାରାଇକିରି ଆସ୍‌କି ପାଛ୍‌ଲି-ପାଛ୍‌ଲି କେରାସ୍। 15 ଅନ୍ଦୁଲ୍ ଯୀଶୁସ୍ ତାଙ୍ଘା ଚେଲାର୍‌ଗାନେ ଲେବୀସ୍‌କି ଆଡ଼୍‌ପାନୁ ଅନାଲିୟାସ୍ ତା, ଢେର୍ +ମାଲ୍‌ଗୁଜାରୀ ଉକ୍‌ରୁ ଆଲାର୍ ଆରୁ ପାପୀ ଆଲାର୍‌ହି ସାଙ୍ଗେନ୍ ଅନାଲିୟାର୍; ଏନ୍ଦେର୍‌ଗେକା ଆବ୍ଡ଼ାର୍
         ଯୁକ୍କୁ ରାଚାର୍, ଆରୁ ଯୀଶୁସ୍‌କି ପାଛ୍‌ଲି-ପାଛ୍‌ଲି ବାରାଲିୟାର୍। 16 ଆସାନ୍ ୟୋଁଲୋକ୍ ଫାରିସୀ ଆଲାର୍ ଆରୁ ୟାହୁଦୀ ପଣ୍ତିତ୍‌ଜାମାର୍‌ହି ଅକ୍କାଚାର୍। ଯୀଶୁସିନ୍ ପାପୀ ଆରୁ
         ମାଲ୍‌ଗୁଜାରୀ ଉକ୍‌ରୁ ଆଲାର୍ ଗାନେ ଅନ୍ନାନ୍ ଏରିୟାର୍ ତା, ଆବ୍ଡ଼ାର୍ ଯୀଶୁସ୍‌କି ଚେଲାରିନ୍ ତେଙ୍ଗିୟାର୍,
         “ଆସ୍ ପାପୀ ଆରୁ ମାଲ୍‌ଗୁଜାରୀ ଉକ୍‌ରୁ ଆଲାର୍ ଗାନେ ଏନ୍ଦେର୍‌ଗେ ଅନାଲ୍‌ଦାସ୍?” 17 ଆବ୍ଡ଼ାର୍‌ଘି ଇ କାତ୍‌ଥାବନ୍ ମେନିକିରି ଯୀଶୁସ୍ ତେଙ୍ଗିୟାସ୍, “ବାନେ ଆଲାର୍‌ଗେ ବଏଦ୍‌ସ୍‌କି ଦାର୍‌କାର୍
         ମାଲ୍ଲା, ଲେକିନ୍ ବେହ୍ମରିୟାର୍‌ଗେ ବଏଦ୍‌ସ୍‌କି ଦାର୍‌କାର୍ ରାଇ। ଏନ୍ ଧାର୍ମିକ୍ ଆଲାରିନ୍ ମେହାଁଗେ
         ମାଲ୍ଲା ବାରୁନ୍ ଲେକିନ୍ ପାପୀ ଆଲାରିନ୍ ପାପ୍‌ତି ବାଛାବାଗେ ବାର୍‌ଚ୍‌କାଦାନ୍।”ଯୀଶୁସ୍ ଉପାସ୍‌ଘି ବାରେନୁ ଉପ୍‌ଦେଶ୍ ଚିଆଲ୍‌ଦାସ୍(ମାତିସ୍ ୯:୧୪-୧୭; ଲୁକାସ୍ ୫:୩୩-୩୯)18 ଅନ୍ଦୁଲ୍ ଯୋହାନ୍‌ସ୍‌କି ଚେଲାଜାମାର୍ ଆରୁ ଫାରିସୀଜାମାର୍ ଉପାସ୍ କାମାଲିୟାର୍, ଆବ୍ଡ଼ାର୍‌ଘି ଭିତର୍‌ନୁ
         କେତ୍‌କ ଲୋକ୍ ଯୀଶୁସ୍‌କି ଚାହାଗେ ବାରିକିରି ତାଙ୍ଗାନ୍ ମେନ୍‌ଚାର୍, “ଯୋହାନ୍‌ସ୍‌କି ଚେଲାର୍ ଆରୁ
         ଫାରିସୀ ଜାମାର୍‌ଘି ଚେଲାର୍ ଉପାସ୍ କାମ୍‌ନାଏ। ଲେକିନ୍ ନିହ୍ମା ଚେଲାଜାମାର୍ ଏନ୍ଦେର୍‌ଗେ ଉପାସ୍
         ମା କାମ୍‌ନାଏ?” 19 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ଯେତ୍‌କବାକେନ୍‌ତକ୍ ବର୍‌କୁକ୍କସ୍ ସାଙ୍ଗେନ୍ ରାଦାସ୍‌ତା
         ବର୍‌ତିୟାର୍ କାଁଏ ଉପାସ୍ କାମାଅଙ୍ଗ୍‌ନାଏ? ଯେତ୍‌କତକ୍ ବର୍‌କୁକ୍କସ୍ ଆବ୍ଡ଼ାର୍ ଗାନେ ରସ୍, ହତ୍‌କତକ୍
         ଆବ୍ଡ଼ାର୍ ଉପାସ୍ କାମା ପଲ୍ଲନାଏ। 20 ଲେକିନ୍ ଏନ୍ନେ ଉଲ୍ଲା ବାରଦ୍ ଯେତ୍‌କବାକେନ୍ ବର୍‌କୁକ୍କସ୍ ଆବ୍ଡ଼ାର୍‌ସ୍‌ତି ଭିନେ ମାନସ୍‌କସ୍; ହୁ
         ସାମାୟନୁ ଆବ୍ଡ଼ାର୍ ଉପାସ୍ କାମର୍। 21 ନେଦ୍‌ହି ପାଚ୍ଚା ଚିଢ଼ାଗାନେ ପୁନା ଚିଢ଼ାଘି ଟୁକ୍‌ଡ଼ାନ୍ ମା ସାଟ୍‌ନାଏ; ଏନ୍ନେ କାମ୍‌ଚ୍‌କୁନ୍ ପୁନା
         ଚିଢ଼ାଘି ଟୁକ୍‌ଡ଼ାଦ୍ ପାଚ୍ଚା ଚିଢ଼ାନ୍ ବାଗ୍ଗେ ଟାଣଚୋ ଆରୁ ଏଟ୍‌ର୍‌କାବଦ୍ ଆରୁହି ବାଡ଼୍‌କା ଏଟ୍‌ରକଦ୍।
         22 ଆରୁ ନେଦ୍‌ହି ପୁନା ଅଙ୍ଗୁର୍ ରାସେବନ୍ ଚାପ୍‌ଟାତି ତିୟାର୍ ମାନ୍‌ଚ୍‌କା ପାଚ୍ଚା କୁପାନୁ ମା ଉଇନାଏ,
         ଏନ୍ଦେର୍‌ଗେକା ଉଇକୁନ୍ ଆଦ୍ କୁପାନ୍ ହଟ୍ଟଚୋ, ଆରୁ କୁପାଦ୍ ଆରୁ ଅଙ୍ଗୁର୍ ରାସେଦ୍ ଯୋଡ଼େଦିନ୍ ଖାରାପ୍
         ମାନଦ୍‌କଦ୍; ହୁଦ୍‌ଘିଲାଗାନ୍ ପୁନା ଅଙ୍ଗୁର୍ ରାସେବନ୍ ପୁନା କୁପାନୁ ଉଇନା କାତ୍‌ଥା ।”ଯୀଶୁସ୍ ପାବିତାର୍ ଉଲ୍ଲାନ୍ତା ପ୍ରାଭୁସ୍(ମାତିସ୍ ୧୨:୧-୮; ଲୁକାସ୍ ୬:୧-୫)23 ଅନ୍ଦୁଲ୍ ପାବିତାର୍ ଉଲ୍ଲାନୁ ଯୀଶୁସ୍ ଗହମ୍ ବାଟ୍‌କି ମାନିକିରି କାଲିୟାସ୍ ତାଙ୍ଘା ଚେଲାଜାମାର୍ ପାବୁନୁ
         ଏକ୍‌ତେ-ଏକ୍‌ତେ ଗହମ୍‌ଘି ଚାନ୍ନୁନ୍ ହାଚ୍ଚାଗେ ଲାଗ୍ଗିୟାର୍। 24 ଇବନ୍ ଏରିକିରି ଫାରିସୀ ଆଲାର୍ ଯୀଶୁସିନ୍ ତେଙ୍ଗିୟାର୍, “ଏରା; ପାବିତାର୍ ଉଲ୍ଲାନୁ ଏକା ନାଲ୍‌ଖୁ
         କାମ୍‌ନା ଉଚିତ୍ ମାଲ୍ଲିଦ୍, ଆବନ୍ ନିଙ୍ଘା ଚେଲାଜାମାର୍ ଏନ୍ଦେର୍‌ଗେ କାମାଲ୍‌ନାଏ?” 25 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଏକ୍‌ଲାହି ଇବନ୍ ମାଲ୍ଲା ପାଢ଼ୁର୍ କା ଯେତ୍‌କବାକେନ୍ ଦାଉଦ୍‌ସ୍
         ଆରୁ ତାଙ୍ଘା ସାଙ୍ଗେର୍‌ଗେ କିଡ଼ା ଲାଗ୍ଗାଲିୟାଦ୍, ଆରୁ ତାହ୍ମାସାନ୍ ମହାଁଗେ ଏନ୍ଦେର୍‌ହି ମାଲ୍ଲାରୁଦ୍
         ତା ଦାଉଦ୍‌ସ୍ ଏନ୍ଦେର୍ କାମ୍‌ଚ୍‌କାଚାସ୍? 26 ଏସ୍‌କେ ମାହାପୁରୋହିତ୍ ଆବୀୟାଥର୍‌ସ୍‌କି ସାମାୟନୁ, ଦାଉଦ୍‌ସ୍ ପାର୍‌ମେଶ୍ଵାର୍‌ସ୍‌କି ଆଡ଼୍‌ପାନୁ
         କରିକିରି ପାର୍‌ମେଶ୍ଵାର୍‌ସ୍‌କେ ଭେଁଟ୍ ଚାଢ଼ାବାଚ୍‌କା ଆସ୍‌ମାବନ୍ ମଖ୍ଖାସ୍ ଆରୁ ତାଙ୍ଘା ସାଙ୍ଗେର୍‌ଗେହି
         ଚିଚ୍ଚାସ୍। ଏକାନ୍ ଖାଲି ପୁରୋହିତ୍‌ଜାମାର୍ ମହ୍ଁନାଏ?” 27 ଆରୁ ଯୀଶୁସ୍ ଫାରିସୀ ଜାମାରିନ୍ ତେଙ୍ଗିୟାସ୍, “ପାବିତାର୍ ଉଲ୍ଲାଦ୍ ଆଲାର୍‌ଘି ଲାଗାନ୍ ମାନ୍‌ଚ୍‌କିଚି,
         ଲେକିନ୍ ଆଲାର୍ ପାବିତାର୍ ଉଲ୍ଲାଘି ଲାଗାନ୍ ମାଲ୍ଲା ମାନୁର୍। 28 ହୁଦ୍‌ଘିଲାଗାନ୍, ମୁନୁଷ୍ ହାଦ୍ଦୁସ୍ ପାବିତାର୍ ଉଲ୍ଲାନ୍ତାହି ପ୍ରାଭୁସ୍।”
         
            
               	ଅଣ୍ଟା ଏକ୍ଆଙ୍ଗିୟା ବେହ୍ମରିୟାସିନ୍ ନିଙ୍ଘା ପାପ୍ ଛେମା ମାନ୍‌ଚାକେର୍‌କିଚି ହନ୍ନେ ତେଙ୍ଗ୍‌ନା ସହଜ୍‌ଦ୍‌,
                     ଲେକିନ୍ ନିନ୍ ଉସ୍‌କାରା ଆରୁ ନାଟ୍‌ରୁ ଧାରିକିରି କାଲା ବୁଲି ତେଙ୍ଗ୍‌ନାଦ୍ ବହୁତ୍ କଠିନ୍।

               	ଯୀଶୁସ୍ ନିଜ୍‌କେନିଜ୍ ମୁନୁଷ୍‌କି ହାଦ୍ଦୁସ୍ ବୁଲି ତେଙ୍ଗାଲ୍‌ଦାସ୍।

               	ମାଲ୍‌ଗୁଜାରୀ ଉଘାବୁ ଆଲାରିନ୍ ୟାହୁଦୀ ଧରମ୍‌ତା ମୁଖ୍ୟାଜାମାର୍ ପାପୀ ସୋଚାଲିୟାର୍।

            

         
      

   
      
         3
ଯୀଶୁସ୍ ଅଣ୍ଟା ହାଏକା ହେଖ୍ଖାବାଲା ଆଲାସିନ୍ ବାନେ କାମାଲ୍‌ଦାସ୍(ମାତିସ୍ ୧୨:୯-୧୪; ଲୁକାସ୍ ୬:୬-୧୧)31 ଆନ୍ତିନ୍ ଯୀଶୁସ୍ ଆରୁଅହନ୍ ସାଭା ଆଡ଼୍‌ପାଗେ କେରାସ୍। ଆସାନ୍ ଅଣ୍ଟା ଆଲାସ୍ ରାଚାସ୍, ଆସ୍‌କି ଅଣ୍ଟା
         ହେଖ୍ଖା ହାଇୟା କେର୍‌କିଚା। 2 କେତ୍‌କ ଲୋକ୍ ଆଲାର୍ ଯୀଶୁସ୍‌କି ମିଆଁ ଦୋଷ୍ ଲାଗାବାଗେ ବେଦ୍ଦାଲିୟାର୍, ହୁଦ୍‌ଘିଲାଗାନ୍ ଆବ୍ଡ଼ାର୍
         ଧ୍ୟାନ୍‌ସେ ଏରାଲିୟାର୍ କା ଯୀଶୁସ୍ ଆ ଆଲାସିନ୍ ପାବିତାର୍ ଉଲ୍ଲାନୁ ବାନେ କାମାଲ୍‌ଦାସ୍ କା ମାଲ୍ଲା।
         3 ଆରୁ ଏକା ଆଲାସ୍‌କି ହେଖ୍ଖା ହାଇୟା କେର୍‌କିଚା ଯୀଶୁସ୍ ଆ ଆଲାସିନ୍ ତେଙ୍ଗିୟାସ୍, “ବାରା ମାଝାନୁ
         ଇଲା”। 4 ଆରୁ ଏକାର୍ ଯୀଶୁସ୍‌କି ମିଆଁ ଦୋଷ୍ ଲାଗାବାଗେ ବେଦ୍ଦାଲିୟାର୍, ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍
         କା, “ପାବିତାର୍ ଉଲ୍ଲାନୁ ୟାହୁଦୀ ନିୟମ୍‌ଘି ଲେଖା ବାନେ ନାଲ୍‌ଖୁ କାମ୍‌ନା ଉଚିତ୍ କା ଖାରାପ୍ ନାଲ୍‌ଖୁ
         କାମ୍‌ନା ଉଚିତ୍? ଜୀଆ ବାଛାବାନା ଠିକ୍‌ଦ୍‌କା ନୁକ୍‌ସାନ୍ କାମ୍‌ନା ଠିକ୍‌ଦ୍‌?” ଲେକିନ୍ ଆବ୍ଡ଼ାର୍
         କାଡ଼େ-କାଡ଼େ ରାଚାର୍। 5 ଯୀଶୁସ୍ ଖୀସ୍‌ତି ଚାର୍‌ହି ପାଖାନ୍ତା ଇଜ୍ଜକା ଆଲାରିନ୍ ଏରିୟାସ୍, ଆବ୍ଡ଼ାର୍‌ଘି କାଠୋର୍ ମନ୍‌ବନ୍
         ଏରିକିରି ଦୁଃଖୁ ମାନ୍‌ଚାସ୍ ଆରୁ ଆ ଆଲାସିନ୍ ତେଙ୍ଗିୟାସ୍, “ନିଙ୍ଘା ହେଖ୍ଖାନ୍ ଲାମ୍ବାବା” ଆରୁ ଆସ୍
         ତାଙ୍ଘା ହେଖ୍ଖାନ୍ ଲମ୍ଵାବାଚାସ୍, ଆରୁ ଆଖାନେନ୍ ତାଙ୍ଘା ହେଖ୍ଖା ବାନେ ମାନ୍‌ଚାକେରା। 6 ଇବନ୍ ଏରିକିରି ଫାରିସୀଜାମାର୍ ହୁଙ୍ଗେନିନ୍ ବାହ୍‌ରି ଉର୍‌ଖିୟାର୍ ଆରୁ ଯୀଶୁସ୍‌କି ବିରୁଦ୍ଧ୍‌ନୁ
         ହେରୋଦୀୟା ଜାମାର୍‌ଗାନେ ବିଚାର୍ କାମ୍‌ଚାର୍ କା ଆସିନ୍ ଏସ୍‌କେ ନାଶ୍ କାମର୍।ଆଲାର୍‌ଘି ଅଣ୍ଟା ବାଡ଼୍‌କା ଭିଡ଼୍ ଯୀଶୁସ୍‌କି ପାଛ୍‌ଲି କାଲିଦ୍7 ଇଦ୍‌ଘି ପାଛ୍‌ଲି ଯୀଶୁସ୍ ତାଙ୍ଘା ଚେଲାର୍‌ଗାନେ ହଁସ୍‌ରା ଖାଁଣିଗେ କେରାସ୍: ଆରୁ ଗାଲିଲୀନ୍ତା ଆଲାର୍‌ଘି
         ଅଣ୍ଟା ବାଡ଼୍‌କା ଭିଡ଼୍ ତାଙ୍ଘା ପାଛ୍‌ଲି-ପାଛ୍‌ଲି ବାର୍‌ଚାର୍ ଆରୁ ୟାହୁଦା, 8 ଯେରୁଶାଲେମ୍ ସହର୍‌ତା ଆରୁ, ୟାହୁଦୀଆ, ଇଦୁମିୟା ରାଜୀ ଆରୁ ଯାର୍‌ଦାନ୍ ଯୋଡ଼ୁଘି ହାପାଖ୍‌ତା ଆରୁ
         ସୋର୍ ଆରୁ ସିଦୋନ୍ ସହର୍‌ଘି ଚାର୍‌ହି ପାଖ୍‌ତି ଢେର୍ ଆଲାର୍ ଯୀଶୁସ୍‌କି ଚାହାଗେ ବାର୍‌ଚାର୍; ଏନ୍ଦେର୍‌ଗେକା
         ଆବ୍ଡ଼ାର୍ ଆସ୍‌କି ଅଦ୍‌ଭୁତ୍ ନାଲ୍‌ଖୁଘି ବାରେନୁ ମେନ୍‌ଚ୍‌କାଚାର୍। 9 ଢେର୍ ଭିଡ଼୍ ମାନ୍ନାଘି ଲାଗାନ୍ ତାଙ୍ଗାନ୍ ମା ତିର୍‌ହର୍ ନାବର୍ ବୁଲି ଯୀଶୁସ୍ ତାଙ୍ଘା ଚେଲାରିନ୍
         ଅଣ୍ଟା ଛୋଟେ ଡଙ୍ଗା ଯୋଗାଡ଼୍ କାମିକିରି ଉଇକାରା ବୁଲି ତେଙ୍ଗିୟାସ୍ । 10 ଏନ୍ଦେର୍‌ଗେକା ଆସ୍ ଢେର୍ ଆଲାରିନ୍ ବାନେ କାମ୍‌ଚ୍‌କାଚାସ୍, ହୁଦ୍‌ଘିଲାଗାନ୍ ଯେତ୍‌କ ବେହ୍ମରିୟାର୍
         ବାନେ ମାନାଗେ ତୁକ୍କାତୁକ୍କି ମାନିକିରି ଯୀଶୁସିନ୍ ଏସ୍‌ରାଗେ କୋଶିଷ୍ କାମାଲିୟାର୍। 11 ଆରୁ ଏକା ଆଲାର୍‌ଘି ମେଦୁନୁ ଭୁତ୍ତୁ ରାଚା ଆଦ୍ ଯେତ୍‌କବାକେନ୍ ଯୀଶୁସିନ୍ ଏରିୟାଦ୍ ତା ଆବ୍ଡ଼ାଦ୍
         ତାଙ୍ଘା ଆଘ୍‌ଲି କାଚ୍‌ଡ଼ାରାଇକିରି ଆରୁ, ଚିର୍‌ରା ରାଇକିରି ତେଙ୍ଗାଗେ ଲାଗ୍ଗିୟାଦ୍, ନିନ୍ ପାର୍‌ମେଶ୍ଵାର୍‌ସ୍‌କି
         ହାଦ୍ଦୁୟ; 12 ଲେକିନ୍ ଯୀଶୁସ୍ ଭୁତ୍ତୁବନ୍ ଶକତ୍ ହୁକୁମ୍ ଚିଚ୍ଚାସ୍ କା ଆବ୍ଡ଼ାର୍ ମା ତେଙ୍ଗ୍‌ର୍‌ନାର୍ କା ଯୀଶୁସ୍
         ନେଦ୍।ଯୀଶୁସ୍ ବାର ଲୋକ୍ ଖାସ୍‌ଚେଲାଜାମାରିନ୍ ଚାଜାଲ୍‌ଦାସ୍(ମାତିସ୍ ୧୦:୧-୪; ଲୁକାସ୍ ୬:୧୨-୧୬)13 ଆନ୍ତିନ୍ ଯୀଶୁସ୍ ଅଣ୍ଟା ପାର୍ତ୍ତା ମିଆଁ ଆର୍‌ଗିୟାସ୍ ଆରୁ ଆସ୍ ନେକାନ୍ ଚାହଁଚାସ୍ ଆବ୍ଡ଼ାରିନ୍ ତାଙ୍ଘା
         ଚାହାଗେ ମେହିଁୟାସ୍ ଆରୁ ଆବ୍ଡ଼ାର୍ ତାଙ୍ଘା ଚାହାଗେ ବାର୍‌ଚାର୍। 14 ଆରୁ ଆବ୍ଡ଼ାର୍‌ସ୍‌ତି ବାର ଲୋକ୍ ଆଲାରିନ୍ ଚାଜ୍ଜିୟାସ୍ ଏସ୍‌କେ କା ଆବ୍ଡ଼ାର୍ ତାଙ୍ଘା ସାଙ୍ଗେନ୍
         ରର୍। ଆରୁ ଆସ୍ ଆବ୍ଡ଼ାରିନ୍ ସୁସାମାଚାର୍ ପ୍ରଚାର୍ କାମାଗେ ତାଇୟସ୍। 15 ଆରୁ ଆବ୍ଡ଼ାର୍‌ଗେ ଭୁତ୍ତୁଗୁଠିନ୍ ଅଥ୍‌ରାଗେ ହକ୍ ହାଖ୍ଖର୍। 16 ଯୀଶୁସ୍ ଇବ୍ଡ଼ା ବାର ଲୋକ୍‌ରିନ୍ ଚାଜ୍ଜିୟାସ୍; ଇସ୍ ରାଚାସ୍ ଶିମୋନ୍, ଯୀଶୁସ୍ ଆସ୍‌କି ନାମେ ପାତ୍ରାସ୍
         ଉଇୟାସ୍। 17 ଜେବେଦୀସ୍‌କି ହାଦ୍ଦୁ ୟାକୁବ୍ ଆରୁ ଆସ୍‌କି ଭାଇ ଯୋହାନ୍‌ସିନ୍ ନେଖା ନାମେ କା ଯୀଶୁସ୍ ବିନେରିଗୋସ୍
         ଉଇୟାସ୍ ଇଦ୍‌ଘି ମତ୍‌ଲବ୍ ବାଦ୍‌ଲି ଗାର୍ଜାରାନାଘି ହାଦ୍ଦୁ। 18 ଆନ୍ଧ୍ରିୟାସ୍‌, ଫିଲିପ୍ପ, ବାର୍ଥଲମୀ, ମାତି, ଥୋମାସ୍, ଆଲ୍‌ଫିସ୍‌କି ହାଦ୍ଦୁ ୟାକୁବ୍, ଥାଦେଉସ୍
         ଆରୁ ଶିମୋନ୍ କାନାନୀ+। 19 ଆରୁ ଯୁଦାସ୍ ଇସ୍‌କୋରିୟତୀ ଏକାସ୍ କା ଯୀଶୁସିନ୍ ବିରୋଧିର୍‌ଘି ହେଖ୍ଖାନୁ ଧାର୍‌ତାଚାସ୍।ଯୀଶୁସ୍‌କି ମିଆଁ ୟାହୁଦୀ ପଣ୍ଡିତ୍‌ଜାମାର୍ ଝୁଟ୍ଟୁ ଦୋଷ୍ ଲାଗାବାଲ୍‌ନାଏ(ମାତିସ୍ ୧୨:୨୨-୩୨; ଲୁକାସ୍ ୧୧:୧୪-୨୩; ୧୨:୧୦)20 ଆନ୍ତିନ୍ ଯୀଶୁସ୍ ତାଙ୍ଘା ଚେଲାର୍‌ଗାନେ ଅଣ୍ଟା ଆଡ଼୍‌ପା କେରାସ୍, ଆରୁଅହନ୍ ଆଲାର୍‌ଘି ଭିଡ଼୍ ଏତ୍‌କ
         ମାନ୍‌ଚାକେରା ଯେ ଆବ୍ଡ଼ାର୍‌ଗେ ଅନାଗେହି ଫୁର୍‌ସତ୍ ମା ହାଖ୍ଖରା। 21 ଯେତ୍‌କବାକେନ୍ ଯୀଶୁସ୍‌କି କୁଟୁମ୍ବର୍ ମେନ୍‌ଚାର୍ କା ଯୀଶୁସ୍‌କେ ଅନାଗେହି ଫୁର୍‌ସତ୍ ମାଲ୍ଲାତା
         ଆଲାର୍ ତେଙ୍ଗିୟାର୍ ଇସ୍ ବାଏହା ମାନ୍‌ଚାସିନ୍, ଆରୁ ଆବ୍ଡ଼ାର୍ ଯୀଶୁସିନ୍ ହୁଆଗେ ବାର୍‌ଚାର୍। 22 ଯେରୁଶାଲେମ୍‌ତି ବାର୍‌ଚ୍‌କା ୟାହୁଦୀ ପଣ୍ତିତ୍‌ଜାମାର୍ ଆସାନ୍ ରାଚାର୍, ଆବ୍ଡ଼ାର୍ ତେଙ୍ଗିୟାର୍,
         “ଯୀଶୁସ୍‌କିନୁ ଭୁତ୍ତୁଘି ମୁଖ୍ୟା ବେଲ୍‌ଜେବୁଲ୍ ଭୁତ୍ତୁ କର୍‌ଚ୍‌କିଚି,” ଆରୁ “ଆଦ୍‌ଘି ମଦେତ୍‌ତି
         ଭୁତ୍ତୁଗୁଠିନ୍ ଅଥ୍‌ରାଲ୍‌ଦାସ୍।” 23 ଯୀଶୁସ୍ ଆବ୍ଡ଼ାରିନ୍ ଚାହାଗେ ମେହିଁକିରି ଇ ନମୁନାନ୍ ଶୁଣାବାଚାସ୍, “ଶାଏତାନ୍‌ଦ୍ ଏସ୍‌କେ ଶାଏତାନ୍‌ବନ୍
         ଅଥ୍‌ରା ଅଙ୍ଗଦ୍? 24 ଅଣ୍ଟା ଏକିନ୍ ରାଜୀନୁ ତାହ୍ମା-ତାହ୍ମା ଭିତ୍‌ରେ ଝାଗ୍‌ଡ଼ାଝାଟି ମାନିଦ୍ ତା ଆ ରାଜୀଦ୍ ମା ଟିକ୍‌ରିଦ୍।
         25 ଯଦି ଏକିନ୍ ପରିବାର୍‌ଦ୍ ଝାଗ୍‌ଡ଼ାଝାଟି ମାନିଦ୍ ତା ଆ ପରିବାର୍‌ଦ୍ ଛିଛିର୍‌ଛାନ୍ଦ୍ ମାନିକାଇ। 26 ଆରୁ ଯଦି ଶାଏତାନ୍‌ଦ୍ ତାଙ୍ଘା ବିରୁଦ୍ଧ୍‌ନୁ ଝାଗ୍‌ଡ଼ା ମାନିଦ୍ ତା ଆଦ୍ ଟିକ୍‌ରା ପଲ୍ଲୀ ଆରୁ ଆଦ୍‌ଘି
         ନାଶ୍ ମାନିକାଇ। 27 ଅଣ୍ଟା ଚୋର୍‌ହାସ୍ ଅଣ୍ଟା ହାଟ୍ଟାକାଟ୍ଟା ଧନୀ ଆଲାସ୍‌ସାନ୍ ହାଡ଼ାଗେ କୋରସ୍, ହାଲେ ଯେତ୍‌କତକ୍ ଆ
         ହାଟ୍ଟାକାଟ୍ଟା ଆଲାସ୍‌ସିନ୍ ମା ହିଁୟସ୍ ଆତ୍‌କତକ୍ ଆଡ଼୍‌ପାନ୍ତି ଏନ୍ଦେର୍‌ହି ଜିନିଷ୍‌ପତର୍ ହୁଆ
         ପଲ୍ଲଦାସ୍, ଲେକିନ୍ ହିଁଚ୍‌କା ପାଛ୍‌ଲି ଆସ୍ ଜାମା ଜିନିଷ୍‌ପତର୍ ହୁଆ ଅଙ୍ଗସ୍। 28 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ମୁନୁଷ୍ ଜାମାର୍‌ଘି ଜାମା ପାପ୍ ଆରୁ ପାର୍‌ମେଶ୍ଵାର୍‌ସ୍‌ସିନ୍
         ନିନ୍ଦା କାମର୍ ହାଲେହି ଆବ୍ଡ଼ାର୍‌ଗେ ଛେମା ହାଖ୍ଖର। 29 ଲେକିନ୍ ନେଦ୍ ପାବିତାର୍ ଆତ୍ମାଘି ବିରୁଦ୍ଧ୍ ନିନ୍ଦା କାମ୍‌ନାର୍ ଆବ୍ଡ଼ାର୍‌ଗେ ଏକ୍‌ଲାହି ଛେମା ମା
         ହାଖ୍ଖରିଦ୍। ଆରୁ ଆବ୍ଡ଼ାର୍ ସବୁଦିନ୍‌ଘି ଲାଗାନ୍ ପାପ୍‌ଘି ଭାଗିଦାର୍ ମାନର୍।” 30 ଯୀଶୁସ୍ ଇ କାତ୍‌ଥାବନ୍ ଇଦ୍‌ଘିଲାଗାନ୍ ତେଙ୍ଗିୟାସ୍ କା କେତ୍‌କ ଲୋକ୍ ଆଲାର୍ ତେଙ୍ଗାଲିୟାର୍ କା ଯୀଶୁସ୍‌କେ
         ଭୁତ୍ତୁ ଲାକ୍କିଚି।ଯୀଶୁସ୍‌କି ଭାଇବୁହୁଣୀ ଆରୁ ଆୟାଙ୍ଗ୍ ନେଦ୍(ମାତିସ୍ ୧୨:୪୬-୫୦; ଲୁକାସ୍ ୮:୧୯-୨୧)31 ହୁ ସାମାୟନୁ ଯୀଶୁସ୍‌କି ଆୟାଙ୍ଗ୍ ଆରୁ ଭାଇଜାମାର୍ ବାର୍‌ଚାର୍ ଆରୁ ଆଡ଼୍‌ପାଘି ବାହ୍‌ରି ଇଜ୍ଜାର୍
         ଆରୁ ଆସିନ୍ ମେହାଁ ତାଇୟାର୍। 32 ଆଲାର୍ ଯୀଶୁସ୍‌କି ଚାର୍‌ହି ପାଖା ଅକ୍କାଚାର୍ ଆବ୍ଡ଼ାର୍ ତାଙ୍ଗାନ୍ ତେଙ୍ଗିୟାର୍ “ଏରା ନିହ୍ମା ଆୟାଙ୍ଗ୍
         ଆରୁ ନିହ୍ମା ଭାଇର୍ ବାହ୍‌ରି ରାନାଏ ଆର୍ ନିମାନ୍ ବେଦ୍ଦାଲ୍‌ନାଏ।” 33 ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍, “ନେଦ୍ ଏଙ୍ଘା ଆୟାଙ୍ଗ୍ ଆରୁ ନେଦ୍ ଏଙ୍ଘା ଭାଇର୍?” 34 ଆରୁ ଯୀଶୁସ୍ ତାଙ୍ଘା ଚାର୍‌ହି ପାଖା ଅକ୍କା ଆଲାରିନ୍ ଏରିକିରି ତେଙ୍ଗିୟାସ୍, “ଇବ୍ଡ଼ାର୍ ଏଙ୍ଘା ଆୟାଙ୍ଗ୍
         ଆରୁ ଭାଇଜାମାର୍। 35 ନେଦ୍ ପାର୍‌ମେଶ୍ଵାର୍‌ସ୍‌କି ଇଚ୍ଛାନ୍ ପୁରା କାମ୍‌ନାଏ, ଆବ୍ଡ଼ାର୍ ଏଙ୍ଘା ଭାଇ, ବୁହୁଣୀ ଆରୁ ଏଙ୍ଘା
         ଆୟାଙ୍ଗ୍।”
         
            
               	ଶିମୋନ୍ କିଣାନିୟ ମତ୍‌ଲବ୍ ଦେଶ୍‌ଘି ଭକ୍ତ।

ବିହ୍‌ନି ଚାହୁ ଆଲାସ୍‌କି ନମୁନା(ମାତିସ୍ ୧୩:୧-୯; ଲୁକାସ୍ ୮:୪-୮)41 ଅନ୍ଦୁଲ୍ ଯୀଶୁସ୍ ଗାଲିଲୀ ହଁସ୍‌ରା ଖାଁଣିନୁ ଆରୁଅହନ୍ ଶିକ୍ଷା ଚିୟାଗେ ଲାଗ୍ଗିୟାସ୍: ଆରୁ ତାଙ୍ଘା
         ଚାର୍‌ହି ପାଖାନ୍ ଆଲାର୍ ଏତ୍‌କ ଭିଡ଼୍ ମାନ୍‌ଚାର୍ କେରାର୍ କା ଯୀଶୁସ୍ ହଁସ୍‌ରାନୁ ରାନା ଅଣ୍ଟା ଡଙ୍ଗାନୁ
         କାଇକିରି ଅକ୍କିୟାସ୍, ଆରୁ ଆଲାର୍ ହଁସ୍‌ରା ଖାଁଣିନୁ ଇଜ୍ଜକାଚାର୍। 2 ଆଙ୍ଗେନ୍ ଯୀଶୁସ୍ ନମୁନା ଚିଇକିରି ଢେର୍ ବିଷୟନୁ ଆବ୍ଡ଼ାରିନ୍ ଶିଖାବାଗେ ଲାଗ୍ଗିୟାସ୍, ଆରୁ ଉପ୍‌ଦେଶ୍
         ଚିତେ ଆସ୍ ତେଙ୍ଗିୟାସ୍, 3 “ଏରା, ଅଣ୍ଟା ଚାଷୀ ଆଲାସ୍ ବିହ୍‌ନି ଚାହାଗେ ଉର୍‌ଖିୟାସ୍। 4 ଆରୁ ଆସ୍ ବିହ୍‌ନି ଚାହ୍‌ତେ-ଚାହ୍‌ତେ କେତ୍‌କ ବିହ୍‌ନିଦ୍ ପାବୁ ଖାଁଣିନୁ ଖାତ୍‌ରା ଆରୁ ଆବନ୍ ଓଡ଼ାଗୁଠିଦ୍
         ବାର୍‌ଚା ଆରୁ ଚାଜ୍ଜା ମଖ୍ଖା। 5 ଆରୁ କେତ୍‌କ ବିହ୍‌ନିଦ୍ କମ୍ ହାଜ୍ଜୁ ରାନା ଚାଁଚା ଆଡ୍ଡାନୁ ଖାତ୍‌ରା, ଆରୁ କମ୍ ହାଜ୍ଜୁ ରାନାଘି
         ଲାଗାନ୍ ବିହ୍‌ନିଦ୍ ଚାଁଣେ ଗାଜା ମାନ୍‌ଚାକେରା। 6 ଲେକିନ୍ ବିଡ଼୍‌ନାଘି ଲାଗାନ୍ ଆ ଗାଜାଦ୍ ମୁର୍ଝାରାଚା କେରାଦ୍, ଆରୁ ଚେରୁ ମା ରାନାଘି ଲାଗାନ୍ ହାଇୟାକେରା।
         7 ଆରୁ କେତ୍‌କ ବିହ୍‌ନିଦ୍ ଆଚ୍ଚୁ ଝୁଁଣିନୁ ଖାତ୍‌ରାଦ୍, ଆଚ୍ଚୁ ଝୁଁଣିଦ୍ ପାର୍‌ଦିକିରି ଗାଜାବନ୍ ଦାବାବାଚେଇଚା,
         ହୁଦ୍‌ଘିଲାଗାନ୍ ଆଦ୍ ଫାଡ଼ୁ ମା ଚିଚ୍ଚା। 8 ଲେକିନ୍ ଆରୁ କେତ୍‌କ ବିହ୍‌ନିଦ୍ ବାନେ ଆଡ୍ଡାନୁ ଖାତ୍‌ରାଦ୍, ଆରୁ ଗାଜା ମାନ୍‌ଚା ଆରୁ ପାର୍‌ଦିକିରି
         ତିରିଶ୍ ଗୁଣ୍, ଷାଠିଏ ଗୁଣ୍ ଆରୁ ଶୋଏ ଗୁଣ୍‌ତକ୍ ଫାଡ଼ୁ ଚିଚ୍ଚା।” 9 ଆନ୍ତିନ୍ ଯୀଶୁସ୍ ତେଙ୍ଗିୟାସ୍, “ଇ କାତ୍‌ଥାନ୍ ଧ୍ୟାନ୍ ଚିଇକିରି ମେନା ଆରୁ ବୁଝ୍‌ରା।”ଇ ନମୁନାଘି ମତ୍‌ଲବ୍(ମାତିସ୍ ୧୩:୧୦-୧୭; ଲୁକାସ୍ ୮:୯,୧୦; ମାତିସ୍ ୧୩:୧୮-୨୩; ଲୁକାସ୍ ୮:୧୧-୧୫)10 ଯେତ୍‌କବାକେନ୍ ଯୀଶୁସ୍ ଅଥାସ୍ ରାଚାସ୍, ହତ୍‌କବାକେନ୍ ତାଙ୍ଘା ବାର ଚେଲାର୍ ଆରୁ କେତ୍‌କ ଲୋକ୍ ଆଲାର୍
         ଇ ନମୁନାଘି ମତ୍‌ଲବ୍ ମେନାଗେ ଲାଗ୍ଗିୟାର୍। 11 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମାଗେ ପାର୍‌ମେଶ୍ଵାର୍‌ସ୍‌କି ରାଜୀନ୍ତା ଭେଦ୍ଦୁବନ୍
         ଆହାଗେ ବାର୍‌ଦାନ୍ ଚିଚ୍ଚକା ରାଇଦ୍। ଲେକିନ୍ ବାହ୍‌ରିନ୍ତା ଆଲାର୍‌ଗେ ନମୁନାତି ଖାଲି ତେଙ୍ଗାକାଇ।
         12 ଏସ୍‌କେ କା‘ଆବ୍ଡ଼ାର୍ ଏର୍‌ନାଏ ଲେକିନ୍ ସତ୍ତୁବନ୍ ଚିହ୍ନା ପଲ୍ଲନାଏ,ମେନ୍ନାଏ ଲେକିନ୍ ବୁଝ୍‌ରା ପଲ୍ଲନାଏ;ଏକାସାନ୍ ଏନ୍ନେ ମା ମାନ୍ନା କା ଆବ୍ଡ଼ାର୍ ତାହ୍ମାଏ ପାପ୍‌ବନ୍ ଆମ୍ବିକିରି ପାର୍‌ମେଶ୍ୱାର୍‌ସାନ୍
         କିର୍‌ରର୍ ବାରର୍ଆରୁ ଏନ୍ ଆବ୍ଡ଼ାରିନ୍ ଛେମା କାମନ୍।’”13 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଇ ନମୁନାବନ୍ ମା ବୁଝ୍‌ର୍‌ଦାର୍? ହାଲେ ଦୁସ୍‌ରା ନମୁନାଗୁଠିନ୍
         ଏସ୍‌କେ ବୁଝ୍‌ରର୍? 14 ଇ ନମୁନାଘି ମତ୍‌ଲବ୍ ଇଦ୍ କା ପାର୍‌ମେଶ୍ଵାର୍‌ସ୍‌କି ବଚନ୍ ଶୁଣାବୁସ୍ ବିହ୍‌ନି ଚାହୁ ଆଲାସ୍ ଲେଖା।
         15 ବଚନ୍‌ବନ୍ ମେନୁ କେତ୍‌କ ଲୋକ୍ ଆଲାର୍ ବଚନ୍ ମେନ୍ନାଏ, ଲେକିନ୍ ଶାଏତାନ୍ ହୁଖାନେନ୍ ବାରିକିରି ଆବ୍ଡ଼ାର୍‌ଘି
         ମେନ୍‌ଚ୍‌କା ବଚନ୍‌ବନ୍ ତାହ୍ମା ମନ୍‌ତି ହାଟାବାଇଚି, ଇବ୍ଡ଼ାର୍ ହାଲ୍ଲୁଘି ବାହ୍‌ରିନ୍ତା ପାବୁନୁ
         ଖାତ୍‌ର୍‌କା ବିହ୍‌ନି ଲେଖା। 16 ଇଦ୍‌ଘି ଲେଖା ଏକାନ୍ ଚାଁଚା ଜାଗାନୁ ଚାହାକାଇ: ଇବ୍ଡ଼ାର୍ ଆ ଆଲାର୍, ଏକାର୍ ବଚନ୍ ମେନ୍ତେହି ଆବନ୍
         ଖୁସୀତି ଗ୍ରହନ୍ କାମ୍‌ନାଏ; 17 ଲେକିନ୍ ଆବ୍ଡ଼ାର୍‌ଘିନୁ ଚେରୁ ମାଲ୍ଲାଦିନ୍ ଆରୁ ଆବ୍ଡ଼ାର୍ ଥୋଡ଼େ ସାମାୟ ସ୍ଥିର୍ ରାନାଏ। ବଚନ୍‌ଘି
         ଲାଗାନ୍ କଷଟ୍ ଚାହେ ଆତ୍ୟାଚାର୍ ବାରିଦ୍ ତା, ଆବ୍ଡ଼ାର୍ ହୁଖାନେନ୍ ଡାଗ୍‌ମାଗ୍‌ର୍‌ନାଏ କାନାଏ। 18 ଦୁସ୍‌ରା ବିହ୍‌ନି ଆଚ୍ଚୁନୁ ଚାହାକାଇ: ଇବ୍ଡ଼ାର୍ ଇ ଆଲାର୍, ଏକାର୍ ବଚନ୍ ମେନ୍ନାଏ, 19 ଲେକିନ୍ ଦୁନିଆଁଘି ଚିନ୍ତା, ଧାନ୍ନୁଘି ଲୋଭ୍ ଆରୁ ଦୁସ୍‌ରା କାତ୍‌ଥାଘି ଲାଲ୍‌ସା ଆବ୍ଡ଼ାର୍‌ଘିନୁ
         କରିକିରି ବଚନ୍‌ବନ୍ ଦାବାବାଇଚି ଆରୁ ଆଦ୍ ଫାଡ଼ୁ ମା ଅନ୍ଦ୍ରିଦ୍। 20 ଆରୁ ବଚନ୍ ମେନୁ ବାକି ଆଲାର୍ ବାନେ ହାଲ୍ଲୁ ଲେଖା, ଆବ୍ଡ଼ାର୍ ବଚନ୍‌ବନ୍ ମେନ୍ନାଏ ଆରୁ ଗ୍ରହନ୍ କାମ୍‌ନାଏ,
         ଆରୁ ତିରିଶ୍ ଗୁଣ୍, ଷାଠିଏ ଗୁଣ୍ ଆରୁ ଶୋଏ ଗୁଣ୍ ଫାଡ଼ୁ ଚିନାଏ।”ବିଲ୍ଲୀଘି ନମୁନା(ଲୁକାସ୍ ୮:୧୬-୧୮)21 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଆଲାର୍ ବିଲ୍ଲୀନ୍ ଦାଗିକିରି ଆଉଡ଼୍‌କା କିୟାଁ ଚାହେ ନାଟ୍‌ରୁ
         କିୟାଁ ଉଇନାଏ କାଁଏ? ବିଲ୍ଲୀନ୍ ଖୁଟାନୁ ଆବ୍ଡ଼ାର୍ ମା ଉଇନାଏ କାଁଏ? 22 ହନ୍ନେନ୍ ଏକା ସତ୍ତୁବନ୍ ପାର୍‌ମେଶ୍ଵାର୍‌ସ୍ ଆଲାର୍‌ସ୍‌ତି ଆକ୍କୁନ୍‌ଜୁଟି ନୁଡ୍ଡାସ୍ ଉଇକାଦାସ୍,
         ଆବନ୍ ପାର୍‌ମେଶ୍ଵାର୍‌ସ୍ ପ୍ରକଟ୍ କାମସ୍, ମତ୍‌ଲବ୍ ଏକା ସତ୍ତୁବନ୍ ଜାମାର୍ ବାଲ୍‌ନାଏ ପାର୍‌ମେଶ୍ଵାର୍‌ସ୍‌କି
         ଉଚିତ୍ ସାମାୟ ବାରୋ ହତ୍‌କବାକେନ୍ ଆଲାର୍ ଆହର୍‌କର୍। 23 ଇ କାତ୍‌ଥାନ୍ ଧ୍ୟାନ୍ ଚିଇକିରି ମେନା ଆରୁ ବୁଝ୍‌ରା। 24 ଧ୍ୟାନ୍ ଚିଇକିରି ଏଙ୍ଘା ଇ କାତ୍‌ଥାନ୍ ମେନା ଆରୁ ବିଚାର୍ କାମା, ଏଙ୍ଘା କାତ୍‌ଥାନ୍ ଯେତ୍‌କ ଧ୍ୟାନ୍
         ଚିୟର୍ ହତ୍‌କ ବୁଝ୍‌ରା ଅଙ୍ଗର୍ ଆରୁ ଆରୁହି ନିମ୍ ବାଗ୍ଗେ ବୁଝ୍‌ରା ଅଙ୍ଗର୍। 25 ନେଦ୍ ଏଙ୍ଘା କାତ୍‌ଥାନ୍ ଧ୍ୟାନ୍ ଚିୟର୍ ଆରୁ ଆବନ୍ ବୁଝ୍‌ରର୍, ଆବ୍ଡ଼ାର୍‌ଗେ ପାର୍‌ମେଶ୍ଵାର୍‌ସ୍
         ଆରୁ ବାଗ୍ଗେ ବୁଝ୍‌ରାଗେ ଶକ୍ତି ଚିୟସ୍, ଲେକିନ୍ ନେଦ୍ ଧ୍ୟାନ୍ ଚିଇକିରି ବୁଝ୍‌ରାଗେ କୋଶିଷ୍ ମା କାମ୍‌ନାଏ,
         ଆବ୍ଡ଼ାର୍ ଯେତ୍‌କ ଆହାଲ୍‌ନାଏ ଆବନ୍‌ହି ମଦ୍‌ରର୍‌ଚର୍।”ପାର୍‌ଦ୍‌କା ବିହ୍‌ନିମାଞ୍ଜିଘି ନମୁନା26 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ପାର୍‌ମେଶ୍ଵାର୍‌ସ୍‌କି ରାଜୀଦ୍ ଆ ଆଲାସ୍‌କି ଲେଖା ରାଇଦ୍, ଏକାସ୍
         କା ତାଙ୍ଘା ହାଲ୍ଲୁନୁ ବିହ୍‌ନି ମାଞ୍ଜି ଚାହ୍‌ଦାସ୍, 27 ଆରୁ ଆସ୍ ମାଁହାବାକେନ୍ ହାନ୍ଦ୍‌ର୍‌ଦାସ୍ ଆରୁ ପାଇରି ଉସ୍‌କାରାଦାସ୍, ଆସ୍ ବାଲ୍‌ଦାସିନ୍ କା ବିହ୍‌ନିଦ୍
         ଏସ୍‌କେ ଗାଜା ମାନିଦ୍ ଆରୁ ପାର୍‌ଦିଦ୍। 28 ହାଲ୍ଲୁନୁ ତାଙ୍ଘାସୁଖେନ୍ ଫସଲ୍ ମାନିଦ୍ ପହିଲେନୁ ଗାଜା ମାନିଦ୍ ଆନ୍ତିନ୍ ଆଥା ହୋରି, ଆନ୍ତିନ୍ ଡାହିଁ
         କାଇ ଆରୁ ଆନ୍ନୁ ପୁରା ଫାଡ଼ୁ ହାଞ୍ଜି, 29 ଫସଲ୍ ପାଞ୍ଜକାନ୍‌ତି ଆସ୍ ତାଁତାର୍ ଧାରିକିରି ହୋଏଦାସ୍। ଏନ୍ଦେର୍‌ଗେକା ହୋଏନାଘି ସାମାୟ ମାନ୍‌ଚାକେର୍‌କିଚି।”ମାନି ମାଞ୍ଜିଘି ନମୁନା(ମାତିସ୍ ୧୩:୩୧,୩୨,୩୪; ଲୁକାସ୍ ୧୩:୧୮,୧୯)30 ଆନ୍ତିନ୍ ଯୀଶୁସ୍ ତେଙ୍ଗିୟାସ୍, “ନାମ୍ ପାର୍‌ମେଶ୍ଵାର୍‌ସ୍‌କି ରାଜୀନ୍ ନେଖାଗାନେ ତୁଲ୍‌ନା କାମତ୍?
         ଚାହେ ପାର୍‌ମେଶ୍ଵାର୍‌ସ୍‌କି ରାଜୀନ୍ ଏକା ନମୁନାତି ବୁଝାବତ୍? 31 ପାର୍‌ମେଶ୍ଵାର୍‌ସ୍‌କି ରାଜୀଦ୍ ମାନି ମାଞ୍ଜି ଲେଖା ରାଇଦ୍: ଚାହ୍‌ନାଗେ ଜାମାର୍‌ଘିନ୍ତି ଛୋଟେ ମାଞ୍ଜିଦ୍,
         32 ଲେକିନ୍ ଆ ମାନି ମାଞ୍ଜିଦ୍ ପାର୍‌ଦିକିରି ଜାମା ହୋପ୍ପାନ୍ତି ବାଡ଼୍‌କା ମାନିକାଇଦ୍, ଆରୁ ଏତ୍‌କ ବାଡ଼୍‌କା-ବାଡ଼୍‌କା
         ଡାହିଁ ମାନିଦ୍ ଯେ ଆକାଶ୍ ତା ଓଡ଼ାଗୁଠିଦ୍ ଆଦ୍‌ଘି ଅଁଠୁନୁ ଡେରା କାମା ଅଙ୍ଗି।” 33 ଯୀଶୁସ୍ ଏନ୍ନେ ଢେର୍ ନମୁନା ଦ୍ୱାର୍‌ନୁ ଆଲାର୍‌ଘି ବୁଝ୍‌ର୍‌ନାଘି ଅନୁସାର୍ ଆବ୍ଡ଼ାର୍‌ଘି ଆଘ୍‌ଲି
         ଉପ୍‌ଦେଶ୍ ଚିଆଲିୟାସ୍, 34 ଆସ୍ ବିନା ନମୁନାତି ଆଲାରିନ୍ ଏନ୍ଦେର୍‌ହି ମା ତେଙ୍ଗାଲିୟାସ୍, ଲେକିନ୍ ଯେତ୍‌କବାକେନ୍ ଯୀଶୁସ୍ ଆରୁ
         ତାଙ୍ଘା ଚେଲାଜାମାର୍ ଖାଲି ରାଲିୟାର୍, ହତ୍‌କବାକେନ୍ ଯୀଶୁସ୍ ଜାମା ନମୁନାଘି ମତ୍‌ଲବ୍ ବୁଝାବାଲିୟାସ୍।ଯୀଶୁସ୍ ଆନ୍ଧି ଧୁକାନ୍ ବନ୍ଦ୍ କାମାଲ୍‌ଦାସ୍(ମାତିସ୍ ୮:୨୩-୨୭; ଲୁକାସ୍ ୮:୨୨-୨୫)35 ହୁ ଉଲ୍ଲାନ୍ ବିଡ଼ି ଅକ୍କନାବାକେନ୍ ଯୀଶୁସ୍ ତାଙ୍ଘା ଚେଲାରିନ୍ ତେଙ୍ଗିୟାସ୍, “ଗୁଚା ନାମ୍ ଗାଲିଲୀ
         ହଁସ୍‌ରା ହାପାଖା କତ୍।” 36 ଆରୁ ଆଲାରିନ୍ ବିଦା କାମ୍‌ଚ୍‌କା ପାଛ୍‌ଲି ଯୀଶୁସ୍ ଏକା ଡଙ୍ଗାନୁ ଅକ୍କାଚାସ୍, ହୁନ୍ନୁନିନ୍ ଅକ୍କିୟାସ୍
         ଆରୁ ଦୁସ୍‌ରା ଡଙ୍ଗାଗୁଠିଦ୍ ହି ଆ ଡଙ୍ଗାଗାନେ ରାଚା। 37 ଆରୁ ଅହ୍‌ନାସାରେନ୍ ମୁରୁକ୍ ଜୋର୍‌ସେ ଆନ୍ଧିଧୁକା ବାର୍‌ଚାଦ୍ ଆରୁ ଲହ୍‌ଡ଼ୀଦ୍ ଏତ୍‌କ ଜୋର୍‌ସେ ବାଜ୍‌ଡାରାଲିୟା
         କା ଡଙ୍ଗାଘି ଉଲା ଆମ୍ମୁଦ୍ ନିନ୍ଦା କାଲିୟାଦ୍। 38 ହତ୍‌କବାକେନ୍ ଯୀଶୁସ୍ ଡଙ୍ଗାଘି ପାଛ୍‌ଲି ତାରା ତାକିୟା ଚିଇକିରି ହାନ୍ଦ୍ରାଲିୟାସ୍, ଚେଲାଜାମାର୍
         ତାଙ୍ଗାନ୍ ଉଠାବାଇକିରି ତେଙ୍ଗିୟାର୍, “ହେ ଗୁରୁ! ନାମ୍ ମୁହ୍ଲା କାଲ୍‌ଦାତ୍! ନିମାଗେ ଚିନ୍ତା ମାଲ୍ଲାଦ୍
         କାଁଏ?” 39 ଆସ୍ ଉସ୍‌କାରାଚାସ୍ ଆରୁ ଧୁକାନ୍ ଆରୁ ହଁସ୍‌ରାନ୍ ତା ଲହ୍‌ଡ଼ୀନ୍ ଧାମ୍‌କିକିରି ତେଙ୍ଗିୟାସ୍, “ଶାନ୍ତ୍
         ମାନୁକାଲ୍!” ଧୁକାଦ୍ ବନ୍ଦ୍ ମାନ୍‌ଚାକେରା ଆରୁ ହଁସ୍‌ରାନ୍ ତା ଲହ୍‌ଡ଼ୀଦ୍ ଶାନ୍ତ୍ ମାନ୍‌ଚାକେରା;
         40 ଯୀଶୁସ୍ ତାଙ୍ଘା ଚେଲାରିନ୍ ତେଙ୍ଗିୟାସ୍, “ନିମ୍ ଏନ୍ଦେର୍‌ଗେ ଏତ୍‌କ ଏଲ୍‌ଚାଲ୍‌ଦାର୍? ନିମାଗେ ଆକ୍କୁନ୍‌ଜୁଟି
         ଏନ୍ଦେର୍‌ଗେ ଏଙ୍ଘା ମିଆଁ ବିଶ୍ଵାସ୍ ମାଲ୍ଲାଦିନ୍?” 41 ଆବ୍ଡ଼ାର୍ ମୁରୁକ୍ ଏଲ୍‌ଚିୟାର୍ କେର୍‌କାଚାର୍ ଆରୁ ତାମ୍-ତାମ୍ କାଚ୍‌ନେଖ୍‌ରା ଲାଗ୍ଗିୟାର୍, “ଆଖୀର୍‌ନୁ
         ଇସ୍ ନେଦ୍ ଇସ୍‌କି ହୁକୁମ୍‌ବନ୍ ଧୁକା ଆରୁ ହଁସ୍‌ରାନ୍ ତା ଲହଡ଼ିଦ୍‌ହି ମେନିଦ୍?”
         
            

         
      

   
      
         5
ଯୀଶୁସ୍ ଅଣ୍ଟା ଭୁତ୍ତୁଲାକ୍କା ଆଲାସିନ୍ ବାନେ କାମାଲ୍‌ଦାସ୍(ମାତିସ୍ ୮:୨୮-୩୪; ଲୁକାସ୍ ୮:୨୬-୩୪)51 ଆନ୍ତିନ୍ ଆବ୍ଡ଼ାର୍ ହଁସ୍‌ରା ହାପାଖ୍‌ତା ଗେରେସାନିଆ ଜାମାର୍‌ଘି ଦେଶ୍‌ଗେ ଆଣସିୟାର୍, 2 ଯୀଶୁସ୍ ଏସ୍‌କେ ଡଙ୍ଗାନ୍ତି ଏତ୍ତିୟାସିନ୍ କା ଅଣ୍ଟା ଭୁତ୍ତୁଲାକ୍କା ଆଲାସ୍ ମାସ୍‌ଣା ଆଡ୍ଡାସ୍ତି
         ଉର୍‌ଖିକିରି ଯୀଶୁସିନ୍ ଭେଁଟ୍ ମାନ୍‌ଚାସ୍। 3 ଆସ୍ ମାସ୍‌ଣା ଆଡ୍ଡାନୁ ରାଲିୟାସ୍ ଆରୁ ଆସିନ୍ ନେଦ୍‌ହି ସିକ୍‌ଡ଼ିତିହି ହିୟାଁ ପଲ୍ଲାଲିୟାର୍, 4 ଏନ୍ଦେର୍‌ଗେକା ଆସିନ୍ ୟୋଁଥର୍ ମଜ୍‌ବୁତ୍ ସିକ୍‌ଡ଼ିତି ହିୟାଁ କେର୍‌କିଚା, ଲେକିନ୍ ଆସ୍ ଧିୟାନ୍-ଧିୟାନ୍
         ସିକ୍‌ଡ଼ିବନ୍ ହାଚ୍ଚାଚାଲିୟାସ୍, ଆରୁ ଆସିନ୍ ନେଦ୍‌ହି କାବୁ କାମାଗେ ପଲ୍ଲାଲିୟାର୍। 5 ଆସ୍ ଉଲ୍ଲାନ୍ ମାଁହାନ୍ ହୁର୍‌ମିବାକେନ୍ ମାସ୍‌ଣା ଆଡ୍ଡା ଆରୁ ପାର୍ତ୍ତାଗୁଠିନୁ ଚିର୍‌ରାରାଲିୟାସ୍,
         ଆରୁ ନିଜ୍‌କେନିଜ୍ ଚାଁଚାତି ଡେମ୍‌ରିକିରି ଖାଦିଛେଦେ କାମାଲିୟାସ୍।6 ଆସ୍ ଯୀଶୁସିନ୍ ଗେଚ୍ଛାନ୍ତି ଏରିକିରି କୁଦ୍‌ୟାରାତେ ବାର୍‌ଚାସ୍, ଆରୁ ଯୀଶୁସ୍‌କି ହେଡ୍ଡମୁଲିନୁ ଖାତ୍‌ରିକିରି
         ଯୋହାର୍ କାମ୍‌ଚାସ୍, 7-8 ଯୀଶୁସ୍ ଆସିନ୍ ତେଙ୍ଗିୟାସ୍, “ହେ ଭୁତ୍ତୁ! ଇ ଆଲାସ୍‌ସ୍ତି ଉର୍‌ଖୁ କାଲ୍!” ଆଙ୍ଗେନ୍ ଭୁତ୍ତୁଦ୍ ଜୋର୍‌ସେ
         ଚିର୍‌ରା ରାଇକିରି ତେଙ୍ଗିୟାଦ୍, “ହେ ମାହାନ୍ ଧାର୍ମେ ବାଙ୍ଗ୍‌ସ୍‌କି ହାଦ୍ଦୁ ଯୀଶୁ! ନିନ୍ ଏଙ୍ଘାସ୍‌ତି
         ଏନ୍ଦେର୍ ଚାହାଁଲ୍‌ଦାଏ? ପାର୍‌ମେଶ୍ଵାର୍‌ସ୍‌କି ନାମେତି କସମ୍ ମଁହା କା ନିନ୍ ଏଙ୍ଗାନ୍ ଆମ୍ବୟ ସାତାବା।”
         9 ଯୀଶୁସ୍ ଆସିନ୍ ମେନ୍‌ଚାସ୍, “ନିଙ୍ଘା ନାମେ ଏନ୍ଦେର୍?” ଆସ୍ ତେଙ୍ଗିୟାସ୍, “ଏଙ୍ଘାଏ ନାମେ ଦଲ୍+ ଏନ୍ଦେର୍‌ଗେକା ଏମ୍ ଯୁକ୍କୁ ରାଦାମ୍।” 10 ଆନ୍ତିନ୍ ଆସ୍ ଯୀଶୁସିନ୍ ଆର୍‌ଜୀବିନ୍ତି କାମାଗେ ଲାଗ୍ଗିୟାସ୍ କା, “ଏମାନ୍ ଇ ରାଜୀନ୍ତି ଆମାତାଇୟା।”11 ଆସାନ୍ ପାର୍ତ୍ତାନୁ କିସ୍‌ସୁଘି ଅଣ୍ଟା ବାଡ଼୍‌କା ଭିଡ଼୍ ମେନାଲିୟାଦ୍। 12 ଭୁତ୍ତୁଦ୍ ଯୀଶୁସିନ୍ ଏନ୍ନେ ତେଙ୍ଗିକିରି ଆର୍‌ଜୀବିନ୍ତି କାମାଗେ ଲାଗ୍ଗିୟାଦ୍, “ଏମାନ୍ ହୁବ୍ଡ଼ା
         କିସ୍‌ସୁଗୁଟ୍ଟଠିନୁ କରାଗେ ଛୁଟି ଚିଆ।” 13 ଯୀଶୁସ୍ ଆବ୍ଡ଼ାରିନ୍ ଛୁଟି ଚିଚ୍ଚାସିନ୍ କା ଭୁତ୍ତୁଗୁଠିଦ୍ ଆ ଆଲାସ୍‌ସ୍ତି ଉର୍‌ଖିକିରି କିସ୍‌ସୁଗୁଟ୍ଟଠିନୁ
         କର୍‌ଚା ଆରୁ ପୁରା ଭିଡ଼୍‌ଦ୍‌, ମୁରୁକ୍ ଜୋର୍‌ସେ କୁଦିୟାରାଇକିରି ଉତ୍‌ରେନ୍ ଆଡ୍ଡାନ୍ତି ହଁସ୍‌ରାନୁ
         ଡେକ୍‌ଚା ଆରୁ ହୁନ୍ନୁ ମୁହ୍ଲିଆ କେଚ୍ଚାକେରା, ଆଦ୍ ଲାଗ୍‌ଭାଗ୍ ଦୁଇ ହାଜାର୍ ରାଚା।14 କିସ୍‌ସୁ ହାପୁ ଆଲାର୍ ବୁଙ୍ଗିୟାର୍‌କେରାର୍। ଆବ୍ଡ଼ାର୍ ସହର୍‌ନୁ ଆରୁ ଚାହାଚାହାନ୍ତା ପାଡ଼ାଗୁଠିନୁ
         ଇ ଘାଟ୍‌ଣାଘି ବାରେନୁ ତେଙ୍ଗିୟାର୍, ଆରୁ ଆଲାର୍ ଇବ୍ଡ଼ା ଜାମାନ୍ ଏରାଗେ ଉର୍‌ଖିୟାର୍ ବାର୍‌ଚାର୍।
         15 ଆବ୍ଡ଼ାର୍ ଯୀଶୁସ୍‌କି ଚାହାଗେ ବାର୍‌ଚାର୍ ଆରୁ ଆ ବାଗ୍ଗେ ଭୁତ୍ତୁଲାକ୍କା ଆଲାସିନ୍ ଚିଢ଼ା ଆତ୍ତିକିରି
         କାଡ଼େ-କାଡ଼େ, ଶାନ୍ତ ମନ୍‌ନୁ ଅକ୍କାନ୍ ଏରିକିରି ଆଲାର୍ ଏଲ୍‌ଚିୟାର୍ କେରାର୍। 16 ଏକାର୍ ଇବ୍ଡ଼ା ଜାମା ଘାଟ୍‌ଣାନ୍ ତାହ୍ମା ହାନ୍ନୁତି ଏର୍‌କାଚାର୍, ଆବ୍ଡ଼ାର୍ ଆଲାରିନ୍ ଭୁତ୍ତୁ ଲାକ୍କା
         ଆଲାସ୍ ଗାନେ, ଆରୁ କିସ୍‌ସୁ ଗୁଟ୍ଟଠିଘି ମିଆଁ ଏନ୍ଦେର୍ ମାନ୍‌ଚ୍‌କିଚା ଆବନ୍ ତେଙ୍ଗିୟାର୍। 17 ଆଙ୍ଗେନ୍ ଗେରେସାନିୟାର୍ ଯୀଶୁସିନ୍ ଆର୍‌ଜୀବିନ୍ତି କାମ୍‌ଚାର୍ କା ଆସ୍ ଆବ୍ଡ଼ାର୍‌ଘି ସୀମାନ୍ତି ବୁଙ୍ଗୋସ୍।18 ଯେତ୍‌କବାକେନ୍ ଯୀଶୁସ୍ ଡଙ୍ଗାନୁ ଆର୍‌ଗାଲିୟାସ୍ ହତ୍‌କବାକେନ୍ ଏକା ଆଲାସ୍‌କି ମେଦୁନୁ ଆଘ୍‌ଲି ଭୁତ୍ତୁ
         ଲାକ୍କିଚା, ଆସ୍ ତାଙ୍ଘା ସାଙ୍ଗେନ୍ କାଲାଗେ ଧ୍ୟାନ୍-ଧ୍ୟାନ୍ ଆର୍‌ଜୀ କାମ୍‌ଚାସ୍। 19 ଲେକିନ୍ ଯୀଶୁସ୍ ଆସିନ୍ ମାନା କାମିକିରି ତେଙ୍ଗିୟାସ୍, “ନିଙ୍ଘା ଆଡ଼୍‌ପାଗେ ଆରୁ ନିଙ୍ଘା ପରିବାର୍‌ସାନ୍
         କାଲା ଆରୁ ନିଙ୍ଘାଲାଗାନ୍ ଦାୟା କାମିକିରି ପ୍ରାଭୁସ୍ ଏକା ନାଲ୍‌ଖୁନ୍ କାମ୍‌ଚ୍‌କାଦାସ୍ ଆବନ୍ ଆବ୍ଡ଼ାରିନ୍
         ତେଙ୍ଗା।” 20 ଯୀଶୁସ୍‌କି କାତ୍‌ଥା ମେନିକିରି ଆସ୍ ତାଙ୍ଘାଏ ଆଡ଼୍‌ପା କିର୍‌ରିୟାସ୍, ଆରୁ ଯୀଶୁସ୍ ଆସ୍‌କି ଲାଗାନ୍
         ଏକା ନାଲ୍‌ଖୁନ୍ କାମ୍‌ଚ୍‌କାଚାସ୍; ଆବନ୍ ପୁରା ଦେକାପଲି ରାଜୀନୁ କୁଦ୍ଦା-କୁଦ୍ଦା ତେଙ୍ଗାଲିୟାସ୍,
         ଆରୁ ତାଙ୍ଘାଏ କାତ୍‌ଥା ମେନିକିରି ଆଲାର୍ ଆଚ୍‌ମିତ୍ ମାନାକାଲିୟାର୍।ଯୀଶୁସ୍ ଅଣ୍ଟା କେଚ୍ଚକା କୁକାଏବନ୍ ଉଜ୍ଜତାଲ୍‌ଦାସ୍ ଆରୁ ଅଣ୍ଟା ବେହ୍ମରିୟା ଆଲିନ୍ ବାନେ କାମାଲ୍‌ଦାସ୍(ମାତିସ୍ ୯:୧୮-୨୬; ଲୁକାସ୍ ୮:୪୦-୫୬)21 ଯେତ୍‌କବାକେନ୍ ଯୀଶୁସ୍ ଡଙ୍ଗାନୁ ପାର୍ ମାନିକିରି ହଁସ୍‌ରା ହାପାଖା ଆଣ୍‌ସିୟାସ୍ ତା, ତାଙ୍ଘା ଚାହା
         ଅଣ୍ଟା ବାଡ଼୍‌କା ଆଲାର୍‌ଘି ଭିଡ଼୍ ହପ୍‌ରା କେରା। ଆରୁ ଯୀଶୁସ୍ ହଁସ୍‌ରା ଖାଁଣିନୁ ରାଚାସ୍। 22 ହତ୍‌କବାକେନ୍ ସାଭା ଆଡ଼୍‌ପାନ୍ତା ଅଣ୍ଟା ଯାଇରସ୍ ନାମେଘି ମୁଖ୍ୟାସ୍ ବାର୍‌ଚାସ୍, ଆରୁ ଆସ୍ ଯୀଶୁସିନ୍
         ଏରାଖାନେନ୍ ଆସ୍‌କି ହେଡ୍ଡମୁଲିନୁ ଖାତ୍‌ରାସ୍, 23 ଆରୁ ମୁରୁକ୍ ଆର୍‌ଜୀବିନ୍ତି କାମିକିରି ତେଙ୍ଗିୟାସ୍, “ଏଙ୍ଘା କୁକାଏ ହାଦ୍ଦୁଦ୍ ଖିନାବାଲା ରାଇଦ୍:
         ଦାୟା କାମିକିରି ଏଙ୍ଘାଗାନେ ଗୁଚା ଆରୁ ଆଦ୍‌ଘି ମିଆଁ ନିଙ୍ଘା ହେଖ୍ଖାନ୍ ଉଇୟା, ଏସ୍‌କେ କା ଆଦ୍ ବାନେ
         ମାନଦ୍ ଆରୁ ଆଦ୍ ଉଜ୍ଜକୋ।” 24 ଆଙ୍ଗେନ୍ ଯୀଶୁସ୍ ଆସ୍‌ଗାନେ କେରାସ୍; ଆରୁ ଅଣ୍ଟା ବାଡ଼୍‌କା ଆଲାର୍‌ଘି ଭିଡ଼୍ ତାହ୍ମା ପାଛ୍‌ଲି-ପାଛ୍‌ଲି
         କାଲାଗେ ଲାଗ୍ଗିୟାଦ୍, ଆରୁ ଭିଡ଼୍‌ଘି ଚାଲ୍‌ତେ ଆଲାର୍ ଯୀଶୁସିନ୍ ତିର୍‌ହା ନାବାଚାଲିୟାର୍।25 ହୁ ଭିଡ଼୍‌ନୁ ଅଣ୍ଟା ଆଲିଦ୍ ରାଚା, ଆରୁ ଆଦ୍‌ଘି ବାର ବଛର୍‌ତିନ୍ ପାର୍‌ଦା ବେମାର୍ ରାଚା। 26 ଆଦ୍ ଢେର୍ ବଏଦ୍ ଜାମାର୍‌ସ୍‌ତି ମାନ୍ଦାର୍ ମକ୍କିଚା, ଆରୁ ତାଙ୍ଘା ଜାମା ପାଏସାହି ମୁଞ୍ଜରା କେର୍‌କିଚା
         ହାଲେହି ବାନେ ମାନାଗେ ପଲ୍ଲିୟାଦ୍, ଉଲ୍‌ଟା ଆଦ୍ ଆରୁହି ବେହ୍ମରିୟା ମାନ୍‌ଚା କେର୍‌କିଚା। 27 ଆଦ୍ ଯୀଶୁସ୍‌କି ବାରେ ମେନିକିରି ଭିଡ଼୍‌ନ୍ତି ଯୀଶୁସ୍‌କି ପାଛ୍‌ଲି ତାର୍‌ତି ବାର୍‌ଚା ଆରୁ ଆସ୍‌କି
         ଚିଢ଼ାନ୍ ଏସ୍‌ରା, ଏନ୍ଦେର୍‌ଗେକା ଆଦ୍ ମନେମନ୍ ସୋଚାଲିୟାଦ୍, 28 “ଏନ୍ ଯୀଶୁସ୍‌କି ଚିଢ଼ାନ୍ ଖାଲି ଏସ୍‌ରନ୍ ହାଲେହି ବାନେ ମାନନ୍‌କନ୍।” 29 ହତ୍‌କବାକେନିନ୍ ତାଙ୍ଘା ପାର୍‌ଦା ବେମାର୍ ଛୁଟ୍‌ରାକେରା। ଆରୁ ଆଦ୍ ନିଜର୍ ଶରୀର୍‌ନୁ ଅନୁଭବ୍ କାମ୍‌ଚାକା
         ଏଙ୍ଘା ବେମାର୍ ଦୁର୍ ମାନ୍‌ଚାକେର୍‌କିଚି। 30 ଲେକିନ୍ ଯୀଶୁସ୍ ଆଖ୍ଖାସ୍ କେରାସ୍ କା ତାଙ୍ଘା ମେଦୁନ୍ତି ଶକ୍ତି ଉର୍‌ଖିୟା, ଆଙ୍ଗେନ୍ ଆସ୍ ଭିଡ଼୍‌ବନ୍
         କିର୍‌ରେଚେ ଏରିୟାସ୍ ଆରୁ ମେନ୍‌ଚାସ୍, “ଏଙ୍ଘା ଚିଢ଼ାନ୍ ନେଦ୍ ଏସ୍‌ରାର୍?” 31 ଆସ୍‌କି ଚେଲାଜାମାର୍ ଆସିନ୍ ତେଙ୍ଗିୟାର୍, “ନିମ୍‌ତା ଏରାଲ୍‌ଦାର୍ କା ଭିଡ଼୍‌ଦ୍‌ ନିମାନ୍ ତିର୍‌ହା
         ନାବାଚାଲିଦ୍, ହାଲେହି ନିମ୍ ତେଙ୍ଗାଲ୍‌ଦାର୍ କା ଏଙ୍ଗାନ୍ ନେଦ୍ ଏସ୍‌ରାର୍?” 32 ଲେକିନ୍ ନେଦ୍ ତାଙ୍ଗାନ୍ ଏସ୍‌ରାର୍, ଆବ୍ଡ଼ାରିନ୍ ଏରାଗେ ଯୀଶୁସ୍ ଚାର୍‌ହି ପାଖା ନାଜ୍‌ରାଚାସ୍। 33 ହତ୍‌କବାକେନ୍ ଆ ଆଲିଦ୍ ତାଙ୍ଘା ମିଆଁ ଯାହା ଘାଟ୍‌ର୍‌କିଚା, ଆବନ୍ ଆହିକିରି ଏଲ୍‌ଚ୍‌କାତି ଥାର୍‌ଥାର୍‌ତେ
         ବାର୍‌ଚା, ଆରୁ ଯୀଶୁସ୍‌କି ହେଡ୍ଡମୁଲିନୁ ଖାତ୍‌ରିକିରି ଜାମା ସତ୍ତୁ କାତ୍‌ଥାନ୍ ତେଙ୍ଗିୟାଦ୍। 34 ଯୀଶୁସ୍ ଆବନ୍ ତେଙ୍ଗିୟାସ୍, “ହାଇ ନିଙ୍ଘା ବିଶ୍ଵାସ୍‌ଦ୍‌ ନିଙ୍ଗାନ୍ ବାନେ କାମ୍‌ଚା। ଶାନ୍ତିନୁ ବୁଙ୍ଗୁଚି
         ଆରୁ ନିଙ୍ଘା ଇ ବେମାର୍ ଆରୁ ମା ମାନ୍ନାଦ୍।”35 ଯୀଶୁସ୍‌କି ଇ କାତ୍‌ଥା ତେଙ୍ଗ୍‌ନାବାକେନ୍ ଆ ସାଭା ଆଡ଼୍‌ପାନ୍ତା ମୁଖ୍ୟାସ୍‌କି ଆଡ଼୍‌ପାନ୍ତି କେତ୍‌କ
         ଲୋକ୍ ଆଲାର୍ ବାର୍‌ଚାର୍ ଆରୁ ତେଙ୍ଗିୟାର୍, “ନିଙ୍ଘାଏ ହାଦ୍ଦୁ କେଚ୍ଚା କେରାଦିନ୍ ଆକ୍କୁନ୍ ଗୁରୁସିନ୍
         ଏନ୍ଦେର୍‌ଗେ କଷଟ୍ ଚିୟାଲ୍‌ଦାର୍?” 36 ଲେକିନ୍ ଯୀଶୁସ୍ ଆବ୍ଡ଼ାର୍‌ଘି କାତ୍‌ଥାନ୍ ଧ୍ୟାନ୍ ମା ଚିଚ୍ଚାସ୍, ଆରୁ ଆ ସାଭା ଆଡ଼୍‌ପାନ୍ତା ମୁଖିଆସିନ୍
         ତେଙ୍ଗିୟାସ୍, “ଆମା ଏଲ୍‌ଚା, ବିଶ୍ଵାସ୍ କାମା।” 37 ଆନ୍ତିନ୍ ଯୀଶୁସ୍ ପାତ୍ରାସ୍, ୟାକୁବ୍ ଆରୁ ଆସ୍‌କି ଭାଇ ଯୋହାନ୍‌ସିନ୍ ଆମ୍ଵିକିରି, ଆରୁ ନେକାନ୍‌ହି
         ତାଙ୍ଘା ସାଙ୍ଗେନ୍ କାଲା ମା ଚିଚ୍ଚାସ୍। 38 ଯେତ୍‌କବାକେନ୍ ଆବ୍ଡ଼ାର୍ ସାଭା ଆଡ଼୍‌ପାନ୍ତା ମୁଖ୍ୟାସ୍‌କି ଆଡ଼୍‌ପାଗେ ଆଣସିୟାର୍ ତା, ଆସାନ୍ ଆଲାର୍‌ଘି
         ଚିର୍‌ରାବର୍‌ରା ଆରୁ ମୁରୁକ୍ ଜୋର୍‌ସେ ଅହ୍ଲନାନ୍ ଯୀଶୁସ୍ ଏରିୟାସ୍। 39 ଯୀଶୁସ୍ ଉଲା କାଇକିରି ଆଲାରିନ୍ ତେଙ୍ଗିୟାସ୍, “ଏନ୍ଦେର୍‌ଗେ ନିମ୍ ଚିର୍‌ରାବର୍‌ରା ମାନାଲ୍‌ଦାର୍
         ଆରୁ ଅହ୍ଲାଲ୍‌ଦାର୍? କୁକାଏ ମାଲ୍ଲା ଖିଉ, ଲେକିନ୍ ହାନ୍ଦ୍ରାଲିଦ୍।” 40 ଇବନ୍ ମେନିକିରି ଆଲାର୍ ତାଙ୍ଘାଏ ମାଜାକ୍ ଉଡ଼ାବାଚାର୍, ଲେକିନ୍ ଯୀଶୁସ୍ ଜାମାରିନ୍ ବାହ୍‌ରି ଉର୍‌ଖାଗେ
         ତେଙ୍ଗିୟାସ୍ ଆରୁ ଆ କୁକାଏଘି ତାଙ୍ଗ୍ୟ-ତାମ୍ଵା ଆରୁ ତାଙ୍ଘାଏ ସାଙ୍ଗେ ଜାମାର୍‌ଗାନେ ଆସାନ୍ କେରାସ୍,
         ଏକାସାନ୍ ଆ କୁକାଏ ରାଚା। 41 ଆରୁ ଯୀଶୁସ୍ ଆ କୁକାଏଘି ହେଖ୍ଖାବନ୍ ଧାର୍‌ଚାସ୍ ଆରୁ ତେଙ୍ଗିୟାସ୍, “ଟଲିଥା କୁମ୍!” ଇଦ୍‌ଘି ମତ୍‌ଲବ୍
         “ଏ କୁକାଏ ଏନ୍ ନିଙ୍ଗାନ୍ ତେଙ୍ଗାଲ୍‌ଦାନ୍, ଉସ୍‌କାରୁ!” 42 ଆଖାନେନ୍ ଆ କୁକାଏ ଉସ୍‌କାରାଚା ଆରୁ ଏକାଗେ ଲାଗ୍ଗିୟାଦ୍; ଏନ୍ଦେର୍‌ଗେକା ଆଦ୍ ବାର ବଛର୍‌ତା ରାଚାଦ୍।
         ଇବନ୍ ଏରିକିରି ଆଲାର୍ ମୁରୁକ୍ ଆଚ୍‌ମିତ୍ ମାନ୍‌ଚାର୍ କେରାର୍। 43 ଯୀଶୁସ୍ ଏରୁ ଆଲାରିନ୍ ହୁକୁମ୍ ଚିଇକିରି ଇ କାତ୍‌ଥାଘି ବାରେନୁ ନେକାନ୍‌ହି ଆମ୍‌କେ ତେଙ୍ଗା ବୁଲି
         ତେଙ୍ଗିୟାସ୍, ଆନ୍ତିନ୍ ଆସ୍ ଆ କୁକାଏଗେ ଅନାମହାଗେ ଚିଆ ବୁଲି ତେଙ୍ଗିୟାସ୍।
         
            
               	ସେନା ମତ୍‌ଲବ୍ ଯୁକ୍କୁ ଗୁଡ଼େ।

ଯୀଶୁସିନ୍ ନିଜର୍ ପାଡ଼ାନ୍ତା ଆଲାର୍ ବିଶ୍ୱାସ୍ ମା କାମାଲ୍‌ନାଏ(ମାତିସ୍ ୧୩:୫୩-୫୮; ଲୁକାସ୍ ୪:୧୬-୩୦)61 ଯୀଶୁସ୍ ସାଭା ଆଡ଼୍‌ପାନ୍ତା ମୁଖ୍ୟା ଯାଇରୁସ୍‌କି ଆଡ଼୍‌ପାନ୍ତି ଉର୍‌ଖିକିରି ତାଙ୍ଘା ଚେଲାଜାମାର୍‌ଗାନେ
         ତାଙ୍ଘା ସହର୍‌ଗେ କେରାସ୍। 2 ଯେତ୍‌କବାକେନ୍ ପାବିତାର୍ ଉଲ୍ଲା ବାର୍‌ଚାତା ସାଭା ଆଡ଼୍‌ପାନୁ ଯୀଶୁସ୍ ପାର୍‌ମେଶ୍ଵାର୍‌ସ୍‌କି ବଚନ୍‌ବନ୍
         ଶିଖାବାଗେ ଲାଗ୍ଗିୟାସ୍, ଇବନ୍ ମେନିକିରି ଆଲାର୍ ମୁରୁକ୍ ଆଚ୍‌ମିତ୍ ମାନ୍‌ଚାର୍ କେରାର୍, ଆରୁ ଆବ୍ଡ଼ାର୍
         ତାମ୍-ତାମ୍ କାଚ୍‌ନେଖ୍‌ରା ଲାଗ୍ଗିୟାର୍, “ଇ ଆଲାସ୍ ଏକାସ୍‌ତି ଏନ୍ନେ କାତ୍‌ଥା ଶିଖ୍‌ରାସ୍? ଏକାସ୍‌ତି
         ଏତ୍‌କ ବୁଦ୍ଧି ଆରୁ ଅଦ୍‌ଭୁତ୍ ନାଲ୍‌ଖୁ କାମାଗେ ଇସ୍‌କେ ଏତ୍‌କ ଶକ୍ତି ହାଖ୍ଖରା? 3 ଇସ୍ ଆ ବଢ଼େଇ ମାଲ୍‌ଦାସ୍ କାଁଏ? ଏକାସ୍ କା ମାରିୟାମ୍‌ଘି ହାଦ୍ଦୁସ୍, ଆରୁ ୟାକୁବ୍, ଯୋସି, ଯୁଦାସ୍
         ଆରୁ ଶିମୋନ୍‌ସ୍‌କି ଭାଇସ୍ ମାଲ୍‌ଦାସ୍? ଆରୁ ଇସ୍‌କି ବୁହୁଣୀର୍ ନାହ୍ମାଗାନେ ମାଲ୍‌କାର୍ କାଁଏ?”
         ହୁଦ୍‌ଘିଲାଗାନ୍ ଆବ୍ଡ଼ାର୍‌ଗେ ଖୀସ୍ ଲାଗ୍ଗିୟାଦ୍ ଆରୁ ଯୀଶୁସ୍‌କି ମିଆଁ ବିଶ୍ଵାସ୍ ମା କାମ୍‌ଚାର୍।
         4 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ପାର୍‌ମେଶ୍ୱାର୍‌ସ୍‌କି ଉପ୍‌ଦେଶ୍ ଚିଉରିନ୍, ନିଜର୍ ପାଡ଼ାନ୍ତାର୍,
         ଜାତିକୁଟୁମ୍ଵ ଆରୁ ନିଜର୍ ଆଡ଼୍‌ପାନ୍ତାର୍ ଆଦର୍‌ମାଇନ୍ ମା କାମ୍‌ନାଏ। ଲେକିନ୍ ଦୁସ୍‌ରା ଜାମା ଆଲାର୍
         ଆଦର୍‌ମାଇନ୍ କାମ୍‌ନାଏ।” 5 ଯୀଶୁସ୍ ଆସାନ୍ ଖାଲି କେତ୍‌କ ବେହ୍ମରିୟା ଆଲାର୍‌ଘି ମିଆଁ ହେଖ୍ଖା ଉଇକିରି ବାନେ କାମ୍‌ଚାସ୍, ଆରୁ
         ଆସ୍ ଆସାନ୍ ଏନ୍ଦେର୍‌ହି ଅଦ୍‌ଭୁତ୍ ନାଲ୍‌ଖୁ କାମା ପଲ୍ଲିୟାସିନ୍। 6 ପାଡ଼ାନ୍ତାର୍‌ଘି ବିଶ୍ଵାସ୍ ମା କାମ୍‌ନାନ୍ ଏରିକିରି ଯୀଶୁସ୍ ମୁରୁକ୍ ଆଚ୍‌ମିତ୍ ମାନ୍‌ଚାସ୍ କେରାସ୍।ଯୀଶୁସ୍ ବାର ଲୋକ୍ ଚେଲାରିନ୍ ପ୍ରଚାର୍ କାମାଗେ ତାଇୟାଲ୍‌ଦାସ୍(ମାତିସ୍ ୧୦:୫-୧୫; ଲୁକାସ୍ ୯:୧-୬)7 ଆନ୍ତିନ୍ ଯୀଶୁସ୍ ପାର୍‌ମେଶ୍ଵାର୍‌ସ୍‌କି ବଚନ୍ ଉପ୍‌ଦେଶ୍ ଚିତେ ପାଡ଼ା-ପାଡ଼ାନୁ କୁଦ୍ଦାଲିୟାସ୍।
         ଆସ୍ ବାର ଲୋକ୍ ଚେଲାରିନ୍ ତାଙ୍ଘାସାନ୍ ମେହିଁୟାସ୍, ଆରୁ ଆବ୍ଡ଼ାର୍‌ଗେ ଭୁତ୍ତୁ ଅଥ୍‌ର୍‌ନାଘି ହକ୍
         ଚିଇକିରି ଦୁଇ-ଦୁଇ ଲୋକ୍‌ରିନ୍ ତାଇୟାସ୍। 8 ଯୀଶୁସ୍ ଚେଲାରିନ୍ ହୁକୁମ୍ ଚିଚ୍ଚାସ୍, “ନିମ୍ କାନାବାକେନ୍ ଅଣ୍ଟା ଲାଠି ଛଡ଼ା ଏନ୍ଦେର୍‌ହି ଆମାହୁଆ,
         ନା ଆସ୍‌ମା, ନା ଥାଇଲି, ନା ପାଏସା ମୁଁଣା। 9 ଜୁତା ଆତ୍ତିକିରି କାଲା, ଲେକିନ୍ ଅଣ୍ଟା ଖାଲି ମିର୍‌ଜୀ ଆତ୍ତା ଆରୁ ଦୁସ୍‌ରା ମିର୍‌ଜୀ ହୋଇକିରି ଆମାକାଲା”
         10 ଆରୁ ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏକା ଆଡ଼୍‌ପାନୁ ନିମ୍ ରାଗେ କର୍ ପାଡ଼ାନ୍ତି ବିଦା ମା ମାନ୍ନାଜୁଟି
         ଆ ଆଡ଼୍‌ପାନୁନ୍ ରର୍। 11 ଯଦି ଏକିନ୍ ଆଡ୍ଡାନୁ ଆଲାର୍ ନିମାନ୍ ସ୍ୱାଗାତ୍ ମା କାମ୍‌ନାଏ ଆରୁ ପାର୍‌ମେଶ୍ଵାର୍‌ସ୍‌କି ବଚନ୍ ମା
         ମେନ୍ନାଏ, ତା ଆ ପାଡ଼ାନ୍ତି ଉର୍‌ଖ୍‌ନା ବାକେନ୍ ନିହ୍ମା ପାଦୁନ୍ତା ଧୁଲିବନ୍ ଆବ୍ଡ଼ାର୍‌ଘି ଆଘ୍‌ଲି
         ହେତ୍ତାଚା, ହୁଦ୍ ଆ କାତ୍‌ଥାଘି ଲାଗାନ୍ ଚିହ୍ନା ରଦ୍‌କା ପାର୍‌ମେଶ୍ଵାର୍‌ସ୍‌କି ଦଣ୍ଡ୍‌ଘି ଲାଇଗ୍
         ମାନର୍।” 12 ଆନ୍ତିନ୍ ଆ ବାର ଲୋକ୍ ଚେଲାଜାମାର୍ କାଇକିରି ଆଲାରିନ୍ ତାହ୍ମା ପାପ୍‌ତି ପାସ୍ତାରାଗେ ଆରୁ ନିଜର୍
         ପାପ୍‌ବନ୍ ଆମ୍ଵିକିରି ପାର୍‌ମେଶ୍ଵାର୍‌ସ୍‌କି ତାରା କିର୍‌ରାବାରାବୁଲି ପ୍ରଚାର୍ କାମ୍‌ଚାର୍। 13 ଆରୁ କେତ୍‌କ ଲୋକ୍ ଆଲାର୍‌ସ୍‌ତି ଭୁତ୍ତୁଗୁଠିନ୍ ଅଥରାର୍, ଆରୁ କେତ୍‌କ ବେହ୍ମରିୟା ଆଲାର୍‌ଘି କୁକ୍କୁନୁ
         ଇସୁଙ୍ଗ୍ ଲାଗାବାଇକିରି ଆବ୍ଡ଼ାରିନ୍ ବାନେ କାମ୍‌ଚାର୍।ହେରୋଦ୍ ରାଜାସ୍ ଆସ୍ନାନ୍ ଚିଉ ଯୋହାନ୍‌ସ୍‌କି କୁକ୍କୁନ୍ ମୁର୍‌କ୍‌ତାଚାସ୍(ମାତିସ୍ ୧୪:୧-୧୨; ଲୁକାସ୍ ୯:୭-୯)14 ହେରୋଦ୍ ରାଜାସ୍ ଯୀଶୁସ୍‌କି ବାରେ ମେନ୍‌ଚାସ୍, ଏନ୍ଦେର୍‌ଗେକା ଜାମାତାରା ଆଲାର୍ ଯୀଶୁସ୍‌କି ଆରୁ
         ତାଙ୍ଘା ନାଲ୍‌ଖୁଘି ବାରେନୁ କାଚ୍‌ନେଖ୍‌ରାଲିୟାର୍, କେତ୍‌କ ଆଲାର୍ ତେଙ୍ଗାଲିୟାର୍, “କା ଯୀଶୁସ୍
         ତା ଆସ୍ନାନ୍ ଚିଉ ଯୋହାନ୍‌ସ୍ ଆକ୍କୁନ୍ ଆରୁଅହନ୍ ଉଜ୍ଜିୟାସ୍ କେର୍‌କାଦାସ୍, ହୁଦ୍‌ଘିଲାଗାନ୍ ଯୀଶୁସ୍
         ଅଦ୍‌ଭୁତ୍ ନାଲ୍‌ଖୁ କାମାଲ୍‌ଦାସ୍।” 15 କେତ୍‌କ ଆଲାର୍ ତେଙ୍ଗାଲିୟାର୍, “ଯୀଶୁସ୍ ପାର୍‌ମେଶ୍ୱାର୍‌ସ୍‌କି ବଚନ୍ ଶୁଣାବୁ ଏଲିୟାସ୍।” ଆରୁ କେତ୍‌କ
         ଲୋକ୍ ଆଲାର୍ ତେଙ୍ଗାଲିୟାର୍, “ଇସ୍‌ତା ଆ ନାବୀଜାମାର୍‌ଘି ଭିତର୍‌ନୁ ଅର୍‌ତୁସ୍, ଏକାର୍ କା ଢେର୍
         ଆଘ୍‌ଲି ରାଲିୟାର୍।” 16 ଲେକିନ୍ ହେରୋଦ୍ ରାଜାସ୍ ଇ କାତ୍‌ଥାନ୍ ମେନିକିରି ତେଙ୍ଗିୟାସ୍, “ଯୋହାନ୍‌ସ୍, ନେଖା କୁକ୍କୁନ୍ ଏନ୍
         ମୁର୍‌କ୍‌ତେ ଚିଚ୍‌କାଚ୍‌କାନ୍, ଆସ୍ ଉଜ୍ଜିୟାସ୍ କେର୍‌କାଦାସ୍!” 17 ହେରୋଦ୍ ରାଜାସ୍‌କି ହୁକୁମ୍ ଲେଖା, ତାଙ୍ଘା ସିପାହୀଜାମାର୍ ଯୋହାନ୍‌ସିନ୍ ବନ୍ଦୀ କାମ୍‌ଚାର୍ ଆରୁ
         ଜେହେଲ୍‌ନୁ ଗୁଡ୍ଡେଇଚାର୍। ହେରୋଦ୍‌ସ୍ ଇ ହୁକୁମ୍‌ବନ୍ ହେରୋଦିଆଘି ତେଙ୍କାତି ଚିଚ୍‌କାଦାସ୍। ହେରୋଦିଆଦ୍
         ତାଙ୍ଘା ଭାଇ ଫିଲିପ୍ପସ୍‌କି ମାଏକିନିଆଁ ରାଚା, ଆରୁ ଆସ୍‌କି ଉଜ୍ଜତେ, ହେରୋଦ୍‌ସ୍ ଆସ୍‌କି ମାଏକିନିଆଁନ୍
         ବେଞ୍ଜରାସ୍। 18 ଆସ୍ନାନ୍ ଚିଉ ଯୋହାନ୍‌ସ୍ ହେରୋଦ୍‌ସିନ୍ ତେଙ୍ଗାଲିୟାସ୍, “କା ହନ୍ନେନ୍ ନିଙ୍ଘା ଭାଇସ୍‌କି ମାଏକିନିଆଁନ୍
         ବେଞ୍ଜେର୍‌ନାଦ୍ ପାର୍‌ମେଶ୍ଵାର୍‌ସ୍‌କି ନିୟମ୍‌ଘି ବିରୁଦ୍ଧ୍।” 19 ଇଦ୍‌ଘିଲାଗାନ୍ ହେରୋଦିଆଘି ମନ୍‌ନୁ ଯୋହାନ୍‌ସ୍‌କି ମିଆଁ ଖୀସ୍ ରାଚା, ଆରୁ ଆସିନ୍ ପିଟାଗେ ବେଦ୍ଦାଲିୟା;
         ଲେକିନ୍ ଆଦ୍ ଏନ୍ନେ କାମାଗେ ପଲ୍ଲାଲିୟାଦ୍। 20 ଏନ୍ଦେର୍‌ଗେକା ହେରୋଦ୍‌ସ୍ ଯୋହାନ୍‌ସିନ୍ ଧାର୍ମିକ୍ ଆରୁ ପାବିତାର୍ ଆଲାସ୍‌ବୁଲି ସୋଚାଲିୟାସ୍ ହୁଦ୍‌ଘିଲାଗାନ୍
         ଆସିନ୍ ଏଲ୍‌ଚାଲିୟାସ୍, ଆରୁ ଆସ୍‌କି ରକ୍ଷା କାମାଲିୟାସ୍। ଆରୁ ଆସ୍‌କି କାତ୍‌ଥା ମେନିକିରି ମୁରୁକ୍
         ଘାବ୍‌ରାରା କାଲିୟାର୍ ଲେକିନ୍ ଖୁସୀତି ମେନାଲିୟାସ୍। 21 ଯୋହାନ୍‌ସ୍‌ତି ବାଦ୍‌ଲା ହୁନାଘି ସାମାୟ ବାର୍‌ଚା ଯେତ୍‌କବାକେନ୍ ହେରୋଦ୍‌ସ୍ ତାଙ୍ଘା ନିଜର୍ ଜନମ୍
         ଉଲ୍ଲାନୁ ଗାଲିଲୀନ୍ତା ନେତା ଜାମାର୍‌ଗେ, ପଲ୍‌ଟନ୍‌ଜାମାର୍‌ଘି ଅଫିସର୍ ଜାମାର୍‌ଗେ, ଆରୁ କୋଟ୍‌କାଚେରୀଘି
         ଅଫିସର୍ ଆଲାର୍‌ଗେ ଭୋଜି ଚିଚ୍ଚାସ୍। 22 ହୁ ଭୋଜି ଉଲ୍ଲାନୁ ହେରୋଦିଆଘି ତାଙ୍ଗ୍‌ଦାଦ୍ ନାଲିକିରି, ହେରୋଦ୍ ରାଜାସିନ୍ ଆରୁ ଭୋଜିନୁ ବାରୁ ଆଲାରିନ୍
         ଖୁସ୍ କାମ୍‌ଚା, ହୁଦ୍‌ଘିଲାଗାନ୍ ରାଜାସ୍ କୁକାଏନ୍ ତେଙ୍ଗିୟାସ୍, “ନିନ୍ ଏନ୍ଦେର୍ ଚାହାଁଲ୍‌ଦିନ୍
         ଆବନ୍ ନିୟୁ। ଏନ୍ ଆବନ୍ ଚିୟନ୍।” 23 ଆରୁ ରାଜାସ୍ କସମ୍ ମହିଁକିରି ତେଙ୍ଗିୟାସ୍, “ନିନ୍ ଏନ୍ଦ୍ରିନ୍‌ହି ନିଅୟ ଏତ୍‌କତକ୍ କା ଏଙ୍ଘା ରାଜୀନ୍ତା
         ଆଧା ଭାଗୁହି ନିଅୟ ହାଲେହି ଚନ୍।” 24 କୁକାଏ ବାହ୍‌ରି କାଇକିରି ତାଙ୍ଗ୍ୟ ହେରୋଦିଆବନ୍ ମେନ୍‌ଚାଦ୍, “ଏନ୍ ଏନ୍ଦେର୍ ନିୟନ୍?” ଆଦ୍ ତେଙ୍ଗିୟାଦ୍,
         “ଆସ୍ନାନ୍ ଚିଉ ଯୋହାନ୍‌ସ୍‌କି କୁକ୍କୁନ୍ ନିୟୁ।” 25 କୁକାଏ ରାଜାସାନ୍ ଚାଁଣେନିନ୍ କୁଦ୍‌ୟାରାନାନ୍ତି ବାର୍‌ଚା ଆରୁ ଏନ୍ନେ ତେଙ୍ଗିୟାଦ୍, “ନିମ୍ ଆକ୍କୁନ୍‌ନିନ୍
         ଏଙ୍ଗାଗେ ଆସ୍ନାନ୍ ଚିଉ ଯୋହାନ୍‌ସ୍‌କି କୁକ୍କୁନ୍ ମୁର୍‌କିକିରି ଅଣ୍ଟା ଥାଡ଼ିନୁ ଉଇକିରି ଚିଆ।” 26 ରାଜାସ୍‌କେ ଇବନ୍ ମେନିକିରି ମୁରୁକ୍ ଦୁଃଖୁ ଲାଗ୍ଗିୟା, ଲେକିନ୍ ରାଜାସ୍ ତାଙ୍ଘାଏ ପାହିୟାର୍‌ଘି ଆଘ୍‌ଲି
         କସମ୍ ମକ୍କାଚାସ୍ ହୁଦ୍‌ଘିଲାଗାନ୍ ଆସ୍ ମାନା କାମା ପଲ୍ଲିୟାସ୍। 27 ହୁଙ୍ଗେନିନ୍ ରାଜାସ୍ ତାଙ୍ଘାଏ ପଲ୍‌ଟନ୍‌ସିନ୍ ଯୋହାନ୍‌ସ୍‌କି କୁକ୍କୁନ୍ ଅନ୍ଦ୍ରାଗେ ହୁକୁମ୍ ଚିଚ୍ଚାସ୍।
         ହୁଙ୍ଗେନ୍ ଆସ୍ ଜେହେଲ୍‌ଗେ କାଇକିରି ଆସ୍ନାନ୍ ଚିଉ ଯୋହାନ୍‌ସ୍‌କି କୁକ୍କୁନ୍ ମୁର୍‌କିୟାସ୍ ଅନ୍ଦରାସ୍।
         28 ଆରୁ ଆବନ୍ ଥାଡ଼ିନୁ ଅନ୍ଦ୍ରିକିରି କୁକାଏଗେ ଚିଚ୍ଚାସ୍, ଆରୁ କୁକାଏ ଆବନ୍ ତାଙ୍ଗ୍ୟଗେ ଚିଚ୍ଚା। 29 ଯେତ୍‌କବାକେନ୍ ଯୋହାନ୍‌ସ୍‌କି ଚେଲାଜାମାର୍ ଇବନ୍ ଆଖ୍ଖାର୍ ତା ଆବ୍ଡ଼ାର୍ ବାରିକିରି, ଯୋହାନ୍‌ସ୍‌କି
         ମାଁଣାନ୍ ଅଚ୍ଚାର୍ ଆରୁ ଅଣ୍ଟା ମାସ୍‌ଣାନୁ ଉଇଏଚାର୍।ଯୀଶୁସ୍ ପାଞ୍ଚ୍ ହାଜାର୍ ଆଲାରିନ୍ ଅଦ୍‌ଭୁତ୍ ନାଲ୍‌ଖୁ କାମିକିରି ମହଁତାଲ୍‌ଦାସ୍(ମାତିସ୍ ୧୪:୧୩-୨୧; ଲୁକାସ୍ ୯:୧୦-୧୭; ଯୋହାନ୍ ୬:୧-୧୪)30 ଖାସ୍‌ଚେଲାଜାମାର୍ ଯୀଶୁସ୍‌କି ଚାହାନୁ ବାରିକିରି ଅକ୍କିୟାର୍, ଆରୁ ଆବ୍ଡ଼ାର୍ ଏନ୍ଦେର୍-ଏନ୍ଦେର୍
         କାମ୍‌ଚ୍‌କାଚାର୍, ଆରୁ ଏନ୍ଦେର୍-ଏନ୍ଦେର୍ ଶିଖାବାଚ୍‌କାଚାର୍ ଆଦ୍‌ଘି ବାରେ ତେଙ୍ଗିୟାର୍। 31 ଢେର୍ ଆଲାର୍ କାଲିୟାର୍ ବାରାଲିୟାର୍, ହୁଦ୍‌ଘିଲାଗାନ୍ ଯୀଶୁସ୍ ଆରୁ ତାଙ୍ଘା ଖାସ୍‌ଚେଲା ଜାମାର୍‌ଗେ
         ଅନାଗେହି ଫୁର୍‌ସତ୍ ମା ହାଖ୍ଖରାଦ୍। ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏଙ୍ଘାଗାନେ ଗୁଚା
         ଅଣ୍ଟା ଶୁନ୍‌ଶାନ୍ ଆଡ୍ଡାଗେ କାଇକିରି ଆରାମ୍ କାମତ୍।” 32 ହୁଦ୍‌ଘିଲାଗାନ୍ ଆବ୍ଡ଼ାର୍ ଅଣ୍ଟା ଡଙ୍ଗାନୁ ଅକ୍କିକିରି, ଶୁନ୍‌ଶାନ୍ ଆଡ୍ଡାଗେ ଉର୍‌ଖିୟାର୍ କେରାର୍।
         33 ଲେକିନ୍ କେତ୍‌କ ଲୋକ୍ ଆବ୍ଡ଼ାର୍‌ଘି ଡଙ୍ଗାନୁ ଅକ୍କିକିରି କାନାନ୍ ଏରିୟାର୍ ଆରୁ ଆବ୍ଡ଼ାରିନ୍ ଚିହ୍ନଚେଇଚାର୍,
         ଆନ୍ତିନ୍ ଜାମା ସହ୍‌ର୍‌ତି ଢେର୍ ଆଲାର୍ ହଁସ୍‌ରା ଖାଁଣିଗେ ବାତ୍‌କାରାଇକିରି ଯୀଶୁ ଆରୁ ତାଙ୍ଘା ଚେଲାଜାମାର୍‌ଘିନ୍ତି
         ଆଘ୍‌ଲି ଆସାନ୍ ଆଣ୍‌ସିୟାର୍ କେରାର୍। 34 ଏସ୍‌କେ ଯୀଶୁସ୍ ଆଣ୍‌ସିୟାସ୍ ଆରୁ ଡଙ୍ଗାନ୍ତି ଏତ୍ତିୟାସ୍ ଆନ୍ନେନ୍ ଆଲାର୍‌ଘି ଅଣ୍ଟା ବାଡ଼୍‌କା ଭିଡ଼୍
         ଏରିୟାସ୍। ଆସ୍‌କେ ଆବ୍ଡ଼ାର୍‌ଘି ମିଆଁ ମୁରୁକ୍ ସୋଗ୍ଗେ ଲାଗ୍ଗିୟା, ଏନ୍ଦେର୍‌ଗେକା ଆବ୍ଡ଼ାର୍ ବିନା
         ଚାର୍‌ୱାହ୍‌ର୍‌ଘି ଭେଡ଼ି ଲେଖା ରାଚାର୍; ହୁଦ୍‌ଘିଲାଗାନ୍ ଯୀଶୁସ୍ ଆବ୍ଡ଼ାର୍‌ଗେ ଢେର୍ କାତ୍‌ଥାଗୁଠିନ୍
         ଶିଖାବାଗେ ଲାଗ୍ଗିୟାସ୍। 35 ଯେତ୍‌କବାକେନ୍ ଢେର୍ ଡେରି ମାନାକାଲିୟାଦ୍ ତା, ଯୀଶୁସ୍‌କି ଚେଲାଜାମାର୍ ତାଙ୍ଘା ଚାହାଗେ ବାରିକିରି
         ତେଙ୍ଗିୟାର୍, “ଇଦ୍ ଶୁନ୍‌ଶାନ୍ ଆଡ୍ଡାଦ୍, ଆରୁ ଢେର୍ ଡେରି ମାନ୍‌ଚା କେରାଦିନ୍। 36 ଆଲାରିନ୍ କାଲାଗେ ଚିଆ, ଏସ୍‌କେ କା ଆବ୍ଡ଼ାର୍ ଚାହାଚାହାନ୍ତା ବସ୍ତି ଆରୁ ପାଡ଼ାଗେ କାଇକିରି ନିଜର୍‌ଲାଗାନ୍
         ଅନାମହାଗେ ଏନ୍ଦ୍ରିନ୍ ହେନ୍ଦର୍।” 37 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ନିମ୍ ଇବ୍ଡ଼ାର୍‌ଗେ ଅନାମହାଗେ ଚିଆ।” ଆବ୍ଡ଼ାର୍ ଆସିନ୍
         ତେଙ୍ଗିୟାର୍, “ଇ ଭିଡ଼୍‌ବନ୍ ଅନ୍ତାଗେ ଦୁଇ ଶହ୍ ଦିନାର୍+ଘି ଆସ୍‌ମା ହେନ୍ଦା ଆରୁ ଆବନ୍ ଆଲାର୍‌ଗେ ମହାଗେ ଚିଆ।” 38 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିହ୍ମାସାନ୍ ୟୋଁଟା ଆସ୍‌ମା ରାଇ କାଇକିରି ଏରା?” ଆବ୍ଡ଼ାର୍
         ପାତା ଲାଗାବାଚାର୍ ଆରୁ ତେଙ୍ଗିୟାର୍, “ପାଞ୍ଚେଟା ଆସ୍‌ମା ଆରୁ ଯୋଡ଼େ ଇଞ୍ଜୋ ଆତ୍‌ଲି।” 39 ଆନ୍ତିନ୍ ଯୀଶୁସ୍ ଜାମାରିନ୍ ଧାଡ଼ି-ଧାଡ଼ି ମାନିକିରି ବଲୋ ଘାଁସିଘି ମିଆଁ ଅକ୍କାଗେ ତେଙ୍ଗିୟାସ୍।
         40 ଆଲାର୍ ଶୋଏ-ଶୋଏ ଆରୁ ପଚାଶ୍-ପଚାଶ୍ ଲୋକ୍ ମାନିକିରି ଧାଡ଼ିନୁ ଅକ୍କିୟାର୍। 41 ଯୀଶୁସ୍ ଆ ପାଞ୍ଚେଟା ଆସ୍‌ମା ଆରୁ ଯୋଡ଼େ ଇଞ୍ଜୋନ୍ ଅଚ୍ଚାସ୍, ଆରୁ ଆକାଶ୍‌ତାରା ଏରିକିରି ପାର୍‌ମେଶ୍ଵାର୍‌ସିନ୍
         ଧାନ୍ୟାବାଦ୍ ଚିଇକିରି, ଆ ଆସ୍‌ମାବନ୍ ଖିଣ୍ଡିୟାସ୍ ଆନ୍ତିନ୍ ଆଲାର୍‌ଗେ ହାଟ୍ଟାଗେ ତାଙ୍ଘା ଚେଲାଜାମାର୍‌ଗେ
         ଚିଚ୍ଚାସ୍। ହନ୍ନେନ୍ ଆ ଯୋଡ଼େ ଇଞ୍ଜୋନ୍‌ହି ଜାମାର୍‌ଗେ ହାଟ୍ଟେଇଚାସ୍। 42 ଯେତ୍‌କବାକେନ୍ ଜାମାର୍ ମଖ୍ଖାର୍ ଆରୁ ମହିଁକିରି ଉଚ୍ଛିୟାର୍ କେରାର୍, 43 ଆରୁ ଚେଲାଜାମାର୍ ଆସ୍‌ମା ଆରୁ ଇଞ୍ଜୋଘି ବାଛ୍‌ର୍‌କା ଟୁକ୍‌ଡ଼ାନ୍ ବାର ଡାଲା ନିନ୍ଦିୟାର୍। 44 ଆସ୍‌ମା ମହୁଁ ଆଲାର୍ ପାଞ୍ଚ୍ ହାଜାର୍ ମାର୍‌ଦ୍‌ନାର୍ ରାଚାର୍।ଯୀଶୁସ୍ ଆମ୍ମୁ ମିଆଁ ଏକାଲ୍‌ଦାସ୍(ମାତିସ୍ ୧୪:୨୨-୩୩; ଯୋହାନ୍ ୬:୧୫-୨୧)45 ଇଦ୍‌ଘି ପାଛ୍‌ଲି ଯୀଶୁସ୍ ତାଙ୍ଘା ଚେଲାରିନ୍ ଡଙ୍ଗାନୁ ଅକ୍ତିକିରି ଗାଲିଲୀ ହଁସ୍‌ରା ହାପାଖାନ୍ତା
         ବେତ୍‌ସାଇଦା ପାଡ଼ାଗେ ତାଙ୍ଘାସ୍ତି ଆଘ୍‌ଲି ତାଇଏଚାସ୍, ଆରୁ ଆ ଭିଡ଼୍‌ବନ୍ ତାହ୍ମା ଆଡ୍ଡା ତାଇଏଚାସ୍।
         46 ଯୀଶୁସ୍ ଆଲାରିନ୍ ବିଦା କାମ୍‌ଚ୍‌କା ପାଛ୍‌ଲି ବିନ୍ତି କାମାଗେ ଅଣ୍ଟା ପାର୍ତ୍ତାଗେ ଆର୍‌ଗିୟାସ୍।
         47 ଯେତ୍‌କବାକେନ୍ ବିଡ଼ି ଅକ୍କାଲିୟା, ହତ୍‌କବାକେନ୍ ଡଙ୍ଗାଦ୍ ହଁସ୍‌ରା ମାଝାନୁ ଆଣ୍‌ସିୟା କେର୍‌କିଚା,
         ଆରୁ ଯୀଶୁସ୍ ହଁସ୍‌ରା ଖାଁଣିନୁ ଅଥାସ୍ ରାଚାସ୍। 48 ଯୀଶୁସ୍ ଚେଲାଜାମାର୍‌ଘି ମୁରୁକ୍ ମେହ୍ଁନେତ୍‌ତି ଡଙ୍ଗାନ୍ ବାହ୍‌ନାନ୍ ଏରିୟାସ୍, ଏନ୍ଦେର୍‌ଗେକା ଧୁକାଦ୍
         ତାହ୍ମା ଆଘ୍‌ଲିତାର୍‌ତି ବାରାଲିୟା। ବିଜ୍ଜନାଘି ଲାଗ୍‌ଭାଗ୍ ତିନ୍‌ବାଜେଗେ ଯୀଶୁସ୍ ଆମ୍ମୁ ମିଆଁ ଏକ୍‌ତେ
         ଆବ୍ଡ଼ାର୍‌ଘି ଚାହାଗେ କେରାସ୍; ଆରୁ ଆସ୍ ଚେଲାଜାମାର୍‌ସ୍‌ତି ଆଘ୍‌ଲି ପାର୍‌କାଟ୍ଟା ବେଦ୍ଦାଲିୟାସ୍।
         49 ଲେକିନ୍ ଯେତ୍‌କବାକେନ୍ ଚେଲାଜାମାର୍ ଯୀଶୁସିନ୍ ଆମ୍ମୁନୁ ଏକ୍‌ନାନ୍ ଏରିୟାର୍। ଆବ୍ଡ଼ାର୍ ସୋଚ୍ଚାର୍
         କା ଇଦ୍ ଅଣ୍ଟା ଭୁତ୍ତୁ ରାଲ୍‌କିରୋ, ଆରୁ ଆବ୍ଡ଼ାର୍ ଚିର୍‌ରାରାଚାର୍; 50 ଏନ୍ଦେର୍‌ଗେକା ଯେତ୍‌କବାକେନ୍ ଚେଲାଜାମାର୍ ଆସିନ୍ ଏରିୟାର୍ ତା, ଆବ୍ଡ଼ାର୍ ମୁରୁକ୍ ଏଲ୍‌ଚିୟାର୍
         କେରାର୍, ଲେକିନ୍ ଯୀଶୁସ୍ ହୁଙ୍ଗେନିନ୍ ଆବ୍ଡ଼ାରିନ୍ ବାଇ ଚିଇକିରି ତେଙ୍ଗିୟାସ୍, “ଧିରାଜ୍ ଧାରା:
         ଆମା ଏଲ୍‌ଚା! ଏନ୍।” 51 ଆନ୍ତିନ୍ ଯୀଶୁସ୍ ତାହ୍ମା ଡଙ୍ଗା ମିଆଁ ଆର୍‌ଗିୟାସ୍, ଆରୁ ଆଖାନେନ୍ ଧୁକାଦ୍ ବନ୍ଦ୍ ମାନ୍‌ଚାକେରା:
         ଇବନ୍ ଏରିକିରି ଚେଲାଜାମାର୍ ଆଚ୍‌ମିତ୍ ମାନ୍‌ଚାର୍ କେରାର୍। 52 ପାଞ୍ଚେଟା ଆସ୍‌ମାଘି ଅଦ୍‌ଭୁତ୍ ନାଲ୍‌ଖୁନ୍ ଏର୍‌କା ପାଛ୍‌ଲି ହି ଚେଲାଜାମାର୍ ବୁଝ୍‌ରା ପଲ୍ଲିୟାର୍
         କା, ଯୀଶୁସ୍‌କି କେତ୍‌କ ଶକ୍ତି ରାଇ ଏନ୍ଦେର୍‌ଗେକା ଆବ୍ଡ଼ାର୍‌ଘି ମନ୍‌ଦ୍ କାଠୋର୍ ମାନ୍‌ଚା କେର୍‌କିଚା।ଯୀଶୁସ୍ ଗେନ୍ନେସାରେତ୍‌ନୁ ବେହ୍ମରିୟାରିନ୍ ବାନେ କାମାଲ୍‌ଦାସ୍(ମାତିସ୍ ୧୪:୩୪-୩୬)53 ଯୀଶୁସ୍ ଆରୁ ତାଙ୍ଘା ଚେଲାଜାମାର୍ ହଁସ୍‌ରା ପାର୍ ମାନିକିରି ଗେନ୍ନେସାରେତ୍ ରାଜୀଗେ ଆଣସିୟାର୍, ଆରୁ
         ହଁସ୍‌ରା ଖାଁଣିନୁ ଡଙ୍ଗାନ୍ ହିଁଚାର୍। 54 ଏସ୍‌କେ ଯୀଶୁସ୍ ଆରୁ ତାଙ୍ଘା ଚେଲାଜାମାର୍ ଡଙ୍ଗାନ୍ତି ଏତ୍ତିୟାର୍, ଆସ୍‌ତା ଆଲାର୍ ଯୀଶୁସିନ୍ ଚିହ୍ନଚାର୍,
         55 ଆରୁ ହୁ ଏରିଆନୁ ଆଲାର୍ ଆଡ୍ଡା-ଆଡ୍ଡା କାଇକିରି, ଆରୁ ବେହ୍ମରିୟାରିନ୍ ନାଟ୍‌ରୁନୁ ଚେଡ଼ିକିରି ଯୀଶୁସ୍
         ଏକା ଆଡ୍ଡାଗେ କେର୍‌କାଦାସ୍ ଆବନ୍ ମେନ୍‌ଚାର୍ ଆରୁ ଆ ଆଡ୍ଡା ଗୁଠିଗେ କେରାର୍। 56 ଏକାସାନ୍ ଯୀଶୁସ୍ କେରାସ୍ ଚାହେ ପାଡ଼ା ରାନାଦ୍ ଚାହେ ସହର୍ ରାନାଦ୍, ଚାହେ ପାଡ଼ାନ୍ତି ବାହ୍‌ରି,
         ଆଲାର୍ ବେହ୍ମରିୟାରିନ୍ ଅନ୍ଦ୍ରିକିରି ହାଟ୍ଟେ ଗୁଠିନୁହି କିଦାଚାଲିୟାର୍, ଆବ୍ଡ଼ାର୍ ଯୀଶୁସିନ୍ ଆର୍‌ଜୀବିନ୍ତି
         କାମିକିରି ତେଙ୍ଗିୟାର୍ କା ଯୀଶୁସ୍ ତାଙ୍ଘା ଆତ୍ତ୍‌କା ଚିଢ଼ାଘି ପାଁଣ୍‌ତୁନ୍ କାଟେ ଏସ୍‌ରାଗେ ଛୁଟି
         ଚିୟସ୍: ଆରୁ ନେଦ୍ ତାଙ୍ଗାନ୍ ଏସ୍‌ରାର୍ ଆବ୍ଡ଼ାର୍ ବାନେ ମାନ୍‌ଚାର୍ କେରାର୍।

ପାର୍‌ମେଶ୍ଵାର୍‌ସ୍‌କି ନଜର୍‌ନୁ ଶୁଦ୍ଧ୍ ମାନ୍ନାଘି ବାରେନୁ ଯୀଶୁସ୍ ତେଙ୍ଗାଲ୍‌ଦାସ୍(ମାତିସ୍ ୧୫:୧-୯)71 ଅହନ୍ ଯେରୁଶାଲେମ୍‌ତି ବାର୍‌ଚ୍‌କା ଫାରିସୀଜାମାର୍ ଆରୁ ୟାହୁଦୀ ପଣ୍ତିତ୍‌ଜାମାର୍ ଯୀଶୁସ୍‌ସାନ୍ ଠୁଡ଼ିୟାରାଚାର୍।
         2 ଆବ୍ଡ଼ାର୍ ଏରିୟାର୍ କା ଯୀଶୁସ୍‌କି କେତ୍‌କ ଲୋକ୍ ଚେଲାଜାମାର୍ ୟାହୁଦୀ ନିୟମ୍‌ଘି ଲେଖା ହେଖ୍ଖାନ୍
         ମା ନଣ୍ଡ୍‌ରିକିରି ଅନାଲ୍‌ନାଏ, ଏସ୍‌କେ କା ଅଶୁଦ୍ଧ୍ ମାନାଲିୟାର୍। 3 ୟାହୁଦୀ ଆଲାର୍ ବିଶେଷ୍‌କିରି ଫାରିସୀଜାମାର୍, ଅନ୍ନାଘି ଆଘ୍‌ଲି ଆବ୍ଡ଼ାର୍ ପୁର୍‌ଖା ଜାମାର୍‌ଘି ଶିଖାବାଚ୍‌କା
         ନିୟମ୍ ଅନୁସାର୍ ନିଜର୍ ହେଖ୍ଖାନ୍ ନଣ୍ଡ୍‌ରିକିରି ଅନ୍ନାଏ। 4 ଯେତ୍‌କବାକେନ୍ ଆବ୍ଡ଼ାର୍ ହାଟ୍ଟେନ୍ତି ଆଡ଼୍‌ପା ବାର୍‌ନାଏ ତା, ଆବ୍ଡ଼ାର୍ ପୁର୍‌ଖାର୍‌ଘି ନିୟମ୍
         ଲେଖା ମା ଏମ୍‌ଚ୍‌କୁନ୍ ମା ଅନ୍ନାଏ। ଖୁରୀ, ଗାଡ଼ୁୱା ଆରୁ କାସାଘି ଖୁରୀଗିନାନ୍ ଆମ୍ମୁନୁ ନଣ୍‌ନାଏ
         ଆରୁ ପୁର୍‌ଖାର୍‌ଘି ତେଙ୍କା ନିୟମ୍‌ବନ୍ ମାନାଲିୟାର୍ । 5 ହୁଦ୍‌ଘିଲାଗାନ୍ ଫାରିସୀଜାମାର୍ ଆରୁ ୟାହୁଦୀ ପଣ୍ତିତ୍‌ଜାମାର୍ ଯୀଶୁସିନ୍ ମେନ୍‌ଚାର୍, “ନିହ୍ମା ଚେଲାଜାମାର୍
         ଏନ୍ଦେର୍‌ଗେ ନିୟମ୍‌ଘି ଅନୁସାର୍ ଶୁଦ୍ଧ୍ ହେଖ୍ଖାନୁ ମା ଅନ୍ନାଏ? ଏନ୍ଦେର୍‌ଗେ ପୁର୍‌ଖାର୍‌ଘି ନିୟମ୍
         ଲେଖା ମା ଚାଲ୍‌ର୍‌ନାଏ।” 6 ଆବ୍ଡ଼ାରିନ୍ ଯୀଶୁସ୍ ଯାବାବ୍ ଚିଚ୍ଚାସ୍, “ନିମ୍ କପ୍‌ଟୀ ଆଲାର୍ ଲେଖା, ନିହ୍ମା ବାରେନୁ ଇଶାୟାହ୍‌ସ୍
         ନାବୀସ୍ ଏନ୍ନେ ଲେଖ୍‌ଚ୍‌କାଦାସ୍: ‘ଇବ୍ଡ଼ାର୍ କାତ୍‌ଥାତି ଖାଲି ଏଙ୍ଘା ଆଦର୍‌ମାଇନ୍ କାମ୍‌ନାଏ, ଲେକିନ୍
         ସତ୍ତୁନିନ୍ ଏଙ୍ଗାନ୍ ମା ମାନ୍ନାଏ, ଲେକିନ୍ ଆବ୍ଡ଼ାର୍‌ଘି ମନ୍ ଏଙ୍ଘାସ୍‌ତି ଗେଚ୍ଛାନୁ ରାଇଦ୍। 7 ଆବ୍ଡ଼ାର୍ ଏଙ୍ଘା ଆରାଧାନା କାମ୍‌ନାଏ; ଆଦ୍‌ଘି ଏନ୍ଦେର୍‌ହି ଫାଏଦା ମାଲ୍ଲା, ଆବ୍ଡ଼ାର୍ ଏକାନ୍ ଶିଖାବାନାଏ
         ଆଦ୍ ଆଲାର୍‌ଘି କାମ୍‌ଚ୍‌କା ନିୟମ୍‌ଦ୍।’ 8 ନିମ୍ ପାର୍‌ମେଶ୍ଵାର୍‌ସ୍‌କି ହୁକୁମ୍‌ବନ୍ ମେନାଗେ ଆମ୍ଵେଇ ଚିଚ୍‌କାର୍ ଆରୁ ଆଲାର୍‌ଘି କାମ୍‌ଚ୍‌କା
         ନିୟମ୍‌ବନ୍ ଧାର୍‌ଚ୍‌କାର୍ ଉଇକାଦାର୍।” 9 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ନିଜର୍ ରୀତିନୀତିବନ୍ ମାନ୍ନାଘି ଲାଗାନ୍ ପାର୍‌ମେଶ୍ଵାର୍‌ସ୍‌କି
         ନିୟମ୍‌ବନ୍ ମୁରୁକ୍ ଚାଲାକ୍‌ତି ହାଟାବାଦାର୍ ଚିଦାର୍! 10 ମୁଶା ନାବୀସ୍ ପାର୍‌ମେଶ୍ଵାର୍‌ସ୍‌କି ଇ ନିୟମ୍‌ବନ୍ ଶିଖାବାଚ୍‌କାଚାସ୍ କା, ‘ନିହ୍ମା ନିଜର୍ ଆୟାଙ୍ଗ୍-ବାଙ୍ଗ୍‌ରିନ୍
         ଆଦର୍‌ମାଇନ୍ କାମା, ଆରୁ ମୁଶା ନାବୀସ୍ ଇବନ୍‌ହି ଶିଖାବାଚ୍‌କାଚାସ୍ କା, ନେଦ୍ ନିଜର୍ ଆୟାଙ୍ଗ୍-ବାଙ୍ଗ୍‌ରିନ୍
         ଆଦର୍‌ମାଇନ୍ ମା କାମ୍‌ନାଏ ଆବ୍ଡ଼ାର୍‌ଗେ ମରନ୍‌ଘି ଦଣ୍ଡ୍ ଚିଆକୋ।’ 11 ନିମ୍ ନାନ୍ନାରିନ୍ ଏନ୍ନେ ଶିଖାବାଦାର୍ କା, ‘ନିମ୍ କାଇକିରି ନିଜର୍ ଆୟାଙ୍ଗ୍ ବାଙ୍ଗ୍‌ରିନ୍ ତେଙ୍ଗ୍‌ଦାର୍
         କା, ଏକାନ୍ ନିମାଗେ ମଦେତ୍ କାମାଗେ ଚିନାରାଇ ଆବନ୍ ଏନ୍ ପାର୍‌ମେଶ୍ଵାର୍‌ସ୍‌କେ ଚିଚ୍‌କାଦାନ୍।’ 12 ଏନ୍ନେ ଶିଖାବାଇକିରି ନିମ୍ ନାନ୍ନାରିନ୍ ତାହ୍ମା ଆୟାଙ୍ଗ୍-ବାଙ୍ଗ୍‌ର୍‌ଘି ଏନ୍ଦେର୍‌ହି ଭାଲାଇ କାମା
         ମା ଚିଦାର୍। 13 ହନ୍ନେନ୍ ନିମ୍ ନିହ୍ମା ପୁର୍‌ଖାର୍‌ଘି ରୀତିନୀତିନ୍ ନାନ୍ନାରିନ୍ ଶିଖାବାଦାର୍ ଆରୁ ପାର୍‌ମେଶ୍ଵାର୍‌ସ୍‌କି
         ନିୟମ୍‌ବନ୍ ଆମ୍ଵଦାର୍ ଚିଦାର୍; ନିମ୍ ଏନ୍ନେ ବହୁତ୍‌କିଛି କାମ୍‌ତେ ରାଦାର୍।”ଆଲାରିନ୍ ଅଶୁଦ୍ଧ୍ କାମ୍‌ନାବାଲା କାତ୍‌ଥା(ମାତିସ୍ ୧୫:୧୦-୨୦)14 ଆନ୍ତିନ୍ ଯୀଶୁସ୍ ଆଲାର୍‌ଘି ଭିଡ଼୍‌ବନ୍ ତାଙ୍ଘାସାନ୍ ମେହିଁୟାସ୍ ଆରୁ ତେଙ୍ଗିୟାସ୍, “ନିମ୍ ଏଙ୍ଘା
         କାତ୍‌ଥାନ୍ ଧ୍ୟାନ୍‌ସେ ମେନା, ଆରୁ ବୁଝ୍‌ରା। 15 ବାହ୍‌ରିନ୍ତି ଅଣ୍ଟା ଆଲାସ୍‌କି ଅନ୍ନାନୁ ଏକାଦ୍ ଉଲା କାଇ ଆଦ୍ ଆସିନ୍ ପାର୍‌ମେଶ୍ଵାର୍‌ସ୍‌କି ନଜର୍‌ନୁ
         ଅଶୁଦ୍ଧ୍ ମା କାମିଦ୍; ଲେକିନ୍ ଅଣ୍ଟା ଆଲାସ୍‌କି ମନ୍ ଉଲ୍‌ତି ଖାରାପ୍ କାତ୍‌ଥା ଉର୍‌ଖିଦ୍, ଆଦ୍ ଅଣ୍ଟା
         ଆଲାସିନ୍ ପାର୍‌ମେଶ୍ଵାର୍‌ସ୍‌କି ନଜର୍‌ନୁ ଅଶୁଦ୍ଧ୍ କାମିଚି। 16 (ଇ କାତ୍‌ଥାନ୍ ଧ୍ୟାନ୍‌ସେ ମେନା, ଆରୁ ବୁଝ୍‌ରା।)” 17 ଯେତ୍‌କବାକେନ୍ ଯୀଶୁସ୍ ଆଲାରିନ୍ ଆମ୍ଵିକିରି ଅଣ୍ଟା ଆଡ଼୍‌ପାନୁ କର୍‌ଚାସ୍, ହତ୍‌କବାକେନ୍ ଚେଲାର୍
         ଆ ନମୁନାଘି ମତ୍‌ଲବ୍‌ବନ୍ ମେନ୍‌ଚାର୍। 18 ଯୀଶୁସ୍ ଚେଲାଜାମାରିନ୍ ତେଙ୍ଗିୟାସ୍, “ନିମ୍ ଏତ୍‌କ ସହଜ୍ କାତ୍‌ଥାନ୍‌ହି ବୁଝ୍‌ରା ପଲ୍ଲଦାର୍, ଏକାଦ୍
         ଆଲାର୍‌ଘି ଥୁମ୍‌ଣାତାର୍‌ତି ଉଲା କରି, ଆଦ୍ ପାର୍‌ମେଶ୍ଵାର୍‌ସ୍‌କି ନଜର୍‌ନୁ ଅଶୁଦ୍ଧ୍ ମାଲ୍ଲିଦ୍।
         19 ଏନ୍ଦେର୍‌ଗେକା ଆଦ୍ ଆଲାର୍‌ଘି ମନ୍‌ନୁ ମା କରି, ଖାଲି ଆସ୍‌କି କୁଲୁନୁ କରି ଆରୁ ମେଦୁନ୍ତି ଉର୍‌ଖିକାଇ।
         ହନ୍ନେନ୍ ଜାମା ଅନ୍ନାମହ୍‌ନାଦ୍ ‘ଶୁଦ୍ଧ୍’ ରାଇଦ୍, ଇବନ୍ ମା ବୁଝ୍‌ରାଲ୍‌ଦାର୍ କାଁଏ?” 20 ଯୀଶୁସ୍ ଆରୁହି ତେଙ୍ଗିୟାସ୍, “ଆଲାର୍‌ଘି ମନ୍ ଉଲ୍‌ତି ଏକାଦ୍ ଉର୍‌ଖିଦ୍, ଆଦିନ୍ ଆବ୍ଡ଼ାରିନ୍ ପାର୍‌ମେଶ୍ଵାର୍‌ସ୍‌କି
         ନଜର୍‌ନୁ ଅଶୁଦ୍ଧ୍ କାମିଚି। 21 ଏନ୍ଦେର୍‌ଗେକା ଆଲାର୍‌ଘି ମନ୍ ଉଲ୍‌ତି ଖାରାପ୍-ଖାରାପ୍ ବିଚାର୍ ଉର୍‌ଖି, ଏସ୍‌କେ କା ଖାରାପ୍ ଚିନ୍ତା,
         ରାଣ୍ଡିବାଜି ନାଲ୍‌ଖୁ କାମ୍‌ନା, ହାଡ଼୍‌ନା, ପିଟ୍‌ନା, ବେଭିଚାର୍। 22 ଲୋଭ୍, ଖାରାପ୍ ନାଲ୍‌ଖୁ କାମ୍‌ନା, ଠାକ୍‌ନା, ଖାରାପ୍ ନଜର୍‌ନୁ ଏର୍‌ନା, ହିସ୍‌ଙ୍ଗା, ନିନ୍ଦା କାମ୍‌ନା,
         ଘମଣ୍ଡି ଏଦ୍‌ର୍‌ନା, ନିର୍‌ବୁଦ୍ଧିଆ। 23 ଇବ୍ଡ଼ା ଜାମା ଖାରାପ୍‌ଦ୍ ଆଲାର୍‌ଘି ମନ୍ ଉଲ୍‌ତି ଉର୍‌ଖି ଆରୁ ଆଲାରିନ୍ ଅଶୁଦ୍ଧ୍ କାମିଚି।”ଅଣ୍ଟା ବିନାୟାହୁଦୀ ଆଲିଦ୍ ଯୀଶୁସ୍‌କି ମିଆଁ ବିଶ୍ଵାସ୍ କାମାଲିଦ୍(ମାତିସ୍ ୧୫:୨୧-୨୮)24 ଯୀଶୁସ୍ ଗାଲିଲୀ ରାଜୀନ୍ତି ବିଦା ମାନିକିରି ସୋର୍ ଆରୁ ସିଦୋନ୍ ସହ୍‌ର୍‌ଗେ କେରାସ୍; ଆସାନ୍ ଆସ୍ ଅଣ୍ଟା
         ଆଡ଼୍‌ପାନୁ ରାଚାସ୍। ଯୀଶୁସ୍‌କି ବାର୍‌ନା କାତ୍‌ଥାନ୍ ଏକାର୍‌ହି ମା ଆହ୍‌ନାର୍‌ବୁଲି ଆସ୍ ସୋଚାଲିୟାସ୍;
         ଲେକିନ୍ ଆସ୍ ଆସାନ୍ ନୁହୁରିକିରି ରା ପଲ୍ଲିୟାସ୍। 25 ହୁଙ୍ଗେନିନ୍ ଅଣ୍ଟା ଆଲିଦ୍ ବାର୍‌ଚା, ନେଖା ଛୋଟେ କୁକାଏ ହାଦ୍ଦୁଗେ କା ଭୁତ୍ତୁ ଲାକ୍କିଚା, ଆ ଆଲିଦ୍
         ଯୀଶୁସ୍‌କି ବାରେନୁ ମେନ୍‌ଚା ଆରୁ ଆସ୍‌କି ହେଡ୍ଡମୁଲିନୁ ଖାତ୍‌ରା। 26 ଆଦ୍ ଅଣ୍ଟା ବିନାୟାହୁଦୀ ଆଲି ରାଚା, ଆରୁ ସିରିଆ ଦେଶ୍‌ତା ଫିନୀକୀୟା ରାଜୀନ୍ତା ରାଚା, ଆରୁ ତାଙ୍ଗ୍‌ଦାଘି
         ମେଦୁନ୍ତା ଭୁତ୍ତୁନ୍ ଅଥ୍‌ରାଗେ ଯୀଶୁସିନ୍ ଆର୍‌ଜୀବିନ୍ତି କାମାଗେ ଲାଗ୍ଗିୟାଦ୍। 27 ଆନ୍ତିନ୍ ଯୀଶୁସ୍ ଆଲିନ୍ ତେଙ୍ଗିୟାସ୍, “ଆଘ୍‌ଲି ହାଦ୍ଦୁରିନ୍ କୁଲ୍ ଉଡ଼୍‌ନାଜୁଟି ମହାଁଗେ ଚିଆ, ଏନ୍ଦେର୍‌ଗେକା
         ହାଦ୍ଦୁର୍‌ଘି ଆସ୍‌ମା ହୋଇକିରି ଆଲ୍ଲାଘି ଆଘ୍‌ଲି ଆଚ୍ଛନା ବାନେ ମାଲ୍ଲିଦ୍+।” 28 ଆ ଆଲିଦ୍ ଯୀଶୁସିନ୍ ଯାବାବ୍ ଚିଚ୍ଚା, “ଲେକିନ୍ ପ୍ରାଭୁ; ଆଡ଼୍‌ପାନ୍ତା ଆଲ୍ଲାଦ୍ ହାଦ୍ଦୁର୍‌ଘି ଥାଡ଼ିନ୍ତି
         ଖାତ୍‌ର୍‌କା ଟୁକ୍‌ଡ଼ାଟୁକ୍‌ଡ଼ି ଆସ୍‌ମାଗୁଠିନ୍ ମହିଁଦ୍।” 29 ଇବନ୍ ମେନିକିରି ଯୀଶୁସ୍ ଆବନ୍ ତେଙ୍ଗିୟାସ୍, “ନିନ୍ ଏତ୍‌କ ବାନେ ଯାବାବ୍ ଚିଚ୍ଚକି ହୁଦ୍‌ଘିଲାଗାନ୍
         କାଲାଅଙ୍ଗ୍‌ଦି; ନିଙ୍ଘା ହାଦ୍ଦୁନ୍ତି ଭୁତ୍ତୁ ଉର୍‌ଖିୟା କେର୍‌କିଚି।” 30 ଯେତ୍‌କବାକେନ୍ ଆଦ୍ ତାଙ୍ଘା ଆଡ଼୍‌ପା କିର୍‌ରିୟାଦ୍ ତା ଏରିୟା କା ତାଙ୍ଗ୍‌ଦାଦ୍ ନାଟ୍‌ରୁନୁ ଚୁତ୍‌କିଚି,
         ଆରୁ ଆଦ୍‌ଘିସ୍ତି ଭୁତ୍ତୁଦ୍ ଉର୍‌ଖିୟା କେର୍‌କିଚି।ଯୀଶୁସ୍ ଭାଏଁରା ଆରୁ କନ୍ଦା ଆଲାସିନ୍ ବାନେ କାମାଲ୍‌ଦାସ୍31 ଆନ୍ତିନ୍ ଯୀଶୁସ୍ ସୋର୍ ସହର୍ ଆମ୍ଵିକିରି ସିଦୋନ୍ ସହର୍ ଚିଇକିରି ଦେକାପଲି ଜିଲ୍ଲା ଚିଇକିରି ଗାଲିଲୀ
         ହଁସ୍‌ରା ଖାଁଣିଗେ ଆଣ୍‌ସିୟାସ୍। 32 ଆସ୍‌ତା କେତ୍‌କ ଲୋକ୍ ଆଲାର୍ ଅଣ୍ଟା ଭାଏଁରା ଆରୁ କନ୍ଦା ଆଲାସିନ୍ ତାଙ୍ଘା ଚାହାଗେ ଅନ୍ଦ୍ରାର୍, ଆରୁ
         ଏନ୍ନେ ଆର୍‌ଜୀବିନ୍ତି କାମ୍‌ଚାର୍ କା ଆସ୍‌କି ମିଆଁ ଯୀଶୁସ୍ ହେଖ୍ଖା ଉଇୟସ୍ ଆରୁ ଆସ୍ ବାନେ ମାନସ୍‌କସ୍।
         33 ଯୀଶୁସ୍ ଆସିନ୍ ଭିଡ଼୍‌ସ୍‌ତି ଭିନେ ତାରା ହୋଇକିରି, ଆସ୍‌କି ହେବ୍‌ଦାନୁ ତାଙ୍ଘା ଆଙ୍ଗ୍‌ଠିଗୁଠିନ୍
         ସାଜ୍ଜାସ୍, ଆରୁ ଆସ୍‌କି ତାଥାନୁ ତାଙ୍ଘା ତୁପ୍‌ଫାଲୋ ଆମ୍ମୁ ଚିଇକିରି ଏସ୍‌ରାସ୍; 34 ଆନ୍ତିନ୍ ଆସ୍ ଆକାଶ୍‌ତାରା ଏରିକିରି ଲାମ୍ବା ନିନାଶ୍ ହୋଇକିରି ତାଙ୍ଗାନ୍ ତେଙ୍ଗିୟାସ୍, “ଇପ୍ପଥଃ!”
         ମତ୍‌ଲବ୍ “ଖୋଲ୍‌ରୁକାଲ୍”। 35 ହତ୍‌କବାକେନିନ୍ ତାଙ୍ଘା ହେବ୍‌ଦା ଖୋଲ୍‌ରା କେରା ଆରୁ ଥୁମ୍‌ଣାନ୍ତା ଗାଗ୍ଗା ହାଚ୍‌ରା କେରା, ଆରୁ
         ଆସ୍ ସାଫା-ସାଫା କାଚ୍‌ନେଖ୍‌ରା ଲାଗ୍ଗିୟାସ୍। 36 ଯୀଶୁସ୍ ଆଲାରିନ୍ ହୁକୁମ୍ ଚିଚ୍ଚାସ୍ କା ଆବ୍ଡ଼ାର୍ ଇ ଘାଟ୍‌ଣାଘି ବାରେ ନେକାନ୍‌ହି ମା ତେଙ୍ଗର୍।
         ଲେକିନ୍ ଆସ୍ ଯେତ୍‌କ ମାନା କାମାଲିୟାସ୍ ଆଲାର୍ ହତ୍‌କ ଡିବ୍‌ଡିବି ଠୋକାଲିୟାର୍। 37 ଆଲାର୍ ମୁରୁକ୍ ଆଚ୍‌ମିତ୍ ମାନ୍‌ଚାର୍ କେରାର୍ ଆରୁ ତେଙ୍ଗିୟାର୍, “ଯୀଶୁସ୍ ଏକାନ୍ କାମ୍‌ଦାସ୍ ବାନେନିନ୍
         କାମ୍‌ଦାସ୍; ଆସ୍‌କି ତେଙ୍ଗ୍‌ନାତି ଭାଁଏରାର୍‌ହି ମେନାଗେ ଲାଗ୍ଗନାଏ, ଆରୁ କନ୍ଦାର୍‌ହି କାଚ୍‌ନେଖ୍‌ରା
         ଲାଗ୍ଗନାଏ।”
         
            
               	ୟାହୁଦୀ ଜାମାରିନ୍ ହାଦ୍ଦୁର୍ ଗାନେ ତୁଲ୍‌ନା କାମା କେର୍‌କିଚି ଆରୁ ବିନାୟାହୁଦୀ ଜାମାରିନ୍ ଆଲ୍ଲା
                     ଗାନେ ତୁଲ୍‌ନା କାମା କେର୍‌କିଚି। 

ଯୀଶୁସ୍ ଚାର୍‌ହାଜାର୍ ଆଲାରିନ୍ ମହଁତାଲ୍‌ଦାସ୍(ମାତିସ୍ ୧୫:୩୨-୩୯)81 ହୁ ସାମାୟନୁ ଯୁକ୍କୁ ଆଲାର୍ ଆରୁଅହନ୍ ଠୁଡ଼ିୟାରାଚାର୍, ଆରୁ ଆବ୍ଡ଼ାର୍‌ସାନ୍ ଅନାମହାଗେ ଏନ୍ଦେର୍‌ହି
         ମାଲ୍ଲାରୁଦ୍, ହୁଦ୍‌ଘିଲାଗାନ୍ ଯୀଶୁସ୍ ତାଙ୍ଘା ଚେଲାରିନ୍ ତାଙ୍ଘାସାନ୍ ମେହିକିରି ତେଙ୍ଗିୟାସ୍, 2 “ଏଙ୍ଗା ଇ ଆଲାର୍‌ଘି ମିଆଁ ମୁରୁକ୍ ସୋଗ୍ଗେ ଲାଗ୍ଗାଲି, ଏନ୍ଦେର୍‌ଗେକା ଇବ୍ଡ଼ାର୍ ତିନ୍ ଦିନ୍‌ତି
         ଏଙ୍ଘାଗାନେ ରାନାଏ, ଆରୁ ଇବ୍ଡ଼ାର୍‌ସାନ୍ ଅନାମହାଗେ ଏନ୍ଦେର୍‌ହି ମାଲ୍ଲାଦିନ୍। 3 ଯଦି ଏନ୍ ଇବ୍ଡ଼ାରିନ୍ ବିନା ଅନ୍‌ତିମହ୍‌ତିକିରି ତାହ୍ମା ଆଡ଼୍‌ପା ତାଇୟନ୍ ତା, ଇବ୍ଡ଼ାର୍ ପାବୁନୁ
         ବେହସ୍ ମାନର୍‌କର୍; ଇବ୍ଡ଼ାର୍‌ଘିନ୍ତି କେତ୍‌କ ଆଲାର୍ ମୁରୁକ୍ ଗେଚ୍ଛାନ୍ତି ବାର୍‌ଚ୍‌କାନାଏ।” 4 ଯୀଶୁସ୍‌କି ଚେଲାର୍ ଯାବାବ୍ ଚିଚ୍ଚାର୍, “ଇସାନ୍ ଇ ଶୁନ୍‌ଶାନ୍ ଆଡ୍ଡାନୁ ଏତ୍‌କ-ଏତ୍‌କ ଆଲାର୍‌ଗେ
         ମହ୍ଁତାଗେ ଆସ୍‌ମା ହାଖ୍ଖର୍‌ନାଦ୍ ସମ୍ଭବ୍ ମାଲ୍ଲିଦ୍?” 5 ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍, “ନିହ୍ମାସାନ୍ ୟୋଁଟା ଆସ୍‌ମା ରାଇଦ୍?” ଆବ୍ଡ଼ାର୍ ତେଙ୍ଗିୟାର୍,
         “ଏହ୍ମାସାନ୍ ସାତ୍ତେଟା ଖାଲି ଆସ୍‌ମା ରାଇଦ୍।” 6 ଯୀଶୁସ୍ ଆବ୍ଡ଼ାରିନ୍ ହେଁହ୍‌ଲାନୁ ଅକ୍କାଗେ ହୁକୁମ୍ ଚିଚ୍ଚାସ୍ ଆରୁ ଆ ସାତ୍ତେଟା ଆସ୍‌ମା ହୋଇକିରି
         ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଚ୍ଚାସ୍, ଆରୁ ଆସ୍‌ମାବନ୍ ଖିଣ୍ଡିକିରି ତାହ୍ମା ଚେଲାର୍‌ଗେ
         ଚିଚ୍ଚାସ୍ ଆରୁ ଚେଲାର୍ ଆଲାର୍‌ଗେ ଚିଚ୍ଚାର୍। 7 କେତ୍‌କୋଟା ଛୋଟେ ଇଞ୍ଜୋହି ରାଚା; ଯୀଶୁସ୍ ଆ ଇଞ୍ଜୋଗେହି ପାର୍‌ମେଶ୍ଵାର୍‌ସିନ୍ ଧାନ୍ୟାବାଦ୍ ଚିଚ୍ଚାସ୍
         ଆରୁ ଆବନ୍‌ହି ଚେଲାଜାମାରିନ୍ ହାଟ୍ଟାଗେ ହୁକୁମ୍ ଚିଚ୍ଚାସ୍। 8 ଆଲାର୍ କୁଲୁଭର୍ ମଖ୍ଖାର୍ ଆରୁ ଉଚ୍ଛିୟାର୍ କେରାର୍ ଆରୁ ଚେଲାଜାମାର୍ ଏଙ୍ଗ୍‌ର୍‌କା ଟୁକ୍‌ଡ଼ା ଆସ୍‌ମାବନ୍
         ସାତ୍‌ଡାଲା ଠୁଡ଼ିୟାଚାର୍। 9 ଆସାନ୍ ଲାଗ୍‌ଭାଗ୍ ଚାର୍‌ହାଜାର୍ ଆଲାର୍ ରାଚାର୍; ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ଆଡ଼୍‌ପା ତାଇଏଚାସ୍।
         10 ଆନ୍ତିନ୍ ଯୀଶୁସ୍ ହୁଙ୍ଗେନିନ୍ ତାଙ୍ଘା ଚେଲାର୍‌ଗାନେ ଡଙ୍ଗାନୁ ଅକ୍କିକିରି ଦଲ୍ମନୂଥା ପ୍ରଦେଶ୍‌ଗେ
         କେରାସ୍।ଯୀଶୁସିନ୍ ଫାରିସୀଜାମାର୍ ସରଗ୍‌ତା ଅଣ୍ଟା ଚିହ୍ନା ନିଆଁଲ୍‌ନାଏ(ମାତିସ୍ ୧୬:୧-୪)11 ଆନ୍ତିନ୍ କେତ୍‌କ ଲୋକ୍ ଫାରିସୀଜାମାର୍ ଯୀଶୁସ୍‌ସାନ୍ ବାରିକିରି, ତାଙ୍ଘାଗାନେ କାଁଟ୍‌ଛାଁଟ୍ କାମାଗେ
         ଲାଗ୍ଗିୟାର୍, ଆରୁ ଆବ୍ଡ଼ାର୍ ଯୀଶୁସିନ୍ ବିଡ଼୍‌ଚେ ଏରାଗେ ତେଙ୍ଗିୟାର୍ ଏମାଗେ ସରଗ୍‌ତା ଏନ୍ଦ୍ରିନ୍
         ଚିହ୍ନା ଅଣ୍ଟା ଚିଆ। 12 ଯୀଶୁସ୍ ଜୋର୍‌ସେ ନିନାଶ୍ ହୋଇକିରି ତେଙ୍ଗିୟାସ୍, “ଇ ପିଢ଼ିନ୍ତା ଆଲାର୍ ଏନ୍ଦେର୍‌ଗେ ଚିହ୍ନା ନିଆଁଲ୍‌ନାଏ?
         ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, କା ଇ ପିଢ଼ିନ୍ତା ଆଲାର୍‌ଗେ ଏନ୍ଦେର୍‌ହି ଚିହ୍ନା ଚିଆ ମା
         କାଇ।” 13 ଆରୁ ଯୀଶୁସ୍ ଆବ୍ଡ଼ାରିନ୍ ଆମ୍ଵିକିରି ଆରୁଅହନ୍ ଡଙ୍ଗାନୁ ଅକ୍କିକିରି ତାଙ୍ଘା ଚେଲାର୍‌ଗାନେ ହଁସ୍‌ରା
         ହାପାଖା କେରାସ୍।ଫାରିସୀ ଆରୁ ହେରୋଦିଆ ଜାମାର୍‌ଘି ଖାମୀର୍(ମାତିସ୍ ୧୬:୫-୧୨)14 ଚେଲାଜାମାର୍ ଆସ୍‌ମା ଧାରାଗେ ମଦ୍‌ରେ ଚିଚ୍‌କାଚାର୍, ଆରୁ ଡଙ୍ଗାନୁ ଆବ୍ଡ଼ାର୍‌ସାନ୍ ଅଣ୍ଟା ଖାଲି
         ଆସ୍‌ମା ରାଚା। 15 ଆନ୍ତିନ୍ ଯୀଶୁସ୍ ଚେଲାରିନ୍ ଚେତାବାନୀ ଚିଇକିରି ତେଙ୍ଗିୟାସ୍, “ଫାରିସୀ ଆରୁ ହେରୋଦ୍ ଜାମାର୍‌ଘି
         ଖାମୀର୍‌ସ୍‌ତି ହୁସିୟାର୍ ରା।” 16 ଚେଲାଜାମାର୍ ଇଦ୍‌ଘି ମତ୍‌ଲବ୍ ମା ବୁଝ୍‌ରାର୍ ଆଙ୍ଗେନ୍ ଆବ୍ଡ଼ାର୍ ତାମ୍-ତାମ୍ କାଁଟ୍‌ଛାଁଟ୍ କାମାଗେ
         ଲାଗ୍ଗିୟାର୍, “ଇସ୍ ଏନ୍ନେ ଇଦ୍‌ଘିଲାଗାନ୍ ନାମାନ୍ ତେଙ୍ଗାଲ୍‌ଦାସ୍ କା ନାହ୍ମାସାନ୍ ଆସ୍‌ମା ମାଲ୍ଲାଦିନ୍।”
         17 ଯୀଶୁସ୍ ଆବ୍ଡ଼ାର୍‌ଘି ସୋଚ୍‌ବନ୍ ଆହିକିରି ଆବ୍ଡ଼ାରିନ୍ ତେଙ୍ଗିୟାସ୍, “ନିହ୍ମାସାନ୍ ଆସ୍‌ମା ମାଲ୍ଲାଦ୍
         ବୁଲି ଏନ୍ଦେର୍‌ଗେ ନିମ୍ ନିଜେ-ନିଜେ କାଁଟ୍‌ଛାଁଟ୍ କାମାଲ୍‌ଦାର୍? ନିମ୍ ଏନ୍ଦେର୍‌ଗେ ଆକ୍କୁନ୍‌ଜୁଟି
         ବୁଝ୍‌ରା ପଲ୍ଲାଲ୍‌ଦାର୍? ନିହ୍ମା ବୁଦ୍ଧିଦ୍ ବାଣାଁ ମାନ୍‌ଚାକେର୍‌କିଚି କାଁଏ? ନିହ୍ମା ମନ୍ କାଠୋର୍
         ମାନ୍‌ଚାକେର୍‌କିଚି କାଁଏ? 18 ହୁଦ୍‌ଘିଲାଗାନ୍ ନିମ୍ ନିଜର୍ ହାନ୍ନୁତି ଏକାନ୍ ଏର୍‌ଦାର୍, ଆରୁ ହେବ୍‌ଦାତି ଏକାନ୍ ମେନ୍‌ଦାର୍ ଆଦ୍‌ଘି
         ମତ୍‌ଲବ୍ ମା ବୁଝ୍‌ର୍‌ଦାର୍ ଆରୁ ଏକାନ୍ ହାନ୍ନୁତି ଏର୍‌ଦାର୍, ଆରୁ ହେବ୍‌ଦାତି ମେନ୍‌ଦାର୍ ଆବନ୍
         ମଦ୍‌ର୍‌ଦାର୍ ଚିଦାର୍। 19 ଯେତ୍‌କବାକେନ୍ ଆ ପାଞ୍ଚେଟା ଆସ୍‌ମାବନ୍ ଖିଣ୍ଡିକିରି ପାଞ୍ଚ୍ ହାଜାର୍ ଆଲାର୍‌ଗେ ମହଁତାଚ୍‌କାଚ୍‌କାନ୍,
         ନିମ୍ ଆ ଏଙ୍ଗ୍‌ର୍‌କା ଟୁକ୍‌ଡ଼ାବନ୍ ୟୋଁ ଡାଲା ଠୁଡ଼ିୟାଚ୍‌କାଚ୍‌କାର୍?” ଚେଲାର୍ ଯାବାବ୍ ଚିଚ୍ଚାର୍,
         “ବାର ଡାଲା।” 20 ଆନ୍ତିନ୍ ଯୀଶୁସ୍ ଆରୁହି ତେଙ୍ଗିୟାସ୍, “ଯେତ୍‌କବାକେନ୍ ଚାର୍‌ହାଜାର୍ ଆଲାର୍‌ଗେ ସାତ୍ତେଟା ଆସ୍‌ମାବନ୍
         ଖିଣ୍ଡିକିରି ମହଁତାଚ୍‌କାନ୍ ତା, ନିମ୍ ଏଙ୍ଗ୍‌ର୍‌କା ଟୁକ୍‌ଡ଼ାନ୍ ୟୋଁ ଡାଲା ନିନ୍ଦକାର୍?” ଚେଲାଜାମାର୍
         ଯାବାବ୍ ଚିଚ୍ଚାର୍ “ସାତ୍‌ଡାଲା।” 21 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ହାଲେ ନିମ୍ ଏନ୍ଦେର୍‌ଗେ ଆକ୍କୁନ୍‌ତକ୍ ମା ବୁଝ୍‌ରାଲ୍‌ଦାର୍?”ଯୀଶୁସ୍ ବେତ୍‌ସାଇଦା ପାଡ଼ାନ୍ତା ଅଣ୍ଟା କାଁଣାସିନ୍ ବାନେ କାମାଲ୍‌ଦାସ୍22 ଯେତ୍‌କବାକେନ୍ ଯୀଶୁସ୍ ଆରୁ ତାଙ୍ଘା ଚେଲାଜାମାର୍ ବେତ୍‌ସାଇଦା ପାଡ଼ାଗେ ଆଣସିୟାର୍; ତା ଆଲାର୍ ଅଣ୍ଟା
         କାଁଣାସିନ୍ ଯୀଶୁସ୍‌କି ଚାହାଗେ ଅନ୍ଦରାର୍ ଆରୁ ତାଙ୍ଘା ମିଆଁ ହେଖ୍ଖା ଉଇକିରି ଏସ୍‌ରାଗେ ତାଙ୍ଗାନ୍
         ଆର୍‌ଜୀବିନ୍ତି କାମ୍‌ଚାର୍। 23 ଆନ୍ତିନ୍ ଯୀଶୁସ୍ କାଁଣା ଆଲାସ୍‌କି ହେଖ୍ଖା ଧାରିକିରି ଆସିନ୍ ପାଡ଼ାଘି ବାହ୍‌ରି ଅଚ୍ଚାସ୍ କେରାସ୍,
         ଆସାନ୍ ଆସ୍‌କି ହାନ୍ନୁନୁ ତାଙ୍ଘା ତୁପ୍‌ଫାଲୋନ୍ ଲାଗାବାଚାସ୍ ଆରୁ ଆସ୍‌କି ମିଆଁ ହେଖ୍ଖା ଉଇକିରି
         ମେନ୍‌ଚାସ୍, “ନିଙ୍ଗାଗେ ଏନ୍ଦ୍ରିନ୍ ଏଥ୍‌ରାଲିଦ୍ କାଁଏ?” 24 ଆସ୍ ମିଆଁ ଏରିକିରି ତେଙ୍ଗିୟାସ୍, “ଏନ୍ ଆଲାରିନ୍ ଏରା ଅଙ୍ଗାଲ୍‌ଦାନ୍; ଆବ୍ଡ଼ାର୍ ଇୟାହୁଇୟା ଏକ୍‌ନା
         ମାନ୍ନୁ ଲେଖା ଏଥ୍‌ରାଲ୍‌ନାଏ।” 25 ଆନ୍ତିନ୍ ଯୀଶୁସ୍ ଆରୁଅହନ୍ ଆ କାଁଣା ଆଲାସ୍‌କି ହାନ୍ନୁନୁ ହେଖ୍ଖା ଉଇୟାସ୍, ଆରୁ ଆସ୍ ବାନେକିରି ଏରା
         ଅଙ୍ଗିୟାସ୍। ଆରୁ ଆସ୍ ବାନେ ମାନ୍‌ଚାସ୍ କେରାସ୍, ଆରୁ ଜାମାକିଛିନ୍ ବାନେକିରି ଏରା ଅଙ୍ଗିୟାସ୍। 26 ଆନ୍ତିନ୍ ଯୀଶୁସ୍ ଆସିନ୍ ତାହ୍ମା ଆଡ଼୍‌ପା ତାଇୟାସ୍, ଆରୁ ତେଙ୍ଗିୟାସ୍, “ଇ ପାଡ଼ାତାରାହି ଆମ୍‌କେକାଲା।”ପାତ୍ରାସ୍ ଯୀଶୁସିନ୍ ଖ୍ରୀସ୍ତ୍ ବୁଲି ଘୋଷ୍‌ଣା କାମାଲ୍‌ଦାସ୍(ମାତିସ୍ ୧୬:୧୩-୨୦; ଲୁକାସ୍ ୯:୧୮-୨୧)27 ଯୀଶୁସ୍ ଆରୁ ତାଙ୍ଘା ଚେଲାଜାମାର୍ ଗାଲିଲୀ ପ୍ରଦେଶ୍‌ଘି କାଇସିରିଆ ଫିଲିପ୍ପୀ ସହର୍ ଚାହାଚାହାନ୍ତା
         ପାଡ଼ାଗୁଠିଗେ କେରାର୍। କାନାବାକେନ୍ ପାବୁନୁ ଯୀଶୁସ୍ ତାଙ୍ଘା ଚେଲାରିନ୍ ମେନ୍‌ଚାସ୍, “ଏନ୍ ନେଦ୍?
         ଏଙ୍ଘା ବାରେନୁ ଆଲାର୍ ଏନ୍ଦେର୍ ବାନାଏ?” 28 ଆବ୍ଡ଼ାର୍ ଯାବାବ୍ ଚିଚ୍ଚାର୍, “କେତ୍‌କ ଆଲାର୍ ତେଙ୍ଗ୍‌ନାଏ ଆସ୍ନାନ୍ ଚିଉ ଯୋହାନ୍‌ସ୍; ଆରୁ କେତ୍‌କ
         ଆଲାର୍ ତେଙ୍ଗ୍‌ନାଏ ଏଲିୟାସ୍ ଆରୁ କେତ୍‌କ ଆଲାର୍ ତେଙ୍ଗ୍‌ନାଏ, ଇ ଦୁଇ ଲୋକ୍‌ରିନ୍ ଆମ୍ଵିକିରି ପାର୍‌ମେଶ୍ଵାର୍‌ସ୍‌କି
         ବଚନ୍ ଶୁଣାବୁ ଭିତର୍‌ନୁ ଅର୍‌ତୁସ୍।” 29 ଆଙ୍ଗେନ୍ ଯୀଶୁସ୍ ମେନ୍‌ଚାସ୍, “ଆରୁ ନିମ୍ ଏନ୍ଦେର୍ ବାଲ୍‌ଦାର୍ କା ଏନ୍ ନେଦ୍?” ପାତ୍ରାସ୍ ଯାବାବ୍
         ଚିଚ୍ଚାସ୍, “ନିମ୍ ଖ୍ରୀସ୍ତ୍‌।” 30 ଆଙ୍ଗେନ୍ ଯୀଶୁସ୍ ତାଙ୍ଘା ଚେଲାରିନ୍ ଚେତାବାନୀ ଚିଇକିରି ତେଙ୍ଗିୟାସ୍ କା, ନିମ୍ ଏଙ୍ଘା ବାରେନୁ ନେକାନ୍‌ହି
         ଏନ୍ଦେର୍‌ହି ଆମ୍‌କେ ତେଙ୍ଗା।ଯୀଶୁସ୍ ତାଙ୍ଘା ମରନ୍ ଆରୁ ଜୀଉଠ୍‌ର୍‌ନାଘି ବାରେନୁ ତେଙ୍ଗାଲ୍‌ଦାସ୍(ମାତିସ୍ ୧୬:୨୧-୨୩; ଲୁକାସ୍ ୯:୨୨)31 ଆନ୍ତିନ୍ ଯୀଶୁସ୍ ତାଙ୍ଘା ଚେଲାରିନ୍ ଶିକ୍ଷା ଚିୟାଗେ ଲାଗ୍ଗିୟାସ୍ କା ମୁନୁଷ୍ ହାଦ୍ଦୁସ୍‌କେ ମୁରୁକ୍
         ଦୁଃଖୁ ସାହା ଖାତ୍‌ରଦ୍, ସମାଜ୍ ତା ବାଡ଼୍‌କା-ବାଡ଼୍‌କା ଆଲାର୍, ପୁର୍‌ଖାର୍, ମୁଖ୍ୟା ପୁରୋହିତ୍‌ଜାମାର୍,
         ଆରୁ ପଣ୍ତିତ୍‌ଜାମାର୍ ଆସିନ୍ ଖ୍ରୀସ୍ତ୍ ବୁଲି ସ୍ୱୀକାର୍ ମା କାମ୍‌ନାଏ ଆରୁ ଆଲାର୍ ଆସିନ୍ ଡେମର୍
         ପିଟର୍‌ଚିୟର୍, ଆରୁ ତିନ୍ ଦିନ୍‌ନୁ ଉଜ୍ଜସ୍। 32 ଇ କାତ୍‌ଥାନ୍ ଯୀଶୁସ୍ ତାଙ୍ଘା ଚେଲାରିନ୍ ଖୁଲାମ୍‌ଖୁଲା ତେଙ୍ଗିୟାସ୍। ଆଙ୍ଗେନ୍ ପାତ୍ରାସ୍ ଯୀଶୁସିନ୍
         ଭିନେ ତାରା ହୋଇକିରି ଧାମ୍‌କାଚାସ୍, 33 ଲେକିନ୍ ଯୀଶୁସ୍ ତାଙ୍ଘା ଚେଲାର୍‌ତାରା କିର୍‌ରେ ଏରିୟାସ୍, ଆରୁ ପାତ୍ରାସ୍‌ସିନ୍ ଧାମ୍‌କିକିରି ତେଙ୍ଗିୟାସ୍,
         “ହେ ଶାଏତାନ୍, ଏଙ୍ଘାସ୍‌ତି ବୁଙ୍ଗାକାଲା; ଏସ୍‌କେ ପାର୍‌ମେଶ୍ଵାର୍‌ସ୍ ସୋଚ୍‌ଦାସ୍, ଆନ୍ନେନିନ୍ ମା
         ସୋଚ୍‌ଦାଏ, ଲେକିନ୍ ଆଲାର୍‌ଘି ସୋଚ୍‌ନା ଲେଖା ସୋଚ୍‌ଦାଏ।”ଯୀଶୁସ୍‌କି ପାଛ୍‌ଲି କାନାଘି ମତ୍‌ଲବ୍34 ଆନ୍ତିନ୍ ତାଙ୍ଘା ଚେଲାର୍‌ଗାନେ ଆଘ୍‌ଲି ଭିଡ଼୍‌ବନ୍‌ହି ଚାହାଗେ ମେହିଁକିରି ତେଙ୍ଗିୟାସ୍, “ଯଦି ନେଦିନ୍
         ଏଙ୍ଘା ପାଛ୍‌ଲି କାଲା ବେଦ୍ଦନାଏ, ଆବ୍ଡ଼ାର୍ ପହ୍‌ଲେ ନିଜର୍ ଇଚ୍ଛାନ୍ ଆମ୍ଵିକିରି ଦୁଃଖୁ ତକ୍‌ଲିପ୍
         ସାହର୍, ଆରୁ କ୍ରୁଶ୍ ଚେଡ଼ର୍, ଆନ୍ତିନ୍ ଏଙ୍ଘା ପାଛ୍‌ଲି ଆର୍‌ଗେ କାଲାଖାତ୍‌ରୋ, 35 ଏନ୍ଦେର୍‌ଗେକା ନେଦିନ୍ ଦୁନିଆଁନୁ ନିଜର୍ ଜୀବନ୍‌ବନ୍ ବାଛାବା ବେଦ୍ଦନାଏ ଆର୍ ଆବନ୍ ଏଫ୍‌ସର୍ ଚିୟର୍,
         ଲେକିନ୍ ନେଦିନ୍ ଏଙ୍ଘା ଆରୁ ସୁସାମାଚାର୍‌ଘି ଲାଗାନ୍ ନିଜର୍ ଜୀବନ୍‌ବନ୍ ଏଫ୍‌ସ୍‌ନାଏ ଚିନାଏ, ଆବ୍ଡ଼ାର୍‌ଗେ
         ସବୁଦିନ୍‌ତା ଜୀବନ୍ ହାଖ୍ଖରିଦ୍। 36 ଆରୁ ଯଦି ଅଣ୍ଟା ଆଲାସ୍ ଦୁନିଆଁନ୍ତା ଜାମା ଧନ୍‌ସମ୍ପତ୍ତି ଆରୁ ପାଏସାକାଉଡ଼ି ହାଖ୍ଖୀକିରି ଯଦି ସବୁଦିନ୍‌ତା
         ଜୀବନ୍ ମା ଉଜ୍ଜସ୍ ତା, ଆସ୍‌କି ଏନ୍ଦେର୍ ଫାଏଦା? 37 ସବୁଦିନ୍‌ତା ଜୀବନ୍ ହାଖ୍ଖାଗେ ମୁନୁଷ୍ ଏନ୍ଦେର୍‌ହି ଚିଆ ପଲ୍ଲଦାସ୍? 38 ନେଦ୍ ଇ ଅଧାର୍ମିକ୍ ଆରୁ ପାପୀ ପିଢ଼ିଘି ଆଘ୍‌ଲି ଏଙ୍ଗାନ୍ ଚାହେ ଏଙ୍ଘା ଶିକ୍ଷାବନ୍ ଗ୍ରହନ୍ କାମାଗେ
         ଲାଜରସ୍ ତା, ମୁନୁଷ୍ ହାଦ୍ଦୁସ୍‌ହି ଯେତ୍‌କବାକେନ୍ ଆସ୍ ସରଗ୍‌ଦୂଁତ୍‌ଜାମାର୍ ଗାନେ ନିଜର୍ ବାଙ୍ଗ୍‌ସ୍‌କି
         ମାହିମାନୁ ବାରସ୍ ଆସିନ୍ ଗ୍ରହନ୍ କାମାଗେ ଲାଜରସ୍।”

91 ଆନ୍ତିନ୍ ଯୀଶୁସ୍ ତାଙ୍ଘା ଚେଲାରିନ୍ ଆରୁ ଆଲ୍ ଭିଡ଼୍‌ବନ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍
         କା ଇସାନ୍ ରୁ, ଆଲାର୍‌ଘି ଭିତର୍‌ନୁ କେତ୍‌କ ଲୋକ୍ ଯେତ୍‌କତକ୍ ପାର୍‌ମେଶ୍ଵାର୍‌ସ୍‌କି ରାଜୀନ୍ ମାହିମାତି
         ବାର୍‌ନାନ୍ ମା ଏରର୍, ହତ୍‌କତକ୍ ମା ଖିନାଏ।”ଯୀଶୁସ୍‌କି ରୂପ୍ ବାଦ୍‌ଲାରାଲି(ମାତିସ୍ ୧୭:୧-୧୩; ଲୁକାସ୍ ୯:୨୮-୩୬)2 ଆନ୍ତିନ୍ ଛଦିନ୍‌ଘି ପାଛ୍‌ଲି ଯୀଶୁସ୍ ପାତ୍ରାସ୍, ୟାକୁବ୍ ଆରୁ ଯୋହାନ୍‌ସିନ୍ ତାଙ୍ଘାଗାନେ ଭିନେ ହୋଇକିରି
         ଅଣ୍ଟା ମେଚ୍ଛା ପାର୍ତ୍ତାଗେ ଅଚ୍ଚାସ୍ କେରାସ୍, 3 ଆରୁ ଆବ୍ଡ଼ାର୍‌ଘି ଆଘ୍‌ଲି ଯୀଶୁସ୍‌କି ରୂପ୍‌ଦ୍ ବାଦ୍‌ଲାରାଚା କେରା। ତାଙ୍ଘାଏ ଚିଢ଼ାଦ୍ ଏନ୍ନେ ବିଲ୍‌ଚାଲିୟା
         ଆରୁ ପୁରା ଧୋବ୍ ମାନ୍‌ଚାକେରା, ଯେ ଦୁନିଆଁନ୍ତା ଏକା ଧୋବ୍‌ବାର୍‌ହି ହନ୍ନେ ଧୋବ୍ କାମା ପଲ୍ଲନାଇନ୍।4 ଆରୁ ଚେଲାର୍‌ଗେ ଏଲିୟାସ୍ ଆରୁ ମୁଶା ନାବୀର୍ ଏଥ୍‌ରାର୍; ଆବ୍ଡ଼ାର୍ ଯୀଶୁସ୍‌ଗାନେ କାଚ୍‌ନେଖ୍‌ରାଲିୟାର୍।
         5 ହତ୍‌କବାକେନ୍ ପାତ୍ରାସ୍ ଯୀଶୁସିନ୍ ତେଙ୍ଗିୟାସ୍, “ହେ ଗୁରୁ, ନାମ୍ ଇସାନ୍ ରତ୍‌ନେ ହାଲେ କେତ୍‌କ
         ବାଣିହାଁ ମାନଦ୍‌ନେ: ଏମ୍ ମୁଣ୍ଟା ତାମ୍ବୁ ଗାଡ଼ମ୍‌ନେ; ନିମାଗେ ଅଣ୍ଟା, ମୁଶା ନାବୀସ୍‌କେ ଅଣ୍ଟା
         ଆରୁ ଏଲିୟାସ୍‌କେ ଅଣ୍ଟା।” 6 ପାତ୍ରାସ୍ ବାଲ୍ଲକାଚାସ୍ କା ଯୀଶୁସିନ୍ ଏନ୍ଦେର୍ ତେଙ୍ଗସ୍, ଏନ୍ଦେର୍‌ଗେକା ଆବ୍ଡ଼ାର୍ ମୁରୁକ୍ ଏଲ୍‌ଚିୟାର୍
         କେର୍‌କାଚାର୍। 7 ଆନ୍ତିନ୍ ଅଣ୍ଟା ବାଦ୍‌ଲି ବାର୍‌ଚା ଆରୁ ଆବ୍ଡ଼ାରିନ୍ କୁଲ୍ଲେଇଚା, ଆରୁ ଆ ବାଦ୍‌ଲିନ୍ତି ପାର୍‌ମେଶ୍ଵାର୍‌ସ୍‌କି
         ଶବଦ୍ ମେନ୍ଦ୍ରାଦ୍, “ଇସ୍ ଏଙ୍ଘା ଦୁଲାଡ଼ି ହାଦ୍ଦୁସ୍, ଇସ୍‌କି କାତ୍‌ଥାନ୍ ମେନା।” 8 ଆନ୍ତିନ୍ ହଠାତ୍ ଯେତ୍‌କବାକେନ୍ ଚେଲାଜାମାର୍ ଚାର୍‌ହି ପାଖା ଏରିୟାର୍ ତା, ଯୀଶୁସିନ୍ ଆମ୍ଵିକିରି
         ଆରୁ ନେଦ୍‌ହି ମା ଏଥ୍‌ରାର୍। 9 ଆବ୍ଡ଼ାର୍ ପାର୍ତ୍ତାନ୍ତି କିୟାଁ ଏତ୍ତନା ବାକେନ୍ ଯୀଶୁସ୍ ଚେଲାରିନ୍ ହୁକୁମ୍ ଚିଚ୍ଚାସ୍ କା ଯେତ୍‌କତକ୍
         ମୁନୁଷ୍ ହାଦ୍ଦୁସ୍ କେଚ୍ଚକାନ୍ତି ମା ଉଜ୍ଜସ୍, ଆତ୍‌କତକ୍ ନିମ୍ ଏକାନ୍ ଏର୍‌କାର୍ ଆବନ୍ ନେକାନ୍‌ହି
         ଆମ୍‌କେ ତେଙ୍ଗା। 10 ଆବ୍ଡ଼ାର୍ ଯୀଶୁସ୍‌କି ଇ କାତ୍‌ଥାନ୍ ମନ୍‌ନୁ ଉଇୟାର୍; ଆରୁ ଆଦ୍‌ଘି ବାରେନୁ ଆବ୍ଡ଼ାର୍ ତାମ୍-ତାମ୍
         ତେଙ୍ଗାତେଙ୍ଗି ମାନ୍‌ଚାର୍ କା, “କେଚ୍ଚକାନ୍ତି ଉଜ୍ଜନାଘି ମତ୍‌ଲବ୍ ଏନ୍ଦେର୍ ମାନା ଅଙ୍ଗିଦ୍?” 11 ଆନ୍ତିନ୍ ଆବ୍ଡ଼ାର୍ ଯୀଶୁସିନ୍ ମେନ୍‌ଚାର୍, “ପଣ୍ତିତ୍‌ଜାମାର୍ ଏନ୍ନେ ଏନ୍ଦେର୍‌ଗେ ତେଙ୍କାନାଏ କା
         ପହ୍‌ଲେ ଏଲିୟାସ୍‌କି ବାର୍‌ନା ଜରୁରୀ ରାଇଦ୍?” 12 ଯୀଶୁସ୍ ଯାବାବ୍ ଚିଚ୍ଚାସ୍, “ସତ୍ତୁନିନ୍! ଏଲିୟାସ୍ ପହ୍‌ଲେ ଜାମାନ୍ ଠିକ୍ କାମାଗେ ବାରସ୍, ଆରୁ ମୁନୁଷ୍
         ହାଦ୍ଦୁସ୍‌କି ବାରେନୁ ଏନ୍ଦେର୍‌ଗେ ଏନ୍ନେ ଲେଖ୍‌ଚ୍‌କା ରାଇ କା ଆସ୍ ମୁରୁକ୍ ଦୁଃଖୁ ସାହସ୍, ଆରୁ
         ତାଙ୍ଘା ମାଜାକ୍ ଉଡ଼ାବାକୋ? 13 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା, ଏଲିୟାସ୍ ପହ୍‌ଲେନ୍ତିନିନ୍ ବାର୍‌ଚ୍‌କାଦାସ୍, ଆରୁ ଆସ୍‌କି
         ବାରେନୁ ଏସ୍‌କେ ଲେଖ୍‌ଚ୍‌କା ରାଇଦ୍ ଆବ୍ଡ଼ାର୍ ଆସ୍‌ଗାନେ ହନ୍ନେନ୍ ମନ୍‌ମର୍‌ଜୀ ବେଭାର୍ କାମ୍‌ଚାର୍।”ଯୀଶୁସ୍ ଅଣ୍ଟା ଭୁତ୍ତୁ ଲାକ୍କା କୁକ୍କୋସିନ୍ ବାନେ କାମାଲ୍‌ଦାସ୍(ମାତିସ୍ ୧୭:୧୪-୨୧; ଲୁକାସ୍ ୯:୩୭-୪୩)14 ଯେତ୍‌କବାକେନ୍ ଆବ୍ଡ଼ାର୍ ଆରୁ ଆଧା ଚେଲାର୍‌ସାନ୍ କିର୍‌ରିୟାର୍ ତା, ଆବ୍ଡ଼ାର୍ ଏରିୟାର୍ କା କେତ୍‌କ
         ଲୋକ୍ ଆଲାର୍ ଚେଲାର୍‌ଘି ଚାର୍‌ହି ପାଖା ରାନାଏ ଆରୁ କେତ୍‌କ ଲୋକ୍ ପଣ୍ତିତ୍‌ଜାମାର୍ ଚେଲାର୍‌ଗାନେ
         କାଁଟ୍‌ଛାଁଟ୍ କାମାଲିୟାର୍। 15 ଯୀଶୁସିନ୍ ଏରିକିରି ଆଲାର୍ ଆଚ୍‌ମିତ୍ ମାନ୍‌ଚାର୍ କେରାର୍, ଆରୁ କୁଦ୍‌ୟାରାତେ ବାରିକିରି ଆସିନ୍ ଯୋହାର୍
         କାମ୍‌ଚାର୍। 16 ହୁଙ୍ଗେନ୍ ଯୀଶୁସ୍ ଆ ଆଲାରିନ୍ ମେନ୍‌ଚାସ୍, “ଇବ୍ଡ଼ାର୍ ଗାନେ ନିମ୍ ଏନ୍ଦେର୍ କାଁଟ୍‌ଛାଁଟ୍ କାମାଲ୍‌ଦାର୍?”
         17 ଭିଡ଼୍‌ନ୍‌ନ୍ତି ଅଣ୍ଟା ଆଲାସ୍ ଯାବାବ୍ ଚିଚ୍ଚାସ୍, “ହେ ଗୁରୁ, ଏଙ୍ଘା ହାଦ୍ଦୁସିନ୍ କନ୍ଦା ଭୁତ୍ତୁ
         ଲାକ୍କିଚି, ଏନ୍ ଇସିନ୍ ନିଙ୍ଘା ଚାହାଗେ ଅନ୍ଦ୍ରକାଚ୍‌କାନ୍। 18 ଏଙ୍ଗ୍‌ଦାସିନ୍ ଇ ଭୁତ୍ତୁଦ୍ ଏକାସାନ୍ ଧାରି ଆସାନିନ୍ କାଚ୍‌ଡ଼ିଚି, ଆରୁ କୁକ୍କସ୍‌କି ଥୁମ୍‌ଣାନୁ
         ବଟ୍ଟେ ଉର୍‌ଖି, ଆରୁ ପାଲ୍ଲୁନ୍ କାଟ୍‌କାଟ୍‌ରା ପାର୍‌ମ୍‌ର୍‌ଦାସ୍, ଆରୁ ତାଙ୍ଘା ମେଦୁବଦ୍ ଟାଡ଼୍‌ଙ୍ଗା
         ମାନିକାଇ। ଏନ୍ ନିହ୍ମା ଚେଲାରିନ୍ ଆ ଭୁତ୍ତୁନ୍ ଅଥ୍‌ରାଗେ ତେଙ୍କାନ୍, ଲେକିନ୍ ଆବ୍ଡ଼ାର୍ ଅଥ୍‌ରା
         ପଲ୍ଲିଆରିନ୍।” 19 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ହେ ବିଶ୍ଵାସ୍ ମା କାମୁ ପିଢ଼ିରୋ, ଏନ୍ ନିହ୍ମାଗାନେ
         ୟୋଁ ଦିନ୍‌ତକ୍ ରନ୍? ୟୋଁ ଦିନ୍‌ତକ୍ ନିମାନ୍ ସାହନ୍? ହୁ କୁକ୍କୋସିନ୍ ଏଙ୍ଘାସାନ୍ ଅନ୍ଦ୍ରା।” 20 ଆବ୍ଡ଼ାର୍ ଆ କୁକ୍କସିନ୍ ଯୀଶୁସ୍‌କି ଚାହାଗେ ଅନ୍ଦ୍ରାର୍: ଯୀଶୁସିନ୍ ଏରାଖାନେନ୍ ଭୁତ୍ତୁଦ୍ କୁକ୍କସିନ୍
         ଜୋର୍‌ସେ ଆଇଁଠିକିରି; କିୟାଁ କାଚ୍‌ଡ଼େଇଚା, ଆରୁ ଆସ୍ ହେଁହ୍‌ଲାନୁ ଖାତ୍‌ରାସ୍ ଆରୁ ଗର୍‌ଣ୍ତାରାତେ
         ଥୁମ୍‌ଣାନ୍ତି ବଟ୍ଟେ ଅଥ୍‌ରାଗେ ଲାଗ୍ଗିୟାସ୍। 21 ଯୀଶୁସ୍ ଆ କୁକ୍କସ୍‌କି ତାମ୍ଵାସିନ୍ ମେନ୍‌ଚାସ୍, “ଇସ୍ ଏକ୍‌ଲାନ୍ତିନ୍ ଏନ୍ନେ ମାନାଲ୍‌ଦାସ୍?” ଆସ୍
         ଯାବାବ୍ ଚିଚ୍ଚାସ୍, “ହାଦ୍ଦୁ ବାକେନ୍‌ତିନିନ୍।” 22 “ଭୁତ୍ତୁଦ୍ ଇସ୍‌କି ଜୀବନ୍ ହୁଆଗେ ଇସିନ୍ ଧିୟାନ୍-ଧିୟାନ୍ ଚିଚ୍ଚୁ ଆରୁ ଆମ୍ମୁନୁ ଟିଡ଼ିଦ୍; ଯଦି ନିମ୍
         ଏନ୍ଦ୍ରିନ୍ କାମା ଅଙ୍ଗର୍ ତା, ଏମାନ୍ ଦାୟା କାମିକିରି ମଦେତ୍ କାମା।” 23 ଯୀଶୁସ୍ ଆସିନ୍ ତେଙ୍ଗିୟାସ୍, “ଏନ୍ନେ ଶାକ୍‌ତି ଏନ୍ଦେର୍‌ଗେ ତେଙ୍ଗାଲ୍‌ଦାର୍! ଯଦି ନିମ୍ ଏନ୍ଦ୍ରିନ୍
         କାମା ଅଙ୍ଗର୍‌ନେ? ନେଦ୍ ବିଶ୍ଵାସ୍ କାମ୍‌ନାଏ ଆବ୍ଡ଼ାର୍‌ଗେ ଜାମାକିଛି ମାନା ଅଙ୍ଗଦ୍।” 24 ହୁଙ୍ଗେନିନ୍ କୁକ୍କସ୍‌କି ତାମ୍ଵାସ୍ ଚିର୍‌ରା ରାଇକିରି ତେଙ୍ଗିୟାସ୍, “ଏନ୍ ବିଶ୍ଵାସ୍ କାମାଲ୍‌ଦାନ୍,
         ଏଙ୍ଘା ଇ ବିଶ୍ଵାସ୍‌ଘି ଘାଟିବନ୍ ପୁରା କାମା।” 25 ଯୀଶୁସ୍ ଏରିୟାସ୍ କା ଭିଡ଼୍ ବାଗ୍ଗେ ମାନ୍ନାତି କାଲି, ହୁଦ୍‌ଘିଲାଗାନ୍ ଆସ୍ ଆ ଅଶୁଦ୍ଧ୍ ଆତ୍ମାବନ୍
         ଧାମ୍‌କିକିରି ତେଙ୍ଗିୟାସ୍, “ହେ ଭାଏଁରା ଆରୁ କନ୍ଦା ଭୁତ୍ତୁ, ଏନ୍ ନିଙ୍ଗାନ୍ ହୁକୁମ୍ ଚିଆଲ୍‌ଦାନ୍
         ଇସ୍‌ତି ଉର୍‌ଖୁ କାଲ୍, ଆରୁ କୁକ୍କସ୍‌କିନୁ ଏକ୍‌ଲାହି ଆମ୍‌କେକରା।” 26 ଭୁତ୍ତୁଦ୍ ଚିର୍‌ରା ରାଇକିରି ଆରୁ କୁକ୍କସିନ୍ ଆଇଁଠିକିରି ଆସ୍‌ତି ଉର୍‌ଖିୟା କେରା; ଆରୁ କୁକ୍କସ୍
         ଖିନା ଲେଖା ମାନ୍‌ଚାସ୍ କେରାସ୍, ହୁଦ୍‌ଘିଲାଗାନ୍ ଢେର୍ ଆଲାର୍ ତେଙ୍ଗିୟାର୍ କା ଇସ୍ କେଚ୍ଚାସ୍‌କେରାସ୍।
         27 ଲେକିନ୍ ଯୀଶୁସ୍ ଆସ୍‌କି ହେଖ୍ଖା ଧାରିକିରି ଉଠାବାଚାସ୍, ଆରୁ ଆ କୁକ୍କସ୍ ଇଜ୍ଜାସ୍। 28 ଯେତ୍‌କବାକେନ୍ ଯୀଶୁସ୍ ଆଡ଼୍‌ପା ଆଣ୍‌ସିୟାସ୍ ତା, ତାଙ୍ଘା ଚେଲାର୍ ଭିନେ ତାରା ହୋଇକିରି ତାଙ୍ଗାନ୍
         ମେନ୍‌ଚାର୍, “ଏମ୍ ଭୁତ୍ତୁନ୍ ଏନ୍ଦେର୍‌ଗେ ଅଥ୍‌ରା ପଲ୍ଲକାମ୍?” 29 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ବିନ୍ତି ଆମ୍ଵିକିରି ଆରୁ ନାନ୍ନା ଉପାୟତି ଏନ୍ନେ ଭୁତ୍ତୁନ୍ ଅଥ୍‌ରା
         ପଲ୍ଲନାଏ।”ଯୀଶୁସ୍ ଆରୁଅହନ୍ ତାଙ୍ଘା ମରନ୍‌ଘି ବାରେନୁ ତେଙ୍ଗାଲ୍‌ଦାସ୍(ମାତିସ୍ ୧୭:୨୨,୨୩; ଲୁକାସ୍ ୯:୪୩-୪୫)30 ଆନ୍ତିନ୍ ଯୀଶୁସ୍ ଆରୁ ତାଙ୍ଘା ଚେଲାଜାମାର୍ ଆସ୍‌ତି ବୁଙ୍ଗିୟାର୍, ଆରୁ ଗାଲିଲୀ ପ୍ରଦେଶ୍ ଚିଇକିରି
         କେରାର୍, ଯୀଶୁସ୍ ଚାହାଁଲିୟାସ୍ କା ନେକାହି ପାତା ମା ଚାଲ୍‌ର୍‌ନାଦ୍ କା ତାନ୍ ଏକାସାନ୍ ରାଦାସ୍,
         31 ଏନ୍ଦେର୍‌ଗେକା ଆସ୍ ତାଙ୍ଘା ଚେଲାରିନ୍ ଶିକ୍ଷା ଚିଆଲିୟାସ୍, ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ପାର୍‌ମେଶ୍ଵାର୍‌ସ୍‌କି
         ତାର୍‌ତି ବାର୍‌ଚ୍‌କା ମୁନୁଷ୍ ହାଦ୍ଦୁସ୍, ଆଲାର୍‌ଘି ହେଖ୍ଖାନୁ ସୋଁପାଚାକସ୍, ଆବ୍ଡ଼ାର୍ ଆସିନ୍ ଡେମର୍
         ପିଟର୍‌ଚିୟର୍; ଆରୁ ଡେମ୍‌ଚ୍‌କା ପିଟ୍ଟକାଘି ତିନ୍ ଦିନ୍‌ନୁ ଉଜ୍ଜସ୍‌କସ୍।” 32 ଲେକିନ୍ ଚେଲାଜାମାର୍ ଇ କାତ୍‌ଥାନ୍ ବୁଝ୍‌ରା ପଲ୍ଲାଲିୟାର୍, ଆରୁ ଯୀଶୁସିନ୍ ଇ କାତ୍‌ଥାନ୍ ମେନାଗେ
         ଆବ୍ଡ଼ାର୍ ଏଲ୍‌ଚାଲିୟାର୍।ଜାମାର୍‌ଘିନ୍ତି ବାଡ଼୍‌କା ନେଦ୍(ମାତିସ୍ ୧୮:୧-୫; ଲୁକାସ୍ ୯:୪୬-୪୮)33 ଆନ୍ତିନ୍ ଆବ୍ଡ଼ାର୍ କାଫାର୍‌ନାହୁମ୍ ସହର୍‌ଗେ ବାର୍‌ଚାର୍; ଆଡ଼୍‌ପା ଆଣସିକିରି ଯୀଶୁସ୍ ତାଙ୍ଘା ଚେଲାରିନ୍
         ମେନ୍‌ଚାସ୍, “ନିମ୍ ପାବୁନୁ ଏନ୍ଦେର୍‌ଘି ବାରେନୁ କାଁଟ୍‌ଛାଁଟ୍ କାମାଲ୍‌କାର୍?” 34 ଲେକିନ୍ ଆବ୍ଡ଼ାର୍ କାଡ଼େ-କାଡ଼େ ରାଚାର୍, ଏନ୍ଦେର୍‌ଗେକା ପାବୁନୁ ଆବ୍ଡ଼ାର୍ ତାହ୍ମା-ତାହ୍ମା ଭିତର୍‌ନୁ
         ନେଦ୍ ବାଡ଼୍‌କା ବୁଲି କାଁଟ୍‌ଛାଁଟ୍ କାମାଲିୟାର୍। 35 ଯୀଶୁସ୍ ଅକ୍କିକିରି ତାଙ୍ଘା ବାର ଲୋକ୍ ଚେଲାରିନ୍ ମେହିଁୟାସ୍ ଆରୁ ଆବ୍ଡ଼ାରିନ୍ ତେଙ୍ଗିୟାସ୍, “ଯଦି
         ନେଦିନ୍ ପାର୍‌ମେଶ୍ଵାର୍‌ସ୍‌କି ନଜର୍‌ନୁ ଜାମାର୍‌ଘିନ୍ତି ବାଡ଼୍‌କା ମାନାଗେ ବେଦ୍ଦଦାସ୍ ଆସ୍, ନିଜ୍‌କେନିଜ୍
         ଜାମାର୍‌ଘିନ୍ତି ଛୋଟେ ସୋଚ୍‌ନା କାତ୍‌ଥା, ଆରୁ ଜାମାର୍‌ଘି ସେବା କାମ୍‌ନାକାତ୍‌ଥା।” 36 ଯୀଶୁସ୍ ଅଣ୍ଟା ଛୋଟେ ହାଦ୍ଦୁସିନ୍ ଚେଲାର୍‌ଘି ମାଝାନୁ ଇଲ୍‌ତାଚାସ୍, ଆରୁ ଆସିନ୍ ହୋଇଚିକିରି ଆବ୍ଡ଼ାରିନ୍
         ତେଙ୍ଗିୟାସ୍, 37 “ନେଦ୍ ଏଙ୍ଘା ନାମେତି ଇ ଛୋଟେ ହାଦ୍ଦୁର୍‌ଘି ଭିତର୍‌ନୁ ଅଣ୍ଟା ଏକିନ୍ ହାଦ୍ଦୁରିନ୍ ଗ୍ରହନ୍ କାମ୍‌ନାଏ,
         ଆବ୍ଡ଼ାର୍ ଏଙ୍ଗାନ୍ ଗ୍ରହନ୍ କାମ୍‌ନାଏ ଆରୁ ନେଦ୍ ଏଙ୍ଗାନ୍ ଗ୍ରହନ୍ କାମ୍‌ନାଏ; ଆବ୍ଡ଼ାର୍ ଏଙ୍ଗାନ୍
         ଖାଲି ମାଲ୍ଲା, ଲେକିନ୍ ପାର୍‌ମେଶ୍ଵାର୍‌ସିନ୍ ଗ୍ରହନ୍ କାମ୍‌ନାଏ, ଏକାସ୍ ଏଙ୍ଗାନ୍ ତାଏକାଦାସ୍।”ନେଦ୍ ନାହ୍ମା ବିରୁଦ୍ଧ୍‌ନୁ ମାଲ୍‌କାର୍ ଆବ୍ଡ଼ାର୍ ନାହ୍ମାଗାନେ ରାନାଏ(ଲୁକାସ୍ ୯:୪୯,୫୦)38 ଯୋହାନ୍‌ସ୍ ଯୀଶୁସିନ୍ ତେଙ୍ଗିୟାସ୍, “ହେ ଗୁରୁ, ଏମ୍ ନେକାନ୍ ଅର୍‌ତୁ ନିହ୍ମା ନାମେ ଧାରିକିରି ଖାରାପ୍
         ଆତ୍ମାନ୍ ଅଥ୍‌ର୍‌ନାନ୍ ଏର୍‌କାମ୍ ଆରୁ ଏମ୍ ଆସିନ୍ ମାନା କାମ୍‌ଚ୍‌କାମ୍, ଏନ୍ଦେର୍‌ଗେକା ଆସ୍ ଏହ୍ମା
         ଭିତର୍‌ନୁ ମାଲ୍ଲାରୁସ୍।” 39 ଲେକିନ୍ ଯୀଶୁସ୍ ତେଙ୍ଗିୟାସ୍, “ଆସିନ୍ ଆମା ରୋକା; ଏନ୍ଦେର୍‌ଗେକା ନେଦ୍‌ହି ଏନ୍ନେ ମାଲ୍‌କାରିନ୍
         ଏକାର୍ କା ଏଙ୍ଘା ନାମେ ଧାରିକିରି ଅଦ୍‌ଭୁତ୍ ନାଲ୍‌ଖୁ କାମର୍, ଆରୁ ପାଛ୍‌ଲି ଆଖାନେନ୍ ଏଙ୍ଘା ନିନ୍ଦା
         କାମର୍, 40 ଏନ୍ଦେର୍‌ଗେକା ନେଦ୍ ନାହ୍ମା ବିରୁଦ୍ଧ୍‌ନୁ ମାଲ୍‌କାର୍, ଆବ୍ଡ଼ାର୍ ନାହ୍ମାଗାନେ ରାନାଏ। 41 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ନିମ୍ ଖ୍ରୀସ୍ତ୍‌କି ଆଲାର୍‌ବୁଲି ନେଦିନ୍ ନିମାଗେ ଅନ୍‌ଗିନା
         ଆମ୍ମୁ ହାପ୍ପାଗେ ଚିଅର୍ ତା, ଆବ୍ଡ଼ାର୍ ଏସ୍‌କିନ୍‌ହି ତାହ୍ମା ଫଲ୍ ମା ଏଫ୍‌ସ୍‌ନାଏ।”ପାପ୍‌ତି ବାଛ୍‌ରା(ମାତିସ୍ ୧୮:୬-୯; ଲୁକାସ୍ ୧୭:୧,୨)42 ଆନ୍ତିନ୍ ଆବ୍ଡ଼ାରିନ୍ ଯୀଶୁସ୍ ଆରୁହି ତେଙ୍ଗିୟାସ୍, “ଯଦି ନେଦିନ୍ ବିଶ୍ଵାସ୍ କାମୁ ଇ ଛୋଟେର୍‌ଘି
         ଭିତର୍‌ନୁ ଅର୍‌ତୁର୍‌ଘି ଲାଗାନ୍ ପାପ୍‌ଘି କାରଣ୍ ମାନର୍ ତା, ଆବ୍ଡ଼ାର୍‌ଘି ହଁଟନୁ ବାଡ଼୍‌କା ଜାତ୍‌ରି
         ଚାଁଚା ହିଁକିରି ଆବ୍ଡ଼ାରିନ୍ ସାମ୍‌ଧୁର୍‌ନୁ ଖେବ୍‌ଡ଼େଚ୍‌କୁଚ୍‌କୁନ୍ ବାନେ ମାନ୍‌ଚ୍‌କିରଦ୍‌ନେ।
         43 ଆରୁ ଯଦି ନିହ୍ମା ହେଖ୍ଖାଦ୍ ନିହ୍ମା ଲାଗାନ୍ ପାପ୍‌ଘି କାରଣ୍ ମାନତା ଆବନ୍ ଛପାଚା। ଠୁଠା ମାନିକିରି
         ଜୀବନ୍‌ନୁ କର୍‌ନା ନିଙ୍ଘାଲାଗାନ୍ ଇଦ୍ ବାନେଦ୍ କା ଯୋଡ଼େ ହେଖ୍ଖା ରାତେହି ନରକ୍‌ତା ଏକ୍‌ଲାହି ମା
         ତେବ୍‌ର୍‌ନାବାଲା ଚିଚ୍ଚୁନୁ ଡାଲାକୋଦ୍। 44 (ଏନ୍ଦେର୍‌ଗେକା ନରକ୍‌ନୁ ଆବ୍ଡ଼ାର୍‌ଘି ପଚ୍‌କୋ ମା ଖିଇଦ୍ ଆରୁ ଚିଚ୍ଚୁ ମା ତେବ୍‌ରି) 45 ଆରୁ ଯଦି ନିହ୍ମା ହେଡ୍ଡୁଦ୍ ନିହ୍ମା ଲାଗାନ୍ ପାପ୍‌ଘି କାରଣ୍ ମାନଦ୍‌ତା ଆବନ୍ ଛପାଚା। ଅଣ୍ଟା ହେଡ୍ଡୁ
         ରାଇକିରି ସରଗ୍‌ନୁ କାନାଦ୍, ଯୋଡ଼େ ହେଡ୍ଡୁ ରାଇକିରି ନରକ୍‌ନୁ କାନାନ୍ତି ବାନେଦ୍। 46 (ଏନ୍ଦେର୍‌ଗେକା ନରକ୍‌ନୁ ଆବ୍ଡ଼ାର୍‌ଘି ପଚ୍‌କୋ ମା ଖିଇଦ୍ ଆରୁ ଚିଚ୍ଚୁ ମା ତେବ୍‌ରି)। 47 ଆରୁ ଯଦି ନିହ୍ମା ହାନ୍ନୁଦ୍ ନିହ୍ମା ଲାଗାନ୍ ପାପ୍‌ଘି କାରଣ୍ ମାନଦ୍‌ତା ହାନ୍ନୁନ୍ ଅଥ୍‌ରାଚା। ଅଣ୍ଟା
         ହାନ୍ନୁରାତେ ସରଗ୍‌ନୁ କାନାଦ୍, ଯୋଡ଼େ ହାନ୍ନୁରାତେ ନରକ୍‌ନୁ କାନାନ୍ତି ବାନେଦ୍। 48 ଏନ୍ଦେର୍‌ଗେକା ନରକ୍‌ନୁ ଆବ୍ଡ଼ାର୍‌ଘି ପଚ୍‌କୋ ମା ଖିଇଦ୍ ଆରୁ ଚିଚ୍ଚୁ ମା ତେବ୍‌ରି। 49 ଜାମା ଆଲାର୍‌ଘି ଜୀବନ୍‌ନୁ ମୁରୁକ୍ ଦୁଃଖୁ କଷଟ୍ ବାରଦ୍ ଏସ୍‌କେ କା ଆବ୍ଡ଼ାର୍ ଶୁଦ୍ଧ୍ ମାନର୍‌କର୍।”50 “ବେକୁଦ୍ ବାନେ ଜିନିଷ୍, ଲେକିନ୍ ଯଦି ବେକୁଘି ଏମ୍ବାଦ୍ ବାଗ୍‌ଡ଼ାରକୋ ହାଲେ, ଆବନ୍ ଆରୁ ଏନ୍ଦେର୍
         ଜିନିଷ୍‌ତି ଏମ୍ବା କାମାକୋ? ହନ୍ନେନ୍ ନିମ୍ ନିଜର୍ ଉଲା ବାନେ ଗୁଣ୍ ଉଇୟା, ଆରୁ ଏକ୍ ଦୁସ୍‌ରାର୍‌ଗାନେ
         ମେଲ୍‌ପ୍ରେମ୍‌ନୁ ରା।”
         
            

         
      

   
      
         10
ଛାଡ଼୍‌ପତର୍‌ଘି ବାରେନୁ ଯୀଶୁସ୍ ଶିଖାବାଲ୍‌ଦାସ୍(ମାତିସ୍ ୧୯:୧-୧୨; ଲୁକାସ୍ ୧୬:୧୮)101 ଆନ୍ତିନ୍ ଯୀଶୁସ୍ କାଫାର୍‌ନାହୁମ୍ ସହର୍ ଆମ୍ବିକିରି ୟାହୁଦା ରାଜୀ ଆରୁ ଯାର୍‌ଦାନ୍ ଯୋଡ଼ୁ ହାପାଖା
         ବାର୍‌ଚାସ୍। ଆଲାର୍‌ଘି ଅଣ୍ଟା ବାଡ଼୍‌କା ଭିଡ଼୍ ଆସାନ୍ ଠୁଡ଼ିୟା ରାଚାକେରା, ଆରୁ ଆସ୍ ନିଜେ ରୋଜ୍‌ଦିନ୍
         ଏସ୍‌କେ କାମାଲିୟାସ୍ ଆନ୍ନେନ୍ ଆଲାରିନ୍ ଶିଖାବାତେ ରାଚାସ୍। 2 ହତ୍‌କବାକେନ୍ କେତ୍‌କ ଲୋକ୍ ଫାରିସୀଜାମାର୍ ଯୀଶୁସ୍‌ସାନ୍ ବାର୍‌ଚାର୍ ଆରୁ ଆସିନ୍ ଫାନ୍ଦାନୁ ଫାସାବାଗେ
         ଏନ୍ନେ ପ୍ରଶ୍ନ ମେନ୍‌ଚାର୍, “ଅଣ୍ଟା ଆଲାସ୍‌କି ତାଙ୍ଘା ମାଏକିନିଆଁନ୍ ଛାଡ଼୍‌ପତର୍ ଚିନାଦ୍ ୟାହୁଦୀ
         ନିୟମ୍‌ଘି ଅନୁସାର୍ ଉଚିତ୍ କାଁଏ?” 3 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ମୁଶା ନାବୀସ୍ ନିମାଗେ ଏନ୍ଦେର୍ ହୁକୁମ୍ ଚିଚ୍ଚକାଦାସ୍?”
         4 ଆବ୍ଡ଼ାର୍ ତେଙ୍ଗିୟାର୍, “ମୁଶା ନାବୀସ୍ ଅଣ୍ଟା ଆଲାସିନ୍ ଛାଡ଼୍‌ପତର୍ ଲେଖିକିରି ତାଙ୍ଘା ମାଏକିନିଆଁନ୍
         ଆମ୍ଵାଗେ ଛୁଟି ଚିଚ୍ଚକାଦାସ୍।” 5 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଆସ୍ ନିମାନ୍ ନିହ୍ମା କାଠୋର୍ ମନ୍‌ଘି ଚାଲ୍‌ତେ ଏନ୍ନେ ଲେଖ୍‌ଚ୍‌କାଦାସ୍।
         6 ଲେକିନ୍ ପାର୍‌ମେଶ୍ଵାର୍‌ସ୍ ଦୁନିଆଁଘି ସୁରୁନ୍ତି ମାର୍‌ଦ୍‌ନା ଆରୁ ମାଏକିନିଆଁନ୍ ବାନାବାଚ୍‌କାଦାସ୍।
         7 ଇଦ୍‌ଘିଲାଗାନ୍ ମାର୍‌ଦ୍‌ନାସ୍ ତାଙ୍ଘା ଆୟାଙ୍ଗ୍ ବାଙ୍ଗ୍‌ରିନ୍ ଆମ୍ଵଚସ୍ ଆରୁ ତାଙ୍ଘା ମାଏକିନିଆଁଗାନେ
         ରସ୍, 8 ଆବ୍ଡ଼ାର୍ ଅଣ୍ଟା ମେଦୁର୍; ହୁଦ୍‌ଘିଲାଗାନ୍ ଆବ୍ଡ଼ାର୍ ଦୁଇ ଲୋକ୍ ମାଲ୍ଲା ଲେକିନ୍ ଅଣ୍ଟା ମେଦୁର୍।
         9 ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ନେକାନ୍ ଯୋଡ଼୍‌କାଦାସ୍, ଆବ୍ଡ଼ାରିନ୍ ଆଲାର୍ ଭିନେ ଆମା କାମା।”
         10 ଯେତ୍‌କବାକେନ୍ ଯୀଶୁସ୍ ଆଡ଼୍‌ପାନୁ ରାଚାସ୍ ହତ୍‌କବାକେନ୍ ଚେଲାର୍ ଯୀଶୁସିନ୍ ଛାଡ଼୍‌ପତର୍‌ଘି ବାରେନୁ
         ଆରୁଅହନ୍ ମେନ୍‌ଚାର୍। 11 ଆଙ୍ଗେନ୍ ଆସ୍ ତେଙ୍ଗିୟାସ୍, “ଏକାସ୍ ତାଙ୍ଘାଏ ଆଲିବନ୍ ଛାଡ଼୍‌ପତର୍ ଚିୟସ୍ ଆରୁ ନାନ୍ନା ଆଲିନ୍ ବେଞ୍ଜରସ୍
         ତା ଆସ୍ ପହ୍‌ଲେ ଆଲିଘି ବିରୁଦ୍ଧ୍ ବେଭିଚାର୍ କାମ୍‌ଦାସ୍; 12 ଆରୁ ଯଦି ଅଣ୍ଟା ଆଲିଦ୍ ତାଙ୍ଘାଏ ଆଲାସିନ୍ ଛାଡ଼୍‌ପତର୍ ଚିଇକିରି ନାନ୍ନା ଆଲାସ୍ ଗାନେ ବେଞ୍ଜରଦ୍
         ହାଲେ ଆଦ୍ ବେଭିଚାର୍ କାମିଦ୍।”ଯୀଶୁସ୍ ହାଦ୍ଦୁରିନ୍ ଆଶୀର୍ବାଦ୍ ଚିଆଲ୍‌ଦାସ୍(ମାତିସ୍ ୧୯:୧୩-୧୫; ଲୁକାସ୍ ୧୮:୧୫-୧୭)13 ଆଲାର୍ ଯୀଶୁସ୍‌କି ଚାହାଗେ ହାଦ୍ଦାରିନ୍ ଅନ୍ଦ୍ରାଲିୟାର୍ ଏସ୍‌କେ କା ଆସ୍ ଆବ୍ଡ଼ାର୍‌ଘି ମିଆଁ ହେଖ୍ଖା
         ଉଇୟସ୍ ଆରୁ ଆଶୀର୍ବାଦ୍ ଚିୟସ୍, ଲେକିନ୍ ଚେଲାଜାମାର୍ ଆଲାରିନ୍ ଧାମ୍‌କାଲିୟାର୍। 14 ଇବନ୍ ଏରିକିରି ଯୀଶୁସ୍ ଖୀସାରାଚାସ୍ ଆରୁ ତେଙ୍ଗିୟାସ୍, “ହାଦ୍ଦାରିନ୍ ଏଙ୍ଘା ଚାହା ବାରାଗେ ଚିଆ।
         ଆବ୍ଡ଼ାରିନ୍ ମାନା ଆମା କାମା, ଏନ୍ଦେର୍‌ଗେକା ପାର୍‌ମେଶ୍ଵାର୍‌ସ୍‌କି ରାଜୀଦ୍ ଏନ୍ନେ ଆଲାର୍‌ଘି ଲାଗାନ୍
         ରାଇଦ୍। 15 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ ଏକାର୍ ପାର୍‌ମେଶ୍ଵାର୍‌ସ୍‌କି ରାଜୀନ୍ ହାଦ୍ଦାର୍ ଲେଖା ଗ୍ରହନ୍
         ମା କାମର୍, ଆବ୍ଡ଼ାର୍ ଆନ୍ନୁ ଏକ୍‌ଲାହି କରାଗେ ପଲ୍ଲନାଏ।” 16 ଆନ୍ତିନ୍ ଯୀଶୁସ୍ ହାଦ୍ଦାରିନ୍ କୋଡ଼ୁନୁ ଅଚ୍ଚାସ୍, ଆରୁ ଆବ୍ଡ଼ାର୍‌ଘି ମିଆଁ ହେଖ୍ଖା ଉଇୟାସ୍ ଆରୁ
         ଆଶୀର୍ବାଦ୍ ଚିଚ୍ଚାସ୍।ଅଣ୍ଟା ଧାନ୍ନୁବାଲା ଯୁୱାନ୍ କୁକ୍କସ୍‌କି ନମୁନା(ମାତିସ୍ ୧୯:୧୬-୩୦; ଲୁକାସ୍ ୧୮:୧୮-୩୦)17 ଯେତ୍‌କବାକେନ୍ ଯୀଶୁସ୍ ଆସ୍‌ତି ଉର୍‌ଖିକିରି ପାବୁନୁ କାଲିୟାସ୍ ତା, ଅଣ୍ଟା ଯୁୱାନ୍ କୁକ୍କସ୍ କୁଦ୍‌ୟାରାନାତି
         ବାର୍‌ଚାସ୍, ଆରୁ ଯୀଶୁସ୍‌କି ଆଘ୍‌ଲି ହାଁଠୁୱାରାଇକିରି ମେନ୍‌ଚାସ୍, “ହେ ବାନେ ଗୁରୁ, ସବୁଦିନ୍‌ତା
         ଜୀବନ୍ ହାଖ୍ଖାଗେ ଏଙ୍ଗା ଏନ୍ଦେର୍ କାମାଗେ ଖାତ୍‌ରୋ?” 18 ଆଙ୍ଗେନ୍ ଯୀଶୁସ୍ ଆସିନ୍ ତେଙ୍ଗିୟାସ୍, “ଏଙ୍ଗାନ୍ ଏନ୍ଦେର୍‌ଗେ ବାନେ ବାଲ୍‌ଦାଏ? ପାର୍‌ମେଶ୍ଵାର୍‌ସିନ୍
         ଆମ୍ଵିକିରି ନେଦ୍‌ହି ବାନେ ମାଲ୍‌ନାଏ। 19 ନିନ୍ ତା ନିୟମ୍‌ଗୁଠିନ୍ ଆହ୍‌ଦାଏ: ‘ଆଲାରିନ୍ ଆମା ପିଟା, ବେଭିଚାର୍ ଆମା କାମା, ଆମାହାଡ଼ା, ଝୁଟ୍ଟୁ
         ସାକ୍ଷୀ ଆମା ଚିଆ, ନେକାନ୍‌ହି ଆମାଠାକା, ନିଜର୍ ଆୟାଙ୍ଗ୍-ବାଙ୍ଗ୍‌ରିନ୍ ଆଦର୍‌ମାଇନ୍ କାମା’।” 20 ଆସ୍ ଯାବାବ୍ ଚିଚ୍ଚାସ୍, “ହେ ଗୁରୁ, ଇ ଜାମାନ୍ ତା ଏନ୍ ଯୁୱାନ୍ ବାକେନ୍‌ତିନିନ୍ ମାନ୍‌ତେ ବାରାଲ୍‌ଦାନ୍।”
         21 ଇବନ୍ ମେନିକିରି ଯୀଶୁସ୍ ଆ କୁକ୍କସିନ୍ ବାନେ ହାଖ୍ଖନା ନଜର୍‌ତି ଏରିୟାସ୍, ଆରୁ ଆସିନ୍ ତେଙ୍ଗିୟାସ୍,
         “ନିଙ୍ଘାଏନୁ ଅଣ୍ଟା ଘାଟି ରାଇଦ୍। କାଲା, ନିଙ୍ଘା ଜାମାନ୍ ବିଁଶିକିରି ଗରୀବ୍ ଆଲାର୍‌ଗେ ଚିୟାଲାଗା,
         ଆନ୍ତିନ୍ ବାରିକିରି ଏଙ୍ଗାନ୍ ଗୁଡ଼ିଆବା ହାଲେ ସରଗ୍‌ନୁ ନିଙ୍ଗାଗେ ଧାନ୍ନୁ ଚିଆକୋ।” 22 ଯୀଶୁସ୍‌କି କାତ୍‌ଥା ମେନିକିରି ଆ ଯୁୱାନ୍ କୁକ୍କସ୍ ତାଙ୍ଘା ଚେହେରାନ୍ ଏତ୍ତେଇଚାସ୍, ଆରୁ ଦୁଃଖୁ
         ମାନିକିରି ବୁଙ୍ଗେଇଚାସ୍, ଏନ୍ଦେର୍‌ଗେକା ଆସ୍ ମୁରୁକ୍ ବାଡ଼୍‌କା ଧନୀ ରାଚାସ୍। 23 ଆଙ୍ଗେନ୍ ଯୀଶୁସ୍ ଚାର୍‌ହି ପାଖା ଏରିକିରି ତାଙ୍ଘାଏ ଚେଲାଜାମାରିନ୍ ତେଙ୍ଗିୟାସ୍, “ପାର୍‌ମେଶ୍ଵାର୍‌ସ୍‌କି
         ରାଜୀନୁ ଧନୀ ଆଲାର୍‌ଗେ କର୍‌ନାଦ୍ ମୁରୁକ୍ କଠିନ୍!” 24 ଚେଲାଜାମାର୍ ଯୀଶୁସ୍‌କି କାତ୍‌ଥାନ୍ ମେନିକିରି ଆଚ୍‌ମିତ୍ ମାନ୍‌ଚାର୍ କେରାର୍। ଲେକିନ୍ ଯୀଶୁସ୍ ଆରୁଅହନ୍
         ତେଙ୍ଗିୟାସ୍, “ଏକାର୍ ଧନ୍‌ଘି ମିଆଁ ଭାର୍‌ଷା ଉଇନାଏ, ଆବ୍ଡ଼ାର୍‌ଘି ଲାଗାନ୍ ପାର୍‌ମେଶ୍ଵାର୍‌ସ୍‌କି
         ରାଜୀନୁ କର୍‌ନା ବହୁତ୍ କଠିନ୍! 25 ଧନୀ ଆଲାର୍‌ଗେ ପାର୍‌ମେଶ୍ଵାର୍‌ସ୍‌କି ରାଜୀନୁ କର୍‌ନାନ୍ତି, ସୁଇଁଘି ଭଙ୍କାନୁ ଉଁଟ୍‌ଘି ଉର୍‌ଖ୍‌ନାଦ୍
         ସହଜ୍ ରାଇଦ୍!” 26 ଚେଲାଜାମାର୍ ଆଚ୍‌ମିତ୍ ମାନ୍‌ଚାର୍ କେରାର୍ ଆରୁ ତାମ୍-ତାମ୍ କାଚ୍‌ନେଖ୍‌ରା ଲାଗ୍ଗିୟାର୍, “ତା ନେଦ୍
         ବାଛ୍‌ରା ଅଙ୍ଗର୍?” 27 ଯୀଶୁସ୍ ଆବ୍ଡ଼ାରିନ୍ ଏକ୍ ନଜର୍‌ତି ଏର୍‌ତେ ତେଙ୍ଗିୟାସ୍, “ଆଲାର୍‌ଘି ଲାଗାନ୍ ଆଦ୍ ମୁସ୍‌କିଲ୍‌ଦ୍;
         ଲେକିନ୍ ପାର୍‌ମେଶ୍ଵାର୍‌ସ୍‌କେ ମାଲ୍ଲା, ଏନ୍ଦେର୍‌ଗେକା ପାର୍‌ମେଶ୍ଵାର୍‌ସ୍‌କି ଲାଗାନ୍ ଜାମାଦ୍
         ସମ୍ଭବଦ୍।” 28 ପାତ୍ରାସ୍ ଯୀଶୁସିନ୍ ତେଙ୍ଗାଗେ ଲାଗ୍ଗିୟାସ୍, “ନିହ୍ମା ପାଛ୍‌ଲି କାଲାଗେ ଏମ୍ ଜାମାନ୍ ଆମ୍ଵେଇ ଚିଚ୍ଚକାଦାମ୍।”
         29 ଯୀଶୁସ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଏକାର୍ ଏଙ୍ଘାଏ ଆରୁ ସୁସାମାଚାର୍‌ଘି
         ଲାଗାନ୍ ଆଡ଼୍‌ପାପାଲି, ନିଜର୍ ଆୟାଙ୍ଗ୍‌ବାଙ୍ଗ୍, ଭାଇବୁହୁଣୀ, ହାଦ୍ଦୁବଚ୍ଚ ଆରୁ ହାଲ୍ଲୁଗୋଡ୍ଡାନ୍
         ଆମ୍ଵେଇ ଚିଚ୍ଚକାନାଏ, 30 ଆରୁ ଇ ଦୁନିଆଁନୁ ଶୋଏ ଗୁଣ୍, ଆଡ଼୍‌ପା, ଭାଇବୁହୁଣୀ, ଆୟାଙ୍ଗ୍, ହାଦ୍ଦୁବଚ୍ଚ ଆରୁ ହାଲ୍ଲୁଗୋଡ୍ଡା
         ହାଖ୍ଖର ଆଦ୍‌ଘି ସାଙ୍ଗେ ସାତାବାହିକୋ ଆରୁ ସେପୁର୍‌ନୁ ସବୁଦିନ୍‌ତା ଜୀବନ୍ ଜରୁର୍ ହାଖ୍ଖର, ଏନ୍ନେ
         ଆଲ୍ ନେଦ୍‌ହି ମାଲ୍‌କାରିନ୍। 31 ଲେକିନ୍ ଏକା ଆଲାର୍ ଆଘ୍‌ଲି ରାନାଏ, ଆବ୍ଡ଼ାର୍ ପାଛ୍‌ଲି ମାନର୍; ଆରୁ ଏକାର୍ ପାଛ୍‌ଲି ରାନାଏ, ଆବ୍ଡ଼ାର୍
         ଆଘ୍‌ଲି ମାନର୍‌କର୍।”ଯୀଶୁସ୍ ତାଙ୍ଘା ମରନ୍‌ଘି ବାରେନୁ ଭବିଷତ୍ କାତ୍‌ଥା ତେଙ୍ଗାଲ୍‌ଦାସ୍(ମାତିସ୍ ୨୦:୧୭-୧୯; ଲୁକାସ୍ ୧୮:୩୧-୩୪)32 ଚେଲାଜାମାର୍ ଯେରୁଶାଲେମ୍ କାନା ପାବୁନୁ ରାଚାର୍, ଆରୁ ଯୀଶୁସ୍ ଚେଲାଜାମାର୍‌ଘି ଆଘ୍‌ଲି-ଆଘ୍‌ଲି କାଲିୟାସ୍:
         ଚେଲାଜାମାର୍ ବହୁତ୍ ଘାବ୍‌ରାରାଚାର୍ କେର୍‌କାଚାର୍ ଆରୁ ତାଙ୍ଘାଏ ପାଛ୍‌ଲି ବାରୁ ଆଲାର୍‌ହି ଏଲ୍‌ଚିୟାର୍
         କେର୍‌କାଚାର୍, ହୁଦ୍‌ଘିଲାଗାନ୍ ଯୀଶୁସ୍ ବାର ଲୋକ୍ ଚେଲାରିନ୍ ଭିନେ ମେହିଁକିରି ତେଙ୍ଗାଗେ ଲାଗ୍ଗିୟାସ୍
         କା, ତାଙ୍ଘା ମିଆଁ ଏନ୍ଦେର୍-ଏନ୍ଦେର୍ ଘାଟ୍‌ର୍‌ନାବାଲା ରାଇ। 33 ଯୀଶୁସ୍ ତେଙ୍ଗିୟାସ୍, “ଏରା ନାମ୍ ଯେରୁଶାଲେମ୍‌ଗେ କାଲ୍‌ଦାତ୍, ମୁନୁଷ୍ ହାଦ୍ଦୁସିନ୍ ମୁଖ୍ୟା ପୁରୋହିତ୍‌ଜାମାର୍
         ଆରୁ ପଣ୍ତିତ୍‌ଜାମାର୍‌ଘି ହେଖ୍ଖାନୁ ସୋଁପାଚିଆକୋ, ଆବ୍ଡ଼ାର୍ ଆସିନ୍ ମରନ୍ ଦଣ୍ଡ୍‌ଘି ହୁକୁମ୍ ଚିୟର୍,
         ଆରୁ ନାନ୍ନା ଜାତିୟାର୍‌ଘି ହେଖ୍ଖାନୁ ସୋଁପର୍‌ଚର୍। 34 ଏକାର୍ କା ତାଙ୍ଘାଏ ମାଜାକ୍ ଉଡ଼ାବର୍, ତାଙ୍ଘା ମିଆଁ ତୁପ୍‌ଫର୍, କୋଡ୍‌ରାତି ଡେମର୍ ଆରୁ ତାଙ୍ଗାନ୍
         ପିଟର୍‌ଚିୟର୍, ଲେକିନ୍ ଆସ୍ ତିନ୍ ଦିନ୍‌ନୁ ଉଜ୍ଜସ୍‌କସ୍।”ୟାକୁବ୍ ଆରୁ ଯୋହାନ୍‌ସ୍ ଯୀଶୁସିନ୍ ଆର୍‌ଜୀବିନ୍ତି କାମାଲ୍‌ନାଏ(ମାତିସ୍ ୨୦:୨୦-୨୮)35 ଆନ୍ତିନ୍ ଜେବେଦୀସ୍‌କି ହାଦ୍ଦୁର୍ ୟାକୁବ୍ ଆରୁ ଯୋହାନ୍‌ସ୍ ଯୀଶୁସ୍‌କି ଚାହାଗେ ବାର୍‌ଚାର୍ ଆରୁ ତେଙ୍ଗିୟାର୍,
         “ହେ ଗୁରୁ, ଏହ୍ମାଏ ଅଣ୍ଟା ଆର୍‌ଜୀ ରାଇ ଆବନ୍ ପୁରା କାମାଚା।” 36 ଯୀଶୁସ୍ ମେନ୍‌ଚାସ୍, “ନିମ୍ ଏଙ୍ଘାସ୍‌ତି ଏନ୍ଦେର୍ ବେଦ୍ଦାଲ୍‌ଦାର୍? ଏନ୍ ନିହ୍ମା ଲାଗାନ୍ ଏନ୍ଦେର୍
         କାମାଅଙ୍ଗନ୍?” 37 ଆବ୍ଡ଼ାର୍ ଆସିନ୍ ତେଙ୍ଗିୟାର୍, “ହେ ପ୍ରାଭୁ, ନିମ୍ ଏକ୍‌ଲା ନିହ୍ମାଏ ସରଗ୍ ରାଜୀନ୍ତା ରାଜ୍‌ଗାଦୀନୁ
         ଅକ୍କର୍, ହତ୍‌କବାକେନ୍ ଏହ୍ମା ଭିତର୍‌ନୁ ଅର୍‌ତୁରିନ୍ ନିହ୍ମା ତିନାପାଖା ଆରୁ ଅର୍‌ତୁରିନ୍ ନିହ୍ମା
         ଡେବ୍‌ବା ପାଖା ଅକ୍କତର୍ ଏମାନ୍ ବଚନ୍ ଚିଆ।” 38 ଲେକିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ବାଲ୍‌ଦାର୍ କା, ନିମ୍ ଏନ୍ଦେର୍ ନିଆଁଲ୍‌ଦାର୍?
         ଏକା କାଟୋରାନୁ ଏନ୍ ହାପ୍ପନାବାଲା ରାଦାନ୍, ନିମ୍ ହାପ୍ପା ଅଙ୍ଗର୍ କାଁଏ? ଆରୁ ଏକା ଆସ୍ନାନ୍ ଏଙ୍ଗା
         ହୁଆଗେ ରାଇ, ନିମ୍ ଆବନ୍ ହୁଆ ଅଙ୍ଗର୍ କାଁଏ?” +39 ଆବ୍ଡ଼ାର୍ ଯୀଶୁସିନ୍ ତେଙ୍ଗିୟାର୍, “ଏମ୍ କାମାଅଙ୍ଗମ୍।” ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏକା
         କାଟୋରାନୁ ଏନ୍ ହାପ୍ପନାବାଲା ରାଦାନ୍, ନିମ୍ ହାପ୍ପର୍; ଆରୁ ଏକା ଆସ୍ନାନ୍ ଏନ୍ ହୋନାବାଲା ରାଦାନ୍
         ଆବନ୍ ହର୍। 40 ଲେକିନ୍ ନିମାନ୍ ଏଙ୍ଘାଏ ତିନା ଆରୁ ଡେବ୍‌ବାତାରା ଅକ୍କତାଗେ ଏଙ୍ଘା ହକ୍‌ନୁ ମାଲ୍ଲାଦିନ୍, ଲେକିନ୍
         ଆ ଆଡ୍ଡାଦ୍ ଆବ୍ଡ଼ାର୍‌ଘି ଲାଗାନ୍ ରାଇଦ୍, ଏକାନ୍ କା ବାଙ୍ଗ୍ ପାର୍‌ମେଶ୍ଵାର୍‌ସ୍ ତାହ୍ମାଲାଗାନ୍
         କାମ୍‌ଚ୍‌କାଦାସ୍।” 41 ଯେତ୍‌କବାକେନ୍ ୟାକୁବ୍ ଆରୁ ଯୋହାନ୍‌ସ୍‌କି କାତ୍‌ଥାନ୍ ଆରୁ ଦଶ୍‌ଲୋକ୍ ଚେଲାର୍ ମେଞ୍ଚାର୍ ତା, ଆବ୍ଡ଼ାର୍‌ଘି
         ମିଆଁ ଖୀସାରାଗେ ଲାଗ୍ଗିୟାର୍। 42 ଯୀଶୁସ୍ ଆବ୍ଡ଼ାରିନ୍ ତାଙ୍ଘା ଚାହା ମେହିଁକିରି ତେଙ୍ଗିୟାସ୍, “ନିମ୍ ଆହ୍‌ଦାର୍ କା ବିନାୟାହୁଦୀ ଆଲାର୍‌ଘି
         ମିଆଁ ଶାସନ୍ କାମୁ ଆଲାର୍ ଆବ୍ଡ଼ାରିନ୍ ଦାବାବାଇକିରି ଶାସନ୍ କାମ୍‌ନାଏ, ଆରୁ ଆବ୍ଡ଼ାର୍‌ଘି ଭିତର୍‌ନୁ
         ନେଦ୍ ମୁଖ୍ୟାର୍ ଆବ୍ଡ଼ାର୍-ଆବ୍ଡ଼ାର୍‌ଘି ମିଆଁ ହକ୍ ଚାଲାବାନାଏ। 43 ନିମ୍ ହୁବ୍ଡ଼ାର୍‌ଘି ଲେଖା ମା ମାନ୍ନା କାତ୍‌ଥା, ନେଦ୍ ନିହ୍ମାସ୍‌ତି ବାଡ଼୍‌କା ମାନାଗେ ବେଦ୍ଦନାଏ
         ଆର୍ ନିହ୍ମାଏ ଗୁତ୍ତିୟା ମାନ୍ନା କାତ୍‌ଥା; 44 ଆରୁ ନେଦ୍ ନିହ୍ମା ଭିତର୍‌ନୁ ମୁଖ୍ୟା ମାନାଗେ ବେଦ୍ଦନାଏ, ଆବ୍ଡ଼ାର୍ ଜାମାର୍‌ଘି ଗୁଲାମ୍ ମାନର୍।
         45 ଏନ୍ଦେର୍‌ଗେକା ମୁନୁଷ୍ ହାଦ୍ଦୁସ୍‌ହି ତାଙ୍ଘାଏ ସେବା କାମ୍‌ତାଗେ ମାଲ୍ଲା ବାରୁସ୍, ଲେକିନ୍ ସେବା
         କାମାଗେ ଆରୁ ନିଜର୍ ଜୀଆ ଚିଇକିରି ଢେର୍ ଆଲାରିନ୍ ତାହ୍ମା ପାପ୍‌ଘି ଦଣ୍ଡ୍‌ନ୍ତି ବାଛାବାଗେ ବାର୍‌ଚ୍‌କାଦାସ୍।”ଯୀଶୁସ୍ କାଁଣା ବାର୍‌ତିମିଉସିନ୍ ବାନେ କାମାଲ୍‌ଦାସ୍(ମାତିସ୍ ୨୦:୨୯-୩୪; ଲୁକାସ୍ ୧୮:୩୫-୪୩)46 ଆନ୍ତିନ୍ ଯୀଶୁସ୍ ଆରୁ ତାଙ୍ଘା ଚେଲାର୍ ଯେରିଖୋ ସହର୍‌ଗେ ଆଣସିୟାର୍, ଯେତ୍‌କବାକେନ୍ ଯୀଶୁସ୍ ତାଙ୍ଘାଏ
         ଚେଲା, ଆରୁ ଆଲାର୍‌ଘି ଅଣ୍ଟା ବାଡ଼୍‌କା ଭିଡ଼୍‌ଦ୍‌ ଯେରିଖୋ ସହର୍‌ତି ଉର୍‌ଖାଲିୟା। ତା ତିମାଉସ୍‌କି
         ହାଦ୍ଦୁ ବାର୍‌ତିମିଉସ୍ ନାମେଘି ଅଣ୍ଟା କାଁଣା ଆଲାସ୍, ସଡ଼କ୍‌ଘି ପାଖି ଅକ୍କିକିରି ଭିଖ୍ ନିଆଲିୟାସ୍।
         47 ଯେତ୍‌କବାକେନ୍ ଆସ୍ ଆଖ୍ଖାସ୍ କା ଇସ୍ ନାଜ୍‌ରେତ୍‌ତା ଯୀଶୁସ୍ ବୁଲିତା, ଆସ୍ ଜୋର୍‌ସେ ଚିର୍‌ରା ରାଇକିରି
         ତେଙ୍ଗାଗେ ଲାଗ୍ଗିୟାସ୍, “ହେ ଯୀଶୁ, ଦାଉଦ୍‌ସ୍‌କି ହାଦ୍ଦୁ, ଏଙ୍ଘା ମିଆଁ ଦାୟା କାମା!” 48 ଢେର୍ ଆଲାର୍ ଆସିନ୍ କାଡ଼େ-କାଡ଼େ ରାଗେ ଧାମ୍‌କାଲିୟାର୍, ଲେକିନ୍ ଆସ୍ ଆରୁ ଜୋର୍‌ସେ ଚିର୍‌ରାରାଗେ
         ଲାଗ୍ଗିୟାସ୍, “ହେ ଦାଉଦ୍‌ସ୍‌କି ହାଦ୍ଦୁ, ଏଙ୍ଘା ମିଆଁ ଦାୟା କାମା!” 49 ଆଙ୍ଗେନ୍ ଯୀଶୁସ୍ ଇଜ୍ଜାସ୍ ଆରୁ ତେଙ୍ଗିୟାସ୍, “ଆସିନ୍ ମେହାଁ।” ଆଲାର୍ ଆ କାଁଣାସିନ୍ ମେହିଁୟାର୍
         ଆରୁ ତେଙ୍ଗିୟାର୍, “ଧିରାଜ୍ ଧାରା! ଉସ୍‌କାରା! ଆସ୍ ନିଙ୍ଗାନ୍ ମେହାଁଲ୍‌ଦାସ୍।” 50 ଆଙ୍ଗେନ୍ ଆସ୍ ତାଙ୍ଘାଏ ଚାଦର୍‌ବନ୍ ଆଚ୍ଛିକିରି ଚାଁଣେନିନ୍ ଯୀଶୁସ୍‌କି ଚାହାଗେ ବାର୍‌ଚାସ୍। 51 ଯୀଶୁସ୍ ଆସିନ୍ ମେନ୍‌ଚାସ୍, “ନିନ୍ ଏଙ୍ଘାସ୍‌ତି ଏନ୍ଦେର୍ ବେଦ୍ଦାଲ୍‌ଦାଏ? ଏନ୍ ନିଙ୍ଗାଗେ ଏନ୍ଦେର୍
         କାମନ୍?” ଆ କାଁଣା ଆଲାସ୍ ତେଙ୍ଗିୟାସ୍, “ହେ ଗୁରୁ, ଏସ୍‌କେ କା ଏନ୍ ଏରା ଅଙ୍ଗନ୍।” 52 ଯୀଶୁସ୍ ଆସିନ୍ ତେଙ୍ଗିୟାସ୍, “କାଲା, ନିଙ୍ଘା ବିଶ୍ଵାସ୍‌ଦ୍‌ ନିଙ୍ଗାନ୍ ବାନେ କାମ୍‌ଚା।” ଆଖାନେନ୍
         ଆସ୍ ଏରା ଅଙ୍ଗିୟାସ୍, ଆରୁ ଆସ୍ ଯୀଶୁସ୍‌କି ପାଛ୍‌ଲି-ପାଛ୍‌ଲି କେରାସ୍।
         
            
               	କାଟୋରା ଆରୁ ଆସ୍ନାନ୍ ମତ୍‌ଲବ୍ ଯୀଶୁସ୍ ଏକା ଦୁଃଖୁ ସାହସ୍ ଆଦ୍‌ଘି ଚିହ୍ନାଦ୍। 

ଯୀଶୁସ୍ ଯେରୁଶାଲେମ୍‌ନୁ କରାଲ୍‌ଦାସ୍(ମାତିସ୍ ୨୧:୧-୧୧; ଲୁକାସ୍ ୧୯:୨୮-୪୦; ଯୋହାନ୍ ୧୨:୧୨-୧୯)111 ଯେତ୍‌କବାକେନ୍ ଯୀଶୁସ୍ ଆରୁ ତାଙ୍ଘା ଚେଲାର୍ ଯେରୁଶାଲେମ୍ ସହର୍‌ଘି ଚାହାନ୍ତା ଜାଇତୁନ୍ ପାର୍ତ୍ତାଘି
         ବେତ୍‌ଫାଗେ ଆରୁ ବେଥାନିୟା ପାଡ଼ାଗେ ଆଣସିୟାର୍ ତା ଆସ୍ ତାଙ୍ଘା ଚେଲାଜାମାର୍‌ଘି ଭିତର୍‌ନୁ ଦୁଇ ଲୋକ୍
         ଚେଲାରିନ୍ ଏନ୍ନେ ତେଙ୍ଗିକିରି ତାଇୟାସ୍, 2 “ନିହ୍ମା ଆଘ୍‌ଲିନ୍ତା ହୁ ପାଡ଼ାଗେ କାଲା, ଆସାନ୍ କର୍‌ଚ୍‌କାନ୍ତି ନିମାଗେ ଅଣ୍ଟା ଗାଧାହାଦ୍ଦୁ, ହିଁଚ୍‌କା
         ହାଖ୍ଖର, ନେଖା ମିଆଁ ଇନ୍ନାଜୁଟି ନେଦ୍‌ହି ମାଲ୍ଲା ଅକ୍କୁର୍, ଆବନ୍ କଲ୍ଲିକିରି ଅନ୍ଦର୍‌କେ ବାର୍‌କେ।
         3 ଆରୁ ଯଦି ନିମାନ୍ ନେଦିନ୍ ଏନ୍ନେ ତେଙ୍ଗର୍, କା ନିମ୍ ‘ଏନ୍ନେ ଏନ୍ଦେର୍‌ଗେ କାମାଲ୍‌ଦାର୍?’ ତା ତେଙ୍କେ,
         ‘ପ୍ରାଭୁସ୍‌କେ ଇଦ୍‌ଘି ଦାର୍‌କାର୍ ରାଇଦ୍’, ଆରୁ ଆସ୍ ଚାଁଣେନ୍ ଇବନ୍ ଆରୁଅହନ୍ ଇସାନ୍ ତାଇୟ ଚିୟସ୍।”
         4 ଆନ୍ତିନ୍ ଚେଲାର୍ ବୁଙ୍ଗିୟାର୍‌କେରାର୍ ଆରୁ ଆଡ଼୍‌ପାଘି ଚାହାନୁ ହିଁଚ୍‌କା, ଗାଧାହାଦ୍ଦୁବନ୍ ଗଲିନୁ
         ଏରିକିରି ଆବନ୍ କଲ୍ଲାଗେ ଲାଗ୍ଗିୟାର୍। 5 ଆଙ୍ଗେନ୍ ଆସାନ୍ ଇଜ୍ଜକା ଆଲାର୍‌ଘି ଭିତର୍‌ନୁ ଏକାର୍-ଏକାର୍ ଆବ୍ଡ଼ାରିନ୍ ମେନ୍‌ଚାର୍, “ନିମ୍ ଗାଧାହାଦ୍ଦୁବନ୍
         ଏନ୍ଦେର୍‌ଗେ କଲ୍ଲାଲ୍‌ଦାର୍?” 6 ଯୀଶୁସ୍ ଏସ୍‌କେ ତେଙ୍କାଚାସ୍, ଚେଲାର୍ ଆନ୍ନେନ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାର୍; ଆଙ୍ଗେନ୍ ଆବ୍ଡ଼ା
         ଆଲାର୍ ଚେଲାଜାମାରିନ୍ ଗାଧାହାଦ୍ଦୁନ୍ କଲ୍ଲା ହୁଆଗେ ଛୁଟି ଚିଚ୍ଚାର୍। 7 ଆବ୍ଡ଼ାର୍ ଗାଧାହାଦ୍ଦୁନ୍ ଯୀଶୁସ୍‌କି ଚାହାଗେ ଅନ୍ଦ୍ରିକିରି ଆଦ୍‌ଘି ମିଆଁ ନିଜର୍-ନିଜର୍ ଚିଢ଼ାନ୍
         ଆଟ୍ଟିୟାର୍ ଆରୁ ଯୀଶୁସ୍ ଆଦ୍‌ଘି ମିଆଁ ଅକ୍କିୟାସ୍। 8 ଢେର୍ ଆଲାର୍ ନିଜର୍-ନିଜର୍ ଚିଢ଼ାନ୍ ପାବୁନୁ ଆଟ୍ଟେଇର୍‌ଚାର୍। ଆରୁ କେତ୍‌କ ଲୋକ୍ ହାଲ୍ଲୁନ୍ତା ଡାହିଁନ୍
         ଛପିକିରି ପାବୁନୁ ଆଟ୍ଟେଇର୍‌ଚାର୍।9 ଯୀଶୁସ୍‌କି ଆଘ୍‌ଲି ଆରୁ ପାଛ୍‌ଲି କାଲୁ ଆଲାର୍, ଜୋର୍‌ସେ ତେଙ୍ଗାଗେ ଲାଗ୍ଗିୟାର୍, “ହୋଶାନ୍ନା+! ଆସ୍ ଧଏନ୍ ରାଦାସ୍ ଏକାସ୍ କା ପ୍ରାଭୁସ୍‌କି ନାମେତି ବାରାଲ୍‌ଦାସ୍! 10 ଦାଉଦ୍‌ ରାଜାସ୍‌କି ବାଉଁଶାନ୍ତି ଏକାସ୍ ରାଜା ମାନ୍ନାବାଲା ରାଦାସ୍, ଆସ୍ ଧଏନ୍‌ସ୍! ଜାମାର୍‌ଘିନ୍ତି
         ମିଆଁ ରୁ ପାର୍‌ମେଶ୍ଵାର୍‌ସ୍‌କି ହୋଶାନ୍ନା!” 11 ଆନ୍ତିନ୍ ଯୀଶୁସ୍ ଯେରୁଶାଲେମ୍ ବାରିକିରି ମନ୍ଦିର୍‌ନୁ କର୍‌ଚାସ୍, ଆରୁ ଚାର୍‌ହି ପାଖାନ୍ତା ଜାମା
         ଜିନିଷ୍‌ବନ୍ ଏରିକିରି ବିଡ଼ି ଅକ୍କିୟା କେର୍‌କିଚା ହୁଦ୍‌ଘିଲାଗାନ୍ ଯୀଶୁସ୍ ବାର ଲୋକ୍ ଚେଲାର୍‌ଗାନେ
         ବେଥାନିୟାଗେ ଉର୍‌ଖିୟାସ୍ କେରାସ୍।ଯୀଶୁସ୍ ଅଣ୍ଟା ଡୁମାରି ମାନ୍ନୁନ୍ ସାରାପ୍ ଚିଆଲ୍‌ଦାସ୍(ମାତିସ୍ ୨୧:୧୮,୧୯)12 ନାନ୍ନୁ ଉଲ୍ଲା ଯେତ୍‌କବାକେନ୍ ଆବ୍ଡ଼ାର୍ ବେଥାନିୟାସ୍‌ତି କିର୍‌ରାଲିଆର୍ ହତ୍‌କବାକେନ୍ ଯୀଶୁସ୍‌କେ
         କିଡ଼ା ଲାଗ୍ଗିୟା। 13 ଆସ୍‌କେ କାଟେ ଗେଚ୍ଛାନୁ ଆଥା ରୁ ଅଣ୍ଟା ଡୁମାରି ମାନ୍ନୁ ଏଥ୍‌ରା, ଆସ୍ ଆ ମାନ୍ନୁ ଚାହାଗେ, ଏନ୍ନେ
         ସୋଚିକିରି କେରାସ୍ କା ଆ ମାନ୍ନୁନୁ ଫାଡ଼ୁ ହାଞ୍ଜକିରୋ: ଲେକିନ୍ ଆଦ୍‌ଘି ଚାହା କେର୍‌କାନ୍‌ତି ଆନ୍ନୁ
         ଖାଲି ଆଥା ରାନାନ୍ ଏରିୟାସ୍; ଏନ୍ଦେର୍‌ଗେକା ଆଦ୍ ଡୁମାରି ଫାଡ଼ୁ ହାଞ୍ଜନାଘି ସାମାୟ ମାଲ୍ଲାରୁଦ୍।
         14 ଆଙ୍ଗେନ୍ ଯୀଶୁସ୍ ମାନ୍ନୁନ୍ ତେଙ୍ଗିୟାସ୍, “ଆରୁ ଏକ୍‌ଲାହି ନିଙ୍ଘା ଫାଡ଼ୁନ୍ ନେଦ୍‌ହି ଆମ୍‌ନାର୍
         ମହାଁ!” ଆସ୍‌କି ଚେଲାର୍ ତାଙ୍ଘାଏ ଏନ୍ନେ ତେଙ୍ଗ୍‌ନାନ୍ ମେନାଲିୟାର୍।ଯୀଶୁସ୍ ମନ୍ଦିର୍‌ତି ବେପ୍‌ରିୟାରିନ୍ ଅଥ୍‌ରାଲ୍‌ଦାସ୍(ମାତିସ୍ ୨୧:୧୨-୧୭; ଲୁକାସ୍ ୧୯:୪୫-୪୮; ଯୋହାନ୍ ୨:୧୩-୨୨)15 ଆନ୍ତିନ୍ ଆବ୍ଡ଼ାର୍ ଯେରୁଶାଲେମ୍ ସହର୍‌ଗେ ଆଣସିୟାର୍, ଯୀଶୁସ୍ ମନ୍ଦିର୍‌ନୁ କରିକିରି; ବିଁଶୁ ଆରୁ
         ହେନ୍ଦୁ ଆଲାରିନ୍ ବାହ୍‌ରି ଅଥ୍‌ରାଗେ ଲାଗ୍ଗିୟାସ୍, ଆସ୍ ପାଏସା ଭାଞ୍ଜାବୁ+ ଆଲାର୍‌ଘି ଟେବୁଲ୍ ଆରୁ ପାରା ବିଁଶୁ ଆଲାର୍‌ଘି ଚୋଉକିଗୁଠିନ୍ ଉଲ୍‌ଟେଇଚାସ୍ , 16 ଆରୁ ମନ୍ଦିର୍ ଉଲା ନେକାନ୍‌ହି ଏନ୍ଦେର୍‌ହି ଜିନିଷ୍‌ଗୁଠିନ୍ ବେପାର୍ କାମାଗେ ମା ଚିଚ୍ଚାସ୍। 17 ଯୀଶୁସ୍ ଆଲାରିନ୍ ଶିକ୍ଷା ଚିତେ ତେଙ୍ଗିୟାସ୍, “ପାବିତାର୍ ଶାସ୍ତ୍ରନୁ ଏନ୍ନେ ଲେଖ୍‌ଚ୍‌କା ମାଲ୍ଲାଦିନ୍
         କାଁଏ କା ଏଙ୍ଘା ଆଡ଼୍‌ପା ଜାମା ଜାତିୟାର୍‌ଘି ଲାଗାନ୍ ବିନ୍ତିଘି ଆଡ଼୍‌ପା ମାନଦ୍? ଲେକିନ୍ ନିମ୍
         ଆବନ୍ ଡାକୁ ଜାମାର୍‌ଗେ ନୁହ୍‌ରାଗେ ଆଡ୍ଡା କାମ୍‌ଚେଇ ଚିଚ୍‌କାଦାର୍।” 18 ଯୀଶୁସ୍‌କି ଇ କାତ୍‌ଥାବନ୍ ମେନିକିରି ମୁଖ୍ୟା ପୁରୋହିତ୍‌ଜାମାର୍ ଆରୁ ପଣ୍ତିତ୍‌ଜାମାର୍ ଆସିନ୍ ଏସ୍‌କେ
         ନାଶ୍ କାମା ଅଙ୍ଗର୍ ଆଦ୍‌ଘି ଉପାୟ ବେଦ୍ଦାଗେ ଲାଗ୍ଗିୟାର୍; ଆବ୍ଡ଼ାର୍ ଯୀଶୁସିନ୍ ଏଲ୍‌ଚାଲିୟାର୍,
         ଏନ୍ଦେର୍‌ଗେକା ଆଲାର୍ ଆସ୍‌କି ଉପ୍‌ଦେଶ୍ ମେନିକିରି ଆଚ୍‌ମିତ୍ ମାନାକାଲିୟାର୍। 19 ରୋଜ୍ ବିଡ଼ି ଅକ୍କନାବାକେନ୍ ଆବ୍ଡ଼ାର୍ ସହର୍‌ସ୍‌ତି ବାହ୍‌ରି ଉର୍‌ଖା କାଲିୟାର୍।ହାଏକା ଡୁମାରି ମାନ୍ନୁ(ମାତିସ୍ ୨୧:୨୦-୨୨)20 ପାଇରି ବାକେନ୍ ଆବ୍ଡ଼ାର୍ ଆପାବୁନୁ କାଲିୟାର୍ ହତ୍‌କବାକେନ୍ ଚେଲାର୍ ମୁଲିନ୍ତି ହାଏକା ଆ ଡୁମାରି
         ମାନ୍ନୁନ୍ ଏରିୟାର୍। 21 ଯୀଶୁସ୍ ଆ ମାନ୍ନୁନ୍ ଏକା କାତ୍‌ଥାନ୍ ତେଙ୍କାଚାସ୍ ପାତ୍ରାସ୍‌କେ ଆ କାତ୍‌ଥା ମନେ ବାର୍‌ଚା, ଆରୁ
         ଆସ୍ ଯୀଶୁସିନ୍ ତେଙ୍ଗିୟାସ୍, “ହେ ଗୁରୁ, ଏରା! ତା ଏକା ମାନ୍ନୁନ୍ ନିମ୍ ସାରାପ୍ ଚିଚ୍ଚକାଚ୍‌କାର୍,
         ଆଦ୍ ହାଇୟା କେର୍‌କିଚି।” 22 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ପାର୍‌ମେଶ୍ଵାର୍‌ସ୍‌କି ମିଆଁ ବିଶ୍ଵାସ୍ କାମା। 23 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଯଦି ନେଦିନ୍ ଇ ପାର୍ତ୍ତାନ୍ ତେଙ୍ଗର୍ କା, ‘ଏ ପାର୍ତ୍ତା
         ଇସ୍‌ତି ହାଟ୍ଟରୁ, ଆରୁ ସାମ୍‌ଧୁର୍‌ନୁ ଖାତ୍‌ରୁ କାଲ୍’, ଆରୁ ମନ୍‌ନୁ କାଟେହି ଶାକ୍ ମା ଉଇୟସ୍, ଲେକିନ୍
         ଇ ବିଶ୍ୱାସ୍ କାମସ୍‌କା ଏନ୍ ଏକାନ୍ ତେଙ୍ଗାଲ୍‌ଦାନ୍ ଆଦ୍ ପୁରା ମାନଦ୍‌ ତା, ଆସ୍‌କି ଲାଗାନ୍ ଆନ୍ନେନ୍
         ମାନକୋ। 24 ହୁଦ୍‌ଘିଲାଗାନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ ବିନ୍ତିନୁ ନିମ୍ ଏକାନ୍ ନିଦାର୍, ବିଶ୍ୱାସ୍ କାମା କା
         ଆଦ୍ ହାଖ୍ଖରା କେର୍‌କିଚି, ଆରୁ ଆବନ୍ ନିମାଗେ ଚିଆକୋ। 25 ଆରୁ ଯେତ୍‌କବାକେନ୍ ନିମ୍ ବିନ୍ତି କାମାଗେ ଇଜ୍ଜକାରର୍ ଆରୁ ଯଦି ନିହ୍ମାଏ ନେକ୍‌ରିନ୍ ବିରୁଦ୍ଧ୍‌ନୁ
         ଏନ୍ଦ୍ରିନ୍ ମାନ୍‌ଚ୍‌କିରୋ ତା, ଆବ୍ଡ଼ାରିନ୍ ଛେମା କାମ୍‌କେଚିକେ ହାଲେ: ନିହ୍ମା ସରଗ୍‌ତା ବାଙ୍ଗ୍
         ପାର୍‌ମେଶ୍ଵାର୍‌ସ୍‌ହି ନିହ୍ମା ଦୋଷ୍‌ବନ୍ ଛେମା କାମଚସ୍। 26 (ଲେକିନ୍ ନିମ୍ ଯଦି ଛେମା ମା କାମର୍ ହାଲେ ନିହ୍ମା ସରଗ୍‌ତା ବାଙ୍ଗ୍ ପାର୍‌ମେଶ୍ଵାର୍‌ସ୍‌ହି ନିହ୍ମା
         ଦୋଷ୍‌ବନ୍ ଛେମା ମା କାମ୍‌ଦାସ୍।”)ଯୀଶୁସ୍‌କି ହକ୍‌ଘି ବାରେନୁ ପ୍ରଶ୍ନ(ମାତିସ୍ ୨୧:୨୩-୨୭; ଲୁକାସ୍ ୨୦:୧-୮)27 ଆନ୍ତିନ୍ ଯୀଶୁସ୍ ଆରୁ ତାଙ୍ଘା ଚେଲାଜାମାର୍ ଆରୁଅହନ୍ ଯେରୁଶାଲେମ୍ ସହର୍‌ଗେ ବାର୍‌ଚାର୍, ଯେତ୍‌କବାକେନ୍
         ଯୀଶୁସ୍ ମନ୍ଦିର୍‌ନୁ କୁଦ୍ଦାଲିୟାସ୍, ହତ୍‌କବାକେନ୍ ମୁଖ୍ୟା ପୁରୋହିତ୍‌ଜାମାର୍, ପଣ୍ତିତ୍ ଆରୁ ମୁଖ୍ୟାଜାମାର୍
         ଆସ୍‌କି ଚାହାଗେ ବାର୍‌ଚାର୍ ଆରୁ ମେନ୍‌ଚାର୍, 28 “ନିନ୍ ଏକା ହକ୍‌ତି ଇବ୍ଡ଼ା ଜାମାନ୍ କାମାଲ୍‌ଦାଏ? ଆରୁ ଇବ୍ଡ଼ା ଜାମାନ୍ କାମାଗେ ନିଙ୍ଗାଗେ ନେଦ୍
         ହକ୍ ଚିଚ୍ଚାର୍?” 29 ଲେକିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍‌ହି ନିମାନ୍ ଅଣ୍ଟା କାତ୍‌ଥା ମେନନ୍; ଯଦି ନିମ୍
         ଏଙ୍ଗାଗେ ଇଦ୍‌ଘି ଯାବାବ୍ ଚିଅର୍ ତା, ଏନ୍ ଇବ୍ଡ଼ା ଜାମାନ୍ ଏକା ହକ୍‌ତି କାମାଲ୍‌ଦାନ୍ ଆବନ୍ ତେଙ୍ଗନ୍।
         30 ଏଙ୍ଗାଗେ ଯାବାବ୍ ଚିଆ କା ଆସ୍ନାନ୍ ଚିଉ ଯୋହାନ୍‌ସ୍‌କି ଆସ୍ନାନ୍‌ଦ୍ ପାର୍‌ମେଶ୍ଵାର୍‌ସ୍‌ତି ମାନ୍‌ଚ୍‌କିଚା
         କା ଆଲାର୍‌ସ୍‌ତି?” 31 ଆରୁ ଇବନ୍ ମେନିକିରି ଆବ୍ଡ଼ାର୍ ତାମ୍-ତାମ୍ ତେଙ୍ଗାତେଙ୍ଗି ମାନିକିରି ତେଙ୍ଗାଗେ ଲାଗ୍ଗିୟାର୍ କା,
         “ଯଦି ପାର୍‌ମେଶ୍ଵାର୍‌ସ୍ ଆସ୍‌କେ ହକ୍ ଚିଚ୍‌କାଦାସ୍‌ବୁଲି ନାମ୍ ତେଙ୍ଗତ୍ ତା ଆସ୍ ମେନସ୍, ହାଲେ
         ନିମ୍ ଆସ୍‌କି ମିଆଁ ଏନ୍ଦେର୍‌ଗେ ବିଶ୍ୱାସ୍ ମା କାମ୍‌ଚ୍‌କାର୍? 32 ଆରୁ ଯଦି ନାମ୍ ଆଲାର୍ ହକ୍ ଚିଚ୍ଚକାନାଏ ବୁଲି ତେଙ୍ଗତ୍ ତା, ଆଲାର୍ ଏନ୍ଦ୍ରିନ୍ ନା ଏନ୍ଦ୍ରିନ୍ କାମର୍
         ହନ୍ନେ, ଆବ୍ଡ଼ାର୍‌ଘି ମନ୍‌ନୁ ଏଲ୍‌ଚ୍‌କା ବାର୍‌ଚା, ଏନ୍ଦେର୍‌ଗେକା ଜାମା ଆଲାର୍ ଯୋହାନ୍‌ସିନ୍ ସତ୍ତୁନିନ୍
         ନାବୀସ୍‌ବୁଲି ବିଶ୍ଵାସ୍ କାମାଲିୟାର୍।” 33 ହୁଦ୍‌ଘିଲାଗାନ୍ ଆବ୍ଡ଼ାର୍ ଯୀଶୁସିନ୍ ଯାବାବ୍ ଚିଚ୍ଚାର୍, “ଏମ୍ ବାଲ୍‌ଦାମ୍।” ଆଙ୍ଗେନ୍ ଯୀଶୁସ୍ ତେଙ୍ଗିୟାସ୍,
         “ହାଲେ ଏନ୍‌ହି ମା ତେଙ୍ଗ୍‌ଦାନ୍ କା ଏନ୍ ଏକା ହକ୍‌ତି ଇବ୍ଡ଼ା ଜାମାନ୍ କାମାଲ୍‌ଦାନ୍।”
         
            
               	ହୋଶାନ୍ନା ଘି ମତ୍‌ଲବ୍ ଏମାନ୍ ବାଛାବା।

               	ପାଏସା ଭାଞ୍ଜାବାନା ମତ୍‌ଲବ୍ ୟାହୁଦୀ ଆଲାର୍ ରୋମ୍ ସାର୍‌କାର୍‌ଘି ପାଏସାବନ୍ ଦାନ୍ ଭାଣ୍ଡାର୍‌ନୁ
                     ଦାନ୍ ମା ଚିୟାଲିୟାର୍ ଆରୁ ରୋମାନ୍ ପାଏସାନ୍‌ତି ପଶୁଗୁଠିନ୍ ହେନ୍ଦିକିରି ବଲୀ ହି ମା ଚାଢ଼ାବାଲିୟାର୍
                     ହୁଦ୍‌ଘିଲାଗାନ୍ ରୋମାନ୍ ସାର୍‌କାର୍‌ଘି ପାଏସାବନ୍ ବାଦ୍‌ଲା କାମିକିରି ମନ୍ଦିର୍‌ନୁ କାଲିୟାର୍।

            

         
      

   
      
         12
ସାଝା ଅଚ୍ଚକା ଆଲାର୍‌ଘି ନମୁନା(ମାତିସ୍ ୨୧:୩୩-୪୬; ଲୁକାସ୍ ୨୦:୯-୧୯)121 ଇଦ୍‌ଘି ପାଛ୍‌ଲି ଯୀଶୁସ୍ ଆଲାରିନ୍ ଇ ନମୁନାତି ଉପ୍‌ଦେଶ୍ ଚିୟାଗେ ଲାଗ୍ଗିୟାସ୍: “ଅଣ୍ଟା ଆଲାସ୍ ତାଙ୍ଘା
         ହାଲ୍ଲୁନୁ ଅଙ୍ଗୁର୍ ଇଦ୍‌ଦାସ୍, ଆରୁ ଆ ହାଲ୍ଲୁଘି ଚାର୍‌ହି ପାଖା ବାଟ୍‌କି କୁର୍‌ଗ୍ଗିୟାସ୍, ଆରୁ
         ଅଙ୍ଗୁର୍ ରାସେ ପିହାଁଗେ ହେଁହ୍‌ଲାନୁ ଗାଡ୍ଡି ଆର୍‌ହିକିରି ଟାଙ୍କି କାମ୍‌ଚାସ୍, ଆରୁ ଅଙ୍ଗୁର୍ ବାଟ୍‌କିନ୍
         ଜାଗାଗେ ଆସାନ୍ ଅଣ୍ଟା ମେଚ୍ଛା ଆଡ଼୍‌ପା କାମ୍‌ଚାସ୍; ଆନ୍ତିନ୍ ଆସ୍ ଚାଷୀ ଆଲାର୍‌ଗେ ଆ ହାଲ୍ଲୁନ୍
         ସାଝା ଚିଇକିରି ପର୍‌ଦେଶ୍ କେରାସ୍। 2 ଆରୁ ଯେତ୍‌କବାକେନ୍ ଅଙ୍ଗୁର୍ ଚହ୍‌ନାଘି ସାମାୟ ବାର୍‌ଚାତା, ଆସ୍ ତାଙ୍ଘା ଭାଗୁନ୍ତା ଅଙ୍ଗୁର୍‌ବନ୍
         ଅନ୍ଦ୍ରାଗେ ତାଙ୍ଘା ଅଣ୍ଟା ଗୁତ୍ତିୟାସିନ୍ ଆ ସାଝା ହୁ ଆଲାର୍‌ସାନ୍ ତାଇୟାସ୍। 3 ଲେକିନ୍ ସାଝା ହୁ ଆଲାର୍ ଆ ଗୁତ୍ତିୟାସିନ୍ ଧାରିକିରି ମାର୍‌ପିଟ୍ କାମ୍‌ଚାର୍, ଆରୁ ଖାଲି ହେଖ୍ଖା
         କିର୍‌ତେଇଚାର୍। 4 ଆଙ୍ଗେନ୍ ଆସ୍ ତାଙ୍ଘା ଆରୁ ଅଣ୍ଟା ଗୁତ୍ତିୟାସିନ୍ ଆବ୍ଡ଼ାର୍‌ଘି ଚାହାଗେ ତାଇୟାସ୍; ଲେକିନ୍ ଆବ୍ଡ଼ାର୍
         ଆସ୍‌କି କୁକ୍କୁନ୍ ହଟ୍ଟେଇଚାର୍ ଆରୁ ଆସ୍‌କି ମାଜାକ୍ ଉଡ଼ାବାଚାର୍। 5 ଆଙ୍ଗେନ୍ ଆସ୍ ଆରୁ ଅଣ୍ଟା ଗୁତ୍ତିୟାସିନ୍ ତାଇୟାସ୍; ଲେକିନ୍ ଆବ୍ଡ଼ାର୍ ଆସିନ୍‌ହି ପିଟେଇଚାର୍। ଇଦ୍‌ଘି
         ପାଛ୍‌ଲି ଆସ୍ ଆରୁ ଯୁକ୍କୁ ତାଙ୍ଘା ଗୁତ୍ତିୟାରିନ୍ ତାଇୟାସ୍; ଆବ୍ଡ଼ାର୍‌ଘି ଭିତର୍‌ନୁ କେତ୍‌କ ଲୋକ୍‌ରିନ୍
         ଆବ୍ଡ଼ାର୍ ଡେମ୍‌ଚାର୍, ଆରୁ କେତ୍‌କ ଲୋକ୍‌ରିନ୍ ପିଟ୍ଟେଇଚାର୍। 6 ଜାମାରିନ୍ ତାଏକା ପାଛ୍‌ଲି ଅର୍‌ତୁ ଖାଲି ତାଙ୍ଘା ନିଜର୍ ଦୁଲାଡ଼ି ହାଦ୍ଦୁସ୍ ବାଛ୍‌ରାସ୍; ଆଖ୍‌ରୀନୁ
         ଆସ୍ ତାଙ୍ଗ୍‌ଦାସିନ୍ ଏନ୍ନେ ସୋଚିକିରି ତାଇୟାସ୍ କା ଆବ୍ଡ଼ାର୍ ଏଙ୍ଗ୍‌ଦାସ୍‌ସିନ୍ ମାଇନ୍ କାମର୍।
         7 ଲେକିନ୍ ଆ ସାଝା ହୁ ଆଲାର୍ ତାମ୍-ତାମ୍ କାଚ୍ଚନେଖ୍‌ରାର୍ କା, ‘ଇସ୍‌ତା ତାମ୍ଵାସ୍‌କି ଧନ୍‌ସମ୍ପତ୍ତିଘି
         ହକ୍‌ଦାର୍‌ସ୍; ଗୁଚା, ନାମ୍ ଇସିନ୍ ପିଟଚତ୍, ଆରୁ ଇସ୍‌କି ଜାମା ଧନ୍‌ସମ୍ପତ୍ତିଦ୍ ନାହ୍ମାଏ ମାନଦ୍‌କଦ୍।’
         8 ଆଙ୍ଗେନ୍ ଆବ୍ଡ଼ାର୍ ଆସିନ୍ ଧାରିକିରି ପିଟ୍ଟେଇଚାର୍, ଆରୁ ଅଙ୍ଗୁର୍ ବାଟ୍‌କିଘି ବାହ୍‌ରି ଖେବ୍ଡ଼େଇଚାର୍।”9 “ଆଙ୍ଗେନ୍ ଆ ଅଙ୍ଗୁର୍ ବାଟ୍‌କିନ୍‌ନ୍ତା ମାଲିକ୍‌ସ୍ ଏନ୍ଦେର୍ କାମସ୍? ଆସ୍ ବାରିକିରି ଆ ସାଝା ହୁ
         ଆଲାରିନ୍ ନାଶ୍ କାମସ୍, ଆରୁ ତାଙ୍ଘା ଅଙ୍ଗୁର୍ ବାଟ୍‌କିନ୍ ନାନ୍ନା ଆଲାର୍‌ଗେ ଚିୟସ୍। 10 ନିମ୍ ପାବିତାର୍ ଶାସ୍ତ୍ରନୁ ଇବନ୍ ମାଲ୍ଲା ପାଢ଼ୁର୍ କାଁଏ? ‘ରାଜ୍‌ମିସ୍ତ୍ରୀଜାମାର୍ ଏକା ଚାଁଚାନ୍
         ବାଉନିକିରି ପାଖିଏଚିଚ୍ଚକାଚାର୍, ଆଦ୍ କୋଣାନ୍‌ନ୍ତା ଅସ୍‌ଲି ଚାଁଚା ମାନ୍‌ଚାକେରା; 11 ଇ ଜାମାଦ୍ ପ୍ରାଭୁସ୍‌କି ତାର୍‌ତି ମାନ୍‌ଚା, ଆରୁ ଇଦ୍ ନାହ୍ମା ନଜର୍‌ନୁ ଅଦ୍‌ଭୁତ୍ ନାଲ୍‌ଖୁଦ୍!’”12 ଆବ୍ଡ଼ାର୍ ଆଖ୍ଖାର୍ କା ଯୀଶୁସ୍ ଇ ନମୁନାନ୍ ତାହ୍ମା ବାରେନୁ ତେଙ୍ଗାଲ୍‌ଦାସ୍, ଆଙ୍ଗେନ୍ ଆବ୍ଡ଼ାର୍
         ଯୀଶୁସିନ୍ ଧାରାଗେ ଉପାୟ ବେଦ୍ଦାଲିୟାର୍; ଲେକିନ୍ ଆବ୍ଡ଼ାର୍ ଆଲାରିନ୍ ଏଲ୍‌ଚାଲିୟାର୍, ହୁଦ୍‌ଘିଲାଗାନ୍
         ଯୀଶୁସିନ୍ ଆମ୍ଵିକିରି ବୁଙ୍ଗିୟାର୍‌କେରାର୍।ୟାହୁଦୀ ପଣ୍ଡିତ୍‌ଜାମାର୍ ମାଲ୍‌ଗୁଜାରୀ ଚିନାଘି ବାରେନୁ ଯୀଶୁସିନ୍ ପ୍ରଶ୍ନ ମେନାଲ୍‌ନାଏ(ମାତିସ୍ ୨୨:୧୫-୨୨; ଲୁକାସ୍ ୨୦:୨୦-୨୬)13 ଆନ୍ତିନ୍ ମୁଖ୍ୟା ପୁରୋହିତ୍‌ଜାମାର୍, ୟାହୁଦୀ ପଣ୍ଡିତ୍‌ଜାମାର୍, ଆରୁ ପୁର୍‌ଖାର୍ କେତ୍‌କ ଲୋକ୍ ଫାରିସୀ
         ଆରୁ ହେରୋଦୀୟା ଜାମାରିନ୍ ଯୀଶୁସ୍‌କି ଚାହାଗେ ତାଇୟାର୍। ଏସ୍‌କେ କା ଆବ୍ଡ଼ାର୍ ତାଙ୍ଘା କାତ୍‌ଥାନ୍‌ତିନ୍
         ତାଙ୍ଘା ଭୁଲ୍ ଧାରର୍। 14 ଆବ୍ଡ଼ାର୍ ବାରିକିରି ଯୀଶୁସିନ୍ ତେଙ୍ଗିୟାର୍, “ହେ ଗୁରୁ! ଏମ୍ ଆହ୍‌ଦାମ୍, କା ନିମ୍ ସତ୍ତୁନ୍ ତେଙ୍ଗ୍‌ଦାର୍,
         ଆରୁ ନେକାନ୍‌ହି ମା ଏଲ୍‌ଚ୍‌ଦାର୍; ନିମ୍ ଅନ୍ ପାଖିୟା ମାନିକିରି ମା କାଚ୍‌ନେଖ୍‌ର୍‌ଦାର୍, ଲେକିନ୍
         ଜାମାରିନ୍ ସାମାନ୍ ଏର୍‌ଦାର୍, ଲେକିନ୍ ସତ୍ତୁନ୍ ପାର୍‌ମେଶ୍ଵାର୍‌ସ୍‌କି ପାବୁନୁ କାଲାଗେ ଶିଖାବାଦାର୍।
         ହାଲେ କାଇସର୍ ରାଜାସ୍‌କେ ମାଲ୍‌ଗୁଜାରୀ ଚିନାଦ୍ ଠିକ୍‌ଦ୍‌ କା ମାଲ୍ଲିଦ୍? 15 ଏମ୍ ମାଲ୍‌ଗୁଜାରୀ ଚିୟମ୍, କା ମାଲ୍ଲା?” ଯୀଶୁସ୍ ଆବ୍ଡ଼ାର୍‌ଘି କପଟ୍‌ବନ୍ ଆହିକିରି ତେଙ୍ଗିୟାସ୍,
         “ନିମ୍ ଏଙ୍ଗାନ୍ ଏନ୍ଦେର୍‌ଗେ ଫାନ୍ଦାନୁ ଫାସାବାଗେ ବେଦ୍ଦାଲ୍‌ଦାର୍? ଏଙ୍ଗା ଅଣ୍ଟା ରୋମାନ୍ ସାର୍‌କାର୍‌ଘି
         ସିକ୍କା ଅନ୍ଦ୍ରା, ଆରୁ ଏଦା।” 16 ଆଙ୍ଗେନ୍ ଆବ୍ଡ଼ାର୍ ଅଣ୍ଟା ରୋମାନ୍ ସାର୍‌କାର୍‌ଘି ସିକ୍କା ଅନ୍ଦ୍ରାର୍, ଆରୁ ଯୀଶୁସ୍ ଆବ୍ଡ଼ାରିନ୍
         ମେନ୍‌ଚାସ୍, “ଇ ଛାପାଦ୍ ଆରୁ ନାମେଦ୍ ନେଖାଏ?” ଆବ୍ଡ଼ାର୍ ଯାବାବ୍ ଚିଚ୍ଚାର୍, “କାଇସର୍ ରାଜାସ୍‌କିଦ୍।”
         17 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏକାଦ୍ କାଇସର୍‌ସ୍‌କିଦ୍, ଆବନ୍ କାଇସର୍‌ସ୍‌କେ ଚିଆ;
         ଆରୁ ଏକାଦ୍ ପାର୍‌ମେଶ୍ଵାର୍‌ସ୍‌କିଦ୍, ଆବନ୍ ପାର୍‌ମେଶ୍ଵାର୍‌ସ୍‌କେ ଚିଆ।” ଆଙ୍ଗେନ୍ ଆବ୍ଡ଼ାର୍ ମୁରୁକ୍
         ଆଚ୍‌ମିତ୍ ମାନ୍‌ଚାର୍ କେରାର୍।ଖିଉର୍‌ସ୍‌ତି ଉଜ୍ଜନାଘି ବାରେନୁ ପ୍ରଶ୍ନ(ମାତିସ୍ ୨୨:୨୩-୩୩; ଲୁକାସ୍ ୨୦:୨୭-୪୦)18 ଇଦ୍‌ଘି ପାଛ୍‌ଲି କେତ୍‌କ ଲୋକ୍ ସାଦ୍ଦୂକୀ+ ଜାମାର୍ ଯୀଶୁସ୍‌କି ଚାହାଗେ ବାର୍‌ଚାର୍, ଏକାର୍ କା କେଚ୍ଚକାର୍‌ସ୍‌ତି ଉଜ୍ଜନାବନ୍ ବିଶ୍ଵାସ୍ ମା
         କାମାଲିୟାର୍, ଆବ୍ଡ଼ାର୍ ଯୀଶୁସିନ୍ ମେନାଗେ ଲାଗ୍ଗିୟାର୍, 19 “ହେ ଗୁରୁ, ମୁଶା ନାବୀସ୍ ଏହ୍ମାଲାଗାନ୍ ଇ ନିୟମ୍‌ବନ୍ ଲେଖ୍‌ଚ୍‌କାଦାସ୍ କା ଯଦି ନେଖିନ୍ ଭାଇସ୍ ତାଙ୍ଘା
         ମାଏକିନିଆଁଘି ରାତେ-ରାତେ, ବିନା ହାଦ୍ଦୁବଚ୍ଚନୁ ଖିଅସ୍‌କସ୍ ତା ଆସ୍‌କି ଭାଇସ୍ ଆ ରାଣ୍ଡି ମାଏକିନିଆଁନ୍
         ବେଞ୍ଜର୍‌ନା କାତ୍‌ଥା, ଆରୁ ତାଙ୍ଘା ଭାଇସ୍‌କି ଲାଗାନ୍ ବାଉଁଶା ବାଢ଼ାବାଗେ ହାଦ୍ଦୁବଚ୍ଚ ଜନମ୍ କାମସ୍।
         20 ମନେ କାମା, ସାତ୍‌ଭାଇ ରାଚାର୍; ପହ୍‌ଲେ ଭାଇସ୍ ଅଣ୍ଟା ମାଏକିନିଆଁନ୍ ବେଞ୍ଜରାସ୍, ଆରୁ ବିନା ହାଦ୍ଦୁବଚ୍ଚନୁ
         କେଚ୍ଚାସ୍‌କେରାସ୍; 21 ଆଙ୍ଗେନ୍ ଦୁସ୍‌ରା ଭାଇସ୍ ଆ ରାଣ୍ଡିନ୍ ଗ୍ରହନ୍ କାମ୍‌ଚାସ୍ ଆରୁ ଆସ୍‌ହି ବିନା ହାଦ୍ଦୁବଚ୍ଚନୁ କେଚ୍ଚାସ୍‌କେରାସ୍
         ଆରୁ ତିସ୍‌ରା ଭାଇସ୍‌ହି ହନ୍ନେନ୍ କାମ୍‌ଚାସ୍। 22 ଆରୁ ସାତ୍ ଭାଇରିନ୍ ବିନା ହାଦ୍ଦୁବଚ୍ଚନୁ କେଚ୍ଚାର୍ କେରାର୍, ଆରୁ ଜାମାର୍‌ଘିନ୍ତି ପାଛ୍‌ଲି ଆ ମାଏକିନିଆଁଦ୍‌ହି
         କେଚ୍ଚାକେରାଦ୍। 23 ହାଲେ ଯେତ୍‌କବାକେନ୍ ଉଜ୍ଜର୍ ତା ଆଦ୍ ନେଖା ମାଏକିନିଆଁ ମାନଦ୍? ଏନ୍ଦେର୍‌ଗେକା ଆଦ୍‌ତା ସାତ୍ ଭାଇର୍‌ଘିନିନ୍
         ମାଏକିନିଆଁ ରାଚା।” 24 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ପାବିତାର୍ ଶାସ୍ତ୍ରନୁ ଏକାଦ୍ ଲେଖ୍‌ଚ୍‌କା ରାଇ ଆବନ୍ ବାଲ୍‌ଦାରିନ୍,
         ଆରୁ ପାର୍‌ମେଶ୍ଵାର୍‌ସ୍ କେତ୍‌କ ଶକ୍ତିଶାଲୀସ୍ ଆବନ୍‌ହି ନିମ୍ ବାଲ୍‌ଦାରିନ୍। ହୁଦ୍‌ଘିଲାଗାନ୍ ନିମ୍
         ମୁରୁକ୍ ଭୁଲ୍ କାମ୍‌ଦାର୍? 25 ଆଲାର୍ ଯେତ୍‌କବାକେନ୍ କେଚ୍ଚକା ପାଛ୍‌ଲି ଉଜ୍ଜର୍, ହତ୍‌କବାକେନ୍ ମାର୍‌ଦ୍‌ନାର୍ ଆରୁ ମାଏକିନିଆଁର୍
         ଏକ୍ ଦୁସ୍‌ରାରିନ୍ ମା ବେଞ୍ଜର୍‌ନାଏ, ଏନ୍ଦେର୍‌ଗେକା ହତ୍‌କବାକେନ୍ ଆବ୍ଡ଼ାର୍ ସରଗ୍‌ଦୂଁତ୍‌ଜାମାର୍
         ଲେଖା ମାନର୍‌କର୍। 26 ଆଲାର୍ କେଚ୍ଚକା ପାଛ୍‌ଲି ଉଜ୍ଜନାଘି ବାରେନୁ ମୁଶା ନାବୀସ୍‌କି ବହିନୁ ଏକାଦ୍ ଲେଖ୍‌ଚ୍‌କା ରାଇଦ୍
         ଆବନ୍ ନିମ୍ ମାଲ୍ଲା ପାଢ଼ୁର୍ କାଁଏ? ଲାଘ୍‌ର୍‌ନା ହପ୍ପାଘି ବାରେନୁ ମୁଶା ନାବୀସ୍ ଏକା ବହିନୁ ଲେଖ୍‌ଚ୍‌କାଦାସ୍
         ଆ ବହିନୁ ଏନ୍ନେ ଲେଖ୍‌ଚ୍‌କା ରାଇଦ୍ କା ପାର୍‌ମେଶ୍ୱାର୍‌ସ୍ ତେଙ୍ଗାଲ୍‌ଦାସ୍, ‘ଏନ୍ ଆବ୍ରାହାମ୍‌ସ୍‌କି
         ପାର୍‌ମେଶ୍ଵାର୍‌ନ୍, ଇସାକ୍‌ସ୍‌କି ପାର୍‌ମେଶ୍ଵାର୍‌ନ୍, ଆରୁ ୟାକୁବ୍‌ସ୍‌କି ପାର୍‌ମେଶ୍ଵାର୍‌ନ୍’?
         27 ଆସ୍ କେଚ୍ଚକାର୍‌ଘି ମାଲ୍ଲା ଲେକିନ୍ ଉଜ୍ଜୁର୍‌ଘି ପାର୍‌ମେଶ୍ଵାର୍‌ସ୍; ହୁଦ୍‌ଘିଲାଗାନ୍ ନିମ୍ ବହୁତ୍
         ବାଡ଼୍‌କା ଭୁଲ୍‌ନୁ ଖାତ୍‌ରାଲ୍‌ଦାର୍।”ଜାମାର୍‌ଘିନ୍ତି ମୁଖ୍ୟା ହୁକୁମ୍(ମାତିସ୍ ୨୨:୩୪-୪୦; ଲୁକାସ୍ ୧୦:୨୫-୨୮)28 ହତ୍‌କବାକେନ୍ ପଣ୍ତିତ୍‌ଜାମାର୍‌ଘି ଭିତର୍‌ନୁ ଅର୍‌ତୁସ୍ ଯୀଶୁସ୍‌କି ଚାହାଗେ ବାର୍‌ଚାସ୍, ଆସ୍ ଯୀଶୁସ୍‌କି
         ଆରୁ ସାଦ୍ଦୁକୀ ଜାମାର୍‌ଘି କାଁଟ୍‌ଛାଁଟ୍‌ବନ୍ ମେନ୍‌ଚାସ୍, ଆରୁ ଇବନ୍ ଏରିକିରି କା ଯୀଶୁସ୍ ସାଦ୍ଦୁକୀଜାମାରିନ୍
         ଠିକ୍ ଯାବାବ୍ ଚିଚ୍‌କାଦାସ୍, ଆଙ୍ଗେନ୍ ଆସ୍ ଯୀଶୁସିନ୍ ମେନ୍‌ଚାସ୍, “ଜାମା ହୁକୁମ୍ ଭିତର୍‌ନୁ ଏକାଦ୍
         ଜାମାର୍‌ଘିନ୍ତି ମୁଖ୍ୟା ହୁକୁମ୍‌ଦ୍?” 29 ଯୀଶୁସ୍ ଯାବାବ୍ ଚିଚ୍ଚାସ୍, “ଜାମାର୍‌ଘିନ୍ତି ମୁଖ୍ୟା ହୁକୁମ୍ ଇଦ୍ କା: ‘ଇସ୍ରାଏଲ୍ ଦେଶ୍‌ତା ଆଲାରୋ
         ନିମ୍ ମେନା! ପ୍ରାଭୁ ନାହ୍ମାଏ ପାର୍‌ମେଶ୍ୱାର୍‌ସ୍ ଅଣ୍ଟା ଖାଲି ପ୍ରାଭୁ ରାଦାସ୍, 30 ନିମ୍ ନିଜର୍ ପ୍ରାଭୁ ପାର୍‌ମେଶ୍ଵାର୍‌ସ୍‌ସିନ୍ ନିଜର୍ ପୁରା ମନ୍‌ତି, ନିଜର୍ ପୁରା ଆତ୍ମାତି, ନିଜର୍
         ପୁରା ବୁଦ୍ଧିତି, ଆରୁ ପୁରା ଶକ୍ତିତି ବାନେ ହାଖ୍ଖା।’ 31 ଆରୁ ଦୁସ୍‌ରା ହୁକୁମ୍ ଇଦ୍ କା, ‘ନିଜର୍ ପାଡ଼ୋଶୀରିନ୍ ନିଜର୍ ଲେଖା ବାନେ ହାଖ୍ଖା’ ଇଦ୍‌ଘିନ୍‌ନ୍ତି
         ଆରୁ ମୁଖ୍ୟା ହୁକୁମ୍ ଏନ୍ଦେଦ୍‌ହି ମାଲ୍ଲାଦିନ୍।” 32 ଆ ପଣ୍ତିତ୍‌ସ୍ ଯୀଶୁସିନ୍ ତେଙ୍ଗିୟାସ୍, “ହେ ଗୁରୁ, ବାନେ କାତ୍‌ଥା! ନିମ୍ ସତ୍ତୁନ୍ ତେଙ୍ଗାଲ୍‌ଦାର୍।
         ଅଣ୍ଟା ଖାଲି ପାର୍‌ମେଶ୍ଵାର୍‌ସ୍ ରାଦାସ୍, ଆରୁ ଆସିନ୍ ଆମ୍ଵିକିରି ନେଦ୍‌ହି ମାଲ୍‌କାରିନ୍। 33 ପାର୍‌ମେଶ୍ଵାର୍‌ସିନ୍ ନିଜର୍ ପୁରା ମନ୍‌ତି, ନିଜର୍ ପୁରା ବୁଦ୍ଧିତି, ଆରୁ ନିଜର୍ ପୁରା ଶକ୍ତିତି,
         ବାନେ ହାଖ୍ଖନାଦ୍ ଆରୁ ନିଜର୍ ପାଡ଼ୋଶୀରିନ୍ ନିଜର୍ ଲେଖା ବାନେ ହାଖ୍ଖନାଦ୍; ଜାମା ରକମ୍‌ଘି ପଶୁଗୁଠିନ୍
         ବାସ୍‌ସିକିରି ପାର୍‌ମେଶ୍ଵାର୍‌ସ୍‌କେ ବଲୀ ଚାଢ଼ାବାନା ଆରୁ ଦୁସ୍‌ରା ବଲୀଦାନ୍‌ତି ମୁଖ୍ୟାଦ୍।” 34 ଯୀଶୁସ୍ ଆସ୍‌କି ବୁଦ୍ଧିମାନ୍‌ଘି ଯାବାବ୍ ମେନିକିରି ଆସିନ୍ ତେଙ୍ଗିୟାସ୍, “ନିନ୍ ପାର୍‌ମେଶ୍ଵାର୍‌ସ୍‌କି
         ରାଜୀଘି ଢେର୍ ଚାହାନୁ ରାଦାଏ।” ଆରୁ ଇଦ୍‌ଘି ପାଛ୍‌ଲି ନେଦ୍‌ହି ଆସିନ୍ ଏନ୍ଦେର୍‌ହି ପ୍ରଶ୍ନ ମେନାଗେ
         ସାହସ୍ ମା କାମ୍‌ଚାର୍।ଯୀଶୁସ୍ ଦାଉଦ୍ ରାଜାସ୍‌ତି ମାହାନ୍‌ସ୍(ମାତିସ୍ ୨୨:୪୧-୪୬; ଲୁକାସ୍ ୨୦:୪୧-୪୪)35 ଲେକିନ୍ ଯୀଶୁସ୍ ମନ୍ଦିର୍‌ନୁ ଉପ୍‌ଦେଶ୍ ଚିନାବାକେନ୍ ଇ ପ୍ରଶ୍ନ ମେନ୍‌ଚାସ୍ କା, “ପଣ୍ତିତ୍‌ଜାମାର୍
         ଏସ୍‌କେ ତେଙ୍ଗା ଅଙ୍ଗ୍‌ନାଏ କା ଖ୍ରୀସ୍ତ୍‌ ଦାଉଦ୍‌ସ୍‌କି ବାଉଁଶାନ୍ତାସ୍ ବୁଲି? 36 ଦାଉଦ୍‌ସ୍ ନିଜେ ପାବିତାର୍ ଆତ୍ମାତି ଭାର୍‌ପୁର୍ ମାନିକିରି ତେଙ୍ଗିୟାସ୍: ‘ପ୍ରାଭୁ ପାର୍‌ମେଶ୍ଵାର୍‌ସ୍
         ଏଙ୍ଘା ପ୍ରାଭୁସିନ୍ ତେଙ୍ଗିୟାସ୍, “ଏଙ୍ଘା ତିନାତାରା+ ଅକ୍କା, ଯେତ୍‌କତକ୍ ଏନ୍ ନିଙ୍ଘାଏ ବିରୋଧିରିନ୍ ପୁରାପୁରୀ ମା ହାରାବନ୍ ଚିୟନ୍।”’ 37 ଦାଉଦ୍‌ସ୍ ନିଜେ ଖ୍ରୀସ୍ତ୍‌ସିନ୍ ପ୍ରାଭୁ ବୁଲି ତେଙ୍ଗ୍‌ଦାସ୍ ତା, ଆସ୍, ଏସ୍‌କେ ଆସ୍‌କି ହାଦ୍ଦୁ
         ମାନାଅଙ୍ଗସ୍?” ଆଲାର୍‌ଘି ଅଣ୍ଟା ବାଡ଼୍‌କା ଭିଡ଼୍‌ଦ୍‌ ଯୀଶୁସ୍‌କି ଇ କାତ୍‌ଥାନ୍ ମୁରୁକ୍ ଖୁସୀତି
         ମେନାଲିୟାଦ୍।ପଣ୍ଡିତ୍ ଜାମାର୍‌ସ୍‌ତି ହୁସିୟାର୍ ରା(ମାତିସ୍ ୨୩:୧-୩୬; ଲୁକାସ୍ ୨୦:୪୫-୪୭)38 ଯୀଶୁସ୍ ଉପ୍‌ଦେଶ୍ ଚିନାବାକେନ୍ ତେଙ୍ଗିୟାସ୍, “ପଣ୍ତିତ୍ ଜାମାର୍‌ସ୍‌ତି ହୁସିୟାର୍ ରା, ଆବ୍ଡ଼ାର୍
         ଲାମ୍ବା-ଲାମ୍ବା ଚିଢ଼ା ଆତ୍ତିକିରି କୁଦ୍ଦନାଏ, ଆରୁ ହାଟ୍ଟେଗୁଠିନୁ ଆଲାର୍ ତାମାନ୍ ଯୋହାର୍ କାମର୍‌ବୁଲି
         ସୋଚ୍‌ନାଏ, 39 ଆରୁ ଆବ୍ଡ଼ାର୍ ସାଭା ଆଡ଼୍‌ପାନୁ ଆରୁ ଭୋଜିଗୁଠିନୁ ମୁଖ୍ୟା-ମୁଖ୍ୟା ଆଡ୍ଡାନୁ ଅକ୍କାଗେ ପସନ୍ଦ୍ କାମ୍‌ନାଏ।
         40 ଆରୁ ଆବ୍ଡ଼ାର୍ ରାଣ୍ଡି ମାଏକିନିଆଁର୍‌ଘି ଧନ୍‌ସମ୍ପତ୍ତିବନ୍ ଲୁଟ୍‌ନାଏ, ଆରୁ ତାମ୍ ନିଜ୍‌କେ ଧାର୍ମିକ୍
         ଏଦ୍‌ରାଗେ ଲାମ୍ବା-ଲାମ୍ବା ବିନ୍ତି କାମ୍‌ନାଏ। ଏନ୍ନେ ଆଲାର୍‌ଗେ ପାର୍‌ମେଶ୍ଵାର୍‌ସ୍ ବହୁତ୍ ବାଡ଼୍‌କା
         ଦଣ୍ଡ୍ ଚିୟସ୍।”ଅଣ୍ଟା ଗରୀବ୍ ରାଣ୍ଡି ଆଲିଘି ଦାନ୍(ଲୁକାସ୍ ୨୧:୧-୪)41 ଆନ୍ତିନ୍ ଯୀଶୁସ୍ ମନ୍ଦିର୍‌ଘି ଦାନ୍‌ବାକ୍‌ସା ଚାହାନୁ ଅକ୍କାଚାସ୍। ଆରୁ ଆଲାର୍‌ଘି ଆ ଦାନ୍‌ବାକ୍‌ସାନୁ
         ପାଏସା ଚିନାନ୍ ଏରାଲିୟାସ୍, ଢେର୍ ଧାନ୍ନୁ ଆଲାର୍ ଆନ୍ନୁ ବାଗ୍ଗେ-ବାଗ୍ଗେ ଦାନ୍ ଚିଆଲିୟାର୍। 42 ଅଣ୍ଟା ଗରୀବ୍ ରାଣ୍ଡି ଆଲିଦ୍ ବାର୍‌ଚା ଆରୁ ଆ ଦାନ୍‌ବାକ୍‌ସାନୁ ଦୁଇଆଣା ଡାଲ୍‌ଚାଦ୍, ଏକାଘି ଦାମ୍
         କା ଢେର୍ କମ୍ ରାଚା। 43 ଇବନ୍ ଏରିକିରି ଯୀଶୁସ୍ ତାଙ୍ଘା ଚେଲାରିନ୍ ମେହିଁୟାସ୍, ଆରୁ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁନ୍
         ତେଙ୍ଗାଲ୍‌ଦାନ୍ ଇ ଦାନ୍‌ବାକ୍‌ସାନୁ ପାଏସା ଚିଚ୍ଚାର୍ ଆ ଭିତର୍‌ନୁ ଇ ଗରୀବ୍ ରାଣ୍ଡି ଆଲିଦ୍ ଜାମାର୍‌ଘିନ୍ତି
         ବାଗ୍ଗେ ଚିଚ୍ଚକିଚି; 44 ଏନ୍ଦେର୍‌ଗେକା ଜାମା ଆଲାର୍ ନିଜର୍-ନିଜର୍ ସମ୍ପତ୍ତିନ୍‌ନ୍ତି ଚିଚ୍ଚାର୍, ଲେକିନ୍ ଇ ରାଣ୍ଡି ଆଲିଦ୍
         ଗଡ଼୍‌ଗଡ଼ା ରାଇକିରିହି, ତାଙ୍ଗା ଉଜ୍ଜାଗେ ତାଙ୍ଘାସାନ୍ ଯେତ୍‌କ ରାଚା ଆବନ୍ ଜାମାନ୍ ଚିଚ୍ଚାଲାଗ୍ଗିୟା।”
         
            
               	ସାଦ୍ଦୂକୀ ମତ୍‌ଲବ୍ ୟାହୁଦୀ ଧରମ୍‌ନୁ ଚାଲ୍‌ର୍‌ନାବାଲା ଅଣ୍ଟା ଦଲ୍।

               	ତିନାତାରା ମତ୍‌ଲବ୍ ସମ୍ମାନ୍‌ଘି ଆଡ୍ଡା।

            

         
      

   
      
         13
ଯୀଶୁସ୍ ମନ୍ଦିର୍ ନାଶ୍ ମାନ୍ନାଘି ଭବିଷତ୍ କାତ୍‌ଥା ତେଙ୍ଗାଲ୍‌ଦାସ୍(ମାତିସ୍ ୨୪:୧,୨; ଲୁକାସ୍ ୨୧:୫,୬)131 ଯେତ୍‌କବାକେନ୍ ଯୀଶୁସ୍ ମନ୍ଦିର୍‌ତି ଉର୍‌ଖାଲିୟାସ୍ ତା, ତାଙ୍ଘାଏ ଚେଲାଜାମାର୍‌ସ୍‌ତି ଅର୍‌ତୁସ୍
         ଆସିନ୍ ତେଙ୍ଗିୟାସ୍, “ହେ ଗୁରୁ, ଏରା, କେତ୍‌କ ସୁନ୍ଦର୍-ସୁନ୍ଦର୍ ମାହ୍‌ଲା ଆଡ଼୍‌ପା ରାଇ ଆରୁ କେତ୍‌କ
         ସୁନ୍ଦର୍-ସୁନ୍ଦର୍ ଚାଁଚାତି ତିୟାର୍ ମାନ୍‌ଚ୍‌କିଚି!” 2 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ନିମ୍ ଇ ସୁନ୍ଦର୍-ସୁନ୍ଦର୍ ମାହ୍‌ଲାନ୍ ଏରାଲ୍‌ଦାର୍ ତା:
         ଇସାନ୍ ଅଣ୍ଟା ଚାଁଚାଘି ମିଆଁ ଆରୁ ଅଣ୍ଟା ଚାଁଚା ମା ରାଇ ଜାମାଦ୍ ଛାର୍‌ଖାର୍ ମାନକୋ ।”ଯୀଶୁସ୍ ଚେଲାରିନ୍ ବାର୍‌ନାବାଲା ଦୁଃଖୁ ଆରୁ କଷଟ୍‌ଘି ବାରେ ତେଙ୍ଗାଲ୍‌ଦାସ୍(ମାତିସ୍ ୨୪:୩-୧୪; ଲୁକାସ୍ ୨୧:୭-୧୯)3 ଯେତ୍‌କବାକେନ୍ ଯୀଶୁସ୍ ଜାଇତୁନ୍ ପାର୍ତ୍ତା ମିଆଁ ମନ୍ଦିର୍ ସାମ୍‌ନାନୁ ଅକ୍କାଚାସ୍, ହତ୍‌କବାକେନ୍
         ପାତ୍ରାସ୍, ୟାକୁବ୍, ଯୋହାନ୍‌ସ୍ ଆରୁ ଆନ୍ଧ୍ରିୟାସ୍‌ ଭିନେ ତାରା ଆସିନ୍ ମେନ୍‌ଚାର୍, 4 “ଏମାନ୍ ତେଙ୍ଗା, ଇଦ୍ ଏକ୍‌ଲା ମାନୋ? ଆରୁ ଇ ଜାମା କାତ୍‌ଥା ପୁରା ମାନ୍ନାବାଲା ରାଇ ଆବନ୍ ଏମ୍ ଏସ୍‌କେ
         ଆହା ଅଙ୍ଗମ୍?” 5 ଆଙ୍ଗେନ୍ ଯୀଶୁସ୍ ତାଙ୍ଘା ଚେଲାଜାମାରିନ୍ ତେଙ୍ଗାଗେ ଲାଗ୍ଗିୟାସ୍, “ହୁସିୟାର୍ ରା କା ନିମାନ୍ ନେଦ୍‌ହି
         ମା ଫୁସ୍‌ଲର୍; 6 ଏନ୍ଦେର୍‌ଗେକା ଢେର୍ ଆଲାର୍ ଏଙ୍ଘାଏ ନାମେତି ବାରିକିରି ତେଙ୍ଗର୍, ‘ଏନ୍ ଖ୍ରୀସ୍ତ୍!’ ବୁଲି ଆରୁ ଏନ୍ନେ
         ତେଙ୍ଗିକିରି ଢେର୍ ଆଲାରିନ୍ ଫୁସ୍‌ଲର୍। 7 ଯେତ୍‌କବାକେନ୍ ନିମ୍ ଲାଡ଼ାଇଘି ଚାର୍‌ଚା, ଆରୁ ଚାହାନ୍ତା ଲାଡ଼ାଇଘି ଶବଦ୍ ଆରୁ ଗେଚ୍ଛାନ୍ତା ଲାଡ଼ାଇଘି
         ଖବର୍ ମେନର୍ ତା ଆମ୍‌କେ ଘାବ୍‌ରାରା; ଏନ୍ଦେର୍‌ଗେକା ଏନ୍ନେ ମାନ୍ନା ଜରୁରୀ ରାଇ, ଲେକିନ୍ ଇଦିନ୍
         ଆଖ୍‌ରୀ ମାଲ୍ଲିଦ୍। 8 ଏନ୍ଦେର୍‌ଗେକା ଦେଶ୍‌ଘି ବିରୁଦ୍ଧ୍‌ନୁ ଦେଶ୍, ଆରୁ ଜାତିଘି ବିରୁଦ୍ଧ୍‌ନୁ ଜାତି ଉସ୍‌କାରୋ ଏକା ଏକାସାନ୍
         ଭୁଇଁଡୋଲ୍ ମାନ, ଆରୁ ଆକାଲ୍ ମାନ୍‌ତେ ରୋ। ଇ ଜାମାଦ୍ ମୁରୁକ୍ ବାଡ଼୍‌କା ଦୁଃଖୁଘି ସୁରୁଦ୍।”9 “ଲେକିନ୍ ନିମ୍ ନିଜର୍ ବାରେନୁ ହୁସିୟାର୍ ରା; ଆଲାର୍ ନିମାନ୍ କୋଟ୍ କାଚେରୀନୁ ସୋଁପର୍‌ଚର୍ ଆରୁ ସାଭା
         ଆଡ଼୍‌ପାଗୁଠିନୁ ନିମାନ୍ କୋଡ୍‌ରାତି ଡେମର୍, ନିମ୍ ଏଙ୍ଘା ଚେଲାର୍ ହୁଦ୍‌ଘିଲାଗାନ୍ ନିମାନ୍ ରାଜା
         ଆରୁ ରାଜ୍ କାମୁ ଆଲାର୍‌ଘି ଚାହାନୁ ଇଲ୍‌ତାକୋ, ଆଙ୍ଗେନ୍ ନିମାଗେ ଏଙ୍ଘା ବାରେନୁ ତାହ୍ମା ଆଘ୍‌ଲି
         ସାକ୍ଷୀ ଚିୟାଗେ ମୋଉକା ହାଖ୍ଖର। 10 ଏନ୍ଦେର୍‌ଗେକା ଏନ୍ନେ ମାନ୍ନା ଜରୁରୀ ରାଇ କା ଜାମା ଜାତିୟାର୍‌ଘି ମାଝାନୁ ସୁସାମାଚାର୍ ପ୍ରଚାର୍
         କାମା ଖାତ୍‌ରୋ। 11 ଯେତ୍‌କବାକେନ୍ ଆବ୍ଡ଼ାର୍ ନିମାନ୍ କୋଟ୍ କାଚେରୀନୁ ସୋଁପର୍‌ଚର୍ ତା, ନିମ୍ ଆଘ୍‌ଲିନ୍ତି ଏନ୍ନେ ଚିନ୍ତା
         ଆମ୍‌କେ କାମା କା ଏମ୍ ଏନ୍ଦେର୍ ତେଙ୍ଗମ୍; ସାମାୟ ବାର୍‌ଚ୍‌କାନ୍ତି ଏକା ବଚନ୍ ନିମାଗେ ଚିଆକୋ ଆବନ୍
         ନିମ୍ ତେଙ୍ଗର୍; ଏନ୍ଦେର୍‌ଗେକା ତେଙ୍ଗ୍‌ନାବାଲା ନିମ୍ ମାଲ୍‌ଦାର୍, ଲେକିନ୍ ପାବିତାର୍ ଆତ୍ମାଦ୍।
         12 ଅଣ୍ଟା ଭାଇସ୍ ତାଙ୍ଘା ଭାଇସିନ୍ ପିଟାଗେ ସୋଁପ୍‌ଚସ୍, ଆରୁ ତାମ୍ଵାସ୍‌ହି ତାଙ୍ଘା ହାଦ୍ଦୁସିନ୍ ପିଟାଗେ
         ସୋଁପଚସ୍, ଆରୁ ହାଦ୍ଦୁବଚ୍ଚର୍ ତାହ୍ମା ନିଜର୍ ଆୟାଙ୍ଗ୍-ବାଙ୍ଗ୍‌ର୍‌ଘି ବିରୁଦ୍ଧ୍‌ନୁ ଉସ୍‌କାରର୍
         ଆରୁ ଆବ୍ଡ଼ାରିନ୍ ପିଟ୍ଟତର୍‌ଚର୍। 13 ନିମ୍ ଏଙ୍ଘା ଚେଲାର୍ ହୁଦ୍‌ଘିଲାଗାନ୍ ଜାମା ଆଲାର୍ ନିମାନ୍ ହାଁଣର୍ ତୁପ୍‌ଫର୍; ଲେକିନ୍ ନେଦ୍ ଆଖ୍‌ରୀତକ୍
         ଧିରାଜ୍ ଧାରର୍, ଆବ୍ଡ଼ାର୍ ବାଛ୍‌ରର୍।”ଜାମାର୍‌ଘିନ୍ତି ବାଡ଼୍‌କା ଦୁଃଖୁ(ମାତିସ୍ ୨୪:୧୫-୨୮; ଲୁକାସ୍ ୨୧:୨୦-୨୪)14 “ଏନ୍ ଆକ୍କୁନ୍ ଏକାନ୍ ଲେଖାଲ୍‌ଦାନ୍ ଆବନ୍ ପାଢ଼ୁର୍ ବାନେକିରି ପାଢ଼ିକିରି ଆଦ୍‌ଘି ଅର୍ଥ ବୁଝ୍‌ରା।
         ଅନ୍ଦୁଲ୍ ନିମ୍ ପାର୍‌ମେଶ୍ଵାର୍‌ସ୍‌କି ମନ୍ଦିର୍‌ବନ୍ ଆପାବିତାର୍ କାମ୍‌ନାବାଲା ଅଣ୍ଟା ଜିନିଷ୍ ମନ୍ଦିର୍‌ନୁ
         ଇଲ୍‌ତାଚ୍‌କାନ୍ ଏରର୍, ହୁଦ୍‌ଘିଲାଗାନ୍ ଜାମା ଆଲାର୍ ମନ୍ଦିର୍‌ବନ୍ ଆମ୍ଵିକିରି ବୁଙ୍ଗର୍‌ଚର୍,” ଆଙ୍ଗେନ୍
         ୟାହୁଦା ପ୍ରଦେଶ୍‌ନୁ ରାନାବାଲା ଆଲାର୍, ପାର୍ତ୍ତାତାରା ବୁଙ୍ଗ୍‌ନାର୍‌କାନାର୍; 15 ଏକାର୍ ଆଡ଼୍‌ପା ମିଆଁ ରର୍, ଆବ୍ଡ଼ାର୍ କିୟାଁ ଏତ୍ତିକିରି ତାହ୍ମା ସାମାନ୍ ହୁଆଗେ ଆଡ଼୍‌ପା ଉଲା ଆମ୍ବର୍‌କରା;
         16 ଆରୁ ଯଦି ଏକାର୍ ହାଲ୍ଲୁନୁ ରର୍, ଆବ୍ଡ଼ାର୍ ତାହ୍ମା ଚାଦର୍ ହୁଆଗେ ଆମ୍‌ନାର୍ କିର୍‌ରା। 17 ହୁ ସାମାୟନୁ ନେଦ୍ ମେଦୁନୁ ରର୍ ଆରୁ ଏକା ମାଏକିନିଆଁର୍‌ଘି ଗୁରସ୍ ହାପ୍ପୁ ହାଦ୍ଦୁ ରର୍, ଆବ୍ଡ଼ାର୍‌ଗେ
         ମୁରୁକ୍ ଦୁଃଖୁ ବାରୋ! 18 ଲେକିନ୍ ନିମ୍ ବିନ୍ତି କାମ୍‌ତେ ରା କା ଇଦ୍ ପାୟାଁ ଉଲ୍ଲାନୁ ମା ମାନ୍ନାଦ୍। 19 ଏନ୍ଦେର୍‌ଗେକା ଆ ଦୁଃଖୁ ଉଲ୍ଲାଗୁଠିନୁ ଆଲାର୍‌ଗେ ଏତ୍‌କ ଦୁଃଖୁ ମାନଦ୍ ଏସ୍‌କେ କା ଇ ଦୁନିଆଁଘି ସୁରୁନ୍‌ନ୍ତି,
         ଯେତ୍‌କବାକେନ୍ ପାର୍‌ମେଶ୍ଵାର୍‌ସ୍ ଦୁନିଆଁନ୍ ସୃଷ୍ଟି କାମ୍‌ଚାସ୍, ଆଙ୍ଗେନ୍‌ତିନ୍ ଇନ୍ନାତକ୍ ଏକ୍‌ଲାହି
         ଏନ୍ନେ ଦୁଃଖୁ ମାଲ୍ଲା ମାନୁଦ୍ ଆରୁ ଭବିଷତ୍‌ନୁ ଏକ୍‌ଲାହି ମା ମାନିଦ୍। 20 ଲେକିନ୍ ପ୍ରାଭୁସ୍ ଆ ଉଲ୍ଲାଗୁଠିନ୍ ମା ଘାଟାବାଚ୍‌କା ରସ୍‌ନେ ତା ନେଦ୍‌ହି ମା ବାଛ୍‌ରର୍‌ନେ; ଲେକିନ୍
         ଆସ୍ ତାଙ୍ଘାଏ ଚାଜ୍ଜକା ଆଲାର୍‌ଘି କାରଣ୍‌ନ୍ତି, ଆ ଉଲ୍ଲାଗୁଠିନ୍ କମାବାଚ୍‌କାଦାସ୍। 21 ହୁ ସାମାୟନୁ ନେଦିନ୍ ନିମାନ୍ ତେଙ୍ଗର୍ କା, “ଏରା, ଇସାନ୍ ଖ୍ରୀସ୍ତ୍‌ ବାର୍‌ଚାସିନ୍, ଆସ୍ ଇସାନ୍
         ଚାହେ ହାସାନ୍ ରାଦାସ୍”, ତା ଆ କାତ୍‌ଥାବନ୍ ନିମ୍ ବିଶ୍ୱାସ୍ ଆମ୍‌କେ କାମା; 22 ଏନ୍ଦେର୍‌ଗେକା ଝୁଟ୍ଟୁ ଖ୍ରୀସ୍ତ୍ ଆରୁ ଝୁଟ୍ଟୁ ନାବୀଜାମାର୍ ଏଥ୍‌ରର୍, ଆରୁ ଏନ୍ନେ ଚିହ୍ନା ଆରୁ ଅଦ୍‌ଭୁତ୍
         ନାଲ୍‌ଖୁ ଏଦର୍ ଆରୁ ମାନାଅଙ୍ଗତା ଆବ୍ଡ଼ାର୍ ଚାଜ୍ଜକା ଆଲାରିନ୍‌ହି ଫୁସ୍‌ଲର୍। 23 ହୁଦ୍‌ଘିଲାଗାନ୍ ନିମ୍ ସାବ୍‌ଧାନ୍ ରା; ଏନ୍ଦେର୍‌ଗେକା ଏନ୍ ନିମାନ୍ ଆଘ୍‌ଲିନ୍‌ନ୍ତି ଜାମା କାତ୍‌ଥାନ୍
         ତେଙ୍କାଦାନ୍।ମୁନୁଷ୍ ହାଦ୍ଦୁସ୍‌କି ଆରୁଅହନ୍ ବାର୍‌ନାଘି କାତ୍‌ଥା(ମାତିସ୍ ୨୪:୨୯-୩୧; ଲୁକାସ୍ ୨୧:୨୫-୨୮)24 “‘ଲେକିନ୍ ବିପଦ୍‌ଘି ଆ ଉଲ୍ଲା ପାଛ୍‌ଲି, ବିଡ଼ିଦ୍ ଆରୁ ଚାନ୍ଦୋଦ୍ ବିଲ୍ଲୀ ଚିନା ବନ୍ଦ୍ କାମଚୋ, 25 ଆରୁ ବିନ୍‌କୋ ଆକାଶ୍‌ତି ଖାତ୍‌ରକୋ; ଆରୁ ଏନ୍ଦ୍ରିନ୍‌ହି ଆକାଶ୍‌ନୁ ରାଇ ଆଦ୍ ଇୟାନ୍ତି ହାଇୟା ମାନକୋ’।
         26 ଆରୁ ଯେତ୍‌କବାକେନ୍ ମୁନୁଷ୍ ହାଦ୍ଦୁସ୍ ରାଜାସ୍ ଲେଖା ବାଦ୍‌ଲିନୁ ବାରସ୍, ହତ୍‌କବାକେନ୍ ତାଙ୍ଘା ଶକ୍ତି
         ଆରୁ ମହିମାଦ୍ ଜାମା ଆଲାର୍‌ଗେ ପାତା ଚାଲ୍‌ରକୋ। 27 ହୁ ସାମାୟନୁ ଆସ୍ ତାଙ୍ଘାଏ ଦୂଁତ୍‌ଜାମାରିନ୍ ତାଇୟସ୍, ଆରୁ ଦୁନିଆଁନ୍ତା ଚାର୍‌ହିପାଖାନ୍ତି ତାଙ୍ଘାଏ
         ଚାଜ୍ଜକା ଆଲାରିନ୍ ଠୁଡ଼ିୟସ୍।”ଡୁମାରି ମାନ୍ନୁଘି ନମୁନା(ମାତିସ୍ ୨୪:୩୨-୩୫; ଲୁକାସ୍ ୨୧:୨୯-୩୩)28 “ଡୁମାରି ମାନ୍ନୁନ୍‌ନ୍ତି ଅଣ୍ଟା ନମୁନା ଶିଖ୍‌ରା: ଯେତ୍‌କବାକେନ୍ ଡୁମାରି ମାନ୍ନୁନ୍‌ତା ଡାହିଁଗୁଠିଦ୍
         ନରମ୍ ମାନିକିରି ଆନ୍ନୁନ୍ତି ଆଥା ହରି; ତା ନିମ୍ ଆହ୍‌ଦାର୍ କା ବିଡ଼୍‌ନା ଉଲ୍ଲା ଆଣ୍‌ସିୟାଦିନ୍।
         29 ଯେତ୍‌କବାକେନ୍ ନିମ୍ ଇବ୍ଡ଼ା କାତ୍‌ଥାଗୁଠିନ୍ ମାନ୍ନାନ୍ ଏରର୍ ତା, ଆହା କା ମୁନୁଷ୍ ହାଦ୍ଦୁସ୍ ବହୁତ୍
         ଚାଁଣେ ବାର୍‌ନାବାଲା ରାଦାସ୍। 30 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଇବ୍ଡ଼ା ଜାମାଦ୍ ମା ମାନ୍ନାଜୁଟି ଇ ପିଢ଼ିନ୍ତା ଆଲାର୍
         ମା ଖିନାଏ। 31 ଆକାଶ୍ ଆରୁ ଦୁନିଆଁଦ୍ ନୁହ୍‌ରକୋ, ଲେକିନ୍ ଏଙ୍ଘାଏ ତେଙ୍କା ବଚନ୍ ଜାମାବାକେନ୍ ସତ୍ତୁଇନ୍ ରଦ୍। 32 ଇବ୍ଡ଼ା ଜାମା କାତ୍‌ଥା ଏକ୍‌ଲା ମାନ୍ନାବାଲା ରାଇ ଆଦ୍‌ଘି ବାରେନୁ ନେଦ୍‌ହି ବାଲ୍‌ନାଇନ୍, ସରଗ୍‌ଦୂଁତ୍
         ଆରୁ ମୁନୁଷ୍ ହାଦ୍ଦୁସ୍‌ହି ବାଲ୍‌ଦାସିନ୍; ଖାଲି ବାଙ୍ଗ୍ ପାର୍‌ମେଶ୍ଵାର୍‌ସ୍ ଆହ୍‌ଦାସ୍। 33 ନିମ୍ ସାବ୍‌ଧାନ୍ ରା, ଚେତ୍‌ରିକିରି ରା; ଏନ୍ଦେର୍‌ଗେକା ନିମ୍ ବାଲ୍‌ଦାର୍ କା ଆ ସାମାୟ ଏକ୍‌ଲା ବାରୋ।
         34 ମୁନୁଷ୍ ହାଦ୍ଦୁସ୍‌କି ବାର୍‌ନାବାଲାଦ୍ ଏସ୍‌କେ ମାନଦ୍ ଆବନ୍ ବୁଝ୍‌ରାଗେ ଅଣ୍ଟା ନମୁନା ତେଙ୍ଗନ୍,
         ଅଣ୍ଟା ଆଲାସ୍ ରାଚାସ୍, ଅନ୍ଦୁଲ୍ ଆସ୍ ତାଙ୍ଘା ଆଡ଼୍‌ପାନ୍ ଆମ୍ଵିକିରି ପର୍‌ଦେଶ୍ କେରାସ୍, କାନାବାକେନ୍
         ତାଙ୍ଘା ଗୁତ୍ତିୟାର୍‌ଗେ ନାଲ୍‌ଖୁ ସୋଁପିକିରି କେରାସ୍: ଆରୁ ଚୋଉକିଦାର୍‌ସିନ୍ ଏନ୍ନେ ହୁକୁମ୍ ଚିଚ୍ଚାସ୍
         କା ନିନ୍ ଚେତ୍‌ରିକିରି ରାକେ ଆରୁ ଜାମାରିନ୍ ସାମ୍ଭଡ଼ାକେ। 35 ଆ ଆଡ଼୍‌ପାନ୍ତା ମାଲିକ୍‌ସ୍ ଏକ୍‌ଲା ବାରସ୍ ଆବନ୍ ନେଦ୍‌ହି ବାଲ୍ଲନାଇନ୍, ଆସ୍ ବିଡ଼ି ଅକ୍କନାବାକେନ୍,
         ଆଦ୍ ମାଁହାଗେ, ଆସ୍ ହେରୁ ଅହ୍ଲନାବାକେନ୍, ଭୋର୍‌ପାଇରିହି ବାରା ଅଙ୍ଗ୍‌ଦାସ୍, ମୁନୁଷ୍ ହାଦ୍ଦୁସ୍‌କିହି
         ବାର୍‌ନାବାଲାଦ୍ ଏନ୍ନେନ୍ ରାଇ ହୁଦ୍‌ଘିଲାଗାନ୍ ନିମ୍ ଚେତ୍‌ରିକିରି ରା। 36 ଏନ୍ନେ ମା ମାନ୍ନାଦ୍ କା ଆସ୍ ହଠାତ୍ ବାରିକିରି ନିମାନ୍ ଚୁତ୍‌କା ମା ଏର୍‌ନା କାତ୍‌ଥା। 37 ଆରୁ ଏକାନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍, ଆବନ୍ ଜାମାରିନ୍ ତେଙ୍ଗାଲ୍‌ଦାନ୍: ନିମ୍ ଜାମାର୍ ଚେତ୍‌ରିକିରି
         ରା!”
         
            

         
      

   
      
         14
ଯୀଶୁସିନ୍ ପିଟ୍ଟନାଘି ଉପାୟ(ମାତିସ୍ ୨୬:୧-୫; ଲୁକାସ୍ ୨୨:୧,୨; ଯୋହାନ୍ ୧୧:୪୫-୫୩)141 ୟାହୁଦୀଜାମାର୍ ପାସ୍କାପରବ୍‌ଘି ସାମାୟନୁ ମା ଫୁଲ୍‌ର୍‌ନା ଆସ୍‌ମା ତିୟାର୍ କାମିକିରି ମହାଲିୟାର୍।
         ଆ ପରବ୍ ଦୁଇ ଦିନ୍‌ଘି ପାଛ୍‌ଲି ମାନ୍ନାବାଲା ରାଚା। ମୁଖ୍ୟା ପୁରୋହିତ୍‌ଜାମାର୍ ଆରୁ ପଣ୍ତିତ୍‌ଜାମାର୍
         ଯୀଶୁସିନ୍ ଧାରିକିରି ଡେମା ପିଟାଗେ ତାହ୍ମା-ତାହ୍ମା ଭିତ୍‌ରେ ଉପାୟ ସୋଚ୍ଚାର୍; 2 ଏନ୍ଦେର୍‌ଗେକା ଆବ୍ଡ଼ାର୍ ସୋଚାଲିୟାର୍, “ପାସ୍କାପରବ୍ ଉଲ୍ଲାନୁ ଯୀଶୁସିନ୍ ଆମ୍ବତ୍ ଧାରା, ଏନ୍ଦେର୍‌ଗେକା
         ଆଲାର୍ ଖୀସାରାଇକିରି ଗଣ୍ଡଗଲ୍ କାମର୍।”ଅଣ୍ଟା ଆଲିଦ୍ ଯୀଶୁସ୍‌କି କୁକ୍କୁନୁ ବାସ୍‌ନା ଇସୁଙ୍ଗ୍ ତୁନ୍ଦାଲି(ମାତିସ୍ ୨୬:୬-୧୩; ଯୋହାନ୍ ୧୨:୧-୮)3 ଯେତ୍‌କବାକେନ୍ ଯୀଶୁସ୍ ବେଥାନିୟା ପାଡ଼ାନ୍ତା ଶିମୋନ୍‌ସ୍‌କି ଆଡ଼୍‌ପାନୁ ଅନାଗେ ଅକ୍କାଚାସ୍, ଏକାସ୍
         କା ଆଘ୍‌ଲି କୋଢ଼୍‌ ବେହ୍ମରିୟା ରାଚାସ୍, ହତ୍‌କବାକେନ୍ ଅଣ୍ଟା ଆଲିଦ୍ ପାଣ୍ତ୍‌ରୁ ଚାଁଚାଘି ଚୁକାନୁ
         ମୁରୁକ୍ ଦାମ୍‌ଘି ଶୁଦ୍ଧ୍ ବାସ୍‌ନା ଇସୁଙ୍ଗ୍ ଅନ୍ଦ୍ରିକିରି ବାର୍‌ଚା; ଆ ଆଲିଦ୍ ଆ ଚୁକାଘି ମୁଖାବନ୍
         ହଟ୍ଟିକିରି ଇସୁଙ୍ଗ୍‌ବନ୍ ଯୀଶୁସ୍‌କି କୁକ୍କୁନୁ ତୁନ୍ଦେଇଚା। 4 ଇବନ୍ ଏରିକିରି ଆସାନ୍ ଅକ୍କୁ ଆଲାର୍‌ଘି ଭିତର୍‌ନୁ ଏକାର୍-ଏକାର୍ ଖୀସାରାଇକିରି ତାମ୍-ତାମ୍ କାଚ୍‌ନେଖ୍‌ରା
         ଲାଗ୍ଗିୟାର୍, “ଇ ଆଲିଦ୍ ମୁରୁକ୍ ଦାମ୍‌ଘି ବାସ୍‌ନା ଇସୁଙ୍ଗ୍‌ବନ୍ ଏନ୍ଦେର୍‌ଗେ ବର୍‌ବାଦ୍ କାମାଲିଦ୍?
         5 ଏନ୍ଦେର୍‌ଗେକା ଇ ବାସ୍‌ନା ଇସୁଙ୍ଗ୍‌ବନ୍ ଅଣ୍ଟା ଆଲାସ୍‌କି ବଛର୍‌ନ୍ତା ମଜ୍‌ରୀନ୍ତି ବାଗ୍ଗେ ଦାମ୍‌ତି
         ବିଁଶିକିରି ଇ ପାଏସାବନ୍ ଗରୀବ୍ ଆଲାର୍‌ଗେ ଚିୟା କେର୍‌କିରଦ୍‌ନେ।” ଆରୁ ଆବ୍ଡ଼ାର୍ ଖୀସାରାଇକିରି
         ଆବନ୍ କେବ୍‌ଚାର୍ ଧାମ୍‌କାଚାର୍। 6 ଲେକିନ୍ ଯୀଶୁସ୍ ତେଙ୍ଗିୟାସ୍, “ଇ ଆଲିନ୍ ରା ଚିଆ; ଏନ୍ଦେର୍‌ଗେ ଇଦିନ୍ ପାରେସାନ୍ କାମାଲ୍‌ଦାର୍?
         ଇଦ୍ ଏଙ୍ଘାଲାଗାନ୍ ବାନେ ନାଲ୍‌ଖୁ କାମ୍‌ଚ୍‌କିଚି। 7 ଗରୀବ୍ ଆଲାର୍ ତା ହୁର୍‌ମିବାକେନ୍ ନିହ୍ମାଗାନେ ରାନାଏ, ନିମ୍ ଯେତ୍‌କବାକେନ୍ ଚାହଁର୍ ଆବ୍ଡ଼ାର୍‌ଘି
         ଭାଲାଇ କାମା ଅଙ୍ଗର୍; ଲେକିନ୍ ଏନ୍ ହୁର୍‌ମିବାକେନ୍ ନିହ୍ମାଗାନେ ମା ରାଦାନ୍। 8 ଆଦ୍ ଯେତ୍‌କ କାମା ଅଙ୍ଗିୟାଦ୍, ତାନ୍ କାମ୍‌ଚା; ଇଦ୍ ଏଙ୍ଘା ମାଡ଼୍‌ନାଘି ଲାଗାନ୍ ଆଘ୍‌ଲିନ୍ତିନ୍
         ଏଙ୍ଘା ମେଦୁନୁ ବାସ୍‌ନା ଇସୁଙ୍ଗ୍ ଖାସ୍‌ସା। 9 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ପୁରା ଦୁନିଆଁନୁ ଏକିନ୍‌ସାନ୍ ସୁସାମାଚାର୍ ପ୍ରଚାର୍ କାମାକୋ,
         ଆସାନ୍ ଇ ଆଲିଦ୍ ଏକାନ୍ କାମ୍‌ଚ୍‌କିଚି ଆବନ୍‌ହି ତେଙ୍ଗାକୋ ଆରୁ ଜାମା ଆଲାର୍ ତାଙ୍ଗାନ୍ ମନେ କାମର୍।”ଯୁଦାସ୍ ଯୀଶୁସ୍‌ଗାନେ ଧୋଖା କାମାଲ୍‌ଦାସ୍(ମାତିସ୍ ୨୬:୧୪-୧୬; ଲୁକାସ୍ ୨୨:୩-୬)10 ଆନ୍ତିନ୍ ଯୀଶୁସ୍‌କି ବାର ଲୋକ୍ ଚେଲାଜାମାର୍‌ସ୍‌ତି ଅର୍‌ତୁସ୍ ନେଖା ନାମେ କା ଯୁଦାସ୍ ଇସ୍‌କୋରିୟତୀ
         ରାଚା, ଆସ୍ ମୁଖ୍ୟା ପୁରୋହିତ୍ ଜାମାର୍‌ଘି ଚାହାଗେ କେରାସ୍ ଆରୁ ଯୀଶୁସିନ୍ ଆବ୍ଡ଼ାର୍‌ଗେ ସୋଁପାଗେ
         କାତ୍‌ଥା କାମ୍‌ଚାସ୍। 11 ଇ କାତ୍‌ଥାନ୍ ମେନିକିରି ଆବ୍ଡ଼ାର୍ ମୁରୁକ୍ ଖୁସୀ ମାନ୍‌ଚାର୍ କେରାର୍, ଆରୁ ଆବ୍ଡ଼ାର୍ ଆସ୍‌କେ ପାଏସା
         ଚିୟାଗେ କାତ୍‌ଥା ଚିଚ୍ଚାର୍; ଆରୁ ଯୀଶୁସିନ୍ ଧାର୍‌ତାଗେ ଯୁଦାସ୍ ମୋଉକା ବେଦ୍ଦାଲିୟାସ୍।ଯୀଶୁସ୍ ତାଙ୍ଘା ଚେଲାର୍‌ଗାନେ ପାସ୍କାଘି ଆଖ୍‌ରୀ ଭୋଜି କାମାଲ୍‌ଦାସ୍(ମାତିସ୍ ୨୬:୧୭-୨୫; ଲୁକାସ୍ ୨୨:୭-୧୪,୨୧-୨୩; ଯୋହାନ୍ ୧୩:୨୧-୩୦)12 ମା ଫୁଲ୍‌ର୍‌ନା ଆସ୍‌ମାଘି ପରବ୍‌ଘି ପହ୍‌ଲେ ଉଲ୍ଲା, ପାସ୍କାପରବ୍‌ନୁ ଭେଡ଼ିହାଦ୍ଦୁ ବଲୀ ଚାଢ଼ାବାନାଦ୍
         ୟାହୁଦୀ ଜାମାର୍‌ଘି ନିୟମ୍ ରାଚା, ହୁ ଉଲ୍ଲାନ୍ ଚେଲାଜାମାର୍ ଯୀଶୁସିନ୍ ମେଞ୍ଚାର୍, “ଏମ୍ ଏକାସାନ୍
         କାଇକିରି ନିହ୍ମା ଲାଗାନ୍ ପାସ୍କାଘି ଭୋଜି ତିୟାର୍ କାମମ୍‌ବୁଲି ନିମ୍ ସୋଚାଲ୍‌ଦାର୍?” 13 ଆଙ୍ଗେନ୍ ଯୀଶୁସ୍ ତାଙ୍ଘା ଦୁଇ ଲୋକ୍ ଚେଲାରିନ୍ ଏନ୍ନେ ତେଙ୍ଗିୟାସ୍ ଆରୁ ତାଇୟାସ୍, “ନିମ୍ ସହର୍‌ଗେ
         କାଲା, ଆସାନ୍ ନିମାଗେ ଆମ୍ମୁ ଭାଣ୍ଡା ଚେଡ୍‌କା ଅଣ୍ଟା ଆଲାସ୍ ହାଖ୍ଖରସ୍। ଆସ୍‌କି ପାଛ୍‌ଲି-ପାଛ୍‌ଲି
         କାଲ୍‌କେ; 14 ଆରୁ ଆସ୍ ଏକା ଆଡ଼୍‌ପାନୁ କରସ୍, ଆ ଆଡ଼୍‌ପାନ୍ତା ମାଲିକ୍‌ସିନ୍ ଏନ୍ନେ ତେଙ୍କେ, ‘ଗୁରୁସ୍ ମେନାଲ୍‌ଦାସ୍
         ଏନ୍ ଏଙ୍ଘା ଚେଲାର୍‌ଗାନେ ଏକାସାନ୍ ପାସ୍କା ଭୋଜି କାମନ୍ ଆ ବାଖ୍‌ରାଦ୍ ଏକାସାନ୍ ରାଇଦ୍?’ 15 ଆଙ୍ଗେନ୍ ଆସ୍ ନିମାଗେ ସାଜାବାଚ୍‌କା, ଆରୁ ତିୟାର୍ କାମ୍‌ଚ୍‌କା ଅଣ୍ଟା ମିଁତା ବାଡ଼୍‌କା ବାଖ୍‌ରାନ୍
         ଏଦସ୍ ଚିୟସ୍, ଆସାନ୍ ନାହ୍ମାଲାଗାନ୍ ତିୟାର୍ କାମା।” 16 ଆଙ୍ଗେନ୍ ଚେଲାର୍ ସହର୍ ତାରା କେରାର୍ ଆରୁ ସହର୍‌ନୁ କର୍‌ଚାର୍, ଆରୁ ଯୀଶୁସ୍ ତାମାନ୍ ଏସ୍‌କେ ତେଙ୍କାଚାସ୍,
         ହନ୍ନେନ୍ ଏରିକିରି ପାସ୍କାପରବ୍‌ଘି ଭୋଜି ତିୟାର୍ କାମ୍‌ଚାର୍। 17 ବିଡ଼ି ଅକ୍କାନ୍ତି, ଯୀଶୁସ୍ ତାଙ୍ଘା ବାର ଲୋକ୍ ଚେଲାର୍‌ଗାନେ ବାର୍‌ଚାସ୍। 18 ଆବ୍ଡ଼ାର୍ ଅକ୍କିକିରି ମହାଲିୟାର୍, ହୁଙ୍ଗେନ୍ ଯୀଶୁସ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍
         କା ନିହ୍ମା ଭିତର୍‌ନୁନିନ୍ ଅର୍‌ତୁସ୍, ଏକାସ୍ କା ଏଙ୍ଘାଗାନେ ମହାଁଲ୍‌ଦାସ୍, ଆସ୍ ଏଙ୍ଗାନ୍ ବିରୋଧିର୍‌ଘି
         ହେଖ୍ଖାନୁ ସୋଁପଚସ୍।” 19 ଆଙ୍ଗେନ୍ ଆବ୍ଡ଼ାର୍ ଦୁଃଖୁ ମାନିକିରି ଅର୍‌ତୁ-ଅର୍‌ତୁ ଆସିନ୍ ମେନାଗେ ଲାଗ୍ଗିୟାର୍, “ଆ ଆଲାନ୍ ଏନ୍
         କାଁଏ?” 20 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ବାର ଲୋକ୍ ଭିତର୍‌ନୁ ଅର୍‌ତୁସ୍, ଏକାସ୍ କା ଏଙ୍ଘା ସାଙ୍ଗେନ୍
         ଥାଡ଼ିନୁ ହେଖ୍ଖା ବୋଥାଲ୍‌ଦାସ୍। 21 ମୁନୁଷ୍ ହାଦ୍ଦୁସ୍‌କି ବାରେନୁ ପାବିତାର୍ ଶାସ୍ତ୍ରନୁ ଏସ୍‌କେ ଲେଖ୍‌ଚ୍‌କା ରାଇ, ହନ୍ନେନ୍ ମାନଦ୍
         ଆଦ୍ ସତ୍ତୁଦ୍; ଲେକିନ୍ ଏକା ଆଲାସ୍‌କି ଦ୍ୱାର୍‌ନୁ ମୁନୁଷ୍ ହାଦ୍ଦୁସ୍ ବିରୋଧିର୍‌ଘି ହେଖ୍ଖାନୁ ସୋଁପାଚା
         କାଲ୍‌ଦାସ୍ ହାୟ! ଆସ୍ ଦଣ୍ଡ୍‌ଘି ହକ୍‌ଦାର୍‌ସ୍, ଆ ଆଲାସ୍‌କି ଜନମ୍ ମା ମାନ୍‌ଚ୍‌କିରଦ୍‌ନେ, ହାଲେ
         ତାଙ୍ଘା ଲାଗାନ୍ ବାନେ ମାନ୍‌ଚ୍‌କିରଦ୍‌ନେ।”ଯୀଶୁସ୍‌କି ଚେଲାଜାମାର୍‌ଗାନେ ଆଖ୍‌ରୀ ଭୋଜି(ମାତିସ୍ ୨୬:୨୬-୩୦; ଲୁକାସ୍ ୨୨:୧୪-୨୦; ୧ କୁରିନ୍ଥୀ ୧୧:୨୩-୨୫)22 ଆବ୍ଡ଼ାର୍‌ଘି ମହଁନା ବାକେନ୍, ଯୀଶୁସ୍ ଆସ୍‌ମା ଅଚ୍ଚାସ୍, ଆରୁ ଆଶିଷ୍‌ଘି ବିନ୍ତି କାମ୍‌ଚାସ୍, ଆରୁ
         ଆ ଆସ୍‌ମାବନ୍ ଖିଣ୍ଡିକିରି ତାଙ୍ଘା ଚେଲାର୍‌ଗେ ଚିଚ୍ଚାସ୍ ଆରୁ ତେଙ୍ଗିୟାସ୍, “ଇବନ୍ ହୁଆ ଇଦ୍ ଏଙ୍ଘା
         ମେଦୁଦ୍।” 23 ଆନ୍ତିନ୍ ଯୀଶୁସ୍ କାଟୋରା ଅଚ୍ଚାସ୍ ଆରୁ ଧାନ୍ୟାବାଦ୍ ଚିଇକିରି, ତାଙ୍ଘା ଚେଲାର୍‌ଗେ ଚିଚ୍ଚାସ୍; ଆରୁ
         ଜାମାର୍ ଆନ୍ନୁନ୍ତିନ୍ ହାପ୍ପିୟାର୍। 24 ଆରୁ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଇଦ୍ ଏଙ୍ଘା ନିୟମ୍‌ଘି ହେଁସୁଦ୍, ଢେର୍ ଆଲାର୍‌ଘି ଲାଗାନ୍
         ବାହାବା କାଲିଦ୍। 25 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ ଏକ୍‌ଲା ଏନ୍ ପାର୍‌ମେଶ୍ଵାର୍‌ସ୍‌କି ରାଜୀନୁ ପୁନା ଅଙ୍ଗୁର୍
         ରାସେନ୍ ହାପ୍ପନ୍, ଆ ଉଲ୍ଲାତକ୍ ଇ ରାସେନ୍ ଏନ୍ ଆରୁ ଏକ୍‌ଲାହି ମା ହାପ୍ପଦାନ୍।” 26 ଆନ୍ତିନ୍ ଆବ୍ଡ଼ାର୍ ଭଜନ୍ ଗୀତୁ ପାଡ଼୍‌କା ପାଛ୍‌ଲି ଜାଇତୁନ୍ ପାର୍ତ୍ତାତାରା ଉର୍‌ଖିୟାର୍ କେରାର୍
         ।ପାତ୍ରାସ୍‌କି ଅସ୍ଵୀକାର୍ କାମ୍‌ନାଘି ଭବିଷତ୍ କାତ୍‌ଥା ଯୀଶୁସ୍ ତେଙ୍ଗାଲ୍‌ଦାସ୍(ମାତିସ୍ ୨୬:୩୧-୩୫; ଲୁକାସ୍ ୨୨:୩୧-୩୪; ଯୋହାନ୍ ୧୩:୩୬-୩୮)27 ହତ୍‌କବାକେନ୍ ଯୀଶୁସ୍ ଚେଲାଜାମାରିନ୍ ତେଙ୍ଗିୟାସ୍, “ନିମ୍ ଜାମାର୍ ଏଙ୍ଗାନ୍ ଆମ୍ଵିକିରି ବୁଙ୍ଗର୍‌ଚର୍,
         ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇଦ୍: କା ପାର୍‌ମେଶ୍ୱାର୍‌ସ୍ ତେଙ୍ଗାଲ୍‌ଦାସ୍,
         ‘ଏନ୍ ଭେଡ଼ି ହାପୁସିନ୍ ଡେମନ୍ ପିଟନ୍‌ଚନ୍, ଆରୁ ଭେଡ଼ିଗୁଠିଦ୍ ଛିଛିର୍‌ଛାନ୍ଦ୍ ମାନଦ୍‌କଦ୍।’ 28 ଲେକିନ୍ ଏନ୍ ଉଜ୍ଜକା ପାଛ୍‌ଲି ନିହ୍ମାସ୍‌ତି ଆଘ୍‌ଲି ଗାଲିଲୀଗେ କନ୍।” 29 ଲେକିନ୍ ପାତ୍ରାସ୍ ତେଙ୍ଗିୟାସ୍, “ଜାମାର୍ ନିମାନ୍ ଆମ୍ଵର୍ ବୁଙ୍ଗର୍‌ଚର୍ ହାଲେହି, ଏନ୍ ମା ବୁଙ୍ଗ୍‌ଦାନ୍।”
         30 ଯୀଶୁସ୍ ଆସିନ୍ ତେଙ୍ଗିୟାସ୍, “ଏନ୍ ନିଙ୍ଗାନ୍ ସତ୍ତୁନ୍ ତେଙ୍ଗାଲ୍‌ଦାନ୍ ଇନ୍ନା ଇ ମାଁହାନୁ ହେରୁଦ୍
         ଦୁଇ ଥର୍ ଅହ୍ଲନାଘି ଆଘ୍‌ଲି, ନିନ୍ ଏଙ୍ଗାନ୍ ତିନ୍ ଥର୍ ଅସ୍ଵୀକାର୍ କାମୟ।” 31 ଲେକିନ୍ ଆସ୍ ଆରୁ ଯୋର୍ ଚିଇକିରି ତେଙ୍ଗିୟାସ୍, “ଏଙ୍ଗାଗେ ଯଦି ନିହ୍ମାଗାନେ ଖିଆହି ଖାତ୍‌ରଦ୍, ହାଲେହି
         ଏନ୍ ନିମାନ୍ ଏକ୍‌ଲାହି ଅସ୍ଵୀକାର୍ ମା କାମ୍‌ଦାନ୍।” ଆରୁ ଜାମା ଚେଲାର୍‌ହି ଏନ୍ନେନ୍ ତେଙ୍ଗିୟାର୍।ଯୀଶୁସ୍ ଗେତ୍‌ଶେମାନୀ ଆଡ୍ଡାନୁ ବିନ୍ତି କାମାଲ୍‌ଦାସ୍(ମାତିସ୍ ୨୬:୩୬-୪୬; ଲୁକାସ୍ ୨୨:୩୯-୪୬)32 ଆନ୍ତିନ୍ ଆବ୍ଡ଼ାର୍ ଗେତ୍‌ଶେମାନୀ ନାମେଘି ଅଣ୍ଟା ଆଡ୍ଡାଗେ ବାର୍‌ଚାର୍, ଆରୁ ଯୀଶୁସ୍ ତାଙ୍ଘା ଚେଲାଜାମାରିନ୍
         ତେଙ୍ଗିୟାସ୍, “ଏଙ୍ଘା ବିନ୍ତି କାମ୍‌ନାତକ୍ ନିମ୍ ଇସାନ୍ ଅକ୍କାରା।” 33 ଆନ୍ତିନ୍ ଯୀଶୁସ୍ ପାତ୍ରାସ୍, ୟାକୁବ୍, ଆରୁ ଯୋହାନ୍‌ସିନ୍ ତାଙ୍ଘାଗାନେ ଅଚ୍ଚାସ୍; ଆରୁ ଆସ୍‌କି ମନ୍‌ନୁ
         ବହୁତ୍ ଦୁଃଖୁ ମାନ୍‌ଚା ଆରୁ ଆସ୍ ଆକ୍‌ବାକ୍‌ରାକାଲିୟାସ୍, 34 ଆରୁ ଆବ୍ଡ଼ାରିନ୍ ତେଙ୍ଗିୟାସ୍, “ଏଙ୍ଘା ଜୀଆଦ୍ ଏତ୍‌କ ଦୁଃଖୁ ରାଇଦ୍, ଯେ ଏଙ୍ଗା ଖିନା ଲେଖା ଲାଗ୍ଗାଲି:
         ନିମ୍ ଇସାନିନ୍ ଚେତ୍‌ରିକିରି ରା।” 35 ଆରୁ ଆସ୍ କାଟେ ଗେଚ୍ଛା ଆଘ୍‌ଲି କେରାସ୍ ଆରୁ ହେଁହ୍‌ଲାନୁ ହୁମ୍‌କୁଡ଼ିଆ ମାନ୍‌ଚାସ୍ ଆରୁ ଏନ୍ନେ ବିନ୍ତି
         କାମ୍‌ତେ ରାଚାସ୍ କା ଯଦି ମାନାଅଙ୍ଗତା, ଇ ଦୁଃଖୁ ସାମାୟଦ୍ ଏଙ୍ଘାସ୍‌ତି ହାଟ୍‌ରକୋ, 36 ଆରୁ ଆସ୍ ତେଙ୍ଗିୟାସ୍, “ହେ ବୁଆ, ହେ ବାଙ୍ଗ୍, ନିଙ୍ଘାଲାଗାନ୍ ଜାମାଦ୍ ସମ୍ଭବଦ୍; ଇ ଦୁଃଖୁନ୍ ଏଙ୍ଘାସ୍‌ତି
         ହାଟାବାଚା: ହାଲେହି ଏଙ୍ଘା ଇଚ୍ଛା ମାଲ୍ଲା, ଲେକିନ୍ ନିଙ୍ଘା ଇଚ୍ଛା ପୁରା ମାନ୍ନାଦ୍।” 37 ଆସ୍ ଚେଲାଜାମାର୍‌ଘି ଚାହା ବାର୍‌ଚାସ୍ ଆରୁ ଆବ୍ଡ଼ାର୍‌ଘି ହାନ୍ଦ୍‌ର୍‌ନାନ୍ ଏରିକିରି ପାତ୍ରାସ୍‌ସିନ୍
         ତେଙ୍ଗିୟାସ୍, “ହେ ଶିମୋନ୍, ହାନ୍ଦ୍ରାଲ୍‌ଦାଏ କାଁଏ? କାଟେ ଡେରିହି ଚେତ୍‌ରା ପଲ୍ଲକାଇନ୍? 38 ଚେତ୍‌ରିକିରି ରା ଆରୁ ବିନ୍ତି କାମ୍‌ତେ ରା କା, ନିମ୍ ପରୀକ୍ଷାନୁ ମା ଖାତ୍‌ରର୍। ଆତ୍ମାଦ୍ ତା ତିୟାର୍
         ରାଇଦ୍, ଲେକିନ୍ ମେଦୁଦ୍ କମ୍‌ଜୋର୍ ରାଇଦ୍।” 39 ଆନ୍ତିନ୍ ଯୀଶୁସ୍ ଆରୁଅହନ୍ କାଇକିରି ଆଘ୍‌ଲିନ୍ତା ଲେଖା ବିନ୍ତି କାମ୍‌ଚାସ୍। 40 ଆନ୍ତିନ୍ ଯୀଶୁସ୍ ଆରୁଅହନ୍ ବାରିକିରି ଆବ୍ଡ଼ାର୍‌ଘି ହାନ୍ଦ୍‌ର୍‌ନାନ୍ ଏରିୟାସ୍, ଏନ୍ଦେର୍‌ଗେକା ଆବ୍ଡ଼ାର୍‌ଘି
         ହାନ୍ନୁଦ୍ ମିଁଙ୍ଖରା କାଲିୟାଦ୍; ଆରୁ ଆବ୍ଡ଼ାର୍ ଆସିନ୍ ଏନ୍ଦେର୍ ଯାବାବ୍ ଚିୟର୍ ଆବନ୍ ବାଲ୍ଲକାଚାର୍।
         41 ଯୀଶୁସ୍ ତିସ୍‌ରା ଥର୍ ବାରିକିରି ଆବ୍ଡ଼ାରିନ୍ ତେଙ୍ଗିୟାସ୍, “କାଟେ ଡେରି ଢାଲ୍‌ଙ୍ଗାରାଇକିରି ଆରାମ୍
         କାମା, ଢେର୍ ମାନ୍‌ଚାଦିନ୍, ଆ ସାମାୟ ବାର୍‌ଚା କେର୍‌କିଚି; ଏରା ମୁନୁଷ୍ ହାଦ୍ଦୁସ୍ ପାପୀ ଜାମାର୍‌ଘି
         ହେଖ୍ଖାନୁ ସୋଁପାଚାକସ୍। 42 ଉସ୍‌କାରା, ଗୁଚା ନାମ୍ କତ୍! ଏରା, ଏକାସ୍ ଏଙ୍ଗାନ୍ ବିରୋଧିଜାମାର୍‌ଘି ହେଖ୍ଖାନୁ ସୋଁପଚସ୍ ଆସ୍ ଚାହା
         ଆଣ୍‌ସିୟାସ୍ କେରାସିନ୍!”ଯୀଶୁସିନ୍ ଧାର୍‌ନା ଆରୁ ହିଁଇକିରି ହୋନା କାନା(ମାତିସ୍ ୨୬:୪୭-୫୬; ଲୁକାସ୍ ୨୨:୪୭-୫୩; ଯୋହାନ୍ ୧୮:୩-୧୨)43 ଯୀଶୁସ୍ ଏନ୍ନେ ତେଙ୍ଗାଲିୟାସିନ୍ କା ବାର ଲୋକ୍ ଚେଲା ଭିତର୍‌ନୁ ଅର୍‌ତୁସ୍, ଯୁଦାସ୍ ବାର୍‌ଚାସ୍ ତାଙ୍ଘାଗାନେ
         ଅନ୍ ଗୁଟ୍ଟଠି ଆଲାର୍ ଖଣ୍ଡା ଆରୁ ଲାଠି ଧାରିକିରି ବାର୍‌ଚାର୍, ଇବ୍ଡ଼ାରିନ୍ ମୁଖ୍ୟା ପୁରୋହିତ୍, ପଣ୍ତିତ୍
         ଆରୁ ମୁଖ୍ୟାଜାମାର୍ ତାଏକାଚାର୍। 44 ଧୋଖା ଚିଉ ଆଲାସ୍ ଆବ୍ଡ଼ାରିନ୍ ଏନ୍ନେ ଚିହ୍ନା ଚିଇକିରି ତେଙ୍କାଚାସ୍ କା, “ଏକାସିନ୍ ଏନ୍ ଚଙ୍ଖନ୍,
         ଆ ଆଲାସିନ୍ ଧାରିକିରି ସାବ୍‌ଧାନ୍‌ତି ହୋକେ।” 45 ଆସ୍ ସିଧା ଯୀଶୁସ୍‌କି ଚାହାଗେ ବାରିକିରି ତେଙ୍ଗିୟାସ୍, “ହେ ଗୁରୁ!” ଆରୁ ଆସିନ୍ ଚଙ୍ଖିୟାସ୍, 46 ଆଙ୍ଗେନ୍ ଆଲାର୍ ଯୀଶୁସିନ୍ ଧାର୍‌ଚାର୍ ଆରୁ ହିଁଚାର୍। 47 ଇବନ୍ ଏରିକିରି ଯୀଶୁସ୍‌କି ଚାହାନୁ ଇଜ୍ଜକା ଆଲାର୍‌ଘି ଭିତର୍‌ନୁ ଅର୍‌ତୁସ୍ ତାଙ୍ଘା ଖଣ୍ଡା ଅଥ୍‌ରାସ୍,
         ଆରୁ ମାହା ଗୁତ୍ତିୟାସ୍‌କି ହେବ୍‌ଦାନ୍ ମୁର୍‌କେଇଚାସ୍, 48 ଯୀଶୁସ୍ ଭିଡ଼୍‌ବନ୍ ତେଙ୍ଗିୟାସ୍, “ନିମ୍ ଏଙ୍ଗାନ୍ ଡାକୁ ସୋଚାଲ୍‌ଦାର୍ ଯେ ଏଙ୍ଗାନ୍ ଧାରାଗେ ଖଣ୍ଡା
         ଲାଠି ଧାର୍‌ଚ୍‌କାର୍ ଆରୁ ବାର୍‌ଚ୍‌କାଦାର୍ କାଁଏ? 49 ଏନ୍‌ତା ରୋଜ୍‌ଦିନ୍ ନିହ୍ମା ଆଘ୍‌ଲି ମନ୍ଦିର୍‌ନୁ ଉପ୍‌ଦେଶ୍ ଚିୟାଲ୍‌କାନ୍, ହାଲେହି ନିମ୍ ଏଙ୍ଗାନ୍
         ମା ଧାର୍‌ଚ୍‌କାର୍: ଲେକିନ୍, ଇଦ୍ ଇଦ୍‌ଘିଲାଗାନ୍ ମାନାଲିଦ୍ କା ପାବିତାର୍ ଶାସ୍ତ୍ରନୁ ଏକାଦ୍ ଲେଖ୍‌ଚ୍‌କା
         ରାଇଦ୍, ଆଦ୍ ପୁରା ମାନ୍ନା କାତ୍‌ଥା।” 50 ଆଙ୍ଗେନ୍ ଜାମା ଚେଲାର୍ ଯୀଶୁସିନ୍ ଆମ୍ବିୟାର୍ ଆରୁ ବୁଙ୍ଗେଇଚାର୍। 51 ଅଣ୍ଟା ଯୁୱାନ୍ କୁକ୍କସ୍, ତାଙ୍ଘା ଡୁଡ଼୍‌ଙ୍ଗୁ ମେଦୁନୁ ଅଣ୍ଟା ଚାଦର୍ ଝାପ୍‌ରାସ୍ ଆରୁ ଯୀଶୁସ୍‌କି
         ପାଛ୍‌ଲି-ପାଛ୍‌ଲି କେରାସ୍; ଆଲାର୍ ଆସିନ୍ ଧାର୍‌ଚାର୍, 52 ଲେକିନ୍ ଆସ୍ ଚାଦର୍ ଆମ୍ବିୟାସ୍ ଆରୁ ଡୁଡ଼୍‌ଙ୍ଗୁଇନ୍ ବୁଙ୍ଗେଇଚାସ୍।ମାହାସାଭାଘି ଆଘ୍‌ଲି ଯୀଶୁସିନ୍ ଅନ୍ଦ୍ରାଲ୍‌ନାଏ(ମାତିସ୍ ୨୬:୫୭-୬୮; ଲୁକାସ୍ ୨୨:୫୪,୫୫,୬୩-୭୧; ଯୋହାନ୍ ୧୮:୧୩,୧୪,୧୯-୨୪)53 ଆନ୍ତିନ୍ ଆବ୍ଡ଼ାର୍ ଯୀଶୁସିନ୍ ମାହା ପୁରୋହିତ୍‌ସାନ୍ ଅଚ୍ଚାର୍; ଆସାନ୍ ଜାମା ମୁଖ୍ୟା ପୁରୋହିତ୍‌ଜାମାର୍,
         ପଣ୍ତିତ୍, ଆରୁ ମୁଖ୍ୟାର୍‌ଗୁଠି ଠୁଡ଼ିୟା ରାଚ୍‌କାଚାର୍। 54 ପାତ୍ରାସ୍ ଗେଚ୍ଛାନୁ ରାଇକିରି ଯୀଶୁସ୍‌କି ପାଛ୍‌ଲି-ପାଛ୍‌ଲି କେରାସ୍, ଆସ୍ ମାହାପୁରୋହିତ୍‌ସ୍‌କି
         ମହଲ୍‌ଘି ଚାଲି ଉଲା କର୍‌ଚାସ୍ ଆରୁ ଚୋଉକିଦାର୍ ଜାମାର୍‌ଗାନେ ଅକ୍କିକିରି ଚିଚ୍ଚୁ ଆହ୍‌ରା ଲାଗ୍ଗିୟାସ୍।
         55 ଯୀଶୁସିନ୍ ଡେମା ପିଟାଚାଗେ ମୁଖ୍ୟା ପୁରୋହିତ୍‌ଜାମାର୍ ଆରୁ ମାହାସାଭାନୁ ରୁ ଜାମା ଆଲାର୍ ତାଙ୍ଘା
         ବିରୁଦ୍ଧ୍‌ନୁ ସାକ୍ଷୀ ବେଦ୍ଦାଲିୟାର୍, ଲେକିନ୍ ଆବ୍ଡ଼ାର୍ ଏନ୍ଦେର୍‌ହି ମା ହାଖ୍ଖୀୟାର୍। 56 ଆରୁ ଢେର୍ ଆଲାର୍ ଯୀଶୁସ୍‌କି ବିରୁଦ୍ଧ୍‌ନୁ ଝୁଟ୍ଟୁ ସାକ୍ଷୀ ଚିଚ୍ଚାର୍, ଲେକିନ୍ ଆର୍‌ଘି ସାକ୍ଷୀଦ୍
         ମା ଜୁମ୍‌ରାଲିୟାଦ୍। 57 ଆନ୍ତିନ୍ ଆସ୍‌ତା ରୁ କେତ୍‌କ ଲୋକ୍ ଆଲାର୍ ଇଜ୍ଜାର୍ ଆରୁ ତାଙ୍ଘା ବିରୁଦ୍ଧ୍‌ନୁ ଝୁଟ୍ଟୁ ସାକ୍ଷୀ ଚିଚ୍ଚାର୍,
         58 “ଏମ୍ ଇ ଆଲାସ୍‌କି ଏନ୍ନେ ତେଙ୍ଗ୍‌ନାନ୍ ମେନ୍‌ଚ୍‌କାଦାମ୍ କା, ‘ଏନ୍ ଆଲାର୍‌ଘି ତିୟାର୍ କାମ୍‌ଚ୍‌କା
         ଇ ମନ୍ଦିର୍‌ବନ୍ ଧାସ୍‌କନ୍‌ଚନ୍ ଆରୁ ତିନ୍ ଦିନ୍‌ଘି ଭିତ୍‌ରେ ଦୁସ୍‌ରା ଆରୁ ଅଣ୍ଟା ମନ୍ଦିର୍ କାମନ୍,
         ଏକାଦ୍ କା ଆଲାର୍‌ଘି ଦ୍ୱାର୍‌ନୁ ତିୟାର୍ ମା ମାନ୍‌ଚ୍‌କିରୋ।’” 59 ଲେକିନ୍ ଇଦ୍‌ଘି ବାରେନୁହି ଆବ୍ଡ଼ାର୍‌ଘି ସାକ୍ଷୀଦ୍ ମା ଜୁମ୍‌ରାଲିୟାଦ୍। 60 ଆଙ୍ଗେନ୍ ମାହାପୁରୋହିତ୍‌ସ୍ ଆଲାର୍‌ଘି ମାଝାନୁ ଇଜ୍ଜାସ୍ ଆରୁ ଯୀଶୁସିନ୍ ମେନ୍‌ଚାସ୍, “ଇବ୍ଡ଼ା ଆଲାର୍
         ନିଙ୍ଘା ବିରୁଦ୍ଧ୍‌ନୁ ଏକାନ୍ ତେଙ୍ଗାଲ୍‌ନାଏ, ନିଙ୍ଘାସାନ୍ ଇଦ୍‌ଘି ଏନ୍ଦେର୍‌ହି ଯାବାବ୍ ମାଲ୍ଲାଦିନ୍
         କାଁଏ?” 61 ଲେକିନ୍ ଯୀଶୁସ୍ କାଡ଼େ-କାଡ଼େ ରାଚାସ୍, ଆରୁ ଏନ୍ଦେର୍‌ହି ଯାବାବ୍ ମା ଚିଚ୍ଚାସ୍। ହୁଦ୍‌ଘିଲାଗାନ୍
         ମାହାପୁରୋହିତ୍‌ସ୍ ଯୀଶୁସିନ୍ ଆରୁଅହନ୍ ମେନ୍‌ଚାସ୍, “ନିନ୍ ଜାମାନ୍ କାମ୍‌ନାବାଲା ଆ ପାର୍‌ମେଶ୍ଵାର୍‌ସ୍‌କି
         ହାଦ୍ଦୁୟ ଖ୍ରୀସ୍ତ୍‌ କାଁଏ?” 62 ଯୀଶୁସ୍ ଯାବାବ୍ ଚିଚ୍ଚାସ୍, “ଏନ୍ ଆ ଆଲାନିନ୍: ନିମ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁସିନ୍ ଜାମାର୍‌ଘିନ୍ତି
         ଶକ୍ତିଶାଲୀ ପାର୍‌ମେଶ୍ଵାର୍‌ସ୍‌କି ତିନାତାରା ଅକ୍କା, ଆରୁ ଆକାଶ୍ ତା ବାଦ୍‌ଲିନୁ ବାର୍‌ନାନ୍ ଏରୋର୍।”
         63 ଯୀଶୁସ୍‌କି ଇ କାତ୍‌ଥାନ୍ ମେନିକିରି ମାହାପୁରୋହିତ୍‌ସ୍ ମୁରୁକ୍ ଖୀସ୍‌ତି ତାଙ୍ଘା ଆତ୍ତ୍‌କା ଚିଢ଼ାନ୍
         ଏଟିକିରି ତେଙ୍ଗିୟାସ୍, “ଆକ୍କୁନ୍ ନାମାଗେ ସାକ୍ଷୀଘି ଏନ୍ଦେର୍ ଦାର୍‌କାର୍ ରାଇଦ୍? 64 ନିମ୍ ଜାମାର୍ ତା ପାର୍‌ମେଶ୍ଵାର୍‌ସ୍‌କି ନିନ୍ଦା କାମ୍‌ନାନ୍ ମେଞ୍ଚକାର୍ ଲେକିନ୍ ନିହ୍ମାଏ ବିଚାର୍
         ଏନ୍ଦେର୍ ରାଇ?” ଆରୁ ଜାମାର୍‌ଘି ଫାଏସ୍‌ଲା ଇଦ୍ ମାଞ୍ଚା କା ଯୀଶୁସ୍ ମରନ୍ ଦଣ୍ତ୍‌ଘି ହକ୍‌ଦାର୍ ରାଦାସ୍।
         65 ଆରୁ କେତ୍‌କ ଲୋକ୍ ଆଲାର୍ ଯୀଶୁସ୍‌କି ମିଆଁ ତୁପ୍‌ଫାଗେ ଲାଗ୍ଗିୟାର୍, ଆରୁ ତାଙ୍ଘା ହାନ୍ନୁନୁ ପଟି
         ହିଁଚାର୍ ଆରୁ ଆସିନ୍ ଘୁସା ମାରିକିରି ତେଙ୍ଗା ଲାଗ୍ଗିୟାର୍, “ଯଦି ନିନ୍ ସତ୍ତୁନିନ୍ ପାର୍‌ମେଶ୍ଵାର୍‌ସ୍‌କି
         ତାର୍‌ତି ବାର୍‌ଚ୍‌କାଦାଏ ହାଲେ ତେଙ୍ଗା କା ନିଙ୍ଗାନ୍ ନେଦ୍ ଡେମ୍‌ଚାର୍?” ଆରୁ ଦାର୍‌ୱାନ୍ ଜାମାର୍‌ହି
         ତାଙ୍ଗାନ୍ ଧାରିକିରି ଥାପ୍‌ଡ଼ାଲିୟାର୍।ପାତ୍ରାସ୍ ଯୀଶୁସିନ୍ ଅସ୍ଵୀକାର୍ କାମାଲ୍‌ଦାସ୍(ମାତିସ୍ ୨୬:୬୯-୭୫; ଲୁକାସ୍ ୨୨:୫୬-୬୨; ଯୋହାନ୍ ୧୮:୧୫-୧୮,୨୫-୨୭)66 ହତ୍‌କବାକେନ୍ ପାତ୍ରାସ୍ କିୟାଁ ଚାଲିନୁ ରାଚାସ୍, ମାହାପୁରୋହିତ୍‌ସ୍‌କି ଅଣ୍ଟା ଗୁତ୍ତିୟାଦ୍ ଆସାନ୍
         ବାର୍‌ଚାଦ୍, 67 ଯେତ୍‌କବାକେନ୍ ପାତ୍ରାସ୍‌କି ଚିଚ୍ଚୁ ଆହ୍‌ର୍‌ନାନ୍ ଏରିୟାଦ୍ ତା ଆସିନ୍ ଏକ୍‌ନଜର୍‌ନୁ ଏରିକିରି ତେଙ୍ଗିୟାଦ୍,
         “ନିନ୍‌ହି ନାଜ୍‌ରେତ୍‌ତା ଯୀଶୁସ୍‌ ଗାନେ ସାଙ୍ଗେନ୍‌ ରାଚ୍‌କାଏ।” 68 ଲେକିନ୍ ଆସ୍ ଅସ୍ଵୀକାର୍ କାମିକିରି ତେଙ୍ଗିୟାସ୍, “ଏନ୍ ଆସିନ୍ ବାଲ୍‌ଦାନ୍ ଆରୁ ନିନ୍ ଏନ୍ଦେର୍ ତେଙ୍ଗାଲ୍‌ଦିନ୍
         ଆବନ୍ ଏନ୍ ମା ବୁଝ୍‌ରାଲ୍‌ଦାନ୍।” ଇଦ୍‌ଘି ପାଛ୍‌ଲି ପାତ୍ରାସ୍ ଫାଟକ୍ ତାରା ଉର୍‌ଖିୟାସ୍; ଆରୁ ଆଖାନେନ୍
         ହେରୁଦ୍ ଅହ୍ଲିୟାଦ୍। 69 ଆରୁ ଆ ଗୁତ୍ତିୟାଦ୍ ଆସିନ୍ ଏରିକିରି ଆସ୍‌ତା ଚାହାନୁ ଇଜ୍ଜକା ଆଲାରିନ୍, ଆରୁହି ତେଙ୍ଗା ଲାଗ୍ଗିୟାଦ୍,
         “ଇ ଆଲାସ୍ ଆବ୍ଡ଼ାର୍‌ଘି ଭିତର୍‌ନୁ ଅର୍‌ତୁସ୍।” 70 ଲେକିନ୍ ଆସ୍ ଆରୁହି ଅସ୍ଵୀକାର୍ କାମ୍‌ଚାସ୍, ଇଦ୍‌ଘି କାଟେ ଡେରି ପାଛ୍‌ଲି ଆସ୍‌ତା ଇଜ୍ଜକା ଆଲାର୍
         ପାତ୍ରାସ୍‌ସିନ୍ ତେଙ୍ଗିୟାର୍, “ଜରୁର୍ ନିନ୍ ହୁବ୍ଡ଼ାର୍‌ଘି ଭିତର୍‌ନୁ ଅର୍‌ତୁୟ; ଏନ୍ଦେର୍‌ଗେକା
         ନିନ୍‌ହି ତା ଗାଲିଲୀନ୍ତା ଆଲାଏ।” 71 ଆଙ୍ଗେନ୍ ପାତ୍ରାସ୍ ତେଙ୍ଗିୟାସ୍ ଯଦି ଏନ୍ ଝୁଟ୍ଟୁ ତେଙ୍ଗାଲ୍‌ଦାନ୍ ତା ଏଙ୍ଗାଗେ ସାରାପ୍ ଲାଗ୍ଗଦ୍
         ଆରୁ କସମ୍ ମହିଁକିରି ତେଙ୍ଗା ଲାଗ୍ଗିୟାସ୍ କା, “ନିମ୍ ଏକା ଆଲାସ୍‌କି ବାରେନୁ ତେଙ୍ଗାଲ୍‌ଦାର୍, ଏନ୍
         ଆସିନ୍ ବାଲ୍‌ଦାନ୍।” 72 ଠିକ୍ ହୁଙ୍ଗେନିନ୍ ହେରୁଦ୍ ଦୁସ୍‌ରାଥର୍ ଅହ୍ଲିୟାଦ୍ ଆଙ୍ଗେନ୍ ପାତ୍ରାସ୍‌କେ ଯୀଶୁସ୍‌କି ତେଙ୍କା ଇ
         କାତ୍‌ଥାଦ୍ ମନେ ଖାତ୍‌ରାଦ୍ କା, “ହେରୁଘି ଦୁଇ ଥର୍ ଅହ୍ଲନାଘି ଆଘ୍‌ଲି ନିନ୍ ଏଙ୍ଗାନ୍ ତିନ୍ ଥର୍
         ଅସ୍ଵୀକାର୍ କାମୟ।” ଆରୁ ଆସ୍ ଯୀଶୁସ୍‌କି କାତ୍‌ଥାନ୍ ସୋଚିକିରି ନିହ୍‌ଚାରା-ନିହ୍‌ଚାରା ଅହ୍ଲାଗେ
         ଲାଗ୍ଗିୟାସ୍।
         
            

         
      

   
      
         15
ଯୀଶୁସିନ୍ ପିଲାତୁସ୍‌କି ଆଘ୍‌ଲି ଅନ୍ଦ୍ରାଲ୍‌ନାଏ(ମାତିସ୍ ୨୭:୧,୨; ୨୭:୧୨-୧୪; ଲୁକାସ୍ ୨୩:୧-୫; ଯୋହାନ୍ ୧୮:୨୮-୩୮)151 ଭୋର୍ ପାଇରିନ୍ ମୁଖ୍ୟା ପୁରୋହିତ୍, ପଣ୍ତିତ୍, ମୁଖ୍ୟାର୍ ଆରୁ ସାଭାନ୍ତା ଜାମା ଆଲାର୍ ବିଚାର୍ କାମ୍‌ଚାର୍,
         ଇଦ୍‌ଘି ପାଛ୍‌ଲି ଆବ୍ଡ଼ାର୍ ଯୀଶୁସିନ୍ ହିଁଇକିରି, ପିଲାତୁସ୍‌କି ହେଖ୍ଖାନୁ ସୋଁପ୍‌ଚେଇଚାର୍। 2 ପିଲାତୁସ୍ ଯୀଶୁସିନ୍ ମେନ୍‌ଚାସ୍, “ନିନ୍ ୟାହୁଦୀ ଜାମାର୍‌ଘି ରାଜାଏ କାଁଏ?” ଯୀଶୁସ୍ ଯାବାବ୍ ଚିଚ୍ଚାସ୍,
         “ନିମ୍ ଠିକେନ୍ ତେଙ୍ଗାଲ୍‌ଦାର୍।” 3 ଆଙ୍ଗେନ୍ ମୁଖ୍ୟା ପୁରୋହିତ୍‌ଜାମାର୍ ଯୀଶୁସ୍‌କି ମିଆଁ ଢେର୍ ଦୋଷ୍ ଚିୟାଗେ ଲାଗ୍ଗିୟାର୍। 4 ଆଙ୍ଗେନ୍ ପିଲାତୁସ୍ ଆରୁଅହନ୍ ଯୀଶୁସିନ୍ ମେନ୍‌ଚାସ୍, “ଏରା ଇବ୍ଡ଼ାର୍ ନିଙ୍ଘା ମିଆଁ କେତ୍‌କ ବାଡ଼୍‌କା
         ଦୋଷ୍ ଚିୟାଲ୍‌ନାଏ, ଇଦ୍‌ଘି ନିଙ୍ଘାସାନ୍ ଏନ୍ଦେର୍‌ହି ଯାବାବ୍ ମାଲ୍ଲାଦିନ୍ କାଁଏ?” 5 ଲେକିନ୍ ଯୀଶୁସ୍ ଏନ୍ଦେର୍‌ହି ଯାବାବ୍ ମା ଚିଚ୍ଚାସ୍; ଇବନ୍ ଏରିକିରି ପିଲାତୁସ୍ ମୁରୁକ୍ ଆଚ୍‌ମିତ୍
         ମାନ୍‌ଚାସ୍‌କେରାସ୍।ଯୀଶୁସ୍‌କେ ମରନ୍ ଦଣ୍ଡ୍‌ଘି ହୁକୁମ୍ ଚିୟାଲ୍‌ନାଏ(ମାତିସ୍ ୨୭:୧୫-୨୬; ଲୁକାସ୍ ୨୩:୧୩-୨୫; ଯୋହାନ୍ ୧୮:୩୯—୧୯:୧୬)6 ଲେକିନ୍ ପରବ୍‌ଘି ସାମାୟନୁ ଆଲାର୍ ନେକାନ୍ ନିଆଲିୟାର୍ ଆବ୍ଡ଼ାରିନ୍ ପିଲାତୁସ୍ ଆମ୍ଵା ଚାଲିୟାସ୍,
         ଇଦ୍ ଅଣ୍ଟା ନିୟମ୍ ରାଚା। 7 ହୁ ସାମାୟନୁ ବାରାବ୍ବାସ୍ ନାମେଘି ଅଣ୍ଟା ଆଲାସ୍ ଜେହେଲ୍‌ନୁ ରାଚାସ୍। ଆସ୍ ସାର୍‌କାର୍‌ଘି ବିରୁଦ୍ଧ୍
         ଅଣ୍ଟା ଲାଡ଼ାଇନୁ ଭାଗ୍ ଅଚ୍ଚକାଚାସ୍ ଆରୁ ଆସ୍ କେତ୍‌କ ଆଲାରିନ୍ ପିଟ୍ଟକାଚାସ୍। 8 ଆଙ୍ଗେନ୍ ଆଲାର୍‌ଘି ଭିଡ଼୍‌ଦ୍‌ ମିଆଁ କାଇକିରି ପିଲାତୁସ୍ ରାଜାସ୍‌ସାନ୍ ବାର୍‌ଚାର୍ ଆରୁ ଆର୍‌ଜୀ
         କାମାଗେ ଲାଗ୍ଗିୟାର୍ କା, ଏସ୍‌କେ ନିମ୍ କାମ୍‌ତେଲେ ବାରାଲ୍‌ଦାର୍ ଆନ୍ନେନ୍ ଇଥ୍‌ରହି କାମା। 9 ଆଙ୍ଗେନ୍ ପିଲାତୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ନିମ୍ ଏନ୍ଦେର୍ ଚାହାଁଲ୍‌ଦାର୍? ଏନ୍ ନିହ୍ମା
         ଲାଗାନ୍ ୟାହୁଦୀ ଜାମାର୍‌ଘି ରାଜାସିନ୍ ଆମ୍ଵନ୍‌ଚନ୍ କାଁଏ?” 10 ଆସ୍ ଆହାଲିୟାସ୍ କା ମୁଖ୍ୟା ପୁରୋହିତ୍‌ଜାମାର୍ ହିସ୍‌ଙ୍ଗାତି ଯୀଶୁସିନ୍ ଧାର୍‌ତାଚ୍‌କାଚାର୍। 11 ଲେକିନ୍ ମୁଖ୍ୟା ପୁରୋହିତ୍‌ଜାମାର୍ ଆଲାରିନ୍ ଚାଢ଼ାବାଗେ ଲାଗ୍ଗିୟାର୍ କା ଆବ୍ଡ଼ାର୍ ବାରାବ୍ବାସିନ୍‌ନିନ୍
         ଆମ୍ଵାଗେ ଦାବି କାମର୍। 12 ଲେକିନ୍ ପିଲାତୁସ୍ ଆଲାର୍‌ଘି ଭିଡ଼୍‌ବନ୍ ଆରୁଅହନ୍ ମେନ୍‌ଚାସ୍, “ହାଲେ ନିମ୍ ନେକାନ୍ ୟାହୁଦୀ ଜାମାର୍‌ଘି
         ରାଜା ବୁଲି ତେଙ୍ଗାଲ୍‌ଦାର୍, ଆସ୍‌ଗାନେ ଏନ୍ ଏନ୍ଦେର୍ କାମନ୍?” 13 ଆବ୍ଡ଼ାର୍ ଆରୁ ଜୋର୍‌ସେ ଚିର୍‌ରାରାଚାର୍ ଆରୁ ତେଙ୍ଗିୟାର୍, “ଇସିନ୍ କ୍ରୁଶ୍‌ନୁ ଠୋକା!” 14 ଆଙ୍ଗେନ୍ ପିଲାତୁସ୍ ଆବ୍ଡ଼ାରିନ୍ ମେନ୍‌ଚାସ୍, “ଏନ୍ଦେର୍‌ଗେ, ଇସ୍ ଏନ୍ଦେର୍ ଦୋଷ୍ କାମ୍‌ଚ୍‌କାଦାସ୍?”
         ଲେକିନ୍ ଆବ୍ଡ଼ାର୍ ଆରୁ ଜୋର୍‌ସେ ଚିର୍‌ରାରାଗେ ଲାଗ୍ଗିୟାର୍, “ଇସିନ୍ କ୍ରୁଶ୍‌ନୁ ଠୋକା!” 15 ଆଙ୍ଗେନ୍ ପିଲାତୁସ୍ ଭିଡ଼୍‌ବନ୍ ଖୁସୀ କାମାଗେ ବିଚାର୍ କାମ୍‌ଚାସ୍, ଆରୁ ଆସ୍ ଆବ୍ଡ଼ାର୍‌ଘି ଲାଗାନ୍
         ବାରାବ୍ବାସ୍‌ସିନ୍ ଆମ୍ବେଇଚାସ୍, ଆରୁ ଯୀଶୁସିନ୍ କୋଡ୍‌ରାତି ଡେମ୍‌ତିକିରି କ୍ରୁଶ୍‌ନୁ ଠୋକାଗେ ସୋଁପ୍‌ଚେଇଚାସ୍।ପଲ୍‌ଟନ୍‌ଜାମାର୍ ଯୀଶୁସିନ୍ ବେଜ୍ଜତ୍ କାମାଲ୍‌ନାଏ(ମାତିସ୍ ୨୭:୨୭-୩୧; ଯୋହାନ୍ ୧୯:୨,୩)16 ଇଦ୍‌ଘି ପାଛ୍‌ଲି ପଲ୍‌ଟନ୍‌ଜାମାର୍ ଯୀଶୁସିନ୍ ରାଜାସ୍‌କି ରାଜ୍‌ମହଲ୍ ଉଲ୍‌ତା ଚାଲିନୁ ହୋଇକିରି,
         ଆସାନ୍ ପଲ୍‌ଟନ୍‌ଜାମାର୍‌ଘି ଜାମା ଦଲ୍‌ବନ୍ ଠୁଡ଼ିୟାଚାର୍। 17 ଆବ୍ଡ଼ାର୍ ଯୀଶୁସିନ୍ ବାଇଗଣୀ ରଙ୍ଗ୍‌ଘି ଚିଢ଼ା ଆତ୍‌ତ୍ତାଚାର୍ ଆରୁ ଆଚ୍ଚୁଘି ମୁକୁଟ୍ ଗଥିକିରି ତାଙ୍ଘା
         କୁକ୍କୁନୁ ଆତ୍‌ତ୍ତାଚାର୍, 18 ଆରୁ ଆବ୍ଡ଼ାର୍ ଏନ୍ନେ ତେଙ୍ଗିକିରି ବେଜ୍ଜତ୍ କାମାଗେ ଲାଗ୍ଗିୟାର୍, “ହେ ୟାହୁଦୀ ଜାମାର୍‌ଘି ରାଜା,
         ଯୋହାର୍!” 19 ଆରୁ ଆବ୍ଡ଼ାର୍ ଯୀଶୁସ୍‌କି କୁକ୍କୁନ୍ ଠେଙ୍ଗାତି ଡେମାଲିୟାର୍, ତାଙ୍ଘା ମିଆଁ ତୁପ୍‌ଫାଲିୟାର୍, ଆରୁ
         ତାଙ୍ଘା ଆଘ୍‌ଲି ହାଁଠୁୱାରାଇକିରି ତାଙ୍ଗାନ୍ ଯୋହାର୍ କାମାଲିୟାର୍। 20 ଆସ୍‌କି ବେଜ୍ଜତ୍ କାମ୍‌ଚ୍‌କା ପାଛ୍‌ଲି, ଆବ୍ଡ଼ାର୍ ଆ ବାଇଗଣୀ ଚିଢ଼ାନ୍ ଇଁଚିୟାର୍ ଆରୁ ଅଚ୍ଚାର୍
         କେରାର୍ ଆରୁ ତାଙ୍ଘା ନିଜର୍ ଚିଢ଼ାନ୍ ଆତ୍‌ତ୍ତାଚାର୍; ଆରୁ ଆବ୍ଡ଼ାର୍ ଯୀଶୁସିନ୍ କ୍ରୁଶ୍‌ନୁ ଠୋକାଗେ
         ବାହ୍‌ରି ଅଚ୍ଚାର୍ କେରାର୍।ଯୀଶୁସିନ୍ କ୍ରୁଶ୍‌ନୁ ଠୋକାଲ୍‌ନାଏ(ମାତିସ୍ ୨୭:୩୧-୪୪; ଲୁକାସ୍ ୨୩:୨୭-୪୩; ଯୋହାନ୍ ୧୯:୧୭-୨୭)21 କୂରୀଣୀ ସହର୍‌ନୁ ଶିମୋନ୍ ନାମେଘି ଅଣ୍ଟା ଆଲାସ୍ ରାଚାସ୍, ଆସ୍ ଆଲେକ୍‌ଜାଣ୍ଡାର୍ ଆରୁ ରୁଫସ୍‌କି ତାମ୍ବାସ୍
         ରାଚାସ୍, ଆସ୍ ହାଲ୍ଲୁ ତାର୍‌ତି ବାରାଲିୟାସ୍; ଆବ୍ଡ଼ାର୍ ଆସିନ୍ ଯୀଶୁସ୍‌କି କ୍ରୁଶ୍‌ବନ୍ ଚେଡ଼ାଗେ
         ଯବର୍‌ଜସ୍‌ତି କାମ୍‌ଚାର୍। 22 ଆରୁ ଆବ୍ଡ଼ାର୍ ଯୀଶୁସିନ୍ ଗୋଲ୍‌ଗାଥା ନାମେଘି ଆଡ୍ଡାଗେ ଅଚ୍ଚାର୍, ଇଦ୍‌ଘି ମତ୍‌ଲବ୍ “ଖୋପ୍‌ଡ଼ି ଆଡ୍ଡା”,
         23 ଆବ୍ଡ଼ାର୍ ଯୀଶୁସ୍‌କେ ମୁର୍‌ହ୍‌ ନାମେଘି ଅଣ୍ଟା ମାନ୍ଦାର୍ ଅଙ୍ଗୁର୍ ରାସେନୁ ମେଶାବାଇକିରି ହାପ୍ପାଗେ
         ଚିଚ୍ଚାର୍, ଲେକିନ୍ ଆସ୍ ଆବନ୍ ମା ହାପ୍ପିୟାସ୍। 24 ଆନ୍ତିନ୍ ଆବ୍ଡ଼ାର୍ ଯୀଶୁସିନ୍ କ୍ରୁଶ୍ ମିଆଁ ଠୋକ୍‌ଚାର୍ ଆରୁ ତାଙ୍ଘା ଚିଢ଼ାବନ୍ ଆଘ୍‌ଲି ଆବ୍ଡ଼ାର୍
         ଭିନେ-ଭିନେ ଭାଗ୍ କାମ୍‌ଚେଇଚାର୍, ଆରୁ ନେକାଗେ ଏକାଦ୍ ହାଖ୍ଖରଦ୍, ଆବନ୍ ଆହାଗେ ଚିଠା ଅଥ୍‌ରିକିରି,
         ତାହ୍ମା ଭିତ୍‌ରେ ହାଟ୍‌ରାର୍। 25 ପାଇରିନ୍ତା ଲାଗ୍‌ଭାଗ୍ ନଅ ବାଜେ ସାମାୟଗେ ଆବ୍ଡ଼ାର୍ ଯୀଶୁସିନ୍ କ୍ରୁଶ୍‌ନୁ ଠୋକ୍‌ଚାର୍, 26 ଆରୁ ଯୀଶୁସ୍‌କି କ୍ରୁଶ୍ ମିଆଁ ଦୋଷୀବାଲା ଅଣ୍ଟା ପାଟା ଲାଗାବାଚ୍‌କା ରାଚା ଆନ୍ନୁ ଲେଖ୍‌ଚ୍‌କାରାଚା,
         “ୟାହୁଦୀ ଜାମାର୍‌ଘି ରାଜାସ୍”। 27 ଆରୁ ଯୀଶୁସ୍‌ଗାନେ ଆରୁ ଦୁଇ ଲୋକ୍ ଡାକୁରିନ୍ କ୍ରୁଶ୍‌ନୁ ଠୋକ୍‌ଚାର୍, ଅଣ୍ଟାସିନ୍ ତାଙ୍ଘା ଡେବ୍‌ବାତାରା
         ଆରୁ ଅଣ୍ଟାସିନ୍ ତାଙ୍ଘା ତିନାତାରା ଠୋକ୍‌ଚାର୍। 28 (ଏନ୍ନେନ୍ ପାବିତାର୍‌ଶାସ୍ତ୍ରନ୍ତା ଇ କାତ୍‌ଥାବଦ୍ ପୁରା ମାନ୍‌ଚା କା, ଆସିନ୍ ବଦ୍‌ମାସ୍ ଆଲାର୍ ଗାନେ
         ଗନ୍ତି କାମାକେରାଦ୍।) 29 ଆପାବୁନୁ କାଲୁ ଆଲାର୍ ନିଜର୍-ନିଜର୍ କୁକ୍କୁନ୍ ନୁକା-ନୁକା ଯୀଶୁସ୍‌କି ଅପ୍‌ମାନ୍ କାମିକିରି ତେଙ୍ଗାଗେ
         ଲାଗ୍ଗିୟାର୍, “ବାଃ! ମନ୍ଦିର୍ ଧାସ୍‌କୁସ୍ ଆରୁ ତିନ୍ ଦିନ୍ ଭିତ୍‌ରେ କାମୁ ଆଲାସ୍! 30 ନିନ୍ କ୍ରୁଶ୍‌ତି ଏତ୍ତା ଆରୁ ନିଜ୍‌କେନିଜ୍ ବାଛାବା।” 31 ମୁଖ୍ୟା ପୁରୋହିତ୍‌ଜାମାର୍, ଆରୁ ପଣ୍ତିତ୍‌ଜାମାର୍‌ହି ଆସ୍‌କି ମାଜାକ୍ ଉଡ଼ାବାଲିୟାର୍, ଆରୁ ତାମ୍-ତାମ୍
         ଏନ୍ନେ କାଚ୍‌ନେଖ୍‌ରା ଲାଗ୍ଗିୟାର୍, “ଇସ୍ ଦୁସ୍‌ରାରିନ୍ ତା ବାଛାବାଚାସ୍, ଲେକିନ୍ ଇସ୍ ନିଜ୍‌କେ
         ବାଛାବାଗେ ପଲ୍ଲାଲ୍‌ଦାସ୍। 32 ଇସ୍ରାଏଲ୍ ଜାମାର୍‌ଘି ରାଜା ଖ୍ରୀସ୍ତ୍‌, ଆକ୍କୁନିନ୍ କ୍ରୁଶ୍‌ତି ଏତ୍ତାବାରା ଏସ୍‌କେ କା ଏମ୍ ଇବନ୍
         ଏରିକିରି ବିଶ୍ଵାସ୍ କାମମ୍।” ଆରୁ ଏକାର୍ ଯୀଶୁସ୍‌ଗାନେ କ୍ରୁଶ୍‌ନୁ ଠୋକ୍‌ଚ୍‌କାରାଚାର୍ ଆବ୍ଡ଼ାର୍‌ହି
         ଆସ୍‌କି ଅପ୍‌ମାନ୍ କାମାଗେ ଲାଗ୍ଗିୟାର୍।ଯୀଶୁସ୍‌କି ମରନ୍(ମାତିସ୍ ୨୭:୪୫-୫୬; ଲୁକାସ୍ ୨୩:୪୪-୪୯; ଯୋହାନ୍ ୧୯:୨୮-୩୦)33 ବାର ବାଜେନ୍ତି ଆଡ଼୍‌ତି ବିଡ଼ିନ୍ତା ତିନ୍‌ବାଜେତକ୍ ପୁରା ଦେଶ୍‌ନୁ ଉହା ମାନ୍‌ଚାକେରା, 34 ଲାଗ୍‌ଭାଗ୍ ତିନ୍‌ବାଜେଗେ ଯୀଶୁସ୍ ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାସ୍, “ଏଲୋଇ, ଏଲୋଇ, ଲାମା
         ସାବାଖ୍‌ତାନୀ?” ଇଦ୍‌ଘି ମାନେ, “ହେ ଏଙ୍ଘା ପାର୍‌ମେଶ୍ୱାର୍, ହେ ଏଙ୍ଘା ପାର୍‌ମେଶ୍ୱାର୍, ନିନ୍ ଏଙ୍ଗାନ୍
         ଏନ୍ଦେର୍‌ଗେ ଆମ୍ବେଇଚ୍‌କାଏ?” 35 ଇବନ୍ ମେନିକିରି ଚାହାନୁ ଇଜ୍ଜକା ଆଲାର୍‌ଘି ଭିତର୍‌ନୁ, ଏକାର୍-ଏକାର୍ ତେଙ୍ଗିୟାର୍, “ଏରା, ଇସ୍ ଏଲିୟାସ୍‌ସିନ୍
         ମେହାଁଲ୍‌ଦାସ୍।” 36 ଆରୁ ଅର୍‌ତୁସ୍ କୁଦିୟାରାଇକିରି କେରାସ୍ ଆରୁ ସ୍ପଞ୍ଜବନ୍ ହାଡ଼୍‌ଖା ଅଙ୍ଗୁର୍ ରାସେନୁ ବୋତ୍‌ଥାସ୍,
         ଆରୁ ଆବନ୍ ଠେଙ୍ଗାନୁ ଲାଗାବାଚାସ୍ ଆରୁ ଯୀଶୁସ୍‌କେ ହାପ୍ପାଗେ ଚିଚ୍ଚାସ୍ ଆରୁ ତେଙ୍ଗିୟାସ୍, “ରା ତା!
         ଏର୍‌ଦାତ୍, ଏଲିୟାସ୍ ଇସିନ୍ ଏତ୍ତତାଗେ ବାରାଲ୍‌ଦାସ୍ କା ମାଲ୍ଲା।” 37 ଲେକିନ୍ ଯୀଶୁସ୍ ଜୋର୍‌ସେ ଚିର୍‌ରା ରାଇକିରି କେଚ୍ଚାସ୍‌କେରାସ୍। 38 ଆରୁ ମନ୍ଦିର୍‌ତା ପାର୍‌ଦାଦ୍ ମିଁତି କିୟାଁଜୁଟି ଏଟ୍‌ରିକିରି ଦୁଇଖଣ୍ ମାନ୍‌ଚାକେରା। 39 ତାଙ୍ଘା ଆଘ୍‌ଲି ପଲ୍‌ଟନ୍‌ଜାମାର୍‌ଘି ଅଣ୍ଟା ମୁଖ୍ୟାସ୍ ଇଜ୍ଜକାଚାସ୍, ଯୀଶୁସ୍‌କି ଏନ୍ନେ ରକମ୍ ଖିନାନ୍
         ଏରିକିରି ତେଙ୍ଗିୟାସ୍, “ସତ୍ତୁନିନ୍ ଇ ଆଲାସ୍, ପାର୍‌ମେଶ୍ଵାର୍‌ସ୍‌କି ହାଦ୍ଦୁ ରାଚାସ୍!” 40 ୟୋଁଲୋକ୍ ମାଏକିନିଆଁର୍‌ହି ଗେଚ୍ଛାନ୍ତି ଏରାଲିୟାର୍: ଆବ୍ଡ଼ାର୍‌ଘି ଭିତର୍‌ନୁ ମାରିୟାମ୍ ମାଗ୍‌ଦାଲୀନୀ,
         ଛୋଟେ ୟାକୁବ୍, ଆରୁ ଯୋଷେସ୍‌କି ତାଙ୍ଗ୍ୟ ମାରିୟାମ୍, ଆରୁ ଶାଲୋମୀ ରାଚାର୍। 41 ଯେତ୍‌କବାକେନ୍ ଯୀଶୁସ୍ ଗାଲିଲୀନୁ ରାଚାସ୍ ହତ୍‌କବାକେନ୍ ଆବ୍ଡ଼ାର୍ ଆସ୍‌କି ପାଛ୍‌ଲି କାଇକିରି ସେବା
         କାମାଲିୟାର୍; ଆରୁ ଯେରୁଶାଲେମ୍‌ସ୍‌ତି ତାଙ୍ଘାଗାନେ ବାର୍‌ଚ୍‌କା, ଆରୁ ଢେର୍ ମାଏକିନିଆଁର୍‌ହି ଏରାଲିୟାର୍
         ।ଯୀଶୁସିନ୍ ମାଡ଼୍‌ନା(ମାତିସ୍ ୨୭:୫୭-୬୧; ଲୁକାସ୍ ୨୩:୫୦-୫୬; ଯୋହାନ୍ ୧୯:୩୮-୪୨)42 ପାବିତାର୍ ଉଲ୍ଲାଘି ଆଘ୍‌ଲି ଉଲ୍ଲାଦ୍ ତିୟାରିଘି ଉଲ୍ଲା ରାଚା, ହୁ ଉଲ୍ଲା ବିଡ଼ି ଅକ୍କିୟାକେରା, 43 ହାରାମାଥିୟା ପାଡ଼ାନୁ ଯୋଷେଫ୍ ନାମେଘି ଅଣ୍ଟା ଆଲାସ୍ ରାଚାସ୍, ଆସ୍ ୟାହୁଦୀ ଜାମାର୍‌ଘି ସାଭାନ୍ତା
         ଅଣ୍ଟା ସଦସ୍ୟ ରାଚାସ୍। ଆସ୍ ନିଜେ ପାର୍‌ମେଶ୍ଵାର୍‌ସ୍‌କି ରାଜୀଘି ଆଶ୍ରା ଏରାଲିୟାସ୍, ଆସ୍ ସାହସ୍
         ଧାରିକିରି ପିଲାତୁସ୍‌କି ଚାହାଗେ କେରାସ୍ ଆରୁ ଆସିନ୍ ଯୀଶୁସ୍‌କି ମାଁଣାନ୍ ନିଚାସ୍। 44 ଲେକିନ୍ ଆସ୍ କେଚ୍ଚାସ୍ କେରାସିନ୍ ଇବନ୍ ମେନିକିରି ପିଲାତୁସ୍ ଆଚ୍‌ମିତ୍ ମାନ୍‌ଚାସ୍‌କେରାସ୍; ଆରୁ
         ପଲ୍‌ଟନ୍‌ଜାମାର୍‌ଘି ମୁଖିଆସିନ୍ ଚାହାଗେ ମେଁହିକିରି ଆସିନ୍ ମେନ୍‌ଚାସ୍ କା, “ଆସ୍ କାଁଏ ଢେର୍ ଡେରି
         ମାନ୍‌ଚାଦିନ୍ କେଚ୍ଚାସ୍ କେରାସିନ୍ ଯେ?” 45 ଆରୁ ଆ ପଲ୍‌ଟନ୍‌ର୍‌ଘି ମୁଖ୍ୟାସ୍‌ତି ପିଲାତୁସ୍ ଖବର୍ ହାଖ୍ଖୀକିରି, ଯୋଷେଫ୍‌ସ୍‌କେ ମାଁଣାନ୍ ଚିଚ୍ଚାସ୍।
         46 ଯୋଷେଫ୍‌ସ୍ ଅଣ୍ଟା ଛିଟ୍‌ଚିଢ଼ା ହେନ୍ଦିକିରି ଅନ୍ଦ୍ରାସ୍, ଆରୁ ଯୀଶୁସିନ୍ କ୍ରୁଶ୍‌ତି ଏତ୍ତାଚାସ୍
         ଆରୁ ଆ ଚିଢ଼ାତି ଆସିନ୍ ଗୁଢ଼ିୟାଚାସ୍, ଆରୁ ପାର୍ତ୍ତାନୁ ଖୋଲ୍‌କା ଅଣ୍ଟା ମାସ୍‌ଣାନୁ ଆସିନ୍ ଉଇଏଚାସ୍,
         ଆରୁ ମାସ୍‌ଣାଘି ଘୁମାନୁ ଅଣ୍ଟା ଚାଁଚା ଢୁଲେଇଚିଚ୍ଚାସ୍। 47 ଯୀଶୁସିନ୍ ଏକା ଆଡ୍ଡାନୁ ଉଇୟା କେରା ଆବନ୍ ମାରିୟାମ୍ ମାଗ୍‌ଦାଲୀନୀ ଆରୁ ଯୋଷେସ୍‌କି ତାଙ୍ଗ୍ୟ ମାରିୟାମ୍
         ଏରିୟାର୍।

ଯୀଶୁସ୍ କେଚ୍ଚକାନ୍ତି ଉଜ୍ଜାଲ୍‌ଦାସ୍(ମାତିସ୍ ୨୮:୧-୮; ଲୁକାସ୍ ୨୪:୧-୧୨; ଯୋହାନ୍ ୨୦:୧-୧୦)161 ପାବିତାର୍ ଉଲ୍ଲାଘି ପାଛ୍‌ଲି, ମାରିୟାମ୍ ମାଗ୍‌ଦାଲୀନୀ, ୟାକୁବ୍‌ସ୍‌କି ତାଙ୍ଗ୍ୟ ମାରିୟାମ୍, ଆରୁ
         ଶାଲୋମୀ ବାସ୍‌ନା ଇସୁଙ୍ଗ୍ ହେନ୍ଦିୟାର୍, ଏସ୍‌କେ କା ଆବ୍ଡ଼ାର୍ କାଇକିରି ଯୀଶୁସ୍‌କି ମେଦୁନୁ ଖାସାଗେ
         ଅଙ୍ଗର୍। 2 ଆରୁ ହାପ୍ତାଘି ପହ୍‌ଲେ ଉଲ୍ଲା ଭୋର୍ ପାଇରିନ୍, ଆବ୍ଡ଼ାର୍ ମାସ୍‌ଣାସାନ୍ କେରାର୍ ହତ୍‌କବାକେନ୍ ବିଡ଼ି
         ଆର୍‌ଗ୍‌କିଚା, 3 ଆବ୍ଡ଼ାର୍ ତାମ୍-ତାମ୍ କାଚ୍ଚନେଖ୍‌ରାଲିୟାର୍, “ନେଦ୍ ନାମାଗେ ମାସ୍‌ଣା ଘୁମାନ୍ତି ଚାଁଚାନ୍ ଢୁଲିୟର୍‌ଚର୍?”
         ଏନ୍ଦେର୍‌ଗେକା ଆଦ୍ ଢେର୍ ବାଡ଼୍‌କା ରାଚା। 4 ହତ୍‌କବାକେନ୍ ଆବ୍ଡ଼ାର୍ ଏରିୟାର୍ କା, ଆସ୍‌ତା ବାଡ଼୍‌କା ଚାଁଚା ଢୁଲିୟାରାଚା କେର୍‌କିଚି। 5 ଆବ୍ଡ଼ାର୍ ମାସ୍‌ଣା ଉଲା କର୍‌ଚାର୍ ଆରୁ ଧୋବ୍ ଚିଢ଼ା ଆତ୍ତ୍‌କା ଅଣ୍ଟା ଯୁୱାନ୍ କୁକ୍କସିନ୍ ତିନାତାରା
         ଅକ୍କାନ୍ ଏରିକିରି, ମୁରୁକ୍ ଆଚ୍‌ମିତ୍ ମାନ୍‌ଚାର୍ କେରାର୍। 6 ଆଙ୍ଗେନ୍ ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଆଚ୍‌ମିତ୍ ଆମାମାନା, ନିମ୍ କ୍ରୁଶ୍‌ନୁ କେଚ୍ଚକା ନାଜ୍‌ରେତ୍‌ତା
         ଯୀଶୁସିନ୍ ବେଦ୍ଦାଲ୍‌ଦାର୍। ଏନ୍ଦେର୍‌ଗେକା ଆସ୍ ଉଜ୍ଜିୟାସ୍ କେର୍‌କାଦାସ୍, ଆସ୍ ଇସାନ୍ ମାଲ୍‌କାସିନ୍;
         ଏରା, ଇ ଆଡ୍ଡାନୁ, ଆବ୍ଡ଼ାର୍ ତାଙ୍ଗାନ୍ ଉଇକାଚାର୍। 7 ଲେକିନ୍ ନିମ୍ କାଇକିରି, ତାଙ୍ଘା ଚେଲାଜାମାରିନ୍ ଆରୁ ପାତ୍ରାସ୍‌ସିନ୍ ତେଙ୍ଗା କା, ଆସ୍ ନିହ୍ମାସ୍‌ତି
         ଆଘ୍‌ଲି ଗାଲିଲୀଗେ କାଲ୍‌ଦାସ୍। ଆସ୍ ନିମାନ୍ ଏସ୍‌କେ ତେଙ୍କାଚାସ୍, ଆନ୍ନେନ୍ ନିମ୍ ଆସିନ୍ ଆସାନ୍
         ଏରର୍।” 8 ଆଙ୍ଗେନ୍ ଆବ୍ଡ଼ାର୍ ମାସ୍‌ଣାସ୍‌ତି ଉର୍‌ଖିକିରି କୁଦିୟାରାତେ ବୁଙ୍ଗିୟାର୍‌କେରାର୍; ଏନ୍ଦେର୍‌ଗେକା
         ଆବ୍ଡ଼ାର୍ ଏଲ୍‌ଚ୍‌କାତି ଥାର୍‌ଥାର୍‌ରାଲିୟାର୍ ଆରୁ ଆଚ୍‌ମିତ୍ ମାନିକିରି ଘାବ୍‌ରାରା କାଲିୟାର୍;
         ଆରୁ ଆବ୍ଡ଼ାର୍ ନେକାନ୍‌ହି ଏନ୍ଦେର୍‌ହି ମା ତେଙ୍ଗିୟାର୍, ଏନ୍ଦେର୍‌ଗେକା ଆବ୍ଡ଼ାର୍ ଏଲ୍‌ଚିୟାର୍
         କେର୍‌କାଚାର୍।ମାରିୟାମ୍ ମାଗ୍‌ଦାଲୀନୀଗେ ଯୀଶୁସ୍ ଦର୍ଶନ୍ ଚିଆଲ୍‌ଦାସ୍(ମାତିସ୍ ୨୮:୯,୧୦; ଯୋହାନ୍ ୨୦:୧୧-୧୮)9 ଯୀଶୁସ୍ ହାପ୍ତାଘି ପହ୍‌ଲେ ଉଲ୍ଲା ଭୋର୍ ପାଇରିନ୍ କେଚ୍ଚକାନ୍‌ନ୍ତି ଉଜ୍ଜିୟାସ୍, ଆସ୍ ଜାମାର୍‌ଘିନ୍ତି
         ଆଘ୍‌ଲି ମାରିୟାମ୍ ମାଗ୍‌ଦାଲୀନୀଗେ ଦର୍ଶନ୍ ଚିଚ୍ଚାସ୍, ନେଖାସ୍ତି କା ଆସ୍ ସାତ୍ତେଟା ଭୁତ୍ତୁନ୍ ଅଥ୍‌ର୍‌କାଚାସ୍।
         10 ଆଦ୍ କାଇକିରି ଯୀଶୁସ୍‌କି ସାଙ୍ଗେ ସାଥୀରିନ୍ ଖବର୍ ଚିଚ୍ଚାଦ୍ ଆବ୍ଡ଼ାର୍ ଦୁଃଖୁତି ଅହ୍ଲାଲିୟାର୍।
         11 ଆରୁ ଯେତ୍‌କବାକେନ୍ ଆବ୍ଡ଼ାର୍ ଆଦ୍‌ଘି କାତ୍‌ଥାବନ୍ ମେନ୍‌ଚାର୍ କା ଯୀଶୁସ୍ ଉଜ୍ଜିୟାସ୍ କେର୍‌କାଦାସ୍
         ଆରୁ ତାଙ୍ଗାନ୍ ଦର୍ଶନ୍ ଚିଚ୍ଚକାଦାସ୍, ଇବନ୍ ମେନିକିରି ଆବ୍ଡ଼ାର୍ ବିଶ୍ଵାସ୍ ମା କାମ୍‌ଚାର୍।ଦୁଇ ଲୋକ୍ ଚେଲାରିନ୍ ଯୀଶୁସ୍ ଦର୍ଶନ୍ ଚିଆଲ୍‌ଦାସ୍(ଲୁକାସ୍ ୨୪:୧୩-୩୫)12 ଇ ଘାଟ୍‌ଣାଘି ପାଛ୍‌ଲି ଚେଲାର୍‌ଘି ଭିତର୍‌ନୁ ଦୁଇ ଲୋକ୍ ଅଣ୍ଟା ପାଡ଼ାତାରା କାଲିୟାର୍, ହତ୍‌କବାକେନ୍
         ଆସ୍ ଦୁସ୍‌ରା ରୂପ୍‌ନୁ ଆବ୍ଡ଼ାର୍‌ଗେ ଦର୍ଶନ୍ ଚିଚ୍ଚାସ୍। 13 ଆରୁ ଆବ୍ଡ଼ାର୍ କାଇକିରି ବାକି ଚେଲାଜାମାରିନ୍ ଇ ଖବର୍ ଶୁଣାବାଚାର୍, ଲେକିନ୍ ଚେଲାଜାମାର୍ ଆବ୍ଡ଼ାର୍‌ଘି
         କାତ୍‌ଥାନ୍‌ହି ବିଶ୍ୱାସ୍ ମା କାମ୍‌ଚାର୍।ଯୀଶୁସ୍‌କି ଚେଲାଜାମାର୍‌ଗେ ଏନ୍ଦେର୍ କାମ୍‌ନା କାତ୍‌ଥା(ମାତିସ୍ ୨୮:୧୬-୨୦; ଲୁକାସ୍ ୨୪:୩୬-୪୯; ଯୋହାନ୍ ୨୦:୧୯-୨୩; ପ୍ରେରିତ୍ ୧:୬-୮)14 ଇଦ୍‌ଘି ପାଛ୍‌ଲି ଏଗାର ଲୋକ୍ ଚେଲାର୍, ଅନାଗେ ଅକ୍କାଚାର୍ ବାକେନ୍ ଆସ୍ ଆବ୍ଡ଼ାର୍‌ଗେ ଦର୍ଶନ୍ ଚିଚ୍ଚାସ୍,
         ଆରୁ ଆବ୍ଡ଼ାର୍‌ଘି ଅବିଶ୍ୱାସ୍ ଆରୁ ମନ୍‌ଘି କାଠୋର୍‌ବନ୍ ଏରିକିରି ଧାମ୍‌କାଚାସ୍, ଏନ୍ଦେର୍‌ଗେକା
         ଏକାର୍ ଯୀଶୁସିନ୍ ଉଜ୍ଜକା ପାଛ୍‌ଲି ଏର୍‌କାଚାର୍, ଆବ୍ଡ଼ାର୍‌ଘି କାତ୍‌ଥାନ୍ ଚେଲାଜାମାର୍ ବିଶ୍ୱାସ୍
         ମା କାମ୍‌ଚାର୍। 15 ଆରୁ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ପୁରା ଦୁନିଆଁନୁ କାଇକିରି ଜାମା ମୁନୁଷ୍ ଜାତିୟାରିନ୍
         ସୁସାମାଚାର୍ ଶୁଣାବା। 16 ନେଦ୍ ବିଶ୍ଵାସ୍ କାମିକିରି ଆସ୍ନାନ୍ ହର୍ ଆବ୍ଡ଼ାର୍ ମୁକ୍ତି ହାଖ୍ଖର୍, ଲେକିନ୍ ନେଦ୍ ବିଶ୍ଵାସ୍ ମା
         କାମର୍ ଆବ୍ଡ଼ାରିନ୍ ଦୋଷୀ ଠାହ୍‌ରା କୋ; 17 ଆରୁ ନେଦ୍ ବିଶ୍ଵାସ୍ କାମ୍‌ନାଏ ଆବ୍ଡ଼ାର୍ ଅଦ୍‌ଭୁତ୍ ନାଲ୍‌ଖୁ କାମା ଅଙ୍ଗର୍, ଆବ୍ଡ଼ାର୍ ଏଙ୍ଘା ନାମେ
         ହୋଇକିରି ଭୁତ୍ତୁଗୁଠିନ୍ ଅଥ୍‌ରର୍, ଆରୁ ପୁନା-ପୁନା ଭାଷାନୁ କାତ୍‌ଥା ତେଙ୍ଗର୍, 18 ଆବ୍ଡ଼ାର୍ ନେର୍‌ରୁଗୁଠିନ୍ ହେଖ୍ଖାତି ଧାରର୍, ଆରୁ ଆବ୍ଡ଼ାର୍ ଜୀବନ୍ ହୁନା ଜିନିଷ୍‌ହି ହାପ୍ପର୍ ହାଲେହି
         ଆବ୍ଡ଼ାର୍‌ଘି ଏନ୍ଦେର୍‌ହି କ୍ଷତି ମା ମାନିଦ୍; ଆବ୍ଡ଼ାର୍ ବେହ୍ମରିୟାର୍‌ଘି ମିଆଁ ହେଖ୍ଖା ଉଇୟର୍,
         ଆରୁ ଆବ୍ଡ଼ାର୍ ବାନେ ମାନର୍‌କର୍।”ଯୀଶୁସ୍‌କି ସରଗ୍‌ତାରା କାନା(ଲୁକାସ୍ ୨୪:୫୦-୫୩; ପ୍ରେରିତ୍ ୧:୯-୧୧)19 ଏନ୍ନେନ୍ ପ୍ରାଭୁ ଯୀଶୁସ୍ ତାଙ୍ଘାଏ ଚେଲାଜାମାର୍‌ଗାନେ କାଚ୍‌ନେଖ୍‌ର୍‌କାଘି ପାଛ୍‌ଲି ସରଗ୍ ତାରା
         ହୁଆକେରାସ୍, ଆରୁ ପାର୍‌ମେଶ୍ଵାର୍‌ସ୍‌କି ତିନାପାଖା ଅକ୍କିୟାସ୍। 20 ଲେକିନ୍ ଚେଲାଜାମାର୍ ଜାମାତାରା କାଇକିରି ସୁସାମାଚାର୍ ଶୁଣାବାଗେ ଲାଗ୍ଗିୟାର୍, ଆରୁ ପ୍ରାଭୁସ୍ ତାହ୍ମାଗାନେ
         ରାଚାସ୍, ଆରୁ ଆବ୍ଡ଼ାର୍ ଏନ୍ଦେର୍ ଏନ୍ଦେର୍ ଅଦ୍‌ଭୁତ୍ ନାଲ୍‌ଖୁ କାମ୍‌ଚାର୍, ଆବ୍ଡ଼ାର୍‌ଘି ଦ୍ୱାର୍‌ନୁ
         ଆଲାର୍‌ଗେ ପାତା ଚାଲ୍‌ରାକେରା କା ଆସ୍ ଏକା ସନ୍ଦେଶ୍‌ବନ୍ ତେଙ୍ଗାଲିୟାସ୍ ଆ ସନ୍ଦେଶ୍ ସତ୍ତୁ ରାଚା।

ପରିଚୟ11 ହେ ମାହାରାଜା, ଥୀୟଫିଲ୍, ଯୋହାର୍। 2 କିଛି ଘାଟ୍‌ଣା ନାହ୍ମା ମାଝାନୁ ମାନ୍‌ଚା, ଇ ଘାଟ୍‌ଣାନ୍ ଏରୁ ଆଲାର୍ ଆରୁ ବଚନ୍‌ଘି ସେବକ୍‌ଜାମାର୍
         ଆ ଘାଟ୍‌ଣାବନ୍ ଏମାନ୍ ତେଙ୍କାନାଏ, ଆ କାତ୍‌ଥାବନ୍ ଇତିହାସ୍ ଲେଖାଗେ ଢେର୍ ଆଲାର୍ କୋଶିଷ୍ କାମ୍‌ଚ୍‌କାନାଏ।
         3 ଏଙ୍ଗାଗେ ଇଦ୍ ଠିକ୍ ଲାଗ୍ଗିୟାଦ୍ କା ଜାମାହାଲ୍ ସାମାଚାର୍ ଠିକ୍ ସୁରୁନ୍ତି ଧ୍ୟାନ୍‌ସେ ଯାଞ୍ଚ୍ କାମିକିରି,
         କ୍ରମ ଅନୁସାର୍ ନିଙ୍ଗାଗେ ଲେଖନ୍। 4 ଏନ୍ଦେର୍‌ଗେକା ନିମ୍ ଇବନ୍ ଆହର୍ କା ନେଖା ଶିକ୍ଷା ନିମ୍ ହାକ୍କାଦାର୍, ଆଦ୍ ଏକ୍‌ଲାହି ଡାଗ୍‌ମାଗ୍‌ର୍‌ନାବାଲା
         ମାଲ୍ଲିଦ୍।ଆସ୍ନାନ୍ ଚିଉ ଯୋହାନ୍‌ସ୍‌କି ଜନମ୍‌ଘି ଖବର୍5 ୟାହୁଦା ଦେଶ୍‌ତା ହେରୋଦ୍ ରାଜାସ୍‌କି ସାମାୟନୁ ଆବିୟାସ୍ ପୁରୋହିତ୍ ଦଲ୍‌ତା ଜାକ୍ରିୟାସ୍ ନାମେଘି
         ଅଣ୍ଟା ପୁରୋହିତ୍ ରାଚାସ୍, ଜାକ୍ରିୟାସ୍‌କି ଆଲିଘି ନାମେ ଏଲିଜାବେତ୍ ରାଚା ଆରୁ ଆଦ୍ ହାରୁନ୍‌ ବାଁଉଶାନ୍ତା
         ରାଚା। 6 ଆବ୍ଡ଼ାର୍ ଦୁହି ଲୋକ୍ ପାର୍‌ମେଶ୍ଵାର୍‌ସ୍‌କି ନଜର୍‌ନୁ ଧାର୍ମିକ୍ ରାଚାର୍, ଆବ୍ଡ଼ାର୍ ପ୍ରାଭୁ ପାର୍‌ମେଶ୍ଵାର୍‌ସ୍‌କି
         ହୁକୁମ୍ ଆରୁ ନିୟମ୍‌ବନ୍ ନିର୍ଦ୍ଦୋଷ୍ ଅନୁସାର୍ ଚାଲ୍‌ର୍‌ନାବାଲା ରାଚାର୍। 7 ଆବ୍ଡ଼ାର୍‌ଘି ଅଣ୍ଟାହି ହାଦ୍ଦୁବଚ୍ଚ ମାଲ୍ଲାରୁର୍, ଏନ୍ଦେର୍‌ଗେକା ଏଲିଜାବେତ୍ ବାନ୍‌ଝୀ ରାଚା, ଆରୁ
         ଆବ୍ଡ଼ାର୍ ଦୁହି ଲୋକ୍ ପାଚ୍ଚ ପାଚ୍‌କି ମାନ୍‌ଚାର୍ କେର୍‌କାଚାର୍। 8 ଜାକ୍ରିୟାସ୍ ତାହ୍ମା ଦଲ୍‌ତା ପାଡ଼ି ଅନୁସାର୍ ପାର୍‌ମେଶ୍ଵାର୍‌ସ୍‌କି ଆଘ୍‌ଲି ପୁରୋହିତ୍ ନାଲ୍‌ଖୁ
         କାମାଲିୟାସ୍, 9 ପୁରୋହିତ୍ ଜାମାର୍‌ଘି ନିୟମ୍ ଅନୁସାର୍ ତାଙ୍ଘା ନାମେନୁ ଚିଠା ଉର୍‌ଖା କା ଆସ୍ ପ୍ରାଭୁସ୍‌କି ମନ୍ଦିର୍‌ନୁ
         କରସ୍ ଆରୁ ଧୁମ୍ମାଲୀ ବାସ୍‌ସସ୍। 10 ଆରୁ ଧୁମ୍ମାଲୀ ବାସ୍‌ନାଗେ ବାହ୍‌ରି ଜାମା ଆଲାର୍ ଠୁଡ଼ିୟା ରାଇକିରି ବିନ୍ତି କାମାଲିୟାର୍। 11 ହତ୍‌କବାକେନ୍ ପ୍ରାଭୁସ୍‌କି ଅଣ୍ଟା ଦୂଁତ୍ ଆସ୍‌କେ ଧୁମ୍ମାଲୀ ବାସ୍‌ନା ବେଦୀଘି ତିନାପାଖା ଇଲିକିରି
         ଦର୍ଶନ୍ ଚିଚ୍ଚାଦ୍। 12 ସରଗ୍ ଦୂଁତ୍‌ବନ୍ ଏରିକିରି ଜାକ୍ରିୟାସ୍ ଏଲ୍‌ଚିୟାସ୍ ଆରୁ ଘାବ୍‌ରାରାଚାସ୍ କେରାସ୍। 13 ଲେକିନ୍ ସରଗ୍‌ଦୂଁତ୍ ଆସିନ୍ ତେଙ୍ଗିୟା, “ଜାକ୍ରିୟାସ୍, ଆମା ଏଲ୍‌ଚା, ଏନ୍ଦେର୍‌ଗେକା ନିଙ୍ଘା ବିନ୍ତି
         ମେନା କେର୍‌କିଚି; ଆରୁ ନିଙ୍ଘା ଆଲି ଏଲିଜାବେତ୍ ନିହ୍ମା ଲାଗାନ୍ ଅଣ୍ଟା ହାଦ୍ଦୁସିନ୍ ଜନମ୍ ଚିଅଦ୍,
         ଆରୁ ନିନ୍ ଆ ହାଦ୍ଦୁସ୍‌କି ନାମେ ଯୋହାନ୍ ଚିକେ। 14 ଆସ୍ ନିହ୍ମା ଖୁସୀ ଆରୁ ରୀଜ୍‌ଝୁଘି କାରଣ୍ ମାନସ୍: ଆରୁ ଆସ୍‌କି ଜନମ୍ ମାନ୍‌ଚ୍‌କାନ୍‌ତିନ୍ ଢେର୍
         ଆଲାର୍‌ହି ଖୁସୀ ମାନାବର୍, 15 ଆରୁ ଆସ୍ ପ୍ରାଭୁସ୍‌କି ନଜର୍‌ନୁ ମାହାନ୍ ମାନସ୍; ଆସ୍ ଅଙ୍ଗୁର୍ ରାସେ ଆରୁ ନାଶା ଏକ୍‌ଲାହି ବେଭାର୍
         ମା କାମସ୍; ଆରୁ ଆସ୍ ତାଙ୍ଘା ଆୟାଙ୍ଗ୍‌ଘି ଗରଭ୍‌ନ୍ତିନିନ୍ ପାବିତାର୍ ଆତ୍ମାତି ଭାର୍‌ପୁର୍ ମାନସ୍‌କସ୍;
         16 ଆରୁ ଆସ୍ ଇସ୍ରାଏଲ୍ ଜାମାର୍‌ଘି ଭିତର୍‌ତି ଢେର୍ ଆଲାର୍‌ଘି ମନ୍‌ବନ୍ ତାହ୍ମା ପ୍ରାଭୁ ପାର୍‌ମେଶ୍ଵାର୍‌ସ୍
         ତାରା କିର୍‌ତସ୍ ଅନ୍ଦ୍ରସ୍। 17 ଆସ୍ ବାଙ୍ଗ୍ ଜାମାର୍‌ଘି ମନ୍‌ବନ୍ ହାଦ୍ଦୁର୍‌ଘି ପ୍ରତି ବାନେ ବେଭାର୍ କାମାଗେ; ଆରୁ ମନ୍‌ମର୍‌ଜୀ
         ଚାଲ୍‌ରୁରିନ୍ ଧାର୍ମିର୍‌ଘି ବାନେ ଗୁଣ୍‌ବନ୍ ଚିୟାଗେ; ଆରୁ ପ୍ରାଭୁସ୍‌କି ଲାଗାନ୍ ଅଣ୍ଟା ବାନେ ପର୍‌ଜା
         ତିୟାର୍ କାମାଗେ ଆସ୍ ଏଲିୟାସ୍‌କି ଆତ୍ମା ଆରୁ ଶକ୍ତିତି ଭାର୍‌ପୁର୍ ମାନିକିରି ପ୍ରାଭୁସ୍‌କି ସ୍ୱାଗାତ୍
         କାମ୍‌ନାଘି ଲାଗାନ୍ ଆଲାରିନ୍ ତିୟାର୍ କାମାଗେ ପ୍ରାଭୁସ୍‌କି ଆଘ୍‌ଲି କସ୍।” 18 ଆଙ୍ଗେନ୍ ଜାକ୍ରିୟାସ୍ ସରଗ୍ ଦୂଁତ୍‌ବନ୍ ତେଙ୍ଗିୟାସ୍, “ଇବନ୍ ଏନ୍ ଏସ୍‌କେ ଆହନ୍? ଏନ୍ଦେର୍‌ଗେକା
         ଏନ୍ ପାଚ୍‌କି ମାନ୍‌ଚ୍‌କାନ୍ କେର୍‌କାନିନ୍; ଆରୁ ଏଙ୍ଘା ଆଲିଦ୍‌ହି ପାଚ୍ଚ ମାନ୍‌ଚା କେରାଦିନ୍।”
         19 ସରଗ୍ ଦୂଁତ୍‌ସ୍ ତାଙ୍ଗାନ୍ ଯାବାବ୍ ଚିଚ୍ଚାସ୍, “ଏନ୍ ଗାବ୍ରିଏଲ୍, ଏନ୍ ପାର୍‌ମେଶ୍ଵାର୍‌ସ୍‌କି ଆଘ୍‌ଲି
         ଜାମାବାକେନ୍ ହାଜିର୍ ରାଦାନ୍; ଆରୁ ନିମାନ୍ ତେଙ୍ଗାଗେ ଆରୁ ଇ ସୁସାମାଚାର୍ ମେନ୍ତାଗେ ଏଙ୍ଗାନ୍ ତାଇୟା
         କେର୍‌କିଚି। 20 ଏରା, ଯେତ୍‌କ ଉଲ୍ଲାତକ୍ ଇ କାତ୍‌ଥା ପୁରା ମା ମାନଦ୍ ଆତ୍‌କ ଉଲ୍ଲାତକ୍, ନିନ୍ କାଡ଼େ-କାଡ଼େ ରୟ ଆରୁ
         କାଚ୍‌ନେଖ୍‌ରା ପଲ୍ଲୟ, ଏନ୍ଦେର୍‌ଗେକା ଏକା ଜାମା କାତ୍‌ଥାଦ୍ ଠିକ୍ ସାମାୟନୁ ପୁରା ମାନଦ୍ ଆବ୍ଡ଼ା
         ଜାମାନ୍ ନିନ୍ ବିଶ୍ୱାସ୍ ମା କାମ୍‌ଚ୍‌କାଏ।” 21 ଆରୁ ଆଲାର୍ ଜାକ୍ରିୟାସ୍‌ସିନ୍ ହୋଖାଲିୟାର୍ ଆରୁ ଆସ୍ ମନ୍ଦିର୍‌ନୁ ଏନ୍ଦେର୍‌ଗେ ଏତ୍‌କ ଡେରି କାମାଲ୍‌ଦାସ୍
         ବୁଲି ସୋଚିକିରି ଆଚ୍‌ମିତ୍ ମାନାଲିୟାର୍। 22 ଜାକ୍ରିୟାସ୍ ମନ୍ଦିର୍‌ତି ବାହ୍‌ରି ବାର୍‌ଚାସ୍, ହତ୍‌କବାକେନ୍ ଆସ୍ ଏନ୍ଦେର୍‌ହି ତେଙ୍ଗା ପଲ୍ଲିୟାସିନ୍:
         ଆଲାର୍ ଏନ୍ନେ ସୋଚାଲିୟାର୍ କା ମନ୍ଦିର୍‌ନୁ ଇସ୍‌କେ ଏନ୍ଦ୍ରିନ୍ ଦର୍ଶନ୍ ହାଖ୍ଖର୍‌କିରୋ; ଏନ୍ଦେର୍‌ଗେକା
         ଆସ୍ ହେଖ୍ଖାତି ଠାରିଆଲିୟାସ୍, ଆରୁ ଆସ୍ କନ୍ଦା ରାଚାସ୍‌କେରାସ୍। 23 ଆସ୍‌କି ମନ୍ଦିର୍‌ନୁ ସେବା କାମ୍‌ନା ନାଲ୍‌ଖୁ ଉଲ୍ଲାଦ୍ ପୁରା ମାନ୍‌ଚ୍‌କାନ୍ତି, ଆସ୍ ତାଙ୍ଘା ଆଡ଼୍‌ପା
         କେରାସ୍। 24 ୟୋଁ ଉଲ୍‌ଘି ପାଛ୍‌ଲି ତାଙ୍ଘା ଆଲି ଏଲିଜାବେତ୍ ମେଦୁନୁ ରାଚା; ଆରୁ ଆଦ୍ ପାଞ୍ଚ୍ ମାସ୍‌ତକ୍ ଆଡ଼୍‌ପାନୁନ୍
         ରାଚା ଆରୁ ବାହ୍‌ରି ମାଲ୍ଲା ଉର୍‌ଖୁ ଆରୁ ତାଙ୍ଘା ମନ୍‌ନୁ ଏନ୍ନେ ସୋଚାଲିୟାଦ୍, 25 “ଆଲାର୍‌ଘି ମାଝାନୁ ଏଙ୍ଗାନ୍ ଅପ୍‌ମାନ୍‌ତି ବାଛାବାଗେ, ପ୍ରାଭୁସ୍ ଏଙ୍ଘା ମିଆଁ ଦାୟା କାମିକିରି ଏନ୍ନେ
         କାମ୍‌ଚ୍‌କାଦାସ୍।”ଯୀଶୁସ୍‌କି ଜନମ୍‌ଘି ଖବର୍26 ଏଲିଜାବେତ୍‌ଘି ଛ ମାସ୍ ତା ମେଦୁନୁ ରାନାବାକେନ୍ ପାର୍‌ମେଶ୍ଵାର୍‌ସ୍ ସରଗ୍‌ଦୂଁତ୍ ଗାବ୍ରିଏଲ୍‌ସିନ୍,
         ଗାଲିଲୀ ରାଜୀନ୍ତା ନାଜ୍‌ରେତ୍ ନାମେଘି ସହର୍‌ଗେ, ଅଣ୍ଟା କୁଆଁରୀସାନ୍ ତାଇୟାସ୍, 27 ଆ କୁଆଁରୀଘି ନାମେ ମାରିୟାମ୍ ରାଚା, ଆଦ୍‌ଘି ପିନ୍ଧେନ୍ ଯୋଷେଫ୍ ନାମେଘି ଅଣ୍ଟା ଆଲାସ୍ ଗାନେ ମାନ୍‌ଚ୍‌କିଚା;
         ଯୋଷେଫ୍‌ସ୍ ଦାଉଦ୍‌ସ୍‌କି ବାଉଁଶାନ୍‌ତା ରାଚାସ୍। 28 ସରଗ୍‌ଦୂଁତ୍ ତାଙ୍ଘା ଚାହାଗେ ବାର୍‌ଚାସ୍ ଆରୁ ତେଙ୍ଗିୟାସ୍, “ଯୋହାର୍ ମାରିୟାମ୍, କ୍ରିପାତି ଭାର୍‌ପୁର୍
         ନିଙ୍ଘା ମିଆଁ ପ୍ରାଭୁସ୍ ବହୁତ୍ କ୍ରିପା କାମ୍‌ଚ୍‌କାଦାସ୍! ପ୍ରାଭୁସ୍ ନିଙ୍ଘାଗାନେ ରାଦାସ୍!” 29 ଲେକିନ୍ ସରଗ୍ ଦୂଁତ୍‌ସ୍‌କି କାତ୍‌ଥା ମେନିକିରି ମାରିୟାମ୍ ମୁରୁକ୍ ଘାବ୍‌ରା ରାଚାକେରା, ଆରୁ ତାଙ୍ଘା
         ମନେମନ୍ ସୋଚ୍ଚା କା ଇ ଯୋହାର୍‌ଘି ଏନ୍ଦେର୍ ମତ୍‌ଲବ୍ ରଦ୍? 30 ହୁଦ୍‌ଘିଲାଗାନ୍ ସରଗ୍‌ଦୂଁତ୍ ମାରିୟାମ୍‌ବନ୍ ତେଙ୍ଗିୟାସ୍, “ହେ ମାରିୟାମ୍, ଆମୁ ଏଲ୍‌ଚୁ, ଏନ୍ଦେର୍‌ଗେକା
         ନିଙ୍ଗାଗେ ପାର୍‌ମେଶ୍ଵାର୍‌ସ୍‌କି କ୍ରିପା ହାଖ୍ଖର୍‌କିଚି। 31 ଆରୁ ଏରୁ, ନିନ୍ ମେଦୁନୁ ରୟ ଆରୁ ଅଣ୍ଟା କୁକ୍କ ହାଦ୍ଦୁସିନ୍ ଜନମ୍ ଚିଅୟ; ଆରୁ ନିନ୍ ଆସ୍‌କି ନାମେ
         ଯୀଶୁ ଚିକେ। 32 ଆରୁ ଆସ୍ ଅଣ୍ଟା ମାହାନ୍ ଆଲ୍ ମାନସ୍ ଆରୁ ଆସ୍ ମାହାନ୍ ଧାର୍ମେ ବାଙ୍ଗ୍‌ସ୍‌କି ହାଦ୍ଦୁସ୍ ବୁଲି ଆହ୍‌ତାରୋସ୍;
         ପ୍ରାଭୁ ପାର୍‌ମେଶ୍ଵାର୍‌ସ୍ ଆସିନ୍ ଆସ୍‌କି ପୁର୍‌ଖା ବୁଆ ଦାଉଦ୍‌ସ୍‌କି ଲେଖା ରାଜା କାମଚସ୍, 33 ଆସ୍ ୟାକୁବ୍‌ସ୍‌କି ବାଉଁଶାର୍‌ଘି ମିଆଁ ଯୁଗ୍‌ଯୁଗ୍ ରାଜୀ କାମସ୍; ଆରୁ ଆସ୍‌କି ରାଜୀଦ୍ ଏକ୍‌ଲାହି
         ମା ମୁଞ୍ଜର।” 34 ଲେକିନ୍ ମାରିୟାମ୍‌ଦ୍ ସରଗ୍ ଦୂଁତ୍‌ସିନ୍ ତେଙ୍ଗିୟାଦ୍, “ଏନ୍‌ତା କୁଆଁରୀନ୍ ଇଦ୍ ଏସ୍‌କେ ମାନା ଅଙ୍ଗଦ୍?”
         35 ସରଗ୍ ଦୂଁତ୍‌ସ୍ ଆବନ୍ ଯାବାବ୍ ଚିଚ୍ଚାସ୍, “ପାବିତାର୍ ଆତ୍ମାଦ୍ ନିଙ୍ଘା ମିଆଁ ଏତ୍ତ, ଆରୁ ମାହାନ୍
         ଧାର୍ମେ ବାଙ୍ଗ୍‌ସ୍‌କି ଶକ୍ତିଦ୍ ନିଙ୍ଗାନ୍ ଘେର ଉଇୟ; ହୁଦ୍‌ଘିଲାଗାନ୍ ଏକାସ୍ ନିଙ୍ଘାସ୍ତି ଜନମ୍
         ମାନସ୍, ଆସ୍ ପାବିତାର୍ ରସ୍ ଆରୁ ଆସ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁସ୍ ବୁଲି ଆହାକସ୍। 36 ଆରୁ ଏରୁ, ନିଙ୍ଘା ଜାତିବନ୍ଧୁ ଏଲିଜାବେତ୍‌ହି ପାଚ୍ଚବାକେନ୍ ଅଣ୍ଟା ହାଦ୍ଦୁସିନ୍ ଜନମ୍ ଚିନାବାଲା
         ରାଇ, ତାଙ୍ଗାନ୍ ଜାମାର୍ ବାନ୍‌ଝୀ ବୁଲି ତେଙ୍ଗାଲିୟାର୍, ଲେକିନ୍ ଆଦ୍ ଛ ମାସ୍ ତା ମେଦୁନୁ ରାଇଦ୍,
         37 ଏନ୍ଦେର୍‌ଗେକା ପାର୍‌ମେଶ୍ଵାର୍‌ସ୍‌କି ଲାଗାନ୍ ଏନ୍ଦେର୍‌ହି ଅସମ୍ଭବ୍ ମାଲ୍ଲିଦ୍।” 38 ଆଙ୍ଗେନ୍ ମାରିୟାମ୍ ତେଙ୍ଗିୟାଦ୍, “ଏରା ଏନ୍ ପ୍ରାଭୁସ୍‌କି ଗୁତ୍ତିୟାନ୍। ନିମ୍ ଏସ୍‌କେ ତେଙ୍କାର୍
         ଆନ୍ନେ ଏଙ୍ଗାଗେ ନିହ୍ମା ବଚନ୍ ଲେଖା ମାନ୍ନାଦ୍।” ଆରୁ ସରଗ୍ ଦୂଁତ୍‌ସ୍ ଆଦ୍‌ଘି ଚାହାନ୍ତି ବୁଙ୍ଗିୟାସ୍
         କେରାସ୍।ମାରିୟାମ୍ ଏଲିଜାବେତ୍‌ଗାନେ ଭେଁଟ୍ ମାନାଲିଦ୍39 ଆଖାନେନ୍ ମାରିୟାମ୍ ପାର୍ତ୍ତା ଆଡ୍ଡାନ୍ତା ୟାହୁଦା ପ୍ରଦେଶ୍‌ଘି ଅଣ୍ଟା ସହର୍‌ଗେ ଚାଁଣେନିନ୍ କେରା,
         40 ଆରୁ ଆଦ୍ ଜାକ୍ରିୟାସ୍‌କି ଆଡ଼୍‌ପା କରିକିରି ଏଲିଜାବେତ୍‌ବନ୍ ଯୋହାର୍ କାମ୍‌ଚା। 41 ଏଲିଜାବେତ୍ ମାରିୟାମ୍‌ଘି ଯୋହାର୍‌ବନ୍ ମେନ୍‌ଚାଦ୍, ଆନ୍ନେନ୍ ତାଙ୍ଘା ଗରଭ୍‌ନୁ ରୁ ହାଦ୍ଦୁସ୍ ଉଛ୍‌ଲାରାଗେ
         ଲାଗ୍ଗିୟାସ୍, ଆରୁ ଏଲିଜାବେତ୍ ପାବିତାର୍ ଆତ୍ମାତି ଭାର୍‌ପୁର୍ ମାନ୍‌ଚାକେରା। 42 ଆରୁ ଆଦ୍ ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାଦ୍, “ଜାମା ମାଏକିନିଆଁର୍‌ସ୍‌ତି ପାର୍‌ମେଶ୍ଵାର୍‌ସ୍
         ନିଙ୍ଘା ମିଆଁ କ୍ରିପା କାମ୍‌ଚ୍‌କାଦାସ୍, ଆରୁ ନିନ୍ ଏକା ହାଦ୍ଦୁସିନ୍ ଜନମ୍ ଚିଅୟ ଆ ହାଦ୍ଦୁସ୍‌କି
         ମିଆଁହି ପାର୍‌ମେଶ୍ଵାର୍‌ସ୍ କ୍ରିପା କାମସ୍! 43 ଆରୁ ଏଙ୍ଘା ପ୍ରାଭୁସ୍‌କି ଆୟାଙ୍ଗ୍ ଯେ ଏଙ୍ଘାସାନ୍ ବାର୍‌ଚା ଇ ସଭାଗ୍ୟ ଏଙ୍ଗାଗେ ଏସ୍‌କେ ହାଖ୍ଖରା?
         44 ଏନ୍ଦେର୍‌ଗେକା ଏରୁ, ଏସ୍‌କେ ନିହ୍ମାଏ ଯୋହାର୍ ମେନ୍‌ଚାନ୍, ଆନ୍ନେନ୍ ହାଦ୍ଦୁସ୍ ଏଙ୍ଘା ଗରଭ୍‌ନୁ
         ଖୁସୀତି ଉଛ୍‌ଲାରାଗେ ଲାଗ୍ଗିୟାସ୍। 45 ପ୍ରାଭୁସ୍‌କି ତାର୍‌ତି ଏକା କାତ୍‌ଥାନ୍ ତେଙ୍ଗାକେର୍‌କିଚି, ଆଦ୍ ପୁରା ମାନଦ୍ ଏନ୍ନେ ନେଦ୍ ବିଶ୍ୱାସ୍
         କାମ୍‌ଚ୍‌କାନାଏ ଆବ୍ଡ଼ାର୍ ଧଏନ୍ ରାନାଏ!”ମାରିୟାମ୍ ପ୍ରାଭୁସ୍‌କି ଗୁନ୍‌ଗାନ୍ କାମାଲିଦ୍46 ଆଙ୍ଗେନ୍ ମାରିୟାମ୍ ତେଙ୍ଗିୟାଦ୍, “ଏଙ୍ଘା ଜୀଆଦ୍ ପ୍ରାଭୁ ପାର୍‌ମେଶ୍ଵାର୍‌ସ୍‌କି ମାହିମା କାମାଲିଦ୍,
         47 ଆରୁ ଏଙ୍ଘାଏ ଆତ୍ମାଦ୍ ଏଙ୍ଘା ବାଛାବୁ ପାର୍‌ମେଶ୍ଵାର୍‌ସାନ୍ ଖୁସୀ ମାନାବାଲିଦ୍, 48 ଏନ୍ଦେର୍‌ଗେକା ଆସ୍ ତାଙ୍ଘାଏ ଗରୀବ୍ ଗୁତ୍ତିୟାଘି ମିଆଁ କ୍ରିପା ଦୃଷ୍ଟି କାମ୍‌ଚ୍‌କାଦାସ୍; ଆରୁ ମେନା,
         ଆକ୍କୁନ୍ତି ଜାମା ପିଢ଼ିଦ୍ ଏଙ୍ଗାନ୍ ଧଏନ୍ ବୁଲି ତେଙ୍ଗଦ୍, 49 ଏନ୍ଦେର୍‌ଗେକା ଜାମାର୍‌ଘିନ୍ତି ଶକ୍ତିଶାଲୀସ୍ ଏଙ୍ଘାଲାଗାନ୍ ମାହାନ୍ ନାଲ୍‌ଖୁ କାମ୍‌ଚ୍‌କାଦାସ୍।
         ଆସ୍‌କି ନାମେ ପାବିତାର୍ ମାନ୍ନାଦ୍, 50 ଆରୁ ନେଦ୍ ଆସିନ୍ ଏଲ୍‌ଚ୍‌ନାଏ ଆର୍‌ଘି ମିଆଁ, ପଢ଼ିନ୍ତିପିଢ଼ି ଆସ୍‌କି ଦାୟା ରାଇଦ୍। 51 ଆସ୍ ଅଦ୍‌ଭୁତ୍ ନାଲ୍‌ଖୁ କାମ୍‌ଚ୍‌କାଦାସ୍, ଆରୁ ନେଦ୍ ନିଜ୍‌କେନିଜ୍ ବାଡ଼୍‌କା ସୋଚ୍‌ନାଏ, ଆବ୍ଡ଼ାରିନ୍
         ଛିଛିର୍‌ଛାନ୍ଦ୍ କାମ୍‌ଚେଇ ଚିଚ୍‌କାଦାସ୍। 52 ଆସ୍ ଶକ୍ତିଶାଲୀରିନ୍ ରାଜ୍‌ପଦ୍‌ତି କିୟାଁ ହାଟାବାଚେଇଚାସ୍; ଆରୁ ନରମ୍‌ଭାବ୍ ଆଲାରିନ୍ ମାହାନ୍ କାମ୍‌ଚେଇ
         ଚିଚ୍‌କାଦାସ୍। 53 ଆସ୍ କିଡ଼ା ଆଲାର୍‌ଗେ କୁଲୁଭର୍ ବାନେ-ବାନେ ଅନାମହାଗେ ଚିଚ୍ଚାସ୍, ଆରୁ ଧନୀ ଆଲାରିନ୍ ଖାଲି ହେଖ୍ଖା
         କିର୍‌ତେଇଚାସ୍। 54 ଆସ୍ ନିଜର୍ ସେବକ୍‌ ଇସ୍ରାଏଲ୍‌ବନ୍ ସାମ୍‌ଭାଢ଼ାଚାସ୍ କା ନିଜର୍ ଆ ଦାୟାବନ୍ ମନେ କାମର୍। 55 ତାଙ୍ଘା ଗୁତ୍ତିୟା ଇସ୍ରାଏଲ୍ ଜାମାରିନ୍ ଆସ୍ ଢେର୍ ସାମ୍ଭଢ଼ାଚ୍‌କାଦାସ୍, ଆରୁ ଆସ୍ ନାହ୍ମା ପୁର୍‌ଖାରିନ୍
         କାତ୍‌ଥା ଚିଚ୍‌କାଦାସ୍, ଆଦ୍‌ଘି ଅନୁସାର୍ ଆବ୍ରାହାମ୍ ଆରୁ ଆସ୍‌କି ବାଉଁଶାର୍‌ଘି ମିଆଁ ଯୁଗ୍-ଯୁଗ୍
         ଦାୟା କାମ୍‌ଚ୍‌କାଦାସ୍।” 56 ଆରୁ ମାରିୟାମ୍ ଲାଗ୍‌ଭାଗ୍ ତିନ୍ ମାସ୍ ଏଲିଜାବେତ୍‌ଗାନେ ରାଇକିରି ତାଙ୍ଘା ଆଡ଼୍‌ପା କିର୍‌ୟା କେରା।ଆସ୍ନାନ୍ ଚିଉ ଯୋହାନ୍‌ସ୍‌କି ଜନମ୍57 ଆନ୍ତିନ୍ ଏଲିଜାବେତ୍‌ଘି ହାଦ୍‌ମହଁର୍‌ନାଘି ସାମାୟ ଆଣ୍‌ସିୟା କେରା, ଆରୁ ଆଦ୍ ଅଣ୍ଟା କୁକ୍କ ହାଦ୍ଦୁସିନ୍
         ଜନମ୍ ଚିଚ୍ଚାଦ୍। 58 ଏଲିଜାବେତ୍‌ଘି ଆଡ଼୍‌ପା ଚାହା-ଚାହାନ୍ତା ଆରୁ ତାହ୍ମା ପାହିୟାର୍ ପ୍ରାଭୁସ୍‌କି ଏତ୍‌କ ବାଡ଼୍‌କା
         ଦାୟା ଏରିକିରି, ଖୁସୀ ମାନାବାଗେ ଲାଗ୍ଗିୟାର୍, 59 ଆଠ୍‌ ଦିନ୍‌ନୁ ତାହ୍ମା ପାହିୟାର୍ ଆରୁ ପାଡ଼ୋଶୀର୍ ହାଦ୍ଦୁସ୍‌କି ଖାତ୍‌ନା+ କାମାଗେ ବାର୍‌ଚାର୍, ଆବ୍ଡ଼ାର୍ ଆ ହାଦ୍ଦୁସ୍‌କି ନାମେ ତାମ୍ଵାସ୍‌କି ନାମେଲେଖା ଜାକ୍ରିୟାସ୍ ଚିଆ
         ବେଦ୍ଦାଲିୟାର୍। 60 ଲେକିନ୍ ତାଙ୍ଗ୍ୟ ତେଙ୍ଗିୟାଦ୍, “ମାଲ୍ଲା; ଇସ୍‌କି ନାମେ ଯୋହାନ୍ ଉଇୟାକଦ୍।” 61 ଆବ୍ଡ଼ାର୍ ଆବନ୍ ତେଙ୍ଗିୟାର୍, “ନିହ୍ମା ଜାତିକୁଟୁମ୍ଵ ଭିତର୍‌ନୁ ନେଖାହି ଏନ୍ନେ ନାମେ ମାଲ୍ଲାଦିନ୍!”
         62 ଆନ୍ତିନ୍ ଆବ୍ଡ଼ାର୍ ହାଦ୍ଦୁସ୍‌କି ତାମ୍ଵାସିନ୍ ଠାର୍‌ଇକିରି ମେନ୍‌ଚାର୍ କା ଆସ୍ ତାଙ୍ଗ୍‌ଦାସ୍‌କି
         ନାମେ ଏନ୍ଦେର୍ ଉଇୟାଗେ ବେଦ୍ଦାଲ୍‌ଦାସ୍? 63 ଆଙ୍ଗେନ୍ ଆସ୍ ଅଣ୍ଟା ଲେଖ୍‌ନାବାଲା ପାଟା ନିକିରି ଇସ୍‌କି ନାମେ ଯୋହାନ୍‌ବୁଲି ଲେଖ୍‌ଚାସ୍, ଆଙ୍ଗେନ୍
         ଜାମା ଆଲାର୍ ଆଚ୍‌ମିତ୍ ମାନ୍‌ଚାର୍ କେରାର୍। 64 ଆରୁ ଆଖାନେନିନ୍ ଆସ୍‌କି ବାଇ ଫୁଟ୍‌କାରା କେରା; ଆରୁ ଆସ୍ କାଚ୍‌ନେଖ୍‌ରିକିରି ପାର୍‌ମେଶ୍ଵାର୍‌ସ୍‌କି
         ସ୍ତୁତି କାମାଗେ ଲାଗ୍ଗିୟାସ୍। 65 ଆଙ୍ଗେନ୍ ଆବ୍ଡ଼ାର୍‌ଘି ଚାହା ଚାହାନ୍ତାର୍ ଏଲ୍‌ଚିୟାର୍ କେରାର୍; ଆରୁ ଇବ୍ଡ଼ା ଜାମା କାତ୍‌ଥାଦ୍ ୟାହୁଦା
         ପ୍ରଦେଶ୍‌ଘି ପାର୍ତ୍ତା ଆଡ୍ଡାନ୍ତା ଜାମା ପାଡ଼ାନୁ ହାଲ୍ଲା ମାନ୍‌ଚାକେରା, 66 ଆରୁ ଜାମା ମେନୁ ଆଲାର୍ ତାହ୍ମା ଜୀଆ ଜୀଆନୁ ସୋଚ୍ଚାର୍, “ପାତା ମାଲ୍ଲା ଇ ହାଦ୍ଦୁସ୍ ଏସ୍‌କେ ମାନସ୍?”
         ଏନ୍ଦେର୍‌ଗେକା ହାଦ୍ଦୁସ୍‌କି ମିଆଁ ପ୍ରାଭୁସ୍‌କି ଶକ୍ତି ରାଚା।ଜାକ୍ରିୟାସ୍ ପାର୍‌ମେଶ୍ଵାର୍‌ସ୍‌କି ଗୁନ୍‌ଗାନ୍ କାମାଲ୍‌ଦାସ୍67 ଆରୁ ହାଦ୍ଦୁସ୍‌କି ତାମ୍ବାସ୍ ଜାକ୍ରିୟାସ୍ ପାବିତାର୍ ଆତ୍ମାତି ଭାର୍‌ପୁର୍ ମାନିକିରି, ଏନ୍ନେ ତେଙ୍ଗିକିରି
         ଭବିଷତ୍ କାତ୍‌ଥା ତେଙ୍ଗିୟାସ୍: 68 “ଧଏନ୍ ରାଦାସ୍ ପ୍ରାଭୁସ୍ ଇସ୍ରାଏଲ୍ ଜାମାର୍‌ଘି ପାର୍‌ମେଶ୍ଵାର୍‌ସ୍, ଏନ୍ଦେର୍‌ଗେକା ଆସ୍ ତାଙ୍ଘା
         ଆଲାରିନ୍ ଦାୟା କାମିକିରି ବାଛାବାଚ୍‌କାଦାସ୍, 69 ଆସ୍ ତାଙ୍ଘା ଗୁତ୍ତିୟା ଦାଉଦ୍‌ସ୍‌କି ବାଉଁଶାନୁ ନାହ୍ମାଲାଗାନ୍ ଶକ୍ତିଶାଲୀ ମୁକ୍ତିଦାତାସିନ୍ ତାଏକାଦାସ୍,
         70 ଆସ୍ ପାବିତାର୍ ନାବୀଜାମାର୍‌ଘି ଥୁମ୍‌ଣାନ୍ତି ଆଘ୍‌ଲି ଯୁଗ୍‌ନ୍ତିନ୍ ଏସ୍‌କେ ତେଙ୍କାଚାସ୍, 71 ହନ୍ନେନିନ୍ ଆସ୍ ନାହ୍ମା ବିରୋଧି ଜାମାର୍‌ସ୍‌ତି, ଆରୁ ନାହ୍ମା ଜାମା ହାଁଣୁ ତୁପ୍‌ଫୁର୍‌ସ୍‌ତି ନାମାନ୍
         ଛାଡ଼ାବାଚ୍‌କାଦାସ୍, 72 ଆରୁ ତାଙ୍ଘା ପାବିତାର୍ ନିୟମ୍‌ବନ୍ ମନେ କାମିକିରି ନାହ୍ମା ପୁର୍‌ଖା ଜାମାର୍‌ଘି ମିଆଁ ଦାୟା କାମ୍‌ଚ୍‌କାଦାସ୍,
         73-75 ନାହ୍ମାଏ ପୁର୍‌ଖା ବୁଆ ଆବ୍ରାହାମ୍‌ସିନ୍ ଆସ୍ ଏକା କାତ୍‌ଥା ଚିଚ୍‌କାଦାସ୍, ଆଦ୍‌ଘି ଅନୁସାର୍ ଆସ୍
         ନାମାନ୍ ନାହ୍ମା ବିରୋଧିଜାମାର୍‌ଘି ହେଖ୍ଖାନ୍ତି ବାଛାବାଚ୍‌କାଦାସ୍, ଏସ୍‌କେ କା ନାମ୍ ଆସିନ୍ ମା
         ଏଲ୍‌ଚିକିରି ପାବିତାର୍ ଆରୁ ଧାର୍ମିକ୍‌ତାତି ନାହ୍ମା ଜୀବନ୍‌ଭର୍ ଆସ୍‌କି ସେବା କାମା ଅଙ୍ଗତ୍। 76 ଆରୁ ହେ ହାଦ୍ଦୁ ନିନ୍, ମାହାନ୍ ଧାର୍ମେ ବାଙ୍ଗ୍‌ସ୍‌କି ନାବୀବୁଲି ଆହା କୟ, ଏନ୍ଦେର୍‌ଗେକା ପ୍ରାଭୁସ୍‌କି
         ପାବୁ ତିୟାର୍ କାମାଗେ ନିନ୍ ତାଙ୍ଘା ଆଘ୍‌ଲି-ଆଘ୍‌ଲି କୟ, 77 ଏନ୍ଦେର୍‌ଗେକା ତାହ୍ମା ଆଲାରିନ୍ ତେଙ୍ଗୟ, ଏସ୍‌କେ ପାର୍‌ମେଶ୍ଵାର୍‌ସ୍ ଆବ୍ଡ଼ାରିନ୍ ପାପ୍‌ତି ଛେମା
         କାମସ୍ ଆରୁ ଆବ୍ଡ଼ାର୍ ବାଛ୍‌ରର୍। 78 ଇଦ୍ ନାହ୍ମାଏ ପାର୍‌ମେଶ୍ୱାର୍‌ସ୍‌କି ଆ ବାଡ଼୍‌କା କ୍ରିପାତି ମାନଦ୍; ଏକାଘି କାରଣ୍ ମିଁତି ନାହ୍ମା
         ମିଆଁ ପାଇରିନ୍ତା ବିଲ୍ଲୀ ଏଥ୍‌ରଦ୍, 79 ନାହ୍ମା ପାର୍‌ମେଶ୍ଵାର୍‌ସ୍ ବହୁତ୍ ଦାୟାଲୁସ୍; ହୁଦ୍‌ଘିଲାଗାନ୍ ନାହ୍ମା ବାଛାବୁ ଆଲାସିନ୍ ତାଇୟସ୍,
         ଆସ୍‌କି ବାର୍‌ନାଦ୍ ମିଁତି ବିଡ଼ିଦ୍ ଏସ୍‌କେ ବିଲ୍ଲୀ ଚିଇଦ୍ ଆଦ୍‌ଘି ଲେଖା ମାନଦ୍। ଆ ବିଲ୍ଲୀଦ୍ ଉହାନୁ
         ଆରୁ ମରନ୍‌ଘି ଏଲ୍‌ଚ୍‌କାତି ରୁ ଆଲାର୍‌ଗେ ବିଲ୍ଲୀ ଚିଅଦ୍। ଆରୁ ଶାନ୍ତିଘି ପାବୁନୁ କାଲାଗେ ନାମାଗେ
         ପାବୁ ଏଦସ୍।” 80 ଆ ହାଦ୍ଦୁସ୍ ପାର୍‌ଦ୍‌ନାତେ କେରାସ୍ ଆରୁ ଆତ୍ମିକ୍ ଶକ୍ତିଶାଲୀ ମାନ୍‌ତେ କେରାସ୍, ଆରୁ ଇସ୍ରାଏଲ୍
         ଆଲାର୍‌ଘି ଆଘ୍‌ଲି ମା ଏଥ୍‌ର୍‌ନା ଜୁଟି ଜଙ୍ଗଲ୍‌ନୁ ରାଚାସ୍।

ଯୀଶୁସ୍‌କି ଜନମ୍‌ଘି ଖବର୍(ମାତିସ୍ ୧:୧୮-୨୫)21 ହୁ ସାମାୟନୁ କାଇସର୍ ଆଗାସ୍ତୁସ୍ ରାଜାସ୍ ପୁରା ରୋମ୍ ଦେଶ୍‌ତା ଜାମା ଆଲାର୍‌ଘି ଘର୍‌ସମାରୀ କାମାଗେ
         ନିୟମ୍ ଅଥ୍‌ରାସ୍। 2 ଯେତ୍‌କବାକେନ୍ କ୍ଵିରିନୀୟସ୍ ସିରିଆ ଦେଶ୍‌ତା ରାଜ୍‌ପାଲ୍ ରାଚାସ୍, ହୁ ସାମାୟନୁ ଇଦ୍ ପହିଲ୍ ଘର୍‌ସମାରୀ
         ରାଚା। 3 ହୁଦ୍‌ଘିଲାଗାନ୍ ଜାମା ଆଲାର୍ ନାମେ ଲେଖ୍‌ତାଗେ ନିଜର୍-ନିଜର୍ ସହର୍‌ଗେ କାଲିୟାର୍। 4 ଯୋଷେଫ୍‌ସ୍ ଦାଉଦ୍‌ସ୍‌କି ବାଉଁଶାନ୍‌ତା ରାଚାସ୍, ହୁଦ୍‌ଘିଲାଗାନ୍ ଆସ୍ ଗାଲିଲୀ ଜିଲ୍ଲାଘି ନାଜ୍‌ରେତ୍
         ସହର୍‌ସ୍‌ତି, ୟାହୁଦା ପ୍ରଦେଶ୍‌ନ୍ତା ଦାଉଦ୍‌ସ୍‌କି ସହର୍ ବେତ୍‌ଲେହେମ୍‌ଗେ କେରାସ୍, 5 ତାଙ୍ଘାଗାନେ ମାରିୟାମ୍‌ଘି ପିନ୍ଧେନ୍ ମାନ୍‌ଚ୍‌କିଚା ଆରୁ ଆଦ୍ ମେଦୁନୁ ରାଚା ଆରୁ ଆବ୍ଡ଼ାର୍ ନାମେ
         ଲେଖ୍‌ତାଗେ କେରାର୍। 6 ଆବ୍ଡ଼ାର୍ ଆସାନିନ୍ ରାଚାରିନ୍ କା ମାରିୟାମ୍‌ଘି ହାଦ୍‌ମହଁର୍‌ନାଘି ସାମାୟ ଆଣ୍‌ସିଆକେରା, 7 ଆରୁ ଆଦ୍ ତାଙ୍ଘା ପହିଲ୍ ହାଦ୍ଦୁସିନ୍ ଜନମ୍ ଚିଚ୍ଚାଦ୍ ଆରୁ ହାଦ୍ଦୁସିନ୍ ଚିଢ଼ାତି ଗୁଢ଼େଇଚା ଆରୁ
         ଡଙ୍ଗାନୁ+ କିଦେଇଚା; ଏନ୍ଦେର୍‌ଗେକା ଆବ୍ଡ଼ାର୍‌ଗେ ଭାଡ଼ା ଆଡ଼୍‌ପାନୁ ଆଡ୍ଡା ମାଲ୍ଲାରୁଦ୍।କେତ୍‌କ ଲୋକ୍ ଭେଡ଼ି ହାପୁର୍‌ଗେ ସରଗ୍‌ଦୂଁତ୍ ଖୁସୀଘି ଖବର୍ ଶୁଣାବାଲିଦ୍8 ବେତ୍‌ଲେହେମ୍ ସହର୍‌ତା ଚାହାଚାହାନ୍ତା ଆଡ୍ଡାଗୁଠିନୁ କେତ୍‌କ ଲୋକ୍ ଭେଡ଼ି ହାପୁର୍ ଗଡ୍ଡାନୁ ରାଲିୟାର୍,
         ଆବ୍ଡ଼ାର୍ ମାଁହାବାକେନ୍ ତାହ୍ମା ଭେଡ଼ିଗୁଠିନ୍ ଜାଗାଲିୟାର୍।9 ପ୍ରାଭୁସ୍‌କି ଅଣ୍ଟା ଦୂଁତ୍ ଆବ୍ଡ଼ାର୍‌ଘି ଚାହାଗେ ବାର୍‌ଚା, ଆରୁ ପ୍ରାଭୁସ୍‌କି ମାହିମା ଆବ୍ଡ଼ାର୍‌ଘି
         ଚାରିହ୍ ପାଖା ବିଲ୍ଲୀ ମାନ୍‌ଚାକେରା, ହୁଦ୍‌ଘିଲାଗାନ୍ ଆବ୍ଡ଼ାର୍ ମୁରୁକ୍ ଏଲ୍‌ଚିୟାର୍ କେରାର୍। 10 ଆଙ୍ଗେନ୍ ସରଗ୍‌ଦୂଁତ୍ ଆବ୍ଡ଼ାରିନ୍ ତେଙ୍ଗିୟା, “ଆମା ଏଲ୍‌ଚା; ଏରା, ଏନ୍ ଜାମା ଆଲାର୍‌ଘି ଲାଗାନ୍
         ମୁରୁକ୍ ଖୁସୀଘି ସୁସାମାଚାର୍ ନିମାନ୍ ଶୁଣାବାଲେନ୍, 11 ଏନ୍ଦେର୍‌ଗେକା ଇନ୍ନା ଦାଉଦ୍‌ସ୍‌କି ସହର୍ ବେତ୍‌ଲେହେମ୍‌ନୁ ନିହ୍ମା ଲାଗାନ୍ ମୁକ୍ତିଦାତା, ଖ୍ରୀସ୍ତ୍‌
         ପ୍ରାଭୁସ୍‌କି ଜନମ୍ ମାନ୍‌ଚ୍‌କିଚି। 12 ଆରୁ ନିହ୍ମା ଲାଗାନ୍ ଏନ୍ନେ ଚିହ୍ନା ମାନକା ନିମ୍ ଅଣ୍ଟା ହାଦ୍ଦୁସିନ୍ ଚିଢ଼ାନୁ ଗୁଢ଼ିୟାଚ୍‌କା ଆରୁ
         ଡଙ୍ଗାନୁ କିଦ୍‌କା ଏରର୍।” 13 ଆରୁ ହୁଖାନେନିନ୍ ଆ ସରଗ୍ ଦୂଁତ୍‌ଗାନେ ଅନ୍‌ଗୁଟ୍‌ଠି ସରଗ୍‌ଦୂଁତ୍‌ଜାମାର୍ ଏଥ୍‌ରାର୍, ଆବ୍ଡ଼ାର୍
         ପାର୍‌ମେଶ୍ଵାର୍‌ସ୍‌କି ସ୍ତୁତି କାମ୍‌ତେ ଏନ୍ନେ ତେଙ୍ଗିୟାର୍, 14 “ସରଗ୍‌ନୁ ପାର୍‌ମେଶ୍ୱାର୍‌ସ୍‌କି ମାହିମା ମାନ୍ନାଦ୍ ଆରୁ ଦୁନିଆଁନୁ ଏକା ଆଲାର୍‌ଘି ମିଆଁ ପାର୍‌ମେଶ୍ଵାର୍‌ସ୍
         ଖୁସ୍ ରାଦାସ୍, ଆବ୍ଡ଼ାର୍‌ଗେ ଶାନ୍ତି ମାନ୍ନାଦ୍।”ଭେଡ଼ି ହାପୁର୍ ପ୍ରାଭୁସିନ୍ ଭେଁଟ୍ କାମାଲ୍‌ନାଏ15 ଯେତ୍‌କବାକେନ୍ ସରଗ୍‌ଦୂଁତ୍‌ଜାମାର୍ ଭେଡ଼ି ହାପୁର୍‌ସ୍‌ତି ବିଦା ମାନ୍‌ଚାର୍ ଆରୁ ସରଗ୍‌ଗେ କିର୍‌ୟାର୍
         କେରାର୍, ଆଙ୍ଗେନ୍ ଭେଡ଼ି ହାପୁର୍ ତାମ୍-ତାମ୍ କାଚ୍‌ନେଖ୍‌ରାଗେ ଲାଗ୍ଗିୟାର୍, “ଗୁଚା, ନାମ୍ ବେତ୍‌ଲେହେମ୍
         ଜୁଟି କତ୍ ଆରୁ ଆ ଘାଟ୍‌ଣାବନ୍ ଏରତ୍, ଏକାନ୍ କା ପ୍ରାଭୁସ୍ ନାମାନ୍ ତେଙ୍କାଦାସ୍।” 16 ଆବ୍ଡ଼ାର୍ ଚାଁଣେ-ଚାଁଣେ କେରାର୍ ଆରୁ ମାରିୟାମ୍, ଯୋଷେଫ୍ ଆରୁ ଡଙ୍ଗାନୁ ହାଦ୍ଦୁସିନ୍ କିଦ୍‌କା ଏରିୟାର୍।
         17 ଆସିନ୍ ଏର୍‌କା ପାଛ୍‌ଲି ଆବ୍ଡ଼ାର୍ ଆ ହାଦ୍ଦୁସ୍‌କି ବାରେନୁ ତାମାନ୍ ଏକା କାତ୍‌ଥାନ୍ ତେଙ୍ଗାକେର୍‌କିଚା,
         ଆବନ୍ ତେଙ୍ଗିୟାର୍, 18 ଭେଡ଼ି ହାପୁର୍‌ଘି ଇ ଜାମା କାତ୍‌ଥା ମେନିକିରି ଜାମା ମେନୁ ଆଲାର୍ ଆଚ୍‌ମିତ୍ ମାନାକାଲିୟାର୍। 19 ଲେକିନ୍ ମାରିୟାମ୍‌ଦ୍ ଇବ୍ଡ଼ା ଜାମା କାତ୍‌ଥାଗୁଠିନ୍ ତାଙ୍ଘା ମନ୍‌ନୁ ଉଇୟା ଆରୁ ଇଦ୍‌ଘି ବାରେନୁ
         ସୋଚାଲିୟାଦ୍। 20 ଆରୁ ଭେଡ଼ି ହାପୁରିନ୍ ଏସ୍‌କେ ତେଙ୍ଗାକେର୍‌କିଚା, ଆନ୍ନେନ୍ ଆବ୍ଡ଼ାର୍ ଏକା ଏକାନ୍ ଏରିୟାର୍ ଆରୁ
         ମେନ୍‌ଚାର୍ ଆବ୍ଡ଼ା ଜାମାଘି ଲାଗାନ୍ ଆବ୍ଡ଼ାର୍ ପାର୍‌ମେଶ୍ଵାର୍‌ସ୍‌କି ମାହିମା ଆରୁ ସ୍ତୁତି କାମ୍‌ତେ
         କିର୍‌ୟାର୍।21 ଆଠ୍‌ ଦିନ୍‌ନୁ ହାଦ୍ଦୁସ୍‌କି ଷଠି ଚିନାଘି ସାମାୟ ମାନ୍‌ଚା, ଆରୁ ଆବ୍ଡ଼ାର୍ ହାଦ୍ଦୁସ୍‌କି ନାମେ ଯୀଶୁ
         ଚିଚ୍ଚାର୍, ଗରଭ୍‌ନୁ ରାନାଘି ଆଘ୍‌ଲିନ୍ତିନ୍ ସରଗ୍‌ଦୂଁତ୍ +ହାଦ୍ଦୁସ୍‌କି ଯୀଶୁ ନାମେ ଚିଚ୍‌କିଚା।ଯୀଶୁସିନ୍ ମନ୍ଦିର୍‌ନୁ ସୋଁପା ଚିୟାଲ୍‌ନାଏ22 ଯେତ୍‌କବାକେନ୍ ମୁଶାସ୍‌କି ନିୟମ୍ ଅନୁସାର୍ ଶୁଦ୍ଧ୍ ମାନ୍ନାଘି ସାମାୟ ବାର୍‌ଚା, ତା ମାରିୟାମ୍ ଆରୁ
         ଯୋଷେଫ୍‌ସ୍ ହାଦ୍ଦୁସିନ୍ ପ୍ରାଭୁ ପାର୍‌ମେଶ୍ଵାର୍‌ସ୍‌କେ ସୋଁପାଗେ ଯେରୁଶାଲେମ୍ ଅଚ୍ଚାର୍, 23 ଏସ୍‌କେ କା ପ୍ରାଭୁସ୍‌କି ନିୟମ୍‌ନୁ ଲେଖ୍‌ଚ୍‌କା ରାଇଦ୍: “ଜାମାର୍‌ଘି ପହିଲ୍ କୁକ୍କ ହାଦ୍ଦୁସିନ୍
         ପ୍ରାଭୁସ୍‌କେ ସୋଁପାକଦ୍।” 24 ଆରୁ ଇଦ୍‌ଘି ଲାଗାନ୍‌ହି କା ଆବ୍ଡ଼ାର୍ ପ୍ରାଭୁସ୍‌କି ନିୟମ୍ ଅନୁସାର୍: “ଅନ୍ ଯୋଡ଼ା ପେର୍‌ୱାଁ, ମାଲ୍ଲାହାଲେ
         ଯୋଡ଼େ ପୁର୍‌ରା ହାଦ୍ଦୁ” ବଲୀ ଚାଢ଼ାବାଗେ ଯେରୁଶାଲେମ୍ କେରାର୍।ଶିମୋନ୍‌ସ୍ ପ୍ରାଭୁସ୍‌କି ସ୍ତୁତି କାମାଲ୍‌ଦାସ୍25-26 ହୁ ସାମାୟନୁ ଶିମୋନ୍ ନାମେଘି ଅଣ୍ଟା ଧାର୍ମିକ୍ ଆରୁ ଭକ୍ତ ଆଲାସ୍ ଯେରୁଶାଲେମ୍‌ନୁ ରାଲିୟାସ୍; ଆସ୍
         ଇସ୍ରାଏଲ୍ ଜାମାର୍‌ଘି ଶାନ୍ତିଘି ଆଶ୍ରା ଏରାଲିୟାସ୍, ଆରୁ ପାବିତାର୍ ଆତ୍ମାତି ଭାର୍‌ପୁର୍ ରାଚାସ୍।
         ଆସ୍‌କେ ପାବିତାର୍ ଆତ୍ମାତି ଇ ସୁଚ୍‌ନା ହାଖ୍ଖର୍‌କିଚାକା ଆସ୍ ପ୍ରାଭୁ ଖ୍ରୀସ୍ତ୍‌ସିନ୍ ମା ଏର୍‌ନା
         ଜୁଟି, ଆସ୍‌କି ମରନ୍ ମା ମାନିଦ୍। 27 ଆସ୍ ପାବିତାର୍ ଆତ୍ମାଘି ଶକ୍ତିତି ମନ୍ଦିର୍‌ଗେ ବାର୍‌ଚାସ୍; ବଲୋ ଯୀଶୁସ୍‌କି ଆୟାଙ୍ଗ୍‌ବାଙ୍ଗ୍ ନିୟମ୍‌ଘି
         ବିଧିବନ୍ ପୁରା କାମାଗେ ମନ୍ଦିର୍‌ଘି ଉଲା ଅନ୍ଦ୍ରାର୍, 28 ଆରୁ ଶିମୋନ୍‌ସ୍ ବଲୋ ଯୀଶୁସିନ୍ ତାଙ୍ଘା କୋଡ଼ୁଗେ ଅଚ୍ଚାସ୍ ଆରୁ ପାର୍‌ମେଶ୍ଵାର୍‌ସ୍‌କି ମାହିମା କାମ୍‌ତେ
         ତେଙ୍ଗିୟାସ୍: 29 “ହେ ପ୍ରାଭୁ, ନିହ୍ମା ବଚନ୍‌ଘି ଅନୁସାର୍ ଆକ୍କୁନ୍‌ନିନ୍ ନିହ୍ମା ସେବକ୍‌ସିନ୍ ଶାନ୍ତିତି ବିଦା ଚିଆ,
         30 ଏନ୍ଦେର୍‌ଗେକା ନାମାନ୍ ବାଛାବାଗେ ନିନ୍ ନେକାନ୍ ତାଏକାଦାଏ ଆସିନ୍ ଏନ୍ ଏର୍‌କାଦାନ୍। 31 ନେକାନ୍ ନିନ୍ ଇ ଦୁନିଆଁନ୍ତା ଜାମା ଆଲାର୍‌ଘି ଆଘ୍‌ଲି ତିଆର୍ କାମ୍‌ଚ୍‌କାଦାଏ, 32 ଆ ଆଲାସ୍ ଦୁସ୍‌ରା ଜାତିୟାରିନ୍ ବିଲ୍ଲୀ ଏଦସ୍, ଆରୁ ନିଜର୍ ଇସ୍ରାଏଲ୍ ଆଲାର୍‌ଘି ଲାଗାନ୍ ମାହିମା
         ଅନ୍ଦ୍ରସ୍।” 33 ହାଦ୍ଦୁସ୍‌କି ବାରେନୁ ଇବ୍ଡ଼ା କାତ୍‌ଥାନ୍ ମେନିକିରି ଯୀଶୁସ୍‌କି ଆୟାଙ୍ଗ୍-ବାଙ୍ଗ୍ ଆଚ୍‌ମିତ୍ ମାନ୍‌ଚାର୍
         କେରାର୍। 34 ଆନ୍ତିନ୍ ଶିମୋନ୍‌ସ୍ ଆବ୍ଡ଼ାରିନ୍ ଆଶୀର୍ବାଦ୍ ଚିଚ୍ଚାସ୍ ଆରୁ ହାଦ୍ଦୁସ୍‌କି ତାଙ୍ଗ୍ୟ ମାରିୟାମ୍‌ବନ୍
         ତେଙ୍ଗିୟାସ୍, “ଇ ହାଦ୍ଦୁସ୍‌କି ଦ୍ୱାର୍‌ନୁ ଇସ୍ରାଏଲ୍‌ତା ଢେର୍ ଆଲାର୍ ବାଛ୍‌ରର୍‌କର୍ ଆରୁ ଢେର୍
         ଆଲାର୍ ନାଶ୍ ମାନର୍‌କର୍, ଆରୁ ଆ ହାଦ୍ଦୁସ୍ ପାର୍‌ମେଶ୍ଵାର୍‌ସ୍‌କି ତାର୍‌ତି ହାଖ୍ଖର୍‌କା ଅଣ୍ଟା
         ଚିହ୍ନାଦ୍ ଆରୁ ଆସିନ୍ ଢେର୍ ଆଲାର୍ ବିରୋଦ୍ଧ କାମର୍, 35 ଆଙ୍ଗେନ୍ ଢେର୍ ଆଲାର୍‌ଘି ମନ୍‌ତା ବିଚାର୍ ଖୁଲା ମାନକୋ ଆରୁ ନିଙ୍ଘା ମନ୍‌ନୁ ଖଣ୍ଡାତି ଭସ୍‌ନା ଲେଖା
         ଦୁଃଖୁ ମାନଦ୍।”ହାନ୍ନା ବଲୋ ଯୀଶୁସ୍‌କି ବାରେନୁ ତେଙ୍ଗିଦ୍36 ହାନ୍ନା ନାମେଘି ଅଣ୍ଟା ଭବିଷତ୍ କାତ୍‌ଥା ତେଙ୍ଗୁ ଆଲି ରାଚା, ଆଦ୍ ଆଶେର୍ ବାଁଉଶାନ୍ତା ଫିନୂଏଲ୍‌ସ୍‌କି
         ତାଙ୍ଗ୍‌ଦା ରାଚା। ଆଦ୍ ମୁରୁକ୍ ପାଚ୍ଚ ମାନ୍‌ଚା କେର୍‌କିଚା, ଆଦ୍ ବେଞ୍ଜର୍‌କା ପାଛ୍‌ଲି ସାତ୍ ବଛର୍
         ଖାଲି ତାଙ୍ଘା ଆଲାସ୍ ଗାନେ ରାଚ୍‌କିଚା, ଆରୁ ଆଦ୍ ଚୋଉରାଅଶୀ ବଛର୍‌ତକ୍ ରାଣ୍ଡି ରାଚା। 37 ଆଦ୍ ମନ୍ଦିର୍‌ବନ୍ ଏକ୍‌ଲାହି ମା ଆମ୍ଵାଲିୟାଦ୍, ଆଦ୍ ଉପାସ୍ ଆରୁ ବିନ୍ତି କାମିକିରି ଉଲ୍ଲାନ୍ ମାହାନ୍
         ପାର୍‌ମେଶ୍ଵାର୍‌ସ୍‌କି ଆରାଧାନା କାମାଲିଆଦ୍। 38 ଆଦ୍ ହୁଙ୍ଗେନିନ୍ ବାରିକିରି ପ୍ରାଭୁସ୍‌କି ସ୍ତୁତି କାମାଗେ ଲାଗ୍ଗିୟାଦ୍, ଆରୁ ଏକା ଆଲାର୍ ଯେରୁଶାଲେମ୍‌ଘି
         ମୁକ୍ତି ଲାଗାନ୍ ଆଶ୍ରା ଏରାଲିୟାର୍, ଆଦ୍ ଆ ଜାମା ଆଲାରିନ୍ ଆ ହାଦ୍ଦୁସ୍‌କି ବାରେନୁ ତେଙ୍ଗାଗେ ଲାଗ୍ଗିୟାଦ୍।ନାଜ୍‌ରେତ୍‌ନୁ ଯୀଶୁସ୍‌କି ହାଦ୍ଦୁ ସାମାୟ39 ଆନ୍ତିନ୍ ଯୋଷେଫ୍ ଆରୁ ମାରିୟାମ୍ ପ୍ରାଭୁସ୍‌କି ନିୟମ୍ ଅନୁସାର୍‌ନୁ ଜାମା ନାଲ୍‌ଖୁ ପୁରା କାମ୍‌ଚ୍‌କା
         ପାଛ୍‌ଲି ଆବ୍ଡ଼ାର୍ ଗାଲିଲୀୟାଘି ନିଜର୍ ନାଜ୍‌ରେତ୍ ସହର୍‌ଗେ କିର୍‌ୟାର୍ କେରାର୍। 40 ଆରୁ ଆ ହାଦ୍ଦୁସ୍ ପାର୍‌ଦ୍‌ତେ କେରାସ୍, ଆରୁ ବୁଦ୍ଧିତି ଭାର୍‌ପୁର୍ ମାନିକିରି ଶକ୍ତିଶାଲୀ ମାନ୍‌ଚାସ୍,
         ଆରୁ ତାଙ୍ଘା ମିଆଁ ପାର୍‌ମେଶ୍ଵାର୍‌ସ୍‌କି କ୍ରିପା ରାଚା।ବାର ବଛର୍‌ତା ଯୀଶୁସ୍ ମନ୍ଦିର୍‌ନୁ ଶିକ୍ଷା ଚିଆଲ୍‌ଦାସ୍41 ଯୀଶୁସ୍‌କି ଆୟାଙ୍ଗ୍‌ବାଙ୍ଗ୍ ଜାମା ବଛର୍ ପାସ୍କାପରବ୍ ମାନାବାଗେ ଯେରୁଶାଲେମ୍ କାଲିୟାର୍। 42 ଯେତ୍‌କବାକେନ୍ ଯୀଶୁସ୍ ବାର ବଛର୍‌ତା ମାନ୍‌ଚାସ୍, ତା ଆବ୍ଡ଼ାର୍ ପରବ୍‌ଘି ନିୟମ୍ ଅନୁସାର୍ ଯେରୁଶାଲେମ୍
         କେରାର୍। 43 ପରବ୍ ମୁଞ୍ଜର୍‌କା ପାଛ୍‌ଲି ଯୀଶୁସ୍‌କି ଆୟାଙ୍ଗ୍‌ବାଙ୍ଗ୍ ଯେତ୍‌କବାକେନ୍ ଆଡ଼୍‌ପା କିର୍‌ରା ବାରାଲିୟାର୍,
         ହତ୍‌କବାକେନ୍ ହାଦ୍ଦୁ ଯୀଶୁସ୍ ଯେରୁଶାଲେମ୍‌ନୁ ରାଚାସ୍‌କେରାସ୍; ଇବନ୍ ଯୀଶୁସ୍‌କି ତାଙ୍ଗ୍ୟ ତାମ୍ବାର୍
         ବାଲ୍ଲାହାଚ୍ଚିୟାର୍। 44 ଲେକିନ୍ ଆବ୍ଡ଼ାର୍ ସୋଚାଲିୟାର୍ କା ଯୀଶୁସ୍ ତାହ୍ମା ପାଛ୍‌ଲି ବାରୁ ଆଲାର୍‌ଘି ଭିଡ଼୍‌ନୁ ରାଲ୍‌କାରସ୍,
         ହୁଦ୍‌ଘିଲାଗାନ୍ ଆବ୍ଡ଼ାର୍ ଅନ୍ଦୁଲ୍ ତା ପାବୁ ଏକ୍କା ପାଛ୍‌ଲି: ଯୀଶୁସିନ୍ ତାହ୍ମା ଜାତିବନ୍ଧୁ ଆରୁ
         ଚିହ୍ନାର୍ ଆଲାର୍‌ସାନ୍ ବେଦ୍ଦାଗେ ଲାଗ୍ଗିୟାର୍। 45 ଆରୁ ଆବ୍ଡ଼ାର୍ ଯୀଶୁସିନ୍ ମା ହାଖ୍ଖୀୟାର୍, ଆଙ୍ଗେନ୍ ଆସିନ୍ ବେଦ୍ଦତେ-ବେଦ୍ଦତେ ଯେରୁଶାଲେମ୍‌ଗେ କିର୍‌ୟାର୍,
         46 ତିନ୍ ଦିନ୍‌ଘି ପାଛ୍‌ଲି ଆବ୍ଡ଼ାର୍ ଯୀଶୁସିନ୍ ମନ୍ଦିର୍‌ନୁ ହାଖ୍ଖୀୟାର୍ ଆସ୍ ପଣ୍ଡିତ୍‌ଜାମାର୍‌ଘି
         ମାଝାନୁ ଅକ୍କାଚାସ୍, ଆରୁ ଆବ୍ଡ଼ାର୍‌ଘି କାତ୍‌ଥାନ୍ ମେନାଲିୟାସ୍ ଆରୁ ଆବ୍ଡ଼ାରିନ୍ ପ୍ରଶ୍ନ କାମାଲିୟାସ୍।
         47 ଜାମା ମେନୁ ଆଲାର୍, ଯୀଶୁସ୍‌କି ବୁଦ୍ଧି ଆରୁ ତାଙ୍ଘା ଯାବାବ୍‌ବନ୍ ମେନିକିରି ଆଚ୍‌ମିତ୍ ମାନାକାଲିୟାର୍।
         48 ଯୀଶୁସ୍‌କି ଆୟାଙ୍ଗ୍-ବାଙ୍ଗ୍ ତାଙ୍ଗାନ୍ ଏରିକିରି ଆଚ୍‌ମିତ୍ ମାନ୍‌ଚାର୍ କେରାର୍ ଆରୁ ଯୀଶୁସ୍‌କି
         ତାଙ୍ଗ୍ୟ ଆସିନ୍ ତେଙ୍ଗିୟା, “ବାବୁ, ନିନ୍ ଏହ୍ମା ଗାନେ ଏନ୍ଦେର୍‌ଗେ ଏନ୍ନେ କାମ୍‌ଚ୍‌କାଏ? ଏରା ତା
         ନିଙ୍ଘା ବୁଆସ୍ ଆରୁ ଏନ୍ ଗଡ଼୍‌ଗଡ଼ା ମାନିକିରି ନିଙ୍ଗାନ୍ ବେଦ୍ଦାଲ୍‌କାମ୍?” 49 ଆଙ୍ଗେନ୍ ଆସ୍ ତାଙ୍ଘା ଆୟାଙ୍ଗ୍ ବାଙ୍ଗ୍‌ରିନ୍ ତେଙ୍ଗିୟାସ୍, “ନିମ୍ ଏଙ୍ଗାନ୍ ଏନ୍ଦେର୍‌ଗେ ବେଦ୍ଦାଲ୍‌କାର୍?
         ନିମ୍ ଇବନ୍ ବାଲ୍‌କାଚ୍‌କାର୍ କାଁଏ ଏନ୍ ଜରୁର୍ ଏଙ୍ଘା ବୁଆସ୍‌କି ଆଡ଼୍‌ପାନୁ ରନ୍?” 50 ଲେକିନ୍ ଯୀଶୁସ୍ ଆବ୍ଡ଼ାରିନ୍ ଏକା କାତ୍‌ଥାନ୍ ତେଙ୍ଗିୟାସ୍, ଆବନ୍ ଆବ୍ଡ଼ାର୍ ବୁଝ୍‌ରା ପଲ୍ଲିୟାର୍।
         51 ଆଙ୍ଗେନ୍ ଯୀଶୁସ୍ ତାଙ୍ଗ୍ୟ ତାମ୍ବାର୍ ଗାନେ ନାଜ୍‌ରେତ୍ ସହର୍ କିର୍‌ୟାସ୍, ଆରୁ ଆବ୍ଡ଼ାର୍‌ଘି ଅଧିନ୍‌ନୁ
         ରାଚାସ୍; ଆରୁ ତାଙ୍ଗ୍ୟ ଇବ୍ଡ଼ା ଜାମା କାତ୍‌ଥାଗୁଠିନ୍ ତାଙ୍ଘା ମନ୍‌ନୁ ଉଇୟା। 52 ଯୀଶୁସ୍ ବୁଦ୍ଧି ଆରୁ ମେଦୁତି ପାର୍‌ଦ୍‌ତେ କେରାସ୍, ଆରୁ ଆସ୍ ଆଲାର୍‌ଘି ଆରୁ ପାର୍‌ମେଶ୍ଵାର୍‌ସ୍‌କି
         ମାଝାନୁ ଏକା ନାଲ୍‌ଖୁନ୍ କାମାଲିୟାସ୍, ଆଦ୍ ଆଲାର୍‌ଗେ ଆରୁ ପାର୍‌ମେଶ୍ଵାର୍‌ସ୍‌କେ ପସନ୍ଦ୍ ରାଚା।

ଆସ୍ନାନ୍ ଚିଉ ଯୋହାନ୍‌ସ୍‌କି ଖବର୍(ମାତିସ୍ ୩:୧-୧୨; ମାର୍‌କୁସ୍ ୧:୧-୮; ଯୋହାନ୍ ୧:୧୯-୨୮)31 ତିବିରିଉସ୍ କାଇସର୍‌ସ୍‌କି ଶାସନ୍ ସାମାୟନ୍ତା ପନ୍ଦର ବଛର୍‌ନୁ ଯେତ୍‌କବାକେନ୍ ପନ୍ତୁସ୍ ପିଲାତୁସ୍
         ୟାହୁଦା ପ୍ରଦେଶ୍‌ନ୍ତା ରାଜ୍‌ପାଲ୍ ରାଚାସ୍, ଆରୁ ହେରୋଦ୍‌ସ୍ ଗାଲିଲୀ ପ୍ରଦେଶ୍‌ତା ରାଜା ରାଚାସ୍,
         ତାଙ୍ଘା ଭାଇ ଫିଲିପ୍ପସ୍ ଇତୁରୀଆ ଆରୁ ତ୍ରାଖୋନୀତିସ୍ ପ୍ରଦେଶ୍‌ନ୍ତା ରାଜା ରାଚାସ୍, ଆରୁ ଲୁସାନିୟାସ୍
         ଆବିଲେନ୍ତା ରାଜା ରାଚାସ୍, 2 ହାନ୍ନା ଆରୁ କାଇଫାସ୍ ମାହାପୁରୋହିତ୍ ରାଚାର୍, ହତ୍‌କବାକେନ୍ ଜାକ୍ରିୟାସ୍‌କି ହାଦ୍ଦୁ ଯୋହାନ୍‌ସ୍‌କେ
         ଶୁନ୍‌ଶାନ୍ ଆଡ୍ଡାନୁ ପାର୍‌ମେଶ୍ଵାର୍‌ସ୍‌କି ବଚନ୍ ମେନ୍ଦ୍ରାଦ୍।3 ଆସ୍ ଯାର୍‌ଦାନ୍ ଯୋଡ଼ୁଘି ଚାହାଚାହାନ୍ତା ଜାମା ରାଜୀଗେ କାଇକିରି ଉପ୍‌ଦେଶ୍ ଚିଆ ଲାଗ୍ଗିୟାସ୍ କା,
         “ନିମ୍ ପାସ୍ତାରା ଆରୁ ଆସ୍ନାନ୍ ହୁଆ ହାଲେ, ପାର୍‌ମେଶ୍ଵାର୍‌ସ୍ ନିହ୍ମା ପାପ୍ ଛେମା କାମଚସ୍।” 4 ଏସ୍‌କେ ଇଶାୟାହ୍‌ସ୍ ନାବୀସ୍‌କି ବହିନୁ ଲେଖ୍‌ଚ୍‌କା ରାଇଦ୍: “ଶୁନ୍‌ଶାନ୍ ଆଡ୍ଡାନୁ ଅଣ୍ଟା ଆଲାସ୍
         ଉଚ୍ଚା ଶବଦ୍‌ନୁ ଏନ୍ନେ ତେଙ୍ଗାଲ୍‌ଦାସ୍, ‘ପ୍ରାଭୁସ୍‌କି ଲାଗାନ୍ ପାବୁ ତିଆର୍ କାମା, ଆସ୍‌କି ପାବୁବନ୍
         ସିଧା କାମା। 5 ଆରୁ ଜାମା ଘାଟି ଗୁଠିନ୍ ଭାଟାଚାକୋ, ଆରୁ ଜାମା ପାର୍ତ୍ତା ଆରୁ ଘୁଟ୍‌ରାଗୁଠିନ୍ ନିଚା କାମା କୋଦ୍;
         ଆଡ୍ଡେ ପାବୁନ୍ ସିଧା କାମା କୋଦ୍, ଆରୁ ଗାଡ୍ଡି ଢିପ୍ପା ପାବୁନ୍ ସାମାନ୍ କାମାକୋ। 6 ଆରୁ ଜାମା ଆଲାର୍ ପାର୍‌ମେଶ୍ଵାର୍‌ସ୍‌କି ମୁକ୍ତି ଯୋଜ୍‌ନାବନ୍ ଏରୋର୍’।” 7 ଏକା ଆଲାର୍ ଯୋହାନ୍‌ସ୍‌ତି ଆସ୍ନାନ୍ ହୁଆଗେ ବାରାଲିୟାର୍, ଆବ୍ଡ଼ାରିନ୍ ଆସ୍ ତେଙ୍ଗାଲିୟାସ୍, “ହେ
         ବିଷ୍ ରୁ ନେର୍‌ରୁଘି ହାଦ୍ଦୁରୋ+! ନେଦ୍ ନିମାନ୍ ଆଘ୍‌ଲି ବାର୍‌ନାବାଲା ପାର୍‌ମେଶ୍ଵାର୍‌ସ୍‌କି ଦଣ୍ଡ୍‌ତି ବାଛ୍‌ରାଗେ ଚେତାବାନୀ ଚିଚ୍ଚାର୍।
         8 ହୁଦ୍‌ଘିଲାଗାନ୍ ପାସ୍ତାରାଚ୍‌କା ପାଛ୍‌ଲି ପାସ୍ତାରାଚ୍‌କା ଲେଖା ଚାଲ୍‌ରା, ଆରୁ ଇବନ୍ ଏନ୍ନେ ଆମା
         ସୋଚା କା ନାହ୍ମା ଆବ୍ରାହାମ୍‌ସ୍ ନାହ୍ମା ବୁଆସ୍; ଏନ୍ ନିମାନ୍ ତେଙ୍ଗାଲ୍‌ଦାନ୍ କା ପାର୍‌ମେଶ୍ଵାର୍‌ସ୍
         ଇ ଚାଁଚାନ୍‌ତି ଆବ୍ରାହାମ୍‌ସ୍‌କି ଲାଗାନ୍ ହାଦ୍ଦୁବଚ୍ଚ କାମା ଅଙ୍ଗ୍‌ଦାସ୍। 9 ଆକ୍କୁନ୍‌ହି ମାନ୍ନୁଘି ମୁଲିନୁ ବୁଡ଼ିୟା ହୋତ୍‌କା ରାଇଦ୍, ଆରୁ ଏକା ମାନ୍ନୁନୁ ବାନେ ଫାଡ଼ୁ ମା ହାଞ୍ଜି,
         ଆବନ୍ ଛପିକିରି ଚିଚ୍ଚୁନୁ ଖେବ୍ଡ଼ାଚାକୋ।” 10 ଆଙ୍ଗେନ୍ ଆଲାର୍ ଆସ୍ନାନ୍ ଚିଉ ଯୋହାନ୍‌ସିନ୍ ମେନାଗେ ଲାଗ୍ଗିୟାର୍, “ହାଲେ ଏମ୍ ଏନ୍ଦେର୍ କାମମ୍?”
         11 ଆସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ନେଖାସାନ୍ ଯୋଡ଼େ ମିର୍‌ଜୀ ରାଇଦ୍, ଆର୍ ନେଖାଏ ମାଲ୍ଲାଦିନ୍
         ଆର୍‌ଗେ ଅଣ୍ଟା ମିର୍‌ଜୀନ୍ ଚିଅର୍ ଆରୁ ନେଖାସାନ୍ ଅନାମହାଗେ ରାଇଦ୍, ଆବ୍ଡ଼ାର୍‌ହି ଏନ୍ନେନ୍ କାମା।”
         12 ମାଲ୍‌ଗୁଜାରୀ ଉକ୍‌ରୁ ଆଲାର୍‌ହି ଆସ୍ନାନ୍ ହୁଆଗେ ବାର୍‌ଚାର୍, ଆରୁ ଆବ୍ଡ଼ାର୍ ଯୋହାନ୍‌ସିନ୍ ମେନ୍‌ଚାର୍
         କା, “ହେ ଗୁରୁ, ଏମ୍ ଏନ୍ଦେର୍ କାମମ୍?” 13 ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମାଗେ ଯେତ୍‌କ ଠାହ୍‌ରାଚ୍‌କା ରାଇଦ୍, ହୁଦ୍‌ଘିନ୍ତି ବାଗ୍ଗେ ଆମ୍‌କେ
         ହୁଆ।” 14 ସିପାହୀ ଜାମାର୍‌ହି ଆସିନ୍ ମେନାଗେ ଲାଗ୍ଗିୟାର୍, “ଏମ୍ ଏନ୍ଦେର୍ କାମମ୍?” ଆସ୍ ଆବ୍ଡ଼ାରିନ୍ ତେଙ୍ଗିୟାସ୍
         କା, “ନିମ୍ ଶକ୍ତିତି ଆରୁ ଠାକିକିରି ନେଖାହି ଧାନ୍ନୁନ୍ ଆମା ଲୁଟା, ଆରୁ ଝୁଟ୍ଟୁ ଦୋଷ୍ ଆମା ଚିଆ ଆରୁ
         ନିଜର୍ କମାଣିନ୍ତି ଖୁସ୍ ରା।” 15 ଆରୁ ଆଲାର୍ ଖ୍ରୀସ୍ତ୍‌କି ଲାଗାନ୍ ପାବୁ ଏରାଲିୟାର୍, ଆରୁ ଯୋହାନ୍‌ସ୍‌କି ବାରେନୁ ଜାମାର୍ ମନେ-ମନେ
         ସୋଚାଲିୟାର୍ କା କାହିଁ ଇସ୍‌ତା ଖ୍ରୀସ୍ତ୍ ମାଲ୍‌ଦାସ୍, 16 ହୁଦ୍‌ଘିଲାଗାନ୍ ଯୋହାନ୍‌ସ୍ ଜାମା ଆଲାରିନ୍ ଯାବାବ୍ ଚିଚ୍ଚାସ୍, “ଏନ୍‌ତା ନିମାନ୍ ଆମ୍ମୁତି ଆସ୍ନାନ୍
         ଚିଆଲ୍‌ଦାନ୍, ଲେକିନ୍ ଅର୍‌ତୁ ବାର୍‌ନାବାଲା ରାନାଏ ଏକାସ୍ କା ଏଙ୍ଘାସ୍‌ତି ଢେର୍ ମାହାନ୍ ରାଦାସ୍;
         ଏନ୍‌ତା ତାଙ୍ଘା ଜୁତାଘି ଫିତା ଖୋଲ୍‌ନାଘିହି ଲାଇଗ୍ ମାଲ୍‌କାନିନ୍; ଆସ୍ ନିମା ଜାମାର୍‌ଗେ ପାବିତାର୍
         ଆତ୍ମା ଆରୁ ଚିଚ୍ଚୁତି ଆସ୍ନାନ୍ ଚିୟସ୍। 17 ଏସ୍‌କେ ଅଣ୍ଟା ଚାଷୀ ଆଲାସ୍ କେଁତେର୍‌ତି ଗହମ୍ ଆରୁ କୁଟ୍ଟାବନ୍ ଭିନେ କାମ୍‌ଦାସ୍, ଆନ୍ନେନ୍ ଆସ୍
         ବାନେ ଆଲାରିନ୍ ଖାରାପ୍ ଆଲାର୍‌ସ୍‌ତି ଭିନେ କାମସ୍; ଆରୁ ଏସ୍‌କେ ବାନେ ଗହମ୍‌ବନ୍ ମଁଣା ବାଖ୍‌ରାନୁ
         ଉଇୟା କାଇ, ଆନ୍ନେ ଆସ୍ ବାନେ ଆଲାରିନ୍ ତାଙ୍ଗାଗେ ଚାଜସ୍ ଆରୁ ଏସ୍‌କେ କୁଟ୍ଟାବନ୍ ମା ତେବ୍‌ର୍‌ନା
         ଚିଚ୍ଚୁନୁ ବାସ୍‌ସା କାଇ ଆନ୍ନେ ଆସ୍ ଖାରାପ୍ ଆଲାରିନ୍ ଚିଚ୍ଚୁନୁ ବାସ୍‌ସଚସ୍।” 18 ଯୋହାନ୍‌ସ୍ ଏନ୍ନେ ଆରୁହି ଢେର୍ ଦୁସ୍‌ରା ଉପ୍‌ଦେଶ୍‌ତି ଆଲାରିନ୍ ସୁସାମାଚାର୍ ଶୁଣାବାଲିୟାସ୍। 19 ହେରୋଦ୍‌ସ୍ ତାଙ୍ଘା ଭାଇସ୍‌କି ମାଏକିନିଆଁନ୍ ତାଙ୍ଘା ଲାଗାନ୍ ଉଇକାଚାସ୍, ଆରୁ ଦୁସ୍‌ରା ଖାରାପ୍ ନାଲ୍‌ଖୁହି
         କାମାଲିୟାସ୍, ହୁଦ୍‌ଘିଲାଗାନ୍ ଯୋହାନ୍‌ସ୍ ହେରୋଦ୍‌ସିନ୍ ସୁଧ୍‌ରାଗେ ଶାସନ୍ କାମ୍‌ଚାସ୍, 20 ଆଙ୍ଗେନ୍ ହେରୋଦ୍‌ସ୍ ଜାମାର୍‌ଘିନ୍ତି ବାଡ଼୍‌କା ଇ ଖାରାପ୍ ନାଲ୍‌ଖୁନ୍‌ହି କାମ୍‌ଚାସ୍ କା ଯୋହାନ୍‌ସିନ୍
         ଜେହେଲ୍‌ନୁ ଗୁଡ୍ଡେଇଚାସ୍।ଯୀଶୁସ୍‌କି ଆସ୍ନାନ୍(ମାତିସ୍ ୩:୧୩-୧୭; ମାର୍‌କୁସ୍ ୧:୯-୧୧)21 ଜାମା ଆଲାର୍‌ଘି ଆସ୍ନାନ୍ ଅଚ୍ଚକା ପାଛ୍‌ଲି, ଯୀଶୁସ୍‌ହି ଆସ୍ନାନ୍ ଅଚ୍ଚାସ୍, ଆରୁ ବିନ୍ତି କାମ୍‌ନା
         ବାକେନ୍ ଆକାଶ୍ ଖୋଲ୍‌ରା କେରା, 22 ଆରୁ ପାବିତାର୍ ଆତ୍ମାଦ୍ ଶରୀର୍‌ଘି ରୂପ୍‌ନୁ ପେର୍‌ୱାଁ ଲେଖା ତାଙ୍ଘା ମିଆଁ ଏତ୍ତିୟାଦ୍ ବାର୍‌ଚାଦ୍,
         ଆରୁ ଆକାଶ୍‌ତି ଏନ୍ନେ ଶବଦ୍ ମେନ୍ଦରାଦ୍ କା: “ନିନ୍ ଏଙ୍ଘାଏ ଦୁଲାଡ଼ି ହାଦ୍ଦୁୟ, ଏନ୍ ନିଙ୍ଘା ମିଆଁ
         ବହୁତ୍ ଖୁସ୍ ରାଦାନ୍।”ଯୀଶୁସ୍‌କି ବାଉଁଶାର୍(ମାତିସ୍ ୧:୧-୧୭)23 ଯୀଶୁସ୍ ଉପ୍‌ଦେଶ୍ ଚିୟାଗେ ସୁରୁ କାମ୍‌ନା ବାକେନ୍ ଆସ୍‌କେ ଲାଗ୍‌ଭାଗ୍ ତିରିଶ୍ ବଛର୍ ମାନ୍‌ଚ୍‌କିଚା,
         ଆଲାର୍ ଆସିନ୍ ଯୋଷେଫ୍‌ସ୍‌କି ହାଦ୍ଦୁସ୍ ବୁଲି ସୋଚାଲିୟାର୍। 24 ଯୋଷେଫ୍‌ସ୍ ଏଲୀସ୍‌କି ହାଦ୍ଦୁସ୍ ରାଚାସ୍, ଏଲୀସ୍ ମତ୍‌ଥାତ୍‌ସ୍‌କି ହାଦ୍ଦୁସ୍, ମତ୍‌ଥାତ୍‌ସ୍ ଲେବୀସ୍‌କି
         ହାଦ୍ଦୁସ୍, ଲେବୀସ୍ ମଲ୍‌ଖୀସ୍‌କି ହାଦ୍ଦୁସ୍, ମଲ୍‌ଖୀସ୍ ଯନ୍ନୟସ୍‌କି ହାଦ୍ଦୁସ୍, ଯନ୍ନୟସ୍ ଯୋଷେଫ୍‌ସ୍‌କି
         ହାଦ୍ଦୁସ୍, 25 ଯୋଷେଫ୍‌ସ୍ ମାତ୍ତିଥ୍ୟାସ୍‌କି ହାଦ୍ଦୁସ୍, ମାତ୍ତିଥ୍ୟାସ୍ ଆମୋସ୍‌କି ହାଦ୍ଦୁସ୍, ଆମୋସ୍ ନାହୁମ୍‌ସ୍‌କି
         ହାଦ୍ଦୁସ୍, ନାହୁମ୍‌ସ୍ ହେସ୍‌ଲୀସ୍‌କି ହାଦ୍ଦୁସ୍, ହେସ୍‌ଲୀସ୍ ନଗୟସ୍‌କି ହାଦ୍ଦୁସ୍, 26 ନଗୟସ୍ ମହଥସ୍‌କି ହାଦ୍ଦୁସ୍, ମହଥସ୍ ମାତ୍ତିଥ୍ୟାସ୍‌କି ହାଦ୍ଦୁସ୍, ମାତ୍ତିଥ୍ୟାସ୍ ଶିମୟୀସ୍‌କି ହାଦ୍ଦୁସ୍,
         ଶିମୟୀସ୍ ଯୋସେଖ୍‌ସ୍‌କି ହାଦ୍ଦୁସ୍, ଯୋସେଖ୍‌ସ୍ ଯୋଦାସ୍‌କି ହାଦ୍ଦୁସ୍, 27 ଯୋଦାସ୍ ଯୋହାନ୍‌ସ୍‌କି ହାଦ୍ଦୁସ୍, ଯୋହାନ୍‌ସ୍ ରେଷାସ୍‌କି ହାଦ୍ଦୁସ୍, ରେଷାସ୍ ଜିରୁବ୍‌ବାବେଲସ୍‌କି
         ହାଦ୍ଦୁସ୍, ଜିରୁବ୍‌ବାବେଲସ୍ ଶଲ୍‌ଥୀଏଲସ୍‌କି ହାଦ୍ଦୁସ୍, ଶଲ୍‌ଥୀଏଲସ୍ ନେରୀସ୍‌କି ହାଦ୍ଦୁସ୍, 28 ନେରୀସ୍ ମଲ୍‌ଖୀସ୍‌କି ହାଦ୍ଦୁସ୍, ମଲ୍‌ଖୀସ୍ ଅଦ୍ଦୀସ୍‌କି ହାଦ୍ଦୁସ୍, ଅଦ୍ଦୀସ୍ କୋସାମସ୍‌କି ହାଦ୍ଦୁସ୍,
         କୋସାମସ୍ ଏଲ୍ମଦାନ୍‌ସ୍‌କି ହାଦ୍ଦୁସ୍, ଏଲ୍ମଦାନ୍‌ସ୍ ଏରସ୍‌କି ହାଦ୍ଦୁସ୍, 29 ଏରସ୍ ଯିହୋଶୂୟସ୍‌କି ହାଦ୍ଦୁସ୍, ଯିହୋଶୂୟସ୍ ଏଲୀୟଜର୍‌ସ୍‌କି ହାଦ୍ଦୁସ୍, ଏଲୀୟଜର୍‌ସ୍ ଯୋରୀମ୍‌ସ୍‌କି
         ହାଦ୍ଦୁସ୍, ଯୋରୀମ୍‌ସ୍ ମତ୍‌ଥାତ୍‌ସ୍‌କି ହାଦ୍ଦୁସ୍, ମତ୍‌ଥାତ୍‌ସ୍ ଲେବୀସ୍‌କି ହାଦ୍ଦୁସ୍, 30 ଲେବୀସ୍ ଶିମୀୟୋନ୍‌ସ୍‌କି ହାଦ୍ଦୁସ୍, ଶିମୀୟୋନ୍‌ସ୍ ଯୁଦାସ୍‌କି ହାଦ୍ଦୁସ୍, ଯୁଦାସ୍ ଯୋଷେଫ୍‌ସ୍‌କି
         ହାଦ୍ଦୁସ୍, ଯୋଷେଫ୍‌ସ୍ ଯୋନାମ୍‌ସ୍‌କି ହାଦ୍ଦୁସ୍, ଯୋନାମ୍‌ସ୍ ଏଲୀୟାକିମ୍‌ସ୍‌କି ହାଦ୍ଦୁସ୍, 31 ଏଲିୟାକିମ୍‌ସ୍ ମଲାହସ୍‌କି ହାଦ୍ଦୁସ୍, ମଲାହସ୍ ମନ୍ନାସ୍‌କି ହାଦ୍ଦୁସ୍, ମନ୍ନାସ୍ ମତ୍ତଥାସ୍‌କି ହାଦ୍ଦୁସ୍,
         ମତ୍ତଥାସ୍ ନାଥନ୍‌ସ୍‌କି ହାଦ୍ଦୁସ୍, ନାଥନ୍‌ସ୍ ଦାଉଦ୍‌ସ୍‌କି ହାଦ୍ଦୁସ୍, 32 ଦାଉଦ୍‌ସ୍ ଯିଶୟସ୍‌କି ହାଦ୍ଦୁସ୍, ଯିଶୟସ୍ ଓବେଦ୍‌ସ୍‌କି ହାଦ୍ଦୁସ୍, ଓବେଦ୍‌ସ୍ ବୋୟାଜ୍‌ସ୍‌କି ହାଦ୍ଦୁସ୍,
         ବୋୟାଜ୍‌ସ୍ ଶେଲ୍‌ହସ୍‌କି ହାଦ୍ଦୁସ୍, ଶେଲ୍‌ହସ୍ ନହଶୋନ୍‌ସ୍‌କି ହାଦ୍ଦୁସ୍, 33 ନହଶୋନ୍‌ସ୍ ଅମ୍ମୀନାଦାବ୍‌ସ୍‌କି ହାଦ୍ଦୁସ୍, ଅମ୍ମୀନାଦାବ୍‌ସ୍ ଅଦ୍ମୀନ୍‌ସ୍‌କି ହାଦ୍ଦୁସ୍, ଅଦ୍ମୀନ୍‌ସ୍
         ଅର୍‌ନୀସ୍‌କି ହାଦ୍ଦୁସ୍, ଅର୍‌ନୀସ୍ ହେସ୍ରୋଣସ୍‌କି ହାଦ୍ଦୁସ୍, ହେସ୍ରୋଣସ୍ ଫେରସ୍‌କି ହାଦ୍ଦୁସ୍,
         ଫେରସ୍‌ସ୍ ଯୁଦାସ୍‌ସ୍‌କି ହାଦ୍ଦୁସ୍, 34 ଯୁଦାସ୍ ୟାକୁବ୍‌ସ୍‌କି ହାଦ୍ଦୁସ୍, ୟାକୁବ୍‌ସ୍ ଇସାକ୍‌ସ୍‌କି ହାଦ୍ଦୁସ୍, ଇସ୍‌ହାକ୍‌ସ୍ ଆବ୍ରାହାମ୍‌ସ୍‌କି
         ହାଦ୍ଦୁସ୍, ଅବ୍ରାହାମ୍‌ସ୍ ଥେରହ୍‌ସ୍‌କି ହାଦ୍ଦୁସ୍, ଥେରହ୍‌ସ୍ ନାହୋର୍‌ସ୍‌କି ହାଦ୍ଦୁସ୍, 35 ନାହୋର୍‌ସ୍ ସରୁଗ୍‌ସ୍‌କି ହାଦ୍ଦୁସ୍, ସରୁଗ୍‌ସ୍ ରଗୁସ୍‌କି ହାଦ୍ଦୁସ୍, ରଗୁସ୍ ଫେଲଗ୍‌ସ୍‌କି ହାଦ୍ଦୁସ୍,
         ଫେଲଗ୍‌ସ୍ ଏବର୍‌ସ୍‌କି ହାଦ୍ଦୁସ୍, ଏବର୍‌ସ୍ ଶେଲହସ୍‌କି ହାଦ୍ଦୁସ୍, 36 ଶେଲ୍‌ହସ୍ କେନାନ୍‌ସ୍‌କି ହାଦ୍ଦୁସ୍, କେନାନ୍‌ସ୍ ଅର୍ଫକ୍ଷଦ୍‌ସ୍‌କି ହାଦ୍ଦୁସ୍, ଅର୍ଫକ୍ଷଦ୍‌ସ୍ ଶେମ୍‌ସ୍‌କି
         ହାଦ୍ଦୁସ୍, ଶେମ୍‌ସ୍ ନୁଆସ୍‌କି ହାଦ୍ଦୁସ୍, ନୁଆସ୍ ଲେମଖ୍‌ସ୍‌କି ହାଦ୍ଦୁସ୍, 37 ଲେମଖ୍‌ସ୍ ମିଥୂଶେଲହସ୍‌କି ହାଦ୍ଦୁସ୍, ମିଥୂଶେଲହସ୍ ହନୋକ୍‌ସ୍‌କି ହାଦ୍ଦୁସ୍, ହନୋକ୍‌ସ୍ ଯେର୍‌ଦ୍‌ସ୍‌କି
         ହାଦ୍ଦୁସ୍, ଯେର୍‌ଦ୍‌ସ୍ ମହଲଲେଲ୍‌ସ୍‌କି ହାଦ୍ଦୁସ୍, ମହଲଲେଲ୍‌ସ୍ କେନାନ୍‌ସ୍‌କି ହାଦ୍ଦୁସ୍, 38 କେନାନ୍‌ସ୍ ଏନୋଶ୍‌ସ୍‌କି ହାଦ୍ଦୁସ୍, ଏନୋଶ୍ ଶେଥ୍‌ସ୍‌କି ହାଦ୍ଦୁସ୍, ଶେଥ୍‌ସ୍ ଆଦାମ୍‌ସ୍‌କି ହାଦ୍ଦୁସ୍
         ଆରୁ ଆଦାମ୍‌ସ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁସ୍।

         4
ଶାଏତାନ୍ ଯୀଶୁସିନ୍ ବିଡ଼୍‌ଚେ ଏରାଲିଦ୍(ମାତିସ୍ ୪:୧-୧୧; ମାର୍‌କୁସ୍ ୧:୧୨,୧୩)41 ଆସ୍ନାନ୍ ଅଚ୍ଚକା ପାଛ୍‌ଲି ଯୀଶୁସ୍ ପାବିତାର୍ ଆତ୍ମାତି ଭାର୍‌ପୁର୍ ମାନିକିରି ଯାର୍‌ଦାନ୍ ଯୋଡ଼ୁନ୍ତି
         କିର୍‌ୟାସ୍; ଆରୁ ଯୀଶୁସ୍ ଚାଲିଶ୍ ଦିନ୍‌ତକ୍ ଆତ୍ମାଘି ଆଗୁୱାତି ଶୁନ୍‌ଶାନ୍ ଆଡ୍ଡାଗେ କେରାସ୍; 2 ଆରୁ ଶାଏତାନ୍‌ଦ୍ ତାଙ୍ଗାନ୍ ବିଡ଼୍‌ଚେ ଏରିୟାଦ୍। ଯୀଶୁସ୍ ହୁ ଉଲ୍ଲାନୁ ଏନ୍ଦେର୍‌ହି ମା ଅଣ୍ଡାସ୍
         ମଖ୍ଖାସ୍, ଆରୁ ଆ ଉଲ୍ଲା ବିତ୍‌ର୍‌କା ପାଛ୍‌ଲି ତାଙ୍ଗାଗେ କିଡ଼ା ଲାଗ୍ଗିୟାଦ୍। 3 ଆଙ୍ଗେନ୍ ଶାଏତାନ୍ ଯୀଶୁସିନ୍ ତେଙ୍ଗିୟାଦ୍, “ଯଦି ନିନ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁୟ, ହାଲେ ହୁକୁମ୍
         ଚିଆ କା ଇ ଚାଁଚା ଗୁଠିଦ୍ ଆସ୍‌ମା ମାନକୋ।” 4 ଲେକିନ୍ ଯୀଶୁସ୍ ଯାବାବ୍ ଚିଚ୍ଚାସ୍, “ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା ଆଲାର୍ ଆସ୍‌ମାତି
         ଖାଲି ମା ଉଜ୍ଜନାଏ,” 5 ଇଦ୍‌ଘି ପାଛ୍‌ଲି ଶାଏତାନ୍ ଯୀଶୁସିନ୍ ମିଆଁ ଅଚ୍ଚାକେରା ଆରୁ ଆସାନ୍ କାଟେ ଡେରିନୁ ଦୁନିଆଁନ୍ତା ଜାମା
         ରାଜୀବନ୍ ଏଦିୟା। 6 ଆରୁ ଶାଏତାନ୍ ଯୀଶୁସିନ୍ ତେଙ୍ଗିୟାଦ୍, “ଏନ୍ ନିଙ୍ଗାଗେ ଇ ଜାମା ରାଜୀଘି ହକ୍ ଆରୁ ଇଦ୍‌ଘି ଶୋଭାବନ୍
         ଚିଅନ୍‌ଲାଗନ୍ ଏନ୍ଦେର୍‌ଗେକା ଇବ୍ଡ଼ା ଜାମାନ୍ ଏଙ୍ଗାଗେ ଚିଆ କେର୍‌କିଚି ଆରୁ ଏନ୍ ନେକାଗେ ଚାହଁନ୍
         ଆବ୍ଡ଼ାର୍‌ଗେ ଇବ୍ଡ଼ାନ୍ ଚିୟାଗେ ଅଙ୍ଗନ୍। 7 ଯଦି ନିନ୍ କୁକ୍କୁ ନୁହିଁକିରି ଏଙ୍ଗାନ୍ ଯୋହାର୍ କାମୟ ହାଲେ ଇବ୍ଡ଼ା ଜାମାଦ୍ ନିଙ୍ଘାଏ ମାନକଦ୍।”
         8 ଲେକିନ୍ ଯୀଶୁସ୍ ଆବନ୍ ଯାବାବ୍ ଚିଚ୍ଚାସ୍, “ପାବିତାର୍ ଶାସ୍ତ୍ରନୁ ଏନ୍ନେ ଲେଖ୍‌ଚ୍‌କା ରାଇ କା ନିଜର୍
         ପ୍ରାଭୁ ପାର୍‌ମେଶ୍ଵାର୍‌ସିନ୍ ଖାଲି ଯୋହାର୍ କାମା ଆରୁ ଆସ୍‌କି ଖାଲି ସେବା କାମା।” 9 ଆନ୍ତିନ୍ ଶାଏତାନ୍ ଯୀଶୁସିନ୍ ଯେରୁଶାଲେମ୍ ସହର୍ ଅଚ୍ଚାକେରା ଆରୁ ମନ୍ଦିର୍‌ଘି ଚୁନ୍ଦଲୁନୁ ଇଲ୍‌ତିକିରି
         ଯୀଶୁସିନ୍ ତେଙ୍ଗିୟାଦ୍, “ଯଦି ନିନ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁୟ, ହାଲେ ଇସ୍‌ତି କିୟାଁ ଡେଗାଚା;
         10 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇଦ୍, ବାଙ୍ଗ୍ ପାର୍‌ମେଶ୍ଵାର୍‌ସ୍ ତାଙ୍ଘା ଦୂଁତ୍‌ଜାମାରିନ୍
         ନିଙ୍ଘା ବାରେନୁ ହୁକୁମ୍ ଚିନାସ୍‌ କା ଆବ୍ଡ଼ାର୍ ନିଙ୍ଗାନ୍ ବାଛାବର୍। 11 ଆରୁ ଆବ୍ଡ଼ାର୍ ନିଙ୍ଗାନ୍ ତାହ୍ମା ହେଖ୍ଖାତି ପାଣ୍‌ସର୍ ଏକାସାନ୍ ଚାଁଚାତି ନିଙ୍ଘା ହେଡ୍ଡୁନ୍ ଚଟ୍
         ମା ଲାଗ୍ଗଦ୍।” 12 ଆରୁ ଯୀଶୁସ୍ ତାଙ୍ଗାନ୍ ଯାବାବ୍ ଚିଚ୍ଚାସ୍, “ପାବିତାର୍ ଶାସ୍ତ୍ରନୁ ଏନ୍ନେ ତେଙ୍ଗାକେର୍‌କିଚି କା
         ନିନ୍ ପ୍ରାଭୁ ନିଜର୍ ପାର୍‌ମେଶ୍ୱାର୍‌ସିନ୍‌ ବିଡ଼୍‌ଚେ ଆମ୍‌କେ ଏରା।” 13 ଏନ୍ନେ ଜାମା ରକମ୍‌ଘି ବିଡ଼୍‌ଚେ ଏର୍‌କା ପାଛ୍‌ଲି, ଥୋଡ଼େ ସାମାୟଘି ଲାଗାନ୍ ଶାଏତାନ୍ ଯୀଶୁସ୍‌କି
         ଚାହାନ୍ତି ବୁଙ୍ଗିୟା କେରା।ଯୀଶୁସ୍ ତାଙ୍ଘା ସେବା ନାଲ୍‌ଖୁ ସୁରୁ କାମାଲ୍‌ଦାସ୍(ମାତିସ୍ ୪:୧୨-୧୭; ମାର୍‌କୁସ୍ ୧:୧୪,୧୫)14 ଇଦ୍‌ଘି ପାଛ୍‌ଲିଘି ଶକ୍ତିତି ଭାର୍‌ପୁର୍ ମାନିକିରି ଯୀଶୁସ୍ ଗାଲିଲୀ ଜିଲ୍ଲାଗେ ବାର୍‌ଚାସ୍ ଆରୁ ତାଙ୍ଘା
         ନାମେଦ୍ ଆସ୍‌ତା ଚାହାଚାହାନ୍ତା ରାଜୀନୁ ଫାଏଲାରାଚା କେରା। 15 ଆରୁ ଯୀଶୁସ୍ ୟାହୁଦୀ ଜାମାର୍‌ଘି ସାଭା ଆଡ଼୍‌ପାନୁ ଉପ୍‌ଦେଶ୍ ଚିଆଲିୟାସ୍ ଆରୁ ଆସ୍‌କି ଜାମା ଆଲାର୍
         ମାହିମା କାମାଲିଆର୍।ଯୀଶୁସିନ୍ ନାଜ୍‌ରେତ୍‌ତା ଆଲାର୍ ଗ୍ରହନ୍ ମା କାମାଲ୍‌ନାଏ(ମାତିସ୍ ୧୩:୫୩-୫୮; ମାର୍‌କୁସ୍ ୬:୧-୬)16 ଯୀଶୁସ୍ ନାଜ୍‌ରେତ୍ ସହର୍‌ଗେ ବାର୍‌ଚାସ୍, ଏକାସାନ୍ କା ତାଙ୍ଗାନ୍ ପୋସିୟାର୍ ପାର୍‌ତାଚାର୍। ପାବିତାର୍
         ଉଲ୍ଲାନୁ ଯୀଶୁସ୍ ତାଙ୍ଘା ରୀତି ଅନୁସାର୍ ସାଭା ଆଡ଼୍‌ପାନୁ କର୍‌ଚାସ୍ କେରାସ୍। ଆରୁ ଆସ୍ ପାବିତାର୍
         ଶାସ୍ତ୍ରବନ୍ ପାଢ଼ାଗେ ଉସ୍‌କାରାଚାସ୍, 17 ଆରୁ ଆସ୍‌କେ ଇଶାୟାହ୍‌ସ୍ ନାବୀସ୍‌କି ବହିନ୍ ଚିୟାକେରା, ଆରୁ ଯୀଶୁସ୍ ବହିବନ୍ ଖୋଲ୍‌ଚାସ୍ ଏକାସାନ୍
         କା ଲେଖ୍‌ଚ୍‌କା ରାଇଦ୍: 18 ପ୍ରାଭୁସ୍‌କି ଆତ୍ମାଦ୍ ଏଙ୍ଘା ମିଆଁ ରାଇଦ୍, ଏନ୍ଦେର୍‌ଗେକା ଏନ୍ ଗରୀବ୍ ଆଲାରିନ୍ ସୁସାମାଚାର୍ ଶୁଣାବାନାଘି
         ଲାଗାନ୍ ଏଙ୍ଘାଏ ଆଭିଷେକ୍ କାମ୍‌ଚାସ୍, ଗୁଡ୍ଡକାରିନ୍ ଛାଡ଼ାବାନାଘି ଆରୁ କାଁଣାରିନ୍ ଏରାଗେ ଶକ୍ତି
         ଚିନାଘି ସୁସାମାଚାର୍ ଶୁଣାବାଗେ, ଆସ୍ ଏଙ୍ଗାନ୍ ଖାସ୍ ଚାଜିକିରି ଆରୁ ହକ୍ ଚିକିରି ତାଏକାଦାସ୍ 19 ଏକା ଆଲାର୍ ଦୁଃଖୁ ସାହ୍‌ନାଏ ଆବ୍ଡ଼ାର୍‌ଗେ ଏନ୍ ମୁକ୍ତି ଚିୟାଗେ ଆରୁ ପ୍ରାଭୁସ୍‌କି ଦାୟା କାମ୍‌ନାଘି
         ବଛର୍ ଘୋଷ୍‌ଣା କାମାଗେ ପାର୍‌ମେଶ୍ଵାର୍‌ସ୍ ଏଙ୍ଗାନ୍ ତାଏକାଦାସ୍। 20 ଆନ୍ତିନ୍ ଯୀଶୁସ୍ ବହିବନ୍ ବନ୍ଦ କାମିକିରି ଆ ବହିବନ୍ ସେବକ୍‌ସ୍‌କେ ଚିଇକିରି ଅକ୍କିୟାସ୍। ସାଭା ଆଡ଼୍‌ପାନ୍ତା
         ଜାମା ଆଲାର୍‌ଘି ନଜର୍ ଆସ୍‌କି ମିଆଁ ରାଚାଦ୍। 21 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗାଗେ ଲାଗ୍ଗିୟାସ୍, “ଇନ୍ନା ପାବିତାର୍ ଶାସ୍ତ୍ରନୁ ଇ କାତ୍‌ଥାଦ୍
         ନିହ୍ମା ଆଘ୍‌ଲି ପୁରା ମାନ୍‌ଚାଦ୍।” 22 ଆରୁ ଜାମା ଆଲାର୍ ଯୀଶୁସ୍‌କି ମାହିମା କାମ୍‌ଚାର୍। ଆବ୍ଡ଼ାର୍ ଯୀଶୁସ୍‌କି ତେଙ୍କା ବାନେ-ବାନେ କାତ୍‌ଥାଗୁଠିନ୍
         ମେନିକିରି ଆଚ୍‌ମିତ୍ ମାନାକାଲିୟାର୍ ଆରୁ ଆବ୍ଡ଼ାର୍ ତେଙ୍ଗାଗେ ଲାଗ୍ଗିୟାର୍, “ଇସ୍ ଯୋଷେଫ୍‌ସ୍‌କି
         ହାଦ୍ଦୁ ମାଲ୍‌ଦାସ୍ କାଁଏ?” 23 ଆଙ୍ଗେନ୍ ଆବ୍ଡ଼ାରିନ୍ ଯୀଶୁସ୍ ତେଙ୍ଗିୟାସ୍, “ନିମ୍ ଜାମାର୍ ଜରୁର୍ ଇ ତେଙ୍କା କାତ୍‌ଥାନ୍ ଏଙ୍ଗାନ୍
         ଶୁଣାବର୍ କା ବଏଦ୍ ନିଜ୍‌କେନିଜ୍ ବାନେ କାମସ୍। କାଫାର୍‌ନାହୁମ୍‌ନୁ ଏକାଦ୍-ଏକାଦ୍ ମାନ୍‌ଚ୍‌କିଚି,
         ଏମ୍ ଆଦ୍‌ଘି ବାରେନୁ ମେନ୍‌ଚ୍‌କାଦାମ୍ ଆବ୍ଡ଼ା ଜାମାନ୍ ନିଙ୍ଘାଏ ନିଜର୍ ଜନମ୍ ଆଡ୍ଡାନୁ କାମା ଆରୁ
         ଏଦା।” 24 ଆରୁ ଯୀଶୁସ୍ ଆରୁଅହନ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ନିଜର୍ ଜନମ୍ ଆଡ୍ଡାନୁ
         ଏକିନ୍ ନାବୀର୍‌ଘି ଆଦର୍‌ମାଇନ୍ ମା ମାନିଦ୍। 25 ଲେକିନ୍ ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଏଲିୟାସ୍‌କି ସାମାୟନୁ ଯେତ୍‌କବାକେନ୍ ସାଢ଼େତିନ୍
         ବଛର୍‌ତକ୍ ଚେପୁ ମା ବାର୍‌ଚା ଆରୁ ଜାମା ରାଜୀନୁ ମୁରୁକ୍ ବାଡ଼୍‌କା ଆକାଲ୍ ମାନ୍‌ଚା, ତା ହୁ ସାମାୟନୁ
         ଇସ୍ରାଏଲ୍‌ନୁ ଢେର୍ ରାଣ୍ତିର୍ ରାଚାର୍, 26 ହାଲେହି ଏଲିୟାସ୍ ଆବ୍ଡ଼ାର୍‌ଘିନ୍ତି ନେଖାସାନ୍‌ହି ମା ତାଇୟା କେରାସ୍ ଲେକିନ୍ ଆସିନ୍ ଖାଲି ସିଦୋନ୍
         ସହର୍‌ତା ସାରିଫତ୍‌ଘି ଅଣ୍ଟା ରାଣ୍ଡି ଆଲିସାନ୍ ତାଇୟାକେରା। 27 ଆରୁ ଇଲୀଶା ନାବୀସ୍‌କି ସାମାୟନୁ ଇସ୍ରାଏଲ୍ ରାଜୀନୁ ଢେର୍ କୋଢ଼୍‌ ବେହ୍ମରିୟାର୍ ରାଚାର୍, ହାଲେହି
         ଆବ୍ଡ଼ାର୍‌ଘି ଭିତର୍‌ନୁ ନେଦ୍‌ହି ମାଲ୍ଲା, ଲେକିନ୍ ସିରିଆନ୍ତା ନାମାନ୍‌ସିନ୍ ଖାଲି ଶୁଦ୍ଧ୍ କାମିକିରି
         ବାନେ କାମାକେର୍‌କିଚା।” 28 ଇ କାତ୍‌ଥାନ୍ ମେନିକିରି ସାଭା ଆଡ଼୍‌ପାନୁ ରୁ ଜାମା ଆଲାର୍ ମୁରୁକ୍ ଖୀସାରାଚାର୍ କେରାର୍। 29 ଆରୁ ଆବ୍ଡ଼ାର୍ ଉସ୍‌କାରିକିରି ଯୀଶୁସିନ୍ ସହର୍‌ତି ବାହ୍‌ରି ଅଥ୍‌ରେଇଚାର୍ ଆରୁ ଆବ୍ଡ଼ାର୍‌ଘି ସହର୍‌ଦ୍
         ଏକା ପାର୍ତ୍ତା ମିଆଁ ରାଚା, ଆବ୍ଡ଼ାର୍ ଯୀଶୁସିନ୍ ପାର୍ତ୍ତାଘି ଚୁନ୍ଦଲୁତକ୍ ଅଚ୍ଚାର୍ କେରାର୍, ଏନ୍ଦେର୍‌ଗେକା
         ଆସିନ୍ କିୟାଁ ତୁକ୍କାଗେ ବେଦ୍ଦାଲିୟାର୍। 30 ଲେକିନ୍ ଯୀଶୁସ୍ ଆବ୍ଡ଼ାର୍‌ଘି ମାଝାନ୍ତି ଉର୍‌ଖିୟାସ୍ ଆରୁ ବୁଙ୍ଗେଇଚାସ୍।ଯୀଶୁସ୍ ଅଣ୍ଟା ଆଲାସ୍‌କି ମେଦୁନ୍ତି ଭୁତ୍ତୁଗୁଠିନ୍ ଅଥ୍‌ରାଲ୍‌ଦାସ୍(ମାର୍‌କୁସ୍ ୧:୨୧-୨୮)31 ଯୀଶୁସ୍ ଗାଲିଲୀ ପ୍ରଦେଶ୍‌ତା କାଫାର୍‌ନାହୁମ୍ ସହର୍‌ଗେ ବାର୍‌ଚାସ୍ ଆରୁ ପାବିତାର୍ ଉଲ୍ଲାନୁ ଆଲାରିନ୍
         ଶିକ୍ଷା ଚିୟାଗେ ଲାଗ୍ଗିୟାସ୍। 32 ଆରୁ ଆବ୍ଡ଼ାର୍ ଆସ୍‌କି ଶିକ୍ଷା ମେନିକିରି ଆଚ୍‌ମିତ୍ ମାନାକାଲିୟାର୍, ଏନ୍ଦେର୍‌ଗେକା ଆସ୍ ହକ୍‌ତି
         ତେଙ୍ଗାଲିୟାସ୍। 33 ଅନ୍ଦୁଲ୍ ସାଭା ଆଡ଼୍‌ପାନୁ ଅଣ୍ଟା ଭୁତ୍ତୁ ଲାକ୍କା ଆଲାସ୍ ରାଚାସ୍। ଆସ୍ ଜୋର୍‌ସେ ଚିର୍‌ରାରାଚାସ୍,
         34 “ହେ ନାଜ୍‌ରେତ୍‌ତା ଯୀଶୁ! ନିନ୍ ଏଙ୍ଘାଗାନେ ଏନ୍ଦେର୍ କାମା ବେଦ୍ଦାଲ୍‌ଦାଏ, ନିନ୍ ଏହ୍ମାଏ ସର୍ବନାଶ୍
         କାମା ବାର୍‌ଚ୍‌କାଦାଏ କାଁଏ? ଏନ୍ ଆହାଲ୍‌ଦାନ୍ କା ନିନ୍ ନେଦ୍ ନିନ୍ ପାର୍‌ମେଶ୍ଵାର୍‌ସ୍‌କି ତାଏକା
         ଆ ପାବିତାର୍ ଆଲାଏ।” 35 ଯୀଶୁସ୍ ଆସିନ୍ ଧାମ୍‌କିକିରି ତେଙ୍ଗିୟାସ୍, “କାଡ଼େ-କାଡ଼େ ରା, ଇ ଆଲାସ୍‌ସ୍ତି ବାହ୍‌ରି ଉର୍‌ଖୁ
         କାଲ୍।” ଆଙ୍ଗେନ୍ ଭୁତ୍ତୁଦ୍ ଜାମା ଆଲାର୍‌ଘି ଏର୍‌ତେ-ଏର୍‌ତେ ଆ ଆଲାସ୍‌ସିନ୍ ହେଁହ୍‌ଲାନୁ କାଚ୍‌ଡ଼େଇଚା
         ଆରୁ ଆସ୍‌କି ଏନ୍ଦେର୍‌ହି ନୁକ୍‌ସାନ୍ ମା କାମିକିରି ଆ ଆଲାସ୍‌ସ୍ତି ଉର୍‌ଖିଆ କେରା। 36 ଇବନ୍ ଏରିକିରି ଜାମା ଆଲାର୍ ଆଚ୍‌ମିତ୍ ମାନ୍‌ଚାର୍ କେରାର୍ ଆରୁ ତାମ୍-ତାମ୍ କାଚ୍‌ନେଖ୍‌ର୍‌ତେ ରାଚାର୍,
         “ଇଦ୍ ଏସ୍‌କେ କାତ୍‌ଥାଦ୍! ଆସ୍ ହକ୍ ଆରୁ ଶକ୍ତିତି ଭୁତ୍ତୁଗୁଠିନ୍ ହୁକୁମ୍ ଚିଦାସ୍ ଆରୁ ଆବ୍ଡ଼ାଦ୍
         ଉର୍‌ଖି କାଇଦ୍।” 37 ଇଦ୍‌ଘି ପାଛ୍‌ଲି ଯୀଶୁସ୍‌କି ବାରେନୁ ହୁ ରାଜୀଘି ଚାରିହ୍ ପାଖା ଫାଏଲାରାଚା କେରା।ଯୀଶୁସ୍ ଢେର୍ ଆଲାରିନ୍ ବାନେ କାମାଲ୍‌ଦାସ୍(ମାତିସ୍ ୮:୧୪-୧୭; ମାର୍‌କୁସ୍ ୧:୨୯-୩୪,୩୫-୩୯)38 ଆନ୍ତିନ୍ ଯୀଶୁସ୍ ସାଭା ଆଡ଼୍‌ପାନ୍ତି ଉର୍‌ଖିୟାସ୍ ଆରୁ ଶିମୋନ୍‌ସ୍‌କି ଆଡ଼୍‌ପାଗେ କେରାସ୍। ଶିମୋନ୍‌ସ୍‌କି
         ଶାଶ୍‌ଗେ ମୁରୁକ୍ ଯୋର୍ ନାଣି ଧାର୍‌ଚ୍‌କିଚା, ଆରୁ ଆଲାର୍ ଆ ଆଲିଘିଲାଗାନ୍ ଯୀଶୁସିନ୍ ଆର୍‌ଜୀବିନ୍ତି
         କାମ୍‌ଚାର୍। 39 ଆଙ୍ଗେନ୍ ଯୀଶୁସ୍ ଆଦ୍‌ଘି ଚାହାଗେ କେରାସ୍ ଆରୁ ନାଣିବନ୍ ଧାମ୍‌କାଚାସ୍ ଆରୁ ନାଣିଦ୍ ଏତ୍ତିୟାକେରା,
         ଆଦ୍ ଆଖାନେନ୍ ଉସ୍‌କାରାଇକିରି ଆବ୍ଡ଼ାର୍‌ଘି ସେବା କାମା ଲାଗ୍ଗିୟାଦ୍। 40 ବିଡ଼ି ଅକ୍କନାବାକେନ୍, ଆଲାର୍ ନାନା ରକମ୍‌ଘି ବେମାର୍‌ନୁ ରୁ ଆଲାରିନ୍ ଯୀଶୁସ୍‌କି ଚାହାଗେ ଅନ୍ଦରାର୍,
         ଆରୁ ଯୀଶୁସ୍ ଅର୍‌ତୁ ଅର୍‌ତୁର୍‌ଘି ମିଆଁ ହେଖ୍ଖା ଉଇକିରି ଆବ୍ଡ଼ାରିନ୍ ବାନେ କାମ୍‌ଚାସ୍। 41 ଆରୁ ଢେର୍ ଆଲାର୍‌ଘି ମେଦୁନ୍ତି ଭୁତ୍ତୁଗୁଠିଦ୍‌ହି ଏନ୍ନେ ଚିର୍‌ରାରାତେ ଉର୍‌ଖା, “ନିନ୍ ପାର୍‌ମେଶ୍ଵାର୍‌ସ୍‌କି
         ହାଦ୍ଦୁୟ ଆରୁ ଆସ୍ ଭୁତ୍ତୁଗୁଠିନ୍ ଧାମ୍‌କିକିରି କାଚ୍‌ନେଖ୍‌ରା ମା ଚିଚ୍ଚାସ୍ ଏନ୍ଦେର୍‌ଗେକା ଆସ୍
         ଖ୍ରୀସ୍ତ୍‌ ଆବନ୍ ଆବ୍ଡ଼ାର୍ ଆକ୍କାଚାର୍,” 42 ଯୀଶୁସ୍ ପାଇରି ବିଜ୍ଜକାନ୍ତି ଉର୍‌ଖିକିରି ଅଣ୍ଟା ଶୁନ୍‌ଶାନ୍ ଆଡ୍ଡାଗେ କେରାସ୍। ଆଲାର୍ ଯୀଶୁସିନ୍
         ବେଦ୍ଦତେ-ବେଦ୍ଦତେ ତାଙ୍ଘା ଚାହାଗେ ବାର୍‌ଚାର୍ ଆରୁ ତାମାନ୍ ଆମ୍ବିକିରି ମା କସ୍ ବୁଲି ଆସିନ୍ ଆର୍‌ଜୀବିନ୍ତି
         କାମ୍‌ଚାର୍। 43 ଲେକିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏଙ୍ଗାଗେ ଦୁସ୍‌ରା ସହର୍ ଗୁଠିନୁହି ପାର୍‌ମେଶ୍ଵାର୍‌ସ୍‌କି
         ରାଜୀଘି ବାରେନୁ ସୁସାମାଚାର୍ ଶୁଣାବାଗେ ରାଇଦ୍ ହୁଦ୍‌ଘିଲାଗାନ୍ ଏଙ୍ଗାନ୍ ତାଏକା ରାଇ।” 44 ଆରୁ ଆସ୍ ୟାହୁଦା ପ୍ରଦେଶ୍‌ଘି ସାଭା ଆଡ଼୍‌ପାଗୁଠିନୁ ସୁସାମାଚାର୍ ଚିତେ ରାଚାସ୍।

ପହିଲ୍ ଚେଲାରିନ୍ ଯୀଶୁସ୍ ମେହାଁଲ୍‌ଦାସ୍(ମାତିସ୍ ୪:୧୮-୨୨; ମାର୍‌କୁସ୍ ୧:୧୬-୨୦)51 ଅନ୍ଦୁଲ୍ ଯୀଶୁସ୍ ଯେତ୍‌କବାକେନ୍ ଗେନ୍ନେସାରେତ୍ ହଁସ୍‌ରା ଖାଁଣିନୁ ଇଜ୍ଜକାଚାସ୍, ହତ୍‌କବାକେନ୍ ଆଲାର୍
         ପାର୍‌ମେଶ୍ୱାର୍‌ସ୍‌କି ବଚନ୍ ମେନାଗେ ତାଙ୍ଘା ମିଆଁ ତିର୍‌ହାନେଖ୍‌ରାକାଲିୟାର୍, 2 ଆରୁ ଯୀଶୁସ୍ ହଁସ୍‌ରା ଖାଁଣିନୁ ଯୋଡ଼େ ଡଙ୍ଗା ରାନାନ୍ ଏରିୟାସ୍, କେଉଁଟାର୍ ଡଙ୍ଗାନ୍ତିନ୍ ଏତ୍ତିୟାର୍
         ଆରୁ ଜାଲ୍ଲି ନଣାଲିୟାର୍। 3 ଆସାନ୍ ରୁ ଡଙ୍ଗା ଭିତର୍‌ନୁ, ଏକାଦ୍ କା ଶିମୋନ୍‌ସ୍‌କି ରାଚା, ଯୀଶୁସ୍ ଆନ୍ନୁ ଆର୍‌ଗିକିରି ହଁସ୍‌ରା
         ଖାଁଣିନ୍‌ନ୍ତି କାଟେ ଗେଚ୍ଛା ଆମ୍ମୁ ଉଲା ହୁଆଗେ ତେଙ୍ଗିୟାସ୍। ଆନ୍ତିନ୍ ଆସ୍ ଡଙ୍ଗାନୁ ଅକ୍କିକିରି
         ଆଲାରିନ୍ ଉପ୍‌ଦେଶ୍ ଚିଆ ଲାଗ୍ଗିୟାସ୍। 4 ଉପ୍‌ଦେଶ୍ ମୁଞ୍ଜର୍‌କା ପାଛ୍‌ଲି ଯୀଶୁସ୍ ଶିମୋନ୍‌ସିନ୍ ତେଙ୍ଗିୟାସ୍, “ଡଙ୍ଗାନ୍ ଗାଡ୍ଡି ତାରା ହୁଆ,
         ଆରୁ ଇଞ୍ଜୋ ଧାରାଗେ ଜାଲ୍ଲିନ୍ ଆଚ୍ଛା।” 5 ଆଙ୍ଗେନ୍ ଶିମୋନ୍‌ସ୍ ଯାବାବ୍ ଚିଚ୍ଚାସ୍, “ହେ ପ୍ରାଭୁ, ଏମ୍ ମାଁହାବିସ୍ତା ଖାଟ୍‌କାମ୍ ହାଲେହି ଅଣ୍ଟାହି
         ଇଞ୍ଜୋ ଧାରା ପଲ୍ଲକାମିନ୍; ଲେକିନ୍ ନିହ୍ମା ତେଙ୍କାତି ଏନ୍ ଆରୁଅହନ୍ ଜାଲ୍ଲି ଆଚ୍ଛନ୍।” 6 ଯୀଶୁସ୍‌କି କାତ୍‌ଥା ମେନିକିରି ଆବ୍ଡ଼ାର୍ ଆରୁଅହନ୍ ଜାଲ୍ଲି ଆଚ୍ଛିୟାର୍ ଆରୁ ଜାଲ୍ଲିନୁ ଏତ୍‌କ ଇଞ୍ଜୋ
         ଲାଗ୍ଗିୟା ଯେ, ଜାଲ୍ଲିଦ୍ ଏଟ୍‌ର୍‌ନା ଲେଖା ମାନ୍‌ଚାକେରା। 7 ହୁଦ୍‌ଘିଲାଗାନ୍ ଆବ୍ଡ଼ାର୍ ଦୁସ୍‌ରା ଡଙ୍ଗାନ୍ତା ତାହ୍ମା ସାଙ୍ଗେରିନ୍ ମଦେତ୍ କାମାଗେ ଠାରିଆଚାର୍
         ଆରୁ ମେହିଁଆର୍, ଆବ୍ଡ଼ାର୍ ବାର୍‌ଚାର୍ ଆରୁ ଯୋଡ଼େ ଡଙ୍ଗାନ୍ ଇଞ୍ଜୋତି ନିନ୍ଦେଇଚାର୍ ଆରୁ ଡଙ୍ଗାଦ୍
         ମୁଲ୍‌ହ୍ନା ଲେଖା ମାନ୍‌ଚାକେରା। 8 ଇବନ୍ ଏରିକିରି ଶିମୋନ୍ ପାତ୍ରାସ୍ ଯୀଶୁସ୍‌କି ହେଡ୍ଡମୁଲିନୁ ଖାତ୍‌ରିକିରି ତେଙ୍ଗିୟାସ୍, “ହେ ପ୍ରାଭୁ,
         ଏଙ୍ଘାସ୍‌ତି ବୁଙ୍ଗାକାଲା, ଏନ୍‌ତା ଅଣ୍ଟା ପାପୀ ଆଲାନ୍!” 9 ଜାଲ୍ଲିନୁ ଏତ୍‌କ-ଏତ୍‌କ ଇଞ୍ଜୋ ଲାଗ୍ଗନାନ୍ ଏରିକିରି ଶିମୋନ୍‌ସ୍ ଆରୁ ତାଙ୍ଘା ସାଙ୍ଗେର୍ ମୁରୁକ୍
         ଆଚ୍‌ମିତ୍ ମାନ୍‌ଚାର୍ କେରାର୍, 10 ଆରୁ ଜେବେଦୀସ୍‌କି ଯୋଡ଼େ ହାଦ୍ଦୁର୍ ୟାକୁବ୍ ଆରୁ ଯୋହାନ୍, ଏକାର୍ କା ଶିମୋନ୍‌ସ୍‌ଗାନେ ନାଲ୍‌ଖୁ
         କାମାଲିୟାର୍, ଆବ୍ଡ଼ାର୍‌ହି ଇବନ୍ ଏରିକିରି ଆଚ୍‌ମିତ୍ ମାନ୍‌ଚାର୍ କେରାର୍। ଆଙ୍ଗେନ୍ ଯୀଶୁସ୍ ଶିମୋନ୍‌ସିନ୍
         ତେଙ୍ଗିୟାସ୍, “ଆମା ଏଲ୍‌ଚା; ଆକ୍କୁନ୍‌ନ୍ତି ନିନ୍ ଆଲାରିନ୍ ଏଙ୍ଘା ଚେଲା ବାନାବୟ।” 11 ଆଙ୍ଗେନ୍ ଆବ୍ଡ଼ାର୍ ହଁସ୍‌ରା ଖାଁଣିନୁ ଡଙ୍ଗାନ୍ ଅନ୍ଦରାର୍ ଆରୁ ଜାମାନ୍ ଆମ୍ଵିକିରି ଯୀଶୁସ୍‌କି ପାଛ୍‌ଲି-ପାଛ୍‌ଲି
         କେରାର୍।ଯୀଶୁସ୍ କୋଢ଼୍‌ ବେହ୍ମରିୟାସିନ୍ ବାନେ କାମାଲ୍‌ଦାସ୍(ମାତିସ୍ ୮:୧-୪; ମାର୍‌କୁସ୍ ୧:୪୦-୪୫)12 ଯୀଶୁସ୍‌କି ଅଣ୍ଟା ସହର୍‌ନୁ ରାନାବାକେନ୍, ଅଣ୍ଟା କୋଢ଼୍‌ ବେହ୍ମରିୟାସ୍ ବାର୍‌ଚାସ୍ ଆସ୍‌କି ମେଦୁ
         ଗୋଟା ଜାମାତାରା ଖାଦି ନିନ୍ଦିଆ କେର୍‌କିଚା; ଆସ୍ ଯୀଶୁସିନ୍ ଏରିକିରି ତାଙ୍ଘା ହେଡ୍ଡମୁଲିନୁ ଖାତ୍‌ରାସ୍
         ଆରୁ ଆର୍‌ଜୀବିନ୍ତି କାମିକିରି ତେଙ୍ଗିୟାସ୍, “ହେ ପ୍ରାଭୁ, ଯଦି ନିମ୍ ଚାହଁର୍ ହାଲେ ଏଙ୍ଗାନ୍ ଶୁଦ୍ଧ୍
         କାମା ଅଙ୍ଗର୍।” 13 ଆଙ୍ଗେନ୍ ଯୀଶୁସ୍ ହେଖ୍ଖା ଲାମ୍ବାବାଚାସ୍ ଆରୁ ଆସିନ୍ ଏସ୍‌ରିକିରି ତେଙ୍ଗିୟାସ୍, “ଏନ୍ ଚାହାଁଲ୍‌ଦାନ୍
         କା ନିନ୍ ଶୁଦ୍ଧ୍ ମାନାକାଲା।” ଆଖାନେନ୍ ଆସ୍ କୋଢ଼୍‌ ବେମାର୍‌ତି ଶୁଦ୍ଧ୍ ମାନ୍‌ଚାସ୍‌କେରାସ୍। 14 ଆରୁ ଯୀଶୁସ୍ ଆସିନ୍ ଚେତାବାନୀ ଚିଇକିରି ତେଙ୍ଗିୟାସ୍, “ଏନ୍ ଏକା ନାଲ୍‌ଖୁନ୍ କାମ୍‌ଚ୍‌କାଦାନ୍ ଆଦ୍‌ଘି
         ବାରେନୁ ନେକାନ୍‌ହି ଏନ୍ଦେର୍‌ହି ଆମ୍‌କେ ତେଙ୍ଗା, ଲେକିନ୍ କାଇକିରି ନିଜ୍‌କେ ପୁରୋହିତ୍‌ଜାମାରିନ୍
         ଏଦା, ଆରୁ ଶୁଦ୍ଧ୍ ମାନ୍ନାଘି ବାରେନୁ ମୁଶା ନାବୀସ୍ ପାବିତାର୍ ଶାସ୍ତ୍ରନୁ ଏକା ବଲୀବନ୍ ଠାହ୍‌ରାଚ୍‌କାଦାସ୍
         ଆବନ୍ ଚାଢ଼ାବା, ଏନ୍ଦେର୍‌ଗେକା ଆଦ୍ ଆଲାର୍‌ଘି ଆଘ୍‌ଲି ସାକ୍ଷୀ ମାନଦ୍ କା ନିନ୍ ବାନେ ମାନ୍‌ଚ୍‌କାଏ
         କେର୍‌କାଦାଏ।” 15 ଯୀଶୁସ୍‌କି ନାମେଦ୍ ଫାଏଲାରାତେ କାଲିୟା, ଢେର୍ ଆଲାର୍ ତାଙ୍ଘା ଉପ୍‌ଦେଶ୍ ମେନାଗେ ଆରୁ ନିଜର୍-ନିଜର୍
         ବେମାର୍‌ତି ବାନେ ମାନାଗେ ଠୁଡ଼ିୟାରାଗେ ଲାଗ୍ଗିୟାର୍। 16 ଲେକିନ୍ ଯୀଶୁସ୍ ଶୁନ୍‌ଶାନ୍ ଆଡ୍ଡାଗେ ଅଥାସ୍ କାଇକିରି ବିନ୍ତି କାମାଲିୟାସ୍।ଯୀଶୁସ୍ ଅଣ୍ଟା ଏକ୍ଆଙ୍ଗିୟା ବେହ୍ମରିୟାସିନ୍ ବାନେ କାମାଲ୍‌ଦାସ୍(ମାତିସ୍ ୯:୧-୮; ମାର୍‌କୁସ୍ ୨:୧-୧୨)17 ଅନ୍ଦୁଲ୍ ଯୀଶୁସ୍ ଉପ୍‌ଦେଶ୍ ଚିଆଲିୟାସ୍, ହତ୍‌କବାକେନ୍ ଗାଲିଲୀ ଆରୁ ୟାହୁଦୀଆନ୍ତା ଜାମା ପାଡ଼ାନ୍ତି
         ଆରୁ ଯେରୁଶାଲେମ୍‌ତିହି ବାର୍‌ଚ୍‌କା ଫାରିସୀ ଆରୁ ପଣ୍ତିତ୍‌ଜାମାର୍ ଆସାନ୍ ଅକ୍କାଚାର୍, ଆରୁ ବାନେ
         କାମାଗେ ପ୍ରାଭୁସ୍‌କି ଶକ୍ତି ଆସ୍‌କି ମିଆଁ ରାଚା। 18 ହତ୍‌କବାକେନ୍ କେତ୍‌କ ଆଲାର୍ ଅଣ୍ଟା ଏକ୍ଆଙ୍ଗିୟା ବେହ୍ମରିୟାସିନ୍ ନାଟ୍‌ରୁନୁ ଚେଡ଼ିକିରି ଅନ୍ଦରାର୍,
         ଆବ୍ଡ଼ାର୍ ଆସିନ୍ ଉଲା ହୁଆଗେ ଆରୁ ଯୀଶୁସ୍‌କି ଆଘ୍‌ଲି ଉଇୟାଗେ କୋଶିଷ୍ କାମାଲିଆର୍। 19 ଲେକିନ୍ ଭିଡ଼୍‌ଘି ଲାଗାନ୍ ବେହ୍ମରିୟାସିନ୍ ଯୀଶୁସ୍‌କି ଚାହାଗେ ହୁଆଗେ ପାବୁ ମା ହାଖ୍ଖୀୟାର୍ ଆଙ୍ଗେନ୍
         ଆବ୍ଡ଼ାର୍ ଆଡ଼୍‌ପା ମିଆଁ କାଇକିରି ଖାପ୍‌ରା ଆରୁ ବାତ୍ତାବନ୍ ପାଖିଇକିରି, ମିଁତି ଏକ୍ଆଙ୍ଗିୟା ବେହ୍ମରିୟାସିନ୍
         ନାଟ୍‌ରୁଗାନେ ମାଝାନୁ ଯୀଶୁସ୍‌କି ଆଘ୍‌ଲି ଏତ୍ତାଚାର୍। 20 ଯୀଶୁସ୍ ଆବ୍ଡ଼ାର୍‌ଘି ବିଶ୍ଵାସ୍ ଏରିକିରି ଆସିନ୍ ତେଙ୍ଗିୟାସ୍, “ହେ ଭାଇ ନିଙ୍ଘାଏ ପାପ୍ ଛେମା ମାନ୍‌ଚାକେର୍‌କିଚି।”
         21 ଇବନ୍ ଫାରିସୀ ଆରୁ ପଣ୍ତିତ୍‌ଜାମାର୍ ମେନ୍‌ଚାର୍ ଆରୁ ମନେ-ମନେ ସୋଚାଗେ ଲାଗ୍ଗିୟାର୍, “ପାର୍‌ମେଶ୍ଵାର୍‌ସ୍‌ସିନ୍
         ନିନ୍ଦା କାମୁ ଇ ଆଲାସ୍ ନେଦ୍? ପାର୍‌ମେଶ୍ଵାର୍‌ସ୍‌ସିନ୍ ଆମ୍ବିକିରି ନେଦ୍ ପାପ୍ ଛେମା କାମା ଅଙ୍ଗର୍?”
         22 ଆବ୍ଡ଼ାର୍‌ଘି ସୋଚ୍‌ବନ୍ ଆହିକିରି, ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ମନେ-ମନେ ଏନ୍ଦେର୍
         ସୋଚାଲ୍‌ଦାର୍? 23 ଏକାଦ୍ ବାଗ୍ଗେ ସହଜ୍? ‘ନିଙ୍ଘା ପାପ୍ ଛେମା ମାନ୍‌ଚାକେରା ବୁଲି ତେଙ୍ଗ୍‌ନାଦ୍ କା ଉସ୍‌କାରା ଆରୁ
         ଏକାଏକି କାମା ବୁଲି ତେଙ୍ଗ୍‌ନାଦ୍!’ 24 ଲେକିନ୍ ନିମ୍ ଏତ୍‌କ ଆହା ଯେ ମୁନୁଷ୍ ହାଦ୍ଦୁସ୍‌କେ ଦୁନିଆଁନୁ ପାପ୍ ଛେମା କାମାଗେ ହକ୍ ହାଖ୍ଖର୍‌କିଚି।”
         ଆନ୍ତିନ୍ ଆସ୍ ଏକ୍ଆଙ୍ଗିୟା ବେହ୍ମରିୟାସିନ୍ ତେଙ୍ଗିୟାସ୍, “ଏନ୍ ନିଙ୍ଗାନ୍ ତେଙ୍ଗାଲ୍‌ଦାନ୍, ଉସ୍‌କାରା
         ଆରୁ ନିଙ୍ଘା ନାଟ୍‌ରୁ ଉଠାବା ଆରୁ ଆଡ଼୍‌ପା କାଲା।” 25 ହୁଙ୍ଗେନିନ୍ ଆସ୍ ଜାମାର୍‌ଘି ଆଘ୍‌ଲି ଉସ୍‌କାରାଚାସ୍, ଆରୁ ତାଙ୍ଘା ନାଟ୍‌ରୁ ଚେଡ୍ଡାସ୍, ଆରୁ ପାର୍‌ମେଶ୍ଵାର୍‌ସ୍‌କି
         ସ୍ତୁତି ମାହିମା କାମ୍‌ତେ ତାଙ୍ଘା ଆଡ଼୍‌ପା ବୁଙ୍ଗିୟାସ୍। 26 ଆସାନ୍ ରୁ ଜାମା ଆଲାର୍ ଇବନ୍ ଏରିୟାର୍ ଆରୁ ଆଚ୍‌ମିତ୍ ମାନ୍‌ଚାର୍ କେରାର୍ ଆରୁ ପାର୍‌ମେଶ୍ଵାର୍‌ସ୍‌କି
         ସ୍ତୁତି ମାହିମା କାମ୍‌ତେ ରାଚାର୍ ଆବ୍ଡ଼ାର୍ ମୁରୁକ୍ ଏଲ୍‌ଚିୟାର୍ କେରାର୍ ଆରୁ ତେଙ୍ଗାଲିୟାର୍, “ଏମ୍
         ଇନ୍ନା ଅଣ୍ଟା ଅଦ୍‌ଭୁତ୍ ନାଲଖୁ ଏର୍‌କାମ୍!”ଯୀଶୁସ୍ ଲେବୀସିନ୍ ମେହାଁଲ୍‌ଦାସ୍(ମାତିସ୍ ୯:୯-୧୩; ମାର୍‌କୁସ୍ ୨:୧୩-୧୭)27 ଇଦ୍‌ଘି ପାଛ୍‌ଲି ଯୀଶୁସ୍ ଆଡ଼୍‌ପାନ୍ତି ବାହ୍‌ରି ଉର୍‌ଖିୟାସ୍ ଆରୁ ଅଣ୍ଟା ମାଲ୍‌ଗୁଜାରୀ ଉକ୍‌ରୁ
         ଲେବୀ ନାମେଘି ଆଲାସିନ୍ ମାଲ୍‌ଗୁଜାରୀ ଉକ୍‌ରୁ ଆଡ୍ଡାନୁ ଏରିୟାସ୍, ଆରୁ ଆସିନ୍ ତେଙ୍ଗିୟାସ୍, “ଏଙ୍ଘା
         ପାଛ୍‌ଲି ବାରା।” 28 ଆରୁ ଆସ୍ ଉସ୍‌କାରାଚାସ୍ ଆରୁ ତାଙ୍ଘା ଜାମାନ୍ ଆମ୍ବିକିରି ଯୀଶୁସ୍‌କି ପାଛ୍‌ଲି-ପାଛ୍‌ଲି କେରାସ୍।
         29 ଆରୁ ଲେବୀସ୍ ତାଙ୍ଘା ଆଡ଼୍‌ପାନୁ ଯୀଶୁସ୍‌କି ଲାଗାନ୍ ଅଣ୍ଟା ବାଡ଼୍‌କା ଭୋଜି ଚିଚ୍ଚାସ୍; ଲେକିନ୍
         ଆସାନ୍ ମାଲ୍‌ଗୁଜାରୀ ଉକ୍‌ରୁ ଆରୁ ଢେର୍ ଆଲାର୍‌ଘି ଅଣ୍ଟା ବାଡ଼କା ଭିଡ଼୍ ଆ ଭୋଜିନୁ ଅକ୍କାଚାର୍।
         30 ଫାରିସୀ ଆରୁ ପଣ୍ତିତ୍‌ଜାମାର୍ ଯୀଶୁସ୍‌କି ଚେଲାଜାମାରିନ୍ କୁର୍‌ବୁର୍‌ରାଲିୟାର୍ ଆରୁ ଏନ୍ନେ ତେଙ୍ଗାଲିୟାର୍,
         “ନିମ୍ ମାଲ୍‌ଗୁଜାରୀ ଉକ୍‌ରୁ ଆରୁ ପାପୀର୍‌ଗାନେ ଏନ୍ଦେର୍‌ଗେ ଅନ୍ଦାର୍ ମହଁଦାର୍?” 31 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ବାନେ ଆଲାର୍‌ଗେ ବଏଦ୍‌ସ୍‌କି ଦାର୍‌କାର୍ ମାଲ୍ଲା, ଲେକିନ୍
         ବେହ୍ମରିୟାର୍‌ଗେ ବଏଦ୍‌ସ୍‌କି ଦାର୍‌କାର୍ ମାନିଦ୍। 32 ଏନ୍ ଧାର୍ମିକ୍ ଆଲାର୍‌ଗେ ମାଲ୍ଲା, ଲେକିନ୍ ପାପୀ ଜାମାର୍‌ଘି ମନ୍‌ବନ୍ ବାଦ୍‌ଲାଗେ ବାର୍‌ଚ୍‌କାଦାନ୍।”ଉପାସ୍‌ଘି ବାରେନୁ ଉପ୍‌ଦେଶ୍(ମାତିସ୍ ୯:୧୪-୧୭; ମାର୍‌କୁସ୍ ୨:୧୮-୨୨)33 ଆବ୍ଡ଼ାର୍ ଯୀଶୁସିନ୍ ତେଙ୍ଗିୟାର୍, “ଯୋହାନ୍‌ସ୍‌କି ଚେଲାଜାମାର୍ ଧିୟାନ୍-ଧିୟାନ୍ ବିନ୍ତି ଆରୁ ଉପାସ୍
         କାମ୍‌ନାଏ, ଆରୁ ଫାରିସୀ ଜାମାର୍‌ଘି ଚେଲାର୍‌ହି ଏନ୍ନେନିନ୍ କାମ୍‌ନାଏ, ଲେକିନ୍ ନିହ୍ମା ଚେଲାଜାମାର୍
         ଅନ୍ନାଏ ମହ୍ଁନାଏ।” 34 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଯେତ୍‌କତକ୍ ବର୍‌କୁକ୍କସ୍ ବର୍‌ତିଆର୍‌ଗାନେ ରସ୍, ଆତ୍‌କତକ୍
         ନିମ୍ ବର୍‌ତିଆର୍‌ରିନ୍ ଉପାସ୍ କାମ୍‌ତା ଅଙ୍ଗର୍ କାଁଏ? 35 ଲେକିନ୍ ଆ ଉଲ୍ଲା ବାରଦ୍, ଏକ୍‌ଲା ବର୍‌କୁକ୍କସ୍ ବର୍‌ତିଆସ୍‌ତି ଭିନେ କାମା କସ୍, ହତ୍‌କବାକେନ୍ ଆବ୍ଡ଼ାର୍
         ଉପାସ୍ କାମର୍।” 36 ଯୀଶୁସ୍ ଆବ୍ଡ଼ାରିନ୍ ଆରୁ ଅଣ୍ଟା ନମୁନା ତେଙ୍ଗିୟାସ୍: “ନେଦ୍‌ହି ପୁନା ଚିଢ଼ାନ୍ ଚାର୍‌ରିକିରି ପାଚ୍ଚା
         ଚିଢ଼ାନୁ ମା ସାଟ୍‌ନାଏ, ମାଲ୍ଲାହାଲେ ପାଚ୍ଚା ଚିଢ଼ାଦ୍ ପୁନା ଚିଢ଼ାନ୍ ଏଟଚଦ୍ ଆରୁ ପୁନା ଚିଢ଼ାଦ୍
         ପାଚ୍ଚା ଚିଢ଼ାଗାନେ ମା ଜୁମ୍‌ରି। 37 ନେଦ୍‌ହି ପୁନା ଦାଖ୍‌ରାସ୍‌ବନ୍ ପାଚ୍ଚା ଚାମ୍‌ଡ଼ାତି ତିୟାର୍ କାମ୍‌ଚ୍‌କା କୁପାନୁ ମା ଉଇନାଏ, ମାଲ୍ଲାହାଲେ
         ଦାଖ୍‌ରାସ୍ କୁପାବନ୍ ଭଙ୍କା କାମଦ୍, ଆରୁ ଦାଖ୍‌ରାସ୍ ଆରୁ କୁପାଦ୍ ବର୍‌ବାଦ୍ ମାନଦ୍‌କଦ୍। 38 ଲେକିନ୍ ପୁନା ଦାଖ୍‌ରାସ୍‌ବନ୍ ପୁନା କୁପାନୁ ଉଇନା କାତ୍‌ଥା। 39 ନେଦ୍‌ହି ପାଚ୍ଚା ଦାଖ୍‌ରାସ୍‌ବନ୍ ହାପ୍ପିକିରି ପୁନା ଦାଖ୍‌ରାସ୍‌ବନ୍ ହାପ୍ପାଗେ ପସନ୍ଦ୍ ମା କାମ୍‌ନାଏ
         ଆରୁ ତେଙ୍ଗ୍‌ନାଏ, ପାଚ୍ଚାଦିନ୍ ବାନେଦ୍।”
         
            

         
      

   
      
         6
କେତ୍‌କ ଫାରିସୀଜାମାର୍ ଯୀଶୁସ୍‌କି ଭୁଲ୍ ଗାଲ୍‌ତି ଅଥ୍‌ରା ବେଦ୍ଦାଲ୍‌ନାଏ(ମାତିସ୍ ୧୨:୧-୮; ମାର୍‌କୁସ୍ ୨:୨୩-୨୮)61 ଅନ୍ଦୁଲ୍ ପାବିତାର୍ ଉଲ୍ଲାନୁ ଯୀଶୁସ୍ ତାଙ୍ଘା ଚେଲାର୍‌ଗାନେ ଗହମ୍ ବାଟ୍‌କି ଉଜ୍‌ଗୋନ୍ କାନାବାକେନ୍,
         ତାଙ୍ଘା ଚେଲାଜାମାର୍ ଗହମ୍ ଚାନ୍ନୁବନ୍ ଉର୍‌ଇକିରି ହେଖ୍ଖାନୁ ରାମ୍‌ଦା-ରାମ୍‌ଦା ମହାଁଲିୟାର୍। 2 ଲେକିନ୍ ଫାରିସୀ ଜାମାର୍‌ଘି ଭିତର୍‌ନୁ କେତ୍‌କ ଲୋକ୍ ତେଙ୍ଗିୟାର୍, “ପାବିତାର୍ ଉଲ୍ଲାନୁ ଏକା ନାଲ୍‌ଖୁନ୍
         ମା କାମ୍‌ନା କାତ୍‌ଥା ଆ ନାଲ୍‌ଖୁନ୍ ନିମ୍ ଏନ୍ଦେର୍‌ଗେ କାମାଲ୍‌ଦାର୍?” 3 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ଦାଉଦ୍‌ସ୍ ଆରୁ ତାଙ୍ଘା ସାଙ୍ଗେର୍‌ଗେ କିଡ଼ା ଲାଗ୍ଗିୟାଦ୍,
         ଆଙ୍ଗେନ୍ ଦାଉଦ୍‌ସ୍ ଏନ୍ଦେର୍ କାମ୍‌ଚ୍‌କାଚାସ୍? ଆବନ୍ ନିମ୍ ପାବିତାର୍ ଶାସ୍ତ୍ରନୁ ମାଲ୍ଲା ପାଢ଼ୁର୍
         କାଁଏ? 4 ଆସ୍ ଏସ୍‌କେ ପାର୍‌ମେଶ୍ଵାର୍‌ସ୍‌କି ଆଡ଼୍‌ପାନୁ କରିକିରି, ଚାଢ଼ାବାଚ୍‌କା ଆସ୍‌ମାବନ୍ ଅଚ୍ଚାସ୍ ଆରୁ
         ତାନ୍ ନିଜେ ମଖ୍ଖାସ୍, ଆରୁ ତାଙ୍ଘା ସାଙ୍ଗେରିନ୍‌ହି ମହତାଚାସ୍? ଇବନ୍ ପୁରୋହିତ୍‌ଜାମାରିନ୍ ଆମ୍ବିକିରି
         ନେକାହି ମହାଁଗେ ହକ୍ ମାଲ୍ଲାଦ୍।” 5 ଆରୁ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ମୁନୁଷ୍ ହାଦ୍ଦୁସ୍ ପାବିତାର୍ ଉଲ୍ଲାନ୍ତାହି ପ୍ରାଭୁସ୍।”ହାଏକା ହେଖ୍ଖାବାଲା ଅଣ୍ଟା ଆଲାସିନ୍ ଯୀଶୁସ୍ ବାନେ କାମାଲ୍‌ଦାସ୍(ମାତିସ୍ ୧୨:୯-୧୪; ମାର୍‌କୁସ୍ ୩:୧-୬)6 ଯୀଶୁସ୍ ଆରୁ ଅଣ୍ଟା ପାବିତାର୍ ଉଲ୍ଲାନୁ ସାଭା ଆଡ଼୍‌ପାନୁ କରିକିରି ଶିକ୍ଷା ଚିଆଲିୟାସ୍; ଆସାନ୍ ଅଣ୍ଟା
         ଆଲାସ୍ ରାଚାସ୍ ଆସ୍‌କି ତିନା ହେଖ୍ଖା ହାଇୟା କେର୍‌କିଚା। 7 ପଣ୍ତିତ୍ ଆରୁ ଫାରିସୀଜାମାର୍ ମୋଉକା ବେଦ୍ଦାଲିୟାର୍ କା ଯୀଶୁସ୍ ପାବିତାର୍ ଉଲ୍ଲାନୁ ନେକିନିନ୍ ବାନେ
         କାମସ୍ ହାଲେ ନାମ୍ ତାଙ୍ଘା ମିଆଁ ଦୋଷ୍ ଚିଆଅଙ୍ଗତ୍। 8 ଲେକିନ୍ ଆବ୍ଡ଼ାର୍‌ଘି ସୋଚ୍‌ବନ୍ ଆହିକିରି; ଯୀଶୁସ୍ ଆ ହାଏକା ହେଖ୍ଖାବାଲା ଆଲାସିନ୍ ତେଙ୍ଗିୟାସ୍,
         “ଉସ୍‌କାରା, ଆରୁ ମାଝାନୁ ଇଲା” ଆରୁ ଆସ୍ ଉସ୍‌କାରାଚାସ୍ ଆରୁ ଇଜ୍ଜାସ୍। 9 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ନିମାନ୍ ମେନାଲ୍‌ଦାନ୍ କା ୟାହୁଦୀ ଆଲାର୍‌ଘି ନିୟମ୍‌ନୁ
         ପାବିତାର୍ ଉଲ୍ଲାନୁ ଏନ୍ଦେର୍ କାମ୍‌ନା ବାନେଦ୍? ବାନେ ନାଲ୍‌ଖୁ କାମ୍‌ନାଦ୍ କା ଖାରାପ୍ ନାଲ୍‌ଖୁ
         କାମ୍‌ନାଦ୍; ଜୀବନ୍ ବାଛାବାନାଦ୍ କା ନୁକ୍‌ସାନ୍ କାମ୍‌ନାଦ୍?” 10 ଆଙ୍ଗେନ୍ ଯୀଶୁସ୍ ଚାର୍‌ହି ପାଖା ଜାମାରିନ୍ ଏରିକିରି ଆ ହାଏକା ହେଖ୍ଖାବାଲା ଆଲାସ୍‌ସିନ୍ ତେଙ୍ଗିୟାସ୍,
         “ନିଙ୍ଘା ହେଖ୍ଖା ଲାମ୍ବାବା।” ଆଙ୍ଗେନ୍ ଆସ୍ ହନ୍ନେନ୍ କାମ୍‌ଚାସ୍, ଆରୁ ଆସ୍‌କି ହେଖ୍ଖା ବାନେ ମାନ୍‌ଚାକେରା।
         11 ଲେକିନ୍ ଆ ଫାରିସୀ ଆଲାର୍ ଏରିୟାର୍ ଆରୁ ମୁରୁକ୍ ଖୀସାରାର୍ କେରାର୍, ଆରୁ ଯୀଶୁସ୍‌କି ବିରୁଦ୍ଧ ଏନ୍ଦେର୍
         ଦୋଷ୍ ଚିଅର୍ ଆବନ୍ ତାହ୍ମା-ତାହ୍ମା ଭିତ୍‌ରେ କାଚ୍‌ନେଖ୍‌ରା ଲାଗ୍ଗିୟାର୍।ଯୀଶୁସ୍ ବାର ଲୋକ୍ ଖାସ୍‌ଚେଲାଜାମାରିନ୍ ଚାଜାଲ୍‌ଦାସ୍(ମାତିସ୍ ୧୦:୧-୪; ମାର୍‌କୁସ୍ ୩:୧୩-୧୯)12 ହୁ ଉଲ୍ଲାଗୁଠିନୁ ଅନ୍ଦୁଲ୍ ଯୀଶୁସ୍ ବିନ୍ତି କାମାଗେ ଅଣ୍ଟା ପାର୍ତ୍ତାଗେ କେରାସ୍, ଆରୁ ଆସ୍ ମାଁହାବିସ୍ତା
         ପାର୍‌ମେଶ୍ୱାର୍‌ସାନ୍ ବିନ୍ତି କାମାଗେ ଲାଗ୍ଗିୟାସ୍। 13 ପାଇରି ବିଜ୍ଜକାନ୍ତିନ୍ ଯୀଶୁସ୍ ଚେଲାରିନ୍ ତାଙ୍ଘା ଚାହାଗେ ମେହିଁୟାସ୍ ଆରୁ ଆବ୍ଡ଼ାର୍‌ସ୍‌ତି ବାର
         ଲୋକ୍‌ରିନ୍ ଚାଜ୍ଜିୟାସ୍, ଆସ୍ ଆବ୍ଡ଼ାରିନ୍‌ହି ଖାସ୍‌ଚେଲା ନାମେ ଚିଚ୍ଚାସ୍; 14 ଆ ଖାସ୍‌ଚେଲାଜାମାର୍‌ଘି ନାମେ ଇସାନ୍ ଲେଖ୍‌ଚ୍‌କା ରାଇଦ୍: ଆବ୍ଡ଼ାର୍‌ଘି ଭିତର୍‌ନୁ ଶିମୋନ୍‌ସିନ୍,
         ଯୀଶୁସ୍ ଇସ୍‌କି ନାମେ ପାତ୍ରାସ୍ ଚିଚ୍ଚାସ୍, ଆରୁ ଆସ୍‌କି ଭାଇ ଆନ୍ଧ୍ରିୟାସ୍‌ସିନ୍, ୟାକୁବ୍ ଆରୁ
         ଯୋହାନ୍‌ସିନ୍, ଫିଲିପ୍ପସ୍ ଆରୁ ବାର୍ଥଲମୀସିନ୍, 15 ମାତି ଆରୁ ଥୋମାସ୍‌ସିନ୍, ଆଲ୍‌ଫିସ୍‌କି ହାଦ୍ଦୁ ୟାକୁବ୍, ଆରୁ ଶିମୋନ୍‌ସିନ୍ ଏକାସିନ୍‌କା ଉଦ୍‌ଯୋଗୀ
         ବାଲିୟାର୍, 16 ୟାକୁବ୍‌ସ୍‌କି ହାଦ୍ଦୁ ଯୁଦାସ୍, ଆରୁ ଯୁଦାସ୍ ଇସ୍କାରିୟତିସିନ୍ ଏକାସ୍ କା ଯୀଶୁସିନ୍ ବିରୋଧିଜାମାର୍‌ଘି
         ହେଖ୍ଖାନୁ ଧାର୍‌ତାଚେଇଚାସ୍।ଯୀଶୁସ୍ ଉପ୍‌ଦେଶ୍ ଚିଆଲ୍‌ଦାସ୍ ଆରୁ ବାନେ କାମାଲ୍‌ଦାସ୍(ମାତିସ୍ ୪:୨୩-୨୫)17 ଆରୁ ଯୀଶୁସ୍ ତାଙ୍ଘା ବାର ଖାସ୍‌ଚେଲାଜାମାର୍‌ଗାନେ ପାର୍ତ୍ତାନ୍ତି ଏତ୍ତିକିରି ଅଣ୍ଟା ମାଏଦାନ୍‌ନୁ
         ଇଜ୍ଜାସ୍, ଆରୁ ଆସାନ୍ ତାଙ୍ଘାଏ ଆରୁ ଢେର୍ ଚେଲାର୍ ରାଚାର୍, ଆରୁ ଜାମା ୟାହୁଦା ପ୍ରଦେଶ୍‌ନ୍ତା, ଯେରୁଶାଲେମ୍,
         ଆରୁ ହଁସ୍‌ରା ଖାଁଣିନ୍ ତା ସୋର୍ ଆରୁ ସିଦୋନ୍ ସହର୍‌ସ୍‌ତି ଆଲାର୍‌ଘି ବାଡ଼୍‌କା ଭିଡ଼୍ ବାର୍‌ଚାର୍।
         18 ଆବ୍ଡ଼ାର୍ ଯୀଶୁସ୍‌କି ଉପ୍‌ଦେଶ୍ ମେନାଗେ ଆରୁ ନିଜର୍-ନିଜର୍ ବେମାର୍‌ତି ବାନେ ମାନାଗେ ବାର୍‌ଚ୍‌କାଚାର୍।
         ଆରୁ ଭୁତ୍ତୁ ଲାକ୍କାଘି କାରଣ୍ ଏକା ଆଲାର୍ ମୁରୁକ୍ କଷଟ୍ ସାହାଲିୟାର୍ ଆବ୍ଡ଼ାରିନ୍ ବାନେ କାମାକେରା।
         19 ଆରୁ ଜାମା ଆଲାର୍ ଯୀଶୁସିନ୍ ଏସ୍‌ରାଗେ କୋଶିଷ୍ କାମାଲିଆର୍, ଏନ୍ଦେର୍‌ଗେକା ତାଙ୍ଘାସ୍ତି ଶକ୍ତି ଉର୍‌ଖିକିରି
         ଯେତ୍‌କରିନ୍ ବାନେ କାମାଲିଆ।ଯୀଶୁସ୍ ଆଶିଷ୍ ବଚନ୍ ଚିଆଲ୍‌ଦାସ୍(ମାତିସ୍ ୫:୧-୧୨)20 ହୁ ଉଲ୍ଲାନୁ ଯୀଶୁସ୍ ତାଙ୍ଘା ଚେଲାର୍‌ତାରା ଏରିକିରି ତେଙ୍ଗିୟାସ୍, “ଧଏନ୍‌ର୍‌ ନିମ୍ ନେଦ୍ ଗରୀବ୍
         ରାଦାର୍, ପାର୍‌ମେଶ୍ଵାର୍‌ସ୍‌କି ରାଜୀଦ୍ ନିହ୍ମା ଲେଖା ଆଲାର୍‌ଘି ଲାଗାନ୍ ରାଇଦ୍।”21 “ଧଏନ୍‌ର୍‌ ନିମ୍ ନେଦ୍ ଆକ୍କୁନ୍ କିଡ଼ା ଖିଆଲ୍‌ଦାର୍, ଏନ୍ଦେର୍‌ଗେକା ନିମାଗେ ଭାର୍‌ପୁର୍ ଚିୟାକଦ୍।
         ଧଏନ୍‌ର୍‌ ନିମ୍ ଆକ୍କୁନ୍ ନେଦ୍ ଅହ୍ଲାଲ୍‌ଦାର୍, ଏନ୍ଦେର୍‌ଗେକା ନିମ୍ ଆଲ୍‌ଖର୍।”22 “ଧଏନ୍ ରାଦାର୍ ନିମ୍ ଯେତ୍‌କବାକେନ୍ ମୁନୁଷ୍ ହାଦ୍ଦୁସ୍‌କି ଲାଗାନ୍ ନିମାନ୍ ହାଁଣର୍ ତୁପ୍‌ଫର୍, ଆରୁ
         ନିମାନ୍ ଆଲାର୍ ନିନ୍ଦା କାମର୍, ନିମାନ୍ ଭିନେ କାମର୍, ଆରୁ ନିହ୍ମା ନାମେ ଖାରାପ୍‌ବୁଲି ଗ୍ରହନ୍ ମା
         କାମ୍‌ନାଏ।”23 “ହୁ ଉଲ୍ଲାନୁ ଖୁସୀ ମାନାବର୍ ଆରୁ ଲିଝ୍‌ରର୍, ଏନ୍ଦେର୍‌ଗେକା ନିହ୍ମା ଲାଗାନ୍ ସରଗ୍‌ନୁ ବାଡ଼୍‌କା
         ଫଲ୍ ହାଖ୍ଖର; ଆରୁ ହନ୍ନେନ୍ ତା ଆବ୍ଡ଼ାର୍‌ଘି ପୁର୍‌ଖାର୍‌ହି ପୁର୍‌ଖା ନାବୀଜାମାର୍‌ଗାନେ ଏନ୍ନେନ୍
         କାମାଲିଆର୍।”24 “ନିହ୍ମା ଭିତର୍‌ନୁ ଧନୀ ରାଦାର୍ ନେଦ୍ ଆବ୍ଡ଼ାର୍ ଦଣ୍ଡ୍‌ଘି ହକ୍‌ଦାର୍, ଏନ୍ଦେର୍‌ଗେକା ନିମ୍ ନିହ୍ମା
         ଶାନ୍ତି ହାକ୍କାର୍‌କେର୍‌କାଦାର୍।”25 “ନିମ୍ ଦଣ୍ଡ୍‌ଘି ହକ୍‌ଦାର୍ ଏକାର୍ ଆକ୍କୁନ୍ ପୁରାପୁରୀ ସନ୍ତୁଷ୍ଟ୍ ଆତ୍‌ଲ୍‌ଦାର୍, ଏନ୍ଦେର୍‌ଗେକା
         ନିମ୍ କିଡ଼ାସାରର୍।”“ନିମ୍ ଦଣ୍ଡ୍‌ଘି ହକ୍‌ଦାର୍, ଏନ୍ଦେର୍‌ଗେକା ନେଦ୍ ଆକ୍କୁନ୍ ଖୁସୀନୁ ଆତ୍‌ଲ୍‌ଦାର୍, ନିମ୍ ଦୁଃଖୁ
         ମାନର୍ ଆରୁ ଅହ୍ଲର୍।”26 “ନିମ୍ ଦଣ୍ଡ୍‌ଘି ହକ୍‌ଦାର୍, ଯେତ୍‌କବାକେନ୍ ଜାମାର୍ ନିମାନ୍ ବାନେ ବର୍, ଆବ୍ଡ଼ାର୍‌ଘି ପୁର୍‌ଖାର୍‌ହି
         ଝୁଟ୍ଟୁ ନାବୀର୍‌ଗାନେ ଏନ୍ନେନ୍ କାମାଲିୟାର୍।”ବିରୋଧିରିନ୍ ବାନେ ହାଖ୍ଖା(ମାତିସ୍ ୫:୩୮-୪୮; ୭:୧୨)27 “ଲେକିନ୍ ଏନ୍ ନିମା ମେନୁରିନ୍ ତେଙ୍ଗାଲ୍‌ଦାନ୍ କା ନିମ୍ ନିହ୍ମା ବିରୋଧିରିନ୍ ବାନେ ହାଖ୍ଖା; ନେଦ୍
         ନିମାନ୍ ହାଁଣ୍‌ନାଏ, ଆବ୍ଡ଼ାର୍‌ଘି ଭାଲାଇ କାମା। 28 ନେଦ୍ ନିମାନ୍ ସାର୍‌ପାନାଏ, ଆବ୍ଡ଼ାରିନ୍ ଆଶୀର୍ବାଦ୍ ଚିଆ; ଆରୁ ନେଦ୍ ନିହ୍ମାଏ ବେଇଜ୍ଜତ୍ କାମ୍‌ନାଏ,
         ଆବ୍ଡ଼ାର୍‌ଘି ଲାଗାନ୍ ବିନ୍ତି କାମା। 29 ଏକାର୍ ନିମାନ୍ ଅଣ୍ଟା ଗାଲ୍ଲେନ୍ ଥାପ୍‌ଡ଼ାନାଏ ଆବ୍ଡ଼ାର୍‌ଗେ ଆରୁ ଅଣ୍ଟା ଗାଲ୍ଲେନ୍‌ହି ଏଦାଚା; ଆରୁ
         ନେଦ୍ ନିହ୍ମାଏ ଚାଦର୍‌ବନ୍ ହୋନାଏକାନାଏ, ଆବ୍ଡ଼ାରିନ୍ ନିହ୍ମାଏ ଆତ୍ତ୍‌କା ମିର୍‌ଜୀନ୍‌ହି ହୁଆଗେ
         ମାନା ଆମା କାମା। 30 ନେଦ୍ ନିମାନ୍ ନିନାଏ, ଆବ୍ଡ଼ାର୍‌ଗେ ଚିଆ; ଆରୁ ନେଦ୍ ନିହ୍ମାସ୍‌ତି ନିହ୍ମା ଜିନିଷ୍‌ବନ୍ ହୋନାଏକାନାଏ,
         ଆବନ୍ ଆବ୍ଡ଼ାର୍‌ସ୍‌ତି ଆରୁଅହନ୍ ଆମା ନିଆଁ। 31 ଆଲାର୍ ନିହ୍ମାଗାନେ ଏସ୍‌କେ ବେଭାର୍ କାମର୍‌ବୁଲି ଚାହାଁଲ୍‌ଦାର୍, ନିମ୍‌ହି ଆବ୍ଡ଼ାର୍ ଗାନେ ହନ୍ନେନ୍
         ବେଭାର୍ କାମା।”32 “ଆରୁ ନେଦ୍ ନିମାନ୍ ବାନେ ହାଖ୍ଖନାଏ ଆବ୍ଡ଼ାରିନ୍ ଖାଲି ବାନେ ହାଖ୍ଖଦାର୍, ତା ଏନ୍ଦେର୍ ବାନେ ନାଲ୍‌ଖୁ
         କାମ୍‌ଦାର୍? ଏନ୍ଦେର୍‌ଗେକା ପାପୀର୍‌ହି ତାମାନ୍ ବାନେ ହାଖ୍ଖୁରିନ୍ ବାନେ ହାଖ୍ଖନାଏ। 33 ଆରୁ ନେଦ୍ ନିହ୍ମାଏ ଭାଲାଇ କାମ୍‌ନାଏ ଯଦି ନିମ୍ ଆବ୍ଡ଼ାର୍‌ଘି ଖାଲି ଭାଲାଇ କାମ୍‌ଦାର୍, ତା ନିମ୍
         ଏନ୍ଦେର୍ ବାନେ ନାଲ୍‌ଖୁ କାମ୍‌ଦାର୍? ଏନ୍ଦେର୍‌ଗେକା ପାପୀର୍‌ହି ଏନ୍ନେନ୍ କାମ୍‌ନାଏ। 34 ଆରୁ ଯଦି ନିମ୍ ଆବ୍ଡ଼ାର୍‌ଗେ ଉଧାର୍ ଚିଦାର୍ ନେଖାସ୍ତି କିର୍‌ତାନାଘି ଆସ୍‌ରା କାମ୍‌ଦାର୍, ତା ନିମ୍
         ଏନ୍ଦେର୍ ବାନେ ନାଲ୍‌ଖୁ କାମ୍‌ଦାର୍? ପୁରା-ପୁରା କିର୍‌ତାନାଘି ଆସ୍‌ରା କାମିକିରି ପାପୀର୍‌ହି ପାପୀର୍‌ଗେ
         ଉଧାର୍ ଚିନାଏ। 35 ଲେକିନ୍ ନିଜର୍ ବିରୋଧିରିନ୍ ବାନେ ହାଖ୍ଖା, ଆରୁ ଆବ୍ଡ଼ାର୍‌ଘି ଭାଲାଇ କାମା, ଆରୁ ହାଖ୍‌ର୍‌ନାଘି
         ଆସ୍‌ରା ମା ଉଇକିରି ଉଧାର୍ ଚିଆ; ହାଲେ ନିହ୍ମା ଲାଗାନ୍ ବାଡ଼୍‌କା ଫଲ୍ ହାଖ୍ଖରୋ, ଆରୁ ନିମ୍ ଜାମାର୍
         ମାହାନ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁ ମାନର୍‌କର୍, ଏନ୍ଦେର୍‌ଗେକା ଆସ୍ ନେଦ୍ ଧାନ୍ୟାବାଦ୍ ମା ଚିନାଏ
         ଆରୁ ବଦ୍‌ମାସ୍‌ର୍‌ଘି ମିଆଁ ଦାୟା କାମ୍‌ଦାସ୍। 36 ନିହ୍ମା ବାଙ୍ଗ୍ ପାର୍‌ମେଶ୍ଵାର୍‌ସ୍ ଏସ୍‌କେ ଦାୟାଲୁ ରାଦାସ୍, ଆନ୍ନେ ନିମ୍‌ହି ଦାୟାଲୁ ମାନା।”ଦୋଷ୍ ଆମା ଚିଆ(ମାତିସ୍ ୭:୧-୫)37 “ଆରୁ ନିମ୍ ନ୍ୟାୟ ଆମା କାମା, ଆରୁ ନିହ୍ମା ବିରୁଦ୍ଧନୁହି ନ୍ୟାୟ କାମା ମା କାଇଦ୍। ନିମ୍ ଦୋଷ୍ ଆମା
         ଚିଆ, ହାଲେ ନିମାଗେହି ଦୋଷ୍ ଚିଆ ମା କାଇ। ନିମ୍ ଛେମା କାମା, ଆରୁ ନିମାନ୍‌ହି ଛେମା କାମାକୋ। 38 ଦାନ୍ ଚିଆ, ଆରୁ ନିମାଗେହି ଦାନ୍ ଚିଆ କୋଦ୍। ଆଲାର୍ ଆଉଡ଼କାନୁ ଆର୍‌ବା-ଆର୍‌ବା, ନୁକା-ନୁକା ନିନ୍ଦ୍‌କା,
         ଉଛ୍‌ଲାରାନା ଜୁଟି ପୁରାଘି ପୁରା ନାପିକିରି ନିହ୍ମା ପାଁଣ୍‌ତୁନ୍ ଚିଅର୍, ଏନ୍ଦେର୍‌ଗେକା ଏକା ନାପ୍‌ତି
         ନିମ୍ ନାପ୍‌ଦାର୍, ଆତ୍ତିନ୍ ନିମାଗେହି ନାପା କୋଦ୍।” 39 ଯୀଶୁସ୍ ଆବ୍ଡ଼ାରିନ୍ ଅଣ୍ଟା ନମୁନା ଶୁଣାବାଚାସ୍: “କାଁଣାସ୍ ଆରୁ ଅଣ୍ଟା କାଁଣାସିନ୍ ପାବୁ ଏଦା ଅଙ୍ଗସ୍
         କାଁଏ? ଆବ୍ଡ଼ାର୍ ଦୁହି ଲୋକ୍ ଗାଡ୍ଡିନୁ ମା ଖାତ୍‌ରର୍ କାଁଏ? 40 ଚେଲାସ୍ ଗୁରୁସ୍‌ତି ବାଡ଼୍‌କା ମା ମାନ୍‌ଦାସ୍, ଲେକିନ୍ ଜାମା ଚେଲାର୍ ପୁରାପୁରୀ ଶିକ୍ଷା ହାକ୍କା
         ପାଛ୍‌ଲି, ତାଙ୍ଘା ଗୁରୁସ୍ ଲେଖା ମାନାଅଙ୍ଗର୍। 41 ଆରୁ ଏନ୍ଦେର୍‌ଗେ ନିଙ୍ଘାଏ ନିଜର୍ ହାନ୍ନୁନ୍‌ତା ବାଡ଼୍‌କା କାଚ୍‌ରାବନ୍ ମା ଏର୍‌ଦାଏ, ଲେକିନ୍ ନିନ୍
         ନିଙ୍ଘାଏ ଭାଇସ୍‌କି ହାନ୍ନୁନ୍‌ତା ଛୋଟେ କାଚ୍‌ରାନ୍ ଏର୍‌ଦାଏ? 42 ନିନ୍ ନିଙ୍ଘାଏ ହାନ୍ନୁନ୍‌ତା ବାଡ଼୍‌କା କାଚ୍‌ରାବନ୍ ଏରା ପଲ୍ଲଦାଏ, ହାଲେ ନିନ୍ ନିଙ୍ଘାଏ ଭାଇସିନ୍
         ଏସ୍‌କେ ତେଙ୍ଗା ଅଙ୍ଗୟକା, ‘ଭାଇ; ବାରା ଏନ୍ ନିଙ୍ଘା ହାନ୍ନୁନ୍‌ତା ଛୋଟେ କାଚ୍‌ରାନ୍ ଅଥରନ୍ ଚନ୍’?
         ଏ କପ୍‌ଟୀଆୟ, ନିନ୍ ପହ୍‌ଲେ ନିଙ୍ଘାଏ ହାନ୍ନୁନ୍‌ତା ବାଡ଼୍‌କା କାଚ୍‌ରାନ୍ ଅଥ୍‌ରା, ହାଲେ ନିନ୍ ନିଙ୍ଘାଏ
         ଭାଇସ୍‌କି ହାନ୍ନୁନ୍‌ତା କାଚ୍‌ରାନ୍, ଅଥ୍‌ରାଗେ ବାନେକିରି ଏରା ଅଙ୍ଗୟ।”ଫାଡ଼ୁତି ମାନ୍ନୁବନ୍ ଚିହ୍ନା(ମାତିସ୍ ୭:୧୬-୨୦; ୧୨:୩୩-୩୫)43 “ଏନ୍ନେ ଏକାଦ୍‌ହି ବାନେ ମାନ୍ନୁ ମାଲ୍ଲାଦିନ୍ ଏକାଦ୍ କା ଖାରାପ୍ ଫାଡ଼ୁ ହାଞ୍ଜିଦ୍, ଆରୁ ଏନ୍ନେ ଏକାଦ୍‌ହି
         ଖାରାପ୍ ମାନ୍ନୁ ମାଲ୍ଲାଦ୍ ଏକାଦ୍ କା ବାନେ ଫାଡ଼ୁ ହାଞ୍ଜିଦ୍। 44 ଏନ୍ଦେର୍‌ଗେକା ଜାମା ମାନ୍ନୁଦ୍ ତାଙ୍ଘା ନିଜର୍ ଫାଡ଼ୁତି ଚିହ୍ନରିଦ୍; ଆଚ୍ଚୁ ମାନ୍ନୁନ୍ତିତା ଆଲାର୍
         ଡୁମାରି ମା ଚହ୍‌ନାଏ ଆରୁ ଆଚ୍ଚୁ ହପ୍ପାନ୍ତି ଅଙ୍ଗୁର୍ ମା ଚହ୍‌ନାଏ।45 ବାନେ ଆଲାସ୍ ତାଙ୍ଘାଏ ଜୀଆ ଉଲ୍‌ତା ବାନେ ଭାଣ୍ଡାର୍‌ତି ବାନେ ସୋଚ୍‌ବିଚାର୍ ପ୍ରକଟ୍ କାମ୍‌ଦାସ୍,
         ଆରୁ ଖାରାପ୍ ଆଲାସ୍, ତାଙ୍ଘା ଜୀଆ ଉଲ୍‌ତା ଖାରାପ୍ ଭାଣ୍ଡାର୍‌ତି ଖାରାପ୍ ସୋଚ୍‌ବିଚାର୍ ପ୍ରକଟ୍ କାମ୍‌ଦାସ୍;
         ଏନ୍ଦେର୍‌ଗେକା ଏକାଦ୍ ତାଙ୍ଘା ଜୀଆନୁ ନିନ୍ଦକିଚି ଆଦିନ୍‌ତା ଥୁମ୍‌ଣାନ୍ତି ବାହ୍‌ରି ଉର୍‌ଖିଦ୍।”ଆଡ଼୍‌ପା କାମୁ ଦୁଇ ଲୋକ୍ ଆଲାର୍‌ଘି ନମୁନା(ମାତିସ୍ ୭:୨୪-୨୭)46 “ଆରୁ ନିମ୍ ଏଙ୍ଘାଏ ତେଙ୍ଗ୍‌ନା ଲେଖା ମା ଚାଲ୍‌ର୍‌ଦାର୍ ତା ଏନ୍ଦେର୍‌ଗେ ଏଙ୍ଗାନ୍ ପ୍ରାଭୁ, ପ୍ରାଭୁ,
         ବୁଲିକିରି ମେହଁଦାର୍? 47 ଏକାର୍ ଏଙ୍ଘାଏ ଚାହାଗେ ବାର୍‌ନାଏ ଆରୁ ଏଙ୍ଘା କାତ୍‌ଥା ମେନିକିରି ଆଦ୍‌ଘି ଲେଖା ଚାଲ୍‌ର୍‌ନାଏ, ଆବ୍ଡ଼ାର୍
         ନେଖା ଲେଖା ଆବନ୍ ଏନ୍ ନିମାନ୍ ତେଙ୍ଗନ୍: 48 ଆସ୍ ଆ ଆଲାସ୍ ଲେଖା, ଏକାସ୍ କା ଆଡ଼୍‌ପା କାମ୍‌ନା ସାମାୟନୁ ବାଗ୍ଗେ ଗାଡ୍ଡି ଆର୍‌ହିକିରି ନାହିବନ୍
         ଚାଟ୍‌ଣୀ ମିଆଁ କାମ୍‌ଦାସ୍, ବାଢ଼ି ବାରିଦ୍ ଆରୁ ବାଢ଼ି ଆମ୍ମୁଦ୍ ଆଡ଼୍‌ପା ଗାନେ ବାଜ୍‌ଡ଼ାରାଇଦ୍
         ଲେକିନ୍ ଆଦ୍ ଆ ଆଡ଼୍‌ପାବନ୍ ଧାସ୍‌କା ପଲ୍ଲିଦ୍; ଏନ୍ଦେର୍‌ଗେକା ଆ ଆଡ଼୍‌ପାଦ୍ ମଜ୍‌ବୁତ୍ କାମ୍‌ଚ୍‌କା
         ରାଇଦ୍। 49 ଲେକିନ୍ ଏକାର୍ ଏଙ୍ଘାଏ ବଚନ୍ ମେନ୍ନାଏ ଆରୁ ଆଦ୍‌ଘି ଲେଖା ମା ଚାଲର୍‌ନାଏ, ଆର୍ ଆ ଆଲାସ୍ ଲେଖା, ଏକାସ୍
         କା ବିନା ନାହିଗାଡ୍ଡି ଆର୍‌ହିକିରି ହାଜ୍ଜୁ ମିଆଁ ଆଡ଼୍‌ପା କାମ୍‌ଦାସ୍। ଆରୁ ବାଢ଼ି ଆମ୍ମୁଦ୍ ଆଡ଼୍‌ପା
         ଗାନେ ବାଜ୍‌ଡ଼ାରାଇ ଆରୁ ଆ ଆଡ଼୍‌ପାଦ୍ ଧାସ୍‌କାରାଇଦ୍ ଆରୁ ଚୁର୍‌ମାର୍ ମାନିକାଇ।”

ପଲ୍‌ଟନ୍‌ଜାମାର୍‌ଘି ମୁଖ୍ୟାସ୍‌କି ଗୁତ୍ତିୟାସିନ୍ ଯୀଶୁସ୍ ବାନେ କାମାଲ୍‌ଦାସ୍(ମାତିସ୍ ୮:୫-୧୩; ଯୋହାନ୍ ୪:୪୩-୫୪)71 ଆଲାରିନ୍ ଇବ୍ଡ଼ା ଜାମା ଉପ୍‌ଦେଶ୍ ଶୁଣାବାଚ୍‌କା ପାଛ୍‌ଲି, ଯୀଶୁସ୍ କାଫାର୍‌ନାହୁମ୍ ସହର୍‌ଗେ ବାର୍‌ଚାସ୍।
         2 ହୁ ସାମାୟନୁ ପଲ୍‌ଟନ୍‌ଜାମାର୍ ମୁଖ୍ୟାସ୍‌କି ଅଣ୍ଟା ଗୁତ୍ତିୟାସ୍ ରାଚାସ୍ ଏକାସିନ୍‌କା ଆସ୍ ମୁରୁକ୍
         ବାନେ ହାଖ୍ଖାଲିୟାସ୍, ଆ ଗୁତ୍ତିୟାସ୍ ବେମାର୍‌ତି ଖିନା ଲେଖା ମାନ୍‌ଚାସ୍ କେର୍‌କାଚାସ୍। 3 ପଲ୍‌ଟନ୍‌ଜାମାର୍‌ଘି ମୁଖ୍ୟାସ୍ ଯୀଶୁସ୍‌କି ବାରେନୁ ମେନିକିରି ଆସ୍ ୟାହୁଦୀର୍‌ଘି କେତ୍‌କ ପୁର୍‌ଖା
         ଆଲାର୍‌ଘି ହେଖ୍ଖାନୁ ତାଙ୍ଘାଏ ଗୁତ୍ତିୟାସ୍‌କି ଲାଗାନ୍ ଯୀଶୁସ୍‌ସାନ୍ ଆର୍‌ଜୀବିନ୍ତି ତାଇୟାସ୍ କା
         ବାରସ୍ ଆରୁ ଏଙ୍ଘାଏ ଗୁତ୍ତିୟାସିନ୍ ବାନେ କାମସ୍। 4 ଆବ୍ଡ଼ାର୍ ଯୀଶୁସ୍‌କି ଚାହାଗେ ବାରିକିରି, ଆସିନ୍ ମୁରୁକ୍ ଆର୍‌ଜୀବିନ୍ତି କାମାଗେ ଲାଗ୍ଗିୟାର୍ କା,
         “ନିମ୍ ନିଙ୍ଘା ଲାଗାନ୍ ଏନ୍ନେ କାମର୍ ଏନ୍ଦେର୍‌ଗେକା ଆସ୍ ଇଦ୍‌ଘି ଲାଇଗ୍ ରାଦାସ୍, 5 ଏନ୍ଦେର୍‌ଗେକା ଆସ୍ ଏହ୍ମା ଜାତିବନ୍ ବାନେ ହାଖ୍ଖଦାସ୍, ଆରୁ ଆସ୍ ଏହ୍ମାଲାଗାନ୍ ଅଣ୍ଟା ସାଭା ଆଡ଼୍‌ପା
         କାମ୍‌ତାଚ୍‌କାଦାସ୍।” 6 ଆଙ୍ଗେନ୍ ଯୀଶୁସ୍ ଆବ୍ଡ଼ାର୍ ଗାନେ କେରାସ୍, ଆରୁ ଯୀଶୁସ୍ ପଲ୍‌ଟନ୍‌ଜାମାର୍‌ଘି ମୁଖ୍ୟାସ୍‌କି ଆଡ଼୍‌ପାଘି
         କାଟେ ଗେଚ୍ଛାନୁ ରାଚାସିନ୍‌କା, ପଲ୍‌ଟନ୍‌ଜାମାର୍‌ଘି ମୁଖ୍ୟାସ୍ ତାଙ୍ଘା ସାଙ୍ଗେରିନ୍ ଯୀଶୁସ୍‌କି
         ଚାହାଗେ ଏନ୍ନେ ତେଙ୍ଗା ତାଇୟାସ୍ କା, “ହେ ପ୍ରାଭୁ, ନିମ୍ କଷଟ୍ ଆମା କାମା, ଏନ୍ଦେର୍‌ଗେକା ଏନ୍ ଇଦ୍‌ଘି
         ଲାଇଗ୍ ମାଲ୍‌ଦାନ୍ କା ନିମ୍ ଏଙ୍ଘା ଆଡ଼୍‌ପା ବାରର୍। 7 ହୁଦ୍‌ଘିଲାଗାନ୍ ଏନ୍ ନିଜ୍‌କେନିଜ୍ ନିହ୍ମା ଚାହାଗେ କାଲାଗେ ଲାଇଗ୍ ମାଲ୍‌ଦାନ୍, ଲେକିନ୍ ନିମ୍ ପଦେ
         ହୁକୁମ୍ ଚିଆ କା ଏଙ୍ଘା ଗୁତ୍ତିୟାସ୍ ବାନେ ମାନସ୍‌କସ୍। 8 ଏନ୍ଦେର୍‌ଗେକା ଏନ୍‌ହି ଅଣ୍ଟା ଛୋଟେ ମୋଟେ ମାଲିକ୍ ଏଙ୍ଘା ଅଧିନ୍‌ନୁ ପଲ୍‌ଟନ୍‌ଜାମାର୍ ରାନାଏ; ଯେତ୍‌କବାକେନ୍
         ଏନ୍ ଅର୍‌ତୁସିନ୍ ତେଙ୍ଗ୍‌ଦାନ୍, ‘କାଲା’, ତା ଆସ୍ କାଦାସ୍; ଆରୁ, ଆରୁ ଅର୍‌ତୁସିନ୍ ତେଙ୍ଗ୍‌ଦାନ୍,
         ‘ବାରା’ ତା ଆସ୍ ବାର୍‌ଦାସ୍; ଆରୁ ଏଙ୍ଘା ଗୁତ୍ତିୟାସିନ୍ ‘ଏନ୍ ଏକାନ୍ କାମା’ ତେଙ୍ଗ୍‌ଦାନ୍ ତା ଆସ୍
         ଆବନ୍ କାମ୍‌ଦାସ୍।” 9 ଯୀଶୁସ୍ ଆସ୍‌କି ବାରେ ଇବ୍ଡ଼ା ଜାମା କାତ୍‌ଥାଗୁଠିନ୍ ମେନିକିରି ଆଚ୍‌ମିତ୍ ମାନ୍‌ଚାସ୍‌କେରାସ୍ ଆରୁ
         ତାଙ୍ଘା ପାଛ୍‌ଲି ବାରୁ ଆଲାରିନ୍ କିର୍‌ରେ ଏରିକିରି ତେଙ୍ଗିୟାସ୍, “ଏନ୍ ନିମାନ୍ ତେଙ୍ଗାଲ୍‌ଦାନ୍
         ଇସ୍ରାଏଲ୍ ଦେଶ୍‌ନୁହି ଏନ୍ ଏତ୍‌କ ବାଡ଼୍‌କା ବିଶ୍ଵାସ୍ କାମୁରିନ୍ ଏକ୍‌ଲାହି ମାଲ୍ଲା ଏରୁନ୍।” 10 ଆରୁ ଆ ତାଇକା ଆଲାର୍ ଆଡ଼୍‌ପା କିର୍‌ରିକିରି ଆ ବେହ୍ମରିୟା ଗୁତ୍ତିୟାସିନ୍ ବାନେ ମାନ୍‌ଚ୍‌କା ଏରିୟାର୍।ଯୀଶୁସ୍ ରାଣ୍ଡି ଆଲିଘି ତାଙ୍ଗ୍‌ଦାସିନ୍ ଉଜ୍ଜତାଲ୍‌ଦାସ୍11 ଇଦ୍‌ଘି ପାଛ୍‌ଲି ଯୀଶୁସ୍ ନାଇନ୍ ସହର୍‌ଗେ କେରାସ୍। ତାଙ୍ଘା ଚେଲାର୍ ଆରୁ ଅଣ୍ଟା ବାଡ଼୍‌କା ଆଲ୍‌ଭିଡ଼୍
         ଆସ୍‌ଗାନେ କାଲିୟାଦ୍। 12 ଯେତ୍‌କବାକେନ୍ ଯୀଶୁସ୍ ସହର୍‌ତା ଫାଟକ୍ ଚାହାଗେ ଆଣ୍‌ସିୟାସ୍, ତା ଏରା, ଆଲାର୍ ଅଣ୍ଟା କେଚ୍ଚକା କୁକ୍କସିନ୍
         ଚେଡ଼ିକିରି ବାହ୍‌ରି ହୁଆଲିୟାର୍; ଆସ୍ ତାଙ୍ଗ୍ୟଘି ଅଣ୍ଟା ଖାଲି ହାଦ୍ଦୁ ରାଚାସ୍, ଆରୁ ଆ ଆଲି ରାଣ୍ଡି
         ରାଚା; ସହର୍‌ତା ଢେର୍ ଆଲାର୍ ଆଦ୍‌ଘିଗାନେ ରାଚାର୍। 13 ଆବନ୍ ଏରିକିରି ପ୍ରାଭୁସ୍‌କେ ଆଦ୍‌ଘି ମିଆଁ ସଗ୍ଗେ ଲାଗ୍ଗିୟା, ଆରୁ ଆସ୍ ଆବନ୍ ତେଙ୍ଗିୟାସ୍, “ଆମୁ
         ଅହ୍ଲୁ।” 14 ଆରୁ ଆସ୍ ଚାହା କାଇକିରି ନାଟ୍‌ରୁବନ୍ ଏସ୍‌ରାସ୍, ଆଙ୍ଗେନ୍ ଚେଡ଼ୁର୍ ଇଜ୍ଜାର୍‌କେରାର୍। ଆଙ୍ଗେନ୍
         ଯୀଶୁସ୍ ତେଙ୍ଗିୟାସ୍, “ହେ ଯୁୱାନ୍ କୁକ୍କ, ଏନ୍ ନିଙ୍ଗାନ୍ ତେଙ୍ଗାଲ୍‌ଦାନ୍ ଉସ୍‌କାରା!” 15 ଆଙ୍ଗେନ୍ ଖିଉ କୁକ୍କସ୍ ଉସ୍‌କାରାଇକିରି ଅକ୍କିୟାସ୍, ଆରୁ କାଚ୍‌ନେଖ୍‌ରାଗେ ଲାଗ୍ଗିୟାସ୍। ଯୀଶୁସ୍
         ଆସିନ୍ ତାଙ୍ଗ୍ୟଘି ହେଖ୍ଖାନୁ ସୋଁପ୍‌ଚେଇ ଚିଚ୍ଚାସ୍। 16 ଜାମା ଆଲାର୍ ଏଲ୍‌ଚିୟାର୍ କେରାର୍, ଆରୁ ପାର୍‌ମେଶ୍ଵାର୍‌ସ୍‌କି ସ୍ତୁତି ମାହିମା କାମ୍‌ତେ ତେଙ୍ଗିୟାର୍,
         “ନାହ୍ମା ମାଝାନୁ ଅଣ୍ଟା ମାହାନ୍ ନାବୀସ୍ ବାର୍‌ଚ୍‌କାଦାସ୍, ଆରୁ ପାର୍‌ମେଶ୍ଵାର୍‌ସ୍ ନିଜର୍ ଆଲାର୍‌ଘି
         ମିଆଁ କ୍ରିପା ଦୃଷ୍ଟି କାମ୍‌ଚ୍‌କାଦାସ୍।” 17 ଯୀଶୁସ୍‌କି ବାରେନୁ ଇବ୍ଡ଼ା କାତ୍‌ଥା ଜାମା ୟାହୁଦୀଆ ପ୍ରଦେଶ୍‌ନ୍ତା ଚାହାଚାହାନ୍ତା ଆଡ୍ଡାଗୁଠିନୁ
         ଚାର୍‌ହି ପାଖା ଫାଏଲାରାଚା କେରା।ଆସ୍ନାନ୍ ଚିଉ ଯୋହାନ୍‌ସ୍ ତାଙ୍ଘା ଚେଲାରିନ୍ ଯୀଶୁସ୍‌କି ଚାହାଗେ ତାଇୟାଲ୍‌ଦାସ୍(ମାତିସ୍ ୧୧:୨-୧୯)18 ଆନ୍ତିନ୍ ଯୋହାନ୍‌ସ୍‌କି ଚେଲାଜାମାର୍ ଯୋହାନ୍‌ସିନ୍ ଇ ଜାମା ଖବର୍ ଶୁଣାବାଚାର୍। 19 ଆଙ୍ଗେନ୍ ଯୋହାନ୍‌ସ୍ ତାଙ୍ଘା ଚେଲାଜାମାର୍‌ଘି ଭିତର୍‌ନୁ ଦୁଇ ଲୋକ୍ ଚେଲାରିନ୍ ଚାହାଗେ ମେହିଁକିରି
         ପ୍ରାଭୁସ୍‌ସାନ୍ ଇବନ୍ ମେନାଗେ ତାଇୟାସ୍, “ଖ୍ରୀସ୍ତ୍ ଏକାସ୍ ବାର୍‌ନାବାଲା ରାଦାସ୍ ଆ ଆଲାର୍ ନିମ୍
         କାଁଏ, କା ଏମ୍ ଆରୁ ଦୁସ୍‌ରାର୍‌ଘି ଆଶ୍ରାନୁ ରମ୍?” 20 ଆବ୍ଡ଼ା ଦୁଇ ଲୋକ୍ ଚେଲାର୍ ଯୀଶୁସ୍‌ସାନ୍ ବାରିକିରି ତେଙ୍ଗିୟାର୍, “ଆସ୍ନାନ୍ ଚିଉ ଯୋହାନ୍‌ସ୍ ଏମାନ୍
         ନିହ୍ମା ଚାହାଗେ ଏନ୍ନେ ତେଙ୍ଗିକିରି ମେନାଗେ ତାଏକାଦାସ୍ କା ଏକା ଆଲାସ୍ ବାର୍‌ନାବାଲା ରାଦାସ୍ ଆ
         ଆଲାର୍ ନିମ୍ କାଁଏ, କା ଏମ୍ ଦୁସ୍‌ରାର୍‌ଘି ଆଶ୍ରାନୁ ରମ୍?” 21 ହୁ ସାମାୟନୁ ଯୀଶୁସ୍ ଢେର୍ ବେହ୍ମରିୟାରିନ୍, ବାଥାପିଢ଼ା ଆଲାରିନ୍, ଆରୁ ଭୁତ୍ତୁ ଲାକ୍କା ଆଲାରିନ୍
         ବାନେ କାମାଲିୟାସ୍; ଆରୁ ଢେର୍ କାଁଣାର୍‌ଗେ ଏରାଗେ ଶକ୍ତି ଚିଆଲିୟାସ୍; 22 ଆସ୍ ଯୋହାନ୍‌ସ୍‌କି ଚେଲାରିନ୍ ଯାବାବ୍ ଚିଚ୍ଚାସ୍, “କାଲା, ନିମ୍ ଏକାନ୍ ଏର୍‌କାର୍ ଆରୁ ମେନ୍‌ଚ୍‌କାର୍,
         ଆବନ୍ ଯୋହାନ୍‌ସିନ୍ ତେଙ୍ଗା; କାଁଣାର୍ ଏର୍‌ନାଏ, ଲେଙ୍ଗ୍‌ଡ଼ାର୍ ଏକ୍‌ନାଏ, କୋଢ଼୍‌ ବେହ୍ମରିୟାର୍
         ବାନେ ମାନ୍ନାଏ, ଭାଁଏରାର୍ ମେନ୍ନାଏ, କେଚ୍ଚ୍‌କା ଆଲାର୍ ଉଜ୍ଜନାଏ ଆରୁ ଗରୀବ୍ ଆଲାର୍‌ସାନ୍ ସୁସାମାଚାର୍
         ଶୁଣାବା କାଇ। 23 ଧଏନ୍ ରାନାଏ ଆବ୍ଡ଼ାର୍ ଏକାର୍ କା ଏଙ୍ଘା ବାରେନୁ ଶାକ୍ ମା କାମ୍‌ନାଏ।” 24 ଯୋହାନ୍‌ସ୍‌କି ତାଏକା ଚେଲାଜାମାର୍‌ଘି ବୁଙ୍କା ପାଛ୍‌ଲି ଯୀଶୁସ୍ ଯୋହାନ୍‌ସ୍‌କି ବାରେନୁ ଆଲାରିନ୍
         ତେଙ୍ଗାଗେ ଲାଗ୍ଗିୟାସ୍, “ନିମ୍ ଶୁନ୍‌ଶାନ୍ ଆଡ୍ଡାନୁ ଏନ୍ଦେନ୍ ଏରାଗେ କେର୍‌କାଚ୍‌କାର୍? ନିମ୍ ଧୁକାନୁ
         ନୁକ୍‌ର୍‌ନା ଅଣ୍ଟା ମୋଟା ଘାଁସିନ୍ ଏରା କେର୍‌କାଚ୍‌କାର୍ କାଁଏ? 25 ମାଲ୍ଲାହାଲେ ନିମ୍ ଏନ୍ଦେନ୍ ଏରାଗେ କେର୍‌କାଚ୍‌କାର୍? ନିମ୍ ପୁନା ଚିଢ଼ା ଆତ୍ତ୍‌କା ଆଲାସିନ୍ ଏରା
         କେର୍‌କାଚ୍‌କାର୍ କାଁଏ? ଏରା ଏକାର୍ ମୁରୁକ୍ ଦାମ୍‌ଘି ଚିଢ଼ା ଆତ୍ତ୍‌ନାଏ ଆବ୍ଡ଼ା ଆଲାର୍ ମଉଜ୍‌ମଜ୍‌ଲିସ୍‌ନୁ
         ଉଲ୍ଲା ବିତାବାନାଏ, ଆରୁ ରାଜ୍‌ମହଲ୍‌ନୁ ରାନାଏ। 26 ମାଲ୍ଲାହାଲେ ଏନ୍ଦେନ୍ ଏରାଗେ କେର୍‌କାଚ୍‌କାର୍? ଅଣ୍ଟା ନାବୀସିନ୍ ନିମ୍ ଏରା କେର୍‌କାଚ୍‌କାର୍ କାଁଏ?
         ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ନାବୀର୍‌ସ୍‌ତିହି ବାଡ଼୍‌କା ଆଲାସିନ୍। 27 ନେଖା ବାରେନୁ ପାବିତାର୍ ଶାସ୍ତ୍ରନୁ ଏନ୍ନେ ଲେଖ୍‌ଚ୍‌କା ରାଇଦ୍ କା ‘ଏରା, ଏନ୍ ଏଙ୍ଘା ଦୂଁତ୍‌ବନ୍
         ନିଙ୍ଘା ଆଘ୍‌ଲି ତାଇୟାଲ୍‌ଦାନ୍, ଆସ୍ ନିଙ୍ଘା ଆଘ୍‌ଲି ନିଙ୍ଘାଲାଗାନ୍ ପାବୁ ତିୟାର୍ କାମସ୍, ଇସ୍
         ଆ ଆଲାସିନ୍।’ 28 ଏନ୍ ନିମାନ୍ ତେଙ୍ଗାଲ୍‌ଦାନ୍ ମାଏକିନିଆଁର୍‌ସ୍‌ତି ଜନମ୍ ମାନ୍‌ଚ୍‌କା, ଆଲାର୍‌ଘି ଭିତର୍‌ନୁ ଯୋହାନ୍‌ସ୍‌ତି
         ବାଡ଼୍‌କା ନେଦ୍‌ହି ମାଲ୍‌କାରିନ୍: ହାଲେହି ପାର୍‌ମେଶ୍ଵାର୍‌ସ୍‌କି ରାଜୀନୁ ଏକାସ୍ ଜାମାର୍‌ଘିନ୍ତି
         ଛୋଟେସ୍, ଆସ୍ ଯୋହାନ୍‌ସ୍‌ତି ବାଡ଼୍‌କାସ୍।” 29 ଯୀଶୁସ୍‌କି ଇ କାତ୍‌ଥାନ୍ ମେନିକିରି ଜାମା ଆଲାର୍ ଆରୁ ମାଲ୍‌ଗୁଜାରୀ ଉକ୍‌ରୁ ଆଲାର୍‌ହି ଯୋହାନ୍‌ସ୍‌ତି
         ଆସ୍ନାନ୍ ଅଚ୍ଚାର୍ ଆରୁ ଆବ୍ଡ଼ାର୍ ପାର୍‌ମେଶ୍ଵାର୍‌ସିନ୍ ସତ୍ତୁ ବୁଲି ଗ୍ରହନ୍ କାମ୍‌ଚାର୍। 30 ଲେକିନ୍ ଫାରିସୀ ଆରୁ ପଣ୍ଡିତ୍‌ଜାମାର୍ ଯୋହାନ୍‌ସ୍‌ତି ଆସ୍ନାନ୍ ହୁଆଗେ ମାନା କାମ୍‌ଚେଇଚାର୍ ଆରୁ
         ତାହ୍ମା ବାରେନୁ ପାର୍‌ମେଶ୍ଵାର୍‌ସ୍‌କି ଏକା ଯୋଜ୍‌ନା ରାଚା ଆବନ୍ ଆବ୍ଡ଼ାର୍ ଗ୍ରହନ୍ ମା କାମ୍‌ଚାର୍।
         31 ଯୀଶୁସ୍ ଆରୁହି ତେଙ୍ଗିୟାସ୍, “ଏନ୍ ଇ ପିଢ଼ିନ୍ତା ଆଲାରିନ୍ ନେଖାଗାନେ ତୁଲ୍‌ନା କାମନ୍ ଆରୁ ଆବ୍ଡ଼ାର୍
         ନେଖା ଲେଖା ରାନାଏ? 32 ଆବ୍ଡ଼ାର୍ ଆ ହାଦ୍ଦୁର୍ ଲେଖା ଏକାର୍ କା ହାଟ୍ଟେଗୁଠିନୁ ଅକ୍କିକିରି ତାମ୍-ତାମ୍ ମେହିଁକିରି ତେଙ୍ଗ୍‌ନାଏ,
         ‘ଏମ୍ ନିହ୍ମା ଲାଗାନ୍ ବାଇଁଶ୍‌ରି ଉର୍‌କାମ୍, ଲେକିନ୍ ନିମ୍ ମା ନାଡ୍‌କାର୍; ଏମ୍ ଦୁଃଖୁ କାମ୍‌ଚ୍‌କାମ୍,
         ଲେକିନ୍ ନିମ୍ ମା ଅହ୍ଲକାର୍!’ 33 ଏନ୍ଦେର୍‌ଗେକା ଆସ୍ନାନ୍ ଚିଉ ଯୋହାନ୍‌ସ୍ ବାର୍‌ଚାସ୍ ଆସ୍ ଆସ୍‌ମା ମା ମଖ୍ଖାସ୍, ଆରୁ ଦାଖ୍‌ରାସ୍
         ମା ହାପ୍ପିୟାସ୍, + ଆରୁ ନିମ୍ ତେଙ୍ଗ୍‌ଦାର୍, ‘ଆସ୍‌କେ ଭୁତ୍ତୁ ଲାକ୍କିଚି।’ 34 ମୁନୁଷ୍ ହାଦ୍ଦୁସ୍ ବାର୍‌ଚାସ୍, ଆସ୍ ହାପ୍ପଦାସ୍ ଅନ୍ଦାସ୍, ଆରୁ ନିମ୍ ତେଙ୍ଗ୍‌ଦାର୍, ‘ଏରା, ଇ ଆଲାସ୍
         ପେଟୁ ଆରୁ ମାତ୍‌ୱାଡ଼୍‌ସ୍, ମାଲ୍‌ଗୁଜାରୀ ଉକ୍‌ରୁ ଆରୁ ପାପୀ ଜାମାର୍‌ଘି ସାଙ୍ଗେସ୍।’ 35 ଜ୍ଞାନ୍‌ଘି ଅନୁସାର୍ ନେଦ୍ ଜୀବନ୍ ବିତାବାନାଏ ଆବ୍ଡ଼ାର୍‌ଘି ଜୀବନ୍ ଦ୍ୱାର୍‌ନୁ ଜ୍ଞାନ୍‌ଦ୍ ସତ୍ତୁ
         ବୁଲି ଏନ୍ନେ ପାତା ଚାଲ୍‌ରଦ୍।”ଅଣ୍ଟା ପାପୀ ଆଲିଦ୍ ଯୀଶୁସ୍‌କି ହେଡ୍ଡୁନୁ ବାସ୍‌ନା ଇସୁଙ୍ଗ୍ ଲାଗାବାଲିଦ୍36 ଆରୁ ଫାରିସୀ ଜାମାର୍‌ସ୍‌ତି ଅର୍‌ତୁସ୍ ଯୀଶୁସିନ୍ ତାଙ୍ଘାଗାନେ ଅନାଗେ ମେହିଁୟାସ୍, ଯୀଶୁସ୍ ଆ ଫାରିସୀସ୍‌କି
         ଆଡ଼୍‌ପା ବାରିକିରି ଅନାଗେ ଅକ୍କିୟାସ୍। 37 ଆରୁ ଏରା ହୁ ସହର୍‌ତା ଅଣ୍ଟା ପାପୀ ଆଲିଦ୍ ଆଖ୍ଖାଦ୍ କା ଯୀଶୁସ୍ ଫାରିସୀସ୍‌କି ଆଡ଼୍‌ପାନୁ ଅନାଗେ
         ଅକ୍କାଦାସ୍, ତା ଆ ଆଲିଦ୍ ସାଙ୍ଗ୍ ମାର୍-ମାର୍ (ଇଦ୍ ଅଣ୍ଟା ଦାମିକା ଚାଁଚା) ଘି ଡାବାନୁ ବାସ୍‌ନା
         ଇସୁଙ୍ଗ୍ ଅନ୍ଦ୍ରା ଆରୁ ବାର୍‌ଚା, 38 ଆରୁ ଆଦ୍ ଯୀଶୁସ୍‌କି ପାଛ୍‌ଲି ତାରା ଇଜ୍ଜା ଆରୁ ହେଡ୍ଡମୁଲିନୁ ଖାତ୍‌ରିକିରି ଅହ୍ଲାଗେ ଲାଗ୍ଗିୟାଦ୍,
         ଆଦ୍‌ଘି ହାଞ୍ଜାଲୋ ଆମ୍ମୁତି ଯୀଶୁସ୍‌କି ହେଡ୍ଡୁଦ୍ ଚେଦ୍‌ରାଗେ ଲାଗ୍ଗିୟା, ହୁଦ୍‌ଘିଲାଗାନ୍ ଆ ଆଲିଦ୍
         ତାଙ୍ଘା ଚୁଟ୍ଟିତି ହେଡ୍ଡୁବନ୍ ଚିଁଇଚିକିରି ଯୀଶୁସ୍‌କି ହେଡ୍ଡୁବନ୍ ଚୋଙ୍ଖା-ଚୋଙ୍ଖା ବାସ୍‌ନା ଇସୁଙ୍ଗ୍
         ଲାଗାବାଗେ ଲାଗ୍ଗିୟା। 39 ଇବନ୍ ଏରିକିରି ଏକା ଫାରିସୀସ୍ ଯୀଶୁସିନ୍ ମେଁହ୍‌କାଚାସ୍, ଆସ୍ ମନେ-ମନେ ସୋଚ୍ଚାସ୍, “ଯଦି ଇସ୍ ନାବୀ
         ରସ୍‌ନେ ହାଲେ ଜରୁର୍ ଆହସ୍‌ନେକା ଏକା ଆଲିଦ୍ ତାଙ୍ଗାନ୍ ଏସରାଲିଦ୍, ଆଦ୍ ନେଦ୍ ଆରୁ ଏସ୍‌କେ ଆଲିଦ୍,
         ଏନ୍ଦେର୍‌ଗେକା ଆଦ୍‌ତା ପାପୀଦ୍।” 40 ଆସ୍‌କି ସୋଚ୍‌ବନ୍ ଆହିକିରି ଯୀଶୁସ୍ ଆସିନ୍ ଯାବାବ୍ ଚିଚ୍ଚାସ୍, “ଶିମୋନ୍, ନିଙ୍ଗାନ୍ ଏଙ୍ଗାଗେ ଏନ୍ଦ୍ରିନ୍
         ତେଙ୍ଗ୍‌ନା ରାଇଦ୍।” ଆସ୍ ତେଙ୍ଗିୟାସ୍, “ହେ ଗୁରୁ, ତେଙ୍ଗା।” 41 “ଅଣ୍ଟା ମହାଜନ୍‌ସ୍‌କି ଦୁଇ ଲୋକ୍ ଉଧାର୍ ମହୁଁ ଆଲାର୍ ରାଚାର୍, ଅଣ୍ଟାସ୍ ପାଞ୍ଚ୍ ଶହ୍ ଦିନ୍‌ତା ମଜ୍‌ରୀନ୍ତା
         ଯେତ୍‌କ ରୁପିୟା ମାନିଦ୍ ହତ୍‌କ ଆରୁ ଦୁସ୍‌ରାର୍ ପଚାଶ୍ ଦିନ୍‌ତା ମଜ୍‌ରୀନ୍ତା ଯେତ୍‌କ ରୁପିୟା ମାନିଦ୍
         ହତ୍‌କ ଉଧାର୍ ଅଚ୍ଚକାଚାର୍। 42 ଆବ୍ଡ଼ାର୍‌ସାନ୍ ଉଧାର୍ ଛୁଟାଗେ ଏନ୍ଦେର୍‌ହି ମାଲ୍ଲାରୁଦ୍, ହୁଦ୍‌ଘିଲାଗାନ୍ ମହାଜନ୍‌ସ୍ ଦୁହି ଲୋକ୍‌ର୍‌ଘି
         ଉଧାର୍‌ବନ୍ ଛେମା କାମ୍‌ଚେଇଚାସ୍। ହାଲେ ଆବ୍ଡ଼ା ଦୁଇ ଲୋକ୍ ଭିତର୍‌ନୁ ଆସିନ୍ ନେଦ୍ ବାଗ୍ଗେ ବାନେ
         ହାଖ୍ଖର୍?” 43 ଶିମୋନ୍‌ସ୍ ଯାବାବ୍ ଚିଚ୍ଚାସ୍, “ଏଙ୍ଘା ସୋଚ୍‌ନାନୁ ତା ଆସ୍, ଏକାସ୍‌କି ବାଗ୍ଗେ ଉଧ୍‌ରାଦ୍ ଛେମା
         ମାନ୍‌ଚାଦ୍।” ଯୀଶୁସ୍ ଆସିନ୍ ତେଙ୍ଗିୟାସ୍, “ନିନ୍ ଠିକ୍ ବିଚାର୍ କାମ୍‌ଚ୍‌କାଏ।” 44 ଆଙ୍ଗେନ୍ ଯୀଶୁସ୍ ଆ ଆଲିତାରା ଏରିକିରି ଶିମୋନ୍‌ସିନ୍ ତେଙ୍ଗିୟାସ୍, “ଇ ଆଲିନ୍ ଏରାଲ୍‌ଦାଏ, ଏନ୍ ନିଙ୍ଘା
         ଆଡ଼୍‌ପା ବାର୍‌ଚ୍‌କାନ୍, ନିନ୍ ଏଙ୍ଘା ହେଡ୍ଡୁ ନଣ୍ଡ୍‌ରାଗେ ଆମ୍ମୁ ମା ଚିଚ୍‌କାଏ, ଲେକିନ୍ ଇ ଆଲିଦ୍
         ଏଙ୍ଘା ହେଡ୍ଡୁନ୍ ତାଙ୍ଘା ହାଞ୍ଜାଲୋ ଆମ୍ମୁତି ନୋଣିୟାଦ୍ ଆରୁ ତାଙ୍ଘା ଚୁଟ୍ଟିତି ଚିଁଚ୍‌ୟାଦ୍। 45 ଏଙ୍ଗାନ୍ ନିନ୍ ମା ଚୋଙ୍ଖକାଏ, ଲେକିନ୍ ଏନ୍ ଯେତ୍‌କବାକେନ୍ତି ଉଲା ବାର୍‌ଚ୍‌କାଦାନ୍ ହୁଙ୍ଗେନ୍‌ତିନ୍
         ଇଦ୍ ଏଙ୍ଘା ହେଡ୍ଡୁନ୍ ଚୋଙ୍ଖାଲିଦ୍। 46 ନିନ୍ ଏଙ୍ଘା କୁକ୍କୁନୁ ଇସୁଙ୍ଗ୍ ମାଲ୍ଲା ଲାଗାବୁୟ, ଲେକିନ୍ ଇଦ୍ ଏଙ୍ଘା ହେଡ୍ଡୁନୁ ବାସ୍‌ନା ଇସୁଙ୍ଗ୍
         ଲାଗାବାଚ୍‌କିଚି। 47 ଇଦ୍‌ଘିଲାଗାନ୍ ଏନ୍ ନିଙ୍ଗାନ୍ ତେଙ୍ଗାଲ୍‌ଦାନ୍ ଇଦ୍‌ଘି ଢେର୍ ପାପ୍ ଛେମା ମାନ୍‌ଚାକେର୍‌କିଚି, ଏନ୍ଦେର୍‌ଗେକା
         ଇଦ୍ ଢେର୍ ବାନେ ହାଖ୍ଖନାନ୍ ଏଦ୍‌କିଚି; ଲେକିନ୍ ନେଖାଏ କମ୍ ଛେମା ମାନ୍‌ଚ୍‌କିରି ଆବ୍ଡ଼ାର୍ କମ୍
         ବାନେ ହାଖ୍ଖ୍‌ର୍‌।” 48 ଆନ୍ତିନ୍ ଯୀଶୁସ୍ ଆ ଆଲିନ୍ ତେଙ୍ଗିୟାସ୍, “ନିଙ୍ଘାଏ ପାପ୍‌ଗୁଠିଦ୍ ଛେମା ମାନ୍‌ଚାକେରା।” 49 ଆଙ୍ଗେନ୍ ତାଙ୍ଘା ସାଙ୍ଗେନ୍ ଅନୁର୍ ମନେ-ମନେ ତେଙ୍ଗା ଲାଗ୍ଗିୟାର୍, “ଇସ୍ ନେଦ୍ ଯେ ପାପ୍‌ବନ୍‌ହି
         ଛେମା କାମ୍‌ଦାସ୍?” 50 ଲେକିନ୍ ଯୀଶୁସ୍ ଆ ଆଲିବନ୍ ତେଙ୍ଗିୟାସ୍, “ନିଙ୍ଘା ବିଶ୍ଵାସ୍ ନିଙ୍ଗାନ୍ ବାଛାବାଚ୍‌କିଚି, ଶାନ୍ତିନୁ
         କାଲ୍।”
         
            
               	ଯୋହାନ୍‌ସ୍ ସାଧାରନ୍ ଅନା ମହାଁଲିୟାସ୍ ଆରୁ ଏକା-ଏକା ବାକେନ୍ ଉପାସ୍ ରାଲିୟାସ୍। 

ଯୀଶୁସ୍ ଆଲାର୍‌ଗେ ଶିକ୍ଷା ଚିଆଲ୍‌ଦାସ୍81 ଇଦ୍‌ଘି ପାଛ୍‌ଲି ଯୀଶୁସ୍ ସହର୍ ସହର୍‌ନୁ ଆରୁ ପାଡ଼ା-ପାଡ଼ାନୁ କୁଦ୍ଦା-କୁଦ୍ଦା, ପାର୍‌ମେଶ୍ଵାର୍‌ସ୍‌କି
         ରାଜୀଘି ସୁସାମାଚାର୍ ଶୁଣାବାଲିୟାସ୍ ଆରୁ ତାଙ୍ଘାଗାନେ ବାର ଖାସ୍‌ଚେଲାର୍‌ହି ରାଚାର୍, 2 ଆରୁ କେତ୍‌କ ମାଏକିନିଆଁର୍‌ହି ଯୀଶୁସ୍‌ଗାନେ ରାଚାର୍ ଏକାର୍ କା ଭୁତ୍ତୁ ଲାକ୍କା ଆରୁ ବେମାର୍‌ତି
         ବାନେ ମାନ୍‌ଚ୍‌କାଚାର୍, ଆବ୍ଡ଼ାର୍‌ଘି ଭିତର୍‌ତି: ମାରିୟାମ୍ ମାଗ୍‌ଦାଲୀନୀ, ନେଖାସ୍ତି ସାତ୍ତେଟା
         ଭୁତ୍ତୁ ଉର୍‌କିଚା, 3 ହେରୋଦ୍‌ସ୍‌କି ମୁନ୍‌ସୀ ଖୂଜାସ୍‌କି ମାଏକିନିଆଁ ଯୋହାନ୍ନା, ଶୁଶାନ୍ନା ଆରୁ ଢେର୍ ଦୁସ୍‌ରା ମାଏକିନିଆଁର୍‌ହି
         ରାଚାର୍, ଏକାର୍ କା ତାହ୍ମା ସମ୍ପତ୍ତିତି ଯୀଶୁ ଆରୁ ତାଙ୍ଘା ଖାସ୍‌ଚେଲାର୍‌ଘି ସେବା କାମାଲିଆର୍।ବିହ୍‌ନି ଚାହୁସ୍‌କି ନମୁନା(ମାତିସ୍ ୧୩:୧-୯; ମାର୍‌କୁସ୍ ୪:୧-୯)4 ଅଣ୍ଟା ବାଡ଼୍‌କା ଆଲାର୍‌ଘି ଭିଡ଼୍ ଆରୁ ସହର୍ ସହର୍‌ତି ଆଲାର୍ ଯୀଶୁସ୍‌କି ଚାହାଗେ ବାରାଲିୟାର୍,
         ହତ୍‌କବାକେନ୍ ଯୀଶୁସ୍ ଅଣ୍ଟା ନମୁନା ଚିଇକିରି ତେଙ୍ଗିୟାସ୍: 5 “କା ଅଣ୍ଟା ବିହ୍‌ନି ଚାହୁ ଆଲାସ୍ ବିହ୍‌ନି ଚାହାଗେ ଉର୍‌ଖିୟାସ୍। ଆସ୍ ଚାହ୍‌ତେ-ଚାହ୍‌ତେ କେତ୍‌କ
         ବିହ୍‌ନିଦ୍ ପାବୁ ଖାଁଣିନୁ ଖାତ୍‌ରାଦ୍, ଆରୁ ଆଦ୍ ହେଡ୍ଡୁତି ତିର୍‌ହା ନାବାକେରା, ଆରୁ ଆକାଶ୍ ତା
         ଓଡ଼ାଗୁଠିଦ୍ ଆବ୍ଡ଼ାନ୍ ମଖ୍ଖେଇଚା। 6 ଆରୁ କେତ୍‌କ ବିହ୍‌ନିଦ୍ ଚାଁଚା ଆଡ୍ଡାନୁ ଖାତ୍‌ରାଦ୍, ଆରୁ ଆଦ୍ ଗାଜା ମାନ୍‌ଚା ଲେକିନ୍ ଆମ୍ମୁ ମା
         ହାଖ୍ଖର୍‌ନାତି ଆ ଗାଜାଦ୍ ହାଇୟାକେରା। 7 ଆରୁ କେତ୍‌କ ବିହ୍‌ନିଦ୍ ଆଚ୍ଚୁ ଝୁଁଣିନୁ ଖାତ୍‌ରାଦ୍, ଆ ବିହ୍‌ନିଦ୍ ଆଚ୍ଚୁ ହପ୍ପାଗାନେ ସାଙ୍ଗେନ୍
         ପାର୍‌ଦ୍‌ତେ କେରା ଆରୁ ଆବନ୍ ଆଚ୍ଚୁ ହପ୍ପାଦ୍ ଡାପ୍‌ଚେଇଚା। 8 ଆରୁ କେତ୍‌କ ବିହ୍‌ନିଦ୍ ବାନେ ଆଡ୍ଡାନୁ ଖାତ୍‌ରାଦ୍, ଆଦ୍ ପାର୍‌ଦିକିରି ଶୋଏ ଗୁଣ୍ ଫାଡ଼ୁ ଚିଚ୍ଚା।”
         ଏତ୍‌କ ତେଙ୍କା ପାଛ୍‌ଲି ଯୀଶୁସ୍ ଚିର୍‌ରା ରାଇକିରି ତେଙ୍ଗିୟାସ୍, “ନେଖାଏ ମେନାଗେ ମନ୍ ରାଇ ଆବ୍ଡ଼ାର୍
         ମେନା।”ନମୁନାଘି ମତ୍‌ଲବ୍(ମାତିସ୍ ୧୩:୧୦-୧୭; ମାର୍‌କୁସ୍ ୪:୧୦-୧୨)9 ତାଙ୍ଘା ଖାସ୍‌ଚେଲାଜାମାର୍ ଯୀଶୁସିନ୍ ଇ ନମୁନାଘି ମତ୍‌ଲବ୍ ଏନ୍ଦେର୍ ବୁଲି ମେନ୍‌ଚାର୍? 10 ଆଙ୍ଗେନ୍ ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମାଗେ ପାର୍‌ମେଶ୍ଵାର୍‌ସ୍‌କି ରାଜୀଘି ବାରେନୁ ଆହାଗେ
         ଶକ୍ତି ଚିଆ କେର୍‌କିଚି, ଲେକିନ୍ ଦୁସ୍‌ରାରିନ୍ ନମୁନାତି ତେଙ୍ଗାକାଇ, ଏସ୍‌କେ କା ‘ଆବ୍ଡ଼ାର୍ ଏର୍‌ନାଏ
         ହାଲେହି ମା ଏର୍‌ନା ଲେଖା ମାନ୍ନାଏ, ଆରୁ ମେନ୍ନାଏ ହାଲେହି ମା ବୁଝ୍‌ର୍‌ନା ଲେଖା ମାନ୍ନାଏ।’”ବିହ୍‌ନି ମାଞ୍ଜି ଚାହୁସ୍‌କି ନମୁନାଘି ମତ୍‌ଲବ୍(ମାତିସ୍ ୧୩:୧୮-୨୩; ମାର୍‌କୁସ୍ ୪:୧୩-୨୦)11 “ଇ ନମୁନାଘି ମତ୍‌ଲବ୍ ଇଦ୍ କା: ବିହ୍‌ନିଦ୍ ପାର୍‌ମେଶ୍ଵାର୍‌ସ୍‌କି ବଚନ୍‌ଦ୍। 12 ପାବୁ ଖାଁଣିନ୍ ତା ଖାତ୍‌ର୍‌କା ବିହ୍‌ନି ଲେଖା ଆବ୍ଡ଼ାର୍, ଏକାର୍ ବଚନ୍ ମେନ୍ନାଏ; ଲେକିନ୍ ଶାଏତାନ୍
         ବାରିକିରି ଆବ୍ଡ଼ାର୍‌ଘି ମେନ୍‌ଚ୍‌କା ବଚନ୍‌ବନ୍ ତାହ୍ମା ମନ୍‌ତି ହାଟାବାଇଚିକା ଆଲାର୍ ବିଶ୍ୱାସ୍
         ମା କାମର୍ ଆରୁ ମୁକ୍ତି ମା ହାଖ୍ଖର୍। 13 ଆରୁ ଚାଁଚା ଆଡ୍ଡାନୁ ଖାତ୍‌ର୍‌କା ବିହ୍‌ନି ଲେଖା ଆବ୍ଡ଼ାର୍ ଏକାର୍ କା ବଚନ୍‌ବନ୍ ମେନ୍ନାଏ, ଆରୁ
         ଖୁସୀତି ଗ୍ରହନ୍ କାମ୍‌ନାଏ ଲେକିନ୍ ଆବ୍ଡ଼ାର୍‌ଘି ଜୀବନ୍‌ନୁ ବଚନ୍ ଚେରୁ ମା ଧାର୍‌ନାଘି କାରଣ୍‌ତି
         ଆବ୍ଡ଼ାର୍ କାଟେ ସାମାୟତକ୍ ବିଶ୍ୱାସ୍ କାମ୍‌ନାଏ ଆରୁ ଯେତ୍‌କବାକେନ୍ ଦୁଃଖୁ ତକ୍‌ଲିପ୍ ବାରି ଆଙ୍ଗେନ୍
         ଆବ୍ଡ଼ାର୍ ବିଶ୍ୱାସ୍ ଆମ୍ବନାଏ ଚିନାଏ। 14 ଆରୁ ଆଚ୍ଚୁ ଝୁଁଣିନୁ ଖାତ୍‌ର୍‌କା ବିହ୍‌ନି ଲେଖା ଆବ୍ଡ଼ାର୍, ଏକାର୍ କା ବଚନ୍‌ବନ୍ ମେନ୍ନାଏ, ଲେକିନ୍
         ନିଜର୍ ଜୀବନ୍‌ନୁ ନାନା ରକମ୍‌ଘି ଚିନ୍ତା ମାନ୍‌ଚ୍‌କୁନ୍ ଧାନ୍ନୁ, ଆରୁ ଏନ୍ଦ୍ରିନ୍ ଜିନିଷ୍ ଲାଲଚ୍‌
         କାମ୍‌ଚ୍‌କୁନ୍ ମନ୍‌ନୁ ଚାହ୍‌କା ବଚନ୍ ଦାବ୍‌ରି କାଇ ମା ହାଞ୍ଜିଦ୍। 15 ଆରୁ ବଚନ୍ ମେନୁ ବାକି ଆଲାର୍ ବାନେ ହାଲ୍ଲୁ ଲେଖା ଆବ୍ଡ଼ାର୍, ବାନେକିରି ଆରୁ ନରମ୍ ମନ୍‌ତି ବଚନ୍‌ବନ୍
         ମେନ୍ନାଏ, ଆରୁ ଗ୍ରହନ୍ କାମ୍‌ନାଏ ଆରୁ ଧିରାଜ୍ ଧାରିକିରି ଫାଡ଼ୁ ଚିନାଏ।”ବିଲ୍ଲୀଘି ନମୁନା(ମାର୍‌କୁସ୍ ୪:୨୧-୨୫)16 “ନେଦ୍‌ହି ବିଲ୍ଲୀନ୍ ଦାଗିକିରି ଖୁରୀନୁ ମା ଡାବ୍‌ନାଏ, ଚାହେ ନାଟ୍‌ରୁ କିୟାଁ ମା ଉଇନାଏ, ଲେକିନ୍
         ବାଚ୍ଛିନୁ ଉଇନାଏ ଏସ୍‌କେ କା ଉଲା କରୁର୍ ବିଲ୍ଲୀନ୍ ଏରା ଅଙ୍ଗର୍। 17 ଏକାଦ୍ ନୁଡ୍‌କା ରାଇଦ୍ ଆବନ୍ ଖୁଲା କାମାକୋ ଆରୁ ଆବନ୍ ପାର୍‌ମେଶ୍ୱାର୍‌ସ୍ ଜାମାର୍‌ଘି ଆଘ୍‌ଲି ଖୁଲା
         କାମସ୍। 18 ହୁଦ୍‌ଘିଲାଗାନ୍ ଏସ୍‌କେ ମେନାଲ୍‌ଦାର୍ ଆଦ୍‌ଘି ବାରେନୁ ସାବ୍‌ଧାନ୍ ରା? ଏନ୍ଦେର୍‌ଗେକା ନେଖାସାନ୍
         ରାଇଦ୍ ଆସ୍‌କେ ଚିଆକୋ, ଆରୁ ନେଖାସାନ୍ ମାଲ୍ଲାଦିନ୍ ଆସ୍‌ତି ଆବନ୍‌ହି ହୁଆକୋ, ଏକାନ୍ କା ଆସ୍ ନିଜର୍
         ବୁଲି ସୋଚ୍‌ଦାସ୍।”ଯୀଶୁସ୍‌କି ଜାତି କୁଟୁମ୍ବ(ମାତିସ୍ ୧୨:୪୬-୫୦; ମାର୍‌କୁସ୍ ୩:୩୧-୩୫)19 ଯୀଶୁସ୍‌କି ଆୟାଙ୍ଗ୍ ଆରୁ ତାଙ୍ଘା ଭାଇଜାମାର୍ ତାଙ୍ଘାସାନ୍ ବାର୍‌ଚାର୍, ଲେକିନ୍ ଭିଡ଼୍‌ଘି ଚାଲ୍‌ତେ
         ଆସିନ୍ ଭେଁଟ୍ ମାନାଗେ ପଲ୍ଲିୟାର୍। 20 ଆଙ୍ଗେନ୍ ଆସାନ୍ ରୁ କେତ୍‌କ ଲୋକ୍ ଯୀଶୁସିନ୍ ତେଙ୍ଗିୟାର୍, “ନିହ୍ମା ଆୟାଙ୍ଗ୍ ଆରୁ ଭାଇଜାମାର୍ ବାହ୍‌ରି
         ଇଜ୍ଜକାନାଏ, ଆବ୍ଡ଼ାର୍ ନିମାନ୍ ଭେଁଟ୍ ମାନାଗେ ବେଦ୍ଦାଲ୍‌ନାଏ।” 21 ଲେକିନ୍ ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ନେଦ୍ ପାର୍‌ମେଶ୍ଵାର୍‌ସ୍‌କି ବଚନ୍‌ବନ୍ ମେନ୍ନାଏ,
         ଆରୁ ଆଦ୍‌ଘି ଲେଖା ଚାଲ୍‌ର୍‌ନାଏ ଆବ୍ଡ଼ାର୍ ଏଙ୍ଘା ଆୟାଙ୍ଗ୍ ଆରୁ ଭାଇଜାମାର୍।”ଯୀଶୁସ୍ ଆନ୍ଧି ଧୁକାବନ୍ ଶାନ୍ତ୍ କାମାଲ୍‌ଦାସ୍(ମାତିସ୍ ୮:୨୩-୨୭; ମାର୍‌କୁସ୍ ୪:୩୫-୪୧)22 ଅନ୍ଦୁଲ୍ ଯୀଶୁସ୍ ତାଙ୍ଘା ଚେଲାର୍‌ଗାନେ ଅଣ୍ଟା ଡଙ୍ଗାନୁ ଅକ୍କିୟାର୍, ଆରୁ ଆସ୍ ଆବ୍ଡ଼ାରିନ୍ ତେଙ୍ଗିୟାସ୍,
         “ଗୁଚା ନାମ୍ ହଁସ୍‌ରାଘି ହାପାଖା କତ୍।” ଆଙ୍ଗେନ୍ ଆବ୍ଡ଼ାର୍ ଡଙ୍ଗାନ୍ ଖୋଲ୍‌ଚାର୍। 23 ଲେକିନ୍ ଆବ୍ଡ଼ାର୍ ଡଙ୍ଗା ବାହ୍‌ତେ କାଲିୟାର୍, ତା ଯୀଶୁସ୍ ଆସାନ୍ ହାନ୍ଦ୍ରାସ୍ କେରାସ୍: ହତ୍‌କବାକେନ୍
         ହଁସ୍‌ରାନୁ ଆନ୍ଧିଧୁକା ବାର୍‌ଚା, ଆରୁ ଡଙ୍ଗାନୁ ଆମ୍ମୁ ନିନ୍ଦାଗେ ଲାଗ୍ଗିୟାଦ୍ ଆରୁ ଆବ୍ଡ଼ାର୍ ବିପଦ୍‌ନୁ
         ଖାତ୍‌ରାର୍ କେରାର୍। 24 ଆଙ୍ଗେନ୍ ଚେଲାଜାମାର୍ ଯୀଶୁସ୍‌କି ଚାହାଗେ ବାରିକିରି ତାଙ୍ଗାନ୍ ଉଠାବାଚାର୍, ଆରୁ ତେଙ୍ଗିୟାର୍, “ହେ
         ଗୁରୁ! ହେ ଗୁରୁ! ନାମ୍ ମୁହ୍ଲାଲ୍‌ଦାତ୍।” ତା ଯୀଶୁସ୍ ଉସ୍‌କାରାଚାସ୍ ଆରୁ ଧୁକା ଆରୁ ଲହ୍‌ଡ଼ିବନ୍
         ଧାମ୍‌କାଚାସ୍ ଆରୁ ଆଦ୍ ଠାହ୍‌ରାରାଇକିରି ଶାନ୍ତ୍ ମାନ୍‌ଚାକେରା। 25 ଆନ୍ତିନ୍ ଆସ୍ ତାଙ୍ଘା ଚେଲାଜାମାରିନ୍ ତେଙ୍ଗିୟାସ୍, “ନିହ୍ମା ବିଶ୍ଵାସ୍ ଏକାତାରା କେରାଦ୍?” ଲେକିନ୍
         ଆବ୍ଡ଼ାର୍ ଏଲ୍‌ଚିୟାର୍ କେରାର୍ ଆରୁ ଆଚ୍‌ମିତ୍ ମାନିକିରି ତାମ୍-ତାମ୍ କାଚ୍‌ନେଖ୍‌ରା ଲାଗ୍ଗିୟାର୍,
         “ହାଲେ ଇସ୍ ନେଦ୍ ଇସ୍‌ତା ଧୁକା ଆରୁ ଲହ୍‌ଡ଼ିବନ୍ ହୁକୁମ୍ ଚିଦାସ୍, ଆରୁ ଇବ୍ଡ଼ାଦ୍ ହି ତାଙ୍ଘା ହୁକୁମ୍‌ବନ୍
         ମାନିଦ୍?”ଯୀଶୁସ୍ ଅଣ୍ଟା ଆଲାସ୍‌ସ୍ତି ଭୁତ୍ତୁ ଅଥ୍‌ରାଲ୍‌ଦାସ୍(ମାତିସ୍ ୮:୨୮-୩୪; ମାର୍‌କୁସ୍ ୫:୧-୨୦)26 ଆନ୍ତିନ୍ ଆବ୍ଡ଼ାର୍ ଗାଲିଲୀଘି ହଁସ୍‌ରା ହାପାଖ୍‌ତା, ଗେରେସାନିଆ ଜାମାର୍‌ଘି ରାଜୀଗେ ଆଣସିୟାର୍।
         27 ଯୀଶୁସ୍ ଏସ୍‌କେ ଡଙ୍ଗାନ୍ତି ଏତ୍ତିୟାସ୍, ହୁଙ୍ଗେନିନ୍ ହୁ ସହର୍‌ନ୍ତା ଅଣ୍ଟା ଭୁତ୍ତୁ ଲାକ୍କା ଆଲାସ୍
         ତାଙ୍ଘା ଚାହାଗେ ବାର୍‌ଚାସ୍। ଆ ଆଲାସ୍ ଢେର୍‌ଉଲ୍‌ତି ଚିଢ଼ା ମା ଆତ୍ତାଲିୟାସ୍ ଆରୁ ଆଡ଼୍‌ପାନୁ ମାଲ୍ଲା
         ଲେକିନ୍ ମାସ୍‌ଣା ଆଡ୍ଡାନୁ ରାଲିୟାସ୍। 28 ଯୀଶୁସିନ୍ ଏରିକିରି ଆ ଆଲାସ୍ ଚିର୍‌ରାରାଚାସ୍ ଆରୁ ତାଙ୍ଘା ହେଡ୍ଡମୁଲିନୁ ଖାତ୍‌ରିକିରି ଜୋର୍‌ସେ
         ଚିର୍‌ରା ରାଇକିରି ତେଙ୍ଗିୟାସ୍, “ହେ ଯୀଶୁ ମାହାନ୍ ଧାର୍ମେ ବାଙ୍ଗ୍‌ସ୍‌କି ହାଦ୍ଦୁ! ନିନ୍ ଏଙ୍ଘାଗାନେ
         ଏନ୍ଦେର୍ କାମା ବେଦ୍ଦାଲ୍‌ଦାଏ? ଏନ୍ ନିମାନ୍ ଆର୍‌ଜୀ କାମାଲ୍‌ଦାନ୍, କା ଏଙ୍ଗାନ୍ କଷଟ୍ ଆମା ଚିଆ।”
         29 ଏନ୍ଦେର୍‌ଗେକା ଯୀଶୁସ୍ ଭୁତ୍ତୁନ୍ ଆ ଆଲାସ୍‌ସ୍ତି ଉର୍‌ଖାଗେ ହୁକୁମ୍ ଚିଚ୍ଚାସ୍, ଆ ଆଲାସ୍‌କିନୁ ଭୁତ୍ତୁ
         ଲାକ୍କିଚା ଆରୁ ଆଲାର୍ ଆସିନ୍ କାବୁନୁ ଉଇୟାଗେ ସିକ୍‌ଡ଼ି ଆରୁ ବେଢ଼ିତି ହିଁଆ ଉଇୟାଲିୟାର୍ ଲେକିନ୍
         ଆସ୍ ହିଁଚ୍‌କାନ୍ ହାଚ୍ଚା ଚାଲିଆସ୍, ଆରୁ ଭୁତ୍ତୁଦ୍ ତାଙ୍ଗାନ୍ ଶୁନ୍‌ଶାନ୍ ଆଡ୍ଡାଗେ ହୁଆ କାଲିୟାଦ୍।
         30 ଯୀଶୁସ୍ ଭୁତ୍ତୁ ଲାକ୍କା ଆଲାସିନ୍ ମେନ୍‌ଚାସ୍, “ନିଙ୍ଘା ନାମେ ଏନ୍ଦେର୍?” ଆସ୍ ତେଙ୍ଗିୟାସ୍, “ଦଲ୍,”
         ଏନ୍ଦେର୍‌ଗେକା ଆ ଆଲାସ୍‌କିନୁ ଯୁକ୍କୁ ଭୁତ୍ତୁ କର୍‌ଚା କେର୍‌କିଚା। 31 ଆରୁ ଆବ୍ଡ଼ାର୍ ଯୀଶୁସିନ୍ ଆର୍‌ଜୀବିନ୍ତି କାମ୍‌ତେ ରାଚାର୍ କା ତାମାନ୍ ହଞ୍ଜ୍‌ ହଞ୍ଜୋ ଗାଡ୍ଡି କିୟାଁ
         କାଲାଗେ ହୁକୁମ୍ ମା ଚିୟସ୍। 32 ଆସାନ୍ ପାର୍ତ୍ତାନୁ କିସ୍‌ସୁଘି ଅଣ୍ଟା ବାଡ଼୍‌କା ଗୁଟ୍ଟଠି ମେନାଲିୟାଦ୍, ଆରୁ ଭୁତ୍ତୁଗୁଠିଦ୍ ଯୀଶୁସିନ୍
         ଆର୍‌ଜୀବିନ୍ତି କାମ୍‌ଚାକା ଆସ୍ ଆବ୍ଡ଼ାନ୍ କିସ୍‌ସୁନୁ କରାଗେ ଛୁଟି ଚିୟସ୍। ଯୀଶୁସ୍ ଭୁତ୍ତୁଗୁଠିନ୍
         ଛୁଟି ଚିଚ୍ଚାସ୍ ଲାଗ୍ଗିୟାସ୍। 33 ଆସ୍ ଆବ୍ଡ଼ାରିନ୍ ଛୁଟି ଚିଚ୍ଚାସ୍ ଆଙ୍ଗେନ୍ ଭୁତ୍ତୁଗୁଠିଦ୍ ଆ ଆଲାସ୍‌ସ୍ତି ଉର୍‌ଖିକିରି କିସ୍‌ସୁନୁ
         କର୍‌ଚା ଆରୁ ଆ କିସ୍‌ସୁଗୁଠିଦ୍ ମୁରୁକ୍ ଜୋର୍‌ସେ କୁଦିୟାରାତେ କାଇକିରି ଉତ୍‌ରେନ୍ ଆଡ୍ଡାନ୍ତି ହଁସ୍‌ରାନୁ
         ଖାତ୍‌ରିକିରି ମୁହ୍ଲିଆ କେଚ୍ଚାକେରା। 34 ଇବନ୍ ଏରିକିରି କିସ୍‌ସୁ ହାପୁର୍ କାଇକିରି, ସହର୍ ଆରୁ ପାଡ଼ାନୁ ଇ ଖବର୍‌ବନ୍ ହାଲ୍ଲା କାମ୍‌ଚେଇଚାର୍।
         35 ଆଙ୍ଗେନ୍ ଆଲାର୍ ଇବ୍ଡ଼ାଗୁଠିନ୍ ଏରାଗେ କେରାର୍, ତା ଆସାନ୍ ଆବ୍ଡ଼ାର୍ ଯୀଶୁସ୍ ଏକା ଆଲାସ୍‌ସ୍ତି ଭୁତ୍ତୁଗୁଠିନ୍
         ଅଥ୍‌ର୍‌କାଚାସ୍, ଆ ଆଲାସ୍ ଚିଢ଼ା ଆତ୍ତିକିରି କାଡ଼େ-କାଡ଼େ ଯୀଶୁସ୍‌କି ହେଡ୍ଡୁସାନ୍ ଅକ୍କାନ୍ ଏରିୟାର୍
         ତା ଆବ୍ଡ଼ାର୍ ଏଲ୍‌ଚିୟାର୍ କେରାର୍; 36 ଆରୁ ଏକା ଆଲାର୍ ଇବ୍ଡ଼ା ଜାମାନ୍ ଏର୍‌କାଚାର୍ ଆବ୍ଡ଼ାର୍ ଆଲାରିନ୍ ତେଙ୍ଗିୟାର୍ କା ଭୁତ୍ତୁ ଲାକ୍କା
         ଆଲାସିନ୍ ଏସ୍‌କେ ବାନେ କାମାକେରା। 37 ଆଙ୍ଗେନ୍ ଗେରେସାନିଆ ରାଜୀନ୍ତା ଚାହାଚାହାନ୍ତା ଆଲାର୍ ମୁରୁକ୍ ଏଲ୍‌ଚିୟାର୍ କେରାର୍, ଆରୁ ଯୀଶୁସିନ୍
         ତାହ୍ମା ରାଜୀନ୍ତି ବୁଙ୍ଗାଗେ ଆର୍‌ଜୀବିନ୍ତି କାମ୍‌ଚାର୍; ଆରୁ ଯୀଶୁସ୍ ଅଣ୍ଟା ଡଙ୍ଗାନୁ ଅକ୍କିକିରି
         କିର୍‌ରିୟାସ୍ ବାର୍‌ଚାସ୍। 38 ଲେକିନ୍ ଏକା ଆଲାସ୍‌ସ୍ତି ଭୁତ୍ତୁଗୁଠିଦ୍ ଉର୍‌କିଚା ଆ ଆଲାସ୍ ଯୀଶୁସିନ୍ ଆର୍‌ଜୀବିନ୍ତି କାମ୍‌ଚାସ୍
         କା ଏଙ୍ଗାନ୍ ନିହ୍ମାଗାନେ ରାଗେ ଚିଆ, ଲେକିନ୍ ଯୀଶୁସ୍ ଆସିନ୍ ବିଦା କାମ୍‌ତେ ତେଙ୍ଗିୟାସ୍, 39 “ନିଙ୍ଘା ଆଡ଼୍‌ପା କିର୍‌ରା କାଲା ଆରୁ ପାର୍‌ମେଶ୍ଵାର୍‌ସ୍ ନିଙ୍ଘାଲାଗାନ୍ ଏନ୍ଦେର୍ ଏନ୍ଦେର୍ ନାଲ୍‌ଖୁ
         କାମ୍‌ଚ୍‌କାଦାସ୍ ଆବ୍ଡ଼ାନ୍ ଜାମା ଆଲାରିନ୍ ତେଙ୍କେ।” ଆସ୍ କାଇକିରି ସହର୍ ଗୋଟା କୁଦ୍ଦା-କୁଦ୍ଦା
         ଆସ୍‌କି ଲାଗାନ୍ ଯୀଶୁସ୍ ଏନ୍ଦେର୍-ଏନ୍ଦେର୍ ନାଲ୍‌ଖୁ କାମ୍‌ଚ୍‌କାଚାସ୍ ଆବନ୍ ତେଙ୍ଗିୟାସ୍।ଯୀଶୁସ୍ ଅଣ୍ଟା କେଚ୍ଚକା କୁକାଏବନ୍ ଉଜ୍ଜତାଲ୍‌ଦାସ୍ ଆରୁ ଅଣ୍ଟା ବେହ୍ମରିୟା ଆଲିନ୍ ବାନେ କାମାଲ୍‌ଦାସ୍(ମାତିସ୍ ୯:୧୮-୨୬; ମାର୍‌କୁସ୍ ୫:୨୧-୪୩)40 ଯେତ୍‌କବାକେନ୍ ଗେରେସାନିଆଁ ରାଜୀଗେ ଯୀଶୁସ୍ କିର୍‌ରିୟାସ୍ ବାର୍‌ଚାସ୍ ତା ଆଲାର୍ ତାଙ୍ଗାନ୍ ଖୁସୀତି
         ସ୍ୱାଗାତ୍ କାମ୍‌ଚାର୍, ଏନ୍ଦେର୍‌ଗେକା ଜାମା ଆଲାର୍ ତାଙ୍ଗାନ୍ ହୋଖାଲିୟାର୍। 41 ଆରୁ ହତ୍‌କବାକେନ୍ ଯାଇରସ୍ ନାମେଘି ଅଣ୍ଟା ଆଲାସ୍ ବାର୍‌ଚାସ୍ ଆସ୍ ସାଭା ଆଡ଼୍‌ପାନ୍ତା ମୁଖ୍ୟାସ୍
         ରାଚାସ୍, ଆସ୍ ଯୀଶୁସ୍‌କି ହେଡ୍ଡମୁଲିନୁ ଖାତ୍‌ରିକିରି ତାଙ୍ଘା ଆଡ଼୍‌ପା ବାରାଗେ ଆର୍‌ଜୀବିନ୍ତି କାମ୍‌ଚାସ୍,
         42 ଏନ୍ଦେର୍‌ଗେକା ତାଙ୍ଘା ଲାଗ୍‌ଭାଗ୍ ବାର ବଛର୍‌ତା ଅଣ୍ଟା ଖାଲି କୁକାଏ ହାଦ୍ଦୁ ରାଚା, ଆରୁ ଆଦ୍ ଖିନା
         ଲେଖା ମାନ୍‌ଚା କେର୍‌କିଚା। ଲେକିନ୍ ଯୀଶୁସ୍‌କି କାନାବାକେନ୍, ପାବୁନୁ ଆଲାର୍‌ଘି ଏତ୍‌କ ଭିଡ଼୍ ରାଚା
         ଯେ ଆଲାର୍ ତାଙ୍ଗାନ୍ ତିର୍‌ହା ନାବାଚାଲିୟାର୍। 43 ହତ୍‌କବାକେନ୍ ଅଣ୍ଟା ଆଲି ବାର୍‌ଚା ଆଦ୍‌ଘି ବାର ବଛର୍‌ତି ପାର୍‌ଦା ବେମାର୍ ରାଚା, ଆରୁ ଆବନ୍ ନେଦ୍‌ହି
         ବାନେ କାମା ପଲ୍ଲକାଚାର୍, 44 ଆ ବେହ୍ମରିୟା ଆଲିଦ୍ ପାଛ୍‌ଲି ତାର୍‌ତି ବାରିକିରି ଯୀଶୁସ୍‌କି ଝାପ୍‌ର୍‌କା ଚାଦର୍‌ଘି ପାଣ୍‌ତୁନ୍
         ଏସ୍‌ରିୟାଦ୍, ଆରୁ ଆଖାନେନ୍ ତାଙ୍ଘା ପାର୍‌ଦା ବେମାର୍ ଛୁଟ୍‌ରାକେରା। 45 ଆଙ୍ଗେନ୍ ଯୀଶୁସ୍ ତେଙ୍ଗିୟାସ୍, “ନେଦ୍ ଏଙ୍ଗାନ୍ ଏସ୍‌ରାର୍?” ହତ୍‌କବାକେନ୍ ଜାମାର୍‌ଘି ମାନା କାମ୍‌ଚ୍‌କା
         ପାଛ୍‌ଲି, ପାତ୍ରାସ୍ ତେଙ୍ଗିୟାସ୍, “ହେ ଗୁରୁ, ନିହ୍ମାଏ ଚାର୍‌ହି ପାଖ୍‌ତି ଆଲାର୍‌ଘି ଭିଡ଼୍ ରାଇଦ୍
         ଆରୁ ଆବ୍ଡ଼ାର୍ ନିମାନ୍ ତିର୍‌ହା ନାବାଚାଲ୍‌ନାଏ।” 46 ଲେକିନ୍ ଯୀଶୁସ୍ ତେଙ୍ଗିୟାସ୍, “ନେଦ୍ ଅର୍‌ତୁ ଏଙ୍ଗାନ୍ ଏସ୍‌ରାର୍ ଏନ୍ଦେର୍‌ଗେକା ଏଙ୍ଘାସ୍‌ତି ଶକ୍ତି
         ଉର୍‌ଖା ବୁଲି ଅକ୍କାନ୍।” 47 ଯେତ୍‌କବାକେନ୍ ଆ ଆଲିଦ୍ ଏରିୟା କା ତାନ୍ ନୁହୁରା ପଲ୍ଲିଦ୍, ହତ୍‌କବାକେନ୍ ଆଦ୍ ଥାର୍‌ଥାର୍‌ନାତି
         ବାର୍‌ଚାଦ୍ ଆରୁ ଯୀଶୁସ୍‌କି ହେଡ୍ଡମୁଲିନୁ ଖାତ୍‌ରିକିରି ଏନ୍ଦେର୍‌ଗେ ଯୀଶୁସିନ୍ ଏସ୍‌ରିୟାଦ୍, ଆରୁ
         ଏସ୍‌କେ ଆଖାନେନ୍ ବାନେ ମାନ୍‌ଚାକେରା ଆବନ୍ ଜାମାର୍‌ଘି ଆଘ୍‌ଲି ବାତାବାଚା। 48 ଆଙ୍ଗେନ୍ ଯୀଶୁସ୍ ଆ ଆଲିନ୍ ତେଙ୍ଗିୟାସ୍, “ହାଇ, ନିଙ୍ଘା ବିଶ୍ୱାସ୍ ନିଙ୍ଗାନ୍ ବାନେ କାମ୍‌ଚା, ଶାନ୍ତିନୁ
         କିର୍‌ରୁ କାଲ୍।” 49 ଯୀଶୁସ୍ ଇ କାତ୍‌ଥା ତେଙ୍ଗ୍‌ନାବାକେନ୍ ସାଭା ଆଡ଼୍‌ପାନ୍ତା ମୁଖିଆସ୍‌କି ଆଡ଼୍‌ପାନ୍ତି ଅର୍‌ତୁସ୍
         ବାରିକିରି ତେଙ୍ଗିୟାସ୍, “ନିଙ୍ଗ୍‌ଦାଦ୍ କେଚ୍ଚାକେରାଦ୍: ନିମ୍ ଗୁରୁସିନ୍ କଷଟ୍ ଆମା ଚିଆ।” 50 ଲେକିନ୍ ଇବନ୍ ମେନିକିରି ଯୀଶୁସ୍ ଆସିନ୍ ଯାବାବ୍ ଚିଚ୍ଚାସ୍, “ଆମା ଏଲ୍‌ଚା; ଖାଲି ବିଶ୍ୱାସ୍ କାମା,
         ଆରୁ ଆଦ୍ ଉଜ୍ଜଦ୍।” 51 ଆରୁ ଯାଇରୁସ୍‌କି ଆଡ଼୍‌ପା ବାରିକିରି ଯୀଶୁସ୍ ପାତ୍ରାସ୍, ଯୋହାନ୍, ଆରୁ ୟାକୁବ୍, ଆରୁ ଆ କୁକାଏଘି
         ତାଙ୍ଗ୍ୟ-ତାମ୍ବାରିନ୍ ଆମ୍ବିକିରି ନେକାନ୍‌ହି ତାଙ୍ଘାଗାନେ ଉଲା କରାଗେ ମା ଚିଚ୍ଚାସ୍। 52 ଲେକିନ୍ ଆସାନ୍ ରୁ ଜାମା ଆଲାର୍ ତାଙ୍ଘା ଲାଗାନ୍ ଏହୁ ଡେମ୍‌ରା-ଡେମ୍‌ରା ଅହ୍ଲାଲିୟାର୍, ଆଙ୍ଗେନ୍
         ଯୀଶୁସ୍ ତେଙ୍ଗିୟାସ୍, “ଆମା ଅହ୍ଲା; ଇଦ୍ ମାଲ୍ଲା ଖିଉଦ୍ ଲେକିନ୍ ହାନ୍ଦ୍ରାଲିଦ୍।”53 ଲେକିନ୍ ଆବ୍ଡ଼ାର୍ ବାନେକିରି ଆକ୍କାଚାର୍ କା ଆ କୁକାଏ କେଚ୍ଚା କେର୍‌କିଚି ହୁଦ୍‌ଘିଲାଗାନ୍ ଆବ୍ଡ଼ାର୍
         ଯୀଶୁସ୍‌କି ମାଜାକ୍ ଉଡ଼ାବାଚାର୍। 54 ଲେକିନ୍ ଯୀଶୁସ୍ ଆଦ୍‌ଘି ହେଖ୍ଖା ଧାରିକିରି ତେଙ୍ଗିୟାସ୍, “ଏ କୁକାଏ, ଉସ୍‌କାରୁ!” 55 ଆଙ୍ଗେନ୍ ଆଦ୍‌ଘି ଜୀଆ କିର୍‌ୟା ବାର୍‌ଚା ଆରୁ ଆଦ୍ ଆଖାନେନିନ୍ ଉସ୍‌କାରାଚା ଆରୁ ଯୀଶୁସ୍ ଆଦ୍‌ଗେ
         ଏନ୍ଦ୍ରିନ୍ ମହ୍ଁତାଗେ ହୁକୁମ୍ ଚିଚ୍ଚାସ୍। 56 ଆଙ୍ଗେନ୍ ତାଙ୍ଗ୍ୟ-ତାମ୍ଵାର୍ ଆଚ୍‌ମିତ୍ ମାନ୍‌ଚାର୍ କେରାର୍, ଲେକିନ୍ ଯୀଶୁସ୍ ଇ ଘାଟ୍‌ଣାଘି ବାରେନୁ
         ନେକାନ୍‌ହି ମା ତେଙ୍ଗାଗେ ହୁକୁମ୍ ଚିଚ୍ଚାସ୍।

ଯୀଶୁସ୍ ବାର ଖାସ୍‌ଚେଲାଜାମାରିନ୍ ତାଇୟାଲ୍‌ଦାସ୍(ମାତିସ୍ ୧୦:୫-୧୫; ମାର୍‌କୁସ୍ ୬:୭-୧୩)91 ଯୀଶୁସ୍ ତାଙ୍ଘା ବାର ଖାସ୍‌ଚେଲାରିନ୍ ଅନ୍‌ଠାଣ୍‌ସାନ୍ ମେହିଁକିରି ଆବ୍ଡ଼ାର୍‌ଗେ ଭୁତ୍ତୁଗୁଠିନ୍ ଅଥ୍‌ରାଗେ
         ଆରୁ ବେମାର୍‌ତି ବାନେ କାମାଗେ ଶକ୍ତି ଆରୁ ହକ୍ ଚିଚ୍ଚାସ୍, 2 ଆନ୍ତିନ୍ ଆବ୍ଡ଼ାରିନ୍ ଯୀଶୁସ୍ ପାର୍‌ମେଶ୍ଵାର୍‌ସ୍‌କି ରାଜୀଘି ବାରେନୁ ଶୁଣାବାଗେ ଆରୁ ବେହ୍ମରିୟାରିନ୍
         ବାନେ କାମାଗେ ତାଇୟାସ୍। 3 ଆରୁ ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିହ୍ମା ପାବୁଘି ଲାଗାନ୍ ଏନ୍ଦେର୍‌ହି ଆମାହୁଆ ନା ଠେଙ୍ଗା,
         ନା ମୁଁଣା, ନା ଆସ୍‌ମା, ନା ପାଏସାକାଉଡ଼ି ଆରୁ ନିହ୍ମା ଲାଗାନ୍ ଯୋଡ଼େ ମିର୍‌ଜୀହି ଆମାହୁଆ। 4 ନିମ୍ ଏକା ଆଡ଼୍‌ପାନୁ ରାଗେ କର୍, ନିମ୍ ଆ ସହର୍‌ତି ବିଦା ମା ମାନ୍ନାଜୁଟି ଆ ଆଡ଼୍‌ପାନୁ ରାକେ। 5 ଯଦି ଆଲାର୍ ନିମାନ୍ ମାଇନ୍ ମା କାମର୍, ହାଲେ ଯେତ୍‌କବାକେନ୍ ନିମ୍ ଆସ୍‌ତି ଉର୍‌ଖର୍ ତା ପ୍ରାଭୁସ୍
         ଆବ୍ଡ଼ାର୍‌ଘି ମିଆଁ ନାରାଜ୍ ରାଦାସ୍ ଆରୁ ଆବ୍ଡ଼ାରିନ୍ ଦଣ୍ଡ୍ ଚିୟସ୍ ଆବନ୍ ତେଙ୍ଗାଗେ ନିହ୍ମା ହେଡ୍ଡୁନ୍ତା
         ଧୁଲିନ୍ ହେତ୍ତକେଚିକେ।” 6 ଆଙ୍ଗେନ୍ ଆବ୍ଡ଼ାର୍ ବୁଙ୍ଗିୟାର୍‌କେରାର୍ ଆରୁ ପାଡ଼ା-ପାଡ଼ାନୁ କୁଦ୍ଦା-କୁଦ୍ଦା ସୁସାମାଚାର୍ ଶୁଣାବାଲିୟାର୍
         ଆରୁ ବେହ୍ମରିୟାରିନ୍ ବାନେ କାମାଲିୟାର୍।ହେରୋଦ୍ ରାଜା ଆରୁ ଯୀଶୁସ୍(ମାତିସ୍ ୧୪:୧-୧୨; ମାର୍‌କୁସ୍ ୬:୧୪-୨୯)7 ହେରୋଦ୍ ରାଜାସ୍ ଇବ୍ଡ଼ା ଜାମା ଘାଟ୍‌ଣାନ୍ ମେନିକିରି ଚିନ୍ତାନୁ ଖାତ୍‌ରାସ୍ କେରାସ୍, ଏନ୍ଦେର୍‌ଗେକା
         କେତ୍‌କ ଆଲାର୍ ତେଙ୍ଗାଲିୟାର୍ କା ଯୋହାନ୍‌ସ୍ କେଚ୍ଚକା ଆଲାର୍‌ଘି ଭିତର୍‌ନୁ ଉଜ୍ଜିୟାସ୍ କେର୍‌କାଦାସ୍,
         8 ଆରୁ କେତ୍‌କ ଆଲାର୍ ତେଙ୍ଗାଲିୟାର୍ କା ଏଲିୟାସ୍ ଦର୍ଶନ୍ ଚିଆଲ୍‌ଦାସ୍, ଆରୁ କେତ୍‌କ ଆଲାର୍ ତେଙ୍ଗାଲିୟାର୍
         ପୁର୍‌ଖା ଯୁଗ୍‌ତା ନାବୀଜାମାର୍‌ଘି ଭିତର୍‌ନୁ ଅର୍‌ତୁ ଉଜ୍ଜକାନାଏ। 9 ହେରୋଦ୍‌ସ୍ ତେଙ୍ଗିୟାସ୍, “ଯୋହାନ୍‌ସ୍‌କି କୁକ୍କୁନ୍ ତା ଏନ୍ ପୁଜ୍‌ତାଜ୍‌କାଚ୍‌କାନ୍, ହାଲେ ଇସ୍
         ନେଦ୍ ନେଖା ବାରେନୁ କା ଏନ୍ ଏନ୍ନେ କାତ୍‌ଥା ମେନାଲ୍‌ଦାନ୍?” ଆରୁ ଆସ୍ ଯୀଶୁସିନ୍ ଏରାଗେ ବେଦ୍ଦାଲିୟାସ୍।ଯୀଶୁସ୍ ପାଞ୍ଚ୍ ହାଜାର୍ ଆଲାରିନ୍ ମହଁତାଲ୍‌ଦାସ୍(ମାତିସ୍ ୧୪:୧୩-୨୧; ମାର୍‌କୁସ୍ ୬:୩୦-୪୪; ଯୋହାନ୍ ୬:୧-୧୪)10 ଖାସ୍‌ଚେଲାଜାମାର୍ କିର୍‌ରିକିରି ଏନ୍ଦେର୍-ଏନ୍ଦେର୍ କାମ୍‌ଚ୍‌କାଚାର୍, ଆବ୍ଡ଼ାନ୍ ଯୀଶୁସିନ୍ ତେଙ୍ଗିୟାର୍;
         ଯୀଶୁସ୍ ତାଙ୍ଘା ଚେଲାଜାମାରିନ୍ ତାଙ୍ଘା ସାଙ୍ଗେନ୍ ହୋଇକିରି ବେତ୍‌ସାଇଦା ପାଡ଼ାଗେ କେରାସ୍। 11 ଲେକିନ୍ ଆଲାର୍‌ଗେ ଇଦ୍‌ଘି ପାତା ଚାଲ୍‌ରାକେରା ଆରୁ ଆବ୍ଡ଼ାର୍ ଆର୍‌ଘି ପାଛ୍‌ଲି-ପାଛ୍‌ଲି କେରାର୍,
         ଯୀଶୁସ୍ ଆବ୍ଡ଼ାରିନ୍ ଖୁସୀତି ଗ୍ରହନ୍ କାମ୍‌ଚାସ୍, ଆରୁ ପାର୍‌ମେଶ୍ଵାର୍‌ସ୍‌କି ରାଜୀଘି ବାରେନୁ ଶିକ୍ଷା
         ଚିଚ୍ଚାସ୍, ଆରୁ ଏକାର୍ ବାନେ ମାନାଗେ ବେଦ୍ଦାଲିୟାର୍ ଆବ୍ଡ଼ାରିନ୍ ବାନେ କାମ୍‌ଚାସ୍। 12 ଆରୁ ହତ୍‌କବାକେନ୍ ବିଡ଼ିଅକ୍କା ବେଦ୍ଦାଲିୟା ଆଙ୍ଗେନ୍ ବାର ଖାସ୍‌ଚେଲାଜାମାର୍ ଯୀଶୁସ୍‌କି ଚାହାଗେ
         ବାରିକିରି ତେଙ୍ଗିୟାର୍, “ଆଲାରିନ୍ ବିଦା କାମାଚା ଏନ୍ଦେର୍‌ଗେକା ଆବ୍ଡ଼ାର୍ ଚାହାଚାହାନ୍ତା ପାଡ଼ା
         ଆରୁ ବସ୍ତି ଗୁଠିଗେ କାଇକିରି ଅନାମହାଗେ ଆରୁ ରାଗେ ଯୋଗାଡ଼୍ କାମାଗେ ଅଙ୍ଗର୍, ଏନ୍ଦେର୍‌ଗେକା ନାମ୍
         ଇସାନ୍ ଶୁନ୍‌ଶାନ୍ ଆଡ୍ଡାନୁ ରାଦାତ୍।” 13 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ନିମ୍ ଇବ୍ଡ଼ାର୍‌ଗେ ଅନାମହାଗେ ଚିଆ।” ଆବ୍ଡ଼ାର୍ ତେଙ୍ଗିୟାର୍,
         “ଏହ୍ମାସାନ୍‌ନ୍ତା ଖାଲି ପାଞ୍ଚେଟା ଆସ୍‌ମା ଆରୁ ଯୋଡ଼େ ଇଞ୍ଜୋ ରାଇଦ୍; ନିମ୍ ଚାହାଁଲ୍‌ଦାର୍ କା ଏମ୍
         ନିଜେ କାଇକିରି ଆବ୍ଡ଼ା ଜାମାର୍‌ଘି ଲାଗାନ୍ ଅନ୍ନାମହ୍‌ନା ହେନ୍ଦମ୍ ଅନ୍ଦ୍ରମ୍ କାଁଏ?” 14 ଆସାନ୍ ଲାଗ୍‌ଭାଗ୍ ପାଞ୍ଚ୍ ହାଜାର୍ ମାର୍‌ଦ୍‌ନାର୍ ରାଚାର୍। ଯୀଶୁସ୍ ତାଙ୍ଘା ଚେଲାଜାମାରିନ୍ ତେଙ୍ଗିୟାସ୍,
         “ଆବ୍ଡ଼ାରିନ୍ ପଚାଶ୍ ପଚାଶ୍ ଲୋକ୍ କାମିକିରି ଧାଡ଼ି-ଧାଡ଼ି ଅକ୍ତା।” 15 ଆବ୍ଡ଼ାର୍ ଏନ୍ନେନ୍ କାମିକିରି, ଜାମାରିନ୍ ଅକ୍ତାଚାର୍। 16 ଆନ୍ତିନ୍ ଯୀଶୁସ୍ ଆ ପାଞ୍ଚେଟା ଆସ୍‌ମା ଆରୁ ଯୋଡ଼େ ଇଞ୍ଜୋନ୍ ଅଚ୍ଚାସ୍, ଆରୁ ସରଗ୍ ତାରା ଏରିକିରି
         ଆଶିଷ୍ ବିନ୍ତି କାମ୍‌ଚାସ୍, ଆରୁ ଖିଣ୍ଡିକିରି ତାଙ୍ଘା ଚେଲାର୍‌ଗେ ଚିଚ୍ଚାସ୍ ଏନ୍ଦେର୍‌ଗେକା ଆବ୍ଡ଼ାର୍
         ଆବନ୍ ଆଲାର୍‌ଗେ ହାଟ୍ଟର୍। 17 ଆରୁ ଜାମାର୍ ମଖ୍ଖାର୍ ଆରୁ ଉଚ୍ଛିୟାର୍ କେରାର୍, ଆରୁ ଚେଲାଜାମାର୍ ଏଙ୍ଗ୍‌ର୍‌କା ଟୁକ୍‌ଡ଼ାବନ୍ ବାର
         ଡାଲା ଠୁଡ଼ିୟାଚାର୍।ପାତ୍ରାସ୍ ଯୀଶୁସିନ୍ ଖ୍ରୀସ୍ତ୍ ବୁଲି ସ୍ଵୀକାର୍ କାମାଲ୍‌ଦାସ୍(ମାତିସ୍ ୧୬:୧୩-୧୯; ମାର୍‌କୁସ୍ ୮:୨୭-୨୯)18 ଅନ୍ଦୁଲ୍ ଯୀଶୁସ୍ ଅଣ୍ଟା ଶୁନ୍‌ଶାନ୍ ଆଡ୍ଡାନୁ ବିନ୍ତି କାମାଲିୟାସ୍ ଆରୁ ତାଙ୍ଘା ଚେଲାଜାମାର୍‌ହି
         ତାଙ୍ଘାଗାନେ ରାଚାର୍, ତା ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍, “ଏନ୍ ନେଦ୍ ଇଦ୍‌ଘି ବାରେନୁ ଆଲାର୍ ଏନ୍ଦେର୍
         ତେଙ୍ଗ୍‌ନାଏ?” 19 ଆବ୍ଡ଼ାର୍ ଯାବାବ୍ ଚିଚ୍ଚାର୍ କା, “କେତ୍‌କ ଆଲାର୍ ଆସ୍ନାନ୍ ଚିଉ ଯୋହାନ୍‌ସ୍ ବୁଲି ତେଙ୍ଗ୍‌ନାଏ,
         ଆରୁ କେତ୍‌କର୍ ଏଲିୟାସ୍, ଆରୁ କେତ୍‌କ ଲୋକ୍ ତେଙ୍ଗ୍‌ନାଏ ଯେ ପୁର୍‌ଖା ନାବୀର୍‌ସ୍‌ତି ନେଦିନ୍ ଅର୍‌ତୁ
         ଉଜ୍ଜିୟାର୍ କେର୍‌କାନାଏ।” 20 ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍, “ନିମ୍ ଏନ୍ଦେର୍ ବାଲ୍‌ଦାର୍ କା ଏନ୍ ନେଦ୍?” ପାତ୍ରାସ୍ ଯାବାବ୍
         ଚିଚ୍ଚାସ୍, “ନିମ୍ ପାର୍‌ମେଶ୍ଵାର୍‌ସ୍‌କି ତାଏକା ଖ୍ରୀସ୍ତ୍‌।” 21 ହୁଦ୍‌ଘିଲାଗାନ୍ ଯୀଶୁସ୍ ତାଙ୍ଘା ଚେଲାରିନ୍ ଇ କାତ୍‌ଥାନ୍ ଦୁସ୍‌ରା ଆଲାରିନ୍ ମା ତେଙ୍ଗାଗେ ଶକତ୍
         ଚେତାବାନୀ ଚିଚ୍ଚାସ୍।ଯୀଶୁସ୍ ତାଙ୍ଘା ଦୁଃଖୁ ଆରୁ ମରନ୍‌ଘି ବାରେନୁ ତେଙ୍ଗାଲ୍‌ଦାସ୍(ମାତିସ୍ ୧୬:୨୦-୨୮; ମାର୍‌କୁସ୍ ୮:୩୦—୯:୧)22 ଯୀଶୁସ୍ ତେଙ୍ଗିୟାସ୍, “ମୁନୁଷ୍ ହାଦ୍ଦୁସ୍‌କେ ମୁରୁକ୍ ଦୁଃଖୁ ସାହା ଖାତ୍‌ରୋ, ଆସ୍‌କେ ମୁଖ୍ୟା ପୁରୋହିତ୍,
         ପଣ୍ତିତ୍ ଆରୁ ପୁର୍‌ଖା ଜାମାର୍‌ସ୍‌ତି ଠକର୍ ମହାଁ ଖାତ୍‌ରୋ ଆବ୍ଡ଼ାର୍ ଆସିନ୍ ପିଟର୍‌ଚର୍, ଲେକିନ୍
         ଆସ୍ ତିନ୍ ଦିନ୍‌ନୁ ଉଜ୍ଜସ୍‌କସ୍।” 23 ହତ୍‌କବାକେନ୍ ଆସ୍ ଜାମାରିନ୍ ତେଙ୍ଗିୟାସ୍, “ନେଦିନ୍ ଏଙ୍ଘା ଚେଲା ମାନା ବେଦ୍ଦାଲ୍‌ଦାର୍, ତା ଆବ୍ଡ଼ାର୍
         ନିଜର୍ ଜୀବନ୍‌ତି ଏଙ୍ଗାନ୍ ବାନେ ହାଖ୍ଖନା କାତ୍‌ଥା ଆରୁ ରୋଜ୍ ଆବ୍ଡ଼ାର୍‌ଗେ ନିଜର୍ କ୍ରୁଶ୍ ଚେଡ଼ିକିରି
         ଏଙ୍ଘାଲାଗାନ୍ ଦୁଃଖୁ ସାହାଗେହି ତିୟାର୍ ମାନିକିରି ଏଙ୍ଘା ପାଛ୍‌ଲି ବାର୍‌ନା କାତ୍‌ଥା। 24 ଏନ୍ଦେର୍‌ଗେକା ଏକାସ୍ ନିଜର୍ ଜୀବନ୍‌ବନ୍ ବାଛାବାଗେ ବେଦ୍ଦଦାସ୍ ଆବନ୍ ଏଫ୍‌ସଚସ୍, ଆରୁ ଏକାର୍ ଏଙ୍ଘାଲାଗାନ୍
         ନିଜର୍ ଜୀବନ୍‌ବନ୍ ଏଫ୍‌ସ୍‌ନାଏ ଚିନାଏ ଆର୍ ଆବନ୍ ବାଛାବର୍। 25 ଆରୁ ଯଦି ଅଣ୍ଟା ଆଲାସ୍ ଦୁନିଆଁନ୍ତା। ଜାମା ଧନ୍‌ସମ୍ପତ୍ତି ହାଖ୍ଖୀକିରି ଯଦି ସବୁଦିନ୍‌ତା ଜୀବନ୍
         ମା ଉଜ୍ଜସ୍, ତା ଆସ୍‌କି ଏନ୍ଦେର୍ ଫାଏଦା? 26 ଏକାସ୍ ଏଙ୍ଗାନ୍ ଆରୁ ଏଙ୍ଘା ଶିକ୍ଷାବନ୍ ଗ୍ରହନ୍ କାମାଗେ ଲାଜରସ୍, ଆସିନ୍ ମୁନୁଷ୍ ହାଦ୍ଦୁସ୍‌ହି ଗ୍ରହନ୍
         କାମାଗେ ଲାଜରସ୍, ଯେତ୍‌କବାକେନ୍ ଆସ୍ ନିଜର୍ ଆରୁ ବାଙ୍ଗ୍‌ସ୍‌କି ଆରୁ ପାବିତାର୍ ସରଗ୍ ଦୂଁତ୍‌ଜାମାର୍‌ଘି
         ମାହିମାନୁ ବାରସ୍। 27 ଲେକିନ୍ ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, କା ଇସାନ୍ ଇଜ୍ଜକା ଆଲାର୍‌ଘି ଭିତର୍‌ନୁ ୟୋଁଲୋକ୍
         ଏନ୍ନେ ଆଲାର୍ ରାନାଏ, ଏକାର୍ କା ଯେତ୍‌କବାକେନ୍‌ତକ୍ ପାର୍‌ମେଶ୍ଵାର୍‌ସ୍‌କି ରାଜୀନ୍ ମା ଏରର୍, ହତ୍‌କତକ୍‌ହି
         ମା ଖିନାଏ।”ଯୀଶୁସ୍‌କି ରୂପ୍ ବାଦ୍‌ଲାରାନା(ମାତିସ୍ ୧୭:୧-୮; ମାର୍‌କୁସ୍ ୯:୨-୮)28 ଇ କାତ୍‌ଥାଘି ଲାଗ୍‌ଭାଗ୍ ଆଠ୍‌ ନଅ ଦିନ୍‌ଘି ପାଛ୍‌ଲି ଯୀଶୁସ୍ ପାତ୍ରାସ୍, ଯୋହାନ୍ ଆରୁ ୟାକୁବ୍‌ସିନ୍
         ତାଙ୍ଘାଗାନେ ଅଚ୍ଚାସ୍ ଆରୁ ବିନ୍ତି କାମାଗେ ଅଣ୍ଟା ପାର୍ତ୍ତା ମିଆଁ ଆର୍‌ଗିୟାସ୍। 29 ବିନ୍ତି କାମ୍‌ନା ବାକେନ୍, ଯୀଶୁସ୍‌କି ଚେହେରାଘି ରୂପ୍ ବାଦ୍‌ଲାରାଚା କେରା, ଆରୁ ତାଙ୍ଘା ଆତ୍ତ୍‌କା
         ଚିଢ଼ାଦ୍ ଧୋବ୍ ମାନ୍‌ଚାକେରା ଆରୁ ବିଲ୍ଲୀ ଲେଖା ବିଲ୍‌ଚାଗେ ଲାଗ୍ଗିୟାଦ୍। 30 ଆରୁ ଏରା, ମୁଶା ନାବୀସ୍ ଆରୁ ଏଲିୟାସ୍, ଇବ୍ଡ଼ା ଦୁଇ ଲୋକ୍ ଆଲାର୍ ତାଙ୍ଘାଗାନେ କାଚ୍‌ନେଖ୍‌ରାଲିୟାର୍।
         31 ଆବ୍ଡ଼ାର୍ ସରଗ୍‌ତା ମାହିମାତି ଦର୍ଶନ୍ ଚିଇକିରି, ଯେରୁଶାଲେମ୍‌ନୁ ମାନ୍ନାବାଲା ଯୀଶୁସ୍‌କି ମରନ୍‌ଘି
         ବାରେନୁ କାଚ୍‌ନେଖ୍‌ରାଲିୟାର୍। 32 ପାତ୍ରାସ୍ ଆରୁ ତାଙ୍ଘା ସାଙ୍ଗେର୍ ଏକାର୍ କା ହାନ୍ଦ୍ରାଲିୟାର୍, ଆବ୍ଡ଼ାର୍ ପୁରାପୁରୀ ଏଜ୍ରାର୍ କେରାର୍,
         ତା ଆବ୍ଡ଼ାର୍ ଯୀଶୁସ୍‌କି ମାହିମାବନ୍ ଆରୁ ତାଙ୍ଘାଗାନେ ଆ ଦୁଇ ଲୋକ୍ ଆଲାରିନ୍ ଇଜ୍ଜକାନ୍ ଏରିୟାର୍।
         33 ଆବ୍ଡ଼ାର୍ ଆ ଆଡ୍ଡାନ୍ତି ବିଦା ମାନା ବେଦ୍ଦାଲିୟାରିନ୍, କା ପାତ୍ରାସ୍ ଯୀଶୁସିନ୍ ତେଙ୍ଗିୟାସ୍, “ହେ
         ଗୁରୁ, ଇସାନ୍ ରାଗେ ନାହ୍ମାଲାଗାନ୍ କେତ୍‌କ ବାନେ ମାନଦ୍‌ନେ: ଇସାନ୍ ନାମ୍ ମୁନ୍‌ଟା ତାମ୍ଵୁ ଗାଡ଼ତ୍‌ନେ,
         ନିମାଗେ ଅଣ୍ଟା, ମୁଶାସ୍‌କେ ଅଣ୍ଟା, ଆରୁ ଏଲିୟାସ୍‌କେ ଅଣ୍ଟା।” ଆସ୍ ବାଲ୍ଲାଲିୟାସ୍ କା ଏନ୍ଦେର୍
         ତେଙ୍ଗାଲ୍‌ଦାସ୍। 34 ଆସ୍ ତେଙ୍ଗାଲିୟାସ୍ କା ଅଣ୍ଟା ବାଦ୍‌ଲି ବାରିକିରି ଆବ୍ଡ଼ାରିନ୍ କୁଲ୍ଲେଇଚା, ଆରୁ ଆବ୍ଡ଼ାର୍ ବାଦ୍‌ଲିଘି
         କୁଲ୍ଲନାନ୍ ଏରିକିରି ଏଲ୍‌ଚିୟାର୍ କେରାର୍। 35 ଆରୁ ଆ ବାଦ୍‌ଲିନ୍ତି ଶବଦ୍ ମେନ୍ଦ୍ରାଦ୍, “ଇସ୍ ଏଙ୍ଘା ହାଦ୍ଦୁସ୍ ଏନ୍ ଇସିନ୍ ଚାଜ୍ଜକାଦାନ୍, ଇସ୍‌କି
         ବଚନ୍‌ବନ୍ ମେନା।” 36 ଇ ଶବଦ୍ ମେନ୍ଦର୍‌କା ପାଛ୍‌ଲି ଯୀଶୁସ୍ ଅଥାସ୍ ରାଚାସ୍‌କେରାସ୍; ଚେଲାଜାମାର୍ ଇଦ୍‌ଘି ବାରେନୁ କାଡ଼େ-କାଡ଼େ
         ରାଚାର୍, ଆରୁ ଆବ୍ଡ଼ାର୍ ଏକାନ୍ ଏର୍‌କାଚାର୍ ଆଦ୍‌ଘି ବାରେନୁ ହୁ ସାମାୟନୁ ନେକାନ୍‌ହି ମା ତେଙ୍ଗିୟାର୍।ଯୀଶୁସ୍ ଭୁତ୍ତୁ ଲାକ୍କା ଅଣ୍ଟା କୁକ୍କସିନ୍ ବାନେ କାମାଲ୍‌ଦାସ୍(ମାତିସ୍ ୧୭:୧୪-୧୮; ମାର୍‌କୁସ୍ ୯:୧୪-୨୭)37 ନାନ୍ନୁ ଉଲ୍ଲା ଯେତ୍‌କବାକେନ୍ ଆବ୍ଡ଼ାର୍ ପାର୍ତ୍ତାନ୍ତି କିୟାଁ ଏତ୍ତିୟାର୍ ହତ୍‌କବାକେନ୍ ଆଲାର୍‌ଘି
         ଅଣ୍ଟା ବାଡ଼୍‌କା ଭିଡ଼୍ ଯୀଶୁସିନ୍ ଭେଁଟ୍ ମାନାଗେ ବାର୍‌ଚା। 38 ଆରୁ ଏରା ଭିଡ଼୍‌ନ୍ତି ଅଣ୍ଟା ଆଲାସ୍ ଚିର୍‌ରା ରାଇକିରି ତେଙ୍ଗିୟାସ୍, “ହେ ଗୁରୁ, ଏନ୍ ନିମାନ୍ ଆର୍‌ଜୀବିନ୍ତି
         କାମାଲ୍‌ଦାନ୍ କା ନିମ୍ ଏଙ୍ଗ୍‌ଦାସ୍‌କି ମିଆଁ ଦାୟା କାମା; ଏନ୍ଦେର୍‌ଗେକା ଆସ୍ ଏଙ୍ଘାଏ ଅଣ୍ଟା ଖାଲି
         ହାଦ୍ଦୁସ୍। 39 ଆରୁ ଏରା, ଏକା-ଏକା ବାକେନ୍ ଆସିନ୍ ଭୁତ୍ତୁ ଧାରି, ଆଙ୍ଗେନ୍ ଆସ୍ ହଠାତ୍ ଚିର୍‌ରାରାଦାସ୍; ଆରୁ ଆସ୍‌କି
         ମେଦୁନ୍ ଏନ୍ନେ ଆଇଁଠିଚିକା ଆସ୍‌କି ଥୁମ୍‌ଣାନ୍ତି ବଟ୍ଟେ ଉର୍‌ଖି; ଆରୁ ଆଦ୍ ଆସିନ୍ ଖାଦିଛେଦେ କାମିକିରି
         ୟୋଁ ତର୍‌ସର୍‌ତି ଉର୍‌ଖି। 40 ଏନ୍ ନିହ୍ମା ଚେଲାରିନ୍ ଆବନ୍ ଅଥ୍‌ରାଗେ ଆର୍‌ଜୀବିନ୍ତି କାମ୍‌ଚ୍‌କାନ୍, ଲେକିନ୍ ଆବ୍ଡ଼ାର୍ ଅଥ୍‌ରା
         ପଲ୍ଲିୟାର୍।” 41 ଯୀଶୁସ୍ ଯାବାବ୍ ଚିଚ୍ଚାସ୍, “ହେ ବିଶ୍ୱାସ୍ ମା କାମୁ ଆରୁ ବଦ୍‌ମାସ୍ ପିଢ଼ିରୋ, ଏନ୍ ୟୋଁ ଦିନ୍‌ତକ୍
         ନିହ୍ମାଗାନେ ରନ୍? ୟୋଁ ଦିନ୍‌ତକ୍ ନିମାନ୍ ସାହନ୍ ଆରୁ ରନ୍?” ଆନ୍ତିନ୍ ଯୀଶୁସ୍ ଆ ଆଲାସିନ୍ ତେଙ୍ଗିୟାସ୍,
         ନିଙ୍ଗ୍‌ଦାସିନ୍ ଇସାନ୍ ଅନ୍ଦ୍ରା। 42 ଆ କୁକ୍କସ୍ ଚାହାଗେ ବାରାଲିୟାସିନ୍ କା ଭୁତ୍ତୁଦ୍ ଆସିନ୍ ହେଁହ୍‌ଲାନୁ କାଚ୍‌ଡ଼ିକିରି ଆଏଁଠେଇଚା,
         ଲେକିନ୍ ଯୀଶୁସ୍ ଆ ଭୁତ୍ତୁନ୍ ଧାମ୍‌କାଚାସ୍ ଆରୁ କୁକ୍କସିନ୍ ବାନେ କାମିକିରି ତାମ୍ଵାସ୍‌କେ ସୋଁପ୍‌ଚେଇଚାସ୍।
         43 ପାର୍‌ମେଶ୍ଵାର୍‌ସ୍‌କି ଇ ମାହାନ୍ ନାଲ୍‌ଖୁନ୍ ଏରିକିରି ହୁସାନ୍ ରୁ ଜାମା ଆଲାର୍ ଆଚ୍‌ମିତ୍ ମାନ୍‌ଚାର୍
         କେରାର୍।ଯୀଶୁସ୍ ତାଙ୍ଘା ଦୁଃଖୁ ଆରୁ ମରନ୍‌ଘି ବାରେନୁ ଦୁସ୍‌ରାଥର୍ ତେଙ୍ଗାଲ୍‌ଦାସ୍(ମାତିସ୍ ୧୭:୨୨,୨୩; ମାର୍‌କୁସ୍ ୯:୩୦-୩୨)ଜାମା ଆଲାର୍ ଯୀଶୁସ୍‌କି ନାଲ୍‌ଖୁନ୍ ଏରିକିରି ଆଚ୍‌ମିତ୍ ମାନାକାଲିୟାର୍, ତା ଆସ୍ ତାଙ୍ଘା ଚେଲାଜାମାରିନ୍
         ତେଙ୍ଗିୟାସ୍, 44 “ନିମ୍ ଏଙ୍ଘା ଇ କାତ୍‌ଥାନ୍ ବାନେକିରି ମନେ ଉଇୟା, କା ମୁନୁଷ୍ ହାଦ୍ଦୁସିନ୍ ତାଙ୍ଘା ବିରୋଧିର୍‌ଘି
         ହେଖ୍ଖାନୁ ସୋଁପାଚା କାଲିଦ୍।” 45 ଲେକିନ୍ ଆବ୍ଡ଼ାର୍ ଇ କାତ୍‌ଥାବନ୍ ବୁଝ୍‌ରା ପଲ୍ଲିୟାର୍, ଇଦ୍‌ଘି ମତ୍‌ଲବ୍ ଆବ୍ଡ଼ାର୍‌ଘି ଲାଗାନ୍
         ନୁହୁର୍‌କା ରାଚାକେରା ଆରୁ ଆବ୍ଡ଼ାର୍ ଇବନ୍ ବୁଝ୍‌ରା ପଲ୍ଲାଲିୟାର୍ ଆରୁ ଇଦ୍‌ଘି ବାରେନୁ ଯୀଶୁସିନ୍
         ମେନାଗେ ଆବ୍ଡ଼ାର୍ ଏଲ୍‌ଚାଲିୟାର୍।ପାର୍‌ମେଶ୍ଵାର୍‌ସ୍‌କି ରାଜୀନୁ ନେଦ୍ ବାଡ଼୍‌କାର୍(ମାତିସ୍ ୧୮:୧-୫; ମାର୍‌କୁସ୍ ୯:୩୩-୩୭)46 ଚେଲାଜାମାର୍‌ଘି ମାଝାନୁ ଇ କାତ୍‌ଥାଘି ଲାଗାନ୍ କାଁଟ୍‌ଛାଁଟ୍ ମାନ୍‌ଚା କା ନାହ୍ମା ଭିତର୍‌ନୁ ନେଦ୍
         ବାଡ଼୍‌କାର୍। 47 ଯୀଶୁସ୍ ଆବ୍ଡ଼ାର୍‌ଘି ସୋଚ୍‌ବନ୍ ଆହିକିରି, ଅଣ୍ଟା ହାଦ୍ଦୁସିନ୍ ମେହିଁୟାସ୍ ଆରୁ ଆସିନ୍ ତାଙ୍ଘା ଚାହାନୁ
         ଇଲ୍‌ତିକିରି, 48 ଆବ୍ଡ଼ାରିନ୍ ତେଙ୍ଗିୟାସ୍, “ନେଦ୍ ଏଙ୍ଘା ନାମେନୁ ଇ ହାଦ୍ଦୁସିନ୍ ଗ୍ରହନ୍ କାମ୍‌ନାଏ, ଆବ୍ଡ଼ାର୍ ଏଙ୍ଗାନ୍
         ଗ୍ରହନ୍ କାମ୍‌ନାଏ; ଆରୁ ନେଦ୍ ଏଙ୍ଗାନ୍ ଗ୍ରହନ୍ କାମ୍‌ନାଏ, ଆବ୍ଡ଼ାର୍ ଆସିନ୍‌ହି ଗ୍ରହନ୍ କାମ୍‌ନାଏ
         ଏକାସ୍ କା ଏଙ୍ଗାନ୍ ତାଏକାଦାସ୍, ଏନ୍ଦେର୍‌ଗେକା ନିହ୍ମା ଜାମାର୍‌ଘି ଭିତର୍‌ନୁ ନେଦ୍ ଜାମାର୍‌ଘିନ୍ତି
         ଛୋଟେର୍, ଆବ୍ଡ଼ାରିନ୍ ନିହ୍ମା ଭିତର୍‌ନୁ ଜାମାର୍‌ଘିନ୍ତି ବାଡ଼୍‌କାର୍।” 49 ଆଙ୍ଗେନ୍ ଯୋହାନ୍‌ସ୍ ତେଙ୍ଗିୟାସ୍, “ହେ ଗୁରୁ, ଏମ୍ ଅର୍‌ତୁସିନ୍ ନିହ୍ମା ନାମେ ହୋଇକିରି ଭୁତ୍ତୁନ୍
         ଅଥ୍‌ର୍‌ନାନ୍ ଏର୍‌କାମ୍, ଆରୁ ଏମ୍ ଆସିନ୍ ମାନା କାମାଗେ କୋଶିଷ୍ କାମ୍‌ଚ୍‌କାମ୍, ଏନ୍ଦେର୍‌ଗେକା
         ଆସ୍ ଏହ୍ମା ଦଲ୍‌ତା ମାଲ୍‌ଦାସ୍।” 50 ଲେକିନ୍ ଯୀଶୁସ୍ ତେଙ୍ଗିୟାସ୍, “ଆସିନ୍ ମାନା ଆମା କାମା; ଏନ୍ଦେର୍‌ଗେକା ଏକାର୍ ନିହ୍ମା ବିରୁଦ୍ଧ୍‌ନୁ
         ମାଲ୍‌କାରିନ୍, ଆବ୍ଡ଼ାର୍ ନିହ୍ମାଗାନେ ରାନାଏ।”ସାମାରୀଆ ପାଡ଼ାନୁ ଯୀଶୁସ୍‌କି ବିରୋଧ୍ କାମାଲ୍‌ନାଏ(ମାର୍‌କୁସ୍ ୯:୩୮-୪୦)51 ଯେତ୍‌କବାକେନ୍ ଯୀଶୁସ୍‌କି ସରଗ୍ କାଲାଗେ ସାମାୟ ଆଣ୍‌ସିଆକେରା, ହତ୍‌କବାକେନ୍ ଆସ୍ ଯେରୁଶାଲେମ୍ ସହର୍
         କାଲାଗେ ସୋଚ୍ଚାସ୍। 52 ଆରୁ ଖବର୍ ଚିଉ ଆଲାରିନ୍ ତାଙ୍ଘା ଆଘ୍‌ଲି ତାଇୟାସ୍। ଆବ୍ଡ଼ାର୍ କେରାର୍ ଆରୁ ଯୀଶୁସ୍‌କି ଲାଗାନ୍ ଆଡ୍ଡା
         ଯୋଗାଡ଼୍ କାମାଗେ ସାମାରୀ ଜାମାର୍‌ଘି ଅଣ୍ଟା ପାଡ଼ାଗେ କେରାର୍। 53 ଆଲାର୍ ଯୀଶୁସିନ୍ ଗ୍ରହନ୍ ମା କାମ୍‌ଚାର୍, ଏନ୍ଦେର୍‌ଗେକା ଆସ୍ ଯେରୁଶାଲେମ୍ କାଲିୟାସ୍। 54 ଯୀଶୁସ୍‌କି ଚେଲାର୍ ୟାକୁବ୍ ଆରୁ ଯୋହାନ୍‌ସ୍ ଇବନ୍ ଏରିକିରି ତେଙ୍ଗିୟାର୍, “ହେ ପ୍ରାଭୁ, ନିମ୍ କାଁଏ
         ଚାହଁର୍ ତା ଏରା ଏନ୍ନେ ତେଙ୍ଗମ୍, କା ଆକାଶ୍‌ତି ଚିଚ୍ଚୁ ଖାତ୍‌ର୍‌ନାଦ୍ ଆରୁ ଇବ୍ଡ଼ା ଆଲାରିନ୍ ବାସ୍‌ନା
         ଚିନାଦ୍?” 55 ଲେକିନ୍ ଯୀଶୁସ୍ କିର୍‌ରେ ଏରିକିରି ଆବ୍ଡ଼ାରିନ୍ ଧାମ୍‌କାଚାସ୍, [ଆରୁ ତେଙ୍ଗିୟାସ୍, “ନିମ୍ ଏକା ଆତ୍ମାତି
         ଏନ୍ନେ ତେଙ୍ଗ୍‌ଦାର୍ ଆବନ୍ ନିମ୍ ବାଲ୍‌ଦାରିନ୍। ଏନ୍ଦେର୍‌ଗେକା ମୁନୁଷ୍ ହାଦ୍ଦୁସ୍ ଆଲାର୍‌ଘି ଜୀଆନ୍
         ନାଶ୍ କାମାଗେ ମାଲ୍ଲା ବାରୁସ୍ ଲେକିନ୍ ବାଛାବାଗେ ବାର୍‌ଚ୍‌କାଦାସ୍।”] 56 ଆନ୍ତିନ୍ ଆବ୍ଡ଼ାର୍ ଆରୁ ଅଣ୍ଟା ନାନ୍ନା ପାଡ଼ାଗେ କେରାର୍।ଯୀଶୁସ୍‌କି ଚେଲା ଏସ୍‌କେ ମାନ୍ନା କାତ୍‌ଥା(ମାତିସ୍ ୮:୧୯-୨୨)57 ଯୀଶୁସ୍ ତାଙ୍ଘା ଚେଲାର୍‌ଗାନେ ପାବୁନୁ କାଲିୟାସିନ୍ କା, ନେଦ୍ ଅର୍‌ତୁ ତାଙ୍ଗାନ୍ ତେଙ୍ଗିୟାର୍, “ନିମ୍
         ଏକାତାରା କର୍, ଏନ୍‌ହି ନିହ୍ମା ପାଛ୍‌ଲି-ପାଛ୍‌ଲି କନ୍।” 58 ଯୀଶୁସ୍ ଆସିନ୍ ତେଙ୍ଗିୟାସ୍, “ଡୁରୁଘି ତାଙ୍ଘାଏ ଲାତା ରାଇଦ୍ ଆରୁ ଆକାଶ୍ ତା ଓଡ଼ାଘି ତାପ୍ପା ରାଇଦ୍,
         ଲେକିନ୍ ମୁନୁଷ୍ ହାଦ୍ଦୁସ୍‌କି ଲାଗାନ୍ କୁକ୍କୁ ଉଇୟାଗେହି ଆଡ୍ଡା ମାଲ୍ଲାଦିନ୍।” 59 ଆନ୍ତିନ୍ ଆସ୍ ଆରୁ ଦୁସ୍‌ରାସିନ୍ ତେଙ୍ଗିୟାସ୍, “ଏଙ୍ଘା ପାଛ୍‌ଲି ବୁଙ୍ଗାବାରା।” ଲେକିନ୍ ଆସ୍ ତେଙ୍ଗିୟାସ୍,
         “ହେ ପ୍ରାଭୁ, ଏଙ୍ଗାନ୍ ଆଘ୍‌ଲି ଏଙ୍ଘା ବୁଆସିନ୍ ମାଁଣାଗେ କାଲା ଚିଆ।” 60 ଯୀଶୁସ୍ ଆସିନ୍ ତେଙ୍ଗିୟାସ୍, “ନେଦ୍ ଆତ୍ମିକ୍‌ତି କେଚ୍ଚାର୍ କେର୍‌କାନାଏ ଆବ୍ଡ଼ାରିନ୍ ନିଜର୍ କେଚ୍ଚକାରିନ୍
         ମାଁଣାଗେ ଚିଆ, ଲେକିନ୍ ନିନ୍ କାଲା ଆରୁ ପାର୍‌ମେଶ୍ଵାର୍‌ସ୍‌କି ରାଜୀଘି ବାରେନୁ ପ୍ରଚାର୍ କାମା।”
         61 ହତ୍‌କବାକେନ୍ ଆରୁ ଅଣ୍ଟା ଆଲାସ୍ ତେଙ୍ଗିୟାସ୍, “ହେ ପ୍ରାଭୁ, ଏନ୍ ନିହ୍ମା ପାଛ୍‌ଲି କନ୍; ଲେକିନ୍
         ଏଙ୍ଗାନ୍ ଏଙ୍ଘା ଆଡ଼୍‌ପାନ୍ତା ଆଲାର୍‌ସ୍‌ତି ବିଦା ହୁଆଗେ ଛୁଟି ଚିଆ।” 62 ଯୀଶୁସ୍ ଆସିନ୍ ତେଙ୍ଗିୟାସ୍, “ନେଦ୍ ଗହ୍‌ଲାନ୍ ହେଖ୍ଖାନୁ ଧାରିକିରି ପାଛ୍‌ଲି କିର୍‌ରେଚେ ଏର୍‌ନାଏ,
         ଆବ୍ଡ଼ାର୍ ପାର୍‌ମେଶ୍ଵାର୍‌ସ୍‌କି ରାଜୀଘି ଲାଇଗ୍ ମାଲ୍‌ନାଏ।”
         
            

         
      

   
      
         10
ଯୀଶୁସ୍ ସତୁର୍ ଲୋକ୍ ଚେଲାରିନ୍ ତାଇୟାଲ୍‌ଦାସ୍101 ଇଦ୍‌ଘି ପାଛ୍‌ଲି ପ୍ରାଭୁସ୍ ସତୁର୍ ଲୋକ୍‌ରିନ୍ ଚାଜ୍ଜିୟାସ୍, ଆରୁ ଏକା-ଏକା ସହର୍ ଆରୁ ଆଡ୍ଡା ଗୁଠିଗେ
         ନିଜେ କାନାବାଲା ରାଚାସ୍, ଆବ୍ଡ଼ା ଆଡ୍ଡା ଗୁଠିଗେ ଦୁଇ-ଦୁଇ ଲୋକ୍ କାମିକିରି ଆବ୍ଡ଼ାରିନ୍ ତାଙ୍ଘା
         ଆଘ୍‌ଲି ତାଇୟାସ୍। 2 ଆରୁ ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଫସଲ୍ ବାଗ୍ଗେ ରାଇଦ୍, ଲେକିନ୍ ଭୁତ୍ତିୟାର୍ ଥୋଡ଼େ ରାନାଏ;
         ହୁଦ୍‌ଘିଲାଗାନ୍ ଫସଲ୍‌ଘି ମାଲିକ୍‌ସିନ୍ ଆର୍‌ଜୀ କାମା କା ଆସ୍ ବାଗ୍ଗେ ଭୁତ୍ତିୟାର୍‌ରିନ୍ ଫସଲ୍ ହୟାଗେ
         ତାଇୟଚସ୍। 3 ନିମ୍ କାଲା; ଏରା, ଏନ୍ ନିମାନ୍ ଲାକ୍‌ଡ଼ାଘି ମାଝାନୁ ଭେଡ଼ିହାଦ୍ଦୁ ଲେଖା ତାଇୟାଲ୍‌ଦାନ୍। 4 ନିମ୍ ନିହ୍ମା ପାବୁଗେ ଏନ୍ଦେର୍‌ହି ଆମ୍‌କେ ହୁଆ। ଏନ୍ନେକା ମୁଁଣା, ପାଏସା ମୁଁଣା, ଆରୁ ଜୁତାହି ଆମ୍‌କେ
         ହୁଆ; ଆରୁ ନିମ୍ ପାବୁନୁ ନେକାନ୍‌ହି ଯୋହାର୍ ଆମ୍‌କେ କାମା। 5 ଆରୁ ଏକା ଆଡ଼୍‌ପାନୁ ନିମ୍ କରର୍, ଆସାନ୍ ପହ୍‌ଲେ ତେଙ୍କେ, ‘ଇ ଆଡ଼୍‌ପାନୁ ଶାନ୍ତି ମାନ୍ନାଦ୍।’ 6 ଆରୁ ଯଦି ଆସାନ୍ ଅର୍‌ତୁହି ଶାନ୍ତି ହାଖ୍ଖନାଘି ଲାଇଗ୍ ରର୍, ହାଲେ ନିହ୍ମା ଶାନ୍ତି ଆବ୍ଡ଼ାର୍‌ଘି
         ମିଆଁ ରଦ୍, ଆରୁ ଯଦି ଅର୍‌ତୁହି ଶାନ୍ତିଘି ଲାଇଗ୍ ମା ରାନାଏ ହାଲେ ଶାନ୍ତି ନିହ୍ମାସାନ୍ କିର୍‌ର ବାରୋ।
         7 ଆରୁ ଆ ଆଡ଼୍‌ପାନୁନ୍ ରାକେ, ଆସାନ୍ ଏନ୍ଦେର୍ ଅନା ମହାଁଗେ ଚର୍, ଆବନ୍ ଅନ୍‌କେ ମହ୍ଁକେ, ଏନ୍ଦେର୍‌ଗେକା
         ଭୁତ୍ତିୟାର୍ ଜାମାର୍ ଭୁତ୍ତି ହାଖ୍ଖନାଘି ଲାଇଗ୍ ରାନାଏ; ଆରୁ ଅଣ୍ଟା ଆଡ଼୍‌ପାନ୍ତି ଆରୁ ଅଣ୍ଟା ଆଡ଼୍‌ପାଗେ
         ଆମ୍‌କେକାଲା। 8 ଆରୁ ଏକିନ୍ ସହର୍‌ନୁ ନିମ୍ କରର୍, ଆରୁ ଆସ୍‌ତା ଆଲାର୍ ନିମାନ୍ ଗ୍ରହନ୍ କାମର୍, ତା ଆସାନ୍ ନିମାଗେ
         ଏକାନ୍ ଚିଅର୍ ଆବନ୍ ଅନ୍‌କେ ମହ୍ଁକେ। 9 ଆ ଆଡ୍ଡାନୁ ରୁ ବେହ୍ମରିୟାରିନ୍ ବାନେ କାମ୍‌କେ ଆରୁ ଆବ୍ଡ଼ାରିନ୍ ତେଙ୍କେ, ‘କା ପାର୍‌ମେଶ୍ଵାର୍‌ସ୍‌କି
         ରାଜୀଦ୍ ନିହ୍ମା ଚାହାଗେ ବାର୍‌ଚା କେର୍‌କିଚି।’ 10 ଲେକିନ୍ ଏକିନ୍ ସହର୍‌ଗେ କରର୍, ଆରୁ ଆସ୍‌ତା ଆଲାର୍ ନିମାନ୍ ଗ୍ରହନ୍ ମା କାମ୍‌ନାଏ, ହାଲେ ଆସ୍‌ତି
         ବାହ୍‌ରି ଉର୍‌ଖ୍‌ନା ବାକେନ୍ ହାଟ୍ଟେଗୁଠିନୁ ଏନ୍ନେ ତେଙ୍କେ ଚିକେ, 11 ‘ନିହ୍ମା ସହର୍‌ତା ଏକା ଧୁଲି, ଏହ୍ମା ହେଡ୍ଡୁନୁ ଲାଠ୍‌କିଚି, ଆବନ୍‌ହି ନିହ୍ମା ଲାଗାନ୍ ହେତ୍ତା ଚାଲ୍‌ଦାମ୍;
         ହାଲେହି ନିମ୍ ଆହା କା ପାର୍‌ମେଶ୍ଵାର୍‌ସ୍‌କି ରାଜୀଦ୍ ନିହ୍ମା ଚାହାଗେ ବାର୍‌ଚା କେର୍‌କିଚି।’ 12 ଏନ୍ ନିମାନ୍ ତେଙ୍ଗାଲ୍‌ଦାନ୍ ପାର୍‌ମେଶ୍ଵାର୍‌ସ୍ ଆଲାର୍‌ଘି ନ୍ୟାୟ କାମ୍‌ନାଘି ହୁ ଉଲ୍ଲାନୁ ଢେର୍
         ବଛର୍‌ଘି ଆଘ୍‌ଲି ସଦୋମ୍ ସହର୍‌ନୁ ରାନାବାଲା ଆଲାର୍‌ଗେ ଏକା ଦଣ୍ଡ୍ ହାଖ୍ଖର୍‌କିଚା ଆବ୍ଡ଼ାର୍‌ଘିନ୍ତି
         ବାଗ୍ଗେ ଦଣ୍ଡ୍ ଆବ୍ଡ଼ା ଆଲାର୍‌ଗେ ହାଖ୍ଖର।”ଅବିଶ୍ୱାସୀ ସହର୍(ମାତିସ୍ ୧୧:୨୦-୨୪)13 “ହେ କୋରାଜୀନ୍! ସହର୍‌ତା ଆଲାରୋ ନିହ୍ମା ମିଆଁ ମୁରୁକ୍ ଦୁଃଖୁ ବାର୍‌ନାବାଲା ରାଇ ହେ ବେତ୍‌ସାଇଦା!
         ସହର୍‌ତା ଆଲାରୋ ନିହ୍ମା ମିଆଁ ମୁରୁକ୍ ଦୁଃଖୁ ବାର୍‌ନାବାଲା ରାଇ ଏନ୍ଦେର୍‌ଗେକା ପାର୍‌ମେଶ୍ଵାର୍‌ସ୍
         ନିହ୍ମା ସହର୍‌ନୁ ଏକା ଅଦ୍‌ଭୁତ୍ ନାଲ୍‌ଖୁ କାମ୍‌ଚ୍‌କାଦାସ୍, ଆ ଅଦ୍‌ଭୁତ୍ ନାଲ୍‌ଖୁନ୍ ସୋର୍ ଆରୁ
         ସିଦୋନ୍ ସହର୍‌ନୁ କାମ୍‌ଚ୍‌କା ରର୍‌ନେ ହାଲେ ତା ଆସ୍‌ତା ଆଲାର୍ ଢେର୍ ବଛର୍ ଆଘ୍‌ଲିନ୍ତି ଅଖା ଚିଢ଼ା+ ଝାପ୍‌ରିକିରି ଆରୁ ଚିନ୍ଦୁନୁ ଅକ୍କିକିରି ଆବ୍ଡ଼ାର୍ ପାସ୍ତାରାଚ୍‌କାମ୍ ବୁଲି ଏଦାଗେ ଏନ୍ନେ କାମାଲିଆର୍।
         14 ପାର୍‌ମେଶ୍ଵାର୍‌ସ୍ ଆଲାର୍‌ଘି ନ୍ୟାୟ କାମ୍‌ନା ଉଲ୍ଲାନୁ ସୋର୍ ଆରୁ ସିଦୋନ୍ ସହର୍‌ତା ଆଲାର୍‌ସ୍‌ତି
         ନିମାଗେ ବାଗ୍ଗେ ଦଣ୍ଡ୍ ହାଖ୍ଖର। 15 ଆରୁ ହେ କାଫାର୍‌ନାହୁମ୍ ସହର୍‌ତା ଆଲାରୋ, ପାର୍‌ମେଶ୍ଵାର୍‌ସ୍ ନିମାନ୍ ସରଗ୍ ଜୁଟି ମିଆଁ କାମସ୍ ନିମ୍
         କାଁଏ ଏନ୍ନେ ସୋଚ୍‌ଦାର୍? ମାଲ୍ଲା ଲେକିନ୍ ପାର୍‌ମେଶ୍ଵାର୍‌ସ୍ ନିମାନ୍ ପାତାଲ୍ ଜୁଟି କିୟାଁ କାମସ୍।”16 ଇଦ୍‌ଘି ପାଛ୍‌ଲି ଯୀଶୁସ୍ ଚେଲାଜାମାରିନ୍ ତେଙ୍ଗିୟାସ୍, “ନେଦ୍ ନିହ୍ମା କାତ୍‌ଥା ମେନ୍ନାଏ, ଆବ୍ଡ଼ାର୍
         ଏଙ୍ଘା କାତ୍‌ଥାନ୍ ମେନ୍ନାଏ; ଆରୁ ନେଦ୍ ନିମାନ୍ ଗ୍ରହନ୍ ମା କାମ୍‌ନାଏ, ଆବ୍ଡ଼ାର୍ ଏଙ୍ଗାନ୍ ଗ୍ରହନ୍
         ମା କାମ୍‌ନାଏ; ଆରୁ ଏଙ୍ଗାନ୍ ନେଦ୍ ଗ୍ରହନ୍ ମା କାମ୍‌ନାଏ, ଆବ୍ଡ଼ାର୍ ଏଙ୍ଘା ତାଇୟୁସିନ୍ ଗ୍ରହନ୍
         ମା କାମ୍‌ନାଏ।”ସତୁର୍ ଲୋକ୍ ଚେଲାର୍ କିର୍‌ରାଲ୍‌ନାଏ17 ଇଦ୍‌ଘି ପାଛ୍‌ଲି ଆବ୍ଡ଼ା ସତୁର୍ ଲୋକ୍ ଚେଲାଜାମାର୍ କିର୍‌ରିୟାର୍ ବାର୍‌ଚାର୍ ଆରୁ ଖୁସୀତି ତେଙ୍ଗିୟାର୍,
         “ହେ ପ୍ରାଭୁ, ନିହ୍ମା ନାମେତି ଭୁତ୍ତୁଗୁଠିଦ୍‌ହି ଏହ୍ମା ଅଧିନ୍‌ନୁ ରାନାଏ।” 18 ଲେକିନ୍ ଆବ୍ଡ଼ାରିନ୍ ଯୀଶୁସ୍ ତେଙ୍ଗିୟାସ୍, “ଏନ୍ ସରଗ୍‌ତି ଶାଏତାନ୍‌ବନ୍ ବିଜ୍‌ଲି ଲେଖା ଖାତ୍‌ର୍‌ନାନ୍
         ଏରାଲ୍‌କାନ୍। 19 ଏରା, ଏନ୍ ନିମାନ୍ ନେର୍‌ରୁ ଆରୁ ବିଚ୍ଛି ଗୁଠିଘି ମିଆଁ ଏକାଗେ ହକ୍ ଚିଚ୍‌କାଦାନ୍, ଆରୁ ବିରୋଧିଜାମାର୍‌ଘି
         ଶକ୍ତି ମିଆଁହି ହକ୍ ଚିଚ୍‌କାଦାନ୍; ଆରୁ ଏନ୍ଦେଦ୍‌ହି ନିହ୍ମାଏ ନୁକ୍‌ସାନ୍ କାମା ପଲ୍ଲିଦ୍। 20 ହାଲେହି ଆତ୍ମାଗୁଠିଦ୍ ନିହ୍ମା ଅଧିନ୍‌ନୁ ରାଇ ଇଦ୍‌ଘିଲାଗାନ୍ ଆମା ଲୀଝ୍‌ରା, ଲେକିନ୍ ନିମ୍ ଇଦ୍‌ଘିଲାଗାନ୍
         ଲୀଝ୍‌ରା କା ନିହ୍ମା ନାମେଦ୍ ସରଗ୍‌ନୁ ଲେଖ୍‌ଚ୍‌କା ରାଇଦ୍।”ଯୀଶୁସ୍ ବାଙ୍ଗ୍ ପାର୍‌ମେଶ୍ଵାର୍‌ସିନ୍ ଧାନ୍ୟାବାଦ୍ ଚିଇକିରି ବିନ୍ତି କାମାଲ୍‌ଦାସ୍(ମାତିସ୍ ୧୧:୨୫-୨୭; ୧୩:୧୬,୧୭)21 ହୁ ସାମାୟନୁ ଯୀଶୁସ୍ ପାବିତାର୍ ଆତ୍ମାତି ଭାର୍‌ପୁର୍ ମାନିକିରି ଖୁସୀତି ତେଙ୍ଗିୟାସ୍, “ହେ ବାଙ୍ଗ୍,
         ସରଗ୍ ଆରୁ ଦୁନିଆଁନ୍ତା ପ୍ରାଭୁ, ଏନ୍ ନିହ୍ମାଏ ମାହିମା କାମାଲ୍‌ଦାନ୍ ଏନ୍ଦେର୍‌ଗେକା ନିମ୍ ଇବ୍ଡ଼ା
         ଜାମା କାତ୍‌ଥାଗୁଠିନ୍ ଜ୍ଞାନୀ ଆରୁ ବୁଦ୍ଧିୟାର୍ ଜାମାର୍‌ସ୍‌ତି ନୁଡ଼ିକିରି, ଛୋଟେ ହାଦ୍ଦୁର୍ ଲେଖା
         ଆଲାର୍‌ସାନ୍ ଶୁଣାବାଚ୍‌କାଦାର୍। ହଁ, ହେ ବାଙ୍ଗ୍, ଏନ୍ଦେର୍‌ଗେକା ଇଦ୍ ନିମାଗେ ବାନେ ଲାଗ୍ଗିୟା।
         22 ଏଙ୍ଘା ବାଙ୍ଗ୍‌ସ୍‌ ଏଙ୍ଗାଗେ ଜାମାନ୍ ସୋଁପ୍‌ଚେଇ ଚିଚ୍‌କାଦାସ୍; ବାଙ୍ଗ୍‌ସିନ୍ ଆମ୍ବିକିରି ନେଦ୍‌ହି
         ବାଲ୍‌ନାଇନ୍ କା ହାଦ୍ଦୁସ୍ ନେଦ୍ ଆରୁ ହାଦ୍ଦୁସିନ୍ ଆମ୍ବିକିରି ଇବନ୍ ନେଦ୍‌ହି ବାଲ୍‌ନାଇନ୍ କା ବାଙ୍ଗ୍‌ସ୍‌
         ନେଦ୍, ଆରୁ ନେକାନ୍ ହାଦ୍ଦୁସ୍ ଚାଜିକିରି ପ୍ରକଟ୍ କାମ୍‌ଚ୍‌କାଦାସ୍ ଆସ୍ ଆହ୍‌ଦାସ୍।” 23 ଆନ୍ତିନ୍ ଯୀଶୁସ୍ ତାଙ୍ଘା ଚେଲାର୍‌ତାରା କିର୍‌ରେ ଏରିକିରି ଆବ୍ଡ଼ାରିନ୍ ଖାଲି ତେଙ୍ଗିୟାସ୍, “ନିମ୍
         ଏକାନ୍-ଏକାନ୍ ଏରାଲ୍‌ଦାର୍ ଆବ୍ଡ଼ାଗୁଠିନ୍ ନେଦ୍ ଏର୍‌କାନାଏ, ଆବ୍ଡ଼ାର୍ ଧଏନ୍ ରାନାଏ। 24 ଏନ୍ଦେର୍‌ଗେକା ଏନ୍ ନିମାନ୍ ତେଙ୍ଗାଲ୍‌ଦାନ୍ ନିମ୍ ଏକାନ୍-ଏକାନ୍ ଏରାଲ୍‌ଦାର୍ ଆବ୍ଡ଼ାନ୍ ଢେର୍ ନାବୀର୍
         ଆରୁ ରାଜାର୍ ଏରାଗେ ବେଦ୍ଦାଲିୟାର୍ ଲେକିନ୍ ଆବ୍ଡ଼ାର୍ ଏରା ପଲ୍ଲିୟାର୍, ଆରୁ ନିମ୍ ଏକା କାତ୍‌ଥାଗୁଠିନ୍
         ମେନାଲ୍‌ଦାର୍ ଆବ୍ଡ଼ାଗୁଠିନ୍‌ହି ଆବ୍ଡ଼ାର୍ ମେନା ବେଦ୍ଦାଲିୟାର୍ ଲେକିନ୍ ମେନା ପଲ୍ଲିୟାର୍।”ବାନେ ସାମାରୀସ୍‌କି ନମୁନା25 ଆରୁ ଏରା, ଅଣ୍ଟା ଧରମ୍ ପଣ୍ଡିତ୍‌ସ୍ ଉସ୍‌କାରାଚାସ୍ ଆରୁ ଯୀଶୁସିନ୍ ବିଡ଼୍‌ଚେ ଏରାଗେ ମେନ୍‌ଚାସ୍,
         “ହେ ଗୁରୁ, ଏଙ୍ଗାଗେ ସବୁଦିନ୍‌ତା ଜୀବନ୍ ହାଖ୍ଖାଗେ ଏନ୍ଦେର୍ କାମ୍‌ନାକାତ୍‌ଥା?” 26 ଆଙ୍ଗେନ୍ ଯୀଶୁସ୍ ଆସିନ୍ ତେଙ୍ଗିୟାସ୍, “ପାବିତାର୍ ଶାସ୍ତ୍ରନୁ ଏନ୍ଦେର୍ ଲେଖ୍‌ଚ୍‌କା ରାଇଦ୍? ନିନ୍
         ଏସ୍‌କେ ପାଢ଼୍‌ଦାଏ?” 27 ଆସ୍ ଯାବାବ୍ ଚିଚ୍ଚାସ୍, “ନିନ୍ ନିଜର୍ ପ୍ରାଭୁ ପାର୍‌ମେଶ୍ଵାର୍‌ସିନ୍ ନିଜର୍ ପୁରା ମନ୍‌ତି ନିଜର୍
         ପୁରା ଜୀଆତି ନିଜର୍ ପୁରା ଶକ୍ତିତି ଆରୁ ନିଜର୍ ପୁରା ବୁଦ୍ଧିତି ବାନେ ହାଖ୍ଖା; ଆରୁ ନିଜର୍ ପାଡ଼ୋଶୀରିନ୍
         ନିଜର୍ ଲେଖା ବାନେ ହାଖ୍ଖା।” 28 ଆଙ୍ଗେନ୍ ଯୀଶୁସ୍ ଆସିନ୍ ତେଙ୍ଗିୟାସ୍, “ନିନ୍ ଠିକ୍ ଯାବାବ୍ ଚିଚ୍‌କାଏ, ଏନ୍ନେନ୍ କାମା ହାଲେ ନିନ୍
         ସବୁଦିନ୍‌ତା ଜୀବନ୍ ହାଖ୍ଖୟ।” 29 ଲେକିନ୍ ଆସ୍ ନିଜ୍‌କେନିଜ୍ ଧାର୍ମିକ୍ ଏଦ୍‌ରାଗେ ଯୀଶୁସିନ୍ ମେନ୍‌ଚାସ୍, “ହାଲେ ଏଙ୍ଘା ପାଡ଼ୋଶୀର୍
         ନେଦ୍?” 30 ଯୀଶୁସ୍ ଯାବାବ୍ ଚିଚ୍ଚାସ୍, “ଅଣ୍ଟା ଆଲାସ୍ ଯେରୁଶାଲେମ୍‌ତି ଯେରିଖୋ କାଲିୟାସ୍ ଆରୁ ଆସିନ୍ ଡାକୁର୍
         ପାବୁନୁ ଛେକ୍‌ଚାର୍ ଆରୁ ଆବ୍ଡ଼ାର୍ ଆସ୍‌କି ଚିଢ଼ାପାଟାନ୍ ଯବର୍‌ଜସ୍‌ତି ଖଲ୍‌ଚାର୍, ମାର୍‌ପିଟ୍ କାମ୍‌ଚାର୍
         ଆରୁ ଆସିନ୍ ଦାର୍‌ମାରା ଆମ୍ବିକିରି ବୁଙ୍ଗେଇଚାର୍। 31 ହତ୍‌କବାକେନ୍ ଅଣ୍ଟା ପୁରୋହିତ୍‌ସ୍ ହୁ ପାବୁନୁ କାଲିୟାସ୍, ଆରୁ ଆସ୍ ଆସିନ୍ ଏରିକିରି ପାଖିୟା ରାନାତି
         ପାବୁଘି ହା ପାଖ୍‌ତି ମାନିକିରି ବୁଙ୍ଗିୟାସ୍। 32 ହନ୍ନେନ୍ ଅଣ୍ଟା ଲେବୀ ଆଲାସ୍ ଆ ଆଡ୍ଡାଗେ ବାର୍‌ଚାସ୍, ଆରୁ ଆସ୍‌ହି ଆସିନ୍ ଏରିକିରି ପାଖିଆରାନାତି
         ବୁଙ୍ଗିୟାସ୍। 33 ଲେକିନ୍ ଇଦ୍‌ଘି ପାଛ୍‌ଲି ହୁ ପାବୁନୁ ଅଣ୍ଟା ସାମାରୀ ଆଲାସ୍ ବାର୍‌ଚାସ୍, ଆସିନ୍ ଏରିକିରି ସାମାରୀ
         ଆଲାସ୍‌କେ ସଗ୍ଗେ ଲାଗ୍ଗିୟା। 34 ଆ ସାମାରୀ ଆଲାସ୍ ଆସ୍‌କି ଚାହାଗେ କେରାସ୍ ଆରୁ ଆସ୍‌କି ଖାଦିନୁ ଅଙ୍ଗୁର୍ ରାସେ ଆରୁ ଇସୁଙ୍ଗ୍ ଲାଗାବାଇକିରି
         ପଟି ହିଁଚାସ୍, ଆରୁ ଆସ୍ ଆସିନ୍ ତାଙ୍ଘା ଗାଧାନୁ ଅକ୍ତିକିରି ଅଣ୍ଟା ଭାଡ଼ା ଆଡ଼୍‌ପାଗେ ଅଚ୍ଚାସ୍,
         ଆରୁ ତାଙ୍ଘା ସେବା କାମ୍‌ଚାସ୍। 35 ଆଦ୍‌ଘି ନାନ୍ନୁ ଉଲ୍ଲା ଆସ୍ ଦୁଇ ଦିନ୍‌ତା ମଜ୍‌ରୀ ଯେତ୍‌କ ମାନିଦ୍ ଆତ୍‌କ ପାଏସା ଆ ଆଡ଼୍‌ପାନ୍ତା
         ମାଲିକ୍‌ସ୍‌କେ ଚିଚ୍ଚାସ୍, ଆରୁ ଆସିନ୍ ତେଙ୍ଗିୟାସ୍, ‘ନିମ୍ ଇସ୍‌କି ସେବା କାମ୍‌କେ ଯଦି ଆରୁ ବାଗ୍ଗେ
         ଖାର୍ଚ୍ଚା ମାନଦ୍ ହାଲେ, ଏନ୍ କିର୍‌ନାବାକେନ୍ ନିମାଗେ ଚିଅନ୍‌ଲାଗନ୍।’ 36 ନିଙ୍ଘା ସୋଚ୍‌ନାନୁ ଆବ୍ଡ଼ା ତିନ୍ ଲୋକ୍ ଭିତର୍‌ନୁ, ଡାକୁର୍‌ଘି ହାବୁଡ଼ନୁ ଖାତ୍‌ର୍‌କା ଆଲାସ୍‌କି
         ପାଡ଼ୋଶୀ ନେଦ୍?” 37 ଆ ଧରମ୍ ପଣ୍ଡିତ୍‌ସ୍ ଯାବାବ୍ ଚିଚ୍ଚାସ୍, “ଆସ୍ ଏକାସ୍ କା ଆସ୍‌କି ମିଆଁ ଦାୟା କାମ୍‌ଚାସ୍।” ଯୀଶୁସ୍
         ଆସିନ୍ ତେଙ୍ଗିୟାସ୍, “କାଲା, ନିନ୍‌ହି ଏନ୍ନେନ୍ କାମ୍‌କେ।”ମାର୍ଥା ଆରୁ ମାରିୟାମ୍‌ଘି ଆଡ଼୍‌ପାଗେ ଯୀଶୁସ୍ କାଲ୍‌ଦାସ୍38 ଯେତ୍‌କବାକେନ୍ ଯୀଶୁସ୍ ତାଙ୍ଘା ଚେଲାର୍‌ଗାନେ କୁଦ୍ଦତେ-କୁଦ୍ଦତେ ଅଣ୍ଟା ପାଡ଼ାଗେ ବାର୍‌ଚାସ୍, ଆରୁ
         ମାର୍ଥା ନାମେଘି ଅଣ୍ଟା ଆଲିଦ୍ ତାଙ୍ଘା ଆଡ଼୍‌ପାଗେ ପାହି ମେହିଁୟାଦ୍। 39 ଆଦ୍‌ଘି ମାରିୟାମ୍ ନାମେଘି ଅଣ୍ଟା ବୁହୁଣୀ ରାଚା। ଆଦ୍ ପ୍ରାଭୁସ୍‌କି ହେଡ୍ଡମୁଲିନୁ ଅକ୍କିକିରି ବଚନ୍
         ମେନାଲିୟା। 40 ଲେକିନ୍ ମାର୍ଥାଦ୍ ସେବା କାମ୍‌ନାଘି ତିୟାରିନୁ ବ୍ୟସ୍ତ୍ ରାଚା, ହୁଦ୍‌ଘିଲାଗାନ୍ ଆଦ୍ ଯୀଶୁସ୍‌କି
         ଚାହା ବାରିକିରି ତେଙ୍ଗିୟାଦ୍, “ହେ ପ୍ରାଭୁ, ଏଙ୍ଗ୍‌ଡ଼ିଦ୍ ଯେ ଏଙ୍ଘା ମିଆଁ ଜାମା ନାଲ୍‌ଖୁଘି ଭାର୍
         ଚିଚ୍ଚା ଲାକ୍କିଚି ନିମାଗେ ଏନ୍ଦେର୍‌ହି ଚିନ୍ତା ମାଲ୍ଲା କାଁଏ? ଇବନ୍ ତେଙ୍ଗା କା ଏଙ୍ଗାନ୍ ମଦେତ୍
         କାମଦ୍।” 41 ଲେକିନ୍ ପ୍ରାଭୁସ୍ ମାର୍ଥାନ୍ ଯାବାବ୍ ଚିଚ୍ଚାସ୍, “ଏ ମାର୍ଥା, ଏ ମାର୍ଥା; ନିନ୍ ଢେର୍ କାତ୍‌ଥାଘି
         ବାରେନୁ ଚିନ୍ତା କାମାଲ୍‌ଦିନ୍ ଆରୁ ବ୍ୟସ୍ତ୍ ଆତ୍‌ଲ୍‌ଦି। 42 ଲେକିନ୍ ଅଣ୍ଟା କାତ୍‌ଥା ଖାଲି ଦାର୍‌କାର୍ ରାଇଦ୍, ମାରିୟାମ୍‌ଦ୍ ଜାମାର୍‌ଘିନ୍ତି ବାନେ ଭାଗ୍‌ବନ୍
         ଚାଜ୍ଜକିଚି ଆବନ୍ ଇଦ୍‌ଘିସ୍ତି ହୁଆ ମା କାଇ।”
         
            
               	ଅଖା ଚିଢ଼ା ମତ୍‌ଲବ୍ ଯୀଶୁସ୍‌କି ସାମାୟନୁ ଆଲାର୍ ନିଜର୍ ପାପ୍‌ତି ମନ୍ ପରିବର୍ତ୍ତନ୍ କାମ୍‌ଚ୍‌କାମ୍
                     ବୁଲି ଏଦାଗେ ପଶୁଘି ଚୁଟ୍ଟିତି ତିଆର୍ ମାନ୍‌ଚ୍‌କା ଚିଢ଼ା ଆତ୍ତାଲିୟାର୍ ଆରୁ ଚିନ୍ଦୁନୁ ଅକ୍କାଲିୟାର୍
                     ଆବ୍ଡ଼ାର୍‌ଘି ଇଦ୍ ଅଣ୍ଟା ରୀତି ରାଚା

ଯୀଶୁସ୍ ବିନ୍ତି କାମାଗେ ଶିଖାବାଲ୍‌ଦାସ୍(ମାତିସ୍ ୬:୯-୧୩; ୭:୭-୧୧)111 ଅହନ୍ ଯୀଶୁସ୍ ଏକିନ୍ ଅଣ୍ଟା ଆଡ୍ଡାନୁ ବିନ୍ତି କାମାଲିୟାସ୍। ଆସ୍ ବିନ୍ତି ମୁଞ୍ଜକା ପାଛ୍‌ଲି, ତାଙ୍ଘାଏ
         ଚେଲାର୍‌ଘି ଭିତର୍‌ନୁ ଅର୍‌ତୁସ୍ ତାଙ୍ଗାନ୍ ତେଙ୍ଗିୟାସ୍, “ହେ ପ୍ରାଭୁ, ଯୋହାନ୍‌ସ୍ ଏସ୍‌କେ ତାଙ୍ଘା
         ଚେଲାରିନ୍ ବିନ୍ତି କାମାଗେ ଶିଖାବାଚାସ୍ ଆନ୍ନେ ନିମ୍‌ହି ଏମାନ୍ ବିନ୍ତି କାମାଗେ ଶିଖାବା।”2 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଯେତ୍‌କବାକେନ୍ ନିମ୍ ବିନ୍ତି କାମର୍ ହତ୍‌କବାକେନ୍
         ତେଙ୍କେ:‘ହେ ବାଙ୍ଗ୍, ନିହ୍ମା ନାମେ ପାବିତାର୍ ମାନ୍ନାଦ୍, ନିହ୍ମା ରାଜୀଦ୍ ବାର୍‌ନାଦ୍।’3 ‘ଏହ୍ମାଏ ରୋଜ୍‌ଦିନ୍ ଘି ଆହାର୍ ଏମାଗେ ଚିଆ’,4 ‘ଏହ୍ମା ପାପ୍ ଗୁଠିନ୍ ଛେମା କାମା,ଏନ୍ ଏନ୍ଦେର୍‌ଗେକା ଏମ୍‌ହି ନିଜର୍ ଜାମା ଦୋଷୀରିନ୍ ଛେମା କାମ୍‌ଦାମ୍, ଆନ୍ନେ ଏହ୍ମା ଦୋଷ୍‌ଗୁଠିନ୍
         ଛେମା କାମା ଆରୁ ପରୀକ୍ଷାନୁ ଏମାନ୍ ଆମାଟିଡ଼ା’।”5 ଆରୁ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିହ୍ମା ଭିତର୍‌ନୁ ନେଖିନ୍ ଏନ୍ନେ ସାଙ୍ଗେ ଆତ୍‌ଲ୍‌ନାଏ,
         କା ନେଖାସାନ୍ ଆଦ୍‌ମାଁହା କାଇକିରି ତେଙ୍ଗସ୍, ‘ହେ ସାଙ୍ଗେ; ଏଙ୍ଗାଗେ ମୁନ୍‌ଟା ଆସ୍‌ମା ଉଧାର୍ ଚିଆ।
         6 ଏନ୍ଦେର୍‌ଗେକା ଏଙ୍ଘାଏ ଅଣ୍ଟା ସାଙ୍ଗେସ୍ ଏଙ୍ଘାସାନ୍ ବାର୍‌ଚ୍‌କାଦାସ୍, ଆରୁ ଏଙ୍ଘାସାନ୍ ଅନ୍‌ତା
         ମହଁତାଗେ ଏନ୍ଦେର୍‌ହି ମାଲ୍ଲାଦିନ୍।’ 7 ଆରୁ ଆସ୍ ଆଡ଼୍‌ପା ଉଲ୍‌ତି ଏନ୍ନେ ଯାବାବ୍ ଚିୟସ୍, ‘ଏଙ୍ଗାନ୍ ପାରେସାନ୍ ଆମା କାମା; ଆକ୍କୁନ୍ ବାଲି
         ମୁଚ୍ଚକାମିନ୍ ଆରୁ ଏଙ୍ଘା ହାଦ୍ଦୁର୍ ଏଙ୍ଘାଗାନେ ଚୁତ୍‌କାନାଏ, ଏନ୍ ଆକ୍କୁନ୍ ଉସ୍‌କାରା ଆରୁ ଆସ୍‌ମା
         ଚିୟାଗେ ପଲ୍ଲଦାନିନ୍?’ 8 ଏନ୍ ନିମାନ୍ ତେଙ୍ଗାଲ୍‌ଦାନ୍, ଆସ୍ ତାଙ୍ଘାଏ ସାଙ୍ଗେସ୍ ହାଲେହି ଆସ୍‌ ମା ଉସ୍‌କାରସ୍, ହାଲେହି ତାଙ୍ଘା
         ସାଙ୍ଗେସ୍ ଧିୟାନ୍-ଧିୟାନ୍ ନିଅସ୍ ହାଲେ ଆସ୍ ଉସ୍‌କାରାଇକିରି ତାଙ୍ଗା ଯେତ୍‌କ ଦାର୍‌କାର୍ ଆସ୍‌କେ
         ଆତ୍‌କୋ ଚିୟସ୍। 9 ହୁଦ୍‌ଘିଲାଗାନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍, ନିଆଁ ଆରୁ ଆଦ୍ ନିମାଗେ ଚିୟାକଦ୍; ବେଦ୍ଦା, ଆଦ୍ ନିମାଗେ
         ହାଖ୍ଖରଦ୍; ଆରୁ ନିମ୍ ବାଲିନ୍ ଠୋକ୍ ଠୋକ୍ କାମା, ଆରୁ ଆଦ୍ ନିହ୍ମା ଲାଗାନ୍ ତିସ୍‌କାକୋ। 10 ଏନ୍ଦେର୍‌ଗେକା ନେଦ୍ ନିନାଏ, ଆବ୍ଡ଼ାର୍ ହାଖ୍ଖନାଏ; ନେଦ୍ ବେଦ୍ଦନାଏ, ଆବ୍ଡ଼ାର୍‌ଗେ ହାଖ୍ଖରି; ଆରୁ
         ନେଦ୍ ବାଲିବନ୍ ଠୋକ୍-ଠୋକ୍ କାମ୍‌ନାଏ, ଆବ୍ଡ଼ାର୍‌ଗେ ବାଲି ତିସ୍‌କାକୋଦ୍। 11 ଆରୁ ନିହ୍ମା ଭିତର୍‌ନୁ ଏନ୍ନେ ଏକା ବୁଆସ୍ ରାଦାସ୍, ନେକାନ୍ କା ତାଙ୍ଗ୍‌ଦାସ୍ ଆସ୍‌ମା ନିଅସ୍, ତା
         ଆସ୍‌କେ ଚାଁଚା ଚିୟସ୍; ଇଞ୍ଜୋ ନିଅସ୍, ହାଲେ ଇଞ୍ଜୋଘି ବାଦ୍‌ଲା ନେର୍‌ରୁ ଚିୟସ୍; 12 ମାଲ୍ଲାହାଲେ ଆଣ୍ଡା ନିଚ୍‌କୁନ୍ ଆଣ୍ଡାଘି ବାଦ୍‌ଲା ବିଚ୍ଛି ଚିୟସ୍ କାଁଏ? 13 ଆରୁ ନିମ୍ ଯେତ୍‌କହି ଖାରାପ୍ ରାଦାର୍ ହାଲେହି ନିମ୍ ନିହ୍ମାଏ ହାଦ୍ଦୁ ବଚ୍ଚର୍‌ଗେ ବାନେ-ବାନେ ଜିନିଷ୍‌ପତର୍
         ଚିଦାର୍, ତା ସରଗ୍‌ନୁ ରୁ ବାଙ୍ଗ୍‌ସ୍‌ ନିଜର୍ ନିଉର୍‌ଗେ ଢେର୍‌ବାଗ୍ଗେ ପାବିତାର୍ ଆତ୍ମା ଚିୟସ୍।”କେତ୍‌କ ଆଲାର୍ ତେଙ୍ଗ୍‌ନାଏ ଯୀଶୁସ୍‌କିନୁ ବେଲ୍‌ଜେବୁଲ୍ ଭୁତ୍ତୁ ଲାକ୍କିଚି(ମାତିସ୍ ୧୨:୨୨-୩୦; ମାର୍‌କୁସ୍ ୩:୨୦-୨୭)14 ଅନ୍ଦୁଲ୍ ଯୀଶୁସ୍ ଅଣ୍ଟା ଆଲାସ୍‌ସ୍ତି ଭୁତ୍ତୁନ୍ ଅଥ୍‌ରାସ୍। ଆ ଭୁତ୍ତୁଦ୍ ଆସିନ୍ କୋନ୍ଦା କାମ୍‌ଚେଇ
         ଚିଚ୍‌କିଚା। ଯୀଶୁସ୍ ଏସ୍‌କେ ଆଲାସ୍‌ସ୍ତି ଭୁତ୍ତୁନ୍ ଅଥ୍‌ରାସ୍ ହନ୍ନେନ୍ ଆସ୍ କାଚ୍‌ନେଖ୍‌ରା ଲାଗ୍ଗିୟାସ୍;
         ଆଙ୍ଗେନ୍ ଆଲାର୍ ଆଚ୍‌ମିତ୍ ମାନ୍‌ଚାର୍ କେରାର୍। 15 ଲେକିନ୍ ଆସାନ୍ ରୁ ଆଲାର୍‌ଘି ଭିତର୍‌ନୁ କେତ୍‌କ ଆଲାର୍ ତେଙ୍ଗିୟାର୍, “ଇସ୍ ଭୁତ୍ତୁଗୁଠିନ୍ ଭୁତ୍ତୁଘି
         ମୁଖ୍ୟା ବେଲ୍‌ଜେବୁଲ୍‌ଘି ମଦେତ୍‌ତି ଅଥ୍‌ର୍‌ଦାସ୍।” 16 ଆରୁ, ଆରୁ କେତ୍‌କ ଆଲାର୍ ଯୀଶୁସିନ୍ ବିଡ଼୍‌ଚେ ଏରାଗେ ଆସିନ୍ ଆକାଶ୍‌ତି ଏନ୍ଦ୍ରିନ୍ ଅଣ୍ଟା ଚିହ୍ନା
         ନିଆଲିୟାର୍। 17 ଲେକିନ୍ ଯୀଶୁସ୍ ଆବ୍ଡ଼ାର୍‌ଘି ମନ୍‌ତା କାତ୍‌ଥାନ୍ ଆହିକିରି ଆବ୍ଡ଼ାରିନ୍ ତେଙ୍ଗିୟାସ୍, “ଏକିନ୍ ରାଜୀଦ୍
         ଭାଗ୍ ମାନିକିରି ନିଜର୍ ବିରୁଦ୍ଧନୁ ଉସ୍‌କାରାଇ, ଆଦ୍ ନାଶ୍ ମାନିକାଇ; ଆରୁ ଏକା ଆଡ଼୍‌ପାନୁ ଝାଗ୍‌ଡ଼ା
         ମାନିଦ୍, ଆ ପରିବାର୍ ଛିଛିର୍‌ଛାନ୍ଦ୍ ମାନିକାଇ। 18 ଆରୁ ଯଦି ଶାଏତାନ୍‌ହି ତାହ୍ମା ଭିତ୍‌ରେ ଭାଗ୍ ମାନିକିରି ନିଜର୍ ବିରୁଦ୍ଧନୁ ଉସ୍‌କାରାଇ, ହାଲେ ତାଙ୍ଘା
         ରାଜୀ ଏସ୍‌କେ ଟିକ୍‌ରା ଅଙ୍ଗଦ୍? ଆରୁ ନିମ୍ ତେଙ୍ଗ୍‌ଦାର୍ କା ଏନ୍ ବେଲ୍‌ଜେବୁଲ୍ ଶାଏତାନ୍‌ଘି ମଦେତ୍‌ତି
         ଭୁତ୍ତୁଗୁଠିନ୍ ଅଥ୍‌ର୍‌ଦାନ୍। 19 ଲେକିନ୍ ଯଦି ଏନ୍ ବେଲ୍‌ଜେବୁଲ୍ ଶାଏତାନ୍‌ଘି ମଦେତ୍‌ତି ଭୁତ୍ତୁଗୁଠିନ୍ ଅଥର୍‌ଦାନ୍, ହାଲେ ନିହ୍ମା
         ହାଦ୍ଦୁର୍ ନେଖା ମଦେତ୍‌ତି ଭୁତ୍ତୁଗୁଠିନ୍ ଅଥ୍‌ର୍‌ନାଏ? ହୁଦ୍‌ଘିଲାଗାନ୍ ଆବ୍ଡ଼ାର୍ ନିହ୍ମାଏ ନ୍ୟାୟ
         କାମର୍। 20 ଲେକିନ୍ ଏରା ଏନ୍ ଯଦି ପାର୍‌ମେଶ୍ଵାର୍‌ସ୍‌କି ଶକ୍ତିତି ଭୁତ୍ତୁଗୁଠିନ୍ ଅଥର୍‌ଦାନ୍, ହାଲେ ସତ୍ତୁନିନ୍
         ପାର୍‌ମେଶ୍ଵାର୍‌ସ୍‌କି ରାଜୀ ନିହ୍ମା ମାଝାନୁ ବାର୍‌ଚା କେର୍‌କିଚି। 21 ଯେତ୍‌କବାକେନ୍ ଅଣ୍ଟା ତାକତ୍‌ବାଲା ଆଲାସ୍ ହାଥିଆର୍ ଧାରିକିରି ନିଜର୍ ଆଡ଼୍‌ପାନ୍ ଜାଗ୍‌ଦାସ୍, ହତ୍‌କବାକେନ୍‌ତକ୍
         ତାଙ୍ଘା ଧନ୍-ସମ୍ପତ୍ତି ବାଛ୍‌ରିକିରି ରାଇଦ୍। 22 ଲେକିନ୍ ଆସ୍‌ତି ଯଦି ବାଗ୍ଗେ ତାକତ୍‌ବାଲା ଆଲାସ୍ ଆକ୍ରମଣ୍ କାମ୍‌ଦାସ୍ ଆରୁ ଆସିନ୍ ହାରାବାଦାସ୍,
         ତା ଏକା ହାଥିଆର୍ ଘି ମିଆଁ ତାଙ୍ଘା ଭାର୍‌ଷା ରାଚା, ଆବନ୍‌ହି ତାଙ୍ଘାସ୍ତି ବାଗ୍ଗେ ତାକତ୍‌ବାଲା ଆଲାସ୍
         ଲୁଟସ୍ ହସ୍‌କସ୍ ଆରୁ ଆସ୍‌କି ଧନ୍‌ସମ୍ପତ୍ତିବନ୍ ହାଟ୍ଟଚସ୍। 23 ନେଦ୍ ଏଙ୍ଘାଗାନେ ମାଲ୍‌କାରିନ୍ ଆବ୍ଡ଼ାର୍ ଏଙ୍ଘା ବିରୁଦ୍ଧ୍‌ନୁ ରାନାଏ, ଆରୁ ନେଦ୍ ଏଙ୍ଘାଗାନେ ମା
         ଠୁଡ଼ିୟାନାଏ ଆବ୍ଡ଼ାର୍ ଛିଛିର୍‌ଛାନ୍ଦ୍ କାମ୍‌ନାଏଚିନାଏ।”24 “ଯେତ୍‌କବାକେନ୍ ଭୁତ୍ତୁଦ୍ ଅଣ୍ଟା ଆଲାସ୍‌ସ୍ତି ଉର୍‌ଖିକାଇ ଆରୁ ତାଙ୍ଘା ଆରାମ୍ ଲାଗାନ୍ ହାଏକା ଆଡ୍ଡାଗୁଠିନ୍
         ବେଦ୍ଦି, ଆରୁ ଆବନ୍ ମା ହାଖ୍ଖୀକିରି ତେଙ୍ଗି, ‘ଏନ୍ ଏକା ଆଡ଼୍‌ପାନ୍ତି ଉର୍‌କିଚେନ୍ ଆ ଆଡ଼୍‌ପାଗେ
         କିର୍‌ରନ୍‌କନ୍।’ 25 ଆରୁ କିର୍‌କାନ୍ତି ଆଦ୍ ଆ ଆଡ଼୍‌ପାନ୍ ସାଫା ସୁତ୍‌ରା ଆରୁ ସାଜାବାଚ୍‌କା ହାଖ୍ଖୀ। 26 ହତ୍‌କବାକେନ୍ ଆଦ୍ କାଇକିରି ତାଙ୍ଘାଗାନେ ଆରୁ ସାତ୍ତେଟା ଖାରାପ୍ ଭୁତ୍ତୁନ୍ ଅନ୍ଦ୍ରି, ଆରୁ ଆବ୍ଡ଼ାର୍
         ଆ ଆଡ଼୍‌ପାନୁ କରିକିରି ଆଡ଼୍‌ପାନୁ ରାନାଏ କାନାଏ, ଆରୁ ଆ ଆଲାସ୍‌ଘି ଆଘ୍‌ଲିନ୍ତା ଦାଶାନ୍ତିହି ପାଛ୍‌ଲିନ୍ତା
         ଦାଶାଦ୍ ବାଗ୍ଗେ ଖାରାପ୍ ମାନିକାଇ।”27 ଯୀଶୁସ୍ ଇବ୍ଡ଼ା କାତ୍‌ଥା ତେଙ୍ଗାଲିଆସିନ୍ କା ଆଲାର୍‌ଘି ଭିଡ଼ନ୍ତା ଅଣ୍ଟା ଆଲି ଜୋର୍‌ସେ ଚିର୍‌ରା
         ରାଇକିରି ତେଙ୍ଗିୟାଦ୍, “ଧଏନ୍ ରାଇଦ୍ ଆ ଆଲିଦ୍ ଏକାଦ୍ କା ତାଙ୍ଘା ଗରଭ୍‌ନୁ ନିମାନ୍ ଉଇୟା ଆରୁ ଗୁରସ୍
         ହାପ୍ପତାଚା।” 28 ଲେକିନ୍ ଯୀଶୁସ୍ ତେଙ୍ଗିୟାସ୍, “ହଁ; ଇବ୍ଡ଼ାଦ୍ ତା ଠିକ୍ ରାଇଦ୍, ଲେକିନ୍ ଏକାର୍ ପାର୍‌ମେଶ୍ଵାର୍‌ସ୍‌କି
         ବଚନ୍ ମେନ୍ନାଏ ଆରୁ ଆବନ୍ ମାନ୍ନାଏ ଆବ୍ଡ଼ାର୍ ଆଦ୍‌ଘିନ୍ତିହି ବାଗ୍ଗେ ଧଏନ୍ ରାନାଏ।”ଯୁନାସ୍ ନାବୀକିସ୍ ଚିହ୍ନା(ମାତିସ୍ ୧୨:୩୮-୪୨)29 ଯୀଶୁସ୍‌କି ଚାର୍‌ହି ପାଖା ଆଲାର୍‌ଘି ଭିଡ଼୍ ମାନ୍‌ତେ କାଲିୟାଦ୍ ହତ୍‌କବାକେନ୍ ଯୀଶୁସ୍ ଉପ୍‌ଦେଶ୍
         ଚିଆ ଲାଗ୍ଗିୟାସ୍ ଆରୁ ତେଙ୍ଗିୟାସ୍, “ଇ ପିଢ଼ିନ୍ତା ଆଲାର୍ ଖାରାପ୍ ରାନାଏ; ଇବ୍ଡ଼ାର୍ ଚିହ୍ନା ବେଦ୍ଦନାଏ;
         ଲେକିନ୍ ଯୁନାସ୍ ନାବୀସ୍‌କି ଚିହ୍ନା ଆମ୍ଵିକିରି ଏନ୍ଦେର୍‌ହି ଚିହ୍ନା ଇବ୍ଡ଼ାର୍‌ଗେ ମା ଚିଆକାଇଦ୍।
         30 ଏନ୍ଦେର୍‌ଗେକା ଯୁନାସ୍ ନାବୀସ୍ ଏସ୍‌କେ ନୀନିବୀ ଆଲାର୍‌ଘି ଲାଗାନ୍ ଅଣ୍ଟା ଚିହ୍ନା ମାନ୍‌ଚାସ୍, ହନ୍ନେନ୍
         ମୁନୁଷ୍ ହାଦ୍ଦୁସ୍‌ହି ଇ ପିଢ଼ିନ୍ତା ଆଲାର୍‌ଘି ଲାଗାନ୍ ଅଣ୍ଟା ଚିହ୍ନା ମାନସ୍। 31 ନ୍ୟାୟଘି ଉଲ୍ଲାନୁ ଦକ୍ଷିଣ୍‌ତା ରାନୀ ଇ ପିଢ଼ିନ୍ତା ଆଲାର୍‌ଘି ବିରୁଦ୍ଧ ଉସ୍‌କାରୋ ଆରୁ ଇବ୍ଡ଼ାରିନ୍
         ଦୋଷୀ ଠାହ୍‌ରାବର୍, ଏନ୍ଦେର୍‌ଗେକା ଆଦ୍ ଶୁଲେମାନ୍‌ସ୍‌ତି ବୁଦ୍ଧିଘି ବଚନ୍ ମେନାଗେ ଢେର୍ ଗେଚ୍ଛାନ୍ତି
         ବାର୍‌ଚ୍‌କିଚା, ଆରୁ ଏରା, ଇସାନ୍ ଏକା ଆଲାସ୍ ରାଦାସ୍ ଆସ୍ ଶୁଲେମାନ୍‌ସ୍‌ତିହି ବାଡ଼୍‌କା ରାଦାସ୍।
         32 ନ୍ୟାୟଘି ଉଲ୍ଲାନୁ ନୀନିବୀ ଆଲାର୍ ଇ ପିଢ଼ିନ୍ତା ଆଲାର୍‌ଘି ବିରୁଦ୍ଧ ଉସ୍‌କାରର୍, ଆରୁ ଇବ୍ଡ଼ାରିନ୍
         ଦୋଷୀ ଠାହ୍‌ରାବଦ୍‌; ଏନ୍ଦେର୍‌ଗେକା ଆବ୍ଡ଼ାର୍ ଯୁନାସ୍ ନାବୀସ୍‌କି ଉପ୍‌ଦେଶ୍ ମେନିକିରି ପାସ୍ତାରାଚ୍‌କାଚାର୍,
         ଆରୁ ଏରା, ଇସାନ୍ ଏକା ଆଲାସ୍ ରାଦାସ୍ ଆସ୍ ଯୁନାସ୍ ନାବୀସ୍‌ତିହି ବାଡ଼୍‌କା ରାଦାସ୍।”ବିଲ୍ଲୀଘି ନମୁନା(ମାତିସ୍ ୫:୧୫; ୬:୨୨,୨୩)33 “ନେଦ୍‌ହି ବିଲ୍ଲୀ ଦାଗିକିରି ମା ଏଥ୍‌ର୍‌ନା ଆଡ୍ଡାନୁ ଆରୁ ଆଉଡ଼୍‌କା କିୟାଁ ମା ଉଇନାଏ, ଲେକିନ୍
         ବିଲ୍ଲୀ ଉଇନା ବାଚ୍ଛିନୁ ଉଇନାଏ ଏନ୍ଦେର୍‌ଗେକା ଉଲା କରୁ ଆଲାର୍ ବିଲ୍ଲୀନ୍ ଏରା ଅଙ୍ଗର୍। 34 ନିହ୍ମା ହାନ୍ନୁଦ୍ ନିହ୍ମା ମେଦୁନ୍‌ନ୍ତା ବିଲ୍ଲୀଦ୍, ଯଦି ନିହ୍ମା ହାନ୍ନୁ ବାନେ ରାଇ ହାଲେ ନିହ୍ମା
         ପୁରା ମେଦୁଗେ ବିଲ୍ଲୀ ଏଥ୍‌ରଦ୍; ଲେକିନ୍ ହାନ୍ନୁଦ୍ ଯଦି ଖାରାପ୍ ରାଇଦ୍ ହାଲେ ନିହ୍ମା ପୁରା ମେଦୁଦ୍
         ଉହା ମାନକୋ। 35 ହୁଦ୍‌ଘିଲାଗାନ୍ ନିମ୍ ଚେତ୍‌ରିକିରି ରାକେ, ଏକା ବିଲ୍ଲୀ ନିହ୍ମା ଉଲା ରାଇଦ୍ ଆଦ୍ ଉହା ମା ମାନ୍ନାଦ୍।
         36 ଯଦି ନିହ୍ମା ପୁରା ମେଦୁ ବିଲ୍ଲୀନୁ ରଦ୍ ଆରୁ ମେଦୁଘି ଏକା ଭାଗୁହି ଉହାନୁ ମା ରୋତା ଆଦ୍ ଜାମାବାକେନ୍
         ବିଲ୍ଲୀନୁ ରଦ୍, ଏସ୍‌କେ ବିଲ୍ଲୀନ୍ତି ରଶ୍ନୀ ବାରି ହନ୍ନେନ୍ ନିହ୍ମା ପୁରା ମେଦୁ ବିଲ୍ଲୀ ମାନକୋ।”ଯୀଶୁସ୍ ଫାରିସୀ ଜାମାର୍‌ଘି ବିରୁଦ୍ଧ କାମାଲ୍‌ଦାସ୍(ମାତିସ୍ ୨୩:୧-୩୬; ମାର୍‌କୁସ୍ ୧୨:୩୮-୪୦)37 ଯୀଶୁସ୍‌କି ଉପ୍‌ଦେଶ୍ ଚିନାବାକେନ୍ ଅଣ୍ଟା ଫାରିସୀ ଆଲାସ୍ ଆସିନ୍ ତାଙ୍ଘାଏ ଆଡ଼୍‌ପା ପାହି କାମାଗେ
         ମେହିଁୟାସ୍ ଆରୁ ଯୀଶୁସ୍ ଆସ୍‌କି ଆଡ଼୍‌ପା କାଇକିରି ଅନାଗେ ଅକ୍କିୟାସ୍। 38 ଲେକିନ୍ ଅନ୍ନାଘି ଆଘ୍‌ଲି ଯୀଶୁସ୍ ତାଙ୍ଘା ହେଖ୍ଖା ମାଲ୍ଲା ନଣ୍ତରୁସ୍ ଇବନ୍ ଏରିକିରି ଆ ଫାରିସୀସ୍
         ଆଚ୍‌ମିତ୍ ମାନ୍‌ଚାସ୍‌କେରାସ୍। 39 ଆସ୍‌କି ଆଚ୍‌ମିତ୍ ମାନ୍ନାନ୍ ଏରିକିରି ପ୍ରାଭୁସ୍ ଆସିନ୍ ତେଙ୍ଗିୟାସ୍, “ନିମ୍ ଫାରିସୀ ଆଲାର୍, ଥାଡ଼ିଗିନାବନ୍
         ଏସ୍‌କେ ବାହ୍‌ରି ଖାଲି ମାଞ୍ଜଦାର୍, ଆନ୍ନେନ୍ ନିମ୍ ବାହ୍‌ରି ତାର୍‌ତି ସାଫା ଏଦ୍‌ର୍‌ଦାର୍ ଲେକିନ୍
         ନିହ୍ମା ମନ୍‌ନୁ ଲାଲଚ୍‌ ଆରୁ ଖାରାପ୍ ଗୁଣ୍‌ଗୁଠି ନିନ୍ଦିଆ କେର୍‌କିଚି। 40 ହେ ନିର୍‌ବୁଦ୍ଧିଆରୋ, ଏକାସ୍ ବାହ୍‌ରିନ୍ତା ସୃଷ୍ଟି କାମ୍‌ଚାସ୍, ଆସ୍ ଉଲ୍‌ତାନ୍‌ହି ସୃଷ୍ଟି ମାଲ୍ଲା
         କାମୁସ୍ କାଁଏ? 41 ନିହ୍ମାସାନ୍ ଏନ୍ଦେର୍ ରାଇ ଆବନ୍ ଗରୀବ୍ ଆଲାର୍‌ଗେ ଦାନ୍ ଚିଆଲାଗା, ହାଲେ ନିହ୍ମା ଲାଗାନ୍ ଜାମାଦ୍
         ଶୁଦ୍ଧ୍ ମାନକୋ।”42 “ଫାରିସୀ ଆଲାରୋ, ନିମାଗେ ବାଗ୍ଗେ ଦଣ୍ଡ୍ ହାଖ୍ଖର୍‌ନାବାଲା ରାଇ! ଏନ୍ଦେର୍‌ଗେକା ନିମ୍ ହେସ୍‌ସୁ ତିହ୍‌ଲା
         ଆରୁ ନିହ୍ମା ହାଲ୍ଲୁନ୍ତା ଫସଲ୍‌ଘି ଦଶ୍‌ଭାଗ୍ ପାର୍‌ମେଶ୍ଵାର୍‌ସ୍‌କି ଲାଗାନ୍ ଦାନ୍ ଚିଦାର୍, ଲେକିନ୍
         ନ୍ୟାୟ ଆରୁ ପାର୍‌ମେଶ୍ଵାର୍‌ସ୍‌କି ବାନେ ହାଖ୍ଖନାବନ୍ ଧ୍ୟାନ୍ ମା ଚିଦାର୍; ନିମ୍ ଏସ୍‌କେ ହେସ୍‌ସୁ
         ତିହ୍‌ଲା ଆରୁ ହାଲ୍ଲୁନ୍ତା ଫସଲ୍‌ଘି ଦଶ୍‌ଭାଗ୍ ଚିଦାର୍ ଆନ୍ନେନ୍ ପାର୍‌ମେଶ୍ଵାର୍‌ସ୍‌କି ଲାଗାନ୍
         ନ୍ୟାୟ ଆରୁ ବାନେ ହାଖ୍ଖନାବନ୍ ଧ୍ୟାନ୍ ଚିନା କାତ୍‌ଥା।”43 “ଫାରିସୀ ଆଲାରୋ, ନିମାଗେ ବାଗ୍ଗେ ଦଣ୍ଡ୍ ହାଖ୍ଖର୍‌ନାବାଲା ରାଇ! ଏନ୍ଦେର୍‌ଗେକା ନିମ୍ ସାଭା ଆଡ଼୍‌ପାଗୁଠିନୁ
         ମୁଖ୍ୟା ଆଡ୍ଡାନୁ ଅକ୍କାଗେ ବେଦ୍ଦଦାର୍ ଆରୁ ହାଟ୍ଟେଗୁଠିନୁ ଆଲାର୍‌ସ୍‌ତି ଯୋହାର୍ ବେଦ୍ଦଦାର୍।”44 “ଫାରିସୀ ଆଲାରୋ ନିମାଗେ ବହୁତ୍ ଦଣ୍ଡ୍ ହାଖ୍ଖର୍‌ନାବାଲା ରାଇ! ଏନ୍ଦେର୍‌ଗେକା ନିମ୍ ମା ଏଥ୍‌ର୍‌ନା
         ମାସ୍‌ଣା ଲେଖା ରାଦାର୍, ଆଦ୍‌ଘି ମିଆଁ ଏକୁ ଆଲାର୍ ଆଦ୍ ମାସ୍‌ଣାଦ୍ ବୁଲି ବାଲ୍‌ନାଇନ୍।”45 ଇବନ୍ ମେନିକିରି ପଣ୍ଡିତ୍‌ଜାମାର୍‌ଘି ଭିତର୍‌ନୁ ଅର୍‌ତୁସ୍ ଯୀଶୁସିନ୍ ଯାବାବ୍ ଚିଚ୍ଚାସ୍, “ହେ ଗୁରୁ,
         ନିମ୍ ଏନ୍ନେ ତେଙ୍ଗିକିରି ଏହ୍ମାଏ ଅପ୍‌ମାନ୍ କାମାଲ୍‌ଦାର୍।” 46 ଯୀଶୁସ୍ ତେଙ୍ଗିୟାସ୍, “ପଣ୍ଡିତ୍ ଆଲାରୋ, ନିମାଗେ ବାଗ୍ଗେ ଦଣ୍ଡ୍ ହାଖ୍ଖର୍‌ନାବାଲା ରାଇ! ଏନ୍ଦେର୍‌ଗେକା
         ନିମ୍ ଆଲାର୍‌ଘି ମିଆଁ ଢେର୍ ବାଡ଼୍‌କା ଭାର୍ ଲାଦ୍ଦଦାର୍ ଚିଦାର୍ ଏକାନ୍ କା ଉଠାବା ମା କାଇ, ଲେକିନ୍
         ନିମ୍ ନିଜେ ଆବନ୍ ଉଠାବାଗେ କାଟେହି ମଦେତ୍ ମା କାମ୍‌ଦାର୍। 47 ନିମାଗେ ବାଗ୍ଗେ ଦଣ୍ଡ୍ ହାଖ୍ଖର୍‌ନାବାଲା ରାଇ! ଏନ୍ଦେର୍‌ଗେକା ନିମ୍ ନାବୀଜାମାର୍‌ଘି ଲାଗାନ୍ ମାସ୍‌ଣା
         ତିୟାର୍ କାମ୍‌ଦାର୍, ଲେକିନ୍ ନିହ୍ମା ପୁର୍‌ଖାଜାମାର୍ ଆବ୍ଡ଼ାରିନ୍ ଡେମ୍‌ଚାର୍ ଆରୁ ପିଟ୍ଟେଇଚାର୍।
         48 ନିହ୍ମା ପୁର୍‌ଖାର୍ ଏକା ନାଲ୍‌ଖୁନ୍ କାମ୍‌ଚାର୍ ଆ ନାଲ୍‌ଖୁନ୍ ନିମ୍ ଆହ୍‌ଦାର୍, ନିହ୍ମା ପୁର୍‌ଖାର୍
         ଏକା ନାଲ୍‌ଖୁନ୍ କାମ୍‌ଚାର୍ ଆ ନାଲ୍‌ଖୁଦ୍ ଠିକ୍‌ଦ୍‌ ଏନ୍ନେ ନିମ୍ ତେଙ୍ଗ୍‌ଦାର୍; ଏନ୍ଦେର୍‌ଗେକା
         ନିହ୍ମା ପୁର୍‌ଖାର୍ ଏକା ନାବୀରିନ୍ ପିଟ୍ଟେଇଚାର୍ ଆବ୍ଡ଼ାର୍‌ଘି ମାସ୍‌ଣାନ୍ ନିମ୍ ବାନା ବାଦାର୍।
         49 ହୁଦ୍‌ଘିଲାଗାନ୍ ପାର୍‌ମେଶ୍ଵାର୍‌ସ୍‌କି ବଚନ୍ ତେଙ୍ଗି କା, ‘ଏନ୍ ଆବ୍ଡ଼ାର୍‌ଘି ଚାହାଗେ ନାବୀ ଆରୁ
         ଖାସ୍‌ଚେଲାଜାମାରିନ୍ ତାଇୟନ୍, ଆବ୍ଡ଼ାର୍‌ଘି ଭିତ୍‌ର୍‌ତି ନେକାନ୍‌-ନେକାନ୍‌ ଆବ୍ଡ଼ାର୍ ପିଟର୍‌ଚର୍,
         ଆରୁ ନେକାନ୍ ନେକାନ୍ ସାତାବର୍।’ 50-51 ହୁଦ୍‌ଘିଲାଗାନ୍ ଦୁନିଆଁଘି ସୁରୁନ୍ତି ଯେତ୍‌କ ନାବୀଜାମାର୍‌ଘି ହେଁସୁ ବାହାବା କେର୍‌କିଚି, ହାବିଲ୍‌ସ୍‌କି
         ହେଁସୁତି ହୋଇକିରି ଜାକ୍ରିୟାସ୍‌କି ହେଁସୁତକ୍, ଏକାର୍ ମନ୍ଦିର୍‌ଘି ବେଦୀ ଆରୁ ପାବିତାର୍ ଆଡ୍ଡାଘି
         ମାଝାନୁ ପିଟ୍ଟକାଚାର୍; ହୁଦ୍‌ଘି ଜିମାବାରୀ ଇ ପିଢ଼ିନ୍ତା ଆଲାର୍‌ଗେ ଉଠାବା ଖାତ୍‌ରୋ, ହଁ ଏନ୍ ନିମାନ୍
         ସତ୍ତୁନ୍ ତେଙ୍ଗାଲ୍‌ଦାନ୍ ଇବ୍ଡ଼ା ଜାମାଘି ବାଦ୍‌ଲା ଇ ପିଢ଼ିନ୍ତା ଆଲାର୍‌ସ୍‌ତି ହୁଆକୋ। 52 ପାବିତାର୍ ଶାସ୍ତ୍ରନୁ ପାର୍‌ମେଶ୍ୱାର୍‌ସ୍‌କି ବାରେନୁ ଏକାଦ୍ ଲେଖ୍‌ଚ୍‌କା ରାଇଦ୍, ଆବ୍ଡ଼ା ଜାମାନ୍
         ନିମ୍ ଆହ୍‌ଦାର୍ ଲେକିନ୍ ନିମ୍ ଆବନ୍ ମା ମାନ୍‌ଦାର୍, ଆ କାତ୍‌ଥାନ୍ ନିମ୍ ଦୁସ୍‌ରା ଆଲାରିନ୍ ମା ଶିଖାବାଦାର୍
         ଆରୁ ଦୁସ୍‌ରା ଆଲାରିନ୍ ଆବନ୍ ମାନାଗେହି ମା ଚିଦାର୍, ହୁଦ୍‌ଘିଲାଗାନ୍ ନିମା ଜାମାର୍‌ଗେ ଦଣ୍ଡ୍ ହାଖ୍ଖର୍‌ନାବାଲା
         ରାଇଦ୍।” 53-54 ଆରୁ ଯୀଶୁସ୍ ଆସ୍‌ତି ଉର୍‌ଖିୟାସ୍, ହତ୍‌କବାକେନ୍ ଫାରିସୀ ଆରୁ ପଣ୍ତିତ୍‌ଜାମାର୍ ବହୁତ୍ ବିରୁଦ୍ଧ
         କାମା ଲାଗ୍ଗିୟାର୍ ଆରୁ ଯୀଶୁସ୍‌କି ଥୁମ୍‌ଣାନ୍ତି ଏନ୍ଦ୍ରିନ୍ ଭୁଲ୍ କାତ୍‌ଥା ଧାରାଗେ ଆସିନ୍ ଢେର୍
         ପ୍ରଶ୍ନ ମେନାଗେ ଲାଗ୍ଗିୟାର୍।

କପ୍‌ଟୀଆର୍‌ଘି ବିରୁଦ୍ଧନୁ ଚେତାବାନୀ(ମାତିସ୍ ୧୦:୨୬,୨୭,୨୮-୩୧,୩୨,୩୩; ୧୨:୩୨; ୧୦:୧୯,୨୦)121 ହୁ ସାମାୟନୁ ଆଲାର୍‌ଘି ଏତ୍‌କ ଭିଡ଼୍ ମାନ୍‌ଚାକେରା, ଯେ ଆଲାର୍ ତାମ୍-ତାମ୍ ତିର୍‌ହାନେଖ୍‌ରାକାଲିୟାର୍,
         ଯୀଶୁସ୍ ବିଶେଷ୍‌କିରି ତାଙ୍ଘା ଚେଲାରିନ୍ ତେଙ୍ଗା ଲାଗ୍ଗିୟାସ୍ କା “ଫାରିସୀ ଜାମାର୍‌ଘି କପଟ୍ ରୂପି
         ଖାମୀର୍‌ସ୍‌ତି + ମତ୍‌ଲବ୍ ଆବ୍ଡ଼ାର୍‌ଘି କପ୍‌ଟ୍‌ତି + ସାବ୍‌ଧାନ୍ ରା। 2 ଏନ୍ନେ ଏନ୍ଦେର୍‌ହି ନୁହୁର୍‌କା ମାଲ୍ଲାଦିନ୍, ଏକାଦ୍ କା ବିଲ୍ଲୀନୁ ଅନ୍ଦ୍ରା ମା କାଇ; ଆରୁ ଏନ୍ନେ
         ଏନ୍ଦେର୍‌ହି ନୁହୁର୍‌କା ମାଲ୍ଲାଦିନ୍, ଏକାଦ୍ କା ପ୍ରକଟ୍ ମା ମାନିଦ୍। 3 ହୁଦ୍‌ଘିଲାଗାନ୍ ନିମ୍ ଏକାନ୍ ଉହାନୁ ତେଙ୍କାଦାର୍, ଆଦ୍ ବିଲ୍ଲୀନୁ ଶୁଣାବାକୋ; ଆରୁ ନିମ୍ ଏକାନ୍ ଆଡ଼୍‌ପା
         ଉଲା ଫୁସୁର୍-ଫୁସୁର୍ ଆରୁ କାଡ଼େ-କାଡ଼େ ତେଙ୍କାଦାର୍, ଆବନ୍ ଯୋର୍ ଯୋର୍‌ସେ ଆଡ଼୍‌ପାନ୍ତା ଛାତ୍ ମିଁତି
         ପ୍ରଚାର୍ କାମାକୋ। 4 ଲେକିନ୍ ନିମ୍ ଏଙ୍ଘା ସାଙ୍ଗେର୍ ହୁଦ୍‌ଘିଲାଗାନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ ଏକା ଆଲାର୍ ମେଦୁନ୍
         ଡେମ୍‌ନାଏ ପିଟ୍ଟନାଏ ଚିନାଏ ଲେକିନ୍ ଆଦ୍‌ଘି ପାଛ୍‌ଲି ଏନ୍ଦେର୍‌ହି କାମା ପଲ୍ଲନାଏ, ଆବ୍ଡ଼ାରିନ୍
         ଆମା ଏଲ୍‌ଚା। 5 ଏନ୍ ନିମାନ୍ ତେଙ୍ଗାଲ୍‌ଦାନ୍ କା ନେକାନ୍ ଏଲ୍‌ଚ୍‌ନା କାତ୍‌ଥା, ଆସିନ୍ ଏଲ୍‌ଚା; ଏକାସ୍‌କେ କା କେଚ୍ଚକା
         ପାଛ୍‌ଲି ନରକ୍‌ନୁ ଟିଡ଼୍‌ନାଘି ହକ୍ ରାଇ, ହଁ, ଏନ୍ ନିମାନ୍ ତେଙ୍ଗାଲ୍‌ଦାନ୍, ଆବ୍ଡ଼ାରିନ୍ ଏଲ୍‌ଚା।
         6 ପାଞ୍ଚେଟା ଚରୋ ଓଡ଼ା ଦୁଇ ପାଏସାନୁ ମା ବିଁସ୍‌ରିଦ୍ କାଁଏ? ହାଲେହି ପାର୍‌ମେଶ୍ଵାର୍‌ସ୍ ଆବ୍ଡ଼ାର୍‌ଘି
         ଭିତର୍‌ନୁ ଅଣ୍ଟାନ୍ ହି ମା ମଦ୍‌ର୍‌ଦାସ୍। 7 ହଁ, ନିହ୍ମା କୁକ୍କୁନ୍ ତା ଚୁଟ୍ଟିଗୁଠିନ୍‌ହି ଗନ୍ତି କାମା କେର୍‌କିଚି, ହୁଦ୍‌ଘିଲାଗାନ୍ ନିମ୍ ଆମା
         ଏଲ୍‌ଚା, ନିମ୍ ଢେର୍‌ବାଗ୍ଗେ ଚରୋ ଓଡ଼ାନ୍ତି ମୂଲ୍ୟବାନ୍ ରାଦାର୍।”8 “ଏନ୍ ନିମାନ୍ ତେଙ୍ଗାଲ୍‌ଦାନ୍ କା ନେଦ୍ ଏଙ୍ଗାନ୍ ଆଲାର୍‌ଘି ଆଘ୍‌ଲି ଗ୍ରହନ୍ କାମର୍ ଆରିନ୍ ମୁନୁଷ୍
         ହାଦ୍ଦୁସ୍ ପାର୍‌ମେଶ୍ଵାର୍‌ସ୍‌କି ଦୂଁତ୍‌ଜାମାର୍‌ଘି ଆଘ୍‌ଲି ଗ୍ରହନ୍ କାମସ୍। 9 ଲେକିନ୍ ନେଦ୍ ଏଙ୍ଗାନ୍ ଆଲାର୍‌ଘି ଆଘ୍‌ଲି ଗ୍ରହନ୍ ମା କାମ୍‌ନାଏ ଆବ୍ଡ଼ାରିନ୍ ପାର୍‌ମେଶ୍ଵାର୍‌ସ୍‌କି
         ଦୂଁତ୍‌ଜାମାର୍‌ଘି ଆଘ୍‌ଲି ଗ୍ରହନ୍ ମା କାମାକାଇ। 10 ନେଦ୍ ମୁନୁଷ୍ ହାଦ୍ଦୁସ୍‌କି ବିରୁଦ୍ଧ ଏନ୍ଦ୍ରିନ୍ ତେଙ୍ଗର୍, ତା ଆର୍‌ଗେ ଛେମା ହାଖ୍ଖର, ଲେକିନ୍ ପାବିତାର୍
         ଆତ୍ମାଘି ବିରୁଦ୍ଧ ନିନ୍ଦା କାମୁ ଆଲାର୍‌ଗେ ଛେମା ମା ହାଖ୍ଖରି।”11 “ଯେତ୍‌କବାକେନ୍ ଆବ୍ଡ଼ାର୍ ନିମାନ୍ ସାଭା ଆଡ଼୍‌ପାନୁ, ନ୍ୟାୟ କାମୁ ଆଲାର୍‌ଘି ଆରୁ ଶାସନ୍ କାମୁ ଆଲାର୍‌ଘି
         ଆଘ୍‌ଲି ଟାଣର୍ ହର୍, ହତ୍‌କବାକେନ୍ ନିହ୍ମା ତାର୍‌ତି ଏସ୍‌କେ ତେଙ୍ଗର୍, ଆବନ୍ ଆମ୍‌କେ ସୋଚା, 12 ଏନ୍ଦେର୍‌ଗେକା ହତ୍‌କବାକେନ୍ ପାବିତାର୍ ଆତ୍ମା ନିମାନ୍ ଶିଖାବଦ୍‌କା ନିମାଗେ ଏନ୍ଦେର୍-ଏନ୍ଦେର୍ ତେଙ୍ଗ୍‌ନା
         କାତ୍‌ଥା।”ଅଣ୍ଟା ମୁରୁକ୍ ଧନୀ ଆଲାସ୍‌କି ନମୁନା13 ଭିଡ଼୍‌ତି ଅର୍‌ତୁସ୍ ଯୀଶୁସିନ୍ ତେଙ୍ଗିୟାସ୍, “ହେ ଗୁରୁ, ଏଙ୍ଘା ଭାଇସିନ୍ ତେଙ୍ଗାଚା କା ଆସ୍ ଏମ୍ବାସ୍‌କି
         ସମ୍ପତ୍ତିବନ୍ ଏଙ୍ଘାଲାଗାନ୍ ଭାଗ୍ କାମଚସ୍।” 14 ଯୀଶୁସ୍ ଆସିନ୍ ଯାବାବ୍ ଚିଚ୍ଚାସ୍, “ହେ ଭାଇ, ନେଦ୍ ଏଙ୍ଗାନ୍ ନିହ୍ମା ମାଝାନୁ ନ୍ୟାୟ କାମୁ ଚାହେ
         ଭାଗ୍ କାମୁ ଆଲ୍‌ବୁଲି ଚାଜ୍ଜକାନାଏ?” 15 ଆରୁ ଯୀଶୁସ୍ ଆଲାରିନ୍ ତେଙ୍ଗିୟାସ୍, “ସାବ୍‌ଧାନ୍ ରା, ଆରୁ ଜାମା ରକମ୍‌ଘି ଲୋଭ୍ ଲାଲଚ୍‌ତି ବାଛ୍‌ରିକିରି
         ରା; ଏନ୍ଦେର୍‌ଗେକା ନେଖିନ୍‌ସାନ୍ ଯେତ୍‌କହି ଧନ୍‌ସମ୍ପତ୍ତି ରାଚ୍‌କୁନ୍‌ହି ହୁ ଧନ୍ ସମ୍ପତ୍ତିତି
         ତାଙ୍ଘା ଜୀବନ୍ ମା ବାଛ୍‌ରି।” 16 ଆରୁ ଯୀଶୁସ୍ ଆବ୍ଡ଼ାରିନ୍ ଇ ନମୁନା ଶୁଣାବାଚାସ୍: “ଅଣ୍ଟା ଧନୀ ଆଲାସ୍‌କି ହାଲ୍ଲୁନୁ ଢେର୍ ଫସଲ୍ ମାନ୍‌ଚ୍‌କିଚା।
         17 ଆଙ୍ଗେନ୍ ଆସ୍ ତାଙ୍ଘା ମନ୍‌ନୁ ଏନ୍ନେ ସୋଚା ଲାଗ୍ଗିୟାସ୍, ‘ଏନ୍ ଆକ୍କୁନ୍ ଏନ୍ଦେର୍ କାମନ୍? ଏଙ୍ଘାସାନ୍
         ଫସଲ୍‌ବନ୍ ଉୟାଗେ ଆଡ୍ଡାହି ମାଲ୍ଲାଦିନ୍।’ 18 ଆଙ୍ଗେନ୍ ଆସ୍ ତେଙ୍ଗିୟାସ୍, ‘ଏନ୍ ଏନ୍ନେ କାମନ୍: ଏନ୍ ଏଙ୍ଘା ବାଖ୍‌ରାନ୍ ତୋଡ଼ିକିରି ଆଦ୍‌ଘିନ୍ତି
         ବାଡ଼୍‌କା ବାଖ୍‌ରା କାମନ୍; ଆରୁ ହୁ ବାଖ୍‌ରାନୁ ଏନ୍ ଏଙ୍ଘା ଜାମା ଧନ୍ ସମ୍ପତ୍ତିନ୍ ଉଇୟନ୍; 19 ଆରୁ ଏନ୍ ଏଙ୍ଘା ଜୀଆନ୍ ତେଙ୍ଗନ୍ ହେ ଜୀଆ, ନିଙ୍ଘାସାନ୍ ଢେର୍ ବଛର୍‌ଘି ଲାଗାନ୍ ଧନ୍‌ସମ୍ପତ୍ତି ଉଇକା
         ରାଇ; ହୁଦ୍‌ଘିଲାଗାନ୍ ଆରାମ୍ କାମୁ, ଅନୁ ମହୁଁ ଆରୁ ମୋଉଜ୍ ଉଡ଼ାବୁ।’ 20 ଲେକିନ୍ ପାର୍‌ମେଶ୍ଵାର୍‌ସ୍ ଆସିନ୍ ତେଙ୍ଗିୟାସ୍, ‘ଆରେ ମୁରୁଖ୍! ଇନ୍ନା ମାଁହା ନିଙ୍ଘା ଜୀଆ ନିଙ୍ଘାସ୍ତି
         ହୁଆକୋ; ହାଲେ ଇ ଠୁଡ଼ିୟାଚ୍‌କା ଧନ୍‌ସମ୍ପତ୍ତିଦ୍ ନେଖାଏ ମାନଦ୍?’ 21 ଏନ୍ନେ ଦାଶା ଆବ୍ଡ଼ାର୍‌ଘି ମାନଦ୍ ଏକାର୍ ନିଜର୍‌ଘି ଲାଗାନ୍ ଧନ୍‌ସମ୍ପତ୍ତି ଠୁଡ଼ିୟାନାଏ, ଲେକିନ୍
         ପାର୍‌ମେଶ୍ଵାର୍‌ସ୍‌କି ନଜର୍‌ନୁ ଆବ୍ଡ଼ାର୍ ଧନୀ ମାଲ୍‌ନାଏ।”ପାର୍‌ମେଶ୍ଵାର୍‌ସ୍‌କି ମିଆଁ ଭାରୋସା(ମାତିସ୍ ୬:୨୫-୩୪)22 ଯୀଶୁସ୍ ତାଙ୍ଘା ଚେଲାରିନ୍ ତେଙ୍ଗିୟାସ୍, “ହୁଦ୍‌ଘିଲାଗାନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍, କା ଏନ୍ଦେନ୍
         ଅନମ୍ ମହମ୍; ଏନ୍ନେ ଚିନ୍ତା କାମିକିରି ନିହ୍ମା ଜୀବନ୍‌ଘି ଲାଗାନ୍, ଆରୁ ଏନ୍ଦେନ୍ ଆତ୍ତମ୍ ଏନ୍ନେ
         ସୋଚିକିରି ନିହ୍ମା ମେଦୁଘି ଲାଗାନ୍‌ହି ଚିନ୍ତା ଆମା କାମା। 23 ଏନ୍ଦେର୍‌ଗେକା ଜୀବନ୍‌ଦ୍ ଅନ୍ନାମହ୍‌ନା, ଆରୁ ମେଦୁଦ୍ ଚିଢ଼ାସ୍‌ତି ମୂଲ୍ୟବାନ୍। 24 କାଉଗୁଠିନ୍ ଏରା; ଆବ୍ଡ଼ାଦ୍ ନା ତା ଚାହିଦ୍, ନା ହୋଇଦ୍; ନା ଆବ୍ଡ଼ାର୍‌ଘି ଧନ୍‌ସମ୍ପତ୍ତିଘି ବାଖ୍‌ରା
         ରାଇଦ୍; ହାଲେହି ପାର୍‌ମେଶ୍ଵାର୍‌ସ୍ ଆବ୍ଡ଼ାଗେ ଅନାମହାଗେ ଚିଦାସ୍। ନିମ୍ ଓଡ଼ାଘିନ୍ତି ବାଗ୍ଗେ ମୂଲ୍ୟବାନ୍
         ରାଦାର୍! 25 ଆରୁ ଚିନ୍ତା କାମ୍‌ଚ୍‌କୁନ୍‌ହି ନିହ୍ମା ଭିତର୍‌ନୁ ନେଦ୍ ନିହ୍ମାଏ ବୟସ୍‌ବନ୍ କାଟେ ବାଢ଼ାବା ଅଙ୍ଗର୍?
         26 ଯଦି ନିମ୍ ଛୋଟେନ୍ତି ଛୋଟେ ବିଷୟବନ୍ କାମା ପଲ୍ଲଦାର୍, ତା ନିମ୍ ଏନ୍ଦେର୍‌ଗେ ଆରୁ ଦୁସ୍‌ରା କାତ୍‌ଥାଗୁଠିନ୍
         ଚିନ୍ତା କାମ୍‌ଦାର୍? 27 ପୁଁପୁଗୁଠିନ୍ ଏରା ଆବ୍ଡ଼ାଦ୍ ଏସ୍‌କେ ପାର୍‌ଦିଦ୍: ଆବ୍ଡ଼ାଦ୍ ନା ମେହ୍‌ନତ୍ କାମିଦ୍, ଆରୁ ନା ତା
         ତାହ୍ମାଲାଗାନ୍ ଚିଢ଼ା ତିୟାର୍ କାମି; ହାଲେହି ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଶୁଲେମାନ୍‌ସ୍‌ହି
         ତାଙ୍ଘା ଆତ୍ତନା ପୁନ୍ଦର୍‌ନା ଆରୁ ଧନ୍ ସମ୍ପତ୍ତିତିହି, ଆବ୍ଡ଼ାର୍‌ସ୍‌ତି ଅର୍‌ତୁର୍‌ଘିହି ବାରାବୁରି
         ମାନା ପଲ୍ଲିୟାସ୍। 28 ଲେକିନ୍ ଏକା ଘାଁସିଦ୍, ଇନ୍ନା ହାଲ୍ଲୁନୁ ରାଇ ଆରୁ ନେଲା ଏକାଗଡ଼ାନୁ ବାସ୍‌ସାଚାକୋ, ଆବନ୍‌ହି ଯଦି
         ପାର୍‌ମେଶ୍ଵାର୍‌ସ୍ ଏନ୍ନେ ସାଜାବାଦାସ୍; ତା ହେ କମ୍ ବିଶ୍ୱାସ୍ କାମୁ ଆଲାରୋ, ଆସ୍ ନିମାଗେ ଏନ୍ଦେର୍‌ଗେ
         ବାଗ୍ଗେ ମା ଆତ୍ତତସ୍? 29 ହୁଦ୍‌ଘିଲାଗାନ୍ ନିମ୍ ଅନ୍ନାମହ୍‌ନାନ୍ ଆମା ବେଦ୍ଦା ଆରୁ ଚିନ୍ତା ଆମା କାମା। 30 ଏନ୍ଦେର୍‌ଗେକା ନେଦ୍ ପାର୍‌ମେଶ୍ଵାର୍‌ସିନ୍ ବିଶ୍ଵାସ୍ ମା କାମ୍‌ନାଏ ଆବ୍ଡ଼ାର୍ ଇ ଜାମାନ୍ ବେଦ୍ଦନାଏ:
         ଲେକିନ୍ ଇବ୍ଡ଼ା ଜାମାଘି ନିମାଗେ ଦାର୍‌କାର୍ ରାଇ ଆବନ୍ ନିହ୍ମା ବାଙ୍ଗ୍‌ସ୍‌ ଆହ୍‌ଦାସ୍। 31 ହୁଦ୍‌ଘିଲାଗାନ୍ ପାର୍‌ମେଶ୍ଵାର୍‌ସ୍‌କି ରାଜୀଘି ଖୋଜାର୍‌ନୁ ଲାକ୍କାରା, ଆରୁ ଇବ୍ଡ଼ା ଜାମାଦ୍ ନିମାଗେ
         ହନ୍ନେନ୍ ହାଖ୍ଖରକୋ।”ସରଗ୍‌ତା ଧାନ୍ନୁ(ମାତିସ୍ ୬:୧୯-୨୧)32 “ଏଙ୍ଘା ଛୋଟେ ଚେଲାର୍‌ଘି ଦଲ୍, ଆମା ଏଲ୍‌ଚା; ଏନ୍ଦେର୍‌ଗେକା ନିହ୍ମା ବାଙ୍ଗ୍ ପାର୍‌ମେଶ୍ଵାର୍‌ସ୍
         ନିମାଗେ ତାଙ୍ଘା ରାଜୀନ୍ ଚିୟାଗେ ଖୁସ୍ ରାଦାସ୍।”33 “ନିଜର୍ ଧନ୍‌ସମ୍ପତ୍ତିବନ୍ ବିଁଶିକିରି ଗରୀବ୍ ଆଲାର୍‌ଗେ ଦାନ୍ କାମାଚା; ଆରୁ ନିମାଗେ ଏନ୍ନେ ମୁଁଣା
         ତିୟାର୍ କାମା କା ଏକାଦ୍ ଏକ୍‌ଲାହି ନଷ୍ଟ ମା ମାନିଦ୍, ନିମ୍ ନିଜର୍‌ଘି ଲାଗାନ୍ ସରଗ୍‌ନୁ ନଷ୍ଟ ମା
         ମାନ୍ନା ଧାନ୍ନୁ ଠୁଡ଼ିୟା ଏନ୍ଦେର୍‌ଗେକା ଆସାନ୍ ନା ତା ଚୋର୍‌ହାର୍ ଆଣ୍‌ସ୍‌ନାଏ, ନା ତା ପଚ୍‌କୋ
         ମହିଁଦ୍। 34 ଏନ୍ଦେର୍‌ଗେକା ଏକାସାନ୍ ନିହ୍ମା ଧାନ୍ନୁ ରାଇଦ୍, ଆସାନିନ୍ ନିହ୍ମା ମନ୍‌ଦ୍‌ହି ଲାକ୍କି ରାଇଦ୍।”ଚେତ୍‌ରିକିରି ରା35 “ନିହ୍ମା କାଡ଼୍‌ମା ଶାକ୍ତିକିରି ଉଇୟା ଆରୁ ନିହ୍ମା ବିଲ୍ଲୀ ଲାଘ୍‌ର୍‌ତେ ରାନାଦ୍, 36 ଏହ୍ମା ମାଲିକ୍‌ସ୍ ଏକା ବାକେନ୍ କିର୍‌ରସ୍ ବାରସ୍ ଏନ୍ନେ ସୋଚିକିରି ରୁ ଆଲାର୍ ଲେଖା ନିମ୍ ମାନା,
         ଏନ୍ନେ ରର୍ ହାଲେ ଯେତ୍‌କବାକେନ୍ ମାଲିକ୍‌ସ୍ ବାରିକିରି, ବାଲିନ୍ ଠୋକ୍-ଠୋକ୍ କାମସ୍ ଆଙ୍ଗେନ୍ ଚାଁଣେନିନ୍
         ଉସ୍‌କାରାଇକିରି ବାଲିନ୍ ତିସ୍‌କା ଅଙ୍ଗର୍। 37 ମାଲିକ୍‌ସ୍ ବାରିକିରି ଏକା ଗୁତ୍ତିୟାରିନ୍ ଚେତ୍‌ର୍‌କା ଏରସ୍; ଆବ୍ଡ଼ାର୍ ଧଏନ୍ ରାନାଏ ଏନ୍ ନିମାନ୍
         ସତ୍ତୁନ୍ ତେଙ୍ଗାଲ୍‌ଦାନ୍ ଆସ୍ କାଡ଼୍‌ମାନ୍ ହିଁଇକିରି ଅନାଗେ ଅକ୍‌ତସ୍, ଆରୁ ଚାହା କାଇକିରି ଆସ୍‌କି
         ସେବା କାମସ୍। 38 ଯଦି ଆ ମାଲିକ୍‌ସ୍ ଆଦ୍ ମାଁହାଗେ ଚାହେ ଭୋର୍ ପାଇରି ବାରସ୍ ହାଲେହି ଆସ୍ ଏକା ଗୁତ୍ତିୟାରିନ୍ ଚେତ୍‌ର୍‌କା
         ହାଖ୍ଖସ୍, ଆ ଗୁତ୍ତିୟାର୍ ଧଏନ୍ ରାନାଏ। 39 ଲେକିନ୍ ଇବନ୍ ବାନେକିରି ବୁଝ୍‌ରା କା ଯଦି ଆଡ଼୍‌ପାନ୍ତା। ମାଲିକ୍‌ସ୍ ଆହସ୍‌ନେକା ଚୋରାହାସ୍ ଏକା
         ବାକେନ୍ ବାରସ୍, ତା ଆସ୍ ତାଙ୍ଘା ଆଡ଼୍‌ପାନ୍ତା କାଥିନ୍ ହଟ୍ଟାଗେ ମା ଚିଦାସ୍‌ନେ। 40 ନିମ୍‌ହି ତିୟାର୍ ରା; ଏନ୍ଦେର୍‌ଗେକା ଯେତ୍‌କବାକେନ୍ ନିମ୍ ମା ସୋଚ୍‌କାରର୍, ହତ୍‌କବାକେନ୍ ମୁନୁଷ୍
         ହାଦ୍ଦୁସ୍ ବାରସ୍।”ବିଶ୍ଵାସୀ ଆରୁ ଅବିଶ୍ୱାସୀ ଗୁତ୍ତିୟା(ମାତିସ୍ ୨୪:୪୫-୫୧)41 ଯୀଶୁସ୍‌କି ଇ କାତ୍‌ଥାନ୍ ମେନିକିରି ପାତ୍ରାସ୍ ତେଙ୍ଗିୟାସ୍, “ହେ ପ୍ରାଭୁ, ନିମ୍ ଇ ନମୁନାବନ୍ ଏମାଗେ
         ଖାଲି ତେଙ୍ଗାଲ୍‌ଦାର୍ କାଁଏ? କା ଜାମାର୍‌ଘି ଲାଗାନ୍ ତେଙ୍ଗାଲ୍‌ଦାର୍?” 42 ପ୍ରାଭୁସ୍ ଉତ୍ତର୍ ଚିଚ୍ଚାସ୍ “ବିଶ୍ୱାସ୍ କାମ୍‌ନାଘି ଲାଇଗ୍ ଆରୁ ବୁଦ୍ଧିୟାର୍ ମୁନ୍‌ସୀ ଏକାସ୍ ରାଦାସ୍,
         ନେଖା ମାଲିକ୍‌ସ୍ ଆସିନ୍ ନିଜର୍ ଗୁତ୍ତିୟାର୍‌ଘି ମାଲିକ୍ କାମସ୍ ଏକାସ୍ କା ଆବ୍ଡ଼ାର୍‌ଗେ ଠିକ୍ ସାମାୟନୁ
         ଅନାମହାଗେ ଚିୟସ୍, ଆସ୍ ନେଦ୍ ଏନ୍ ନିମାନ୍ ତେଙ୍ଗନ୍। 43 ଯେତ୍‌କବାକେନ୍ ମାଲିକ୍‌ସ୍ ବାରସ୍ ହତ୍‌କବାକେନ୍‌ତକ୍ ଗୁତ୍ତିୟାସ୍ ମାଲିକ୍‌ସ୍‌କି ନାଲ୍‌ଖୁ କାମ୍‌ତେ
         ରସ୍, ତା ଆ ଗୁତ୍ତିୟାସ୍ ଧଏନ୍ ରାଦାସ୍। 44 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଆ ମାଲିକ୍‌ସ୍ ଏନ୍ନେ ଗୁତ୍ତିୟାସ୍‌କେ ତାଙ୍ଘା ଜାମା ଧନ୍‌ସମ୍ପତ୍ତିଘି
         ମାଲିକ୍ କାମସ୍। 45 ଲେକିନ୍ ଯଦି ଆ ଗୁତ୍ତିୟାସ୍ ତାଙ୍ଘା ମନ୍‌ନୁ ସୋଚ୍‌ଦାସ୍ ଏଙ୍ଘା ମାଲିକ୍‌ସ୍ ବାରାଗେ ଡେରି କାମ୍‌ଦାସ୍,
         ଆରୁ ଆସ୍ ଦୁସ୍‌ରା ଗୁତ୍ତିୟାରିନ୍ ମାର୍‌ଧର୍ କାମ୍‌ଦାସ୍, ଅନ୍‌ଦାସ୍ ମହ୍ଁଦାସ୍ ଆରୁ ନିଶା ବାଜି କାମ୍‌ଦାସ୍।
         46 ହାଲେ ଏକ୍‌ଲା ମା ହଖାଲ୍‌କାରସ୍, ଆରୁ ଏକା ସାମାୟବନ୍ ବାଲ୍ଲକାରସ୍, ହୁ ଉଲ୍ଲା ଆରୁ ହୁ ସାମାୟନୁ ଆସ୍‌କି
         ମାଲିକ୍‌ସ୍ ବାରସ୍, ଆରୁ ଆସ୍‌କେ ଦଣ୍ଡ୍ ଚିୟସ୍ ଆରୁ ନେଦ୍ ବିଶ୍ଵାସ୍ ମା କାମ୍‌ନାଏ ଆବ୍ଡ଼ାର୍ ଗାନେ
         ଆସିନ୍ ଉଇୟସ୍। 47 ଏକା ଗୁତ୍ତିୟାସ୍ ତାଙ୍ଘା ମାଲିକ୍‌ସ୍‌କି ଇଚ୍ଛାନ୍ ଆହିକିରିହି, ଏନ୍ଦେର୍‌ହି ତିୟାର୍ ମା କାମ୍‌ଦାସ୍
         ଆରୁ ଆସ୍‌କି ଇଚ୍ଛା ଲେଖା ନାଲ୍‌ଖୁ ମା କାମ୍‌ଦାସ୍, ଆସ୍ ବାଗ୍ଗେ ମାର୍ ହାଖ୍ଖସ୍। 48 ଲେକିନ୍ ଏକାସ୍ ମାଲିକ୍‌ସ୍‌କି ମାର୍‌ଜୀ ବାଲ୍ଲିକିରି ନାଲ୍‌ଖୁ କାମ୍‌ଦାସ୍ ଆସ୍ ଥୋଡ଼େ ମାର୍ ହାଖ୍ଖସ୍।
         ନେକାଗେ ବାଗ୍ଗେ ଚିଆ କେର୍‌କିଚି, ଆସ୍‌ତି ବାଗ୍ଗେ ହୁଆକୋ; ଆରୁ ନେକାଗେ ବାଗ୍ଗେ ସୋଁପାକେର୍‌କିଚି,
         ଆସ୍‌ତି ବାଗ୍ଗେ ନିଆଁକଦ୍।”ଯୀଶୁସ୍‌କି ଚାଲ୍‌ତେ ଆଲାର୍ ଭାଗ୍ ମାନ୍ନାଏ(ମାତିସ୍ ୧୦:୩୪-୩୬)49 ଯୀଶୁସ୍ ଆରୁହି ତେଙ୍ଗିୟାସ୍, “ଏନ୍ ଦୁନିଆଁନୁ ଚିଚ୍ଚୁ ଲାଗାବାଗେ ବାର୍‌ଚ୍‌କାଦାନ୍; ଆରୁ ଏନ୍ ଚାହାଁଲ୍‌ଦାନ୍
         କା ଆ ଚିଚ୍ଚୁଦ୍ ଆକ୍କୁନ୍ ଲାଘ୍‌ରକଦ୍‌ନେ! 50 ଏଙ୍ଗା ଆସ୍ନାନ୍ ହୁନା ରାଇ, ଆରୁ ଯେତ୍‌କତକ୍ ଆଦ୍ ପୁରା ମା ମାନଦ୍ ଆତ୍‌କତକ୍ ଏନ୍ ଦୁଃଖୁନୁ ରନ୍!51 ନିମ୍ ଏନ୍ଦେର୍ ସୋଚାଲ୍‌ଦାର୍ କା ଏନ୍ ଦୁନିଆଁନୁ ଶାନ୍ତି ହୋଇକିରି ବାର୍‌ଚ୍‌କାଦାନ୍? ଏନ୍ ନିମାନ୍
         ତେଙ୍ଗାଲ୍‌ଦାନ୍; ଏନ୍ନେ ମାଲ୍ଲିଦ୍, ଏନ୍ ଝାଗ୍‌ଡ଼ା କାମ୍‌ତାଗେ ବାର୍‌ଚ୍‌କାଦାନ୍। 52 ଏନ୍ଦେର୍‌ଗେକା ଯଦି ଅଣ୍ଟା ଆଡ଼୍‌ପାନୁ ପାଞ୍ଚ ଲୋକ୍ ରର୍ ହାଲେ ଆବ୍ଡ଼ାର୍‌ଘି ଭିତର୍‌ନୁ ଝାଗ୍‌ଡ଼ା
         ମାନଦ୍, ଆରୁ ତିନ୍ ଲୋକ୍ ଦୁଇ ଲୋକ୍‌ଘି ବିରୁଦ୍ଧ ଆରୁ ଦୁଇ ଲୋକ୍ ତିନ୍‌ଲୋକ୍‌ଘି ବିରୁଦ୍ଧ ମାନର୍।
         53 ବୁଆସ୍ ହାଦ୍ଦୁସ୍‌କି ବିରୁଦ୍ଧ, ଆରୁ ହାଦ୍ଦୁସ୍ ବୁଆସ୍‌କି ବିରୁଦ୍ଧ ମାନସ୍; ଆରୁ ଆୟାଙ୍ଗ୍ ତାଙ୍ଘା
         ହାଦ୍ଦୁଘି ବିରୁଦ୍ଧ ଆରୁ ହାଦ୍ଦୁଦ୍ ତାଙ୍ଘା ଆୟାଙ୍ଗ୍‌ଘି ବିରୁଦ୍ଧ ମାନଦ୍, ଆରୁ ଶାଶ୍‌ଘି ବିରୁଦ୍ଧ
         ବହ ଆରୁ ବହଘି ବିରୁଦ୍ଧ୍‌ନୁ ଶାଶ୍ ମାନଦ୍।”ସାମାୟଘି ଚିହ୍ନା(ମାତିସ୍ ୧୬:୨,୩; ୫:୨୫,୨୬)54 ଆରୁ ଯୀଶୁସ୍ ଭିଡ଼୍‌ବନ୍‌ହି ତେଙ୍ଗିୟାସ୍, “ଯଦି ନିମ୍ ପଶ୍ଚିମ୍ ତାର୍‌ତି ବାଦ୍‌ଲି ଆର୍‌ଗ୍‌ନାନ୍
         ଏର୍‌ଦାର୍ ତା ହୁଙ୍ଗେନିନ୍ ନିମ୍ ତେଙ୍ଗ୍‌ଦାର୍ ଚେପୁ ବାରଦ୍, ଆରୁ ହନ୍ନେନ୍ ମାନି; 55 ଆରୁ ଯେତ୍‌କବାକେନ୍ ଦକ୍ଷିଣ୍‌ତାର୍‌ତି ଧୁକା ବାର୍‌ନାନ୍ ଏର୍‌ଦାର୍ ତା ନିମ୍ ତେଙ୍ଗ୍‌ଦାର୍ ଗରମ୍
         ଧୁକା ବାରଦ୍, ଆରୁ ହନ୍ନେନ୍ ମାନି। 56 ହେ କପ୍‌ଟୀଆରୋ, ଯଦି ନିମ୍ ଆକାଶ୍ ଆରୁ ଦୁନିଆଁନ୍ତା ରଙ୍ଗ୍ ଢଙ୍ଗ୍‌ବନ୍ ଆହା ଅଙ୍ଗ୍‌ଦାର୍, ଲେକିନ୍
         ଇ ସାମାୟଘି ଚିହ୍ନାବନ୍ ଏନ୍ଦେର୍‌ଗେ ବାଲ୍‌ଦାରିନ୍?”57 “ଏକାଦ୍ ଠିକ୍‌ଦ୍‌ ଆବନ୍ ବୁଝ୍‌ରାଗେ ଇଦ୍ ନିହ୍ମାସ୍‌ତି ଏନ୍ଦେର୍‌ଗେ ମା ମାନିଦ୍? 58 ଏନ୍ଦେର୍‌ଗେକା ଯେତ୍‌କବାକେନ୍ ନିଙ୍ଘା ବିରୋଧିସ୍‌ଗାନେ କୋଟ୍ କାଚେରୀଗେ କାଲ୍‌ଦାର୍ ତା ପାବୁନୁ ଆସ୍‌ଗାନେ
         ମାନାବୁଝା କାମାଗେ କୋଶିଷ୍ କାମା, ଏକାସାନ୍ ଏନ୍ନେ ମା ମାନଦ୍ କା ଆସ୍ ବିଚାର୍ କାମୁସ୍‌କି ଚାହାଗେ
         ଟାଣସ୍ ହସ୍, ଆରୁ ବିଚାର୍ କାମୁସ୍ ନିଙ୍ଗାନ୍ ସିପାହୀର୍‌ଘି ହେଖ୍ଖାନୁ ସୋଁପଚସ୍ ଆରୁ ସିପାହୀସ୍ ନିଙ୍ଗାନ୍
         ଜେହେଲ୍‌ନୁ ଗୁଡ଼ଚସ୍। 59 ଏନ୍ ନିମାନ୍ ତେଙ୍ଗାଲ୍‌ଦାନ୍ ଯେତ୍‌କତକ୍ କାଉଡ଼ି-କାଉଡ଼ି ମା ଛୁଟର୍ ଆତ୍‌କତକ୍ ଆସ୍‌ତି ଉର୍‌ଖା ପଲ୍ଲଦାର୍।”
         
            
               	ଖାମୀର୍ ମତ୍‌ଲବ୍ ଆସ୍‌ମା ଫୁଲାବୁ ଅଣ୍ଟା ଜିନିଷ୍‌ଘି ନାମେ, ୟାହୁଦୀ ଆଲାର୍ ଆସ୍‌ମା ତିୟାର୍ କାମାଗେ
                     ବେଭାର୍ କାମାଲିୟାର୍

               	କପ୍‌ଟୀ ଘି ମତ୍‌ଲବ୍‌ନେଦ୍ ପାର୍‌ମେଶ୍ଵାର୍‌ସିନ୍ ବିଶ୍ୱାସ୍ ଆରୁ ବାନେ ହାଖ୍ଖନା କାମ୍‌ଦାମ୍‌ବୁଲି
                     ଏଦ୍‌ର୍‌ନାଏ ଲେକିନ୍ ପ୍ରକୃତ୍‌ନୁ ପାର୍‌ମେଶ୍ୱାର୍‌ସିନ୍ ବାନେ ହାଖ୍ଖନା ଆରୁ ବିଶ୍ଵାସ୍ ମା କାମ୍‌ନାଏ

ପାସ୍ତାରାଇକିରି ପାର୍‌ମେଶ୍ଵାର୍‌ସ୍‌କି ଚାହାଗେ ବାରା131 ହୁ ସାମାୟନୁ କେତ୍‌କ ଲୋକ୍ ଆଲାର୍ ଯୀଶୁସ୍‌କି ଚାହାଗେ ବାରିକିରି, ଗାଲିଲୀ ପ୍ରଦେଶ୍‌ତା କେତ୍‌କ ଲୋକ୍
         ଆଲାର୍ ପାର୍‌ମେଶ୍ଵାର୍‌ସ୍‌କି ମନ୍ଦିର୍‌ନୁ ବଲୀ ଚାଢ଼ାବାଲିୟାର୍, ଆଙ୍ଗେନ୍ ପିଲାତୁସ୍ ଆବ୍ଡ଼ାରିନ୍
         ପିଟ୍ଟତାଚାସ୍ ଆଦ୍‌ଘି ବାରେନୁ ଯୀଶୁସିନ୍ ତେଙ୍ଗିୟାର୍। 2 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ନିମ୍ କାଁଏ ସୋଚାଲ୍‌ଦାର୍ କା ଏକା ଆଲାର୍ କେଚ୍ଚାର୍
         କେରାର୍ ଆବ୍ଡ଼ା ଆଲାର୍ ବାକି ଜାମା ଗାଲିଲୀନ୍ତା ଆଲାର୍‌ସ୍‌ତି ବାଗ୍ଗେ ପାପୀ ରାଚାର୍ କା ଆବ୍ଡ଼ାର୍‌ଗେ
         ଏନ୍ନେ ଦୁଃଖୁ ବାର୍‌ଚା? 3 ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଏନ୍ନେ ମାଲ୍ଲିଦ୍; ଲେକିନ୍ ଯଦି ନିମ୍ ମା ପାସ୍ତାରର୍ ହାଲେ, ନିମ୍
         ଜାମାର୍‌ହି ହନ୍ନେନ୍ ନାଶ୍ ମାନର୍‌କର୍। 4 ସିଲୋହ୍ ସହର୍‌ନୁ ବାଡ଼୍‌କା ଆଡ଼୍‌ପା ଖାତ୍‌ରା, ଆଙ୍ଗେନ୍ ଅଠର ଲୋକ୍ ଆଲାର୍ କେଚ୍ଚାର୍ କେରାର୍: ଯେରୁଶାଲେମ୍
         ସହର୍‌ନୁ ରାନାବାଲା ଆଲାର୍‌ସ୍‌ତି ଏକା ଆଲାର୍ କେଚ୍ଚାର୍ କେରାର୍ ଆବ୍ଡ଼ାର୍ ବାଗ୍ଗେ ଦୋଷୀ ରାଚାର୍,
         ଏନ୍ନେ ନିମ୍ ସୋଚ୍‌ଦାର୍ କାଁଏ? 5 ଏନ୍ ନିମାନ୍ ତେଙ୍ଗାଲ୍‌ଦାନ୍ ଏନ୍ନେ ମାଲ୍ଲିଦ୍; ଲେକିନ୍ ଯଦି ନିମ୍ ମା ପାସ୍ତାରର୍ ହାଲେ ନିମ୍ ଜମାର୍‌ହି
         ହନ୍ନେନ୍ ନାଶ୍ ମାନର୍‌କର୍।”6 ଆଙ୍ଗେନ୍ ଯୀଶୁସ୍ ଇ ନମୁନା ଶୁଣାବାଚାସ୍: “ଅଣ୍ଟା ଆଲାସ୍‌କି ଅଙ୍ଗୁର୍ ବାଟ୍‌କିନୁ ଅଣ୍ଟା ଡୁମାରି
         ମାନ୍ନୁ ଇଦ୍ଦକା ରାଚା। ଆସ୍ ଆ ମାନ୍ନୁତା ଫାଡ଼ୁନ୍ ବେଦ୍ଦାଗେ ବାର୍‌ଚାସ୍, ଲେକିନ୍ ଆସ୍‌କେ ଅଣ୍ଟାହି
         ମା ହାଖ୍ଖରା। 7 ଆଙ୍ଗେନ୍ ଆସ୍ ଅଙ୍ଗୁର୍ ବାଟ୍‌କିନ୍ ତା ମାଲିସିନ୍ ତେଙ୍ଗିୟାସ୍, ‘ଏରା, ଏନ୍ ତିନ୍‌ବଛର୍‌ତି ଇ ଡୁମାରି
         ମାନ୍ନୁନ୍‌ତା ଫାଡ଼ୁ ବେଦ୍ଦା ବାର୍‌ଦାନ୍, ଲେକିନ୍ ଏଙ୍ଗା ଅଣ୍ଟାହି ମା ହାଖ୍ଖରି ଇବନ୍ ଛପାଚା, ଇଦ୍
         ହେଁହ୍‌ଲାନୁ ଏନ୍ଦେର୍‌ଗେ ଛେକ୍‌ଚା ଉଇକିଚି?’ 8 ଲେକିନ୍ ମାଲିସ୍ ଆସିନ୍ ଯାବାବ୍ ଚିଚ୍ଚାସ୍, ‘ହେ ମାଲିକ୍, ଇ ବଛର୍‌ହି ଏନ୍ନେନ୍ ରାଗେ ଚିଆ ଏନ୍ ଇଦ୍‌ଘି
         ଚାର୍‌ହି ପାଖା ଆର୍‌ହନ୍ ଆରୁ ଖାତୁ ଚିଅନ୍। 9 ଯଦି ଇଦ୍ ବାର୍‌ନା ବଛର୍ ହାଞ୍ଜଦ୍ ହାଲେ ତା ବାନେ, ମାଲ୍ଲାହାଲେ ଇବନ୍ ଛପର୍ ଚିଅର୍’।”ଯୀଶୁସ୍ ସାଭା ଆଡ଼୍‌ପାନୁ ଅଣ୍ଟା କୁବ୍‌ଡ଼ି ଆଲିବନ୍ ବାନେ କାମାଲ୍‌ଦାସ୍10 ଅହନ୍ ଯୀଶୁସ୍ ପାବିତାର୍ ଉଲ୍ଲାନୁ ଅଣ୍ଟା ସାଭା ଆଡ଼୍‌ପାନୁ ଉପ୍‌ଦେଶ୍ ଚିଆଲିୟାସ୍। 11 ଆସାନ୍ ଅଣ୍ଟା ଆଲି ରାଚା, ଆ ଆଲିଘିନୁ ଅଠର ବଛର୍‌ତି ଅଣ୍ଟା ଭୁତ୍ତୁ କର୍‌ଚ୍‌କିଚା, ହୁଦ୍‌ଘିଲାଗାନ୍
         ଆ ଆଲିଦ୍ କୁବ୍‌ଡ଼ି ମାନ୍‌ଚା କେର୍‌କିଚା ଆରୁ ଆଦ୍ ଏସ୍‌କିନ୍‌ହି ସିଧା ମାନା ପଲ୍ଲାଲିୟା। 12 ଯୀଶୁସ୍ ଆ ଆଲିନ୍ ଏରିକିରି ତାଙ୍ଘା ଚାହାଗେ ମେହିଁୟାସ୍ ଆରୁ ଆବନ୍ ତେଙ୍ଗିୟାସ୍, “ଏ ଆଲି, ନିନ୍ ନିଙ୍ଘା
         କମ୍‌ଜୋରିତି ଛୁଟ୍‌କାରା ହାକ୍କିନ୍ କେର୍‌କିନ୍।” 13 ଆରୁ ଯୀଶୁସ୍ ଆଦ୍‌ଘି ମିଆଁ ହେଖ୍ଖା ଉଇୟାସ୍, ଆଖାନେନ୍ ଆଦ୍ ସିଧା ମାନ୍‌ଚାକେରା ଆରୁ ପାର୍‌ମେଶ୍ଵାର୍‌ସ୍‌କି
         ସ୍ତୁତି ମାହିମା କାମାଗେ ଲାଗ୍ଗିୟାଦ୍। 14 ଲେକିନ୍ ସାଭା ଆଡ଼୍‌ପାନ୍ତା ମାଲିକ୍‌ସ୍ ଖୀସାରାଚାସ୍ କେରାସ୍, ଏନ୍ଦେର୍‌ଗେକା ଯୀଶୁସ୍ ପାବିତାର୍
         ଉଲ୍ଲାନୁ ଆ ଆଲିନ୍ ବାନେ କାମ୍‌ଚାସ୍, ମାଲିକ୍‌ସ୍ ଆଲାରିନ୍ ତେଙ୍ଗିୟାସ୍, “ନାଲ୍‌ଖୁ କାମାଗେ ଛଦିନ୍
         ରାଇ, ହୁଦ୍‌ଘିଲାଗାନ୍ ନିମ୍ ହୁବ୍ଡ଼ା ଉଲ୍ଲାନୁ ବାନେ ମାନାଗେ ବାରା, ପାବିତାର୍ ଉଲ୍ଲାନୁ ମାଲ୍ଲା।”
         15 ଲେକିନ୍ ପ୍ରାଭୁସ୍ ଆସିନ୍ ଯାବାବ୍ ଚିଚ୍ଚାସ୍, “ହେ କପ୍‌ଟୀଆରୋ, ନିହ୍ମା ଭିତର୍‌ନୁ ଜାମାର୍ ପାବିତାର୍
         ଉଲ୍ଲାନୁ ନିହ୍ମାଏ ଓୟୁ ଚାହେ ଗାଧାନ୍ ଗସ୍‌ଲେନ୍ତି କଲ୍ଲିକିରି ଆମ୍ମୁ ହାପ୍ପତାଗେ ମା ହୋଦାର୍ କାଁଏ?
         16 ଏନ୍ନେ ମାନଦ୍‌ତା ଆବ୍ରାହାମ୍‌ସ୍‌କି ଇ ତାଙ୍ଗ୍‌ଦାନ୍ ଶାଏତାନ୍‌ଦ୍ ଅଠର ବଛର୍‌ତି ହିଁଚାଦ୍ ଉଇକିଚା,
         ହାଲେ ଇ ଆଲିନ୍ ପାବିତାର୍ ଉଲ୍ଲାନୁ ବନ୍ଧନ୍‌ତି ଛାଡ଼ାବାନା ଉଚିତ୍ ମାଲ୍ଲା ରୁ କାଁଏ?” 17 ଯେତ୍‌କବାକେନ୍ ଯୀଶୁସ୍ ଇ କାତ୍‌ଥାନ୍ ତେଙ୍ଗିୟାସ୍, ତାଙ୍ଘା ଜାମା ବିରୋଧି ଆଲାର୍ ଲାଜରାର୍‌କେରାର୍,
         ଲେକିନ୍ ଜାମା ଆଲାର୍ ଯୀଶୁସ୍‌କି ଇ ଅଦ୍‌ଭୁତ୍ ନାଲ୍‌ଖୁନ୍ ଏରିକିରି ଖୁସୀ ମାନାବାଗେ ଲାଗ୍ଗିୟାର୍।ମାନି ମାଞ୍ଜି ଆରୁ ଖାମୀର୍‌ଘି ନମୁନା(ମାତିସ୍ ୧୩:୩୧,୩୨; ମାର୍‌କୁସ୍ ୪:୩୦-୩୨)18 ଯୀଶୁସ୍ ତେଙ୍ଗିୟାସ୍, “ପାର୍‌ମେଶ୍ଵାର୍‌ସ୍‌କି ରାଜୀ ନେଖା ଲେଖା ରାଇଦ୍? ଏନ୍ ଇଦ୍‌ଘି ତୁଲ୍‌ନା ନେଖାଗାନେ
         କାମନ୍? 19 ଆଦ୍ ଆ ମାନି ମାଞ୍ଜି ଲେଖା ରାଇଦ୍, ଏକାନ୍ କା ଅଣ୍ଟା ଆଲାସ୍ ହୋଇକିରି ତାଙ୍ଘା ବାଟ୍‌କିନୁ ଚାହିୟାସ୍:
         ଆଦ୍ ପାର୍‌ଦିକିରି ମାନ୍ନୁ ମାନ୍‌ଚା; ଆରୁ ଆକାଶ୍ ତା ଓଡ଼ାଗୁଠିଦ୍ ତାଙ୍ଘା ଡାହିଁନୁ ଡେରା କାମାଗେ
         ବାର୍‌ଚା।”20 ଯୀଶୁସ୍ ଆରୁହି ତେଙ୍ଗିୟାସ୍, “ଏନ୍ ପାର୍‌ମେଶ୍ଵାର୍‌ସ୍‌କି ରାଜୀଘି ତୁଲ୍‌ନା ଏନ୍ଦେର୍‌ଗାନେ କାମନ୍?
         21 ଆଦ୍ ଆ ଖାମୀର୍ ଲେଖା, ଏକାନ୍ କା ଅଣ୍ଟା ଆଲି ହୋଇକିରି ଯୁକ୍କୁ ଆଟାନୁ ମିଲାବାଚା, ଆରୁ ଜାମା ଆଟାଦ୍
         ଖାମୀର୍ ମାନ୍‌ଚାକେରା।”ମୁକ୍ତି ହାଖ୍ଖାଗେ ମୁରୁକ୍ କଠିନ୍(ମାତିସ୍ ୭:୧୩,୧୪,୨୧-୨୩)22 ଇଦ୍‌ଘି ପାଛ୍‌ଲି ଯୀଶୁସ୍ ସହର୍-ସହର୍, ଆରୁ ପାଡ଼ା-ପାଡ଼ା ଉପ୍‌ଦେଶ୍ ଚିତେ ଯେରୁଶାଲେମ୍ ସହର୍ ତାରା
         କାଲିୟାସ୍, 23 ନେଦ୍ ଅର୍‌ତୁ ତାଙ୍ଗାନ୍ ମେନ୍‌ଚାର୍, “ହେ ପ୍ରାଭୁ, ଥୋଡ଼େ ଆଲାର୍ ଖାଲି ମୁକ୍ତି ହାଖ୍ଖନାଏ କାଁଏ?”
         ଆଙ୍ଗେନ୍ ଯୀଶୁସ୍ ଆସିନ୍ ତେଙ୍ଗିୟାସ୍, 24 “ସାକ୍‌ଡ଼ି ପାବୁନୁ କରାଗେ ପୁରାପୁରୀ କୋଶିଷ୍ କାମା, ଏନ୍ଦେର୍‌ଗେକା ଏନ୍ ନିମାନ୍ ତେଙ୍ଗାଲ୍‌ଦାନ୍
         ଢେର୍ ଆଲାର୍ ଆପାବୁନୁ କରାଗେ ବେଦ୍ଦର୍, ଲେକିନ୍ କରା ପଲ୍ଲନାଇନ୍। 25 ଯେତ୍‌କବାକେନ୍ ଆଡ଼୍‌ପାନ୍ତା ମୁଖ୍ୟାସ୍ ଉସ୍‌କାରାଇକିରି ବାଲି ମୁଚ୍ଚକାରସ୍, ଆରୁ ନିମ୍ ବାହ୍‌ରି
         ଇଲିକିରି ବାଲି ଠକ୍ ଠକ୍ କାମର୍ ଆରୁ ତେଙ୍ଗର୍, ‘ହେ ପ୍ରାଭୁ, ଏହ୍ମାଲାଗାନ୍ ବାଲି ତିସ୍‌କାଚା,’ ଆଙ୍ଗେନ୍
         ଆସ୍ ଯାବାବ୍ ଚିୟସ୍, ‘ଏନ୍ ବାଲ୍‌ଦାନ୍, କା ନିମ୍ ଏକାସ୍‌ତି ବାର୍‌ଚ୍‌କାଦାର୍?’ 26 ଆଙ୍ଗେନ୍ ନିମ୍ ତେଙ୍ଗାଗେ ଲାଗ୍ଗର୍, ‘ଏମ୍ ନିହ୍ମାଗାନେ ଅଣ୍ଡକାମ୍ ମକ୍କାଦାମ୍ ଆରୁ ନିମ୍ ଏହ୍ମା ଗଲିଗୁଠିନୁ
         ଉପ୍‌ଦେଶ୍ ଚିଆଲ୍‌କାର୍।’ 27 ଲେକିନ୍ ଆସ୍ ନିମାନ୍ ତେଙ୍ଗସ୍, ‘ଏନ୍ ବାଲ୍‌ଦାନ୍ କା ନିମ୍ ଏକାସ୍ ତା ଆଲାର୍ ହେ ପାପୀରୋ, ନିମ୍ ଜାମାର୍
         ଏଙ୍ଘାସ୍‌ତି ଗେଚ୍ଛା ବୁଙ୍ଗା।’ 28 ଯେତ୍‌କବାକେନ୍ ନିମ୍ ଆବ୍ରାହାମ୍, ଇସାକ୍, ୟାକୁବ୍ ଆରୁ ଯେତ୍‌କ ନାବୀରିନ୍ ପାର୍‌ମେଶ୍ଵାର୍‌ସ୍‌କି
         ରାଜୀନୁ ରାନାନ୍ ଏରର୍, ଲେକିନ୍ ନିମ୍ ନିଜ୍‌କେ ବାହ୍‌ରି ହାଖ୍ଖର୍; ହତ୍‌କବାକେନ୍ ଆସାନ୍ ଅହ୍ଲନା
         ଆରୁ ପାଲ୍ଲୁ ଚାବ୍‌ର୍‌ନା ମାନ; 29 ଆରୁ ପୁରୁବ୍ ଆରୁ ପଶ୍ଚିମ୍; ଉତ୍ତର୍ ଆରୁ ଦକ୍ଷିଣ୍‌ତାର୍‌ତି ଆଲାର୍ ବାରର୍ ଆରୁ ପାର୍‌ମେଶ୍ଵାର୍‌ସ୍‌କି
         ରାଜୀନୁ ଭୋଜିନୁ ଅକ୍କର୍। 30 ନେକାନ୍ ଇ ଦୁନିଆଁଦ୍ ବାଡ଼୍‌କା ସୋଚି ଆବ୍ଡ଼ାର୍‌ଘିନ୍ତି କେତ୍‌କ ଲୋକ୍‌ରିନ୍ ବାର୍‌ନାବାଲା ଯୁଗ୍‌ନୁ
         ପାର୍‌ମେଶ୍ଵାର୍‌ସ୍ ଛୋଟେ କାମସ୍, ଆରୁ ନେକାନ୍ ଇ ଦୁନିଆଁଦ୍ ଛୋଟେ ସୋଚି ଆବ୍ଡ଼ାର୍‌ଘିନ୍ତି କେତ୍‌କ
         ଲୋକ୍‌ରିନ୍ ବାର୍‌ନାବାଲା ଯୁଗ୍‌ନୁ ପାର୍‌ମେଶ୍ଵାର୍‌ସ୍ ବାଡ଼୍‌କା କାମସ୍।”31 ହତ୍‌କବାକେନ୍ କେତ୍‌କ ଲୋକ୍ ଫାରିସୀର୍ ଯୀଶୁସ୍‌କି ଚାହାଗେ ବାରିକିରି ତାଙ୍ଗାନ୍ ତେଙ୍ଗିୟାର୍, “ଇ
         ଆଡ୍ଡାନ୍ ଆମ୍ଵିକିରି ବୁଙ୍ଗାକାଲା, ଏନ୍ଦେର୍‌ଗେକା ହେରୋଦ୍ ରାଜାସ୍ ନିମାନ୍ ପିଟା ବେଦ୍ଦାଲ୍‌ଦାସ୍।”
         32 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “କାଲା ଆରୁ ଆ କପ୍‌ଟୀସିନ୍ ତେଙ୍ଗା, ‘ଏନ୍ ଇନ୍ନା ଆରୁ
         ନେଲା ଭୁତ୍ତୁଗୁଠିନ୍ ଅଥରାଲ୍‌ଦାନ୍ ଆରୁ ବେହ୍ମରିୟାରିନ୍ ବାନେ କାମାଲ୍‌ଦାନ୍, ଆରୁ ତିସ୍‌ରା ଉଲ୍ଲା
         ଏଙ୍ଘା ନାଲ୍‌ଖୁ ଆଖ୍‌ରୀ ମାନକୋ।’ 33 ଇନ୍ନା ନେଲା ଆରୁ ନେଲ୍‌ବେଞ୍ଜା ଜୁଟି ଏକ୍‌ତେ ରାନା ଆତ୍‌ଲି, ଏନ୍ଦେର୍‌ଗେକା ଏନ୍ନେ ମାନ୍ନା ପଲ୍ଲିଦ୍
         କା ଯେରୁଶାଲେମ୍‌ଘି ବାହ୍‌ରି ଏକିନ୍ ନାବୀଜାମାର୍ ଖିଅର୍।”ଯୀଶୁସ୍ ଯେରୁଶାଲେମ୍‌ଘି ଲାଗାନ୍ ଦୁଃଖୁ ମାନାଲ୍‌ଦାସ୍(ମାତିସ୍ ୨୩:୩୭-୩୯)34 ଯୀଶୁସ୍ ଆରୁହି ତେଙ୍ଗିୟାସ୍, “ହେ ଯେରୁଶାଲେମ୍! ହେ ଯେରୁଶାଲେମ୍! ନିନ୍ ନାବୀଜାମାରିନ୍ ପିଟ୍ଟଦିନ୍,
         ଆରୁ ନିଙ୍ଘା ଚାହାଗେ ତାଏକା ଆଲାରିନ୍ ଚାଁଚାତି ପିଟ୍ଟଦିଚିଦି ଏନ୍ ୟଁଥର୍ ଚାହଁଚ୍‌କାନ୍ କା ନିଙ୍ଘା
         ହାଦ୍ଦୁରିନ୍ ଅନ୍‌ଠାଣ୍ କାମନ୍, ଏସ୍‌କେ କା ହେରୁଦ୍ ତାଙ୍ଘା ହାଦ୍ଦୁନ୍ ତାଙ୍ଘା ଡେଣା କିୟାଁ ଠୁଡ଼ିଇଦ୍,
         ଲେକିନ୍ ନିମ୍ ମାନା କାମ୍‌ଚେଇ ଚିଚ୍‌କାର୍। 35 ଏରା, ନିହ୍ମା ଆଡ଼୍‌ପାନ୍ ନିହ୍ମା ଲାଗାନ୍ ଉଝ୍ଡ଼ାଚ୍‌କା ଆମ୍ଵାଚା କାଲି, ଏନ୍ ନିମାନ୍ ତେଙ୍ଗାଲ୍‌ଦାନ୍:
         ‘ପ୍ରାଭୁସ୍‌କି ନାମେତି ନେଦ୍ ବାର୍‌ନାଏ, ଆର୍ ଧଏନ୍ ରାନାଏ’ ଏକ୍‌ଲା ଇ କାତ୍‌ଥାନ୍ ତେଙ୍ଗର୍, ଆ ଉଲ୍ଲା
         ମା ବାର୍‌ନାତକ୍ ନିମ୍ ଏଙ୍ଗାନ୍ ଆରୁ ଏକ୍‌ଲାହି ଏରା ପଲ୍ଲଦାର୍।”
         
            

         
      

   
      
         14
ଯୀଶୁସ୍ ଅଣ୍ଟା ବେହ୍ମରିୟା ଆଲାସିନ୍ ବାନେ କାମାଲ୍‌ଦାସ୍141 ଅନ୍ଦୁଲ୍ ପାବିତାର୍ ଉଲ୍ଲାନୁ ଯୀଶୁସ୍ ଅଣ୍ଟା ଫାରିସୀ ଜାମାର୍‌ଘି ମୁଖିଆସ୍‌କି ଆଡ଼୍‌ପା ଅନାଗେ କେରାସ୍;
         ଆରୁ ଆସ୍‌ତା ରୁ ଆଲାର୍ ଯୀଶୁସ୍‌କି ଭୁଲ୍ ଗଲ୍‌ତି ଅଥ୍‌ରାଗେ ବେଦ୍ଦାଲିୟାର୍। 2 ଆସାନ୍ ଯୀଶୁସ୍‌କି ଆଘ୍‌ଲି ଅଣ୍ଟା ଫୁଲାଫୁଲି ବେହ୍ମରିୟାସ୍ ଅକ୍କାଚାସ୍। 3 ଯୀଶୁସ୍ ଆସିନ୍ ଏରିକିରି ପଣ୍ଡିତ୍ ଆରୁ ଫାରିସୀ ଜାମାରିନ୍ ମେନ୍‌ଚାସ୍, “ପାବିତାର୍ ଉଲ୍ଲାନୁ ବାନେ
         କାମ୍‌ନାଦ୍ ୟାହୁଦୀ ଜାମାର୍‌ଘି ନିୟମ୍‌ଘି ଅନୁସାର୍ ଉଚିତ୍ ରାଇ କାଁଏ?” 4 ଆବ୍ଡ଼ାର୍ କାଡ଼େ-କାଡ଼େ ରାଚାର୍। ଆଙ୍ଗେନ୍ ଯୀଶୁସ୍ ଆ ଫୁଲାଫୁଲି ବେହ୍ମରିୟାସ୍‌କି ହେଖ୍ଖାନ୍ ଧାରିକିରି
         ଆସିନ୍ ବାନେ କାମ୍‌ଚାସ୍ ଆରୁ ତାଇଏଚାସ୍, 5 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଯଦି ପାବିତାର୍ ଉଲ୍ଲାନୁ ନିହ୍ମା ହାଦ୍ଦୁସ୍ ଚାହେ ଓୟୁଦ୍
         ତୁଷାନୁ ଖାତ୍‌ରଦ୍ ହାଲେ ନିହ୍ମା ଭିତର୍‌ନୁ ନେଦ୍ ଏନ୍ନେ ରାଦାର୍, ଏକାର୍ କା ଚାଁଣେ ବାହ୍‌ରି ମା
         ଅଥ୍‌ରର୍?” 6 ଆରୁ ଆବ୍ଡ଼ାର୍ ଯୀଶୁସିନ୍ ଏନ୍ଦେର୍‌ହି ଯାବାବ୍ ଚିଆ ପଲ୍ଲିଆରିନ୍।ନରମ୍ ମନ୍‌ତି ରା7 ଭୋଜିନୁ ବର୍‌ନି ହାକ୍କା ଆଲାର୍ ମୁଖ୍ୟା-ମୁଖ୍ୟା ଆଡ୍ଡାଗୁଠିନ୍ ଚାଜ୍ଜନାଏ ଇବନ୍ ଏରିକିରି ଯୀଶୁସ୍
         ଅଣ୍ଟା ନମୁନା ଶୁଣାବାଚାସ୍, 8 “ଯେତ୍‌କବାକେନ୍ ନିମ୍ ଏକିନ୍ ଆଲାସ୍‌କି ଦ୍ୱାର୍‌ନୁ ବେଞ୍ଜା ଭୋଜିଗେ ବର୍‌ନି ହାକ୍କାରର୍, ହତ୍‌କବାକେନ୍
         ନିମ୍ ମୁଖ୍ୟା-ମୁଖ୍ୟା ଆଡ୍ଡାନୁ ଆମ୍‌କେ ଅକ୍କା, ଏନ୍ଦେର୍‌ଗେକା ନିହ୍ମାସ୍‌ତିହି ଏକିନ୍ ବାଡ଼୍‌କା
         ଆଲାରିନ୍ ଆ ଭୋଜିନୁ ମେହଁକାରସ୍, 9 ଆରୁ ଏକାସ୍ ନିଙ୍ଗାନ୍ ଆରୁ ଆସିନ୍ ମେହଁକାରସ୍, ତା ଆସ୍ ବାରସ୍ ଆରୁ ନିଙ୍ଗାନ୍ ତେଙ୍ଗସ୍, ‘ନିଙ୍ଘା
         ଆଡ୍ଡାନ୍ ଇସ୍‌କେ ଚିଆଲାଗା,’ ଆରୁ ନିଙ୍ଗାଗେ ଲାଜ୍ଜେତି ଜାମାର୍‌ଘିନ୍ତି ପାଛ୍‌ଲି ଆଡ୍ଡାନୁ ଅକ୍କା
         ଖାତ୍‌ରୋ। 10 ଲେକିନ୍ ନିଙ୍ଗାନ୍ ମେହ୍‌କୁନ୍ ଜାମାର୍‌ଘିନ୍ତି ପାଛ୍‌ଲି ଆଡ୍ଡାନୁ ଅକ୍କୟ, ତା ନିଙ୍ଗାନ୍ ମେହୁଁ ଆଲାସ୍
         ବାରସ୍, ଆରୁ ତେଙ୍ଗସ୍, ‘ବନ୍ଧୁ, ଆଘ୍‌ଲିତାରା ଅକ୍କା,’ ଏନ୍ନେନ୍ ଜାମା ପାହିୟାର୍‌ଘି ଆଘ୍‌ଲି ନିଙ୍ଘାଏ
         ଇଜ୍ଜତ୍ ମାନଦ୍। 11 ଏନ୍ଦେର୍‌ଗେକା ଏକାର୍ ନିଜ୍‌କେନିଜ୍ ବାଡ଼୍‌କା ସୋଚ୍‌ନାଏ, ଆରିନ୍ ଛୋଟେ କାମାକଦ୍; ଆରୁ ନେଦ୍ ନିଜ୍‌କେନିଜ୍
         ଛୋଟେ ସୋଚ୍‌ନାଏ, ଆବ୍ଡ଼ାରିନ୍ ବାଡ଼୍‌କା କାମାକଦ୍।”12 ଆନ୍ତିନ୍ ଯୀଶୁସ୍ ପାହି ମେହୁଁ ଆଲାସିନ୍‌ହି ତେଙ୍ଗିୟାସ୍, “ଯେତ୍‌କବାକେନ୍ ନିନ୍ ଉଲ୍ଲା ଚାହେ ମାଁହା
         ଭୋଜି ଚିଅୟ, ତା ନିନ୍ ନିଜର୍ ବନ୍ଧୁରିନ୍, ନିଙ୍ଘାଏ ଭାଇଜାମାରିନ୍, ନିଙ୍ଘା ଜାତି ବନ୍ଧୁରିନ୍ ଆରୁ
         ଧନୀ ପାଡ଼ୋଶୀରିନ୍ ଆମ୍‌କେ ମେହାଁ, ଏକାସାନ୍ ଏନ୍ନେ ମା ମାନଦ୍ କା ଆବ୍ଡ଼ାର୍‌ହି ନିଙ୍ଗାନ୍ ମେହଁର୍,
         ଆରୁ ଆଦ୍‌ଘି ବାଦ୍‌ଲା ଚୁକାବର୍। 13 ଲେକିନ୍ ନିନ୍ ଯେତ୍‌କବାକେନ୍ ଭୋଜି ଚିଅୟ ତା ଗରୀବ୍, ଲୁହ୍ଲାରିନ୍, ଲେଙ୍ଗ୍‌ଡ଼ାରିନ୍ ଆରୁ କାଁଣାରିନ୍
         ମେହାଁ। 14 ହାଲେ ନିନ୍ ଧଏନ୍ ମାନୟ, ଏନ୍ଦେର୍‌ଗେକା ବାଦ୍‌ଲା କିର୍‌ତାଗେ ଆବ୍ଡ଼ାର୍‌ସାନ୍ ଏନ୍ଦେର୍‌ହି ମାଲ୍ଲାଦିନ୍,
         ଏନ୍ଦେର୍‌ଗେକା ଧାର୍ମିକ୍ ଆଲାର୍‌ଘି ଉଜ୍ଜ୍‌ନା ସାମାୟନୁ ନିଙ୍ଘା ବାଦ୍‌ଲା କିର୍‌ତାକୋ।”ବାଡ଼୍‌କା ଭୋଜିଘି ନମୁନା(ମାତିସ୍ ୨୨:୧-୧୦)15 ଇବନ୍ ମେନିକିରି ସାଙ୍ଗେନ୍ ଅନାଗେ ଅକ୍କୁ ଆଲାର୍‌ଘି ଭିତର୍‌ନୁ ଅର୍‌ତୁସ୍ ଯୀଶୁସିନ୍ ତେଙ୍ଗିୟାସ୍,
         “ଆ ଆଲାସ୍ ଧଏନ୍‌ସ୍ ଏକାସ୍ କା ପାର୍‌ମେଶ୍ଵାର୍‌ସ୍‌କି ରାଜୀନୁ ଭୋଜିନୁ ଅକ୍କସ୍।” 16 ଯୀଶୁସ୍ ଆସିନ୍ ତେଙ୍ଗିୟାସ୍, “ଅନ୍ଦୁଲ୍ ଅଣ୍ଟା ଆଲାସ୍ ବାଡ଼୍‌କା ଭୋଜି ଚିୟାଗେ ଯୋଗାଡ଼୍ କାମ୍‌ଚାସ୍
         ଆରୁ ଢେର୍ ଆଲାରିନ୍ ମେହିଁୟାସ୍। 17 ଅନ୍ନା ସାମାୟନୁ ଆସ୍ ତାଙ୍ଘା ଗୁତ୍ତିୟାସିନ୍ ପାହି ମେହୁଁ ଆଲାର୍‌ସାନ୍ ଏନ୍ନେ ତେଙ୍ଗିୟାସ୍ ଆରୁ ତାଇୟାସ୍,
         ‘କା ବାରା, ଆକ୍କୁନ୍ ଜାମାକିଛି ତିୟାର୍ ମାନ୍‌ଚାକେର୍‌କିଚି।’ 18 ଲେକିନ୍ ଆବ୍ଡ଼ାର୍‌ଜାମାର୍ ବାହ୍‌ନା କାମା ଲାଗ୍ଗିୟାର୍, ପହିଲ୍ ଆଲାସ୍ ତେଙ୍ଗିୟାସ୍, ‘ଏନ୍ ହାଲ୍ଲୁ
         ହେନ୍ଦକାଦାନ୍, ଆରୁ ଏଙ୍ଗାଗେ ଆବନ୍ ଏରା କାନାରାଇ; ନିଙ୍ଗାନ୍ ଏନ୍ ଆର୍‌ଜୀବିନ୍ତି କାମାଲ୍‌ଦାନ୍,
         କା ଏଙ୍ଗାନ୍ ଛେମା କାମାଚା।’ 19 ଦୁସ୍‌ରାର୍ ତେଙ୍ଗିୟାସ୍, ‘ଏନ୍ ପାଞ୍ଚ୍ ଯୋଡ଼ା ଓୟୁ ହେନ୍ଦକାଦାନ୍, ଆରୁ ଆବନ୍ ଦାମାଗେ କାଲ୍‌ଦାନ୍;
         ଏନ୍ ନିଙ୍ଗାନ୍ ଆର୍‌ଜୀବିନ୍ତି କାମାଲ୍‌ଦାନ୍ କା ଏଙ୍ଗାନ୍ ଛେମା କାମାଚା।’ 20 ଆରୁ, ଆରୁ ଅଣ୍ଟାସ୍ ତେଙ୍ଗିୟାସ୍, ‘ଏନ୍ ଆକ୍କୁନ୍ ଆକ୍କୁନ୍ ବେଞ୍ଜର୍‌କାଦାନ୍, ହୁଦ୍‌ଘିଲାଗାନ୍ ଏନ୍
         କାଲା ପଲ୍ଲଦାନ୍।’ 21 ଗୁତ୍ତିୟାସ୍ କିର୍‌ରିକିରି ଇବ୍ଡ଼ା ଜାମା କାତ୍‌ଥାଗୁଠିନ୍ ତାଙ୍ଘା ମାଲିକ୍‌ସିନ୍ ତେଙ୍ଗିୟାସ୍। ଆଙ୍ଗେନ୍
         ଆଡ଼୍‌ପାନ୍ତା ମାଲିକ୍‌ସ୍ ଖୀସାରାଇକିରି ତାଙ୍ଘା ଗୁତ୍ତିୟାସିନ୍ ତେଙ୍ଗିୟାସ୍, ‘ଚାଁଣେ ସହର୍‌ତା ହାଟ୍ଟେଗୁଠିନୁ
         ଆରୁ ଗଲିନୁ କାଇକିରି ଗରୀବ୍‌ରିନ୍, ଲୁହ୍ଲାରିନ୍, ଲେଙ୍ଗ୍‌ଡ଼ାରିନ୍ ଆରୁ କାଁଣାରିନ୍ ଇସାନ୍ ମେହାଁଅନ୍ଦ୍ରା।’
         22 ଗୁତ୍ତିୟାସ୍ ମାଲିକ୍‌ସିନ୍ ତେଙ୍ଗିୟାସ୍, ‘ହେ ପ୍ରାଭୁ, ନିହ୍ମା ହୁକୁମ୍ ଅନୁସାର୍, ଆବ୍ଡ଼ା ଜାମାରିନ୍
         ମେହଁକାନ୍; ହାଲେହି ଆରୁ ଆଡ୍ଡା ବାଛ୍‌ରା କେର୍‌କିଚି।’ 23 ଆଙ୍ଗେନ୍ ମାଲିକ୍‌ସ୍ ଗୁତ୍ତିୟାସିନ୍ ତେଙ୍ଗିୟାସ୍, ‘ସଡ଼କ୍ ଗୁଠିନ୍ତି ଆରୁ ପାଡ଼ାନୁ କାଇକିରି ଆଲାରିନ୍
         ଉଲା ବାରାଗେ ଯବର୍‌ଜସ୍‌ତି କାମା ଏସ୍‌କେ କା ଏଙ୍ଘା ଆଡ଼୍‌ପା ନିନ୍ଦ୍‌କୋ। 24 ଏନ୍ଦେର୍‌ଗେକା ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଆ ପାହି ମେହ୍‌କା ଆଲାର୍‌ଘି ଭିତର୍‌ନୁ ନେଦ୍‌ହି
         ଏଙ୍ଘା ଭୋଜିଘି ଏମ୍ବା ଚାଖା ପଲ୍ଲନାଏ’।”ଯୀଶୁସ୍‌କି ଚେଲା ନେଦ୍ ମାନାଅଙ୍ଗର୍(ମାତିସ୍ ୧୦:୩୭,୩୮; ୫:୧୩; ମାର୍‌କୁସ୍ ୯:୫୦)25 ଯୀଶୁସ୍‌କି ସାଙ୍ଗେନ୍, ଆଲାର୍‌ଘି ଅଣ୍ଟା ବାଡ଼କା ଭିଡ଼୍ କାଲିୟା, ଆସ୍ କିର୍‌ରେ ଏରିକିରି ଆବ୍ଡ଼ା
         ଆଲାରିନ୍ ତେଙ୍ଗିୟାସ୍, 26 “ଯଦି ନେଦିନ୍ ଏଙ୍ଘା ଚେଲା ମାନାଗେ ବେଦ୍ଦନାଏ ତା, ଆବ୍ଡ଼ାର୍ ନିଜର୍ ଆୟାଙ୍ଗ୍-ବାଙ୍ଗ୍, ମାଏକିନିଆଁ,
         ହାଦ୍ଦୁବଚ୍ଚ, ଭାଇ-ବୁହୁଣୀ ଆବ୍ଡ଼ାର୍‌ସ୍‌ତି ଏଙ୍ଗାନ୍ ବାଗ୍ଗେ ବାନେ ହାଖ୍ଖନା କାତ୍‌ଥା। ଆରୁ ନିଜର୍
         ଜୀବନ୍‌ତିହି ଏଙ୍ଗାନ୍ ବାଗ୍ଗେ ବାନେ ହାଖ୍ଖନା କାତ୍‌ଥା। ଏନ୍ନେ ମା କାମର୍ ତା, ଆବ୍ଡ଼ାର୍ ଏଙ୍ଘା
         ଚେଲା ମାନା ପଲ୍ଲନାଏ; 27 ନେଦ୍ ନିଜର୍ କ୍ରୁଶ୍ ଚେଡ଼ିକିରି ଦୁଃଖୁ ସାହିକିରି, ଏଙ୍ଘା ପାଛ୍‌ଲି ମା କାନାଏ, ଆର୍ ଏଙ୍ଘା ଚେଲା
         ମାନା ପଲ୍ଲନାଏ।”28 “ମନେ କାମା କା ନିହ୍ମା ଭିତର୍‌ନୁ ଅଣ୍ଟା ଆଲାସ୍ ଆଡ଼୍‌ପା କାମାଗେ ବେଦ୍ଦଦାସ୍ ଆରୁ ପହେଲା ଅକ୍କିକିରି
         ଖାର୍ଚ୍ଚାବାର୍‌ଚାଘି ହିସାବ୍ କିତାବ୍ ମା କାମସ୍ ଆରୁ ଇବନ୍ ମା ଏରସ୍‌କା ଆଡ଼୍‌ପାନ୍ ପୁରା କାମାଗେ
         ତାଙ୍ଘାସାନ୍ ପୁଞ୍ଜି ରାଇ କା ମାଲ୍ଲା? 29 ଏକାସାନ୍‌ ଏନ୍ନେ ମା ମାନ୍ନାଦ୍ କା ଯେତ୍‌କବାକେନ୍ ନାହିଗାଡ୍ଡି ଆର୍‌ହିକିରି ଆବନ୍ ତିୟାର୍ କାମା
         ପଲ୍ଲଦାସ୍, ତା ଜାମା ଏରୁ ଆଲାର୍ ଆସ୍‌କି ମାଜାକ୍ ଉଡ଼ାବର୍ ଆରୁ ତେଙ୍ଗର୍, 30 ‘ଇ ଆଲାସ୍ ଆଡ଼୍‌ପା କାମାଗେତା ସୁରୁ କାମ୍‌ଚାସ୍ ଲେକିନ୍ ମୁଞ୍ଜା ପଲ୍ଲିୟାସ୍?’”31 “ଅଣ୍ଟା ରାଜାସ୍ ଦୁସ୍‌ରା ରାଜାସ୍‌ଗାନେ ଲାଡ଼ାଇ କାମାଗେ କାନାଘି ଆଘ୍‌ଲି, ଏନ୍ନେ ବିଚାର୍ କାମସ୍‌କା
         ନେଦ୍ ଏଙ୍ଘାଗାନେ ଲାଡ଼ାଇ କାମାଗେ ବାର୍‌ନାବାଲାସାନ୍ କୁଡ଼ିଏ ହାଜାର୍ ପଲ୍‌ଟନ୍ ରର୍‌ତା, ତାଙ୍ଘା
         ସାମ୍‌ନାନୁ ଦଶ୍‌ହାଜାର୍ ପଲ୍‌ଟନ୍‌ଜାମାର୍‌ଗାନେ କସ୍ ତା ଜିତା ଅଙ୍ଗସ୍‌କା ପଲ୍ଲସ୍? 32 ଯଦି ଆସ୍ ସାମ୍‌ନା କାମା ପଲ୍ଲଦାସ୍ ତା ଯେତ୍‌କବାକେନ୍ ଦୁସ୍‌ରା ରାଜାସ୍ ଗେଚ୍ଛାନୁନ୍ ରସ୍ ଆସ୍ ଖବର୍
         ଚିଉସିନ୍ ତାଇକିରି ମେଲ୍‌ମିଲାପ୍ କାମାଗେ ଆର୍‌ଜୀ କାମସ୍। 33 ଏନ୍ନେନ୍ ନିହ୍ମା ଭିତର୍‌ନୁ ନେଦିନ୍ ନିଜର୍ ଜାମାନ୍ ମା ଆମ୍ବର୍, ଆବ୍ଡ଼ାର୍ ଏଙ୍ଘା ଚେଲା ମାନା ପଲ୍ଲଦାର୍।”34 “ବେକୁଦ୍ ବାନେ ଜିନିଷ୍, ଲେକିନ୍ ଯଦି ବେକୁଘି ଏମ୍ବାଦ୍ ବାଗ୍‌ଡ଼ାରକୋ ହାଲେ, ଆବନ୍ ଆରୁ ଏନ୍ଦେର୍
         ଜିନିଷ୍‌ତି ଏମ୍ବା କାମାକୋ। 35 ନା ତା ଆଦ୍ ହାଲ୍ଲୁଘି ଲାଗାନ୍ ନା ତା ଖାତୁଘି ଲାଗାନ୍ ନାଲ୍‌ଖୁନୁ ବାରା ଅଙ୍ଗ: ଆଲାର୍ ଆବନ୍ ବାହ୍‌ରି
         ଖେବ୍‌ଡ଼୍‌ନାଏ ଚିନାଏ। ନେଖାଏ ମେନ୍ନାଘି ମନ୍ ରାଇ ଆବ୍ଡ଼ାର୍ ମେନା।”

ଏଫ୍‌ସ୍‌ର୍‌କା କେର୍‌କା ଭେଡ଼ିଘି ନମୁନା(ମାତିସ୍ ୧୮:୧୨-୧୪)151 ଯୀଶୁସ୍‌କି ଉପ୍‌ଦେଶ୍ ମେନାଗେ ମାଲ୍‌ଗୁଜାରୀ ଉକ୍‌ରୁ ଆଲାର୍ ଆରୁ ପାପୀ ଆଲାର୍‌ହି ତାଙ୍ଘା ଚାହାଗେ
         ବାରାଲିୟାର୍। 2 ଲେକିନ୍ ଫାରିସୀ ଆରୁ ପଣ୍ତିତ୍‌ଜାମାର୍ ତାହ୍ମା ମାଝାନୁ କୁର୍‌ବୁର୍‌ରାଲିୟାର୍, କା “ଇ ଆଲାସ୍ ପାପୀ
         ଆଲାରିନ୍ ଗ୍ରହନ୍ କାମ୍‌ଦାସ୍ ଆରୁ ଆବ୍ଡ଼ାର୍ ଗାନେ ଅନ୍‌ଦାସ୍ ମହଁଦାସ୍।” 3 ଆଙ୍ଗେନ୍ ଯୀଶୁସ୍ ଅଣ୍ଟା ନମୁନା ଶୁଣାବାଚାସ୍: 4 “ମନେ କାମା କା ନିହ୍ମା ଭିତର୍‌ନୁ ଅଣ୍ଟା ଆଲାସ୍‌କି ଶୋଏଟା ଭେଡ଼ି ରଦ୍‌ନେ ଆରୁ ଆଦ୍‌ଘି ଭିତର୍‌ନୁ
         ଅଣ୍ଟା ଭେଡ଼ି ଏଫ୍‌ସ୍‌ରି କାଇ ତା ଆ ଆଲାସ୍ ତାଙ୍ଘା ଅନେଶ୍ଵତ୍ ଭେଡ଼ିନ୍ ହାର୍‌ବୁନୁ ଆମ୍ଵିକିରି ଆ
         ଏଫ୍‌ସ୍‌ର୍‌କା ଭେଡ଼ିନ୍ ଯେତ୍‌କତକ୍ ମା ହାଖ୍ଖରିଦ୍ ଆତ୍‌କତକ୍ ମା ବେଦ୍ଦସ୍ କାଁଏ? 5 ଭେଡ଼ିଦ୍ ହାଖ୍ଖର୍‌କୁନ୍ କେର୍‌କୁନ୍, ମୁରୁକ୍ ଲୀଝ୍‌ର୍‌ଦାସ୍ ଆରୁ ତାଙ୍ଘା ହେଁସେର୍‌ନୁ ଚେଡ଼ିକିରି
         ଅନ୍ଦ୍ରାସ୍;6 ଆରୁ ଆଡ଼୍‌ପା ବାରିକିରି ତାଙ୍ଘା ପାଡ଼ୋଶୀ ଆରୁ ସାଙ୍ଗେରିନ୍ ମେହିଁକିରି ଆବ୍ଡ଼ାରିନ୍ ତେଙ୍ଗସ୍, ‘ଏଙ୍ଘାଗାନେ
         ଖୁସୀମାନାବା, ଏନ୍ଦେର୍‌ଗେକା ଏନ୍ ଏଙ୍ଘା ଏଫ୍‌ସ୍‌ର୍‌କା ଭେଡ଼ିନ୍ ହାକ୍କାନ୍ କେର୍‌କାନ୍।’ 7 ଆନ୍ତିନ୍ ଯୀଶୁସ୍ ତେଙ୍ଗିୟାସ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ ହନ୍ନେନ୍ ଏକାର୍‌ଗେ ପାସ୍ତାରାନାଘି ଦାର୍‌କାର୍
         ମାଲ୍ଲା, ଏନ୍ନେ ସୋଚୁ ଅନେଶ୍ଵତ୍ ଧାର୍ମିକ୍ ଆଲାର୍‌ଘିନ୍ତି ନେଦ୍ ପାସ୍ତାରାନାଏ, ଏନ୍ନେ ଅଣ୍ଟା ପାପୀ
         ଆଲାସ୍‌କି ଲାଗାନ୍ ସରଗ୍‌ନୁ ବାଗ୍ଗେ ଖୁସୀମାନାବା କୋଦ୍।”ଏଫ୍‌ସ୍‌ର୍‌କା କେର୍‌କା ପାଏସାଘି ନମୁନା8 ଇଦ୍‌ଘି ପାଛ୍‌ଲି ଯୀଶୁସ୍ ଆରୁ ଅଣ୍ଟା ନମୁନା ତେଙ୍ଗିୟାସ୍, “ମନେ କାମା କା ଅଣ୍ଟା ଆଲିସାନ୍ ଦଶେଟା
         ରୂପା ପାଏସା+ ରାଚା, ଆରୁ ହୁନ୍ନୁନ୍ତି ଅଣ୍ଟା ଏଫ୍‌ସ୍‌ରି କାଇ, ତା ଆଦ୍ ଏନ୍ଦେର୍ କାମଦ୍? ଆଦ୍ ବିଲ୍ଲୀ ଦାଗିକିରି
         ମା ହାଖ୍ଖନା ଜୁଟି, ବାନେକିରି ଆଡ଼୍‌ପାଘି ଜାମାତାରା ହେତ୍ତା-ହେତ୍ତା ମା ବେଦ୍ଦଦ୍ କାଁଏ? 9 ଆ ରୂପା ପାଏସା ହାକ୍କାନ୍ତି, ଆଦ୍ ତାଙ୍ଘା ସାଙ୍ଗେ ଜାମାରିନ୍ ଆରୁ ପାଡ଼ୋଶୀ ଜାମାରିନ୍ ଠୁଡ଼ିଇକିରି
         ତେଙ୍ଗଦ୍, ‘ଏଙ୍ଘାଗାନେ ଖୁସୀମାନାବା, ଏନ୍ଦେର୍‌ଗେକା ଏନ୍ ଏକା ରୂପା ପାଏସାନ୍ ଏଫ୍‌ସେଇ ଚିଚ୍‌କିନ୍‌ଚାନ୍
         ଆବନ୍ ହାଖ୍ଖୀୟାନ୍ କେରାନ୍।’ 10 ଏନ୍ ନିମାନ୍ ତେଙ୍ଗାଲ୍‌ଦାନ୍ ହନ୍ନେନ୍ ଅଣ୍ଟା ପାସ୍ତାରୁ ପାପୀ ଆଲାସ୍‌କି ଲାଗାନ୍ ପାର୍‌ମେଶ୍ଵାର୍‌ସ୍‌କି
         ଦୂଁତ୍‌ଜାମାର୍‌ଘି ଆଘ୍‌ଲି ଖୁସୀ ମାନାବର୍।”ଭାଟ୍‌କାରାଚ୍‌କା କେର୍‌କା ହାଦ୍ଦୁସ୍‌କି ନମୁନା11 ଇ ନମୁନା ତେଙ୍କା ପାଛ୍‌ଲି ଯୀଶୁସ୍ ଆଲାରିନ୍ ଆରୁ ଅଣ୍ଟା ନମୁନା ଶୁଣାବାଚାସ୍, “ଅଣ୍ଟା ଆଲାସ୍‌କି
         ଯୋଡ଼େ ହାଦ୍ଦୁ ରାଚାର୍। 12 ଅନ୍ଦୁଲ୍ ଛୋଟେ ହାଦ୍ଦୁସ୍ ତାମ୍ବାସ୍‌ସାନ୍ ବାରିକିରି ତେଙ୍ଗିୟାସ୍, ‘ବୁଆ ଏଙ୍ଘା ଭାଗୁ ସମ୍ପତ୍ତିବନ୍
         ଏଙ୍ଗାଗେ ଚିଆଲାଗା।’ ଆଙ୍ଗେନ୍ ତାମ୍ବାସ୍ ତାଙ୍ଘା ସମ୍ପତ୍ତିବନ୍ ଦୁହି ଭାଇର୍‌ଗେ ହାଟ୍ଟେଇଚାସ୍। 13 ଆନ୍ତିନ୍ ଥୋଡ଼େ ଉଲ୍ଲାଘି ପାଛ୍‌ଲି ଛୋଟେ ହାଦ୍ଦୁସ୍ ତାଙ୍ଘା ଭାଗୁ ସମ୍ପତ୍ତିବନ୍ ଠୁଡ଼ିଇକିରି ପର୍‌ଦେଶ୍
         ବୁଙ୍ଗିୟାସ୍ କେରାସ୍, ଆରୁ ଆସାନ୍ ତାଙ୍ଘା ସମ୍ପତ୍ତିନ୍ ଖାରାପ୍ ନାଲ୍‌ଖୁନୁ ମୁଞ୍ଜେଇଚାସ୍। 14 ଲେକିନ୍ ତାଙ୍ଘା ସମ୍ପତ୍ତିଦ୍ ମୁଞ୍ଜରାକେରା, ହତ୍‌କବାକେନ୍ ହୁ ଦେଶ୍‌ନୁ ଅଣ୍ଟା ବାଡ଼୍‌କା ଆକାଲ୍
         ମାଞ୍ଚା, ଆରୁ ଆସ୍ ଅଭାବ୍‌ନୁ ଖାତ୍‌ରାସ୍। 15 ଆଙ୍ଗେନ୍ ଆସ୍ ହୁ ଦେଶ୍‌ତା ଅଣ୍ଟା ଆଲାସ୍‌କି ଗୁତ୍ତିୟା ମାନ୍‌ଚାସ୍‌କେରାସ୍। ଆରୁ କିସ୍‌ସୁଗୁଠିନ୍
         ହାପାଗେ ଆସ୍ ତାଙ୍ଘା ହାଲ୍ଲୁଗେ ତାଇୟାସ୍। 16 ଲେକିନ୍ ତାଙ୍ଘା ମାଲିକ୍‌ସ୍ ତାଙ୍ଗାଗେ ବାନେ ଅନାମହାଗେ ମା ଚିଆଲିୟାସ୍, ଆରୁ ଆସ୍ କିଡ଼ା ଖିଆଲିୟାସ୍।
         ହୁଦ୍‌ଘିଲାଗାନ୍ ଆସ୍ କିସ୍‌ସୁଗେ ଚିନା ଉଙ୍କୁନ୍‌ହି ମହାଁଗେ ବେଦ୍ଦାଲିୟାସ୍; ଲେକିନ୍ ଆଦ୍‌ହି ତାଙ୍ଗାଗେ
         ମା ହାଖ୍ଖରାଲିୟାଦ୍। 17 ଆଙ୍ଗେନ୍ ଆସ୍‌କେ ହୋସ୍ କର୍‌ଚା ଆରୁ ଆସ୍ ତେଙ୍ଗିୟାସ୍ କା ତାମ୍ବାସ୍‌କି ଆଡ଼୍‌ପାନୁ ନାଲ୍‌ଖୁ କାମୁ
         ଗୁତ୍ତିୟାର୍ କୁଲୁଭର୍ ଅନାଗେ ହାଖ୍ଖାଲ୍‌କାରର୍ ଆରୁ ଏନ୍ ଇସାନ୍ କିଡ଼ା ଖିଆଲ୍‌ଦାନ୍। 18 ଆସ୍ ସୋଚ୍ଚାସ୍ ଏନ୍ ଏମ୍ବାସ୍‌କି ଚାହାଗେ କିର୍‌ରନ୍‌କନ୍ ଆରୁ ତାଙ୍ଗାନ୍ ତେଙ୍ଗନ୍, ‘ବୁଆ ଏନ୍ ପାର୍‌ମେଶ୍ଵାର୍‌ସ୍‌କି
         ଆରୁ ନିହ୍ମା ବିରୁଦ୍ଧ୍‌ନୁ ପାପ୍ କାମଚ୍‌କାଦାନ୍। 19 ଏନ୍ ନିହ୍ମା ହାଦ୍ଦୁ ବୁଲି ତେଙ୍ଗ୍‌ନାଘିହି ଲାଇଗ୍ ମାଲ୍‌କାନିନ୍। ଏଙ୍ଗାନ୍ ଦାୟା କାମିକିରି ନିହ୍ମା
         ଅଣ୍ଟା ଗୁତ୍ତିୟାର୍ ଲେଖା ଉଇୟା।’ 20 ଆଙ୍ଗେନ୍ ଆସ୍ ଉସ୍‌କାରାଇକିରି, ହୁଙ୍ଗେନିନ୍ ତାମ୍ବାସ୍‌କି ଚାହାଗେ କିର୍‌ରିୟାସ୍: ଲେକିନ୍ ତାମ୍ବାସ୍
         ତାଙ୍ଗ୍‌ଦାସ୍‌କି ବାର୍‌ନାନ୍ ଗେଚ୍ଛାନ୍ତି ଏରିୟାସ୍ ଆରୁ ଦାୟାତି ପିଘ୍‌ଲାରାଇକିରି, କୁଦିଆରାନାତି
         କେରାସ୍ ଆରୁ ତାଙ୍ଗ୍‌ଦାସ୍‌ସିନ୍ ହୋଇଚିକିରି, ଚୋଙ୍ଖିଆସ୍। 21 ତାଙ୍ଗ୍‌ଦାସ୍ ତାମ୍ଵାସିନ୍ ତେଙ୍ଗିୟାସ୍, ‘ବୁଆ, ଏନ୍ ପାର୍‌ମେଶ୍ଵାର୍‌ସ୍‌କି ଆରୁ ନିହ୍ମା ବିରୁଦ୍ଧ୍
         ପାପ୍ କାମ୍‌ଚ୍‌କାଦାନ୍; ଏନ୍ ନିହ୍ମା ହାଦ୍ଦୁ ବୁଲି ତେଙ୍ଗ୍‌ର୍‌ନାଘି ଲାଇଗ୍ ମାଲ୍‌କାନିନ୍।’ 22 ଲେକିନ୍ ତାମ୍ବାସ୍ ତାଙ୍ଘା ଗୁତ୍ତିୟାରିନ୍ ତେଙ୍ଗିୟାସ୍, ‘ଏଙ୍ଘା ହାଦ୍ଦୁସ୍‌କେ ଚାଁଣେ ପୁନା ଚିଢ଼ା
         ଅନ୍ଦ୍ରା ଆରୁ ଆତ୍ତତା, ଆରୁ ତାଙ୍ଘା ହେଖ୍ଖାଘି ଆଙ୍ଗ୍‌ଠିନୁ ମୁଦ୍ଦି ଆତ୍ତତା, ଆରୁ ହେଡ୍ଡୁନୁ ଜୁତା
         ଆତ୍ତତା। 23 ଆରୁ ଅଣ୍ଟା ବାଡ଼୍‌କା ଭେଡ଼ିହାଦ୍ଦୁ ପିଟା, ବାରା ନାମ୍ ଅନତ୍ ମହତ୍ ଆରୁ ଖୁସୀ ମାନାବତ୍। 24 ଏନ୍ଦେର୍‌ଗେକା ଏଙ୍ଘା ଇ ହାଦ୍ଦୁସ୍ କେଚ୍ଚାସ୍ କେର୍‌କାଚାସ୍, ଆରୁଅହନ୍ ଉଜ୍ଜିୟାସ୍ କେର୍‌କାଦାସ୍:
         ଏଫ୍‌ସ୍‌ରାସ୍ କେର୍‌କାଚାସ୍, ଆରୁ ଆକ୍କୁନ୍ ହାଖ୍ଖରାସ୍ କେର୍‌କାଦାସ୍।’ ହୁଦ୍‌ଘିଲାଗାନ୍ ଆବ୍ଡ଼ାର୍
         ଖୁସୀ ମାନାବାଗେ ଲାଗ୍ଗିୟାର୍।”25 “ହୁ ସାମାୟନୁ ତାଙ୍ଘା ବାଡ଼୍‌କା ହାଦ୍ଦୁସ୍ ହାଲ୍ଲୁନୁ ରାଚାସ୍। ଯେତ୍‌କବାକେନ୍ ଆସ୍ ଆଡ଼୍‌ପା ଚାହା
         ଆଣସାଲିୟାସ୍ ହତ୍‌କବାକେନ୍, ବାଜା, ନାଲ୍‌ନା ଆରୁ ଗୀତୁ ପାଡ଼୍‌ନାଘି ଶବଦ୍ ମେନ୍‌ଚାସ୍। 26 ଆଙ୍ଗେନ୍ ଗୁତ୍ତିୟାର୍‌ଘି ଭିତର୍‌ନୁ ଅର୍‌ତୁସିନ୍ ଚାହାଗେ ମେହିଁକିରି, ‘ଏନ୍ଦେର୍ ମାନାଲି ବୁଲି ମେନ୍‌ଚାସ୍?’
         27 ଆ ଗୁତ୍ତିୟାସ୍ ଯାବାବ୍ ଚିଚ୍ଚାସ୍, ‘ନିଙ୍ଗଡ଼ିସ୍ ଭାଲା ଚାଙ୍ଗା କିର୍‌ରିୟାସ୍ ବାର୍‌ଚ୍‌କାଦାସ୍,
         ହୁଦ୍‌ଘିଲାଗାନ୍ ନିହ୍ମା ବୁଆସ୍ ଅଣ୍ଟା ବାଡ଼୍‌କା ଭେଡ଼ିହାଦ୍ଦୁ ପିଟ୍ଟତାଚ୍‌କାଦାସ୍।’ 28 ଇବନ୍ ମେନିକିରି ବାଡ଼୍‌କା ହାଦ୍ଦୁସ୍ ମୁରୁକ୍ ଖୀସାରାଚାସ୍ କେରାସ୍ ଆରୁ ଆଡ଼୍‌ପା ଉଲା କରା ମା ବେଦ୍ଦିୟାସ୍,
         ଆଙ୍ଗେନ୍ ତାମ୍ବାସ୍ ବାହ୍‌ରି ଉର୍‌ଖିକିରି ତାଙ୍ଗାନ୍ ବୁଝାବାଗେ ଲାଗ୍ଗିୟାସ୍। 29 ଲେକିନ୍ ଆସ୍ ତାମ୍ବାସିନ୍ ଯାବାବ୍ ଚିଚ୍ଚାସ୍, ‘ଏରା, ବୁଆ ଏନ୍ ଏତ୍‌କ ବଛର୍‌ତକ୍ ନିହ୍ମା ସେବା କାମ୍‌ତେ
         ବାରାଲ୍‌ଦାନ୍ ଆରୁ ନିହ୍ମା ହୁକୁମ୍ ପୁରା ମାନ୍‌ତେ ବାରାଲ୍‌ଦାନ୍, ଲେକିନ୍ ଏକ୍‌ଲାହି ଏଙ୍ଘା ସାଙ୍ଗେର୍
         ଗାନେ ଖୁସୀ ମାନାବାଗେ ଛୋଟେ ଭେଡ଼ି ହାଦ୍ଦୁହି ମାଲ୍ଲା ଚୁୟ। 30 ଲେକିନ୍ ନିହ୍ମା ଇ ହାଦ୍ଦୁସ୍, ଖାରାପ୍ ନାଲ୍‌ଖୁନୁ ନିହ୍ମା ଜାମା ସମ୍ପତ୍ତିନ୍ ମୁଞ୍ଜେଇଚାସ୍, ହାଲେହି
         ନିମ୍ ଇସ୍‌କି ଲାଗାନ୍ ବାଡ଼୍‌କା ଭେଡ଼ିହାଦ୍ଦୁ ପିଟ୍ଟତାଚ୍‌କାଦାର୍।’ 31 ଆଙ୍ଗେନ୍ ତାମ୍ଵାସ୍ ଆସିନ୍ ତେଙ୍ଗିୟାସ୍, ‘ନିମ୍‌ତା ବାବୁ, ଏଙ୍ଘାଗାନେ ଜାମାବାକେନ୍ ରାଦାଏ; ଆରୁ
         ଏକାଦ୍ ଏଙ୍ଘା ସମ୍ପତ୍ତି ଆଦ୍ ନିଙ୍ଘାଏ। 32 ଲେକିନ୍ ଇ ନିଙ୍ଘା ଭାଇସ୍ କେଚ୍ଚାସ୍ କେର୍‌କାଚାସ୍, ଆରୁଅହନ୍ ଉଜ୍ଜିୟାସ୍; ଏଫ୍‌ସ୍‌ରାସ୍ କେର୍‌କାଚାସ୍,
         ଆରୁ ଆକ୍କୁନ୍ ହାଖ୍ଖରାସ୍ କେର୍‌କାଦାସ୍, ହୁଦ୍‌ଘିଲାଗାନ୍ ଖୁସୀ ମାନାବାନା ଉଚିତ୍ ରାଚା’।”
         
            
               	ଅଣ୍ଟା ରୁପା ପାଏସାଦ୍ ଅଣ୍ଟା ଆଲାସ୍‌କି ଅନ୍ଦୁଲ୍ ତା ମଜ୍‌ରୀଦ୍

ବଇମାନ୍ ମୁନ୍‌ସୀସ୍‌କି ନମୁନା161 ଆନ୍ତିନ୍ ଯୀଶୁସ୍ ତାଙ୍ଘା ଚେଲାରିନ୍‌ହି ତେଙ୍ଗିୟାସ୍, “ଅଣ୍ଟା ଧନୀ ଆଲାସ୍‌ସାନ୍ ଅଣ୍ଟା ମୁନ୍‌ସୀସ୍
         ନାଲ୍‌ଖୁ କାମାଲିୟାସ୍, ଆଲାର୍ ଆ ଧନୀ ଆଲାସ୍‌ସାନ୍ କାଇକିରି ମୁନ୍‌ସୀସ୍‌କି ମିଆଁ ଦୋଷ୍ ଚିଚ୍ଚାର୍
         କା ଆସ୍ ନିହ୍ମା ସମ୍ପତ୍ତିନ୍ ଉଡ଼ା ବାଲ୍‌ଦାସ୍। 2 ଆଙ୍ଗେନ୍ ମାଲିକ୍‌ସ୍ ମୁନ୍‌ସୀସିନ୍ ମେହିଁକିରି ତେଙ୍ଗିୟାସ୍, ‘ଏନ୍ ନିଙ୍ଘା ବାରେ ଏନ୍ଦେର୍ କାତ୍‌ଥାନ୍
         ମେନାଲ୍‌ଦାନ୍? ନିନ୍ ମୁନ୍‌ସୀ ନାଲ୍‌ଖୁଘି ହିସାବ୍ ଚିଆ ଏନ୍ଦେର୍‌ଗେକା ନିନ୍ ଆକ୍କୁନ୍ତି ମୁନ୍‌ସୀ
         ରା ପଲ୍ଲଦାଏ।’ 3 ଆଙ୍ଗେନ୍ ମୁନ୍‌ସୀସ୍ ତାଙ୍ଘା ମନ୍‌ନୁ ସୋଚ୍ଚାସ୍, ‘ଆକ୍କୁନ୍ ଏନ୍ ଏନ୍ଦେର୍ କାମନ୍? ଏଙ୍ଘା ମାଲିକ୍‌ସ୍
         ଏଙ୍ଗାନ୍ ମୁନ୍‌ସୀ ନାଲ୍‌ଖୁନ୍ତି ଅଥ୍‌ରା ଚାଲ୍‌ଦାସ୍। ହାଜ୍ଜୁ ଆର୍‌ହାଗେ ଏଙ୍ଘାଏ ପାୟା ମାଲ୍ଲାଦିନ୍;
         ଆରୁ ଭିଖ୍ ନିଆଁଗେ ଏଙ୍ଗାଗେ ଲାଜ୍ଜେ ଲାଗ୍ଗଦ୍। 4 ଏନ୍ ଆକ୍କୁନ୍ ଆକ୍କାନ୍ କା ଏଙ୍ଗା ଏନ୍ଦେର୍ କାମା ଖାତ୍‌ରଦ୍, ଏସ୍‌କେ କା ମୁନ୍‌ସୀ ନାଲ୍‌ଖୁନ୍‌ତି
         ଉର୍‌କା ପାଛ୍‌ଲି ଆଲାର୍ ଏଙ୍ଗାନ୍ ତାହ୍ମା ଆଡ଼୍‌ପାନୁ ମାଇନ୍ କାମର୍।’ 5 ଆରୁ ଆସ୍ ତାଙ୍ଘା ମାଲିକ୍‌ସ୍‌ତି ଉଧାର୍ ହୁ ଆଲାରିନ୍ ଅର୍‌ତୁ-ଅର୍‌ତୁରିନ୍ ମେହିଁକିରି ପହ୍‌ଲେ ଆଲାସିନ୍
         ତେଙ୍ଗିୟାସ୍, ‘ନିଙ୍ଘାସାନ୍ ଏଙ୍ଘା ମାଲିକ୍‌ସ୍‌କି କେତ୍‌କ ଉଧାର୍ ରାଇଦ୍?’ 6 ଆସ୍ ଯାବାବ୍ ଚିଚ୍ଚାସ୍, ‘ଶୋଏ ମାନ୍ ଇସୁଙ୍ଗ୍’। ମୁନ୍‌ସୀସ୍ ତେଙ୍ଗିୟାସ୍, ‘ନିଙ୍ଘାଏ ରାଜୀନାମା ହୁଆ
         ଆରୁ ଚାଁଣେ ପଚାଶ୍ ଲେଖା।’ 7 ଆନ୍ତିନ୍ ମୁନ୍‌ସୀସ୍ ଆରୁ ଅଣ୍ଟାସିନ୍ ମେନ୍‌ଚାସ୍, ‘ନିଙ୍ଘାସାନ୍ କେତ୍‌କ ଉଧାର୍ ରାଇଦ୍?’ ଆସ୍ ତେଙ୍ଗିୟାସ୍,
         ‘ଶୋଏ ମାନ୍ ଗହମ୍,’ ଆଙ୍ଗେନ୍ ଆ ମୁନ୍‌ସୀସ୍ ଆସିନ୍ ତେଙ୍ଗିୟାସ୍, ‘ନିଙ୍ଘା ରାଜୀନାମା ହୁଆ ଆରୁ ଅଶୀ
         ଲେଖାଚା।’ 8 ମାଲିକ୍‌ସ୍ ଆ ବଇମାନ୍ ମୁନ୍‌ସୀସିନ୍ ଇଦ୍‌ଘିଲାଗାନ୍ ପ୍ରଶଂସା କାମ୍‌ଚାସ୍ କା ଆସ୍ ବୁଦ୍ଧିମାନିତି
         ନାଲ୍‌ଖୁ କାମ୍‌ଚାସ୍। ଏନ୍ଦେର୍‌ଗେକା ଦୁନିଆଁନ୍ତା ହାଦ୍ଦୁବଚ୍ଚର୍ ତାହ୍ମା ମାଝାନ୍ତା କାର୍‌ବାର୍‌ନୁ
         ବିଲ୍ଲୀନ୍ତା ହାଦ୍ଦୁ ବଚ୍ଚର୍‌ସ୍‌ତି ବାଗ୍ଗେ ଚତୁର୍ ରାନାଏ।”9 “ହୁଦ୍‌ଘିଲାଗାନ୍ ଏନ୍‌ହି ନିମାନ୍ ତେଙ୍ଗାଲ୍‌ଦାନ୍ ବଇମାନ୍ ଧନ୍ ସମ୍ପତ୍ତିତି ନିଜର୍‌ଲାଗାନ୍ ସାଙ୍ଗେ
         କାମା, ଏସ୍‌କେ କା ଆବ୍ଡ଼ାଦ୍ ମୁଞ୍ଜର୍‌କା ପାଛ୍‌ଲି ଆବ୍ଡ଼ାର୍ ସେପୁର୍‌ନୁ ନିମାନ୍ ମାଇନ୍ କାମର୍।
         10 ଏକାର୍ ଛୋଟେନ୍ତି ଛୋଟେ କାତ୍‌ଥାନୁ ଇମାନ୍‌ଦାର୍ ରାନାଏ, ଆବ୍ଡ଼ାର୍ ବାଡ଼୍‌କାନ୍ତି ବାଡ଼୍‌କା କାତ୍‌ଥାନୁହି
         ଇମାନ୍‌ଦାର୍ ରାନାଏ: ଆରୁ ଏକାର୍ ଛୋଟେନ୍ତି ଛୋଟେ କାତ୍‌ଥାନୁ ବଇମାନ୍ ରାନାଏ, ଆବ୍ଡ଼ାର୍ ବାଡ଼୍‌କାନ୍ତି
         ବାଡ଼୍‌କା କାତ୍‌ଥାନୁହି ବଇମାନ୍ ରାନାଏ। 11 ଯଦି ନିମ୍ ଦୁନିଆଁନ୍ତା ଧାନ୍ନୁନୁ ଇମାନ୍‌ଦାର୍ ମା ମାନର୍, ତା ନିମାନ୍ ବିଶ୍ୱାସ୍ କାମିକିରି ସତ୍ତୁ
         ଧାନ୍ନୁବନ୍ ନେଦ୍ ସୋଁପର୍। 12 ଆରୁ ଯଦି ନିମ୍ ଦୁସ୍‌ରାର୍‌ଘି ଧାନ୍ନୁତି ଇମାନ୍‌ଦାର୍ ମା ରର୍, ହାଲେ ଏକାଦ୍ ନିହ୍ମାଏ ଆବନ୍ ନିମାଗେ
         ନେଦ୍ ଚିଅର୍? 13 ଅଣ୍ଟା ଗୁତ୍ତିୟାସ୍ ଦୁଇ ଲୋକ୍ ମାଲିକ୍‌ର୍‌ଘି ସେବା କାମା ପଲ୍ଲଦାସ୍: ଏନ୍ଦେର୍‌ଗେକା ଆସ୍ ଅର୍‌ତୁସିନ୍
         ବାନେ ହାଖ୍ଖସ୍ ଆରୁ ଦୁସ୍‌ରାସିନ୍ ହାଁଣସ୍ ତୁପ୍‌ଫସ୍; ଆରୁ ଅଣ୍ଟାସିନ୍ ଆଦର୍‌ମାଇନ୍ କାମସ୍ ଆରୁ ଦୁସ୍‌ରାସିନ୍
         ଆଦର୍‌ମାଇନ୍ ମା କାମସ୍। ନିମ୍ ପାର୍‌ମେଶ୍ୱାର୍‌ସ୍ ଆରୁ ଧନ୍‌ସମ୍ପତ୍ତି ଇ ଯୋଡ଼େନିନ୍ ସେବା କାମା
         ପଲ୍ଲଦାର୍।”ଫାରିସୀ ଜାମାର୍‌ଘି ଲୋଭ୍(ମାତିସ୍ ୧୧:୧୨,୧୩; ୫:୩୧,୩୨; ମାର୍‌କୁସ୍ ୧୦:୧୧,୧୨)14 ଇ ଜାମା କାତ୍‌ଥା ମେନିକିରି ଫାରିସୀଜାମାର୍ ଏକାର୍ ଧାନ୍ନୁଘି ଲୁଭି ରାଚାର୍, ଇ କାତ୍‌ଥାନ୍ ମେନିକିରି
         ଯୀଶୁସ୍‌କି ମାଜାକ୍ ଉଡ଼ାବାଚାର୍। 15 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏକା ଆଲାର୍ ନିଜ୍‌କେନିଜ୍ ଆଲାର୍‌ଘି ଆଘ୍‌ଲି ଧାର୍ମିକ୍
         ବୁଲି ଏଦ୍‌ର୍‌ନାଏ, ନିମ୍ ହନ୍ନେ ଆଲାର୍ ଲେକିନ୍ ପାର୍‌ମେଶ୍ଵାର୍‌ସ୍ ନିହ୍ମା ମନ୍‌ବନ୍ ଆହ୍‌ଦାସ୍,
         ଏନ୍ଦେର୍‌ଗେକା ଏକାଦ୍ ଆଲାର୍‌ଘି ନଜର୍‌ନୁ ମାହାନ୍‌ଦ୍, ଆଦ୍ ପାର୍‌ମେଶ୍ଵାର୍‌ସ୍‌କି ନଜର୍‌ନୁ ତୁଚ୍ଛ।”16 “ମୁଶାସ୍‌କି ନିୟମ୍ ଆରୁ ନାବୀର୍ ଏକାନ୍ ଲେଖ୍‌ଚ୍‌କାନାଏ ଆବ୍ଡ଼ା ଜାମାଦ୍ ଯୋହାନ୍‌ସ୍‌କି ସାମାୟତକ୍
         ରାଚା; ହୁ ସାମାୟନ୍ତି ପାର୍‌ମେଶ୍ଵାର୍‌ସ୍‌କି ରାଜୀଘି ବାରେନୁ ସୁସାମାଚାର୍ ଶୁଣାବାକେରା, ଆରୁ ଜାମାର୍
         ଆସାନ୍ କରାଗେ ମୁରୁକ୍ କୋଶିଷ୍ କାମ୍‌ନାଏ। 17 ଆକାଶ୍ ଆରୁ ଧାନ୍ତାରୀଘି ଲୋପ୍ ମାନ୍ନାଦ୍ ନିୟମ୍‌ଘି ଏକ୍ ବିନ୍ଦୁଘି ଲୋପ୍ ମାନ୍ନାନ୍ତି ସହଜ୍ ରାଇଦ୍।”
         18 “ନେଦ୍ ନିଜର୍ ମାଏକିନିଆଁନ୍ ଆମ୍ବନାଏ ଚିନାଏ ଆରୁ ଦୁସ୍‌ରା ମାଏକିନିଆଁନ୍ ବେଞ୍ଜର୍‌ନାଏ, ଆବ୍ଡ଼ାର୍
         ବେଭିଚାର୍ କାମ୍‌ନାଏ, ଆରୁ ନେଦ୍ ନିଜର୍ ଆଲାସ୍‌କି ଦ୍ୱାର୍‌ନୁ ଆମ୍ବକା ମାଏକିନିଆଁନ୍ ବେଞ୍ଜର୍‌ନାଏ,
         ଆବ୍ଡ଼ାର୍ ବେଭିଚାର୍ କାମ୍‌ନାଏ।”ଧନୀ ଆଲାସ୍ ଆରୁ ଲାଜ୍‌ରୁସ୍‌କି ନମୁନା19 “ଅଣ୍ଟା ଧନୀ ଆଲାସ୍ ରାଚାସ୍, ଆସ୍ ମୁରୁକ୍ ଦାମ୍‌ଘି ଚିଢ଼ା ଆତ୍ତାଲିୟାସ୍ ଆରୁ ରୋଜ୍ ମୋଉଜ୍ ମଜ୍‌ଲିସ୍‌ନୁ
         ଉଜ୍ଜାଲିୟାସ୍। 20 ଆସ୍‌କି ଫାଟକ୍‌ସାନ୍ ଲାଜ୍‌ରୁସ୍ ନାମେଘି ଅଣ୍ଟା ଭିଖ୍ ନିଉ ଆଲାସ୍ ଖାତ୍‌ର୍‌କା ରାଲିୟାସ୍, ଆସ୍‌କି
         ମେଦୁନୁ ଖାଦି ନିନ୍ଦିଆ କେର୍‌କିଚା। 21 ଆସ୍ ଆ ଧନୀ ଆଲାସ୍‌କି ଅନ୍ନାଗେ ଖାତ୍‌ର୍‌କା ଜୁଠାଗୁଠିନ୍ ମହାଗେ ଅକ୍କା ରାଲିୟାସ୍; ଆରୁ ଆଲ୍ଲାଦ୍
         ଆସ୍‌କି ଖାଦିଗୁଠିନ୍ ଟାଟାଲିଆଦ୍। 22 ଅନ୍ଦୁଲ୍ ଆ ଭିଖ୍ ନିଉସ୍ କେଚ୍ଚାସ୍‌କେରାସ୍, ଆରୁ ସରଗ୍‌ଦୂଁତ୍‌ଜାମାର୍ ଆସିନ୍ ହୋଇକିରି ଆବ୍ରାହାମ୍‌ସ୍‌କି
         କୋଡ଼ୁନୁ ଅକ୍ତାଚାର୍। ଆରୁ ଆ ଧନୀ ଆଲାସ୍ କେଚ୍ଚାସ୍‌କେରାସ୍ ଆରୁ ଆସିନ୍ ମାଡ଼ାକେରା, 23 ଆରୁ ଆସ୍ ନରକ୍ ଗାଡ୍ଡିନୁ ଦୁଃଖୁ ସାହାଲିୟାସ୍ ଆରୁ ତାଙ୍ଘା ହାନ୍ନୁନ୍ ଉଠାବିକିରି, ଗେଚ୍ଛାନ୍‌ନ୍ତି
         ଆବ୍ରାହାମ୍‌ସିନ୍ ଏରିୟାସ୍ ଆରୁ ତାଙ୍ଘା କୋଡ଼ୁନୁ ଲାଜ୍‌ରୁସ୍‌ସିନ୍ ଏରିୟାସ୍। 24 ଆଙ୍ଗେନ୍ ଆସ୍ ଚିର୍‌ରା ରାଇକିରି ତେଙ୍ଗିୟାସ୍, ‘ହେ ବୁଆ ଆବ୍ରାହାମ୍, ଏଙ୍ଘା ମିଆଁ ଦାୟା କାମା ଆରୁ
         ଲାଜ୍‌ରୁସ୍‌ସିନ୍ ତାଇୟା, ଏସ୍‌କେ କା ଆସ୍ ତାଙ୍ଘା ଆଙ୍ଗ୍‌ଠିଘି ଆଗ୍ଗିବନ୍ ଆମ୍ମୁନୁ ମୁହ୍ଲତସ୍ ଆରୁ
         ଏଙ୍ଘା ତାଥାନ୍ ଥାଣ୍ଡା କାମସ୍, ଏନ୍ଦେର୍‌ଗେକା ଏନ୍ ଇସାନ୍ ଚିଚ୍ଚୁନୁ ତାଡ଼୍‌ପାରାଲ୍‌ଦାନ୍।’ 25 ଆବ୍ରାହାମ୍‌ସ୍ ଆସିନ୍ ତେଙ୍ଗିୟାସ୍, ‘ବାବୁ, ମନେ କାମା କା ନିଙ୍ଗାଗେ ଜୀବନ୍‌ନୁ ସୁଃଖୁହି ସୁଃଖୁ
         ହାଖ୍ଖରାଦ୍, ଆରୁ ଲାଜ୍‌ରୁସ୍‌କେ ଦୁଃଖୁହି ଦୁଃଖୁ; ଆରୁ ଇସାନ୍ ଆସ୍‌କେ ସୁଃଖୁ ହାଖ୍ଖରାଲିଦ୍, ଆରୁ
         ନିଙ୍ଗାଗେ ଦୁଃଖୁ। 26 ଇବନ୍ ଆମ୍ବିକିରି ଏହ୍ମା ଆରୁ ନିହ୍ମା ମାଝାନୁ ଅଣ୍ଟା ବାଡ଼୍‌କା ଗାଡ୍ଡି ରାଇଦ୍, ହୁଦ୍‌ଘିଲାଗାନ୍
         ଯଦି ନେଦ୍ ନିଙ୍ଘା ଚାହାଗେ କାଲା ବେଦ୍ଦର୍, ଆବ୍ଡ଼ାର୍ କାଲା ପଲ୍ଲନାଏ; ଆରୁ ନେଦିନ୍ ହୁସ୍‌ତି ଇସାନ୍‌ଗେ
         ବାରାଗେ ବେଦ୍ଦନାଏ ଆବ୍ଡ଼ାର୍ ବାରା ପଲ୍ଲନାଏ।’ 27 ଆସ୍ ତେଙ୍ଗିୟାସ୍, ‘ହେ ବୁଆ, ନିହ୍ମାସାନ୍ ଅଣ୍ଟା ଆର୍‌ଜୀ କାମାଗେ ରାଇଦ୍। ନିମ୍ ଲାଜ୍‌ରୁସ୍‌ସିନ୍
         ଏହ୍ମା ବୁଆସ୍‌କି ଆଡ଼୍‌ପା ତାଇୟାଚା, 28 ଏନ୍ଦେର୍‌ଗେକା ଏଙ୍ଘାଏ ପାଞ୍ଚ୍ ଭାଇ ରାନାଏ; ଲାଜ୍‌ରୁସ୍ ଆବ୍ଡ଼ାରିନ୍ ଚେତାବାନୀ ଚିୟସ୍, ଏକାସାନ୍
         ଏନ୍ନେ ମା ମାନଦ୍ କା ଆବ୍ଡ଼ାର୍‌ହି ଇ କଷଟ୍ ଆଡ୍ଡାଗେ ବାରର୍।’ 29 ଲେକିନ୍ ଆବ୍ରାହାମ୍‌ସ୍ ଆସିନ୍ ତେଙ୍ଗିୟାସ୍, ‘ମୁଶା ନାବୀ ଆରୁ ଦୁସ୍‌ରା-ଦୁସ୍‌ରା ନାବୀର୍‌ଘି ପାବିତାର୍
         ଶାସ୍ତ୍ର ଆବ୍ଡ଼ାର୍‌ସାନ୍ ରାଇଦ୍, ଆର୍‌ଘି କାତ୍‌ଥାନ୍ ମେନର୍।’ 30 ଆ ଧନୀ ଆଲାସ୍ ତେଙ୍ଗିୟାସ୍, ‘ହେ ବୁଆ ଆବ୍ରାହାମ୍; ଆବ୍ଡ଼ାର୍ ଆବ୍ଡ଼ାର୍‌ଘି କାତ୍‌ଥାନ୍ ମା ମେନ୍ନାଏ!
         ଲେକିନ୍ କେଚ୍ଚକା ଆଲାର୍‌ସ୍‌ତି ନେଦିନ୍ ଅର୍‌ତୁ ତାହ୍ମାସାନ୍ କର୍, ତା ଆବ୍ଡ଼ାର୍ ପାସ୍ତାରର୍।’ 31 ଲେକିନ୍ ଆବ୍ରାହାମ୍‌ସ୍ ଆସିନ୍ ତେଙ୍ଗିୟାସ୍, ‘ଯଦି ଆବ୍ଡ଼ାର୍ ମୁଶା ନାବୀ ଆରୁ ଦୁସ୍‌ରା ନାବୀର୍‌ଘି
         କାତ୍‌ଥାନ୍ ମା ମେନ୍ନାଏ, ତା ଯଦି କେଚ୍ଚକା ଭିତର୍‌ନୁ ନେଦିନ୍ ଅର୍‌ତୁ ଉଜ୍ଜର୍, ହାଲେହି ଆବ୍ଡ଼ାର୍
         ଆସ୍‌କି କାତ୍‌ଥାନ୍ ମା ମେନ୍ନାଏ’।”
         
            

         
      

   
      
         17
ଛେମା ଆରୁ ବିଶ୍ଵାସ୍‌ଘି ନମୁନା(ମାତିସ୍ ୧୮:୬,୭,୨୧,୨୨; ମାର୍‌କୁସ୍ ୯:୪୨)171 ଅନ୍ଦୁଲ୍ ଯୀଶୁସ୍ ତାଙ୍ଘା ଚେଲାରିନ୍ ତେଙ୍ଗିୟାସ୍, “ଆଲାର୍‌ଘି ଜୀବନ୍‌ନୁ ପାପ୍ କାମାଗେ ପରୀକ୍ଷା
         ଜରୁର୍ ବାରଦ୍, ଲେକିନ୍ ନେଦ୍ ଦୁସ୍‌ରାରିନ୍ ପାପ୍ କାମ୍‌ତାନାଏ ଆବ୍ଡ଼ାର୍‌ଗେ ପାର୍‌ମେଶ୍ୱାର୍‌ସ୍
         ଜରୁର୍ ଦଣ୍ଡ୍ ଚିୟସ୍! 2 ଏଙ୍ଘା ମିଆଁ ବିଶ୍ଵାସ୍ କାମ୍‌ନାବାଲା ଆଲାରିନ୍ ଆସ୍ ଏତ୍‌କ ଖାସ୍ ଆଲାସ୍ ମାଲ୍‌ଦାସ୍ ହାଲେହି ନେଦିନ୍
         ଆସିନ୍ ପାପ୍ କାମ୍‌ତାନାଏ, ତା ଆସ୍‌କି ହଁଟନୁ ଜାତ୍‌ରିଘି ଚାଁଚାନ୍ ହିଁଇକିରି ସାମ୍‌ଧୁର୍‌ନୁ ଖେବ୍ଡ଼ାଚାକୋ
         ଆଦ୍‌ଘିନ୍ତିହି ବାଗ୍ଗେ ଦଣ୍ଡ୍ ପାର୍‌ମେଶ୍ଵାର୍‌ସ୍ ଆସ୍‌କେ ଚିୟସ୍। 3 ହୁଦ୍‌ଘିଲାଗାନ୍ ସାବ୍‌ଧାନ୍ ରା; ଯଦି ନିଙ୍ଘା ଭାଇସ୍ ଏନ୍ଦ୍ରିନ୍ ଦୋଷ୍ କାମ୍‌ଦାସ୍ ତା ଆସିନ୍ ଧାମ୍‌କା,
         ଯଦି ଆସ୍ ପାସ୍ତାରସ୍ ତା ଆସିନ୍ ଛେମା କାମା। 4 ଉଲ୍ଲା ଅଣ୍ଟାନୁ ଯଦି ଆସ୍ ନିଙ୍ଘା ବିରୁଦ୍ଧ ସାତ୍‌ଥର୍ ଦୋଷ୍ କାମସ୍ ଆରୁ ସାତ୍‌ଥର୍ ବାରିକିରି ତେଙ୍ଗସ୍
         କା, ‘ଏନ୍ ପାସ୍ତାରାଲ୍‌ଦାନ୍ ଏଙ୍ଗାନ୍ ଛେମା କାମାଚାତା ନିମ୍ ଆସିନ୍ ଛେମା କାମ୍‌ତେ କାଲା।’” 5 ପ୍ରେରିତ୍ ଜାମାର୍ ପ୍ରାଭୁସିନ୍ ତେଙ୍ଗିୟାର୍, “ଏହ୍ମା ବିଶ୍ଵାସ୍‌ବନ୍ ବାଢ଼ାବା।” 6 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଯଦି ଅଣ୍ଟା ମାନି ମାଞ୍ଜିଘି ହତ୍‌କ ନିହ୍ମା ବିଶ୍ଵାସ୍ ରାଇଦ୍,
         ତା ନିମ୍ ଇ ତୁତ୍ ମାନ୍ନୁନ୍ ତେଙ୍ଗା କା ଇଦ୍ ମୁଲିନ୍ତି ଚାଡ୍‌ରିକିରି ସାମ୍‌ଧୁର୍‌ନୁ ଇଦ୍‌ରୋକୋ”,
         ତା ଆଦ୍ ନିହ୍ମା କାତ୍‌ଥାନ୍ ମେନଦ୍।7 “ଯଦି ନିହ୍ମା ଗୁତ୍ତିୟାସ୍ ଗହ୍‌ଲା ପୁନ୍ଦିକିରି ହାଲ୍ଲୁ ତାର୍‌ତି ବାରସ୍ ଚାହେ ଓୟୁ ହାପିକିରି ବାରସ୍,
         ତା ନିହ୍ମା ଭିତର୍‌ନୁ ଏନ୍ନେ ନେଦ୍ ରାଦାର୍, କା ଆସିନ୍ ବାରାଖାନେନ୍ ତେଙ୍ଗ୍‌ଦାର୍ ବାରା ଅନାଗେ ଅକ୍କା?
         8 ମାଲିକ୍‌ସ୍ କାଁଏ ଗୁତ୍ତିୟାସିନ୍ ଏନ୍ନେ ମା ତେଙ୍ଗସ୍ କା, ‘ଏଙ୍ଗା ଅନାଗେ ଯୋଗାଡ଼୍ କାମା। ଯେତ୍‌କତକ୍
         ଏନ୍ ମା ଅନନ୍ ମହନ୍ ଆତ୍‌କତକ୍ ନିନ୍ ଏଙ୍ଗାଗେ ବେୱତା; ଆନ୍ତିନ୍ ନିନ୍‌ହି ଅନୟ ମହଁୟ?’ 9 ଗୁତ୍ତିୟାସ୍ ମାଲିକ୍‌ସ୍‌କି ହୁକୁମ୍ ଅନୁସାର୍ ନାଲ୍‌ଖୁ କାମ୍‌ଦାସ୍ ଇଦ୍‌ଘିଲାଗାନ୍ ଆସ୍ ଗୁତ୍ତିୟାସିନ୍
         ଧାନ୍ୟାବାଦ୍ ଚିଦାସ୍ କାଁଏ? 10 ନିମ୍‌ହି ଏନ୍ନେନ୍ ରାଦାର୍। ଜାମା ହୁକୁମ୍‌ବନ୍ ମାନ୍‌ଚ୍‌କା ପାଛ୍‌ଲି ନିମାଗେ ତେଙ୍ଗ୍‌ନା କାତ୍‌ଥା
         କା, ‘ଏମ୍ ନାଲାଏକ୍ ଗୁତ୍ତିୟାମ୍; ଏମ୍ ଏହ୍ମା କର୍ତ୍ତବ୍ୟନ୍ ଖାଲି ପୁରା କାମ୍‌ଚ୍‌କାଦାମ୍’।”ଯୀଶୁସ୍ ଦଶ୍‌ଲୋକ୍ କୋଢ଼୍‌ ବେହ୍ମରିୟାରିନ୍ ବାନେ କାମାଲ୍‌ଦାସ୍11 ଯୀଶୁସ୍ ଯେରୁଶାଲେମ୍ କାନାବାକେନ୍ ସାମାରିଆ ଆରୁ ଗାଲିଲୀ ଜିଲ୍ଲା ସୀମା ଚିଇକିରି କାଲିୟାସ୍। 12 ଅଣ୍ଟା ପାଡ଼ା କର୍‌ଚ୍‌କାନ୍ତି ଯୀଶୁସ୍ ଦଶ୍‌ଲୋକ୍ କୋଢ଼୍‌ ବେହ୍ମରିୟାରିନ୍ ହାଖ୍ଖଦାସ୍। 13 ଆବ୍ଡ଼ାର୍ ଗେଚ୍ଛାନୁ ଇଜ୍ଜାର୍ ଆରୁ ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାର୍, “ହେ ଯୀଶୁ, ହେ ଗୁରୁ,
         ଏହ୍ମା ମିଆଁ ଦାୟା କାମା।” 14 ଯୀଶୁସ୍ ଆବ୍ଡ଼ାରିନ୍ ଏରିୟାସ୍ ଆରୁ ତେଙ୍ଗିୟାସ୍, “କାଲା, ଆରୁ ନିମ୍ ନିଜ୍‌କେନିଜ୍ ପୁରୋହିତ୍‌ଜାମାରିନ୍
         ଏଦ୍‌କେ।” ଯେତ୍‌କବାକେନ୍ ଆବ୍ଡ଼ାର୍ କାଲିୟାର୍ ତା ପାବୁନୁନ୍ ବାନେ ମାନିକିରି ଶୁଦ୍ଧ୍ ମାନ୍‌ଚାର୍
         କେରାର୍। 15 ଯେତ୍‌କବାକେନ୍ ଦଶ୍‌ଲୋକ୍ ଭିତର୍‌ନୁ ଅଣ୍ଟାସ୍ ଏରିୟାସ୍ କା ଆସ୍ ବାନେ ମାନ୍‌ଚାସ୍ କେର୍‌କାଦାସ୍,
         ତା ଆସ୍ ଜୋର୍‌ସେ ଚିର୍‌ରା ରାଇକିରି ପାର୍‌ମେଶ୍ଵାର୍‌ସ୍‌କି ସ୍ତୁତି କାମ୍‌ତେ କିର୍‌ରିୟାସ୍; 16 ଆସ୍ ଯୀଶୁସ୍‌କି ହେଡ୍ଡମୁଲିନୁ ଖାତ୍‌ରିକିରି ଧାନ୍ୟାବାଦ୍ ଚିଆ ଲାଗ୍ଗିୟାସ୍। ଆସ୍ ସାମାରୀ ରାଜୀନ୍ତା
         ରାଚାସ୍। 17 ଆଙ୍ଗେନ୍ ଯୀଶୁସ୍ ତେଙ୍ଗିୟାସ୍, “ଦଶ୍ ଲୋକ୍‌ରିନ୍ କାଁଏ ବାନେ ମାଲ୍ଲା ମାନୁର୍ ହାଲେ ଆରୁ ନଅ ଲୋକ୍
         ଏକାସାନ୍ ରାନାଏ? 18 ପାର୍‌ମେଶ୍ଵାର୍‌ସ୍‌ସିନ୍ ଧାନ୍ୟାବାଦ୍ ଚିୟାଗେ ଇ ପର୍‌ଦେଶୀୟାସିନ୍ ଆମ୍ବିକିରି ଆରୁ ନେଦ୍‌ହି ମାଲ୍ଲା
         ବାରୁର୍?” 19 ଆନ୍ତିନ୍ ଯୀଶୁସ୍ ଆସିନ୍ ତେଙ୍ଗିୟାସ୍, “ଉସ୍‌କାରା ଆରୁ କାଲା, ନିଙ୍ଘା ବିଶ୍ଵାସ୍‌ଦ୍‌ ନିଙ୍ଗାନ୍
         ବାନେ କାମ୍‌ଚା।”ପାର୍‌ମେଶ୍ଵାର୍‌ସ୍‌କି ରାଜୀଘି ବାର୍‌ନା(ମାତିସ୍ ୨୪:୨୩-୨୮,୩୭-୪୧)20 ଯେତ୍‌କବାକେନ୍ ଫାରିସୀଜାମାର୍ ଯୀଶୁସିନ୍ ମେନ୍‌ଚାର୍ କା ପାର୍‌ମେଶ୍ଵାର୍‌ସ୍‌କି ରାଜୀ ଏକ୍‌ଲା ବାରୋଦ୍,
         ତା ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ପାର୍‌ମେଶ୍ଵାର୍‌ସ୍‌କି ରାଜୀଦ୍ ଏଥ୍‌ର୍‌ନା ଲେଖା ମା
         ବାରିଦ୍। 21 ଆଲାର୍ ତେଙ୍ଗା ପଲ୍ଲନାଏ କା ଏରା ଇସାନ୍ ରାଇଦ୍ ଚାହେ ତା ହାସାନ୍ ରାଇଦ୍; ଏନ୍ଦେର୍‌ଗେକା ଏରା, ପାର୍‌ମେଶ୍ଵାର୍‌ସ୍‌କି
         ରାଜୀଦ୍ ନିହ୍ମା ମାଝାନୁନ୍ ରାଇଦ୍।”22 ଲେକିନ୍ ଯୀଶୁସ୍ ତାଙ୍ଘା ଚେଲାଜାମାରିନ୍ ତେଙ୍ଗିୟାସ୍, “ଏନ୍ନେ ସାମାୟ ବାରୋଦ୍, ଯେତ୍‌କବାକେନ୍ ନିମ୍
         ମୁନୁଷ୍ ହାଦ୍ଦୁସ୍‌କି ଉଲ୍ଲା ଭିତର୍‌ନୁ ଅଣ୍ଟା ଉଲ୍ଲାନ୍‌ହି ଏରାଗେ ବେଦ୍ଦର୍, ଲେକିନ୍ ଆବନ୍ ଏରା
         ପଲ୍ଲଦାର୍। 23 ଆଲାର୍ ନିମାନ୍ ଏନ୍ନେ ତେଙ୍ଗର୍ ‘ଏରା, ଖ୍ରୀସ୍ତ୍ ଇସାନ୍ ରାଦାସ୍, ଖ୍ରୀସ୍ତ୍ ହାସାନ୍ ରାଦାସ୍!’ ଲେକିନ୍
         ନିମ୍ ଇ କାତ୍‌ଥାନ୍ ବିଶ୍ଵାସ୍ ଆମ୍‌କେ କାମା। 24 ଏନ୍ଦେର୍‌ଗେକା ଏସ୍‌କେ ବିଜ୍‌ଲି ମାର୍‌ଚ୍‌କୁନ୍ ଆକାଶ୍‌ଘି ଅଣ୍ଟା ପାଖ୍‌ତି ଉର୍‌ଖିକିରି ଆକାଶ୍‌ଘି
         ଦୁସ୍‌ରା ପାଖ୍‌ତି ବିଲ୍‌ଚିଦ୍ ହନ୍ନେନ୍ ମୁନୁଷ୍ ହାଦ୍ଦୁସ୍‌ହି ତାଙ୍ଘା ଉଲ୍ଲାନୁ ପ୍ରକଟ୍ ମାନସ୍।
         25 ଲେକିନ୍ ପହ୍‌ଲେ ଆସ୍‌କେ ମୁରୁକ୍ ଦୁଃଖୁ ସାହା ଖାତ୍‌ରଦ୍, ଆରୁ ଇ ପିଢ଼ିଦ୍ ତାଙ୍ଗାନ୍ ତୁଚ୍ଛ କାମର୍।
         26 ଏସ୍‌କେ ନୁଆସ୍‌କି ସାମାୟନୁ ମାନ୍‌ଚ୍‌କିଚା, ହନ୍ନେନ୍ ମୁନୁଷ୍ ହାଦ୍ଦୁସ୍‌କି ସାମାୟନୁହି ମାନଦ୍।
         27 ନୁଆସ୍‌କି ଜାହାଜ୍‌ନୁ ଆର୍‌ଗ୍‌ନା ଜୁଟି, ଆଲାର୍ ଅନ୍ନାମହ୍‌ନା, ଆରୁ ବେଞ୍ଜାକାଜ୍ କାମ୍‌ତେ ରାଚାର୍।
         ଆଙ୍ଗେନ୍ ଜୋର୍‌ସେ ବାଢ଼ି ବାର୍‌ଚା ଆରୁ ଜାମାରିନ୍ ନାଶ୍ କାମ୍‌ଚେଇଚା। 28 ଲୋଟ୍‌ସ୍‌କି ସାମାୟନୁହି ଏନ୍ନେନ୍ ମାନ୍‌ଚ୍‌କିଚା ଆଲାର୍ ଅନାମହାଲିୟାର୍, ହେନ୍ଦନା ବିସଁନା କାମାଲିୟାର୍,
         ମାନ୍ନୁ ଇଦାଲିୟାର୍ ଆରୁ ଆଡ଼୍‌ପା କାମ୍‌ତେ ରାଲିୟାର୍; 29 ଲେକିନ୍ ଏକ୍‌ଲା ଲୋଟ୍‌ସ୍ ସଦୋମ୍ ସହର୍ ଆମ୍ବିୟାସ୍, ହୁ ଉଲ୍ଲା ଆକାଶ୍‌ତି ଚିଚ୍ଚୁ ଆରୁ ଗନ୍ଧକ୍ ଟିଡ୍ଡାସ୍
         ଆରୁ ଜାମାର୍ ନାଶ୍ ମାନ୍‌ଚାର୍ କେରାର୍। 30 ମୁନୁଷ୍ ହାଦ୍ଦୁସ୍‌କି ଏଥ୍‌ର୍‌ନା ଉଲ୍ଲା ହନ୍ନେନ୍ ମାନଦ୍।”31 “ହୁ ଉଲ୍ଲାନୁ ଏକାର୍ ଛାତ୍ ମିଆଁ ରର୍ ଆର୍ ଆଡ଼୍‌ପା ଉଲା ରୁ, ତାହ୍ମା ଜିନିଷ୍‌ପତର୍ ଅଥ୍‌ରାଗେ ଆମ୍‌ନାର୍
         ଏତ୍ତନାର୍; ଆରୁ ନେଦ୍ ହାଲ୍ଲୁନୁ ରର୍ ଆବ୍ଡ଼ାର୍ ଆମ୍ବର୍ କିର୍‌ରା। 32 ଲୋଟ୍‌ସ୍‌କି ମାଏକିନିଆଁନ୍ ମନେ କାମା! 33 ନେଦିନ୍ ନିଜର୍ ଜୀବନ୍‌ବନ୍ ବାଛାବାଗେ ବେଦ୍ଦନାଏ ତା ଆର୍ ତାହ୍ମା ଜୀବନ୍‌ବନ୍ ଏଫ୍‌ସର୍‌ଚର୍, ଆରୁ
         ନେଦ୍ ନିଜର୍ ଜୀବନ୍‌ବନ୍ ଏଫ୍‌ସର୍‌ଚର୍ ଆର୍ ଆବନ୍ ବାଛାବର୍ ଉଇୟର୍। 34 ଏନ୍ ନିମାନ୍ ତେଙ୍ଗାଲ୍‌ଦାନ୍, କା ହୁ ମାଁହାନ୍ ଅଣ୍ଟା ନାଟ୍‌ରୁନୁ ଦୁଇ ଲୋକ୍ ଚୁତ୍‌କାରର୍; ତା ଅଣ୍ଟାସିନ୍
         ହୁଆକଦ୍ ଆରୁ ଦୁସ୍‌ରାସିନ୍ ଆମ୍ବାକଦ୍। 35 ଦୁଇ ଲୋକ୍ ମାଏକିନିଆଁର୍ ସାଙ୍ଗେନ୍ ଜାତ୍‌ରି ରାଗ୍‌ଡ଼ାଲ୍‌କାରର୍, ତା ଅଣ୍ଟାନ୍ ହୁଆକଦ୍ ଆରୁ ଦୁସ୍‌ରାନ୍
         ଆମ୍ବାକଦ୍। 36 (ଦୁଇ ଲୋକ୍ ହାଲ୍ଲୁନୁ ରର୍‌ତା ଅଣ୍ଟାସିନ୍ ହୁଆକଦ୍ ଆରୁ ଦୁସ୍‌ରାସିନ୍ ଆମ୍ବାକଦ୍।)” 37 ଇବନ୍ ମେନିକିରି ଆବ୍ଡ଼ାର୍ ଯୀଶୁସିନ୍ ମେନ୍‌ଚାର୍, “ହେ ପ୍ରାଭୁ ଏକାସାନ୍?” ଆସ୍ ଆବ୍ଡ଼ାରିନ୍ ଯାବାବ୍
         ଚିଚ୍ଚାସ୍, “ଏକାସାନ୍ ଗିଧିଦ୍ ଠୁଡ଼ିୟାରାଇ ଆସାନ୍ ମାଁଣା ରାଇ, ବୁଲି ଆହା ଅଙ୍ଗ୍‌ଦାର୍ ଇବ୍ଡ଼ା ଜାମା
         ଚିହ୍ନାଗୁଠିନ୍ ଏରର୍ ତା ନିମାଗେ ଆହ୍‌ନା କାତ୍‌ଥା କା ମୁନୁଷ୍ ହାଦ୍ଦୁସ୍‌କି ଉଲ୍ଲା ଢେର୍ ଚାହାନୁ
         ଆଣ୍‌ସିୟା କେର୍‌କିଚି।”

ବିନ୍ତି କାମାଗେ ଆମା ଥାକ୍‌ରା181 ଯୀଶୁସ୍ ଇବନ୍ ବୁଝାବାଗେକା ଜାମାବାକେନ୍ ବିନ୍ତି କାମ୍‌ନା କାତ୍‌ଥା ଆରୁ ଏକ୍‌ଲାହି ଧିରାଜ୍ ମା ଆମ୍ଵନା
         କାତ୍‌ଥା, ଆସ୍ ଆବ୍ଡ଼ାରିନ୍ ଅଣ୍ଟା ନମୁନା ଶୁଣାବାଚାସ୍: 2 “ଏକିନ୍ ଅଣ୍ଟା ସହର୍‌ନୁ ଅଣ୍ଟା ନ୍ୟାୟ କାମୁ ଆଲାସ୍ ରାଚାସ୍, ଆସ୍ ପାର୍‌ମେଶ୍ଵାର୍‌ସ୍‌ସିନ୍ ମା ଏଲ୍‌ଚାଲିୟାସ୍,
         ଆରୁ ଆଲାରିନ୍‌ହି ଖାତିର୍ ମା କାମାଲିୟାସ୍। 3 ହୁ ସହର୍‌ନୁନିନ୍ ଅଣ୍ଟା ରାଣ୍ଡି ଆଲି ରାଲିଆ, ଆଦ୍ ଜାମାବାକେନ୍ ଆ ନ୍ୟାୟ କାମୁ ଆଲାସ୍‌ସାନ୍ ବାରିକିରି
         ତେଙ୍ଗାଲିୟାଦ୍, ‘ଏଙ୍ଘା ବିରୋଧିସ୍‌କି ବିରୁଦ୍ଧ୍‌ନୁ ଏଙ୍ଗାଗେ ନ୍ୟାୟ ଚିଆ।’ 4 ଆରୁ ଢେର୍ ଉଲ୍ଲାତକ୍ ଆସ୍ ରାଜୀ ମା ମାନାଲିୟାସ୍, ଲେକିନ୍ ପାଛ୍‌ଲି ଆସ୍ ତାଙ୍ଘା ମନେମନ୍ ତେଙ୍ଗ୍‌ରାସ୍,
         ‘ଯଦିଭି ଏନ୍ ପାର୍‌ମେଶ୍ଵାର୍‌ସ୍‌ସିନ୍ ମା ଏଲ୍‌ଚ୍‌ଦାନ୍, ଆରୁ ଆଲାରିନ୍ ଖାତିର୍ ମା କାମ୍‌ଦାନ୍;
         5 ହାଲେହି ଇ ରାଣ୍ଡି ଆଲିଦ୍ ଏଙ୍ଗାନ୍ ପାରେସାନ୍ କାମ୍‌ତେ ରାଇ, ଇଦ୍‌ଘିଲାଗାନ୍ ଏନ୍ ଆଦ୍‌ଗେ ନ୍ୟାୟଘି
         ବ୍ୟବସ୍ଥା କାମନ୍, ଏସ୍‌କେ କା ଆଦ୍ ଜାମାବାକେନ୍ ବାରିକିରି ଏଙ୍ଗାନ୍ ପାରେସାନ୍ ମା କାମଦ୍’।” 6 ଆନ୍ତିନ୍ ପ୍ରାଭୁସ୍ ତେଙ୍ଗିୟାସ୍, “ମେନା, କା ଇ ଅଧାର୍ମିୟାଁ ନ୍ୟାୟ କାମୁସ୍ ଏନ୍ଦେର୍ ତେଙ୍ଗାଲ୍‌ଦାସ୍?
         7 ତା କାଁଏ ପାର୍‌ମେଶ୍ଵାର୍‌ସ୍ ତାଙ୍ଘାଏ ଚାଜ୍ଜକା ଆଲାର୍‌ଘି ଲାଗାନ୍ ଏକାର୍ କା ଉଲ୍ଲାନ୍ ମାଁହାନ୍
         ଆସ୍‌କି ଦୁହାଇ ଚିତେ ରାନାର୍, ଆବ୍ଡ଼ାର୍‌ଘି ଲାଗାନ୍ ନ୍ୟାୟଘି ବ୍ୟବସ୍ଥା ମା କାମସ୍? ଆସ୍ ତାହ୍ମାଲାଗାନ୍
         ଡେରି କାମସ୍ କାଁଏ? 8 ଏନ୍ ନିମାନ୍ ତେଙ୍ଗାଲ୍‌ଦାନ୍, ଆସ୍ ଚାଁଣେନିନ୍ ଆବ୍ଡ଼ାର୍‌ଘି ଲାଗାନ୍ ନ୍ୟାୟଘି ବିଚାର୍ କାମସ୍। ହାଲେହି
         ମୁନୁଷ୍ ହାଦ୍ଦୁସ୍ ବାରସ୍, ତା ଆସ୍ ଦୁନିଆଁନୁ ବିଶ୍ଵାସ୍‌ବନ୍ ଏରସ୍ କାଁଏ?”ଫାରିସୀ ଆରୁ ମାଲ୍‌ଗୁଜାରୀ ଉକ୍‌ରୁ ଆଲାର୍‌ଘି ନମୁନା9 କେତ୍‌କ ଲୋକ୍ ଆଲାର୍ ନିଜର୍ ମିଆଁ ବିଶ୍ୱାସ୍ ଉଇକିରି, ନିଜ୍‌କେନିଜ୍ ଧାର୍ମିକ୍ ସୋଚାଲିୟାର୍, ଆରୁ
         ଦୁସ୍‌ରାରିନ୍ ତୁଚ୍ଛ କାମାଲିଆର୍, ଯୀଶୁସ୍ ଏନ୍ନେ ଆଲାର୍‌ଘି ଲାଗାନ୍ ଇ ନମୁନା ଶୁଣାବାଚାସ୍: 10 “ଦୁଇ ଲୋକ୍ ଆଲାର୍ ବିନ୍ତି କାମାଗେ ମନ୍ଦିର୍‌ଗେ କେରାର୍; ଅଣ୍ଟାସ୍ ଫାରିସୀ ରାଚାସ୍ ଆରୁ, ଆରୁ ଅଣ୍ଟାସ୍
         ମାଲ୍‌ଗୁଜାରୀ ଉକ୍‌ରୁସ୍ ରାଚାସ୍। 11 ଫାରିସୀସ୍ ଇଜ୍ଜାସ୍ ଆରୁ ତାଙ୍ଘା ମନ୍‌ନୁ ଏନ୍ନେ ବିନ୍ତି କାମାଗେ ଲାଗ୍ଗିୟାସ୍, ‘ହେ ପାର୍‌ମେଶ୍ଵାର୍,
         ଏନ୍ ନିଙ୍ଗାନ୍ ଧାନ୍ୟାବାଦ୍ ଚିଆଲ୍‌ଦାନ୍ କା ଏନ୍ ଦୁସ୍‌ରା ଆଲାର୍ ଲେଖା ଅଧର୍ମିୟାଁ, ଅନ୍ୟାଇ, ବେଭିଚାରୀ
         ଆରୁ ଇ ମାଲ୍‌ଗୁଜାରୀ ଉକ୍‌ରୁ ଆଲାସ୍ ଲେଖାହି ମାଲ୍‌ଦାନ୍। 12 ଏନ୍ ହାପ୍ତାନୁ ଦୁଇ ଥର୍ ଉପାସ୍ କାମ୍‌ଦାନ୍; ଆରୁ ଏଙ୍ଘାଏ ଜାମା ସମ୍ପତ୍ତିନ୍ତି ଦଶ୍‌ଭାଗ୍ ନିଙ୍ଘାଲାଗାନ୍
         ଚାଢ଼ାବାଦାନ୍ ଚିଦାନ୍।’” 13 “ଲେକିନ୍ ମାଲ୍‌ଗୁଜାରୀ ଉକ୍‌ରୁ ଆଲାସ୍ କାଟେ ଗେଚ୍ଛାନୁ ଇଜ୍ଜାସ୍, ଆରୁ ଆସ୍ ସରଗ୍ ତାରା ନଜର୍ ଟେକାଗେହି
         ସାହସ୍ ମା କାମାଲିୟାସ୍, ଲେକିନ୍ ଆସ୍ ତାଙ୍ଘାଏ ଏହୁ ଡେମ୍‌ରା-ଡେମ୍‌ରାକିରି ତେଙ୍ଗାଗେ ଲାଗ୍ଗିୟାସ୍,
         ‘ହେ ପାର୍‌ମେଶ୍ଵାର୍ ଏନ୍ ପାପୀନ୍ ଏଙ୍ଘା ମିଆଁ ଦାୟା କାମା!’”14 “ଏନ୍ ନିମାନ୍ ତେଙ୍ଗାଲ୍‌ଦାନ୍ ଆ ଫାରିସୀ ଆଲାସ୍ ମାଲ୍ଲା, ଲେକିନ୍ ଇ ମାଲ୍‌ଗୁଜାରୀ ଉକ୍‌ରୁ ଆଲାସ୍
         ପାର୍‌ମେଶ୍ଵାର୍‌ସ୍‌କି ନଜର୍‌ନୁ ଧାର୍ମିକ୍ ବୁଲି ଗନ୍ତି ମାନିକିରି ତାଙ୍ଘା ଆଡ଼୍‌ପା କିର୍‌ରିୟାସ୍
         କେରାସ୍; ଏନ୍ଦେର୍‌ଗେକା ଏକାର୍ ନିଜ୍‌କେ ବାଡ଼୍‌କା ସୋଚ୍‌ନାଏ, ଆବ୍ଡ଼ାରିନ୍ ଛୋଟେ କାମାକୋ; ଆରୁ
         ଏକାର୍ ନିଜ୍‌କେନିଜ୍ ଛୋଟେ ସୋଚ୍‌ନାଏ, ଆବ୍ଡ଼ାରିନ୍ ବାଡ଼୍‌କା କାମାକୋ।”ଯୀଶୁସ୍ ହାଦ୍ଦୁରିନ୍ ଆଶୀର୍ବାଦ୍ ଚିଆଲ୍‌ଦାସ୍(ମାତିସ୍ ୧୯:୧୩-୧୫; ମାର୍‌କୁସ୍ ୧୦:୧୩-୧୬)15 ଆନ୍ତିନ୍ ଆଲାର୍ ତାହ୍ମାଏ ହାଦ୍ଦୁରିନ୍‌ହି ଯୀଶୁସ୍‌କି ଚାହାଗେ ଅନ୍ଦ୍ରାଗେ ଲାଗ୍ଗିୟାର୍ ଏନ୍ଦେର୍‌ଗେକା
         ଯୀଶୁସ୍ ତାହ୍ମା ହାଦ୍ଦୁରିନ୍ ଆଶୀର୍ବାଦ୍ ଚିୟସ୍; ଲେକିନ୍ ଚେଲାଜାମାର୍ ଆବ୍ଡ଼ାରିନ୍ ଏରିକିରି ଧାମ୍‌କା
         ଲାଗ୍ଗିୟାର୍। 16 ଲେକିନ୍ ଯୀଶୁସ୍ ଆବ୍ଡ଼ାରିନ୍ ତାଙ୍ଘାଏ ଚାହାଗେ ମେହିଁକିରି ତେଙ୍ଗିୟାସ୍, “ହାଦ୍ଦୁରିନ୍ ଏଙ୍ଘା ଚାହା
         ବାରାଗେ ଚିଆ, ଆରୁ ଆବ୍ଡ଼ାରିନ୍ ମାନା ଆମା କାମା: ଏନ୍ଦେର୍‌ଗେକା ପାର୍‌ମେଶ୍ଵାର୍‌ସ୍‌କି ରାଜୀଦ୍
         ଏନ୍ନେ ହାଦ୍ଦୁର୍ ଲେଖା ଆଲାର୍‌ଘି ରାଇ। 17 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ନେଦିନ୍ ପାର୍‌ମେଶ୍ଵାର୍‌ସ୍‌କି ରାଜୀନ୍ ହାଦ୍ଦୁର୍ ଲେଖା
         ଗ୍ରହନ୍ ମା କାମର୍, ହାଲେ ଆବ୍ଡ଼ାର୍ ଏକ୍‌ଲାହି ଆନ୍ନୁ କରା ପଲ୍ଲନାଏ।”ଅଣ୍ଟା ଧନୀ କୁକ୍କ(ମାତିସ୍ ୧୯:୧୬-୩୦; ମାର୍‌କୁସ୍ ୧୦:୧୭-୩୧)18 ଅଣ୍ଟା ୟାହୁଦୀ ଜାମାର୍‌ଘି ମୁଖ୍ୟାସ୍ ଯୀଶୁସିନ୍ ମେନ୍‌ଚାସ୍, “ହେ ବାନେ ଗୁରୁ, ସବୁଦିନ୍‌ତା ଜୀବନ୍
         ହାଖ୍ଖାଗେ ଏନ୍ ଏନ୍ଦେର୍ କାମନ୍?” 19 ଆଙ୍ଗେନ୍ ଯୀଶୁସ୍ ଆସିନ୍ ତେଙ୍ଗିୟାସ୍, “ଏଙ୍ଗାନ୍ ବାନେ ବୁଲି ଏନ୍ଦେର୍‌ଗେ ତେଙ୍ଗାଲ୍‌ଦାଏ? ପାର୍‌ମେଶ୍ଵାର୍‌ସ୍‌ସିନ୍
         ଆମ୍ବିକିରି, ନେଦ୍‌ହି ବାନେ ମାଲ୍ଲକାରିନ୍। 20 ନିନ୍ ନିୟମ୍‌ବନ୍ ତା ଆହ୍‌ଦାଏ: ‘ବେଭିଚାର୍ ଆମା କାମା, ଆମା ପିଟା, ଆରୁ ଆମାହାଡ଼ା, ଝୁଟ୍ଟୁ ସାକ୍ଷୀ
         ଆମା ଚିଆ, ନିଙ୍ଘାଏ ଆୟାଙ୍ଗ୍ ବାଙ୍ଗ୍‌ରିନ୍ ଆଦର୍‌ମାଇନ୍ କାମା’।” 21 ଆସ୍ ତେଙ୍ଗିୟାସ୍, “ଇ ଜାମାନ୍ ତା ଏନ୍ ଯୁୱାନ୍ ବାକେନ୍‌ତିନ୍ ମାନ୍‌ତେ ବାରାଲ୍‌ଦାନ୍।” 22 ତାଙ୍ଘା କାତ୍‌ଥା ମେନିକିରି ଯୀଶୁସ୍ ତେଙ୍ଗିୟାସ୍, “ନିଙ୍ଘାସାନ୍ ଆରୁ ଅଣ୍ଟା କାତ୍‌ଥାଘି ଘାଟି ରାଇ,
         ନିନ୍ ନିଙ୍ଘାଏ ଜାମା ଧାନ୍ନୁବନ୍ ବିଁଶିକିରି ଗରୀବ୍ ଆଲାର୍‌ଗେ ହାଟ୍ଟାଚା; ଆରୁ ବାରିକିରି ଏଙ୍ଗାନ୍
         ଅନୁସରଣ୍ କାମା, ହାଲେ ନିଙ୍ଗାଗେ ସରଗ୍‌ନୁ ଧାନ୍ନୁ ହାଖ୍ଖର।” 23 ଲେକିନ୍ ଇ ଜାମା କାତ୍‌ଥାନ୍ ମେନିକିରି ଆସ୍ ମୁରୁକ୍ ଦୁଃଖୁ ମାନ୍‌ଚାସ୍‌କେରାସ୍, ଏନ୍ଦେର୍‌ଗେକା ଆସ୍
         ମୁରୁକ୍ ଧନୀ ରାଚାସ୍। 24 ଆଙ୍ଗେନ୍ ଯୀଶୁସ୍ ଆସିନ୍ ଏରିକିରି ତେଙ୍ଗିୟାସ୍, “ଧନୀ ଆଲାର୍‌ଗେ ପାର୍‌ମେଶ୍ଵାର୍‌ସ୍‌କି ରାଜୀନୁ
         କରାଗେ ମୁରୁକ୍ କଠିନ୍ ରାଇଦ୍! 25 ଧନୀ ଆଲାର୍‌ଗେ ପାର୍‌ମେଶ୍ଵାର୍‌ସ୍‌କି ରାଜୀନୁ କର୍‌ନାନ୍ତି, ସୁଇଁଘି ଭଙ୍କାନ୍ତି ଓଁଟ୍‌ଘି ଉର୍‌ଖ୍‌ନା
         ସହଜ୍ ରାଇଦ୍।” 26 ଏକାର୍ ଇବ୍ଡ଼ା କାତ୍‌ଥାନ୍ ମେନ୍‌ଚାର୍ ଆବ୍ଡ଼ାର୍ ତେଙ୍ଗିୟାର୍, “ହାଲେ ନେଦ୍ ବାଛ୍‌ରା ଅଙ୍ଗର୍?”
         27 ଲେକିନ୍ ଯୀଶୁସ୍ ତେଙ୍ଗିୟାସ୍, “ଏକାଦ୍ ଆଲାର୍‌ଗେ ଅସମ୍ଭବ୍ ଆଦ୍ ପାର୍‌ମେଶ୍ୱାର୍‌ସ୍‌କେ ସମ୍ଭବଦ୍।”
         28 ପାତ୍ରାସ୍ ତେଙ୍ଗିୟାସ୍, “ଏରା ଏମ୍‌ତା ଆଡ଼୍‌ପା ପାଲିନ୍ ଆମ୍ବିକିରି ନିଙ୍ଘା ପାଛ୍‌ଲି-ପାଛ୍‌ଲି ବାର୍‌ଚ୍‌କାଦାମ୍।”
         29 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ ଏନ୍ନେ ନେଦ୍‌ହି ମାଲ୍‌କାରିନ୍
         ଏକାର୍ ପାର୍‌ମେଶ୍ୱାର୍‌ସ୍‌କି ରାଜୀଘି ଲାଗାନ୍ ଆଡ଼୍‌ପାପାଲି, ମାଏକିନିଆଁ ଭାଇଜାମାରିନ୍, ଆୟାଙ୍ଗ୍-ବାଙ୍ଗ୍,
         ଆରୁ ହାଦ୍ଦୁବଚ୍ଚରିନ୍ ଆମ୍ଵେଇ ଚିଚ୍ଚକାରର୍; 30 ଆ ଆଲାସ୍‌କେ ଇ ଦୁନିଆଁନୁ ଢେର୍‌ବାଗ୍ଗେ ହାଖ୍ଖରଦ୍ ଆରୁ ସେପୁର୍‌ନୁ ସବୁଦିନ୍‌ତା ଜୀବନ୍‌ହି ଜରୁର୍
         ହାଖ୍ଖର।”ଯୀଶୁସ୍ ତାଙ୍ଘା ମରନ୍‌ଘି ବାରେନୁ ଭବିଷତ୍ କାତ୍‌ଥା ତେଙ୍ଗାଲ୍‌ଦାସ୍(ମାତିସ୍ ୨୦:୧୭-୧୯; ମାର୍‌କୁସ୍ ୧୦:୩୨-୩୪)31 ଆନ୍ତିନ୍ ଯୀଶୁସ୍ ବାର ଚେଲାଜାମାରିନ୍ ଭିନେ ତାରା ହୋଇକିରି ଆବ୍ଡ଼ାରିନ୍ ତେଙ୍ଗିୟାସ୍, “ଏରା, ନାମ୍
         ଯେରୁଶାଲେମ୍ କାଲ୍‌ଦାତ୍, ମୁନୁଷ୍ ହାଦ୍ଦୁସ୍‌କି ବାରେନୁ ନାବୀଜାମାର୍ ଏକାନ୍ ଲେଖ୍‌ଚ୍‌କାନାଏ, ଆବ୍ଡ଼ା
         ଜାମାଦ୍ ପୁରା ମାନ୍ନାବାଲା ରାଇଦ୍। 32 ଏନ୍ଦେର୍‌ଗେକା ଆସ୍ ଦୁସ୍‌ରା ଜାତିୟାର୍‌ଘି ହେଖ୍ଖାନୁ ସୋଁପାଚାକସ୍, ଆରୁ ଆବ୍ଡ଼ାର୍ ଆସ୍‌କି ମାଜାକ୍
         ଉଡ଼ାବର୍; ଆସିନ୍ ସାତାବର୍, ଆରୁ ଆସ୍‌କି ମିଆଁ ତୁପ୍‌ଫର୍, 33 ଆସିନ୍ କୋଡ୍‌ରାତି ଡେମର୍, ଆରୁ ପିଟର୍‌ଚର୍; ଲେକିନ୍ ଆସ୍ ତିସ୍‌ରା ଉଲ୍ଲା ଉଜ୍ଜସ୍‌କସ୍।” 34 ଲେକିନ୍ ଆ ବାର ଖାସ୍‌ଚେଲାଜାମାର୍ ଇବ୍ଡ଼ା କାତ୍‌ଥାନ୍ ମା ବୁଝ୍‌ରାର୍; ଇ କାତ୍‌ଥାଦ୍ ତାହ୍ମାସାନ୍
         ନୁହ୍‌ରାଦ୍ ଆରୁ ରାଚା, ଆରୁ ଏକାନ୍-ଏକାନ୍ ତେଙ୍ଗାକେର୍‌କିଚା ଆବ୍ଡ଼ାର୍ ଆବନ୍ ବୁଝ୍‌ରା ପଲ୍ଲିୟାର୍।ଯୀଶୁସ୍ ଅଣ୍ଟା କାଁଣାସିନ୍ ବାନେ କାମାଲ୍‌ଦାସ୍(ମାତିସ୍ ୨୦:୨୯-୩୪; ମାର୍‌କୁସ୍ ୧୦:୪୬-୫୨)35 ଅନ୍ଦୁଲ୍ ଯୀଶୁସ୍ ଯେରିଖୋ ସହର୍ ଚାହାନୁ ଆଣସାଲିୟାସ୍, ଅଣ୍ଟା କାଁଣାସ୍ ସଡ଼କ୍‌ଘି ଖାଁଣିନୁ ଅକ୍କିକିରି
         ଭିଖ୍ ନିଆଲିୟାସ୍। 36 ଆସ୍ ଭିଡ଼୍‌ଘି ଏକ୍‌ନା ଶବଦ୍ ମେନିକିରି ମେନ୍‌ଚାସ୍, “ଇଦ୍ ଏନ୍ଦେର୍ ମାନାଲି?” 37 ଆଲାର୍ ଆସିନ୍ ତେଙ୍ଗିୟାର୍, “ନାଜ୍‌ରେତ୍‌ତା ଯୀଶୁସ୍ ଇ ପାବୁନୁ କାଲ୍‌ଦାସ୍,” 38 ଆଙ୍ଗେନ୍ ଆସ୍ ଚିର୍‌ରା ରାଇକିରି ତେଙ୍ଗିୟାସ୍, “ହେ ଯୀଶୁ, ଦାଉଦ୍‌ସ୍‌କି ହାଦ୍ଦୁ, ଏଙ୍ଘା ମିଆଁ ଦାୟା
         କାମା।” 39 ଲେକିନ୍ ଆଘ୍‌ଲି କାଲୁ ଆଲାର୍ ଆସିନ୍ କାଡ଼େ-କାଡ଼େ ରାଗେ ଧାମ୍‌କାଗେ ଲାଗ୍ଗିୟାର୍ ହାଲେହି ଆସ୍ ଆରୁହି
         ଜୋର୍‌ସେ ଚିର୍‌ରାରାଗେ ଲାଗ୍ଗିୟାସ୍, “ହେ ଦାଉଦ୍‌ସ୍‌କି ହାଦ୍ଦୁ, ଏଙ୍ଘା ମିଆଁ ଦାୟା କାମା।” 40 ଆଙ୍ଗେନ୍ ଯୀଶୁସ୍ ଇଜ୍ଜାସ୍ ଆରୁ ଆସିନ୍ ତାଙ୍ଘା ଚାହାଗେ ଅନ୍ଦ୍ରାଗେ ହୁକୁମ୍ ଚିଚ୍ଚାସ୍, ଆରୁ ଆସ୍
         ଚାହା ବାର୍‌ଚାସ୍ ତା ଯୀଶୁସ୍ ଆସିନ୍ ମେନ୍‌ଚାସ୍, ଏନ୍ଦେର୍ ବେଦ୍ଦାଲ୍‌ଦାଏ? 41 “ଏନ୍ ନିଙ୍ଗାଗେ ଏନ୍ଦେର୍ କାମନ୍‌ବୁଲି ଚାହାଁଲ୍‌ଦାଏ?” ଆସ୍ ତେଙ୍ଗିୟାସ୍, “ହେ ପ୍ରାଭୁ, ଏନ୍ ଏରା
         ଅଙ୍ଗନ୍।” 42 ଯୀଶୁସ୍ ଆସିନ୍ ତେଙ୍ଗିୟାସ୍, “ଏରା; କାଲା, ନିଙ୍ଘାଏ ବିଶ୍ଵାସ୍ ନିଙ୍ଗାନ୍ ବାନେ କାମ୍‌ଚା।” 43 ଆଖାନେନ୍ ଆସ୍ ଏରା ଅଙ୍ଗିୟାସ୍ ଆରୁ ପାର୍‌ମେଶ୍ଵାର୍‌ସ୍‌କି ସ୍ତୁତି କାମ୍‌ତେ ଯୀଶୁସ୍‌କି ପାଛ୍‌ଲି-ପାଛ୍‌ଲି
         କାଲା ଲାଗ୍ଗିୟାସ୍; ଆରୁ ଜାମା ଆଲାର୍ ଇବନ୍ ଏରିକିରି ପାର୍‌ମେଶ୍ଵାର୍‌ସ୍‌କି ସ୍ତୁତି ମାହିମା କାମ୍‌ଚାର୍।

ଜଖିୟସ୍ ଯୀଶୁସିନ୍ ଗ୍ରହନ୍ କାମାଲ୍‌ଦାସ୍191 ଅନ୍ଦୁଲ୍ ଯୀଶୁସ୍ ଯେରିଖୋ ସହର୍ କର୍‌ଚାସ୍ ଆରୁ ଆଘ୍‌ଲି କାଲିୟାସ୍। 2 ଆରୁ ଏରା ଆସାନ୍ ଜଖିୟ ନାମେଘି ଅଣ୍ଟା ଆଲାସ୍ ରାଚାସ୍ ଆରୁ ଆସ୍ ଅଣ୍ଟା ମୁଖ୍ୟା ମାଲ୍‌ଗୁଜାରୀ ଉକ୍‌ରୁ
         ଆରୁ ଧନୀ ଆଲାସ୍ ରାଚାସ୍। 3 ଯୀଶୁସ୍ ଏସ୍‌କେ ରାଦାସ୍ ଆବନ୍ ଆସ୍ ଏରା ବେଦ୍ଦାଲିୟାସ୍, ଲେକିନ୍ ଆଲାର୍‌ଘି ଭିଡ଼୍‌ଘି ଚାଲ୍‌ତେ ଏରା
         ପଲ୍ଲାଲିୟାସ୍, ଏନ୍ଦେର୍‌ଗେକା ଆସ୍ ଠେପ୍‌ନା ରାଚାସ୍। 4 ଆଙ୍ଗେନ୍ ଆସ୍ ଆଘ୍‌ଲିତାରା କୁଦ୍‌ୟାରାନାତି କେରାସ୍ ଆରୁ ଯୀଶୁସିନ୍ ଏରାଗେ ଅଣ୍ଟା ବାଡ଼୍‌କା ଡୁମାରି
         ମାନ୍ନୁନୁ ଆର୍‌ଗିୟାସ୍, ଏନ୍ଦେର୍‌ଗେକା ଯୀଶୁସ୍ ହୁ ପାବୁନୁନ୍ କାନାବାଲା ରାଚାସ୍। 5 ଯେତ୍‌କବାକେନ୍ ଯୀଶୁସ୍ ଆ ମାନ୍ନୁ ଚାହାଗେ ଆଣ୍‌ସିୟାସ୍, ତା ମିଆଁ ଏରିକିରି ଜଖିୟସିନ୍ ତେଙ୍ଗିୟାସ୍,
         “ଏ ଜଖିୟ! ଚାଁଣେ କିୟାଁ ଏତ୍ତାବାରା; ଏନ୍ଦେର୍‌ଗେକା ଇନ୍ନା ଏଙ୍ଗାଗେ ଜରୁର୍ ନିଙ୍ଘା ଆଡ଼୍‌ପାନୁ
         ରାନା ଆତ୍ତଲି।” 6 ଆଙ୍ଗେନ୍ ଆସ୍ ଚାଁଣେ କିୟାଁ ଏତ୍ତିୟାସ୍ ଆରୁ ମୁରୁକ୍ ଖୁସୀମନ୍‌ତି ଯୀଶୁସିନ୍ ତାଙ୍ଘା ଆଡ଼୍‌ପା ଅଚ୍ଚାସ୍।
         7 ଇବନ୍ ଏରିକିରି ଜାମା ଆଲାର୍ କୁର୍‌ବୁର୍‌ରିକିରି ତେଙ୍ଗା ଲାଗ୍ଗିୟାର୍, “ଆସ୍ ଅଣ୍ଟା ପାପୀ ଆଲାସ୍‌କି
         ଆଡ଼୍‌ପାନୁ ରାଗେ କେର୍‌କାଦାସ୍।” 8 ଲେକିନ୍ ଜଖିୟସ୍ ଇଜ୍ଜାସ୍ ଆରୁ ପ୍ରାଭୁସିନ୍ ତେଙ୍ଗିୟାସ୍, “ହେ ପ୍ରାଭୁ, ଏରା, ଏନ୍ ଏଙ୍ଘା ଆଧା ସମ୍ପତ୍ତିବନ୍
         ଗରୀବ୍ ଆଲାର୍‌ଗେ ଚିଆ ଲାଗ୍ଗାଲ୍‌ଦାନ୍, ଆରୁ ଯଦି ବଇମାନ୍‌ତି ନେଖ୍‌ରିନ୍‌ସ୍‌ତି ଏନ୍ଦ୍ରିନ୍ ଅଚ୍‌କାରନ୍
         ହାଲେ ଆଦ୍‌ଘି ଚାର୍ ଗୁଣ୍ କିର୍‌ତାଚାଲ୍‌ଦାନ୍।” 9 ଆଙ୍ଗେନ୍ ଯୀଶୁସ୍ ଜଖିୟସିନ୍ ତେଙ୍ଗିୟାସ୍, “ଇନ୍ନା ଇ ଆଡ଼୍‌ପାନୁ ମୁକ୍ତି ବାର୍‌ଚ୍‌କିଚି, ଏନ୍ଦେର୍‌ଗେକା
         ଇସ୍‌ହି ଆବ୍ରାହାମ୍‌ସ୍‌କି ଅଣ୍ଟା ହାଦ୍ଦୁସ୍। 10 ଏନ୍ଦେର୍‌ଗେକା ଏକାର୍ ଏଫ୍‌ସ୍‌ରାର୍ କେର୍‌କାନାଏ ଆବ୍ଡ଼ାରିନ୍ ବେଦ୍ଦାଗେ ଆରୁ ବାଛାବାଗେ ମୁନୁଷ୍
         ହାଦ୍ଦୁସ୍ ବାର୍‌ଚ୍‌କାଦାସ୍।”ସୋନା ପାଏସାଘି ନମୁନା(ମାତିସ୍ ୨୫:୧୪-୩୦)11 ଯେତ୍‌କବାକେନ୍ ଆଲାର୍ ଇ କାତ୍‌ଥାଗୁଠିନ୍ ମେନାଲିୟାର୍, ତା ଯୀଶୁସ୍ ଆରୁ ଅଣ୍ଟା ନମୁନା ଶୁଣାବାଚାସ୍,
         ଏନ୍ଦେର୍‌ଗେକା ଆସ୍ ଯେରୁଶାଲେମ୍‌ଘି ଚାହାନୁ ରାଚାସ୍, ଆରୁ ଆବ୍ଡ଼ାର୍ ସୋଚାଲିୟାର୍ କା ପାର୍‌ମେଶ୍ଵାର୍‌ସ୍‌କି
         ରାଜୀ ଢେର୍ ଚାଁଣେ ବାର୍‌ନାବାଲା ରାଇଦ୍। 12 ଆଙ୍ଗେନ୍ ଆସ୍ ତେଙ୍ଗିୟାସ୍, “ଅଣ୍ଟା ଧନୀ ଆଲାସ୍ ରାଜା ମାନିକିରି କିର୍‌ନା ବାର୍‌ନାଘି ସୋଚ୍‌ବନ୍
         ହୋଇକିରି ପର୍‌ଦେଶ୍ ବୁଙ୍ଗିୟାସ୍ କେରାସ୍। 13 ଆସ୍ ତାଙ୍ଘାଏ ଦଶ୍‌ଲୋକ୍ ଗୁତ୍ତିୟାରିନ୍ ମେହିଁୟାସ୍ ଆରୁ ଅଣ୍ଟା-ଅଣ୍ଟା ସୋନାଘି ପାଏସା ଚିଇକିରି ତେଙ୍ଗିୟାସ୍,
         ‘ଏଙ୍ଘା କିର୍‌ନାତକ୍ ଇବନ୍ ବେପାର୍ କାମା।’ 14 ଲେକିନ୍ ଆସ୍ ଦେଶ୍‌ବାସୀର୍ ଆସିନ୍ ହାଁଣାଲିୟାର୍, ଆରୁ ଆବ୍ଡ଼ାର୍ ଆସ୍‌କି ପାଛ୍‌ଲି ଖବର୍ ଚିଉ ଆଲାରିନ୍
         ତେଙ୍ଗା ତାଇଆର୍, ‘ଏମ୍ ମା ଚାହଁଦାମ୍ କା ଇ ଆଲାସ୍ ଏହ୍ମା ମିଆଁ ଶାସନ୍ କାମ୍‌ନାସ୍।’”15 “ଯେତ୍‌କବାକେନ୍ ଆ ଧନୀ ଆଲାସ୍ ରାଜା ମାନିକିରି ନିଜର୍ ଦେଶ୍ କିର୍‌ରିୟାସ୍ ବାର୍‌ଚାସ୍, ତା ଆସ୍ ଏକା
         ଗୁତ୍ତିୟାର୍‌ଗେ ସୋନା ପାଏସା ଚିଚ୍‌କାଦାସ୍, ଆବ୍ଡ଼ାର୍ କେତ୍‌କ-କେତ୍‌କ ବେପାର୍‌ନୁ କାମାବାଚ୍‌କାନାଏ
         ଆବନ୍ ଆହାଗେ ତାଙ୍ଘା ଚାହାଗେ ଆବ୍ଡ଼ାରିନ୍ ମେହାଁ ତାଇୟାସ୍। 16 ଆଙ୍ଗେନ୍ ପହ୍‌ଲେ ଗୁତ୍ତିୟାସ୍ ବାରିକିରି ତେଙ୍ଗିୟାସ୍, ‘ହେ ମାଲିକ୍, ନିହ୍ମା ଅଣ୍ଟା ସୋନାଘି ପାଏସାନ୍‌ତି
         ଦଶେଟା ସୋନାଘି ପାଏସା କାମାବାଚ୍‌କାଦାନ୍।’ 17 ମାଲିକ୍‌ସ୍ ଆସିନ୍ ତେଙ୍ଗିୟାସ୍, ‘ସାବାସ୍, ନିନ୍ ବାନେ ଗୁତ୍ତିଆୟ! ନିନ୍ ଛୋଟେ-ଛୋଟେ କାତ୍‌ଥାନୁ
         ଇମାନ୍‌ଦାର୍ ଉର୍‌କାଏ, ହୁଦ୍‌ଘିଲାଗାନ୍ ନିଙ୍ଗାଗେ ଦଶେଟା ସହର୍‌ଘି ମିଆଁ ହକ୍ ହାଖ୍ଖରଦ୍।’ 18 ଆରୁ ଦୁସ୍‌ରା ଗୁତ୍ତିୟାସ୍ ବାରିକିରି ତେଙ୍ଗିୟାସ୍, ‘ହେ ମାଲିକ୍, ନିହ୍ମା ଅଣ୍ଟା ସୋନାଘି ପାଏସାନ୍‌ତି
         ପାଞ୍ଚେଟା ସୋନାଘି ପାଏସା କାମାବାଚ୍‌କାଦାନ୍।’ 19 ଆରୁ ମାଲିକ୍‌ସ୍ ଆସିନ୍‌ହି ତେଙ୍ଗିୟାସ୍, ‘ନିଙ୍ଗାଗେହି ପାଞ୍ଚେଟା ସହର୍‌ଘି ମିଆଁ ହକ୍ ହାଖ୍ଖରଦ୍।’
         20 ତିସ୍‌ରା ଗୁତ୍ତିୟାସ୍ ବାରିକିରି ତେଙ୍ଗିୟାସ୍, ‘ହେ ମାଲିକ୍, ଏରା ଇଦ୍ ନିହ୍ମା ସୋନାଘି ପାଏସା, ଏନ୍
         ଇବନ୍ ଗାମ୍‌ଛାନୁ ହିଁଇକିରି ଉଇକାନ୍ ଚିଚ୍‌କାଦାନ୍। 21 ଏନ୍ ନିମାନ୍ ଏଲ୍‌ଚାଲ୍‌କାନ୍, ଏନ୍ଦେର୍‌ଗେକା ନିମ୍ କାଠୋର୍ ଆଲାର୍: ନିମ୍ ଏକାନ୍ ମା ଠୁଢ଼ିୟାଦାର୍
         ଆବନ୍ ଅଥର୍‌ଦାର୍, ଆରୁ ଏକାନ୍ ମା ଚାହ୍‌ଦାର୍ ଆବନ୍ ହଏଦାର୍।’”22 “ମାଲିକ୍‌ସ୍ ଆସିନ୍ ତେଙ୍ଗିୟାସ୍, ‘ହେ ବଦ୍‌ମାସ୍ ଗୁତ୍ତିଆୟ, ଏନ୍ ନିଙ୍ଘାଏ ତେଙ୍କା କାତ୍‌ଥାନ୍ତି
         ନିନ୍ ନିଙ୍ଗାନ୍ ଦୋଷୀ କାମାଲ୍‌ଦାନ୍। ନିନ୍ ଆହାଲ୍‌କାଏକା ଏନ୍ କାଠୋର୍ ରାଦାନ୍, ଏକାନ୍ ଏନ୍ ମା ଠୁଡ଼ିୟାଦାନ୍
         ଆବନ୍ ଅଥର୍‌ଦାନ୍, ଆରୁ ଏକାନ୍ ମା ଚାହ୍‌ଦାନ୍ ଆବନ୍ ହଏଦାନ୍; 23 ହାଲେ ନିନ୍ ଏଙ୍ଘା ପାଏସାବନ୍ ବ୍ୟାଙ୍କ୍‌ନୁ ଏନ୍ଦେର୍‌ଗେ ମା ଉଇକାଏ? ଉଇକାରୟନେ ହାଲେ ଏନ୍ କିର୍‌ରିକିରି
         ଆବନ୍ ସୁଧ୍ ମୂଲ୍‌ନୁ ଅଚ୍‌କାରନ୍‌ନେ।’ 24 ଆରୁ ମାଲିକ୍‌ସ୍ ଚାହାନୁ ଇଜ୍ଜକା ଆଲାରିନ୍ ତେଙ୍ଗିୟାସ୍, ‘ଇସ୍‌ତି ଆ ସୋନାଘି ପାଏସାବନ୍ ହୋଇକିରି,
         ନେଖାସାନ୍ ଦଶେଟା ସୋନାଘି ପାଏସା ରାଇଦ୍ ଆସ୍‌କେ ନିନ୍ ଚିଆଲାଗା।’ 25 ଆଙ୍ଗେନ୍ ଆବ୍ଡ଼ାର୍ ମାଲିକ୍‌ସିନ୍ ତେଙ୍ଗିୟାର୍, ‘ଏ ମାଲିକ୍, ଇସ୍‌ସାନ୍‌ତା ଦଶେଟା ସୋନାଘି ପାଏସା
         ରାଇଦ୍।’ 26 ମାଲିକ୍‌ସ୍ ତେଙ୍ଗିୟାସ୍, ‘ଏନ୍ ନିମାନ୍ ତେଙ୍ଗାଲ୍‌ଦାନ୍ ନେଖାସାନ୍ ରାଇ, ଆସ୍‌କେ ଚିଆକୋ; ଲେକିନ୍
         ନେଖାସାନ୍ ମାଲ୍ଲାଦିନ୍, ଆସ୍‌ତି ଆବନ୍‌ହି ହୁଆକଦ୍ ଏକାଦ୍ କା ତାଙ୍ଘାସାନ୍ ରାଇଦ୍। 27 ଲେକିନ୍ ଏଙ୍ଘା ଆ ବିରୋଧି ଜାମାରିନ୍ ଏକାର୍ ମା ଚାହାଁଲିୟାର୍ କା ଏନ୍ ତାହ୍ମା ମିଆଁ ଶାସନ୍ କାମନ୍,
         ଆବ୍ଡ଼ାରିନ୍ ଇୟା ଅନ୍ଦ୍ରିକିରି ଏଙ୍ଘା ଆଘ୍‌ଲି ପିଟାଚା’।” 28 ଏତ୍‌କ ତେଙ୍ଗିକିରି ଯୀଶୁସ୍ ତାଙ୍ଘା ନମୁନା ବନ୍ଦ କାମ୍‌ଚାସ୍ ଆରୁ ଯେରୁଶାଲେମ୍ ତାରା କାଲା ଲାଗ୍ଗିୟାସ୍।ଯେରୁଶାଲେମ୍‌ନୁ ଯୀଶୁସ୍‌କି କର୍‌ନା(ମାତିସ୍ ୨୧:୧-୧୧; ମାର୍‌କୁସ୍ ୧୧:୧-୧୧; ଯୋହାନ୍ ୧୨:୧୨-୧୯)29 ଯେତ୍‌କବାକେନ୍ ଯୀଶୁସ୍ ଆରୁ ତାଙ୍ଘା ଚେଲାର୍ ଜାଇତୁନ୍ ପାର୍ତ୍ତାଘି ବେତ୍‌ଫାଗେ ଆରୁ ବେଥାନିୟା ପାଡ଼ା
         ଚାହାଗେ ଆଣସିୟାର୍, ତା ଯୀଶୁସ୍ ତାଙ୍ଘା ଦୁଇ ଲୋକ୍ ଚେଲାରିନ୍ ଏନ୍ନେ ତେଙ୍ଗିକିରି ତାଇୟାସ୍, 30 “ଆଘ୍‌ଲିନ୍ତା ପାଡ଼ାଗେ କାଲା; ଆସାନ୍ ଆଣ୍‌ସ୍‌କାନ୍‌ନ୍ତି ନିମ୍ ଅଣ୍ଟା ଗାଧାହାଦ୍ଦୁ ହିଁଚ୍‌କା ହାଖ୍ଖର୍
         ଆଦ୍‌ଘି ମିଆଁ ଇନ୍ନାତକ୍ ନେଦ୍‌ହି ମାଲ୍ଲା ଅକ୍କୁର୍, ଆବନ୍ କୋଲ୍ଲିକିରି ଇସାନ୍ ଅନ୍ଦ୍ରକେ ବାର୍‌କେ।
         31 ଯଦି ନେଦିନ୍ ନିମାନ୍ ମେନର୍ କା ନିମ୍ ଇବନ୍ ଏନ୍ଦେର୍‌ଗେ କଲ୍ଲାଲ୍‌ଦାର୍, ତା ନିମ୍ ତେଙ୍କେ ପ୍ରାଭୁସ୍‌କେ
         ଇଦ୍‌ଘି ଦାର୍‌କାର୍ ରାଇଦ୍।” 32 ଏକାରିନ୍ ତାଏକା ରାଚା, ଆବ୍ଡ଼ାର୍ କାଇକିରି ଯୀଶୁସ୍ ଏସ୍‌କେ ତେଙ୍କାଚାସ୍ ଆନ୍ନେନ୍ ହାଖ୍ଖୀୟାର୍।
         33 ଯେତ୍‌କବାକେନ୍ ଆବ୍ଡ଼ାର୍ ଗାଧାହାଦ୍ଦୁବନ୍ କଲ୍ଲାଲିୟାର୍, ତା ଆ ଗାଧାଘି ମାଲିକ୍ ଜାମାର୍ ଆବ୍ଡ଼ାରିନ୍
         ମେନ୍‌ଚାର୍, “ଇ ଗାଧାହାଦ୍ଦୁନ୍ ଏନ୍ଦେର୍‌ଗେ କଲ୍ଲାଲ୍‌ଦାର୍?” 34 ଆବ୍ଡ଼ାର୍ ତେଙ୍ଗିୟାର୍, “ପ୍ରାଭୁସ୍‌କେ ଇଦ୍‌ଘି ଦାର୍‌କାର୍ ରାଇ।” 35 ଆଙ୍ଗେନ୍ ଆବ୍ଡ଼ାର୍ ଆ ଗାଧାହାଦ୍ଦୁବନ୍ ଯୀଶୁସ୍‌କି ଚାହାଗେ ଅନ୍ଦ୍ରାର୍, ଆରୁ ଗାଧାହାଦ୍ଦୁଘି ମିଆଁ
         ତାହ୍ମା ଚିଢ଼ାନ୍ ଆଟ୍ଟେଇଚାର୍ ଯୀଶୁସ୍ ଆଦ୍‌ଘି ମିଆଁ ଅକ୍କିୟାସ୍। 36 ଯେତ୍‌କବାକେନ୍ ଯୀଶୁସ୍ କାଲିୟାସ୍, ତା ଆସିନ୍ ସ୍ୱାଗାତ୍ କାମାଗେ ଆବ୍ଡ଼ାର୍ ପାବୁନୁ ତାହ୍ମା ଚିଢ଼ାବନ୍
         ଆଟ୍ଟେଇଚାର୍। 37 ଆରୁ ଯେତ୍‌କବାକେନ୍ ଆସ୍ ଜାଇତୁନ୍ ପାର୍ତ୍ତାଘି ଉତ୍‌ରେନ୍‌ଗେ ଆଣ୍‌ସିୟାସ୍, ହତ୍‌କବାକେନ୍ ଜାମା ଚେଲାଜାମାର୍
         ଆବ୍ଡ଼ା ଜାମା ଶକ୍ତିଘି ନାଲ୍‌ଖୁଘି ଲାଗାନ୍ ଏକାନ୍ କା ଆବ୍ଡ଼ାର୍ ଏର୍‌କାଚାର୍ ଖୁସୀ ମାନାବାଇକିରି
         ଜୋର୍‌ସେ ଚିର୍‌ରା ରାଇକିରି ପାର୍‌ମେଶ୍ଵାର୍‌ସ୍‌କି ସ୍ତୁତି କାମ୍‌ତେ ତେଙ୍ଗିୟାର୍, 38 “ପ୍ରାଭୁସ୍‌କି ନାମେନୁ ଏକା ରାଜାସ୍ ବାରାଲ୍‌ଦାସ୍, ଆସ୍ ଧଏନ୍ ରାଦାସ୍! ସରଗ୍‌ନୁ ଶାନ୍ତି ଆରୁ ଜାମାର୍‌ଘିନ୍ତି
         ମିଆଁ ରୁ ପାର୍‌ମେଶ୍ଵାର୍‌ସ୍‌କି ମାହିମା ମାନ୍ନାଦ୍!” 39 ଆ ଆଲାର୍‌ଘି ଭିଡ଼୍‌ନୁ କେତ୍‌କ ଲୋକ୍ ଫାରିସୀ ଜାମାର୍‌ହି ରାଚାର୍ ଆବ୍ଡ଼ାର୍ ଯୀଶୁସିନ୍ ତେଙ୍ଗିୟାର୍,
         “ହେ ଗୁରୁ, ନିହ୍ମା ଚେଲାଜାମାରିନ୍ ଧାମ୍‌କା।” 40 ଲେକିନ୍ ଯୀଶୁସ୍ ଯାବାବ୍ ଚିଚ୍ଚାସ୍, “ଏନ୍ ନିମାନ୍ ତେଙ୍ଗାଲ୍‌ଦାନ୍, ଯଦି ଇବ୍ଡ଼ାର୍ କାଡ଼େ-କାଡ଼େ
         ରର୍‌ତା ଚାଚାଦ୍‌ହି ଚିର୍‌ରାରାଗେ ଲାଗ୍ଗ।”ଯୀଶୁସ୍ ଯେରୁଶାଲେମ୍‌ଘି ମିଆଁ ଦୁଃଖୁ ମାନ୍‌ଚାସ୍41 ଯେତ୍‌କବାକେନ୍ ଯୀଶୁସ୍ ଯେରୁଶାଲେମ୍‌ଗେ ଆଣ୍‌ସିୟାସ୍ ତା ଆସ୍ ସହର୍‌ବନ୍ ଏରିକିରି ଅହ୍ଲା ଲାଗ୍ଗିୟାସ୍,
         42 ଆରୁ ତେଙ୍ଗିୟାସ୍, “ଇ ଉଲ୍ଲାନୁ ନିନ୍ ଶାନ୍ତିଘି କାତ୍‌ଥାନ୍ ଆହୟନେ, ତା ଆଦ୍ ବାନେ ମାନଦ୍‌ନେ ଲେକିନ୍
         ଆକ୍କୁନ୍ ଆଦ୍ ନିଙ୍ଘା ହାନ୍ନୁସ୍‌ତି ନୁହୁରା କେର୍‌କିଚି। 43 ଏନ୍ନେ ସାମାୟ ନିଙ୍ଘା ମିଆଁ ବାରଦ୍ ଯେତ୍‌କବାକେନ୍ ନିଙ୍ଘା ବିରୋଧି ଜାମାର୍ ନିଙ୍ଘା ଚାର୍‌ହି ପାଖା
         ଗାଡ୍ଡି ଆର୍‌ହର୍ ଆରୁ ନିଙ୍ଗାନ୍ ଛେକର୍‌ଚର୍, ଆରୁ ନିଙ୍ଘା ମିଆଁ ଚାର୍‌ହି ପାଖାତି ଚିପର୍; 44 ଆବ୍ଡ଼ାର୍ ଜାମା ସହର୍‌ବନ୍ ଧାସ୍‌କର୍‌ଚର୍, ଆରୁ ଆଲାରିନ୍ ପିଟର୍‌ଚର୍। ନିଙ୍ଘା ସହର୍‌ନୁ ଅଣ୍ଟା ଚାଁଚାଘି
         ମିଆଁ ଆରୁ ଅଣ୍ଟା ଚାଁଚାବନ୍ ମା ଉଇନାଏ; ଏନ୍ଦେର୍‌ଗେକା ନିନ୍ ନିଜର୍ ପ୍ରାଭୁସ୍‌କି ବାର୍‌ନାଘି ସାମାୟବନ୍
         ମା ଚିହ୍ନଚ୍‌କିନ୍।”ଯୀଶୁସ୍ ମନ୍ଦିର୍‌ନୁ ବିଁଶୁ ଆଲାରିନ୍ ଅଥ୍‌ରାଲ୍‌ଦାସ୍(ମାତିସ୍ ୨୧:୧୨-୧୭; ମାର୍‌କୁସ୍ ୧୧:୧୫-୧୯; ଯୋହାନ୍ ୨:୧୩-୨୨)45 ଆନ୍ତିନ୍ ଯୀଶୁସ୍ ମନ୍ଦିର୍‌ଗେ କାଇକିରି ବିଁଶୁ ଆଲାରିନ୍ ଏନ୍ନେ ତେଙ୍ଗିୟାସ୍, ଆରୁ ବାହ୍‌ରି ଅଥ୍‌ରେଇଚାସ୍
         46 ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ପାବିତାର୍ ଶାସ୍ତ୍ରନୁ ଏନ୍ନେ ଲେଖ୍‌ଚ୍‌କା ମାଲ୍ଲାଦିନ୍ କାଁଏ? ‘ଏଙ୍ଘା
         ଆଡ଼୍‌ପା ଜାମା ଆଲାର୍‌ଘି ଲାଗାନ୍ ବିନ୍ତିଘି ଆଡ଼୍‌ପା ତେଙ୍ଗାକୋ, ଲେକିନ୍ ନିମ୍ ଆବନ୍ ଡାକୁ ଜାମାର୍‌ଗେ
         ନୁହୁରାଗେ ଆଡ୍ଡା କାମ୍‌ଚ୍‌ଚେଇ ଚିଚ୍‌କାଦାର୍।’”47 ଯୀଶୁସ୍ ରୋଜ୍ ମନ୍ଦିର୍‌ନୁ ଉପ୍‌ଦେଶ୍ ଚିଆଲିୟାସ୍; ଲେକିନ୍ ମୁଖ୍ୟା ପୁରୋହିତ୍‌ଜାମାର୍, ପଣ୍ତିତ୍‌ଜାମାର୍
         ଆରୁ ଆଲାର୍‌ଘି ପୁର୍‌ଖାଜାମାର୍ ଯୀଶୁସିନ୍ ପିଟାଗେ ଉପାୟ ବେଦ୍ଦାଲିୟାର୍। 48 ଲେକିନ୍ ଆବ୍ଡ଼ାର୍ ଯୀଶୁସିନ୍ ପିଟାଗେ ଉପାୟ ସୋଚା ପଲ୍ଲାଲିୟାର୍, ଏନ୍ଦେର୍‌ଗେକା ଜାମା ଆଲାର୍ ମନ୍
         ଧିୟାନ୍‌ସେ ଯୀଶୁସ୍‌କି ଉପ୍‌ଦେଶ୍ ମେନାଲିୟାର୍।
         
            

         
      

   
      
         20
ଯୀଶୁସ୍‌କି ହକ୍‌ଘି ମିଆଁ ପ୍ରଶ୍ନ(ମାତିସ୍ ୨୧:୨୩-୨୭; ମାର୍‌କୁସ୍ ୧୧:୨୭-୩୩)201 ଅନ୍ଦୁଲ୍ ଯୀଶୁସ୍ ମନ୍ଦିର୍‌ନୁ ଆଲାରିନ୍ ଉପ୍‌ଦେଶ୍ ଚିଆଲିୟାସ୍ ଆରୁ ସୁସାମାଚାର୍ ଶୁଣାବାଲିୟାସ୍,
         ଆଙ୍ଗେନ୍ ମୁଖ୍ୟା ପୁରୋହିତ୍ ଆରୁ ପଣ୍ତିତ୍‌ଜାମାର୍ ପୁର୍‌ଖାର୍‌ଗାନେ ଯୀଶୁସ୍‌କି ଚାହାଗେ ବାରିକିରି
         ତେଙ୍ଗିୟାର୍, 2 “ଏମାନ୍ ତେଙ୍ଗା, କା ନିନ୍ ଏନ୍ଦେର୍ ହକ୍‌ତି ଇ ଜାମାନ୍ କାମାଲ୍‌ଦାଏ, ଆରୁ ନେଦ୍ ନିଙ୍ଗାଗେ ଇ ହକ୍
         ଚିଚ୍ଚାର୍?” 3 ଲେକିନ୍ ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ଏନ୍‌ହି ନିମାନ୍ ଅଣ୍ଟା ପ୍ରଶ୍ନ ମେନାଗେ ବେଦ୍ଦାଲ୍‌ଦାନ୍।
         4 ନିମ୍ ଏଙ୍ଗାନ୍ ତେଙ୍ଗା, କା ଆସ୍ନାନ୍ ଚିୟାଗେ ଯୋହାନ୍‌ସ୍‌କେ ନେଦ୍ ହକ୍ ଚିଚ୍ଚାର୍ ପାର୍‌ମେଶ୍ୱାର୍‌ସ୍
         ଚିଚ୍ଚାସ୍ କା ଆଲାର୍ ଚିଚ୍ଚାର୍?” 5 ଆବ୍ଡ଼ାର୍ ତାମ୍-ତାମ୍ କାଚ୍‌ନେଖ୍‌ରା ଲାଗ୍ଗିୟାର୍, “ଯଦି ନାମ୍ ପାର୍‌ମେଶ୍ଵାର୍‌ସ୍ ହକ୍ ଚିଚ୍ଚକାଦାସ୍
         ବୁଲି ତେଙ୍ଗତ୍ ତା ଆସ୍ ମେନସ୍ ନିମ୍ ଏନ୍ଦେର୍‌ଗେ ଆସ୍‌କି ମିଆଁ ବିଶ୍ୱାସ୍ ମା କାମ୍‌ଚ୍‌କାର୍? 6 ଲେକିନ୍ ଯଦି ନାମ୍ ତେଙ୍ଗତ୍, ଆଲାର୍ ହକ୍ ଚିଚ୍‌କାନାଏ ତା ଆଲାର୍ ନାମାନ୍ ଚାଁଚାତି ଡେମର୍ ଏନ୍ଦେର୍‌ଗେକା
         ସତ୍ତୁନିନ୍ ଆହାଲିୟାର୍ କା ଯୋହାନ୍‌ସ୍ ନାବୀ ରାଚାସ୍।” 7 ହୁଦ୍‌ଘିଲାଗାନ୍ ଆବ୍ଡ଼ାର୍ ଯାବାବ୍ ଚିଚ୍ଚାର୍, “ଯୋହାନ୍‌ସ୍‌କେ ନେଦ୍ ହକ୍ ଚିଚ୍ଚାର୍ ଏମ୍ ବାଲ୍‌ଦାମିନ୍।”
         8 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ହାଲେ ଏନ୍‌ହି ନିମାନ୍ ମା ତେଙ୍ଗ୍‌ଦାନ୍ କା ଏନ୍ଦେର୍
         ହକ୍‌ତି ଇବ୍ଡ଼ା ଜାମାନ୍ କାମାଲ୍‌ଦାନ୍।”ଖାରାପ୍ ଚାଷୀ ଆଲାର୍‌ଘି ନମୁନା(ମାତିସ୍ ୨୧:୩୩-୪୬; ମାର୍‌କୁସ୍ ୧୨:୧-୧୨)9 ଇଦ୍‌ଘି ପାଛ୍‌ଲି ଯୀଶୁସ୍ ଆଲାରିନ୍ ଇ ନମୁନା ଶୁଣାବାଚାସ୍: “ଅଣ୍ଟା ଆଲାସ୍ ତାଙ୍ଘା ବାଟ୍‌କିନୁ ଅଙ୍ଗୁର୍
         ଇଦ୍‌ଦାସ୍, ଆରୁ ଆବନ୍ ଚାଷୀ ଆଲାର୍‌ଗେ ଠିକା ଚିଚ୍ଚାସ୍ ଆରୁ ଢେର୍ ଉଲ୍ଲାଘି ଲାଗାନ୍ ଆସ୍ ପର୍‌ଦେଶ୍
         ବୁଙ୍ଗିୟାସ୍ କେରାସ୍। 10 ଆରୁ ଯେତ୍‌କବାକେନ୍ ଅଙ୍ଗୁର୍ ଚହ୍‌ନାଘି ସାମାୟ ବାର୍‌ଚା, ତା ଆସ୍ ତାଙ୍ଘା ଭାଗୁନ୍ତା ଅଙ୍ଗୁର୍‌ବନ୍
         ଅନ୍ଦ୍ରାଗେ ତାଙ୍ଘା ଅଣ୍ଟା ଗୁତ୍ତିୟାସିନ୍ ଆ ଚାଷୀ ଆଲାର୍‌ସାନ୍ ତାଇୟାସ୍। ଲେକିନ୍ ଚାଷୀ ଆଲାର୍ ଆ
         ଗୁତ୍ତିୟାସିନ୍ ଧାରିକିରି ମାର୍‌ପିଟ୍ କାମ୍‌ଚାର୍ ଆରୁ ଖାଲି ହେଖ୍ଖା କିର୍‌ତେଇଚାର୍। 11 ଆନ୍ତିନ୍ ଆସ୍ ଆରୁ ଅଣ୍ଟା ଦୁସ୍‌ରା ଗୁତ୍ତୟାସିନ୍ ତାଇୟାସ୍, ଲେକିନ୍ ଆବ୍ଡ଼ାର୍ ଆସିନ୍‌ହି ମାର୍‌ପିଟ୍
         ଆରୁ ବେଜ୍ଜତ୍ କାମିକିରି ଖାଲି ହେଖ୍ଖା କିର୍‌ତେଇଚାର୍। 12 ଆରୁ ଆସ୍ ତିସ୍‌ରା ଗୁତ୍ତିୟାସିନ୍ ତାଇୟାସ୍, ଆରୁ ଆବ୍ଡ଼ାର୍ ଆସିନ୍‌ହି ଡେମ୍‌ଚାର୍ ଆରୁ ଦାର୍‌ମାରା
         କାମିକିରି ବାଟ୍‌କିଘି ବାହ୍‌ରି ଖେବ୍ଡ଼େଇଚାର୍।”13 “ଆଙ୍ଗେନ୍ ଅଙ୍ଗୁର୍ ବାଟ୍‌କିନ୍ ତା ମାଲିକ୍‌ସ୍ ତେଙ୍ଗିୟାସ୍, ‘ଏନ୍ ଏନ୍ଦେର୍ କାମନ୍? ଏନ୍ ଏଙ୍ଘାଏ
         ଦୁଲାଡ଼ି ହାଦ୍ଦୁସିନ୍ ତାଇୟନ୍, ଭାଏଲ୍ ଆବ୍ଡ଼ାର୍ ଆସ୍‌କି ମାଇନ୍ କାମର୍।’ 14 ଲେକିନ୍ ଆସିନ୍ ଏରିୟାର୍ ତା ଚାଷୀଜାମାର୍ ଏନ୍ନେ ତେଙ୍ଗିକିରି ତାହ୍ମା ମାଝାନୁ ବିଚାର୍ କାମାଗେ ଲାଗ୍ଗିୟାର୍,
         ‘ଇସ୍‌ତା ବୁଆସ୍‌କି ସମ୍ପତ୍ତିଘି ହକ୍‌ଦାର୍‌ସ୍; ଗୁଚା, ନାମ୍ ଇସିନ୍ ପିଟ୍ଟତ୍‌ଚତ୍ ଏସ୍‌କେ କା ଇସ୍‌କି
         ସମ୍ପତ୍ତି ନାହ୍ମାଏ ମାନକୋ।’ 15 ଆରୁ ଆବ୍ଡ଼ାର୍ ଆସିନ୍ ଅଙ୍ଗୁର୍ ବାଟ୍‌କିଘି ବାହ୍‌ରି ଅଚ୍ଚାର୍ ଆରୁ ପିଟ୍ଟେଇ ଚିଚ୍ଚାର୍।”“ଆଙ୍ଗେନ୍ ଅଙ୍ଗୁର୍ ବାଟ୍‌କିନ୍ ତା ମାଲିକ୍‌ସ୍ ଆବ୍ଡ଼ାରିନ୍ ଏନ୍ଦେର୍ କାମସ୍? 16 ଆସ୍ ବାରିକିରି ଆ ଚାଷୀ ଜାମାର୍‌ଘି ନାଶ୍ କାମସ୍, ଆରୁ ତାଙ୍ଘାଏ ଅଙ୍ଗୁର୍ ବାଟ୍‌କିନ୍ ଦୁସ୍‌ରାର୍‌ଗେ
         ଚିୟସ୍ ଲାଗ୍ଗସ୍।” ଇବନ୍ ମେନିକିରି ଆବ୍ଡ଼ାର୍ ତେଙ୍ଗିୟାର୍, “ଏନ୍ନେ ଏକ୍‌ଲାହି ମା ମାନ୍ନା କାତ୍‌ଥା।”
         17 ଲେକିନ୍ ଯୀଶୁସ୍ ଆବ୍ଡ଼ାର୍ ତାରା ଏରିକିରି ତେଙ୍ଗିୟାସ୍, “ହାଲେ ପାବିତାର୍ ଶାସ୍ତ୍ରନୁ ଏନ୍ଦେର୍‌ଗେ
         ଏନ୍ନେ ଲେଖ୍‌ଚ୍‌କା ରାଇ: ‘ରାଜ୍‌ମିସ୍ତ୍ରୀଜାମାର୍ ଏକା ଚାଁଚାନ୍ ବାଉନିକିରି ପାଖେଇ ଚିଚ୍‌କାଚାର୍,
         ଆଦ୍ କୋଣାନ୍ତା ଅସ୍‌ଲି ଚାଁଚା ମାନ୍‌ଚାକେରା।’ 18 ନେଦିନ୍ ଆ ଚାଁଚା ମିଆଁ ଖାତ୍‌ରୋର୍ ଆବ୍ଡ଼ାର୍ ଟୁକ୍‌ଡ଼ା-ଟୁକ୍‌ଡ଼ା ମାନର୍‌କର୍, ଆରୁ ନେଖା ମିଆଁ
         ଆ ଚାଁଚାଦ୍ ଖାତ୍‌ରୋ, ଆବ୍ଡ଼ାରିନ୍ ଗୁଣ୍ଡା-ଗୁଣ୍ଡା କାମଚୋ।” 19 ପଣ୍ତିତ୍ ଆରୁ ମୁଖ୍ୟା ପୁରୋହିତ୍‌ଜାମାର୍ ହୁ ସାମାୟନୁ ଆସିନ୍ ଧାର୍‌ତା ବେଦ୍ଦାଲିୟାର୍, ଏନ୍ଦେର୍‌ଗେକା
         ଆବ୍ଡ଼ାର୍ ବାନେକିରି ବୁଝ୍‌ରାର୍ କା ଯୀଶୁସ୍ ଇ ନମୁନାବନ୍ ନାହ୍ମା ବାରେନୁ ତେଙ୍ଗାଲ୍‌ଦାସ୍, ଲେକିନ୍
         ଆର୍ ଆବ୍ଡ଼ାରିନ୍ ଏଲ୍‌ଚାଲିୟାର୍।କାଇସର୍ ରାଜାସ୍‌କେ ମାଲ୍‌ଗୁଜାରୀ ଚିନା ଠିକ୍‌ଦ୍‌କା ମାଲ୍ଲିଦ୍?(ମାତିସ୍ ୨୨:୧୫-୨୨; ମାର୍‌କୁସ୍ ୧୨:୧୩-୧୭)20 ଆରୁ ୟାହୁଦୀ ମୁଖ୍ୟାଜାମାର୍ ଯୀଶୁସିନ୍ ଫାସାବାଗେ ମୋଉକା ବେଦ୍ଦାଲିୟାର୍, ଆଦ୍‌ଘିଲାଗାନ୍ ଆବ୍ଡ଼ାର୍
         ଆଲ୍ ଲାଗାବାଇକିରି ତାଇୟାର୍, ଏସ୍‌କେ କା ଆବ୍ଡ଼ାର୍ କପଟ୍‌ତି ନିଜ୍‌କେନିଜ୍ ଧାର୍ମିକ୍ ତେଙ୍ଗିକିରି
         ଯୀଶୁସିନ୍ ତାଙ୍ଘା କାତ୍‌ଥାଘି ଫାନ୍ଦାନୁ ଫାସାବର୍, ଆରୁ ଆସିନ୍ ରାଜା ଦେୱାନ୍‌ର୍‌ଘି ହେଖ୍ଖା ଆରୁ
         ଅଧିନ୍‌ନୁ ଚିଆ ଅଙ୍ଗର୍। 21 ଆବ୍ଡ଼ାର୍ ଯୀଶୁସିନ୍ ମେନ୍‌ଚାର୍, “ହେ ଗୁରୁ, ଏମ୍ ଆହ୍‌ଦାମ୍ କା ନିମ୍ ଠିକ୍ ତେଙ୍ଗ୍‌ଦାର୍ ଆରୁ ଠିକ୍
         ଶିଖାବାଦାର୍, ନିମ୍ ଅନ୍‌ପାଖିଆ ମାନିକିରି ମା କାଚ୍‌ନେଖ୍‌ର୍‌ଦାର୍, ଲେକିନ୍ ଜାମାରିନ୍ ସାମାନ୍ ଏର୍‌ଦାର୍
         ଆରୁ ପାର୍‌ମେଶ୍ଵାର୍‌ସ୍‌କି ପାବୁନ୍ ସତ୍ତୁନ୍ ବାତାବାଦାର୍। 22 କାଇସର୍‌ସ୍‌କେ ମାଲ୍‌ଗୁଜାରୀ ଚିନାଦ୍ ଠିକ୍‌ କା ମାଲ୍ଲିଦ୍?” 23 ଯୀଶୁସ୍ ଆବ୍ଡ଼ାର୍‌ଘି ଚାଲାକ୍‌ବନ୍ ଏରିକିରି ତେଙ୍ଗିୟାସ୍, 24 “ଏଙ୍ଗା ଅଣ୍ଟା ରୋମାନ୍ ସାର୍‌କାର୍‌ଘି ସିକ୍କା ଏଦା। ଇଦ୍‌ଘି ମିଆଁ ନେଖାଏ ଛାପା ଆରୁ ନେଖାଏ ନାମେଲେଖା
         ରାଇ?” ଆବ୍ଡ଼ାର୍ ତେଙ୍ଗିୟାର୍, “ରୋମ୍ ରାଜୀନ୍ ଶାସନ୍ କାମୁ କାଇସର୍‌ସ୍‌କି।” 25 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ତା ଏକାଦ୍ କାଇସ୍‌ର୍‌ସ୍‌କି, ଆବନ୍ କାଇସର୍‌ସ୍‌କେ ଚିଆ; ଆରୁ
         ଏକାଦ୍ ପାର୍‌ମେଶ୍ଵାର୍‌ସ୍‌କି, ଆବନ୍ ପାର୍‌ମେଶ୍ଵାର୍‌ସ୍‌କେ ଚିଆ।” 26 ଆବ୍ଡ଼ାର୍ ଆଲାର୍‌ଘି ଆଘ୍‌ଲି ଯୀଶୁସ୍‌କି କାତ୍‌ଥାନୁ ଏନ୍ଦେର୍‌ହି ଦୋଷ୍ ଅଥ୍‌ରାଗେ ପଲ୍ଲିଆରିନ୍,
         ଆରୁ ଆସ୍‌କି କାତ୍‌ଥା ମିଆଁ ଆଚ୍‌ମିତ୍ ମାନ୍‌ଚାର୍ ଆରୁ ଆବ୍ଡ଼ାର୍ କାଡ଼େ-କାଡ଼େ ରାଚାର୍ କେରାର୍।କେଚ୍ଚକା ଆଲାର୍‌ଘି ଆରୁଅହନ୍ ଉଜ୍ଜନାଘି ନମୁନା(ମାତିସ୍ ୨୨:୨୩-୩୩; ମାର୍‌କୁସ୍ ୧୨:୧୮-୨୭)27 ଇଦ୍‌ଘି ପାଛ୍‌ଲି ସାଦ୍ଦୂକୀଜାମାର୍ ଆସାନ୍ ବାର୍‌ଚାର୍, ଆବ୍ଡ଼ାର୍‌ଘି ବିଶ୍ଵାସ୍ ଆତ୍‌ଲି କା କେଚ୍ଚକା
         ଆଲାର୍‌ଘି ଆରୁଅହନ୍ ଉଜ୍ଜନା ମା ମାନିଦ୍, ଆବ୍ଡ଼ାର୍ ଯୀଶୁସ୍‌କି ଚାହାଗେ ବାରିକିରି ମେନ୍‌ଚାର୍, 28 “ହେ ଗୁରୁ, ମୁଶା ନାବୀସ୍ ଏମାଗେ ଏନ୍ନେ ନିୟମ୍ ଚିଚ୍ଚକାଦାସ୍: ‘ଯଦି ଅଣ୍ଟା ଆଲାସ୍ ବିନା ହାଦ୍ଦୁବଚ୍ଚନୁ
         ଖିଅସ୍‌କସ୍, ଆରୁ ତାଙ୍ଘା ମାଏକିନିଆଁ ର କୋ ତା ଆ କେଚ୍ଚକା ଆଲାସ୍‌କି ଭାଇସ୍ ଆ ମାଏକିନିଆଁବନ୍ ବେଞ୍ଜରିକିରି,
         ଆସ୍‌କି ଲାଗାନ୍ ହାଦ୍ଦୁବଚ୍ଚ ଜନମ୍ କାମସ୍।’ 29 ମନେ କାମା ସାତ୍‌ଭାଇ ରାଚାର୍, ପହ୍‌ଲେ ଭାଇସ୍ ବେଞ୍ଜରାସ୍ ଆରୁ ବିନା ହାଦ୍ଦୁବଚ୍ଚ ମାନିକିରି କେଚ୍ଚାସ୍‌କେରାସ୍।
         30 ଦୁସ୍‌ରା ଭାଇସ୍, ଆସ୍‌କି ଭାଇସ୍‌କି ରାଣ୍ଡିବନ୍ ବେଞ୍ଜରାସ୍ ଆରୁ ବିନା ହାଦ୍ଦୁବଚ୍ଚନୁ କେଚ୍ଚାସ୍‌କେରାସ୍।
         31 ତିସ୍‌ରା ଭାଇସ୍ ଗାନେହି ଏନ୍ନେନ୍ ମାନ୍‌ଚା, ଅଣ୍ଟାସ୍‌କି ପାଛ୍‌ଲି ଅଣ୍ଟାସ୍ ଆ ଆଲିନ୍ ବେଞ୍ଜରାର୍
         ଆରୁ ସାତ୍ ଭାଇରିନ୍ ବିନା ହାଦ୍ଦୁବଚ୍ଚନୁ କେଚ୍ଚାର୍ କେରାର୍। 32 ଆରୁ ଜାମାର୍‌ସ୍‌ତି ଆଖ୍‌ରୀନୁ ଆ ମାଏକିନିଆଁଦ୍‌ହି କେଚ୍ଚାକେରା। 33 ଖିଉ ଆଲାର୍ ଉଜ୍ଜକାନ୍ତି ଆ ଆଲିଦ୍ ଆବ୍ଡ଼ାର୍‌ଘି ଭିତର୍‌ନୁ ନେଖା ମାଏକିନିଆଁ ମାନୋ, ଏନ୍ଦେର୍‌ଗେକା
         ଆଦ୍ ସାତ୍ ଲୋକ୍‌ର୍‌ଘି ମାଏକିନିଆଁ ମାନ୍‌ଚା କେର୍‌କିଚା।” 34 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଇ ଯୁଗ୍‌ନୁ ମାର୍‌ଦ୍‌ନାର୍ ଆରୁ ମାଏକିନିଆଁର୍ ଏକ୍ ଦୁସ୍‌ରାରିନ୍
         ବେଞ୍ଜର୍‌ନାଏ। 35 ଲେକିନ୍ ବାର୍‌ନାବାଲା ଯୁଗ୍‌ନୁ ଖିଉ ଆଲାର୍‌ସ୍‌ତି ଉଜ୍ଜକା ପାଛ୍‌ଲି, ମାର୍‌ଦ୍‌ନାର୍ ଆରୁ ମାଏକିନିଆଁର୍
         ଏକ୍ ଦୁସ୍‌ରାରିନ୍ ମା ବେଞ୍ଜର୍‌ନାଏ। 36 ଆରୁ ଏକ୍‌ଲାହି ମା ଖିନାଏ; ଏନ୍ଦେର୍‌ଗେକା ଆବ୍ଡ଼ାର୍ ସରଗ୍ ଦୂଁତ୍‌ଜାମାର୍‌ଘି ଲେଖା ମାନର୍‌କର୍,
         ଆରୁ ଆବ୍ଡ଼ାର୍ କେଚ୍ଚକାନ୍ତି ଉଜ୍ଜନାଏ କାନାଏ ହୁଦ୍‌ଘିଲାଗାନ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁବଚ୍ଚ
         ମାନର୍‌କର୍। 37 କେଚ୍ଚକାର୍‌ସ୍‌ତି ଉଜ୍ଜନାଘି ବାରେନୁ ମୁଶା ନାବୀସ୍‌ହି ଲାଘ୍‌ର୍‌ନା ହପ୍ପାଘି କାତ୍‌ଥାନୁ ପ୍ରକଟ୍
         କାମ୍‌ଚ୍‌କାଦାସ୍ କା, ‘ଆସ୍ ପ୍ରାଭୁସିନ୍ ଆବ୍ରାହାମ୍‌ସ୍‌କି ପାର୍‌ମେଶ୍ୱାର୍, ଇସାକ୍‌ସ୍‌କି ପାର୍‌ମେଶ୍ୱାର୍‌ସ୍,
         ଆରୁ ୟାକୁବ୍‌ସ୍‌କି ପାର୍‌ମେଶ୍ଵାର୍‌ସ୍’ ବୁଲି ତେଙ୍ଗ୍‌ଦାସ୍। 38 ପାର୍‌ମେଶ୍ଵାର୍‌ସ୍ ଖିଉ ଆଲାର୍‌ଘି ମାଲ୍ଲା ଲେକିନ୍ ଉଜ୍ଜୁ ଆଲାର୍‌ଘି ପାର୍‌ମେଶ୍ଵାର୍‌ସ୍: ଏନ୍ଦେର୍‌ଗେକା
         ଆସ୍‌କି ଚାହାନୁ ଜାମାର୍ ଉଜ୍ଜନାଏ।” 39 ଆଙ୍ଗେନ୍ ପଣ୍ତିତ୍‌ଜାମାର୍‌ଘି ଭିତର୍‌ନୁ କେତ୍‌କ ଲୋକ୍ ଆସିନ୍ ତେଙ୍ଗିୟାର୍, “ହେ ଗୁରୁ, ନିମ୍ ବାନେଇନ୍
         ତେଙ୍କାର୍।” 40 ଇଦ୍‌ଘି ପାଛ୍‌ଲି ଆବ୍ଡ଼ାର୍ ଯୀଶୁସିନ୍ ଏନ୍ଦେର୍‌ହି ପ୍ରଶ୍ନ କାମାଗେ ସାହସ୍ ମା କାମ୍‌ଚାର୍।ଖ୍ରୀସ୍ତ୍ ନେଖାଏ ହାଦ୍ଦୁସ୍(ମାତିସ୍ ୨୨:୪୧-୪୬; ମାର୍‌କୁସ୍ ୧୨:୩୫-୩୭)41 ଆରୁଅହନ୍ ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍, “ଖ୍ରୀସ୍ତ୍‌ ଦାଉଦ୍‌ସ୍‌କି ହାଦ୍ଦୁସ୍ ବୁଲି ଏସ୍‌କେ ତେଙ୍ଗ୍‌ନାଏ?
         42 ଏନ୍ଦେର୍‌ଗେକା ଗୀତୁ ସଂହିତାନୁ ଦାଉଦ୍‌ସ୍ ନିଜ୍‌କେ ନିନ୍ ତେଙ୍କାଦାସ୍: ‘ପ୍ରାଭୁସ୍ ଏଙ୍ଘାଏ ପ୍ରାଭୁସିନ୍
         ତେଙ୍ଗିୟାସ୍, 43 ଯେତ୍‌କବାକେନ୍‌ତକ୍ ଏମ୍ ନିହ୍ମା ବିରୋଧିରିନ୍ ନିଙ୍ଘାଏ ହେଡ୍ଡୁ କିୟାଁ ମା କାମ୍‌ଦାନ୍ ଚିଦାନ୍, ହତ୍‌କବାକେନ୍‌ତକ୍
         ନିନ୍ ଏଙ୍ଘାଏ ତିନାତାରା ଅକ୍କାରା।’ 44 ଦାଉଦ୍‌ସ୍ ଖ୍ରୀସ୍ତ୍‌ସିନ୍ ପ୍ରାଭୁ ବାଦାସ୍; ତା ଆସ୍ ଏସ୍‌କେ ତାଙ୍ଘାଏ ହାଦ୍ଦୁ ମାନାଗେ ଅଙ୍ଗସ୍?”ପଣ୍ଡିତ୍ ଜାମାର୍‌ସ୍‌ତି ସାବ୍‌ଧାନ୍ ରା(ମାତିସ୍ ୨୩:୧-୩୬; ମାର୍‌କୁସ୍ ୧୨:୩୮-୪୦)45 ଯେତ୍‌କବାକେନ୍ ଜାମା ଆଲାର୍ ମେନାଲିୟାର୍, ତା ଯୀଶୁସ୍ ତାଙ୍ଘା ଚେଲାରିନ୍ ତେଙ୍ଗିୟାସ୍, 46 “ପଣ୍ତିତ୍ ଜାମାର୍‌ସ୍‌ତି ସାବ୍‌ଧାନ୍ ରାକେ, ଆବ୍ଡ଼ାର୍ ଲାମ୍ଵା ମିର୍‌ଜୀ ଆତ୍ତନା ଆରୁ ହାଟ୍ଟେନୁ
         କୁଦ୍ଦନା ଆରୁ ଯୋହାର୍ ହାଖ୍ଖନା, ସାଭା ଆଡ଼୍‌ପା ଆରୁ ଭୋଜି ଆଡ଼୍‌ପାଗୁଠିନୁ ମୁଖ୍ୟା-ମୁଖ୍ୟା ଆଡ୍ଡାନୁ
         ଅକ୍କାଗେ ବାଗ୍ଗେ ଇଚ୍ଛା କାମ୍‌ନାଏ। 47 ଆବ୍ଡ଼ାର୍ ରାଣ୍ଡି ମାଏକିନିଆଁର୍‌ଘି ସମ୍ପତ୍ତିବନ୍ ଲୁଟ୍‌ନାଏ, ଆରୁ ଏଦ୍‌ରାଗେ ଲାମ୍ବା-ଲାମ୍ବା ବିନ୍ତି
         କାମ୍‌ନାଏ: ଆବ୍ଡ଼ାର୍ ବାଗ୍ଗେ ଦଣ୍ଡ୍ ହାଖ୍ଖର୍।”

ଅଣ୍ଟା ଗରୀବ୍ ରାଣ୍ଡି ଆଲିଘି ଦାନ୍(ମାର୍‌କୁସ୍ ୧୨:୪୧-୪୪)211 ଆନ୍ତିନ୍ ଯୀଶୁସ୍ ନଜର୍ ଟେକିକିରି ଧନୀ ଆଲାର୍ ମନ୍ଦିର୍‌ତା ଦାନ୍‌ବାକ୍‌ସାନୁ ତାହ୍ମା ଦାନ୍ ଚିନାନ୍
         ଏରିୟାସ୍। 2 ଆରୁ ଯୀଶୁସ୍ ଅଣ୍ଟା ଗରୀବ୍ ରାଣ୍ଡି ଆଲିନ୍ ଦୁଇ ପାଏସା ଚିନାନ୍ ଏରିୟାସ୍, ଆରୁ ତେଙ୍ଗିୟାସ୍, 3 “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ ଇ ଗରୀବ୍ ବିଧ୍‌ବାଦ୍ ଜାମାର୍‌ସ୍‌ତି ବାଗ୍ଗେ ଚିଚ୍ଚକିଚି।
         4 ଏନ୍ଦେର୍‌ଗେକା ଯେତେର୍ ନିଜର୍ ସମ୍ପତ୍ତିତି କାଟେ ଚିଚ୍ଚାର୍, ଲେକିନ୍ ଇ ରାଣ୍ଡି ଆଲିଦ୍ ମୁରୁକ୍ ଗରୀବ୍
         ରାତେହି ତାଙ୍ଘା ଜୀବନ୍ ବାଛାବାଗେ ତାଙ୍ଘାସାନ୍ ଯେତ୍‌କ ରାଚା ଆବନ୍ ଜାମାନ୍ ଚିଚ୍ଚାଲାଗ୍ଗିୟା।”ମନ୍ଦିର୍ ନାଶ୍ ମାନ୍ନାଘି ଭବିଷତ୍ କାତ୍‌ଥା(ମାତିସ୍ ୨୪:୧,୨; ମାର୍‌କୁସ୍ ୧୩:୧,୨)5 କେତ୍‌କ ଆଲାର୍ ମନ୍ଦିର୍‌ଘି ବାରେ କାଚ୍ଚନେଖ୍‌ରାଲିୟାର୍ କା ଇ ମନ୍ଦିର୍‌ଦ୍ କେତ୍‌କ ଚିକ୍କଣ୍-ଚିକ୍କଣ୍
         ଚାଁଚା ଆରୁ ପାର୍‌ମେଶ୍ଵାର୍‌ସ୍‌କେ ଦାନ୍ ଚିଚ୍‌କା ଜିନିଷ୍‌ତି ସାଜାବାଚ୍‌କା ରାଇ, ଆଙ୍ଗେନ୍ ଯୀଶୁସ୍
         ତେଙ୍ଗିୟାସ୍, 6 “ଆ ଉଲ୍ଲା ବାରଦ୍, ଯେତ୍‌କବାକେନ୍ କା ନିମ୍ ଇବ୍ଡ଼ା ଜାମାନ୍ ଏରାଲ୍‌ଦାର୍, ଇଦ୍ ଅଣ୍ଟା ଚାଁଚାଘି ମିଆଁ
         ଆରୁ ଅଣ୍ଟା ଚାଁଚା ମା ରାଇଦ୍ ଜାମାଦ୍ ଗୁଣ୍ଡା-ଗୁଣ୍ଡା ମାନକୋ।”ଦୁଃଖୁଘି ସୁରୁ(ମାତିସ୍ ୨୪:୩-୧୪; ମାର୍‌କୁସ୍ ୧୩:୩-୧୩)7 ଆଙ୍ଗେନ୍ ଆବ୍ଡ଼ାର୍ ଯୀଶୁସିନ୍ ମେନ୍‌ଚାର୍, “ହେ ଗୁରୁ, ହାଲେ ଇଦ୍ ଏକ୍‌ଲା ମାନଦ୍? ଆରୁ ଇ ଘାଟ୍‌ଣାଦ୍
         ଏକ୍‌ଲା ପୁରା ମାନ୍ନା ରାଇ, ଏକା ଚିହ୍ନାତି ଆହା ଅଙ୍ଗମ୍?” 8 ଆଙ୍ଗେନ୍ ଆସ୍ ତେଙ୍ଗିୟାସ୍, “ସାବ୍‌ଧାନ୍ ରା ନିମାନ୍ ନେଦ୍‌ହି ମା ଫୁସ୍‌ଲର୍, ଏନ୍ଦେର୍‌ଗେକା ଢେର୍
         ଆଲାର୍ ଏଙ୍ଘାଏ ନାମେତି ବାରର୍ ଆରୁ ତେଙ୍ଗର୍, ‘ଏନ୍ ଖ୍ରୀସ୍ତ୍ ବୁଲି’ ଆରୁ ‘ଆ ସାମାୟ ବାର୍‌ଚା କେର୍‌କିଚି,’
         ତା ନିମ୍ ଆବ୍ଡ଼ାର୍‌ଘି ପାଛ୍‌ଲି ଆମ୍‌କେକାଲା। 9 ଯେତ୍‌କବାକେନ୍ ନିମ୍ ଲାଡ଼ାଇଘି ଚାର୍‌ଚା ଆରୁ ଚାହାନ୍ତା ଲାଡ଼ାଇଘି ଶବଦ୍ ଆରୁ ଗେଚ୍ଛାନ୍ତା ଲାଡ଼ାଇଘି
         ଖବର୍ ମେନର୍ ତା ଆମ୍‌କେ ଘାବ୍‌ରାରା, ଏନ୍ଦେର୍‌ଗେକା ପହ୍‌ଲେ ଏନ୍ନେ ମାନ୍ନା ଜରୁରୀ ରାଇ; ଲେକିନ୍
         ଚାଁଣେ ଆଖ୍‌ରୀ ମା ମାନିଦ୍।” 10 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଜାତିଘି ବିରୁଦ୍ଧ ଜାତି ଆରୁ ଦେଶ୍‌ଘି ବିରୁଦ୍ଧ ଦେଶ୍
         ମାନୋ, 11 ଜୋର୍‌ସେ ଭୁଇଁଡୋଲ୍ ମାନୋ ଆଡ୍ଡା ଆଡ୍ଡାନୁ ମାହାମାରି ଆରୁ ଆକାଲ୍ ମାନଦ୍, ଆରୁ ଆକାଶ୍‌ନୁ ଭାୟାନାକ୍
         ଦୃଶ୍ୟ ଏଥ୍‌ରୋ ଆରୁ ବାଡ଼୍‌କା-ବାଡ଼୍‌କା ଚିହ୍ନା ଏଥ୍‌ରୋ।”12 “ଲେକିନ୍ ଇ ଜାମା ଘାଟ୍‌ଣା ମାନ୍ନାଘି ଆଘ୍‌ଲି ଆଲାର୍ ନିମାନ୍ ଏଙ୍ଘା ନାମେଘି କାର୍‌ଣତି ଧାରର୍, ଆରୁ
         ସାତାବର୍, ସାଭା ଆଡ଼୍‌ପାନୁ ଆରୁ ଜେହେଲ୍‌ନୁ ସୋଁପର୍‌ଚର୍, ଆରୁ ରାଜା ଆରୁ ଶାସନ୍ କାମୁର୍‌ଘି ଆଘ୍‌ଲି
         ଟାଣର୍ ହର୍। 13 ଆଙ୍ଗେନ୍ ନିମାଗେ ଏଙ୍ଘା ବାରେନୁ ତାହ୍ମା ଆଘ୍‌ଲି ସାକ୍ଷୀ ଚିୟାଗେ ମୋଉକା ହାଖ୍ଖର। 14 ଆରୁ ନିଜର୍-ନିଜର୍ ମନ୍‌ନୁ ପହ୍‌ଲେ ଏନ୍ଦେର୍ ଯାବାବ୍ ଚମ୍ ଏନ୍ନେ ସୋଚିକିରି ଚିନ୍ତା ଆମ୍‌କେ କାମା।
         15 ଏନ୍ଦେର୍‌ଗେକା ଏନ୍ ନିମାଗେ ଏନ୍ନେ ବଚନ୍ ଆରୁ ବୁଦ୍ଧି ଚିଅନ୍ କା ନିମାନ୍ ନିହ୍ମା ବିରୋଧି ଜାମାର୍
         ନିହ୍ମା ବିରୁଦ୍ଧ ଏନ୍ଦେର୍‌ହି କାମା ପଲ୍ଲନାଏ। 16 ନିହ୍ମା ଆୟାଙ୍ଗ୍-ବାଙ୍ଗ୍, ଭାଇ, ଜାତିବନ୍ଧୁ ଆରୁ ସାଙ୍ଗେ ସାଥୀର୍‌ହି ନିମାନ୍ ଧାର୍‌ତର୍‌ଚର୍, ଆରୁ
         ନିହ୍ମା ଭିତର୍‌ନୁ କେତ୍‌କ ଲୋକ୍‌ରିନ୍ ପିଟର୍‌ଚର୍। 17 ଆରୁ ଏଙ୍ଘା ନାମେଘି ଲାଗାନ୍ ଜାମା ଆଲାର୍ ନିମାନ୍ ହାଁଣର୍ ତୁପ୍‌ଫର୍। 18 ଲେକିନ୍ ନିହ୍ମାଏ କୁକ୍କୁନ୍ ତା ଅଣ୍ଟା ଚୁଟ୍ଟିଦ୍‌ହି ନଷ୍ଟ ମା ମାନି। 19 ନିହ୍ମା ଧିରାଜ୍‌ଘି ଚାଲ୍‌ତେ ନିମ୍ ନିହ୍ମା ଜୀବନ୍ ବାଛାବର୍ ଉଇୟର୍।”ଯେରୁଶାଲେମ୍‌ଘି ନାଶ୍ ମାନ୍ନାଘି ଭବିଷତ୍ କାତ୍‌ଥା(ମାତିସ୍ ୨୪:୧୫-୨୧; ମାର୍‌କୁସ୍ ୧୩:୧୪-୧୯)20 “ଯେତ୍‌କବାକେନ୍ ନିମ୍ ଯେରୁଶାଲେମ୍‌ବନ୍ ପଲ୍‌ଟନ୍‌ଜାମାର୍‌ଘି ଦ୍ୱାର୍‌ନୁ ଘେର୍‌ଚ୍‌କାନ୍ ଏରୋର୍,
         ହତ୍‌କବାକେନ୍ ନିମ୍ ଆହର୍ କା ଆଦ୍‌ଘି ନାଶ୍‌ବଦ୍ ଆଣ୍‌ସିୟା କେର୍‌କିଚି। 21 ହତ୍‌କବାକେନ୍ ନେଦ୍ ୟାହୁଦୀଆ ପ୍ରଦେଶ୍‌ନୁ ରର୍ ଆବ୍ଡ଼ାର୍ ପାର୍ତ୍ତାତାରା ବୁଙ୍ଗ୍‌ନାର୍‌କାନାର୍;
         ଆରୁ ନେଦ୍ ଯେରୁଶାଲେମ୍‌ନୁ ରର୍ ଆବ୍ଡ଼ାର୍ ବାହ୍‌ରି ଉର୍‌ଖ୍‌ନାର୍ କାନାର୍; ଆରୁ ନେଦ୍ ପାଡ଼ାନୁ ରର୍
         ଆବ୍ଡ଼ାର୍ ସହର୍‌ଗେ ଆମ୍ଵର୍‌କାଲା। 22 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଏକାଦ୍ ଲେଖ୍‌ଚ୍‌କା ରାଇ, ଆଦ୍‌ଘି ଅନୁସାର୍ ବାଦ୍‌ଲା ହୋନାଘି
         ସାମାୟ ବାର୍‌ଚ୍‌କିଚି। 23 ହୁ ସାମାୟନୁ ନେଦ୍ ମେଦୁନୁ ରର୍ ଆରୁ ଏକା ମାଏକିନିଆଁର୍‌ଘି ଗୁରସ୍ ହାପ୍ପୁ ହାଦ୍ଦୁ ରର୍, ଆବ୍ଡ଼ାର୍‌ଗେ
         ମୁରୁକ୍ ଦୁଃଖୁ ବାରଦ୍! ଏନ୍ଦେର୍‌ଗେକା ଦେଶ୍‌ନୁ ମହା ବିପଦ୍ ବାରୋ ଆରୁ ଇ ଜାତିଘି ମିଆଁ ପାର୍‌ମେଶ୍ଵାର୍‌ସ୍‌କି
         ଖୀସ୍ ବାରୋ। 24 ଢେର୍ ଆଲାରିନ୍ ଖଣ୍ଡାତି ପିଟାକୋ ଆରୁ ଢେର୍ ଆଲାରିନ୍ ହିଁଇକିରି ଦୁସ୍‌ରା ଜାତିୟାର୍ ହର୍‌କର୍; ଯେତ୍‌କବାକେନ୍‌ତକ୍
         ଦୁସ୍‌ରା ଜାତିୟାର୍‌ଘି ସାମାୟ ପୁରା ମା ମାନଦ୍, ହତ୍‌କବାକେନ୍‌ତକ୍ ଯେରୁଶାଲେମ୍‌ବନ୍ ଦୁସ୍‌ରା ଜାତିୟାର୍
         ପୁରାପୁରୀ ଅଧିକାର୍ କାମର୍।”ମୁନୁଷ୍ ହାଦ୍ଦୁସ୍‌କି ଆରୁଅହନ୍ ବାର୍‌ନା(ମାତିସ୍ ୨୪:୨୯-୩୧; ମାର୍‌କୁସ୍ ୧୩:୨୪-୨୭)25 “ଆରୁ ବିଡ଼ି, ଚାନ୍ଦୋ, ଆରୁ ବିନ୍‌କୋନୁ ଚିହ୍ନା ଏଥ୍‌ରୋ; ଆରୁ ଦୁନିଆଁନ୍ତା ଜାମା ଜାତିୟାର୍‌ଘି ମାଝାନୁ
         ବିପଦ୍ ବାରଦ୍, ସାମ୍‌ଧୁର୍‌ଘି ଶବଦ୍ ଆରୁ ଲହ୍‌ଡ଼ିଘି ଗାର୍‌ଜାରାନାନ୍ ମେନିକିରି ଦୁନିଆଁନ୍ତା ଆଲାର୍
         ଘାବ୍‌ରାରର୍‌କର୍। 26 ଆଲାର୍ ଦୁନିଆଁନ୍ତା ବାର୍‌ନା ଦୁଃଖୁଘି ଏଲ୍‌ଚ୍‌କାତି ବେହସ୍ ମାନର୍‌କର୍, ଏନ୍ଦେର୍‌ଗେକା ଆକାଶ୍‌ନୁ
         ରୁ ବିଡ଼ି, ଚାନ୍ଦୋ ଆରୁ ବିନ୍‌କୋଦ୍ ଇୟାନ୍ତି ହାଇୟା ମାନକୋ। 27 ଆରୁ ହତ୍‌କବାକେନ୍ ମୁନୁଷ୍ ହାଦ୍ଦୁସ୍ ରାଜାସ୍ ଲେଖା ବାଦ୍‌ଲିନୁ ବାରସ୍ ହତ୍‌କବାକେନ୍ ତାଙ୍ଘା ଶକ୍ତି
         ଆରୁ ମହିମାଦ୍ ଜାମା ଆଲାର୍‌ଗେ ଆହ୍‌ତାରକୋ। 28 ଯେତ୍‌କବାକେନ୍ ଇ କାତ୍‌ଥା ମାନାଗେ ଲାଗ୍ଗ, ହତ୍‌କବାକେନ୍ ଉସ୍‌କାରା; ଆରୁ ଏରା ଏନ୍ଦେର୍‌ଗେକା ନିହ୍ମାଏ
         ମୁକ୍ତି ଚାହାନୁ ରାଇ।”ଡୁମାରି ମାନ୍ନୁଘି ନମୁନା(ମାତିସ୍ ୨୪:୩୨-୩୫; ମାର୍‌କୁସ୍ ୧୩:୨୮-୩୧)29 ଯୀଶୁସ୍ ଆବ୍ଡ଼ାରିନ୍ ଅଣ୍ଟା ନମୁନା ତେଙ୍ଗିୟାସ୍: “ଡୁମାରି ଆରୁ ଦୁସ୍‌ରା ମାନ୍ନୁ ଗୁଠିନ୍ ଏରା। 30 ଯେତ୍‌କବାକେନ୍ ମାନ୍ନୁନୁ ଆଥା ହରାଗେ ଲାଗ୍ଗ, ହତ୍‌କବାକେନ୍ ନିମ୍ ଆହ୍‌ଦାର୍ କା ବିଡ଼୍‌ନା ଉଲ୍ଲା
         ଆଣ୍‌ସିୟାଦିନ୍। 31 ହନ୍ନେନ୍ ଇବ୍ଡ଼ାଗୁଠିନ୍ ମାନ୍ନାନ୍ ଏରୋର୍, ତା ନିମ୍ ଆହର୍ କା ପାର୍‌ମେଶ୍ଵାର୍‌ସ୍‌କି ରାଜୀ ଚାହାନୁ
         ରାଇ। 32 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଇବ୍ଡ଼ା ଜାମାଦ୍ ମା ମାନ୍ନାଜୁଟି, ଇ ପିଢ଼ିନ୍ତା ଆଲାର୍
         ମା ଖିନାଏ। 33 ଆକାଶ୍ ଆରୁ ଦୁନିଆଁ ନୁହ୍‌ରକୋ, ଲେକିନ୍ ଏଙ୍ଘାଏ ତେଙ୍କା ବଚନ୍ ଏକ୍‌ଲାହି ମା ନୁହ୍‌ରି।”ଜାମାବାକେନ୍ ଚେତ୍‌ରିକିରି ରାକେ(ମାତିସ୍ ୨୪:୩୬-୪୪; ମାର୍‌କୁସ୍ ୧୩:୩୨-୩୭)34 “ଲେକିନ୍ ନିମ୍ ନିଜର୍-ନିଜର୍ ବାରେ ହୁସିୟାର୍ ରାକେ, ଏନ୍ନେ ମା ମାନ୍ନାଦ୍ କା ନିହ୍ମା ମନ୍ ମାୟାମୋହ୍,
         ମାତ୍‌ୱାଡ଼୍, ଆରୁ ଦୁନିଆଁଦାରିଘି ଚିନ୍ତାନୁ ମାତ୍‌ରର୍‌କର୍ ଆରୁ ହୁ ଉଲ୍ଲାଦ୍ ହଠାତ୍ ଫାନ୍ଦା ଲେଖା
         ନିହ୍ମା ମିଆଁ ଖାତ୍‌ରୋ। 35 ଏନ୍ଦେର୍‌ଗେକା ହୁ ଉଲ୍ଲାନ୍ତା ଦୁଃଖୁ ଦୁନିଆଁନ୍ତା ଜାମା ଆଲାର୍‌ଘି ମିଆଁ ଚିଚ୍ଚୁଘି ଝାଞ୍ଜ୍‌ ଲେଖା
         ଖାତ୍‌ରୋ। 36 ହୁଦ୍‌ଘିଲାଗାନ୍ ଚେତ୍‌ରିକିରି ରା ଆରୁ ଜାମାବାକେନ୍ ବିନ୍ତି କାମ୍‌ତେ ରା ଏସ୍‌କେ କା ନିମ୍ ଇ ଜାମା
         ବାର୍‌ନାବାଲା ଦୁଃଖୁନ୍ତି ବାଛ୍‌ରା ଅଙ୍ଗର୍ ଆରୁ ମୁନୁଷ୍ ହାଦ୍ଦୁସ୍‌କି ଆଘ୍‌ଲି ଇଲ୍‌ନାଘି ଲାଇଗ୍
         ମାନର୍‌କର୍।”37 ଯୀଶୁସ୍ ଉଲ୍ଲା ବାକେନ୍ ମନ୍ଦିର୍‌ନୁ ଶିକ୍ଷା ଚିଆଲିୟାସ୍, ଆରୁ ମାଁହାବାକେନ୍ ଉର୍‌ଖିକିରି ଜାଇତୁନ୍
         ପାର୍ତ୍ତା ମିଆଁ ରାଲିୟାସ୍; 38 ଆରୁ ଜାମା ଆଲାର୍ ଯୀଶୁସ୍‌କି ଉପ୍‌ଦେଶ୍ ମେନାଗେ ଭୋର୍‌ପାଇରି ମନ୍ଦିର୍‌ଗେ ବାରାଲିୟାର୍।
         
            

         
      

   
      
         22
ଯୀଶୁସ୍‌କି ବିରୁଦ୍ଧନୁ ଷଡ଼ଯନ୍ତ୍ର(ମାତିସ୍ ୨୬:୧-୫; ମାର୍‌କୁସ୍ ୧୪:୧,୨; ଯୋହାନ୍ ୧୧:୪୫-୫୩)221 ୟାହୁଦୀ ଜାମାର୍‌ଘି ମା ଫୁଲ୍‌ର୍‌ନା ଆସ୍‌ମାଘି ପରବ୍ ଏକାନ୍ କା ପାସ୍କାପରବ୍ ବାଲିୟାର୍, ଆଦ୍ ଆଣସାଲିୟାଦ୍;
         2 ମୁଖ୍ୟା ପୁରୋହିତ୍ ଆରୁ ପଣ୍ତିତ୍‌ଜାମାର୍ ଯୀଶୁସିନ୍ ଧାରିକିରି ପିଟାଗେ ତାହ୍ମା-ତାହ୍ମା ଭିତ୍‌ରେ
         ଉପାୟ ବେଦ୍ଦାଲିୟାର୍, ଲେକିନ୍ ଆବ୍ଡ଼ାର୍ ଆଲାରିନ୍ ଏଲ୍‌ଚାଲିୟାର୍। 3 ଆନ୍ତିନ୍ ଶାଏତାନ୍ ଯୁଦାସ୍‌କିନୁ କର୍‌ଚା, ଯୁଦାସ୍‌ସିନ୍ ଇସ୍‌କୋରିୟତି ବାଲିୟାର୍ ଆରୁ ଆସ୍ ଯୀଶୁସ୍‌କି
         ବାର ଖାସ୍‌ଚେଲା ଜାମାର୍‌ସ୍‌ତି ଅଣ୍ଟା ରାଚାସ୍। 4 ଯୁଦାସ୍ ମୁଖ୍ୟା ପୁରୋହିତ୍ ଆରୁ ମନ୍ଦିର୍‌ବନ୍ ପାହ୍‌ରା ଚିଉର୍‌ଘି ମୁଖ୍ୟାସାନ୍ କାଇକିରି ଆବ୍ଡ଼ାର୍
         ସାଙ୍ଗେ ସାଲାହ୍ କାମ୍‌ଚାସ୍ କା ଆସ୍ ଏସ୍‌କେ ଯୀଶୁସିନ୍ ଆବ୍ଡ଼ାର୍‌ଗେ ସୋଁପଚସ୍। 5 ଆବ୍ଡ଼ାର୍ ମୁରୁକ୍ ଖୁସ୍ ମାନ୍‌ଚାର୍ କେରାର୍, ଆରୁ ଯୁଦାସ୍‌କେ ପାଏସା ଚିୟାଗେ ବଚନ୍ ଚିଚ୍ଚାର୍। 6 ଯୁଦାସ୍ ରାଜୀ ମାନ୍‌ଚାସ୍‌କେରାସ୍, ଆରୁ ମୋଉକା ବେଦ୍ଦାଲିୟାସ୍ କା ଯେତ୍‌କବାକେନ୍ ଭିଡ଼୍ ମା ରଦ୍
         ଆଙ୍ଗେନ୍ ଯୀଶୁସିନ୍ ଆବ୍ଡ଼ାର୍‌ଗେ ଧାର୍‌ତୋଚସ୍।ଯୀଶୁସ୍ ତାଙ୍ଘା ଚେଲାର୍‌ଗାନେ ପାସ୍କାଘି ଆଖ୍‌ରୀ ଭୋଜି କାମାଲ୍‌ଦାସ୍(ମାତିସ୍ ୨୬:୧୭-୨୫; ମାର୍‌କୁସ୍ ୧୪:୧୨-୨୧; ଯୋହାନ୍ ୧୩:୨୧-୩୦; ମାତିସ୍ ୨୬:୧୪-୧୬; ମାର୍‌କୁସ୍ ୧୪:୧୦,୧୧)7 ମା ଫୁଲ୍‌ର୍‌ନା ଆସ୍‌ମାଘି ପରବ୍ ବାର୍‌ଚା, ଆ ପାସ୍କାପରବ୍‌ନୁ ଭେଡ଼ିହାଦ୍ଦୁ ବଲୀ ଚାଢ଼ାବାନାଦ୍ ୟାହୁଦୀ
         ଜାମାର୍‌ଘି ନିୟମ୍ ରାଚା। 8 ଯୀଶୁସ୍ ପାତ୍ରାସ୍ ଆରୁ ଯୋହାନ୍‌ସିନ୍ ଏନ୍ନେ ତେଙ୍ଗିୟାସ୍ ଆରୁ ତାଇୟାସ୍, “କାଲା ଆରୁ ନାମାଗେ ପାସ୍କା
         ଭୋଜିଘି ତିଆର୍ କାମା।” 9 ଆବ୍ଡ଼ାର୍ ଯୀଶୁସିନ୍ ମେନ୍‌ଚାର୍, “ନିମ୍ ଏକାସାନ୍ ଚାହାଁଲ୍‌ଦାର୍ କା ଏମ୍ ପାସ୍କାପରବ୍‌ଘି ଭୋଜି
         ତିଆର୍ କାମମ୍।” 10 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏରା, ନିମ୍ ସହର୍‌ନୁ କରର୍‌ରିନ୍‌କା ଆମ୍ମୁ ଚେଡ୍‌କା ଅଣ୍ଟା
         ଆଲାସ୍ ହାଖ୍ଖରସ୍; ଆସ୍‌କି ପାଛ୍‌ଲି-ପାଛ୍‌ଲି କାଲ୍‌କେ ଆରୁ ଆସ୍ ଏକା ଆଡ଼୍‌ପାନୁ କରସ୍ ଆସାନ୍ କର୍‌କେ,
         11 ଆରୁ ଆ ଆଡ଼୍‌ପାନ୍ତା ମାଲିକ୍‌ସିନ୍ ତେଙ୍କେ: ‘ଗୁରୁସ୍ ନିମାନ୍ ତେଙ୍ଗା ତାଏକାଦାସ୍ କା ପାହି ଆଡ଼୍‌ପା
         ଏକାତାରା ରାଇ, ଏକାସାନ୍ ଏନ୍ ଏଙ୍ଘା ଚେଲାଜାମାର୍‌ଗାନେ ପାସ୍କାଘି ଭୋଜି କାମନ୍?’ 12 ଆଙ୍ଗେନ୍ ଆସ୍ ନିମାଗେ ସାଜାବାଚ୍‌କା ଆରୁ ତିୟାର୍ କାମ୍‌ଚ୍‌କା ଅଣ୍ଟା ମିଁତା ବାଡ଼୍‌କା ବାଖ୍‌ରାନ୍
         ଏଦଚିଅସ୍; ଆସାନ୍ ନାହ୍ମାଲାଗାନ୍ ତିୟାର୍ କାମା।” 13 ଆବ୍ଡ଼ାର୍ କାଇକିରି, ଯୀଶୁସ୍ ଏସ୍‌କେ ତେଙ୍କାଚାସ୍, ଆବ୍ଡ଼ାର୍ ହନ୍ନେନିନ୍ ଜାମାକିଛି ହାଖ୍ଖୀୟାର୍
         ଆରୁ ପାସ୍କାପରବ୍‌ଘି ତିଆରି କାମ୍‌ଚାର୍।ପାସ୍କାଘି ଭୋଜି(ମାତିସ୍ ୨୬:୨୬-୩୦; ମାର୍‌କୁସ୍ ୧୪:୨୨-୨୬; ୧ କୁରିନ୍ଥୀ ୧୧:୨୩-୨୫)14 ପାସ୍କାପରବ୍‌ଘି ମହଁନା ସାମାୟ ଆଣ୍‌ସିଆ, ବାକେନ୍ ଯୀଶୁସ୍ ତାଙ୍ଘା ଖାସ୍‌ଚେଲାଜାମାର୍‌ଗାନେ ମହାଁଗେ
         ଅକ୍କିୟାସ୍। 15 ଆରୁ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ୟୋଁ ସାପ୍‌ଡ଼ାରାଲ୍‌କାନ୍ କା ଦୁଃଖୁ ସାହ୍‌ନାଘି ଆଘ୍‌ଲି
         ପାସ୍କାଘି ଇ ଭୋଜି ନିହ୍ମାଗାନେ କାମନ୍। 16 ଏନ୍ ନିମାନ୍ ତେଙ୍ଗାଲ୍‌ଦାନ୍ ଯେତ୍‌କତକ୍ ପାର୍‌ମେଶ୍ଵାର୍‌ସ୍‌କି ରାଜୀନୁ ଆଦ୍ ପୁରା ମା ମାନ ହତ୍‌କତକ୍
         ଏନ୍ ଇବନ୍ ଆରୁ ମା ମହଁଦାନ୍।” 17 ଆଙ୍ଗେନ୍ ଯୀଶୁସ୍ କାଟୋରା ଅଚ୍ଚାସ୍ ଆରୁ ଧାନ୍ୟାବାଦ୍ ଚିଇକିରି ତେଙ୍ଗିୟାସ୍, “ଇବନ୍ ହୁଆ ଆରୁ ନିହ୍ମା
         ମାଝାନୁ ହାଟ୍‌ରା। 18 ଏନ୍ଦେର୍‌ଗେକା ଏନ୍ ନିମାନ୍ ତେଙ୍ଗାଲ୍‌ଦାନ୍ ପାର୍‌ମେଶ୍ଵାର୍‌ସ୍‌କି ରାଜୀ ମା ବାର୍‌ନାତକ୍ ଏନ୍ ଅଙ୍ଗୁର୍
         ରାସେବନ୍ ଆରୁ ଏକ୍‌ଲାହି ମା ହାପ୍ପଦାନ୍।” 19 ଆରୁ ଆସ୍ ଆସ୍‌ମା ଅଚ୍ଚାସ୍, ଆରୁ ଧାନ୍ୟାବାଦ୍‌ଘି ବିନ୍ତି କାମ୍‌ଚାସ୍ ଆରୁ ଆବନ୍ ଖିଣ୍ଡିୟାସ୍, ଆରୁ
         ଚିଇକିରି ତେଙ୍ଗିୟାସ୍, “ଇଦ୍ ଏଙ୍ଘାଏ ମେଦୁଦ୍ ଏକାଦ୍ ନିହ୍ମା ଲାଗାନ୍ ଚିଆକାଲି: ଏଙ୍ଗାନ୍ ମନେ କାମାଗେ
         ଇବନ୍ କାମ୍‌ତେ ରା।” 20 ଆରୁ ମକ୍କା ପାଛ୍‌ଲି ଯୀଶୁସ୍ କାଟୋରା ହୋଇକିରି ତେଙ୍ଗିୟାସ୍, “ଇ ରାସେଦ୍ ଏଙ୍ଘା ହେଁସୁଦ୍ ଇଦ୍ ଜାମା
         ଆଲାର୍‌ଗେ ବାହାବା କେର୍‌କିଚି ଇ ହେଁସୁତି ପାର୍‌ମେଶ୍ଵାର୍‌ସ୍ ଜାମା ଆଲାରିନ୍ ବାଛାବାଗେ ଅଣ୍ଟା ପୁନା
         କାତ୍‌ଥା ଚିଚ୍‌କାଦାସ୍।”21 “ଲେକିନ୍ ଏରା, ଏକା ଆଲାସ୍ ଏଙ୍ଗାନ୍ ଧାରିକିରି ବିରୋଧି ଜାମାର୍‌ଗେ ଚିନାବାଲା ରାଦାସ୍ ଆସ୍ ଏଙ୍ଘାଗାନେ
         ଅକ୍କାଦାସ୍। 22 ଏନ୍ଦେର୍‌ଗେକା ମୁନୁଷ୍ ହାଦ୍ଦୁସ୍‌କି ବାରେନୁ ପାବିତାର୍ ଶାସ୍ତ୍ରନୁ ଏସ୍‌କେ ଲେଖ୍‌ଚ୍‌କା ରାଇ ହନ୍ନେନ୍
         ମାନଦ୍ ଆଦ୍ ସତ୍ତୁଦ୍, ଲେକିନ୍ ଏକା ଆଲାସ୍‌କି ଦ୍ୱାର୍‌ନୁ ମୁନୁଷ୍ ହାଦ୍ଦୁସ୍ ବିରୋଧିଜାମାର୍‌ଘି ହେଖ୍ଖାନୁ
         ସୋଁପାଚା କାଲ୍‌ଦାସ୍ ହାୟ, ଆସ୍ ଦଣ୍ଡ୍‌ଘି ହକ୍‌ଦାର୍‌ସ୍!” 23 ଆବ୍ଡ଼ାର୍ ତାମ୍-ତାମ୍ କାଚ୍‌ନେଖ୍‌ରା ଲାଗ୍ଗିୟାର୍ କା ନାହ୍ମା ଭିତର୍‌ନୁ ନେଦ୍, ଯୀଶୁସିନ୍ ଧାରିକିରି
         ବିରୋଧି ଜାମାର୍‌ଗେ ଚିଅର୍।ଜାମାର୍‌ସ୍‌ତି ବାଡ଼୍‌କା ନେଦ୍?24 ଆରୁ ଚେଲାଜାମାର୍‌ଘି ଭିତ୍‌ରେ ନେଦ୍ ବାଡ଼୍‌କାର୍ ଇ କାତ୍‌ଥାଘି ବାରେନୁ କାଁଟ୍‌ଛାଁଟ୍ ମାନ୍‌ଚା।
         25 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏକା ରାଜାର୍ ପର୍‌ଜାତିୟାର୍‌ଘି ମିଆଁ ଶାସନ୍ କାମ୍‌ନାଏ;
         ଆରୁ ଆବ୍ଡ଼ାର୍‌ଘି ମିଆଁ ହକ୍ ଉଇନାଏ, ଆରିନ୍ ଭାଲାଇ କାମୁବୁଲି ତେଙ୍ଗାକାଇ। 26 ଲେକିନ୍ ନିମ୍ ଏନ୍ନେ ଆମ୍‌କେମାନା; ନେଦ୍ ନିହ୍ମା ମାଝାନୁ ବାଡ଼୍‌କାର୍, ଆର୍ ଛୋଟେ ଲେଖା ମାନର୍ ଆରୁ
         ନେଦ୍ ଆଗୁୱାର୍, ଆବ୍ଡ଼ାର୍ ଗୁତ୍ତିୟାର୍ ଲେଖା ମାନର୍। 27 ଏନ୍ଦେର୍‌ଗେକା ବାଡ଼୍‌କା ନେଦ୍, ନେଦ୍ ଅନ୍ନା ଆଡ୍ଡାନୁ ଅକ୍କନାଏ, କା ନେଦ୍ ସେବା କାମ୍‌ନାଏ? ଆସ୍
         ମାଲ୍ଲା କାଁଏ? ଏକାସ୍ କା ଅନାଗେ ଅକ୍କଦାସ୍, ଲେକିନ୍ ଏନ୍ ନିହ୍ମା ମାଝାନୁ ଗୁତ୍ତିୟାର୍ ଲେଖା ରାଦାନ୍।”28 “ନିମ୍ ଏଙ୍ଘାଏ ଦୁଃଖୁ ତକ୍‌ଲିପ୍‌ନୁ ଏଙ୍ଘା ସାଙ୍ଗେ ଚିତେ ବାରାଲ୍‌ଦାର୍; 29 ଏସ୍‌କେ ଏଙ୍ଘାଏ ବୁଆସ୍ ଏଙ୍ଗାଗେ ଅଣ୍ଟା ରାଜୀ ଚିଚ୍‌କାଦାସ୍, ହୁଦ୍‌ଘି ଲେଖା ଏନ୍ ନିମାଗେ ଅଣ୍ଟା
         ରାଜୀ ଚିଆଲ୍‌ଦାନ୍, 30 ଆରୁ ନିମ୍ ଏଙ୍ଘା ରାଜୀନୁ ଏଙ୍ଘାଏ ଅନ୍ନାବାକେନ୍ ହାପ୍ପର୍‌ଅନର୍, ଆରୁ ରାଜ୍‌ଗାଦୀନୁ ଅକ୍କିକିରି ଇସ୍ରାଏଲ୍
         ଜାମାର୍‌ଘି ବାର ଦଲ୍‌ଘି ବିଚାର୍ କାମର୍।”ପାତ୍ରାସ୍‌କି ମାନା କାମ୍‌ନାଘି ଭବିଷତ୍ କାତ୍‌ଥା(ମାତିସ୍ ୨୬:୩୧-୩୫; ମାର୍‌କୁସ୍ ୧୪:୨୭-୩୧; ଯୋହାନ୍ ୧୩:୩୬-୩୮)31 “ଶିମୋନ୍, ହେ ଶିମୋନ୍! ଏରା, ଗହମ୍‌ବନ୍ ଚାଲ୍‌ନିନୁ ଚାଲାବାନା ଲେଖା ଶାଏତାନ୍‌ଦ୍ ନିମାନ୍ ଚାଲାବାଗେ
         ଛୁଟି ହାକ୍କିଚି, 32 ଲେକିନ୍ ଏନ୍ ନିଙ୍ଗାଗେ ବିନ୍ତି କାମଚ୍‌କାଦାନ୍, ଏସ୍‌କେ କା ନିଙ୍ଘା ବିଶ୍ଵାସ୍ ମା ତୋଡ଼ର୍‌ନାଦ୍;
         ଯେତ୍‌କବାକେନ୍ ନିନ୍ ବାନେ ପାବୁନୁ କିର୍‌ରୟ ବାରୟ, ତା ନିଙ୍ଘାଏ ଭାଇଜାମାରିନ୍ ମଜ୍‌ବୁତ୍ କାମୟ।”
         33 ପାତ୍ରାସ୍ ଯୀଶୁସିନ୍ ତେଙ୍ଗିୟାସ୍, “ହେ ପ୍ରାଭୁ, ଏନ୍ ନିହ୍ମା ସାଙ୍ଗେ ଜେହେଲ୍ କାଲାଗେ, ଆରୁ ଖିଆଗେହି
         ତିୟାର୍ ରାଦାନ୍।” 34 ଆନ୍ତିନ୍ ଯୀଶୁସ୍ ତେଙ୍ଗିୟାସ୍, “ହେ ପାତ୍ରାସ୍, ଏନ୍ ନିଙ୍ଗାନ୍ ତେଙ୍ଗାଲ୍‌ଦାନ୍ କା ଇନ୍ନା ହେରୁ
         ଅହ୍ଲନାଘି ଆଘ୍‌ଲି ନିନ୍ ତିନ୍ ଥର୍ ଅସ୍ଵୀକାର୍ କାମୟ କା ନିନ୍ ଏଙ୍ଗାନ୍ ବାଲ୍‌ଦାଏ।”35 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଯେତ୍‌କବାକେନ୍ ଏନ୍ ନିମାନ୍ ବିନାପାଏସା, ମୁଁଣା, ଆରୁ
         ବିନାଜୁତାନୁ ତାଏକାଚ୍‌କାନ୍, ହୁବାକେନ୍ ନିମାଗେ ଏନ୍ଦ୍ରିନ୍ ଜିନିଷ୍‌ଘି ଘାଟି ମାନ୍‌ଚ୍‌କିଚା କାଁଏ?”
         ଆଙ୍ଗେନ୍ ଯୀଶୁସିନ୍ ଆବ୍ଡ଼ାର୍ ତେଙ୍ଗିୟାର୍, “ଏକା ଜିନିଷ୍‌ଘି ଘାଟି ମାଲ୍ଲା ମାନୁଦ୍।” 36 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଲେକିନ୍ ଆକ୍କୁନ୍ ନେଖାସାନ୍ ପାଏସା ମୁଁଣା ଆତ୍‌ଲି
         ଆବ୍ଡ଼ାର୍ ଆବନ୍ ହୁଆ ଆରୁ ହନ୍ନେନ୍ ମୁଁଣାହି ହୁଆ ଆରୁ ନେଖାସାନ୍ ଖଣ୍ଡା ମାଲ୍ଲାଦ୍ ଆବ୍ଡ଼ାର୍ ନିଜର୍
         ଚିଢ଼ାନ୍ ବିଁଶିକିରି ଖଣ୍ଡା ହେନ୍ଦର୍ 37 ଏନ୍ଦେର୍‌ଗେକା ଏନ୍ ନିମାନ୍ ତେଙ୍ଗାଲ୍‌ଦାନ୍ କା, ପାବିତାର୍ ଶାସ୍ତ୍ରନୁ ଏକାଦ୍ ଏଙ୍ଘା ବାରେନୁ ଲେଖ୍‌ଚ୍‌କା
         ରାଇ କା ‘ଆସ୍ ଦୋଷୀର୍ ଗାନେ ଗନ୍ତି ମାନ୍‌ଚାସ୍,’ ଆଦ୍ ଏଙ୍ଘାଏନୁ ପୁରା ମାନଦ୍ ଏନ୍ଦେର୍‌ଗେକା ଏଙ୍ଘାଏ
         ବାରେନୁ ପାବିତାର୍ ଶାସ୍ତ୍ରନୁ ଏକାଦ୍ ଲେଖ୍‌ଚ୍‌କା ରାଇ; ଆଦ୍ ପୁରା ମାନ୍ନା ଜରୁରୀ ରାଇଦ୍।” 38 ଚେଲାଜାମାର୍ ତେଙ୍ଗିୟାର୍, “ହେ ପ୍ରାଭୁ, ଏରା, ଇସାନ୍ ଯୋଡ଼େ ଖଣ୍ଡା ଆତ୍‌ଲି।” ଲେକିନ୍ ଯୀଶୁସ୍ ଆବ୍ଡ଼ାରିନ୍
         ତେଙ୍ଗିୟାସ୍, “ହତ୍‌କ ମାନ୍‌ଚା-ମାନ୍‌ଚା।”ଜାଇତୁନ୍ ପାର୍ତ୍ତା ମିଆଁ ଯୀଶୁସ୍ ବିନ୍ତି କାମାଲ୍‌ଦାସ୍(ମାତିସ୍ ୨୬:୩୬-୪୬; ମାର୍‌କୁସ୍ ୧୪:୩୨-୪୨)39 ଯୀଶୁସ୍ ରୋଜ୍‌ଦିନ୍ ଏସ୍‌କେ କାମାଲିୟାସ୍ ଆନ୍ନେନ୍ ଜାଇତୁନ୍ ପାର୍ତ୍ତାଗେ କେରାସ୍, ଆରୁ ଆସ୍‌କି ଚେଲାର୍‌ହି
         ତାଙ୍ଘାଗାନେ କେରାର୍। 40 ଯୀଶୁସ୍ ଆସାନ୍ ଆଣସିକିରି ଆବ୍ଡ଼ାରିନ୍ ତେଙ୍ଗିୟାସ୍, “ବିନ୍ତି କାମ୍‌ତେ ରା ଏସ୍‌କେ କା ନିମ୍ ପରୀକ୍ଷାନୁ
         ମା ଖାତ୍‌ରୋର୍।” 41 ଆନ୍ତିନ୍ ଆସ୍ ଆବ୍ଡ଼ାର୍‌ସ୍‌ତି କାଟେ ଗେଚ୍ଛାନୁ କାଇକିରି, ଆରୁ ହାଁଠୁୱାରାଇକିରି ବିନ୍ତି କାମାଗେ
         ଲାଗ୍ଗିୟାସ୍, 42 “ହେ, ବୁଆ, ଯଦି ନିନ୍ ଚାହଁୟ ହାଲେ ଇ ଏଙ୍ଘାଏ ଏକା ଦୁଃଖୁ ବାର୍‌ନାବାଲା ରାଇ ଆବନ୍ ଏଙ୍ଘାସ୍‌ତି ହାଟାବାଚା,
         ହାଲେହି ଏଙ୍ଘାଏ ଇଚ୍ଛା ମାଲ୍ଲା ଲେକିନ୍ ନିଙ୍ଘାଏ ଇଚ୍ଛା ପୁରା ମାନ୍ନାଦ୍।” 43 ଆନ୍ତିନ୍ ଆସ୍‌କେ ସରଗ୍‌ନ୍ତିନ୍ ଅଣ୍ଟା ଦୂଁତ୍ ଏଥ୍‌ରା, ଏକାଦ୍ କା ଆସ୍‌କେ ଶକ୍ତି ଚିଚ୍ଚା। 44 ଆସ୍ ମୁରୁକ୍ ଦୁଃଖୁତି ଆକ୍‌ବାକ୍‌ରିକିରି ମନ୍ ଧିୟାନ୍‌ନୁ ବିନ୍ତି କାମାଗେ ଲାଗ୍ଗିୟାସ୍; ଆରୁ ଆସ୍‌କି
         ଗର୍‌ମାରାଚ୍‌କା ଆମ୍ମୁଦ୍ ହେଁସୁ ଲେଖା ହେଁହ୍‌ଲାନୁ ଟିପ୍ପାଗେ ଲାଗ୍ଗିୟା। 45 ଆଙ୍ଗେନ୍ ଯୀଶୁସ୍ ବିନ୍ତି କାମ୍‌ନାସ୍‌ତି ଉସ୍‌କାରାଇକିରି ତାଙ୍ଘା ଚେଲାଜାମାର୍‌ଘି ଚାହା କେରାସ୍
         ଆରୁ ଏରିୟାସ୍ କା ଦୁଃଖୁତି ଆବ୍ଡ଼ାର୍ ହାନ୍ଦ୍ରାର୍ କେର୍‌କାନାଏ। 46 ଆସ୍ ଚେଲାଜାମାରିନ୍ ତେଙ୍ଗିୟାସ୍, “ନିମ୍ ଏନ୍ଦେର୍‌ଗେ ହାନ୍ଦ୍ରାଲ୍‌ଦାର୍? ଉସ୍‌କାରା, ଆରୁ ବିନ୍ତି
         କାମା ଏସ୍‌କେ କା ନିମ୍ ପରୀକ୍ଷାନୁ ମା ଖାତ୍‌ର୍‌ଦାର୍।”ଧୋଖା ଚିଉ ଯୁଦାସ୍ ଯୀଶୁସିନ୍ ଧାରାବାଲ୍‌ଦାସ୍(ମାତିସ୍ ୨୬:୪୭-୫୬; ମାର୍‌କୁସ୍ ୧୪:୪୩-୫୦; ଯୋହାନ୍ ୧୮:୩-୧୨)47 ଯୀଶୁସ୍ ଏନ୍ନେ ତେଙ୍ଗାଲିଆସିନ୍ କା ଆଲାର୍‌ଘି ଅଣ୍ଟା ଭିଡ଼୍ ବାର୍‌ଚା, ଆରୁ ବାର ଲୋକ୍ ଚେଲା ଭିତର୍‌ନୁ
         ନେଖା ନାମେ ଯୁଦାସ୍ ରାଚା ଆସ୍ ଆ ଭିଡ଼୍‌ଘି ଆଘ୍‌ଲି-ଆଘ୍‌ଲି ବାର୍‌ଚାସ୍। ଯୁଦାସ୍ ଯୀଶୁସ୍‌କି ଚାହାଗେ
         ଚୋଙ୍ଖାଗେ କେରାସ୍। 48 ଲେକିନ୍ ଯୀଶୁସ୍ ଆସିନ୍ ତେଙ୍ଗିୟାସ୍, “ହେ ଯୁଦାସ୍, ନିନ୍ ଚୋଙ୍ଖିକିରି ମୁନୁଷ୍ ହାଦ୍ଦୁସିନ୍+ ବିରୋଧିଜାମାର୍‌ଘି ହେଖ୍ଖାନୁ ସୋଁପାଲ୍‌ଦାଏ କାଁଏ?” 49 ଯୀଶୁସ୍‌କି ସାଙ୍ଗେଜାମାର୍ ଇବନ୍ ଏରିୟାର୍ କା ଏନ୍ଦେର୍ ମାନ୍ନାବାଲା ରାଇଦ୍, ତା ଆବ୍ଡ଼ାର୍ ଆସିନ୍
         ତେଙ୍ଗିୟାର୍, “ହେ ପ୍ରାଭୁ, ଏମ୍ ଖଣ୍ଡା ଚାଲାବମ୍ କାଁଏ?” 50 ଆରୁ ଆବ୍ଡ଼ାର୍‌ସ୍‌ତି ଅର୍‌ତୁସ୍ ମାହାପୁରୋହିତ୍‌ସ୍‌କି ଗୁତ୍ତିୟାସ୍‌କି ତିନା ହେବ୍‌ଦାନ୍ ଛିନ୍‌ଚେଇଚାସ୍।
         51 ଲେକିନ୍ ଯୀଶୁସ୍ ତେଙ୍ଗିୟାସ୍, “ରା ଚିଆ, ଢେର୍ ମାନ୍‌ଚା।” ଆରୁ ଯୀଶୁସ୍ ଆସ୍‌କି ହେବ୍‌ଦାନ୍ ଏସ୍‌ରିକିରି
         ବାନେ କାମ୍‌ଚାସ୍। 52 ଏକା ମୁଖ୍ୟା ପୁରୋହିତ୍, ମନ୍ଦିର୍ ଜାଗୁର୍‌ଘି ଆଗୁୱାର୍ ଆରୁ ପୁର୍‌ଖାଜାମାର୍ ଯୀଶୁସିନ୍ ଧାରାଗେ ବାର୍‌ଚ୍‌କାଚାର୍,
         ଆବ୍ଡ଼ାରିନ୍ ଯୀଶୁସ୍ ତେଙ୍ଗିୟାସ୍, “ନିମ୍ ଏଙ୍ଗାନ୍ ଡାକୁ ସୋଚିକିରି ଖଣ୍ଡା ଆରୁ ଠେଙ୍ଗା ଧାରିକିରି
         ଉର୍‌କାଦାର୍? 53 ଏନ୍ ମନ୍ଦିର୍‌ନୁ ରୋଜ୍ ନିହ୍ମାଗାନେ ରାଚ୍‌କାନ୍, ଆରୁ ନିମ୍ ଏଙ୍ଘା ମିଆଁ ହେଖ୍ଖା ମା ଉଠାବାଚ୍‌କାର୍;
         ଲେକିନ୍ ଇ ସାମାୟ ନିହ୍ମାଏ, ଆରୁ ଆକ୍କୁନ୍ ଉହାଦ୍ ରାଜୀ କାମାଲି।”ପାତ୍ରାସ୍‌କି ମାନା କାମ୍‌ନା(ମାତିସ୍ ୨୬:୫୭,୫୮,୬୯-୭୫; ମାର୍‌କୁସ୍ ୧୪:୫୩,୫୪,୬୬-୭୨; ଯୋହାନ୍ ୧୮:୧୨-୧୮,୨୫-୨୭)54 ଆନ୍ତିନ୍ ଯୀଶୁସିନ୍ ହିଁଚାର୍ ଆରୁ ଆସିନ୍ ହୋଇକିରି, ମାହାପୁରୋହିତ୍‌ସ୍‌କି ମହଲ୍‌ନୁ ଆଣ୍‌ସ୍ତାଚାର୍।
         ପାତ୍ରାସ୍ ଗେଚ୍ଛାନୁ ରାଇକିରି ଆସ୍‌କି ପାଛ୍‌ଲି-ପାଛ୍‌ଲି କେରାସ୍; 55 ଆରୁ ଆବ୍ଡ଼ାର୍ ଚାଲି ମାଝାନୁ ଚିଚ୍ଚୁ ଅଦିକିରି ଅନ୍ ଭାଉଁରି ଅକ୍କାଚାର୍, ତା ପାତ୍ରାସ୍‌ହି ଆବ୍ଡ଼ାର୍
         ଗାନେ ଅକ୍କିୟାସ୍। 56 ଆଙ୍ଗେନ୍ ଅଣ୍ଟା ଗୁତ୍ତିୟାଦ୍ ପାତ୍ରାସ୍‌ସିନ୍ ଚିଚ୍ଚୁଘି ବିଲ୍ଲୀତି ଅକ୍କନାବନ୍ ଏରିୟାଦ୍ ଆରୁ ଆସିନ୍
         ଏକ୍‌ନଜର୍‌ନୁ ଏରିକିରି ତେଙ୍ଗିୟାଦ୍, “ଇ ଆଲାସ୍‌ହି ଆସ୍‌ଗାନେ ରାଚାସ୍।” 57 ଲେକିନ୍ ପାତ୍ରାସ୍ ମାନା କାମ୍‌ଚାସ୍ ଆରୁ ତେଙ୍ଗିୟାସ୍, “ହେ ଆଲି, ଏନ୍ ଆସିନ୍ ବାଲ୍‌ଦାନ୍।” 58 କାଟେ ଡେରି ପାଛ୍‌ଲି ଅଣ୍ଟା ଦୁସ୍‌ରାର୍ ପାତ୍ରାସ୍‌ସିନ୍ ଏରିକିରି ତେଙ୍ଗିୟାସ୍, “ନିନ୍‌ହି ଆବ୍ଡ଼ାର୍‌ସ୍‌ତି
         ଅର୍‌ତୁୟ।” ପାତ୍ରାସ୍ ତେଙ୍ଗିୟାସ୍, “ମାଲ୍ଲା ଭାଇ, ଏନ୍ ମାଲ୍‌ଦାନ୍।” 59 ଆନ୍ତିନ୍ ଲାଗ୍‌ଭାଗ୍ ଏକ୍ ଘାଣ୍ଟାଘି ପାଛ୍‌ଲି ଅଣ୍ଟା ଦୁସ୍‌ରା ଆଲାସ୍ ଏରିକିରି ଆରୁ ଯୋର୍ ଚିଇକିରି
         ତେଙ୍ଗା ଲାଗ୍ଗିୟାସ୍, “ଇ ଆଲାସ୍‌ହି ଜରୁର୍ ଆସ୍‌ଗାନେ ରାଚାସ୍, ଏନ୍ଦେର୍‌ଗେକା ଇସ୍‌ହି ଗାଲିଲୀ ଜୀଲ୍ଲାନ୍ତାସ୍।”
         60 ଲେକିନ୍ ପାତ୍ରାସ୍ ତେଙ୍ଗିୟାସ୍, “ଆରେ ଭାଇ, ଏନ୍ ବାଲ୍‌ଦାନ୍ କା ନିନ୍ ଏନ୍ଦେର୍ ତେଙ୍ଗାଲ୍‌ଦାଏ!”
         ଆସ୍ ତେଙ୍ଗାଲିଆସିନ୍ କା ହୁଙ୍ଗେନିନ୍ ହେରୁଦ୍ ଅହ୍ଲିୟାଦ୍। 61 ଆଙ୍ଗେନ୍ ପ୍ରାଭୁସ୍ କିର୍‌ରେ ଏରିୟାସ୍ ଆରୁ ପାତ୍ରାସ୍‌ସିନ୍ ଏକ୍‌ନଜର୍‌ନୁ ଏରିୟାସ୍, ଆଙ୍ଗେନ୍ ପାତ୍ରାସ୍‌କେ
         ପ୍ରାଭୁସ୍‌କି ତେଙ୍କା କାତ୍‌ଥା ମନେ ବାର୍‌ଚା କା: “ଇନ୍ନା ହେରୁ ଅହ୍ଲନାଘି ଆଘ୍‌ଲି, ନିନ୍ ଏଙ୍ଗାନ୍
         ତିନ୍ ଥର୍ ମାନା କାମୟ।” 62 ଆରୁ ଆସ୍ ବାହ୍‌ରି ଉର୍‌ଖିକିରି ନିହ୍‌ଚାରା-ନିହ୍‌ଚାରା ଅହ୍ଲାଗେ ଲାଗ୍ଗିୟାସ୍।ପଲ୍‌ଟନ୍‌ଜାମାର୍ ଯୀଶୁସ୍‌କି ଅପ୍‌ମାନ୍ କାମାଲ୍‌ନାଏ(ମାତିସ୍ ୨୬:୬୭,୬୮; ମାର୍‌କୁସ୍ ୧୪:୬୫)63 ଆରୁ ଯୀଶୁସିନ୍ ଏକାର୍ ଧାର୍‌ଚ୍‌କାଚାର୍, ଆବ୍ଡ଼ାର୍ ଆସ୍‌କି ମାଜାକ୍ ଉଡ଼ାବାଇକିରି ଡେମାଗେ ଲାଗ୍ଗିୟାର୍;
         64 ଆରୁ ଆବ୍ଡ଼ାର୍ ଯୀଶୁସ୍‌କି ହାନ୍ନୁବନ୍ ହିଁଇକିରି ଆସିନ୍ ମେନାଗେ ଲାଗ୍ଗିୟାର୍, “ନିନ୍ ଭବିଷତ୍ କାତ୍‌ଥା
         ତେଙ୍ଗା ଆରୁ ଏମାନ୍ ତେଙ୍ଗା କା ନେଦ୍ ନିଙ୍ଗାନ୍ ଡେମ୍‌ଚାର୍!” 65 ଆରୁ ଆବ୍ଡ଼ାର୍ ଢେର୍ କାତ୍‌ଥା ତାଙ୍ଘା ବିରୁଦ୍ଧ୍‌ନୁ ତେଙ୍ଗିକିରି ତାଙ୍ଘା ଅପ୍‌ମାନ୍ କାମାଗେ ଲାଗ୍ଗିୟାର୍।ଯୀଶୁସ୍‌ସିନ୍ ମାଜାକ୍ ଆରୁ ଡେମାଲ୍‌ଦାଏ(ମାତିସ୍ ୨୬:୫୯-୬୬; ମାର୍‌କୁସ୍ ୧୪:୫୫-୬୪; ଯୋହାନ୍ ୧୮:୧୯-୨୪)66 ପାଇରି ବିଜ୍ଜିଆତା ଆଲାର୍‌ଘି ପୁର୍‌ଖାର୍, ମୁଖ୍ୟା ପୁରୋହିତ୍ ଆରୁ ପଣ୍ତିତ୍‌ଜାମାର୍ ଠୁଡ଼ିୟାରାଚାର୍,
         ଆରୁ ଆବ୍ଡ଼ାର୍ ଯୀଶୁସିନ୍ ତାହ୍ମା ମାହାସାଭାନୁ ଅନ୍ଦ୍ରାର୍ ଆରୁ ମେନ୍‌ଚାର୍, 67 “ଯଦି ନିନ୍ ଖ୍ରୀସ୍ତ୍‌, ହାଲେ ନିନ୍ ଏମାନ୍ ତେଙ୍ଗାଚା!” ଲେକିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍,
         “ଯଦି ଏନ୍ ନିମାନ୍ ତେଙ୍ଗନ୍, ହାଲେ ନିମ୍ ବିଶ୍ୱାସ୍ ମା କାମ୍‌ଦାର୍; 68 ଆରୁ ଏନ୍ ନିମାନ୍ ପ୍ରଶ୍ନ ମେନନ୍, ତା ନିମ୍ ଯାବାବ୍ ମା ଚିଦାର୍। 69 ଲେକିନ୍ ଆକ୍କୁନ୍‌ନ୍ତି ମୁନୁଷ୍ ହାଦ୍ଦୁସ୍ ଜାମାର୍‌ଘିନ୍ତି ଶକ୍ତିଶାଲୀ ପାର୍‌ମେଶ୍ଵାର୍‌କି ତିନାତାରା
         ଅକ୍କାରୋସ୍।” 70 ଆଙ୍ଗେନ୍ ଜାମା ଆଲାର୍ ମେନ୍‌ଚାର୍, “ହାଲେ ନିନ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁୟ କାଁଏ?” ଯୀଶୁସ୍
         ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଠିକେନ୍ ତେଙ୍ଗାଲ୍‌ଦାର୍, ଏନ୍ ଆ ଆଲାନିନ୍।” 71 ଆନ୍ତିନ୍ ଆବ୍ଡ଼ାର୍ ତେଙ୍ଗିୟାର୍, “ଆକ୍କୁନ୍ ଏମାଗେ ସାକ୍ଷୀଘି ଆରୁ ଏନ୍ଦେର୍ ଦାର୍‌କାର୍ ରାଇଦ୍?
         ଏନ୍ଦେର୍‌ଗେକା ଏମ୍‌ତା ଖୁଦ୍ ତାଙ୍ଘା ଥୁମ୍‌ଣାନ୍ତି ମେନ୍‌ଚ୍‌କାଦାମ୍।”
         
            
               	ମୁନୁଷ୍ ହାଦ୍ଦୁସ୍ ମତଲବ୍ ଯୀଶୁସିନ୍ ତେଙ୍ଗାକାଇ

ପିଲାତୁସ୍‌ଘି ଆଘ୍‌ଲି ଯୀଶୁସ୍(ମାତିସ୍ ୨୭:୧,୨; ୨୭:୧୧-୧୪; ମାର୍‌କୁସ୍ ୧୫:୧-୫; ଯୋହାନ୍ ୧୮:୨୮-୩୮)231 ଆନ୍ତିନ୍ ସାଭାନ୍ତା ଜାମା ଆଲାର୍ ଉସ୍‌କାରାଚାର୍ ଆରୁ ଯୀଶୁସିନ୍ ପିଲାତୁସ୍‌କି ଚାହାଗେ ଅଚ୍ଚାର୍।
         2 ଆରୁ ଆବ୍ଡ଼ାର୍ ଯୀଶୁସ୍‌କି ବିରୁଦ୍ଧ୍‌ନୁ ତେଙ୍ଗା ଲାଗ୍ଗିୟାର୍ କା: “ଏମ୍ ଆହାଲ୍‌ଦାମ୍ କା ଇ ଆଲାସ୍
         ନାହ୍ମା ଆଲାର୍‌ଘି ମାଝାନୁ ଝାଗ୍‌ଡ଼ା କାମ୍‌ତାଲ୍‌ଦାସ୍, କାଇସର୍ ରାଜାସ୍‌କେ ମାଲ୍‌ଗୁଜାରୀ ଚିୟାଗେ
         ଆଲାରିନ୍ ମାନା କାମାଲ୍‌ଦାସ୍, ଆରୁ ନିଜ୍‌କେନିଜ୍ ଖ୍ରୀସ୍ତ୍‌, ରାଜା ବୁଲି ତେଙ୍ଗାଲ୍‌ଦାସ୍।” 3 ପିଲାତୁସ୍ ଯୀଶୁସିନ୍ ମେନ୍‌ଚାସ୍, “ନିନ୍ ୟାହୁଦୀ ଜାମାର୍‌ଘି ରାଜାଏ କାଁଏ?” ଯୀଶୁସ୍ ଆସିନ୍ ଯାବାବ୍
         ଚିଚ୍ଚାସ୍, “ନିମ୍ ଏନ୍ନେ ତେଙ୍ଗାଲ୍‌ଦାର୍।” 4 ଆଙ୍ଗେନ୍ ପିଲାତୁସ୍ ମୁଖ୍ୟା ପୁରୋହିତ୍ ଆରୁ ଆଲାର୍‌ଘି ଭିଡ଼୍‌ବନ୍ ତେଙ୍ଗିୟାସ୍, “ଏନ୍ ଇ ଆଲାସ୍‌କିନୁ
         ଏନ୍ଦେର୍‌ହି ଦୋଷ୍ ମାଲ୍ଲା ହାଖ୍ଖୁନ୍।” 5 ଲେକିନ୍ ଆବ୍ଡ଼ାର୍ ଆରୁହି ଯୋର୍ ଚିଇକିରି ତେଙ୍ଗା ଲାଗ୍ଗିୟାର୍, “ଇ ଆଲାସ୍ ଜାମା ୟାହୁଦା ପ୍ରଦେଶ୍‌ନୁ
         ଉପ୍‌ଦେଶ୍ ଚିଆଲିୟାସ୍, ଆରୁ ଗାଲିଲୀ ରାଜୀନ୍ତି ହୋଇକିରି ଇସାନ୍‌ତକ୍ ଆଲାରିନ୍ ତାଙ୍ଘା ଉପ୍‌ଦେଶ୍‌ତି
         ଚାଢ଼ାବାଲିୟାସ୍।” 6 ଆବ୍ଡ଼ାର୍‌ଘି କାତ୍‌ଥାନ୍ ମେନିକିରି ପିଲାତୁସ୍ ଆବ୍ଡ଼ାରିନ୍ ମେନ୍‌ଚାସ୍, “ଇ ଆଲାସ୍ ଗାଲିଲୀ ପ୍ରଦେଶ୍‌ତାସ୍
         କାଁଏ?” 7 ଯେତ୍‌କବାକେନ୍ ପିଲାତୁସ୍ ଆଖ୍ଖାସ୍ କା ଯୀଶୁସ୍ ହେରୋଦ୍‌ସ୍‌କି ଜିଲ୍ଲାନ୍ତାସ୍, ତା ଆସ୍ ଯୀଶୁସ୍‌ସିନ୍
         ହେରୋଦ୍ ରାଜାସ୍‌କି ଚାହାଗେ ତାଇଏଚାସ୍, ହୁ ସାମାୟନୁ ହେରୋଦ୍‌ସ୍ ଯେରୁଶାଲେମ୍‌ନୁ ରାଚାସ୍।8 ଯୀଶୁସିନ୍ ଏରିକିରି ହେରୋଦ୍‌ସ୍ ମୁରୁକ୍ ଖୁସୀ ମାନ୍‌ଚାସ୍ କେରାସ୍, ଆସ୍ ଢେର୍‌ଉଲ୍‌ତି ଆସିନ୍ ଏରା
         ବେଦ୍ଦାଲିୟାସ୍; ଏନ୍ଦେର୍‌ଗେକା ଆସ୍ ଯୀଶୁସ୍‌କି ବାରେନୁ ମେନ୍‌ଚ୍‌କାଚାସ୍, ହୁଦ୍‌ଘିଲାଗାନ୍ ଯୀଶୁସ୍‌କି
         ଏନ୍ଦ୍ରିନ୍ ଅଦ୍‌ଭୁତ୍ ନାଲ୍‌ଖୁ ଏରା ବେଦ୍ଦାଲିୟାସ୍। 9 ହେରୋଦ୍‌ସ୍ ଯୀଶୁସିନ୍ ଢେର୍ ପ୍ରଶ୍ନ ମେନ୍‌ଚାସ୍, ଲେକିନ୍ ଆସ୍ ଆସିନ୍ ଏନ୍ଦେର୍‌ହି ଯାବାବ୍ ମା ଚିଚ୍ଚାସ୍।
         10 ଆସାନ୍ ରୁ ମୁଖ୍ୟା ପୁରୋହିତ୍ ଆରୁ ପଣ୍ତିତ୍‌ଜାମାର୍‌ଘି ଗୁରୁର୍ ଯୀଶୁସ୍‌କି ମିଆଁ ଯୋର୍ ଦୋଷ୍ ଚିତେ
         ରାଚାର୍। 11 ଆନ୍ତିନ୍ ହେରୋଦ୍‌ସ୍ ଆରୁ ତାଙ୍ଘା ପଲ୍‌ଟନ୍‌ଜାମାର୍ ଯୀଶୁସ୍‌କି ଅପ୍‌ମାନ୍ କାମିକିରି ମାଜାକ୍ ଉଡ଼ାବାଚାର୍,
         ଆରୁ ଆବ୍ଡ଼ାର୍ ଯୀଶୁସିନ୍ ବିଲ୍‌ଚ୍‌ନା ଚିଢ଼ା ଆତ୍‌ତ୍ତିକିରି ଆରୁଅହନ୍ ପିଲାତୁସ୍ ରାଜାସ୍‌କି ଚାହାଗେ
         ତାଇଏର୍‌ଚାର୍। 12 ହୁ ଉଲ୍ଲାନ୍ତି ହେରୋଦ୍‌ସ୍ ଆରୁ ପିଲାତୁସ୍ ସାଙ୍ଗେ ମାନ୍‌ଚାର୍ କେରାର୍; ଇଦ୍‌ଘି ଆଘ୍‌ଲି ଆବ୍ଡ଼ାର୍
         ବିରୋଧି ରାଚାର୍।ପିଲାତୁସ୍ ଯୀଶୁସିନ୍ ମରନ୍ ଦଣ୍ଡ୍ ଶୁଣାବାଲ୍‌ଦାସ୍(ମାତିସ୍ ୨୭:୧୫-୨୬; ମାର୍‌କୁସ୍ ୧୫:୬-୧୫; ଯୋହାନ୍ ୧୮:୩୯—୧୯:୧୬)13 ଇଦ୍‌ଘି ପାଛ୍‌ଲି ପିଲାତୁସ୍ ମୁଖ୍ୟା ପୁରୋହିତ୍‌ରିନ୍ ମୁଖିଆରିନ୍, ଆରୁ ଆଲାରିନ୍ ମେଁହିକିରି ତେଙ୍ଗିୟାସ୍,
         14 “ଇ ଆଲାସ୍ ଆଲାରିନ୍ ଚାଢ଼ାବାଇକିରି ଝାଗ୍‌ଡ଼ା କାମ୍‌ତାଲ୍‌ଦାସ୍ ବୁଲି ନିମ୍ ଇସିନ୍ ଏଙ୍ଘା ଚାହାଗେ
         ଅନ୍ଦର୍‌କାଦାର୍, ଆରୁ ଏରା, ଏନ୍ ଇସିନ୍ ନିହ୍ମା ଆଘ୍‌ଲି ପ୍ରଶ୍ନ ମେନ୍‌ଚ୍‌କାନ୍, ଲେକିନ୍ ତାଙ୍ଘା
         ବିରୁଦ୍ଧ୍‌ନୁ ଅନ୍ଦର୍‌କା ଦୋଷ୍‌ଘି ଏନ୍ଦେର୍‌ହି କାରଣ୍ ମା ହାକ୍କାନ୍; 15 ଆରୁ ହେରୋଦ୍‌ସ୍ ହି ଇସ୍‌କିନୁ ଏନ୍ଦେର୍‌ହି ଦୋଷ୍ ମା ହାଖ୍ଖୀୟାସ୍, ହୁଦ୍‌ଘିଲାଗାନ୍ ଆସ୍ ଯୀଶୁସିନ୍
         ଏଙ୍ଘାସାନ୍ ଆରୁଅହନ୍ ତାଇଏଚାସ୍: ନିମ୍ ଏରା ଅଙ୍ଗାଲ୍‌ଦାର୍‌କା ଇସ୍ ମରନ୍ ଦଣ୍ଡ୍‌ଘି ଲାଇଗ୍ ଏନ୍ଦେର୍‌ହି
         ଦୋଷ୍ ମାଲ୍ଲା କାମୁସ୍। 16 ହୁଦ୍‌ଘିଲାଗାନ୍ ଏନ୍ ଇସିନ୍ ଦଣ୍ଡ୍ ଚିଇକିରି ଆମ୍ବନ୍ ଚିଅନ୍।” 17 (ପରବ୍‌ଘି ସାମାୟନୁ ପିଲାତୁସ୍ ୟାହୁଦୀ ଜାମାର୍‌ଘି ଲାଗାନ୍ ଅଣ୍ଟା ବନ୍ଦୀସିନ୍ ଆମ୍ବାଲିୟାସ୍।) 18 ଲେକିନ୍ ଆସାନ୍ ରୁ ଯେତ୍‌କ ଆଲାର୍ ଅହ୍‌ନାସାରେନ୍ ଚିର୍‌ରାରାଗେ ଲାଗ୍ଗିୟାର୍, “ଯୀଶୁସିନ୍ ମରନ୍‌ଘି
         ଦଣ୍ଡ୍ ଚିଆ, ଆରୁ ଏହ୍ମାଲାଗାନ୍ ବାରାବ୍ବାସିନ୍ ଆମ୍ବାଚା!” 19 ସହର୍‌ନୁ ମାନ୍‌ଚ୍‌କା ଲାଡ଼ାଇ ଝାଗ୍‌ଡ଼ାଘି ଲାଗାନ୍ ଆରୁ ଆଲାରିନ୍ ପିଟ୍ଟକାଘି ଲାଗାନ୍, ବାରାବ୍ବାସିନ୍
         ଜେହେଲ୍‌ନୁ ଗୁଡ୍ଡକାଚାର୍ 20 ଲେକିନ୍ ପିଲାତୁସ୍ ଯୀଶୁସିନ୍ ଆମ୍ବାଚାଗେ ବେଦ୍ଦାଲିୟାସ୍ ହୁଦ୍‌ଘିଲାଗାନ୍ ଆଲାରିନ୍ ଆରୁଅହନ୍ ବୁଝାବାଗେ
         ଲାଗ୍ଗିୟାସ୍, 21 ଲେକିନ୍ ଆବ୍ଡ଼ାର୍ ଜୋର୍‌ସେ ଚିର୍‌ରାରାଗେ ଲାଗ୍ଗିୟାର୍, “ଇସିନ୍ କ୍ରୁଶ୍‌ନୁ ଠୋକା, ଇସିନ୍ କ୍ରୁଶ୍‌ନୁ
         ଠୋକା!” 22 ଆଙ୍ଗେନ୍ ପିଲାତୁସ୍ ତିସ୍‌ରା ଥର୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ଦେର୍‌ଗେ, ଇସିନ୍ କ୍ରୁଶ୍‌ନୁ ଠୋକର୍?
         ଇ ଆଲାସ୍ ଏନ୍ଦେର୍ ଦୋଷ୍ କାମ୍‌ଚ୍‌କାଦାସ୍? ଏନ୍ ଇସ୍‌କିନୁ ମରନ୍ ଦଣ୍ଡ୍‌ଘି ଲାଇଗ୍ ଏନ୍ଦେର୍‌ହି ଦୋଷ୍
         ମାଲ୍ଲା ହାଖ୍ଖୁନ୍। ହୁଦ୍‌ଘିଲାଗାନ୍ ଏନ୍ ଇସିନ୍ ଦଣ୍ଡ୍ ଚିଇକିରି ଆମ୍ବନ୍ ଚିଅନ୍।” 23 ଲେକିନ୍ ଆବ୍ଡ଼ାର୍ ଜୋର୍‌ସେ ଚିର୍‌ରା ରାଇକିରି ଜିଧା କାମାଗେ ଲାଗ୍ଗିୟାର୍ କା ଇସିନ୍ କ୍ରୁଶ୍‌ନୁ
         ଠୋକା, ଆରୁ ଆବ୍ଡ଼ାର୍‌ଘି ଚିର୍‌ରାରାନାଦ୍ ବାଢ଼ର୍‌ତେ କାଲିୟାଦ୍। 24 ଆରୁ ପିଲାତୁସ୍ ହୁକୁମ୍ ଚିଚ୍ଚାସ୍ କା ଆବ୍ଡ଼ାର୍‌ଘି ଆର୍‌ଜୀ ଲେଖା କାମାକୋ। 25 ଲେକିନ୍ ଏକା ଆଲାସ୍ ଲାଡ଼ାଇ ଝାଗ୍‌ଡ଼ା କାମ୍‌ଚ୍‌କାଚାସ୍, ଆଲ୍ ପିଟ୍ଟକାଚାସ୍ ଆରୁ ଜେହେଲ୍‌ନୁ ରାଚାସ୍,
         ଆରୁ ନେକାନ୍ କା ଆବ୍ଡ଼ାର୍ ଛାଡ଼ାବାଗେ ବେଦ୍ଦାଲିୟାର୍, ଆସିନ୍ ପିଲାତୁସ୍ ଆମ୍ଵେଇଚାସ୍; ଆରୁ ଯୀଶୁସିନ୍
         ଆଲାର୍‌ଘି ଇଚ୍ଛା ଲେଖା ତାମାଗେ ସୋଁପ୍‌ଚେଇଚାସ୍।ଯୀଶୁସିନ୍ କ୍ରୁଶ୍‌ନୁ ଠୋକାଲ୍‌ନାଏ(ମାତିସ୍ ୨୭:୩୨-୪୪; ମାର୍‌କୁସ୍ ୧୫:୨୧-୩୨; ଯୋହାନ୍ ୧୯:୧୭-୨୭)26 ଯେତ୍‌କବାକେନ୍ ପଲ୍‌ଟନ୍‌ଜାମାର୍ ଯୀଶୁସିନ୍ ହୁଆଲିୟାର୍, ହତ୍‌କବାକେନ୍ କୂରୀଣୀ ପାଡ଼ାନ୍ତା ଶିମୋନ୍‌ସିନ୍
         ହାଖ୍ଖୀୟାର୍ ଆସ୍ ପାଡ଼ାତାର୍‌ତି ବାରାଲିୟାସ୍, ଆରୁ ଆବ୍ଡ଼ାର୍ ଆସିନ୍ ଧାର୍‌ଚାର୍ ଆରୁ ତାଙ୍ଘା ମିଆଁ
         କ୍ରୁଶ୍‌ବନ୍ ତେଙ୍ଗ୍‌ଡ଼େଇଚାର୍, କା ଆସ୍ କ୍ରୁଶ୍‌ବନ୍ ଚେଡ଼ିକିରି ଯୀଶୁସ୍‌କି ପାଛ୍‌ଲି-ପାଛ୍‌ଲି
         କସ୍। 27 ଆଲାର୍‌ଘି ଅଣ୍ଟା ବାଡ଼୍‌କା ଭିଡ଼୍ ଆବ୍ଡ଼ାର୍‌ଘି ପାଛ୍‌ଲି-ପାଛ୍‌ଲି କାଲିୟାଦ୍ ଆରୁ ଆବ୍ଡ଼ାର୍‌ଘି
         ଭିତର୍‌ନୁ ଢେର୍ ମାଏକିନିଆଁର୍‌ହି ରାଚାର୍ ଏକାର୍ କା ଆସ୍‌କି ଲାଗାନ୍ ଏହୁ ଡେମ୍‌ରା-ଡେମ୍‌ରା ଅହ୍ଲାଲିୟାର୍।
         28 ଲେକିନ୍ ଯୀଶୁସ୍ ଆବ୍ଡ଼ାର୍ ତାରା କିର୍‌ରେଚେ ଏରିକିରି ତେଙ୍ଗିୟାସ୍, “ହେ ଯେରୁଶାଲେମ୍ ତା ହାଇ ଗୁଠିଆରୋ,
         ଏଙ୍ଘାଲାଗାନ୍ ଆମା ଅହ୍ଲା; ଲେକିନ୍ ନିମା ଆରୁ ନିହ୍ମା ହାଦ୍ଦୁବଚ୍ଚର୍‌ଘି ଲାଗାନ୍ ଅହ୍ଲା। 29 ଏନ୍ଦେର୍‌ଗେକା ଏରା, ଆ ଉଲ୍ଲାଦ୍ ବାରାଲିଦ୍, ଯେତ୍‌କବାକେନ୍ ଆଲାର୍ ତେଙ୍ଗର୍, ‘କା ଧଏନ୍ ରାନାଏ ଆ
         ମାଏକିନିଆଁର୍ ବାନ୍‌ଝୀ ରାନାଏ ଆରୁ ନେଦ୍ ଏକ୍‌ଲାହି ମେଦୁନୁ ମାଲ୍ଲାରୁର୍ ଆରୁ ଗୁରସ୍ ମାଲ୍ଲା ହାପ୍ପତୁର୍।’
         30 ହୁ ସାମାୟନୁ ଆଲାର୍ ପାର୍ତ୍ତାବନ୍ ତେଙ୍ଗାଗେ ଲାଗ୍ଗର୍, ‘ଏହ୍ମା ମିଆଁ ଖାତ୍‌ରୁ କାଲ୍, ଆରୁ ଘୁଟ୍‌ରାଗୁଠିନ୍
         ତେଙ୍ଗାଗେ ଲାଗ୍ଗର୍ ଏମାନ୍ ଡାବୁଚି।’ 31 ଏନ୍ଦେର୍‌ଗେକା ଯଦି ହାରା ମାନ୍ନୁଘି ହାଲ୍ ଏନ୍ନେ ମାନଦ୍, ତା ହାଏକାଘି ଏନ୍ଦେର୍ ମାନଦ୍।” 32 ଆରୁ ଆବ୍ଡ଼ାର୍ ଯୀଶୁସ୍‌ଗାନେ ଆରୁ ଦୁଇ ଲୋକ୍ ଡାକୁରିନ୍ ମରନ୍ ଦଣ୍ଡ୍‌ଘି ଲାଗାନ୍ ହୁଆଲିୟାର୍। 33 ଯେତ୍‌କବାକେନ୍ ଆବ୍ଡ଼ାର୍ ଖୋପ୍‌ଡ଼ି ନାମେଘି ଆଡ୍ଡାନୁ ଆଣସିୟାର୍, ତା ଆସାନ୍ ଆବ୍ଡ଼ାର୍ ଯୀଶୁସିନ୍
         ଆରୁ ଆ ଦୁଇ ଲୋକ୍ ଡାକୁରିନ୍‌ହି, କ୍ରୁଶ୍‌ନୁ ଠୋକ୍‌ଚାର୍। ଆ ଡାକୁର୍‌ଘି ଭିତର୍‌ନୁ ଅଣ୍ଟାସିନ୍ ଯୀଶୁସ୍‌କି
         ତିନାତାରା ଆରୁ ଅଣ୍ଟାସିନ୍ ଡେବ୍‌ବାତାରା। 34 ଆଙ୍ଗେନ୍ ଯୀଶୁସ୍ ତେଙ୍ଗିୟାସ୍, “ହେ ବାଙ୍ଗ୍, ଇବ୍ଡ଼ାରିନ୍ ଛେମା କାମା, ଏନ୍ଦେର୍‌ଗେକା ଇବ୍ଡ଼ାର୍
         ବାଲ୍‌ନାଇନ୍ କା ଏନ୍ଦେର୍ କାମାଲ୍‌ନାଏ।” ଆନ୍ତିନ୍ ଆବ୍ଡ଼ାର୍ ଚିଠା ଅଥ୍‌ରିକିରି ଯୀଶୁସ୍‌କି ଚିଢ଼ାନ୍
         ହାଟ୍‌ରାର୍।35 ଆଲାର୍ ଇଜ୍ଜାର୍ ଆରୁ ଇବ୍ଡ଼ା ଜାମାନ୍ ଏରାଲିୟାର୍, ଆସାନ୍ ରୁ ମୁଖିଆଜାମାର୍ ଏନ୍ନେ ତେଙ୍ଗିକିରି ଯୀଶୁସ୍‌କି
         ମାଜାକ୍ ଉଡ଼ାବାଗେ ଲାଗ୍ଗିୟାର୍ କା, “ଇସ୍ ଦୁସ୍‌ରାରିନ୍ ବାଛାବାଚାସ୍, ଯଦି ଇସ୍ ପାର୍‌ମେଶ୍ଵାର୍‌ସ୍‌କି
         ଚାଜ୍ଜକା ଖ୍ରୀସ୍ତ୍‌, ତା ଆସ୍ ନିଜ୍‌କେନିଜ୍ ବାଛାବାନାସ୍।” 36 ପଲ୍‌ଟନ୍ ଜାମାର୍‌ହି ଆସ୍‌କି ଚାହାଗେ ବାରିକିରି ହାଡ଼୍‌ଖା ଅଙ୍ଗୁର୍ ରାସେନ୍ ଚିଇକିରି ମାଜାକ୍ ଉଡ଼ାବାଚାର୍,
         37 “ଯଦି ନିନ୍ ୟାହୁଦୀ ଜାମାର୍‌ଘି ରାଜାଏ, ତା ନିନ୍ ନିଜ୍‌କେନିଜ୍ ବାଛାବା!” 38 ଆରୁ ଯୀଶୁସ୍‌କି କ୍ରୁଶ୍ ମିଆଁ ଦୋଷୀବାଲା ଅଣ୍ଟା ପାଟା ଲାଗାବାଚ୍‌କା ରାଚା ଆନ୍ନୁ ଲେଖ୍‌ଚ୍‌କାରାଚା,
         “ଇସ୍ ୟାହୁଦୀ ଜାମାର୍‌ଘି ରାଜାସ୍।”ପାସ୍ତାରୁ ଡାକୁ39 ଆରୁ କ୍ରୁଶ୍‌ନୁ ଠୋକ୍‌ଚ୍‌କା ଡାକୁର୍‌ଘି ଭିତର୍‌ନୁ, ଅଣ୍ଟାସ୍ ଯୀଶୁସ୍‌କି ନିନ୍ଦା କାମ୍‌ତେ ଏନ୍ନେ
         ତେଙ୍ଗିୟାସ୍, “ନିନ୍ ଖ୍ରୀସ୍ତ୍‌ ମାଲ୍‌ଦାଏ କାଁଏ? ହାଲେ ନିନ୍ ନିଜ୍‌କେନିଜ୍ ବାଛାବା ଆରୁ ଏମାନ୍‌ହି
         ବାଛାବା!” 40 ଲେକିନ୍ ଆରୁ ଅଣ୍ଟାସ୍ ଆସିନ୍ ଧାମ୍‌କିକିରି ତେଙ୍ଗିୟାସ୍, “ନିନ୍ ପାର୍‌ମେଶ୍ଵାର୍‌ସିନ୍‌ହି ମା ଏଲ୍‌ଚ୍‌ଦାଏ
         କାଁଏ? ନିନ୍‌ହି ତା ଆ ଦଣ୍ଡ୍‌ନିନ୍ ଭୋଗାଲ୍‌ଦାଏ, 41 ନାମ୍ ତା ନ୍ୟାୟ ଅନୁସାର୍ ଦଣ୍ଡ୍ ହାଖ୍ଖାଲ୍‌ଦାତ୍, ଏନ୍ଦେର୍‌ଗେକା ନାମ୍ ନାହ୍ମା କାମ୍‌ଚ୍‌କା ନାଲ୍‌ଖୁଘି
         ଲାଗାନ୍ ଦଣ୍ଡ୍ ହାଖ୍ଖାଲ୍‌ଦାତ୍; ଲେକିନ୍ ଇ ଆଲାସ୍ ଏନ୍ଦେର୍‌ହି ଦୋଷ୍ ମାଲ୍ଲା କାମୁସ୍।” 42 ଆନ୍ତିନ୍ ଆ ଡାକୁସ୍ ତେଙ୍ଗିୟାସ୍, “ହେ ଯୀଶୁ, ଯେତ୍‌କବାକେନ୍ ନିମ୍ ନିହ୍ମା ରାଜୀଗେ କୟ, ତା ଏଙ୍ଗାନ୍‌ହି
         ମନେ କାମ୍‌କେ।” 43 ଯୀଶୁସ୍ ଆସିନ୍ ତେଙ୍ଗିୟାସ୍, “ଏନ୍ ନିଙ୍ଗାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ନିନ୍ ଇନ୍ନାନିନ୍ ଏଙ୍ଘାଗାନେ
         ସରଗ୍‌ନୁ ରୟ।”ଯୀଶୁସ୍‌କି ଖିନା(ମାତିସ୍ ୨୭:୪୫-୫୬; ମାର୍‌କୁସ୍ ୧୫:୩୩-୪୧; ଯୋହାନ୍ ୧୯:୨୮-୩୦)44 ହୁଙ୍ଗେନ୍ ଲାଗ୍‌ଭାଗ୍ ବାର ବାଚ୍ଚା କେର୍‌କିଚା ଆରୁ ଲାଗ୍‌ଭାଗ୍ ତିନ୍‌ବାଜେଜୁଟି ପୁରା ଦେଶ୍ ଉହା
         ମାନ୍‌ଚାକେରା, 45 ହତ୍‌କବାକେନ୍ ବିଡ଼ିଦ୍ ବିଲ୍ଲୀ ଚିନା ବନ୍ଦ୍ କାମ୍‌ଚେଇଚା, ଆରୁ ମନ୍ଦିର୍‌ତା ପାର୍‌ଦାଦ୍ ମାଝାନ୍ତି
         ଏଟ୍‌ରିକିରି ଦୁଇ ଭାଗ୍ ମାନ୍‌ଚାକେରା, 46 ଆରୁ ଯୀଶୁସ୍ ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାସ୍, “ହେ ବାଙ୍ଗ୍, ଏନ୍ ଏଙ୍ଘା ଆତ୍ମାନ୍ ନିଙ୍ଘା
         ହେଖ୍ଖାନୁ ସୋଁପାଚାଲ୍‌ଦାନ୍।” ଆରୁ ଏତ୍‌କ ତେଙ୍ଗିକିରି ଯୀଶୁସ୍‌କି ଜୀଆଦ୍ ଉର୍‌ଖିଆ କେରା। 47 ପଲ୍‌ଟନ୍‌ଜାମାର୍‌ଘି ମୁଖ୍ୟାସ୍ ଇବ୍ଡ଼ା ଜାମାନ୍ ଏରିକିରି ପାର୍‌ମେଶ୍ଵାର୍‌ସ୍‌କି ସ୍ତୁତି କାମ୍‌ତେ
         ତେଙ୍ଗିୟାସ୍, “ସତ୍ତୁନ୍‌ନିନ୍ ଇ ଆଲାସ୍ ଧାର୍ମିକ୍ ରାଚାସ୍।” 48 ଆରୁ ଯୁକ୍କୁ ଆଲାର୍ ଇ ଘାଟ୍‌ଣାନ୍ ଏରାଗେ ଠୁଡ଼ିୟା ରାଚ୍‌କାଚାର୍, ଆବ୍ଡ଼ାର୍ ଇ ଘାଟ୍‌ଣାନ୍ ଏରିକିରି
         ଏହୁନ୍ ଡେମ୍‌ର୍‌ତେ କିର୍‌ରିଆର୍। 49 ଲେକିନ୍ ଯୀଶୁସ୍‌କି ଚିହ୍ନାର୍ ଆଲାର୍, ଆରୁ ଗାଲିଲୀନ୍ତି ତାଙ୍ଘା ସାଙ୍ଗେନ୍ ବାରୁ ମାଏକିନିଆଁର୍ ଗେଚ୍ଛାନୁ
         ଇଜ୍ଜାର୍ ଆରୁ ଇବ୍ଡ଼ା ଜାମାନ୍ ଏରାଲିୟାର୍।ଯୀଶୁସ୍‌କି ମାଡ଼୍‌ନା(ମାତିସ୍ ୨୭:୫୭-୬୧; ମାର୍‌କୁସ୍ ୧୫:୪୨-୪୭; ଯୋହାନ୍ ୧୯:୩୮-୪୨)50-51 ଆରୁ ଏରା ୟାହୁଦୀ ଜାମାର୍‌ଘି ହାରାମାଥିୟା ପାଡ଼ାନ୍ତା ଯୋଷେଫ୍ ନାମେଘି ଅଣ୍ଟା ଆଲାସ୍ ମାହାସାଭାନ୍ତା
         ସଦସ୍ୟ ରାଚାସ୍ ଆସ୍ ଅଣ୍ଟା ସାଧାସିଧା ଆରୁ ଧାର୍ମିକ୍ ରାଚାସ୍; ଆରୁ ଆସ୍ ସାଭାଘି ଫାଏସ୍‌ଲା ଆରୁ ନାଲ୍‌ଖୁତି
         ରାଜୀ ମାଲ୍ଲାରୁସ୍। ଆରୁ ଆସ୍ ପାର୍‌ମେଶ୍ଵାର୍‌ସ୍‌କି ରାଜୀଘି ପାବୁ ଏରାଲିୟାସ୍। 52 ଆସ୍ ପିଲାତୁସ୍‌କି ଚାହାଗେ କେରାସ୍ ଆରୁ ଯୀଶୁସ୍‌କି ମାଁଣାନ୍ ନିଚାସ୍। 53 ଆରୁ ଆସ୍ ଯୀଶୁସିନ୍ କ୍ରୁଶ୍‌ତି ଏତ୍ତତିକିରି ଅଣ୍ଟା ଛିଟ୍ ଚିଢ଼ାନୁ ଗୁଢ଼େଇଚାସ୍, ଆରୁ ଅଣ୍ଟା ମାସ୍‌ଣାନୁ
         ଉଇୟାସ୍, ଏକାଦ୍ କା ଚାଟ୍‌ଣୀନୁ ଖୋଲ୍‌ର୍‌କା ରାଚା; ଆରୁ ଆନ୍ନୁ ଏକ୍‌ଲାହି ନେକାନ୍‌ହି ମାଲ୍ଲା ଉଇୟୁର୍।
         54 ପାବିତାର୍ ଉଲ୍ଲାଘି ଆଘ୍‌ଲି ଉଲ୍ଲାଦ୍ ତିୟାରିଘି ଉଲ୍ଲା ରାଚା, ଆରୁ ପାବିତାର୍ ଉଲ୍ଲାଦ୍ ଚାହା ଆଣସାଲିୟାଦ୍।
         55 ଏକା ମାଏକିନିଆଁର୍ ଯୀଶୁସ୍‌ଗାନେ ଗାଲିଲୀନ୍ତି ବାର୍‌ଚ୍‌କାଚାର୍, ଆବ୍ଡ଼ାର୍ ଯୋଷେଫ୍‌ସ୍‌କି ପାଛ୍‌ଲି-ପାଛ୍‌ଲି
         କାଇକିରି ମାସ୍‌ଣାନ୍ ଏରିୟାର୍, ଆରୁ ଇବନ୍‌ହି ଏରିୟାର୍ କା ଯୀଶୁସ୍‌କି ମାଁଣାନ୍ ଏସ୍‌କେ ଉଇକା ରାଇଦ୍।
         56 ଆନ୍ତିନ୍ ଆବ୍ଡ଼ାର୍ କିର୍‌ରିକିରି ବାସ୍‌ନା ଜିନିଷ୍ ଆରୁ ବାସ୍‌ନା ଇସୁଙ୍ଗ୍ ତିୟାର୍ କାମ୍‌ଚାର୍;
         ଆରୁ ନିୟମ୍ ଅନୁସାର୍ ପାବିତାର୍ ଉଲ୍ଲାନୁ ଆରାମ୍ କାମ୍‌ଚାର୍।

ଯୀଶୁସ୍‌କି ଉଜ୍ଜନା(ମାତିସ୍ ୨୮:୧-୧୦; ମାର୍‌କୁସ୍ ୧୬:୧-୮; ଯୋହାନ୍ ୨୦:୧-୧୦)241 ଆରୁ ହାପ୍ତାଘି ପହିଲ୍ ଉଲ୍ଲା ଭୋର୍‌ପାଇରି ଆବ୍ଡ଼ା ମାଏକିନିଆଁର୍ ତିୟାର୍ କାମ୍‌ଚ୍‌କା, ବାସ୍‌ନା
         ଜିନିଷ୍ ଧାର୍‌ଚାର୍ ଆରୁ ମାସ୍‌ଣାସାନ୍ କେରାର୍। 2 ଆବ୍ଡ଼ାର୍ ମାସ୍‌ଣାନ୍ତା ଚାଁଚାନ୍ ଦୁସ୍‌ରା ତାରା ଢୁଲିୟାରାଚ୍‌କା ଏରିୟାର୍, 3 ଲେକିନ୍ ଉଲା କାଇକିରି ଆବ୍ଡ଼ାର୍‌ଗେ ପ୍ରାଭୁ ଯୀଶୁସ୍‌କି ମାଁଣାଦ୍ ମା ହାଖ୍ଖରା। 4 ହତ୍‌କବାକେନ୍ ଆବ୍ଡ଼ାର୍ ଆଚ୍‌ମିତ୍ ମାନିକିରି ଇଦ୍‌ଘି ବାରେ କାଚ୍‌ନେଖ୍‌ରାଲିୟାର୍ ତା, ଆଖାନେନ୍
         ମୁରୁକ୍ ବିଲ୍‌ଚ୍‌ନା ଚିଢ଼ା ଆତ୍ତ୍‌କା ଦୁଇ ଲୋକ୍ ଆଲାର୍ ଆବ୍ଡ଼ାର୍‌ଘି ଚାହାନୁ ବାର୍‌ଚାର୍ ଆରୁ ଇଜ୍ଜାର୍।
         5 ଆଙ୍ଗେନ୍ ଆ ମାଏକିନିଆଁର୍ ଏଲ୍‌ଚ୍‌କାତି କିୟାଁ କୁକ୍କୁନ୍ ନୁହେଁଇଚାର୍ ଆଙ୍ଗେନ୍ ଆ ଆଲାର୍ ଆବ୍ଡ଼ାରିନ୍
         ତେଙ୍ଗିୟାର୍, “ନିମ୍ ଉଜ୍ଜକାରିନ୍ ଏନ୍ଦେର୍‌ଗେ ଖିଉର୍‌ଘି ମାଝାନୁ ବେଦ୍ଦାଲ୍‌ଦାର୍? 6 ଆସ୍ ଇସାନ୍ ମାଲ୍‌କାସ୍, ଲେକିନ୍ ଉଜ୍ଜିୟାସ୍ କେର୍‌କାଦାସ୍। ମନେ କାମା କା ଗାଲିଲୀନୁ ନିହ୍ମାଗାନେ
         ରାନାବାକେନ୍ ଆସ୍ ନିମାନ୍ ଏନ୍ଦେର୍ ତେଙ୍କାଚାସ୍, 7 ‘ଜରୁର୍ ମୁନୁଷ୍ ହାଦ୍ଦୁସିନ୍ ପାପୀ ଜାମାର୍‌ଘି ହେଖ୍ଖାନୁ ସୋଁପର୍‌ଚର୍, ଆରୁ କ୍ରୁଶ୍ ମିଆଁ ଠୋକର୍,
         ଆରୁ ତିସ୍‌ରା ଉଲ୍ଲା ଉଜ୍ଜସ୍’।” 8 ଆଙ୍ଗେନ୍ ଆ ମାଏକିନିଆଁର୍ ଯୀଶୁସ୍‌କି କାତ୍‌ଥାନ୍ ମନେ କାମ୍‌ଚାର୍, 9 ଆରୁ ମାସ୍‌ଣା ତାର୍‌ତି କିର୍‌ରିକିରି ଆବ୍ଡ଼ାର୍ ଇ କାତ୍‌ଥାଗୁଠିନ୍ ଏଗାର ଲୋକ୍ ଚେଲାରିନ୍, ଆରୁ ଦୁସ୍‌ରା
         ଜାମା ଆଲାରିନ୍ ତେଙ୍ଗିୟାର୍। 10 ଆବ୍ଡ଼ାର୍ ମାରିୟାମ୍ ମାଗ୍‌ଦାଲୀନୀ, ଯୋହାନ୍ ଆରୁ ୟାକୁବ୍‌ସ୍‌କି ତାଙ୍ଗ୍ୟ ମାରିୟାମ୍ ରାଚାର୍। ଆବ୍ଡ଼ାର୍
         ଗାନେ ଆରୁ ଦୁସ୍‌ରା ମାଏକିନିଆଁର୍‌ହି ରାଚାର୍ ଆବ୍ଡ଼ାର୍‌ହି ଚେଲାଜାମାରିନ୍ ତେଙ୍ଗିୟାର୍। 11 ଲେକିନ୍ ଆ ଜାମା କାତ୍‌ଥାଦ୍ ଆବ୍ଡ଼ାର୍‌ଗେ ମାଜାକ୍ ଲେଖା ବୁଝ୍‌ରା ରାଚା, ଆରୁ ଆବ୍ଡ଼ାର୍ ମାଏକିନିଆଁର୍‌ଘି
         ମିଆଁ ବିଶ୍ଵାସ୍ ମା କାମ୍‌ଚାର୍। 12 ଆଙ୍ଗେନ୍ ପାତ୍ରାସ୍ ଉସ୍‌କାରାଇକିରି ମାସ୍‌ଣା ତାରା କୁଦିଆରାନାତି କେରାସ୍ ଆରୁ ନୁହିଁକିରି ଆସାନ୍
         ଚିଢ଼ା ଖାତ୍‌ର୍‌କାନ୍ ଖାଲି ଏରିୟାସ୍, ଆରୁ ଆସ୍ ଇ ଘାଟ୍‌ଣାଘି ବାରେନୁ ଆଚ୍‌ମିତ୍ ମାନିକିରି ଆଡ଼୍‌ପା
         କିର୍‌ରିୟାସ୍ କେରାସ୍।ଯୀଶୁସ୍ ଦୁଇ ଲୋକ୍ ଚେଲାରିନ୍ ଦର୍ଶନ୍ ଚିଚ୍ଚାସ୍(ମାର୍‌କୁସ୍ ୧୬:୧୨,୧୩)13 ହୁ ଉଲ୍ଲା ଯୀଶୁସ୍‌କି ଦୁଇ ଲୋକ୍ ଚେଲାର୍ ଇମ୍ମାଉସ୍ ନାମେଘି ଅଣ୍ଟା ପାଡ଼ାଗେ କାଲିୟାର୍, ଆଦ୍ ଯେରୁଶାଲେମ୍‌ତି
         ଲାଗ୍‌ଭାଗ୍ ସାତ୍ କୋଶ୍ ଗେଚ୍ଛା ରାଇଦ୍। 14 ଆରୁ ଆବ୍ଡ଼ାର୍ ପାବୁନୁ ଇ ଜାମା ଘାଟ୍‌ଣାଘି ବାରେନୁ କାଚ୍‌ନେଖ୍‌ର୍‌ତେ କାଲିୟାର୍, 15 ଆରୁ ଆବ୍ଡ଼ାର୍ କାତ୍‌ଥାବାର୍ତ୍ତା, ଆରୁ କାଁଟ୍‌ଛାଁଟ୍ କାମ୍‌ନା ସାମାୟନୁ ଯୀଶୁସ୍ ଖୁଦ୍ ଆବ୍ଡ଼ାର୍‌ଘି
         ଚାହା ବାରିକିରି ଆବ୍ଡ଼ାର୍‌ଘି ସାଙ୍ଗେନ୍ ଏକାଗେ ଲାଗ୍ଗିୟାସ୍। 16 ଲେକିନ୍ ଆବ୍ଡ଼ା ଚେଲାର୍‌ଘି ହାନ୍ନୁବନ୍ ଏନ୍ନେ ବନ୍ଦ କାମାକେର୍‌କିଚା ଯେ ଆବ୍ଡ଼ାର୍ ଯୀଶୁସିନ୍ ଚିହ୍ନା
         ପଲ୍ଲିୟାର୍। 17 ଯୀଶୁସ୍ ଆବ୍ଡ଼ାରିନ୍ ମେନ୍‌ଚାସ୍, “ନିମ୍ ଏକ୍‌ତେ-ଏକ୍‌ତେ ଏନ୍ଦେର୍ ବାରେନୁ କାଚ୍ଚନେଖ୍‌ରାଲ୍‌ଦାର୍?”
         ଆବ୍ଡ଼ାର୍‌ଘି ଚେହେରା ଉଦାସ୍ ମାନ୍‌ଚାକେରା ଆରୁ ଆବ୍ଡ଼ାର୍ ଇଜ୍ଜାର୍‌କେରାର୍। 18 ଆବ୍ଡ଼ାର୍‌ଘି ଭିତର୍‌ନୁ କ୍ଲେୟପାସ୍ ନାମେଘି ଅଣ୍ଟା ଆଲାସ୍ ଯାବାବ୍ ଚିଚ୍ଚାସ୍, “ଯେରୁଶାଲେମ୍‌ନୁ
         ନିନିନ୍ ଅଣ୍ଟା ଏନ୍ନେ ପର୍‌ଦେଶୀୟା ଆଲାଏ ରାଦାଏ, କା ଇ ଉଲ୍ଲାନୁ ଇସାନ୍ ଏନ୍ଦେର୍-ଏନ୍ଦେର୍ ମାନ୍‌ଚ୍‌କିଚି
         ଆବନ୍ ବାଲ୍‌ଦାଇନ୍।” 19 ଆସ୍ ଆବ୍ଡ଼ାରିନ୍ ମେନ୍‌ଚାସ୍, “ଏନ୍ଦେର୍ ମାନ୍‌ଚ୍‌କିଚି?” ଆବ୍ଡ଼ାର୍ ଯାବାବ୍ ଚିଚ୍ଚାର୍, “ଇ କାତ୍‌ଥାଦ୍
         ନାଜ୍‌ରେତ୍‌ତା ଯୀଶୁସ୍‌କି ବାରେନୁ ଆସ୍ ଅଣ୍ଟା ନାବୀ ରାଚାସ୍, ଆସ୍ ପାର୍‌ମେଶ୍ଵାର୍‌ସ୍‌କି ଆରୁ ଜାମା
         ଆଲାର୍‌ଘି ନଜର୍‌ନୁ ଢେର୍ ଶକ୍ତିତି କାଚ୍‌ନେଖ୍‌ରାଲିୟାସ୍ ଆରୁ ନାଲ୍‌ଖୁହି କାମାଲିୟାସ୍, 20 ଆରୁ ମୁଖ୍ୟା ପୁରୋହିତ୍ ଆରୁ ଏହ୍ମା ମୁଖ୍ୟାଜାମାର୍ ଆସାନ୍ ଧାର୍‌ତେଇଚାର୍ ଆରୁ ମରନ୍ ଦଣ୍ଡ୍‌ଘି ହୁକୁମ୍
         ଚିଇକିରି; ଆସିନ୍ କ୍ରୁଶ୍‌ନୁ ଠୋକ୍‌ଚେଇଚାର୍। 21 ଲେକିନ୍ ନେଦ୍ ଇସ୍ରାଏଲ୍ ଜାମାରିନ୍ ବାଛାବର୍, ଆସ୍ ଯେ ଇ ଆଲାସିନ୍ ଏନ୍ନେ ଏମ୍ ସୋଚାଲ୍‌କାମ୍ ଲେକିନ୍
         ଇବନ୍ ଆମ୍ଵିକିରି ଇ ଜାମା ଘାଟ୍‌ଣା ଘାଟ୍‌ର୍‌କାଘି ଇନ୍ନାଗାନେ ତିନ୍ ଦିନ୍ ମାନ୍‌ଚା, 22 ଆରୁ ଏହ୍ମା ଭିତର୍‌ନୁ କେତ୍‌କ ଲୋକ୍ ମାଏକିନିଆଁର୍‌ହି ଏମାନ୍ ଆଚ୍‌ମିତ୍‌ନୁ ଟିଡ୍ଡେଇଚାର୍, ଆବ୍ଡ଼ାର୍
         ଭୋର୍ ପାଇରିନ୍ ମାସ୍‌ଣାସାନ୍ କେର୍‌କାଚାର୍; 23 ଲେକିନ୍ ଆବ୍ଡ଼ାର୍ ଆସ୍‌କି ମାଁଣାନ୍ ମା ହାଖ୍ଖୀୟାର୍, ଆରୁ କିର୍‌ରିଆର୍ ଆରୁ ତେଙ୍ଗିୟାର୍ କା ତାମାଗେ
         ସରଗ୍‌ଦୂଁତ୍ ଏଥ୍‌ରାଦ୍ ଆଦ୍ ତେଙ୍ଗିୟାଦ୍ କା ଆସ୍ ଉଜ୍ଜିୟାସ୍ କେର୍‌କାଦାସ୍। 24 ଆରୁ ଏହ୍ମାଏ କେତ୍‌କ ଲୋକ୍ ସାଙ୍ଗେ ଭିତର୍‌ନୁ ଅର୍‌ତୁ ମାସ୍‌ଣା ଉଲା କେରାର୍, ଆରୁ ଆବ୍ଡ଼ାର୍ ହନ୍ନେନ୍
         ଜାମାକିଛି ହାଖ୍ଖୀୟାର୍; ଏସ୍‌କେ କା ମାଏକିନିଆଁର୍ ତେଙ୍କାଚାର୍।” ଲେକିନ୍ ଆସିନ୍ ମା ଏରିୟାର୍। 25 ଆଙ୍ଗେନ୍ ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଆରେ ମୁରୁଖ୍‌ରୋ, ନାବୀଜାମାର୍ ଏକାନ୍ ତେଙ୍କାନାଏ ଆବନ୍
         ନିମ୍ ବିଶ୍ୱାସ୍ କାମ୍‌ନାନୁ କେତ୍‌କ କମ୍‌ଜୋର୍ ରାଦାର୍! 26 ଇଦ୍ କାଁଏ ଜରୁରୀ ମାଲ୍ଲାରୁଦ୍ କା ଖ୍ରୀସ୍ତ୍‌ ଇବ୍ଡ଼ା ଜାମା ଦୁଃଖୁନ୍ ସାହିକିରି ତାଙ୍ଘା ମାହିମାନୁ
         କରସ୍?” 27 ଆଙ୍ଗେନ୍ ଆସ୍ ମୁଶା ଆରୁ ଜାମା ନାବୀର୍‌ସ୍‌ତି ସୁରୁ କାମିକିରି ଜାମା ପାବିତାର୍‌ଶାସ୍ତ୍ରନ୍ତା ନିଜର୍
         ବାରେନୁ ଲେଖ୍‌ଚ୍‌କା କାତ୍‌ଥାଗୁଠିନ୍, ଆସ୍ ଆବ୍ଡ଼ାରିନ୍ ବୁଝାବାଚାସ୍। 28 ଏତ୍‌କନୁ ଆବ୍ଡ଼ାର୍ ଆ ପାଡ଼ା ଚାହାଗେ ଆଣ୍‌ସାଲିୟାର୍ ଏକାସାନ୍ ଆବ୍ଡ଼ାର୍ କାଲିୟାର୍, ଏନ୍ନେ ଲାଗ୍ଗାଲିୟାଦ୍‌କା
         ଆସ୍ ଆଘ୍‌ଲି କାଲା ବେଦ୍ଦାଲିୟାସ୍। 29 ଲେକିନ୍ ଚେଲାଜାମାର୍ ମୁରୁକ୍ ଆର୍‌ଜୀବିନ୍ତି କାମିକିରି ତେଙ୍ଗିୟାର୍, “ଏହ୍ମା ଗାନେ ରା କାଲା ଏନ୍ଦେର୍‌ଗେକା
         ଆକ୍କୁନ୍ ବିଡ଼ି ଅକ୍କାଲି ଆରୁ ଉହା ମାନା ବେଦ୍ଦାଲିଦ୍।” ଆଙ୍ଗେନ୍ ଆସ୍ ଆବ୍ଡ଼ାର୍ ଗାନେ ରାଗେ ଆଡ଼୍‌ପା
         ଉଲା କର୍‌ଚାସ୍। 30 ଆରୁ ଆବ୍ଡ଼ାର୍ ଗାନେ ଅନାମହାଗେ ଅକ୍କିୟାସ୍, ଆରୁ ଆସ୍‌ମା ହୋଇକିରି ଆଶିଷ୍ ଚିଚ୍ଚାସ୍ ଆରୁ ଆବନ୍ ଖିଣ୍ଡିକିରି
         ଆବ୍ଡ଼ାର୍‌ଗେ ଚିଆ ଲାଗ୍ଗିୟାସ୍। 31 ଆଙ୍ଗେନ୍ ଚେଲାର୍‌ଘି ହାନ୍ନୁ ଖୋଲ୍‌ରା କେରା; ଆରୁ ଯୀଶୁସିନ୍ ଆବ୍ଡ଼ାର୍ ଚିହ୍ନଚେଇଚାର୍, ଲେକିନ୍
         ଯୀଶୁସ୍ ଆବ୍ଡ଼ାର୍‌ଘି ନଜର୍‌ତି ଲିଭ୍‌ରାସ୍ କେରାସ୍। 32 ଲେକିନ୍ ଚେଲାଜାମାର୍ ତାମ୍-ତାମ୍ କାଚ୍‌ନେଖ୍‌ରା ଲାଗ୍ଗିୟାର୍, “ଯେତ୍‌କବାକେନ୍ ଆସ୍ ନାହ୍ମାଗାନେ
         ପାବୁନୁ କାଚ୍‌ନେଖ୍‌ରାଲିୟାସ୍ ଆରୁ ନାହ୍ମାଲାଗାନ୍ ପାବିତାର୍ ଶାସ୍ତ୍ରଘି ବାରେନୁ ବୁଝାବାଲିୟାସ୍,
         ହତ୍‌କବାକେନ୍ ନାହ୍ମା ମନ୍‌ଦ୍ ମୁରୁକ୍ ଉତ୍ସାହିତ୍ ମା ମାନାଲିୟାଦ୍ କାଁଏ?” 33 ଆବ୍ଡ଼ାର୍ ଆଖାନେନ୍ ଉସ୍‌କାରାଚାର୍ ଆରୁ ଯେରୁଶାଲେମ୍‌ଗେ କିର୍‌ରିଆର୍, ଆସାନ୍ ଆବ୍ଡ଼ାର୍ ଏଗାର ଲୋକ୍
         ଚେଲା ଆରୁ ତାହ୍ମା ସାଙ୍ଗେରିନ୍ ଠୁଡ଼ିୟା ରାଚ୍‌କା ହାଖ୍ଖୀୟାର୍। 34 ଆବ୍ଡ଼ାର୍ ତେଙ୍ଗାଲିୟାର୍ କା, “ପ୍ରାଭୁସ୍ ସତ୍ତୁନିନ୍ ଉଜ୍ଜକାଦାସ୍, ଆରୁ ଶିମୋନ୍‌ସ୍‌କେ ଦର୍ଶନ୍
         ଚିଚ୍ଚକାଦାସ୍।” 35 ଆରୁ ଆବ୍ଡ଼ାର୍ ପାବୁନୁ ଘାଟ୍‌ର୍‌କା ଜାମା ଘାଟ୍‌ଣାଘି ବାରେନୁ ଆରୁ ଯେତ୍‌କବାକେନ୍ ଆସ୍ ଆସ୍‌ମାବନ୍
         ଖିଣ୍ଡାଲିୟାସ୍, ହତ୍‌କବାକେନ୍ ଆବ୍ଡ଼ାର୍ ଯୀଶୁସିନ୍ ଚିହ୍ନା ଅଙ୍ଗିୟାର୍, ଇ କାତ୍‌ଥାନ୍ ଆବ୍ଡ଼ାର୍
         ଜାମାରିନ୍ ତେଙ୍ଗିୟାର୍।ଯୀଶୁସ୍ ଚେଲାଜାମାର୍‌ଗେ ଏଥ୍‌ରାଲ୍‌ଦାସ୍(ମାତିସ୍ ୨୮:୧୬-୨୦; ମାର୍‌କୁସ୍ ୧୬:୧୪-୧୮; ଯୋହାନ୍ ୨୦:୧୯-୨୩; ପ୍ରେରିତ୍ ୧:୬-୮)36 ଆବ୍ଡ଼ାର୍‌ଜାମାର୍ ଇ ଘାଟ୍‌ଣାଘି ବାରେ କାଚ୍‌ନେଖ୍‌ରାଲିୟାର୍ କା ଯୀଶୁସ୍ ଆବ୍ଡ଼ାର୍‌ଘି ମାଝାନୁ ବାର୍‌ଚାସ୍
         ଆରୁ ଇଜ୍ଜାସ୍, ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମାଗେ ଶାନ୍ତି ହାଖ୍ଖର୍‌ନାଦ୍।” 37 ଲେକିନ୍ ଆବ୍ଡ଼ାର୍ ଆଚ୍‌ମିତ୍ ମାନିକିରି ଏଲ୍‌ଚିୟାର୍ କେରାର୍, ଆରୁ ଏନ୍ନେ ସୋଚ୍ଚାର୍ କା ଆବ୍ଡ଼ାର୍
         ଭୁତ୍ତୁନ୍ ଏରାଲ୍‌ନାଏ। 38 ଆଙ୍ଗେନ୍ ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଏନ୍ଦେର୍‌ଗେ ଘାବ୍‌ରାରାଲ୍‌ଦାର୍? ନିହ୍ମା ମନ୍‌ନୁ
         ଏନ୍ଦେର୍‌ଗେ ଶାକ୍ କାମାଲ୍‌ଦାର୍? 39 ଏଙ୍ଘା ହେଖ୍ଖା ଆରୁ ଏଙ୍ଘା ହେଡ୍ଡୁବନ୍ ଏରା ଏନ୍ ଯୀଶୁନ୍। ଏଙ୍ଗାନ୍ ଏସ୍‌ରିକିରି ଏରା, ଏନ୍ଦେର୍‌ଗେକା
         ଭୁତ୍ତୁଘି ଏଙ୍ଘା ଲେଖା ଆହ୍‌ଡ଼ା ଆରୁ ହଁଚଲ୍ ମା ରାଇଦ୍।” 40 ଆରୁ ଆସ୍ ଏନ୍ନେ ତେଙ୍ଗିକିରି ଆବ୍ଡ଼ାରିନ୍ ତାଙ୍ଘା ହେଖ୍ଖା ଆରୁ ହେଡ୍ଡୁଗୁଠିନ୍ ଏଦିୟାସ୍। 41 ଏତ୍‌କ ତେଙ୍କା ପାଛ୍‌ଲି ହି ଆରୁଅହନ୍ ଚେଲାଜାମାର୍ ଖୁସୀଘି ଚାଲ୍‌ତେ ବିଶ୍ଵାସ୍ ମା କାମାଲିୟାର୍,
         ଆରୁ ଆବ୍ଡ଼ାର୍ ଆଚ୍‌ମିତ୍ ମାନ୍‌ଚାର୍ କେର୍‌କାଚାର୍, ଆଙ୍ଗେନ୍ ଆସ୍ ଆବ୍ଡ଼ାରିନ୍ ମେନ୍‌ଚାସ୍, “ନିହ୍ମାସାନ୍
         ଏନ୍ଦ୍ରିନ୍ ମହାଁଗେ ରାଇଦ୍ କାଁଏ?” 42 ଆବ୍ଡ଼ାର୍ ଆସ୍‌କେ ଇଡ଼ିଆଚ୍‌କା ଅଣ୍ଟା ଟୁକ୍‌ଡ଼ା ଇଞ୍ଜୋ ଚିଚ୍ଚାର୍। 43 ଆସ୍ ଆବନ୍ ହୋଇକିରି ଆବ୍ଡ଼ାର୍‌ଘି ଆଘ୍‌ଲି ମଖ୍ଖାସ୍। 44 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଯେତ୍‌କବାକେନ୍ ଏନ୍ ନିହ୍ମାଗାନେ ରାଚ୍‌କାନ୍ ହତ୍‌କବାକେନ୍
         ତେଙ୍କାଚ୍‌କାନ୍ କା, ମୁଶାସ୍‌କି ନିୟମ୍ ଆରୁ ନାବୀର୍‌ଘି ବହିନୁ ଆରୁ ଗୀତୁ ସଂହିତାନୁ ଏଙ୍ଘାଏ ବାରେ
         ଏକାଦ୍ ଲେଖ୍‌ଚ୍‌କା ରାଇଦ୍, ଆବ୍ଡ଼ା ଜାମାଦ୍ ପୁରା ମାନ୍ନା ଜରୁରୀ ରାଇ।” 45 ହତ୍‌କବାକେନ୍ ଯୀଶୁସ୍ ପାବିତାର୍ ଶାସ୍ତ୍ରନୁ ତାଙ୍ଘା ବାରେନୁ ଏକାଦ୍ ଲେଖ୍‌ଚ୍‌କା ରାଇଦ୍ ଆବ୍ଡ଼ା
         ଜାମା କାତ୍‌ଥାନ୍ ଆବ୍ଡ଼ାର୍‌ଗେ ବୁଝ୍‌ରାଗେ ଶକ୍ତି ଚିଚ୍ଚାସ୍, 46 ଆରୁ ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ପାବିତାର୍ ଶାସ୍ତ୍ରନୁ ଏନ୍ନେହି ଲେଖ୍‌ଚ୍‌କା ରାଇଦ୍ କା ଖ୍ରୀସ୍ତ୍‌
         ଦୁଃଖୁ ସାହସ୍, ଆରୁ ତିସ୍‌ରା ଉଲ୍ଲାନୁ କେଚ୍ଚ୍‌କାସ୍‌ତି ଉଜ୍ଜସ୍, 47 ଆରୁ ଯେରୁଶାଲେମ୍‌ତି ସୁରୁ କାମିକିରି ଜାମା ଜାତିୟାର୍‌ଘି ମାଝାନୁ ଏନ୍ନେ କାତ୍‌ଥା ଖ୍ରୀସ୍ତ୍‌କି
         ନାମେନୁ ତେଙ୍ଗ୍‌ନା ରାଇ କା ଜାମାର୍ ପାସ୍ତାରାଇକିରି, ପାର୍‌ମେଶ୍ଵାର୍‌ସ୍ ତାରା କିର୍‌ନା ବାର୍‌ନା
         ରାଇ ତା ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଘି ପାପ୍‌ବନ୍ ଛେମା କାମଚସ୍। 48 ନିମ୍ ଇବ୍ଡ଼ା ଜାମା କାତ୍‌ଥାଘି ସାକ୍ଷୀର୍। 49 ଆରୁ ଏରା, ଏଙ୍ଘା ବାଙ୍ଗ୍‌ସ୍‌ ଏକା କାତ୍‌ଥା ଚିଚ୍‌କାଚାସ୍, ଆବନ୍ ଏନ୍ ନିହ୍ମା ଚାହାଗେ ତାଇୟନ୍,
         ଲେକିନ୍ ସରଗ୍‌ସ୍ତି ଶକ୍ତି ମା ହାଖ୍ଖର୍‌ନାଜୁଟି ନିମ୍ ଇ ସହର୍‌ନୁନ୍ ରା।”ଯୀଶୁସ୍ ସରଗ୍ କାଲ୍‌ଦାସ୍(ମାର୍‌କୁସ୍ ୧୬:୧୯,୨୦; ପ୍ରେରିତ୍ ୧:୯-୧୧)50 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ବେଥାନିୟା କାନା ପାବୁଜୁଟି ଅଚ୍ଚାସ୍ କେରାସ୍, ଆରୁ ଆବ୍ଡ଼ାର୍‌ଗେ ତାଙ୍ଘା
         ହେଖ୍ଖାନ୍ ଉଠାବିକିରି ଆଶୀର୍ବାଦ୍ ଚିଚ୍ଚାସ୍; 51 ଆଶୀର୍ବାଦ୍ ଚିତେ-ଚିତେ ଆସ୍ ଆବ୍ଡ଼ାର୍‌ସ୍‌ତି ଲିଭ୍‌ରାସ୍ କେରାସ୍ ଆରୁ ସରଗ୍ ତାରା କେରାସ୍। 52 ଆରୁ ଆବ୍ଡ଼ାର୍ ଆସିନ୍ ହାଁଠୁୱାରାଇକିରି ଆରାଧାନା କାମ୍‌ଚାର୍ ଆରୁ ମୁରୁକ୍ ରୀଜ୍‌ଝୁତି ଯେରୁଶାଲେମ୍‌ଗେ
         କିର୍‌ରିଆର୍; 53 ଆନ୍ତିନ୍ ଆବ୍ଡ଼ାର୍ ଲାଗାତାର୍ ମନ୍ଦିର୍‌ନୁ ରାଇକିରି ପାର୍‌ମେଶ୍ଵାର୍‌ସ୍‌କି ସ୍ତୁତି ମାହିମା କାମ୍‌ତେ
         ରାଲିୟାର୍।

ପାର୍‌ମେଶ୍ୱାରସ୍‌କି ବଚନ୍ ମୁନୁଷ୍‌ଘି ରୂପ୍ ଅଚ୍ଚା11 ଦୁନିଆଁ ଆରୁ ଆକାଶ୍‌ଘି ସୁରୁ ମାନ୍ନାଘି ପହ୍‌ଲେନ୍ତିନିନ୍ ବଚନ୍ ରାଚା। ଆରୁ ବଚନ୍‌ଦ୍ ପାର୍‌ମେଶ୍ଵାର୍‌ସ୍‌ଗାନେ
         ରାଚା, ଆରୁ ଆ ବଚନ୍ ପାର୍‌ମେଶ୍ୱାର୍‌ସ୍ ରାଚାସ୍। 2 ଇ ବଚନ୍‌ଦ୍ ଦୁନିଆଁଘି ସୁରୁ ମାନ୍ନାଘି ପହ୍‌ଲେ ପାର୍‌ମେଶ୍ଵାର୍‌ସ୍‌ଗାନେ ରାଚା। 3 ଆରୁ ଇ ବଚନ୍‌ନ୍ତିନ୍‌ନିନ୍ ପାର୍‌ମେଶ୍ୱାର୍‌ସ୍ ଜାମାକିଛି ବଚନ୍‌ଘି ଦ୍ୱାର୍‌ନୁ ବାନାବାଚାସ୍, ଆରୁ
         ସତ୍ତୁନିନ୍ ପାର୍‌ମେଶ୍ୱାର୍‌ସ୍ ଜାମାକିଛି ବଚନ୍‌ଘି ଦ୍ୱାର୍‌ନୁନିନ୍ ବାନାବାଚାସ୍। 4 ଆରୁ ଯେତ୍‌କ ବାନାବା କେରା, ଆ ଜାମାନ୍ ଆଦ୍ ଜୀବନ୍ ଚିଇଦ୍। ଆରୁ ବଚନ୍ ଜାମାର୍‌ଗେ ଜୀବନ୍ ଚିନାବାଲାସ୍,
         ଜାମା ଆଲାର୍‌ଘି ବିଲ୍ଲୀସ୍। 5 ଆ ବିଲ୍ଲୀଦ୍ ଉହାନୁ ବିଲ୍‌ଚିଦ୍ ଆରୁ ଉହାଦ୍ ଆବନ୍ ତେବା ପଲ୍ଲିୟାଦିନ୍।6 ପାର୍‌ମେଶ୍ଵାର୍‌ସ୍ ଅଣ୍ଟା ଆଲାସିନ୍ ତାଇୟାସ୍। ଆସ୍‌କି ନାମେ+ ଯୋହାନ୍ ରାଚା। 7 ଆରୁ ଆସ୍ ବିଲ୍ଲୀଘି ବାରେନୁ ଆଲାରିନ୍ ତେଙ୍ଗାଗେ ବାର୍‌ଚାସ୍, ତାକା ଆସ୍‌କି କାତ୍‌ଥା ସାକ୍ଷୀଘି ଦ୍ୱାର୍‌ନୁ
         ଜାମା ଆଲାର୍ ଆ ବିଲ୍ଲୀଘି ମିଆଁ ବିଶ୍ଵାସ୍ କାମା ଅଙ୍ଗର୍। 8 ଆସ୍ ଖୁଦ୍‌ନିଜେ ବିଲ୍ଲୀ ମାଲ୍ଲାରୁସ୍, ଆ ବିଲ୍ଲୀଘି ବାରେ ସାକ୍ଷୀ ଚିୟାଗେ ବାର୍‌ଚ୍‌କାଚାସ୍।9 ଆ ସତ୍ତୁ ବିଲ୍ଲୀଦ୍ ଏକାଦ୍ କା ଜାମା ଆଲାର୍‌ଗେ ପାର୍‌ମେଶ୍ୱାର୍‌ସ୍‌କି ବାରେନୁ ଜାନ୍‌କାରି ଚିଇଦ୍,
         ଦୁନିଆଁନୁ ବାର୍‌ନାବାଲା ରାଚା।10 ଆ ବଚନ୍‌ଦ୍ ଇ ଦୁନିଆଁନୁନିନ୍ ରାଚା, ଆରୁ ଆଦ୍‌ଘି ଦ୍ୱାର୍‌ନୁ ଦୁନିଆଁନ୍ତା ଜାମାକିଛି ସିର୍‌ଜା କେର୍‌କିଚି,
         ହାଲେହି ଦୁନିଆଁନ୍ତା ଆଲାର୍ ଆବନ୍ ମା ଚିହ୍ନଚାର୍। 11 ଆସ୍ ତାଙ୍ଘା ଆଲାର୍‌ଘି ଚାହାଗେ ବାର୍‌ଚାସ୍ ଲେକିନ୍ ତାଙ୍ଘା +ନିଜର୍ ୟାହୁଦୀ ଆଲାର୍ ଆସିନ୍ ମା ମାନ୍‌ଚାର୍। 12 ଲେକିନ୍ ଯେତ୍‌କର୍ ଆସିନ୍ ଗ୍ରହନ୍ କାମ୍‌ଚାର୍, ଆରୁ ଆସ୍‌କି ମିଆଁ ବିଶ୍ଵାସ୍ କାମ୍‌ଚାର୍, ଆସ୍ ଆବ୍ଡ଼ା
         ଜାମାରିନ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁ ମାନାଗେ ହକ୍ ଚିଚ୍ଚାସ୍। 13 +ଆବ୍ଡ଼ାର୍ ନା ତା ପିଢ଼ିନ୍ତି ଆରୁ ନା ତା ଆଲାସ୍ ଆରୁ ଆଲିଘି ଇଚ୍ଛାତି ନା ତା ମୁନୁଷ୍‌ଘି ଇଚ୍ଛାତି
         ଜନମ୍ ମାନ୍‌ଚାର୍, ପାର୍‌ମେଶ୍ୱାର୍‌ସ୍ ଖୁଦ୍ ନିଜର୍ ଇଚ୍ଛାତି ଆବ୍ଡ଼ାରିନ୍ ତାଙ୍ଘା ହାଦ୍ଦୁବଚ୍ଚ ଲେଖା
         କାମ୍‌ଚାସ୍।14 ଆରୁ ଆ ବଚନ୍‌ଦ୍ ମୁନୁଷ୍‌ଘି ରୂପ୍ ହୋଇକିରି ଜନମ୍ ଅଚ୍ଚା; ଆରୁ ନାହ୍ମା ମାଝାନୁ ରାଚା। ଆଦ୍ କ୍ରିପା
         ଆରୁ ସତ୍ତୁତି ଭାର୍‌ପୁର୍ ରାଚା। ଆରୁ ଏହ୍ମାଏ ବାଙ୍ଗ୍‌ସ୍‌କି ଅଣ୍ଟା ଖାଲି ହାଦ୍ଦୁସ୍ କେତ୍‌କ ମାହାନ୍‌ସ୍,
         ଆ ମାହାନ୍‌ତାବନ୍ ଏମ୍ ଏର୍‌କାମ୍। 15 ଯୋହାନ୍‌ସ୍ ଆସ୍‌କି ବାରେନୁ ସାକ୍ଷୀ ଚିଚ୍ଚାସ୍। ଆସ୍ ଚିର୍‌ରା ରାଇକିରି ତେଙ୍ଗିୟାସ୍ କା, “ଇସ୍,
         ଆସିନ୍, ଏକାସ୍‌କି ବାରେନୁ ଏନ୍ ତେଙ୍କାଚ୍‌କାନ୍ କା ଏକାସ୍ ଏଙ୍ଘା ପାଛ୍‌ଲି ବାରାଲ୍‌ଦାସ୍, ଆସ୍ ଏଙ୍ଘାସ୍‌ତିହି
         ମାହାନ୍ ରାଦାସ୍, ଏନ୍ଦେର୍‌ଗେକା ଆସ୍ ଏଙ୍ଘା ଜନମ୍ ମାନ୍ନାଘି ଆଘ୍‌ଲିନ୍ତି ରାଚାସ୍।” 16 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନାମାନ୍ ପୁରାପୁରୀ କ୍ରିପା କାମ୍‌ଦାସ୍ ହୁଦ୍‌ଘିଲାଗାନ୍ ଆସ୍ ନାହ୍ମା
         ମିଆଁ ଧିୟାନ୍-ଧିୟାନ୍ କ୍ରିପା କାମ୍‌ତେ ରାଦାସ୍। 17 ପାର୍‌ମେଶ୍ୱାର୍‌ସ୍ ମୁଶାସ୍‌କି ଦ୍ୱାର୍‌ନୁ ନିୟମ୍ ଚିଚ୍ଚକାଦାସ୍ ଲେକିନ୍ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ
         ପାର୍‌ମେଶ୍ୱାର୍‌ସ୍ ନାହ୍ମା ମିଆଁ କ୍ରିପା କାମ୍‌ଚାସ୍ ଆରୁ ନିଜର୍ ବାରେନୁ ସତ୍ତୁବନ୍ ତେଙ୍ଗିୟାସ୍।
         18 ପାର୍‌ମେଶ୍ଵାର୍‌ସିନ୍ ନେଦ୍‌ହି ଏକ୍‌ଲାହି ମାଲ୍ଲା ଏରୁର୍, ଲେକିନ୍ ଆସ୍‌କି ଅଣ୍ଟା ଖାଲି ହାଦ୍ଦୁସ୍,
         ଏକାସ୍ କା ଜାମାବାକେନ୍ ଯୋଡ଼୍‌ରିକିରି ରାଦାସ୍, ଆସ୍ ନିଜେ ପାର୍‌ମେଶ୍ୱାର୍‌ସ୍ ଆସ୍ ପାର୍‌ମେଶ୍ୱାର୍‌ସ୍‌ସିନ୍
         ଆଲାର୍‌ଘି ମାଝାନୁ ଏଦିୟାସ୍।ଆସ୍ନାନ୍ ଚିଉ ଯୋହାନ୍‌ସ୍‌କି ସାକ୍ଷୀ(ମାତିସ୍ ୩:୧-୧୨; ମାର୍‌କୁସ୍ ୧:୧-୮; ଲୁକାସ୍ ୩:୧-୧୮)19 ଯେତ୍‌କବାକେନ୍ ଯେରୁଶାଲେମ୍ ସହର୍‌ତା ୟାହୁଦୀ ମୁଖ୍ୟାର୍, ପୁରୋହିତ୍ ଆରୁ ଲେବୀ ଜାମାରିନ୍ ଯୋହାନ୍‌ସ୍‌କି
         ଚାହାଗେ ଏନ୍ନେ ମେନାଗେ ତାଇୟାର୍ କା “ନିମ୍ ନେଦ୍?” 20 ତା ଯୋହାନ୍‌ସ୍ ଏନ୍ନେ ସାକ୍ଷୀ ଚିଚ୍ଚାସ୍ ଆରୁ ଯାବାବ୍ ଚିୟାଗେ ମାନା ମା କାମ୍‌ଚାସ୍, ଲେକିନ୍ ଖୁଲାଖୁଲି
         ମାନ୍‌ଚାସ୍ ଆରୁ ତେଙ୍ଗିୟାସ୍ କା, “ଏନ୍ ଖ୍ରୀସ୍ତ୍‌ ମାଲ୍‌ଦାନ୍।” 21 ଆଙ୍ଗେନ୍ ଆବ୍ଡ଼ାର୍ ଆସିନ୍ ମେନ୍‌ଚାର୍, “ତା ନିମ୍ ନେଦ୍? ନିମ୍ ଏଲିୟାସ୍ କାଁଏ ଏକାସ୍ କା ବାର୍‌ନାବାଲା
         ରାଚାସ୍?” ଯୋହାନ୍‌ସ୍ ତେଙ୍ଗିୟାସ୍, “ମାଲ୍ଲା! ଏନ୍ ମାଲ୍‌ଦାନ୍।” ଆବ୍ଡ଼ାର୍ ମେନ୍‌ଚାର୍, “ତା ନିମ୍
         ଆ ମୁଶା ନାବୀର୍ କାଁଏ?” ଆସ୍ ତେଙ୍ଗିୟାସ୍, “ମାଲ୍ଲା ଏନ୍ ମାଲ୍‌ଦାନ୍।” 22 ଆଙ୍ଗେନ୍ ଆବ୍ଡ଼ାର୍ ଆସିନ୍ ମେନ୍‌ଚାର୍, “ହାଲେ ତା ଏମାନ୍ ତେଙ୍ଗା କା ନିମ୍ ନେଦ୍? ତାକା ଏକା ୟାହୁଦୀ
         ମୁଖ୍ୟାର୍ ଏମାନ୍ ତାଏକାନାଏ ଆବ୍ଡ଼ାର୍‌ଗେ ଯାବାବ୍ ଚିଅମ୍। ନିମ୍ ନିହ୍ମା ବାରେନୁ ଏନ୍ଦେର୍ ତେଙ୍ଗାଲ୍‌ଦାର୍?”
         23 ଇଶାୟାହ୍‌ସ୍ ତେଙ୍ଗିୟାସ୍, “ଏସ୍‌କେ ଇଶାୟାହ୍‌ସ୍ ନାବୀସ୍ ତେଙ୍କାଚାସ୍: ଏକା ଆଡ୍ଡାନୁ ନେଦ୍‌ହି ମା
         ରାନାଏ ଆସାନ୍ ଚିର୍‌ରାରାନାବାଲାନ୍। ଜୋର୍‌ସେ ଚିର୍‌ରା ରାଇକିରି ତେଙ୍ଗ୍‌ନା ବାଲାନ୍। ପ୍ରାଭୁସ୍‌କି
         ବାର୍‌ନାଘି ଲାଗାନ୍ ନିଜ୍‌କେନିଜ୍ ତିଆର୍ କାମା।”24 ଇବ୍ଡ଼ାରିନ୍ ଫାରିସୀଜାମାର୍ ତାଏକାଚାର୍। 25 ଆବ୍ଡ଼ାର୍ ଯୋହାନ୍‌ସିନ୍ ମେନ୍‌ଚାର୍, “ଯଦି ନିମ୍ ଖ୍ରୀସ୍ତ୍‌ ମାଲ୍‌ଦାର୍ ଆରୁ ନା ଏଲିୟାସ୍ ଆରୁ ନା
         ତା ନିମ୍ ଆ ନାବୀର୍, ହାଲେ ତା ନିମ୍ ଏନ୍ଦେର୍‌ଗେ ଆସ୍ନାନ୍ ଚିୟାଲ୍‌ଦାର୍?”26 ଯୋହାନ୍‌ସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ଏନ୍‌ତା ଆମ୍ମୁତି ଖାଲି ଆସ୍ନାନ୍ ଚିଆଲ୍‌ଦାନ୍, ଲେକିନ୍
         ନିହ୍ମା ମାଝାନୁ ଅଣ୍ଟା ଆଲାସ୍ ରାଦାସ୍, ଏକାସିନ୍‌କା ନିମ୍ ମା ଚିହ୍ନଦାର୍। 27 ଆସ୍ ଚାଁଣେନିନ୍ ତାଙ୍ଘା ସେବା ସୁରୁ କାମ୍‌ନାବାଲା ରାଦାସ୍। ଏନ୍ ଆସ୍‌କି +ଲାଗମ୍ ଲାକ୍କା ସେଣ୍ଡେଲ୍‌ଘି ଫିତା ଖୋଲ୍‌ନାଘିହି ଲାଇଗ୍ ମାଲ୍‌ଦାନ୍।”28 ଇବ୍ଡ଼ା ଜାମା କାତ୍‌ଥାଦ୍ ବେଥାନିୟା ସହର୍‌ନୁ ମାନ୍‌ଚା। ଇ ସହର୍‌ଦ୍ ଯାର୍‌ଦାନ୍ ହଁସ୍‌ରାଘି ହାପାଖା
         ପୁରୁବ୍‌ତାରା ରାଚା। ଏକାସାନ୍ କା ଯୋହାନ୍‌ସ୍ ଆସ୍ନାନ୍ ଚିଆଲିୟାସ୍।ଯୀଶୁସ୍ ପାର୍‌ମେଶ୍ଵାର୍‌ସ୍‌କି ଭେଡ଼ିହାଦ୍ଦୁସ୍29 ନାନ୍ନୁ ଉଲ୍ଲା ଯୋହାନ୍‌ସ୍ ଯୀଶୁସିନ୍ ତାଙ୍ଘା ଚାହାଗେ ବାର୍‌ନାନ୍ ଏରିକିରି ତେଙ୍ଗିୟାସ୍, “ଏରା,
         ଇସ୍ ପାର୍‌ମେଶ୍ୱାର୍‌ସ୍‌କି ଚିଚ୍‌କା ଗାଡ୍‌ରା ହାଦ୍ଦୁ, ଏକାସ୍ କା ଦୁନିଆଁନ୍ତା ଆଲାର୍‌ଘି ପାପ୍‌ବନ୍
         ଛେମା କାମ୍‌ଦାସ୍। 30 ଇସ୍ ଆସିନ୍ ଏକାସ୍‌କି ବାରେନୁ ଏନ୍ ତେଙ୍କାଚ୍‌କାନ୍, ‘ଅଣ୍ଟା ଆଲାସ୍ ଏଙ୍ଘା ପାଛ୍‌ଲି ବାର୍‌ନାବାଲା
         ରାଦାସ୍, ଏକାସ୍ କା ଏଙ୍ଘାସ୍‌ତିହି ମାହାନ୍ ରାଦାସ୍, ଏନ୍ଦେର୍‌ଗେକା ଆସ୍ ଏଙ୍ଘାସ୍‌ତି ଜନମ୍ ମାନ୍ନାଘି
         ଆଘ୍‌ଲିନ୍ତିନ୍ ରାଚାସ୍।’ 31 ଆସ୍ ଖ୍ରୀସ୍ତ୍ ବୁଲି ଏନ୍ ମାଲ୍ଲା ଚିହ୍ନଚ୍‌କାରୁନ୍ ଆରୁ ଆସ୍ ଇସ୍ରାଏଲ୍ ଜାମାର୍‌ସାନ୍ ପ୍ରକଟ୍ ମାନସ୍‌କସ୍,
         ହୁଦ୍‌ଘିଲାଗାନ୍ ଏନ୍ ଆମ୍ମୁତି ଆସ୍ନାନ୍ ଚିୟାଗେ ବାର୍‌ଚ୍‌କାଦାନ୍।”32 ଆରୁ ଯୋହାନ୍‌ସ୍ ଏନ୍ନେ ସାକ୍ଷୀ ଚିଚ୍ଚାସ୍ କା: “ଏନ୍ ପାବିତାର୍ ଆତ୍ମାବନ୍ ପେର୍‌ୱାଁଘି ରୂପ୍‌ନୁ
         ସରଗ୍‌ତି ଏତ୍ତନାନ୍ ଆରୁ ଆସ୍‌କି ମିଆଁ ଇଲ୍‌ନାନ୍ ଏର୍‌କାଦାନ୍। 33 ଏନ୍‌ତା ଆସିନ୍ ମାଲ୍ଲା ଚିହ୍ନଚ୍‌କାରୁନ୍, ଲେକିନ୍ ଏକା ପାର୍‌ମେଶ୍ୱାର୍‌ସ୍ ଏଙ୍ଗାନ୍ ଆମ୍ମୁତି ଆସ୍ନାନ୍
         ଚିୟାଗେ ତାଇୟାସ୍, ଆସିନ୍ ଏଙ୍ଗାନ୍ ତେଙ୍କାଚାସ୍, ‘ଏକାସ୍‌କି ମିଆଁ ନିନ୍ ପାବିତାର୍ ଆତ୍ମାବନ୍ ଏତ୍ତନାନ୍
         ଆରୁ ଇଲ୍‌ନାନ୍ ଏରୟ, ଆସିନ୍, ଆଲାରିନ୍ ପାବିତାର୍ ଆତ୍ମାତି ଆସ୍ନାନ୍ ଚିନାବାଲାସ୍।’ 34 ଆରୁ ଏନ୍ ଇବନ୍ ଏର୍‌କାନ୍, ଆରୁ ସାକ୍ଷୀ ଚିଚ୍‌କାନ୍ କା ଇସିନ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁସ୍।”ଯୀଶୁସ୍‌କି ପହ୍‌ଲେ ଚେଲାର୍35 ନାନ୍ନୁ ଉଲ୍ଲା ଆରୁଅହନ୍ ଯୋହାନ୍‌ସ୍ ତାଙ୍ଘା ଚେଲାର୍‌ଘି ଭିତ୍‌ରୁ ଦୁଇ ଲୋକ୍ ଚେଲାର୍‌ଗାନେ ଇଜ୍ଜକାଚାସ୍।
         36 ଆରୁ ଆସ୍ ଯୀଶୁସିନ୍ ପାବୁନୁ କାନାନ୍ ଏରିକିରି ତାଙ୍ଘା ଚେଲାରିନ୍ ତେଙ୍ଗିୟାସ୍, “ଏରା, + ଇସ୍ ପାର୍‌ମେଶ୍ଵାର୍‌ସ୍‌କି ଭେଡ଼ିହାଦ୍ଦୁସ୍।” 37 ଯୋହାନ୍‌ସ୍‌କି ଇ କାତ୍‌ଥାନ୍ ମେନିକିରି ଆବ୍ଡ଼ା ଦୁଇ ଲୋକ୍ ଚେଲାର୍ ଯୀଶୁସ୍‌କି ପାଛ୍‌ଲି-ପାଛ୍‌ଲି
         କେରାର୍। 38 ଯୀଶୁସ୍ ପାଛ୍‌ଲି କିର୍‌ରେ ଏରିକିରି ଆବ୍ଡ଼ାରିନ୍ ତାଙ୍ଘା ପାଛ୍‌ଲି-ପାଛ୍‌ଲି ବାର୍‌ନାନ୍ ଏରିକିରି
         ତେଙ୍ଗିୟାସ୍, “ନିମ୍ ନେକାନ୍ ବେଦ୍ଦାଲ୍‌ଦାର୍?” ଆବ୍ଡ଼ାର୍ ଆସିନ୍ ଯାବାବ୍ ଚିଚ୍ଚାର୍, “ହେ ରବ୍‌ବୀ”
         ମତ୍‌ଲବ୍ “ହେ ଗୁରୁ ନିମ୍ ଏକାସାନ୍ ରାଦାର୍?” 39 ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏଙ୍ଘାଗାନେ ଗୁଚା ଏରୋର୍।” ଆନ୍ତିନ୍ ଆବ୍ଡ଼ାର୍ କାଇକିରି ଆସ୍‌କି
         ରାନା ଆଡ୍ଡାନ୍ ଏରିୟାର୍, ଆରୁ ହୁଙ୍ଗେନ୍ ଲାଗ୍‌ଭାଗ୍ ଆଡ଼୍‌ତି ବିଡ଼ିନ୍ତା ଚାର୍‌ବାଚ୍ଚା କେର୍‌କିଚା,
         ହୁଦ୍‌ଘିଲାଗାନ୍ ଆବ୍ଡ଼ାର୍ ହୁ ଉଲ୍ଲା ଆସ୍‌ଗାନେ ରାଚାର୍ କେରାର୍।40 ଏକା ଦୁଇ ଲୋକ୍ ଯୋହାନ୍‌ସ୍‌କି କାତ୍‌ଥା ମେନିକିରି ଯୀଶୁସ୍‌କି ପାଛ୍‌ଲି-ପାଛ୍‌ଲି କେରାର୍, ଆବ୍ଡ଼ାର୍‌ଘି
         ଭିତର୍‌ନୁ ଅଣ୍ଟାସ୍ ଶିମୋନ୍ ପାତ୍ରାସ୍‌କି ଭାଇ ଆନ୍ଧ୍ରିୟାସ୍‌ ରାଚାସ୍। 41 ଆସ୍ ତାଙ୍ଘା ନିଜର୍ ଭାଇ ଶିମୋନ୍‌ସ୍‌ଗାନେ ଭେଁଟ୍ ମାନିକିରି ଆସିନ୍ ତେଙ୍ଗିୟାସ୍, “ଏମାଗେ ମାସିହ୍
         ମତ୍‌ଲବ୍ ଖ୍ରୀସ୍ତ୍‌ ହାଖ୍ଖରାସ୍ କେରାସ୍।” 42 ଆସ୍ ଶିମୋନ୍‌ସିନ୍ ଯୀଶୁସ୍‌କି ଚାହାଗେ ଅନ୍ଦ୍ରାସ୍। ଯୀଶୁସ୍ ଆସିନ୍ ଏରିକିରି ତେଙ୍ଗିୟାସ୍, “ନିନ୍
         ଯୋହାନ୍‌ସ୍‌କି ହାଦ୍ଦୁ ଶିମୋନ୍: ଆକ୍କୁନ୍‌ତିନିନ୍ କେଇଫା + ମତ୍‌ଲବ୍ ପାତ୍ରାସ୍ ତେଙ୍ଗା କୋୟ।”ଫିଲିପ୍ପସ୍ ଆରୁ ନାତାନାଏଲ୍‌ସ୍ ଯୀଶୁସ୍‌କି ଚେଲା ମାନାଲ୍‌ନାଏ43 ନାନ୍ନୁ ଉଲ୍ଲା ଯୀଶୁସ୍ ଗାଲିଲୀ ପ୍ରଦେଶ୍ କାଲାଗେ ସୋଚ୍ଚାସ୍। ଆସ୍ ଫିଲିପ୍ପସ୍‌ଗାନେ ଭେଁଟ୍ ମାନ୍‌ଚାସ୍
         ଆରୁ ଆସିନ୍ ତେଙ୍ଗିୟାସ୍, “ଏଙ୍ଘା ପାଛ୍‌ଲି-ପାଛ୍‌ଲି ବାରା।” 44 ଆନ୍ଧ୍ରିୟାସ୍‌ ଆରୁ ପାତ୍ରାସ୍‌କି ଲେଖା ଫିଲିପ୍ପସ୍‌ହି ବେତ୍‌ସାଇଦା ସହର୍‌ତା ରାଚାସ୍। 45 ଫିଲିପ୍ପସ୍ ନାତାନାଏଲ୍‌ସିନ୍ ଭେଁଟ୍ ମାନ୍‌ଚାସ୍ ଆରୁ ଆସିନ୍ ତେଙ୍ଗିୟାସ୍, “ଏକାସ୍‌କି ବାରେ ପାବିତାର୍
         ଶାସ୍ତ୍ରନୁ ମୁଶାସ୍ ଆରୁ ନାବୀର୍ ଲେଖ୍‌ଚ୍‌କାନାଏ, ଆସିନ୍ ଏମ୍ ଏର୍‌କାଦାମ୍, ଆସ୍ ନାଜ୍‌ରେତ୍ ସହର୍‌ତାସ୍
         ଆରୁ ଯୋଷେଫ୍‌ସ୍‌କି ହାଦ୍ଦୁ ଯୀଶୁସ୍।” 46 ନାତାନାଏଲ୍‌ସ୍ ଆସିନ୍ ତେଙ୍ଗିୟାସ୍, “ନାଜ୍‌ରେତ୍ ସହର୍‌ତି କେତ୍‌କ ବାନେ ଜିନିଷ୍ ଅଥ୍‌ରା ଅଙ୍ଗଦ୍
         କାଁଏ?” ଫିଲିପ୍ପସ୍ ଆସିନ୍ ତେଙ୍ଗିୟାସ୍, “ବାରା ଏରା।” 47 ଯୀଶୁସ୍ ନାତାନାଏଲ୍‌ସିନ୍ ତାଙ୍ଘା ଚାହାଗେ ବାର୍‌ନାନ୍, ଏରିକିରି ଆସ୍‌କି ବାରେନୁ ତେଙ୍ଗିୟାସ୍, “ଏରା
         ଇସ୍ ଅଣ୍ଟା ବାନେ ଇସ୍ରାଏଲୀ ଆଲାସ୍: ଆରୁ ଇସ୍‌କି ମନ୍‌ନୁ ଏନ୍ଦେର୍‌ହି କପଟ୍ ମାଲ୍ଲାଦିନ୍।” 48 ନାତାନାଏଲ୍‌ସ୍ ଯୀଶୁସିନ୍ ମେନ୍‌ଚାସ୍, “ନିମ୍ ଏଙ୍ଗାନ୍ ଏସ୍‌କେ ଆହ୍‌ଦାର୍?” ଯୀଶୁସ୍ ଆସିନ୍ ଉତ୍ତର୍
         ଚିଚ୍ଚାସ୍, “ଫିଲିପ୍ପସ୍ ନିଙ୍ଗାନ୍ ମେହେଁନାଘି ଆଘ୍‌ଲି, ଯେତ୍‌କବାକେନ୍ ନିନ୍ ଡୁମାରି ମାନ୍ନୁ କିୟାଁ
         ରାଚ୍‌କାଏ, ହୁବାକେନ୍ ଏନ୍ ନିଙ୍ଗାନ୍ ଏର୍‌କାଚ୍‌କାନ୍।” 49 ନାତାନାଏଲ୍ ଆସିନ୍ ଉତ୍ତର୍ ଚିଚ୍ଚାସ୍, “ହେ ରାବ୍‌ବୀ, ନିମ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁର୍; ନିମ୍
         ଇସ୍ରାଏଲ୍ ଜାମାର୍‌ଘି ମାହା ରାଜାର୍।” ନେଖା ପାବୁ ଏମ୍ ଏରାଲ୍‌ଦାମ୍। 50 ଯୀଶୁସ୍ ଆସିନ୍ ଉତ୍ତର୍ ଚିଚ୍ଚାସ୍, “ଏନ୍ ନିଙ୍ଗାନ୍ ଡୁମାରି ମାନ୍ନୁ କିୟାଁ ଏର୍‌କାନ୍ ବୁଲି ତେଙ୍କାନ୍,
         ଆଦ୍‌ଘିଲାଗାନ୍ ନିନ୍ ବିଶ୍ଵାସ୍ କାମାଲ୍‌ଦାଏ କାଁଏ? ନିନ୍ ଇଦ୍‌ଘିନ୍ତି ହି ବାଡ଼୍‌କା-ବାଡ଼୍‌କା ନାଲ୍‌ଖୁ
         ଏରୟ।” 51 ଆସ୍ ଆରୁହି ତେଙ୍ଗିୟାସ୍, “ଏନ୍ ନିମାନ୍ ସତ୍ତୁ-ସତ୍ତୁ ତେଙ୍ଗାଲ୍‌ଦାନ୍, କା ଅନ୍ଦୁଲ୍ ନିମ୍ ସରଗ୍‌ବନ୍
         ଖୋଲ୍‌ର୍‌କା ଏରୋର୍, ଆରୁ ପାର୍‌ମେଶ୍ଵାର୍‌ସ୍‌କି ଦୂଁତ୍‌ଜାମାରିନ୍ ମୁନୁଷ୍ ହାଦ୍ଦୁସ୍‌କି ମିଆଁ ଏତ୍ତନାନ୍
         ଆରୁ ଆରଗ୍‌ନାନ୍ ଏରର୍।”
         
            
               	ଇ ଯୋହାନ୍‌ସ୍ ଆସ୍ନାନ୍ ଚିଉ ଯୋହାନ୍ ରାଚାସ୍।

               	ପାର୍‌ମେଶ୍ୱାର୍‌ସ୍ ପହିଲେ ୟାହୁଦୀ ଆଲାର୍‌ସାନ୍ ବାର୍‌ଚାସ୍, ହୁଦ୍‌ଘିଲାଗାନ୍ ୟାହୁଦୀରିନ୍ ନିଜର୍
                     ଆଲ୍ ତେଙ୍ଗାକାଇ।

               	ଗ୍ରୀକ୍‌ନୁ ଏନ୍ନେ ଲେଖ୍‌ଚ୍‌କା ରାଇ, ଆବ୍ଡ଼ାର୍ ନା ତା ହେଁସୁତି ନା ତା ମେଦୁଘି ଇଚ୍ଛାତି ଆରୁ ନା
                     ତା ଆଲାର୍‌ଘି ଇଚ୍ଛାତି ଜନମ୍ ମାନ୍‌ଚାର୍ ପାର୍‌ମେଶ୍ୱାର୍‌ସ୍ ନିଜର୍ ଇଚ୍ଛାତି ଆବ୍ଡ଼ାରିନ୍ ତାଙ୍ଘା
                     ହାଦ୍ଦୁବଚ୍ଚ କାମ୍‌ଚାସ୍ 

               	ୟାହୁଦୀ ରୀତି ନୀତିନୁ ଲାଗମ୍ ଲାକ୍କା ସେଣ୍ଡେଲ୍‌ବନ୍ ଗୁତ୍ତିୟାର୍ ଖୋଲାଲିୟାର୍ 

               	ଏସ୍‌କେ ଇସ୍ରାଏଲ୍ ଆଲାର୍ ତାହ୍ମା ପାପ୍‌ଘି ଛେମାଘି ଲାଗାନ୍ ଗାଡ୍‌ରା ହାଦ୍ଦୁନ୍ ବଲୀ ଚିଆଇଲିୟାର୍
                     ହନ୍ନେନ୍ ଦୁନିଆଁନ୍ତା ଆଲାର୍‌ଘି ପାପ୍‌ତି ବାଛାବାଗେ ପାର୍‌ମେଶ୍ୱାର୍‌ସ୍ ଚାଜ୍ଜକାଦାସ୍। 

               	କାଇଫା ମତ୍‌ଲବ୍ ଚାଟ୍‌ଣୀ

            

         
      

   
      
         2
ଯୀଶୁସ୍ କାନା ପାଡ଼ାନୁ ଆମ୍ମୁନ୍ ଅଦ୍‌ଭୁତ୍ ରୂପ୍‌ନୁ ଅଙ୍ଗୁର୍ ରାସେ କାମାଲ୍‌ଦାସ୍21 ତିସ୍‌ରା ଉଲ୍ଲାନୁ ଗାଲିଲୀ ପ୍ରଦେଶ୍‌ଘି କାନା ପାଡ଼ାନୁ ଅଣ୍ଟା ବେଞ୍ଜା ରାଚା, ଯୀଶୁସ୍‌କି ତାଙ୍ଗ୍ୟଦ୍‌ହି
         ଆସାନ୍ ରାଚା। 2 ଯୀଶୁସ୍ ଆରୁ ତାଙ୍ଘା ଚେଲାଜାମାର୍‌ହି ଆ ବେଞ୍ଜାନୁ ବର୍‌ନି ହାକ୍କାଚାର୍। 3 ଯେତ୍‌କବାକେନ୍ ଅଙ୍ଗୁର୍ ରାସେ ଘାଟ୍‌ରାକେରା, ତା ଯୀଶୁସ୍‌କି ତାଙ୍ଗ୍ୟଦ୍ ଆସିନ୍ ତେଙ୍ଗିୟାଦ୍, “ଇବ୍ଡ଼ାର୍‌ସାନ୍
         ଅଙ୍ଗୁର୍ ରାସେ ମୁଞ୍ଜରାକେରା।” 4 ଆଙ୍ଗେନ୍ ଯୀଶୁସ୍ ଆବନ୍ ତେଙ୍ଗିୟାସ୍, “ଆୟାଙ୍ଗ୍, ନିନ୍ ଏଙ୍ଗାନ୍ ଏନ୍ଦେର୍‌ଗେ ଏନ୍ନେ ତେଙ୍ଗାଲ୍‌ଦିନ୍?
         ଏଙ୍ଘା ସାମାୟ ଆକ୍କୁନ୍‌ତକ୍ ମାଲ୍ଲା ବାରୁ।” (ଅଙ୍ଗୁର୍ ରାସେ ଘାଟ୍‌ରାକେରା ଇଦ୍‌ଘି ବାରେନୁ ଏନ୍ଦ୍ରିନ୍
         କାମାଗେ ଏଙ୍ଘାଏ ଠିକ୍ ସାମାୟ ମାଲ୍ଲିଦ୍)। 5 ଯୀଶୁସ୍‌କି ତାଙ୍ଗ୍ୟଦ୍ ଗୁତ୍ତିୟାରିନ୍ ତେଙ୍ଗିୟାଦ୍, “ଆସ୍ ନିମାନ୍ ଏକାନ୍ ତେଙ୍ଗସ୍ ଆବନ୍ କାମ୍‌କେ।”
         6 ଆରୁ ଆସାନ୍ ୟାହୁଦୀଜାମାର୍ ରୀତିନୀତିଘି ଲେଖା ଶୁଦ୍ଧ୍ ମାନାଗେ ଚାଁଚାଘି ସୁୟେଟା ଗାଣ୍ଠିୟା ରାଚା,
         ଅଣ୍ଟା-ଅଣ୍ଟା ଗାଣ୍ଠିୟାନୁ ଅଶୀ ଲିଟର୍‌ତି ଶୋଏ କୁଡ଼ିଏ ଲିଟର୍ ଆମ୍ମୁ ଧାରାଲିୟାଦ୍। 7 ଯୀଶୁସ୍ ଗୁତ୍ତିୟାରିନ୍ ତେଙ୍ଗିୟାସ୍, “ଗାଣ୍ଠିୟାନୁ ଆମ୍ମୁ ନିନ୍ଦାଚା।” ଆଙ୍ଗେନ୍ ଆବ୍ଡ଼ାର୍ ଗାଣ୍ଠିୟାଗୁଠିନୁ
         ମୁଖାସ୍ତି ଆମ୍ମୁ ନିନ୍ଦେର୍‌ଚାର୍। 8 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଇବନ୍ ଅଥ୍‌ରିକିରି ସାର୍‌ତାଲିୟାସ୍‌କି ଚାହାଗେ ହୁଆ।”
         ଆଙ୍ଗେନ୍ ଆବ୍ଡ଼ାର୍ ଆବନ୍ ଅଚ୍ଚାର୍। 9 ଯେତ୍‌କବାକେନ୍ ସାର୍‌ତାଲିୟାସ୍ ଆ ଆମ୍ମୁନ୍ ଟାଟ୍ଟେଚେ ଏରିୟାସ୍, ଏକାଦ୍ କା ଅଙ୍ଗୁର୍ ରାସେ ମାନ୍‌ଚା
         କେର୍‌କିଚା, ଲେକିନ୍ ଆସ୍ ବାଲ୍ଲକାଚାସ୍ କା ଅଙ୍ଗୁର୍ ରାସେ ଏକାସ୍‌ତି ବାର୍‌ଚା (ଲେକିନ୍ ଏକା ଗୁତ୍ତିୟାର୍
         ଆମ୍ମୁ ଅଥର୍‌କାଚାର୍, ଆବ୍ଡ଼ାର୍ ଆହାଲିୟାର୍) ତା ସାର୍‌ତାଲିୟାସ୍ ବର୍‌କୁକ୍କୋସିନ୍ ମେହିଁକିରି ଆସିନ୍
         ତେଙ୍ଗିୟାସ୍, 10 “ଜାମା ଆଲାର୍ ପହ୍‌ଲେ ବାନେ ଅଙ୍ଗୁର୍ ରାସେବନ୍ ଚିନାଏ ଆରୁ ଯେତ୍‌କବାକେନ୍ ଆଲାର୍ ଉଙ୍ଖନାଏ କାନାଏ,
         ତା ସିଠା ଅଙ୍ଗୁର୍ ରାସେବନ୍ ଚିନାଏ; ଲେକିନ୍ ନିନ୍ ବାନେ ଅଙ୍ଗୁର୍ ରାସେବନ୍ ଆକ୍କୁନ୍‌ତକ୍ ଉଇକାଦାଇନ୍।”
         11 ଯୀଶୁସ୍ ଗାଲିଲୀ ପ୍ରଦେଶ୍ କାନା ପାଡ଼ାନୁ ଇ ପହେଲା ଅଦ୍‌ଭୁତ୍ ନାଲ୍‌ଖୁ କାମିକିରି ନିଜ୍‌କେନିଜ୍ ମାହାନ୍
         ବୁଲି ଏଦିୟାସ୍ ଆରୁ ତାଙ୍ଘା ଚେଲାର୍ ତାଙ୍ଘା ମିଆଁ ବିଶ୍ଵାସ୍ କାମ୍‌ଚାର୍। 12 ଆନ୍ତିନ୍ ଯୀଶୁସ୍ ତାଙ୍ଘା ଆୟାଙ୍ଗ୍ ତାଙ୍ଘା ଭାଇଜାମାର୍ ଆରୁ ତାଙ୍ଘା ଚେଲାର୍‌ଗାନେ କାଫାର୍‌ନାହୁମ୍
         ସହର୍‌ଗେ କେରାର୍ ଆରୁ ଆସାନ୍ ଥୋଡ଼େ ଉଲ୍ ରାଚାର୍।ଯୀଶୁସ୍ ଯେରୁଶାଲେମ୍ ତା ମନ୍ଦିର୍‌ନୁ ବେପ୍‌ରିୟାରିନ୍ ଖେଦାଲ୍‌ଦାସ୍(ମାତିସ୍ ୨୧:୧୨,୧୩; ମାର୍‌କୁସ୍ ୧୧:୧୫-୧୭; ଲୁକାସ୍ ୧୯:୪୫,୪୬)13 ୟାହୁଦୀ ଜାମାର୍‌ଘି ପାସ୍କାପରବ୍ +ପରବ୍ ଆଣସାଲିୟାଦ୍ ହୁଦ୍‌ଘିଲାଗାନ୍ ଯୀଶୁସ୍ ଯେରୁଶାଲେମ୍‌ଗେ କେରାସ୍। 14 ଆରୁ ଆସ୍ ମନ୍ଦିର୍‌ନୁ ଓୟୁ, ଭେଡ଼ି ଆରୁ ପେର୍‌ୱାଁ ବିଁସୁରିନ୍ ଆରୁ+ ପାଏସା ବାଦ୍‌ଲୁ ଆଲାରିନ୍ ଅକ୍କାନ୍ ଏରିୟାସ୍। 15 ଆଙ୍ଗେନ୍ ଯୀଶୁସ୍ ଏପୁବନ୍ କୋଡ଼୍‌ରା କାମିକିରି, ଜାମା ଆଲାରିନ୍ ତାହ୍ମା ଭେଡ଼ି ଆରୁ ଓୟୁଗାନେ ମନ୍ଦିର୍‌ତି
         ଅଥ୍‌ରେଚାସ୍, ଆରୁ ପାଏସା ବାଦ୍‌ଲୁର୍‌ଘି ପାଏସାନ୍ ଛିଛିର୍‌ଛାନ୍ଦ୍ କାମ୍‌ଚେ ଚିଚ୍ଚାସ୍, ଆରୁ ଟେବୁଲ୍‌ଗୁଠିନ୍
         ଉଲ୍‌ଟେ ଚିଚ୍ଚାସ୍। 16 ଆରୁ ଯୀଶୁସ୍ ପେର୍‌ୱାଁ। ବିଁସୁରିନ୍ ତେଙ୍ଗିୟାସ୍, “ଇବ୍ଡ଼ାନ୍ ଇସ୍‌ତି ହୁଆ କାଲା। ଏଙ୍ଘା ବାଙ୍ଗ୍‌ସ୍‌କି
         ଆଡ଼୍‌ପାନ୍ ବେପ୍‌ରିୟାର୍‌ଘି ଆଡ଼୍‌ପା ଆମା କାମା।” 17 ଆଙ୍ଗେନ୍ ତାଙ୍ଘା ଚେଲାଜାମାର୍‌ଗେ ପାବିତାର୍‌ଶାସ୍ତ୍ରନ୍ତା ଇ ଲେଖ୍‌ଚ୍‌କାବଦ୍ ମନେ ବାର୍‌ଚା କା “ନିଙ୍ଘା
         ମନ୍ଦିର୍‌ଘି ଲାଗାନ୍ ଏଙ୍ଘା ମୁରୁକ୍ ବାନେ ହାଖ୍ଖନାଦ୍ ଏଙ୍ଘା ଜୀଆ ହୋକୋ।”18 ଆଙ୍ଗେନ୍ ୟାହୁଦୀ ମୁଖ୍ୟାର୍ ଯୀଶୁସିନ୍ ମେନ୍‌ଚାର୍, “ନିନ୍ ଏମାନ୍ ଏନ୍ଦେର୍ ଅଦ୍‌ଭୁତ୍ ନାଲ୍‌ଖୁ ଏଦା
         ଅଙ୍ଗୟ, ଏସ୍‌କେ କା ଏମ୍ ଆହମ୍ କା ନିଙ୍ଗାଗେ ଇବ୍ଡ଼ା ନାଲ୍‌ଖୁ କାମାଗେ ହକ୍ ରାଇ?” 19 ଯୀଶୁସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାସ୍, “ଇ ମନ୍ଦିର୍‌ବନ୍ ଧାସ୍‌କାଚା, ଆରୁ ଏନ୍ ଇ ମନ୍ଦିର୍‌ବନ୍
         ତିନ୍ ଦିନ୍‌ନୁ ଇଲ୍‌ତନ୍‌ଚନ୍।” 20 ୟାହୁଦୀ ମୁଖ୍ୟାର୍ ତେଙ୍ଗିୟାର୍, “ଇ ମନ୍ଦିର୍‌ବନ୍ କାମାଗେ ଛୟାଲିସ୍ ବଛର୍ ଲାକ୍କିଚି, ଆରୁ ନିନ୍
         ତିନ୍ ଦିନ୍‌ନୁ ଇ ମନ୍ଦିର୍‌ବନ୍ ଏସ୍‌କେ ଇଲ୍‌ତା ଅଙ୍ଗୟ?” 21 ଲେକିନ୍ ଆସ୍ ଏକା ମନ୍ଦିର୍‌ଘି ବାରେ ତେଙ୍ଗାଲିୟାସ୍ ଆଦ୍ ତାଙ୍ଘା ନିଜର୍ ଶରୀର୍ ରାଚା। 22 ପାଛ୍‌ଲି ଯେତ୍‌କବାକେନ୍ ଆସ୍ କେଚ୍ଚକାସ୍ତି ଉଜ୍ଜିୟାସ୍ ତା ଆସ୍‌କି ଚେଲାଜାମାର୍‌ଗେ ମନେ ବାର୍‌ଚା
         କା ଆସ୍ ଇ କାତ୍‌ଥାନ୍ ତେଙ୍କାଚାସ୍; ଆରୁ ଆବ୍ଡ଼ାର୍ ପାବିତାର୍ ଶାସ୍ତ୍ର ଆରୁ ଯୀଶୁସ୍‌କି ତେଙ୍କା
         କାତ୍‌ଥାନ୍ ବିଶ୍ୱାସ୍ କାମ୍‌ଚାର୍।ଯୀଶୁସ୍ ଆଲାର୍‌ଘି ମନ୍‌ତା କାତ୍‌ଥାବନ୍ ଆହ୍‌ନା ବାଲାସ୍23 ପାସ୍କାପରବ୍ ବାକେନ୍ ଯୀଶୁସ୍ ଯେରୁଶାଲେମ୍‌ନୁ ରାଚାସ୍, ତା ଢେର୍ ଆଲାର୍ ଆସ୍‌କି ଅଦ୍‌ଭୁତ୍ ନାଲ୍‌ଖୁବନ୍
         ଏରିକିରି ଆସ୍‌କି ମିଆଁ ବିଶ୍ଵାସ୍ କାମ୍‌ଚାର୍। 24 ଲେକିନ୍ ଯୀଶୁସ୍ ଆବ୍ଡ଼ାର୍‌ଘି ମିଆଁ ଭାର୍‌ଷା ମା କାମ୍‌ଚାସ୍, ଏନ୍ଦେର୍‌ଗେକା ଆସ୍ ଜାମାରିନ୍ ଆହାଲିୟାସ୍;
         (ଯୀଶୁସ୍‌କେ ଏନ୍ଦେର୍ କାମ୍‌ନାକାତ୍‌ଥା ଆଦ୍‌ଘି ବାରେନୁ ତେଙ୍ଗ୍‌ନାଘି ଆଜାଦୀ ଯୀଶୁସ୍ ଆବ୍ଡ଼ାର୍‌ଗେ
         ମାଲ୍ଲା ଚିଉସ୍)। 25 ଆରୁ ଆସ୍‌କେ ଆଲାର୍‌ଘି ବାରେନୁ ସାକ୍ଷୀଘି ଦାର୍‌କାର୍ ମାଲ୍ଲାରୁଦ୍ କା, ଏନ୍ଦେର୍‌ଗେକା ଆଲାର୍‌ଘି
         ମନ୍‌ନୁ ଏନ୍ଦେର୍ ରାଇ, ଆବନ୍ ଆସ୍ ଆହାଲିୟାସ୍।
         
            
               	ଇସ୍ରାଏଲ୍ ଆଲାର୍ ମିଶର୍ ଦେଶ୍‌ନୁ ଗୁତ୍ତିୟା ରାଚାର୍ ପାର୍‌ମେଶ୍ୱାର୍‌ସ୍ ଆ ଗୁତ୍ତିୟାନ୍ତି ଅଥ୍‌ରିକିରି
                     କାନାନ୍ ଦେଶ୍‌ଗେ ଅନ୍ଦ୍ରାସ୍ ମିଶର୍ ଦେଶ୍‌ତି ଏକ୍‌ଲା ଆବ୍ଡ଼ାର୍ ଉର୍‌ଖିୟାର୍ ଆ ଉଲ୍ଲାନ୍ ମନେ କାମାଗେ
                     ଇସ୍ରାଏଲ୍ ଆଲାର୍ ଇ ପାସ୍କାପରବ୍ ମାନାବାଲିୟାର୍। 

               	ପାଏସା ବାଦ୍‌ଲୁ ମନ୍ଦିର୍‌ନୁ ଚାନ୍ଦା ଚିୟାଗେ ଦୁସ୍‌ରା ଦେଶ୍‌ତା ପାଏସାନ୍ ମନ୍ଦିର୍‌ତା ପାଏସାନୁ
                     ବାଦ୍‌ଲାନା ବାଲାର୍।

            

         
      

   
      
         3
ଯୀଶୁ ଆରୁ ନୀକଦୀମୁସ୍31 +ଫାରିସୀ ଜାମାର୍‌ଘି ଭିତର୍‌ନୁ ନୀକଦୀମୁସ୍ ନାମେଘି ଅଣ୍ଟା ଆଲାସ୍ ରାଚାସ୍, ଆସ୍ ୟାହୁଦୀ ଜାମାର୍‌ଘି
         ମୁଖିଆ ରାଚାସ୍। 2 ଅନ୍ଦୁଲ୍ ଆସ୍ ମାଁହାବାକେନ୍ ଯୀଶୁସ୍‌କି ଚାହାଗେ ବାରିକିରି ଆସିନ୍ ତେଙ୍ଗିୟାସ୍, “ହେ ଗୁରୁ ନାମ୍
         ଆହ୍‌ଦାତ୍ କା ନିମ୍ ଗୁରୁର୍ ନିମ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ବାର୍‌ଚ୍‌କା ଗୁରୁର୍, ଏନ୍ଦେର୍‌ଗେକା
         ଏକା ଅଦ୍‌ଭୁତ୍ ନାଲ୍‌ଖୁ ନିମ୍ କାମାଲ୍‌ଦାର୍, ଆବନ୍ ପାର୍‌ମେଶ୍ୱାର୍‌ସ୍‌ଗାନେ ମା ରାଚ୍‌କୁନ୍, ନେଦ୍‌ହି
         କାମା ପଲ୍ଲନାଇନ୍।”3 ଯୀଶୁସ୍ ଆସିନ୍ ଯାବାବ୍ ଚିଚ୍ଚାସ୍, “ଏନ୍ ନିଙ୍ଗାନ୍ ସତ୍ତୁ-ସତ୍ତୁ ତେଙ୍ଗାଲ୍‌ଦାନ୍, ଯଦି ନେଦିନ୍
         ଆରୁଅହନ୍ ଜନମ୍ ମା ମାନସ୍, ତା ପାର୍‌ମେଶ୍ୱାର୍‌ସ୍ ଏକାସାନ୍ ରାଜୀ କାମ୍‌ଦାସ୍ ଆବନ୍ ଏରା ପଲ୍ଲଦାସ୍।”
         4 ନୀକଦୀମୁସ୍ ଆସିନ୍ ତେଙ୍ଗିୟାସ୍, “ଯେତ୍‌କବାକେନ୍ ଅଣ୍ଟା ଆଲାସ୍ ପାଚ୍‌କି ମାନ୍‌ଦାସ୍‌କାଦାସ୍, ତା
         ଏସ୍‌କେ ଜନମ୍ ମାନାଅଙ୍ଗସ୍? ଆସ୍ ନିଜର୍ ଆୟାଙ୍ଗ୍‌ଘି ଗରଭ୍‌ନୁ ଆରୁଅହନ୍ କରିକିରି ଏସ୍‌କେ ଜନମ୍ ମାନାଅଙ୍ଗସ୍?”
         5 ଯୀଶୁସ୍ ଯାବାବ୍ ଚିଚ୍ଚାସ୍, “ଏନ୍ ନିଙ୍ଗାନ୍ ସତ୍ତୁ-ସତ୍ତୁ ତେଙ୍ଗାଲ୍‌ଦାନ୍, ଯେତ୍‌କବାକେନ୍‌ତକ୍
         ଅଣ୍ଟା ଆଲାସ୍ +ଆମ୍ମୁ ଆରୁ ଆତ୍ମାତି ଜନମ୍ ମା ମାନସ୍, ତା ଆସ୍ ପାର୍‌ମେଶ୍ଵାର୍‌ସ୍‌କି ରାଜୀନୁ କରା ପଲ୍ଲଦାସିନ୍।
         6 ଏନ୍ଦେର୍‌ଗେକା ଏକାସ୍ ଆୟାଙ୍ଗ୍ ବାଙ୍ଗ୍‌ସ୍‌ତି ଜନମ୍ ମାନ୍‌ଦାସ୍, ଆସ୍ ଶାରୀରିକ୍ ଜନମ୍ ମାନ୍‌ଦାସ୍;
         ଲେକିନ୍ ଆତ୍ମିକ ଜୀବନ୍‌ଘି ଜନମ୍ ପାବିତାର୍ ଆତ୍ମାତି ମାନିଦ୍। 7 ଏନ୍ ନିଙ୍ଗାନ୍ ଏକାନ୍ ତେଙ୍କାନ୍ ଆଦ୍‌ଘି ବାରେ ଆଚ୍‌ମିତ୍ ଆମା ମାନା କା ‘ନିମା ଜାମାର୍‌ଗେ ଆରୁଅହନ୍
         ଜନମ୍ ମାନାଇନ୍ ଖାତ୍‌ରୋ।’ 8 ଧୁକାଦ୍ ଏକାତାରା ଚାଁହିଦ୍ ଆଇୟା କାଇଦ୍, ଆରୁ ନିନ୍ ଆଦ୍‌ଘି ଶବଦ୍‌ବନ୍ ମେନ୍‌ଦାଏ, ଲେକିନ୍ ନିନ୍
         ବାଲ୍‌ଦାଇନ୍ କା ଧୁକାଦ୍ ଏକା ତାର୍‌ତି ବାରିଦ୍ ଆରୁ ଏକାତାରା କାଇଦ୍? ହନ୍ନେନ୍ ଏକାର୍ ପାର୍‌ମେଶ୍ୱାର୍‌ସିନ୍
         ବାଲ୍‌ନାଇନ୍, ଆବ୍ଡ଼ା ଆଲାର୍ ଅଣ୍ଟା ଆଲାସ୍ ପାବିତାର୍ ଆତ୍ମାତି ଏସ୍‌କେ ଜନମ୍ ମାନ୍‌ଦାସ୍, ଆବନ୍
         ଆବ୍ଡ଼ାର୍ ବାଲ୍‌ନାଇନ୍।”9 ନୀକଦୀମୁସ୍ ଆସିନ୍ ଯାବାବ୍ ଚିଚ୍ଚାସ୍, “ପାବିତାର୍ ଆତ୍ମାତି ପୁନା ଜନମ୍ ଏସ୍‌କେ ମାନା ଅଙ୍ଗିଦ୍?”
         10 ଇବନ୍ ମେନିକିରି ଯୀଶୁସ୍ ଆସିନ୍ ତେଙ୍ଗିୟାସ୍, “ନିନ୍ ଇସ୍ରାଏଲ୍ ଜାମାର୍‌ଘି ଗୁରୁୟ, ହାଲେହି ଇବ୍ଡ଼ା
         କାତ୍‌ଥାନ୍ ବାଲ୍‌ଦାଇନ୍? 11 ଏନ୍ ନିଙ୍ଗାନ୍ ସତ୍ତୁ କାତ୍‌ଥାନ୍ ତେଙ୍ଗାଲ୍‌ଦାନ୍, ଏମ୍ ଏକାନ୍ ଆହ୍‌ଦାମ୍, ଆବନିନ୍ ତେଙ୍ଗ୍‌ଦାମ୍,
         ଆରୁ ଏକାନ୍ ଏମ୍ ଏର୍‌କାଦାମ୍, ଆଦ୍‌ଘି ବାରେ ସାକ୍ଷୀ ଚିଦାମ୍, ଲେକିନ୍ ନିମ୍ ଏହ୍ମା ସାକ୍ଷୀନ୍ ମା
         ମାନ୍‌ଦାର୍। 12 ଯେତ୍‌କବାକେନ୍ ଏନ୍ ନିମାନ୍ ଦୁନିଆଁନ୍ତା କାତ୍‌ଥାନ୍ ତେଙ୍କାନ୍, ତା ନିମ୍ ମା ମାନ୍‌ଚ୍‌କାର୍, ତା
         ଯଦି ଏନ୍ ନିମାନ୍ ସରଗ୍‌ତା କାତ୍‌ଥାନ୍ ତେଙ୍ଗନ୍ ତା ନିମ୍ ଏସ୍‌କେ ବିଶ୍ୱାସ୍ କାମର୍? 13 ଏନ୍ଦେର୍‌ଗେକା ଏକା ମୁନୁଷ୍ ହାଦ୍ଦୁସ୍ ସରଗ୍‌ସ୍ତିନ୍ ଏତ୍ତିୟାସ୍ ବାର୍‌ଚାସ୍, ଆସିନ୍ ଆମ୍ବିକିରି
         ଆରୁ ନେଦ୍‌ହି ସରଗ୍‌ଗେ ମାଲ୍ଲାକୁର୍। 14 ଏସ୍‌କେ ମୁଶାସ୍ ଶୁନ୍‌ଶାନ୍ ଆଡ୍ଡାନୁ+ ପିତ୍ତାଲିଘି ନେର୍‌ରୁନ୍ ମିଆଁ ଟେକ୍‌ଚ୍‌କାଚାସ୍, ହନ୍ନେନ୍ ଏସ୍‌କିନ୍ ହାଲେ ମୁନୁଷ୍ ହାଦ୍ଦୁସିନ୍‌ହି
         କ୍ରୁଶ୍ ମିଆଁ ଟେକାକୋ; 15 ତାକା ଏକାସ୍ ଆସ୍‌କି ମିଆଁ ବିଶ୍ୱାସ୍ କାମ୍‌ଦାସ୍, ଆସ୍ ସବୁଦିନ୍‌ତା ଜୀବନ୍ ହାଖ୍ଖସ୍।”16 ଏନ୍ଦେର୍‌ଗେକା ପାର୍‌ମେଶ୍ଵାର୍‌ସ୍ ଦୁନିଆଁନ୍ତା ଆଲାରିନ୍ ଏତ୍‌କ ବାନେ ହାଖ୍ଖୀୟାସ୍ କା, ଆସ୍ ତାଙ୍ଘାଏ
         ଅଣ୍ଟା ଖାଲି ହାଦ୍ଦୁସିନ୍ ଚିଚ୍ଚାସ୍ ଲାଗ୍ଗିୟାସ୍, ତାକା ଏକାସ୍ ଆସ୍‌କି ମିଆଁ ବିଶ୍ଵାସ୍ କାମ୍‌ଦାସ୍,
         ଆସ୍ ଆତ୍ମିକ୍ ରୂପ୍‌ତି ନାଶ୍ ମା ମାନ୍‌ଦାସ୍, ବରନ୍ ସବୁଦିନ୍‌ତା ଜୀବନ୍ ହାଖ୍ଖଦାସ୍। 17 ଏନ୍ଦେର୍‌ଗେକା ଦୁନିଆଁନ୍ତା ଆଲାରିନ୍ ଦୋଷୀ ଠାହ୍‌ରାଗେ ପାର୍‌ମେଶ୍ଵାର୍‌ସ୍ ତାଙ୍ଘା ହାଦ୍ଦୁସିନ୍
         ଦୁନିଆଁନୁ ମାଲ୍ଲା ତାଇୟୁସ୍, ଦୁନିଆଁନ୍ତା ଆଲାର୍ ଆସ୍‌କି ଦ୍ୱାର୍‌ନୁ ପାପ୍‌ତି ବାଛ୍‌ରାଗେ ଆସିନ୍
         ତାଏକାଦାସ୍। 18 ଏକାସ୍ ଆସ୍‌କି ମିଆଁ ବିଶ୍ଵାସ୍ କାମ୍‌ଦାସ୍, ଆସିନ୍ ଦୋଷୀ ଠାହ୍‌ରିକିରି ଦଣ୍ଡ୍ ମା ଚିଆକାଇ, ଲେକିନ୍
         ଏକାସ୍ ଆସ୍‌କି ମିଆଁ ବିଶ୍ୱାସ୍ ମା କାମ୍‌ଦାସ୍, ଆସିନ୍ ଦୋଷୀ ଠାହ୍‌ରିକିରି ଦଣ୍ଡ୍ ଚିଆ କେର୍‌କିଚି;
         ଏନ୍ଦେର୍‌ଗେକା ଆସ୍ ପାର୍‌ମେଶ୍ୱାର୍‌ସ୍‌କି ଅଣ୍ଟା ଖାଲି ହାଦ୍ଦୁସ୍‌କି ମିଆଁ ବିଶ୍ୱାସ୍ ମା କାମ୍‌ଚାସ୍।
         19 ଏକାସ୍ ବିଲ୍ଲୀ ଲେଖା ରାଦାସ୍ ଆସ୍ ଦୁନିଆଁନୁ ବାର୍‌ଚାସ୍ କେର୍‌କାଦାସ୍ ଲେକିନ୍ ଆଲାର୍ ଏକାସ୍ ବିଲ୍ଲୀ
         ଲେଖା ରାଦାସ୍ ଆସିନ୍ ପସନ୍ଦ୍ ମା କାମ୍‌ଚାର୍। ଲେକିନ୍ ଉହା ଲେଖା ଖାରାପ୍ ନାଲ୍‌ଖୁନ୍ ବାଗ୍ଗେ ପସନ୍ଦ୍
         କାମ୍‌ଚାର୍, ଏନ୍ଦେର୍‌ଗେକା ଆବ୍ଡ଼ାର୍‌ଘି ନାଲ୍‌ଖୁଦ୍ ଖାରାପ୍ ରାଚା। 20 ଏନ୍ଦେର୍‌ଗେକା ଏକାସ୍ ଖାରାପ୍ ନାଲ୍‌ଖୁ କାମ୍‌ଦାସ୍, ଆସ୍ ବିଲ୍ଲୀବନ୍ ପସନ୍ଦ୍ ମା କାମ୍‌ଦାସ୍, ଆରୁ
         ବିଲ୍ଲୀଘି ଚାହାନୁ ମା ବାର୍‌ଦାସ୍, ଏନ୍ଦେର୍‌ଗେକା ଆସ୍‌କି ଖାରାପ୍ ନାଲ୍‌ଖୁ ଏଥ୍‌ରକୋ। 21 ଲେକିନ୍ ପାର୍‌ମେଶ୍ୱାର୍‌ସ୍‌କି ସତ୍ତୁନୁ ଚାଲ୍‌ର୍‌ନା ବାଲାସ୍, ବିଲ୍ଲୀଘି ଚାହାଗେ ବାର୍‌ଦାସ୍, ତାକା
         ଆସ୍‌କି ନାଲ୍‌ଖୁଦ୍ ପାର୍‌ମେଶ୍ଵାର୍‌ସ୍‌କି ଇଚ୍ଛା ଲେଖା କାମା କେର୍‌କିଚି ବୁଲି ଏଥ୍‌ରୋଦ୍।ଆସ୍ନାନ୍ ଚିଉ ଯୋହାନ୍‌ସ୍ ଯୀଶୁସ୍‌କି ବାରେ ସାକ୍ଷୀ ଚିଆଲ୍‌ଦାସ୍22 ହୁଦ୍‌ଘିପାଛ୍‌ଲି ଯୀଶୁସ୍ ଆରୁ ତାଙ୍ଘା ଚେଲାର୍ ୟାହୁଦା ପ୍ରଦେଶ୍ କେରାର୍; ଯୀଶୁସ୍ ଆରୁ ଚେଲାର୍ ଆସାନ୍
         ଆବ୍ଡ଼ାର୍ ଗାନେ ରାଇକିରି ଆଲାର୍‌ଗେ ଆସ୍ନାନ୍ ଚିୟାଗେ ଲାଗ୍ଗିୟାସ୍। 23 ଯୋହାନ୍‌ସ୍‌ହି ଶାଲେମ୍ ସହର୍‌ଘି ଚାହା ଏନୋନ୍ ପାଡ଼ାନୁ ଆଲାର୍‌ଗେ ଆସ୍ନାନ୍ ଚିଆଲିୟାସ୍, ଏନ୍ଦେର୍‌ଗେକା
         ଆସାନ୍ ବାଗ୍ଗେ ଆମ୍ମୁ ରାଚା। ଆରୁ ଆଲାର୍ ଆସାନ୍ କାଇକିରି ଆସ୍ନାନ୍ ହୁଆଲିୟାର୍। 24 ଯୋହାନ୍‌ସିନ୍ ହୁ ସାମାୟତକ୍ ଜେହେଲ୍‌ନୁ ମାଲ୍ଲା ଗୁଡ୍ଡକାରୁର୍। 25 ଆସାନ୍ ଯୋହାନ୍‌ସ୍‌କି ଚେଲାର୍‌ଘି ଅଣ୍ଟା ୟାହୁଦୀସ୍ ଗାନେ+ ଶୁଦ୍ଧିଘି ବାରେ କାଁଟ୍‌ଛାଁଟ୍ ମାନ୍‌ଚା। 26 ହୁଦ୍‌ଘିଲାଗାନ୍ ଚେଲାଜାମାର୍ ଯୋହାନ୍‌ସ୍‌କି ଚାହାଗେ କାଇକିରି ଆସିନ୍ ତେଙ୍ଗିୟାର୍, “ହେ ଗୁରୁ, ଏକା
         ଆଲାସ୍ ଯାର୍‌ଦାନ୍ ହଁସ୍‌ରାଘି ହାପାଖା ପୁରୁବ୍‌ତାରା ନିହ୍ମାଗାନେ ରାଚାସ୍, ଆରୁ ଏକାସ୍‌କି ବାରେ
         ନିମ୍ ତେଙ୍କାଚ୍‌କାର୍; ଏରା, ଆସ୍ ଆଲାର୍‌ଗେ ଆସ୍ନାନ୍ ଚିଆଲ୍‌ଦାସ୍ ଆରୁ ଜାମା ଆଲାର୍ ଆସ୍‌କି ଚାହାଗେ
         କାଲ୍‌ନାଏ।” 27 ଯୋହାନ୍‌ସ୍ ଯାବାବ୍ ଚିଚ୍ଚାସ୍, “ଯେତ୍‌କବାକେନ୍‌ତକ୍ ପାର୍‌ମେଶ୍ୱାର୍‌ସ୍ ନେକିନ୍ ଅଣ୍ଟା ଖାସ୍ ଆଲ୍
         ମା କାମ୍‌ଦାସ୍, ହତ୍‌କତକ୍ ଆସ୍ ଖାସ୍ ଆଲ୍ ମାନା ପଲ୍ଲଦାସ୍। 28 ନିମ୍‌ତା ନିଜେ ଏଙ୍ଘା ତେଙ୍ଗ୍‌ନାନ୍ ମେନ୍‌ଚ୍‌କାଦାର୍, ‘କା ଏନ୍ ଖ୍ରୀସ୍ତ୍‌ ମାଲ୍‌ଦାନ୍, ଲେକିନ୍
         ଆସ୍‌ତି ଆଘ୍‌ଲି ପାର୍‌ମେଶ୍ୱାର୍‌ସ୍ ଏଙ୍ଗାନ୍ ପ୍ରାଭୁସ୍‌କି ପାବୁ ତିଆର୍ କାମାଗେ ତାଏକାଦାସ୍।’ 29 ଅଣ୍ଟା ନମୁନା ତେଙ୍ଗାଲ୍‌ଦାନ୍ ଯୀଶୁସ୍ ଅଣ୍ଟା ବର୍‌କୁକ୍କସ୍‌କି ଲେଖା ରାଦାସ୍ ଆରୁ ଏନ୍ ତାଙ୍ଘା ସାଙ୍ଗେସ୍
         ଲେଖା ରାଦାନ୍; ଆରୁ ବର୍‌କୁକ୍କସ୍‌କି ସାଙ୍ଗେସ୍ ଇଲିକିରି ଆସିନ୍ ହଖାଲ୍‌କାର୍‌ଦାସ୍। ଆରୁ ଯେତ୍‌କବାକେନ୍
         ଆସ୍ ବର୍‌କୁକ୍କସ୍‌କି ବାର୍‌ନାଘି ଶବଦ୍‌ବନ୍ ମେନ୍‌ଦାସ୍, ତା ଆସ୍ ମୁରୁକ୍ ଖୁସୀ ମାନ୍‌ଦାସ୍‌କାଦାସ୍:
         ହୋନ୍ନେନ୍ ଏନ୍‌ହି ମୁରୁକ୍ ଖୁସ୍ ରାଦାନ୍। 30 ଜରୁରୀ ରାଇ କା ଆସ୍ ମାହାନ୍ ମାନସ୍ ଆରୁ ଏନ୍ ଛୋଟେ ମାନନ୍।ଯୀଶୁସ୍ ସରଗ୍‌ସ୍ତି ବାର୍‌ଚାସ୍31 ଯୀଶୁସ୍ ସରଗ୍‌ସ୍ତି ବାର୍‌ଚାସ୍ ଆସ୍ ଜାମାର୍‌ଘିନ୍ତି ମାହାନ୍ ରାଦାସ୍; ଏକାର୍ ଇ ଦୁନିଆଁନୁ ଜନମ୍
         ମାନ୍‌ଚ୍‌କାନାଏ ଆବ୍ଡ଼ାର୍ ଇ ଦୁନିଆନ୍ତାର୍, ହୁଦ୍‌ଘିଲାଗାନ୍ ଆବ୍ଡ଼ାର୍ ଖାଲି ଦୁନିଆଁନ୍ତା କାତ୍‌ଥା
         କାମ୍‌ନାଏ: ଲେକିନ୍ ଏକାସ୍ ସରଗ୍‌ସ୍ତି ବାର୍‌ଚାସ୍ ଆସ୍ ଜାମାର୍‌ଘିନ୍ତି ମାହାନ୍‌ସ୍। 32 ଏକାନ୍ ଆସ୍ ସରଗ୍‌ନୁ ଏର୍‌କାଦାସ୍ ଆରୁ ମେନ୍‌ଚ୍‌କାଦାସ୍, ଆଦ୍‌ଘି ବାରେ ସାକ୍ଷୀ ଚିଦାସ୍; ହାଲେହି
         ନେଦ୍‌ହି ଆସ୍‌କି ସାକ୍ଷୀନ୍ ଗ୍ରହନ୍ ମା କାମ୍‌ନାଏ। 33 ଲେକିନ୍ ଏକାର୍ ଆସ୍‌କି ସାକ୍ଷୀବନ୍ ମାନ୍ନାଏ ଆବ୍ଡ଼ାର୍ ସାକ୍ଷୀ ଚିନାଏ କା ପାର୍‌ମେଶ୍ୱାର୍‌ସ୍‌କି
         ତେଙ୍କା ବଚନ୍‌ଦ୍ ସତ୍ତୁଦ୍। 34 ଏନ୍ଦେର୍‌ଗେକା ନେକାନ୍ ପାର୍‌ମେଶ୍ୱାର୍‌ସ୍ ତାଏକାଦାସ୍, ଆସ୍ ପାର୍‌ମେଶ୍ଵାର୍‌ସ୍‌କି କାତ୍‌ଥାଗୁଠିନ୍
         ତେଙ୍ଗ୍‌ଦାସ୍; ଆରୁ ପାର୍‌ମେଶ୍ୱାର୍‌ସ୍ ଆସ୍‌କେ ପାବିତାର୍ ଆତ୍ମାଘି ଶକ୍ତି ପୁରାପୁରୀ ଚିଦାସ୍। 35 ବାଙ୍ଗ୍‌ସ୍‌ ହାଦ୍ଦୁସିନ୍ ବାନେ ହାଖ୍ଖଦାସ୍, ଆରୁ ଆସ୍ ଆସ୍‌କି ହେଖ୍ଖାନୁ ଜାମା ଅଧିକାର୍ ସୋଁପେଚିଚ୍‌କାଦାସ୍।
         36 ଏକାସ୍ ହାଦ୍ଦୁସ୍‌କି ମିଆଁ ବିଶ୍ଵାସ୍ କାମ୍‌ଦାସ୍, ଆସ୍‌କେ ସବୁଦିନ୍‌ତା ଜୀବନ୍ ହାଖ୍ଖର୍‌କିଚି; ଲେକିନ୍
         ଏକାସ୍ ହାଦ୍ଦୁସ୍‌କି କାତ୍‌ଥାବନ୍ ମା ମାନ୍‌ଦାସ୍, ଆସ୍‌କେ ଏକ୍‌ଲାହି ସବୁଦିନ୍‌ତା ଜୀବନ୍ ମା ହାଖ୍ଖରିଦ୍,
         ଲେକିନ୍ ପାର୍‌ମେଶ୍ଵାର୍‌ସ୍‌କି ଖୀସ୍ ଆସ୍‌କି ମିଆଁ ରଦ୍ ଆରୁ ଆସ୍ ଆସ୍‌କେ ଜରୁର୍ ଦଣ୍ଡ୍ ଚିୟସ୍।”
         
            
               	ଫାରିସୀ ଆଲାର୍ ୟାହୁଦୀ ଜାମାର୍‌ଘି ଧାର୍ମିକ୍ ଆଲାର୍ ରାଚାର୍। ଏକାର୍ କା ମୁଶାସ୍‌କି ନିୟମ୍‌ବନ୍
                     ବାନେକିରି ମାନ୍ନାବାଲା ରାଚାର୍।

               	ପାସ୍ତାରାଇକିରି ଆସ୍ନାନ୍ ଅଚ୍ଚକା ବିନା ଆରୁ ଆସ୍‌କେ ପାବିତାର୍ ଆତ୍ମା ହାଖ୍ଖର୍‌ନା ବିନା 

               	ଢେର୍ ଆଘ୍‌ଲି ଯେତ୍‌କବାକେନ୍ ପାର୍‌ମେଶ୍ୱାରସ୍‌କି ବିରୁଦ୍ଧ୍‌ନୁ ଶୁନ୍‌ଶାନ୍ ଆଡ୍ଡାନୁ ବିଦ୍ରୋହ୍
                     କାମ୍‌ଚାର୍ ତା ଆବ୍ଡ଼ାରିନ୍ ନାଶ୍ କାମାଗେ ପାର୍‌ମେଶ୍ୱାର୍‌ସ୍ ବିଷ୍ ରାନାବାଲା ନେର୍‌ରୁବନ୍ ତା ଏକ୍‌ତାଚାସ୍,
                     ଲେକିନ୍ ଯେତ୍‌କବାକେନ୍ ଆବ୍ଡ଼ାର୍ ପାସ୍ତାରାଚାର୍ ତା ପାର୍‌ମେଶ୍ୱାର୍‌ସ୍‌କି ଅନୁସାର୍ ମୁଶାସ୍ ଅଣ୍ଟା
                     ପିତ୍ତାଲିଘି ନେର୍‌ରୁବନ୍ ଅଣ୍ଟା ଠେଙ୍ଗାଘି ମିଆଁ ହିଁଇକିରି ମିଆଁ ଟେକ୍‌ଚାସ୍, ଇଦ୍‌ଘିଲାଗାନ୍ କା
                     ନେଦ୍ ଆବନ୍ ଏରର୍ ଆବ୍ଡ଼ାର୍ ବାଛ୍‌ରର୍‌କର୍, ହନ୍ନେନ୍ ଏକାର୍ ଯୀଶୁସ୍‌କି ମିଆଁ ଭାରୋସା ଉଇନାଏ ଆବ୍ଡ଼ାର୍‌ହି
                     ଅନନ୍ତ ଜୀବନ୍‌ଘି ଖିନାସ୍ତି ବାଛ୍‌ରର୍‌କର୍।

               	ୟାହୁଦୀଜାମାର୍ ତାହ୍ମା ନୀତି ନିୟମ୍ ଅନୁସାର୍ ଧାର୍ମିକ୍ ନୋଡର୍‌ନାଘି ନିୟମ୍ ପାଲନ୍ କାମାଲିୟାର୍।
                     ପାର୍‌ମେଶ୍ୱାର୍‌ସ୍‌କି ଆରାଧାନା କାମ୍‌ନାଘି ଆଘ୍‌ଲି ଚାହେ ଅନ୍ନାଘି ଆଘ୍‌ଲି ଆବ୍ଡ଼ାର୍ ଶରୀର୍‌ତା
                     କେତ୍‌କ ଭାଗ୍ ନୋଡର୍‌ନା ଆବ୍ଡ଼ାର୍‌ଘି ରୀତି ରାଚା।

            

         
      

   
      
         4
ଯୀଶୁସ୍ ଆରୁ ସାମାରୀଆ ଆଲି41 ଯେତ୍‌କବାକେନ୍ ଯୀଶୁସ୍ ଯୋହାନ୍‌ସ୍‌ତି ବାଗ୍ଗେ ଚେଲା ବାନାବାଲ୍‌ଦାସ୍ ଆରୁ ଆସ୍ନାନ୍ ଚିଆଲ୍‌ଦାସ୍
         ବୁଲି ଫାରିସୀଜାମାର୍ ମେନ୍‌ଚାର୍। 2 ଯଦିଭି ଯୀଶୁସ୍ ନିଜେ ମାଲ୍ଲା ଲେକିନ୍ ଆସ୍‌କି ଚେଲାର୍ ଆସ୍ନାନ୍ ଚିଆଲିୟାର୍। 3 ଯେତ୍‌କବାକେନ୍ ପ୍ରାଭୁସ୍ ଇ କାତ୍‌ଥାନ୍ ଆଖ୍ଖାସ୍ ହୁଦ୍‌ଘିଲାଗାନ୍ ଆସ୍ ୟାହୁଦୀଆ ପ୍ରଦେଶ୍ ଆମ୍ଵିକିରି
         ଆରୁଅହନ୍ ଗାଲିଲୀଗେ କିର୍‌ରିୟାସ୍, 4 ଆରୁ ଯୀଶୁସ୍‌ଗେ ସାମାରିଆ ପ୍ରଦେଶ୍ ଚିଇକିରି କାଲା ଖାତ୍‌ରା। 5 ଆଦ୍‌ଘିଲାଗାନ୍ ଆସ୍ ସାମାରିଆନ୍ତା ସୁଖାର୍ ନାମେଘି ଅଣ୍ଟା ସହର୍‌ଗେ ଆଣ୍‌ସିୟାସ୍, ଇ ସହର୍‌ଦ୍ ଆ ଆଡ୍ଡାଘି
         ଚାହାନୁ ରାଚା। ଏକାନ୍ କା ଇସ୍ରାଏଲ୍ ଜାମାର୍‌ଘି ପୁର୍‌ଖା ବୁଆ ୟାକୁବ୍‌ସ୍ ତାଙ୍ଘାଏ ହାଦ୍ଦୁ ଯୋଷେଫ୍‌ସ୍‌ଗେ
         ଚିଚ୍‌କାଦାସ୍; 6-8 ଆରୁ ୟାକୁବ୍‌ସ୍‌କି ତୁଷାଦ୍‌ହି ଆସାନିନ୍ ରାଚା। ଯୀଶୁସ୍ ପାବୁ ଏକ୍‌ତେ-ଏକ୍‌ତେ ଥାକ୍‌ରା କେର୍‌କାଚାସ୍,
         ଆସ୍‌କି ଚେଲାର୍ ତା ସହର୍‌ଗେ ଅନ୍ନାମହ୍‌ନା ହେନ୍ଦାଗେ କେର୍‌କାଚାର୍। ଆଦ୍‌ଘିଲାଗାନ୍ ଆସ୍ ଆ ତୁଷାସାନ୍
         ଅକ୍କିୟାସ୍। ହତ୍‌କବାକେନ୍ କୁଚ୍ଚାପନ୍ତା ଲାଗ୍‌ଭାଗ୍ ବାର ବାଚ୍‌କିଚା।ହତ୍‌କବାକେନ୍ ଅଣ୍ଟା ସାମାରୀ ଆଲିଦ୍ ଆମ୍ମୁ ହୁଆଗେ ବାର୍‌ଚା। ଯୀଶୁସ୍ ଆବନ୍ ତେଙ୍ଗିୟାସ୍, “ଏଙ୍ଗାଗେ
         ଆମ୍ମୁ କାଟେ ହାପ୍‌ତୁ।” 9 ଆ ସାମାରୀ ଆଲିଦ୍ ଆଚ୍‌ମିତ୍ ମାନିକିରି ଯୀଶୁସିନ୍ ତେଙ୍ଗିୟାଦ୍, “ନିମ୍ ୟାହୁଦୀ ଜାତିୟାର୍ ହାଲେହି
         ଏଙ୍ଗାନ୍ ଏନ୍ଦେର୍‌ଗେ ଆମ୍ମୁ ନିଆଁଲ୍‌ଦାର୍? ଏନ୍‌ତା ଅଣ୍ଟା ସାମାରୀ ଆଲିନ୍!” ଏନ୍ଦେର୍‌ଗେକା ୟାହୁଦୀର୍
         ସାମାରୀଆର୍ ଗାନେ ଏନ୍ଦେର୍‌ହି ସମ୍ୱନ୍ଧ ମା ଉଇନାଏ। 10 ଯୀଶୁସ୍ ଉତ୍ତର୍ ଚିଚ୍ଚାସ୍, “ଯଦି ପାର୍‌ମେଶ୍ୱାର୍‌ସ୍ ଏକା ବାର୍‌ଦାନ୍ ନିଙ୍ଗାଗେ ଚିଆ ବେଦ୍ଦାଲ୍‌ଦାସ୍
         ଆବନ୍ ନିନ୍ ବାଲ୍‌ଦିନିନ୍ ଆରୁ ନିଙ୍ଘାସ୍ତି ନିନାବାଲା ଏଙ୍ଗାନ୍‌ହି ବାଲ୍‌ଦିନିନ୍, ମାଲ୍ଲାହାଲେ ନିନ୍
         ଏଙ୍ଗାନ୍ ନିଅୟନେ, ଆରୁ ଏନ୍ ନିଙ୍ଗାଗେ ଜୀବନ୍ ଚିନାବାଲା ଆମ୍ମୁ ଚିଅନ୍‌ନେ।” 11 ଆ ଆଲିଦ୍ ଆସିନ୍ ତେଙ୍ଗିୟାଦ୍, “ହେ ଆଜ୍ଞା, ନିହ୍ମାସାନ୍ ତା ଆମ୍ମୁ ମୁହ୍ଲାଗେ ଏନ୍ଦେର୍‌ହି ମାଲ୍ଲାଦିନ୍
         ଆରୁ ତୁଷାଦ୍ ଢେର୍ ଗାଡ୍ଡି ରାଇ; ତା ଜୀବନ୍ ଚିନାବାଲା ଆମ୍ମୁଦ୍ ନିମାଗେ ଏକାସ୍‌ତି ହାଖ୍ଖର? 12 ନିମ୍ ଏହ୍ମା ପୁର୍‌ଖା ବୁଆ ୟାକୁବ୍‌ସ୍‌ତିହି ବାଡ଼୍‌କାର୍ କାଁଏ, ଏକାସ୍ କା ଏମାଗେ ଇ ତୁଷାନ୍ ଚିଚ୍‌କାଦାସ୍;
         ଆରୁ ତାନ୍ ନିଜେ ଆରୁ ତାଙ୍ଘାଏ ହାଦ୍ଦୁବଚ୍ଚର୍, ଆରୁ ତାଙ୍ଘା ପୋଶ୍‌କା ପଶୁର୍‌ହି ଇ ତୁଷାନ୍ତା ଆମ୍ମୁନ୍
         ହାପ୍ପକାଚାର୍?” 13 ଯୀଶୁସ୍ ଆ ଆଲିନ୍ ଉତ୍ତର୍ ଚିଚ୍ଚାସ୍, “ଏକାସ୍ ଇ ଆମ୍ମୁନ୍ ହାପ୍ପସ୍ ତା ଆସ୍‌କେ ଆରୁ ଆମ୍ମୁକିଡ଼ା
         ଲାଗ୍ଗ, 14 ଲେକିନ୍ ଏକା ଆମ୍ମୁନ୍ ଏନ୍ ଚିଅନ୍ ଆବନ୍ ଏକାସ୍ ହାପ୍ପସ୍, ଆସ୍‌କେ ଏକ୍‌ଲାହି ଆମ୍ମୁକିଡ଼ା ମା ଲାଗ୍ଗ;
         ଏକା ଆମ୍ମୁନ୍ ଏନ୍ ଚନ୍, ଆଦ୍ ଆସ୍‌କିନୁ ଝାର୍‌ନା ଆମ୍ମୁ ମାନକୋ ଆରୁ ପାଝ୍‌ରାରୋ ଏକାଦ୍ କା ଆସ୍‌କେ
         ସବୁଦିନ୍‌ତା ଜୀବନ୍ ଚିଅଦ୍।”15 ଆ ଆଲିଦ୍ ଉତ୍ତର୍ ଚିଚ୍ଚାଦ୍, “ହେ ପ୍ରାଭୁ, ଆ ଆମ୍ମୁନ୍ ଏଙ୍ଗାଗେ ଚିଆ ହାଲେ ଏଙ୍ଗା ଆରୁ ଆମ୍ମୁକିଡ଼ା
         ମା ଲାଗ୍ଗ ଆରୁ ଏଙ୍ଗାଗେ ଏତ୍‌କ ଗେଚ୍ଛା ଆମ୍ମୁ ହୁଆଗେ ବାରା ମା ଖାତ୍‌ରୋ।”16 ଯୀଶୁସ୍ ଆବନ୍ ତେଙ୍ଗିୟାସ୍, “କାଲ୍, ନିଙ୍ଘା ଆଲାସିନ୍ ଇସାନ୍ ମେଁହୁ ଅନ୍ଦ୍ରୁ।” 17 ଆ ଆଲିଦ୍ ଯାବାବ୍ ଚିଚ୍ଚାଦ୍, “ଏଙ୍ଘା ଆଲାସ୍ ମାଲ୍‌କାସିନ୍।” ଯୀଶୁସ୍ ଆବନ୍ ତେଙ୍ଗିୟାସ୍, “ନିନ୍
         ଠିକ୍‌ନିନ୍ ତେଙ୍କିନ୍, ‘ନିଙ୍ଘା ଆଲାସ୍ ମାଲ୍‌କାସିନ୍।’ 18 ଏନ୍ଦେର୍‌ଗେକା ନିନ୍ ପାଞ୍ଚେଟା ଆଲାରିନ୍ ନିଜର୍ କାମା ମୁଞ୍ଜକିଦିନ୍ ଆରୁ ଆକ୍କୁନ୍‌ନିନ୍ ନେଖାଗାନେ
         ରାଦିନ୍ ଆସ୍‌ହି ନିଙ୍ଘାଏ ଆଲାସ୍ ମାଲ୍‌ଦାସ୍। ଇବନ୍ ନିନ୍ ସତ୍ତୁନ୍ ତେଙ୍କିନ୍।”19 ଆ ଆଲିଦ୍ ଆସିନ୍ ତେଙ୍ଗିୟାଦ୍, “ହେ ପ୍ରାଭୁ, ଏଙ୍ଗା ଲାଗ୍ଗାଲି କା ନିମ୍ ଅଣ୍ଟା ନାବୀର୍। 20 ଏହ୍ମାଏ ପୁର୍‌ଖାର୍ ଇ ପାର୍ତ୍ତାନୁ ଆରାଧାନା କାମ୍‌ଚାର୍, ଆରୁ ନିମ୍ ୟାହୁଦୀ ଆଲାର୍ ତେଙ୍ଗାଲ୍‌ଦାର୍
         କା ଯେରୁଶାଲେମ୍‌ଦ୍ ଆରାଧାନା କାମ୍‌ନାଘି ଆଡ୍ଡାଦ୍।” 21 ଯୀଶୁସ୍ ଆବନ୍ ତେଙ୍ଗିୟାସ୍, “ହେ ଆଲି, ଏଙ୍ଘା କାତ୍‌ଥାନ୍ ବିଶ୍ୱାସ୍ କାମୁ କା ଏନ୍ନେ ଅଣ୍ଟା ସାମାୟ
         ବାରୋ ଯେତ୍‌କବାକେନ୍ ନିମ୍ ବାଙ୍ଗ୍‌ସ୍‌କି ଆରାଧାନା ନା ତା ଇ ପାର୍ତ୍ତାନୁ କାମର୍ ଆରୁ ନା ତା ଯେରୁଶାଲେମ୍‌ନୁ
         କାମର୍। 22 ନିମ୍ ସାମାରୀ ଆଲାର୍ ନେକାନ୍ ବାଲ୍‌ଦାରିନ୍, ଆସ୍‌କି ଆରାଧାନା କାମ୍‌ଦାର୍; ଲେକିନ୍ ଏମ୍ ୟାହୁଦୀ
         ଆଲାମ୍ ନେକାନ୍ ଆହ୍‌ଦାମ୍ ଆସ୍‌କି ଆରାଧାନା କାମ୍‌ଦାମ୍; ଏନ୍ଦେର୍‌ଗେକା ଆଲାର୍‌ଘି ପାପ୍‌ତି ବାଛାବୁ
         ବାଲାସ୍ ୟାହୁଦୀ ଜାମାର୍‌ସ୍‌ତିନିନ୍ ବାରସ୍। 23 ଲେକିନ୍ ଆ ସାମାୟ ବାରାଲି, ଆକ୍କୁନ୍‌ହି ରାଇ କା ଯେତ୍‌କବାକେନ୍ ସତ୍ତୁ ଭକ୍ତର୍ ପାର୍‌ମେଶ୍ୱାର୍‌ସ୍‌କି
         ଆରାଧାନା, ଆତ୍ମା ଆରୁ ପାର୍‌ମେଶ୍ୱାର୍‌ସ୍‌କି ବାରେ ଏକାଦ୍ ସତ୍ତୁ ଆବନ୍ କାମର୍, ଏନ୍ଦେର୍‌ଗେକା ବାଙ୍ଗ୍‌ସ୍‌
         ତାଙ୍ଘା ଲାଗାନ୍ ଏନ୍ନେନିନ୍ ଆରାଧାନା କାମୁରିନ୍ ଚାହଁଦାସ୍। 24 ପାର୍‌ମେଶ୍ଵାର୍‌ସ୍ ଆତ୍ମାସ୍ ଆରୁ ହୁଦ୍‌ଘିଲାଗାନ୍ ଆସ୍‌କି ଆରାଧାନା କାମ୍‌ନା ବାଲାର୍‌ଗେ ପାର୍‌ମେଶ୍ୱାର୍‌ସ୍‌କି
         ଆତ୍ମା ଆରୁ ପାର୍‌ମେଶ୍ୱାର୍‌ସ୍‌କି ବାରେ ଏକାଦ୍ ସତ୍ତୁ ଆସ୍‌କି ଆରାଧାନା କାମା ଖାତ୍‌ରୋ।”25 ଆ ଆଲିଦ୍ ଯୀଶୁସିନ୍ ତେଙ୍ଗିୟାଦ୍, “ଏନ୍ ଆହାଲେନ୍ କା ମାସିହ୍ ଏକାସିନ୍‌କା ଖ୍ରୀସ୍ତ୍‌ ବାନାଏ ବାର୍‌ନାବାଲା
         ରାଦାସ୍; ଆରୁ ଯେତ୍‌କବାକେନ୍ ଆସ୍ ବାରସ୍ ତା ଆସ୍ ଜାମାକିଛି ଏମାନ୍ ତେଙ୍ଗସ୍।” 26 ଯୀଶୁସ୍ ଆ ଆଲିନ୍ ତେଙ୍ଗିୟାସ୍, “ଏନିନ୍ ଖ୍ରୀସ୍ତ୍ ଏକାନ୍ କା ନିଙ୍ଘାଗାନେ କାଚ୍ଚନେଖ୍‌ରାଲ୍‌ଦାନ୍।”ଚେଲାଜାମାର୍‌ଘି କିର୍‌ନା27 ଏନ୍ନେ ତେଙ୍ଗାଲିୟାସିନ୍ କା ଯୀଶୁସ୍‌କି ଚେଲାର୍ ବାର୍‌ଚାର୍ କେରାର୍, ଆରୁ ଆବ୍ଡ଼ାର୍ ଇବନ୍ ଏରିକିରି
         ଆଚ୍‌ମିତ୍ ମାନ୍‌ଚାର୍ କେରାର୍ କା ଆସ୍ ଅଣ୍ଟା ଆଲିଗାନେ କାଚ୍‌ନେଖ୍‌ରାଲ୍‌ଦାସ୍; ହାଲେହି ନେଦ୍‌ହି
         ଆସିନ୍ ମା ମେନ୍‌ଚାର୍ କା, “ନିମ୍ ଏନ୍ଦେର୍ ଚାହଁଦାର୍? ଆରୁ ଇଦ୍‌ଘିଗାନେ ଏନ୍ଦେର୍‌ଗେ କାଚ୍‌ନେଖ୍‌ରାଲ୍‌ଦାର୍?”
         28 ଆଙ୍ଗେନ୍ ଆ ଆଲିଦ୍ ତାଙ୍ଘାଏ ଭାଣ୍ଡାନ୍ ଆମ୍ଵିକିରି ସହର୍‌ଗେ ବୁଙ୍ଗାକେରା, ଆରୁ ଆଲାରିନ୍ ତେଙ୍ଗାଗେ
         ଲାଗ୍ଗିୟା, 29 “ବାରା ଆରୁ ଅଣ୍ଟା ଆଲାସିନ୍ ଏରା, ଏକାସ୍ କା ଏନ୍ ଯେତ୍‌କୋଭି କାମ୍‌ଚ୍‌କିନ୍‌ଚେନ୍, ଆବ୍ଡ଼ା ଜାମାନ୍
         ଏଙ୍ଗାନ୍ ତେଙ୍ଗେଇଚାସ୍। ଇସ୍ ଖ୍ରୀସ୍ତ୍‌ତା ମାଲ୍‌ଦାସ୍?” 30 ଆଙ୍ଗେନ୍ ଆଲାର୍ ସହର୍‌ତି ଉର୍‌ଖିକିରି ଆସ୍‌କି ଚାହାଗେ ବାରାଗେ ଲାଗ୍ଗିୟାର୍।31 ହତ୍‌କବାକେନ୍ ଆସ୍‌କି ଚେଲାର୍ ଯୀଶୁସ୍‌ସିନ୍ ଆର୍‌ଜୀବିନ୍ତି କାମାଗେ ଲାଗ୍ଗିୟାର୍, “ହେ ଗୁରୁ, ଏନ୍ଦ୍ରିନ୍
         ଅନା ମହା।” 32 ଲେକିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏଙ୍ଘାସାନ୍ ଅନାମହାଗେ ଏନ୍ନେ ଅନ୍ନାମହ୍‌ନା ରାଇ ଏକାନ୍
         କା ନିମ୍ ବାଲ୍‌ଦାରିନ୍।” 33 ଆଙ୍ଗେନ୍ ଚେଲାଜାମାର୍ ତାମ୍‌ତାମ୍ କାଚ୍‌ନେଖ୍‌ରା ଲାଗ୍ଗିୟାର୍, “ନେଦିନ୍ ଆସ୍‌କେ ଏନ୍ଦ୍ରିନ୍ ଅନାମହାଗେ
         ଅନ୍ଦ୍ରେ ଚିଚ୍ଚକାନାଏ କାଁଏ?” 34 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏଙ୍ଘା ଅନ୍ନାମହ୍‌ନାଦ୍ ଇଦ୍ କା ଏକାସ୍ ଏଙ୍ଗାନ୍ ତାଏକାଦାସ୍
         ଆସ୍‌କି ଇଚ୍ଛା ଲେଖା କାମ୍‌ନାଦ୍ ଆରୁ ଏକା ନାଲ୍‌ଖୁନ୍ ଏଙ୍ଗାଗେ ସୋଁପାକେର୍‌କିଚି ଆବନ୍ ପୁରା କାମ୍‌ନାଦ୍।
         35 ନିମ୍ ଏନ୍ନେ ମା ତେଙ୍ଗ୍‌ଦାର୍ କାଁଏ, ‘ହୟାଗେ ଆରୁହି ଚାର୍ ମାହିନା ବାକି ରାଇ।’ ଲେକିନ୍ ଏନ୍ ନିମାନ୍
         ତେଙ୍ଗାଲ୍‌ଦାନ୍ କା ବାନେକିରି ଆଲାରିନ୍ ଏରା ଏକାର୍ ହାଲ୍ଲୁ ଲେଖା ରାନାଏ ଆବ୍ଡ଼ାର୍ ଏଙ୍ଘା ମିଆଁ
         ବିଶ୍ୱାସ୍ କାମାଗେ ତିଆର୍ ରାନାଏ ଏସ୍‌କେ ଫସଲ୍ ହୟାଗେ ପାଞ୍ଜାକେର୍‌କିଚି। 36 ହୟୁର୍‌ଗେ ମଜ୍‌ରୀ ହାଖ୍ଖରି ଆରୁ ଆଲାରିନ୍ ସବୁଦିନ୍‌ତା ଜୀବନ୍‌ନୁ ଅନ୍ଦର୍‌ନାଦିନ୍ ଆବ୍ଡ଼ାର୍‌ଘି
         ଫସଲ୍ ଠୁଡ଼ିୟାନାଦ୍, ତାକା ଚାହୁସ୍ ଆରୁ ହୟୁସ୍ ଦୁହି ଲୋକ୍ ମେଶ୍ରିକିରି ଖୁସୀ ମାନାବର୍। 37 ଏନ୍ନେନ୍ ଅସଲ୍‌ନୁ: ‘ଅଣ୍ଟା ଆଲାସ୍ ଚାହ୍‌ଦାସ୍ ଆରୁ ଦୁସ୍‌ରା ଆଲାସ୍ ହଏଦାସ୍।’ 38 + ନିମ୍ ଏକା ଫସଲ୍‌ଘି ଲାଗାନ୍ ମେହ୍‌ନତ୍ ମାଲ୍ଲା କାମୁର୍: ଆବନ୍ ହୟାଗେ ଏନ୍ ନିମାନ୍ ତାଇୟାଲ୍‌ଦାନ୍।
         ଦୁସ୍‌ରାର୍ ମେହ୍‌ନତ୍ କାମ୍‌ଚ୍‌କାନାଏ ଆରୁ ନିମ୍ ଆବ୍ଡ଼ାର୍‌ଘି ମେହ୍‌ନତ୍‌ଘି ଫଲ୍ ହାଖ୍ଖାଲ୍‌ଦାର୍।”ସାମାରୀ ଆଲାର୍ ଯୀଶୁସ୍‌କି ମିଆଁ ବିଶ୍ଵାସ୍ କାମାଲ୍‌ନାଏ39 ଆ ସହର୍‌ତା ଢେର୍ ସାମାରୀ ଆଲାର୍ ଆ ଆଲିଘି ତେଙ୍କାତି ଯୀଶୁସ୍‌କି ମିଆଁ ବିଶ୍ଵାସ୍ କାମ୍‌ଚାର୍; ଏନ୍ଦେର୍‌ଗେକା
         ଆଦ୍ ଏନ୍ନେ ସାକ୍ଷୀ ଚିଚ୍ଚକିଚା: “ଏନ୍ ଏକାନ୍-ଏକାନ୍ କାମ୍‌ଚ୍‌କିନ୍‌ଚେନ୍ ଆବ୍ଡ଼ା ଜାମାନ୍ ଆସ୍ ଏଙ୍ଗାନ୍
         ତେଙ୍ଗେଇଚାସ୍।” 40 ଇଦ୍‌ଘିଲାଗାନ୍ ଆ ସାମାରୀ ଆଲାର୍ ଯୀଶୁସ୍‌କି ଚାହାଗେ ବାରିକିରି ଆବ୍ଡ଼ାର୍ ଗାନେ ରାଗେ ଆର୍‌ଜୀବିନ୍ତି
         କାମ୍‌ଚାର୍, ଆଙ୍ଗେନ୍ ଆସ୍ ଆସାନ୍ ଦୁଇ ଦିନ୍ ରାଚାସ୍‌କେରାସ୍। 41 ଆରୁ ଯୀଶୁସ୍‌କି ବଚନ୍ ମେନିକିରି ଆରୁହି ଢେର୍ ଆଲାର୍ ଆସ୍‌କି ମିଆଁ ବିଶ୍ଵାସ୍ କାମ୍‌ଚାର୍। 42 ଆରୁ ଆବ୍ଡ଼ାର୍ ଆ ଆଲିନ୍ ତେଙ୍ଗିୟାର୍, “ଆକ୍କୁନ୍ ଏମ୍ ନିଙ୍ଘାଏ ତେଙ୍କାତି ଖାଲି ବିଶ୍ଵାସ୍ ମା କାମ୍‌ଦାମ୍;
         ଏନ୍ଦେର୍‌ଗେକା ଏମ୍ ନିଜେ ମେନ୍‌ଚ୍‌କାଦାମ୍। ଆରୁ ଏମ୍ ଆହ୍‌ଦାମ୍ କା ଅସଲ୍‌ନୁ ଇସିନ୍ ଦୁନିଆଁନ୍ତା
         ଆଲାରିନ୍ ତାହ୍ମା ପାପ୍‌ତି ବାଛାବୁ ଆଲାସ୍।”43 ସାମାରୀ ଆଲାର୍ ଗାନେ ଦୁଇ ଦିନ୍ ରାଚ୍‌କା ପାଛ୍‌ଲି ଯୀଶୁସ୍ ଆରୁ ତାଙ୍ଘା ଚେଲାର୍ ଆସ୍‌ତି ଉର୍‌ଖିକିରି
         ଗାଲିଲୀ ପ୍ରଦେଶ୍ କେରାର୍, 44 ଏନ୍ଦେର୍‌ଗେକା ଯୀଶୁସ୍ ଖୁଦ୍‌ନିଜେ ତେଙ୍କାଚାସ୍ କା ନାବୀର୍ ନିଜର୍ ସହର୍‌ନୁ ମାଇନ୍ ମା ହାଖ୍ଖନାଏ।
         45 ଯେତ୍‌କବାକେନ୍ ଯୀଶୁସ୍ ଗାଲିଲୀଗେ ବାର୍‌ଚାସ୍, ତା ଗାଲିଲୀନ୍ତା ଆଲାର୍ ଖୁସୀତି ଆସ୍‌ଗାନେ ସ୍ୱାଗାତ୍
         କାମ୍‌ଚାର୍; ଏନ୍ଦେର୍‌ଗେକା ଯେତ୍‌କ ନାଲ୍‌ଖୁ ଆସ୍ ଯେରୁଶାଲେମ୍‌ନୁ ପରବ୍‌ଘି ସାମାୟନୁ କାମ୍‌ଚ୍‌କାଚାସ୍,
         ଆ ଜାମାନ୍ ଆବ୍ଡ଼ାର୍ ଏର୍‌କାଚାର୍, ଏନ୍ଦେର୍‌ଗେକା ଆବ୍ଡ଼ା ଆଲାର୍‌ହି ପରବ୍‌ନୁ କେର୍‌କାଚାର୍।ପଲ୍‌ଟନ୍‌ଜାମାର୍‌ଘି ଅଧିକାରିସ୍‌କି ହାଦ୍ଦୁସିନ୍ ଯୀଶୁସ୍ ବାନେ କାମାଲ୍‌ଦାସ୍46 ଆନ୍ତିନ୍ ଯୀଶୁସ୍ ଆରୁଅହନ୍ ଗାଲିଲୀନ୍ତା କାନା ସହର୍‌ଗେ କେରାସ୍, ଏକାସାନ୍ କା ଆସ୍ ଆମ୍ମୁବନ୍ ଅଙ୍ଗୁର୍
         ରାସେ ବାନାବାଚ୍‌କାଚାସ୍। ରାଜାସ୍‌କି ଅଣ୍ଟା ସିପାହୀସ୍ ରାଚାସ୍ ଆସ୍ କାଫାର୍‌ନାହୁମ୍ ସହର୍‌ନୁ ରାଲିୟାସ୍।
         ଆସ୍‌କି ହାଦ୍ଦୁସ୍ ମୁରୁକ୍ ବେମାର୍ ରାଚାସ୍। 47 ଆସ୍ ଇବନ୍ ମେନିକିରିକା ଯୀଶୁସ୍ ୟାହୁଦୀଆନ୍ତି ଗାଲିଲୀଗେ ବାର୍‌ଚ୍‌କାଦାସ୍, ତା ଆସ୍ ଯୀଶୁସ୍‌କି ଚାହାଗେ
         ବାର୍‌ଚାସ୍ ଆରୁ ଆସ୍ କାଫାର୍‌ନାହୁମ୍ କାଇକିରି ଏସ୍‌କେ ତାଙ୍ଘା ହାଦ୍ଦୁସିନ୍ ବାନେ କାମ ଚିୟସ୍, ହୁଦ୍‌ଘିଲାଗାନ୍
         ଯୀଶୁସିନ୍ ଆର୍‌ଜୀବିନ୍ତି କାମାଗେ ଲାଗ୍ଗିୟାସ୍, ଏନ୍ଦେର୍‌ଗେକା ଆସ୍‌କି ହାଦ୍ଦୁସ୍ ଖିନା ଲେଖା ମାନ୍‌ଚାସ୍
         କେର୍‌କାଚାସ୍। 48 ଯୀଶୁସ୍ ଆସିନ୍ ତେଙ୍ଗିୟାସ୍, “ଯେତ୍‌କତକ୍ ନିମ୍ ଚିହ୍ନା ଆରୁ ଅଦ୍‌ଭୁତ୍ ନାଲ୍‌ଖୁନ୍ ମା ଏରର୍ ହତ୍‌କତକ୍
         ଏଙ୍ଘା ମିଆଁ ବିଶ୍ଵାସ୍ ମା କାମ୍‌ଦାର୍।” 49 ପଲ୍‌ଟନ୍‌ଜାମାର୍‌ଘି ମୁଖ୍ୟାସ୍ ଯୀଶୁସିନ୍ ତେଙ୍ଗିୟାସ୍, “ହେ ପ୍ରାଭୁ, ଏଙ୍ଘାଏ ହାଦ୍ଦୁସ୍‌କି ଖିନାଘି
         ଆଘ୍‌ଲି ଗୁଚା।” 50 ଯୀଶୁସ୍ ଆସିନ୍ ତେଙ୍ଗିୟାସ୍, “କାଲା, ନିଙ୍ଘାଏ ହାଦ୍ଦୁସ୍ ବାନେ ମାନ୍‌ଚାସ୍ କେରାସ୍।” ଆ ପଲ୍‌ଟନ୍‌ସ୍
         ଯୀଶୁସ୍‌କି ତେଙ୍କା କାତ୍‌ଥାନ୍ ବିଶ୍ୱାସ୍ କାମିକିରି ବୁଙ୍ଗିୟାସ୍ କେରାସ୍। 51 ନାନ୍ନୁ ଉଲ୍ଲା ଆସ୍ ପାବୁନୁନିନ୍ ରାଚାସିନ୍‌କା ଆସ୍‌କି ଗୁତ୍ତିୟାର୍ ଆସ୍‌ଗାନେ ଭେଁଟ୍ ମାନ୍‌ଚାର୍
         ଆରୁ ତେଙ୍ଗିୟାର୍, “ନିହ୍ମାଏ ହାଦ୍ଦୁସ୍ ବାନେ ମାନ୍‌ଚାସ୍ କେରାସ୍।” 52 ପଲ୍‌ଟନ୍‌ଜାମାର୍‌ଘି ମୁଖ୍ୟାସ୍ ତାଙ୍ଘା ଗୁତ୍ତିୟାରିନ୍ ମେନ୍‌ଚାସ୍, “ଏକା ବାକେନ୍ ଆସ୍ ବାନେ ମାନ୍‌ଚାସ୍?”
         ଆବ୍ଡ଼ାର୍ ଆସିନ୍ ତେଙ୍ଗିୟାର୍, “ଚେରୋ ଆଡ଼୍‌ତି ବିଡ଼ିନ୍ତା ଏକ୍ ବାଜେଗେ ଆସ୍‌କି ନାଣି ଛାଡ଼୍‌ଚା
         କେରା।” 53 ଆଙ୍ଗେନ୍ ଆ ହାଦ୍ଦୁସ୍‌କି ତାମ୍ବାସ୍ ଆଖ୍ୟାସ୍ କେରାସ୍ କା ଇଦ୍ ଆ ସାମାୟନୁ ମାନ୍‌ଚା ଯେତ୍‌କବାକେନ୍
         ଯୀଶୁସ୍ ଆସିନ୍ ତେଙ୍ଗିୟାସ୍, “ନିଙ୍ଘାଏ ହାଦ୍ଦୁସ୍ ବାନେ ମାନ୍‌ଚାସ୍ କେରାସ୍।” ଆରୁ ଆସ୍ ଆରୁ ଆସ୍‌କି
         ଆଡ଼୍‌ପାନ୍ତାର୍ ଜାମାର୍ ଯୀଶୁସ୍‌କି ମିଆଁ ବିଶ୍ଵାସ୍ କାମ୍‌ଚାର୍। 54 ଇଦ୍ ଦୁସ୍‌ରା ଅଦ୍‌ଭୁତ୍ ନାଲ୍‌ଖୁ ରାଚା ଏକାନ୍ କା ଯୀଶୁସ୍ ୟାହୁଦୀଆନ୍ତି ଗାଲିଲୀନୁ ବାରିକିରି କାମ୍‌ଚାସ୍।
         
            
               	ହଏନା ବାଲାର୍ ଚେଲାର୍ ଆରୁ ଚାହ୍‌ନା ବାଲାର୍ ନିୟମ୍, ନାବୀର୍। 

ଯୀଶୁସ୍ ପୋଖ୍‌ରା ଖାଁଣିନୁ ଅଣ୍ଟା ବେହ୍ମରିୟାସିନ୍ ବାନେ କାମାଲ୍‌ଦାସ୍51 ଆ ସାମାୟଘି ପାଛ୍‌ଲି ଯୀଶୁସ୍ ୟାହୁଦୀ ଜାମାର୍‌ଘି ଅଣ୍ଟା ପରବ୍ ମାନାବାଗେ ଯେରୁଶାଲେମ୍‌ଗେ କେରାସ୍।
         2 ଯେରୁଶାଲେମ୍‌ନୁ +ଭେଡ଼ି ନାମେଘି ଫାଟକ୍ ଚାହାନୁ ଅଣ୍ଟା ପୋଖ୍‌ରା ରାଇଦ୍, ଇବ୍ରାନୀ ଭାଷାନୁ ଇବନ୍ ବେଥେସ୍‌ଦା ବାନାଏ;
         ଆରୁ ଆଦ୍‌ଘି ପାଞ୍ଚେଟା ମଣ୍ଡପ୍ ରାଇଦ୍। 3 ଇନ୍ନୁ ବହୁତ୍ ରୋଗୀର୍ କାଁଣାର୍, ଲେଙ୍ଗ୍‌ଡ଼ାର୍, ଆରୁ ଏକ୍ଆଙ୍ଗିୟା ବେହ୍ମରିୟାର୍ ଆମ୍ମୁଘି ହାଲ୍‌କାରାନାଘି
         ଆଶ୍ରାନୁ ଆସାନ୍ ହୋଖାଲିୟାର୍। 4 (ଏନ୍ଦେର୍‌ଗେକା ଏକା-ଏକା ବାକେନ୍ ପ୍ରାଭୁସ୍‌କି ଦୂଁତ୍ ଏତ୍ତିକିରି ଆମ୍ମୁବନ୍ ହାଲ୍‌କାଲିୟାଦ୍, ଆରୁ
         ଆମ୍ମୁ ହାଲ୍‌କାରାତ୍ରି ଆଙ୍ଗେନିନ୍ ଏକା ବେହ୍ମେରିୟାର୍ ଆମ୍ମୁନୁ କରାଲିୟାର୍ ଆବ୍ଡ଼ାର୍ ଚାହେ ଏନ୍ଦ୍ରିନ୍
         ବେହ୍ମରିୟା ରାଚ୍‌କୁନ୍‌ହି ବାନେ ମାନାକାଲିୟାର୍)। 5 ଆସାନ୍ ଅଣ୍ଟା ଆଲାସ୍ ରାଚାସ୍, ଏକାସ୍ କା ଅଠ୍‌ତିରୀଶ୍ ବଛର୍‌ତି ବେମାର୍ ରାଚାସ୍। 6 ଯୀଶୁସ୍ ଆସିନ୍ ଆସାନ୍ ରାନାନ୍ ଏରିୟାସ୍ ଆରୁ ଢେର୍ ଉଲ୍‌ତା ବେହ୍ମରିୟାସ୍ ବୁଲି ଆଖ୍ଖାସ୍ ଆରୁ ଆସିନ୍
         ମେନ୍‌ଚାସ୍, “ନିନ୍ ବାନେ ମାନାଗେ ଚାହାଁଲ୍‌ଦାଏ କାଁଏ?” 7 ଆ ବେହ୍ମରିୟାସ୍ ଆସିନ୍ ଉତ୍ତର୍ ଚିଚ୍ଚାସ୍, “ହେ ଗୁରୁ, ଆମ୍ମୁ ହାଲ୍‌କାରାନା ବାକେନ୍ ଏଙ୍ଗାନ୍ ପୋଖ୍‌ରା
         ଉଲା ହୁଆଗେ ଏଙ୍ଘାଏ ନେଦ୍‌ହି ମାଲ୍‌କାରିନ୍; ଆରୁ ଏଙ୍ଘା ଆଣ୍‌ସ୍‌ନାଘି ଆଘ୍‌ଲି ଆରୁ ଅର୍‌ତୁସ୍ ଏଙ୍ଘା
         ଆଘ୍‌ଲି କର୍‌ଦାସ୍ କାଦାସ୍।” 8 ଯୀଶୁସ୍ ଆସିନ୍ ତେଙ୍ଗିୟାସ୍, “ଉସ୍‌କାରା ଆରୁ ନିଙ୍ଘା ପିଟ୍‌ରି ଉଠାବା ଆରୁ ଏକା।” 9 ହୁଙ୍ଗେନିନ୍ ଆ ଆଲାସ୍ ବାନେ ମାନ୍‌ଚାସ୍ କେରାସ୍, ଆରୁ ତାଙ୍ଘା ପିଟ୍‌ରି ଉଠାବିକିରି ଏକାଗେ ଲାଗ୍ଗିୟାସ୍।10 ହୁ ଉଲ୍ଲାନୁ ଆରାମ୍ ଉଲ୍ଲାଦ୍ ରାଚାଦ୍। ହୁଦ୍‌ଘିଲାଗାନ୍ ୟାହୁଦୀ ଆଲାର୍‌ଘି ନିୟମ୍‌ବନ୍ ଜାମାର୍ ଆ
         ବାନେ ମାନ୍‌ଚ୍‌କା ଆଲାସ୍‌ସିନ୍ ତେଙ୍ଗିୟାର୍, “ଇନ୍ନା ଆରାମ୍ ଉଲ୍ଲାଦ୍ ଆରୁ ଇନ୍ନାନ୍‌ତା ଉଲ୍ଲାନୁ
         ନିଙ୍ଗାଗେ ପିଟ୍‌ରି ଉଠାବାଇକିରି ମା ଏକ୍‌ନା କାତ୍‌ଥା। ଏନ୍ଦେର୍‌ଗେକା ଇଦ୍ ନାହ୍ମା ୟାହୁଦୀ ନିୟମ୍‌ଘି
         ବିରୁଦ୍ଧ।” 11 ଲେକିନ୍ ଆସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ଏକାସ୍ ଏଙ୍ଗାନ୍ ବାନେ କାମ୍‌ଚାସ୍, ଆସିନ୍ ଏଙ୍ଗାନ୍
         ତେଙ୍ଗିୟାସ୍ କା, ‘ନିଙ୍ଘା ପିଟ୍‌ରି ଉଠାବିକିରି ଏକା’।” 12 ଆବ୍ଡ଼ାର୍ ଆସିନ୍ ମେନ୍‌ଚାର୍, “ଏକା ଆ ଆଲାସ୍, ଏକାସ୍ କା ନିଙ୍ଗାନ୍ ‘ପିଟ୍‌ରି ଉଠାବିକିରି, କାଲା
         ବୁଲି ତେଙ୍ଗିୟାସ୍’?” 13 ଲେକିନ୍ ଆସ୍ ନେଦ୍ ଆବନ୍ ଆ ବାନେ ମାନ୍‌ଚ୍‌କା ଆଲାସ୍ ବାଲ୍ଲକାଚାସ୍, କା ତାଙ୍ଗାନ୍ ନେଦ୍ ବାନେ କାମ୍‌ଚ୍‌କାଚାର୍
         ଏନ୍ଦେର୍‌ଗେକା ଆସାନ୍ ମୁରୁକ୍ ଭିଡ଼୍ ରାଚାର୍, ହୁଦ୍‌ଘିଲାଗାନ୍ ଯୀଶୁସ୍ ଆସ୍‌ତି କାଟେ ପାଖିୟା ରାଚ୍‌କାଚାସ୍।
         14 ଇଦ୍‌ଘି ପାଛ୍‌ଲି ଯୀଶୁସ୍ ଆସିନ୍ ମନ୍ଦିର୍‌ନୁ ଭେଁଟ୍ ମାନ୍‌ଚାସ୍ ଆରୁ ଆସିନ୍ ତେଙ୍ଗିୟାସ୍, “ମେନା,
         ନିନ୍ ବାନେ ମାନ୍‌ଚ୍‌କାଏ କେର୍‌କାଦାଏ: ଏକାସାନ୍ ଏନ୍ନେ ମା ମାନ୍ନାଦ୍ କା ନିଙ୍ଗାଗେ ଇଦ୍‌ଘିନ୍ତି
         ଆରୁହି ବାଗ୍ଗେ ଦୁଃଖୁ ସାହା ଖାତ୍‌ରୋ ଇଦ୍‌ଘିଲାଗାନ୍ ନିମ୍ ଆରୁ ପାପ୍ ଆମ୍‌କେ କାମା।” 15 ଆ ଆଲାସ୍ କାଇକିରି ୟାହୁଦୀ ଆଲାରିନ୍ ତେଙ୍ଗିୟାସ୍ କା ଏକାସ୍ ଏଙ୍ଗାନ୍ ବାନେ କାମ୍‌ଚାସ୍ ଆସ୍ ଯୀଶୁସ୍।
         16 ଯୀଶୁସ୍ ଆରାମ୍‌ଘି ଦିନ୍‌ନୁ ଏନ୍ନେ ନାଲଖୁ କାମାଲାସ୍ ଇଦ୍‌ଘିଲାଗାନ୍ ୟାହୁଦୀ ଆଲାର୍ ସାତାବାଗେ ଲାଗ୍ଗିୟାର୍।
         17 ଯୀଶୁସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ଏଙ୍ଘା ବାଙ୍ଗ୍‌ସ୍‌, ଆକ୍କୁନ୍‌ତକ୍ ନାଲ୍‌ଖୁ କାମାଲ୍‌ଦାସ୍
         ଆରୁ ଏନ୍‌ହି କାମାଲ୍‌ଦାନ୍।” 18 ଆକ୍କୁନ୍ ୟାହୁଦୀ ଆଲାର୍ ଆସିନ୍ ପିଟାଗେ ଏସ୍‌କ୍ରିନ୍‌ଭି ଆରୁହି ମଜ୍‌ବୁତ୍ ମାନ୍‌ଚାର୍ କେରାର୍, ଏନ୍ଦେର୍‌ଗେକା
         ଆସ୍ ନା ତା ଆରାମ୍ ଉଲ୍ଲାନ୍ତା ନିୟମ୍‌ବନ୍ ତୋଡ଼ିୟାସ୍, ପାର୍‌ମେଶ୍ୱାର୍‌ସିନ୍ ନିଜର୍ ବାଙ୍ଗ୍‌ସିନ୍
         ତେଙ୍ଗିକିରି ଆସ୍‌କି ବାରାବୁରି ମାନାଗେ ଦାବି କାମାଲିୟାସ୍।ଖ୍ରୀସ୍ତ୍‌ସ୍‌କି ହକ୍19 ଯୀଶୁସ୍ ଆବ୍ଡ଼ାରିନ୍ ଏନ୍ନେ ଉତ୍ତର୍ ଚିଚ୍ଚାସ୍, “ଏନ୍ ନିମାନ୍ ସତ୍ତୁ-ସତ୍ତୁ ତେଙ୍ଗାଲ୍‌ଦାନ୍, କା
         ଏନ୍ ଖୁଦ୍‌ନିଜେ ଏନ୍ଦେର୍‌ହି କାମା ପଲ୍ଲଦାନିନ୍। ଏନ୍ ଖାଲି ଆ ନାଲ୍‌ଖୁବନ୍ କାମ୍‌ଦାନ୍ ଏକାନ୍ କା
         ବାଙ୍ଗ୍‌ସ୍‌କି କାମ୍‌ନା ନାଲ୍‌ଖୁବନ୍ ଏର୍‌ଦାନ୍। ବାଙ୍ଗ୍‌ସ୍‌ ଏକା-ଏକା ନାଲ୍‌ଖୁନ୍ କାମ୍‌ଦାସ୍ ଆବନ୍
         ଏନ୍‌ହି ଆନ୍ନେନ୍ କାମ୍‌ଦାନ୍। 20 ଏନ୍ ଇଦ୍‌ଘିସ୍ତିହି ଆରୁ ବାଡ଼୍‌କା ବାଡ଼୍‌କା ନାଲ୍‌ଖୁ ଏଦନ୍। ହତ୍‌କବାକେନ୍ ନିମ୍ ଆଚ୍‌ମିତ୍ ମାନ୍‌ଚ୍‌କାର୍।
         ଏନ୍ଦେର୍‌ଗେକା ବାଙ୍ଗ୍‌ସ୍‌ ଏଙ୍ଗାନ୍ ବାନେ ହାଖ୍ଖଦାସ୍, ଏନ୍ ଏନ୍ଦେର୍-ଏନ୍ଦେର୍ କାମ୍‌ଦାନ୍, ଆବନ୍
         ଆସିନ୍ ଏର୍‌ଦାନ୍। 21 ଏସ୍‌କେ କା ବାଙ୍ଗ୍‌ସ୍‌ କେଚ୍ଚକା ଆଲାରିନ୍ ଉଠାବାଦାସ୍ ଆରୁ ଉଜ୍ଜତାଦାସ୍, ହନ୍ନେନ୍ ଏନ୍‌ହି ନେକାନ୍
         ଚାହଁଦାନ୍ ଆବ୍ଡ଼ାରିନ୍ ଉଜ୍ଜତନ୍। 22 ଲେକିନ୍ ନ୍ୟାୟ କାମ୍‌ନାଘି ଜାମା ହକ୍ ଏଙ୍ଗାଗେ ସୋଁପ୍‌ଚେଇଚ୍‌କାଦାସ୍, ଆରୁ ବାଙ୍ଗ୍‌ସ୍‌ ନେଖାଏହି
         ନ୍ୟାୟ ମା କାମ୍‌ଦାସ୍। 23 ଏକାର୍ ହାଦ୍ଦୁସ୍‌କି ମାଇନ୍ ମା କାମ୍‌ନାଏ, ଆବ୍ଡ଼ାର୍ ଆସ୍‌କି ତାଏକା ବାଙ୍ଗ୍‌ସିନ୍‌ହି ମାଇନ୍ ମା
         କାମ୍‌ନାଏ। ଏସ୍‌କେ କା ଜାମା ଆଲାର୍ ବାଙ୍ଗ୍‌ସିନ୍ ମାଇନ୍ କାମ୍‌ନାଏ, ହନ୍ନେନ୍ ଏଙ୍ଗାନ୍‌ହି ମାଇନ୍
         କାମର୍। 24 ଏନ୍ ନିମାରିନ୍ ସତ୍ତୁ-ସତ୍ତୁ ତେଙ୍ଗାଦାନ୍ କା ଏକାର୍ ଏଙ୍ଘା ବଚନ୍‌ବନ୍ ମେନ୍ନାଏ ଆରୁ ଏଙ୍ଘାଏ ତାଏନାବାଲାସ୍‌କି
         ମିଆଁ ବିଶ୍ୱାସ୍ କାମ୍‌ନାଏ ଆବ୍ଡ଼ାରିନ୍ ଦୋଷୀ ମା ଠାହ୍‌ରସ୍, ଲେକିନ୍ ଆସିନ୍ ମରନ୍‌ତି ଅଥ୍‌ରିକିରି
         ସବୁଦିନ୍‌ତା ଜୀବନ୍‌ନୁ କର୍‌ତସ୍।”25 “ଏନ୍ ନିମାନ୍ ସତ୍ତୁ-ସତ୍ତୁ ତେଙ୍ଗାଲ୍‌ଦାନ୍ କା ଏନ୍ନେ ସାମାୟ ବାରାଲିଦ୍, ଆକ୍କୁନ୍‌ହି ରାଇଦ୍, ଯେତ୍‌କବାକେନ୍
         କେଚ୍ଚକା ଆଲାର୍ ପାର୍‌ମେଶ୍ଵାର୍‌ସ୍‌କି, ଏଙ୍ଘା ଶବଦ୍ ମେନ୍ନାଏ ଆରୁ ଏକାର୍ ମେନର୍ ଆବ୍ଡ଼ାର୍ ଉଜ୍ଜର୍।
         26 ଏନ୍ଦେର୍‌ଗେକା ଜୀବନ୍ ଚିନାବାଲା ବାଙ୍ଗ୍‌ସ୍‌, ଆସ୍ ଏଙ୍ଗାଗେହି ଜୀବନ୍ ଚିନାଘି ହକ୍ ଚିଚ୍‌କାଦାସ୍।
         27 ଆରୁ ଆସ୍ ମୁନୁଷ୍‌ ହାଦ୍ଦୁସ୍ ହୁଦ୍‌ଘିଲାଗାନ୍ ଆସ୍‌କେ ନ୍ୟାୟ କାମାଗେ ହକ୍ ଚିଚ୍‌କାଦାସ୍। 28 ଇଦ୍‌ଘିଲାଗାନ୍ ଆଚ୍‌ମିତ୍ ଆମାମାନା; ଏନ୍ଦେର୍‌ଗେକା ଏନ୍ନେ ସାମାୟ ବାରାଲିଦ୍ କା ଯେତ୍‌କ ଲୋକ୍ ମାସ୍‌ଣାନୁ
         ରାନାଏ ଆବ୍ଡ଼ାର୍ ଆସ୍‌କି ଶବଦ୍ ମେନିକିରି ମାସ୍‌ଣାତି ଉର୍‌ଖର୍ ବାରର୍। 29 ଏକାର୍ ବାନେ ନାଲ୍‌ଖୁ କାମ୍‌ଚ୍‌କାନାଏ ଆବ୍ଡ଼ାର୍ ସବୁଦିନ୍‌ତା ଜୀବନ୍‌ଘି ଲାଗାନ୍ ଆରୁଅହନ୍ ଉଜ୍ଜର୍
         ଆରୁ ଏକାର୍ ଖାରାପ୍ ନାଲଖୁ କାମ୍‌ଚ୍‌କାନାଏ, ଆବ୍ଡ଼ାର୍ ଦଣ୍ତ୍‌ଘି ଲାଗାନ୍ ଆରୁଅହନ୍ ଉଜ୍ଜର୍।”ଯୀଶୁସ୍‌କି ସାକ୍ଷୀ30 “ଏନ୍ ନିଜେ ଏନ୍ଦେର୍‌ହି କାମା ପଲ୍ଲଦାନ୍; ଏଙ୍ଘା ବାଙ୍ଗ୍‌ସ୍‌ ଏକାନ୍ ତେଙ୍ଗ୍‌ଦାସ୍ ଆବନ୍ ମେନିକିରି
         ଏନ୍ ଆଲାର୍‌ଗେ ନ୍ୟାୟ କାମ୍‌ଦାନ୍, ଏନ୍ଦେର୍‌ଗେକା ଏନ୍ ଏଙ୍ଘା ଇଚ୍ଛା ଲେଖା ମାଲ୍ଲା ଏଙ୍ଘା ତାଇୟୁସ୍‌କି
         ଇଚ୍ଛା ଚାହଁଦାନ୍। 31 ଯଦି ଏନ୍ ନିଜ୍‌କେନିଜ୍ ଏଙ୍ଘା ବାରେ ସାକ୍ଷୀ ଚିଅନ୍ ହାଲେ ତା ଆଲାର୍ ଆବନ୍ ମା ମାନର୍। 32 ଆରୁ ଅର୍‌ତୁସ୍ ରାଦାସ୍ ଏକାସ୍ କା ଏଙ୍ଘା ବାରେନୁ ସାକ୍ଷୀ ଚିଦାସ୍, ଆରୁ ଏନ୍ ଆହ୍‌ଦାନ୍ କା ଏଙ୍ଘା
         ବାରେନୁ ଆସ୍ ଏକା ସାକ୍ଷୀ ଚିଦାସ୍ ଆସ୍ ସତ୍ତୁଦ୍। 33 ନିମ୍ ଆଲାରିନ୍ ଯୋହାନ୍‌ସ୍‌କି ଚାହାଗେ ମେନାଗେ ତାଏକାର୍ ଆରୁ ଆସ୍ ସତ୍ତୁଘି ବାରେନୁ ସାକ୍ଷୀ ଚିଚ୍‌କାଦାସ୍।
         34 ଲେକିନ୍ ଏନ୍ ଏଙ୍ଘା ବାରେନୁ ଆଲାର୍‌ସ୍‌ତି ସାକ୍ଷୀ ମା ଚାହଁଦାନ୍; ହାଲେହି ଯୋହାନ୍‌ସ୍ ସାକ୍ଷୀଘି
         ବାରେନୁ ନିମାନ୍ ଇଦ୍‌ଘିଲାଗାନ୍ ତେଙ୍ଗ୍‌ଦାସ୍ କା ନିମ୍ ଆବନ୍ ମେନିକିରି ମୁକ୍ତି ହାଖ୍ଖା ଅଙ୍ଗର୍।”35 “ଯୋହାନ୍‌ସ୍ ଅଣ୍ଟା ଚାମ୍‌କାରାନା ବିଲ୍ଲୀ ଲେଖା ରାଚାସ୍ ଏକାଦ୍ କା ଲାଘ୍‌ରିଦ୍ ଆରୁ ବିଲ୍ଲୀ ଏଥ୍‌ରିଦ୍
         ଆରୁ ନିମାଗେ କାଟେ ଡେରିଘି ଲାଗାନ୍ ଆସ୍‌କି ବିଲ୍ଲୀନୁ ଖୁସୀ ମାନାଗେ ବାନେ ଲାଗ୍ଗିୟା। 36 ଲେକିନ୍ ଏଙ୍ଘାସାନ୍ ଏକା ସାକ୍ଷୀ ରାଇଦ୍ ଆଦ୍ ଯୋହାନ୍‌ସ୍‌କି ସାକ୍ଷୀନ୍ତି ବାଡ଼୍‌କା ରାଇଦ୍; ଏନ୍ଦେର୍‌ଗେକା
         ବାଙ୍ଗ୍‌ସ୍‌ ଏକା ନାଲ୍‌ଖୁନ୍ ପୁରା କାମାଗେ ଏଙ୍ଗାନ୍ ତେଙ୍କାଦାସ୍ ଆ ନାଲ୍‌ଖୁନ୍ ଏନ୍ କାମାଲ୍‌ଦାନ୍
         ଆରୁ ଇବ୍ଡ଼ା ଜାମା ନାଲ୍‌ଖୁଦ୍ ସାକ୍ଷୀ ଚିୟାଲିଦ୍ କା ବାଙ୍ଗ୍‌ସ୍‌ ଏଙ୍ଗାନ୍ ତାଏକାଦାସ୍। 37 ଆରୁ ବାଙ୍ଗ୍‌ସ୍‌ ଏକାସ୍ ଏଙ୍ଗାନ୍ ତାଏକାଦାସ୍, ଆସ୍ ଏଙ୍ଘା ବାରେନୁ ସାକ୍ଷୀ ଚିଚ୍‌କାଦାସ୍। ଲେକିନ୍
         ନିମ୍ ଏକ୍‌ଲାହି ଆସ୍‌କି ବଚନ୍‌ବନ୍ ମାଲ୍ଲା ମେନୁର୍, ଆରୁ ଆସ୍‌କି ରୂପ୍‌ବନ୍ ମାଲ୍ଲା ଏରୁର୍। 38 ଆରୁ ଆସ୍‌କି ବଚନ୍‌ବନ୍ ନିହ୍ମା ମନ୍‌ନୁ ସ୍ଥିର୍ ମା ଉଇକାର୍, ଏନ୍ଦେର୍‌ଗେକା ଆସ୍ ଏକାସିନ୍ ତାଏକାଦାସ୍
         ଆସ୍‌କି ମିଆଁ ନିମ୍ ବିଶ୍ଵାସ୍ ମା କାମ୍‌ଦାର୍। 39 ନିମ୍ ପାବିତାର୍ ଶାସ୍ତ୍ରବନ୍ ଧିୟାନ୍ କାମ୍‌ଦାର୍, ଏନ୍ଦେର୍‌ଗେକା ନିମ୍ ସୋଚ୍‌ଦାର୍ କା ନିମାଗେ ଆନ୍ନୁ
         ସବୁଦିନ୍‌ତା ଜୀବନ୍ ହାଖ୍ଖରଦ୍; ଲେକିନ୍ ଇ ଜାମାଦ୍ ପାବିତାର୍ ବାରେନୁ ସାକ୍ଷୀ ଚିଇଦ୍; 40 ହାଲେହି ନିମ୍ ସବୁଦିନ୍‌ତା ଜୀବନ୍ ହାଖ୍ଖାଗେ ଏଙ୍ଘା ଚାହାଗେ ବାରା ମା ବେଦ୍ଦଦାର୍।”41 “ଏନ୍ ଆଲାର୍‌ସ୍‌ତି ମାଇନ୍ ମା ଚାହଁଦାନ୍। 42 ଲେକିନ୍ ଏନ୍ ଆହ୍‌ଦାନ୍ କା ନିହ୍ମାଏନୁ ପାର୍‌ମେଶ୍ଵାର୍‌ସ୍‌କି ବାନେ ହାଖ୍ଖନାଦ୍ ମାଲ୍ଲାଦିନ୍। 43 ଏନ୍ ଏଙ୍ଘା ବାଙ୍ଗ୍‌ସ୍‌କି ନାମେତି ବାର୍‌ଚ୍‌କାଦାନ୍ ଲେକିନ୍ ନିମ୍ ଏଙ୍ଗାନ୍ ମା ମାନ୍‌ଚ୍‌କାର୍;
         ଯଦି ଦୁସ୍‌ରା ନେଦିନ୍ ନିଜର୍ ନାମେତି ବାରର୍‌ନେ, ତା ନିମ୍ ଆସିନ୍ ଗ୍ରହନ୍ କାମର୍‌ନେ। 44 ନିମ୍ ଏକ୍ ଦୁସ୍‌ରାର୍‌ସ୍‌ତି ମାଇନ୍ ବେଦ୍ଦଦାର୍ ଆରୁ ଆ ମାଇନ୍ ମା ଚାହଁଦାର୍, ଏକାଦ୍ କା ଅଣ୍ଟା ଖାଲି
         ପାର୍‌ମେଶ୍ୱାର୍‌ସ୍‌ତି ବାରିଦ୍। ତା ନିମ୍ ଏସ୍‌କେ ବିଶ୍ୱାସ୍ କାମର୍?”45 “ଏନ୍ନେ ଆମା ସୋଚା କା ଏନ୍ ବାଙ୍ଗ୍‌ସ୍‌କି ଆଘ୍‌ଲି ନିହ୍ମା ମିଆଁ ଦୋଷ୍ ଲାଗାବନ୍; ଲେକିନ୍ ନିହ୍ମା
         ମିଆଁ ଦୋଷ୍ ଲାଗାବାନାବାଲାସ୍‌ତା ମୁଶା ନାବୀସ୍, ଏକାସ୍‌କି ମିଆଁ ନିମ୍ ଭାର୍‌ଷା ଉଇକାଦାର୍। 46 ଏନ୍ଦେର୍‌ଗେକା ଯଦି ନିମ୍ ପ୍ରକୃତ୍‌ନୁ ମୁଶା ନାବୀସିନ୍ ବିଶ୍ଵାସ୍ କାମର୍‌ନେ, ତା ଏଙ୍ଗାନ୍‌ହି ବିଶ୍ୱାସ୍
         କାମର୍‌ନେ। ଏନ୍ଦେର୍‌ଗେକା ମୁଶାସ୍ ଏଙ୍ଘା ବାରେନୁ ଲେଖ୍‌ଚ୍‌କାଦାସ୍। 47 ଲେକିନ୍ ଯଦି ନିମ୍ ମୁଶାସ୍‌କି ଲେଖ୍‌ଚ୍‌କା କାତ୍‌ଥାନ୍ ବିଶ୍ୱାସ୍ ମା କାମ୍‌ଦାର୍, ତା ଏଙ୍ଘା କାତ୍‌ଥାନ୍
         ଏସ୍‌କେ ବିଶ୍ୱାସ୍ କାମର୍?”
         
            
               	ଭେଡ଼ି ଫାଟକ୍ ଅଣ୍ଟା ଆଡ୍ଡାଘି ନାମେଦ୍: ଯେରୁଶାଲେମ୍ ସହର୍‌ଘି ଚାରିପାଖା ଚାଁଚାଘି ଘେରାରାଚା ଆରୁ
                     ଆନ୍ନୁ ବହୁତ୍ ଫାଟକ୍ ରାଚା। ଜାମା ଫାଟକ୍‌ଘି ନାମେ ରାଚା। ଆରୁ ଭେଡ଼ି ଫାଟକ୍ ଆବ୍ଡ଼ାନ୍ତି ଅଣ୍ଟା
                     ରାଚା। ଇ ଫାଟକ୍‌ଦ୍‌ ଭେଡ଼ି ଆରୁ ଦୁସ୍‌ରା-ଦୁସ୍‌ରା ପଶୁର୍‌ଘି ହାଟ୍ଟେଘି ଚାହାନୁ ରାଚା, ହୁଦ୍‌ଘିଲାଗାନ୍
                     ଭାଏଲ୍ ଆଦ୍‌ଘି ନାମେ ଭେଡ଼ି ଫାଟକ୍ ଉଇକାରାଚା। ଇ ଫାଟକ୍‌ଦ୍‌ ସହର୍‌ଘି ଉତ୍ତର୍ ପୁରୁବ୍‌ତାରା ରାଚା।

            

         
      

   
      
         6
ଯୀଶୁସ୍ ପାଞ୍ଚ୍ ହାଜାର୍‌ତି ବାଗ୍ଗେ ଆଲାରିନ୍ ମହ୍ଁତାଲ୍‌ଦାସ୍(ମାତିସ୍ ୧୪:୧୩-୨୧; ମାର୍‌କୁସ୍ ୬:୩୦-୪୪; ଲୁକାସ୍ ୯:୧୦-୧୭)61 ଇଦ୍‌ଘି ପାଛ୍‌ଲି ଯୀଶୁସ୍ ଗାଲିଲୀ ମତ୍‌ଲବ୍ ତିବିରୀୟା ହଁସ୍‌ରାଘି ହାପାଖା କେରାସ୍। 2 ଆରୁ ଯୀଶୁସ୍ ବେହ୍ମରିୟାର୍‌ଘି ଲାଗାନ୍ ଅଦ୍‌ଭୁତ୍ ନାଲ୍‌ଖୁ କାମ୍‌ଚ୍‌କାଚାସ୍ ଆବନ୍ ଆବ୍ଡ଼ାର୍ ଏର୍‌କାଚାର୍।
         ହୁଦ୍‌ଘିଲାଗାନ୍ ଆଲାର୍‌ଘି ଅଣ୍ଟା ବାଡ଼୍‌କା ଭିଡ଼୍ ଯୀଶୁସ୍‌କି ପାଛ୍‌ଲି-ପାଛ୍‌ଲି କେରାର୍। 3 ଆଙ୍ଗେନ୍ ଯୀଶୁସ୍ ପାର୍ତ୍ତା ମିଆଁ ଆର୍‌ଗିକିରି ତାଙ୍ଘା ଚେଲାର୍‌ଗାନେ ଆସାନ୍ ଅକ୍କିୟାସ୍। 4 ହୁ ସାମାୟନୁ ୟାହୁଦୀ ଜାମାର୍‌ଘି ପାସ୍କାପରବ୍ ଆଣସାଲିୟାଦ୍।5 ଯେତ୍‌କବାକେନ୍ ଯୀଶୁସ୍ ଏରିୟାସ୍ କା ଆଲାର୍‌ଘି ଅଣ୍ଟା ବହୁତ୍ ବାଡ଼୍‌କା ଭିଡ଼୍ ତାଙ୍ଘା ଚାହାଗେ ବାର୍‌ଲ୍‌ନାଏ,
         ତା ଫିଲିପ୍ପସିନ୍ ତେଙ୍ଗିୟାସ୍ କା “ନାମ୍ ଇବ୍ଡ଼ାର୍‌ଗେ ମହାଁଗେ ଏକାସ୍‌ତି ଆସ୍‌ମା ହେନ୍ଦତ୍ ଅନ୍ଦରତ୍?”
         6 ଯୀଶୁସ୍ ଆସିନ୍ ବିଡ଼୍‌ଚେ ଏରାଗେ ଏନ୍ନେ ତେଙ୍ଗିୟାସ୍ ଏନ୍ଦେର୍‌ଗେକା ଆସ୍ ନିଜେ ଆହାଲିୟାସ୍ କା ଆସ୍
         ଏନ୍ଦେର୍ କାମସ୍। 7 ଫିଲିପ୍ପସ୍ ଆସିନ୍ ଉତ୍ତର୍ ଚିଚ୍ଚାସ୍, “ଦୁଇ ଶହ୍ ଦିନାର୍+ ଘି ଆସ୍‌ମାଦ୍‌ହି ଇବ୍ଡ଼ାର୍‌ଘି ଭିତର୍‌ନୁ ଜାମାର୍‌ଗେ କାଟେ-କାଟେହି ମା ପୁରିଦ୍।” 8 ଯୀଶୁସ୍‌କି ଚେଲାଜାମାର୍‌ଘି ଭିତର୍‌ନୁ ଶିମୋନ୍ ପାତ୍ରାସ୍‌କି ଭାଇ ଆନ୍ଧ୍ରିୟାସ୍‌ ଆସିନ୍ ତେଙ୍ଗିୟାସ୍,
         9 “ଇସାନ୍ ଅଣ୍ଟା କୁକ୍କୋସ୍ ରାଦାସ୍। ଆସ୍‌କିସାନ୍ ଯାଉଘି ପାଞ୍ଚେଟା ଆସ୍‌ମା ଆରୁ ଯୋଡ଼େ ଇଞ୍ଜୋ ରାଇଦ୍;
         ଲେକିନ୍ ଏତ୍‌କ ଆଲାର୍‌ଗେ ଇଦ୍ ଏନ୍ଦେର୍ ମାନଦ୍?” 10 ଯୀଶୁସ୍ ତେଙ୍ଗିୟାସ୍, “ଆଲାରିନ୍ ଅକ୍ତା।” ଆସାନ୍ ବହୁତ୍ ଘାଁସି ରାଚା: ହୁଦ୍‌ଘିଲାଗାନ୍ ଆବ୍ଡ଼ାର୍
         ଘାଁସିନୁ ଅକ୍କିୟାର୍ ଆରୁ ଆସାନ୍ ମାର୍‌ଦ୍‌ନାର୍ ଖାଲି ଲାଗ୍‌ଭାଗ୍ ପାଞ୍ଚ୍ ହାଜାର୍ ରାଚାର୍। 11 ଯୀଶୁସ୍ ଆସ୍‌ମାବନ୍ ଅଚ୍ଚାସ୍, ଆରୁ ଧାନ୍ୟାବାଦ୍‌ଘି ବିନ୍ତିନ୍ କାମ୍‌ଚାସ୍ ଆରୁ ଅକ୍କୁ ଆଲାର୍‌ଗେ
         ଆସ୍ ତାଙ୍ଘା ଇଚ୍ଛାତକ୍ ହାଟ୍‌ତାଚାସ୍। ଆସ୍ ଇଞ୍ଜୋବନ୍‌ହି ହୁଦ୍‌ଘି ଲେଖା ହାଟ୍‌ତାଚାସ୍। 12 ଯେତ୍‌କବାକେନ୍ ଆବ୍ଡ଼ାର୍ ମହିଁକିରି ଉଚ୍ଛିୟାର୍ କେରାର୍ ତା ଯୀଶୁସ୍ ତାଙ୍ଘା ଚେଲାଜାମାରିନ୍ ତେଙ୍ଗିୟାସ୍,
         “ଯେତ୍‌କ ଟୁକ୍‌ଡ଼ାଦ୍ ଏଙ୍ଗ୍‌ରାଲି ଆବନ୍ ଠୁଡ଼ିୟା ଏସ୍‌କେ କା ଏନ୍ଦେଦ୍‌ହି ମା ଖେବ୍ଡ଼ା ରୋ।” 13 ଆଙ୍ଗେନ୍ ଚେଲାଜାମାର୍ ଆସ୍‌ମାବନ୍ ଠୁଡ଼ିୟାଚାର୍। ଆଲାର୍‌ଘି ମକ୍କା ପାଛ୍‌ଲି ଯାଉଘି ଆ ପାଞ୍ଚେଟା
         ଆସ୍‌ମାନ୍ତି ଏକା ଟୁକ୍‌ଡ଼ାବଦ୍ ଏଙ୍ଗ୍‌ରା କେର୍‌କିଚା ଆଦ୍ ବାର ଡାଲା ନିନ୍ଦିଆ କେର୍‌କିଚା। 14 ଆଙ୍ଗେନ୍ ଆଲାର୍ ଆସ୍‌କି କାମ୍‌ଚ୍‌କା ଅଦ୍‌ଭୁତ୍ ନାଲ୍‌ଖୁନ୍ ଏରିକିରି ତେଙ୍ଗାଗେ ଲାଗ୍ଗିୟାର୍ କା,
         “ଏକା ନାବୀସ୍ ଦୁନିଆଁନୁ ବାର୍‌ନାବାଲା ରାଚାସ୍ ଆସ୍ ଜରୁର୍ ଇସିନ୍।”15 ଯୀଶୁସ୍ ଇବନ୍ ଆହିକିରିକା ଆଲାର୍ ବାର୍‌ନାବାଲା ରାନାଏ ଆରୁ ଆସିନ୍ ଯବର୍‌ଜସ୍‌ତି ହୋଇକିରି ରାଜା ବାନାବାଗେ
         ବେଦ୍ଦାଲ୍‌ନାଏ ହୁଦ୍‌ଘିଲାଗାନ୍ ଯୀଶୁସ୍ ଅଥାସ୍ ପାର୍ତ୍ତାଗେ ବୁଙ୍ଗେଇଚାସ୍।ଯୀଶୁସ୍ ଆମ୍ମୁଘି ମିଆଁ ଏକାଲ୍‌ଦାସ୍(ମାତିସ୍ ୧୪:୨୨-୩୩; ମାର୍‌କୁସ୍ ୬:୪୫-୫୨)16 ବିଡ଼ି ଅକ୍କାନ୍ତି ଯୀଶୁସ୍‌କି ଚେଲାଜାମାର୍ ହଁସ୍‌ରା ଖାଁଣିଗେ କେରାର୍। 17 ଆରୁ ଡଙ୍ଗାନୁ ଅକ୍କିକିରି ହଁସ୍‌ରା ହାପାଖାନ୍‌ନ୍ତା କାଫାର୍‌ନାହୁମ୍ ସହର୍‌ଗେ କାଲାଗେ ଲାଗ୍ଗିୟାର୍।
         ହତ୍‌କବାକେନ୍ ଉହା ମାନ୍‌ଚା କେର୍‌କିଚା ଆରୁ ଯୀଶୁସ୍ ହତ୍‌କବାକେନ୍‌ତକ୍ ତାହ୍ମା ଚାହାଗେ ମାଲ୍ଲା
         ବାରଚ୍‌କାରୁସ୍। 18 ଆରୁ ଜୋର୍‌ସେ ଧୁକା ବାରାଲିୟାଦ୍ ଆଦ୍‌ଘି ଲାଗାନ୍ ହଁସ୍‌ରାନୁ ଲହ୍‌ଡ଼ି ଉସ୍‌କାରାଗେ ଲାଗ୍ଗିୟାଦ୍।
         19 ଯେତ୍‌କବାକେନ୍ ଆବ୍ଡ଼ାର୍ ଡଙ୍ଗା ବାହ୍‌ତେ-ବାହ୍‌ତେ ଲାଗ୍‌ଭାଗ୍ ତିନ୍‌ଚାର୍ କୋଶ୍ ଗେଚ୍ଛା ଆଣସ୍‌କାଚାର୍,
         ହତ୍‌କବାକେନ୍ ଆବ୍ଡ଼ାର୍ ଏରିୟାର୍ କା ଯୀଶୁସ୍ ଆମ୍ମୁଘି ମିଆଁ ହଁସ୍‌ରାନୁ ଏକା-ଏକା ଡଙ୍ଗାତାରା ବାରାଲ୍‌ଦାସ୍।
         ଆଙ୍ଗେନ୍ ଆବ୍ଡ଼ାର୍ ଏଲ୍‌ଚିୟାର୍ କେରାର୍। 20 ଲେକିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ଯୀଶୁନ୍; ଆମା ଏଲ୍‌ଚା।” 21 ଆଙ୍ଗେନ୍ ଆବ୍ଡ଼ାର୍ ଆସିନ୍ ଡଙ୍ଗାନୁ ଅକ୍ତାଗେ ରାଜି ମାନ୍‌ଚାର୍ କେରାର୍ ଆରୁ ହୁଙ୍ଗେନିନ୍ ଡଙ୍ଗାଦ୍
         ଆ ଆଡ୍ଡାଗେ ଆଣ୍‌ସିୟାଦ୍ ଏକାସାନ୍ କା ଆବ୍ଡ଼ାର୍ କାଲିୟାର୍।ଆଲାର୍ ଯୀଶୁସିନ୍ ବେଦ୍ଦାଲ୍‌ନାଏ22 ନାନ୍ନୁ ଉଲ୍ଲା ଆଲାର୍‌ଘି ବାଡ଼୍‌କା ଭିଡ଼୍ ଏକାର୍ କା ହଁସ୍‌ରାଘି ହାପାଖା ରାଚାର୍ କେର୍‌କାଚାର୍।
         ଆବ୍ଡ଼ାର୍ ଏର୍‌କାଚାର୍ କା ଆସାନ୍ ଅଣ୍ଟିଟା ଡଙ୍ଗା ରାଚା; ଆରୁ ଆ ଡଙ୍ଗାନୁ ଅକ୍କିକିରି ଯୀଶୁସ୍‌କି
         ଚେଲାଜାମାର୍ ଖାଲି କେର୍‌କାଚାର୍, ଲେକିନ୍ ଯୀଶୁସ୍ ଆବ୍ଡ଼ାର୍ ଗାନେ ମାଲ୍ଲାକୁସ୍। 23 ଆଙ୍ଗେନ୍ ତିବିରୀୟା ସହର୍‌ତି କେତ୍‌କଟା ଦୁସ୍‌ରା ଡଙ୍ଗାଗୁଠିଦ୍ ଆ ଆଡ୍ଡାଗେ ବାର୍‌ଚା, ଏକା ଆଡ୍ଡାନୁ
         କା ପ୍ରାଭୁସ୍ ଧାନ୍ୟାବାଦ୍ ଚିଚ୍ଚକା ପାଛ୍‌ଲି ଆଲାର୍ ଆସ୍‌ମାନ୍ ମକ୍କାଚାର୍। 24 ହୁଦ୍‌ଘିଲାଗାନ୍ ଯେତ୍‌କବାକେନ୍ ଆଲାର୍ ଏରିୟାର୍ କା ଆସାନ୍ ଯୀଶୁସ୍ ଆରୁ ତାଙ୍ଘା ଚେଲାଜାମାର୍ ମାଲ୍ଲାରୁର୍,
         ତା ଆବ୍ଡ଼ାର୍‌ହି ହୁ ଡଙ୍ଗାନୁ ଅକ୍କିକିରି ଯୀଶୁସିନ୍ ବେଦ୍ଦତେ-ବେଦ୍ଦତେ କାଫାର୍‌ନାହୁମ୍ ସହର୍‌ଗେ
         ଆଣ୍‌ସିୟାର୍ କେରାର୍।ଯୀଶୁସ୍ ଜୀବନ୍ ଚିନାବାଲା ଆସ୍‌ମାସ୍25 ହଁସ୍‌ରା ହାପାଖା ଯେତ୍‌କବାକେନ୍ ଆବ୍ଡ଼ାର୍ ଯୀଶୁସିନ୍ ହାଖ୍ଖୀୟାର୍ ତା ଆସିନ୍ ମେନ୍‌ଚାର୍, “ହେ ଗୁରୁ,
         ନିମ୍ ଏକା ବାକେନ୍ ଇସାନ୍ ବାର୍‌ଚ୍‌କାର୍?” 26 ଯୀଶୁସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଅଦ୍‌ଭୁତ୍ ନାଲ୍‌ଖୁ
         ଏରିକିରି ନିମ୍ ଏଙ୍ଗାନ୍ ମାଲ୍ଲା ବେଦ୍ଦୁର୍ ଲେକିନ୍ ଆସ୍‌ମା ମହିଁକିରି ଉଚ୍ଛକାର୍ କେର୍‌କାର୍ ହୁଦ୍‌ଘିଲାଗାନ୍
         ଏଙ୍ଗାନ୍ ବେଦ୍ଦାଲ୍‌ଦାର୍। 27 ନାଶ୍ ମାନ୍ନାବାଲା ଅନ୍ନାମହ୍‌ନାଘି ଲାଗାନ୍ ମାଲ୍ଲା, ଲେକିନ୍ ଆ ଅନ୍ନାମହ୍‌ନାଘି ଲାଗାନ୍ ମେହ୍‌ନତ୍
         କାମା, ଏକାଦ୍ ସବୁଦିନ୍‌ତା ଜୀବନ୍‌ଘି ଲାଗାନ୍ ରାଇଦ୍ ଆରୁ ଏକା ମୁନୁଷ୍ ହାଦ୍ଦୁସ୍ ଚିୟସ୍; ଏନ୍ଦେର୍‌ଗେକା
         ବାଙ୍ଗ୍‌ସ୍‌କେ ଇ ହକ୍ ଚିୟାକେରା।” 28 ଆଙ୍ଗେନ୍ ଆବ୍ଡ଼ାର୍ ଆସିନ୍ ମେନ୍‌ଚାର୍, “ପାର୍‌ମେଶ୍ଵାର୍‌ସ୍‌କି ନାଲ୍‌ଖୁଗୁଠିନ୍ କାମାଗେ ଏମ୍ ଏନ୍ଦେର୍
         କାମମ୍?” 29 ଯୀଶୁସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ପାର୍‌ମେଶ୍ଵାର୍‌ସ୍ ନେକାନ୍ ତାଏକାଦାସ୍, ଆସ୍‌କି ମିଆଁ
         ବିଶ୍ୱାସ୍ କାମ୍‌ନାଦିନ୍ ପାର୍‌ମେଶ୍ୱାର୍‌ସ୍‌କି ନାଲ୍‌ଖୁଦ୍।” 30 ଆଙ୍ଗେନ୍ ଆବ୍ଡ଼ାର୍ ଆସିନ୍ ମେନ୍‌ଚାର୍, “ନିନ୍ ଏନ୍ଦେର୍ ଅଦ୍‌ଭୁତ୍ ନାଲ୍‌ଖୁ ଏଦ୍‌ଦାଏ କା ଆବନ୍ ଏରିକିରି
         ଏମ୍ ନିଙ୍ଘା ମିଆଁ ବିଶ୍ଵାସ୍ କାମମ୍? ନିନ୍ ଏନ୍ଦେର୍ କାମୟ? 31 ନାହ୍ମାଏ ପୁର୍‌ଖାର୍ ଶୁନ୍‌ଶାନ୍ ଆଡ୍ଡାନୁ + ମାନ୍ନା ମଖ୍ଖାର୍ ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖଚ୍‌କା ରାଇ, ‘ମଁହାଗେ ଆସ୍ ଆବ୍ଡ଼ାର୍‌ଗେ
         ସରଗ୍‌ସ୍ତି ଏତ୍ତକା ଆସ୍‌ମା ଚିଚ୍ଚାସ୍’।” 32 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁ-ସତ୍ତୁ କାତ୍‌ଥାନ୍ ତେଙ୍ଗାଲ୍‌ଦାନ୍,
         ମୁଶା ନାବୀସ୍ ନିମାଗେ ସରଗ୍‌ସ୍ତି ଏତ୍ତକା ଆସ୍‌ମା ମାଲ୍ଲା ଚିଉସ୍, ବରନ୍ ଏଙ୍ଘା ବାଙ୍ଗ୍‌ସ୍‌ ନିମାଗେ
         ସରଗ୍‌ତି ଏତ୍ତକା ସତ୍ତୁ ଆସ୍‌ମା ଚିଦାସ୍। 33 ଏକା ଆସ୍‌ମା ସରଗ୍‌ସ୍ତି ଏତ୍ତିକିରି ଦୁନିଆଁନ୍ତା ଆଲାର୍‌ଗେ ଜୀବନ୍ ଚିଚ୍ଚା। ଆଦିନ୍ ପାର୍‌ମେଶ୍ୱାର୍‌ସ୍‌କି
         ଚିଚ୍ଚକା ଆ ସତ୍ତୁ ଆସ୍‌ମାଦ୍।” 34 ଆଙ୍ଗେନ୍ ଆବ୍ଡ଼ାର୍ ଆସିନ୍ ତେଙ୍ଗିୟାର୍, “ହେ ପ୍ରାଭୁ, ଏମାଗେ ଜାମାବାକେନ୍ ଏନ୍ନେ ଆସ୍‌ମା ଚିଅୟ।”35 ଆଙ୍ଗେନ୍ ଯୀଶୁସ୍ ଆସିନ୍ ତେଙ୍ଗିୟାସ୍, “ଏନ୍ ଜୀବନ୍ ଚିନାବାଲା ଆସ୍‌ମାନ୍: ଏକାସ୍ ଏଙ୍ଘା ଚାହାଗେ
         ବାର୍‌ଦାସ୍ ଆସ୍‌କେ ଏକ୍‌ଲାହି କିଡ଼ା ମା ଲାଗ୍ଗି ଆରୁ ଏକାସ୍ ଏଙ୍ଘା ମିଆଁ ବିଶ୍ୱାସ୍ କାମ୍‌ଦାସ୍
         ଆସ୍‌କେ ଏକ୍‌ଲାହି ଆମ୍ମୁକିଡ଼ା ମା ଲାଗ୍ଗି। 36 ବରନ୍ ଏନ୍ ନିଙ୍ଗାନ୍ ତେଙ୍କାଚ୍‌କାନ୍ କା ନିନ୍ ଏଙ୍ଗାନ୍ ଏର୍‌କାଚ୍‌କାଏ ହାଲେହି ବିଶ୍ଵାସ୍ ମା କାମ୍‌ଚ୍‌କାଏ।
         37 ଏକା ଆଲାସିନ୍ ବାଙ୍ଗ୍‌ସ୍‌ ଏଙ୍ଗାଗେ ସୋଁପଚ୍‌କାଦାସ୍ ଆସ୍ ଏଙ୍ଘା ଚାହାଗେ ବାରସ୍, ଆରୁ ଏକାସ୍ ଏଙ୍ଘା
         ଚାହାଗେ ବାର୍‌ଦାସ୍ ଆସିନ୍ ଏନ୍ ଏକ୍‌ଲାହି ମା ଅଥର୍‌ଦାନ୍। 38 ଏନ୍ଦେର୍‌ଗେକା ଏନ୍ ଏଙ୍ଘା ଇଚ୍ଛା ମାଲ୍ଲା ଏକାସ୍ ଏଙ୍ଗାନ୍ ତାଏକାଦାସ୍ ଆସ୍‌କି ଇଚ୍ଛା ପୁରା କାମାଗେ
         ସରଗ୍‌ତି ଏତ୍ତକାଦାନ୍; 39 ଆରୁ ଏକାସ୍ ଏଙ୍ଗାନ୍ ତାଏକାଦାସ୍ ଆସ୍‌କି ଇଚ୍ଛା ଇଦ୍ କା ନେକାନ୍ ଆସ୍ ଏଙ୍ଗାଗେ ସୋଁପ୍‌ଚେଇଚ୍‌କାଦାସ୍
         ଆସ୍‌କି ଭିତର୍‌ତି ଅର୍‌ତୁସିନ୍‌ହି ଏନ୍ ମା ଏଫ୍‌ସନ୍, ଆସିନ୍ ଆଖ୍‌ରୀ ଉଲ୍ଲାତକ୍ ଉଜ୍ଜତନ୍। 40 ଏନ୍ଦେର୍‌ଗେକା ଏଙ୍ଘା ବାଙ୍ଗ୍‌ସ୍‌କି ଇଚ୍ଛା ଇଦ୍ କା ନେଦିନ୍ ହାଦ୍ଦୁସିନ୍ ଏରିକିରି ଆବ୍ଡ଼ାର୍‌ଘି
         ମିଆଁ ବିଶ୍ଵାସ୍ କାମ୍‌ନାଏ ଆବ୍ଡ଼ାର୍ ସବୁଦିନ୍‌ତା ଜୀବନ୍ ହାଖ୍ଖନାଏ; ଆରୁ ଏନ୍ ଆବ୍ଡ଼ାରିନ୍ ଆଖ୍‌ରୀ
         ଉଲ୍ଲାତକ୍ ଉଜ୍ଜତନ୍।”41 ଆସ୍ ତେଙ୍କାଚାସ୍ କା “ସରଗ୍‌ସ୍ତି ଏତ୍ତିକିରି ବାର୍‌ଚ୍‌କା ଆ ଆସ୍‌ମାନ୍ ଏନିନ୍” ଇଦ୍‌ଘିଲାଗାନ୍ ୟାହୁଦୀଜାମାର୍
         ତାଙ୍ଘା ମିଆଁ କୁର୍‌ବୁର୍‌ରାଗେ ଲାଗ୍ଗିୟାର୍। 42 ଆରୁ ଆବ୍ଡ଼ାର୍ ତେଙ୍ଗିୟାର୍, “ଇସ୍ ଯୋଷେଫ୍‌ସ୍‌କି ତାଙ୍ଗ୍‌ଦାସ୍ ଯୀଶୁସ୍ ମାଲ୍‌ଦାସ୍ କାଁଏ? ଆରୁ
         ନାମ୍ ତାଙ୍ଘାଏ ଆୟାଙ୍ଗ୍ ବାଙ୍ଗ୍‌ରିନ୍ ବାଲ୍‌ଦାତ୍ କାଁଏ? ହାଲେ ଏନ୍ ସରଗ୍‌ସ୍ତି ବାର୍‌ଚ୍‌କାଦାନ୍
         ବୁଲି ଇସ୍ ଏସ୍‌କେ ତେଙ୍ଗା ଅଙ୍ଗସ୍?” 43 ଯୀଶୁସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ନିମ୍ ନିହ୍ମା-ନିହ୍ମା ଭିତ୍‌ର୍‌ନୁ ଆମା କୁର୍‌ବୁର୍‌ରା।
         44 ଏଙ୍ଘା ଚାହାଗେ ଏକାସିନ୍‌କା ଟାଣିକିରି ଯେତ୍‌କତକ୍ ବାରା ପଲ୍ଲନାଏ ହତ୍‌କତକ୍ ଏଙ୍ଘା ବାଙ୍ଗ୍‌ସ୍‌
         ଏକାସ୍ କା ଏଙ୍ଗାନ୍ ତାଏକାଦାସ୍, ଆସିନ୍ ମା ଅନ୍ଦ୍ରସ୍; ଆରୁ ଏନ୍ ଆସିନ୍ ଆଖ୍‌ରୀ ଉଲ୍ଲାତକ୍ ଉଜ୍ଜତନ୍।
         45 ନାବୀର୍‌ଘି ଲେଖ୍‌ଚ୍‌କାନୁ ରାଇଦ୍ କା: ‘ଆବ୍ଡ଼ାର୍‌ଜାମାର୍ ପାର୍‌ମେଶ୍ଵାର୍‌ସ୍‌ତି ଶିଖ୍‌ର୍‌କାରର୍।’
         ନେରିନ୍‌କା ଏଙ୍ଘା ବାଙ୍ଗ୍‌ସ୍‌ତି ମେନିକିରି ଶିଖ୍‌ର୍‌କାନାଏ ଆବ୍ଡ଼ାର୍ ଏଙ୍ଘା ଚାହାଗେ ବାର୍‌ନାଏ।
         46 ନେଦ୍‌ହି ପାର୍‌ମେଶ୍ୱାର୍‌ସିନ୍ ମାଲ୍ଲା ଏରୁର୍। ଯୀଶୁସ୍‌ ଖାଲି ବାଙ୍ଗ୍‌ ପାର୍‌ମେଶ୍ଵାର୍‌ସିନ୍ ଏର୍‌କାଦାସ୍,
         ଏକାସ୍ କା ପାର୍‌ମେଶ୍ୱାର୍‌ସ୍‌କି ତାର୍‌ତି ବାର୍‌ଚ୍‌କାଦାସ୍। 47 ଏନ୍ ନିମାନ୍ ସତ୍ତୁ-ସତ୍ତୁ ତେଙ୍ଗାଲ୍‌ଦାନ୍ କା ଏକାର୍ ବିଶ୍ଵାସ୍ କାମ୍‌ନାଏ, ଆବ୍ଡ଼ାର୍‌ଗେ ସବୁଦିନ୍‌ତା
         ଜୀବନ୍ ହାଖ୍ଖର୍‌କିଚି। 48 ଏନିନ୍ ଜୀବନ୍ ଚିନାବାଲା ଆସ୍‌ମାନ୍। 49 ନିହ୍ମାଏ ପୁର୍‌ଖାଜାମାର୍ ଶୁନ୍‌ଶାନ୍ ଆଡ୍ଡାନୁ ମାନ୍ନା ମକ୍କାଚାର୍ ହାଲେହି କେଚ୍ଚାର୍ କେରାର୍। 50 ସରଗ୍‌ସ୍ତି ଏତ୍ତିକିରି ବାର୍‌ଚ୍‌କା ଇ ଆସ୍‌ମାନ୍ ଏକା ଆଲାର୍ ମହ୍ଁନାଏ ଆବ୍ଡ଼ାର୍ ମା ଖିନାଏ। 51 ଏନ୍ ସରଗ୍‌ସ୍ତି ଏତ୍ତିକିରି ବାର୍‌ଚ୍‌କା ଆ ଉଜ୍ଜନାବାଲା ଆସ୍‌ମାନ୍। ଯଦି ନେଦିନ୍ ଆ ଆସ୍‌ମାନ୍ ମଁହର୍,
         ଆବ୍ଡ଼ାର୍ ସବୁଦିନ୍‌ଘି ଲାଗାନ୍ ଉଜ୍ଜର୍; ଆରୁ ଆ ଆସ୍‌ମାନ୍ ଏକାନ୍ ଏନ୍ ଚିଦାନ୍ ଆଦ୍ ଏଙ୍ଘା ଶରୀର୍।
         ଆରୁ ଇତ୍ତି ଦୁନିଆଁନ୍ତା ଆଲାର୍‌ଗେ ଜୀବନ୍ ହାଖ୍ଖର।”52 ଇବନ୍ ମେନିକିରି ୟାହୁଦୀ ଆଲାର୍ ତାହ୍ମା-ତାହ୍ମା ଭିତର୍‌ନୁ ତେଙ୍ଗାତେଙ୍ଗି ମାନିକିରି ଝାଗ୍‌ଡ଼ା ମାନ୍‌ଚାର୍
         କା “ଇ ଆଲାସ୍ ଏସ୍‌କେ ନାମାଗେ ତାଙ୍ଘା ଶରୀର୍‌ବନ୍ ମଁହାଗେ ଚିଆ ଅଙ୍ଗସ୍?” 53 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁ-ସତ୍ତୁ ତେଙ୍ଗାଲ୍‌ଦାନ୍ କା ଯେତ୍‌କବାକେନ୍‌ତକ୍
         ନିମ୍ ମୁନୁଷ୍ ହାଦ୍ଦୁସ୍‌କି ଶରୀର୍ ମା ମଁହର୍ ଆରୁ ଆସ୍‌କି ହେଁସୁନ୍ ମା ହାପ୍ପର୍ ତା ନିହ୍ମାଏନୁ
         ଜୀବନ୍ ମାଲ୍ଲାଦିନ୍। 54 ଏକାସ୍ ଏଙ୍ଘା ଶରୀର୍ ମହ୍ଁଦାସ୍ ଆରୁ ଏଙ୍ଘା ହେଁସୁ ହାପ୍ପଦାସ୍, ଆସ୍ ସବୁଦିନ୍‌ତା ଜୀବନ୍ ହାଖ୍ଖଦାସ୍;
         ଆରୁ ଏନ୍ ଆସିନ୍ ଆଖ୍‌ରୀ ଉଲ୍ଲାତକ୍ ଉଜ୍ଜତନ୍। 55 ଏନ୍ଦେର୍‌ଗେକା ଏଙ୍ଘା ଶରୀର୍‌ଦ୍ ଅସଲ୍ ମହ୍ଁନାଦ୍ ଆରୁ ଏଙ୍ଘା ହେଁସୁଦ୍ ଅସଲ୍ ହାପ୍ପନାଦ୍। 56 ଏକାସ୍ ଏଙ୍ଘା ଶରୀର୍‌ବନ୍ ମହ୍ଁଦାସ୍ ଆରୁ ଏଙ୍ଘା ହେଁସୁବନ୍ ହାପ୍ପଦାସ୍ ଆସିନ୍ ଏଙ୍ଘାଏନୁ ରାଦାସ୍,
         ଆରୁ ଏନ୍ ଆସ୍‌କିନୁ ରାଦାନ୍। 57 ଏସ୍‌କେ କା ଉଜ୍ଜୁ ବାଙ୍ଗ୍‌ସ୍‌ ଏଙ୍ଗାନ୍ ତାଏକାଦାସ୍ ଆରୁ ଏନ୍ ଏଙ୍ଘା ବାଙ୍ଗ୍‌ସ୍‌କି ଲାଗାନ୍ ଉଜ୍ଜାଲ୍‌ଦାନ୍,
         ହନ୍ନେନ୍ ଏକାସ୍ ଏଙ୍ଘା ଶରୀର୍‌ବନ୍ ମହ୍ଁଦାସ୍ ଆସ୍ ଏଙ୍ଘାଲାଗାନ୍ ଜୀବିତ୍ ରସ୍। 58 ଏକା ଆସ୍‌ମାଦ୍ ସରଗ୍‌ସ୍ତି ଏତ୍ତିକିରି ବାର୍‌ଚ୍‌କିଚି ଆଦ୍, ଇ ଆସ୍‌ମା ଲେଖା ମାଲ୍ଲା ଏକାନ୍ କା ନିହ୍ମା
         ପୁରୁଖାର୍ ମଖ୍ଖାର୍ ଆରୁ କେଚ୍ଚାର୍ କେରାର୍; ନେରିନ୍ ଇ ଆସ୍‌ମାନ୍ ମଁହର୍ ଆବ୍ଡ଼ାର୍ ସବୁଦିନ୍‌ତକ୍
         ଉଜ୍ଜର୍।” 59 ଯୀଶୁସ୍ ଇବ୍ଡ଼ା ଜାମା କାତ୍‌ଥାନ୍ କାଫାର୍‌ନାହୁମ୍‌ତା ୟାହୁଦୀ ଆଲାର୍‌ଘି ଅଣ୍ଟା ସାଭା ଆଡ଼୍‌ପାନୁ
         ଉପ୍‌ଦେଶ୍ ଚିନାବାକେନ୍ ତେଙ୍ଗିୟାସ୍।ସବୁଦିନ୍‌ତା ଜୀବନ୍‌ଘି ବଚନ୍60 ଇବନ୍ ମେନିକିରି ତାଙ୍ଘା ଚେଲାର୍‌ଘି ଭିତର୍‌ନୁ ଢେର୍ ଆଲାର୍ ତେଙ୍ଗିୟାର୍, “ଇଦ୍ ତା ମୁରୁକ୍ କଠିନ୍
         କାତ୍‌ଥା; ଇବନ୍ ନେଦ୍ ମାନାଅଙ୍ଗର୍?” 61 ଯୀଶୁସ୍ ତାଙ୍ଘା ମନ୍‌ନୁ ଆଖ୍ଖୀୟାସ୍ କା ତାଙ୍ଘା ଚେଲାଜାମାର୍ ଇ କାତ୍‌ଥାଘି ବାରେନୁ କୁର୍‌ବୁର୍‌ରାଲ୍‌ନାଏ,
         ତା ଆସ୍ ମେନ୍‌ଚାସ୍, “ଇ କାତ୍‌ଥାଘି ଲାଗାନ୍ ନିହ୍ମାଏ ଏଙ୍ଘା ମିଆଁ ଠୋକର୍ ଲାକ୍କିଚା କାଁଏ? 62 ଯଦି ନିମ୍ ମୁନୁଷ୍‌ ହାଦ୍ଦୁସିନ୍ ପହ୍‌ଲେ ଏକା ଆଡ୍ଡାନୁ ରାଚାସ୍ ଆ ଆଡ୍ଡାଗେ କାନାନ୍ ଏରର୍ ତା ଏନ୍ଦେର୍
         କାମର୍? 63 ଆତ୍ମାତା ଜୀବନ୍ ଚିଇଦ୍, ଲେକିନ୍ ଶରୀର୍‌ତି ଏନ୍ଦେର୍‌ହି ଫାଏଦା ମାଲ୍ଲାଦିନ୍; ଏନ୍ ନିମାନ୍ ଏକା କାତ୍‌ଥାନ୍
         ତେଙ୍କାଦାନ୍ ଆଦ୍ ଆତ୍ମାଦ୍ ଆରୁ ଆଦ୍ ଜୀବନ୍ ଚିଇଦ୍। 64 ଲେକିନ୍ ନିହ୍ମା ଭିତର୍‌ନୁ କେତ୍‌କ ଲୋକ୍ ରାନାଏ ଏକାର୍ କା ବିଶ୍ଵାସ୍ ମା କାମ୍‌ନାଏ।” ଏନ୍ଦେର୍‌ଗେକା
         ଏକା ଆଲାର୍ ବିଶ୍ଵାସ୍ ମା କାମାଲିୟାର୍ ଆରୁ ନେଦ୍ ତାଙ୍ଗାନ୍ ଦୁଶ୍‌ମାନ୍ ଜାମାର୍‌ଗେ ସୋଁପର୍‌ଚର୍
         ଆବନ୍ ଯୀଶୁସ୍ ଆଘ୍‌ଲିନ୍ତି ଆକ୍କାଚାସ୍। 65 ଆରୁ ଯୀଶୁସ୍ ତେଙ୍ଗିୟାସ୍, “ହୁଦ୍‌ଘିଲାଗାନ୍ ଏନ୍ ନିମାନ୍ ତେଙ୍କାଚ୍‌କାନ୍ କା ବାଙ୍ଗ୍‌ସ୍‌କି ବାର୍‌ଦାନ୍
         ମା ମାନ୍‌ଚ୍‌କୁନ୍ ନେଦ୍‌ହି ଏଙ୍ଘା ଚାହାଗେ ବାରା ପଲ୍ଲନାଏ।”66 ହୁଦ୍‌ଘିଲାଗାନ୍ ତାଙ୍ଘା ଚେଲାଜାମାର୍‌ସ୍‌ତି ଢେର୍ ଆଲାର୍ ଯୀଶୁସିନ୍ ଆମ୍ବିକିରି ବୁଙ୍ଗେର୍‌ଚାର୍
         ଆରୁ ତାଙ୍ଘାଗାନେ ମା କେରାର୍। 67 ଆଙ୍ଗେନ୍ ଯୀଶୁସ୍ ଆ ବାର ଲୋକ୍ ଖାସ୍‌ଚେଲାଜାମାରିନ୍ ମେନ୍‌ଚାସ୍, “ନିମ୍‌ହି ବୁଙ୍ଗା ବେଦ୍ଦାଲ୍‌ଦାର୍
         କାଁଏ?” 68 ଶିମୋନ୍ ପାତ୍ରାସ୍ ଆସିନ୍ ଉତ୍ତର୍ ଚିଚ୍ଚାସ୍, “ହେ ପ୍ରାଭୁ ଏମ୍ ନେଖାସାନ୍ କମ୍? ନିଙ୍ଘାସାନ୍ ତା
         ସବୁଦିନ୍‌ତା ଜୀବନ୍‌ଘି ବଚନ୍ ରାଇ; 69 ନିମିନ୍ ପାର୍‌ମେଶ୍ୱାର୍‌ସ୍‌କି ଆ ପାବିତାର୍ ହାଦ୍ଦୁୟ ଇବନ୍ ଏମ୍ ବିଶ୍ଵାସ୍ କାମ୍‌ଦାମ୍, (ଆରୁ ଆକ୍କାମ୍
         କେର୍‌କାଦାମ୍ କା ନିମିନ୍ ପାର୍‌ମେଶ୍ଵାର୍‌ସ୍‌କି ପାବିତାର୍ ଆଲାଏ।)” 70 ଯୀଶୁସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ଏନ୍ ନିହ୍ମା ବାର ଲୋକ୍‌ରିନ୍ ମାଲ୍ଲା ଚାଜୁନ୍ କାଁଏ? ହାଲେହି
         ନିହ୍ମା ଭିତର୍‌ନୁ ଅର୍‌ତୁସ୍ ଶାଏତାନ୍ ରାଦାସ୍।” 71 ଇବନ୍ ଆସ୍ ଶିମୋନ୍ ଇସ୍‌କୋରିୟତିସ୍‌କି ହାଦ୍ଦୁ ଯୁଦାସ୍‌କି ବାରେନୁ ତେଙ୍କାଚାସ୍। ଆସ୍ ଏକାସ୍ କା
         ଯୁଦାସ୍ ଯୀଶୁସିନ୍ ଦୁଶ୍‌ମାନ୍ ଜାମାର୍‌ଘି ହେଖ୍ଖାନୁ ସୋଁପ୍‌ନାଚିନାବାଲା ରାଚାସ୍। ଏକାସ୍ କା ବାର
         ଲୋକ୍‌ର୍‌ନ୍ତି ଅଣ୍ଟା ରାଚାସ୍।
         
            
               	ଦିନାର୍ ରୋମୀ ଜାମାର୍‌ଘି ଚାନ୍ଦିଘି ପାଏସା ରାଚା। ଏକ୍‌ଦିନାର୍ ଅଣ୍ଟା ମଜୁରୀ ଆସ୍‌କି ଅନ୍ଦୁଲ୍ ତା
                     ମଜ୍‌ରୀଘି ବାରାବୁରି ରାଚା। ଦୁଇ ଶହ୍ ଦିନାର୍ ଅଣ୍ଟା ମଜୁରୀ ଆସ୍‌କି ଲାଗ୍‌ଭାଗ୍ ଆଠ୍‌ ମାସ୍ ତା ମଜ୍‌ରୀଘି
                     ବାରାବୁରି ରାଚା।

               	ମାନ୍ନା: ମିଶର୍ ଦେଶ୍ ଆମ୍ବକା ପାଛ୍‌ଲି ଇସ୍ରାଏଲ୍ ଆଲାର୍‌ଗେ ପାର୍‌ମେଶ୍ୱାର୍‌ସ୍ ଏକା ଅନ୍ନାମହ୍‌ନା
                     ଚିଚ୍‌କାଚାସ୍।

            

         
      

   
      
         7
ଯୀଶୁସ୍ ଆରୁ ତାଙ୍ଘା ଭାଇଜାମାର୍71 ଇଦ୍‌ଘି ପାଛ୍‌ଲି ଯୀଶୁସ୍ ଗାଲିଲୀନୁନ୍ କୁଦ୍ଦାଲିୟାସ୍; ଆରୁ ଆସ୍ ୟାହୁଦାଗେ କାଲାଗେ ମା ବେଦ୍ଦାଲିୟାସ୍
         ଏନ୍ଦେର୍‌ଗେକା ୟାହୁଦୀ ମୁଖ୍ୟାର୍ ଆସିନ୍ ପିଟାଗେ ତାକ୍‌ତୁକ୍ ବେଦ୍ଦାଲିୟାର୍। 2 ୟାହୁଦୀ ଆଲାର୍‌ଘି+ ଝୁପ୍‌ଡ଼ି ପରବ୍ ଆଣସାଲିୟାଦ୍। 3 ଯୀଶୁସ୍‌କି ଭାଇର୍ ଆସିନ୍ ତେଙ୍ଗିୟାର୍, ଏକା ନାଲ୍‌ଖୁନ୍ ନିନ୍ କାମ୍‌ଦାଏ ଆବନ୍ ନିଙ୍ଘା ଚେଲାର୍‌ହି
         ଏରର୍, ହୁଦ୍‌ଘିଲାଗାନ୍ “ଇ ଆଡ୍ଡାନ୍ ଆମ୍ବିକିରି ୟାହୁଦା ପ୍ରଦେଶ୍‌ଗେ ବୁଙ୍ଗାକାଲା। 4 ଏନ୍ଦେର୍‌ଗେକା ନେର୍‌ହି ଏନ୍ନେ ମାଲ୍‌କାରିନ୍ ଏକାର୍ କା ନାମେ କାମାବାଗେ ବେଦ୍ଦନାଏ, ଆରୁ ନୁଡ଼ିକିରି
         ନାଲ୍‌ଖୁ କାମ୍‌ନାଏ। ଯଦି ନିମ୍ ଇ ନାଲ୍‌ଖୁନ୍ କାମ୍‌ଦାର୍, ତା ପୁରା ଦୁନିଆଁନ୍ତା ଆଲାରିନ୍ ନିହ୍ମା
         ବାରେନୁ ଆହାଗେ ଚିଆ।” 5 ଏନ୍ଦେର୍‌ଗେକା ତାଙ୍ଘା ଭାଇ ଜାମାର୍‌ହି ଆସ୍‌କି ମିଆଁ ବିଶ୍ଵାସ୍ ମା କାମାଲିୟାର୍। 6 ଆନ୍ତିନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏଙ୍ଘାଏ ସାମାୟ ଆକ୍କୁନ୍‌ତକ୍ ଆର୍‌ଗି ଆଣସା, ଲେକିନ୍
         ନିହ୍ମା ଲାଗାନ୍ ସାମାୟଦ୍ ଜାମାବାକେନ୍ ଠିକ୍ ରାଇଦ୍। 7 ଇ ଦୁନିଆଁନ୍ତା ଆଲାର୍ ନିମାନ୍ ହାଁଣା ତୁପ୍‌ଫା ପଲ୍ଲନାଇନ୍। ଲେକିନ୍ ଆବ୍ଡ଼ାର୍ ଏଙ୍ଗାନ୍ ହାଁଣ୍‌ନାଏ
         ତୁଫ୍‌ନାଏ ଏନ୍ଦେର୍‌ଗେକା ଏନ୍ ତେଙ୍ଗ୍‌ଦାନ୍ କା ଆବ୍ଡ଼ାର୍‌ଘି ନାଲ୍‌ଖୁଦ୍ ଖାରାପ୍‌ଦ୍। 8 ନିମ୍ ଇ ପରବ୍‌ଗେ କାଲା; ଏନ୍ ଆକ୍କୁନ୍ ଇ ପରବ୍‌ଗେ ମା କାଦାନ୍, ଏନ୍ଦେର୍‌ଗେକା ଆକ୍କୁନ୍‌ତକ୍ ଏଙ୍ଘା
         ସାମାୟ ପୁରା ଆର୍‌ଗି ମାନା।” 9 ଯୀଶୁସ୍ ଆବ୍ଡ଼ାରିନ୍ ଏନ୍ନେ ତେଙ୍ଗିକିରି ଗାଲିଲୀନୁନ୍ ରାଚାସ୍‌କେରାସ୍।ଝୁପ୍‌ଡ଼ି ପରବ୍‌ନୁ ଯୀଶୁସ୍‌କି ଉପ୍‌ଦେଶ୍10 ଯେତ୍‌କବାକେନ୍ ଯୀଶୁସ୍‌କି ଭାଇର୍ ପରବ୍‌ଗେ ବୁଙ୍ଗେଇଚାର୍ ତା ଆସ୍‌ହି କେରାସ୍ ଲେକିନ୍ ଆସ୍ ଏଥ୍‌ରିକିରି
         ମାଲ୍ଲା ନୁହୁରିକିରି କେର୍‌କାଚାସ୍। 11 ୟାହୁଦୀ ନେତାର୍ ପରବ୍‌ନୁ ଆସିନ୍ ଏନ୍ନେ ତେଙ୍ଗିକିରି ବେଦ୍ଦାଗେ ଲାଗ୍ଗିୟାର୍, “ଆସ୍ ଏକାତାରା କେରାସ୍?”
         12 ଆରୁ ଆଲାର୍ ଆସ୍‌କି ବାରେ ତାହ୍ମା ତାହ୍ମା ଭିତ୍‌ରେ କାଡ଼େ-କାଡ଼େ କାଚ୍‌ନେଖ୍‌ରାଗେ ଲାଗ୍ଗିୟାର୍:
         କେତ୍‌କ ଲୋକ୍ ତେଙ୍ଗାଲିୟାର୍ କା, “ଆସ୍ ବାନେ ଆଲାସ୍।” ଆରୁ କେତକର୍ ତେଙ୍ଗାଲିୟାର୍ କା, “ମାଲ୍ଲା,
         ଆସ୍ ଆଲାରିନ୍ ଫୁସ୍‌ଲାଲ୍‌ଦାସ୍।” 13 ହାଲେହି ୟାହୁଦୀ ମୁଖ୍ୟା ଜାମାର୍‌ଘି ଏଲ୍‌ଚ୍‌କାତି ଏକା ଆଲାର୍‌ହି ଆସ୍‌କି ବାରେନୁ ଖୁଲାଖୁଲି ମା
         ତେଙ୍ଗାଲିୟାର୍।14 ପରବ୍‌ଘି ଆଧା ଉଲ୍ଲା ବିତ୍‌ର୍‌କା ପାଛ୍‌ଲି; ଯୀଶୁସ୍ ମନ୍ଦିର୍‌ନୁ କାଇକିରି ଉପ୍‌ଦେଶ୍ ଚିୟାଗେ ଲାଗ୍ଗିୟାସ୍।
         15 ଆଙ୍ଗେନ୍ ୟାହୁଦୀ ମୁଖ୍ୟାଜାମାର୍ ଆଚ୍‌ମିତ୍ ମାନିକିରି ତେଙ୍ଗିୟାର୍, “ଇ ଆଲାସ୍‌ତା ମାଲ୍ଲା ପାଢ଼ୁସ୍,
         ହାଲେହି ଇସ୍‌କେ ଏତ୍‌କ ବୁଦ୍ଧି ଏକାସ୍‌ତି ବାର୍‌ଚା। ଆରୁ ଇସ୍ ଏସ୍‌କେ ଏତ୍‌କ ଆହାଲ୍‌ଦାସ୍?” 16 ଯୀଶୁସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ଏଙ୍ଘା ଉପ୍‌ଦେଶ୍‌ଦ୍ ଏଙ୍ଘା ନିଜର୍ ମାଲ୍ଲିଦ୍; ଲେକିନ୍
         ଏକାସ୍ ଏଙ୍ଗାନ୍ ତାଏକାଦାସ୍ ଆସ୍‌କିଦ୍। 17 ଯଦି ନେଦିନ୍ ପାର୍‌ମେଶ୍ୱାର୍‌ସ୍‌କି ଇଚ୍ଛା ଲେଖା ଚାଲ୍‌ରା ବେଦ୍ଦଦାସ୍, ତା ଆହସ୍‌କସ୍ କା ଏକା ଉପ୍‌ଦେଶ୍
         ଏନ୍ ଚିଆଲ୍‌ଦାନ୍ ଆଦ୍ ପାର୍‌ମେଶ୍ଵାର୍‌ସ୍‌କି ତାର୍‌ତି ରାଇ କା ଏନ୍ ଏଙ୍ଘା ନିଜର୍ ତାର୍‌ତି ତେଙ୍ଗାଲ୍‌ଦାନ୍।
         18 ଏକାସ୍ ନିଜର୍ ତାର୍‌ତି ଏନ୍ଦ୍ରିନ୍ ତେଙ୍ଗ୍‌ଦାସ୍, ଆସ୍ ନିଜର୍ ମାଇନ୍ ଚାହଁଦାସ୍; ଲେକିନ୍ ଏକାସ୍
         ନିଜର୍ ତାଏନାବାଲାସ୍‌କି ମାଇନ୍ ଚାହ୍‌ଦାସ୍ ଆସ୍ ସତ୍ତୁ ତେଙ୍ଗ୍‌ଦାସ୍, ଆରୁ ଆସ୍‌କିନୁ ଏନ୍ଦେର୍‌ହି
         କପଟ୍ ମାଲ୍ଲାଦିନ୍ ଆରୁ ଏକ୍‌ଲାହି ମା ଠାକ୍‌ଦାସ୍। 19 ମୁଶାସ୍ ନିମାଗେ ନିୟମ୍ ମାଲ୍ଲା ଚିଉସ୍ କାଁଏ? ହାଲେହି ତା ନିହ୍ମା ଭିତର୍‌ନୁ ନେଦ୍‌ହି ନିୟମ୍‌ବନ୍
         ମା ମାନ୍‌ଦାର୍। ତା ନିମ୍ ଏଙ୍ଗାନ୍ ଏନ୍ଦେର୍‌ଗେ ପିଟା ବେଦ୍ଦାଲ୍‌ଦାର୍?” 20 ଆଲାର୍ ଉତ୍ତର୍ ଚିଚ୍ଚାର୍, “ନିଙ୍ଘାଏନୁ ଭୁତ୍ତୁ କର୍‌ଚ୍‌କିଚି! ନେଦ୍ ନିଙ୍ଗାନ୍ ପିଟାଗେ ତାକ୍‌ତୁକ୍
         ବେଦ୍ଦାଲ୍‌ନାଏ?” 21 ଯୀଶୁସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ଏନ୍ ଅଣ୍ଟା ଅଦ୍‌ଭୁତ୍ ନାଲ୍‌ଖୁ କାମ୍‌ଚ୍‌କାନ୍, ଆରୁ ନିମ୍
         ଜାମାର୍ ଆଚ୍‌ମିତ୍ ମାନ୍‌ଚ୍‌କାର୍ କେର୍‌କାର୍। 22 ମୁଶାସ୍ ନିମାଗେ ଖାତ୍‌ନାଘି ନିୟମ୍ ଚିଚ୍‌କାଦାସ୍ (ଖାତ୍‌ନା ମୁଶାସ୍‌କି ତାର୍‌ତି ମାଲ୍ଲା ନିହ୍ମା
         ପୁର୍‌ଖାସ୍‌ତି ଚାଲ୍‌ର୍‌ତେ ବାରାଲି) ହୁଦ୍‌ଘିଲାଗାନ୍ ନିମ୍ ଆରାମ୍ ଉଲ୍ଲାନୁହି ନିହ୍ମା ହାଦ୍ଦୁସ୍‌କି
         ଖାତ୍‌ନା କାମ୍‌ଦାର୍। 23 ଆରୁ ମୁଶାସ୍‌କି ଦ୍ୱାର୍‌ନୁ ଚିଚ୍ଚକା ନିୟମ୍ ମା ତଡ଼୍‌ରୋ, ଆଦ୍‌ଘି ଲାଗାନ୍ ନିମ୍ ଆରାମ୍ ଉଲ୍ଲାନୁ
         ଆଲାର୍‌ଘି ଖାତ୍‌ନା କାମ୍‌ଦାର୍ ଯେତ୍‌କବାକେନ୍ ଏନ୍ ଆରାମ୍ ଉଲ୍ଲାନୁ ଅଣ୍ଟା ଆଲାସିନ୍ ପୁରାପୁରୀ ବାନେ
         କାମ୍‌ଚ୍‌କାନ୍ ତା ନିମ୍ ଏଙ୍ଗାନ୍ ଏନ୍ଦେର୍‌ଗେ ଖୀସାରାଲ୍‌ଦାର୍। 24 ନିମ୍ ଖାଲି ବାହ୍‌ରିନ୍ତା ଏରିକିରି ନ୍ୟାୟ ଆମା କାମା, ଏକାଦ୍ ସତ୍ତୁଦ୍ ଆବନ୍ ବୁଝରିକିରି ନ୍ୟାୟ କାମା।”ଯୀଶୁସିନ୍ ଖ୍ରୀସ୍ତ୍ କାଁଏ25 ହତ୍‌କବାକେନ୍ ଯେରୁଶାଲେମ୍ ତା କେତ୍‌କ୍ ଲୋକ୍ ଆଲାର୍ ତେଙ୍ଗାଗେ ଲାଗ୍ଗିୟାର୍, “ଇସ୍ କାଁଏ ଆ ଆଲାସ୍
         ମାଲ୍‌ଦାସ୍ ଏକାସିନ୍‌କା ପିଟାଗେ ବେଦ୍ଦାଲ୍‌ନାଏ? 26 ଲେକିନ୍ ଏରା, ଇସ୍‌ତା ଖୁଲାଖୁଲି ଶିଖାବାଦାସ୍ ଆରୁ ନେଦ୍‌ହି ଇସିନ୍ ଏନ୍ଦେର୍‌ହି ମା ବାନାଏ। ୟାହୁଦୀ
         ମୁଖ୍ୟାଜାମାର୍ ସତ୍ତୁନିନ୍ ଆଖ୍ଖାର୍ କେରାର୍ କା ଇସିନ୍ ଖ୍ରୀସ୍ତ୍‌? 27 ଇସିନ୍‌ତା ଏମ୍ ଆହ୍‌ଦାମ୍ କା ଇସ୍ ଏକାସ୍‌ତାସ୍; ଲେକିନ୍ ଯେତ୍‌କବାକେନ୍ ଖ୍ରୀସ୍ତ୍‌ ବାରସ୍ ତା ନେଦ୍‌ହି
         ବାଲ୍ଲରିନ୍ କା ଆସ୍ ଏକାସ୍‌ତି ବାର୍‌ଚ୍‌କାଦାସ୍।” 28 ଯେତ୍‌କବାକେନ୍ ଯୀଶୁସ୍ ମନ୍ଦିର୍‌ନୁ ଉପ୍‌ଦେଶ୍ ଚିଆଲିୟାସ୍, ଆସ୍ ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାସ୍,
         “ନିମ୍ ଏଙ୍ଗାନ୍ ଆହ୍‌ଦାର୍, ଆରୁ ଇବନ୍‌ହି ଆହ୍‌ଦାର୍ କା ଏନ୍ ଏକାସ୍‌ତି ବାର୍‌ଚ୍‌କାଦାନ୍। ଏନ୍ ଏଙ୍ଘା
         ତାର୍‌ତି ମାଲ୍ଲା ବାରୁନ୍, ଲେକିନ୍ ନେଦ୍ ଏଙ୍ଗାନ୍ ତାଏକାନାଏ ଆସ୍ ସତ୍ତୁସ୍, ଆସିନ୍ ନିମ୍ ବାଲ୍‌ଦାରିନ୍।
         29 ଏନ୍ ଆସିନ୍ ଆହ୍‌ଦାନ୍ ଏନ୍ଦେର୍‌ଗେକା ଏନ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ବାର୍‌ଚ୍‌କାଦାନ୍, ଆରୁ
         ଆସିନ୍ ଏଙ୍ଗାନ୍ ତାଏକାଦାସ୍।” 30 ଆବ୍ଡ଼ାର୍ ଆସିନ୍ ଧାରାଗେ ବେଦ୍ଦାଲିୟାର୍, ହାଲେହି ନେଦ୍‌ହି ଆସିନ୍ ହେଖ୍ଖା ମା ଲାଗାବାଚାର୍ ଏନ୍ଦେର୍‌ଗେକା
         ଆକ୍କୁନ୍‌ତକ୍ ଆସ୍‌କି ସାମାୟ ମାଲ୍ଲା ବାର୍‌ଚ୍‌କିରୁ। 31 ହାଲେହି ଭିଡ଼୍ ଭିତର୍‌ନୁ ଢେର୍ ଆଲାର୍ ଆସ୍‌କି ମିଆଁ ବିଶ୍ଵାସ୍ କାମ୍‌ଚାର୍, ଆରୁ ତେଙ୍ଗାଗେ ଲାଗ୍ଗିୟାର୍,
         “ଖ୍ରୀସ୍ତ୍‌ ଯେତ୍‌କବାକେନ୍ ବାରସ୍ ତା ଇସ୍‌ତିହି କାଁଏ ବାଗ୍ଗେ ଅଦ୍‌ଭୁତ୍ ନାଲ୍‌ଖୁ ଏଦସ୍ ଏକାନ୍
         କା ଇସ୍ ଏଦିୟାସ୍?”ଯୀଶୁସିନ୍ ଧାରାଗେ ସୋଚ୍‌ନା32 ଫାରିସୀଜାମାର୍ ଆଲାରିନ୍ ଯୀଶୁସ୍‌କି ବାରେନୁ ଏନ୍ନେ କାତ୍‌ଥାନ୍ କାଡ଼େ-କାଡ଼େ କାଚ୍‌ନେଖେର୍‌ନାନ୍
         ମେନ୍‌ଚାର୍; ଆରୁ ମୁଖ୍ୟା ପୁରୋହିତ୍ ଆରୁ ଫାରିସୀଜାମାର୍ ଆସିନ୍ ଧାରାଗେ ମନ୍ଦିର୍‌ତା ଦାର୍‌ୱାନ୍
         ଜାମାରିନ୍ ତାଇୟାର୍। 33 ଆଙ୍ଗେନ୍ ଯୀଶୁସ୍ ତେଙ୍ଗିୟାସ୍, “ଏନ୍ ଆରୁ ଥୋଡ଼େ ଡେରିତକ୍ ନିହ୍ମା ସାଙ୍ଗେନୁ ରନ୍, ଆନ୍ତିନ୍ ଏଙ୍ଘାଏ
         ତାଏନାବାଲାସ୍‌କି ଚାହାଗେ କନ୍। 34 ନିମ୍ ଏଙ୍ଗାନ୍ ବେଦ୍ଦର୍, ଲେକିନ୍ ମା ହାଖ୍ଖଦାର୍; ଆରୁ ଏନ୍ ଏକାସାନ୍ ରାଦାନ୍, ଆସାନ୍ ନିମ୍ ବାରା
         ପଲ୍ଲଦାରିନ୍।” 35 ଆଙ୍ଗେନ୍ ୟାହୁଦୀଜାମାର୍ ତାହ୍ମା-ତାହ୍ମା ଭିତ୍‌ରେ କାଚ୍‌ନେଖ୍‌ରାଗେ ଲାଗ୍ଗିୟାର୍, “ଇସ୍ ଏକାସାନ୍
         କସ୍ କା ନାମ୍ ଇସିନ୍ ମା ହାଖ୍ଖଦାତ୍? ଇସ୍ ନାହ୍ମା ରାଜୀଘି ବାହ୍‌ରି ସହର୍‌ନୁ କାଇକିରି, ଆସାନ୍ ନାହ୍ମା
         ୟାହୁଦୀ ଆଲାର୍ ୟୁନାନୀ ଜାମାର୍‌ଗାନେ ରାନାଏ, ଆସ୍ ଆବ୍ଡ଼ାର୍‌ଘି ଚାହାଗେ କାଲ୍‌ଦାସ୍ କାଁଏ? ଆସ୍
         ୟୁନାନୀ ଜାମାରିନ୍‌ହି ଉପ୍‌ଦେଶ୍ ଚିୟସ୍ କାଁଏ? 36 ଇଦ୍ ଏନ୍ଦେର୍ କାତ୍‌ଥା ମାନ୍ନା ଅଙ୍ଗିଦ୍‌କା ଏକାନ୍ ଆସ୍ ତେଙ୍ଗିୟାସ୍ କା, ‘ନିମ୍ ଏଙ୍ଗାନ୍ ବେଦ୍ଦର୍,
         ଲେକିନ୍ ମା ହାଖ୍ଖଦାର୍; ଆରୁ ଏକାସାନ୍ ଏନ୍ ରନ୍ ଆସାନ୍ ନିମ୍ କାଲା ପଲ୍ଲଦାର୍’?”ଜୀବନ୍ ଆମ୍ମୁଘି ଝାର୍‌ନା37 ପରବ୍‌ଘି ଆଖ୍‌ରୀ ଉଲ୍ଲା ଏକାଦ୍ କା ମୁଖ୍ୟା ଉଲ୍ଲା ରାଚା, ଯୀଶୁସ୍ ଇଜ୍ଜାସ୍ ଆରୁ ଜୋର୍‌ସେ ତେଙ୍ଗିୟାସ୍,
         ଯଦି ନେକାଗେ ଆମ୍ମୁକିଡ଼ା ଲାଗ୍ଗାଲିତା ଆବ୍ଡ଼ାର୍ ଏଙ୍ଘା ଚାହାଗେ ବାରା ଆରୁ ହାପ୍ପା। 38 ନେଦ୍ ଏଙ୍ଘାଏ ମିଆଁ ବିଶ୍ଵାସ୍ କାମ୍‌ନାଏ, ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଆବ୍ଡ଼ାର୍‌ଘି
         ଜୀଆନୁ ସବୁଦିନ୍‌ତା ଜୀବନ୍ ଚିନାବାଲା ଝାର୍‌ନା ଆମ୍ମୁ ପାଝ୍‌ରାରୋ।” 39 ଆସ୍ ଇ ବଚନ୍‌ବନ୍ ପାବିତାର୍ ଆତ୍ମାଘି ବାରେନୁ ତେଙ୍ଗିୟାସ୍, ଏକାର୍ ଯୀଶୁସ୍‌କି ମିଆଁ ବିଶ୍ଵାସ୍ କାମ୍‌ନାଏ
         ଆବ୍ଡ଼ା ଆଲାର୍‌ଗେ ହାଖ୍ଖର୍‌ନାବାଲା ରାଚା; ଲେକିନ୍ ପାବିତାର୍ ଆତ୍ମା ଆକ୍କୁନ୍‌ତକ୍ ମାଲ୍ଲା ଚିଆକୁ,
         ଏନ୍ଦେର୍‌ଗେକା ଯୀଶୁସ୍ ଆକ୍କୁନ୍‌ତକ୍ ତାଙ୍ଘା ମାହିମାନୁ ମାଲ୍ଲା ଆଣ୍‌ସ୍‌କାରୁସ୍।40 ଆଙ୍ଗେନ୍ ଭିଡ଼୍ ଭିତର୍‌ନୁ ନେଦ୍ ନେଦ୍ ଇ କାତ୍‌ଥା ମେନିକିରି ତେଙ୍ଗିୟାର୍, “ସତ୍ତୁନିନ୍ ଇସ୍ ଆ ନାବୀସ୍।”
         41 ଆରୁ କେତ୍‌କ ଲୋକ୍ ତେଙ୍ଗିୟାର୍, “ଇସ୍ ଖ୍ରୀସ୍ତ୍‌ସ୍‌।” ଲେକିନ୍ ଏକାର୍-ଏକାର୍ ତେଙ୍ଗିୟାର୍, “ଏନ୍ଦେର୍‌ଗେ?
         ଖ୍ରୀସ୍ତ୍‌ସ୍‌ କାଁଏ ଗାଲିଲୀନ୍ତି ବାରସ୍? 42 ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ମାଲ୍ଲାଦିନ୍ କାଁଏ କା ଖ୍ରୀସ୍ତ୍‌ସ୍‌ ଦାଉଦ୍ ରାଜାସ୍‌କି ବାଉଁଶାନୁ
         ଆରୁ ବେତ୍‌ଲେହେମ୍ ପାଡ଼ାନୁ ଜନମ୍ ମାନସ୍, ଏକାସାନ୍ କା ଦାଉଦ୍‌ସ୍ ରାଲିୟାସ୍?” 43 ହୁଦ୍‌ଘିଲାଗାନ୍ ଯୀଶୁସ୍‌କି ଚାଲ୍‌ତେ ଆଲାର୍‌ଘି ମାଝାନୁ ଭାଗ୍‌ଭାଗ୍ ମାନ୍‌ଚାର୍ କେରାର୍। 44 ଆବ୍ଡ଼ାର୍‌ସ୍‌ତି କେତ୍‌କ ଲୋକ୍ ଆସିନ୍ ଧାରାଗେ ବେଦ୍ଦାଲିୟାର୍, ଲେକିନ୍ ନେଦ୍‌ହି ଆସିନ୍ ହେଖ୍ଖା
         ମା ଲାଗାବାଚାର୍।ୟାହୁଦୀ ଆଗୁୱା ଜାମାର୍‌ଘି ବିଶ୍ଵାସ୍ ମା କାମ୍‌ନା45 ଆଙ୍ଗେନ୍ ମନ୍ଦିର୍‌ତା ଦାର୍‌ୱାନ୍ ଜାମାର୍ ମୁଖ୍ୟା ପୁରୋହିତ୍ ଆରୁ ଫାରିସୀ ଜାମାର୍‌ଘି ଚାହାଗେ କିର୍‌ୟାର୍
         ବାର୍‌ଚାର୍; ଆରୁ ଆବ୍ଡ଼ାର୍ ଆବ୍ଡ଼ାରିନ୍ ମେନ୍‌ଚାର୍, “ନିମ୍ ଆସିନ୍ ଏନ୍ଦେର୍‌ଗେ ଧାର୍‌ଚ୍‌କାର୍
         ଆରୁ ମା ଅନ୍ଦର୍‌କାର୍?” 46 ଦାର୍‌ୱାନ୍ ଜାମାର୍ ଉତ୍ତର୍ ଚିଚ୍ଚାର୍, “ଇ ଆଲାସ୍ ଏସ୍‌କେ କାତ୍‌ଥା ତେଙ୍ଗାଲ୍‌ଦାସ୍ ନେଦ୍‌ହି ଏକ୍‌ଲାହି
         ଏନ୍ନେ କାତ୍‌ଥା ମାଲ୍ଲା ତେଙ୍ଗୁର୍।” 47 ଫାରିସୀର୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାର୍, “ନିମ୍‌ହି ଫୁସ୍‌ଲାରାଚ୍‌କାର୍ କେର୍‌କାଦାର୍ କାଁଏ? 48 ୟାହୁଦୀ ମୁଖ୍ୟା ଆରୁ ଫାରିସୀ ଜାମାର୍‌ଘି ଭିତର୍‌ନୁ ନେରିନ୍ ଆସିନ୍ ବିଶ୍ଵାସ୍ କାମ୍‌ଚାର୍ କାଁଏ?
         49 ଲେକିନ୍ ଏକା ଆଲାର୍ ନିୟମ୍‌ଘି ବାରେ ବାଲ୍‌ନାଇନ୍, ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌ତି ଦଣ୍ଡ୍ ହାକ୍କାନାଏ।”
         50 ନୀକଦୀମୁସ୍ ଏକାସ୍ କା ପହ୍‌ଲେ ଯୀଶୁସ୍‌କି ଚାହାଗେ ବାର୍‌ଚ୍‌କାଚାସ୍। ଆସ୍ ଫାରିସୀ ଜାମାର୍‌ସ୍‌ତି
         ଅର୍‌ତୁ ରାଚାସ୍, ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, 51 “ନାହ୍ମା ନିୟମ୍‌ନୁ ଏକିନ୍ ଆଲାସ୍‌ସିନ୍ ଯେତ୍‌କତକ୍ ଆଘ୍‌ଲି ଆସ୍‌କି କାତ୍‌ଥାନ୍ ମା ମେନ୍ନାଏ ଆରୁ
         ଇବନ୍ ପାତା ମା ଲାଗାବାନାଏ କା ଆସ୍ ଏନ୍ଦେର୍ କାମ୍‌ଚ୍‌କାଦାସ୍ ହତ୍‌କତକ୍ ଆସିନ୍ ଦୋଷୀ ଠାହ୍‌ରାନାଏ
         କାଁଏ?” 52 ଆବ୍ଡ଼ାର୍ ଆସିନ୍ ଉତ୍ତର୍ ଚିଚ୍ଚାର୍, “ନିନ୍‌ହି କାଁଏ ଗାଲିଲୀନ୍ତାଏ? ପାବିତାର୍ ଶାସ୍ତ୍ରବନ୍ ପାଢ଼ା
         ଆରୁ ଏରା ହାଲେ ନିଙ୍ଗାଗେ ପାତା ଚାଲ୍‌ରୋ କା ଗାଲିଲୀନ୍ତି ଏକା ନାବୀର୍‌ହି ମା ବାର୍‌ନାଏ।” 53 (ଆରୁ ଆବ୍ଡ଼ାର୍‌ଜାମାର୍ ନିଜର୍-ନିଜର୍ ଆଡ଼୍‌ପାଗେ କିର୍‌ୟାର୍ କେରାର୍।)
         
            
               	ଇ ପରବ୍‌ନୁ ୟାହୁଦୀ ଆଲାର୍ ଝୁପ୍‌ଡ଼ି ବାନାବାଇକିରି ଆନ୍ନୁ ରାଲିୟାର୍।

            

         
      

   
      
         8
ଯୀଶୁସ୍ ଅଣ୍ଟା ବେଭିଚାରୀ ଆଲିବନ୍ ଛେମା କାମାଲ୍‌ଦାସ୍81 ଲେକିନ୍ ଯୀଶୁସ୍ ଜାଇତୁନ୍ ପାର୍ତ୍ତାଗେ କେରାସ୍। 2 ପାଇରି ବାକେନ୍ ଆସ୍ ଆରୁଅହନ୍ ମନ୍ଦିର୍‌ଗେ ବାର୍‌ଚାସ୍; ଆରୁ ଜାମା ଆଲାର୍ ଆସ୍‌କି ଚାହାଗେ ବାର୍‌ଚାର୍
         ଆରୁ ଆସ୍ ଅକ୍କିକିରି ଆବ୍ଡ଼ାରିନ୍ ଉପ୍‌ଦେଶ୍ ଚିୟାଗେ ଲାଗ୍ଗିୟାସ୍। 3 ହତ୍‌କବାକେନ୍ ପଣ୍ତିତ୍ ଆରୁ ଫାରିସୀର୍ ଅଣ୍ଟା ଆଲିବନ୍ ଅନ୍ଦ୍ରାର୍ ଏକାଦ୍ କା ବେଭିଚାର୍ ପାପ୍‌ନୁ
         ଧାର୍‌ରା ରାଚ୍‌କିଚା, ଆରୁ ଆବନ୍ ଆଲାର୍‌ଘି ମାଝାନୁ ଇଲ୍‌ତିକିରି ଯୀଶୁସିନ୍ ତେଙ୍ଗିୟାର୍, 4 “ହେ ଗୁରୁ, ଇ ଆଲିଦ୍ ବେଭିଚାର୍ ପାପ୍ କାମ୍‌ନା ବାକେନ୍ ଧାର୍‌ରା ରାଚ୍‌କିଚି। 5 ମୁଶାସ୍‌କି ନିୟମ୍‌ନୁ ଏମାନ୍ ହୁକୁମ୍ ଚିଚ୍ଚକା ରାଇ କା ଏନ୍ନେ ଆଲିବନ୍ ଚାଁଚାତି ଲେବ୍‌ଡ଼ିକିରି ପିଟ୍‌ନା
         ଚିନା କାତ୍‌ଥା। ହାଲେ ନିନ୍ ଇ ଆଲିଘି ବାରେନୁ ଏନ୍ଦେର୍ ତେଙ୍ଗାଲ୍‌ଦାଏ?” 6 ଆବ୍ଡ଼ାର୍ ଯୀଶୁସିନ୍ ଫାସାବାଗେ ଇ କାତ୍‌ଥାନ୍ ତେଙ୍ଗିୟାର୍ ଲେକିନ୍ ଆସ୍‌କି ମିଆଁ ଦୋଷ୍ ଲାଗାବାଗେ
         ଏନ୍ଦ୍ରିନ୍ କାତ୍‌ଥା ହାଖ୍ଖର୍। ଲେକିନ୍ ଯୀଶୁସ୍ ନୁହିଁକିରି ହେଖ୍ଖାତି ହେଁହ୍‌ଲାନୁ ଲେଖାଗେ ଲାଗ୍ଗିୟାସ୍।
         7 ଯେତ୍‌କବାକେନ୍ ଆବ୍ଡ଼ାର୍ ଆସିନ୍ ମେନ୍ତେ ରାଚାର୍, ତା ଆସ୍ ସିଧା ମାନିକିରି ଆବ୍ଡ଼ାରିନ୍ ତେଙ୍ଗିୟାସ୍,
         “ନିହ୍ମା ଭିତର୍‌ନୁ ନେଦ୍ ପାପ୍ ମାଲ୍ଲା କାମୁର୍, ଆବ୍ଡ଼ାର୍ ଆଘ୍‌ଲି ଆବନ୍ ଚାଁଚାତି ଲେବ୍ଡ଼ା।” 8 ଆରୁ ଯୀଶୁସ୍ ଆରୁଅହନ୍ କିୟାଁ ନୁହିଁକିରି ଆଙ୍ଗ୍‌ଠିତି ଲେଖାଗେ ଲାଗ୍ଗିୟାସ୍। 9 ଲେକିନ୍ ଇବନ୍ ମେନିକିରି ଆବ୍ଡ଼ାର୍ ବାଡ଼୍‌କାର୍‌ସ୍‌ତି ହୋଇକିରି ଛଟେତକ୍, ଅଣ୍ଟା-ଅଣ୍ଟା ବୁଙ୍ଗିୟାର୍‌କେରାର୍,
         ଆରୁ ଆସାନ୍ ଯୀଶୁସ୍ ଅଥାସ୍ ରାଚାସ୍‌କେରାସ୍, ଆରୁ ଆ ଆଲିଦ୍ ଆସାନିନ୍ ମାଝାନୁ ଇଜ୍ଜକା ରାଚାକେର୍‌କିଚା।
         10 ଯୀଶୁସ୍ ସିଧା ମାନିକିରି ଆବନ୍ ତେଙ୍ଗିୟାସ୍, “ହେ ଆଲି, ଆବ୍ଡ଼ାର୍‌ଜାମାର୍ ଏକାତାରା କେରାର୍? ନେଦ୍‌ହି
         ନିଙ୍ଗାଗେ ଦଣ୍ଡ୍ ମା ଚିଚ୍ଚାର୍ କାଁଏ?” 11 ଆଦ୍ ତେଙ୍ଗିୟାଦ୍, “ହେ ପ୍ରାଭୁ, ନେଦ୍‌ହି ଏଙ୍ଗା ଦଣ୍ଡ୍ ମାଲ୍ଲା ଚୁର୍।” ଯୀଶୁସ୍ ତେଙ୍ଗିୟାସ୍, “ଏନ୍‌ହି
         ନିଙ୍ଗାଗେ ଦଣ୍ଡ୍ ମା ଚିଦାନ୍; କାଲ୍, ନିନ୍ ଆରୁ ପାପ୍ ଆମ୍‌କେ କାମା।”ଯୀଶୁସ୍ ଦୁନିଆଁନ୍ତା ବିଲ୍ଲୀସ୍12 ଯୀଶୁସ୍ ଆରୁଅହନ୍ ଆଲାରିନ୍ ତେଙ୍ଗିୟାସ୍, “ଏନ୍ ଦୁନିଆଁନ୍ତା ବିଲ୍ଲୀନ୍; ଏକାସ୍ ଏଙ୍ଘାଏ ପାଛ୍‌ଲି-ପାଛ୍‌ଲି
         ବାର୍‌ଦାସ୍ ଆସ୍ ଉହାନୁ ମା ଏକ୍‌ଦାସ୍, ଆସ୍ ଜୀବନ୍ ଚିନାବାଲା ବିଲ୍ଲୀନ୍ ହାଖ୍ଖସ୍।” 13 ଆଙ୍ଗେନ୍ ଫାରିସୀଜାମାର୍ ଆସିନ୍ ତେଙ୍ଗିୟାର୍, “ନିନ୍ ନିଜେ ନିଙ୍ଘାଏ ସାକ୍ଷୀ ଚିଦାଏ, ହୁଦ୍‌ଘିଲାଗାନ୍
         ନିଙ୍ଘାଏ ସାକ୍ଷୀ ଠିକ୍ ମାଲ୍ଲିଦ୍।” 14 ଯୀଶୁସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ଏନ୍ ନିଜେ ଏଙ୍ଘାଏ ସାକ୍ଷୀ ଚିଦାନ୍, ହାଲେହି ଏଙ୍ଘାଏ ସାକ୍ଷୀଦ୍
         ଠିକ୍‌ଦ୍‌ ଏନ୍ଦେର୍‌ଗେକା ଏନ୍ ଆହ୍‌ଦାନ୍ କା ଏନ୍ ଏକାସ୍‌ତି ବାର୍‌ଚ୍‌କାଦାନ୍ ଆରୁ ଏକାସାନ୍ କାଲ୍‌ଦାନ୍?
         ଲେକିନ୍ ନିମ୍ ବାଲ୍‌ଦାର୍ କା ଏନ୍ ଏକାସ୍‌ତି ବାର୍‌ଚ୍‌କାଦାନ୍ ଆରୁ ଏକାସାନ୍ କାଲ୍‌ଦାନ୍। 15 ନିମ୍ ଆଲାର୍ ଲେଖା ନ୍ୟାୟ କାମ୍‌ଦାର୍; ଏନ୍ ନେଖାଏହି ନ୍ୟାୟ ମା କାମ୍‌ଦାନ୍। 16 ଆରୁ ଯଦି ଏନ୍ ନ୍ୟାୟ କାମନ୍‌ହି, ତା ଏଙ୍ଘାଏ ନ୍ୟାୟ ଠିକ୍‌ଦ୍‌; ଏନ୍ଦେର୍‌ଗେକା ଏନ୍ ଅଥାନ୍ ମାଲ୍ଲକାନିନ୍,
         ଲେକିନ୍ ଏକାସ୍ କା ଏଙ୍ଗାନ୍ ତାଏକାଦାସ୍, ଆସ୍ ଏଙ୍ଘାଗାନେ ରାଦାସ୍। 17 ନିହ୍ମା ନିୟମ୍‌ନୁହି ଲେଖ୍‌ଚ୍‌କା ରାଇ କା ଦୁହି ଲୋକର୍‌ଘି ତେଙ୍କା ସାକ୍ଷୀଦ୍ ସତ୍ତୁଦ୍। 18 ଅଣ୍ଟାତା ଏନ୍ ନିଜେ ସାକ୍ଷୀ ଚିଦାନ୍ ଆରୁ ଦୁସ୍‌ରା ତା ବାଙ୍ଗ୍‌ସ୍‌ ଏଙ୍ଘାଏ ସାକ୍ଷୀ ଚିଦାସ୍ ଏକାସ୍
         କା ଏଙ୍ଗାନ୍ ତାଏକାଦାସ୍।” 19 ଆବ୍ଡ଼ାର୍ ଆସିନ୍ ମେନ୍‌ଚାର୍, “ନିଙ୍ଘାଏ ବାଙ୍ଗ୍‌ସ୍‌ ଏକାସାନ୍ ରାଦାସ୍?” ଯୀଶୁସ୍ ଉତ୍ତର୍ ଚିଚ୍ଚାସ୍,
         “ନା ତା ନିମ୍ ଏଙ୍ଗାନ୍ ଆହ୍‌ଦାର୍, ଆରୁ ନା ନିମ୍ ଏଙ୍ଘା ବାଙ୍ଗ୍‌ସିନ୍ ଆହ୍‌ଦାର୍, ଯଦି ନିମ୍ ଏଙ୍ଗାନ୍
         ଆହର୍‌ନେତା ଏଙ୍ଘାଏ ବାଙ୍ଗ୍‌ସ୍‌ସିନ୍‌ହି ଆହର୍‌ନେ।” 20 ଯୀଶୁସ୍ ଇ କାତ୍‌ଥାନ୍ ଆବ୍ଡ଼ାରିନ୍ ମନ୍ଦିର୍‌ନୁ ଉପ୍‌ଦେଶ୍ ଚିନାବାକେନ୍ ଦାନ୍‌ବାକ୍‌ସା ଉଇନା ବାଖ୍‌ରାନୁ
         ତେଙ୍ଗିୟାସ୍, ଆରୁ ନେଦ୍‌ହି ଆସିନ୍ ଧାରା ପଲ୍ଲିଆରିନ୍, ଏନ୍ଦେର୍‌ଗେକା ଆସ୍‌କି ସାମାୟ ଆକ୍କୁନ୍‌ତକ୍
         ମାଲ୍ଲା ବାର୍‌ଚ୍‌କିରୁ।ଯୀଶୁସ୍ ଅବିଶ୍ୱାସୀ ୟାହୁଦୀରିନ୍ ଚେତାବାନୀ ଚିଆଲ୍‌ଦାସ୍21 ଯୀଶୁସ୍ ଆବ୍ଡ଼ାରିନ୍ ଆରୁଅହନ୍ ତେଙ୍ଗିୟାସ୍, “ଏନ୍ କାଲ୍‌ଦାନ୍, ଆରୁ ନିମ୍ ଏଙ୍ଗାନ୍ ବେଦ୍ଦର୍ ଲେକିନ୍
         ନିମ୍ ନିହ୍ମାଏ ପାପ୍‌ନୁ ଖିୟର୍ କର୍; ଏକାସାନ୍ ଏନ୍ କାଲ୍‌ଦାନ୍, ଆସାନ୍ ନିମ୍ ବାରା ପଲ୍ଲଦାର୍।”
         22 ଆଙ୍ଗେନ୍ ୟାହୁଦୀ ମୁଖ୍ୟାଜାମାର୍ ତେଙ୍ଗିୟାର୍, “ଆସ୍ ନିଜ୍‌କେନିଜ୍ ପିଟଚସ୍ କାଁଏ, ଏନ୍ଦେର୍‌ଗେକା
         ଆସ୍ ତେଙ୍ଗ୍‌ଦାସ୍, ‘ଏକାସାନ୍ ଏନ୍ କାଲ୍‌ଦାନ୍ ଆସାନ୍ ନିମ୍ ବାରା ପଲ୍ଲଦାରିନ୍’?” 23 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ କିତାର୍, ଆରୁ ଏନ୍ ମିଁତି ବାର୍‌ଚ୍‌କାଦାନ୍।
         ନିମ୍ ଦୁନିଆଁନ୍ତା ଆଲାର୍, ଏନ୍ ଦୁନିଆଁନ୍ତା ମାଲ୍‌ଦାନ୍। 24 ଇଦ୍‌ଘିଲାଗାନ୍ ଏନ୍ ନିମାନ୍ ତେଙ୍କାନ୍ କା ନିମ୍ ନିଜର୍-ନିଜର୍ ପାପ୍‌ନୁ ଖିୟର୍। ଆରୁ ଏନିନ୍ ଖ୍ରୀସ୍ତ୍
         ଏନ୍ନେ ତେଙ୍କାନ୍ ଆ କାତ୍‌ଥାନୁ ନିମ୍ ବିଶ୍ୱାସ୍ ମା କାମର୍ ତା ନିମ୍ ନିଜର୍-ନିଜର୍ ପାପ୍‌ନୁ ଖିୟର୍।”
         25 ଆବ୍ଡ଼ାର୍ ଆସିନ୍ ତେଙ୍ଗିୟାର୍, “ନିନ୍ ନେଦ୍?” ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ଆ ଆଲାନିନ୍
         ଏସ୍‌କେ କା ସୁରୁନ୍ତି ଏନ୍ ନିମାନ୍ ତେଙ୍ଗ୍‌ତେ ବାରାଲ୍‌ଦାନ୍। 26 ନିହ୍ମା ବାରେନୁ ଏଙ୍ଗା ବହୁତ୍‌କିଛି ତେଙ୍ଗ୍‌ନା ରାଇ ଆରୁ ଦୋଷୀ ଠାହ୍‌ରାନା ରାଇ; ଆରୁ ଏକାସ୍ ଏଙ୍ଗାନ୍
         ତାଏକାଦାସ୍ ଆସ୍ ସତ୍ତୁସ୍। ଏନ୍ ଏକାନ୍ ଏକାନ୍ ଆସ୍‌ତି ମେନ୍‌ଚ୍‌କାଦାନ୍ ଆବନିନ୍ ଦୁନିଆଁନୁ ତେଙ୍ଗ୍‌ଦାନ୍।”
         27 ଲେକିନ୍ ଆବ୍ଡ଼ାର୍ ଇବନ୍ ମା ବୁଝ୍‌ରାର୍ କା ଯୀଶୁସ୍ ଆବ୍ଡ଼ାରିନ୍ ବାଙ୍ଗ୍‌କି ବାରେ ତେଙ୍ଗାଲିୟାସ୍।
         28 ଆଙ୍ଗେନ୍ ଯୀଶୁସ୍ ତେଙ୍ଗିୟାସ୍, “ଯେତ୍‌କବାକେନ୍ ନିମ୍ ମୁନୁଷ୍ ହାଦ୍ଦୁସିନ୍ କ୍ରୁଶ୍‌ନୁ ଆର୍‌ଗ୍‌ତର୍
         ଚିଅର୍, ତା ନିମ୍ ଆହର୍‌କର୍ କା ଏନ୍ ଆ ଆଲାନିନ୍; ଆରୁ ଏନ୍ ଖୁଦ୍‌ନିଜେ ଏନ୍ଦେର୍‌ହି ମା କାମ୍‌ଦାନ୍
         ଏସ୍‌କେ ଏଙ୍ଘାଏ ବାଙ୍ଗ୍‌ସ୍‌ ଏଙ୍ଗାନ୍ ଶିଖାବାଚ୍‌କାଚାସ୍ ଆନ୍ନେନ୍ ଇ କାତ୍‌ଥାନ୍ ତେଙ୍ଗ୍‌ଦାନ୍।
         29 ଏଙ୍ଗାନ୍ ତାଇନା ବାଲାସ୍ ଏଙ୍ଘାଗାନେ ରାଦାସ୍; ଆସ୍ ଏଙ୍ଗାନ୍ ଏକ୍‌ଲାହି ଅଥାସିନ୍ ମାଲ୍ଲା ଆମ୍ବୁସ୍
         ଏନ୍ଦେର୍‌ଗେକା ଏନ୍ ଜାମାବାକେନ୍ ଆ ନାଲ୍‌ଖୁନିନ୍ କାମ୍‌ଦାନ୍ ଏକା ନାଲଖୁନୁ କା ଆସ୍ ଖୁସ୍ ମାନ୍‌ଦାସ୍।”
         30 ଯୀଶୁସ୍ ଇ କାତ୍‌ଥାନ୍ ତେଙ୍ଗାଲିୟାସ୍ ତା ଢେର୍ ଆଲାର୍ ଆସ୍‌କି ମିଆଁ ବିଶ୍ଵାସ୍ କାମ୍‌ଚାର୍।ପାପ୍‌ତି ବାଛ୍‌ର୍‌ନାଘି ବାରେ ଯୀଶୁସ୍ ତେଙ୍ଗାଲ୍‌ଦାସ୍31 ଆଙ୍ଗେନ୍ ଯୀଶୁସ୍ ଆ ୟାହୁଦୀ ଆଲାରିନ୍ ଏକାର୍ କା ଆସ୍‌କି ମିଆଁ ବିଶ୍ଵାସ୍ କାମ୍‌ଚ୍‌କାଚାର୍, ଆବ୍ଡ଼ାରିନ୍
         ତେଙ୍ଗିୟାସ୍, “ଯଦି ନିମ୍ ଏଙ୍ଘା ବଚନ୍‌ନୁ ଚାଲ୍‌ର୍‌ତେ ରର୍‌ତା ସତ୍ତୁନିନ୍ ନିମ୍ ଏଙ୍ଘାଏ ଚେଲା ମାନର୍।
         32 ଆରୁ ନିମ୍ ସତ୍ତୁବନ୍ ଆହର୍, ଆରୁ ଆ ସତ୍ତୁଦ୍ ନିମାନ୍ ଆଜାଦ୍ କାମଦ୍।” 33 ଆବ୍ଡ଼ାର୍ ଯୀଶୁସିନ୍ ଉତ୍ତର୍ ଚିଚ୍ଚାର୍, “ଏମ୍‌ତା ଆବ୍ରାହାମ୍‌ସ୍‌କି ବାଉଁଶାମ୍, ଆରୁ ଏକ୍‌ଲାହି
         ନେଖାଏହି ଗୁତ୍ତିୟା ମାଲ୍ଲା ମାନୁମ୍। ଆରୁ ନିମ୍ ଏସ୍‌କେ ତେଙ୍ଗାଲ୍‌ଦାର୍ କା ଏମ୍ ଆଜାଦ୍ ମାନମ୍‌କମ୍?”34 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁ-ସତ୍ତୁ ତେଙ୍ଗାଲ୍‌ଦାନ୍ କା ଏକାସ୍ ପାପ୍
         କାମ୍‌ତେ ରାଦାସ୍‌ତା ଆସ୍ ପାପ୍‌ଘି ଗୁତ୍ତିୟା ରାଦାସ୍। 35 ଗୁତ୍ତିୟାସ୍ ଜାମାବାକେନ୍ ଆଡ଼୍‌ପାନୁ ମା ରାଦାସ୍; ଲେକିନ୍ ହାଦ୍ଦୁସ୍ ଜାମାବାକେନ୍ ଆଡ଼୍‌ପାନୁ ରାଦାସ୍।
         36 ଇଦ୍‌ଘିଲାଗାନ୍ ଯଦି ହାଦ୍ଦୁସ୍ ନିମାନ୍ ଆଜାଦ୍ କାମସ୍, ତା ନିମ୍ ସତ୍ତୁନିନ୍ ଆଜାଦ୍ ମାନର୍‌କର୍। 37 ଏନ୍ ଆହ୍‌ଦାନ୍ କା ନିମ୍ ଆବ୍ରାହାମ୍‌ସ୍‌କି ବାଉଁଶାନ୍ତାର୍; ହାଲେହି ଏଙ୍ଘା ବଚନ୍‌ଘି ଲାଗାନ୍ ନିହ୍ମା
         ମନ୍‌ନୁ ଆଡ୍ଡା ମାଲ୍ଲାଦିନ୍, ହୁଦ୍‌ଘିଲାଗାନ୍ ନିମ୍ ଏଙ୍ଗାନ୍ ପିଟାଗେ ବେଦ୍ଦାଲ୍‌ଦାର୍। 38 ଏନ୍ ଏଙ୍ଘା ବାଙ୍ଗ୍‌ସାନ୍ ଏକାନ୍-ଏକାନ୍ ଏର୍‌କାଦାନ୍ ଆବନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍; ଆରୁ ନିମ୍
         ନିହ୍ମା ବାଙ୍ଗ୍‌ସ୍‌ତି ଏକାନ୍-ଏକାନ୍ ମେନ୍‌ଚ୍‌କାଦାର୍ ଆବନ୍ ନିମ୍ କାମା।”39 ଆବ୍ଡ଼ାର୍ ଯୀଶୁସିନ୍ ଉତ୍ତର୍ ଚିଚ୍ଚାର୍, “ଆବ୍ରାହାମ୍‌ସ୍ ଏହ୍ମା ବୁଆସ୍।” ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍,
         “ଯଦି ନିମ୍ ସତ୍ତୁନିନ୍ ଆବ୍ରାହାମ୍‌ସ୍‌କି ହାଦ୍ଦୁବଚ୍ଚ ରର୍‌ନେ, ତା ଆବ୍ରାହାମ୍‌ସ୍ ଲେଖା ନିମ୍‌ହି
         ନାଲ୍‌ଖୁ କାମର୍‌ନେ। 40 ଏକା ସତ୍ତୁବନ୍ ଏନ୍ ପାର୍‌ମେଶ୍ୱାର୍‌ସ୍‌ତି ମେନ୍‌ଚ୍‌କାଦାନ୍ ଆବନିନ୍ ନିମାନ୍ ତେଙ୍ଗ୍‌ଦାନ୍; ଲେକିନ୍
         ନିମ୍ ଏଙ୍ଘା ଲେଖା ଆଲାସିନ୍ ପିଟାଗେ ବେଦ୍ଦାଲ୍‌ଦାର୍। ଆବ୍ରାହାମ୍‌ସ୍ ଏକ୍‌ଲାହି ଏନ୍ନେ ମାଲ୍ଲା କାମୁସ୍।
         41 ନିମ୍ ନିହ୍ମାଏ ଅସ୍‌ଲି ବୁଆସ୍ ଏସ୍‌କେ ନାଲ୍‌ଖୁ କାମ୍‌ଦାସ୍ ଆନ୍ନେ ନିମ୍‌ହି କାମ୍‌ଦାର୍।” ଆବ୍ଡ଼ାର୍
         ଯୀଶୁସିନ୍ ତେଙ୍ଗିୟାର୍, “ଏମ୍ ବେଭିଚାର୍‌ତି ଜନମ୍ ମାଲ୍ଲା ମାନୁମ୍, ଏହ୍ମାଏ ଅଣ୍ଟା ଖାଲି ବୁଆସ୍
         ରାଦାସ୍ ଆସ୍ ପାର୍‌ମେଶ୍ଵାର୍‌ସ୍।” 42 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଯଦି ପାର୍‌ମେଶ୍ଵାର୍‌ସ୍ ନିହ୍ମାଏ ବୁଆ ରସ୍‌ନେ, ତା ନିମ୍ ଏଙ୍ଗାନ୍
         ବାନେ ହାଖ୍ଖର୍‌ନେ; ଏନ୍ଦେର୍‌ଗେକା ଏନ୍ ପାର୍‌ମେଶ୍ଵାର୍‌ସ୍‌କି ତାର୍‌ତି ବାର୍‌ଚ୍‌କାଦାନ୍। ଏନ୍
         ନିଜେ ଏଙ୍ଘା ତାର୍‌ତି ମାଲ୍ଲା ବାରୁନ୍, ପାର୍‌ମେଶ୍ୱାର୍‌ସ୍‌ସିନ୍ ଏଙ୍ଗାନ୍ ତାଏକାଦାସ୍। 43 ଏକା କାତ୍‌ଥାନ୍ ଏନ୍ ତେଙ୍ଗାଲ୍‌ଦାନ୍ ଆବନ୍ ନିମ୍ ଏନ୍ଦେର୍‌ଗେ ମା ବୁଝ୍‌ରାଲ୍‌ଦାର୍? ଇଦ୍‌ଘିଲାଗାନ୍
         କା ନିମ୍ ଏଙ୍ଘାଏ ବଚନ୍‌ବନ୍ ଧ୍ୟାନ୍ ମା ଚିଦାର୍। 44 ନିହ୍ମାଏ ବୁଆସ୍ ଶାଏତାନ୍‌ସ୍ ଆରୁ ନିମ୍ ଆସ୍‌କି ହାଦ୍ଦୁବଚ୍ଚର୍ ଆରୁ ଆସ୍ ଏକାନ୍ ଚାହଁଦାସ୍ ଆବନ୍
         ନିମ୍ କାମ୍‌ଦାର୍। ଆସ୍‌ତା ସୁରୁନ୍ତିନିନ୍ ଆଲ୍‌ପିଟୁସ୍ ଆରୁ ଜାମାବାକେନ୍ ସତ୍ତୁ ବଚନ୍‌ଘି ବିରୋଧ୍
         କାମ୍‌ଦାସ୍। ଏନ୍ଦେର୍‌ଗେକା ଆସ୍‌କିନୁ ଏନ୍ଦେର୍‌ହି ସତ୍ତୁ ମାଲ୍ଲାଦିନ୍। ଯେତ୍‌କବାକେନ୍ ଆସ୍ ଝୁଟ୍ଟୁ
         ତେଙ୍ଗ୍‌ଦାସ୍ ତା ଆସ୍ ତାଙ୍ଘା ସାଭାବ୍ ଲେଖା ଝୁଟ୍ଟୁ ତେଙ୍ଗ୍‌ଦାସ୍। ଏନ୍ଦେର୍‌ଗେକା ଆସ୍ ଠାକୁୱାସ୍
         ଆରୁ ଠାକୁୱାର୍‌ଘି ବୁଆସ୍। 45 ଲେକିନ୍ ଏନ୍ ଏକା ସତ୍ତୁ ତେଙ୍ଗ୍‌ଦାନ୍, ଆଦ୍‌ଘିଲାଗାନ୍ ନିମ୍ ଏଙ୍ଘା ମିଆଁ ବିଶ୍ୱାସ୍ ମା କାମ୍‌ଦାର୍।
         46 ନିହ୍ମା ଭିତର୍‌ନୁ ନେଦ୍ ଏଙ୍ଘା ପାପ୍‌ଘି ଦୋଷୀ କାମା ଅଙ୍ଗର୍? ଯଦି ଏନ୍ ସତ୍ତୁ ତେଙ୍ଗାଲ୍‌ଦାନ୍,
         ତା ନିମ୍ ଏନ୍ଦେର୍‌ଗେ ଏଙ୍ଗାନ୍ ବିଶ୍ୱାସ୍ ମା କାମାଲ୍‌ଦାର୍? 47 ଏକାସ୍ ପାର୍‌ମେଶ୍ଵାର୍‌ସ୍‌କି ଆଲାସ୍, ଆସ୍ ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ମେନ୍‌ଦାସ୍; ଲେକିନ୍
         ନିମ୍ ପାର୍‌ମେଶ୍ୱାର୍‌ସ୍‌କି ଆଲ୍ ମାଲ୍‌ଦାର୍ ହୁଦ୍‌ଘିଲାଗାନ୍ ନିମ୍ ଆସ୍‌କି ବଚନ୍‌ବନ୍ ମା ମାନ୍‌ଦାର୍।”ଯୀଶୁସ୍ ଆରୁ ଆବ୍ରାହାମ୍‌ସ୍48 ଇବନ୍ ମେନିକିରି ୟାହୁଦୀ ଆଲାର୍ ଯୀଶୁସିନ୍ ତେଙ୍ଗିୟାର୍ କା, “ଏମ୍ ଠିକେନିନ୍ ତେଙ୍ଗାଲ୍‌ଦାମ୍ କା
         ନିନ୍ ସାମାରୀଆ ଏରିୟା ତା ଆଲାଏ, ଆରୁ ନିଙ୍ଘାଏନୁ ଖାରାପ୍ ଆତ୍ମା ରାଇ?” 49 ଯୀଶୁସ୍ ଉତ୍ତର୍ ଚିଚ୍ଚାସ୍, “ଏଙ୍ଘାଏନୁ ଖାରାପ୍ ଆତ୍ମା ମାଲ୍ଲା କୋରୁ, ଏନ୍ ଏଙ୍ଘାଏ ବାଙ୍ଗ୍‌ସ୍‌କି
         ମାଇନ୍ କାମ୍‌ଦାନ୍, ଆରୁ ନିମ୍ ଏଙ୍ଘାଏ ମାଇନ୍ ମା କାମ୍‌ଦାର୍। 50 ଲେକିନ୍ ଏନ୍ ନିଜର୍ ମାଇନ୍ ମା ଚାହଁଦାନ୍; ହଁ, ଅଣ୍ଟାସ୍ ରାଦାସ୍ ଏକାସ୍ କା ପାର୍‌ମେଶ୍ୱାର୍‌ସ୍ ଏଙ୍ଘା
         ମାଇନ୍ ଚାହ୍‌ଦାସ୍ ଆରୁ ନ୍ୟାୟ କାମ୍‌ଦାସ୍। 51 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଯଦି ଏକିନ୍ ଆଲାସ୍ ଏଙ୍ଘା ବଚନ୍ ଲେଖା ଚାଲ୍‌ର୍‌ଦାସ୍,
         ତା ଆସ୍ ଏକ୍‌ଲାହି ତାଙ୍ଘା ମରନ୍‌ବନ୍ ମା ଏରସ୍।” 52 ୟାହୁଦୀ ଆଲାର୍ ଆସିନ୍ ତେଙ୍ଗିୟାର୍, “ଆକ୍କୁନ୍ ଏମ୍ ଆକ୍କାମ୍ କେର୍‌କାମ୍ କା ନିଙ୍ଘାଏନୁ ଭୁତ୍ତୁ
         ରାଇ। ଏନ୍ଦେର୍‌ଗେକା ଆବ୍ରାହାମ୍‌ସ୍ ଆରୁ ନାବୀର୍‌ହି ଏକ୍‌ଲାନିନ୍ କେଚ୍ଚାର୍ କେର୍‌କାନାଏ; ଆରୁ ନିନ୍
         ତେଙ୍ଗାଲ୍‌ଦାଏ, କା ‘ଯଦି ଏକିନ୍ ଆଲାସ୍ ଏଙ୍ଘାଏ ବଚନ୍‌ନୁ ଚାଲ୍‌ର୍‌ଦାସ୍, ତା ଆସ୍ ଏକ୍‌ଲାହି ତାଙ୍ଘା
         ମରନ୍‌ବନ୍ ମା ଏରସ୍।’ 53 ଏହ୍ମାଏ ପୁର୍‌ଖା ବୁଆ ଆବ୍ରାହାମ୍‌ସ୍ ତା କେଚ୍ଚାସ୍‌କେରାସ୍। ନିନ୍ ଆସ୍‌ତି ବାଡ଼୍‌କାଏ କାଁଏ? ଆରୁ
         ନାବୀର୍‌ହି କେଚ୍ଚାର୍ କେରାର୍। ନିନ୍ ନିଜ୍‌କେନିଜ୍ ଏନ୍ଦେର୍ ସୋଚ୍‌ଦାଏ?” 54 ଯୀଶୁସ୍ ଉତ୍ତର୍ ଚିଚ୍ଚାସ୍, “ଯଦି ଏନ୍ ନିଜ୍‌କେନିଜ୍ ଏଙ୍ଘା ମାହିମା କାମନ୍ ତା ଆ ମାହିମା ଏନ୍ଦେର୍‌ହି
         ମାଲ୍ଲିଦ୍; ଲେକିନ୍ ଏଙ୍ଘାଏ ମାହିମା କାମ୍‌ନାବାଲାସ୍ ଏଙ୍ଘାଏ ବାଙ୍ଗ୍‌ସ୍‌। ଏକାସ୍‌କି ବାରେନୁ ନିମ୍
         ତେଙ୍ଗ୍‌ଦାର୍ କା ଆସ୍ ନିହ୍ମାଏ ପାର୍‌ମେଶ୍ଵାର୍‌ସ୍। 55 ନିମ୍‌ତା ଆସିନ୍ ବାଲ୍‌ଦାରିନ୍: ଲେକିନ୍ ଏନ୍ ଆସିନ୍ ଆହ୍‌ଦାନ୍। ଯଦି ଏନ୍ ତେଙ୍ଗନ୍ କା ‘ଏନ୍ ଆସିନ୍
         ବାଲ୍‌ଦାନିନ୍, ବୁଲିତା ଏନ୍‌ହି ନିହ୍ମା ଲେଖା ଝୁଟ୍ଟୁ ଠାହ୍‌ରାରନ୍; ଲେକିନ୍ ଏନ୍ ଆସିନ୍ ଆହ୍‌ଦାନ୍
         ଆରୁ ଆସ୍‌କି ବଚନ୍‌ଘି ଲେଖା ଚାଲ୍‌ର୍‌ଦାନ୍।’ 56 ନିହ୍ମାଏ ପୁର୍‌ଖା ବୁଆ ଆବ୍ରାହାମ୍‌ସ୍ ଏଙ୍ଘାଏ ଦୁନିଆଁନୁ ବାର୍‌ନାଘି ଉଲ୍ଲାନ୍ ଏରାଗେ ଆଶ୍ରା କାମିକିରି
         ବହୁତ୍ ଖୁସ୍ ରାଚାସ୍; ଆରୁ ଆସ୍ ଏରିୟାସ୍ ଆରୁ ଖୁସୀ ମାନ୍‌ଚାସ୍।” 57 ୟାହୁଦୀ ଆଲାର୍ ଯୀଶୁସିନ୍ ତେଙ୍ଗିୟାର୍, “ଆକ୍କୁନ୍‌ତକ୍ ନିଙ୍ଘାଏ ପଚାଶ୍ ବଛର୍ ମାଲ୍ଲା ମାନୁଦ୍, ହାଲେ
         ନିନ୍ ଏସ୍‌କେ ଆବ୍ରାହାମ୍‌ସିନ୍ ଏର୍‌କାଦାଏ?” 58 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁସତ୍ତୁ ତେଙ୍ଗାଲ୍‌ଦାନ୍, କା ଆବ୍ରାହାମ୍‌ସ୍‌କି
         ଜନମ୍‌ଘି ପହ୍‌ଲେନ୍ତିନ୍ ଏନ୍ ରାଦାନ୍।” 59 ଆଙ୍ଗେନ୍ ଆବ୍ଡ଼ାର୍ ଯୀଶୁସିନ୍ ଲେବ୍ଡ଼ାଗେ ଚାଁଚା ଧାର୍‌ଚାର୍, ଲେକିନ୍ ଯୀଶୁସ୍ ନୁହୁରିକିରି ମନ୍ଦିର୍‌ତି
         ବୁଙ୍ଗେଇ ଚିଚ୍ଚାସ୍।

ଯୀଶୁସ୍ ଅଣ୍ଟା ଜନମ୍‌ତି କାଁଣାସିନ୍ ବାନେ କାମାଲ୍‌ଦାସ୍91 ଯୀଶୁସ୍ ପାବୁନୁ କାନାବାକେନ୍ ଅଣ୍ଟା ଆଲାସିନ୍ ଏରିୟାସ୍, ଏକାସ୍ କା ଜନମ୍‌ତି କାଣାଁ ରାଚାସ୍। 2 + ଆଙ୍ଗେନ୍ ତାଙ୍ଘା ଚେଲାଜାମାର୍ ଆସିନ୍ ମେନ୍‌ଚାର୍, “ହେ ଗୁରୁ, ନେର୍ ପାପ୍ କାମ୍‌ଚ୍‌କାଚାର୍ ଇ ଆଲାସ୍‌କା
         ନିଜର୍ ତାଙ୍ଘା ଆୟାଙ୍ଗ୍ ବାଙ୍ଗ୍‌ଘି ପାପ୍ ଲାଗାନ୍?” 3 ଯୀଶୁସ୍ ଉତ୍ତର୍ ଚିଚ୍ଚାସ୍, “ନା ତା ଇ ଆଲାସ୍ ପାପ୍ କାମ୍‌ଚ୍‌କାଦାସ୍, ନା ତାଙ୍ଗ୍ୟ ତାମ୍ବାର୍; ଲେକିନ୍
         ପାର୍‌ମେଶ୍ଵାର୍‌ସ୍‌କି ଶକ୍ତିନ୍ ଇସ୍‌କିନୁ ଏରା ଅଙ୍ଗର୍, ହୁଦ୍‌ଘିଲାଗାନ୍ ଏନ୍ନେ ମାନ୍‌ଚା। 4 ଯେତ୍‌କତକ୍ ଉଲ୍ଲା ରାଇଦ୍ ଆ ଉଲ୍ଲାନୁ ଏକାସ୍ ଏଙ୍ଗାନ୍ ତାଏକାଦାସ୍, ନାମାଗେ ଆସ୍‌କି ନାଲ୍‌ଖୁବନ୍
         ଏସ୍‌କିନିନ୍ ହାଲେହି କାମା ଖାତ୍‌ରଦ୍; ଏନ୍ନେ ମାଁହା ବାର୍‌ନାବାଲା ରାଇ ଏକାନୁ କା ନେଦ୍‌ହି ନାଲ୍‌ଖୁ
         କାମା ପଲ୍ଲନାଏ। 5 ଯେତ୍‌କବାକେନ୍‌ତକ୍ ଏନ୍ ଦୁନିଆଁନୁ ରାଦାନ୍, ହତ୍‌କବାକେନ୍‌ତକ୍ ଏନ୍ ଦୁନିଆଁନ୍ତା ବିଲ୍ଲୀନ୍।” 6 ଏନ୍ନେ ତେଙ୍ଗିକିରି ଆସ୍ ହେଁହ୍‌ଲାନୁ ତୁଫ୍‌ୟାସ୍, ଆରୁ ଆ ତୁପ୍‌ଫାଲୋ ଆମ୍ମୁତି ହାଜ୍ଜୁବନ୍ ସାନ୍‌ଚାସ୍,
         ଆରୁ ଆ ହାଜ୍ଜୁବନ୍ ଆ କାଣାଁ ଆଲାସ୍‌କି ହାନ୍ନୁନୁ ଲାଗାବାଚାସ୍। 7 ଆରୁ ଆସିନ୍ ତେଙ୍ଗିୟାସ୍, “କାଲା ଆରୁ ସିଲୋହ୍ ପୋଖ୍‌ରାନୁ ନିଙ୍ଘା ହାନ୍ନୁନ୍ ନଣା” (ସିଲୋହ୍‌ଘି ମତ୍‌ଲବ୍
         “ତାଏକା”) ଆଙ୍ଗେନ୍ ଆସ୍ କାଇକିରି ନଣ୍ତ୍‌ରିୟାସ୍ ଆରୁ ଏର୍‌ତେ କିର୍‌ରିୟାସ୍ ବାର୍‌ଚାସ୍। 8 ଆଙ୍ଗେନ୍ ତାଙ୍ଘା ଖୋଣେ ମୋଣେନ୍ତା ଆଲାର୍ ଆରୁ ଏକାର୍ ଆସିନ୍ ପହ୍‌ଲେ ଭିଖ୍ ନିନାନ୍ ଏର୍‌କାଚାର୍,
         ଆବ୍ଡ଼ାର୍ ତେଙ୍ଗିୟାର୍, “ଇସ୍ କାଁଏ ଆସ୍ ମାଲ୍‌ଦାସ୍ ଏକାସ୍ କା ଅକ୍କିକିରି ଭିଖ୍ ନିୟାଲିୟାସ୍?”
         9 କେତ୍‌କ ଲୋକ୍ ଆଲାର୍ ତେଙ୍ଗିୟାର୍, “ଇସ୍ ଆସିନ୍”, ଆରୁ ଦୁସ୍‌ରା ଆଲାର୍ ତେଙ୍ଗିୟାର୍, “ମାଲ୍ଲା,
         ଇସ୍ ଆସ୍ ଲେଖା ଏଥ୍‌ରାଲ୍‌ଦାସ୍।” ଲେକିନ୍ ଆ ଆଲାସ୍ ତେଙ୍ଗିୟାସ୍, “ଏନ୍ ଆ ଆଲାନିନ୍।” 10 ଆଙ୍ଗେନ୍ ଆବ୍ଡ଼ାର୍ ଆସିନ୍ ମେନ୍‌ଚାର୍, “ନିନ୍ ଏସ୍‌କେ ଏରା ଅଙ୍କାଏ?” 11 ଆସ୍ ଉତ୍ତର୍ ଚିଚ୍ଚାସ୍, “ଯୀଶୁ ନାମେଘି ଅଣ୍ଟା ଆଲାସ୍ ହାଜ୍ଜୁନ୍ ସାନ୍‌ଚାସ୍, ଆରୁ ଆ ହାଜ୍ଜୁବନ୍
         ଏଙ୍ଘା ହାନ୍ନୁନୁ ଲାଗାବାଇକିରି ଏଙ୍ଗାନ୍ ତେଙ୍ଗିୟାସ୍, ‘ସିଲୋହ୍ ପୋଖ୍‌ରାନୁ କାଲା ଆରୁ ନଣ୍ତ୍‌ରା
         ଆଙ୍ଗେନ୍ ଏନ୍ କାଇକିରି ନଣ୍ତ୍‌ର୍‌କାନ୍’ ଆରୁ ଏରା ଅକ୍କାନ୍।” 12 ଆବ୍ଡ଼ାର୍ ଆସିନ୍ ମେନ୍‌ଚାର୍, “ଆସ୍ ଏକାସାନ୍ ରାଦାସ୍?” ଆସ୍ ତେଙ୍ଗିୟାସ୍, “ଏନ୍ ବାଲ୍‌ଦାନିନ୍।”ଫାରିସୀଜାମାର୍ ବାନେ ମାନ୍‌ଚ୍‌କାଘି ବାରେନୁ ଯାଞ୍ଚ କାମାଲ୍‌ନାଏ13 ଏକାସ୍ ପହ୍‌ଲେ କାଁଣା ରାଚାସ୍ ଆସିନ୍ ଆଲାର୍ ଫାରିସୀ ଜାମାର୍‌ଘି ଚାହାଗେ ଅନ୍ଦ୍ରାର୍। 14 ଏକ୍‌ଲା ଯୀଶୁସ୍ ହାଜ୍ଜୁ ସାନିକିରି ଆସ୍‌କି ହାନ୍ନୁନ୍ ବାନେ କାମ୍‌ଚ୍‌କାଚାସ୍, ହୁ ଉଲ୍ଲାଦ୍ ଆରାମ୍
         ଉଲ୍ଲା ରାଚାଦ୍। 15 ଆରୁଅହନ୍ ଫାରିସୀଜାମାର୍ ଆସିନ୍ ମେନ୍‌ଚାର୍ କା ନିନ୍ ଏସ୍‌କେ ଏରା ଅଙ୍କାଏ। ଆଙ୍ଗେନ୍ ଆସ୍ ଆବ୍ଡ଼ାରିନ୍
         ତେଙ୍ଗିୟାସ୍, “ଆସ୍ ଏଙ୍ଘା ହାନ୍ନୁନୁ ତୁପ୍‌ଫାଲୋତି ସାନ୍‌ଚ୍‌କା ହାଜ୍ଜୁ ଲାଗାବାଚାସ୍, ଆନ୍ତିନ୍
         ଏନ୍ ନଣ୍ତ୍‌ର୍‌କାନ୍ ଆରୁ ଆକ୍କୁନ୍ ଏରା ଅଙ୍ଗାଲ୍‌ଦାନ୍।” 16 ଇବନ୍ ମେନିକିରି କେତ୍‌କ ଲୋକ୍ ଫାରିସୀର୍ ତେଙ୍ଗିୟାର୍, “ଇ ଆଲାସ୍ ପାର୍‌ମେଶ୍ଵାର୍‌ସ୍‌କି ତାର୍‌ତି
         ମାଲ୍ଲା ବାରୁସ୍, ଏନ୍ଦେର୍‌ଗେକା ଇସ୍ ଆରାମ୍ ଉଲ୍ଲାନ୍ ମା ମାନ୍‌ଦାସ୍।” ଆରୁ କେତ୍‌କ ଲୋକ୍ ତେଙ୍ଗିୟାର୍,
         “ପାପୀ ଆଲାସ୍ ଏସ୍‌କେ ଏନ୍ନେ ଅଦ୍‌ଭୁତ୍ ନାଲ୍‌ଖୁ କାମାଅଙ୍ଗସ୍?” ହୁଦ୍‌ଘିଲାଗାନ୍ ଆବ୍ଡ଼ାର୍‌ଘି ଭିତ୍‌ରେ
         କାତ୍‌ଥା ମା ଜୁମ୍‌ରା। 17 ଆଙ୍ଗେନ୍ ଆବ୍ଡ଼ାର୍ ଆ କାଁଣା ଆଲାସିନ୍ ଆରୁଅହନ୍ ମେନ୍‌ଚାର୍, “ଏକାସ୍ ନିଙ୍ଘା ହାନ୍ନୁନ୍ ବାନେ କାମ୍‌ଚାସ୍
         ଆସ୍‌କି ବାରେନୁ ନିନ୍ ଏନ୍ଦେର୍ ତେଙ୍ଗାଲ୍‌ଦାଏ?” ଆସ୍ ତେଙ୍ଗିୟାସ୍, “ଆସ୍ ଅଣ୍ଟା ନାବୀସ୍।”18 ଏକାସ୍ ପହ୍‌ଲେ କାଁଣା ରାଚାସ୍ ଆରୁ ଆକ୍କୁନ୍ ଏରା ଅଙ୍ଗାଲ୍‌ଦାସ୍, ଆସ୍‌କି ତାଙ୍ଗ୍ୟ ତାମ୍ବାରିନ୍
         ମେହାଁ ଅନ୍ଦ୍ରାର୍‌ନାତକ୍ ଆସ୍ କାଁଣା ରାଚାସ୍ ଆରୁ ଆକ୍କୁନ୍ ଏରାଲ୍‌ଦାସ୍ ଆସିନ୍ ୟାହୁଦୀ ମୁଖ୍ୟାର୍
         ବିଶ୍ୱାସ୍ ମା କାମର୍। 19 ଆବ୍ଡ଼ାରିନ୍ ମେନ୍‌ଚାର୍, “ଇସ୍ ନିହ୍ମା ହାଦ୍ଦୁସ୍ କାଁଏ, ଏକାସ୍ କା ଜନମ୍‌ତି କାଁଣା ରାଚାସ୍ ବୁଲି
         ନିମ୍ ତେଙ୍ଗାଲ୍‌ଦାର୍? ଆରୁ ଆସ୍ ଆକ୍କୁନ୍ ଏସ୍‌କେ ଏରା ଅଙ୍ଗାଲ୍‌ଦାସ୍?” 20 ଆସ୍‌କି ତାଙ୍ଗ୍ୟ-ତାମ୍ବାର୍ ଉତ୍ତର୍ ଚିଚ୍ଚାର୍, “ଏମ୍‌ତା ଆହ୍‌ଦାମ୍ କା ଇସ୍ ଏହ୍ମା ହାଦ୍ଦୁସ୍, ଆରୁ
         ଇସ୍ କାଁଣା ଜନମ୍ ମାନ୍‌ଚ୍‌କାଚାସ୍; 21 ଲେକିନ୍ ଏମ୍ ବାଲ୍‌ଦାନିନ୍ କା ଆସ୍ ଆକ୍କୁନ୍ ଏସ୍‌କେ ଏରା ଅଙ୍ଗାଲ୍‌ଦାସ୍, ଆରୁ ଇବନ୍‌ହି ବାଲ୍‌ଦାମ୍
         କା ନେଦ୍ ତାଙ୍ଘା ହାନ୍ନୁନ୍ ବାନେ କାମ୍‌ଚାର୍; ଆସ୍ ବାଡ଼୍‌କା ରାଦାସ୍ ଆସିନିନ୍ ମେନା; ଆସ୍ ତାଙ୍ଘା
         ବାରେନୁ ତାନ୍ ନିଜେ ତେଙ୍ଗା ଅଙ୍ଗସ୍।” 22 ଆସ୍‌କି ତାଙ୍ଗ୍ୟ-ତାମ୍ଵାର୍ ୟାହୁଦୀ ମୁଖ୍ୟାଜାମାରିନ୍ ଏଲ୍‌ଚାଲିୟାର୍, ହୁଦ୍‌ଘିଲାଗାନ୍ ଏନ୍ନେ ତେଙ୍ଗିୟାର୍,
         ଏନ୍ଦେର୍‌ଗେକା ୟାହୁଦୀ ମୁଖ୍ୟାଜାମାର୍ ଏକ୍‌ଜୁଟ୍ ମାନିକିରି କାଚ୍‌ନେଖ୍‌କାଚାର୍ କା ଯଦି ନେଦିନ୍
         ଯୀଶୁସିନ୍ ଖ୍ରୀସ୍ତ୍‌ ବୁଲି ମାନର୍ ତା, ଆବ୍ଡ଼ାରିନ୍ ସାଭା ଆଡ଼୍‌ପାନ୍ତି ଅଥ୍‌ରର୍‌ଚର୍। 23 ହୁଦ୍‌ଘିଲାଗାନ୍ ତାଙ୍ଗ୍ୟ-ତାମ୍ଵାର୍ ତେଙ୍ଗିୟାର୍ “ଆସ୍ ବାଡ଼୍‌କା ରାଦାସ୍ ଆସିନିନ୍ ମେନା।”24 ଆଙ୍ଗେନ୍ ୟାହୁଦୀ ମୁଖ୍ୟାର୍ ପହ୍‌ଲେ କାଁଣା ରୁ ଆଲାସିନ୍ ଆରୁଅହନ୍ ମେହିଁକିରି ତେଙ୍ଗିୟାର୍, “ପାର୍‌ମେଶ୍ଵାର୍‌ସ୍‌କି
         କସମ୍ ମହିଁକିରି ତେଙ୍ଗା କା ନିନ୍ ସତ୍ତୁନ୍ ତେଙ୍ଗାଲ୍‌ଦାଏ। ଏମ୍‌ତା ଆହ୍‌ଦାମ୍ କା ଆସ୍ ଅଣ୍ଟା ପାପୀ
         ଆଲାସ୍।” 25 ଆଙ୍ଗେନ୍ ଆସ୍ ଉତ୍ତର୍ ଚିଚ୍ଚାସ୍, “ଏନ୍ ବାଲ୍‌ଦାନ୍ କା ଆସ୍ ପାପୀସ୍‌କା ମାଲ୍‌ଦାସ୍; ଏନ୍ ଖାଲି ଅଣ୍ଟା
         କାତ୍‌ଥା ଆହ୍‌ଦାନ୍ କା ଏନ୍ କାଁଣା ରାଚ୍‌କାନ୍ ଆରୁ ଆକ୍କୁନ୍ ଏରା ଅଙ୍ଗାଲ୍‌ଦାନ୍।” 26 ଆବ୍ଡ଼ାର୍ ଆସିନ୍ ଆରୁଅହନ୍ ମେନ୍‌ଚାର୍, “ଆସ୍ ନିଙ୍ଘାଗାନେ ଏନ୍ଦେର୍ କାମ୍‌ଚାସ୍? ଆରୁ ଆସ୍ ଏସ୍‌କେ
         ନିଙ୍ଘା ହାନ୍ନୁନ୍ ବାନେ କାମ୍‌ଚାସ୍?” 27 ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍‌ତା ନିମାନ୍ ତେଙ୍ଗା ମୁଞ୍ଜକାଦାନ୍, ଆରୁ ନିମ୍ ଧିୟାନ୍ ମା ଚିଚ୍‌କାର୍;
         ଆକ୍କୁନ୍ ଏନ୍ଦେର୍‌ଗେ ଆରୁଅହନ୍ ମେନା ବେଦ୍ଦାଲ୍‌ଦାର୍? ନିମ୍‌ହି ଆସ୍‌କି ଚେଲା ମାନା ବେଦ୍ଦାଲ୍‌ଦାର୍
         କାଁଏ?” 28 ଆଙ୍ଗେନ୍ ଆବ୍ଡ଼ାର୍ ଆସିନ୍ ଖାରାପ୍ କାତ୍‌ଥା ତେଙ୍ଗିୟାର୍, “ନିନିନ୍ ଆସ୍‌କି ଚେଲାଏ, ଏମ୍‌ତା ମୁଶାସ୍‌କି
         ଚେଲାମ୍। 29 ଏମ୍ ଆହ୍‌ଦାମ୍ କା ପାର୍‌ମେଶ୍ଵାର୍‌ସ୍ ମୁଶାସ୍‌ଗାନେ କାଚ୍‌ନେଖ୍‌ର୍‌କାଚାସ୍; ଲେକିନ୍ ଏମ୍ ବାଲ୍‌ଦାମିନ୍
         କା ଇ ଆଲାସ୍ ଏକାସ୍‌ତି ବାର୍‌ଚ୍‌କାଦାସ୍।” 30 ଆସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ଇଦ୍ ତା ଆଚ୍‌ମିତ୍‌ଘି କାତ୍‌ଥାଦ୍ କା ଆସ୍ ଏଙ୍ଗା ହାନ୍ନୁନ୍
         ବାନେ କାମ୍‌ଚେଇ ଚିଚ୍ଚାସ୍ ହାଲେହି ନିମ୍ ବାଲ୍‌ଦାରିନ୍ କା ଆସ୍ ଏକାସ୍‌ତି ବାର୍‌ଚ୍‌କାଦାସ୍! 31 ଏମ୍ ଆହ୍‌ଦାମ୍ କା ପାର୍‌ମେଶ୍ୱାର୍‌ସ୍ ପାପୀ ଆଲାର୍‌ଘି କାତ୍‌ଥାନ୍ ମା ମେନ୍‌ଦାସ୍, ଲେକିନ୍ ନେରିନ୍
         ପାର୍‌ମେଶ୍ଵାର୍‌ସ୍‌କି ଆରାଧାନା କାମ୍‌ନାଏ ଆରୁ ଆସ୍‌କି ଇଚ୍ଛା ପୁରା କାମ୍‌ନାଏ, ତା ଆସ୍ ଆବ୍ଡ଼ାର୍‌ଘି
         କାତ୍‌ଥାନ୍ ମେନ୍‌ଦାସ୍। 32 ଦୁନିଆଁଘି ସୁରୁନ୍ତି ଏକ୍‌ଲାହି ଏନ୍ନେ ମାଲ୍ଲା ମେନ୍ଦ୍ରୁ କା ନେଦ୍‌ହି ଜନମ୍‌ତି କାଣାଁ ରୁ ଆଲାସିନ୍
         ବାନେ କାମ୍‌ଚ୍‌କାଚାର୍। 33 ଯଦି ଇ ଆଲାସ୍ ପାର୍‌ମେଶ୍ଵାର୍‌ସ୍‌କି ତାର୍‌ତି ମା ବାର୍‌ଚ୍‌କାରସ୍‌ନେ ହାଲେ ତା ଏନ୍ଦେର୍‌ହି କାମା
         ପଲ୍ଲଦାସ୍‌ନେ।” 34 ଆବ୍ଡ଼ାର୍ ଆସିନ୍ ଉତ୍ତର୍ ଚିଚ୍ଚାର୍, “ନିନ୍ ତା ପୁରାପୁରୀ ପାପ୍‌ନୁ ଜନମ୍ ମାନ୍‌ଚ୍‌କାଦାଏ, ଆରୁ
         ନିନ୍ ଏମାନ୍ ଏନ୍ଦେର୍ ଶିଖାବାଲ୍‌ଦାଏ?” ଆରୁ ଆବ୍ଡ଼ାର୍ ଆସିନ୍ ସାଭା ଆଡ଼୍‌ପାନ୍ତି ବାହାରି ଅଥରେଇ
         ଚିଚ୍ଚାର୍।ଆତ୍ମିକ୍ ରୂପ୍‌ତି କାଣାଁ35 ଯୀଶୁସ୍ ମେନ୍‌ଚାସ୍ କା ୟାହୁଦୀ ମୁଖ୍ୟାର୍ ପହ୍‌ଲେ କାଣାଁ ରୁ ଆଲାସିନ୍ ବାହାରି ଅଥରେଇ ଚିଚ୍‌କାନାଏ,
         ତା ଯେତ୍‌କବାକେନ୍ ଯୀଶୁସ୍ ଆସିନ୍ ଭେଁଟ୍ ମାନ୍‌ଚାସ୍ ତା ଆସିନ୍ ମେନ୍‌ଚାସ୍, “ନିନ୍ ମୁନୁଷ୍‌ ହାଦ୍ଦୁସ୍‌କି
         ମିଆଁ ବିଶ୍ଵାସ୍ କାମ୍‌ଦାଏ କାଁଏ?” 36 ଆସ୍ ଉତ୍ତର୍ ଚିଚ୍ଚାସ୍, “ହେ ପ୍ରାଭୁ, ଆସ୍ ନେଦ୍ ତେଙ୍ଗା ଏସ୍‌କେ କା ଏନ୍ ଆସ୍‌କି ମିଆଁ ବିଶ୍ଵାସ୍
         କାମନ୍।” 37 ଯୀଶୁସ୍ ଆସିନ୍ ତେଙ୍ଗିୟାସ୍, “ନିନ୍ ଆସିନ୍ ଏର୍‌କାଦାଏହି ଆରୁ ଏକାସ୍ ନିଙ୍ଘାଗାନେ କାଚ୍‌ନେଖ୍‌ରାଲ୍‌ଦାସ୍
         ଆସ୍ ଆସିନ୍।” 38 ଆସ୍ ତେଙ୍ଗିୟାସ୍, “ହେ ପ୍ରାଭୁ, ଏନ୍ ବିଶ୍ଵାସ୍ କାମ୍‌ଦାନ୍।” ଆରୁ ଆସ୍ ଯୀଶୁସିନ୍ ହାଁଠୁୱାରାଇକିରି
         ଯୋହାର୍ କାମ୍‌ଚାସ୍। 39 ଆଙ୍ଗେନ୍ ଯୀଶୁସ୍ ତେଙ୍ଗିୟାସ୍, “ଏନ୍ ଇ ଦୁନିଆଁନୁ ନ୍ୟାୟ କାମାଗେ ବାର୍‌ଚ୍‌କାଦାନ୍, ଏସ୍‌କେ କା
         ନେଦ୍ ମା ଏର୍‌ନାଏ ଆବ୍ଡ଼ାର୍ ଏରର୍, ଆରୁ ନେଦ୍ ଏର୍‌ନାଏ ଆବ୍ଡ଼ାର୍ କାଣାଁ ମାନର୍‌କର୍।” 40 ଏକା ଫାରିସୀର୍ ଯୀଶୁସ୍‌ଗାନେ ରାଚାର୍ ଆବ୍ଡ଼ାର୍ ଇ କାତ୍‌ଥା ମେନିକିରି ଆସିନ୍ ତେଙ୍ଗିୟାର୍, “ଏମ୍‌ହି
         କାଁଣାମ୍ କାଁଏ?” 41 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଯଦି ନିମ୍ କାଣାଁ ରର୍‌ନେ ହାଲେ ନିମାଗେ ପାପ୍ ମା ଲାଗ୍ଗଦ୍‌ନେ;
         ଲେକିନ୍ ନିମ୍ ତେଙ୍ଗାଲ୍‌ଦାର୍ କା ଏମ୍ ଏରାଲ୍‌ଦାମ୍, ହୁଦ୍‌ଘିଲାଗାନ୍ ନିମ୍ ପାର୍‌ମେଶ୍ୱାର୍‌ସ୍‌କି
         ଆଘ୍‌ଲି ଦୋଷୀ ମାନର୍।”
         
            
               	ୟାହୁଦୀ ଗୁରୁ ଜାମାର୍ ଏନ୍ନେ ତେଙ୍ଗ୍‌ନାଏ କା ଦୁଃଖୁ ଚାହେ ବେମାର୍, କାଣାଁ, ଲେଙ୍ଗ୍‌ଡ଼ା ଚାହେ ଏନ୍ଦ୍ରିନ୍‌ଭି
                     ଦୁଃଖୁ ନିଜର୍, ଆୟାଙ୍ଗ୍‌ବାଙ୍ଗ୍ ଚାହେ ଛୋଟେ ହାଦ୍ଦୁର୍ ଆୟାଙ୍ଗ୍‌ଘି କୁଲୁନୁ ରାନା ସାମାୟନୁ, ଆୟାଙ୍ଗ୍
                     ଚାହେ କୁଲୁ ଉଲା ହାଦ୍ଦୁଘି ପାପ୍‌ଘି କାରନ୍‌ତିହି ଦୁଃଖୁ ସାହା ଖାତ୍‌ରି।

            

         
      

   
      
         10
ଯୀଶୁସ୍ ନାହ୍ମାଏ ବାନେ ଭେଡ଼ି ହାପୁସ୍101 ଯୀଶୁସ୍ ତେଙ୍ଗିୟାସ୍ “ଏନ୍ ନିମାନ୍ ସତ୍ତୁସତ୍ତୁ ତେଙ୍ଗାଲ୍‌ଦାନ୍ କା ଏକାସ୍ ବାଲି ଘୁମା ଖୋଲିକିରି
         ଭେଡ଼ି ଗୁଡ଼ାନୁ ମା କର୍‌ଦାସ୍, ଲେକିନ୍ ଏକ୍ରିନ୍ ଦୁସ୍‌ରା ତାର୍‌ତି କର୍‌ଦାସ୍, ଆସ୍ ଚୋରାହାସ୍ ଆରୁ
         ଡାକୁସ୍। 2 ଲେକିନ୍ ଏକାସ୍ ବାଲି ଖୋଲିକିରି ଉଲା କର୍‌ଦାସ୍ ଆସ୍ ଭେଡ଼ି ହାପୁସ୍। 3 ଭେଡ଼ି ଗୁଡ଼ାନ୍ ଜାଗୁସ୍ ଆସ୍ ଭେଡ଼ି ହାପୁସ୍‌କି ଲାଗାନ୍ ଭେଡ଼ି ଗୁଡ଼ାନ୍‌ବନ୍ ଖୋଲ୍‌ଦାସ୍ ଚିଦାସ୍,
         ଆରୁ ଭେଡ଼ିଗୁଠିଦ୍ ଆସ୍‌କି ଶବଦ୍ ଚିହ୍ନିଦ୍, ଆରୁ ଆସ୍ ତାଙ୍ଘାଏ ଭେଡ଼ିଗୁଠିନ୍ ନାମେ ଧାରିକିରି ମେହଁଦାସ୍
         ଆରୁ ବାହାରି ହଦାସ୍‌କାଦାସ୍। 4 ଯେତ୍‌କବାକେନ୍ ଆସ୍ ତାଙ୍ଘାଏ ଜାମା ଭେଡ଼ିବନ୍ ଅଥ୍‌ରା ମୁଞ୍ଜଦାସ୍, ତା ଆବ୍ଡ଼ାଘି ଆଘ୍‌ଲି-ଆଘ୍‌ଲି
         କାଦାସ୍, ଆରୁ ଭେଡ଼ିଗୁଠିଦ୍ ଭେଡ଼ି ହାପୁସ୍‌କି ଶବଦ୍‌ବନ୍ ଚିହ୍ନିଦ୍ ହୁଦ୍‌ଘିଲାଗାନ୍ ଆସ୍‌କି ପାଛ୍‌ଲି-ପାଛ୍‌ଲି
         କାଇଦ୍। 5 ଲେକିନ୍ ଭେଡ଼ିଦ୍+ ଅଚିହ୍ନାର୍ ଆଲାସ୍‌କି ପାଛ୍‌ଲି-ପାଛ୍‌ଲି ମା କାଇ, ଆସ୍‌ତି ବୁଙ୍ଗିଦ୍, ଏନ୍ଦେର୍‌ଗେକା ଆଦ୍ ଅଚିହ୍ନାର୍
         ଆଲାର୍‌ଘି ଶବଦ୍‌ବନ୍ ମା ଚିହ୍ନିଦ୍।” 6 ଯୀଶୁସ୍ ଆବ୍ଡ଼ାରିନ୍ ଇ ନମୁନା ତେଙ୍ଗିୟାସ୍, ଲେକିନ୍ ଆବ୍ଡ଼ାର୍ ମା ବୁଝ୍‌ରାର୍ କା ଯୀଶୁସ୍ ଆବ୍ଡ଼ାରିନ୍
         ଏନ୍ଦେର୍ କାତ୍‌ଥାନ୍ ତେଙ୍ଗାଲ୍‌ଦାସ୍।7 ଯୀଶୁସ୍ ଆରୁଅହନ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା, ଭେଡ଼ିଘି
         ବାଲିନ୍ ଏନିନ୍। 8 ଏଙ୍ଘାସ୍‌ତି ଆଘ୍‌ଲି ଯେତ୍‌କ ବାର୍‌ଚ୍‌କାଚାର୍ ଆବ୍ଡ଼ାର୍‌ଜାମାର୍ ଚୋର୍‌ହାର୍ ଆରୁ ଡାକୁର୍, ଲେକିନ୍
         ଭେଡ଼ିଦ୍ ଆବ୍ଡ଼ାର୍‌ଘି ଶବଦ୍‌ବନ୍ ମା ମେନ୍‌ଚାଦ୍। 9 ଏନିନ୍ ବାଲିନ୍; ଯଦି ଏକାସ୍ ଏଙ୍ଘାସ୍‌ତି ମାନିକିରି ଉଲା କରସ୍, ତା ଆସ୍ ପାପ୍‌ତି ବାଛ୍‌ରସ୍, ଆରୁ
         ଆସ୍ ଉଲା କରା ଅଙ୍ଗସ୍ ଆରୁ ବାହ୍‌ରିହି ଉର୍‌ଖା ଅଙ୍ଗସ୍ ଆରୁ ଆସ୍‌କେ ହାପାଗେ ଆଡ୍ଡା ହାଖ୍ଖରଦ୍। 10 ଚୋରାହାସ୍ ଖାଲି ହାଡ଼ାଗେ ଆରୁ ପିଟାଗେ ଆରୁ ନାଶ୍ କାମାଗେ ବାର୍‌ଦାସ୍; ଲେକିନ୍ ଏନ୍‌ତା ଜୀବନ୍ ଚିୟାଗେ
         ବାର୍‌ଚ୍‌କାଦାନ୍, ଏନ୍ ଭାର୍‌ପୁର୍ ଜୀବନ୍ ଚିଦାନ୍। 11 ଏନ୍ ବାନେ ଚାର୍‌ୱାହାନ୍; ବାନେ ହାପୁସ୍‌ ତାଙ୍ଘା ଭେଡ଼ିଗୁଠିଘି ଲାଗାନ୍ ତାଙ୍ଘା ଜୀଆ ଚିଦାସ୍ ଲାଗ୍ଗଦାସ୍।
         12 ଭେଡ଼ି ହାପୁସ୍ ଏକାସ୍ ପାଏସା ହୋଇକିରି ଭେଡ଼ି ହାପ୍‌ଦାସ୍ ଆରୁ ଭେଡ଼ିଗୁଠିଦ୍ ଆସ୍‌କି ନିଜର୍ ମାଲ୍ଲିଦ୍,
         ଆସ୍ ଡୁରୁଘି ବାର୍‌ନାବନ୍ ଏରିକିରି ଭେଡ଼ିଗୁଠିନ୍ ଆମ୍ଵିକିରି ବୁଙ୍ଗ୍‌ଦାସ୍ ଚିଦାସ୍; ଆରୁ ଡୁରୁଦ୍
         ଭେଡ଼ିଗୁଠିନ୍ ଧାରିକିରି ଛିଛିର୍‌ଛାନ୍ଦ୍ କାମିଚିଇଦ୍। 13 ଆସ୍ ଭେଡ଼ିବନ୍ ଆମ୍ବିକିରି ବୁଙ୍ଗ୍‌ଦାସ୍ ଚିଦାସ୍ ଏନ୍ଦେର୍‌ଗେକା ଆସ୍ ଭେଡ଼ି ପାଏସାଘି ଲାଗାନ୍ ଭେଡ଼ି
         ହାପ୍‌ଦାସ୍ ଆରୁ ଆସ୍‌କେ ଭେଡ଼ିଘି ଚିନ୍ତା ମା ରାଇ। 14 ଏନ୍ ବାନେ ହାପୁନ୍; ଏସ୍‌କେ କା ବାଙ୍ଗ୍‌ସ୍‌ ଏଙ୍ଗାନ୍ ଆହ୍‌ଦାସ୍, ଆରୁ ଏନ୍‌ହି ବାଙ୍ଗ୍‌ସିନ୍ ଆହ୍‌ଦାନ୍।
         15 ହନ୍ନେନ୍ ଏନ୍ ଏଙ୍ଘା ଭେଡ଼ିଗୁଠିନ୍ ଆହ୍‌ଦାନ୍ ଆରୁ ଏଙ୍ଘା ଭେଡ଼ିଦ୍ ଏଙ୍ଗାନ୍ ଆହିଦ୍। ଆରୁ ଏନ୍ ଭେଡ଼ିଘି
         ଲାଗାନ୍ ଏଙ୍ଘା ଜୀଆ ଚିଦାନ୍ ଲାଗ୍ଗଦାନ୍। 16 +ଏଙ୍ଘାଏ ଆରୁହି ଭେଡ଼ିଗୁଠିଦ୍ ରାଇ, ଏକାଦ୍ କା ଇ ଭେଡ଼ି ଗୁଡ଼ାନ୍ତା ମାଲ୍ଲିଦ୍। ଏଙ୍ଗା ଆବ୍ଡ଼ାନ୍‌ହି
         ଅନ୍ଦ୍ରନା ଜରୁରୀ ରାଇ। ଆବ୍ଡ଼ାର୍ ଏଙ୍ଘାଏ ଶବଦ୍‌ବନ୍ ମେନର୍, ଆଙ୍ଗେନ୍ ଅଣ୍ଟା ଖାଲି ଗୁଟ୍ଟଠି ରଦ୍
         ଆରୁ ଅଣ୍ଟା ହାପୁସ୍ ରସ୍। 17 ବାଙ୍ଗ୍‌ସ୍‌ ଏଙ୍ଗାନ୍ ବାନେ ହାଖ୍ଖଦାସ୍ ହୁଦ୍‌ଘିଲାଗାନ୍ ଏନ୍ ଏଙ୍ଗା ଜୀଆ ଚିଦାନ୍ ଲାଗ୍ଗଦାନ୍ ଆରୁ
         ଏନ୍ ଆରୁଅହନ୍ ଉଜ୍ଜନ୍‌କନ୍। 18 ନେଦ୍‌ହି ଏଙ୍ଘା ଜୀଆନ୍ ଏଙ୍ଘାସ୍‌ତି ମା ହନାଏ, ଏନ୍ ନିଜର୍ ଇଚ୍ଛାତି ଜୀଆ ଚିଦାନ୍। ଏଙ୍ଗାଗେ ଇବନ୍
         ଚିୟାଗେ ହକ୍ ରାଇ, ଆରୁ ଇବନ୍ ଆରୁଅହନ୍ ହୁଆଗେହି ହକ୍ ରାଇଦ୍: ଇ ହୁକୁମ୍ ଏଙ୍ଗାଗେ ଏଙ୍ଘା ବାଙ୍ଗ୍‌ସ୍‌ତି
         ହାଖ୍ଖର୍‌କିଚି।”19 ଇ କାତ୍‌ଥାଘି କାରଣ୍ ୟାହୁଦୀ ଆଲାର୍ ଆରୁଅହନ୍ ଭାଗ୍-ଭାଗ୍ ମାନ୍‌ଚାର୍ କେରାର୍। 20 ଆବ୍ଡ଼ାର୍‌ଘି ଭିତର୍‌ତି ଢେର୍ ଆଲାର୍ ତେଙ୍ଗାଗେ ଲାଗ୍ଗିୟାର୍, “ଇସ୍‌କିନୁ ଭୁତ୍ତୁ ରାଇ, ଆରୁ ଇସ୍
         ବାୟହାସ୍; ଏନ୍ଦେର୍‌ଗେ ଇସ୍‌କି କାତ୍‌ଥାନ୍ ମେନାଲ୍‌ଦାର୍?” 21 ଆରୁ ଦୁସ୍‌ରା ଆଲାର୍ ତେଙ୍ଗିୟାର୍, “ଇ କାତ୍‌ଥାଦ୍ ଏନ୍ନେ ଆଲାସ୍‌କି ମାଲ୍ଲିଦ୍ ଏକାସ୍‌କିନୁ କା ଭୁତ୍ତୁ
         ରାଇ। ଭୁତ୍ତୁଦ୍ କାଁଏ କାଁଣାସିନ୍ ବାନେ କାମା ଅଙ୍ଗିଦ୍?”ୟାହୁଦୀ ଆଲାର୍ ଯୀଶୁସିନ୍ ବିଶ୍ୱାସ୍ ମା କାମାଲ୍‌ନାଏ22 ଯେରୁଶାଲେମ୍‌ନୁ ମନ୍ଦିର୍‌ଘି ପ୍ରତିଷ୍ଟା ପରବ୍ ମାନ୍‌ଚା ଆରୁ ହତ୍‌କବାକେନ୍ ପାଇଁୟା ଉଲ୍ଲା ରାଚା।
         23 ଯୀଶୁସ୍ ମନ୍ଦିର୍‌ଘି ବାହ୍‌ରି+ ଶୁଲେମାନ୍ ନାମେଘି ମଣ୍ଡପ୍‌ନୁ କୁଦ୍ଦାଲିୟାସ୍। 24 ଆନ୍ତିନ୍ ୟାହୁଦୀ ଆଲାର୍ ଆସିନ୍ ଚାରି ପାଖାନ୍ତି ଘେରିକିରି ମେନାଗେ ଲାଗ୍ଗିୟାର୍, “ଆରୁ କେତ୍‌କ ଉଲ୍ଲାତକ୍
         ଏମାନ୍ ଶାକ୍‌ନୁ ଉଇୟୋ? ଯଦି ନିମ୍ ଖ୍ରୀସ୍ତ୍‌ତା ଏମାନ୍ ସାଫା-ସାଫା ତେଙ୍ଗାଚା।” 25 ଯୀଶୁସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ଏନ୍ ନିମାନ୍ ଆଘ୍‌ଲିନ୍ତି ତେଙ୍କାନ୍‌ଚ୍‌କାନ୍, ଲେକିନ୍
         ନିମ୍ ବିଶ୍ଵାସ୍‌ହି ମା କାମ୍‌ଦାର୍। ଏକା ନାଲ୍‌ଖୁନ୍ ଏନ୍ ଏଙ୍ଘାଏ ବାଙ୍ଗ୍‌ସ୍‌କି ନାମେତି କାମ୍‌ଦାନ୍
         ଆବ୍ଡ଼ାଦ୍ ଏଙ୍ଘା ସାକ୍ଷୀ ଚିଇଦ୍। 26 ଲେକିନ୍ ନିମ୍ ବିଶ୍ଵାସ୍ ମା କାମ୍‌ଦାର୍, ଏନ୍ଦେର୍‌ଗେକା ନିମ୍ ଏଙ୍ଘା ଭେଡ଼ି ମାଲ୍‌ଦାର୍। 27 ଏଙ୍ଘା ଭେଡ଼ିଦ୍ ଏଙ୍ଘା ଶବଦ୍‌ବନ୍ ମେନିଦ୍; ଆରୁ ଏନ୍ ଆବ୍ଡ଼ାନ୍ ଆହ୍‌ଦାନ୍, ଆରୁ ଆବ୍ଡ଼ାଦ୍ ଏଙ୍ଘା
         ପାଛ୍‌ଲି-ପାଛ୍‌ଲି ବାରିଦ୍; 28 ଆରୁ ଏନ୍ ଆବ୍ଡ଼ାର୍‌ଗେ ସବୁଦିନ୍‌ତା ଜୀବନ୍ ଚିଦାନ୍। ଆବ୍ଡ଼ାର୍ ଏକ୍‌ଲାହି ନାଶ୍ ମା ମାନ୍ନାଏ, ଆରୁ
         ନେଦ୍‌ହି ଆବ୍ଡ଼ାରିନ୍ ଏଙ୍ଘାସ୍‌ତି ଲୁଟା ହୁଆ ପଲ୍ଲନାଇନ୍। 29 ଏଙ୍ଘା ବାଙ୍ଗ୍‌ସ୍‌, ଆବ୍ଡ଼ାରିନ୍ ଏକାରିନ୍ କା ଏଙ୍ଗାଗେ ଚିଚ୍‌କାଦାସ୍, ଆସ୍ ଜାମାର୍‌ଘିନ୍ତି ମାହାନ୍‌ସ୍
         ଆରୁ ନେଦ୍‌ହି ଆବ୍ଡ଼ାରିନ୍ ଏଙ୍ଘା ବାଙ୍ଗ୍‌ସ୍‌କି ହେଖ୍ଖାସ୍‌ତି ଲୁଟା ହୁଆ ପଲ୍ଲନାଇନ୍। 30 +ଏନ୍ ଆରୁ ବାଙ୍ଗ୍‌ସ୍‌ ଅଣ୍ଟାମିନ୍।”31 ୟାହୁଦୀ ଆଲାର୍ ଯୀଶୁସିନ୍ ପିଟାଗେ ଆରୁଅହନ୍ ଚାଁଚାତି ଲେବ୍ଡ଼ାଚାର୍। 32 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ଏଙ୍ଘା ବାଙ୍ଗ୍‌ସ୍‌କି ଶକ୍ତିତି ଢେର୍ ବାନେ-ବାନେ
         ନାଲ୍‌ଖୁ କାମ୍‌ଚ୍‌କାଦାନ୍ ଆରୁ ନିମ୍ ଏର୍‌କାଦାର୍; ଆରୁ ଆବ୍ଡ଼ାସ୍‌ତି ଏକା ନାଲ୍‌ଖୁଘି ଲାଗାନ୍ ନିମ୍
         ଏଙ୍ଗାନ୍ ଚାଁଚାତି ଲେବ୍ଡ଼ା ପିଟା ବେଦ୍ଦାଲ୍‌ଦାର୍?” 33 ୟାହୁଦୀ ଆଲାର୍ ଆସିନ୍ ଉତ୍ତର୍ ଚିଚ୍ଚାର୍, “ଏନ୍ଦ୍ରିନ୍ ବାନେ ନାଲ୍‌ଖୁଘି ଲାଗାନ୍ ଏମ୍ ନିଙ୍ଗାନ୍
         ଚାଁଚାତି ମା ଲେବ୍ଡ଼ାଲ୍‌ଦାମ୍ ଲେକିନ୍ ନିନ୍ ପାର୍‌ମେଶ୍ଵାର୍‌ସ୍‌କି ନିନ୍ଦା କାମାଲ୍‌ଦାଏ; ଆରୁ ନିନ୍
         ଅଣ୍ଟା ମୁନୁଷ୍ ହୋଇକିରି ନିଜ୍‌କେନିଜ୍‌ବନ୍ ପାର୍‌ମେଶ୍ଵାର୍ ବୁଲି ତେଙ୍ଗାଲ୍‌ଦାଏ।” 34 ଯୀଶୁସ୍ ଆବ୍ଡ଼ାରିନ୍ ଉତ୍ତର୍ ଚିଚ୍ଚାସ୍, “ନିହ୍ମାଏ ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ମାଲ୍ଲାଦିନ୍
         କାଁଏ, ‘ଏନ୍ ତେଙ୍କାନ୍ କା ନିମ୍ ଜାମାର୍ ଦେବ୍‌ତାର୍’? 35 ଏକା ଆଲାର୍‌ଗେ ପାର୍‌ମେଶ୍ଵାର୍‌ସ୍‌କି ବଚନ୍ ହାଖ୍ଖର୍‌କିଚି, ଆବ୍ଡ଼ାରିନ୍ ଯଦି ଆସ୍, ତେଙ୍ଗିୟାସ୍
         ନିମ୍ ଜାମାର୍ ଦେବ୍‌ତାର୍ (ଆରୁ ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ଏକ୍‌ଲାହି ବାଦ୍‌ଲା ପଲ୍ଲଦାରିନ୍),
         36 ହାଲେ ନେକାନ୍ ପାର୍‌ମେଶ୍ୱାର୍‌ସ୍ ପାବିତାର୍ କାମିକିରି ଦୁନିଆଁନୁ ତାଇୟାସ୍, ଆସିନ୍ ନିମ୍ ପାର୍‌ମେଶ୍ୱାର୍‌ସ୍‌କି
         ନିନ୍ଦା କାମାଲ୍‌ଦାସ୍ ବୁଲି ତେଙ୍କାଲ୍‌ଦାର୍, ଏନ୍ଦେର୍‌ଗେକା, ‘ଏନ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁନ୍
         ବୁଲି ତେଙ୍କାନ୍’? 37 ଯଦି ଏନ୍ ଏଙ୍ଘା ବାଙ୍ଗ୍‌ସ୍‌ଘି ନାଲ୍‌ଖୁ ମା କାମ୍‌ଦାନ୍, ତା ଏଙ୍ଗାନ୍ ବିଶ୍ଵାସ୍ ଆମା କାମା। 38 ଲେକିନ୍ ଯଦି ଏନ୍ କାମ୍‌ଦାନ୍, ହାଲେହି ଯଦି ନିମ୍ ଏଙ୍ଗାନ୍ ବିଶ୍ଵାସ୍ ମା କାମ୍‌ଦାର୍, ଏନ୍ ଏକା ନାଲ୍‌ଖୁନ୍
         କାମ୍‌ଦାନ୍ ଆବନ୍‌ତା ବିଶ୍ୱାସ୍ କାମା, ହାଲେ ନିମ୍ ଆହର୍ ଆରୁ ବୁଝ୍‌ରର୍ କା ବାଙ୍ଗ୍‌ସ୍‌ ଏଙ୍ଘାଏନୁ
         ରାଦାସ୍ ଆରୁ ଏନ୍ ବାଙ୍ଗ୍‌ସ୍‌କିନୁ ରାଦାନ୍।” 39 ଆଙ୍ଗେନ୍ ଆବ୍ଡ଼ାର୍ ଆସିନ୍ ଧାରାଗେ ଆରୁଅହନ୍ କୋଶିଷ୍ କାମାଗେ ଲାଗ୍ଗିୟାର୍, ଲେକିନ୍ ଯୀଶୁସ୍ ଆବ୍ଡ଼ାର୍‌ଘି
         ହେଖ୍ଖାନ୍ତି ବାଛ୍‌ରାସ୍ କେରାସ୍।40 ଇଦ୍‌ଘି ପାଛ୍‌ଲି ଯୀଶୁସ୍ ଆରୁଅହନ୍ ଯାର୍‌ଦାନ୍ ଯୋଡ଼ୁଘି ହାପାଖା ବୁଙ୍ଗିୟାସ୍ କେରାସ୍, ଏକାସାନ୍
         କା ଯୋହାନ୍‌ସ୍ ଆଘ୍‌ଲି ଆସ୍ନାନ୍ ଚିଆଲିୟାସ୍, ଆରୁ ଆସାନିନ୍ ରାଚାସ୍। 41 ଆରୁ ଢେର୍ ଆଲାର୍ ଯୀଶୁସ୍‌କି ଚାହାଗେ ବାରିକିରି କାଚ୍ଚନେଖ୍‌ରାଲିୟାର୍, “ଆସ୍ନାନ୍ ଚିଉ ଯୋହାନ୍‌ସ୍
         ତା ଏନ୍ଦେର୍‌ହି ଅଦ୍‌ଭୁତ୍ ନାଲ୍‌ଖୁ ମାଲ୍ଲା କାମୁସ୍, ଲେକିନ୍ ଇ ଆଲାସ୍‌କି ବାରେନୁ ଯୋହାନ୍‌ସ୍ ଏକା
         କାତ୍‌ଥା ତେଙ୍କାଚାସ୍, ଆ ଜାମାଦ୍ ସତ୍ତୁଦ୍।” 42 ଆରୁ ଆସାନ୍ ଢେର୍ ଆଲାର୍ ଯୀଶୁସ୍‌କି ମିଆଁ ବିଶ୍ଵାସ୍ କାମ୍‌ଚାର୍।
         
            
               	ୟାହୁଦୀନୁ ଦୁସ୍‌ରା-ଦୁସ୍‌ରା ଆଲାର୍ ତାହ୍ମା ଭେଡ଼ିଗୁଠିନ୍ ଅଣ୍ଟା ଭେଡ଼ି ଗୁଦ୍‌ଡ଼ିନୁ ମାଁହାବାକେନ୍
                     ଉଇୟାଲିୟାର୍ ଆରୁ ପାଇରି ଜାମା ଚାର୍‌ୱାହାର୍ ବାରିକିରି ତାହ୍ମା ଭେଡ଼ିଘି ନାମେ ହୋଇକିରି ମେହାଁଲିୟାର୍,
                     ଆଙ୍ଗେନ୍ ଭେଡ଼ିଗୁଠିଦ୍ ବାହ୍‌ରି ବାରାଲିୟାଦ୍।

               	ଏଙ୍ଘାଏ ଆରୁହି ଭେଡ଼ିଗୁଠିଦ୍ ରାଇ: ଇବ୍ଡ଼ାର୍ ବିନାୟାହୁଦୀର୍

               	ଇ ମଣ୍ଡପ୍‌ଦ୍ ଶୁଲେମାନ୍‌ସ୍‌କି ମାଲ୍ଲାରୁଦ୍, ଲେକିନ୍ ଶୁଲେମାନ୍‌ସିନ୍ ସମ୍ମାନ୍ ଚିୟାଗେ ଆ ମଣ୍ଡପ୍‌ବନ୍
                     ତାଙ୍ଘା ନାମେ ଚିଆ କେର୍‌କିଚା।

               	ଯୀଶୁସ୍ ଆରୁ ତାଙ୍ଘା ବାଙ୍ଗ୍‌ସ୍‌ ଏନ୍ନେ ମିଶ୍ରିକିରି ରାନାଏ ଏକାଦ୍ କା ନାହ୍ମା ବୁଝ୍‌ର୍‌ନାଘି ବାହ୍‌ରି
                     ରାଇ। ଅଣ୍ଟା ପାର୍‌ମେଶ୍ୱାର୍ ରାନାଏ ଆରୁ ଯୀଶୁ ଆରୁ ତାଙ୍ଘା ବାଙ୍ଗ୍‌ସ୍‌ ଦୁହି ଲୋକ୍ ପାର୍‌ମେଶ୍ୱାର୍।
                     ଲେକିନ୍ ଆବ୍ଡ଼ାର୍ ଭିନେ-ଭିନେ ଆଲାର୍। ଆବ୍ଡ଼ା ଦୁହି ଲୋକ୍‌ଘି ଅଣ୍ଟାନିନ୍ ସାଭାବ୍, ଅଣ୍ଟାଇନ୍ ଇଚ୍ଛା,
                     ଅଣ୍ଟାନିନ୍ ଶକ୍ତି, ଅଣ୍ଟା ବଚନ୍ ଆରୁ ଅଣ୍ଟାଇନ୍ ନାଲ୍‌ଖୁ ରାଇ।

ଲାଜ୍‌ରୁସ୍‌କି ଖିନା111-2 ବେଥାନିୟା ପାଡ଼ାନୁ ଲାଜ୍‌ରୁସ୍ ନାମେଘି ଅଣ୍ଟା ଆଲାସ୍ ବେମାର୍ ରାଚାସ୍। ଆସ୍‌କି ଯୋଡ଼େ ବୁହୁଣୀ ରାଚାର୍
         ମାରିୟାମ୍ ଆରୁ ମାର୍ଥା। ଆଦ୍ ଆ ମାରିୟାମ୍ ଏକାଦ୍ କା ପ୍ରାଭୁସ୍‌କି ହେଡ୍ଡୁନୁ ବାସ୍‌ନା ଇସୁଙ୍ଗ୍
         ତୁନ୍ଦିୟା ଆରୁ ନିଜର୍ ଚୁଟ୍ଟିତି ନିଡ଼୍‌ଗିୟାଦ୍। 3 ହୁଦ୍‌ଘିଲାଗାନ୍ ଆସ୍‌କି ବୁହୁଣୀଜାମାର୍ ଯୀଶୁସ୍‌କି ଚାହାଗେ ତେଙ୍ଗା ତାଇୟାର୍, “ହେ ପ୍ରାଭୁ, ମେନା,
         ନେକାନ୍ ନିନ୍ ମୁରୁକ୍ ବାନେ ହାଖ୍ଖଦାଏ, ଆସ୍ ବେମାର୍ ରାଦାସ୍।” 4 ଇବନ୍ ମେନିକିରି ଯୀଶୁସ୍ ତେଙ୍ଗିୟାସ୍, “ଇ ବେମାର୍‌ଦ୍ ଖିନାଘି ଲାଗାନ୍ ମାଲ୍ଲିଦ୍; ଲେକିନ୍ ଇଦ୍ ପାର୍‌ମେଶ୍ଵାର୍‌ସ୍‌କି
         ମାହିମା ମାନ୍ନାଘି ଲାଗାନ୍ ରାଇ, ଆରୁ ଇ ବେମାର୍‌ଘି ଦ୍ୱାର୍‌ନୁ ପାର୍‌ମେଶ୍ଵାର୍‌ସ୍ ତାଙ୍ଘା ହାଦ୍ଦୁସ୍‌କି
         ମାହାନ୍‌ତାବନ୍ ଏଦୋସ୍।”5 ଯୀଶୁସ୍ ମାର୍ଥା ଆରୁ ତାଙ୍ଘା ବୁହୁଣୀ ଆରୁ ଲାଜ୍‌ରୁସ୍‌ସିନ୍ ବାନେ ହାଖ୍ଖାଲିୟାସ୍। 6 ହାଲେହି ଯେତ୍‌କବାକେନ୍ ଆସ୍ ମେନ୍‌ଚାସ୍ କା ଲାଜ୍‌ରୁସ୍ ବେମାର୍ ରାଦାସ୍‌ତା, ଆସ୍ ଏକା ଆଡ୍ଡାସାନ୍
         ରାଚାସ୍, ଆସାନିନ୍ ଆରୁ ଦୁଇ ଦିନ୍ ରାଚାସ୍‌କେରାସ୍। 7 ହୁଦ୍‌ଘିପାଛ୍‌ଲି ଯୀଶୁସ୍ ଚେଲାଜାମାରିନ୍ ତେଙ୍ଗିୟାସ୍, “ଗୁଚା, ନାମ୍ ଆରୁଅହନ୍ ୟାହୁଦୀଆ ପ୍ରଦେଶ୍‌ଗେ
         କତ୍।” 8 ଚେଲାଜାମାର୍ ଆସିନ୍ ତେଙ୍ଗିୟାର୍, “ହେ ଗୁରୁ, କେତ୍‌କ ଉଲ୍‌ଘି ଆଘ୍‌ଲି ୟାହୁଦୀ ମୁଖ୍ୟାଜାମାର୍ ନିମାନ୍
         ଚାଁଚାତି ଲେବ୍ଡ଼ା ପିଟା ବେଦ୍ଦାଲିୟାର୍, ଆରୁ ନିମ୍ ଏନ୍ଦେର୍‌ଗେ ଆରୁହି ଆସାନ୍ କାଲା ବେଦ୍ଦାଲ୍‌ଦାର୍?”
         9 ଯୀଶୁସ୍ ଉତ୍ତର୍ ଚିଚ୍ଚାସ୍, “ଅନ୍ଦୁଲ୍‌ନୁ ବାର ଘାଣ୍ଟା ମା ମାନିଦ୍ କାଁଏ? ଯଦି ଏକାସ୍ ଉଲ୍ଲା ବାକେନ୍
         ଏକ୍‌ଦାସ୍ ତା ଠୋକର୍ ମା ମହ୍ଁଦାସ୍, ଏନ୍ଦେର୍‌ଗେକା ଆସ୍ ଇ ଦୁନିଆଁନ୍ତା ବିଲ୍ଲୀନ୍ ଏର୍‌ଦାସ୍। 10 ଲେକିନ୍ ଏକାସ୍ ମାଁହାବାକେନ୍ ଏକ୍‌ଦାସ୍ ତା ଆସ୍ ଠୋକର୍ ମହ୍ଁଦାସ୍, ଏନ୍ଦେର୍‌ଗେକା ମାଁହାବାକେନ୍
         ବିଲ୍ଲୀ ମା ରାଇ।” 11 ଯୀଶୁସ୍ ଇ କାତ୍‌ଥାନ୍ ତେଙ୍ଗିୟାସ୍, ଆରୁ ଆଦ୍‌ଘି ପାଛ୍‌ଲି ଆସ୍ ତେଙ୍ଗାଗେ ଲାଗ୍ଗିୟାସ୍, “ନାହ୍ମାଏ
         ସାଙ୍ଗେସ୍ ଲାଜ୍‌ରୁସ୍ ହାନ୍ଦ୍ରାସ୍ କେର୍‌କାଦାସ୍, ଲେକିନ୍ ଏନ୍ ଆସିନ୍ ଏଜାଗେ କାଲ୍‌ଦାନ୍।” 12 ଆନ୍ତିନ୍ ଚେଲାର୍ ଆସିନ୍ ତେଙ୍ଗିୟାର୍, “ହେ ପ୍ରାଭୁ, ଯଦି ଆସ୍ ହାନ୍ଦ୍ରାଲ୍‌ଦାସ୍, ତା ଆସ୍ ବାନେ
         ମାନସ୍‌କସ୍।” 13 ଯୀଶୁସ୍ ତା ଲାଜ୍‌ରୁସ୍‌କି କେଚ୍ଚକାଘି ବାରେନୁ ତେଙ୍ଗାଲିୟାସ୍, ଲେକିନ୍ ଆବ୍ଡ଼ାର୍ ବୁଝ୍‌ରାର୍ କା
         ଆସ୍ ହାନ୍ଦ୍ରାର୍‌ନାଘି ବାରେନୁ ତେଙ୍ଗାଲ୍‌ଦାସ୍। 14 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ସାଫା-ସାଫା ତେଙ୍ଗେଚିଚ୍ଚାସ୍ କା, “ଲାଜ୍‌ରୁସ୍ କେଚ୍ଚାସ୍ କେର୍‌କାଦାସ୍;
         15 ଏନ୍ ନିହ୍ମା ଲାଗାନ୍ ଖୁସ୍ ରାଦାନ୍ କା ଏନ୍ ଆସାନ୍ ମାଲ୍ଲା ରୁନ୍ ଏନ୍ଦେର୍‌ଗେକା ଇଦ୍‌ଘିଲାଗାନ୍ ନିମ୍
         ଏଙ୍ଘା ମିଆଁ ବିଶ୍ଵାସ୍ କାମର୍। ଲେକିନ୍ ଆକ୍କୁନ୍ ବାରା, ନାମ୍ ଆସ୍‌କି ଚାହାଗେ କତ୍।” 16 ଆନ୍ତିନ୍ ଥୋମାସ୍ ଏକାସିନ୍‌କା ଯାଅଁଣା ବାଲିୟାର୍, ତାଙ୍ଘା ସାଙ୍ଗେ ଚେଲାରିନ୍ ତେଙ୍ଗିୟାସ୍, “ନାମ୍‌ହି
         ଆସ୍‌ଗାନେ ଖିଆଗେ କତ୍।”ଯୀଶୁସ୍ ଆରୁଅହନ୍ ଲାଜ୍‌ରୁସ୍‌ସିନ୍ ଉଜ୍ଜତାଚାସ୍17 + ଆସାନ୍ ଆଣ୍‌ସ୍‌କାନ୍ତି ଯୀଶୁସ୍ ଆଖ୍ଖାସ୍ କା ଲାଜ୍‌ରୁସ୍‌ସିନ୍ ମାସ୍‌ଣାନୁ ଉଇକାଦ୍ ଚାର୍‌ଦିନ୍ ମାନ୍‌ଚା
         କେର୍‌କିଚା। 18 ବେଥାନିୟା ପାଡ଼ାଦ୍ ଯେରୁଶାଲେମ୍ ସହର୍‌ସ୍‌ତି ଲାଗ୍‌ଭାଗ୍ ତିନ୍ କିଲୋମିଟର୍ ଗେଚ୍ଛାନୁ ରାଚା। 19 ମାର୍ଥା ଆରୁ ମାରିୟାମ୍‌ଘି ଭାଇସ୍‌କି ଖିନାନ୍ ମେନିକିରି ଢେର୍ ୟାହୁଦୀର୍ ଆବ୍ଡ଼ାର୍‌ଘି ଚାହାଗେ ଆବ୍ଡ଼ାରିନ୍
         ଦିଲାସା ଚିୟାଗେ ବାର୍‌ଚ୍‌କାଚାର୍। 20 + ଯେତ୍‌କବାକେନ୍ ମାର୍ଥାଦ୍ ଯୀଶୁସ୍‌କି ବାର୍‌ନାନ୍ ମେନ୍‌ଚା ତା ଆସିନ୍ ଭେଁଟ୍ ମାନାଗେ କେରାଦ୍, ମାରିୟାମ୍‌ଦ୍
         ଆଡ଼୍‌ପାନୁନିନ୍ ଅକ୍କିଚା। 21 ମାର୍ଥାଦ୍ ଯୀଶୁସିନ୍ ତେଙ୍ଗିୟାଦ୍, “ହେ ପ୍ରାଭୁ, ଯଦି ନିମ୍ ଇସାନ୍ ରାଚ୍‌କାରର୍‌ନେ ତା, ଏଙ୍ଗା ଭାଇସ୍
         ମା ଖିୟସ୍‌ନେ। 22 ଆରୁ ଆକ୍କୁନ୍‌ହି ଏନ୍ ଆହେନ୍‌କା ନିମ୍ ପାର୍‌ମେଶ୍ଵାର୍‌ସ୍‌ତି ଏନ୍ଦ୍ରିନ୍‌ଭି ନିଅଁର୍, ପାର୍‌ମେଶ୍ଵାର୍‌ସ୍
         ନିମାଗେ ଚିୟସ୍।” 23 ଯୀଶୁସ୍ ମାର୍ଥାବନ୍ ତେଙ୍ଗିୟାସ୍, “ନିଙ୍ଘା ଭାଇସ୍ ଆରୁଅହନ୍ ଉଜ୍ଜସ୍।” 24 ମାର୍ଥାଦ୍ ଯୀଶୁସିନ୍ ତେଙ୍ଗିୟାଦ୍, “ଏନ୍ ଆହେନ୍‌କା ଆଖ୍‌ରୀ ଉଲ୍ଲାନୁ ଆରୁଅହନ୍ ଉଜ୍ଜନାଘି ସାମାୟନୁ
         ଆସ୍ ଉଜ୍ଜସ୍।” 25 ଯୀଶୁସ୍ ଆବନ୍ ତେଙ୍ଗିୟାସ୍, “ଏନିନ୍ ଆରୁଅହନ୍ ଉଜ୍ଜତାନା ବାଲା ଆରୁ ଜୀବନ୍ ଚିନାବାଲାନ୍; ଏକାସ୍ ଏଙ୍ଘା
         ମିଆଁ ବିଶ୍ଵାସ୍ କାମ୍‌ଦାସ୍ ଆସ୍ ଯଦି ଖିଅସ୍‌କସ୍ ହାଲେହି ଉଜ୍ଜସ୍, 26 ଆରୁ ଏକାର୍ ଉଜ୍ଜାଲ୍‌ନାଏ ଆରୁ ଏଙ୍ଘା ମିଆଁ ବିଶ୍ଵାସ୍ କାମ୍‌ନାଏ, ଆବ୍ଡ଼ାର୍ ଏକ୍‌ଲାହି ମା ଖିନାଏ।
         ଇ କାତ୍‌ଥାନ୍ ନିନ୍ ବିଶ୍ୱାସ୍ କାମାଲ୍‌ଦି କାଁଏ?” 27 ମାର୍ଥାଦ୍ ତେଙ୍ଗିୟାଦ୍, “ହଁ ହେ ପ୍ରାଭୁ, ଏନ୍ ବିଶ୍ୱାସ୍ କାମେନ୍ କା ନିମ୍ ପାର୍‌ମେଶ୍ଵାର୍‌ସ୍‌କି
         ହାଦ୍ଦୁ ଖ୍ରୀସ୍ତ୍‌, ଏକାସ୍ କା ଦୁନିଆଁନୁ ବାର୍‌ନାବାଲା ରାଚାସ୍ ଆସ୍ ନିନିନ୍।”ଯୀଶୁସ୍ ଲାଜ୍‌ରୁସ୍‌କି ଲାଗାନ୍ ଅହ୍ଲାଲିୟାସ୍28 ଏତ୍‌କ ତେଙ୍ଗିକିରି ଆଦ୍ ବୁଙ୍ଗାକେରା, ଆରୁ ତାଙ୍ଘା ବୁହୁଣୀ ମାରିୟାମ୍‌ବନ୍ କାଡ଼େ-କାଡ଼େ ମେହିଁକିରି
         ତେଙ୍ଗିୟା, “ଗୁରୁସ୍ ଇସାନ୍ ରାଦାସ୍ ଆରୁ ନିଙ୍ଗାନ୍ ମେହାଁଲ୍‌ଦାସ୍।” 29 ଇବନ୍ ମେନିକିରି ମାରିୟାମ୍‌ଦ୍ ହୁଙ୍ଗେନିନ୍ ଉସ୍‌କାରିକିରି ଯୀଶୁସ୍‌କି ଚାହାଗେ କେରା। 30 ଯୀଶୁସ୍ ଆକ୍କୁନ୍‌ତକ୍ ପାଡ଼ାଗେ ମାଲ୍ଲା ଆଣ୍‌ସ୍‌କାରୁସ୍ ଲେକିନ୍ ଏକାସାନ୍ ମାର୍ଥାଦ୍ ଆସିନ୍ ଭେଁଟ୍
         ମାନ୍‌ଚ୍‌କିଚା ଆ ଆଡ୍ଡାନୁ ରାଚାସ୍। 31 ଆଙ୍ଗେନ୍ ଏକା ୟାହୁଦୀର୍ ମାରିୟାମ୍ ଗାନେ ଆଡ଼୍‌ପାନୁ ରାଚାର୍ ଆରୁ ଆଦ୍‌ଗେ ଦିଲାସା ଚିଆଲିୟାର୍, ଆବ୍ଡ଼ାର୍
         ଏରିୟାର୍ କା ମାରିୟାମ୍‌ଦ୍ ହୁଙ୍ଗେନିନ୍ ଉସ୍‌କାରିକିରି ବାହ୍‌ରି ଉର୍‌ଖା ତା ଆବ୍ଡ଼ାର୍ ସୋଚ୍ଚାର୍
         କା ଆଦ୍ ମାସ୍‌ଣାସାନ୍ ଅହ୍ଲାଗେ କାଲିଦ୍, ଆରୁ ଆଦ୍‌ଘି ପାଛ୍‌ଲି-ପାଛ୍‌ଲି କେରାର୍। 32 ଯେତ୍‌କବାକେନ୍ ମାରିୟାମ୍‌ଦ୍ ଆସାନ୍ ଆଣ୍‌ସିଆଦ୍ ଏକାସାନ୍ କା ଯୀଶୁସ୍ ରାଚାସ୍ ତା, ଆସିନ୍ ଏର୍‌ୟାଦିନ୍
         କା ଆସ୍‌କି ହେଡ୍ଡମୁଲିନୁ ଖାତ୍‌ରିକିରି ତେଙ୍ଗିୟା, “ହେ ପ୍ରାଭୁ, ଯଦି ନିନ୍ ଇସାନ୍ ରାଚ୍‌କା ରୟନେ
         ତା ଏଙ୍ଘାଏ ଭାଇସ୍ ମା ଖିଦାସ୍‌ନେ।” 33 ଯେତ୍‌କବାକେନ୍ ଯୀଶୁସ୍ ମାରିୟାମ୍‌ବନ୍ ଆରୁ ତାଙ୍ଘାଗାନେ ବାର୍‌ଚ୍‌କା ୟାହୁଦୀର୍‌ଘି ଅହ୍ଲନାନ୍ ଏରିୟାସ୍
         ତା, ତାଙ୍ଘା ମନ୍‌ନୁ ବହୁତ୍ ଦୁଃଖୁ ମାନ୍‌ଚାସ୍ କେରାସ୍, 34 ଆରୁ ମନ୍‌ନୁ ବହୁତ୍ ଦୁଃଖିତ୍ ମାନିକିରି ମେନ୍‌ଚାସ୍, “ନିମ୍ ଆସିନ୍ ଏକାସାନ୍ ଉଇକାଦାର୍?” ଆବ୍ଡ଼ାର୍
         ଯୀଶୁସିନ୍ ତେଙ୍ଗିୟାର୍, “ହେ ପ୍ରାଭୁ, ଗୁଚା ଏରୋୟ।” 35 ଯୀଶୁସ୍ ଅହ୍ଲିୟାସ୍। 36 ଆଙ୍ଗେନ୍ ୟାହୁଦୀ ଆଲାର୍ ତେଙ୍ଗାଗେ ଲାଗ୍ଗିୟାର୍, “ଏରା, ଇସ୍ ଲାଜ୍‌ରୁସ୍‌ସିନ୍ କେତ୍‌କ ବାନେ ହାଖ୍ଖାଲିୟାସ୍।”
         37 ଲେକିନ୍ ଆବ୍ଡ଼ାର୍‌ଘି ଭିତର୍‌ତି କେତ୍‌କ ଲୋକ୍ ତେଙ୍ଗିୟାର୍, “ଇ ଆଲାସ୍ ଏକାସ୍ କା କାଁଣାସିନ୍ ବାନେ
         କାମ୍‌ଚାସ୍, ତା ଇ ଆଲାସ୍‌ସିନ୍ ଖିନାନ୍ତି ବାଛାବା ପଲ୍ଲକାରସ୍‌ନେ କାଁଏ?”38 ଯୀଶୁସ୍ ଆରୁଅହନ୍ ତାଙ୍ଘା ମନ୍‌ନୁ ବହୁତ୍ ଦୁଃଖୁ ମାନିକିରି ମାସ୍‌ଣାସାନ୍ ବାର୍‌ଚାସ୍। ଇଦ୍ ଅଣ୍ଟା
         ଗୁମ୍ଫା ରାଚା ଆରୁ ଆଦ୍‌ଘି ଘୁମାନୁ ଅଣ୍ଟା ଚାଁଚା ଉଇକାରାଚା। 39 ଯୀଶୁସ୍ ତେଙ୍ଗିୟାସ୍, “ଚାଁଚାବନ୍ ପାଖିୟାଚା।” ଆଙ୍ଗେନ୍ ଆ ଖିଉସ୍‌କି ବୁହୁଣୀ ମାର୍ଥାଦ୍ ଯୀଶୁସିନ୍
         ତେଙ୍ଗିୟାଦ୍, “ହେ ପ୍ରାଭୁ, ଲାଜ୍‌ରୁସ୍ କେଚ୍ଚାସ୍ କେର୍‌କାଦାସ୍ ଯେ ଚାର୍‌ଦିନ୍ ମାନାଲିଦ୍। ଆକ୍କୁନ୍
         ତା ଆସ୍ ବାସାଲ୍‌କାରସ୍।” 40 ଯୀଶୁସ୍ ଆବନ୍ ତେଙ୍ଗିୟାସ୍, “ଏନ୍ ନିଙ୍ଗାନ୍ ମାଲ୍ଲା ତେଙ୍ଗୁନ୍ କାଁଏ ଯଦି ନିନ୍ ବିଶ୍ଵାସ୍ କାମୟ,
         ହାଲେ ପାର୍‌ମେଶ୍ଵାର୍‌ସ୍‌କି ମାହିମା ଏରୟ।” 41 ଆନ୍ତିନ୍ ଆବ୍ଡ଼ାର୍ ଆ ଚାଁଚାବନ୍ ପାଖିୟାଚାର୍। ଆଙ୍ଗେନ୍ ଯୀଶୁସ୍ ମିଆଁ ଏରିକିରି ତେଙ୍ଗିୟାସ୍, “ହେ
         ବାଙ୍ଗ୍, ଏନ୍ ନିଙ୍ଗାନ୍ ଧାନ୍ୟାବାଦ୍ ଚିଆଲ୍‌ଦାନ୍ କା ନିନ୍ ଏଙ୍ଘା କାତ୍‌ଥାନ୍ ମେନ୍‌ଚ୍‌କାଏ। 42 ଏନ୍ ଆହାଲ୍‌କାନ୍ କା ନିନ୍ ଜାମାବାକେନ୍ ଏଙ୍ଘା କାତ୍‌ଥାନ୍ ମେନ୍‌ଦାଏ, ଲେକିନ୍ ଚାର୍‌ହି ପାଖା ଇଜ୍ଜକା
         ଆଲାର୍‌ଘି ଲାଗାନ୍ ଏନ୍ ଏନ୍ନେ ତେଙ୍କାନ୍, ଏସ୍‌କେ କା ନିନ୍ ଏଙ୍ଗାନ୍ ତାଏକାଦାଏ ବୁଲି ଇବ୍ଡ଼ାର୍
         ବିଶ୍ୱାସ୍ କାମର୍।” 43 ଏନ୍ନେ ତେଙ୍କା ପାଛ୍‌ଲି ଆସ୍ ଜୋର୍‌ସେ ତେଙ୍ଗିୟାସ୍, “ହେ ଲାଜ୍‌ରୁସ୍ ଉର୍‌ଖା ବାରା!” 44 ଏକାସ୍ କେଚ୍ଚାସ୍ କେର୍‌କାଚାସ୍ ଆସ୍ ବାହ୍‌ରି ଉର୍‌ଖିୟାସ୍ ବାର୍‌ଚାସ୍। ଆସ୍‌କି ହେଖ୍ଖା ହେଡ୍ଡୁନ୍
         ଚିଢ଼ାତି ହିଁଚ୍‌କା ରାଚା। ଆରୁ ଆସ୍‌କି ଚେହେରାନୁ ଖାଁଣେ ଗାମ୍‌ଛା ଗୁଢ଼ିଆଚ୍‌କା ରାଚା। ଯୀଶୁସ୍
         ଆବ୍ଡ଼ାରିନ୍ ତେଙ୍ଗିୟାସ୍, “ଆସିନ୍ ଖୋଲା ଚିଆ ଆରୁ କାଲାଗେ ଚିଆ।” 45 ଆଙ୍ଗେନ୍ ଏକା ୟାହୁଦୀ ଆଲାର୍ ମାରିୟାମ୍ ଗାନେ ବାର୍‌ଚ୍‌କାଚାର୍ ଆରୁ ଯୀଶୁସ୍‌କି ଇ ନାଲ୍‌ଖୁନ୍ ଏର୍‌କାଚାର୍,
         ଆବ୍ଡ଼ାର୍‌ଘି ଭିତର୍‌ତି ଢେର୍ ଆଲାର୍ ଆସ୍‌କି ମିଆଁ ବିଶ୍ଵାସ୍ କାମ୍‌ଚାର୍। 46 ଆବ୍ଡ଼ାର୍‌ଘି ଭିତର୍‌ତି କେତ୍‌କ ଲୋକ୍ ଫାରିସୀ ଜାମାର୍‌ଘି ଚାହା କାଇକିରି ଯୀଶୁସ୍‌କି ନାଲଖୁଘି ବାରେ
         ଖବର୍ ଚିଚ୍ଚାର୍।ଯୀଶୁସିନ୍ ପିଟାଗେ ଉପାୟ କାମାଲ୍‌ନାଏ(ମାତିସ୍ ୨୬:୧-୫; ମାର୍‌କୁସ୍ ୧୪:୧,୨; ଲୁକାସ୍ ୨୨:୧,୨)47 ଆଙ୍ଗେନ୍ ମୁଖ୍ୟା ପୁରୋହିତ୍‌ଜାମାର୍ ଆରୁ ଫାରିସୀର୍ ମାହାସାଭାନ୍ତା ଆଲାରିନ୍ ମେହିଁୟାର୍ ଆରୁ ତେଙ୍ଗିୟାର୍,
         “ନାମାଗେ ଏନ୍ଦେର୍ କାମ୍‌ନା କାତ୍‌ଥା? ଇ ଆଲାସ୍‌ତା ବହୁତ୍ ଆଚ୍‌ମିତ୍ ନାଲ୍‌ଖୁ କାମାଲ୍‌ଦାସ୍। 48 ଯଦି ନାମ୍ ଆସିନ୍ ଏନ୍ନେନ୍ ଆମ୍ଵଚତ୍, ତା ଜାମାର୍ ଆସ୍‌କି ମିଆଁ ବିଶ୍ଵାସ୍ କାମର୍, ଆରୁ ରୋମୀ ଆଲାର୍
         ବାରିକିରି ନାହ୍ମାଏ ପାବିତାର୍ ଆଡ୍ଡାନ୍ ଆରୁ ନାହ୍ମା ରାଜୀନ୍ ଲୁଟର୍ ହର୍‌କର୍।” 49 ଆଙ୍ଗେନ୍ ଆବ୍ଡ଼ାର୍‌ସ୍‌ତି କାଇଫା ନାମେଘି ଅଣ୍ଟା ଆଲାସ୍ ଏକାସ୍ କା ହୁ ବଛର୍‌ତା ମାହାପୁରୋହିତ୍ ରାଚାସ୍,
         ଆସ୍ ତେଙ୍ଗିୟାସ୍, “ନିମ୍ ଏନ୍ଦେର୍‌ହି ବାଲ୍‌ଦାରିନ୍; 50 ଆରୁ ନିମ୍ ଏନ୍ଦେର୍‌ଗେ ମା ବୁଝୁର୍‌ଦାର୍ କା ନାହ୍ମା ରାଜୀଘି ଜାମା ଆଲାର୍‌ଘି ନାଶ୍ ମାନ୍ନାଘି ବାଦ୍‌ଲା
         ନିହ୍ମା ଲାଗାନ୍ ଅଣ୍ଟା ଆଲାସ୍‌କି ଖିନାଦ୍ ବାନେଦ୍।” 51 ଇ କାତ୍‌ଥାନ୍ ଆସ୍ ତାଙ୍ଘା ମନ୍‌ତି ମାଲ୍ଲା ତେଙ୍ଗୁସ୍, ଲେକିନ୍ ଆସ୍ ହୁ ବଛର୍‌ତା ମାହାପୁରୋହିତ୍
         ରାଚାସ୍, ହୁଦ୍‌ଘିଲାଗାନ୍ ଆସ୍ ଭବିଷତ୍ କାତ୍‌ଥା କାମ୍‌ଚାସ୍, କା ଯୀଶୁସ୍ ଜାମା ୟାହୁଦୀ ଆଲାର୍‌ଘି
         ଲାଗାନ୍ ଖିଅସ୍; 52 ଆରୁ ଆସ୍ ଖାଲି ୟାହୁଦୀ ଆଲାର୍‌ଗେ ମାଲ୍ଲା, ଜାମା ଦୁନିଆଁନୁ ଯେତ୍‌କଭି ପାର୍‌ମେଶ୍ୱାର୍‌ସ୍‌କି ଆଲାର୍
         ଛିଛିର୍‌ଛାନ୍ଦ୍ ମାନିକିରି ରାନାଏ, ଆବ୍ଡ଼ାରିନ୍ ଅନ୍‌ଠାଣ୍ କାମାଗେ ଆସ୍ ଖିନାବାଲା ରାଦାସ୍। 53 ହୁଦ୍‌ଘିଲାଗାନ୍ ଆବ୍ଡ଼ା ହୁ ଉଲ୍ଲାନ୍ତିନିନ୍ ଯୀଶୁସିନ୍ ପିଟାଗେ ଉପାୟ କାମାଗେ ଲାଗ୍ଗିୟାର୍।54 ହୁଦ୍‌ଘିଲାଗାନ୍ ଯୀଶୁସ୍ ହୁ ସାମାୟନ୍ତି ୟାହୁଦୀ ଆଲାର୍‌ଘି ମାଝାନୁ ଖୁଲାଖୁଲି ମା କୁଦ୍ଦିୟାସ୍, ଲେକିନ୍
         ତାଙ୍ଘା ଚେଲାଜାମାର୍‌ଗାନେ ଇଫ୍ରାଇମ୍ ନାମେଘି ଅଣ୍ଟା ସହର୍‌ଗେ ବୁଙ୍ଗାସ୍ କେରାସ୍; ଆରୁ ଆସାନିନ୍
         ରାଚାର୍ କେରାର୍। ଆ ସହର୍‌ଦ୍ ଏନ୍ନେ ଶୁନ୍‌ଶାନ୍ ଆଡ୍ଡାଘି ଚାହାନୁ ରାଚା ଏକାସାନ୍ କା ଆଲାର୍ ମା ରାଲିୟାର୍।55 ୟାହୁଦୀ ଆଲାର୍‌ଘି ପାସ୍କାପରବ୍ ଆଣସାଲିୟାଦ୍, ଆରୁ ଢେର୍ ଆଲାର୍ ପାସ୍କାପରବ୍‌ଘି ଆଘ୍‌ଲି +ନିଜ୍‌କେନିଜ୍ ଶୁଦ୍ଧ୍ କାମାଗେ ପାଡ଼ାଗୁଠିନ୍ତି ଯେରୁଶାଲେମ୍‌ଗେ କେରାର୍। 56 ଆରୁ ଆବ୍ଡ଼ାର୍ ଯୀଶୁସିନ୍ ବେଦ୍ଦାଗେ ଲାଗ୍ଗିୟାର୍ ଆରୁ ମନ୍ଦିର୍‌ନୁ ଇଲିକିରି ତାମ୍-ତାମ୍ ତେଙ୍ଗାଗେ
         ଲାଗ୍ଗିୟାର୍, “ନିମ୍ ଏନ୍ଦେର୍ ସୋଚାଲ୍‌ଦାର୍? ଆସ୍ ପରବ୍‌ନୁ ମା ବାର୍‌ଦାସ୍ କାଁଏ?” 57 ମୁଖ୍ୟା ପୁରୋହିତ୍‌ର୍‌ ଆରୁ ଫାରିସୀଜାମାର୍ ଇ ଆଦେଶ୍ ଚିଚ୍‌କାଚାର୍ କା ଯଦି ନେଦିନ୍ ଆହର୍ କା ଯୀଶୁସ୍
         ଏକାସାନ୍ ରାଦାସ୍‌ତା ତେଙ୍ଗର୍, ତାକା ଆବ୍ଡ଼ାର୍ ଆସିନ୍ ଧାରା ଅଙ୍ଗର୍।
         
            
               	ଏକିନ୍ ଆଲାର୍ କେଚ୍ଚକା ପାଛ୍‌ଲି ଆସ୍‌କି ଶରୀର୍‌ଘି ଚାହାନୁ ଆସ୍‌କି ଆତ୍ମାଦ୍ ତିନ୍ ଦିନ୍‌ତକ୍ ରାଇଦ୍,
                     ଆଦ୍‌ଘି ପାଛ୍‌ଲି ଆସିନ୍ ଆମ୍ବିକିରି ସବୁଦିନ୍‌ଘି ଲାଗାନ୍ ବୁଙ୍ଗିଚି, ତା ଚାର୍‌ଦିନ୍‌ତି ଅଣ୍ଟା ଆଲାସ୍
                     ପୁରାପୁରୀ ଖିଦାସ୍‌କାଦାସ୍ ବୁଲିକିରି ୟାହୁଦୀ ଜାମାର୍‌ଘି ଗୁରୁର୍ ଅଣ୍ଟା ତେଙ୍କାରାଇ।

               	ଯେତ୍‌କବାକେନ୍ ଅଣ୍ଟା ଆଲାସ୍ ଖିଦାସ୍ ତା ତାଙ୍ଘା ଚାହାନ୍ତା ଜାତି କୁଟୁମ୍ବର୍ ଏକ୍ ହାଟ୍ଟେତକ୍ ହେଁହ୍‌ଲାନୁ
                     ଅକ୍କିକିରି ଅହ୍ଲାଲିୟାର୍। ଇଦ୍ ୟାହୁଦୀ ଜାମାର୍‌ଘି ଅଣ୍ଟା ରୀତିଦ୍। ଆକ୍କୁନ୍‌ହି ଆଲାର୍ ଇ ରୀତିବନ୍
                     ପାଲନ୍ କାମ୍‌ନାଏ।

               	ପାର୍‌ମେଶ୍ୱାର୍‌ସ୍‌କି ନଜର୍‌ନୁ ଶୁଦ୍ଧ୍ ମାନିକିରି ପାସ୍କାପରବ୍ ମାନାବାଗେ କେତ୍‌କଦିନ୍ ଘି ଆଘ୍‌ଲିନ୍ତି
                     ଆଲାର୍ ଯେରୁଶାଲେମ୍ ସହର୍‌ତା ମନ୍ଦିର୍‌ଗେ କାଇକିରି ନିଜ୍‌କେନିଜ୍ ନିୟମ୍‌ଘି ଅନୁସାର୍ ଶୁଦ୍ଧ୍ କାମାଲିୟାର୍।

ମାରିୟାମ୍ ଯୀଶୁସ୍‌କି ହେଡ୍ଡୁନୁ ବାସ୍‌ନା ଇସୁଙ୍ଗ୍ ତୁନ୍ଦିକିରି ମାଇନ୍ କାମାଲିଦ୍(ମାତିସ୍ ୨୬:୬-୧୩; ମାର୍‌କୁସ୍ ୧୪:୩-୯)121 ଯୀଶୁସ୍ ପାସ୍କାପରବ୍‌ଘି ଛଦିନ୍‌ଘି ଆଘ୍‌ଲି ବେଥାନିୟା ପାଡ଼ାଗେ ବାର୍‌ଚାସ୍। ଇ ପାଡ଼ାନୁ ଲାଜ୍‌ରୁସ୍
         ରାଲିୟାସ୍, ଏକାସିନ୍ କା ଯୀଶୁସ୍ କେଚ୍ଚକାସ୍ତି ଉଜ୍ଜତାଚ୍‌କାଚାସ୍। 2 ଆସାନ୍ ଯୀଶୁସ୍‌କି ଲାଗାନ୍ ମାଁହାନ୍ତା ଅନ୍ନାମହ୍‌ନା ତିୟାର୍ କାମାକେରା; ଆରୁ ମାର୍ଥାଦ୍ ଅନ୍ନାମହ୍‌ନାନ୍
         ହାଟ୍ଟାଲିୟା, ଆରୁ ଲାଜ୍‌ରୁସ୍‌ହି ଆବ୍ଡ଼ାର୍ ଗାନେ ଅନାଗେ ଅକ୍କାଚାସ୍। 3 ହତ୍‌କବାକେନ୍ ମାରିୟାମ୍ ଲାଗ୍‌ଭାଗ୍ ଆଧା ଲିଟର୍ ଜାଟାମାଂସିତି ତିଆର୍ ମାନ୍‌ଚ୍‌କା ବହୁତ୍ ଦାମିକା
         ଶୁଦ୍ଧ୍ ବାସ୍‌ନା ଇସୁଙ୍ଗ୍ ଅନ୍ଦ୍ରିକିରି ଯୀଶୁସ୍‌କି ହେଡ୍ଡୁନୁ ତୁନ୍ଦିୟା, ଆରୁ ତାଙ୍ଘା ଚୁଟ୍ଟିତି
         ଆସ୍‌କି ହେଡ୍ଡୁବନ୍ ଚିଁଚ୍‌ୟାଦ୍। ଆଙ୍ଗେନ୍ ଆ ଇସୁଙ୍ଗ୍‌ଘି ବାସ୍‌ନାତି ଏଡ଼୍‌ପାଦ୍ ମାହ୍‌କାରା କେରା।
         4 ଲେକିନ୍ ଆସ୍‌କି ଚେଲାର୍‌ଘି ଭିତର୍‌ନୁ ଯୁଦାସ୍ ଇସ୍କାରିୟୋତି ନାମେଘି ଅଣ୍ଟା ଚେଲାସ୍ ଆସାନ୍ ରାଚାସ୍
         ଏକାସ୍ କା ଯୀଶୁସିନ୍ ଦୁଶ୍‌ମାନ୍ ଜାମାର୍‌ଘି ହେଖ୍ଖାନୁ ଧାର୍‌ତାନାବାଲା ରାଚାସ୍, ଆସ୍ ତେଙ୍ଗିୟାସ୍,
         5 “ଇ ବାସ୍‌ନା ଇସୁଙ୍ଗ୍‌ଘି ଦାମ୍ ଅଣ୍ଟା ଆଲାସ୍ ଏକ୍ ବଛର୍‌ନୁ ଯେତ୍‌କ ପାଏସା କାମାବାଦାସ୍ ହତ୍‌କ ପାଏସା
         ମାନଦ୍‌ନେ। ଆବନ୍ ବିଁଶିକିରି ଆ ପାଏସାବନ୍ ଗରୀବ୍ ଜାମାର୍‌ଗେ ଏନ୍ଦେର୍‌ଗେ ଚିଆ ମା କଦ୍‌ନେ?” 6 ଆସ୍ ଗରୀବ୍ ଲାଗାନ୍ ଚିନ୍ତା କାମାଲିୟାସ୍ ବୁଲି ଏନ୍ନେ ତେଙ୍ଗିୟାସ୍, ଏନ୍ନେ ମାଲ୍ଲିଦ୍, ଲେକିନ୍ ଆସ୍
         ଅଣ୍ଟା ଚୋର୍‌ହା ରାଚାସ୍, ଆରୁ ତାଙ୍ଘାସାନ୍ ପାଏସା ଥାଇଲି ରାଲିୟାଦ୍, ଆରୁ ଆ ପାଏସା ଥାଇଲିନୁ ଯେତ୍‌କ
         ପାଏସା ଉଇୟା କାଲିୟାଦ୍, ଆଦିନ୍ ଆସ୍ ତାଙ୍ଘା ଲାଗାନ୍ ଅଥ୍‌ରା ହୁଆ କାଲିୟାସ୍। 7 ଆଙ୍ଗେନ୍ ଯୀଶୁସ୍ ତେଙ୍ଗିୟାସ୍, “ଇବନ୍ ରା ଚିଆ। ଇଦ୍ ଏଙ୍ଘାଏ ଶରୀର୍‌ବନ୍ ମାଡ଼୍‌ନାଘି ଲାଗାନ୍ ଏନ୍ନେ
         କାମ୍‌ଚା। 8 ଏନ୍ଦେର୍‌ଗେକା ଗରୀବ୍ ଜାମାର୍ ତା ନିହ୍ମାଗାନେ ଜାମାବାକେନ୍ ରାନାଏ, ଲେକିନ୍ ଏନ୍ ନିହ୍ମାଗାନେ ଜାମାବାକେନ୍
         ମା ରାଦାନ୍।”ଲାଜ୍‌ରୁସ୍‌ସିନ୍ ପିଟାଗେ ଉପାୟ କାମାଲ୍‌ନାଏ9 ଯେତ୍‌କବାକେନ୍ ୟାହୁଦୀ ଆଲାର୍ ଆଖ୍ଖାର୍ କା ଯୀଶୁସ୍ ବେଥାନିୟା ପାଡ଼ାନୁ ରାଦାସ୍, ତା ଆବ୍ଡ଼ାର୍ ଯୀଶୁସିନ୍
         ଖାଲି ଏରାଗେ ମାଲ୍ଲା ବାରୁର୍ ଆ ଲାଜ୍‌ରୁସ୍‌ସିନ୍‌ହି ଏରାଗେ ବାର୍‌ଚ୍‌କାଚାର୍, ଏକାସିନ୍‌କା ଯୀଶୁସ୍
         କେଚ୍ଚକାନ୍ତି ଉଜ୍ଜତାଚ୍‌କାଚାସ୍। 10 ଏନ୍ଦେର୍‌ଗେକା ଆସ୍‌କି କାରଣ୍ ଢେର୍ ୟାହୁଦୀ ଆଲାର୍ ତାହ୍ମା ମୁଖ୍ୟାଜାମାରିନ୍ ଆମ୍ବିକିରି ଯୀଶୁସ୍‌ତାରା
         ବୁଙ୍ଗାର୍ କେରାର୍ ଆରୁ ଯୀଶୁସ୍‌କି ମିଆଁ ବିଶ୍ଵାସ୍ କାମ୍‌ଚାର୍। 11 ଆଙ୍ଗେନ୍ ମୁଖ୍ୟା ପୁରୋହିତ୍‌ଜାମାର୍ ଲାଜ୍‌ରୁସ୍‌ସିନ୍‌ହି ପିଟାଗେ ଉପାୟ କାମ୍‌ଚାର୍।ଯୀଶୁସ୍ ରାଜାସ୍‌କି ଲେଖା ଯେରୁଶାଲେମ୍ ବାର୍‌ଚାସ୍(ମାତିସ୍ ୨୧:୧-୧୧; ମାର୍‌କୁସ୍ ୧୧:୧-୧୧; ଲୁକାସ୍ ୧୯:୨୮-୪୦)12 ନାନ୍ନୁ ଉଲ୍ଲା ଢେର୍ ଆଲାର୍, ଏକାର୍ କା ପାସ୍କାପରବ୍ ମାନାବାଗେ ବାର୍‌ଚାକାଚାର୍ ଆବ୍ଡ଼ାର୍ ମେନ୍‌ଚାର୍
         କା ଯୀଶୁସ୍ ରାଜାସ୍‌କି ଲେଖା ଯେରୁଶାଲେମ୍‌ନୁ ବାରାଲ୍‌ଦାସ୍। 13 ଆଦ୍‌ଘିଲାଗାନ୍ ଆବ୍ଡ଼ାର୍ +ଖିଜ୍‌ରୀଘି ଡାଡ଼ାଗୁଠିନ୍ ଧାରିକିରି ଆସିନ୍ ପାର୍‌ଘାଗେ ବାର୍‌ଚାର୍, ଆରୁ ଚିର୍‌ରାରାଗେ ଲାଗ୍ଗିୟାର୍,
         “ହୋଶାନ୍ନା+! ଇସ୍ରାଏଲ୍ ଜାମାର୍‌ଘି ରାଜାସ୍ ଧଏନ୍ ରାଦାସ୍, ଏକାସ୍ କା ପ୍ରାଭୁସ୍‌କି ନାମେତି ବାରାଲ୍‌ଦାସ୍।”14 ହତ୍‌କବାକେନ୍ ଯୀଶୁସ୍‌ଗେ ଅଣ୍ଟା ଗାଧାହାଦ୍ଦୁ ହାଖ୍ଖରା; ତା ଆସ୍ ଆଦ୍‌ଘି ମିଆଁ ଅକ୍କିକିରି କାଲାଗେ
         ଲାଗ୍ଗିୟାସ୍, ଏସ୍‌କେ କା ପାବିତାର୍ ଶାସ୍ତ୍ରନୁ ଏକାଦ୍ ଲେଖ୍‌ଚ୍‌କା ରାଇ ଆଦ୍ ପୁରା ମାନ୍‌ଚା, 15 କା “ହେ ସିୟୋନ୍ ତା ହାଇ, ଆମୁ ଏଲ୍‌ଚୁ; ଲେକିନ୍ ଏରୁ, ନିଙ୍ଘା ରାଜାସ୍ ଗାଧାହାଦ୍ଦୁଘି ମିଆଁ ଅକ୍କିକିରି
         ବାରାଲ୍‌ଦାସ୍।” 16 ହତ୍‌କବାକେନ୍ ଆସ୍‌କି ଚେଲାଜାମାର୍ ଇ କାତ୍‌ଥାଘି ବାରେନୁ ମାଲ୍ଲା ବୁଝ୍‌ର୍‌କାରୁର୍, ଲେକିନ୍ ଯୀଶୁସ୍‌କି
         ମାହିମା ମାନ୍‌ଚ୍‌କା ପାଛ୍‌ଲି ଆବ୍ଡ଼ାର୍‌ଗେ ମନେ ବାର୍‌ଚା ଆରୁ ବୁଝ୍‌ରାର୍ କା ଇ କାତ୍‌ଥାଦ୍ ଆସ୍‌କି
         ବାରେନୁ ଲେଖା ରାଚା ଆରୁ ଆଲାର୍ ଆସ୍‌ଗାନେ ଏନ୍ନେ ବେଭାର୍ କାମ୍‌ଚ୍‌କାଚାର୍। 17 ଯେତ୍‌କବାକେନ୍ ଯୀଶୁସ୍ ଲାଜ୍‌ରୁସ୍‌ସିନ୍ ମାସ୍‌ଣାନ୍ତି ମେହିଁକିରି କେଚ୍ଚକାସ୍ତି ଉଜ୍ଜତାଚ୍‌କାଚାସ୍
         ହତ୍‌କବାକେନ୍ ଭିଡ଼୍‌ତା କେତ୍‌କ ଲୋକ୍ ଆଲାର୍ ଏକାର୍ ଆସ୍‌ଗାନେ ଆସାନ୍ ରାଚାର୍, ଆବ୍ଡ଼ାର୍ ଆସ୍‌କି
         ବାରେ ଦୁସ୍‌ରାରିନ୍ ବାତାବାଚାର୍। 18 ଯୀଶୁସ୍ ଇ ଆଚ୍‌ମିତ୍ ନାଲ୍‌ଖୁ କାମ୍‌ଚ୍‌କାଚାସ୍ ବୁଲି ଆବ୍ଡ଼ାର୍ ମେନ୍‌ଚ୍‌କାଚାର୍ ହୁଦ୍‌ଘିଲାଗାନ୍
         ଆଲାର୍ ଆସିନ୍ ପାର୍‌ଘାଗେ ବାର୍‌ଚାର୍। 19 ଆଙ୍ଗେନ୍ ଫାରିସୀଜାମାର୍ ତାମ୍‌ତାମ୍ କାଚ୍‌ନେଖ୍‌ରାଗେ ଲାଗ୍ଗିୟାର୍, “ଏରାଲ୍‌ଦାର୍ ତା, ନିହ୍ମା ଜାମା
         କୋଶିଷ୍‌ଦ୍‌ ବେକାର୍ ମାନା କାଲିଦ୍। ଜାମା ଆଲାର୍ ଯୀଶୁସ୍‌କି ପାଖା ମାନ୍‌ଚାର୍ କେରାର୍।”ୟୁନାନୀ ଆଲାର୍ ଯୀଶୁସିନ୍ ବେଦ୍ଦାଲ୍‌ନାଏ20 ଏକା ଆଲାର୍ ପରବ୍‌ନୁ ଆରାଧାନା କାମାଗେ ବାର୍‌ଚ୍‌କାଚାର୍ ଆବ୍ଡ଼ାର୍‌ସ୍‌ତି କେତ୍‌କ ଲୋକ୍ ୟୁନାନୀ
         ରାଚାର୍। 21 ଆବ୍ଡ଼ାର୍ ଗାଲିଲୀନ୍ତା ବେତ୍‌ସାଇଦା ସହର୍‌ତା ଫିଲିପ୍ପସ୍‌କି ଚାହାଗେ ବାରିକିରି ଆସିନ୍ ଆର୍‌ଜୀ କାମିକିରି
         ତେଙ୍ଗିୟାର୍, “ଗୁରୁ, ଏମ୍ ଯୀଶୁସିନ୍ ଭେଁଟ୍ ମାନାଗେ ବେଦ୍ଦାଲ୍‌ଦାମ୍।” 22 ଫିଲିପ୍ପସ୍ ବାରିକିରି ଆନ୍ଧ୍ରିୟାସ୍‌ସିନ୍ ତେଙ୍ଗିୟାସ୍ ଆନ୍ତିନ୍ ଆନ୍ଧ୍ରିୟାସ୍, ଆରୁ ଫିଲିପ୍ପସ୍
         ଯୀଶୁସ୍‌କି ଚାହାଗେ କାଇକିରି ଯୀଶୁସିନ୍ ତେଙ୍ଗିୟାର୍। 23 ଆଙ୍ଗେନ୍ ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଆ ସାମାୟ ବାର୍‌ଚା କେର୍‌କିଚି କା ମୁନୁଷ୍ ହାଦ୍ଦୁସ୍‌କି
         ମାହିମା ମାନଦ୍। 24 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଯେତ୍‌କତକ୍ ଗହମ୍‌ଘି ବିହ୍‌ନି ହେଁହ୍‌ଲାନୁ ଖାତ୍‌ରିକିରି
         ମା ଖିଇକାଇ, ତା ଆଦ୍ ଅଣ୍ଟା ଖାଲି ରାଇଦ୍; ଲେକିନ୍ ଯେତ୍‌କବାକେନ୍ ଖିଇକାଇ, ତା ଢେର୍ ଫାଡ଼ୁ ଚିଇଦ୍।
         25 ଏକାସ୍ ନିଜର୍ ଜୀଆବନ୍ ବାନେ ହାଖ୍ଖଦାସ୍, ଆସ୍ ଆବନ୍ ଏଫ୍‌ସଚସ୍; ଆରୁ ଏକାସ୍ ଇ ଦୁନିଆଁନୁ ନିଜର୍ ଜୀଆବନ୍
         ବାନେ ମା ହାଖ୍ଖଦାସ୍, ଆସ୍ ସବୁଦିନ୍‌ତା ଜୀବନ୍‌ଘି ଲାଗାନ୍ ଆବନ୍ ବାଛାବସ୍। 26 ଯଦି ଏକାସ୍ ଏଙ୍ଘା ସେବା କାମ୍‌ଦାସ୍, ତା ଆସ୍ ଏଙ୍ଘା ପାଛ୍‌ଲି-ପାଛ୍‌ଲି ବାର୍‌ନାସ୍; ଆରୁ ଏକାସାନ୍
         ଏନ୍ ରାଦାନ୍, ଆସାନ୍ ଏଙ୍ଘାଏ ସେବକସ୍ ହି ରସ୍। ଯଦି ଏକାସ୍ ଏଙ୍ଘା ସେବା କାମ୍‌ଦାସ୍, ତା ବାଙ୍ଗ୍‌ସ୍‌
         ଆସ୍‌କି ମାଇନ୍ କାମସ୍।”ଯୀଶୁସ୍ ତାଙ୍ଘାଏ ଖିନାଘି ବାରେନୁ ତେଙ୍ଗାଲ୍‌ଦାସ୍27 “ଆକ୍କୁନ୍ ଏଙ୍ଘାଏ ମନ୍‌ଦ୍ ଆକ୍‌ବାକ୍‌ରା କାଲିଦ୍, ଇଦ୍‌ଘିଲାଗାନ୍ ଆକ୍କୁନ୍ ଏନ୍ ଏନ୍ଦେର୍ ତେଙ୍ଗନ୍?
         ‘ହେ ବାଙ୍ଗ୍, ଏଙ୍ଗାନ୍ ଇ ବାର୍‌ନାବାଲା ଦୁଃଖୁଘି ସାମାୟନ୍ତି ବାଛାବା ବୁଲି ତେଙ୍ଗନ୍ କାଁଏ?’ ମାଲ୍ଲା,
         ଏନ୍ଦେର୍‌ଗେକା ଇଦ୍‌ଘିଲାଗାନ୍ ତା ଏନ୍ ଇ ସାମାୟନୁ ବାର୍‌ଚ୍‌କାଦାନ୍। 28 ହେ ବାଙ୍ଗ୍, ନିଙ୍ଘା ନାମେଘି ମାହିମା କାମା।” ଆଙ୍ଗେନ୍ ଆକାଶ୍‌ତି ଅଣ୍ଟା ଶବଦ୍ ମେନ୍ଦ୍ରାଦ୍, “ଏନ୍
         ଆସ୍‌କି ମାହିମା କାମ୍‌ଚ୍‌କାଦାନ୍, ଆରୁ-ଆରୁହି ମାହିମା କାମନ୍।” 29 ଆଙ୍ଗେନ୍ ଏକା ଆଲାର୍ ଇଜ୍ଜକାଚାର୍ ଆରୁ ମେନାଲିୟାର୍, ଆବ୍ଡ଼ାର୍ ତେଙ୍ଗିୟାର୍ କା ବାଦ୍‌ଲି ଗାର୍‌ଜାରାଚାଦ୍।
         ଆରୁ ଦୁସ୍‌ରାର୍ ତେଙ୍ଗିୟାର୍ କା, “ଅଣ୍ଟା ସରଗ୍‌ଦୂଁତ୍ ଆସ୍‌ଗାନେ କାଚ୍‌ନେଖ୍‌ରାଦ୍।” 30 ଆଙ୍ଗେନ୍ ଯୀଶୁସ୍ ଯାବାବ୍ ଚିଚ୍ଚାସ୍, “ଇ ଶବଦ୍ ଏଙ୍ଘାଲାଗାନ୍ ମାଲ୍ଲା ମାନ୍ନୁ, ଲେକିନ୍ ନିହ୍ମା ଲାଗାନ୍
         ମାନ୍‌ଚାଦ୍। 31 ଆକ୍କୁନ୍ ଇ ଦୁନିଆଁନ୍ତା ନ୍ୟାୟଘି ସାମାୟ ବାର୍‌ଚା କେର୍‌କିଚି, ଆକ୍କୁନ୍ ଇ ଦୁନିଆଁନ୍ ଶାସନ୍ କାମ୍‌ନାବାଲା
         ଶାଏତାନ୍‌ବନ୍ ଅଥ୍‌ରାଚାକୋ; 32 ଆରୁ ଏନ୍ ଯଦି ହେଁହ୍‌ଲାନ୍ତି ମିଆଁ କ୍ରୁଶ୍‌ନୁ ଆର୍‌ଗ୍‌ତା କନ୍, ତା ଜାମା ଆଲାରିନ୍ ଏଙ୍ଘା ଚାହାଗେ
         ଟାଣନ୍ ଅନ୍ଦରନ୍।” 33 ଏନ୍ନେ ତେଙ୍ଗିକିରି ଆସ୍ ଏସ୍‌କେ ଖିଅସ୍ ଆବନ୍ ତେଙ୍ଗେଇ ଚିଚ୍ଚାସ୍। 34 ଆଦ୍‌ଘିଲାଗାନ୍ ଆଲାର୍ ଆସିନ୍ ତେଙ୍ଗିୟାର୍, “ଏମ୍ ନିୟମ୍‌ନୁ ଇ କାତ୍‌ଥାନ୍ ମେଞ୍ଚକାଦାମ୍ କା ଖ୍ରୀସ୍ତ୍‌
         ଏକ୍‌ଲାହି ମା ଖିଦାସ୍, ଆରୁ ମୁନୁଷ୍ ହାଦ୍ଦୁସିନ୍ ପିଟାଗେ କ୍ରୁଶ୍‌ନୁ ଠୋକ୍‌ନା ଜରୁରୀ ରାଇ ବୁଲି
         ନିନ୍ ଏସ୍‌କେ ତେଙ୍ଗାଲ୍‌ଦାଏ? ଇ ମୁନୁଷ୍ ହାଦ୍ଦୁସ୍ ନେଦ୍?” 35 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ବିଲ୍ଲୀଦ୍ ଆକ୍କୁନ୍ ଥୋଡ଼େ ସାମାୟତକ୍ ନିହ୍ମାଏ ମାଝାନୁ ରଦ୍।
         ଯେତ୍‌କତକ୍ ବିଲ୍ଲୀଦ୍ ନିହ୍ମାଗାନେ ରାଇଦ୍ ହତ୍‌କତକ୍ ନିମ୍ ଏକ୍‌ତେ ରା, ତାକା ଉହାଦ୍ ନିମାନ୍ ମା
         ଘେର ଉଇୟଦ୍; ଏନ୍ଦେର୍‌ଗେକା ଏକାସ୍ ଉହାନୁ ଏକ୍‌ଦାସ୍ ଆସ୍ ବାଲ୍‌ଦାସିନ୍ କା ଏକାତାରା କାଲ୍‌ଦାସ୍।
         36 ଯେତ୍‌କତକ୍ ବିଲ୍ଲୀ ନିହ୍ମାଗାନେ ରାଇଦ୍, ନିମ୍ ବିଲ୍ଲୀଘି ମିଆଁ ବିଶ୍ଵାସ୍ କାମା ତା ନିମ୍ ବିଲ୍ଲୀଘି
         ହାଦ୍ଦୁବଚ୍ଚ ମାନର୍‌କର୍।” ଯୀଶୁସ୍ ଇ ଜାମା କାତ୍‌ଥା ତେଙ୍ଗିକିରି ବୁଙ୍ଗାସ୍ କେରାସ୍ ଆରୁ ଆବ୍ଡ଼ାର୍‌ସ୍‌ତି
         ନୁହୁରିକିରି ରାଚାସ୍।ୟାହୁଦୀ ଆଲାର୍ ଯୀଶୁସ୍‌କି ମିଆଁ ବିଶ୍ୱାସ୍ ମା କାମାଲ୍‌ନାଏ37 ଯୀଶୁସ୍ ୟାହୁଦୀ ଜାମାର୍‌ଘି ଆଘ୍‌ଲି ଏତ୍‌କ-ଏତ୍‌କ ଆଚ୍‌ମିତ୍ ନାଲ୍‌ଖୁ କାମ୍‌ଚ୍‌କାଚାସ୍, ହାଲେହି
         ଆବ୍ଡ଼ାର୍ ଆସ୍‌କି ମିଆଁ ବିଶ୍ଵାସ୍ ମା କାମ୍‌ଚାର୍; 38 ହୁଦ୍‌ଘିଲାଗାନ୍ ଇଶାୟାହ୍‌ସ୍ ନାବୀସ୍‌କି ବଚନ୍‌ବଦ୍ ପୁରା ମାନଦ୍, ଏକାନ୍ କା ଆସ୍ ଲେଖ୍‌ଚ୍‌କାଚାସ୍:
         “ହେ ପ୍ରାଭୁ, ଏକାର୍ ନାହ୍ମା ଖବର୍‌ବନ୍ ବିଶ୍ୱାସ୍ କାମ୍‌ଚାର୍? ଆରୁ ପ୍ରାଭୁସ୍‌କି ଶକ୍ତିବନ୍ ଏକାର୍
         ଏରିୟାର୍?”39 ଇଦ୍‌ଘିଲାଗାନ୍ ଆବ୍ଡ଼ାର୍‌ଗେ ବିଶ୍ୱାସ୍ ମା ଲାଗ୍ଗିୟା, ଏନ୍ଦେର୍‌ଗେକା ଇଶାୟାହ୍‌ସ୍ ନାବୀସ୍ ଏନ୍ନେହି
         ତେଙ୍କାଚାସ୍: 40 “ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଘି ହାନ୍ନୁବନ୍ କାଣାଁ, ଆରୁ ଆବ୍ଡ଼ାର୍‌ଘି ଜୀଆବନ୍ କାଠୋର୍ କାମ୍‌ଚେଇଚ୍‌କାଦାସ୍;
         ଏକାସାନ୍ ଏନ୍ନେ ମା ମାନ୍ନାଦ୍ କା ଆବ୍ଡ଼ାର୍ ହାନ୍ନୁତି ଏରର୍, ଆରୁ ମନ୍‌ତି ବୁଝ୍‌ରର୍, ଆରୁ ଏଙ୍ଘାତାରା
         କିର୍‌ରର୍ ବାରର୍ ଆରୁ ଏନ୍ ଆବ୍ଡ଼ାରିନ୍ ବାନେ କାମନ୍।” 41 ଇଶାୟାହ୍‌ସ୍ ନାବୀସ୍ ଇ କାତ୍‌ଥାନ୍ ଇଦ୍‌ଘିଲାଗାନ୍ ତେଙ୍ଗିୟାସ୍ କା ଆସ୍ ଯୀଶୁସ୍‌କି ମାହିମା ଏର୍‌କାଚାସ୍,
         ଆରୁ ଆସ୍‌କି ବାରେନୁ କାତ୍‌ଥା କାମ୍‌ଚ୍‌କାଚାସ୍। 42 ହାଲେହି ୟାହୁଦୀ ମୁଖ୍ୟା ଜାମାର୍‌ସ୍‌ତି ଢେର୍ ମୁଖ୍ୟାର୍ ଆସ୍‌କି ମିଆଁ ବିଶ୍ଵାସ୍ କାମ୍‌ଚାର୍, ଲେକିନ୍
         ଫାରିସୀ ଜାମାର୍‌ଘି ଲାଗାନ୍ ଆବ୍ଡ଼ାର୍ ଖୁଲାଖୁଲି ମା ତେଙ୍ଗାଲିୟାର୍, ଏନ୍ଦେର୍‌ଗେକା ଆବ୍ଡ଼ାରିନ୍
         ସାଭା ଆଡ଼୍‌ପାନ୍ତି ଅଥ୍‌ରନାଘି ଏଲ୍‌ଚ୍‌କା ରାଚା: 43 ଆବ୍ଡ଼ାର୍‌ଗେ ପାର୍‌ମେଶ୍ଵାର୍‌ସ୍‌କି ତାର୍‌ତି ଚିଚ୍‌କା ମାଇନ୍‌ତି ବାଗ୍ଗେ ଆଲାର୍‌ଘି ଚିଚ୍‌କା ମାଇନ୍‌ଦ୍
         ବାଗ୍ଗେ ବାନେ ଲାଗ୍ଗାଲିୟା।ଯୀଶୁସ୍‌କି ବଚନ୍‌ଦ୍ ନ୍ୟାୟଘି ଆଧାର୍44 ଯୀଶୁସ୍ ଜୋର୍‌ସେ ତେଙ୍ଗିୟାସ୍, “ଏକାସ୍ ଏଙ୍ଘା ମିଆଁ ବିଶ୍ଵାସ୍ କାମ୍‌ଦାସ୍, ଆସ୍ ଏଙ୍ଘା ମିଆଁ ଖାଲି
         ମାଲ୍ଲା ଏକାସ୍ ଏଙ୍ଗାନ୍ ତାଏକାଦାସ୍ ଆସ୍‌କି ମିଆଁହି ବିଶ୍ଵାସ୍ କାମ୍‌ଦାସ୍। 45 ଆରୁ ଏକାସ୍ ଏଙ୍ଗାନ୍ ଏର୍‌ଦାସ୍, ଆସ୍ ଏଙ୍ଘା ତାଏନା ବାଲାସିନ୍ ଏର୍‌ଦାସ୍। 46 ଏକାସ୍ ଏଙ୍ଘା ମିଆଁ ବିଶ୍ଵାସ୍ କାମ୍‌ଦାସ୍ ଆସ୍ ଉହାନୁ ମା ରାଦାସ୍, ହୁଦ୍‌ଘିଲାଗାନ୍ ଏନ୍ ଦୁନିଆଁନୁ
         ବିଲ୍ଲୀ ଲେଖା ବାର୍‌ଚ୍‌କାଦାନ୍। 47 ଆରୁ ଯଦି ଏକାସ୍ ଏଙ୍ଘାଏ ବଚନ୍ ମେନିକିରି ମା ମାନ୍‌ଦାସ୍, ତା ଏନ୍ ଆସିନ୍ ଦୋଷୀ ମା ଠାହ୍‌ରାଦାନ୍,
         ଏନ୍ଦେର୍‌ଗେକା ଏନ୍ ଦୁନିଆଁନ୍ ଦୋଷୀ ଠାହ୍‌ରାଗେ ମାଲ୍ଲା ବାରୁନ୍; ଲେକିନ୍ ଦୁନିଆଁନ୍ତା ଆଲାରିନ୍
         ବାଛାବାଗେ ବାର୍‌ଚାକାଦାନ୍। 48 ଏକାସ୍ ଏଙ୍ଘା ମାଇନ୍ ମା କାମ୍‌ଦାସ୍, ଆରୁ ଏଙ୍ଘା ଶିକ୍ଷାବନ୍ ଗ୍ରହନ୍ ମା କାମ୍‌ଦାସ୍ ଆସ୍ ଏସ୍‌କ୍ରିନ୍‌ହି
         ଦୋଷୀ ଠାହ୍‌ରାରସ୍। ଆରୁ ଏକା ଶିକ୍ଷା ଏନ୍ ଚିଚ୍‌କାଦାନ୍, ଆଦ୍ ଆସିନ୍ ଆଖ୍‌ରୀ ଉଲ୍ଲାନୁ ନ୍ୟାୟ କାମାକୋ।
         49 ଏନ୍ଦେର୍‌ଗେକା ଏନ୍ ଏଙ୍ଘା ତାର୍‌ତି ମାଲ୍ଲା ତେଙ୍ଗୁନ୍, ଲେକିନ୍ ବାଙ୍ଗ୍‌ସ୍‌ ଏକାସ୍ କା ଏଙ୍ଗାନ୍
         ତାଏକାଦାସ୍, ଆସିନ୍ ଏଙ୍ଗାନ୍ ହୁକୁମ୍ ଚିଚ୍‌କାଦାସ୍ କା ଏନ୍ ଏନ୍ଦେର୍-ଏନ୍ଦେର୍ ତେଙ୍ଗନ୍ ଆରୁ ଏସ୍‌କେ
         ତେଙ୍ଗନ୍? 50 ଆରୁ ଏନ୍ ଆହାଲ୍‌ଦାନ୍ କା ଆସ୍‌କି ଆଦେଶ୍‌ଦ୍ ସବୁଦିନ୍‌ତା ଜୀବନ୍ ଚିନା ବାଲାଦ୍। ଆଦ୍‌ଘିଲାଗାନ୍ ଏକା
         କାତ୍‌ଥାନ୍ ଏନ୍ ତେଙ୍ଗ୍‌ଦାନ୍, ଆବନ୍ ଏସ୍‌କେ ବାଙ୍ଗ୍‌ସ୍‌ ଏଙ୍ଗାନ୍ ତେଙ୍କାଦାସ୍ ଆନ୍ନେନିନ୍ ଏନ୍
         ତେଙ୍ଗ୍‌ଦାନ୍।”
         
            
               	ଖିଜ୍‌ରୀ ମାନ୍ନୁଦ୍ ଯୀରୁଶାଲେମ୍‌ନୁ ବହୁତ୍ ରାଚା। ଖିଜ୍‌ରୀ ଡାଡ଼ାଦ୍ ୟାହୁଦୀ ଜାମାର୍‌ଗେ ଜିତ୍‌ନା,
                     ଆଜାଦୀଘି ଚିହ୍ନାଦ୍।

               	ଇଦ୍ ପାର୍‌ମେଶ୍ୱାରସ୍‌କି ସ୍ତୁତି କାମ୍‌ନାଘି ତାରିକା। ଆରାମି ଶବଦ୍ ଏକାଘି ମତ୍‌ଲବ୍ କା ଆକ୍କୁନ୍
                     ଏମାନ୍ ବାଛାବା, ଲେକିନ୍ ପାଛ୍‌ଲି ଇ ଶବଦ୍ ଆଲାରିନ୍ ସ୍ୱାଗାତ୍ ଚାହେ ସ୍ତୁତି କାମାଗେ ବେଭାର୍ ମାନାଗେ
                     ଲାଗ୍ଗିୟା।

            

         
      

   
      
         13
ଯୀଶୁସ୍ ତାଙ୍ଘା ଚେଲାର୍‌ଘି ହେଡ୍ଡୁ ନଣାଲ୍‌ଦାସ୍131 ପାସ୍କାପରବ୍‌ଘି ଆଘ୍‌ଲି, ଯେତ୍‌କବାକେନ୍ ଯୀଶୁସ୍ ଆଖ୍ଖାସ୍ କା ଦୁନିଆଁବନ୍ ଆମ୍ବିକିରି ତାଙ୍ଘା ବାଙ୍ଗ୍‌ସାନ୍
         କାନାଘି ସାମାୟ ଆଣ୍‌ସିୟା କେର୍‌କିଚି, ତା ଆସ୍ ତାଙ୍ଘା ଆଲାରିନ୍ ଏକାର୍ କା ଦୁନିଆଁନୁ ରାଚାର୍, ଆବ୍ଡ଼ାରିନ୍
         ଯେତ୍‌କ ବାନେ ହାଖ୍ଖାଲିୟାସ୍, ଆଖ୍‌ରୀତକ୍ ହି ଆତ୍‌କନିନ୍ ଆସ୍ ବାନେ ହାଖ୍ଖୀୟାସ୍। 2 ହତ୍‌କବାକେନ୍ ଯୀଶୁସ୍ ଆରୁ ତାଙ୍ଘା ଚେଲାଜାମାର୍ ମାଁହାବାକେନ୍ ଅନା ମହାଁଲିୟାର୍ ଆରୁ ଶାଏତାନ୍ ଶିମୋନ୍‌ସ୍‌କି
         ହାଦ୍ଦୁ ଯୁଦାସ୍ ଇସ୍କାରିୟୋତିସ୍‌କି ମନ୍‌ନୁ ଏନ୍ନେ ସୋଚ୍‌ ନିନ୍ଦେଇ ଚିଚ୍‌କିଚା କା ଆସ୍ ଯୀଶୁସିନ୍
         ତାଙ୍ଘା ଦୁଶ୍‌ମାନ୍ ଜାମାର୍‌ଘି ହେଖ୍ଖାନୁ ଧାର୍‌ତଚସ୍। 3 ଯୀଶୁସ୍ ଆହାଲିୟାସ୍ କା ବାଙ୍ଗ୍‌ସ୍‌ ଜାମାକିଛିଘି ମିଆଁ ତାଙ୍ଗାଗେ ହକ୍ ଚିଚ୍‌କାଦାସ୍ ଆରୁ ଆସ୍ ପାର୍‌ମେଶ୍ଵାର୍‌ସ୍‌କି
         ତାର୍‌ତି ବାର୍‌ଚ୍‌କାଦାସ୍ ଆରୁ ପାର୍‌ମେଶ୍ଵାର୍‌ସ୍‌କି ଚାହାଗେ କାଲ୍‌ଦାସ୍। 4 ହୁଦ୍‌ଘିଲାଗାନ୍ ଯୀଶୁସ୍ ଅନ୍ନା ଆଡ୍ଡାନ୍ତି ଉସ୍‌କାରିକିରି ତାଙ୍ଘା ଆତ୍ତ୍‌କା ମିଁତା ମିର୍‌ଜୀବନ୍
         ଇଚ୍ଚେଇଚାସ୍, ଆରୁ ଗାମ୍‌ଛାତି କାଡ଼୍‌ମାବନ୍ ହିଁଚାସ୍। 5 ଆନ୍ତିନ୍ ଥାଡ଼ିନୁ ଆମ୍ମୁ ହୋଇକିରି ଚେଲାଜାମାର୍‌ଘି ହେଡ୍ଡୁନ୍ ନଣୀୟାସ୍ ଆରୁ+ କାଡ଼୍‌ମାନୁ ହିଁଚ୍‌କା ଗାମ୍‌ଛାତି ହେଡ୍ଡୁନ୍ ଚିଁଚାଗେ ଲାଗ୍ଗିୟାସ୍। 6 ଯେତ୍‌କବାକେନ୍ ଯୀଶୁସ୍ ଶିମୋନ୍ ପାତ୍ରାସ୍‌କି ଚାହାଗେ ବାର୍‌ଚାସ୍, ଆଙ୍ଗେନ୍ ପାତ୍ରାସ୍ ଆସିନ୍ ତେଙ୍ଗିୟାସ୍,
         “ହେ ପ୍ରାଭୁ, ନିମ୍ ଏଙ୍ଘା ହେଡ୍ଡୁ ନଣାଲ୍‌ଦାର୍ କାଁଏ?” 7 ଯୀଶୁସ୍ ଆସିନ୍ ଉତ୍ତର୍ ଚିଚ୍ଚାସ୍, “ଏନ୍ ଏକାନ୍ କାମାଲ୍‌ଦାନ୍, ଆବନ୍ ନିନ୍ ଆକ୍କୁନ୍ ବାଲ୍ଲାଲ୍‌ଦାଏ,
         ଲେକିନ୍ ପାଛ୍‌ଲି ବୁଝ୍‌ରୟ।” 8 ପାତ୍ରାସ୍ ଆସିନ୍ ତେଙ୍ଗିୟାସ୍, “ନିମ୍ ଏକ୍‌ଲାହି ଏଙ୍ଘା ହେଡ୍ଡୁନ୍ ମା ନଣ୍‌ନା କାତ୍‌ଥା!” ଆଙ୍ଗେନ୍
         ଯୀଶୁସ୍ ଆସିନ୍ ଉତ୍ତର୍ ଚିଚ୍ଚାସ୍, “ଯଦି ଏନ୍ ନିଙ୍ଗାନ୍ ମା ନଣନ୍, ହାଲେ ନିଙ୍ଘାଗାନେ ଏଙ୍ଘାଏ ଏନ୍ଦେର୍‌ହି
         ସମ୍ବନ୍ଧ ମାଲ୍ଲାଦିନ୍।” 9 ଶିମୋନ୍ ପାତ୍ରାସ୍ ଯୀଶୁସିନ୍ ତେଙ୍ଗିୟାସ୍, “ହେ ପ୍ରାଭୁ, ହାଲେ ଏଙ୍ଘା ହେଡ୍ଡୁ ଖାଲି ମାଲ୍ଲା, ଏଙ୍ଘା
         ହେଖ୍ଖା ଆରୁ କୁକ୍କୁନ୍ ହି ନଣାଚା।” 10 ଯୀଶୁସ୍ ଆସିନ୍ ତେଙ୍ଗିୟାସ୍, “ଏକାସ୍ ଏମ୍‌ଚ୍‌କାଦାସ୍, ଆସ୍‌କେ ହେଡ୍ଡୁନ୍ ଆମ୍ଵିକିରି ଏନ୍ଦେନ୍‌ହି
         ନଣ୍ତ୍‌ର୍‌ନାଘି ଦାର୍‌କାର୍ ମାଲ୍ଲାଦିନ୍। ଲେକିନ୍ ଆସ୍ ପୁରାପୁରୀ ଶୁଦ୍ଧ୍ ରାଦାସ୍; ଆରୁ ନିମ୍ ଶୁଦ୍ଧ୍
         ରାଦାର୍ ଲେକିନ୍ ଜାମାର୍ ଶୁଦ୍ଧ୍ ମାଲ୍‌କାର୍।” 11 ଏନ୍ଦେର୍‌ଗେକା ଏକାସ୍ ତାଙ୍ଗାନ୍ ଦୁଶ୍‌ମାନ୍ ଜାମାର୍‌ଘି ହେଖ୍ଖାନୁ ଧାର୍‌ତସ୍, ଆବନ୍ ଆସ୍ ଆହାଲିୟାସ୍
         ହୁଦ୍‌ଘିଲାଗାନ୍ ଆସ୍ ତେଙ୍ଗିୟାସ୍, “ନିମ୍ ଜାମାର୍ ଶୁଦ୍ଧ୍ ମାଲ୍‌କାରିନ୍।”12 ଯେତ୍‌କବାକେନ୍ ଆସ୍ ଆବ୍ଡ଼ାର୍‌ଘି ହେଡ୍ଡୁ ନଣା ମୁଞ୍ଜିୟାସ୍, ଆରୁ ତାଙ୍ଘା ଚିଢ଼ା ଆତ୍ତିକିରି ଆରୁଅହନ୍
         ଅକ୍କିୟାସ୍, ତା ଆବ୍ଡ଼ାରିନ୍ ମେନ୍‌ଚାସ୍, “ଏନ୍ ନିହ୍ମା ଲାଗାନ୍ ଏନ୍ଦେର୍ କାମ୍‌ଚ୍‌କାଦାନ୍, ଆବନ୍
         ନିମ୍ ବୁଝ୍‌ରାଲ୍‌ଦାର୍ କାଁଏ? 13 ନିମ୍ ଏଙ୍ଗାନ୍ ଗୁରୁ ଆରୁ ପ୍ରାଭୁ ବୁଲି ତେଙ୍ଗ୍‌ଦାର୍, ଆରୁ ନିମ୍ ଠିକେନିନ୍ ତେଙ୍ଗ୍‌ଦାର୍ ଏନ୍ଦେର୍‌ଗେକା
         ଏନ୍‌ତା ଆ ଆଲାନିନ୍। 14 ଯଦି ଏନ୍ ପ୍ରାଭୁ ଆରୁ ଗୁରୁ ମାନିକିରି ହି ନିହ୍ମା ହେଡ୍ଡୁନ୍ ନୋଣକାନ୍, ତା ନିମ୍‌ହି ଆନ୍ନେନ୍ ଏକ୍
         ଦୁସ୍‌ରାର୍‌ଘି ହେଡ୍ଡୁନ୍ ନଣ୍‌ନା କାତ୍‌ଥା। 15 ଏନ୍ ନିହ୍ମାଗାନେ ଏସ୍‌କେ କାମ୍‌ଚ୍‌କାନ୍, ଆନ୍ନେ ନିମ୍‌ହି କାମା ହୁଦ୍‌ଘିଲାଗାନ୍ ଏନ୍ ନିମାଗେ ଅଣ୍ଟା
         ନମୁନା ଏଦ୍‌କାଦାନ୍। 16 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଗୁତ୍ତିୟାସ୍ ତାଙ୍ଘାଏ ମାଲିକ୍‌ସ୍‌ତି ବାଡ଼୍‌କା ମାଲ୍‌ଦାସ୍,
         ଆରୁ ନା ତାଏକା ଆଲାସ୍ ତାଙ୍ଘାଏ ତାଏକା ବାଲାସ୍‌ସ୍ତି ବାଡ଼୍‌କାସ୍। 17 ଯଦି ଇ କାତ୍‌ଥାନ୍ ନିମ୍ ଆହ୍‌ଦାର୍, ଆରୁ ନିମ୍ ହୋନ୍ନେନ୍ କାମର୍ ତା ପାର୍‌ମେଶ୍ୱାର୍‌ସ୍ ନିମାଗେ
         ଆଶୀର୍ବାଦ୍ ଚିୟସ୍। 18 ଏନ୍ ନିହ୍ମାଏ ଜାମାର୍‌ଘି ବାରେନୁ ମାଲ୍ଲା ତେଙ୍ଗୁନ୍; ଏନ୍ଦେର୍‌ଗେକା ଏକାରିନ୍ ଏନ୍ ଚାଜ୍ଜକାଦାନ୍
         ଆବ୍ଡ଼ାରିନ୍ ଏନ୍ ଆହ୍‌ଦାନ୍, ଲେକିନ୍ ଇଦ୍ ଇଦ୍‌ଘିଲାଗାନ୍ ମାନ୍‌ଚା କା ପାବିତାର୍ ଶାସ୍ତ୍ରନୁ ଏକାଦ୍
         ଲେଖ୍‌ଚ୍‌କା ରାଇ ଆଦ୍ ପୁରା ମାନ୍ନାଦ୍, କା ‘ଏକାସ୍ ଏଙ୍ଘାଏ ଆସ୍‌ମାବନ୍ ମହଁଦାସ୍, ଆସ୍ ଏଙ୍ଘା ବିରୁଦ୍ଧ୍‌ନୁ
         ଗୁଢ଼ିନ୍ ଉଠାବାଚାସ୍।’ 19 ଯେତ୍‌କବାକେନ୍ ଇଦ୍ ଘାଟ୍‌ରୋ ହତ୍‌କବାକେନ୍ ନିମ୍ ବିଶ୍ୱାସ୍ କାମର୍ କା+ ଏନ୍ ଆ ଆଲାନିନ୍, ହୁଦ୍‌ଘିଲାଗାନ୍ ଆକ୍କୁନ୍ ଏନ୍ନେ ଘାଟ୍‌ର୍‌ନାଘି ଆଘ୍‌ଲି ଏନ୍ ନିମାନ୍ ତେଙ୍ଗେଇ
         ଚିଚ୍‌କାଦାନ୍। 20 ଏନ୍ ନିମାନ୍ ସତ୍ତୁ-ସତ୍ତୁ ତେଙ୍ଗାଲ୍‌ଦାନ୍ କା ଏଙ୍ଘା ତାଏକା ଆଲାରିନ୍ ଏକାସ୍ ଗ୍ରହନ୍ କାମ୍‌ଦାସ୍,
         ଆସ୍ ଏଙ୍ଗାନ୍‌ହି ଗ୍ରହନ୍ କାମ୍‌ଦାସ୍; ଆରୁ ଏକାସ୍ ଏଙ୍ଗାନ୍ ଗ୍ରହନ୍ କାମ୍‌ଦାସ୍, ଆସ୍ ଏଙ୍ଘା ତାଏକାସିନ୍
         ହି ଗ୍ରହନ୍ କାମ୍‌ଦାସ୍।”ଯୁଦାସ୍ ଯୀଶୁସିନ୍ ଧୋଖା ଚିୟସ୍ ଆ ଭବିଷତ୍ କାତ୍‌ଥା ତେଙ୍ଗାଲ୍‌ଦାସ୍(ମାତିସ୍ ୨୬:୨୦-୨୫; ମାର୍‌କୁସ୍ ୧୪:୧୭-୨୧; ଲୁକାସ୍ ୨୨:୨୧-୨୩)21 ଇ କାତ୍‌ଥାନ୍ ତେଙ୍ଗିକିରି ଯୀଶୁସ୍ ତାଙ୍ଘା ମନ୍‌ନୁ ବହୁତ୍ ଆକ୍‌ବାକ୍‌ରାସ୍ କେରାସ୍ ଆରୁ ତେଙ୍ଗେଇ
         ଚିଚ୍ଚାସ୍ କା, “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ନିହ୍ମାସ୍‌ତି ଅର୍‌ତୁସ୍ ଏଙ୍ଗାନ୍ ଦୁଶ୍‌ମାନ୍
         ଜାମାର୍‌ଘି ହେଖ୍ଖାନୁ ଧାର୍‌ତସ୍।” 22 ଆଙ୍ଗେନ୍ ଚେଲାଜାମାର୍ ଏକ୍ ଦୁସ୍‌ରାରିନ୍ ଅଣ୍ଟା ନଜର୍‌ତି ଏରାଗେ ଲାଗ୍ଗିୟାର୍। ଆବ୍ଡ଼ାର୍ ସୋଚା ପଲ୍ଲାଲିୟାର୍,
         କା ଆସ୍ ନେଖା ବାରେନୁ ତେଙ୍ଗାଲିୟାସ୍। 23 ଆସ୍‌କି ଚେଲାର୍‌ଘିନ୍ତି ଅଣ୍ଟାସ୍+ଏକାସିନ୍ କା ଯୀଶୁସ୍ ବାନେ ହାଖ୍ଖାଲିୟାସ୍, ଆସ୍ ଯୀଶୁସ୍‌କି ଏହୁ ତାରା ନୁହିଁକିରି ଅକ୍କାଚାସ୍। 24 ଶିମୋନ୍ ପାତ୍ରାସ୍ ଆସ୍‌ତାରା ଠାର୍‌ଇକିରି ତେଙ୍ଗିୟାସ୍, “ଯୀଶୁସିନ୍ ମେନାତା, ଆସ୍ ନେଖା ବାରେ ତେଙ୍ଗାଲ୍‌ଦାସ୍?”
         25 ଆଙ୍ଗେନ୍ ଆସ୍ ହନ୍ନେନ୍ ଯୀଶୁସ୍‌କି ଏହୁ ତାରା ନୁହିଁକିରି ଆସିନ୍ ମେନ୍‌ଚାସ୍, “ହେ ପ୍ରାଭୁ, ଆସ୍
         ନେଦ୍?” 26 ଯୀଶୁସ୍ ଉତ୍ତର୍ ଚିଚ୍ଚାସ୍, “ଏକାସ୍‌କେ ଏନ୍ ଇ ଆସ୍‌ମାଘି ଟୁକ୍‌ଡ଼ାବନ୍ ବଥିକିରି ଚୋନ୍ ଆସ୍ ଆସିନ୍।”
         ଆରୁ ଯୀଶୁସ୍ ଟୁକ୍‌ଡ଼ାବନ୍ ବଥିକିରି ଶିମୋନ୍ ଇସ୍‌କୋରିୟତିସ୍‌କି ହାଦ୍ଦୁ ଯୁଦାସ୍‌କେ ଚିଚ୍ଚାସ୍।
         27 ଆରୁ ଯୁଦାସ୍ ଟୁକ୍‌ଡ଼ାବନ୍ ଅଚ୍ଚାସ୍ ଆଦ୍‌ଘି ପାଛ୍‌ଲି ଶାଏତାନ୍‌ଦ୍ ଆସ୍‌କିନୁ କର୍‌ଚା। ଆଙ୍ଗେନ୍
         ଯୀଶୁସ୍ ଆସିନ୍ ତେଙ୍ଗିୟାସ୍, “ଏକାନ୍ ନିନ୍ କାମାଲ୍‌ଦାଏ, ଆବନ୍ ଚାଁଣେ କାମା।” 28 ଲେକିନ୍ ଆସାନ୍ ଅକ୍କୁ ଆଲାର୍‌ଘି ଭିତର୍‌ତି ନେଦ୍‌ହି ବାଲ୍ଲୟାରିନ୍ କା ଯୀଶୁସ୍ ଇ କାତ୍‌ଥାନ୍ ଯୁଦାସ୍‌ସିନ୍
         ଏନ୍ଦେର୍‌ଗେ ତେଙ୍ଗିୟାସ୍। 29 ଯୁଦାସ୍‌ସାନ୍ ପାଏସା ଥାଇଲି ରାଲିୟାଦ୍, ଆଦ୍‌ଘିଲାଗାନ୍ ଏକା-ଏକା ଚେଲାର୍ ସୋଚ୍ଚାର୍ କା ପାସ୍କାପରବ୍‌ନୁ
         ନାମାଗେ ଏକାଦ୍ ଦାର୍‌କାର୍ ରାଇଦ୍ ଆବନ୍ ହେନ୍ଦାଗେ, ଚାହେ +ଗରୀବ୍ ଆଲାର୍‌ଗେ ଏନ୍ଦ୍ରିନ୍ ଦାନ୍ ଚିନାଘି ବାରେ ଯୀଶୁସ୍ ଯୁଦାସ୍‌ସିନ୍ ତେଙ୍ଗାଲ୍‌ଦାସ୍। 30 ହୁଦ୍‌ଘିଲାଗାନ୍ ଯୁଦାସ୍ ଆସ୍‌ମା ଟୁକ୍‌ଡ଼ା ଅଚ୍ଚକା ପାଛ୍‌ଲି ହୁଙ୍ଗେନିନ୍ ବାହାରି ଉର୍‌ଖାସ୍ କେରାସ୍;
         ଆରୁ ହତ୍‌କବାକେନ୍ ମାଁହା ରାଚା।ଯୀଶୁସ୍ ଚେଲାର୍‌ଗେ ପୁନା ହୁକୁମ୍ ଚିଆଲ୍‌ଦାସ୍31 ଯେତ୍‌କବାକେନ୍ ଯୁଦାସ୍‌କି ବାହାରି ଉର୍‌କା ପାଛ୍‌ଲି ଯୀଶୁସ୍ ତେଙ୍ଗିୟାସ୍, “ଆକ୍କୁନ୍ ମୁନୁଷ୍ ହାଦ୍ଦୁସ୍‌କି
         ମାହିମା ମାନ୍‌ଚ୍‌କିଚି, ଆରୁ ଆସ୍‌କି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି ମାହିମା ମାନ୍‌ଚ୍‌କିଚି।
         32 ଯଦି ମୁନୁଷ୍ ହାଦ୍ଦୁସ୍‌କି ଦ୍ୱାର୍‌ନୁ ପାର୍‌ମେଶ୍ଵାର୍‌ସ୍‌କି ମାହିମା ମାନ୍‌ଚ୍‌କିଚି ତା ପାର୍‌ମେଶ୍ୱାର୍‌ସ୍‌ହି
         ତାଙ୍ଘା ଦ୍ୱାର୍‌ନୁ ଆସ୍‌କି ମାହିମା କାମସ୍। ଆରୁ ଆସ୍ ଆବନ୍ ଚାଁଣେନିନ୍ ମାହିମା କାମସ୍।”33 “ହେ ଏଙ୍ଘାଏ ଦୁଲାଡ଼ି ହାଦ୍ଦୁରୋ, ଏନ୍ କାଟେ ଡେରିଘି ଲାଗାନ୍ ନିହ୍ମାଗାନେ ରାଦାନ୍: ଆନ୍ତିନ୍ ନିମ୍
         ଏଙ୍ଗାନ୍ ବେଦ୍ଦର୍, ଆରୁ ଏନ୍ ଏସ୍‌କେ ୟାହୁଦୀ ମୁଖ୍ୟାଜାମାରିନ୍ ତେଙ୍କାଚ୍‌କାନ୍ ହନ୍ନେନ୍ ନିମାନ୍‌ହି
         ତେଙ୍ଗାଲ୍‌ଦାନ୍ କା ‘ଏକାସାନ୍ ଏନ୍ କାଲ୍‌ଦାନ୍ ଆସାନ୍ ନିମ୍ ବାରା ପଲ୍ଲଦାରିନ୍।’ 34 ଏନ୍ ନିମାଗେ ଅଣ୍ଟା ପୁନା ହୁକୁମ୍ ଚିଆଲ୍‌ଦାନ୍ କା ଏକ୍ ଦୁସ୍‌ରାସିନ୍ ବାନେ ହାଖ୍ଖା; ଏସ୍‌କେ ଏନ୍
         ନିମାନ୍ ବାନେ ହାଖ୍ଖଦାନ୍, ଆନ୍ନେନ୍ ନିମ୍‌ହି ଏକ୍ ଦୁସ୍‌ରାରିନ୍ ବାନେ ହାଖ୍ଖା। 35 ଯଦି ନିମ୍ ଏକ୍ ଦୁସ୍‌ରାରିନ୍ ବାନେ ହାଖ୍ଖର୍, ତା ଇତ୍ତି ଜାମାର୍ ଆହର୍ କା ନିମ୍ ଏଙ୍ଘାଏ ଚେଲାର୍।”ପାତ୍ରାସ୍ ମାନା କାମସ୍ ଏନ୍ନେ ଭବିଷତ୍ କାତ୍‌ଥା ଯୀଶୁସ୍ ତେଙ୍ଗାଲ୍‌ଦାସ୍(ମାତିସ୍ ୨୬:୩୧-୩୫; ମାର୍‌କୁସ୍ ୧୪:୨୭-୩୧; ଲୁକାସ୍ ୨୨:୩୧-୩୪)36 ଶିମୋନ୍ ପାତ୍ରାସ୍ ଯୀଶୁସିନ୍ ମେନ୍‌ଚାସ୍, “ହେ ପ୍ରାଭୁ, ନିନ୍ ଏକାତାରା କାଲ୍‌ଦାଏ?” ଯୀଶୁସ୍ ଉତ୍ତର୍
         ଚିଚ୍ଚାସ୍, “ଏକାସାନ୍ ଏନ୍ କାଲ୍‌ଦାନ୍ ଆସାନ୍ ନିନ୍ ଆକ୍କୁନ୍ ଏଙ୍ଘାଏ ପାଛ୍‌ଲି ବାରା ପଲ୍ଲଦାଇନ୍;
         + ନିନ୍ ଆସାନ୍ ପାଛ୍‌ଲି ବାରୟ।” 37 ପାତ୍ରାସ୍ ଆସିନ୍ ମେନ୍‌ଚାସ୍, “ହେ ପ୍ରାଭୁ, ଆକ୍କୁନ୍ ଏନ୍ ନିହ୍ମା ପାଛ୍‌ଲି ଏନ୍ଦେର୍‌ଗେ ବାରା ପଲ୍ଲଦାନିନ୍?
         ଏନ୍‌ତା ନିହ୍ମା ଲାଗାନ୍ ଏଙ୍ଘା ଜୀଆ ହି ଚିଅନ୍ ଲାଗ୍ଗନ୍।” 38 ଯୀଶୁସ୍ ଉତ୍ତର୍ ଚିଚ୍ଚାସ୍, “ନିନ୍ ସତ୍ତୁନିନ୍ ଏଙ୍ଘାଲାଗାନ୍ ନିଙ୍ଘା ଜୀଆ ଚିଅୟ ଲାଗୟ କାଁଏ? ଏନ୍
         ନିଙ୍ଗାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ହେରୁ ଅହ୍ଲନାଘି ଆଘ୍‌ଲି ନିନ୍ ତିନ୍ ଥର୍ ଏଙ୍ଗାନ୍ ମାନା
         କାମୟ।”
         
            
               	ୟାହୁଦୀଆନୁ ଗୁତ୍ତିୟାର୍ ପାହିୟାର୍‌ଘି ହେଡ୍ଡୁନ୍ ନୋଣିକିରି ତାହ୍ମା କାଡ଼୍‌ମାନୁ ହିଁଚ୍‌କା ଗାମ୍‌ଛା
                     ଏହୁ ଚିଁଚ୍‌ନାଘି ରୀତି ରାଚା।

               	ଏନ୍ ଆନିନ୍: ଏନ୍ନେ ତେଙ୍ଗିକିରି ଯୀଶୁସ୍ ପାର୍‌ମେଶ୍ୱାର୍ ମାନ୍ନାଘି ଦାବି କାମ୍‌ଦାସ୍। ପାର୍‌ମେଶ୍ୱାର୍‌ସ୍‌ହି
                     ଏନ୍ନେନ୍ ନିଜର୍ ପରିଚୟ ଚିଦାସ୍। ପାର୍‌ମେଶ୍ୱାରସ୍‌କି ବ୍ୟକ୍ତିଗତ୍ ନାମେ ୟୋହବା, ନେଖା ମତ୍‌ଲବ୍
                     “ଏନିନ୍” ଏକାନ୍ ପାର୍‌ମେଶ୍ୱାର୍‌ସ୍ ମୁଶାସିନ୍ ପ୍ରକଟ୍ କାମ୍‌ଚ୍‌କାଚାସ୍।

               	ବିଧି ଘି ଅନୁସାର୍ ଯୋହାନ୍‌ସ୍ ଏକାସ୍ କା ଇ ସୁସାମାଚାର୍‌ଘି ଲେଖକସ୍ ଆସ୍ ଚେଲା ରାଚାସ୍, ନେଖା ମିଆଁ
                     କା ଯୀଶୁସ୍ ବାଗ୍ଗେ ବାନେ ହାଖ୍ଖାଲିୟାସ୍।

               	ପାସ୍କାପରବ୍‌ଘି ମାଁହା ଗରୀବ୍ ଆଲାର୍‌ଗେ ଦାନ୍ ଚିନା ୟାହୁଦୀ ଜାମାର୍‌ଘି ରୀତି ରାଚା। ଆ ମାଁହା ମନ୍ଦିର୍‌ତା
                     ଫାଟକ୍‌ବନ୍ ଖୋଲା ଚିଆଲିୟାର୍ ଆରୁ ଗରୀବ୍ ଆରୁ ଭିଖାରିର୍ ଆସାନ୍ ଜୁମ୍‌ରାଲିୟାର୍ ଆରୁ ଦାନ୍ ହୁଆଲିୟାର୍।

               	ଇସାନ୍ ଯୀଶୁସ୍ ପାତ୍ରାସ୍‌କି ଖିନାଘି ବାରେନୁ ଭବିଷତ୍ କାତ୍‌ଥା କାମାଲ୍‌ଦାସ୍।

ପାର୍‌ମେଶ୍ଵାର୍‌ସ୍‌କି ଚାହା କାଲାଗେ ଯୀଶୁସିନ୍ ପାବୁସ୍141 “ନିହ୍ମାଏ ମନ୍‌ଦ୍ ମା ଘାବ୍‌ରାରାନା କାତ୍‌ଥା; ନିମ୍ ପାର୍‌ମେଶ୍ଵାର୍‌ସ୍‌କି ମିଆଁ ବିଶ୍ଵାସ୍ ଉୟା
         ଆରୁ ଏଙ୍ଘା ମିଆଁହି ବିଶ୍ଵାସ୍ କାମା। 2 ଏଙ୍ଘାଏ ବାଙ୍ଗ୍‌ସ୍‌କି ଆଡ଼୍‌ପାନୁ ରାଗେ ଢେର୍ ଆଡ୍ଡା ଆତ୍‌ଲି, ଯଦି ମା ରଦ୍‌ନେ ତା ଏନ୍ ନିମାନ୍
         ତେଙ୍ଗନ୍‌ଚନ୍‌ନେ; ଏନ୍ଦେର୍‌ଗେକା ଏନ୍ ନିମାଗେ ଆଡ୍ଡା ତିୟାର୍ କାମାଗେ କାଲ୍‌ଦାନ୍। 3 ଏନ୍ (ଯୀଶୁସ୍) ଆସାନ୍ କାଇକିରି ନିହ୍ମା ଲାଗାନ୍ ଆଡ୍ଡା ତିଆର୍ କାମ୍‌ନାଘି ପାଛ୍‌ଲି ଆରୁଅହନ୍ ବାରନ୍
         ଆରୁ ନିମାରିନ୍ ଆସାନ୍ ହନ୍‌କନ୍ ଏକାସାନ୍ କା ଏନ୍ ରାଦାନ୍ ଆସାନ୍ ନିମ୍‌ହି ରର୍। 4 ଆରୁ ଏନ୍ ଏକାସାନ୍ କାଲ୍‌ଦାନ୍ ଆସ୍‌ତା ପାବୁନ୍ ନିମ୍ ଆହ୍‌ଦାର୍।” 5 ଥୋମାସ୍ ଆସିନ୍ ତେଙ୍ଗିୟାସ୍, “ହେ ପ୍ରାଭୁ, ଏମ୍ ବାଲ୍‌ଦାନିନ୍ କା ନିମ୍ ଏକାତାରା କାଲ୍‌ଦାର୍; ତା
         ଆସ୍‌ତା ପାବୁନ୍ ଏସ୍‌କେ ଆହମ୍?” 6 ଯୀଶୁସ୍ ଆସିନ୍ ତେଙ୍ଗିୟାସ୍, “ଏନ୍ ପାବୁ ଆରୁ ସତ୍ତୁ ଆରୁ ଜୀବନ୍ ଚିନାବାଲାନ୍; ଏନିନ୍, ଏଙ୍ଘା ଦ୍ୱାରା
         ନେଦ୍‌ହି ବାଙ୍ଗ୍‌ସ୍‌କି ଚାହାଗେ ବାରା ପଲ୍ଲନାଇନ୍। 7 ଯଦି ନିମ୍ ଏଙ୍ଗାନ୍ ଆହର୍‌ନେ, ତା ଏଙ୍ଘା ବାଙ୍ଗ୍‌ସିନ୍‌ହି ଆହର୍‌ନେ; ଲେକିନ୍ ଆକ୍କୁନ୍ ନିମ୍ ଆସିନ୍
         ଆହ୍‌ଦାର୍, ଆରୁ ଆସିନ୍ ଏର୍‌କାଦାର୍ ହି।”8 ଫିଲିପ୍ପସ୍ ଆସିନ୍ ତେଙ୍ଗିୟାସ୍, “ହେ ପ୍ରାଭୁ, ବାଙ୍ଗ୍‌ସିନ୍ ଏମାନ୍ ଏଦାଚା, ଇଦିନ୍ ଏହ୍ମାଲାଗାନ୍
         ବହୁତ୍।” 9 ଯୀଶୁସ୍ ଆସିନ୍ ତେଙ୍ଗିୟାସ୍, “ହେ ଫିଲିପ୍ପ, ଏତ୍‌କ ଉଲ୍ ଏନ୍ ନିହ୍ମାଗାନେ ରାଦାନ୍, ଆରୁ ନିନ୍ ଏଙ୍ଗାନ୍
         ବାଲ୍‌ଦାଇନ୍? ଏକାସ୍ ଏଙ୍ଗାନ୍ ଏର୍‌କାଦାସ୍ ଆସ୍ ବାଙ୍ଗ୍‌ସିନ୍‌ହି ଏର୍‌କାଦାସ୍। ଆରୁ ନିନ୍ ଏନ୍ଦେର୍‌ଗେ
         ତେଙ୍ଗାଲ୍‌ଦାଏ କା ‘ଏମାନ୍ ବାଙ୍ଗ୍‌ସିନ୍ ଏଦାଚା’? 10 ନିନ୍ ଏନ୍ଦେର୍‌ଗେ ବିଶ୍ୱାସ୍ ମା କାମ୍‌ଦାଏ କା ଏନ୍ ବାଙ୍ଗ୍‌ସ୍‌କିନୁ ରାଦାନ୍ ଆରୁ ବାଙ୍ଗ୍‌ସ୍‌ ଏଙ୍ଘାଏନୁ
         ରାଦାସ୍? ଇ କାତ୍‌ଥାନ୍ ଏକାନ୍ କା ଏନ୍ ନିମାନ୍ ତେଙ୍ଗାଲ୍‌ଦାନ୍, ଏଙ୍ଘା ତାର୍‌ତି ମା ତେଙ୍ଗ୍‌ଦାନ୍,
         ଲେକିନ୍ ବାଙ୍ଗ୍‌ସ୍‌ ଏଙ୍ଘାଏନୁ ରାଇକିରି ତାଙ୍ଘା ନାଲ୍‌ଖୁନ୍ କାମ୍‌ଦାସ୍। 11 ଏଙ୍ଘା ମିଆଁ ବିଶ୍ୱାସ୍ କାମା କା ଏନ୍ ବାଙ୍ଗ୍‌ସ୍‌କିନୁ ରାଦାନ୍ ଆରୁ ବାଙ୍ଗ୍‌ସ୍‌ ଏଙ୍ଘାଏନୁ ରାଦାସ୍;
         ମାଲ୍ଲାହାଲେ ତା ଏନ୍ ଏକା-ଏକା ନାଲ୍‌ଖୁନ୍ କାମ୍‌ଚ୍‌କାଦାନ୍ ଆ ନାଲ୍‌ଖୁନ୍ ଏରିକିରି ଏଙ୍ଘା ମିଆଁ
         ବିଶ୍ଵାସ୍ କାମା।”12 “ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଏକାସ୍ ଏଙ୍ଘା ମିଆଁ ବିଶ୍ଵାସ୍ କାମ୍‌ଦାସ୍, ଆସ୍ ଏକା-ଏକା
         ନାଲ୍‌ଖୁନ୍ ଏନ୍ କାମାଲ୍‌ଦାନ୍ ଆ ନାଲ୍‌ଖୁନ୍‌ହି କାମସ୍, ଆରୁ ଇଦ୍‌ଘିନ୍ତି ହି ବାଡ଼୍‌କା-ବାଡ଼୍‌କା
         ନାଲ୍‌ଖୁ କାମସ୍, ଏନ୍ଦେର୍‌ଗେକା ଏନ୍ ବାଙ୍ଗ୍‌ସ୍‌କି ଚାହାଗେ କାଲ୍‌ଦାନ୍। 13 ହାଦ୍ଦୁସ୍‌କି ଦ୍ୱାର୍‌ନୁ ବାଙ୍ଗ୍‌ସ୍‌କି ମାହିମା ମାନ୍ନାଦ୍ ହୁଦ୍‌ଘିଲାଗାନ୍ ନିମ୍ ଏଙ୍ଘା ନାମେତି
         ଏନ୍ଦ୍ରିନ୍‌ହି ନିଅର୍, ଆବନ୍ ଏନ୍ କାମନ୍। 14 ଯଦି ନିମ୍ ଏଙ୍ଘାଏ ନାମେତି ଏଙ୍ଗାନ୍ ଏନ୍ଦ୍ରିନ୍‌ହି ନିଅର୍, ତା ଏନ୍ ଆବନ୍ କାମନ୍।”ଯୀଶୁସ୍ ପାବିତାର୍ ଆତ୍ମା ଚିୟାଗେ କାତ୍‌ଥା ଚିଆଲ୍‌ଦାସ୍15 “ଯଦି ନିମ୍ ଏଙ୍ଗାନ୍ ବାନେ ହାଖ୍ଖଦାର୍, ତା ଏଙ୍ଘା ହୁକୁମ୍‌ବନ୍ ମାନର୍। 16 ଏନ୍ ବାଙ୍ଗ୍‌ସାନ୍ ଆର୍‌ଜୀବିନ୍ତି କାମନ୍, ଆରୁ ଆସ୍ ନିମାଗେ ଆରୁ ଅଣ୍ଟା ମଦେତ୍ କାମ୍‌ନା ବାଲାସିନ୍
         ଚସ୍ ତାକା ଆସ୍ ଜାମାବାକେନ୍ ନିହ୍ମାଗାନେ ରସ୍। 17 ମତ୍‌ଲବ୍ ସତ୍ତୁଘି ଆତ୍ମାଦ୍, ଏକାନ୍ କା ଦୁନିଆଁଦ୍ ଗ୍ରହନ୍ କାମା ପଲ୍ଲୀଦ୍, ଏନ୍ଦେର୍‌ଗେକା ଇ ଦୁନିଆଁଦ୍
         ଆବନ୍ ଏରା ପଲ୍ଲୀଦ୍ ଆରୁ ବାଲ୍ଲିଦିନ୍; ନିମ୍ ଆବନ୍ ଆହ୍‌ଦାର୍ ଏନ୍ଦେର୍‌ଗେକା ଆଦ୍ ନିହ୍ମାଗାନେ ରାଇଦ୍,
         ଆରୁ ନିହ୍ମାଏନୁ ରଦ୍।”18 “ଏନ୍ ନିମାନ୍ ଟୁରା ମା ଆମ୍ବଦାନ୍; ଏନ୍ ନିହ୍ମାସାନ୍ ବାରନ୍। 19 ଆରୁ ଥୋଡ଼େ ସାମାୟଘି ପାଛ୍‌ଲି ରାଇ କା ଦୁନିଆଁଦ୍ ଏଙ୍ଗାନ୍ ଆରୁ ମା ଏରିଦ୍ ଲେକିନ୍ ନିମ୍ ଏଙ୍ଗାନ୍
         ଏରର୍; ଆରୁ ଏନ୍ ଉଜ୍ଜାଲ୍‌ଦାନ୍, ହୁଦ୍‌ଘିଲାଗାନ୍ ନିମ୍‌ହି ଉଜ୍ଜର୍। 20 ହୁ ଉଲ୍ଲା ନିମ୍ ଆହର୍ କା ଏନ୍ ଏଙ୍ଘା ବାଙ୍ଗ୍‌ସ୍‌କିନୁ ରାଦାନ୍, ଆରୁ ନିମ୍ ଏଙ୍ଘାଏନୁ ରାଦାର୍ ଆରୁ
         ଏନ୍ ନିହ୍ମାଏନୁ ରାଦାନ୍। 21 ଏକାସ୍ ଏଙ୍ଘା ହୁକୁମ୍‌ବନ୍ ମାନିକିରି ଆଦ୍‌ଘି ଲେଖା ଚାଲ୍‌ର୍‌ଦାସ୍, ଆସିନ୍ ଏଙ୍ଗାନ୍ ବାନେ ହାଖ୍ଖଦାସ୍;
         ଏକାସ୍ ଏଙ୍ଗାନ୍ ବାନେ ହାଖ୍ଖଦାସ୍ ଆସିନ୍ ଏଙ୍ଘା ବାଙ୍ଗ୍‌ସ୍‌ ବାନେ ହାଖ୍ଖସ୍। ଏନ୍‌ହି ଆସିନ୍ ବାନେ
         ହାଖ୍ଖନ୍, ଆରୁ ନିଜ୍‌କେନିଜ୍ ଆସ୍‌କିନୁ ଏଦୋନ୍।”22 ଆ ଯୁଦାସ୍ ଏକାସ୍ କା ଯୁଦାସ୍ ଇସ୍କାରିୟତି ମାଲ୍ଲାରୁସ୍, ଆସ୍ ତେଙ୍ଗିୟାସ୍, “ହେ ପ୍ରାଭୁ, ଏନ୍ଦେର୍
         କାତ୍‌ଥା ରାଇ କା ନିମ୍ ଦୁନିଆଁନ୍ ମାଲ୍ଲା, ଲେକିନ୍ ଖାଲି ଏମାନ୍ ବାତାବାଗେ ବେଦ୍ଦାଲ୍‌ଦାର୍?” 23 ଯୀଶୁସ୍ ଆସିନ୍ ଉତ୍ତର୍ ଚିଚ୍ଚାସ୍, “ଯଦି ଏକାସ୍ ଏଙ୍ଗାନ୍ ବାନେ ହାଖ୍ଖଦାସ୍ ତା ଆସ୍ ଏଙ୍ଘା ବଚନ୍‌ବନ୍
         ମାନସ୍, ଆରୁ ଏଙ୍ଘାଏ ବାଙ୍ଗ୍‌ସ୍‌ ଆସିନ୍ ବାନେ ହାଖ୍ଖସ୍, ଆରୁ ଏମ୍ ଆସ୍‌କି ଚାହାଗେ ବାରମ୍ ଆରୁ ଆସ୍‌ଗାନେ
         ରମ୍। 24 ଏକାସ୍ ଏଙ୍ଗାନ୍ ବାନେ ମା ହାଖ୍ଖଦାସ୍, ଆସ୍ ଏଙ୍ଘାଏ ବଚନ୍‌ବନ୍ ମା ମାନ୍‌ଦାସ୍; ଆରୁ ଏକା ବଚନ୍‌ବନ୍
         ନିମ୍ ମେନ୍‌ଦାର୍ ଆଦ୍ ଏଙ୍ଘାଏ ମାଲ୍ଲା ଲେକିନ୍ ବାଙ୍ଗ୍‌ସ୍‌କିଦ୍, ଏକାସ୍ ଏଙ୍ଗାନ୍ ତାଏକାଦାସ୍।”25 “ଇ କାତ୍‌ଥାନ୍ ଏନ୍ ନିହ୍ମାଗାନେ ରାନାବାକେନ୍ ନିମାନ୍ ତେଙ୍କାଚ୍‌କାନ୍। 26 ଲେକିନ୍ ବାଙ୍ଗ୍‌ସ୍‌ ମଦେତ୍ କାମୁ ପାବିତାର୍ ଆତ୍ମାବନ୍ ଏଙ୍ଘା ନାମେନୁ ତାଇୟସ୍। ଆଦ୍ ନିମାନ୍ ଜାମା
         କାତ୍‌ଥାନ୍ ଶିଖାବଦ୍, ଆରୁ ଏକାନ୍-ଏକାନ୍ ଏନ୍ ନିମାନ୍ ତେଙ୍କାଦାନ୍, ଆବ୍ଡ଼ା ଜାମାନ୍ ଆଦ୍ ନିମାନ୍
         ମନେ କାମ୍‌ତଦ୍। 27 ଏନ୍ ନିମାଗେ ଶାନ୍ତି ଚିଇକିରି କାଲ୍‌ଦାନ୍। ଏନ୍ ଏଙ୍ଘା ଶାନ୍ତିବନ୍ ନିମାଗେ ଚିଆଲ୍‌ଦାନ୍; ଦୁନିଆଁଦ୍
         ଏସ୍‌କେ ଚିଇଦ୍ ଆନ୍ନେ ଏନ୍ ମା ଚିଦାନ୍: ନିହ୍ମାଏ ମନ୍‌ଦ୍ ମା ଘାବ୍‌ରାରାନା ଆରୁ ମା ଏଲ୍‌ଚ୍‌ନା କାତ୍‌ଥା।”28 “ନିମ୍ ଏଙ୍ଘା ତେଙ୍ଗ୍‌ନାନ୍ ମେନ୍‌ଚ୍‌କାଦାର୍ କା, ‘ଏନ୍ କାଲ୍‌ଦାନ୍, ଆରୁ ନିହ୍ମା ଚାହାଗେ ଆରୁଅହନ୍
         ବାରନ୍।’ ଯଦି ନିମ୍ ଏଙ୍ଗାନ୍ ବାନେ ହାଖ୍ଖର୍‌ନେ, ତା ଇ କାତ୍‌ଥାନୁ ଖୁସୀ ମାନର୍‌ନେ କା ଏନ୍ ବାଙ୍ଗ୍‌ସ୍‌କି
         ଚାହାଗେ କାଲ୍‌ଦାନ୍, ଏନ୍ଦେର୍‌ଗେକା ବାଙ୍ଗ୍‌ସ୍‌ ଏଙ୍ଘାଏସ୍ତି ବାଡ଼୍‌କା ରାଦାସ୍। 29 ଯେତ୍‌କବାକେନ୍ ଇଦ୍ ଘାଟ୍‌ରଦ୍‌ତା, ନିମ୍ ବିଶ୍ୱାସ୍ କାମର୍, ହୁଦ୍‌ଘିଲାଗାନ୍ ଆକ୍କୁନ୍ ଇ ଘାଟ୍‌ର୍‌ନାଘି
         ଆଘ୍‌ଲିନିନ୍ ଏନ୍ ନିମାନ୍ ତେଙ୍ଗେଚିଚ୍‌କାଦାନ୍। 30 ଏନ୍ ନିହ୍ମାଗାନେ ବାଗ୍ଗେ ଡେରି କାଚ୍‌ନେଖରା ପଲ୍ଲଦାନିନ୍, ଏନ୍ଦେର୍‌ଗେକା ଇ ଦୁନିଆଁନ୍ତା ରାଜାସ୍
         ମତ୍‌ଲବ୍ ଶାଏତାନ୍ ବାରାଲ୍‌ଦାସ୍। ଏଙ୍ଘା ମିଆଁ ଆସ୍‌କି ଏନ୍ଦେର୍‌ହି ହକ୍ ମାଲ୍ଲାଦିନ୍; 31 ଲେକିନ୍ ଇଦ୍ ଇଦ୍‌ଘିଲାଗାନ୍ ମାନାଲିଦ୍ ଏସ୍‌କେ କା ଦୁନିଆଁଦ୍ ଆହଦ୍ କା ଏନ୍ ବାଙ୍ଗ୍‌ସିନ୍ ବାନେ ହାଖ୍ଖଦାନ୍।
         ଆରୁ ଏସ୍‌କେ ବାଙ୍ଗ୍‌ସ୍‌ ଏଙ୍ଗାଗେ ହୁକୁମ୍ ଚିଚ୍‌କାଦାସ୍ ଆନ୍ନେନିନ୍ କାମ୍‌ଦାନ୍। ଆକ୍କୁନ୍ ଉସ୍‌କାରା,
         ନାମ୍ ଇସ୍‌ତିଲେ କତ୍।”
         
            

         
      

   
      
         15
ଯୀଶୁସ୍ ସତ୍ତୁ ଅଙ୍ଗୁର୍ ଲହସ୍151 “ଯୀଶୁସ୍ ତେଙ୍ଗିୟାସ୍, ସତ୍ତୁ ଅଙ୍ଗୁର୍ ଲହନ୍ ଏନିନ୍। ଆରୁ ଏଙ୍ଘାଏ ବାଙ୍ଗ୍‌ସ୍‌ ଏର୍‌ନା ହଜ୍‌ନା
         କାମ୍‌ନାବାଲା ମାଲିସ୍। 2 ଏକା ଡାହିଁଦ୍ ଏଙ୍ଘାଏନୁ ରାଇଦ୍ ଆରୁ ମା ହାଞ୍ଜିଦ୍, ଆବନ୍ ଆସ୍ ଛୋପ୍‌ଦାସ୍ ଚିଦାସ୍; ଆରୁ ଏକା ଡାହିଁ
         ହାଞ୍ଜିଦ୍, ଆବନ୍ ଆସ୍ ଛାଟ୍‌ଦାସ୍ ଏନ୍ଦେର୍‌ଗେକା ଆଦ୍ ଆରୁହି ବାଗ୍ଗେ ହାଞ୍ଜାଦ୍। 3 ଏକା ବଚନ୍ ଏନ୍ ନିମାଗେ ଚିଚ୍‌କାଦାନ୍, ଆଦ୍‌ଘି ଲାଗାନ୍ ନିମ୍ ଆଘ୍‌ଲିନ୍ତିନ୍ ଶୁଦ୍ଧ୍ ମାନ୍‌ଚ୍‌କାର୍
         କେର୍‌କାଦାର୍। 4 ଯଦି ନିମ୍ ଏଙ୍ଘାଏନୁ ରର୍, ତା ଏନ୍‌ହି ନିହ୍ମାଏନୁ ରନ୍। ଏସ୍‌କେ କା ଡାହିଁଦ୍ ଯଦି ଲହନୁ ଲାଗିକିରି
         ମା ରାଇ ତା ତାଙ୍ଘାସୁଖେନ୍ ମା ହାଞ୍ଜିଦ୍, ଆନ୍ନେନ୍ ନିମ୍‌ହି ଯଦି ଏଙ୍ଘାଏନୁ ମା ରର୍‌ତା ନିମ୍ ହାଞ୍ଜା
         ପଲ୍ଲଦାରିନ୍।”5 “ଏନ୍ ଅଙ୍ଗୁର୍ ଲହନ୍: ଆରୁ ନିମ୍ ଡାହିଁର୍। ଏକାସ୍ ଏଙ୍ଘାଏନୁ ରାଦାସ୍ ଆରୁ ଏନ୍ ଆସ୍‌କିନୁ ରାଦାନ୍,
         ଆସ୍ ବହୁତ୍ ଫାଡ଼ୁ ହାଖ୍ଖସ୍, ଏନ୍ଦେର୍‌ଗେକା ଏଙ୍ଘାସ୍‌ତି ଭିନେ ମାନିକିରି ନିମ୍ ଫାଡ଼ୁ ହାଖ୍ଖା ପଲ୍ଲଦାରିନ୍।
         6 ଯଦି ନେଦିନ୍ ଏଙ୍ଘାଏନୁ ମା ରର୍, ତା ଆସିନ୍ ଡାହିଁଘି ଲେଖା ଖେବ୍ଡ଼ା ଚିଆକାଇ, ଆରୁ ଆଦ୍ ହାଇକାଇ;
         ଆରୁ ଆଲାର୍ ଆବନ୍ ଠୁଡ଼୍‌ୟିକିରି ଚିଚ୍ଚୁନୁ ବାସ୍‌ନାଏ ଚିନାଏ ଆରୁ ଆଦ୍ ଅଲି କାଇ। 7 ଯଦି ନିମ୍ ଏଙ୍ଘାଏନୁ ରାଦାର୍, ଆରୁ ଏଙ୍ଘା ବଚନ୍‌ଦ୍ ନିହ୍ମାଏନୁ ରାଇ ତା ନିମ୍ ଏକାନ୍ ଚାହଁଦାର୍ ଆବନ୍
         ନିଆଁ ଆଦ୍ ନିମାଗେ ଚିଆକୋ। 8 ଆରୁ ନିମ୍ ବହୁତ୍ ଫଲ୍ ହାଖ୍ଖର୍ ହାଲେ ଏଙ୍ଘାଏ ବାଙ୍ଗ୍‌ସ୍‌କେ ବାଗ୍ଗେ ମାଇନ୍ ହାଖ୍ଖରଦ୍। ଆରୁ ନିମ୍
         ସତ୍ତୁନିନ୍ ଏଙ୍ଘାଏ ଚେଲା ମାନର୍।”9 “ଆରୁ ଏସ୍‌କେ ବାଙ୍ଗ୍‌ସ୍‌ ଏଙ୍ଗାନ୍ ବାନେ ହାଖ୍ଖଦାସ୍, ଆନ୍ନେନ୍ ଏନ୍ ନିମାନ୍ ବାନେ ହାଖ୍ଖଦାନ୍;
         ଏଙ୍ଘାଏ ବାନେ ହାଖ୍ଖନାନୁ ମଜ୍‌ବୁତ୍ ରା। 10 ଯଦି ନିମ୍ ଏଙ୍ଘାଏ ହୁକୁମ୍‌ବନ୍ ମାନର୍, ତା ନିମ୍ ଏଙ୍ଘାଏ ବାନେ ହାଖ୍ଖନାନୁ ମଜ୍‌ବୁତ୍ ରର୍; ଏସ୍‌କେ
         କା ଏନ୍ ଏଙ୍ଘାଏ ବାଙ୍ଗ୍‌ସ୍‌କି ହୁକୁମ୍‌ବନ୍ ମାନ୍‌ଦାନ୍ ଆରୁ ଆସ୍‌କି ବାନେ ହାଖ୍ଖନାନୁ ମଜ୍‌ବୁତ୍
         ରାଦାନ୍। 11 ଏନ୍ ନିମାନ୍ ଇ ଜାମା କାତ୍‌ଥାନ୍ ଇଦ୍‌ଘିଲାଗାନ୍ ତେଙ୍କାନ୍, କା ଏଙ୍ଘାଏନୁ ଏକା ଖୁସୀ ରାଇ, ଆଦ୍ ନିହ୍ମାଏନୁ
         ରାନାଦ୍, ଆରୁ ନିହ୍ମାଏ ଖୁସୀ ଭାର୍‌ପୁର୍ ମାନ୍ନା କାନାଦ୍।”12 “ଏଙ୍ଘାଏ ହୁକୁମ୍‌ଦ୍ ଇଦ୍, କା ଏସ୍‌କେ ଏନ୍ ନିମାନ୍ ବାନେ ହାଖ୍ଖଦାନ୍, ଆନ୍ନେନ୍ ନିମ୍‌ହି ଏକ୍ ଦୁସ୍‌ରାରିନ୍
         ବାନେ ହାଖ୍ଖା। 13 ନିଜର୍ ସାଙ୍ଗେର୍‌ଗେ ନିଜର୍ ଜୀଆ ଚିନାନ୍ତି ବାଡ଼୍‌କା ନେଖାଏହି ବାନେ ହାଖ୍ଖନା ମାଲ୍ଲାଦିନ୍। 14 ହୁଦ୍‌ଘିଲାଗାନ୍ ଏକା ହୁକୁମ୍‌ବନ୍ ନିମାଗେ ଚିଆଲ୍‌ଦାନ୍, ଯଦି ଆବନ୍ ମାନ୍‌ଦାର୍ ତା ନିମ୍ ଏଙ୍ଘାଏ
         ସାଙ୍ଗେର୍। 15 ଆକ୍କୁନ୍‌ନ୍ତିନ୍ ଏନ୍ ନିମାନ୍ ଗୁତ୍ତିୟା ବୁଲି ମା ତେଙ୍ଗ୍‌ଦାନ୍, ଏନ୍ଦେର୍‌ଗେକା ଗୁତ୍ତିୟାସ୍ ବାଲ୍‌ଦାସିନ୍
         କା ତାଙ୍ଘା ମାଲିକ୍‌ସ୍ ଏନ୍ଦେର୍ କାମ୍‌ଦାସ୍; ଏନ୍ ନିମାନ୍ ସାଙ୍ଗେ ବାଚ୍‌କାଦାନ୍, ଏନ୍ଦେର୍‌ଗେକା
         ଏନ୍ ଏଙ୍ଘାଏ ବାଙ୍ଗ୍‌ସ୍‌ତି ଏକା କାତ୍‌ଥାନ୍ ମେନ୍‌ଚ୍‌କାଦାନ୍, ଆଦିନ୍ ଜାମାନ୍ ନିମାନ୍ ତେଙ୍ଗେଚିଚ୍‌କାଦାନ୍।
         16 ନିମ୍ ଏଙ୍ଗାନ୍ ମାଲ୍ଲା ଚାଜୁର୍ ଲେକିନ୍ ଏନ୍ ନିମାନ୍ ଚାଜ୍ଜକାଦାନ୍ କା ନିମ୍ କାଇକିରି ଫାଡ଼ୁ ଅନ୍ଦ୍ରା
         ଆରୁ ନିହ୍ମା ଫାଡ଼ୁ ଜାମାବାକେନ୍ ରଦ୍ ଇଦ୍‌ଘିଲାଗାନ୍ ନିମାରିନ୍ ପେସ୍‌କାଦାନ୍, ଆରୁ ନିମ୍ ଏଙ୍ଘାଏ
         ନାମେନୁ ଏନ୍ଦ୍ରିନ୍‌ହି ବାଙ୍ଗ୍‌ସିନ୍ ନିଅଁର୍, ଆବନ୍ ନିମାଗେ ଚିୟସ୍। 17 ଏନ୍ ନିମାଗେ ଏନ୍ନେ ହୁକୁମ୍ ଚିଆଲ୍‌ଦାନ୍ କା ନିମ୍ ଏକ୍ ଦୁସ୍‌ରାରିନ୍ ବାନେ ହାଖ୍ଖା।”ଯୀଶୁସ୍ ତେଙ୍ଗାଲ୍‌ଦାସ୍ କା ଆଲାର୍ ଚେଲାଜାମାରିନ୍ ହାଁଣର୍ ତୁପ୍‌ଫର୍18 “ଯଦି ଦୁନିଆଁନ୍ତା ଆଲାର୍ ନିମାନ୍ ହାଁଣ୍‌ନାଏ ତୁଫ୍‌ନାଏ, ତା ନିମ୍ ଆହା କା ଆବ୍ଡ଼ାର୍ ନିହ୍ମାସ୍‌ତି
         ଆଘ୍‌ଲି ଏଙ୍ଗାନ୍‌ହି ହାଁଣିୟାର୍ ତୁପ୍‌ଫିୟାର୍। 19 ଯଦି ନିମ୍ ଦୁନିଆଁନ୍ତା ରର୍‌ନେ, ତା ଦୁନିଆଁଦ୍ ନିମାନ୍ ନିଜର୍ ସୋଚିକିରି ନିମାନ୍ ବାନେ ହାଖ୍ଖଦ୍‌ନେ;
         ଲେକିନ୍, ଏନ୍ ନିମାନ୍ ଦୁନିଆଁନ୍ତି ଚାଜ୍ଜକାଦାନ୍, ଇଦ୍‌ଘିଲାଗାନ୍ ଦୁନିଆଁଦ୍ ନିମାନ୍ ହାଁଣି ତୁପ୍‌ଫିଦ୍।
         20 ଏକା କାତ୍‌ଥାନ୍ ଏନ୍ ନିମାନ୍ ତେଙ୍କାଚ୍‌କାନ୍ ଆବନ୍ ମନେ କାମା କା ଅଣ୍ଟା ଗୁତ୍ତିୟାସ୍ ତାଙ୍ଘା ମାଲିକ୍‌ସ୍‌ତିନ୍
         ବାଡ଼୍‌କା ମା ମାନ୍‌ଦାସ୍। ହୁଦ୍‌ଘିଲାଗାନ୍ ଯଦି ଆବ୍ଡ଼ାର୍ ଏଙ୍ଗାନ୍ ସାତାବାଚାର୍ ତା ନିମାନ୍‌ହି
         ସାତାବର୍; ଆରୁ ଆବ୍ଡ଼ାର୍ ଏଙ୍ଘାଏ କାତ୍‌ଥାନ୍ ମାନ୍‌ଚାର୍, ତା ନିହ୍ମା କାତ୍‌ଥାବନ୍ ହି ମାନର୍। 21 ଏକାସ୍ ଏଙ୍ଗାନ୍ ତାଏକାଦାସ୍, ଆସିନ୍ ଆବ୍ଡ଼ାର୍ ବାଲ୍‌ନାଇନ୍, ହୁଦ୍‌ଘିଲାଗାନ୍ ଆବ୍ଡ଼ାର୍ ଇବ୍ଡ଼ା
         ଜାମାନ୍ ନିହ୍ମାଗାନେ କାମର୍। 22 ଯଦି ଏନ୍ ମା ବାର୍‌ଚ୍‌କା ରନ୍‌ନେ ଆରୁ ଆବ୍ଡ଼ାରିନ୍ ମା ଶିଖାବାଚ୍‌କା ର୍‌ନ୍‌ନେ ତା, ଆବ୍ଡ଼ାର୍‌ଗେ
         ପାପ୍ ମା ଲାଗ୍ଗିଦ୍‌ନେ; ଲେକିନ୍ ଆକ୍କୁନ୍ ଆବ୍ଡ଼ାର୍ ତାହ୍ମା ପାପ୍‌ଘି ଲାଗାନ୍ ଏନ୍ଦେର୍‌ହି ବାହାନା
         କାମା ପଲ୍ଲନାଇନ୍। 23 ଏକାସ୍ ଏଙ୍ଗାନ୍ ହାଁଣଦାସ୍ ତୁଫ୍‌ଦାସ୍, ଆସ୍ ଏଙ୍ଘାଏ ବାଙ୍ଗ୍‌ସିନ୍‌ହି ହାଁଣ୍‌ଦାସ୍ ତୁଫ୍‌ଦାସ୍।
         24 ଆରୁ ଏକା ନାଲ୍‌ଖୁନ୍ ନେଦ୍‌ହି ମାଲ୍ଲା କାମୁର୍, ଆବନ୍ ଏନ୍ ଆବ୍ଡ଼ାର୍‌ସାନ୍ ମା କାମ୍‌ଚ୍‌କା ରର୍‌ନେ,
         ତା ଆବ୍ଡ଼ାର୍‌ଗେ ପାପ୍ ମା ଲାଗ୍ଗଦ୍‌ନେ; ଲେକିନ୍ ଆକ୍କୁନ୍ ଆବ୍ଡ଼ାର୍ ଏର୍‌କାନାଏ ହାଲେହି ଏଙ୍ଗାନ୍
         ଆରୁ ଏଙ୍ଘାଏ ବାଙ୍ଗ୍ ଦୁଇ ଲୋକ୍‌ରିନ୍ ହାଁଣ୍‌ନାଏ ତୁଫ୍‌ନାଏ। 25 ଇଦ୍ ଇଦ୍‌ଘିଲାଗାନ୍ ମାନ୍‌ଚା କା ପାବିତାର୍ ଶାସ୍ତ୍ରନୁ ଏକା ବଚନ୍ ଲେଖ୍‌କ୍‌ଚ୍‌ କା ରାଇ ଆଦ୍ ପୁରା
         ମାନ୍ନାଦ୍ କା, ‘ବିନା କାରଣ୍‌ତି ଆବ୍ଡ଼ାର୍ ଏଙ୍ଗାନ୍ ହାଁଣ୍‌ୟାର୍ ତୁପ୍‌ଫିୟାର୍।’”26 “ଲେକିନ୍ ବାଙ୍ଗ୍‌ସ୍‌କି ତାର୍‌ତି ଅଣ୍ଟା ମଦେତ୍ କାମୁସିନ୍ ଏନ୍ ନିହ୍ମା ଚାହାଗେ ତାଇୟନ୍। ଆଦ୍ ବାଙ୍ଗ୍‌ସ୍‌ତି
         ବାର୍‌ନାବାଲା ସତ୍ତୁ ଆତ୍ମାଦ୍। ଆ ମଦେତ୍ କାମୁ ବାରିକିରି ଏଙ୍ଘା ବାରେନୁ ନିମାନ୍ ସାକ୍ଷୀ ଚିଅଦ୍।
         27 ଆରୁ ନିମ୍‌ହି ଏଙ୍ଘାଏ ସାକ୍ଷୀ ଚିଅର୍ ଏନ୍ଦେର୍‌ଗେକା ନିମ୍ ସୁରୁନ୍ତିନିନ୍ ଏଙ୍ଘାଗାନେ ରାଚ୍‌କାଦାର୍।”
         
            

         
      

   
      
         16
ଆଲାର୍ ଖ୍ରୀସ୍ତ୍ ବିଶ୍ୱାସୀରିନ୍ ସାତାବର୍161 “ନିହ୍ମା ବିଶ୍ୱାସ୍ ମା ଡାଗ୍‌ମାଗ୍‌ର୍‌ନା କାତ୍‌ଥା ହୁଦ୍‌ଘିଲାଗାନ୍ ଇ କାତ୍‌ଥାନ୍ ଏନ୍ ନିମାନ୍ ତେଙ୍କାନ୍।
         2 ଆବ୍ଡ଼ାର୍ ନିମାନ୍ ସାଭା ଆଡ଼୍‌ପାନ୍ତି ଅଥ୍‌ରର୍ ଚିୟର୍, ଲେକିନ୍ ଆ ସାମାୟ ବାରଦ୍, ଯେତ୍‌କବାକେନ୍
         କା ନେଦିନ୍ ନିମାନ୍ ପିଟର୍ ଚିଅର୍ ଆରୁ ଆବ୍ଡ଼ାର୍ ସୋଚର୍ କା ଏନ୍ ପାର୍‌ମେଶ୍ଵାର୍‌ସ୍‌କି ସେବା କାମାଲ୍‌ଦାନ୍।
         3 ଆବ୍ଡ଼ାର୍ ଇଦ୍‌ଘିଲାଗାନ୍ ଏନ୍ନେ କାମର୍ କା ଆବ୍ଡ଼ାର୍ ବାଙ୍ଗ୍‌ସିନ୍ ବାଲ୍‌ନାଏ ଆରୁ ଏଙ୍ଗାନ୍‌ହି
         ବାଲ୍‌ନାଏ। 4 ଲେକିନ୍ ଇ କାତ୍‌ଥାନ୍ ଏନ୍ ନିମାନ୍ ଇଦ୍‌ଘିଲାଗାନ୍ ତେଙ୍କାନ୍ କା, ଯେତ୍‌କବାକେନ୍ ଇବ୍ଡ଼ା ଘାଟ୍‌ର୍‌ନାଘି
         ସାମାୟଦ୍ ବାର୍‌ଚ୍‌କୁନ୍ ନିମାଗେ ମନେ ଖାତ୍‌ରୋ କା ଏନ୍ ନିମାନ୍ ଆଘ୍‌ଲିନ୍‌ନ୍ତି ଆଦ୍‌ଘି ବାରେ ତେଙ୍ଗେ
         ଚିଚ୍‌କାଚ୍‌କାନ୍।”ପାବିତାର୍ ଆତ୍ମାଘି ନାଲ୍‌ଖୁ“ସୁରୁନ୍ତି ଏନ୍ ନିମାନ୍ ଇ କାତ୍‌ଥାନ୍ ମାଲ୍ଲା ତେଙ୍ଗ୍‌ନା ଏନ୍ଦେର୍‌ଗେକା ଏନ୍ ନିହ୍ମାଗାନେ ରାଚ୍‌କାନ୍।
         5 ଲେକିନ୍ ଆକ୍କୁନ୍ ଏନ୍ ଏକାସ୍ ଏଙ୍ଗାନ୍ ତାଏକାଦାସ୍ ଆସ୍‌କି ଚାହାଗେ କାଲ୍‌ଦାନ୍; ଆରୁ ନିହ୍ମାସ୍‌ତି
         ନେଦ୍‌ହି ଆକ୍କୁନ୍ ଏଙ୍ଗାନ୍ ମା ମେନ୍‌ଦାର୍ କା, ‘ନିମ୍ ଏକାସାନ୍ କାଲ୍‌ଦାର୍?’ 6 ଲେକିନ୍ ଏନ୍ ନିମାନ୍ ଏକା ଇ ଜାମା କାତ୍‌ଥାନ୍ ନିମାନ୍ ତେଙ୍କାଦାନ୍, ଇଦ୍‌ଘିଲାଗାନ୍ ନିହ୍ମାଏ ମନ୍‌ଦ୍
         ଦୁଃଖୁତି ନିନ୍ଦିଆ କେର୍‌କିଚି। 7 ହାଲେହି ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ଏଙ୍ଘାଏ କାନାଦ୍ ନିହ୍ମା ଲାଗାନ୍ ବାନେଦ୍, ଏନ୍ଦେର୍‌ଗେକା
         ଏନ୍ ମା କନ୍ ତା ଆ ମଦେତ୍ କାମୁସ୍ ନିହ୍ମା ଚାହାଗେ ମା ବାର୍‌ଦାସ୍; ଲେକିନ୍ ଏନ୍ କନ୍, ତା ଆସିନ୍
         ନିହ୍ମା ଚାହାଗେ ତାଇୟନ୍‌ଚନ୍। 8 ଆସ୍ ବାରିକିରି ଦୁନିଆଁନ୍ତା ଆଲାରିନ୍ ପାପ୍‌ଘି ବାରେ ଆରୁ ସତ୍ତୁ ଧରମ୍‌ଘି ବାରେ ଆରୁ ନ୍ୟାୟଘି ବାରେନୁ
         ସାକ୍ଷୀ ଚସ୍, ଆରୁ ଦୁନିଆଁନ୍ତା ସଂନ୍ଦେହ୍‌ବନ୍ ହାଟାବଚସ୍। 9 ପାପ୍‌ଘି ବାରେନୁ ଏନ୍ନେ ସାକ୍ଷୀ ଚସ୍ କା ଦୁନିଆଁନ୍ତା ଆଲାର୍ ଏଙ୍ଘା ମିଆଁ ବିଶ୍ଵାସ୍ ମା କାମ୍‌ନାଏ;
         10 ଆରୁ ସତ୍ତୁ ଧରମ୍‌ଘି ବାରେନୁ ଏନ୍ନେ ସାକ୍ଷୀ ଚସ୍ କା ଏନ୍ ବାଙ୍ଗ୍‌ସ୍‌କି ଚାହାଗେ କାଲ୍‌ଦାନ୍, ଆରୁ
         ନିମ୍ ଏଙ୍ଗାନ୍ ଆରୁଅହନ୍ ମା ଏର୍‌ଦାର୍; 11 ନ୍ୟାୟଘି ବାରେନୁ ଏନ୍ନେ ସାକ୍ଷୀ ଚସ୍ କା ଦୁନିଆଁନ୍ତା ରାଜା ଶାଏତାନ୍‌ଦ୍ ଦୋଷୀଦାର୍ ମାନ୍‌ଚାକେର୍‌କିଚି।”12 “ଏଙ୍ଗାଗେ ନିମାନ୍ ଆରୁହି ଢେର୍ କାତ୍‌ଥା ତେଙ୍ଗ୍‌ନା ରାଇ, ଲେକିନ୍ ଆକ୍କୁନ୍ ନିମ୍ ଆବ୍ଡ଼ାନ୍ ସାହା
         ପଲ୍ଲଦାରିନ୍। 13 ଲେକିନ୍ ଯେତ୍‌କବାକେନ୍ ସତ୍ତୁ ଆତ୍ମା ବାର, ତା ନିମାନ୍ ଜାମା ସତ୍ତୁଘି ବାରେ ତେଙ୍ଗ, ଏନ୍ଦେର୍‌ଗେକା
         ତାଙ୍ଘା ତାର୍‌ତି ମା ତେଙ୍ଗ ଲେକିନ୍ ଏକାନ୍ ମେନ ଆବନ୍ ତେଙ୍ଗ, ଆରୁ ଏକା ମାନ୍ନାବାଲା ରାଇ ଆବନ୍ ନିମାନ୍
         ତେଙ୍ଗ। 14 ସତ୍ତୁ ଆତ୍ମା ଏଙ୍ଘାଏ ମାହିମା କାମ, ଏନ୍ଦେର୍‌ଗେକା ଏକାନ୍ ଏଙ୍ଘାସ୍‌ତି ମେନ୍‌ଚ୍‌କିଚା ଆବନ୍‌ନିନ୍
         ନିମାନ୍ ତେଙ୍ଗ। 15 ଏନ୍ଦ୍ରିନ୍‌ଦ୍‌ହି ବାଙ୍ଗ୍‌ସ୍‌କି ଆବ୍ଡ଼ା ଜାମାଦ୍ ଏଙ୍ଘାଏଦ୍; ଇଦ୍‌ଘିଲାଗାନ୍ ଏନ୍ ତେଙ୍କାନ୍ କା
         ଆ ସତ୍ତୁ ଆତ୍ମା ଏଙ୍ଘା କାତ୍‌ଥାନ୍ ହୋଇକିରି ନିମାନ୍ ତେଙ୍ଗ।”ଦୁଃଖୁଦ୍ ସୁଖୁନୁ ବାଦ୍‌ଲାରକୋ16 “କାଟେ ଡେରିଘି ପାଛ୍‌ଲି ନିମ୍ ଏଙ୍ଗାନ୍ ମା ଏର୍‌ଦାର୍, ଆରୁ କାଟେ ଡେରିଘି ପାଛ୍‌ଲି ନିମ୍ ଏଙ୍ଗାନ୍
         ଆରୁଅହନ୍ ଏରର୍।” 17 ଆଙ୍ଗେନ୍ ଆସ୍‌କି ଚେଲାର୍‌ସ୍‌ତି କେତ୍‌କ ଲୋକ୍ ତାହ୍ମା-ତାହ୍ମା ଭିତ୍‌ରେ ତେଙ୍ଗାଗେ ଲାଗ୍ଗିୟାର୍
         କା, “ଇଦ୍ ଏନ୍ଦେର୍ କାତ୍‌ଥାଦ୍ ଏକାନ୍ କା ଆସ୍ ନାମାନ୍ ତେଙ୍ଗାଲ୍‌ଦାସ୍, ‘କାଟେ ଡେରିଘି ପାଛ୍‌ଲି
         ନିମ୍ ଏଙ୍ଗାନ୍ ମା ଏର୍‌ଦାର୍, ଆରୁ କାଟେ ଡେରିଘି ପାଛ୍‌ଲି ନିମ୍ ଏଙ୍ଗାନ୍ ଆରୁଅହନ୍ ଏରର୍?’ ଆରୁ
         ‘ହୁଦ୍‌ଘିଲାଗାନ୍ ଏନ୍ ବାଙ୍ଗ୍‌ସ୍‌କି ଚାହାଗେ କାଲ୍‌ଦାନ୍’?” 18 ଆନ୍ତିନ୍ ଆବ୍ଡ଼ାର୍ ତେଙ୍ଗିୟାର୍, “ଇଦ୍ କାଟେ ଡେରିଘି ପାଛ୍‌ଲି ଏକାନ୍ କା ଆସ୍ ତେଙ୍ଗାଲ୍‌ଦାସ୍,
         ଆଦ୍ ଏନ୍ଦେର୍ କାତ୍‌ଥାଦ୍? ଏମ୍ ବାଲ୍‌ଦାମିନ୍ କା ଆସ୍ ଏନ୍ଦେର୍ ତେଙ୍ଗାଲ୍‌ଦାସ୍।” 19 ଯୀଶୁସ୍ ଇବନ୍ ଆହିକିରି ଆବ୍ଡ଼ାର୍ ତାଙ୍ଗାନ୍ ମେନାଗେ ବେଦ୍ଦାଲ୍‌ନାଏ ତା ଆସ୍ ଆବ୍ଡ଼ାରିନ୍ ତେଙ୍ଗିୟାସ୍,
         “କାଟେ ଡେରିଘି ପାଛ୍‌ଲି ନିମ୍ ଏଙ୍ଗାନ୍ ମା ଏର୍‌ଦାର୍, ଆରୁ କାଟେ ଡେରିଘି ପାଛ୍‌ଲି ନିମ୍ ଏଙ୍ଗାନ୍
         ଆରୁଅହନ୍ ଏରର୍? ବୁଲି ଏନ୍ ଏକାନ୍ ତେଙ୍କାନ୍ ଆ କାତ୍‌ଥାଘି ବାରେନୁ ନିହ୍ମା-ନିହ୍ମା ଭିତ୍‌ରେ କାଚ୍‌ନେଖ୍‌ରାଲ୍‌ଦାର୍
         କାଁଏ? 20 ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍ କା ନିମ୍ ନିଃଚାରା-ନିଃଚାରା ଅହ୍ଲର୍, ଲେକିନ୍ ଦୁନିଆଁଦ୍ ଖୁସୀ
         ମାନାବଦ୍; ନିମ୍ ଦୁଃଖୁ ମାନର୍, ଲେକିନ୍ ନିହ୍ମା ଦୁଃଖୁଦ୍ ଖୁସୀନୁ ବାଦ୍‌ଲାରକୋ। 21 ଯେତ୍‌କବାକେନ୍ ଅଣ୍ଟା ଆଲିଘି ହାଦ୍‌ମହଁର୍‌ନାଘି ସାମାୟ ଆଣସି ତା ଆଦ୍‌ଗେ ଦୁଃଖୁ ଲାଗ୍ଗ, ଏନ୍ଦେର୍‌ଗେକା
         ଆଦ୍‌ଘି ଦୁଃଖୁଘି ସାମାୟ ବାର୍‌ଚା କେର୍‌କିଚି, ଲେକିନ୍ ଯେତ୍‌କବାକେନ୍ ଆଦ୍ ହାଦ୍ଦୁସିନ୍ ଜନମ୍ ଚିଇ,
         ତା ଆଦ୍ ଖୁସୀ ମାନିକାଇ ଏନ୍ଦେର୍‌ଗେକା ଦୁନିଆଁନୁ ଅଣ୍ଟା ଆଲାସ୍ ଜନମ୍ ମାନ୍‌ଚାସ୍, ଆରୁ ହୁଦ୍‌ଘିଲାଗାନ୍
         ଦୁଃଖୁ ତକ୍‌ଲିପ୍‌ବନ୍ ମଦ୍‌ରିଚି। 22 ହନ୍ନେନ୍ ନିମ୍‌ହି ଆକ୍କୁନ୍ ତା ଦୁଃଖୁନୁ ରାଦାର୍, ଲେକିନ୍ ଏନ୍ ନିହ୍ମାଗାନେ ଆରୁଅହନ୍ ମିଲ୍‌ରନ୍
         ଆରୁ ନିହ୍ମାଏ ମନ୍‌ଦ୍ ରିଝରର୍‌କୋ; ଆରୁ ନେଦ୍‌ହି ନିହ୍ମା ରୀଝୁବନ୍ ଲୁଟା ହୁଆ ପଲ୍ଲନାଇନ୍। 23 ହୁ ଉଲ୍ଲା ନିମ୍ ଏଙ୍ଗାନ୍ ଏନ୍ଦେର୍‌ହି ଆମ୍‌କେ ମେନା। ଏନ୍ ନିମାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଯଦି
         ନିମ୍ ଏଙ୍ଘା ବାଙ୍ଗ୍‌ସ୍‌ତି ଏନ୍ଦ୍ରିନିନ୍ ନିଅର୍, ତା ଆସ୍ ଏଙ୍ଘା ନାମେତି ନିମାଗେ ଚିୟସ୍। 24 ଆକ୍କୁନ୍‌ତକ୍ ନିମ୍ ଏଙ୍ଘା ନାମେତି ଏନ୍ଦେର୍‌ହି ମାଲ୍ଲା ନିଉର୍; ନିଅର୍, ତା ହାଖ୍ଖର୍ ଆରୁ ନିହ୍ମା
         ରୀଜ୍‌ଝୁଦ୍ ଭାର୍‌ପୁର୍ ମାନକୋ।”ଦୁନିଆଁନୁ ଜିତ୍‌ନା25 “ଏନ୍ ଇ କାତ୍‌ଥାନ୍ ନିମାନ୍ ନମୁନା ଚିଇକିରି ତେଙ୍କାନ୍, ଲେକିନ୍ ଆ ସାମାୟଦ୍ ବାରାଲି କା ଏନ୍ ନିମାନ୍
         ଆରୁ ନମୁନା ଚିଇକିରି ମା ତେଙ୍ଗ୍‌ଦାନ୍, ଖୁଲାଖୁଲି ନିମାନ୍ ବାଙ୍ଗ୍‌ସ୍‌କି ବାରେନୁ ତେଙ୍ଗନ୍। 26 ହୁ ଉଲ୍ଲା ନିମ୍ ଏଙ୍ଘାଏ ନାମେତି ନିଅର୍; ଆରୁ ଏନ୍ ନିହ୍ମାସ୍ତି ଏନ୍ନେ ମାଲ୍ଲା ତେଙ୍ଗୁନ୍ କା ନିହ୍ମା
         ତାର୍‌ତି ଏନ୍ ବାଙ୍ଗ୍‌ସାନ୍ ବିନ୍ତି କାମନ୍। 27 ଏନ୍ଦେର୍‌ଗେକା ବାଙ୍ଗ୍‌ସ୍‌ ତା ନିଜେ ନିମାନ୍ ବାନେ ହାଖ୍ଖଦାସ୍, ଇଦ୍‌ଘିଲାଗାନ୍ କା ନିମ୍ ଏଙ୍ଗାନ୍
         ବାନେ ହାଖ୍ଖଦାର୍ ଆରୁ ଇବନ୍‌ହି ବିଶ୍ୱାସ୍ କାମ୍‌ଦାର୍ କା ଏନ୍ ବାଙ୍ଗ୍‌ସ୍‌କି ତାର୍‌ତି ବାର୍‌ଚ୍‌କାଦାନ୍।
         28 ଏନ୍ ବାଙ୍ଗ୍‌ସ୍‌କି ତାର୍‌ତି ଦୁନିଆଁନୁ ବାର୍‌ଚ୍‌କାଦାନ୍; ଆରୁ ଏନ୍ ଆକ୍କୁନ୍ ଦୁନିଆଁବନ୍ ଆମ୍ଵିକିରି
         ବାଙ୍ଗ୍‌ସ୍‌କି ଚାହାଗେ କାଲ୍‌ଦାନ୍।”29 ଆନ୍ତିନ୍ ଯୀଶୁସ୍‌କି ଚେଲାର୍ ତେଙ୍ଗିୟାର୍, “ଏରା, ଆକ୍କୁନ୍ ତା ନିମ୍ ଏନ୍ଦେର୍‌ହି ନମୁନା ଚିଇକିରି
         ମାଲ୍ଲା ତେଙ୍ଗୁର୍, ଲେକିନ୍ ଖୁଲାଖୁଲି ତେଙ୍ଗାଲ୍‌ଦାର୍। 30 ଆକ୍କୁନ୍ ଏମ୍ ଆକ୍କାମ୍ କେର୍‌କାମ୍ କା ନିମ୍ ଜାମାନ୍ ଆହ୍‌ଦାର୍, ଆରୁ ନେଦ୍‌ହି ନିମାନ୍ ଏନ୍ଦ୍ରିନ୍
         ମେନ୍ନାଘି ଦାର୍‌କାର୍ ମାଲ୍ଲାଦିନ୍; ଇତ୍ତି ଏମ୍ ବିଶ୍ୱାସ୍ କାମ୍‌ଦାମ୍ କା ନିମ୍ ପାର୍‌ମେଶ୍ଵାର୍‌ସ୍‌କି
         ତାର୍‌ତି ବାର୍‌ଚ୍‌କାଦାର୍।” 31 ଇବନ୍ ମେନିକିରି ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଆକ୍କୁନ୍ ବିଶ୍ୱାସ୍ କାମାଲ୍‌ଦାର୍ କାଁଏ?
         32 ଏରା, ଆ ସାମାୟବଦ୍ ବାରାଲି ବାର୍‌ଚା କେର୍‌କିଚି କା ନିମ୍ ଜାମାର୍ ଛିଛିର୍‌ଛାନ୍ଦ୍ ମାନିକିରି ନିଜର୍-ନିଜର୍
         ଆଡ଼୍‌ପା ବୁଙ୍ଗର୍‌ଚର୍, ଆରୁ ଏଙ୍ଗାନ୍ ଅଥାସିନ୍ ଆମ୍ଵର୍ ଚିଅର୍; ହାଲେହି ଏନ୍ ଅଥାନ୍ ମାଲ୍ଲକାନ୍
         ଏନ୍ଦେର୍‌ଗେକା ବାଙ୍ଗ୍‌ସ୍‌ ଏଙ୍ଘାଗାନେ ରାଦାସ୍। 33 ଏନ୍ ଇ କାତ୍‌ଥାନ୍ ନିମାନ୍ ଇଦ୍‌ଘିଲାଗାନ୍ ତେଙ୍କାନ୍ କା ଏଙ୍ଘାଲାଗାନ୍ ନିମାଗେ ଶାନ୍ତି ହାଖ୍ଖର।
         ଦୁନିଆଁନୁ ନିମାଗେ ଦୁଃଖୁ ହାଖ୍‌ର୍‌କିଚି, ଲେକିନ୍ ଧିରାଜ୍ ଉଇୟା, ଏନ୍ ଦୁନିଆଁବନ୍ ଜିତ୍‌କାଦାନ୍।”
         
            

         
      

   
      
         17
ଯୀଶୁସ୍ ତାଙ୍ଘା ଲାଗାନ୍ ବିନ୍ତି କାମାଲ୍‌ଦାସ୍171 ଯୀଶୁସ୍ ଇବ୍ଡ଼ା ଜାମା କାତ୍‌ଥା ତେଙ୍ଗିୟାସ୍ ଆରୁ ଆକାଶ୍‌ତାରା ଏରିକିରି ବିନ୍ତି କାମ୍‌ଚାସ୍, “ହେ
         ବାଙ୍ଗ୍ ସାମାୟ ବାର୍‌ଚା କେର୍‌କିଚି, ନିଙ୍ଘା ହାଦ୍ଦୁସ୍‌କି ମାହିମା କାମା ଏସ୍‌କେ କା ହାଦ୍ଦୁସ୍
         ନିଙ୍ଘା ମାହିମା ପ୍ରକଟ୍ କାମସ୍। 2 ଏକା ଆଲାରିନ୍ ନିନ୍ ଆସ୍‌କି ହେଖ୍ଖାନୁ ଚିଚ୍‌କାଦାଏ, ଆସ୍ ଆବ୍ଡ଼ା ଜାମାର୍‌ଗେ ସବୁଦିନ୍‌ତା ଜୀବନ୍
         ଚିନାସ୍, ହୁଦ୍‌ଘିଲାଗାନ୍ ନିନ୍ ଜାମା ଆଲାର୍‌ଘି ମିଆଁ ଆସ୍‌କେ ହକ୍ ଚିଚ୍‌କାଦାଏ। 3 ଆରୁ ନିନିନ୍ ଅଣ୍ଟା ଖାଲି ସତ୍ତୁ ପାର୍‌ମେଶ୍ଵାର୍, ନିଙ୍ଗାନ୍ ଆରୁ ନିଙ୍ଘା ତାଏକା ଯୀଶୁ ଖ୍ରୀସ୍ତ୍‌ସିନ୍,
         ଆହ୍‌ନାଦିନ୍ ସବୁଦିନ୍‌ତା ଜୀବନ୍। 4 ନିନ୍ ଏଙ୍ଗାନ୍ ଏକା ନାଲ୍‌ଖୁ କାମାଗେ ଚିଚ୍‌କାଚ୍‌କାଏ, ଆଦିନ୍ ଏନ୍ ପୁରା କାମିକିରି ଦୁନିଆଁନୁ ନିଙ୍ଘାଏ
         ମାହିମା କାମ୍‌ଚ୍‌କାଦାନ୍। 5 ଆରୁ ଆକ୍କୁନ୍ ହେ ବାଙ୍ଗ୍, ଦୁନିଆଁଘି ସୁରୁ ମାନ୍ନାଘି ଆଘ୍‌ଲିନ୍ତି, ଯେତ୍‌କବାକେନ୍ ଏନ୍ ନିଙ୍ଘାଗାନେ
         ରାଚ୍‌କାନ୍, ହତ୍‌କବାକେନ୍ ଏଙ୍ଗା ଏସ୍‌କେ ମାହିମା ହାଖ୍ଖର୍‌କିଚା, ଆକ୍କୁନ୍ ଯେତ୍‌କବାକେନ୍ ଏନ୍
         ନିଙ୍ଘାଗାନେ ରନ୍, ତା ଆ ମାହିମା କାମା।”ଯୀଶୁସ୍ ତାଙ୍ଘା ଚେଲାଜାମାର୍‌ଗେହି ବିନ୍ତି କାମାଲ୍‌ଦାସ୍6 “ହେ ବାଙ୍ଗ୍ ଇ ଦୁନିଆଁନ୍ତି ଏକା ଆଲାରିନ୍ ନିନ୍ ଏଙ୍ଗାଗେ ଚିଚ୍‌କାଏ, ଆବ୍ଡ଼ାରିନ୍ ଏନ୍ ନିଙ୍ଘା ବାରେନୁ
         ବାତାବାଚ୍‌କାନ୍। ଆବ୍ଡ଼ାର୍ ନିଙ୍ଘା ଆଲାର୍ ଆରୁ ନିନ୍ ଆବ୍ଡ଼ାରିନ୍ ଏଙ୍ଗାଗେ ଚିଚ୍‌କାଏ, ଆରୁ ଆବ୍ଡ଼ାର୍
         ନିଙ୍ଘାଏ ବଚନ୍‌ବନ୍ ମାନ୍‌ଚ୍‌କାନାଏ।” 7 ଆକ୍କୁନ୍ ଆବ୍ଡ଼ାର୍ ଆଖ୍ଖାର୍ କେର୍‌କାନାଏ କା ନିନ୍ ଏକାନ୍-ଏକାନ୍ ଏଙ୍ଗାଗେ ଚିଚ୍‌କାଦାଏ ଆବ୍ଡ଼ା
         ଜାମାନ୍ ନିଙ୍ଘାତାର୍‌ତି ଚିଚ୍‌କାଦାଏ; 8 ଏନ୍ଦେର୍‌ଗେକା ଏକା ବଚନ୍ ନିନ୍ ଏଙ୍ଗାଗେ ଚିଚ୍‌କାଚ୍‌କାଏ, ଏନ୍ ଆ ବଚନ୍‌ବନ୍ ଆବ୍ଡ଼ାର୍‌ଗେ ମେନ୍ତେଇ
         ଚିଚ୍‌କାଦାନ୍; ଆରୁ ଆବ୍ଡ଼ାର୍ ଆବନ୍ ଗ୍ରହନ୍ କାମ୍‌ଚାର୍, ଆରୁ ସତ୍ତୁନ୍ ଆଖ୍ଖାର୍ କେରାର୍ କା ଏନ୍
         ନିଙ୍ଘାତାର୍‌ତି ବାର୍‌ଚ୍‌କାଦାନ୍, ଆରୁ ବିଶ୍ୱାସ୍ କାମ୍‌ଚାର୍ କା ନିନ୍ ଏଙ୍ଗାନ୍ ତାଏକାଦାଏ। 9 ଏନ୍ ଆବ୍ଡ଼ାର୍‌ଘି ଲାଗାନ୍ ବିନ୍ତି କାମାଲ୍‌ଦାନ୍; ଲେକିନ୍ ଏନ୍ ଦୁନିଆଁଘି ଲାଗାନ୍ ବିନ୍ତି ମାଲ୍ଲା
         କାମୁନ୍, ଆବ୍ଡ଼ାର୍‌ଗେ ଖାଲି ବିନ୍ତି କାମାଲ୍‌ଦାନ୍, ଏକାରିନ୍ କା ନିନ୍ ଏଙ୍ଗାଗେ ଚିଚ୍‌କାଦାଏ, ଏନ୍ଦେର୍‌ଗେକା
         ଆବ୍ଡ଼ାର୍ ନିଙ୍ଘା ଆଲାର୍; 10 ଆରୁ “ଏକାଦ୍ ଏଙ୍ଘାଏଦ୍ ଆବ୍ଡ଼ା ଜାମାଦ୍ ନିଙ୍ଘାଏଦ୍, ଆରୁ ଏକାଦ୍ ନିଙ୍ଘାଏଦ୍ ଆବ୍ଡ଼ାଦ୍ ଏଙ୍ଘାଏଦ୍,
         ଆରୁ ଆବ୍ଡ଼ାର୍‌ଘି ଦ୍ୱାର୍‌ନୁ ଏଙ୍ଗା ମାହିମା ହାଖ୍ଖର୍‌କିଚି।”11 “ଏନ୍ ଆକ୍କୁନ୍ ଦୁନିଆଁନୁ ମା ରାଦାନ୍, ଲେକିନ୍ ଇବ୍ଡ଼ାର୍ ଦୁନିଆଁନୁ ରର୍, ଆରୁ ଏନ୍ ନିଙ୍ଘା ଚାହାଗେ
         ବାରାଲ୍‌ଦାନ୍। ହେ ବାଙ୍ଗ୍ ନିନ୍ ପାବିତାର୍ ରାଦାଏ, ଏକା ନାମେ ନିନ୍ ଏଙ୍ଗାଗେ ଚିଚ୍‌କାଦାଏ, ଆ ନାମେତି
         ଆବ୍ଡ଼ାରିନ୍ ବାଛାବା ତାକା ଏସ୍‌କେ ନାମ୍ ଅଣ୍ଟା ରାଦାତ୍, ଆନ୍ନେନ୍ ଆବ୍ଡ଼ାର୍‌ହି ଅଣ୍ଟା ମାନିକିରି
         ରର୍।” 12 ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ବଚନ୍ ପୁରା ମାନ୍ନାଦ୍। ହୁଦ୍‌ଘିଲାଗାନ୍ ଏନ୍ ଆବ୍ଡ଼ାର୍ ଗାନେ
         ରାଚ୍‌କାନ୍, ତା ଏନ୍ ନିଙ୍ଘା ନାମେତି ଆବ୍ଡ଼ାରିନ୍ ବାଛାବାଚ୍‌କାନ୍, ଏକା ନାମେନ୍ କା ନିନ୍ ଏଙ୍ଗାଗେ
         ଚିଚ୍‌କାଚ୍‌ଦାଏ। ଆରୁ ଏନ୍ ଆବ୍ଡ଼ାରିନ୍ ବାଛାବାଚ୍‌କାନ୍ ଆରୁ ନାଶ୍‌ଘି ହାଦ୍ଦୁସିନ୍ ଆମ୍ବିକିରି ଆବ୍ଡ଼ାର୍‌ଘି
         ଭିତ୍‌ର୍‌ତି ନେଦ୍‌ହି ନାଶ୍ ମା ମାନ୍‌ଚାର୍। 13 ଲେକିନ୍ ଆକ୍କୁନ୍ ଏନ୍ ନିଙ୍ଘା ଚାହାଗେ ବାରାଲ୍‌ଦାନ୍। ଏନ୍ ଏସ୍‌କେ ଖୁସୀ ରାଦାନ୍ ଆବ୍ଡ଼ାର୍ ନିଜର୍
         ଜୀଆନୁ ଏଙ୍ଘା ଖୁସୀନ୍ ଭାର୍‌ପୁର୍ ହାଖ୍ଖା ଅଙ୍ଗର୍, ହୁଦ୍‌ଘିଲାଗାନ୍ ଇ କାତ୍‌ଥାନ୍ ଏନ୍ ଦୁନିଆଁନୁ
         ରାଇକିରି ତେଙ୍ଗାଲ୍‌ଦାନ୍। 14 ଏନ୍ ନିଙ୍ଘା ବଚନ୍ ଆବ୍ଡ଼ାର୍‌ସାନ୍ ମେନ୍ତେଇ ଚିଚ୍‌କାଦାନ୍, ଆରୁ ଦୁନିଆଁଦ୍ ଆସିନ୍ ହାଁଣିୟା ତୁଫ୍‌ୟାଦ୍,
         ଏନ୍ଦେର୍‌ଗେକା ଏସ୍‌କେ ଏନ୍ ଇ ଦୁନିଆଁନ୍ତା ମାଲ୍‌ଦାନ୍, ଆନ୍ନେନ୍ ଆବ୍ଡ଼ାର୍‌ହି ଇ ଦୁନିଆଁନ୍ତା ମାଲ୍‌ନାଏ।
         15 ନିନ୍ ଆବ୍ଡ଼ାରିନ୍ ଦୁନିଆଁନ୍ତି ହୁଆ କାଲା ବୁଲି ଏନ୍ ବିନ୍ତି ମାଲ୍ଲା କାମୁନ୍; ଲେକିନ୍ ଆବ୍ଡ଼ାରିନ୍
         ଖାରାପ୍ ଶାଏତାନ୍‌ତି ବାଛାବା ବୁଲି ବିନ୍ତି କାମାଲ୍‌ଦାନ୍। 16 ଏସ୍‌କେ ଏନ୍ ଦୁନିଆଁନ୍ତା ମାଲ୍‌ଦାନ୍, ଆନ୍ନେନ୍ ଆବ୍ଡ଼ାର୍‌ହି ଦୁନିଆଁନ୍ତା ମାଲ୍‌ନାଏ। 17 ନିଙ୍ଘା ବଚନ୍‌ଦ୍ ସତ୍ତୁ ବଚନ୍‌ଦ୍, ହୁଦ୍‌ଘିଲାଗାନ୍ ନିଙ୍ଘା ସତ୍ତୁ ବଚନ୍‌ଘି ଦ୍ୱାର୍‌ନୁ ଆବ୍ଡ଼ାରିନ୍
         ନିଙ୍ଘା ନାଲ୍‌ଖୁ କାମାଗେ ସୋଁପାଚା। 18 ଏସ୍‌କେ ନିନ୍ ଏଙ୍ଗାନ୍ ଦୁନିଆଁନୁ ତାଏକାଦାଏ, ଆନ୍ନେ ଏନ୍‌ହି ଇବ୍ଡ଼ାରିନ୍ ଦୁନିଆଁନୁ ତାଏକାଦାନ୍;
         19 ଆରୁ ଇବ୍ଡ଼ାର୍‌ଘି ଲାଗାନ୍ ଏନ୍ ନିଜ୍‌କେନିଜ୍‌ବନ୍ ପାବିତାର୍ କାମ୍‌ଦାନ୍, ତାକା ଆବ୍ଡ଼ାର୍‌ହି ସତ୍ତୁଘି
         ଦ୍ୱାର୍‌ନୁ ପାବିତାର୍ ମାନାଅଙ୍ଗର୍।ଜାମା ବିଶ୍ଵାସୀ ଆଲାର୍‌ଗେ ଯୀଶୁସ୍ ବିନ୍ତି କାମାଲ୍‌ଦାସ୍20-21 “ଆବ୍ଡ଼ାର୍‌ଜାମାର୍ ଅଣ୍ଟା ମାନର୍; ଏସ୍‌କେ ହେ ବାଙ୍ଗ୍ ନିନ୍ ଏଙ୍ଘାଏନୁ ରାଦାଏ ଆରୁ ଏନ୍ ନିଙ୍ଘାଏନୁ
         ରାଦାନ୍, ହୋନ୍ନେନ୍ ଆବ୍ଡ଼ାର୍‌ହି ନାହ୍ମାଏନୁ ରର୍, ହୁଦ୍‌ଘିଲାଗାନ୍ ଦୁନିଆଁଦ୍ ବିଶ୍ୱାସ୍ କାମଦ୍
         କା ନିନିନ୍ ଏଙ୍ଗାନ୍ ତାଏକାଦାଏ, ହୁଦ୍‌ଘିଲାଗାନ୍ ଏନ୍ ଖାଲି ଚେଲାର୍‌ଘି ଲାଗାନ୍ ବିନ୍ତି ମା କାମାଲ୍‌ଦାନ୍,
         ଆବ୍ଡ଼ାର୍‌ଘି ଲାଗାନ୍‌ହି ବିନ୍ତି କାମାଲ୍‌ଦାନ୍ ଏକାର୍ କା ଇବ୍ଡ଼ାର୍‌ଘି ବଚନ୍‌ଘି ଦ୍ୱାର୍‌ନୁ ଏଙ୍ଘା
         ମିଆଁ ବିଶ୍ଵାସ୍ କାମର୍।” 22 ଏସ୍‌କେ ନାମ୍ ଦୁହି ଲୋକ୍ ଅଣ୍ଟାତିନ୍, ହୋନ୍ନେନ୍ ଆବ୍ଡ଼ାର୍‌ହି ଅଣ୍ଟା ମାନିକିରି ରର୍, ହୁଦ୍‌ଘିଲାଗାନ୍
         ଏକା ମାହିମା ନିନ୍ ଏଙ୍ଗାଗେ ଚିଚ୍‌କାଦାଏ, ଆ ମାହିମା ଏନ୍ ଆବ୍ଡ଼ାର୍‌ଗେହି ଚିଚ୍‌କାଦାନ୍। 23 ଆବ୍ଡ଼ାର୍ ପୁରାପୁରୀ ଅଣ୍ଟା ମାନର୍‌କର୍, ଆରୁ ଦୁନିଆଁନ୍ତା ଆଲାର୍ ଆହାଅଙ୍ଗର୍ କା ନିନ୍ ଏଙ୍ଗାନ୍
         ତାଏକାଦାଏ, ଆରୁ ନିନ୍ ଏଙ୍ଗାନ୍ ଏସ୍‌କେ ବାନେ ହାଖ୍ଖଦାଏ, ଆନ୍ନେ ଆବ୍ଡ଼ାରିନ୍‌ହି ବାନେ ହାଖ୍ଖଦାଏ,
         ହୁଦ୍‌ଘିଲାଗାନ୍ ଏନ୍ ଆବ୍ଡ଼ାର୍‌ଘିନୁ ରନ୍, ଆରୁ ନିନ୍ ଏଙ୍ଘାଏନୁ ରୟ। 24 ହେ ବାଙ୍ଗ୍, ଏନ୍ ଚାହାଁଲ୍‌ଦାନ୍ କା ଏକାରିନ୍ ନିନ୍ ଏଙ୍ଗାଗେ ଚିଚ୍‌କାଦାଏ, ଆବ୍ଡ଼ାର୍‌ହି ଏନ୍ ଏକାସାନ୍
         ରାଦାନ୍ ଆସାନ୍ ଏଙ୍ଘାଗାନେ ରର୍, ହୁଦ୍‌ଘିଲାଗାନ୍ ଏକା ମାହିମା ନିନ୍ ଏଙ୍ଗାଗେ ଚିଚ୍‌କାଦାଏ, ଆବନ୍
         ଆବ୍ଡ଼ାର୍‌ହି ଏରର୍। ଏନ୍ଦେର୍‌ଗେକା ଦୁନିଆଁଘି ସିର୍‌ଜାରାନାଘି ଆଘ୍‌ଲିନ୍ତିନିନ୍ ଏଙ୍ଗାନ୍ ବାନେ
         ହାଖ୍ଖଦାଏ। 25 ହେ ଧାର୍ମିକ୍ ବାଙ୍ଗ୍, ଦୁନିଆଁନ୍ତା ଆଲାର୍ ନିଙ୍ଗାନ୍ ବାଲ୍‌ନାଇନ୍, ଲେକିନ୍ ଏନ୍ ନିଙ୍ଗାନ୍ ଆହ୍‌ଦାନ୍;
         ଆରୁ ଏଙ୍ଘା ଚେଲାର୍ ଆହାନାଏ କା ନିନ୍ ଏଙ୍ଗାନ୍ ତାଏକାଦାଏ। 26 ନିନ୍ ଏକା ବାନେ ହାଖ୍ଖନା ଏଙ୍ଗାଗେ ଚିଚ୍ଚକାଦାଏ ଆ ବାନେ ହାଖ୍ଖନାଦ୍ ଆବ୍ଡ଼ାର୍‌ଘିନୁ ରାନାଦ୍ ଆରୁ
         ଏନ୍‌ହି ଆବ୍ଡ଼ାର୍‌ଘିନୁ ରନ୍, ହୁଦ୍‌ଘିଲାଗାନ୍ ଏନ୍ ଆବ୍ଡ଼ାର୍‌ସାନ୍ ନିଙ୍ଘା ବାନେ ହାଖ୍ଖନା ପ୍ରକଟ୍
         କାମ୍‌ଚ୍‌କାନ୍ ଆରୁ ପ୍ରକଟ୍ କାମ୍‌ତେ ରନ୍।

ଯୀଶୁସିନ୍ ଧାର୍‌ତାନା(ମାତିସ୍ ୨୬:୪୭-୫୬; ମାର୍‌କୁସ୍ ୧୪:୪୩-୫୦; ଲୁକାସ୍ ୨୨:୪୭-୫୩)181 ଯୀଶୁସ୍ ଇବ୍ଡ଼ା କାତ୍‌ଥାନ୍ ତେଙ୍କା ପାଛ୍‌ଲି ଯୀଶୁସ୍ ତାଙ୍ଘା ଚେଲାର୍‌ଗାନେ କିଦ୍ରୋନ୍ ନାଲା ଘି
         ହା ପାଖାଗେ କେରାସ୍। ଆସାନ୍ ଅଣ୍ଟା ଜାଇତୁନ୍ ମାନ୍ନୁଘି ବାଟ୍‌କି ରାଚା, ଯୀଶୁସ୍ ଆରୁ ତାଙ୍ଘା ଚେଲାର୍
         ଆନ୍ନୁ କର୍‌ଚାର୍। 2 ଧୋଖାତି ଧାର୍‌ତାନାବାଲା ଯୁଦାସ୍ ହି ଆ ଆଡ୍ଡାନ୍ ଆହାଲିୟାସ୍, ଏନ୍ଦେର୍‌ଗେକା ଯୀଶୁସ୍ ତାଙ୍ଘା ଚେଲାର୍‌ଗାନେ
         ବହୁତ୍‌ଥର୍ ଆ ଆଡ୍ଡାଗେ କାଲିୟାସ୍। 3 ହୁଦ୍‌ଘିଲାଗାନ୍ ଯୁଦାସ୍, ପଲ୍‌ଟନ୍‌ର୍‌ଘି ଅଣ୍ଟା ଦଲ୍‌ବନ୍ ଆରୁ ମୁଖ୍ୟା ପୁରୋହିତ୍‌ଜାମାରିନ୍ ଆରୁ
         ଫାରିସୀ ଜାମାର୍‌ସ୍‌ତି ତାଏକା ଦାର୍‌ୱାନ୍ ଜାମାରିନ୍ ଅନ୍ଦ୍ରିକିରି ଆସାନ୍ ବାର୍‌ଚାର୍। ଆବ୍ଡ଼ାର୍‌ସାନ୍
         ବିଲ୍ଲୀ, ମାସାଲ୍ ଆରୁ ହାଥିଆର୍ ରାଚା। 4 ଆନ୍ତିନ୍ ଯୀଶୁସ୍, ଜାମା କାତ୍‌ଥାନ୍ ଏକାଦ୍ କା ଆସ୍‌କି ମିଆଁ ମାନ୍ନାବାଲା ରାଚା ଆଖ୍ଖାସ୍ ଆରୁ, ଆଘ୍‌ଲି
         କାଇକିରି ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ନେକାନ୍ ବେଦ୍ଦାଲ୍‌ଦାର୍?” 5 ଆବ୍ଡ଼ାର୍ ଆସିନ୍ ଉତ୍ତର୍ ଚିଚ୍ଚାର୍, “ନାଜ୍‌ରେତ୍‌ତା ଯୀଶୁସିନ୍।” ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍,
         “ଏନ୍ ଆ ଆଲାନିନ୍।” ଆସିନ୍ ଧାର୍‌ତାନାବାଲା ଯୁଦାସ୍ ହି ଆବ୍ଡ଼ାର୍ ଗାନେ ଇଜ୍ଜକାଚାସ୍। 6 ଯେତ୍‌କବାକେନ୍ ଯୀଶୁସ୍ ତେଙ୍ଗିୟାସ୍ କା, “ଏନ୍ ଆ ଆଲାନିନ୍” ତା ଆବ୍ଡ଼ାର୍ ପାଛ୍‌ଲି ତାରା କିର୍‌ରିକିରି
         ହେହଁଲାନୁ ଖାତ୍‌ରାର୍ କେରାର୍। 7 ଆନ୍ତିନ୍ ଯୀଶୁସ୍ ଆରୁଅହନ୍ ଆବ୍ଡ଼ାରିନ୍ ମେନ୍‌ଚାସ୍, “ନିମ୍ ନେକାନ୍ ବେଦ୍ଦାଲ୍‌ଦାର୍।” ଆବ୍ଡ଼ାର୍
         ତେଙ୍ଗିୟାର୍, “ନାଜ୍‌ରେତ୍‌ତା ଯୀଶୁସିନ୍।” 8 ଯୀଶୁସ୍ ଉତ୍ତର୍ ଚିଚ୍ଚାସ୍, “ଏନ୍‌ତା ନିମାନ୍ ତେଙ୍କାନ୍ କା ଏନ୍ ଆ ଆଲାନିନ୍, ଯଦି ନିମ୍ ଏଙ୍ଗାନ୍
         ବେଦ୍ଦାଲ୍‌ଦାର୍‌ତା ଇବ୍ଡ଼ାରିନ୍ କାଲାଗେ ଚିଆ।” 9 ଇଦ୍ ଇଦ୍‌ଘିଲାଗାନ୍ ମାନ୍‌ଚା କା ଆ ବଚନ୍‌ବଦ୍ ପୁରା ମାନ୍ନାଦ୍ ଏକାନ୍ କା ଆସ୍ ତେଙ୍କାଚାସ୍: “ନିନ୍
         ଏକାରିନ୍ ଏଙ୍ଗାଗେ ଚିଚ୍‌କାଏ ଆବ୍ଡ଼ାର୍‌ଘି ଭିତର୍‌ତି ଏନ୍ ଅଣ୍ଟାହି ମାଲ୍ଲା ଏପ୍‌ସୁନ୍।” 10 ଆନ୍ତିନ୍ ଶିମୋନ୍ ପାତ୍ରାସ୍ ନେଖାସାନ୍ କା ତାଲ୍‌ୱାର୍ ରାଚା, ଅଥ୍‌ରାସ୍ ଆରୁ ମାହାପୁରୋହିତ୍‌ସ୍‌କି
         ଗୁତ୍ତିୟାସ୍‌କି ତିନା ପାଖ୍‌ତା ହେବ୍‌ଦାନ୍ ଛିନ୍‌ଚେଇଚାସ୍। ଆ ଗୁତ୍ତିୟାସ୍‌କି ନାମେ ମାଲ୍‌ଖୁସ୍
         ରାଚା। 11 ଆନ୍ତିନ୍ ଯୀଶୁସ୍ ପାତ୍ରାସ୍‌ସିନ୍ ତେଙ୍ଗିୟାସ୍, “ନିଙ୍ଘା ତାଲ୍‌ୱାର୍‌ବନ୍ ଖୋଲ୍‌ନୁ ଉଇୟା ଏଙ୍ଘା
         ବାଙ୍ଗ୍‌ସ୍‌ ଏଙ୍ଗାଗେ ଏକା ଦୁଃଖୁଘି କାଟୋରା ହାପ୍ପାଗେ ଚିଚ୍‌କାଦାସ୍, ଆବନ୍ ଏନ୍ ମା ହାପ୍ପନ୍ କାଁଏ?”ଯୀଶୁସିନ୍ ମାହାପୁରୋହିତ୍ ହାନ୍ନାସ୍‌କି ଆଘ୍‌ଲି ଅନ୍ଦ୍ରାଲ୍‌ନାଏ12 ଆଙ୍ଗେନ୍ ପଲ୍‌ଟନ୍‌ଜାମାର୍ ଆରୁ ପଲ୍‌ଟନ୍‌ଜାମାର୍‌ଘି ମୁଖ୍ୟାସ୍ ଆରୁ ୟାହୁଦୀର୍‌ଘି ମନ୍ଦିର୍‌ତା ଜାଗୁୱାର୍
         ଯୀଶୁସିନ୍ ଧାରିକିରି ହିଁଚାର୍ ଅଚ୍ଚାର୍। 13 ଆରୁ ଆସିନ୍ ହିଁଇକିରି ପହ୍‌ଲେ ହାନ୍ନାସ୍‌କି ଚାହାଗେ ଅଚ୍ଚାର୍, ଏନ୍ଦେର୍‌ଗେକା ଆସ୍ ଆ ବଛର୍‌ତା ମାହାପୁରୋହିତ୍
         କାଇଫାସ୍‌କି ଶଶୁର୍ ରାଚାସ୍। 14 ଇସ୍ ଆ କାଇଫାସ୍ ରାଚାସ୍, ଏକାସ୍ କା ୟାହୁଦୀ ମୁଖ୍ୟାରିନ୍ ସାଲାହ୍ ଚିଚ୍‌କାଚାସ୍ କା ଜାମା ଆଲାର୍‌ଘି
         ଲାଗାନ୍ ଅଣ୍ଟା ଆଲାସ୍‌କି ଖିନାଦ୍ ବାନେଦ୍।ପାତ୍ରାସ୍ ଯୀଶୁସିନ୍ ମାନା କାମାଲ୍‌ଦାସ୍(ମାତିସ୍ ୨୬:୬୯,୭୦; ମାର୍‌କୁସ୍ ୧୪:୬୬-୬୮; ଲୁକାସ୍ ୨୨:୫୫-୫୭)15 ଶିମୋନ୍ ପାତ୍ରାସ୍ ଆରୁ-ଆରୁ ଅଣ୍ଟା ଦୁସ୍‌ରା ଚେଲାସ୍ ହି ଯୀଶୁସ୍‌କି ପାଛ୍‌ଲି-ପାଛ୍‌ଲି କାଲିୟାର୍।
         ଇ ଚେଲାସ୍ ମାହାପୁରୋହିତ୍‌ସ୍‌କି ଚିହ୍ନାର୍‌ଜାହ୍ନାର୍ ରାଚାସ୍, ହୁଦ୍‌ଘିଲାଗାନ୍ ଆସ୍ ଯୀଶୁସ୍‌ଗାନେ
         ମାହାପୁରୋହିତ୍‌ସ୍‌କି ଚାଲିଗେ କରା ଅଙ୍ଗିୟାସ୍। 16 ଲେକିନ୍ ପାତ୍ରାସ୍ ବାହ୍‌ରିନ୍ତା ଘୁମାସାନ୍ ଇଜ୍ଜକାଚାସ୍। ଆନ୍ତିନ୍ ଆ ଦୁସ୍‌ରା ଚେଲାସ୍ ଏକାସ୍ କା
         ମାହାପୁରୋହିତ୍‌ସ୍‌କି ଚିହ୍ନାର୍‌ଜାହ୍ନାର୍ ରାଚାସ୍, ଆସ୍ ବାହାରି ଉର୍‌ଖିକିରି ଦାର୍‌ୱାନ୍‌ବନ୍ ତେଙ୍ଗିକିରି
         ପାତ୍ରାସ୍‌ସିନ୍ ଉଲାଗେ ଅନ୍ଦ୍ରାସ୍। 17 ଆ ଗୁତ୍ତିୟାଦ୍ ଏକାଦ୍ କା ଦାର୍‌ୱାନ୍ ରାଚା, ଆଦ୍ ପାତ୍ରାସ୍‌ସିନ୍ ତେଙ୍ଗିୟାଦ୍, “ଏକାସାନ୍ ନିନ୍‌ହି
         ଇ ଆଲାସ୍‌କି ଚେଲାଜାମାର୍‌ଘି ଭିତ୍‌ରୁ ତା ମାଲ୍‌ଦାଏ?” ପାତ୍ରାସ୍ ତେଙ୍ଗିୟାସ୍, “ମାଲ୍ଲା ଏନ୍ ମାଲ୍‌ଦାନ୍।”
         18 ହୁଙ୍ଗେନ୍ ମୁରୁକ୍ ପାୟାଁ ଲାଗ୍ଗାଲିୟା ହୁଦ୍‌ଘିଲାଗାନ୍ ଗୁତ୍ତିୟାର୍ ଆରୁ ମନ୍ଦିର୍‌ତା ଦାର୍‌ୱାନ୍
         ଜାମାର୍ ଚିଚ୍ଚୁ ଅଦିକିରି ଆସାନ୍ ଇଜ୍ଜାର୍, ଆରୁ ଚିଚ୍ଚୁ ଆହାରାଲିୟାର୍। ପାତ୍ରାସ୍‌ହି ଆବ୍ଡ଼ାର୍
         ଗାନେ ଇଜ୍ଜାସ୍ ଆରୁ ଚିଚ୍ଚୁ ଆହ୍‌ରାଲିୟାସ୍।ମାହାପୁରୋହିତ୍‌ସ୍ ଯୀଶୁସିନ୍ ମେନାମେନି କାମାଲ୍‌ଦାସ୍(ମାତିସ୍ ୨୬:୫୯-୬୬; ମାର୍‌କୁସ୍ ୧୪:୫୫-୬୪; ଲୁକାସ୍ ୨୨:୬୬-୭୧)19 ଆନ୍ତିନ୍ ମାହାପୁରୋହିତ୍‌ସ୍ ଯୀଶୁସିନ୍ ତାଙ୍ଘା ଚେଲାଜାମାର୍‌ଘି ବାରେ ଆରୁ ତାଙ୍ଘା ଉପ୍‌ଦେଶ୍‌ଘି
         ବାରେ ମେନ୍‌ଚାସ୍। 20 ଯୀଶୁସ୍ ଆସିନ୍ ଉତ୍ତର୍ ଚିଚ୍ଚାସ୍, “ଏନ୍ ଦୁନିଆଁନ୍ତା ଆଲାର୍‌ଘି ମାଝାନୁ ଖୁଲାଖୁଲି କାତ୍‌ଥା କାମ୍‌ଚ୍‌କାଦାନ୍;
         ଏନ୍ ଜାମାବାକେନ୍ ସାଭା ଆଡ଼୍‌ପା ଆରୁ ମନ୍ଦିର୍‌ନୁ, ଏକାସାନ୍ ଜାମା ୟାହୁଦୀ ଆଲାର୍ ଅନ୍‌ଠାଣ୍ ଠୁଡ଼ିୟା
         ରାଲିୟାର୍, ଆସାନ୍ ଉପ୍‌ଦେଶ୍ ଚିଚ୍‌କାଦାନ୍, ଏନ୍ ନୁଡ଼ିକିରି ଏନ୍ଦେର୍‌ହି କାତ୍‌ଥା ମାଲ୍ଲା ତେଙ୍ଗୁନ୍।
         21 ନିନ୍ ଏଙ୍ଗାନ୍ ଏନ୍ଦେର୍‌ଗେ ମେନାଲ୍‌ଦାଏ? ଏନ୍ ଏନ୍ଦେର୍-ଏନ୍ଦେର୍ ତେଙ୍କାଦାନ୍ ଆବନ୍ ଏକାର୍ ଏଙ୍ଘା
         କାତ୍‌ଥାନ୍ ମେନ୍‌ଚ୍‌କାନାଏ ଆବ୍ଡ଼ାରିନ୍ ମେନା। ଏରା, ଏନ୍ ଏନ୍ଦେର୍-ଏନ୍ଦେର୍ ତେଙ୍କାଦାନ୍, ଆବ୍ଡ଼ା
         ଜାମାନ୍ ଆବ୍ଡ଼ାର୍ ଆହ୍‌ନାଏ।” 22 ଯେତ୍‌କବାକେନ୍ ଯୀଶୁସ୍ ଏନ୍ନେ ତେଙ୍ଗିୟାସ୍ ତା, ମନ୍ଦିର୍‌ତା ଦାର୍‌ୱାନ୍ ଜାମାର୍‌ଘି ଭିତର୍‌ନୁ ଅର୍‌ତୁସ୍
         ଏକାସ୍ କା ଚାହାନୁ ଇଜ୍ଜକାଚାସ୍, ଆସ୍ ଯୀଶୁସିନ୍ ଥାପ୍‌ଡ଼ିକିରି ତେଙ୍ଗିୟାସ୍, “ନିନ୍ ମାହା ପୁରୋହିତ୍‌ସିନ୍
         ଏନ୍ନେ ଉତ୍ତର୍ ଚିଆଲ୍‌ଦାଏ କାଁଏ?” 23 ଯୀଶୁସ୍ ଆସିନ୍ ଉତ୍ତର୍ ଚିଚ୍ଚାସ୍, “ଯଦି ଏନ୍ ଏନ୍ଦ୍ରିନ୍ ଭୁଲ୍ ତେଙ୍କାନ୍, ତା ଏନ୍ଦେର୍ ଭୁଲ୍ ତେଙ୍କାନ୍
         ଆବନ୍ ଏଙ୍ଗାନ୍ ବାତାବା; ଲେକିନ୍ ଯଦି ଠିକ୍ ତେଙ୍କାନ୍, ତା ନିନ୍ ଏନ୍ଦେର୍‌ଗେ ଏଙ୍ଗାନ୍ ଡେମାଲ୍‌ଦାଏ?”
         24 ଆନ୍ତିନ୍ ହାନ୍ନାସ୍ ଯୀଶୁସିନ୍ ହିଁଚ୍‌କା ରାଙ୍ଗେନ୍ ମାହାପୁରୋହିତ୍ କାଇଫାସ୍‌କି ଚାହାଗେ ତାଇୟେ ଚିଚ୍ଚାସ୍।ପାତ୍ରାସ୍‌କି ଆରୁଅହନ୍ ମାନା କାମ୍‌ନା(ମାତିସ୍ ୨୬:୭୧-୭୫; ମାର୍‌କୁସ୍ ୧୪:୬୯-୭୨; ଲୁକାସ୍ ୨୨:୫୮-୬୨)25 ଶିମୋନ୍ ପାତ୍ରାସ୍ ଇଜ୍ଜାସ୍ ଆରୁ ଚିଚ୍ଚୁ ଆହ୍‌ରାଲିୟାସ୍। ଆଙ୍ଗେନ୍ ଆସାନ୍ ଇଜ୍ଜକା ଆଲାର୍ ଆସିନ୍
         ମେନ୍‌ଚାର୍, “ଏକାସାନ୍ ନିନ୍‌ହି ଆସ୍‌କି ଚେଲାଜାମାର୍‌ଘି ଭିତର୍‌ନୁ ଅର୍‌ତୁ ତା ମାଲ୍‌ଦାଏ?” ଆସ୍
         ମାନା କାମିକିରି ତେଙ୍ଗିୟାସ୍, “ମାଲ୍ଲା ଏନ୍ ମାଲ୍‌ଦାନ୍।” 26 ଆଙ୍ଗେନ୍ ମାହାପୁରୋହିତ୍‌ସ୍‌କି ଗୁତ୍ତିୟାର୍‌ଘି ଭିତର୍‌ନୁ ଅର୍‌ତୁସ୍, ଆ ଆଲାସ୍‌କି ଜାତି କୁଟୁମ୍ବ
         ରାଚାସ୍ ଏକାସ୍‌କି ହେବ୍‌ଦାନ୍ କା ପାତ୍ରାସ୍ ଛିନ୍‌ଚେଇ ଚିଚ୍‌କାଦାସ୍, ଆସ୍ ତେଙ୍ଗିୟାସ୍, “ଏନ୍ ନିଙ୍ଗାନ୍
         ଯୀଶୁସ୍‌ଗାନେ ଜାଇତୁନ୍ ମାନ୍ନୁଘି ବାଟ୍‌କିନୁ ମାଲ୍ଲା ଏର୍‌ନା କାଁଏ?” 27 ପାତ୍ରାସ୍ ଆରୁଅହନ୍ ମାନା କାମ୍‌ଚାସ୍, ଆରୁ ହୁଙ୍ଗେନିନ୍ ହେରୁଦ୍ ଅହ୍ଲିୟା।ପିଲାତୁସ୍‌କି ସାମ୍‌ନାନୁ ଯୀଶୁସ୍(ମାତିସ୍ ୨୭:୧,୨,୧୧-୧୪; ମାର୍‌କୁସ୍ ୧୫:୧-୫; ଲୁକାସ୍ ୨୩:୧-୫)28 ଆନ୍ତିନ୍ ୟାହୁଦୀଜାମାର୍ ଯୀଶୁସିନ୍ କାଇଫାସ୍‌କି ଚାହାନ୍‌ନ୍ତି ରାଜ୍‌ପାଲ୍‌ସ୍‌କି (ରାଜୀନ୍ତା ମୁଖ୍ୟାସ୍)
         ମହଲ୍‌ଗେ ଅଚ୍ଚାର୍ କେରାର୍। ହତ୍‌କବାକେନ୍ ଭୋର୍ ପାଇରି ମାନ୍‌ଚ୍‌କିଚା। ଆରୁ ୟାହୁଦୀ ମୁଖ୍ୟାଜାମାର୍
         ରାଜ୍‌ପାଲ୍‌ସ୍‌କି ମହଲ୍ ଉଲା ମା କର୍‌ଚାର୍ ଏନ୍ଦେର୍‌ଗେକା ଅଶୁଦ୍ଧ୍ ମା ମାନ୍ନାର୍ ଲେକିନ୍ ପାସ୍କାଘି
         ଭୋଜି ଅନା ଅଙ୍ଗର୍। 29 ଆନ୍ତିନ୍ ପିଲାତୁସ୍ ଆବ୍ଡ଼ାର୍‌ଘି ଚାହାଗେ ଉର୍‌ଖିୟାସ୍ ବାର୍‌ଚାସ୍ ଆରୁ ତେଙ୍ଗିୟାସ୍, “ନିମ୍ ଇ ଆଲାସ୍‌କି
         ମିଆଁ ଏକା କାତ୍‌ଥାଘି ଦୋଷ୍ ଲାଗାବାଲ୍‌ଦାର୍?” 30 ଆବ୍ଡ଼ାର୍ ଆସିନ୍ ଉତ୍ତର୍ ଚିଚ୍ଚାର୍, “ଯଦି ଇସ୍ ଦୋଷୀ ମା ରସ୍‌ନେ ହାଲେ ତା ଏମ୍ ଇସିନ୍ ନିହ୍ମା ହେଖ୍ଖାନୁ
         ମା ସୋଁପ୍‌ଦାମ୍‌ନେ।” 31 ପିଲାତୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମିନ୍ ଇସିନ୍ ହୋଇକିରି ନିହ୍ମା ନିୟମ୍‌ଘି ଲେଖା ଆସ୍‌କି
         ନ୍ୟାୟ କାମା।” ୟାହୁଦୀଜାମାର୍ ଆସିନ୍ ତେଙ୍ଗିୟାର୍, “ଏମାଗେ ନେକାନ୍‌ହି ମରନ୍‌ଘି ଦଣ୍ଡ୍ ଚିୟାଗେ
         ହକ୍ ମାଲ୍ଲାଦିନ୍।” 32 ଇଦ୍ ଇଦ୍‌ଘିଲାଗାନ୍ ମାନ୍‌ଚା କା ଯୀଶୁସ୍‌କି ଆ କାତ୍‌ଥାଦ୍ ପୁରା ମାନ୍‌ଚା ଏକାନ୍ ଆସ୍ ଆଘ୍‌ଲିନ୍ତି
         ତେଙ୍ଗ୍‌ତେ ବାରାଲିୟାସ୍। କା ଆସ୍‌କି ମରନ୍ ଏସ୍‌କେ ମାନଦ୍।33 ଆଙ୍ଗେନ୍ ପିଲାତୁସ୍ ଆରୁଅହନ୍ ମହଲ୍‌ଘି ଉଲା କେରାସ୍, ଆରୁ ଯୀଶୁସିନ୍ ମେହିଁକିରି ଆସିନ୍ ମେନ୍‌ଚାସ୍,
         “ନିନ୍ ୟାହୁଦୀ ଜାମାର୍‌ଘି ରାଜାଏ କାଁଏ?” 34 ଯୀଶୁସ୍ ଉତ୍ତର୍ ଚିଚ୍ଚାସ୍, “ଇ କାତ୍‌ଥାନ୍ ନିମ୍ ନିହ୍ମା ତାର୍‌ତି ତେଙ୍ଗାଲ୍‌ଦାର୍ କାଁଏ, କା ଦୁସ୍‌ରାର୍
         ଏଙ୍ଘା ବାରେନୁ ନିମାନ୍ ଏନ୍ନେ ତେଙ୍କାନାଏ?” 35 ପିଲାତୁସ୍ ଉତ୍ତର୍ ଚିଚ୍ଚାସ୍, “ଏନ୍ ୟାହୁଦୀନ୍ କାଁଏ? ନିଙ୍ଘାଏ ରାଜୀନ୍ତା ଆଲାର୍ ଆରୁ ମୁଖ୍ୟା ପୁରୋହିତ୍‌ଜାମାର୍
         ନିଙ୍ଗାନ୍ ଏଙ୍ଘା ହେଖ୍ଖାନୁ ସୋଁପ୍‌ଚ୍‌କାନାଏ। ନିନ୍ ଏନ୍ଦେର୍ କାମ୍‌ଚ୍‌କାଦାଏ?” 36 ଯୀଶୁସ୍ ଉତ୍ତର୍ ଚିଚ୍ଚାସ୍, “ଏଙ୍ଘା ରାଜୀଦ୍ ଇ ଦୁନିଆଁନ୍ତା ମାଲ୍ଲିଦ୍; ଯଦି ଏଙ୍ଘାଏ ରାଜୀଦ୍ ଇ ଦୁନିଆଁନ୍ତା
         ରଦ୍‌ନେ, ତା ଏଙ୍ଘା ସେବକ୍‌ଜାମାର୍ ଲାଡ଼ର୍‌ନେ ଆରୁ ଏନ୍ ୟାହୁଦୀ ଜାମାର୍‌ଘି ହେଖ୍ଖାନୁ ମା ଧାର୍‌ରନ୍‌ନେ:
         ଲେକିନ୍ ଏଙ୍ଘା ରାଜୀଦ୍ ଇସ୍‌ତା ମାଲ୍ଲିଦ୍।” 37 ପିଲାତୁସ୍ ଯୀଶୁସିନ୍ ତେଙ୍ଗିୟାସ୍, “ତା ନିନ୍ ରାଜାଏ କାଁଏ?” ଯୀଶୁସ୍ ଉତ୍ତର୍ ଚିଚ୍ଚାସ୍, “ନିମିନ୍
         ତା ତେଙ୍ଗାଲ୍‌ଦାର୍ କା ଏନ୍ ରାଜାନ୍ ବୁଲି। ଏନ୍ ଇଦ୍‌ଘିଲାଗାନ୍ ଜନମ୍ ମାନ୍‌ଚ୍‌କାନ୍ ଆରୁ ଇଦ୍‌ଘିଲାଗାନ୍
         ଦୁନିଆଁନୁ ବାର୍‌ଚ୍‌କାନ୍ କା ସତ୍ତୁଘି ବାରେ ସାକ୍ଷୀ ଚିଅନ୍। ଏକାର୍ ସତ୍ତୁ ଶିକ୍ଷାନୁ ଚାଲ୍‌ର୍‌ନାଏ,
         ଆବ୍ଡ଼ାର୍ ଏଙ୍ଘାଏ କାତ୍‌ଥାନ୍ ମେନ୍ନାଏ।” 38 ପିଲାତୁସ୍ ଆସିନ୍ ତେଙ୍ଗିୟାସ୍, “ସତ୍ତୁଦ୍ ଏନ୍ଦେଦ୍?” ଏନ୍ନେ ତେଙ୍ଗିକିରି ଆସ୍ ଆରୁଅହନ୍ ୟାହୁଦୀ
         ଜାମାର୍‌ଘି ଚାହାଗେ ବାରିକିରି ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ଇସ୍‌କିନୁ ଏନ୍ଦେର୍‌ହି ଦୋଷ୍ ମା
         ହାଖ୍ଖାଲ୍‌ଦାନ୍।ଯୀଶୁସ୍‌କି ମରନ୍ ଦଣ୍ଡ୍‌ଘି ହୁକୁମ୍(ମାତିସ୍ ୨୭:୧୫-୩୧; ମାର୍‌କୁସ୍ ୧୫:୬-୨୦; ଲୁକାସ୍ ୨୩:୧୩-୨୫)39 ଲେକିନ୍ ନିହ୍ମାଏ ଇ ରୀତିଦ୍ ରାଇ କା ଏନ୍ ପାସ୍କାପରବ୍‌ନୁ ନିମାଗେ ଅଣ୍ଟା ଆଲାସିନ୍ ଆମ୍ବତେ ବାରାଲ୍‌ଦାନ୍
         ହାଲେ ନିମ୍ ଚାହାଁଲ୍‌ଦାର୍ କା ଏନ୍ ନିମାଗେ ୟାହୁଦୀ ଜାମାର୍‌ଘି ରାଜାସିନ୍ ଆମ୍ଵନ୍‌ଚନ୍ କାଁଏ?” 40 ଆଙ୍ଗେନ୍ ଆବ୍ଡ଼ାର୍ ଆରୁଅହନ୍ ଚିର୍‌ରା ରାଇକିରି ତେଙ୍ଗିୟାର୍, “ଇସିନ୍ ମାଲ୍ଲା, ଲେକିନ୍ ଏହ୍ମାଲାଗାନ୍
         ବାରାବ୍ବାସିନ୍ ଆମ୍ଵାଚା।” ବାରାବ୍ବାସ୍ ଅଣ୍ଟା। ଡାକୁ ରାଚାସ୍।

ଯୀଶୁସ୍‌କି ମରନ୍ ଦଣ୍ଡ୍‌ଘି ହୁକୁମ୍191 ଆଙ୍ଗେନ୍ ପିଲାତୁସ୍ ଯୀଶୁସିନ୍ କୋଡ୍‌ରାତି ଡେମାଗେ ପଲ୍‌ଟନ୍ ଜାମାର୍‌ଗେ ସୋଁପ୍‌ଚେଇଚାସ୍। 2 ସିପାହୀଜାମାର୍ ଆଚ୍ଚୁଘି ମୁକୁଟ୍ ଗଥିକିରି ଆସ୍‌କି କୁକ୍କୁନୁ ଆତ୍ତତାଚାର୍, ଆରୁ ଆସିନ୍ ବାଇଗଣୀ ରଙ୍ଗ୍‌ଘି
         ଲାମ୍ବା ମିର୍‌ଜୀ ଆତ୍ତତାଚାର୍, 3 ଆରୁ ଯୀଶୁସ୍‌କି ଚାହାଗେ ବାରିକିରି ତେଙ୍ଗାଗେ ଲାଗ୍ଗିୟାର୍, “ହେ ୟାହୁଦୀ ଜାମାର୍‌ଘି ରାଜା, ଯୋହାର୍!”
         ଆରୁ ଆସିନ୍ ଥାପ୍‌ଡ଼ାଗେ ଲାଗ୍ଗିୟାର୍। 4 ପିଲାତୁସ୍ ଆରୁଅହନ୍ ବାହାରି ଉର୍‌ଖିକିରି ଆଲାରିନ୍ ତେଙ୍ଗିୟାସ୍, “ନିମ୍ ଆହର୍ କା ଏନ୍ ଆସ୍‌କିନୁ
         ଏନ୍ଦେର୍‌ହି ଦୋଷ୍ ମାଲ୍ଲା ହାଖ୍ଖୁନ୍, ହୁଦ୍‌ଘିଲାଗାନ୍ ଏରା, ଏନ୍ ଆସିନ୍ ନିହ୍ମା ଚାହାଗେ ଆରୁଅହନ୍
         ବାହାରି ଅନ୍ଦର୍‌କାଦାନ୍।” 5 ଆନ୍ତିନ୍ ଯୀଶୁସ୍ ଆଚ୍ଚୁଘି ମୁକୁଟ୍ ଆରୁ ବାଇଗଣୀ ରଙ୍ଗ୍‌ଘି ଚିଢ଼ା ଆତ୍ତକାରାଙ୍ଗେନ୍ ବାହ୍‌ରି ଉର୍‌ଖିୟାସ୍;
         ଆରୁ ପିଲାତୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏରା, ଇସ୍ ଆ ଆଲାସ୍!” 6 ଯେତ୍‌କବାକେନ୍ ମୁଖ୍ୟା ପୁରୋହିତ୍ ଆରୁ ମନ୍ଦିର୍‌ତା ଦାର୍‌ୱାନ୍ ଜାମାର୍ ଆସିନ୍ ଏରିୟାର୍, ତା ଚିର୍‌ରା
         ରାଇକିରି ତେଙ୍ଗିୟାର୍ “ଇସିନ୍ କ୍ରୁଶ୍‌ନୁ ଠୋକା, କ୍ରୁଶ୍‌ନୁ ଠୋକା!” ପିଲାତୁସ୍ ଆବ୍ଡ଼ାରିନ୍ ତେଙ୍ଗିୟାସ୍,
         “ନିମିନ୍ ଇସିନ୍ ହୋଇକିରି କ୍ରୁଶ୍‌ନୁ ଠୋକା, ଏନ୍ଦେର୍‌ଗେକା ଏନ୍ ଇସ୍‌କିନୁ ଏନ୍ଦେର୍‌ହି ଦୋଷ୍ ମା
         ହାଖ୍ଖାଲ୍‌ଦାନ୍।” 7 ୟାହୁଦୀ ମୁଖ୍ୟାର୍ ଆସିନ୍ ଉତ୍ତର୍ ଚିଚ୍ଚାର୍, “ଏହ୍ମାଏ ହି ନିୟମ୍ ରାଇ ଆରୁ ଆ ନିୟମ୍‌ଘି ଲେଖା ଇସ୍
         ଖିନାଘି ଲାଇଗ୍ ରାଦାସ୍, ଏନ୍ଦେର୍‌ଗେକା ଇସ୍ ନିଜ୍‌କେନିଜ୍ ପାର୍‌ମେଶ୍ଵାର୍‌ସ୍‌କି ହାଦ୍ଦୁସ୍ ବୁଲି
         ତେଙ୍କାଦାସ୍।” 8 ଯେତ୍‌କବାକେନ୍ ପିଲାତୁସ୍ ଇ କାତ୍‌ଥାନ୍ ମେନ୍‌ଚାସ୍ ତା ଆସ୍ ଆରୁହି ଏଲ୍‌ଚିୟାସ୍ କେରାସ୍। 9 ଆରୁ-ଆରୁଅହନ୍ ମହଲ୍‌ଘି ଉଲା କେରାସ୍ ଆରୁ ଯୀଶୁସିନ୍ ମେନ୍‌ଚାସ୍, “ନିନ୍ ଏକାସ୍‌ତି ବାର୍‌ଚ୍‌କାଦାଏ?”
         ଲେକିନ୍ ଯୀଶୁସ୍ ଆସିନ୍ ଏନ୍ଦେର୍‌ହି ଉତ୍ତର୍ ମା ଚିଚ୍ଚାସ୍। 10 ଆଙ୍ଗେନ୍ ପିଲାତୁସ୍ ଆସିନ୍ ତେଙ୍ଗିୟାସ୍, “ନିନ୍ ଏଙ୍ଘାଗାନେ ଏନ୍ଦେର୍‌ଗେ ମା କାଚ୍‌ନେଖ୍‌ରାଲ୍‌ଦାଏ?
         ନିନ୍ ବାଲ୍‌ଦାଇନ୍ କାଁଏ ନିଙ୍ଗାନ୍ ଆମ୍ବନା ଚିନାଘିହି ହକ୍ ଏଙ୍ଘାଏ ରାଇ, ଆରୁ ନିଙ୍ଗାନ୍ କ୍ରୁଶ୍‌ନୁ
         ଠୋକ୍‌ନାଘିହି ହକ୍ ଏଙ୍ଘାଏ ରାଇ।” 11 ଯୀଶୁସ୍ ଉତ୍ତର୍ ଚିଚ୍ଚାସ୍, “ଯଦି ନିମାଗେ ମିଁତି ତାର୍‌ତି ହକ୍ ମା ହାଖ୍ଖରଦ୍‌ନେ ତା, ଏଙ୍ଘା ମିଆଁ
         ନିହ୍ମାଏ ଏନ୍ଦେର୍‌ହି ହକ୍ ମା ରଦ୍‌ନେ; ହୁଦ୍‌ଘିଲାଗାନ୍ ଏକାସ୍ ଏଙ୍ଗାନ୍ ନିହ୍ମା ହେଖ୍ଖାନୁ ଧାର୍‌ତାଚ୍‌କାଦାସ୍
         ଆସ୍ ବାଗ୍ଗେ ପାପୀ ରାଦାସ୍।”12 ଆଙ୍ଗେନ୍ ପିଲାତୁସ୍ ଯୀଶୁସିନ୍ ଆମ୍ଵାଗେ ସୋଚ୍ଚାସ୍, ଲେକିନ୍ ୟାହୁଦୀଜାମାର୍ ଚିର୍‌ରା ରାଇକିରି ତେଙ୍ଗିୟାର୍,
         “ଯଦି ନିମ୍ ଇସିନ୍ ଆମ୍ଵର୍‌ଚର୍, ତା ନିମ୍ କାଇସର୍‌ସ୍‌କି ସାଙ୍ଗେ ମାଲ୍‌ଦାର୍। ଲେକିନ୍ ଏକାସ୍ ନିଜ୍‌କେନିଜ୍
         ରାଜା ବାନାବାଦାସ୍ ତା ଆସ୍ କାଇସର୍‌ସ୍‌କି ବିରୋଧିସ୍।” 13 ଇ କାତ୍‌ଥାନ୍ ମେନିକିରି ପିଲାତୁସ୍ ଯୀଶୁସିନ୍ ବାହାରି ଅନ୍ଦ୍ରାସ୍ ଆରୁ ଚାବୁତାରା+ ନାମେଘି ଅଣ୍ଟା ଆଡ୍ଡାନୁ ଏକାନ୍ କା ଇବ୍ରାନୀ ଭଷାନୁ “ଗବ୍‌ବତା” ବାନାଏ, ଆସାନ୍ ନ୍ୟାୟ ଗାଦିନୁ ଅକ୍କିୟାସ୍।
         14 ଇଦ୍ ପାସ୍କାଘି ତିଆର୍‌ଘି ଉଲ୍ଲା ରାଚା, ଆରୁ ହତ୍‌କବାକେନ୍ ଲାଗ୍‌ଭାଗ୍ ବାର ବାଚ୍‌କିଚା। ଆଙ୍ଗେନ୍
         ପିଲାତୁସ୍ ୟାହୁଦୀ ଜାମାରିନ୍ ତେଙ୍ଗିୟାସ୍, “ଏରା ଇସ୍ ନିହ୍ମାଏ ରାଜାସ୍!” 15 ଲେକିନ୍ ଆବ୍ଡ଼ାର୍ ଚିର୍‌ରାରାଚାର୍ “ଇସିନ୍ ହୁଆ କାଲା! ଇସିନ୍ ହୁଆ କାଲା! ଇସିନ୍ କ୍ରୁଶ୍‌ନୁ ଠୋକା!”
         ପିଲାତୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଚାହାଁଲ୍‌ଦାର୍ କା ଏନ୍ ନିହ୍ମା ରାଜାସିନ୍ କ୍ରୁଶ୍‌ନୁ
         ଠୋକନ୍‌ଚନ୍ କାଁଏ?” ଆଙ୍ଗେନ୍ ମୁଖ୍ୟା ପୁରୋହିତ୍‌ଜାମାର୍ ଉତ୍ତର୍ ଚିଚ୍ଚାର୍, “କାଇସର୍‌ସିନ୍ ଆମ୍ବିକିରି
         ଏହ୍ମାଏ ଆରୁ ନେଦ୍‌ହି ରାଜା ମାଲ୍‌କାରିନ୍।” 16 ଆଙ୍ଗେନ୍ ପିଲାତୁସ୍ ଯୀଶୁସିନ୍ କ୍ରୁଶ୍‌ନୁ ଠୋକାଗେ ଆବ୍ଡ଼ାର୍‌ଘି ହେଖ୍ଖାନୁ ସୋଁପେଇ ଚିଚ୍ଚାସ୍।ଯୀଶୁସିନ୍ କ୍ରୁଶ୍‌ନୁ ଠୋକାଲ୍‌ନାଏ(ମାତିସ୍ ୨୭:୩୨-୪୪; ମାର୍‌କୁସ୍ ୧୫:୨୧-୩୨; ଲୁକାସ୍ ୨୩:୨୬-୪୩)17 ଆନ୍ତିନ୍ ସିପାହୀଜାମାର୍ ଯୀଶୁସିନ୍ ତାହ୍ମା କାବ୍‌ଜାନୁ ଅଚ୍ଚାର୍ କେରାର୍, ଆରୁ ଯୀଶୁସ୍ ତାଙ୍ଘାଏ
         କ୍ରୁଶ୍ ଚେଡ଼ିକିରି ଅଣ୍ଟା ଆଡ୍ଡାଗେ କେରାସ୍, “ଆ ଆଡ୍ଡାଘି ନାମେ” ଖୋପ୍‌ଡ଼ିଘି ଆଡ୍ଡା ରାଚା। ଆରୁ
         ଇବ୍ରାନୀ ଭାଷାନୁ ଆ ଆଡ୍ଡାନ୍ “ଗୋଲ୍‌ଗାଥା” ବାଲିୟାର୍। 18 ଆସାନ୍ ଆବ୍ଡ଼ାର୍ ଯୀଶୁସ୍‌ଗାନେ ଆରୁ ଦୁଇ ଲୋକ୍ ଆଲାରିନ୍ କ୍ରୁଶ୍‌ନୁ ଠୋକ୍‌ଚାର୍ ଆରୁ ଆସାନ୍ ଅଣ୍ଟାସିନ୍
         ଇ ପାଖା ଆରୁ-ଆରୁ ଅଣ୍ଟାସିନ୍ ହାପାଖା, ଆରୁ ମାଝାନୁ ଯୀଶୁସିନ୍ ଠୋକ୍‌ଚାର୍। 19 ପିଲାତୁସ୍ ଅଣ୍ଟା ଦୋଷୀ ଚିଠି ଲେଖିକିରି କ୍ରୁଶ୍ ମିଆଁ ଲାଗାବାଚାସ୍, ଆରୁ ଆନ୍ନୁ ଏନ୍ନେ ଲେଖ୍‌ଚ୍‌କାରାଚା,
         “ନାଜ୍‌ରେତ୍‌ତା ଯୀଶୁସ୍, ୟାହୁଦୀ ଜାମାର୍‌ଘି ରାଜାସ୍।” 20 ଇ ଦୋଷୀ ଚିଠିବନ୍ ବହୁତ୍ ୟାହୁଦୀଜାମାର୍ ପାଢ଼୍‌ଚାର୍, ଏନ୍ଦେର୍‌ଗେକା ଆ ଆଡ୍ଡାଦ୍ ଏକାସାନ୍ କା ଯୀଶୁସିନ୍
         କ୍ରୁଶ୍‌ନୁ ଠୋକ୍‌ଚ୍‌କାଚାର୍ ଆଦ୍ ସହର୍‌ଘି ଚାହାନୁ ରାଚା; ଆରୁ ଚିଠିଦ୍ ଇବ୍ରାନୀ ଆରୁ ଲାଟିନ୍ ଆରୁ
         ଗ୍ରୀକ୍ ଭାଷାନୁ ଲେଖ୍‌ଚ୍‌କାରାଚା। 21 ଆଙ୍ଗେନ୍ ୟାହୁଦୀର୍‌ଘି ମୁଖ୍ୟା ପୁରୋହିତ୍‌ଜାମାର୍ ପିଲାତୁସ୍‌ସିନ୍ ତେଙ୍ଗିୟାର୍, “ୟାହୁଦୀ ଜାମାର୍‌ଘି
         ରାଜା ଆମା ଲେଖା ଲେକିନ୍ ଏନ୍ନେ ଲେଖା କା, ‘ଆସ୍ ତେଙ୍ଗାଲ୍‌ଦାସ୍, ଏନ୍ ୟାହୁଦୀ ଜାମାର୍‌ଘି ରାଜାନ୍।’”
         22 ପିଲାତୁସ୍ ଉତ୍ତର୍ ଚିଚ୍ଚାସ୍, “ଏନ୍ ଏକାନ୍ ଲେଖ୍‌ଚେଇ ଚିଚ୍‌କାନ୍, ତା ଲେଖ୍‌ଚେଇ ଚିଚ୍ଚକାନ୍।”23 ଯୀଶୁସିନ୍ କ୍ରୁଶ୍‌ନୁ ଠୋକ୍‌ଚ୍‌କା ପାଛ୍‌ଲି ପଲ୍‌ଟନ୍‌ଜାମାର୍ ଆସ୍‌କି ଚିଢ଼ାନ୍ ହୋଇକିରି ଚାର୍‌ଭାଗ୍
         କାମ୍‌ଚାର୍। ଜାମା ସିପାହୀର୍‌ଗେ ଅଣ୍ଟା-ଅଣ୍ଟା ଭାଗ୍, ଆରୁ ଲାମ୍ବା ମିର୍‌ଜୀବନ୍ ଅଚ୍ଚାର୍, ଲେକିନ୍
         ଆ ମିର୍‌ଜୀନ୍ ସିଲେଇ ମା କାମିକିରି ମିତ୍ତିଲେ କିୟାଁତକ୍ କାମ୍‌ଚ୍‌କା ରାଚା। 24 ଇଦ୍‌ଘିଲାଗାନ୍ ଆବ୍ଡ଼ାର୍ ତାମ୍-ତାମ୍ ତେଙ୍ଗିୟାର୍, “ନାମ୍ ଇବନ୍ ଆମ୍ବତ୍ ଚାର୍‌ରା, ଲେକିନ୍ ଇବନ୍
         ଚିଠା ଅଥ୍‌ରିକିରି ଏରତ୍ କା ଇଦ୍ ନେଖାଏ ମାନଦ୍।” ଇଦ୍ ଇଦ୍‌ଘିଲାଗାନ୍ ମାନ୍‌ଚା କା ପାବିତାର୍‌ଶାସ୍ତ୍ରନ୍ତା
         କାତ୍‌ଥାଦ୍ ପୁରା ମାନ୍ନାଦ୍, “କା ଆବ୍ଡ଼ାର୍ ଏଙ୍ଘାଏ ଚିଢ଼ାନ୍ ତାହ୍ମା-ତାହ୍ମା ଭିତ୍‌ରେ ହାଟ୍ଟରାର୍
         ଆରୁ ଏଙ୍ଘାଏ ଲାମ୍ବା ମିର୍‌ଜୀନ୍ ହାଖ୍ଖାଗେ ଚିଠା ଡାଲ୍‌ଚାର୍।” ହୁଦ୍‌ଘିଲାଗାନ୍ ସିପାହୀଜାମାର୍ ଏନ୍ନେ
         କାମ୍‌ଚାର୍।25 ଯୀଶୁସ୍‌କି କ୍ରୁଶ୍‌ଘି ଚାହାନୁ ତାଙ୍ଘାଏ ଆୟାଙ୍ଗ୍, ଆରୁ ତାଙ୍ଘାଏ ମୋସୀ, କ୍ଲୋପାସ୍‌କି ଆଲି ମାରିୟାମ୍
         ଆରୁ ମାରିୟାମ୍ ମାଗ୍‌ଦାଲୀନୀ ଇଜ୍ଜକିଚା। 26 ଆରୁ ଏକା ଚେଲାସିନ୍ ଯୀଶୁସ୍ ବାଗ୍ଗେ ବାନେ ହାଖ୍ଖାଲିୟାସ୍ ଆସ୍‌ହି ଆସାନ୍ ଇଜ୍ଜକାଚାସ୍। ଆଙ୍ଗେନ୍
         ଯୀଶୁସ୍ ତାଙ୍ଘାଏ ଆୟାଙ୍ଗ୍ ତାରା ଏରିକିରି ତେଙ୍ଗିୟାସ୍, “ହେ ଆୟାଙ୍ଗ୍, ଏରୁ, ଇନ୍ନାନ୍ତି ଇସ୍ ନିଙ୍ଘାଏ
         ହାଦ୍ଦୁସ୍।” 27 ଆନ୍ତିନ୍ ଆସ୍ ଆ ଚେଲାସିନ୍ ତେଙ୍ଗିୟାସ୍, “ଇଦ୍ ନିଙ୍ଘାଏ ଆୟାଙ୍ଗ୍‌ଦ୍‌।” ଆଙ୍ଗେନ୍ ଆ ସାମାୟନ୍ତି
         ଚେଲାସ୍ ଆବନ୍ ତାଙ୍ଘା ଆଡ଼୍‌ପା ଅଚ୍ଚାସ୍ କେରାସ୍।ଯୀଶୁସ୍‌କି ଖିନା(ମାତିସ୍ ୨୭:୪୫-୫୬; ମାର୍‌କୁସ୍ ୧୫:୩୩-୪୧; ଲୁକାସ୍ ୨୩:୪୪-୪୯)28 ଇଦ୍‌ଘି ପାଛ୍‌ଲି ଯୀଶୁସ୍ ଇବନ୍ ଆହିକିରିକା ଆକ୍କୁନ୍ ଜାମାଦ୍ ପୁରା ମାନ୍‌ଚାକେରା, ଆରୁ ଇଦ୍‌ଘିଲାଗାନ୍
         କା ପାବିତାର୍ ଶାସ୍ତ୍ରନୁ ଏକାଦ୍ ଲେଖ୍‌ଚ୍‌କା ରାଇ ଆଦ୍ ପୁରା ମାନ୍ନାଦ୍, ହୁଦ୍‌ଘିଲାଗାନ୍ ଯୀଶୁସ୍
         ତେଙ୍ଗିୟାସ୍, “ଏଙ୍ଗା ଆମ୍ମୁକିଡ଼ା ଲାଗ୍ଗାଲି।” 29 ଆସାନ୍ ତିସ୍‌ସା ରାସେ ନିନ୍ଦ୍‌କା ଅଣ୍ଟା ଖୁରୀ ରାଚା, ଆଙ୍ଗେନ୍ ଆବ୍ଡ଼ାର୍ ନିନ୍ଦ୍‌କା ଖୁରୀନୁ ସ୍ପଞ୍ଜବନ୍
         ବଥିକିରି ଜୁଫେ ହୋପ୍ପା ଘି ଠେଙ୍ଗାନୁ ହିଁଇକିରି ଯୀଶୁସ୍‌କି ଥୁମ୍‌ଣାନୁ ଚିଚ୍ଚାର୍। 30 ଯେତ୍‌କବାକେନ୍ ଯୀଶୁସ୍ ଆ ତିସ୍‌ସା ରାସେନ୍ ଟାଟ୍ଟେଚେ ଏରିୟାସ୍, ତା ତେଙ୍ଗିୟାସ୍, “ପୁରା ମାନ୍‌ଚା”,
         ଆରୁ କୁକ୍କୁନ୍ ନୁହିଁକିରି ତାଙ୍ଘା ଜୀଆ ଚିଚ୍ଚାସ୍ ଲାଗ୍ଗିୟାସ୍।ଯୀଶୁସ୍‌କି ଏହୁବନ୍ ଯୋବ୍‌ଚାର୍31 ଇଦ୍ ପାସ୍କାପରବ୍‌ଘି ତିୟାରିଘି ଉଲ୍ଲା ରାଚା। ଆରୁ ଆ ପାବିତାର୍‌ଘି ଉଲ୍ଲାଦ୍ ବହୁତ୍ ଖାସ୍ ରାଚା।
         ହୁଦ୍‌ଘିଲାଗାନ୍ ୟାହୁଦୀ ମୁଖ୍ୟାର୍ ମା ଚାହାଁଲିୟାର୍ କା ଯୀଶୁସ୍‌କି ମାଁଣା ପାବିତାର୍‌ଘି ଉଲ୍ଲାନୁ
         କ୍ରୁଶ୍‌ନୁ ମା ରୋଦ୍, ହୁଦ୍‌ଘିଲାଗାନ୍ ଆବ୍ଡ଼ାର୍ ପିଲାତୁସ୍‌ସିନ୍ ଆର୍‌ଜୀବିନ୍ତି କାମ୍‌ଚାର୍ କା
         ଆବ୍ଡ଼ାର୍‌ଘି ହେଡ୍ଡୁନ୍ ଏସାଚାକୋ ଆରୁ ଶରୀର୍‌ବନ୍ ଆସ୍‌ତି ପାଖିଆଚାକୋ। 32 ଆଙ୍ଗେନ୍ ସିପାହୀର୍ ବାରିକିରି ଏକା ଆଲାରିନ୍ ଯୀଶୁସ୍‌ଗାନେ କ୍ରୁଶ୍‌ନୁ ଠୋକ୍‌ଚ୍‌କାଚାର୍ ଆ ଆଲାର୍‌ସ୍‌ତି
         ପହ୍‌ଲେ ଆଲାସ୍‌କି ହେଡ୍ଡୁନ୍ ଏସ୍‌ସାର୍ ଚିଚ୍ଚାର୍ ଆନ୍ତିନ୍ ଦୁସ୍‌ରାସ୍‌କି ହେଡ୍ଡୁନ୍‌ହି ଏସ୍‌ସେର୍
         ଚିଚ୍ଚାର୍। 33 ଲେକିନ୍ ଆବ୍ଡ଼ାର୍ ଯୀଶୁସ୍‌କି ଚାହାଗେ ବାରିକିରି ଏରିୟାର୍ କା ଆସ୍ କେଚ୍ଚାସ୍ କେର୍‌କାଦାସ୍, ତା
         ଆସ୍‌କି ହେଡ୍ଡୁନ୍ ମା ଏସ୍‌ସାର୍। 34 ଲେକିନ୍ ସିପାହୀର୍‌ସ୍‌ତି ଅଣ୍ଟା ସିପାହୀସ୍ ଯୀଶୁସ୍‌କି ପାଞ୍ଜରାବନ୍ ବାର୍ଚ୍ଛାତି ଏହୁନ୍ ଯୋବ୍‌ଚାସ୍,
         ଆରୁ ଆସ୍‌ତି ହୁଙ୍ଗେନିନ୍ ହେଁସୁ ଆରୁ ଆମ୍ମୁ ଉର୍‌ଖିୟା। 35 ଏକାସ୍ ଇବନ୍ ଏରିୟାସ୍, ଆସ୍ ସାକ୍ଷୀ ଚିଚ୍ଚାସ୍, ଆରୁ ଆସ୍‌କି ସାକ୍ଷୀଦ୍ ସତ୍ତୁଦ୍; ଏନ୍ଦେର୍‌ଗେକା
         ଆସ୍ ଆହ୍‌ଦାସ୍ କା ଆସ୍ ସତ୍ତୁନ୍ ତେଙ୍ଗାଲ୍‌ଦାସ୍ ତାକା ନିମ୍‌ହି ବିଶ୍ଵାସ୍ କାମର୍। 36 ଇ କାତ୍‌ଥାଦ୍ ଇଦ୍‌ଘିଲାଗାନ୍ ମାନ୍‌ଚା କା ପାବିତାର୍ ଶାସ୍ତ୍ରନୁ ଏକାଦ୍ ଲେଖଚ୍‌କା ରାଇ ଆଦ୍ ପୁରା
         ମାନ୍ନାଦ୍, “କା ଆସ୍‌କି ଅଣ୍ଟା ହଁଚଲ୍‌ହି ଏସା ମା କାଇ।” 37 ପାବିତାର୍ ଶାସ୍ତ୍ରନୁ ଆରୁ ଅଣ୍ଟା ଆଡ୍ଡାନୁ ଏନ୍ନେ ଲେଖ୍‌ଚ୍‌କା ରାଇ କା, “ଏକାର୍ ଆସିନ୍ ବାର୍ଚ୍ଛାତି
         ଏହୁନ୍ ଯୋବ୍‌ଚାର୍, ଆବ୍ଡ଼ା ଆଲାର୍ ଆସ୍‌ତାରା ଏରର୍।”ଯୀଶୁସିନ୍ ମାଣ୍‌ନା(ମାତିସ୍ ୨୭:୫୭-୬୧; ମାର୍‌କୁସ୍ ୧୫:୪୨-୪୭; ଲୁକାସ୍ ୨୩:୫୦-୫୬)38 ଇବ୍ଡ଼ା ଜାମା ଘାଟ୍‌ଣାଘି ପାଛ୍‌ଲି, ଯୋଷେଫ୍ ନାମେଘି ଅଣ୍ଟା ଆଲାସ୍ ଏକାସ୍ କା ହାରାମାଥିୟା ସହର୍‌ତା
         ରାଚାସ୍। ଆସ୍ ଯୀଶୁସ୍‌କି ଚେଲା ରାଚାସ୍, ଲେକିନ୍ ଆସ୍ ୟାହୁଦୀ ମୁଖ୍ୟା ଜାମାର୍‌ଘି ଏଲ୍‌ଚ୍‌କାତି
         ଇବ୍ଡ଼ା କାତ୍‌ଥାଗୁଠିନ୍ ନୁଡ୍ଡାସ୍ ଉଇକାଚାସ୍। ଆସ୍ ଯୀଶୁସ୍‌କି ଶରୀର୍‌ବନ୍ ହୁଆଗେ ପିଲାତୁସ୍‌ସିନ୍
         ଆର୍‌ଜୀ କାମ୍‌ଚାସ୍, ପିଲାତୁସ୍ ଛୁଟି ଚିଚ୍ଚାସ୍, ଆଙ୍ଗେନ୍ ଆସ୍ ବାରିକିରି ଯୀଶୁସ୍‌କି ଶରୀର୍‌ବନ୍
         ଅଚ୍ଚାସ୍। 39 ଆରୁ ନୀକଦୀମୁସ୍ ହି, ଏକାସ୍ କା ଆଘ୍‌ଲି ଅହନ୍ ମାଁହାବାକେନ୍ ଯୀଶୁସ୍‌କି ଚାହାଗେ ବାର୍‌ଚ୍‌କାଚାସ୍।
         ଆସ୍‌ହି ଲାଗ୍‌ଭାଗ୍ ତିରିଶ୍ କେଜି ଗାନ୍ଧ୍‌ରାସ୍ ଆରୁ ଏଲ୍‌ୱା ନାମେଘି ବାସ୍‌ନା ଜିନିଷ୍ ମେଶାବାଇକିରି
         ଅନ୍ଦ୍ରକାଚାସ୍। 40 ଆବ୍ଡ଼ାର୍ ଯୀଶୁସ୍‌କି ଶରୀର୍‌ବନ୍ ହୋଇକିରି, ୟାହୁଦୀ ଜାମାର୍‌ଘି ମାଣ୍‌ନାଘି ରୀତି ଲେଖା ଆବନ୍ ବାସ୍‌ନା
         ଜିନିଷ୍ ଗାନେ ପାଣ୍ଡରୁ ଚିଢ଼ାତି ଗୁଢେଇଚାର୍। 41 ଏକାସାନ୍ ଯୀଶୁସିନ୍ କ୍ରୁଶ୍‌ନୁ ଠୋକ୍‌ଚ୍‌କାଚାର୍, ଆ ଆଡ୍ଡାନୁ ଅଣ୍ଟା ବାଟ୍‌କି ରାଚା ଆରୁ ଆ ବାଟ୍‌କିନୁ
         ଅଣ୍ଟା ପୁନା ମାସ୍‌ଣା ରାଚା, ଆନ୍ନୁ ନେକାନ୍‌ହି ଏକ୍‌ଲାହି ମାଲ୍ଲା ଉଇକାରୁର୍। 42 ଏନ୍ଦେର୍‌ଗେକା ଆଦ୍ ୟାହୁଦୀ ଜାମାର୍‌ଘି ଆରାମ୍ ଉଲ୍ଲାଘି ତିଆରୀଘି ଉଲ୍ଲା ରାଚା ଆରୁ ଆ ମାସ୍‌ଣାଦ୍
         ଚାହାନୁ ରାଚା, ହୁଦ୍‌ଘିଲାଗାନ୍ ଆବ୍ଡ଼ାର୍ ଯୀଶୁସିନ୍ ଆନ୍ନୁ ଉୟେର୍‌ଚାର୍।

ଯୀଶୁସ୍ ଜିଉ ଉଠ୍‌ରାସ୍(ମାତିସ୍ ୨୮:୧-୮; ମାର୍‌କୁସ୍ ୧୬:୧-୮; ଲୁକାସ୍ ୨୪:୧-୧୨)201 ହାପ୍ତା। ଘି ପହ୍‌ଲେ ଉଲ୍ଲା ମାରିୟାମ୍ ମାଗ୍‌ଦାଲୀନୀ ଭୋର୍ ପାଇରି ମାଁହା ରାତେହି ମାସ୍‌ଣାସାନ୍ କେରାଦ୍,
         ଆରୁ ଏରିୟା କା ମାସ୍‌ଣାସ୍‌ତି ଚାଁଚାବଦ୍ ପାଖିଆରାଚା କେର୍‌କିଚି। 2 ଆଙ୍ଗେନ୍ ଆଦ୍ କୁଦିୟାରାତେ ଶିମୋନ୍ ପାତ୍ରାସ୍ ଆରୁ-ଆରୁ ଅଣ୍ଟା ଚେଲାସ୍‌କି ଚାହାଗେ କେରାଦ୍ ଏକାସିନ୍‌କା
         ଯୀଶୁସ୍ ବାଗ୍ଗେ ବାନେ ହାଖ୍ଖାଲିୟାସ୍, ଆରୁ ତେଙ୍ଗିୟାଦ୍, “ଆବ୍ଡ଼ାର୍ ପ୍ରାଭୁସ୍‌କି ଶରୀର୍‌ବନ୍ ମାସ୍‌ଣାସ୍‌ତି
         ଅଥ୍‌ରିକିରି ଅଚ୍ଚାର୍ କେର୍‌କାନାଏ, ଆରୁ ଏମ୍ ବାଲ୍ଲଦାମିନ୍ କା ଆସିନ୍ ଏକାସାନ୍ ଉଇକାନାଏ।” 3 ଆଙ୍ଗେନ୍ ପାତ୍ରାସ୍ ଆରୁ-ଆରୁ ଦୁସ୍‌ରା ଚେଲାସ୍ ଉର୍‌ଖିକିରି ମାସ୍‌ଣା ତାରା କେରାର୍। 4 ଆ ଦୁଇ ଲୋକ୍ ସାଙ୍ଗେନ୍ କୁଦ୍‌ୟାରାଲିୟାର୍, ଲେକିନ୍ ଆରୁ ଦୁସ୍‌ରା ଚେଲାସ୍ ପାତ୍ରାସ୍‌ତି ଆଘ୍‌ଲି
         ବାଢ଼ରିକିରି ମାସ୍‌ଣାସାନ୍ ଆଘ୍‌ଲି ଆଣ୍‌ସିୟାସ୍; 5 ଆରୁ ନୁହିଁକିରି ଚିଢ଼ା ଖାତ୍‌ର୍‌କାନ୍ ଏରିୟାସ୍, ହାଲେହି ଆସ୍ ଉଲାଗେ ମା କେରାସ୍। 6 ଆନ୍ତିନ୍ ଶିମୋନ୍ ପାତ୍ରାସ୍ ଆସ୍‌କି ପାଛ୍‌ଲି ଆଣ୍‌ସିୟାସ୍, ଆରୁ ମାସ୍‌ଣାଘି ଉଲାଗେ କେରାସ୍ ଆରୁ
         ଚିଢ଼ା ଖାତ୍‌ର୍‌କାନ୍ ଏରିୟାସ୍; 7 ଆରୁ ଆ ପାଚିଦ୍ ଏକାଦ୍ କା ଯୀଶୁସ୍‌କି କୁକ୍କୁନୁ ହିଁଚ୍‌କା ରାଚା, ଚିଢ଼ାଗାନେ ମାଲ୍ଲା ଖାତ୍‌ରୁ,
         ଭିନେ ଅଣ୍ଟା ଆଡ୍ଡାନୁ ଗୁଢ଼ିୟାଚ୍‌କା ଉଇକାନ୍ ଏରିୟାସ୍। 8 ଆନ୍ତିନ୍ ଦୁସ୍‌ରା ଚେଲାସ୍ ହି ଏକାସ୍ ମାସ୍‌ଣାସାନ୍ ଆଘ୍‌ଲି ଆଣ୍‌ସ୍‌କାଚାସ୍, ଆସ୍‌ହି ଉଲା କେରାସ୍
         ଆରୁ ଏରିକିରି ବିଶ୍ଵାସ୍ କାମ୍‌ଚାସ୍। 9 ଆବ୍ଡ଼ାର୍ ତା ଆକ୍କୁନ୍‌ତକ୍ ପାବିତାର୍ ଶାସ୍ତ୍ରନୁ ଏକାଦ୍ ଲେଖ୍‌ଚ୍‌କା ରାଇ ଆବନ୍ ମା ବୁଝର୍‌କାଚାର୍
         କା ଆସ୍‌କେ କେଚ୍ଚକାର୍‌ସ୍‌ତି ଉଜ୍ଜନା ମାନଦ୍। 10 ଆନ୍ତିନ୍ ଆବ୍ଡ଼ା ଚେଲାର୍ ତାହ୍ମା ଆଡ଼୍‌ପାଗେ କିର୍‌ୟାର୍ କେରାର୍।ଯୀଶୁସ୍ ମାରିୟାମ୍ ମାଗ୍‌ଦାଲୀନୀଗେ ଦର୍ଶନ୍ ଚିଆଲ୍‌ଦାସ୍(ମାତିସ୍ ୨୮:୯,୧୦; ମାର୍‌କୁସ୍ ୧୬:୯-୧୧)11 ଲେକିନ୍ ମାରିୟାମ୍ ମାସ୍‌ଣାଘି ଚାହାନୁ ବାହାରି ଇଜ୍ଜାଦ୍ ଆରୁ ଅହ୍ଲାଲିୟାଦ୍। ଆରୁ ଅହ୍ଲତେ-ଅହ୍ଲତେ
         ମାସ୍‌ଣା ଉଲା ଏରାଗେ ନୁହିୟାଦ୍। 12 ଏକାସାନ୍ ଯୀଶୁସ୍‌କି ଶରୀର୍‌ବନ୍ ଉଇକାରାଚା ଆସାନ୍ ପାଣ୍ଡୁରୁ ଚିଢ଼ା ଆତ୍ତ୍‌କା ଦୁଇ ଲୋକ୍ ସରଗ୍‌ଦୂଁତ୍
         ଜାମାରିନ୍ ଅଣ୍ଟାନ୍ ଯୀଶୁସ୍‌କି କୁକ୍କୁ ତାରା, ଆରୁ ଅଣ୍ଟାନ୍ ହେଡ୍ଡୁ ତାରା ଅକ୍କାନ୍ ଏରିୟାଦ୍। 13 ସରଗ୍‌ଦୂଁତ୍‌ଜାମାର୍ ଆବନ୍ ତେଙ୍ଗିୟାର୍, “ହେ ଆଲି, ନିନ୍ ଏନ୍ଦେର୍‌ଗେ ଅହ୍ଲାଲ୍‌ଦିନ୍?” ଆଦ୍ ଆବ୍ଡ଼ାରିନ୍
         ତେଙ୍ଗିୟାଦ୍, “ଆବ୍ଡ଼ାର୍ ଏଙ୍ଘା ପ୍ରାଭୁସିନ୍ ଅଚ୍ଚାର୍ କେର୍‌କାନାଏ ଆରୁ ଏନ୍ ବାଲ୍ଲେନିନ୍ କା ଆସିନ୍
         ଏକାସାନ୍ ଉଇକାନାଏ।” 14 ଏନ୍ନେ ତେଙ୍ଗିକିରି ଆଦ୍ ପାଛ୍‌ଲି କିର୍‌ରେଚେ ଏରିୟା ଆରୁ ଯୀଶୁସିନ୍ ଇଜ୍ଜକାନ୍ ଏରିୟା, ଲେକିନ୍ ଆଦ୍
         ମା ଚିହ୍ନଚାଦ୍ କା ଆସ୍ ଯୀଶୁସ୍। 15 ଯୀଶୁସ୍ ଆଦିନ୍ ତେଙ୍ଗିୟାସ୍, “ହେ ଆଲି, ନିନ୍ ଏନ୍ଦେର୍‌ଗେ ଅହ୍ଲାଲ୍‌ଦି? ନେକାନ୍ ବେଦ୍ଦାଲ୍‌ଦି?”
         ଆଦ୍ ବାଟ୍‌କିଘି ଦେଖ୍‌ଭାଲ୍ କାମୁସ୍ ବୁଲି ସୋଚିକିରି ତେଙ୍ଗିୟାଦ୍, “ହେ ମାହାରାଜା, ଯଦି ନିନ୍ ଆସିନ୍
         ଅଚ୍‌କାଦାଏ ତା ଏଙ୍ଗାନ୍ ତେଙ୍ଗା କା ଆସିନ୍ ଏକାସାନ୍ ଉଇକାଦାଏ, ଆରୁ ଏନ୍ ଆସିନ୍ ହୋନ୍‌କୋନ୍।” 16 ଯୀଶୁସ୍ ମାରିୟାମ୍‌ବନ୍ ତେଙ୍ଗିୟାସ୍, “ମାରିୟାମ୍!” ଆଙ୍ଗେନ୍ ଆଦ୍ ପାଛ୍‌ଲି କିର୍‌ରେଚେ ଏରିକିରି
         ଇବ୍ରାନୀ ଭାଷାତି ତେଙ୍ଗିୟାଦ୍, “ହେ ରାବ୍‌ବୁନୀ!” ମତ୍‌ଲବ୍ “ହେ ଗୁରୁ”। 17 ଯୀଶୁସ୍ ମାରିୟାମ୍‌ବନ୍ ତେଙ୍ଗିୟାସ୍, “ଏଙ୍ଗାନ୍ ଧାରୁ ଆରୁ ଆମୁ ଉଇୟୁ, ଏନ୍ଦେର୍‌ଗେକା ଏନ୍ ଆକ୍କୁନ୍‌ତକ୍
         ବାଙ୍ଗ୍‌ସାନ୍ ମିଆଁ ଆର୍‌ଗାନ୍ କାଲା, ଏଙ୍ଘାଏ ଭାଇର୍‌ସାନ୍ କାଇକିରି ଆବ୍ଡ଼ାରିନ୍ ତେଙ୍ଗୁ କା, ଏନ୍
         ଏଙ୍ଘା ବାଙ୍ଗ୍ ଆରୁ ନିହ୍ମା ବାଙ୍ଗ୍ ଆରୁ ଏଙ୍ଘାଏ ପାର୍‌ମେଶ୍ୱାର୍‌ସ୍ ଆରୁ ନିହ୍ମାଏ ପାର୍‌ମେଶ୍ୱାର୍‌ସ୍‌କି
         ଚାହାଗେ ମିଆଁ କାଲ୍‌ଦାନ୍।” 18 ମାରିୟାମ୍ ମାଗ୍‌ଦାଲୀନୀ କାଇକିରି ଚେଲାରିନ୍ ତେଙ୍ଗିୟାଦ୍, “ଏନ୍ ପ୍ରାଭୁସିନ୍ ଏରିୟାନ୍, ଆରୁ ଆସ୍
         ଏଙ୍ଗାନ୍ ଇ କାତ୍‌ଥାନ୍ ତେଙ୍ଗିୟାସ୍।”ଯୀଶୁସ୍ ଚେଲାରିନ୍ ଦର୍ଶନ୍ ଚିଆଲ୍‌ଦାସ୍(ମାତିସ୍ ୨୮:୧୬-୨୦; ମାର୍‌କୁସ୍ ୧୬:୧୪-୧୮; ଲୁକାସ୍ ୨୪:୩୬-୪୯)19 ହୁ ଉଲ୍ଲା ଏକାଦ୍ କା ହାପ୍ତାଘି ପହ୍‌ଲେ ଉଲ୍ଲା ରାଚା, ଆରୁ ବିଡ଼ି ଅକ୍କନା ସମୟ ଯେତ୍‌କବାକେନ୍ ଚେଲାର୍
         ଆସାନ୍ ଅନ୍‌ଠାଣ୍ ରାଚାର୍, ଆରୁ ଆବ୍ଡ଼ାର୍ ୟାହୁଦୀ ନେତା ଜାମାର୍‌ଘି ଏଲ୍‌ଚ୍‌କାତି ବାଲି ମୁଚ୍ଚେଇ
         ଚିଚ୍‌କାଚାର୍। ହତ୍‌କବାକେନ୍ ଯୀଶୁସ୍ ବାର୍‌ଚାସ୍ ଆରୁ ଆବ୍ଡ଼ାର୍‌ଘି ମାଝାନୁ ଇଜ୍ଜାସ୍ ଆରୁ ଆବ୍ଡ଼ାରିନ୍
         ତେଙ୍ଗିୟାସ୍, “ନିମାଗେ ଶାନ୍ତି ହାଖ୍ଖର୍‌ନାଦ୍।” 20 ଆରୁ ଏନ୍ନେ ତେଙ୍ଗିକିରି ଆସ୍ ତାଙ୍ଘାଏ ହେଖ୍ଖା ଆରୁ ତାଙ୍ଘାଏ ପାଞ୍ଜରାବନ୍ ଆବ୍ଡ଼ାରିନ୍ ଏଦିୟାସ୍।
         ଆଙ୍ଗେନ୍ ଚେଲାର୍ ପ୍ରାଭୁସିନ୍ ଏରିକିରି ଖୁସୀ ମାନ୍‌ଚାର୍ କେରାର୍। 21 ଯୀଶୁସ୍ ଆରୁଅହନ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମାଗେ ଶାନ୍ତି ହାଖ୍ଖର୍‌ନାଦ୍; ଏସ୍‌କେ ବାଙ୍ଗ୍‌ସ୍‌
         ଏଙ୍ଗାନ୍ ତାଏକାଦାସ୍, ଆନ୍ନେନ୍ ଏନ୍‌ହି ନିମାନ୍ ତାଇୟାଲ୍‌ଦାନ୍।” 22 ଏନ୍ନେ ତେଙ୍ଗିକିରି ଆସ୍ ଆବ୍ଡ଼ାର୍‌ଘି ମିଆଁ ନିନାଶ୍ ଉରିୟାସ୍ ଆରୁ ଆବ୍ଡ଼ାରିନ୍ ତେଙ୍ଗିୟାସ୍, “ପାବିତାର୍
         ଆତ୍ମାନ୍ ଗ୍ରହନ୍ କାମା। 23 ନେଖା ପାପ୍ ଗୁଠିନ୍ ନିମ୍ ଛେମା କାମର୍, ଆବ୍ଡ଼ାର୍‌ଘି ପାପ୍ ଛେମା ମାନୋଦ୍; ଆରୁ ଯଦି ନେଖା ପାପ୍‌ବନ୍
         ନିମ୍ ଛେମା ମା କାମର୍, ହାଲେ ଆବ୍ଡ଼ାର୍‌ଘି ପାପ୍ ଛେମା ମା ମାନୋଦ୍।”ଥୋମାସ୍ ଯୀଶୁସିନ୍ ଏରାଲ୍‌ଦାସ୍24 ଲେକିନ୍ ଯୀଶୁସ୍ ଯେତ୍‌କବାକେନ୍ ଚେଲାଜାମାର୍‌ଗେ ଦର୍ଶନ୍ ଚିଚ୍‌କାଚାସ୍, ହତ୍‌କବାକେନ୍ ବାର ଚେଲାର୍‌ଘି
         ଭିତର୍‌ନୁ ଅର୍‌ତୁସ୍ ଥୋମାସ୍, ଏକାସିନ୍‌କା ଦିଦୁମୁସ୍ ବାଲିୟାର୍, ଆସ୍ ଆବ୍ଡ଼ାର୍ ଗାନେ ମାଲ୍ଲାରୁସ୍।
         25 ଯେତ୍‌କବାକେନ୍ ଦୁସ୍‌ରା ଚେଲାର୍ ଆସିନ୍ ତେଙ୍ଗାଗେ ଲାଗ୍ଗିୟାର୍, “କା ଏମ୍ ଯୀଶୁସିନ୍ ଏର୍‌କାଦାମ୍।”
         ଆଙ୍ଗେନ୍ ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଯେତ୍‌କତକ୍ ଏନ୍ ଆସ୍‌କି ହେଖ୍ଖାନୁ କାଣ୍ଟିଘି ଚିହ୍ନାଗୁଠିନ୍
         ମା ଏରନ୍, ଆରୁ କାଣ୍ଟିଘି ଚିହ୍ନାନୁ ଏଙ୍ଘାଏ ଆଙ୍ଗ୍‌ଠି ମା ଉଇୟନ୍, ଆରୁ ଆସ୍‌କି ପାଞ୍ଜରାନ୍ ଏଙ୍ଘାଏ
         ହେଖ୍ଖାତି ମା ଏସ୍‌ରନ୍, ଆତ୍‌କତକ୍ ଏନ୍ ବିଶ୍ଵାସ୍ ମା କାମ୍‌ଦାନ୍।”26 ଆଠ୍‌ ଦିନ୍‌ଘି ପାଛ୍‌ଲି ଯୀଶୁସ୍ ଚେଲାର୍ ଆରୁହନ୍ ଆଡ଼୍‌ପା ଉଲ୍ଲା ରାଚାର୍, ଆରୁ ଥୋମାସ୍ ହି ଆବ୍ଡ଼ାର୍
         ଗାନେ ରାଚାସ୍; ଆରୁ ବାଲି ବନ୍ଦ ରାଚା। ଆଙ୍ଗେନ୍ ଯୀଶୁସ୍ ବାର୍‌ଚାସ୍ ଆରୁ ତାହ୍ମା ମାଝାନୁ ତେଙ୍ଗିୟାସ୍,
         “ନିମାଗେ ଶାନ୍ତି ହାଖ୍ଖର୍‌ନାଦ୍।” 27 ଆଙ୍ଗେନ୍ ଯୀଶୁସ୍ ଥୋମାସ୍‌ସିନ୍ ତେଙ୍ଗିୟାସ୍, “ନିଙ୍ଘାଏ ଆଙ୍ଗ୍‌ଠି ଅନ୍ଦ୍ରିକିରି ଏଙ୍ଘାଏ ହେଖ୍ଖାନ୍
         ଏରା ଆରୁ ନିଙ୍ଘାଏ ହେଖ୍ଖାନ୍ ଅନ୍ଦ୍ରିକିରି ଏଙ୍ଘାଏ ପାଞ୍ଜରାନ୍ ଏସ୍‌ରା, ଆରୁ ଶାକ୍ ଆମା କାମା ଲେକିନ୍
         ବିଶ୍ୱାସ୍ କାମା।” 28 ଇବନ୍ ମେନିକିରି ଥୋମାସ୍ ଉତ୍ତର୍ ଚିଚ୍ଚାସ୍, “ହେ ଏଙ୍ଘାଏ ପ୍ରାଭୁ, ହେ ଏଙ୍ଘାଏ ପାର୍‌ମେଶ୍ୱାର୍!”
         29 ଯୀଶୁସ୍ ଆସିନ୍ ତେଙ୍ଗିୟାସ୍, “ନିନ୍ ଏଙ୍ଗାନ୍ ଏର୍‌କାଦାଏ, ଆଦ୍‌ଘିଲାଗାନ୍ ବିଶ୍ଵାସ୍ କାମ୍‌ଦାଏ?
         ଲେକିନ୍ ଏକାର୍ ବିନା ଏରିକିରି ବିଶ୍ଵାସ୍ କାମ୍‌ନାଏ ଆବ୍ଡ଼ାର୍‌ଗେ ଆଶୀର୍ବାଦ୍ ହାଖ୍ଖର।”ଇବହିଘି ଉଦ୍ଦେଶ୍ୟ30 ଯୀଶୁସ୍ ଆରୁହି ବହୁତ୍ ଆଚ୍‌ମିତ୍ ନାଲ୍‌ଖୁ ଚେଲାର୍‌ଘି ମାଝାନୁ ଏଦିୟାସ୍, ଏକାଦ୍ କା ଇ ବହିନୁ ଲେଖ୍‌ଚ୍‌କା
         ମାଲ୍ଲାଦିନ୍। 31 ଲେକିନ୍ ଇଦ୍ ଇଦ୍‌ଘିଲାଗାନ୍ ଲେଖାକେରା କା ନିମ୍ ବିଶ୍ୱାସ୍ କାମା କା ଯୀଶୁସିନ୍ ପାର୍‌ମେଶ୍ଵାର୍‌ସ୍‌କି
         ହାଦ୍ଦୁସ୍ ଖ୍ରୀସ୍ତ୍‌ସ୍‌, ଆରୁ ବିଶ୍ଵାସ୍ କାମିକିରି ଆସ୍‌କି ନାମେନୁ ଜୀବନ୍ ହାଖ୍ଖା।

ତିବିରିୟା ହଁସ୍‌ରାଘି ଖାଁଣିନୁ ଯୀଶୁସ୍ ଚେଲାରିନ୍ ଦର୍ଶନ୍ ଚିଆଲ୍‌ଦାସ୍211 ଇଦ୍‌ଘି ପାଛ୍‌ଲି ଯୀଶୁସ୍ ତିବିରୀୟା ହଁସ୍‌ରାଘି ଖାଁଣିନୁ ଚେଲାଜାମାରିନ୍ ଆରୁଅହନ୍ ଦର୍ଶନ୍ ଚିଚ୍ଚାସ୍।
         ଆସ୍ ଏନ୍ନେ ଦର୍ଶନ୍ ଚିଚ୍ଚାସ୍; 2 ଶିମୋନ୍ ପାତ୍ରାସ୍, ଥୋମାସ୍, ଏକାସିନ୍‌କା ଦିଦୁମୁସ୍ ବାଲିୟାର୍, ଆରୁ ଗାଲିଲୀନ୍ତା କାନା ସହର୍‌ତା
         ନାତାନାଏଲ୍, ଜେବେଦୀସ୍‌କି ହାଦ୍ଦୁର୍ ଆରୁ ଯୀଶୁସ୍‌କି ଚେଲାଜାମାର୍‌ଘି ଭିତର୍‌ନୁ ଆରୁ ଦୁଇ ଲୋକ୍
         ଆସାନ୍ ରାଚାର୍। 3 ଶିମୋନ୍ ପାତ୍ରାସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଏନ୍ ଇଞ୍ଜୋ ଧାରାଗେ କାଲ୍‌ଦାନ୍।” ଆବ୍ଡ଼ାର୍ ଆସିନ୍
         ତେଙ୍ଗିୟାର୍, “ଏମ୍‌ହି ନିଙ୍ଘାଗାନେ କମ୍।” ଆବ୍ଡ଼ାର୍ ଉର୍‌ଖିକିରି ଡଙ୍ଗାନୁ ଆର୍‌ଗିୟାର୍ ଆରୁ କେରାର୍
         ଲେକିନ୍ ହୁ ମାଁହାନୁ ଆବ୍ଡ଼ାର୍ ଅଣ୍ଟାହି ଧାରା ପଲ୍ଲିଆରିନ୍।4 ପାଇରି ବିଜ୍ଜକାନ୍ତି ଯୀଶୁସ୍ ଖାଁଣିନୁ ଇଜ୍ଜକାଚାସ୍; ହାଲେହି ଚେଲାଜାମାର୍ ଯୀଶୁସିନ୍ ମା ଚିହ୍ନଚାର୍
         କା ଇସିନ୍ ଯୀଶୁସ୍। 5 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ହେ ହାଦ୍ଦୁରୋ, ନିହ୍ମାସାନ୍ ମହାଁଗେ ଏନ୍ଦ୍ରିନ୍ ଆତ୍‌ଲି କାଁଏ?”
         ଆବ୍ଡ଼ାର୍ ଆସିନ୍ ଉତ୍ତର୍ ଚିଚ୍ଚାର୍, “ମାଲ୍ଲାଦିନ୍।” 6 ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଡଙ୍ଗାଘି ତିନା ପାଖ୍‌ତି ଜାଲ୍ଲିବନ୍ ଆଚ୍ଛା ଆରୁ ନିମ୍ ହାଖ୍ଖର୍।”
         ହୁଦ୍‌ଘିଲାଗାନ୍ ଆବ୍ଡ଼ାର୍ ଜାଲ୍ଲି ଆଚ୍ଛିୟାର୍, ଆରୁ ଏତ୍‌କ ଇଞ୍ଜୋ ବାଝ୍‌ରାକା ଆବ୍ଡ଼ାର୍ ଜାଲ୍ଲିନ୍
         ଟାଣା ପଲ୍ଲିଆରିନ୍। 7 ଆଙ୍ଗେନ୍ ଯୀଶୁସ୍ ଏକା ଚେଲାସିନ୍ ବାଗ୍ଗେ ବାନେ ହାଖ୍ଖାଲିୟାସ୍, ଆସ୍ ପାତ୍ରାସ୍‌ସିନ୍ ତେଙ୍ଗିୟାସ୍,
         “ଇସ୍‌ତା ପ୍ରାଭୁସ୍!” ଶିମୋନ୍ ପାତ୍ରାସ୍ ଇସ୍ ପ୍ରାଭୁସ୍ ବୁଲି ମେନିକିରି, ତାଙ୍ଘା କାଣ୍‌ମାନୁ ଚିଢ଼ାବନ୍
         ଆତ୍ତିୟାସ୍ ଏନ୍ଦେର୍‌ଗେକା ଆସ୍ ଖାଲି ମେଦୁନୁ ରାଚାସ୍ ଆଙ୍ଗେନ୍ ହଁସ୍‌ରାନୁ ଡେଗ୍‌ଚେଇଚାସ୍। 8 ଲେକିନ୍ ଦୁସ୍‌ରା ଚେଲାଜାମାର୍ ଇଞ୍ଜୋତି ନିନ୍ଦ୍‌କା ଜାଲ୍ଲିବନ୍ ଟାଣନାତି ଟାଣ୍‌ନାତି ଡଙ୍ଗାନୁ ଖାଁଣିଗେ
         ବାର୍‌ଚାର୍, ଏନ୍ଦେର୍‌ଗେକା ଆବ୍ଡ଼ାର୍ ଖାଁଣିଘି ବାଗ୍ଗେ ଗେଚ୍ଛାନୁ ମାଲ୍ଲାରୁର୍, ଲେକିନ୍ ଖାଲି ଶୋଏ
         ମିଟର୍ ଗେଚ୍ଛାନୁ ରାଚାର୍।9 ଆବ୍ଡ଼ାର୍ ଖାଁଣିନୁ ଏତ୍ତିକିରି ଆସାନ୍ ନିଉର୍‌ଘି ଚିଚ୍ଚୁ ଆରୁ ଆଦ୍‌ଘି ମିଆଁ ଇଞ୍ଜୋ ଆରୁ ଆସ୍‌ମା
         ଉଇକା ଏରିୟାର୍। 10 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଆକ୍କୁନ୍ ଏକା ଇଞ୍ଜୋ ଧାର୍‌ଚ୍‌କାଦାର୍, ଆସ୍‌ତି ଥୋଡ଼େ
         ଅନ୍ଦ୍ରା।” 11 ଶିମୋନ୍ ପାତ୍ରାସ୍ ଡଙ୍ଗାନୁ ଅକ୍କିକିରି ଏକ୍ ଶହ୍ ତେପ୍ପନ୍‌ଟା ବାଡ଼୍‌କା ଇଞ୍ଜୋତି ନିନ୍ଦ୍‌କା ଜାଲ୍ଲିବନ୍
         ଖାଁଣିଗେ ଟାଣ୍‌ଚାର୍, ଆରୁ ଏତ୍‌କ-ଏତ୍‌କ ଇଞ୍ଜୋ ରାଇକିରିହି ଜାଲ୍ଲିଦ୍ ମା ଏଟ୍‌ରାଦ୍। 12 ଯୀଶୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ମହାଁଗେ ବାରା।” ଚେଲାଜାମାର୍‌ସ୍‌ତି ନେଦ୍‌ହି ଆସିନ୍ ମେନାଗେ
         ସାହସ୍ ମା କାମ୍‌ଚାର୍ କା, “ନିନ୍ ନେଦ୍?” ଏନ୍ଦେର୍‌ଗେକା ଆବ୍ଡ଼ାର୍ ଆହାଲିୟାର୍ କା ଇସିନ୍ ପ୍ରାଭୁସ୍।
         13 ଯୀଶୁସ୍ ବାର୍‌ଚାସ୍ ଆରୁ ଆସ୍‌ମାବନ୍ ହୋଇକିରି ଆବ୍ଡ଼ାର୍‌ଗେ ଚିଚ୍ଚାସ୍, ଆରୁ ଆନ୍ନେନ୍ ଇଞ୍ଜୋନ୍‌ହି
         ଚିଚ୍ଚାସ୍। 14 ଇଦ୍ ତିସ୍‌ରା ଥର୍ ରାଚା, କା ଯୀଶୁସ୍ କେଚ୍ଚକାସ୍ତି ଉଜ୍ଜକାଘି ପାଛ୍‌ଲି ଚେଲାରିନ୍ ଦର୍ଶନ୍ ଚିଚ୍ଚାସ୍।ଯୀଶୁସ୍ ଆରୁ ପାତ୍ରାସ୍ କାତ୍‌ଥାବାର୍ତ୍ତା କାମାଲ୍‌ନାଏ15 ଆବ୍ଡ଼ାର୍‌ଘି ଅଣ୍ତ୍‌କା ମକ୍କା ପାଛ୍‌ଲି ଯୀଶୁସ୍ ଶିମୋନ୍ ପାତ୍ରାସ୍‌ସିନ୍ ମେନ୍‌ଚାସ୍, “ହେ ଶିମୋନ୍,
         ଯୋହାନ୍‌ସ୍‌କି ହାଦ୍ଦୁ, ନିନ୍ ଏଙ୍ଗାନ୍ ଇବ୍ଡ଼ା ଚେଲାର୍‌ସ୍‌ତି ବାଗ୍ଗେ ବାନେ ହାଖ୍ଖଦାଏ କାଁଏ?”
         ଶିମୋନ୍ ପାତ୍ରାସ୍ ଯୀଶୁସିନ୍ ତେଙ୍ଗିୟାସ୍, “ହଁ, ପ୍ରାଭୁ; ନିମ୍‌ତା ଆହ୍‌ଦାର୍ କା ଏନ୍ ନିମାନ୍ ବାନେ
         ହାଖ୍ଖଦାନ୍।” ଯୀଶୁସ୍ ଆସିନ୍ ତେଙ୍ଗିୟାସ୍, “ନିନ୍ ଏଙ୍ଘାଏ ଭେଡ଼ି ହାଦ୍ଦୁରିନ୍ ହାପା।” 16 ଯୀଶୁସ୍ ଆରୁଅହନ୍ ଆସିନ୍ ମେନ୍‌ଚାସ୍, “ହେ ଶିମୋନ୍, ଯୋହାନ୍‌ସ୍‌କି ହାଦ୍ଦୁ, ନିନ୍ ଏଙ୍ଗାନ୍ ବାନେ
         ହାଖ୍ଖଦାଏ କାଁଏ?” ଆସ୍ ଆସିନ୍ ଉତ୍ତର୍ ଚିଚ୍ଚାସ୍, “ହଁ, ପ୍ରାଭୁ; ନିମ୍‌ତା ଆହ୍‌ଦାର୍ କା ଏନ୍ ନିମାନ୍
         ବାନେ ହାଖ୍ଖଦାନ୍।” ଯୀଶୁସ୍ ଆସିନ୍ ତେଙ୍ଗିୟାସ୍, “ନିନ୍ ଏଙ୍ଘା ଭେଡ଼ିନ୍ ହାପା।” 17 ଆନ୍ତିନ୍ ଯୀଶୁସ୍ ତିସ୍‌ରା ଥର୍ ଆସିନ୍ ମେନ୍‌ଚାସ୍, “ହେ ଶିମୋନ୍, ଯୋହାନ୍‌ସ୍‌କି ହାଦ୍ଦୁ, ନିନ୍
         ଏଙ୍ଗାନ୍ ବାନେ ହାଖ୍ଖଦାଏ କାଁଏ?” ପାତ୍ରାସ୍ ବହୁତ୍ ଦୁଃଖୁ ମାନ୍‌ଚାସ୍ କେରାସ୍ କା ଯୀଶୁସ୍ ଆସିନ୍
         ତିସ୍‌ରା ଥର୍ ଏନ୍ନେ ମେନ୍‌ଚାସ୍, “ନିନ୍ ଏଙ୍ଗାନ୍ ବାନେ ହାଖ୍ଖଦାଏ କାଁଏ?” ଆରୁ ଶିମୋନ୍‌ସ୍ ଯୀଶୁସିନ୍
         ତେଙ୍ଗିୟାସ୍, “ହେ ପ୍ରାଭୁ, ନିମ୍‌ତା ଜାମାକିଛିନ୍ ଆହ୍‌ଦାର୍; ନିମ୍ ଇବନ୍‌ହି ଆହ୍‌ଦାର୍ କା ଏନ୍
         ନିଙ୍ଗାନ୍ ବାନେ ହାଖ୍ଖଦାନ୍।” ଯୀଶୁସ୍ ଆସିନ୍ ତେଙ୍ଗିୟାସ୍, “ନିନ୍ ଏଙ୍ଘା ଭେଡ଼ିରିନ୍ ହାପା। 18 ଏନ୍ ନିଙ୍ଗାନ୍ ସତ୍ତୁନ୍ ତେଙ୍ଗାଲ୍‌ଦାନ୍, ଯେତ୍‌କବାକେନ୍ ନିନ୍ ଯୁୱାନ୍ ରାଚ୍‌କାଏ ତା ନିଜେ ତିଆର୍
         ମାନିକିରି ଏକାତାରା ଅଙ୍ଗାଲ୍‌କାଏ ଆଇୟା କାଲ୍‌କାଏ; ଲେକିନ୍ ଯେତ୍‌କବାକେନ୍ ନିନ୍ ପାଚ୍‌କି ମାନୟକୟ
         ତା ନିଜର୍ ହେଖ୍ଖା ଲାମ୍ବାବଏ, ଆରୁ ଦୁସ୍‌ରାର୍ ନିଙ୍ଗାନ୍ ତିଆର୍ କାମିକିରି ଏକାସାନ୍ ନିନ୍ ମା ଚାହାଁଲ୍‌କାରୟ
         ଆସାନ୍ ନିଙ୍ଗାନ୍ ହର୍‌କର୍।” 19 ଇ କାତ୍‌ଥାତି ଯୀଶୁସ୍ ତେଙ୍ଗେଚିଚ୍ଚାସ୍ କା ପାତ୍ରାସ୍ ଏସ୍‌କେ ଖିଇକିରି ପାର୍‌ମେଶ୍ଵାର୍‌ସ୍‌କି ମାହିମା
         କାମସ୍। ଆରୁ ଏନ୍ନେ ତେଙ୍ଗିକିରି ଯୀଶୁସ୍ ଆସିନ୍ ତେଙ୍ଗିୟାସ୍, “ଏଙ୍ଘା ପାଛ୍‌ଲି-ପାଛ୍‌ଲି ବାରା।”ଯୀଶୁସ୍ ଆରୁ ତାଙ୍ଘା ମୁରୁକ୍ ବାନେ ଚେଲାସ୍20 ଆଙ୍ଗେନ୍ ପାତ୍ରାସ୍ ପାଛ୍‌ଲି କିର୍‌ରେ ଏରିକିରି ଏରିୟାସ୍ କା, ଏକା ଚେଲାସିନ୍ ଯୀଶୁସ୍ ବାନେ ହାଖ୍ଖାଲିୟାସ୍,
         ଆସ୍ ତାଙ୍ଘା ପାଛ୍‌ଲି ବାରାଲିୟାସ୍। ଆରୁ ଏକାସ୍ ମାଁହା ଅନ୍ନାବାକେନ୍ ଯୀଶୁସ୍‌କି ଏହୁ ତାରା ନୁହିଁକିରି
         ମେନ୍‌ଚ୍‌କାଚାସ୍ କା, “ହେ ପ୍ରାଭୁ, ନିମାନ୍ ଧାର୍‌ତାନା ବାଲାସ୍ ନେଦ୍?” 21 ଆସିନ୍ ଏରିକିରି ପାତ୍ରାସ୍ ଯୀଶୁସିନ୍ ତେଙ୍ଗିୟାସ୍, “ହେ ପ୍ରାଭୁ, ଇସ୍‌କି ଏନ୍ଦେର୍ ମାନୋଦ୍?” 22 ଯୀଶୁସ୍ ଆସିନ୍ ତେଙ୍ଗିୟାସ୍, “ଯଦି ଏନ୍ ଚାହଁଦାନ୍ କା ଇସ୍ ଏଙ୍ଘାଏ ବାର୍‌ନାତକ୍ ଇସ୍ ରସ୍ ବୁଲି,
         ତା ନିନ୍ ଏନ୍ଦେର୍‌ଗେ ଇଦ୍‌ଘି ବାରେନୁ ସୋଚାଲ୍‌ଦାଏ? ନିନ୍ ଏଙ୍ଘା ପାଛ୍‌ଲି-ପାଛ୍‌ଲି ବାରା।” 23 ଇଦ୍‌ଘିଲାଗାନ୍ ବିଶ୍ୱାସୀ ଜାମାର୍‌ଘି ମାଝାନୁ ଇ କାତ୍‌ଥାଦ୍ ଫାଇଲାରାଚାକେରା କା, ଆ ଚେଲାସ୍ ଏକ୍‌ଲାହି
         ମା ଖିଦାସ୍; ଲେକିନ୍ ଯୀଶୁସ୍ ଆସିନ୍ ଏନ୍ନେ ମାଲ୍ଲା ତେଙ୍ଗୁସ୍ କା ଆସ୍ ମା ଖିଦାସ୍, ଏନ୍ନେ ତେଙ୍ଗିୟାସ୍
         କା, “ଯଦି ଏନ୍ ଚାହଁଦାନ୍ କା ଆସ୍ ଏଙ୍ଘା ବାର୍‌ନାତକ୍ ରସ୍, ତା ନିନ୍ ଏନ୍ଦେର୍‌ଗେ ଇଦ୍‌ଘି ବାରେନୁ
         ସୋଚାଲ୍‌ଦାଏ?”ଆଖ୍‌ରୀ କାତ୍‌ଥା24 ଇସ୍ ଆ ଚେଲାସିନ୍ ଏକାସ୍ କା ଇ କାତ୍‌ଥାଘି ସାକ୍ଷୀ ଚିଦାସ୍ ଆରୁ ଏକାସ୍ କା ଇ କାତ୍‌ଥାବନ୍ ଲେଖ୍‌ଚ୍‌କାଦାସ୍,
         ଆରୁ ଏମ୍ ଆହ୍‌ଦାମ୍ କା ଆସ୍‌କି ସାକ୍ଷୀଦ୍ ସତ୍ତୁଦ୍। 25 ଯୀଶୁସ୍ ଆରୁହି ଢେର୍ ନାଲ୍‌ଖୁ କାମ୍‌ଚାସ୍, ଏକାଦ୍ କା ଇ ବହିନୁ ଲେଖ୍‌ଚ୍‌କା ମାଲ୍ଲାଦିନ୍। ଯଦି ଆବ୍ଡ଼ା
         ଜାମାନ୍ ଅଣ୍ଟା-ଅଣ୍ଟା କାମିକିରି ଲେଖାକଦ୍‌ନେ ତା, ଏନ୍ ସୋଚ୍‌ଦାନ୍ କା ଏତ୍‌କ ବହି ମାନ କୋଦ୍‌ନେ
         କା ଆବନ୍ ଉଇୟାଗେ ଦୁନିଆଁନୁହି ଆଡ୍ଡା ମା ମାନଦ୍‌ନେ।

ପାବିତାର୍ ଆତ୍ମାବନ୍ ତାଏନାଘି ହୁକୁମ୍11 ହେ ଥୀୟଫିଲ୍, ଏନ୍ ଏଙ୍ଘା ପହ୍‌ଲେ ବହିନୁ ଆ ଜାମା ନାଲ୍‌ଖୁଘି ବାରେ ଆରୁ ଉପ୍‌ଦେଶ୍‌ଘି ବାରେ ଲେଖ୍‌ଚ୍‌କାଦାନ୍
         ଏକାନ୍ କା ସୁରୁନ୍ତି ଯୀଶୁସ୍ କାମ୍‌ତେ ରାଚାସ୍, 2 ଆ ଉଲ୍ଲାତକ୍ ଏକ୍‌ଲା ଯୀଶୁସ୍ ତାଙ୍ଘା ଚାଜ୍ଜକା ଚେଲାଜାମାରିନ୍ ପାବିତାର୍ ଆତ୍ମା ଦ୍ୱାର୍‌ନୁ ହୁକୁମ୍
         ଚିଚ୍ଚକା ପାଛ୍‌ଲି ସରଗ୍ ତାରା ଉଠାବା କେରାସ୍, 3 ଆସ୍ ତାଙ୍ଘା ଦୁଃଖ୍‌ଭୋଗ୍‌ଘି ପାଛ୍‌ଲି ଢେର୍ ସାକ୍ଷୀ ଦ୍ୱାର୍‌ନୁ ଆବ୍ଡ଼ାର୍‌ଘି ଚାହାନୁ ନିଜ୍‌କେନିଜ୍
         ଉଜ୍ଜକା ଏଦିୟାସ୍, ଆରୁ ଚାଲିଶ୍ ଦିନ୍‌ତକ୍ ଧିୟାନ୍-ଧିୟାନ୍ ଆବ୍ଡ଼ାରିନ୍ ଦର୍ଶନ୍ ଚିଇକିରି ପାର୍‌ମେଶ୍ଵାର୍‌ସ୍‌କି
         ରାଜୀଘି ବାରେନୁ ତେଙ୍ଗାଲିୟାସ୍। 4 ଅହନ୍ ଚେଲାର୍‌ଗାନେ ଅନ୍ନାବାକେନ୍ ଆସ୍ ଆବ୍ଡ଼ାରିନ୍ ଏନ୍ନେ ହୁକୁମ୍ ଚିଚ୍ଚାସ୍ କା, “ନିମ୍ ଯେରୁଶାଲେମ୍‌ବନ୍
         ଆମା ଆମ୍ଵା, ଲେକିନ୍ ଏଙ୍ଘା ବାଙ୍ଗ୍‌ସ୍‌ ପାବିତାର୍ ଆତ୍ମା ଚିୟାଗେ ଏକା ହୁକୁମ୍ ଚିଚ୍‌କାଚାସ୍ ଆଦ୍‌ଘି
         ବାରେନୁ ନିମ୍ ଏଙ୍ଘାସ୍‌ତି ମେନ୍‌ଚ୍‌କାଦାର୍, ଆ ହୁକୁମ୍‌ଘି ପୁରା ମାନ୍ନାବନ୍ ହଖାଲ୍‌କା ରା। 5 ଏନ୍ଦେର୍‌ଗେକା ଯୋହାନ୍‌ସ୍ ତା ଆମ୍ମୁତି ଆସ୍ନାନ୍ ଚିଚ୍ଚାସ୍ ସତ୍ତୁଦ୍, ଲେକିନ୍ ନିମାନ୍ ଥୋଡ଼େ ଉଲ୍ଲାଘି
         ପାଛ୍‌ଲି ପାବିତାର୍ ଆତ୍ମାତି ଆସ୍ନାନ୍ ଚିଆ କଦ୍।”ଯୀଶୁସିନ୍ ସରଗ୍‌ନୁ ଉଠାବାନା6 ଯେତ୍‌କବାକେନ୍ ଖାସ୍‌ଚେଲାଜାମାର୍ ଅନ୍‌ଠାଣ୍‌ସାନ୍ ମାନ୍‌ଚାର୍ ତା ଯୀଶୁସିନ୍ ମେନାଗେ ଲାଗ୍ଗିୟାର୍,
         “ହେ ପ୍ରାଭୁ, ନିମ୍ କାଁଏ ଇ ସାମାୟନୁ ଇସ୍ରାଏଲ୍ ଜାମାର୍‌ଘି ରାଜୀବନ୍ ଆରୁଅହନ୍ ବାନାବର୍‌ଚର୍?” 7 ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ଆ ସାମାୟ ଆରୁ ଉଲ୍ଲାବନ୍ ଆହ୍‌ନା, ନିହ୍ମାଏ ଦାର୍‌କାର୍ ମାଲ୍ଲାଦିନ୍
         ଏକାନ୍ କା ଏଙ୍ଘା ବାଙ୍ଗ୍‌ସ୍‌ ନିଜର୍ ହକ୍‌ନୁ ଉଇକାଦାସ୍। 8 ଲେକିନ୍ ପାବିତାର୍ ଆତ୍ମା ନିହ୍ମା ମିଆଁ ଏତ୍ତ, ଆରୁ ନିମ୍ ଶକ୍ତି ହାଖ୍ଖର୍; ଆରୁ ଯେରୁଶାଲେମ୍ ଆରୁ
         ପୁରା ୟାହୁଦୀଆ ଆରୁ ସାମାରିଆନୁ, ଆରୁ ଦୁନିଆଁଘି ଆଖ୍‌ରୀ ସିଆଁତକ୍ ଏଙ୍ଘା ସାକ୍ଷୀ ମାନର୍।” 9 ଆସ୍ ଇ ଜାମା କାତ୍‌ଥା ତେଙ୍କା ପାଛ୍‌ଲି ଆସିନ୍ ଆବ୍ଡ଼ାର୍‌ଘି ଏର୍‌ତେ-ଏର୍‌ତେ ସରଗ୍‌ଗେ ହୁଆକେରା
         ଆରୁ ଅଣ୍ଟା ବାଦ୍‌ଲିଦ୍ ଆସିନ୍ ଆବ୍ଡ଼ାର୍‌ଘି ହାନ୍ନୁସ୍‌ତି ତେବେଇଚା। 10 ଆସ୍‌କି କାନାବାକେନ୍ ଆବ୍ଡ଼ାର୍ ଆକାଶ୍‌ତାରା ଏକ୍‌ନଜର୍‌ନୁ ଏରାଲିୟାର୍ ତା, ହତ୍‌କବାକେନ୍ ଏରା, ପାଣ୍ଡରୁ
         ଚିଢ଼ା ଆତ୍ତ୍‌କା ଦୁଇ ଲୋକ୍ ଆଲାର୍ ବାରିକିରି ଆବ୍ଡ଼ାର୍‌ଘି ଚାହାନୁ ଇଜ୍ଜାର୍, 11 ଆରୁ ଆବ୍ଡ଼ାର୍ ତେଙ୍ଗିୟାର୍, “ହେ ଗାଲିଲୀନ୍ତା ଆଲାରୋ, ଏନ୍ଦେର୍‌ଗେ ନିମ୍ ଇଲିକିରି ଆକାଶ୍‌ତାରା
         ଏରାଲ୍‌ଦାର୍? ଆ ଯୀଶୁସ୍, ଏକାସ୍ କା ନିହ୍ମା ମାଝାନ୍ତି ସରଗ୍ ତାରା ଉଠାବା କେରାସ୍, ଆସିନ୍ ନିମ୍
         ଏସ୍‌କେ ସରଗ୍ ତାରା କାନାନ୍ ଏର୍‌କାର୍ ଆନ୍ନେନ୍ ଆସ୍ ଆରୁଅହନ୍ ବାରସ୍।”ମାତିଆସ୍‌କେ ଯୁଦାସ୍‌କି ପଦ୍ ହାଖ୍ଖର୍‌ନା12 ଆନ୍ତିନ୍ ଖାସ୍‌ଚେଲାଜାମାର୍, ଜାଇତୁନ୍ ନାମେଘି ପାର୍ତ୍ତାନ୍ତି ଯେରୁଶାଲେମ୍‌ଗେ କିର୍‌ରିଆର୍ ବାର୍‌ଚାର୍।
         ଆ ପାର୍ତ୍ତାଦ୍ ଯେରୁଶାଲେମ୍‌ତି ଲାଗ୍‌ଭାଗ୍ ଏକ୍ କିଲୋମିଟର୍ ଗେଚ୍ଛାନୁ ରାଚା। 13 ଆବ୍ଡ଼ାର୍ ଆସାନ୍ ଆଣସିକିରି ମିଁତା ଏକା ବାଖ୍‌ରାନୁ ରାଲିୟାର୍ ଆସାନ୍‌ଗେ କେରାର୍। ଇବ୍ଡ଼ାର୍ ପାତ୍ରାସ୍,
         ଯୋହାନ୍, ୟାକୁବ୍, ଆନ୍ଧ୍ରିୟାସ୍‌, ଫିଲିପ୍ପସ୍, ଥୋମାସ୍, ବାର୍ଥଲମୀ, ମାତିଆସ୍, ଆଲ୍‌ଫିସ୍‌କି ହାଦ୍ଦୁସ୍
         ୟାକୁବ୍, ଯୋସ୍‌ସିଲା ଶିମୋନ୍ ଆରୁ ୟାକୁବ୍‌ସ୍‌କି ହାଦ୍ଦୁ ଯୁଦାସ୍ ରାଚାର୍। 14 ଇବ୍ଡ଼ାର୍ ଗାନେ କେତ୍‌କ ଲୋକ୍ ମାଏକିନିଆଁର୍ ଆରୁ ଯୀଶୁସ୍‌କି ଆୟାଙ୍ଗ୍ ମାରିୟାମ୍ ଆରୁ ଆସ୍‌କି ଭାଇଜାମାର୍
         ରାଚାର୍। ଇବ୍ଡ଼ାର୍ ଜାମାର୍ ମନ୍ ଧିୟାନ୍‌ସେ ବିନ୍ତି କାମାଗେ ଲାଗ୍ଗିୟାର୍।15 ହତ୍‌କବାକେନ୍ ପାତ୍ରାସ୍ ଲାଗ୍‌ଭାଗ୍ ଶୋଏ କୁଡ଼ିଏ ଲୋକ୍ ବିଶ୍ୱାସୀ ଭାଇ ଜାମାର୍‌ଘି ମାଝାନୁ ଇଲିକିରି
         ତେଙ୍ଗିୟାସ୍, 16 “ହେ ଏଙ୍ଘା ଭାଇ ଜାମାରୋ, ଏକା ଯୁଦାସ୍ ଯୀଶୁସିନ୍ ଧାର୍‌ତାଗେ ଆଲାର୍‌ଘି ଆଗୁୱାଇ କାମ୍‌ଚ୍‌କାଚାସ୍,
         ଆସ୍‌କି ବାରେନୁ ପାବିତାର୍ ଆତ୍ମାଦ୍ ଆଘ୍‌ଲିନ୍ତିନ୍ ଦାଉଦ୍‌ସ୍‌କି ଥୁମ୍‌ଣାନ୍ତି ଏକାନ୍ ତେଙ୍କିଚା,
         ଆଦ୍ ପାବିତାର୍ ଶାସ୍ତ୍ରଘି ବଚନ୍ ପୁରା ମାନ୍ନା ଉଚିତ୍ ରାଚାଦ୍। 17 ଏନ୍ଦେର୍‌ଗେକା ଆସ୍ ନାହ୍ମା ଭିତର୍‌ନୁ ଅଣ୍ଟାସ୍ ରାଚାସ୍ ଆରୁ ଇ ସେବା କାମାଗେ ଆସିନ୍‌ହି ଚାଜା କେର୍‌କିଚା।
         18 (ଯୁଦାସ୍ ତାଙ୍ଘାଏ ବଇମାନ୍‌ଘି କମାଣିନ୍ତି ଅଣ୍ଟା ହାଲ୍ଲୁ ହେନ୍ଦିୟାସ୍, ଆରୁ ପହ୍‌ଲେ ତା ଆସ୍ କୁକ୍କୁନ୍
         ନୁହିଁକିରି ଖାତ୍‌ରାସ୍ ଆରୁ ଆସ୍‌କି କୁଲୁ ପାଲ୍‌କ୍‌ରାକେରା ଆରୁ ଆସ୍‌କି ଜାମା ପଟ୍ଟାଦ୍ ଉର୍‌ଖାକେରା।
         19 ଆରୁ ଇ କାତ୍‌ଥାନ୍ ଯେରୁଶାଲେମ୍ ତା ଜାମା ଆଲାର୍ ଆଖ୍ଖାର୍ କେରାର୍, ଆରୁ ଆ ହାଲ୍ଲୁଘି ନାମେ ତାହ୍ମା
         ଭାଷାନୁ ‘ହକ୍‌ଲ୍‌ଦମା’ ବୁଲି ଆହା କେରା ଇଦ୍‌ଘି ମତ୍‌ଲବ୍ ‘ହେଁସୁଘି ହାଲ୍ଲୁ।’) 20 ଆରୁ ଗୀତୁ ସଂହିତାନୁ ଲେଖ୍‌ଚ୍‌କା ରାଇ, ‘ଆସ୍‌କି ଆଡ଼୍‌ପା ଉଝ୍ଡ଼ାରୋକ ଆରୁ ଆସାନ୍ ନେଦ୍‌ହି ମା ରାନାର୍
         ଆରୁ ଆସ୍‌କି ମୁଖିଆ ପଦ୍ ଦୁସ୍‌ରାର୍ ନେଦିନ୍ ହୁଅର୍।’21-22 ହୁଦ୍‌ଘିଲାଗାନ୍ ଯେତ୍‌କ ଦିନ୍‌ତକ୍ ପ୍ରାଭୁ ଯୀଶୁସ୍ ନାହ୍ମାଗାନେ କାଲିୟାସ୍ ବାରାଲିୟାସ୍ ମତ୍‌ଲବ୍
         ଯୋହାନ୍‌ସ୍‌କି ଆସ୍ନାନ୍ ଚିନା ସାମାୟନ୍ତିନ୍ ସୁରୁ କାମିକିରି ନାହ୍ମା ମାଝାନ୍ତି ସରଗ୍ କାନା ଉଲ୍ଲାତକ୍
         ଏକା ଆଲାର୍ ବାରାବର୍ ନାହ୍ମାଗାନେ ରାଚାର୍, ଉଚିତ୍ ରାଇ କା, ଆବ୍ଡ଼ାର୍‌ଘି ଭିତର୍‌ନୁ ଅଣ୍ଟା ଆଲାସ୍
         ନାହ୍ମାଗାନେ ଆସ୍‌କି ଉଜ୍ଜନାଘି ସାକ୍ଷୀ ମାନ୍ନାସ୍।” 23 ଆଙ୍ଗେନ୍ ଆବ୍ଡ଼ାର୍ ଦୁଇ ଲୋକ୍‌ରିନ୍ ଚାଜ୍ଜିୟାର୍। ଯୋଷେଫ୍‌ସ୍ ଏକାସିନ୍‌କା ବାର୍‌ସାବ୍ବା ବୁଲି ତେଙ୍ଗାଲିୟାର୍
         ଆରୁ ଏକାସ୍‌କି ଦୁସ୍‌ରା ନାମେ ଯୁସ୍ତୁସ୍ ରାଚା, ଆରୁ ଦୁସ୍‌ରା ଆଲ୍ ମାତିଆସ୍। 24 ଆନ୍ତିନ୍ ଆବ୍ଡ଼ାରିନ୍ ଭିନେ କାମିକିରି ଏନ୍ନେ ବିନ୍ତି କାମ୍‌ଚାର୍ “ହେ ପ୍ରାଭୁ, ନିମ୍‌ତା ଜାମାର୍‌ଘି
         ମନ୍‌ବନ୍ ଆହ୍‌ଦାର୍, ଏମାନ୍ ଏଦାକା ଇ ଦୁଇ ଲୋକ୍‌ସ୍‌ତି ନିମ୍ ନେକାନ୍ ଚାଜ୍ଜକାଦାର୍, 25 ଏକାସ୍ କା ଅଣ୍ଟା ଖାସ୍‌ଚେଲାଘି ରୂପ୍‌ନୁ ସେବାଘି ଇ ପଦ୍‌ବନ୍ ଗ୍ରହନ୍ କାମସ୍, ଏକାନ୍ ଯୁଦାସ୍ ଆମ୍ବିକିରି
         ତାଙ୍ଘାଏ ଆଡ୍ଡାଗେ ବୁଙ୍ଗାସ୍ କେରାସ୍।” 26 ଆନ୍ତିନ୍ ଆବ୍ଡ଼ାର୍-ଆବ୍ଡ଼ାର୍‌ଘି ନାମେନୁ ଚିଠା ଅଥରାର୍, ଆରୁ ମାତିଆସ୍‌କି ନାମେନୁ ଚିଠା ଉର୍‌ଖା।
         ଏନ୍ନେନ୍ ଆସ୍ ଏଗାର ଖାସ୍‌ ଚେଲାଜାମାର୍‌ଗାନେ ଗନ୍ତି ମାନ୍‌ଚାସ୍।

ପାବିତାର୍ ଆତ୍ମାଘି ଏତ୍ତନା21 ଯେତ୍‌କବାକେନ୍ ପେନ୍ତେକୋସ୍ତଘି ପରବ୍ ଆଣ୍‌ସିଆ, ତା ଖାସ୍‌ଚେଲା ଆରୁ ବିଶ୍ୱାସୀଜାମାର୍ ଯେତ୍‌କର୍
         ଅଣ୍ଟା ଆଡ୍ଡାନୁ ଠୁଡ଼ିୟା ରାଚ୍‌କାଚାର୍। 2 ହତ୍‌କବାକେନ୍ ହଠାତ୍ ଆକାଶ୍‌ତି ଅଣ୍ଟା ବାଡ଼୍‌କା ଆନ୍ଧିଧୁକା ଲେଖା ଶବଦ୍ ମାନ୍‌ଚା, ଆରୁ ଏକା ଆଡ଼୍‌ପାନୁ
         ଆବ୍ଡ଼ାର୍ ଅକ୍କାଚାର୍, ଆ ଆଡ଼୍‌ପାନୁ ଜାମାତାରା ଫାଏଲାରାଚା କେରା। 3 ଆରୁ ତାଥା ଲେଖା ଚିଚ୍ଚୁ ଏଥ୍‌ରା ଆରୁ ଆନ୍ନୁନ୍‌ନ୍ତି ଅଣ୍ଟା-ଅଣ୍ଟା ଆସାନ୍ ରୁ ଜାମାର୍‌ଘି ମିଆଁ ଏତ୍ତିୟା।
         4 ଆବ୍ଡ଼ାର୍‌ଜାମାର୍ ପାବିତାର୍ ଆତ୍ମାତି ଭାର୍‌ପୁର୍ ମାନ୍‌ଚାର୍ କେରାର୍, ଆରୁ ଏସ୍‌କେ ଆତ୍ମାଦ୍ ଆବ୍ଡ଼ାର୍‌ଗେ
         ତେଙ୍ଗାଗେ ଶକ୍ତି ଚିଚ୍ଚା, ଆନ୍ନେ ଆବ୍ଡ଼ାର୍ ଦୁସ୍‌ରା-ଦୁସ୍‌ରା ଭାଷାତି ତେଙ୍ଗାଗେ ଲାଗ୍ଗିୟାର୍।5 ଆକାଶ୍‌ଘି କିଆଁନ୍ତା ଜାମା ଦେଶ୍‌ତି ବାର୍‌ଚ୍‌କା ଭକ୍ତ ୟାହୁଦୀର୍ ଆସାନ୍ ଯେରୁଶାଲେମ୍‌ନୁ ରାଲିୟାର୍।
         6 ଯେତ୍‌କବାକେନ୍ ଏନ୍ନେ ଶବଦ୍ ମେନ୍ଦ୍ରା ତା ଭିଡ଼୍ ମାନ୍‌ଚାକେରା ଆରୁ ଆଲାର୍ ଘାବ୍‌ରାରାଚାର୍ କେରାର୍,
         ଏନ୍ଦେର୍‌ଗେକା ଆବ୍ଡ଼ାର୍‌ଜାମାର୍ ନିଜର୍-ନିଜର୍ ଭାଷାନୁ ଆବ୍ଡ଼ାର୍‌ଘି ତେଙ୍ଗ୍‌ନାନ୍ ମେଞ୍ଚାର୍।
         7 ଆବ୍ଡ଼ାର୍‌ଜାମାର୍ ଆଚ୍‌ମିତ୍ ମାନ୍‌ଚାର୍ କେରାର୍ ଆରୁ ଆଚ୍‌ମିତ୍ ମାନିକିରି ତେଙ୍ଗାଗେ ଲାଗ୍ଗିୟାର୍,
         “ଏରା, ଇବ୍ଡ଼ା କାଚ୍ଚନେଖ୍‌ରୁ ଆଲାର୍ ଜାମାର୍ ଗାଲିଲୀ ମାଲ୍‌ନାଏ କାଁଏ? 8 ତା ନାମ୍ ଜାମାତ୍ ଆବ୍ଡ଼ାରିନ୍ ନାହ୍ମା ନିଜର୍-ନିଜର୍ ଭାଷାନୁ କାଚ୍ଚନେଖ୍‌ର୍‌ନାନ୍ ଏସ୍‌କେ ମେନାଲ୍‌ଦାତ୍?
         9 ନାମ୍ ଯେ ପାର୍‌ର୍ଥୀ ଆରୁ ମେଦି ଆରୁ ଏଲାମୀ ଆରୁ ମେସପୋଟାମିୟାଁ ଆରୁ ୟାହୁଦୀଆ ଆରୁ କାପ୍ପାଦୁକିୟା
         ଆରୁ ପନ୍ତୁସ୍‌ ଆରୁ ଆସିଆ, 10 ଆରୁ ଫ୍ରୁଗିଆ ଆରୁ ପଂଫୂଲିଆ ଆରୁ ମିଶର୍‌ତି ଆରୁ ଲେବୀଆ ସହର୍ ଏକାଦ୍ କା କୁରୀଣୀ ସହର୍‌ଘି ଚାହାନୁ
         ରାଇ, ଇ ଜାମା ସହର୍‌ନୁ ରାନାବାଲା ଆରୁ ରୋମ୍‌ତି ବାର୍‌ଚ୍‌କା ଆଲାର୍, 11 ଏକାର୍ କା ୟାହୁଦୀର୍ ଆରୁ ୟାହୁଦୀ ଧରମ୍ ଗ୍ରହନ୍ କାମ୍‌ନାବାଲାର୍, କ୍ରେତେ ଆରୁ ଆରବ୍‌ତା ରାନା ବାଲାର୍
         ହି, ଲେକିନ୍ ନିଜର୍-ନିଜର୍ ଭାଷାନୁ ପାର୍‌ମେଶ୍ଵାର୍‌ସ୍‌କି ବାଡ଼୍‌କା-ବାଡ଼୍‌କା ନାଲ୍‌ଖୁଘି ଚାର୍‌ଚାବନ୍
         ମେନାଲିୟାର୍।” 12 ଆରୁ ଜାମାର୍ ଆଚ୍‌ମିତ୍ ମାନିକିରି ଆରୁ ଘାବ୍‌ରା ରାଇକିରି ଏକ୍ ଦୁସ୍‌ରାରିନ୍ ମେନାଗେ ଲାଗ୍ଗିୟାର୍,
         “ଇଦ୍‌ଘି ମତ୍‌ଲବ୍ ଏନ୍ଦେଦ୍?” 13 ଲେକିନ୍ ଦୁସ୍‌ରାର୍ ଖାସ୍‌ଚେଲାଜାମାର୍‌ଘି ମାଜାକ୍ ଉଡ଼ାବାଇକିରି ତେଙ୍ଗିୟାର୍, “ଇବ୍ଡ଼ାର୍ ତା ପୁନା
         ଦାଖ୍‌ରାସ୍ ହାପ୍ପିକିରି ଉଙ୍ଖିଆର୍ କେର୍‌କାନାଏ।”ପାତ୍ରାସ୍ ଭିଡ଼୍‌ବନ୍ ଉପ୍‌ଦେଶ୍ ଚିଆଲ୍‌ଦାସ୍14 ଆନ୍ତିନ୍ ପାତ୍ରାସ୍ ଏଗାର ଲୋକ୍ ଖାସ୍‌ଚେଲାର୍‌ଗାନେ ଇଜ୍ଜାସ୍ ଆରୁ ଜୋର୍‌ସେ ଚିର୍‌ରା ରାଇକିରି ତେଙ୍ଗାଗେ
         ଲାଗ୍ଗିୟାସ୍, “ହେ ୟାହୁଦୀ ଆରୁ ହେ ଯେରୁଶାଲେମ୍‌ନୁ ରାନା ବାଲାରୋ ଜାମାର୍, ଇଦ୍‌ଘି ମତ୍‌ଲବ୍ ଏଙ୍ଗାନ୍
         ତେଙ୍ଗାଗେ ଚିଆ, ଆରୁ ଏଙ୍ଘା କାତ୍‌ଥାନ୍ ଧ୍ୟାନ୍‌ସେ ମେନା। 15 ଇବ୍ଡ଼ାର୍ ମାଲ୍ଲା ଉଙ୍ଖୁର୍, ଏସ୍‌କେ କା ନିମ୍ ସୋଚାଲ୍‌ଦାର୍ ଏନ୍ଦେର୍‌ଗେକା ଆକ୍କୁନ୍ ତା ପାଇରିନ୍‌ତା
         ନଅ ବାଚ୍‌କିଚି। 16 ଲେକିନ୍ ଇଦ୍ ଆ କାତ୍‌ଥାଦିନ୍, ଏକାନ୍ କା ଯୋୟେଲ୍ ନାବୀସ୍ ତେଙ୍କାଚାସ୍: 17 ‘ପାର୍‌ମେଶ୍ଵାର୍‌ସ୍ ତେଙ୍ଗ୍‌ଦାସ୍, କା ଆଖ୍‌ରୀ ଉଲ୍ଲାନୁ ଏନ୍ନେ ମାନଦ୍ କା ଏନ୍ ଏଙ୍ଘା ଆତ୍ମାନ୍
         ଜାମା ଆଲାର୍‌ଗେ ତୁନ୍ଦନ୍ ଚିଅନ୍ ଆରୁ ନିହ୍ମାଏ ହାଦ୍ଦୁବଚ୍ଚର୍ ଭବିଷତ୍ କାତ୍‌ଥା ତେଙ୍ଗର୍, ଆରୁ ନିହ୍ମାଏ
         ଯୁୱାନ୍ ଆଲାର୍ ଦର୍ଶନ୍ ଏରର୍, ଆରୁ ନିହ୍ମାଏ ପାଚ୍‌କି ଆଲାର୍ ସପନ୍ ଏରର୍। 18 ହଁ, ହୁ ଉଲ୍ଲାନୁ ଏନ୍ ଏଙ୍ଘା ସେବକ୍ ଆରୁ ସେବିକା ଜାମାର୍‌ଗେ ଏଙ୍ଘା ଆତ୍ମାନ୍ ତୁନ୍ଦନ୍ ଚିଅନ୍, ଆରୁ
         ଆବ୍ଡ଼ାର୍ ଭବିଷତ୍ କାତ୍‌ଥା ତେଙ୍ଗର୍। 19 ଆରୁ ଏନ୍ ମିଁତା ଆକାଶ୍‌ନୁ ଅଦ୍‌ଭୁତ୍ ନାଲ୍‌ଖୁ ଏଦନ୍ ଆରୁ କିୟାଁ ଧାନ୍ତାରିନୁ ଚିହ୍ନା ମତ୍‌ଲବ୍ ହେଁସୁ,
         ଚିଚ୍ଚୁ ଆରୁ ଧୁଙ୍ଗିୟାଘି ବାଦ୍‌ଲି ଏଦନ୍। 20 ପ୍ରାଭୁସ୍‌କି ମାହାନ୍ ଆରୁ ମହିମାମୟ ଉଲ୍ଲା ବାର୍‌ନାଘି ଆଘ୍‌ଲି ବିଡ଼ି ଉହା ଆରୁ ଚାନ୍ଦୋଦ୍ ହେଁସୁ
         ଲେଖା ଲାଲ୍ ମାନକୋ। 21 ଆରୁ ହତ୍‌କବାକେନ୍ ନେଦ୍ ପ୍ରାଭୁସ୍‌କି ନାମେ ହର୍, ଆବ୍ଡ଼ାର୍ ବାଛ୍‌ରର୍।’”22 “ହେ ଇସ୍ରାଏଲ୍‌ତା ଆଲାରୋ, ଇ କାତ୍‌ଥାନ୍ ମେନା: ନାଜ୍‌ରେତ୍‌ତା ଯୀଶୁସ୍ ଅଣ୍ଟା ଏନ୍ନେ ଆଲାସ୍ ରାଚାସ୍
         ଏକାସ୍‌କି କା ପାର୍‌ମେଶ୍ଵାର୍‌ସ୍‌କି ତାର୍‌ତି ବାର୍‌ଚ୍‌କା ଘି ସାକ୍ଷୀ, ଆ ଶକ୍ତିଘି ନାଲ୍‌ଖୁ, ଅଦ୍‌ଭୁତ୍
         ନାଲ୍‌ଖୁ ଆରୁ ଚିହ୍ନାତି ପ୍ରକଟ୍ ମାନ୍‌ଚା, ଏକାନ୍ କା ପାର୍‌ମେଶ୍ୱାର୍‌ସ୍ ନିହ୍ମା ମାଝାନୁ ଆସ୍‌କି
         ଦ୍ୱାର୍‌ନୁ ଏଦିୟାସ୍ ଆରୁ ଏକାନ୍ ନିମ୍ ନିଜେ ଆହ୍‌ଦାର୍। 23 ଆ ଯୀଶୁସିନ୍, ପାର୍‌ମେଶ୍ଵାର୍‌ସ୍‌କି ଠାହ୍‌ରାଚ୍‌କା ଯୋଜ୍‌ନା ଆରୁ ଠାହ୍‌ରାଚ୍‌କା ଆଘ୍‌ଲିନ୍ତା ଜ୍ଞାନ୍‌ଘି
         ଅନୁସାର୍ ନିହ୍ମା ହେଖ୍ଖାନୁ ସୋଁପାଚା କେରା, ଆରୁ ନିମ୍ ଅଧର୍ମିୟାଁର୍‌ଘି ମଦେତ୍‌ତି ଆସିନ୍ କ୍ରୁଶ୍‌ନୁ
         ଠୋକ୍‌ଚ୍‌କାର୍ ଆରୁ ପିଟ୍ଟେଇ ଚିଚ୍‌କାର୍। 24 ଲେକିନ୍ ପାର୍‌ମେଶ୍ଵାର୍‌ସ୍ ଆସିନ୍ ମରନ୍‌ଘି ବନ୍ଧନ୍‌ତି ଛଡ଼ାବାଇକିରି ଉଜ୍ଜତାଚାସ୍; ଏନ୍ଦେର୍‌ଗେକା
         ଆସ୍‌କି ଲାଗାନ୍ ମରନ୍‌ଘି ସ୍ଥିତିନୁ ରାନାଦ୍ ଅସମ୍ଭବ୍‌ଦ୍‌। 25 ଏନ୍ଦେର୍‌ଗେକା ଦାଉଦ୍‌ସ୍ ଆସ୍‌କି ବାରେନୁ ତେଙ୍ଗ୍‌ଦାସ୍, ‘ଏନ୍ ପ୍ରାଭୁସିନ୍ ଜାମାବାକେନ୍ ଏଙ୍ଘା
         ଚାହାନୁ ଏରାଲ୍‌କାନ୍, ଆରୁ ଏନ୍ ମା ଏଲ୍‌ଚନ୍ ହୁଦ୍‌ଘିଲାଗାନ୍ ଆସ୍ ଏଙ୍ଘାଏ ତିନାପାଖା ରାଦାସ୍। 26 ଇଦ୍‌ଘିଲାଗାନ୍ ଏଙ୍ଘାଏ ମନ୍‌ଦ୍ ଖୁସୀ ମାନ୍‌ଚା ଆରୁ ଏନ୍ ଖୁସୀତି ଆସ୍‌କି ସ୍ତୁତି କାମ୍‌ଚ୍‌କାନ୍;
         ଆରୁ ଏଙ୍ଘାଏ ଶରୀର୍‌ଦ୍‌ହି ଆଶ୍ରାନୁ ଉଜ୍ଜଦ୍। 27 ଏନ୍ଦେର୍‌ଗେକା ନିମ୍ ଏଙ୍ଘାଏ ଜୀଆବନ୍ ପାତାଲ୍‌ନୁ ମା ଆମ୍ବଦାର୍; ଆରୁ ନିଜର୍ ପାବିତାର୍ ଆଲାସିନ୍
         କିତ୍ତାଗେ ମା ଚିଦାର୍। 28 ନିମ୍ ଏଙ୍ଗାନ୍ ସବୁଦିନ୍‌ତା ଜୀବନ୍‌ଘି ପାବୁ ଏଦ୍‌କାଦାର୍; ନିମ୍ ଏଙ୍ଗାନ୍ ନିଜର୍ ଉପସ୍ଥିତିତି ଖୁସୀତି
         ଭାରର୍ ଚିଅର୍।’”29 “ହେ ଏଙ୍ଘା ଭାଇ ଜାମାରୋ, ଏନ୍ ପୁର୍‌ଖା ବୁଆ ଦାଉଦ୍‌ସ୍‌କି ବାରେନୁ ନିମାନ୍ ବିଶ୍ୱାସ୍‌ତି ତେଙ୍ଗାଅଙ୍ଗନ୍
         କା ଆସ୍‌ତା କେଚ୍ଚାସ୍‌କେରାସ୍ ଆରୁ ମାଁଣା କେରାସ୍ ଆରୁ ଆସ୍‌କି ମାସ୍‌ଣାଦ୍ ଇନ୍ନାଜୁଟି ନାହ୍ମା ମାଝାନୁ
         ରାଇଦ୍। 30 ଦାଉଦ୍‌ସ୍ ଅଣ୍ଟା ନାବୀ ରାଚାସ୍, ଆସ୍ ଆହାଲିୟାସ୍ କା ପାର୍‌ମେଶ୍ଵାର୍‌ସ୍ କାତ୍‌ଥା ଚିଇକିରି ଆସିନ୍
         ତେଙ୍କାଚାସ୍ କା ଆସ୍ ତାଙ୍ଘା ବାଉଁଶାର୍‌ସ୍‌ତି ଅଣ୍ଟା ଆଲାସିନ୍ ତାଙ୍ଘା ରାଜ୍‌ଗାଦୀନୁ ଅକ୍‌ତସ୍;
         31 ଦାଉଦ୍‌ସ୍ ଆଘ୍‌ଲି ମାନ୍ନାବାଲା ଘାଟ୍‌ଣାବନ୍ ଏରିକିରି ଖ୍ରୀସ୍ତ୍‌ସ୍‌କି ଉଜ୍ଜନାଘି ବାରେନୁ ଭବିଷତ୍
         କାତ୍‌ଥା ତେଙ୍କାଚାସ୍। ଆସ୍ ତେଙ୍କାଚାସ୍ କା ନା ଆସିନ୍ ପାତାଲ୍‌ନୁ ଆମ୍ବାକୋ ଆରୁ ନା ଆସ୍‌କି ମେଦୁଦ୍
         ଗାଲ୍‌ରଦ୍। 32 ଇ ଯୀଶୁସିନ୍ ପାର୍‌ମେଶ୍ଵାର୍‌ସ୍ ଉଜ୍ଜତାଚାସ୍, ଇଦ୍‌ଘି ନାମ୍ ଜାମାତ୍ ସାକ୍ଷୀତ୍। 33 ଏନ୍ନେନ୍ ଯୀଶୁସ୍ ପାର୍‌ମେଶ୍ଵାର୍‌ସ୍‌କି ତିନାତାରା ଉଚ୍ଚା ପଦ୍ ହାଖ୍ଖୀକିରି, ଆରୁ ବାଙ୍ଗ୍‌ସ୍‌ତି
         ପାବିତାର୍ ଆତ୍ମା ହାଖ୍ଖୀକିରି ଏକାନ୍ ଚିୟାଗେ ଆସ୍ କାତ୍‌ଥା ଚିଚ୍‌କାଚାସ୍। ଆସ୍ ଆ ପାବିତାର୍ ଆତ୍ମାବନ୍
         ଚିଚ୍‌କାଦାସ୍ ଏକାନ୍ ନିମ୍ ଇସାନ୍ ଏରାଲ୍‌ଦାର୍ ଆରୁ ମେନାଲ୍‌ଦାର୍। 34 ଏନ୍ଦେର୍‌ଗେକା ଦାଉଦ୍‌ସ୍‌ତା ସରଗ୍‌ଗେ ମାଲ୍ଲାକୁସ୍; ଲେକିନ୍ ଆସ୍ ଖୁଦ୍‌ନିଜେ ତେଙ୍ଗ୍‌ଦାସ୍, ‘ପ୍ରାଭୁ
         ପାର୍‌ମେଶ୍ୱାର୍‌ସ୍ ଏଙ୍ଘା ପ୍ରାଭୁସିନ୍ ତେଙ୍ଗିୟାସ୍, ଏଙ୍ଘାଏ ତିନାତାରା ଅକ୍କା, 35 ଯେତ୍‌କବାକେନ୍‌ତକ୍ ଏନ୍ ନିଙ୍ଘାଏ ବିରୋଧି ଜାମାରିନ୍ ନିଙ୍ଘାଏ ହେଡ୍ଡୁ ଉଇନାଘି ଚୋଉକି ଲେଖା ମା କାମନ୍
         ଚିଅନ୍।’ 36 ହୁଦ୍‌ଘିଲାଗାନ୍ ଆକ୍କୁନ୍ ଜାମା ଇସ୍ରାଏଲ୍ ଜାମାର୍ ଏସ୍‌କିନ୍‌ହି ଆହା କା ଏକା ଯୀଶୁସିନ୍ ନିମ୍ କ୍ରୁଶ୍‌ନୁ
         ଠୋକ୍‌ଚ୍‌କାଚ୍‌କାର୍, ପାର୍‌ମେଶ୍ୱାର୍‌ସ୍ ଆସିନ୍ ପ୍ରାଭୁ ଆରୁ ଖ୍ରୀସ୍ତ୍‌ହି ଠାହ୍‌ରାଚାସ୍।”37 ପାତ୍ରାସ୍‌କି ଇ କାତ୍‌ଥା ମେନିକିରି ଆଲାର୍‌ଘି ମନ୍‌ଦ୍ ଭେଚ୍ଚାକେରା, ଆରୁ ଆବ୍ଡ଼ାର୍ ପାତ୍ରାସ୍ ଆରୁ
         ଦୁସ୍‌ରା ଖାସ୍‌ଚେଲାରିନ୍ ମେନାଗେ ଲାଗ୍ଗିୟାର୍, “ହେ ଭାଇ ଜାମାରୋ, ଏମ୍ ଏନ୍ଦେର୍ କାମମ୍?” 38 ପାତ୍ରାସ୍ ଆବ୍ଡ଼ାରିନ୍ ତେଙ୍ଗିୟାସ୍, “ପାସ୍ତାରା ଆରୁ ନିମ୍ ଜାମାର୍ ନିଜର୍-ନିଜର୍ ପାପ୍‌ଘି ଛେମାଲାଗାନ୍
         ଯୀଶୁ ଖ୍ରୀସ୍ତ୍‌ସ୍‌କି ନାମେତି ଆସ୍ନାନ୍ ହୁଆ; ହାଲେ ନିମ୍ ପାବିତାର୍ ଆତ୍ମାଘି ଦାନ୍ ହାଖ୍ଖର୍। 39 ଏନ୍ଦେର୍‌ଗେକା ଇ କାତ୍‌ଥା ଚିଚ୍ଚକା ନିମାଗେ, ଆରୁ ନିହ୍ମା ହାଦ୍ଦୁ ବଚ୍ଚର୍‌ଗେ, ଆରୁ ଆ ଜାମା ଗେଚ୍ଛା
         ଗେଚ୍ଛାନୁ ରୁ ଆଲାର୍‌ଘି ଲାଗାନ୍‌ହି ରାଇଦ୍ ଏକାରିନ୍ କା ପ୍ରାଭୁସ୍ ନାହ୍ମାଏ ପାର୍‌ମେଶ୍ଵାର୍‌ସ୍
         ତାଙ୍ଘା ଚାହାଗେ ମେଁହସ୍।” 40 ପାତ୍ରାସ୍ ଆରୁ ଢେର୍ କାତ୍‌ଥା ଦ୍ୱାର୍‌ନୁ ସାକ୍ଷୀ ଚିଚ୍ଚାସ୍ ଆରୁ ଚେତାବାନୀ ଚିଇକିରି ତେଙ୍ଗିୟାସ୍
         କା ଇ ଅଧର୍ମିୟା ଜାତିନ୍ତି ନିଜ୍‌କେନିଜ୍ ବାଛାବା। 41 ଆଙ୍ଗେନ୍ ଏକାର୍ ଆସ୍‌କି ବଚନ୍‌ବନ୍ ଗ୍ରହନ୍ କାମ୍‌ଚାର୍ ଆବ୍ଡ଼ାର୍ ଆସ୍ନାନ୍ ଅଚ୍ଚାର୍; ଆରୁ ହୁ ଉଲ୍ଲା
         ଲାଗ୍‌ଭାଗ୍ ତିନ୍ ହାଜାର୍ ଆଲାର୍ ଖାସ୍‌ଚେଲାଜାମାର୍‌ଗାନେ ଭିଡ଼୍‌ରାର୍। 42 ଆରୁ ପୁନା ବିଶ୍ୱାସୀଜାମାର୍ ଖାସ୍‌ଚେଲା ଜାମାର୍‌ସ୍‌ତି ଉପ୍‌ଦେଶ୍ ମେନାଗେ ଆରୁ ଆବ୍ଡ଼ାର୍‌ଘି ସାଙ୍ଗେନୁ
         ରାଗେ, ଆରୁ ଆବ୍ଡ଼ାର୍ ଗାନେ ଅନ୍ନାନୁ, ଆରୁ ବିନ୍ତି କାମ୍‌ନାନୁ ଲାକ୍କାରାଚାର୍।ବିଶ୍ଵାସୀ ଜାମାର୍‌ଘି ସାଙ୍ଗେନ୍ ସଂଗଠନ43 ଆରୁ ଜାମା ଆଲାର୍‌ଘି ମିଆଁ ଏଲ୍‌ଚ୍‌କା ଭିନ୍‌ଚାକେରା ଏନ୍ଦେର୍‌ଗେକା ଢେର୍ ଅଦ୍‌ଭୁତ୍ ନାଲ୍‌ଖୁ ଆରୁ
         ଚିହ୍ନା ଚେଲାଜାମାର୍ ଏଦାଲିୟାର୍। 44 ଆରୁ ଜାମା ବିଶ୍ୱାସୀର୍ ଅଣ୍ଟାସାନ୍ ରାଲିୟାର୍, ଆରୁ ଆବ୍ଡ଼ାର୍‌ସାନ୍ ଯେତ୍‌କ ଜିନିଷ୍ ରାଚା, ଆବନ୍
         ଆବ୍ଡ଼ାର୍‌ଜାମାର୍ ସାଧାରନ୍ ସମ୍ପତ୍ତିବୁଲି ସୋଚାଲିୟାର୍। 45 ଆବ୍ଡ଼ାର୍ ନିଜର୍-ନିଜର୍ ସମ୍ପତ୍ତି ଆରୁ ଜିନିଷ୍‌ବନ୍ ବିଁଶିକିରି ଆ ପାଏସାବନ୍ ନେକା ଏସ୍‌କେ ଦାର୍‌କାର୍
         ମାନାଲିୟା ଆବ୍ଡ଼ାର୍‌ଗେ ହାଟ୍ଟାଲିୟାର୍। 46 ଆବ୍ଡ଼ାର୍ ରୋଜ୍‌ଦିନ୍ ଏକ୍‌ମନ୍ ମାନିକିରି ମନ୍ଦିର୍‌ନୁ ଠୁଡ଼ିୟା ରାଲିୟାର୍, ଆରୁ ଆଡ଼୍‌ପା-ଆଡ଼୍‌ପାନୁ
         ଆସ୍‌ମାବନ୍ ଖିଣ୍ଡିକିରି ଖୁସୀ ଆରୁ ନରମ୍ ମନ୍‌ତି ମେଶ୍‌ରିକିରି ଅନାମହାଲିୟାର୍, 47 ଆରୁ ପାର୍‌ମେଶ୍ଵାର୍‌ସ୍‌କି ସ୍ତୁତି ମାହିମା କାମାଲିଆର୍ ଆରୁ ଜାମା ଆଲାର୍ ଆବ୍ଡ଼ାରିନ୍ ମାନାଲିୟାର୍:
         ଆରୁ ଏକାର୍ ମୁକ୍ତି ହାଖ୍ଖାଲିୟାର୍, ଆବ୍ଡ଼ାରିନ୍ ପ୍ରାଭୁସ୍ ରୋଜ୍‌ଦିନ୍ ଆବ୍ଡ଼ାର୍ ଗାନେ ଭିଡ଼ାବା
         ଚିଆଲିୟାସ୍।
         
            

         
      

   
      
         3
ପାତ୍ରାସ୍ ଲେଙ୍ଗ୍‌ଡ଼ା ଭିଖ୍ ନିଉସିନ୍ ବାନେ କାମାଲ୍‌ଦାସ୍31 ଅନ୍ଦୁଲ୍ ପାତ୍ରାସ୍ ଆରୁ ଯୋହାନ୍‌ସ୍ ଆଡ଼୍‌ତି ବିଡ଼ି ତିନ୍ ବାଜେ ବିନ୍ତି କାମ୍‌ନାଘି ସାମାୟନୁ ମନ୍ଦିର୍‌ଗେ
         କାଲିୟାର୍। 2 ହତ୍‌କବାକେନ୍ ଆଲାର୍ ଜନମ୍ ତିନ୍‌ନିନ୍ ଅଣ୍ଟା ଲେଙ୍ଗ୍‌ଡ଼ା ଆଲାସିନ୍ ଅନ୍ଦ୍ରାଲିୟାର୍। ଆବ୍ଡ଼ାର୍
         ଜାମା ଉଲ୍ଲା ଆସିନ୍ ମନ୍ଦିର୍‌ଘି “ସୁନ୍ଦର୍” ନାମେଘି ଫାଟକ୍‌ସାନ୍ ଅକ୍ତାଚାଲିୟାର୍, ତାକା ଆସ୍ ମନ୍ଦିର୍‌ଗେ
         କାଲୁ ଆଲାର୍‌ସ୍‌ତି ଭିଖ୍ ନିଅସ୍। 3 ଯେତ୍‌କବାକେନ୍ ଆସ୍ ପାତ୍ରାସ୍ ଆରୁ ଯୋହାନ୍‌ସିନ୍ ମନ୍ଦିର୍‌ନୁ କର୍‌ନାନ୍ ଏରିୟାସ୍, ତା ଆସ୍ ଆବ୍ଡ଼ାର୍‌ସ୍‌ତି
         ଭିଖ୍ ନିଚାସ୍। 4 ପାତ୍ରାସ୍ ଆରୁ ଯୋହାନ୍‌ସ୍ ଆସିନ୍ ଧ୍ୟାନ୍‌ସେ ଏରିୟାର୍ ଆରୁ ପାତ୍ରାସ୍ ତେଙ୍ଗିୟାସ୍, “ଏହ୍ମା ତାରା
         ଏରା!” 5 ଆଙ୍ଗେନ୍ ଆ ଲେଙ୍ଗ୍‌ଡ଼ା ଆଲାସ୍ ପାତ୍ରାସ୍ ଆରୁ ଯୋହାନ୍‌ସ୍‌ତି ଏନ୍ଦ୍ରିନ୍ ହାଖ୍ଖନାଘି ଆଶ୍ରାନୁ ଆବ୍ଡ଼ାର୍
         ତାରା ଏରାଗେ ଲାଗ୍ଗିୟାସ୍।6 ଲେକିନ୍ ପାତ୍ରାସ୍ ତେଙ୍ଗିୟାସ୍, “ସୋନା ରୂପା ତା ଏଙ୍ଘାସାନ୍ ମାଲ୍ଲାଦିନ୍, ଲେକିନ୍ ଏକାଦ୍ ଏଙ୍ଘାସାନ୍
         ରାଇଦ୍, ଆବନ୍ ନିଙ୍ଗାଗେ ଚିଆଲ୍‌ଦାନ୍; ନାଜ୍‌ରେତ୍‌ତା ଯୀଶୁ ଖ୍ରୀସ୍ତ୍‌କି ନାମେନୁ ଏକା।” 7 ଆରୁ ପାତ୍ରାସ୍ ଆ ଲେଙ୍ଗ୍‌ଡ଼ା ଆଲାସ୍‌କି ତିନା ହେଖ୍ଖାନ୍ ଧାରିକିରି ଉଠାବାଚାସ୍; ଆରୁ ହୁଙ୍ଗେନିନ୍
         ଆସ୍‌କି ହେଡ୍ଡୁନ୍ତା ଗାଁଠି ଆରୁ ଗୁଢ଼ିନୁ ଶକ୍ତି ବାର୍‌ଚା କେରା। 8 ଆସ୍ ଉଛ୍‌ଲାରିକିରି ଇଜ୍ଜାସ୍ ଆରୁ ଏକାଗେ ଲାଗ୍ଗିୟାସ୍; ଆରୁ ଏକ୍‌ତେ-ଏକ୍‌ତେ ଆରୁ କୁଦିୟାରାତେ-କୁଦିୟାରାତେ,
         ପାର୍‌ମେଶ୍ଵାର୍‌ସ୍‌କି ସ୍ତୁତି ବାଡ଼େଇ କାମ୍‌ତେ ଆବ୍ଡ଼ାର୍ ଗାନେ ମନ୍ଦିର୍‌ଗେ କେରାସ୍। 9 ଜାମା ଆଲାର୍ ଆସ୍‌କି ଏକ୍‌ନାନ୍ ଆରୁ ପାର୍‌ମେଶ୍ଵାର୍‌ସ୍‌କି ସ୍ତୁତି ବାଡ଼େଇ କାମ୍‌ନାନ୍ ଏରିକିରି
         10 ଆଲାର୍ ଚିହ୍ନଚାର୍ କା ଇସ୍‌ତା ଆ ଆଲାସିନ୍ ଏକାସ୍ କା ମନ୍ଦିର୍‌ଘି “ସୁନ୍ଦର୍” ଫାଟକ୍‌ସାନ୍ ଅକ୍କିକିରି
         ଭିଖ୍ ନିଆଲିୟାସ୍; ଆରୁ ଆସ୍‌ଗାନେ ଯେତ୍‌କ ଘାଟ୍‌ର୍‌କିଚା, ଆବନ୍ ଏରିକିରି ଆବ୍ଡ଼ାର୍ ମୁରୁକ୍ ଆଚ୍‌ମିତ୍
         ମାନିକିରି ଚାକ୍‌ରାରାଚାର୍ କେରାର୍।ମନ୍ଦିର୍‌ନୁ ପାତ୍ରାସ୍ ଉପ୍‌ଦେଶ୍ ଚିଆଲ୍‌ଦାସ୍11 ଯେତ୍‌କବାକେନ୍ ଆ ଆଲାସ୍ ପାତ୍ରାସ୍ ଆରୁ ଯୋହାନ୍‌ସ୍‌ଗାନେ ରାଚାସ୍ ତା ଜାମା ଆଲାର୍ ମୁରୁକ୍ ଆଚ୍‌ମିତ୍
         ମାନିକିରି ମଣ୍ଡପ୍‌ସାନ୍ କୁଦ୍‌ୟାରାତେ ବାର୍‌ଚାର୍, ଏକାଦ୍ କା ଶୁଲେମାନ୍‌ସ୍‌କି ମଣ୍ଡପ୍ ବୁଲି ତେଙ୍ଗାକାଇ।
         12 ଇବନ୍ ଏରିକିରି ପାତ୍ରାସ୍ ଆଲାରିନ୍ ତେଙ୍ଗିୟାସ୍, “ହେ ଇସ୍ରାଏଲ୍‌ତା ଆଲାରୋ, ନିମ୍ ଇ ଆଲାସ୍‌କି ବାରେ
         ଏନ୍ଦେର୍‌ଗେ ଆଚ୍‌ମିତ୍ ମାନାଲ୍‌ଦାର୍, ଆରୁ ଏହ୍ମା ତାରା ଏକ୍‌ନଜର୍‌ନୁ ଏନ୍ଦେର୍‌ଗେ ଏରାଲ୍‌ଦାର୍,
         ଏସ୍‌କେ କା ଏମ୍ ଏହ୍ମା ଶକ୍ତି ଚାହେ ଭକ୍ତି ଦ୍ୱାର୍‌ନୁ ଇସିନ୍ ଏକାଗେ ଶକ୍ତି ଚିଚ୍‌କାଦାମ୍। 13 ଆବ୍ରାହାମ୍ ଆରୁ ଇସାକ୍ ଆରୁ ୟାକୁବ୍‌ସ୍‌କି ପାର୍‌ମେଶ୍ୱାର୍‌ସ୍, ନାହ୍ମାଏ ପୁର୍‌ଖାର୍‌ଘି ପାର୍‌ମେଶ୍ଵାର୍‌ସ୍,
         ନିଜର୍ ସେବକ୍‌ ଯୀଶୁସ୍‌କି ମାହିମା କାମ୍‌ଚାସ୍, ଆ ଯୀଶୁସିନ୍ ନିମ୍ ପିଟାଗେ ଧାର୍‌ତାଚ୍‌କାର୍, ଆରୁ
         ଯେତ୍‌କବାକେନ୍ ପିଲାତୁସ୍ ଆସିନ୍ ଆମ୍ଵା ଚିୟାଗେ ବିଚାର୍ କାମ୍‌ଚାସ୍ ତା ନିମ୍ ପିଲାତୁସ୍‌କି ଆଘ୍‌ଲିନ୍
         ଆସିନ୍ ଅସ୍ଵୀକାର୍ କାମ୍‌ଚ୍‌କାର୍। 14 ନିମ୍ ଆ ପାବିତାର୍ ଆରୁ ଧାର୍ମିକ୍ ଆଲାସିନ୍ ଅସ୍ଵୀକାର୍ କାମ୍‌ଚ୍‌କାର୍, ଆରୁ ଅଣ୍ଟା ଆଲ୍ ପିଟୁସିନ୍
         ନିହ୍ମା ଲାଗାନ୍ ଆମ୍ଵା ଚିୟାଗେ ଆର୍‌ଜୀ କାମ୍‌ଚ୍‌କାର୍; 15 ଆରୁ ନିମ୍ ଜୀବନ୍‌ଘି ପାବୁ ଏଦୁ ଆଲାସିନ୍ ପିଟ୍ଟେଚିଚ୍‌କାର୍, ଏକାସିନ୍‌କା ପାର୍‌ମେଶ୍ଵାର୍‌ସ୍ ଖୀଉର୍‌ସ୍‌ତି
         ଉଜ୍ଜତାଚାସ୍; ଆରୁ ଇ କାତ୍‌ଥାଘି ଏମ୍ ସାକ୍ଷୀମ୍। 16 ଆରୁ ନାମ୍ ଯୀଶୁସ୍‌କି ନାମେନୁ ବିଶ୍ଵାସ୍ କାମ୍‌ଦାତ୍ ହୁଦ୍‌ଘିଲାଗାନ୍ ଇଦ୍ ଆସ୍‌କି ନାମେଦିନ୍ ଏକାଦ୍
         ଇ ଆଲାସ୍‌କେ ଶକ୍ତି ଚିଚ୍ଚକିଚି ଆରୁ ଏକାନ୍ ନିମ୍ ଏରାଲ୍‌ଦାର୍ ଆରୁ ଆହ୍‌ଦାର୍ ହି। ଆ ବିଶ୍ଵାସ୍‌ଦିନ୍
         ଏକାଦ୍ ଯୀଶୁସ୍‌ତି ହାଖ୍ଖରିଦ୍, ନିହ୍ମା ଜାମାର୍‌ଘି ଆଘ୍‌ଲି ଇ ଆଲାସିନ୍ ପୁରାପୁରୀ ବାନେ କାମ୍‌ଚ୍‌କିଚି।”17 “ଆରୁ ଆକ୍କୁନ୍ ହେ ଭାଇ ଜାମାରୋ, ଏନ୍ ଆହ୍‌ଦାନ୍ କା ନିମ୍ ଏସ୍‌କେ ବାଲ୍ଲିକିରି ଇ ନାଲ୍‌ଖୁନ୍ କାମ୍‌ଚ୍‌କାର୍
         ହନ୍ନେ ନିହ୍ମାଏ ମୁଖ୍ୟା ଜାମାର୍‌ହି କାମ୍‌ଚାର୍। 18 ଲେକିନ୍ ପାର୍‌ମେଶ୍ଵାର୍‌ସ୍ ଜାମା ନାବୀର୍‌ଘି ଦ୍ୱାର୍‌ନୁ ଆଘ୍‌ଲିନ୍ତି ତେଙ୍କାଚାସ୍ କା, ଆସ୍‌କି
         ଖ୍ରୀସ୍ତ୍‌ସ୍‌କେ ଦୁଃଖୁ ସାହା ଖାତ୍‌ରୋ। ଆସ୍ ଆବ୍ଡ଼ା ଜାମାନ୍ ଏନ୍ନେ ପୁରା କାମ୍‌ଚାସ୍। 19 ଆଦ୍‌ଘି ଲାଗାନ୍ ନିମ୍ ପାସ୍ତାରା ଆରୁ ପାର୍‌ମେଶ୍ୱାର୍‌ସ୍ ତାରା କିର୍‌ରା ବାରାତା ପାର୍‌ମେଶ୍ୱାର୍‌ସ୍
         ନିମାନ୍ ଛେମା କାମସ୍। 20 ହାଲେ ତା ପ୍ରାଭୁସ୍‌କି ଦ୍ୱାର୍‌ନୁ ଦିଲାସାଘି ସାମାୟ ବାରୋଦ୍, ଆରୁ ନିହ୍ମା ଲାଗାନ୍ ଖ୍ରୀସ୍ତ୍‌ସିନ୍
         ମତ୍‌ଲବ୍ ଯୀଶୁସିନ୍ ତାଇୟସ୍ ନେକାନ୍ କା ଆସ୍ ନିହ୍ମା ଲାଗାନ୍ ଚାଜ୍ଜକାଦାସ୍। 21 ଯେତ୍‌କବାକେନ୍‌ତକ୍ ଜାମା ବିଷୟ ପହ୍‌ଲେ ଲେଖା ମା ମାନଦ୍ ଏକାଘି ବାରେନୁ କା ଢେର୍ ଆଘ୍‌ଲିନ୍ତି ପାର୍‌ମେଶ୍ଵାର୍‌ସ୍
         ନିଜର୍ ପାବିତାର୍ ନାବୀଜାମାର୍‌ଘି ଥୁମ୍‌ଣା ଦ୍ୱାର୍‌ନୁ ତେଙ୍କାଦାସ୍ ଆ ସାମାୟ ମା ବାର୍‌ନାତକ୍ ଖ୍ରୀସ୍ତ୍‌ସ୍‌କେ
         ଏସ୍‌କିନ୍ ହାଲେହି ସରଗ୍‌ନୁ ରା ଖାତ୍‌ରୋ। 22 ଏସ୍‌କେ କା ମୁଶା ନାବୀସ୍ ତେଙ୍କାଚାସ୍ କା ‘ପ୍ରାଭୁ ପାର୍‌ମେଶ୍ୱାର୍‌ସ୍ ନିହ୍ମାଏ ଭାଇ ଜାମାର୍‌ଘି
         ଭିତ୍‌ରୁ ନିହ୍ମା ଲାଗାନ୍ ଏଙ୍ଘା ଲେଖା ଅଣ୍ଟା ନାବୀସିନ୍ ତାଇୟସ୍, ଆରୁ ଆସ୍ ନିମାନ୍ ଏକାନ୍ ତେଙ୍ଗସ୍,
         ଆ ଜାମାନ୍ ନିମ୍ ମାନର୍। 23 ଲେକିନ୍ ଏକା ଆଲାର୍ ଆ ନାବୀସ୍‌କି କାତ୍‌ଥା ମା ମେନର୍, ତା ଆବ୍ଡ଼ାରିନ୍ ଆଲାର୍‌ସ୍‌ତି ଭିନେ କାମାକୋ।’
         24 ଶାମୁଏଲ୍‌ସ୍‌ତି ହୋଇକିରି ଆସ୍‌କି ପାଛ୍‌ଲିନ୍ତା ଯେତ୍‌କ ନାବୀର୍ କାତ୍‌ଥା ତେଙ୍କାଚାର୍ ଆବ୍ଡ଼ାର୍‌ଜାମାର୍‌ହି
         ଇ ଉଲ୍ଲାଘି ବାରେନୁ ପ୍ରଚାର୍ କାମ୍‌ଚକାନାଏ।”25 “ନିମ୍ ଆ ନାବୀଜାମାର୍‌ଘି ହାଦ୍ଦୁର୍ ଆରୁ ଆ କାତ୍‌ଥା ଚିଚ୍ଚକାଘି ଅଧିକାରୀର୍ ଏକାନ୍ କା ପାର୍‌ମେଶ୍ୱାର୍‌ସ୍
         ନିହ୍ମା ପୁର୍‌ଖାର୍‌ଗାନେ କାମ୍‌ଚ୍‌କାଚାସ୍। ଏସ୍‌କେ ଆସ୍ ଆବ୍ରାହାମ୍‌ସିନ୍ ତେଙ୍କାଚାସ୍, ‘ନିଙ୍ଘା
         ବାଉଁଶାର୍‌ଘି ଦ୍ୱାର୍‌ନୁ ଦୁନିଆଁନ୍ତା ଜାମା ଜାତିୟାର୍‌ଗେ ଆଶୀର୍ବାଦ୍ ହାଖ୍‌ରୋ।’26 ପାର୍‌ମେଶ୍ଵାର୍‌ସ୍ ତାଙ୍ଘା ସେବକ୍‌ସିନ୍ ଉଜ୍ଜତାଚାସ୍‌ତା ପହ୍‌ଲେ ଆସିନ୍ ନିହ୍ମାସାନ୍ ତାଇୟାସ୍,
         ତାକା ନିମାନ୍ ଜାମାରିନ୍ ଖାରାପ୍ ପାବୁନ୍‌ନ୍ତି ହାଟାବାଇକିରି ଆଶୀର୍ବାଦ୍ ଚିୟସ୍”।
         
            

         
      

   
      
         4
ମାହାସାଭାଘି ଆଘ୍‌ଲି ପାତ୍ରାସ୍ ଆରୁ ଯୋହାନ୍41 ଯେତ୍‌କବାକେନ୍ ପାତ୍ରାସ୍ ଆରୁ ଯୋହାନ୍‌ସ୍ ଆଲାର୍ ଗାନେ କାଚ୍ଚନେଖ୍‌ରାଲିୟାର୍, ହତ୍‌କବାକେନ୍ ପୁରୋହିତ୍,
         ମନ୍ଦିର୍‌ତା ପଲ୍‌ଟନ୍‌ଜାମାର୍‌ଘି ମୁଖ୍ୟା ଆରୁ ସାଦ୍ଦୂକୀଜାମାର୍ ଆବ୍ଡ଼ାର୍‌ଘି ଚାହାଗେ ବାର୍‌ଚାର୍।
         2 ଆବ୍ଡ଼ାର୍ ମୁରୁକ୍ ଖୀସାରାଚାର୍ କେରାର୍ ଏନ୍ଦେର୍‌ଗେକା ଖାସ୍‌ଚେଲା ପାତ୍ରାସ୍ ଆରୁ ଯୋହାନ୍‌ସ୍ ଆଲାରିନ୍
         ଉପ୍‌ଦେଶ୍ ଚିଆଲିୟାର୍ ଆରୁ ଯୀଶୁସ୍‌କି ନମୁନା ଚିଇକିରି କେଚ୍ଚକାର୍‌ସ୍‌ତି ଉଜ୍ଜନାଘି ବାରେନୁ ଶୁଣାବାଲିୟାର୍।
         3 ଆଙ୍ଗେନ୍ ଆବ୍ଡ଼ାର୍ ପାତ୍ରାସ୍ ଆରୁ ଯୋହାନ୍‌ସିନ୍ ଧାରିକିରି ନାନ୍ନୁ ଉଲ୍ଲାତକ୍ ଜେହେଲ୍‌ନୁ ଉଇୟାର୍,
         ଏନ୍ଦେର୍‌ଗେକା ହତ୍‌କବାକେନ୍ ବିଡ଼ି ଅକ୍କିୟା କେର୍‌କିଚା। 4 ଲେକିନ୍ ବଚନ୍ ମେନୁ ଆଲାର୍‌ଘି ଭିତର୍‌ନୁ ଢେର୍ ଆଲାର୍ ଆବନ୍ ବିଶ୍ଵାସ୍ କାମ୍‌ଚାର୍, ଆରୁ ଆବ୍ଡ଼ାର୍‌ଘି
         ଭିତର୍‌ନୁ ମାର୍‌ଦ୍‌ନାର୍ ଲାଗ୍‌ଭାଗ୍ ପାଞ୍ଚ୍ ହାଜାର୍ ମାନ୍‌ଚାର୍।5 ଆରୁ ନାନ୍ନୁ ଉଲ୍ଲା ୟାହୁଦୀ ଆଲାର୍‌ଘି ଶାସନ୍ କାମ୍‌ନାବାଲାର୍, ପୁର୍‌ଖାର୍ ଆରୁ ପଣ୍ତିତ୍‌ଜାମାର୍
         ଯେରୁଶାଲେମ୍‌ନୁ ଠୁଡ଼ିୟାରାଚାର୍। 6 ଆରୁ ଆସାନ୍ ମାହାପୁରୋହିତ୍ ହାନ୍ନା, କାଇଫା, ଯୋହାନ୍, ସିକାନ୍ଦାର୍ ଆରୁ ମାହାପୁରୋହିତ୍ ଜାମାର୍‌ଘି
         ପରିବାର୍‌ତା ଜାମା ଆଲାର୍ ଠୁଡ଼ିୟା ରାଚ୍‌କାଚାର୍। 7 ଆରୁ ଆବ୍ଡ଼ାର୍ ଆ ଖାସ୍‌ଚେଲାଜାମାରିନ୍ ମାଝାନୁ ଇଲ୍‌ତିକିରି ମେନାଗେ ଲାଗ୍ଗିୟାର୍, “କା ନିମ୍ ଇ ନାଲ୍‌ଖୁନ୍
         ଏକା ଶକ୍ତିତି ଆରୁ ଏକା ନାମେତି କାମାଲ୍‌ଦାର୍?”8 ଆଙ୍ଗେନ୍ ପାତ୍ରାସ୍ ପାବିତାର୍ ଆତ୍ମାତି ଭାର୍‌ପୁର୍ ମାନିକିରି ଆବ୍ଡ଼ାରିନ୍ ତେଙ୍ଗିୟାସ୍, “ହେ ଆଲାର୍‌ଘି
         ମୁଖ୍ୟାରୋ ଆରୁ ପୁର୍‌ଖା ଜାମାରୋ, 9 ଇନ୍ନା ଯଦି ଅଣ୍ଟା ଲେଙ୍ଗ୍‌ଡ଼ା ଆଲାସ୍ ଗାନେ କାମ୍‌ଚ୍‌କା ବାନେ ନାଲ୍‌ଖୁଘି ବାରେନୁ ଏମାନ୍ ମେନା
         କାଇ କା ଇସ୍ ଏସ୍‌କେ ବାନେ ମାନ୍‌ଚାସ୍। 10 ତା ନିମ୍ ଜାମାର୍ ଆରୁ ଜାମା ଇସ୍ରାଏଲ୍ ଜାମାର୍ ଆହା କା ଇ ନାଲ୍‌ଖୁଦ୍ ନାଜ୍‌ରେତ୍‌ତା ଯୀଶୁ ଖ୍ରୀସ୍ତ୍‌ସ୍‌କି
         ନାମେତି ମାନ୍‌ଚ୍‌କିଚି, ନେକାନ୍ କା ନିମ୍ କ୍ରୁଶ୍‌ନୁ ଠୋକ୍‌ଚ୍‌କାର୍, ଆରୁ ନେକାନ୍ ପାର୍‌ମେଶ୍ଵାର୍‌ସ୍
         ଖିଉର୍‌ସ୍‌ତି ଉଜ୍ଜତାଚାସ୍, ହଁ ଆସ୍‌କି ଦ୍ୱାର୍‌ନୁ ଇ ଲେଙ୍ଗ୍‌ଡ଼ା ଆଲାସ୍ ବାନେ ମାନିକିରି ନିହ୍ମା
         ମାଝାନୁ ଇଜ୍ଜକାଦାସ୍। 11 ଆରୁ ପାବିତାର୍ ଶାସ୍ତ୍ରନୁ ଖ୍ରୀସ୍ତ୍‌ସ୍‌କି ବାରେନୁ ଲେଖ୍‌ଚ୍‌କା ରାଇଦ୍ କା ଖ୍ରୀସ୍ତ୍ ଇ ଚାଁଚା
         ଲେଖାସ୍ ଏକା ଚାଁଚାନ୍ କା ନିମ୍ ରାଜ୍‌ମିସ୍ତ୍ରୀଜାମାର୍ ବେକାର୍ ସୋଚ୍‌କାର୍ ଆଦ୍ କୋଣାନ୍ତା ଅସ୍‌ଲି
         ଚାଁଚା ମାନ୍‌ଚାକେରା। 12 ଯୀଶୁ ଖ୍ରୀସ୍ତ୍‌ସିନ୍ ଆମ୍ଵିକିରି ଆରୁ ନେଖାସାନ୍‌ହି ମୁକ୍ତି ମା ହାଖ୍ଖରି; ଏନ୍ଦେର୍‌ଗେକା ଇ ଆକାଶ୍‌ଘି
         କିୟାଁ ଆଲାର୍‌ଘି ମାଝାନୁ ଏନ୍ନେ ନାମେ ମାଲ୍ଲା ଚିଆକୁ, ଏକା ନାମେଘି ଦ୍ୱାର୍‌ନୁ ନାମ୍ ମୁକ୍ତି ହାଖ୍ଖା
         ଅଙ୍ଗତ୍।”13 ଯେତ୍‌କବାକେନ୍ ୟାହୁଦୀ ଜାମାର୍‌ଘି ମୁଖ୍ୟାର୍ ପାତ୍ରାସ୍ ଆରୁ ଯୋହାନ୍‌ସ୍‌କି ସାହସ୍ ଏରିୟାର୍ ଆରୁ
         ଇବ୍ଡ଼ାର୍ ମାଲ୍ଲା ପାଢ଼ୁର୍ ଆରୁ ସାଧାରନ୍ ଆଲାର୍‌ବୁଲି ଆଖ୍ଖାର୍ ତା ଆବ୍ଡ଼ାର୍ ଆଚ୍‌ମିତ୍ ମାନ୍‌ଚାର୍
         କେରାର୍; ଆରୁ ଇବ୍ଡ଼ାର୍ ଯୀଶୁସ୍‌ଗାନେ ରାଚ୍‌କାଚାର୍ ଆବନ୍ ଆବ୍ଡ଼ାର୍ ଆହା ଅଙ୍ଗିୟାର୍। 14 ଆରୁ ଆ ବାନେ ମାନ୍‌ଚ୍‌କା ଆଲାସିନ୍ ପାତ୍ରାସ୍ ଆରୁ ଯୋହାନ୍‌ସ୍‌ଗାନେ ଇଜ୍ଜକାନ୍ ଏରିକିରି, ଆବ୍ଡ଼ାର୍‌ଘି
         ବିରୁଦ୍ଧନୁ ଇବ୍ଡ଼ାର୍ ଏନ୍ଦେର୍‌ହି ତେଙ୍ଗା ପଲ୍ଲିୟାର୍। 15 ଆଙ୍ଗେନ୍ ଆବ୍ଡ଼ାରିନ୍ ମାହା ସାଭାନ୍‌ନ୍ତି ବାହାରି ଉର୍‌ଖାଗେ ହୁକୁମ୍ ଚିଚ୍ଚାର୍ ଆରୁ ଆବ୍ଡ଼ାର୍ ତାମ୍-ତାମ୍
         କାଚ୍‌ନେଖ୍‌ରିକିରି ବିଚାର୍ କାମାଗେ ଲାଗ୍ଗିୟାର୍, 16 “ନାମ୍ ଇବ୍ଡ଼ାର୍ ଗାନେ ଏନ୍ଦେର୍ କାମତ୍? ଏନ୍ଦେର୍‌ଗେକା ଯେରୁଶାଲେମ୍‌ନୁ ରୁ ଜାମା ଆଲାର୍ ଆହ୍‌ନାଏ,
         କା ଇବ୍ଡ଼ାର୍ ଅଣ୍ଟା ବାଡ଼୍‌କା ଅଦ୍‌ଭୁତ୍ ନାଲ୍‌ଖୁ କାମ୍‌ଚ୍‌କାନାଏ ଆରୁ ନାମ୍ ଆବନ୍ ଅସ୍ଵୀକାର୍
         କାମା ପଲ୍ଲଦାତ୍; 17 ଲେକିନ୍ ଇ କାତ୍‌ଥାଦ୍ ଏସ୍‌କେ ଆଲାର୍‌ଘି ମାଝାନୁ ଆରୁ ବାଗ୍ଗେ ମା ଫାଏଲାରୋ, ହୁଦ୍‌ଘିଲାଗାନ୍ ଯୀଶୁସ୍‌କି
         ନାମେତି ନେକାନ୍‌ହି ଏକ୍‌ଲାହି ଏନ୍ଦେର୍‌ହି କାତ୍‌ଥା ମା ତେଙ୍ଗାଗେ ନାମ୍ ଇବ୍ଡ଼ାରିନ୍ ଧାମ୍‌କତ୍।”
         18 ଇଦ୍‌ଘି ପାଛ୍‌ଲି ଆବ୍ଡ଼ାର୍ ପାତ୍ରାସ୍ ଆରୁ ଯୋହାନ୍‌ସିନ୍ ଆରୁଅହନ୍ ଉଲା ମେହିଁକିରି ଯୀଶୁସ୍‌କି ନାମେତି
         ଏକ୍‌ଲାହି ଏନ୍ଦେର୍‌ହି ମା ତେଙ୍ଗାଗେ ଆରୁ ଶିକ୍ଷା ମା ଚିୟାଗେ ହୁକୁମ୍ ଚିଚ୍ଚାର୍। 19 ଲେକିନ୍ ପାତ୍ରାସ୍ ଆରୁ ଯୋହାନ୍‌ସ୍ ଆବ୍ଡ଼ାରିନ୍ ଯାବାବ୍ ଚିଚ୍ଚାର୍, “ପାର୍‌ମେଶ୍ଵାର୍‌ସ୍‌କି ହୁକୁମ୍
         ମାନ୍ନାନ୍ତି ନିହ୍ମା ହୁକୁମ୍ ମାନ୍ନାଦ୍ ପାର୍‌ମେଶ୍ଵାର୍‌ସ୍‌କି ନଜର୍‌ନୁ ଠିକ୍‌ଦ୍‌କା ମାଲ୍ଲିଦ୍
         ଆବନ୍ ନିମ୍ ବିଚାର୍ କାମା। 20 ଏନ୍ଦେର୍‌ଗେକା ଏମ୍ ଏକାନ୍-ଏକାନ୍ ଏର୍‌କାଦାମ୍ ଆରୁ ମେନ୍‌ଚ୍‌କାଦାମ୍ ଆବନ୍ ମା ତେଙ୍ଗିକିରି ରା ପଲ୍ଲଦାମ୍।”
         21 ଆଙ୍ଗେନ୍ ଆବ୍ଡ଼ାର୍ ଆରୁ ଜୋର୍‌ସେ ଧାମ୍‌କିକିରି ପାତ୍ରାସ୍ ଆରୁ ଯୋହାନ୍‌ସିନ୍ ଆମ୍ଵେଇଚାର୍। ଇବ୍ଡ଼ାରିନ୍
         ଏସ୍‌କେ ଦଣ୍ଡ୍ ଚିଆକୋ ଆବନ୍ ଆବ୍ଡ଼ାର୍ ସୋଚା ପଲ୍ଲିୟାର୍, ଏନ୍ଦେର୍‌ଗେକା ଏକା ଘାଟ୍‌ଣା ଘାଟ୍‌ର୍‌କିଚା
         ଆବନ୍ ଏରିକିରି ଜାମା ଆଲାର୍ ପାର୍‌ମେଶ୍ଵାର୍‌ସ୍‌କି ସ୍ତୁତିବାଡ଼ାଇ କାମାଲିଆର୍। 22 ଏନ୍ଦେର୍‌ଗେକା ଏକା ଆଲାସ୍‌କିନୁ ବାନେ କାମ୍‌ନାଘି ଅଦ୍‌ଭୁତ୍ ନାଲ୍‌ଖୁ କାମା କେର୍‌କିଚା, ଆସ୍‌କି
         ବୟସ୍ ଚାଲିଶ୍ ବଛର୍‌ତି ବାଗ୍ଗେ ମାନାଲିୟାଦ୍।ବିଶ୍ଵାସୀ ଜାମାର୍ ସାହସ୍‌ଘି ଲାଗାନ୍ ବିନ୍ତି କାମାଲ୍‌ନାଏ23 ଯେତ୍‌କବାକେନ୍ ୟାହୁଦୀ ଜାମାର୍‌ଘି ମୁଖ୍ୟାର୍ ପାତ୍ରାସ୍ ଆରୁ ଯୋହାନ୍‌ସିନ୍ ଆମ୍ବେଇର୍‌ଚାର୍ ତା ଆବ୍ଡ଼ାର୍
         ତାହ୍ମା ସାଙ୍ଗେର୍‌ଘି ଚାହାଗେ କେରାର୍ ଆରୁ ମୁଖ୍ୟା ପୁରୋହିତ୍ ଆରୁ ପୁର୍‌ଖାର୍ ଆବ୍ଡ଼ାରିନ୍ ଏନ୍ଦେର୍-ଏନ୍ଦେର୍
         ତେଙ୍କାଚାର୍ ଆବ୍ଡ଼ା ଜାମାନ୍ ତେଙ୍ଗିୟାର୍। 24 ଇବନ୍ ମେନିକିରି ଆବ୍ଡ଼ାର୍ ଅହ୍‌ନାସାରେନ୍ ଜୋର୍‌ସେ ଚିର୍‌ରା ରାଇକିରି ପାର୍‌ମେଶ୍ଵାର୍‌ସାନ୍ ବିନ୍ତି
         କାମ୍‌ଚାର୍, “ହେ ପ୍ରାଭୁ ନିମ୍ ଆକାଶ୍, ଦୁନିଆଁ, ସାମ୍‌ଧୁର୍ ଆରୁ ଆନ୍ନୁ ରାନାବାଲା ଜାମାନ୍ ସୃଷ୍ଟି
         କାମ୍‌ଚ୍‌କାଦାର୍। 25 ନିମ୍ ନିହ୍ମା ସେବକ୍‌ ଆରୁ ଏହ୍ମା ପୁର୍‌ଖା ବୁଆ ଦାଉଦ୍‌ସ୍‌କି ଥୁମ୍‌ଣାନ୍ତି ପାବିତାର୍ ଆତ୍ମାଘି
         ଦ୍ୱାର୍‌ନୁ ଇ କାତ୍‌ଥା ତେଙ୍କାଦାର୍, ‘ଦୁସ୍‌ରା ଜାତିୟାର୍ ଏନ୍ଦେର୍‌ଗେ ଝାଗ୍‌ଡ଼ା କାମ୍‌ଚାର୍? ଆରୁ
         ଆଲାର୍ ଏନ୍ଦେର୍‌ଗେ ବେକାର୍ କାତ୍‌ଥାଗୁଠିନ୍ ସୋଚ୍ଚାର୍? 26 ପ୍ରାଭୁସ୍‌କି ବିରୁଦ୍ଧନୁ ଆରୁ ଆସ୍‌କି ଆଭିଷେକ୍ କାମ୍‌ଚ୍‌କା ଖ୍ରୀସ୍ତ୍‌ସ୍‌କି ବିରୁଦ୍ଧନୁ ଦୁନିଆଁନ୍ତା
         ରାଜାଜାମାର୍ ଲାଡ଼େଇ କାମାଗେ ତିୟାର୍ ମାନ୍‌ଚାର୍, ଆରୁ ଶାସନ୍ କାମୁ ଆଲାର୍ ଅଣ୍ଟାସାନ୍ ଠୁଡ଼ିୟାରାଚାର୍।’
         27 ଏନ୍ଦେର୍‌ଗେକା ସତ୍ତୁନିନ୍ ନିଙ୍ଘା ପାବିତାର୍ ସେବକ୍‌ ଯୀଶୁସ୍‌କି ବିରୁଦ୍ଧନୁ ନେକାନ୍ କା ନିନ୍ ଆଭିଷେକ୍
         କାମ୍‌ଚ୍‌କାଏ, ହେରୋଦ୍‌ସ୍ ଆରୁ ପନ୍ତୁସ୍ ପିଲାତୁସ୍‌ହି ବିନାୟାହୁଦୀ ଆରୁ ଇସ୍ରାଏଲ୍‌ର୍‌ ଗାନେ ଯେରୁଶାଲେମ୍
         ସହର୍‌ନୁ ଠୁଡ଼ିୟାରାଚାର୍। 28 ନିଙ୍ଘାଏ ଶକ୍ତି ଆରୁ ନିଙ୍ଘାଏ ଇଚ୍ଛା ଦ୍ୱାର୍‌ନୁ ଏକା ଜାମା କାତ୍‌ଥା ମାନୋବୁଲି ଆଘ୍‌ଲିନ୍ତି ତେଙ୍ଗାକେର୍‌କିଚା
         ଆବନ୍ ପୁରା କାମାଗେ ଠୁଡ଼ିୟା ରାଚ୍‌କାଚାର୍। 29 ହେ ପ୍ରାଭୁ, ଆକ୍କୁନ୍ ୟାହୁଦୀ ଜାମାର୍‌ଘି ମୁଖ୍ୟାର୍‌ଘି ଧମକ୍‌ବନ୍ ଏରା; ଆରୁ ନିଙ୍ଘାଏ ସେବକ୍‌ରିନ୍
         ପୁରା ସାହସ୍‌ତି ନିଙ୍ଘା ବଚନ୍‌ବନ୍ ଶୁଣାବାଗେ ଶକ୍ତି ଚିଆ। 30 ଆଦ୍‌ଘି ସାଙ୍ଗେ-ସାଙ୍ଗେ ନିଙ୍ଘାଏ ପାବିତାର୍ ସେବକ୍‌ ଯୀଶୁସ୍‌କି ନାମେତି ବାନେ କାମାଗେ ଆରୁ ଚିହ୍ନା
         ଆରୁ ଅଦ୍‌ଭୁତ୍ ନାଲ୍‌ଖୁ କାମାଗେ ନିହ୍ମାଏ ହେଖ୍ଖା ଲାମ୍ବାବା।” 31 ଆବ୍ଡ଼ାର୍ ବିନ୍ତି କାମାଗେ ମୁଞ୍ଜିୟାର୍ ତା, ଏକା ଆଡ୍ଡାନୁ ଠୁଡ଼ିୟା ରାଚ୍‌କାଚାର୍ ଆଦ୍ ନୁକ୍‌ରା
         କେରାଦ୍, ଆରୁ ଆବ୍ଡ଼ାର୍‌ଜାମାର୍ ପାବିତାର୍ ଆତ୍ମାତି ଭାର୍‌ପୁର୍ ମାନ୍‌ଚାର୍ କେରାର୍ ଆରୁ ସାହସ୍‌ତି
         ପାର୍‌ମେଶ୍ଵାର୍‌ସ୍‌କି ବଚନ୍ ଶୁଣାବାଗେ ଲାଗ୍ଗିୟାର୍।ବିଶ୍ୱାସୀ ଜାମାର୍‌ଘି ଏକ୍ ଦୁସ୍‌ରାରିନ୍ ମଦେତ୍ କାମ୍‌ନା32 ଜାମା ବିଶ୍ଵାସୀ ଜାମାର୍ ଅଣ୍ଟା ମନ୍ ଆରୁ ଅଣ୍ଟା ଜୀଆ ରାଚାର୍। ଆବ୍ଡ଼ାର୍‌ଘି ଭିତର୍‌ନୁ ନେଦ୍‌ହି
         ନିଜର୍ ସମ୍ପତ୍ତିବନ୍ ନିଜର୍ ବୁଲି ମା ବାଲିୟାର୍, ଲେକିନ୍ ଆବ୍ଡ଼ାର୍‌ସାନ୍ ଏକାଦ୍ ରାଚା ଆବନ୍ ତାହ୍ମା-ତାହ୍ମା
         ଭିତ୍‌ରେ ହାଟ୍‌ରାଲିୟାର୍। 33 ଚେଲାଜାମାର୍ ମହା ଶକ୍ତିତି ପ୍ରାଭୁ ଯୀଶୁସ୍‌କି କେଚ୍ଚକାସ୍ତି ଉଜ୍ଜନାଘି ବାରେନୁ ସାକ୍ଷୀ ଚିୟାଗେ
         ଲାଗ୍ଗିୟାର୍, ଆରୁ ଆବ୍ଡ଼ା ଜାମାର୍‌ଘି ମିଆଁ ମାହାନ୍ କ୍ରିପା ରାଚା। 34 ଆବ୍ଡ଼ାର୍‌ଘି ଭିତର୍‌ନୁ ନେକାହି ଏନ୍ଦେର୍‌ହି ଅଭାବ୍ ମା ମାନାଲିୟାଦ୍। ଏନ୍ଦେର୍‌ଗେକା ଯେତ୍‌କ ଆଲାର୍‌ଘି
         ଆଡ଼୍‌ପା ଚାହେ ହାଲ୍ଲୁ ରାଚା, ଆବନ୍ ବିଶିଁକିରି ବିଁସ୍‌କା ଜିନିଷ୍‌ଘି ଦାମ୍‌ବନ୍ ଅନ୍ଦ୍ରିକିରି ଖାସ୍‌ଚେଲାଜାମାର୍‌ଘି
         ହେଡ୍ଡମୁଲିନୁ ଉଇୟାଲିୟାର୍। 35 ଆରୁ ନେକା ଯେତ୍‌କ ଦାର୍‌କାର୍ ମାନାଲିୟା ଆତ୍‌କୋ ଆବ୍ଡ଼ାର୍‌ଗେ ଚିଆଲିୟାର୍।36 ଯୋଷେଫ୍ ନାମେଘି ଅଣ୍ଟା ଆଲାସ୍ ରାଚାସ୍। ଆସ୍‌କି ଜନମ୍ ସାଇପ୍ରସ୍‌ନୁ ମାନ୍‌ଚ୍‌କିଚା ଆରୁ ଆସ୍ ଲେବୀ
         ବାଉଁଶାନ୍ତାସ୍ ରାଚାସ୍। ନେଖା ନାମେ କା ଚେଲାଜାମାର୍ ବାର୍‌ନାବାସ୍ (ମାନେ ଦିଲାସାଘି ହାଦ୍ଦୁସ୍)
         ଚିଚ୍‌କାଚାର୍। 37 ଆସ୍‌କି ଅଣ୍ଟା ହାଲ୍ଲୁ ରାଚା, ଆସ୍ ଆବନ୍ ବିଶିଁକିରି ବିଁସ୍‌କା ଦାମ୍‌ବନ୍ ଖାସ୍‌ଚେଲାଜାମାର୍‌ଘି
         ହେଡ୍ଡମୁଲିନୁ ଉଇୟେଚାସ୍।

ହାନ୍ନାନିୟାସ୍ ଆରୁ ସାଫିରା51 ଲେକିନ୍ ହାନ୍ନାନିୟାସ୍ ନାମେଘି ଅଣ୍ଟା ଆଲାସ୍ ତାଙ୍ଘା ଆଲି ସାଫିରା ଗାନେ ତାହ୍ମା ସମ୍ପତ୍ତିନ୍ତି
         ଥୋଡ଼େ ବିଶିଁୟାର୍ 2 ଆରୁ ତାଙ୍ଘାଏ ଆଲିଘି ଆହ୍‌ତେ ଆସ୍ କେତ୍‌କ ପାଏସା ତାଙ୍ଗାଗେ ନୁଡ୍ଡାସ୍; ଆରୁ ବାକି ପାଏସା ଅନ୍ଦ୍ରିକିରି
         ଚେଲାଜାମାର୍‌ଗେ ଚିଚ୍ଚାସ୍।3 ଆଙ୍ଗେନ୍ ପାତ୍ରାସ୍ ତେଙ୍ଗିୟାସ୍, “ହେ ହାନ୍ନାନିୟାସ୍! ଏନ୍ଦେର୍‌ଗେ ଶାଏତାନ୍ ନିଙ୍ଘା ମନ୍‌ନୁ ପୁରାପୁରୀ
         ଅଧିକାର୍ କାମ୍‌ଚ୍‌କିଚି କା ନିନ୍ ପାବିତାର୍ ଆତ୍ମାବନ୍ ଝୁଟ୍ଟୁ ତେଙ୍କାଏ ଆରୁ ହାଲ୍ଲୁଘି ଦାମ୍‌ସ୍‌ତି
         ଥୋଡ଼େ ନିଙ୍ଘାଲାଗାନ୍ ନୁଡ୍‌କାଏ ଉଇକାଏ? 4 ବିଁସ୍‌ନାଘି ଆଘ୍‌ଲି ଆଦ୍ ନିଙ୍ଘାଏ ନିଜର୍ ମା ରାଚାଦ୍ କାଁଏ, ଆରୁ ବିଁସ୍‌କାଘି ପାଛ୍‌ଲି ଆଦ୍‌ଘି
         ଦାମ୍‌ଦ୍ ନିଙ୍ଘାଏ ହକ୍‌ନୁ ମା ରାଚା କାଁଏ? ହାଲେ ନିନ୍ ଏସ୍‌କେ ନିଙ୍ଘାଏ ମନ୍‌ନୁ ଇଦ୍‌ଘି ବାରେନୁ
         ସୋଚ୍‌କାଏ? ନିନ୍ ଆଲାରିନ୍ ମାଲ୍ଲା, ଲେକିନ୍ ପାର୍‌ମେଶ୍ୱାର୍‌ସ୍‌ସିନ୍ ଠାକ୍‌ଚ୍‌କାଏ।” 5 ଇ କାତ୍‌ଥା ମେନିକିରି ହାନ୍ନାନିୟାସ୍ କାଚ୍‌ଡ଼ାରାଇକିରି ଖାତ୍‌ରାସ୍ ଆରୁ କେଚ୍ଚାସ୍‌କେରାସ୍। ଆଙ୍ଗେନ୍
         ଯେତ୍‌କ ଆଲାର୍ ଇବନ୍ ମେନ୍‌ଚାର୍, ଆବ୍ଡ଼ାର୍‌ଜାମାର୍ ମୁରୁକ୍ ଏଲ୍‌ଚିୟାର୍ କେରାର୍। 6 ଆରୁ ଯୁୱାନ୍ କୁକ୍କର୍ ଉସ୍‌କାରାଇକିରି ଆସିନ୍ ଚିଢ଼ାନୁ ଗୁଢ଼ିୟାଚାର୍ ଆରୁ ବାହାରି ହୋଇକିରି ମାଡ଼େଇଚାର୍।7 ଲାଗ୍‌ଭାଗ୍ ତିନ୍ ଘାଣ୍ଟାଘି ପାଛ୍‌ଲି ତାଙ୍ଘାଏ ଆଲିଦ୍ ଆ ଆଡ଼୍‌ପାଗେ ବାର୍‌ଚା, ଲେକିନ୍ ଏନ୍ଦେର୍
         ଘାଟ୍‌ର୍‌କିରି ଆଦାନ୍ ଆଦ୍ ବାଲ୍ଲକିଚା। 8 ଆରୁ ପାତ୍ରାସ୍ ଆବନ୍ ମେନ୍‌ଚାସ୍, “ଏଙ୍ଗାନ୍ ତେଙ୍ଗୁ କା, ନିମ୍ ଏତ୍‌କରିନ୍ ପାଏସାତି ହାଲ୍ଲୁନ୍ ବିଁସ୍‌କାଚ୍‌କାର୍
         କାଁଏ?” ଆଦ୍ ତେଙ୍ଗିୟାଦ୍, “ହଁ ଏତ୍‌କରିନ୍ ପାଏସାତି ବିଁସ୍‌କାଚ୍‌କାମ୍।” 9 ଆଙ୍ଗେନ୍ ପାତ୍ରାସ୍ ଆବନ୍ ତେଙ୍ଗିୟାସ୍, “ନିମ୍ ଦୁହି ଲୋକ୍ ଏନ୍ଦେର୍‌ଗେ ପ୍ରାଭୁସ୍‌କି ଆତ୍ମାନ୍ ବିଡ଼୍‌ଚେ
         ଏରାଗେ ଏକ୍‌ମତ୍ ମାନ୍‌ଚ୍‌କାର୍? ଏରୁ ନେଦ୍ ନିଙ୍ଘାଏ ଆଲାସିନ୍ ମାଡ଼ିୟାର୍, ଆବ୍ଡ଼ାର୍ ଘୁମାସାନ୍
         ଆଣ୍‌ସିଆରିନ୍ ଆରୁ ଆବ୍ଡ଼ାର୍ ନିଙ୍ଗାନ୍‌ହି ବାହାରି ଟେକିକିରି ହୁଅର୍‌କର୍।” 10 ଆଖାନେନ୍ ଆଦ୍ ଆସ୍‌କି ହେଡ୍ଡମୁଲିନୁ କାଚ୍‌ଡ଼ାରାଇକିରି ଖାତ୍‌ରାଦ୍ ଆରୁ କେଚ୍ଚାକେରା ଆରୁ ଯୁୱାନ୍
         କୁକ୍କର୍ ଉଲା ବାରିକିରି ଆଦାନ୍ କେଚ୍ଚକା ଏରିୟାର୍, ଆରୁ ବାହାରି ଟେକିକିରି ଅଚ୍ଚାର୍ କେରାର୍ ଆରୁ
         ତାଙ୍ଘାଏ ଆଲାସ୍‌କି ଚାହାନୁ ଆଦାନ୍ ମାଡ଼େଇଚାର୍। 11 ଆଙ୍ଗେନ୍ ଜାମା ମଣ୍ତ୍‌ଲୀ ଆରୁ ଯେତ୍‌କ ଆଲାର୍ ଇ କାତ୍‌ଥାନ୍ ମେନ୍‌ଚାର୍, ଆବ୍ଡ଼ାର୍‌ଜାମାର୍ ମୁରୁକ୍
         ଏଲ୍‌ଚିୟାର୍ କେରାର୍।ଖାସ୍‌ଚେଲାଜାମାର୍‌ଘି ଦ୍ୱାର୍‌ନୁ ଢେର୍ ଆଲାର୍ ବାନେ ମାନାଲ୍‌ନାଏ12 ଚେଲାଜାମାର୍ ଆଲାର୍‌ଘି ମାଝାନୁ ଢେର୍ ଚିହ୍ନା ଏଦାଲିୟାର୍ ଆରୁ ଅଦ୍‌ଭୁତ୍ ନାଲ୍‌ଖୁ କାମାଲିୟାର୍,
         ଆରୁ ଜାମା ବିଶ୍ୱାସୀର୍ ଏକ୍‌ମତ୍ ମାନିକିରି ଶୁଲେମାନ୍‌ସ୍‌କି ମଣ୍ଡପ୍‌ନୁ ଠୁଡ଼ିୟା ରାଲିୟାର୍। 13 ଲେକିନ୍ ଦୁସ୍‌ରା ଆଲାର୍‌ଘି ଭିତର୍‌ନୁ ନେଦ୍‌ହି ଆବ୍ଡ଼ାର୍ ଗାନେ ମେଶ୍‌ରାଗେ ସାହସ୍ ମା କାମାଲିଆର୍;
         ହାଲେହି ଆଲାର୍ ଆବ୍ଡ଼ାର୍‌ଘି ନାମେ କାମାଲିଆର୍। 14 ଆରୁ ଢେର୍ ମାର୍‌ଦ୍‌ନାର୍ ଆରୁ ମାଏକିନିଆଁର୍ ପ୍ରାଭୁସିନ୍ ବିଶ୍ଵାସ୍ କାମିକିରି ମଣ୍ତ୍‌ଲୀଗାନେ ମେଶ୍‌ରାଗେ
         ଲାଗ୍ଗିୟାର୍। 15 ଏତ୍‌କତକ୍ କା ଆଲାର୍ ବେହ୍ମରିୟାରିନ୍ ପାବୁଗେ ଅନ୍ଦ୍ରିକିରି, ନାଟ୍‌ରୁ ଆରୁ ପିଟ୍ଟରିନୁ କିଦାଚାଲିୟାର୍
         ତାକା ଯେତ୍‌କବାକେନ୍ ପାତ୍ରାସ୍ ହୁ ପାବୁନୁ ବାରସ୍ ତା ତାଙ୍ଘା ଅଁଠୁ ବେହ୍ମରିୟାର୍‌ଘି ଭିତର୍‌ନୁ
         କମ୍‌ସେକମ୍ ନେଖିନ୍ ମିଆଁ ଖାତ୍‌ରଦ୍। 16 ଯେରୁଶାଲେମ୍‌ଘି ଚାହାଚାହାନ୍ତା ସହର୍‌ସ୍‌ତି ଢେର୍ ଆଲାର୍ ନିଜର୍-ନିଜର୍ ବେହ୍ମରିୟାରିନ୍ ଆରୁ ଭୁତ୍ତୁ
         ଲାକ୍କା ଆଲାରିନ୍‌ହି ଅନ୍ଦ୍ରିକିରି ଅନ୍‌ଠାଣ୍‌ସାନ୍ ଠୁଡ଼ିୟା ରାଲିୟାର୍, ଆରୁ ଆବ୍ଡ଼ାର୍‌ଜାମାର୍
         ବାନେ ମାନାଲିୟାର୍।ପ୍ରେରିତ୍ ଜାମାରିନ୍ ବିରୋଧ୍ କାମାଲ୍‌ନାଏ17 ଆନ୍ତିନ୍ ମାହାପୁରୋହିତ୍ ଆରୁ ଆସ୍‌କି ଜାମା ସାଙ୍ଗେର୍ ଏକାର୍ କା ସାଦ୍ଦୂକୀ ଦଲ୍‌ନ୍ତାର୍ ରାଚାର୍।
         ଆବ୍ଡ଼ାର୍ ହିସ୍‌ଙ୍ଗାତି ଜାଲ୍‌ରାଲିୟାର୍। 18 ଆରୁ ଖାସ୍‌ଚେଲାଜାମାରିନ୍ ଧାରିକିରି ଜେହେଲ୍‌ନୁ ଗୁଡ୍ଡେଇଚାର୍। 19 ଲେକିନ୍ ପ୍ରାଭୁସ୍‌କି ଅଣ୍ଟା ଦୂଁତ୍, ମାଁହାବାକେନ୍ ଜେହେଲ୍‌ଘି ବାଲିନ୍ ତିସ୍‌କେଇଚା ଆରୁ ଖାସ୍‌ଚେଲାଜାମାରିନ୍
         ବାହାରି ଅନ୍ଦ୍ରିକିରି ତେଙ୍ଗିୟା, 20 “କାଲା, ମନ୍ଦିର୍‌ନୁ ଇଲିକିରି ଆଲାରିନ୍ ଇ ପୁନା ଜୀବନ୍‌ଘି ବାରେନୁ ଜାମାନ୍ ତେଙ୍ଗା।” 21 ଇବନ୍ ମେନିକିରି ଖାସ୍‌ଚେଲାଜାମାର୍ ପାଇରି ବାକେନ୍ ମନ୍ଦିର୍‌ନୁ କାଇକିରି ଉପ୍‌ଦେଶ୍ ଚିୟାଗେ ଲାଗ୍ଗିୟାର୍।ଆଙ୍ଗେନ୍ ମାହାପୁରୋହିତ୍ ଆରୁ ଆବ୍ଡ଼ାର୍‌ଘି ସାଙ୍ଗେର୍ ବାରିକିରି ମାହାସାଭା ଆରୁ ଇସ୍ରାଏଲ୍ ଜାମାର୍‌ଘି
         ପୁର୍‌ଖାରିନ୍ ମେହିଁକିରି ଅନ୍‌ଠାଣ୍ ଠୁଡ଼ିୟାଚାର୍, ଆରୁ ଖାସ୍‌ଚେଲାଜାମାରିନ୍ ଅନ୍ଦ୍ରାଗେ ଜେହେଲ୍‌ଗେ
         ପଲ୍‌ଟନ୍ ଜାମାରିନ୍ ତାଇୟାର୍। 22 ଲେକିନ୍ ପଲ୍‌ଟନ୍‌ଜାମାର୍ କାଇକିରି ଜେହେଲ୍‌ନୁ ଆବ୍ଡ଼ାରିନ୍ ମା ହାଖ୍ଖୀୟାର୍ ଆରୁ କିର୍‌ରିବାରିକିରି
         ତେଙ୍ଗିୟାର୍, 23 “ଏମ୍ ଏର୍‌କାମ୍ କା, ଜେହେଲ୍‌ତା ଜୋର୍‌ସେ ମୁଚ୍ଚକା ରାଇ ଆରୁ ବାଲି ଗୁଠିନୁ ଜାଗୁର୍ ଇଜ୍ଜକାନାଏ,
         ଲେକିନ୍ ଯେତ୍‌କବାକେନ୍ ବାଲି ତିସ୍‌କିକିରି ଉଲା କର୍‌ଚ୍‌କାମ୍ ତା ଏମ୍ ନେକାନ୍‌ହି ମା ହାକ୍କାମ୍।”
         24 ଇ ଜାମା କାତ୍‌ଥା ମେନିକିରି ମନ୍ଦିର୍‌ତା ଜାଗୁୱାର୍‌ଘି ମୁଖ୍ୟା ଆରୁ ମୁଖ୍ୟା ପୁରୋହିତ୍‌ଜାମାର୍ ସୋଚାଗେ
         ଲାଗ୍ଗିୟାର୍ କା ଆକ୍କୁନ୍ ଏନ୍ଦେର୍ ମାନଦ୍ ଆରୁ ଆବ୍ଡ଼ାର୍‌ଘି ବୁଦ୍ଧି ବାଣାଁ ମାନାଗେ ଲାଗ୍ଗିୟା।
         25 ଆନ୍ତିନ୍ ଅଣ୍ଟା ଆଲାସ୍ ବାରିକିରି ଆବ୍ଡ଼ାରିନ୍ ଖବର୍ ଚିଚ୍ଚାସ୍ କା, “ଏରା, ନିମ୍ ଜାମାର୍ ଏକା ଆଲାରିନ୍
         ଜେହେଲ୍‌ନୁ ଗୁଡ୍ଡକାଚ୍‌କାର୍, ଆବ୍ଡ଼ାର୍ ମନ୍ଦିର୍‌ନୁ ଇଲିକିରି ଆଲାରିନ୍ ଉପ୍‌ଦେଶ୍ ଚିୟାଲ୍‌ନାଏ।”
         26 ଆଙ୍ଗେନ୍ ଜାଗୁର୍‌ଘି ମୁଖ୍ୟାସ୍, ପଲ୍‌ଟନ୍‌ଜାମାର୍‌ଗାନେ କାଇକିରି ଖାସ୍‌ଚେଲାଜାମାରିନ୍ ଅନ୍ଦ୍ରାର୍,
         ଲେକିନ୍ ଯବର୍‌ଜସ୍‌ତି ତି ମାଲ୍ଲା ଏନ୍ଦେର୍‌ଗେକା ଆବ୍ଡ଼ାର୍ ଏଲ୍‌ଚାଲିୟାର୍ କା କାହିଁ ଆଲାର୍ ଆବ୍ଡ଼ାରିନ୍
         ଚାଁଚାତି ମା ଲେବ୍ଡ଼ର୍।27 ଆବ୍ଡ଼ାର୍ ଖାସ୍‌ଚେଲାଜାମାରିନ୍ ଅନ୍ଦ୍ରିକିରି ମାହାସାଭାଘି ମାଝାନୁ ଇଲ୍‌ତାଚାର୍। ଆଙ୍ଗେନ୍ ମାହାପୁରୋହିତ୍‌ସ୍
         ଆବ୍ଡ଼ାରିନ୍ ମେନ୍‌ଚାସ୍, 28 “ଏମ୍ ନିମାନ୍ ଇ ନାମେନୁ ଉପ୍‌ଦେଶ୍ ଚିୟାଗେ ଶକତ୍ ମାନା କାମ୍‌ଚ୍‌କାଚ୍‌କାମ୍, ହାଲେହି ଏରା, ନିମ୍
         ନିହ୍ମା ଉପ୍‌ଦେଶ୍‌ବନ୍ ପୁରା ଯେରୁଶାଲେମ୍‌ନୁ ଫାଇଲିକିରି ଇ ଆଲାସ୍‌କି ମରନ୍‌ଘି ଦୋଷ୍‌ବନ୍ ଏହ୍ମା
         ମିଆଁ ଲାଦାଗେ ବେଦ୍ଦାଲ୍‌ଦାର୍।” 29 ଲେକିନ୍ ପାତ୍ରାସ୍ ଆରୁ ନାନ୍ନା ଚେଲାଜାମାର୍ ଯାବାବ୍ ଚିଚ୍ଚାର୍, “ଏମାଗେ ଆଲାର୍‌ଘି ହୁକୁମ୍‌ତି ପାର୍‌ମେଶ୍ଵାର୍‌ସ୍‌କି
         ହୁକୁମ୍ ମାନ୍‌ନା ଉଚିତ୍। 30 ଏକା ଯୀଶୁସିନ୍ ନିମ୍ କ୍ରୁଶ୍‌ନୁ ଟାଙ୍ଗିକିରି ପିଟ୍ଟକାଚ୍‌କାର୍, ଏହ୍ମାଏ ପୁର୍‌ଖାର୍‌ଘି ପାର୍‌ମେଶ୍ଵାର୍‌ସ୍
         ଆସିନ୍ ଉଜ୍ଜତାଚାସ୍। 31 ଲେକିନ୍ ପାର୍‌ମେଶ୍ୱାର୍‌ସ୍, ଯୀଶୁସିନ୍ ସରଗ୍‌ଗେ ଅଚ୍ଚାସ୍ ଆରୁ ଆଲାରିନ୍ ଚାଲାବାଗେ ଆରୁ ଆଲାରିନ୍
         ବାଛାବାଗେ ହକ୍ ଚିଚ୍ଚାସ୍, ତାକା ଆସ୍ ଇସ୍ରାଏଲ୍ ଜାମାରିନ୍ ପାସ୍ତାରାଗେ ଆରୁ ପାପ୍ ଛେମା ଚିୟସ୍।
         32 ଆରୁ ଏମ୍ ଇ ଜାମା କାତ୍‌ଥାଘି ସାକ୍ଷୀମ୍, ଆରୁ ହନ୍ନେନ୍ ଆ ପାବିତାର୍ ଆତ୍ମାଦ୍‌ହି ସାକ୍ଷୀଦ୍ ଏକାନ୍
         କା ପାର୍‌ମେଶ୍ଵାର୍‌ସ୍ ତାଙ୍ଘାଏ ହୁକୁମ୍ ମାନୁ ଆଲାର୍‌ଗେ ଚିଚ୍‌କାଦାସ୍।”33 ଇ କାତ୍‌ଥା ମେନିକିରି ଆବ୍ଡ଼ାର୍ ଖୀସ୍‌ତି ଜାର୍‌ଜାର୍‌ରା କେରାର୍ ଆରୁ ଆବ୍ଡ଼ାରିନ୍ ପିଟାଗେ ବେଦ୍ଦିୟାର୍।
         34 ଲେକିନ୍ ଗମାଲିଏଲ୍ ନାମେଘି ଅଣ୍ଟା ଫାରିସୀସ୍ ଏକାସ୍ କା ୟାହୁଦୀ ନିୟମ୍‌ଘି ଗୁରୁସ୍ ଆରୁ ଏକାସିନ୍‌କା
         ଜାମାର୍ ମାଇନ୍ କାମାଲିୟାର୍, ଆସ୍ ମାହାସାଭାନୁ ଇଲିକିରି ଖାସ୍‌ଚେଲାଜାମାରିନ୍ କାଟେ ଡେରିଘି ଲାଗାନ୍
         ବାହାରି ଅଥ୍‌ରାଗେ ହୁକୁମ୍ ଚିଚ୍ଚାସ୍। 35 ଆରୁ ଆସ୍ ଆବ୍ଡ଼ାରିନ୍ ତେଙ୍ଗିୟାସ୍, “ହେ ଇସ୍ରାଏଲ୍‌ତା ଆଲାରୋ, ଇବ୍ଡ଼ାର୍ ଗାନେ ନିମ୍ ଏନ୍ଦେର୍ କାମାଗେ
         ବେଦ୍ଦାଲ୍‌ଦାର୍, ଆବନ୍ ସୋଚି ବୁଝ୍‌ରିକିରି କାମ୍‌କେ। 36 ଏନ୍ଦେର୍‌ଗେକା କେତ୍‌କ ବଛର୍‌ଘି ଆଘ୍‌ଲି ଥିଉଦାସ୍ ନାମେଘି ଅଣ୍ଟା ଆଲାସ୍ ରୋମ୍ ସାର୍‌କାର୍‌ଘି ବିରୁଦ୍ଧନୁ
         ଇଜ୍ଜାସ୍ ଆରୁ ଆସ୍ ଆଲାରିନ୍ ଏନ୍ ଅଣ୍ଟା ବାଡ଼୍‌କା ଆଲାନ୍ ବୁଲି ତେଙ୍ଗିୟାସ୍, ଆରୁ ଲାଗ୍‌ଭାଗ୍ ଚାର୍‌ଶ
         ଆଲାର୍ ତାଙ୍ଘାଗାନେ ମେସ୍‌ରାର୍, ଲେକିନ୍ ଆସିନ୍ ପିଟ୍ଟେଇଚାର୍, ଆରୁ ଯେତ୍‌କ ଆଲାର୍ ଆସ୍‌ଗାନେ ମେସ୍‌ର୍‌କାଚାର୍
         ଆବ୍ଡ଼ାର୍‌ଜାମାର୍ ଛିଛିର୍‌ଛାନ୍ଦ୍ ମାନ୍‌ଚାର୍ କେରାର୍ ଆରୁ ଏନ୍ଦେର୍‌ହି କାମା ପଲ୍ଲିୟାରିନ୍। 37 ଆସ୍‌କି ପାଛ୍‌ଲି ଘର୍‌ସମାରୀ କାମ୍‌ନା ବାକେନ୍ ଗାଲିଲୀନ୍ତା ଯୁଦାସ୍ ନାମେଘି ଅଣ୍ଟା ଆଲାସ୍ ରୋମ୍
         ସାର୍‌କାର୍‌ଘି ବିରୁଦ୍ଧନୁ ଇଜ୍ଜାସ୍ ଆରୁ ଆଲାରିନ୍ ତାଙ୍ଘା ପାଛ୍‌ଲି ଟାଣି ଅନ୍ଦ୍ରିକିରି ଲାଡ଼ାଇ
         କାମ୍‌ତାଚାସ୍; ଆସିନ୍‌ହି ପିଟ୍ଟେଇଚାର୍ ଆରୁ ଯେତ୍‌କ ଆଲାର୍ ତାଙ୍ଘା ପାଛ୍‌ଲି ମାନ୍‌ଚାକାଚାର୍, ଆବ୍ଡ଼ାର୍‌ଜାମାର୍
         ଛିଛିର୍‌ଛାନ୍ଦ୍ ମାନ୍‌ଚାର୍ କେରାର୍। 38 ହୁଦ୍‌ଘିଲାଗାନ୍ ଆକ୍କୁନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା, ନିମ୍ ଇ ଆଲାରିନ୍ ଏନ୍ଦେର୍‌ହି ଆମା କାମା
         ଆମ୍ଵାଚା, ଏନ୍ଦେର୍‌ଗେକା ଇ ନାଲ୍‌ଖୁ ଯଦି ଆଲାସ୍‌ସ୍ତି ମାନ୍‌ଚ୍‌କିରି ହାଲେ ଇଦ୍ ମେଟ୍‌ରକୋ। 39 ଲେକିନ୍ ଯଦି ଇଦ୍ ପାର୍‌ମେଶ୍ଵାର୍‌ସ୍‌କି ତାର୍‌ତି ମାନ୍‌ଚ୍‌କିଚି, ହାଲେ ତା ନିମ୍ ଆବ୍ଡ଼ାରିନ୍ ରୋକା
         ପଲ୍ଲଦାରିନ୍। ଏକାସାନ୍ ଏନ୍ନେ ମା ମାନ୍ନାଦ୍ କା ନିମ୍ ପାର୍‌ମେଶ୍ଵାର୍‌ସ୍‌କି ବିରୁଦ୍ଧନୁ ଲାଡ଼ାଇ
         କାମ୍‌ନାବାଲା ଠାହ୍‌ରାରର୍।”40 ଆବ୍ଡ଼ାର୍ ଆସ୍‌କି କାତ୍‌ଥାନୁ ରାଜୀ ମାନ୍‌ଚାର୍; ଆରୁ ଖାସ୍‌ଚେଲାଜାମାରିନ୍ ଚାହାଗେ ମେହିଁକିରି ଆବ୍ଡ଼ାରିନ୍
         ଡେମ୍‌ତାଚାର୍ ଆରୁ ଯୀଶୁସ୍‌କି ନାମେନୁ କାତ୍‌ଥା ମା ତେଙ୍ଗାଗେ ହୁକୁମ୍ ଚିଇକିରି ଆମ୍ବେଇଚାର୍। 41 ଆଙ୍ଗେନ୍ ଆବ୍ଡ଼ାର୍ ଯୀଶୁସ୍‌କି ନାମେଘି ଲାଗାନ୍ ଅପ୍‌ମାନ୍ ସାହ୍‌ନାଘି ଲାଇଗ୍ ବୁଲି ଗନ୍ତି ମାନ୍‌ଚ୍‌କାଚାର୍,
         ଆଦ୍‌ଘିଲାଗାନ୍ ଆବ୍ଡ଼ାର୍ ଖୁସୀ ମାନ୍‌ତେ-ମାନ୍‌ତେ ମାହାସାଭାନ୍ତି ଉର୍‌ଖିୟାର୍ କେରାର୍। 42 ଆରୁ ଆବ୍ଡ଼ାର୍ ରୋଜ୍‌ଦିନ୍ ମନ୍ଦିର୍‌ନୁ ଆରୁ ଆଡ଼୍‌ପା-ଆଡ଼୍‌ପାନୁ ଉପ୍‌ଦେଶ୍ ଚିତେ ରାଚାର୍ ଆରୁ ଯୀଶୁସିନ୍
         ଖ୍ରୀସ୍ତ୍‌, ଇ ସୁସାମାଚାର୍ ପ୍ରଚାର୍ କାମ୍‌ତେ ରାଚାର୍।

ସାତ୍ ଲୋକ୍‌ରିନ୍ ସେବା ନାଲ୍‌ଖୁଘି ଲାଗାନ୍ ଚାଜାଲ୍‌ନାଏ61 ହୁ ସାମାୟନୁ ଯେତ୍‌କବାକେନ୍ ଚେଲାଜାମାର୍‌ଘି ସଂଖ୍ୟା ପାର୍‌ଦାଗେ ଲାଗ୍ଗିୟା, ହତ୍‌କବାକେନ୍ ଗ୍ରୀକ୍
         ଭାଷା କାଚ୍‌ନେଖ୍‌ରୁ ୟାହୁଦୀଜାମାର୍ ଇବ୍ରାନୀ କାଚ୍‌ନେଖ୍‌ରୁ ୟାହୁଦୀ ଜାମାର୍‌ଘି ବିରୁଦ୍ଧ୍‌ନୁ ବିରୋଧ୍
         କାମାଗେ ଲାଗ୍ଗିୟାର୍, ଏନ୍ଦେର୍‌ଗେକା ରୋଜ୍‌ଦିନ୍‌ତା ଅନ୍ନାମହ୍‌ନା ଜିନିଷ୍‌ଘି ହାଟ୍‌ନାନୁ ଆବ୍ଡ଼ାର୍‌ଘି
         ରାଣ୍ଡିଜାମାର୍‌ଘି ମିଆଁ ଧ୍ୟାନ୍ ମା ଚିଆଲିୟାର୍। 2 ହୁଦ୍‌ଘିଲାଗାନ୍ ଆ ବାର ଖାସ୍‌ଚେଲାଜାମାର୍ ଜାମା ଚେଲାଜାମାରିନ୍ ତାହ୍ମା ଚାହାଗେ ମେହିଁକିରି ତେଙ୍ଗିୟାର୍,
         “ଏମାଗେ ଇଦ୍ ଠିକ୍ ମାଲ୍ଲି କା ଏମ୍ ପାର୍‌ମେଶ୍ଵାର୍‌ସ୍‌କି ବଚନ୍‌ବନ୍ ଆମ୍ଵିକିରି ଅନ୍ତାନା ମହଁତାନାନୁ
         ଲାକ୍କା ରମ୍। 3 ହୁଦ୍‌ଘିଲାଗାନ୍ ହେ ଭାଇ ଜାମାରୋ, ନିହ୍ମା ଭିତର୍‌ନୁ ଏନ୍ନେ ସାତ୍ ଲୋକ୍‌ରିନ୍ ଚାଜା ନେଖା ବାରେନୁ
         କା ଜାମା ଆଲାର୍ ଆହ୍‌ନା କାତ୍‌ଥା କା, ଇବ୍ଡ଼ା ଆଲାର୍ ପୁରାପୁରୀ ପାବିତାର୍ ଆତ୍ମାତି ଆରୁ ବୁଦ୍ଧିତି
         ଭାର୍‌ପୁର୍ ରାନାଏ। ଆବ୍ଡ଼ାରିନ୍ ଏମ୍ ଇ ନାଲ୍‌ଖୁଘି ଭାର୍ ଚିଅମ୍ 4 ଆରୁ ଏମ୍ ବିନ୍ତିନୁ ଆରୁ ବଚନ୍‌ଘି ସେବାନୁ ଲାକ୍କା ରମ୍।” 5 ଇ କାତ୍‌ଥା ଜାମା ବିଶ୍ୱାସୀର୍‌ଗେ ବାନେ ଲାଗ୍ଗିୟା, ଆରୁ ଆବ୍ଡ଼ାର୍ ସ୍ତିଫାନ୍‌ ନାମେଘି ଅଣ୍ଟା ଆଲାସିନ୍,
         ଏକାସ୍ କା ବିଶ୍ଵାସ୍‌ନୁ ମଜ୍‌ବୁତ୍ ରାଚାସ୍ ଆରୁ ପାବିତାର୍ ଆତ୍ମାତି ଭାର୍‌ପୁର୍ ରାଚାସ୍ ଆରୁ ଫିଲିପ୍ପସ୍,
         ପ୍ରଖର୍, ନୀକାନୋର୍, ତୀମୋନ୍, ପାର୍ମନା, ଆରୁ ଆନ୍ତିୟାଖିଆନ୍ତା ନିକଲାସ୍‌ସିନ୍ ଚାଜ୍ଜିୟାର୍ ଏକାସ୍
         କା ୟାହୁଦୀ ଧରମ୍ ଗ୍ରହନ୍ କାମ୍‌ଚ୍‌କାଚାସ୍। 6 ଇବ୍ଡ଼ାରିନ୍ ପ୍ରେରିତ୍ ଜାମାର୍‌ଘି ମାଝାନୁ ଇଲ୍‌ତାଚାର୍ ଆରୁ ଖାସ୍‌ଚେଲାଜାମାର୍ ବିନ୍ତି କାମିକିରି
         ଆବ୍ଡ଼ାର୍‌ଘି ମିଆଁ ହେଖ୍ଖା ଉଇୟାର୍।7 ଏନ୍ନେନ୍ ପାର୍‌ମେଶ୍ଵାର୍‌ସ୍‌କି ବଚନ୍‌ବଦ୍ ଫାଏଲାରାଗେ ଲାଗ୍ଗିୟା ଆରୁ ଯେରୁଶାଲେମ୍‌ନୁ ଚେଲାଜାମାର୍‌ଘି
         ସଂଖ୍ୟା ଢେର୍‌ବାଗ୍ଗେ ପାର୍‌ଦାଗେ ଲାଗ୍ଗିୟା; ଆରୁ ପୁରୋହିତ୍ ଜାମାର୍‌ଘି ଭିତର୍‌ତି ଢେର୍ ଆଲାର୍
         ଯୀଶୁ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମ୍‌ଚାର୍।ୟାହୁଦୀଜାମାର୍ ସ୍ତିଫାନ୍‌ସ୍‌କି ବିରୋଧ୍ କାମାଲ୍‌ନାଏ8 ସ୍ତିଫାନ୍‌ସ୍ ପାର୍‌ମେଶ୍ଵାର୍‌ସ୍‌କି କ୍ରିପାତି ଆରୁ ଶକ୍ତିତି ଭାର୍‌ପୁର୍ ରାଚାସ୍ ଆରୁ ଆଲାର୍‌ଘି
         ମାଝାନୁ ବାଡ଼କା-ବାଡ଼କା ଅଦ୍‌ଭୁତ୍ ନାଲ୍‌ଖୁ ଆରୁ ଚିହ୍ନା ଏଦାଲିୟାସ୍। 9 ବନ୍ଦୀ ଖାନାନ୍ତି ଛୁଟ୍‌ର୍‌କା ୟାହୁଦୀ ଆଲାର୍‌ଘି ସାଭା ଆଡ଼୍‌ପାନ୍ତା କେତ୍‌କ ଲୋକ୍ ଆଲାର୍ ଆରୁ କୂରୀଣୀୟ,
         ଆରୁ ସିକାନ୍ଦାର୍ ଆରୁ କିଲିକିଆ ଆରୁ ଆସିଆନ୍ତା ବାର୍‌ଚ୍‌କା ୟାହୁଦୀ ଆଲାର୍ ଖ୍ରୀସ୍ତ୍ ବିଶ୍ୱାସୀର୍‌ଘି
         ବିରୋଧ୍ କାମାଲିୟାର୍। ଆରୁ ଆବ୍ଡ଼ାର୍ ସ୍ତିଫାନ୍‌ସ୍‌ଗାନେ କାଁଟ୍‌ଛାଁଟ୍ କାମାଗେ ଲାଗ୍ଗିୟାର୍। 10 ଲେକିନ୍ ପାବିତାର୍ ଆତ୍ମାଦ୍ ଆସ୍‌କେ ତେଙ୍ଗାଗେ ବୁଦ୍ଧି ଆରୁ ଶକ୍ତି ଚିଚ୍ଚା ଆରୁ ଆସ୍ ଏକା ବୁଦ୍ଧିମାନିତି
         ତେଙ୍ଗାଲିୟାସ୍, ଆବ୍ଡ଼ାର୍ ଆଦାନ୍ ରୋକାଗେ ପଲ୍ଲିଆରିନ୍। 11 ଆଦ୍‌ଘିଲାଗାନ୍ ଆବ୍ଡ଼ାର୍ ଆଲାରିନ୍ ଲାଲଚ୍‌ ଏଦିକିରି ତେଙ୍ଗ୍‌ତାଚାର୍ ଆରୁ ଆବ୍ଡ଼ାର୍ ତେଙ୍ଗିୟାର୍,
         “ଏମ୍ ସ୍ତିଫାନ୍‌ସିନ୍ ମୁଶା ନାବୀସ୍‌କି ଆରୁ ପାର୍‌ମେଶ୍ଵାର୍‌ସ୍‌କି ବିରୁଦ୍ଧ୍‌ନୁ ନିନ୍ଦା କାତ୍‌ଥା
         ତେଙ୍ଗ୍‌ନାନ୍ ମେନ୍‌ଚ୍‌କାଦାମ୍।” 12 ଆରୁ ଆବ୍ଡ଼ାର୍ ଆଲାରିନ୍ ଆରୁ ପୁର୍‌ଖା ୟାହୁଦୀ ମୁଖ୍ୟାରିନ୍ ଆରୁ ପଣ୍ତିତ୍ ଜାମାରିନ୍ ଚାଢ଼ାବାଇକିରି
         ଆସିନ୍ ଯବର୍‌ଜସ୍‌ତି ଧାରିକିରି ମାହା ସାଭାଗେ ଅନ୍ଦ୍ରାର୍। 13 ଆରୁ ଝୁଟ୍ଟୁ ସାକ୍ଷୀ ଜାମାରିନ୍ ଇଲ୍‌ତାଚାର୍ ଆବ୍ଡ଼ାର୍ ତେଙ୍ଗିୟାର୍, “ଇ ଆଲାସ୍ ଇ ପାବିତାର୍ ଆଡ୍ଡା
         ଆରୁ ମୁଶାସ୍‌କି ନିୟମ୍‌ଘି ବିରୁଦ୍ଧ୍‌ନୁ ତେଙ୍ଗାଗେ ମା ଆମ୍ବାଲ୍‌ଦାସ୍। 14 ଏନ୍ଦେର୍‌ଗେକା ଏମ୍ ଇସିନ୍ ଏନ୍ନେ ତେଙ୍ଗ୍‌ନାନ୍ ମେନ୍‌ଚ୍‌କାଦାମ୍ କା ନାଜ୍‌ରେତ୍‌ତା ଇ ଯୀଶୁସ୍ ଇ
         ଆଡ୍ଡାନ୍ ନାଶ୍ କାମଚସ୍, ଆରୁ ମୁଶାସ୍ ନାମାଗେ ଏକା ରୀତିନୀତିବନ୍ ଚିଚ୍‌କାଦାସ୍, ଆ ଜାମାନ୍ ବାଦ୍‌ଲୋ
         ଚସ୍ ବୁଲି ଆସ୍‌କି ତେଙ୍ଗ୍‌ନାନ୍ ଏମ୍ ମେନ୍‌ଚ୍‌କାଦାମ୍।” 15 ହତ୍‌କବାକେନ୍ ମାହାସାଭାନୁ ଅକ୍କା ଜାମାର୍ ସ୍ତିଫାନ୍‌କି ତାରା ଏକ୍‌ନଜର୍‌ନୁ ଏରିୟାର୍ ଆରୁ ଆସ୍‌କି
         ଚେହେରାଦ୍ ସରଗ୍‌ଦୂଁତ୍‌ଘି ଚେହେରା ଲେଖା ଏଥ୍‌ରାଲିୟା।

ୟାହୁଦୀ ମାହାସାଭାନୁ ସ୍ତିଫାନାସ୍ ଭାଷଣ୍ ଚିଆଲ୍‌ଦାସ୍71 ଆଙ୍ଗେନ୍ ମାହାପୁରୋହିତ୍‌ସ୍ ସ୍ତିଫାନ୍‌ସିନ୍ ମେନ୍‌ଚାସ୍, “ଇ କାତ୍‌ଥାଦ୍ ସତ୍ତୁଦ୍ କାଁଏ?” 2 ସ୍ତିଫାନ୍‌ସ୍ ତେଙ୍ଗିୟାସ୍, “ହେ ଭାଇ ଜାମାରୋ, ଆରୁ ବୁଆ ଜାମାରୋ ଏଙ୍ଘା କାତ୍‌ଥାନ୍ ମେନା। ନାହ୍ମା
         ପୁର୍‌ଖା ବୁଆ ଆବ୍ରାହାମ୍‌ସ୍ ହାରାନ୍ ସହର୍‌ନୁ ରାନାଘି ଆଘ୍‌ଲି ଯେତ୍‌କବାକେନ୍ ମେସପୋଟାମିୟାଁନୁ
         ରାଚାସ୍; ହତ୍‌କବାକେନ୍ ମହିମାମୟ ପାର୍‌ମେଶ୍ଵାର୍‌ସ୍ ଆସ୍‌କେ ଦର୍ଶନ୍ ଚିଚ୍ଚାସ୍। 3 ଆରୁ ଆସିନ୍ ତେଙ୍ଗିୟାସ୍, ‘ନିନ୍ ନିଙ୍ଘା ଦେଶ୍ ଆରୁ ନିଙ୍ଘା ଜାତି ବନ୍ଧୁର୍‌ସ୍‌ତି ଉର୍‌ଖା ବାରା,
         ଆରୁ ଏନ୍ ନିଙ୍ଗାନ୍ ଏକା ଦେଶ୍‌ବନ୍ ଏଦୋନ୍ ଆ ଦେଶ୍‌ଗେ କାଲା।’ 4 ଆଙ୍ଗେନ୍ ଆବ୍ରାହାମ୍‌ସ୍ କାସାଦିଆ ଦେଶ୍‌ତି ଉର୍‌ଖିକିରି ହାରାନ୍ ସହର୍‌ଗେ କେରାସ୍ ଆରୁ ଆସାନିନ୍
         ରାଚାସ୍। ଆରୁ ତାମ୍ଵାସ୍‌କି କେଚ୍ଚକା ପାଛ୍‌ଲି ପାର୍‌ମେଶ୍ଵାର୍‌ସ୍ ଆସିନ୍ ଆସ୍‌ତି ଇ ଦେଶ୍‌ଗେ ଅନ୍ଦ୍ରରାସ୍
         ଏକା ଦେଶ୍‌ନୁ କା ନିମ୍ ଆକ୍କୁନ୍ ରାଦାର୍। 5 ପାର୍‌ମେଶ୍ୱାର୍‌ସ୍ ଆବ୍ରାହାମ୍‌ସ୍‌କେ ଇଦ୍‌ଘି ଏନ୍ଦେର୍‌ହି ଉତ୍ତରାଧିକାରୀ ମା ଚିଚ୍ଚାସ୍, ଏତ୍‌କତକ୍
         କା ଅଣ୍ଟା ହେଡ୍ଡୁ ଉଇନାଘି ହତ୍‌କହି ଆଡ୍ଡା ମା ଚିଚ୍ଚାସ୍, ଆରୁ ହତ୍‌କବାକେନ୍ ତାଙ୍ଘାଏ ଅଣ୍ଟାହି
         ହାଦ୍ଦୁବଚ୍ଚ ମା ରାଚାର୍ ହାଲେହି ତାଙ୍ଘା ପାଛ୍‌ଲି ତାଙ୍ଘା ବାଉଁଶାର୍‌ଗେ ଇ ଦେଶ୍‌ବନ୍ ଅଧିକାର୍ କାମାଗେ
         ଚନ୍ ବୁଲି ପାର୍‌ମେଶ୍ଵାର୍‌ସ୍ କାତ୍‌ଥା ଚିଚ୍ଚାସ୍। 6 ଆରୁ ପାର୍‌ମେଶ୍ଵାର୍‌ସ୍ ଆବ୍ରାହାମ୍‌ସିନ୍ ଏନ୍ନେହି ତେଙ୍କାଚାସ୍, ‘ନିଙ୍ଘା ବାଉଁଶାର୍ ପର୍‌ଦେଶ୍‌ନୁ
         ପର୍‌ଦେଶୀୟା ମାନିକିରି ରର୍ ଆରୁ ଆସ୍‌ତା ଆଲାର୍ ଇବ୍ଡ଼ାରିନ୍ ଚାର୍ ଶହ୍ ବଛର୍ ଜୁଟି ଗୁତ୍ତିୟାର୍
         ଲେଖା ଉଇୟର୍। ଆରୁ ଆବ୍ଡ଼ାରିନ୍ ମୁରୁକ୍ ଦୁଃଖୁ ଚିୟର୍।’ 7 ପାର୍‌ମେଶ୍ଵାର୍‌ସ୍ ଆରୁହି ତେଙ୍ଗିୟାସ୍, ‘ଆବ୍ଡ଼ାର୍ ଏକା ଆଲାର୍‌ସାନ୍ ଗୁତ୍ତିୟାର୍ ଲେଖା ରାଚାର୍
         ଆବ୍ଡ଼ାର୍‌ଗେ ଏନ୍ ଦଣ୍ଡ୍‌ଚନ୍। ହୁଦ୍‌ଘିପାଛ୍‌ଲି ଆବ୍ଡ଼ାର୍ ଆସ୍‌ତି ଉର୍‌ଖିକିରି ଇ ଆଡ୍ଡାନୁ ଏଙ୍ଘାଏ
         ଆରାଧାନା କାମର୍।’ 8 ଆରୁ ପାର୍‌ମେଶ୍ଵାର୍‌ସ୍ ଆବ୍ରାହାମ୍‌ସିନ୍ ଖାତ୍‌ନା କାମାଗେ କାତ୍‌ଥା ଚିଚ୍‌କାଚାସ୍; ଆରୁ ଆଦ୍‌ଘି
         ଅନୁସାର୍ ଆବ୍ରାହାମ୍‌ସ୍‌ତି ଇସାକ୍‌ସ୍ ଜନମ୍ ମାନ୍‌ଚାସ୍, ଆରୁ ଆଠ୍‌ୱାଁ ଉଲ୍ଲାନୁ ଆସ୍‌କି ଖାତ୍‌ନା
         କାମ୍‌ଚାର୍। ଆରୁ ଇସାକ୍‌ସ୍‌ତି ୟାକୁବ୍‌ସ୍ ଜନମ୍ ମାନ୍‌ଚାସ୍, ଆରୁ ୟାକୁବ୍‌ସ୍‌ତି ବାର ବାଉଁଶାର୍‌ଘି
         ପୁର୍‌ଖାର୍ ଜନମ୍ ମାନ୍‌ଚାର୍।”9 “ଆରୁ ଯୋଷେଫ୍‌କି ବାଡ଼୍‌କା ଭାଇର୍ ଯୋଷେଫ୍‌ସିନ୍ ହିସ୍‌ଙ୍ଗା କାମାଲିୟାର୍, ହୁଦ୍‌ଘିଲାଗାନ୍ ଯୋଷେଫ୍‌ସିନ୍
         ଆବ୍ଡ଼ାର୍ ମିଶର୍ ଦେଶ୍ କାନାବାଲା ଆଲାର୍‌ଗେ ବିଁସେଇଚାର୍, ତାକା ଆସ୍ ଆସାନ୍ ଗୁତ୍ତିୟାର୍ ଲେଖା ରସ୍
         ଲେକିନ୍ ପାର୍‌ମେଶ୍ଵାର୍‌ସ୍ ଆସ୍‌ଗାନେ ରାଚାସ୍। 10 ଆରୁ ଆସ୍ ଯୋଷେଫ୍‌ସିନ୍ ଜାମା ଦୁଃଖୁ ତକ୍‌ଲିବ୍‌ତି ବାଛାବାଚାସ୍। ପାର୍‌ମେଶ୍ୱାର୍‌ସ୍ ଯୋଷେଫ୍‌ସ୍‌କେ
         ବୁଦ୍ଧି ଚିଚ୍ଚାସ୍ ଆରୁ ଆସ୍ ମିଶର୍ ଦେଶ୍‌ତା ରାଜା ଫାରୋସ୍‌କି ନଜର୍‌ନୁ ଅଣ୍ଟା ବୁଦ୍ଧିୟାର୍‌ସ୍ ବୁଲି
         ଆହ୍‌ତାରାଚାସ୍। ମିଶର୍‌ତା ରାଜା ଫାରୋସ୍ ଆସିନ୍ ମିଶର୍ ଦେଶ୍‌ତା ରାଜ୍‌ପାଲ୍ ଆରୁ ତାଙ୍ଘା ଜାମା ଆଡ଼୍‌ପାପାଲିଘି
         ମିଆଁ ମାଲିକ୍ ଲେଖା ହକ୍ ଚିଚ୍ଚାସ୍। 11 ଇଦ୍‌ଘି ପାଛ୍‌ଲି ଜାମା ମିଶର୍ ଆରୁ କାନାନ୍ ଦେଶ୍‌ନୁ ଆକାଲ୍ ମାନ୍‌ଚାଦ୍; ଆରୁ ମୁରୁକ୍ ଦୁଃଖୁ ବାର୍‌ଚା,
         ଆରୁ ନାହ୍ମା ପୁର୍‌ଖାର୍‌ଗେ ଅନାମହାଗେ ମା ହାଖ୍ଖରାଲିୟାଦ୍। 12 ଲେକିନ୍ ୟାକୁବ୍‌ସ୍ ମେନ୍‌ଚାସ୍ କା ମିଶର୍ ଦେଶ୍‌ନୁ ଫସଲ୍ ରାଇଦ୍, (ହେସ୍‌ସୁ ତିହ୍‌ଲା) ତା ଆସ୍ ନାହ୍ମାଏ
         ପୁର୍‌ଖାରିନ୍ ପହିଲ୍‌ଥର୍ ତାଇୟାସ୍। 13 ଆରୁ ଯେତ୍‌କବାକେନ୍ ଆବ୍ଡ଼ାର୍ ଦୁସ୍‌ରାଥର୍ ମିଶର୍‌ଗେ କେରାର୍ ତା ଯୋଷେଫ୍‌ସ୍ ତାନ୍ ନିଜେ ତାଙ୍ଘା
         ଭାଇର୍‌ସାନ୍ ତାଙ୍ଘା ପରିଚୟ ଚିଚ୍ଚାସ୍, ଆରୁ ଫାରୋ ରାଜାସ୍ ଯୋଷେଫ୍‌ସ୍‌କି ପରିବାର୍‌ବନ୍ ଆଖ୍ଖାସ୍।
         14 ଇଦ୍‌ଘି ପାଛ୍‌ଲି ଯୋଷେଫ୍‌ସ୍ ତାଙ୍ଘା ବୁଆ ୟାକୁବ୍ ଆରୁ ତାଙ୍ଘା ଜାମା ଜାତି କୁଟୁମ୍ଵରିନ୍ ଏକାର୍
         କା ଜାମା ଜୁମି ପଞ୍ଚସ୍ତର୍ ଲୋକ୍ ରାଚାର୍ ମେହାଁଗେ ତାଇୟାସ୍। 15 ଆଙ୍ଗେନ୍ ୟାକୁବ୍‌ସ୍ ମିଶର୍ ଦେଶ୍‌ଗେ କେରାସ୍; ଆରୁ ଆସାନ୍ ୟାକୁବ୍‌ସ୍ ଆରୁ ନାହ୍ମା ପୁର୍‌ଖାର୍ କେଚ୍ଚାର୍
         କେରାର୍। 16 ଆରୁ ଆବ୍ଡ଼ାର୍‌ଘି ମାଁଣାବନ୍ ଶିଖିମ୍ ସହର୍‌ଗେ ହୁଆକେରା, ଆବ୍ରାହାମ୍‌ସ୍ ଆସାନ୍ ହମୋର୍‌ସ୍‌କି ହାଦ୍ଦୁ
         ବଚ୍ଚର୍‌ସ୍‌ତି ଏକା ମାସ୍‌ଣାବନ୍ ରୂପା ପାଏସା ଚିଇକିରି ହେନ୍ଦ୍‌କାଚାସ୍ ଆନ୍ନୁ ମାଣେଇର୍‌ଚାର୍।”17 “ଲେକିନ୍ ପାର୍‌ମେଶ୍ଵାର୍‌ସ୍ ଆବ୍ରାହାମ୍‌କେ ଏକା କାତ୍‌ଥା ଚିଚ୍‌କାଚାସ୍, ଆଦ୍ ପୁରା ମାନ୍ନାଘି ସାମାୟଦ୍
         ଚାହା ଆଣ୍‌ସିୟା କେରା, ତା ମିଶର୍‌ନୁ ଆଲାର୍ ପାର୍‌ଦ୍‌ତେ କେରାର୍ ଆରୁ ଢେର୍‌ବାଗ୍ଗେ ମାନ୍‌ଚାର୍
         କେରାର୍। 18 ହତ୍‌କବାକେନ୍ ମିଶର୍‌ନୁ ଆରୁ ଅଣ୍ଟାସ୍ ରାଜା ମାନ୍‌ଚାସ୍, ଆସ୍ ଯୋଷେଫ୍‌ସିନ୍ ବାଲ୍ଲାଲିୟାସ୍। 19 ଆସ୍ ନାହ୍ମା ଆଲାର୍ ଗାନେ ଚାଲାକୀ କାମ୍‌ଚାସ୍, ଆରୁ ନାହ୍ମା ପୁର୍‌ଖାଜାମାର୍ ନିଜର୍-ନିଜର୍ ହାଦ୍ଦୁବଚ୍ଚରିନ୍
         ବାହାରି ଖେବ୍ଡ଼ର୍‌ଚର୍ ଏସ୍‌କେ କା ଆବ୍ଡ଼ାର୍ ମା ଉଜ୍ଜର୍, ହୁଦ୍‌ଘିଲାଗାନ୍ ଆବ୍ଡ଼ାର୍‌ଘି ମିଆଁ ଖାରାପ୍
         ବେଭାର୍ କାମ୍‌ଚାସ୍। 20 ହୁ ସାମାୟନୁ ମୁଶାସ୍ ଜନମ୍ ମାନ୍‌ଚାସ୍। ଆରୁ ଆସ୍ ପାର୍‌ମେଶ୍ୱାର୍‌ସ୍‌କି ନଜର୍ ବହୁତ୍ ସୁନ୍ଦର୍ ରାଚାସ୍।
         ଆରୁ ତାଙ୍ଗ୍ୟ ତାମ୍ବାର୍ ଆସିନ୍ ତାହ୍ମା ଆଡ଼୍‌ପାନୁ ତିନ୍ ମାସ୍‌ତକ୍ ଲାଲନ୍‌ପାଲନ୍ କାମ୍‌ଚାର୍। 21 ଆରୁ ଯେତ୍‌କବାକେନ୍ ମୁଶାସିନ୍ ବାହାରି ଖେବ୍ଡ଼ାକେରା ହତ୍‌କବାକେନ୍ ଫାରୋସ୍‌କି ତାଙ୍ଗ୍‌ଦାଦ୍ ଆସିନ୍
         ହୋଇକିରି, ତାଙ୍ଘା ନିଜର୍ ହାଦ୍ଦୁ ଲେଖା ଲାଲନ୍‌ପାଲନ୍ କାମ୍‌ଚା। 22 ଆରୁ ମୁଶାସ୍‌କେ ମିଶର୍ ଜାମାର୍‌ଘି ଜାମା ପାଠନ୍ ପାଢାବା କେରା, ଆରୁ ଆସ୍ ବଚନ୍ ଆରୁ ନାଲ୍‌ଖୁନୁ ଶକ୍ତିଶାଲୀ
         ରାଚାସ୍।”23 “ଯେତ୍‌କବାକେନ୍ ମୁଶାସ୍ ଚାଲିଶ୍ ବଛର୍‌ତା ମାନ୍‌ଚାସ୍, ତା ଆସ୍ ଇସ୍ରାଏଲ୍‌ତା ହାଦ୍ଦୁ ବଚ୍ଚର୍‌ସାନ୍,
         ତାଙ୍ଘା ଭାଇ ଜାମାର୍‌ସାନ୍ କାଲାଗେ ସୋଚ୍ଚାସ୍। 24 ହତ୍‌କବାକେନ୍ ଅର୍‌ତୁସ୍‌କି ମିଆଁ ଅନ୍ୟାୟ କାମ୍‌ନାନ୍ ଏରିକିରି ମୁଶାସ୍ ଆସିନ୍ ବାଛାବାଚାସ୍, ଆରୁ
         ଆ ମିଶର୍‌ତା ଆଲାସିନ୍ ପିଟିକିରି ଆ ଅନ୍ୟାୟଘି ବାଦ୍‌ଲା ଅଚ୍ଚାସ୍। 25 ମୁଶାସ୍ ସୋଚାଲିୟାସ୍ କା ତାଙ୍ଘା ଭାଇଜାମାର୍ ବୁଝ୍‌ରର୍ କା ତାମାନ୍ ବାଛାବାଗେ ପାର୍‌ମେଶ୍ୱାର୍‌ସ୍
         ଆସିନ୍ ତାଏକାଦାସ୍, ଲେକିନ୍ ଆବ୍ଡ଼ାର୍ ମା ବୁଝ୍‌ରାର୍। 26 ଲେକିନ୍ ନାନ୍ନୁ ଉଲ୍ଲା ଆବ୍ଡ଼ାର୍ ତାହ୍ମା-ତାହ୍ମା ଭିତ୍‌ରେ ମାର୍‌ପିଟ୍ ମାନ୍ନା ବାକେନ୍ ମୁଶାସ୍
         ଆସାନ୍ ବାର୍‌ଚାସ୍ ଆରୁ ଆବ୍ଡ଼ାରିନ୍ ମେଲ୍‌ମିଲାପ୍ କାମ୍‌ତାଗେ ଏନ୍ନେ ତେଙ୍ଗିକିରି ବୁଝାବାଚାସ୍,
         ‘ହେ ଭାଇ ଜାମାରୋ, ନିମ୍‌ତା ଭାଇ, ଭାଇର୍ ନିମ୍ ଏନ୍ଦେର୍‌ଗେ ଏକ୍ ଦୁସ୍‌ରାର୍‌ଘି ମିଆଁ ଅନ୍ୟାୟ କାମାଲ୍‌ଦାର୍?’”27 “ଲେକିନ୍ ଏକା ଆଲାସ୍ ତାଙ୍ଘା ପାଡ଼ୋଶୀସ୍‌ଗାନେ ମାର୍‌ପିଟ୍ କାମାଲିୟାସ୍, ଆ ଆଲାସ୍ ମୁଶାସିନ୍ ତୁକ୍କିକିରି
         ତେଙ୍ଗିୟାସ୍, ‘ନେଦ୍ ନିଙ୍ଗାନ୍ ଏହ୍ମା ମାଝାନୁ ନ୍ୟାୟ କାମୁ ଆରୁ ରାଜୀ ଚାଲାବୁ ଚାଜ୍ଜକାନାଏ? 28 ଏସ୍‌କେ ନିନ୍ ଚେରୋ ଆ ମିଶର୍‌ତା ଆଲାସିନ୍ ଡେମ୍‌ଚ୍‌କାଏ ପିଟ୍ଟକାଏ, ଆନ୍ନେ ଏଙ୍ଗାନ୍‌ହି ପିଟା ବେଦ୍ଦାଲ୍‌ଦାଏ
         କାଁଏ?’ 29 ଇ କାତ୍‌ଥାନ୍ ମେନିକିରି, ମୁଶାସ୍ ମିଦିୟନ୍ ଦେଶ୍‌ଗେ ବୁଙ୍ଗିୟାସ୍ କେରାସ୍ ଆରୁ ଆସାନ୍ ପର୍‌ଦେଶୀ
         ମାନିକିରି ରାଚାସ୍। ଆସାନ୍ ଆସ୍‌କି ଦୁଇ ଲୋକ୍ କୁକ୍କହାଦ୍ଦୁ ଜନମ୍ ମାନ୍‌ଚାର୍।”30 “ମୁଶାସ୍ ମିଦିୟନ୍ ଦେଶ୍‌ନୁ ରାନାଘି ଚାଲିଶ୍ ବଛର୍ ମାନ୍‌ଚ୍‌କାନ୍ତି, ସିନେଇ ପାର୍ତ୍ତାଘି ମରୁଭୂମିନୁ
         ଅଣ୍ଟା ସରଗ୍‌ଦୂଁତ୍ ଲାଘ୍‌ର୍‌ନା ହପ୍ପାନୁ ମୁଶାସ୍‌କେ ଦର୍ଶନ୍ ଚିଚ୍ଚାଦ୍। 31 ମୁଶାସ୍ ଆ ଲାଘ୍‌ର୍‌ନା ହପ୍ପାନ୍ ଏରିକିରି ଆଚ୍‌ମିତ୍ ମାନ୍‌ଚାସ୍ କେରାସ୍, ଆରୁ ବାନେକିରି ଏରାଗେ
         ଆଦ୍‌ଘି ଚାହାଗେ କାନାବାକେନ୍ ପ୍ରାଭୁସ୍‌କି ଇ ବଚନ୍ ମେନ୍ଦରା। 32 ‘ଏନ୍ ନିଙ୍ଘା ପୁର୍‌ଖାର୍‌ଘି ପାର୍‌ମେଶ୍ଵାର୍‌ନ୍, ଆବ୍ରାହାମ୍, ଇସାକ୍ ଆରୁ ୟାକୁବ୍‌ସ୍‌କି ପାର୍‌ମେଶ୍ଵାର୍‌ନ୍।’
         ଆଙ୍ଗେନ୍ ମୁଶାସ୍ ଥାରଥାରାସ୍ କେରାସ୍ ଆରୁ ବାନେକିରି ଏରାଗେ ସାହସ୍ ମା କାମ୍‌ଚାସ୍।”33 “ଆଙ୍ଗେନ୍ ପ୍ରାଭୁସ୍ ମୁଶାସିନ୍ ତେଙ୍ଗିୟାସ୍, ‘ନିଙ୍ଘା ହେଡ୍ଡୁନ୍ତା ଜୁତା ଖୋଲ୍‌ଚା, ଏନ୍ଦେର୍‌ଗେକା
         ନିନ୍ ଏକା ଆଡ୍ଡାନୁ ଇଜ୍ଜକାଦାଏ ଆଦ୍ ପାବିତାର୍ ଆଡ୍ଡାଦ୍। 34 ମିଶର୍ ଦେଶ୍‌ନୁ ଏନ୍ ଏଙ୍ଘାଏ ଆଲାର୍‌ଘି ଦୁଃଖୁ ତକ୍‌ଲିପ୍‌ବନ୍ ଏର୍‌କାଦାନ୍; ଆରୁ ଆବ୍ଡ଼ାର୍‌ଘି ଅହ୍ଲନାନ୍
         ମେନ୍‌ଚ୍‌କାଦାନ୍; ଆରୁ ଆବ୍ଡ଼ାରିନ୍ ବାଛାବାଗେ ଏନ୍ ଏତ୍ତକାଦାନ୍ ଆରୁ ଆକ୍କୁନ୍ ବାରା, ଏନ୍ ନିଙ୍ଗାନ୍
         ମିଶର୍ ଦେଶ୍‌ଗେ ତାଇୟନ୍।’”35 “ଏକା ମୁଶାସିନ୍ ଆବ୍ଡ଼ାର୍ ଗ୍ରହନ୍ ମା କାମିକିରି ତେଙ୍କାଚାର୍, ‘ନିଙ୍ଗାନ୍ ନେଦ୍ ଏହ୍ମା ମିଆଁ ରାଜୀ
         ଚାଲାବୁ ଆରୁ ନ୍ୟାୟ କାମୁ ଚାଜ୍ଜକାନାଏ?’ ଆସିନିନ୍ ପାର୍‌ମେଶ୍ଵାର୍‌ସ୍ ରାଜୀ ଚାଲାବୁ ଆରୁ ବାଛାବୁ
         ଚାଜ୍ଜିୟାସ୍। ଆସିନ୍ ପାର୍‌ମେଶ୍ଵାର୍‌ସ୍ ଲାଘ୍‌ର୍‌ନା ହପ୍ପାନୁ ଦର୍ଶନ୍ ଚିଚ୍‌କା ଦୂଁତ୍‌ଘି ଦ୍ୱାର୍‌ନୁ
         ତାଇୟାସ୍। 36 ଇ ଆଲାସ୍ ଇସ୍ରାଏଲ୍ ଜାମାରିନ୍ ମିଶର୍ ଦେଶ୍‌ତି, ଲାଲ୍ ସାମ୍‌ଧୁର୍‌ତି ମରୁଭୂମିନ୍ତି ଚାଲିଶ୍ ବଛର୍‌ତକ୍
         ଅଦ୍‌ଭୁତ୍ ନାଲ୍‌ଖୁ ଆରୁ ଅଦ୍‌ଭୁତ୍ ଚିହ୍ନାଗୁଠିନ୍ ଏଦ୍‌ତେ-ଏଦ୍‌ତେ ବାହାରି ଅଥ୍‌ରାସ୍। 37 ଇସ୍ ଆ ମୁଶାସିନ୍ ଏକାସ୍ କା ଇସ୍ରାଏଲ୍ ଜାମାରିନ୍ ତେଙ୍କାଚାସ୍, ‘ନିହ୍ମା ଭାଇ ଜାମାର୍‌ଘି ଭିତର୍‌ନୁ
         ପାର୍‌ମେଶ୍ଵାର୍‌ସ୍ ଏଙ୍ଘା ଲେଖା ଅଣ୍ଟା ନାବୀସିନ୍ ତାଇୟସ୍।’ 38 ଇସ୍ ଆସିନ୍ ଏକାସ୍ କା ମରୁଭୂମିନୁ ଇସ୍ରାଏଲ୍ ମଣ୍ତ୍‌ଲୀନ୍ତା ଆଲାର୍ ଗାନେ ରାଚାସ୍, ଆରୁ ନାହ୍ମା ପୁର୍‌ଖାର୍‌ଗାନେ
         ରାଚାସ୍, ଆରୁ ଆ ଦୂଁତ୍‌ଗାନେ ରାଚାସ୍ ଏକାଦ୍ କା ସିନେଇ ପାର୍ତ୍ତାନୁ ଆସ୍‌ଗାନେ କାଚ୍‌ନେଖ୍‌ର୍‌କିଚା
         ଆରୁ ଆସ୍ ପାର୍‌ମେଶ୍ଵାର୍‌ସ୍‌କି ବଚନ୍‌ବନ୍ ନାହ୍ମା ମାଝାନୁ ଶୁଣାବାଚାସ୍।”39 “ଲେକିନ୍ ନାହ୍ମା ପୁର୍‌ଖାର୍ ଆସ୍‌କି କାତ୍‌ଥାନ୍ ମା ମେନ୍‌ଚାର୍ ଆରୁ ଆସିନ୍ ହାଟାବାଇକିରି, ନିଜର୍-ନିଜର୍
         ମନ୍‌ନୁ ମିଶର୍ ଦେଶ୍‌ଗେ କିର୍‌ରାଗେ ସୋଚ୍ଚାର୍। 40 ଆରୁ ହାରୁନ୍‌ସିନ୍ ତେଙ୍ଗିୟାର୍, ‘ଏହ୍ମାଲାଗାନ୍ ଏନ୍ନେ ଦେବ୍‌ତା କାମା କା ଆଦ୍ ଏହ୍ମା ଆଘ୍‌ଲି-ଆଘ୍‌ଲି
         କଦ୍ ଏନ୍ଦେର୍‌ଗେକା ଏକା ମୁଶାସ୍ ଏମାନ୍ ମିଶର୍ ଦେଶ୍‌ତି ବାହାରି ଅଥ୍‌ରାସ୍ ଅନ୍ଦ୍ରାସ୍, ଆସ୍‌କି
         ଏନ୍ଦେର୍ ମାନ୍‌ଚା ଏମ୍ ଆବନ୍ ବାଲ୍‌ଦାମିନ୍?’ 41 ଆରୁ ହୁ ସାମାୟନୁ ଆବ୍ଡ଼ାର୍ ବାଚ୍ଛୁର୍‌ଘି ଅଣ୍ଟା ମୂର୍ତ୍ତୀ ତିୟାର୍ କାମ୍‌ଚାର୍ ଆରୁ ଆ ମୂର୍ତ୍ତୀଘି
         ଆଘ୍‌ଲି ବଲୀ ଚାଢ଼ାବାଚାର୍, ଆରୁ ନିଜର୍-ନିଜର୍ ହେଖ୍ଖାତି ତିୟାର୍ କାମ୍‌ଚ୍‌କା ଜିନିଷ୍‌ଘି ଲାଗାନ୍
         ଖୁସୀ ମାନାବାଗେ ଲାଗ୍ଗିୟାର୍। 42 ଲେକିନ୍ ପାର୍‌ମେଶ୍ଵାର୍‌ସ୍ ଆବ୍ଡ଼ାର୍‌ସ୍‌ତି ହାଟ୍ଟରିକିରି, ଆବ୍ଡ଼ାରିନ୍ ଆକାଶ୍ ତା ବିଡ଼ି, ଚାନ୍ଦୋ,
         ଆରୁ ବିନ୍‌କୋବନ୍ ପୂଜା କାମାଗେ ଆମ୍ବେଇଚାସ୍, ଏସ୍‌କେ କା ନାବୀଜାମାର୍‌ଘି ପାବିତାର୍ ଶାସ୍ତ୍ରନୁ
         ଲେଖଚ୍‌କା ରାଇଦ୍, ‘ହେ ଇସ୍ରାଏଲ୍‌ତା ବାଉଁଶାରୋ, ନିମ୍ କାଁଏ ଚାଲିଶ୍ ବଛର୍‌ତକ୍ ମରୁଭୂମିନୁ ଏଙ୍ଘାଲାଗାନ୍
         ପଶୁ ବଲୀ ଆରୁ ଧନ୍‌ସମ୍ପତ୍ତି ଗୁଠିନ୍ ଚାଢ଼ାବାଚ୍‌କାର୍? 43 ଆରୁ ନିମ୍ ପୂଜା କାମ୍‌ନାଘି ଲାଗାନ୍ ଏକା ମୂର୍ତ୍ତୀଗୁଠିନ୍ ତିୟାର୍ କାମ୍‌ଚକାଚ୍‌କାର୍, ଆ ମଲେଖ୍
         ତା ତାମ୍ଵୁ ଆରୁ ରେଫାନ୍ ଦେବ୍‌ତାଘି ବିନ୍‌କୋ ଗୁଠିନ୍ ନିମ୍ ଚେଡ଼ା-ଚେଡ଼ା କୁଦ୍ଦାଲ୍‌କାର୍। ହୁଦ୍‌ଘିଲାଗାନ୍
         ଏନ୍ ନିମାନ୍ ବାବିଲନ୍ ଦେଶ୍‌ଘି ହାପାଖା ଅଥରନ୍ ଚନ୍।’”44 “ସାକ୍ଷୀଘି ତାମ୍ବୁ ମରୁଭୂମିନୁ ନାହ୍ମାଏ ପୁର୍‌ଖାର୍‌ଘି ମାଝାନୁ ରାଚା, ଏସ୍‌କେ ଆସ୍ ଠାହ୍‌ରାଚ୍‌କାଚାସ୍।
         ପାର୍‌ମେଶ୍ୱାର୍‌ସ୍ ମୁଶାସିନ୍ ଏସ୍‌କେ ତେଙ୍କାଚାସ୍ ଆନ୍ନେ ଆସ୍ ତିୟାର୍ କାମ୍‌ଚାସ୍। 45 ଆରୁ, ନାହ୍ମା ପୁର୍‌ଖାଜାମାର୍ ଆ ତାମ୍ବୁନ୍ ହାଖ୍ଖୀକିରି, ଯିହୋଶୂୟସ୍‌କି ଆଗୁୱାଇନୁ କାନାନ୍ ଦେଶ୍‌ଗେ
         ଅନ୍ଦରାର୍। ଯେତ୍‌କବାକେନ୍ କା ଆବ୍ଡ଼ାର୍ ଆ ନାନ୍ନା ଜାତିୟାର୍‌ଘି ମିଆଁ ହକ୍ ହାଖ୍ଖୀୟାର୍, ନେକାନ୍
         କା ପାର୍‌ମେଶ୍ଵାର୍‌ସ୍ ନାହ୍ମା ପୁର୍‌ଖାର୍‌ଘି ଚାହାନ୍ତି ଅଥ୍‌ରେଇ ଚିଚ୍‌କାଦାସ୍, ଆରୁ ଆ ତାମ୍ବୁଦ୍
         ଦାଉଦ୍‌ସ୍‌କି ସାମାୟତକ୍ ରାଚା। 46 ପାର୍‌ମେଶ୍ଵାର୍‌ସ୍‌କି କ୍ରିପା ଦାଉଦ୍‌ସ୍‌କି ମିଆଁ ରାଚା ଆରୁ ୟାକୁବ୍‌ସ୍‌କି ପାର୍‌ମେଶ୍ଵାର୍‌ସ୍‌କି
         ଲାଗାନ୍ ଅଣ୍ଟା ମନ୍ଦିର୍ ତିୟାର୍ କାମାଗେ ଦାଉଦ୍‌ସ୍ ଆର୍‌ଜୀବିନ୍ତି କାମ୍‌ଚାସ୍। 47 ଲେକିନ୍ ଶୁଲେମାନ୍‌ସ୍ ଆସ୍‌କି ଲାଗାନ୍ ଅଣ୍ଟା ଆଡ଼୍‌ପା ତିୟାର୍ କାମ୍‌ଚାସ୍। 48 ହାଲେହି ଜାମାର୍‌ଘିନ୍ତି ମିଆଁ ରୁ ପାର୍‌ମେଶ୍ଵାର୍‌ସ୍ ହେଖ୍ଖାତି ତିଆର୍ କାମ୍‌ଚ୍‌କା ଆଡ଼୍‌ପାନୁ
         ମା ରାଦାସ୍, ଏସ୍‌କେ କା ନାବୀଜାମାର୍ ତେଙ୍କାନାଏ, 49 ପ୍ରାଭୁସ୍ ତେଙ୍ଗ୍‌ଦାସ୍, ‘ସରଗ୍‌ଦ୍‌ ଏଙ୍ଘା ରାଜ୍‌ଗାଦିଦ୍ ଆରୁ ଦୁନିଆଁଦ୍ ଏଙ୍ଘା ହେଡ୍ଡୁ ଉଇନା କାଣ୍ଡୋଦ୍,
         ନିମ୍ ଏଙ୍ଘାଲାଗାନ୍ ଏସ୍‌କେ ଆଡ଼୍‌ପା ତିୟାର୍ କାମର୍? ଆରୁ ଏଙ୍ଘା ଆରାମ୍ କାମ୍‌ନାଘି ଆଡ୍ଡାଦ୍ ଏକାସାନ୍
         ମାନଦ୍? 50 ଇବ୍ଡ଼ା ଜାମା ଜିନିଷ୍‌ଦ୍‌ କାଁଏ ଏଙ୍ଘା ହେଖ୍ଖାନ୍ତା ତିୟାର୍ କାମ୍‌ଚ୍‌କା ମାଲ୍ଲିଦ୍?’”51 “ହେ ମନ୍ ଆରୁ ଜୀଆ ତା କାଠୋର୍ ଆଲାରୋ, ନିମ୍ ପାର୍‌ମେଶ୍ୱାରସ୍‌କି ହୁକୁମ୍‌ବନ୍ ମା ମେନ୍‌ଦାର୍ ଆରୁ
         ମା ଚାଲ୍‌ଦାର୍। ନିମ୍ ଜାମାବାକେନ୍ ପାବିତାର୍ ଆତ୍ମାଘି ବିରୋଧ୍ କାମ୍‌ଦାର୍, ଏସ୍‌କେ ନିହ୍ମା ପୁର୍‌ଖାର୍
         କାମାଲିଆର୍ ଆନ୍ନେ ନିମ୍‌ହି କାମାଲ୍‌ଦାର୍। 52 ନାବୀଜାମାର୍‌ଘି ଭିତର୍‌ନୁ ନେକାନ୍ ନିହ୍ମା ପୁର୍‌ଖାର୍ ମା ସାଧ୍‌କାଚାର୍? ଏକାର୍ କା ଆ ଧାର୍ମିକ୍
         ଆଲାସ୍‌କି ବାର୍‌ନାଘି ବାରେନୁ ଆଘ୍‌ଲିନ୍ତି ତେଙ୍କାଚାର୍, ଆବ୍ଡ଼ାର୍ ଆବ୍ଡ଼ାରିନ୍‌ହି ପିଟ୍ଟେଇଚାର୍;
         ଆରୁ ଆକ୍କୁନ୍ ନିମ୍‌ହି ଆସିନ୍ ବିରୋଧିଜାମାର୍‌ଘି ହେଖ୍ଖାନୁ ସୋଁପିକିରି ପିଟ୍ଟେଇ ଚିଚ୍‌କାର୍। 53 ନିମ୍ ସରଗ୍ ଦୂଁତ୍‌ଜାମାର୍‌ଘି ଦ୍ୱାର୍‌ନୁ ଠାହ୍‌ରାଚ୍‌କା ନିୟମ୍‌ବନ୍ ତା ହାକ୍କାଚ୍‌କାର୍, ଲେକିନ୍
         ଆବନ୍ ମା ତା ମାନ୍‌ଚ୍‌କାର୍।”ସ୍ତିଫାନ୍‌ସିନ୍ ଚାଁଚାତି ଡେମା ପିଟାଲ୍‌ନାଏ54 ଇବ୍ଡ଼ା ଜାମା କାତ୍‌ଥାନ୍ ମେନିକିରି ସାଭାନୁ ରୁ ୟାହୁଦୀ ମୁଖ୍ୟାର୍ ମୁରୁକ୍ ଜୋର୍‌ସେ ଖୀସାରାଚାର୍
         କେରାର୍ ଆରୁ ଆସ୍‌କି ମିଆଁ ପାଲ୍ଲୁ ଚାବ୍‌ରାଗେ ଲାଗ୍ଗିୟାର୍। 55 ଲେକିନ୍ ସ୍ତିଫାନ୍‌ସ୍ ପାବିତାର୍ ଆତ୍ମାତି ଭାର୍‌ପୁର୍ ମାନିକିରି ସରଗ୍ ତାରା ଏକ୍ ନଜର୍ ଏରିୟାସ୍,
         ଆରୁ ପାର୍‌ମେଶ୍ଵାର୍‌ସ୍‌କି ମାହିମାବନ୍ ଆରୁ ଯୀଶୁସିନ୍ ପାର୍‌ମେଶ୍ଵାର୍‌ସ୍‌କି ତିନାତାରା ଇଜ୍ଜକାନ୍
         ଏରିକିରି ତେଙ୍ଗିୟାସ୍, 56 “ଏରା, ଏନ୍ ସରଗ୍‌ବନ୍ ଖୋଲର୍ କା ଆରୁ ମୁନୁଷ୍ ହାଦ୍ଦୁସିନ୍ ପାର୍‌ମେଶ୍ଵାର୍‌ସ୍‌କି ତିନାତାରା ଇଜ୍ଜକାନ୍
         ଏରାଲ୍‌ଦାନ୍।” 57 ଆଙ୍ଗେନ୍ ଆବ୍ଡ଼ାର୍ ଜୋର୍‌ସେ ଚିର୍‌ରା ରାଇକିରି ନିଜର୍-ନିଜର୍ ହେବ୍‌ଦାନ୍ ହେଖ୍ଖାତି ମୁଦ୍ଧେଇଚାର୍।
         ଆରୁ ଅହ୍‌ନାସାରେନ୍ ଆସିନ୍ ଡେମାଗେ ଲାଗ୍ଗିୟାର୍; 58 ଆରୁ ଆସିନ୍ ଆବ୍ଡ଼ାର୍ ସହର୍‌ତି ବାହାରି ହୋଇକିରି ଚାଁଚାତି ଲେବ୍ଡ଼ାଗେ ଲାଗ୍ଗିୟାର୍, ଆରୁ ସାକ୍ଷୀ
         ଆଲାର୍ ଶାଉଲ୍ ନାମେଘି ଅଣ୍ଟା କୁକ୍କସ୍‌କି ହେଡ୍ଡୁ ମୂଲିନୁ ନିଜର୍-ନିଜର୍ ଚିଢ଼ା ଗୁଠିନ୍ ଉଇୟାର୍।
         59 ଆରୁ ଯେତ୍‌କବାକେନ୍ ଆବ୍ଡ଼ାର୍ ସ୍ତିଫାନ୍‌ସିନ୍ ଚାଁଚାତି ଲେବ୍ଡ଼ାଲିୟାର୍, ହତକ୍‌ବାକେନ୍ ଆସ୍ ବିନ୍ତି
         କାମ୍‌ତେ ରାଚାସ୍, “ହେ ପ୍ରାଭୁ ଯୀଶୁ, ଏଙ୍ଘା ଆତ୍ମାନ୍ ଗ୍ରହନ୍ କାମା।” 60 ଆରୁ ହାଁଠୁୱାରାଚାସ୍ ଆରୁ ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାସ୍, “ହେ ପ୍ରାଭୁ, ଇ ପାପ୍‌ବନ୍ ଇବ୍ଡ଼ାର୍‌ଘି
         ମିଆଁ ଆମା ଲାଗାବା।” ଏତ୍‌କ ତେଙ୍ଗିକିରି ଆସ୍ ଦୁନିଆଁନ୍ତି ବିଦା ଅଚ୍ଚାସ୍ କେରାସ୍।

81 ଶାଉଲ୍‌ସ୍ ସ୍ତିଫାନ୍‌କି ପିଟ୍ଟନାନୁ ଏକ୍‌ମତ୍ ରାଚାସ୍।ଶାଉଲ୍‌ସ୍ ବିଶ୍ୱାସୀରିନ୍ ସାତାବାଲ୍‌ଦାସ୍ହୁ ଉଲ୍ଲା ଯେରୁଶାଲେମ୍‌ନ୍ତା ମଣ୍ତ୍‌ଲୀଘି ମିଆଁ ବହୁତ୍ ସାତାୱାଟ୍ ସୁରୁ ମାନ୍‌ଚା ଆରୁ ଚେଲାଜାମାରିନ୍
         ଆମ୍ବିକିରି ଜାମା ବିଶ୍ୱାସୀଜାମାର୍ ୟାହୁଦୀଆ ଆରୁ ସାମାରିଆ ଦେଶ୍‌ନୁ ଛିଛିର୍‌ଛାନ୍ଦ୍ ମାନ୍‌ଚାର୍
         କେରାର୍। 2 କେତ୍‌କ ଲୋକ୍ ଭକ୍ତ ଜାମାର୍ ସ୍ତିଫାନ୍‌ସିନ୍ ମାଡ଼େଇଚାର୍ ଆରୁ ଆସ୍‌କି ଲାଗାନ୍ ବହୁତ୍ ଜୋର୍‌ସେ ଅହ୍ଲାଲିୟାର୍।
         3 ଶାଉଲ୍‌ସ୍ ବିଶ୍ୱାସୀ ଜାମାରିନ୍ ସାତାବାଗେ ସୁରୁ କାମ୍‌ଚାସ୍; ଆରୁ ଆସ୍ ଆଡ଼୍‌ପା-ଆଡ଼୍‌ପା କାଇକିରି
         ମାର୍‌ଦ୍‌ନା ଆରୁ ମାଏକିନିଆଁରିନ୍ ଟାଣା-ଟାଣା ହୋଇକିରି ଜେହେଲ୍‌ନୁ ଗୁଡ଼ାଚାଲିୟାସ୍।ଫିଲିପ୍‌ସ୍‌କି ପ୍ରଚାର୍ ଦ୍ୱାର୍‌ନୁ ସାମାରିଆନ୍ତା ବହୁତ୍ ଆଲାର୍ ଯୀଶୁସିନ୍ ବିଶ୍ୱାସ୍ କାମ୍‌ଚାର୍4 ଏକା ବିଶ୍ୱାସୀଜାମାର୍ ୟାହୁଦୀଆ ଆରୁ ସାମାରିଆନୁ ଛିଛିର୍‌ଛାନ୍ଦ୍ ମାନ୍‌ଚାର୍ କେର୍‌କାଚାର୍, ଆବ୍ଡ଼ାର୍
         ଜାମାତାରା କାଇକିରି ସୁସାମାଚାର୍ ପ୍ରଚାର୍ କାମାଗେ ଲାଗ୍ଗିୟାର୍; 5 ଆରୁ ଫିଲିପ୍ପସ୍ ସାମାରିଆ ସହର୍‌ଗେ କାଇକିରି ଆଲାର୍‌ସାନ୍ ଖ୍ରୀସ୍ତ୍‌ସ୍‌କି ବାରେ ପ୍ରଚାର୍ କାମାଗେ
         ଲାଗ୍ଗିୟାସ୍। 6 ଯେତ୍‌କବାକେନ୍ ଆଲାର୍ ଫିଲିପ୍‌ସ୍‌କି କାତ୍‌ଥାନ୍ ମେନ୍‌ଚାର୍ ଆରୁ ଏକା ଅଦ୍‌ଭୁତ୍ ଚିହ୍ନାନ୍ ଆସ୍
         ଏଦିୟାସ୍ ଆବ୍ଡ଼ାନ୍ ଏରିକିରି, ଆଲାର୍ ଏକା କାତ୍‌ଥାନ୍ ଫିଲିପ୍ପସ୍ ତେଙ୍ଗାଲିୟାସ୍ ଆବନ୍ ଏକ୍‌ମନ୍
         ମାନିକିରି ଧ୍ୟାନ୍ ଚିଚ୍ଚାର୍। 7 ଏନ୍ଦେର୍‌ଗେକା ଢେର୍ ଭୁତ୍ତୁ ଲାକ୍କା ଆଲାର୍‌ସ୍‌ତି ଭୁତ୍ତୁବଦ୍ ଜୋର୍‌ସେ ଚିର୍‌ରା ରାଇକିରି ଉର୍‌ଖାକେରା,
         ଆରୁ ବହୁତ୍ ଏକ୍ଆଙ୍ଗିୟା ବେହ୍ମରିୟାର୍ ଆରୁ ଲେଙ୍ଗ୍‌ଡ଼ାର୍ ଚାଙ୍ଗା ମାନାଲିୟାର୍। 8 ହୁଦ୍‌ଘିଲାଗାନ୍ ଆ ସହର୍‌ତା ଆଲାର୍ ବହୁତ୍ ଖୁସୀ ମାନାବାଗେ ଲାଗ୍ଗିୟାର୍।ଯାଦୁଗାର୍ ଶିମୋନ୍9 ଶିମୋନ୍ ନାମେଘି ଅଣ୍ଟା ଆଲାସ୍ ରାଚାସ୍, ଏକାସ୍ କା ଢେର୍‌ଉଲ୍‌ତି ସାମାରିଆ ସହର୍‌ନୁ ଯାଦୁ କାମାଲିୟାସ୍
         ଆରୁ ହୁ ସହର୍‌ତା ଆଲାରିନ୍ ଆଚ୍‌ମିତ୍ କାମାଚିଆଲିୟାସ୍ ଆରୁ ନିଜ୍‌କେନିଜ୍ ଅଣ୍ଟା ବାଡ଼୍‌କା ଆଲାନ୍
         ବୁଲି ତେଙ୍ଗାଲିୟାସ୍। 10 ଛୋଟେନ୍‌ନ୍ତି ବାଡ଼୍‌କାତକ୍ ଜାମାର୍ ଆସ୍‌କି କାତ୍‌ଥାନ୍ ମନ୍ ଧ୍ୟାନ୍‌ସେ ମେନିକିରି ଆଚ୍‌ମିତ୍ ମାନିକିରି
         ତେଙ୍ଗାଲିୟାର୍, “ଇ ଆଲାସ୍ ପାର୍‌ମେଶ୍ଵାର୍‌ସ୍‌କି ଆ ଶକ୍ତିସ୍, ଏକାଦ୍ କା ମହାନ୍ ଶକ୍ତି ବୁଲି ତେଙ୍ଗାକାଇ।”
         11 ଆସ୍ ବହୁତ୍ ଉଲ୍‌ତି ନିଜର୍ ଯାଦୁଘି ନାଲ୍‌ଖୁତି ଆବ୍ଡ଼ାର୍‌ରିନ୍ ଆଚ୍‌ମିତ୍ କାମିକିରି ଉଇକାଚାସ୍,
         ହୁଦ୍‌ଘିଲାଗାନ୍ ଆବ୍ଡ଼ାର୍ ଆସିନ୍ ବହୁତ୍ ମାନାଲିୟାର୍। 12 ଲେକିନ୍ ଯେତ୍‌କବାକେନ୍ ଆବ୍ଡ଼ାର୍ ଫିଲିପ୍ପସିନ୍ ବିଶ୍ୱାସ୍ କାମ୍‌ଚାର୍ ଏକାସ୍ କା ପାର୍‌ମେଶ୍ଵାର୍‌ସ୍‌କି
         ରାଜୀ ଆରୁ ଯୀଶୁ ଖ୍ରୀସ୍ତ୍‌କି ନାମେଘି ସୁସାମାଚାର୍ ଶୁଣାବାଲିୟାସ୍, ତା ମାର୍‌ଦ୍‌ନାର୍ ଆରୁ ମାଏକିନିଆଁର୍
         ଜାମାର୍ ଆସ୍ନାନ୍ ହୁଆଗେ ଲାଗ୍ଗିୟାର୍। 13 ଆରୁ ଶିମୋନ୍‌ସ୍‌ହି ନିଜେ ବିଶ୍ୱାସ୍ କାମିକିରି ଆସ୍ନାନ୍ ଅଚ୍ଚାସ୍ ଆରୁ ଫିଲିପ୍ପସ୍‌ଗାନେ ରାଗେ ଲାଗ୍ଗିୟାସ୍।
         ଆରୁ ନାନାପ୍ରକାର୍‌ଘି ଚିହ୍ନା ଆରୁ ବାଡ଼େ-ବାଡ଼େ ଅଦ୍‌ଭୁତ୍ ନାଲ୍‌ଖୁନ୍ ଏରିକିରି ଆଚ୍‌ମିତ୍ ମାନା
         କାଲିୟାସ୍।ସାମାରୀଆନ୍ତା ବିଶ୍ୱାସୀ ଜାମାର୍‌ଘି ମିଆଁ ପାବିତାର୍ ଆତ୍ମା ଏତ୍ତାଲି14 ଯେତ୍‌କବାକେନ୍ ଯେରୁଶାଲେମ୍‌ନୁ ରୁ ଖାସ୍‌ଚେଲାଜାମାର୍ ମେନ୍‌ଚାର୍ କା ସାମାରିଆନ୍ତା ଆଲାର୍ ପାର୍‌ମେଶ୍ଵାର୍‌ସ୍‌କି
         ବଚନ୍‌ବନ୍ ଗ୍ରହନ୍ କାମ୍‌ଚ୍‌କାନାଏ, ହତ୍‌କବାକେନ୍ ଆବ୍ଡ଼ାର୍ ପାତ୍ରାସ୍ ଆରୁ ଯୋହାନ୍‌ସିନ୍ ଆବ୍ଡ଼ାର୍‌ସାନ୍
         ତାଇୟାର୍। 15 ପାତ୍ରାସ୍ ଆରୁ ଯୋହାନ୍‌ସ୍ କାଇକିରି ଏସ୍‌କେ ଆବ୍ଡ଼ା ଆଲାର୍ ପାବିତାର୍ ଆତ୍ମା ହାଖ୍ଖର ହୁଦ୍‌ଘିଲାଗାନ୍
         ଆବ୍ଡ଼ାର୍‌ଗେ ବିନ୍ତି କାମ୍‌ଚାର୍। 16 ଏନ୍ଦେର୍‌ଗେ ଆକ୍କୁନ୍‌ତକ୍ ପାବିତାର୍ ଆତ୍ମା ଆବ୍ଡ଼ାର୍‌ଘି ଭିତର୍‌ନୁ ନେଖା ମିଆଁହି ମାଲ୍ଲା ଏତ୍ତକିରୁ;
         ଖାଲି ଆବ୍ଡ଼ାର୍ ପ୍ରାଭୁ ଯୀଶୁସ୍‌କି ନାମେନୁ ଆସ୍ନାନ୍ ଅଚ୍ଚକାଚାର୍। 17 ଆଙ୍ଗେନ୍ ପାତ୍ରାସ୍ ଆରୁ ଯୋହାନ୍‌ସ୍ ଆବ୍ଡ଼ାର୍‌ଘି ମିଆଁ ହେଖ୍ଖା ଉଇୟାର୍ ଆରୁ ଆବ୍ଡ଼ାର୍ ପାବିତାର୍
         ଆତ୍ମା ହାଖ୍ଖୀୟାର୍। 18 ଯେତ୍‌କବାକେନ୍ ଶିମୋନ୍‌ସ୍ ଏରିୟାସ୍ କା ଖାସ୍‌ଚେଲାଜାମାର୍‌ଘି ହେଖ୍ଖା ଉଇନାତି ପାବିତାର୍ ଆତ୍ମା
         ଚିଆକାଇ, ତା ଆସ୍ ଆବ୍ଡ଼ାର୍‌ଘି ଚାହାଗେ ରୂପିୟା ଅନ୍ଦ୍ରିକିରି ତେଙ୍ଗିୟାସ୍, 19 “ଇ ହକ୍ ଏଙ୍ଗାହି ଚିଆ, କା ନେଖିନ୍ ମିଆଁହି ଏନ୍ ହେଖ୍ଖା ଉଇୟନ୍ ତା ଆବ୍ଡ଼ାର୍‌ଗେ ପାବିତାର୍ ଆତ୍ମା
         ହାଖ୍ଖର।” 20 ପାତ୍ରାସ୍ ଆସିନ୍ ତେଙ୍ଗିୟାସ୍, “ନିଙ୍ଘା ରୂପିୟା ନିଙ୍ଘାଗାନେ ନାଶ୍ ମାନ୍ନାଦ୍, ଏନ୍ଦେର୍‌ଗେକା ନିନ୍
         ସୋଚ୍‌କାଏ କା ରୂପିୟାତି ପାର୍‌ମେଶ୍ଵାର୍‌ସ୍‌କି ବାର୍‌ଦାନ୍‌ବନ୍ ହେନ୍ଦା ଅଙ୍ଗନ୍। 21 ଇ କାତ୍‌ଥାନୁ ନିଙ୍ଘାଏ ଭାଗ୍ ମାଲ୍ଲାଦିନ୍ ନା ଅଧିକାର୍ ମାଲ୍ଲାଦିନ୍; ଏନ୍ଦେର୍‌ଗେକା ପାର୍‌ମେଶ୍ଵାର୍‌ସ୍‌କି
         ଆଘ୍‌ଲି ନିଙ୍ଘା ମନ୍ ସିଧା ମାଲ୍ଲାଦିନ୍। ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଆହ୍‌ଦାସ୍ କା ନିଙ୍ଘା
         ସୋଚ୍‌ ଠିକ୍ ମାଲ୍ଲାଦିନ୍। 22 ହୁଦ୍‌ଘିଲାଗାନ୍ ନିନ୍ ନିଙ୍ଘାଏ ଖାରାପ୍ ସୋଚ୍‌ଘି ଲାଗାନ୍ ପାସ୍ତାରା ଆରୁ ପ୍ରାଭୁସାନ୍ ବିନ୍ତି କାମା,
         ମାନାଅଙ୍ଗତା ନିଙ୍ଘା ମନ୍‌ତା ସୋଚ୍‌ବନ୍ ଛେମା କାମାକୋ। 23 ଏନ୍ଦେର୍‌ଗେକା ଏନ୍ ଏରାଲ୍‌ଦାନ୍ କା ନିନ୍ କପଟ୍‌ତି ନିନ୍ଦିକାଏ କେର୍‌କାଦାଏ ଆରୁ ପାପ୍‌ଘି ବନ୍ଧନ୍‌ନୁ
         ଖାତ୍‌ର୍‌କାଏ କେର୍‌କାଦାଏ।” 24 ଆଙ୍ଗେନ୍ ଶିମୋନ୍‌ସ୍ ଉତ୍ତର୍ ଚିଚ୍ଚାସ୍, “ନିନ୍ ଏଙ୍ଗାଗେ ପ୍ରାଭୁସାନ୍ ବିନ୍ତି କାମା କା ଏକା କାତ୍‌ଥାନ୍
         ନିନ୍ ତେଙ୍କାଦାଏ, ଆନ୍ନୁନ୍ତି ଏକାଦ୍‌ହି ଏଙ୍ଘା ମିଆଁ ମା ଘାଟ୍‌ରୋ।”25 ଆନ୍ତିନ୍ ପାତ୍ରାସ୍ ଆରୁ ଯୋହାନ୍‌ସ୍ ସାକ୍ଷୀ ଚିଇକିରି ଆରୁ ପ୍ରାଭୁସ୍‌କି ବଚନ୍ ଶୁଣାବାତେ ଯେରୁଶାଲେମ୍‌ଗେ
         କିର୍‌ରିୟାର୍ କେରାର୍, ଆରୁ କିର୍‌ନାବାକେନ୍ ଆବ୍ଡ଼ାର୍ ସାମାରୀଆଘି ବହୁତ୍ ପାଡ଼ାନୁ ସୁସାମାଚାର୍
         ଶୁଣାବାଚାର୍।କୁଶ୍ ଦେଶ୍‌ତି ବାର୍‌ଚ୍‌କା ଆଲାସିନ୍ ଫିଲିପ୍ପସ୍ ଉପ୍‌ଦେଶ୍ ଚିଆଲ୍‌ଦାସ୍26 ଅହନ୍ ପ୍ରାଭୁସ୍‌କି ଅଣ୍ଟା ସରଗ୍‌ଦୂଁତ୍ ଫିଲିପ୍ପସ୍‌ସିନ୍ ତେଙ୍ଗିୟା, “ଉସ୍‌କାରା ଆରୁ ଦକ୍ଷିଣ୍ ତାରା
         ଆପାବୁନୁ କାଲା, ଏକାଦ୍ ଯେରୁଶାଲେମ୍‌ତି ଗାଜାଗେ କାଲିଦ୍।” ଇଦ୍ ଅଣ୍ଟା ଶୁନ୍‌ଶାନ୍ ପାବୁଦ୍। 27 ଆସ୍ ଉସ୍‌କାରାଚାସ୍ ଆରୁ ବୁଙ୍ଗିୟାସ୍ କେରାସ୍, ଆରୁ ଏରା, କୁଶ୍ ଦେଶ୍‌ତା ଅଣ୍ଟା ଆଲାସ୍ ବାରାଲିୟାସ୍
         ଏକାସ୍ କା ଗାୟା ରାଚାସ୍ ଆସ୍ କୁଶ୍‌ଦେଶ୍‌ଘି ରାନୀ କାନ୍ଦାକେଘି ମନ୍ତ୍ରୀ ଆରୁ ତାଙ୍ଘା ଜାମା ଧନ୍‌ସମ୍ପତ୍ତିଘି
         ଖାଜାଞ୍ଚୀ ରାଚାସ୍। ଆସ୍ ଆରାଧାନା କାମାଗେ ଯେରୁଶାଲେମ୍ ବାର୍‌ଚ୍‌କାଚାସ୍। 28 ଆସ୍ ତାଙ୍ଘାଏ ଘୋଣ ଗାଡ଼ିନୁ ଅକ୍କାଚାସ୍, ଆରୁ ଇଶାୟାହ୍‌ସ୍ ନାବୀସ୍‌କି ବହିବନ୍ ପାଢ଼୍‌ତେ-ପାଢ଼୍‌ତେ
         କିର୍‌ରାଲିୟାସ୍। 29 ଆନ୍ତିନ୍ ପାବିତାର୍ ଆତ୍ମାଦ୍ ଫିଲିପ୍ପସିନ୍ ତେଙ୍ଗିୟାଦ୍, “ଚାହାନୁ କାଇକିରି ଇ ଘୋଣ ଗାଡ଼ିଘି ସାଙ୍ଗେ
         ମାନାକାଲା।” 30 ଫିଲିପ୍ପସ୍ ଆସ୍‌ତାରା କୁଦ୍‌ୟାରାତେ କେରାସ୍ ଆରୁ ଆସ୍ ଆସିନ୍ ଇଶାୟାହ୍‌ସ୍ ନାବୀସ୍‌କି ବହି ପାଢ଼୍‌ନାବନ୍
         ମେନ୍‌ଚାସ୍, ଆରୁ ତେଙ୍ଗିୟାସ୍, “ନିନ୍ ଏକାନ୍ ପାଢ଼ାଲ୍‌ଦାଏ ଆବନ୍ କାଁଏ ବୁଝ୍‌ରାଲ୍‌ଦାଏ ହି?” 31 ଆସ୍ ତେଙ୍ଗିୟାସ୍, “ଯେତ୍‌କତକ୍ ଏଙ୍ଗାନ୍ ନେଦ୍‌ହି ମା ବୁଝାବର୍ ତା ଏନ୍ ଏସ୍‌କେ ବୁଝ୍‌ରନ୍?” ଆରୁ
         ଆସ୍ ଫିଲିପ୍ପସିନ୍ ଗାଡ଼ିନୁ ଆର୍‌ଗିକିରି ତାଙ୍ଘାସାନ୍ ଅକ୍କାଗେ ଆର୍‌ଜୀବିନ୍ତି କାମ୍‌ଚାସ୍। 32 ପାବିତାର୍‌ ଶାସ୍ତ୍ରନ୍ତା ଏକା ଅଧ୍ୟାୟ ଆସ୍ ପାଢ଼ାଲିୟାସ୍, ଆଦ୍ ଏନ୍ନେ ରାଚା: “ଆସିନ୍ ଭେଡ଼ି ହାଦ୍ଦୁଘି
         ଲେଖା ପୂଜାଗେ ଅଚ୍ଚାର୍ କେରାର୍, ଆରୁ ଏସ୍‌କେ ଭେଡ଼ି ହାଦ୍ଦୁଦ୍ ତାଙ୍ଘା ଚୁଟ୍ଟି ମୁର୍‌କୁର୍‌ଘି ଚାହାନୁ
         ଚୁପ୍‌ଚାପ୍ ରାଇ, ଆନ୍ନେନ୍ ଆସ୍‌ହି ତାଙ୍ଘା ଥୁମ୍‌ଣାନ୍ ମା ଖୋଲ୍‌ଚାସ୍। 33 ଆସ୍‌କି ଅପ୍‌ମାନ୍‌ଘି ନ୍ୟାୟ ମାନାଗେ ପଲ୍ଲିୟାଦ୍। ଆସ୍‌କି ପିଢ଼ିଘି ବର୍ଣ୍ଣନା ନେଦ୍ କାମର୍? ଏନ୍ଦେର୍‌ଗେକା
         ଦୁନିଆଁନ୍ତି ଆସ୍‌କି ଜୀଆବନ୍ ହୁଆକେରା।”34 ଆ ଆଲାସ୍ ଫିଲିପ୍ପସିନ୍ ମେନ୍‌ଚାସ୍, “ଏନ୍ ନିଙ୍ଗାନ୍ ଆର୍‌ଜୀ କାମାଲ୍‌ଦାନ୍, ତେଙ୍ଗା କା ନାବୀସ୍
         ଇ କାତ୍‌ଥାନ୍ ନେଖା ବାରେନୁ ତେଙ୍ଗ୍‌ଦାସ୍, ନିଜର୍ ବାରେନୁ କା ଆରୁ ଦୁସ୍‌ରାସ୍‌କି ବାରେନୁ?” 35 ଆନ୍ତିନ୍ ଫିଲିପ୍ପସ୍ ତେଙ୍ଗାଗେ ସୁରୁ କାମ୍‌ଚାସ୍ ଆରୁ ଇ ପାବିତାର୍ ଶାସ୍ତ୍ରନ୍ତି ହୋଇକିରି ଯୀଶୁସ୍‌କି
         ସୁସାମାଚାର୍ ଶୁଣାବାଚାସ୍। 36 ପାବୁନୁ ଆଘ୍‌ଲି କାନାବାକେନ୍ ଆବ୍ଡ଼ାର୍ ଆମ୍ମୁ ରାନା ଅଣ୍ଟା ଆଡ୍ଡାନୁ ଆଣସିୟାର୍। ଆଙ୍ଗେନ୍ ଗାୟା
         ଆଲାସ୍ ତେଙ୍ଗିୟାସ୍, “ଏରା ଇସାନ୍ ଆମ୍ମୁ ରାଇ, ଆକ୍କୁନ୍ ଏଙ୍ଗା ଆସ୍ନାନ୍ ହୁଆଗେ ଏନ୍ଦେର୍ ରୁକାୱାଟ
         ରାଇ।” 37 (ଫିଲିପ୍ପସ୍ ତେଙ୍ଗିୟାସ୍, “ଯଦି ନିନ୍ ପୁରା ମନ୍‌ତି ବିଶ୍ୱାସ୍ କାମ୍‌ଦାଏ କା ଯୀଶୁ ଖ୍ରୀସ୍ତ୍‌ସ୍‌
         ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍।” ତା ଏନ୍ ନିଙ୍ଗାଗେ ଆସ୍ନାନ୍ ଚିଅନ୍। ଆଙ୍ଗେନ୍ ଆସ୍ ଉତ୍ତର୍ ଚିଚ୍ଚାସ୍,
         “ଏନ୍ ବିଶ୍ୱାସ୍ କାମାଲ୍‌ଦାନ୍ କା ଯୀଶୁ ଖ୍ରୀସ୍ତ୍‌ସ୍‌ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍।”) 38 ଆନ୍ତିନ୍ ଆ ଆଲାସ୍ ଘୋଣ ଗାଡ଼ିବନ୍ ଇଲ୍‌ତାଗେ ହୁକୁମ୍ ଚିଚ୍ଚାସ୍, ଆରୁ ଫିଲିପ୍ପସ୍ ଆରୁ ଗାୟାସ୍ ଦୁହି
         ଲୋକ୍ ଆମ୍ମୁନୁ ଏତ୍ତିୟାର୍ ଆରୁ ଫିଲିପ୍ପସ୍ ଗାୟାସ୍‌ଗେ ଆସ୍ନାନ୍ ଚିଚ୍ଚାସ୍। 39 ଯେତ୍‌କବାକେନ୍ ଆବ୍ଡ଼ାର୍ ଆମ୍ମୁନ୍ତି ବାହ୍‌ରି ଉର୍‌ଖିଆର୍, ତା ପ୍ରାଭୁସ୍‌କି ଆତ୍ମାଦ୍ ଫିଲିପ୍ପସିନ୍
         ଟେକିକିରି ଅଚ୍ଚାକେରା, ଆରୁ ଆ ଗାୟା ଆଲାସ୍ ଆସିନ୍ ଆରୁ ମା ଏରିୟାସ୍, ହାଲେହି ଆସ୍ ଖୁସୀ ମାନ୍‌ତେ-ମାନ୍‌ତେ
         ନିଜର୍ ପାବୁନୁ ବୁଙ୍ଗିୟାସ୍ କେରାସ୍। 40 ଫିଲିପ୍ପସ୍ ନିଜ୍‌କେନିଜ୍ ଆଶଦୋଦ୍ ସହର୍‌ନୁ ହାଖ୍ଖୀୟାସ୍ ଆରୁ ଯେତ୍‌କତକ୍ କାଇସିରିଆଗେ ମା ଆଣ୍‌ସିୟାସ୍,
         ହତ୍‌କତକ୍ ସହର୍ ସହର୍‌ନୁ ସୁସାମାଚାର୍ ଶୁଣାବାତେ କେରାସ୍।

ଶାଉଲ୍‌ସ୍‌କି ମନ୍ ପରିବର୍ତ୍ତନ୍91 ଲେକିନ୍ ଶାଉଲ୍‌ସ୍ ଆକ୍କୁନ୍‌ତକ୍ ପ୍ରାଭୁସ୍‌କି ଚେଲାଜାମାରିନ୍ ପିଟନ୍ ଚିଅନ୍ ବୁଲି ଧାମ୍‌କାଲିୟାସ୍।
         ଆସ୍ ମାହାପୁରୋହିତ୍‌ସ୍‌କି ଚାହାଗେ କେରାସ୍। 2 ଆରୁ ଆସ୍ ଦାମାସ୍‌କସ୍‌ ତା ସାଭା ଆଡ଼୍‌ପାନ୍ତି ଚିଠି ନିଚାସ୍ କା ନେଦ୍ ପ୍ରାଭୁ ଯୀଶୁସିନ୍ ବିଶ୍ୱାସ୍
         କାମାଲିଆର୍ ଚାହେ ମାର୍‌ଦ୍‌ନାର୍, ଚାହେ ମାଏକିନିଆଁର୍ ନେକାନ୍ ହିଁକିରି ଯେରୁଶାଲେମ୍‌ଗେ ଅନ୍ଦ୍ରା
         ଅଙ୍ଗସ୍। 3 ଲେକିନ୍ କାତେ-କାତେ ଆସ୍ ଯେତ୍‌କବାକେନ୍ ଦାମାସ୍‌କସ୍‌ ସହର୍‌ଘି ଚାହା ଆଣ୍‌ସିୟାସ୍, ତା ଆକାଶ୍‌ତି
         ଅହ୍‌ନାସାରେନ୍ ବିଲ୍ଲୀଦ୍ ତାଙ୍ଘା ଚାରିପାଖା ବିଲ୍ଲୀ ମାନ୍‌ଚାକେରା। 4 ଆଦ୍‌ଘି ଲାଗାନ୍ ଆସ୍ ହେଁହ୍‌ଲାନୁ ଖାତ୍‌ରାସ୍ କେରାସ୍ ଆରୁ ଏନ୍ନେ ଶବଦ୍ ମେନ୍‌ଚାସ୍, “ହେ ଶାଉଲ୍,
         ହେ ଶାଉଲ୍, ଏନ୍ଦେର୍‌ଗେ ନିନ୍ ଏଙ୍ଗାନ୍ ସାତାବାଲ୍‌ଦାଏ?” 5 ଶାଉଲ୍‌ସ୍ ମେନ୍‌ଚାସ୍, “ହେ ପ୍ରାଭୁ, ନିନ୍ ନେଦ୍?” ଆରୁ ଆସ୍ ତେଙ୍ଗିୟାସ୍, “ଏନ୍ ଯୀଶୁନ୍, ନେକାନ୍
         ନିନ୍ ସାତାବାଲ୍‌ଦାଏ। 6 ଲେକିନ୍ ଆକ୍କୁନ୍ ଉସ୍‌କାରା ଆରୁ ସହର୍‌ଗେ କାଲା। ଆସାନ୍ ନିଙ୍ଗାନ୍ ତେଙ୍ଗାକୋ କା ନିଙ୍ଗାଗେ ଏନ୍ଦେର୍
         କାମା ଖାତ୍‌ରୋ।” 7 ଆରୁ ଏକା ଆଲାର୍ ତାଙ୍ଘାଗାନେ ସାଙ୍ଗେନୁ ରାଚାର୍, ଆବ୍ଡ଼ାର୍ ଆ ଶବଦ୍ ମେନିକିରି ଆଚ୍‌ମିତ୍ ମାନ୍‌ଚାର୍
         କେରାର୍; ଏନ୍ଦେର୍‌ଗେକା ଆବ୍ଡ଼ାର୍ ଶବଦ୍ ତା ମେନ୍‌ଚାର୍ ଲେକିନ୍ ନେକାନ୍‌ହି ମା ଏରିୟାର୍। 8 ଆନ୍ତିନ୍ ଶାଉଲ୍‌ସ୍ ହେଁହ୍‌ଲାନ୍ତି ଉସ୍‌କାରାଚାସ୍, ଲେକିନ୍ ଯେତ୍‌କବାକେନ୍ ତାଙ୍ଘା ହାନ୍ନୁ ଖୋଲ୍‌ଚାସ୍
         ତା ଆସ୍ ଏନ୍ଦେର୍‌ହି ଏରା ପଲ୍ଲିୟାସିନ୍, ଆଦ୍‌ଘି ଲାଗାନ୍ ଆବ୍ଡ଼ାର୍ ଆସ୍‌କି ହେଖ୍ଖାନ୍ ଧାରିକିରି
         ଦାମାସ୍‌କସ୍‌ଗେ ଅଚ୍ଚାର୍ କେରାର୍। 9 ଆସ୍ ତିନ୍ ଦିନ୍‌ତକ୍ ଏରା ପଲ୍ଲିୟାସିନ୍ ଆରୁ ଏନ୍ଦେର୍‌ହି ମା ଅଣ୍ଡାସ୍ ମଖ୍ଖୀୟାସ୍।10 ଦାମାସ୍‌କସ୍‌ନୁ ହାନାନିୟାସ୍ ନାମେଘି ଅଣ୍ଟା ଚେଲା ରାଚାସ୍, ଆସିନ୍ ପ୍ରାଭୁସ୍ ଦର୍ଶନ୍ ଚିଇକିରି ତେଙ୍ଗିୟାସ୍,
         “ହେ ହାନ୍ନାନିୟାସ୍!” ଆସ୍ ତେଙ୍ଗିୟାସ୍, “ହଁ ପ୍ରାଭୁ ହୁକୁମ୍ ଚିଆ।” 11 ଆନ୍ତିନ୍ ପ୍ରାଭୁସ୍ ଆସିନ୍ ତେଙ୍ଗିୟାସ୍, “ଉସ୍‌କାରା ଆରୁ ‘ସିଧା’ ନାମେଘି ପାବୁନୁ କାଲା ଆରୁ ଯୁଦାସ୍‌କି
         ଆଡ଼୍‌ପାନୁ କାଇକିରି ଶାଉଲ୍ ନାମେଘି ଅଣ୍ଟା ତାର୍‌ସୁସ୍ ସହର୍‌ତା ଆଲାସ୍‌କି ବାରେ ମେନାମେନି କାମା;
         ଏନ୍ଦେର୍‌ଗେକା ଏରା, ଆସ୍ ବିନ୍ତି କାମାଲ୍‌ଦାସ୍, 12 ଆରୁ ଆସ୍ ଦର୍ଶନ୍ ଏରିୟାସ୍ କା ହାନ୍ନାନିୟାସ୍ ନାମେଘି ଅଣ୍ଟା ଆଲାସ୍ ବାରିକିରି ତାଙ୍ଘା ମିଆଁ ହେଖ୍ଖା
         ଉଇୟାସ୍; ତାକା ଆସ୍ ଆରୁଅହନ୍ ଏରା ଅଙ୍ଗସ୍।” 13 ଲେକିନ୍ ହାନ୍ନାନିୟାସ୍ ଉତ୍ତର୍ ଚିଚ୍ଚାସ୍, “ହେ ପ୍ରାଭୁ, ଏନ୍‌ତା ଇ ଆଲାସ୍‌କି ବାରେ ବହୁତ୍ କାତ୍‌ଥା
         ମେନ୍‌ଚ୍‌କାଦାନ୍ କା ଇସ୍ ଯେରୁଶାଲେମ୍‌ନୁ ନିଙ୍ଘା ପାବିତାର୍ ଆଲାର୍ ଗାନେ ବାଡ଼୍‌କା-ବାଡ଼୍‌କା ଖାରାପ୍
         ନାଲ୍‌ଖୁ କାମ୍‌ଚ୍‌କାଦାସ୍; 14 ଆରୁ ଇସାନ୍‌ହି ଯେତ୍‌କ ଆଲାର୍ ନିଙ୍ଘା ନାମେନୁ ବିଶ୍ୱାସ୍ କାମ୍‌ନାଏ, ଆବ୍ଡ଼ା ଜାମାରିନ୍ ହିୟାଗେ
         ଲାଗାନ୍ ଆସ୍ ମୁଖ୍ୟା ପୁରୋହିତ୍ ଜାମାର୍‌ସ୍‌ତି ଅଧିକାର୍ ହାକ୍କାଦାସ୍।” 15 ଲେକିନ୍ ପ୍ରାଭୁସ୍ ଆସିନ୍ ତେଙ୍ଗିୟାସ୍, “କାଲା; ଏନ୍ଦେର୍‌ଗେ ଆସ୍ ବିନାୟାହୁଦୀଆ, ରାଜା ଆରୁ ଇସ୍ରାଏଲ୍
         ଜାମାର୍‌ଘି ଆଘ୍‌ଲି ଏଙ୍ଘା ନାମେ ହୁନାଘି ଲାଗାନ୍ ଏଙ୍ଘା ଅଣ୍ଟା ଚାଜ୍ଜକା ଆଲାସ୍। 16 ଆରୁ ଏନ୍ ନିଜେ ଆସିନ୍ ତେଙ୍ଗନ୍ କା ଏଙ୍ଘା ନାମେଘି ଲାଗାନ୍ ଆସ୍‌କେ କେତ୍‌କ ଦୁଃଖୁ ସାହା ଖାତ୍‌ରୋ।”
         17 ଆନ୍ତିନ୍ ହାନ୍ନାନିୟାସ୍ ଉସ୍‌କାରାଇକିରି ଆ ଆଡ଼୍‌ପାଗେ କେରାସ୍ ଆରୁ ଶାଉଲ୍‌ସ୍‌କି ମିଆଁ ହେଖ୍ଖା
         ଉଇୟିକିରି ତେଙ୍ଗିୟାସ୍, “ହେ ଭାଇ ଶାଉଲ୍, ପ୍ରାଭୁ ଯୀଶୁସ୍, ଏକାସ୍ ନିଙ୍ଘା ବାର୍‌ନା ପାବୁନୁ ଦର୍ଶନ୍
         ଚିଚ୍ଚାସ୍ ଆସ୍ ଏଙ୍ଗାନ୍ ତାଏକାଦାସ୍ ତାକା ନିନ୍ ଆରୁଅହନ୍ ଏରା ଅଙ୍ଗୟ ଆରୁ ପାବିତାର୍ ଆତ୍ମାତି ଭାର୍‌ପୁର୍
         ମାନୟକୟ।” 18 ହୁଙ୍ଗେନିନ୍ ଆସ୍‌କି ହାନ୍ନୁନ୍‌ନ୍ତି କାତି ଲେଖା ଏନ୍ଦେଦ୍ ଖାତ୍‌ରା ଆରୁ ଏରାଗେ ଲାଗ୍ଗିୟାସ୍, ଆରୁ
         ଆସ୍ ଉସ୍‌କାରାଇକିରି ଆସ୍ନାନ୍ ଅଚ୍ଚାସ୍। 19 ଆରୁ ଆସ୍ ଅନିମହିଁକିରି ଶକ୍ତି ହାଖ୍ଖୀୟାସ୍।ଶାଉଲ୍‌ସ୍ ପ୍ରଚାର୍ କାମ୍‌ନାଘି ନାଲ୍‌ଖୁନ୍ ସୁରୁ କାମାଲ୍‌ଦାସ୍ଶାଉଲ୍‌ସ୍ ଦାମାସ୍‌କସ୍‌ନୁ ଥୋଡ଼େ ଉଲ୍ ଚେଲାଜାମାର୍‌ଗାନେ ରାଚାସ୍। 20 ଆରୁ ଆସ୍ ହୁଙ୍ଗେନିନ୍ ୟାହୁଦୀର୍‌ଘି ସାଭା ଆଡ଼୍‌ପାନୁ ଯୀଶୁସ୍‌କି ପ୍ରଚାର୍ କାମାଗେ ଲାଗ୍ଗିୟାସ୍।
         ଆସ୍ ତେଙ୍ଗିୟାସ୍ ଯୀଶୁସ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍। 21 ଆରୁ ଏକାର୍ ଆସ୍‌କି କାତ୍‌ଥାନ୍ ମେନ୍‌ଚାର୍ ଆବ୍ଡ଼ାର୍‌ଜାମାର୍ ଆଚ୍‌ମିତ୍ ମାନ୍‌ଚାର୍ କେରାର୍ ଆରୁ
         ତେଙ୍ଗାଗେ ଲାଗ୍ଗିୟାର୍, “ଇସ୍ କାଁଏ ଆ ଆଲାସ୍ ମାଲ୍‌ଦାସ୍ ଏକାସ୍ କା ଯେରୁଶାଲେମ୍‌ନୁ ଯୀଶୁସ୍‌କି
         ନାମେନୁ ବିଶ୍ୱାସ୍ କାମୁ ଆଲାରିନ୍ ପିଟା ବେଦ୍ଦାଲିୟାସ୍; ଆରୁ ଇସ୍ ଇସାନ୍‌ହି ଆବ୍ଡ଼ାର୍‌ରିନ୍ ହିଁଇକିରି
         ମୁଖ୍ୟା ପୁରୋହିତ୍ ଜାମାର୍‌ଘି ଆଘ୍‌ଲି ହୁଆଗେ ମାଲ୍ଲା ବାରୁସ୍ କାଁଏ?” 22 ଲେକିନ୍ ଶାଉଲ୍‌ସ୍ ଆରୁ ଢେର୍‌ବାଗ୍ଗେ ଶକ୍ତିତି ଭାର୍‌ପୁର୍ ମାନ୍‌ଚାସ୍ କେରାସ୍, ଆରୁ ଯୀଶୁସିନ୍ ଖ୍ରୀସ୍ତ୍‌
         ଇବନ୍ ପ୍ରମାଣ୍ କାମିକିରି ଦାମାସ୍‌କସ୍‌ନ୍ତା ୟାହୁଦୀ ଜାମାର୍‌ଘି ଥୁମ୍‌ଣାବନ୍ ବନ୍ଦ୍ କାମା ଚାଲିଆସ୍।ଶାଉଲ୍‌ସ୍ ୟାହୁଦୀ ଜାମାର୍‌ସ୍‌ତି ବାଛ୍‌ରାଲ୍‌ଦାସ୍23 ବହୁତ୍ ଉଲ୍ଲା ବିତ୍‌ର୍‌କାଘି ପାଛ୍‌ଲି, ୟାହୁଦୀଜାମାର୍ ମେଶ୍ରିକିରି ଆସିନ୍ ପିଟାଗେ ଉପାୟ କାମ୍‌ଚାର୍।
         24 ଲେକିନ୍ ଆବ୍ଡ଼ାର୍‌ଘି ଉପାୟବନ୍ ଶାଉଲ୍‌ସ୍ ଆଖ୍ଖେଇଚାସ୍। ଆବ୍ଡ଼ାର୍ ତା ଏସ୍‌କେ ଆସିନ୍ ପିଟା ଅଙ୍ଗର୍
         ଆଦ୍‌ଘି ଲାଗାନ୍ ଉଲ୍ଲାନ୍ ମାଁହାନ୍ ସହର୍‌ଘି ଫାଟକ୍‌ସାନ୍ ଜାଗାଲିୟାର୍। 25 ଲେକିନ୍ ତାଙ୍ଘା ଚେଲାଜାମାର୍ ମାଁହାବାକେନ୍ ଆସିନ୍ ହୋଇକିରି ଅଣ୍ଟା ଝାପିନୁ ଅକ୍ତାଚାର୍ ଆରୁ ଘେରାଘି
         କିୟାଁ ଏତ୍ତେର୍‌ଚାର୍।ଯେରୁଶାଲେମ୍‌ନୁ ଶାଉଲ୍‌ସ୍26 ଶାଉଲ୍‌ସ୍ ଯେରୁଶାଲେମ୍‌ଗେ ଆଣସିକିରି ଚେଲାର୍‌ଗାନେ ମିଶ୍ରାଗେ କୋଶିଷ୍ କାମାଲିୟାସ୍; ଲେକିନ୍ ଆବ୍ଡ଼ାର୍‌ଜାମାର୍
         ଆସିନ୍ ଏଲ୍‌ଚାଲିୟାର୍, ଏନ୍ଦେର୍‌ଗେକା ଆବ୍ଡ଼ାର୍‌ଗେ ବିଶ୍ୱାସ୍ ମା ଲାଗ୍ଗାଲିୟା କା ଆସ୍‌ହି ଅଣ୍ଟା
         ଚେଲାସ୍। 27 ଲେକିନ୍ ବାର୍‌ନାବାସ୍ ଆସିନ୍ ସାଙ୍ଗେନ୍ ହୋଇକିରି ଖାସ୍‌ଚେଲାଜାମାର୍‌ଘି ଚାହାଗେ ଅନ୍ଦ୍ରାସ୍ ଆରୁ
         ଆସ୍ ଆବ୍ଡ଼ାରିନ୍ ତେଙ୍ଗିୟାସ୍ କା ଶାଉଲ୍‌ସ୍ ପାବୁନୁ ଏସ୍‌କେ ପ୍ରାଭୁସ୍‌କି ଦର୍ଶନ୍ ହାଖ୍ଖୀୟାସ୍
         ଆରୁ ପ୍ରାଭୁସ୍ ଆସ୍‌ଗାନେ ଏସ୍‌କେ କାତ୍‌ଥା ତେଙ୍କାଚାସ୍; ଆରୁ ଏସ୍‌କେ ଆସ୍ ଦାମାସ୍‌କସ୍‌ନୁ ଯୀଶୁସ୍‌କି
         ନାମେନୁ ସାହସ୍‌ତି ପ୍ରଚାର୍ କାମ୍‌ଚାସ୍। 28 ଆରୁ ଆସ୍ ଖାସ୍‌ଚେଲାଜାମାର୍‌ଗାନେ ଯେରୁଶାଲେମ୍‌ନୁ ଆଜାଦ୍‌ସେ କାଲା ବାରାଗେ ଲାଗ୍ଗିୟାସ୍, 29 ଆରୁ ପ୍ରାଭୁସ୍‌କି ନାମେତି ସାହସ୍ କାମିକିରି ପ୍ରଚାର୍ କାମାଗେ ଲାଗ୍ଗିୟାସ୍, ଆରୁ ଆସ୍ ଗ୍ରୀକ୍ ଭାଷା
         କାଚ୍‌ନେଖ୍‌ରୁ ୟାହୁଦୀର୍‌ଗାନେ କାତ୍‌ଥାବାର୍ତ୍ତା ଆରୁ କାଁଟ୍‌ଛାଁଟ୍ କାମାଲିୟାସ୍; ଲେକିନ୍ ଆବ୍ଡ଼ାର୍
         ଆସିନ୍ ପିଟାଗେ ବେଦ୍ଦାଲିୟାର୍। 30 ଇବନ୍ ଆହିକିରି ବିଶ୍ୱାସୀ ଭାଇଜାମାର୍ ଆସିନ୍ କାଇସିରିଆ ସହର୍‌ଗେ ଅନ୍ଦରାର୍ ବାର୍‌ଚାର୍ ଆରୁ ଆସିନ୍
         ତାର୍‌ସୁସ୍ ସହର୍‌ଗେ ତାଇୟେର୍‌ଚାର୍।31 ଏନ୍ନେନିନ୍ ଜାମା ୟାହୁଦା ପ୍ରଦେଶ୍‌ ଆରୁ ଗାଲିଲୀ ଆରୁ ସାମାରିଆ ମଣ୍ତ୍‌ଲୀନ୍ତା ଆ ସାମାୟ ଶାନ୍ତିନୁ
         ବିତ୍‌ରା। ଆରୁ ଆ ମଣ୍ତ୍‌ଲୀଦ୍ ବାଗ୍ଗେ ଶକ୍ତିଶାଲୀ ମାନ୍‌ତେକେରା; ଏନ୍ଦେର୍‌ଗେକା ଆ ମଣ୍ତ୍‌ଲୀଦ୍
         ପ୍ରାଭୁସିନ୍ ଏଲ୍‌ଚିକିରି ତାଙ୍ଘାଏ ଜୀବନ୍ ବିତାବାଲିୟା ଆରୁ ପାବିତାର୍ ଆତ୍ମାଦ୍ ମଣ୍ତ୍‌ଲୀବନ୍ ଆରୁ
         ବାଗ୍ଗେ ଉତ୍ସାହିତ୍ କାମ୍‌ଚା ହୁଦ୍‌ଘିଲାଗାନ୍ ବିଶ୍ୱାସୀ ଜାମାର୍‌ଘି ସଂଖ୍ୟା ବାଢ଼୍‌ର୍‌ତେ କେରା।ଲୁଦ୍ ଆରୁ ଯାଫୋନୁ ପାତ୍ରାସ୍ ଯୀଶୁସ୍‌କି ନାମେନୁ ବେହ୍ମରିୟାରିନ୍ ଚାଙ୍ଗା କାମାଲ୍‌ଦାସ୍32 ଇଦ୍‌ଘି ପାଛ୍‌ଲି ପାତ୍ରାସ୍ ଜାମାତାରା କୁଦ୍ଦତେ-କୁଦ୍ଦତେ ଲୁଦ୍‌ନ୍ତା ଧାର୍ମିକ୍ ଆଲାର୍‌ଘି ଚାହାଗେ
         ବାର୍‌ଚାସ୍। 33 ଆସାନ୍ ଆସ୍ ଏନିୟାସ୍ ନାମେଘି ଅଣ୍ଟା ଆଲାସିନ୍ ହାଖ୍ଖୀୟାସ୍, ଆସ୍ ଆଠ୍‌ ବଛର୍‌ତି ନାଟ୍‌ରୁନୁ ଖାତ୍‌ର୍‌କାଚାସ୍;
         ଆସ୍‌କେ ଏକ୍ଆଙ୍ଗିୟା ବେମାର୍ ରାଚା। 34 ପାତ୍ରାସ୍ ଆସିନ୍ ତେଙ୍ଗିୟାସ୍, “ଏନିୟାସ୍! ଯୀଶୁ ଖ୍ରୀସ୍ତ୍‌ ନିଙ୍ଗାନ୍ ଚାଙ୍ଗା କାମାଲ୍‌ଦାସ୍; ଉସ୍‌କାରା
         ନିଙ୍ଘା ନାଟ୍‌ରୁ ଧାରା।” ହୁଙ୍ଗେନିନ୍ ଆସ୍ ଉସ୍‌କାରାଚାସ୍। 35 ଏନିୟାସ୍‌ସିନ୍ ଏରିକିରି ଲୁଦ୍ ଆରୁ ଶାରୋନ୍ ସହର୍‌ନ୍ତା ଆଲାର୍ ଜାମାର୍ ପ୍ରାଭୁସ୍‌କି ମିଆଁ ବିଶ୍ୱାସ୍
         କାମ୍‌ଚାର୍।36 ଯାଫୋନୁ ତାବିଥା ନାମେଘି ଅଣ୍ଟା ବିଶ୍ୱାସୀ ଚେଲା ରାଚା। ତାବିଥାଘି ଗ୍ରୀକ୍ ଅନୁବାଦ୍‌ଘି ମତ୍‌ଲବ୍
         ଦର୍କା। ଆଦ୍ ବହୁତ୍ ପ୍ରକାର୍ ବାନେ-ବାନେ ନାଲ୍‌ଖୁ କାମାଲିଆ ଆରୁ ଗରୀବ୍ ଆଲାର୍‌ଗେ ଦାନ୍ ଚିଆଲିୟାଦ୍।
         37 ହୁ ସାମାୟନୁ ଆଦ୍ ବେମାର୍ ରାଚା ଆରୁ କେଚ୍ଚାକେରା; ଆଙ୍ଗେନ୍ ଆବ୍ଡ଼ାର୍ ଆଦିନ୍ ଏମ୍‌ତାଚାର୍ ଆରୁ ଅଣ୍ଟା
         ମିଁତା ବାଖ୍‌ରାନୁ କିଦେଇଚାର୍। 38 ଆରୁ ଲୁଦ୍ ସହର୍, ଯାଫୋ ସହର୍‌ଘି ଚାହାନୁ ରାଚା, ଆରୁ ଯେତ୍‌କବାକେନ୍ ଚେଲାଜାମାର୍ ମେନ୍‌ଚାର୍ କା
         ପାତ୍ରାସ୍ ଆସାନ୍ ରାଚାସ୍, ତା ଦୁଇ ଲୋକ୍ ଆଲାରିନ୍ ତାଙ୍ଘା ଚାହାନୁ ତାଇୟିକିରି ଆସିନ୍ ଆର୍‌ଜୀବିନ୍ତି
         କାମ୍‌ଚାର୍, “ଏହ୍ମାସାନ୍ ବାରାଗେ ଡେରି ଆମା କାମା।” 39 ହୁଦ୍‌ଘିଲାଗାନ୍ ପାତ୍ରାସ୍ ଉସ୍‌କାରାଇକିରି ଆବ୍ଡ଼ାର୍ ଗାନେ କେରାସ୍। ଯେତ୍‌କବାକେନ୍ ପାତ୍ରାସ୍ ଆସାନ୍
         ଆଣସିୟାସ୍ ତା ଆବ୍ଡ଼ାର୍ ଆସିନ୍ ଆ ମିଁତା ବାଖ୍‌ରାଗେ ଅଚ୍ଚାର୍ କେରାର୍, ଆରୁ ଜାମା ରାଣ୍ଡି ମାଏକିନିଆଁର୍
         ଆସିନ୍ ଘେରିକିରି ଅହ୍ଲାଗେ ଲାଗ୍ଗିୟାର୍, ଆରୁ ଦର୍କା ଆବ୍ଡ଼ାର୍ ଗାନେ ରାନାବାକେନ୍ ଏକା ସାପ୍‌ଫା
         ମିର୍‌ଜୀ ଆରୁ ଚିଢ଼ା ତିୟାର୍ କାମ୍‌ଚ୍‌କିଚା, ଆବ୍ଡ଼ାନ୍ ଜାମାନ୍ ଏଦାଗେ ଲାଗ୍ଗିୟାର୍। 40 ଲେକିନ୍ ପାତ୍ରାସ୍ ଜାମାରିନ୍ ବାହାରି ଅଥ୍‌ରିକିରି ହାଁଠୁୱାରାଇକିରି ବିନ୍ତି କାମ୍‌ଚାସ୍, ଆରୁ ମାଁଣାତାରା
         କିର୍‌ରେ ଏରିକିରି ତେଙ୍ଗିୟାସ୍, “ହେ ତାବିଥା ଉସ୍‌କାରୁ।” ଆଙ୍ଗେନ୍ ଆଦ୍ ହାନ୍ନୁ ଖୋଲ୍‌ଚା; ଆରୁ
         ପାତ୍ରାସ୍‌ସିନ୍ ଏରିକିରି ଉସ୍‌କାରିକିରି ଅକ୍କିୟା। 41 ଆରୁ ଆସ୍ ଆ ଆଲିନ୍ ହେଖ୍ଖା ଧାରିକିରି ଉଠାବାଚାସ୍। ଆରୁ ଧାର୍ମିକ୍ ଆରୁ ରାଣ୍ଡିଜାମାରିନ୍ ମେହିଁକିରି
         ଆବ୍ଡ଼ାରିନ୍ ଆବନ୍ ଉଜ୍ଜକା ଏଦିୟାସ୍। 42 ଇ କାତ୍‌ଥା ଯାଫୋଘି ଜାମାତାରା ଫାଏଲାରାଚା କେରା; ଆରୁ ବହୁତ୍ ଆଲାର୍ ପ୍ରାଭୁସ୍‌କି ମିଆଁ ବିଶ୍ୱାସ୍
         କାମ୍‌ଚାର୍। 43 ଆରୁ ପାତ୍ରାସ୍ ଯାଫୋନୁ ଢେର୍‌ଦିନ୍ ଶିମୋନ୍ ନାମେଘି ଅଣ୍ଟା ଚାପ୍‌ଟାତି ନାଲ୍‌ଖୁ କାମ୍‌ନାବାଲା ଆଲାସ୍‌ସାନ୍
         ରାଚାସ୍।

ପାତ୍ରାସ୍‌କି କର୍‌ନେଲିୟୁସ୍ ଗାନେ ଭେଁଟ୍ ମାନ୍ନା101 କାଇସିରିଆ ସହର୍‌ନୁ କର୍‌ନେଲିୟୁସ୍ ନାମେଘି ଅଣ୍ଟା ଆଲାସ୍ ରାଚାସ୍, ଏକାସ୍ କା ଇଟାଲୀୟ ନାମେଘି ସିପାହୀଜାମାର୍‌ଘି
         ମୁଖ୍ୟା ରାଚାସ୍। 2 ଆସ୍ ଧାର୍ମିକ୍ ରାଚାସ୍, ଆରୁ ନିଜର୍ ପୁରା ପରିବାର୍‌ଗାନେ ପାର୍‌ମେଶ୍ୱାର୍‌ସିନ୍ ଏଲ୍‌ଚାଲିୟାର୍ ଆରୁ
         ଗରୀବ୍ ଦୁଃଖି ଆଲାର୍‌ଗେ ବାଗ୍ଗେ ଦାନ୍ ଚିଆଲିୟାସ୍। ଆରୁ ଲାଗାତାର୍ ପାର୍‌ମେଶ୍ୱାର୍‌ସାନ୍ ବିନ୍ତି
         କାମାଲିୟାସ୍। 3 ଅନ୍ଦୁଲ୍ ଆଡ଼୍‌ତି ବିଡ଼ିନ୍ତା ଲାଗ୍‌ଭାଗ୍ ତିନ୍‌ବାଜେଗେ ଆସ୍ ଅଣ୍ଟା ଦର୍ଶନ୍ ହାଖ୍ଖୀୟାସ୍, ଆସ୍ ସାଫା-ସାଫା
         ଏରିୟାସ୍ କା ପାର୍‌ମେଶ୍ୱାର୍‌ସ୍‌କି ଅଣ୍ଟା ସରଗ୍‌ଦୂଁତ୍ ଆସ୍‌କି ଚାହାନୁ ବାରିକିରି ତେଙ୍ଗିୟାଦ୍,
         “ହେ କର୍‌ନେଲିୟୁସ୍!” 4 କର୍‌ନେଲିୟୁସ୍ ସରଗ୍ ଦୂଁତ୍‌ବନ୍ ଧ୍ୟାନ୍‌ସେ ଏରିକିରି ଏଲ୍‌ଚ୍‌କାତି ତେଙ୍ଗିୟାସ୍, “ହେ ପ୍ରାଭୁ,
         ଏନ୍ଦେର୍?” ସରଗ୍‌ଦୂଁତ୍ ଆସିନ୍ ତେଙ୍ଗିୟାଦ୍, “ନିଙ୍ଘା ବିନ୍ତି ଆରୁ ଗରୀବ୍ ଦୁଃଖିର୍‌ଗେ ଚିଚ୍‌କା
         ନିଙ୍ଘା ଦାନ୍ ନିଙ୍ଗାନ୍ ମନେ କାମାଗେ ପାର୍‌ମେଶ୍ୱାର୍‌ସ୍‌କି ଚାହାଗେ ଆଣସ୍‌କିଚି; 5 ଆରୁ ଆକ୍କୁନ୍ ଯାଫୋ ସହର୍‌ଗେ ଆଲ୍ ତାୟିଇକିରି ଶିମୋନ୍‌ସିନ୍ ମେହଁତା, ଏକାସିନ୍ କା ପାତ୍ରାସ୍ ବାନାଏ।
         6 ଆସ୍ ଶିମୋନ୍ ନାମେଘି ଅଣ୍ଟା, ଚାପ୍‌ଟାଘି ବେପାର୍ କାମ୍‌ନାବାଲା ଆଲାସାନ୍ ପାହି ରାଦାସ୍, ଏକାସ୍‌କି
         ଆଡ଼୍‌ପା କା ସାମ୍‌ଧୁର୍ ଖାଁଣିନୁ ରାଇ।” 7 ଯେତ୍‌କବାକେନ୍ ଆ ସରଗ୍‌ଦୂଁତ୍ ଏକାଦ୍ କା ଆସ୍‌ଗାନେ କାତ୍‌ଥା କାମାଲିଆ ବୁଙ୍ଗିୟା କେରା ତା, କର୍‌ନେଲିୟୁସ୍
         ତାଙ୍ଘା ଦୁଇ ଲୋକ୍ ଗୁତ୍ତିୟାରିନ୍, ଆରୁ ନେଦ୍ ଆସ୍‌କି ସେବା କାମାଲିଆର୍ ଆବ୍ଡ଼ାର୍‌ସ୍‌ତି ଅଣ୍ଟା
         ଧାର୍ମିକ୍ ସିପାହୀସିନ୍ ମେଁହିୟାସ୍, 8 ଆରୁ ଆବ୍ଡ଼ାରିନ୍ ଏକାଦ୍ ଘାଟ୍‌ର୍‌କିଚା ଆବ୍ଡ଼ା ଜାମା କାତ୍‌ଥାନ୍ ତେଙ୍ଗିକିରି ଯାଫୋ ସହର୍‌ଗେ ତାଇୟାସ୍।ପାତ୍ରାସ୍ ଦର୍ଶନ୍ ଏରାଲ୍‌ଦାସ୍9 ନାନ୍ନୁ ଉଲ୍ଲା ଯେତ୍‌କବାକେନ୍ ଆବ୍ଡ଼ାର୍ ଏକ୍‌ତେ-ଏକ୍‌ତେ ସହର୍‌ଘି ଚାହାନୁ ଆଣସିୟାର୍, ତା ଲାଗ୍‌ଭାଗ୍
         ବାର ବାଜେଗେ ପାତ୍ରାସ୍ ଛାତ୍ ମିଆଁ ବିନ୍ତି କାମାଗେ ଆର୍‌ଗିୟାସ୍। 10 ଆସ୍‌କେ କୀଡ଼ା ଲାଗ୍ଗିୟା ଆରୁ ଏନ୍ଦ୍ରିନ୍ ମହାଗେ ବେଦ୍ଦାଲିୟାସ୍, ଲେକିନ୍ ଯେତ୍‌କବାକେନ୍ ଆବ୍ଡ଼ାର୍
         ଅନ୍ନାମହ୍‌ନା ତିଆର୍ କାମାଲିଆର୍ ତା ଆସ୍ ବେହସ୍ ମାନ୍‌ଚାସ୍ କେରାସ୍; 11 ଆରୁ ଆସ୍ ଏରିୟାସ୍, କା ଆକାଶ୍ ଖୋଲ୍‌ରା କେରା; ଆରୁ ଅଣ୍ଟା ବାଡ଼୍‌କା ଚାଦର୍ ଲେଖା ଏନ୍ଦେର୍ ଜିନିଷ୍‌ଦ୍‌
         କିୟାଁ ଏତ୍ତାଲିୟାଦ୍। ଆବନ୍ ଚାରି କୋଣାନୁ ଧାରିକିରି, ଦୁନିଆଁନୁ ଏତ୍‌ତ୍ତା ଚାଲିୟାର୍। 12 ଆନ୍ନୁ ଦୁନିଆଁନ୍ତା ଜାମା ପ୍ରକାର୍‌ଘି ପଶୁ ଆରୁ ହେଁହ୍‌ଲାନୁ ଏକ୍‌ନା ବାଲା ଜାନ୍ତୁ ଆରୁ ଆକାଶ୍ ତା
         ଓଡ଼ା ରାଚା। 13 ଆନ୍ତିନ୍ ଆସ୍‌କେ ଅଣ୍ଟା ଏନ୍ନେ ଶବଦ୍ ମେନ୍ଦ୍ରାଦ୍, “ହେ ପାତ୍ରାସ୍ ଉସ୍‌କାରା, ପିଟା ଆରୁ ମହାଁ।”
         14 ଲେକିନ୍ ପାତ୍ରାସ୍ ତେଙ୍ଗିୟାସ୍, “ମାଲ୍ଲା ପ୍ରାଭୁ ବିଲ୍‌କୁଲ୍ ମାଲ୍ଲା, ଏନ୍ଦେର୍‌ଗେକା ଏନ୍ ଏକ୍‌ଲାହି
         ଆ ପାବିତାର୍ ଆରୁ ଅଶୁଦ୍ଧ୍ ଜିନିଷ୍ ମାଲ୍ଲା ମହୁଁନ୍।” 15 ଆନ୍ତିନ୍ ଦୁସ୍‌ରାଥର୍ ଆସ୍‌କେ ଶବଦ୍ ମେନ୍ଦ୍ରା, “ଏନ୍ଦ୍ରିନ୍ ଜିନିଷ୍‌ବନ୍ ଏକାନ୍ ପାର୍‌ମେଶ୍ୱାର୍‌ସ୍
         ଶୁଦ୍ଧ୍ ଠାହ୍‌ରାଚ୍‌କାଦାସ୍, ଆବନ୍ ନିନ୍ ଅଶୁଦ୍ଧ୍ ଆମା ବା।” 16 ତିନ୍ ଥର୍ ଏନ୍ନେନିନ୍ ମାନ୍‌ଚା; ଆନ୍ତିନ୍ ହୁଙ୍ଗେନିନ୍ ଆ ଜିନିଷ୍‌ବନ୍ ଆକାଶ୍‌ଗେ ଟେକା ହୁଆକେରା।17 ଯେତ୍‌କବାକେନ୍ ପାତ୍ରାସ୍ ନିଜର୍ ମନ୍‌ନୁ ସୋଚାଲିୟାସ୍, କା ଇ ଦର୍ଶନ୍‌ବନ୍ ଏନ୍ ଏର୍‌କାନ୍ ଆଦ୍ ଏନ୍ଦେର୍
         ମାନା ଅଙ୍ଗି, ତା ଏରା, ଆ ଆଲାର୍ ଏକାରିନ୍ କର୍‌ନେଲିୟୁସ୍ ତାଏକାଚାସ୍, ଶିମୋନ୍‌ସ୍‌କି ଆଡ଼୍‌ପାବନ୍
         ପାତା ଲାଗାବାଇକିରି ଘୁମାନୁ ବାରିକିରି ଇଜ୍ଜାର୍‌କେରାର୍। 18 ଆରୁ ଚିର୍‌ରା ରାଇକିରି ମେନାଗେ ଲାଗ୍ଗିୟାର୍, “ଶିମୋନ୍‌ସ୍ ଏକାସିନ୍‌କା ପାତ୍ରାସ୍ ବାନାଏ, ଆସ୍ ଇସାନ୍
         ପାହି ରାଦାସ୍ କାଁଏ?” 19 ପାତ୍ରାସ୍ ଆ ଦର୍ଶନ୍‌ଘି ବାରେ ସୋଚାଲିୟାସ୍, କା ପାବିତାର୍ ଆତ୍ମାଦ୍ ଆସିନ୍ ତେଙ୍ଗିୟା, “ହେ ଶିମୋନ୍
         ଏରା, ତିନ୍ ଲୋକ୍ ଆଲାର୍ ନିଙ୍ଗାନ୍ ବେଦ୍ଦାଲ୍‌ନାଏ। 20 ହୁଦ୍‌ଘିଲାଗାନ୍ ଉସ୍‌କାରା ଆରୁ କିୟାଁ କାଲା, ଆରୁ ଏନ୍ଦେର୍‌ହି ମା ସୋଚିକିରି ଆବ୍ଡ଼ାର୍ ଗାନେ କାଲା;
         ଏନ୍ଦେର୍‌ଗେକା ଏନ୍ ଆବ୍ଡ଼ାର୍‌ରିନ୍ ତାଏକାଦାନ୍।” 21 ଆଙ୍ଗେନ୍ ପାତ୍ରାସ୍ କିୟାଁ ଏତ୍ତିୟାସ୍ ଆରୁ ଆ ଆଲାରିନ୍ ତେଙ୍ଗିୟାସ୍, “ଏରା, ଏକାସିନ୍ ନିମ୍ ବେଦ୍ଦାଲ୍‌ଦାର୍,
         ଆ ଆଲାନ୍ ଏନିନ୍। ନିମ୍ ଏନ୍ଦେର୍‌ଗେ ବାର୍‌ଚ୍‌କାଦାର୍?” 22 ଆବ୍ଡ଼ାର୍ ତେଙ୍ଗିୟାର୍, “ସିପାହୀଜାମାର୍‌ଘି ମୁଖ୍ୟା କର୍‌ନେଲିୟୁସ୍ ଏମାନ୍ ତାଏକାଦାସ୍। ଏକାସ୍ କା
         ପାର୍‌ମେଶ୍ୱାର୍‌ସିନ୍ ଏଲ୍‌ଚ୍‌ନା ବାଲା ଧାର୍ମିକ୍ ଆଲାସ୍ ଆରୁ ଜାମା ୟାହୁଦୀ ଆଲାର୍ ଆସିନ୍ ଆଦର୍
         କାମ୍‌ନାଏ, ଆସିନ୍ ଅଣ୍ଟା ପାବିତାର୍ ସରଗ୍‌ଦୂଁତ୍ ନିମାନ୍ ତାଙ୍ଘା ଆଡ଼୍‌ପା ମେହିଁକିରି ନିହ୍ମାସ୍ତି
         ବଚନ୍ ମେନାଗେ ତେଙ୍ଗିୟା।” 23 ଆଙ୍ଗେନ୍ ପାତ୍ରାସ୍ ଆବ୍ଡ଼ାରିନ୍ ଉଲା ମେହିଁକିରି ପାହି କାମ୍‌ଚାସ୍।ପାତ୍ରାସ୍ କର୍‌ନେଲିୟୁସ୍‌କି ଆଡ଼୍‌ପା କାଇକିରି ସୁସାମାଚାର୍ ଶୁଣାବାଲ୍‌ଦାସ୍ଆଦ୍‌ଘି ନାନ୍ନୁ ଉଲ୍ଲା ପାତ୍ରାସ୍ ଆବ୍ଡ଼ାର୍ ଗାନେ କେରାସ୍, ଆରୁ ଯାଫୋ ସହର୍‌ନ୍ତା ଭାଇ ଜାମାର୍‌ଘି
         ଭିତର୍‌ତି କେତ୍‌କ ଲୋକ୍‌ହି ଆବ୍ଡ଼ାର୍ ଗାନେ କେରାର୍। 24 ଦୁସ୍‌ରା ଉଲ୍ଲା ଆବ୍ଡ଼ାର୍ କାଇସିରିଆ ସହର୍‌ଗେ ଆଣସିୟାର୍, ଆରୁ କର୍‌ନେଲିୟୁସ୍ ନିଜର୍ ଜାତି ବନ୍ଧୁରିନ୍
         ଆରୁ ନିଜର୍ ଖାସ୍ ସାଙ୍ଗେରିନ୍ ଠୁଡ଼ିୟିକିରି ଆବ୍ଡ଼ାର୍‌ଘି ପାବୁ ଏରାଲିୟାସ୍। 25 ଯେତ୍‌କବାକେନ୍ ପାତ୍ରାସ୍ ଉଲା କରାଲିୟାସ୍ ତା, କର୍‌ନେଲିୟୁସ୍ ଆସିନ୍ ଭେଁଟ୍ ମାନ୍‌ଚାସ୍, ଆରୁ ଆସ୍‌କି
         ହେଡ୍ଡୁ ମୂଲିନୁ ଖାତ୍‌ରିକିରି ଯୋହାର୍ କାମ୍‌ଚାସ୍; 26 ଲେକିନ୍ ପାତ୍ରାସ୍ ଆସିନ୍ ଉଠାବାଇକିରି ତେଙ୍ଗିୟାସ୍, “ଇଲା, ଏନ୍‌ହି ତା ଅଣ୍ଟା ଆଲାନ୍।” 27 ଆରୁ ଆସ୍‌ଗାନେ କାତ୍‌ଥାବାର୍ତ୍ତା କାମ୍‌ତେ-କାମ୍‌ତେ ଉଲା କେରାସ୍, ଆରୁ ଢେର୍ ଆଲାରିନ୍ ଠୁଡ଼ିୟାରାଚ୍‌କା
         ଏରିୟାସ୍। 28 ପାତ୍ରାସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍ ଆହ୍‌ଦାର୍ କା ଅଣ୍ଟା ୟାହୁଦୀସ୍‌ଗେ ଦୁସ୍‌ରା ଜାତିୟାର୍‌ଗାନେ
         ମେଶ୍‌ର୍‌ନା ଆରୁ ଆସ୍‌କିସାନ୍ କାନା ୟାହୁଦୀ ନିୟମ୍‌ଘି ବିରୁଦ୍ଧ୍, ଲେକିନ୍ ପାର୍‌ମେଶ୍ୱାର୍‌ସ୍ ଏଙ୍ଗାନ୍
         ତେଙ୍କାଦାସ୍ କା ଏନ୍ ଏକା ଆଲାରିନ୍‌ହି ଆ ପାବିତାର୍ ଆରୁ ଅଶୁଦ୍ଧ୍ ମା ତେଙ୍ଗ୍‌ଦାନ୍। 29 ହୁଦ୍‌ଘିଲାଗାନ୍ ଏଙ୍ଗାନ୍ ଯେତ୍‌କବାକେନ୍ ମେହାଁକେରା ତା ଏନ୍ ଏନ୍ଦେର୍‌ହି ମା ସୋଚିକିରି ବାର୍‌ଚ୍‌କାନ୍।
         ହୁଦ୍‌ଘିଲାଗାନ୍ ଆକ୍କୁନ୍ ଏନ୍ ମେନାଲ୍‌ଦାନ୍ କା ନିମ୍ ଏଙ୍ଗାନ୍ ଏନ୍ଦେର୍ ନାଲ୍‌ଖୁଘି ଲାଗାନ୍ ମେହଁକାଦାର୍?”30 ଆଙ୍ଗେନ୍ କର୍‌ନେଲିୟୁସ୍ ତେଙ୍ଗିୟାସ୍, “ଚାର୍ ଦିନ୍‌ଘି ଆଘ୍‌ଲି ଠିକ୍ ଏତ୍‌କ ବାକେନ୍ ଆଡ଼୍‌ତି ବିଡ଼ିନ୍ତା
         ତିନ୍ ବାଜେ ଏନ୍ ଏଙ୍ଘା ଆଡ଼୍‌ପାନୁ ବିନ୍ତି କାମାଲ୍‌କାନ୍; ତା ଏରା, ଅହ୍‌ନାସାରେନ୍ ଅଣ୍ଟା ଆଲାସ୍
         ବିଲ୍‌ଚ୍‌ନା ଚିଢ଼ା ଆତ୍ତିକିରି ଏଙ୍ଘା ଆଘ୍‌ଲି ବାରିକିରି ଇଜ୍ଜାସ୍। 31 ଆରୁ ତେଙ୍ଗାଗେ ଲାଗ୍ଗିୟାସ୍, ‘ହେ କର୍‌ନେଲିୟୁସ୍, ନିଙ୍ଘା ବିନ୍ତି ମେନା କେର୍‌କିଚି ଆରୁ ଗରୀବ୍
         ଦୁଃଖିର୍‌ଗେ ଚିଚ୍‌କା ନିଙ୍ଘାଏ ଦାନ୍ ପାର୍‌ମେଶ୍ୱାର୍‌ସ୍‌କି ଚାହାନୁ ମନେ କାମା କେର୍‌କିଚି। 32 ହୁଦ୍‌ଘିଲାଗାନ୍ ନେକିନ୍ ନିନ୍ ଯାଫୋ ସହର୍ ତାଇୟିକିରି ଶିମୋନ୍‌ସ୍‌ସିନ୍ ନେକାନ୍ କା ପାତ୍ରାସ୍ ବାନାଏ
         ମେହାଁଅନ୍ଦ୍ରା। ଆସ୍ ସାମ୍‌ଧୁର୍‌ଘି ଖାଁଣିନୁ ଚାପ୍‌ଟାଘି ବେପାର୍ କାମ୍‌ନାବାଲା ଶିମୋନ୍‌ସ୍‌କି ଆଡ଼୍‌ପାନୁ
         ପାହି ରାଦାସ୍।’ 33 ହୁଦ୍‌ଘିଲାଗାନ୍ ଏନ୍ ହୁଙ୍ଗେନିନ୍ ଆଲାରିନ୍ ନିଙ୍ଘାସାନ୍ ତାଏକାନ୍ ଆରୁ ନିନ୍ ଇସାନ୍ ବାରିକିରି ବହୁତ୍
         ବାନେ କାମ୍‌ଚ୍‌କାଏ। ହୁଦ୍‌ଘିଲାଗାନ୍ ଆକ୍କୁନ୍ ପ୍ରାଭୁସ୍ ନିଙ୍ଗାନ୍ ଯେତ୍‌କ ତେଙ୍କାଦାସ୍ ଆବ୍ଡ଼ା
         ଜାମାନ୍ ମେନାଗେ ଏମ୍ ଜାମାମ୍ ଇସାନ୍ ପାର୍‌ମେଶ୍ୱାର୍‌ସ୍‌କି ଆଘ୍‌ଲି ରାଦାମ୍।”କର୍‌ନେଲିୟୁସ୍‌କି ଆଡ଼୍‌ପାନୁ ପାତ୍ରାସ୍ ଉପ୍‌ଦେଶ୍ ଚିଆଲ୍‌ଦାସ୍34 ଆନ୍ତିନ୍ ପାତ୍ରାସ୍ ତେଙ୍ଗିୟାସ୍, “ଆକ୍କୁନ୍ ଏନ୍ ବାନେକିରି ଆକ୍କାନ୍ କା ପାର୍‌ମେଶ୍ୱାର୍‌ସ୍ ନେଖା
         ପାଖାହି ମା ମାନ୍‌ଦାସ୍। 35 ଲେକିନ୍ ଜାମା ଜାତିନ୍ତାର୍ ନେଦିନ୍ ଆସିନ୍ ଏଲ୍‌ଚ୍‌ନାଏ ଆରୁ ବାନେ ନାଲ୍‌ଖୁ କାମ୍‌ନାଏ, ଆବ୍ଡ଼ାରିନ୍
         ଆସ୍ ଗ୍ରହନ୍ କାମ୍‌ଦାସ୍। 36 ନିମ୍ ଆହ୍‌ଦାର୍ କା ଏକା ବଚନ୍ ଆସ୍ ଇସ୍ରାଏଲ୍ ଜାମାର୍‌ଘି ଚାହାନୁ ତାଇୟାସ୍, ଇଦ୍ ଆ ସନ୍ଦେଶ୍ ଏକାନ୍
         କା ଆସ୍ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ଶାନ୍ତିଘି ସୁସାମାଚାର୍ ଶୁଣାବାଚାସ୍। (ଏକାସ୍ କା ଆସ୍ ଜାମାର୍‌ଘି
         ପ୍ରାଭୁସ୍।) 37 ଇ ଘାଟ୍‌ଣାବନ୍ ନିମ୍ ଆହ୍‌ଦାର୍, ଏକାଦ୍ କା ଆସ୍ନାନ୍ ଚିଉ ଯୋହାନ୍‌ସ୍‌କି ପ୍ରଚାର୍‌ଘି ପାଛ୍‌ଲି ଗାଲିଲୀନ୍ତି
         ସୁରୁ ମାନିକିରି ଜାମା ୟାହୁଦା ପ୍ରଦେଶ୍‌ନୁ ଫାଇଲାରାଚାକେରା: 38 ନିମ୍ ନାଜ୍‌ରେତ୍‌ତା ଯୀଶୁସ୍‌କି ବାରେ ଆହ୍‌ଦାର୍ କା ପାର୍‌ମେଶ୍ୱାର୍‌ସ୍ ଆସିନ୍ ପାବିତାର୍ ଆତ୍ମା
         ଆରୁ ଶକ୍ତିତି ଆଭିଷେକ୍ କାମ୍‌ଚାସ୍। ଆସ୍ ବାନେ ନାଲ୍‌ଖୁ କାମ୍‌ତେ-କାମ୍‌ତେ ଆରୁ ଜାମାରିନ୍ ଏକାର୍
         କା ଶାଏତାନ୍‌ଘି କାବ୍‌ଜାନୁ ରାଚାର୍, ଆବ୍ଡ଼ାରିନ୍ ଚାଙ୍ଗା କାମ୍‌ତେ-କାମ୍‌ତେ ଏସ୍‌କେ ଜାମାତାରା
         କୁଦ୍ଦାଲିୟାସ୍। ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଆସ୍‌ଗାନେ ରାଚାସ୍।”39 “ଏମ୍ ଆ ଜାମା ନାଲ୍‌ଖୁଘି ସାକ୍ଷୀମ୍; ଏକାନ୍ କା ଆସ୍ ୟାହୁଦୀ ପ୍ରଦେଶ୍‌ ଆରୁ ଯେରୁଶାଲେମ୍‌ନୁହି କାମ୍‌ଚାସ୍
         ଆରୁ ଆବ୍ଡ଼ାର୍ ଆସିନ୍ କ୍ରୁଶ୍‌ନୁ ଟାଙ୍ଗ୍‌ଚେଇଚାର୍ ଆରୁ ପିଟ୍ଟେଇଚାର୍। 40 ଲେକିନ୍ ପାର୍‌ମେଶ୍ୱାର୍‌ସ୍ ତିନ୍ ଦିନ୍‌ନୁ ଆସିନ୍ ଉଜ୍ଜତାଚାସ୍ ଆରୁ ପ୍ରକଟ୍‌ହି କାମ୍‌ଚାସ୍। 41 ଜାମା ଆଲାର୍‌ସାନ୍ ମାଲ୍ଲା ଲେକିନ୍ ପାର୍‌ମେଶ୍ୱାର୍‌ସ୍ ଆଘ୍‌ଲିନ୍ତି ତାଙ୍ଘା ସାକ୍ଷୀ ଚିୟାଗେ ଏମାନ୍
         ଚାଜ୍ଜକାଚାସ୍, ଏନ୍ଦେର୍‌ଗେକା ଏମ୍ ଯୀଶୁସ୍‌କି କେଚ୍ଚକାନ୍ତି ଉଜ୍ଜକାଘି ପାଛ୍‌ଲି ଆସ୍‌ଗାନେ ଅଣ୍ଡକାମ୍
         ମକ୍କାମ୍। 42 ଆରୁ ଇ ଯୀଶୁସିନ୍ ଏମାନ୍ ହୁକୁମ୍ ଚିଚ୍‌କାଦାସ୍ କା ଏମ୍ ଆଲାରିନ୍ ଉପ୍‌ଦେଶ୍ ଚିଅମ୍ ଆରୁ ଇସ୍ ଆସିନ୍
         ବୁଲି ସାକ୍ଷୀ ଚିଅମ୍, ଏକାସିନ୍ କା ପାର୍‌ମେଶ୍ୱାର୍‌ସ୍ ଖିଉ ଆରୁ ଉଜ୍ଜୁ ଆଲାର୍‌ଘି ନ୍ୟାୟ କାମାଗେ
         ଚାଜ୍ଜକାଦାସ୍। 43 ଆସ୍‌କି ବାରେ ଜାମା ନାବୀର୍ ସାକ୍ଷୀ ଚିଚ୍ଚକାନାଏ କା ନେଦିନ୍ ଯୀଶୁ ଖ୍ରୀସ୍ତ୍‌ସ୍‌କି ମିଆଁ ବିଶ୍ୱାସ୍
         କାମର୍, ଆସ୍‌କେ ଆସ୍‌କି ନାମେନୁ ପାପ୍ ଛେମା ହାଖ୍ଖର।”ବିନାୟାହୁଦୀର୍‌ଘି ମିଆଁ ପାବିତାର୍ ଆତ୍ମା ଏତ୍ତାଲି44 ପାତ୍ରାସ୍ ଇ କାତ୍‌ଥାନ୍ ତେଙ୍ଗାଲିୟାସିନ୍ କା ଯେତ୍‌କ ଆଲାର୍ ତାଙ୍ଘା ବଚନ୍ ମେନାଲିୟାର୍ ଆବ୍ଡ଼ାର୍‌ଘି
         ମିଆଁ ପାବିତାର୍ ଆତ୍ମା ଏତ୍ତିୟା। 45 ଆଙ୍ଗେନ୍ ୟାହୁଦୀ ବିଶ୍ୱାସୀର୍ ଏକାର୍ ପାତ୍ରାସ୍‌ଗାନେ ବାର୍‌ଚ୍‌କାଚାର୍, ବିନାୟାହୁଦୀର୍‌ଘି ମିଆଁହି
         ପାବିତାର୍ ଆତ୍ମାଘି ବାର୍‌ଦାନ୍ ଚିଆ କେର୍‌କିଚି, ଇବନ୍ ଏରିକିରି ଆବ୍ଡ଼ାର୍‌ଜାମାର୍ ଆଚ୍‌ମିତ୍ ମାନ୍‌ଚାର୍
         କେରାର୍। 46 ଏନ୍ଦେର୍‌ଗେକା ଆବ୍ଡ଼ାର୍ ଆବ୍ଡ଼ାରିନ୍ ଭିନେ-ଭିନେ ଭାଷାନୁ ତେଙ୍ଗ୍‌ନାନ୍, ଆରୁ ପାର୍‌ମେଶ୍ୱାର୍‌ସ୍‌କି
         ମାହିମା ସ୍ତୁତି କାମ୍‌ନାନ୍ ମେନାଲିୟାର୍। ଆଙ୍ଗେନ୍ ପାତ୍ରାସ୍ ତେଙ୍ଗିୟାସ୍, 47 “ଇବ୍ଡ଼ାରିନ୍ ଆସ୍ନାନ୍ ଚିୟାଗେ ନେଦିନ୍ ଆମ୍ମୁବନ୍ ରୋକା ଅଙ୍ଗର୍ କାଁଏ, ଏକାର୍ କା ନାହ୍ମା ଲେଖା
         ପାବିତାର୍ ଆତ୍ମା ହାକ୍କାନାଏ?” 48 ଆରୁ ପାତ୍ରାସ୍ ଆବ୍ଡ଼ାରିନ୍ ଯୀଶୁ ଖ୍ରୀସ୍ତ୍‌ସ୍‌କି ଆସ୍ନାନ୍ ଚିୟାଗେ ହୁକୁମ୍ ଚିଚ୍ଚାସ୍। ଆନ୍ତିନ୍
         କର୍‌ନେଲିୟୁସ୍ ଆରୁ ତାଙ୍ଘା ସାଙ୍ଗେର୍ ପାତ୍ରାସ୍‌ସିନ୍ ଆର୍‌ଜୀବିନ୍ତି କାମ୍‌ଚାର୍, କା ଆସ୍ ଥୋଡ଼େ
         ଉଲ୍ ତାହ୍ମାଗାନେ ରସ୍।

ଯେରୁଶାଲେମ୍ ତା ମଣ୍ତ୍‌ଲୀନୁ ପାତ୍ରାସ୍ ଉପ୍‌ଦେଶ୍ ଚିଆଲ୍‌ଦାସ୍111 ଆନ୍ତିନ୍ ଖାସ୍‌ଚେଲାଜାମାର୍ ଆରୁ ୟାହୁଦା ପ୍ରଦେଶ୍‌ନ୍ତା ଭାଇଜାମାର୍ ମେନ୍‌ଚାର୍ କା ବିନାୟାହୁଦୀ
         ଜାମାର୍‌ହି ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ଗ୍ରହନ୍ କାମ୍‌ଚ୍‌କାନାଏ, 2 ତା ଯେତ୍‌କବାକେନ୍ ପାତ୍ରାସ୍ ଯେରୁଶାଲେମ୍‌ଗେ ବାର୍‌ଚାସ୍, ହତ୍‌କବାକେନ୍ ୟାହୁଦୀ ବିଶ୍ୱାସୀଜାମାର୍
         ଆସ୍‌ଗାନେ ଆଲୋଚନା କାମାଗେ ଲାଗ୍ଗିୟାର୍। 3 ଆରୁ ତେଙ୍ଗିୟାର୍, “ନିନ୍ ବିନାୟାହୁଦୀ ଆଲାର୍‌ଘି ଆଡ଼୍‌ପାନୁ କାଇକିରି ଆବ୍ଡ଼ାର୍ ଗାନେ ଅଣ୍ଡକାଏ
         ମକ୍କାଏ।” 4 ଆଙ୍ଗେନ୍ ପାତ୍ରାସ୍ ଆବ୍ଡ଼ାରିନ୍ ସୁରୁନ୍ତି ଆଖ୍‌ରୀତକ୍ ବୁଝାବାଇକିରି ତେଙ୍ଗାଗେ ଲାଗ୍ଗିୟାସ୍, 5 “ଯେତ୍‌କବାକେନ୍ ଏନ୍ ଯାଫୋ ସହର୍‌ନୁ ବିନ୍ତି କାମାଲ୍‌କାନ୍, ହତ୍‌କବାକେନ୍ ବେହସ୍ ମାନିକିରି ଅଣ୍ଟା
         ଦର୍ଶନ୍ ହାକ୍କାନ୍, କା ଅଣ୍ଟା ବାଡ଼୍‌କା ଚାଦର୍ ଲେଖା ଏନ୍ଦେର୍ ଜିନିଷ୍ ଆକାଶ୍‌ତି କିୟାଁ ଏତ୍ତାଲି।
         ଆବନ୍ ଚାରି କୋଣାନ୍ ଧାରିକିରି ଆକାଶ୍‌ତି କିୟାଁ ଏତ୍ତାଚାଲିୟାର୍, ଆରୁ ଆଦ୍ ଏତ୍ତିକିରି ଏଙ୍ଘା ଚାହାଗେ
         ବାର୍‌ଚା। 6 ଯେତ୍‌କବାକେନ୍ ଏନ୍ ଆବନ୍ ଧ୍ୟାନ୍‌ସେ ଏର୍‌କାନ୍ ତା ଆନ୍ନୁ ଦୁନିଆଁନ୍ତା ନାହ୍‌ଟା ହେଡ୍ଡୁ ରାନା ପଶୁ,
         ଜଙ୍ଗଲ୍ ତା ପଶୁ, ନେର୍‌ରୁଗୁଠିନ୍ ଆରୁ ଆକାଶ୍ ତା ଓଡ଼ା ଗୁଠିନ୍ ଏର୍‌କାନ୍। 7 ଆରୁ ଏନ୍ ଏନ୍ନେ ଅଣ୍ଟା ଶବଦ୍ ମେନ୍‌ଚ୍‌କାନ୍, ‘ହେ ପାତ୍ରାସ୍ ଉସ୍‌କାରା, ପିଟା ଆରୁ ମହାଁ।’ 8 ଲେକିନ୍ ଏନ୍ ତେଙ୍କାନ୍, ‘ମାଲ୍ଲା ପ୍ରାଭୁ, ବିଲ୍‌କୁସ୍ ମାଲ୍ଲା ଏନ୍ଦେର୍‌ଗେକା ଏନ୍ଦେର୍‌ହି ଆ ପାବିତାର୍
         ଚାହେ ଅଶୁଦ୍ଧ୍ ଜିନିଷ୍ ଏଙ୍ଘା ଥୁମ୍‌ଣାନୁ ଏକ୍‌ଲାହି ମାଲ୍ଲା କରୁ।’ 9 ଆଙ୍ଗେନ୍ ଦୁସ୍‌ରାଥର୍ ଆକାଶ୍‌ସ୍‌ତି ଶବଦ୍ ମେନ୍ଦ୍ରା, ‘ପାର୍‌ମେଶ୍ୱାର୍‌ସ୍ ଏକାନ୍ ଶୁଦ୍ଧ୍ ଠାହ୍‌ରାଚ୍‌କାଦାସ୍,
         ଆବନ୍ ନିନ୍ ଅଶୁଦ୍ଧ୍ ବୁଲି ଆମାତେଙ୍ଗା।’ 10 ତିନ୍ ଥର୍ ଏନ୍ନେନିନ୍ ମାନ୍‌ଚା; ଆନ୍ତିନ୍ ଜାମାନ୍ ଆକାଶ୍‌ତାରା ଆରୁଅହନ୍ ହୁଆକେରା।”11 “ଆରୁ ଏରା, ହୁଙ୍ଗେନିନ୍ କାଇସିରିଆନ୍ତି ଏଙ୍ଘା ଚାହାଗେ ତାଏକା ତିନ୍ ଲୋକ୍ ଆଲାର୍ ବାର୍‌ଚାର୍। ଆବ୍ଡ଼ାର୍
         ଏକା ଆଡ଼୍‌ପାନୁ ଏନ୍ ରାଚ୍‌କାନ୍, ଆ ଆଡ଼୍‌ପାଘି ଆଘ୍‌ଲି ଇଜ୍ଜକାଚାର୍। 12 ଆରୁ ଏନ୍ଦେର୍‌ହି ମା ସୋଚିକିରି ଆବ୍ଡ଼ାର୍ ଗାନେ କାଲାଗେ ପାବିତାର୍ ଆତ୍ମାଦ୍ ଏଙ୍ଗାନ୍ ତେଙ୍ଗିୟା
         ଆରୁ ଯାଫୋ ସହର୍‌ନ୍ତା ଇ ଛଲୋକ୍ ଭାଇ ଜାମାର୍‌ହି ଏଙ୍ଘାଗାନେ କେରାର୍; ଆରୁ ଏମ୍ ଜାମାମ୍ କର୍‌ନେଲିୟୁସ୍‌କି
         ଆଡ଼୍‌ପାଗେ କେର୍‌କାମ୍। 13 ଆସ୍ ଏମାନ୍ ବାତାବାଚାସ୍, ଏସ୍‌କେ ତାଙ୍ଘା ଆଡ଼୍‌ପାନୁ ଅଣ୍ଟା ସରଗ୍‌ଦୂଁତ୍ ଦର୍ଶନ୍ ଚିଚ୍ଚଚା, ଆରୁ
         ଆସିନ୍ ତେଙ୍ଗିୟା ଯାଫୋ ସହର୍‌ଗେ ଆଲ୍ ତାଇୟିକିରି ଶିମୋନ୍‌ସିନ୍ ନେକାନ୍ କା ପାତ୍ରାସ୍ ବାନାଏ ଆସିନ୍
         ମେହାଁଅନ୍ଦ୍ରା। 14 ଆସ୍ ନିମାନ୍ ଏନ୍ନେ ବଚନ୍ ତେଙ୍ଗସ୍, ଏକାଘି ଦ୍ୱାର୍‌ନୁ କା ନିନ୍ ଆରୁ ନିଙ୍ଘା ପୁରା ପରିବାର୍ ମୁକ୍ତି
         ହାଖ୍ଖର୍। 15 ଯେତ୍‌କବାକେନ୍ ଏନ୍ ତେଙ୍ଗାଗେ ସୁରୁ କାମ୍‌ଚ୍‌କାନ୍, ହତ୍‌କବାକେନ୍ ପାବିତାର୍ ଆତ୍ମାଦ୍ ଆବ୍ଡ଼ାର୍‌ଘି
         ମିଆଁ ଏତ୍ତିୟାଦ୍, ଏସ୍‌କେ କା ସୁରୁନୁ ନାହ୍ମା ମିଆଁ ଏତ୍ତକିଚା। 16 ହତ୍‌କବାକେନ୍ ପ୍ରାଭୁସ୍‌କି ତେଙ୍କା ଇ କାତ୍‌ଥାଦ୍ ଏଙ୍ଗା ମନେ ଖାତ୍‌ରା; ‘ଯୋହାନ୍‌ସ୍ ତା ଆମ୍ମୁତି
         ଆସ୍ନାନ୍ ଚିଚ୍ଚାସ୍, ଲେକିନ୍ ନିମାଗେ ପାବିତାର୍ ଆତ୍ମାତି ଆସ୍ନାନ୍ ଚିଆକୋ।’ 17 ଯେତ୍‌କବାକେନ୍ ନାମ୍ ପ୍ରାଭୁ ଯୀଶୁ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମ୍‌ଚ୍‌କାତ୍, ହତ୍‌କବାକେନ୍ ପାର୍‌ମେଶ୍ୱାର୍‌ସ୍
         ନାମାଗେ ଏକା ବାର୍‌ଦାନ୍ ଚିଚ୍ଚାସ୍ ଆବ୍ଡ଼ାର୍‌ଗେହି ଯଦି ଆସ୍ ଆ ସାମାନ୍ ବାର୍‌ଦାନ୍ ଚିଚ୍ଚାସ୍‌ତା
         ଏନ୍ ନେଦ୍ ଯେ ପାର୍‌ମେଶ୍ୱାର୍‌ସିନ୍ ବିରୁଦ୍ଧ କାମନ୍‌ନେ?” 18 ଇ ଜାମା କାତ୍‌ଥା ମେନିକିରି ଆବ୍ଡ଼ାର୍ କାଡ଼େ-କାଡ଼େ ରାଚାର୍ କେରାର୍ ଆରୁ ପାର୍‌ମେଶ୍ୱାର୍‌ସ୍‌କି
         ସ୍ତୁତି ବାଡ଼େଇ କାମାଗେ ଲାଗ୍ଗିୟାର୍ ଆରୁ ତେଙ୍ଗିୟାର୍, “ହାଲେ ତା ପାର୍‌ମେଶ୍ୱାର୍‌ସ୍ ଦୁସ୍‌ରାଜାତିୟାର୍‌ଗେହି
         ମନ୍ ପରିବର୍ତ୍ତନ୍‌ଘି ବାର୍‌ଦାନ୍ ଚିଚ୍‌କାଦାସ୍, ତାକା ଆବ୍ଡ଼ାର୍‌ହି ସବୁଦିନ୍‌ତା ଜୀବନ୍ ହାଖ୍ଖର୍।”ଆନ୍ତାଖିଆନ୍ତା ମଣ୍ତ୍‌ଲୀନୁ ସୁସାମାଚାର୍ ପ୍ରଚାର୍19 ସ୍ତିଫାନ୍‌ସ୍‌କି ସାମାୟନୁ ଘାଟ୍‌ର୍‌କା ଦୁଃଖୁଘି ଲାଗାନ୍ ଏକାର୍ ଛିଛିର୍‌ଛାନ୍ଦ୍ ମାନ୍‌ଚାର୍ କେର୍‌କାଚାର୍,
         ଆବ୍ଡ଼ାର୍ କୁଦ୍ଦତେ-କୁଦ୍ଦତେ ଫିନୀକୀୟା ରାଜୀ, ସାଇପ୍ରସ୍ ଆରୁ ଆନ୍ତାଖିଆତକ୍ ଆଣ୍‌ସିୟାର୍; ଆରୁ ଆବ୍ଡ଼ାର୍
         ୟାହୁଦୀ ଜାମାରିନ୍ ଆମ୍ବିକିରି ଆରୁ ନେଖାସାନ୍‌ହି ବଚନ୍ ମା ଶୁଣାବାଲିୟାର୍। 20 ଲେକିନ୍ ଆବ୍ଡ଼ା ବିଶ୍ୱାସୀ ଜାମାର୍‌ଘି ଭିତ୍‌ରୁ କେତ୍‌କ ଲୋକ୍ ସାଇପ୍ରସ୍ ଆରୁ କୂରୀଣୀୟନ୍ତା ରାଚାର୍।
         ଆବ୍ଡ଼ାର୍ ଆନ୍ତାଖିଆଗେ ବାରିକିରି ଗ୍ରୀକ୍‌ଜାମାର୍‌ଘି ମାଝାନୁ ପ୍ରାଭୁ ଯୀଶୁସ୍‌କି ସୁସାମାଚାର୍‌ଘି
         ବଚନ୍ ଶୁଣାବାଗେ ଲାଗ୍ଗିୟାର୍। 21 ଆରୁ ଆବ୍ଡ଼ାର୍‌ଘି ମିଆଁ ପ୍ରାଭୁସ୍‌କି କ୍ରିପା ରାଚା ଆରୁ ଢେର୍ ଆଲାର୍ ବିଶ୍ୱାସ୍ କାମିକିରି ପ୍ରାଭୁସ୍‌ତାରା
         କିର୍‌ୟାର୍ କେରାର୍। 22 ଯେତ୍‌କବାକେନ୍ ଇବ୍ଡ଼ା କାତ୍‌ଥାନ୍ ଯେରୁଶାଲେମ୍ ମଣ୍ତ୍‌ଲୀନ୍ତା ଆଲାର୍ ମେନ୍‌ଚାର୍ ତା ଆବ୍ଡ଼ାର୍
         ବାର୍‌ନାବାସ୍‌ସିନ୍ ଆନ୍ତାଖିଆ ତାଇୟାର୍। 23 ଯେତ୍‌କବାକେନ୍ ବାର୍‌ନାବାସ୍ ଆସାନ୍ ଆଣ୍‌ସିୟାସ୍ ତା ପାର୍‌ମେଶ୍ୱାର୍‌ସ୍‌କି କ୍ରିପା ଏରିକିରି ଖୁସୀ
         ମାନ୍‌ଚାସ୍, ଆରୁ ଜାମାରିନ୍ ମନ୍ ଆରୁ ଜୀଆତି ପ୍ରାଭୁସ୍‌ଗାନେ ରାଗେ ଉତ୍ସାହିତ୍ କାମ୍‌ଚାସ୍। 24 ବାର୍‌ନାବାସ୍ ଅଣ୍ଟା ବାନେ ଆଲ୍ ରାଚାସ୍ ଆରୁ ଆସ୍ ପାବିତାର୍ ଆତ୍ମା ଆରୁ ବିଶ୍ୱାସ୍‌ତି ଭାର୍‌ପୁର୍
         ରାଚାସ୍; ଆରୁ ଢେର୍ ଆଲାର୍ ପ୍ରାଭୁସ୍‌ତାରା ବାର୍‌ଚାର୍। 25 ଆଙ୍ଗେନ୍ ବାର୍‌ନାବାସ୍ ଶାଉଲ୍‌ସିନ୍ ବେଦ୍ଦାଗେ ତାର୍‌ସୁସ୍ ରାଜୀଗେ କେରାସ୍। 26 ଯେତ୍‌କବାକେନ୍ ବାର୍‌ନାବାସ୍ ଶାଉଲସିନ୍ ହାଖ୍ଖୀୟାସ୍ ତା ଆନ୍ତାଖିଆଗେ ଅନ୍ଦ୍ରାସ୍; ଆରୁ ଏନ୍ନେ ମାନ୍‌ଚା
         କା ଆବ୍ଡ଼ାର୍ ଏକ୍ ବଛର୍‌ତକ୍ ମଣ୍ତ୍‌ଲୀଗାନେ ରାଇକିରି ଢେର୍ ଆଲାରିନ୍ ଉପ୍‌ଦେଶ୍ ଚିଚ୍ଚାର୍; ଆରୁ
         ଆନ୍ତାଖିଆନୁ ଚେଲାଜାମାର୍ ଜାମାର୍‌ଘିନ୍ତି ଆଘ୍‌ଲି ଖ୍ରୀଷ୍ଟିୟାନ୍ ବୁଲି ଆହାକେରାର୍।27 ହୁ ସାମାୟନୁ କେତ୍‌କ ଲୋକ୍ ନାବୀର୍ ଯେରୁଶାଲେମ୍‌ତି ଆନ୍ତାଖିଆଗେ ବାର୍‌ଚାର୍। 28 ଆବ୍ଡ଼ାର୍‌ଘି ଭିତ୍‌ରୁ ଆଗାବ୍ ନାମେଘି ଅଣ୍ଟା ନାବୀସ୍ ପାବିତାର୍ ଆତ୍ମାଘି ପ୍ରେର୍‌ଣାତି ଇଜ୍ଜାସ୍
         ଆରୁ ଏନ୍ନେ ତେଙ୍ଗିୟାସ୍ କା ପୁରା ଦୁନିଆଁନୁ ଅଣ୍ଟା ବାଡ଼୍‌କା ଆକାଲ୍ ମାନ, ଆ ଆକାଲାଦ୍ କ୍ଲାଉଦିୟାସ୍‌କି
         ସାମାୟନୁ ମାନ୍‌ଚା। 29 ଆଙ୍ଗେନ୍ ଚେଲାଜାମାର୍ ସୋଚ୍ଚାର୍ କା ଜାମାର୍ ନିଜର୍-ନିଜର୍ ଶକ୍ତିଘି ଅନୁସାର୍ ୟାହୁଦା ପ୍ରଦେଶ୍‌ନୁ
         ରାନାବାଲା ଭାଇ ଜାମାର୍‌ଘି ମଦେତ୍‌ଘି ଲାଗାନ୍ ତାଇୟର୍। 30 ଆରୁ ଆବ୍ଡ଼ାର୍ ଏନ୍ନେନ୍ କାମ୍‌ଚାର୍; ଆରୁ ବାର୍‌ନାବାସ୍ ଆରୁ ଶାଉଲ୍‌ସ୍‌କି ହେଖ୍ଖାନୁ ତାହ୍ମା ପାଏସାବନ୍
         ପୁର୍‌ଖାର୍‌ସାନ୍ ତାଇୟାର୍।

ହେରୋଦ୍ ରାଜାସ୍ ମଣ୍ତ୍‌ଲୀବନ୍ ସାତାବାଲ୍‌ଦାସ୍121 ହୁ ସାମାୟନୁ ହେରୋଦ୍ ରାଜାସ୍ ମଣ୍ତ୍‌ଲୀନ୍ତା କେତ୍‌କ ଲୋକ୍ ଆଲାରିନ୍ ସାତାବାଗେ ବନ୍ଦୀ କାମ୍‌ଚାସ୍।
         2 ଆସ୍ ଯୋହାନ୍‌ସ୍‌କି ଭାଇ ୟାକୁବ୍‌ସିନ୍ ତାଲ୍‌ୱାର୍‌ତି ପିଟ୍ଟତାଚାସ୍। 3 ଯେତ୍‌କବାକେନ୍ ହେରୋଦ୍‌ସ୍ ଏରିୟାସ୍ କା ଇ ଘାଟ୍‌ଣାତି ୟାହୁଦୀଜାମାର୍ ଖୁସ୍ ମାନାଲ୍‌ନାଏ, ତା ଆସ୍
         ପାତ୍ରାସ୍‌ସିନ୍‌ହି ଧାର୍‌ଚାସ୍। ହୁ ସାମାୟନୁ ମା ଫୁଲ୍‌ର୍‌ନା ଆସ୍‌ମାଘି ପରବ୍ ରାଚା। 4 ହେରୋଦସ୍ ପାତ୍ରାସିନ୍ ଧାରିକିରି ଜେହେଲ୍‌ନୁ ଗୁଡ୍ଡେଇଚାସ୍, ଆରୁ ଆସିନ୍ ଚାର୍‌ଚାର୍ ଲୋକ୍ ରାନା ନାହ୍‌ଟା
         ସିପାହୀ ଦଲ୍‌ବନ୍ ଜାଗାଗେ ସୋଁପ୍‌ଚେଇଚାସ୍। ଏନ୍ନେ ସୋଚିକିରିକା ପାସ୍କାପରବ୍‌ଘି ପାଛ୍‌ଲି ଆସିନ୍
         ଅଥ୍‌ରିକିରି ଆଲାର୍‌ଘି ମାଝାନୁ ଅନ୍ଦ୍ରସ୍। 5 ଆଦ୍‌ଘି ଲାଗାନ୍ ପାତ୍ରାସ୍ ଜେହେଲ୍‌ନୁ ବନ୍ଦୀ ମାନ୍‌ଚାସ୍ ରାଚାସ୍; ଲେକିନ୍ ଆସ୍‌କି ଲାଗାନ୍ ମଣ୍ତ୍‌ଲୀ
         ଦ୍ୱାର୍‌ନୁ ଏକ୍‌ମନ୍ ମାନିକିରି ପାର୍‌ମେଶ୍ୱାର୍‌ସାନ୍ ବିନ୍ତି କାମ୍‌ତେ ରାଚାର୍।ପାତ୍ରାସ୍ ଜେହେଲ୍‌ତି ଉର୍‌ଖାଲ୍‌ଦାସ୍6 ପାଛ୍‌ଲି ହେରୋଦ୍‌ସ୍ ଏକା ଉଲ୍ଲା ପାତ୍ରାସ୍‌ସିନ୍ ଅଥ୍‌ରା ଅନ୍ଦ୍ରାଗେ କାଲିୟାସ୍, ଆ ମାଁହାନୁ ପାତ୍ରାସ୍
         ଦୁଇ ଲୋକ୍ ସିପାହୀର୍‌ଘି ମାଝାନୁ ଚୁତ୍‌କାଚାସ୍ ଆରୁ ଆସିନ୍ ଯୋଡ଼େ ସିକ୍‌ଡ଼ିତି ହିଁଇଚ୍‌କାଚାର୍।
         ଆରୁ ଜାଗୁୱାର୍ ଫାଟକ୍‌ସାନ୍ ଜେହେଲ୍‌ବନ୍ ଜାଗାଲିୟାର୍। 7 ଆରୁ ଏରା, ଅହ୍‌ନାସାରେନ୍ ପ୍ରାଭୁସ୍‌କି ଅଣ୍ଟା ଦୂଁତ୍ ଆସାନ୍ ବାରିକିରି ଇଜ୍ଜା, ଆରୁ ବାଖ୍‌ରାଦ୍
         ବିଲ୍ଲୀ ମାନ୍‌ଚାକେରା, ଆରୁ ଆଦ୍ ପାତ୍ରାସ୍‌କି ହେଖ୍ଖାବନ୍ ଥାପ୍ପିକିରି ଏଜ୍ଜା ଆରୁ ତେଙ୍ଗିୟାଦ୍,
         “ଚାଁଣେ ଉସ୍‌କାରା।” ଆରୁ ଆସ୍‌କି ହେଖ୍ଖାନ୍ତି ସିକ୍‌ଡ଼ି ଖୋଲ୍‌ରିକିରି ଖାତ୍‌ରେଇଚା। 8 ଆନ୍ତିନ୍ ଦୂଁତ୍ ଆସିନ୍ ତେଙ୍ଗିୟାଦ୍, “କାଡ଼୍‌ମାନ୍ ଶାକ୍ତା ଆରୁ ଚପଲ୍ ଆତ୍ତା।” ଆସ୍ ହନ୍ନେନ୍ କାମ୍‌ଚାସ୍
         ଆରୁ ଦୂଁତ୍ ଆସିନ୍ ତେଙ୍ଗିୟାଦ୍, “ଚାଦର୍ ଝାପ୍‌ରିକିରି ଏଙ୍ଘା ପାଛ୍‌ଲି-ପାଛ୍‌ଲି ବାରା।” 9 ଆସ୍ ଉର୍‌ଖିକିରି ଆସ୍‌କି ପାଛ୍‌ଲି-ପାଛ୍‌ଲି କେରାସ୍; ଲେକିନ୍ ଦୂଁତ୍‌ଘି ଦ୍ୱାର୍‌ନୁ ଏକାନ୍ କାମାକେରା
         ଆଦ୍ ଯେ ସତ୍ତୁଦ୍, ଆଦାନ୍ ଆସ୍ ବୁଝ୍‌ରା ପଲ୍ଲିୟାସିନ୍ ଆରୁ ଦର୍ଶନ୍ ଏରାଲ୍‌ଦାନ୍ ବୁଲି ସୋଚାଲିୟାସ୍।
         10 ଯେତ୍‌କବାକେନ୍ ପାତ୍ରାସ୍ ଆରୁ ଦୂଁତ୍ ପହ୍‌ଲେ ଆରୁ ଦୁସ୍‌ରା ଫାଟକ୍ ପାର୍ ମାନିକିରି ଆ ପାନ୍ନାଘି
         ଫାଟକ୍‌ସାନ୍ ଆଣସିୟାର୍, ଏକାଦ୍ କା ସହର୍ ତାରା କାଲିୟାଦ୍, ହତ୍‌କବାକେନ୍ ଆ ଫାଟକ୍‌ଦ୍‌ ତାନିନ୍ ଆବ୍ଡ଼ାର୍‌ଘି
         ଲାଗାନ୍ ଖୋଲ୍‌ରା କେରା, ଆରୁ ଆବ୍ଡ଼ାର୍ ଉର୍‌ଖିକିରି ଅଣ୍ଟା ଗଲି ଚିଇକିରି ଆଖ୍‌ରୀ ମୁଡ଼ିତକ୍ କେରାର୍,
         ଆରୁ ହୁଙ୍ଗେନିନ୍ ସରଗ୍‌ଦୂଁତ୍ ଆସ୍‌ତି ଲିଭ୍‌ରା କେରା। 11 ହତ୍‌କବାକେନ୍ ପାତ୍ରାସ୍ ହୋସ୍‌ନୁ ବାରିକିରି ତେଙ୍ଗିୟାସ୍ କା, “ଆକ୍କୁନ୍ ଏନ୍ ବାନେକିରି ଆହା ଅଙ୍କାନ୍
         କା ପ୍ରାଭୁସ୍ ତାଙ୍ଘା ଦୂଁତ୍‌ବନ୍ ତାଇୟିକିରି ହେରୋଦ୍‌ସ୍‌କି ଫାନ୍ଦାନ୍ତି ଆରୁ ୟାହୁଦୀ ଜାମାର୍‌ଘି
         ଜାମା ଆଶାବନ୍ ତୋଡ଼ିକିରି ଏଙ୍ଗାନ୍ ବାଛାବାଚ୍‌କାଦାସ୍।”12 ପାତ୍ରାସ୍ ଇ କାତ୍‌ଥାନ୍ ଆଖ୍ଖାସ୍ ତା ଆସ୍ ଯୋହାନ୍‌ସ୍‌କି ଆୟାଙ୍ଗ୍ ମାରିୟାମ୍‌ଘି ଆଡ଼୍‌ପା ବାର୍‌ଚାସ୍।
         ଯୋହାନ୍‌ସିନ୍ ମାର୍‌କୁସ୍‌ହି ବାନାଏ। ଆସାନ୍ ଢେର୍ ଆଲାର୍ ଠୁଡ଼ିୟା ରାଇକିରି ବିନ୍ତି କାମାଲିୟାର୍।
         13 ପାତ୍ରାସ୍ ବାଲିବନ୍ ବାହାରି ତାର୍‌ତି ଠକ୍‌ଠକାବାଚାସ୍, ତା ରୋଦା ନାମେଘି ଅଣ୍ଟା ଗୁତ୍ତିୟାଦ୍ ନେଦ୍‌ବୁଲି
         ମେନାଗେ କେରା। 14 ଆଦ୍ ପାତ୍ରାସ୍‌କି ଶବଦ୍‌ବନ୍ ଅଡ଼୍‌କିକିରି ଆଦ୍ ବହୁତ୍ ଖୁସୀତି ବାଲିବନ୍ ମା ଖୋଲିକିରି କୁଦିୟାରାନାତି
         ଉଲା କର୍‌ଚା ଆରୁ ପାତ୍ରାସ୍ ବୁଲି ତେଙ୍ଗିୟାଦ୍। 15 ଆବ୍ଡ଼ାର୍ ଆଦିନ୍ ତେଙ୍ଗିୟାର୍, “ନିନ୍ ପାଗ୍‌ଲି।” ଲେକିନ୍ ଆଦ୍ ଇଦ୍ ସତ୍ତୁ ବୁଲି ଯୋର୍ ଚିଇକିରି
         ତେଙ୍ଗାଗେ ଲାଗ୍ଗିୟାଦ୍, ଆବ୍ଡ଼ାର୍ ତେଙ୍ଗିୟାର୍, “ଇଦ୍ ଆସ୍‌କି ସରଗ୍‌ଦୂଁତ୍ ମାନୋ।” 16 ଲେକିନ୍ ପାତ୍ରାସ୍ ବାଲିବନ୍ ଧ୍ୟାନ୍-ଧ୍ୟାନ୍ ଠକ୍‌ଠକାବାଗେ ଲାଗ୍ଗିୟାସ୍: ତା ଯେତ୍‌କବାକେନ୍ ଆବ୍ଡ଼ାର୍
         ବାଲି ଖୋଲ୍‌ଚାର୍ ତା ଆସିନ୍ ଏରିକିରି ଆଚ୍‌ମିତ୍ ମାନ୍‌ଚାର୍ କେରାର୍। 17 ଲେକିନ୍ ଆସ୍ ଆବ୍ଡ଼ାରିନ୍ ଚୁପ୍‌ରାଗେ ହେଖ୍ଖାତି ଠାରିଆଚାସ୍ ଆରୁ ତେଙ୍ଗିୟାସ୍ କା ଏସ୍‌କେ ପ୍ରାଭୁସ୍‌କି
         ଦୂଁତ୍ ତାଙ୍ଗାନ୍ ଜେହେଲ୍‌ତି ଅଥ୍‌ରାଦ୍ ଆରୁ ଅନ୍ଦ୍ରାଦ୍, ଆରୁ ଆସ୍ ତେଙ୍ଗିୟାସ୍, “ଇ ଜାମା କାତ୍‌ଥାନ୍
         ୟାକୁବ୍ ଆରୁ ଦୁସ୍‌ରା ଭାଇଜାମାରିନ୍ ତେଙ୍କେ ଚିକେ।” ଆନ୍ତିନ୍ ପାତ୍ରାସ୍ ଆସ୍‌ତି ଉର୍‌ଖିକିରି ଦୁସ୍‌ରା
         ଆଡ୍ଡାଗେ ବୁଙ୍ଗିୟାସ୍ କେରାସ୍।18 ପାଇରି ମାନ୍‌ଚ୍‌କାନ୍ତି ପାତ୍ରାସ୍ ଏକାତାରାହ୍ କେରାସ୍ ବୁଲି ସିପାହୀର୍ ଭାଁୱ ଭାଁୱରାର୍ କେରାର୍।
         19 ଆରୁ ଯେତ୍‌କବାକେନ୍ ହେରୋଦ୍‌ସ୍ ଆସିନ୍ ବେଦ୍ଦିୟାସ୍ ଆରୁ ମା ହାଖ୍ଖୀୟାସ୍ ତା ଦାର୍‌ୱାନ୍ ଜାମାରିନ୍
         ମେନ୍‌ଚାସ୍, ମେନ୍‌ଚ୍‌କା ପାଛ୍‌ଲି ଆବ୍ଡ଼ାରିନ୍ ପିଟାଗେ ହୁକୁମ୍ ଚିଚ୍ଚାସ୍। ଆନ୍ତିନ୍ ହେରୋଦସ୍ ୟାହୁଦା
         ପ୍ରଦେଶ୍‌ଘି କାଇସିରିଆଗେ କାଇକିରି ଆସାନ୍ ରାଚାସ୍।ହେରୋଦ୍‌ସ୍‌କି ମରନ୍20 ହୁବାକେନ୍ ହେରୋଦ୍‌ସ୍ ସୋର୍ ଆରୁ ସିଦୋନ୍‌ନ୍ତା ଆଲାର୍‌ଘି ମିଆଁ ବହୁତ୍ ଅସନ୍ତୁଷ୍ଟ ରାଚାସ୍। ଆବ୍ଡ଼ାର୍
         ଏକ୍‌ମତ୍ ମାନିକିରି ହେରୋଦ୍‌ସାନ୍ ବାର୍‌ଚାର୍ ଆରୁ ରାଜାସ୍‌କି ଅଣ୍ଟା ମୁଖ୍ୟା ସେବକ୍ ବାଲାସ୍‌ତୁସ୍‌ସିନ୍
         ମାନାବୁଝା କାମିକିରି ହେରୋଦ୍‌ସ୍ ଗାନେ ମେଲ୍‌ମିଲାପ୍ କାମ୍‌ତାଗେ ଆର୍‌ଜୀ କାମାଗେ ଲାଗ୍ଗିୟାର୍; ଏନ୍ଦେର୍‌ଗେକା
         ରାଜାସ୍‌କି ଦେଶ୍‌ତି ଆବ୍ଡ଼ାର୍‌ଘି ଦେଶ୍‌ଗେ ଅନ୍ନାମହ୍‌ନା ଜିନିଷ୍ କାଲିୟାଦ୍। 21 ହୁଦ୍‌ଘିଲାଗାନ୍ ଅଣ୍ଟା ଠାହ୍‌ରାଚ୍‌କା ଉଲ୍ଲାନୁ ହେରୋଦ୍‌ସ୍ ରାଜାସ୍‌କି ଚିଢ଼ା ଆତ୍ତିକିରି ରାଜ୍‌ଗାଦୀନୁ
         ଅକ୍କିୟାସ୍ ଆରୁ ଆବ୍ଡ଼ାର୍‌ଘି ଲାଗାନ୍ ଅଣ୍ଟା ଭାଷଣ୍ ଚିୟାଗେ ଲାଗ୍ଗିୟାସ୍। 22 ଆଙ୍ଗେନ୍ ଆଲାର୍ ଚିର୍‌ରାଇକିରି ତେଙ୍ଗାଗେ ଲାଗ୍ଗିୟାର୍, “ଇଦ୍ ତା ଅଣ୍ଟା ଦେବ୍‌ତାସ୍‌କି ଶବଦ୍, ଆଲାର୍‌ଘି
         ଶବଦ୍ ମାଲ୍ଲିଦ୍।” 23 ହୁଙ୍ଗେନିନ୍ ପ୍ରାଭୁସ୍‌କି ଅଣ୍ଟା ଦୂଁତ୍ ହେରୋଦ୍‌ସିନ୍ ବେହ୍ମରିୟା କାମ୍‌ଚେଇଚା, ଏନ୍ଦେର୍‌ଗେକା
         ଆସ୍ ପାର୍‌ମେଶ୍ୱାର୍‌ସିନ୍ ମାହିମା ମା ଚିଚ୍‌କାଚାସ୍ ଆରୁ ଆସ୍‌କିନୁ ପଚ୍‌କୋ ମାନ୍‌ଚାକେରା ଆରୁ ଆଦ୍
         ଆସିନ୍ ମହାଁଗେ ଲାଗ୍ଗିୟାଦ୍ ଆରୁ ଆସ୍ କେଚ୍ଚାସ୍‌କେରାସ୍।24 ଲେକିନ୍ ପାର୍‌ମେଶ୍ୱାର୍‌ସ୍‌କି ବଚନ୍‌ବଦ୍ ବାଢ଼୍‌ର୍‌ତେ ଆରୁ ଫାଇଲାରାତେ କେରା।25 ବାର୍‌ନାବାସ୍ ଆରୁ ଶାଉଲ୍‌ସ୍ ଯେରୁଶାଲେମ୍‌ନୁ ନିଜର୍ ସେବା ନାଲ୍‌ଖୁନ୍ ପୁରା କାମିକିରି ଯୋହାନ୍‌ସିନ୍
         ଏକାସିନ୍ କା ମାର୍‌କୁସ୍‌ ବାନାଏ, ଆସିନ୍ ସାଙ୍ଗେନୁ ହୋଇକିରି ଆନ୍ତାଖିଆ କିର୍‌ୟାର୍ ବାର୍‌ଚାର୍।

ବାର୍‌ନାବାସ୍ ଆରୁ ଶାଉଲସିନ୍ ପ୍ରଚାର୍ କାମାଗେ ତାଇୟାଲ୍‌ନାଏ131 ହତ୍‌କବାକେନ୍ ଆନ୍ତାଖିଆନ୍ତା ମଣ୍ତ୍‌ଲୀନୁ କେତ୍‌କ ଲୋକ୍ ନାବୀ ଆରୁ ଉପ୍‌ଦେଶ୍ ଚିଉ ଆଲାର୍ ରାଚାର୍।
         ଏସ୍‌କେ କା ବାର୍‌ନାବାସ୍ ଆରୁ ଶିମୋନ୍ ଏକାସିନ୍‌କା ନିଗର୍‌ ବାଲିୟାର୍। କୂରୀଣୀନ୍ତା ଲୁକିୟ ଆରୁ
         ଚଉଥାଇ ଦେଶ୍‌ତା ହେରୋଦ୍ ରାଜାସ୍‌କି ପୋଶ୍‌କା ମନାହେମ୍ ଆରୁ ଶାଉଲ୍। 2 ଯେତ୍‌କବାକେନ୍ ଆବ୍ଡ଼ାର୍ ଉପାସ୍ କାମିକିରି ପ୍ରାଭୁସ୍‌କି ଆରାଧାନା କାମାଲିୟାର୍ ତା ପାବିତାର୍ ଆତ୍ମାଦ୍
         ତେଙ୍ଗିୟାଦ୍, “ଏକା ନାଲ୍‌ଖୁଘି ଲାଗାନ୍ ଏନ୍ ବାର୍‌ନାବାସ୍ ଆରୁ ଶାଉଲ୍‌ସିନ୍ ମେଁହ୍‌କାଦାନ୍, ଆ ନାଲ୍‌ଖୁନ୍
         କାମାଗେ, ଏଙ୍ଘାଲାଗାନ୍ ଆବ୍ଡ଼ାରିନ୍ ଭିନେ କାମାଚା।” 3 ଆଙ୍ଗେନ୍ ଆବ୍ଡ଼ାର୍ ଉପାସ୍ ଆରୁ ବିନ୍ତି କାମ୍‌ଚ୍‌କା ପାଛ୍‌ଲି ବାର୍‌ନାବାସ୍ ଆରୁ ଶାଉଲ୍ ଆସ୍‌କି
         ମିଆଁ ହେଖ୍ଖା ଉଇୟିକିରି ଆବ୍ଡ଼ାରିନ୍ ତାଇୟାର୍।ପାଉଲୁସ୍ ପହିଲ୍‌ଥର୍ ପ୍ରଚାର୍ କାମାଗେ କାଲ୍‌ଦାସ୍4 ଆଙ୍ଗେନ୍ ବାର୍‌ନାବାସ୍ ଆରୁ ଶାଉଲ୍‌ସ୍ ପାବିତାର୍ ଆତ୍ମାଘି ତାଏକା ସେଲୂକିଆଗେ କେରାର୍। ଆରୁ ଆସ୍‌ତି
         ଆବ୍ଡ଼ାର୍ ଜାହାଜ୍‌ନୁ ଅକ୍କିକିରି ସାଇପ୍ରସ୍‌ଗେ କେରାର୍। 5 ଯେତ୍‌କବାକେନ୍ ଆବ୍ଡ଼ାର୍ ସାଲାମିଗେ ଆଣସିୟାର୍ ତା ଆବ୍ଡ଼ାର୍ ୟାହୁଦୀ ଜାମାର୍‌ଘି ସାଭା ଆଡ଼୍‌ପାଗୁଠିନୁ
         ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ପ୍ରଚାର୍ କାମ୍‌ଚାର୍। ଯୋହାନ୍‌ସ୍‌ହି ଆବ୍ଡ଼ାରିନ୍ ମଦେତ୍ କାମାଗେ
         ଆବ୍ଡ଼ାର୍ ଗାନେ ରାଚାସ୍। 6 ଆନ୍ତିନ୍ ଆବ୍ଡ଼ାର୍ ଜାମା ଟାପୁନୁ କୁଦ୍ଦତେ-କୁଦ୍ଦତେ ପାଫ୍‌ସ୍ ସହର୍‌ଗେ ବାର୍‌ଚାର୍। ଆସାନ୍ ଅଣ୍ଟା
         ଯାଦୁଗାର୍‌ସ୍ ରାଚାସ୍ ଆସ୍ ଅଣ୍ଟା ଠାକୁୱା ନାବୀ ରାଚାସ୍। ଆସ୍ ୟାହୁଦୀ ରାଚାସ୍, ଆରୁ ଆସ୍‌କି ନାମେ
         ବର୍ ଯୀଶୁ ରାଚା। 7 ଆସ୍ ରାଜ୍‌ପାଲ୍ ସିର୍‌ଗିଉସ୍ ପାଉଲୁସ୍‌ଗାନେ ରାଲିୟାସ୍। ଆ ରାଜ୍‌ପାଲ୍‌ସ୍ ଅଣ୍ଟା ବୁଦ୍ଧିମାନ୍ ଆଲାସ୍
         ରାଚାସ୍। ଆସ୍ ବାର୍‌ନାବାସ୍ ଆରୁ ଶାଉଲ୍‌ସିନ୍ ତାଙ୍ଘା ଚାହାଗେ ମେଁହିୟାସ୍ ଏନ୍ଦେର୍‌ଗେକା ଆସ୍ ପାର୍‌ମେଶ୍ୱାର୍‌ସ୍‌କି
         ବଚନ୍‌ବନ୍ ମେନା ବେଦ୍ଦାଲିୟାସ୍। 8 ଲେକିନ୍ ଆ ଯାଦୁଗାର୍ ଇଲୀମାସ୍ ବାର୍‌ନାବାସ୍ ଆରୁ ଶାଉଲ୍‌ସ୍‌କି ବିରୋଧ୍ କାମ୍‌ଚାସ୍। ଆସ୍ ରାଜ୍‌ପାଲ୍‌ସିନ୍
         ବିଶ୍ୱାସ୍‌ତି ଦୁର୍ କାମାଗେ କୋଶିଷ୍ କାମାଗେ ଲାଗ୍ଗିୟାସ୍। 9 ଲେକିନ୍ ଶାଉଲ୍‌ସ୍ ନେକାନ୍ କା ପାଉଲୁସ୍‌ହି ବାନାଏ, ପାବିତାର୍ ଆତ୍ମାତି ଭାର୍‌ପୁର୍ ମାନିକିରି ଇଲୀମାସ୍‌ସିନ୍
         ଏକ୍ ନଜର୍ ଏରିକିରି ତେଙ୍ଗିୟାସ୍, 10 “ହେ ଜାମା ଲେଖାଘି କପଟ୍ ଆରୁ ଜାମା ଲେଖାଘି ଚତୁର୍‌ତି ନିନ୍ଦ୍‌କା ଶାଏତାନ୍‌ଘି ହାଦ୍ଦୁ, ଜାମା ବାନେ
         ନାଲ୍‌ଖୁଘି ଦୁଶ୍‌ମାନ୍ ନିନ୍ ପ୍ରାଭୁସ୍‌କି ସାଧା-ସିଧା ପାବୁବନ୍ ଟେଢ଼ାମେଢ଼ା କାମାଗେ ମା ଆମ୍ବଦାଏ
         କାଁଏ? 11 ଆରୁ ଆକ୍କୁନ୍ ଏରା, ପ୍ରାଭୁସ୍ ନିଙ୍ଗାନ୍ ଦଣ୍ଡ୍ ଚିୟସ୍; ନିନ୍ କାଣାଁ ମାନିକିରି କେତ୍‌କ ସାମାୟତକ୍
         ବିଡ଼ିନ୍ ଏରା ପଲ୍ଲଦାଏ।” ହୁଙ୍ଗେନିନ୍ କୁହୁଟି ଆରୁ ଉହା ଇଲୀମାସିନ୍ ଡାବ୍‌ଚେଇଚା। ଆରୁ ଆସ୍ ଇୟାହୁଇୟା
         ବେଦ୍ଦାଗେ ଲାଗ୍ଗିୟାସ୍ କା ନେଦିନ୍ ତାଙ୍ଘା ହେଖ୍ଖା ଧାରିକିରି ତାଙ୍ଗାନ୍ ପାବୁ ଏଦର୍। 12 ଆଙ୍ଗେନ୍ ଆ ରାଜ୍‌ପାଲ୍‌ସ୍ ଇ ଘାଟ୍‌ଣାବନ୍ ଏରିକିରି ବିଶ୍ୱାସ୍ କାମ୍‌ଚାସ୍ ଆରୁ ଆସ୍ ପ୍ରାଭୁସ୍‌କି
         ଶିକ୍ଷାନୁ ଆଚ୍‌ମିତ୍ ମାନ୍‌ଚାସ୍ କେରାସ୍।ପାଉଲୁସ୍ ଆରୁ ବାର୍‌ନାବାସ୍ ପିସିଦିଆନ୍ତା ଆନ୍ତାଖିଆନୁ ପ୍ରଚାର୍ କାମାଲ୍‌ନାଏ13 ଆନ୍ତିନ୍ ପାଉଲୁସ୍ ଆରୁ ତାଙ୍ଘା ସାଙ୍ଗେର୍ ପାଫ୍‌ସ୍‌ତି ଜାହାଜ୍‌ନୁ ପଂଫୂଲିଆନ୍ତା ପର୍ଗୀ ସହର୍‌ଗେ
         ବାର୍‌ଚାର୍, ଲେକିନ୍ ଯୋହାନ୍‌ସ୍ ଆବ୍ଡ଼ାରିନ୍ ଆସାନ୍ ଆମ୍ବିକିରି ଯେରୁଶାଲେମ୍‌ଗେ କିର୍‌ରିୟାସ୍ କେରାସ୍।
         14 ପାଉଲୁସ୍ ଆରୁ ବାର୍‌ନାବାସ୍ ପର୍ଗୀ ସହର୍‌ସ୍‌ତି ଆଘ୍‌ଲି କାଇକିରି ପିସିଦିଆ ରାଜୀନ୍ତା ଆନ୍ତାଖିଆ
         ସହର୍‌ଗେ ଆଣସିୟାର୍; ଆରୁ ଆରାମ୍ ଉଲ୍ଲା ସାଭା ଆଡ଼୍‌ପାନୁ କାଇକିରି ଅକ୍କିୟାର୍। 15 ମୁଶାସ୍‌କି ନିୟମ୍ ଆରୁ ନାବୀଜାମାର୍‌ଘି ବହିନ୍ତି ପାଢ଼ଚ୍‌କା ପାଛ୍‌ଲି ସାଭା ଆଡ଼୍‌ପାନ୍ତା ମୁଖ୍ୟାଜାମାର୍
         ଆବ୍ଡ଼ାର୍‌ଘି ଚାହାଗେ ତେଙ୍ଗା ତାଇୟାର୍ କା, “ହେ ଭାଇ ଜାମାରୋ ଯଦି ଆଲାର୍‌ଘି ଲାଗାନ୍ ନିହ୍ମା ମନ୍‌ନୁ
         ଏନ୍ଦ୍ରିନ୍ ଉପ୍‌ଦେଶ୍‌ଘି କାତ୍‌ଥା ରାଇ ହାଲେ ତେଙ୍ଗା।”16 ଆଙ୍ଗେନ୍ ପାଉଲୁସ୍ ଇଜ୍ଜାସ୍ ଆରୁ ହେଖ୍ଖାତି ଠାର୍‌ଇକିରି ତେଙ୍ଗିୟାସ୍, “ହେ ଇସ୍ରାଏଲ୍ ଜାମାରୋ, ଆରୁ
         ପାର୍‌ମେଶ୍ୱାର୍‌ସ୍‌କି ଆରାଧାନା କାମୁ ଆଲାରୋ ମେନା: 17 ଇ ଇସ୍ରାଏଲ୍ ଜାମାର୍‌ଘି ପାର୍‌ମେଶ୍ୱାର୍‌ସ୍ ନାହ୍ମାଏ ପୁର୍‌ଖାରିନ୍ ଚାଜ୍ଜିୟାସ୍ ଆରୁ ଯେତ୍‌କବାକେନ୍
         ଆବ୍ଡ଼ାର୍ ମିଶର୍ ଦେଶ୍‌ନୁ ପର୍‌ଦେଶୀୟାର୍ ଲେଖା ରାଚାର୍, ହତ୍‌କବାକେନ୍ ଆବ୍ଡ଼ାରିନ୍ ବାଡ଼୍‌କା କାମ୍‌ଚାସ୍
         ଆରୁ ତାଙ୍ଘା ଶକ୍ତିତି ଆବ୍ଡ଼ାରିନ୍ ମିଶର୍ ଦେଶ୍‌ତି ଅଥ୍‌ରାସ୍। 18 ଆନ୍ତିନ୍ ଲାଗ୍‌ଭାଗ୍ ଚାଲିଶ୍ ବଛର୍‌ତକ୍ ମରୁଭୂମିନୁ ଆବ୍ଡ଼ାର୍‌ଘି ବେଭାର୍‌ବନ୍ ସାହ୍‌ଚାସ୍। 19 ଆରୁ କାନାନ୍ ଦେଶ୍‌ନୁ ସାତ୍ତେଟା ଜାତିବନ୍ ନାଶ୍ କାମିକିରି ଆସ୍ ଆ ଦେଶ୍‌ବନ୍ ଇସ୍ରାଏଲ୍ ଆଲାର୍‌ଗେ
         ଉତ୍ତରାଧିକାରୀଘି ରୁପ୍‌ନୁ ଚିଚ୍ଚାସ୍ ଲାଗ୍ଗିୟାସ୍। ଆରୁ ଇବ୍ଡ଼ାଜାମାନୁ ଲାଗ୍‌ଭାଗ୍ ସାଢ଼େ ଚାର୍‌ଶହ
         ବଛର୍ ଲାଗ୍ଗିୟା। 20 ଇଦ୍‌ଘି ପାଛ୍‌ଲି ପାର୍‌ମେଶ୍ୱାର୍‌ସ୍ ଶାମୁଏଲ୍‌ ନାବୀସ୍‌ତକ୍ ନ୍ୟାୟ କାମୁ ଆଲାରିନ୍ ଚାଜ୍ଜିୟାସ୍।
         21 ହୁଦ୍‌ଘିପାଛ୍‌ଲି ଆବ୍ଡ଼ାର୍ ଅଣ୍ଟା ରାଜାସ୍‌ସିନ୍ ନିଆଁଗେ ଆର୍‌ଜୀ କାମ୍‌ଚାର୍ ତା ପାର୍‌ମେଶ୍ୱାର୍‌ସ୍
         ବିନ୍ୟାମୀନ୍‌ସ୍‌କି ବାଁଉଶାନ୍ତା କିଶସ୍‌କି ହାଦ୍ଦୁ ଶାଉଲସିନ୍ ଚିଚ୍ଚାସ୍, ଆରୁ ଶାଉଲ୍‌ସ୍ ଚାଲିଶ୍
         ବଛର୍‌ତକ୍ ଶାସନ୍ କାମ୍‌ଚାସ୍। 22 ଶାଉଲସିନ୍ ହାଟାବାଇକିରି ପାର୍‌ମେଶ୍ୱାର୍‌ସ୍ ଦାଉଦ୍‌ସିନ୍ ଆବ୍ଡ଼ାର୍‌ଘି ରାଜା ବାନାବାଚାସ୍। ଦାଉଦ୍‌ସ୍‌କି
         ବାରେନୁ ପାର୍‌ମେଶ୍ୱାର୍‌ସ୍ ଏନ୍ନେ ସାକ୍ଷୀ ଚିଚ୍‌କାଚାସ୍, ‘ଏନ୍ ଏଙ୍ଘା ମନ୍‌ଘି ଅନୁସାର୍ ଅଣ୍ଟା
         ଆଲାସିନ୍ ହାକ୍କାଦାନ୍ ଆରୁ ଆସ୍ ଯିଶୟକି ହାଦ୍ଦୁ ଦାଉଦସ୍। ଇସ୍ ଏଙ୍ଘା ଜାମା ଇଚ୍ଛା ପୁରା କାମସ୍।’
         23 ଦାଉଦସ୍‌କି ବାଉଁଶାନ୍ତି ପାର୍‌ମେଶ୍ୱାର୍‌ସ୍ ତାଙ୍ଘା କାତ୍‌ଥା ଚିଚ୍ଚକାଘି ଅନୁସାର୍ ଇସ୍ରାଏଲୀ ଜାମାର୍‌ଘି
         ଚାହାଗେ ଅଣ୍ଟା ମୁକ୍ତିଦାତା, ମତ୍‌ଲବ୍ ଯୀଶୁସିନ୍ ତାଇୟାସ୍। 24 ଯୀଶୁସ୍‌କି ବାର୍‌ନାଘି ଆଘ୍‌ଲି ଯୋହାନ୍‌ସ୍ ଇସ୍ରାଏଲ୍‌ତା ଜାମା ଆଲାର୍‌ସାନ୍ ମନ୍ ପରିବର୍ତ୍ତନ୍‌ଘି
         ଆସ୍ନାନ୍‌ଘି ଉପ୍‌ଦେଶ୍ ଚିଆଲିୟାସ୍। 25 ଯୋହାନ୍‌ସ୍ ତାଙ୍ଘା ନାଲ୍‌ଖୁ ପୁରା କାମ୍‌ନା ବାକେନ୍ ତେଙ୍ଗିୟାସ୍, ‘ନିମ୍ ଏଙ୍ଗାନ୍ ଏକାସ୍ ବୁଲି
         ସୋଚାଲ୍‌ଦାର୍? ଏନ୍ ଆ ଆଲାନ୍ ମାଲ୍‌ଦାନ୍, ଲେକିନ୍ ଏରା ଆସ୍ ଏଙ୍ଘା ପାଛ୍‌ଲି ବାରାଲ୍‌ଦାସ୍, ଆସ୍‌କି
         ହେଡ୍ଡୁନ୍ତା ଜୁତା ଖୋଲାଗେହି ଏନ୍ ଲାଇଗ୍ ମାଲ୍‌ଦାନ୍।’”26 “ହେ ଭାଇ ଜାମାରୋ, ଆବ୍ରାହାମ୍‌ସ୍‌କି ବାଉଁଶାର୍ ଆରୁ ପାର୍‌ମେଶ୍ୱାର୍‌ସ୍‌କି ଆରାଧାନା କାମୁ ବିନାୟାହୁଦୀ
         ଆଲାରୋ; ମୁକ୍ତିଘି ଇ ସନ୍ଦେଶ୍ ନାହ୍ମା ଚାହାଗେ ତାଇୟା କେର୍‌କିଚି। 27 ଯେରୁଶାଲେମ୍‌ନୁ ରୁ ଆଲାର୍, ଆରୁ ଆବ୍ଡ଼ାର୍‌ଘି ମୁଖ୍ୟାଜାମାର୍ ଯୀଶୁସିନ୍ ଚିହ୍ନା ପଲ୍ଲିୟାରିନ୍,
         ଆରୁ ଆସିନ୍ ଦଣ୍ଡ୍ ଚିଇକିରି ଜାମା ଆରାମ୍ ଉଲ୍ଲାନୁ ନାବୀଜାମାର୍‌ଘି ଏକା ବଚନ୍‌ବନ୍ ପାଢ଼ା କାଇ ଆବନ୍
         ପୁରା କାମ୍‌ଚାର୍। 28 ଆରୁ ମରନ୍ ଦଣ୍ତ୍‌ଘି ଏନ୍ଦେର୍‌ହି ଦୋଷ୍ ଆସ୍‌କିନୁ ମା ହାଖ୍ଖୀୟାର୍, ହାଲେହି ଆବ୍ଡ଼ାର୍ ଆସିନ୍ ମରନ୍
         ଦଣ୍ତ୍‌ ଚିୟାଗେ ପିଲାତୁସ୍‌ସିନ୍ ଆର୍‌ଜୀ କାମ୍‌ଚାର୍। 29 ଆରୁ ତାଙ୍ଘା ବାରେନୁ ଏକାଦ୍ ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ ଆବ୍ଡ଼ା ଜାମାନ୍ ପୁରା କାମ୍‌ଚ୍‌କା
         ପାଛ୍‌ଲି, ଆବ୍ଡ଼ାର୍ ଆସିନ୍ କ୍ରୁଶ୍‌ତି ଏତ୍ତତିକିରି ଅଣ୍ଟା ମାସ୍‌ଣାନୁ ଉଇୟାର୍। 30 ଲେକିନ୍ ପାର୍‌ମେଶ୍ୱାର୍‌ସ୍ ଆସିନ୍ କେଚ୍ଚକା ପାଛ୍‌ଲି ଆରୁଅହନ୍ ଉଜ୍ଜତାଚାସ୍। 31 ଆରୁ ଏକାର୍ ଆସ୍‌ଗାନେ ଗାଲିଲୀନ୍ତି ଯେରୁଶାଲେମ୍‌ଗେ ବାର୍‌ଚାର୍, ଆବ୍ଡ଼ାର୍‌ଗେ ଆସ୍ ଢେର୍ ଦିନ୍‌ତକ୍
         ଦର୍ଶନ୍ ଚିଚ୍ଚାସ୍ ଆରୁ ଆବ୍ଡ଼ାର୍ ଆଲାର୍‌ଘି ମାଝାନୁ ଆସ୍‌କି ସାକ୍ଷୀର୍।32 ଆରୁ ନାହ୍ମା ପୁର୍‌ଖାର୍‌ଘି ଚାହାନୁ ଏକା କାତ୍‌ଥା ଚିଚ୍‌କାଚାସ୍ ଆଦ୍‌ଘି ବାରେନୁ ଏମ୍ ନିମାନ୍ ଇ
         ସୁସାମାଚାର୍ ଶୁଣାବାଲ୍‌ଦାମ୍, 33 କା ପାର୍‌ମେଶ୍ୱାର୍‌ସ୍ ଯୀଶୁସିନ୍ ଉଜ୍ଜତିକିରି, ଆ ଚିଚ୍ଚକା କାତ୍‌ଥା ନାହ୍ମା ହାଦ୍ଦୁର୍‌ଘି ଲାଗାନ୍
         ପୁରା କାମ୍‌ଚାସ୍; ଏସ୍‌କେ ଦୁସ୍‌ରା ଭଜନ୍ ସଂହିତାନୁ ଲେଖ୍‌ଚ୍‌କା ରାଇ, ‘ନିନ୍ ଏଙ୍ଘା ହାଦ୍ଦୁୟ;
         ଏନ୍ ନିଙ୍ଗାନ୍ ଇନ୍ନାନିନ୍ ଜନମ୍ କାମ୍‌ଚ୍‌କାଦାନ୍।’ 34 ପାର୍‌ମେଶ୍ୱାର୍‌ସ୍ ଯୀଶୁସିନ୍ ଖିଉ ଆଲାର୍‌ସ୍‌ତି ଉଜ୍ଜତାଚାସ୍ ଆରୁ ଆକ୍କୁନ୍ ଆସ୍ ଏକ୍‌ଲାହି ମା ଖିଦାସ୍।
         ଇଦ୍‌ଘି ବାରେନୁ ପାର୍‌ମେଶ୍ୱାର୍‌ସ୍ ଏନ୍ନେ ତେଙ୍କାଦାସ୍, ‘ଏନ୍ ନିଙ୍ଗାଗେ ପାବିତାର୍ ଆରୁ ପାକ୍କା
         ଆଶୀର୍ବାଦ୍ ଚିଅନ୍, ଏକାନ୍ କା ଏନ୍ ଦାଉଦ୍‌ସ୍‌ଗେ ଚିୟାଗେ କାତ୍‌ଥା କାମ୍‌କାଚ୍‌କାନ୍।’ 35 ଆରୁ ଆସ୍ ଆରୁ ଅଣ୍ଟା ଭଜନ୍ ସଂହିତାନୁ ତେଙ୍କାଦାସ୍, ‘ନିନ୍ ନିଙ୍ଘା ପାବିତାର୍ ଆଲାସିନ୍ ନାଶ୍ ମାନାଗେ
         ମା ଚିଦାଏ।’ 36 ଏନ୍ଦେର୍‌ଗେକା ଦାଉଦ୍‌ସ୍‌ତା ପାର୍‌ମେଶ୍ୱାର୍‌ସ୍‌କି ଇଚ୍ଛା ଅନୁସାର୍ ତାଙ୍ଘା ସାମାୟନୁ ସେବା ନାଲ୍‌ଖୁ
         କାମ୍‌ଚାସ୍ ଆରୁ କେଚ୍ଚାସ୍‌କେରାସ୍। ଆରୁ ଆସିନ୍ ତାଙ୍ଘା ପୁର୍‌ଖାର୍‌ଘି ଚାହାନୁ ମାଁଣାକେରା ଆରୁ
         ତାଙ୍ଘା ଲାସ୍‌ବଦ୍ ଗାଲ୍‌ରା କେରା। 37 ଲେକିନ୍ ନେକାନ୍ ପାର୍‌ମେଶ୍ୱାର୍‌ସ୍ କେଚ୍ଚକାର୍‌ସ୍‌ତି ଉଜ୍ଜତାଦାସ୍, ଆବ୍ଡ଼ାର୍ ମାଲ୍ଲା ଗାଲ୍‌ରୁର୍।
         38 ହୁଦ୍‌ଘିଲାଗାନ୍ ହେ ଭାଇ ଜାମାରୋ, ନିମ୍ ଆହା କା ଯୀଶୁସ୍‌କି ଦ୍ୱାର୍‌ନୁ ପାପ୍ ଛେମା ହାଖ୍ଖରିଦ୍ ଆରୁ
         ଇବନ୍ ନିହ୍ମା ମାଝାନୁ ପ୍ରଚାର୍ କାମାକାଲି। 39 ଆରୁ ମୁଶା ନାବୀସ୍‌କି ନିୟମ୍‌ଘି ଦ୍ୱାର୍‌ନୁ ନିମ୍ ଏକା କାତ୍‌ଥାନୁ ନିର୍ଦ୍ଦୋଷ୍ ମା ଠାହ୍‌ରାରାଚ୍‌କାର୍,
         ହୁ ଜାମା କାତ୍‌ଥାନୁ ଏକାର୍ ଯୀଶୁସ୍‌କି ମିଆଁ ବିଶ୍ୱାସ୍ କାମ୍‌ନାଏ ଆବ୍ଡ଼ାର୍ ନିର୍ଦ୍ଦୋଷ୍ ଠାହ୍‌ରାରର୍।
         40 ହୁଦ୍‌ଘିଲାଗାନ୍ ସାବ୍‌ଧାନ୍ ରା, ଏକାସାନ୍ ଏନ୍ନେ ମା ମାନ୍ନାଦ୍ କା ନାବୀଜାମାର୍‌ଘି ପାବିତାର୍ ଶାସ୍ତ୍ରନୁ
         ଏକାଦ୍ ଲେଖ୍‌ଚ୍‌କା ରାଇଦ୍ ଆଦ୍ ନିହ୍ମା ମିଆଁ ମା ଘାଟ୍‌ରୋ: 41 ‘ହେ ନିନ୍ଦା କାମୁରୋ, ନିମ୍ ଏରା, ଆରୁ ଆଚ୍‌ମିତ୍ ମାନିକିରି ନାଶ୍ ମାନାକାଲା; ଏନ୍ଦେର୍‌ଗେକା ଏନ୍
         ନିହ୍ମା ସାମାୟନୁ ଅଣ୍ଟା ନାଲ୍‌ଖୁ କାମାଲ୍‌ଦାନ୍, ଯଦି ନେଦିନ୍ ନିମାନ୍ ଆ ନାଲ୍‌ଖୁଘି ବାରେନୁ ତେଙ୍ଗର୍,
         ହାଲେହି ନିମ୍ ଏକ୍‌ଲାହି ବିଶ୍ୱାସ୍ ମା କାମର୍’।”42 ପାଉଲୁସ୍ ଆରୁ ବାର୍‌ନାବାସ୍ ସାଭା ଆଡ଼୍‌ପାନ୍ତି ଉର୍‌ଖାଲିୟାର୍ ହତ୍‌କବାକେନ୍ ଆଲାର୍ ବାର୍‌ନା ଆରାମ୍
         ଉଲ୍ଲାନୁ ଇବ୍ଡ଼ା ଜାମା କାତ୍‌ଥାଗୁଠିନ୍ ଆରୁଅହନ୍ ତେଙ୍ଗାଗେ ଆର୍‌ଜୀ କାମ୍‌ଚାର୍। 43 ସାଭା ମୁଞ୍ଜର୍‌କା ପାଛ୍‌ଲି ଢେର୍ ୟାହୁଦୀଜାମାର୍ ଆରୁ ୟାହୁଦୀ ଧରମ୍‌ବନ୍ ଗ୍ରହନ୍ କାମୁ ଭକ୍ତ ଜାମାର୍
         ପାଉଲୁସ୍ ଆରୁ ବାର୍‌ନାବାସ୍‌କି ପାଛ୍‌ଲି-ପାଛ୍‌ଲି କେରାର୍। ପାଉଲୁସ୍ ଆରୁ ବାର୍‌ନାବାସ୍ ଇବ୍ଡ଼ା
         ଆଲାର୍ ଗାନେ କାତ୍‌ଥାବାର୍ତ୍ତା କାମ୍‌ଚାର୍ ଆରୁ ପାର୍‌ମେଶ୍ୱାର୍‌ସ୍‌କି କ୍ରିପାନୁ ମଜ୍‌ବୁତ୍ ରାଗେ
         ବୁଝାବାଚାର୍।ପାଉଲୁସ୍ ଦୁସ୍‌ରା ଜାତିୟାର୍‌ଘି ମାଝାନୁ ପ୍ରଚାର୍ କାମାଲ୍‌ଦାସ୍44 ଆଘ୍‌ଲିନ୍ତା ଆରାମ୍ ଉଲ୍ଲାନୁ ସହର୍‌ତା ଲାଗ୍‌ଭାଗ୍ ଜାମା ଆଲାର୍ ପାର୍‌ମେଶ୍ୱାର୍‌ସ୍‌କି ବଚନ୍ ମେନାଗେ
         ଠୁଡ଼ିୟା ରାଚ୍‌କାଚାର୍। 45 ଲେକିନ୍ ୟାହୁଦୀଜାମାର୍ ଭିଡ଼୍‌ବନ୍ ଏରିକିରି ହିସ୍‌ଙ୍ଗା କାମାଗେ ଲାଗ୍ଗିୟାର୍ ଆରୁ ପାଉଲୁସ୍‌କି ନିନ୍ଦା
         କାମାଲିଆର୍, ଆରୁ ଆସ୍‌କି କାତ୍‌ଥାନ୍ ବିରୋଧ୍ କାମାଲିଆର୍। 46 ଆଙ୍ଗେନ୍ ପାଉଲୁସ୍ ଆରୁ ବାର୍‌ନାବାସ୍ ସାହସ୍‌ତି ତେଙ୍ଗିୟାର୍, “ଜାମାର୍‌ଘିନ୍ତି ପହ୍‌ଲେ ପାର୍‌ମେଶ୍ୱାର୍‌ସ୍‌କି
         ବଚନ୍ ନିମାଗେ ଶୁଣାବାନା ଜରୁରୀ ରାଚା; ଲେକିନ୍ ନିମ୍ ଆବନ୍ ଗ୍ରହନ୍ ମା କାମ୍‌ଚ୍‌କାର୍ ଆରୁ ନିଜ୍‌କେନିଜ୍
         ସବୁଦିନ୍‌ତା ଜୀବନ୍ ହାଖ୍ଖାଗେ ଲାଇଗ୍ ମା ଠାହ୍‌ରାଦାର୍, ତା ଏରା ଏମ୍ ବିନାୟାହୁଦୀର୍‌ସାନ୍ କାଲ୍‌ଦାମ୍।
         47 ଏନ୍ଦେର୍‌ଗେକା ପ୍ରାଭୁସ୍ ଏମାନ୍ ଏନ୍ନେ ହୁକୁମ୍ ଚିଚ୍ଚକାଦାସ୍, ‘ଏନ୍ ନିମାନ୍ ବିନାୟାହୁଦୀର୍‌ଘି
         ଲାଗାନ୍ ବିଲ୍ଲୀ ଲେଖା ଚାଜ୍ଜକାଦାନ୍, ଏସ୍‌କେ କା ଦୁନିଆଁନ୍ତା ଜାମା ଆଲାର୍ ନିହ୍ମା ଦ୍ୱାର୍‌ନୁ ମୁକ୍ତି
         ହାଖ୍ଖର୍।’”48 ଇବନ୍ ମେନିକିରି ବିନାୟାହୁଦୀର୍ ଖୁସୀ ମାନ୍‌ଚାର୍ କେରାର୍। ଆରୁ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି
         ବଚନ୍‌ଘି ମାହିମା କାମା ଲାଗ୍ଗିୟାର୍ ଆରୁ ଯେତ୍‌କ ଆଲାରିନ୍ ସବୁଦିନ୍‌ତା ଜୀବନ୍‌ଘି ଲାଗାନ୍ ଚାଜ୍ଜକାଚାର୍,
         ଆବ୍ଡ଼ାର୍ ଯୀଶୁସ୍‌କି ମିଆଁ ବିଶ୍ୱାସ୍ କାମ୍‌ଚାର୍। 49 ଆରୁ ପ୍ରାଭୁସ୍‌କି ବଚନ୍‌ଦ୍ ହୁ ଜାମା ଦେଶ୍‌ନୁ ଫାଏଲାରାଚା କେରା। 50 ଲେକିନ୍ ୟାହୁଦୀଜାମାର୍ ଧାର୍ମିକ୍ ମାଏକିନିଆଁରିନ୍ ଆରୁ ସହର୍‌ତା ମୁଖ୍ୟା ଆଲାରିନ୍ ଚାଢ଼ାବାଚାର୍
         ଆରୁ ପାଉଲୁସ୍ ଆରୁ ବାର୍‌ନାବାସ୍‌କି ବିରୁଦ୍ଧ ସାତାବିକିରି ଆବ୍ଡ଼ାରିନ୍ ତାହ୍ମା ସୀମାନ୍ତି ଅଥ୍‌ରେଇଚାର୍।
         51 ଆଙ୍ଗେନ୍ ପାଉଲୁସ୍ ଆରୁ ବାର୍‌ନାବାସ୍ ଆବ୍ଡ଼ାର୍‌ଘି ବିରୁଦ୍ଧନୁ ନିଜର୍-ନିଜର୍ ହେଡ୍ଡୁନ୍ତା ଧୁଲିବନ୍
         ହେତ୍ତେଇଚାର୍ ଆରୁ ଇକନୀୟଗେ ବୁଙ୍ଗାର୍ କେରାର୍। 52 ଆରୁ ଚେଲା+ ଜାମାର୍ ଖୁସୀତି ଆରୁ ପାବିତାର୍ ଆତ୍ମାତି ଭାର୍‌ପୁର୍ ମାନାଗେ ଲାଗ୍ଗିୟାର୍।
         
            
               	ଚେଲା ମତଲବ୍ ଯୀଶୁସ୍‌କି ମିଆଁ ବିଶ୍ୱାସ୍ କାମୁରିନ୍ ବୁଝୁର୍‌ତାରାଲି। 

ଇକୁନିୟୁମ୍ ସହର୍‌ନୁ ପାଉଲୁସ୍ ଆରୁ ବାର୍‌ନାବାସ୍ ସୁସାମାଚାର୍ ପ୍ରଚାର୍ କାମାଲ୍‌ନାଏ141 ଇକନୀୟ ସହର୍‌ନୁହି ଏନ୍ନେ ମାନ୍‌ଚା କା ପାଉଲୁସ୍ ଆରୁ ବାର୍‌ନାବାସ୍ ୟାହୁଦୀ ଜାମାର୍‌ଘି ସାଭା ଆଡ଼୍‌ପାନୁ
         କାଇକିରି ଏନ୍ନେ କାତ୍‌ଥା ତେଙ୍ଗିୟାର୍ ଯେ ୟାହୁଦୀ ଆରୁ ଗ୍ରୀକ୍‌ଜାମାର୍‌ଘି ଭିତ୍‌ରୁ ଢେର୍ ଆଲାର୍
         ଯୀଶୁ ଖ୍ରୀସ୍ତ୍‌କି ମିଆଁ ବିଶ୍ୱାସ୍ କାମ୍‌ଚାର୍। 2 ଲେକିନ୍ ଏକା ୟାହୁଦୀଜାମାର୍ ବିଶ୍ୱାସ୍ ମା କାମ୍‌ଚାର୍, ଆବ୍ଡ଼ାର୍ ବିନାୟାହୁଦୀର୍‌ଘି ମନ୍‌ବନ୍ ଚାଢ଼ାବାଇକିରି
         ଭାଇ ଜାମାର୍‌ଘି ବିରୁଦ୍ଧନୁ ଖାରାପ୍ ସୋଚ୍‌ ନିନ୍ଦେଇଚାର୍। 3 ପାଉଲୁସ୍ ଆରୁ ବାର୍‌ନାବାସ୍ ଢେର୍ ଦିନ୍‌ତକ୍ ଆସାନ୍ ରାଚାର୍। ଆରୁ ପ୍ରାଭୁସ୍‌କି ଆଶ୍ରାନୁ ରାଇକିରି
         ସାହାସ୍‌ତି ସୁସାମାଚାର୍ ପ୍ରଚାର୍ କାମାଲିୟାର୍। ଆରୁ ପ୍ରାଭୁସ୍ ଆବ୍ଡ଼ାର୍‌ଘି ହେଖ୍ଖାନ୍ତି ବହୁତ୍
         ପ୍ରକାର୍‌ଘି ଚିହ୍ନା ଆରୁ ଅଦ୍‌ଭୁତ୍ ନାଲ୍‌ଖୁ କାମ୍‌ତିକିରି ତାଙ୍ଘା କ୍ରିପାଘି ବଚନ୍‌ଘି ମିଆଁ ସାକ୍ଷୀ
         ଚିଆଲିୟାସ୍। 4 ଲେକିନ୍ ସହର୍‌ତା ଆଲାର୍ ଦୁଇ ଭାଗ୍ ମାନ୍‌ଚାର୍ କେରାର୍, ଆଧା ଆଲାର୍ ୟାହୁଦୀ ଜାମାର୍‌ଘି ପାଖା ଆରୁ,
         ଆରୁ ଆଧା ଆଲାର୍ ଚେଲାଜାମାର୍‌ଘି ପାଖା ମାନ୍‌ଚାର୍ କେରାର୍। 5 ଲେକିନ୍ ଯେତ୍‌କବାକେନ୍ ଦୁସ୍‌ରା ଜାତିୟାର୍ ଆରୁ ୟାହୁଦୀଜାମାର୍ ତାହ୍ମା ମୁଖ୍ୟାର୍‌ଗାନେ ଆବ୍ଡ଼ାରିନ୍
         ଅପ୍‌ମାନ୍ କାମିକିରି ଚାଁଚାତି ଲେବ୍ଡ଼ାଗେ ଉସ୍‌କାରାଚାର୍। 6 ଯେତ୍‌କବାକେନ୍ ପାଉଲୁସ୍ ଆରୁ ବାର୍‌ନାବାସ୍ ଇ କାତ୍‌ଥାନ୍ ଆଖିୟାର୍, ତା ଆବ୍ଡ଼ାର୍ ଲୁକାୟନିଆ ରାଜୀଘି
         ଲୁସ୍ତ୍ରା ଆରୁ ଦର୍ବୀ ସହର୍‌ଗେ ଆରୁ ଚାରିପାଖାନ୍ତା ରାଜୀଗେ ବୁଙ୍ଗିୟାର୍‌କେରାର୍। 7 ଆରୁ ଆସାନ୍ ଆବ୍ଡ଼ାର୍ ସୁସାମାଚାର୍ ପ୍ରଚାର୍ କାମାଗେ ଲାଗ୍ଗିୟାର୍।ପାଉଲୁସ୍ ଅଣ୍ଟା ଜନମ୍‌ତି ଲେଙ୍ଗ୍‌ଡ଼ା ଆଲାସିନ୍ ଚାଙ୍ଗା କାମାଲ୍‌ଦାସ୍8 ଲୁସ୍ତ୍ରାନୁ ଅଣ୍ଟା ଆଲାସ୍ ରାଚାସ୍, ଆସ୍‌କି ହେଡ୍ଡୁ ଲୁହ୍ଲା ରାଚା। ଆସ୍ ଜନମ୍‌ତି ଲେଙ୍ଗ୍‌ଡ଼ା ରାଚାସ୍
         ଆରୁ ଏକ୍‌ଲାହି ଆସ୍ ମାଲ୍ଲା ଏକୁସ୍। 9 ଆ ଆଲାସ୍ ଆସାନ୍ ଅକ୍କାଚାସ୍ ଆରୁ ପାଉଲୁସ୍‌କି କାତ୍‌ଥା ମେନାଲିୟାସ୍। ପାଉଲୁସ୍ ଆସିନ୍ ଏକ୍ ନଜର୍
         ଏରିକିରି ଚାଙ୍ଗା ମାନାଗେ ଆସ୍‌କି ବିଶ୍ୱାସ୍ ରାଇ ବୁଲି ଆଖ୍ଖାସ୍। 10 ଆରୁ ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାସ୍, “ନିଙ୍ଘା ହେଡ୍ଡୁତି ସିଧା ଇଲା।” ଆଙ୍ଗେନ୍ ଆସ୍ ଡେକ୍‌ଚାସ୍
         ଆରୁ ଏକାଗେ ଲାଗ୍ଗିୟାସ୍।11 ଆଲାର୍ ପାଉଲୁସ୍‌କି ଇ ନାଲ୍‌ଖୁନ୍ ଏରିକିରି ଲୁକାୟନିଆ ଭାଷାତି ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାର୍,
         “ଦେବ୍‌ତା ଜାମାର୍ ଆଲାର୍‌ଘି ରୂପ୍‌ନୁ ନାହ୍ମା ମାଝାନୁ ଏତ୍ତିୟାର୍ ବାର୍‌ଚ୍‌କାନାଏ।” 12 ଆବ୍ଡ଼ାର୍ ବାର୍‌ନାବାସ୍‌ସିନ୍ ବୁହପ୍ସତି ଦେବ୍‌ତା ବୁଲି ତେଙ୍ଗିୟାର୍ ଆରୁ ପାଉଲୁସ୍‌ସିନ୍ ବୁଦ୍ଧ୍
         ଦେବ୍‌ତା ବୁଲି ତେଙ୍ଗିୟାର୍ ଏନ୍ଦେର୍‌ଗେକା ପାଉଲୁସ୍ ମୁଖ୍ୟା ତେଙ୍ଗୁ ଆଲାସ୍ ରାଚାସ୍। 13 ସହର୍‌ଘି ସାମ୍‌ନାନୁ ଅଣ୍ଟା ବୁହପ୍ସତି ମନ୍ଦିର୍ ରାଚା। ଆ ମନ୍ଦିର୍‌ତା ପୁରୋହିତ୍‌ସ୍ ଓୟୁ ଆରୁ ପୁଁପୁଘି
         ମାଲା ସହର୍‌ଘି ଫାଟକ୍ ଚାହାଗେ ଅନ୍ଦ୍ରାସ୍, ଏନ୍ଦେର୍‌ଗେକା ପୁରୋହିତ୍‌ସ୍ ଆଲାର୍ ଗାନେ ଆବ୍ଡ଼ାର୍‌ଘି
         ଲାଗାନ୍ ବଲୀ ଚାଢ଼ାବାଗେ ବେଦ୍ଦାଲିୟାସ୍। 14 ଲେକିନ୍ ଖାସ୍‌ଚେଲା ବାର୍‌ନାବାସ୍ ଆରୁ ପାଉଲୁସ୍ ଯେତ୍‌କବାକେନ୍ ଇ କାତ୍‌ଥାନ୍ ମେନ୍‌ଚାର୍ ତା, ଆରୁ
         ନିଜର୍-ନିଜର୍ ଚିଢ଼ାବନ୍ ଏଟ୍ଟେଇଚାର୍ ଆରୁ ଆଲାର୍‌ଘି ମାଝାନୁ କୁଦିୟାରାତେ କେରାର୍ ଆରୁ ଚିର୍‌ରା
         ରାଇକିରି ତେଙ୍ଗିୟାର୍, 15 “ହେ ଆଲାରୋ, ଏନ୍ଦେର୍‌ଗେ ନିମ୍ ଏନ୍ନେ କାମାଲ୍‌ଦାର୍? ଏମ୍‌ହି ନିହ୍ମା ଲେଖା ସୁଃଖୁ ଦୁଃଖୁ ଭୋଗୁ
         ଆଲାମ୍। ନିହ୍ମା ଚାହାନୁ ଇ ସୁସାମାଚାର୍ ପ୍ରଚାର୍ କାମାଲ୍‌ଦାମ୍, ଏସ୍‌କେ କା ନିମ୍ ଇ ଜାମା ବେକାର୍
         ଜିନିଷ୍‌ତି ଦୁର୍ ମାନିକିରି ଜୀବିତ୍ ପାର୍‌ମେଶ୍ୱାର୍‌ସ୍ ତାରା କିର୍‌ରର୍ ବାରର୍। ଏକାସ୍ କା ସରଗ୍,
         ଦୁନିଆଁ, ସାମ୍‌ଧୁର୍ ଆରୁ ଆନ୍ନୁ ରାନାବାଲା ଜାମାନ୍ ସିର୍‌ଜାଚ୍‌କାଦାସ୍। 16 ଆଘ୍‌ଲି ଯୁଗ୍‌ନୁ ପାର୍‌ମେଶ୍ୱାର୍‌ସ୍ ଜାମା ଜାତିନ୍ତା ଆଲାରିନ୍ ନିଜର୍-ନିଜର୍ ପାବୁନୁ କାଲାଗେ ଆମ୍ବେଇ
         ଚିଚ୍‌କାଚାସ୍। 17 ହାଲେହି ଆସ୍ ନିମାନ୍ ବିନା ସାକ୍ଷୀ ଚିଇକିରି ମାଲ୍ଲା ଆମ୍ବୁସ୍; ଏନ୍ଦେର୍‌ଗେକା ଆସ୍ ନିହ୍ମାଏ ଭାଲାଇ
         କାମ୍‌ଚ୍‌କାଦାସ୍। ଆରୁ ଆକାଶ୍‌ତି ଚେପୁ ଚିଚ୍ଚାସ୍ ଆରୁ ଫାଡ଼ୁ ଗୁଠିଘି ରୁତୁ ଚିଇକିରି ଆସିନ୍ ଅନାମହାଗେ
         ଚିଚ୍‌କାଦାସ୍ ଆରୁ ଖୁସୀତି ନିହ୍ମା ମନ୍‌ବନ୍ ଭାର୍‌ପୁର୍ କାମ୍‌ଚ୍‌କାଦାସ୍।” 18 ଇବ୍ଡ଼ା ଜାମା କାତ୍‌ଥା ତେଙ୍ଗିକିରି ଖାସ୍‌ଚେଲାଜାମାର୍ କେତ୍‌କ କଷଟ୍‌ନୁ ତାହ୍ମାଲାଗାନ୍ ବଲୀ ଚାଢ଼ାବାନାନ୍ତି
         ଆଲାରିନ୍ ମାନା କାମ୍‌ଚାର୍।19 ଲେକିନ୍ ଆନ୍ତାଖିଆ ଆରୁ ଇକନୀୟତି କେତ୍‌କ ୟାହୁଦୀଜାମାର୍ ବାରିକିରି ଆଲାରିନ୍ ତାହ୍ମା ପାଖା କାମ୍‌ଚେଇଚାର୍
         ଆରୁ ପାଉଲୁସ୍‌ସିନ୍ ଚାଁଚାତି ଲେବ୍ଡ଼ାଚାର୍, ଆରୁ କେଚ୍ଚାସ୍‌କେରାସ୍ ବୁଲି ଆସିନ୍ ସହର୍‌ଘି ବାହ୍‌ରି
         ଟାଣ୍‌ତେ-ଟାଣ୍‌ତେ ଅଚ୍ଚାର୍ କେରାର୍। 20 ଲେକିନ୍ ଯେତ୍‌କବାକେନ୍ ଚେଲାଜାମାର୍ ପାଉଲୁସ୍‌କି ଚାରିପାଖା ଘେର୍‌ଚେଇଚାର୍, ତା ଆସ୍ ଉସ୍‌କାରାଇକିରି
         ସହର୍‌ଗେ କେରାସ୍, ଆରୁ ଆଦ୍‌ଘି ନାନ୍ନୁ ଉଲା ବାର୍‌ନାବାସ୍‌ଗାନେ ଦର୍ବୀଗେ କେରାର୍।ପାଉଲୁସ୍ ଆରୁ ବାର୍‌ନାବାସ୍ ସିରିଆଘି ଆନ୍ତାକିୟାଗେ କିର୍‌ରାଲ୍‌ନାଏ21 ପାଉଲୁସ୍ ଆରୁ ବାର୍‌ନାବାସ୍ ହୁ ସହର୍‌ତା ଆଲାରିନ୍ ସୁସାମାଚାର୍ ଶୁଣାବାଚାର୍ ଆରୁ ବହୁତ୍ ଆଲାରିନ୍
         ଚେଲା ବାନାବାଚାର୍। ହୁଦ୍‌ଘିପାଛ୍‌ଲି ଲୁସ୍ତ୍ରା, ଇକନୀୟ, ଆରୁ ଆନ୍ତାଖିଆଗେ କିର୍‌ୟାର୍ ବାର୍‌ଚାର୍।
         22 ଆରୁ ଆସାନ୍ ଆବ୍ଡ଼ାର୍ ଚେଲାଜାମାର୍‌ଘି ମନ୍‌ବନ୍ ଧିରାଜ୍ ଧାରାଗେ ତେଙ୍ଗାଲିୟାର୍ ଆରୁ ବିଶ୍ୱାସ୍‌ନୁ
         ମଜ୍‌ବୁତ୍ ରାଗେ ଆବ୍ଡ଼ାରିନ୍ ଉତ୍ସାହିତ୍ କାମାଲିୟାର୍। ଆରୁ ତେଙ୍ଗାଲିୟାର୍, “ବହୁତ୍ କଷଟ୍ ସାହିକିରି
         ନାମାଗେ ପାର୍‌ମେଶ୍ୱାର୍‌ସ୍‌କି ରାଜୀନୁ କରାଗେ ଖାତ୍‌ରୋ।” 23 ଆରୁ ପାଉଲୁସ୍ ଆରୁ ବାର୍‌ନାବାସ୍ ଜାମା ମଣ୍ତ୍‌ଲୀନୁ ଆବ୍ଡ଼ାର୍‌ଘି ଲାଗାନ୍ ପୁର୍‌ଖାରିନ୍ ଚାଜ୍ଜିୟାର୍,
         ଆରୁ ଉପାସ୍ ରାଇକିରି ବିନ୍ତି କାମ୍‌ଚାର୍ ଆରୁ ଏକା ପ୍ରାଭୁସ୍‌କି ମିଆଁ ଆବ୍ଡ଼ାର୍ ବିଶ୍ୱାସ୍ କାମାଲିଆର୍
         ଆ ପ୍ରାଭୁସ୍‌କି ହେଖ୍ଖାନୁ ଆବ୍ଡ଼ାରିନ୍ ସୋଁପ୍‌ଚେଇଚାର୍।24 ଆନ୍ତିନ୍ ପାଉଲୁସ୍ ଆରୁ ବାର୍‌ନାବାସ୍ ପିସିଦିଆ ଚିଇକିରି ପଂଫୂଲିଆଗେ କେରାର୍। 25 ଆରୁ ପର୍ଗୀନୁ ସୁସାମାଚାର୍ ପ୍ରଚାର୍ କାମିକିରି ଆତ୍ତାଲିୟାଗେ କେରାର୍। 26 ଆରୁ ଆସ୍‌ତି ଆବ୍ଡ଼ାର୍ ଜାହାଜ୍‌ନୁ ଆନ୍ତାଖିଆଗେ ବାର୍‌ଚାର୍, ଆବ୍ଡ଼ାର୍ ଏକା ନାଲ୍‌ଖୁନ୍ ପୁରା କାମ୍‌ଚାର୍
         ଆବନ୍ କାମାଗେ ପାର୍‌ମେଶ୍ୱାର୍‌ସ୍‌କି କ୍ରିପାନୁ ସୋଁପ୍‌ରିକିରି ଆ ଆଡ୍ଡାନ୍ତି ଉର୍‌କାଚାର୍। 27 ଆବ୍ଡ଼ାର୍ ଆସାନ୍ ଆଣସିକିରି ମଣ୍ତ୍‌ଲୀନ୍ତା ଆଲାରିନ୍ ଠୁଡ଼ିୟାଚାର୍ ଆରୁ ପାର୍‌ମେଶ୍ୱାର୍‌ସ୍ ଆବ୍ଡ଼ାର୍
         ଗାନେ ରାଇକିରି ଏକା ଜାମା ନାଲ୍‌ଖୁନ୍ କାମ୍‌ଚାସ୍ ଆରୁ ଦୁସ୍‌ରା ଜାତିୟାର୍‌ଘି ଲାଗାନ୍ ବିଶ୍ୱାସ୍‌ଘି
         ବାଲି ଖୋଲ୍‌ଚେଇଚ୍‌କାଚାସ୍, ଆବ୍ଡ଼ା ଜାମାନ୍ ତେଙ୍ଗିୟାର୍। 28 ଆରୁ ପାଉଲୁସ୍ ଆରୁ ବାର୍‌ନାବାସ୍ ବିଶ୍ୱାସୀ ଜାମାର୍‌ଗାନେ ଢେର୍ ଦିନ୍‌ତକ୍ ରାଚାର୍।

ଯେରୁଶାଲେମ୍‌ନୁ ଅଣ୍ଟା ସାଭା ମାନ୍‌ଚା151 ଆଦ୍‌ଘି ପାଛ୍‌ଲି କେତ୍‌କ ଲୋକ୍ ଆଲାର୍ ୟାହୁଦା ପ୍ରଦେଶ୍‌ନ୍ତି ଆନ୍ତାଖିଆଗେ ବାରିକିରି ଭାଇଜାମାରିନ୍
         ଇ ଶିକ୍ଷା ଚିୟାଗେ ଲାଗ୍ଗିୟାର୍: “ମୁଶାସ୍‌କି ନିୟମ୍ ଅନୁସାର୍ ନିହ୍ମା ଷୋଠି (ଖାତ୍‌ନା) ମା ମାନ୍‌ଚ୍‌କୁନ୍
         ନିମାଗେ ମୁକ୍ତି ମା ହାଖ୍ଖରିଦ୍।” 2 ପାଉଲୁସ୍ ଆରୁ ବାର୍‌ନାବାସ୍ ଇ କାତ୍‌ଥାନୁ ରାଜୀ ମାଲ୍ଲା ମାନୁର୍, ହୁଦ୍‌ଘିଲାଗାନ୍ ପାଉଲୁସ୍ ଆରୁ
         ବାର୍‌ନାବାସ୍‌କି ଆବ୍ଡ଼ାର୍ ଗାନେ ବହୁତ୍ ଝାଗ୍‌ଡ଼ା ଆରୁ କାଁଟ୍‌ଛାଁଟ୍ ମାନ୍‌ଚା। ଆଙ୍ଗେନ୍ ଭାଇଜାମାର୍
         ପାଉଲୁସ୍, ବାର୍‌ନାବାସ୍ ଆରୁ ଆରୁ କେତ୍‌କ ଲୋକ୍ ବିଶ୍ୱାସୀରିନ୍ ଇ କାତ୍‌ଥାଘି ବାରେ ଯେରୁଶାଲେମ୍
         ତା ଖାସ୍‌ଚେଲା ଆରୁ ପୁର୍‌ଖାର୍‌ସାନ୍ ତାଇୟାଗେ ସ୍ଥିର୍ କାମ୍‌ଚାର୍। 3 ଆନ୍ତିନ୍ ମଣ୍ତ୍‌ଲୀଦ୍, ଆବ୍ଡ଼ାରିନ୍ ବିଦା କାମ୍‌ଚା, ଆରୁ ଆବ୍ଡ଼ାର୍ ଫିନୀକୀୟା ଆରୁ ସାମାରିଆ ଚିଇକିରି
         କାନାବାକେନ୍ ଆବ୍ଡ଼ାର୍ ଦୁସ୍‌ରା ଜାତିୟାର୍‌ଘି ମନ୍ ପରିବର୍ତ୍ତନ୍‌ଘି ବାରେନୁ ତେଙ୍ଗାଲିୟାର୍, ଆଙ୍ଗେନ୍
         ଜାମା ଭାଇଜାମାର୍ ବହୁତ୍ ଖୁସୀ ମାନ୍‌ଚାର୍ କେରାର୍। 4 ହୁଦ୍‌ଘିପାଛ୍‌ଲି ଯେତ୍‌କବାକେନ୍ ଆବ୍ଡ଼ାର୍ ଯେରୁଶାଲେମ୍‌ଗେ ଆଣସିୟାର୍ ତା, ମଣ୍ତ୍‌ଲୀ ଆରୁ ଖାସ୍‌ଚେଲା
         ଆରୁ ପୁର୍‌ଖାର୍ ଆବ୍ଡ଼ାରିନ୍ ସ୍ୱାଗାତ୍ କାମ୍‌ଚାର୍। ଆରୁ ପାର୍‌ମେଶ୍ୱାର୍‌ସ୍ ଆବ୍ଡ଼ାର୍ ଗାନେ ରାଇକିରି
         ଏନ୍ଦେର୍-ଏନ୍ଦେର୍ ନାଲ୍‌ଖୁ କାମ୍‌ଚ୍‌କାଦାସ୍ ଆବନ୍ ତେଙ୍ଗିୟାର୍। 5 ଲେକିନ୍ ଫାରିସୀ ଦଲ୍‌ତା କେତ୍‌କ ଲୋକ୍ ବିଶ୍ୱାସୀର୍ ଇଲିକିରି ତେଙ୍ଗିୟାର୍, “ଦୁସ୍‌ରା ଜାତିୟାରିନ୍
         ଖାତ୍‌ନା କାମାଗେ ଆରୁ ମୁଶାସ୍‌କି ନିୟମ୍‌ବନ୍ ପାଲନ୍ କାମାଗେ ହୁକୁମ୍ ଚିନା କାତ୍‌ଥା।”6 ଆଙ୍ଗେନ୍ ଇ କାତ୍‌ଥାବନ୍ ବିଚାର୍ କାମାଗେ ଖାସ୍‌ଚେଲା ଆରୁ ପୁର୍‌ଖାର୍ ଠୁଡ଼ିୟାରାଚାର୍। 7 ଆନ୍ତିନ୍ ବହୁତ୍ କାଁଟ୍‌ଛାଁଟ୍ ମାନ୍‌ଚ୍‌କା ପାଛ୍‌ଲି ପାତ୍ରାସ୍ ଇଜ୍ଜାସ୍ ଆରୁ ଆବ୍ଡ଼ାରିନ୍ ତେଙ୍ଗିୟାସ୍,
         “ହେ ଭାଇ ଜାମାରୋ, ନିମ୍ ଜାମାର୍ ଆହ୍‌ଦାର୍ କା ବହୁତ୍ ଉଲ୍ଲାଘି ଆଘ୍‌ଲି ପାର୍‌ମେଶ୍ୱାର୍‌ସ୍ ନିହ୍ମା
         ଭିତ୍‌ରୁ ଏଙ୍ଗାନ୍ ଚାଜ୍ଜକାଚାସ୍ ତାକା ଏଙ୍ଘା ତେଙ୍କା ଦ୍ୱାର୍‌ନୁ ଦୁସ୍‌ରା ଜାତିୟାର୍ ସୁସାମାଚାର୍‌ଘି
         ବଚନ୍ ମେନର୍ ଆରୁ ବିଶ୍ୱାସ୍ କାମର୍। 8 ମନ୍‌ବନ୍ ଯାଁଚନାବାଲା ପାର୍‌ମେଶ୍ୱାର୍‌ସ୍ ନାମାଗେ ଏସ୍‌କେ ପାବିତାର୍ ଆତ୍ମା ଚିଚ୍‌କାଦାସ୍, ଆନ୍ନେନ୍
         ଆବ୍ଡ଼ାର୍‌ଗେହି ପାବିତାର୍ ଆତ୍ମା ଚିଇକିରି ଆବ୍ଡ଼ାର୍‌ଘି ବାରେନୁ ସାକ୍ଷୀ ଚିଚ୍‌କାଦାସ୍। 9 ଆରୁ ପାର୍‌ମେଶ୍ୱାର୍‌ସ୍ ନାହ୍ମାଏ ଆରୁ ଆବ୍ଡ଼ାର୍‌ଘି ଭିତ୍‌ରେ ଏନ୍ଦେର୍‌ହି ଭେଦ୍‌ଭାବ୍ ମା ଉଇୟିକିରି
         ବିଶ୍ୱାସ୍ ଦ୍ୱାର୍‌ନୁ ଆବ୍ଡ଼ାର୍‌ଘି ମନ୍‌ବନ୍ ଶୁଦ୍ଧ୍ କାମ୍‌ଚ୍‌କାଦାସ୍। 10 ତା ଆକ୍କୁନ୍ ନିମ୍ ଏନ୍ଦେର୍‌ଗେ ପାର୍‌ମେଶ୍ୱାର୍‌ସ୍‌କି ପରୀକ୍ଷା କାମାଲ୍‌ଦାର୍। କା ଚେଲାର୍‌ଘି ହେଁସେର୍‌ନୁ
         ଏନ୍ନେ ଭାର୍ ଉଇୟାଲ୍‌ଦାର୍, ଏକାନ୍ କା ନା ନାହ୍ମା ପୁର୍‌ଖାର୍ ଚେଡ଼ା ଅଙ୍ଗାଲିୟାର୍ ଆରୁ ନା ତା ନାମ୍
         ଚେଡ଼ା ଅଙ୍ଗତ୍? 11 ଲେକିନ୍ ନାମ୍ ଏସ୍‌କେ ପ୍ରାଭୁ ଯୀଶୁସ୍‌କି କ୍ରିପାତି ମୁକ୍ତି ହାଖ୍ଖତ୍ ଆନ୍ନେନ୍ ଆବ୍ଡ଼ାର୍‌ହି ମୁକ୍ତି
         ହାଖ୍ଖର୍ ବୁଲି ନାମ୍ ବିଶ୍ୱାସ୍ କାମାଲ୍‌ଦାତ୍।”12 ଆଙ୍ଗେନ୍ ସାଭାନ୍ତା ଜାମାର୍ କାଡ଼େ-କାଡ଼େ ରାଚାର୍ ଆରୁ ବାର୍‌ନାବାସ୍ ଆରୁ ପାଉଲୁସ୍‌କି ଦ୍ୱାର୍‌ନୁ
         ଦୁସ୍‌ରା ଜାତିୟାର୍‌ଗେ ପାର୍‌ମେଶ୍ୱାର୍‌ସ୍ ଏସ୍‌କେ ବାଡ଼୍‌କା-ବାଡ଼୍‌କା ଅଦ୍‌ଭୁତ୍ ନାଲ୍‌ଖୁ ଆରୁ
         ଚିହ୍ନାଗୁଠିନ୍ ଏଦ୍‌କାଚାସ୍, ଆବନ୍ ଆବ୍ଡ଼ାର୍‌ସ୍‌ତି ମେନାଗେ ଲାଗ୍ଗିୟାର୍। 13 ଆବ୍ଡ଼ାର୍‌ଘି କାତ୍‌ଥା ମୁଞ୍ଜର୍‌କା ପାଛ୍‌ଲି ୟାକୁବ୍‌ସ୍ ତେଙ୍ଗିୟାସ୍, “ହେ ଭାଇ ଜାମାରୋ, ଏଙ୍ଘା
         କାତ୍‌ଥାନ୍ ମେନା। 14 ଶିମୋନ୍‌ସ୍ ତେଙ୍ଗିୟାସ୍ କା ପାର୍‌ମେଶ୍ୱାର୍‌ସ୍ ପହ୍‌ଲେ ଦୁସ୍‌ରା ଜାତିୟାରିନ୍ ଏତ୍‌କ କ୍ରିପା କାମ୍‌ଚାସ୍
         କା ଆବ୍ଡ଼ାର୍‌ଘି ଭିତର୍‌ନୁ କେତ୍‌କ ଲୋକ୍‌ରିନ୍ ତାଙ୍ଘା ନାମେଘି ଲାଗାନ୍ ଚାଜ୍ଜିୟାସ୍। 15 ଆରୁ ନାବୀଜାମାର୍‌ଘି ବଚନ୍‌ବଦ୍ ଇଦ୍‌ଘିଗାନେ ମେଶ୍ରାଲିଦ୍, ଏସ୍‌କେ କା ଲେଖ୍‌ଚ୍‌କା ରାଇ, 16 ‘ଇଦ୍‌ଘି ପାଛ୍‌ଲି ଏନ୍ କିର୍‌ରନ୍ ବାରନ୍ ଆରୁ ଦାଉଦ୍‌ସ୍‌କି ଧାସ୍‌କାରାଚ୍‌କା ଆଡ଼୍‌ପାନ୍ ଆରୁଅହନ୍
         କାମନ୍, ଆରୁ ଆସ୍‌କି ଖାତ୍‌ର୍‌କା ଆଡ୍ଡାନ୍ ଆରୁଅହନ୍ କାମନ୍ ଆରୁ ଇଲ୍‌ତନ୍। 17 ହୁଦ୍‌ଘିଲାଗାନ୍ କା ବାଛ୍‌ର୍‌କା ଆଲାର୍ ମତ୍‌ଲବ୍ ଜାମା ବିନାୟାହୁଦୀର୍ ଏକାର୍ ଏଙ୍ଘା ନାମେନୁ ଆହା
         କାନାଏ, ଆବ୍ଡ଼ାର୍ ପ୍ରାଭୁସ୍‌କି ଖୋଜ୍ କାମ୍‌ନାର୍, 18 ଜାମାକିଛି କାମ୍‌ନାବାଲା ପ୍ରାଭୁସ୍ ଏନ୍ନେ ତେଙ୍କାଦାସ୍। ଏକାସ୍ କା ଦୁନିଆଁଘି ସୁରୁନ୍ତି ଇ ଜାମା
         କାତ୍‌ଥାନ୍ ତେଙ୍କତେ ବାରାଲ୍‌ଦାସ୍।’19 ହୁଦ୍‌ଘିଲାଗାନ୍ ଏଙ୍ଘାଏ ବିଚାର୍ ଇଦ୍ କା ବିନାୟାହୁଦୀର୍ ଏକାର୍ କା ପାର୍‌ମେଶ୍ୱାର୍‌ସ୍‌କି ତାରା
         କିର୍‌ନାଏ ବାର୍‌ନାଏ, ଆବ୍ଡ଼ାର୍‌ଗେ ନାମ୍ ଦୁଃଖୁ ମା ଚିନା କାତ୍‌ଥା। 20 ଲେକିନ୍ ନାମାଗେ ତା ଆବ୍ଡ଼ାର୍‌ସାନ୍ ଲେଖ୍‌ନା ଆରୁ ତାଇନା କାତ୍‌ଥା କା ମୂର୍ତ୍ତୀଗେ ଚାଢ଼ାବାଚ୍‌କା
         ଅନ୍ନା ମହଁନାନ୍ ମା ମହଁନା କାତ୍‌ଥା, ଆରୁ ବେଭିଚାର୍‌ତି ବାଛ୍‌ରିକିରି ରର୍, ହଁଟନ୍ ପେଧିକିରି ପିଟ୍ଟକା
         ପଶୁଘି ଆହ୍‌ଡ଼ା ଆରୁ ହେଁସୁନ୍ ମା ମହଁନା କାତ୍‌ଥା। 21 ଏନ୍ଦେର୍‌ଗେକା ଆଘ୍‌ଲି ଯୁଗ୍ଗୁତି ଜାମା ସହର୍‌ନୁ ମୁଶାସ୍‌କି ନିୟମ୍‌ବନ୍ ପ୍ରଚାର୍ କାମ୍‌ନାବାଲାର୍
         ରାନାଏ, ଆଦ୍‌ଘି ଲାଗାନ୍ ଜାମା ଆରାମ୍ ଉଲ୍ଲାନୁ ସାଭା ଆଡ଼୍‌ପାଗୁଠିନୁ ଆସ୍‌କି ନିୟମ୍‌ବନ୍ ପାଢ଼ା
         କାଲି।”ବିନାୟାହୁଦୀ ବିଶ୍ୱାସୀ ଜାମାର୍‌ଘି ନାମେନୁ ଚିଠି22 ହତ୍‌କବାକେନ୍ ଖାସ୍‌ଚେଲା ଆରୁ ପୁର୍‌ଖାଜାମାର୍ ଜାମା ମଣ୍ତ୍‌ଲୀଗାନେ ଏନ୍ନେ ସ୍ଥିର୍ କାମ୍‌ଚାର୍ କା
         ତାହ୍ମାସ୍ତି କେତ୍‌କ ଲୋକ୍ ଆଲାରିନ୍ ଚାଜିକିରି ପାଉଲୁସ୍ ଆରୁ ବାର୍‌ନାବାସ୍‌ଗାନେ ଆନ୍ତାଖିଆ ତାଇୟର୍।
         ତା ଆବ୍ଡ଼ାର୍ ଯୁଦାସ୍ ଏକାସିନ୍‌କା ବାର୍‌ସାବ୍ବା ବାନାଏ ଆରୁ ସିଲାସ୍‌ସିନ୍ ଚାଜ୍ଜିୟାର୍। ଇବ୍ଡ଼ାର୍
         ଭାଇ ଜାମାର୍‌ସ୍‌ତି ମୁଖ୍ୟା ରାଚାର୍, 23 ଆରୁ ଆବ୍ଡ଼ାର୍ ଆବ୍ଡ଼ାର୍‌ଘି ହେଖ୍ଖାନୁ ଏନ୍ନେ ଲେଖିକିରି ତାଇୟାର୍: “ନିହ୍ମା ବନ୍ଧୁ, ଖାସ୍‌ଚେଲା,
         ଆରୁ ପୁର୍‌ଖାର୍‌ଘି ତାର୍‌ତି ଆନ୍ତାଖିଆ, ସିରିଆ ଆରୁ କିଲିକିଆନୁ ରାନାବାଲା ବିନାୟାହୁଦୀ ବିଶ୍ୱାସୀରିନ୍
         ଯୋହାର୍। 24 ଏମ୍ ମେନ୍‌ଚ୍‌କାମ୍ କା ଏହ୍ମା ଭିତ୍‌ରୁ ଏନ୍ନେ କେତ୍‌କ ଲୋକ୍ ନିହ୍ମାସାନ୍ କାଇକିରି ନିଜର୍ କାତ୍‌ଥାତି
         ନିମାନ୍ ଦୁଃଖୁ ଚିଚ୍‌କାନାଏ ଆରୁ ନିହ୍ମା ମନ୍‌ବନ୍ ଅସ୍ଥିର୍ କାମ୍‌ଚେଇଚିଚ୍‌କାନାଏ। ଲେକିନ୍ ଏମ୍
         ଆବ୍ଡ଼ାରିନ୍ ଏନ୍ଦେର୍‌ହି ହୁକୁମ୍ ମାଲ୍ଲା ଚିୟୁମ୍। 25 ଆଦ୍‌ଘି ଲାଗାନ୍ ଏମ୍ ଜାମାମ୍ ଏକ୍‌ମତ୍ ମାନିକିରି ସ୍ଥିର୍ କାମ୍‌ଚ୍‌କାମ୍ କା ଏହ୍ମା ଭିତର୍‌ନୁ କେତ୍‌କ
         ଲୋକ୍‌ରିନ୍ ଚାଜମ୍ ଆରୁ ଆବ୍ଡ଼ାରିନ୍ ଏହ୍ମା ଦୁଲାଡ଼ି ବାର୍‌ନାବାସ୍ ଆରୁ ପାଉଲୁସ୍‌ଗାନେ ନିହ୍ମାସାନ୍
         ତାଇୟମ୍। 26 ଇବ୍ଡ଼ାର୍ ଏନ୍ନେ ଆଲାର୍ ଏକାର୍ କା ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌କି ନାମେଘି ଲାଗାନ୍ ନିଜର୍ ଜୀବନ୍‌ବନ୍
         ବିପଦ୍‌ନୁ ଟିଡ୍ଡେ ଚିଚ୍‌କାନାଏ। 27 ହୁଦ୍‌ଘିଲାଗାନ୍ ଏମ୍ ଯୁଦାସ୍ ଆରୁ ସିଲାସ୍‌ସିନ୍ ତାଇୟାଲ୍‌ଦାମ୍, ଏକାର୍ କା ତାହ୍ମା ଥୁମ୍‌ଣାନ୍ତି
         ଇ ଜାମା କାତ୍‌ଥାନ୍‌ହି ତେଙ୍ଗର୍। 28 ପାବିତାର୍ ଆତ୍ମାବନ୍ ଆରୁ ଏମାଗେ ଇଦ୍ ଠିକ୍ ଆହ୍‌ତାରାଚା କା ଇ ଦାର୍‌କାରି କାତ୍‌ଥାନ୍ ଆମ୍ବିକିରି,
         ନିହ୍ମା ମିଆଁ ଆରୁ ଭାର୍ ମା ଚିଦାମ୍; 29 କା ନିମ୍ ମୂର୍ତ୍ତୀଗେ ଚାଢ଼ାବାଚ୍‌କା ଅନ୍ନାମହ୍‌ନାନ୍ ମା ମହ୍ଁନା କାତ୍‌ଥା, ହଁଟନ୍ ପେଧିକିରି ପିଟ୍ଟକା
         ପଶୁଘି ଆହ୍‌ଡ଼ା ଆରୁ ହେଁସୁନ୍ ମା ମହଁନା କାତ୍‌ଥା, ବେଭିଚାର୍‌ତି ବାଛ୍‌ରିକିରି ରା। ଇ ଜାମାର୍‌ସ୍‌ତି
         ବାଛ୍‌ରିକିରି ରର୍ ହାଲେ ନିମାଗେ ବାନେ ମାନୋ। ନିହ୍ମାଏ ଭାଲେଇ ମାନ୍ନାଦ୍।”30 ଆରୁ ଆବ୍ଡ଼ାର୍ ବିଦା ମାନିକିରି ଆନ୍ତାଖିଆଗେ ବାର୍‌ଚାର୍। ଆରୁ ଆସାନ୍ ମଣ୍ତ୍‌ଲୀନ୍ତା ଆଲାରିନ୍ ଏକ୍‌ଜୁଟ୍
         କାମିକିରି ଆ ଚିଠିନ୍ ଚିଚ୍ଚାର୍। 31 ଆବ୍ଡ଼ାର୍ ଆଦିନ୍ ପାଢ଼୍‌ଚାର୍ ଆରୁ ଦିଲାସା ହାଖ୍ଖୀକିରି ଖୁସୀ ମାନ୍‌ଚାର୍। 32 ଆରୁ ଯୁଦାସ୍ ଆରୁ ସିଲାସ୍‌ ତା ଖୁଦ୍‌ନିଜେ ନାବୀ ରାଚାର୍, ହୁଦ୍‌ଘିଲାଗାନ୍ ବହୁତ୍ କାତ୍‌ଥାତି ଭାଇଜାମାରିନ୍
         ମଜ୍‌ବୁତ୍ କାମ୍‌ଚାର୍। 33 ଆରୁ ଆବ୍ଡ଼ାର୍ ଆସାନ୍ କେତ୍‌କ ଉଲ୍ଲା ରାଚ୍‌କାଘି ପାଛ୍‌ଲି ଏକାର୍ ତାମାନ୍ ତାଏକାଚାର୍, ଆବ୍ଡ଼ାର୍‌ସାନ୍
         କିର୍‌ରାଗେ ଭାଇ ଜାମାର୍‌ସ୍‌ତି ଶାନ୍ତିନୁ ବିଦାୟ ଅଚ୍ଚାର୍। 34 ଲେକିନ୍ ସିଲାସ୍‌ଗେ ଆସାନ୍ ରାଗେ ବାନେ ଲାଗ୍ଗିୟା। 35 ଲେକିନ୍ ପାଉଲୁସ୍ ଆରୁ ବାର୍‌ନାବାସ୍ ଆନ୍ତାଖିଆନୁ ରାଚାର୍ କେରାର୍: ଆରୁ ଦୁସ୍‌ରା ଢେର୍ ଆଲାର୍ ଗାନେ
         ପ୍ରାଭୁସ୍‌କି ବଚନ୍‌ଘି ଉପ୍‌ଦେଶ୍ ଚିତେ ଆରୁ ସୁସାମାଚାର୍ ଶୁଣାବାତେ ରାଚାର୍।ପାଉଲୁସ୍ ଆରୁ ବାର୍‌ନାବାସ୍ ବିଛ୍‌ଡ଼ା ରାଲ୍‌ନାଏ36 କେତ୍‌କ ଉଲ୍ଲାଘି ପାଛ୍‌ଲି ପାଉଲୁସ୍ ବାର୍‌ନାବାସ୍‌ସିନ୍ ତେଙ୍ଗିୟାସ୍, “ଗୁଚା, ନାମ୍ ଏକା-ଏକା ସହର୍‌ନୁ
         ପ୍ରାଭୁସ୍‌କି ବଚନ୍‌ବନ୍ ପ୍ରଚାର୍ କାମ୍‌ଚ୍‌କାଦାତ୍, ଆ ଜାମା ସହର୍‌ଗେ ଆରୁଅହନ୍ କାଇକିରି ଭାଇଜାମାରିନ୍
         ଭେଁଟ୍ ମାନତ୍ ଆରୁ ଆବ୍ଡ଼ାର୍ ଏସ୍‌କେ ରାନାଏ ଏରୋତ୍।” 37 ଆଙ୍ଗେନ୍ ବାର୍‌ନାବାସ୍, ଯୋହାନ୍‌ସିନ୍ ଏକାସିନ୍ କା ମାର୍‌କୁସ୍‌ ବାନାଏ, ଆସିନ୍ ସାଙ୍ଗେନ୍ ହୁଆଗେ
         ସୋଚ୍ଚାସ୍। 38 ଲେକିନ୍ ପାଉଲୁସ୍ ଆସିନ୍ ହୁଆଗେ ଉଚିତ୍ ମନେ ମା କାମ୍‌ଚାସ୍, ଏକାସ୍ କା ପଂଫୂଲିଆନୁ ଆବ୍ଡ଼ାରସ୍‌ତି
         ଭିନେ ମାନ୍‌ଚାସ୍ କେର୍‌କାଚାସ୍, ଆରୁ ଆବ୍ଡ଼ାର୍ ଗାନେ ନାଲ୍‌ଖୁ ମାଲ୍ଲା କାମୁସ୍। 39 ହୁଦ୍‌ଘିଲାଗାନ୍ ପାଉଲୁସ୍ ଆରୁ ବାର୍‌ନାବାସ୍‌କି ଭିତ୍‌ରେ ବହୁତ୍ ଯୋର୍‌ସେ ଝାଗ୍‌ଡ଼ା ମାନ୍‌ଚା ଆରୁ
         ଆବ୍ଡ଼ାର୍ ଏକ୍ ଦୁସ୍‌ରାର୍‌ସ୍‌ତି ଭିନେ ମାନ୍‌ଚାର୍ କେରାର୍; ବାର୍‌ନାବାସ୍ ମାର୍‌କୁସ୍‌ସିନ୍ ସାଙ୍ଗେନ୍
         ଅଚ୍ଚାସ୍ ଆରୁ ଜାହାଜ୍‌ନୁ ଅକ୍କିକିରି ସାଇପ୍ରସ୍‌ଗେ କେରାର୍। 40 ଲେକିନ୍ ପାଉଲୁସ୍ ସିଲାସ୍‌ସିନ୍ ଚାଜ୍ଜିୟାସ୍ ଆରୁ ଭାଇଜାମାର୍ ଆସିନ୍ ପ୍ରାଭୁସ୍‌କି କ୍ରିପାନୁ ସୋଁପଚେଇଚାର୍
         ଆରୁ ପାଉଲୁସ୍ ଆସ୍‌ତି ବୁଙ୍ଗିୟାସ୍ କେରାସ୍। 41 ଆରୁ ପାଉଲୁସ୍ ସିରିଆ ଆରୁ କିଲିକିଆ ମାନିକିରି କାନାବାକେନ୍ ମଣ୍ତ୍‌ଲୀନ୍ତା ଆଲାରିନ୍ ବିଶ୍ୱାସ୍‌ନୁ
         ମଜ୍‌ବୁତ୍ କାମ୍‌ଚାସ୍।

ତିମଥିଉସ୍, ପାଉଲୁସ୍ ଆରୁ ସିଲାସ୍‌ଗାନେ ପ୍ରଚାର୍ କାମାଲ୍‌ଦାସ୍161 ଆନ୍ତିନ୍ ପାଉଲୁସ୍ ଦର୍ବୀ ଆରୁ ଲୁସ୍ତ୍ରା ସହର୍‌ଗେହି କେରାସ୍। ଆସାନ୍ ତୀମଥିଉସ୍ ନାମେଘି ଅଣ୍ଟା ଚେଲାସ୍
         ରାଚାସ୍। ଆସ୍‌କି ତାଙ୍ଗ୍ୟ ବିଶ୍ୱାସୀ ୟାହୁଦୀ ରାଚା ଆରୁ ତାମ୍ବାସ୍ ଅଣ୍ଟା ଗ୍ରୀକ୍ ରାଚାସ୍। 2 ଲୁସ୍ତ୍ରା ଆରୁ ଇକନୀୟ ତା ଭାଇଜାମାର୍ ତିମଥିଉସିନ୍ ଆଦର୍‌ମାଇନ୍ କାମାଲିୟାର୍। 3 ପାଉଲୁସ୍ ତିମଥିଉସିନ୍ ସାଙ୍ଗେନ୍ ହୁଆଗେ ବେଦ୍ଦାଲିୟାସ୍; ହୁଦ୍‌ଘିଲାଗାନ୍ ଆ ଆଡ୍ଡାଗୁଠିନୁ ରୁ ୟାହୁଦୀ
         ଜାମାର୍‌ଘି ଲାଗାନ୍ ଆସ୍ ତିମଥିଉସିନ୍ ଖାତ୍‌ନା କାମ୍‌ଚାସ୍, ଏନ୍ଦେର୍‌ଗେକା ତାହ୍ମା ବୁଆସ୍ ଅଣ୍ଟା
         ଗ୍ରୀକ୍ ଆଲାସ୍‌ବୁଲି ଆବ୍ଡ଼ାର୍‌ଜାମାର୍ ଆକ୍କାଚାର୍। 4 ଆରୁ ଆବ୍ଡ଼ାର୍ ସହର୍-ସହର୍ ଚିଇକିରି କାନାବାକେନ୍ ଯେରୁଶାଲେମ୍‌ନ୍ତା ଖାସ୍‌ଚେଲା ଆରୁ ପୁର୍‌ଖାର୍‌ଘି
         ଦ୍ୱାର୍‌ନୁ ଠାହ୍‌ରାଚ୍‌କା ନିୟମ୍‌ଗୁଠିନ୍ ପାଲନ୍ କାମାଗେ ଆସ୍‌ତା ଆଲାରିନ୍ ତେଙ୍ଗାଲିୟାର୍। 5 ଏନ୍ନେନ୍ ମଣ୍ତ୍‌ଲୀ ଗୁଠିଦ୍ ବିଶ୍ୱାସ୍‌ନୁ ମଜ୍‌ବୁତ୍ ମାନ୍‌ତେକେରା ଆରୁ ଆଦ୍‌ଘି ସଂଖ୍ୟା ଦିନ୍‌କୁଦିନ୍
         ବାଢ଼ର୍‌ତେ କେରାଦ୍।ତ୍ରୋୟାସ୍‌ନୁ ପାଉଲୁସ୍ ଦର୍ଶନ୍ ଏରାଲ୍‌ଦାସ୍6 ଆସିଆ ଦେଶ୍‌ନୁ ବଚନ୍ ପ୍ରଚାର୍ କାମାଗେ ପାବିତାର୍ ଆତ୍ମା ମାନା କାମ୍‌ଚା, ହୁଦ୍‌ଘିଲାଗାନ୍ ପାଉଲୁସ୍
         ଆରୁ ତାଙ୍ଘା ସାଙ୍ଗେର୍ ଫ୍ରୁଗିଆ ଆରୁ ଗାଲାତୀୟା ରାଜୀ ଚିଇକିରି କେରାର୍। 7 ଆରୁ ଆବ୍ଡ଼ାର୍ ମୂସିଆ ଘି ଚାହା ଆଣସିକିରି, ବୀଥୂନିଆଗେ କାଲା ବେଦ୍ଦାଲିୟାର୍; ଲେକିନ୍ ଯୀଶୁସ୍‌କି
         ଆତ୍ମାଦ୍ ଆବ୍ଡ଼ାରିନ୍ ଆସାନ୍‌ହି କାଲାଗେ ମା ଚିଚ୍ଚା। 8 ହୁଦ୍‌ଘିଲାଗାନ୍ ଆବ୍ଡ଼ାର୍ ମୂସିଆ ଚିଇକିରି ତ୍ରୋୟାସ୍‌ଗେ କେରାର୍। 9 ମାଁହାବାକେନ୍ ପାଉଲୁସ୍ ଅଣ୍ଟା ଦର୍ଶନ୍ ଏରିୟାସ୍ କା ମାକିଦୁନିଆଁନ୍ତା ଅଣ୍ଟା ଆଲାସ୍ ତାଙ୍ଗାନ୍ ଆର୍‌ଜୀ
         କାମିକିରି ତେଙ୍ଗାଲ୍‌ଦାସ୍, “ମାକିଦୁନିଆଁଗେ ବାରିକିରି ଏମାନ୍ ମଦେତ୍ କାମା।” 10 ପାଉଲୁସ୍ ଇ ଦର୍ଶନ୍ ହାକ୍କା ପାଛ୍‌ଲି ଏମ୍ ମାକିଦୁନିଆଁଗେ କାଲାଗେ ସୋଚ୍‌କାମ୍, ଏନ୍ଦେର୍‌ଗେକା ଏମ୍
         ହୁଙ୍ଗେନିନ୍ ବୁଝ୍‌ର୍‌କାମ୍ କେର୍‌କାମ୍ କା ପାର୍‌ମେଶ୍ୱାର୍‌ସ୍ ଏମାନ୍ ଆବ୍ଡ଼ାରିନ୍ ସୁସାମାଚାର୍
         ଶୁଣାବାଗେ ମେହଁତାଲ୍‌ଦାସ୍।ଫିଲିପ୍ପୀନୁ ଲୁଦିଆଘି ମନ୍ ପରିବର୍ତ୍ତନ୍ ମାନ୍‌ଚା11 ହୁଦ୍‌ଘିଲାଗାନ୍ ତ୍ରୋୟାସ୍‌ତି ଜାହାଜ୍‌ନୁ ଅକ୍କିକିରି ଏମ୍ ସିଧା ସାମଥ୍ରାକୀଗେ କେର୍‌କାମ୍ ଆରୁ ଆଦ୍‌ଘି
         ଦୁସ୍‌ରା ଉଲ୍ଲା ନିୟାପଲିଗେ କେର୍‌କାମ୍। 12 ଆସ୍‌ତି ଏମ୍ ଫିଲିପ୍ପୀଗେ କେର୍‌କାମ୍। ଇଦ୍ ମାକିଦୁନିଆଁନ୍ତା ହୁ ଆଡ୍ଡାନ୍ତା ଅଣ୍ଟା ମୁଖ୍ୟା ସହର୍
         ଆରୁ ଅଣ୍ଟା ରୋମୀୟ ଜାମାର୍‌ଘି ବସ୍ତିଦ୍। ହୁ ସହର୍‌ନୁ ଏମ୍ କେତ୍‌କ ଦିନ୍‌ତକ୍ ରାଚ୍‌କାମ୍। 13 ଆରାମ୍ ଉଲ୍ଲାନୁ ଏମ୍ ସହର୍‌ଘି ଫାଟକ୍‌ତି ଉର୍‌ଖିକିରି ହଁସ୍‌ରା ଖାଁଣିଗେ କେର୍‌କାମ୍। ଆସାନ୍ ବିନ୍ତି
         କାମ୍‌ନାଘି ଆଡ୍ଡା ରାଇ ବୁଲି ଏମ୍ ସୋଚାଲ୍‌କାମ୍। ଆରୁ ଏମ୍ ଆସାନ୍ ଅକ୍କାମ୍ ଆରୁ ଠୁଡ଼ିୟାରାଚ୍‌କା
         ମାଏକିନିଆଁର୍‌ଗାନେ କାଚ୍‌ନେଖ୍‌ରାଗେ ଲାକ୍କାମ୍। 14 ଏକା ମାଏକିନିଆଁର୍ ମେନାଲିୟାର୍ ଆବ୍ଡ଼ାର୍‌ଘି ଭିତ୍‌ରୁ ଥୁୟାଥୀରା ସହର୍‌ତା ଲୂଦିଆ ନାମେଘି ଅଣ୍ଟା
         ଆଲିଦ୍ ରାଚା। ଆଦ୍ ଅଣ୍ଟା ପାର୍‌ମେଶ୍ୱାର୍‌ସ୍‌କି ଭକ୍ତ ରାଚା ଆରୁ ଆଦ୍ ବାଇଗଣୀ ଚିଢ଼ା ବେପାର୍ କାମାଲିଆଦ୍।
         ଏସ୍‌କେ କା ଆଦ୍ ପାଉଲୁସ୍‌କି କାତ୍‌ଥାନ୍ ଧ୍ୟାନ୍‌ସେ ମେନଦ୍ ପ୍ରାଭୁସ୍ ତାଙ୍ଘା ମନ୍‌ବନ୍ ଖୋଲ୍‌ଚେଇଚାସ୍।
         15 ଆଦ୍ ତାଙ୍ଘା ପୁରା ପରିବାର୍‌ଗାନେ ଆସ୍ନାନ୍ ଅଚ୍ଚାଦ୍। ହୁଦ୍‌ଘିପାଛ୍‌ଲି ଆଦ୍ ଏମାନ୍ ଆର୍‌ଜୀ କାମିକିରି
         ତେଙ୍ଗିୟାଦ୍, “ଯଦି ନିମ୍ ଏଙ୍ଗାନ୍ ପ୍ରାଭୁସ୍‌କି ଅଣ୍ଟା ଭକ୍ତ ବୁଲି ସୋଚାଲ୍‌ଦାର୍, ହାଲେ ଏଙ୍ଘା
         ଆଡ଼୍‌ପାଗେ ବାରା ଆରୁ ରା।” ଆରୁ ଆଦ୍ ଏମାନ୍ ରାଜୀ କାମ୍‌ଚାଦ୍।ପାଉଲୁସ୍ ଆରୁ ସିଲାସ୍ ଜେହେଲ୍‌ନୁ ରାନାଏ16 ଅନ୍ଦୁଲ୍ ଏମ୍ ବିନ୍ତି କାମ୍‌ନା ଆଡ୍ଡାଗେ କାଲ୍‌କାମ୍ ତା ଅଣ୍ଟା ଗୁତ୍ତିୟାନ୍ ହାକ୍କାମ୍, ଆଦ୍‌ଘିନୁ
         ଅଣ୍ଟା ଭବିଷତ୍ ତେଙ୍ଗୁ ଖାରାପ୍ ଆତ୍ମା କର୍‌ଚ୍‌କିଚା। ଆଦ୍ ଭବିଷତ୍ ତେଙ୍ଗିକିରି ତାଙ୍ଘା ମାଲିକ୍
         ଜାମାର୍‌ଗେ ବହୁତ୍ ପାଏସା କାମାବାଲିୟାଦ୍। 17 ଆ ଗୁତ୍ତିୟାଦ୍ ପାଉଲୁସ୍ ଆରୁ ଏହ୍ମା ପାଛ୍‌ଲି-ପାଛ୍‌ଲି ବାରିକିରି ଚିର୍‌ରାରାଗେ ଲାଗ୍ଗିୟାଦ୍, “ଇବ୍ଡ଼ା
         ଆଲାର୍ ମାହାନ୍ ପାର୍‌ମେଶ୍ୱାର୍‌ସ୍‌କି ସେବକର୍, ଇବ୍ଡ଼ାର୍ ନିମାନ୍ ମୁକ୍ତିଘି ପାବୁଘି ବଚନ୍ ଶୁଣାବାଲ୍‌ନାଏ।”
         18 ଆଦ୍ ବହୁତ୍ ଦିନ୍‌ତକ୍ ଏନ୍ନେ କାମ୍‌ତେ ରାଚାଦ୍; ଲେକିନ୍ ପାଉଲୁସ୍ ଦୁଃଖିତ୍ ମାନ୍‌ଚାସ୍ କେରାସ୍ ଆରୁ
         କିର୍‌ରେ ଏରିକିରି ଆ ଆତ୍ମାନ୍ ତେଙ୍ଗିୟାସ୍, “ଯୀଶୁ ଖ୍ରୀସ୍ତ୍‌କି ନାମେତି ଏନ୍ ନିଙ୍ଗାନ୍ ଆଦେଶ୍
         ଚିଆଲ୍‌ଦାନ୍, ଇ କୁକାଏସ୍‌ତି ଉର୍‌ଖୁ କାଲ୍।” ହୁଙ୍ଗେନିନ୍ ଆ ଆତ୍ମାଦ୍ ଆଦ୍‌ଘିସ୍ତି ଉର୍‌ଖିଆ କେରା।19 ଲେକିନ୍ ଆଦ୍‌ଘି ମାଲିକ୍‌ସ୍ ଏରିୟାସ୍ କା ପାଏସା କାମାବାନାଘି ଆଶ୍ରା ମାଲ୍ଲାଦିନ୍, ତା ଆସ୍ ପାଉଲୁସ୍
         ଆରୁ ସିଲାସ୍‌ସିନ୍ ଟାଣା-ଟାଣା ଛକ୍ଉଜ୍‌ଗନ୍ ମୁଖ୍ୟାର୍‌ସାନ୍ ଅଚ୍ଚାର୍। 20 ଆରୁ ଆବ୍ଡ଼ାରିନ୍ ନ୍ୟାୟ କାମୁ ଆଲାର୍‌ସାନ୍ ଅନ୍ଦ୍ରିକିରି ତେଙ୍ଗିୟାର୍, “ଇବ୍ଡ଼ା ଆଲାର୍ ୟାହୁଦୀର୍,
         ଆରୁ ନାହ୍ମା ସହର୍‌ନୁ ଗୋଣ୍ଡଗୋଲ୍ କାମାଲ୍‌ନାଏ। 21 ଆରୁ ଏନ୍ନେ ରୀତି ନୀତିବାତା ବାଲ୍‌ନାଏ, ଏକାନ୍ କା ଗ୍ରହନ୍ କାମ୍‌ନା ଚାହେ ପାଲନ୍ କାମ୍‌ନା ନାହ୍ମା
         ରୋମାନ୍ ଜାମାର୍‌ଗେ ଠିକ୍ ମାଲ୍ଲିଦ୍।” 22 ଆଙ୍ଗେନ୍ ଆଲାର୍‌ହି ପାଉଲୁସ୍ ଆରୁ ସିଲାସ୍‌କି ବିରୁଦ୍ଧନୁ ଉସ୍‌କାରାଚାର୍, ଆରୁ ନ୍ୟାୟ କାମୁର୍ ଆବ୍ଡ଼ାର୍‌ଘି
         ଚିଢ଼ାବନ୍ ଚାର୍‌ରିକିରି, ଆବ୍ଡ଼ାରିନ୍ ଡେମାଗେ ହୁକୁମ୍ ଚିଚ୍ଚାର୍। 23 ଆବ୍ଡ଼ାର୍ ଆବ୍ଡ଼ାରିନ୍ ବହୁତ୍ ଯୋର୍‌ସେ ଡେମ୍‌ତିକିରି ଜେହେଲ୍‌ନୁ ଗୁଡ୍ଡେଇଚାର୍। ଆରୁ ଆବ୍ଡ଼ାରିନ୍
         ସାବ୍‌ଧାନ୍‌ସେ ଜାଗାଗେ ଦାର୍‌ୱାନ୍‌ସିନ୍ ହୁକୁମ୍ ଚିଚ୍ଚାର୍। 24 ଏନ୍ନେ ହୁକୁମ୍ ହାଖ୍ଖୀକିରି ଦାର୍‌ୱାନ୍‌ସ୍ ଆବ୍ଡ଼ାରିନ୍ ଅଣ୍ଟା ଉଲ୍‌ତା ବାଖ୍‌ରାନୁ ଉଇୟାସ୍ ଆରୁ
         ତାହ୍ମା ହେଡ୍ଡୁନ୍ ପାଟାତି ହିଁଚେଇଚାସ୍।ପାଉଲୁସ୍ ଆରୁ ସିଲାସ୍ ଜେହେଲ୍‌ତି ଛୁଟ୍‌ରାଲ୍‌ନାଏ25 ଲାଗ୍‌ଭାଗ୍ ଆଦ୍ ମାଁହାଗେ ପାଉଲୁସ୍ ଆରୁ ସିଲାସ୍‌ ବିନ୍ତି କାମାଲିୟାର୍ ଆରୁ ପାର୍‌ମେଶ୍ୱାର୍‌ସ୍‌କି
         ଗୀତୁ ପାଡ଼ାଲିୟାର୍ ଆରୁ ଜାମାର୍ ଜେହେଲ୍‌ନୁ ରୁର୍ ମେନାଲିୟାର୍। 26 ହତ୍‌କବାକେନ୍ ହଠାତ୍ ଅଣ୍ଟା ବାଡ଼୍‌କା ଭୁଇଁଡୋଲ୍ ମାନ୍‌ଚା, ଆରୁ ଜେହେଲ୍‌ତା ନାହି ନୁକ୍‌ରା କେରା।
         ଆରୁ ହୁଙ୍ଗେନିନ୍ ଜାମା ବାଲି ଖୋଲ୍‌ରା କେରା; ଆରୁ ଜାମାର୍‌ଘି ବନ୍ଧନ୍ ଖୋଲ୍‌ରା କେରା। 27 ଦାର୍‌ୱାନ୍‌ସ୍ ଏଜ୍ରାସ୍ କେରାସ୍ ଆରୁ ଯେତ୍‌କବାକେନ୍ ଏରିୟାସ୍ କା ଜେହେଲ୍‌ତା ବାଲି ଖୋଲ୍‌ରା କେର୍‌କିଚି
         ତା ଆସ୍ ସୋଚ୍ଚାସ୍ କା କାଇଦୀ ଜାମାର୍ ବୁଙ୍ଗିୟାର୍‌କେରାର୍ ତା ଆସ୍ ତାଲ୍‌ୱାର୍ ଅଥ୍‌ରିକିରି ନିଜ୍‌କେନିଜ୍
         ପିଟା ବେଦ୍ଦାଲିୟାସ୍। 28 ଲେକିନ୍ ପାଉଲୁସ୍ ଯୋର୍‌ସେ ଚିର୍‌ରା ରାଇକିରି ତେଙ୍ଗିୟାସ୍, “ନିଜର୍ ଏନ୍ଦେର୍‌ହି କ୍ଷତି ଆମା କାମା,
         ଏନ୍ଦେର୍‌ଗେକା ଏମ୍ ଜାମାମ୍ ଇସାନ୍ ରାଦାମ୍।” 29 ଦାର୍‌ୱାନ୍‌ସ୍ ବିଲ୍ଲୀ ଅନ୍ଦ୍ରାଗେ ତେଙ୍ଗିୟାସ୍ ଆରୁ କୁଦ୍‌ୟାରାତେ କାଇକିରି, ଏଲ୍‌ଚ୍‌କାତି ଥାର୍-ଥାର୍‌ତେ
         ପାଉଲୁସ୍ ଆରୁ ସିଲାସ୍‌କି ହେଡ୍ଡମୁଲିନୁ ଖାତ୍‌ରାସ୍। 30 ଦାର୍‌ୱାନ୍‌ସ୍ ପାଉଲୁସ୍ ଆରୁ ସିଲାସ୍‌ସିନ୍ ବାହ୍‌ରି ଅଥ୍‌ରାସ୍ ଆରୁ ମେନ୍‌ଚାସ୍, “ହେ ମହାଶୟ ଜାମାରୋ,
         ମୁକ୍ତି ହାଖ୍ଖାଗେ ଏଙ୍ଗା ଏନ୍ଦେର୍ କାମା ଖାତ୍‌ରୋ?” 31 ଆବ୍ଡ଼ାର୍ ଉତ୍ତର୍ ଚିଚ୍ଚାର୍, “ପ୍ରାଭୁ ଯୀଶୁସ୍‌କି ମିଆଁ ବିଶ୍ୱାସ୍ କାମା ହାଲେ ନିନ୍ ଆରୁ ନିଙ୍ଘା
         ଜାମା ପରିବାର୍ ମୁକ୍ତି ହାଖ୍ଖର୍।” 32 ହୁଦ୍‌ଘିପାଛ୍‌ଲି ଆବ୍ଡ଼ାର୍ ଆସିନ୍ ଆରୁ ତାଙ୍ଘା ପରିବାର୍‌ତା ଜାମା ଆଲାରିନ୍ ପ୍ରାଭୁସ୍‌କି ବଚନ୍
         ଶୁଣାବାଚାର୍। 33 ଆରୁ ଦାର୍‌ୱାନ୍‌ସ୍ ଆବ୍ଡ଼ାରିନ୍ ମାଁହା ହୁଙ୍ଗେନିନ୍ ହୋଇକିରି ଆବ୍ଡ଼ାର୍‌ଘି ଖାଦିଗୁଠିନ୍ ନଣୀୟାସ୍,
         ଆନ୍ତିନ୍ ଆସ୍ ଆରୁ ତାଙ୍ଘା ଆଡ଼୍‌ପାନ୍ତାର୍ ଜାମାର୍ ହୁଙ୍ଗେନିନ୍ ଆସ୍ନାନ୍ ଅଚ୍ଚାର୍। 34 ଦାର୍‌ୱାନ୍‌ସ୍ ଆବ୍ଡ଼ାରିନ୍ ତାଙ୍ଘା ଆଡ଼୍‌ପାଗେ ଅଚ୍ଚାସ୍ ଆରୁ ଆବ୍ଡ଼ାର୍‌ଗେ ମଁହାଗେ ଚିଚ୍ଚାସ୍।
         ଆରୁ ତାଙ୍ଘା ପୁରା ପରିବାର୍ ପାର୍‌ମେଶ୍ୱାର୍‌ସ୍‌କି ମିଆଁ ବିଶ୍ୱାସ୍ କାମିକିରି ଖୁସୀ ମାନାବାଚାର୍।35 ପାଇରି ବିଜ୍ଜକା ପାଛ୍‌ଲି ନ୍ୟାୟ କାମୁ ଆଲାର୍ ତାହ୍ମା ସିପାହୀ ଜାମାରିନ୍ ଏନ୍ନେ ହୁକୁମ୍ ଚିଇକିରି
         ଦାର୍‌ୱାନ୍‌ସ୍‌କି ଚାହାଗେ ତାଇୟାର୍, ହୁବ୍ଡ଼ା ଆଲାରିନ୍ ଆମ୍ବାଚା। 36 ଆଙ୍ଗେନ୍ ଦାର୍‌ୱାନ୍‌ସ୍ ପାଉଲୁସ୍‌ସିନ୍ ତେଙ୍ଗିୟାସ୍, “ନ୍ୟାୟ କାମୁର୍ ନିମାନ୍ ଆମ୍ବାଗେ ହୁକୁମ୍
         ଚିଚ୍‌କାନାଏ। ହୁଦ୍‌ଘିଲାଗାନ୍ ଆକ୍କୁନ୍ ନିମ୍ ଉର୍‌ଖା ବାରା ଆରୁ ଶାନ୍ତିନୁ କାଲା।” 37 ଲେକିନ୍ ପାଉଲୁସ୍ ସିପାହୀ ଜାମାରିନ୍ ତେଙ୍ଗିୟାସ୍, “ଏମ୍ ରୋମ୍‌ତା ଆଲାମ୍, ହାଲେହି ଏହ୍ମା ବିଚାର୍
         ମା କାମିକିରି ଆଲାର୍‌ଘି ଆଘ୍‌ଲି ଡେମ୍‌ତାଚାର୍ ଆରୁ ଜେହେଲ୍‌ନୁ ଗୁଡ୍ଡେଇଚାର୍, ଆରୁ ଆକ୍କୁନ୍ କାଁଏ
         ଏମାନ୍ କାଡ଼େ-କାଡ଼େ ଆମ୍ବାଚା ବେଦ୍ଦାଲ୍‌ନାଏ? ଏନ୍ନେ ମା ମାନିଦ୍; ଲେକିନ୍ ଆବ୍ଡ଼ାର୍ ଖୁଦ୍‌ନିଜେ
         ବାରିକିରି ଏମାନ୍ ବାହ୍‌ରି ଅଥ୍‌ରୋର୍।” 38 ଆଙ୍ଗେନ୍ ସିପାହୀଜାମାର୍ କାଇକିରି ଇ ଜାମା କାତ୍‌ଥାନ୍ ନ୍ୟାୟ କାମୁରିନ୍ ତେଙ୍ଗିୟାର୍, ଆଙ୍ଗେନ୍ ପାଉଲୁସ୍
         ଆରୁ ସିଲାସ୍ ରୋମ୍‌ତା ଆଲାର୍‌ବୁଲି ଆହିକିରି ନ୍ୟାୟ କାମୁର୍ ଏଲ୍‌ଚିୟାର୍ କେରାର୍। 39 ଆରୁ ଆବ୍ଡ଼ାର୍ ବାରିକିରି ପାଉଲୁସ୍ ଆରୁ ସିଲାସ୍‌ସିନ୍ ଛେମା ନିଚାର୍, ଆରୁ ଜେହେଲ୍‌ତି ବାହ୍‌ରି ଅଚ୍ଚାର୍
         କେରାର୍ ଆରୁ ସହର୍‌ବନ୍ ଆମ୍ବିକିରି ବୁଙ୍ଗାଗେ ଆର୍‌ଜୀ କାମ୍‌ଚାର୍। 40 ଆଙ୍ଗେନ୍ ପାଉଲୁସ୍ ଆରୁ ସିଲାସ୍ ଜେହେଲ୍‌ତି ଉର୍‌ଖିକିରି ଲୂଦିଆଘି ଆଡ଼୍‌ପାଗେ କେରାର୍। ଆସାନ୍ ଆବ୍ଡ଼ାର୍
         ଭାଇ ଜାମାର୍‌ଗାନେ ଭେଁଟ୍ ମାନିକିରି ଆବ୍ଡ଼ାରିନ୍ ଉତ୍ସାହିତ୍ କାମ୍‌ଚାର୍, ଆନ୍ତିନ୍ ଆବ୍ଡ଼ାର୍ ଆସ୍‌ତି
         ବୁଙ୍ଗିୟାର୍‌କେରାର୍।

ପାଉଲୁସ୍ ଥେସଲନିକି ସହର୍‌ନୁ ସୁସାମାଚାର୍ ପ୍ରଚାର୍ କାମାଲ୍‌ଦାସ୍171 ପାଉଲୁସ୍ ଆରୁ ସିଲାସ୍ ଆମ୍ପିପଲିସ୍ ଆରୁ ଆପଲ୍ଲୋନିଆ ସହର୍ ଚିଇକିରି ଥେସଲନିକିଗେ କେରାର୍। ଆସାନ୍
         ୟାହୁଦୀ ଜାମାର୍‌ଘି ଅଣ୍ଟା ସାଭା ଆଡ଼୍‌ପା ରାଚା। 2 ପାଉଲୁସ୍ ତାଙ୍ଘା ରୀତି ଅନୁସାର୍ ୟାହୁଦୀ ଜାମାର୍‌ଘି ସାଭା ଆଡ଼୍‌ପାଗେ କେରାସ୍। ଆରୁ ମୁନ୍‌ଟା ଆରାମ୍
         ଉଲ୍ଲାତକ୍ ପାବିତାର୍‌ ଶାସ୍ତ୍ରନ୍ତା ବଚନ୍‌ବନ୍ ଆବ୍ଡ଼ାରିନ୍ ବୁଝାବାଲିୟାସ୍। 3 ଆରୁ ଇବନ୍ ପ୍ରମାଣିତ୍ କାମାଲିୟାସ୍ କା ଖ୍ରୀସ୍ତ୍‌ଗେ ଦୁଃଖୁ ସାହ୍‌ନାଇନ୍ ରାଚା; ଆରୁ କେଚ୍ଚକାର୍‌ସ୍‌ତି
         ଜୀଉଠ୍‌ର୍‌ନାଇନ୍ ରାଚା। ଆସ୍ ତେଙ୍ଗିୟାସ୍, “ଏକା ଯୀଶୁସ୍‌କି କାତ୍‌ଥା ଏନ୍ ନିହ୍ମା ଆଘ୍‌ଲି ପ୍ରଚାର୍
         କାମାଲ୍‌ଦାନ୍, ଆସ୍ ଖ୍ରୀସ୍ତ୍‌ସ୍‌।” 4 ୟାହୁଦୀ ଜାମାର୍‌ଘି ଭିତର୍‌ନୁ କେତ୍‌କ ଲୋକ୍ ବିଶ୍ୱାସ୍ କାମିକିରି ପାଉଲୁସ୍ ଆରୁ ସିଲାସ୍‌ଗାନେ ମିଶ୍‌ରାର୍।
         ଆରୁ ଢେର୍ ବିନାୟାହୁଦୀର୍‌ହି ଆରୁ ବହୁତ୍ ମୁଖ୍ୟା ମାଏକିନିଆଁର୍‌ହି ଆବ୍ଡ଼ାର୍ ଗାନେ ମିଶ୍‌ରାର୍।
         5 ଲେକିନ୍ ୟାହୁଦୀଜାମାର୍ ହିସ୍‌ଙ୍ଗା କାମ୍‌ଚାର୍, ହୁଦ୍‌ଘିଲାଗାନ୍ ଆବ୍ଡ଼ାର୍ ହାଟ୍ଟେ ଗୁଠିନ୍ତି କେତ୍‌କ
         ଲୋକ୍ ବଦ୍‌ମାସ୍ ଆଲାରିନ୍ ଠୁଡ଼ିୟିକିରି ସହର୍‌ନୁ ଗଣ୍ଡଗଲ୍ କାମ୍‌ଚାର୍। ଆବ୍ଡ଼ାର୍ ପାଉଲୁସ୍ ଆରୁ
         ସିଲାସ୍‌ସିନ୍ ବେଦ୍ଦି ଅଥ୍‌ରିକିରି ଆଲାର୍‌ଘି ଆଘ୍‌ଲି ଅନ୍ଦ୍ରାଗେ ଯାସୋନ୍‌ସ୍‌କି ଆଡ଼୍‌ପାନ୍ ଚାଢ଼ାଉ
         କାମ୍‌ଚାର୍। 6 ପାଉଲୁସ୍ ଆରୁ ସିଲାସ୍‌ସିନ୍ ଆସାନ୍ ମା ହାଖ୍ଖୀକିରି ୟାହୁଦୀଜାମାର୍ ଯାସୋନ୍ ଆରୁ ଆରୁ କେତ୍‌କ ଭାଇଜାମାରିନ୍
         ସହର୍‌ତା ଶାସନ୍ କାମୁ ଆଲାର୍‌ଘି ଚାହାଗେ ଟାଣ୍‌ଚାର୍ ଅଚ୍ଚାର୍ ଆରୁ ଚିର୍‌ରା ରାଇକିରି ତେଙ୍ଗିୟାର୍,
         “ଇବ୍ଡ଼ା ଆଲାର୍ ଏକାର୍ କା ଦୁନିଆଁବନ୍ ଉଲ୍‌ଟା ପୁଲ୍‌ଟା କାମ୍‌ଚେଇଚ୍‌କାନାଏ। ଆବ୍ଡ଼ାର୍ ଆକ୍କୁନ୍
         ଇସାନ୍‌ଗେ ହି ବାର୍‌ଚ୍‌କାନାଏ। 7 ଆରୁ ଯାସୋନ୍‌ସ୍ ଆବ୍ଡ଼ାରିନ୍ ତାଙ୍ଘା ଆଡ଼୍‌ପାନୁ ଆଡ୍ଡା ଚିଚ୍‌କାଦାସ୍। ଆବ୍ଡ଼ାର୍ କାଇସର୍‌ସ୍‌କି
         ନିୟମ୍‌ବନ୍ ବିରୋଧ୍ କାମାଲ୍‌ନାଏ ଆରୁ ଯୀଶୁ ନାମେଘି ଆରୁ ଅଣ୍ଟା ରାଜା ଆତାଲ୍‌ଦାସ୍ ବୁଲି ତେଙ୍ଗାଲ୍‌ନାଏ।”
         8 ଆବ୍ଡ଼ାର୍‌ଘି ଇ କାତ୍‌ଥା ମେନିକିରି ଆଲାର୍ ଆରୁ ସହର୍‌ତା ଶାସନ୍ କାମୁର୍ ଘାବ୍‌ରାରାଚାର୍ କେରାର୍।
         9 ଇଦ୍‌ଘି ପାଛ୍‌ଲି ଆବ୍ଡ଼ାର୍ ଯାସୋନ୍ ଆରୁ ବାକି ଆଲାର୍‌ସ୍‌ତିନ୍ ଜାମାନାତ୍‌ଘି ପାଏସା ହୋଇକିରି ଆମ୍ବେଇଚାର୍।ବିରିୟା ସହର୍‌ନୁ ସୁସାମାଚାର୍ ପ୍ରଚାର୍ କାମାଲ୍‌ନାଏ10 ଆରୁ ହୁଙ୍ଗେନିନ୍ ମାଁହା ମାଁହାନ୍ ଭାଇଜାମାର୍ ପାଉଲୁସ୍ ଆରୁ ସିଲାସ୍‌ସିନ୍ ବିରିୟାଗେ ତାଇୟାର୍‌ଚାର୍।
         ଆସାନ୍ ଆଣସିକିରି ଆବ୍ଡ଼ାର୍ ୟାହୁଦୀ ଜାମାର୍‌ଘି ସାଭା ଆଡ଼୍‌ପାଗେ କେରାର୍। 11 ଥେସଲନିକିୟାନ୍ତା ୟାହୁଦୀ ଆଲାର୍‌ସ୍‌ତି ବିରିୟାନ୍ତା ୟାହୁଦୀ ଆଲାର୍ ବାଗ୍ଗେ ବାନେ ରାଚାର୍, ଏନ୍ଦେର୍‌ଗେକା
         ଇବ୍ଡ଼ାର୍ ବହୁତ୍ ଖୁସୀତି ବଚନ୍‌ବନ୍ ଗ୍ରହନ୍ କାମ୍‌ଚାର୍ ଆରୁ ପାଉଲୁସ୍‌କି ତେଙ୍କା କାତ୍‌ଥା ସତ୍ତୁଦ୍
         କା ମାଲ୍ଲିଦ୍, ଆବନ୍ ଏରାଗେ ସବୁଦିନ୍ ପାବିତାର୍ ଶାସ୍ତ୍ରବନ୍ ବେଦ୍ଦତେ ରାଲିୟାର୍। 12 ହୁଦ୍‌ଘିଲାଗାନ୍ ଆବ୍ଡ଼ାର୍‌ଘି ଭିତର୍‌ନୁ ବହୁତ୍ ୟାହୁଦୀଜାମାର୍ ଆରୁ ଗ୍ରୀକ୍‌ଜାମାର୍‌ଘି ଭିତର୍‌ନୁ
         ଢେର୍ ମୁଖ୍ୟା ମାଏକିନିଆଁର୍ ଆରୁ ମାର୍‌ଦ୍‌ନାର୍‌ହି ବିଶ୍ୱାସ୍ କାମ୍‌ଚାର୍। 13 ଲେକିନ୍ ଯେତ୍‌କବାକେନ୍ ଥେସ୍‌ଲୁନୀକୀୟାନ୍ତା ୟାହୁଦୀଜାମାର୍ ଆଖ୍ଖାର୍ କା ପାଉଲୁସ୍ ବିରିୟାନୁହି ପାର୍‌ମେଶ୍ୱାର୍‌ସ୍‌କି
         ବଚନ୍ ଶୁଣାବାଲ୍‌ଦାସ୍, ତା ଆବ୍ଡ଼ାର୍ ଆସାନ୍‌ଗେହି ବାରିକିରି ଆଲାରିନ୍ ଚାଢ଼ାବାଗେ ଲାଗ୍ଗିୟାର୍ ଆରୁ
         ଗଣ୍ଡଗଲ୍ କାମାଗେ ଲାଗ୍ଗିୟାର୍। 14 ଆଙ୍ଗେନ୍ ଭାଇଜାମାର୍ ଚାଁଣେନ୍ ପାଉଲୁସ୍‌ସିନ୍ ସାମ୍‌ଧୁର୍ ତାରା କାଲାଗେ ତାଇୟେର୍‌ଚାର୍; ଲେକିନ୍
         ସିଲାସ୍‌ ଆରୁ ତୀମଥିଉସ୍ ବିରିୟାନୁନ୍ ରାଚାର୍। 15 ଲେକିନ୍ ଏକାର୍ ପାଉଲୁସ୍‌ସିନ୍ ଅଚ୍ଚେଇଚାର୍ ଆବ୍ଡ଼ାର୍ ଆରୁ ପାଉଲୁସ୍ ଆବ୍ଡ଼ାରିନ୍ ଏନ୍ନେ ହୁକୁମ୍
         ଚିଇକିରି ତାଇୟାସ୍ କା ସିଲାସ୍‌ ଆରୁ ତୀମଥିଉସ୍ ତାଙ୍ଘାସାନ୍ ଚାଁଣେ ସେ ଚାଁଣେ ବାରର୍।ଏଥେନ୍‌ସ୍ ସହର୍‌ନୁ ପାଉଲୁସ୍ ସୁସାମାଚାର୍ ପ୍ରଚାର୍ କାମାଲ୍‌ଦାସ୍16 ଯେତ୍‌କବାକେନ୍ ପାଉଲୁସ୍ ଏଥେନ୍‌ସ୍‌ନୁ ସିଲାସ୍ ଆରୁ ତିମଥିଉସିନ୍ ହଖାଲିୟାସ୍, ହତ୍‌କବାକେନ୍ ସହର୍‌ବନ୍
         ମୂର୍ତ୍ତୀତି ନିନ୍ଦିକା ଏରିକିରି ବହୁତ୍ ଦୁଃଖୁ ମାନ୍‌ଚାସ୍। 17 ହୁଦ୍‌ଘିଲାଗାନ୍ ଆସ୍ ସାଭା ଆଡ଼୍‌ପାନୁ ୟାହୁଦୀ ଆରୁ ଖ୍ରୀସ୍ତ୍ ବିଶ୍ୱାସୀ ଗ୍ରୀକ୍ ଜାମାର୍‌ଗାନେ ଆରୁ
         ହାଟ୍ଟେନ୍ତା ଛକ୍‌ଗୁଠିନୁ ରୋଜ୍‌ଦିନ୍ ନେଖାଗାନେ ଭେଁଟ୍ ମାନାଲିୟାସ୍, ଆବ୍ଡ଼ାର୍ ଗାନେ କାଁଟ୍‌ଛାଁଟ୍
         କାମାଲିୟାସ୍। 18 ଆଙ୍ଗେନ୍ ଏପିକୁରୀୟ ଆରୁ ସ୍ତୋୟିକ୍‌ନ୍ତା କେତ୍‌କ ଲୋକ୍ ଦାର୍ଶନିକ୍‌ଜାମାର୍ ପାଉଲୁସ୍‌ଗାନେ କାଁଟ୍‌ଛାଁଟ୍
         କାମାଗେ ଲାଗ୍ଗିୟାର୍। ଆବ୍ଡ଼ାର୍‌ଘି ଭିତ୍‌ରୁ କେତ୍‌କ ଲୋକ୍ ମେନ୍‌ଚାର୍, “ଇ ବେକାର୍ କାତ୍‌ଥା ତେଙ୍ଗୁ
         ଆଲାସ୍ ଏନ୍ଦେର୍ ତେଙ୍ଗାଗେ ବେଦ୍ଦାଲ୍‌ଦାସ୍?” ଆରୁ ଆଧାର୍ ତେଙ୍ଗିୟାର୍, “ଆସ୍ ଦୁସ୍‌ରା ଦେବ୍‌ତା
         ଜାମାର୍‌ଘି ପ୍ରାଚାରାକ୍ ଲେଖା ଆହ୍‌ତାରାଲ୍‌ଦାସ୍” ଏନ୍ଦେର୍‌ଗେକା ଆସ୍ ଯୀଶୁସ୍‌କି ବାରେ ଉପ୍‌ଦେଶ୍
         ଚିଆଲିୟାସ୍ ଆରୁ ଆସ୍‌କି ଆରୁଅହନ୍ ଜୀଉଠ୍‌ର୍‌ନାଘି ବାରେନୁ ପ୍ରଚାର୍ କାମାଲିୟାସ୍। 19 ହୁଦ୍‌ଘିପାଛ୍‌ଲି ଆବ୍ଡ଼ାର୍ ପାଉଲୁସ୍‌ସିନ୍ ଆରୟପାଗସ୍‌ନ୍ତା ସାଭା ଆଡ଼୍‌ପାଗେ ହୋଇକିରି ତେଙ୍ଗିୟାର୍,
         “ନିନ୍ ଇ ପୁନା ଶିକ୍ଷା ପ୍ରଚାର୍ କାମାଲ୍‌ଦାଏ ଆଦ୍ ଏନ୍ଦେଦ୍, ଆବନ୍ ଏମ୍ ଆହା ଅଙ୍ଗମ୍ କାଁଏ? 20 ଏନ୍ଦେର୍‌ଗେକା ନିହ୍ମା କେତ୍‌କ ଅଦ୍‌ଭୁତ୍ ବିଷୟଗୁଠିନ୍ ଏମ୍ ମେନ୍‌ଚ୍‌କାଦାମ୍, ହୁଦ୍‌ଘିଲାଗାନ୍ ଏମ୍
         ଆହା ବେଦ୍ଦାଲ୍‌ଦାମ୍ କା ଇ ଜାମାଘି ମତ୍‌ଲବ୍ ଏନ୍ଦେଦ୍?” 21 ହୁଦ୍‌ଘିଲାଗାନ୍ ଏଥେନ୍‌ସ୍ ତା ଜାମା ଆଲାର୍ ଆରୁ ପର୍‌ଦେଶୀୟାର୍ ଏକାର୍ କା ଆସାନ୍ ରାଲିୟାର୍, ଆବ୍ଡ଼ାର୍‌ଜାମାର୍
         ପୁନା-ପୁନା କାତ୍‌ଥା ତେଙ୍ଗ୍‌ନା ଆରୁ ମେନ୍‌ନାନ୍ ଆମ୍ବିକିରି ଆରୁ ଏନ୍ଦେର୍‌ହି ନାଲ୍‌ଖୁନୁ ଜୀବନ୍
         ମା ବିତାବାଲିୟାର୍।ଆରୟପାଗର୍‌ସ୍‌ନ୍ତା ସାଭାନୁ ପାଉଲୁସ୍ ଭାଷଣ୍ ଚିଆଲ୍‌ଦାସ୍22 ଆନ୍ତିନ୍ ପାଉଲୁସ୍ ଆରୟପାଗସ୍‌ନ୍ତା ସାଭା ମାଝାନୁ ଇଜ୍ଜାସ୍ ଆରୁ ତେଙ୍ଗିୟାସ୍, “ହେ ଏଥେନ୍‌ସ୍ ତା
         ଆଲାରୋ, ଏନ୍ ଏରାଲ୍‌ଦାନ୍ କା ନିମ୍ ଜାମା ବିଷୟନୁ ଦେବ୍‌ତାରିନ୍ ମାନ୍ନାବାଲା ଭକ୍ତର୍। 23 ଏନ୍ଦେର୍‌ଗେକା ଏନ୍ କୁଦ୍ଦାଲ୍‌କାନ୍ ବାକେନ୍ ଯେତ୍‌କବାକେନ୍ ନିହ୍ମା ପୂଜା କାମ୍‌ନାଘି ଜିନିଷ୍‌ଗୁଠିନ୍
         ଏରାଲ୍‌କାନ୍, ତା ଏନ୍ନେ ଅଣ୍ଟା ପୂଜା ବେଦୀ ଏର୍‌କାନ୍ ଏକାନୁ କା ଲେଖ୍‌ଚ୍‌କାରାଚା, ‘ଆନ୍‌ଜାନ୍ ଦେବ୍‌ତାଘି
         ଲାଗାନ୍।’ ହୁଦ୍‌ଘିଲାଗାନ୍ ନିମ୍ ବାଲ୍ଲିକିରି ନେଖାଏ ପୂଜା କାମାଲ୍‌ଦାର୍, ଏନ୍ ନିମାନ୍ ଆଦ୍‌ଘି ସୁସାମାଚାର୍
         ଶୁଣାବାଲ୍‌ଦାନ୍। 24 ଏକା ପାର୍‌ମେଶ୍ୱାର୍‌ସ୍ ଦୁନିଆଁ ଆରୁ ଦୁନିଆଁନ୍ତା ଜାମା ଜିନିଷ୍‌ବନ୍ ସିର୍‌ଜ୍‌କାଦାସ୍, ଆସିନ୍ ସରଗ୍
         ଆରୁ ଦୁନିଆଁନ୍ତା ପ୍ରାଭୁସ୍, ଆରୁ ଆସ୍ ହେଖ୍ଖାତି ତିୟାର୍ କାମ୍‌ଚ୍‌କା ମନ୍ଦିର୍‌ନୁ ମା ରାଦାସ୍।
         25 ତାଙ୍ଘା ଏନ୍ଦେର୍‌ହି ଅଭାବ୍ ମା ମାନି ହୁଦ୍‌ଘିଲାଗାନ୍ ଆସ୍ ଆଲାର୍‌ଘି ସେବା ଗ୍ରହନ୍ ମା କାମ୍‌ଦାସ୍,
         ଏନ୍ଦେର୍‌ଗେକା ନିଜେତା ଜାମା ଆଲାର୍‌ଗେ ଜୀବନ୍ ଆରୁ ସାଁସ୍ ଆରୁ ଜାମାଜିନିଷ୍ ଚିଦାସ୍। 26 ଆରୁ ଆସ୍ ଅଣ୍ଟା ଆଲାସ୍‌ସ୍ତି ଜାମା ମୁନୁଷ୍ ଜାତିବନ୍ ସୃଷ୍ଟି କାମ୍‌ଚାସ୍; ଏସ୍‌କେ କା ଆବ୍ଡ଼ାର୍
         ପୁରା ଦୁନିଆଁନୁ ରର୍। ଆରୁ ଆସ୍ ଆବ୍ଡ଼ାର୍‌ଘି ଲାଗାନ୍ ସାମାୟବନ୍ ଠାହ୍‌ର୍‌ଚ୍‌କାଦାସ୍ ଆରୁ ରାନାଘି
         ଆଡ୍ଡାବନ୍ ଠାହ୍‌ରାଚ୍‌କାଦାସ୍। 27 ଯଦିଭି ଆସ୍ ନାହ୍ମା ନେଖାସ୍‌ତିହି ଗେଚ୍ଛାନୁ ମାଲ୍‌କାସିନ୍, ହାଲେହି ଆଲାର୍ ଏସ୍‌କେ କା ଆସିନ୍ ବେଦ୍ଦର୍
         ଆରୁ ଆସିନ୍ ବେଦ୍ଦତେ-ବେଦ୍ଦତେ ଆସିନ୍ ହାଖ୍ଖର୍, ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ଏନ୍ନେ କାମ୍‌ଚାସ୍।
         28 ଏନ୍ଦେର୍‌ଗେକା ତାଙ୍ଘାସାନ୍ ନାମ୍ ଉଜ୍ଜାଲ୍‌ଦାତ୍, କାନାବାର୍‌ନା କାମ୍‌ଦାତ୍ ଆରୁ ସ୍ଥିର୍ ରାଦାତ୍।
         ଏସ୍‌କେ କା ନିହ୍ମା କବିଜାମାର୍‌ଘି ଭିତ୍‌ରୁ କେତ୍‌କ ଲୋକ୍ ଏନ୍ନେ ତେଙ୍କାନାଏ, ‘ଏମ୍ ତାଙ୍ଘା ବାଉଁଶାମ୍।’”29 “ନାମ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚତ୍ ହୁଦ୍‌ଘିଲାଗାନ୍ ନାମାଗେ ଏକ୍‌ଲାହି ଏନ୍ନେ ମା ସୋଚ୍‌ନା
         କାତ୍‌ଥା କା ପାର୍‌ମେଶ୍ୱାର୍‌ସ୍‌କି ମୂର୍ତ୍ତୀ ଆଲାର୍‌ଘି ସୋଚ୍‌ ଆରୁ କାରିଗରୀ ଦ୍ୱାର୍‌ନୁ ତିଆର୍
         କାମ୍‌ଚ୍‌କା ସୋନା, ରୁପା ଆରୁ ଚାଁଚାଘି ମୂର୍ତ୍ତୀ ଲେଖା ରଦ୍। 30 ଆଘ୍‌ଲି ଯୁଗ୍‌ନୁ ପାର୍‌ମେଶ୍ୱାର୍‌ସ୍ ଏନ୍ନେ ପ୍ରକାର୍‌ଘି ହୁକୁମ୍‌ବନ୍ ତୁଚ୍ଛ କାମ୍‌ଚ୍‌କାଦାସ୍,
         ଲେକିନ୍ ଆକ୍କୁନ୍ ଆସ୍ ଜାମାତାରା ଆଲାରିନ୍ ପାସ୍ତାରାଗେ ହୁକୁମ୍ ଚିଆଲ୍‌ଦାସ୍। 31 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଅଣ୍ଟା ଉଲ୍ଲା ଠାହ୍‌ରାଚ୍‌କାଦାସ୍, ଯେତ୍‌କବାକେନ୍ କା ଆସ୍ ତାଙ୍ଘା
         ଚାଜ୍ଜକା ଆଲାସ୍‌କି ଦ୍ୱାର୍‌ନୁ ନ୍ୟାୟତି ଦୁନିଆଁନ୍ତା ବିଚାର୍ କାମସ୍। ଆସ୍ ଆସିନ୍ କେଚ୍ଚକା ଆଲାର୍‌ସ୍‌ତି
         ଉଜ୍ଜତିକିରି ଜାମା ଆଲାର୍‌ଘି ଚାହାନୁ ଇଦ୍‌ଘି ସାକ୍ଷୀ ଚିଚ୍‌କାଦାସ୍।”32 କେଚ୍ଚକାର୍‌ସ୍‌ତି ଉଜ୍ଜନାଘି ବାରେନୁ ମେନିକିରି କେତ୍‌କ ଲୋକ୍ ମାଜାକ୍ ଉଡ଼ାବାଗେ ଲାଗ୍ଗିୟାର୍। ଆରୁ
         କେତ୍‌କ ଲୋକ୍ ତେଙ୍ଗିୟାର୍, “ଏମ୍ ଆରୁ ଏକିନ୍ ଉଲ୍ଲା ଇ କାତ୍‌ଥାନ୍ ନିଙ୍ଘାସ୍ତି ମେନମ୍।” 33 ଆଙ୍ଗେନ୍ ପାଉଲୁସ୍ ସାଭା ଆଡ୍ଡାସ୍ତି ବୁଙ୍ଗେଇଚିଚାସ୍। 34 ଲେକିନ୍ କେତ୍‌କ ଲୋକ୍ ପାଉଲୁସ୍‌ଗାନେ ମିଶ୍‌ରାର୍ ଆରୁ ଯୀଶୁ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମ୍‌ଚାର୍।
         ଆବ୍ଡ଼ାର୍‌ଘି ଭିତ୍‌ରୁ ଆରିୟପାଗର୍‌ସ୍‌ନ୍ତା ସାଭାନ୍ତା ମେମ୍ବର୍ ଦୀୟନୂସୀୟ, ଆରୁ ଦାମାରି ନାମେଘି
         ଅଣ୍ଟା ମାଏକିନିଆଁ ରାଚା ଆରୁ ଆବ୍ଡ଼ାର୍ ଗାନେ ଆରୁହି କେତ୍‌କ ଲୋକ୍ ରାଚାର୍।
         
            

         
      

   
      
         18
କୁରିନ୍ଥୀ ସହର୍‌ନୁ ପାଉଲୁସ୍ ପ୍ରଚାର୍ କାମାଲ୍‌ଦାସ୍181 ଇଦ୍‌ଘି ପାଛ୍‌ଲି ପାଉଲୁସ୍ ଏଥେନ୍‌ସ୍ ଆମ୍ବିକିରି କୁରିନ୍ଥୀ ସହର୍‌ଗେ ବାର୍‌ଚାସ୍। 2 ଆସାନ୍ ଆସ୍‌କେ ଆକ୍ୱିଲା ନାମେଘି ଅଣ୍ଟା ୟାହୁଦୀସ୍ ହାଖ୍ଖରାସ୍, ଏକାସ୍ କା ପନ୍ତୁସ୍‌ତା ରାଚାସ୍।
         ଆସ୍ ତାଙ୍ଘା ଆଲି ପ୍ରୀସ୍କିଲ୍ଲା ଗାନେ ଇଟାଲୀନ୍ତି ବାର୍‌ଚ୍‌କାଚାର୍। ଏନ୍ଦେର୍‌ଗେକା କ୍ଲାଉଦିୟାସ୍
         ଜାମା ୟାହୁଦୀରିନ୍ ରୋମ୍‌ତି ଉର୍‌ଖା କାଲାଗେ ହୁକୁମ୍ ଚିଚ୍ଚାସ୍। ହୁଦ୍‌ଘିଲାଗାନ୍ ପାଉଲୁସ୍ ଆବ୍ଡ଼ାର୍
         ଗାନେ ଭେଁଟ୍ ମାନାଗେ କେରାସ୍। 3 ପାଉଲୁସ୍‌କି ଆରୁ ଆବ୍ଡ଼ାର୍‌ଘି ଅଣ୍ଟାଇନ୍ ନାଲ୍‌ଖୁ ରାଚା, ହୁଦ୍‌ଘିଲାଗାନ୍ ଆସ୍ ଆବ୍ଡ଼ାର୍ ଗାନେ
         ରାଚାସ୍ ଆରୁ ନାଲ୍‌ଖୁ କାମାଗେ ଲାଗ୍ଗିୟାସ୍; ଆବ୍ଡ଼ାର୍‌ଘି ନାଲ୍‌ଖୁ ତାମ୍ବୁ ବାନାବାନା ରାଚା। 4 ପାଉଲୁସ୍ ଜାମା ଆରାମ୍ ଉଲ୍ଲା ସାଭା ଆଡ଼୍‌ପାନୁ ଉପ୍‌ଦେଶ୍ ଚିଇକିରି ୟାହୁଦୀ ଆରୁ ଗ୍ରୀକ୍ ଜାମାରିନ୍
         ବୁଝାବାଗେ କୋଶିଷ୍ କାମାଲିୟାସ୍।5 ଯେତ୍‌କବାକେନ୍ ସିଲାସ୍‌ ଆରୁ ତୀମଥିଉସ୍ ମାକିଦୁନିଆଁନ୍ତି ବାର୍‌ଚାର୍ ତା ପାଉଲୁସ୍ ବଚନ୍ ଶୁଣାବାନାଘି
         ଧ୍ୟାନ୍‌ନୁ ରାଚାସ୍ ଆରୁ ଯୀଶୁସିନ୍ ଖ୍ରୀସ୍ତ୍‌ସ୍‌ ବୁଲି ଆସ୍ ୟାହୁଦୀ ଜାମାରିନ୍ ସାକ୍ଷୀ ଚିୟାଗେ
         ଲାଗ୍ଗିୟାସ୍। 6 ଲେକିନ୍ ଯେତ୍‌କବାକେନ୍ ୟାହୁଦୀଜାମାର୍ ପାଉଲୁସ୍‌କି ବିରୋଧ୍ ଆରୁ ନିନ୍ଦା କାମାଗେ ଲାଗ୍ଗିୟାର୍, ତା
         ଆସ୍ ତାଙ୍ଘା ଚିଢ଼ା ହେତ୍ତିକିରି ଆବ୍ଡ଼ାରିନ୍ ତେଙ୍ଗିୟାସ୍, “ନିହ୍ମାଏ ହେଁସୁଦ୍ ନିହ୍ମାଏ କୁକ୍କୁନୁ
         ଖାତ୍‌ର୍‌ନାଦ୍! ଏନ୍ ନିର୍ଦ୍ଦୋଷ୍। ଆକ୍କୁନ୍ତି ଏନ୍ ଦୁସ୍‌ରା ଜାତିୟାର୍‌ସାନ୍ କୋନ୍।”7 ଆନ୍ତିନ୍ ପାଉଲୁସ୍ ଆସ୍‌ତି ବୁଙ୍ଗିକିରି ତୀତୁସ୍ ଯୁସ୍ତୁସ୍ ନାମେଘି ଅଣ୍ଟା ଆଲାସ୍‌କି ଆଡ଼୍‌ପାଗେ
         ବାର୍‌ଚାସ୍। ଆସ୍ ପାର୍‌ମେଶ୍ୱାର୍‌ସ୍‌କି ଆରାଧାନା କାମୁ ଆଲାସ୍ ରାଚାସ୍; ଏକାସ୍‌କି ଆଡ଼୍‌ପା କା
         ସାଭା ଆଡ଼୍‌ପା ଲାଗିକିରି ରାଚା। 8 ସାଭା ଆଡ଼୍‌ପାନ୍ତା ମୁଖ୍ୟା କ୍ରିସ୍‌ପୁସ୍ ନିଜର୍ ପୁରା ପରିବାର୍‌ଗାନେ ପ୍ରାଭୁସିନ୍ ବିଶ୍ୱାସ୍ କାମ୍‌ଚାର୍;
         ଆରୁ ବହୁତ୍ କୁରିନ୍ଥୀ ତା ଆଲାର୍ ପାଉଲୁସ୍‌କି ବଚନ୍ ମେନିକିରି ବିଶ୍ୱାସ୍ କାମ୍‌ଚାର୍ ଆରୁ ଆସ୍ନାନ୍
         ଅଚ୍ଚାର୍। 9 ଅଣ୍ଟା ମାଁହା ପ୍ରାଭୁସ୍ ପାଉଲୁସ୍‌ସିନ୍ ଦର୍ଶନ୍ ଚିଇକିରି ତେଙ୍ଗିୟାସ୍, “ଆମା ଏଲ୍‌ଚା, ଲେକିନ୍ ତେଙ୍ଗ୍‌ତେ
         କାଲା ଆରୁ ଚୁପ୍ ଆମା ରା; 10 ଏନ୍ଦେର୍‌ଗେକା ଏନ୍ ନିଙ୍ଘାଗାନେ ରାଦାନ୍, ଆରୁ ନେଦ୍‌ହି ନିଙ୍ଘା ମିଆଁ ହାମ୍‌ଲା କାମିକିରି ନିଙ୍ଘାଏ
         ନୁକ୍‌ସାନ୍ ମା କାମ୍‌ନାଏ; ଏନ୍ଦେର୍‌ଗେକା ଇ ସହର୍‌ନୁ ଏଙ୍ଘାଏ ବହୁତ୍ ଆଲାର୍ ରାନାଏ।” 11 ହୁଦ୍‌ଘିଲାଗାନ୍ ପାଉଲୁସ୍ ଆସାନ୍ ଡେଢ଼୍‌ ବଛର୍‌ତକ୍ ପାର୍‌ମେଶ୍ୱାର୍‌ସ୍‌କି ବଚନ୍ ଶିଖାବାତେ ରାଚାସ୍।12 ଯେତ୍‌କବାକେନ୍ ଗାଲ୍ଲିୟୋନସ୍ ଆଖାୟା ଦେଶ୍‌ତା ରାଜ୍‌ପାଲ୍ ରାଚାସ୍, ତା ୟାହୁଦୀଜାମାର୍ ଏକ୍‌ଜୁଟ୍
         ମାନିକିରି ପାଉଲୁସ୍‌କି ବିରୁଦ୍ଧନୁ ଉସ୍‌କାରାଚାର୍, ଆରୁ ଆସିନ୍ କୋଟ୍ କାଚେରୀଗେ ଅଚ୍ଚାର୍ କେରାର୍
         ଆରୁ ତେଙ୍ଗାଗେ ଲାଗ୍ଗିୟାର୍, 13 “ଇସ୍ ଆଲାରିନ୍ ପାର୍‌ମେଶ୍ୱାର୍‌ସ୍‌କି ଆରାଧାନା ଏନ୍ନେ ରୀତିନୁ କାମାଗେ ଫୁସ୍‌ଲାଲ୍‌ଦାସ୍, ଏକାଦ୍
         କା ନିୟମ୍‌ଘି ଉଲ୍‌ଟା ରାଇଦ୍।” 14 ଯେତ୍‌କବାକେନ୍ ପାଉଲୁସ୍ ତେଙ୍ଗା ବେଦ୍ଦାଲିୟାସିନ୍ କା ଗାଲ୍ଲିୟୋନସ୍ ୟାହୁଦୀରିନ୍ ତେଙ୍ଗିୟାସ୍, “ହେ
         ୟାହୁଦୀରୋ, ଯଦି ଇଦ୍ ଏନ୍ଦ୍ରିନ୍ ଅନ୍ୟାୟ ଆରୁ ବଦ୍‌ମାସ୍ କାତ୍‌ଥା ମାନଦ୍‌ନେ ତା, ନିହ୍ମା କାତ୍‌ଥାନ୍
         ମେନ୍‌ନା ଏଙ୍ଗାଗେ ଉଚିତ୍ ରାଚା। 15 ଲେକିନ୍ ଯଦି ଇବ୍ଡ଼ା କାତ୍‌ଥାଦ୍, ଶବ୍ଦ, ନାମେ ଆରୁ ନିହ୍ମାଏ ନିୟମ୍‌ଘି ବାରେନୁ ରାଇ ତା ନିମ୍ ନିଜେ
         ଆବନ୍ ବୁଝ୍‌ରା; ଏନ୍ଦେର୍‌ଗେକା ଏନ୍ ଇ ଜାମା କାତ୍‌ଥାଘି ନ୍ୟାୟ କାମୁ ମାନାଗେ ମା ଚାହଁଦାନ୍।” 16 ଆରୁ ଆସ୍ ଆବ୍ଡ଼ାରିନ୍ କୋଟ୍ କାଚେରୀନ୍ତି ବାହାରି ଅଥ୍‌ରେଇ ଚିଚ୍ଚାସ୍। 17 ଆନ୍ତିନ୍ ଜାମା ଆଲାର୍ ସାଭା ଆଡ଼୍‌ପାନ୍ତା ମୁଖ୍ୟା ସୋସ୍ଥିନେସ୍‌ସିନ୍ ଧାର୍‌ଚାର୍ ଆରୁ କୋଟ୍‌କାଚେରୀଘି
         ଆଘ୍‌ଲି ଡେମ୍‌ଚାର୍। ଲେକିନ୍ ଗାଲ୍ଲିୟୋନସ୍ ଇ କାତ୍‌ଥାନ୍ କାଟେହି ଧ୍ୟାନ୍ ମା ଚିଚ୍ଚାସ୍।ପାଉଲୁସ୍ ଆନ୍ତାଖିଆଗେ କିର୍‌ରାଲ୍‌ଦାସ୍18 ପାଉଲୁସ୍ ଢେର୍ ଦିନ୍‌ତକ୍ କୁରିନ୍ଥୀ ସହର୍‌ନୁ ରାଚାସ୍, ଆନ୍ତିନ୍ ଭାଇ ଜାମାର୍‌ସ୍‌ତି ବିଦା ମାନିକିରି
         ଜାହାଜ୍‌ନୁ ଅକ୍କିକିରି ସିରିଆଗେ କେରାସ୍। ପ୍ରୀସ୍କିଲ୍ଲା ଆରୁ ଆକ୍ୱିଲା ହି ଆସ୍‌ଗାନେ କେରାର୍। ପାଉଲୁସ୍
         ଅଣ୍ଟା ବିଶେଷ୍ ମତ୍‌ଲବ୍ ନିଚ୍‌କାଚାସ୍, ହୁଦଘିଲାଗାନ୍ ଆସ୍ କେଙ୍କ୍ରେୟାନୁ ତାଙ୍ଘା ଚୁଟ୍ଟିନ୍ ମୁଣ୍ଡରାସ୍।
         19 ଆନ୍ତିନ୍ ଆବ୍ଡ଼ାର୍ ଇଫିସୁସ୍‌ଗେ ଆଣସିୟାର୍ ଆରୁ ପାଉଲୁସ୍ ପ୍ରୀସ୍କିଲ୍ଲା ଆରୁ ଆକ୍ୱିଲାବନ୍ ଆସାନ୍
         ଆମ୍ବେଇଚାସ୍ ଆରୁ ଆସ୍ ନିଜେ ସାଭା ଆଡ଼୍‌ପାନୁ କାଇକିରି ୟାହୁଦୀରିନ୍ ଉପ୍‌ଦେଶ୍ ଚିୟାଗେ ଲାଗ୍ଗିୟାସ୍।
         20 ଯେତ୍‌କବାକେନ୍ ଆସ୍‌ତା ଆଲାର୍ ଆସିନ୍ ଆର୍‌ଜୀ କାମ୍‌ଚାର୍ କା, “ଆରୁ ଥୋଡ଼େଉଲ୍ ଏହ୍ମା ଗାନେ ରା।”
         ତା ଆସ୍ ମାନା କାମ୍‌ଚାସ୍। 21 ଲେକିନ୍ ପାଉଲୁସ୍ ଆସ୍‌ତି ବିଦା ମାନ୍ନା ବାକେନ୍ ତେଙ୍ଗିୟାସ୍, “ଯଦି ପାର୍‌ମେଶ୍ୱାର୍‌ସ୍ ଚାହଁସ୍
         ତା ଏନ୍ ନିହ୍ମାସାନ୍ ଆରୁଅହନ୍ ବାରୋନ୍।” ଆନ୍ତିନ୍ ଆସ୍ ଇଫିସୁସ୍‌ତି ଜାହାଜ୍‌ନୁ ଅକ୍କିକିରି ବୁଙ୍ଗିୟାସ୍
         କେରାସ୍; 22 ଆରୁ ପାଉଲୁସ୍ କାଇସିରିଆନୁ ଏତ୍ତିକିରି ଯେରୁଶାଲେମ୍‌ଗେ କେରାସ୍ ଆରୁ ମଣ୍ତ୍‌ଲୀନ୍ତା ଆଲାରିନ୍ ଭେଁଟ୍
         ମାନ୍‌ଚାସ୍ ଆନ୍ତିନ୍ ଆସ୍ ଆନ୍ତାଖିଆଗେ ବାର୍‌ଚାସ୍। 23 ପାଉଲୁସ୍ ଆସାନ୍ କେତ୍‌କ ଉଲ୍ ରାଚାସ୍, ଆନ୍ତିନ୍ ଆସ୍ ଆସ୍‌ତି ଉରିଖିୟାସ୍, ଆରୁ ଗାଲାତୀୟା ଆରୁ ଫ୍ରୁଗିଆ
         ରାଜୀନୁ ଅଣ୍ଟା ଆଡ୍ଡାସ୍ତି ଆରୁ ଅଣ୍ଟା ଆଡ୍ଡା କୁଦ୍ଦତେ-କୁଦ୍ଦତେ ଜାମା ଚେଲାରିନ୍ ବିଶ୍ୱାସ୍‌ନୁ ମଜ୍‌ବୁତ୍
         କାମ୍‌ଚାସ୍।ଇଫିସୁସ୍ ସହର୍‌ନୁ ଆପଲ୍ଲସ୍24 ଆପଲ୍ଲସ୍ ନାମେଘି ଅଣ୍ଟା ୟାହୁଦୀସ୍ ଇଫିସୁସ୍‌ଗେ ବାର୍‌ଚାସ୍। ଆସ୍ ସିକାନ୍ଦାରିଆ ଦେଶ୍‌ତା ରାଚାସ୍।
         ଆରୁ ଆସ୍ ବିଦ୍ୱାନ୍ ରାଚାସ୍ ଆରୁ ପାବିତାର୍ ଶାସ୍ତ୍ରବନ୍ ବାନେକିରି ଆହାଲିୟାସ୍। 25 ଆସ୍ ପ୍ରାଭୁସ୍‌କି ପାବୁଘି ଶିକ୍ଷା ହାକ୍କାଚାସ୍ ଆରୁ ମନ୍ ଲାଗାବାଇକିରି ଯୀଶୁସ୍‌କି ବାରେନୁ ଠିକ୍-ଠିକ୍
         ଶୁଣାବାଲିୟାସ୍, ଆରୁ ଶିଖାବାଲିୟାସ୍, ଲେକିନ୍ ଆସ୍ ଖାଲି ଯୋହାନ୍‌ସ୍‌କି ଆସ୍ନାନ୍‌ଘି କାତ୍‌ଥାନ୍
         ଆହାଲିୟାସ୍। 26 ଆସ୍ ସାଭା ଆଡ଼୍‌ପାନୁ ସାହସ୍ କାମିକିରି ତେଙ୍ଗାଗେ ଲାଗ୍ଗିୟାସ୍, ଲେକିନ୍ ପ୍ରୀସ୍କିଲ୍ଲା ଆରୁ ଆକ୍ୱିଲା
         ଆସ୍‌କି କାତ୍‌ଥାନ୍ ମେନିକିରି ଆସିନ୍ ତାହ୍ମାସାନ୍ ଅଚ୍ଚାର୍ ଆରୁ ଆସିନ୍ ପାର୍‌ମେଶ୍ୱାର୍‌ସ୍‌କି ପାବୁଘି
         ବାରେ ଆରୁହି ବାନେକିରି ବାତାବାଚାର୍। 27 ଯେତ୍‌କବାକେନ୍ ଆପଲ୍ଲସ୍ ଆଖାୟା ଦେଶ୍ କାଲା ବେଦ୍ଦିୟାସ୍ ତା ଭାଇଜାମାର୍ ଆସ୍‌କି ସାହସ୍ ବାଢ଼ାବାଚାର୍।
         ଆରୁ ଆସ୍‌ତା ବିଶ୍ୱାସୀଜାମାର୍ ଆପଲ୍ଲସିନ୍ ଗ୍ରହନ୍ କାମର୍‌ବୁଲି ଲେଖିକିରି ତାଇୟାର୍; ଆରୁ ଯେତ୍‌କବାକେନ୍
         ଆସ୍ ଆସାନ୍ ଆଣ୍‌ସିୟାସ୍ ତା ଆସ୍ ଆବ୍ଡ଼ାର୍‌ଘି ବହୁତ୍ ମଦେତ୍ କାମ୍‌ଚାସ୍ ଏକାର୍ କା ପାର୍‌ମେଶ୍ୱାରସ୍‌କି
         କ୍ରିପାତି ବିଶ୍ୱାସ୍ କାମ୍‌କାଚାର୍। 28 ଏନ୍ଦେର୍‌ଗେକା ଯୀଶୁସିନ୍ ଖ୍ରୀସ୍ତ୍‌ସ୍‌, ଇବନ୍ ଆସ୍ ପାବିତାର୍ ଶାସ୍ତ୍ର ଦ୍ୱାର୍‌ନୁ ପ୍ରମାଣ୍ କାମିକିରି
         ୟାହୁଦୀ ଜାମାରିନ୍ ଜାମାର୍‌ଘି ଆଘ୍‌ଲି ବାଡ଼େ ଜର୍‌ଦାର୍‌ନୁ ତେଙ୍ଗିକିରି ଆବ୍ଡ଼ାରିନ୍ ଚୁପ୍ କାମ୍‌ଚେଇଚାସ୍।

ଇଫିସୁସ୍ ସହର୍‌ନୁ ପାଉଲୁସ୍191 ଯେତ୍‌କବାକେନ୍ ଆପଲ୍ଲସ୍ କୁରିନ୍ଥୀନୁ ରାଚାସ୍, ତା ପାଉଲୁସ୍ ଗାଲାତୀୟା ଆରୁ ଫ୍ରୁଗିଆ ରାଜୀ ମାନ୍‌ତେ
         ଇଫିସୁସ୍‌ଗେ ବାର୍‌ଚାସ୍। ଆସାନ୍ ଆସ୍ କେତ୍‌କ ଲୋକ୍ ଚେଲାରିନ୍ ଏରା ହାଖ୍ଖୀୟାସ୍। 2 ଆସ୍ ଆବ୍ଡ଼ାରିନ୍ ମେନ୍‌ଚାସ୍, “ବିଶ୍ୱାସ୍ କାମ୍‌ନା ବାକେନ୍ କାଁଏ ନିମ୍ ପାବିତାର୍ ଆତ୍ମାବନ୍ ହାକ୍କାଚ୍‌କାର୍?”
         ଆବ୍ଡ଼ାର୍ ଉତ୍ତର୍ ଚିଚ୍ଚାର୍, “ଏମ୍‌ତା ମେନୁମ୍‌ତକ୍ ମାଲ୍ଲା କା ପାବିତାର୍ ଆତ୍ମାହି ରାଇଦ୍।” 3 ଆଦ୍‌ଘି ଲାଗାନ୍ ପାଉଲୁସ୍ ମେନ୍‌ଚାସ୍, “ତା ନିମ୍ ନେଖାଏ ଆସ୍ନାନ୍ ଅଚ୍‌କାଚ୍‌କାର୍?” ଆବ୍ଡ଼ାର୍ ତେଙ୍ଗିୟାର୍,
         “ଯୋହାନ୍‌ସ୍‌କି ଆସ୍ନାନ୍।” 4 ହୁଦ୍‌ଘିଲାଗାନ୍ ପାଉଲୁସ୍ ତେଙ୍ଗିୟାସ୍, “ଯୋହାନ୍‌ସ୍ ତା ପାସ୍ତାରାନାଘି ଆସ୍ନାନ୍ ଚିଆଲିୟାସ୍ ଆରୁ
         ଆସ୍‌କି ପାଛ୍‌ଲି ଏକାସ୍ ବାରସ୍, ଆସିନ୍ ମତ୍‌ଲବ୍ ଯୀଶୁସିନ୍ ବିଶ୍ୱାସ୍ କାମା ବୁଲି ଆଲାରିନ୍ ତେଙ୍ଗାଲିୟାସ୍।”
         5 ଇବନ୍ ମେନିକିରି ଆବ୍ଡ଼ାର୍ ପ୍ରାଭୁ ଯୀଶୁସ୍‌କି ନାମେନୁ ଆସ୍ନାନ୍ ଅଚ୍ଚାର୍। 6 ଆରୁ ଯେତ୍‌କବାକେନ୍ ପାଉଲୁସ୍ ଆବ୍ଡ଼ାର୍‌ଘି ମିଆଁ ହେଖ୍ଖା ଉଇୟାସ୍‌ତା, ପାବିତାର୍ ଆତ୍ମା ଆବ୍ଡ଼ାର୍‌ଘି
         ମିଆଁ ଏତ୍ତିୟା ଆରୁ ଆବ୍ଡ଼ାର୍ ଭିନେ-ଭିନେ ଭାଷାତି କାତ୍‌ଥା ତେଙ୍ଗାଗେ ଆରୁ ଭବିଷତ୍ କାତ୍‌ଥା କାମାଗେ
         ଲାଗ୍ଗିୟାର୍। 7 ଆବ୍ଡ଼ାର୍‌ଜାମାର୍ ପ୍ରାୟ ବାର ଲୋକ୍ ମାର୍‌ଦ୍‌ନାର୍ ରାଚାର୍।8 ଆନ୍ତିନ୍ ପାଉଲୁସ୍ ୟାହୁଦୀ ଜାମାର୍‌ଘି ସାଭା ଆଡ଼୍‌ପାନୁ କାଇକିରି ତିନ୍ ମାସ୍‌ତକ୍ ସାହସ୍‌ତି ତେଙ୍ଗ୍‌ତେ
         ରାଚାସ୍। ଆସ୍ ୟାହୁଦୀ ଜାମାର୍‌ଗାନେ ପାର୍‌ମେଶ୍ୱାର୍‌ସ୍‌କି ରାଜୀଘି ବାରେନୁ କାଁଟ୍‌ଛାଁଟ୍ କାମାଲିୟାସ୍
         ଆରୁ ଆବ୍ଡ଼ାରିନ୍ ଉପ୍‌ଦେଶ୍ ଚିଇକିରି ବୁଝାବାଲିୟାସ୍। 9 ଲେକିନ୍ ଆବ୍ଡ଼ାର୍‌ଘି ଭିତର୍‌ନୁ କେତ୍‌କ ଲୋକ୍ ବହୁତ୍ କାଠୋର୍ ରାଚାର୍। ଆବ୍ଡ଼ାର୍ ବିଶ୍ୱାସ୍ କାମାଗେ
         ମାନା କାମ୍‌ଚେଇଚାର୍। ଆରୁ ଆଲାର୍‌ଘି ମାଝାନୁ ଯୀଶୁ ଖ୍ରୀସ୍ତ୍‌କି ପାବୁଘି ବାରେନୁ ନିନ୍ଦା କାମାଗେ
         ଲାଗ୍ଗିୟାର୍, ହୁଦ୍‌ଘିଲାଗାନ୍ ଆସ୍ ଆବ୍ଡ଼ାରିନ୍ ଆମ୍ବେଇଚାସ୍ ଆରୁ ଚେଲାଜାମାରିନ୍ ତାଙ୍ଘାଗାନେ ଅଚ୍ଚାସ୍
         ଆରୁ ସବୁଦିନ୍ ତୁରାନ୍ନର୍‌ ତା ସ୍କୁଲ୍‌ନୁ ଉପ୍‌ଦେଶ୍ ଚିୟାଗେ ଲାଗ୍ଗିୟାସ୍। 10 ଏନ୍ନେନିନ୍ ଦୁଇ ବରଷ୍‌ତକ୍ ଚାଲ୍‌ରା; ଆଙ୍ଗେନ୍ ଏନ୍ନେ ମାନ୍‌ଚା କା ଆସିଆନୁ ରୁ ଜାମାର୍ ଏକାର୍ ୟାହୁଦୀ
         ଆରୁ ଏକାର୍ ଗ୍ରୀକ୍, ଜାମାର୍ ପ୍ରାଭୁସ୍‌କି ବଚନ୍ ମେନ୍‌ଚାର୍।11 ଆରୁ ପାର୍‌ମେଶ୍ୱାର୍‌ସ୍ ପାଉଲୁସ୍‌କି ହେଖ୍ଖାନ୍ତି ଶକ୍ତିଘି ଅଦ୍‌ଭୁତ୍ ନାଲ୍‌ଖୁ କାମାଲିୟାସ୍। 12 ଏତ୍‌କତକ୍ କା ଆସ୍‌କି ଏସ୍‌ର୍‌କା ରୁମାଲ୍ ଆରୁ ଗାମ୍‌ଛା ବେହ୍ମରିୟାରିନ୍ ଏସ୍‌ର୍‌ତାଲିୟାର୍ ଆରୁ
         ଆବ୍ଡ଼ାର୍‌ସ୍‌ତି ବେମାର୍ ଛାଡ଼ା କାଲିୟା; ଆରୁ ଖାରାପ୍ ଆତ୍ମାହି ଆବ୍ଡ଼ାର୍‌ସ୍‌ତି ଉର୍‌ଖାକାଲିୟା।
         13 ଲେକିନ୍ କେତ୍‌କ ୟାହୁଦୀର୍ ଏକାର୍ କା ଇୟାହୁଇୟା କୁଦ୍ଦା-କୁଦ୍ଦା ଗୁନିଆଁ ମୋତି କାମାଲିୟାର୍। ଆବ୍ଡ଼ାର୍
         ଏନ୍ନେ କାମାଗେ ଲାଗ୍ଗିୟାର୍ କା ଏକାର୍‌ଘି ମିଆଁ ଖାରାପ୍ ଆତ୍ମା ରାଚା, ଆବ୍ଡ଼ାର୍‌ଘି ମିଆଁ ପ୍ରାଭୁ
         ଯୀଶୁସ୍‌କି ନାମେନୁ ଏନ୍ନେ ତେଙ୍ଗିକିରି ଉରାଗେ କୋଶିଷ୍ କାମ୍‌ଚାର୍, “ଏକା ଯୀଶୁସ୍‌କି ପ୍ରଚାର୍ ପାଉଲୁସ୍
         କାମ୍‌ଦାସ୍, ଏନ୍ ନିମାନ୍ ଆସ୍‌କି ନାମେତି ହୁକୁମ୍ ଚିଆଲ୍‌ଦାନ୍, ଇ ଆଲାର୍‌ସ୍‌ତି ଉର୍‌ଖା ବାରା।”
         14 ଆରୁ ସ୍କେବା ନାମେଘି ଅଣ୍ଟା ୟାହୁଦୀ ମୁଖ୍ୟା ପୁରୋହିତ୍‌ସ୍‌କି ସାତ୍ ଲୋକ୍ ହାଦ୍ଦୁ ରାଚାର୍, ଆରୁ
         ଆବ୍ଡ଼ାର୍ ଏନ୍ନେ କାମାଲିୟାର୍। 15 ଲେକିନ୍ ଖାରାପ୍ ଆତ୍ମାଦ୍ ଆବ୍ଡ଼ାରିନ୍ ତେଙ୍ଗିୟାଦ୍, “ଏନ୍ ଯୀଶୁସିନ୍ ଆହେନ୍ ଆରୁ ପାଉଲୁସ୍‌ସିନ୍
         ଚିହ୍ନେନ୍, ଲେକିନ୍ ନିମ୍ ନେଦ୍?” 16 ହତ୍‌କବାକେନ୍ ଖାରାପ୍ ଆତ୍ମା ଲାକ୍କା ଆଲାସ୍ ଆବ୍ଡ଼ାର୍‌ଘି ମିଆଁ ଡେଗିକିରି ଏନ୍ନେ ଦାଶା କାମ୍‌ଚାସ୍
         ଆରୁ ଆବ୍ଡ଼ାର୍‌ଘି ଆତ୍ତ୍‌କା ଚିଢ଼ାନ୍ ଚାର୍‌ରେଇଚାସ୍ କା ଆବ୍ଡ଼ାର୍ ଡୁଡ଼୍‌ଙ୍ଗୁ; ଆରୁ ଖାଦିଛେଦେ
         ମାନିକିରି ଆ ଆଡ଼୍‌ପାନ୍ତି ଉର୍‌ଖିକିରି ବୁଙ୍ଗିୟାର୍‌କେରାର୍। 17 ଇ କାତ୍‌ଥାବନ୍ ଇଫିସୁସ୍‌ନୁ ରୁ ୟାହୁଦୀ ଆରୁ ଗ୍ରୀକ୍ ଜାମା ଆଲାର୍ ଆଖ୍ଖାର୍। ଆଙ୍ଗେନ୍ ଜାମାର୍ ଏଲ୍‌ଚିୟାର୍
         କେରାର୍। ଆରୁ ଏନ୍ନେନ୍ ପ୍ରାଭୁ ଯୀଶୁସ୍‌କି ନାମେ ଫାଏଲାରାଗେ ଲାଗ୍ଗିୟା। 18 ଆରୁ ଏକାର୍ ବିଶ୍ୱାସ୍ କାମ୍‌ଚ୍‌କାଚାର୍, ଆବ୍ଡ଼ାର୍‌ଘି ଭିତ୍‌ରୁ ବହୁତ୍ ଆଲାର୍ ବାରିକିରି ନିଜର୍-ନିଜର୍
         କାମ୍‌ଚ୍‌କା ଖାରାପ୍ ନାଲ୍‌ଖୁବନ୍ ଜାମାର୍‌ଘି ଆଘ୍‌ଲି ଗ୍ରହନ୍ କାମ୍‌ଚାର୍। 19 ଆରୁ ଯାଦୁ କାମୁ ଢେର୍ ଆଲାର୍ ନିଜର୍-ନିଜର୍ ବହି ଅନ୍ଦ୍ରିକିରି ଅଣ୍ଟାସାନ୍ ଠୁଡ଼ିୟାଚାର୍ ଆରୁ ଜାମାର୍‌ଘି
         ଆଘ୍‌ଲି ବାସ୍‌ସେଇଚାର୍। ଆବ୍ଡ଼ାର୍ ଆବନ୍ ହିସାବ୍ କାମ୍‌ଚାର୍ ଆରୁ ଆଦ୍‌ଘି ଦାମ୍ ପଚାଶ୍ ହାଜାର୍ ଚାନ୍ଦି
         ପାଏସାଘି ବାରାବୁରି ରାଚା। 20 ଏନ୍ନେନିନ୍ ପ୍ରାଭୁସ୍‌କି ବଚନ୍ ଶକ୍ତିତି ବାଢ଼ର୍‌ତେ କେରାଦ୍ ଆରୁ ଫାଏଲାରାଗେ ଲାଗ୍ଗିୟା।21 ଇ ଜାମା ଘାଟ୍‌ଣାଘି ପାଛ୍‌ଲି ପାଉଲୁସ୍ ମାକିଦୁନିଆଁ ଆରୁ ଆଖାୟା ମାନିକିରି ଯେରୁଶାଲେମ୍‌ଗେ କାଲାଗେ
         ମନ୍‌ନୁ ସୋଚ୍ଚାସ୍। ଆରୁ ତେଙ୍ଗିୟାସ୍, “ଆସାନ୍ ଆଣ୍‌ସ୍‌କା ପାଛ୍‌ଲି ଏଙ୍ଗାଗେ ରୋମ୍‌ଗେହି ଏସ୍‌କିନ୍‌ଭି
         କାଲାଖାତ୍‌ରୋ।” 22 ଆରୁ ଏକାର୍ ଆସ୍‌କି ମଦେତ୍ କାମାଲିଆର୍ ଆବ୍ଡ଼ାର୍‌ଘି ଭିତ୍‌ରୁ ତୀମଥିଉସ୍ ଆରୁ ଇରାସ୍ତୁସ୍ ଇ ଦୁଇ
         ଲୋକ୍‌ରିନ୍ ମାକିଦୁନିଆଁ ତାଇୟିକିରି ଆସ୍ ନିଜେ ଥୋଡ଼େ ଉଲ୍ ଆସିଆନୁ ରାଚାସ୍।ଇଫିସୁସ୍‌ନୁ ମହା ଗଣ୍ଡଗଲ୍23 ହୁ ସାମାୟନୁ ଯୀଶୁ ଖ୍ରୀସ୍ତ୍‌କି ପାବୁଘି ଲାଗାନ୍ ମାହା ଗଣ୍ଡଗଲ୍ ମାନ୍‌ଚା। 24 ଆସାନ୍ ଦାମୀତ୍ରିୟ ନାମେଘି ଅଣ୍ଟା ଚାନ୍ଦିଘି ନାଲ୍‌ଖୁ କାମୁ ସୋନାରିସ୍ ରାଚାସ୍। ଆସ୍ ଦେବୀ ଆର୍ତ୍ତେମୀଗେ
         ଚାନ୍ଦିଘି ମନ୍ଦିର୍ ତିଆର୍ କାମାଲିୟାସ୍, ଆରୁ କାରିଗର୍ ଜାମାର୍‌ଗେ ଢେର୍ ନାଲ୍‌ଖୁ ଚିତାଲିୟାସ୍।
         25 ଆସ୍ ଆବ୍ଡ଼ାରିନ୍ ଆରୁ ଏନ୍ନେ କାମୁ ଦୁସ୍‌ରା କାରିଗର୍‌ରିନ୍ ମେହିଁକିରି ତେଙ୍ଗିୟାସ୍, “ହେ ଭାଇ ଜାମାରୋ,
         ନିମ୍ ଆହ୍‌ଦାର୍ କା ଇ ବେପାର୍ ଦ୍ୱାର୍‌ନୁ ନାମାଗେ କେତ୍‌କ ଫାଏଦା ମାନିଦ୍। 26 ନିମ୍ ଏରାଲ୍‌ଦାର୍ ଆରୁ ମେନାଲ୍‌ଦାର୍ କା ଇଫିସୁସ୍‌ନୁ ଖାଲି ମାଲ୍ଲା ଲେକିନ୍ ପ୍ରାୟ ଜାମା ଆସିଆନୁ
         ପାଉଲୁସ୍ ଢେର୍ ଆଲାରିନ୍ ବୁଝାବାଇକିରି ଆରୁ ଫୁସ୍‌ଲିକିରି ତେଙ୍ଗ୍‌ଦାସ୍ କା ଆଲାର୍‌ଘି ହେଖ୍ଖାତି
         ତିଆର୍ କାମ୍‌ଚ୍‌କା ଦେବ୍‌ତା, ପାର୍‌ମେଶ୍ୱାର୍‌ସ୍ ମାଲ୍‌ଦାସ୍। 27 ଇତ୍ତି ଯେ ଖାଲି ନାହ୍ମା ଇ ବେପାର୍‌ଘି ବଦ୍‌ନାମ୍ ମାନ୍ନାଘି ଏଲ୍‌ଚ୍‌କା ରାଇ ଏନ୍ନେ ମାଲ୍ଲା, ଲେକିନ୍
         ମାହା ଦେବୀ ଆର୍ତ୍ତେମୀଘି ମନ୍ଦିର୍‌ଘି ମାହିମା ଶେଷ୍ ମାନ୍ନାଘି ହି ଏଲ୍‌ଚ୍‌କା ରାଇ। ଆରୁ ଏକା ଦେବୀଘି
         ପୂଜା ଜାମା ଆସିଆ ଆରୁ ପୁରା ଦୁନିଆଁଦ୍ କାମି ଆଦ୍‌ଘି ବାଡ଼ାଇ ଖତମ୍ ମାନ୍ନାଘି ହି ଏଲ୍‌ଚ୍‌କା ରାଇ।”28 ଆବ୍ଡ଼ାର୍ ଇବନ୍ ମେନିକିରି ମୁରୁକ୍ ଖୀସାରାଚାର୍ କେରାର୍, ଆରୁ ଚିର୍‌ରାରା-ଚିର୍‌ରାରା ତେଙ୍ଗାଗେ
         ଲାଗ୍ଗିୟାର୍, “ଇଫିସୁସ୍ ଜାମାର୍‌ଘି ମାହା ଦେବୀ ଆର୍ତ୍ତେମୀ ମହାନ୍‌ଦ୍!” 29 ଆଙ୍ଗେନ୍ ପୁରା ସହର୍‌ନୁ ମହା ଗଣ୍ଡଗଲ୍ ମାନ୍‌ଚା, ଆରୁ ଆଲାର୍ ମାକିଦୁନିଆଁନ୍ତା ବାର୍‌ଚ୍‌କା ଆରୁ
         ପାଉଲୁସ୍‌କି ସାଙ୍ଗେ କାଲୁ ଗାୟୁସ୍ ଆରୁ ଆରିସ୍ତାର୍ଖସ୍‌ସିନ୍ ଧାର୍‌ଚାର୍ ଆରୁ ଅହ୍‌ନାସାରେନ୍ ମେଶ୍ରିକିରି
         ନାଟକ୍ ଆଡ଼୍‌ପାଗେ କୁଦ୍‌ୟାରାତେ କେରାର୍। 30 ଆଙ୍ଗେନ୍ ପାଉଲୁସ୍ ଆଲାର୍‌ଘି ମାଝାନୁ କାଲାଗେ ବେଦ୍ଦାଲିୟାସ୍, ଲେକିନ୍ ଚେଲାଜାମାର୍ ଆସିନ୍ କାଲାଗେ
         ମା ଚିଚ୍ଚାର୍। 31 ଆରୁ ଆସିଆନ୍ତା ମୁଖ୍ୟା ଅଧିକାରୀ ଜାମାର୍‌ଘି ଭିତ୍‌ରୁ କେତ୍‌କ ଲୋକ୍ ପାଉଲୁସ୍‌କି ସାଙ୍ଗେ ରାଚାର୍,
         ଆବ୍ଡ଼ାର୍ ଆଲ୍ ତାଇୟିକିରି ଆର୍‌ଜୀବିନ୍ତି କାମ୍‌ଚାର୍ କା ନାଟକ୍ ଆଡ଼୍‌ପାଗେ ଆମ୍‌କେକାଲା। 32 ସାଭାଦ୍ ଗଣ୍ଡଗଲ୍‌ତି ନିନ୍ଦିଆ କେର୍‌କିଚା, ହତ୍‌କବାକେନ୍ କେତ୍‌କ ଲୋକ୍ ଅଣ୍ଟା କାତ୍‌ଥା ତେଙ୍ଗିକିରି
         ଆରୁ, ଆରୁ କେତ୍‌କ ଲୋକ୍ ଆରୁ ଦୁସ୍‌ରା କାତ୍‌ଥା ତେଙ୍ଗିକିରି ଚିର୍‌ରାରାଲିୟାର୍, ଏନ୍ଦେର୍‌ଗେକା
         ଢେର୍ ଆଲାର୍ ବାଲ୍ଲାଲିଆର୍ କା ଆବ୍ଡ଼ାର୍ ଏନ୍ଦେର୍‌ଗେ ଆସାନ୍ ଠୁଡ଼ିୟା ରାଚ୍‌କାନାଏ। 33 ଆରୁ, ଭିଡ଼୍‌ସ୍‌ତି କେତ୍‌କ ୟାହୁଦୀଜାମାର୍ ସିକାନ୍ଦାର୍‌ସିନ୍ ବୁଝାବାଇକିରି ଆଘ୍‌ଲି ଅନ୍ଦରାର୍;
         ଆଙ୍ଗେନ୍ ସିକାନ୍ଦାର୍‌ସ୍ ହେଖ୍ଖାତି ଠାରିଆଚାସ୍ କା ଆସ୍ ଆବ୍ଡ଼ାରିନ୍ ଉତ୍ତର୍ ଚିୟାଗେ ବେଦ୍ଦାଲ୍‌ଦାସ୍।
         34 ଲେକିନ୍ ଯେତ୍‌କବାକେନ୍ ଆବ୍ଡ଼ାର୍ ଆଖ୍ଖୀୟାର୍ କା ଆସ୍ ୟାହୁଦୀସ୍, ତା ଜାମାର୍ ଅଣ୍ଟା ଶବଦ୍‌ନୁ ପ୍ରାୟ
         ଦୁଇ ଘାଣ୍ଟାତକ୍ ଚିର୍‌ରା ରାଇକିରି ତେଙ୍ଗାଗେ ଲାଗ୍ଗିୟାର୍, “ଇଫିସୁସ୍ ଜାମାର୍‌ଘି ଦେବୀ ଆର୍ତ୍ତେମୀ
         ମାହାନ୍‌ଦ୍।” 35 ଆଙ୍ଗେନ୍ ସହର୍‌ତା ମନ୍ତ୍ରୀସ୍ ଆଲାରିନ୍ ଶାନ୍ତ୍ କାମିକିରି ତେଙ୍ଗିୟାସ୍, “ହେ ଇଫିସୁସ୍‌ତା ଆଲାରୋ,
         ଇଫିସୁସ୍ ସହର୍ ଯେ ମାହା ଦେବୀ ଆର୍ତ୍ତେମୀ ଆରୁ ଆକାଶ୍‌ତି ଖାତ୍‌ର୍‌କା ପାବିତାର୍ ଚାଁଚାଘି ଦେଖ୍‌ଭାଲ୍
         କାମୁଦ୍, ଇବନ୍ ନେଦ୍ ବାଲ୍ଲନାଏ? 36 ଏନ୍ଦେର୍‌ଗେକା ଇ କାତ୍‌ଥାନ୍ ମାନା କାମା ପଲ୍ଲତାରିଦ୍, ହୁଦ୍‌ଘିଲାଗାନ୍ ନିମ୍ ଚୁପ୍ ରା, ଆରୁ ବିନା
         ସୋଚ୍‌ବିଚାର୍‌ତି ଏନ୍ଦେର୍‌ହି ଆମା କାମା। 37 ଏନ୍ଦେର୍‌ଗେକା ଇ ଯେ ଆଲାରିନ୍ ନିମ୍ ଅନ୍ଦର୍‌କାଦାର୍, ନା ତା ଇବ୍ଡ଼ାର୍ ମନ୍ଦିର୍‌ବନ୍ ଲୁଟ୍‌ନାଏ,
         ଆରୁ ନା ତା ନାହ୍ମା ଦେବୀଘି ନିନ୍ଦା କାମ୍‌ନାଏ। 38 ହୁଦ୍‌ଘିଲାଗାନ୍ ଦାମୀତ୍ରିୟ ଆରୁ ତାଙ୍ଘାଏ କାରିଗର୍ ଜାମାର୍‌ଘି ନେକିନ୍ ଏନ୍ଦ୍ରିନ୍ କାତ୍‌ଥା ରାଇ
         ତା କୋଟ୍ କାଚେରୀ ଖୁଲାରାଇ ଆରୁ ଶାସନ୍ କାମୁ ଜାମାର୍‌ହି ହାଜିର୍ ରାନାଏ; ଆବ୍ଡ଼ାର୍ ଏକ୍ ଦୁସ୍‌ରାର୍‌ଘି
         ମିଆଁ ଦୋଷ୍ ଲାଗାବର୍। 39 ଲେକିନ୍ ଯଦି ନିହ୍ମାଏ ଦୁସ୍‌ରା ଏନ୍ଦ୍ରିନ୍ ଦାବି ରାଇ, ହାଲେ କାନୁନୀ ସାଭାନୁ ଆଦ୍‌ଘି ବିଚାର୍ କାମାକୋ।
         40 ଏନ୍ଦେର୍‌ଗେକା ପ୍ରକୃତ୍‌ନୁ ଇନ୍ନାନ୍ତା ଗଣ୍ଡଗଲ୍‌ଘି ଲାଗାନ୍ ଏହ୍ମା ମିଆଁ ଦୋଷ୍ ଲାଗାବାନାଘି ଏଲ୍‌ଚ୍‌କା
         ରାଇ, ଏନ୍ଦେର୍‌ଗେକା ଏମ୍ ଇ ଗଣ୍ଡଗଲ୍‌ଘି ଏନ୍ଦେର୍‌ହି କାରଣ୍ ଏଦା ହି ପଲ୍ଲଦାମ୍।” 41 ଏତ୍‌କ ତେଙ୍ଗିକିରି ଆସ୍ ସାଭାନ୍ତା ଜାମାରିନ୍ ବିଦା କାମ୍‌ଚାସ୍।

ମାକିଦୁନିଆଁ ଗ୍ରୀକ୍ ଆରୁ ତ୍ରୋୟାସ୍‌ନୁ ପାଉଲୁସ୍‌କି କାନା201 ଯେତ୍‌କବାକେନ୍ ଗଣ୍ଡଗଲ୍ ବନ୍ଦ ମାନ୍‌ଚାତା ପାଉଲୁସ୍ ଚେଲାଜାମାରିନ୍ ମେଁହିୟାସ୍ ଆରୁ ଆବ୍ଡ଼ାରିନ୍
         ଧିରାଜ୍ ଧାରାଗେ ବୁଝାବାଚାସ୍। ଆନ୍ତିନ୍ ପାଉଲୁସ୍ ଆବ୍ଡ଼ାର୍‌ସ୍‌ତି ବିଦା ମାନିକିରି ମାକିଦୁନିଆଁଗେ
         କେରାସ୍। 2 ମାକିଦୁନିଆଁ ରାଜୀନୁ କାନାବାକେନ୍ ପାଉଲୁସ୍ ଆସ୍‌ତା ଆଲାରିନ୍ ଉତ୍ସାହିତ୍ କାମାଲିୟାସ୍, ଆନ୍ତିନ୍
         ଆସ୍ ଗ୍ରୀକ୍‌ଗେ କେରାସ୍। 3 ପାଉଲୁସ୍ ଗ୍ରୀକ୍‌ନୁ ତିନ୍ ମାସ୍ ରାଚାସ୍। ହୁଦ୍‌ଘିପାଛ୍‌ଲି ଆସ୍ ଜାହାଜ୍‌ନୁ ସିରିଆ କାଲାଗେ ବେଦ୍ଦାଲିୟାସ୍,
         ତା ୟାହୁଦୀଜାମାର୍ ଆସିନ୍ ପିଟାଗେ ଉପାୟ କାମ୍‌ଚାର୍, ଆଙ୍ଗେନ୍ ଆସ୍ ମାକିଦୁନିଆଁ ହୋଇକିରି କିର୍‌ରାଗେ
         ସୋଚ୍ଚାସ୍। 4 ଆରୁ ବିରିୟା ରାଜୀନ୍ତା ପୁରସ୍‌କି ହାଦ୍ଦୁ ସୋପାତ୍ର ଥେସ୍‌ଲୁନିକିୟାନ୍ତା ଆରିସ୍ତାର୍ଖସ୍‌ ଆରୁ ସେକୁନ୍ଦ୍,
         ଦର୍ବୀନ୍ତା ଗାୟୁସ୍ ଆରୁ ତୀମଥିଉସ୍ ଆରୁ ଆସିଆନ୍ତା ତୁଖିକୁସ୍ ଆରୁ ତ୍ରଫିମସ୍‌ ପାଉଲୁସ୍‌ଗାନେ କେରାର୍।
         5 ଇବ୍ଡ଼ା ଆଲାର୍ ଆଘ୍‌ଲିନ୍ତି ତ୍ରୋୟାସ୍‌ଗେ କାଇକିରି ଏମାନ୍ ହୋଖାଲିୟାର୍। 6 ଆରୁ ମା ଫୁଲ୍‌ର୍‌ନାବାଲା ଆସ୍‌ମାଘି ପରବ୍ ପାଛ୍‌ଲି ଏମ୍ ଫିଲିପ୍ପୀନ୍ତି ଜାହାଜ୍‌ନୁ ଅକ୍କିକିରି ପାଞ୍ଚ୍
         ଦିନ୍‌ଘି ପାଛ୍‌ଲି ତ୍ରୋୟାସ୍‌ଗେ ଆବ୍ଡ଼ାର୍‌ସାନ୍ ଆଣ୍‌ସ୍‌କାମ୍। ଆରୁ ଆସାନ୍ ଏମ୍ ସାତ୍‌ଦିନ୍‌ତକ୍
         ରାଚ୍‌କାମ୍।ତ୍ରୋୟାସ୍‌ନୁ ପାଉଲୁସ୍ ଆଖ୍‌ରୀ ଉପ୍‌ଦେଶ୍ ଚିଆଲ୍‌ଦାସ୍7 ହାପ୍ତାଘି ପହ୍‌ଲେ ଉଲ୍ଲା ଏମ୍ ଆସ୍‌ମା ଖିଣ୍ଡାଗେ ଠୁଡ଼ିୟା ରାଚ୍‌କାମ୍। ପାଉଲୁସ୍ ଆଦ୍‌ଘି ନାନ୍ନୁ
         ଉଲା ଆସ୍‌ତି ବୁଙ୍ଗାଗେ ସୋଚ୍‌କାଚାସ୍, ହୁଦ୍‌ଘିଲାଗାନ୍ ଆଲାରିନ୍ ଆଦ୍‌ମାଁହାତକ୍ ଉପ୍‌ଦେଶ୍ ଚିୟାଗେ
         ଲାଗ୍ଗିୟାସ୍। 8 ମିଁତା ଏକା ବାଖ୍‌ରାନୁ ଏମ୍ ଠୁଡ଼ିୟା ରାଚ୍‌କାଚ୍‌କାମ୍, ଆସାନ୍ ବହୁତ୍ ବିଲ୍ଲୀ ଜାଲ୍‌ରାଲିୟା। 9 ଆସାନ୍ ୟୁତୁଖୁସ୍ ନାମେଘି ଅଣ୍ଟା କୁକ୍କସ୍ ଝର୍‌କା ମିଆଁ ଅକ୍କାଚାସ୍, ଆସ୍‌କେ ମୁରୁକ୍ ହାନ୍ଦ୍ରା
         ଉର୍‌ଖାଲିୟାଦ୍। ପାଉଲୁସ୍ ଢେର୍ ଦେରିତକ୍ ଉପ୍‌ଦେଶ୍ ଚିଆଲ୍‌ୟାସ୍, ହୁଦ୍‌ଘିଲାଗାନ୍ ଆସ୍ ନିନ୍ଦ୍ରାସର୍‌ତି
         ତିସ୍‌ରା ମହଲ୍‌ତି କିୟାଁ ଖାତ୍‌ରାସ୍। ଆରୁ ଆସିନ୍ ଉଠାବାନା ବାକେନ୍ ଆସ୍ କେଚ୍ଚାସ୍ କେର୍‌କାଦାସ୍
         ବୁଲି ଆଖ୍ଖାର୍। 10 ଲେକିନ୍ ପାଉଲୁସ୍ କିୟାଁ ଏତ୍ତିୟାସ୍ ଆରୁ କୁକ୍କସ୍‌କି ମିଆଁ ଖାତ୍‌ରିକିରି ଆସିନ୍ ହୋଇଚିୟାସ୍ ଆରୁ
         ତେଙ୍ଗିୟାସ୍, “ନିମ୍ ଆମା ଘାବ୍‌ରାରା; ଇସ୍ ଉଜ୍ଜାଲ୍‌ଦାସ୍।” 11 ଆନ୍ତିନ୍ ଆସ୍ ମିଁତା ମହଲ୍‌ଗେ କିର୍‌ୟାସ୍ କେରାସ୍ ଆରୁ ଆସ୍‌ମାବନ୍ ଖିଣ୍ଡିକିରି ମଖ୍ଖାସ୍। ଆସ୍ ପାଇରି
         ବିଜ୍ଜନାତକ୍ ଆବ୍ଡ଼ାର୍ ଗାନେ କାଚ୍‌ନେଖ୍‌ର୍‌ତେ ରାଚାସ୍, ହୁଦ୍‌ଘିପାଛ୍‌ଲି ଆସ୍ ବୁଙ୍ଗିୟାସ୍ କେରାସ୍।
         12 ଆଲାର୍ ଆ କୁକ୍କସିନ୍ ଉଜ୍ଜନା ଆଡ଼୍‌ପା ଅଚ୍ଚାର୍ ଆରୁ ଆବ୍ଡ଼ାର୍‌ଗେ ବହୁତ୍ ଶାନ୍ତି ହାଖ୍ଖରା।ପାଉଲୁସ୍ ତ୍ରୋୟାସ୍‌ତି ମେଲେତୁସ୍‌ଗେ କାଲ୍‌ଦାସ୍13 ଲେକିନ୍ ଏମ୍ ଜାହାଜ୍‌ନୁ ଅକ୍କିକିରି ପହ୍‌ଲେ ଆସୋସ୍‌ଗେ କେର୍‌କାମ୍। ଆସ୍‌ତି ଏମ୍ ପାଉଲୁସ୍‌ସିନ୍
         ଜାହାଜ୍‌ନୁ ହୁଆଗେ ସୋଚ୍‌କାଚ୍‌କାମ୍। ଏନ୍ଦେର୍‌ଗେକା ଆସ୍ ପଏଦଲ୍ କାଲାଗେ ସ୍ଥିର୍ କାମ୍‌ଚ୍‌କାଚାସ୍।
         14 ଯେତ୍‌କବାକେନ୍ ଆସ୍ ଏମାଗେ ଆସୋସ୍‌ନୁ ହାଖ୍ଖରାସ୍ ତା ଏମ୍ ଆସିନ୍ ଜାହାଜ୍‌ନୁ ଅକ୍ତିକିରି ମିତୁଲୀନୀ
         ସହର୍‌ଗେ ବାର୍‌ଚ୍‌କାମ୍। 15 ଆସ୍‌ତି ଜାହାଜ୍‌ନୁ ଅକ୍କିକିରି ଏମ୍ ଦୁସ୍‌ରା ଉଲ୍ଲା ଖିଅସ୍‌ଗେ ଆଣ୍‌ସ୍‌କାମ୍। ଆରୁ ଆଦ୍‌ଘି ଦୁସ୍‌ରା
         ଉଲ୍ଲା ସାମସ୍‌ଗେ କେର୍‌କାମ୍; ଆରୁ ନାନ୍ନୁ ଉଲା ମୀଲୀତସ୍‌ଗେ ଆଣସ୍‌କାମ୍। 16 ଆସିଆ ଦେଶ୍‌ନୁ ସାମାୟ ବାର୍‌ବାଦ୍ ମା କାମିକିରି ଇଫିସୁସ୍ ପାର୍ ମାନିକିରି କାଲାଗେ ପାଉଲୁସ୍ ସୋଚ୍ଚକାଚାସ୍,
         ଏନ୍ଦେର୍‌ଗେକା ମାନାଅଙ୍ଗତା ଆସ୍ ପେନ୍ତେକୋଶ୍ ପରବ୍ ଉଲ୍ଲାନୁ ଯେରୁଶାଲେମ୍‌ଗେ ଆଣସାଗେ ଚାଁଣେନୁ ରାଚାସ୍।ପାଉଲୁସ୍ ଇଫିସୁସ୍‌ତା ପୁର୍‌ଖାରିନ୍ ଉପ୍‌ଦେଶ୍ ଚିଆଲ୍‌ଦାସ୍17 ମୀଲୀତସ୍‌ତିନ୍ ପାଉଲୁସ୍ ଇଫିସୁସ୍‌ଗେ ଆଲ୍ ତାଇୟିକିରି ମଣ୍ତ୍‌ଲୀନ୍ତା ପୁର୍‌ଖା ମୁଖ୍ୟାଜାମାରିନ୍
         ତାଙ୍ଘାସାନ୍ ମେଁହ୍‌ତାଚାସ୍। 18 ଯେତ୍‌କବାକେନ୍ ଆବ୍ଡ଼ାର୍ ତାଙ୍ଘା ଚାହାଗେ ବାର୍‌ଚାର୍, ତା ପାଉଲୁସ୍ ଆବ୍ଡ଼ାରିନ୍ ତେଙ୍ଗିୟାସ୍, “ନିମ୍
         ଆହାଲ୍‌ଦାର୍‌କା ଏନ୍ ଆସିଆ ଦେଶ୍ ବାର୍‌ଚ୍‌କାନ୍ତି ପହ୍‌ଲେ ଉଲ୍ଲାନ୍ତି ଜାମାବାକେନ୍ ନିହ୍ମାଗାନେ
         ଏସ୍‌କେ ଜୀବନ୍ ବିତାବାଚ୍‌କାଚ୍‌କାନ୍। 19 ୟାହୁଦୀ ଜାମାର୍‌ଘି ନାନ୍ନା ଲେଖା ଷଡ଼ଯନ୍ତ୍ରଘି ଲାଗାନ୍ ଏଙ୍ଗା ବହୁତ୍ ପରୀକ୍ଷାଘି ସାମ୍‌ନା କାମାଖାତ୍‌ରା,
         ହାଲେହି ଏନ୍ ବହୁତ୍ ନରମ୍‌ତି ଆରୁ ଅହ୍ଲା-ଅହ୍ଲା କିରି ପ୍ରାଭୁସ୍‌କି ସେବା କାମାଲ୍‌କାନ୍। 20 ନିମ୍ ଆହ୍‌ଦାର୍ କା ଏନ୍ ନିମାନ୍, ଏକାଦ୍ ନିମାଗେ ବାନେଦ୍, ଏନ୍ନେ କାତ୍‌ଥାବନ୍ ପ୍ରଚାର୍ କାମାଗେ
         ମାଲ୍ଲା ହିଁଚ୍‌କିଚ୍‌ରୁନ୍, ଲେକିନ୍ ଏନ୍ ନିମାନ୍ ଆ କାତ୍‌ଥାନ୍ ଆଲାର୍‌ଘି ମାଝାନୁ ଆରୁ ଆଡ଼୍‌ପା,
         ଆଡ଼୍‌ପା କାଇକିରି ଉପ୍‌ଦେଶ୍ ଚିନାନୁ ମାଲ୍ଲା ହିଁଚ୍‌କିଚ୍‌ରୁନ୍। 21 ଲେକିନ୍ ୟାହୁଦୀ ଆରୁ ଗ୍ରୀକ୍‌ଜାମାର୍‌ଘି ମାଝାନୁ ଏନ୍ ଘୋଷ୍‌ଣା କାମିକିରି ତେଙ୍କାଦାନ୍ କା ଆବ୍ଡ଼ାର୍
         ପାସ୍ତାରାଇକିରି ପାର୍‌ମେଶ୍ୱାର୍‌ସ୍‌କି ଚାହାଗେ ବାର୍‌ନା ଆରୁ ପ୍ରାଭୁ ଯୀଶୁସ୍‌କି ମିଆଁ ବିଶ୍ୱାସ୍
         କାମ୍‌ନା କାତ୍‌ଥା। 22 ଆକ୍କୁନ୍ ଏନ୍ ପାବିତାର୍ ଆତ୍ମାଘି ପ୍ରେର୍‌ଣା ହାଖ୍ଖୀକିରି ଯେରୁଶାଲେମ୍‌ଗେ କାଲ୍‌ଦାନ୍। ଆସାନ୍ ଏଙ୍ଘାଗାନେ
         ଏନ୍ଦେର୍ ଘାଟ୍‌ରୋ, ଏନ୍ ବାଲ୍‌ଦାନିନ୍। 23 ଖାଲି ଏତ୍‌କ ଆହ୍‌ଦାନ୍ କା ଏଙ୍ଗାଗେ ଜେହେଲ୍ ଆରୁ ଦୁଃଖୁ ସାହା ଖାତ୍‌ରୋ ବୁଲି ପାବିତାର୍ ଆତ୍ମାଦ୍
         ଜାମା ସହର୍‌ନୁ ଏଙ୍ଗାନ୍ ଚେତାବାନୀ ଚିଆଲିଦ୍। 24 ଲେକିନ୍ ଏନ୍‌ତା ଏଙ୍ଘା ଜୀବନ୍‌ବନ୍ ତୁଚ୍ଛ ସୋଚାଲ୍‌ଦାନ୍, ଆରୁ ଏତ୍‌କ ଖାଲି ଚାହଁଦାନ୍ କା ଅଣ୍ଟା
         କୁଦ୍ଦିଆରାନା ଲେଖା ଏକା ନାଲ୍‌ଖୁନ୍ ଯୀଶୁ ଖ୍ରୀସ୍ତ୍ ଏଙ୍ଗା ଚିଚ୍‌କାଦାସ୍ ଆବନ୍ ଏନ୍ ପୁରା କାମନ୍,
         ଆରୁ ପାର୍‌ମେଶ୍ୱାର୍‌ସ୍‌କି କ୍ରିପାଘି ସୁସାମାଚାର୍‌ଘି ବାରେନୁ ସାକ୍ଷୀ ଚିଇକିରି ପ୍ରାଭୁ ଯୀଶୁସ୍
         ଏଙ୍ଗାଗେ ଚିଚ୍‌କା ସେବା ନାଲ୍‌ଖୁବନ୍ ପୁରା କାମାଅଙ୍ଗନ୍। 25 ଆକ୍କୁନ୍ ଏନ୍ ଆହାଲ୍‌ଦାନ୍ କା ନିମ୍ ଜାମାର୍, ଏକାର୍‌ଘି ମାଝାନୁ କା ଏନ୍ କୁଦ୍ଦା-କୁଦ୍ଦା ପାର୍‌ମେଶ୍ୱାର୍‌ସ୍‌କି
         ରାଜୀଘି ବାରେନୁ ସୁସାମାଚାର୍ ପ୍ରଚାର୍ କାମ୍‌ଚ୍‌କାନ୍, ଏଙ୍ଗାନ୍ ଆରୁ ଏକ୍‌ଲାହି ମା ଏର୍‌ଦାର୍। 26 ହୁଦ୍‌ଘିଲାଗାନ୍ ଏନ୍ ଇନ୍ନା ନିମାନ୍ ସାକ୍ଷୀ ଚିଇକିରି ତେଙ୍ଗା ଚିଆଲ୍‌ଦାନ୍, କା ଏନ୍ ଜାମା ଆଲାର୍‌ଘି
         ହେଁସୁତି ଏନ୍ ନିର୍ଦ୍ଦୋଷ୍ ରାଦାନ୍। 27 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି ଜାମା ଇଚ୍ଛାବନ୍ ନିହ୍ମା ମାଝାନୁ ଘୋଷ୍‌ଣା କାମାଗେ ଏନ୍ ମାଲ୍ଲା
         ହିଁଚ୍‌କିଚ୍‌ରୁନ୍। 28 ନିମ୍ ନିଜର୍-ନିଜର୍ ବାରେନୁ, ଆରୁ ପୁରା ମଣ୍ତ୍‌ଲୀଘି ଦେଖ୍‌ଭାଲ୍ କାମା, ଏକା ମଣ୍ତ୍‌ଲୀଘି ଦେଖ୍‌ଭାଲ୍
         କାମାଗେ ପାବିତାର୍ ଆତ୍ମା ନିମାନ୍ ମୁଖିଆ ବାନାବାଚ୍‌କିଚି। ତାକା ନିମ୍ ପାର୍‌ମେଶ୍ୱାର୍‌ସ୍‌କି ଆ
         ମଣ୍ତ୍‌ଲୀଘି ଦେଖ୍‌ଭାଲ୍ କାମର୍ ଏକାନ୍ କା ଆସ୍ ତାଙ୍ଘା ନିଜର୍ ହେଁସୁତି ହେନ୍ଦ୍‌କାଦାସ୍। 29 ଏନ୍ ଆହ୍‌ଦାନ୍ କା ଏଙ୍ଘା ବୁଙ୍କା ପାଛ୍‌ଲି ଚାବ୍‌ରା ଲାକ୍‌ଡ଼ା ଗୁଠିଦ୍ ନିହ୍ମା ମାଝାନୁ ବାରୋଦ୍
         ଆରୁ ଗୁଠିବନ୍ ମା ଆମ୍ବିଦ୍। 30 ଏତ୍‌କତକ୍ କା ନିହ୍ମା ମାଝାନ୍ତି ଏନ୍ନେ ଆଲାର୍‌ହି ଉର୍‌ଖର୍, ଏକାର୍ କା ବିଶ୍ୱାସୀ ଜାମାରିନ୍ ତାହ୍ମା
         ପାଛ୍‌ଲି ଟାଣା ହୁଆଗେ ଉଲ୍‌ଟା ସିଧା କାତ୍‌ଥା ତେଙ୍ଗର୍। 31 ହୁଦ୍‌ଘିଲାଗାନ୍ ସାବ୍‌ଧାନ୍ ରା, ଆରୁ ମନେ କାମା କା ଏନ୍ ତିନ୍ ବଛର୍‌ତକ୍ ଉଲ୍ଲାନ୍ ମାଁହାନ୍ ଅହ୍ଲା-ଅହ୍ଲା
         କିରି ନିମା ଜାମାରିନ୍ ଚେତାବାନୀ ଚିୟାଗେ ମା ଥାକ୍‌ରାଲ୍‌କାନ୍।”32 “ଆକ୍କୁନ୍ ଏନ୍ ନିମାନ୍ ପାର୍‌ମେଶ୍ୱାର୍‌ସ୍ ଆରୁ ତାଙ୍ଘା କ୍ରିପାଘି ବଚନ୍‌ନୁ ସୋଁପା ଚିଆଲ୍‌ଦାନ୍।
         ଇ ବଚନ୍ ନିମାନ୍ ଗଠନ୍ କାମଦ୍ ଆରୁ ପାବିତାର୍ ଆଲାର୍‌ଘି ମାଝାନୁ ନିହ୍ମା ଅଧିକାର୍ ଚିଆ ଅଙ୍ଗ। 33 ଏନ୍ ନେଖାହି ସୋନା, ରୂପାକା ଚିଢ଼ା ପାଟାଘି ଲାଲଚ୍‌ ମାଲ୍ଲା କାମ୍‌ନା। 34 ନିମ୍ ନିଜେ ଆହ୍‌ଦାର୍ କା (ଏନ୍ ନାଲ୍‌ଖୁ କାମିକିରି) ଏଙ୍ଘା ଇ ଯୋଡ଼େ ହେଖ୍ଖାଦ୍ ଏଙ୍ଘାଏ ଆରୁ ଏଙ୍ଘା
         ସାଙ୍ଗେ ଜାମାର୍‌ଘି ଦାର୍‌କାର୍‌ବନ୍ ପୁରା କାମ୍‌ଚାଦ୍। 35 ‘ଗ୍ରହନ୍ କାମ୍‌ନାଘିନ୍ତି ଦାନ୍ ଚିନାନୁ ବାଗ୍ଗେ ଖୁସୀ ରାଇ।’ ଇ ଏକା କାତ୍‌ଥାନ୍ ନିଜେ ପ୍ରାଭୁ ଯୀଶୁସ୍
         ତେଙ୍କାଚାସ୍: ଆବନ୍ ଏନ୍ ଏଙ୍ଘା ଜାମା ନାଲ୍‌ଖୁନୁ ନିମାନ୍ ଏଦ୍‌କାଦାନ୍ କା ଏନ୍ନେ କଷଟ୍ କାମିକିରି
         ଗରୀବ୍ ଆଲାରିନ୍ ମଦେତ୍ କାମ୍‌ନା କାତ୍‌ଥା।”36 ଏତ୍‌କ ତେଙ୍କା ପାଛ୍‌ଲି ପାଉଲୁସ୍ ଆବ୍ଡ଼ା ଜାମାର୍‌ଗାନେ ହାଁଠୁୱାରାଇକିରି ବିନ୍ତି କାମ୍‌ଚାସ୍। 37 ଆବ୍ଡ଼ାର୍‌ଜାମାର୍ ଅହ୍ଲତେ-ଅହ୍ଲତେ ଆସିନ୍ ହଁଇଚିଆର୍ ଆରୁ ଚଙ୍ଖାଗେ ଲାଗ୍ଗିୟାର୍। 38 ପାଉଲୁସ୍ ଆବ୍ଡ଼ାରିନ୍ ତେଙ୍କାଚାସ୍ କା ନିମ୍ ଆରୁ ଏକ୍‌ଲାହି ଏଙ୍ଗାନ୍ ମା ଏର୍‌ଦାର୍, ହୁଦ୍‌ଘିଲାଗାନ୍
         ଆବ୍ଡ଼ାର୍ ବାଗ୍ଗେ ଦୁଃଖୁ ମାନ୍‌ଚାର୍। ଆନ୍ତିନ୍ ଆବ୍ଡ଼ାର୍ ଆସିନ୍ ଜାହାଜ୍‌ତକ୍ ଅଚ୍ଚେଇର୍‌ଚାର।

ପାଉଲୁସ୍ ଯେରୁଶାଲେମ୍ କାଲ୍‌ଦାସ୍211 ଆନ୍ତିନ୍ ଏମ୍ (ପାଉଲୁସ୍ ଆରୁ ତାଙ୍ଘା ସାଙ୍ଗେର୍) ଆବ୍ଡ଼ାର୍‌ସ୍‌ତି ଭିନେ ମାନିକିରି ଜାହାଜ୍‌ନୁ ଅକ୍କାମ୍,
         ଆରୁ ସିଧା ପାବୁନୁ କୋସ୍‌ଗେ ବାର୍‌ଚ୍‌କାମ୍, ଆରୁ ଦୁସ୍‌ରା ଉଲ୍ଲା ରୋଦାଗେ ବାର୍‌ଚ୍‌କାମ୍ ଆରୁ ଆସ୍‌ତିଲେ
         ପାତାରା ସହର୍‌ଗେ ବାର୍‌ଚ୍‌କାମ୍। 2 ଆସାନ୍ ଫିନୀକୀୟା କାନାବାଲା ଅଣ୍ଟା ଜାହାଜ୍ ହାକ୍କାମ୍ ଆରୁ ଆନ୍ନୁ ଅକ୍କିକିରି କେର୍‌କାମ୍। 3 ଯେତ୍‌କବାକେନ୍ ସାଇପ୍ରସ୍ ଏଥ୍‌ରା, ତା ଏମ୍ ଆବନ୍ ଡେବ୍‌ବାତାରା ଆମ୍ବେଚ୍‌କାମ୍ ଆରୁ ସିରିଆ ତାରା
         କାଇକିରି ସୋରନୁ ଏତ୍ତକାମ୍; ଏନ୍ଦେର୍‌ଗେକା ଆସାନ୍ ଜାହାଜ୍ ତା ମାଲ୍‌ବନ୍ ଏତ୍ତାନା ରାଚା। 4 ଚେଲାରିନ୍ ହାଖ୍ଖୀକିରି ଏମ୍ ଆସାନ୍ ସାତ୍‌ଦିନ୍‌ତକ୍ ରାଚ୍‌କାମ୍। ଆବ୍ଡ଼ାର୍ ପାବିତାର୍ ଆତ୍ମାଘି ପ୍ରେର୍‌ଣାତି
         ପାଉଲୁସ୍‌ସିନ୍ ତେଙ୍ଗିୟାର୍ କା ଯେରୁଶାଲେମ୍ ଆମାକାଲା। 5 ଆସାନ୍ ସାତ୍‌ଦିନ୍ ରାଚ୍‌କା ପାଛ୍‌ଲି ଏମ୍ ଆସ୍‌ତି ବିଦା ମାନିକିରି ବୁଙ୍କାମ୍ କେର୍‌କାମ୍; ଆରୁ ଜାମା
         ଚେଲାଜାମାର୍ ଆରୁ ତାହ୍ମା ମାଏକିନିଆଁର୍ ଆରୁ ହାଦ୍ଦୁର୍ ସହର୍‌ଘି ବାହ୍‌ରିତକ୍ ଏମାନ୍ ଆଣ୍‌ସ୍ତାଚାର୍
         ଚିଚ୍ଚାର୍; ଆରୁ ଏମ୍ ଆସାନ୍ ହଁସ୍‌ରା ଖାଁଣିନୁ ହାଠୁୱାରିକିରି ବିନ୍ତି କାମ୍‌ଚ୍‌କାମ୍। 6 ଆନ୍ତିନ୍ ଏକ୍ ଦୁସ୍‌ରାସ୍ତି ବିଦା ମାନିକିରି ଏମ୍ ଜାହାଜ୍‌ନୁ ଆର୍‌ଗ୍‌କାମ୍, ଆରୁ ଆବ୍ଡ଼ାର୍ ନିଜର୍-ନିଜର୍
         ଆଡ଼୍‌ପାଗେ କିର୍‌ରିୟାର୍ କେରାର୍।7 ଆନ୍ତିନ୍ ଏମ୍ ସୋରନ୍ତି ଜାହାଜ୍‌ନୁ କାଇକିରି ପତଲ୍‌ମାଇ ସହର୍‌ନୁ ଆଣସ୍‌କାମ୍ ଆରୁ ଭାଇଜାମାରିନ୍ ଯୋହାର୍
         କାମିକିରି ଆବ୍ଡ଼ାର୍ ଗାନେ ଅନ୍ଦୁଲ୍ ରାଚ୍‌କାମ୍। 8 ଦୁସ୍‌ରା ଉଲ୍ଲା ଏମ୍ ଆସ୍‌ତି ବୁଙ୍ଗିକିରି କାଇସିରିଆଗେ ବାର୍‌ଚ୍‌କାମ୍, ଆରୁ ଫିଲିପ୍ପସ୍ ସୁସାମାଚାର୍
         ପ୍ରଚାର୍ କାମୁସ୍‌କି ଆଡ଼୍‌ପା କାଇକିରି ଆସ୍‌ଗାନେ ରାଚ୍‌କାମ୍। ଏକାସ୍ କା ସାତ୍ ଲୋକ୍ ସେବକ୍ ଜାମାର୍‌ସ୍‌ତି
         ଅଣ୍ଟା ରାଚାସ୍। 9 ଆସ୍‌କି ଚାର୍ ଲୋକ୍ କୁଆଁରୀ ହାଦ୍ଦୁ ରାଚାର୍, ଏକାର୍ କା ଭବିଷତ୍ କାତ୍‌ଥା କାମାଲିୟାର୍। 10 ଆନ୍ତିନ୍ ଏମ୍ ଯେତ୍‌କବାକେନ୍ ଢେର୍ ଦିନ୍‌ତକ୍ ଆସାନ୍ ରାଚ୍‌କାମ୍ କେର୍‌କାମ୍, ତା ଆଗାବ୍ ନାମେଘି
         ଅଣ୍ଟା ନାବୀସ୍ ୟାହୁଦାନ୍ତି ବାର୍‌ଚାସ୍। 11 ଆସ୍ ଏହ୍ମା ଚାହାଗେ ବାରିକିରି ପାଉଲୁସ୍‌କି ବେଲ୍‌ଟ୍‌ବନ୍ ଅଚ୍ଚାସ୍ ଆରୁ ନିଜର୍ ହେଖ୍ଖା ହେଡ୍ଡୁନ୍
         ହିଁଇକିରି ତେଙ୍ଗିୟାସ୍, “ପାବିତାର୍ ଆତ୍ମାଦ୍ ଏନ୍ନେ ତେଙ୍ଗି କା ଏକା ଆଲାସ୍‌କି ବେଲ୍‌ଟ୍‌ ଇଦ୍ ଆସିନ୍
         ଯେରୁଶାଲେମ୍‌ନୁ ୟାହୁଦୀଜାମାର୍ ଏନ୍ନେନ୍ ହିଁଇକିରି ଦୁସ୍‌ରା ଜାତିୟାର୍‌ଘି ହେଖ୍ଖାନୁ ସୋଁପର୍‌ଚର୍।”
         12 ଯେତ୍‌କବାକେନ୍ ଏମ୍ ଇ କାତ୍‌ଥାନ୍ ମେନ୍‌ଚ୍‌କାମ୍, ତା ଏମ୍ ଆରୁ ଆସ୍‌ତା ଆଲାର୍ ଆସିନ୍ ଆର୍‌ଜୀବିନ୍ତି
         କାମ୍‌ଚ୍‌କାମ୍, କା ଆସ୍ ଯେରୁଶାଲେମ୍‌ଗେ ମା କସ୍। 13 ଲେକିନ୍ ପାଉଲୁସ୍ ଉତ୍ତର୍ ଚିଚ୍ଚାସ୍, “ନିମ୍ ଏନ୍ଦେର୍ କାମାଲ୍‌ଦାର୍ କା ଅହ୍ଲା-ଅହ୍ଲା ଏଙ୍ଘା ମନ୍‌ବନ୍
         ତୋଡ଼ାଲ୍‌ଦାର୍? ଏନ୍‌ତା ଯେରୁଶାଲେମ୍‌ନୁ ପ୍ରାଭୁ ଯୀଶୁସ୍‌କି ନାମେନୁ ହିଁଇରାଗେ ଖାଲି ମାଲ୍ଲା ଲେକିନ୍
         ଖିଆଗେହି ତିଆର୍ ରାଦାନ୍।” 14 ଯେତ୍‌କବାକେନ୍ ଆସ୍ ମା ମାନ୍‌ଚାସ୍ ତା ଏମ୍ ଏତ୍‌କ ତେଙ୍ଗିକିରି ଚୁପ୍ ରାଚ୍‌କାମ୍ କେର୍‌କାମ୍, “ପ୍ରାଭୁସ୍‌କି
         ଇଚ୍ଛା ପୁରା ମାନ୍ନାଦ୍।”15 ଇ ଉଲ୍ଲାଘି ପାଛ୍‌ଲି ଏମ୍ ତିଆର୍ ମାନ୍‌ଚ୍‌କାମ୍ ଆରୁ ଯେରୁଶାଲେମ୍‌ଗେ କେର୍‌କାମ୍। 16 କାଇସିରିଆନ୍ତିହି କେତ୍‌କ ଚେଲାର୍ ଏହ୍ମା ଗାନେ କେରାର୍ ଆରୁ ଆବ୍ଡ଼ାର୍ ଏମାନ୍ ସାଇପ୍ରସ୍‌ନ୍ତା ମନାସୋନ୍
         ନାମେଘି ଅଣ୍ଟା ଆଲାସ୍‌ସାନ୍ ଅଚ୍ଚାର୍ ଏକାସ୍ କା ଅଣ୍ଟା ପାଚ୍ଚା ଚେଲା ରାଚାସ୍। ଏମାଗେ ଆସ୍‌କି ଆଡ଼୍‌ପାନୁ
         ରାନା ରାଚା।ପାଉଲୁସ୍ ୟାକୁବ୍‌ସିନ୍ ଭେଁଟ୍ ମାନ୍‌ଚାସ୍17 ଯେତ୍‌କବାକେନ୍ ଏମ୍ ଯେରୁଶାଲେମ୍‌ଗେ ଆଣ୍‌ସ୍‌କାମ୍ ତା ଭାଇଜାମାର୍ ବହୁତ୍ ଖୁସୀତି ଏମାନ୍ ଭେଁଟ୍ ମାନ୍‌ଚାର୍।
         18 ଦୁସ୍‌ରା ଉଲ୍ଲା ପାଉଲୁସ୍ ଏମାନ୍ ହୋଇକିରି ୟାକୁବ୍‌ସିନ୍ ଭେଁଟ୍ ମାନାଗେ କେରାସ୍, ଆସାନ୍ ଜାମା ପୁର୍‌ଖାର୍
         ଅଣ୍ଟାସାନ୍ ଠୁଡ଼ିୟା ରାଚ୍‌କାଚାର୍। 19 ଆନ୍ତିନ୍ ପାଉଲୁସ୍ ଆବ୍ଡ଼ାରିନ୍ ଯୋହାର୍ କାମିକିରି ଏକା-ଏକା ନାଲ୍‌ଖୁନ୍ ପାର୍‌ମେଶ୍ୱାର୍‌ସ୍ ଆସ୍‌କି
         ସେବାଘି ଦ୍ୱାର୍‌ନୁ ଦୁସ୍‌ରା ଜାତିୟାର୍‌ଘି ମାଝାନୁ କାମ୍‌ଚ୍‌କାଚାସ୍, ଆବନ୍ ଅଣ୍ଟା-ଅଣ୍ଟା କାମିକିରି
         ଜାମାନ୍ ତେଙ୍ଗିୟାସ୍। 20 ଆବ୍ଡ଼ାର୍ ଇବନ୍ ମେନିକିରି ପାର୍‌ମେଶ୍ୱାର୍‌ସ୍‌କି ମାହିମା କାମ୍‌ଚାର୍, ଆରୁ ଆସିନ୍ ତେଙ୍ଗିୟାର୍,
         “ହେ ଭାଇ, ନିନ୍ ଏରାଲ୍‌ଦାଏ କା କେତ୍‌କ ହାଜାର୍ ୟାହୁଦୀଜାମାର୍ ରାନାଏ ଏକାର୍ କା ବିଶ୍ୱାସ୍ କାମ୍‌ଚାର୍
         ଆରୁ ଆବ୍ଡ଼ାର୍‌ଜାମାର୍ ନିୟମ୍‌ବନ୍ ପାଲନ୍ କାମ୍‌ନାଘି ଲାଗାନ୍ ବହୁତ୍ ଉତ୍ସାହିତ୍ ରାନାଏ। 21 ପୁର୍‌ଖାର୍ ପାଉଲୁସ୍‌ସିନ୍ ତେଙ୍ଗିୟାର୍ କା ନିଙ୍ଘା ବାରେନୁ ଆବ୍ଡ଼ାରିନ୍ ଶିଖାବାଚ୍‌କା ରାଇ କା ନିନ୍
         ଦୁସ୍‌ରା ଜାତିୟାର୍‌ଘି ମାଝାନୁ ରାନାବାଲା ୟାହୁଦୀ ଜାମାରିନ୍ ମୁଶାସ୍‌କି ନିୟମ୍‌ବନ୍ ଆମ୍ବାଗେ ଶିଖାବାଦାଏ,
         ଆରୁ ଆବ୍ଡ଼ାରିନ୍ ତେଙ୍ଗ୍‌ଦାଏ କା ନିଜର୍-ନିଜର୍ ହାଦ୍ଦୁର୍‌ଘି ଖାତ୍‌ନା ଆମ୍‌କେ କାମା ଆରୁ ନୀତି
         ନିୟମ୍‌ଘି ଅନୁସାର୍ ଆମ୍‌କେ ଚାଲ୍‌ରା। 22 ତା ଏନ୍ଦେର୍ କାମାକୋ? ଆଲାର୍ ତା ଜରୁର୍ ମେନର୍ କା ନିନ୍ ବାର୍‌ଚ୍‌କାଦାଏ। 23 ହୁଦ୍‌ଘିଲାଗାନ୍ ଏମ୍ ନିଙ୍ଗାନ୍ ଏକାନ୍ ତେଙ୍ଗାଲ୍‌ଦାମ୍ ଆବନ୍ କାମା। ଏହ୍ମାସାନ୍ ଚାର୍ ଲୋକ୍ ଆଲାର୍
         ରାନାଏ ଏକାର୍ କା ବିଶେଷ୍ ମତ୍‌ଲବ୍ ନିଚ୍‌କାନାଏ। 24 ଆବ୍ଡ଼ାରିନ୍ ହୋଇକିରି ଆବ୍ଡ଼ାର୍ ଗାନେ ନିଜ୍‌କେ ଶୁଦ୍ଧ୍ କାମା; ଆରୁ ଆବ୍ଡ଼ାର୍‌ଗେ ଚୁଟ୍ଟି ମୁଣ୍ତରାଗେ
         ଖାର୍ଚ୍ଚା ଚିଆ, ତା ଜାମାର୍ ଆହର୍ କା ଏକା କାତ୍‌ଥାନ୍ ଆବ୍ଡ଼ାରିନ୍ ନିଙ୍ଘା ବାରେନୁ ତେଙ୍ଗାକେର୍‌କିଚି,
         ଆଦ୍ ସତ୍ତୁ ମାଲ୍ଲିଦ୍ ଲେକିନ୍ ନିନ୍ ତା ନିଜେ ନିୟମ୍‌ବନ୍ ମାନିକିରି ଆଦ୍‌ଘି ଅନୁସାର୍ ଚାଲ୍‌ରାଦାଏ।
         25 ଲେକିନ୍ ଆ ଦୁସ୍‌ରା ଜାତିୟାର୍‌ଘି ବାରେନୁ ଏକାର୍ କା ବିଶ୍ୱାସ୍ କାମ୍‌ଚାର୍, ଏମ୍ ବିଚାର୍ କାମିକିରି
         ଆବ୍ଡ଼ାର୍‌ଗେ ଲେଖିକିରି ତାଏକାଦାମ୍ କା ମୂର୍ତ୍ତୀଗେ ବଲୀ କାମ୍‌ଚ୍‌କା ଆହ୍‌ଡ଼ାତି, ଆରୁ ହେଁସୁତି
         ଆରୁ ହଁଟବନ୍ ପେଧିକିରି ପିଟ୍ଟକା ପଶୁଘି ଆହ୍‌ଡ଼ାତି ଆରୁ ବେଭିଚାର୍‌ତି ବାଛ୍‌ରିକିରି ରା।” 26 ଆନ୍ତିନ୍ ପାଉଲୁସ୍ ଆ ଆଲାରିନ୍ ହୋଇକିରି ଦୁସ୍‌ରା ଉଲ୍ଲା ଆବ୍ଡ଼ାର୍ ଗାନେ ନିଜ୍‌କେନିଜ୍ ଶୁଦ୍ଧ୍ କାମ୍‌ଚାସ୍,
         ଆରୁ ମନ୍ଦିର୍‌ଗେ କେରାସ୍ ଆରୁ ଆସାନ୍ ତେଙ୍ଗିୟାସ୍ କା ଶୁଦ୍ଧ୍ ମାନ୍ନାଘି ଉଲ୍ଲା ଏକ୍‌ଲା ପୁରା ମାନୋ
         ଆରୁ ଏହ୍ମା ଜାମାର୍‌ଘିନ୍ତି ଅର୍‌ତୁ ଅର୍‌ତୁର୍‌ଘି ଲାଗାନ୍ ଦାନ୍ ଏକ୍‌ଲା ଚାଢ଼ାବା କୋଦ୍।ମନ୍ଦିର୍‌ନୁ ପାଉଲୁସ୍‌ସିନ୍ ଧାର୍‌ନା27 ଯେତ୍‌କବାକେନ୍ ଆ ସାତ୍‌ଦିନ୍ ପୁରା ମାନ୍ନାଘି ମିଆଁ ରାଚା, ତା ଆସିଆନ୍ତା ୟାହୁଦୀଜାମାର୍ ପାଉଲୁସ୍‌ସିନ୍
         ମନ୍ଦିର୍‌ନୁ ଏରିୟାର୍ ଆରୁ ଜାମା ଆଲାରିନ୍ ଚାଢ଼ାବାଚାର୍, ଆରୁ ଆସିନ୍ ଧାର୍‌ଚାର୍, ଆରୁ ଆବ୍ଡ଼ାର୍
         ଚିର୍‌ରା ରାଇକିରି ତେଙ୍ଗିୟାର୍, 28 “ହେ ଇସ୍ରାଏଲ୍‌ତା ଆଲାରୋ, ଏମାନ୍ ମଦେତ୍ କାମା; ଇସ୍ ଆ ଆଲାସ୍ ଏକାସ୍ କା ନାହ୍ମା ଆଲାର୍‌ଘି ଆରୁ
         ନାହ୍ମା ନିୟମ୍‌ଘି ଆରୁ ଇ ଆଡ୍ଡାଘି ବିରୁଦ୍ଧନୁ ଆଲାରିନ୍ ଶିଖାବାଦାସ୍। ଏତ୍‌କତକ୍ କା ଇସ୍ ଗ୍ରୀକ୍
         ଆଲାରିନ୍ ମନ୍ଦିର୍‌ନୁ ଅନ୍ଦ୍ରିକିରି ପାବିତାର୍ ଆଡ୍ଡାବନ୍ ଆ ପାବିତାର୍ କାମ୍‌ଚେଇଚ୍‌କାଦାସ୍।” 29 ଆବ୍ଡ଼ାର୍ ଇଦ୍‌ଘିନ୍ତି ଆଘ୍‌ଲି ଇଫିସୁସ୍‌ତା ତ୍ରଫିମସ୍‌ସିନ୍ ପାଉଲୁସ୍‌ଗାନେ ସହର୍‌ନୁ ଏର୍‌କାଚାର୍,
         ଆରୁ ସୋଚାଲିୟାର୍ କା ପାଉଲୁସ୍ ଆସିନ୍ ମନ୍ଦିର୍‌ନୁ ଅନ୍ଦ୍ରାସ୍ ବାର୍‌କାଦାସ୍। 30 ଆନ୍ତିନ୍ ପୁରା ସହର୍‌ନୁ ଗଣ୍ଡଗଲ୍ ସୁରୁ ମାନ୍‌ଚାକେରା ଆରୁ ଆଲାର୍ କୁଦ୍‌ୟାରାଇକିରି ଅଣ୍ଟାସାନ୍ ଠୁଡ଼ିୟାରାଚାର୍
         ଆରୁ ପାଉଲୁସ୍‌ସିନ୍ ଧାର୍‌ଚାର୍ ଆରୁ ଟାଣା-ଟାଣା ମନ୍ଦିର୍‌ଘି ବାହାରି ଅଚ୍ଚାର୍ କେରାର୍ ଆରୁ ସାଙ୍ଗେ
         ସାଙ୍ଗ୍ ବାଲିବନ୍ ବନ୍ଦ୍ କାମ୍‌ଚେଇଚାର୍। 31 ଯେତ୍‌କବାକେନ୍ ଆସିନ୍ ଡେମା ପିଟା ବେଦ୍ଦାଲିୟାର୍, ତା ସିପାହୀର୍‌ଘି ମୁଖ୍ୟାସ୍‌ସାନ୍ ଖବର୍ ଆଣ୍‌ସିଆ
         କା ଜାମା ଯେରୁଶାଲେମ୍‌ନୁ ଗଣ୍ଡଗଲ୍ ଫାଇଲାରାଚା କେର୍‌କିଚି। 32 ଆଙ୍ଗେନ୍ ଆସ୍ ହୁଙ୍ଗେନିନ୍ ସିପାହୀ ଜାମାରିନ୍ ଆରୁ ସିପାହୀଜାମାର୍‌ଘି ମୁଖ୍ୟାରିନ୍ ହୋଇକିରି ଆସ୍‌କି
         ଚାହାନୁ କିୟାଁ କୁଦିୟାରାନାତି ବାର୍‌ଚାସ୍; ଆରୁ ଆବ୍ଡ଼ାର୍ ସିପାହୀର୍‌ଘି ମୁଖ୍ୟାରିନ୍ ଆରୁ ସିପାହୀରିନ୍
         ଏରିକିରି ପାଉଲୁସ୍‌ସିନ୍ ଡେମା ପିଟାଗେ ଆମ୍ବେଇ ଚିଚ୍ଚାର୍। 33 ଆନ୍ତିନ୍ ସିପାହୀର୍‌ଘି ମୁଖ୍ୟାସ୍ ପାଉଲୁସ୍‌କି ଚାହାନୁ ବାରିକିରି ଆସିନ୍ ଧାର୍‌ଚାସ୍; ଆରୁ ଯୋଡ଼େ
         ସିକ୍‌ଡ଼ିତି ହିୟାଗେ ହୁକୁମ୍ ଚିଚ୍ଚାସ୍ ଆରୁ ମେନ୍‌ଚାସ୍ କା, “ଇସ୍ ନେଦ୍ ଆରୁ ଇସ୍ ଏନ୍ଦେର୍ କାମ୍‌ଚ୍‌କାଦାସ୍?”
         34 ଲେକିନ୍ ଭିଡ଼୍‌ତି କେତ୍‌କ ଆଲାର୍ ଅଣ୍ଟା କାତ୍‌ଥା ତା ଆରୁ କେତ୍‌କ ଆଲାର୍ ଦୁସ୍‌ରା କାତ୍‌ଥା ତେଙ୍ଗିକିରି
         ଚିର୍‌ରାରାଲିୟାର୍। ଆସ୍ ଇ ଚିର୍‌ରାବର୍‌ରାଘି ଚାଲ୍‌ତେ ସତ୍ତୁ କାତ୍‌ଥାନ୍ ଆହାଗେ ପଲ୍ଲିୟାସିନ୍,
         ହୁଦ୍‌ଘିଲାଗାନ୍ ଆସ୍ ଆସିନ୍ ମହଲ୍‌ଗେ ହୁଆଗେ ହୁକୁମ୍ ଚିଚ୍ଚାସ୍। 35 ଯେତ୍‌କବାକେନ୍ ପାଉଲୁସ୍ ସିଢ଼ିଗେ ଆଣ୍‌ସିୟାସ୍, ତା ଏନ୍ନେ ମାନ୍‌ଚା କା ଭିଡ଼୍‌ଘି ଖୀସ୍‌ଘି ଲାଗାନ୍
         ସିପାହୀର୍‌ଗେ ଆସିନ୍ ଟେକିକିରି ହୁଆଗେ ଖାତ୍‌ରା। 36 ଏନ୍ଦେର୍‌ଗେକା ଆଲାର୍‌ଘି ଭିଡ଼୍ ଏନ୍ନେ ଚିର୍‌ରାରାତେ ଆସ୍‌କି ପାଛ୍‌ଲି-ପାଛ୍‌ଲି କାଲିୟାଦ୍, “ଆସିନ୍
         ପିଟାଚା।”37 ଯେତ୍‌କବାକେନ୍ ଆବ୍ଡ଼ାର୍ ପାଉଲୁସ୍‌ସିନ୍ ମହଲ୍‌ଗେ ହୁନା ବାଲା ରାଚାର୍, ତା ପାଉଲୁସ୍ ସିପାହୀର୍‌ଘି
         ମୁଖ୍ୟାସିନ୍ ତେଙ୍ଗିୟାସ୍, “ଏନ୍ ନିମାନ୍ ଏନ୍ଦ୍ରିନ୍ ତେଙ୍ଗାଅଙ୍ଗନ୍ କାଁଏ?” ଆସ୍ ତେଙ୍ଗିୟାସ୍, “ନିନ୍
         ଗ୍ରୀକ୍ ଭାଷା ଆହ୍‌ଦାଏ କାଁଏ? 38 ହାଲେ ନିନ୍ ମିଶର୍ ଦେଶ୍‌ତା ଆ ଆଲାଏ ତା ମାଲ୍‌ଦାଏ, ଏକାସ୍ କା ଇଦ୍‌ଘି ଆଘ୍‌ଲି ବିଦ୍ରୋହ୍ କାମିକିରି
         ଶୁନ୍‌ଶାନ୍ ଜାଗାନୁ ଚାର୍‌ହାଜାର୍ ଡାକୁର୍‌ଘି ଆଗୁୱାଇ କାମ୍‌ଚ୍‌କାଚାସ୍।” 39 ପାଉଲୁସ୍ ତେଙ୍ଗିୟାସ୍, “ଏନ୍‌ତା ତାର୍‌ସୁସ୍ ସହର୍‌ତା ୟାହୁଦୀ ଆଲାନ୍! କିଲିକିଆନ୍ତା ପ୍ରସିଦ୍ଧ୍
         ସହର୍‌ନ୍ତା ଆଲାନ୍। ଏନ୍ ନିଙ୍ଗାନ୍ ଆର୍‌ଜୀବିନ୍ତି କାମାଲ୍‌ଦାନ୍ କା ଏଙ୍ଗାନ୍ ଇବ୍ଡ଼ା ଆଲାର୍ ଗାନେ
         କାତ୍‌ଥା କାମାଗେ ଚିଆ।” 40 ଯେତ୍‌କବାକେନ୍ ଆସ୍ ହୁକୁମ୍ ଚିଚ୍ଚାସ୍‌ତା ପାଉଲୁସ୍ ସିଢ଼ିଘି ମିଆଁ ଇଲିକିରି ଆଲାରିନ୍ ହେଖ୍ଖାତି
         ଠାରିଆଚାସ୍। ଆରୁ ଯେତ୍‌କବାକେନ୍ ଆବ୍ଡ଼ାର୍ ଚୁପ୍‌ଚାପ୍ ରାଚାର୍ ତା ଆସ୍ ଇବ୍ରାନୀ ଭାଷାନୁ ତେଙ୍ଗାଗେ
         ଲାଗ୍ଗିୟାସ୍:
         
            

         
      

   
      
         22
ଭିଡ଼୍‌ଘି ମାଝାନୁ ପାଉଲୁସ୍ ଭାଷଣ୍ ଚିଆଲ୍‌ଦାସ୍221 “ହେ ଭାଇରୋ ଆରୁ ବୁଆ ଜାମାରୋ, ଏଙ୍ଘା କାତ୍‌ଥାବନ୍ ମେନା, ଏକାନ୍ ଏନ୍ ଆକ୍କୁନ୍ ନିହ୍ମା ଆଘ୍‌ଲି ତେଙ୍ଗାଲ୍‌ଦାନ୍।”
         2 ଆସ୍ ଆବ୍ଡ଼ାରିନ୍ ଇବ୍ରାନୀ ଭାଷାତି ତେଙ୍ଗାଲ୍‌ଦାସ୍ ବୁଲି ମେନିକିରି ଆବ୍ଡ଼ାର୍ ଆରୁହି କାଡ଼େ-କାଡ଼େ
         ରାଚାର୍ କେରାର୍।3 ଆଙ୍ଗେନ୍ ପାଉଲୁସ୍ ତେଙ୍ଗିୟାସ୍, “ଏନ୍ ଅଣ୍ଟା ୟାହୁଦୀ ଆଲାନ୍, କିଲିକିଆନ୍ତା, ତାର୍‌ସୁସ୍ ସହର୍‌ନୁ
         ଏଙ୍ଘାଏ ଜନମ୍‌ଦ୍; ଲେକିନ୍ ଏନ୍ ଇ ଯେରୁଶାଲେମ୍ ସହର୍‌ନୁ ପାର୍‌ଦ୍‌କାଦାନ୍, ନାହ୍ମା ପୁର୍‌ଖାର୍‌ଘି
         ନୀତି ନିୟମ୍ ଅନୁସାର୍ ଗମାଲିଏଲ୍‌ସ୍‌ତି ଏନ୍ ପୁରାପୁରୀ ଶିକ୍ଷା ହାକ୍କାନ୍; ନିମ୍ ଇନ୍ନା ଜାମାର୍
         ଏସ୍‌କେ ଉତ୍ସାହିତ୍ ରାଦାର୍ ଆନ୍ନେନ୍ ଏନ୍‌ହି ପାର୍‌ମେଶ୍ୱାର୍‌ସ୍‌କି ଲାଗାନ୍ ଉତ୍ସାହିତ୍ ରାଚ୍‌କାନ୍।
         4 ଏନ୍ ଯୀଶୁ ଖ୍ରୀସ୍ତ୍‌କି ପାବୁନ୍ତା ମାର୍‌ଦାନାରିନ୍ ଆରୁ ମାଏକିନିଆଁରିନ୍ ହିଁକିରି ଜେହେଲ୍‌ନୁ ଗୁଡ଼ାଚାଲ୍‌କାନ୍
         ଆରୁ ଖିନା ଜୁଟି ସାତାବାଲ୍‌କାନ୍। 5 ଇଦ୍‌ଘି ବାରେନୁ ମାହାପୁରୋହିତ୍ ଆରୁ ପୁର୍‌ଖାଜାମାର୍ ଏଙ୍ଘାଏ ସାକ୍ଷୀର୍, ଆବ୍ଡ଼ାର୍‌ସ୍‌ତି ଏନ୍ ଭାଇ
         ଜାମାର୍‌ଘି ନାମେନୁ ଚିଠି ଅନ୍ଦ୍ରିକିରି ଦାମାସ୍‌କସ୍‌ କାଲ୍‌କାନ୍, ତାକା ଆସାନ୍ ରୁ ଆଲାରିନ୍‌ହି
         ଦଣ୍ଡ୍ ଚିଆକୋ, ହୁଦ୍‌ଘିଲାଗାନ୍ ଆବ୍ଡ଼ାରିନ୍‌ହି ହିଁଇକିରି ଯେରୁଶାଲେମ୍‌ଗେ ଅନ୍ଦ୍ରାଗେ ଆ ଆଡ୍ଡାଗେ
         କାଲ୍‌କାନ୍।”ପାଉଲୁସ୍ ନିଜର୍ ମନ୍ ବାଦ୍‌ଲାରାନାଘି ବାରେନୁ ତେଙ୍ଗାଲ୍‌ଦାସ୍6 “ଲେକିନ୍ କାତେ-କାତେ ଏନ୍ ଯେତ୍‌କବାକେନ୍ ଦାମାସ୍‌କସ୍‌ ଚାହାଗେ ଆଣସ୍‌କାନ୍, ତା ଲାଗ୍‌ଭାଗ୍ ବାର
         ବାଜେଗେ ଅହ୍‌ନାସାରେନ୍ ଆକାଶ୍‌ତି ଅଣ୍ଟା ବାଡ଼୍‌କା ବିଲ୍ଲୀ ଏଙ୍ଘା ଚାରିପାଖା ବିଲ୍ଲୀ ମାନ୍‌ଚାକେରା।
         7 ଆରୁ ଏନ୍ ହେଁହ୍‌ଲାନୁ ଖାତ୍‌ର୍‌କାନ୍ କେର୍‌କାନ୍ ଆରୁ ଏନ୍ନେ ଶବଦ୍ ମେନ୍‌ଚ୍‌କାନ୍, ‘ହେ ଶାଉଲ୍,
         ହେ ଶାଉଲ୍ ନିନ୍ ଏଙ୍ଗାନ୍ ଏନ୍ଦେର୍‌ଗେ ସାତାବାଲ୍‌ଦାଏ?’ 8 ଏନ୍ ଉତ୍ତର୍ ଚିଚ୍‌କାନ୍, ‘ହେ ପ୍ରାଭୁ ନିନ୍ ନେଦ୍?’ ଆଙ୍ଗେନ୍ ଆସ୍ ଏଙ୍ଗାନ୍ ତେଙ୍ଗିୟାସ୍, ‘ଏନ୍
         ନାଜ୍‌ରେତ୍‌ତା ଆ ଯୀଶୁନ୍ ନେକାନ୍ ନିନ୍ ସାତାବାଲ୍‌ଦାଏ।’ 9 ଏକାର୍ ଏଙ୍ଘାଗାନେ ରାଚାର୍, ଆବ୍ଡ଼ାର୍ ଆ ବିଲ୍ଲୀନ୍ ଏରିୟାର୍, ସତ୍ତୁଦ୍ ଲେକିନ୍ ଏକାସ୍ ଏଙ୍ଘାଗାନେ
         କାଚ୍‌ନେଖ୍‌ରାଲିୟାସ୍ ଆସ୍‌କି ଶବଦ୍ ମାଲ୍ଲା ମେନୁର୍। 10 ଆଙ୍ଗେନ୍ ଏନ୍ ତେଙ୍କାନ୍, ‘ହେ ପ୍ରାଭୁ ଏନ୍ ଏନ୍ଦେର୍ କାମନ୍?’ ପ୍ରାଭୁସ୍ ଏଙ୍ଗାନ୍ ତେଙ୍ଗିୟାସ୍,
         ‘ଉସ୍‌କାରା ଦାମାସ୍‌କସ୍‌ଗେ କାଲା ଆରୁ ଏକା ଜାମା ନାଲ୍‌ଖୁନ୍ କାମାଗେ ନିଙ୍ଗାନ୍ ଚାଜା କେର୍‌କିଚି,
         ଆବନ୍ ନିଙ୍ଗାଗେ ଆସାନ୍ ତେଙ୍ଗାକୋ।’ 11 ଆ ବିଲ୍ଲୀଘି ଚାମ୍‌କାରାନାଘି କାରଣ୍‌ତି ଏନ୍ ଏରା ପଲ୍ଲକାନିନ୍, ଆଙ୍ଗେନ୍ ଏଙ୍ଘା ସାଙ୍ଗେନୁ ରୁ ଆଲାର୍
         ଏଙ୍ଘା ହେଖ୍ଖା ଧାରିକିରି ଅନ୍ଦରାର୍ ଆରୁ ଏନ୍ ଦାମାସ୍‌କସ୍‌ଗେ ବାର୍‌ଚ୍‌କାନ୍।”12 “ଆସାନ୍ ହାନ୍ନାନିୟାସ୍ ନାମେଘି ଅଣ୍ଟା ଆଲାସ୍ ରାଚାସ୍। ଆସ୍ ନିୟମ୍‌ଘି ଅନୁସାର୍ ଚାଲ୍‌ର୍‌ନାବାଲା
         ଅଣ୍ଟା ଧାର୍ମିକ୍ ଆଲାସ୍ ରାଚାସ୍। ଆସ୍‌ତା ରୁ ଜାମା ୟାହୁଦୀର୍ ହି ଆସିନ୍ ଆଦର୍‌ମାଇନ୍ କାମାଲିୟାର୍।
         13 ଆସ୍ ଏଙ୍ଘା ଚାହାଗେ ବାରିକିରି ଇଜ୍ଜାସ୍ ଆରୁ ଏଙ୍ଗାନ୍ ତେଙ୍ଗିୟାସ୍, ‘ହେ ଭାଇ ଶାଉଲ୍ ଏରା, ଆରୁ ହୁଙ୍ଗେନିନ୍
         ଏନ୍ ଏରାଗେ ଲାକ୍କାନ୍।’” 14 “ଆରୁ ହାନାନିୟାସ୍ ତେଙ୍ଗିୟାସ୍, ‘ନାହ୍ମା ପୁର୍‌ଖାର୍‌ଘି ପାର୍‌ମେଶ୍ୱାର୍‌ସ୍ ନିଙ୍ଗାନ୍ ଇଦ୍‌ଘିଲାଗାନ୍
         ଚାଜ୍ଜକାଦାସ୍ ତାକା ନିନ୍ ଆସ୍‌କି ଇଚ୍ଛାନ୍ ଆହୟ ଆରୁ ଆ ଧାର୍ମିକ୍ ଆଲାସିନ୍ ଏରୟ ଆରୁ ଆସ୍‌କି ଥୁମ୍‌ଣାନ୍ତି
         ବଚନ୍ ମେନୟ 15 ଏନ୍ଦେର୍‌ଗେକା ନିନ୍ ଏକାନ୍ ଏର୍‌କାଦାଏ ଆରୁ ମେନ୍‌ଚ୍‌କାଦାଏ ଆ ଜାମାଘି ବାରେନୁ ଜାମା ଆଲାର୍‌ଘି
         ମାଝାନୁ ଆସ୍‌କି ସାକ୍ଷୀ ମାନୟ। 16 ଆରୁ ଆକ୍କୁନ୍ ନିନ୍ ଏନ୍ଦେର୍‌ଗେ ଡେରି କାମାଲ୍‌ଦାଏ? ଉସ୍‌କାରା, ଆସ୍ନାନ୍ ହୁଆ ଆରୁ ଆସ୍‌କି ନାମେନୁ
         ବିନ୍ତି କାମିକିରି ନିଜର୍ ପାପ୍‌ବନ୍ ନଣା।’”ଦୁସ୍‌ରା ଜାତିୟାର୍‌ଘି ମାଝାନୁ ପ୍ରଚାର୍ କାମାଗେ ପାଉଲୁସିନ୍ ମେଁହ୍‌ନା17 “ହୁଦ୍‌ଘିପାଛ୍‌ଲି ଏନ୍ ଯେରୁଶାଲେମ୍‌ଗେ କିର୍‌ରିବାରିକିରି ମନ୍ଦିର୍‌ନୁ ବିନ୍ତି କାମ୍‌ନା ବାକେନ୍
         ବେହସ୍ ମାନିକିରି ଅଣ୍ଟା ଦର୍ଶନ୍ ହାକ୍କାନ୍। 18 ଆସ୍ ଏଙ୍ଗାନ୍ ତେଙ୍ଗିୟାସ୍, ‘ଡେରି ଆମା କାମା, ଚାଁଣେନିନ୍ ଯେରୁଶାଲେମ୍‌ତି ଉର୍‌ଖାକାଲା; ଏନ୍ଦେର୍‌ଗେକା
         ଆବ୍ଡ଼ାର୍ ଏଙ୍ଘା ବାରେନୁ ନିଙ୍ଘାଏ ସାକ୍ଷୀବନ୍ ଗ୍ରହନ୍ ମା କାମ୍‌ନାଏ।’ 19 ଆଙ୍ଗେନ୍ ଏନ୍ ତେଙ୍କାନ୍, ‘ହେ ପ୍ରାଭୁ ଏନ୍‌ତା ନିଙ୍ଘା ମିଆଁ ବିଶ୍ୱାସ୍ କାମୁରିନ୍ ସାଭା ଆଡ଼୍‌ପାନୁ
         ଧାରିକିରି ଜେହେଲ୍‌ନୁ ଗୁଡ଼ାଚାଲ୍‌କାନ୍ ଆରୁ ଡେମାଲ୍‌କାନ୍, ଇବନ୍ ଆବ୍ଡ଼ାର୍ ନିଜେ ଆହାନାଏ। 20 ଆରୁହି ଯେତ୍‌କବାକେନ୍ ନିଙ୍ଘା ସାକ୍ଷୀ ସ୍ତିଫାନ୍‌ସ୍‌କି ହେଁସୁ ବାହାବା କାଲିୟା, ହତ୍‌କବାକେନ୍ ଏନ୍‌ହି
         ଚାହାନୁ ଇଲିକିରି ସମର୍ଥନ୍ କାମାଲ୍‌କାନ୍, ଆରୁ ନେଦ୍ ଆସିନ୍ ପିଟାଲିଆର୍ ଆବ୍ଡ଼ାର୍‌ଘି ଚିଢ଼ାବନ୍
         ଜାଗାଲ୍‌କାନ୍।’ 21 ଆଙ୍ଗେନ୍ ପ୍ରାଭୁସ୍ ଏଙ୍ଗାନ୍ ତେଙ୍ଗିୟାସ୍, ‘କାଲା: ଏନ୍ଦେର୍‌ଗେକା ଏନ୍ ନିଙ୍ଗାନ୍ ଗେଚ୍ଛା-ଗେଚ୍ଛା
         ଦୁସ୍‌ରା ଜାତିୟାର୍‌ଘି ମାଝାନୁ ତାଇୟନ୍’।”22 ଆଲାର୍ ଆକ୍କୁନ୍‌ତକ୍ ଆସ୍‌କି କାତ୍‌ଥାନ୍ ମେନାଲିୟାର୍, ଆନ୍ତିନ୍ ଯୋର୍‌ସେ ଚିର୍‌ରା ରାଇକିରି ତେଙ୍ଗିୟାର୍,
         “ଏନ୍ନେ ଆଲାସିନ୍ ଦୁନିଆଁନ୍ତି ଦୁର୍‌କାମା, ଏନ୍ଦେର୍‌ଗେକା ଆସ୍‌କେ ଉଜ୍ଜନାଦ୍ ଉଚିତ୍ ମାଲ୍ଲିଦ୍।”
         23 ଆରୁ ଯେତ୍‌କବାକେନ୍ ଆବ୍ଡ଼ାର୍ ଚିର୍‌ରା ରାଇକିରି ନିଜର୍-ନିଜର୍ ଚିଢ଼ାନ୍ ଖେବ୍ଡ଼ାଲିୟାର୍ ଆରୁ ଆକାଶ୍‌ତାରା
         ଧୁଲିନ୍ ଖେବ୍ଡ଼ାଲିୟାର୍; 24 ହତ୍‌କବାକେନ୍ ସିପାହୀର୍‌ଘି ମୁଖ୍ୟାସ୍ ଆସିନ୍ ମହଲ୍ ଉଲା ହୁଆଗେ ହୁକୁମ୍ ଚିଚ୍ଚାସ୍, ଆରୁ ଆଲାର୍ ଏନ୍ଦେର୍‌ଗେ
         ଆସ୍‌କି ବିରୁଦ୍ଧନୁ ଏନ୍ନେ ଚିର୍‌ରା ରାଲ୍‌ନାଏ, ଇବନ୍ ଆହାଗେନିନ୍ କୋଡ୍‌ରାତି ଡେମା-ଡେମାକିରି ଆସିନ୍
         ମେନାମେନି କାମା। 25 ଆବ୍ଡ଼ାର୍ ଆସିନ୍ କୋଡ୍‌ରାତି ଡେମାଗେ ହିଁୟାଲିୟାର୍ ତା ପାଉଲୁସ୍ ତାଙ୍ଘା ଚାହାନୁ ଇଜ୍ଜକା ସିପାହୀର୍‌ଘି
         ମୁଖ୍ୟାସ୍‌ସିନ୍ ତେଙ୍ଗିୟାସ୍, “ଅଣ୍ଟା ରୋମୀ ପାର୍‌ଜାସ୍‌କି ବିଚାର୍ ମା କାମିକିରି ଆସିନ୍ କୋଡ୍‌ରାତି
         ଡେମ୍‌ନାଦ୍ ନିମାଗେ ଠିକ୍‌ଦ୍‌ କାଁଏ?” 26 ଆ ସିପାହୀସ୍ ଇବନ୍ ମେନିକିରି ସିପାହୀର୍‌ଘି ମୁଖ୍ୟାସାନ୍ କାଇକିରି ଆସିନ୍ ଇ କାତ୍‌ଥାନ୍ ତେଙ୍ଗିୟାସ୍,
         “ନିନ୍ ଏନ୍ଦେର୍ କାମାଗେ କାଲ୍‌ଦାଏ? ଇ ଆଲାସ୍‌ତା ଅଣ୍ଟା ରୋମୀସ୍।” 27 ଆଙ୍ଗେନ୍ ସିପାହୀଜାମାର୍‌ଘି ମୁଖ୍ୟାସ୍ ବାରିକିରି ଆସିନ୍ ତେଙ୍ଗିୟାସ୍, “ଏଙ୍ଗାନ୍ ତେଙ୍ଗା ନିନ୍ ଅଣ୍ଟା
         ରୋମୀୟ କାଁଏ?” ଆସ୍ ତେଙ୍ଗିୟାସ୍, “ହଁ”। 28 ଆଙ୍ଗେନ୍ ସିପାହୀର୍‌ଘି ମୁଖ୍ୟାସ୍ ଉତ୍ତର୍ ଚିଚ୍ଚାସ୍, “ବାଗ୍ଗେ ପାଏସା ଚିଇକିରି ଏନ୍ ଇ ରୋମୀ ପଦ୍
         ହାକ୍କାଦାନ୍।” ପାଉଲୁସ୍ ତେଙ୍ଗିୟାସ୍, “ଲେକିନ୍ ଏନ୍‌ତା ଜନମ୍‌ତି ରୋମୀନ୍।” 29 ଆଙ୍ଗେନ୍ ନେଦ୍ ଆସିନ୍ ମେନାମେନି କାମାଗେ ରାଚାର୍, ଆବ୍ଡ଼ାର୍ ଚାଁଣେନିନ୍ ଆସ୍‌ତି ହାଟ୍‌ରାର୍ କେରାର୍;
         ଆରୁ ସିପାହୀର୍‌ଘି ମୁଖ୍ୟାସ୍‌ହି ଆସ୍ ଅଣ୍ଟା ରୋମୀସ୍ ଇବନ୍ ଆହିକିରି ଆରୁ ଏନ୍ ଆସିନ୍ ହିଁଚ୍‌କାଦାନ୍
         ବୁଲି ଏଲ୍‌ଚିୟାସ୍ କେରାସ୍।ମାହା ସାଭାଘି ଆଘ୍‌ଲି ପାଉଲୁସ୍30 ଲେକିନ୍ ନାନ୍ନୁ ଉଲ୍ଲା ଆ ସିପାହୀର୍‌ଘି ମୁଖ୍ୟାସ୍ ଠିକ୍‌ଠିକ୍ ଆହାଗେ ବେଦ୍ଦାଲିୟାସ୍ କା ୟାହୁଦୀର୍
         ଆସ୍‌କି ମିଆଁ ଏନ୍ଦେର୍‌ଗେ ଦୋଷ୍ ଲାଗାବାଚ୍‌କାନାଏ, ହୁଦଘିଲାଗାନ୍ ଆସ୍ ଆସ୍‌କି ବନ୍ଧନ୍‌ବନ୍ ଖୋଲ୍‌ଚେଇଚାସ୍;
         ଆରୁ ମୁଖ୍ୟା ପୁରୋହିତ୍ ଆରୁ ଜାମା ମାହା ସାଭାନ୍ତାରିନ୍ ଠୁଡ଼ିୟାରାଗେ ହୁକୁମ୍ ଚିଚ୍ଚାସ୍, ଆରୁ ପାଉଲୁସ୍‌ସିନ୍
         ବାହ୍‌ରି ଅନ୍ଦ୍ରିକିରି ଆବ୍ଡ଼ାର୍‌ଘି ମାଝାନୁ ଇଲ୍‌ତାଚାସ୍।

ମାହାସାଭାଘି ଆଘ୍‌ଲି ପାଉଲୁସ୍231 ପାଉଲୁସ୍ ମାହାସାଭା ତାରା ଏକ୍ ନଜର୍ ଏରିକିରି ତେଙ୍ଗିୟାସ୍, “ହେ ଭାଇ ଜାମାରୋ, ଏନ୍ ଇନ୍ନାତକ୍ ପୁରାପୁରୀ
         ନରମ୍ ମନ୍‌ତି ପାର୍‌ମେଶ୍ୱାର୍‌ସ୍‌କି ଲାଗାନ୍ ଜୀବନ୍ ବିତାବାଚ୍‌କାଦାନ୍।” 2 ଆଙ୍ଗେନ୍ ପାଉଲୁସ୍‌କି ଚାହାନୁ ଇଜ୍ଜକା ଆଲାରିନ୍ ଆସ୍‌କି ଗାଲ୍ଲେନ୍ ଥାପ୍‌ଡ଼ାଗେ ମାହାପୁରୋହିତ୍ ହାନ୍ନାନିୟାସ୍
         ହୁକୁମ୍ ଚିଚ୍ଚାସ୍। 3 ଆଙ୍ଗେନ୍ ପାଉଲୁସ୍ ଆସିନ୍ ତେଙ୍ଗିୟାସ୍, “ହେ ଚୁନ୍ନେତି ପୋତ୍‌କା କାଥି, ପାର୍‌ମେଶ୍ୱାର୍‌ସ୍ ନିଙ୍ଗାନ୍
         ଡେମସ୍। ନିନ୍ ନିୟମ୍ ଅନୁସାର୍ ଏଙ୍ଘା ନ୍ୟାୟ କାମାଗେ ଅକ୍କାଦାଏ, ଲେକିନ୍ ଏଙ୍ଗାନ୍ ଡେମାଗେ ହୁକୁମ୍
         ଚିଇକିରି ନିନ୍ ନିଜେ ନିୟମ୍‌ବନ୍ ତଡ଼ାଲ୍‌ଦାଏ।” 4 ଆଙ୍ଗେନ୍ ପାଉଲୁସ୍‌କି ଚାହାନୁ ଇଜ୍ଜକା ଆଲାର୍ ତେଙ୍ଗିୟାର୍, “ନିନ୍ ପାର୍‌ମେଶ୍ୱାର୍‌ସ୍‌କି ମାହା
         ପୁରୋହିତ୍‌ସିନ୍ ଅପ୍‌ମାନ୍ କାମାଲ୍‌ଦାଏ କାଁଏ?” 5 ପାଉଲୁସ୍ ଉତ୍ତର୍ ଚିଚ୍ଚାସ୍, “ହେ ଭାଇ ଜାମାରୋ, ଇସ୍ ମାହାପୁରୋହିତ୍‌ସ୍ ବୁଲି ଏନ୍ ବାଲ୍‌କାଚ୍‌କାନ୍;
         ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ: ‘ନିମ୍ ନିଜର୍ ଆଲାର୍‌ଘି ମୁଖ୍ୟାର୍‌ଘି ନିନ୍ଦା
         ଆମା କାମା’।”6 ଆନ୍ତିନ୍ ପାଉଲୁସ୍ ଇବନ୍ ଆହିକିରିକା ଅଣ୍ଟା ଦଲ୍ ସାଦ୍ଦୂକୀ ଜାମାର୍‌ଘି ଆରୁ ଦୁସ୍‌ରା ଦଲ୍ ଫାରିସୀ
         ଜାମାର୍‌ଘିତା ଆସ୍ ସାଭାନୁ ଚିର୍‌ରା ରାଇକିରି ତେଙ୍ଗିୟାସ୍, “ହେ ଭାଇ ଜାମାରୋ, ଏନ୍ ଫାରିସୀନ୍ ଆରୁ
         ଅଣ୍ଟା ଫାରିସୀସ୍‌କି ହାଦ୍ଦୁନ୍। କେଚ୍ଚକା ଆଲାର୍‌ଘି ଉଜ୍ଜନାଘି ଆଶ୍ରା ବାରେନୁ ଏଙ୍ଘା ବିଚାର୍ ମାନାଲିଦ୍।”
         7 ଆସ୍ ଏନ୍ନେ ତେଙ୍ଗିୟାସ୍ ବାକେନ୍ ଫାରିସୀ ଆରୁ ସାଦ୍ଦୂକୀ ଜାମାର୍‌ଘି ଭିତ୍‌ରେ ଝାଗ୍‌ଡ଼ା ମାନ୍‌ଚାକେରା।
         ଆରୁ ସାଭାଦ୍ ଦୁଇ ଭାଗ୍ ମାନ୍‌ଚାକେରା। 8 ଏନ୍ଦେର୍‌ଗେକା ସାଦ୍ଦୂକୀଜାମାର୍ ତେଙ୍ଗିୟାର୍ କା ଖିଉର୍‌ଘି ଜୀଉଠ୍‌ର୍‌ନା ମାଲ୍ଲାଦିନ୍, ସରଗ୍‌ଦୂଁତ୍
         ଆରୁ ଆତ୍ମାଦ୍‌ହି ମାଲ୍ଲାଦିନ୍; ଲେକିନ୍ ଫାରିସୀଜାମାର୍ ଇବ୍ଡ଼ା ଜାମାନ୍ ବିଶ୍ୱାସ୍ କାମ୍‌ନାଏ। 9 ଆଙ୍ଗେନ୍ ମୁରୁକ୍ ଗଣ୍ଡଗଲ୍ ମାନ୍‌ଚା ଆରୁ ଫାରିସୀ ଜାମାର୍‌ଘି ଦଲ୍‌ତା କେତ୍‌କ ଲୋକ୍ ପଣ୍ତିତ୍‌ଜାମାର୍
         ଇଜ୍ଜାର୍ ଆରୁ କାଁଟ୍‌ଛାଁଟ୍ କାମିକିରି ତେଙ୍ଗିୟାର୍, “ଇ ଆଲାସ୍‌ସାନ୍ ଏମ୍ ଏନ୍ଦେର୍‌ହି ଦୋଷ୍ ମାଲ୍ଲା
         ହାଖ୍ଖୁମ୍, ଏନ୍ନେ ମାନା ଅଙ୍ଗିକା ଆତ୍ମାଦ୍ ମାଲ୍ଲାହାଲେ ସରଗ୍‌ଦୂଁତ୍ ତାଙ୍ଘାଗାନେ କାଚ୍‌ନେଖ୍‌କିରୋ।”
         10 ଯେତ୍‌କବାକେନ୍ ମୁରୁକ୍ ଝାଗ୍‌ଡ଼ା ମାନ୍‌ଚାତା ପାଉଲୁସ୍‌ସିନ୍ ଟୁକ୍‌ଡ଼ା-ଟୁକ୍‌ଡ଼ା କାମର୍‌ଚର୍ ବୁଲି
         ସିପାହୀଜାମାର୍‌ଘି ମୁଖ୍ୟାସ୍ ଏଲ୍‌ଚିୟାସ୍ କେରାସ୍। ହୁଦ୍‌ଘିଲାଗାନ୍ ଆସ୍ ଆବ୍ଡ଼ାର୍‌ଘି ଚାହାନ୍ତି
         ପାଉଲୁସ୍‌ସିନ୍ ଛୋଡ଼ାବାଇକିରି ଅନ୍ଦ୍ରାଗେ ଆରୁ ମହଲ୍ ଉଲା ହୁଆଗେ ସିପାହୀ ଜାମାରିନ୍ ହୁକୁମ୍ ଚିଚ୍ଚାସ୍।11 ହୁ ମାଁହା ପ୍ରାଭୁସ୍ ପାଉଲୁସ୍‌କି ଚାହାନୁ ଇଲିକିରି ତେଙ୍ଗିୟାସ୍, “ହେ ପାଉଲୁସ୍ ଧିରାଜ୍ ଧାରା, ଏନ୍ଦେର୍‌ଗେକା
         ଯେରୁଶାଲେମ୍‌ନୁ ଏସ୍‌କେ ନିନ୍ ଏଙ୍ଘା ବାରେନୁ ସାକ୍ଷୀ ଚିଚ୍ଚକାଏ, ହନ୍ନେ ରୋମ୍‌ନୁହି ଏଙ୍ଘା ବାରେନୁ
         ନିଙ୍ଗାଗେ ସାକ୍ଷୀ ଚିଆ ଖାତ୍‌ରୋ।”ପାଉଲୁସ୍‌ସିନ୍ ପିଟାଗେ ଯୋଜ୍‌ନା କାମାଲ୍‌ନାଏ12 ଆଦ୍‌ଘି ନାନ୍ନୁ ଉଲା ୟାହୁଦୀଜାମାର୍ ଅଣ୍ଟା ଯୋଜ୍‌ନା କାମ୍‌ଚାର୍ ଆରୁ ପାଉଲୁସ୍‌ସିନ୍ ମା ପିଟ୍ଟନାତକ୍
         ଏନ୍ଦେର୍‌ହି ମା ଅନ୍ଦାମ୍ ମହ୍ଁଦାମ୍ ବୁଲି ପ୍ରତିଜ୍ଞା କାମ୍‌ଚାର୍। 13 ଏନ୍ନେ ଯୋଜ୍‌ନା କାମୁ ଆଲାର୍ ଚାଲିଶ୍ ଲୋକ୍‌ତି ବାଗ୍ଗେ ରାଚାର୍। 14 ଆବ୍ଡ଼ାର୍ ମୁଖ୍ୟା ପୁରୋହିତ୍ ଆରୁ ପୁର୍‌ଖାର୍‌ସାନ୍ କେରାର୍ ଆରୁ ତେଙ୍ଗିୟାର୍, “ଏମ୍ ପାଉଲୁସ୍‌ସିନ୍
         ମା ପିଟ୍ଟନା ଜୁଟି ଏନ୍ଦ୍ରିନ୍ ମକ୍କୁନ୍ ଅଭିଶାପ୍ ମାନ ବୁଲି ଏହ୍ମା ଭିତ୍‌ରେ ପ୍ରତିଜ୍ଞା କାମ୍‌ଚ୍‌କାଦାମ୍।
         15 ହୁଦ୍‌ଘିଲାଗାନ୍ ଆକ୍କୁନ୍ ପାଉଲୁସ୍‌କି ବାରେନୁ ଆରୁହି ବାନେକିରି ଯାଞ୍ଚ କାମମ୍‌ବୁଲି ବାହାନା କାମିକିରି
         ନିମ୍ ଆରୁ ମାହାସାଭାନ୍ତା ଜାମାର୍ ଆସିନ୍ ନିହ୍ମା ଚାହାଗେ ଅନ୍ଦ୍ରାଗେ ସିପାହୀଜାମାର୍‌ଘି ମୁଖ୍ୟାସ୍‌ସିନ୍
         ଆର୍‌ଜୀ କାମା। ଆସ୍‌କି ଇସାନ୍ ଆଣ୍‌ସ୍‌ନାଘି ଆଘ୍‌ଲି ଏମ୍ ଆସିନ୍ ପିଟାଗେ ତିଆର୍ ରୋମ୍।”16 ଲେକିନ୍ ପାଉଲୁସ୍‌କି ଭାଣ୍‌ଜାସ୍ ମେନ୍‌ଚାସ୍ କା ପାଉଲୁସ୍‌ସିନ୍ ପିଟାଗେ ବେଦ୍ଦାଲ୍‌ନାଏ, ତା ଆସ୍
         ଗାଢ଼ଗେ+ କେରାସ୍ ଆରୁ ପାଉଲୁସ୍‌ସିନ୍ ଇ କାତ୍‌ଥାନ୍ ବାତାବାଚାସ୍। 17 ଆଙ୍ଗେନ୍ ପାଉଲୁସ୍ ଅଣ୍ଟା ଶହେ ସିପାହୀର୍‌ଘି ମୁଖ୍ୟାସ୍‌ସିନ୍ ମେଁହିକିରି ତେଙ୍ଗିୟାସ୍, “ଇ ଯୁୱାନ୍
         କୁକ୍କସିନ୍ ଏକ୍ ହାଜାର୍ ସିପାହୀଜାମାର୍‌ଘି ମୁଖ୍ୟାସ୍‌ଘି ଚାହାଗେ ହୁଆ ଇସ୍ ଆସିନ୍ ଏନ୍ଦ୍ରିନ୍ ତେଙ୍ଗା
         ବେଦ୍ଦାଲ୍‌ଦାସ୍।” 18 ଆଙ୍ଗେନ୍ ଆ ସିପାହୀସ୍ ଆ କୁକ୍କସିନ୍ ସିପାହୀଜାମାର୍‌ଘି ମୁଖ୍ୟାସ୍‌କି ଚାହାଗେ ଅଚ୍ଚାସ୍ ତେଙ୍ଗିୟାସ୍,
         “ବନ୍ଦୀ ପାଉଲୁସ୍ ଏଙ୍ଗାନ୍ ମେଁହିକିରି ଇ କୁକ୍କସିନ୍ ନିହ୍ମା ଚାହାଗେ ଅନ୍ଦ୍ରାଗେ ତେଙ୍ଗିୟାସ୍, ଏନ୍ଦେର୍‌ଗେକା
         ଇସ୍ ନିମାନ୍ ଏନ୍ଦ୍ରିନ୍ ତେଙ୍ଗା ବେଦ୍ଦାଲ୍‌ଦାସ୍”। 19 ସିପାହୀଜାମାର୍‌ଘି ମୁଖ୍ୟାସ୍ ଆ କୁକ୍କସ୍‌କି ହେଖ୍ଖା ଧାରିକିରି ଆସିନ୍ ଭିନେ ତାରା ହୋଇକିରି ମେନ୍‌ଚାସ୍,
         “ନିନ୍ ଏଙ୍ଗାନ୍ ଏନ୍ଦେର୍ ତେଙ୍ଗା ବେଦ୍ଦାଲ୍‌ଦାଏ?” 20 ଆସ୍ ତେଙ୍ଗିୟାସ୍, “ପାଉଲୁସ୍‌କି ବାରେନୁ ଆରୁହି ବାନେକିରି ବିଚାର୍ କାମ୍‌ନା ବାହ୍‌ନାତି ୟାହୁଦୀଜାମାର୍
         ଆସିନ୍ ମାହା ସାଭାଗେ ହୁଆଗେ ନିମାନ୍ ଆର୍‌ଜୀ କାମାଗେ ଏକ୍‌ମତ୍ ମାନ୍‌ଚ୍‌କାନାଏ। 21 ଲେକିନ୍ ନିମ୍ ଆବ୍ଡ଼ାର୍‌ଘି କାତ୍‌ଥାନୁ ବିଲ୍‌କୁଲ୍ ରାଜୀ ଆମ୍‌କେମାନା ଏନ୍ଦେର୍‌ଗେକା ଚାଲିଶ୍‌ତି
         ବାଗ୍ଗେ ଲୋକ୍ ଆଲାର୍ ଆସିନ୍ ପିଟାଗେ ଜୋହାଲ୍‌ନାଏ। ଆସିନ୍ ମା ପିଟ୍ଟନାତକ୍ ଏନ୍ଦେର୍‌ହି ମା ଅନ୍ଦାମ୍
         ମହ୍ଁଦାମ୍ ବୁଲି ଆବ୍ଡ଼ାର୍ ପ୍ରତିଜ୍ଞା କାମ୍‌ଚକାନାଏ। ଆବ୍ଡ଼ାର୍ ଆକ୍କୁନ୍‌ନିନ୍ ତିଆର୍ ରାନାଏ ଆରୁ
         ଆବ୍ଡ଼ାର୍ ଖାଲି ନିହ୍ମା ଅନୁମତିବନ୍ ହଖାଲ୍‌ନାଏ।” 22 ଆଙ୍ଗେନ୍ ସିପାହୀଜାମାର୍‌ଘି ମୁଖ୍ୟାସ୍ କୁକ୍କସିନ୍ ଏନ୍ନେ ଆଦେଶ୍ ଚିଇକିରି ବିଦା କାମ୍‌ଚାସ୍, “ନେକାନ୍‌ହି
         ଆମ୍‌କେ ତେଙ୍ଗା କା ନିନ୍ ଇ କାତ୍‌ଥାନ୍ ଏଙ୍ଗାନ୍ ତେଙ୍କାଦାଏ।”ପାଉଲୁସ୍‌ସିନ୍ ଫେଲିକ୍‌ସ୍‌କି ଚାହାଗେ ତାଇୟାଲ୍‌ନାଏ23 ଇଦ୍‌ଘି ପାଛ୍‌ଲି ସିପାହୀଜାମାର୍‌ଘି ମୁଖ୍ୟାସ୍ ତାଙ୍ଘାଏ ଦୁଇ ଲୋକ୍ ସିପାହୀରିନ୍ ମେଁହିକିରି ଏନ୍ନେ
         ହୁକୁମ୍ ଚିଚ୍ଚାସ୍, “ଇନ୍ନା ମାଁହା ନଅ ବାଜେ ଦୁଇ ଶହ୍ ସିପାହୀ, ସତୁର୍ ଲୋକ୍ ଘୋଣ ସାବାରି ଆରୁ ଦୁଇ
         ଶହ୍ ବାର୍ଚ୍ଛା ଧାରୁରିନ୍ ହୋଇକିରି କାଇସିରିଆଗେ କାଲାଗେ ତିଆର୍ କାମା। 24 ଆରୁ ପାଉଲୁସ୍‌କି କାନାଘି ଲାଗାନ୍ ଘୋଣ ତିଆର୍ ଉଇୟା, ଏସ୍‌କେ କା ପାଉଲୁସ୍ ବାନେକିରି ଫେଲୀକ୍‌ସ୍
         ରାଜ୍‌ପାଲ୍‌ସ୍‌କି ଚାହାଗେ ଆଣସା ଅଙ୍ଗସ୍।” 25 ଆସ୍ ଏନ୍ନେ ଚିଠିହି ଲେଖ୍‌ଚାସ୍:26 “ମାହାମହିମ୍ ରାଜ୍‌ପାଲ୍ ଫେଲୀକ୍‌ସିନ୍ କ୍ଲାଉଦିଆ ଲୂସିୟାସ୍‌କି ଯୋହାର୍। 27 ଇ ଆଲାସିନ୍ ୟାହୁଦୀଜାମାର୍ ଧାରିକିରି ପିଟା ବେଦ୍ଦାଲିୟାର୍, ଲେକିନ୍ ଯେତ୍‌କବାକେନ୍ ଏନ୍ ଆକ୍କାନ୍
         କା ଆସ୍ ଅଣ୍ଟା ରୋମୀସ୍, ତା ଏନ୍ ଏଙ୍ଘା ସିପାହୀ ଜାମାରିନ୍ ହୋଇକିରି ଛୋଡ଼ାବାଇକିରି ଅନ୍ଦର୍‌କାନ୍।
         28 ଏନ୍ ଆହା ବେଦ୍ଦାଲ୍‌କାନ୍ କା ଆବ୍ଡ଼ାର୍ ଆସ୍‌କି ମିଆଁ ଏନ୍ଦେର୍ ଦୋଷ୍ ଲାଗାବା ବେଦ୍ଦାଲ୍‌ନାଏ, ହୁଦ୍‌ଘିଲାଗାନ୍
         ଆସିନ୍ ଆବ୍ଡ଼ାର୍‌ଘି ମାହା ସାଭାଗେ ଅଚ୍ଚକାନ୍। 29 ଆଙ୍ଗେନ୍ ଏନ୍ ଆକ୍କାନ୍ କା ଆବ୍ଡ଼ାର୍ ତାହ୍ମା ନିୟମ୍‌ଘି ଝାଗ୍‌ଡ଼ାଘି ବାରେନୁ ଆସ୍‌କି ମିଆଁ ଦୋଷ୍
         ଲାଗାବାଲ୍‌ନାଏ, ଲେକିନ୍ ପିଟ୍ଟନାଘି ଆରୁ ବନ୍ଦୀ କାମ୍‌ନାଘି ଏନ୍ଦେର୍‌ହି ଦୋଷ୍ ଆସ୍‌କି ମାଲ୍ଲାଦିନ୍।
         30 ଇ ଆଲାସ୍‌କି ବିରୁଦ୍ଧନୁ ଅଣ୍ଟା ଷଡ଼ଯନ୍ତ୍ର କାମ୍‌ନାଘି ଖବର୍ ହାଖ୍ଖୀକିରି ଏନ୍ ହୁଙ୍ଗେନିନ୍ ଆସିନ୍
         ନିହ୍ମା ଚାହାଗେ ତାଇୟାଲ୍‌ଦାନ୍। ଆରୁହି ତାଙ୍ଘା ବିରୋଧିରିନ୍ ନିହ୍ମା ଆଘ୍‌ଲି ସାକ୍ଷୀ ଚିୟାଗେ ହୁକୁମ୍
         ଚିଚ୍‌କାଦାନ୍।”31 ହୁଦ୍‌ଘିଲାଗାନ୍ ସିପାହୀଜାମାର୍ ଏସ୍‌କେ ହୁକୁମ୍ ହାକ୍କାଚାର୍, ଆନ୍ନେନ୍ ପାଉଲୁସ୍‌ସିନ୍ ମାଁହା-ମାଁହା
         ଆନ୍ତିପାତ୍ରିସ୍‌ତକ୍ ଅଚ୍ଚାର୍। 32 ନାନ୍ନୁ ଉଲ୍ଲା ସିପାହୀଜାମାର୍ ଘୋଣ ଆର୍‌ଗୁରୀନ୍ ପାଉଲୁସ୍‌ଗାନେ କାଲାଗେ ଚିଇକିରି ତାମ୍ ଗାଢ଼ଗେ କିର୍‌ରିୟାର୍
         କେରାର୍। 33 ଘୋଣ ଆର୍‌ଗୁର୍ କାଇସିରିଆ ଆଣସିକିରି ରାଜ୍‌ପାଲ୍‌ସ୍‌ଗେ ଚିଠି ଚିଚ୍ଚାର୍; ଆରୁ ପାଉଲୁସ୍‌ସିନ୍‌ହି
         ରାଜାସ୍‌ଗେ ସୋଁପ୍‌ଚେଇଚାର୍। 34 ଆସ୍ ଚିଠି ପାଢ଼ିକିରି ମେନ୍‌ଚାସ୍, “ଇସ୍ ଏକା ରାଜୀନ୍ତା ଆଲାସ୍?” 35 ଯେତ୍‌କବାକେନ୍ ଆସ୍ ଆଖ୍ଖାସ୍ କା ପାଉଲୁସ୍ କିଲିକିଆନ୍ତା ଆଲାସ୍ ବୁଲିତା ଆସ୍ ପାଉଲୁସ୍‌ସିନ୍ ତେଙ୍ଗିୟାସ୍,
         “ଯେତ୍‌କବାକେନ୍ ନିଙ୍ଘା ମିଆଁ ଦୋଷ୍ ଲାଗାବୁ ଆଲାର୍ ଇସାନ୍ ବାରର୍ ତା ଏନ୍ ନିଙ୍ଘା କାତ୍‌ଥା ମେନନ୍।”
         ଆରୁ ରାଜ୍‌ପାଲ୍‌ସ୍ ପାଉଲୁସିନ୍ ହେରୋଦ୍‌ସ୍‌କି ମହଲ୍‌ନୁ ପାହ୍‌ରା ଉଇୟାଗେ ଆଦେଶ୍ ଚିଚ୍ଚାସ୍।
         
            
               	ଗାଢ଼ଘି ମତ୍‌ଲବ୍ (ସିପାହୀଜାମାର୍‌ଘି ଆଡ଼୍‌ପା)

ଫେଲିକସ୍‌କି ଆଘ୍‌ଲି ପାଉଲୁସ୍‌କି ବିଚାର୍ କାମାଲ୍‌ନାଏ241 ପାଞ୍ଚ୍ ଦିନ୍‌ଘି ପାଛ୍‌ଲି ମାହାପୁରୋହିତ୍ ହାନ୍ନାନିୟାସ୍, କେତ୍‌କ ଲୋକ୍ ପୁର୍‌ଖାରିନ୍ ଆରୁ ତିର୍‌ତୁଲ୍ଲସ୍
         ନାମେଘି ଅଣ୍ଟା ଓକିଲ୍‌ସିନ୍ ସାଙ୍ଗେନ୍ ଅନ୍ଦ୍ରିକିରି ବାର୍‌ଚାସ୍। ଆବ୍ଡ଼ାର୍ ରାଜ୍‌ପାଲ୍‌ସ୍‌କି ଚାହାନୁ
         ପାଉଲୁସ୍‌କି ନାଲିସ୍ କାମ୍‌ଚାର୍। 2 ଯେତ୍‌କବାକେନ୍ ପାଉଲୁସିନ୍ ମେହାଁକେରା ତା ତିର୍‌ତୁଲ୍ଲସ୍ ଆସ୍‌କି ମିଆଁ ଦୋଷ୍ ଲାଗାବାଇକିରି ଫେଲିକ୍‌ସିନ୍
         ତେଙ୍ଗାଗେ ଲାଗ୍ଗିୟାସ୍, “ହେ ମାହାମହିମ୍ ଫେଲିସକ୍ ନିହ୍ମା ଲାଗାନ୍ ଏମ୍ ବହୁତ୍ ଶାନ୍ତିନୁ ରାଦାମ୍;
         ଆରୁ ନିହ୍ମା ଭବିଷତ୍‌ଘି ଚିନ୍ତାଧାରା ଇ ଜାତିଘି ଲାଗାନ୍ ବହୁତ୍ ଭୁଲ୍‌ବଦ୍ ସୁଧ୍‌ରାରାତେ କାଲିଦ୍।
         3 ଇବନ୍ ନାମ୍ ଜାମା ଲେଖା ଜାମା ଜାଗାନୁ ପୁରାପୁରୀ ଧାନ୍ୟାବାଦ୍‌ଘି ସାଙ୍ଗେନ୍ ମାନ୍‌ତେ ବାରାଲ୍‌ଦାମ୍।
         4 ଲେକିନ୍ ଇଦ୍‌ଘିଲାଗାନ୍ କା ନିମାନ୍ ଆରୁ ଦୁଃଖୁ ଚିୟାଗେ ମା ଚାଁହ୍‌ଦାମ୍, ଏନ୍ ନିମାନ୍ ଆର୍‌ଜୀବିନ୍ତି
         କାମାଲ୍‌ଦାନ୍ କା କ୍ରିପା କାମିକିରି ଏହ୍ମାଏ ଅଣ୍ଟା ଯୋଡ଼େ କାତ୍‌ଥା ମେନା। 5 ଏନ୍ଦେର୍‌ଗେକା ଏମ୍ ଇ ଆଲାସ୍‌ସିନ୍ ଅଶାନ୍ତି କାମ୍‌ନାବାଲାସ୍ ଆରୁ ଦୁନିଆଁନ୍ତା ଜାମା ୟାହୁଦୀ ଜାମାର୍‌ଘି
         ମାଝାନୁ ଗଣ୍ଡଗଲ୍ କାମ୍‌ନାବାଲା ଆରୁ ନାଜ୍‌ରେତ୍ ଦଲ୍‌ଘି ଆଗୁୱାସ୍ ବୁଲି ଆହ୍‌ଦାମ୍। 6 ଇସ୍ ମନ୍ଦିର୍‌ବନ୍ ଅଶୁଦ୍ଧ୍ କାମାଗେ ବେଦ୍ଦାଲିୟାସ୍, ଲେକିନ୍ ଏମ୍ ଇସିନ୍ ଧାର୍‌ଚ୍‌କାମ୍। (ଆରୁ ଏମ୍
         ଇସ୍‌କି ନିଜର୍ ନିୟମ୍‌ଘି ଅନୁସାର୍ ନ୍ୟାୟ କାମ୍‌ଚ୍‌କା ରମ୍‌ନେ। 7 ଲେକିନ୍ ସିପାହୀର୍‌ଘି ମୁଖ୍ୟା ଲୁସିୟାସ୍ ଆସିନ୍ ଯବର୍‌ଜସ୍‌ତି ଏହ୍ମା ହେଖ୍ଖାନ୍ତି ଲୁଟ୍ଟାସ୍ ଅଚ୍ଚାସ୍
         କେରାସ୍। 8 ଆରୁ ଇସ୍‌କି ମିଆଁ ଦୋଷ୍ ଲାଗାବୁ ଆଲାରିନ୍ ନିହ୍ମା ଚାହାନୁ ଅନ୍ଦ୍ରାଗେ ହୁକୁମ୍ ଚିଚ୍ଚାସ୍) ଏମ୍ ଇସ୍‌କି
         ମିଆଁ ଏକା ଦୋଷ୍ ଲାଗାବାଚ୍‌କାଦାମ୍ ଆବ୍ଡ଼ା ଜାମା କାତ୍‌ଥାଘି ବାରେନୁ, ନିମ୍ ନିଜେ ଇସିନ୍ ମେନା-ମେନି
         କାମିକିରି ଆହାଅଙ୍ଗର୍।” 9 ୟାହୁଦୀଜାମାର୍ ଇ ଆପତ୍ତିନୁ ଆସ୍‌କି ସାଥ୍‌ ଚିଇକିରି ତେଙ୍ଗିୟାର୍, ଇ କାତ୍‌ଥାଦ୍ ସତ୍ତୁଦ୍।ପାଉଲୁସ୍‌କି ଉପ୍‌ଦେଶ୍10 ଯେତ୍‌କବାକେନ୍ ରାଜ୍‌ପାଲ୍‌ସ୍ ପାଉଲୁସ୍‌ସିନ୍ ତେଙ୍ଗାଗେ ଠାରିଆଚାସ୍, ତା ଆସ୍ ଉତ୍ତର୍ ଚିଚ୍ଚାସ୍:
         “ନିମ୍ ବହୁତ୍ ବଛର୍‌ତି ଜାତିଘି ନ୍ୟାୟ କାମାଲ୍‌ଦାର୍, ଇବନ୍ ଆହିକିରି ଏନ୍ ଖୁସୀତି ନିଜର୍ ଉତ୍ତର୍
         ଚିଆଲ୍‌ଦାନ୍। 11 ନିମ୍ ନିଜେ ଆକ୍କୁନ୍ ଆହାଅଙ୍ଗର୍ କା ଯେତ୍‌କବାକେନ୍ତି ଏନ୍ ଯେରୁଶାଲେମ୍‌ନୁ ଆରାଧାନା କାମାଗେ ବାର୍‌ଚ୍‌କାଦାନ୍,
         ଏଙ୍ଗା ବାର ଦିନ୍‌ତି ବାଗ୍ଗେ ମାଲ୍ଲା ମାନୁଦ୍। 12 ଆବ୍ଡ଼ାର୍ ନା ତା ମନ୍ଦିର୍‌ନୁ ଏଙ୍ଗାନ୍ ନେଖାଗାନେହି ଝାଗ୍‌ଡ଼ା କାମ୍‌ନାନ୍ ଏରିୟାର୍ ଆରୁ ନା ସାଭା
         ଆଡ଼୍‌ପାନୁ ଆରୁ ନା ସହର୍‌ନୁ ଆଲାରିନ୍ ଚାଢ଼ାବାନାନ୍ ଏରିୟାର୍; 13 ଆରୁ ଆକ୍କୁନ୍ ନିହ୍ମା ଆଘ୍‌ଲି ଏକା କାତ୍‌ଥାଘି ବାରେନୁ ଏଙ୍ଘା ମିଆଁ ଦୋଷ୍ ଲାଗାବାଲ୍‌ନାଏ, ଆବନ୍
         ସତ୍ତୁ ବୁଲି ପ୍ରମାଣିତ୍ କାମା ପଲ୍ଲନାଏ। 14 ଲେକିନ୍ ଏନ୍ ନିଙ୍ଘା ଚାହାନୁ ଇ କାତ୍‌ଥାନ୍ ମାନାଲ୍‌ଦାନ୍ କା ଏକା ଦଲ୍‌ବନ୍ ଆବ୍ଡ଼ାର୍ ଅଧର୍ମ ବାନାଏ,
         ଆ ଦଲ୍‌ଘି ଅନୁସାର୍ ଏନ୍ ଏଙ୍ଘା ପୁରଖାର୍‌ଘି ପାର୍‌ମେଶ୍ୱାର୍‌ସ୍‌କି ସେବା କାମ୍‌ଦାନ୍; ଆରୁ ଏକା
         କାତ୍‌ଥାଦ୍ ନିୟମ୍ ଅନୁସାର୍ ଆରୁ ନାବୀଜାମାର୍‌ଘି ବହିନୁ ଲେଖ୍‌ଚ୍‌କା ରାଇ, ଆ ଜାମାଘି ମିଆଁ ଏନ୍
         ବିଶ୍ୱାସ୍ କାମ୍‌ଦାନ୍। 15 ଆରୁ ଏନ୍ ପାର୍‌ମେଶ୍ୱାର୍‌ସ୍‌କି ମିଆଁ ଭାରୋସା ଉଇଦାନ୍ ଏସ୍‌କେ କା ଇବ୍ଡ଼ା ଆଲାର୍‌ହି ଉଇନାଏ, କା
         ଧର୍ମି ଆରୁ ଅଧର୍ମି ଦୁହି ଲୋକ୍‌ଘି ଉଜ୍ଜନା ମାନଦ୍। 16 ହୁଦ୍‌ଘିଲାଗାନ୍ ଏନ୍ ପାର୍‌ମେଶ୍ୱାର୍‌ସ୍‌କି ଆରୁ ଆଲାର୍‌ଘି ଆଘ୍‌ଲି ଏଙ୍ଘା ବିବେକ୍‌ବନ୍ ନିର୍ଦ୍ଦୋଷ୍
         ଉଇୟାଗେ କୋଶିଷ୍ କାମ୍‌ଦାନ୍। 17 ବହୁତ୍ ବଛର୍‌ଘି ପାଛ୍‌ଲି ଏନ୍ ନିଜର୍ ଆଲାର୍‌ଘି ଲାଗାନ୍ ଦାନ୍ ଅନ୍ଦ୍ରିକିରି ଭେଁଟ୍ ଚାଢ଼ାବାଗେ ଯେରୁଶାଲେମ୍
         ବାର୍‌ଚ୍‌କାଚ୍‌କାନ୍। 18 ଯେତ୍‌କବାକେନ୍ ଏନ୍ ଏନ୍ନେ କାମାଲ୍‌କାନିନ୍ କା ଆବ୍ଡ଼ାର୍ ଏଙ୍ଗାନ୍ ମନ୍ଦିର୍‌ନୁ ଏରିୟାର୍, ଆରୁ ହତ୍‌କବାକେନ୍
         ଏନ୍ ଶୁଦ୍ଧ୍ ରାଚ୍‌କାନ୍। ନା ତା ଆସାନ୍ ଭିଡ଼୍ ରାଚା ଆରୁ ନା ଏନ୍ଦେର୍‌ହି ଗଣ୍ଡଗଲ୍, ହଁ ଆସିଆନ୍ତା
         କେତ୍‌କ ଲୋକ୍ ୟାହୁଦୀର୍ ଆସାନ୍ ରାଚାର୍ ଆବ୍ଡ଼ାର୍‌ଗେ ଉଚିତ୍ ରାଚା, 19 କା ଯଦି ଏଙ୍ଘା ବିରୋଧ୍‌ନୁ ଆବ୍ଡ଼ାର୍‌ଘି ଏନ୍ଦ୍ରିନ୍‌ହି କାତ୍‌ଥା ରଦ୍‌ନେ ତା ଇସାନ୍ ନିହ୍ମା ଚାହାନୁ
         ବାରିକିରି ଏଙ୍ଘା ମିଆଁ ଦୋଷ୍ ଲାଗାବର୍‌ନେ। 20 ଚାହେ ଇବ୍ଡ଼ା ଆଲାର୍ ଏକାର୍ କା ଇସାନ୍ ରାନାଏ ଆବ୍ଡ଼ାର୍ ତେଙ୍ଗ୍‌ନାର୍ କା ଯେତ୍‌କବାକେନ୍ ଏନ୍ ମାହାସାଭାଘି
         ଆଘ୍‌ଲି ଇଜ୍ଜକାଚ୍‌କାନ୍ ତା ଇବ୍ଡ଼ାର୍ ଏଙ୍ଘାଏନୁ ଏନ୍ଦେର୍ ଦୋଷ୍ ହାଖ୍ଖୀୟାର୍? 21 ଇ ଅଣ୍ଟା କାତ୍‌ଥାବନ୍ ଆମ୍ବିକିରି କା ଯେତ୍‌କବାକେନ୍ ଏନ୍ ଆବ୍ଡ଼ାର୍‌ଘି ମାଝାନୁ ଇଲିକିରି ଜୋର୍‌ସେ
         ଚିର୍‌ରା ରାଇକିରି ତେଙ୍କାଚ୍‌କାନ୍: ‘ଖିଉ ଆଲାର୍‌ଘି ଉଜ୍ଜନାଘି ବାରେନୁ ଇନ୍ନା ନିହ୍ମା ଆଘ୍‌ଲି ଏଙ୍ଘାଏ
         ବିଚାର୍ ମାନାଲିଦ୍’।”22 ଫେଲୀକ୍‌ସ୍ ଏକାସ୍ କା ଯୀଶୁ ଖ୍ରୀସ୍ତ୍‌କି ପାବୁଘି ବାରେ ବାନେକିରି ଆହାଲିୟାସ୍, ଆବ୍ଡ଼ାରିନ୍ ଏନ୍ନେ
         ତେଙ୍ଗିକିରି ମାନା କାମ୍‌ଚେଇଚାସ୍, “ଯେତ୍‌କବାକେନ୍ ସିପାହୀର୍‌ଘି ମୁଖ୍ୟାସ୍ ଲୂସିୟାସ୍‌ ବାରସ୍ ତା
         ଏନ୍ ନିହ୍ମା କାତ୍‌ଥାଘି ବିଚାର୍ କାମନ୍।” 23 ଆରୁ ସିପାହୀଜାମାର୍‌ଘି ମୁଖ୍ୟାସିନ୍ ହୁକୁମ୍ ଚିଚ୍ଚାସ୍ କା ପାଉଲୁସିନ୍ ପାହ୍‌ରାନୁ ବନ୍ଦୀ କାମିକିରି
         ଉଇୟସ୍ ଆରୁ ତାଙ୍ଘା ପ୍ରତି ବାନେ ବେଭାର୍ କାମସ୍ ଆରୁ ତାଙ୍ଘା ସାଙ୍ଗେରିନ୍ ତାଙ୍ଘା ସେବା କାମ୍‌ନାତି
         ମା ରୋକର୍।ଫେଲିକ୍‌ସ୍ ଆରୁ ଦ୍ରୂସିଲ୍ଲାଘି ଚାହାନୁ ପାଉଲୁସ୍24 କେତ୍‌କ ଉଲ୍ଲାଘି ପାଛ୍‌ଲି ଫେଲିକ୍‌ସ୍ ତାଙ୍ଘା ଆଲି ଦ୍ରୂସିଲ୍ଲା ଗାନେ ବାର୍‌ଚାସ୍। ଏକାଦ୍ କା ଅଣ୍ଟା
         ୟାହୁଦୀ ରାଚା। ଫେଲୀକ୍‌ସ୍ ପାଉଲୁସ୍‌ସିନ୍ ମେଁହ୍‌ତିକିରି ଆସ୍‌ତି ଯୀଶୁ ଖ୍ରୀସ୍ତ୍‌କି ବିଶ୍ୱାସ୍‌ଘି
         ବାରେନୁ ମେନ୍‌ଚାସ୍। 25 ଲେକିନ୍ ଯେତ୍‌କବାକେନ୍ ପାଉଲୁସ୍ ଧାର୍ମିକ୍‌ତା ଆରୁ ନିଜ୍‌କେ କାବୁନୁ ଉଇନା ଆରୁ ବାର୍‌ନାବାଲା ନ୍ୟାୟଘି
         ଚାର୍‌ଚା କାମାଲିୟାସ୍ ତା ଫେଲୀକ୍‌ସ୍ ଏଲ୍‌ଚିୟାସ୍ କେରାସ୍ ଆରୁ ତେଙ୍ଗିୟାସ୍, “ଆକ୍କୁନ୍ ତା ନିନ୍
         କାଲା; ସାମାୟ ଅଥ୍‌ରିକିରି ଏନ୍ ନିଙ୍ଗାନ୍ ଆରୁଅହନ୍ ମେଁହତନ୍।” 26 ହୁ ସାମାୟନୁ ଫେଲିକସ୍‌କି ପାଉଲୁସ୍‌ତି ଥୋଡ଼େ ପାଏସା ହାଖ୍ଖନାଘି ଆଶ୍ରା ରାଚା, ହୁଦ୍‌ଘିଲାଗାନ୍ ଆସ୍
         ପାଉଲୁସିନ୍ ଧିୟାନ୍-ଧିୟାନ୍ ମେଁହତିକିରି ଆସ୍‌ଗାନେ କାତ୍‌ଥାବାର୍ତ୍ତା କାମାଲିୟାସ୍। 27 ଲେକିନ୍ ଯେତ୍‌କବାକେନ୍ ଦୁଇ ବଛର୍ ବିତ୍‌ରାକେରା ତା ପୁରକିୟୁସ୍ ଫେସ୍ତୁସ୍, ଫେଲିକ୍‌ସ୍‌କି ଆଡ୍ଡାନୁ
         ବାର୍‌ଚାସ୍; ଆରୁ ଫେଲୀକ୍‌ସ୍ ୟାହୁଦୀ ଜାମାରିନ୍ ଖୁସ୍ କାମ୍‌ନାଘି ଇଚ୍ଛାତି ପାଉଲୁସ୍‌ସିନ୍ ବନ୍ଦୀ
         ଆମ୍ବିକିରି ବୁଙ୍ଗେଇଚାସ୍।

ପାଉଲୁସ୍ ରାଜ୍‌ପାଲ୍‌ସିନ୍ ଆରୁଅହନ୍ ଆର୍‌ଜୀ କାମାଲ୍‌ଦାସ୍251 ଫେସ୍ତୁସ୍ ଆ ଆଡ୍ଡାନୁ ଆଣସ୍‌କାଘି ତିନ୍ ଦିନ୍‌ଘି ପାଛ୍‌ଲି କାଇସିରିଆନ୍ତି ଯେରୁଶାଲେମ୍‌ଗେ କେରାସ୍।
         2 ଆସାନ୍ ମୁଖ୍ୟା ପୁରୋହିତ୍‌ଜାମାର୍ ଆରୁ ୟାହୁଦୀ ଜାମାର୍‌ଘି ମୁଖ୍ୟାର୍ ଫେସ୍ତୁସ୍‌ସାନ୍ ପାଉଲୁସ୍‌କି
         ବିରୁଦ୍ଧ୍‌ନୁ ନାଲିସ୍ କାମ୍‌ଚାର୍। 3 ଆରୁ ଆବ୍ଡ଼ାର୍ ଫେସ୍ତୁସିନ୍ ଆର୍‌ଜୀବିନ୍ତି କାମିକିରି ତେଙ୍ଗିୟାର୍ କା ନିମ୍ ପାଉଲୁସିନ୍ ଯେରୁଶାଲେମ୍‌ଗେ
         ଅନ୍ଦ୍ରା, ଏମ୍ ଆସ୍‌କି ପାଖା ମାନମ୍ ଏନ୍ଦେର୍‌ଗେକା ଆବ୍ଡ଼ାର୍ ଆସିନ୍ ପାବୁନୁନିନ୍ ପିଟାଚାଗେ ସୋଚ୍‌କାଚାର୍।
         4 ଫେସ୍ତୁସ୍ ଉତ୍ତର୍ ଚିଚ୍ଚାସ୍, “ପାଉଲୁସ୍ କାଇସିରିଆନୁ ଜେହେଲ୍‌ନୁ ରାଦାସ୍ ଆରୁ ଏନ୍ ନିଜେ ଚାଁଣେ
         ଆସାନ୍ କାନାବାଲା ରାଦାନ୍।” 5 ଆରୁ ଆସ୍ ଆରୁହି ତେଙ୍ଗିୟାସ୍, “ନିହ୍ମା ଭିତର୍‌ତି କେତ୍‌କ ଲୋକ୍ ମୁଖ୍ୟାର୍ ଏଙ୍ଘାଗାନେ କର୍, ଆରୁ
         ଯଦି ଆ ଆଲାସ୍ ଏନ୍ଦ୍ରିନ୍ ଭୁଲ୍ ନାଲ୍‌ଖୁ କାମ୍‌ଚ୍‌କାଦାସ୍ ତା ଆସ୍‌କି ମିଆଁ ଦୋଷ୍ ଲାଗାବର୍।”6 ଫେସ୍ତୁସ୍ ଆବ୍ଡ଼ାର୍ ଗାନେ ଆଠ୍‌ ଦଶ୍‌ଦିନ୍ ରାଇକିରି ଆସ୍ କାଇସିରିଆ ରାଜୀ ବୁଙ୍ଗିୟାସ୍ କେରାସ୍;
         ଆରୁ ନାନ୍ନୁ ଉଲ୍ଲା ନ୍ୟାୟଘି ରାଜ୍‌ଗାଦିନୁ ଅକ୍କିକିରି ପାଉଲୁସ୍‌ସିନ୍ ଅନ୍ଦ୍ରାଗେ ହୁକୁମ୍ ଚିଚ୍ଚାସ୍।
         7 ଯେତ୍‌କବାକେନ୍ ପାଉଲୁସ୍ ବାର୍‌ଚାସ୍ ତା ଏକା ୟାହୁଦୀଜାମାର୍ ଯେରୁଶାଲେମ୍‌ତି ବାର୍‌ଚ୍‌କାଚାର୍, ଆବ୍ଡ଼ାର୍
         ଆସ୍‌କି ଚାର୍‌ହି ପାଖା ଇଜ୍ଜାର୍ ଆରୁ ଆସ୍‌କି ମିଆଁ ବହୁତ୍ ଶକତ୍ ଦୋଷ୍ ଲାଗାବାଚାର୍ ଲେକିନ୍ ଆବନ୍
         ଆବ୍ଡ଼ାର୍ ପ୍ରମାଣ୍ କାମା ପଲ୍ଲିୟାରିନ୍। 8 ଲେକିନ୍ ପାଉଲୁସ୍ ଉତ୍ତର୍ ଚିଚ୍ଚାସ୍, “ଏନ୍ ୟାହୁଦୀ ଜାମାର୍‌ଘି ନିୟମ୍‌ଘି ବିରୁଦ୍ଧନୁ ଏନ୍ଦେର୍‌ହି
         ଦୋଷ୍ ମାଲ୍ଲା କାମୁନ୍, ଆରୁ ନା ମନ୍ଦିର୍‌ଘି ବିରୁଦ୍ଧନୁ ଆରୁ ନା ତା କାଇସର୍‌କି ବିରୁଦ୍ଧନୁ ଏନ୍ଦ୍ରିନ୍
         ଦୋଷ୍ କାମ୍‌ଚ୍‌କାଦାନ୍।” 9 ଲେକିନ୍ ଫେସ୍ତୁସ୍ ୟାହୁଦୀ ଜାମାରିନ୍ ଖୁସ୍ କାମାଗେ ବେଦ୍ଦାଲିୟାସ୍, ହୁଦ୍‌ଘିଲାଗାନ୍ ପାଉଲୁସ୍‌ସିନ୍
         ତେଙ୍ଗିୟାସ୍, “ତା ନିନ୍ କାଁଏ ଯେରୁଶାଲେମ୍ କାଲାଗେ ଚାହାଁଲ୍‌ଦାଏ; ତାକା ଆସାନ୍ ଏଙ୍ଘା ଆଘ୍‌ଲି ନିଙ୍ଘା
         ନ୍ୟାୟ କାମାକୋ।” 10 ପାଉଲୁସ୍ ଉତ୍ତର୍ ଚିଚ୍ଚାସ୍, “ଏନ୍ କାଇସର୍‌କି କୋଟ୍ କାଚେରୀନୁ ଇଜ୍ଜକାଦାନ୍; ଏଙ୍ଘା ନ୍ୟାୟ ଇସାନିନ୍
         ମାନ୍ନା କାତ୍‌ଥା। ଏସ୍‌କେ ନିନ୍ ବାନେକିରି ଆହ୍‌ଦାଏକା ୟାହୁଦୀ ଜାମାର୍‌ଘି ବିରୁଦ୍ଧନୁ ଏନ୍ ଏନ୍ଦେର୍‌ହି
         ଦୋଷ୍ ମାଲ୍ଲା କାମୁନ୍। 11 ଯଦି ଏନ୍ ଦୋଷୀନ୍ ଆରୁ ଖିନାଘି ଲାଇଗ୍ ଏନ୍ଦ୍ରିନ୍ ନାଲ୍‌ଖୁ କାମ୍‌ଚ୍‌କାଦାନ୍ ତା, ଏନ୍ ଖିଆଗେ ମାନା
         ମାଲ୍ଲା କାମୁନ୍; ଲେକିନ୍ ଏଙ୍ଘା ବିରୁଦ୍ଧନୁ ଇବ୍ଡ଼ାର୍ ଏକା ଦୋଷ୍ ଲାଗାବାଲ୍‌ନାଏ ଆନ୍ନୁ ଯଦି ଏନ୍ଦେର୍‌ହି
         ସତ୍ତୁ ମାଲ୍ଲାଦିନ୍ ତା ନେଦ୍‌ହି ଏଙ୍ଗାନ୍ ଇବ୍ଡ଼ାର୍‌ଘି ହେଖ୍ଖାନୁ ସୋଁପା ପଲ୍ଲନାଏ। ଏନ୍ କାଇସର୍‌ସିନ୍
         ଆର୍‌ଜୀ କାମାଲ୍‌ଦାନ୍।” 12 ଆନ୍ତିନ୍ ଫେସ୍ତୁସ୍ ମନ୍ତ୍ରୀ ଜାମାର୍‌ଗାନେ ସାଲାହ୍ କାମିକିରି ଉତ୍ତର୍ ଚିଚ୍ଚାସ୍, “ନିନ୍ କାଇସର୍‌ସିନ୍
         ଆର୍‌ଜୀ କାମ୍‌ଚ୍‌କାଏ, ହୁଦ୍‌ଘିଲାଗାନ୍ ନିନ୍ କାଇସର୍‌ସାନ୍ କଏ।”ଆଗ୍ରିପ୍ପା ରାଜାସ୍‌କି ଆଘ୍‌ଲି ପାଉଲୁସ୍13 କେତ୍‌କ ଉଲ୍ଲାଘି ପାଛ୍‌ଲି ଆଗ୍ରିପ୍ପା ରାଜାସ୍ ଆରୁ ବର୍‌ନିକୀସ୍ କାଇସିରିଆନୁ ବାରିକିରି ଫେସ୍ତୁସ୍‌ସିନ୍
         ଭେଁଟ୍ ମାନ୍‌ଚାର୍। 14 ଆବ୍ଡ଼ାର୍ ଆସାନ୍ ବହୁତ୍ ଉଲ୍ଲା ରାଚ୍‌କାଘି ପାଛ୍‌ଲି ଫେସ୍ତୁସ୍ ପାଉଲୁସ୍‌କି ବାରେ ରାଜାସିନ୍ ତେଙ୍ଗିୟାସ୍,
         “ଇସାନ୍ ଅଣ୍ଟା ଆଲାସ୍ ରାଦାସ୍, ଏକାସିନ୍ କା ଫେଲୀକ୍‌ସ୍ ବନ୍ଦୀ ଆମ୍ବେଇ ଚିଚ୍‌କାଦାସ୍। 15 ଯେତ୍‌କବାକେନ୍ ଏନ୍ ଯେରୁଶାଲେମ୍‌ନୁ ରାଚ୍‌କାନ୍, ତା ୟାହୁଦୀର୍‌ଘି ମୁଖ୍ୟା ପୁରୋହିତ୍ ଆରୁ ପୁର୍‌ଖାର୍
         ଆସ୍‌କି ବାରେନୁ ଏଙ୍ଘାସାନ୍ ନାଲିସ୍ କାମ୍‌ଚାର୍ ଆରୁ ଚାହାଁଲିୟାର୍ କା ଆସ୍‌କେ ଦଣ୍ଡ୍ ଚିଆକୋ। 16 ଲେକିନ୍ ଏନ୍ ଆବ୍ଡ଼ାରିନ୍ ଉତ୍ତର୍ ଚିଚ୍‌କାନ୍ କା ରୋମୀୟ ଜାମାର୍‌ଘି ଏନ୍ନେ ନିୟମ୍ ମାଲ୍ଲାଦିନ୍ କା
         ଏକିନ୍ ଆଲାସିନ୍, ଯେତ୍‌କତକ୍ ଦୋଷ୍ ଲାଗାବୁ ଆଲାର୍, ଆରୁ ଦୋଷୀସ୍ ଆମ୍‌ନେ ସାମ୍‌ନେ ମା ମାନର୍, ଆରୁ
         ଆସ୍‌କି ମିଆଁ ଲାଗାବାଚ୍‌କା ଦୋଷ୍‌ଘି ବିରୁଦ୍ଧନୁ ଉତ୍ତର୍ ଚିଆଗେ ମଉକା ମା ହାଖ୍ଖରିଦ୍, ହତ୍‌କତକ୍
         ଆସିନ୍ ଦଣ୍ଡ୍‌ଘି ଲାଗାନ୍ ମା ସୋଁପ୍‌ନାଏ। 17 ଆନ୍ତିନ୍ ଯେତ୍‌କବାକେନ୍ ଆବ୍ଡ଼ାର୍ ଏଙ୍ଘାଗାନେ ଇସାନ୍ ବାର୍‌ଚାର୍ ତା ଏନ୍ ଡେରି ମା କାମିକିରି, ନାନ୍ନୁ
         ଉଲ୍ଲା ନ୍ୟାୟ ଆସନ୍‌ନୁ ଅକ୍କିକିରି ଆ ଆଲାସିନ୍ ଅନ୍ଦ୍ରାଗେ ହୁକୁମ୍ ଚିଚ୍ଚକାନ୍। 18 ଯେତ୍‌କବାକେନ୍ ଆସ୍‌କି ମିଆଁ ଦୋଷ୍ ଲାଗାବୁ ଆଲାର୍ ତେଙ୍ଗାଗେ ଇଜ୍ଜାର୍ ତା ଏନ୍ନେ ଏନ୍ଦେର୍‌ହି ଦୋଷ୍
         ମାଲ୍ଲା ଲାଗାବୁର୍, ଏସ୍‌କେ କା ଏନ୍ ସୋଚାଲ୍‌କାନ୍। 19 ଲେକିନ୍ ଆବ୍ଡ଼ାର୍ ନିଜର୍ ଧର୍ମଘି ବାରେ ଆରୁ ଯୀଶୁ ନାମେଘି ଅଣ୍ଟା ଆଲାସ୍‌କି ବାରେ ଏକାସ୍ କା କେଚ୍ଚାସ୍
         କେର୍‌କାଦାସ୍, ଲେକିନ୍ ପାଉଲୁସ୍ ଆସିନ୍ ଉଜ୍ଜାଲ୍‌ଦାସ୍ ବୁଲି ତେଙ୍ଗାଲିୟାସ୍, ଇବ୍ଡ଼ା ବାରେନୁ ଆସିନ୍
         ଇବ୍ଡ଼ାର୍ ଝାଗ୍‌ଡ଼ା କାମାଲିଆର୍। 20 ଏନ୍ ବୁଝ୍‌ରା ପଲ୍ଲକାନ୍ କା ଇ କାତ୍‌ଥାନ୍ ଏସ୍‌କେ ପାତା ଲାଗାବନ୍? ହୁଦ୍‌ଘିଲାଗାନ୍ ଏନ୍ ଆସିନ୍ ମେନ୍‌ଚ୍‌କାନ୍,
         ‘ନିନ୍ ଯେରୁଶାଲେମ୍‌ଗେ କୟ କାଁଏ, ଆସାନ୍ ନିଙ୍ଘା ଇ କାତ୍‌ଥାଘି ଫାଏସ୍‌ଲା ମାନଦ୍?’ 21 ଲେକିନ୍ ଯେତ୍‌କବାକେନ୍ ପାଉଲୁସ୍ ଆର୍‌ଜୀ କାମ୍‌ଚାସ୍ କା ଆସ୍‌କି ଦୋଷୀଦାର୍‌ଘି ଫାଏସ୍‌ଲା ରାଜାସ୍‌ସାନ୍
         ମାନତା ଏନ୍ ହୁକୁମ୍ ଚିଚ୍‌କାଚ୍‌କାନ୍ କା ଯେତ୍‌କବାକେନ୍‌ତକ୍ ଆସିନ୍ କାଇସର୍‌ସାନ୍ ମା ତାଇୟନ୍ ହତ୍‌କତକ୍
         ଆସିନ୍ ଜେହେଲ୍‌ନୁ ଉଇୟାକଦ୍।” 22 ଆଙ୍ଗେନ୍ ଆଗ୍ରିପ୍ପାସ୍ ଫେସ୍ତୁସ୍‌ସିନ୍ ତେଙ୍ଗିୟାସ୍, “ଏନ୍‌ହି ନିଜେ ଆ ଆଲାସ୍‌ସ୍ତି ମେନାଗେ ଚାହାଁଲ୍‌ଦାନ୍।”
         ଆସ୍ ତେଙ୍ଗିୟାସ୍, “ନିନ୍ ନେଲା ମେନୟ।”23 ଆନ୍ତିନ୍ ନାନ୍ନୁ ଉଲ୍ଲା ଯେତ୍‌କବାକେନ୍ ଆଗ୍ରିପ୍ପା ଆରୁ ବର୍‌ନିକୀସ୍ ବହୁତ୍ ଧୁମ୍‌ଧାମ୍‌ତି ବାର୍‌ଚାର୍,
         ଆରୁ ସିପାହୀର୍‌ଘି ମୁଖ୍ୟା ଆରୁ ସହର୍‌ତା ମୁଖ୍ୟା-ମୁଖ୍ୟା ଆଲାର୍ ଗାନେ ଆଦାଲାତ୍‌ନୁ କର୍‌ଚାର୍, ତା
         ଫେସ୍ତୁସ୍ ହୁକୁମ୍ ଚିଚ୍ଚାସ୍ କା ଆବ୍ଡ଼ାର୍ ପାଉଲୁସ୍‌ସିନ୍ ଅନ୍ଦ୍ରର୍ ବାରର୍। 24 ଫେସ୍ତୁସ୍ ତେଙ୍ଗିୟାସ୍, “ହେ ରାଜା ଆଗ୍ରିପ୍ପା ଆରୁ ଏହ୍ମା ଗାନେ ଇସାନ୍ ରୁ ଜାମା ଆଲାରୋ, ନିମ୍ ଇ
         ଆଲାସିନ୍ ଏରାଲ୍‌ଦାର୍, ନେଖା ବାରେନୁ ଜାମା ୟାହୁଦୀର୍ ଯେରୁଶାଲେମ୍‌ନୁ ଆରୁ ଇସାନ୍‌ହି ଏଙ୍ଘାସାନ୍
         ଚିର୍‌ରାରା-ଚିର୍‌ରାରା ଆର୍‌ଜୀ କାମାଲ୍‌ନାଏ କା ଇସ୍‌କି ଉଜ୍ଜନାଦ୍ ଠିକ୍ ମାଲ୍ଲିଦ୍। 25 ଲେକିନ୍ ଏନ୍ ଆକ୍କାନ୍ କେର୍‌କାନ୍ କା ଇସ୍ ଖିନାଘି ଲାଇଗ୍ ଏନ୍ଦେର୍‌ହି ନାଲଖୁ ମାଲ୍ଲା କାମୁସ୍ ଆରୁ
         ଆସ୍ ତାନ୍ ନିଜେ ସାମ୍ରାଟ୍‌ସାନ୍ ଆର୍‌ଜୀ କାମ୍‌ଚାସ୍ ତା ଏନ୍ ଇସିନ୍ ଆସାନ୍ ତାଇୟାଗେ ସୋଚ୍‌କାନ୍।
         26 ଏନ୍ ଇସ୍‌କି ବାରେନୁ ଏନ୍ଦେର୍‌ହି ଏନ୍ନେ କାତ୍‌ଥା ମା ହାକ୍କାନ୍ କା ସମ୍ରାଟ୍‌ସ୍‌ଗେ ଲେଖିକିରି ତାଇୟନ୍।
         ହୁଦଘିଲାଗାନ୍ ଏନ୍ ନିହ୍ମା ଆଘ୍‌ଲି ଆରୁ ବିଶେଷ୍‌କିରି ରାଜା ଆଗ୍ରିପ୍ପା ନିହ୍ମାସାନ୍ ଇସିନ୍ ଅନ୍ଦର୍‌କାଦାନ୍
         କା ଯାଁଚ୍‌ କାମ୍‌ଚ୍‌କା ପାଛ୍‌ଲି ଏଙ୍ଗା ଏନ୍ଦ୍ରିନ୍ ଲେଖାଗେ ହାଖ୍ଖରଦ୍। 27 ଏନ୍ଦେର୍‌ଗେକା ବନ୍ଦୀସିନ୍ ତାଏନା ଆରୁ ଏକା ଦୋଷ୍ ଆସ୍‌କି ମିଆଁ ଲାଗାବା କେର୍‌କିଚି, ଆବନ୍ ଆସିନ୍
         ମା ତେଙ୍ଗ୍‌ନାଦ୍ ଏଙ୍ଗାଗେ ବେକାର୍ ଲାଗ୍ଗାଲି।”
         
            

         
      

   
      
         26
ଆଗ୍ରିପ୍ପାସ୍‌କି ଚାହାନୁ ପାଉଲୁସ୍ ସାଫାଇ ଚିଆଲ୍‌ଦାସ୍261 ଆନ୍ତିନ୍ ଆଗ୍ରିପ୍ପାସ୍ ପାଉଲୁସ୍‌ସିନ୍ ତେଙ୍ଗିୟାସ୍, “ନିଙ୍ଗା ନିଙ୍ଘା ବାରେନୁ ତେଙ୍ଗ୍‌ନାଘି ଅନୁମତି
         ରାଇ।” ଆଙ୍ଗେନ୍ ପାଉଲୁସ୍ ହେଖ୍ଖା ବାଢ଼ାବାଇକିରି ତେଙ୍ଗାଗେ ଲାଗ୍ଗିୟାସ୍, 2 “ହେ ରାଜା ଆଗ୍ରିପ୍ପା, ଯେତ୍‌କ କାତ୍‌ଥାଘି ଦୋଷ୍ ୟାହୁଦୀଜାମାର୍ ଏଙ୍ଘା ମିଆଁ ଲାଗାବାଲ୍‌ନାଏ, ଇନ୍ନା
         ନିଙ୍ଘା ସାମ୍‌ନାନୁ ଆଦ୍‌ଘି ଉତ୍ତର୍ ଚିୟାଗେ ମଉକା ହାଖ୍ଖର୍‌କିଚି, ହୁଦ୍‌ଘିଲାଗାନ୍ ଏନ୍ ନିଜ୍‌କେନିଜ୍
         ଭାଗ୍ୟବାନ୍ ମନେ କାମ୍‌ଦାନ୍। 3 ବିଶେଷ୍‌କିରି ଇଦ୍‌ଘିଲାଗାନ୍ କା ନିନ୍ ୟାହୁଦୀ ଜାମାର୍‌ଘି ରୀତିନୀତି ଆରୁ ଝାଗ୍‌ଡ଼ାବନ୍ ଆହ୍‌ଦାଏ,
         ହୁଦ୍‌ଘିଲାଗାନ୍ ଏନ୍ ନିଙ୍ଗାନ୍ ଆର୍‌ଜୀବିନ୍ତି କାମାଲ୍‌ଦାନ୍ କା, ଧିରାଜ୍ ଧାରିକିରି ଏଙ୍ଘା କାତ୍‌ଥାନ୍
         ମେନା।”4 “ଜାମା ୟାହୁଦୀଜାମାର୍ ଆହ୍‌ନାଏ କା ପହ୍‌ଲେନ୍ତି ଏଙ୍ଘା ନିଜର୍ ଦେଶ୍‌ନୁ ଆରୁ ଯେରୁଶାଲେମ୍‌ନୁହି ହାଦ୍ଦୁ
         ବାକେନ୍‌ତିନ୍ ଏନ୍ ଏସ୍‌କେ ଜୀବନ୍ ବିତାବାଲ୍‌କାନ୍ 5 ଆବ୍ଡ଼ାର୍ ଏଙ୍ଗାନ୍ ସୁରୁନ୍ତି ଆହ୍‌ନାଏ ଆରୁ ଯଦି ଆବ୍ଡ଼ାର୍ ଚାହଁର୍, ତା ସାକ୍ଷୀ ଚିଆ ଅଙ୍ଗର୍ କା
         ଏନ୍ ଫାରିସୀ ମାନିକିରି ନିଜର୍ ଧରମ୍‌ତା ଜାମାର୍‌ସ୍‌ତି କାଠୋର୍ ନିୟମ୍‌ଘି ଲେଖା ଜୀବନ୍ ବିତାବାଚ୍‌କାନ୍।
         6 ଆରୁ ଆକ୍କୁନ୍ ଏଙ୍ଘା ବିଚାର୍ ମାନ୍ନାଘି ଲାଗାନ୍ ଇଜ୍ଜକାଦାନ୍ ଆରୁ ଏଙ୍ଗାଗେ ଆ ବଚନ୍‌ଘି ମିଆଁ ଭାର୍‌ଷା
         ରାଇ ଏକାନ୍ କା ପାର୍‌ମେଶ୍ୱାର୍‌ସ୍ ନାହ୍ମାଏ ପୁର୍‌ଖାର୍‌ଗେ ଚିୟାଗେ ପ୍ରତିଜ୍ଞା କାମ୍‌ଚ୍‌କାଚାସ୍।
         7 ଆ ପ୍ରତିଜ୍ଞା ପୁରା ମାନ୍ନାଘି ଆଶ୍ରାନୁ ନାହ୍ମାଏ ବାର ବାଉଁଶାନ୍ତାର୍ ମନ୍ ଧ୍ୟାନ୍‌ସେ ଉଲ୍ଲାନ୍ ମାଁହାନ୍
         ପାର୍‌ମେଶ୍ୱାର୍‌ସ୍‌କି ସେବା କାମ୍‌ତେ ବାର୍‌ଚ୍‌କାନାଏ। ହେ ରାଜା ଇ ଆଶ୍ରାଘି ବାରେନୁ ୟାହୁଦୀଜାମାର୍
         ଏଙ୍ଘା ମିଆଁ ଦୋଷ୍ ଲାଗାବାଲ୍‌ନାଏ। 8 ପାର୍‌ମେଶ୍ୱାର୍‌ସ୍ କେଚ୍ଚ୍‌କା ଆଲାରିନ୍ ଉଜ୍ଜତାଦାସ୍, ଇ କାତ୍‌ଥାଦ୍ ନିହ୍ମାସ୍ତି ନେକାହି ଏନ୍ଦେର୍‌ଗେ
         ବିଶ୍ୱାସ୍ କାମ୍‌ନାଘି ଲାଇଗ୍ ମା ଲାଗ୍ଗ।”9 “ଏନ୍‌ହି ସୋଚାଲ୍‌କାନ୍ କା ନାଜ୍‌ରେତ୍‌ତା ଯୀଶୁସ୍‌କି ନାମେଘି ବିରୁଦ୍ଧନୁ ଯେତ୍‌କ ମାନାଅଙ୍ଗ ଏଙ୍ଗା
         ବହୁତ୍‌କିଛି କାମ୍‌ନା କାତ୍‌ଥା। 10 ଆରୁ ଏନ୍ ଯେରୁଶାଲେମ୍‌ନୁ ଏନ୍ନେନିନ୍ କାମ୍‌ଚ୍‌କାନ୍; ଆରୁ ମୁଖ୍ୟା ପୁରୋହିତ୍‌ସ୍‌ତି ହକ୍ ହାଖ୍ଖୀକିରି
         ବହୁତ୍ ଧାର୍ମିକ୍ ଆଲାରିନ୍ ଜେହେଲ୍‌ନୁ ଗୁଡ଼ାଚାଲ୍‌କାନ୍, ଆରୁ ଯେତ୍‌କବାକେନ୍ ଆବ୍ଡ଼ାରିନ୍ ପିଟା
         କେରା ତା ଏନ୍ ଆବ୍ଡ଼ାର୍‌ଘି ବିରୁଦ୍ଧନୁ ନିଜର୍ ସହମତି ଚିଆଲ୍‌କାନ୍। 11 ଆରୁ ଜାମା ସାଭା ଆଡ଼୍‌ପାନୁ ପ୍ରାୟ ଏନ୍ ଆବ୍ଡ଼ାରିନ୍ ସାତାବାଲ୍‌କାନ୍ ଆରୁ ଯବର୍‌ଜସ୍‌ତି ଆବ୍ଡ଼ାରିନ୍
         ଯୀଶୁସ୍‌କି ନିନ୍ଦା କାମ୍‌ତାଲ୍‌କାନ୍, ଆବ୍ଡ଼ାର୍‌ଘି ଲାଗାନ୍ ଏଙ୍ଘା ଖୀସ୍ ଏତ୍‌କ ବାଗ୍ଗେ ରାଚା କା
         ଏନ୍ ବାହ୍‌ରି ସହର୍‌ଗେ କାଇକିରି ହି ଆବ୍ଡ଼ାରିନ୍ ସାତାବାଲ୍‌କାନ୍।”ପାଉଲୁସ୍ ନିଜର୍ ଜୀବନ୍‌ନୁ ପରିବର୍ତ୍ତନ୍‌ଘି ବର୍ଣ୍ଣନା କାମାଲ୍‌ଦାସ୍12 “ଇ କାରଣ୍‌ତି ଯେତ୍‌କବାକେନ୍ ଏନ୍ ମୁଖ୍ୟା ପୁରୋହିତ୍ ଜାମାର୍‌ସ୍‌ତି ହକ୍ ଆରୁ ହୁକୁମ୍ ହାଖ୍ଖୀକିରି
         ଦାମାସ୍‌କସ୍‌ଗେ କାଲ୍‌କାନ୍; 13 ତା ହେ ରାଜା, ପାବୁନୁ ବାର ବାଜେଗେ ଏନ୍ ଆକାଶ୍‌ତି ଅଣ୍ଟା ବିଲ୍ଲୀ ବାର୍‌ନାନ୍ ଏର୍‌କାନ୍। ଆଦ୍ ବିଡ଼ିନ୍ତି
         ହି ବାଗ୍ଗେ ତେଜ୍ ରାଚା। ଆଦ୍ ଏଙ୍ଘାଏ ଆରୁ ଏଙ୍ଘାଗାନେ କାଲୁ ଆଲାର୍‌ଘି ଚାରିପାଖା ବିଲ୍ଲୀ ମାନ୍‌ଚାକେରା।
         14 ଆରୁ ଏମ୍ ଯେତ୍‌କମ୍ ହେହଁଲାନୁ ଖାତ୍‌ର୍‌କାମ୍ କେର୍‌କାମ୍, ତା ଏଙ୍ଗା ଅଣ୍ଟା ଶବଦ୍ ମେନ୍ଦ୍ରା। ଆଦ୍
         ଇବ୍ରାନୀ ଭାଷାନୁ ଏଙ୍ଗାନ୍ ତେଙ୍ଗାଲିୟାଦ୍, ‘ହେ ଶାଉଲ୍, ହେ ଶାଉଲ୍, ନିନ୍ ଏଙ୍ଗାନ୍ ଏନ୍ଦେର୍‌ଗେ
         ସାତାବାଲ୍‌ଦାଏ? ପ୍ୟାନେନୁ ଲାଥ୍‌ନାଦ୍ ନିଙ୍ଗାଗେ କଠିନ୍‌ଦ୍।’ 15 ଆଙ୍ଗେନ୍ ଏନ୍ ମେନ୍‌ଚ୍‌କାନ୍, ‘ହେ ପ୍ରାଭୁ, ନିନ୍ ନେଦ୍?’ ପ୍ରାଭୁସ୍ ତେଙ୍ଗିୟାସ୍, ‘ଏନ୍ ଯୀଶୁନ୍,
         ନେକାନ୍ ନିନ୍ ସାତାବାଲ୍‌ଦାଏ। 16 ଲେକିନ୍ ନିନ୍ ଉସ୍‌କାରା, ନିଜର୍ ହେଡ୍ଡୁତି ଇଲା ଏନ୍ଦେର୍‌ଗେକା ଏନ୍ ନିଙ୍ଗାନ୍ ଇଦ୍‌ଘିଲାଗାନ୍ ଦର୍ଶନ୍
         ଚିଚ୍‌କାନ୍ କା ନିଙ୍ଗାନ୍ ଏନ୍ ଅଣ୍ଟା ସେବକସ୍‌କି ରୂପ୍‌ନୁ ଚାଜନ୍ ଆରୁ ଏକାନ୍ କା ନିନ୍ ଏଙ୍ଘା ବାରେନୁ
         ଏର୍‌କାଦାଏ, ଆରୁ ଏକାନ୍ ଏନ୍ ନିଙ୍ଗାନ୍ ଏଦୋନ୍, ଆଦ୍‌ଘି ନିନ୍ ସାକ୍ଷୀ ରଏ। 17 ଆରୁ ଏନ୍ ନିଙ୍ଗାନ୍ ନିଙ୍ଘା ଆଲାର୍‌ସ୍‌ତି ଆରୁ ଦୁସ୍‌ରା ଜାତିୟାର୍‌ସ୍‌ତି ବାଛାବନ୍, ନେଖା ଚାହାନୁ
         ଏନ୍ ଆକ୍କୁନ୍ ନିଙ୍ଗାନ୍ ଇଦ୍‌ଘିଲାଗାନ୍ ତାଇୟାଲ୍‌ଦାନ୍। 18 କା ନିନ୍ ଆବ୍ଡ଼ାର୍‌ଘି ହାନ୍ନୁନ୍ ଖୋଲୟ କା ଆବ୍ଡ଼ାର୍ ଉହାନ୍ତି ବିଲ୍ଲୀ ତାରା, ଆରୁ ଶାଏତାନ୍‌ଘି
         ହକ୍‌ତି ପାର୍‌ମେଶ୍ୱାର୍‌ସ୍ ତାରା କିର୍‌ରର୍ ବାରର୍; ଇଦ୍‌ଘି ଦ୍ୱାର୍‌ନୁ ଆବ୍ଡ଼ାର୍ ପାପ୍‌ତି ଛେମା
         ହାଖ୍ଖର୍ ଆରୁ ଆ ଆଲାର୍ ଗାନେ ଏକାର୍ ଏଙ୍ଘା ମିଆଁ ବିଶ୍ୱାସ୍ କାମ୍‌ନାଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି
         ଲାଗାନ୍ ଭିନେ କାମା କେର୍‌କିଚି।’”ପାଉଲୁସ୍ ନିଜର୍ ନାଲ୍‌ଖୁଘି ବର୍ଣ୍ଣନା କାମାଲ୍‌ଦାସ୍19 “ହୁଦ୍‌ଘିଲାଗାନ୍ ହେ ରାଜା ଆଗ୍ରିପ୍ପା, ଏନ୍ ଆ ସରଗ୍‌ତା ଦର୍ଶନ୍‌ଘି କାତ୍‌ଥାବନ୍ ମା ଟାଲ୍‌ଚ୍‌କାନ୍,
         20 ଲେକିନ୍ ପହ୍‌ଲେ ଦାମାସ୍‌କସ୍‌ ଆରୁ ଯେରୁଶାଲେମ୍ ତା ଆଲାରିନ୍, ଆନ୍ତିନ୍ ୟାହୁଦୀଆଘି ଜାମା ପ୍ରଦେଶ୍‌ନୁ
         ରାନାବାଲା ଆରୁ ବିନାୟାହୁଦୀରିନ୍ ଉପ୍‌ଦେଶ୍ ଚିୟାଗେ ଲାକ୍କାନ୍ କା ପାସ୍ତାରାଇକିରି ପାର୍‌ମେଶ୍ୱାର୍‌ସ୍
         ତାରା କିର୍‌ରା ବାରା ଆରୁ ପାସ୍ତାରାଚ୍‌କାଘି ଲାଇଗ୍ ନାଲଖୁ କାମା। 21 ଇ କାତ୍‌ଥାଘି ଲାଗାନ୍ ୟାହୁଦୀଜାମାର୍ ଏଙ୍ଗାନ୍ ମନ୍ଦିର୍‌ନୁ ଧାରିକିରି ପିଟାଗେ କୋଶିଷ୍ କାମାଲିଆର୍।
         22 ଲେକିନ୍ ଏନ୍ ପାର୍‌ମେଶ୍ୱାର୍‌ସ୍‌କି ଦାୟାତି ଇନ୍ନାତକ୍ ରାଦାନ୍ ଆରୁ ଛୋଟେ ବାଡ଼୍‌କା ଜାମାର୍‌ଘି
         ଆଘ୍‌ଲି ସାକ୍ଷୀ ଚିଆଲ୍‌ଦାନ୍। ଆରୁ ଏନ୍ ଆ କାତ୍‌ଥାନ୍ ଆମ୍ବିକିରି ଆରୁ ଏନ୍ଦେର୍‌ହି ମା ବାଦାନ୍,
         ଏକାନ୍ କା ନାବୀଜାମାର୍ ଆରୁ ମୁଶାସ୍ ହି ତେଙ୍ଗିୟାସ୍ କା ମାନ୍ନାବାଲା ରାଇ। 23 କା ଖ୍ରୀସ୍ତ୍‌ଗେ ଦୁଃଖୁ ସାହା ଖାତ୍‌ରୋ ଆରୁ ଆସ୍ ଜାମାର୍‌ଘିନ୍ତି ଆଘ୍‌ଲି କେଚ୍ଚକାର୍‌ସ୍‌ତି ଉଜ୍ଜସ୍,
         ଆରୁ ୟାହୁଦୀ ଆରୁ ବିନାୟାହୁଦୀର୍‌ସାନ୍ ବିଲ୍ଲୀଘି ପ୍ରଚାର୍ କାମସ୍।”24 ଯେତ୍‌କବାକେନ୍ ଆସ୍ ଏନ୍ନେ ଉତ୍ତର୍ ଚିଆଲିୟାସ୍, ତା ଫେସ୍ତୁସ୍ ଯୋର୍‌ସେ ଚିର୍‌ରା ରାଇକିରି ତେଙ୍ଗିୟାସ୍,
         “ହେ ପାଉଲୁସ୍ ନିନ୍ ବାୟାହାଏ। ବହୁତ୍ ପାଠବଦ୍ ନିଙ୍ଗାନ୍ ପାଗ୍‌ଲା କାମ୍‌ଚେଇ ଚିଚ୍ଚକିଚି।” 25 ଲେକିନ୍ ପାଉଲୁସ୍ ତେଙ୍ଗିୟାସ୍, “ହେ ମାହାମହିମ୍ ଫେସ୍ତୁସ୍ ଏନ୍ ପାଗ୍‌ଲା ମାଲ୍‌ଦାନ୍, ଲେକିନ୍ ସତ୍ତୁ
         ଆରୁ ବୁଦ୍ଧିଘି କାତ୍‌ଥାନ୍ ତେଙ୍ଗାଲ୍‌ଦାନ୍। 26 ରାଜାସ୍‌ହି ନିଜେ ଇ କାତ୍‌ଥାନ୍ ଆହ୍‌ଦାସ୍ ଏକାସ୍‌କି ସାମ୍‌ନାନୁ ସାହସ୍‌ତି ଏନ୍ ତେଙ୍ଗାଲ୍‌ଦାନ୍;
         ଆରୁ ଏନ୍ ବିଶ୍ୱାସ୍ କାମାଲ୍‌ଦାନ୍ କା ଇବ୍ଡ଼ା ଜାମା କାତ୍‌ଥାଦ୍ ଆସ୍‌ତି ମାଲ୍ଲା ନୁହ୍‌ରୁ, ଏନ୍ଦେର୍‌ଗେକା
         ଇ ଘାଟ୍‌ଣାଦ୍ କାଡ଼େ-କାଡ଼େ ମାଲ୍ଲା ମାନୁଦ୍। 27 ହେ ରାଜା ଆଗ୍ରିପ୍ପା, ନିନ୍ ନାବୀରିନ୍ ବିଶ୍ୱାସ୍ କାମ୍‌ଦାଏ? ହଁ, ଏନ୍ ଆହାଲ୍‌ଦାନ୍ କା ନିନ୍ ବିଶ୍ୱାସ୍
         କାମ୍‌ଦାଏ।” 28 ଆଙ୍ଗେନ୍ ଆଗ୍ରିପ୍ପା ପାଉଲୁସ୍‌ସିନ୍ ତେଙ୍ଗିୟାସ୍, “ନିନ୍ ଏତ୍‌କ ଥୋଡ଼େ ସାମାୟନୁ ଏଙ୍ଗାନ୍ ଖ୍ରୀଷ୍ଟିୟାନ୍
         ବାନାବାଗେ ସୋଚାଲ୍‌ଦାଏ?” 29 ପାଉଲୁସ୍ ତେଙ୍ଗିୟାସ୍, “ଥୋଡ଼େ ସାମାୟନୁ ଚାହେ ବାଗ୍ଗେ ସାମାୟନୁ ଏନ୍ ପାର୍‌ମେଶ୍ୱାର୍‌ସାନ୍ ବିନ୍ତି
         କାମାଲ୍‌ଦାନ୍ କା, ନିନ୍ ଖାଲି ମାଲ୍ଲା ଲେକିନ୍ ଇନ୍ନା ଯେତ୍‌କ ଆଲାର୍ ଏଙ୍ଘା କାତ୍‌ଥା ମେନାଲ୍‌ନାଏ,
         ଆବ୍ଡ଼ାର୍‌ଜାମାର୍ ଇ ବନ୍ଧନ୍‌ବନ୍ ଆମ୍ବିକିରି ଏଙ୍ଘା ଲେଖା ମାନର୍‌କର୍।”30 ଆଙ୍ଗେନ୍ ରାଜାସ୍ ଇଜ୍ଜାସ୍ ଆନ୍ତିନ୍ ଆସ୍‌ଗାନେ ଦେୱାନ୍‌ସ୍ ଆରୁ ବର୍‌ନିକୀ ଆରୁ ଆବ୍ଡ଼ାର୍ ଗାନେ ଅକ୍କୁ
         ଆଲାର୍‌ହି ଇଜ୍ଜାର୍‌କେରାର୍; 31 ଆରୁ ଭିନେ ତାରା କାଇକିରି ତାହ୍ମା-ତାହ୍ମା ଭିତ୍‌ରେ କାତ୍‌ଥା କାମାଗେ ଲାଗ୍ଗିୟାର୍, “ଇ ଆଲାସ୍‌ତା
         ମରନ୍‌ଘି ଦଣ୍ଡ୍ ଚାହେ ଜେହେଲ୍‌ନୁ ଗୁଡ଼୍‌ନା ଚିନାଘି ଲାଇଗ୍ ଏନ୍ଦେର୍‌ହି ନାଲ୍‌ଖୁ ମାଲ୍ଲା କାମୁସ୍।”
         32 ଆଗ୍ରିପ୍ପାସ୍ ଫେସ୍ତୁସ୍‌ସିନ୍ ତେଙ୍ଗିୟାସ୍, “ଯଦି ଇ ଆଲାସ୍ କାଇସର୍‌ସାନ୍ ଆର୍‌ଜୀ ମା କାମ୍‌ଚ୍‌କା
         ରସ୍‌ନେ, ତା ଆସ୍ ଛୁଟ୍‌ରାସ୍ କେର୍‌କା ରସ୍‌ନେ।”
         
            

         
      

   
      
         27
ପାଉଲୁସ୍‌ସିନ୍ ରୋମ୍‌ଗେ ତାଇୟାଲ୍‌ନାଏ271 ଯେତ୍‌କବାକେନ୍ ବିଚାର୍ ମାନ୍‌ଚାକେରା କା ଏମ୍ ଜାହାଜ୍‌ନୁ ଇଟାଲୀ କମ୍, ତା ଆବ୍ଡ଼ାର୍ ପାଉଲୁସ୍ ଆରୁ
         ଦୁସ୍‌ରା ବନ୍ଦୀ ଆଲାରିନ୍ ଜୁଲିୟୁସ୍ ନାମେଘି ଆଗୁସ୍‌ତୁସ୍‌ଘି ସିପାହୀର୍‌ଘି ଅଣ୍ଟା ମୁଖ୍ୟାସ୍‌କି
         ହେଖ୍ଖାନୁ ସୋଁପ୍‌ଚେଇ ଚିଚ୍ଚାର୍। 2 ଆଦ୍ରାମୁତ୍ତିୟୁମ୍ ଅଣ୍ଟା ଜାହାଜ୍ ଏକାଦ୍ କା ଆସିଆଘି ଖାଁଣି-ଖାଁଣି କାନାବାଲା ରାଚା, ଆନ୍ନୁ ଏମ୍
         ଅକ୍କିକିରି କେର୍‌କାମ୍, ଆରୁ ଥେସଲନିକିନ୍ତା ଆରିସ୍ତାର୍ଖସ୍‌ ନାମେଘି ଅଣ୍ଟା ମାକିଦୁନିଆ ଆଲାସ୍ ନାହ୍ମାଗାନେ
         ରାଚାସ୍। 3 ନାନ୍ନୁ ଉଲ୍ଲା ଏମ୍ ସିଦୋନ୍‌ଗେ ଆଣ୍‌ସ୍‌କାମ୍ ଆରୁ ଜୁଲିୟୁସ୍ ପାଉଲୁସ୍‌କି ମିଆଁ ଦାୟା କାମିକିରି
         ତାଙ୍ଘା ସାଙ୍ଗେର୍‌ସାନ୍ କାଲାଗେ ଆରୁ ଆବ୍ଡ଼ାର୍‌ସ୍‌ତି ସେବା ହାଖ୍ଖାଗେ ଅନୁମତି ଚିଚ୍ଚାସ୍। 4 ଆସ୍‌ତି ଜାହାଜ୍‌ନୁ ଅକ୍କିକିରି କେର୍‌କାମ୍, ଲେକିନ୍ ଆଘ୍‌ଲିତାର୍‌ତି ଧୁକା ବାର୍‌ନାଘି କାରଣ୍‌ତି
         ଏମ୍ ସାଇପ୍ରସ୍‌ଘି ଖାଁଣି-ଖାଁଣି ଚିଇକିରି କେର୍‌କାତ୍; 5 ଆରୁ କିଲିକିଆ ଆରୁ ପଂଫୂଲିଆଘି ଚାହାନ୍ତା ସାମ୍‌ଧୁର୍‌ନୁ ପାର୍ ମାନିକିରି ଲୂକିଆଘି ମୁରାନୁ ଏତ୍ତକାମ୍।
         6 ଆସାନ୍ ସିପାହୀଜାମାର୍‌ଘି ମୁଖ୍ୟାସ୍ ଇଟାଲୀ କାନାବାଲା ସିକାନ୍ଦାରିଆନ୍ତା ଅଣ୍ଟା ଜାହାଜ୍ ହାଖ୍ଖୀୟାସ୍
         ଆରୁ ଆସ୍ ଏମାନ୍ ଆନ୍ନୁ ଆର୍‌ଗେତେଇ ଚିଚ୍ଚାସ୍।7 ଯେତ୍‌କବାକେନ୍ ଏମ୍ କେତ୍‌କ ଦିନ୍‌ତକ୍ ଧିରେ-ଧିରେ କାଇକିରି ବହୁତ୍ କଷଟ୍‌ତି କନିଦୁସ୍‌ଘି ଚାହାଗେ
         ଆଣ୍‌ସ୍‌କାମ୍ ତା ଧୁକାଦ୍ ଏମାନ୍ ଆଘ୍‌ଲି ବାଢ଼୍‌ରାଗେ ମା ଚିଆଲିୟାଦ୍, ହୁଦ୍‌ଘିଲାଗାନ୍ ଏମ୍ ସାଲ୍‌ମୋନେସ୍
         ଟାପୁଘି ଚାହା ମାନିକିରି କ୍ରେତେଘି ଖାଁଣି-ଖାଁଣି କେର୍‌କାମ୍; 8 ଆରୁ ଆଦ୍‌ଘି ଖାଁଣି-ଖାଁଣି କଷଟ୍‌ନୁ ଜାହାଜ୍‌ବନ୍ ଆଘ୍‌ଲି ବାଢ଼ାବାତେ ହୋଇକିରି “ସୁନ୍ଦର୍ ବନ୍ଦର୍”
         ନାମେଘି ଅଣ୍ଟା ଆଡ୍ଡାନୁ ଆଣ୍‌ସ୍‌କାମ୍। ଇସ୍‌ତି ଲାସାୟା ସହର୍‌ଦ୍ ଚାହାନୁ ରାଚା।9 ଯେତ୍‌କବାକେନ୍ ବହୁତ୍‌ଦିନ୍ ବିତ୍‌ରାକେରା ଆରୁ ଜାହାଜ୍‌ବନ୍ ଆଘ୍‌ଲି ବାଢ଼ାବାନାଦ୍ ହି ବିପଦ୍ ରାଚା
         ଏନ୍ଦେର୍‌ଗେକା ଉପାସ୍‌ଘି ଉଲ୍ଲା ଆକ୍କୁନ୍ ବିତ୍‌ରା କେର୍‌କିଚା, ହୁଦ୍‌ଘିଲାଗାନ୍ ପାଉଲୁସ୍ ଆବ୍ଡ଼ାରିନ୍
         ଚେତାବାନୀ ଚିଇକିରି ତେଙ୍ଗିୟାସ୍, 10 “ହେ ଆଲାରୋ, ଏଙ୍ଗା ଏନ୍ନେ ଲାଗ୍ଗାଲି କା ଯାତ୍ରାନୁ ବିପଦ୍ ଆରୁ ବହୁତ୍ ନାଶ୍ ମାନ୍ନାବାଲା ରାଇ, ମାଲ୍
         ଆରୁ ଜାହାଜ୍‌ଘି ଖାଲି ମାଲ୍ଲା ଲେକିନ୍ ନାହ୍ମା ଜୀବନ୍‌ଘି ହି ନାଶ୍ ମାନ୍ନାବାଲା ରାଇ।” 11 ଲେକିନ୍ ସିପାହୀଜାମାର୍‌ଘି ମୁଖ୍ୟାସ୍ ପାଉଲୁସ୍‌କି କାତ୍‌ଥାନ୍‌ନ୍ତି ହକ୍ ଆରୁ ଜାହାଜ୍ ଚାଲାବୁସ୍‌କି
         କାତ୍‌ଥାନ୍ ବାଗ୍ଗେ ଧ୍ୟାନ୍ ଚିଚ୍ଚାସ୍। 12 ଆରୁ ଆ ଜାହାଜ୍ ଘାଟ୍‌ନୁ ପାଇଁୟା ଉଲ୍ଲା ବିତାବାକେ ସୁବିଧା ମାଲ୍ଲାରୁଦ୍, ହୁଦ୍‌ଘିଲାଗାନ୍ ବାଗ୍ଗେ
         ଆଲାର୍‌ଘି ମତ ରାଚା କା ଆସ୍‌ତି ଜାହାଜ୍‌ନୁ କାଇକିରି ଯଦି ମାନାଅଙ୍ଗତା ଏସ୍‌କିନ୍‌ହି ଫିନୀକସ୍ ଆଣସିକିରି
         ଆସାନ୍ ପାଇଁୟା ଉଲ୍ଲା ବିତାବାଗେ ସୋଚ୍ଚାର୍। ଇ ଫିନୀକସ୍ କ୍ରେତେନ୍ତା ଅଣ୍ଟା ଜାହାଜ୍ ଘାଟ୍, ଏକାଦ୍
         କା ଦକ୍ଷିଣ୍ ପଶ୍ଚିମ୍ ଆରୁ ଉତ୍ତର୍ ପଶ୍ଚିମ୍ ତାରା ଖୋଲ୍‌ରିଦ୍।ସାମ୍‌ଧୁର୍‌ନୁ ଆନ୍ଧିଧୁକା ବାରାଲିଦ୍13 ଯେତ୍‌କବାକେନ୍ କାଟେ-କାଟେ ଦକ୍ଷିଣ୍ ହାୱାବଦ୍ ଚାଲ୍‌ରାଗେ ଲାଗ୍ଗିୟା, ତା ଆବ୍ଡ଼ାର୍ ସୋଚ୍ଚାର୍ କା
         ଏସ୍‌କେ ଆବ୍ଡ଼ାର୍ ଚାହାଁଲିୟାର୍ ଆନ୍ନେ ମାନ୍‌ଚାକେରା, ତା ଆବ୍ଡ଼ାର୍ +ଲଙ୍ଗର୍ ଉଠାବାଇକିରି କ୍ରେତେଘି ଖାଁଣି-ଖାଁଣି ଜାହାଜ୍‌ବନ୍ ବାଢ଼ାବାଗେ ଲାଗ୍ଗିୟାର୍। 14 ଲେକିନ୍ ଥୋଡ଼େ ଡେରିନୁ ଟାପୁ ତାର୍‌ତି ଅଣ୍ଟା ବାଡ଼୍‌କା ଆନ୍ଧିଧୁକା ବାର୍‌ଚା, ଏକାନ୍ କା “ଇଉରକ୍ୱିଲୋ”
         (ଉତ୍ତର୍ ପୁରୁବ୍ ଆନ୍ଧି) ବାନାଏ। 15 ଯେତ୍‌କବାକେନ୍ ଆନ୍ଧି ଧୁକାଦ୍ ଜାହାଜ୍‌ନୁ ବାଜ୍‌ଡ଼ାରାଚା ତା ଜାହାଜ୍‌ଦ୍‌ ଆଘ୍‌ଲି ବାଢ଼୍‌ରା ପଲ୍ଲାଲିୟାଦ୍,
         ତା ଏମ୍ ଆବନ୍ ହନ୍ନେନ୍ ଆମ୍ବେଚିଚ୍‌କାମ୍ ଆରୁ ଜାହାଜ୍‌ଦ୍‌ ହାୱାତି ଭାସର୍‌ତେ ବୁଙ୍ଗାକେରା। 16 ଆନ୍ତିନ୍ କ୍ଲାଉଦ୍ ନାମେଘି ଅଣ୍ଟା ଛୋଟେ ଟାପୁଘି ଖାଁଣିନୁ ବାହ୍‌ତେ-ବାହ୍‌ତେ ଏମ୍ ବହୁତ୍ କଷଟ୍‌ତି
         ବାଛାବାନା ଡଙ୍ଗାବନ୍ ଚାହାନୁ କାମା ଅଙ୍କାମ୍। 17 ଆନ୍ତିନ୍ ଆବ୍ଡ଼ାର୍ ଡଙ୍ଗାବନ୍ ଉଠାବିକିରି ନାନା ଉପାୟତି ଜାହାଜ୍‌ବନ୍ କିଇତି ହିଁଚାର୍ ଆରୁ ସୁର୍ତ୍ତିସ୍
         ନାମେଘି ଆମ୍ମୁ କିୟାଁ ଚାଲ୍‌କ୍ରୀ ରାନା ଆଡ୍ଡାନୁ ଫାସ୍‌ର୍‌ନାଘି ଏଲ୍‌ଚ୍‌କାତି ଜାହାଜ୍ ତା ଜିନିଷ୍‌ପତର୍
         ଗୁଠିନ୍ ଖେବ୍‌ଡ଼ିୟାର୍ ଆରୁ ବାହ୍‌ତେ-ବାହ୍‌ତେ ବୁଙ୍ଗାର୍ କେରାର୍। 18 ଯେତ୍‌କବାକେନ୍ ଆନ୍ଧିଧୁକାତି ଏହ୍ମାଏ ବହୁତ୍ କଷଟ୍ ମାନ୍‌ଚା, ତା ଆଦ୍‌ଘି ନାନ୍ନୁ ଉଲ୍ଲା ଆବ୍ଡ଼ାର୍
         ଜାହାଜ୍ ତା ମାଲ୍‌ବନ୍ ଖେବ୍ଡ଼ାଗେ ଲାଗ୍ଗିୟାର୍। 19 ଆରୁ ତିସ୍‌ରା ଉଲ୍ଲା ଆବ୍ଡ଼ାର୍ ନିଜର୍ ହେଖ୍ଖାତି ଜାହାଜ୍‌ଘି ସାମାନ୍ ପତର୍‌ହି ଖେବ୍‌ଡ଼େଚିଚ୍ଚାର୍।
         20 ଯେତ୍‌କବାକେନ୍ ଢେର୍ ଦିନ୍‌ତକ୍ ନା ବିଡ଼ି ନା ବିନ୍‌କୋ ଏଥ୍‌ରା ଆରୁ ବହୁତ୍ ଜୋର୍‌ସେ ଆନ୍ଧିଧୁକା
         ଚାଲ୍‌ର୍‌ତେ ରାଚା, ତା ଆଖ୍‌ରୀନୁ ଏହ୍ମାଏ ବାଛ୍‌ର୍‌ନାଘି ଜାମା ଆଶ୍ରା ବୁଙ୍ଗାକେରା।21 ଯେତ୍‌କବାକେନ୍ ଆବ୍ଡ଼ାର୍ ଢେର୍ ଦିନ୍‌ତକ୍ ଏନ୍ଦେର୍‌ହି ମାଲ୍ଲା ଅନୁର୍-ମହୁଁର୍, ତା ପାଉଲୁସ୍ ଆବ୍ଡ଼ାର୍‌ଘି
         ମାଝାନୁ ଇଜ୍ଜାସ୍ ଆରୁ ତେଙ୍ଗିୟାସ୍, “ହେ ଆଲାରୋ, ନିମ୍ ଏଙ୍ଘା କାତ୍‌ଥା ମେନିକିରି ଯଦି କ୍ରେତେନ୍ତି
         ଜାହାଜ୍‌ନୁ ମା ବାର୍‌ଚ୍‌କା ରର୍‌ନେ ତା ନିମ୍ ଇ ବିପଦ୍ ଆରୁ ଇ ହାନିନ୍ତି ବାଛ୍‌ର୍‌କା ରର୍‌ନେ। 22 ଲେକିନ୍ ଆକ୍କୁନ୍ ଏନ୍ ନିମାନ୍ ବୁଝାବାଲ୍‌ଦାନ୍ କା ଧିରାଜ୍ ଧାରା, ଏନ୍ଦେର୍‌ଗେକା ନିହ୍ମା ଭିତର୍‌ତି
         ନେଖାଏହି ଜୀବନ୍ ନାଶ୍ ମା ମାନିଦ୍ ଲେକିନ୍ ଜାହାଜ୍‌ଘି ଖାଲି ନାଶ୍ ମାନଦ୍। 23 ଏନ୍ଦେର୍‌ଗେକା ଏନ୍ ଏକା ପାର୍‌ମେଶ୍ୱାର୍‌ସ୍‌କି ଆଲାନ୍ ଆରୁ ଏକାସ୍‌କି ଏନ୍ ସେବା କାମାଲ୍‌ଦାନ୍,
         ଆସ୍‌କି ଅଣ୍ଟା ସରଗ୍‌ଦୂଁତ୍ ଇନ୍ନା ମାଁହା ଏଙ୍ଘା ଚାହାନୁ ବାରିକିରି ଇଜ୍ଜାଦ୍, 24 ଆରୁ ତେଙ୍ଗିୟାଦ୍ ‘ହେ ପାଉଲୁସ୍, ଆମା ଏଲ୍‌ଚା! ନିଙ୍ଗାଗେ କାଇସର୍‌ସ୍‌କି ଆଘ୍‌ଲି ଇଲ୍‌ନା ଜରୁରୀ
         ରାଇ, ଏରା ପାର୍‌ମେଶ୍ୱାର୍‌ସ୍ ଆବ୍ଡ଼ା ଜାମାରିନ୍ ଏକାର୍ ନିଙ୍ଘା ସାଙ୍ଗେ ଯାତ୍ରା କାମାଲ୍‌ନାଏ ନିଙ୍ଗାଗେ
         ଚିଚ୍‌କାଦାସ୍।’ 25 ହୁଦ୍‌ଘିଲାଗାନ୍, ହେ ଆଲାରୋ, ଧିରାଜ୍ ଧାରା; ଏନ୍ଦେର୍‌ଗେକା ଏଙ୍ଘାଏ ପାର୍‌ମେଶ୍ୱାର୍‌ସ୍‌କି ମିଆଁ
         ବିଶ୍ୱାସ୍ ରାଇ କା ଏସ୍‌କେ ଏଙ୍ଗାନ୍ ତେଙ୍ଗାକେର୍‌କିଚି ଆନ୍ନେନିନ୍ ମାନୋ। 26 ଲେକିନ୍ ନାମ୍ ଏକ୍ରିନ୍ ଟାପୁନୁ କାଇକିରି ଜରୁର୍ ଫାସ୍‌ରତ୍।”ଜାହାଜ୍‌ଘି ଏସ୍‌ର୍‌ନା27 ଯେତ୍‌କବାକେନ୍ ଚଉଦଦିନ୍‌ତା ମାଁହାନୁ ବାର୍‌ଚା ଆରୁ ଏମ୍ ଆଦ୍ରିଆ ସାମ୍‌ଧୁର୍‌ନୁ ଭାଟ୍‌କାରାତେ କାଲ୍‌କାମ୍,
         ତା ଲାଗ୍-ଭାଗ୍ ଆଧା ମାଁହାଗେ ଜାହାଜ୍ ଚାଲାବୁର୍ ଅନୁମାନ୍ କାମ୍‌ଚ୍‌କାର୍ କା ଏମ୍ ଏକିନ୍ ଜାଗାଘି
         ଚାହାନୁ ଆଣସାଲ୍‌ଦାମ୍। 28 ଆରୁ ନାପିକିରି ଆବ୍ଡ଼ାର୍ ବିଶ୍‌ପୁର୍‌ସା ଗାଡ୍ଡିବନ୍ ହାଖ୍ଖୀୟାର୍ ଆରୁ କାଟେ ଆଘ୍‌ଲି କାଇକିରି ଆରୁଅହନ୍
         ନାପ୍‌ଚାର୍ ତା ପନ୍ଦର ପୁର୍‌ସା ହାଖ୍ଖୀୟାର୍। 29 ଆନ୍ତିନ୍ ଚାଁଚା ଆଡ୍ଡାନୁ ଠୋକର୍ ଲାଗ୍‌ନାଘି ଏଲ୍‌ଚ୍‌କାତି ଆବ୍ଡ଼ାର୍ ଜାହାଜ୍‌ଘି ପାଛ୍‌ଲି ତାର୍‌ତା
         ନାହ୍‌ଟା ଝାଗାର୍‌ବନ୍ ଖେବ୍ଡ଼େଇଚାର୍ ଆରୁ ପାଇରି ବିଜ୍ଜନାନ୍ ଏରାଲିୟାର୍। 30 ଲେକିନ୍ ଯେତ୍‌କବାକେନ୍ ଜାହାଜ୍ ଚାଲାବୁ ଆଲାର୍ ଜାହାଜ୍‌ଘି ଆଘ୍‌ଲି ଭାଗ୍ ତାରା ଝାଗାର୍ ଟିଡ଼୍‌ନା
         ବାହ୍‌ନା ଡଙ୍ଗାବନ୍ ଆମ୍ମୁନୁ ଏତ୍ତେଚିଚ୍ଚାର୍ ଆରୁ ବୁଙ୍ଗା ବେଦ୍ଦାଲିୟାର୍। 31 ତା ପାଉଲୁସ୍ ସିପାହୀଜାମାର୍‌ଘି ମୁଖ୍ୟା ଆରୁ ସିପାହୀରିନ୍ ତେଙ୍ଗିୟାସ୍, “ଯଦି ଇବ୍ଡ଼ା ଆଲାର୍ ଜାହାଜ୍‌ନୁ
         ମା ରର୍‌ତା ନିମ୍‌ହି ବାଛ୍‌ରା ପଲ୍ଲଦାର୍।” 32 ଆଙ୍ଗେନ୍ ସିପାହୀଜାମାର୍ ଏପୁବନ୍ ମୁର୍‌କିକିରି ଡଙ୍ଗାନୁ କିୟାଁ ଟିଡ୍ଡେଇଚାର୍।33 ଯେତ୍‌କବାକେନ୍ ପାଇରି ବିଜ୍ଜାଲିୟାଦ୍ ତା, ପାଉଲୁସ୍ ଏନ୍ନେ ତେଙ୍ଗିକିରି, ଜାମାରିନ୍ ଅନା-ମହାଁଗେ
         ବୁଝାବାଚାସ୍, “ଇନ୍ନାଗାନେ ଚଉଦଦିନ୍ ମାନ୍‌ଚାଦ୍ ନିମ୍ ପାବୁ ଏରା-ଏରା କୀଡ଼ା ରାଚ୍‌କାର୍ ଆରୁ ଏନ୍ଦେର୍‌ହି
         ମାଲ୍ଲା ଅନୁର୍ ମହୁଁର୍। 34 ଇଦ୍‌ଘିଲାଗାନ୍ ନିମାନ୍ ବୁଝାବାଲ୍‌ଦାନ୍ କା ଏନ୍ଦ୍ରିନ୍ ଅନା-ମଁହା ନିହ୍ମାଏ ବାଛ୍‌ର୍‌ନାଘି ଲାଗାନ୍
         ଇଦ୍‌ଘି ଦାର୍‌କାର୍ ରାଇ ଏନ୍ଦେର୍‌ଗେକା ନିହ୍ମାସ୍ତି ନେକ୍‌ରିନ୍‌ଘି ଅଣ୍ଟା ଚୁଟ୍ଟିହି ନାଶ୍ ମା ମାନିଦ୍।”
         35 ଏତ୍‌କ ତେଙ୍ଗିକିରି ଆସ୍ ଆସ୍‌ମାବନ୍ ଅଚ୍ଚାସ୍ ଆରୁ ଜାମାର୍‌ଘି ଆଘ୍‌ଲି ପାର୍‌ମେଶ୍ୱାର୍‌ସ୍‌ସିନ୍
         ଧାନ୍ୟାବାଦ୍ ଚିଚ୍ଚାସ୍ ଆରୁ ଆସ୍‌ମାବନ୍ ଖିଣ୍ଡିକିରି ମଁହାଗେ ଲାଗ୍ଗିୟାସ୍। 36 ଆଙ୍ଗେନ୍ ଆବ୍ଡ଼ାର୍‌ଜାମାର୍‌ହି ଧିରାଜ୍ ଧାରିକିରି ଅନାମହାଗେ ଲାଗ୍ଗିୟାର୍। 37 ଏମ୍ ଜାମାମ୍ ମେଶ୍ରିକିରି ଜାହାଜ୍‌ନୁ ଦୁଇ ଶହ୍ ଛୟସ୍ତୁର୍ ଲୋକ୍ ରାଚ୍‌କାମ୍। 38 ଯେତ୍‌କବାକେନ୍ ଆବ୍ଡ଼ାର୍ କୁଲୁଭର୍ ଅଣ୍ଡାର୍ ମଖ୍ଖାର୍ ତା ଗହମ୍‌ବନ୍ ସାମ୍‌ଧୁର୍‌ନୁ ଖେବ୍‌ଡ଼ିକିରି
         ଜାହାଜ୍‌ବନ୍ ହାଲ୍‌କା କାମାଗେ ଲାଗ୍ଗିୟାର୍।39 ଯେତ୍‌କବାକେନ୍ ପାଇରି ବିଜ୍ଜ୍ୟା ତା ଆବ୍ଡ଼ାର୍ ହୁ ଦେଶ୍‌ବନ୍ ଚିହ୍ନା ପଲ୍ଲିୟାରିନ୍, ଲେକିନ୍ ସାମ୍‌ଧୁର୍
         ଖାଁଣିନୁ ଚାଲ୍‌କ୍ରୀ ରାନାନ୍ ଏରିୟାର୍ ଆରୁ ବିଚାର୍ କାମ୍‌ଚାର୍ କା ଯଦି ମାନାଅଙ୍ଗତା ଇସାନିନ୍ ଜାହାଜ୍‌ବନ୍
         ଉଇୟର୍। 40 ଆନ୍ତିନ୍ ଆବ୍ଡ଼ାର୍ ଝାଗାର୍‌ବନ୍ ଖୋଲିକିରି ସାମ୍‌ଧୁର୍‌ନୁ ଆମ୍ବେଇଚିଚ୍ଚାର୍ ଆରୁ ହୁ ସାମାୟନୁ +ପାତିୟାବନ୍ ହିଁଚ୍‌କା ଏପୁନ୍ ଖୋଲ୍‌ଚେଇଚାର୍, ଆରୁ ହାୱାଘି ଆଘ୍‌ଲିତାରା ଚିଢ଼ାବନ୍ ହିଁଇକିରି ଖାଁଣିଗେ
         କେରାର୍। 41 ଲେକିନ୍ ଯୋଡ଼େ ସାମ୍‌ଧୁର୍‌ଦ୍ ମେଶ୍‌ର୍‌ନା ଜାଗାନୁ ଜାହାଜ୍‌ବଦ୍ କାଇକିରି ଆଟ୍‌କା ରାଚାକେରା, ଆରୁ
         ଜାହାଜ୍‌ଘି ଆଘ୍‌ଲି ଭାଗ୍‌ଦ୍‌ ଆନ୍ନୁ ଫାସ୍‌ରିକିରି ମା ଚାଲ୍‌ରାଦ୍ ଆରୁ ଜାହାଜ୍‌ଘି ପାଛ୍‌ଲି ଭାଗ୍‌ଦ୍‌
         ଲହ୍‌ଡ଼ିଘି ବାଜ୍‌ଡ଼ାରାନାତି ଏସ୍‌ରାଗେ ଲାଗ୍ଗିୟା। 42 ଆନ୍ତିନ୍ ସିପାହୀଜାମାର୍ ବନ୍ଦୀ କାମ୍‌ଚ୍‌କା ଆଲାରିନ୍ ପିଟାଚାଗେ ବିଚାର୍ କାମ୍‌ଚାର୍, ତାକା ଆବ୍ଡ଼ାର୍‌ସ୍‌ତି
         ନେଦ୍‌ହି ପହଁରାରାଇକିରି ମା ବୁଙ୍ଗର୍। 43 ଲେକିନ୍ ସିପାହୀଜାମାର୍‌ଘି ମୁଖ୍ୟାସ୍ ପାଉଲୁସ୍‌ସିନ୍ ବାଛାବାଗେ ବେଦ୍ଦାଲିୟାସ୍, ହୁଦ୍‌ଘିଲାଗାନ୍
         ଆସ୍ ଆବ୍ଡ଼ାର୍‌ଘି ଇ ବିଚାର୍‌ବନ୍ ରୋକ୍‌ଚାସ୍, ଆରୁ ହୁକୁମ୍ ଚିଚ୍ଚାସ୍ କା ଏକାର୍ ପହରାରାଗେ ଆହ୍‌ନାଏ
         ଆବ୍ଡ଼ାର୍ ପହ୍‌ଲେ ସାମ୍‌ଧୁର୍‌ନୁ ଡେଗିକିରି ଖାଁଣିଗେ ଉର୍‌ଖର୍; 44 ଆରୁ ବାକି ରୁର୍ ନେଦ୍-ନେଦ୍ ତାକ୍ତା, ଆରୁ ନେଦ୍-ନେଦ୍ ଜାହାଜ୍‌ଘି ଦୁସ୍‌ରା-ଦୁସ୍‌ରା ଟୁକ୍‌ଡ଼ାଘି
         ମଦେତ୍‌ତି ଉର୍‌ଖର୍‌କର୍, ଆରୁ ଏନ୍ନେନିନ୍ ଜାମାର୍ ଖାଁଣିଗେ ବାଛ୍‌ରାର୍ ଉର୍‌ଖିୟାର୍ କେରାର୍।

ମାଲ୍‌ଟା ଟାପୁନୁ ପାଉଲୁସ୍281 ଯେତ୍‌କବାକେନ୍ ଏମ୍ ବାଛ୍‌ର୍‌କାମ୍ କେର୍‌କାମ୍ ତା ଆହ୍‌ତାରାଚା କା ଇ ଟାପୁବନ୍ ମାଲ୍‌ଟା ବାନାଏ।
         2 ଆସ୍‌ତା ଆଲାର୍ ଏହ୍ମା ମିଆଁ ବହୁତ୍ ଦାୟା କାମ୍‌ଚାର୍; ଏନ୍ଦେର୍‌ଗେକା ପାୟାଁ ଉଲ୍ଲା ରାଚା ଆରୁ ଚେପୁ
         ବାରାଲିୟାଦ୍, ଆଦ୍‌ଘି ଲାଗାନ୍ ଆବ୍ଡ଼ାର୍ ଚିଚ୍ଚୁ ଅଦିକିରି ଏମାନ୍ ଯେତ୍‌କରିନ୍ ମେହିଁଆର୍। 3 ଯେତ୍‌କବାକେନ୍ ପାଉଲୁସ୍ କାଙ୍କୁବନ୍ ଠୁଡ଼୍‌ୟାଚାସ୍ ଆରୁ ଚିଚ୍ଚୁନୁ ଚିଚ୍ଚାସ୍, ତା ଅଣ୍ଟା ବିଷ୍ ରାନା
         ନେର୍‌ରୁଦ୍ ଚିଚ୍ଚୁଘି ସେକ୍‌ନାତି ବାହ୍‌ରି ଉର୍‌ଖିକିରି ଆସ୍‌କି ହେଖ୍ଖାନୁ ଗୁଢ଼ିୟା ରାଚାକେରା।
         4 ଯେତ୍‌କବାକେନ୍ ଆସ୍‌ତା ଆଲାର୍ ନେର୍‌ରୁବନ୍ ଆସ୍‌କି ହେଖ୍ଖାନୁ ଗୁଢ଼ିୟାରାଚ୍‌କାନ୍ ଏରିୟାର୍, ତା
         ଆବ୍ଡ଼ାର୍ ତାମ୍‌ତାମ୍ କାଚ୍‌ନେଖ୍‌ରାଗେ ଲାଗ୍ଗିୟାର୍, “ସତ୍ତୁନିନ୍ ଇ ଆଲାସ୍ ଆଲ୍‌ପିଟୁ ରସ୍, ଯଦିଭି
         ଇସ୍ ସାମ୍‌ଧୁର୍‌ତି ବାଛ୍‌ରାସ୍ କେରାସ୍ ହାଲେହି ନ୍ୟାୟ ଇସିନ୍ ଉଜ୍ଜାଗେ ମା ଚିଚ୍ଚା।” 5 ଲେକିନ୍ ଆସ୍ ନେର୍‌ରୁବନ୍ ଚିଚ୍ଚୁନୁ ହେତ୍‌ତେ ଚିଚ୍ଚାସ୍ ଆରୁ ଆସ୍‌କି ଏନ୍ଦେର୍‌ହି ହାନି ମା ମାନ୍‌ଚା।
         6 ଲେକିନ୍ ଆବ୍ଡ଼ାର୍ ସୋଚାଲିୟାର୍ କା ଆସ୍ ପୁହ୍‌ରସ୍‌କସ୍ ଚାହେ ତା ଅହ୍‌ନାସାରେନ୍ ଖାତ୍‌ରିକିରି ଖିଅସ୍‌କସ୍,
         ଲେକିନ୍ ଯେତ୍‌କବାକେନ୍ ଆବ୍ଡ଼ାର୍ ଢେର୍ ଡେରିତକ୍ ଏରାଲିୟାର୍ ଆରୁ ଏରିୟାର୍ କା ଆସ୍‌କି ଏନ୍ଦେର୍‌ହି
         ହାନି ମାଲ୍ଲାମାନୁ ତା ଆବ୍ଡ଼ାର୍ ତାହ୍ମା ବିଚାର୍ ବାଦ୍‌ଲିକିରି ତେଙ୍ଗିୟାର୍, “ଇସ୍‌ତା ଅଣ୍ଟା ଦେବ୍‌ତାସ୍।”7 ଆ ଜାଗାଘି ଖଣେମଣେ ଆ ଟାପୁନ୍ତା ମୁଖିଆ ପୁବଲିୟୁସ୍‌କି ହାଲ୍ଲୁ ରାଚା। ଆସ୍ ତାଙ୍ଘା ଆଡ଼୍‌ପା ହୋଇକିରି
         ତିନ୍ ଦିନ୍‌ତକ୍ ଏମାନ୍ ପାହି ଏରିୟାସ୍। 8 ପୁବଲିୟୁସ୍‌କି ତାମ୍ବାସ୍ ନାଣି ଆରୁ ସୁଲ୍‌ଝାଡ଼ାତି ନାଟ୍‌ରୁନୁ ଖାତ୍‌ର୍‌କାଚାସ୍। ପାଉଲୁସ୍ ଆସିନ୍
         ଏରାଗେ ଉଲା କର୍‌ଚାସ୍, ଆରୁ ଆସ୍‌କି ଚାହା କାଇକିରି ବିନ୍ତି କାମ୍‌ଚାସ୍ ଆନ୍ତିନ୍ ଆସ୍‌କି ମିଆଁ ହେଖ୍ଖା
         ଉଇକିରି ଆସିନ୍ ଚାଙ୍ଗା କାମ୍‌ଚାସ୍। 9 ଯେତ୍‌କବାକେନ୍ ଏନ୍ନେ ମାନ୍‌ଚାତା ଆ ଟାପୁନ୍ତା ବାକି ବେହ୍ମରିୟା ଆଲାର୍ ବାର୍‌ଚାର୍ ଆରୁ ଆବ୍ଡ଼ାର୍
         ବାନେ ମାନ୍‌ଚାର୍ କେରାର୍। 10 ଆବ୍ଡ଼ାର୍ ଏହ୍ମାଏ ବହୁତ୍ ଆଦର୍‌ମାଇନ୍ କାମ୍‌ଚାର୍, ଆରୁ ଏହ୍ମା ବୁଙ୍ଗ୍‌ନା ସାମାୟନୁ ଏମାଗେ ଯେତ୍‌କ
         ଜିନିଷ୍ ଦାର୍‌କାର୍ ରାଚା ଆବନ୍ ଜାହାଜ୍‌ନୁ ଉଇୟେର୍‌ଚାର୍।ମାଲ୍‌ଟା ଟାପୁନ୍ତି ପାଉଲୁସ୍ ରୋମ୍‌ଗେ କାଲ୍‌ଦାସ୍11 ତିନ୍ ମାସ୍‌ଘି ପାଛ୍‌ଲି ଏମ୍ ସିକାନ୍ଦାରିଆଘି ଅଣ୍ଟା ଜାହାଜ୍‌ନୁ କେର୍‌କାମ୍। ଆ ଜାହାଜଦ୍ ପାଇଁୟା
         ଉଲ୍ଲା ଇ ଟାପୁନୁ ରୁକର୍‌କିଚା ଆରୁ ଜାହାଜ୍‌ଘି ଆଘ୍‌ଲିତାରା ଯାଅଁଣା ଭାଇର୍‌ଘି ଚିହ୍ନା ରାଚା। 12 ସୁର୍‌କୂସାନୁ ଆଣସିକିରି ଏମ୍ ଆସାନ୍ ତିନ୍ ଦିନ୍‌ତକ୍ ରାଚ୍‌କାମ୍। 13 ଆସ୍‌ତି ଏମ୍ ଜାହାଜ୍ ଦ୍ୱାର୍‌ନୁ ରେଗୀୟମ୍‌ଗେ ବାର୍‌ଚ୍‌କାମ୍, ଆରୁ ଆଦ୍‌ଘି ନାନ୍ନୁ ଉଲ୍ଲା ଦକ୍ଷିଣ୍
         ହାୱା ବାର୍‌ଚା, ହୁଦ୍‌ଘିଲାଗାନ୍ ଏମ୍ ଦୁସ୍‌ରା ଉଲ୍ଲା ପୁତିୟୁଲିଗେ ବାର୍‌ଚ୍‌କାମ୍। 14 ଆସାନ୍ ଏମାଗେ କେତ୍‌କ ଲୋକ୍ ଭାଇଜାମାର୍ ହାଖ୍ଖରାର୍ ଆରୁ ଆବ୍ଡ଼ାର୍‌ଘି ତେଙ୍କାତି ଏମ୍ ଆସାନ୍ ସାତ୍‌ଦିନ୍‌ତକ୍
         ରାଚ୍‌କାମ୍; ଆରୁ ଏନ୍ନେନ୍ ଏମ୍ ରୋମ୍‌ଗେ ବାର୍‌ଚ୍‌କାମ୍। 15 ଆସ୍‌ତା ଭାଇଜାମାର୍ ଏହ୍ମା ଖବର୍ ମେନିକିରି ଆପ୍‌ପୀୟସ୍‌କି ହାଟ୍ଟେ ଆରୁ ମୁନ୍‌ଟା ଭାଡ଼ା ଆଡ଼୍‌ପାତକ୍
         ଏମାନ୍ ଭେଁଟ୍ କାମାଗେ ବାର୍‌ଚାର୍, ତା ଇବନ୍ ଏରିକିରି ପାଉଲୁସ୍ ପାର୍‌ମେଶ୍ୱାର୍‌ସ୍‌କି ଧାନ୍ୟାବାଦ୍
         କାମ୍‌ଚାସ୍ ଆରୁ ଧିରାଜ୍ ଧାର୍‌ଚାସ୍।16 ଯେତ୍‌କବାକେନ୍ ଏମ୍ ରୋମ୍‌ଗେ ଆଣ୍‌ସ୍‌କାମ୍ ତା ପାଉଲୁସ୍‌ସିନ୍ ଅଣ୍ଟା ସିପାହୀସ୍ ଗାନେ ଏକାସ୍ କା
         ଆସ୍‌କି ଏରାହଜା କାମାଲିୟାସ୍, ଭିନେ ରାଗେ ଅନୁମତି ହାଖ୍ଖରା କେରା।ରୋମ୍‌ନୁ ପାଉଲୁସ୍17 ତିନ୍ ଦିନ୍‌ଘି ପାଛ୍‌ଲି ପାଉଲୁସ୍ ୟାହୁଦୀର୍‌ଘି ମୁଖ୍ୟା-ମୁଖ୍ୟା ଆଲାରିନ୍ ମେଁହିୟାସ୍ ଆରୁ ଯେତ୍‌କବାକେନ୍
         ଆବ୍ଡ଼ାର୍ ଅଣ୍ଟାସାନ୍ ଠୁଡ଼ିୟାରାଚାର୍ ତା, ଆସ୍ ତେଙ୍ଗିୟାସ୍, “ହେ ଭାଇ ଜାମାରୋ, ଏନ୍ ନିଜର୍ ଆଲାର୍‌ଘି
         ବିରୁଦ୍ଧନୁ ଆରୁ ନିଜର୍ ପୁର୍‌ଖାର୍‌ଘି ରୀତିନୀତି ବିରୁଦ୍ଧନୁ ଏନ୍ଦେର୍‌ହି ମାଲ୍ଲା କାମୁନ୍ ହାଲେହି
         ଯେରୁଶାଲେମ୍‌ତି ଏନ୍ ବନ୍ଦୀ ମାନିକିରି ରୋମୀୟର୍‌ଘି ହେଖ୍ଖାନୁ ସୋଁପ୍‌ଚେଇଚାର୍। 18 ଆବ୍ଡ଼ାର୍ ଏଙ୍ଗାନ୍ ଯାଁଚ୍‌ କାମିକିରି ଆମ୍ବା ଚିୟାଗେ ବେଦ୍ଦାଲିୟାର୍, ଏନ୍ଦେର୍‌ଗେକା ଏଙ୍ଘାଏନୁ
         ମରନ୍ ଦଣ୍ଡ୍ ହାଖ୍ଖନାଘି ଲାଇଗ୍ ଏନ୍ଦେର୍‌ହି ଦୋଷ୍ ମାଲ୍ଲାରୁଦ୍। 19 ଲେକିନ୍ ଯେତ୍‌କବାକେନ୍ ୟାହୁଦୀର୍ ଇଦ୍‌ଘି ବିରୁଦ୍ଧନୁ ତେଙ୍ଗାଗେ ଲାଗ୍ଗିୟାର୍ ତା ଏଙ୍ଗାଗେ କାଇସର୍‌ସ୍‌କି
         ଦୁହାଇ ଚିୟାଗେ ଖାତ୍‌ରା: ଇଦ୍‌ଘିଲାଗାନ୍ ମାଲ୍ଲା କା ଏଙ୍ଗା ନିଜର୍ ଆଲାର୍‌ଘି ମିଆଁ ଏନ୍ଦ୍ରିନ୍ ଦୋଷ୍
         ଲାଗାବାନା ରାଚା। 20 ଇଦ୍‌ଘିଲାଗାନ୍ ଏନ୍ ନିମାନ୍ ମେଁହ୍‌କାଦାନ୍ କା ନିମାନ୍ ଭେଁଟ୍ ମାନନ୍ ଆରୁ କାତ୍‌ଥାବାର୍ତ୍ତା କାମନ୍;
         ଏନ୍ଦେର୍‌ଗେକା ଇସ୍ରାଏଲ୍ ଜାମାର୍‌ଘି ଭାର୍‌ଷାଘି ଲାଗାନ୍ ଏନ୍ ଇ ସିକ୍‌ଡ଼ିତି ହିର୍‌କାନ୍ କେର୍‌କାଦାନ୍।”
         21 ୟାହୁଦୀ ଜାମାର୍‌ଘି ମୁଖ୍ୟାର୍ ପାଉଲୁସ୍‌ସିନ୍ ତେଙ୍ଗିୟାର୍, “ଏମ୍ ନିଙ୍ଘା ବାରେନୁ ୟାହୁଦା ଜାମାର୍‌ସ୍‌ତି
         ଏନ୍ଦେର୍‌ହି ଚିଠି ମାଲ୍ଲା ହାଖ୍ଖୁମ୍ ଆରୁ ନା ଭାଇ ଜାମାର୍‌ସ୍‌ତି ନେଦ୍‌ହି ବାରିକିରି ନିଙ୍ଘା ବାରେନୁ
         ଏନ୍ଦେର୍‌ହି ଖବର୍ ମାଲ୍ଲା ଚିଉର୍ ଆରୁ ନା ଏନ୍ଦେର୍‌ହି ଖାରାପ୍ କାତ୍‌ଥା ତେଙ୍ଗୁର୍। 22 ଲେକିନ୍ ନିଙ୍ଘା ସୋଚ୍‌ ଏନ୍ଦେର୍? ଆବନ୍ ଏନ୍ ନିଙ୍ଘାସ୍ତି ମେନାଗେ ବେଦ୍ଦାଲ୍‌ଦାମ୍ ଏନ୍ଦେର୍‌ଗେକା
         ଏମ୍ ଆହାଲ୍‌ଦାମ୍ କା ଜାମା ଆଡ୍ଡାନୁ ଇ ଦଲ୍‌ଘି ବିରୁଦ୍ଧନୁ ଆଲାର୍ କାତ୍‌ଥା କାମାଲ୍‌ନାଏ।”23 ଆଙ୍ଗେନ୍ ଆବ୍ଡ଼ାର୍ ପାଉଲୁସ୍‌ଗାନେ ଅଣ୍ଟା ଉଲ୍ଲା ଉଇୟାର୍, ଆରୁ ଢେର୍ ଆଲାର୍ ଏକାସାନ୍ ଆସ୍ ରାଚାସ୍,
         ଆସାନ୍ ବାରିକିରି ଠୁଡ଼ିୟାରାଚାର୍ ଆରୁ ଆସ୍ ପାଇରିନ୍ତି ବିଡ଼ି ଅକ୍କନାତକ୍ ପାର୍‌ମେଶ୍ୱାର୍‌ସ୍‌କି
         ରାଜୀଘି ବାରେ ସାକ୍ଷୀ ଚିତେ ଆରୁ ମୁଶାସ୍‌କି ନିୟମ୍ ଆରୁ ନାବୀର୍‌ଘି ବହିନ୍ତି ଯୀଶୁସ୍‌କି ବାରେନୁ
         ଆବ୍ଡ଼ାରିନ୍ ବୁଝାବାଗେ ଲାଗ୍ଗିୟାସ୍। 24 ଆଙ୍ଗେନ୍ କେତ୍‌କ ଲୋକ୍ ଆସ୍‌କି ତେଙ୍କା କାତ୍‌ଥାବନ୍ ମାନ୍‌ଚାର୍ କେରାର୍ ଆରୁ କେତ୍‌କ ଲୋକ୍ ବିଶ୍ଵାସ୍
         ମା କାମ୍‌ଚାର୍। 25 ଯେତ୍‌କବାକେନ୍ ଆବ୍ଡ଼ାର୍ ତାମ୍-ତାମ୍ ଏକ୍‌ମତ୍ ମା ମାନ୍‌ଚାର୍ ଆରୁ ଆସ୍‌ତି ବୁଙ୍ଗାଗେ ଲାଗ୍ଗିୟାର୍
         ତା ପାଉଲୁସ୍ ଇ ଅଣ୍ଟା କାତ୍‌ଥା ତେଙ୍ଗିୟାସ୍: “ପାବିତାର୍ ଆତ୍ମାଦ୍ ଇଶାୟାହ୍‌ସ୍ ନାବୀସ୍‌କି ଦ୍ୱାର୍‌ନୁ
         ନିହ୍ମା ପୁର୍‌ଖାର୍‌ରିନ୍ ଠିକ୍‌ନିନ୍ ତେଙ୍ଗିୟା, 26 ‘କାଇକିରି ଇ ଆଲାରିନ୍ ତେଙ୍ଗା କା ନିମ୍ ମେନ୍ତେତା ରର୍ ଲେକିନ୍ ମା ବୁଝରର୍ ଆରୁ ଏର୍‌ତେ ତା ରର୍
         ଲେକିନ୍ ମା ଆହର୍; 27 ଏନ୍ଦେର୍‌ଗେକା ଇ ଆଲାର୍ ବୁଝ୍‌ରାଗେ କୋଶିଷ୍ ମା କାମ୍‌ନାଏ ଆରୁ ଆବ୍ଡ଼ାର୍ ମେନାଗେ ମା ବେଦ୍ଦନାଏ,
         ଆରୁ ଆବ୍ଡ଼ାର୍ ନିଜର୍ ହାନ୍ନୁନ୍ ବନ୍ଦ କାମ୍‌ଚେଇଚିଚ୍‌କାନାଏ, ଏନ୍ନେ ମା ମାନ୍ନାଦ୍ କା ଆବ୍ଡ଼ାର୍
         ହାନ୍ନୁତି ଏରର୍ ଆରୁ ହେବ୍‌ଦାତି ମେନର୍ ଆରୁ ମନ୍‌ତି ବୁଝ୍‌ରର୍ ଆରୁ କିର୍‌ରର୍ ବାରର୍ ଆରୁ ଆବ୍ଡ଼ାରିନ୍
         ଏନ୍ ଚାଙ୍ଗା କାମନ୍।’28 ହୁଦ୍‌ଘିଲାଗାନ୍ ନିମ୍ ଆହା କା ପାର୍‌ମେଶ୍ୱାର୍‌ସ୍‌କି ଇ ମୁକ୍ତି ଯୋଜ୍‌ନାବନ୍ ଦୁସ୍‌ରା ଜାତିୟାର୍‌ଘି
         ଚାହାନୁ ତାଇୟା କେର୍‌କିଚି ଆରୁ ଆବ୍ଡ଼ାର୍ ମେନର୍।” 29 ଯେତ୍‌କବାକେନ୍ ପାଉଲୁସ୍ ଏନ୍ନେ ତେଙ୍ଗିୟାସ୍ ତା ୟାହୁଦୀଜାମାର୍ ତାହ୍ମା-ତାହ୍ମା ଭିତ୍‌ରେ ବହୁତ୍
         ଝାଗ୍‌ଡ଼ା କାମାଗେ ଲାଗ୍ଗିୟାର୍ ଆରୁ ଆସ୍‌ତି ବୁଙ୍ଗେଇଚାର୍।30 ଆସାନ୍ ପାଉଲୁସ୍ ପୁରା ଦୁଇ ବଛର୍‌ତକ୍ ଭାଡ଼ା ଆଡ଼୍‌ପାନୁ ରାଚାସ୍, 31 ଆରୁ ଏକାର୍ ଆସ୍‌କି ଚାହାଗେ ବାରାଲିୟାର୍, ଆବ୍ଡ଼ା ଜାମାର୍‌ଗାନେ ମିଲ୍‌ରାଲିୟାସ୍ ଆରୁ ବିନା ରୋକ୍‌ଟୋକ୍
         ଆରୁ ସାହସ୍‌ତି ପାର୍‌ମେଶ୍ୱାର୍‌ସ୍‌କି ରାଜୀଘି ପ୍ରଚାର୍ କାମ୍‌ତେ ରାଚାସ୍ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌କି
         ବାରେ ଶିଖାବାତେ ରାଚାସ୍।

ଖାସ୍‌ଚେଲା ପାଉଲୁସ୍‌କି ଯୋହାର୍11 ପାଉଲୁସ୍‌କି ତାର୍‌ତି, ଏକାସ୍ ଯୀଶୁ ଖ୍ରୀସ୍ତ୍‌କି ଗୁତ୍ତିୟାସ୍, ଆରୁ ଚେଲା ମାନାଗେଲାଗାନ୍ ମେହାଁକେର୍‌କିଚି,
         ଆରୁ ପାର୍‌ମେଶ୍ୱାର୍‌ସ୍‌କି ଆ ସୁସାମାଚାର୍‌ଘି ଲାଗାନ୍ ଭିନେ କାମାକେରା। 2 ଏସ୍‌କେ ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, ପାର୍‌ମେଶ୍ୱାର୍‌ସ୍ ବହୁତ୍ ଆଘ୍‌ଲି ନିଜର୍ ନାବୀର୍‌ଘି
         ଦ୍ୱାର୍‌ନୁ ଇ ସୁସାମାଚାର୍‌ଘି କାତ୍‌ଥା କାମ୍‌ଚ୍‌କାଚାସ୍। 3 ଇ ସୁସାମାଚାର୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁ, ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌କି ବାରେନୁ ରାଇ
         ଏକାସ୍ ଶରୀର୍‌ଘି ରୂପ୍‌ତି ତା ଦାଉଦ୍‌ସ୍‌କି ବାଉଁଶାନ୍ତି ଜନମ୍ ମାନ୍‌ଚାସ୍। 4 ଆସ୍ ମୁନୁଷ୍‌ଘି ରୂପ୍‌ନୁ ଦାଉଦ୍‌ସ୍‌କି ବାଉଁଶାନୁ ଜନମ୍ ମାନ୍‌ଚାସ୍, ଆରୁ କେଚ୍ଚକାସ୍ତି ଉଜ୍ଜନାଘି
         ଲାଗାନ୍ ପାବିତାର୍ ଆତ୍ମାଘି ଦ୍ୱାର୍‌ନୁ ଶକ୍ତିଘି ସାଙ୍ଗେନ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁ ଠାହ୍‌ରାରାଚାସ୍।5 ଇ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ଏଙ୍ଗାଗେ କ୍ରିପା ଆରୁ ଅଣ୍ଟା ଖାସ୍‌ଚେଲା ମାନାଗେ ବିଶେଷ୍ ହକ୍
         ହାଖ୍ଖର୍‌କିଚି କା ଏନ୍ ଆସ୍‌କି ନାମେନୁ ଜାମା ଆ ବିନାୟାହୁଦୀର୍‌ଘି ମାଝାନୁ ପ୍ରଚାର୍ କାମନ୍ ତାକା
         ଆବ୍ଡ଼ାର୍ ବିଶ୍ୱାସ୍ କାମିକିରି ଆସିନ୍ ମାନ୍ନାର୍। 6 ଆ ବିନାୟାହୁଦୀର୍‌ଘିସ୍ତି ନିମାନ୍‌ହି ଯୀଶୁ ଖ୍ରୀସ୍ତ୍‌କି ନିଜର୍ ଆଲ୍ ମାନାଗେ ମେହାଁକେର୍‌କାରାଇ।7 ଏନ୍ ଆ ଜାମା ଆଲାର୍‌ଘି ନାମେନୁ ଚିଠି ଲେଖାଲ୍‌ଦାନ୍ ଏକାର୍ କା ରୋମ୍‌ନୁ ପାର୍‌ମେଶ୍ୱାର୍‌ସିନ୍ ବାନେ
         ହାଖ୍ଖନାଏ ଆରୁ ଏକାରିନ୍ ପାବିତାର୍ ଆଲ୍ ମାନାଗେ ମେହ୍‌କା ରାଇ।ନାହ୍ମା ବାଙ୍ଗ୍ ପାର୍‌ମେଶ୍ୱାର୍ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌କି ତାର୍‌ତି ନିମାଗେ କ୍ରିପା ଆରୁ
         ଶାନ୍ତି ହାଖ୍ଖର୍‌ତେ ରାନାଦ୍।ପାଉଲୁସ୍ ରୋମ୍ ସହର୍ ବାର୍‌ନାଘି ଲାଗାନ୍ ଇଚ୍ଛା କାମାଲ୍‌ଦାସ୍8 ଦୁନିଆଁନୁ ନିହ୍ମା ଜାମାର୍‌ଘି ବିଶ୍ୱାସ୍‌ଘି ଚାର୍‌ଚା ଫାଏଲାରାଚା କେର୍‌କିଚି, ହୁଦ୍‌ଘିଲାଗାନ୍ ଜାମାର୍‌ଘିନ୍ତି
         ପହ୍‌ଲେ ଏନ୍ ନିହ୍ମା ଜାମାର୍‌ଘି ଲାଗାନ୍ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ଏଙ୍ଘା ପାର୍‌ମେଶ୍ୱାର୍‌ସିନ୍
         ଧାନ୍ୟାବାଦ୍ ଚିଦାନ୍, 9 ଏକା ପାର୍‌ମେଶ୍ୱାର୍‌ସ୍‌କି ସେବାନୁ ଆସ୍‌କି ହାଦ୍ଦୁସ୍‌କି ସୁସାମାଚାର୍‌ଘି ଦ୍ୱାର୍‌ନୁ ପୁରାପୁରୀ
         ଜୀଆତି କାମ୍‌ଦାନ୍, ପାର୍‌ମେଶ୍ୱାର୍‌ସ୍ ଏଙ୍ଘା ସାକ୍ଷୀସ୍ କା ଏନ୍ ଏଙ୍ଘା ନିଜର୍ ବିନ୍ତିନୁ ନିମାରିନ୍
         ଜାମାବାକେନ୍ ମନେ କାମ୍‌ଦାନ୍। 10 ଆରୁ ଏନ୍ ଏଙ୍ଘା ବିନ୍ତିନୁ ଜାମାବାକେନ୍ ଆର୍‌ଜୀ କାମ୍‌ଦାନ୍ କା ପାର୍‌ମେଶ୍ୱାରସ୍‌କି ଇଚ୍ଛା ମାନ୍‌ଚ୍‌କୁନ୍
         ଏସ୍‌କିନ୍‌ଭି ନିହ୍ମାସାନ୍ ବାରାଗେ ମଉକା ହାଖ୍ଖର୍‌ନାଦ୍। 11 ନିମାଗେ ପାର୍‌ମେଶ୍ୱାର୍‌ସ୍‌କି ଅଣ୍ଟା ବାର୍‌ଦାନ୍ ଚନ୍ ଏସ୍‌କେ କା ନିମ୍ ଆତ୍ମିକ୍ ରୂପ୍‌ନୁ ମଜ୍‌ବୁତ୍
         ମାନାଅଙ୍ଗର୍ ହୁଦ୍‌ଘିଲାଗାନ୍ ଏନ୍ ନିହ୍ମାଗାନେ ଭେଁଟ୍ ମାନାଗେ ବହୁତ୍ ଇଚ୍ଛା କାମ୍‌ଦାନ୍। 12 ଏଙ୍ଗା ତେଙ୍ଗ୍‌ନା କାତ୍‌ଥା କା ଏନ୍ ଚାହ୍ଁଦାନ୍ କା ଯେତ୍‌କବାକେନ୍ ନିହ୍ମାସାନ୍ ରନ୍ ଏନ୍ ନିହ୍ମା
         ବିଶ୍ୱାସ୍‌ତି ଆରୁ ନିମ୍ ଏଙ୍ଘା ବିଶ୍ୱାସ୍‌ତି ଦିଲାସା ହାଖ୍ଖର୍। 13 ହେ ଭାଇ ବୁହୁଣୀଜାମାରୋ, ଏନ୍ ଚାହ୍ଁଦାନ୍ କା ନିମ୍ ଆହା କା ନିହ୍ମାସାନ୍ ଧିୟାନ୍-ଧିୟାନ୍ ବାରାଗେ
         ଚାହଁଚ୍‌କାନ୍ ଏସ୍‌କେ ଏନ୍ ଦୁସ୍‌ରା ବିନାୟାହୁଦୀରିନ୍ ଯୀଶୁ ଖ୍ରୀସ୍ତ୍‌କିନୁ ଅନ୍ଦର୍‌କାନ୍ ଆରୁ ବିଶ୍ୱାସ୍‌ନୁ
         ମଜ୍‌ବୁତ୍ କାମ୍‌ଚ୍‌କାନ୍ ହନ୍ନେନ୍ ନିମାନ୍‌ହି ଯୀଶୁ ଖ୍ରୀସ୍ତ୍‌ନୁ ଅନ୍ଦରନ୍ ଆରୁ ବିଶ୍ୱାସ୍‌ନୁ ମଜ୍‌ବୁତ୍
         କାମନ୍, ଲେକିନ୍ ଆକ୍କୁନ୍‌ତକ୍ ବାଧା ବାର୍‌ତେ ରାଇଦ୍। 14 ଏଙ୍ଘା ମିଆଁ ୟାହୁଦୀର୍ ଆରୁ ବିନାୟାହୁଦୀର୍‌ଘି, ପାଢ଼୍‌ଚ୍‌କା ଆରୁ ମା ପାଢ଼୍‌ଚ୍‌କା, ଜାମାର୍‌ଘି
         ଦାୟିନ୍। 15 ହୁଦ୍‌ଘିଲାଗାନ୍ ଏନ୍ ନିମାନ୍ ରୋମ୍‌ତା ବାସିନ୍ଦାରିନ୍‌ହି ସୁସାମାଚାର୍‌ଘି ଉପ୍‌ଦେଶ୍ ଶୁଣାବାଗେ ରିଝ୍‌ର୍‌ଦାନ୍।
         16 ସୁସାମାଚାର୍‌ନୁ ଏକା ଆଲାର୍ ବିଶ୍ୱାସ୍ କାମ୍‌ନାଏ, ଆବ୍ଡ଼ା ଆଲାର୍‌ଗେ ପାପ୍‌ଘି ଦଣ୍ତ୍‌ସ୍ତି ବାଛାବାନାଘି
         ଲାଗାନ୍ ପହ୍‌ଲେ ତା ୟାହୁଦୀ, ଆନ୍ତିନ୍ ବିନାୟାହୁଦୀର୍‌ଘି ଲାଗାନ୍ ଇ ସୁସାମାଚାର୍ ପାର୍‌ମେଶ୍ୱାର୍‌ସ୍‌କି
         ଶକ୍ତିଦ୍, ହୁଦ୍‌ଘିଲାଗାନ୍ ଏନ୍ ଇ ସୁସାମାଚାର୍‌ଘି ଲାଗାନ୍ ମା ଲାଜ୍‌ର୍‌ଦାନ୍। 17 ଇ ସୁସାମାଚାର୍ ନାମାନ୍ ତେଙ୍ଗିଦ୍ ପାର୍‌ମେଶ୍ୱାର୍‌ସ୍ ଏସ୍‌କେ ତାଙ୍ଘା ନଜର୍‌ନୁ ନାମାନ୍ ଏସ୍‌କେ
         ବାନେ କାମ୍‌ଦାସ୍, ଇଦ୍ ବିଶ୍ୱାସ୍‌ଘି ଦ୍ୱାର୍‌ନୁ ସୁରୁନ୍ତି ଆଖ୍‌ରୀତକ୍ ସିଦ୍ଧ୍ କାମ୍‌ଚାସ୍। ଏସ୍‌କେ
         କା ପାବିତାର୍ ଶାସ୍ତ୍ର ତେଙ୍ଗିଦ୍, ଇଦ୍ ବିଶ୍ୱାସ୍‌ଘି ଦ୍ୱାର୍‌ନୁ ରାଇଦ୍ ଏକା ଆଲାର୍ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାରାଦାସ୍ ଆସ୍ ବିଶ୍ୱାସ୍‌ତି ଉଜ୍ଜସ୍।ପାପ୍ କାମ୍‌ନା ବାଲାର୍‌ଗେ ପାର୍‌ମେଶ୍ୱାର୍‌ସ୍ ଦଣ୍ଡ୍ ଚିଦାସ୍18 ଏକା ଆଲାର୍ ଅନ୍ୟାୟଘି ଦ୍ୱାର୍‌ନୁ ସତ୍ତୁବନ୍ ରୋକ୍‌ନାଏ ଉଇନାଏ ଆରୁ ଜାମା ଲେଖା ଅଧର୍ମ ଆରୁ ଅନ୍ୟାୟ
         କାମ୍‌ନାଏ ଆବ୍ଡ଼ା ଆଲାର୍‌ଘି ମିଆଁ ସରଗ୍‌ତି ପାର୍‌ମେଶ୍ୱାର୍‌ସ୍‌କି ଖୀସୁ ପ୍ରକଟ୍ ମାନିଦ୍। 19 ଏନ୍ଦେର୍‌ଗେକା ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ବାରେନୁ ସତ୍ତୁବନ୍ ଆହ୍‌ନାଏ, ଆରୁ ପାର୍‌ମେଶ୍ୱାର୍‌ସ୍
         ଆବ୍ଡ଼ାରିନ୍ ଇଦ୍‌ଘି ବାରେ ବାତାବାଚ୍‌କାଦାସ୍। 20 ଯେତ୍‌କବାକେନ୍ତିନ୍ ଦୁନିଆଁନ୍ ବାନାବା କେରା, ଆଲାର୍ ଦୁନିଆଁନ୍ ଆରୁ ଆକାଶ୍‌ବନ୍ ଏରିୟାର୍। ଯେତ୍‌କୋଭି
         ପାର୍‌ମେଶ୍ୱାର୍‌ସ୍ ବାନାବାଚ୍‌କାଦାସ୍ ଆନ୍ନୁ ଆବ୍ଡ଼ାର୍ ସାଫା-ସାଫା ଏରା ଅଙ୍ଗ୍‌ନାଏ, କା ପାର୍‌ମେଶ୍ୱାର୍‌ସ୍
         ଏସ୍‌କେ ରାଦାସ୍, ଆସ୍‌କି ସବୁଦିନ୍‌ତା ଶକ୍ତିନ୍, ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସିନ୍ ବାଉନାନାଘି
         ଏନ୍ଦେର୍‌ହି ବାହ୍‌ନା ଆବ୍ଡ଼ାର୍‌ସାନ୍ ମାଲ୍ଲାଦିନ୍। 21 ଆବ୍ଡ଼ାର୍ ପାର୍‌ମେଶ୍ୱାର୍‌ସିନ୍ ଆହ୍‌ନାଏ, ହାଲେହି ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ଉଚିତ୍ ଆଦର୍
         ଆରୁ ଧାନ୍ୟାବାଦ୍ ମା ଚିନାଏ। ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ବାରେନୁ ବାନେ ସୋଚ୍‌ବିଚାର୍ ମା କାମ୍‌ନାଏ,
         ଏତ୍‌କତକ୍ କା ଆବ୍ଡ଼ାର୍‌ଘି ନିର୍‌ବୁଦ୍ଧିଆ ମନ୍‌ଦ୍ ବାନେ ସୋଚ୍‌ବିଚାର୍ ମା କାମିଦ୍। 22 ଆବ୍ଡ଼ାର୍ ନିଜ୍‌କେନିଜ୍ ବୁଦ୍ଧିୟାର୍ ବୁଲି ସୋଚ୍‌ନାଏ, ଲେକିନ୍ ମୁରୁଖ୍ ମାନ୍ନାଏକାନାଏ। 23 ଆରୁ ନାଶ୍ ମା ମାନ୍ନାବାଲା ପାର୍‌ମେଶ୍ୱାର୍‌ସ୍‌କି ମାହିମାବନ୍ ନାଶ୍ ମାନ୍ନାବାଲା ମୁନୁଷ୍, ଆରୁ ଓଡ଼ା
         ଗୁଠିନ୍, ପଶୁ ଆରୁ ନେର୍‌ରୁଘି ମୂର୍ତ୍ତୀ ତିଆର୍ କାମିକିରି ଆବ୍ଡ଼ାନ୍ ପୂଜା କାମ୍‌ନାଏ।24 ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ତାହ୍ମା ମନ୍‌ଘି ଖାରାପ୍ ଇଚ୍ଛା ଲେଖା ଅଶୁଦ୍ଧ୍‌ଘି
         ଲାଗାନ୍ ଆମ୍ବେଇଚାସ୍‌କା ଆବ୍ଡ଼ାର୍ ଏକ୍ ଦୁସ୍‌ରାର୍‌ଗାନେ ନିଜର୍ ଶରୀର୍‌ବନ୍‌ହି ମାଇନ୍ ମା କାମ୍‌ନାଏ।
         25 ଏନ୍ଦେର୍‌ଗେକା ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ସତ୍ତୁବନ୍ ବାଦ୍‌ଲିକିରି ଝୁଟ୍ଟୁ ବାନାବାଚାର୍।
         ଆରୁ ଆବ୍ଡ଼ାର୍ ଦୁନିଆଁନ୍ ବାନାବୁ ପାର୍‌ମେଶ୍ୱାର୍‌ସ୍‌କି ଆରାଧାନା କାମ୍‌ନାନ୍ ଆମ୍ବିକିରି ତାଙ୍ଘା
         ବାନାବାଚ୍‌କା ଜିନିଷ୍‌ବନ୍ ଆରାଧାନା କାମାଗେ ଲାଗ୍ଗିୟାର୍। ପାର୍‌ମେଶ୍ୱାର୍‌ସ୍ ଖାଲି ସବୁଦିନ୍‌ଘି
         ଲାଗାନ୍ ଧାନ୍ୟାବାଦ୍‌ଘି ଲାଇଗ୍ ରାଦାସ୍। ଆମେନ୍।26 ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ଖାରାପ୍ ନାଲ୍‌ଖୁ କାମାଗେ ଆମ୍ବେଇଚାସ୍। ଆବ୍ଡ଼ାର୍‌ଘି
         ମାଏକିନିଆଁର୍‌ହି ସ୍ୱାଭାବିକ୍ ସମ୍ବନ୍ଧବନ୍ ଆମ୍ବିକିରି ଅସ୍ୱାଭାବିକ୍ ସମ୍ବନ୍ଧ କାମାଗେ ଲାଗ୍ଗିୟାର୍।
         27 ଏନ୍ନେନ୍ ଆବ୍ଡ଼ାର୍‌ଘି ମାର୍‌ଦ୍‌ନାର୍‌ହି ତାହ୍ମା ମାଏକିନିଆଁର୍‌ଗାନେ ସ୍ୱାଭାବିକ୍ ସମ୍ବନ୍ଧ ଆମ୍ବିକିରି
         ଏକ୍ ଦୁସ୍‌ରାର୍‌ଗାନେ ସମ୍ବନ୍ଧ ଉଇୟାଗେ ଜାଲ୍‌ରାଗେ ଲାଗ୍ଗିୟାର୍। ଆରୁ ମାର୍‌ଦ୍‌ନାର୍-ମାର୍‌ଦ୍‌ନାର୍
         ଗାନେ ଖାରାପ୍ ନାଲ୍‌ଖୁ କାମ୍‌ଚାର୍। ଆବ୍ଡ଼ାର୍‌ଗେ ଖାରାପ୍ ନାଲ୍‌ଖୁଘି ବାରାବୁରି ଦଣ୍ତ୍‌ ହାଖ୍ଖରା।28 ଏନ୍ଦେର୍‌ଗେକା ଆବ୍ଡ଼ାର୍ ପାର୍‌ମେଶ୍ୱାର୍‌ସିନ୍ ଚିହ୍ନା ମା ବେଦ୍ଦିୟାର୍। ଆଙ୍ଗେନ୍ ପାର୍‌ମେଶ୍ୱାର୍‌ସ୍
         ଆବ୍ଡ଼ାରିନ୍ ତାହ୍ମା ବାନେକିରି ନାଲ୍‌ଖୁ ମା କାମୁ ମନ୍‌ନୁ ଆମ୍ବେଇଚାସ୍, ଆରୁ ଆବ୍ଡ଼ାର୍ ଏନ୍ନେ ଉଚିତ୍
         ମାଲ୍ଲିଦ୍ ଆ ନାଲ୍‌ଖୁନ୍ କାମାଗେ ଲାଗ୍ଗିୟାର୍ ଏକାନ୍ ମା କାମ୍‌ନାକାତ୍‌ଥା। 29 ଆବ୍ଡ଼ାର୍ ଜାମା ରକମ୍‌ଘି ଅଧର୍ମ, ବଦ୍‌ମାସି, ଲୋଭ୍‌ଲାଲଚ୍‌, ହାଁଣ୍‌ନା ତୁଫ୍‌ନାତି ନିନ୍ଦିୟାର୍‌କେରାର୍।
         ଆରୁ ମାର୍‌ପିଟ୍, ପିଟ୍ଟନା, ଝାଗ୍‌ଡ଼ା, ଏଦ୍‌ର୍‌ନା, ହିସ୍‌ଙ୍ଗା, ତି ପୁରାପୁରୀ ମାନ୍‌ଚାର୍ କେରାର୍।
         30 ବଦ୍‌ନାମ୍ କାମ୍‌ନାବାଲା, ପାର୍‌ମେଶ୍ୱାର୍‌ସ୍‌ସିନ୍ ହାଁଣ୍‌ନା ତୁଫ୍‌ନାବାଲା, ଦୁସ୍‌ରାରିନ୍ ଆଦର୍
         ମା କାମ୍‌ନାବାଲା, ଘମଣ୍ଡି, ବଡ଼୍‌ପଣି, ଖାରାପ୍ କାତ୍‌ଥା କାମୁ, ଆୟାଙ୍ଗ୍ ବାଙ୍ଗ୍‌ର୍‌ଘି ହୁକୁମ୍
         ମା ମାନ୍ନାବାଲା। 31 ନିର୍‌ବୁଦ୍ଧିଆ, ଧୋଖା ଚିଉର୍, ବାନେ ମା ହାଖ୍ଖୁର୍, ସଗ୍ଗେ ମା କାମୁର୍। 32 ଆବ୍ଡ଼ାର୍ ତା ପାର୍‌ମେଶ୍ୱାର୍‌ସ୍‌କି ଇ ଧାର୍ମିକ୍ ନିୟମ୍‌ବନ୍ ଆହ୍‌ନାଏ କା ଏନ୍ନେ ନାଲ୍‌ଖୁ କାମୁର୍
         ମରନ୍‌ଘି ଦଣ୍ଡ୍ ଲାଇଗ୍ ରାନାଏ ହାଲେହି ତା ଆବ୍ଡ଼ାର୍ ଖାଲି ଏନ୍ନେ ଖାରାପ୍ ନାଲ୍‌ଖୁ ମା କାମ୍‌ନାଏ
         ଲେକିନ୍ ଏନ୍ନେ ଖାରାପ୍ କାମୁର୍‌ଘି ଲାଗାନ୍‌ହି ଲିଝ୍‌ର୍‌ନାଏ।

ପାର୍‌ମେଶ୍ୱାର୍‌ସ୍‌କି ସତ୍ତୁ ନ୍ୟାୟ21 ହୁଦ୍‌ଘିଲାଗାନ୍ ହେ ଆଲାରିନ୍ ଦୋଷ୍ ଚିଉରୋ, ନିନ୍ ଚାହେ ନେଦିନ୍ ରୟ, ନିଙ୍ଗାଗେ ଦୁସ୍‌ରାର୍‌ଘି ମିଆଁ
         ଦୋଷ୍ ଚିନାଘି ହକ୍ ମାଲ୍ଲାଦିନ୍! ଏନ୍ଦେର୍‌ଗେକା ଏକା କାତ୍‌ଥାନୁ ନିନ୍ ଦୁସ୍‌ରାରିନ୍ ଦୋଷ୍ ଚିଦାଏ
         ଆ କାତ୍‌ଥାନୁ ନିନ୍ ନିଜ୍‌କେନିଜ୍ ଦୋଷୀୟ, ଏନ୍ଦେର୍‌ଗେକା ନିନ୍ ଏକା ଦୋଷ୍ ଚିଦାଏ ଆବନ୍ ନିନ୍‌ହି
         ନିଜେ କାମ୍‌ଦାଏ। 2 ଆକ୍କୁନ୍ ନାମ୍ ଇବନ୍ ଆହ୍‌ଦାତ୍ କା ଏକା ଆଲାର୍ ଏନ୍ନେ ଖାରାପ୍ ନାଲଖୁ କାମ୍‌ନାଏ ଆବ୍ଡ଼ାର୍‌ଗେ ପାର୍‌ମେଶ୍ୱାର୍‌ସ୍
         ଉଚିତ୍ ଦଣ୍ଡ୍ ଚିଦାସ୍। 3 ହେ ଆଲାରୋ, ନିନ୍ ଏନ୍ନେ ନାଲ୍‌ଖୁ କାମୁର୍‌ଘି ମିଆଁ ଦୋଷ୍ ଚିଦାଏ ଆରୁ ନିନ୍ ନିଜେ ଆ ନାଲ୍‌ଖୁନ୍‌ନିନ୍
         କାମ୍‌ଦାଏ ତା ନିନ୍ ଏନ୍ଦେର୍ ସୋଚ୍‌ଦାଏ କା ନିନ୍ ପାର୍‌ମେଶ୍ୱାର୍‌ସ୍‌କି ଦଣ୍ତ୍‌ତି ବାଛ୍‌ରୟକୟ?
         4 ଚାହେ ନିନ୍ ଆସ୍‌କି ମାହାନ୍ ଦାୟା, ସାହ୍‌ନା ଶକ୍ତି ଆରୁ ଧିରାଜ୍‌ବନ୍ ହିନିସ୍ତା ସୋଚ୍‌ଦାଏ ଆରୁ ଇବନ୍
         ମା ବୁଝ୍‌ର୍‌ଦାଏ କା ପାର୍‌ମେଶ୍ୱାର୍‌ସ୍‌କି ଦାୟାଦ୍ ନିଙ୍ଗାନ୍ ପାସ୍ତାରାନାଘି ତାରାହ୍ ହୋଇକାଇ?
         5 ନିମ୍ ବହୁତ୍ ଢିଠ୍‌ ଆଲାର୍ ଆରୁ ଏକ୍‌ଲାହି ମା ପାସ୍ତାରାଦାର୍ ହୁଦ୍‌ଘିଲାଗାନ୍ ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍‌କି
         ସତ୍ତୁ ନ୍ୟାୟ ପ୍ରକଟ୍ ମାନ ଆ ଉଲ୍ଲା ପାର୍‌ମେଶ୍ୱାର୍‌ସ୍ ନିମାଗେ ବହୁତ୍ ଦଣ୍ଡ୍ ଚୋସ୍। 6 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଜାମାର୍‌ଗେ ତାହ୍ମା ନାଲ୍‌ଖୁଘି ଅନୁସାର୍ ଫଲ୍ ଚୋସ୍। 7 ଏକାସ୍ ଧିରାଜ୍‌ଘି ସାଙ୍ଗେ ବାନେ ନାଲ୍‌ଖୁ କାମ୍‌ତେ ରାଦାସ୍ ଆରୁ ମାହିମା, ଆଦର୍ ଆରୁ ନାଶ୍ ମା ମାନ୍ନା
         ଜୀବନ୍‌ଘି ଖୋଜାର୍‌ନୁ ଲାକ୍କାରାଦାସ୍। ପାର୍‌ମେଶ୍ୱାର୍‌ସ୍ ଆସ୍‌କେ ସବୁଦିନ୍‌ତା ଜୀବନ୍ ଚସ୍। 8 ଲେକିନ୍ ଏକାର୍ ନିଜର୍‌ଲାଗାନ୍ ଖାଲି ସୋଚ୍‌ନାଏ ଆରୁ ସତ୍ତୁବନ୍ ମା ମାନ୍ନାଏ ଅଧରମ୍‌ନୁ ଚାଲ୍‌ର୍‌ନାଏ
         ଆବ୍ଡ଼ାର୍‌ଘି ମିଆଁ ପାର୍‌ମେଶ୍ୱାର୍‌ସ୍‌କି ବହୁତ୍ ଖୀସ୍ ଖାତ୍‌ରୋ ଆରୁ ଆବ୍ଡ଼ାଗେ ବହୁତ୍ ଦଣ୍ଡ୍ ଚୋସ୍।
         9 ଏକାର୍ ଖାରାପ୍ ନାଲ୍‌ଖୁ କାମ୍‌ନାଏ ଆବ୍ଡ଼ା ଜାମା ଆଲାର୍‌ଗେ ଦୁଃଖୁ-ତକ୍‌ଲିପ୍ ବାରୋ ପହ୍‌ଲେ ୟାହୁଦୀର୍‌ଗେ
         ଆନ୍ତିନ୍ ବିନାୟାହୁଦୀର୍‌ଗେ। 10 ଆରୁ ବାନେ ନାଲ୍‌ଖୁ କାମୁ ଜାମା ଆଲାର୍‌ଗେ ପହ୍‌ଲେ ୟାହୁଦୀର୍‌ଗେ ଆନ୍ତିନ୍ ବିନାୟାହୁଦୀର୍‌ଗେହି ମାହିମା,
         ଆଦର୍ ଶାନ୍ତି ହାଖ୍ଖରଦ୍। 11 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନେଖା ପାଖାହି ମା ମାନ୍‌ଦାସ୍। 12 ହୁଦ୍‌ଘିଲାଗାନ୍ ଏକାର୍ ନିୟମ୍ ମା ହାଖ୍ଖୀକିରି ପାପ୍ କାମ୍‌ନାଏ ଆବ୍ଡ଼ାର୍ ନିୟମ୍ ମା ହାଖ୍ଖୀକିରି
         ନାଶ୍ ମାନର୍‌କର୍; ଆରୁ ଏକାର୍ ନିୟମ୍ ହାଖ୍ଖୀକିରି ପାପ୍ କାମ୍‌ଚାର୍, ଆବ୍ଡ଼ାର୍ ଦଣ୍ଡ୍ ନିୟମ୍‌ଘି
         ଅନୁସାର୍ ନ୍ୟାୟ କାମାକୋ। 13 ଏନ୍ଦେର୍‌ଗେକା ଖାଲି ନିୟମ୍ ମେନୁର୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାଲ୍‌ନାଏ ଲେକିନ୍
         ନିୟମ୍ ଲେଖା ଚାଲ୍‌ରୁ ଆଲାର୍ ନିର୍ଦ୍ଦୋଷ୍ ଠାହ୍‌ରାରର୍। 14 ଲେକିନ୍ ବିନାୟାହୁଦୀର୍ ନେଖାସାନ୍ ନିୟମ୍ ମାଲ୍ଲାଦିନ୍ ଯେତ୍‌କବାକେନ୍ ଆବ୍ଡ଼ାର୍ ନିଜର୍ ସାଭାବ୍‌ତି
         ନିୟମ୍‌ବନ୍ ପାଲନ୍ କାମ୍‌ନାଏ ତା ଚାହେ ଆବ୍ଡ଼ାର୍‌ସାନ୍ ନିୟମ୍ ମା ରାଚ୍‌କୁନ୍‌ହି ଆବ୍ଡ଼ାର୍ ନିଜେ
         ନିଜର୍-ନିଜର୍‌ଲାଗାନ୍ ନିୟମ୍ ମାନ୍ନାବାଲା ରାନାଏ। 15 ନିୟମ୍‌ଘି ନାଲଖୁ ଆବ୍ଡ଼ାର୍‌ଘି ଜୀଆନୁ ରାଇ। ଆରୁ ଆବ୍ଡ଼ାର୍‌ଘି ବିବେକ୍ ସାକ୍ଷୀ ଚିଇଦ୍ ଆରୁ ଆବ୍ଡ଼ାର୍‌ଘି
         ସୋଚ୍‌ ଆବ୍ଡ଼ାରିନ୍ ଦୋଷୀ ଚାହେ ବିନାଦୋଷୀ ଠାହ୍‌ରିଦ୍। 16 ଇବ୍ଡ଼ା ଜାମାଦ୍ ଆ ଉଲ୍ଲା ପ୍ରକଟ୍ କାମାକୋ ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍ ଏଙ୍ଘାଏ ପ୍ରଚାର୍ କାମ୍‌ଚ୍‌କା
         ସୁସାମାଚାର୍‌ଘି ଅନୁସାର୍ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ଆଲାର୍‌ଘି ମନ୍‌ତା ନୁହୁର୍‌କା କାତ୍‌ଥାଗୁଠିନ୍
         ନ୍ୟାୟ କାମସ୍।ୟାହୁଦୀ ଆଲାର୍‌ଘି ଲାଗାନ୍ ପାର୍‌ମେଶ୍ୱାର୍‌ସ୍ ନ୍ୟାୟ କାମସ୍17 ଲେକିନ୍ ଯଦି ନିନ୍ ନିଜ୍‌କେନିଜ୍ ୟାହୁଦୀ ବାଦାଏ ଆରୁ ନିୟମ୍‌ଘି ମିଆଁ ଆଶ୍ରା କାମ୍‌ଦାଏ ଆରୁ ପାର୍‌ମେଶ୍ୱାର୍‌ସାନ୍
         ବଡ଼୍‌ପଣି କାମ୍‌ଦାଏ। 18 ଆରୁ ନିନ୍ ଆସ୍‌କି ଇଚ୍ଛାବନ୍ ଆହ୍‌ଦାଏ ଆରୁ ଏକାଦ୍ ବାନେ-ବାନେ କାତ୍‌ଥାଦ୍ ଆବନ୍ ଆହ୍‌ଦାଏ। ଏନ୍ଦେର୍‌ଗେକା
         ନିନ୍ ନିୟମ୍‌ତି ଶିଖ୍‌ର୍‌କାଦାଏ। 19 ଆରୁ ନିନ୍ ନିଜର୍ ମିଆଁ ଭାର୍‌ଷା ଉଇଦାଏକା ଏନ୍ କାଁଣାର୍‌ଘି ଆଗୁୱାନ୍, ଆରୁ ଉହାନୁ ଖାତ୍‌ରୁର୍‌ଘି
         ବିଲ୍ଲୀନ୍। 20 ଆରୁ ବିନାୟାହୁଦୀରିନ୍ ଶିଖାବାନାବାଲା, ହାଦ୍ଦୁରିନ୍+ଉପ୍‌ଦେଶ୍ ଚିନାବାଲାନ୍, ଏନ୍ଦେର୍‌ଗେକା ନିୟମ୍‌ନୁ ଏକା ବୁଦ୍ଧି ଆରୁ ସତ୍ତୁବନ୍ ଏନ୍ ଠିକ୍ ରୂପ୍‌ତି
         ହାକ୍କାଦାନ୍ ଏନ୍ନେ ନିମ୍ ସୋଚ୍‌ଦାର୍। 21 ଆରୁ ନିନ୍ ଦୁସ୍‌ରାରିନ୍ ଶିଖାବାଦାଏ ତା ନିଜ୍‌କେନିଜ୍ ଏନ୍ଦେର୍‌ଗେ ମା ଶିଖାବାଦାଏ? ନିନ୍ ଆମାହାଡ଼ା
         ବୁଲି ଉପ୍‌ଦେଶ୍ ଚିଦାଏ ତା ନିନ୍ ଏନ୍ଦେର୍‌ଗେ ହାଡ଼୍‌ଦାଏ? 22 ନିନ୍ ତା ବେଭିଚାର୍ ଆମା କାମା ବୁଲି ତେଙ୍ଗ୍‌ଦାଏ ତା ନିଜେ ଏନ୍ଦେର୍‌ଗେ ବେଭିଚାର୍ କାମ୍‌ଦାଏ। ନିନ୍
         ତା ମୂର୍ତ୍ତୀଗୁଠିନ୍ ହାଁଣ୍‌ଦାଏ ଆରୁ ତୁଫ୍‌ଦାଏ ତା ନିନ୍ ଏନ୍ଦେର୍‌ଗେ ମନ୍ଦିର୍‌ତା ଧାନ୍ନୁବନ୍ ଲୁଟ୍‌ଦାଏ।
         23 ନିନ୍ ମୁଶାସ୍‌କି ନିୟମ୍‌ଘି ବାରେ ବଡ଼୍‌ପଣି କାମ୍‌ଦାଏ ତା ନିନ୍ ନିୟମ୍ ମା ମାନିକିରି ଏନ୍ଦେର୍‌ଗେ
         ପାର୍‌ମେଶ୍ୱାର୍‌ସ୍‌କି ମାଇନ୍ ମା କାମ୍‌ଦାଏ? 24 ଏନ୍ଦେର୍‌ଗେକା ନିହ୍ମା ଲାଗାନ୍ ବିନାୟାହୁଦୀର୍‌ଘି ମାଝାନୁ ପାର୍‌ମେଶ୍ୱାର୍‌ସ୍‌କି ନିନ୍ଦା ମାନାଲିଦ୍
         ଏସ୍‌କେ ପାବିତାର୍ ଶାସ୍ତ୍ରନୁ ଲେଖଚ୍‌କା ରାଇ।25 ଯଦି ନିନ୍ ମୁଶାସ୍‌କି ନିୟମ୍ ଲେଖା ଚାଲ୍‌ର୍‌ଦାଏ ତା ଖାତ୍‌ନାଘି ରୀତିନୀତିତି ଫାଏଦା ମାନିଦ୍, ଲେକିନ୍
         ଯଦି ନିନ୍ ନିୟମ୍‌ବନ୍ ମା ମାନ୍‌ଦାଏ ତା ନିଙ୍ଘା ଖାତ୍‌ନାଘି ରୀତିନୀତି ଖାତ୍‌ନା ମା କାମ୍‌ଚ୍‌କା
         ଲେଖା ମାନିଦ୍। 26 ହୁଦ୍‌ଘିଲାଗାନ୍ ଯଦି ଏକା ଆଲାର୍‌ଘି ଖାତ୍‌ନା ମା ମାନ୍‌ଚ୍‌କିରୋ ଲେକିନ୍ ଆବ୍ଡ଼ାର୍ ନିୟମ୍‌ବନ୍ ମାନର୍
         ତା ଆବ୍ଡ଼ାର୍‌ଘି ବିନାଖାତ୍‌ନାଦ୍ ଖାତ୍‌ନା ମାନ୍‌ଚ୍‌କା ବୁଲି ତେଙ୍ଗାକୋ। 27 ଏକା ଆଲାସ୍‌କି ଖାତ୍‌ନା ମାଲ୍ଲାମାନୁ ଯଦି ଆସ୍ ନିୟମ୍‌ବନ୍ ମାନ୍‌ଦାସ୍ ତା ଆସ୍ ନିଙ୍ଗାନ୍ ଦୋଷୀ କାମସ୍
         ଏନ୍ଦେର୍‌ଗେକା ନିଙ୍ଘାସାନ୍ ନିୟମ୍ ରାଇ। ଆରୁ ନିଙ୍ଘାଏ ଖାତ୍‌ନା ମାନ୍‌ଚ୍‌କିଚି? 28 ଏକାସ୍ ବାହାରି ତାର୍‌ତି ୟାହୁଦୀ ଲେଖା ଏଥ୍‌ର୍‌ଦାସ୍, ଆସ୍ ସତ୍ତୁନ୍ ୟାହୁଦୀ ମାଲ୍‌ଦାସ୍ ଆରୁ ଶରୀର୍‌ଘି
         ଖାତ୍‌ନାଦ୍ ଅସଲ୍‌ନୁ ଖାତ୍‌ନା ମାଲ୍ଲିଦ୍। 29 ସତ୍ତୁ ୟାହୁଦୀର୍ ଆବ୍ଡ଼ାର୍ ଏକାର୍ ମନ୍‌ତି ୟାହୁଦୀର୍, ଆରୁ ଅସ୍‌ଲି ଖାତ୍‌ନାଦ୍ ଆଦ୍ ଏକାଦ୍ କା ଜୀଆଉଲ୍‌ତି
         ମାନ୍‌ଚ୍‌କିରି ଆରୁ ନିୟମ୍‌ଘି ଅନୁସାର୍ ମାଲ୍ଲିଦ୍, ଲେକିନ୍ ଏକା ଆଲାର୍‌ଗେ ପାବିତାର୍ ଆତ୍ମାଘି ଦ୍ୱାର୍‌ନୁ
         ଜୀଆଘି ଖାତ୍‌ନା ମାନ୍‌ଚ୍‌କିଚି ଆବ୍ଡ଼ାର୍‌ଗେ ମୁନୁଷ୍‌ଘି ମାଲ୍ଲା ବରନ୍ ପାର୍‌ମେଶ୍ୱାର୍‌ସ୍‌କି ପ୍ରଶଂସା
         ହାଖ୍‌ର୍‌କିଚି।
         
            
               	ହାଦ୍ଦୁରିନ୍ ମତ୍‌ଲବ୍ ଏକାର୍ ବିନା ୟାହୁଦୀନ୍ତି ୟାହୁଦୀଗେ ବାର୍‌ଚାର୍, ଆବ୍ଡ଼ାର୍ ନିୟମ୍‌ଘି ବାରେ
                     ବାଲ୍‌ନାଇନ୍, ହୁଦ୍‌ଘିଲାଗାନ୍ ଆବ୍ଡ଼ାରିନ୍ ହାଦ୍ଦୁ ବୁଲି ତେଙ୍ଗାକେର୍‌କିଚି।

31 ହାଲେ ୟାହୁଦୀ ମାନ୍ନାଘି ଏନ୍ଦେର୍ ଫାଏଦା, ଚାହେ ଖାତ୍‌ନା କାମ୍‌ଚ୍‌କାଘି ଏନ୍ଦେର୍ ଲାଭ୍? 2 ଜାମାର୍‌ଘିନ୍ତି ପହ୍‌ଲେ ତା ପାର୍‌ମେଶ୍ୱାର୍‌ସ୍ ୟାହୁଦୀ ଜାମାର୍‌ଘି ଲାଗାନ୍ ମୁଶାସ୍‌କି ନିୟମ୍ ଚିଚ୍ଚାସ୍,
         ହୁଦ୍‌ଘିଲାଗାନ୍ ୟାହୁଦୀ ମାନିକିରି ଆବ୍ଡ଼ାର୍‌ଗେ ଜାମା ପ୍ରକାର୍‌ତି ବାଗ୍ଗେ ଫାଏଦା ମାନିଦ୍। 3 ଯଦି ଆବ୍ଡ଼ାସ୍ତିହି କେତ୍‌କ ବିଶ୍ୱାସ୍‌ଘାତ୍ ମାନ୍‌ଚାର୍ କେର୍‌କାନାଏତାହି ଏନ୍ଦେର୍ ମାନ୍‌ଚା? ଏନ୍ଦେର୍
         ଆବ୍ଡ଼ାର୍‌ଘି ବିଶ୍ୱାସ୍ ଘାତ୍‌ବନ୍ ପାର୍‌ମେଶ୍ୱାର୍‌ସ୍‌କି ବିଶ୍ୱାସ୍ ଲାଇଗ୍‌ବନ୍ ବେକାର୍ କାମଚୋ?
         4 ବିଲ୍‌କୁଲ୍ ମାଲ୍ଲା! ଯଦିଭି ଜାମା ଆଲାର୍ ଠାକ୍‌ନାଏ ଲେକିନ୍ ପାର୍‌ମେଶ୍ୱାର୍‌ସ୍ ସତ୍ତୁସ୍: ଏସ୍‌କେ
         କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ନିମ୍ ନିଜର୍ କାତ୍‌ଥାନୁ ଧାର୍ମିକ୍ ବୁଲି ଆହ୍‌ତାରର୍,
         ଆରୁ ବିଚାର୍ କାମ୍‌ନା ସାମାୟନୁ ଜିତର୍।” 5 ଯେତ୍‌କବାକେନ୍ ନାମ୍ ଅଧର୍ମ କାମ୍‌ଦାତ୍ ଆଦ୍ ସାଫା-ସାଫା ଏଥ୍‌ରିକାଇ କା ପାର୍‌ମେଶ୍ୱାର୍‌ସ୍‌ହି ଠିକ୍‌ସ୍,
         ତା ଏନ୍ ଆଲାର୍ ଲେଖାଇନ୍ ତେଙ୍ଗାଲ୍‌ଦାନ୍ ଏନ୍ଦେର୍ ପାର୍‌ମେଶ୍ୱାର୍‌ସ୍ ଅନ୍ୟାୟ ମା କାମ୍‌ଦାସ୍, ଯେତ୍‌କବାକେନ୍
         ଆସ୍ ନାମାଗେ ଦଣ୍ଡ୍ ଚିଦାସ୍? 6 ବିଲ୍‌କୁଲ୍ ମାଲ୍ଲା! ଯଦି ପାର୍‌ମେଶ୍ୱାର୍‌ସ୍ ଅନ୍ୟାୟୀ ରସ୍‌ନେ ତା ଆସ୍ ଜାମା ମୁନୁଷ୍ ଜାତିୟାର୍‌ଘି
         ନ୍ୟାୟ ଏସ୍‌କେ କାମାଅଙ୍ଗସ୍? 7 ଯଦି ଏଙ୍ଘା ଠାକ୍‌ନାଘି ଲାଗାନ୍ ପାର୍‌ମେଶ୍ୱାର୍‌ସ୍‌କି ସତ୍ତୁ ଆସ୍‌କି ମାହିମାଘି ଲାଗାନ୍, ବାଗ୍ଗେ
         କାମିକିରି ପ୍ରକଟ୍ ମାନିଦ୍ ତା ହାଲେହି ଏନ୍ଦେର୍‌ଗେ ପାପୀର୍‌ଘି ଲେଖା ଏନ୍ ଦଣ୍ଡ୍‌ଘି ଲାଇଗ୍ ଠାହ୍‌ରା
         ରାଦାନ୍? 8 ଯଦି ଏନ୍ନେ କାତ୍‌ଥା ରାଇ, ତା ନାମ୍ ଖାରାପ୍ ନାଲ୍‌ଖୁ ଏନ୍ଦେର୍‌ଗେ ମା କାମତ୍, ଆସ୍‌ତି ବାନେ ନାଲ୍‌ଖୁ
         ପ୍ରକଟ୍ ମାନୋ। କେତ୍‌କ ଆଲାର୍ ଏଙ୍ଗାନ୍ ବଦ୍‌ନାମ୍ କାମ୍‌ନାଏ କା ଏନ୍ ଏନ୍ନେ ଶିଖାବାଦାନ୍ କା ବାଗ୍ଗେ
         ପାପ୍ କାମର୍ ତା ଠିକ୍ ରଦ୍‌ନେ, ଏନ୍ନେ ଆଲାର୍ ପାର୍‌ମେଶ୍ୱାର୍‌ସ୍‌କି ଦଣ୍ଡ୍‌ଘି ଲାଇଗ୍ ରାନାଏ।ଜାମା ଆଲାର୍ ପାପୀର୍ ନେଦ୍‌ହି ଧର୍ମିକ୍ ମାଲ୍‌କାରିନ୍9 ତା ହାଲେହି ନାମ୍ ଏନ୍ଦେର୍ ତେଙ୍ଗତ୍? ଏନ୍ଦେର୍ ନାମ୍ ୟାହୁଦୀ ଆଲାତ୍, ବିନାୟାହୁଦୀର୍‌ସ୍‌ତି ବାନେ
         ରାଦାତ୍ କାଁଏ? ବିଲ୍‌କୁଲ୍ ମାଲ୍ଲା! ଏନ୍ଦେର୍‌ଗେକା ନାମ୍ ଇବନ୍ ଏଦ୍‌କାଦାତ୍ କା ୟାହୁଦୀ ଆରୁ ବିନାୟାହୁଦୀର୍‌ହି
         ଜାମାତ୍ ପାପ୍‌ଘି ଫାନ୍ଦାନୁ ରାଦାତ୍। 10 ପାବିତାର୍ ଶାସ୍ତ୍ରନୁ ଲେଖଚ୍‌କା ରାଇ କା ନେଦ୍‌ହି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍
         ମାଲ୍‌କାରିନ୍, ଅଣ୍ଟାହି ମାଲ୍ଲା।11 ଏନ୍ନେ ଅଣ୍ଟାହି ମାଲ୍‌କାରିନ୍ ଏକାର୍ କା ସତ୍ତୁଦ୍ ଏନ୍ଦେଦ୍ ଆବନ୍ ବୁଝ୍‌ରା ଅଙ୍ଗର୍; ନେଦ୍‌ହି ପାର୍‌ମେଶ୍ୱାର୍‌ସିନ୍
         ଆହାଗେ ମା ବେଦ୍ଦନାଏ।12 ଜାମାର୍ ପାର୍‌ମେଶ୍ୱାର୍‌ସ୍‌ତି ଗେଚ୍ଛା ବୁଙ୍ଗେଇ ଚିଚ୍ଚକାନାଏ। ଜାମାର୍ ଭୁଲ୍ ପାବୁନୁ କାଲ୍‌ନାଏ।
         ନେଦ୍‌ହି ବାନେ ନାଲ୍‌ଖୁ କାମୁର୍ ମାଲ୍‌କାରିନ୍ ଅଣ୍ଟାହି ମାଲ୍ଲା।13 ଖୁଲା ରାନା ମାସ୍‌ଣାନ୍ତି ଏସ୍‌କେ ବାସ୍‌ନା ବାରିଦ୍ ହନ୍ନେ ଆବ୍ଡ଼ାର୍‌ଘି ଥୁମ୍‌ଣାନ୍ତି ଖାରାପ୍ କାତ୍‌ଥା
         ଉର୍‌ଖିଦ୍ ଆବ୍ଡ଼ାର୍‌ଘି ତାଥାଦ୍ ଝୁଟ୍ଟୁ କାତ୍‌ଥାତି ନିନ୍ଦିୟାକେର୍‌କିଚି ଆବ୍ଡ଼ାର୍‌ଘି ଚଲଦ୍ ବିଷ୍
         ରୁ ନେର୍‌ରୁ ଲେଖା ରାଇ ଆବ୍ଡ଼ାର୍ ଯେତ୍‌କ ତେଙ୍ଗ୍‌ନାଏ, ଆବ୍ଡ଼ାଦ୍ ଆଲାରିନ୍ ଦୁଃଖୁ ଚିଦ୍।14 ଆବ୍ଡ଼ାର୍‌ଘି ଥୁମ୍‌ଣାନ୍ତି ସାର୍‌ପାନା ଆରୁ ହାଁଣ୍‌ନାତି ନିନ୍ଦିୟାକେର୍‌କିଚି।15 ଆବ୍ଡ଼ାର୍ ଜାମାବାକେନ୍ ଲାଡ଼ାଗେ ତିଆର୍ ରାନାଏ, ଆବ୍ଡ଼ାର୍ ଦୁସ୍‌ରାରିନ୍ ପିଟାଗେ ଚାହଁନାଏ।16 ଆବ୍ଡ଼ାର୍ ଏକାତାରା କାନାଏ ଆଇୟା ଦୁସ୍‌ରାର୍‌ଘି ନାଶ୍ କାମ୍‌ନାଏ ଆରୁ ଦୁଃଖୁ ଚିନାଏ,17 ଆବ୍ଡ଼ାର୍ ବାଲ୍‌ନାଇନ୍ କା ଏସ୍‌କେ ଶାନ୍ତିନୁ ରାନା କାତ୍‌ଥାଦ୍।18 ପାର୍‌ମେଶ୍ୱାର୍‌ସ୍‌କି ମାଇନ୍ ଆବ୍ଡ଼ାର୍‌ସାନ୍ ବିଲ୍‌କୁଲ୍ ମାଲ୍ଲାଦିନ୍। 19 ଆକ୍କୁନ୍ ନାମ୍ ଇବନ୍ ଆହ୍‌ଦାତ୍ ମୁଶାସ୍‌କି ନିୟମ୍‌ନୁ ଯେତ୍‌କ ତେଙ୍କାରାଇ ଆବ୍ଡ଼ାଗୁଠିନ୍ ଏକାର୍
         ନିୟମ୍‌ଘି ଅଧିନ୍‌ନୁ ରାନାଏ ଆବ୍ଡ଼ାରିନ୍ ତେଙ୍କାରାଇ ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍‌ଘି ଆଘ୍‌ଲି
         ଏନ୍ଦେର୍‌ହି ବାହାନା କାମା ପଲ୍ଲନାଇନ୍ ଆରୁ ଗୋଟା ଦୁନିଆଁଦ୍ ପାର୍‌ମେଶ୍ୱାର୍‌ସ୍‌କି ଦଣ୍ଡ୍‌ଘି ଲାଇଗ୍
         ମାନଦ୍। 20 ଏନ୍ଦେର୍‌ଗେକା ନିୟମ୍‌ବନ୍ ମାନ୍‌ଚ୍‌କୁନ୍ ନେଦ୍‌ହି ପାର୍‌ମେଶ୍ୱାର୍‌ସ୍‌କି ଆଘ୍‌ଲି ନିର୍ଦ୍ଦୋଷ୍
         ମା ମାନ୍ନାଏ। ନାମ୍ ନିୟମ୍‌ଘି ଦ୍ୱାର୍‌ନୁ ଆହ୍‌ଦାତ୍ କା ନାମ୍ ପାପୀତ୍।ପାର୍‌ମେଶ୍ୱାର୍‌ସ୍ ଏସ୍‌କେ ଆଲାରିନ୍ ନିଜର୍ ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାଚାସ୍21 ଲେକିନ୍ ଆକ୍କୁନ୍ ପାର୍‌ମେଶ୍ୱାର୍‌ସ୍ ଆଲାର୍‌ଗେ ଇବନ୍ ଏଦ୍‌କାଦାସ୍ କା ନିୟମ୍‌ବିନା ତାଙ୍ଘାଗାନେ
         ଆଲାର୍‌ଘି ସମ୍ୱନ୍ଧ ଠିକ୍ ରାଇଦ୍। ହୁଦ୍‌ଘି ବାରେନୁ ମୁଶାସ୍‌କି ନିୟମ୍‌ନୁ ଆରୁ ନାବୀର୍‌ଘି ବହିନୁ
         ଲେଖ୍‌ଚ୍‌କା ରାଇ। 22 ଏକା ଆଲାର୍ ଯୀଶୁ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମ୍‌ନାଏ ଆବ୍ଡ଼ାରିନ୍ ପାର୍‌ମେଶ୍ୱାର୍‌ସ୍ ନିଜର୍ ନଜର୍‌ନୁ
         ନିର୍ଦ୍ଦୋଷ୍ ଗନ୍ତି କାମ୍‌ଦାସ୍। ପାର୍‌ମେଶ୍ୱାର୍‌ସ୍ ନେକାନ୍‌ହି ଭେଦ୍‌ଭାବ୍ ମା ଉଇଦାସ୍। 23 ଏନ୍ଦେର୍‌ଗେକା ୟାହୁଦୀ ଚାହେ ବିନାୟାହୁଦୀଜାମାର୍ ପାପ୍ କାମ୍‌ଚ୍‌କାନାଏ। ଆରୁ ପାର୍‌ମେଶ୍ୱାର୍‌ସ୍‌ଗାନେ
         ଏକା ମାହିମା ପହ୍‌ଲେ ରାଚା ଆଦ୍ ଆକ୍କୁନ୍ ଆବ୍ଡ଼ାର୍ ଗାନେ ମାଲ୍ଲାଦିନ୍। 24 ଲେକିନ୍ ପାର୍‌ମେଶ୍ୱାର୍‌ସ୍ ତାଙ୍ଘା କ୍ରିପାଘି ବିନାଦାମ୍‌ତି ନାମାନ୍ ନିଜର୍ ନଜର୍‌ନୁ ନିର୍ଦ୍ଦୋଷ୍
         ଠାହ୍‌ରାଚ୍‌କାଦାସ୍ ଇବନ୍ ଆସ୍ ଯୀଶୁ ଖ୍ରୀସ୍ତ୍‌କି ବଲୀ ଦ୍ୱାର୍‌ନୁ କାମ୍‌ଚାସ୍। ଯୀଶୁ ଖ୍ରୀସ୍ତ୍
         ନାହ୍ମା ପାପ୍‌ଘି ଲାଗାନ୍ କ୍ରୁଶ୍‌ନୁ ବଲୀ ମାନ୍‌ଚାସ୍ ଆରୁ ନାମାନ୍ ପାପ୍‌ତି ବାଛାବାଚାସ୍। 25 ପାର୍‌ମେଶ୍ୱାର୍‌ସ୍ ଯୀଶୁ ଖ୍ରୀସ୍ତ୍‌ସିନ୍ ନାହ୍ମା ଜାମା ଆଲାର୍‌ଘି ଲାଗାନ୍ ବଲୀ କାମ୍‌ଚାସ୍। ଯେତ୍‌କବାକେନ୍
         ଆବ୍ଡ଼ାର୍ ଯୀଶୁ ଖ୍ରୀସ୍ତ୍‌କି ବଲୀଦାନ୍ ଆରୁ ହେଁସୁଘି ମିଆଁ ବିଶ୍ୱାସ୍ କାମ୍‌ଚାର୍ ହତ୍‌କବାକେନ୍
         ଆଲାର୍‌ଘି ପାର୍‌ମେଶ୍ୱାର୍‌ସ୍‌ଗାନେ ସମ୍ବନ୍ଧ ଠିକ୍ ମାନ୍‌ଚା। ପାର୍‌ମେଶ୍ୱାର୍‌ସ୍ ଏନ୍ନେ ତାଙ୍ଘା
         ନ୍ୟାୟଘି ସାକ୍ଷୀ ଚିଚ୍ଚାସ୍ କା, ଆସ୍‌କି ସାହ୍‌ନାଘି ଶକ୍ତି ରାଇ ଏନ୍ଦେର୍‌ଗେକା ଆସ୍ ଏକାର୍ ଆଘ୍‌ଲି
         ପାପ୍ କାମ୍‌ଚ୍‌କାଚାର୍ ଆବ୍ଡ଼ାର୍‌ଗେ ଦଣ୍ଡ୍ ମା ଚିଚ୍ଚାସ୍ 26 ଇନ୍ନାହି ପାର୍‌ମେଶ୍ୱାର୍‌ସ୍ ତାଙ୍ଘା ନ୍ୟାୟବନ୍ ଏଦ୍‌ନାଘି ଲାଗାନ୍ ଏନ୍ନେ କାମ୍‌ଚାସ୍। ଆସ୍ ନ୍ୟାୟ
         କାମୁସ୍, ଆରୁ ଏକା ଆଲାର୍ ଯୀଶୁ ଖ୍ରୀସ୍ତ୍‌କି ମିଆଁ ବିଶ୍ୱାସ୍ କାମ୍‌ନାଏ ଆବ୍ଡ଼ା ଆଲାର୍‌ଘିହି ନ୍ୟାୟ
         କାମ୍‌ନାବାଲା ଆ ପାର୍‌ମେଶ୍ୱାର୍‌ସିନ୍ ରାଦାସ୍।27 ହୁଦ୍‌ଘିଲାଗାନ୍ ନେକାହି ନିଜର୍ ମିଆଁ ବଡ଼୍‌ପଣି କାମ୍‌ନାଘି ହକ୍ ମାଲ୍ଲାଦିନ୍। ଏକା ନିୟମ୍‌ଘି କାରଣ୍
         ଇ ହକ୍ ଠାହ୍‌ରାବାକାଇ? ଇବଦ୍ ମୁଶାସ୍‌କି ନିୟମ୍ ପାଲନ୍ କାମ୍‌ନାଘି କାରଣ୍‌ତି ମାଲ୍ଲା, ବରନ୍ ଯୀଶୁ
         ଖ୍ରୀସ୍ତ୍‌କି ମିଆଁ ବିଶ୍ୱାସ୍ କାମ୍‌ନାଘି କାରଣ୍‌ତି ମାନ୍‌ଚା। 28 ହୁଦ୍‌ଘିଲାଗାନ୍ ଆଲାର୍ ନିୟମ୍‌ବନ୍ ବାନେକିରି ପାଲନ୍ କାମ୍‌ନାତି ମାଲ୍ଲା ଲେକିନ୍ ଯୀଶୁ ଖ୍ରୀସ୍ତ୍‌କି
         ମିଆଁ ବିଶ୍ୱାସ୍ କାମ୍‌ନାତି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନାଅଙ୍ଗର୍। 29 ପାର୍‌ମେଶ୍ୱାର୍‌ସ୍ ଖାଲି ୟାହୁଦୀର୍‌ଘି ପାର୍‌ମେଶ୍ୱାର୍‌ସ୍ ରାଦାସ୍ କାଁଏ? ମାଲ୍ଲା! ବିନାୟାହୁଦୀ
         ଜାମାର୍‌ଘି ପାର୍‌ମେଶ୍ୱାର୍‌ସ୍‌ହି ମାଲ୍‌ଦାସ୍ କାଁଏ? ହଁ ଏସ୍‌କିନ୍‌ଭି ଆସ୍ ଇ ଦୁନିଆଁନୁ ଯେତ୍‌କ
         ଆଲାର୍ ରାନାଏ ଜାମାର୍‌ଘି ପାର୍‌ମେଶ୍ୱାର୍‌ସ୍। 30 ଏନ୍ଦେର୍‌ଗେକା ଅଣ୍ଟା ଖାଲି ପାର୍‌ମେଶ୍ୱାର୍‌ସ୍ ରାଦାସ୍ ଏକାସ୍ କା ୟାହୁଦୀର୍‌ଘି ଇ ଯୀଶୁ ଖ୍ରୀସ୍ତ୍‌କି
         ମିଆଁ ବିଶ୍ୱାସ୍‌ତି ଆରୁ ବିନାୟାହୁଦୀରିନ୍‌ହି ବିଶ୍ୱାସ୍‌ତି ନିଜର୍ ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାବସ୍।
         31 ତା ଏନ୍ଦେର୍ ନାମ୍ ନିଜର୍ ବିଶ୍ୱାସ୍‌ଘି ଦ୍ୱାର୍‌ନୁ ନିୟମ୍‌ବନ୍ ହାଟାବାଦାତ୍ କାଁଏ? ବିଲ୍‌କୁଲ୍ ମାଲ୍ଲା!
         ସତ୍ତୁନିନ୍ ନାମ୍ ନିଜର୍ ବିଶ୍ୱାସ୍‌ଘି ଦ୍ୱାର୍‌ନୁ ନିୟମ୍‌ବନ୍ ଆରୁ ବାଗ୍ଗେ ମଜ୍‌ବୁତ୍ କାମାଲ୍‌ଦାତ୍।

ଆବ୍ରାହାମ୍‌ସ୍‌କି ବିଶ୍ୱାସ୍‌ଘି ନାମୁନା41 ତା ନାମ୍ ଏନ୍ଦେର୍ ତେଙ୍ଗତ୍ କା ନାହ୍ମା ପୁର୍‌ଖା ବୁଆ ଆବ୍ରାହାମ୍‌ସ୍‌କେ ଇ କାତ୍‌ଥାନୁ ଏନ୍ଦେର୍
         ହାଖ୍‌ରା? 2 ଆବ୍ରାହାମ୍‌ସ୍ ନିଜର୍ ନାଲ୍‌ଖୁଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାରସ୍‌ନେ
         ତା ଆସ୍ ନିଜର୍ ମିଆଁ ବଡ଼୍‌ପଣି ଏଦ୍‌ରା ଅଙ୍ଗସ୍‌ନେ ଲେକିନ୍ ଆସ୍ ପାର୍‌ମେଶ୍ୱାର୍‌ସ୍‌କି ଚାହାନୁ
         ଅସଲ୍‌ନୁ ବଡ଼୍‌ପଣି ଏଦ୍‌ରା ପଲ୍ଲସ୍‌ନେ। 3 ପାବିତାର୍ ଶାସ୍ତ୍ରଦ୍ ଏନ୍ଦେର୍ ତେଙ୍ଗିଦ୍? ଆବ୍ରାହାମ୍‌ସ୍ ପାର୍‌ମେଶ୍ୱାର୍‌ସ୍‌କି ମିଆଁ ବିଶ୍ୱାସ୍
         କାମ୍‌ଚାସ୍ ଆରୁ ଆ ବିଶ୍ୱାସ୍‌ଘି ଲାଗାନ୍ ପାର୍‌ମେଶ୍ୱାର୍‌ସ୍ ଆବ୍ରାହାମ୍‌ସିନ୍ ତାଙ୍ଘା ନଜର୍‌ନୁ
         ନିର୍ଦ୍ଦୋଷ୍ ଠାହ୍‌ରାଚାସ୍। 4 ଆରୁ ଆ ବିଶ୍ୱାସ୍‌ଘି ଦ୍ୱାର୍‌ନୁ ନାଲ୍‌ଖୁ କାମୁର୍‌ଗେ ମଜ୍‌ରୀ ହାଖ୍‌ର୍‌ନା କ୍ରିପାଘି ରୂପ୍‌ନୁ ମା
         ଚିଆକାଇ ବରନ୍ ମଜ୍‌ଦୁରୀ ହାଖ୍ଖନା ଆସ୍‌କି ହକ୍ ରାଇ। 5 ଲେକିନ୍ ନେର୍ ନାଲଖୁ ମା କାମ୍‌ନାଏ ଆରୁ ପାର୍‌ମେଶ୍ୱାର୍‌ସ୍‌ସିନ୍ ବିଶ୍ୱାସ୍ କାମ୍‌ନାତି ଆସ୍‌କି
         ନଜର୍‌ନୁ ନିର୍ଦ୍ଦୋଷ୍ ମାନ୍ନାଏକାନାଏ ତା ଆବ୍ଡ଼ାର୍ ଖାଲି ନିଜର୍ ବିଶ୍ୱାସ୍‌ଘି ଲାଗାନ୍ ନିର୍ଦ୍ଦୋଷ୍
         ମାନ୍ନାଏକାନାଏ। 6 ଇଦ୍‌ଘି ଲେଖା ଦାଉଦ୍‌ସ୍‌ହି ଆ ମୁନୁଷ୍‌ସିନ୍ ଧଏନ୍ ବାନାଏ ଏକାସିନ୍ ପାର୍‌ମେଶ୍ୱାର୍‌ସ୍ ନାଲ୍‌ଖୁଘିବିନାହି
         ନିଜର୍ ନଜର୍‌ନୁ ନିର୍ଦ୍ଦୋଷ୍ ମାନ୍‌ଦାସ୍, ଦାଉଦ୍‌ସ୍ ଏନ୍ନେ ତେଙ୍ଗିୟାସ୍। 7 କେତ୍‌କ ଧଏନ୍ ରାନାଏ ଆବ୍ଡ଼ାର୍ ଏକାର୍‌ଘି ଦୋଷ୍ ଛେମା କାମା କେର୍‌କିଚି ଆରୁ ଏକାର୍‌ଘି ପାପ୍‌ବନ୍
         ଡାବାଚା କେର୍‌କିଚି। 8 କେତ୍‌କ ଧଏନ୍ ରାନାଏ କା ଏକାର୍‌ଘି ପାପ୍‌ବନ୍ ପ୍ରାଭୁସ୍ ମା ଗଣଦାସ୍।9 ଖାଲି ୟାହୁଦୀଜାମାର୍ ପାର୍‌ମେଶ୍ୱାର୍‌ସ୍‌ତି ଆଶୀର୍ବାଦ୍ ହାଖ୍ଖର୍ କାଁଏ? ବିନାୟାହୁଦୀ ଆଲାର୍‌ହି
         ପାର୍‌ମେଶ୍ୱାର୍‌ସ୍‌ତି ଆଶୀର୍ବାଦ୍ ହାଖ୍ଖର? ହଁ ନାମ୍ ତେଙ୍ଗ୍‌ଦାତ୍ କା ପାର୍‌ମେଶ୍ୱାର୍‌ସ୍ ଆବ୍ରାହାମ୍‌ସିନ୍
         ଆସ୍‌କି ବିଶ୍ୱାସ୍‌ଘି ଲାଗାନିନ୍ ତାଙ୍ଘା ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାଚାସ୍। 10 ପାର୍‌ମେଶ୍ୱାର୍‌ସ୍ ଆବ୍ରାହାମ୍‌ସିନ୍ ଏକ୍‌ଲା ନିର୍ଦ୍ଦୋଷ୍ ଠାହ୍‌ରାଚାସ୍। ଖାତ୍‌ନା କାମ୍‌ଚ୍‌କାଘି
         ପହ୍‌ଲେ କା ଖାତ୍‌ନା କାମ୍‌ଚ୍‌କାଘି ପାଛ୍‌ଲି? ମାଲ୍ଲା, ଲେକିନ୍ ପାର୍‌ମେଶ୍ୱାର୍‌ସ୍ ଆବ୍ରାହାମ୍‌ସିନ୍
         ଖାତ୍‌ନା ମାନ୍‌ଚ୍‌କାଘି ଆଘ୍‌ଲିନିନ୍ ନିଜର୍ ନଜର୍‌ନୁହି ନିର୍ଦ୍ଦୋଷ୍ ଠାହ୍‌ରାଚାସ୍। 11 ଆବ୍ରାହାମ୍‌ସ୍‌କି ବିନାଖାତ୍‌ନାଘି ସାମାୟନୁ ଖାଲି ଆସିନ୍ ବିଶ୍ୱାସ୍‌ଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାବା କେରାଦ୍ ଆରୁ ଆବ୍ରାହାମ୍‌ସ୍‌କି ମିଆଁ ମୋହର୍‌ଘି ଲେଖା ଖାତ୍‌ନାଘି
         ଚିହ୍ନା ଲାଗାବା କେରା। ଇଦ୍‌ଘି ଲେଖା ଆବ୍ରାହାମ୍‌ସ୍ ଜାମାର୍‌ଘି ବାଙ୍ଗ୍ ମାନ୍‌ଚାସ୍ କେରାସ୍ ଏକା
         ଖାତ୍‌ନା କାମ୍‌ଚ୍‌କା ବିନା ପାର୍‌ମେଶ୍ୱାର୍‌ସ୍‌କି ମିଆଁ ବିଶ୍ୱାସ୍ କାମ୍‌ନାଏ। ଆରୁ ଆ ବିଶ୍ୱାସ୍‌ଘି
         ଦ୍ୱାର୍‌ନୁହି ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାରାନାଏ। 12 ନାହ୍ମା ବାଙ୍ଗ୍ ଆବ୍ରାହାମ୍‌ସ୍‌କି ବିଶ୍ୱାସ୍‌ଦ୍‌ ଏକାଦ୍ ଆବ୍ଡ଼ାରିନ୍ ଖାତ୍‌ନାଘି ପହ୍‌ଲେ ହାଖ୍ଖର୍‌କିଚା
         ଆ ବିଶ୍ୱାସ୍‌ଘି ପାବୁନୁ ଏକାର୍ ଏକ୍‌ନାଏ, ଆ ଜାମାର୍‌ଘି ବାଙ୍ଗ୍‌ସ୍‌ ଆବ୍ରାହାମ୍‌ସ୍।ପାର୍‌ମେଶ୍ୱାର୍‌ସ୍ ଆବ୍ରହାମ୍‌ସଗେ କାତ୍‌ଥା ଚିଚ୍ଚାସ୍13 ପାର୍‌ମେଶ୍ୱାର୍‌ସ୍ ଆବ୍ରାହାମ୍ ଆରୁ ତାଙ୍ଘା ହାଦ୍ଦୁର୍‌ଗେ ଏନ୍ନେ କାତ୍‌ଥା ଚିଚ୍ଚାସ୍ କା ଆବ୍ଡ଼ାର୍
         ଦୁନିଆଁଘି ହକ୍‌ଦାର୍ ମାନର୍, ଇଦ୍ ହୁଦ୍‌ଘିଲାଗାନ୍ ମା ମାନ୍‌ଚା କା ଆବ୍ରାହାମ୍‌ସ୍ ନିୟମ୍‌ଘି ପାଲନ୍
         କାମ୍‌ଚାସ୍। ବରନ୍ ଇଦ୍‌ଘିଲାଗାନ୍ ମାନ୍‌ଚା କା ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ମିଆଁ ବିଶ୍ୱାସ୍
         କାମ୍‌ଚାର୍ ଆରୁ ଆ ବିଶ୍ୱାସ୍‌ଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ନିଜର୍ ନଜର୍‌ନୁ ନିର୍ଦ୍ଦୋଷ୍
         ଠାହ୍‌ରାଚାସ୍। 14 ଯଦି ନିୟମ୍ ପାଲନ୍ କାମ୍‌ନାତି ହକ୍‌ଦାର୍ ମାନ୍ନାଏ ତା ବିଶ୍ୱାସ୍‌ଦ୍‌ ବେକାର୍‌ଦ୍, ଆରୁ କାତ୍‌ଥା
         ଚିଚ୍ଚକାଦ୍ ପାଖିଆରି କାଇଦ୍। 15 ଏକାସାନ୍ ନିୟମ୍ ଆତ୍‌ଲି ଆରୁ ନା ଆଲାର୍ ନିୟମ୍‌ବନ୍ ମା ମାନ୍ନାଏ ତା ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଗେ
         ଦଣ୍ତ୍‌ ଚିଦାସ୍। ଲେକିନ୍ ଏକାସାନ୍ ନିୟମ୍‌ଦିନ୍ ମାଲ୍ଲାଦିନ୍ ଆସାନ୍ ନିୟମ୍ ତୋଡ଼୍‌ନାଦ୍‌ହି ମାଲ୍ଲାଦିନ୍।16 ପାର୍‌ମେଶ୍ୱାର୍‌ସ୍‌କି କାତ୍‌ଥା ଚିଚ୍ଚକାଦ୍ ଖାଲି ବିଶ୍ୱାସ୍‌ତି ହାଖ୍ଖରିଦ୍, ଆରୁ ପାର୍‌ମେଶ୍ୱାର୍‌ସ୍‌କି
         ବିଶ୍ୱାସ୍ ନା ଖାଲି ଆ ଆଲାର୍‌ଘି ମିଆଁ ଏକା ନିୟମ୍‌ବନ୍ ପାଲନ୍ କାମ୍‌ନାଏ ବରନ୍ ଆ ଆଲାର୍‌ଘି ମିଆଁହି
         ଲାଗୁ ମାନିଦ୍ ଏକା ଆଲାର୍ ଆବ୍ରାହାମ୍‌ସ୍‌କି ଲେଖା ବିଶ୍ୱାସ୍ କାମ୍‌ନାଏ, ଆ ଆବ୍ରାହାମ୍‌ସ୍ ନାହ୍ମାଏ
         ଜାମାର୍‌ଘି ବାଙ୍ଗ୍‌ସ୍‌। 17 ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଏନ୍ ନିଙ୍ଗାନ୍ ଜାମା ଜାତିନ୍ତା ବାଙ୍ଗ୍ ବାନାବନ୍ ଇଦ୍
         ଇଦ୍‌ଘିଲାଗାନ୍ ମାନ୍‌ଚା କା ଆବ୍ରାହାମ୍‌ସ୍ ପାର୍‌ମେଶ୍ୱାର୍‌ସିନ୍ ବିଶ୍ୱାସ୍ କାମ୍‌ଚାସ୍ ଏକା ପାର୍‌ମେଶ୍ୱାର୍‌ସ୍
         କେଚ୍ଚକାରିନ୍ ଉଜ୍ଜତାଦାସ୍ ଆରୁ ମା ରାନା ଜିନିଷ୍‌ବନ୍ ରାନା ଲେଖା କାମ୍‌ଦାସ୍।” 18 ଆବ୍ରାହାମ୍‌ସ୍ ହାତାଶ୍ ରାନା ସାମାୟନୁହି ଆଶ୍ରା ଉଇକିରି ବିଶ୍ୱାସ୍ କାମ୍‌ଚାସ୍ ଆରୁ ଆସ୍ ବହୁତ୍ ଜାତିୟାର୍‌ଘି
         ବାଙ୍ଗ୍ ମାନ୍‌ଚାସ୍ କେରାସ୍ ଏସ୍‌କେ କା ଆବ୍ଡ଼ାରିନ୍ ତେଙ୍ଗାକେର୍‌କିଚା ନିଙ୍ଘାଏ ଗଣାପଲ୍‌ନା ବାଉଁଶା
         ମାନର୍। 19 ଆବ୍ରାହାମ୍‌ସ୍‌କି ଲାଗ୍‌ଭାଗ୍ ଶୋଏ ବଛର୍ ମାନ୍‌ଚା କେର୍‌କିଚା ଆରୁ ହାଦ୍ଦୁବଚ୍ଚ ଜନମ୍ କାମ୍‌ନାଘି
         ବୟସ୍ ବିତ୍‌ରା କେର୍‌କିଚା ଆରୁ ସାରାଦ୍ ବାନ୍‌ଝୀ ରାଚା ହାଲେହି ଆବ୍ରାହାମ୍‌ସ୍ ବିଶ୍ୱାସ୍‌ନୁ ମା
         ଡାଗ୍‌ମାଗ୍‌ରାସ୍। 20 ଆବ୍ରାହାମ୍‌ସ୍ ପାର୍‌ମେଶ୍ୱାର୍‌ସ୍‌କି କାତ୍‌ଥା ଚିଚ୍ଚକାଘି ମିଆଁ କାଟେହି ଶାକ୍ ମା କାମ୍‌ଚାସ୍ ଲେକିନ୍
         ଆସ୍‌କି ବିଶ୍ୱାସ୍ ଆରୁହି ବାଗ୍ଗେ ମଜ୍‌ବୁତ୍ ମାନ୍‌ଚା ଆରୁ ଆସ୍ ପାର୍‌ମେଶ୍ୱାର୍‌ସ୍‌କି ମାହିମା କାମ୍‌ଚାସ୍।
         21 ଆବ୍ରାହାମ୍‌ସ୍‌କେ ପୁରା ଭାର୍‌ଷା ରାଚା କା ଏକା କାତ୍‌ଥା ପାର୍‌ମେଶ୍ୱାର୍‌ସ୍ ଚିଚ୍‌କାଦାସ୍ ଆବନ୍
         ପୁରା କାମାଗେ ତାଙ୍ଘା ଶକ୍ତି ରାଇ। 22 ଆବ୍ରାହାମ୍‌ସ୍‌କି ବିଶ୍ୱାସ୍‌ଘି ଦ୍ୱାର୍‌ନୁ ଆସିନ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍
         ଠାହ୍‌ରାଚାସ୍। 23 ବିଶ୍ୱାସ୍‌ଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍ ତାଙ୍ଘା ନଜର୍‌ନୁ ଧାର୍ମିକ୍ ଗନ୍ତି କାମ୍‌ଚାସ୍ ଇ କାତ୍‌ଥା
         ପାବିତାର୍ ଶାସ୍ତ୍ରନୁ ଲେଖା ରାଇ ଏସ୍‌କେ ଆବ୍ରାହାମ୍‌ସ୍‌କେ ଖାଲି ଲେଖ୍‌ଚ୍‌କା ମାଲ୍ଲାଦିନ୍। 24 ନାହ୍ମାଲାଗାନ୍‌ହି ଲେଖ୍‌ଚ୍‌କା ରାଇ ପାର୍‌ମେଶ୍ୱାର୍‌ସ୍ ନାମାଗେ କାତ୍‌ଥା ଚିଚ୍‌କାଦାସ୍ କା ଆସ୍
         ନାମାନ୍ ତାଙ୍ଘା ନଜର୍‌ନୁ ନିର୍ଦ୍ଦୋଷ୍ ଗନ୍ତି କାମସ୍, ଏକାସ୍ କା ନାହ୍ମାଏ ପ୍ରାଭୁ ଯୀଶୁସିନ୍ କେଚ୍ଚ୍‌କାସ୍ତି
         ଉଜ୍ଜତାଚାସ୍। 25 ଆ ଯୀଶୁ ଖ୍ରୀସ୍ତ୍‌ସିନ୍ ନାହ୍ମା ଦୋଷ୍‌ଘି ଲାଗାନ୍ କ୍ରୁଶ୍‌ନୁ ଠୋକାଚାକେରା ଆରୁ ନାମାନ୍ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ବାନାବାଗେ ଉଜ୍ଜତାକେରା।

ପାର୍‌ମେଶ୍ୱାର୍‌ସ୍‌ଗାନେ ନାହ୍ମା ମେଲ୍‌ମିଲାପ୍ ମାନ୍‌ଚାକେର୍‌କିଚି51 ଏନ୍ଦେର୍‌ଗେକା ନାହ୍ମା ବିଶ୍ୱାସ୍‌ଘି ଲାଗାନ୍ ପାର୍‌ମେଶ୍ୱାର୍‌ସ୍ ନାମାନ୍ ତାଙ୍ଘା ନଜର୍‌ନୁ ନିର୍ଦ୍ଦୋଷ୍
         କାମ୍‌ଚାସ୍ ତା ପ୍ରାଭୁ ଯୀଶୁ ଖ୍ରୀସ୍ତ୍‌କି ବଲୀ ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌ଗାନେ ନାହ୍ମାଏ ମେଲ୍‌ମିଲାପ୍
         ମାନ୍‌ଚ୍‌କିଚି। 2 ଆ ପ୍ରାଭୁ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ବିଶ୍ୱାସ୍‌ଘି ଲାଗାନ୍ ପାର୍‌ମେଶ୍ୱାର୍‌ସ୍‌କି କ୍ରିପା
         ନାମାଗେ ହାଖ୍ଖର୍‌କିଚି, ଆରୁ ନାମ୍ ଆ କ୍ରିପାନୁ ରତ୍। ଆରୁ ନାମ୍ ପାର୍‌ମେଶ୍ୱାର୍‌ସ୍‌କି ମାହିମାଘି
         ଭାଗୁ ହାଖ୍ଖନାଘି ଆଶ୍ରାନୁ ରିଝୁତି ନାମ୍ ଉଜ୍ଜ୍‌ଦାତ୍। 3 ଏତ୍‌କ ଖାଲି ମାଲ୍ଲା ନାମ୍ ନାହ୍ମା ଦୁଃଖୁ କଷଟ୍‌ନୁହିଁ ଖୁସ୍ ରାଦାତ୍। ଏନ୍ଦେର୍‌ଗେକା ନାମ୍ ଆହ୍‌ଦାତ୍
         କା ଦୁଃଖୁ କଷଟ୍‌ତିନିନ୍ ସାହ୍‌ନା ଶକ୍ତି ହାଖ୍ଖରିଦ୍। 4 ନାମ୍ ଧିରାଜ୍‌ତିନିନ୍ ପ୍ରାଭୁସ୍‌କି ନଜର୍‌ନୁ ବାନେତ୍। ଆରୁ ବାନେ ରାନାତିନିନ୍ ନାହ୍ମାଏନୁ ଆଶ୍ରାଦ୍
         ସିର୍‌ଜାରିଦ୍। 5 ଆରୁ ଆଶ୍ରାତି ହାତାଶ୍ ମା ମାନିଦ୍ ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନାମାଗେ ପାବିତାର୍ ଆତ୍ମା ଚିଚ୍‌କାଦାସ୍
         ଆତ୍ତି ନାମ୍ ପାର୍‌ମେଶ୍ୱାର୍‌ସ୍ ତାଙ୍ଘା ବାନେ ହାଖ୍ଖନାବନ୍ ନାହ୍ମା ମନ୍‌ନୁ ଭାର୍‌ପୁର୍ ଚିଚ୍ଚକାଦାସ୍।
         6 ଏନ୍ଦେର୍‌ଗେକା ଯେତ୍‌କବାକେନ୍ ନାମ୍ କମ୍‌ଜୋର୍ ରାଚ୍‌କାତ୍, ଆରୁ ନାମ୍ ନିଜେ ବାଛ୍‌ରା ପଲ୍ଲାଲ୍‌କାତ୍
         ଆ ଠିକ୍ ସାମାୟନୁ ଖ୍ରୀସ୍ତ୍‌ ନାହ୍ମା ଅଧର୍ମି ଆଲାର୍‌ଘି ଲାଗାନ୍ ନିଜର୍ ଜୀବନ୍‌ବନ୍ ବଲୀ ଚିଚ୍ଚଚାସ୍।
         7 ଧର୍ମି ଆଲାସ୍‌କି ଲାଗାନ୍ ନେଦିନ୍ ମା ଖିନାଏ ହାଲେହି ଅଣ୍ଟା ବାନେ ଆଲାସ୍‌କି ଲାଗାନ୍ ନେଦିନ୍ ଖିଆଗେ
         ଲାଗାନ୍ ତିୟାର୍ ମାନା ଅଙ୍ଗ୍‌ଦାସ୍। 8 ଯେତ୍‌କବାକେନ୍ ନାମ୍ ପାପୀନିନ୍ ରାଚ୍‌କାତ୍ ତା ଖ୍ରୀସ୍ତ୍‌ ନାହ୍ମା ପାପ୍‌ଘି ଲାଗାନ୍ ଜୀଆ ଚିଚ୍ଚାସ୍
         ଲାଗ୍ଗିୟାସ୍। ଆରୁ ଇନ୍ନୁନ୍ତି ନାହ୍ମା ପ୍ରତି ପାର୍‌ମେଶ୍ୱାର୍‌ସ୍ ତାଙ୍ଘା ମାହାନ୍ ବାନେ ହାଖ୍ଖନାବନ୍
         ଏଦିୟାସ୍। 9 ଯୀଶୁ ଖ୍ରୀସ୍ତ୍‌କି ହେଁସୁତି ନାମ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନ୍‌ଚ୍‌କାତ୍
         ଆରୁ ନାମାନ୍ ଆଖ୍‌ରୀ ନ୍ୟାୟ ଉଲ୍ଲାନୁହି ପାର୍‌ମେଶ୍ୱାର୍‌ସ୍‌କି ଦଣ୍ତ୍‌ତି ନାମ୍ ଜରୁର୍ ବାଛ୍‌ରତ୍‌କତ୍।
         10 ଯେତ୍‌କବାକେନ୍ ନାମ୍ ପାର୍‌ମେଶ୍ୱାର୍‌ସ୍‌କି ବିରୁଦ୍ଧ କାମାଲ୍‌କାତ୍ ହତ୍‌କବାକେନ୍ ପାର୍‌ମେଶ୍ୱାର୍‌ସ୍
         ତାଙ୍ଘା ହାଦ୍ଦୁସ୍‌କି ମରନ୍ ଦ୍ୱାର୍‌ନୁ ତାଙ୍ଘାଗାନେ ନାହ୍ମା ମେଲ୍‌ମିଲାପ୍ କାମ୍‌ତାଚାସ୍। ଆରୁ ନାହ୍ମା
         ମେଲ୍‌ମିଲାପ୍ ଏନ୍ନେ ମାନ୍‌ଚାକେର୍‌କିଚି କା ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍‌କି ଜୀବନ୍‌ଘି ଦ୍ୱାର୍‌ନୁ
         ନାହ୍ମା ମୁକ୍ତି ଜରୁର୍ ମାନଦ୍। 11 ଏତ୍‌କ ଖାଲି ମାଲ୍ଲା ଆକ୍କୁନ୍ ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌ଗାନେ
         ନାହ୍ମାଏ ମେଲ୍‌ମିଲାପ୍ ମାନ୍‌ଚାକେରା। ହୁଦ୍‌ଘିଲାଗାନ୍ ନାମ୍ ଆସ୍‌କି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି
         ମିଆଁ ଭାର୍‌ଷା ଉଇକିରି ରୀଜ୍‌ଝୁ କାମାଲ୍‌ଦାତ୍।ଆଦାମ୍‌ସ୍‌କି ଦ୍ୱାର୍‌ନୁ ମରନ୍ ଆରୁ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ଉଜ୍ଜନାଦ୍12 ଆଦାମ୍‌ସ୍ ପାର୍‌ମେଶ୍ୱାର୍‌ସ୍‌କି ନିୟମ୍‌ବନ୍ ମା ମାନ୍ନାଘି କାରଣ୍‌ତି ପାପ୍ ଦୁନିଆଁନୁ ବାର୍‌ଚା।
         ଆରୁ ଆଦାମ୍‌ସ୍‌କି ମା ମାନ୍ନାଘି କାରଣତିହି ମରନ୍‌ଦ୍ ଜାମା ଆଲାର୍‌ଘିନୁ ଫାଏଲାରାଚା କେରା ଆରୁ ଜାମା
         ଆଲାର୍ ପାପୀ ମାନ୍‌ଚାର୍ କେରାର୍। 13 ପାର୍‌ମେଶ୍ୱାର୍‌ସ୍ ମୁଶାସ୍‌କି ନିୟମ୍ ଚିନାଘି ଆଘ୍‌ଲିନିନ୍ ପାପ୍ ଦୁନିଆଁନୁ ରାଚା, ଲେକିନ୍ ଏକାସାନ୍
         ନିୟମ୍ ମା ମାନ୍ନାଘି କାରଣ୍‌ତି ପାପ୍‌ବନ୍ ଗଣା ମା କାଇ। 14 ଆଦାମ୍‌ସ୍‌ତି ହୋଇକିରି ମୁଶାସ୍‌କି ସାମାୟତକ୍ ମରନ୍ ଜାମା ଆଲାର୍‌ଘି ମିଆଁ ଶାସନ୍ କାମ୍‌ତେ ରାଇ।
         ଆବ୍ଡ଼ା ଆଲାର୍ ଆଦାମ୍‌ସ୍‌କି ଲେଖା ଏକ୍ରିନ୍ କାତ୍‌ଥା ମା ମାନ୍ନାଘି ଦ୍ୱାର୍‌ନୁ ପାପ୍ ମାଲ୍ଲା କାମ୍‌ଚ୍‌କାରୁର୍।
         ଆରୁ ଆଦାମ୍‌ସ୍ ତା ବାର୍‌ନାବାଲା ମୁକ୍ତିଦାତାସ୍‌କି ଲେଖା ରାଚାସ୍। 15 ଆଦାମ୍‌ସ୍‌କି ନିୟମ୍ ମା ମାନ୍ନାଘି ଦ୍ୱାର୍‌ନୁ ଆରୁ ପାର୍‌ମେଶ୍ୱାର୍‌ସ୍‌କି କ୍ରିପା ଇ ଯୋଡ଼େନ୍ ତୁଲ୍‌ନା
         କାମା ପଲ୍ଲଦାତିନ୍। ଇ କାତ୍‌ଥାଦ୍ ସତ୍ତୁଦ୍ କା ଅଣ୍ଟା ଖାଲି ମୁନୁଷ୍ ଆଦାମ୍‌ସ୍‌କି କାତ୍‌ଥା ମା ମେନ୍ନାଘି
         କାରଣ୍‌ତି ବହୁତ୍ ଆଲାର୍ କେଚ୍ଚାର୍ କେରାର୍। ଲେକିନ୍ ଆନ୍ନେନିନ୍ ଅଣ୍ଟା ମୁନୁଷ୍ ଯୀଶୁ ଖ୍ରୀସ୍ତ୍‌ସ୍‌କି
         ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି କ୍ରିପା ଜାମା ଆଲାର୍‌ଗେ ବାଗ୍ଗେ ହାଖ୍‌ରା। 16 ଆଦାମ୍‌ସ୍‌କି କାତ୍‌ଥା ମା ମେନ୍ନା ଆରୁ ପାର୍‌ମେଶ୍ୱାର୍‌ସ୍‌କି କ୍ରିପାନୁ ଏନ୍ଦେର୍‌ହି ଫରକ୍ ମାଲ୍ଲାଦିନ୍।
         ଆଦାମ୍‌ସ୍‌କି କାତ୍‌ଥା ମା ମେନ୍ନାଘି କାରଣ୍‌ତି ଜାମା ଆଲାର୍‌ଘି ମିଆଁ ପାର୍‌ମେଶ୍ୱାର୍‌ସ୍‌କି ଦଣ୍ଡ୍
         ବାର୍‌ଚା କେରା, ଲେକିନ୍ ଜାମା ଆଲାର୍‌ଘି ଦୋଷ୍‌ଘି ପାଛ୍‌ଲି ପାର୍‌ମେଶ୍ୱାର୍‌ସ୍‌କି ଏକା କ୍ରିପା
         ଚିୟାକେରା ଆସ୍‌କି ନଜର୍‌ନୁ ମୁନୁଷ୍‌ର୍‌ ନିର୍ଦ୍ଦୋଷ୍ ଠାହ୍‌ରାରାଚାର୍। 17 ଆଦାମ୍‌ସ୍‌କି କାତ୍‌ଥା ମା ମେନ୍ନାଘି ଲାଗାନ୍ ଜାମା ଆଲାର୍‌ଘି ମିଆଁ ମରନ୍‌ଦ୍ ଶାସନ୍ କାମ୍‌ଚା, ଲେକିନ୍
         ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି କ୍ରିପା ଆରୁ ପାପ୍‌ସ୍ତି ମୁକ୍ତିଘି ବାର୍‌ଦାନ୍
         ଜାମା ମୁନୁଷ୍‌ର୍‌ଗେ ହାଖ୍‌ରା ଆରୁ ଜାମା ମୁନୁଷ୍‌ର୍‌ ସୁଃଖୁ ଜୀବନ୍ ବାଗ୍ଗେ ହାଖ୍ଖନାଘି ଲାଇଗ୍ ମାନ୍‌ଚାର୍
         କେରାର୍।18 ଆଦାମ୍‌ସ୍ ପାର୍‌ମେଶ୍ୱାର୍‌ସ୍‌କି ନିୟମ୍ ମା ମାନ୍ନାଘି କାରଣ୍‌ତି ଜାମା ଆଲାର୍ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ଦୋଷୀ ମାନ୍‌ଚାର୍ କେରାର୍ ଲେକିନ୍ ଯୀଶୁ ଖ୍ରୀସ୍ତ୍‌ସ୍‌କି ବଲୀଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌ଗାନେ
         ବାନେ ସମ୍ୱନ୍ଧ ମାନ୍‌ଚା ଆରୁ ଜାମାର୍‌ଘି ଲାଗାନ୍ ସବୁଦିନ୍‌ତା ଜୀବନ୍ ହାଖ୍ଖରା। 19 ଆରୁ ଆଦାମ୍‌ସ୍ ପାର୍‌ମେଶ୍ୱାର୍‌ସ୍‌କି ଆଦେଶ୍‌ବନ୍ ମା ମାନ୍‌ଚାସ୍ ଆରୁ ଜାମା ଆଲାର୍ ପାପୀ ମାନ୍‌ଚାର୍।
         ଲେକିନ୍ ଯୀଶୁ ଖ୍ରୀସ୍ତ୍‌ସ୍‌ ପାର୍‌ମେଶ୍ୱାର୍‌ସ୍‌କି ହୁକୁମ୍‌ବନ୍ ମାନ୍‌ଚାସ୍ ହୁଦ୍‌ଘିଲାଗାନ୍ ଢେର୍
         ଆଲାର୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାରାଚାର୍। 20 ପାର୍‌ମେଶ୍ୱାର୍‌ସ୍ ମୁଶାସ୍‌କେ ନିୟମ୍ ଚିଚ୍ଚାସ୍ ଆଙ୍ଗେନ୍ ଆଲାର୍ ପାପ୍‌ବନ୍ ଆହା ଅଙ୍ଗିୟାର୍। ଲେକିନ୍
         ପାପ୍ ଆରୁ ବାଢ଼୍‌ରାଗେ ଲାଗ୍ଗିୟା, ଏକାସାନ୍ ବାଗ୍ଗେ ପାପ୍ ମାନ୍‌ଚା ଆସାନ୍ ପାର୍‌ମେଶ୍ୱାର୍‌ସ୍‌କି
         କ୍ରିପା ଆରୁହି ବାଗ୍ଗେ ମାନ୍‌ଚା। 21 ପାପ୍‌ଘି ଲାଗାନ୍ ମରନ୍ ମାନ୍‌ଚା। ଲେକିନ୍ ପାର୍‌ମେଶ୍ୱାର୍‌ସ୍‌କି କ୍ରିପା ଇଦ୍‌ଘିନ୍ତି ଆରୁହି ଢେର୍‌ବାଗ୍ଗେ
         ମାନ୍‌ଚା। ଆନ୍ନେନିନ୍ ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ନାମ୍ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ମାନ୍‌ଚ୍‌କାତ୍ କେର୍‌କାତ୍ ଆରୁ ଜାମାର୍‌ଗେ ସବୁଦିନ୍‌ତା ଜୀବନ୍ ହାଖ୍ଖରା।

ଖ୍ରୀସ୍ତ୍‌କି ଦ୍ୱାର୍‌ନୁ ପାପ୍‌ଘି ବନ୍ଧନ୍‌ତି ମୁକ୍ତି61 ତା ନାମ୍ ଏନ୍ଦେର୍ ତେଙ୍ଗତ୍? କା ନାମ୍ ପାପ୍ କାମ୍‌ତେରତ୍ ତାକା ପାର୍‌ମେଶ୍ୱାର୍‌ସ୍‌କି କ୍ରିପା ବାଢ଼୍‌ର୍‌ତେ
         ରୋ? 2 ବିଲ୍‌କୁଲ୍ ମାଲ୍ଲା! ଯଦି ନାମ୍ ପାପ୍‌ଘି ଚାଲ୍‌ତେ କେଚ୍ଚକାତ୍ କେର୍‌କାଦାତ୍ ଆରୁ ପାପ୍‌ଘି ସମ୍ବନ୍ଧତୀ
         ପୁରାପୁରୀ ଭିନେ ମାନ୍‌ଚ୍‌କାତ୍ କେର୍‌କାଦାତ୍ ତା ନାମ୍ ଏସ୍‌କେ ପାପ୍ କାମିକିରି ଉଜ୍ଜାଅଙ୍ଗତ୍? 3 ଆରୁ ନିମ୍ ବାଲ୍‌ଦାର୍ କାଁଏ କା ନାମ୍, ଯେତ୍‌କ ଆଲାର୍ ଯୀଶୁ ଖ୍ରୀସ୍ତ୍‌କି ଆସ୍ନାନ୍ ଅଚ୍ଚକାଦାତ୍,
         ଆସ୍‌କି ମରନ୍‌ଘିହି ଆସ୍ନାନ୍ ଅଚ୍ଚକାଦାତ୍। 4 ହୁଦ୍‌ଘିଲାଗାନ୍ ଆସ୍‌କି ମରନ୍‌ଘି ଆସ୍ନାନ୍ ହାଖ୍ଖନାଘି ଦ୍ୱାର୍‌ନୁ ନାମ୍ ଆସ୍‌ଗାନେ କେଚ୍ଚକାତ୍ କେର୍‌କାତ୍
         ତାକା ଏସ୍‌କେ ଯୀଶୁ ଖ୍ରୀସ୍ତ୍‌ ପାର୍‌ମେଶ୍ୱାର୍‌ସ୍‌କି ମାହିମାତି କେଚ୍ଚକାନ୍ତି ଉଜ୍ଜତାକେରା, ଆନ୍ନେନ୍
         ନାମ୍‌ହି ପୁନା ଜୀବନ୍ ଲେଖା ଚାଲ୍‌ରତ୍। 5 ଯେତ୍‌କବାକେନ୍ ନାମ୍ ଆସ୍‌କି ମରନ୍‌ନୁ ଆସ୍‌ଗାନେ ରାଚ୍‌କାତ୍ ତା ଏସ୍‌କିନ୍‌ଭି ଆସ୍ ଲେଖା ଜୀଉଠ୍‌ର୍‌ରିକିରି
         ଉଜ୍ଜତ୍। 6 ନାମ୍ ଆହ୍‌ଦାତ୍ କା ନାହ୍ମାଏ ଆଘ୍‌ଲିନ୍ତା ପାପ୍ କାମ୍‌ନାଘି ସାଭାବ୍ ଯୀଶୁ ଖ୍ରୀସ୍ତ୍‌ସ୍‌ଗାନେ କ୍ରୁଶ୍‌ନୁ
         ଆର୍‌ଗ୍‌ତାଚା କେରା ତାକା ପାପ୍ ନାହ୍ମା ଜୀଆନୁ ଶାସନ୍ ମା କାମ ଆରୁ ନାମ୍ ପାପ୍‌ଘି ଗୁତ୍ତିୟା ମା
         ମାନତ୍। 7 ଏନ୍ଦେର୍‌ଗେକା ଏକାସ୍ ଯୀଶୁ ଖ୍ରୀସ୍ତ୍‌ଗାନେ କେଚ୍ଚାସ୍‌କେରାସ୍, ଆସ୍ ପାପ୍‌ତି ଛୁଟ୍‌କାରା ହାଖ୍ଖୀକିରି,
         ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାବାକେରା। 8 ଖ୍ରୀସ୍ତ୍‌ସ୍‌ ମରନ୍‌ତି ଜୀଉଠ୍‌ରାସ୍ ହୁଦ୍‌ଘିଲାଗାନ୍ ଆସ୍ ଏକ୍‌ଲାହି ମା ଖିଦାସ୍। ଆରୁ ନାହ୍ମା ବିଶ୍ୱାସ୍
         ରାଇ ତା ନାମ୍ ଆସ୍‌ଗାନେ ଉଜ୍ଜତ୍‌ହି। 9 ଏନ୍ଦେର୍‌ଗେକା ନାମ୍ ଆହ୍‌ଦାତ୍ କା ଖ୍ରୀସ୍ତ୍‌ସ୍‌ କେଚ୍ଚ୍‌କାସ୍ତି ଉଜ୍ଜିୟାସ୍ କେରାସ୍ ଇସ୍ ଏକ୍‌ଲାହି
         ମା ଖିଦାସ୍। ଆସ୍‌କି ମିଆଁ ଆରୁଅହନ୍ ମରନ୍‌ଘି ହକ୍ ମାଲ୍ଲାଦିନ୍। 10 ପାପ୍‌ଘି ହିସାବ୍ ଚୁକାବାନାଘି ଲାଗାନ୍ ଖ୍ରୀସ୍ତ୍‌ସ୍‌ ଅହ୍‌ନାସାରେନ୍ କେଚ୍ଚାସ୍‌କେରାସ୍ ଆରୁ ଆକ୍କୁନ୍
         ଆସ୍ ପାର୍‌ମେଶ୍ୱାର୍‌ସ୍‌କି ଲାଗାନ୍‌ହି ଉଜ୍ଜଦାସ୍। 11 ଇଦ୍‌ଘି ଲେଖା ନିମ୍ ନିଜର୍ ଲାଗାନ୍‌ହି ସୋଚା କା ନିମ୍ ପାପ୍‌ଘି ଚାଲ୍‌ତେ କେଚ୍ଚକାର୍ କେର୍‌କାଦାର୍
         ଆରୁ ପାପ୍‌ଘି ସମ୍ବନ୍ଧତି ପୁରାପୁରୀ ଭିନେ ମାନ୍‌ଚ୍‌କାର୍ କେର୍‌କାଦାର୍। ଆରୁ ଖ୍ରୀସ୍ତ୍ ଯୀଶୁସ୍‌କିନୁ
         ପାର୍‌ମେଶ୍ୱାର୍‌ସ୍‌କି ଲାଗାନ୍ ଉଜ୍ଜତ୍।12 ହୁଦ୍‌ଘିଲାଗାନ୍ ନିହ୍ମାଏ ନାଶ୍ ମାନ୍ନାବାଲା ଶରୀର୍‌ନୁ ପାପ୍‌ବନ୍ ଶାସନ୍ କାମାଗେ ଆମା ଚିଆ। ତାକା
         ନିମ୍ ପାପ୍‌ଘି ଇଚ୍ଛାନୁ ଏକ୍‌ଲାହି ଆମା ଚାଲ୍‌ରା। 13 ନିହ୍ମାଏନୁ ପାପ୍‌ଘି ଶାସନ୍ ମା ମାନି ଏନ୍ଦେର୍‌ଗେକା ନିମ୍ ନିୟମ୍‌ଘି ଅଧିନ୍‌ନୁ ମାଲ୍ଲା ଉଜ୍ଜୁର୍
         ବରନ୍ ପାର୍‌ମେଶ୍ୱାର୍‌ସ୍‌କି କ୍ରିପାଘି ଅଧିନ୍‌ନୁ ଉଜ୍ଜାଲ୍‌ଦାର୍। 14 ପାପ୍ ଆରୁ ନିହ୍ମା ଅଧିନ୍‌ନୁ ମାଲ୍ଲାଦିନ୍ ନିମ୍ ନିୟମ୍‌ଘି ଅଧିନ୍‌ନୁ ଆରୁ ମା ରାଦାର୍ ଆଦ୍‌ଘି ବାଦ୍‌ଲା
         ନିମ୍ ପାର୍‌ମେଶ୍ୱାର୍‌ସ୍‌କି କ୍ରିପାଘି ଅଧିନ୍‌ନୁ ରାଦାର୍।ପାର୍‌ମେଶ୍ୱାର୍‌ସିନ୍ ରୀଜ୍‌ଝୁ କାମ୍‌ନାବାଲା ନାଲ୍‌ଖୁ କାମ୍‌ତେ ରା15 ନାମ୍ ନିୟମ୍‌ଘି ଅଧିନ୍‌ନୁ ମାଲ୍‌କାତିନ୍, ଲେକିନ୍ ପାର୍‌ମେଶ୍ୱାର୍‌ସ୍ କ୍ରିପାଘି ଅଧିନ୍‌ନୁ ରାଦାତ୍?
         ତା ନାମ୍ ପାପ୍ କାମତ୍ କାଁଏ? ବିଲ୍‌କୁଲ୍ ମାଲ୍ଲା! 16 ନିମ୍ ବାଲ୍‌ଦାର୍ କାଁଏ ଯଦି ଅଣ୍ଟାସ୍ ଗୁତ୍ତିୟା ମାନାଗେ ଚାହଁଦାସ୍ ତା ଆସ୍ ତାଙ୍ଘା ମାଲିକ୍‌ସ୍‌କି
         କାତ୍‌ଥାନ୍ ମାନ୍‌ଦାସ୍। ଯଦି ନିମ୍ ପାପ୍‌ଘି କାତ୍‌ଥାନ୍ ମାନ୍‌ଦାର୍ ତା, ନିମ୍ ପାପ୍‌ଘି ସେବକ୍ ମାନ୍‌ଦାର୍
         କାଦାର୍ ତା ପାପ୍ ନିମାନ୍ ମରନ୍ ତାରା ହୋଇକାଇ। ଆରୁ ନିମ୍ ପାର୍‌ମେଶ୍ୱାର୍‌ସ୍‌କି କାତ୍‌ଥାନ୍ ମାନ୍‌ଦାର୍
         ତା ଆଦ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ବାନେ ଜୀବନ୍ ଉଜ୍ଜନାତାରା ହୋଇକାଇ। 17 ପାର୍‌ମେଶ୍ୱାର୍‌ସ୍‌କେ ଧାନ୍ୟାବାଦ୍ ଚିଦାନ୍! କା ନିମ୍ ଜାମାର୍ ଏକାର୍ ଆଘ୍‌ଲି ପାପ୍‌ଘି ଗୁତ୍ତିୟା
         ରାଚ୍‌କାର୍ ଲେକିନ୍ ଆକ୍କୁନ୍ ପୁରାପୁରୀ ଜୀଆତି ଆ ଶିକ୍ଷାଘି ପାବୁନୁ ଏକାଲ୍‌ଦାର୍ ଏକାନ୍ ନିମାନ୍
         ଚିଆ କେର୍‌କିଚି। 18 ନିମାଗେ ପାପ୍‌ଘି ବନ୍ଧନ୍‌ତି ଛୁଟ୍‌ର୍‌କାରା ହାଖ୍ଖରା ଆରୁ ନିମ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ
         ବାନେ ନାଲ୍‌ଖୁଘି ସେବକ୍ ମାନ୍‌ଚ୍‌କାର୍ କେର୍‌କାଦାର୍। 19 ଏନ୍ ନିହ୍ମାଏ ଶରୀର୍‌ଘି କମ୍‌ଜୋରିଘି ଲାଗାନ୍ ମୁନୁଷ୍‌ଘି ରିତୀନୁ ତେଙ୍ଗାଲ୍‌ଦାନ୍। ନିମ୍ ଆଘ୍‌ଲି
         ଏସ୍‌କେ ନିହ୍ମା ମେଦୁନ୍ ବେଭିଚାର୍ ଆରୁ ଦୁସ୍‌ରା-ଦୁସ୍‌ରା ଖାରାପ୍ ନାଲ୍‌ଖୁଘି ଅଧିନ୍‌ନୁ ଉଇକାଚ୍‌କାର୍,
         ହୁଦ୍‌ଘିଲାଗାନ୍ ନିନ୍ ପାପ୍‌ନୁ ଡୁବ୍‌ରା କେର୍‌କିଚା ହନ୍ନେନ୍ ଆକ୍କୁନ୍ ନିମ୍ ନିହ୍ମା ମେଦୁନ୍ ଧାର୍ମିକ୍‌ତାଘି
         ଅଧିନ୍‌ନୁ ଉଇନା କାତ୍‌ଥା ଏସ୍‌କେ କା ଆଦ୍ ପାବିତାର୍ ମାନକୋ।20 ଯେତ୍‌କବାକେନ୍ ନିମ୍ ପାପ୍‌ଘି ବନ୍ଧନ୍‌ନୁ ରାଚ୍‌କାର୍, ହତ୍‌କବାକେନ୍ ନିମ୍ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିମ୍ ବାନେ ନାଲ୍‌ଖୁ କାମା ପଲ୍ଲକାଚ୍‌କାର୍। 21 ନିମ୍ ନିହ୍ମା ଆଘ୍‌ଲିନ୍ତା କାମ୍‌ଚ୍‌କା ନାଲ୍‌ଖୁଘି ଲାଗାନ୍ ଏନ୍ଦେର୍ ଫଲ୍ ହାକ୍କାର୍? ଏକାଘି ଲାଗାନ୍
         ଆକ୍କୁନ୍ ଲାଜରାଲ୍‌ଦାର୍ ଆରୁ ଏକା ନାଲ୍‌ଖୁନ୍ ନିମ୍ କାମ୍‌ଚ୍‌କାଦାର୍ ଆଦ୍ ସବୁଦିନ୍‌ତା ମରନ୍‌ଘି
         ତାରା ହୋଇକାଇ। 22 ଲେକିନ୍ ଆକ୍କୁନ୍ ନିମ୍ ପାପ୍‌ତି ଛୁଟ୍‌କାରା ହାକ୍କାର୍‌କେର୍‌କାଦାର୍ ଆରୁ ପାର୍‌ମେଶ୍ୱାର୍‌ସ୍‌କି
         ଗୁତ୍ତିୟା ମାନ୍‌ଚ୍‌କାର୍ କେର୍‌କାଦାର୍ ଆରୁ ଆକ୍କୁନ୍ ନିମ୍ ଏକାନ୍ କାମାଲ୍‌ଦାର୍ ଆଦ୍ ନିମାନ୍ ପାବିତାର୍
         କାମିଦ୍ ଆରୁ ସବୁଦିନ୍‌ତା ଜୀବନ୍ ତାରା ହୋଇକାଇ। 23 ଅଣ୍ଟା ଆଲାସ୍ ମେହ୍‌ନତ୍ କାମସ୍‌ତା ମଜ୍‌ରୀ ହାଖ୍ଖସ୍। ହନ୍ନେନ୍ ଏକାସ୍ ପାପ୍ କାମ୍‌ତେ ରସ୍‌ତା ଆଦ୍‌ଘି
         ମଜ୍‌ରୀ ସବୁଦିନ୍‌ତା ମରନ୍‌ଦ୍, ଲେକିନ୍ ପାର୍‌ମେଶ୍ୱାର୍‌ସ୍‌ତି ଏକାନ୍ ହାକ୍କାଦାସ୍ ଆଦ୍ ସବୁଦିନ୍‌ତା
         ଜୀବନ୍। ଆରୁ ଇଦ୍‌ ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ଦ୍ୱାର୍‌ନୁ ନାମାଗେ ସବୁଦିନ୍‌ତା ଜୀବନ୍
         ହାଖ୍ଖର୍‌କିଚି।

ମୁଶାସ୍‌କି ନିୟମ୍‌ଘି ଅଧିନ୍‌ତି ଛୁଟ୍‌କାରା71 ହେ ଭାଇ ଆରୁ ବୁହୁଣୀ ଜାମାରୋ, ନିମ୍ ବାଲ୍‌ଦାର୍ କାଁଏ? ଏନ୍ ମୁଶାସ୍‌କି ନିୟମ୍‌ବନ୍ ଆହ୍‌ନାବାଲାରିନ୍
         ତେଙ୍ଗାଲ୍‌ଦାନ୍ କା ଯେତ୍‌କତକ୍ ଅଣ୍ଟା ମୁନୁଷ୍ ଉଜ୍ଜ୍‌ଦାସ୍ ହତ୍‌କତକ୍ ଆସ୍‌କେ ମୁଶାସ୍‌କି ନିୟମ୍‌ବନ୍
         ମାନା ଖାତ୍‌ରି। 2 ଏନ୍ଦେର୍‌ଗେକା ଅଣ୍ଟା ବେଞ୍ଜର୍‌କା ଆଲି ଯେତ୍‌କତକ୍ ତାଙ୍ଘା ଆଲାସ୍ ଉଜ୍ଜ୍‌ଦାସ୍ ହତ୍‌କତକ୍ ଆଦ୍ ଆସ୍‌ଗାନେ
         ରାଇ, ଲେକିନ୍ ଯେତ୍‌କବାକେନ୍ ତାଙ୍ଘା ଆଲାସ୍ ଖିଦାସ୍‌କାଦାସ୍ ତା ଆଦ୍ ବେଞ୍ଜାଘି ବନ୍ଧନ୍‌ତି ଆଜାଦ୍
         ମାନିକାଇ। 3 ହୁଦ୍‌ଘିଲାଗାନ୍ ଯଦି ତାଙ୍ଘା ଆଲାସ୍‌କି ରାତେ-ରାତେ ଆଦ୍ ଦୁସ୍‌ରା ଆଲାସ୍ ଗାନେ ସମ୍ୱନ୍ଧ ଉୟି ତା
         ଆଦ୍ ବେଭିଚାର୍ କାମାଲିଦ୍‌ବୁଲି ତେଙ୍ଗାକାଇ। ଲେକିନ୍ ଯେତ୍‌କବାକେନ୍ ତାଙ୍ଘା ଆଲାସ୍ ଖିଦାସ୍‌କାଦାସ୍
         ତା ଆଦ୍‌ଗେ ବେଞ୍ଜାଘି ନିୟମ୍ ଲାଗୁ ମା ମାନିଦ୍। ହୁଦ୍‌ଘିଲାଗାନ୍ ଯଦି ଆଦ୍ ଆରୁ ଦୁସ୍‌ରା ଆଲାସ୍‌ସିନ୍
         ବେଞ୍ଜ୍‌ର୍‌କୁନ୍ ଆଦ୍ ବେଭିଚାର୍ କାମାଲିଦ୍‌ବୁଲି ତେଙ୍ଗା ମା କାଇ। 4 ହେ ଏଙ୍ଘା ଭାଇ ଆରୁ ବୁହୁଣୀରୋ ନିମ୍ ଯୀଶୁ ଖ୍ରୀସ୍ତ୍‌ସ୍‌କି ଶରୀର୍‌ଘି ଦ୍ୱାର୍‌ନୁ ମୂଶାସ୍‌କି ନିୟମ୍‌ଘି
         ସମ୍ବନ୍ଧତି ଭିନେ ମାନ୍‌ଚ୍‌କାର୍ କେର୍‌କାଦାର୍, ତାକା ନିମ୍ ଦୁସ୍‌ରା ଅଣ୍ଟା ଆଲାସ୍‌କି ମାନର୍‌କର୍
         ଏକାସ୍ କା କେଚ୍ଚ୍‌କାନ୍ତି ଉଜ୍ଜିୟାସ୍ ତାକା ନାମ୍ ପାର୍‌ମେଶ୍ୱାର୍‌ସ୍‌କି ଲାଗାନ୍ ବାନେ ନାଲ୍‌ଖୁ
         କାମା ଅଙ୍ଗତ୍। 5 ଯେତ୍‌କବାକେନ୍ ନାମ୍ ନିଜର୍ ପାପ୍‌ଘି ସାଭାବ୍‌ଘି ଅଧିନ୍‌ନୁ ରାଚ୍‌କାତ୍, ହତ୍‌କବାକେନ୍ ପାପ୍ କାମ୍‌ନାଘି
         ଇଚ୍ଛା ନିୟମ୍‌ଘି ଦ୍ୱାର୍‌ନୁ ନାହ୍ମା ଜୀଆନୁ ଶାସନ୍ କାମାଲା ଆରୁ ମରନ୍‌ଘି ଫଲ୍‌ହି ସିର୍‌ଜାରାଲାଦ୍।
         6 ଲେକିନ୍ ଆକ୍କୁନ୍ ନାମ୍ ନିୟମ୍‌ଘି ଅଧିନ୍‌ତି ଛୁଟ୍‌କାରା ହାକ୍କାତ୍ କେର୍‌କାଦାତ୍ ଆରୁ ଆକ୍କୁନ୍ ନିୟମ୍‌ବନ୍
         ପାଲନ୍ କାମ୍‌ନାଘି ଜରୁରୀ ମାଲ୍ଲାଦିନ୍, ଆରୁ ଆକ୍କୁନ୍ ନାମ୍ ଆଘ୍‌ଲିନ୍ତା ଲେଖ୍‌ଚ୍‌କା ନିୟମ୍‌ନୁ
         ମାଲ୍ଲା ଲେକିନ୍ ପାବିତାର୍ ଆତ୍ମାଘି ତେଙ୍କାତି ନାମ୍ ପାର୍‌ମେଶ୍ୱାର୍‌ସ୍‌କି ସେବା କାମ୍‌ଦାତ୍।ନିୟମ୍ ଆରୁ ପାପ୍7 ତା ନାମ୍ ଏନ୍ଦେର୍ ତେଙ୍ଗତ୍? ନିୟମ୍‌ଦ୍ ପାପ୍‌ତ୍‌ କାଁଏ? ବିଲ୍‌କୁଲ୍ ମାଲ୍ଲା! ଲେକିନ୍ ଯଦି ନିୟମ୍
         ମା ରଦ୍‌ନେ ତା ପାପ୍ ଏନ୍ଦେଦ୍ ଆବନ୍ ଏନ୍ ବାଲ୍ଲକାରନ୍‌ନେ। ଯଦି ନିୟମ୍ ମା ତେଙ୍ଗଦ୍‌ନେ ତା ଲାଲଚ୍‌
         ଆମା କାମା ତା ଏନ୍ ବାଲ୍ଲକାରନ୍‌ନେକା ଲାଲଚ୍‌ କାମ୍‌ନାଦ୍ ଏନ୍ଦେର୍‌ଦ୍? 8 ଯେତ୍‌କବାକେନ୍ ଏନ୍ ନିୟମ୍ ମେନ୍‌ଚ୍‌କାନ୍‌ ତା ଏଙ୍ଗା ପାପ୍ କାମାଗେ ଇଚ୍ଛା ମାନିଦ୍। ନିୟମ୍ ମାଲ୍ଲାତା
         ପାପ୍‌ହି ମାଲ୍ଲାଦିନ୍। ନିୟମ୍ ମାଲ୍ଲାଦିନ୍ ତା ପାପ୍‌ଘି ଏନ୍ଦେଦ୍‌ହି ଆସାର୍ ମାଲ୍ଲାଦିନ୍। 9 ଅଣ୍ଟା ସାମାୟ ରାଚା ଯେତ୍‌କବାକେନ୍ ଏନ୍‌ ନିୟମ୍‌ବନ୍ ବାଲ୍ଲିକିରି ଜୀବନ୍ ବିତାବାଲ୍‌କାନ୍ ଲେକିନ୍
         ଯେତ୍‌କବାକେନ୍ ନିୟମ୍‌ଘି ଆଦେଶ୍ ବାର୍‌ଚାତା ପାପ୍‌ଘି ଜନମ୍ ମାନ୍‌ଚା। 10 ଆରୁ ଏନ୍ କେଚ୍ଚକାନ୍ କେର୍‌କାନ୍, ନିୟମ୍‌ଘି ଆଦେଶ୍ ଏକାଦ୍ ଏଙ୍ଗାନ୍ ଜୀବନ୍‌ଘି ଲାଗାନ୍ ରାଚା ଆଦ୍
         ଏଙ୍ଘାଲାଗାନ୍ ମରନ୍ ଅନ୍ଦ୍ରା। 11 ଏନ୍ଦେର୍‌ଗେକା ପାପ୍‌ଦ୍ ଆ ନିୟମ୍‌ଘି ଫାଏଦା ଉଠାବାଇକିରି ଏକାନ୍ ଏଙ୍ଗା ମା କାମ୍‌ନାକାତ୍‌ଥା ଆବନ୍
         କାମ୍‌ତାଚା ଆରୁ ଏଙ୍ଗାନ୍ ପାର୍‌ମେଶ୍ୱାର୍‌ସ୍‌କି ଦଣ୍ଡ୍‌ଘି ଲାଇଗ୍ କାମ୍‌ଚା।12 ନିୟମ୍ ପାବିତାର୍ ଆରୁ ହୁକୁମ୍‌ଦ୍‌ଧି ପାବିତାର୍, ବାନେ, ଆରୁ ଠିକ୍‌ଦ୍‌। 13 ଆସ୍‌କି ଦ୍ୱାର୍‌ନୁ ପାପ୍ ଏଙ୍ଘାଲାଗାନ୍ ମରନ୍‌ଘି କାରଣ୍ ମାନ୍‌ଚା କାଁଏ? ବିଲ୍‌କୁଲ୍ ମାଲ୍ଲା! ଲେକିନ୍
         ଏକା କାତ୍‌ଥାଦ୍ ବାନେଦ୍ ଆତ୍ତିନିନ୍ ଏଙ୍ଘାଲାଗାନ୍ ପାପ୍‌ଦ୍ ଏଙ୍ଘାଲାଗାନ୍ ମରନ୍‌ଘି କାରଣ୍ ମାନ୍‌ଚା।
         ଆରୁ ଏନ୍ନେନ୍ ପାପ୍‌ଘି ଅସଲ୍ ରୁପ୍ ଆହ୍‌ତାରାଚା। ଆରୁ ନିୟମ୍‌ଦ୍ ବାତାବାଚା କା ପାପ୍‌ଦ୍ କେତ୍‌କ
         ଖାରାପ୍‌ଦ୍।ପାପ୍‌ଗାନେ ଲାଡ଼େଇ14 ଏନ୍ଦେର୍‌ଗେକା ନିୟମ୍‌ଦ୍ ପାର୍‌ମେଶ୍ୱାର୍‌ସ୍‌କିଦ୍, ଲେକିନ୍ ଏନ୍ ଶାରୀରିକ୍ ଆରୁ ପାପ୍‌ଘି ଗୁତ୍ତିୟା
         ମାନାଗେ ବିଁଶ୍‌ର୍‌କାନ୍ କେର୍‌କାଦାନ୍। 15 ଆରୁ ଏନ୍ ଏକାନ୍ କାମ୍‌ଦାନ୍ ଆବନ୍ ଏନ୍ ବାଲ୍‌ଦାନିନ୍ ଏନ୍ଦେର୍‌ଗେକା ଏନ୍ ଏକା ବାନେ ନାଲ୍‌ଖୁନ୍ କାମାଗେ
         ବେଦ୍ଦ୍‌ଦାନ୍ ଆବନ୍ କାମା ପଲ୍ଲଦାନିନ୍। ଆରୁ ଏକାନ୍ କାମାଗେ ମା ବେଦ୍ଦ୍‌ଦାନ୍ ଆବନିନ୍ କାମ୍‌ଦାନ୍।
         16 ଆରୁ ଯଦି ଏନ୍ ଏକାନ୍ କାମାଗେ ମା ବେଦ୍ଦ୍‌ଦାନ୍ ଲେକିନ୍ ଆ ନାଲ୍‌ଖୁନ୍ କାମ୍‌ଦାନ୍ ତା ଏନ୍ ଆହ୍‌ଦାନ୍
         କା ନିୟମ୍‌ଦ୍ ବାନେଦ୍। 17 ତା ଇବ୍ଡ଼ା ଜାମା ଖାରାପ୍ ନାଲ୍‌ଖୁନ୍ କାମ୍‌ନାବାଲାନ୍ ଅସଲ୍‌ନୁ ଏନ୍ ମାଲ୍‌ଦାନ୍ ଲେକିନ୍ ଏଙ୍ଘାଏନୁ
         ରାନାବାଲା ପାପ୍ ସାଭାବ୍ ଏନ୍ନେ କାମାଲିଦ୍। 18 ଆରୁ ଏନ୍ ଆହ୍‌ଦାନ୍ କା ଏଙ୍ଘାଏନୁ ଏନ୍ଦେର୍‌ହି ବାନେ ଗୁଣ୍ ମାଲ୍ଲାଦିନ୍ ହୁଦ୍‌ଘିଲାଗାନ୍ ଏଙ୍ଘା ପାପ୍‌ଘି
         ସାଭାବ୍‌ଘି ଲାଗାନ୍ ଏନ୍ ଏକାଦ୍ ବାନେଦ୍ ଆବନ୍ କାମାଗେ ବେଦ୍ଦ୍‌ଦାନ୍ ଲେକିନ୍ କାମା ପଲ୍ଲଦାନିନ୍।
         19 ଏନ୍ଦେର୍‌ଗେକା ଏକା ବାନେ ନାଲ୍‌ଖୁନ୍ କାମାଗେ ସୋଚ୍‌ଦାନ୍ ଆବନ୍‌ତା କାମା ପଲ୍ଲଦାନ୍ ଲେକିନ୍ ଏକା
         ଖାରାପ୍ ନାଲ୍‌ଖୁନ୍ ମା କାମାଗେ ଚାହଁଦାନ୍ ଆବନ୍ କାମ୍‌ଦାନ୍। 20 ଆରୁ ଏକାନ୍ ଏନ୍ ମା କାମାଗେ ଚାହଁଦାନ୍ ଲେକିନ୍ ଆବନ୍ ଏନ୍ କାମ୍‌ଦାନ୍ ତା ଅସଲ୍‌ନୁ ଆବନ୍ କାମ୍‌ନାବାଲା
         ଏନ୍ ମାଲ୍‌ଦାନ୍ ଲେକିନ୍ ଏଙ୍ଘାଏନୁ ରାନାବାଲା ପାପ୍‌ଦ୍ କାମିଦ୍।21 ହୁଦ୍‌ଘିଲାଗାନ୍ ଏନ୍ ଏଙ୍ଘା ଜୀବନ୍‌ନୁ ଇ ନିୟମ୍‌ ହାକ୍କାନ୍ କା ଯେତ୍‌କବାକେନ୍ ଏନ୍ ବାନେ ନାଲ୍‌ଖୁ
         କାମାଗେ ଚାହଁଦାନ୍ ତା ଏନ୍ ଖାରାପ୍ ନାଲ୍‌ଖୁନ୍‌ନିନ୍ କାମା ଅଙ୍ଗ୍‌ଦାନ୍। 22 ଏନ୍ଦେର୍‌ଗେକା ଏନ୍ ଏଙ୍ଘା ଜୀଆନୁ ପାର୍‌ମେଶ୍ୱାର୍‌ସ୍‌କି ନିୟମ୍‌ନୁହି ବହୁତ୍ ଖୁସ୍ ରାଦାନ୍। 23 ଲେକିନ୍ ପାପ୍‌ଘି ସାଭାବ୍ ଏକାଦ୍ କା ଏଙ୍ଘାଏନୁ ରାଇ ଆଦ୍ ଏଙ୍ଘା ମନ୍‌ଗାନେ ଲାଡ଼ାଇ କାମି। ମନ୍‌ଦ୍
         ବାନେ ନାଲ୍‌ଖୁ କାମାଗେ ଚାହିଦ୍ ଲେକିନ୍ ଏଙ୍ଘାଏନୁ ରାନାବାଲା ପାପ୍ ସାଭାବ୍ ଏଙ୍ଗାନ୍ ଗୁତ୍ତିୟା କାମିଚିଦ୍
         ଆରୁ ବାନେ ନାଲ୍‌ଖୁ କାମା ମା ଚିଦ୍। 24 ଏଙ୍ଘା କାପ୍‌ଡ଼େନୁତା ଏନ୍ଦେର୍‌ହି ଲେଖ୍‌ଚ୍‌କା ମା ରାଚ୍‌କା ଆଲାନ୍। ଆରୁ ଖେନାଘି ଅଧିନ୍‌ନୁ ରାନାବାଲା
         ଶରୀର୍‌ତି ଏଙ୍ଗାନ୍ ନେର୍ ବାଛାବର୍? 25 ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌ ଏଙ୍ଗାନ୍ ପାପ୍‌ତି ଛଡ଼ାବାଚାଷ୍ ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍‌କି
         ଧାନ୍ୟାବାଦ୍ ଚିଆଲ୍‌ଦାନ୍ ଏନ୍ ପାର୍‌ମେଶ୍ୱାର୍‌ସ୍‌କି ନିୟମ୍‌ବନ୍ ମାନାଗେ ଚାହଁଦାନ୍, ଲେକିନ୍ ଏଙ୍ଘାଏନୁ
         ରାନାବାଲା ପାପ୍ ସାଭାବ୍ ଏଙ୍ଗାନ୍ ପାପ୍ କାମ୍‌ତିଦ୍।

ପାବିତାର୍ ଆତ୍ମାଘି ଦ୍ୱାର୍‌ନୁ ଜୀବନ୍81 ହୁଦ୍‌ଘିଲାଗାନ୍ ଆକ୍କୁନ୍ ଏକାର୍ ଯୀଶୁ ଖ୍ରୀସ୍ତ୍‌ସ୍‌କି ମିଆଁ ବିଶ୍ୱାସ୍ କାମ୍‌ନାଏ ଆବ୍ଡ଼ାରିନ୍
         ପାର୍‌ମେଶ୍ୱାର୍‌ସ୍ ଦୋଷୀ ମା କାମ୍‌ଦାସ୍। (ଏନ୍ଦେର୍‌ଗେକା ଆବ୍ଡ଼ାର୍ ଶରୀର୍‌ଘି ଲେଖା ମାଲ୍ଲା ବରନ୍
         ପାବିତାର୍ ଆତ୍ମାଘି ଲେଖା ଚାଲ୍‌ର୍‌ନାଏ) 2 ଏନ୍ଦେର୍‌ଗେକା ଯୀଶୁ ଖ୍ରୀସ୍ତ୍‌ସ୍‌କି ଦ୍ୱାର୍‌ନୁ ଜୀବନ୍ ଚିନାବାଲା ଆତ୍ମା ପାପ୍ ଆରୁ ମରନ୍‌ଘି ନିୟମ୍‌ତି
         ଛୁଟ୍‌କାରା କାମ୍‌ଚେଇଚ୍‌କିଚି। 3 ପାର୍‌ମେଶ୍ୱାର୍‌ସ୍‌କି ଦ୍ୱାର୍‌ନୁ ଚିଚ୍ଚକା ନିୟମ୍ ଶାସ୍ତ୍ର ମୁନୁଷ୍‌ଘି ପାପ୍ ସାଭାବ୍‌ଘି କାରଣ୍‌ତି,
         ନିଜର୍‌ନୁ କମ୍‌ଜୋର୍ ମାନିକିରି କାମାପଲ୍ଲାଦିନ୍ ଆବନ୍ ପାର୍‌ମେଶ୍ୱାର୍‌ସ୍ ନିଜର୍ ହାଦ୍ଦୁସିନ୍ ଅଣ୍ଟା
         ମୁନୁଷ୍ ରୂପ୍‌ନୁ ଇ ଦୁନିଆଁନୁ ତାଇୟିକିରି ପାପ୍‌ଘି ଲାଗାନ୍ ବଲୀଦାନ୍ କାମ୍‌ଚାସ୍। ଇଦ୍‌ଘି ଲେଖା
         ପାର୍‌ମେଶ୍ୱାର୍‌ସ୍ ମୁନୁଷ୍‌ର୍‌ଘି ଶରୀର୍‌ନୁ ପାପ୍‌ବନ୍ ଦଣ୍ଡ୍ ଚିଚ୍ଚଚାସ୍। 4 ହୁଦ୍‌ଘିଲାଗାନ୍ ନାମ୍ ନିୟମ୍‌ଘି ରୀତିନୁ ନାହ୍ମାଏ ଶରୀର୍‌ଘି ଲେଖା ମାଲ୍ଲା ବରନ୍ ପାବିତାର୍ ଆତ୍ମାଘି
         ଲେଖା ଚାଲ୍‌ରିକିରି ପୁରା କାମ୍‌କେ। 5-6 ଏନ୍ଦେର୍‌ଗେକା ଏକା ଆଲାର୍ ପାପ୍‌ନୁ ଚାଲ୍‌ର୍‌ନାଏ, ଆବ୍ଡ଼ାର୍ ପାପ୍ କାମ୍‌ନାଘି ବାରେ ସୋଚ୍‌ନାଏ
         ଆବ୍ଡ଼ାର୍‌ଗେ ଆତ୍ମିକ୍ ମରନ୍ ମାନିଦ୍ ଲେକିନ୍ ଏକାର୍ ପାବିତାର୍ ଆତ୍ମାଘି ଲେଖା ଚାଲ୍‌ର୍‌ନାଏ ଆବ୍ଡ଼ାର୍
         ପାବିତାର୍ ଆତ୍ମାଦ୍ ଏକାନ୍ ତେଙ୍ଗିଦ୍ ଆବନ୍ କାମ୍‌ନାଏ ଆବ୍ଡ଼ାର୍‌ଗେ ସବୁଦିନ୍‌ତା ଜୀବନ୍ ଆରୁ ଶାନ୍ତି
         ହାଖ୍ଖରି। 7 ପାପ୍ ସଭାବ୍‌ଘି ଅଧିନ୍‌ନୁ ରାଇକିରି ଚାଲ୍‌ର୍‌ନା ପାର୍‌ମେଶ୍ୱାର୍‌ସ୍‌କି ବିରୁଦ୍ଧ୍, ଇ ପାର୍‌ମେଶ୍ୱାର୍‌ସ୍‌କି
         ନିୟମ୍‌ଘି ଅଧିନ୍‌ନୁ ମା ମାନି ଆରୁ ନା ମାନାଅଙ୍ଗ। 8 ହୁଦ୍‌ଘିଲାଗାନ୍ ଏକା ଆଲାର୍ ତାହ୍ମା ପାପ୍ ସାଭାବ୍‌ଘି ଅଧିନ୍‌ନୁ ରାଇକିରି ଜୀବନ୍ ବିତାବାନାଏ, ଆବ୍ଡ଼ାର୍,
         ପାର୍‌ମେଶ୍ୱାର୍‌ସ୍‌ସିନ୍ ଖୁସ୍ କାମା ପଲ୍ଲନାଇନ୍।9 ଯଦି ପାର୍‌ମେଶ୍ୱାର୍‌ସ୍‌କି ଆତ୍ମା ସତ୍ତୁନିନ୍ ନିହ୍ମାଏନୁ ରାଇ ତା ନିମ୍ ଜାମାର୍ ନିଜର୍ ପାପ୍ ସଭାବ୍‌ତି
         ମାଲ୍ଲା ବରନ୍ ପାବିତାର୍ ଆତ୍ମାତି ଚାଲ୍‌ର୍‌ଦାର୍। ଏକା ଆଲାସ୍‌କିନୁ ଖ୍ରୀସ୍ତ୍‌ଘି ଆତ୍ମା ମା ରାଇ
         ତା ଆସ୍ ଖ୍ରୀସ୍ତ୍‌କି ମାଲ୍‌ଦାସ୍। 10 ଆରୁ ଯଦି ଖ୍ରୀସ୍ତ୍‌ସ୍‌ ନିହ୍ମାଏନୁ ରାଦାସ୍। ତା ପାପ୍‌ଘି ଲାଗାନ୍ ନିହ୍ମା ଶରୀର୍ କେଚ୍ଚା କେର୍‌କିଚି
         ଲେକିନ୍ ନିମ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ଠାହ୍‌ରା କେରା ହୁଦ୍‌ଘିଲାଗାନ୍ ନିହ୍ମା
         ଆତ୍ମାଦ୍ ଉଜ୍ଜାଲିଦ୍। 11 ଯଦି ପାର୍‌ମେଶ୍ୱାର୍‌ସ୍‌କି ଆତ୍ମା ଏକାସ୍ ଯୀଶୁସିନ୍ କେଚ୍ଚକାସ୍ତି ଉଜ୍ଜତାଚା, ଆ ଆତ୍ମାଦ୍ ନିହ୍ମାଏନୁ
         ରାଇ ଏକାସ୍ ଖ୍ରୀସ୍ତ୍‌ସିନ୍ କେଚ୍ଚକାନ୍‌ତି ଉଜ୍ଜତାଚାସ୍, ଆ ଆତ୍ମାଘି ଦ୍ୱାର୍‌ନୁ ଏକାଦ୍ ନିହ୍ମାଏନୁ
         ରାଇ, ନିହ୍ମାଏ କେଚ୍ଚକା ଶରୀର୍‌ବନ୍‌ହି ଜୀବନ୍ ଚସ୍।12 ହୁଦ୍‌ଘିଲାଗାନ୍ ହେ ଭାଇ ବୁହୁଣୀଜାମାରୋ, ପାପ୍ ସାଭାବ୍‌ଘି ନାହ୍ମା ମିଆଁ ଏନ୍ଦେର୍‌ହି ହକ୍ ମାଲ୍ଲାଦିନ୍
         ନାମ୍ ଆଦ୍‌ଘି ଅଧିନ୍‌ନୁ ରାଇକିରି ଜୀବନ୍ ମା ବିତାବାଦାତ୍। 13 ଏନ୍ଦେର୍‌ଗେକା ନିମ୍ ପାପ୍ ସାଭାବ୍‌ଘି ଅଧିନ୍‌ନୁ ରାଇକିରି ଚାଲ୍‌ରର୍ ତା ଖିଅର୍। ଲେକିନ୍ ନିମ୍ ପାବିତାର୍
         ଆତ୍ମାଘି ଦ୍ୱାର୍‌ନୁ ପାପ୍ ସାଭାବ୍‌ବନ୍ ଖତମ୍ କାମର୍‌ଚର୍ ତା ନିମ୍ ଉଜ୍ଜର୍‌କର୍। 14 ହୁଦ୍‌ଘିଲାଗାନ୍ ଯେତ୍‌କ ଆଲାର୍ ପାର୍‌ମେଶ୍ୱାର୍‌ସ୍‌କି ଆତ୍ମାଘି ଅନୁସାର୍ ଚାଲ୍‌ର୍‌ନାଏ। ଆବ୍ଡ଼ାର୍
         ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚର୍। 15 ନିମ୍ ଏଲ୍‌ଚ୍‌ନାଘି ଆତ୍ମା ମାଲ୍ଲା ହାଖ୍ଖୁର୍ ଲେକିନ୍ ନିମ୍ ପାର୍‌ମେଶ୍ୱାର୍‌ସ୍‌କି ଆତ୍ମା ହାକ୍କାଦାର୍
         ଯେତ୍‌କବାକେନ୍ ଆସ୍ ନିମାନ୍ ତାଙ୍ଘାଏ ନିଜର୍ ହାଦ୍ଦୁସ୍ ଲେଖା ବାଲ୍‌ପୋଷ୍ କାମ୍‌ଚ୍‌କାଦାସ୍। ହୁଦ୍‌ଘିଲାଗାନ୍
         ନାମ୍ ଆସିନ୍ ବୁଆ, ବାଙ୍ଗ୍ ବୁଲି ମେହଁଦାତ୍। 16 ପାବିତାର୍ ଆତ୍ମାଦ୍ ନାହ୍ମା ଆତ୍ମାନ୍ ତେଙ୍ଗିଦ୍ କା ନାମ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚତ୍।
         17 ଯଦି ନାମ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚତ୍ ତା ନାମ୍ ଆସ୍‌କି ସମ୍ପତ୍ତିଘି ହକ୍‌ଦାର୍‌ତ୍‌ହି।
         ଆରୁ ନାମ୍ ଖ୍ରୀସ୍ତ୍‌ଗାନେ ନାମ୍‌ହି ସମ୍ପତ୍ତିଘି ହକ୍‌ଦାର୍। ଯଦି ନାମ୍ ଆସ୍‌ଗାନେ ଦୁଃଖୁ ତକ୍‌ଲିପ୍
         ସାହତ୍‌ତା ନାମାଗେ ଆସ୍‌ଗାନେ ମାହିମାବନ୍‌ହି ହାଖ୍ଖତ୍।ନାହ୍ମା ଭବିଷତ୍‌ତା ମାହିମା18 ଏନ୍ଦେର୍‌ଗେକା ଏନ୍ ଆହାଲ୍‌ଦାନ୍ କା ଆକ୍କୁନ୍ ନାମ୍ ଏକା ଦୁଃଖୁ ତକ୍‌ଲିପ୍ ହାଖ୍ଖାଲ୍‌ଦାତ୍ ଆଦ୍ ଭବିଷତ୍‌ନୁ
         ଏକା ମାଇନ୍ ନାମାଗେ ହାଖ୍ଖରୋ, ଆଦ୍‌ଘି ତୁଲ୍‌ନାନୁ ଆକ୍କୁନ୍ ତା ଇ ଦୁଃଖୁଦ୍ ଏନ୍ଦେର୍‌ହି ମାଲ୍ଲିଦ୍।
         19 ଖାଲି ମୁନୁଷ୍ ଜାତି ମାଲ୍ଲା ଲେକିନ୍ ଜାମା ସିର୍‌ଜାଚ୍‌କା ଜିନିଷ୍ ଏକାନ୍ କା ପାର୍‌ମେଶ୍ୱାର୍‌ସ୍
         ସିର୍‌ଜାଚ୍‌କାଦାସ୍ ଆବ୍ଡ଼ାର୍ ଆଶ୍ରାତି ଭବିଷତ୍‌ନୁ ଏକାର୍ ପାର୍‌ମେଶ୍ୱାର୍‌ସ୍‌କି ଅସଲ୍ ହାଦ୍ଦୁବଚ୍ଚର୍
         ଆହ୍‌ତାରୋ। ଆ ଉଲ୍ଲାନ୍ ଆଶ୍ରା ଏରାଲ୍‌ନାଏ। 20 ଜାମା ସୃଷ୍ଟି ଇ ଦୁନିଆଁଦ୍ ବେକାର୍‌ଘି ଅଧିନ୍ ମାନ୍‌ଚାକେର୍‌କିଚି, ଇ ନିଜର୍ ଇଚ୍ଛାତି ମାଲ୍ଲା ବରନ୍
         ଆସ୍‌କି ଇଚ୍ଛାତି ଏକାସ୍ ଆବନ୍ ତାଙ୍ଘା ଅଧିନ୍‌ନୁ ସିର୍‌ଜାଚ୍‌କାଦାସ୍। 21 ଇ ଆଶ୍ରା ରାଇ କା ଜାମା ସୃଷ୍ଟି ନିଜର୍ ନାଶ୍‌ଘି ଗୁତ୍ତିୟାତି ଛୁଟ୍‌କାରା ହାଖ୍ଖୀକିରି ପାର୍‌ମେଶ୍ୱାର୍‌ସ୍‌କି
         ହାଦ୍ଦୁର୍ ଖ୍ରୀସ୍ତ୍‌ସ୍‌ଘି ମୁକ୍ତିନ୍ ହାଖ୍ଖର୍ ତାକା ନାହ୍ମାଏ ପାପ୍‌ତି ନିନ୍ଦ୍‌କା ଶରୀର୍‌ତି ଛୁଟ୍‌କାରା
         ହାଖ୍ଖା ଅଙ୍ଗତ୍। 22 ଏନ୍ଦେର୍‌ଗେକା ନାମ୍ ଆହ୍‌ଦାତ୍ କା ଜାମା ସିର୍‌ଜାଚ୍‌କା ଜିନିଷ୍‌ଦ୍‌ ଆକ୍କୁନ୍‌ତକ୍ ଦୁଃଖୁ କଷଟ୍‌ତି
         ତାଡ଼୍‌ପାରାଲି। 23 ଆରୁ ଆଦ୍ ଖାଲି ମାଲ୍ଲା ଲେକିନ୍ ନାମ୍‌ହି ନେଖାସାନ୍ କା ପାବିତାର୍ ଆତ୍ମାଘି ପହ୍‌ଲେ ଫଲ୍ ରାଇ, ନିଜେ
         ଦୁଃଖୁ ସାହାଲି। ଏନ୍ଦେର୍‌ଗେକା ନାମାଗେ ଆସ୍‌ଗେ ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି ହାଦ୍ଦୁ କାମ୍‌ନାଘି
         ଆଶ୍ରା ଏରାଲ୍‌ଦାର୍। ତାକା ନାହ୍ମା ପାପ୍‌ତି ନିନ୍ଦ୍‌କା ଶରୀର୍‌ତି ଛୁଟ୍‌କାରା ହାଖ୍ଖା ଅଙ୍ଗତ୍।
         24 ଇ ଆଶ୍ରାଘି ଲାଗାନ୍ ନାହ୍ମାଏ ଛୁଟ୍‌କାରା ହାଖ୍ଖର୍‌କିଚି ଲେକିନ୍ ଇନ୍ନୁନ୍ତିନିନ୍ ନାହ୍ମାଏ ମନ୍‌ନୁ
         ଆଶ୍ରା ରାଇ ଲେକିନ୍ ଯେତ୍‌କବାକେନ୍ ନାମ୍ ଏକାଘି ଆଶ୍ରା କାମ୍‌ଦାତ୍ ଆବନ୍ ଏରା ଅଙ୍ଗ୍‌ଦାତ୍ କା ଆ
         ଆଶ୍ରାଦ୍ ମା ରାଇଦ୍, ଆରୁ ଏକାଦ୍ ଏଥ୍‌ରାଲିଦ୍ ଆଦ୍‌ଘି ଆଶ୍ରା ଏକାର୍ କାମା ଅଙ୍ଗର୍। 25 ଲେକିନ୍ ଏକା ଜିନିଷ୍‌ବନ୍ ନାମ୍ ମା ଏର୍‌ଦାତ୍ ଯଦି ଆଦ୍‌ଘି ଆଶ୍ରା ଏରତ୍ ତା ଧିରାଜ୍‌ତି ଆଦ୍‌ଘି ଆଶ୍ରା
         ଏରତ୍।26 ପାବିତାର୍ ଆତ୍ମାଦ୍ ନାହ୍ମାଏ କମ୍‌ଜୋରିନୁ ମଦେତ୍ କାମିଦ୍ ଏନ୍ଦେର୍‌ଗେକା ନାମ୍ ଏସ୍‌କେ ବିନ୍ତି କାମତ୍
         ଆବନ୍ ବାଲ୍‌ଦାତିନ୍ ଲେକିନ୍ ପାବିତାର୍ ଆତ୍ମାଦ୍ ଏସ୍‌କେ ନାମ୍ ନିଜର୍ ଥୁମ୍‌ଣାଘି ଶବଦ୍‌ତି ତେଙ୍ଗା
         ପଲ୍ଲଦାତ୍ ଆନ୍ନେନିନ୍ ନାହ୍ମାଲାଗାନ୍ ପାବିତାର୍ ଆତ୍ମା ବିନ୍ତି କାମିଦ୍। 27 ଆରୁ ପାର୍‌ମେଶ୍ୱାର୍‌ସ୍ ଜାମାର୍‌ଘି ଜୀଆବନ୍ ଆହ୍‌ଦାସ୍ ଆରୁ ପାବିତାର୍ ଆତ୍ମାଦ୍ ଏନ୍ଦେନ୍ ତେଙ୍ଗାଲି?
         ଆବନ୍ ଆହ୍‌ଦାସ୍ ଏନ୍ଦେର୍‌ଗେକା ଆଦ୍ ପାବିତାର୍ ଆଲାର୍‌ଗେ ପାର୍‌ମେଶ୍ୱାର୍‌ସ୍‌କି ଇଚ୍ଛାଘି ଲେଖା
         ବିନ୍ତି କାମତ୍।28 ଏକା ଆଲାର୍ ପାର୍‌ମେଶ୍ୱାର୍‌ସିନ୍ ବାନେ ହାଖ୍ଖନାଏ ଆରୁ ନେକାନ୍ ଆସ୍ ତାଙ୍ଘା ଇଚ୍ଛାଘି ଅନୁସାର୍ ମେହ୍‌କାଦାସ୍
         ଆବ୍ଡ଼ାଘି ଲାଗାନ୍ ଜାମା କାତ୍‌ଥାଦ୍ ବାନେବନ୍ ସିର୍‌ଜିଦ୍। 29 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଏକାରିନ୍ ପହ୍‌ଲେନ୍ତିନିନ୍ ଚାଜ୍ଜକାଦାସ୍ ଆବ୍ଡ଼ାରିନ୍ ପହ୍‌ଲେନ୍ତିହି
         ନିଜର୍ ହାଦ୍ଦୁସ୍‌କି ରୂପ୍‌ନୁ ଠାହ୍‌ରାଚାସ୍ ତାକା ଢେର୍ ଭାଇ ଆରୁ ବୁହୁଣୀର୍‌ଘିନ୍ତି ଆସ୍ ଜାମାର୍‌ଘିନ୍ତି
         ବାଡ଼୍‌କା ମାନାଅଙ୍ଗସ୍। 30 ଆରୁ ନେକାନ୍ ପହ୍‌ଲେନ୍ତିନିନ୍‌ ପାର୍‌ମେଶ୍ୱାର୍‌ସ୍ ଚାଜ୍ଜିୟାସ୍ ଆବ୍ଡ଼ାରିନ୍ ମେଁହିୟାସ୍ ଆରୁ ନେକାନ୍
         ଆସ୍ ମେଁହିୟାସ୍ ଆବ୍ଡ଼ାରିନ୍ ତାଙ୍ଘା ନଜର୍‌ନୁ ନିର୍ଦ୍ଦୋଷ୍ ବୁଲି ଠାହ୍‌ରାଚାସ୍ ଆରୁ ଆବ୍ଡ଼ାର୍‌ଗେ
         ମାହିମାହି ଚିୟସ୍।ପାର୍‌ମେଶ୍ୱାର୍‌ସ୍‌କି ବାନେ ହାଖ୍ଖନା31 ନାମ୍ ଇ କାତ୍‌ଥାଘି ବାରେନୁ ଏନ୍ଦେର୍ ତେଙ୍ଗତ୍? ଯଦି ପାର୍‌ମେଶ୍ୱାର୍‌ସ୍ ନାହ୍ମା ପାଖା ରାଦାସ୍‌ତା
         ନେଦ୍ ନାହ୍ମା ବିରୁଦ୍ଧ୍ କାମା ଅଙ୍ଗର୍? 32 ଏକାସ୍ ନିଜର୍ ତାଙ୍ଘା ହାଦ୍ଦୁସିନ୍‌ହି ମା ବାଛାବାଚାସ୍ ଲେକିନ୍ ଆସିନ୍ ନାହ୍ମା ଜାମାର୍‌ଘି ଲାଗାନ୍
         ଚିଚ୍ଚାସ୍ ଲାଗ୍ଗିୟାସ୍, ଆରୁ ଏନ୍ନେ ମାନତ୍ ତା ଆସ୍-ଆସ୍‌ଗାନେ ନାମାଗେ ଖୁସୀତି ଜାମାକିଛିନ୍ ଏନ୍ଦେର୍‌ଗେ
         ମା ଚିୟସ୍? 33 ପାର୍‌ମେଶ୍ୱାର୍‌ସ୍‌କି ଚୁନ୍‌ଚ୍‌କାର୍‌ଘି ମିଆଁ ଦୋଷୀ ନେର୍ ଠାହ୍‌ରର୍? ପାର୍‌ମେଶ୍ୱାର୍‌ସ୍‌ହି ରାଦାସ୍
         ଏକାସ୍ କା ଆବ୍ଡ଼ାରିନ୍ ତାଙ୍ଘା ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାନାବାଲାସ୍। 34 ହୁଦ୍‌ଘିଲାଗାନ୍ ନେଦ୍ ନାମାନ୍ ଦୋଷୀ କାମର୍? ଯୀଶୁ ଖ୍ରୀସ୍ତ୍‌ତା କେଚ୍ଚାସ୍‌କେରାସ୍ ଆରୁ ଉଜ୍ଜିୟାସ୍
         ଆରୁ ପାର୍‌ମେଶ୍ୱାର୍‌ସ୍‌କି ତିନାତାରା ରାଇକିରି ନାହ୍ମାଲାଗାନ୍ ବିନ୍ତି କାମ୍‌ଦାସ୍। 35 ନେର୍ ନାମାନ୍ ଖ୍ରୀସ୍ତ୍‌ସ୍‌କି ବାନେ ହାଖ୍ଖନାତି ଭିନେ କାମଦ୍, ତକ୍‌ଲିପ୍, ସାତାୱାଟ୍, ଆକାଲ୍, ଅସୁବିଧା,
         ବିପଦ୍, ଖଣ୍ଡା, ଡୁଣ୍‌ଙ୍ଗୁ। 36 ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ନିଙ୍ଘାଲାଗାନ୍ ଏମ୍ ଜାମା ଉଲ୍ଲା ମରନ୍‌ଘି
         ସାମ୍‌ନା କାମାଲ୍‌ଦାମ୍। ଏମ୍ ପିଟ୍‌ନା ଭେଡ଼ି ଲେଖା ଗନ୍ତି ମାନ୍‌ଚ୍‌କାଦାମ୍।” 37 ନାହ୍ମାଏ ଯୀଶୁ ଖ୍ରୀସ୍ତ୍‌ସ୍‌ ଏକାସ୍ ନାମାନ୍ ବାନେ ହାଖ୍ଖଦାସ୍ ଆସ୍‌କି ଦ୍ୱାର୍‌ନୁ ନାମ୍ ଇବ୍ଡ଼ା
         ଜାମା କାତ୍‌ଥାନୁ ଅଣ୍ଟା ବାନେ ବାଡ଼୍‌କା ଜିତ୍‌ନା ହାଖ୍ଖାଲ୍‌ଦାତ୍। 38 ଏନ୍ଦେର୍‌ଗେକା ଏନ୍ ଏସ୍‌କ୍ରିନ୍‌ହି ଆହାଲ୍‌ଦାନ୍ କା ନା ମରନ୍, ନା ଜୀବନ୍, ନା ସରଗ୍‌ଦୂଁତ୍, ନା
         ଶାସନ୍ କାମ୍‌ନାବାଲା ଆତ୍ମାର୍, ନା ଆକ୍କୁନ୍ ତା ଏନ୍ଦ୍ରିନ୍ ଜିନିଷ୍, ଆରୁ ନା ବାର୍‌ନାବାଲା ଏନ୍ଦ୍ରିନ୍
         ଜିନିଷ୍, ନା ଏକ୍ରିନ୍ ଶକ୍ତି, 39 ମିଁତା ଏନ୍ଦ୍ରିନ୍ ଜିନିଷ୍ ଚାହେ କିଁତା ଏନ୍ଦ୍ରିନ୍ ଜିନିଷ୍ ସିର୍‌ଜାଚ୍‌କା ଏନ୍ଦ୍ରିନ୍ ଜିନିଷ୍ ନାମାନ୍
         ପାର୍‌ମେଶ୍ୱାର୍‌ସ୍‌କି ବାନେ ହାଖ୍ଖନାସ୍ତି ଭିନେ କାମା ପଲ୍ଲୀଦ୍ ଏକାଦ୍ କା ଯୀଶୁ ଖ୍ରୀସ୍ତ୍‌ସ୍‌କି
         ଦ୍ୱାର୍‌ନୁ ହାଖ୍ଖର୍‌କିଚି।

ପାର୍‌ମେଶ୍ୱାର୍‌ସ୍ ଆରୁ ୟାହୁଦୀ ଆଲାର୍91 ଏନ୍ ଖ୍ରୀସ୍ତ୍‌କି ମିଆଁ ବିଶ୍ୱାସ୍ କାମ୍‌ଦାନ୍ ହୁଦ୍‌ଘିଲାଗାନ୍ ମାଲ୍ଲା ଠାକ୍‌ନା, ସତ୍ତୁନ୍ ତେଙ୍ଗାଲ୍‌ଦାନ୍
         ଆରୁ ଏଙ୍ଘା ମନ୍‌ଦ୍‌ହି ପାବିତାର୍ ଆତ୍ମାତି ଏକ୍‌ମତ୍ ମାନିକିରି ସାକ୍ଷୀ ଚିଇଦ୍ କା 2 ଏଙ୍ଘାଏ ୟାହୁଦୀ ଆଲାର୍‌ଘି ଲାଗାନ୍ ମୁରୁକ୍ ଦୁଃଖୁ ଲାଗ୍ଗାଲି। 3 ଏନ୍ଦେର୍‌ଗେକା ଏନ୍ ଏତ୍‌କତକ୍ ଚାହାଁଲ୍‌କାନ୍ କା ଏଙ୍ଘା ୟାହୁଦୀ ଭାଇ ବୁହୁଣୀର୍‌ଘି ଲାଗାନ୍ ଏକାର୍
         ପାର୍‌ମେଶ୍ୱାର୍‌ସ୍‌ତି ଗେଚ୍ଛା ମାନ୍‌ଚାର୍ କେର୍‌କାନାଏ, ଆବ୍ଡ଼ାର୍‌ଘି ଲାଗାନ୍ ପାର୍‌ମେଶ୍ୱାର୍‌ସ୍‌କି
         ସାରାପ୍ ଏଙ୍ଘା ମିଆଁ ପଛେ ମାନ୍ନାଦ୍ ଆରୁ ଏନ୍ ପଛେ ଖ୍ରୀସ୍ତ୍‌ତି ଭିନେ ମାନନ୍‌କନ୍‌ନେ ତା ବାନେ ମାନଦ୍‌ନେ,
         ଲେକିନ୍ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ଚାହା ବାର୍‌ନାଇନ୍ କାତ୍‌ଥା। 4 ଆବ୍ଡ଼ାର୍ ଇସ୍ରାଏଲ୍ ଆରୁ ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ଚାଜ୍ଜକାଦାସ୍ ଆରୁ ନିଜର୍ ହାଦ୍ଦୁସ୍‌ଘି
         ହକ୍ ଚିଚ୍ଚକାଦାସ୍। ଆରୁ ଆସ୍ କେତ୍‌କ ମାହାନ୍‌ସ୍ ଆବନ୍ ଆବ୍ଡ଼ାରିନ୍ ଏଦ୍‌କାଦାସ୍ ଆରୁ ଆବ୍ଡ଼ାର୍
         ଗାନେ ରାଜୀନାମା କାମିକିରି ଆବ୍ଡ଼ାର୍‌ଗେ ମୁଶାସ୍‌କି ଦ୍ୱାର୍‌ନୁ ନିୟମ୍ ଚିଚ୍‌କାଦାସ୍ ଆରୁ ଆରାଧାନା
         ଏସ୍‌କେ କାମାକୋ, ଆବନ୍ ଶିଖାବାଚାସ୍ ଆରୁ ଆବ୍ଡ଼ାର୍‌ଗେ କାତ୍‌ଥା ଚିଚ୍‌କାଦାସ୍। 5 ପୁର୍‌ଖାର୍‌ହି ଆବ୍ରାହାମ୍, ଇସାକ୍ ଆରୁ ୟାକୁବ୍ ଆବ୍ଡ଼ାର୍‌ସ୍‌ତି, ରାଚାର୍ ଆରୁ ଶାରୀର୍‌ଘି ଅନୁସାର୍
         ଆବ୍ଡ଼ାର୍‌ଘି ଖ୍ରୀସ୍ତ୍‌ହି ଜନମ୍ ମାନ୍‌ଚାସ୍। ଆସ୍ ଜାମାର୍‌ଘି ପାର୍‌ମେଶ୍ୱାର୍‌ସ୍, ଆ ମାହାନ୍ ଯୀଶୁ
         ଖ୍ରୀସ୍ତ୍‌ସ୍‌ ପାର୍‌ମେଶ୍ୱାର୍‌ସ୍‌କି ଯୁଗ୍‌ଯୁଗ୍ ସ୍ତୁତି ମାନଦ୍! ଆମେନ୍।6-7 ଏନ୍ନେ ମାଲ୍ଲା କା ପାର୍‌ମେଶ୍ୱାର୍‌ସ୍ ତାଙ୍ଘା ଚିଚ୍ଚକା ବଚନ୍‌ବନ୍ ପୁରା ମା କାମ୍‌ଚାସ୍ ଲେକିନ୍
         ଏକାର୍ ଇସ୍ରାଏଲ୍ ବାଉଁଶାନ୍ତାର୍, ଆବ୍ଡ଼ାର୍‌ଘି ଭିତର୍‌ତି ଜାମା ଆଲାରିନ୍ ପାର୍‌ମେଶ୍ୱାର୍‌ସ୍ ମାଲ୍ଲା
         ଚାଜୁସ୍। ଆରୁ ଏକାର୍ ଆବ୍ରାହାମ୍‌ସ୍‌କି ବାଉଁଶାନୁ ଜନମ୍ ମାନ୍‌ଚ୍‌କାନାଏ ଆବ୍ଡ଼ାର୍‌ଘି ଭିତର୍‌ତି
         ଜାମାର୍ ଆସ୍‌କି ହାଦ୍ଦୁବଚ୍ଚ ମାଲ୍‌ନାଏ। ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଆବ୍ରାହାମ୍‌ସିନ୍ ତେଙ୍ଗିୟାସ୍,
         ଏକାର୍ ଇସାକ୍‌ସ୍‌କି ବାଉଁଶାନ୍ତି ଜନମ୍ ମାନର୍ ଆବ୍ଡ଼ାର୍ ଖାଲି ନିଙ୍ଘା ହାଦ୍ଦୁବଚ୍ଚ ମାନର୍। 8 ଇଦ୍‌ଘି ମତ୍‌ଲବ୍ ଇଦ୍ କା ଆବ୍ରାହାମ୍‌ସ୍‌କି ବାଉଁଶାନ୍ତି ଜନମ୍ ମାନ୍‌ଚ୍‌କା ଜାମା ଆଲାର୍ ପାର୍‌ମେଶ୍ୱାର୍‌ସ୍‌କି
         ହାଦ୍ଦୁବଚ୍ଚ ମାଲ୍‌ନାଏ। ଲେକିନ୍ ପାର୍‌ମେଶ୍ୱାର୍‌ସ୍ କାତ୍‌ଥା ଚିଚ୍ଚକାଘି ଅନୁସାର୍ ଏକାର୍ ଇସାକ୍‌ସ୍‌କି
         ବାଉଁଶାନ୍ତି ଜନମ୍ ମାନ୍‌ଚ୍‌କାନାଏ ଆବ୍ଡ଼ାରିନ୍ ଆବ୍ରାହାମସ୍‌କି ହାଦ୍ଦୁବଚ୍ଚର୍ ବୁଲି ତେଙ୍ଗାକାଇ।
         9 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ କାତ୍‌ଥା ଚିଚ୍‌କାଚାସ୍ କା ଏନ୍ ଠିକ୍ ଏନ୍ନେ ସାମାୟନୁନିନ୍ ବାରନ୍।
         ଆରୁ ସାରାଘି ଅଣ୍ଟା କୁକ୍କହାଦ୍ଦୁ ମାନ୍‌ଚ୍‌କିରୋ। 10 ଆରୁ ଆ ହାଦ୍ଦୁସ୍ ନାହ୍ମା ପୁର୍‌ଖା ବୁଆ ଇସାକ୍‌ସ୍ ରାଚାସ୍, ଇସାକ୍‌ସ୍‌କି ଆଲିଦ୍ ରେବେକା ମେଦୁନୁ
         ରାଚା ଆରୁ ଜାଁଉଣା କୁକ୍କ ହାଦ୍ଦୁରିନ୍ ଜନମ୍ ଚିଚ୍ଚାଦ୍। 11-12 ଆ ହାଦ୍ଦୁର୍‌ଘି ଜନମ୍ ମାନ୍ନାଘି ଆଘ୍‌ଲି ଆରୁ ଏନ୍ଦେର୍‌ହି ଖାରାପ୍ ଆରୁ ବାନେ କାମ୍‌ନାଘି ଆଘ୍‌ଲି
         ପାର୍‌ମେଶ୍ୱାର୍‌ସ୍ ରେବେକାନ୍ ତେଙ୍ଗିୟାସ୍, “ନିଙ୍ଘା ବାଡ଼୍‌କା ହାଦ୍ଦୁସ୍ ଛୋଟେ ହାଦ୍ଦୁସ୍‌କି ସେବା
         କାମସ୍।” ଇ ବଚନ୍ ଇବନ୍ ଏଦିକା ପାର୍‌ମେଶ୍ୱାର୍‌ସ୍ ଏକିନ୍ ଆଲାରିନ୍ ତାହ୍ମା ନାଲ୍‌ଖୁଘି ଲେଖା ମାଲ୍ଲା
         ଲେକିନ୍ ଆସ୍ ତାଙ୍ଘା ଯୋଜ୍‌ନା ପୁରା କାମାଗେ ତାଙ୍ଘା ଇଚ୍ଛା ଲେଖା ଚାଜ୍ଜଦାସ୍। 13 ଆରୁ ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, ପାର୍‌ମେଶ୍ୱାର୍‌ସ୍ ତେଙ୍ଗ୍‌ଦାସ୍ କା “ଏନ୍ ୟାକୁବ୍‌ସିନ୍
         ବାନେ ହାକ୍କାନ୍ ଆରୁ ଏଷୋବ୍‌ସିନ୍ ହାଁଣ୍‌କାନ୍ ତୁଫ୍‌କାନ୍।” 14 ତା ନାମ୍ ଏନ୍ଦେର୍ ତେଙ୍ଗତ୍? ପାର୍‌ମେଶ୍ୱାର୍‌ସ୍ ଅନ୍ୟାୟ କାମ୍‌ଦାସ୍ କାଁଏ? ବିଲ୍‌କୁଲ୍ ମାଲ୍ଲା!
         15 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ମୁଶାସିନ୍ ତେଙ୍ଗିୟାସ୍ କା ଏନ୍ ନେଖା ମିଆଁ ଦାୟା କାମାଗେ ଚାହଁଦାନ୍
         ଆସ୍‌କି ମିଆଁ କ୍ରିପା କାମନ୍, ଆରୁ ନେଖା ମିଆଁ ଦାୟା କାମାଗେ ଚାହଁଦାନ୍ ଆସ୍‌କି ମିଆଁ ନିନ୍ କ୍ରିପା
         କାମନ୍। 16 ଇଦ୍ ତା ଆଲାର୍‌ଘି ଇଚ୍ଛାତି ମାଲ୍ଲା ନା ଆସ୍‌କି ମେହ୍ଁନତ୍‌ତି ମାଲ୍ଲା, ବରନ୍ ନେକାନ୍ ଆସ୍ ଚାଜ୍ଜକାଦାସ୍
         ଆ ଦାୟା କାମୁ ପାର୍‌ମେଶ୍ୱାର୍‌ସ୍‌କି ମିଆଁ ଆଶ୍ରା ରାଇ। 17 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ପାର୍‌ମେଶ୍ୱାର୍‌ସ୍ ଫାରୋ ରାଜାସିନ୍ ତେଙ୍କାଚାସ୍ କା, “ଏନ୍
         ନିଙ୍ଗାନ୍ ହୁଦ୍‌ଘିଲାଗାନ୍ ଚାଜ୍ଜକାଚ୍‌କାନ୍ କା ଏନ୍ ନିଜର୍ ଶକ୍ତିନ୍ ନିଙ୍ଘାଏନୁ ଏରା ଅଙ୍ଗନ୍ ଆରୁ
         ଏଙ୍ଘାଏ ନାମେ ଜାମା ଧାନ୍ତାରିନୁ ତେଙ୍ଗାକୋ।” 18 ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ନେକାନ୍ ଚାହଁଦାସ୍ ଆସ୍‌କି ମିଆଁ ଦାୟା କାମ୍‌ଦାସ୍ ଆରୁ ନେକାନ୍
         ଚାହଁଦାସ୍ ଆସିନ୍ କାଠୋର୍ କାମ୍‌ଦାସ୍।ପାର୍‌ମେଶ୍ୱାର୍‌ସ୍‌କି ଖୀସ୍ ଆରୁ ଦାୟା19 ହତ୍‌କବାକେନ୍ ନିନ୍ ଏଙ୍ଗାନ୍ ତେଙ୍ଗୟ କା ପାର୍‌ମେଶ୍ୱାର୍‌ସ୍ ଆରୁଅହନ୍ ଦୋଷ୍ ଏନ୍ଦେର୍‌ଗେ ବେଦ୍ଦଦାସ୍?
         ନେର୍ ଆସ୍‌କି ଇଚ୍ଛାଘି ବିରୁଦ୍ଧ୍ କାମ୍‌ଚ୍‌କାନାଏ? 20 ଲେକିନ୍ ନାମ୍ ତା ଖାଲି ମୁନୁଷ୍ ଜାତିୟାତ୍, ଆରୁ ପାର୍‌ମେଶ୍ୱାର୍‌ସ୍‌ସିନ୍ ବାରାବର୍ ଯାବାବ୍ ନାମ୍
         ଏସ୍‌କେ ତେଙ୍ଗା ଅଙ୍ଗତ୍? ବାନାବାଚ୍‌କା ଜିନିଷ୍‌ଦ୍‌, କାଁଏ ତାଙ୍ଘା ବାନାବୁସ୍‌ସିନ୍ ନିନ୍ ଏନ୍ଦେର୍‌ଗେ
         ଏଙ୍ଗାନ୍ ଏନ୍ନେ ବାନାବାଚ୍‌କାଏ ବୁଲି ତେଙ୍ଗା ଅଙ୍ଗିଦ୍ କାଁଏ? 21 ଚାହେ ଅଣ୍ଟା ହାଜ୍ଜୁ ଢିଣାନ୍ତି ଅଣ୍ଟାନ୍ ଖାସ୍ ନାଲ୍‌ଖୁଘି ଲାଗାନ୍ ଆରୁ ଅଣ୍ଟାନ୍ ରୋଜ୍‌ଦିନ୍‌ତା
         ନାଲ୍‌ଖୁଘି ଲାଗାନ୍ ଗାଢ଼ାଗେ ହାଜ୍ଜୁଘି ମିଆଁ କୁମ୍ଭରାସ୍‌କି ହକ୍ ମାଲ୍ଲାଦିନ୍ କାଁଏ? 22 ପାର୍‌ମେଶ୍ୱାର୍‌ସ୍‌କେ ଜାମାର୍‌ଘି ମିଆଁ ନିଜର୍ ଖୀସ୍‌ବନ୍ ଏଦାଗେ ଆରୁ ତାଙ୍ଘା ଶକ୍ତିବନ୍ ଏଦାଗେ
         ହକ୍ ରାଇ, ହାଲେହି ନେଖାଏ ନାଶ୍ ମାନ୍ନାବାଲା ରାଚା ଆବ୍ଡ଼ାର୍‌ଘି ମିଆଁ ପାର୍‌ମେଶ୍ୱାର୍‌ସ୍ ତାଙ୍ଘା
         ଖୀସୁନ୍ ମା ଏଦିୟାସ୍। ଲେକିନ୍ ଆବ୍ଡ଼ାରିନ୍ ଆସ୍ ଧିରାଜ୍‌ତି ସାହ୍‌ଚାସ୍। 23 ହୁଦ୍‌ଘିଲାଗାନ୍ ଆସ୍ ଏନ୍ନେ କାମ୍‌ଚାସ୍ କା ଆସ୍ ଦାୟା କାମ୍‌ଚ୍‌କା ଆଲାର୍‌ଘି ମିଆଁ ନିଜର୍ ମାହିମାବନ୍
         ଏଦାଗେ ଚାହାଁଲ୍‌ଦାସ୍। ଏକାରିନ୍ ଆସ୍ ପହ୍‌ଲେନ୍ତିନିନ୍ ଆ ମାହିମାଘି ଲାଗାନ୍ ତିଆର୍ କାମ୍‌ଚ୍‌କାଚାସ୍।
         24 ହୁଦ୍‌ଘିଲାଗାନ୍ ତା ଆସ୍ ନାମାନ୍ ୟାହୁଦୀ ଜାମାର୍‌ଘି ଭିତର୍‌ତି ଖାଲି ମାଲ୍ଲା, ଲେକିନ୍ ବିନାୟାହୁଦୀ
         ଜାମାର୍‌ଘି ଭିତର୍‌ତିହି ଚାଜ୍ଜକାଦାସ୍। 25 ଏସ୍‌କେ କା ବିନାୟାହୁଦୀର୍‌ଘି ବାରେନୁ ହୋଶେ ନାବୀସ୍‌କି ବହିନୁ ଲେଖ୍‌ଚ୍‌କା ରାଇ, ଏକାର୍ ଏଙ୍ଘା
         ଆଲ୍ ମାଲ୍ଲାରୁର୍ ଆବ୍ଡ଼ାରିନ୍ ଏନ୍ ଏଙ୍ଘା ଆଲ୍‌ବୁଲି ତେଙ୍ଗନ୍, ଆରୁ ଏକାରିନ୍ ଏନ୍ ଦୁଲାର୍ ମା କାମାଲ୍‌କାନ୍
         ଆବ୍ଡ଼ାରିନ୍ ଏନ୍ ଦୁଲାର୍ କାମନ୍। 26 ଆରୁ ଏକା ଆଡ୍ଡାନୁ ପାର୍‌ମେଶ୍ୱାର୍‌ସ୍ ନିମାନ୍ ତେଙ୍କାଚାସ୍ କା ନିମ୍ ଏଙ୍ଘା ଆଲ୍ ମାଲ୍‌ଦାର୍, ଆ
         ଆଡ୍ଡାନୁ ଆବ୍ଡ଼ାରିନ୍ ଜୀବିତ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚ ବୁଲି ତେଙ୍ଗାକୋ। 27 ଆରୁ ଇଶାୟାହ୍‌ସ୍ ନାବୀସ୍‌ହି ଇସ୍ରାଏଲ୍ ଜାମାର୍‌ଘି ବାରେ ଚିର୍‌ରା ରାଇକିରି ତେଙ୍ଗ୍‌ଦାସ୍: ଯଦିଭି
         ଇସ୍ରାଏଲ୍ ଜାମାର୍‌ଘି ଗନ୍ତି ସାମ୍‌ଧୁର୍‌ତା ଚାଲ୍‌କ୍ରୀଘି ବାରାବୁରି ମାନଦ୍, ହାଲେହି ଆବ୍ଡ଼ାର୍‌ଘିନ୍ତି
         ଥୋଡ଼େ ଆଲାର୍ ପାର୍‌ମେଶ୍ୱାର୍‌ସ୍‌କି ଦଣ୍ଡ୍‌ତି ବାଛ୍‌ରର୍। 28 ଏନ୍ଦେର୍‌ଗେକା ପ୍ରାଭୁସ୍ ଦୁନିଆଁନୁ ନିଜର୍ ନ୍ୟାୟବନ୍ ପୁରାପୁରୀ କାମିକିରି ଆରୁ ଚାଁଣେହି ଆବନ୍ ପୁରା
         କାମସ୍। 29 ଏସ୍‌କେ କା ଇଶାୟାହ୍‌ସ୍ ପହ୍‌ଲେନ୍ତି ତେଙ୍କାଚାସ୍ କା, “ଯଦି ଜାମାର୍‌ଘିନ୍ତି ଶକ୍ତିଶାଲୀ ପ୍ରାଭୁସ୍
         ନାହ୍ମାଲାଗାନ୍ କେତ୍‌କ ବାଉଁଶାରିନ୍ ମା ଆମ୍ୱକା ରସ୍‌ନେ ହାଲେ, ନାମ୍‌ହି ସଦୋମ୍ ଆରୁ ଗମୋରାନ୍ତା
         ଆଲାର୍ ଲେଖା ମାନତ୍‌କତ୍‌ନେ। ପାର୍‌ମେଶ୍ୱାର୍‌ସ୍‌କି ତାର୍‌ତି ବହୁତ୍ ଦଣ୍ଡ୍ ନାମ୍‌ହି ହାଖତ୍‌ନେ।”ଇସ୍ରାଏଲ୍ ଜାମାର୍‌ଘି ଅବିଶ୍ୱାସ୍30 ଇଦ୍‌ଘି ମତଲବ୍ ଇଦ୍ କା ଏକା ବିନାୟାହୁଦୀର୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାରାଗେ
         ମା ବେଦ୍ଦାଲିୟାର୍, ଆବ୍ଡ଼ାର୍ ଯୀଶୁ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମ୍‌ଚାର୍ ଆରୁ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାରାଚାର୍। 31 ଲେକିନ୍ ଇସ୍ରାଏଲୀଜାମାର୍ ମୁଶାସ୍‌କି ନିୟମ୍‌ବନ୍ ମାନିକିରି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍
         ମାନାଗେ କୋଶିଷ୍ କାମାଲିୟାର୍, ଲେକିନ୍ ଆବ୍ଡ଼ାର୍ ପାର୍‌ମେଶ୍ୱାରସ୍‌କି ନଜର୍‌ନୁ ନିର୍ଦ୍ଦୋଷ୍ ମାନା
         ପଲ୍ଲିୟାର୍। 32 ଏନ୍ଦେର୍‌ଗେ ଏନ୍ନେ ମାନ୍‌ଚା? ଇଦ୍‌ଘିଲାଗାନ୍ କା ଆବ୍ଡ଼ାର୍ ଯୀଶୁ ଖ୍ରୀସ୍ତ୍‌ସ୍‌କି ମିଆଁ ବିଶ୍ୱାସ୍
         କାମିକିରି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନାଗେ ମା ବେଦ୍ଦାଲିୟାର୍, ଲେକିନ୍ ନିୟମ୍
         ମାନିକିରି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନାଗେ କୋଶିଷ୍ କାମାଲିୟାର୍। ଖ୍ରୀସ୍ତ୍
         ଅଣ୍ଟା ଚାଁଚା ଲେଖା ରାଦାସ୍। ଆରୁ ଆବ୍ଡ଼ାର୍ ଆସ୍‌କି ମିଆଁ ବିଶ୍ୱାସ୍ ମା କାମ୍‌ଚାର୍, ହୁଦ୍‌ଘିଲାଗାନ୍
         ଆବ୍ଡ଼ାର୍ ଚାଁଚାତି ମୁଡ଼ିକିରି ଖାତ୍‌ର୍‌ନା ଲେଖା ମାନ୍‌ଚାର୍ କେରାର୍। 33 ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ: “ଏରା, ଏନ୍ ସିୟୋନ୍‌ନୁ ଅଣ୍ଟା ଠେସ୍‌ର୍‌ନାଘି
         ଚାଁଚା ଆରୁ ଖାତ୍‌ର୍‌ନାଘି ଚାଟ୍‌ଣୀ ଉଇୟାଲ୍‌ଦାନ୍। ନେଦ୍ ଆଦ୍‌ଘି ମିଆଁ ବିଶ୍ୱାସ୍ କାମ୍‌ନାଏ ଆବ୍ଡ଼ାର୍‌ଗେ
         ଲାଜ୍ଜେ ମା ଲାଗ୍ଗ।”
         
            

         
      

   
      
         10
ଯୀଶୁ ଖ୍ରୀସ୍ତ୍‌ସ୍‌କି ମିଆଁ ବିଶ୍ୱାସ୍ କାମ୍‌ଚ୍‌କୁନ୍ ପାପ୍‌ଘି ଦଣ୍ଡ୍‌ତି ମୁକ୍ତି ହାଖ୍ଖରୋ101 ହେ ଏଙ୍ଘା ଭାଇ ଆରୁ ବୁହୁଣୀରୋ, ଏଙ୍ଘାଏ ବହୁତ୍ ଇଚ୍ଛା ରାଇ କା ପାର୍‌ମେଶ୍ୱାର୍‌ସାନ୍ ଏଙ୍ଘା ବିନ୍ତି
         ଇଦ୍ ରାଇଦ୍ କା ଏଙ୍ଘାଏ ଇସ୍ରାଏଲୀ ଆଲାର୍ ପାପ୍‌ଘି ଦଣ୍ତ୍‌ତି ମୁକ୍ତି ହାଖ୍ଖର୍। 2 ଏନ୍ଦେର୍‌ଗେକା ଏନ୍ ଇସ୍ରାଏଲୀର୍‌ଘି ବାରେନୁନିନ୍ ତେଙ୍ଗାଲ୍‌ଦାନ୍ କା ଆବ୍ଡ଼ାର୍‌ଗେ ପାର୍‌ମେଶ୍ୱାର୍‌ସ୍‌କି
         ଲାଗାନ୍ ମୁରୁକ୍ ଇଚ୍ଛା ରାଇ ଲେକିନ୍ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ସତ୍ତୁ ବଚନ୍‌ଘି ଲେଖା ମାଲ୍‌କାରିନ୍।
         3 ଆରୁ ପାର୍‌ମେଶ୍ୱାର୍‌ସ୍ ଆଲାରିନ୍ ଏସ୍‌କେ ତାଙ୍ଘା ନଜର୍‌ନୁ ନିର୍ଦ୍ଦୋଷ୍ ବାନାବାନାଘି ପାବୁ ମା ଆହିକିରି
         ଆବ୍ଡ଼ାର୍ ନିଜର୍ ପାବୁନୁ ଚାଲ୍‌ରିକିରି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନାଗେ କୋଶିଷ୍
         କାମାଲିୟାର୍, ହୁଦ୍‌ଘିଲାଗାନ୍ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନା ପଲ୍ଲିୟାର୍।
         4 ଆରୁ ଯେତ୍‌କବାକେନ୍ ଖ୍ରୀସ୍ତ୍‌ସ୍‌ ବାର୍‌ଚାସ୍, ହତ୍‌କବାକେନ୍‌ନ୍ତି ପାର୍‌ମେଶ୍ୱାର୍‌ସ୍‌କି ନଜର୍‌ନୁ
         ନିର୍ଦ୍ଦୋଷ୍ ମାନାଗେ ଆଲାର୍‌ଗେ ନିୟମ୍‌ଘି ଦାର୍‌କାର୍ ମାଲ୍ଲାମାନୁ। ଏନ୍ଦେର୍‌ଗେକା ଖ୍ରୀସ୍ତ୍‌କି
         ମିଆଁ ବିଶ୍ୱାସ୍ କାମିକିରି ନେଦିନ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନାଅଙ୍ଗ୍‌ନାଏ।5 ଆରୁ ଏକା ଆଲାର୍ ନିୟମ୍ ମାନିକିରି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନା ବେଦ୍ଦନାଏ,
         ଆବ୍ଡ଼ାର୍‌ଘି ଲାଗାନ୍ ମୁଶାସ୍ ଲେଖ୍‌ଚ୍‌କାଦାସ୍ କା ଏକା ଆଲାସ୍ ନିୟମ୍‌ବନ୍ ପୁରା ମାନ୍‌ଦାସ୍, ଆସ୍
         ଆ ନିୟମ୍‌ତି ସବୁଦିନ୍‌ତା ଜୀବନ୍ ହାଖ୍ଖସ୍। 6 ଲେକିନ୍ ବିଶ୍ୱାସ୍ କାମିକିରି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନ୍ନାଘି ବାରେ ପାବିତାର୍
         ଶାସ୍ତ୍ରନୁ ଏନ୍ନେ ଲେଖ୍‌ଚ୍‌କା ରାଇ କା, “ନିନ୍ ନିଙ୍ଘା ମନେ-ମନେ ଏନ୍ନେ ଆମାତେଙ୍ଗା କା, ଖ୍ରୀସ୍ତ୍‌ସିନ୍
         ନାହ୍ମା ଚାହା ଅନ୍ଦ୍ରାଗେ, ସରଗ୍‌ଗେ ନେଦ୍ ଆର୍‌ଗା ଅଙ୍ଗର୍?” 7 ଚାହେ “କେଚ୍ଚକାସ୍ତି ଉଜ୍ଜତିକିରି ଖ୍ରୀସ୍ତ୍‌ସିନ୍ ମିଆଁ ଅନ୍ଦ୍ରାଗେ ନେଦ୍ ଧାନ୍ତାରି କିୟାଁ ନେଦ୍
         ଏତ୍ତର୍?” 8 ଲେକିନ୍ ପାବିତାର୍ ଶାସ୍ତ୍ରନୁ ଏନ୍ନେ ଲେଖ୍‌ଚ୍‌କା ରାଇ କା, ପାର୍‌ମେଶ୍ୱାର୍‌ସ୍‌କି ବଚନ୍‌ଦ୍ ନିଙ୍ଘା
         ଚାହାନୁ ରାଇଦ୍, ଆରୁ ନିନ୍ ଆଦ୍‌ଘି ବାରେନୁନିନ୍ ତେଙ୍ଗ୍‌ଦାଏ, ଆରୁ ଇଦ୍ ନିଙ୍ଘା ଥୁମ୍‌ଣାନୁ ଆରୁ
         ଜୀଆନୁହି ରାଇଦ୍, ଆରୁ ଏକା ବିଶ୍ୱାସ୍‌ଘି ବାରେନୁ ନାମ୍ ପ୍ରଚାର୍ କାମ୍‌ଦାତ୍, ଆଦ୍ ଇ ବଚନ୍‌ଦିନ୍।
         9 ଆରୁ ଯଦି ନିମ୍ ଯୀଶୁସିନ୍ ପ୍ରାଭୁସ୍ ବୁଲି ମାନର୍, ଆରୁ ପୁରା ମନ୍‌ତି ବିଶ୍ୱାସ୍ କାମ୍‌ଦାର୍ କା,
         ପାର୍‌ମେଶ୍ୱାର୍‌ସ୍ ଆସିନ୍ କେଚ୍ଚକାସ୍ତି ଉଜ୍ଜତାଚାସ୍‌ତା, ନିମ୍ ଏସ୍‌କ୍ରିନ୍‌ହି ପାପ୍‌ଘି ଦଣ୍ତ୍‌ତି
         ବାଛ୍‌ରର୍। 10 ଏନ୍ଦେର୍‌ଗେକା ଯଦି ଅଣ୍ଟା ଆଲାସ୍ ପୁରା ମନ୍‌ତି ବିଶ୍ୱାସ୍ କାମ୍‌ଦାସ୍ ତା ଆସ୍ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ମାନ୍‌ଦାସ୍, ଆରୁ ଥୁମ୍‌ଣାତି ସ୍ୱୀକାର୍ କାମ୍‌ଦାସ୍ ତା ଆସ୍ ପାପ୍‌ଘି ଦଣ୍ତ୍‌ତି
         ବାଛ୍‌ର୍‌ଦାସ୍। 11 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଏନ୍ନେ ଲେଖ୍‌ଚ୍‌କା ରାଇ କା, “ଏକାର୍ ଯୀଶୁ ଖ୍ରୀସ୍ତ୍‌ସ୍‌କି
         ମିଆଁ ବିଶ୍ୱାସ୍ କାମର୍, ଆବ୍ଡ଼ାର୍‌ଗେ ନିରାଶ୍ ମାନା ମା ଖାତ୍‌ରୋ।” 12 ହୁଦ୍‌ଘିଲାଗାନ୍ ୟାହୁଦୀ ଆରୁ ବିନାୟାହୁଦୀନୁ ଏନ୍ଦେର୍‌ହି ଫରକ୍ ମାଲ୍ଲାଦିନ୍। ଏନ୍ଦେର୍‌ଗେକା ଜାମାର୍‌ଘି
         ପ୍ରାଭୁସ୍ ଅଣ୍ଟା ରାଦାସ୍। ଆରୁ ଯେତ୍‌କ ଆଲାର୍ ଆସ୍‌ସାନ୍ ବିନ୍ତି କାମ୍‌ନାଏ, ଆବ୍ଡ଼ାର୍‌ଗେ ଆସ୍
         ଖୁଲାମନ୍‌ତି ଆଶିଷ୍ ଚିଦାସ୍। 13 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା, “ନେଦିନ୍ ପ୍ରାଭୁସ୍‌କି ନାମେ ହୋଇକିରି
         ବିନ୍ତି କାମର୍, ଆର୍ ପାପ୍‌ଘି ଦଣ୍ତ୍‌ତି ବାଛ୍‌ରର୍‌କର୍।”14 ଲେକିନ୍, ଏକା ପାର୍‌ମେଶ୍ୱାର୍‌ସ୍‌ସିନ୍ ଆବ୍ଡ଼ାର୍ ବିଶ୍ୱାସ୍ ମା କାମ୍‌ନାଏ, ଆସ୍‌ସାନ୍ ଏସ୍‌କେ ବିନ୍ତି
         କାମର୍? ଆରୁ ଏକା ପାର୍‌ମେଶ୍ୱାର୍‌ସ୍‌କି ବାରେନୁ ଆବ୍ଡ଼ାର୍ ମାଲ୍ଲା ମେନୁର୍ ତା, ଏସ୍‌କେ ଆସ୍‌କି
         ମିଆଁ ବିଶ୍ୱାସ୍ କାମର୍? ଆରୁ ଆବ୍ଡ଼ାର୍‌ରିନ୍ ଯଦି ନେଦ୍‌ହି ଆସ୍‌କି ବାରେନୁ ମା ତେଙ୍ଗର୍ ତା ଆବ୍ଡ଼ାର୍
         ଏସ୍‌କେ ମେନର୍? 15 ଲେକିନ୍ ଯଦି ନେଦିନ୍ ଆସିନ୍ ମା ତାଇକୁନ୍ ଆସ୍ ଆବ୍ଡ଼ାର୍‌ଘି ଚାହାଗେ ଏସ୍‌କେ କାଇକିରି ପ୍ରଚାର୍ କାମସ୍?
         ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଏକାର୍ ସୁସାମାଚାର୍ ଶୁଣାବାଗେ ବାର୍‌ନାଏ,
         ଆବ୍ଡ଼ାର୍‌ଘି ବାର୍‌ନାଦ୍ କେତ୍‌କ ଖୁସୀଘି କାତ୍‌ଥାଦ୍।” 16 ଲେକିନ୍ ଜାମାର୍ ଆ ସୁସାମାଚାର୍‌ବନ୍ ଗ୍ରହନ୍ ମା କାମ୍‌ଚାର୍, ହୁଦ୍‌ଘିଲାଗାନ୍ ଇଶାୟାହ୍‌ସ୍ ନାବୀସ୍
         ତେଙ୍ଗିୟାସ୍, “କା ହେ ପ୍ରାଭୁ ନେଦ୍ ନାହ୍ମା ତେଙ୍କା ସୁସାମାଚାର୍‌ବନ୍ ବିଶ୍ୱାସ୍ କାମ୍‌ଚାର୍?” 17 ଏନ୍ଦେର୍‌ଗେକା ବଚନ୍ ମେନ୍ନାଘି ଦ୍ୱାର୍‌ନୁ ବିଶ୍ୱାସ୍ ମାନିଦ୍। ଆରୁ ନେଦିନ୍ ଖ୍ରୀସ୍ତ୍‌ସ୍‌କି ବାରେନୁ
         ପ୍ରଚାର୍ କାମ୍‌ନାଏ ତା ଆଲାର୍ ମେନାଗେ ଅଙ୍ଗ୍‌ନାଏ।18 ଲେକିନ୍ ଏନ୍ ତେଙ୍ଗ୍‌ଦାନ୍, ଇସ୍ରାଏଲୀ ଆଲାର୍ ନାହ୍ମା ତେଙ୍କା ସୁସାମାଚାର୍‌ବନ୍ ମାଲ୍ଲା ମେନୁର୍
         କାଁଏ? ଜରୁର୍ ଆବ୍ଡ଼ାର୍ ମେନ୍‌ଚାର୍, ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ପାର୍‌ମେଶ୍ୱାର୍‌ସ୍‌କି
         ବଚନ୍ ପ୍ରଚାର୍ କାମୁର୍ ପୁରା ଦୁନିଆଁନୁ ପ୍ରଚାର୍ କାମ୍‌ଚାର୍, ଆରୁ ଆବ୍ଡ଼ାର୍‌ଘି ପ୍ରଚାର୍ କାମ୍‌ଚ୍‌କା
         ବଚନ୍ ପୁରା ଦୁନିଆଁନୁ ଫାଏଲାରାଚା କେରା।” 19 ଆରୁ ଏନ୍ ତେଙ୍ଗାଲ୍‌ଦାନ୍ କା ଇସ୍ରାଏଲୀଜାମାର୍ ବଚନ୍‌ବନ୍ ମା ବୁଝ୍‌ରାଲିୟାର୍ କାଁଏ? ଜରୁର୍ ବୁଝ୍‌ରାଲିୟାର୍,
         ଏନ୍ଦେର୍‌ଗେକା ମୁଶା ନାବୀସ୍‌କି ବହିନୁ ପାର୍‌ମେଶ୍ୱାର୍‌ସ୍ ତେଙ୍ଗ୍‌ଦାସ୍ କା, “ଏକାର୍ ଏଙ୍ଘା ଆଲ୍
         ମାଲ୍ଲନାଏ ଆବ୍ଡ଼ାରିନ୍ ଏନ୍ ବେଭାର୍ କାମନ୍ ତାକା ଇବନ୍ ଏରିକିରି ନିମାଗେ ହିସ୍‌ଙ୍ଗା ଲାଗ୍ଗ। ଆରୁ
         ଏକାର୍ ପାର୍‌ମେଶ୍ୱାର୍‌ସ୍‌କି ବାରେନୁ ବାଲ୍ଲନାଇନ୍ ଏନ୍ନେ ଆଲାରିନ୍ ବେଭାର୍ କାମନ୍ ହତ୍‌କବାକେନ୍
         ନିମ୍ ଇସ୍ରାଏଲୀ ଆଲାର୍ ମୁରୁକ୍ ଖିସାରର୍।” 20 ଆରୁ ଇଶାୟାହ୍‌ସ୍ ନାବୀସ୍ ବିନାଏଲ୍‌ଚିକିରି ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ତେଙ୍ଗ୍‌ଦାସ୍ କା,
         “ଏକାର୍ ଏଙ୍ଗାନ୍ ମା ବେଦ୍ଦାଲିୟାର୍, ଆବ୍ଡ଼ାର୍ ଏଙ୍ଗାନ୍ ହାଖ୍ଖୀୟାର୍: ଆରୁ ଏକାର୍ ଏଙ୍ଘା ବାରେନୁ
         ମା ମେନାଲିୟାର୍। ଆବ୍ଡ଼ାର୍‌ଗେ ନିଜେ ଏନ୍ ଏଥ୍‌ର୍‌କାନ୍।” 21 ଲେକିନ୍ ଇସ୍ରାଏଲୀ ଆଲାର୍‌ଘି ବାରେନୁ ପାର୍‌ମେଶ୍ୱାର୍‌ସ୍ ତେଙ୍ଗିୟାସ୍, “ଏକାର୍ ଏଙ୍ଘା ହୁକୁମ୍ ମା
         ମେନ୍ନାଏ ଆରୁ ଏକାର୍‌ଘି ଜୀଆ କାଠୋର୍ ମାନ୍‌ଚାକେର୍‌କିଚି ଆବ୍ଡ଼ାରିନ୍ ଗ୍ରହନ୍ କାମାଗେ ଜାମାବାକେନ୍
         ଏଙ୍ଘା ହେଖ୍ଖା ବାଢ଼ାବାଚ୍‌କାଦାନ୍।”
         
            

         
      

   
      
         11
ପାର୍‌ମେଶ୍ୱାର୍‌ସ୍ ତାଙ୍ଘା ଇସ୍ରାଏଲ୍ ଆଲାରିନ୍ ମା ମଦ୍‌ରାସ୍111 ହୁଦ୍‌ଘିଲାଗାନ୍ ଏନ୍ ତେଙ୍ଗ୍‌ଦାନ୍ କା ପାର୍‌ମେଶ୍ୱାର୍‌ସ୍ ତାଙ୍ଘା ନିଜର୍ ଇସ୍ରାଏଲୀ ଆଲାରିନ୍ ଆମ୍ୱେଇ
         ଚିଚ୍‌କାଦାସ୍ କାଁଏ? ବିଲ୍‌କୁଲ୍ ମାଲ୍ଲା! ଏନ୍‌ହି ତା ଅଣ୍ଟା ଇସ୍ରାଏଲୀ ମୁନୁଷ୍। ଆରୁ ଆବ୍ରାହାମ୍‌ସ୍‌କି
         ବାଉଁଶାନ୍ତାନ୍ ଆରୁ ବିନ୍ୟାମୀନ୍‌ସ୍‌କି ପିଢ଼ିନ୍ତାନ୍। 2 ପାର୍‌ମେଶ୍ୱାର୍‌ସ୍ ତାଙ୍ଘା ଇସ୍ରାଏଲୀ ଆଲାରିନ୍ ମାଲ୍ଲା ଆମ୍ବୁସ୍। ଏକାରିନ୍ କା ଆସ୍ ଆଘ୍‌ଲିନ୍ତି
         ଆକ୍କାଚାସ୍। ନିମ୍ ବାଲ୍‌ଦାରିନ୍ କାଁଏ ପାବିତାର୍ ଶାସ୍ତ୍ରନୁ ଏଲିୟାସ୍‌କି ବାରେନୁ ଏନ୍ଦେର୍ ଲେଖ୍‌ଚ୍‌କା
         ରାଇ। ଆସ୍ ଇସ୍ରାଏଲୀ ଜାମାର୍‌ଘି ବିରୁଦ୍ଧ୍‌ନୁ ପାର୍‌ମେଶ୍ୱାର୍‌ସାନ୍ ବିନ୍ତି କାମାଲିୟାସ୍। 3 ହେ ପ୍ରାଭୁ, ଆବ୍ଡ଼ାର୍ ନିଙ୍ଘା ନାବୀଜାମାରିନ୍ ପିଟ୍ଟେଇଚାର୍ ଆରୁ ନିଙ୍ଘା ବେଦୀ ଗୁଠିନ୍ ତୋଡ଼େର୍‌ଚାର୍।
         ଏକାସାନ୍ ନିଙ୍ଘାଏ ଆରାଧାନା ମାନାଲିୟା। ଏନ୍ ଅଥାନ୍‌ଖାଲି ବାଛ୍‌ର୍‌କାଦାନ୍ ଆରୁ ଆବ୍ଡ଼ାର୍ ଏଙ୍ଗାନ୍‌ହି
         ପିଟାଚା ବେଦ୍ଦାଲ୍‌ନାଏ। 4 ଲେକିନ୍ ନିମାଗେ ମନେ ରାଇ କା ପାର୍‌ମେଶ୍ୱାର୍‌ସ୍ ଆସିନ୍ ଏନ୍ଦେର୍ ଯାବାବ୍ ଚିଚ୍ଚାସ୍? ଆସ୍ ତେଙ୍ଗିୟାସ୍
         କା, “ଏନ୍ ଏଙ୍ଘାଲାଗାନ୍ ସାତ୍ ହାଜାର୍ ମାର୍‌ଦାନାରିନ୍ ବାଛାବାଚ୍‌କାନ୍ ଉଇକାଦାନ୍ ଏକାର୍ କା ବାଆଲ୍‌
         ଦେବ୍‌ତାବନ୍ ଆରାଧାନା ମା କାମ୍‌ଚାର୍।” 5 ହନ୍ନେନ୍ ଇନ୍ନାହି ଇସ୍ରାଏଲ୍ ଜାମାର୍‌ଘି ଭିତର୍‌ତି କେତ୍‌କ ଲୋକ୍ ଆଲାର୍ ପାର୍‌ମେଶ୍ୱାର୍‌ସ୍‌କି
         ମିଆଁ ବିଶ୍ୱାସ୍ କାମ୍‌ନାଏ, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ତାଙ୍ଘା କ୍ରିପାତି ଚାଜ୍ଜକାଦାସ୍।
         6 ପାର୍‌ମେଶ୍ୱାର୍‌ସ୍ ତାଙ୍ଘା ଦାୟାତିନ୍ ଆବ୍ଡ଼ାରିନ୍ ଚାଜ୍ଜକାଦାସ୍, ଆବ୍ଡ଼ାର୍‌ଘି କାମ୍‌ଚ୍‌କା ବାନେ
         ନାଲ୍‌ଖୁଘି ଲାଗାନ୍ ମାଲ୍ଲା ଚାଜୁସ୍। ଯଦି ଆବ୍ଡ଼ାର୍‌ଘି ନାଲ୍‌ଖୁଘି ଲାଗାନ୍ ଚାଜସ୍‌ନେ ତା ପାର୍‌ମେଶ୍ୱାର୍‌ସ୍‌କି
         କ୍ରିପାଘି ଏନ୍ଦେର୍‌ହି ଫାଏଦା ମା ମାନିଦ୍‌ନେ।7 ଆନ୍ତିନ୍ ଏନ୍ଦେର୍ ମାନ୍‌ଚା? ଏନ୍ନେକା ଏକା ଇସ୍ରାଏଲୀ ଆଲାର୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍
         ମାନାବେଦ୍ଦାଲିୟାର୍ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନାପଲ୍ଲିୟାରିନ୍।
         ଲେକିନ୍ ଏକା ଆଲାରିନ୍ ପାର୍‌ମେଶ୍ୱାର୍‌ସ୍ ଚାଜ୍ଜକାଦାସ୍ ଆବ୍ଡ଼ାର୍ ଧାର୍ମିକ୍ ମାନ୍‌ଚାର୍, ଆରୁ ଏକାରିନ୍
         ପାର୍‌ମେଶ୍ୱାର୍‌ସ୍ ମାଲ୍ଲା ଚାଜୁସ୍ ଆବ୍ଡ଼ାର୍‌ଘି ମନ୍‌ବନ୍ କାଠୋର୍ କାମ୍‌ଚେଇଚାସ୍। 8 ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖଚ୍‌କା ରାଇ, “ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଘି ମନ୍‌ବନ୍ ଶୁନ୍
         କାମ୍‌ଚେଇଚାସ୍। ହୁଦ୍‌ଘିଲାଗାନ୍ ଆବ୍ଡ଼ାର୍ ହାନ୍ନୁ ରାତେହି ଏରା ପଲ୍ଲନାଇନ୍ ଆରୁ ହେବ୍‌ଦା ରାତେହି
         ବୁଝ୍‌ରା ମେନା ପଲ୍ଲନାଇନ୍। ଆରୁ ଇନ୍ନାତକ୍‌ହି ଏନ୍ନେନ୍ ମାନାଲିଦ୍।” 9 ଆରୁ ଦାଉଦ୍‌ସ୍ ତେଙ୍ଗ୍‌ଦାସ୍ କା, “ଆବ୍ଡ଼ାର୍‌ଘି ହାପ୍ପନାଅନ୍ନାଦ୍ ମାଜା କାମ୍‌ନାଦ୍, ଆବ୍ଡ଼ାର୍‌ଘି
         ଲାଗାନ୍ ଫାନ୍ଦା ମାନ୍ନାଦ୍ କାନାଦ୍। ଆରୁ ଏକାନ୍ ଆବ୍ଡ଼ାର୍ ଆଶୀର୍ବାଦ୍ ସୋଚାଲ୍‌ନାଏ, ଆଦ୍ କିୟାଁ
         ଖାତ୍‌ର୍‌ନାଘି କାରଣ୍ ମାନ୍ନାଦ୍ କାନାଦ୍। ଆରୁ ଆବ୍ଡ଼ାର୍ ଏକାନ୍ କାମ୍‌ନାଏ ଆଦ୍‌ଘି ଲାଗାନ୍ ଆବ୍ଡ଼ାର୍‌ଗେ
         ଦଣ୍ଡ୍ ହାଖ୍ଖର୍‌ନାଦ୍। 10 ଆବ୍ଡ଼ାର୍ କାଁଣାର୍ ଲେଖା ରାନାର୍ ଆରୁ ଏନ୍ଦେନ୍‌ହି ଏରା ପଲ୍ଲନାର୍, ଆରୁ ଆବ୍ଡ଼ାର୍ ତାହ୍ମା ମେଦୁନୁ
         ଗୁଲାମ୍ ଲେଖା ମୁରୁକ୍ ଯୁକ୍କୁ ଭାର୍ ଉଇକା ରର୍। ହୁଦ୍‌ଘିଲାଗାନ୍ ତାହ୍ମା ମେଦୁଦ୍ ଜାମାବାକେନ୍ ନୁହ୍‌କିରୋ।”11 ହୁଦ୍‌ଘିଲାଗାନ୍ ଏନ୍ ତେଙ୍ଗ୍‌ଦାନ୍ କା ଇସ୍ରାଏଲୀ ଆଲାର୍ ବିଶ୍ୱାସ୍ ମା କାମ୍‌ଚାର୍, ହୁଦ୍‌ଘିଲାଗାନ୍
         ପୁରା ନାଶ୍ ମାନ୍‌ଚାର୍ କେରାର୍ କାଁଏ? ବିଲ୍‌କୁଲ୍ ମାଲ୍ଲା, ଲେକିନ୍ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି
         ହୁକୁମ୍‌ବନ୍ ମା ମାନ୍‌ଚାର୍, ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ବିନାଇସ୍ରାଏଲୀରିନ୍ ଛୁଟ୍‌କାରା
         ଚିଦାସ୍ ତାକା ଇଦ୍‌ଘି ଦ୍ୱାର୍‌ନୁ ଇସ୍ରାଏଲୀର୍‌ଗେ ହିସ୍‌ଙ୍ଗା ଲାଗ୍ଗ। 12 ଯଦି ଇସ୍ରାଏଲୀ ଜାମାର୍‌ଘି ବିଶ୍ୱାସ୍ ମା କାମ୍‌ନା ଆରୁ ଉଦ୍ଧାର୍‌ବନ୍ ଗ୍ରହନ୍ ମା କାମ୍‌ନାଘି ଦ୍ୱାର୍‌ନୁ
         ବିନାଇସ୍ରାଏଲୀର୍‌ଗେ ଆଶୀର୍ବାଦ୍ ହାଖ୍ଖରା। ତା ଯଦି ଇସ୍ରାଏଲୀ ଆଲାର୍ ପାର୍‌ମେଶ୍ୱାର୍‌ସ୍‌କି ଉଦ୍ଧାର୍‌ବନ୍
         ଗ୍ରହନ୍ କାମର୍ ତା ଆବ୍ଡ଼ାର୍‌ଘି ଦ୍ୱାର୍‌ନୁ ଦୁନିଆଁନ୍ତା ଆଲାର୍‌ଗେ କେତ୍‌କ ଭାର୍‌ପୁର୍ ଆଶୀର୍ବାଦ୍
         ହାଖ୍ଖରୋ।ବିନାଇସ୍ରାଏଲୀର୍ ପାପ୍‌ତି ବାଛ୍‌ରର୍13 ଆକ୍କୁନ୍ ନିମା ବିନାଇସ୍ରାଏଲୀରିନ୍ ତେଙ୍ଗାଲ୍‌ଦାନ୍। ପାର୍‌ମେଶ୍ୱାର୍‌ସ୍ ଏଙ୍ଗାନ୍ ବିନାଇସ୍ରାଏଲୀର୍‌ସାନ୍
         ଖାସ୍‌ଚେଲା ରୁପ୍‌ନୁ ତାଏକାଦାସ୍। ହୁଦ୍‌ଘିଲାଗାନ୍ ଏନ୍ ଏଙ୍ଘା ସେବା ନାଲ୍‌ଖୁବନ୍ ବହୁତ୍ ବାଡ଼୍‌କା
         ସୋଚ୍‌ଦାନ୍। 14 ତାକା ଏସ୍‌କିନ୍‌ହି ରୀତିତି ଏନ୍ ନିଜର୍ ଇସ୍ରାଏଲୀର୍‌ଘି ମନ୍‌ନୁ ନିହ୍ମା ବିନାଇସ୍ରାଏଲୀ ଆବ୍ଡ଼ାର୍‌ଘି
         ଦ୍ୱାର୍‌ନୁ ହିସିଙ୍ଗା କାମ୍‌ତନ୍। ତାକା ଇସ୍ରାଏଲୀର୍‌ଘି ଭିତର୍‌ତି କେତ୍‌କ ଇସ୍ରାଏଲୀ ଆଲାର୍ ପାପ୍‌ଘି
         ଦଣ୍ତ୍‌ତି ବାଛ୍‌ରା ଅଙ୍ଗର୍। 15 ଏନ୍ଦେର୍‌ଗେକା ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ଆମ୍ୱେଇଚିଚ୍ଚାସ୍ ତା ଦୁନିଆଁନ୍ତା
         ଦୁସ୍‌ରା ଆଲାର୍ ଏକାର୍ ପାର୍‌ମେଶ୍ୱାର୍‌ସିନ୍ ବାଲ୍ଲକାଚାର୍ ଆବ୍ଡ଼ାର୍‌ଘି ପାର୍‌ମେଶ୍ୱାର୍‌ସ୍‌ଗାନେ
         ବାନେ ସମ୍ୱନ୍ଧ ମାନ୍‌ଚା। ତା ଯଦି ଇସ୍ରାଏଲୀର୍ ପାର୍‌ମେଶ୍ୱାର୍‌ସିନ୍ ଗ୍ରହନ୍ କାମର୍ ତା ଆଦ୍ କେଚ୍ଚକାସ୍ତି
         ଉଜ୍ଜନା ଲେଖା ମାନକୋ। 16 ଯଦି ପାର୍‌ମେଶ୍ୱାର୍‌ସ୍‌କେ ଭେଁଟ୍ ଚାଢ଼ାବାଚ୍‌କା ପହ୍‌ଲେ ଆସ୍‌ମାଦ୍ ବାନେଦ୍‌ତା ଜାମା ଆସ୍‌ମାଦ୍‌ହି
         ବାନେଦ୍। ଆରୁ ଯଦି ଏକିନ୍ ମାନ୍ନୁଘି ଚେରୁଦ୍ ବାନେଦ୍‌ତା ଆଦ୍‌ଘି ଡାହିଁଦ୍‌ହି ବାନେଦ୍।17 ଇସାନ୍ ଅଣ୍ଟା ମାନ୍ନୁଘି ନମୁନା ଚିଆ କେର୍‌କିଚି। ମାନ୍ନୁ ଆବ୍ରାହାମ୍‌ସିନ୍ ତେଙ୍ଗାକେର୍‌କିଚି। ଡାହିଁ
         ଇସ୍ରାଏଲ୍ ଆଲାରିନ୍ ଆରୁ ଜଙ୍ଗ୍‌ଲି ଜାଇତୁନ୍ ବିନାଇସ୍ରାଏଲୀରିନ୍ ତେଙ୍ଗାକେର୍‌କିଚି। ଇଦ୍ କା ମାନ୍ନୁନ୍‌ତା
         ଅଣ୍ଟା ଡାହିଁନ୍ ମୁର୍‌କିକିରି ଆଦ୍‌ଘି ଆଡ୍ଡାନୁ ଜଙ୍ଗ୍‌ଲି ଜାଇତୁନ୍‌ବନ୍ ଯୋଡ଼ା କେର୍‌କିଚି। ଆରୁ
         ମାନ୍ନୁନ୍‌ତା ଚେରୁଦ୍ ଏକା ଅନ୍ନାମହ୍‌ନା ଚିଦ୍ ଆଦ୍ ଜଙ୍ଗ୍‌ଲି ଡାହିଁଦ୍‌ହି ହାଖ୍ଖୀଦ୍। ହନ୍ନେନ୍
         ଇସ୍ରାଏଲ୍ ଆଲାର୍‌ଗେ ଏକା ଆଶୀର୍ବାଦ୍ ହାଖ୍ଖରି ଆଦ୍ ବିନାୟାହୁଦୀର୍‌ଗେହି ହାଖ୍ଖରିଦ୍। 18 ହୁଦ୍‌ଘିଲାଗାନ୍ ବାନେ ଡାହିଁ ମୁର୍‌କିକିରି ଆଦ୍‌ଘି ଆଡ୍ଡାନୁ ନିମାନ୍ ଜୋଡ଼୍‌କା ରାଇ ହୁଦ୍‌ଘିଲାଗାନ୍
         ନିମ୍ ବଡ଼୍‌ପଣି ଆମା ଏଦା। ଆରୁ ଯଦି ବଡ଼୍‌ପଣି ଏଦ୍‌ରର୍ ତା ମନେ ଉଇୟା କା ନିମ୍ ଚେରୁନ୍ ଧାରିକିରି
         ମାଲ୍ଲା ଉୟୁ ଆମ୍ମୁ ମାଲ୍ଲା ଚିଉର୍ ଲେକିନ୍ ଚେରୁଦ୍ ନିମାନ୍ ଧାରିକିରି ଉଇକିଚି। 19 ହାଲେ ନିମ୍ ତେଙ୍ଗର୍ କା ଏମାନ୍ ଏସ୍‌କେ ଜୋଡ଼ାକୋ ହୁଦ୍‌ଘିଲାଗାନ୍ ଡାହିଁଗୁଠିନ୍ ମୁର୍‌କାକେରା। 20 ଇଦ୍ ସତ୍ତୁଦ୍ କା ଆ ଡାହିଁଗୁଠିନ୍ ମୁର୍‌କାକେରା ଏନ୍ଦେର୍‌ଗେକା ଆବ୍ଡ଼ାର୍ ଖ୍ରୀସ୍ତ୍‌ସିନ୍ ବିଶ୍ୱାସ୍
         ମା କାମ୍‌ଚାର୍, ଲେକିନ୍ ନିମ୍ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମ୍‌ଚ୍‌କାର୍, ହୁଦ୍‌ଘିଲାଗାନ୍ ନିମ୍
         ଆବ୍ଡ଼ାର୍‌ଘି ଆଡ୍ଡାନୁ ରାଦାର୍, ହୁଦ୍‌ଘିଲାଗାନ୍ ବଡ଼୍‌ପଣି ଆମା ଏଦ୍‌ରା ଲେକିନ୍ ପାର୍‌ମେଶ୍ୱାର୍‌ସ୍‌କି
         ଆଦର୍ କାମା। 21 ଆରୁ ଯଦି ପାର୍‌ମେଶ୍ୱାର୍‌ସ୍ ଅସ୍‌ଲି ଡାହିଁବନ୍ ରା ମା ଚିଚ୍ଚାସ୍‌ତା ନିମାନ୍‌ହି ରା ମା ଚିଦାସ୍।
         22 ହୁଦ୍‌ଘିଲାଗାନ୍ ନିମ୍ ପାର୍‌ମେଶ୍ୱାର୍‌ସ୍‌କି କ୍ରିପା ଆରୁ କାଠୋର୍ ସାଭାବ୍ ଯୋଡ଼େନିନ୍ ଏରା। ଏକାର୍
         ଆସ୍‌କି କାତ୍‌ଥାନ୍ ମା ମେନ୍ନାଏ ଆବ୍ଡ଼ାର୍‌ଗେ ଆସ୍ ବହୁତ୍ କାଠୋର୍ ରାଦାସ୍। ଯଦି ନିମ୍ ଆସ୍‌କି ମିଆଁ
         ବିଶ୍ୱାସ୍ କାମ୍‌ତେ ରର୍, ହାଲେ ଆସ୍ ନିହ୍ମା ମିଆଁ କ୍ରିପା କାମସ୍। ଲେକିନ୍ ଯଦି ନିମ୍ ବିଶ୍ୱାସ୍
         କାମ୍‌ନା ଆମ୍ୱର୍‌ଚର୍‌ତା ଆସ୍ ନିମାନ୍‌ହି ଡାହିଁଲେଖା ମୁର୍‌କିକିରି ଖେବ୍ଡ଼ ଚସ୍। 23 ଆରୁ ଯଦି ଇସ୍ରାଏଲ୍ ଆଲାର୍ ଆରୁଅହନ୍ ବିଶ୍ୱାସ୍‌ନୁ କିର୍‌ରର୍ ବାରର୍ ତା ଆବ୍ଡ଼ାରିନ୍ ଆରୁଅହନ୍ ମାନ୍ନୁଗାନେ
         ଜୋଡ଼ାଚାକୋ ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ଆରୁଅହନ୍ ଯୋଡ଼ା ଅଙ୍ଗ୍‌ଦାସ୍। 24 ଏନ୍ଦେର୍‌ଗେକା ଯଦି ନିମ୍ ସାଭାବ୍‌ତି ଜଙ୍ଗ୍‌ଲି ଜାଇତୁନ୍‌ଘି ଡାହିଁଲେଖା ରାଚ୍‌କାର୍, ଲେକିନ୍ ପାର୍‌ମେଶ୍ୱାର୍‌ସ୍
         ନିମାନ୍ ମୁର୍‌କିରି ଇଦ୍ଦକା ମାନ୍ନୁଗାନେ ଯୋଡ଼େ ଚିଚ୍ଚାସ୍, ଏକାଦ୍ କା ସାଭାବ୍‌ଘି ବିରୁଦ୍ଧ ଆରୁ
         ଏକାଦ୍ କା ଏନ୍ନେ ମାନାପଲ୍ଲିଦ୍। ହୁଦ୍‌ଘିଲାଗାନ୍ ଏକା ଅସ୍‌ଲି ଡାହିଁନ୍ ପାର୍‌ମେଶ୍ୱାର୍‌ସ୍ ମୁର୍‌କେ
         ଚିଚ୍‌କାଚାସ୍, ଆବନ୍ ଆରୁଅହନ୍ ଯୋଡ଼ା ପଲ୍ଲଦାସ୍ କାଁଏ?ପାର୍‌ମେଶ୍ୱାର୍‌ସ୍ ଜାମାର୍‌ଘି ମିଆଁ କ୍ରିପା କାମ୍‌ଦାସ୍25 ହେ ଭାଇ ଆରୁ ବୁହୁଣୀ ଜାମାରୋ, ନିମ୍ ନିଜ୍‌କେନିଜ୍ ବୁଦ୍ଧିୟାର୍ ଆମା ସୋଚା, ହୁଦ୍‌ଘିଲାଗାନ୍ ଏନ୍
         ଚାହାଁଲ୍‌ଦାନ୍ କା ନିମ୍ ପାର୍‌ମେଶ୍ୱାର୍‌ସ୍‌କି ନୁଡ୍‌କା ସତ୍ତୁବନ୍ ଆହା, ଆରୁ ଇ ସତ୍ତୁ ଇଦ୍ କା
         ଯେତ୍‌କବାକେନ୍‌ତକ୍ ବିନାଇସ୍ରାଏଲୀଜାମାର୍ ଏକାରିନ୍ କା ପାର୍‌ମେଶ୍ୱାର୍‌ସ୍ ଚାଜ୍ଜକାଦାସ୍ ତାଙ୍ଘା
         ଚାହାଗେ ମା ବାରର୍ ହତ୍‌କତକ୍ ଇସ୍ରାଏଲ୍‌ର୍‌ଘି ଭିତର୍‌ତି କେତ୍‌କ ଆଲାର୍‌ଘି ମନ୍ କାଠୋର୍ ରଦ୍। 26 ଆରୁ ଏନ୍ନେ ଜାମା ଇସ୍ରାଏଲ୍ ଜାମାର୍ ପାପ୍‌ଘି ଦଣ୍ତ୍‌ତି ବାଛ୍‌ରର୍। ଏସ୍‌କେ କା ପାବିତାର୍ ଶାସ୍ତ୍ରନୁ
         ଲେଖ୍‌ଚ୍‌କା ରାଇ, “ଛୁଡ଼ାବାନାବାଲା ସିୟୋନ୍‌ସ୍‌ତି ବାରସ୍। ଆରୁ ଆସ୍ ଇସ୍ରାଏଲୀର୍‌ଘି ବାଁଉଶାନ୍ତା
         ଆଲାର୍‌ଘି ନାଲ୍‌ଖୁନ୍ ଏକାଦ୍ କା ପାର୍‌ମେଶ୍ୱାର୍‌ସ୍‌କି ନଜର୍‌ନୁ ବାନେ ମା ଲାଗ୍ଗିଦ୍ ଆ ନାଲ୍‌ଖୁନ୍
         ହାଟାବସ୍।” 27 ଆରୁ ଆବ୍ଡ଼ାର୍ ଗାନେ ଏଙ୍ଘାଏ କାତ୍‌ଥାଚିଚ୍ଚକା ମାନଦ୍ କା ଯେତ୍‌କବାକେନ୍ ଏନ୍ ଆବ୍ଡ଼ାର୍‌ଘି ଜାମା
         ପାପ୍‌ବନ୍ ଛେମା କାମନ୍‌ଚନ୍। 28 ଢେର୍ ଇସ୍ରାଏଲୀ ଆଲାର୍ ଆକ୍କୁନ୍ ସୁସାମାଚାର୍‌ଘି ବିରୋଧନୁ ରାନାଏ ଆରୁ ନିନ୍ ବିନାଇସ୍ରାଏଲୀର୍‌ଘି
         ଲାଗାନ୍ ଫାଏଦା ମାନ୍‌ଚା, ହାଲେହି ପାର୍‌ମେଶ୍ୱାର୍‌ସ୍ ଇସ୍ରାଏଲ୍ ଜାମାରିନ୍ ବାନେ ହାଖ୍ଖଦାସ୍, ଏନ୍ଦେର୍‌ଗେକା
         ଆସ୍ ଇସ୍ରାଏଲୀ ଜାମାର୍‌ଘି ପୁର୍‌ଖାରିନ୍ କାତ୍‌ଥା ଚିଚ୍‌କାଚାସ୍। ହୁଦ୍‌ଘିଲାଗାନ୍ ଆବ୍ଡ଼ାର୍ ଅନ୍ଦୁଲ୍
         ପାର୍‌ମେଶ୍ୱାର୍‌ସ୍‌କି ଚାହାଗେ ଜରୁର୍ ବାରର୍। 29 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନା ତା ନିଜର୍ ବାର୍‌ଦାନ୍‌ବନ୍ ନିଜେନିନ୍ ହଦାସ୍‌କାଦାସ୍ ଆରୁ
         ନେକାନ୍ ମେହ୍ଁଦାସ୍ ଆବ୍ଡ଼ାର୍‌ଘି ତାର୍‌ତି ନିଜର୍ ମନ୍‌ବନ୍ ଏକ୍‌ଲାହି ମା ବାଦ୍‌ଲାଦାସ୍। 30 ଲେକିନ୍ ପହ୍‌ଲେ ନିମ୍ ବିନାଇସ୍ରାଏଲୀର୍ ପାର୍‌ମେଶ୍ୱାର୍‌ସ୍‌କି ହୁକୁମ୍ ମା ମାନାଲ୍‌କାର୍, ଲେକିନ୍
         ଆକ୍କୁନ୍ ଆବ୍ଡ଼ା ଇସ୍ରାଏଲୀଜାମାର୍ ପାର୍‌ମେଶ୍ୱାରସ୍‌କି ହୁକୁମ୍ ମା ମାନ୍‌ଚାର୍, ହୁଦ୍‌ଘିଲାଗାନ୍
         ନିହ୍ମା ବିନାଇସ୍ରାଏଲୀର୍‌ଘି ମିଆଁ ପାର୍‌ମେଶ୍ୱାର୍‌ସ୍ କ୍ରିପା କାମ୍‌ଚାସ୍। 31 ହନ୍ନେନ୍ ଇସ୍ରାଏଲୀଜାମାର୍ ଆକ୍କୁନ୍ ହୁକୁମ୍ ମା ମାନ୍‌ଚାର୍ ତାକା ନିହ୍ମା ବିନାଇସ୍ରାଏଲୀର୍‌ଘି ମିଆଁ
         ଏସ୍‌କେ ଦାୟା କାମାକେରା ହନ୍ନେନ୍ ଇସ୍ରାଏଲ୍‌ର୍‌ଘି ମିଆଁହି କ୍ରିପା କାମାକୋ। 32 ପାର୍‌ମେଶ୍ୱାର୍‌ସ୍ ଜାମା ଆଲାରିନ୍ ହୁକୁମ୍ ମା ମାନ୍ନାଘି ମଉକା ଚିଚ୍ଚାସ୍ ତାକା ଆସ୍ ଅନ୍ଦୁଲ୍ ଜାମାର୍‌ଘି
         ମିଆଁ ଦାୟା କାମାଅଙ୍ଗସ୍।ପାର୍‌ମେଶ୍ୱାର୍‌ସ୍‌କି ସ୍ତୁତି33 ଆରେ, ବାଫ୍‌ରେ, ପର୍‌କୁତ୍‌ନୁ ପାର୍‌ମେଶ୍ୱାର୍‌ସ୍ ତାଙ୍ଘା ବୁଦ୍ଧି ଆରୁ ଜ୍ଞାନ୍‌ତି ଏକାନ୍ କାମ୍‌ଚ୍‌କାଦାସ୍
         ଆବନ୍ ନେଦ୍‌ହି ବୁଝ୍‌ରା ପଲ୍ଲନାଇନ୍। ଆରୁ ଆସ୍‌କି ନାଲ୍‌ଖୁ କାମ୍‌ନାଘି ତାରିକାବନ୍‌ହି ନେଦ୍‌ହି
         ବୁଝ୍‌ରା ପଲ୍ଲନାଇନ୍। 34 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା ପ୍ରାଭୁସ୍‌କି ମନ୍‌ତା ସୋଚ୍‌ବନ୍ ନେଦ୍
         ଆହା ଅଙ୍ଗ୍‌ନାଏ? ଚାହେ ନେଦ୍ ଆସିନ୍ ସାଲାହ୍ ଚିଆ ଅଙ୍ଗ୍‌ନାଏ? 35 ଚାହେ ନେଦିନ୍ ପହ୍‌ଲେ ପାର୍‌ମେଶ୍ୱାର୍‌ସ୍‌କେ ଏନ୍ଦ୍ରିନ୍ ଚିଚ୍ଚକାନାଏ କାଁଏ, କା ଆଦ୍‌ଘି ବାଦ୍‌ଲା
         ପାର୍‌ମେଶ୍ୱାର୍‌ସ୍ ଆସ୍‌କେ ଚସ୍? 36 ଏନ୍ଦେର୍‌ଗେକା ଆସିନ୍ ଜାମାକିଛିନ୍ ସିର୍‌ଜାଚ୍‌କାଦାସ୍ ଆରୁ ଆସ୍‌କି ଦ୍ୱାର୍‌ନୁନିନ୍ ଜାମାକିଛି ମାନିଦ୍।
         ଆରୁ ଜାମାକିଛି ଆସ୍‌କିଦ୍। ତାକା ଆବ୍ଡ଼ାଦ୍ ଯୁଗ୍‌ଯୁଗ୍ ଆସ୍‌କେ ଆଦର୍ ଚିତେରଦ୍। ଆମେନ୍।

ନିଜର୍ ଜୀବନ୍‌ବନ୍ ପ୍ରାଭୁସ୍‌କେ ପୁରାପୁରୀ ସୋଁପାଚା121 ହୁଦ୍‌ଘିଲାଗାନ୍ ହେ ଭାଇ ଆରୁ ବୁହୁଣୀ ଜାମାରୋ, ଏନ୍ ନିମାନ୍ ପାର୍‌ମେଶ୍ୱାର୍‌ସ୍‌କି ଦାୟାନ୍ ମନେ
         କାମ୍‌ତିକିରି ଆର୍‌ଜୀବିନ୍ତି କାମ୍‌ଦାନ୍, କା ନିମ୍ ନିଜ୍‌କେନିଜ୍‌ବନ୍ ପୁରାପୁରୀ ପାର୍‌ମେଶ୍ୱାର୍‌ସ୍‌କେ
         ଅଣ୍ଟା ଜୀବିତ୍ ବଲୀଦାନ୍‌ଘି ରୂପ୍‌ନୁ ସୋଁପାଚା। ଆରୁ ପାର୍‌ମେଶ୍ୱାର୍‌ସ୍‌ସିନ୍ ଖୁସ୍ କାମ୍‌ନା ଲେଖା
         ଅଣ୍ଟା ପାବିତାର୍ ଜୀବନ୍ ବିତାବା। ଇଦ୍ ପାର୍‌ମେଶ୍ୱାର୍‌ସ୍‌କି ସେବା କାମ୍‌ନାଘି ଅସଲ୍ ପାବୁଦ୍। 2 ଆରୁ ଇ ଦୁନିଆଁନ୍ତା ଆଲାର୍ ଲେଖା ଆମାମାନା। ପାର୍‌ମେଶ୍ୱାର୍‌ସ୍ ନିହ୍ମା ମନ୍‌ବନ୍ ବାଦ୍‌ଲାନାସ୍ ତାକା
         ନିହ୍ମା ଚାଲିଚଲନ୍‌ହି ବାଦ୍‌ଲାରକୋ। ହାଲେ ପାର୍‌ମେଶ୍ୱାର୍‌ସ୍ ନିହ୍ମା ଲାଗାନ୍ ଏନ୍ଦେର୍ ଚାହାଁଲ୍‌ଦାସ୍
         ଆବନ୍ ଆହାଅଙ୍ଗର୍। ପାର୍‌ମେଶ୍ୱାର୍‌ସ୍‌କି ଇଚ୍ଛା ବହୁତ୍ ବାନେଦ୍ ଆରୁ ଆ ଇଚ୍ଛାଘି ଲେଖା ନାମ୍ ଚାଲ୍‌ରତ୍
         ତା ପାର୍‌ମେଶ୍ୱାର୍‌ସ୍ ଖୁସ୍ ମାନସ୍। ଆରୁ ନାମ୍ ବାନେ ଜୀବନ୍ ବିତାବା ଅଙ୍ଗତ୍। 3 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଏଙ୍ଘା ମିଆଁ ଏକା ବାର୍‌ଦାନ୍ ଚିଚ୍‌କାଦାସ୍, ଆବନ୍ ମନେ କାମିକିରି
         ନିହ୍ମାସ୍‌ତି ଅର୍‌ତୁ ଅର୍‌ତୁରିନ୍ ତେଙ୍ଗାଲ୍‌ଦାନ୍ କା ନିମ୍ ଯେତ୍‌କର୍ ବିଶ୍ୱାସ୍‌ଘି ଲାଇଗ୍ ରାଦାର୍
         ଆଦ୍‌ଘିନ୍ତି ବାଗ୍ଗେ ନିଜ୍‌କେନିଜ୍ ଆମା ସୋଚା ଲେକିନ୍ ପାର୍‌ମେଶ୍ୱାର୍‌ସ୍ ନାମାଗେ ଯେତ୍‌କ ବିଶ୍ୱାସ୍
         ଚିଚ୍‌କାଦାସ୍ ଆ ବିଶ୍ୱାସ୍‌ବନ୍ ବାନେ ସୋଚ୍‌ବିଚାର୍ କାମିକିରି ବେଭାର୍ କାମା। 4 ଏନ୍ଦେର୍‌ଗେକା ନାହ୍ମା ଅଣ୍ଟା ମେଦୁନୁ ବହୁତ୍ ଅଙ୍ଗ ରାଇ ଆରୁ ଜାମା ଅଙ୍ଗଘି ଭିନେ-ଭିନେ ନାଲ୍‌ଖୁ
         ରାଇ। 5 ହନ୍ନେନ୍ ନାମ୍‌ହି ବହୁତ୍ ରାଦାତ୍ ଲେକିନ୍ ଖ୍ରୀସ୍ତ୍‌ସ୍‌କିନୁ ନାମ୍ ରାଦାତ୍ ହୁଦ୍‌ଘିଲାଗାନ୍ ନାମ୍
         ଅଣ୍ଟା ମେଦୁଘି ଭିନେ-ଭିନେ ଅଙ୍ଗ ଲେଖା ରାଦାତ୍। ଆରୁ ଏନ୍ନେନ୍ ଅଣ୍ଟା ଅଙ୍ଗଘି ଆରୁ ଅଣ୍ଟା ଅଙ୍ଗଗାନେ
         ବାନେ ସମ୍ୱନ୍ଧ ରାଇ। 6 ଆରୁ ପାର୍‌ମେଶ୍ୱାର୍‌ସ୍ ନାହ୍ମା ମିଆଁ କ୍ରିପା କାମିକିରି ଭିନେ-ଭିନେ ବାର୍‌ଦାନ୍ ଚିଚ୍‌କାଦାସ୍।
         ତା ନେକାଗେ ପାର୍‌ମେଶ୍ୱାର୍‌ସ୍‌କି ତାର୍‌ତି ସନ୍ଦେଶ୍ ତେଙ୍ଗ୍‌ନାଘି ବାର୍‌ଦାନ୍ ହାଖ୍ଖର୍‌କିଚି,
         ଆସ୍ ତାଙ୍ଗାଗେ ଯେତ୍‌କ ବିଶ୍ୱାସ୍ ଚିଆ କେର୍‌କିଚି ଆଦ୍‌ଘି ଲେଖା ପାର୍‌ମେଶ୍ୱାର୍‌ସ୍‌କି ସନ୍ଦେଶ୍‌ବନ୍
         ତେଙ୍ଗସ୍। 7 ଆରୁ ଯଦି ଏକା ଦୁସ୍‌ରାରିନ୍ ମଦେତ୍ କାମ୍‌ନାଘି ବାର୍‌ଦାନ୍ ହାଖ୍ଖର୍‌କିଚିତା ଆସ୍ ମଦେତ୍ କାମ୍‌ତେ
         ରାନାସ୍, ଯଦି ନେକିନ୍‌ଗେ ଶିଖାବାନାଘି ବାର୍‌ଦାନ୍ ହାଖ୍ଖର୍‌କିଚିତା ଆସ୍ ଶିଖାବାତେ ରାନାସ୍। 8 ଆରୁ ଯଦି ନେକିନ୍‌ଗେ ଦିଲାସା ଚିନାଘି ବାର୍‌ଦାନ୍ ହାଖ୍ଖର୍‌କିଚିତା ଆସ୍ ଦିଲାସା ଚିନାନୁ ଲାକ୍କାରସ୍।
         ଆରୁ ନେକିନ୍‌ଗେ ଦାୟା ଧରମ୍ କାମ୍‌ନାଘି ବାର୍‌ଦାନ୍ ହାଖ୍ଖର୍‌କିଚିତା ଆସ୍ ଖୁଲାମନ୍‌ତି ଦାୟା ଧରମ୍
         କାମ୍‌ତେ ରାନାସ୍। ଆରୁ ନେକିନ୍‌ଗେ ଆଗୁୱା କାମ୍‌ନାଘି ବାର୍‌ଦାନ୍ ହାଖ୍ଖର୍‌କିଚିତା ଆସ୍ ଖୁସୀମନ୍‌ତି
         ତାଙ୍ଘା ନାଲ୍‌ଖୁନ୍ କାମ୍‌ନାସ୍। ଆରୁ ନେକିନ୍‌ଗେ ଦାୟା କାମ୍‌ନାଘି ବାର୍‌ଦାନ୍ ହାଖ୍ଖର୍‌କିଚିତା
         ଆସ୍ ଖୁସୀତି ଦାୟା କାମ୍‌ତେ ରାନାସ୍।ଖ୍ରୀସ୍ତିୟା ଜୀବନ୍ ବିତାବାନାଘି ନିୟମ୍9 ନିମ୍ ଏକ୍ ଦୁସ୍‌ରାରିନ୍ ସତ୍ତୁନ୍ ବାନେ ହାଖ୍ଖା, ଏକାଦ୍ ଖାରାପ୍‌ଦ୍ ଆବନ୍ ହାଁଣା ତୁପ୍‌ଫା, ଆରୁ
         ବାନେ ନାଲ୍‌ଖୁନ୍ କାମ୍‌ତେ ରା। 10 ନିମ୍ ଏକ୍ ଦୁସ୍‌ରାରିନ୍ ଭାଇ ବୁହୁଣୀର୍ ଲେଖା ବାନେ ହାଖ୍ଖା, ଏକ୍ ଦୁସ୍‌ରାରିନ୍ ନିଜର୍‌ସ୍‌ତି ବାଡ଼୍‌କା
         ବୁଲି ସୋଚିକିରି ଆବ୍ଡ଼ାର୍‌ଘି ମାଇନ୍ କାମା। 11 ବହୁତ୍ ମେହ୍‌ନତ୍ କାମ୍‌ତେ ରା, ଆମା କୁଢ଼ିୟା ରା। ପୁରା ମନ୍‌ତି ପ୍ରାଭୁସ୍‌କି ସେବା କାମ୍‌ତେ ରା।
         12 ଆରୁ ପାର୍‌ମେଶ୍ୱାର୍‌ସ୍ ନିମାଗେ ଏକାନ୍ ଚିୟାଗେ କାତ୍‌ଥା ଚିଚ୍‌କାଦାସ୍ ଆବନ୍ ହାଖ୍ଖନାଘି ଆଶ୍ରା
         କାମିକିରି ରିଝ୍‌ରା। ଦୁଃଖୁ ତକ୍‌ଲିପ୍ ବାର୍‌ଚ୍‌କୁନ୍ ଧିରାଜ୍ ଧାରା। ଜାମାବାକେନ୍ ବିନ୍ତି କାମ୍‌ତେ
         ରା। 13 ବିଶ୍ୱାସୀ ଆଲାର୍‌ଗେ ଏକାଦ୍ ଦାର୍‌କାର୍ ରାଇ ଆବନ୍ ପୁରା କାମା। ବିଶ୍ୱାସୀ ଜାମାର୍‌ଘି ଲାଗାନ୍ ନିହ୍ମା
         ବାଲି ଜାମାବାକେନ୍ ଖୁଲା ଉଇୟା। 14 ଏକାର୍ ନିମାନ୍ ସାଧ୍‌ନାଏ ଆବ୍ଡ଼ାରିନ୍ ସାରାପ୍ ଆମା ଚିଆ ଲେକିନ୍ ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଗେ
         ଆଶିଷ୍ ଚସ୍ ହୁଦ୍‌ଘିଲାଗାନ୍ ବିନ୍ତି କାମା। 15 ଖୁସୀ ମାନାବୁର୍ ଗାନେ ଖୁସୀମାନାବା, ଆରୁ ଏକାର୍ ଦୁଃଖୁନୁ ରାନାଏ ଆବ୍ଡ଼ାର୍ ଗାନେ ଦୁଃଖୁ ମାନା। 16 ଜାମାର୍‌ଗାନେ ବାନେକିରି ରା, ବଡ଼୍‌ପଣି ଆମା ଏଦ୍‌ରା; ନରମ୍ ଆଲାର୍ ଗାନେ ମେଶ୍ରିକିରି ରା; ନିଜ୍‌କେନିଜ୍
         ବୁଦ୍ଧିୟାର୍ ଆମା ସୋଚା। 17 ଏକାର୍ ନିହ୍ମାଗାନେ ଖାରାପ୍ ବେଭାର୍ କାମ୍‌ଚ୍‌କାନାଏ ଆବ୍ଡ଼ାର୍‌ଘି ବାଦ୍‌ଲା ଆମାହୁଆ। ଆରୁ ଏକାଦ୍
         ଜାମାର୍‌ଘି ନଜର୍‌ନୁ ବାନେଦ୍ ଆବନ୍ କାମାଗେ ସୋଚା। 18 ଯେତ୍‌କତକ୍ ମାନା ଅଙ୍ଗି ନିମ୍ ଜାମା ଆଲାର୍ ଗାନେ ଶାନ୍ତିନୁ ରା। 19 ହେ ଏଙ୍ଘା ପ୍ୟାରେ ଭାଇ ଆରୁ ବୁହୁଣୀଜାମାରୋ, ନିମ୍ ବାଦ୍‌ଲା ଆମ୍‌କେ ହୁଆ। ଲେକିନ୍ ପାର୍‌ମେଶ୍ୱାର୍‌ସିନ୍
         ବାଦ୍‌ଲା ହୁଆଗେ ଚିଆ, ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା, “ପ୍ରାଭୁସ୍ ତେଙ୍ଗ୍‌ଦାସ୍
         ବାଦ୍‌ଲା ହୋନାଦ୍ ଏଙ୍ଘା ନାଲ୍‌ଖୁଦ୍, ଏନ୍‌ନିନ୍ ବାଦ୍‌ଲା ହୋନ୍।” 20 ଲେକିନ୍ ଯଦି ନିହ୍ମା ବିରୋଧିସ୍‌ଗେ କିଡ଼ା ଲାଗ୍ଗାଲ୍‌କିରୋତା ଆସ୍‌ଗେ ଅନାଗେ ଚିଆ; ଆରୁ ଯଦି ଆମ୍ମୁକିଡ଼ା
         ଲାଗ୍ଗାଲ୍‌କିରୋତା ଆମ୍ମୁ ହାପ୍ପାଗେ ଚିଆ; ଏନ୍ଦେର୍‌ଗେକା ଏନ୍ନେ କାମର୍ ତା ଆସ୍ ଲାଜରସ୍। 21 ଯଦି ନେଦିନ୍ ନିମାନ୍ ଖାରାପ୍ ବେଭାର୍ କାମ୍‌ଚାର୍ ତା ନିମ୍‌ହି ଖାରାପ୍ ବେଭାର୍ କାମିକିରି ଆଦ୍‌ଘି
         ବାଦ୍‌ଲା ଆମାହୁଆ, ଯଦି ଏନ୍ନେ କାମର୍ ତା ଖାରାପ୍ ନିହ୍ମାସ୍‌ତି ଜିତୋକୋ। ଲେକିନ୍ ବାନେ ନାଲ୍‌ଖୁ
         କାମିକିରି ଆବ୍ଡ଼ାର୍‌ଘି ଖାରାପ୍ ନାଲ୍‌ଖୁସ୍ତି ଜିତା।

ଶାସନ୍ କାମୁର୍‌ଘି ହୁକୁମ୍ ମାନା131 ଜାମା ବିଶ୍ୱାସୀ ଆଲାର୍ ନିଜର୍-ନିଜର୍ ଶାସନ୍ କାମୁର୍‌ଘି କିୟାଁ ରା; ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍
         ଆବ୍ଡ଼ାର୍‌ଗେ ହକ୍ ଚିଚ୍‌କାଦାସ୍ ଆରୁ ଯେତ୍‌କହି ଶାସନ୍ କାମୁର୍ ରାନାଏ ଆବ୍ଡ଼ାରିନ୍ ପାର୍‌ମେଶ୍ୱାର୍‌ସ୍
         ଚାଜ୍ଜକାଦାସ୍। 2 ହୁଦ୍‌ଘିଲାଗାନ୍ ଏକାସ୍ ଶାସନ୍ କାମୁର୍‌ଘି ବିରୋଧ୍ କାମ୍‌ଦାସ୍ ଆସ୍ ପାର୍‌ମେଶ୍ୱାର୍‌ସ୍‌କି କାମ୍‌ଚ୍‌କା
         ନାଲ୍‌ଖୁଘି ବିରୋଧ୍ କାମ୍‌ଦାସ୍। ଆରୁ ଏକାସ୍ ପାର୍‌ମେଶ୍ୱାର୍‌ସ୍‌କି କାମ୍‌ଚ୍‌କା ନାଲ୍‌ଖୁଘି ବିରୋଦ୍ଧ
         କାମ୍‌ଦାସ୍, ଆସ୍‌କେ ପାର୍‌ମେଶ୍ୱାର୍‌ସ୍‌କି ଦଣ୍ଡ୍ ହାଖ୍ଖର। 3 ଏନ୍ଦେର୍‌ଗେକା ଏକା ଆଲାର୍ ବାନେ ନାଲ୍‌ଖୁ କାମ୍‌ନାଏ ଆବ୍ଡ଼ାର୍‌ଗେ ଶାସନ୍ କାମୁରିନ୍ ଏଲ୍‌ଚ୍‌ନାଘି
         ଦାର୍‌କାର୍ ମାଲ୍ଲାଦିନ୍, ଲେକିନ୍ ଏକାର୍ ଖାରାପ୍ ନାଲ୍‌ଖୁ କାମ୍‌ନାଏ ଆବ୍ଡ଼ାର୍ ଶାସନ୍ କାମୁରିନ୍
         ଏଲ୍‌ଚ୍‌ନା କାତ୍‌ଥା; ହୁଦ୍‌ଘିଲାଗାନ୍ ଯଦି ନିମ୍ ଶାସନ୍ କାମୁରିନ୍ ଏଲ୍‌ଚା ମା ବେଦ୍ଦାଲ୍‌ଦାର୍‌ତା
         ବାନେ ନାଲ୍‌ଖୁ କାମା ହାଲେ ଆବ୍ଡ଼ାର୍ ନିହ୍ମା ନାମେ କାମର୍। 4 ଏନ୍ଦେର୍‌ଗେକା ନିହ୍ମା ବାନେ ନାଲ୍‌ଖୁଘି ଲାଗାନ୍ ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ଚାଜ୍ଜକାଦାସ୍।
         ଲେକିନ୍ ଯଦି ନିମ୍ ଖାରାପ୍ ନାଲ୍‌ଖୁ କାମ୍‌ଦାର୍ ତା ଆବ୍ଡ଼ାରିନ୍ ଏଲ୍‌ଚା; ଏନ୍ଦେର୍‌ଗେକା ନିମାନ୍
         ଦଣ୍ଡ୍ ଚିନାଘି ହକ୍ ଆବ୍ଡ଼ାର୍‌ଘି ହେଖ୍ଖାନୁ ରାଇ। ଏନ୍ଦେର୍‌ଗେକା ନିହ୍ମା ସେବା କାମାଗେ ପାର୍‌ମେଶ୍ୱାର୍‌ସ୍
         ଆବ୍ଡ଼ାରିନ୍ ଚାଜ୍ଜକାଦାସ୍। ଆରୁ ଏକାର୍ ଖାରାପ୍ ନାଲ୍‌ଖୁ କାମ୍‌ନାଏ ଆବ୍ଡ଼ାର୍‌ଗେ ଦଣ୍ଡ୍ ଚିୟାଗେ
         ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ଚାଜ୍ଜକାଦାସ୍। 5 ହୁଦ୍‌ଘିଲାଗାନ୍ ନା ଖାଲି ନିମ୍ ଶାସନ୍ କାମୁର୍‌ଘି ହୁକୁମ୍ ମାନ୍ନା କାତ୍‌ଥା, ଖାଲି ଦଣ୍ଡ୍‌ଘି ଏଲ୍‌ଚ୍‌କାତି
         ମାଲ୍ଲା ବରନ୍ ବିବେକ୍‌ତି ନିମ୍ ଆହ୍‌ଦାର୍ କା ଏନ୍ନେ କାମ୍‌ନାଦ୍ ଠିକ୍‌ଦ୍‌। 6 ହୁଦ୍‌ଘିଲାଗାନ୍ ତା ନିମ୍ ମାଲ୍‌ଗୁଜାରୀହି ଚିଦାର୍। ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଗେ
         ଏକା ନାଲ୍‌ଖୁନ୍ ଚିଚ୍‌କାଦାସ୍ ଆବନ୍ ଆବ୍ଡ଼ାର୍ ସେବକ୍‌ ଲେଖା ପୁରା କାମ୍‌ନାନୁ ଲାକ୍କାରାନାଏ। 7 ହୁଦ୍‌ଘିଲାଗାନ୍ ଶାସନ୍ କାମୁର୍‌ଗେ ଏକାନ୍ ଚିନା କାତ୍‌ଥା ଆବନ୍ ଚିଆ। ଆରୁ ଜାମା ସାର୍‌କାରୀ ମାଲ୍‌ଗୁଜାରୀ
         ଚିଆ। ନେକାନ୍ ମାଇନ୍ କାମ୍‌ନାକାତ୍‌ଥା ଆବ୍ଡ଼ାରିନ୍ ମାଇନ୍ କାମା।ଏକ୍ ଦୁସ୍‌ରାରିନ୍ ବାନେ ହାଖ୍ଖା8 ଏକ୍ ଦୁସ୍‌ରାରିନ୍ ବାନେ ହାଖ୍ଖନାଘି ଉଧାର୍ ଆମ୍ବିକିରି ଆରୁ ଏନ୍ଦ୍ରିନ୍‌ଘି ଉଧାର୍ ନିହ୍ମା ମିଆଁ
         ଆମା ଉଇୟା, ଏନ୍ଦେର୍‌ଗେକା ଏକାର୍ ଦୁସ୍‌ରାରିନ୍ ବାନେ ହାଖ୍ଖନାଏ ତା ଆବ୍ଡ଼ାର୍ ପାର୍‌ମେଶ୍ୱାର୍‌ସ୍
         ଜାମା ହୁକୁମ୍‌ବନ୍ ପାଲନ୍ କାମ୍‌ଚ୍‌କାଦାସ୍। 9 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି ନିୟମ୍‌ନୁ ଲେଖ୍‌ଚ୍‌କା ରାଇ କା ବେଭିଚାର୍ ଆମା କାମା, ଆମା
         ପିଟା; ଆମାହାଡ଼ା, ଲାଲଚ୍‌ ଆମା କାମା ଆରୁ ଇବ୍ଡ଼ା ଲେଖା ଆରୁହି ହୁକୁମ୍ ରାଇ ତା ଇ ଅଣ୍ଟା ହୁକୁମ୍‌ନୁ
         ଜାମାଦ୍ ବାରିଦ୍। ଆରୁ ଇ ହୁକୁମ୍ ଇଦ୍ କା ନିମ୍ ନିଜ୍‌କେନିଜ୍ ଏସ୍‌କେ ବାନେ ହାଖ୍ଖଦାର୍ ଆନ୍ନେ ଦୁସ୍‌ରାରିନ୍‌ହି
         ବାନେ ହାଖ୍ଖା। 10 ଏନ୍ଦେର୍‌ଗେକା ଏକାର୍ ଦୁସ୍‌ରାରିନ୍ ବାନେ ହାଖ୍ଖନାଏ ତା ଆବ୍ଡ଼ାର୍‌ଘି ଖାରାପ୍ ମା କାମ୍‌ନାଏ। ହୁଦ୍‌ଘିଲାଗାନ୍
         ବାନେ ହାଖ୍ଖନା ମତ୍‌ଲବ୍ ପାର୍‌ମେଶ୍ୱାର୍‌ସ୍‌କି ଜାମା ହୁକୁମ୍‌ବନ୍ ମାନ୍ନାଏ। 11 ନାମ୍ ଏକା ସାମାୟନୁ ଜୀବନ୍ ବିତା ବାଲ୍‌ଦାତ୍ ଆବନ୍ ଚିହ୍ନା ହୁଦ୍‌ଘିଲାଗାନ୍ ଏନ୍ ନିମାନ୍ ଏକାନ୍ ତେଙ୍କାଦାନ୍
         ଆବନ୍ କାମ୍‌ତେ ରା। ଆରୁ ଦୁସ୍‌ରା ଆଲାର୍ ଲେଖା ଆମାମାନା ଲେକିନ୍ ଚେତ୍‌ରିକିରି ରା। ଏକା ସାମାୟନୁ
         ନାମ୍ ବିଶ୍ୱାସ୍ କାମ୍‌ଚ୍‌କାଚ୍‌କାତ୍ ଆ ସାମାୟନ୍ତି ଆକ୍କୁନ୍ ନାହ୍ମାଏ ମୁକ୍ତି ଚାହାନୁ ରାଇ। 12 ଲାଗ୍‌ଭାଗ୍ ମାଁହା ବିତ୍‌ରା କେର୍‌କିଚି ଆରୁ ଉଲ୍ଲା ମାନ୍ନାବାଲା ରାଇ; ହୁଦ୍‌ଘିଲାଗାନ୍ ଆଲାର୍ ଉହାନୁ
         ଏକା ଖାରାପ୍ ନାଲ୍‌ଖୁ କାମ୍‌ନାଏ ଆବ୍ଡ଼ାନ୍ ନାମ୍ ଆମ୍ୱନାଚିନା କାତ୍‌ଥା। ଆରୁ ଏସ୍‌କେ ଅଣ୍ଟା ପଲ୍‌ଟନ୍‌ସ୍
         ହାଥିଆର୍ ଧାରିକିରି ତିଆର୍ ରାଦାସ୍ ହନ୍ନେନ୍ ନାମ୍‌ହି ଉଲ୍ଲା ବାକେନ୍‌ତା ବାନେ ନାଲ୍‌ଖୁ କାମାଗେ
         ତିଆର୍‌ରାନା କାତ୍‌ଥା। 13 ଏସ୍‌କେ ଆଲାର୍ ଉଲ୍ଲା ବାକେନ୍ ଜୀବନ୍ ବିତାବାନାଏ ହନ୍ନେ ନାମ୍‌ହି ବାନେ ଜୀବନ୍ ବିତାବତ୍। ନାମାଗେ
         ଅନିମହିଁକିରି ମଉଜ୍‌ମଜ୍‌ଲିସ୍ ମା କାମ୍‌ନାକାତ୍‌ଥା। ବେଭିଚାର୍ ମା କାମ୍‌ନାକାତ୍‌ଥା, ନାମ୍ ଦୁସ୍‌ରାରିନ୍
         ମା ହିସ୍‌ଙ୍ଗାନା କାତ୍‌ଥା ଏନ୍ଦେର୍‌ଗେକା ହିସ୍‌ଙ୍ଗାନୁ ଝାଗ୍‌ଡ଼ା ମାନିଦ୍। 14 ପ୍ରାଭୁ ଯୀଶୁ ଖ୍ରୀସ୍ତ୍‌ ଏସ୍‌କେ ଜୀବନ୍ ବିତାବାଲାସ୍ ଆନ୍ନେନ୍ ନିମ୍‌ହି ଜୀବନ୍ ବିତାବା। ଆରୁ ନିଜର୍
         ମନ୍‌ଘି ଖାରାପ୍ ଇଚ୍ଛାବନ୍ ପୁରା ଆମା କାମା।
         
            

         
      

   
      
         14
ଦୁସ୍‌ରାର୍‌ଘି ଦୋଷ୍ ଆମା ଅଥ୍‌ରା141 ନେଖା ବିଶ୍ୱାସ୍ କମ୍‌ଜୋର୍ ରାଇ ଆବ୍ଡ଼ାରିନ୍‌ହି ନିଜର୍‌ଗାନେ ହୁଆ ଲେକିନ୍ ଆବ୍ଡ଼ାର୍‌ଘି ସୋଚ୍‌ବିଚାର୍‌ଘି
         ମିଆଁ ଝାଗ୍‌ଡ଼ା ଆମା କାମା। 2 ଆରୁ ନେରିନ୍ ମାନ୍ନାଏ ତା ଆସ୍‌କେ ଜାମା ଲେଖା ଜିନିଷ୍‌ବନ୍ ମହ୍ଁନା କାତ୍‌ଥା, ଯେତ୍‌କତକ୍ କା ଏକାସ୍‌କି
         ବିଶ୍ୱାସ୍‌ନୁ କମ୍‌ଜୋରି ରାଇ, ଆସ୍ ଆଢ଼ାଚେଁହ୍‌ଲା ଖାଲି ମହ୍ଁଦାସ୍। 3 ତା ଆସ୍ ଜାମା ଲେଖା ଜିନିଷ୍ ଅନ୍‌ଦାସ୍ ମହଁଦାସ୍ ଆସ୍ ଆ ଆଲାସିନ୍ ତୁଚ୍ଛ ମା କାମ୍‌ନାକାତ୍‌ଥା, ଏନ୍ଦ୍ରିନ୍
         ଜିନିଷ୍ ମା ମହଁଦାସ୍ ଆନ୍ନେନିନ୍ ଆସ୍ ଏକ୍ରିନ୍‌ନିନ୍ ମା ମହଁଦାସ୍, ଆସ୍ ଜାମା ମହଁନା ବାଲାସିନ୍ ଖାରାପ୍
         ମା ତେଙ୍ଗ୍‌ନା କାତ୍‌ଥା ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଆସିନ୍ ଗ୍ରହନ୍ କାମ୍‌ଚ୍‌କାଦାସ୍। 4 ନିମ୍ ନେଦ୍ ଦୁସ୍‌ରାର୍‌ଘି ଗୁତ୍ତିୟାସ୍‌ସିନ୍ ଦୋଷ୍ ଲାଗାବାନାବାଲାଏ? ଆସ୍‌କି ସ୍ଥିର୍ ରାନା ଚାହେ
         ଖାତ୍‌ର୍‌ନାକାନା ଆସ୍‌କି ମାଲିକ୍‌ସ୍ ଗାନେ ସମ୍ବନ୍ଧ ରାଇ, ବରନ୍ ଆସ୍ ସ୍ଥିର୍‌ହି କାମାକୋ, ଏନ୍ଦେର୍‌ଗେକା
         ପ୍ରାଭୁସ୍ ଆସିନ୍ ସ୍ଥିର୍ ଉୟାଅଙ୍ଗସ୍।5 କେତ୍‌କ ଆଲାର୍ ଏକ୍ରିନ୍ ଅଣ୍ଟା ଉଲ୍ଲାନ୍ ଦୁସ୍‌ରା ଉଲ୍ଲାନ୍ତି ବାନେ ମାନ୍ନାଏ, ଲେକିନ୍ ଆରୁ କେତ୍‌କ
         ଆଲାର୍ ଜାମା ଉଲ୍ଲାନ୍ ବାନେ ଉଲ୍ଲା ମାନ୍ନାଏ। ଜାମା ଆଲାର୍ ନିଜର୍ ବିଚାର୍‌ବନ୍ ମନ୍‌ନୁ ସ୍ଥିର୍ କାମ୍‌ନା
         କାତ୍‌ଥା। 6 ଏକ୍ରିନ୍ ଆଲାସ୍ ଏକ୍ରିନ୍ ଉଲ୍ଲାବନ୍ ଅଣ୍ଟା ବାନେ ଉଲ୍ଲା ବୁଲି ମାନ୍‌ଦାସ୍ ତା ଆସ୍ ପ୍ରାଭୁସ୍‌ଗେ
         ମାଇନ୍ ଚିୟାଗେ ମାନ୍‌ଦାସ୍। ଆରୁ ଏକାସ୍ ଜାମାନ୍ ମହ୍ଁଦାସ୍ ଆସ୍ ପ୍ରାଭୁସ୍‌ଗେ ମାଇନ୍ ଚିୟାଗେ ମହ୍ଁଦାସ୍
         ଏନ୍ଦେର୍‌ଗେକା ଆସ୍ ଏକାନ୍ ମହ୍ଁଦାସ୍ ଆଦ୍‌ଘି ଲାଗାନ୍ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଦାସ୍।
         ହନ୍ନେନ୍ ଏକାସ୍ ଜାମାନ୍ ମା ମହ୍ଁଦାସ୍ ଆସ୍ ପ୍ରାଭୁସିନ୍ ମାଇନ୍ ଚିୟାଗେ ମା ମହ୍ଁଦାସ୍। ଆରୁ ଆସ୍‌ହି
         ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଦାସ୍। 7 ଏନ୍ଦେର୍‌ଗେକା ନାହ୍ମାସ୍ତିନିନ୍ ନା ତା ନେରିନ୍ ନିଜର୍‌ଘି ଲାଗାନ୍ ମା ଉଜ୍ଜ୍‌ଦାତ୍ କା ନିଜର୍‌ଘି
         ଲାଗାନ୍ ମା ଖିଦାତ୍। 8 ଯଦି ନାମ୍ ଉଜ୍ଜଦାତ୍ ତା ପ୍ରାଭୁସିନ୍ ମାଇନ୍ ଚିୟାଗେ ଉଜ୍ଜଦାତ୍; ଆରୁ ଯଦି ନାମ୍ ଖିଦାତ୍ ତା ପ୍ରାଭୁସ୍‌ଗେ
         ମାଇନ୍ ଚିୟାଗେନିନ୍ ଖିଦାତ୍। ହୁଦ୍‌ଘିଲାଗାନ୍ ନାମ୍ ଖିଦାତ୍ ଚାହେ ଉଜ୍ଜଦାତ୍, ନାମ୍ ପ୍ରାଭୁସ୍‌କିତ୍।
         9 ଏନ୍ଦେର୍‌ଗେକା ଖ୍ରୀସ୍ତ୍‌ସ୍‌ ଇଦ୍‌ଘିଲାଗାନ୍ କେଚ୍ଚାସ୍ ଆରୁ ଉଜ୍ଜିୟାସ୍‌କା ଆସ୍ କେଚ୍ଚକା ଆଲାର୍‌ଘିହି
         ଆରୁ ଉଜ୍ଜୁ ଆଲାର୍‌ଘିହି ପ୍ରାଭୁସ୍ ମାନସ୍‌କସ୍। 10 ନିମ୍ ନିହ୍ମା ବିଶ୍ୱାସୀ ଭାଇ ବୁହୁଣୀର୍‌ଘି ମିଆଁ ଏନ୍ଦେର୍‌ଗେ ଦୋଷ୍ ଚିଦାର୍? ଚାହେ ନିମ୍ ଏନ୍ଦେର୍‌ଗେ
         ନିହ୍ମା ବିଶ୍ୱାସୀ ଭାଇ ବୁହୁଣୀରିନ୍ ଛୋଟେ ସୋଚ୍‌ଦାର୍? ଏନ୍ଦେର୍‌ଗେକା ଅନ୍ଦୁଲ୍ ପାର୍‌ମେଶ୍ୱାର୍‌ସ୍
         ନାହ୍ମା ଜାମାରିନ୍ ନ୍ୟାୟ କାମସ୍। 11 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ପ୍ରାଭୁସ୍ ତେଙ୍ଗ୍‌ଦାସ୍ କା ଏନ୍ ଉଜ୍ଜୁ ପାର୍‌ମେଶ୍ଵାର୍‌ନ୍
         ହୁଦ୍‌ଘିଲାଗାନ୍ ଜାମା ଆଲାର୍ ଏଙ୍ଘା ଆଘ୍‌ଲି ହାଠୁୱାରିକିରି ସ୍ତୁତି କାମର୍। ଆରୁ ଜାମା ଆଲାର୍ ଏଙ୍ଗାନ୍
         ପାର୍‌ମେଶ୍ୱାର୍‌ସ୍ ବୁଲି ମାନର୍। 12 ହୁଦ୍‌ଘିଲାଗାନ୍ ନାହ୍ମା ଜାମାର୍‌ଗେ ନିଜର୍-ନିଜର୍ କାମ୍‌ଚ୍‌କା ନାଲ୍‌ଖୁଘି ହିସାବ୍ ପାର୍‌ମେଶ୍ୱାର୍‌ସ୍‌ଗେ
         ଚିଆକୋ।ଦୁସ୍‌ରାରିନ୍ ପାପ୍‌ନୁ ଆମାଟିଡ଼ା13 ହୁଦ୍‌ଘିଲାଗାନ୍ ନାମ୍ ଆରୁ ଏକ୍ ଦୁସ୍‌ରାର୍‌ଘି ମିଆଁ ଦୋଷ୍ ଆମ୍ୱତ୍ ଚିଆ। ଆରୁ ଫାଏସ୍‌ଲା କାମତ୍ କା
         ନାମ୍ ଏନ୍ନେ ନାଲ୍‌ଖୁ ଆମ୍ୱତ୍ କାମା ଏସ୍‌କେ କା ନାମ୍ ଦୁସ୍‌ରା ବିଶ୍ୱାସୀରିନ୍ ପାପ୍‌ଘି ପାବୁନୁ
         ହତ୍‌କତ୍। 14 ଏନ୍ ପ୍ରାଭୁ ଯୀଶୁସ୍‌କି ମିଆଁ ବିଶ୍ୱାସ୍ କାମ୍‌ଦାନ୍ ହୁଦ୍‌ଘିଲାଗାନ୍ ଏନ୍ ବାନେକିରି ଆହ୍‌ଦାନ୍ କା
         ଏନ୍ଦ୍ରିନ୍‌ହି ଜିନିଷ୍ ନିଜର୍‌ନୁ ଅଶୁଦ୍ଧ୍ ମାଲ୍ଲିଦ୍। ଯଦି ନେରିନ୍ ସୋଚ୍‌ନାଏ ତା ଏନ୍ଦ୍ରିନ୍ ମହଁନା
         ଅଶୁଦ୍ଧ୍ ରାଇ ତା ଆ ମହଁନା ଆସ୍‌କି ଲାଗାନ୍ ଅଶୁଦ୍ଧ୍ ମାନିକି। 15 ଯଦି ନିମ୍ ନିହ୍ମା ବିଶ୍ୱାସୀ ଭାଇ ବୁହୁଣୀରିନ୍ ଏନ୍ଦ୍ରିନ୍ ଜିନିଷ୍ ମହାଁଗେ ଯବର୍‌ଜସ୍‌ତି କାମ୍‌ଦାର୍
         ତା ଆବ୍ଡ଼ାର୍‌ଗେ ଦୁଃଖୁ ଲାଗ୍ଗି। ଇତ୍ତି ଆହ୍‌ତାରିଦ୍ କା ନିମ୍ ଆବ୍ଡ଼ାରିନ୍ ବାନେ ମା ହାଖ୍ଖଦାର୍,
         ହୁଦ୍‌ଘିଲାଗାନ୍ ନିହ୍ମା ଅନ୍ନାମହ୍‌ନାତି ନେଖିନ୍ ବିଶ୍ୱାସ୍‌ବନ୍ ନାଶ୍ ଆମା କାମା। ଏନ୍ଦେର୍‌ଗେକା
         ଆସ୍‌କି ଲାଗାନ୍‌ହି ଖ୍ରୀସ୍ତ୍‌ ତାଙ୍ଘା ଜୀଆ ଚିଚ୍ଚକାଦାସ୍। 16 ହୁଦ୍‌ଘିଲାଗାନ୍ ଏକାସ୍ ନିଙ୍ଗାଗେ ବାନେ ଲାଗ୍ଗଦାସ୍ ଆସ୍‌କି ନିନ୍ଦା ମାନାଗେ ଆମା ଚିଆ। 17 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି ରାଜୀ ଖାଲି ଅନ୍ନାମହ୍‌ନା ମାଲ୍ଲିଦ୍, ଲେକିନ୍ ଇଦ୍ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ବାନେ ଜୀବନ୍ ବିତାବାନା ଆରୁ ଏକ୍ ଦୁସ୍‌ରାର୍‌ଗାନେ ମେଲ୍‌ମିଲାପ୍‌ତି ରାନା ଆରୁ ପାବିତାର୍
         ଆତ୍ମାତି ହାକ୍କା ଖୁସୀନୁ ରାନା ଆଦିନ୍। 18 ଆରୁ ଏକାର୍ ଏନ୍ନେ ଜୀବନ୍ ବିତାବାଇକିରି ଖ୍ରୀସ୍ତ୍‌ସ୍‌କି ସେବା କାମ୍‌ନାଏ ତା ଆବ୍ଡ଼ାର୍‌ଘି ମିଆଁ
         ପାର୍‌ମେଶ୍ୱାର୍‌ସ୍ ଖୁସୀ ମାନ୍‌ଦାସ୍ ଆରୁ ଜାମା ଆଲାର୍ ଆସିନ୍ ମାଇନ୍ କାମ୍‌ନାଏ। 19 ହୁଦ୍‌ଘିଲାଗାନ୍ ନାମାଗେ ଜାମାବାକେନ୍ ଏକ୍ ଦୁସ୍‌ରାର୍‌ଗାନେ ଶାନ୍ତିନୁ ରାଗେ କୋଶିଷ୍ କାମ୍‌ନା କାତ୍‌ଥା
         ଆରୁ ଏକ୍ ଦୁସ୍‌ରାରିନ୍ ବିଶ୍ୱାସ୍‌ନୁ ମଜ୍‌ବୁତ୍ କାମାଗେ କୋଶିଷ୍ କାମ୍‌ନା କାତ୍‌ଥା। 20 ଆରୁ ନିହ୍ମା ଅନ୍ନାମହ୍‌ନାଘି ଲାଗାନ୍ ପାର୍‌ମେଶ୍ୱାର୍‌ସ୍‌କି ନାଲ୍‌ଖୁନ୍ ଆମାବାଗ୍‌ଡ଼ା। ଜାମା ଅନ୍ନାମହ୍‌ନାଦ୍
         ବାନେଦ୍ ଲେକିନ୍ ଏକା ଜିନିଷ୍‌ବନ୍ ମହ୍ଁନାଘି ଦ୍ୱାର୍‌ନୁ ଆଦ୍ ନେକିନ୍ ପାପ୍‌ଘି ପାବୁନୁ ହୋଇକାଇ ତା
         ଆ ଜିନିଷ୍ ଅନ୍ନାମହ୍‌ନାଦ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ଖାରାପ୍‌ଦ୍। 21 ଯଦି ନିହ୍ମା ଆହ୍‌ଡ଼ା ମହ୍ଁନାଘି ଦ୍ୱାର୍‌ନୁ, ନାଶା ହାପ୍ପନାଘି ଦ୍ୱାର୍‌ନୁ ଆରୁହି ଏନ୍ନେନ୍ ନାଲ୍‌ଖୁ
         କାମ୍‌ଚ୍‌କୁନ୍ ଏକ୍ରିନ୍ ବିଶ୍ୱାସୀରିନ୍ ପାପ୍‌ଘି ପାବୁନୁ ହୋଇକାଇଦ୍ ତା ନିମାଗେ ଏନ୍ନେ ନାଲ୍‌ଖୁ
         ମା କାମ୍‌ନାକାତ୍‌ଥା। 22 ଇ କାତ୍‌ଥାଘି ବାରେନୁ ନିମ୍ ଏକା ବିଶ୍ୱାସ୍ ଉଇଦାର୍ ଆବନ୍ ନିହ୍ମାଏ ଆରୁ ପାର୍‌ମେଶ୍ୱାର୍‌ସ୍‌କି ମାଝାନୁ
         ରାଗେ ଚିଆ। କେତ୍‌କ ଆଲାର୍ ତାହ୍ମା ନଜର୍‌ନୁ ଏକାଦ୍ ବାନେଦ୍ ଆବନ୍ କାମ୍‌ନାଏ ଆରୁ ଆବନ୍ କାମାଗେ ଆବ୍ଡ଼ାର୍‌ଗେ
         ଖାରାପ୍ ମା ଲାଗ୍ଗ। ଏନ୍ନେ ଆଲାର୍ ଧଏନ୍ ରାନାଏ। 23 ଲେକିନ୍ ଏକାସ୍ ଶାକ୍ କାମିକିରି ଏନ୍ଦ୍ରିନ୍ ମହ୍ଁଦାସ୍। ଆସ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ଦୋଷୀ
         ମାନ୍‌ଚାସ୍ କେର୍‌କାଦାସ୍। ଏନ୍ଦେର୍‌ଗେକା ଆସ୍ ବିଶ୍ୱାସ୍ ମା କାମିକିରି ମହ୍ଁଦାସ୍। ଆରୁ ଏନ୍ଦ୍ରିନ୍‌ହି
         ବିନାବିଶ୍ୱାସ୍‌ସ୍ତି କାମାକାଇ ଆଦ୍ ପାପ୍‌ଦ୍।

ନିଜ୍‌କେନିଜ୍‌ବନ୍ ମାଲ୍ଲା ଦୁସ୍‌ରାରିନ୍ ଖୁସ୍ କାମା151 ନାମ୍ ଏକାତ୍‌କା ବିଶ୍ୱାସ୍‌ନୁ ମଜ୍‌ବୁତ୍ ରାଦାତ୍, ବିଶ୍ୱାସ୍‌ନୁ କମ୍‌ଜୋରି ରାନାବାଲାରିନ୍ ସାହତ୍।
         ଲେକିନ୍ ନାମ୍ ଏକାନ୍ ଚାଁହତ୍ ଆବନ୍ ଖାଲି ଆମ୍ବତ୍ କାମା। 2 ଆରୁ ନାମ୍ ନାହ୍ମା ବିଶ୍ୱାସୀ ଭାଇ ବୁହୁଣୀରିନ୍ ବିଶ୍ୱାସ୍‌ନୁ ମଜ୍‌ବୁତ୍ କାମାଗେ ଆବ୍ଡ଼ାର୍‌ଘି ଲାଗାନ୍
         ଏକାଦ୍ ବାନେଦ୍ ଆବନ୍ କାମିକିରି ଆବ୍ଡ଼ାରିନ୍ ଖୁସୀ କାମ୍‌ନାକାତ୍‌ଥା। 3 ଏନ୍ଦେର୍‌ଗେକା ଖ୍ରୀସ୍ତ୍‌ହି ନିଜ୍‌କେନିଜ୍‌ବନ୍ ଖୁସୀ କାମ୍‌ନାଘି ଲାଗାନ୍ ଜୀବନ୍ ମାଲ୍ଲା ବିତାବୁସ୍।
         ଲେକିନ୍ ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ। “ହେ ବାଙ୍ଗ୍ ନିଙ୍ଗାନ୍ ନିନ୍ଦା କାମ୍‌ନାବାଲାର୍‌ହି
         ଏଙ୍ଘାଏହି ନିନ୍ଦା କାମ୍‌ଚ୍‌କାନାଏ।” 4 ପାବିତାର୍ ଶାସ୍ତ୍ରନୁ ଯେତ୍‌କ କାତ୍‌ଥା ଆଘ୍‌ଲିନ୍ତି ଲେଖ୍‌ଚ୍‌କା ରାଇ, ଆଦ୍ ନାମାନ୍ ଶିଖାବାଗେ ଲାଗାନ୍
         ଲେଖ୍‌ଚ୍‌କା ରାଇ, ଏକାତି କା ନାମାଗେ ଧିରାଜ୍ ଆରୁ ଦିଲାସା ହାଖ୍‌ର୍‌ତେରୋ ଆରୁ ଇଦ୍‌ଘି ଲେଖା ନାମ୍
         ନିଜର୍ ଆଶ୍ରା ଉୟତ୍। 5 ନାମାଗେ ଧିରାଜ୍ ଆରୁ ଶାନ୍ତି ଚିନାବାଲା ପାର୍‌ମେଶ୍ୱାର୍‌ସାନ୍ ଏନ୍ ବିନ୍ତି କାମାଲ୍‌ଦାନ୍ କା ଯୀଶୁ
         ଖ୍ରୀସ୍ତ୍‌କି ଶିକ୍ଷାଘି ଲେଖା ନିମ୍ ଏକ୍ ଦୁସ୍‌ରାର୍‌ଗାନେ ଶାନ୍ତିନୁ ରା ଅଙ୍ଗର୍। ଆଦ୍‌ଘି ଲାଗାନ୍
         ଆସ୍ ନିମାନ୍ ମଦେତ୍ କାମ୍‌ନାସ୍। ଏନ୍ଦେର୍‌ଗେକା ଖ୍ରୀସ୍ତ୍ ଯୀଶୁସ୍‌ହି ଏନ୍ନେନ୍ କାମ୍‌ଚାସ୍। 6 ତାକା ନିମ୍ ଜାମାର୍ ମେଶ୍ରିକିରି ଆରୁ ଏକ୍‌ମତ୍ ମାନିକିରି ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି
         ବାଙ୍ଗ୍, ପାର୍‌ମେଶ୍ୱାର୍‌ସ୍‌କି ସ୍ତୁତି କାମର୍।ୟାହୁଦୀ ଆରୁ ବିନାୟାହୁଦୀ ଜାମାର୍‌ଘି ଲାଗାନ୍ ସୁସାମାଚାର୍ ରାଇଦ୍7 ହେ ଏଙ୍ଘା ପ୍ୟାରେ ଭାଇ ବୁହୁଣୀରୋ, ପାର୍‌ମେଶ୍ୱାର୍‌ସିନ୍ ମାଇନ୍ ଚିୟାଗେ ଖ୍ରୀସ୍ତ୍‌ ନିମାନ୍ ଗ୍ରହନ୍
         କାମ୍‌ଚାସ୍ ହନ୍ନେ ନିମ୍‌ହି ଏକ୍ ଦୁସ୍‌ରାରିନ୍ ଗ୍ରହନ୍ କାମା। 8-9 ଏନ୍ଦେର୍‌ଗେକା ନିମାନ୍ ତେଙ୍ଗାଲ୍‌ଦାନ୍ କା ପାର୍‌ମେଶ୍ୱାର୍‌ସ୍ ୟାହୁଦୀ ଜାମାର୍‌ଘି ପୁର୍‌ଖାର୍‌ଗେ
         ଏକା କାତ୍‌ଥା ଚିଚ୍‌କାଚାସ୍ ଆ କାତ୍‌ଥା ଚିଚ୍‌କାବନ୍ ଆସ୍ ପୁରା କାମ୍‌ଚାସ୍। ଇବନ୍ ଏଦାଗେ ଖ୍ରୀସ୍ତ୍‌
         ୟାହୁଦୀ ଜାମାର୍‌ଘି ଅଣ୍ଟା ସେବକ୍‌ସ୍‌କି ରୁପ୍‌ନୁ ବାର୍‌ଚାସ୍। ତାକା ବିନାୟାହୁଦୀ ଆଲାର୍‌ହି ପାର୍‌ମେଶ୍ୱାର୍‌ସ୍‌କି
         କ୍ରିପାଘିଲାଗାନ୍ ମାହିମା କାମର୍। ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା “ଏନ୍
         ବିନାୟାହୁଦୀର୍‌ଘି ମାଝାନୁ ନିଙ୍ଗାନ୍ ଧାନ୍ୟାବାଦ୍ ଚିଅନ୍। ଆରୁ ନିଙ୍ଘା ସ୍ତୁତି କାମନ୍।” 10 ଆରୁହି ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା, “ହେ ବିନାୟାହୁଦୀ ଆଲାରୋ ନିମ୍ ପାର୍‌ମେଶ୍ୱାର୍‌ସ୍‌କି
         ଚାଜ୍ଜକା ୟାହୁଦୀ ଆଲାର୍ ଗାନେ ଖୁସୀମାନାବା।” 11 ଆରୁ ହେ “ଜାମା ବିନାୟାହୁଦୀ ଆଲାରୋ ପ୍ରାଭୁସ୍‌କି ସ୍ତୁତିବାଡ଼ାଇ କାମା ଆରୁ ଜାମା ଜାତିନ୍ତା ଆଲାର୍
         ପାର୍‌ମେଶ୍ୱାର୍‌ସ୍‌କି ସ୍ତୁତି କାମା।” 12 ପାବିତାର୍ ଶାସ୍ତ୍ରନୁ ଇଶାୟାହ୍‌ସ୍‌ହି ତେଙ୍ଗ୍‌ଦାସ୍ କା, “ଯିଶୟସ୍‌କି ବାଉଁଶାନୁ ଅଣ୍ଟା ରାଜାସ୍
         ଜନମ୍ ମାନସ୍। ଆରୁ ଆସ୍ ବିନାୟାହୁଦୀରିନ୍ ଶାସନ୍ କାମସ୍। ଆରୁ ଆସ୍‌କି ମିଆଁ ଜାମା ବିନାୟାହୁଦୀର୍
         ଆଶ୍ରା ଉଇୟର୍। 13 ଏନ୍ ବିନ୍ତି କାମାଲ୍‌ଦାନ୍ କା ପାର୍‌ମେଶ୍ୱାର୍‌ସ୍ ଏକାସ୍ କା ଆଶ୍ରା ଚିଦାସ୍ ଆସ୍‌କି ମିଆଁ ନିମ୍
         ବିଶ୍ୱାସ୍ କାମ୍‌ଦାର୍, ହୁଦ୍‌ଘିଲାଗାନ୍ ଆସ୍ ନିମାନ୍ ଖୁସୀ ଆରୁ ଶାନ୍ତିତି ଭାର୍‌ପୁର୍ କାମ୍‌ନାସ୍।
         ତାକା ଏକାନ୍ ନିମ୍ ଏକା ଆଶ୍ରା ଏରାଲ୍‌ଦାର୍ ଆଦ୍ ପାବିତାର୍ ଆତ୍ମାଘି ଶକ୍ତିତି ଆରୁହି ମଜ୍‌ବୁତ୍ ମାନ୍ନାଦ୍।”ପାଉଲୁସ୍ ତାଙ୍ଘା ସେବା ନାଲ୍‌ଖୁଘି ବାରେନୁ ତେଙ୍ଗାଲ୍‌ଦାସ୍14 ହେ ଏଙ୍ଘା ଭାଇ ଆରୁ ବୁହୁଣୀଜାମାରୋ, ଏଙ୍ଗା ନିଜେ ନିହ୍ମା ମିଆଁ ଭାର୍‌ଷା ରାଇ କା ନିମ୍ ବାନେ ମତ୍‌ଲବ୍
         ଆରୁ ବୁଦ୍ଧିତି ନିନ୍ଦ୍‌କା ରାଦାର୍। ଆରୁ ନିମ୍ ଏକ୍ ଦୁସ୍‌ରାରିନ୍ ଶିଖାବାନାଘି ଲାଇଗ୍ ରାଦାର୍। 15 ହାଲେହି ଏନ୍ ନିମାନ୍ କେତ୍‌କ କାତ୍‌ଥାନ୍ ମନେ କାମ୍‌ତାଗେ ସାଫା-ସାଫା ଲେଖ୍‌ଚ୍‌କାଦାନ୍ ଏନ୍ଦେର୍‌ଗେକା
         ପାର୍‌ମେଶ୍ୱାର୍‌ସ୍ ଏଙ୍ଗାଗେ ଅଣ୍ଟା ବିଶେଷ୍ ବାର୍‌ଦାନ୍ ଚିଚ୍‌କାଦାସ୍। 16 ଆରୁ ଆ ବାର୍‌ଦାନ୍ ଇଦ୍ କା ଏଙ୍ଗାନ୍ ଯୀଶୁ ଖ୍ରୀସ୍ତ୍‌କି ସେବକ୍ ମାନାଗେ ଚାଜ୍ଜକା ରାଇ। ଆରୁ ଏନ୍
         ବିନାୟାହୁଦୀର୍‌ଘି ମାଝାନୁ ପାର୍‌ମେଶ୍ୱାର୍‌ସ୍‌କି ସୁସାମାଚାର୍ ଶୁଣାବାନାନୁ ଅଣ୍ଟା ପୁରୋହିତ୍‌ସ୍
         ଲେଖା ନାଲ୍‌ଖୁ କାମନ୍। ତାକା ବିନାୟାହୁଦୀର୍ ପାର୍‌ମେଶ୍ୱାର୍‌ସ୍‌କି ଲାଗାନ୍ ଗ୍ରହନ୍ କାମ୍‌ନାଘି
         ଲାଇଗ୍ ବୁଲି ମାନାଅଙ୍ଗର୍, ଆରୁ ପାବିତାର୍ ଆତ୍ମାତି ପାବିତାର୍ ମାନିକିରି ଆବ୍ଡ଼ାରିନ୍ ପାର୍‌ମେଶ୍ୱାର୍‌ସ୍
         ଗ୍ରହନ୍ କାମ୍‌ନାଘି ଲାଇଗ୍ ମାନାଅଙ୍ଗର୍। 17 ଏନ୍ ଯୀଶୁ ଖ୍ରୀସ୍ତ୍‌ସ୍‌କି ଆଲାନ୍, ଆରୁ ଏନ୍ ପାର୍‌ମେଶ୍ୱାର୍‌ସ୍‌କି ଏକା ସେବା କାମାଲ୍‌ଦାନ୍, ହୁଦ୍‌ଘିଲାଗାନ୍
         ଏନ୍ କିସ୍‌ମାତ୍ ବାଲାନ୍ ଆଙ୍ଗେନ୍ ଏନ୍ ନିଜ୍‌କେନିଜ୍‌ବନ୍ ବାଡ଼୍‌କା ସୋଚ୍‌ଦାନ୍। 18-19 ଆରୁ ଏଙ୍ଘା ଦ୍ୱାର୍‌ନୁ ଖ୍ରୀସ୍ତ୍‌ସ୍‌, ବିନାୟାହୁଦୀର୍‌ଘି ମାଝାନୁ ଏକାନ୍ କାମ୍‌ଚାସ୍ ଆ କାତ୍‌ଥାନ୍
         ଖାଲି ତେଙ୍ଗାଗେ ଏଙ୍ଘା ହିମ୍ମତ୍ ରାଇ। ତାକା ବିନାୟାହୁଦୀର୍‌ହି ପାର୍‌ମେଶ୍ୱାର୍‌ସ୍‌ସିନ୍ ମାନର୍।
         ଆରୁ ଏକା ବଚନ୍ ଏନ୍ ଆବ୍ଡ଼ାରିନ୍ ଶୁଣାବାଚ୍‌କାନ୍ ଆବନ୍ ମେନିକିରି ଆରୁ ପାବିତାର୍ ଆତ୍ମାଘି ମଦେତ୍‌ତି
         ଏକା ଅଦ୍‌ଭୁତ୍ ନାଲ୍‌ଖୁ କାମ୍‌ଚ୍‌କାନ୍ ଆବନ୍ ଏରିକିରି ଆବ୍ଡ଼ାର୍ ବିଶ୍ୱାସ୍ କାମ୍‌ଚାର୍। ଏନ୍ନେନ୍
         ଏନ୍ ଯେରୁଶାଲେମ୍‌ତି ହୋଇକିରି ଚାରିପାଖା ଇଲ୍ଲୁରିକୁମ୍ ରାଜୀତକ୍ ଜାମା ଆଡ୍ଡାନୁ ଖ୍ରୀସ୍ତ୍‌କି ବାରେ
         ସୁସାମାଚାର୍ ପୁରା-ପୁରା ଶୁଣାବାଚ୍‌କାନ୍। 20 ଆରୁ ଅଣ୍ଟା ଆଡ଼୍‌ପାଘି ପହ୍‌ଲେନ୍ତି ନାହିଗାଡ୍ଡି ଆର୍‌ହ୍‌ଖାନୁ ଆଡ଼୍‌ପା କାମ୍‌ନା ଲେଖା ଏକା ଆଡ୍ଡାନୁ
         ପହ୍‌ଲେନ୍ତି ସୁସାମାଚାର୍ ପ୍ରଚାର୍ କାମା କେର୍‌କିରୋ ଏନ୍ନେ ଆଡ୍ଡାନୁ ଏଙ୍ଗାଗେ ସୁସାମାଚାର୍ ପ୍ରଚାର୍
         କାମାଗେ ଇଚ୍ଛା ମାଲ୍ଲାଦିନ୍। ଲେକିନ୍ ଏକାସାନ୍ ଆଲାର୍ ଖ୍ରୀସ୍ତ୍‌କି ନାମେତକ୍ ମାଲ୍ଲା ମେନୁର୍, ଏନ୍ନେ
         ଆଡ୍ଡାନୁ ସୁସାମାଚାର୍ ଶୁଣାବାଗେ ଏଙ୍ଘାଏ ବହୁତ୍ ଇଚ୍ଛା ରାଇ। 21 ଲେକିନ୍ ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା, “ଏକାର୍‌ଗେ ଆସ୍‌କି ସୁସାମାଚାର୍ ମାଲ୍ଲା ଶୁଣାବାକୁ
         ଆବ୍ଡ଼ାର୍ ସତ୍ତୁବନ୍ ବୁଝରର୍। ଆରୁ ଏକାର୍ ଏକ୍‌ଲାହି ସୁସାମାଚାର୍ ମାଲ୍ଲା ମେନୁର୍ ଆବ୍ଡ଼ାର୍ ବଚନ୍‌ବନ୍
         ମେନର୍।”ପାଉଲୁସ୍ ରୋମ୍ କାଲାଗେ ଯୋଜ୍‌ନା କାମାଲ୍‌ଦାସ୍22 ଏକା-ଏକା ଆଡ୍ଡାନୁ ସୁସାମାଚାର୍ ମାଲ୍ଲା ମେନୁର୍ ଆବ୍ଡ଼ା ଆଡ୍ଡାନୁ ସୁସାମାଚାର୍ ଶୁଣାବାଲ୍‌କାନ୍ ହୁଦ୍‌ଘିଲାଗାନ୍
         ନିହ୍ମା ଚାହାଗେ କାଲା ପଲ୍ଲକାନିନ୍। 23 ଲେକିନ୍ ଆକ୍କୁନ୍ ଇବ୍ଡ଼ା ରାଜୀଘି ଜାମା ଆଡ୍ଡାନୁ ସୁସାମାଚାର୍ ଶୁଣାବାଗେ ମୁଞ୍ଜକାନ୍। ଆରୁ ବହୁତ୍
         ବଛର୍‌ତି ନିହ୍ମାସାନ୍ କାଲାଗେ ଏନ୍ ବହୁତ୍ ଚାହାଁଲ୍‌କାନ୍। 24 ହୁଦ୍‌ଘିଲାଗାନ୍ ଯେତ୍‌କବାକେନ୍ ଏନ୍ ସ୍ପେନ୍ ଦେଶ୍ କନ୍ ତା ନିହ୍ମାଗାନେ ଭେଁଟ୍ ମାନନ୍। ଆରୁ ଏନ୍
         ଚାହାଁଲ୍‌ଦାନ୍ କା କେତ୍‌କ ଉଲ୍ଲା ନିହ୍ମାଗାନେ ରାନାଘି ଖୁସୀ ହନ୍। ହୁଦ୍‌ଘିପାଛ୍‌ଲି ଏନ୍ ସୋଚାଲ୍‌ଦାନ୍
         କା ଏଙ୍ଘା କାନାଘି ଲାଗାନ୍ ମଦେତ୍ କାମର୍। 25 ଲେକିନ୍ ଆକ୍କୁନ୍ ତା ଏନ୍ ଯେରୁଶାଲେମ୍ ତା ବିଶ୍ୱାସୀ ଆଲାର୍‌ଘି ମଦେତ୍ କାମାଗେ କାଲ୍‌ଦାନ୍। 26 ଏନ୍ଦେର୍‌ଗେକା ମାକିଦୁନିଆଁ ଆରୁ ଆଖାୟା ମଣ୍ତ୍‌ଲୀନ୍ତା ବିଶ୍ୱାସୀ ଆଲାର୍ ଯେରୁଶାଲେମ୍ ତା ଗରୀବ୍
         ବିଶ୍ୱାସୀ ଆଲାର୍‌ଗେ କେତ୍‌କ ଦାନ୍ ଚିୟାଗେ ସୋଚ୍‌କାନାଏ। 27 ଆରୁ ଆବ୍ଡ଼ାର୍ ଏନ୍ନେ ଖୁସୀତି କାମ୍‌ଚାର୍ ଲେକିନ୍ ଏନ୍ନେ କାମାଗେ ଆବ୍ଡ଼ାର୍‌ଘି ଉଧାର୍ ହର୍। ଏନ୍ଦେର୍‌ଗେକା
         ବିନାୟାହୁଦୀର୍‌ଗେ ଯେରୁଶାଲେମ୍ ତା ୟାହୁଦୀର୍ ଆତ୍ମିକ୍ ଆଶିଷ୍ ମତ୍‌ଲବ୍ ସୁସାମାଚାର୍ ହାଖ୍ଖର୍‌କିଚି।
         ହୁଦ୍‌ଘିଲାଗାନ୍ ନିମ୍ ବିନାୟାହୁଦୀ ଆଲାର୍ ଆ ୟାହୁଦୀ ଆଲାରିନ୍ ଦାନ୍ ଚିକିରି ମଦେତ୍ କାମ୍‌ନା କାତ୍‌ଥା।
         28 ହୁଦ୍‌ଘିଲାଗାନ୍ ଏନ୍ ଇ ନାଲ୍‌ଖୁନ୍ ପୁରା କାମିକିରି ମତ୍‌ଲବ୍ ଆବ୍ଡ଼ାର୍‌ଘି ହେଖ୍ଖାନୁ ଦାନ୍ ଚିକିରି,
         ନିହ୍ମାସାନ୍ କନ୍ ଆରୁ ଆସ୍‌ତି ସ୍ପେନ୍‌ଗେ କନ୍। 29 ଆରୁ ଏନ୍ ଆହ୍‌ଦାନ୍ କା ଯେତ୍‌କବାକେନ୍ ଏନ୍ ନିହ୍ମାସାନ୍ କନ୍ ହତ୍‌କବାକେନ୍ ଖ୍ରୀସ୍ତ୍‌ସ୍‌କି ଆଶୀର୍ବାଦ୍
         ନିମାଗେ ଆରୁ ଏଙ୍ଗାଗେ ଭାର୍‌ପୁର୍ ହାଖ୍ଖର। 30 ହେ ଏଙ୍ଘା ଭାଇ ଆରୁ ବୁହୁଣୀଜାମାରୋ ଏନ୍ ନିମାନ୍ ଆର୍‌ଜୀବିନ୍ତି କାମ୍‌ଦାନ୍ କା ପ୍ରାଭୁ ଯୀଶୁ ଖ୍ରୀସ୍ତ୍‌କି
         ଦ୍ୱାର୍‌ନୁ ଆରୁ ପାବିତାର୍ ଆତ୍ମାଘି ଦ୍ୱାର୍‌ନୁ ବାନେ ହାଖ୍ଖଦାର୍। ଆ ବାନେ ହାଖ୍ଖନାତି ଏଙ୍ଘାଲାଗାନ୍
         ପାର୍‌ମେଶ୍ୱାର୍‌ସାନ୍ ବିନ୍ତି କାମ୍‌ତେ ରା। 31 କା ଏନ୍ ୟାହୁଦୀଆନ୍ତା ଏକା ଆଲାର୍ ପାର୍‌ମେଶ୍ୱାର୍‌ସିନ୍ ବିଶ୍ୱାସ୍ ମା କାମ୍‌ନାଏ ଆବ୍ଡ଼ାର୍‌ଘି ହେଖ୍ଖାନ୍ତି
         ଏଙ୍ଗାନ୍ ବାଛାବସ୍। ଆରୁ ଯେରୁଶାଲେମ୍ ତା ବିଶ୍ୱାସୀ ଆଲାର୍‌ଗେ ଏନ୍ ଏକା ଦାନ୍ ହୋଇକିରି କାଲ୍‌ଦାନ୍
         ଆବନ୍ ଆବ୍ଡ଼ାର୍ ଖୁସୀତି ଗ୍ରହନ୍ କାମର୍। 32 ପାର୍‌ମେଶ୍ୱାର୍‌ସ୍‌କି ଇଚ୍ଛା ଲେଖା ଯେତ୍‌କବାକେନ୍ ଏନ୍ ନିହ୍ମାସାନ୍ ଖୁସୀତି ବାରନ୍ ତା ଜାମାତ୍
         ମେଶ୍ରିକିରି ଖୁସୀ ମାନାବତ୍ ଆରୁ ଏକ୍ ଦୁସ୍‌ରାରିନ୍ ଦିଲାସା ଚିଅତ୍। 33 ଏନ୍ ବିନ୍ତି କାମାଲ୍‌ଦାନ୍ କା ଶାନ୍ତି ଚିନାବାଲା ପାର୍‌ମେଶ୍ୱାର୍‌ସ୍ ନିହ୍ମା ଜାମାର୍‌ଗାନେ ରାନାସ୍।
         ଆମେନ୍।

ପାଉଲୁସ୍ ରୋମ୍‌ତା ବିଶ୍ୱାସୀରିନ୍ ଯୋହାର୍ ତେଙ୍ଗାଲ୍‌ଦାସ୍161 ଏନ୍ ନାହ୍ମାଏ ବୁହୁଣୀ ଫେବେଘି ବାରେନୁ ବାନେ କାତ୍‌ଥା ତେଙ୍ଗ୍‌ନା ରାଇ ଏକାଦ୍ କା କେଙ୍କ୍ରେୟା ମଣ୍ଡ୍‌ଲୀନ୍ତା
         ସେବିକା। 2 କା ଏସ୍‌କେ ଅଣ୍ଟା ବିଶ୍ୱାସୀ ଆଲାସ୍ ଆରୁ ଅଣ୍ଟା ବିଶ୍ୱାସୀ ଆଲାସ୍ ଗାନେ କାମ୍‌ନାକାତ୍‌ଥା ଆନ୍ନେ
         ଇଦ୍‌ହି ଅଣ୍ଟା ବିଶ୍ୱାସୀ ଆଲିଦ୍ ଆରୁ ଏନ୍ଦ୍ରିନ୍ କାତ୍‌ଥାନୁ ଆଦ୍‌ଗେ ମଦେତ୍‌ଘି ଦାର୍‌କାର୍ ରାଇ
         ତା ଆଦ୍‌ଘି ମଦେତ୍ କାମା। ଏନ୍ଦେର୍‌ଗେକା ଆଦ୍ ଢେର୍ ଆଲାର୍‌ଘି ଆରୁ ଏଙ୍ଘାଏହି ମଦେତ୍ କାମ୍‌ଚ୍‌କିଚି।3 ଏଙ୍ଘାଗାନେ ଯୀଶୁ ଖ୍ରୀସ୍ତ୍‌ସ୍‌କି ସେବା କାମ୍‌ନାବାଲା ଆକ୍ୱିଲା ଆରୁ ତାଙ୍ଘା ଆଲି ପ୍ରିସ୍କାବନ୍
         ଯୋହାର୍ ତେଙ୍ଗାଲ୍‌ଦାନ୍। 4 ଆବ୍ଡ଼ାର୍ ଏଙ୍ଗାନ୍ ବାଛାବାଗେ ତାହ୍ମା ଜୀଆନ୍ ବିପଦ୍‌ନୁ ଟିଡ୍ଡେଇଚ୍‌କାଚାର୍। ଆରୁ ଏନ୍ ଖାଲି ମାଲ୍ଲା
         ଲେକିନ୍ ବିନାୟାହୁଦୀର୍‌ଘି ଜାମା ମଣ୍ଡ୍‌ଲୀନ୍ତା ଆଲାର୍‌ହି ଆବନ୍ ଧାନ୍ୟାବାଦ୍ ଚିନାଏ। 5 ଆରୁ ଆବ୍ଡ଼ାର୍‌ଘି ଆଡ଼୍‌ପାନୁ ଏକା ବିଶ୍ୱାସୀର୍ ଠୁଡ଼ିୟା ରାଲିୟାର୍ ଆବ୍ଡ଼ାରିନ୍ ଏଙ୍ଘା ଯୋହାର୍
         ତେଙ୍ଗା ଆରୁ ଏଙ୍ଘା ପ୍ୟାରା ସାଙ୍ଗେ ଇପ୍ପେନିତୁସ୍ ଏକାସ୍ କା ଆସିଆ ରାଜୀନ୍ତା ପହ୍‌ଲେ ଖ୍ରୀସ୍ତ୍‌
         ବିଶ୍ୱାସୀ ଆସିନ୍‌ହି ଏଙ୍ଘା ଯୋହାର୍ ତେଙ୍ଗା। 6 ମାରିୟାମ୍‌ବନ୍ ଏଙ୍ଘା ଯୋହାର୍ ତେଙ୍ଗା ଏକାଦ୍ କା ନିହ୍ମା ଲାଗାନ୍ ବହୁତ୍ ମେହ୍‌ନତ୍ କାମ୍‌ଚ୍‌କିଚି।
         7 ଆନ୍ଦ୍ରୁନୀକୁସ୍ ଭାଇସିନ୍ ଆରୁ ଯୁନିୟାସ୍ ବୁହୁଣୀବନ୍‌ହି ଏଙ୍ଘା ଯୋହାର୍ ତେଙ୍ଗା। ଆବ୍ଡ଼ାର୍‌ହି ଏଙ୍ଘାଏ
         ୟାହୁଦୀ ଭାଇ ବୁହୁଣୀର୍। ଆରୁ ଏଙ୍ଘାଗାନେ ଜେହେଲ୍‌ନୁ ରାଚାର୍। ଆରୁ ଖାସ୍‌ଚେଲାଜାମାର୍ ଆବ୍ଡ଼ାରିନ୍
         ବହୁତ୍ ମାଇନ୍ କାମ୍‌ନାଏ, ଆରୁ ଏଙ୍ଘାସ୍‌ତିହି ଆଘ୍‌ଲି ଆବ୍ଡ଼ାର୍ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମ୍‌ଚ୍‌କାଚାର୍।
         8 ଭାଇ ଆମ୍ପଲିୟାତୁସ୍‌ସିନ୍ ଏଙ୍ଘା ଯୋହାର୍ ତେଙ୍ଗା। ଆସ୍ ପ୍ରାଭୁସିନ୍ ବିଶ୍ୱାସ୍ କାମ୍‌ଦାସ୍ ହୁଦ୍‌ଘିଲାଗାନ୍
         ଏନ୍ ଆସିନ୍ ବାନେ ହାଖ୍ଖଦାନ୍। 9 ଭାଇ ଉର୍‌ବାନୁସ୍ ଏକାସ୍ କା ନାହ୍ମାଗାନେ ଖ୍ରୀସ୍ତ୍‌କି ସେବା କାମାଲ୍‌ଦାସ୍ ଆସିନ୍‌ହି ଏଙ୍ଗା ଯୋହାର୍
         ତେଙ୍ଗା। ଆରୁ ଏଙ୍ଘା ପ୍ୟାରା ସାଙ୍ଗେ ଇସ୍ତ୍‌ଖୁସ୍‌ସିନ୍‌ହି ଏଙ୍ଘା ଯୋହାର୍ ତେଙ୍ଗା। 10 ଆରୁ ଭାଇ ଆପେଲ୍ଲାସ୍‌ସିନ୍ ଏକାସ୍ କା ଏଦେଇ ଚିଚ୍ଚାସ୍ କା ଆସ୍ ଖ୍ରୀସ୍ତ୍‌ନୁ କେତ୍‌କ ଇମାନ୍‌ଦାର୍
         ରାଦାସ୍, ଆସିନ୍ ଏଙ୍ଘାଏ ଯୋହାର୍ ତେଙ୍ଗା। ଆରୁ ଆରିସ୍ତୁବୁଲୁସ୍‌କି ଆଡ଼୍‌ପାନୁ ରାନାବାଲା ଜାମା ବିଶ୍ୱାସୀରିନ୍
         ଏଙ୍ଘାଏ ଯୋହାର୍ ତେଙ୍ଗା। 11 ଏଙ୍ଘା ୟାହୁଦୀ ଭାଇ ହେରୋଦୀୟୋନ୍‌ସିନ୍ ଏଙ୍ଘା ଯୋହାର୍ ତେଙ୍ଗା। ଆରୁ ନାର୍‌କିସ୍ତୁସ୍ ଆଡ଼୍‌ପାନୁ
         ରାନାବାଲା ଏକା ଆଲାର୍ ପ୍ରାଭୁସ୍‌କି ମିଆଁ ବିଶ୍ୱାସ୍ କାମ୍‌ନାଏ, ଆବ୍ଡ଼ାରିନ୍‌ହି ଏଙ୍ଘାଏ ଯୋହାର୍
         ତେଙ୍ଗା। 12 ବୁହୁଣୀ ତ୍ରୁଫେନା ଆରୁ ତ୍ରୁଫୋସା ଏକାର୍ କା ପ୍ରାଭୁସ୍‌କି ସେବା ନାଲ୍‌ଖୁନୁ ବହୁତ୍ ମେହ୍‌ନତ୍ କାମ୍‌ନାଏ,
         ଆବ୍ଡ଼ାରିନ୍ ଏଙ୍ଘାଏ ଯୋହାର୍ ତେଙ୍ଗା। ଆରୁ ବୁହୁଣୀ ପରସିସ୍ ଏକାଦ୍ କା ଏଙ୍ଘାଏ ପ୍ୟାରେଦ୍, ଆବନ୍‌ହି
         ଏଙ୍ଘାଏ ଯୋହାର୍ ତେଙ୍ଗା। ଆଦ୍ ପ୍ରାଭୁସ୍‌କି ସେବା ନାଲ୍‌ଖୁନୁ ବହୁତ୍ ମେହ୍‌ନତ୍ କାମ୍‌ଚ୍‌କିଚି।
         13 ଭାଇ ରୁଫୁସ୍ ନେକାନ୍ କା ପ୍ରାଭୁସ୍‌କି ସେବା ନାଲ୍‌ଖୁଘି ଲାଗାନ୍ ଚାଜ୍ଜକା ରାଇ ଆରୁ ଆସ୍‌କି ଆୟାଙ୍ଗ୍‌ବନ୍
         ଏକାଦ୍ କା ଏଙ୍ଘାଏହି ଆୟାଙ୍ଗ୍ ଲେଖା ରାଇ, ଆବ୍ଡ଼ା ଦୁହି ଲୋକ୍‌ରିନ୍ ଏଙ୍ଘାଏ ଯୋହାର୍ ତେଙ୍ଗା। 14 ଆନ୍‌ସୁଙ୍କ୍ରିତୁସ୍, ଫିଲ୍‌ଗୋନ୍, ହିର୍‌ମେସ୍, ପତ୍ରୁବାସ୍ ଆରୁ ହିର୍‌ମାସ୍ ଭାଇଜାମାରିନ୍ ଆରୁ ଆବ୍ଡ଼ାର୍
         ଗାନେ ରାନାବାଲା ଭାଇ ଆରୁ ବୁହୁଣୀରିନ୍ ଏଙ୍ଘାଏ ଯୋହାର୍ ତେଙ୍ଗା। 15 ଭାଇ ଫିଲୁଲୁଗୁସ୍ ଆରୁ ବୁହୁଣୀ ଜୁଲିୟାବନ୍ ଏଙ୍ଘା ଯୋହାର୍ ତେଙ୍ଗା। ଆରୁ ଭାଇ ନେର୍‌ଗୁସ୍ ଆରୁ ଆସ୍‌କି
         ବୁହୁଣୀ ଆରୁ ଭାଇ ଓଲୁମ୍ପାସ୍ ଆରୁ ଆବ୍ଡ଼ାର୍ ଗାନେ ରାନାବାଲା ଜାମା ବିଶ୍ୱାସୀରିନ୍‌ହି ଏଙ୍ଘା ଯୋହାର୍
         ତେଙ୍ଗା। 16 ଏକ୍ ଦୁସ୍‌ରାର୍‌ଗାନେ ବହୁତ୍ ବାନେ ହାଖ୍ଖନାତି ଚାହାନୁ କାଇକିରି ଯୋହାର୍ କାମା। ନିମାନ୍ ଖ୍ରୀସ୍ତ୍‌ସ୍‌କି
         ଜାମା ମଣ୍ତ୍‌ଲୀଘି ତାର୍‌ତି ଯୋହାର୍।ପାଉଲୁସ୍‌କି ଆଖ୍‌ରୀ ସାଲାହ୍17 ହେ ଏଙ୍ଘା ପ୍ୟାରେ ଭାଇ ଆରୁ ବୁହୁଣୀରୋ, ଆକ୍କୁନ୍ ଏନ୍ ନିମାନ୍ ଆର୍‌ଜୀବିନ୍ତି କାମ୍‌ଦାନ୍ କା ନିମ୍
         ଆବ୍ଡ଼ାରିନ୍ ଚିହ୍ନା ଆରୁ ସାବ୍‌ଧାନ୍ ରା ଏକାନ୍ ନିମାନ୍ ଶିଖାବାକେର୍‌କିଚା ଆଦ୍‌ଘି ବିରୋଧ୍ ଶିଖାବିକିରି
         ନିମାନ୍ ଭାଗ୍-ଭାଗ୍ କାମ୍‌ନାଏଚିନାଏ ଆରୁ ବିଶ୍ୱାସୀରିନ୍ ପାର୍‌ମେଶ୍ୱାର୍‌ସ୍‌ତି ଗେଚ୍ଛା ହୋନାଏକାନାଏ।
         18 ଏନ୍ଦେର୍‌ଗେକା ଏନ୍ନେ ଆଲାର୍ ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ସେବା ମା କାମ୍‌ନାଏ, ଲେକିନ୍
         ନିଜର୍ କୁଲୁଘିଲାଗାନ୍ ସେବା କାମ୍‌ନାଏ, ଫାଏଦାଘି ଲାଗାନ୍ ସେବା କାମ୍‌ନାଏ, ଆରୁ ଚିକ୍‌ଣା-ଚିକ୍‌ଣା
         କାତ୍‌ଥା କାମିକିରି ସାଧାସିଧା ଆଲାରିନ୍ ଫୁସ୍‌ଲାନାଏ। 19 ଲେକିନ୍ ଜାମା ବିଶ୍ୱାସୀ ଆଲାର୍ ଆଖିୟାର୍ କା, ନିମ୍ ପ୍ରାଭୁସ୍‌କି ହୁକୁମ୍‌ବନ୍ ମାନ୍‌ଦାର୍, ହୁଦ୍‌ଘିଲାଗାନ୍
         ଏନ୍ ନିହ୍ମା ବାରେନୁ ଲୀଝ୍‌ର୍‌ଦାନ୍। ଲେକିନ୍ ଏନ୍ ଚାହାଁଲ୍‌ଦାନ୍ କା ନିମ୍ ବାନେ ନାଲ୍‌ଖୁନ୍ କାମ୍‌ନାନୁ
         ବୁଦ୍ଧିୟାର୍ ମାନା, ଆରୁ ଖାରାପ୍ ନାଲ୍‌ଖୁସ୍ତି ଗେଚ୍ଛା ରା। 20 ଶାନ୍ତି ଚିନାବାଲା ପାର୍‌ମେଶ୍ୱାର୍‌ସ୍ ଶାଏତାନ୍‌ବନ୍ ନାଶ୍ କାମିକିରି ନିହ୍ମା ହେଡ୍ଡୁ କିୟାଁ ଟିଡ଼ସ୍‌ଚସ୍।
         ଆରୁ ଏନ୍ ବିନ୍ତି କାମ୍‌ଦାନ୍ କା ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି କ୍ରିପା ନିହ୍ମା ମିଆଁ
         ହାଖ୍ଖର୍‌ତେ ରାନାଦ୍।21 ତୀମଥିଉସ୍ ଏକାସ୍ ଏଙ୍ଘାଗାନେ ସେବା ନାଲ୍‌ଖୁ କାମ୍‌ଦାସ୍, ଆରୁ ଏଙ୍ଘା ନିଜର୍ ୟାହୁଦୀ ଲୁକିୟୁସ୍,
         ଯାସୋନ୍ ଆରୁ ସୋସିପତ୍ରୁସ୍, ଇବ୍ଡ଼ାର୍ ଜାମାର୍ ନିମାନ୍ ଯୋହାର୍ ତେଙ୍ଗାଲ୍‌ନାଏ। 22 ଏନ୍ ତିରିତ୍‌ୟୁସ୍ ପାଉଲୁସ୍‌କି ଲାଗାନ୍ ଇ ଚିଠିନ୍ ଲେଖାଲ୍‌ଦାନ୍, ଏନ୍‌ହି ପ୍ରାଭୁସ୍‌କି ନାମେନୁ
         ନିମାନ୍ ଯୋହାର୍ ତେଙ୍ଗାଲ୍‌ଦାନ୍। 23-24 ଭାଇ ଗାୟୁସ୍ ନେଖା ଆଡ଼୍‌ପାନୁ କା ଏନ୍ ଆକ୍କୁନ୍ ରାଦାନ୍ ଆରୁ ନେଖା ଆଡ଼୍‌ପାନୁ କା ବିଶ୍ୱାସୀ ଆଲାର୍
         ଆରାଧାନା କାମାଗେ ଠୁଡ଼ିୟାରାନାଏ, ଆବ୍ଡ଼ାର୍ ନିମାନ୍ ଯୋହାର୍ ବାଲ୍‌ନାଏ। ଆରୁ ଇ ସହର୍‌ତା ଖାଜାଞ୍ଚୀ
         ଭାଇ କ୍ୱାର୍‌ତୁସ୍‌ହି ନିମାନ୍ ଯୋହାର୍ ତେଙ୍ଗାଲ୍‌ଦାସ୍।25 ପାର୍‌ମେଶ୍ୱାର୍‌ସ୍‌କି ସ୍ତୁତି ମାନ୍ନାଦ୍, ଏନ୍ଦେର୍‌ଗେକା ଏକା ସୁସାମାଚାର୍ ଏନ୍ ପ୍ରଚାର୍ କାମ୍‌ଦାନ୍,
         ଆଦ୍‌ଘି ଅନୁସାର୍ ଆଦିନ୍ ଯୀଶୁ ଖ୍ରୀସ୍ତ୍‌କି ମିଆଁ ବିଶ୍ୱାସ୍‌ନୁ ମଜ୍‌ବୁତ୍ କାମାଗେ ଶକ୍ତି ରାଇଦ୍।
         ଆରୁ ଏକା ସୁସାମାଚାର୍ ଯୁଗ୍-ଯୁଗ୍‌ତି ପାର୍‌ମେଶ୍ୱାର୍‌ସ୍ ନୁଡ଼୍‌କାଦାସ୍, ଆବନ୍ ଆସ୍ ଆକ୍କୁନ୍ ଜାମା
         ଆଲାର୍‌ସାନ୍ ଏଦ୍‌କାଦାସ୍। 26 ଆରୁ ଯୀଶୁ ଖ୍ରୀସ୍ତ୍‌କି ବାରେ ଏକାନ୍ ଏନ୍ ପ୍ରଚାର୍ କାମ୍‌ଦାନ୍, ଆଦିନ୍ ଆ ନୁଡ୍‌କା ସୁସାମାଚାର୍‌ଦ୍।
         ପହ୍‌ଲେ ନାବୀଜାମାର୍ ତାହ୍ମା ବହିନୁ ଯୀଶୁ ଖ୍ରୀସ୍ତ୍‌କି ବାର୍‌ନାଘି ବାରେ ବାତାବାଚ୍‌କାଚାର୍। ଆକ୍କୁନ୍
         ସବୁଦିନ୍ ରାନାବାଲା ପାର୍‌ମେଶ୍ୱାର୍‌ସ୍ ହୁକୁମ୍ ଚିଇକିରି ବାତାବାଚ୍‌ କା, ଦୁନିଆଁନ୍ତା ଜାମା ଜାତିନ୍ତା
         ଆଲାରିନ୍ ଇ ସୁସାମାଚାର୍‌ବନ୍ ତେଙ୍ଗ୍‌ନା କାତ୍‌ଥା। ତାକା ଆଦ୍ ଏକାନ୍ ତେଙ୍ଗି, ଆବନ୍ ଜାମାର୍ ବିଶ୍ୱାସ୍
         କାମର୍ ଆରୁ ମାନର୍। 27 ଆରୁ ନାହ୍ମା ଅଣ୍ଟା ଖାଲି ପାର୍‌ମେଶ୍ୱାର୍‌ସ୍ ରାଦାସ୍ ଆରୁ ଆସ୍ ଅଥାସ୍ ବୁଦ୍ଧିୟାର୍ ରାଦାସ୍। ଆରୁ
         ଯୀଶୁ ଖ୍ରୀସ୍ତ୍‌ ଏକାନ୍ କାମ୍‌ଚ୍‌କାଦାସ୍, ଆଦ୍‌ଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି ମାହିମା ଯୁଗ୍-ଯୁଗ୍
         ମାନ୍ନାଦ୍। ଆମେନ୍।

ଯୋହାର୍11 ନାହ୍ମା ବିଶ୍ୱାସୀ ଭାଇ ସୋସ୍ଥିନେସ୍‌ଗାନେ ଯୀଶୁ ଖ୍ରୀସ୍ତ୍‌କି ଚେଲା ପାଉଲୁସ୍‌କି ତାର୍‌ତି ଏକାରିନ୍
         ପାର୍‌ମେଶ୍ୱାର୍‌ସ୍ ତାଙ୍ଘା ଇଚ୍ଛାଘି ଲେଖା ଖ୍ରୀସ୍ତ୍ ଯୀଶୁସ୍‌କି ଖାସ୍‌ଚେଲା ମାନାଗେଲାଗାନ୍ ଚାଜ୍ଜକାଦାସ୍।
         2 ଆରୁ ପାର୍‌ମେଶ୍ୱାର୍‌ସ୍‌କି ଆ ମଣ୍ତ୍‌ଲୀଘି ନାମେନୁ ଲେଖାଲ୍‌ଦାନ୍ ଏକାଦ୍ କା କୁରିନ୍ଥୀ ସହର୍‌ନୁ
         ରାଇ, ମତ୍‌ଲବ୍ ଆବ୍ଡ଼ାର୍‌ଘି ନାମେ ଏକାରିନ୍ ଯୀଶୁ ଖ୍ରୀସ୍ତ୍‌କିନୁ ପାବିତାର୍ କାମା କେର୍‌କିଚି,
         ଆରୁ ପାବିତାର୍ ମାନାଗେଲାଗାନ୍ ପାର୍‌ମେଶ୍ୱାର୍‌ସ୍ ମେଁହ୍‌କାଦାସ୍; ଆରୁ ଆବ୍ଡ଼ା ଜାମାର୍‌ଘି ନାମେହି
         ରାଇ ଏକାର୍ କା ଜାମା ଆଡ୍ଡାନୁ ନାହ୍ମାଏ ଆରୁ ଆବ୍ଡ଼ାର୍‌ଘି ପ୍ରାଭୁ ଯୀଶୁ ଖ୍ରୀସ୍ତ୍‌କି ନାମେତି ବିନ୍ତି
         କାମ୍‌ନାଏ।3 ନାହ୍ମାଏ ବାଙ୍ଗ୍ ପାର୍‌ମେଶ୍ୱାର୍ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌କି ତାର୍‌ତି ନିମାଗେ କ୍ରିପା ଆରୁ
         ଶାନ୍ତି ହାଖ୍ଖର୍‌ତେ ରାନାଦ୍।ପାଉଲୁସ୍‌କି ତାର୍‌ତି ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍4 ନିହ୍ମା ମିଆଁ ଖ୍ରୀସ୍ତ୍ ଯୀଶୁସ୍‌କି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି କ୍ରିପା ହାଖ୍ଖର୍‌କିଚି।
         ହୁଦ୍‌ଘିଲାଗାନ୍ ଏନ୍ ପାର୍‌ମେଶ୍ୱାର୍‌ସିନ୍ ଜାମାବାକେନ୍ ଧାନ୍ୟାବାଦ୍ ଚିଦାନ୍। 5 ନିମ୍ ଯୀଶୁ ଖ୍ରୀସ୍ତ୍‌ଗାନେ ଅଣ୍ଟାନିନ୍ ମାନ୍ନାଘି ଲାଗାନ୍ ପାର୍‌ମେଶ୍ୱାର୍‌ସ୍ ନିମାନ୍ ଆତ୍ମିକ୍
         ଜୀବନ୍‌ନୁ ଢେର୍ ମଦେତ୍ କାମ୍‌ଚାସ୍। ବିଶେଷ୍‌କିରି ଆଦ୍ ପାର୍‌ମେଶ୍ୱାର୍‌ସ୍‌କି ଆତ୍ମାଦ୍ ଜାମା କାତ୍‌ଥାନୁ
         ଏକା ବଚନ୍‌ଦ୍ ନିମାନ୍ ପ୍ରକଟ୍ କାମ୍‌ଚା ଆ ବଚନ୍‌ବନ୍ ଶୁଣାବାନାଘି ଲାଗାନ୍ ଢେର୍ ଶକ୍ତି ଚିଚ୍ଚାସ୍,
         ଆରୁ ଆ ବଚନ୍ ବୁଝ୍‌ରାଗେ ଲାଗାନ୍ ଢେର୍ ବୁଦ୍ଧି ଚିଚ୍ଚାସ୍। 6 ଆରୁ ଏମ୍ ନିମାନ୍ ଖ୍ରୀସ୍ତ୍‌କି ବାରେନୁ ଏକା ସାକ୍ଷୀ ଚିଚ୍‌କାମ୍ ଆଦ୍ ସତ୍ତୁ ବୁଲି ନିହ୍ମା ମାଝାନୁ
         ପାକ୍କା ମାନ୍‌ଚାକେରା। 7 ହୁଦ୍‌ଘିଲାଗାନ୍ ନିହ୍ମାସାନ୍ ପାର୍‌ମେଶ୍ୱାର୍‌ସ୍‌କି ଆତ୍ମାଘି ଚିଚ୍ଚକା ଜାମା ବାର୍‌ଦାନ୍ ରାଇ ଆରୁ
         ନିମ୍ ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌କି ଆରୁଅହନ୍ ପ୍ରକଟ୍ ମାନ୍ନାଘି ପାବୁ ଏର୍‌ତେ ରାଦାର୍। 8 ପାର୍‌ମେଶ୍ୱାର୍‌ସ୍ ନିମାନ୍ ଆଖ୍‌ରୀତକ୍ ଯୀଶୁ ଖ୍ରୀସ୍ତ୍‌କି ମିଆଁ ବିଶ୍ୱାସ୍ କାମ୍‌ନାନୁ ମଜ୍‌ବୁତ୍‌ହି
         ଉଇୟସ୍, ହୁଦ୍‌ଘିଲାଗାନ୍ ନିମ୍ ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍ ନ୍ୟାୟ କାମ୍‌ନାଘି ଉଲ୍ଲାନୁ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିମାନ୍ ନିର୍ଦ୍ଦୋଷ୍ ଠାହ୍‌ରସ୍। 9 ଏନ୍ଦେର୍‌ଗେକା ଆସ୍ ବିଶ୍ୱାସ୍ କାମ୍‌ନାଘି ଲାଇଗ୍ ରାଦାସ୍, ଆରୁ ଆସ୍ ତାଙ୍ଘା ହାଦ୍ଦୁ ନାହ୍ମାଏ ପ୍ରାଭୁ
         ଯୀଶୁ ଖ୍ରୀସ୍ତ୍‌କି ଭାଗିଦାର୍ ମାନାଗେ ମେହ୍‌କାଦାସ୍।କୁରିନ୍ଥୀ ତା ଖ୍ରୀସ୍ତ୍ ମଣ୍ତ୍‌ଲୀଘି ଭାଗ୍-ଭାଗ୍10 ହେ ଭାଇ ଆରୁ ବୁହୁଣୀ ଜାମାରୋ, ଏନ୍ ନିହ୍ମାସ୍ତି ନାହ୍ମାଏ ପ୍ରାଭୁସ୍ ଯୀଶୁ ଖ୍ରୀସ୍ତ୍‌ ଏକାସ୍ କା
         ଆସ୍‌କି ନାମେଘି ଦ୍ୱାର୍‌ନୁ ବିନ୍ତି କାମ୍‌ଦାନ୍ କା ନିମ୍ ଜାମାର୍ ଅଣ୍ଟାଇନ୍ କାତ୍‌ଥା ତେଙ୍ଗା, ଆରୁ
         ନିହ୍ମା ଭିତ୍‌ରେ ଭାଗ୍-ଭାଗ୍ ମା ମାନ୍ନାଦ୍, ଲେକିନ୍ ଅଣ୍ଟାଇନ୍ ସୋଚ୍‌ ଆରୁ ଅଣ୍ଟାଇନ୍ ମାନିକିରି
         ରା। 11 ଏନ୍ଦେର୍‌ଗେକା ହେ ଏଙ୍ଘାଏ ଭାଇ ଆରୁ ବୁହୁଣୀ ଜାମାରୋ, ଖଲୋଏଘି ପରିବାର୍‌ତା ଆଲାର୍ ଏଙ୍ଗାନ୍ ନିହ୍ମା
         ବାରେନୁ ତେଙ୍କାନାଏ କା ନିହ୍ମା ମାଝାନୁ ଭାଗ୍-ଭାଗ୍ ମାନ୍‌ଚାକେର୍‌କିଚି। 12 ଏଙ୍ଘା ତେଙ୍ଗ୍‌ନାଘି ମତ୍‌ଲବ୍ ଇଦ୍ କା, ନିହ୍ମାସ୍‌ତି ନେଦ୍‌ତା ନିଜ୍‌କେନିଜ୍‌ବନ୍ ପାଉଲୁସ୍‌କି,
         ନେଦ୍‌ତା ଆପଲ୍ଲସ୍‌କି, ନେଦ୍‌ତା ପାତ୍ରାସ୍‌କି, ଆରୁ ନେଦ୍‌ତା ଖ୍ରୀସ୍ତ୍‌କି ବୁଲି ତେଙ୍ଗ୍‌ର୍‌ନାଏ।
         13 ହାଲେ ଖ୍ରୀସ୍ତ୍‌ ଭାଗ୍-ଭାଗ୍ ମାନ୍‌ଚାସ୍ କେରାସ୍ କାଁଏ? ମାଲ୍ଲା! ନିହ୍ମା ଲାଗାନ୍ ପାଉଲୁସ୍ କ୍ରୁଶ୍‌ନୁ
         କେଚ୍ଚାସ୍‌କେରାସ୍ କାଁଏ? ମାଲ୍ଲା! ନିମ୍ ପାଉଲୁସ୍‌କି ନାମେନୁ ଆସ୍ନାନ୍ ଅଚ୍‌କାଚ୍‌କାର୍ କାଁଏ? ମାଲ୍ଲା!
         14 ଏନ୍ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଆଲ୍‌ଦାନ୍ କା, ନିହ୍ମା ଭିତର୍‌ତି ଏନ୍ ଭାଇ କ୍ରିସ୍‌ପୁସ୍
         ଆରୁ ଭାଇ ଗାୟୁସ୍‌ସିନ୍ ଆମ୍ବିକିରି ଆରୁ ନେକାଗେହି ଆସ୍ନାନ୍ ମାଲ୍ଲା ଚିଉନ୍। 15 ହୁଦ୍‌ଘିଲାଗାନ୍ ନେଦ୍‌ହି ଏନ୍ନେ ତେଙ୍ଗା ପଲ୍ଲନାଇନ୍ କା ନିମାରିନ୍ ଏଙ୍ଘା ନାମେତି ଆସ୍ନାନ୍ ଚିଆ
         କେର୍‌କିଚି। 16 ଆରୁ ଏନ୍ ଭାଇ ସ୍ତିଫାନ୍‌ସ୍‌କି ପରିବାର୍‌ତାରିନ୍‌ହି ଆସ୍ନାନ୍ ଚିଚ୍‌କାଦାନ୍; ଏଙ୍ଗା ମନେ ମାଲ୍ଲାଦିନ୍
         କା ଇବ୍ଡ଼ାରିନ୍ ଆମ୍ବିକିରି ଏନ୍ ଆରୁ ନେକିନ୍‌ଗେ ଆସ୍ନାନ୍ ଚିଚ୍‌କାଦାନ୍। 17 ଏନ୍ଦେର୍‌ଗେକା ଖ୍ରୀସ୍ତ୍‌ ଏଙ୍ଗାନ୍ ଆସ୍ନାନ୍ ଚିୟାଗେ ମାଲ୍ଲା ତାଇୟୁସ୍, ବରନ୍ ସୁସାମାଚାର୍ ଶୁଣାବାଗେ
         ତାଏକାଦାସ୍, ଆରୁ ଏନ୍ ସୁସାମାଚାର୍ ଶୁଣାବାନା ବାକେନ୍ ଆଲାର୍‌ଘି ବାଢ୍‌ର୍‌କା ଚାଢ୍‌ର୍‌କା ଲେଖା
         ମା ତେଙ୍ଗ୍‌ଦାନ୍, ଏନ୍ ଏନ୍ନେ କାମନ୍ ତା ଖ୍ରୀସ୍ତ୍, କ୍ରୁଶ୍‌ଘି ମିଆଁ ଖିନା ସତ୍ତୁ କାତ୍‌ଥା ଆଲାର୍‌ଘି
         ମନ୍‌ନୁ ବେକାର୍ ମାନଦ୍‌କଦ୍।ଖ୍ରୀସ୍ତ୍ ପାର୍‌ମେଶ୍ୱାର୍‌ସ୍‌କି ଶକ୍ତିସ୍ ଆରୁ ବୁଦ୍ଧିସ୍18 କ୍ରୁଶ୍‌ନୁ ଖ୍ରୀସ୍ତ୍‌କି ଖିନା ସତ୍ତୁ କାତ୍‌ଥାଦ୍, ନାଶ୍‌ତାରା କାନା ଆଲାର୍ ମୁରୁଖ୍‌ର୍‌ଘି କାତ୍‌ଥାଦ୍‌ବୁଲି
         ବୁଝ୍‌ର୍‌ନାଏ, ଲେକିନ୍ ନାହ୍ମା ମୁକ୍ତି ହାଖ୍ଖୁ ଆଲାର୍‌ଗେ ଆଦ୍ ପାର୍‌ମେଶ୍ୱାର୍‌ସ୍‌କି ଶକ୍ତିଦ୍।
         19 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଏନ୍ ବୁଦ୍ଧିୟାର୍‌ଘି ବୁଦ୍ଧିବନ୍ ନାଶ୍
         କାମନ୍‌ଚନ୍ ଆରୁ ହୁସିୟାରି ଆଲାର୍‌ଘି ହୁସିୟାର୍‌ବନ୍ ବେକାର୍ କାମନ୍ ଚିଅନ୍।” 20 ଏକାସାନ୍ ବୁଦ୍ଧିମାନ୍ ଜାମାର୍ ରାନାଏ? ଏକାସାନ୍ ୟାହୁଦୀ ଧରମ୍‌ଘି ପଣ୍ତିତ୍‌ଜାମାର୍ ରାନାଏ? ଆରୁ
         ଏକାସାନ୍ ଇ ଦୁନିଆଁନ୍ତା କାଁଟ୍‌ଛାଁଟ୍ କାମ୍‌ନା ଆଲାର୍ ରାନାଏ? ଏନ୍ଦେର୍ ପାର୍‌ମେଶ୍ୱାର୍‌ସ୍ ଇ ଦୁନିଆଁନ୍ତା
         ବୁଦ୍ଧିବନ୍ ମୁରୁଖ୍‌ବୁଲି ମାଲ୍ଲା ଠାହ୍‌ରୁସ୍? 21 ଏନ୍ଦେର୍‌ଗେକା ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍‌କି ବୁଦ୍ଧିଘି ଲେଖା ଦୁନିଆଁଦ୍ ବୁଦ୍ଧିତି ପାର୍‌ମେଶ୍ୱାର୍‌ସିନ୍
         ବାଲ୍ଲିୟାଦିନ୍ ତା ପାର୍‌ମେଶ୍ୱାର୍‌ସ୍‌କେ ଇଦ୍ ବାନେ ଲାଗ୍ଗିୟା, କା ଏକା ଆଲାର୍ ସୁସାମାଚାର୍ ଏକାନ୍
         ଆବ୍ଡ଼ାର୍ ମୁରୁଖ୍ ସୋଚ୍‌ନାଏ ଆରୁ ଆଦ୍‌ଘି ମିଆଁ ବିଶ୍ୱାସ୍ କାମ୍‌ନାଏ ଆବ୍ଡ଼ାରିନ୍ ବାଛାବସ୍। 22 ୟାହୁଦୀର୍ ତା ଅଦ୍‌ଭୁତ୍ ନାଲ୍‌ଖୁ ବେଦ୍ଦ୍‌ନାଏ, ଆରୁ ବିନାୟାହୁଦୀର୍ ତା ବୁଦ୍ଧି ବେଦ୍ଦ୍‌ନାଏ। 23 ଲେକିନ୍ ଏମ୍‌ତା କ୍ରୁଶ୍‌ନୁ ଠୋକ୍‌ଚ୍‌କା ଖ୍ରୀସ୍ତ୍‌କି ବାରେ ଶୁଣାବାଦାମ୍, ଏକାଦ୍ କା ୟାହୁଦୀର୍‌ଗେ
         ଠୋକର୍‌ଘି କାରଣ୍‌ଦ୍‌, ଆରୁ ବିନାୟାହୁଦୀ ଆଲାର୍‌ଘି ଚାହାନୁ ଇଦ୍ ମୁରୁଖ୍ କାତ୍‌ଥାଦ୍‌ବୁଲି ତେଙ୍ଗ୍‌ର୍‌ନାଏ।
         24 ଲେକିନ୍ ୟାହୁଦୀର୍ ଚାହେ ବିନାୟାହୁଦୀର୍, ଏକାରିନ୍ ପାର୍‌ମେଶ୍ୱାର୍‌ସ୍ ମେଁହ୍‌କାଦାସ୍, ଆବ୍ଡ଼ାର୍‌ଘି
         ଲାଗାନ୍ ଖ୍ରୀସ୍ତ୍‌ ପାର୍‌ମେଶ୍ୱାର୍‌ସ୍‌କି ଶକ୍ତିସ୍ ଆରୁ ପାର୍‌ମେଶ୍ୱାର୍‌ସ୍‌କି ବୁଦ୍ଧିସ୍। 25 ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍‌କି ମୁରୁଖ୍‌ଦ୍‌, ଆଲାର୍‌ଘି ବୁଦ୍ଧିସ୍‌ତି ବୁଦ୍ଧିମାନ୍ ରାଇ;
         ଆରୁ ପାର୍‌ମେଶ୍ୱାର୍‌ସ୍‌କି କମ୍‌ଜୋର୍‌ଦ୍ ଆଲାର୍‌ଘି ତାକତ୍‌ତିହି ଢେର୍ ତାକତ୍‌ବାର୍ ରାଇଦ୍।26 ହେ ଭାଇ ଆରୁ ବୁହୁଣୀ ଜାମାରୋ, ଯେତ୍‌କବାକେନ୍ ନିମାନ୍ ପାର୍‌ମେଶ୍ୱାର୍‌ସ୍ ମେହ୍ଁକାଚାସ୍ ଆଦ୍‌ଘି
         ବାରେନୁ ସୋଚା, କା ଦୁନିଆଁଘି ନଜର୍‌ନୁ ବାଗ୍ଗେ ବୁଦ୍ଧିମାନ୍, ବାଗ୍ଗେ ତାକତ୍‌ବାର୍, ଆରୁ ସମାଜ୍‌ନୁ
         ଉଚ୍ଚା ପଦ୍‌ବୀ ଏଦ୍‌ର୍‌ନାରିନ୍ ମାଲ୍ଲା ମେହାଁକୁ। 27 ଲେକିନ୍ ପାର୍‌ମେଶ୍ୱାର୍‌ସ୍ ବୁଦ୍ଧିୟାର୍ ଆଲାରିନ୍ ଲାଜ୍ଜେ ମହଁତାଗେ ଦୁନିଆଁନ୍ତା ନଜର୍‌ନୁ ମୁରୁଖ୍‌ର୍‌ରିନ୍
         ଚାଜ୍ଜିୟାସ୍, ଆରୁ ପାର୍‌ମେଶ୍ୱାର୍‌ସ୍ ତାକତ୍ ବାଲାରିନ୍ ଲାଜ୍ଜେ ମହଁତାଗେ ଦୁନିଆଁନ୍ତା ନଜର୍‌ନୁ
         କମ୍‌ଜୋର୍ ଆଲାରିନ୍ ଚାଜ୍ଜିୟାସ୍। 28 ପାର୍‌ମେଶ୍ୱାର୍‌ସ୍ ଇ ଦୁନିଆଁନୁ ନାମେଗାର୍ମେ ଆଲାର୍‌ଘି ବଡ଼୍‌ପଣି ନାଶ୍ କାମ୍‌ନାଘି ଲାଗାନ୍ ଏନ୍ନେ
         ଆଲାରିନ୍ ଚାଜ୍ଜିୟାସ୍ ଏକାରିନ୍ କା ଦୁନିଆଁଘି ନଜର୍‌ନୁ ହାଁଣ୍‌ନାଏ ଆରୁ ଛୋଟେ ବୁଝ୍‌ର୍‌ନାଏ। 29 ଏନ୍ଦେର୍‌ଗେକା ନେଦ୍‌ହି ପାର୍‌ମେଶ୍ୱାର୍‌ସ୍‌କି ଆଘ୍‌ଲି ବଡ଼୍‌ପଣି ମା ଏଦ୍‌ରର୍। 30 ଆ ପାର୍‌ମେଶ୍ୱାର୍‌ସ୍‌କି ବାର୍‌ଦାନ୍‌ତି ନିମ୍ ଯୀଶୁ ଖ୍ରୀସ୍ତ୍‌କି ଶରୀର୍ ମାନ୍‌ଚ୍‌କାର୍ କେର୍‌କାଦାର୍
         ଆ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ନିମ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାରାଚ୍‌କାଦାର୍।
         ତାକା ନିମ୍ ପାର୍‌ମେଶ୍ୱାର୍‌ସ୍‌କେ ସୋଁପ୍‌ରା ଅଙ୍ଗର୍ ଆରୁ ନିମାଗେ ପାପ୍‌ତି ମୁକ୍ତି ହାଖ୍‌ରା ଅଙ୍ଗ।
         31 ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଯଦି ନେକିନ୍‌ଗେ ଏନ୍ଦ୍ରିନ୍ ବଡ଼୍‌ପଣି ଏଦ୍‌ର୍‌ନା
         ରାଇ ତା ପ୍ରାଭୁସ୍ ଆସ୍‌କି ଲାଗାନ୍ ଏନ୍ଦେର୍ କାମ୍‌ଚ୍‌କାଦାସ୍ ଆଦ୍‌ଘି ବାରେନୁ ବଡ଼୍‌ପଣି କାମସ୍।”

କ୍ରୁଶ୍‌ନୁ ଠୋକ୍‌ଚ୍‌କା ଖ୍ରୀସ୍ତ୍‌କି ବାରେ ଖବର୍21 ହେ ଭାଇ ଆରୁ ବୁହୁଣୀ ଜାମାରୋ, ଯେତ୍‌କବାକେନ୍ ଏନ୍ ନିହ୍ମାସାନ୍ ବାରୋନ୍, ତା ପାର୍‌ମେଶ୍ୱାର୍‌ସ୍‌କି
         ଆକ୍କୁନ୍‌ତକ୍ ନୁଡ୍‌କା ସତ୍ତୁ କାତ୍‌ଥାନ୍ ହୁସିୟାରିତି ତେଙ୍ଗିକିରି ମାଲ୍ଲା ବାରୁନ୍। 2 ଏନ୍ ଏନ୍ନେ ସୋଚ୍‌କାନ୍ କା ଯେତ୍‌କବାକେନ୍ ଏନ୍ ନିହ୍ମା ମାଝାନୁ ରାଦାନ୍ ହତ୍‌କବାକେନ୍ ଏନ୍ ଯୀଶୁ
         ଖ୍ରୀସ୍ତ୍‌, ଆରୁ କ୍ରୁଶ୍‌ନୁ ମାନ୍‌ଚ୍‌କା ଆସ୍‌କି ମରନ୍‌ବନ୍ ଆମ୍ବିକିରି ଏନ୍ଦ୍ରିନ୍‌ହି ଆରୁ କାତ୍‌ଥାଘି
         ପ୍ରଚାର୍ ମା କାମନ୍। 3 ସତ୍ତୁନିନ୍ ଏନ୍ ନିହ୍ମା ମାଝାନୁ ନରମ୍‌ଭାବ୍‌ତି ରାଚ୍‌କାନ୍ ଆରୁ ଏନ୍ କମ୍‌ଜୋର୍ ଆରୁ ଡାର୍‌ହ୍‌ୱା
         ରାଚ୍‌କାନ୍। 4 ନିହ୍ମା ବିଶ୍ୱାସ୍‌ଦ୍‌ ଆଲାର୍‌ଘି ବୁଦ୍ଧିନୁ ମାଲ୍ଲା, ଲେକିନ୍ ପାର୍‌ମେଶ୍ୱାର୍‌ସ୍‌କି ଶକ୍ତିଘି ମିଆଁ
         ଭାର୍‌ଷା କାମ୍‌ନା କାତ୍‌ଥାଦ୍। 5 ହୁଦ୍‌ଘିଲାଗାନ୍ ଏନ୍ ବଚନ୍ ଶୁଣାବାନା ବାକେନ୍ ଆଲାର୍‌ଘି ବୁଦ୍ଧି ଲେଖା ନିଜର୍‌ତାରା କାମ୍‌ନାବାଲା
         କାତ୍‌ଥା ମାଲ୍ଲା ତେଙ୍ଗ୍‌ନା, ଲେକିନ୍ ପାବିତାର୍ ଆତ୍ମାଘି ଶକ୍ତିତି ତେଙ୍କାନ୍।ପାର୍‌ମେଶ୍ୱାର୍‌ସ୍‌କି ବୁଦ୍ଧି6 ଖ୍ରୀସ୍ତ୍‌କି ମିଆଁ ବିଶ୍ୱାସ୍ କାମିକିରି ପୁରାପୁରୀ ଚାଲ୍‌ର୍‌ନା ବାଲାର୍‌ଘି ମାଝାନୁ ଏମ୍ ବୁଦ୍ଧିଘି
         କାତ୍‌ଥା ଶୁଣାବାଦାମ୍, ଇ ବୁଦ୍ଧି ଦୁନିଆଁଘି ବୁଦ୍ଧି ମାଲ୍ଲିଦ୍ ଆରୁ ଇ ଦୁନିଆଁନ୍ତା ରାଜୀ ଚାଲାବୁର୍‌ଘି
         ବୁଦ୍ଧିହି ମାଲ୍ଲିଦ୍ ଏକାଦ୍ କା ନାଶ୍ ମାନ୍ନାବାଲା ବୁଦ୍ଧିଦ୍। 7 ଲେକିନ୍ ଏମ୍ ପାର୍‌ମେଶ୍ୱାର୍‌ସ୍‌କି ଆ ବୁଦ୍ଧିବନ୍ ତେଙ୍ଗ୍‌ଦାମ୍ ଏକାଦ୍ ନୁହୁର୍‌କାରାଚା ଆରୁ ଏକାନ୍
         ପାର୍‌ମେଶ୍ୱାର୍‌ସ୍ ଦୁନିଆଁଘି ସୁରୁ ମାନ୍ନାଘି ଆଘ୍‌ଲିନ୍ତିନିନ୍ ନାହ୍ମା ବାଡ଼ାଇଘି ଲାଗାନ୍ ଠାହ୍‌ରାଚ୍‌କାଚାସ୍।
         8 ଲେକିନ୍ ଆ ଯୋଜ୍‌ନାବନ୍ ରାଜୀ ଚାଲାବୁର୍ ନେଦ୍‌ହି ବାଲ୍‌ନାଇନ୍, ଯଦି ଆବ୍ଡ଼ାର୍ ଆକ୍କାରର୍‌ନେ ତା,
         ବାଡ଼ାଇତି ନିନ୍ଦ୍‌କା ପ୍ରାଭୁସିନ୍ କ୍ରୁଶ୍‌ନୁ ମା ଠୋକ୍‌ଚ୍‌କାରର୍‌ନେ। 9 ଲେକିନ୍ ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ପାର୍‌ମେଶ୍ୱାର୍‌ସ୍ ତାଙ୍ଗାନ୍ ବାନେ
         ହାଖ୍ଖୁର୍‌ଘି ଲାଗାନ୍ ଏକାନ୍ ତିଆର୍ କାମ୍‌ଚ୍‌କାଦାସ୍ ଆବନ୍ ନେଦ୍‌ହି ଏକ୍‌ଲାହି ମାଲ୍ଲା ଏରୁର୍,
         ଏକ୍‌ଲାହି ମାଲ୍ଲା ମେନୁର୍ ଆରୁ ଆଲାର୍‌ଘି ଜିଆନୁ ଏକ୍‌ଲାହି ମାଲ୍ଲା ସିର୍‌ଜାରୁ।” 10 ପାର୍‌ମେଶ୍ୱାର୍‌ସ୍ ତାଙ୍ଘା ଆତ୍ମାଘି ଦ୍ୱାର୍‌ନୁ ଆବ୍ଡ଼ା କାତ୍‌ଥାବନ୍ ନିହ୍ମା ଲାଗାନ୍ ପ୍ରକଟ୍ କାମ୍‌ଚ୍‌କାଦାସ୍,
         ଏନ୍ଦେର୍‌ଗେକା ଆତ୍ମାଦ୍ ଜାମା କାତ୍‌ଥାବନ୍ ବେଦ୍ଦିଦ୍ ଅଥ୍‌ରିଦ୍। ପାର୍‌ମେଶ୍ୱାର୍‌ସ୍‌କି ନୁହୁର୍‌କା
         ଉଲ୍‌ତା କାତ୍‌ଥାନ୍‌ହି ଯାଁଚ୍‌ କାମିଦ୍।11 ଅଣ୍ଟା ଆଲାସ୍‌କି ଜୀଆନ୍ତା କାତ୍‌ଥାନ୍ ଆସ୍‌କି ଜୀଆନୁ ରାନାବାଲା ଆତ୍ମାଦ୍ ଖାଲି ଆହିଦ୍, ଲେକିନ୍
         ଦୁସ୍‌ରା ଆଲାର୍ ଆରୁ ନେଦ୍‌ହି ବାଲ୍‌ନାଇନ୍। ହନ୍ନେନ୍‌ହି ପାର୍‌ମେଶ୍ୱାର୍‌ସ୍‌କି କାତ୍‌ଥାନ୍ ପାର୍‌ମେଶ୍ୱାର୍‌ସ୍‌କି
         ପାବିତାର୍ ଆତ୍ମାଦିନ୍ ଆହିଦ୍, ଆରୁ ନେଦ୍‌ହି ବାଲ୍‌ନାଇନ୍। 12 ଲେକିନ୍ ନାମ୍ ଦୁନିଆଁଘି ଆତ୍ମା ମାଲ୍ଲା ହାଖ୍ଖୁତ୍, ବରନ୍ ପାର୍‌ମେଶ୍ୱାର୍‌ସ୍‌କି ଚିଚ୍ଚକା ପାବିତାର୍
         ଆତ୍ମାନ୍ ହାକ୍କାଦାତ୍, ତାକା ନାମ୍ ଆ ସତ୍ତୁ କାତ୍‌ଥାବନ୍ ଆହାଅଙ୍ଗତ୍ ଏକାନ୍ ପାର୍‌ମେଶ୍ୱାର୍‌ସ୍
         ନାମାଗେ ହନ୍ନେନ୍ ଚିଚ୍ଚକାଦାସ୍। 13 ଇବ୍ଡ଼ା ସତ୍ତୁ କାତ୍‌ଥାଗୁଠିନ୍ ଏମ୍ ଆଲାର୍‌ଘି ବୁଦ୍ଧିତି ଶିଖାବାଚ୍‌କା କାତ୍‌ଥାଗୁଠିତି ମାଲ୍ଲା,
         ଲେକିନ୍ ପାର୍‌ମେଶ୍ୱାର୍‌ସ୍‌କି ପାବିତାର୍ ଆତ୍ମାତି ଶିଖାବାଚ୍‌କା କାତ୍‌ଥାତି ତେଙ୍ଗ୍‌ଦାମ୍, ଆରୁ
         ପାର୍‌ମେଶ୍ୱାର୍‌ସ୍‌କି ସତ୍ତୁ କାତ୍‌ଥାବନ୍ ଏମ୍ ପାବିତାର୍ ଆତ୍ମାଘି ମଦେତ୍‌ତି ଆବ୍ଡ଼ାରିନ୍ ଶିଖାବାଦାମ୍
         ଏକାର୍‌ଘିନୁ ପାବିତାର୍ ଆତ୍ମା ରାଇ। 14 ଲେକିନ୍ ଏକା ଆଲାସ୍‌କେ ପାବିତାର୍ ଆତ୍ମା ମାଲ୍ଲା ହାଖ୍‌ରୁ ଆରୁ ନେଖାସାନ୍ ପାବିତାର୍ ଆତ୍ମା ମାଲ୍ଲାଦିନ୍
         ଆସ୍‌କେ ପାବିତାର୍ ଆତ୍ମାଘି ସତ୍ତୁ କାତ୍‌ଥାନ୍ ବୁଝ୍‌ରା ପଲ୍ଲଦାସ୍। ଆବ୍ଡ଼ାର୍‌ଗେ ଆ ସତ୍ତୁ କାତ୍‌ଥାଦ୍
         ମୁରୁଖ୍ ଲାଗ୍ଗ ଏନ୍ଦେର୍‌ଗେକା ପାବିତାର୍ ଆତ୍ମାଘି ସତ୍ତୁ କାତ୍‌ଥା ପାବିତାର୍ ଆତ୍ମାଘି ମଦେତ୍‌ତି
         ଯାଁଚରା ଅଙ୍ଗ୍‌ଦାସ୍। 15 ନେଖାସାନ୍ ପାବିତାର୍ ଆତ୍ମା ରାଇ ଆସ୍ ଜାମାକିଛିନ୍ ଯାଁଚରାଦାସ୍, ଲେକିନ୍ ଆସ୍ ନେଖ୍‌ରିନ୍‌ସ୍‌ତିହି
         ମା ଯାଁଚର୍‌ଦାସ୍। 16 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ପ୍ରାଭୁସ୍‌କି ମନ୍‌ବନ୍ ଏକାସ୍ ଆହ୍‌ଦାସ୍?
         ଆରୁ ଆସିନ୍ ଏକାସ୍ ଶିଖାବାଦାସ୍?” ଲେକିନ୍ ନାହ୍ମାଏ ସୋଚ୍‌ ତା ଖ୍ରୀସ୍ତ୍‌କି ସୋଚ୍‌ ଲେଖା ରାଇ।
         
            

         
      

   
      
         3
ପାର୍‌ମେଶ୍ୱାର୍‌ସ୍‌କି ସେବକ୍31 ହେ ଭାଇ ଆରୁ ବୁହୁଣୀ ଜାମାରୋ, ଏନ୍ ନିହ୍ମାଗାନେ ହୁଦ୍‌ଘି ଲେଖା ସତ୍ତୁ କାତ୍‌ଥା କାଚ୍‌ନେଖ୍‌ରା ପଲ୍ଲକାନିନ୍,
         ଏସ୍‌କେ କା ପାବିତାର୍ ଆଲାର୍ ଗାନେ କାମାକାଇ, ଏଙ୍ଗା ନିହ୍ମାଗାନେ ଆଦ୍‌ଘି ଲେଖା କାତ୍‌ଥା କାମାଖାତ୍‌ରା
         ଏସ୍‌କେ କା ଦୁନିଆଁନ୍ତା ଆଲାର୍ ଗାନେ କାମାକାଇ, ଚାହେ ଆବ୍ଡ଼ାର୍ ଗାନେ ଏକାର୍ ଆକ୍କୁନ୍ ଖ୍ରୀସ୍ତ୍‌କିନୁ
         ହାଦ୍ଦୁ ରାନାଏ। 2 ଅଣ୍ଟା ଛୋଟେ ହାଦ୍ଦୁସ୍‌କେ ଗୁରସ୍ ଖାଲି ହାପ୍ପତା ଖାତ୍‌ରି, ନାନ୍ନା ଅନ୍ନାମହ୍‌ନା ମା ଚିନାଏ ହନ୍ନେନ୍
         ହୁବାକେନ୍ ଏନ୍ ନିମାଗେ ପାର୍‌ମେଶ୍ୱାର୍‌ସ୍‌କି ବଚନ୍‌ନ୍ତି ସହଜ୍ ସତ୍ତୁ କାତ୍‌ଥାବନ୍ ଶିଖାବାଚ୍‌କାବନ୍।
         ଆରୁ ବିଶ୍ୱାସ୍‌ନୁ ମଜ୍‌ବୁତ୍ ରାନାବାଲା ବିଶ୍ୱାସୀରିନ୍ ଶିଖାବାନା ଲେଖା ନିମାନ୍ ମାଲ୍ଲା ଶିଖାବାନା,
         ଆନ୍ନେ ଶିଖାବାନା ଆହାର୍‌ଘି ଲେଖା। ଏନ୍ଦେର୍‌ଗେକା ହୁବାକେନ୍ ନିମ୍ ହନ୍ନେ ଶିଖାବାଚ୍‌କାବନ୍ ବୁଝ୍‌ରାଗେ
         ତିୟାର୍ ମାଲ୍ଲାରୁର୍। ଲେକିନ୍ ସୋଚ୍‌ନାଘି କାତ୍‌ଥାଦ୍ ଇଦ୍ କା ନିମ୍ ଆକ୍କୁନ୍‌ତକ୍‌ହି ବୁଝ୍‌ରାଗେ
         ତିୟାର୍ ମାଲ୍‌କାରିନ୍। 3 ହୁଦ୍‌ଘିଲାଗାନ୍ ନିମ୍ ଆକ୍କୁନ୍‌ତକ୍‌ହି ଦୁନିଆଁନ୍ତା ଆଲାର୍ ଲେଖା ରାଦାର୍, ଏନ୍ଦେର୍‌ଗେକା ନିହ୍ମା
         ଭିତ୍‌ରେ ହିସ୍‌ଙ୍ଗା ଆରୁ ଝାଗ୍‌ଡ଼ା ମାନିଦ୍; ତା ନିମ୍ ଦୁନିଆଁନ୍ତା ଲେଖା ମାଲ୍‌ଦାର୍ କାଁଏ? ଆରୁ
         ନିମ୍ ଏନ୍ଦେର୍ ଦୁନିଆଁନ୍ତା ଆଲାର୍ ଲେଖା ବେଭାର୍ ମା କାମ୍‌ଦାର୍ କାଁଏ? 4 ହୁଦ୍‌ଘିଲାଗାନ୍ ଯେତ୍‌କବାକେନ୍ ନିହ୍ମାସ୍ତିନିନ୍ ଅଣ୍ଟାସ୍ ତେଙ୍ଗ୍‌ଦାସ୍ କା, “ଏନ୍ ପାଉଲୁସ୍‌କି
         ଚେଲାନ୍” ଆରୁ ଦୁସ୍‌ରାସ୍ ତେଙ୍ଗ୍‌ଦାସ୍ କା, “ଏନ୍ ଆପଲ୍ଲସ୍‌କି ଚେଲାନ୍” ତା ନିମ୍ ଦୁନିଆଁନ୍ତା ଆଲାର୍
         ଲେଖା ବେଭାର୍ ମା କାମ୍‌ଦାର୍ କାଁଏ?5 ହାଲେ ତେଙ୍ଗା ଆପଲ୍ଲସ୍ ଏନ୍ଦେର୍‌ସ୍ ଆରୁ ପାଉଲୁସ୍ ଏନ୍ଦେର୍‌ସ୍? ଏମ୍‌ତା ଖାଲି ପାର୍‌ମେଶ୍ୱାର୍‌ସ୍‌କି
         ସେବକ୍‌ମ୍ ଆରୁ ଏକାସ୍‌କି ଦ୍ୱାର୍‌ତି ନିମ୍ ବିଶ୍ୱାସ୍‌ବନ୍ ଗ୍ରହନ୍ କାମ୍‌ଚ୍‌କାର୍। ଆରୁ ଏହ୍ମା ଭିତର୍‌ତି
         ଅର୍‌ତୁ-ଅର୍‌ତୁ ଖାଲି ଆ ନାଲ୍‌ଖୁନ୍ କାମ୍‌ଚ୍‌କାମ୍ ଏକାନ୍ ପ୍ରାଭୁସ୍ ଏମାଗେ ସୋଁପେଇଚ୍‌କାଚାସ୍।
         6 ଏନ୍ଦେର୍‌ଗେକା ଏନ୍ ଇଦ୍‌ନା ବାଲାସ୍ ଲେଖା ନିହ୍ମାସ୍ତି ସୁସାମାଚାର୍‌ଘି ନାଲ୍‌ଖୁନ୍ ସୁରୁ କାମ୍‌ଚ୍‌କାନ୍
         ଆରୁ ଆପଲ୍ଲସ୍ ଆ ଇଦ୍‌କାବନ୍ ଆମ୍ମୁ ପାଟାବାନାସ୍ ଲେଖା, ଏନ୍ଦେର୍‌ଗେକା ଏଙ୍ଘା ନାଲ୍‌ଖୁନ୍ ଆସ୍ ଆଘ୍‌ଲି
         ହୁଇକିରି କେରାସ୍ ଆରୁ ନିମାରିନ୍ ଶିଖାବାଚାସ୍। ଲେକିନ୍ ମାନ୍ନୁନ୍ ପାର୍‌ତାନାବାଲା ଏମ୍ ମାଲ୍‌ଦାମ୍।
         ଇ ନାଲ୍‌ଖୁନ୍ ପାର୍‌ମେଶ୍ୱାର୍‌ସ୍ କାମ୍‌ଚାସ୍, ମତ୍‌ଲବ୍ ନିମାନ୍ ଆତ୍ମିକ୍ ଜୀବନ୍‌ନୁ ମଜ୍‌ବୁତ୍ କାମ୍‌ନାବାଲା
         ପାର୍‌ମେଶ୍ୱାର୍‌ସ୍। 7 ହୁଦ୍‌ଘିଲାଗାନ୍ ଏକାସ୍ ଇଦ୍‌ଦାସ୍ ଆରୁ ଏକାସ୍ ଆମ୍ମୁ ପାଟାବାଚାସ୍ ଆସ୍ ଏନ୍ଦେର୍‌ହି ମାଲ୍‌ଦାସ୍,
         ଲେକିନ୍ ଏକାସ୍ ପାର୍‌ତାଚାସ୍ ମତ୍‌ଲବ୍ ପାର୍‌ମେଶ୍ୱାର୍‌ସ୍‌ହି ଜାମାକିଛିସ୍। 8 ଇଦୁସ୍ ଆରୁ ଆମ୍ମୁ ପାଟାବୁସ୍ ଦୁହି ଲୋକ୍ ଅଣ୍ଟାର୍; ଲେକିନ୍ ଅର୍‌ତୁ-ଅର୍‌ତୁ ଆଲାର୍ ନିଜର୍ ମେହ୍‌ନତ୍‌ଘି
         ଲେଖା ନିଜର୍ ଭୁତ୍ତି ହାଖ୍ଖର୍। 9 ଆପଲ୍ଲସ୍ ଆରୁ ଏନ୍ ମେଶ୍ରିକିରି ପାର୍‌ମେଶ୍ୱାର୍‌ସ୍‌କି ସେବା କାମ୍‌ଦାମ୍; ଆରୁ ନିମ୍ ପାର୍‌ମେଶ୍ୱାର୍‌ସ୍‌କି
         ହାଲ୍ଲୁର୍ ଏକାନ୍ ପାର୍‌ମେଶ୍ୱାର୍‌ସ୍ ବାନାବାଲ୍‌ଦାସ୍ ଆ ମନ୍ଦିର୍ ଲେଖା ରାଦାର୍।10 ଏସ୍‌କେ କା ଅଣ୍ଟା ବାନେ ରାଜ୍‌ମିସ୍ତ୍ରୀସ୍ ଆଡ଼୍‌ପା କାମ୍‌ନାଘି ଆଘ୍‌ଲି ନାହିଗାଡ୍ଡି ଆର୍‌ହ୍‌ଦାସ୍
         ହନ୍ନେନ୍ ଏଙ୍ଗାଗେ ପାର୍‌ମେଶ୍ୱାର୍‌ସ୍‌କି ଚିଚ୍ଚକା କ୍ରିପାତି ଏନ୍ ପହ୍‌ଲେ ନିହ୍ମାସାନ୍ ସୁସାମାଚାର୍
         ଶୁଣାବାଚ୍‌କାନ୍। ଏନ୍ଦେର୍‌ଗେକା ଦୁସ୍‌ରାସ୍ ଅଣ୍ଟା ଆଦ୍‌ଘି ମିଆଁ ଆଡ଼୍‌ପା କାମ୍‌ନା ଲେଖା, ଦୁସ୍‌ରାର୍
         ବାରିକିରି ନିମାନ୍ ଆତ୍ମିକ୍ ସତ୍ତୁ କାତ୍‌ଥା ଶିଖାବାନାଏ। ଲେକିନ୍ ନାହି ମିଆଁ ଏସ୍‌କେ ଆଡ଼୍‌ପା କାମାଲ୍‌ଦାସ୍
         ଆଦ୍‌ଘି ବାରେନୁ ହୁସିୟାର୍ ରାନା ଲେଖା, ଅର୍‌ତୁ ଅର୍‌ତୁର୍ ହୁସିୟାର୍ ରାନା କାତ୍‌ଥା କା ଆସ୍ ଏସ୍‌କେ
         ପାର୍‌ମେଶ୍ୱାର୍‌ସ୍‌କି ବଚନ୍ ଶିଖାବାଲ୍‌ଦାସ୍। 11 ଏକା ନାହିଗାଡ୍ଡି ଆର୍‌ହ୍‌ଖା ରାଇ, ଆବନ୍ ଆମ୍ବିକିରି ଆନ୍ନୁ ଆରୁ ନାନ୍ନା ନାହିଗାଡ୍ଡି ଆର୍‌ହା ମା
         କାଇ ଆରୁ ଆ ନାହିଗାଡ୍ଡି ଯୀଶୁ ଖ୍ରୀସ୍ତ୍‌ସିନ୍। 12 ଆରୁ ଯଦି ପାର୍‌ମେଶ୍ୱାର୍‌ସ୍‌କି ସେବକ୍‌ଜାମାର୍ ଏକାର୍ କା ପାର୍‌ମେଶ୍ୱାର୍‌ସ୍‌କି ଚିଚ୍‌କା ନାଲ୍‌ଖୁନ୍
         ବାନେକିରି କାମ୍‌ନାଏ, ଆବ୍ଡ଼ାର୍ ଏନ୍ନେ ଆଡ଼୍‌ପା କାମୁର୍ ଲେଖା ଏକାର୍ କା ନାହିଗାଡ୍ଡିନୁ ସୋନା,
         ରୂପା, ମୁରୁକ୍ ଦାମ୍‌ଘି ଚାଁଚାଘି ଲେଖା ତିୟାର୍ କାମ୍‌ନାଏ। ଲେକିନ୍ ପାର୍‌ମେଶ୍ୱାର୍‌ସ୍‌କି ସେବକ୍‌ଜାମାର୍,
         ଏକାର୍ ପାର୍‌ମେଶ୍ୱାର୍‌ସ୍‌କି ଚିଚ୍‌କା ନାଲ୍‌ଖୁନ୍ ବାନେକିରି ମା କାମ୍‌ନାଏ, ତା ଆବ୍ଡ଼ାର୍ ଏନ୍ନେ
         ନାଲ୍‌ଖୁ କାମୁର୍ ମାନ୍ନାଏ, କା ନାହିଗାଡ୍ଡିନୁ ଖୁଟା, ଘାଁସି ଆରୁ ଭୁସୁ ହି ଚିଇକିରି ତିୟାର୍ କାମ୍‌ନାବାଲାର୍
         ଲେଖା। 13 ତା ଅର୍‌ତୁ ଅର୍‌ତୁର୍‌ଘି ନାଲ୍‌ଖୁନ୍ ଆଲାର୍‌ଘି ଆଘ୍‌ଲି ପ୍ରକଟ୍ କାମାକୋ। ପ୍ରାଭୁସ୍‌କି ଉଲ୍ଲା,
         ଏକାସ୍ ଚିଚ୍ଚୁଗାନେ ବାରସ୍, ଆବନ୍ ପ୍ରକଟ୍ କାମସ୍‌ଚସ୍ ଆରୁ ଆ ଚିଚ୍ଚୁଘି ଦ୍ୱାର୍‌ନୁ ଅର୍‌ତୁ ଅର୍‌ତୁର୍‌ଘି
         ନାଲ୍‌ଖୁବନ୍ ଯାଁଚରା କଦ୍ କା ଆଦ୍ ଏସ୍‌କେ ନାଲ୍‌ଖୁଦ୍। 14 ଯଦି ଆ ନାହିଗାଡ୍ଡିନୁ ଏକ୍ରିନ୍ ଆଲାସ୍‌କି ତିୟାର୍ କାମ୍‌ଚ୍‌କା ନାଲ୍‌ଖୁଦ୍ ଟିକ୍‌ରଦ୍ ଆରୁ ରଦ୍ ତା
         ଆସ୍ ଜରୁର୍ ଆଦ୍‌ଘି ଫାଡ଼ୁବନ୍ ହାଖ୍ଖସ୍। 15 ଆରୁ ଯଦି ନେଖିନ୍ ନାଲ୍‌ଖୁଦ୍ ଅଲୋକୋ; ତା ଆସ୍‌କେ ଫଲ୍ ମା ହାଖ୍‌ରୋ ହାଲେହି ଆସ୍ ବାଛ୍‌ରସ୍‌କସ୍,
         ଲେକିନ୍ ଏସ୍‌କେ କା ନେରିନ୍ ଚିଚ୍ଚୁବନ୍ ପାର୍ କାମିକିରି ବାଛ୍‌ର୍‌ନାଏ କାନାଏ ଆନ୍ନେନିନ୍ ଆସ୍‌ହି
         ବାଛ୍‌ରସ୍‌କସ୍।16 ଏନ୍ଦେର୍ ନିମ୍ ବାଲ୍‌ଦାରିନ୍ କା, ନିମ୍ ପାର୍‌ମେଶ୍ୱାର୍‌ସ୍‌କି ମନ୍ଦିର୍, ଆରୁ ପାର୍‌ମେଶ୍ୱାର୍‌ସ୍‌କି
         ଆତ୍ମାଦ୍ ନିହ୍ମାଏନୁ ରାଇଦ୍? 17 ଯଦି ନେଦିନ୍ ପାର୍‌ମେଶ୍ୱାର୍‌ସ୍‌କି ମନ୍ଦିର୍‌ବନ୍ ନାଶ୍ କାମସ୍‌ତା, ପାର୍‌ମେଶ୍ୱାର୍‌ସ୍ ଆସିନ୍ ନାଶ୍
         କାମଚସ୍, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି ମନ୍ଦିର୍ ପାବିତାର୍ ରାଇଦ୍, ଆରୁ ଆ ମନ୍ଦିର୍ ନିମିନ୍।18 ଆରୁ ନେଦିନ୍ ନିଜ୍‌କେନିଜ୍‌ବନ୍ ଧୋଖା ଆମା ଚିଆ। ଯଦି ନିହ୍ମାସ୍‌ତି ନେଦିନ୍ ନିଜ୍‌କେ ଇ ଦୁନିଆଁନ୍ତା
         ନଜର୍‌ନୁ ବୁଦ୍ଧିୟାର୍ ବୁଲି ସୋଚ୍‌ଦାସ୍, ତା ଆସ୍ ସତ୍ତୁନିନ୍ ବୁଦ୍ଧିୟାର୍ ମାନାଗେ ନିଜ୍‌କେବନ୍ ନିର୍‌ବୁଦ୍ଧିଆନିନ୍
         ମାନିକିରି ରାନା କାତ୍‌ଥା। 19 ଏନ୍ଦେର୍‌ଗେକା ଇ ଦୁନିଆଁନ୍ତା ବୁଦ୍ଧିଦ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍‌ବୁଦ୍ଧିଆ, ଏସ୍‌କେ
         କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଆସ୍ ବୁଦ୍ଧିୟାର୍ ଆଲାରିନ୍ ତାହ୍ମା ଚାଲାକ୍‌ତିନିନ୍
         ଫାସାବସ୍।” 20 ପାର୍‌ମେଶ୍ୱାର୍‌ସ୍‌କି ବଚନ୍‌ନୁ ଆରୁହି ଲେଖ୍‌ଚ୍‌କା ରାଇ, “ପ୍ରାଭୁସ୍ ଆହ୍‌ଦାସ୍ କା ବୁଦ୍ଧିୟାର୍
         ଜାମାର୍‌ଘି ସୋଚ୍‌ନାଦ୍ ବେକାର୍‌ଦ୍।” 21 ହୁଦ୍‌ଘିଲାଗାନ୍ ଏକ୍ରିନ୍‌ହି ଆଲାର୍‌ଘି ମିଆଁ ବଡ଼୍‌ପଣି ଆମା ଏଦ୍‌ରା, ଏନ୍ଦେର୍‌ଗେକା ଜାମାଦ୍ ତା
         ନିହ୍ମାଏଦିନ୍। 22 ହାଲେ ଆସ୍ ପାଉଲୁସ୍ ରାଦାସ୍, ଚାହେ ଆପଲ୍ଲସ୍, ପାତ୍ରାସ୍, ଦୁନିଆଁ, ଜୀବନ୍, ଖିନା, ଇନ୍ନା, ଚାହେ
         ବାର୍‌ନାବାଲା ନେଲା, ଜାମାକିଛିନ୍ ନିଙ୍ଘାଏଦିନ୍। 23 ଆରୁ ନିମ୍ ଖ୍ରୀସ୍ତ୍‌କିର୍ ଆରୁ ଖ୍ରୀସ୍ତ୍ ପାର୍‌ମେଶ୍ୱାର୍‌ସ୍‌କି।

ଖ୍ରୀସ୍ତ୍‌କି ସେବକ୍41 ଆଲାର୍ ଏମାନ୍ ଖ୍ରୀସ୍ତ୍‌କି ସେବକ୍ ଆରୁ ପାର୍‌ମେଶ୍ୱାର୍‌ସ୍‌କି ସତ୍ତୁ କାତ୍‌ଥାବନ୍ ତେଙ୍ଗ୍‌ନାବାଲାବୁଲି
         ସୋଚ୍‌ନାର୍ ଆଘ୍‌ଲି ଉଲ୍ଲାନୁ ପାର୍‌ମେଶ୍ୱାର୍‌ସ୍‌କି ଇ ସତ୍ତୁ କାତ୍‌ଥାନ୍ ନେର୍‌ହି ବାଲ୍‌କାଚାର୍।
         2 ଆରୁ ପାର୍‌ମେଶ୍ୱାର୍‌ସ୍‌କି ସତ୍ତୁ କାତ୍‌ଥାନ୍ ତେଙ୍ଗ୍‌ନାଘି ଲାଗାନ୍ ଏକାର୍‌ଘି ହେଖ୍ଖାନୁ ସୋଁପାକେର୍‌କିଚି
         ଆବ୍ଡ଼ାର୍ ନିଜର୍‌ସାନ୍ ଚିଚ୍‌କା ନାଲ୍‌ଖୁନୁ ବିଶ୍ୱାସ୍ ଲାଇଗ୍ ରାନା କାତ୍‌ଥା। 3 ନିମ୍ ଏଙ୍ଘା ନ୍ୟାୟ କାମା ଚାହେ ଆଲାର୍‌ଘି ଏକ୍ରିନ୍ କୋଟ୍‌କାଚେରୀଦ୍ ଏଙ୍ଗାନ୍ ନ୍ୟାୟ କାମଦ୍, ଆଦ୍‌ଘି
         ବାରେ ଏଙ୍ଘା ସୋଚ୍‌ନୁ ଆଦ୍ ଅଣ୍ଟା ଛୋଟେ କାତ୍‌ଥାଦ୍। ଏନ୍‌ତା ନିଜେ ଏଙ୍ଘା ନ୍ୟାୟ ମା କାମ୍‌ଦାନ୍।
         4 ଏନ୍ଦେର୍‌ଗେକା ଏନ୍ ନିଜ୍‌କେନୁ ଏନ୍ଦେର୍‌ହି ଦୋଷ୍ ମା ହାଖ୍ଖଦାନ୍, ଆରୁ ଇଦ୍‌ଘି ମତ୍‌ଲବ୍ ଇଦ୍ ମାଲ୍ଲା
         କା ଏନ୍ ବିନା ଦୋଷୀନ୍। ଲେକିନ୍ ପ୍ରାଭୁସ୍‌ହି ଏଙ୍ଘାଏ ନ୍ୟାୟ କାମ୍‌ନାବାଲାସ୍। 5 ହୁଦ୍‌ଘିଲାଗାନ୍ ଯେତ୍‌କବାକେନ୍‌ତକ୍ ପ୍ରାଭୁସ୍ ମା ବାରସ୍, ହୁବାକେନ୍‌ତକ୍ ଏନ୍ଦ୍ରିନ୍‌ହି କାତ୍‌ଥାନୁ
         ନ୍ୟାୟ ଆମା କାମା। ଯେତ୍‌କବାକେନ୍ ପ୍ରାଭୁସ୍ ବାରସ୍ ଆସିନ୍ ଉହାନ୍ତା ନୁହୁର୍‌କା କାତ୍‌ଥାଗୁଠିନ୍
         ବିଲ୍ଲୀନୁ ଏଦୋସ୍, ଆରୁ ମନ୍‌ତା ସୋଚ୍‌ନାଗୁଠିନ୍ ପ୍ରକଟ୍ କାମସ୍, ହତ୍‌କବାକେନ୍ ପାର୍‌ମେଶ୍ୱାର୍‌ସ୍‌କି
         ତାର୍‌ତି ଅର୍‌ତୁ ଅର୍‌ତୁର୍‌ଗେ ମାଇନ୍ ହାଖ୍‌ରୋଦ୍।6 ହେ ଭାଇ ଆରୁ ବୁହୁଣୀ ଜାମାରୋ, ଏନ୍ ନିମାଗେ ଇବ୍ଡ଼ା ଜାମା କାତ୍‌ଥାନ୍ ଶିଖ୍‌ରର୍ ବୁଲି ଏଙ୍ଘାଏ ଆରୁ
         ଆପଲ୍ଲସ୍‌କି ନମୁନା ଚିଚ୍ଚକାନ୍, ଏନ୍ଦେର୍‌ଗେକା ଏକାଦ୍ ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ ଆବନ୍
         ମାନା। ଆରୁ ନିହ୍ମାସ୍‌ତି ନେଦ୍‌ହି ଅଣ୍ଟାସ୍‌କି ବାରେ ବଡ଼୍‌ପଣି କାତ୍‌ଥା ତେଙ୍ଗିକିରି ଆରୁ, ଆରୁ
         ଅଣ୍ଟାସିନ୍ ଆମା ହାଁଣା। 7 ଏନ୍ଦେର୍‌ଗେକା ନିଙ୍ଗାନ୍ ଆରୁ ଦୁସ୍‌ରାର୍‌ଘିନୁ ନେଦ୍ ତୁଲ୍‌ନା କାମ୍‌ନାଏ? ଆରୁ ନିଙ୍ଘାସାନ୍ ଏନ୍ଦେର୍
         ରାଇ ଏକାନ୍ ନିନ୍ ମାଲ୍ଲା ହାଖ୍ଖୁୟ; ଆରୁ ଯେତ୍‌କ ନିନ୍ ହାକ୍କାଦାଏ, ତା ଏନ୍ନେ ବଡ଼୍‌ପଣି ଏନ୍ଦେର୍‌ଗେ
         ଏଦ୍‌ର୍‌ନାଏ ଏସ୍‌କେ କା ମାଲ୍ଲା ହାଖ୍ଖୁୟ?8 ଓହୋ, ନିମ୍ ସୋଚ୍‌ଦାର୍ କା ନିହ୍ମାସାନ୍ ଜାମାକିଛିନ୍ ରାଇଦ୍, ଆରୁ ପାବିତାର୍ ଆତ୍ମାଘି ଜାମା ବାର୍‌ଦାନ୍
         ହାଖ୍ଖୀକିରି ନିମ୍ ଧାନ୍ନୁବାଲା ମାନ୍‌ଚ୍‌କାର୍ କେର୍‌କାଦାର୍। ନିମ୍ ସୋଚାଲ୍‌ଦାର୍ କା ଏମ୍ ଖ୍ରୀସ୍ତ୍‌ଗାନେ
         ରାଜୀ ଚାଲାବାଲ୍‌ଦାମ୍। ଲେକିନ୍ ଏମ୍ ଯୀଶୁସ୍‌କି ଚେଲାମ୍ ହାଲେହି ଆକ୍କୁନ୍‌ତକ୍ ରାଜୀ ମାଲ୍ଲା ଚାଲାବୁମ୍।
         ଇ କାତ୍‌ଥାଦ୍ ସତ୍ତୁ ଆରୁ କେତ୍‌କ ବାନେ ମାନଦ୍‌ନେ କା ଯଦି ନିମ୍ ଅସଲ୍‌ନୁ ରାଜୀନ୍ ଚାଲାବର୍‌ନେ ତା
         ଏମ୍‌ହି ନିହ୍ମାଗାନେ ମେଶ୍ରିକିରି ରାଜୀ ଚାଲାବମ୍‌ନେ। 9 ଏଙ୍ଗା ଏନ୍ନେ ଲାଗ୍ଗି କା ପାର୍‌ମେଶ୍ୱାର୍‌ସ୍ ନାହ୍ମା ଯୀଶୁସ୍‌କି ଖାସ୍‌ଚେଲାରିନ୍ ଜାମାର୍‌ଘିନ୍ତି
         ପାଛ୍‌ଲି ଆ ଆଲାର୍‌ଘି ଲେଖା ଠାହ୍‌ରାଚାସ୍, ଏକାର୍‌ଗେକା ମରନ୍‌ଘି ହୁକୁମ୍ ମାନ୍‌ଚାକେର୍‌କିଚି; ଏନ୍ଦେର୍‌ଗେକା
         ଏମ୍ ଦୁନିଆଁ, ସରଗ୍ ଦୂଁତ୍‌ର୍‌, ଆରୁ ଆଲାର୍‌ଘି ଆଘ୍‌ଲି ମାଜାକ୍ ମାନ୍‌ଚ୍‌କାମ୍ କେର୍‌କାଦାମ୍। 10 ଏମ୍ ଖ୍ରୀସ୍ତ୍‌କି ଲାଗାନ୍ ନିର୍‌ବୁଦ୍ଧିଆ ମାନ୍‌ଚ୍‌କାମ୍ କେର୍‌କାଦାମ୍ ଲେକିନ୍ ନିମ୍ ଖ୍ରୀସ୍ତ୍‌କିନୁ
         ବାଗ୍ଗେ ବୁଦ୍ଧିୟାର୍ ରାଦାର୍। ଏମ୍ କାମ୍‌ଜୋର୍ ରାଦାମ୍ ଲେକିନ୍ ନିମ୍‌ତା ବାଗ୍ଗେ ତାକତ୍ ବାଲାର୍।
         ନିମ୍ ମାଇନ୍ ହାଖ୍ଖଦାର୍, ଆରୁ ଏମ୍ ମାଇନ୍ ମା ହାଖ୍ଖଦାମ୍। 11 ଏମ୍ ଆକ୍କୁନ୍‌ତକ୍ କିଡ଼ା ଖିଆଲ୍‌ଦାମ୍, ଆମ୍ମୁକିଡ଼ା ସାରାଲ୍‌ଦାମ୍, ଏଟ୍‌ର୍‌କା ଚିଢ଼ା ଆତ୍ତାଲ୍‌ଦାମ୍,
         ମାର୍ ମହଁରାଲ୍‌ଦାମ୍, ଇୟା ହୁୟା କୁଦ୍ଦାଲ୍‌ଦାମ୍ ଆରୁ ଏହ୍ମାଏ ରାଗେ ଆଡ଼୍‌ପା ମାଲ୍ଲାଦିନ୍। 12 ଆରୁ ଏମ୍ ଏହ୍ମା ହେଖ୍ଖାତି ମୁରୁକ୍ ଖାଟ୍‌କାମ୍, ଆଲାର୍ ଏମାନ୍ ଚୁଗ୍‌ଲି କାମ୍‌ନାଏ, ହାଲେହି ଏମ୍
         ଆଶୀର୍ବାଦ୍ ଚିଦାମ୍, ଏମାନ୍ ସାଧ୍‌ନାଏ ହାଲେହି ଏମ୍ ସାହ୍‌ଦାମ୍। 13 ଆଲାର୍ ଏମାନ୍ ବଦ୍‌ନାମ୍ କାମ୍‌ନାଏ ବାକେନ୍ ଏମ୍ ଆବ୍ଡ଼ାର୍ ଗାନେ ନରମ୍‌କିରି କାଚ୍‌ନେଖ୍‌ର୍‌ଦାମ୍,
         ଇନ୍ନାତକ୍ ଏମ୍ ଇ ଦୁନିଆଁଘି କାଚ୍‌ରା ଲେଖା ଆରୁ ଜାମା ଜିନିଷ୍‌ଘି ବାସ୍‌କା କାଚ୍‌ରାଗାଦା ଲେଖା ରାଦାମ୍।ପାଉଲୁସ୍‌କି ଚେତାବାନୀ ଚିନା14 ଏନ୍ ନିମାନ୍ ଲାଜ୍‌ର୍‌ତାଗେ ଇବ୍ଡ଼ା କାତ୍‌ଥାନ୍ ମାଲ୍ଲା ଲେଖୁନ୍, ବରନ୍ ଏନ୍ ନିମାନ୍ ଏଙ୍ଘା ହାଦ୍ଦୁବଚ୍ଚ
         ଲେଖା ସୋଚିକିରି ବୁଝାବାଲ୍‌ଦାନ୍ ଆରୁ ଲେଖ୍‌ଦାନ୍। 15 ଖ୍ରୀସ୍ତ୍‌କି ବାରେନୁ ନିମାନ୍ ଶିଖାବାନା ବାଲାର୍ ଦଶ୍‌ହାଜାର୍ ଆଲାର୍‌ହି ରର୍‌ନେ। ଖ୍ରୀସ୍ତ୍ ଯୀଶୁସ୍‌କି
         ସୁସାମାଚାର୍ ନିମାନ୍ ତେଙ୍ଗ୍‌ନାଘି ଦ୍ୱାର୍‌ନୁ ଏନ୍ ନିହ୍ମା ବୁଆ ମାନ୍‌ଚ୍‌କାନ୍, ହୁଦ୍‌ଘିଲାଗାନ୍
         ନିହ୍ମା ବୁଆର୍ ଢେର୍ ମାଲ୍‌କାରିନ୍। 16 ହୁଦ୍‌ଘିଲାଗାନ୍ ଏନ୍ ନିମାନ୍ ଆର୍‌ଜୀବିନ୍ତି କାମାଲ୍‌ଦାନ୍ କା ନିମ୍ ଏଙ୍ଘା ଲେଖା ଚାଲ୍‌ରା। 17 ଏନ୍ ଇଦ୍‌ଘିଲାଗାନ୍ ତୀମଥିଉସ୍‌ସିନ୍ ନିହ୍ମାସାନ୍ ତାଇକାଦାନ୍, ଆସ୍ ଏଙ୍ଘାଏ ଦୁଲାଡ଼ି ଆରୁ ବିଶ୍ୱାସ୍
         ଲାଇଗ୍ ହାଦ୍ଦୁ ରାଦାସ୍, ଆସ୍ ନିମାନ୍ ଖ୍ରୀସ୍ତ୍‌କି ବାରେନୁ ଏଙ୍ଘା ଶିକ୍ଷାଘି ମନେ କାମ୍‌ତସ୍, ଏକା
         ଶିକ୍ଷାନ୍ ଏନ୍ ଜାମା ଖ୍ରୀସ୍ତ୍ ମଣ୍ଡ୍‌ଲୀନୁ ଚିଦାନ୍।18 ନିହ୍ମାସ୍ତିନିନ୍ କେତ୍‌କ ଲୋକ୍ ଇ ସୋଚିକିରି ଘମଣ୍ଡି ମାନ୍‌ଚ୍‌କାର୍ କେର୍‌କାଦାର୍ କା ଏନ୍ ନିହ୍ମାସାନ୍
         ମା ବାର୍‌ଦାନ୍। 19 ଲେକିନ୍ ପ୍ରାଭୁସ୍ ଚାହଁସ୍ ତା ଏନ୍ ନିହ୍ମାସାନ୍ ଚାଁଣେନ୍ କନ୍, ଆରୁ ଆବ୍ଡ଼ା ବଡ଼୍‌ପଣି ଏଦ୍‌ରୁର୍‌ଘି
         କାତ୍‌ଥାନ୍ ମାଲ୍ଲା, ବରନ୍ ଆବ୍ଡ଼ାର୍‌ଘି ନାଲ୍‌ଖୁନ୍ ଏରୋନ୍। 20 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି ରାଜୀଦ୍ କାତ୍‌ଥାନୁ ମାଲ୍ଲା, ଲେକିନ୍ ନାଲ୍‌ଖୁନୁ ଟିକ୍‌ରିକିରି
         ରାଇ। 21 ନିମ୍ ଏନ୍ଦେର୍ ଚାହଁଦାର୍? ଏନ୍ଦେର୍ ଏନ୍ ହେଖ୍ଖାନୁ ଠେଙ୍ଗା ଧାରିକିରି ନିହ୍ମାସାନ୍ ବାରନ୍ ଚାହେ
         ବାନେ ହାଖ୍ଖନା ଆରୁ ନରମ୍ ଆତ୍ମାନୁ ବାରନ୍?
         
            

         
      

   
      
         5
ବେଭିଚାର୍ କାମୁରିନ୍ ଖ୍ରୀସ୍ତ୍ ମଣ୍ଡ୍‌ଲୀସ୍ତି ବାହ୍‌ରି ଅଥ୍‌ର୍‌ନା ଚିନା କାତ୍‌ଥା51 ଆରୁ ଏତ୍‌କତକ୍ ଏନ୍ନେ ମେନ୍ଦ୍ରାଲିଦ୍ କା ନିହ୍ମା ମାଝାନୁ ବେଭିଚାର୍ ମାନିଦ୍, ବରନ୍ ଏନ୍ନେ ବେଭିଚାର୍‌ଦ୍
         ଏକାଦ୍ କା ବିନାୟାହୁଦୀର୍‌ଘିନୁ ହି ମା ମାନିଦ୍, କା ଅଣ୍ଟା ଆଲାସ୍ ନିଜର୍ ବୁଆସ୍‌କି ଛୁଟ୍‌କି ମାଏକିନିଆଁଗାନେ
         ସମ୍ବନ୍ଧ ଉଇଦାସ୍। 2 ହାଲେହି ଇଦ୍‌ଘିଲାଗାନ୍ ନିମ୍ ଏସ୍‌କେ ବଡ଼୍‌ପଣି ଏଦ୍‌ର୍‌ଦାର୍? ନିମ୍‌ତା ଦୁଃଖୁ ମା ମାନ୍‌ଦାର୍ କାଁଏ?
         ଏନ୍ନେ ନାଲ୍‌ଖୁ କାମୁରିନ୍ ନିହ୍ମାସ୍‌ତି ଅଥ୍‌ର୍‌ନା ଚିନା କାତ୍‌ଥା ରାଚା। 3 ଏନ୍‌ତା ମେଦୁଘି ରୂପ୍‌ନୁ ନିହ୍ମାସ୍ତି ଗେଚ୍ଛା ରାଦାନ୍, ହାଲେହି ସୋଚା କା ଏନ୍ ଆତ୍ମାଘି ଲେଖା ନିହ୍ମା
         ମାଝାନୁ ରାଦାନ୍। ଏକାର୍ ଇ ନାଲ୍‌ଖୁ କାମ୍‌ଚ୍‌କାନାଏ ଏନ୍ ଆବ୍ଡ଼ାର୍‌ଘି ନ୍ୟାୟ କାମ୍‌ଚ୍‌କାଦାନ୍
         ସୋଚା କା ଏନ୍ ସତ୍ତୁନିନ୍ ଆସାନ୍ ରାଦାନ୍। 4-5 ଯେତ୍‌କବାକେନ୍ ନିମ୍ ଏଙ୍ଘାଗାନେ ନାହ୍ମାଏ ପ୍ରାଭୁ ଯୀଶୁସ୍‌କି ନାମେନୁ ଏଙ୍ଘା ଆତ୍ମା ଆରୁ ନାହ୍ମାଏ
         ପ୍ରାଭୁ ଯୀଶୁସ୍‌କି ଶକ୍ତିଗାନେ ଅନ୍‌ଠାଣ୍ ମାନର୍‌କର୍ ହତ୍‌କବାକେନ୍ ଏନ୍ନେ ଆଲାସିନ୍ ଆସ୍‌କି ପାପ୍
         ସାଭାବ୍‌ବନ୍ ନାଶ୍ କାମ୍‌ନାଚିନାଘି ଲାଗାନ୍ ଶାଏତାନ୍‌ଗେ ସୋଁପାଚିଆକୋ ତାକା ପ୍ରାଭୁସ୍‌କି ଉଲ୍ଲାନୁ
         ଆସ୍‌କି ଆତ୍ମାଘି ମୁକ୍ତି ହାଖ୍‌ରା ଅଙ୍ଗ।6 ଏତ୍‌କ ମାନ୍‌ଚାକେରା ହାଲେହି ନିମ୍ ବଡ଼୍‌ପଣି ଏଦ୍‌ରାଲ୍‌ଦାର୍, ଇଦ୍ ବାନେ କାତ୍‌ଥା ମାଲ୍ଲିଦ୍, ନିମ୍
         ବାଲ୍‌ଦାରିନ୍ କାଁଏ କା କାଟେକେନ୍ ଫୁଲାବାନାବାଲା ଖାମୀର୍‌ଦ୍ ଜାମା ସାନ୍‌ଚ୍‌କା ଆଟାନ୍ ଖାମୀର୍ କାମିଚି?
         7 ନିମ୍ ନିଜ୍‌କେ ନିଜ୍‌ତି ପାଚ୍ଚା ଖାମୀର୍ ଲେଖା ପାପ୍ ସାଭାବ୍‌ବନ୍ ଅଥ୍‌ରିକିରି ଶୁଦ୍ଧ୍ ମାନାକାଲା
         ଏକାତି କା ନିମ୍ ପୁନା ଆଟା ଚାଟ୍‌କାଚ୍‌କା ଲେଖା ଶୁଦ୍ଧ୍ ମାନାକାଲା ଏନ୍ଦେର୍‌ଗେକା ନାହ୍ମାଏ ପାସ୍କାପରବ୍‌ଘି
         ଭେଡ଼ିହାଦ୍ଦୁସ୍ ମତ୍‌ଲବ୍ ଖ୍ରୀସ୍ତ୍‌କି ବଲୀ ଚାଢ଼ାବା କେର୍‌କିଚି। 8 ହୁଦ୍‌ଘିଲାଗାନ୍ ବାରା ନାମ୍ ନାହ୍ମା ପାସ୍କାପରବ୍ ଖାରାପ୍ ଆରୁ ବାଦ୍‌ମାସ୍‌ଘି ପାଚ୍ଚା ଖାମୀର୍‌ଘି
         ଆସ୍‌ମାତି ମାଲ୍ଲା, ବରନ୍ ସାଧାସିଧା ଆରୁ ସତ୍ତୁ ମନ୍‌ଘି ବିନାଖାମୀର୍ ଆସ୍‌ମାତି ଲୀଝ୍‌ରିକିରି ପରବ୍
         ମାନାବତ୍।9 ଏନ୍ ପହ୍‌ଲେ ଏଙ୍ଘା ଚିଠିନୁ ନିମାଗେ ଲେଖ୍‌ଚ୍‌କାଦାନ୍ କା, ବେଭିଚାରିର୍ ଗାନେ ଆମ୍‌କେ ମେଶ୍‌ରା।
         10 ଏଙ୍ଘା ତେଙ୍ଗ୍‌ନାଘି ମତ୍‌ଲବ୍ ଇଦ୍ ମାଲ୍ଲା କା ନିମ୍ ବିଲ୍‌କୁସ୍ ଇ ଦୁନିଆଁନ୍ତା ବେଭିଚାରୀ, ଲୁଭିର୍,
         ଦୁସ୍‌ରାର୍‌ଘି ଜିନିଷ୍‌ପତର୍ ଲୁଟ୍‌ନାବାଲାର୍, ଚାହେ ମୂର୍ତ୍ତୀ ପୂଜା କାମୁର୍‌ଗାନେ ଆମ୍‌କେ ମେଶ୍‌ରା;
         ଯଦି ନିମ୍ ଏନ୍ନେ କାମର୍ ତା ନିମାଗେ ଦୁନିଆଁନ୍ତିନ୍ ଉର୍‌ଖା ଖାତ୍‌ରୋଦ୍। 11 ଲେକିନ୍ ଏଙ୍ଘା ତେଙ୍ଗ୍‌ନା ଇଦ୍ କା ଯଦି ଅଣ୍ଟା ଆଲାସ୍ ଖ୍ରୀସ୍ତ୍ ବିଶ୍ୱାସୀ ଭାଇ ବୁଲି ତେଙ୍ଗ୍‌ରସ୍
         ଆରୁ ବେଭିଚାର୍, ଚାହେ ଲୁଭି, ମୂର୍ତ୍ତୀ ପୂଜା କାମ୍‌ନାବାଲା, କେବ୍‌ନାବାଲା, ଚାହେ ଉଙ୍ଖୁରସ୍ ଆରୁ
         ଦୁସ୍‌ରାର୍‌ଘି ଜିନିଷ୍‌ପତର୍ ହାଡ଼୍‌ନାବାଲା ରସ୍‌ତା ଆସ୍‌ଗାନେ ଆମ୍‌କେ ମେଶ୍‌ରା; ଏତ୍‌କତକ୍ କା
         ଏନ୍ନେ ଆଲାସ୍ ଗାନେ ଆମ୍‌କେହି ଅନା ମହାଁ। 12 ଏକାର୍ ବାହ୍‌ରିନ୍ତାର୍ ମତ୍‌ଲବ୍ ମଣ୍ତ୍‌ଲୀନ୍ତା ମାଲ୍‌ନାଏ, ଆବ୍ଡ଼ାର୍‌ଘି ନ୍ୟାୟ କାମ୍‌ନା ଏଙ୍ଘାଏ
         ନାଲ୍‌ଖୁ ମାଲ୍ଲିଦ୍, ଲେକିନ୍ ମଣ୍ଡ୍‌ଲୀନୁ ରୁ ଏକାର୍ ପାପ୍ କାମ୍‌ନାଏ ଆବ୍ଡ଼ାର୍‌ଘି ନ୍ୟାୟ କାମ୍‌ନା
         ନିହ୍ମାଏଦିନ୍ ନାଲ୍‌ଖୁଦ୍‌କା। 13 ଆରୁ ବାହ୍‌ରି ବାଲାର୍‌ଘି ମତ୍‌ଲବ୍ ଏକାର୍ ମଣ୍ତ୍‌ଲୀନ୍ତା ମାଲ୍‌ନାଏ, ଆବ୍ଡ଼ାର୍‌ଘି ନ୍ୟାୟତା ପାର୍‌ମେଶ୍ୱାର୍‌ସ୍
         କାମସ୍, ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ନିହ୍ମା ମାଝାନ୍ତି ଆ ପାପୀ ଆଲାସିନ୍
         ଅଥ୍‌ରାଚା।”
         
            

         
      

   
      
         6
ବିଶ୍ୱାସୀ ଜାମାର୍‌ଘି ମାଝାନ୍ତା ଝାଗ୍‌ଡ଼ା ଆମ୍ୱନା61 ଯଦି ନିହ୍ମା ଆଲାର୍‌ଘି ମାଝାନୁ ନିଜର୍-ନିଜର୍ ଭିତ୍‌ରେ ଝାଗ୍‌ଡ଼ା ମାନିଦ୍ ତା ଆସ୍ ନ୍ୟାୟ କାମ୍‌ନାଘି
         ଲାଗାନ୍ ଶାନ୍ତ୍ ଆଲାର୍‌ସାନ୍ ମାଲ୍ଲା ବରନ୍ ଆବିଶ୍ୱାସୀର୍‌ସାନ୍ କାନାଘି ସାହସ୍ ଏସ୍‌କେ କାମାଅଙ୍ଗ୍‌ନାଏ?
         2 ଏନ୍ଦେର୍ ନିମ୍ ବାଲ୍‌ଦାରିନ୍ କା ପାର୍‌ମେଶ୍ୱାର୍‌ସ୍‌କି ଆଲାର୍ ଇ ଦୁନିଆଁନ୍ତା ଆଲାର୍‌ଘି ନ୍ୟାୟ
         କାମର୍। ଆରୁ ଯଦି ନିମ୍ ଦୁନିଆଁନ୍ତା ଆଲାର୍‌ଘି ନ୍ୟାୟ କାମର୍ ତା ନିମ୍ ଛୋଟେନ୍ତି ଛୋଟେ ଝାଗ୍‌ଡ଼ାବନ୍
         ଏସ୍‌କେ ଫାଏସ୍‌ଲା କାମା ପଲ୍ଲଦାରିନ୍? 3 ନିମ୍ ବାଲ୍‌ଦାରିନ୍ କାଁଏ ନାମ୍ ସରଗ୍ ଦୂଁତ୍‌ର୍‌ ଜାମାର୍‌ଘି ନ୍ୟାୟ କାମତ୍? ହାଲେ ନିମ୍ ଦୁନିଆଁନ୍ତା
         କାତ୍‌ଥାଗୁଠିନ୍ ଏସ୍‌କେ ଫାଏସ୍‌ଲା କାମା ପଲ୍ଲଦାର୍? 4 ଯଦି ନିହ୍ମା ଭିତ୍‌ରେ ଏନ୍ଦ୍ରିନ୍ ନା ଏନ୍ଦ୍ରିନ୍ ଝାଗ୍‌ଡ଼ା ରାଇ ତା ଆବନ୍ ଫାଏସ୍‌ଲା କାମ୍‌ନାଘି
         ଲାଗାନ୍ ନିମ୍ ଏନ୍ନେ ଆଲାର୍‌ଗେ ଏନ୍ଦେର୍‌ଗେ ନାଲ୍‌ଖୁ ଚିଦାର୍ ଏକାର୍‌ଘି କା ଖ୍ରୀସ୍ତ୍ ମଣ୍ଡ୍‌ଲୀନୁ
         ଏନ୍ଦେର୍‌ହି ଆଡ୍ଡା ମାଲ୍ଲାଦିନ୍। 5 ଏନ୍ ନିମାନ୍ ଲାଜ୍‌ର୍‌ତାଗେ ଏନ୍ନେ ତେଙ୍ଗାଲ୍‌ଦାନ୍; ଏନ୍ଦେର୍ ସତ୍ତୁନିନ୍ ନିହ୍ମାସ୍ତି ଅଣ୍ଟାହି
         ବୁଦ୍ଧିୟାର୍ ମାଲ୍‌କାର୍ କାଁଏ ଏକାର୍ ନିଜର୍ ବିଶ୍ୱାସୀ ଆଲାର୍‌ଘି ମାଝାନୁ ଝାଗ୍‌ଡ଼ାଘି ଫାଏସ୍‌ଲା
         କାମା ଅଙ୍ଗର୍? 6 ନିହ୍ମାଏନୁ ବିଶ୍ୱାସୀ ବିଶ୍ୱାସୀର୍‌ଘି ଝାଗ୍‌ଡ଼ା ମାନିଦ୍ ତା ଆବନ୍ ଫାଏସ୍‌ଲା କାମ୍‌ନାଘି ଲାଗାନ୍
         ଏନ୍ଦେର୍‌ଗେ ଆବିଶ୍ୱାସୀର୍‌ସାନ୍ କାଦାର୍। 7 ଲେକିନ୍ ସତ୍ତୁନିନ୍ ନିହ୍ମାସାନ୍ ବାଡ଼୍‌କା ଦୋଷ୍‌ତା ଇଦ୍ କା ନିହ୍ମା ଭିତ୍‌ରେ ଝାଗ୍‌ଡ଼ା ମାନ୍‌ଦାର୍,
         ବରନ୍ ଅନ୍ୟାୟ ଏନ୍ଦେର୍‌ଗେ ମା ସାହ୍‌ଦାର୍? ନିହ୍ମା ହାନି ଏନ୍ଦେର୍‌ଗେ ମା ସାହ୍‌ଦାର୍? 8 ଲେକିନ୍ ନିମ୍‌ତା ନିଜେ ଅନ୍ୟାୟ କାମ୍‌ଦାର୍, ଆରୁ ନିଜର୍ ଖ୍ରୀସ୍ତ୍ ବିଶ୍ୱାସୀ ଆଲାରିନ୍ ହାନି ଆଣ୍‌ସ୍‌ତାଦାର୍।
         9 ଏନ୍ଦେର୍ ନିମ୍ ବାଲ୍‌ଦାରିନ୍ କା ଖାରାପ୍ ନାଲ୍‌ଖୁ କାମୁ ଆଲାର୍ ପାର୍‌ମେଶ୍ୱାର୍‌ସ୍‌କି ରାଜୀନୁ ହକ୍‌ଦାର୍
         ମା ମାନ୍ନାଏ? ଧୋଖା ଆମ୍‌କେ ମହାଁ, ବେଭିଚାରୀ, ମୂର୍ତ୍ତୀ ପୂଜା କାମୁର୍, ଦୁସ୍‌ରା ମାଏକିନିଆଁର୍‌ସାନ୍
         କାନାବାଲାର୍, ଗାୟା, ମାର୍‌ଦ୍‌ନା ମାର୍‌ଦ୍‌ନାର୍‌ଘି ଭିତ୍‌ରେ ଖାରାପ୍ ନାଲ୍‌ଖୁ କାମ୍‌ନାବାଲାର୍।
         10 ଆରୁ ହାଡ଼୍‌ନା, ଲୁଭି, ଉଙ୍ଖୁ, କେବ୍‌ନାବାଲା, ଦୁସ୍‌ରାର୍‌ଘି ଜିନିଷ୍ ଲୁଟ୍‌ନାବାଲା ଆବ୍ଡ଼ା ଯେତ୍‌କ
         ଆଲାର୍ ପାର୍‌ମେଶ୍ୱାର୍‌ସ୍‌କି ରାଜୀନୁ ହକ୍‌ଦାର୍ ମା ମାନ୍ନାଏ। 11 ପହ୍‌ଲେ ନିହ୍ମାସ୍ତିନିନ୍ କେତ୍‌କ ଆଲାର୍ ଏନ୍ନେନିନ୍ ରାଚ୍‌କାର୍ ଲେକିନ୍ ଆକ୍କୁନ୍ ନିମାରିନ୍ ନଣାକେରା
         ଆରୁ ପାବିତାର୍ କାମ୍‌ଚେଇଚା ଆରୁ ପାର୍‌ମେଶ୍ୱାର୍‌ସ୍‌କି ସେବାନୁ ସୋଁପାକେରା ପ୍ରାଭୁ ଯୀଶୁ ଖ୍ରୀସ୍ତ୍‌କି
         ନାମେ ନାହ୍ମାଏ ପାର୍‌ମେଶ୍ୱାର୍‌ସ୍‌କି ଆତ୍ମାଘି ଦ୍ୱାର୍‌ନୁ ନିମାନ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ
         ନିର୍ଦ୍ଦୋଷ୍ ଠାହ୍‌ରାବାକେରା।ନିଜର୍ ମେଦୁବନ୍ ପାର୍‌ମେଶ୍ୱାର୍‌ସ୍‌କି ମାହିମାନୁ ଲାଗାବା12 ପାର୍‌ମେଶ୍ୱାର୍‌ସ୍ ଏଙ୍ଗାନ୍ ଜାମାକିଛିନ୍ କାମାଗେ ଆମ୍ବେଇ ଚିଚ୍‌କାଦାସ୍‌ବୁଲି କେତ୍‌କ ଆଲାର୍ ତେଙ୍ଗ୍‌ନାଏ,
         ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଜାମାଜିନିଷ୍ ନିହ୍ମା ଲାଗାନ୍ ଠିକ୍ ମାଲ୍ଲିଦ୍। ଆରୁ ୟୋଁଲୋକ୍
         ଆଲାର୍ ତେଙ୍ଗ୍‌ନାଏ କା, ଜାମାଜିନିଷ୍ ଏଙ୍ଘାଲାଗାନ୍ ବାନେଦ୍, ଲେକିନ୍ ଏନ୍ ତେଙ୍ଗ୍‌ଦାନ୍ କା ଏନ୍
         ଏନ୍ଦ୍ରିନ୍‌ହି କାତ୍‌ଥାଘି ଗୁତ୍ତିୟା ମା ମାନନ୍। 13 ଅନ୍ନା ମହ୍ଁନାଦ୍ କୁଲୁଘିଲାଗାନ୍ ଆରୁ କୁଲୁଦ୍ ଅନ୍ନାମହ୍‌ନାଘି ଲାଗାନ୍ ରାଇ। ଲେକିନ୍ ପାର୍‌ମେଶ୍ୱାର୍‌ସ୍
         ଅନ୍ଦୁଲ୍ ଇବ୍ଡ଼ା ଯୋଡ଼େନିନ୍ ଖତମ୍ କାମଚସ୍। ଆରୁ ନାହ୍ମାଏ ମେଦୁଦ୍‌ହି ତା ବେଭିଚାର୍‌ଘି ଲାଗାନ୍
         ମାଲ୍ଲିଦ୍ ବରନ୍ ପ୍ରାଭୁସ୍‌କି ସେବାଘି ଲାଗାନ୍ ରାଇ। ଆରୁ ପ୍ରାଭୁସ୍ ନାହ୍ମାଏ ମେଦୁଘି ବାନେଲାଗାନ୍
         ଚିନ୍ତାଫିକିର୍ କାମ୍‌ଦାସ୍। ପ୍ରାଭୁସ୍ ନାହ୍ମାଏ ମେଦୁଘି ମାଲିକ୍‌ସ୍। 14 ଆରୁ ପାର୍‌ମେଶ୍ୱାର୍‌ସ୍ ଏସ୍‌କେ ତାଙ୍ଘା ଶକ୍ତିତି ନାହ୍ମାଏ ପ୍ରାଭୁସିନ୍ କେଚ୍ଚ୍‌କାସ୍‌ତି ଉଜ୍ଜତାଚାସ୍,
         ହନ୍ନେନ୍ ଆସ୍ ନାମାନ୍‌ହି ଉଜ୍ଜ୍‌ତସ୍। 15 ଏନ୍ଦେର୍ ନିମ୍ ବାଲ୍‌ଦାରିନ୍ କାଁଏ ନିହ୍ମା ମେଦୁଦ୍ ଖ୍ରୀସ୍ତ୍‌କି ଅଙ୍ଗଦ୍? ତା ଏନ୍ ଖ୍ରୀସ୍ତ୍‌କି
         ଅଙ୍ଗଗୁଠିନ୍ ରାଣ୍ଡିବାଜିଘି ଅଙ୍ଗ କାମନ୍‌କାଁଏ? ବିଲ୍‌କୁସ୍ ମାଲ୍ଲା! 16 ଏନ୍ଦେର୍ ନିମ୍ ବାଲ୍‌ଦାରିନ୍ କାଁଏ? କା ଏକାସ୍ ରାଣ୍ଡିବାଜି ଆଲିଗାନେ ସମ୍ବନ୍ଧ ଉଇଦାସ୍ ଆସ୍ ଆଦ୍‌ଘିଗାନେ
         ଅଣ୍ଟା ମେଦୁ ମାନ୍‌ଦାସ୍‌କାଦାସ୍। ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଆବ୍ଡ଼ା
         ଦୁହି ଲୋକ୍ ଅଣ୍ଟା ମେଦୁ ମାନର୍‌କର୍।” 17 ହନ୍ନେନ୍ ଏକାସ୍ ପ୍ରାଭୁସ୍‌ଗାନେ ମେଶେର୍‌କାଦାସ୍ ଆସ୍ ପ୍ରାଭୁସ୍‌ଗାନେ ଅଣ୍ଟା ଆତ୍ମା ମାନ୍‌ଦାସ୍‌କାଦାସ୍।
         18 ବେଭିଚାର୍‌ତି ଗେଚ୍ଛା ରା। ଯେତ୍‌କ ଜାମା ପାପ୍ ଏକାନ୍ ଅଣ୍ଟା ଆଲାସ୍ କାମ୍‌ଦାସ୍ ଆଦ୍ ଆସ୍‌କି ମେଦୁଘି
         ବାହାରି ମାନିଦ୍, ଲେକିନ୍ ଏନ୍ନେ ଆଲାସ୍ ଏକାସ୍ ବେଭିଚାର୍ କାମ୍‌ଦାସ୍ ଆସ୍‌ତା ନିଜର୍ ମେଦୁଘିହି ବିରୁଦ୍ଧ୍‌ନୁ
         ପାପ୍ କାମ୍‌ଦାସ୍। 19 ନିହ୍ମା ମେଦୁଦ୍ ପାବିତାର୍ ଆତ୍ମାଘି ମନ୍ଦିର୍ ଇବନ୍ ନିମ୍ ବାଲ୍‌ଦାରିନ୍ କାଁଏ? ଆରୁ ପାବିତାର୍ ଆତ୍ମା
         ନିମାଗେ ପାର୍‌ମେଶ୍ୱାର୍‌ସ୍‌କି ତାର୍‌ତି ହାଖ୍ଖର୍‌କିଚି। ଆଦ୍ ନିହ୍ମାଏନୁ ରାଇ, ଆରୁ ନିମ୍ ନିହ୍ମାଏ
         ମାଲ୍‌ଦାର୍। 20 ପାର୍‌ମେଶ୍ୱାର୍‌ସ୍ ନିମାନ୍ ଯୀଶୁ ଖ୍ରୀସ୍ତ୍‌କି ହେଁସୁ ଚିଇକିରି ହେନ୍ଦ୍‌କାଦାସ୍। ହୁଦ୍‌ଘିଲାଗାନ୍
         ନିହ୍ମା ମେଦୁତି ନିମ୍ ପାର୍‌ମେଶ୍ୱାର୍‌ସ୍‌କି ମାହିମା କାମା।

ବେଞ୍ଜାଘି ବାରେନୁ ସାଲାହ୍ ଚିନା71 ଆ କାତ୍‌ଥାଘି ବାରେନୁ ଏକାନ୍ ନିମ୍ ଲେଖ୍‌ଚ୍‌କାଦାର୍ କା ଅଣ୍ଟା ଆଲାସ୍ ଅଣ୍ଟା ଆଲିଗାନେ ଶାରୀରିକ୍
         ସମ୍ୱନ୍ଧ ମା ଉଇୟସ୍‌ତା ବାନେ ମାନଦ୍‌ନେ। 2 ଲେକିନ୍ ନିହ୍ମା ମାଝାନୁ ବେଭିଚାର୍ ମା ମାନ୍ନାଦ୍, ହୁଦ୍‌ଘିଲାଗାନ୍ ଅର୍‌ତୁ-ଅର୍‌ତୁ ମାର୍‌ଦ୍‌ନାର୍‌ଗେ
         ଅଣ୍ଟା ଖାଲି ନିଜର୍ ମାଏକିନିଆଁ ରାନା କାତ୍‌ଥା। ଆରୁ ଅର୍‌ତୁ-ଅର୍‌ତୁ ଆଲିଗେ ଅଣ୍ଟା ଖାଲି ନିଜର୍
         ମାର୍‌ଦ୍‌ନା ରାନା କାତ୍‌ଥା। 3 ମାର୍‌ଦ୍‌ନାସ୍ ନିଜର୍ ମାଏକିନିଆଁଘି ଜିମାବାରୀ ପୁରା କାମ୍‌ନାସ୍; ଆରୁ ଆନ୍ନେନ୍ ମାଏକିନିଆଁଦ୍ ନିଜର୍
         ମାର୍‌ଦ୍‌ନାସ୍‌କି ଜିମାବାରୀ ପୁରା କାମ୍‌ନାଦ୍। 4 ମାଏକିନିଆଁଗେ ନିଜର୍ ମେଦୁଘି ମିଆଁ ହକ୍ ମାଲ୍ଲାଦିନ୍ ଲେକିନ୍ ଆଦ୍‌ଘି ମାର୍‌ଦ୍‌ନାସ୍‌କି ହକ୍ ରାଇ;
         ଆନ୍ନେନ୍ ମାର୍‌ଦ୍‌ନାସ୍‌କିହି ନିଜର୍ ମେଦୁଘି ମିଆଁ ହକ୍ ମାଲ୍ଲାଦିନ୍ ଲେକିନ୍ ଆସ୍‌କି ମାଏକିନିଆଁଘି
         ହକ୍ ରାଇ। 5 ନିମ୍ ଏକ୍ ଦୁସ୍‌ରାସ୍ତି ଭିନେ ଆମା ରା; ଲେକିନ୍ ଖାଲି କେତ୍‌କ ସାମାୟଘି ଲାଗାନ୍ ଏକ୍ ଦୁସ୍‌ରାର୍‌ଘି
         ରାଜୀତି ବିନ୍ତି କାମାଗେ ଭିନେ ମାନା। ଆରୁ ଆଦ୍‌ଘି ପାଛ୍‌ଲି ସାଙ୍ଗେନ୍ ରା। ଏନ୍ନେ ମା ମାନ୍ନାଦ୍
         କା ନିହ୍ମା ମନ୍‌ବନ୍ କାବୁନୁ ମା ଉଇନାଘି ଲାଗାନ୍ ଶାଏତାନ୍ ନିମାନ୍ ବିଡ଼୍‌ଚେ ଏରୋ। 6 ଏନ୍ ଇବନ୍ ଆଦେଶ୍ ଲେଖା ମାଲ୍ଲା, ବରନ୍ ଅନୁମତି ଲେଖା ତେଙ୍ଗାଲ୍‌ଦାନ୍। 7 ଏନ୍ ଇ ଚାହଁଦାନ୍ କା ଏସ୍‌କେ ଏନ୍ ମା ବେଞ୍ଜରିକିରି ରାଦାନ୍, ଆନ୍ନେନିନ୍ ନିମ୍‌ହି ରା ଏନ୍ନେ ଏନ୍
         ଚାହଁଦାନ୍; ଲେକିନ୍ ଅର୍‌ତୁ ଅର୍‌ତୁର୍‌ଗେ ପାର୍‌ମେଶ୍ୱାର୍‌ସ୍‌କି ତାର୍‌ତି ଖାସ୍ ବାର୍‌ଦାନ୍ ହାଖ୍ଖର୍‌କିଚି;
         ନେକ୍‌ରିନ୍‌ଗେ ମା ବେଞ୍ଜରିକିରି ଉଜ୍ଜାଗେ ବାର୍‌ଦାନ୍ ହାଖ୍‌ର୍‌କିଚି ଲେକିନ୍ ଜାମା ଆଲାର୍ ମା ବେଞ୍ଜରିକିରି
         ରା ପଲ୍ଲନାଇନ୍।8 ଲେକିନ୍ ଏନ୍ ମା ବେଞ୍ଜରୁରିନ୍ ଆରୁ ରାଣ୍ଡିର୍‌ସ୍‌ତି ଇ ତେଙ୍ଗ୍‌ଦାନ୍ କା ଆବ୍ଡ଼ାର୍‌ଗେ ଏଙ୍ଘା ଲେଖା
         ମା ବେଞ୍ଜରିକିରି ରାନାଦ୍ ବାନେଦ୍। 9 ଲେକିନ୍ ଯଦି ଆବ୍ଡ଼ାର୍ ନିଜ୍‌କେ କାବୁନୁ ଉଇୟା ପଲ୍ଲନାଏ ତା ବେଞ୍ଜର୍‌ନାର୍; ଏନ୍ଦେର୍‌ଗେକା ଶାରୀରିକ୍
         ସମ୍ୱନ୍ଧ ଉଇନାଘି ଇଚ୍ଛା କାମ୍‌ନା ସାତ୍‌ଥୁ ବେଞ୍ଜର୍‌ନାଦ୍ ବାନେଦ୍।10 ଏକାର୍‌ଘି ବେଞ୍ଜା ମାନ୍‌ଚାକେର୍‌କିଚି, ଆବ୍ଡ଼ାରିନ୍ ଏନ୍ ମାଲ୍ଲା, ବରନ୍ ପ୍ରାଭୁସ୍ ହୁକୁମ୍ ଚିଦାସ୍
         କା ମାଏକିନିଆଁଦ୍ ନିଜର୍ ମାର୍‌ଦ୍‌ନାସିନ୍ ମା ଆମ୍ବନାଦ୍। 11 ଆରୁ ଯଦି ଆମ୍ବଦ୍ ତା ଆରୁ ନାନ୍ନା ମା ବେଞ୍ଜର୍‌ନା କାତ୍‌ଥା। ଚାହେ ନିଜର୍ ମାର୍‌ଦ୍‌ନାସ୍‌ଗାନେ ଆରୁଅହନ୍
         ମେଶ୍‌ରିକିରି ରାନା ରାଇ। ଆରୁ ହନ୍ନେନ୍ ମାର୍‌ଦ୍‌ନାସ୍‌ହି ତାଙ୍ଘା ମାଏକିନିଆଁନ୍ ଆମ୍ୱସ୍ ଆମ୍ୱା।12 ନାନ୍ନାରିନ୍ ପ୍ରାଭୁସ୍ ମାଲ୍ଲା ଲେକିନ୍ ଏନ୍ ତେଙ୍ଗାଲ୍‌ଦାନ୍ କା, ଯଦି ଏକିନ୍ ବିଶ୍ୱାସୀ ଭାଇସ୍‌କି
         ମାଏକିନିଆଁଦ୍ ବିଶ୍ୱାସ୍ ମା ଉଇଦ୍ ଆରୁ ଆଦ୍ ତାଙ୍ଘା ଆଲାସ୍ ଗାନେ ରାଗେ ରାଜୀ ମାନିଦ୍ ତା ଆସ୍ ତାଙ୍ଘା
         ଆଲିନ୍ ମା ଆମ୍ବନାସ୍। 13 ଆନ୍ନେନିନ୍ ଏକିନ୍ ମାଏକିନିଆଁଘି ଆଲାସ୍ ବିଶ୍ୱାସୀ ମା ରସ୍, ଆରୁ ଆସ୍ ତାଙ୍ଘା ଆଲିଗାନେ ସାଙ୍ଗେନ୍
         ରାଗେ ବେଦ୍ଦସ୍ ତା, ଆଲି ଆସିନ୍ ମା ଆମ୍ବନାଦ୍। 14 ଏନ୍ଦେର୍‌ଗେକା ବିଶ୍ୱାସୀ ମା ରାନାବାଲା ଆଲାସ୍ ତାଙ୍ଘା ଆଲିଘିଲାଗାନ୍ ପାବିତାର୍ ମାନସ୍‌କସ୍, ହନ୍ନେନ୍
         ଅବିଶ୍ୱାସୀ ଆଲିଦ୍ ତାଙ୍ଘା ବିଶ୍ୱାସୀ ଆଲାସ୍‌କି ଲାଗାନ୍ ପାବିତାର୍ ମାନକୋ। ମାଲ୍ଲାହାଲେ ନିହ୍ମା
         ହାଦ୍ଦୁବଚ୍ଚର୍ ପାର୍‌ମେଶ୍ୱାର୍‌ସ୍‌କି ଲାଇଗ୍ ମା ମାନ୍ନାଏ ଲେକିନ୍ ଆକ୍କୁନ୍ ତା ଆବ୍ଡ଼ାର୍ ପାବିତାର୍
         ରାନାଏ। 15 ଲେକିନ୍ ଏକା ମାର୍‌ଦ୍‌ନାସ୍ ଚାହେ ମାଏକିନିଆଁ ବିଶ୍ୱାସୀ ମା ରାନାଏ, ଯଦି ଆବ୍ଡ଼ାର୍ ଭିନେ ମାନା ବେଦ୍ଦନାଏ
         ତା ଭିନେ ମାନାଗେ ଚିଆ। ଏନ୍ନେ ଦାଶାନୁ ଏକିନ୍ ବିଶ୍ୱାସୀ ଭାଇସ୍ ଚାହେ ବୁହୁଣୀନ୍ ବେଞ୍ଜା ବନ୍ଧନ୍‌ନୁ
         ରାଗେ ଯବର୍‌ଜସ୍‌ତି ଆମା କାମା ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନାମାନ୍ ଶାନ୍ତିନୁ ରାଗେ ମେହ୍‌କାଦାସ୍।
         16 ଏନ୍ଦେର୍‌ଗେକା ଏନ୍ନେହି ମାନା ଅଙ୍ଗିକା ମାଏକିନିଆଁଦ୍ ତାଙ୍ଘା ମାର୍‌ଦ୍‌ନାସ୍‌କି ଲାଗାନ୍ ମୁକ୍ତିଘି
         କାରଣ୍ ମାନଦ୍। ଆରୁ ଆଲାସ୍ ତାଙ୍ଘା ଆଲିଘିଲାଗାନ୍ ମୁକ୍ତିଘି କାରଣ୍ ମାନସ୍।ପାର୍‌ମେଶ୍ୱାର୍‌ସ୍‌କି ମେହେଁକା ଲେଖା ଚାଲ୍‌ରା17 ପ୍ରାଭୁସ୍ ଅର୍‌ତୁ ଅର୍‌ତୁର୍‌ଗେ ଭିନେ-ଭିନେ ଦାଶାନୁ ଜୀବନ୍ ଚାଲ୍‌ରାଗେ ମେହ୍‌କାଦାସ୍। ହୁଦଘିଲାଗାନ୍
         ପାର୍‌ମେଶ୍ୱାର୍‌ସ୍ ଜାମାରିନ୍ ତାଙ୍ଘା ପାଛ୍‌ଲି କାଲାଗେ ପହ୍‌ଲେ ଏସ୍‌କେ ଦାଶାନୁ ମେହେଁକାଚାସ୍,
         ଆନ୍ନେନ୍ ଦାଶାନୁ ରାଇକିରି ଜୀବନ୍ ଚାଲ୍‌ର୍‌ନା କାତ୍‌ଥା। ଏନ୍ ଜାମା ଖ୍ରୀସ୍ତ୍ ମଣ୍ତ୍‌ଲୀନ୍ତାରିନ୍
         ଏନ୍ନେ ରାଗେ ଆଦେଶ୍ ଚିଦାନ୍। 18 ଯଦି ଅଣ୍ଟା ଆଲାସିନ୍ ପାର୍‌ମେଶ୍ୱାର୍‌ସ୍ ଯେତ୍‌କବାକେନ୍ ମେହେଁକାଚାସ୍ ତା ଆସ୍ ଖାତ୍‌ନା କାମ୍‌ଚ୍‌କାଦାସ୍
         ତା ଆବନ୍ ମା ହାଟାବାନାସ୍; ଆରୁ ଯଦି ଅଣ୍ଟା ଆଲାସ୍‌କି ଖାତ୍‌ନା ମା କାମ୍‌ଚ୍‌କା ଦାଶାନୁ ପାର୍‌ମେଶ୍ୱାର୍‌ସ୍
         ଆସିନ୍ ମେହଁସ୍‌ତା ଆସ୍ ଖାତ୍‌ନା ମା କାମ୍‌ନାସ୍। 19 ଖାତ୍‌ନା କାମ୍‌ନାଦ୍ ଏନ୍ଦେର୍‌ହି ମାଲ୍ଲିଦ୍ ଆରୁ ଖାତ୍‌ନା ମା କାମ୍‌ନାଦ୍ ଏନ୍ଦେର୍‌ହି ମାଲ୍ଲିଦ୍।
         ଲେକିନ୍ ପାର୍‌ମେଶ୍ୱାର୍‌ସ୍‌କି ହୁକୁମ୍‌ବନ୍ ମାନ୍ନାଦ୍ ଜାମାର୍‌ଘିନ୍ତି ଖାସ୍‌ଦ୍‌। 20 ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍ ନିମାନ୍ ଅର୍‌ତୁ ଅର୍‌ତୁରିନ୍ ମେହେଁକାଚାସ୍ ହତ୍‌କବାକେନ୍ ନିମ୍
         ଏସ୍‌କେ ଦାଶାନୁ ରାଲ୍‌କାର୍ ଆସ୍ ଆନ୍ନେନ୍ ଦାଶାନୁ ରା। 21 ନିମାନ୍ ମେହଁନାଘି ସାମାୟ ଗୁତ୍ତିୟା ରାଚ୍‌କାର୍ ତା ଇବନ୍ ଚିନ୍ତା ଆମା କାମା ଆରୁ ଯଦି ନିମ୍ ଆଜାଦୀ
         ମାନାଅଙ୍ଗର୍ ହାଲେହି ଗୁତ୍ତିୟା ମାନିକିରି ରାନାନ୍ ବାଗ୍ଗେ ବାନେ ବୁଝ୍‌ରର୍। 22 ଏନ୍ଦେର୍‌ଗେକା ଏକାସିନ୍ ଗୁତ୍ତିୟାସ୍‌କି ଦାଶାନୁ ପ୍ରାଭୁସ୍‌କିନୁ ମେହାଁକେର୍‌କିଚି, ଆସ୍ ପ୍ରାଭୁସ୍‌କି
         ଦ୍ୱାର୍‌ନୁ ଆଜାଦୀ ମାନ୍‌ଚ୍‌କାସ୍: ଆରୁ ଆନ୍ନେନିନ୍ ଏକାସିନ୍ ଆଜାଦୀଘି ଦାଶାନୁ ମେହାଁକେର୍‌କିଚି,
         ଆସ୍ ଖ୍ରୀସ୍ତ୍‌କି ଗୁତ୍ତିୟାସ୍। 23 ପାର୍‌ମେଶ୍ୱାର୍‌ସ୍ ନିମାନ୍ ଦାମ୍ ଚିଇକିରି ହେନ୍ଦ୍‌କାଦାସ୍ ହୁଦ୍‌ଘିଲାଗାନ୍ ନିମ୍ ଆଲାର୍‌ଘି ଗୁତ୍ତିୟା
         ଆମ୍‌କେମାନା। 24 ହେ ଭାଇ ଆରୁ ବୁହୁଣୀ ଜାମାରୋ ନିମାନ୍ ଏସ୍‌କେ ଦାଶାନୁ ମେହେଁକାରାଇ; ପାର୍‌ମେଶ୍ୱାର୍‌ସ୍‌କି ଆଘ୍‌ଲି
         ଆନ୍ନେନ୍ ଦାଶାନୁ ରା।ମା ବେଞ୍ଜ୍‌ରୁ ଆଲାର୍‌ଘି ଆରୁ ରାଣ୍ଡିର୍‌ଘି ବାରେନୁ ସାଲାହ୍25 ଡିଣ୍ଡା କୁକାଏର୍ ଆରୁ କୁକ୍କର୍‌ଘି ବାରେ ନିମ୍ ମେନ୍‌ଚ୍‌କାଚ୍‌କାର୍ ଆଦ୍‌ଘି ବାରେ ପ୍ରାଭୁସ୍‌କି
         ତାର୍‌ତି ଏନ୍ଦେର୍‌ହି ହୁକୁମ୍ ଏଙ୍ଗା ମାଲ୍ଲା ହାଖ୍‌ରୁ, ଲେକିନ୍ ବିଶ୍ୱାସ୍ କାମ୍‌ନାଘି ଲାଇଗ୍ ଆଲାସ୍‌କି
         ଲେଖା ରାଗେ ପ୍ରାଭୁସ୍ ଏଙ୍ଘା ମିଆଁ ଦାୟା କାମ୍‌ଚାସ୍, ହୁଦ୍‌ଘିଲାଗାନ୍ ଏଙ୍ଘା ସାଲାହ୍ ନିମାଗେ ଚିଆଲ୍‌ଦାନ୍।
         26 ଏଙ୍ଘାଏ ସାଲ୍‌ହାଦ୍ ଇଦ୍ କା ଇନ୍ନା ନେଲାନ୍ତା ଯୁଗ୍‌ନୁ ବିଶ୍ୱାସୀର୍‌ଗେ ତକ୍‌ଲିପ୍ ମାନାଲି, ହୁଦ୍‌ଘିଲାଗାନ୍
         ଆଲାର୍‌ଗେ ମା ବେଞ୍ଜ୍‌ର୍‌ନାଘି ଦାଶାନୁ ରାନାଦ୍ ବାନେଦ୍। 27 ଯଦି ନିମ୍ ବେଞ୍ଜର୍‌କାଦାର୍ ତା ନିହ୍ମା ଆଲିନ୍ ଆମ୍ୱାଗେ ଆମ୍‌କେ ସୋଚା; ଆରୁ ନିମ୍ ମାଲ୍ଲା ବେଞ୍ଜରୁର୍
         ହାଲେ ବେଞ୍ଜରାଗେ ଆମ୍‌କେ ସୋଚା। 28 ଆରୁ ନିମ୍ ବେଞ୍ଜରର୍ ତା ହୁନ୍ନୁ ଏନ୍ଦେର୍‌ହି ପାପ୍ ମାଲ୍ଲାଦିନ୍ ଆରୁ ଯଦି ଡିଣ୍ଡା କୁକାଏଦ୍ ବେଞ୍ଜରିଦ୍
         ତା ଏନ୍ଦେର୍‌ହି ପାପ୍ ମାଲ୍ଲିଦ୍। ଲେକିନ୍ ଏନ୍ନେ ଆଲାର୍‌ଗେ ଏସ୍‌କ୍ରିନ୍‌ହି ତାହ୍ମା ରୋଜ୍‌ଦିନ୍‌ତା
         ବେଞ୍ଜର୍‌କା ଜୀବନ୍‌ନୁ କଷଟ୍ ସାହା ଖାତ୍‌ରୋ ହୁଦ୍‌ଘିଲାଗାନ୍ ଏନ୍ ଇ ଝନ୍‌ଝଟ୍‌ତି ନିମାନ୍ ବାଛାବା
         ବେଦ୍ଦାଲ୍‌ଦାନ୍। 29 ହେ ଭାଇ ଆରୁ ବୁହୁଣୀଜାମାରୋ; ଏଙ୍ଘା ତେଙ୍ଗ୍‌ନାଘି ମତ୍‌ଲବ୍ ଇଦ୍ କା ଇ ଦୁନିଆଁନୁ ନାମାଗେ ବାଗ୍ଗେ
         ସାମାୟ ମାଲ୍ଲାଦିନ୍ ହୁଦ୍‌ଘିଲାଗାନ୍ ଇ ଦୁନିଆଁନୁ ନାମାଗେ ଯେତ୍‌କ ସାମାୟ ହାଖ୍ଖର୍‌କିଚି ଆ ସାମାୟନୁ
         ନାମ୍ ନିଜର୍ ଜୀଆଘି ଲାଗାନ୍ ବାଗ୍ଗେ ଚିନ୍ତାଫିକିର୍ ଆମ୍ୱତ୍ କାମା। ଆରୁ ବେଞ୍ଜର୍‌କା ଆଲାସ୍ ଏନ୍ନେ
         ସୋଚ୍‌ନା କାତ୍‌ଥା କା ଆସ୍ ମାଲ୍ଲା ବେଞ୍ଜରୁସ୍। 30 ଆରୁ ଅହ୍ଲୁର୍ ମା ଅହ୍ଲନା ବାଲାର୍ ଲେଖା ସୋଚିକିରି ରାନାର୍, ଲୀଝ୍‌ରୁ ଆଲାର୍ ମା ଲିଝ୍‌ରୁର୍ ଲେଖା
         ସୋଚିକିରି ରାନାର୍, ଆରୁ ଦାମ୍ ଚିକିରି ହୋନାବାଲାର୍ ଏନ୍ଦେର୍‌ହି ମାଲ୍ଲା ହୁମ୍ ଲେଖା ସୋଚିକିରି ରାନାର୍।
         31 ଆରୁ ଏକାର୍ ଇ ଦୁନିଆଁଘି ଜିନିଷ୍‌ଗୁଠିନ୍ ବାଉରାନାଏ ଆବ୍ଡ଼ାର୍ ମାଲ୍ଲା ବାଉରୁମ୍ ଲେଖା ସୋଚ୍‌ନାର୍।
         ଏନ୍ଦେର୍‌ଗେକା ଏକା ଦୁନିଆଁବନ୍ ନାମ୍ ଏର୍‌ଦାତ୍, ଆଦ୍ ନାଶ୍ ମାନିକି।32 ହୁଦ୍‌ଘିଲାଗାନ୍ ଏନ୍ ଚାହଁଦାନ୍ କା ନିମ୍ ଚିନ୍ତାଫିକିର୍ ଆମା କାମା। ଅଣ୍ଟା ମା ବେଞ୍ଜ୍‌ରୁ ଆଲାସ୍
         ପ୍ରାଭୁସ୍‌କି ସେବା ଏସ୍‌କେ କାମନ୍ ଆରୁ ପ୍ରାଭୁସିନ୍ ଏସ୍‌କେ ଖୁସୀ କାମନ୍ ଆଦ୍‌ଘି ବାରେନୁନିନ୍ ସୋଚ୍‌ଦାସ୍।
         33 ଲେକିନ୍ ବେଞ୍ଜ୍‌ରୁ ଆଲାସ୍ ଦୁନିଆଁନ୍ତା କାତ୍‌ଥାନ୍ ଚିନ୍ତାଫିକିର୍ କାମ୍‌ଦାସ୍ ଆରୁ ନିଜର୍ ମାଏକିନିଆଁନ୍
         ଏସ୍‌କେ ଖୁସୀ ଉୟନ୍ ଆଦ୍‌ଘି ବାରେନୁ ଚିନ୍ତାଫିକିର୍ କାମ୍‌ଦାସ୍। 34 ବେଞ୍ଜ୍‌ରୁ ଆରୁ ମା ବେଞ୍ଜ୍‌ରୁ ଆଲିନୁହି ଫରକ୍ ରାଇ: ମା ବେଞ୍ଜ୍‌ରୁ ଆଲିଦ୍ ଆରୁ ଡିଣ୍ଡା କୁକାଏଦ୍
         ଆବ୍ଡ଼ାର୍ ତାହ୍ମା ମେଦୁ ଆରୁ ମନ୍ ଯୋଡ଼େନୁ ପାବିତାର୍ ରାଇକିରି ପ୍ରାଭୁସ୍‌କି ସେବା କାମାଗେ ଚିନ୍ତା
         କାମ୍‌ନାଏ, ଲେକିନ୍ ବେଞ୍ଜ୍‌ରୁ ଆଲିଦ୍ ଦୁନିଆଁନ୍ତା ଚିନ୍ତା କାମିଦ୍ ଆରୁ ନିଜର୍ ଆଲାସିନ୍ ଖୁସୀ କାମ୍‌ନାଘି
         ବାରେନୁ ଚିନ୍ତା କାମିଦ୍। 35 ଏନ୍ ଇ କାତ୍‌ଥାନ୍ ନିହ୍ମା ବାନେଘି ଲାଗାନ୍‌ନିନ୍ ତେଙ୍ଗାଲ୍‌ଦାନ୍, ନିମାନ୍ ଆଡ଼ୁଆନୁ ଟିଡ଼ାଗେ ମାଲ୍ଲା
         ତେଙ୍ଗ୍‌ନା, ବରନ୍ ଇଦ୍‌ଘିଲାଗାନ୍ ତେଙ୍ଗାଲ୍‌ଦାନ୍ କା ଏକାଦ୍ ଠିକ୍‌ଦ୍‌ ଆବନ୍ କାମା, ଆରୁ ପୁରା ମନ୍‌ତି
         ପ୍ରାଭୁସ୍‌କି ସେବାନୁ ଲାକ୍କାରା।36 ମା ବେଞ୍ଜର୍‌କା କୁକାଏ ହାଦ୍ଦୁଘି ବାରେ ଏଙ୍ଗାନ୍ ଏକାନ୍ ମେନ୍‌ଚ୍‌କାଚାର୍, ଆ କାତ୍‌ଥାଘି ବାରେନୁ
         ଏଙ୍ଘା ତେଙ୍ଗ୍‌ନା ଇଦ୍ କା ଯଦି କୁକାଏଘି ତାମ୍ବାସ୍ ସୋଚସ୍ କା ଏନ୍ ଏଙ୍ଗ୍‌ଦାଘି ହକ୍ ମାରାଲ୍‌ଦାନ୍,
         ଆରୁ ଆଦ୍‌ଘି ବୟସ୍ ବୁଙ୍ଗାଲି, ତା ଆସ୍ ସୋଚ୍‌ଦାସ୍ କା ଏନ୍ ଏଙ୍ଗ୍‌ଦାଘି ବେଞ୍ଜା କାମନ୍ ତା ଆସ୍ ଆଦ୍‌ଘି
         ଇଚ୍ଛାଘି ଲେଖା ତାଙ୍ଗ୍‌ଦାଘି ବେଞ୍ଜା କାମସ୍। ଆ କାତ୍‌ଥାନୁ ଏନ୍ଦେର୍‌ହି ପାପ୍ ମାଲ୍ଲିଦ୍। 37 ଲେକିନ୍ ଏକାସ୍ ନିଜର୍ ମନ୍‌ନୁ ମଜ୍‌ବୁତ୍ ରାଦାସ୍ ଆରୁ ଏକାସ୍‌କି ମିଆଁ ଏନ୍ଦେର୍‌ହି ଯବର୍‌ଜସ୍‌ତି
         ମାଲ୍ଲାଦିନ୍, ବରନ୍ ଏକାସ୍‌କି ନିଜର୍ ଇଚ୍ଛାଘି ମିଆଁ ପୁରା ହକ୍ ରାଇ ଆରୁ ଏକାସ୍ ନିଜର୍ ମନ୍‌ନୁ ପୁରା
         ସୋଚ୍‌କାଦାସ୍ କା ଆସ୍ ନିଜର୍ ଡିଣ୍ଡା ହାଦ୍ଦୁ ମା ବେଞ୍ଜନ୍‌ବୁଲି ସୋଚ୍‌ଦାସ୍ ତା ଆସ୍ ବାନେ କାମ୍‌ଦାସ୍।
         38 ହୁଦ୍‌ଘିଲାଗାନ୍ ଏକାସ୍ ତାଙ୍ଗ୍‌ଦାଘି ବେଞ୍ଜା କାମ୍‌ଦାସ୍, ଆସ୍ ବାନେ କାମ୍‌ଦାସ୍, ଆରୁ ଏକାସ୍ ତାଙ୍ଗ୍‌ଦାଘି
         ବେଞ୍ଜା ମା କାମ୍‌ଦାସ୍, ଆସ୍ ଆରୁହି ବାନେ କାମ୍‌ଦାସ୍।39 ଆରୁ ଅଣ୍ଟା ଆଲିଦ୍ ତାଙ୍ଘା ଆଲାସ୍‌କି ଉଜ୍ଜନାତକ୍ ଆସ୍‌ଗାନେ ହିରିକିରି ରାଇଦ୍; ଯଦି ଆସ୍‌କି ଆଲାସ୍
         ଖିଅସ୍‌କସ୍ ହାଲେ ନେକାନ୍ ଚାହଁଦ୍ ଆସିନ୍ ବେଞ୍ଜ୍‌ରା ଅଙ୍ଗଦ୍, ଲେକିନ୍ ପ୍ରାଭୁ ବିଶ୍ୱାସୀ ଆଲାସିନ୍
         ବେଞ୍ଜର୍‌ନା କାତ୍‌ଥା। 40 ଲେକିନ୍ ଏଙ୍ଘା ତେଙ୍ଗ୍‌ନା ଇଦ୍ କା, ଆ ମାଏକିନିଆଁଦ୍ ମା ବେଞ୍ଜ୍‌ର ତା ଆରୁହି ବାନେଦ୍। ଆରୁ ଏନ୍
         ଏନ୍ନେ ସୋଚ୍‌ଦାନ୍ କା ପାର୍‌ମେଶ୍ୱାର୍‌ସ୍‌କି ଆତ୍ମାଦ୍ ଏଙ୍ଘା ଜୀଆଉଲ୍‌ତି ଏନ୍ନେ ତେଙ୍ଗି।

ମୂର୍ତ୍ତୀଗେ ଚାଢ଼ାବାଚ୍‌କା ଆହାର୍81 ଆକ୍କୁନ୍ ମୂର୍ତ୍ତୀଘି ଆଘ୍‌ଲି ଚାଢ଼ାବାଚ୍‌କା ଅନ୍ନାମହ୍‌ନାଘି ବାରେନୁ ଏଙ୍ଘା ତେଙ୍ଗ୍‌ନା ଇଦ୍ କା
         ନାମ୍ ଜାମାତ୍ ଆହ୍‌ଦାତ୍ କା ଜାମାର୍‌ଗେ ଇଦ୍‌ଘି ବୁଦ୍ଧି ରାଇ। ବୁଦ୍ଧିତି ଆଲାର୍ ବଡ଼୍‌ପଣି ଏଦ୍‌ର୍‌ନାର୍
         ଲେକିନ୍ ବାନେ ହାଖ୍ଖନାତି ନାମ୍ ଦୁସ୍‌ରାରିନ୍ ମଦେତ୍ କାମ୍‌ଦାତ୍। ଆରୁ ଆତ୍ମିକ୍ ଜୀବନ୍‌ନୁ ବାଢ଼ାବାନାବାଲା
         ମାନତ୍‌କତ୍। 2 ଯଦି ଏକାସ୍ ବୁଝୁର୍‌ଦାସ୍ କା ଆସ୍ ଜାମାକିଛିନ୍ ଆହ୍‌ଦାସ୍ ତା ଆସ୍ ଆକ୍କୁନ୍‌ତକ୍ ଇବନ୍ ବାଲ୍‌ଦାସ୍‌କା
         ଏକାଲେଖା ଆହ୍‌ନା କାତ୍‌ଥା। 3 ଲେକିନ୍ ଏକାସ୍ ପାର୍‌ମେଶ୍ୱାର୍‌ସିନ୍ ବାନେ ହାଖ୍ଖଦାସ୍ ତା ପାର୍‌ମେଶ୍ୱାର୍‌ସ୍ ଆସିନ୍ ଆହ୍‌ଦାସ୍।
         4 ମୂର୍ତ୍ତୀଘି ଆଘ୍‌ଲି ଚାଢ଼ାବାଚ୍‌କା ଅନ୍ନାମହ୍‌ନାଘି ବାରେନୁ ନାମ୍ ଆହ୍‌ଦାତ୍ କା ମୂର୍ତ୍ତୀ ଦୁନିଆଁନୁ
         ଏନ୍ଦେର୍‌ହି ମାଲ୍ଲିଦ୍ ଆରୁହି ନାମ୍ ଆହ୍‌ଦାତ୍ କା ଅଣ୍ଟା ଖାଲି ପାର୍‌ମେଶ୍ୱାର୍‌ସ୍ ରାଦାସ୍। 5 ହାଲେହି ଆଲାର୍ ତେଙ୍ଗ୍‌ନାଏ କା ଆକାଶ୍ ଆରୁ ଦୁନିଆଁନୁ ବାଗ୍ଗେ ଦେବ୍‌ତା ରାନାଏ ଏସ୍‌କେ କା ବାଗ୍ଗେ
         ପାର୍‌ମେଶ୍ୱାର୍‌ସ୍ ରାଦାସ୍ ଆରୁ ବାଗ୍ଗେ ପ୍ରାଭୁସ୍ ରାଦାସ୍। 6 ହାଲେହି ନାହ୍ମାଏ ଅଣ୍ଟା ଖାଲି ପାର୍‌ମେଶ୍ୱାର୍‌ସ୍ ରାଦାସ୍; ମତ୍‌ଲବ୍ ବାଙ୍ଗ୍‌ସ୍‌ ଏକାସ୍‌କି ତାର୍‌ତି
         ହୁର୍‌ମିନ୍ ସିର୍‌ଜାଚାସ୍, ଆରୁ ନାମ୍ ଆସ୍‌କି ଲାଗାନ୍ ଉଜ୍ଜାଲ୍‌ଦାତ୍, ଆରୁ ନାହ୍ମାଏ ଅଣ୍ଟା ଖାଲି
         ପ୍ରାଭୁସ୍ ରାଦାସ୍, ଚାହେ ଯୀଶୁ ଖ୍ରୀସ୍ତ୍‌ ଏକାସ୍‌କି ଦ୍ୱାର୍‌ନୁ ହୁର୍‌ମି ଜିନିଷ୍ ମାନ୍‌ଚା, ଆରୁ
         ନାମ୍‌ହି ଆସ୍‌କି ଦ୍ୱାର୍‌ନୁ ଉଜ୍ଜାଲ୍‌ଦାତ୍। 7 ହାଲେହି ଇ ବୁଦ୍ଧି ଜାମାର୍‌ସାନ୍ ମାଲ୍ଲାଦିନ୍। ଲେକିନ୍ କେତ୍‌କ ଆଲାର୍ ଏକାର୍ ଆକ୍କୁନ୍‌ତକ୍ ମୂର୍ତ୍ତୀ
         ପୂଜା କାମ୍‌ନାଏ, ଏନ୍ନେ ଜିନିଷ୍‌ବନ୍ ମହ୍ଁନାଏ ଆରୁ ସୋଚ୍‌ନାଏ ଏସ୍‌କେ କା ଆ ଜିନିଷ୍ ମୂର୍ତ୍ତୀଗେ
         ଚାଢ଼ାବାଚ୍‌କାନାଏ। ଆବ୍ଡ଼ାର୍‌ଘି ଇ ନାଲ୍‌ଖୁତି ଆବ୍ଡ଼ାର୍‌ଘି ବିବେକ୍ କାମ୍‌ଜୋର୍ ମାନ୍ନାଘି ଲାଗାନ୍
         ଅଶୁଦ୍ଧ୍ ମାନିକାଇ। 8 ଅନ୍ନା ମହ୍ଁନାଦ୍ ନାମାନ୍ ପାର୍‌ମେଶ୍ୱାର୍‌ସ୍‌କି ଚାହାଗେ ମା ଅନ୍ଦ୍ରିଦ୍। ଯଦି ନାମ୍ ମା ମହଁତ୍ ହାଲେହି
         ନାହ୍ମାଏ ଏନ୍ଦେର୍‌ହି ହାନି ମା ମାନିଦ୍ ଆରୁ ମହତ୍ ହାଲେହି ଏନ୍ଦେର୍‌ହି ଫାଏଦା ମା ମାନିଦ୍। 9 ଲେକିନ୍ ହୁସିୟାର୍ ରା! ଏନ୍ନେ ମା ମାନ୍ନାଦ୍ କା ନିହ୍ମାଏ ଇ ଆଜାଦୀ ଆବ୍ଡ଼ାର୍‌ଘି ଲାଗାନ୍ ଏକାର୍
         କାମ୍‌ଜୋର୍ ରାନାଏ, ପାପ୍‌ନୁ ଖାତ୍‌ର୍‌ନାଘି କାରଣ୍ ମା ମାନର୍‌କର୍। 10 ଏନ୍ଦେର୍‌ଗେକା ନେଦିନ୍ ନିଙ୍ଘା ଲେଖା ବୁଦ୍ଧିୟାର୍‌ରିନ୍ ମୂର୍ତ୍ତୀଘି ମନ୍ଦିର୍‌ନୁ ଅନ୍ନାନ୍ ମହଁନାନ୍
         ଏରସ୍, ଆରୁ ଆସ୍ କମ୍‌ଜୋର୍ ଆଲାସ୍ ରସ୍, ତା ଏନ୍ଦେର୍ ଆସ୍‌କି ମନ୍‌ନୁ ମୂର୍ତ୍ତୀଘି ଆଘ୍‌ଲି ଚାଢ଼ାବାଚ୍‌କା
         ଜିନିଷ୍‌ବନ୍ ଅନାମହାଗେ ସାହସ୍ ମା ମାନକୋ? 11 ଇଦ୍‌ଘି ଲେଖା ନିହ୍ମାଏ ବୁଦ୍ଧିଘି ଲାଗାନ୍ ଆ କମ୍‌ଜୋର୍ ଭାଇ ଆରୁ ବୁହୁଣୀଘି ନାଶ୍ ମାନିଦ୍, ଏକାସ୍‌କି
         ଲାଗାନ୍ କା ଖ୍ରୀସ୍ତ୍‌ କେଚ୍ଚାସ୍‌କେରାସ୍। 12 ଇଦ୍‌ଘି ଲେଖା ନିଜର୍ ବିଶ୍ୱାସୀ ଭାଇ ଆରୁ ବୁହୁଣୀର୍‌ଘି ବିରୁଦ୍ଧ୍‌ନୁ ପାପ୍ କାମ୍‌ତେ ଆରୁ ଆବ୍ଡ଼ାର୍‌ଘି
         କମ୍‌ଜୋର୍ ମନ୍‌ବନ୍ ଦୁଃଖୁ ଚିତେନିନ୍ ଖ୍ରୀସ୍ତ୍‌କି ବିରୁଦ୍ଧ୍ ନିମ୍ ପାପ୍ କାମାଲ୍‌ଦାର୍। 13 ଏନ୍ ନିଜର୍ ବିଶ୍ୱାସୀ ଭାଇ ଆରୁ ବୁହୁଣୀଜାମାରିନ୍ ପାପ୍ କାମ୍‌ତାନାଘି କାରଣ୍ ମା ମାନ୍ନା କାତ୍‌ଥା।
         ହୁଦ୍‌ଘିଲାଗାନ୍ ଯଦି ଏଙ୍ଘା ଅନ୍ନାମହ୍‌ନାଦ୍ ଏଙ୍ଘାଏ ଭାଇ ଆରୁ ବୁହୁଣୀର୍‌ଘି ଲାଗାନ୍ ପାପ୍‌ଘି କାରଣ୍
         ମାନିଦ୍ ତା ଏନ୍ ଏକ୍‌ଲାହି ଆହ୍‌ଡ଼ା ମା ମହନ୍।

ଯୀଶୁ ଖ୍ରୀସ୍ତ୍‌କି ଖାସ୍‌ଚେଲାଜାମାର୍‌ଘି ନାଲ୍‌ଖୁ ଆରୁ ହକ୍91 ଏନ୍ଦେର୍ ଏନ୍ ଆଜାଦୀ ମାଲ୍‌କାନ୍? ଏନ୍ଦେର୍ ଏନ୍ ପ୍ରାଭୁସ୍‌କି ଖାସ୍‌ଚେଲା ମାଲ୍‌ଦାନ୍? ଏନ୍ଦେର୍
         ଏନ୍ ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌ସିନ୍ ମାଲ୍ଲା ଏରୁନ୍, ଏନ୍ଦେର୍ ନିମ୍ ପ୍ରାଭୁନୁ ଏଙ୍ଘାଏ ମେହ୍‌ନତ୍‌ଘି
         ଫଲ୍ ମାଲ୍‌ଦାର୍? 2 ଯଦି ନାନ୍ନାର୍‌ଘି ଲାଗାନ୍ ଏନ୍ ଯୀଶୁସ୍‌କି ଖାସ୍‌ଚେଲା ମାଲ୍‌ଦାନ୍ ହାଲେହି ନିହ୍ମା ଲାଗାନ୍ ଯୀଶୁସ୍‌କି
         ଖାସ୍‌ଚେଲା ରାଦାନ୍। ଏନ୍ଦେର୍‌ଗେକା ନିମ୍ ଅଣ୍ଟା ଏନ୍ନେ ମୋହର୍ ଲେଖା ରାଦାର୍ ଏକାଦ୍ ପ୍ରାଭୁସ୍‌କିନୁ
         ଏଙ୍ଘାଏ ଖାସ୍‌ଚେଲା ମାନ୍ନାଘି ସାବୁତ୍ ଚିଇଦ୍।3 ଯଦି ନେଦିନ୍ ଏଙ୍ଗାନ୍ ଖ୍ରୀସ୍ତ୍‌କି ଖାସ୍‌ଚେଲା ମା ମାନ୍ନାଏ ତା ଏନ୍ ଆସିନ୍ ଏନ୍ନେ ତେଙ୍ଗନ୍। 4 ଯୀଶୁ ଖ୍ରୀସ୍ତ୍‌କି ସେବା ନାଲ୍‌ଖୁ କାମ୍‌ନା ବାକେନ୍ ଏଙ୍ଘାଏ ଦାର୍‌କାର୍‌ଘି ଲାଗାନ୍ ନିହ୍ମାସ୍ତି
         ନିନାଘି ହକ୍ ମାଲ୍ଲାଦିନ୍ କାଁଏ? 5 ଖ୍ରୀସ୍ତ୍ ବିଶ୍ୱାସୀ କୁକାଏରିନ୍ ବେଞ୍ଜରିକିରି ଇୟାହୁଇୟା ହୁଆଗେ ଏହ୍ମାଏ ହକ୍ ମାଲ୍ଲାଦିନ୍ କାଁଏ?
         ଏସ୍‌କେ କା ପ୍ରାଭୁସ୍‌କି ନାନ୍ନା ଖାସ୍‌ଚେଲାର୍ ଆରୁ ପ୍ରାଭୁସ୍‌କି ତାଙ୍ଗ୍‌ଡ଼ି ଜାମାର୍ ଆରୁ ପାତ୍ରାସ୍‌ହି
         ଏନ୍ନେନ୍ କାମ୍‌ନାଏ। 6 ଏନ୍ଦେର୍ ଖାଲି ଏଙ୍ଗାଗେ ଆରୁ ବାର୍‌ନାବାସ୍‌କେ ନିଜର୍ ଉଜ୍ଜନା ଅକ୍କନାଘି ଲାଗାନ୍ ଏନ୍ଦ୍ରିନ୍ ନାଲ୍‌ଖୁ
         କାମ୍‌ନାକାତ୍‌ଥା କାଁଏ? 7 ଏନ୍ଦେର୍ ଏନ୍ନେ ଏକ୍‌ଲା ମେନ୍ଦ୍ରିକିଚି କା ନେଦିନ୍ ନିଜର୍ ଖାର୍ଚ୍ଚାତି ପଲ୍‌ଟନ୍ ନାଲ୍‌ଖୁ କାମ୍‌ନାଏ?
         ନେର୍ ଅଙ୍ଗୁର୍ ବାଟ୍‌କିନୁ ଅଙ୍ଗୁର୍ ଇଦିକିରି ଆଦ୍‌ଘି ଫାଡ଼ୁନ୍ ମା ମହ୍ଁନାଏ? ନେର୍ ଏଡ଼ା, ଓୟୁ ପୋସ୍‌ନାଏ
         ଆରୁ ଆଦ୍‌ଘି ଗୁରସ୍ ମା ହାପ୍ପନାଏ?8 ଏନ୍ ଇ କାତ୍‌ଥାନ୍ ଆଲାର୍‌ଘି ସୋଚ୍‌ନା ଲେଖା ମାଲ୍ଲା ତେଙ୍ଗ୍‌ନା। 9 ପାର୍‌ମେଶ୍ୱାର୍‌ସ୍‌କି ନିୟମ୍‌ଦ୍‌ହି ଏନ୍ନେ ମା ତେଙ୍ଗିଦ୍ କାଁଏ? ଏନ୍ଦେର୍‌ଗେକା ମୁଶାସ୍‌କି ନିୟମ୍‌ନୁ
         ଲେଖ୍‌ଚ୍‌କା ରାଇ, “ଦାଉଁରୀ ଖେଦ୍‌ନା ବାକେନ୍ ଏକ୍‌ନା ଓୟୁଘି ଥୁମ୍‌ଣାନ୍ ଆମ୍‌କେ ଢାପା।” ଏନ୍ଦେର୍
         ପାର୍‌ମେଶ୍ୱାର୍‌ସ୍ ଓୟୁଗୁଠିଗେ ଖାଲି ଚିନ୍ତା କାମ୍‌ଦାସ୍ କାଁଏ? ମାଲ୍ଲା! 10 ଇବନ୍ ବିଶେଷ୍ କାମିକିରି ନାହ୍ମାଲାଗାନ୍ ତେଙ୍ଗାଲ୍‌ଦାସ୍, ହଁ ନାହ୍ମାଲାଗାନ୍‌ହି ଲେଖ୍‌ଚ୍‌କା ରାଇ,
         ଏନ୍ଦେର୍‌ଗେକା ଠିକ୍ ରାଇଦ୍ କା, ଗହ୍‌ଲା ପୁନ୍ଦୁସ୍ ତାଙ୍ଘା ଭାଗୁନ୍ ହାଖ୍ଖନାଘି ଆଶ୍ରାତି ଗହ୍‌ଲା
         ପୁନ୍ଦସ୍ ଆରୁ ଦାଉଁରୀ ଖେଦୁସ୍ ତାଙ୍ଘା ଭାଗୁନ୍ ହାଖ୍ଖନାଘି ଆଶ୍ରାତି ଦାଉଁରୀ ଖେଦସ୍। 11 ଲେକିନ୍ ଏମ୍ ନିହ୍ମା ଲାଗାନ୍ ଆତ୍ମିକ୍ ବିହିନିନ୍ ଚାହ୍‌କାଦାମ୍ ତା, ଏନ୍ଦେର୍ ନିହ୍ମାସ୍ତି ବାନେ
         ଚାଷ୍‌ଘି ଆଶ୍ରା କାମ୍‌ନାଦ୍ ଏନ୍ଦ୍ରିନ୍ ବାଡ଼୍‌କା କାତ୍‌ଥାଦ୍? 12 ଯେତ୍‌କବାକେନ୍ ନାନ୍ନା ଖାସ୍‌ଚେଲାର୍‌ଘି ନିହ୍ମା ମିଆଁ ଏନ୍ନେ ହକ୍ ରାଇ ତା, ଏହ୍ମାଏ ଇନ୍ନୁ ଆରୁହି
         ବାଗ୍ଗେ ହକ୍ ମାଲ୍ଲାଦିନ୍ କାଁଏ? ଲେକିନ୍ ଏମ୍ ଇ ହକ୍‌ବନ୍ ଆଲାର୍‌ଘି ମିଆଁ ମା ଚିଚ୍ଚକାମ୍। ବରନ୍
         ଏମ୍ ଖ୍ରୀସ୍ତ୍‌କି ସୁସାମାଚାର୍ ଶୁଣାବାନାନୁ ଏନ୍ଦେର୍‌ହି ରୋକ୍‌ଟୋକ୍ ମା ମାନ୍ନାଦ୍ ହୁଦ୍‌ଘିଲାଗାନ୍
         ଜାମାକିଛିନ୍ ସାହାଲ୍‌ଦାମ୍। 13 ଏନ୍ଦେର୍ ନିମ୍ ବାଲ୍‌ଦାରିନ୍ କା ଏକାର୍ ପାବିତାର୍ ମନ୍ଦିର୍‌ଘି ସେବା କାମ୍‌ନାଏ, ଆବ୍ଡ଼ାର୍ ମନ୍ଦିର୍‌ତିନିନ୍
         ଅନ୍ନାଏ ମହ୍ଁନାଏ; ଆରୁ ଏକାର୍ ବେଦୀଘି ସେବା କାମ୍‌ନାଏ; ଆବ୍ଡ଼ାର୍ ବେଦୀଘି ବଲୀନ୍ତି ଭାଗିଦାର୍ ମାନ୍ନାଏ।
         14 ଇଦ୍‌ଘି ଲେଖା ପ୍ରାଭୁସ୍‌ହି ଆଲାର୍‌ଘି ଲାଗାନ୍ ହୁକୁମ୍ ଚିଚ୍ଚକାଦାସ୍ କା ଏକାର୍ ସୁସାମାଚାର୍ ଶୁଣାବାନାଏ,
         ଆସ୍‌କି ଅନ୍ନାମହ୍‌ନା ସୁସାମାଚାର୍ ଶୁଣାବାନାଘି ମଜ୍‌ରୀତି ମାନିଦ୍।15 ଲେକିନ୍ ଏନ୍ ଇନ୍ନୁନ୍ତି ଜାମା ହକ୍‌ଘି କାତ୍‌ଥାନ୍ ଅଣ୍ଟାହି ବେଭାର୍‌ନୁ ମାଲ୍ଲା ଅନ୍ଦ୍ରୁନ୍। ଆରୁ
         ଏନ୍ ନିହ୍ମାସ୍‌ତି ଏନ୍ଦ୍ରିନ୍ ହାଖ୍ଖନ୍‌ବୁଲି ଏନ୍ନେ ମାଲ୍ଲା ଲେଖ୍‌ନା। ଏଙ୍ଘା ଅନ୍ନାମହ୍‌ନାଘି ଲାଗାନ୍
         ନିହ୍ମାସ୍ତି ଏନ୍ଦେର୍‌ହି ମା ହାଖ୍ଖର୍‌କା ଆଦ୍ ଏଙ୍ଘାଲାଗାନ୍ ବାଡ଼ାଇଘି କାତ୍‌ଥାଦ୍, ଏନ୍ଦେର୍‌ଗେକା
         ଏନ୍ ଏନ୍ଦେର୍‌ହି ମା ହୋଇକିରି ସୁସାମାଚାର୍ ଶୁଣାବାଚ୍‌କାନ୍। ଏନ୍ନେ ବାଡ଼ାଇ କାମ୍‌ନାତି ଯଦି ନେଦିନ୍
         ଏଙ୍ଗାନ୍ ରୋକର୍ ତା ଏଙ୍ଘାଲାଗାନ୍ ଖିନା କାନାଦ୍‌ଦିନ୍ ବାନେଦ୍। 16 ଏନ୍ ସୁସାମାଚାର୍ ମେନ୍ତନ୍, ତା ଇଦ୍‌ଘିଲାଗାନ୍ ଏନ୍ ବଡ଼୍‌ପଣି ମା ଏଦ୍‌ର୍‌ଦାନ୍, ଏନ୍ଦେର୍‌ଗେକା
         ଏଙ୍ଗାଗେ ଇ ନାଲ୍‌ଖୁନ୍ ଚିଚ୍‌କା ରାଇ। ଯଦି ଏନ୍ ସୁସାମାଚାର୍ ମା ମେନ୍ତନ୍, ତା ଇଦ୍ ଏଙ୍ଘାଲାଗାନ୍
         କେତ୍‌କ ଖାରାପ୍ କାତ୍‌ଥାଦ୍। 17 ଏନ୍ଦେର୍‌ଗେକା ଏନ୍ ନିଜର୍ ଇଚ୍ଛାତି ଇବନ୍ କାମନ୍ ତା ଏଙ୍ଗାଗେ ଇନାମ୍ ହାଖ୍ଖରି, ଆରୁ ଯଦି ନିଜର୍
         ଇଚ୍ଛାତି ମା କାମନ୍, ହାଲେହି ପାର୍‌ମେଶ୍ୱାର୍‌ସ୍ ଏଙ୍ଗାଗେ ଇ ନାଲ୍‌ଖୁନ୍ ଚିଚ୍ଚକାଦାସ୍ ବୁଲି ସୋଚିକିରି
         ଏଙ୍ଗା କାମାଇନ୍ ଖାତ୍‌ରୋ। 18 ତା ଏଙ୍ଘାଏ ଏନ୍ଦେର୍ ଇନାମ୍ ରାଇ? କା ଇଦ୍ ସୁସାମାଚାର୍ ଶୁଣାବାନାନୁ ଏନ୍ ଖ୍ରୀସ୍ତ୍‌କି ସୁସାମାଚାର୍‌ବନ୍
         ବିନାଦାମ୍‌ଘି କାମନ୍‌ଚନ୍; ଏତ୍‌କତକ୍ କା ସୁସାମାଚାର୍‌ନୁ ଏକାଦ୍ ଏଙ୍ଘାଏ ହକ୍ ରାଇ, ଆବନ୍ ଏନ୍ ପୁରାପୁରୀ
         ନିୟମ୍‌ତି ନାଲ୍‌ଖୁନୁ ଅନ୍ଦରନ୍।19 ଆରୁ ଏନ୍ ଆଜାଦ୍‌ନୁ ରାଦାନ୍ ନେଖାହି ଗୁତ୍ତିୟା ମାଲ୍‌ଦାନ୍ ହାଲେହି ଏନ୍ ନିଜ୍‌କେନିଜ୍‌ବନ୍ ଜାମାର୍‌ଘି
         ଗୁତ୍ତିୟା କାମ୍‌ଚ୍‌କାଦାନ୍, ହୁଦ୍‌ଘିଲାଗାନ୍ ଢେର୍ ଆଲାରିନ୍ ପାର୍‌ମେଶ୍ୱାର୍‌ସ୍‌କି ଚାହାଗେ ଟାଣନ୍
         ଅନ୍ଦରନ୍। 20 ଏନ୍‌ତା ୟାହୁଦୀ ଜାମାରିନ୍ ପାର୍‌ମେଶ୍ୱାର୍‌ସ୍‌କି ଚାହା ଅନ୍ଦରାଗେ ୟାହୁଦୀର୍‌ଗେ ଅଣ୍ଟା ୟାହୁଦୀ
         ଲେଖା ମାନ୍‌ଚ୍‌କାନ୍। ଆରୁ କେତ୍‌କର୍ ୟାହୁଦୀ ନିୟମ୍‌ବନ୍ ମାନ୍ନାଏ, ଏନ୍ ୟାହୁଦୀ ନିୟମ୍‌ଘି କିୟାଁ
         ମାଲ୍ଲକାନିନ୍, ହାଲେହି ୟାହୁଦୀ ନିୟମ୍‌ଘି କିୟାଁ ଚାଲ୍‌ର୍‌ନା ବାଲାରିନ୍ ପାର୍‌ମେଶ୍ୱାର୍‌ସ୍‌କି
         ଚାହାଗେ ଅନ୍ଦରନ୍ ବୁଲି ୟାହୁଦୀ ନିୟମ୍‌ଘି କିୟାଁ ରାଚ୍‌କାନ୍। 21 ଆରୁ ଏକାର୍ ନିୟମ୍‌ଘି କିୟାଁ ମା ରାନାଏ, ଆବ୍ଡ଼ାରିନ୍ ଏନ୍ ଜିତ୍‌ତାଗେ ଅଙ୍ଗନ୍ ହୁଦ୍‌ଘିଲାଗାନ୍ ଏନ୍
         ଆବ୍ଡ଼ାର୍ ଲେଖା ମାନ୍‌ଚ୍‌କାନ୍, ହାଲେହି ଖ୍ରୀସ୍ତ୍‌କି ନିୟମ୍‌ଘି କିୟାଁ ରାନାଘି ଲାଗାନ୍ ଏନ୍ ଅସଲ୍‌ନୁ
         ପାର୍‌ମେଶ୍ୱାର୍‌ସ୍‌କି ନିୟମ୍‌ତି ଆଜାଦୀ ମାଲ୍‌କାନ୍। 22 ଏନ୍ ବିଶ୍ୱାସ୍‌ନୁ କମ୍‌ଜୋର୍ ରୁ ଆଲାର୍‌ଗେ କମ୍‌ଜୋର୍ ଲେଖା ମାନ୍‌ଚ୍‌କାନ୍, ହୁଦ୍‌ଘିଲାଗାନ୍ କମ୍‌ଜୋର୍
         ରୁ ଆଲାରିନ୍ ଜିତା ଅଙ୍ଗନ୍; ଆରୁ ଏନ୍ ଜାମା ଆଲାର୍‌ଘି ଲାଗାନ୍ ଜାମାକିଛି ମାନ୍‌ଚ୍‌କାନ୍, କା ଏସ୍‌କ୍ରିନ୍‌ଭି
         କେତ୍‌କ ଆଲାରିନ୍ ବାଛାବନ୍। 23 ଏନ୍ ଇବ୍ଡ଼ା ଜାମାନ୍ ସୁସାମାଚାର୍ ଫାଏଲାଗେ କାମ୍‌ଦାନ୍। ହୁଦ୍‌ଘିଲାଗାନ୍ ସୁସାମାଚାର୍‌ନୁ ପାର୍‌ମେଶ୍ୱାର୍‌ସ୍‌କି
         କ୍ରିପାଦ୍ ଏଙ୍ଗାହି ହାଖ୍ଖର।24 ନିମ୍ ଆହ୍‌ଦାର୍ କା କୁଦିୟାରାନାନୁ ଭାଗ୍‌ହୁ ଜାମାର୍ କୁଦିୟାରାନାର୍ ଲେକିନ୍ ଇନାମ୍ ଅଣ୍ଟାସ୍‌କେ
         ଖାଲି ହାଖ୍ଖରିଦ୍। ନିମ୍ ଏନ୍ନେ କୁଦ୍‌ୟାରା କା ନିମ୍ ଜିତର୍। 25 ଆରୁ ଅଣ୍ଟା-ଅଣ୍ଟା କୁସ୍ତି ଲାଡ଼ୁ ଆଲାର୍ ଲାଡ଼ାଗେ ମୁରୁକ୍ ସାପ୍‌ଡ଼ାରାନାଏ, ଇବ୍ଡ଼ାର୍ ତା ନାଶ୍
         ମାନ୍ନାବାଲା ମୁକୁଟ୍ ହାଖ୍ଖାଗେ ଏନ୍ନେ କାମ୍‌ନାଏ। ଲେକିନ୍ ନାମ୍ ତା ନାଶ୍ ମା ମାନ୍ନାବାଲା ଆ ମୁକୁଟ୍‌ବନ୍
         ହାଖ୍ଖାଗେ ଏନ୍ନେ କାମ୍‌ଦାତ୍। 26 ହୁଦ୍‌ଘିଲାଗାନ୍ ଏନ୍‌ତା ଅଣ୍ଟା ବାନେ ସୋଚ୍‌ ଉଇୟିକିରି କୁଦ୍‌ୟାରାଦାନ୍। ଆରୁ ଏନ୍ ଅଣ୍ଟା କୁସ୍ତି
         ଲାଡ଼ୁନ୍ ହାୱାନୁ ଲାଡ଼୍‌ନା ଲେଖା ବେମତ୍‌ଲବ୍ ଏନ୍ଦେର୍‌ହି ମା କାମ୍‌ଦାନ୍। 27 ଏନ୍ ନିଜର୍ ଶରୀର୍‌ବନ୍ କଷଟ୍ ଚିଦାନ୍ ଆବନ୍ କାବୁନୁ ଉଇଦାନ୍ ଏନ୍ ଇବନ୍ ଇଦ୍‌ଘିଲାଗାନ୍ କାମ୍‌ଦାନ୍
         କା ଦୁସ୍‌ରାରିନ୍ ପ୍ରଚାର୍ କାମ୍‌ନାଘି ପାଛ୍‌ଲି ନିଜେ ଏନ୍ ଏନ୍ଦ୍ରିନ୍ ନିୟମ୍‌ତି ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ଲାଇଗ୍ ମା ଠାହ୍‌ରାରନ୍।
         
            

         
      

   
      
         10
ଇସ୍ରାଏଲ୍ ଆଲାର୍‌ଘି ଇତିହାସ୍‌ତି ଚେତାବାନା101 ହେ ଭାଇ ଆରୁ ବୁହୁଣୀ ଜାମାରୋ, ଏନ୍ ଚାହଁଦାନ୍ କା ନିମ୍ ଇବ୍ଡ଼ା କାତ୍‌ଥାଘି ବାରେନୁ ଆହା କା ନାହ୍ମାଏ
         ଜାମା ପୁର୍‌ଖାର୍ ବାଦ୍‌ଲିଘି କିୟାଁ ବାଛ୍‌ରିକିରି ଆବ୍ଡ଼ାର୍ ଲାଲ୍ ସାମ୍‌ଧୁର୍ ମାଝାନୁ ପାର୍ କାଟ୍ଟିୟାର୍।
         2 ଆରୁ ଆବ୍ଡ଼ାଜାମାରିନ୍ ବାଦ୍‌ଲିଘି କିଆଁ, ସାମ୍‌ଧୁର୍‌ଘି ମାଝାନୁ ମୁଶାସ୍‌କି ଚେଲାର୍‌ଘି ରୂପ୍‌ନୁ
         ଆସ୍ନାନ୍ ଚିଆକେର୍‌କିଚା। 3 ଆନ୍ତିନ୍ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ଚିଚ୍ଚକା ଅନ୍ନାମହ୍‌ନାନ୍ ଅଣ୍ଡାର୍ ମଖ୍ଖାର୍। 4 ଆରୁ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ଚିଚ୍ଚକା ଆମ୍ମୁନ୍ ହାପ୍ପିୟାର୍। ଆରୁ ତାହ୍ମାଗାନେ କାନାବାଲା
         ଚାଟ୍‌ଣିନ୍ତି ଆମ୍ମୁ ହାପ୍ପିୟାର୍ ଆ ଚାଟ୍‌ଣୀବଦ୍ ଖ୍ରୀସ୍ତ୍‌ ରାଚାସ୍। 5 ଲେକିନ୍ ଆନ୍ନୁନ୍ତି ଢେର୍ ଆଲାର୍‌ସ୍‌ତି ପାର୍‌ମେଶ୍ୱାର୍‌ସ୍ ଖୁସ୍ ମା ରାଚାସ୍, ହୁଦ୍‌ଘିଲାଗାନ୍ ଆବ୍ଡ଼ାର୍
         ମରୁଭୂମିନୁ କେଚ୍ଚାର୍ କେରାର୍।6 ଇ କାତ୍‌ଥାନ୍ ନାହ୍ମାଲାଗାନ୍ ନମୁନା ଠାହ୍‌ରାରାଚା ଏସ୍‌କେ କା ଆବ୍ଡ଼ାର୍ ଲାଲଚ୍‌ କାମ୍‌ଚାର୍, ଆନ୍ନେନ୍
         ନାମ୍ ଖାରାପ୍ ଜିନିଷ୍‌ଘି ଲାଲଚ୍‌ ଆମ୍ବତ୍ କାମା; 7 ଆବ୍ଡ଼ାର୍‌ଘି ଭିତର୍‌ନୁ କେତ୍‌କ ଲୋକ୍ ମୂର୍ତ୍ତୀ ପୂଜା କାମାଲିୟାର୍ ହନ୍ନେନ୍ ନାମ୍ ଆମ୍ୱତ୍ କାମା,
         ନେଖା ବାରେନୁ କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଆଲାର୍ ଅନାମହାଗେ ଲାଗାନ୍ ଅକ୍କିୟାର୍।
         ଆରୁ ରୀଜ୍‌ଝୁ ରଙ୍ଗ୍ କାମାଗେ ଉସ୍‌କାରାଚାର୍।” 8 ଆବ୍ଡ଼ାର୍‌ଘି ଭିତର୍‌ତି ଢେର୍ ଆଲାର୍ ବେଭିଚାର୍ କାମ୍‌ଚାର୍ ଆରୁ ଅନ୍ଦୁଲ୍‌ନୁ ତେଇସ୍ ହାଜାର୍ ଆଲାର୍
         କେଚ୍ଚାର୍ କେରାର୍। ହୁବ୍ଡ଼ାର୍‌ଘି ଲେଖା ନାମ୍ ବେଭିଚାର୍ ଆମ୍ବତ୍ କାମା। 9 ଆରୁ ନାମ୍ ପ୍ରାଭୁସିନ୍ ବିଡ଼୍‌ଚେ ଆମ୍ବତ୍ ଏରା, ଏସ୍‌କେ କା ଆବ୍ଡ଼ାର୍‌ସ୍‌ତି ୟୋଁଲୋକ୍ ବିଡ଼୍‌ଚେ
         ଏରିୟାର୍ ଆରୁ ନେର୍‌ରୁଘି ପାର୍‌ମ୍‌ର୍‌ନାଘି ଲାଗାନ୍ କେଚ୍ଚାର୍ କେରାର୍। 10 ନିମ୍ ଆମା କୁର୍‌ବୁର୍‌ରାର୍ ଏସ୍‌କେ କା ଆବ୍ଡ଼ାର୍‌ସ୍‌ତିନିନ୍ କେତ୍‌କ ଲୋକ୍ କାମାଲିୟାର୍, ହୁଦ୍‌ଘିଲାଗାନ୍
         ନାଶ୍ କାମ୍‌ନାବାଲା ସରଗ୍‌ଦୂଁତ୍ ଆବ୍ଡ଼ାରିନ୍ ପିଟ୍ଟେଇଚା। 11 ଇ ଜାମା କାତ୍‌ଥାଦ୍ ନମୁନାଘି ରୂପ୍‌ନୁ ଆବ୍ଡ଼ାର୍‌ଘି ମିଆଁ ଘାଟ୍‌ରା ଆରୁ ନାମାରିନ୍ ଚେତାବାନୀ ଚିନାଘି
         ଲାଗାନ୍ ଲେଖାକେର୍‌କିଚି ଏକାଦ୍ କା ଯୁଗ୍ଗୁଘି ଆଖ୍‌ରୀନୁ ଆତ୍‌ଲି। 12 ହୁଦ୍‌ଘିଲାଗାନ୍ ଏକାସ୍ ଇ ସୋଚ୍‌ଦାସ୍, କା ଆସ୍ ମଜ୍‌ବୁତ୍‌ତି ଉଜ୍ଜକାଦାସ୍, ଆସ୍‌କେ ହୁସିୟାର୍ ରାନା
         କାତ୍‌ଥା କା ଆସ୍‌ ମା ଖାତ୍‌ର୍‌ନାସ୍। 13 ନିମ୍ ଏକ୍ରିନ୍ ଏନ୍ନେ ବିଡ଼୍‌ଚେ ଏର୍‌ନାନୁ ମାଲ୍ଲା ଖାତ୍‌ରୁର୍, ଏକାନ୍ କା ଆଲାର୍ ସାହା ପଲ୍ଲନାଇନ୍,
         ପାର୍‌ମେଶ୍ୱାର୍‌ସ୍ ଏକ୍‌ଲାହି ମା ଆମ୍ବଦାସ୍, ଆସ୍ ନିହ୍ମା ସାହ୍‌ନା ଶକ୍ତିନ୍ତି ବାଗ୍ଗେ ନିମାନ୍
         ବିଡ଼୍‌ଚେ ଏର୍‌ନାନୁ ମା ଟିଡ଼୍‌ଦାସ୍। ଆରୁ ବିଡ଼୍‌ଚେ ଏର୍‌ନାଘି ସାଙ୍ଗେ-ସାଙ୍ଗେନ୍ ଆସ୍ ଆସ୍‌ତି
         ଏସ୍‌କେ ଉର୍‌ଖର୍ ଆଦ୍‌ଘି ପାବୁ ଏଦ୍‌ଦାସ୍ କା ନିମ୍ ଆସ୍‌ତି ବାହ୍‌ରି ଉର୍‌ଖା ଅଙ୍ଗର୍।ମୂର୍ତ୍ତୀ ପୂଜା ଆମା କାମା14 ହୁଦ୍‌ଘିଲାଗାନ୍ ହେ ଏଙ୍ଘାଏ ବିଶ୍ୱାସୀ ଭାଇ ଆରୁ ବୁହୁଣୀ ଜାମାରୋ, ନିମ୍ ମୂର୍ତ୍ତୀ ପୂଜାସ୍ତି ଗେଚ୍ଛା
         ରା। 15 ଏନ୍ ନିମାନ୍ ବୁଦ୍ଧିୟାର୍ ସୋଚିକିରି ତେଙ୍ଗାଲ୍‌ଦାନ୍: ଏକାନ୍ ଏନ୍ ତେଙ୍ଗ୍‌ଦାନ୍, ଆଦ୍ ସତ୍ତୁଦ୍ କା
         ମାଲ୍ଲିଦ୍ ଆବନ୍ ନିମ୍ ନିଜେ ଯାଁଚ୍‌ କାମା। 16 ଆରୁ ଆ ଧାନ୍ୟାବାଦ୍‌ଘି ଗିନାଦ୍, ଏକାଘି ମିଆଁ ନାମ୍ ଧାନ୍ୟାବାଦ୍ ଚିଦାତ୍, ଏନ୍ଦେର୍ ଆଦ୍ ଖ୍ରୀସ୍ତ୍‌କି
         ହେଁସୁଘି ଭାଗିଦାର୍ ମାଲ୍ଲିଦ୍? ଆ ଆସ୍‌ମାନ୍ ଏକାବନ୍ ନାମ୍ ଖିଣ୍ଡ୍‌ଦାତ୍, ଏନ୍ଦେର୍ ଆଦ୍ ଖ୍ରୀସ୍ତ୍‌କି
         ମେଦୁଘି ଭାଗିଦାର୍ ମାଲ୍ଲିଦ୍? 17 ହୁଦ୍‌ଘିଲାଗାନ୍ ଅଣ୍ଟା ଖାଲି ଆସ୍‌ମା ରାଇ ଆରୁ ନାମ୍‌ହି, ଏକାତ୍‌କା ବାଗ୍ଗେ ରାଦାତ୍ ହାଲେହି ଅଣ୍ଟା
         ମେଦୁତ୍: ଏନ୍ଦେର୍‌ଗେକା ନାମ୍ ଜାମାତ୍ ଆ ଅଣ୍ଟା ଆସ୍‌ମାନୁ ଭାଗିଦାର୍ ମାନ୍‌ଦାତ୍। 18 ଆ ଇସ୍ରାଏଲ୍‌ର୍‌ଘି ବାରେନୁ ସୋଚା, ଏକାର୍ ବଲୀ ଚାଢ଼ାବାଚ୍‌କା ଜିନିଷ୍‌ବନ୍ ମହ୍ଁନାଏ। ଏନ୍ଦେର୍ ଆବ୍ଡ଼ାର୍
         ଆ ବେଦୀଘି ଭାଗିଦାର୍ ମାଲ୍ଲନାଏ? 19 ହାଲେ ଏନ୍ ଏନ୍ଦେର୍ ତେଙ୍ଗ୍‌ଦାନ୍? ଏନ୍ଦେର୍ ଇଦ୍ କା ମୂର୍ତ୍ତୀଗେ ବଲୀ ଚିଚ୍‌କା ଅନ୍ନା ମହଁନାଦ୍
         ଏନ୍ଦ୍ରିନ୍ ବିଶେଷ୍ ଉଇଦ୍, ଆରୁ ମୂର୍ତ୍ତୀଦ୍ ଏନ୍ଦ୍ରିନ୍ ବିଶେଷ୍ ଉଇଦ୍? 20 ଲେକିନ୍ ଏଙ୍ଘା ଆଶ୍ରାତା ଇଦ୍ କା ପାର୍‌ମେଶ୍ୱାର୍‌ସ୍‌ସିନ୍ ମା ମାନ୍ନାବାଲା ଆଲାର୍ ଏକା ବଲୀ ଚିନାଏ,
         ଆବ୍ଡ଼ାର୍ ଆବନ୍ ପାର୍‌ମେଶ୍ୱାର୍‌ସ୍‌କି ଲାଗାନ୍ ମାଲ୍ଲା, ବରନ୍ ଭୁତ୍ତୁଘି ଲାଗାନ୍ ଚିନାଏ। ହୁଦ୍‌ଘିଲାଗାନ୍
         ଏନ୍ ମା ଚାହଁଦାନ୍ କା ନିମ୍ ଭୁତ୍ତୁଘି ପୂଜାନୁ ଭାଗିଦାର୍ ମାନର୍। 21 ନିମ୍ ପାରାମ୍ ପ୍ରାସାଦ୍‌ଘି ଅଙ୍ଗୁର୍ ରାସେବନ୍ ହାପ୍ପଦାର୍ ଆରୁ ଆସ୍‌ମାନ୍ ମହ୍‌ଦାର୍, ହୁଦ୍‌ଘିଲାଗାନ୍
         ଭୁତ୍ତୁଗେ ଚାଢ଼ାବାଚ୍‌କା ଜିନିଷ୍‌ବନ୍ ନିମ୍ ମହାଁ ଅନା ପଲ୍ଲଦାରିନ୍। 22 ଏନ୍ଦେର୍ ନାମ୍ ପ୍ରାଭୁସିନ୍ ଖୀସାବାତାଦାତ୍? ଏନ୍ଦେର୍ ନାମ୍ ଆସ୍‌ତି ତାକତ୍ ବାଲାତ୍?ଜାମାବାକେନ୍ ପାର୍‌ମେଶ୍ୱାର୍‌ସ୍‌କି ମାଇନ୍ କାମତ୍23 ଜାମାକିଛିନ୍ କାମ୍‌ନାଘି ଛୁଟି ରାଇଦ୍, ଲେକିନ୍ ଜାମାକିଛିଦ୍ ବାନେଘି ଲାଗାନ୍ ମାଲ୍ଲିଦ୍। ଆରୁ ଜାମାକିଛିନ୍
         କାମ୍‌ନାଘି ଛୁଟିତା ରାଇ, ବରନ୍ ଜାମାକିଛି ଦୁସ୍‌ରାର୍‌ଘି ଆତ୍ମିକ୍ ବାଢ଼ର୍‌ନାଘି ଲାଗାନ୍ ମାଲ୍ଲିଦ୍।
         24 ନିହ୍ମାସ୍ତିନିନ୍ ନେଦ୍‌ହି ନିଜର୍ ବାନେଘି ଲାଗାନ୍ ଖାଲି ଆମା ସୋଚା ବରନ୍ ନାନ୍ନାର୍‌ଘି ବାନେଘି ଲାଗାନ୍‌ହି
         ସୋଚା। 25 ହାଟ୍ଟେନୁ ଏକା ଆହ୍‌ଡ଼ା ବିଁସା କାଇଦ୍ ଆବନ୍ ନିମ୍ ବିବେକ୍‌ଘି ଲାଗାନ୍ ଏନ୍ଦେର୍‌ହି ମା ମେନିକିରି
         ମହାଁ ଅଙ୍ଗର୍। 26 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା, “ଇ ଦୁନିଆଁ ଆରୁ ଇନ୍ନୁ ରାନାବାଲା ଜାମାକିଛିଦ୍
         ପ୍ରାଭୁସ୍‌କିଦ୍।” 27 ଆରୁ ନେଦିନ୍ ଅବିଶ୍ୱାସୀସ୍ ନିମାନ୍ ଅନାଗେ ତାଙ୍ଘା ଆଡ଼୍‌ପା ମେହ୍‌କାଦାସ୍ ତା, ଆରୁ ନିମ୍ କାଲା ବେଦ୍ଦର୍
         ତା ନିମ୍ କାଲା। ଆରୁ ଏନ୍ଦ୍ରିନ୍‌ହି ନିମାଗେ ଅନାମହାଗେ ଚିଆକୋ ଆବନ୍ ଏନ୍ଦେର୍‌ହି ମା ମେନିକିରି ଅନର୍‌ମହର୍।
         28 ଲେକିନ୍ ନେଦିନ୍ ନିମାନ୍ ତେଙ୍ଗର୍ କା, “ଇଦ୍ ତା ମୂର୍ତ୍ତୀଗେ ବଲୀ ଚିଚ୍ଚକା ରାଇ,” ଆବନ୍ ଆମା ମହାଁ।
         ଆରୁ ନେରିନ୍ ନିମାନ୍ ତେଙ୍କାନାଏ ଆସ୍‌କି ସୋଚ୍‌ବିଚାର୍‌ଘି ଲାଗାନ୍ ନିମ୍ ଆମା ମହାଁ। 29 ଆରୁ ନିହ୍ମାଏ ସୋଚ୍‌ବିଚାର୍ ଇଦ୍ କା ନାମ୍ ଏନ୍ଦ୍ରିନ୍‌ହି ମହାଁ ଅଙ୍ଗତ୍। ଲେକିନ୍ ଏନ୍ ନିହ୍ମା ବିବେକ୍‌ତା
         ସୋଚ୍‌ବିଚାର୍‌ଘି ବାରେନୁ ମାଲ୍ଲା ତେଙ୍ଗୁନ୍, ବରନ୍ ଦୁସ୍‌ରା ଏକାସ୍ ନିମାନ୍ ତେଙ୍କାଦାସ୍, ଆସ୍‌କି
         ବିବେକ୍‌ତା ସୋଚ୍‌ବିଚାର୍‌ଘି ବାରେନୁ ତେଙ୍ଗାଲ୍‌ଦାନ୍। ଆରୁ ନେଦିନ୍ ଆସ୍‌କି ସୋଚ୍‌ବିଚାର୍‌ତି ନାମାନ୍
         ଦୋଷୀ ମା ଠାହ୍‌ରାନା କାତ୍‌ଥା କା, ନାମ୍ ଇବନ୍ ଅନିମହିକିରି ଦୋଷ୍ କାମାଲ୍‌ଦାତ୍। 30 ଆରୁ ନାମ୍ ଯେତ୍‌କହି ଅନ୍‌ଦାତ୍ ମହ୍‌ଦାତ୍, ତା ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଇକିରି ମହ୍‌ଦାତ୍।
         ହୁଦ୍‌ଘିଲାଗାନ୍ ଏକା ଅନ୍ନାମହ୍‌ନାଘି ଲାଗାନ୍ ନାମ୍ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଦାତ୍,
         ଆବନ୍ ଅଣ୍ଡ୍‌କୁନ୍ ମକ୍କୁନ୍ ନେଦ୍‌ହି ନାହ୍ମା ମିଆଁ ଦୋଷ୍ ମା ଚିନା କାତ୍‌ଥା।31 ହୁଦ୍‌ଘିଲାଗାନ୍ ନିମ୍ ଅନା ମହାଁ, ଚାହେ ହାପ୍ପା ଆରୁ ଏନ୍ଦ୍ରିନ୍‌ହି କାମା, ଆବ୍ଡ଼ା ଜାମାନୁ ପାର୍‌ମେଶ୍ୱାର୍‌ସ୍‌କିହି
         ମାଇନ୍ ମାନ୍ନା କାତ୍‌ଥା। 32 ୟାହୁଦୀର୍‌ଗେ ଚାହେ ବିନାୟାହୁଦୀର୍‌ଗେ ଆରୁ ଏକାର୍ ପାର୍‌ମେଶ୍ୱାର୍‌ସ୍‌କି ଆଲାର୍‌ଘି ମଣ୍ତ୍‌ଲୀଘି
         ଲାଗାନ୍, ଆବ୍ଡ଼ାର୍‌ଘି ଲାଗାନ୍ ଏକ୍‌ଲାହି ରୋକ୍‌ଟୋକ୍ ଆମାମାନା। 33 ଏସ୍‌କେ ଏନ୍‌ହି ଜାମା କାତ୍‌ଥାନୁ ଜାମା ଆଲାରିନ୍ ଖୁସ୍ ଉଇୟାଗେ କୋଶିଷ୍ କାମ୍‌ଦାନ୍ ଉଇଦାନ୍, ଆରୁ
         ନିଜର୍ ଫାଏଦାଘି ଲାଗାନ୍ ଏକ୍‌ଲାହି ମା ଚାହଁଦାନ୍, ଲେକିନ୍ ଦୁସ୍‌ରାର୍‌ଘି ଫାଏଦାଘି ଲାଗାନ୍ କୋଶିଷ୍
         କାମ୍‌ଦାନ୍। ତାକା ଆବ୍ଡ଼ାର୍ ପାପ୍‌ତି ବାଛ୍‌ରର୍।

111 ନିମ୍ ଏଙ୍ଘା ଲେଖା ଜୀବନ୍ ବିତାବା, ଏସ୍‌କେ ଏନ୍ ଖ୍ରୀସ୍ତ୍‌କି ଲେଖା ଜୀବନ୍ ବିତାବାଲ୍‌ଦାନ୍।କୁକ୍କୁନ୍ ଡାବ୍‌ର୍‌ନା2 ହେ ଭାଇ ଆରୁ ବୁହୁଣୀ ଜାମାରୋ, ନିମ୍ ଏଙ୍ଗାନ୍ ଜାମା କାତ୍‌ଥାନୁ ମନେ କାମ୍‌ଦାର୍; ଆରୁ ଏକାନ୍ ଏନ୍
         ନିମାନ୍ ଶୁଣାବାଚ୍‌କାଦାନ୍, ଆବନ୍ ନିମ୍ କାମ୍‌ତେ ବାରାଲ୍‌ଦାର୍ ହୁଦ୍‌ଘିଲାଗାନ୍ ଏନ୍ ନିମାନ୍ ନାମେ
         କାମ୍‌ଦାନ୍। 3 ଲେକିନ୍ ଏନ୍ ଚାହାଁଲ୍‌ଦାନ୍ କା, ଇବନ୍ ନିମ୍ ଆହା କା, ଜାମା ମାର୍‌ଦ୍‌ନାସ୍‌ଘି ମୁଖ୍ୟା ଖ୍ରୀସ୍ତ୍,
         ମାଏକିନିଆଁଘି ମୁଖ୍ୟା ତାହ୍ମା ମାର୍‌ଦ୍‌ନାସ୍, ଆରୁ ଖ୍ରୀସ୍ତ୍‌କି ମୁଖ୍ୟା ପାର୍‌ମେଶ୍ୱାର୍‌ସ୍। 4 ହୁଦ୍‌ଘିଲାଗାନ୍ ଏକା ଆଲାସ୍ କୁକ୍କୁନୁ ଡାବ୍‌ରିକିରି ବିନ୍ତି କାମ୍‌ଦାସ୍ ଚାହେ ଭବିଷତ୍ କାତ୍‌ଥା
         ତେଙ୍ଗ୍‌ଦାସ୍ ତା ଆସ୍ ତାଙ୍ଘା କୁକ୍କୁଘି ମତ୍‌ଲବ୍ ଖ୍ରୀସ୍ତ୍‌କି ଅପ୍‌ମାନ୍ କାମ୍‌ଦାସ୍। 5 ହନ୍ନେନ୍ ଏକା ଆଲିଦ୍ କୁକ୍କୁ ମା ଡାବ୍‌ରିକିରି ବିନ୍ତି କାମିଦ୍ ଚାହେ ଭବିଷତ୍ କାତ୍‌ଥା ତେଙ୍ଗିଦ୍,
         ତା ଆଦ୍‌ହି ତାଙ୍ଘା କୁକ୍କୁଘି ମତ୍‌ଲବ୍ ତାଙ୍ଘା ଆଲାସ୍‌କି ଅପ୍‌ମାନ୍ କାମିଦ୍। ଏନ୍ଦେର୍‌ଗେକା ଆ
         ଆଲିଦ୍ ନିଜର୍ କୁକ୍କୁନ୍ ଠୁର୍‌ଲି ମାନ୍‌ଚ୍‌କା ଲେଖା ରାଇ। 6 ହୁଦ୍‌ଘିଲାଗାନ୍ ଅଣ୍ଟା ଆଲିଦ୍ ତାଙ୍ଘା କୁକ୍କୁନ୍ ମା ଡାବ୍‌ରି ତା ଆଦ୍ ତାଙ୍ଘା ଚୁଟ୍ଟିନ୍ ଠୁର୍‌ଲି
         ନାନ୍ନାଦ୍, ଆରୁ ଆ ଆଲିଘିଲାଗାନ୍ ଠୁର୍‌ଲି ମାନ୍ନାଦ୍ ଲାଜ୍ଜେଘି କାତ୍‌ଥାଦ୍ ତା ଆଦ୍‌ଗେ ତାଙ୍ଘା କୁକ୍କୁନ୍
         ଡାବ୍‌ର୍‌ନା କାତ୍‌ଥା।7 ଲେକିନ୍ ମାର୍‌ଦ୍‌ନାର୍‌ଘି ଲାଗାନ୍ କୁକ୍କୁନ୍ ଡାବ୍‌ର୍‌ନାଦ୍ ଠିକ୍ ମାଲ୍ଲିଦ୍, ଏନ୍ଦେର୍‌ଗେକା ମାର୍‌ଦ୍‌ନାରିନ୍
         ପାର୍‌ମେଶ୍ୱାର୍‌ସ୍ ତାଙ୍ଘା ଲେଖା ବାନାବାଚ୍‌କାଦାସ୍ ଆରୁ ଆବ୍ଡ଼ାର୍‌ଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କେ
         ବାଗ୍ଗେ ମାଇନ୍ ହାଖ୍ଖରିଦ୍। ଲେକିନ୍ ମାଏକିନିଆଁର୍‌ଗେ ତାହ୍ମା କୁକ୍କୁନ୍ ଡାବ୍‌ର୍‌ନା କାତ୍‌ଥା ଏନ୍ଦେର୍‌ଗେକା
         ମାଏକିନିଆଁର୍‌ଘି ଦ୍ୱାର୍‌ନୁ ତାହ୍ମା ମାର୍‌ଦ୍‌ନାର୍‌ଗେ ବାଗ୍ଗେ ମାଇନ୍ ହାଖ୍ଖରିଦ୍। 8 ଏନ୍ଦେର୍‌ଗେକା ମାର୍‌ଦ୍‌ନାସିନ୍ ମାଏକିନିଆଁସ୍ତି ମାଲ୍ଲା ବାନାବୁର୍, ଲେକିନ୍ ମାଏକିନିଆଁନ୍ ମାର୍‌ଦ୍‌ନାସ୍‌ତି
         ବାନାବାଚ୍‌କା ରାଇ। 9 ଆରୁ ମାର୍‌ଦ୍‌ନାସିନ୍ ମାଏକିନିଆଁଘି ଲାଗାନ୍ ମାଲ୍ଲା କାମାକୁ, ବରନ୍ ମାଏକିନିଆଁନ୍ ମାର୍‌ଦ୍‌ନାସ୍‌କି
         ଲାଗାନ୍ କାମା କେର୍‌କିଚି। 10 ହୁଦ୍‌ଘିଲାଗାନ୍ ମାଏକିନିଆଁର୍‌ଗେ ତାହ୍ମା କୁକ୍କୁନ୍ ଡାବ୍‌ର୍‌ନା କାତ୍‌ଥା, ଏନ୍ଦେର୍‌ଗେକା ସରଗ୍
         ଦୂଁତ୍‌ର୍‌ହି ନାମାନ୍ ଏରାଲ୍‌ନାଏ। ଆରୁ କୁକ୍କୁନ୍ ଡାବ୍‌ର୍‌ନାତି ମାଏକିନିଆଁର୍ ଇବନ୍ ଏଦ୍‌ନାଏ କା,
         ଆବ୍ଡ଼ାର୍ ତାହ୍ମା ମାର୍‌ଦ୍‌ନାର୍‌ଘି କିୟାଁ ରାନାଏ।11 ହାଲେହି ପ୍ରାଭୁସ୍‌କି ନଜର୍‌ନୁ ମାଏକିନିଆଁଦ୍ ନିଜର୍ ମାର୍‌ଦ୍‌ନାର୍‌ଘି ବିନା ଏନ୍ଦେର୍‌ହି ମାଲ୍ଲିଦ୍
         ଆରୁ ମାର୍‌ଦ୍‌ନାସ୍‌ହି ନିଜର୍ ମାଏକିନିଆଁଘି ବିନା ଏନ୍ଦେର୍‌ହି ମାଲ୍‌ଦାସ୍। 12 ଯଦି ମାଏକିନିଆଁନ୍ ମାର୍‌ଦ୍‌ନାସ୍‌ତି ସିର୍‌ଜାକେରା, ତା ମାର୍‌ଦ୍‌ନାସ୍‌କି ଜନମ୍ ମାଏକିନିଆଁସ୍ତି
         ମାନିଦ୍ ଆରୁ ଜାମାକିଛିଘି ସିର୍‌ଜାନାବାଲାସ୍ ପାର୍‌ମେଶ୍ୱାର୍‌ସ୍। 13 ନିମ୍ ନିଜେ ସୋଚା କା ଅଣ୍ଟା ଆଲିଗେ କୁକ୍କୁନ୍ ମା ଡାବ୍‌ରିକିରି ପାର୍‌ମେଶ୍ୱାର୍‌ସ୍‌ସାନ୍ ବିନ୍ତି
         କାମ୍‌ନାଦ୍ ବାନେ ଏଥ୍‌ରି କାଁଏ? 14 ଆରୁ ନିମ୍ ଜାମାର୍ ଆହ୍‌ଦାର୍ କା, ଯଦି ଅଣ୍ଟା ଆଲାସ୍ ଲାମ୍ବା ଚୁଟ୍ଟି ଉଇୟସ୍‌ତା ଆସ୍‌କି ଲାଗାନ୍
         ଲାଜ୍ଜେଘି କାତ୍‌ଥାଦ୍। 15 ଲେକିନ୍ ଯଦି ଅଣ୍ଟା ଆଲିଦ୍ ଲାମ୍ବା ଚୁଟ୍ଟି ଉଇୟ ତା ଆଦ୍ ଆଦ୍‌ଘି ଲାଗାନ୍ ଶୋଭା ଏଥ୍‌ରିଦ୍, ଏନ୍ଦେର୍‌ଗେକା
         ଚୁଟ୍ଟି ଆଦ୍‌ଗେ କୁକ୍କୁନ୍ ଡାବାଗେନିନ୍ ପାର୍‌ମେଶ୍ୱାର୍‌ସ୍ ଚିଚ୍‌କାଦାସ୍। 16 ଆରୁ ଯଦି ଇଦ୍‌ଘି ବାରେ ନେଦିନ୍ କାଁଟ୍‌ଛାଁଟ୍ କାମା ବେଦ୍ଦ୍‌ନାଏ ତା ଆସିନ୍ ଏନ୍ ତେଙ୍ଗାଲ୍‌ଦାନ୍
         କା ଇଦ୍‌ଘିନ୍ତି ଭିନେ ଏହ୍ମାଏ ରୀତିନୀତି ମାଲ୍ଲାଦିନ୍ ଆରୁ ପାର୍‌ମେଶ୍ୱାର୍‌ସ୍‌କି ଦୁସ୍‌ରା ମଣ୍ଡ୍‌ଲୀନୁ
         ହି ମାଲ୍ଲାଦିନ୍।ପ୍ରାଭୁସ୍‌କି ଭୋଜ୍17 ଆକ୍କୁନ୍ ଏନ୍ ଏକା କାତ୍‌ଥାନ୍ ନିମାନ୍ ତେଙ୍ଗ୍‌ନାବାଲା ରାଦାନ୍, ଇଦ୍‌ଘିଲାଗାନ୍ ଏନ୍ ନିମାନ୍ ନାମେ
         ମା କାମ୍‌ଦାନ୍, ଯେତ୍‌କବାକେନ୍ ନିମ୍ ଅନ୍‌ଠାଣ୍ ଠୁଡ଼ିୟାରାଦାର୍, ଆଦ୍ ନିହ୍ମା ବାନେଘି ଲାଗାନ୍ ମାଲ୍ଲା,
         ଲେକିନ୍ ନିହ୍ମାଏ ନୁକ୍‌ସାନ୍‌ଘି ଲାଗାନ୍ ମାନିଦ୍। 18 ପହ୍‌ଲେ କାତ୍‌ଥାଦ୍ ତା ଇଦ୍ କା ଏନ୍ ମେନ୍‌ଚ୍‌କାଦାନ୍ କା ଯେତ୍‌କବାକେନ୍ ନିମ୍ ମଣ୍ଡ୍‌ଲୀନୁ ଅନ୍‌ଠାଣ୍
         ଠୁଡ଼ିୟାରାଦାର୍, ହତ୍‌କବାକେନ୍ ନିହ୍ମା ମାଝାନୁ ଭାଗ୍-ଭାଗ୍ ମାନ୍‌ଦାର୍ କାଦାର୍। ଆରୁ ଏନ୍ ବିଶ୍ୱାସ୍
         କାମ୍‌ଦାନ୍ କା ଇନ୍ନୁ କାଟେ-କାଟେ ସତ୍ତୁ ରାଇ। 19 ହଁ, ହଁ ନିମ୍ ବାନେନ୍ କାମାଲ୍‌ଦାର୍! ହୁଦ୍‌ଘିଲାଗାନ୍ ଏନ୍ନେନ୍ କାମ୍‌ତେ ରା, ମାଲ୍ଲାହାଲେ ଏସ୍‌କେ
         ଆହ୍‌ତାରୋକା ନିହ୍ମା ମାଝାନୁ ଏକାର୍ ସତ୍ତୁ ବିଶ୍ୱାସୀର୍ ଆରୁ ଏକାର୍ ମାଲ୍‌ନାର୍।20 ଆରୁ ଯେତ୍‌କବାକେନ୍ ନିମ୍ ଏକା ରୀତିତି ଭୋଜ୍ ମହାଁଗେ ଅନ୍‌ଠାଣ୍ ଠୁଡ଼ିୟାରାଦାର୍ ଆବନ୍ ପ୍ରାଭୁଭୋଜ୍
         ମହ୍ଁନା ତେଙ୍ଗା ମା କାଇ। 21 ଏନ୍ଦେର୍‌ଗେକା ଅନ୍ନାମହ୍‌ନା ବାକେନ୍ ନିମ୍ ଏକ୍ ଦୁସ୍‌ରାରିନ୍ ମା ହୋଖିକିରି ଆଘ୍‌ଲି ନିଜର୍ ଅନ୍ନାମହ୍‌ନାନ୍
         ପୁରାପୁରୀ ହାପ୍ପଦାର୍‌ଅନ୍ଦାର୍ ଚିଦାର୍। ହୁଦ୍‌ଘିଲାଗାନ୍ କେତ୍‌କ ଆଲାର୍ ଆଖ୍‌ରୀନୁ କିଡ଼ା ଖିନାଏ
         ଆରୁ କେତ୍‌କ ଆଲାର୍ ଉଙ୍ଖନାଏ କାନାଏ। 22 ଏନ୍ଦେର୍ ଅନାମହାଗେ ନିହ୍ମା ଆଡ଼୍‌ପାନୁ ମାଲ୍ଲାଦିନ୍ କାଁଏ? ମାଲ୍ଲାହାଲେ ନିମ୍ ନିହ୍ମା ବାରେନୁ ଖାଲି
         ସୋଚିକିରି ପାର୍‌ମେଶ୍ୱାର୍‌ସ୍‌କି ଚାଜ୍ଜକା ଆଲାରିନ୍ ହିନିସ୍ତା ମା କାମ୍‌ଦାର୍ କାଁଏ? ଆରୁ ଏକା ଗରୀବ୍
         ବିଶ୍ୱାସୀ ଆଲାର୍‌ସାନ୍ ଏନ୍ଦେର୍‌ହି ମାଲ୍ଲାଦିନ୍ ଆବ୍ଡ଼ାରିନ୍ ନିମ୍ ମା ଲାଜର୍‌ତାଦାର୍ କାଁଏ? ଇଦ୍‌ଘି
         ବାରେନୁ ଏନ୍ ନିମାନ୍ ଏନ୍ଦେର୍ ତେଙ୍ଗନ୍? ଇଦ୍‌ଘିଲାଗାନ୍ ଏନ୍ ନିହ୍ମାଏ ନାମେ କାମନ୍‌ କାଁଏ? ଏକ୍‌ଲାହି
         ମାଲ୍ଲା ଇଦ୍‌ଘିଲାଗାନ୍ ଏନ୍ ନିହ୍ମାଏ ନାମେ ମା କାମ୍‌ଦାନ୍।23 ଏନ୍ଦେର୍‌ଗେକା ପ୍ରାଭୁସ୍ ଏକାନ୍ ଏଙ୍ଗାନ୍ ଶିଖାବାଚାସ୍, ଆବନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍। ଆବଦ୍
         ଇଦ୍ କା, ଏକା ମାଁହା ପ୍ରାଭୁ ଯୀଶୁସିନ୍ ପିଟାଗେ ଧାର୍‌ତାଚାର୍, ହୁ ମାଁହାନୁ ଆସ୍ ଅଣ୍ଟା ଆସ୍‌ମା
         ଅଚ୍ଚାସ୍, 24 ଆରୁ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଇକିରି ଆବନ୍ ଖିଣ୍ଡିୟାସ୍ ଆରୁ ତେଙ୍ଗିୟାସ୍, “ଇବନ୍ ମହାଁ
         ଇଦ୍ ଏଙ୍ଘା ମେଦୁଦ୍ ଏକାଦ୍ କା ନିହ୍ମା ଲାଗାନ୍ ଚିଆ କାଲିଦ୍, ଏଙ୍ଗାନ୍ ମନେ କାମାଗେ ଏନ୍ନେନ୍ କାମ୍‌ତେ
         ରା।” 25 ଏନ୍ନେନିନ୍ ଆସ୍ ଆସ୍‌ମା ଅଚ୍ଚକା ଘି ପାଛ୍‌ଲି ଅଙ୍ଗୁର୍ ରାସେତି ନିନ୍ଦ୍‌କା ଗିନାନ୍ ଅଚ୍ଚାସ୍ ଆରୁ
         ତେଙ୍ଗିୟାସ୍, “ଇ ଅଙ୍ଗୁର୍ ରାସେଦ୍ ଏଙ୍ଘା ହେଁସୁଘି ପୁନା ନିୟମ୍‌ଦ୍; ଯେତ୍‌କବାକେନ୍ ଇବନ୍ ହାପ୍ପର୍,
         ତା ଏଙ୍ଗାନ୍ ମନେ ଉଇନାଘି ଲାଗାନ୍ ଇବନ୍ କାମ୍‌ତେ ରା।” 26 ହୁଦ୍‌ଘିଲାଗାନ୍ ଏନ୍ ପାଉଲୁସ୍ ନିମାନ୍ ତେଙ୍ଗାଲ୍‌ଦାନ୍ କା, ଯେତ୍‌କଥର୍ ନିମ୍ ଇ ଆସ୍‌ମାନ୍ ମହ୍‌ଦାର୍
         ଆରୁ ଅଙ୍ଗୁର୍ ରାସେବନ୍ ହାପ୍ପଦାର୍, ହତ୍‌କ ଥର୍ ନିମ୍ ପ୍ରାଭୁସ୍‌କି ଖିନାଘି ବାରେନୁ ଦୁସ୍‌ରାରିନ୍
         ତେଙ୍ଗ୍‌ଦାର୍। ଆରୁ ଆସ୍‌କି ଆରୁଅହନ୍ ବାର୍‌ନାତକ୍ ନିମ୍ ଇବନ୍ ତେଙ୍ଗ୍‌ତେ ରାଦାର୍।27 ହୁଦ୍‌ଘିଲାଗାନ୍ ନେଦିନ୍ ପ୍ରାଭୁଭୋଜ୍‌ତା ଆସ୍‌ମାନ୍ ଚାହେ ଅଙ୍ଗୁର୍ ରାସେବନ୍ ବାନେ ନିୟମ୍‌ତି ମା
         ଅନ୍‌ଦାସ୍ ମହଁଦାସ୍, ତା ଆସ୍ ପ୍ରାଭୁସ୍‌କି ମେଦୁ ଆରୁ ଆସ୍‌କି ହେଁସୁଘି ମିଆଁ ଦୋଷୀ ଠାହ୍‌ରସ୍। 28 ହୁଦ୍‌ଘିଲାଗାନ୍ ନିମ୍ ପହ୍‌ଲେ ନିଜ୍‌କେନିଜ୍ ଯାଁଚରା, ଆରୁ ଆଦ୍‌ଘି ପାଛ୍‌ଲି ନିମ୍ ପ୍ରାଭୁଭୋଜ୍‌ତା
         ଆସ୍‌ମାନ୍ ମହାଁ ଆରୁ ଗିନାନୁ ଅଙ୍ଗୁର୍ ରାସେନ୍ ହାପ୍ପା। 29 ପ୍ରାଭୁସ୍ ନାହ୍ମାଲାଗାନ୍ ଦୁଃଖୁ ଉଠାବାଇକିରି ନିଜର୍ ଜୀବନ୍ ଚିଚ୍ଚଚାସ୍ ଆଦ୍‌ଘି ମହତ୍ତ୍ଵବନ୍ ମା
         ବୁଝ୍‌ରିକିରି ଯଦି ନେରିନ୍ ପ୍ରାଭୁଭୋଜ୍ ମହ୍ଁନାଏ ତା ଆବ୍ଡ଼ାର୍ ନିଜର୍ ମିଆଁ ପାର୍‌ମେଶ୍ୱାର୍‌ସ୍‌କି
         ଦଣ୍ଡ୍ ଅନ୍ଦ୍ରର୍‌ନାଏ। 30 ହୁଦ୍‌ଘିଲାଗାନ୍ ତା ନିହ୍ମାସ୍‌ତି ଢେର୍ ଆଲାର୍ ବେମାର୍ ଆରୁ କମ୍‌ଜୋର୍ ରାନାଏ, ଆରୁ ଢେର୍ ଆଲାର୍
         କେଚ୍ଚାର୍ କେର୍‌କାନାଏ। 31 ଲେକିନ୍ ଯଦି ନାମ୍ ନିଜ୍‌କେନିଜ୍‌ବନ୍ ବାନେକିରି ଯାଁଚ୍‌ କାମତ୍‌ନେ ତା ନାମାଗେ ପାର୍‌ମେଶ୍ୱାର୍‌ସ୍‌କି
         ଦଣ୍ଡ୍ ସାହା ମା ଖାତ୍‌ରଦ୍‌ନେ। 32 ଆରୁ ନାମ୍ ଦୁନିଆଁ ଗାନେ ଦୋଷୀ ମା ଠାହ୍‌ରାରତ୍, ହୁଦ୍‌ଘିଲାଗାନ୍ ପ୍ରାଭୁସ୍ ନାମାନ୍ ସୁଧ୍‌ରାଗେ ଦଣ୍ଡ୍
         ଚିଦାସ୍।33 ହୁଦ୍‌ଘିଲାଗାନ୍ ହେ ଏଙ୍ଘାଏ ଭାଇ ଆରୁ ବୁହୁଣୀ ଜାମାରୋ, ଯେତ୍‌କବାକେନ୍ ନିମ୍ ପ୍ରାଭୁଭୋଜ୍ ମହାଁଗେ
         ଲାଗାନ୍ ଅନ୍‌ଠାଣ୍ ଠୁଡ଼ିୟାରାଦାର୍ ତା ଏକ୍ ଦୁସ୍‌ରାରିନ୍ ହଖ୍ଖା। 34 ଆରୁ ନେକ୍‌ରିନ୍‌ଗେ ସତ୍ତୁନିନ୍ କିଡ଼ା ଲାଗ୍ଗାଲ୍‌କିରୋତା ଆସ୍‌କେ ଆଡ଼୍‌ପାନୁ ଅନ୍ନା କାତ୍‌ଥା। ତାକା
         ନିମ୍ ଅନ୍‌ଠାଣ୍ ଠୁଡ଼ିୟାରା ଅଙ୍ଗର୍ ଆରୁ ପାର୍‌ମେଶ୍ୱାର୍‌ସ୍ ନିହ୍ମାଏ ନ୍ୟାୟ କାମିକିରି ନିମାଗେ
         ଦଣ୍ଡ୍ ମା ଚିୟସ୍।ଆରୁ ଯେତ୍‌କବାକେନ୍ ବାରନ୍, ତା ହତ୍‌କବାକେନ୍ ବାକି କାତ୍‌ଥାଗୁଠିନ୍ ଏନ୍ ନିମାନ୍ ତେଙ୍ଗନ୍।
         
            

         
      

   
      
         12
ପାବିତାର୍ ଆତ୍ମାଘି ତାର୍‌ତି ବାର୍‌ଦାନ୍121 ହେ ଭାଇ ଆରୁ ବୁହୁଣୀ ଜାମାରୋ, ଆକ୍କୁନ୍ ଏନ୍ ମା ଚାହଁଦାନ୍ କା ନିମ୍ ପାବିତାର୍ ଆତ୍ମାଘି ଚିଚ୍‌କା
         ବାର୍‌ଦାନ୍‌ଘି ବାରେନୁ ବାଲ୍ଲୁର୍ ଲେଖା ରର୍। 2 ଆରୁ ନିମ୍ ନିଜେତା ଆହ୍‌ଦାର୍ କା ଯେତ୍‌କବାକେନ୍ ନିମ୍‌ତା, ପାର୍‌ମେଶ୍ୱାର୍‌ସିନ୍ ବାଲ୍ଲକାଚ୍‌କାର୍,
         ହତ୍‌କବାକେନ୍ ନିମ୍ କାତ୍‌ଥା କାଚ୍‌ନେଖ୍‌ରା ପଲ୍ଲନା ମୂର୍ତ୍ତୀତାରା ଏସ୍‌କେ ତେଙ୍ଗାଲିୟାର୍, ଆନ୍ନେ
         କାମାଲ୍‌କାର୍। 3 ହୁଦ୍‌ଘିଲାଗାନ୍ ଆକ୍କୁନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍ କା, ଯଦି ନେଦିନ୍ ପ୍ରକୃତ୍‌ନୁ ପାର୍‌ମେଶ୍ୱାର୍‌ସ୍‌କି
         ପାବିତାର୍ ଆତ୍ମାଘି ଆଗୁୱାଇତି ତେଙ୍ଗ୍‌ନାବାଲାସ୍ ନେରିନ୍ ଇବନ୍ ମା ତେଙ୍ଗ୍‌ଦାସ୍ କା, “ଯୀଶୁସ୍ ସାର୍‌ପାରାନାସ୍”
         ଆରୁ ପାବିତାର୍ ଆତ୍ମାଘି ଦ୍ୱାର୍‌ନୁ ତେଙ୍ଗ୍‌ନା ବାଲାସିନ୍ ଆମ୍ବିକିରି ନା ତା ନେଦିନ୍ ଇବନ୍ ତେଙ୍ଗା
         ଅଙ୍ଗର୍ କା, “ଯୀଶୁସ୍‌ସିନ୍ ପ୍ରାଭୁସ୍।”4 ବାର୍‌ଦାନ୍‌ତା ଭିନେ-ଭିନେ ରାଇ, ଲେକିନ୍ ପାବିତାର୍ ଆତ୍ମାତା ଅଣ୍ଟା ରାଇ। 5 ଆରୁ ନାମ୍ ପାର୍‌ମେଶ୍ୱାରସ୍‌କି ସେବା ଭିନେ-ଭିନେ ରକମ୍‌ନୁ କାମ୍‌ଦାତ୍, ଲେକିନ୍ ଇବ୍ଡ଼ାଜାମାନୁ ଅଣ୍ଟା
         ଖାଲି ପ୍ରାଭୁସ୍‌କି ସେବା କାମ୍‌ଦାତ୍। 6 ହନ୍ନେନିନ୍ ନାମ୍ ଜାମାତ୍ ଭିନେ-ଭିନେ ନାଲ୍‌ଖୁ କାମ୍‌ଦାତ୍, ଲେକିନ୍ ଇବ୍ଡ଼ା ଜାମା ନାଲ୍‌ଖୁନୁ ଅଣ୍ଟା
         ଖାଲି ପାର୍‌ମେଶ୍ୱାର୍‌ସିନ୍ ନାହ୍ମାଏନୁ ନାଲ୍‌ଖୁ କାମ୍‌ଦାସ୍ ଆରୁ ଅର୍‌ତୁ ଅର୍‌ତୁର୍‌ଘି ନାଲ୍‌ଖୁନୁ
         ଆସିନ୍ ମଦେତ୍ କାମ୍‌ଦାସ୍। 7 ଆରୁ ଜାମାର୍‌ଘି ବାନେଘି ଲାଗାନ୍ ଅର୍‌ତୁ ଅର୍‌ତୁର୍‌ଗେ ପାବିତାର୍ ଆତ୍ମାଘି ଅଣ୍ଟା-ଅଣ୍ଟା ବାର୍‌ଦାନ୍
         ହାଖ୍ଖର୍‌କିଚି। 8 ନେକା-ନେକାଗେ ବୁଦ୍ଧିତି ତେଙ୍ଗାଗେ ବାର୍‌ଦାନ୍ ହାଖ୍ଖର୍‌କିଚି, ତା ଆରୁ ନେକା-ନେକାଗେ ବୁଝ୍‌ରାଗେ
         ଶକ୍ତି ହାଖ୍‌ର୍‌କିଚି, ଲେକିନ୍ ଇ ଯୋଡ଼େ ବାର୍‌ଦାନ୍‌ବନ୍ ଆ ଅଣ୍ଟା ଆତ୍ମାଦିନ୍ ଚିଚ୍ଚକିଚି। 9 ହନ୍ନେନ୍ ନେକା-ନେକାଗେ ଆ ଆତ୍ମାଦିନ୍ ବିଶ୍ୱାସ୍ କାମ୍‌ନାଘି ବାର୍‌ଦାନ୍ ଚିଚ୍ଚକିଚି, ତା ଆରୁ ନେକା-ନେକାଗେ
         ବେମାର୍‌ଗୁଠିନ୍ତି ବାନେ କାମ୍‌ନାଘି ବାର୍‌ଦାନ୍ ଚିଚ୍ଚକିଚି। 10 ଆରୁ ନେକା-ନେକାଗେ ଅଦ୍‌ଭୁତ୍ ନାଲଖୁ କାମାଗେ ବାର୍‌ଦାନ୍ ହାଖ୍ଖର୍‌କିଚି, ଆରୁ ନେକା-ନେକା ଭବିଷତ୍
         କାତ୍‌ଥା ତେଙ୍ଗ୍‌ନାଘି ବାର୍‌ଦାନ୍ ହାଖ୍ଖର୍‌କିଚି ଆରୁ ନେକା-ନେକା ଖାରାପ୍ ଆରୁ ବାନେ ଆତ୍ମାବନ୍
         ଚିହ୍ନନାଘି ବାର୍‌ଦାନ୍ ହାଖ୍ଖର୍‌କିଚି। ଆରୁ ନେର୍-ନେର୍ ଏକା ଭାଷାନ୍ ମାଲ୍ଲା ଶିଖ୍‌ରୁର୍ ଆ ଭାଷାନ୍
         ତେଙ୍ଗାଗେ ବାର୍‌ଦାନ୍ ହାଖ୍ଖର୍‌କିଚିତା ଆରୁ ନେକା-ନେକା ଭାଷାଘି ମତ୍‌ଲବ୍ ତେଙ୍ଗାଗେ ବାର୍‌ଦାନ୍
         ହାଖ୍ଖର୍‌କିଚି। 11 ଆରୁ ଇବ୍ଡ଼ା ଜାମା ବାର୍‌ଦାନ୍ ଆ ଅଣ୍ଟା ଖାଲି ପାବିତାର୍ ଆତ୍ମାଘି ନାଲ୍‌ଖୁଦ୍। ଆରୁ ଆଦ୍ ଅର୍‌ତୁ-ଅର୍‌ତୁ
         ବିଶ୍ୱାସୀର୍‌ଗେ ତାଙ୍ଘା ଇଚ୍ଛାତି ଭିନେ-ଭିନେ ବାର୍‌ଦାନ୍ ଚିଇଦ୍।ଅଣ୍ଟା ମେଦୁଦ୍ ଆରୁ ଅଙ୍ଗଦ୍ ବାଗ୍ଗେ12 ଏସ୍‌କେ କା ନାହ୍ମା ମେଦୁଦ୍ ଅଣ୍ଟା ରାଇ ଆରୁ ଆଦ୍‌ଘି ଅଙ୍ଗଦ୍ ବାଗ୍ଗେ ରାଇ, ଆରୁ ଆ ଅଣ୍ଟା ମେଦୁଘି
         ଜାମା ଅଙ୍ଗଦ୍ ଢେର୍ ରାଇଦ୍, ହାଲେହି ଜାମାଦ୍ ମେଶ୍ରିକିରି ଆଦ୍ ଅଣ୍ଟା ମେଦୁଦ୍, ହନ୍ନେନ୍ ଖ୍ରୀସ୍ତ୍‌ହି
         ରାଦାସ୍। 13 ଏନ୍ଦେର୍‌ଗେକା ନାହ୍ମା ବିଶ୍ୱାସୀର୍‌ଘି ଭିତର୍‌ନୁ କେତ୍‌କ ଆଲାର୍ ୟାହୁଦୀର୍ ତା ଆରୁ କେତ୍‌କ ଆଲାର୍
         ବିନାୟାହୁଦୀତ୍, ଆରୁ ୟୋଁଲୋକ୍ ଗୁତ୍ତିୟା ଆରୁ ୟୋଁଲୋକ୍ ଆଜାଦୀତ୍। ଲେକିନ୍ ନାମ୍ ଜାମାତ୍ ଅଣ୍ଟା ମେଦୁ
         ମାନାଗେଲାଗାନ୍ ନାହ୍ମାଏ ଅଣ୍ଟା ପାବିତାର୍ ଆତ୍ମାତି ଆସ୍ନାନ୍ ଅଚ୍ଚକାଦାତ୍, ଆରୁ ଅଣ୍ଟା ଗିନାନ୍ତି
         ହାପ୍ପନା ଲେଖା ନାହ୍ମାଏ ଜାମାର୍‌ଘିନୁ ଅଣ୍ଟା ପାବିତାର୍ ଆତ୍ମା ନାଲ୍‌ଖୁ କାମି।14 ପ୍ରକୃତ୍‌ନୁ ଆଲାର୍‌ଘି ମେଦୁନୁ ଅଣ୍ଟା ଖାଲି ଅଙ୍ଗ ମାଲ୍ଲାଦିନ୍, ଲେକିନ୍ ଢେର୍ ଅଙ୍ଗ ରାଇଦ୍। 15 ସୋଚା କା ଯଦି ଦାବ୍‌ବି ତେଙ୍ଗିଦ୍ କା, “ଏନ୍ ହେଖ୍ଖା ମାଲ୍ଲିନ୍, ହୁଦ୍‌ଘିଲାଗାନ୍ ଏନ୍ ମେଦୁନ୍ତା
         ଅଙ୍ଗ ମାଲ୍ଲିନ୍” ତା ଇଦ୍‌ଘିଲାଗାନ୍ ଏନ୍ଦେର୍ ଆଦ୍ ମେଦୁନ୍ତା ଅଙ୍ଗ ମାଲ୍ଲିଦ୍ କାଁଏ? 16 ହନ୍ନେନ୍ ଯଦି ହେବ୍‌ଦା ତେଙ୍ଗିଦ୍ କା, “ଏନ୍ ହାନ୍ନୁ ମାଲ୍ଲିନ୍, ହୁଦ୍‌ଘିଲାଗାନ୍ ଏନ୍ ମେଦୁନ୍ତା
         ଅଙ୍ଗ ମାଲ୍ଲିନ୍” ତା ଇଦ୍‌ଘିଲାଗାନ୍ ଏନ୍ଦେର୍ ଆଦ୍ ମେଦୁନ୍ତା ଅଙ୍ଗ ମାଲ୍ଲିଦ୍ କାଁଏ? 17 ଆରୁ ଯଦି ନାହ୍ମା ଗୋଟା ମେଦୁଦ୍ ହାନ୍ନୁଦିନ୍ ରଦ୍‌ନେ ତା ଏସ୍‌କେ ମେନତ୍‌ନେ? ଆରୁ ଆନ୍ନେନିନ୍ ଯଦି
         ନାହ୍ମା ଗୋଟା ମେଦୁଦ୍ ହେବ୍‌ଦା ରଦ୍‌ନେ ତା ନାମ୍ ଏସ୍‌କେ ନୁସ୍‌କା ଅଙ୍ଗତ୍‌ନେ? 18 ଲେକିନ୍ ପ୍ରକୃତ୍ ପାର୍‌ମେଶ୍ୱାର୍‌ସ୍ ତାଙ୍ଘା ଇଚ୍ଛା ଲେଖା ନାହ୍ମା ମେଦୁନୁ ଅଙ୍ଗଗୁଠିନ୍ ଅଣ୍ଟା-ଅଣ୍ଟା
         କାମିକିରି ଖାଞ୍ଜକାଦାସ୍। 19 ଆରୁ ଯଦି ମେଦୁନ୍ତା ଜାମା ଅଙ୍ଗଦ୍ ଅଣ୍ଟା ଅଙ୍ଗ ମାନଦ୍‌ନେ ତା ଆବନ୍ ନାମ୍ ମେଦୁବତ୍‌ନେ କାଁଏ? 20 ହୁଦ୍‌ଘିଲାଗାନ୍ ଅଙ୍ଗ ଗୁଠିଦ୍ ତା ଢେର୍ ରାଇଦ୍, ହାଲେହି ମେଦୁଦ୍ ଅଣ୍ଟାଦ୍। 21 ହୁଦ୍‌ଘିଲାଗାନ୍ ହାନ୍ନୁଦ୍ ହେଖ୍ଖାନ୍ ତେଙ୍ଗା ପଲ୍ଲୀଦ୍ କା, “ଏଙ୍ଗାଗେ ନିଙ୍ଘା ଦାର୍‌କାର୍ ମାଲ୍ଲାଦିନ୍।”
         ଆରୁ ହନ୍ନେନ୍ କୁକ୍କୁଦ୍ ପାଦୁନ୍ ତେଙ୍ଗା ପଲ୍ଲିଦ୍ କା, “ଏଙ୍ଗାଗେ ନିଙ୍ଘା ଦାର୍‌କାର୍ ମାଲ୍ଲାଦିନ୍।”
         22 ଇଦ୍‌ଘି ବିଲ୍‌କୁଲ୍ ଉଲ୍‌ଟା ଶରୀର୍‌ଘି ଏକା ଅଙ୍ଗବନ୍ ନାମ୍ କମ୍‌ଜୋର୍ ସୋଚ୍‌ଦାତ୍, ଆଦ୍ ବାଗ୍ଗେ ଦାର୍‌କାର୍
         ମାନିଦ୍। 23 ଆରୁ ଏତ୍‌କରିନ୍ ମାଲ୍ଲା ଲେକିନ୍ ମେଦୁଘି ଏକା ଅଙ୍ଗନ୍ ଦୁସ୍‌ରାରିନ୍ ଏଦାଗେ ଲାଜ୍ଜେ ଲାଗ୍ଗଦ୍ ହୁଦ୍‌ଘିଲାଗାନ୍
         ନାମ୍ ଚିଢ଼ାତି ଡାବିକିରି ଆ ଅଙ୍ଗବନ୍ ବାନେକିରି ଉଇଦାତ୍ କା ଆଦ୍ ଏଥ୍‌ର୍‌ନାଦ୍ ଠିକ୍ ମାଲ୍ଲିଦ୍।
         24 ଲେକିନ୍ ଏକା ଅଙ୍ଗନ୍ ନାମାଗେ ଦୁସ୍‌ରାରିନ୍ ଏଦାଗେ ଅସୁବିଧା ମା ମାନିଦ୍, ଆବନ୍ ନାମ୍ ଆନ୍ନେନିନ୍
         ଚିଢ଼ାତି ଡାବିକିରି ମା ଉଇଦାତ୍। ଲେକିନ୍ ପାର୍‌ମେଶ୍ୱାର୍‌ସ୍ ନାହ୍ମା ମେଦୁନ୍ ଏନ୍ନେ କାମ୍‌ଚ୍‌କାଦାସ୍
         କା ଆ ବିଶେଷ୍ ମାଲ୍‌କା ଅଙ୍ଗନ୍‌ହି ନାମ୍ ବାଗ୍ଗେ ଆଦର୍ କାମିକିରି ବାନେକିରି ଉଇଦାତ୍। 25 ଇଦ୍ ଇଦ୍‌ଘିଲାଗାନ୍ ମାନ୍‌ଚା କା ଶରୀର୍‌ନୁ ଭାଗ୍-ଭାଗ୍ ମା ସିର୍‌ଜାରାନାଦ୍, ବରନ୍ ଆଦ୍‌ଘି ଜାମା
         ଅଙ୍ଗ ଏକ୍ ଦୁସ୍‌ରାର୍‌ଘି ଧ୍ୟାନ୍ ଉଇୟଦ୍। 26 ହୁଦ୍‌ଘିଲାଗାନ୍ ଯଦି ଅଣ୍ଟା ଅଙ୍ଗଦ୍ ଦୁଃଖୁ ହାଖ୍ଖୀ, ତା ଜାମା ଅଙ୍ଗ ଆଦ୍‌ଘିଗାନେ ଦୁଃଖୁ ହାଖ୍ଖୀ,
         ଆରୁ ହନ୍ନେନ୍ ଅଣ୍ଟା ଅଙ୍ଗ ଆଦର୍ ହାଖ୍ଖୀ ତା ଆଦ୍‌ଘିଗାନେ ଜାମା ଅଙ୍ଗ ଲିଝ୍‌ରି।27 ଆରୁ ଏଙ୍ଘା ତେଙ୍ଗ୍‌ନାଘି ମତ୍‌ଲବ୍ ଇଦ୍ କା ନିମ୍ ଜାମା ବିଶ୍ୱାସୀର୍ ଖ୍ରୀସ୍ତ୍‌କି ମେଦୁର୍, ଆରୁ
         ମଣ୍ଡ୍‌ଲୀନ୍ତା ଅର୍‌ତୁ ଅର୍‌ତୁର୍ ଆ ମେଦୁନ୍ତା ଭିନେ-ଭିନେ ଅଙ୍ଗର୍। 28 ଆରୁ ପାର୍‌ମେଶ୍ୱାର୍‌ସ୍ ମଣ୍ତ୍‌ଲୀନୁ କେତ୍‌କ ଲୋକ୍ ଆଲାରିନ୍ ଚାଜ୍ଜକାଦାସ୍, ପହ୍‌ଲେ କେତ୍‌କ ଆଲାରିନ୍
         ଖାସ୍‌ଚେଲାର୍‌ଘି ରୁପ୍‌ନୁ, ଦୁସ୍‌ରା କେତ୍‌କ ଆଲାରିନ୍ ଭବିଷତ୍ କାତ୍‌ଥା ତେଙ୍ଗ୍‌ନାବାଲା ରୁପ୍‌ନୁ,
         ଆରୁ ତିସ୍‌ରା କେତ୍‌କ ଆଲାରିନ୍ ତାଙ୍ଘା ବଚନ୍ ଶିଖାବାନା ବାଲାର୍‌ଘି ରୁପ୍‌ନୁ ଚାଜ୍ଜକାଦାସ୍। ଆଦ୍‌ଘି
         ପାଛ୍‌ଲି ଆଚ୍‌ମିତ୍ ନାଲ୍‌ଖୁ କାମ୍‌ନାବାଲାରିନ୍, ବେମାର୍‌ଗୁଠିନ୍ତି ବାନେ କାମ୍‌ନାବାଲାରିନ୍, ଆରୁ
         ନାନ୍ନାରିନ୍ ମଦେତ୍ କାମୁରିନ୍, ମୁଖ୍ୟାରିନ୍ ଆରୁ ଭିନେ-ଭିନେ ଭାଷାନୁ ତେଙ୍ଗ୍‌ନା ବାଲାରିନ୍ ଚାଜ୍ଜକାଦାସ୍।
         29 ତା ଜାମାର୍ ଖାସ୍‌ଚେଲାର୍ କାଁଏ? ମାଲ୍ଲା! ଜାମାର୍ ନାବୀର୍ କାଁଏ? ମାଲ୍ଲା! ଜାମାର୍ ପାର୍‌ମେଶ୍ୱାର୍‌ସ୍‌କି
         ବଚନ୍ ଶିଖାବୁର୍ କାଁଏ? ମାଲ୍ଲା! ଜାମାର୍ ଆଚ୍‌ମିତ୍ ନାଲ୍‌ଖୁ କାମୁର୍ କାଁଏ? ମାଲ୍ଲା! 30 ଏନ୍ଦେର୍ ଜାମାର୍‌ଗେ ବାନେ କାମ୍‌ନାଘି ବାର୍‌ଦାନ୍ ହାଖ୍ଖର୍‌କିଚି କାଁଏ? ମାଲ୍ଲା! ଏନ୍ଦେର୍ ଜାମାର୍
         ଭିନେ-ଭିନେ ଭାଷା କାଚ୍‌ନେଖ୍‌ର୍‌ନାଏ କାଁଏ? ମାଲ୍ଲା! ଏନ୍ଦେର୍ ଜାମାର୍ ଭାଷାଘି ମତ୍‌ଲବ୍ ତେଙ୍ଗା
         ଅଙ୍ଗନାଏ କାଁଏ? ମାଲ୍ଲା! 31 ଲେକିନ୍ ନିମ୍ ଜାମାର୍ ପାବିତାର୍ ଆତ୍ମାଘି ଜାମାର୍‌ଘିନ୍ତି ବାନେ ବାର୍‌ଦାନ୍ ହାଖ୍ଖାଗେ କୋଶିଷ୍ କାମା।ଆକ୍କୁନ୍ ଏନ୍ ନିମାନ୍ ଆରୁହି ଜାମାର୍‌ଘିନ୍ତି ବାନେ ପାବୁ ଏଦନ୍।
         
            

         
      

   
      
         13
ବାନେ ହାଖ୍ଖନାଦ୍ ଜାମାର୍‌ଘିନ୍ତି ବାନେ ପାବୁଦ୍131 ଯଦି ଏନ୍ ଆଲାର୍‌ଘି ଭାଷା ଆରୁ ସରଗ୍ ଦୂଁତ୍‌ର୍‌ଘି ଭାଷା କାଚ୍‌ନେଖ୍‌ରା ଅଙ୍ଗନ୍, ଲେକିନ୍ ଏନ୍ ନାନ୍ନାର୍‌ଘି
         ମିଆଁ ବାନେ ମା ହାଖ୍ଖନ୍ ତା ଏନ୍ଦେର୍ ଫାଏଦା? ଏନ୍ଦେର୍‌ଗେକା ଏଙ୍ଘା ତେଙ୍ଗ୍‌ନା ଅଣ୍ଟା ଆସ୍‌ନାବାଲା
         ପିତ୍ତାଲିଘି ବାଡ଼୍‌କା ଥାଡ଼ି ଆରୁ କାର୍‌ତାଲ୍‌ଘି ଝନ୍‌ଝନ୍ ଶବଦ୍ ଲେଖା ରାଇ। 2 ଆରୁ ଏନ୍ ପାର୍‌ମେଶ୍ୱାରସ୍‌କି ଭବିଷତ୍ କାତ୍‌ଥା ଆଲାରିନ୍ ତେଙ୍ଗାଅଙ୍ଗନ୍, ଆରୁ ଏଙ୍ଘାଏନୁ ପାର୍‌ମେଶ୍ୱାର୍‌ସ୍‌କି
         ଜାମା ନୁହୁର୍‌କା କାତ୍‌ଥାବନ୍ ବୁଝ୍‌ରାଗେ ଶକ୍ତି ଆରୁ ବୁଦ୍ଧି ରାଇ ଆରୁ ପାର୍ତ୍ତାବନ୍ ହାଟାବାନା
         ଲେଖା ପୁରା ବିଶ୍ୱାସ୍‌ହି ଏଙ୍ଘା ଜୀଆନୁ ରାଇ, ଲେକିନ୍ ଏନ୍ ନାନ୍ନାର୍‌ଘି ମିଆଁ ବାନେ ମା ହାଖ୍ଖନ୍
         ତା ଏନ୍ ଏନ୍ଦେର୍‌ହି ମାଲ୍‌ଦାନ୍। 3 ଆରୁ ଏନ୍ ଏଙ୍ଘା ଜାମା ଧାନ୍ନୁ ଗରୀବ୍ ଆଲାର୍‌ଗେ ଚନ୍‌ଲାଗନ୍ ଚାହେ ଏଙ୍ଘା ମେଦୁନ୍ ବାସ୍‌ସାଗେ ଚନ୍‌ଲାଗନ୍,
         ଲେକିନ୍ ନାନ୍ନାରିନ୍ ବାନେ ମା ହାଖ୍ଖନ୍ ତା ଏଙ୍ଘାଏ ଏନ୍ଦେର୍‌ହି ଫାଏଦା ମାଲ୍ଲାଦିନ୍।4 ଏକାସ୍ ସତ୍ତୁନିନ୍ ନାନ୍ନାରିନ୍ ବାନେ ହାଖ୍ଖଦାସ୍, ଆସ୍ ଧିରାଜ୍ ଉଇଦାସ୍ ଆରୁ ନାନ୍ନାରିନ୍ ସଗ୍ଗେ
         ଏର୍‌ଦାସ୍, ଆସ୍ ନେକାନ୍‌ହି ମା ହିସ୍‌ଙ୍ଗାଦାସ୍, ଆରୁ ନିଜର୍ ବାଡ଼ାଇ ମା କାମ୍‌ଦାସ୍ ଆରୁ ବଡ଼୍‌ପଣି
         ମା ଏଦ୍‌ର୍‌ଦାସ୍। 5 ଆସ୍ ନାନ୍ନାର୍‌ଗାନେ ଖାରାପ୍ ବେଭାର୍ ମା କାମ୍‌ଦାସ୍, ନିଜର୍ ବାରେ ଖାଲି ମା ସୋଚ୍‌ଦାସ୍, ଚାଁଣେ
         ମା ଖୀସାରାଦାସ୍, ଆରୁ ଆସ୍ ତାଙ୍ଘାଗାନେ କାମ୍‌ଚ୍‌କା ଖାରାପ୍ ବେଭାର୍‌ଘି ହିସାବ୍ ମା ହୋଦାସ୍। 6 ଆସ୍ ଖାରାପ୍ ନାଲ୍‌ଖୁନୁ ମା ଲୀଝ୍‌ର୍‌ଦାସ୍, ଲେକିନ୍ ବାନେ ନାଲ୍‌ଖୁନୁ ଲୀଝ୍‌ର୍‌ଦାସ୍। 7 ଆସ୍ ତାଙ୍ଘା ଜୀବନ୍‌ନୁ ଜାମା କାତ୍‌ଥାନ୍ ସାହ୍‌ଦାସ୍, ଜାମାବାକେନ୍ ପାର୍‌ମେଶ୍ୱାର୍‌ସ୍‌କି ମିଆଁ
         ବିଶ୍ୱାସ୍ କାମ୍‌ଦାସ୍ ଆସ୍ ଜାମା କାତ୍‌ଥାନୁ ପାର୍‌ମେଶ୍ୱାର୍‌ସ୍‌କି ମିଆଁ ଭାର୍‌ଷା ଉଇଦାସ୍, ଆରୁ
         ଜାମା କାତ୍‌ଥାନୁ ଧିରାଜ୍ ଉଇଦାସ୍।8 ଭବିଷତ୍ କାତ୍‌ଥାଦ୍ ତେଙ୍ଗ୍‌ନା ଆରୁ ଭିନେ-ଭିନେ ଭାଷା ତେଙ୍ଗ୍‌ନାଦ୍ ବନ୍ଦ୍ ମାନକୋ। ହନ୍ନେନ୍ ଜାମାର୍‌ଘି
         ବୁଝୁର୍‌ନାଘି ଶକ୍ତି ଆରୁ ବୁଦ୍ଧି ମୁଞ୍ଜ୍‌ରକୋ। ଲେକିନ୍ ବାନେ ହାଖ୍ଖନାଦ୍ ଏକ୍‌ଲାହି ମା ମୁଞ୍ଜରିଦ୍।
         9 ଏନ୍ଦେର୍‌ଗେକା ନାମାଗେ ଏକା ବୁଝୁର୍‌ନାଘି ବୁଦ୍ଧି ଆରୁ ନାମାଗେ ଭବିଷତ୍ କାତ୍‌ଥା ତେଙ୍ଗ୍‌ନାଘି ଏକା
         ବାର୍‌ଦାନ୍ ଚିଆ କେର୍‌କିଚି ଆଦ୍ ପୁରା ମାଲ୍ଲାମାନୁ ଲେକିନ୍ ଆଧୁରା ରାଇଦ୍। 10 ଲେକିନ୍ ଯେତ୍‌କବାକେନ୍ ଏକାସ୍ ଭାର୍‌ପୁର୍ ରାଦାସ୍ ଆସ୍ ବାରସ୍, ହତ୍‌କବାକେନ୍ ଏକାଦ୍ ଆଧୁରା ରାଇ
         ଆଦ୍‌ଘି ଆରୁ ଦାର୍‌କାର୍ ମା ମାନିଦ୍। 11 ଇଦ୍‌ଘି ବାରେନୁ ଏନ୍ ନିମାନ୍ ଅଣ୍ଟା ନମୁନା ତେଙ୍ଗାଲ୍‌ଦାନ୍ ଯେତ୍‌କବାକେନ୍ ଏନ୍ ଛୋଟେ ରାଚ୍‌କାନ୍,
         ତା ଏନ୍ ଛୋଟେ ହାଦ୍ଦୁର୍ ଲେଖା କାଚ୍ଚନେଖ୍‌ରାଲ୍‌କାନ୍, ଆରୁ ଛୋଟେ ହାଦ୍ଦୁର୍ ଲେଖାନିନ୍ ସୋଚାଲ୍‌କାନ୍।
         ଆରୁ ଛୋଟେ ହାଦ୍ଦୁର୍ ଲେଖାନିନ୍ ଏଙ୍ଘା ବୁଦ୍ଧି ରାଚା ଲେକିନ୍ ଯେତ୍‌କବାକେନ୍ ଏନ୍ ବାଡ଼୍‌କା ମାନ୍‌ଚ୍‌କାନ୍
         କେର୍‌କାନ୍ ତା ହତ୍‌କବାକେନ୍ ହାଦ୍ଦୁ ବାକେନ୍‌ତା ଜାମା କାତ୍‌ଥାବନ୍ ଏନ୍ ଆମ୍ୱେଇଚ୍‌କାନ୍। 12 ଏନ୍ଦେର୍‌ଗେକା ନାମାଗେ ଆଇନାନୁ ଧୁନ୍ଦ୍ରା ଏଥ୍‌ରିଦ୍ ଲେକିନ୍ ଅନ୍ଦୁଲ୍ ନାମ୍ ଆସିନ୍ ସାମ୍‌ନାସାମ୍‌ନି
         ଏରତ୍ ଆରୁ ଆକ୍କୁନ୍ ନାମ୍ ଆସ୍‌କି ବାରେ କାଟେକେନ୍ ଆହ୍‌ଦାତ୍ ଲେକିନ୍ ଯେତ୍‌କବାକେନ୍ ଆସ୍ ବାରସ୍
         ହତ୍‌କବାକେନ୍ ଏସ୍‌କେ ଆସ୍ ନାହ୍ମା ବାରେ ପୁରା ଆହ୍‌ଦାସ୍ ହନ୍ନେନ୍ ନାମ୍‌ହି ଆସ୍‌କି ବାରେ ଜାମାନ୍
         ଆହତ୍। 13 ହୁଦ୍‌ଘିଲାଗାନ୍ ନାମାଗେ ଜାମାବାକେନ୍ ପାର୍‌ମେଶ୍ୱାର୍‌ସ୍‌କି ମିଆଁ ବିଶ୍ୱାସ୍, ଆରୁ ଆଶ୍ରା ଉଇନା
         କାତ୍‌ଥା, ଆରୁ ଜାମାବାକେନ୍ ଏକ୍ ଦୁସ୍‌ରାର୍‌ଘି ମିଆଁ ବାନେ ହାଖ୍ଖନା କାତ୍‌ଥା। ଏନ୍ଦେର୍‌ଗେକା ଇବ୍ଡ଼ା
         ମୁନ୍‌ଟା କାତ୍‌ଥାଦ୍ ଜାମାବାକେନ୍ ଟିକ୍‌ରଦ୍, ଲେକିନ୍ ଇବ୍ଡ଼ା ଜାମାଘିନ୍ତି ବାଡ଼୍‌କାଦ୍ ବାନେ ହାଖ୍ଖନାଦ୍।
         
            

         
      

   
      
         14
ଭବିଷତ୍ କାତ୍‌ଥା ଆରୁ ନାନ୍ନା-ନାନ୍ନା ଭାଷା141 ନିମ୍ ଜାମାବାକେନ୍ ଏକ୍ ଦୁସ୍‌ରାରିନ୍ ବାନେ ହାଖ୍ଖତେ ରା। ଆରୁ ପାବିତାର୍ ଆତ୍ମାଘି ଦ୍ୱାର୍‌ନୁ ଚିଚ୍ଚକା
         ବାର୍‌ଦାନ୍‌ବନ୍ ହାଖ୍ଖାଗେ ନିମ୍ ମୁରୁକ୍ କୋଶିଷ୍ କାମା। ଆରୁ ବିଶେଷ୍ କାମିକିରି ଇବନ୍ କୋଶିଷ୍ କାମ୍‌ତେ
         ରା କା ନିମାଗେ ଭବିଷତ୍ କାତ୍‌ଥା ତେଙ୍ଗ୍‌ନାଘି ବାର୍‌ଦାନ୍ ହାଖ୍ଖରଦ୍। 2 ଏନ୍ଦେର୍‌ଗେକା ଏକାସ୍ ନାନ୍ନା ଭାଷା ତେଙ୍ଗ୍‌ଦାସ୍ ଆସ୍ ଆଲାର୍ ଗାନେ ମାଲ୍ଲା, ଲେକିନ୍ ପାର୍‌ମେଶ୍ୱାର୍‌ସ୍‌ଗାନେ
         କାଚ୍‌ନେଖ୍‌ର୍‌ଦାସ୍, ହୁଦ୍‌ଘିଲାଗାନ୍ ଆସ୍‌କି କାତ୍‌ଥାନ୍ ନେଦ୍‌ହି ମା ବୁଝୁର୍‌ନାଏ, ଏନ୍ଦେର୍‌ଗେକା
         ଆସ୍ ଭେଦ୍ଦୁଘି କାତ୍‌ଥାନ୍ ପାବିତାର୍ ଆତ୍ମାତି ତେଙ୍ଗ୍‌ଦାସ୍। 3 ଲେକିନ୍ ଏକାସ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ତାଏକା ସନ୍ଦେଶ୍ କାତ୍‌ଥା ତେଙ୍ଗ୍‌ଦାସ୍, ଆସ୍ ଆଲାରିନ୍
         ବିଶ୍ୱାସ୍‌ନୁ ମଜ୍‌ବୁତ୍ କାମାଗେ, ସାହସ୍ ବାଢ଼ାବାଗେ ଆରୁ ଦିଲାସା ଚିୟାଗେ ତେଙ୍ଗ୍‌ଦାସ୍। 4 ଆରୁ ନାନ୍ନା ଭାଷା ତେଙ୍ଗୁସ୍ ଖାଲି ତାଙ୍ଗାନ୍ ବିଶ୍ୱାସ୍‌ନୁ ମଜ୍‌ବୁତ୍ କାମ୍‌ଦାସ୍, ଲେକିନ୍ ଏକାସ୍
         ପାର୍‌ମେଶ୍ୱାର୍‌ସ୍‌କି ତାର୍‌ତି ତାଏକା ସନ୍ଦେଶ୍‌ଘି କାତ୍‌ଥା ତେଙ୍ଗ୍‌ଦାସ୍, ଆସ୍ ଜାମା ମଣ୍ଡ୍‌ଲୀନ୍ତା
         ଆଲାରିନ୍ ବିଶ୍ୱାସ୍‌ନୁ ମଜ୍‌ବୁତ୍ କାମ୍‌ଦାସ୍। 5 ଏନ୍ ଚାହଁଦାନ୍ କା ନିମ୍ ଜାମା ଆଲାର୍ ନାନ୍ନା ଭାଷାନୁ କାଚ୍‌ନେଖ୍‌ରା, ଲେକିନ୍ ଇଦ୍‌ଘିନ୍ତି ହି ବାଗ୍ଗେ
         ଏନ୍ ଏନ୍ନେ ଚାହଁଦାନ୍ କା ନିମ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ତାଏକା ସନ୍ଦେଶ୍‌ଘି କାତ୍‌ଥା ତେଙ୍ଗା।
         ଏନ୍ଦେର୍‌ଗେକା ଯଦି ନାନ୍ନା ଭାଷା ତେଙ୍ଗ୍‌ନାବାକେନ୍ ଆଲାରିନ୍ ବିଶ୍ୱାସ୍‌ନୁ ମଜ୍‌ବୁତ୍ କାମାଗେ ଆଦ୍‌ଘି
         ମତ୍‌ଲବ୍‌ବନ୍ ତେଙ୍ଗ୍‌ନାବାଲା ମଣ୍ତ୍‌ଲୀନୁ ନେରିନ୍ ମାଲ୍‌କାରିନ୍ ତା, ହାଲେ ନାନ୍ନା ଭାଷା ତେଙ୍ଗ୍‌ନାବାଲାସ୍‌ତି
         ପାର୍‌ମେଶ୍ୱାର୍‌ସ୍‌କି ତାର୍‌ତି ତାଏକା ସନ୍ଦେଶ୍‌ଘି କାତ୍‌ଥା ତେଙ୍ଗ୍‌ନାବାଲାସ୍ ମଣ୍ଡ୍‌ଲୀବନ୍ ବାଗ୍ଗେ
         ମଦେତ୍ କାମ୍‌ଦାସ୍।6 ହେ ଭାଇ ଆରୁ ବୁହୁଣୀ ଜାମାରୋ, ଯଦି ଏକାନ୍ ଏନ୍ ବାଲ୍ଲଦାନିନ୍ ଆ ଭାଷାନୁ କାଚ୍‌ନେଖ୍‌ତେ ଏନ୍ ନିହ୍ମାସାନ୍
         ବାରନ୍ ତା ଯେତ୍‌କତକ୍ ଏନ୍ ନିହ୍ମା ଲାଗାନ୍ ଏନ୍ଦ୍ରିନ୍‌ହି ନୁହୁର୍‌କା କାତ୍‌ଥାବନ୍ ପ୍ରକଟ୍ ମା କାମନ୍
         ଆରୁ, ଖାସ୍ ବୁଦ୍ଧି, ଚାହେ ପାର୍‌ମେଶ୍ୱାର୍‌ସ୍‌କି ଖବର୍ ଚାହେ ଏନ୍ଦ୍ରିନ୍ ଉପ୍‌ଦେଶ୍ ମା ଚିଅନ୍ ତା
         ଇତ୍ତି ନିହ୍ମାଏ ଏନ୍ଦେର୍ ଫାଏଦା ମାନଦ୍। 7 ଇଦ୍ ଜୀଆ ମାଲ୍‌କା ବାଏଁସ୍‌ରୀ ଆରୁ କେନ୍ଦ୍ରା ଲେଖା ରାଇଦ୍, ଯଦି ଇବ୍ଡ଼ାନ୍ ଉର୍‌କୁନ୍ ଚାହେ ଆସ୍‌କୁନ୍
         ଭିନେ-ଭିନେ ଶବଦ୍ ମା ଉର୍‌ଖ ତା, ଆଲାର୍‌ଗେ ଏସ୍‌କେ ଆହ୍‌ତାରୋକା ବାଏଁସ୍‌ରୀ ଉରାଲ୍‌ନାଏ କା କେନ୍ଦ୍ରା
         ବାଜାବାଲ୍‌ନାଏ। 8 ଆରୁ ଯଦି ତୂରୀବାଜାଘି ଶବଦ୍ ସାଫା-ସାଫା ମା ମେନ୍ଦ୍ରତା ନେଦ୍ ଲାଡ଼ାଗେ ସାପ୍‌ଡ଼ାରର୍? 9 ଇଦ୍‌ଘି ଲେଖା ଏକ୍ରିନ୍‌ଘି ନାନ୍ନା ଭାଷାନୁ ଯେତ୍‌କତକ୍ କା ନିମ୍ ସାଫା-ସାଫା ମା ତେଙ୍ଗର୍, ହତ୍‌କତକ୍
         ନେରିନ୍ ଏସ୍‌କେ ବୁଝ୍‌ରା ଅଙ୍ଗର୍ କା ନିମ୍ ଏନ୍ଦେର୍ ତେଙ୍ଗ୍‌ଦାର୍। ଏନ୍ଦେର୍‌ଗେକା ଏନ୍ନେନୁ ନିମ୍‌ତା
         ଖାଲି ହାୱାନୁ କାତ୍‌ଥା କାମ୍‌ନାବାଲାର୍ ଲେଖାନିନ୍ ରର୍‌କର୍। 10 ଇଦ୍ ସତ୍ତୁଦ୍ କା ଦୁନିଆଁନୁ ଭିନେ-ଭିନେ ଭାଷା ରାଇ, ଆରୁ ଜାମା ଭାଷାଘି ମତ୍‌ଲବ୍ ରାଇ। 11 ହୁଦ୍‌ଘିଲାଗାନ୍ ଯଦି ଏନ୍ ଏନ୍ଦ୍ରିନ୍ ଭାଷାଘି ମତ୍‌ଲବ୍ ମା ବୁଝ୍‌ରନ୍, ତା ତେଙ୍ଗ୍‌ନାବାଲାସ୍‌କି
         ନଜର୍‌ନୁ ଏନ୍ ପର୍‌ଦେଶୀୟା ମାନନ୍‌କନ୍; ଆରୁ ତେଙ୍ଗ୍‌ନାବାଲାସ୍ ଏଙ୍ଘା ନଜର୍‌ନୁ ପର୍‌ଦେଶୀୟା ମାନସ୍‌କସ୍।
         12 ନିହ୍ମା ବାରେନୁହି ଇ କାତ୍‌ଥା ରାଇ କା ନିମ୍‌ହି ଯେତ୍‌କବାକେନ୍ ପାବିତାର୍ ଆତ୍ମାଘି ବାର୍‌ଦାନ୍ ହାଖ୍ଖାଗେ
         ବହୁତ୍ କୋଶିଷ୍ କାମ୍‌ଦାର୍ ତା ଏନ୍ନେ କୋଶିଷ୍ କାମା କା ନିହ୍ମା ବାର୍‌ଦାନ୍‌ଘି ଦ୍ୱାର୍‌ନୁ ମଣ୍ଡ୍‌ଲୀନ୍ତା
         ଆଲାର୍ ବିଶ୍ୱାସ୍‌ନୁ ଆଘ୍‌ଲି ବାଢ଼୍‌ରା ଅଙ୍ଗର୍।13 ହୁଦ୍‌ଘିଲାଗାନ୍ ଏକାସ୍ ଏକା ଭାଷାନ୍ ବାଲ୍ଲଦାସିନ୍ ଆ ଭାଷାନୁ ତେଙ୍ଗ୍‌ଦାସ୍, ଆସ୍ ବିନ୍ତି କାମ୍‌ନାସ୍
         କା ଭାଷାଘି ମତ୍‌ଲବ୍‌ବନ୍‌ହି ତେଙ୍ଗା ଅଙ୍ଗସ୍। 14 ଯଦି ଏନ୍ ମା ଶିଖ୍‌ର୍‌କା ଭାଷାନୁ ବିନ୍ତି କାମ୍‌ଦାନ୍ ତା ସତ୍ତୁନିନ୍ ଏଙ୍ଘା ଆତ୍ମାଦ୍ ଆବନ୍ କାମିଦ୍,
         ଲେକିନ୍ ଏଙ୍ଗାଗେ ଏନ୍ଦେର୍‌ହି ମା ବୁଝ୍‌ର୍‌ତାରିଦ୍। 15 ତା ହାଲେ ଏନ୍ଦେର୍ କାମ୍‌ନାକାତ୍‌ଥା? ଏନ୍ ନିଜର୍ ଆତ୍ମାତିତା ବିନ୍ତି କାମ୍‌ଦାନ୍ ଲେକିନ୍ ସାଙ୍ଗେନିନ୍
         ନିଜର୍ ବୁଦ୍ଧିତିହି ବିନ୍ତି କାମନ୍। ନିଜର୍ ଆତ୍ମାତିତା ଆସ୍‌କି ବାଡ଼ାଇ କାମନିନ୍ ଲେକିନ୍ ନିଜର୍
         ବୁଦ୍ଧିତିହି ଆସ୍‌କି ବାଡ଼ାଇ କାମନ୍। 16 ମାଲ୍ଲାହାଲେ ଯଦି ନିମ୍ ପାବିତାର୍ ଆତ୍ମାଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଦାର୍‌ତା
         ଆସାନ୍ ରୁ ନାନ୍ନା ଆଲାର୍ ଆ ଭାଷାବନ୍ ମା ବୁଝ୍‌ର୍‌ନାଏ ହାଲେ ଏସ୍‌କେ ଆମେନ୍ ବର୍? 17 ନିମ୍ ବାନେକିରି ଧାନ୍ୟାବାଦ୍ ଚିଦାର୍ ଇଦ୍ ସତ୍ତୁଦ୍ ଲେକିନ୍ ଇତ୍ତି ନାନ୍ନାର୍‌ଘି ଫାଏଦା ମା ମାନିଦ୍।
         18 ଏନ୍ ନିହ୍ମା ଜାମାର୍‌ଘିନ୍ତି ବାଗ୍ଗେ ମା ଶିଖ୍‌ର୍‌କା ଭାଷାତି ତେଙ୍ଗା ଅଙ୍ଗ୍‌ଦାନ୍ ହୁଦ୍‌ଘିଲାଗାନ୍
         ଏନ୍ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଦାନ୍। 19 ଲେକିନ୍ ବିଶ୍ୱାସୀ ଆଲାର୍‌ଘି ମାଝାନୁ ମା ଶିଖ୍‌ର୍‌କା ଭାଷାତି ଦଶ୍‌ହାଜାର୍ କାତ୍‌ଥା ତେଙ୍ଗ୍‌ନା
         ସତ୍ତୁ ନିଜର୍ ବୁଦ୍ଧିଘି ବେଭାର୍ କାମ୍‌ତେ ଖାଲି ପାଞ୍ଚେଟା କାତ୍‌ଥା ତେଙ୍ଗ୍‌ନାନ୍ ବାନେ ସୋଚ୍‌ଦାନ୍,
         ହୁଦ୍‌ଘିଲାଗାନ୍ ନାନ୍ନାରିନ୍‌ହି ଶିଖାବା ଅଙ୍ଗନ୍।20 ହେ ଭାଇ ଆରୁ ବୁହୁଣୀ ଜାମାରୋ, ନିମ୍ ଛୋଟେ ହାଦ୍ଦୁର୍‌ଘି ଲେଖା ଆମା ସୋଚା। ଲେକିନ୍ ବାଡ଼୍‌କା ଆଲାର୍
         ଲେଖା ସୋଚା। ଆରୁ ଏସ୍‌କେ ହାଦ୍ଦୁର୍ ଖାରାପ୍ କାମାଗେ ମା ସୋଚ୍‌ନାଏ ହନ୍ନେନ୍ ନିମ୍‌ହି ମାନା। 21 ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା, ପ୍ରାଭୁସ୍ ତେଙ୍ଗ୍‌ଦାସ୍, “ଏନ୍ ଦୁସ୍‌ରା ଭାଷାଘି ଦ୍ୱାର୍‌ନୁ
         ବିଦେଶୀ ଭାଷାନୁ ଇ ବୁଦ୍ଧିତି ତେଙ୍ଗନ୍ ଆରୁ ଆବ୍ଡ଼ାର୍ ଏଙ୍ଘାଏ କାତ୍‌ଥାଘି ମିଆଁ ଧିୟାନ୍ ମା ଚିୟର୍।”
         22 ଇଦ୍‌ଘିଲାଗାନ୍ ନାମ୍ ଆହ୍‌ଦାତ୍ କା ଏକା ଭାଷାନ୍ ମାଲ୍ଲା ଶିଖ୍‌ରୁମ୍ ଆ ଭାଷାନ୍ ତେଙ୍ଗ୍‌ନାଘି ବାର୍‌ଦାନ୍
         ଇଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ଚିଦାସ୍ କା ବିଶ୍ୱାସୀର୍‌ଗେ ମାଲ୍ଲା ବରନ୍ ଅବିଶ୍ୱାସୀର୍ ଆହାଅଙ୍ଗର୍
         ଇଦ୍ ପାର୍‌ମେଶ୍ୱାର୍‌ସ୍‌ତି ବାରିଦ୍। ଲେକିନ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ସନ୍ଦେଶ୍ କାତ୍‌ଥା
         ତେଙ୍ଗ୍‌ନାଘି ବାର୍‌ଦାନ୍ ପାର୍‌ମେଶ୍ୱାର୍‌ସ୍ ହୁଦ୍‌ଘିଲାଗାନ୍ ଚିଚ୍‌କାଦାସ୍ କା ବିଶ୍ୱାସୀ ଆଲାର୍‌ଘି
         ବିଶ୍ୱାସ୍ ଆରୁହି ମଜ୍‌ବୁତ୍ ମାନକଦ୍। 23 ହାଲେହି ଯଦି ଖ୍ରୀସ୍ତ୍ ମଣ୍ଡ୍‌ଲୀନ୍ତାର୍ ଅନ୍‌ଠାଣ୍ ଠୁଡ଼ିୟାରାଦାର୍ ଆରୁ ଅର୍‌ତୁ-ଅର୍‌ତୁର୍ ଏକା
         ମା ବାଲ୍‌କା ଏକା ଭାଷାନ୍ ମାଲ୍ଲା ଶିଖ୍‌ରୁର୍ ଆ ଭାଷାନୁ କାଚ୍‌ନେଖ୍‌ରାଲ୍‌କା ରର୍ ହତ୍‌କବାକେନ୍
         ଅବିଶ୍ୱାସୀର୍ ଚାହେ ଏକାର୍ ଇ ବାର୍‌ଦାନ୍‌ଘି ବାରେ ବାଲ୍ଲକାରର୍ ଆବ୍ଡ଼ାର୍ ଆରୁ ବାହ୍‌ରିନ୍ତା ଆଲାର୍
         ଉଲା ବାରର୍‌କର୍ ତା ଏନ୍ଦେର୍ ନିମାନ୍ ବାଏହାର୍ ମା ବର୍ କାଁଏ? 24-25 ଲେକିନ୍ ଯଦି ଜାମାର୍ ପାର୍‌ମେଶ୍ୱାର୍‌ସ୍‌କି ତାର୍‌ତି ସନ୍ଦେଶ୍‌ଘି କାତ୍‌ଥା ତେଙ୍ଗାଲ୍‌କାରର୍, ଆରୁ
         ନେରିନ୍ ଅବିଶ୍ୱାସୀ ଚାହେ ମା ପାଢ଼ୁ ଆଲାସ୍ ଉଲା ବାରର୍‌କସ୍, ତା ଜାମାର୍ ଆସିନ୍ ଦୋଷୀ ଠାହ୍‌ରାବର୍
         ଆରୁ ଯାଁଚର୍, ଆରୁ ଆସ୍‌କି ମନ୍‌ତା ନୁହୁର୍‌କା କାତ୍‌ଥା ପ୍ରକଟ୍ ମାନକୋ। ହତ୍‌କବାକେନ୍ ଆସ୍ ହାଁଠୁୱାରିକିରି
         ପାର୍‌ମେଶ୍ୱାର୍‌ସ୍‌କି ଆରାଧାନା କାମସ୍ ଆରୁ ସୋଚସ୍ କା, ସତ୍ତୁନିନ୍ ପାର୍‌ମେଶ୍ୱାର୍‌ସ୍ ନିହ୍ମା
         ମାଝାନୁ ରାଦାସ୍।ଆରାଧାନା କାମ୍‌ନା ବାକେନ୍ ଅନ୍‌ଠାଣ୍ ବାନେକିରି ସାରିଆରିକିରି କାମ୍‌ନାକାତ୍‌ଥା26 ହୁଦ୍‌ଘିଲାଗାନ୍ ହେ ଏଙ୍ଘା ଭାଇ ଆରୁ ବୁହୁଣୀ ଜାମାରୋ ଏନ୍ଦେର୍ କାମ୍‌ନାକାତ୍‌ଥା? ଯେତ୍‌କବାକେନ୍
         ନିମ୍ ଅନ୍‌ଠାଣ୍ ଠୁଡ଼ିୟା ରାଦାର୍ ତା ନିହ୍ମାସ୍ତି ନେଦିନ୍ ସ୍ତୁତିଘି ଗୀତୁ ପାଡ଼୍‌ଦାର୍, ନେଦିନ୍
         ଶିଖାବାଦାର୍, ଆରୁ ନେଦିନ୍ ନୁହ୍‌ର୍‌କା କାତ୍‌ଥାନ୍ ପ୍ରକଟ୍ କାମ୍‌ଦାର୍ ଆରୁ ନେଦିନ୍ ଏକା ଭାଷାନ୍
         ମାଲ୍ଲା ଶିଖ୍‌ରୁର୍ ଆ ଭାଷାନୁ ତେଙ୍ଗ୍‌ଦାର୍ ତା ନେଦିନ୍ ଆଦ୍‌ଘି ମତ୍‌ଲବ୍ ତେଙ୍ଗ୍‌ଦାର୍। ଇବ୍ଡ଼ା
         ଜାମା କାତ୍‌ଥା ଖ୍ରୀସ୍ତ୍ ମଣ୍ତ୍‌ଲୀଘି ଆତ୍ମିକ୍ ରୂପ୍‌ନୁ ମଜ୍‌ବୁତ୍‌ଘି ଲାଗାନ୍ ମାନ୍ନା କାତ୍‌ଥା।27 ଯଦି ଏକା ଭାଷାନ୍ ମାଲ୍ଲା ଶିଖ୍‌ରୁର୍ ଆ ଭାଷାନୁ କାଚ୍‌ନେଖ୍‌ର୍‌ନାଇନ୍ ରାଇ ତା ଦୁଇ ଲୋକ୍ ଚାହେ ତିନ୍
         ଲୋକ୍ ପାଡ଼ି-ପାଡ଼ି ତେଙ୍ଗ୍‌ନା କାତ୍‌ଥା ଆରୁ ଆଦ୍‌ଘି ମତ୍‌ଲବ୍ ତେଙ୍ଗ୍‌ନାବାଲା ଅର୍‌ତୁ ରାନାଇନ୍
         କାତ୍‌ଥା। 28 ଲେକିନ୍ ଖ୍ରୀସ୍ତ୍ ମଣ୍ଡ୍‌ଲୀନୁ ଏକା ଭାଷାନ୍ ମାଲ୍ଲା ଶିଖ୍‌ରୁର୍ ଆ ଭାଷାଘି ମତ୍‌ଲବ୍ ତେଙ୍ଗ୍‌ନାବାଲା
         ନେରିନ୍ ମା ରର୍‌ତା ଆସ୍ କାଡ଼େ-କାଡ଼େ ରାନାସ୍ ଆରୁ ନିଜର୍ ମନ୍‌ନୁହି ପାର୍‌ମେଶ୍ୱାର୍‌ସ୍‌ଗାନେ କାଚ୍‌ନେଖ୍‌ର୍‌ନାସ୍।
         29 ହନ୍ନେନ୍‌ନିନ୍ ଖ୍ରୀସ୍ତ୍ ମଣ୍ତ୍‌ଲୀନୁ ଦୁଇ ଲୋକ୍ ଚାହେ ତିନ୍ ଲୋକ୍ ପାର୍‌ମେଶ୍ୱାର୍‌ସ୍‌କି ତାର୍‌ତି
         ସନ୍ଦେଶ୍‌ଘି କାତ୍‌ଥା ତେଙ୍ଗ୍‌ନାର୍, ଆରୁ ଏକାନ୍ ତେଙ୍ଗାକେର୍‌କିଚି ଆବନ୍ ବାକି ଆଲାର୍ ଆଦ୍‌ଘି ବାରେନୁ
         ଧ୍ୟାନ୍ ଚିକିରି ସୋଚର୍। 30 ଲେକିନ୍ ଆସାନ୍ ଏକ୍ରିନ୍ ଅକ୍କୁ ଆଲାର୍‌ସ୍‌ତି ଏନ୍ଦ୍ରିନ୍ କାତ୍‌ଥାଘି ଭେଦ୍ଦୁ ପ୍ରକଟ୍ ମାନିତା, ପାର୍‌ମେଶ୍ୱାର୍‌ସ୍‌କି
         ତାର୍‌ତି ତେଙ୍ଗ୍‌ନାବାଲା ପହ୍‌ଲେ ଏକାସ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ତେଙ୍ଗ୍‌ନାବାଲା ସନ୍ଦେଶ୍‌ଘି
         କାତ୍‌ଥା ତେଙ୍ଗ୍‌ଦାସ୍ ଆସ୍ କାଡ଼େ-କାଡ଼େ ରାନାସ୍। 31 ଏନ୍ଦେର୍‌ଗେକା ନିମ୍ ଜାମାର୍ ଅଣ୍ଟା-ଅଣ୍ଟା କାମିକିରି ପାର୍‌ମେଶ୍ୱାର୍‌ସ୍‌କି ତାର୍‌ତି ସନ୍ଦେଶ୍‌ଘି
         କାତ୍‌ଥା ତେଙ୍ଗା ଅଙ୍ଗ୍‌ଦାର୍ ହୁଦ୍‌ଘିଲାଗାନ୍ ଜାମାର୍ ଶିଖ୍‌ରର୍ ଆରୁ ନିମାଗେ ଆତ୍ମିକ୍ ବାଡ଼ାଇଘି
         ଲାଗାନ୍ ହିମ୍ମତ୍ ହାଖ୍ଖରୋ। 32 ଆରୁ ନାବୀର୍‌ଘି ଆତ୍ମା ନାବୀଜାମାର୍‌ଘି କାବୁନୁ ରାଇ। 33 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଗଡ଼୍‌ବଡ଼ି ମା ଚାହଁଦାସ୍ ଲେକିନ୍ ଶାନ୍ତିଘି ପାର୍‌ମେଶ୍ୱାର୍‌ସ୍
         ଏସ୍‌କେ କା ପାବିତାର୍ ଆଲାର୍‌ଘି ଜାମା ଖ୍ରୀସ୍ତ୍ ମଣ୍ଡ୍‌ଲୀନୁ ଇଦ୍ ଠିକ୍‌ଦ୍‌।34 ହନ୍ନେନ୍ ମାଏକିନିଆଁର୍ ଖ୍ରୀସ୍ତ୍ ମଣ୍ଡ୍‌ଲୀଗୁଠିନୁ କାଡ଼େ-କାଡ଼େ ରାନାର୍, ଏନ୍ଦେର୍‌ଗେକା ଆବ୍ଡ଼ାର୍‌ଗେ
         କାଚ୍‌ନେଖ୍‌ରାଗେ ହୁକୁମ୍ ମାଲ୍ଲାଦିନ୍, ଲେକିନ୍ ଅଧିନ୍‌ନୁ ରାନାଘି ହୁକୁମ୍ ରାଇଦ୍: ଏସ୍‌କେ କା ମୁଶାସ୍‌କି
         ନିୟମ୍‌ନୁ ଲେଖ୍‌ଚ୍‌କା ରାଇଦ୍। 35 ଯଦି ଆବ୍ଡ଼ାର୍ ଏନ୍ଦ୍ରିନ୍ ଶିଖ୍‌ରାଗେ ବେଦ୍ଦର୍ ତା ଆଡ଼୍‌ପାନୁ ନିଜର୍-ନିଜର୍ ମାର୍‌ଦାନାରିନ୍ ମେନ୍ନାର୍
         ଏନ୍ଦେର୍‌ଗେକା ମାଏକିନିଆଁର୍‌ଗେ ଖ୍ରୀସ୍ତ୍ ମଣ୍ଡ୍‌ଲୀନୁ କାଚ୍‌ନେଖ୍‌ର୍‌ନାଦ୍ ବାନେ ମା ଏଥ୍‌ରିଦ୍।
         36 ହେ କୁରିନ୍ଥୀ ତା ବିଶ୍ୱାସୀରୋ ପାର୍‌ମେଶ୍ୱାର୍‌ସ୍‌କି ବଚନ୍ ନିହ୍ମାସ୍‌ତି ସୁରୁ ମାନ୍‌ଚା କାଁଏ?
         କା ନିହ୍ମାସାନ୍ ଖାଲି ବାର୍‌ଚା କାଁଏ? ବିଲ୍‌କୁସ୍ ମାଲ୍ଲା!37 ଯଦି ନେଦିନ୍ ନିଜ୍‌କେନିଜ୍ ନାବୀ ଚାହେ ପାବିତାର୍ ଆତ୍ମାସ୍ତି ବାର୍‌ଦାନ୍ ହାକ୍କା ଆଲ୍‌ବୁଲି ସୋଚ୍‌ଦାସ୍,
         ତା ଆସ୍ ଆହ୍‌ନାସ୍ କା ଏକା କାତ୍‌ଥାନ୍ ଏନ୍ ନିମାଗେ ଲେଖାଲ୍‌ଦାନ୍ ଆଦ୍ ପ୍ରାଭୁସ୍‌କି ହୁକୁମ୍‌ଦ୍।
         38 ଲେକିନ୍ ନେଦିନ୍ ଇବନ୍ ବାଲ୍ଲକା ଲେଖା ମାନର୍ ତା ନିମ୍‌ହି ଆସିନ୍ ବାଲ୍ଲକା ଲେଖା ମାନା।39 ହୁଦ୍‌ଘିଲାଗାନ୍ ହେ ଭାଇ ଆରୁ ବୁହୁଣୀ ଜାମାରୋ, ନିମ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ସନ୍ଦେଶ୍‌ଘି
         କାତ୍‌ଥା ତେଙ୍ଗ୍‌ନାନୁ ଲାକ୍କାରା ଆରୁ ଏକା ଭାଷା ମାଲ୍ଲା ଶିଖ୍‌ରୁର୍ ଆ ଭାଷାନୁ କାଚ୍‌ନେଖ୍‌ରୁରିନ୍‌ହି
         ମାନା ଆମା କାମା। 40 ଲେକିନ୍ ପାର୍‌ମେଶ୍ୱାର୍‌ସ୍‌କି ଆରାଧାନା କାମ୍‌ନା ବାକେନ୍ ବାନେକିରି ସାର୍‌ୟାରିକିରି କାମ୍‌ନା କାତ୍‌ଥା।

ଖ୍ରୀସ୍ତ୍‌କି ଜିଉଠ୍‌ର୍‌ନା151 ହେ ଭାଇ ଆରୁ ବୁହୁଣୀ ଜାମାରୋ, ଏନ୍ ଏକା ସୁସାମାଚାର୍‌ବନ୍ ନିମାନ୍ ପହ୍‌ଲେ ଶୁଣାବାଚ୍‌କାଚ୍‌କାନ୍
         ଆରୁ ଏକାନ୍ ନିମ୍ ଗ୍ରହନ୍‌ହି କାମ୍‌ଚ୍‌କାଚ୍‌କାର୍ ଆରୁ ଏକାନୁ କା ନିମ୍ ଆକ୍କୁନ୍‌ତକ୍ ମଜ୍‌ବୁତ୍
         ରାଦାର୍। ଆ ସୁସାମାଚାର୍‌ବନ୍ ଏନ୍ ନିମାନ୍ ଆରୁଅହନ୍ ମନେ କାମ୍‌ତାଲ୍‌ଦାନ୍। 2 ଇବନ୍ ନିମ୍ ମଜ୍‌ବୁତ୍‌ତି ବିଶ୍ୱାସ୍ କାମ୍‌ତେ ରା ଆରୁ ଇ ସୁସାମାଚାର୍‌ତି ନିମାଗେ ମୁକ୍ତି ହାଖ୍ଖର।
         ମାଲ୍ଲାହାଲେ ନିହ୍ମା ବିଶ୍ୱାସ୍ କାମ୍‌ନାଦ୍ ବେକାର୍ ମାନକୋ।3 ହୁଦ୍‌ଘିଲାଗାନ୍ ଏନ୍ ଜାମାର୍‌ଘିନ୍ତି ଇ ଖାସ୍ କାତ୍‌ଥା ତେଙ୍କାନ୍, ଏକାନ୍ ଏନ୍ ମେନ୍‌ଚ୍‌କାଚ୍‌କାନ୍
         କା, ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଖ୍ରୀସ୍ତ୍‌ ନାହ୍ମା ପାପ୍‌ଘି ଲାଗାନ୍ କେଚ୍ଚାସ୍‌କେରାସ୍।”
         4 ଆରୁ ଆସିନ୍ ମାସ୍‌ଣାନୁ ଉଇୟା କେରା ଆରୁ ତିସ୍‌ରା ଉଲ୍ଲା ପାର୍‌ମେଶ୍ୱାର୍‌ସ୍ ଆସିନ୍ ଉଜ୍ଜତାଚାସ୍,
         ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ। 5 ଆରୁ ଆସ୍ ପାତ୍ରାସ୍‌କେ ଏଥ୍‌ରାସ୍ ଆଦ୍‌ଘି ପାଛ୍‌ଲି ବାକି ବାର ଲୋକ୍ ଚେଲାଜାମାର୍‌ଗେହି ଏଥ୍‌ରାସ୍।
         6 ଆନ୍ତିନ୍ ଆସ୍ ପାଞ୍ଚ୍ ଶହ୍‌ନ୍ତି ବାଗ୍ଗେ ବିଶ୍ୱାସୀର୍‌ଗେ ଅହ୍‌ନାସାରେନ୍ ଏଥ୍‌ରାସ୍ ଆବ୍ଡ଼ାର୍‌ଘିନ୍ତି
         ଢେର୍ ଆଲାର୍ ଆକ୍କୁନ୍‌ତକ୍ ଉଜ୍ଜାଲ୍‌ନାଇନ୍, ଲେକିନ୍ କେତ୍‌କ ଆଲାର୍ କେଚ୍ଚାର୍‌ହି କେରାର୍। 7 ଆଦ୍‌ଘି ପାଛ୍‌ଲି ଆସ୍ ୟାକୁବ୍‌ସ୍‌କେ ଏଥ୍‌ରାସ୍ ଆନ୍ତିନ୍ ବାକି ଜାମା ଖାସ୍‌ଚେଲାର୍‌ଗେ ଏଥ୍‌ରାସ୍।
         8 ଆରୁ ଜାମାର୍‌ଘିନ୍ତି ପାଛ୍‌ଲି ଆସ୍ ଏଙ୍ଗାଗେହି ଏଥ୍‌ରାସ୍, ଏକା ଠିକ୍ ସାମାୟନ୍ତି ପାଛ୍‌ଲି ଜନମ୍
         ମାନ୍‌ଚ୍‌କା ହାଦ୍ଦୁସ୍ ଲେଖା ରାଦାନ୍। 9 ହୁଦ୍‌ଘିଲାଗାନ୍ ଏନ୍ ଖାସ୍‌ଚେଲାର୍‌ସ୍‌ତି ଜାମାର୍‌ଘିନ୍ତି ଛୋଟେନ୍, ଏନ୍ଦେର୍‌ଗେକା ଏନ୍ ପାର୍‌ମେଶ୍ୱାର୍‌ସ୍‌କି
         ମଣ୍ଡ୍‌ଲୀବନ୍ ସାଧ୍‌କାଚ୍‌କାନ୍, ଆରୁ ଏତ୍‌କତକ୍ କା ଖାସ୍‌ଚେଲା ତେଙ୍ଗ୍‌ର୍‌ନାଘିହି ଲାଇଗ୍ ମାଲ୍‌ଦାନ୍।
         10 ଆରୁ ଆକ୍କୁନ୍ ଏନ୍ ଏକା ଖାସ୍‌ଚେଲା ରାଦାନ୍, ଆଦ୍ ପାର୍‌ମେଶ୍ୱାର୍‌ସ୍‌କି କ୍ରିପାତି ରାଦାନ୍। ଆରୁ
         ଏକା କ୍ରିପା ଆସ୍ ଏଙ୍ଘା ମିଆଁ କାମ୍‌ଚ୍‌କାଦାସ୍ ଆଦ୍ ବେକାର୍ ମାଲ୍ଲାମାନୁ, ଏନ୍ଦେର୍‌ଗେକା ଇବ୍ଡ଼ା
         ଦୁସ୍‌ରା ଖାସ୍‌ଚେଲାର୍‌ଘିନ୍ତିହି ଏନ୍ ବାଗ୍ଗେ ମେହ୍‌ନତ୍ କାମ୍‌ଚ୍‌କାନ୍। ସତ୍ତୁନ୍ ତେଙ୍ଗନ୍ ତା
         ଏନ୍ ନିଜେ ଆ ମେହ୍‌ନତ୍ ମାଲ୍ଲା କାମୁନ୍ ଲେକିନ୍ ଏଙ୍ଘା ମିଆଁ କ୍ରିପା କାମିକିରି ପାର୍‌ମେଶ୍ୱାର୍‌ସ୍
         ଆ ନାଲ୍‌ଖୁନ୍ କାମ୍‌ଚ୍‌କାଦାସ୍। 11 ହୁଦ୍‌ଘିଲାଗାନ୍ ଚାହେ ଏନ୍ ରାଦାନ୍, ଚାହେ ଆବ୍ଡ଼ାର୍ ରାନାଏ, ଏମ୍ ଇ ସୁସାମାଚାର୍ ଶୁଣାବାଦାମ୍। ଆରୁ
         ଇ ସୁସାମାଚାର୍‌ନୁ ନିମ୍‌ହି ବିଶ୍ୱାସ୍ କାମ୍‌ଚ୍‌କାର୍।ଖିଉ ଆଲାର୍‌ଘି ଉଜ୍ଜନା12 ଏମ୍ ପ୍ରଚାର୍ କାମ୍‌ଦାମ୍ କା ଖ୍ରୀସ୍ତ୍‌ କେଚ୍ଚକାସ୍ତି ଉଜ୍ଜିୟାସ୍ ତା, ହାଲେ ନିହ୍ମାସ୍‌ତି ୟୋଁଲୋକ୍
         ଏନ୍ନେ ଏନ୍ଦେର୍‌ଗେ ତେଙ୍ଗ୍‌ଦାର୍ କା କେଚ୍ଚକାର୍ ଆରୁଅହନ୍ ମା ଉଜ୍ଜନାଏ? 13 ଯଦି କେଚ୍ଚକାର୍‌ଘିହି ଉଜ୍ଜନା ମା ରଦ୍‌ନେ ତା ଖ୍ରୀସ୍ତ୍‌ହି ମା ଉଜ୍ଜସ୍‌ନେ। 14 ଆରୁ ଯଦି ଖ୍ରୀସ୍ତ୍‌ ମାଲ୍ଲା ଉଜ୍ଜୁସ୍ ତା ଏହ୍ମା ସୁସାମାଚାର୍ ଶୁଣାବାନାଦ୍ ନାଲ୍‌ଖୁଦ୍ ବେକାର୍‌ଦ୍
         ଆରୁ ନିହ୍ମା ବିଶ୍ୱାସ୍‌ଦ୍‌ହି ବେକାର୍‌ଦ୍। 15 ଆରୁ ଯଦି ଏନ୍ନେଦ୍ ତା ଏମ୍ ଖାଲି ବେକାର୍‌ନୁ ମା ଶୁଣାବାଦାମ୍ ଲେକିନ୍ ହୁଦ୍‌ଘିନ୍ତିନ୍ ହି ବାଗ୍ଗେ
         ଖାରାପ୍ ଇଦ୍ କା ଏମ୍ ପାର୍‌ମେଶ୍ୱାର୍‌ସ୍‌କି ବାରେନୁ ଝୁଟ୍ଟୁ ସାକ୍ଷୀ ଚିଦାମ୍। ଏନ୍ଦେର୍‌ଗେକା ଏମ୍
         ସାକ୍ଷୀ ଚିଦାମ୍ କା ପାର୍‌ମେଶ୍ୱାର୍‌ସ୍ ଯୀଶୁ ଖ୍ରୀସ୍ତ୍‌ସିନ୍ କେଚ୍ଚ୍‌କାସ୍‌ତି ଉଜ୍ଜତାଚାସ୍। ଲେକିନ୍
         କେଚ୍ଚ୍‌କାସ୍ତି ମା ଉଜ୍ଜର୍‌ନେତା ପାର୍‌ମେଶ୍ୱାର୍‌ସ୍‌ହି ଆସିନ୍ ମା ଉଜ୍ଜତସ୍‌ନେ। 16 ଏନ୍ ଆରୁହି ତେଙ୍ଗାଲ୍‌ଦାନ୍ କା ଯଦି କେଚ୍ଚକାର୍ ମା ଉଜ୍ଜର୍‌ନେତା ଖ୍ରୀସ୍ତ୍‌ସିନ୍‌ହି ମା ଉଜ୍ଜତା
         ମାଲ୍ଲାକୁ। 17 ଆରୁ ଯଦି ଖ୍ରୀସ୍ତ୍‌ସିନ୍ କେଚ୍ଚ୍‌କାର୍‌ସ୍‌ତି ମା ଉଜ୍ଜତାକେରା ହାଲେ ତା ନିହ୍ମା ବିଶ୍ୱାସ୍ କାମ୍‌ନାଦ୍
         ବେକାର୍‌ଦ୍ ଆରୁ ନିମ୍ ଆକ୍କୁନ୍‌ହି ନିହ୍ମା ପାପ୍‌ନୁ ଫାସ୍‌ର୍‌କାଦାର୍। 18 ବରନ୍ ଏକାର୍ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମିକିରି କେଚ୍ଚାର୍ କେର୍‌କାନାଏ ଆବ୍ଡ଼ାର୍‌ହି ନାଶ୍ ମାନ୍‌ଚାର୍
         କେର୍‌କାନାଏ। 19 ଯଦି ନାମ୍ ଖାଲି ଇ ଦୁନିଆଁନ୍ତା ଜୀବନ୍‌ଘି ବାନେଲାଗାନ୍ ନାମ୍ ଖ୍ରୀସ୍ତ୍‌କି ମିଆଁ ଆଶ୍ରା ଉଇୟତ୍ ତା
         ନାମ୍ ଜାମା ଆଲାର୍‌ସ୍‌ତି ବାଗ୍ଗେ ଗୋଡ଼୍‌ଗୋଡ଼ା ରାଦାତ୍।20 ଲେକିନ୍ ଖ୍ରୀସ୍ତ୍‌ ସତ୍ତୁନିନ୍ କେଚ୍ଚକାର୍‌ସ୍‌ତି ଉଜ୍ଜିୟାସ୍, ଆରୁ ଏକାର୍ କେଚ୍ଚାର୍ କେର୍‌କାନାଏ,
         ଆବ୍ଡ଼ାର୍‌ସ୍‌ତି ଆସ୍ ପହ୍‌ଲେ ଫାଡ଼ୁ ମାନ୍‌ଚାସ୍। 21 ଏନ୍ଦେର୍‌ଗେକା ଏସ୍‌କେ ପହିଲ୍ ଆଲ୍ ଆଦାମ୍‌ସ୍ ପାପ୍ କାମ୍‌ଚାସ୍ ହୁଦ୍‌ଘିଲାଗାନ୍ ଦୁନିଆଁନୁ ଖିନା
         ବାର୍‌ଚା। ହନ୍ନେନ୍ ଆରୁ ଅଣ୍ଟା ଆଲାସ୍ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ କେଚ୍ଚ୍‌କା ଆଲାର୍ ଉଜ୍ଜନାଏ।
         22 ଆରୁ ଏସ୍‌କେ ଆଦାମ୍‌ସ୍ ପାପ୍ କାମ୍‌ଚାସ୍ ହନ୍ନେନ୍ ନାମ୍‌ହି ପାପ୍ କାମ୍‌ଚ୍‌କାତ୍, ହୁଦ୍‌ଘିଲାଗାନ୍
         ନାମ୍ ଜାମାତ୍ ଖିଦାତ୍ ହନ୍ନେନ୍ ଏକାର୍ ଖ୍ରୀସ୍ତ୍‌କି ମିଆଁ ବିଶ୍ୱାସ୍ କାମ୍‌ନାଏ ଆବ୍ଡ଼ାର୍‌ହି ଅନ୍ଦୁଲ୍
         କେଚ୍ଚ୍‌କାସ୍‌ତି ଉଜ୍ଜର୍। 23 ଲେକିନ୍ ଜାମାର୍‌ଘି ଲାଗାନ୍ ସାମାୟ ରାଇଦ୍। ଆରୁ ପହିଲ୍ ଫାଡ଼ୁ ଲେଖା ଖ୍ରୀସ୍ତ୍‌ସିନ୍ ପହ୍‌ଲେ କେଚ୍ଚ୍‌କାସ୍ତି
         ଉଜ୍ଜତାକେରା, ଆନ୍ତିନ୍ ଖ୍ରୀସ୍ତ୍ ଯେତ୍‌କବାକେନ୍ ଆରୁଅହନ୍ ବାରସ୍, ହତ୍‌କବାକେନ୍ ଆସିନ୍ ବିଶ୍ୱାସ୍
         କାମୁରିନ୍‌ହି ଅହ୍‌ନାସାରେନ୍ ଉଜ୍ଜତାକୋ। 24 ଆଦ୍‌ଘି ପାଛ୍‌ଲି ଦୁନିଆଁଘି ଆଖ୍‌ରୀ ମାନଦ୍, ହତ୍‌କବାକେନ୍ ଦୁନିଆଁନୁ ରାଜୀ କାମୁ ଜାମା ଅଧିକାରୀରିନ୍
         ଆରୁ ଜାମା ଖାରାପ୍ ଶକ୍ତିଗୁଠିନ୍ ଖ୍ରୀସ୍ତ୍ ନାଶ୍ କାମଚସ୍ ଆରୁ ରାଜୀନ୍ ବାଙ୍ଗ୍ ପାର୍‌ମେଶ୍ୱାର୍‌ସ୍‌କି
         ହେଖ୍ଖାନୁ ସୋଁପଚସ୍। 25 ଏନ୍ଦେର୍‌ଗେକା ଯେତ୍‌କତକ୍ ପାର୍‌ମେଶ୍ୱାର୍‌ସ୍ ଖ୍ରୀସ୍ତ୍‌ଘି ତାଙ୍ଘା ଜାମା ବିରୋଧିରିନ୍ ଆସ୍‌କି
         ହେଡ୍ଡୁ କିୟାଁ ମା ଉଇୟସ୍ ହତ୍‌କତକ୍ ଆସ୍‌କେ ରାଜୀ ଚାଲାବାନାଦ୍ ଜରୁରୀ ରାଇଦ୍। 26 ଆରୁ ଜାମାର୍‌ଘିନ୍ତି ଆଖ୍‌ରୀନୁ ଏକା ବିରୋଧିବନ୍ ନାଶ୍ କାମାକୋ ଆ ବିରୋଧି ମରନ୍। 27 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ ପାର୍‌ମେଶ୍ୱାର୍‌ସ୍ ଜାମାକିଛିନ୍ ଆସ୍‌କି
         କିୟାଁ କାମ୍‌ଚେଇଚ୍‌କାଦାସ୍। “ଇଦ୍‌ଘି ମତ୍‌ଲବ୍ ଇଦ୍ କା ଜାମାକିଛିନ୍ ଖ୍ରୀସ୍ତ୍‌କି ଅଧିନ୍‌ନୁ ଚିଆ
         କେର୍‌କିଚି। ଲେକିନ୍ ଏକା ପାର୍‌ମେଶ୍ୱାର୍‌ସ୍ ଜାମାକିଛିନ୍ ଆସ୍‌କି ଅଧିନ୍‌ନୁ ଚିଚ୍‌କାଦାସ୍ ଆସ୍
         ଖାଲି ଆସ୍‌କି ଅଧିନ୍‌ନୁ ମାଲ୍‌କାସିନ୍।” 28 ଆରୁ ଜାମାକିଛିନ୍ ପାର୍‌ମେଶ୍ୱାର୍‌ସ୍ ତାଙ୍ଘା ହାଦ୍ଦୁ ଖ୍ରୀସ୍ତ୍‌କି ଅଧିନ୍‌ନୁ କାମ୍‌ଚେଇଚ୍‌କାଦାସ୍।
         ଲେକିନ୍ ଯେତ୍‌କବାକେନ୍ ଆସ୍ ତେଙ୍ଗ୍‌ଦାସ୍, “ଜାମାକିଛି ଆସ୍‌କି ଅଧିନ୍‌ନୁ କାମାକେର୍‌କିଚିଦ୍,” ଇଦ୍
         ସତ୍ତୁଦ୍ କା ପାର୍‌ମେଶ୍ୱାର୍‌ସ୍ ଇନ୍ନୁ ସାମିଲ୍ ମାଲ୍‌କାସିନ୍, ଏକାସ୍ କା ଜାମାକିଛିନ୍ ଆସ୍‌କି ଅଧିନ୍‌ନୁ
         କାମ୍‌ଚେଇଚ୍‌କାଦାସ୍।29 ଆରୁ ପାର୍‌ମେଶ୍ୱାର୍‌ସ୍ କେଚ୍ଚ୍‌କା ଆଲାରିନ୍ ଜରୁର୍ ମରନ୍‌ସ୍‌ତି ଉଜ୍ଜତସ୍। ଯଦି ନିମ୍ ଇ କାତ୍‌ଥାଘି
         ମିଆଁ ବିଶ୍ୱାସ୍ ମା କାମ୍‌ଦାର୍ ତା ନିହ୍ମାସ୍ତିନିନ୍ ଏକା ଆଲାର୍ କେଚ୍ଚକା ଆଲାର୍‌ଘି ଲାଗାନ୍ ଆସ୍ନାନ୍
         ହୋନାଏ ତା ଆବ୍ଡ଼ାର୍ ଏକା ଆଶ୍ରା ହୋଇକିରି କାମ୍‌ନାଏ? 30 ଆରୁ ଯଦି ପାର୍‌ମେଶ୍ୱାର୍‌ସ୍ କେଚ୍ଚକା ଆଲାରିନ୍ ମା ଉଜ୍ଜତ୍‌ସ୍‌ନେ ତା ନାମ୍ ଏନ୍ଦେର୍‌ଗେ ନାହ୍ମା
         ଜୀବନ୍‌ବନ୍ ଧ୍ୟାନ୍-ଧ୍ୟାନ୍ ବିପଦ୍‌ନୁ ଟିଡ଼୍‌ଦାତ୍? 31 ହେ ଭାଇ ଆରୁ ବୁହୁଣୀ ଜାମାରୋ, ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌ନୁ ନିହ୍ମା ଲାଗାନ୍ ଏନ୍ ଏକା ବଡ଼୍‌ପଣି
         ଏଦ୍‌ର୍‌ଦାନ୍ ଇଦ୍‌ଘି କସମ୍ ମହିଁକିରି ଏନ୍ ତେଙ୍ଗାଲ୍‌ଦାନ୍ କା ଏନ୍ ରୋଜ୍‌ଦିନ୍ ମରନ୍‌ଘି ସାମ୍‌ନା
         କାମ୍‌ଦାନ୍। 32 ଆରୁ ଇଫିସୁସ୍ ସହର୍‌ତା ଆଲାର୍ ଏଙ୍ଗାନ୍ ବାଗ୍ଗେ ବିରୋଧ୍ କାମ୍‌ଚାର୍ ଆରୁ ଆବ୍ଡ଼ାର୍ ହାର୍‌ବୁନ୍ତା
         ଜାନ୍ତୁ ଲେଖା ଏଙ୍ଘାଗାନେ ଲାଡ଼୍‌ଚାର୍। ଯଦି କେଚ୍ଚକା ଆଲାରିନ୍ ମା ଉଜ୍ଜତାକତା ଏଙ୍ଘା ଲାଡ଼୍‌ନାଦ୍
         ଖାଲି ଇ ଦୁନିଆଁଘି ଲାଗାନ୍‌ନିନ୍ ମାନିକିରି ରୋକ ଆରୁ ଏନ୍ ଇବ୍ଡ଼ା ଜାମାନ୍ କାମିକିରି ଏନ୍ଦେର୍‌ହି
         ଫାଏଦା ମା ମାନିଦ୍। ଆରୁ ଏନ୍ନେ ମାନଦ୍‌ତା, “ବାରା ନାମ୍ ଅନତ୍ ମହତ୍ ଆରୁ ମଉଜ୍‌ମଜ୍‌ଲିସ୍ କାମତ୍,
         ଏନ୍ଦେର୍‌ଗେକା ନେଲାତା ନାମାଗେ ଖିନାଇନ୍‌ରାଇ।” 33 ଏକାର୍ ଏନ୍ନେ ତେଙ୍ଗ୍‌ନାଏ ଆବନ୍ ମେନିକିରି ଧୋଖା ଆମା ମହାଁ, “ଏନ୍ଦେର୍‌ଗେକା ଖାରାପ୍ ସାଙ୍ଗେ ବାନେ
         ଆଦତ୍‌ବନ୍ ବାଗ୍‌ଡ଼ିଚି।” 34 ନିମ୍ ହୋସ୍‌ନୁ ବାରା ଆରୁ ପାପ୍ ଆମା କାମା, ଏନ୍ଦେର୍‌ଗେକା ନିହ୍ମାସ୍ତି ୟୋଁଲୋକ୍ ପାର୍‌ମେଶ୍ୱାର୍‌ସ୍‌କି
         ସତ୍ତୁ ଶିକ୍ଷାବନ୍ ବାଲ୍ଲନାଇନ୍। ଏନ୍ ନିମାନ୍ ଲାଜର୍‌ତାଗେ ଏନ୍ନେ ତେଙ୍ଗାଲ୍‌ଦାନ୍।ନାହ୍ମାଏ ଏନ୍ନେ ମେଦୁ ମାନଦ୍ ଏକାଦ୍ କା ନାଶ୍ ମା ମାନଦ୍35 ଆକ୍କୁନ୍ ନେଦ୍ ଏନ୍ନେ ତେଙ୍ଗର୍, “କା ଖିଉ ଆଲାର୍ ଏସ୍‌କେ ଉଜ୍ଜନାଏ? ଆରୁ ଆବ୍ଡ଼ାର୍ ଏକା ମେଦୁଗାନେ
         ବାର୍‌ନାଏ?” 36 ଏନ୍ ଆବ୍ଡ଼ାରିନ୍ ତେଙ୍ଗାଲ୍‌ଦାନ୍ କା ହେ ନିର୍‌ବୁଦ୍ଧିଆରୋ! ଏକା ବିହିନି ନିମ୍ ଚାହ୍‌ଦାର୍ ଯେତ୍‌କତକ୍
         ମା ଖିଇଦ୍ ଆଦ୍ ମା କୁନ୍ଦିଦ୍। 37 ଆରୁ ଯେତ୍‌କବାକେନ୍ ନିମ୍ ଗହମ୍ ଚାହେ ଆରୁ ଦୁସ୍‌ରା ବିହ୍‌ନିନ୍ ଚାହ୍‌ଦାର୍ ତା ନିମ୍ ହୋପ୍ପାନ୍ ମା
         ଇଦ୍‌ଦାର୍ ଲେକିନ୍ ଖାଲି ବିହିନି ଚାହ୍‌ଦାର୍। 38 ଲେକିନ୍ ପାର୍‌ମେଶ୍ୱାର୍‌ସ୍ ତାଙ୍ଘା ଇଚ୍ଛା ଲେଖା ଆ ବିହିନିଘି ଆକାର୍ ଚିଦାସ୍ ଆରୁ ଜାମା ବିହିନିଘି
         ନାନ୍ନା-ନାନ୍ନା ଆକାର୍ ଚିଦାସ୍। 39 ଆରୁ ଜାମା ଉଜ୍ଜୁର୍‌ଘି ମେଦୁ ଅଣ୍ଟା ଲେଖା ମା ରାଇ। ଆଲାର୍‌ଘି ମେଦୁ ଅଣ୍ଟାଇନ୍ ରାଇଦ୍, ପଶୁଘି ମେଦୁ
         ନାନ୍ନା ରାଇ, ହନ୍ନେନ୍ ଓଡ଼ାଘି ମେଦୁହି ନାନ୍ନା ରାଇ ଆରୁ ଇଞ୍ଜୋଘି ମେଦୁଦ୍‌ହି ନାନ୍ନା ରାଇ। 40 ହନ୍ନେନ୍ ଆକାଶ୍‌ନୁ ରାନାବାଲା ବିଡ଼ି, ଚାନ୍ଦୋ ଆରୁ ବିନ୍‌କୋଘି ରୂପ୍ ଦୁନିଆଁନୁ ରାନାବାଲାର୍‌ଘି
         ମେଦୁସ୍ତି ନାନ୍ନା ରାଇ। ଏନ୍ଦେର୍‌ଗେକା ଆକାଶ୍‌ନୁ ରାନାବାଲାର୍‌ଘି ବିଲ୍ଲୀ ଆରୁ ଶୋଭା ଆରୁ ଦୁନିଆଁନୁ
         ରାନାବାଲାର୍‌ସ୍‌ତି ନାନ୍ନା ରାଇ। 41 ଆରୁ ଆକାଶ୍‌ନୁ ରାନାବାଲାର୍‌ଘି ବିଲ୍ଲୀହି ତାହ୍ମା ଭିତର୍‌ନୁ ଭିନେ-ଭିନେ ରାଇ। ଏସ୍‌କେ କା ବିଡ଼ିଘି
         ବିଲ୍ଲୀ ଅଣ୍ଟା ରାଇ ତା ଆରୁ ଚାନ୍ଦୋଘି ବିଲ୍ଲୀ ନାନ୍ନା ରାଇ। ଆନ୍ନେନିନ୍ ବିନ୍‌କୋଘି ବିଲ୍ଲୀଦ୍‌ହି
         ଭିନେ-ଭିନେ ରାଇ, ଏନ୍ଦେର୍‌ଗେକା ଅଣ୍ଟା ବିନ୍‌କୋଘି ବିଲ୍ଲୀ ନାନ୍ନା ବିନ୍‌କୋସ୍ତି ଭିନେ ରାଇଦ୍।42 ଆରୁ କେଚ୍ଚକା ଆଲାର୍‌ଘି ଉଜ୍ଜନାଦ୍‌ହି ଏନ୍ନେନ୍ ମାନଦ୍। ଏସ୍‌କେ ଅଣ୍ଟା ବିହିନି ଚାହ୍‌କୁନ୍ ଆଦ୍
         ହେଁହ୍‌ଲାନୁ ଖାତ୍‌ରିକିରି ଖିଇ କାଇଦ୍, ହନ୍ନେନ୍ ଆଲାର୍‌ଘି କେଚ୍ଚ୍‌କା ପାଛ୍‌ଲି ଇ ଦୁନିଆଁଘି ଶରୀର୍‌ବନ୍
         ମାଁଣାକାଇ ଆରୁ ଆଦ୍‌ହି କିତ୍ତିକାଇ। ଲେକିନ୍ ଏକା ମେଦୁନ୍ ଉଜ୍ଜତାକାଇ ଆଦ୍ ଜାମାବାକେନ୍ ରାନାବାଲାଦ୍।
         43 ଆରୁ ଯେତ୍‌କବାକେନ୍ ଦୁନିଆଁନ୍ତା ମେଦୁବନ୍ ମାଁଣାକାଇ ଆଦ୍ ଦୁନିଆଁନ୍ତା ଆଲାର୍‌ଘି ମେଦୁଦ୍ କାମ୍‌ଜୋର୍
         ରାଇଦ୍। ଲେକିନ୍ ଏକା ମେଦୁବନ୍ ଉଜ୍ଜତାକୋ ଆଦ୍ ଶକ୍ତିତି ନିନ୍ଦିକିରୋ। 44 ଆରୁ ଏକା ମେଦୁନ୍ ମାଁଣାକାଇ, ଆଦ୍ ଇ ଦୁନିଆଁନ୍ତାହି ମେଦୁ ରାଇ, ଲେକିନ୍ ଯେତ୍‌କବାକେନ୍ ଆବନ୍ ଉଜ୍ଜତାକତା
         ଆଦ୍ ଆତ୍ମିକ୍ ମେଦୁ ମାନିକାଇ ଏକାଦ୍ କା ସରଗ୍‌ଘି ଲାଇଗ୍ ମାନିଦ୍। ଏନ୍ଦେର୍‌ଗେକା ଆଲାର୍‌ଘି ଦୁନିଆଁନ୍ତା
         ମେଦୁଦ୍ ରାଇ ତା ଆତ୍ମିକ୍ ମେଦୁହି ରାଇଦ୍। 45 ହୁଦ୍‌ଘିଲାଗାନ୍ ପାବିତାର୍ ଶାସ୍ତ୍ରନୁ ଏନ୍ନେ ଲେଖ୍‌ଚ୍‌କା ରାଇ କା, “ପହେଲା ଆଲାସ୍ ମତ୍‌ଲବ୍ ଆଦାମ୍‌ସ୍
         ଉଜ୍ଜୁ ଆଲ୍ ମାନ୍‌ଚାସ୍।” ଆରୁ ଆଖ୍‌ରୀ ଆଦାମ୍‌ସ୍ ମତ୍‌ଲବ୍ ଯୀଶୁ ଖ୍ରୀସ୍ତ୍ ଆ ଆତ୍ମିକ୍ ମେଦୁନ୍ ଚିନାବାଲା
         ମାନ୍‌ଚାସ୍। 46 ଲେକିନ୍ ଏକାଦ୍ ଦୁନିଆଁନ୍ତା ମେଦୁ ରାଚା ଆବନ୍ ପହ୍‌ଲେ ନାମାଗେ ଚିୟାକେରା, ଆଦ୍‌ଘି ପାଛ୍‌ଲିନିନ୍
         ନାମାଗେ ଆତ୍ମିକ୍ ମେଦୁନ୍ ଚିୟାକେରା। 47 ଆରୁ ପହ୍‌ଲେ ଆଲ୍ ଆଦାମ୍‌ସିନ୍ ଧାନ୍ତାରିନ୍ତା ହାଜ୍ଜୁତି କାମାକେରା; ଆରୁ ଯୀଶୁ ଖ୍ରୀସ୍ତ୍ ଏକାସ୍
         କା ଦୁସ୍‌ରା ଆଲାସ୍ ଆସ୍ ସରଗ୍‌ତି ବାର୍‌ଚ୍‌କାଦାସ୍ 48 ଆରୁ ଏସ୍‌କେ ଆସ୍ ପହ୍‌ଲେ ଆଲ୍ ଆଦାମ୍‌ସ୍ ହାଜ୍ଜୁତି ମାନ୍‌ଚ୍‌କାଦାସ୍, ହନ୍ନେନ୍ ଦୁନିଆଁନ୍ତା ଜାମା
         ଆଲାର୍‌ହି ଆସ୍‌କି ଲେଖା ରାନାଏ। ଲେକିନ୍ ଦୁସ୍‌ରା ଆଲ୍ ଯୀଶୁ ଖ୍ରୀସ୍ତ୍ ଏକାସ୍ କା ସରଗ୍‌ତାସ୍, ହୁଦ୍‌ଘିଲାଗାନ୍
         ଏକା ଆଲାର୍ ସରଗ୍‌ନୁ ରାନାଏ ଆବ୍ଡ଼ାର୍‌ହି ଆସ୍ ଲେଖାଇନ୍ ରାନାଏ। 49 ଆରୁ ଏସ୍‌କେ ଆଦାମ୍‌ସିନ୍ ହାଜ୍ଜୁତି କାମା କେର୍‌କିଚି ହନ୍ନେନ୍ ନାହ୍ମା ରୂପ୍‌ଧି ଆସ୍‌କି ଲେଖା ରାଇ,
         ଆନ୍ନେନିନ୍ ଦୁସ୍‌ରା ଆଲାସ୍ ସରଗ୍‌ତି ବାର୍‌ଚ୍‌କାଦାସ୍ ହୁଦ୍‌ଘିଲାଗାନ୍ ନାହ୍ମାଏ ମେଦୁଦ୍‌ହି ଆସ୍‌କି
         ଲେଖା ସରଗ୍‌ନୁ ମାନଦ୍।50 ହେ ଭାଇ ଆରୁ ବୁହୁଣୀ ଜାମାରୋ, ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଇ ନାହ୍ମା ହେଁସୁ ଆରୁ ଆହ୍‌ଡ଼ାତି
         ମାନ୍‌ଚ୍‌କା ନାହ୍ମା ମେଦୁବନ୍ ହୋଇକିରି ସରଗ୍‌ନୁ କାଲା ପଲ୍ଲଦାତିନ୍। ଏନ୍ଦେର୍‌ଗେକା ଇ ଦୁନିଆଁନ୍ତା
         ନାହ୍ମା ମେଦୁଦ୍ ନାଶ୍ ମାନିକାଇଦ୍ ଲେକିନ୍ ସରଗ୍ ରାଜୀନୁ ନାମାଗେ ହାଖ୍ଖରାନାବାଲା ଶରୀର୍ ସବୁଦିନ୍‌ଘି
         ଲାଗାନ୍ ରଦ୍। 51 ମେନା ଏନ୍ ନିମାନ୍ ପାର୍‌ମେଶ୍ୱାର୍‌ସ୍‌କି ନୁହୁର୍‌କା କାତ୍‌ଥା ତେଙ୍ଗାଲ୍‌ଦାନ୍। ନାହ୍ମାସ୍ତି ୟୋଁଲୋକ୍
         ମା ଖିଦାତ୍, ଲେକିନ୍ ନାମ୍ ଜାମା ଆଲାତ୍ ବାଦ୍‌ଲାରତ୍‌କତ୍। 52 ଆରୁ ଯେତ୍‌କବାକେନ୍ ଆଖ୍‌ରୀ ତୂରୀବାଜା ଉରାକୋ ହତ୍‌କବାକେନ୍ ଅହ୍‌ନାସାରେନ୍ କେଚ୍ଚ୍‌କା ଆଲାର୍ ଏକ୍‌ଲାହି
         ମା ଖିନାବାଲା ମେଦୁତି ଉଜ୍ଜର୍। ଆରୁ ନାହ୍ମା ଜାମାର୍‌ଘି ମେଦୁଦ୍ ବାଦ୍‌ଲାରକୋ। 53 ଏନ୍ଦେର୍‌ଗେକା ନାହ୍ମା ଇ ଖିନାବାଲା ମେଦୁତି ନାମ୍ ସରଗ୍ କାଲା ପଲ୍ଲଦାତିନ୍ ହୁଦ୍‌ଘିଲାଗାନ୍ ଆସାନ୍
         କାନାଘି ଲାଗାନ୍ ନାହ୍ମା ଇ ଖିନାବାଲା ମେଦୁନୁ ମା ଖିନାବାଲା ମେଦୁନୁ ବାଦ୍‌ଲାରାଇନ୍ ଖାତ୍‌ରୋ। 54 ଆରୁ ଯେତ୍‌କବାକେନ୍ ଇ ଖିନାବାଲା ମେଦୁଦ୍ ମା ଖିନାବାଲା ମେଦୁନୁ ବାଦ୍‌ଲାରୋକ, ଆଙ୍ଗେନ୍ ଏକାଦ୍ ପାବିତାର୍
         ଶାସ୍ତ୍ରନୁ ଲେଖ୍‌ଚ୍‌କା ରାଇ ଆଦ୍ ପୁରା ମାନକୋ। ଆଦ୍ ଏନ୍ନେ ରାଇଦ୍ କା “ଖିନାବନ୍ ନାଶ୍ କାମା କେର୍‌କିଚି
         ଆରୁ ଜିତ୍ ହାଖ୍ଖରା କେର୍‌କିଚି”।55 ହେ ଖିନା ଏକାତାରା କେରା ନିଙ୍ଘା ଜିତ୍‌ନା? ଆରୁ ଏକାସାନ୍ ରାଇ ନିଙ୍ଘା ଏଡ଼୍‌ତୁ-ଚାର୍? 56 ଆରୁ ମୁଶାସ୍‌କି ନିୟମ୍‌ତି ଆହ୍‌ଦାତ୍ କା ନାମ୍ ପାପ୍ କାମ୍‌ଚ୍‌କାଦାତ୍ ଆରୁ ନାମ୍ ପାପ୍ କାମ୍‌ଦାତ୍
         ହୁଦ୍‌ଘିଲାଗାନ୍ ମରନ୍‌ଗେ ଶକ୍ତି ହାଖ୍ଖରି ଆରୁ ନାମ୍ ଖିଦାତ୍। 57 ଲେକିନ୍ ନାମାଗେ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିନା କାତ୍‌ଥା କା ଆସ୍ ନାହ୍ମା ପ୍ରାଭୁ ଯୀଶୁ
         ଖ୍ରୀସ୍ତ୍‌କି ଦ୍ୱାର୍‌ନୁ ନାମାନ୍ ପାପ୍ ଆରୁ ମରନ୍‌ସ୍‌ତି ଜିତ୍‌ତାଦାସ୍। 58 ହୁଦ୍‌ଘିଲାଗାନ୍ ହେ ଏଙ୍ଘା ଦୁଲାଡ଼ି ଭାଇ ଆରୁ ବୁହୁଣୀ ଜାମାରୋ, ନିମ୍ ବିଶ୍ୱାସ୍‌ନୁ ମଜ୍‌ବୁତ୍ ରା
         ଆରୁ ବିଶ୍ୱାସ୍‌ତି ଆମ୍‌କେ ହାଟ୍‌ରା। ଆରୁ ପ୍ରାଭୁସ୍‌କି ନାଲ୍‌ଖୁନ୍ କାମାଗେ ନିମ୍ ନିଜ୍‌କେନିଜ୍‌ବନ୍
         ପୁରାପୁରୀ ସୋଁପାଚା। ଏନ୍ଦେର୍‌ଗେକା ନିମ୍ ଆହ୍‌ଦାର୍ କା ପ୍ରାଭୁସ୍‌କି ଲାଗାନ୍ ଏକା ମେହ୍‌ନତ୍ କାମ୍‌ଦାର୍
         ଆଦ୍ ବେକାର୍ ମାଲ୍ଲିଦ୍।

ବିଶ୍ୱାସୀ ଆଲାର୍‌ଗେ ଦାନ୍ ଚିନା161 ହେ ଏଙ୍ଘାଏ ଭାଇ ଆରୁ ବୁହୁଣୀ ଜାମାରୋ, ଆକ୍କୁନ୍ ଏନ୍ ନିମାନ୍ ଯେରୁଶାଲେମ୍ ତା ବିଶ୍ୱାସୀର୍‌ଗେ ଦାନ୍
         ଠୁଡ଼ିୟାନାଘି ବାରେନୁ ତେଙ୍ଗାଲ୍‌ଦାନ୍। ଇଦ୍‌ଘି ବାରେନୁ ଏନ୍ ଗାଲାତୀୟା ପ୍ରଦେଶ୍‌ତା ଖ୍ରୀସ୍ତ୍ ମଣ୍ତ୍‌ଲୀନ୍
         ଏକାନ୍ ଏନ୍ ତେଙ୍କାନ୍, ଆନ୍ନେନିନ୍ ନିମ୍‌ହି କାମା। 2 ଆରୁ ଆଦ୍ ଇଦ୍ କା, ନିହ୍ମାଏ କମାଣିଘି ଅନୁସାର୍ ଜାମା ହାପ୍ତାଘି ପହିଲ୍ ଉଲ୍ଲା ମତ୍‌ଲବ୍ ରାଏବାର୍
         ଉଲ୍ଲା ନିହ୍ମାସ୍‌ତି ଅର୍‌ତୁ-ଅର୍‌ତୁ ଆଲାର୍ ନିଜର୍-ନିଜର୍ କମାଣିନ୍ତି ଥୋଡ଼େ ପାଏସା ଭିନେ ଉଇୟା।
         ଆରୁ ନିମ୍ ଏନ୍ନେ କାମର୍ ତା ଯେତ୍‌କବାକେନ୍ ଏନ୍ ବାରନ୍ ହତ୍‌କବାକେନ୍ ନିମାଗେ ଆରୁଅହନ୍ ପାଏସା ଠୁଡ଼ିୟାଗେ
         ଦାର୍‌କାର୍ ମା ଖାତ୍‌ରି। 3 ଆରୁ ଯେତ୍‌କବାକେନ୍ ଏନ୍ ବାରନ୍, ତା ଏକାରିନ୍ ନିମ୍ ଚାଜର୍ ଆବ୍ଡ଼ାର୍‌ଗେ ଏନ୍ ଚିଠିନ୍ ଚିଇକିରି ତାଇୟନ୍‌ଚନ୍,
         କା ଆବ୍ଡ଼ାର୍ ନିହ୍ମାଏ ଦାନ୍ ପାଏସାନ୍ ଯେରୁଶାଲେମ୍‌ଗେ ଆଣ୍‌ସ୍ତଚର୍। 4 ଆରୁ ଯଦି ନିମ୍ ସୋଚର୍ କା ଏଙ୍ଘାଏହି ଆସାନ୍ କାନାଦ୍ ବାନେ ମାନତା ଏନ୍‌ହି ଆବ୍ଡ଼ାର୍ ଗାନେ କନ୍।ପାଉଲୁସ୍ ବିଶ୍ୱାସୀ ଆଲାର୍ ଗାନେ ଭେଁଟ୍ ମାନାଗେ ସୋଚାଲ୍‌ଦାସ୍5 ଆରୁ ଏନ୍ ମାକିଦୁନିଆଁ ପ୍ରଦେଶ୍ କରିକିରି ନିହ୍ମାସାନ୍ ବାରନ୍, ଏନ୍ଦେର୍‌ଗେକା ଏଙ୍ଗା ମାକିଦୁନିଆଁ
         କରିକିରିତା କାନାଇନ୍‌ ରାଇ। 6 ଲେକିନ୍ ମାନା ଅଙ୍ଗିତା ଏନ୍ ନିହ୍ମାସାନ୍ ରନ୍‌କନ୍ ଆରୁ ପାୟାଁ ଉଲ୍ଲା ନିହ୍ମାସାନ୍ ବିତାବନ୍। ଏନ୍ଦେର୍‌ଗେକା
         ଆଦ୍‌ଘି ପାଛ୍‌ଲି ଏନ୍ ଏକ୍ରିନ୍‌ସାନ୍‌ହି କନ୍ ନିମ୍ ଏଙ୍ଗାନ୍ ଏଙ୍ଘାଏ କାନାନୁ ମଦେତ୍ କାମର୍। 7 ଏନ୍ଦେର୍‌ଗେକା ଏନ୍ ଆକ୍କୁନ୍ ନିମାନ୍ ପାବୁନୁ ଭେଁଟ୍ ମାନାଗେ ମାଲ୍ଲା ବେଦ୍ଦନା; ଲେକିନ୍ ଏଙ୍ଗା ଆଶ୍ରା
         ରାଇ କା ଯଦି ପ୍ରାଭୁସ୍ ଚାହଁସ୍ ତା କେତ୍‌କ ସାମାୟତକ୍ ଏନ୍ ନିହ୍ମାଗାନେ ରନ୍। 8 ଲେକିନ୍ ଏନ୍ ପେନ୍ତେକୋଶ୍ ପରବ୍ ଜୁଟି ଇଫିସୁସ୍ ସହର୍‌ନୁ ରନ୍। 9 ଏନ୍ଦେର୍‌ଗେକା ଆସାନ୍ ଏଙ୍ଗାନ୍ ବିରୋଧ୍ କାମୁର୍ ଢେର୍ ରାନାଏ, ହାଲେହି ଆସାନ୍ ବାନେ ସେବା କାମାଗେଲାଗାନ୍
         ଆକ୍କୁନ୍ ବାଡ଼୍‌କା ମୋଉକା ରାଇ।10 ଯେତ୍‌କବାକେନ୍ ତୀମଥିଉସ୍ ନିହ୍ମାସାନ୍ ବାରସ୍ ତା, ଆସିନ୍ ବାନେକିରି ସ୍ୱାଗାତ୍ କାମା। ଆରୁ ନିମ୍
         ଏନ୍ନେ ବେଭାର୍ କାମା କା ଆସ୍ ବିନାଏଲ୍‌ଚିକିରି ନିହ୍ମାଗାନେ ରା ଅଙ୍ଗସ୍। ଏନ୍ଦେର୍‌ଗେକା ଏସ୍‌କେ
         ଏନ୍ ରାଦାନ୍ ଆନ୍ନେନ୍ ଆସ୍‌ହି ଏଙ୍ଘା ଲେଖା ପ୍ରାଭୁସ୍‌କି ନାଲ୍‌ଖୁ କାମ୍‌ଦାସ୍। 11 ହୁଦ୍‌ଘିଲାଗାନ୍ ନେଦ୍‌ହି ଆସିନ୍ ହିନିସ୍ତା ଆମ୍‌କେ କାମା, ଲେକିନ୍ ନିମ୍ ଆସ୍‌କି ପାବୁ ଖାର୍ଚ୍ଚା
         ଯୋଗାଡ଼୍ କାମ୍‌କେଚିକେ ତାକା ଆସ୍ ବାନେକିରି ଇସାନ୍ ଆଣ୍‌ସସ୍। ଆସ୍ ଦୁସ୍‌ରା ବିଶ୍ୱାସୀ ଭାଇ ଜାମାର୍‌ଗାନେ
         ଏଙ୍ଘାସାନ୍ ବାନେକିରି ଆଣ୍‌ସସ୍ ଏନ୍ଦେର୍‌ଗେକା ଏନ୍ ଆସ୍‌କି ପାବୁ ଏରାଲ୍‌ଦାନ୍। 12 ନାହ୍ମା ଭାଇ ଆପଲ୍ଲସ୍‌ସିନ୍ ଏନ୍ ମୁରୁକ୍ ଆର୍‌ଜୀ କାମ୍‌ଚ୍‌କାନ୍ କା ଆସ୍ ନିହ୍ମାସାନ୍ ଦୁସ୍‌ରା ଭାଇ
         ଜାମାର୍‌ଗାନେ କସ୍। ଲେକିନ୍ ଆକ୍କୁନ୍ ନିହ୍ମାସାନ୍ ବାର୍‌ନାଘି ଲାଗାନ୍ ପାର୍‌ମେଶ୍ୱାର୍‌ସ୍‌କି ଇଚ୍ଛା
         ମାଲ୍ଲାଦିନ୍। ଯେତ୍‌କବାକେନ୍ ଆସ୍‌କେ ମୋଉକା ହାଖ୍ଖର, ହତ୍‌କବାକେନ୍ ଆସ୍ ନିହ୍ମାସାନ୍ ବାରସ୍।ଇ ଚିଠିଘି ଆଖ୍‌ରୀ କାତ୍‌ଥା13 ହେ ଏଙ୍ଘା ଭାଇ ଆରୁ ବୁହୁଣୀ ଜାମାରୋ, ନିମ୍ ହୁସିୟାର୍ ରା, ବିଶ୍ୱାସ୍‌ନୁ ମଜ୍‌ବୁତ୍ ରା, ଆରୁ ପାଛ୍‌ଲି
         ଆମା କିର୍‌ରା। ଆରୁ ବିଶ୍ୱାସ୍‌ନୁ ତାକତ୍‌ବାଲା ମାନା। 14 ଆରୁ ନିମ୍ ଏନ୍ଦ୍ରିନ୍‌ହି କାମର୍ ଆବନ୍ ବାନେକିରି କାମର୍।15 ହେ ଭାଇ ଆରୁ ବୁହୁଣୀ ଜାମାରୋ, ନିମ୍ ସ୍ତିଫାନ୍‌ସ୍‌କି ପରିବାର୍‌ନୁ ରାନାବାଲା ଜାମାରିନ୍ ତା ଆହ୍‌ଦାର୍
         କା ଆବ୍ଡ଼ାର୍ ଆଖାୟା ପ୍ରଦେଶ୍ ତା ପହ୍‌ଲେ ବିଶ୍ୱାସୀର୍ ଆରୁ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ଆଲାର୍‌ଘି
         ସେବା କାମାଗେ ଜାମାବାକେନ୍ ତିୟାର୍ ରାନାଏ। 16 ହୁଦ୍‌ଘିଲାଗାନ୍ ଏନ୍ ନିମାନ୍ ଆର୍‌ଜୀ କାମାଲ୍‌ଦାନ୍ କା ନିମ୍ ଏନ୍ନେ ଆଲାର୍‌ଘି କିୟାଁ ରା। ଆରୁ ଏକାର୍
         ଆବ୍ଡ଼ାର୍ ଗାନେ ମୁରୁକ୍ ମେହ୍‌ନତ୍ କାମ୍‌ନାଏ ଆବ୍ଡ଼ାର୍‌ଘି କିୟାଁହି ନିମ୍ ରା। 17 ଆରୁ ନିହ୍ମାସ୍ତି ଭାଇ ସ୍ତିଫାନ୍‌ସ୍, ଫୁର୍‌ତୁନାତୁସ୍ ଆରୁ ଆଖାଇକୁସ୍ ହି ଏଙ୍ଗାନ୍ ଭେଁଟ୍ ମାନାଗେ
         ବାର୍‌ଚାର୍। ହୁଦ୍‌ଘିଲାଗାନ୍ ଏଙ୍ଗାଗେ ବାଗ୍ଗେ ରୀଜ୍‌ଝୁ ଲାଗ୍ଗିୟା। ଏନ୍ଦେର୍‌ଗେକା ନିମ୍ ଏଙ୍ଘାଗାନେ
         ମା ରାନାତି ଏକା ମଦେତ୍ ଏଙ୍ଗାଗେ କାମା ପଲ୍ଲିୟାରିନ୍, ଆବନ୍ ଆବ୍ଡ଼ାର୍ ପୁରା କାମ୍‌ଚାର୍। 18 ଏସ୍‌କେ ଆବ୍ଡ଼ାର୍ ଏଙ୍ଘାଏ ଆରୁ ନିହ୍ମାଏ ଆତ୍ମାବନ୍ ଶାନ୍ତି ଚିଚ୍ଚକାନାଏ, ହୁଦ୍‌ଘିଲାଗାନ୍ ଏନ୍ନେ
         ଆଲାରିନ୍ ନିମ୍ ମାଇନ୍ କାମା।19 ଆସିଆ ପ୍ରଦେଶ୍‌ତା ବିଶ୍ୱାସୀ ଆଲାର୍‌ହି ନିମାନ୍ ଯୋହାର୍ ବାଲ୍‌ନାଏ। ଆରୁ ଭାଇ ଆକ୍ୱିଲା ଆରୁ ତାଙ୍ଘା
         ଆଲି ପ୍ରିସ୍କା ନିମାନ୍ ଯୋହାର୍ ତେଙ୍ଗାଲ୍‌ନାଏ ଆରୁ ତାହ୍ମା ଆଡ଼୍‌ପାନୁ ଠୁଡ଼ିୟା ରାନାବାଲା ଖ୍ରୀସ୍ତ୍
         ମଣ୍ଡ୍‌ଲୀନ୍ତା ଆଲାର୍‌ହି ନିମାନ୍ ପ୍ରାଭୁସ୍‌କି ନାମେନୁ ପୁରା ଜୀଆତି ଯୋହାର୍ ବାଲ୍‌ନାଏ। 20 ଜାମା ବିଶ୍ୱାସୀ ଭାଇ ଆରୁ ବୁହୁଣୀଜାମାର୍ ନିମାନ୍ ଯୋହାର୍ ବାଲ୍‌ନାଏ। ଆରୁ ନିମ୍‌ହି ଏକ୍ ଦୁସ୍‌ରାରିନ୍
         ବାଗ୍ଗେ ବାନେ ହାଖ୍ଖୀକିରି ଯୋହାର୍ କାମା।21 ଏନ୍ ପାଉଲୁସ୍ ଆକ୍କୁନ୍ ନିଜର୍ ହେଖ୍ଖାତି ଲେଖିକିରି ନିମାନ୍ ଯୋହାର୍ ବାଲ୍‌ଦାନ୍। 22 ଆରୁ ଯଦି ନେଦିନ୍ ପ୍ରାଭୁସ୍‌କି ମିଆଁ ବାନେ ମା ହାଖ୍ଖର୍ ତା ଆସ୍‌ଗେ ପାର୍‌ମେଶ୍ୱାର୍‌ସ୍ ସାରାପ୍
         ଚିୟସ୍। ହେ ପ୍ରାଭୁ ନିନ୍ ଚାଁଣେ ବାରା (ମାରାନାଥା)। 23 ନାହ୍ମାଏ ପ୍ରାଭୁ ଯୀଶୁସ୍‌କି କ୍ରିପା ନିହ୍ମା ମିଆଁ ମାନ୍‌ତେ ରାନାଦ୍। 24 ଏନ୍ ଯୀଶୁ ଖ୍ରୀସ୍ତ୍‌କି ନାମେନୁ ଏଙ୍ଘାଏ ବାନେ ହାଖ୍ଖନାଦ୍ ନିହ୍ମା ଜାମାର୍‌ଘି ମିଆଁ ରାନାଦ୍। ଆମେନ୍।

ଯୋହାର୍11 ପାର୍‌ମେଶ୍ୱାର୍‌ସ୍‌କି ଇଚ୍ଛାତି ଖ୍ରୀସ୍ତ୍‌ସ୍‌ ଯୀଶୁସ୍‌କି ଖାସ୍‌ଚେଲା ପାଉଲୁସ୍, ଆରୁ ନାହ୍ମାଏ
         ଭାଇ ତୀମଥିଉସ୍‌କି ତାର୍‌ତି କୁରିନ୍ଥୀ ସହର୍‌ନୁ ରାନାବାଲା ପାର୍‌ମେଶ୍ୱାର୍‌ସ୍‌କି ମଣ୍ତ୍‌ଲୀ ଆରୁ
         ଜାମା ଆଖାୟା ଆଡ୍ଡାନ୍ତା ଜାମା ପାବିତାର୍ ଆଲାର୍‌ଘି ନାମେନୁ ଚିଠି ଲେଖାଲ୍‌ଦାମ୍ 2 ନାହ୍ମାଏ ବାଙ୍ଗ୍ ପାର୍‌ମେଶ୍ୱାର୍‌ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ତାର୍‌ତି ନିମାଗେ କ୍ରିପା
         ଆରୁ ଶାନ୍ତି ହାଖ୍‌ର୍‌ତେ ରାନାଦ୍।ପାଉଲୁସ୍ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଦାସ୍3 ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ମାହାନ୍ ବାଙ୍ଗ୍ ପାର୍‌ମେଶ୍ୱାର୍‌ସ୍ ଧଏନ୍ ରାଦାସ୍। ଆସ୍
         ଦାୟାଲୁ ବାଙ୍ଗ୍‌ସ୍‌ ଆରୁ ଦିଲାସା ଚିନାବାଲାସ୍। 4 ପାର୍‌ମେଶ୍ୱାର୍‌ସ୍ ନାମାଗେ ନାହ୍ମାଏ ଜାମା ଦୁଃଖୁ ତକ୍‌ଲିପ୍‌ନୁ ନାମାଗେ ଶାନ୍ତି ଚିଦାସ୍; ହୁଦ୍‌ଘିଲାଗାନ୍
         ନାମ୍‌ହି ଜାମା ଲେଖାଘି ଦୁଃଖୁ ତକ୍‌ଲିପ୍‌ନୁ ଖାତ୍‌ର୍‌କା ଆଲାର୍‌ଗେହି ଆନ୍ନେନିନ୍ ଶାନ୍ତି ଚିଆଅଙ୍ଗତ୍।
         5 ଏନ୍ଦେର୍‌ଗେକା ଏସ୍‌କେ ନାମ୍ ଢେର୍‌ବାଗ୍ଗେ ଖ୍ରୀସ୍ତ୍‌ସ୍‌କି ଦୁଃଖୁ ତକ୍‌ଲିପ୍‌ନୁ ଭାଗିଦାର୍ ରାଦାତ୍।
         ଆନ୍ନେନିନ୍ ଖ୍ରୀସ୍ତ୍‌ସ୍‌କି ଦ୍ୱାର୍‌ନୁ ନାମାଗେ ଢେର୍‌ବାଗ୍ଗେ ଦିଲାସାହି ହାଖ୍ଖରିଦ୍। 6 ଯଦି ଏମ୍ ଦୁଃଖୁ ଉଠାବାଦାମ୍ ତା, ଆଦ୍ ନିହ୍ମାଏ ଶାନ୍ତି ଆରୁ ମୁକ୍ତିଘି ଲାଗାନ୍ ରାଇଦ୍, ଆରୁ ଯଦି
         ଶାନ୍ତି ହାଖ୍ଖଦାମ୍ ତା, ଇଦ୍ ନିହ୍ମାଏ ଶାନ୍ତିଘି ଲାଗାନ୍ ରାଇଦ୍; ଏକାସ୍‌କି ଚାଲ୍‌ତେ ନିମ୍ ଧିରାଜ୍‌ଘି
         ସାଙ୍ଗେ ଆ ଦୁଃଖୁ ତକ୍‌ଲିପ୍‌ବନ୍ ସାହା ଅଙ୍ଗ୍‌ଦାର୍, ଏକାବନ୍‌କା ଏମ୍‌ହି ସାହ୍‌ଦାମ୍। 7 ଏହ୍ମାଏ ଆଶ୍ରା ନିହ୍ମାଏ ବାରେନୁ ମଜ୍‌ବୁତ୍ ରାଇ; ଏନ୍ଦେର୍‌ଗେକା ଏମ୍ ଆହ୍‌ଦାମ୍ କା ଏସ୍‌କେ ନିମ୍
         ଏହ୍ମାଏ ଦୁଃଖୁନୁ ଭାଗିଦାର୍ ମାନ୍‌ଦାର୍ ଆନ୍ନେନିନ୍ ନିମ୍ ଏହ୍ମାଏ ଦିଲାସାନୁହି ଭାଗିଦାର୍ ମାନର୍।8 ହେ ଭାଇ ଆରୁ ବୁହୁଣୀ ଜାମାରୋ, ଏମ୍ ମା ଚାହଁଦାମ୍ କା ନିମ୍ ଆ ଦୁଃଖୁଘି ବାରେନୁ ଆହା ଏକାନ୍ କା ଏମାଗେ
         ଆସିଆନୁ ସାହା ଖାତ୍‌ର୍‌କିଚା ଆସାନ୍ ଏମ୍, ଏହ୍ମାଏ ସାହ୍‌ନା ଶକ୍ତିଘି ସୀମାସ୍ତି କେତ୍‌କ ବାଗ୍ଗେ
         ବୋଝ୍‌ କିୟାଁ ଦାବ୍‌ର୍‌କାଚ୍‌କାମ୍, ଏତ୍‌କତକ୍ କା ଏହ୍ମାଏ ଉଜ୍ଜନାଘି ଏନ୍ଦେର୍‌ହି ଆଶ୍ରା ମାଲ୍ଲାରୁଦ୍।
         9 ଆରୁ ଏମ୍ ନିଜର୍ ମନ୍‌ନୁ ବୁଝ୍‌ର୍‌କାମ୍ କେର୍‌କାଚ୍‌କାମ୍ କା ଏହ୍ମା ମିଆଁ ମରନ୍‌ଘି ହୁକୁମ୍ ମାନ୍‌ଚାକେର୍‌କିଚି,
         ଲେକିନ୍ ଏମ୍ ନିଜର୍ ଭାର୍‌ଷା ମା ଉଇକିରି କେଚ୍ଚକାରିନ୍ ଆରୁଅହନ୍ ଉଜ୍ଜତାଦାସ୍ ଆ ପାର୍‌ମେଶ୍ୱାର୍‌ସ୍‌କି
         ମିଆଁ ଭାର୍‌ଷା କାମ୍‌ଚ୍‌କାମ୍। 10 ଆସିନ୍ ଏମାନ୍ ଆ ବାଡ଼୍‌କା ଭାୟାନାକ୍ ମରନ୍‌ଘି ବିପଦ୍‌ତି ବାଛାବାଚାସ୍, ଆରୁ ଏହ୍ମାଏ ବାର୍‌ନାବାଲା
         ବିପଦ୍‌ତିହି ଆସ୍ ବାଛାବାତେ ରସ୍। ଏହ୍ମାଏ ଆଶ୍ରା ଆସ୍‌କି ମିଆଁନିନ୍ ଟିକ୍‌ରିକିରି ରାଇଦ୍, ଆସିନ୍
         ଏମାନ୍ ଆଘ୍‌ଲିହି ବାଛାବାତେ ରସ୍। 11 ଆରୁ ନିମ୍‌ହି ଏହ୍ମାତାର୍‌ତି ବିନ୍ତି କାମିକିରି ମଦେତ୍ କାମର୍ ତା ଏମାଗେ ବହୁତ୍ ଆଲାର୍‌ଘି ବିନ୍ତି
         ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି ଏକା କ୍ରିପା ହାଖ୍ଖର୍‌କିଚି, ଆଦ୍‌ଘି ଲାଗାନ୍ ଢେର୍ ଆଲାର୍‌ଗେ
         ଏହ୍ମାତାର୍‌ତି ଧାନ୍ୟାବାଦ୍ ଚିନାଘି କାରଣ୍ ହାଖ୍ଖରକଦ୍।ପାଉଲୁସ୍‌କି ଯୋଜ୍‌ନାନୁ ବାଦ୍‌ଲାରାନା12 ଏମାଗେ ଅଣ୍ଟା କାତ୍‌ଥାଘି ବଡ଼୍‌ପଣୀ ରାଇ ଏହ୍ମା ଜୀଆ ଉଲା ଏମାନ୍ ବିଶ୍ୱାସ୍ କାମ୍‌ତି କା ଏମ୍ ଆଲାର୍
         ଗାନେ ଖାସ୍ କାମିକିରି ନିହ୍ମାଗାନେ ଏକା ବେଭାର୍ କାମ୍‌ଚ୍‌କାଦାମ୍, ଆଦ୍ ଦୁନିଆଁଘି ବୁଦ୍ଧିୟାର୍ ଲେଖା
         ମାଲ୍ଲା, ବରନ୍ ଆ ସତ୍ତୁ ଆରୁ ଇମାନ୍‌ଦାରି ଲେଖା ରାଚା, ଏକାଦ୍ ପାର୍‌ମେଶ୍ୱାର୍‌ସ୍‌କି କ୍ରିପାଘି
         ବାର୍‌ଦାନ୍‌ଦ୍। 13 ଏନ୍ ଏନ୍ନେ ଏନ୍ଦେର୍‌ହି ମା ଲେଖାଲ୍‌ଦାନ୍, ଏକାନ୍ ନିମାଗେ ପାଢ଼ା ଆରୁ ବୁଝ୍‌ରାଗେ ମୁସ୍‌କିଲ୍ ମାନୋ।
         ଏନ୍ ଆଶ୍ରା କାମ୍‌ଦାନ୍ କା ଇବନ୍ ନିମ୍ ପୁରାପୁରୀ ବୁଝ୍‌ରା ଅଙ୍ଗର୍। 14 ଏସ୍‌କେ ନିମ୍ ଏମାନ୍ କାଟେକେନ୍ ବୁଝୁର୍‌କାଦାର୍। ଆନ୍ନେନିନ୍ ନିମ୍ ଏହ୍ମା ଲାଗାନ୍ ବଡ଼୍‌ପଣୀ ଏଦ୍‌ରା
         ଅଙ୍ଗର୍ ଏସ୍‌କେ ଏମ୍ ନିହ୍ମା ଲାଗାନ୍ ଆ ଉଲ୍ଲା ବଡ଼୍‌ପଣୀ ଏଦ୍‌ରା ଅଙ୍ଗମ୍, ଯେତ୍‌କବାକେନ୍ ନାହ୍ମା
         ପ୍ରାଭୁ ଯୀଶୁସ୍ ଆରୁହନ୍ ବାରସ୍।15 ଆରୁ ନିମାଗେ ଆରୁହନ୍ ଆଶୀର୍ବାଦ୍‌ଘି ଫାଏଦା ହାଖ୍‌ରା ଅଙ୍ଗଦ୍, ହୁଦ୍‌ଘିଲାଗାନ୍ ଇ ବିଶ୍ୱାସ୍‌ଘି କାରଣ୍
         ଏନ୍ ପହ୍‌ଲେ ନିହ୍ମାସାନ୍ ବାରାଗେ ସୋଚ୍‌କାଚ୍‌କାନ୍। 16 ଆରୁ ନିହ୍ମା ଚାହାନୁ ମାନିକିରି ମାକିଦୁନିଆଁ ଏରିଆଗେ କନ୍, ଆରୁଅହନ୍ ମାକିଦୁନିଆଁସ୍ତି ନିହ୍ମାସାନ୍
         ବାରିକିରି ନିହ୍ମାଏ ମଦେତ୍‌ତି ୟାହୁଦୀଆ ପ୍ରଦେଶ୍‌ଗେ କାଲାଅଙ୍ଗନ୍, ଇଦ୍‌ଘିଲାଗାନ୍ ଏନ୍ ଆ ବିଶ୍ୱାସ୍‌ତି
         ପହ୍‌ଲେ ନିହ୍ମା ଚାହା କାଲାଗେ ଯୋଜ୍‌ନା କାମାଲ୍‌କାନ୍। 17 ଏନ୍ ଯେତ୍‌କବାକେନ୍ ଇ ଯୋଜ୍‌ନାବନ୍ କାମ୍‌ଚ୍‌କାଚ୍‌କାନ୍, ତା ଏଙ୍ଗାଗେ ଏନ୍ଦେର୍‌ହି ସନ୍ଦେହ୍ ମାଲ୍ଲା
         ରୁ। ଚାହେ ଏନ୍ ଏକା ଯୋଜ୍‌ନା କାମାଲ୍‌ଦାନ୍ ତା ଏନ୍ଦେର୍ ଆବନ୍ ଦୁନିଆଁଘି ଲେଖା ବାନା ବାଦାନ୍‌କା
         ଅଣ୍ଟା ସାମାୟନୁ “ହଁ, ହଁ” ହି ତେଙ୍ଗ୍‌ତେ ରାଦାନ୍ ଆରୁ “ମାଲ୍ଲା, ମାଲ୍ଲା” ହି ବାତେ ରାଦାନ୍। 18 ଲେକିନ୍ ପାର୍‌ମେଶ୍ୱାର୍‌ସ୍ ବିଶ୍ୱାସ୍ ଲାଇଗ୍ ରାଦାସ୍ ଆରୁ ଆସ୍ ଇଦ୍‌ଘି ସାକ୍ଷୀ ଚିୟସ୍ କା ନିହ୍ମା
         ଲାଗାନ୍ ଏହ୍ମାଏ ଏକା ବଚନ୍ ରାଇ ଅହ୍‌ନାସାରେନ୍ “ହଁ” ଆରୁ “ମାଲ୍ଲା” ମା ବାଦାସ୍। 19 ଏନ୍ଦେର୍‌ଗେକା ନିହ୍ମା ମାଝାନୁ ଏକା ପାର୍‌ମେଶ୍ୱାର୍‌ସ୍‌କି ହାଦ୍ଦୁ ଯୀଶୁ ଖ୍ରୀସ୍ତ୍‌ସ୍‌ଘି ଏମ୍
         ଚାହେ ସିଲ୍‌ବାନୁସ୍, ତୀମଥିଉସ୍ ଆରୁ ଏମ୍ ପ୍ରଚାର୍ କାମ୍‌ଚ୍‌କାମ୍, ଆଦ୍ “ହଁ” ଆରୁ ମାଲ୍ଲା ଯୋଡ଼େଦିନ୍
         ଅହ୍‌ନାସାରେନ୍ ମାଲ୍ଲାଦିନ୍ ବରନ୍ ଆସ୍‌କି ଦ୍ୱାର୍‌ନୁ ଅଣ୍ଟା ଜାମାବାକେନ୍ “ହଁ” ଘୋଷ୍‌ଣା କାମାକେରା।
         20 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଏକା ଯେତ୍‌କ କାତ୍‌ଥା ଚିଚ୍ଚକାଦାସ୍, ଆବଦ୍ ଯୀଶୁସ୍‌କିନୁ ଜାମାର୍‌ଘି
         ଲାଗାନ୍ “ହଁ” ମାନିକାଇଦ୍। ହୁଦ୍‌ଘିଲାଗାନ୍ ନାମ୍ ଆସ୍‌କି ଦ୍ୱାର୍‌ନୁ ଏକାର୍ “ଆମେନ୍” ବାନାଏ, ଆଦ୍
         ପାର୍‌ମେଶ୍ୱାର୍‌ସ୍‌କି ମାହିମାଘି ଲାଗାନ୍ ମାନିଦ୍। 21 ଆରୁ ଏକାସ୍ ନାମାନ୍ ନିହ୍ମାଗାନେ ଖ୍ରୀସ୍ତ୍‌ସ୍‌ନୁ ମଜ୍‌ବୁତ୍ ଉଇଦାସ୍, ଆରୁ ଏକାସ୍ ନାହ୍ମାଏ ଆଭିଷେକ୍
         କାମ୍‌ଚାସ୍ ଆସିନ୍ ପାର୍‌ମେଶ୍ୱାର୍‌ସ୍ ରାଚାସ୍। 22 ଆସିନ୍ ନାହ୍ମା ମିଆଁ ନିଜର୍ ମଁହର୍ ଲାଗାବାଚାସ୍ ଆରୁ ଆଘ୍‌ଲିନ୍ତିନିନ୍ ଚିଚ୍ଚକା ଦାମ୍‌ଘି ରୂପ୍‌ତି
         ନାହ୍ମା ଜୀଆଗେ ପାବିତାର୍ ଆତ୍ମାନ୍ ଚିଚ୍ଚକାଦାସ୍।23 ଏନ୍ ନିମାଗେ ଦୁଃଖୁ ଚିଆ ମା ବେଦ୍ଦାଲ୍‌କାନ୍ ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସିନ୍ ସାକ୍ଷୀ ଚିକିରି
         ତେଙ୍ଗ୍‌ଦାନ୍ କା ଆକ୍କୁନ୍‌ତକ୍ କୁରିନ୍ଥୀସ୍ ସହର୍‌ନୁ ମାଲ୍ଲା ବାରୁନ୍। 24 ନିହ୍ମା ବିଶ୍ୱାସ୍‌ନୁ ମନ୍‌ମର୍‌ଜୀ ହକ୍ ଜାମାବାନା ଏହ୍ମା ମତ୍‌ଲବ୍ ମାଲ୍ଲାଦିନ୍। ଏମ୍ ନିହ୍ମାଏ ସୁଃଖୁ
         ଶାନ୍ତିଘି ଲାଗାନ୍ ନିହ୍ମାଏ ଭାଗିଦାର୍ ରାଦାମ୍ ଆରୁ ନିମ୍‌ତା ଏନ୍ନେନିନ୍ ବିଶ୍ୱାସ୍‌ନୁ ମଜ୍‌ବୁତ୍
         ରାଦାର୍।

21 ଏନ୍ ନିଜର୍ ମନ୍‌ନୁ ଇ ସୋଚ୍‌କାଚ୍‌କାନ୍ କା ଆରୁହନ୍ ନିହ୍ମା ଚାହାନୁ ଦୁଃଖୁ ଚିୟାଗେ ମା ବାରନ୍। 2 ଏନ୍ଦେର୍‌ଗେକା ଯଦି ଏନ୍ ନିମାନ୍ ଦୁଃଖୁ ଚିଅନ୍ ତା ଏଙ୍ଗାନ୍ ଖୁସୀ ଚିନାବାଲା ନେଦ୍ ମାନର୍, ଖାଲି
         ଆସ୍ ଏକାସିନ୍‌କା ଏନ୍ ଦୁଃଖୁ ଚିଚ୍ଚକାନ୍? 3 ଆରୁ ଏନ୍ ଇ କାତ୍‌ଥାନ୍ ନିମାଗେ ଇଦ୍‌ଘିଲାଗାନ୍ ଲେଖ୍‌ଚ୍‌କାନ୍ କା ଏକାସାନ୍ ଏନ୍ନେ ମା ମାନ୍ନାଦ୍
         କା ଏଙ୍ଘା ବାର୍‌ନାତି ଏକାର୍‌ସ୍‌ତି ଏଙ୍ଗାଗେ ଖୁସୀ ହାଖ୍‌ର୍‌ନା କାତ୍‌ଥା ଏନ୍ ଆବ୍ଡ଼ାର୍‌ସ୍‌ତି
         ଦୁଃଖୁ ମାନନ୍; ଏନ୍ଦେର୍‌ଗେକା ଏଙ୍ଗାଗେ ନିହ୍ମା ଜାମାର୍‌ସ୍‌ତି ଇ କାତ୍‌ଥାଘି ଭାର୍‌ଷା ରାଇ କା ଏକାନୁ
         ଏଙ୍ଘା ଖୁସୀ ରାଇ, ଆନ୍ନୁ ନିହ୍ମା ଜାମାର୍‌ଘିହି ଖୁସୀ ରାଇ। 4 ଏନ୍ଦେର୍‌ଗେକା ନିମାଗେ ଏନ୍ ଦୁଃଖୁତି ନିନ୍ଦିକା ମନ୍‌ତି ଆରୁ ତକ୍‌ଲିପ୍‌ତି ହାଞ୍ଜାଲୋ ଆମ୍ମୁ ଟିଡ଼ି-ଟିଡ଼ିକିରି
         ଇବନ୍ ଲେଖ୍‌ଚ୍‌କାଦାନ୍। ଲେକିନ୍ ନିମାନ୍ ଦୁଃଖୁ କାମାଗେ ମାଲ୍ଲା, ବରନ୍ ଇଦ୍‌ଘିଲାଗାନ୍ କା ନିହ୍ମା
         ଲାଗାନ୍ ଏକା ଏଙ୍ଘା ବାନେ ହାଖ୍‌ନା ରାଇଦ୍, ଆଦ୍ କେତ୍‌କ ବାଡ଼୍‌କା ରାଇଦ୍, ନିମ୍ ଇବନ୍ ଆହାଅଙ୍ଗର୍।ପାପ୍ କାମୁର୍‌ଗେ ଛେମା5 ଆରୁ ଯଦି ନେରିନ୍ ଦୁଃଖୁ ଚିଚ୍ଚକାନାଏ, ତା ଏଙ୍ଗାଗେ ଖାଲି ମାଲ୍ଲା ବରନ୍ (ଆସ୍‌ଗାନେ ବାଗ୍ଗେ କଠିନ୍
         ମା କାମ୍‌ଦାନ୍) କାଟେ-କାଟେ ନିମା ଜାମାର୍‌ଗେହି ଦୁଃଖୁ ଚିଚ୍ଚକାନାଏ। 6 ଏନ୍ନେ ଆଲାର୍‌ଘି ଲାଗାନ୍ ଇ ଦଣ୍ଡ୍ ଏକା ଭାଇର୍‌ଘିନ୍ତି ଢେର୍ ଆଲାର୍ ଚିଚ୍ଚାର୍, ବାଗ୍ଗେ ରାଇ। 7 ହୁଦ୍‌ଘିଲାଗାନ୍ ନିମ୍‌ତା ଆକ୍କୁନ୍ ଆସ୍‌କି ତାର୍‌ତି ଆସିନ୍ ଛେମା କାମାଚା, ଆରୁ ଆସିନ୍ ଉତ୍ସାହିତ୍
         କାମା ତାକା ଆସ୍ ଏକାସାନ୍ ବାଢ଼୍‌ରି ଚାଢ଼୍‌ରିକିରି ବାଗ୍ଗେ ଦୁଃଖୁନୁହି ମା ଖାତ୍‌ରସ୍‌କସ୍। 8 ହୁଦ୍‌ଘିଲାଗାନ୍ ଏଙ୍ଘାଏ ନିହ୍ମାସ୍ତି ବିନ୍ତି ରାଇଦ୍ କା ନିମ୍ ଆସ୍‌କି ଲାଗାନ୍ ନିଜର୍ ବାନେ ହାଖ୍ଖନାବନ୍
         ବାଢ଼ାବା। 9 ଏନ୍ଦେର୍‌ଗେକା ଏନ୍ ଇଦ୍‌ଘି ଲାଗାନ୍‌ହି ଲେଖ୍‌ଚ୍‌କାଚ୍‌କାନ୍ କା ନିମାନ୍ ବିଡ଼୍‌ଚେ ଏରନ୍ କା ନିମ୍
         ଏଙ୍ଘାଏ ଜାମା କାତ୍‌ଥାବନ୍ ମାନ୍ନାଘି ଲାଗାନ୍ ତିୟାର୍ ରାଦାର୍ କା ମାଲ୍ଲା। 10 ଏକାସ୍‌କି କା ନିମ୍ ଏନ୍ଦ୍ରିନ୍ ଛେମା କାମ୍‌ଦାର୍ ଆସିନ୍ ଏନ୍‌ହି ଛେମା କାମ୍‌ଦାନ୍, ଏନ୍ଦେର୍‌ଗେକା
         ଏନ୍‌ହି ଏନ୍ଦ୍ରିନ୍ ଛେମା କାମ୍‌ଚ୍‌କାଦାନ୍, ଯଦି କାମ୍‌ଚ୍‌କାରନ୍ ତା, ନିହ୍ମା ଲାଗାନ୍ ଖ୍ରୀସ୍ତ୍‌ସ୍‌କି
         ଜାଗାନୁ ରାଇକିରି ଛେମା କାମ୍‌ଚ୍‌କାଦାନ୍। 11 ଏନ୍ଦେର୍‌ଗେକା ଏମ୍ ଶାଏତାନ୍‌ଘି ଜାଲ୍ଲିନୁ ଫାସ୍‌ରାଗେ ମା ଚାହଁଦାମ୍। ଏମ୍ ଆଦ୍‌ଘି ହୁସିୟାରିବନ୍
         ବାନେକିରି ଆହ୍‌ଦାମ୍।ତ୍ରୋୟାସ୍‌ନୁ ପାଉଲୁସ୍‌କି ଅଶାନ୍ତି12 ଯେତ୍‌କବାକେନ୍ ଏନ୍ ଖ୍ରୀସ୍ତ୍‌ସ୍‌କି ସୁସାମାଚାର୍ ଶୁଣାବାଗେ ତ୍ରୋୟାସ୍‌ ସହର୍‌ଗେ ବାର୍‌ଚ୍‌କାନ୍
         ତା, ଆସାନ୍ ଏଙ୍ଘାଲାଗାନ୍ ପ୍ରାଭୁସ୍‌କି ଅଣ୍ଟା ପାବୁ ଖୋଲ୍‌ଚ୍‌କା ରାଚା। 13 ହାଲେହି ଏଙ୍ଘା ମନ୍‌ନୁ ଶାନ୍ତି ମା ହାଖ୍ଖରା, ଏନ୍ଦେର୍‌ଗେକା ଏନ୍ ଆସାନ୍ ନିଜର୍ ଭାଇ ତିତୁସ୍‌ସିନ୍
         ମା ହାକ୍କାନ୍; ହୁଦ୍‌ଘିଲାଗାନ୍ ଏନ୍ ତ୍ରୋୟାସ୍‌ଘି ବିଶ୍ୱାସୀ ଜାମାର୍‌ସ୍‌ତି ବିଦା ମାନିକିରି ମାକିଦୁନିଆଁଗେ
         ବାର୍‌ଚ୍‌କାନ୍।ଖ୍ରୀସ୍ତ୍‌ସ୍‌କିନୁ ଜିତ୍‌ନାଘି ପରବ୍14 ଲେକିନ୍ ପାର୍‌ମେଶ୍ୱାର୍‌ସ୍‌କି ଧାନ୍ୟାବାଦ୍ ମାନ୍ନାଦ୍, ଏକାସ୍ ଖ୍ରୀସ୍ତ୍‌ସ୍‌କିନୁ ଜାମାବାକେନ୍
         ନାମାନ୍ ଶାଏତାନ୍‌ସ୍‌ତି ଜିତାବାଗେ ପାବୁ ଏଦ୍‌ଦାସ୍ ହୁଦ୍‌ଘିଲାଗାନ୍ ନାହ୍ମାଏ ଖ୍ରୀସ୍ତ୍‌ସାନ୍ ମଜ୍‌ବୁତ୍
         ସମ୍ବନ୍ଧ ରାଇ, ପାର୍‌ମେଶ୍ୱାର୍‌ସ୍ ଆଲାରିନ୍ ଯୀଶୁ ଖ୍ରୀସ୍ତ୍‌ସିନ୍ ଆହାଗେ ମଦେତ୍ କାମ୍‌ଦାସ୍। ପାର୍‌ମେଶ୍ୱାର୍‌ସ୍
         ଖ୍ରୀସ୍ତ୍‌ସ୍‌କି ବୁଦ୍ଧିବନ୍ ନାହ୍ମାସ୍ତି ଜାମାତାରା ପ୍ରଚାର୍ କାମାଗେଲାଗାନ୍ ବେଭାର୍ କାମ୍‌ଚ୍‌କାଦାସ୍।
         ଏସ୍‌କେ କା ବାସ୍‌ନା ଇସୁଙ୍ଗ୍ ଲେଖା ଫାଏଲା ରାଇଦ୍। 15 ଏନ୍ଦେର୍‌ଗେକା ନାମ୍ ପାର୍‌ମେଶ୍ୱାର୍‌ସ୍‌କି ଚାହାନୁ ମୁକ୍ତି ହାଖ୍ଖନାବାଲାର୍ ଆରୁ ନାଶ୍ ମାନ୍ନାବାଲାର୍
         ଯୋଡ଼େର୍‌ଘି ଲାଗାନ୍ ଖ୍ରୀସ୍ତ୍‌ସ୍‌କି ବାନେ ବାସ୍‌ନା ଇସୁଙ୍ଗ୍ ଲେଖା ରାଦାତ୍। 16 ଲେକିନ୍ ଆବ୍ଡ଼ାର୍‌ଘି ଲାଗାନ୍ ଏକାର୍ ନାଶ୍‌ଘି ପାବୁନୁ ରାନାଏ, ଇଦ୍ ମରନ୍‌ଘି ଏନ୍ନେ ବାନେ ମା ବାସିଦ୍
         ଏକାଦ୍ କା ମରନ୍ ତାରା ହୋଇକାଇଦ୍, ଲେକିନ୍ ଆବ୍ଡ଼ାର୍‌ଘି ଲାଗାନ୍ ଏକାର୍ ମୁକ୍ତିଘି ପାବୁନୁ ଆଘ୍‌ଲି
         ବାଢ଼୍‌ର୍‌ତେ କାଲ୍‌ନାଏ, ଇଦ୍ ଜୀବନ୍‌ଘି ଏନ୍ନେ ବାସ୍‌ନାଦ୍, ଏକାଦ୍ ଜୀବନ୍‌ଘି ତାରା ଆଘ୍‌ଲି ବାଢ଼୍‌ର୍‌ତେ
         ହୋଇକାଇଦ୍। ଲେକିନ୍ ଇ ନାଲ୍‌ଖୁଘି ଲାଗାନ୍ ନେର୍ ଲାଇଗ୍ ରାନାଏ? 17 ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ନିଜର୍ ଫାଏଦାଘି ଲାଗାନ୍ ଆନ୍ନୁ ମେଶାବାଇକିରି ବିଁସ୍‌ନାବାଲା ଢେର୍
         ନାନ୍ନା ଆଲାର୍ ଲେଖା ଏମ୍ ମାଲ୍‌ଦାମ୍। ବରନ୍ ଏମ୍‌ତା ପାର୍‌ମେଶ୍ୱାର୍‌ସ୍‌କି ଆଘ୍‌ଲି ପାର୍‌ମେଶ୍ୱାର୍‌ସ୍‌କି
         ତାର୍‌ତି ତାଏକା ଆଲାର୍‌ଘି ଲେଖା ଖ୍ରୀସ୍ତ୍‌ସ୍‌ଗାନେ ରାଇକିରି, ସତ୍ତୁଘି ବଚନ୍‌ବନ୍ ତେଙ୍ଗ୍‌ଦାମ୍।

ପୁନା ନିୟମ୍‌ଘି ସେବକ୍31 ଏନ୍ଦେର୍ ଏମ୍ ଆରୁଅହନ୍ ନିଜର୍ ନାମେ କାମାଗେ ଲାକ୍କାମ୍? ଚାହେ ଏମାଗେ ନାନ୍ନା ଆଲାର୍‌ଘି ଲେଖା ସୀଫାରିସ୍‌ଘି
         ଚିଠି ନିହ୍ମା ଚାହା ଅନ୍ଦ୍ରର୍‌ନା ଚାହେ ନିହ୍ମାସ୍ତି ହନା ରାଇଦ୍। 2 ଏହ୍ମାଏ ଚିଠି ନିମିନ୍ ରାଦାର୍, ଏକାଦ୍ କା ଏହ୍ମା ଜୀଆନୁ ଲେଖ୍‌ଚ୍‌କା ରାଇଦ୍ ଆରୁ ଆବନ୍ ଜାମା ଆଲାର୍
         ଚିହ୍ନାଏ ଆରୁ ପାଢ଼ାନାଏ ହି। 3 ନିମ୍ ଜରୁର୍ ଖ୍ରୀସ୍ତ୍‌ସ୍‌କି ଆ ଚିଠିର୍, ଏକାନ୍ ଆସ୍ ଏହ୍ମାସ୍ତି ଲେଖ୍‌ତାଚ୍‌କାଦାସ୍। ଆ ଚିଠିଦ୍
         ସେହିତି ମାଲ୍ଲା, ବରନ୍ ଜୀବିତ୍ ପାର୍‌ମେଶ୍ୱାର୍‌ସ୍‌କି ପାବିତାର୍ ଆତ୍ମାତି, ଚାଁଚାଘି ଚାଟ୍‌ଣୀନୁ
         ମାଲ୍ଲା, ଲେକିନ୍ ଆଲାର୍‌ଘି ଜୀଆଘି ଚାଟ୍‌ଣୀନୁ ଲେଖ୍‌ଚ୍‌କା ରାଇଦ୍।4 ଏମ୍ ଇ ବିଶ୍ୱାସ୍ ଇଦ୍‌ଘିଲାଗାନ୍ କାମା ଅଙ୍ଗ୍‌ଦାମ୍ କା ଏମାଗେ ଖ୍ରୀସ୍ତ୍‌ସ୍‌କି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି
         ମିଆଁ ଭାର୍‌ଷା ରାଇଦ୍। 5 ଇଦ୍ ମାଲ୍ଲା କା, ଏମ୍ ନିଜ୍‌କେ ନିଜ୍‌ନୁ ଇ ଲାଇଗ୍ ରାଦାମ୍‌କା, ନିଜର୍ ତାର୍‌ତି ଏନ୍ଦ୍ରିନ୍ କାଥାଘି
         ବିଚାର୍ କାମାଅଙ୍ଗମ୍; ଲେକିନ୍ ଏହ୍ମାଏ ଲାଇଗ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ରାଇ। 6 ଏକାସ୍ ଏମାନ୍ ପୁନା ନିୟମ୍‌ଘି ସେବକ୍ ମାନାଗେ ଲାଇଗ୍‌ହି କାମ୍‌ଚାସ୍। ଇଦ୍ ଏନ୍ଦ୍ରିନ୍ ଲେଖ୍‌ଚ୍‌କା
         ମୁଶାସ୍‌କି ନିୟମ୍ ମାଲ୍ଲିଦ୍ ବରନ୍ ଆତ୍ମାଘି ନିୟମ୍‌ଦ୍ ଏନ୍ଦେର୍‌ଗେକା ଲେଖ୍‌ଚ୍‌କା ନିୟମ୍‌ଦ୍ ତା
         ଖିଇ କାଇଦ୍, ଲେକିନ୍ ଆତ୍ମାଦ୍ ଜୀବନ୍ ଚିଇଦ୍।ମାହିମାଘି ପୁନା ନିୟମ୍7 ଯଦି ମରନ୍‌ଘି ଆ ନିୟମ୍ ଏକାଘି ଅକ୍ଷର୍ ଚାଁଚାନୁ ଲେଖ୍‌ଚ୍‌କାଚାର୍, ଏତ୍‌କତକ୍ ଆଦ୍ ବିଲ୍‌ଚିଆ କେରା,
         କା ମୁଶାସ୍‌କି ଚେହେରାଘି ମିଆଁ ବିଲ୍‌ଚ୍‌ନାଘି ଲାଗାନ୍ ଏକା ଘାଟ୍‌ଣାହି ଘାଟ୍‌ର୍‌ତେ କାଲ୍‌ଲିୟାଦ୍,
         ଇସ୍ରାଏଲୀର୍ ଆସ୍‌କି ଚେହେରାବନ୍ ଏରା ପଲ୍ଲିୟାରିନ୍। 8 ତା ଆତ୍ମାଘି ନିୟମ୍ ଆରୁହି ଏନ୍ଦେର୍‌ଗେ ମା ଚାମ୍‌କାରଦ୍? 9 ଏନ୍ଦେର୍‌ଗେକା ଯେତ୍‌କବାକେନ୍ ଦୋଷୀ ଠାହ୍‌ରାନାବାଲା ନିୟମ୍ ଚାମ୍‌କା ରାଲିୟାଦ୍, ତା ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାନାବାଲା ନିୟମ୍‌ଦ୍ ଆରୁହି ଏନ୍ଦେର୍‌ଗେ ମା ଚାମ୍‌କାରଦ୍? 10 ଇ ଆକ୍କୁନ୍ ତା ଜାମାର୍‌ଘିନ୍ତି ବାଡ଼୍‌କା ମାହିମାଘି ଆଘ୍‌ଲି ଆ ଆଘ୍‌ଲିନ୍ତା ମାହିମା ଆକ୍କୁନ୍ କମ୍‌ରା
         କେର୍‌କିଚି। 11 ଏନ୍ଦେର୍‌ଗେକା ଯେତ୍‌କବାକେନ୍ ଆଦ୍ ଏକାଦ୍ କା ଘାଟ୍‌ର୍‌ତେ କାଲିୟାଦ୍ ଆଦ୍ ଚାମ୍‌କା ରାଲିୟାଦ୍, ତା
         ଆଦ୍ ଏକାଦ୍ କା ସବୁଦିନ୍‌ଘି ଲାଗାନ୍ ରଦ୍ ତା ଆରୁହି ଏନ୍ଦେର୍‌ଗେ ମା ଚାମ୍‌କାରଦ୍?12 ହୁଦ୍‌ଘିଲାଗାନ୍ ଏନ୍ନେ ଆଶ୍ରା ଉଇୟିକିରି ଏମ୍ ମା ଏଲ୍‌ଚିକିରି ତେଙ୍ଗ୍‌ଦାମ୍। 13 ଆରୁ ଇସ୍ରାଏଲୀଜାମାର୍ ଆ ଘାଟ୍‌ର୍‌ନାବାଲା ଚାମ୍‌କାରାନାଘି ଆଖ୍‌ରୀବନ୍ ମା ଏରର୍ ହୁଦ୍‌ଘିଲାଗାନ୍
         ମୁଶାସ୍‌କି ଲେଖା ମାଲ୍ଲା, ଏକାସ୍ ନିଜର୍ ଚେହେରାନୁ ପାର୍‌ଦା ଡାବ୍‌ର୍‌କାଚାସ୍। 14 ଲେକିନ୍ ଆବ୍ଡ଼ାର୍‌ଘି ବୁଦ୍ଧି ବାଣାଁ ମାନ୍‌ଚାକେର୍‌କିଚି, ଏନ୍ଦେର୍‌ଗେକା ଇନ୍ନାତକ୍ ପାଚ୍ଚା ନିୟମ୍‌ବନ୍
         ପାଢ଼୍‌ନା ବାକେନ୍ ଆବ୍ଡ଼ାର୍‌ଘି ଜୀଆନୁ ଆ ପାର୍‌ଦାଦିନ୍ ରାଚା, ଲେକିନ୍ ଆ ପାର୍‌ଦାନ୍ ଖ୍ରୀସ୍ତ୍‌ସିନ୍
         ହାଟାବା ଅଙ୍ଗସ୍। 15 ଆରୁ ଇନ୍ନାତକ୍ ଯେତ୍‌କଥର୍ ମୁଶାସ୍‌କି ଲେଖ୍‌ଚ୍‌କା ବହିନ୍ ପାଢ଼ା କାଇଦ୍ ତା, ପାଢ଼୍‌ନା ବାଲାର୍‌ଘି
         ମନ୍‌ନୁ ଇନ୍ନାହି ଆ ପାର୍‌ଦାଦିନ୍ ଡାପ୍‌ର୍‌କି ରାଇଦ୍। 16 ଲେକିନ୍ ଯେତ୍‌କବାକେନ୍ ନେରିନ୍ ପ୍ରାଭୁସ୍‌ତାରା ମାନ୍ନାଏକାନାଏ ତା ଆ ପାର୍‌ଦାବନ୍ ହାଟାବାକାଇ। 17 ଏନ୍ଦେର୍‌ଗେକା ପ୍ରାଭୁସ୍ ତା ଆତ୍ମାସ୍, ଆରୁ ଏକାସାନ୍ ପ୍ରାଭୁସ୍‌କି ଆତ୍ମାଦ୍ ରାଇ, ଆସାନ୍ ଆଜାଦୀ
         ରାଇଦ୍। 18 ଲେକିନ୍ ନାମ୍ ଜାମାତ୍ ଚିଢ଼ାତି ମା ଢାପ୍‌ର୍‌କା ଚେହେରାଗାନେ ଆଇନାନୁ, ପ୍ରାଭୁସ୍‌କି ଚାମ୍‌କାରାନାବନ୍
         ଯେତ୍‌କବାକେନ୍ ଧ୍ୟାନ୍ କାମ୍‌ଦାତ୍ ତା ନାମ୍‌ହି ହନ୍ନେନ୍ ମାନ୍ତେ କାଦାତ୍ ଆରୁ ନାହ୍ମାଏ ଚାମ୍‌କାରାନାଦ୍
         ବାଗ୍ଗେନ୍ତି ବାଗ୍ଗେ ବାଢ଼୍‌ର୍‌ତେ କାଇଦ୍। ଆ ଚାମ୍‌କାରାନାଦ୍ ପ୍ରାଭୁସ୍ ମତ୍‌ଲବ୍ ଆ ଆତ୍ମାଘି ନାଲ୍‌ଖୁଦ୍।

ହାଜ୍ଜୁଘି ଭାଣ୍ତାନୁ ଖାଜାନା41 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି କ୍ରିପାତି ଏମାଗେ ଇ ସେବା ନାଲ୍‌ଖୁ ହାଖ୍ଖର୍‌କିଚି, ହୁଦ୍‌ଘିଲାଗାନ୍
         ଏମ୍ ଏକ୍‌ଲାହି ହିମ୍ମତ୍ ମା ହାର୍‌ଦାମ୍। 2 ଲେକିନ୍ ଏମ୍‌ତା ଲାଜ୍ଜେବାଲା ନୁହୁର୍‌କା ନାଲ୍‌ଖୁବନ୍ ଆମ୍ବେଇଚ୍‌କାଦାମ୍। ଏମ୍ ମା ହିସ୍‌ଙ୍ଗାଦାମ୍‌
         ଆରୁ ନା ତା ଏମ୍ ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ନିଜର୍ ତାର୍‌ତି ଏନ୍ଦେର୍‌ହି କାମାପଲ୍ଲଦାମ୍,
         ବରନ୍ ସତ୍ତୁବନ୍ ଖୁଲାଖୁଲି ରୂପ୍‌ତି ଏଦିକିରି ଆଲାର୍‌ଘି ମନ୍‌ନୁ ପାର୍‌ମେଶ୍ୱାରସ୍‌କି ଆଘ୍‌ଲି ନିଜ୍‌କେନିଜ୍‌ବନ୍
         ମାଇନ୍ କାମ୍‌ନାଘି ଲାଇଗ୍ ସୋଚ୍‌ଦାମ୍। 3 ଏକା ସୁସାମାଚାର୍‌ବନ୍ ଏମ୍ ପ୍ରଚାର୍ କାମ୍‌ଦାମ୍, ଆଦ୍‌ଘି ମିଆଁ ଯଦି ଏନ୍ଦ୍ରିନ୍ ପାର୍‌ଦା ଖାତ୍‌ର୍‌କିରାଇଦ୍
         ହାଲେ ଆବ୍ଡ଼ାର୍‌ଘି ଲାଗାନ୍ ଖାତ୍‌ର୍‌କିରାଇ, ଏକାର୍ କା ନାଶ୍‌ଘି ପାବୁନୁ କାଲ୍‌ତେ ରାନାଏ। 4 ଇ ଦୁନିଆଁଘି ଦେବ୍‌ତା ମତ୍‌ଲବ୍ ଶାଏତାନ୍, ଅବିଶ୍ୱାସୀର୍‌ଘି ବୁଦ୍ଧିବନ୍ ଏତ୍‌କ କାଁଣା କାମ୍‌ଚେଇ
         ଚିଚ୍ଚକିଚାକା, ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ପ୍ରତିରୂପ୍, ଖ୍ରୀସ୍ତ୍‌ସ୍‌କି ମାହିମା ସୁସାମାଚାର୍‌ଘି
         ବିଲ୍ଲୀବନ୍ ଏରାଗେ ପଲ୍ଲିୟାରିନ୍। 5 ଏନ୍ଦେର୍‌ଗେକା ଏମ୍ ନିଜର୍ ମାଲ୍ଲା ଲେକିନ୍ ଯୀଶୁ ଖ୍ରୀସ୍ତ୍‌ସ୍‌କି ସୁସାମାଚାର୍ ତେଙ୍ଗ୍‌ଦାମ୍ କା
         ଯୀଶୁ ଖ୍ରୀସ୍ତ୍‌ସିନ୍ ପ୍ରାଭୁସ୍। ଆରୁ ନିଜର୍ ବାରେନୁ ଇ ତେଙ୍ଗ୍‌ଦାମ୍ କା ଏମ୍ ଯୀଶୁସ୍‌କି ଦ୍ୱାର୍‌ନୁ
         ନିହ୍ମାଏ ସେବକ୍‌ମ୍। 6 ଏନ୍ଦେର୍‌ଗେକା ଆ ପାର୍‌ମେଶ୍ୱାର୍‌ସିନ୍, ଏକାସ୍ କା ତେଙ୍କାଚାସ୍, “ଉହାନ୍ତିନିନ୍ ବିଲ୍ଲୀ ଚାମ୍‌କାରୋ”
         ଆରୁ ଆଦିନ୍ ନାହ୍ମା ଜୀଆନୁ ବିଲ୍ଲୀ ମାନ୍‌ଚ୍‌କିଚି, ତାକା ନାମାଗେ ଯୀଶୁ ଖ୍ରୀସ୍ତ୍‌କି ମୁନୁଷ୍ ରୁପ୍‌ନୁ
         ପାର୍‌ମେଶ୍ୱାର୍‌ସ୍‌କି ମାହିମା, ବୁଦ୍ଧିଘି ବିଲ୍ଲୀ ହାଖ୍ଖରା ଅଙ୍ଗଦ୍।7 ଲେକିନ୍ ଏହ୍ମାସାନ୍ ଆ ଆତ୍ମିକ୍ ଖାଜାନାବନ୍ ହାଜ୍ଜୁଘି ଭାଣ୍ତାନୁ ଇଦ୍‌ଘିଲାଗାନ୍ ଉଇୟା କେର୍‌କିଚିକା,
         ଇଦ୍ ଚାମ୍‌କାରାନା ଶକ୍ତିଦ୍ ଏହ୍ମାଏ ମାଲ୍ଲିଦ୍; ବରନ୍ ପାର୍‌ମେଶ୍ୱାର୍‌ସ୍‌କି ତାର୍‌ତିଇନ୍ ମାନ୍ନାଦ୍।
         8 ଏମ୍ କଷଟ୍‌ତି ଘେର୍‌ଚ୍‌କା ରାଦାମ୍, ଲେକିନ୍ ଏକ୍‌ଲାହି ହାର୍ ମା ମାନ୍‌ଦାମ୍, ଏମ୍ ପାରେସାନ୍ ମାନ୍‌ଦାମ୍
         ଲେକିନ୍ ଏକ୍‌ଲାହି ହାତାଶ୍ ମା ମାନ୍‌ଦାମ୍। 9 ଏମାନ୍ ଆଲାର୍ ଶାତାବାନାଏ ଲେକିନ୍ ଏମାନ୍ ପାର୍‌ମେଶ୍ୱାର୍‌ସ୍ ମା ଆମ୍ୱଦାସ୍ ଚିଦାସ୍, ଆଲାର୍ ଏମାନ୍
         ଟିଡ଼୍‌ନାଏ ଚିନାଏ, ଲେକିନ୍ ନାଶ୍ ମା ମାନ୍‌ଦାମ୍। 10 ଏମ୍ ଜାମାବାକେନ୍ ନିଜର୍ ମେଦୁନୁ ଖ୍ରୀସ୍ତ୍‌ସ୍‌କି ଦୁଃଖୁ ଆରୁ ମରନ୍‌ବନ୍ ସୋଚ୍‌ଦାମ୍ ଏକାତି କା ଯୀଶୁ
         ଖ୍ରୀସ୍ତ୍‌ସ୍‌କି ଜୀବନ୍‌ହି ଏହ୍ମା ଶରୀର୍‌ନୁ ଏଥ୍‌ରିକାଇଦ୍। 11 ଏମାଗେ ଉଜ୍ଜତେ-ଉଜ୍ଜତେ ଯୀଶୁସ୍‌କି ଲାଗାନ୍ ଜାମାବାକେନ୍ ମରନ୍‌ଘି ସାମ୍‌ନା କାମା ଖାତ୍‌ରି, ଏକାତି
         କା ଯୀଶୁସ୍‌କି ଜୀବନ୍‌ହି ଏହ୍ମାଏ ଖିନାବାଲା ଶରୀର୍‌ନୁ ଏଥ୍‌ର୍‌ନାକାନାଦ୍। 12 ହୁଦ୍‌ଘିଲାଗାନ୍ ଏମ୍ ମରନ୍‌ଘି ପାବୁନୁ ଖାତ୍‌ର୍‌ଦାମ୍, ଲେକିନ୍ ଇଦ୍ ନିହ୍ମା ଲାଗାନ୍ ସବୁଦିନ୍‌ତା
         ଜୀବନ୍‌ନୁ ଫଲ୍ ହାଖ୍ଖରିଦ୍।13 ପାବିତାର୍ ଶାସ୍ତ୍ରନୁ ତେଙ୍ଗି କା ଏନ୍ ବିଶ୍ୱାସ୍ କାମ୍‌ଚ୍‌କାନ୍ ଆରୁ ଏନ୍ ଇଦ୍‌ଘିଲାଗାନ୍ ତେଙ୍କାନ୍।
         ଏମ୍ ବିଶ୍ୱାସ୍‌ଘି ଆ ଆତ୍ମାତିନ୍ ଖାସ୍‌ଚେଲା ରାଦାମ୍। ଏମ୍‌ହି ବିଶ୍ୱାସ୍ କାମ୍‌ଦାମ୍ ଆରୁ ହୁଦ୍‌ଘିଲାଗାନ୍
         ଏମ୍ ତେଙ୍ଗ୍‌ଦାମ୍। 14 ଏନ୍ଦେର୍‌ଗେକା ଏମ୍ ଆହ୍‌ଦାମ୍ କା, ଏକାସ୍ ପ୍ରାଭୁ ଯୀଶୁସିନ୍ ଉଜ୍ଜତାଚାସ୍; ଆସିନ୍ ଏମାନ୍‌ହି ଯୀଶୁସ୍‌କିନୁ
         ଭାଗିଦାର୍ ଆହିକିରି ଉଜ୍ଜତସ୍, ଆରୁ ନିହ୍ମାଗାନେ ତାଙ୍ଘା ଆଘ୍‌ଲି ହାଜିର୍ କାମସ୍। 15 ଏସ୍‌କେ ଢେର୍ ଆଲାର୍‌ଗେ କ୍ରିପା ବାଢ଼୍‌ର୍‌ତେ କାଇଦ୍, ଆନ୍ନେନିନ୍ ପାର୍‌ମେଶ୍ୱାର୍‌ସ୍‌କି ମାହିମାଘି
         ଲାଗାନ୍ ଧାନ୍ୟାବାଦ୍‌ଘି ବିନ୍ତି କାମ୍‌ନାବାଲାର୍‌ଘି ସଂଖ୍ୟା ବାଢ଼୍‌ର୍‌ତେକଦ୍, ହୁଦ୍‌ଘିଲାଗାନ୍
         ଜାମାକିଛି ନିହ୍ମା ବାନେଘି ଲାଗାନ୍ ମାନାଲିଦ୍।16 ଇ କାରଣ୍ ରାଇଦ୍ କା ଏମ୍ ହିମ୍ମତ୍ ମା ହାର୍‌ଦାମ୍। ଏହ୍ମାଏ ଶରୀର୍‌ଘି ଶକ୍ତି ଭାଲେହି କମ୍‌ଜୋର୍ ମାନ୍‌ତେ
         କାଲିଦ୍, ଲେକିନ୍ ଏହ୍ମାଏ ଉଲ୍‌ତା ଜୀଆନୁ ସବୁଦିନ୍ ପୁନା ଜୀବନ୍‌ଘି ମଜ୍‌ବୁତ୍ ମାନ୍‌ତେ-ମାନ୍‌ତେ
         କାଇଦ୍। 17 ଆରୁ ଇଦ୍ କେତ୍‌କ ସାମାୟଘି ଲାଗାନ୍ ଏମ୍ କାଟେକେନ୍‌ହି କଷଟ୍ ଏକାନ୍ ଏମ୍ ସାହ୍‌ଚ୍‌କାଦାମ୍ ଆଦ୍ ଏମାଗେ
         ସବୁଦିନ୍‌ତା ମହତ୍ତ୍ୱଦ୍ ବହୁତ୍ ବାଗ୍ଗେତି ହାଖ୍ଖରକୋ ଆରୁ ଏକା କଷଟ୍ ଏମ୍ ସାହାଲ୍‌ଦାମ୍ ଆଦ୍‌ଘିନ୍ତି
         ଇଦ୍ ବହୁତ୍ ବାଡ଼୍‌କାଦ୍। 18 ହୁଦ୍‌ଘିଲାଗାନ୍ ଏହ୍ମା ହାନ୍ନୁ ଏଥ୍‌ର୍‌ନାବାଲା ଜିନିଷ୍‌ନୁ ମାଲ୍ଲା, ବରନ୍ ଏକାଦ୍ ମା ଏଥ୍‌ରିଦ୍
         ଆଦ୍‌ଘି ମିଆଁ ନିଜର୍ ଧ୍ୟାନ୍ ଲାକ୍କି ରାଇଦ୍, ଏନ୍ଦେର୍‌ଗେକା ଏମ୍ ଏକା ଜିନିଷ୍‌ବନ୍ ଏର୍‌ଦାମ୍, ଆବ୍ଡ଼ାଦ୍
         କେତ୍‌କ ସାମାୟଘି ଲାଗାନ୍ ରାଇଦ୍। ଆରୁ ମା ଏଥ୍‌ର୍‌ନା ଜିନିଷ୍ ସବୁଦିନ୍‌ଘି ଲାଗାନ୍ ରାଇଦ୍।

ନାହ୍ମାଏ ସରଗ୍‌ତା ଆଡ଼୍‌ପା51 ନାମ୍ ଆହ୍‌ଦାତ୍ କା ଯେତ୍‌କବାକେନ୍ ନାହ୍ମା ଶରୀର୍‌ବନ୍ ଆଡ଼୍‌ପା ଗାନେ ତୁଲ୍‌ନା କାମ୍‌ଚ୍‌କାରାଇ,
         ଆରୁ ଦୁନିଆଁନୁ ନାହ୍ମାଏ ଇ ଆଡ଼୍‌ପାନ୍ ଟିଡ଼ାଚିଆକଦ୍, ତା ନାମାଗେ ପାର୍‌ମେଶ୍ୱାର୍‌ସ୍‌କି ଦ୍ୱାର୍‌ନୁ
         କାମ୍‌ଚ୍‌କା ସରଗ୍‌ନୁ ଅଣ୍ଟା ଆଡ଼୍‌ପା ହାଖ୍ଖର୍। ଆଦ୍ ଅଣ୍ଟା ଏନ୍ନେ ଆଡ଼୍‌ପାଦ୍, ଏକାଦ୍ କା ମୁନୁଷ୍
         ହେଖ୍ଖାନ୍ତି କାମ୍‌ଚ୍‌କା ମାଲ୍ଲିଦ୍। ଲେକିନ୍ ସବୁଦିନ୍‌ଘି ଲାଗାନ୍ ସରଗ୍‌ନୁ ରଦ୍। 2 ନାମ୍ ଯେତ୍‌କତକ୍ ଇ ଆଡ଼୍‌ପାନୁ ରାଦାତ୍, ନାମ୍ ଅହ୍ଲତେ ଚିହ୍ଁତେ ରାଦାତ୍, ଆରୁ ଇବନ୍ ଚାହ୍ଁତେ ରାଦାତ୍
         କା ନିଜର୍ ସରଗ୍‌ତା ଆଡ଼୍‌ପାନୁ କାଇକିରି ରତ୍। 3 ପାର୍‌ମେଶ୍ୱାର୍‌ସ୍ ଏକା ସରଗ୍‌ତା ଶରୀର୍ ଚୋସ୍ ଯଦି ଆ ଶରୀର୍‌ବନ୍ ଆତ୍ତତ୍ ତା ନାମ୍ ବିନାଚିଢ଼ାଘି
         ମା ରତ୍। 4 ନାମ୍ ଇ ଆଡ଼୍‌ପାନୁ ରାନାବାକେନ୍ ନାହ୍ମା ଦୁଃଖୁ ତକ୍‌ଲିପ୍‌ନୁ ରାଇକିରି କୁହଁରାରାତେ ରାଦାତ୍; ଏନ୍ଦେର୍‌ଗେକା
         ନାମ୍ ପାଚ୍ଚା ଶରୀର୍‌ବନ୍ ମା ଇଁଚିକିରି ପୁନା ଶରୀର୍‌ବନ୍ ଆତ୍ତା ବେଦ୍ଦ୍‌ଦାତ୍, ଆରୁ ଇନ୍ନୁ ଏକାସ୍
         ଖିନାବାଲା ରାଦାସ୍, ଆସ୍ ସବୁଦିନ୍‌ତା ଜୀବନ୍‌ନୁ ସାମିଲ୍ ମାନ୍‌ଦାସ୍‌କାଦାସ୍। 5 ପାର୍‌ମେଶ୍ୱାର୍‌ସ୍ ଅଣ୍ଟା ଏକାସ୍ କା ନାମାନ୍ ବାଦ୍‌ଲାଗେ ଲାଗାନ୍ ତିୟାର୍ କାମ୍‌ଚ୍‌କାଦାସ୍ ଆସ୍
         ନାମାଗେ ତାଙ୍ଘା ପାବିତାର୍ ଆତ୍ମାନ୍ ଚିଚ୍ଚକାଦାସ୍ ଏସ୍‌କେ ଜାମାଘି ଦାମ୍ ଚିଇକିରି ନାହ୍ମାଲାଗାନ୍
         ଜାମା କାମ୍‌ଚ୍‌କାଦାସ୍। 6 ହୁଦ୍‌ଘିଲାଗାନ୍ ନାମ୍ ଜାମାବାକେନ୍ ହିମ୍ମତ୍ ଉଇଦାତ୍‌ ଆରୁ ଇବନ୍ ଆହ୍‌ଦାତ୍ କା ଯେତ୍‌କବାକେନ୍‌ତକ୍
         ନାମ୍ ଇ ଶରୀର୍‌ନୁ ରାଦାତ୍ ହତ୍‌କବାକେନ୍‌ତକ୍ ପ୍ରାଭୁସ୍‌ସ୍ତି ଭିନେ ରାଦାତ୍। 7 ଏନ୍ଦେର୍‌ଗେକା ନାମ୍ ରୂପ୍‌ବନ୍ ଏରିକିରି ମାଲ୍ଲା, ଲେକିନ୍ ବିଶ୍ୱାସ୍‌ତି ଚାଲ୍‌ର୍‌ଦାତ୍। 8 ହୁଦ୍‌ଘିଲାଗାନ୍ ହିମ୍ମତ୍ ଉଇକିରି ଏମ୍ ଶରୀର୍‌ଘି ଆଡ଼୍‌ପାନ୍ ଆମ୍ବିକିରି ପ୍ରାଭୁସ୍‌କି ଆଡ଼୍‌ପାନୁ
         ରାନାଘି ଲାଗାନ୍ ବାଗ୍ଗେ ପସନ୍ଦ୍ କାମ୍‌ଦାମ୍। 9 ଇଦ୍‌ଘି ଲେଖା ଶରୀର୍‌ନୁ ରାଦାତ୍ ଚାହେ ଆମ୍ବଦାତ୍ ଆରୁ କାଦାତ୍, ଲେକିନ୍ ଇଚ୍ଛା ରାଇ କା ପାର୍‌ମେଶ୍ୱାର୍‌ସ୍‌ସିନ୍
         ଖୁସୀ କାମତ୍। 10 ଏନ୍ଦେର୍‌ଗେକା ନାମା ଜାମାରିନ୍ ଖ୍ରୀସ୍ତ୍‌ସ୍‌କି ରାଜ୍‌ଗାଦିଘି ଆଘ୍‌ଲି ଆଣ୍‌ସ୍ତାଚାକୋ। ଜାମା ଆଲାର୍
         ଶରୀର୍‌ନୁ ରାନାବାକେନ୍ ଏନ୍ଦ୍ରିନ୍‌ହି କାମ୍‌ଚ୍‌କାରର୍, ଆଦ୍ ବାନେ ରଦ୍ ଚାହେ ଖାରାପ୍ ରଦ୍, ଆସ୍‌କେ
         ତାଙ୍ଘା ବାଦ୍‌ଲା କିର୍‌ତା କଦ୍।ପାର୍‌ମେଶ୍ୱାର୍‌ସ୍‌ଗାନେ ଖ୍ରୀସ୍ତ୍‌ସ୍‌କି ଦ୍ୱାର୍‌ନୁ ମେଲ୍‌ମିଲାପ୍11 ହୁଦ୍‌ଘିଲାଗାନ୍ ଏମ୍ ପ୍ରାଭୁସିନ୍ ଏଲ୍‌ଚିକିରି ସତ୍ତୁବନ୍ ଗ୍ରହନ୍ କାମାଗେ ଆଲାରିନ୍ ବୁଝାବାଦାମ୍।
         ଆରୁ ଏମ୍ ଏସ୍‌କେମ୍ ଆବନ୍ ପାର୍‌ମେଶ୍ୱାର୍‌ସ୍ ବାନେକିରି ଆହ୍‌ଦାସ୍। ଆରୁ ଏଙ୍ଘାଏ ଆଶ୍ରା ଇଦ୍ ରାଇ
         କା ନିହ୍ମାଏ ବିବେକ୍‌ନୁହି ଆହ୍‌ତାରାଚ୍‌କିରୋ। 12 ଏମ୍ ହାଲେହି ନିହ୍ମା ଚାହାନୁ ନିଜର୍ ନାମେ ମା କାମ୍‌ଦାମ୍। ଏମ୍ ଚାହଁଦାମ୍ କା ନିମାଗେ ଏହ୍ମା ମିଆଁ
         ବଡ଼୍‌ପଣୀ ଏଦ୍‌ରାଗେ ମଉକା ହାଖ୍‌ରୋ ଆରୁ ନିମ୍ ଆବ୍ଡ଼ା ଆଲାର୍‌ଘି ଥୁମ୍‌ଣାନ୍ ବନ୍ଦ୍ କାମା ଅଙ୍ଗର୍,
         ଏକାର୍ କା ଜୀଆ ଉଲ୍‌ତା କାତ୍‌ଥାଘି ମିଆଁ ମାଲ୍ଲା, ବରନ୍ ଏଦ୍‌ର୍‌ନାବାଲା କାତ୍‌ଥାଘି ମିଆଁ ବଡ଼୍‌ପଣୀ
         ଏଦ୍‌ର୍‌ନାଏ। 13 ଏନ୍ଦେର୍‌ଗେକା ଯଦି ଏମ୍ ପାଗ୍‌ଲା ରାଦାମ୍ ତା ପାର୍‌ମେଶ୍ୱାର୍‌ସ୍‌କି ଲାଗାନ୍ ରାଦାମ୍। ଆରୁ ଯଦି
         ଏମ୍ ସିଆଁଣ୍ ରାଦାମ୍ ତା ଆଦ୍ ନିହ୍ମା ଲାଗାନ୍ ରାଦାମ୍। 14 ଏନ୍ଦେର୍‌ଗେକା ଖ୍ରୀସ୍ତ୍‌ସ୍‌କି ବାନେ ହାଖ୍ଖନାଦ୍ ଏମାନ୍ କାବୁକାମି, ଆରୁ ଏମ୍ ଇ କାତ୍‌ଥାତି ବୁଝୁର୍‌କାମ୍
         କେର୍‌କାଦାମ୍ କା ଯେତ୍‌କବାକେନ୍ ଅଣ୍ଟାସ୍ ଜାମାର୍‌ଘି ଲାଗାନ୍ କେଚ୍ଚାସ୍‌କେରାସ୍ ତା, ଜାମାର୍ କେଚ୍ଚାର୍
         କେର୍‌କାନାଏ। 15 ଆରୁ ଯୀଶୁସ୍ ଜାମାର୍‌ଘି ପାପ୍‌ଘି ଲାଗାନ୍ କେଚ୍ଚାସ୍ ଏନ୍ଦେର୍‌ଗେକା ଏକା ଆଲାର୍ ଉଜ୍ଜଲ୍‌ନାଏ; ଆବ୍ଡ଼ାର୍
         ଆକ୍କୁନ୍ ଭବିଷତ୍‌ନୁ ଖାଲି ନିଜର୍‌ଲାଗାନ୍ ମା ଉଜ୍ଜତେ ରାନାଏ, ଲେକିନ୍ ଆସ୍‌କି ଲାଗାନ୍ ଉଜ୍ଜର୍ ଏକାସିନ୍‌କା
         କେଚ୍ଚକାସ୍ତି ଆରୁଅହନ୍ ଉଜ୍ଜତାକେରା।16 ହୁଦ୍‌ଘିଲାଗାନ୍ ଏମ୍ ଆକ୍କୁନ୍ତି ନେକାନ୍‌ହି ଦୁନିଆଁଘି ନଜର୍‌ତି ମାଲ୍ଲା ଏରୁମ୍। ଏମ୍ ଖ୍ରୀସ୍ତ୍‌ସ୍‌ସିନ୍
         ପହ୍‌ଲେ ଦୁନିଆଁଘି ନଜର୍‌ନୁ ଏର୍‌କାମ୍, ଲେକିନ୍ ଆକ୍କୁନ୍ ଏମ୍ ଏନ୍ନେ ମା କାମ୍‌ଦାମ୍। 17 ଇଦ୍‌ଘି ମତ୍‌ଲବ୍ ଇଦ୍ କା ଯଦି ନେଦିନ୍ ଖ୍ରୀସ୍ତ୍‌ସ୍‌ଗାନେ ଅଣ୍ଟା ମାନ୍‌ଚାର୍ କେରାର୍ ତା, ଆବ୍ଡ଼ାର୍
         ପୁନା ଆଲ୍ ମାନ୍‌ଚାର୍ କେରାର୍। ପାଚ୍ଚା କାତ୍‌ଥାଦ୍ ମୁଞ୍ଜରା କେର୍‌କିଚିଦ୍, ଆରୁ ଜାମାକିଛି ପୁନା
         ମାନ୍‌ଚାକେର୍‌କିଚି। 18 ଇବ୍ଡ଼ା ଜାମା କାତ୍‌ଥାଦ୍ ଆ ପାର୍‌ମେଶ୍ୱାର୍‌ସ୍‌କି ତାର୍‌ତି ମାନ୍‌ଚ୍‌କିଚି, ଏକାସ୍ ନାମାନ୍ ଖ୍ରୀସ୍ତ୍‌ସ୍‌କି
         ଦ୍ୱାର୍‌ନୁ ନିଜର୍‌ଗାନେ ମେଲ୍‌ମିଲାପ୍ କାମ୍‌ଚାସ୍। ଆରୁ ଆଲାର୍‌ଗେ ପାର୍‌ମେଶ୍ୱାର୍‌ସ୍‌ତି ମେଲ୍‌ମିଲାପ୍‌ଘି
         ସେବା ନାଲ୍‌ଖୁ ଏମାଗେ ସୋଁପ୍‌ଚ୍‌କାଦାସ୍। 19 ଏହ୍ମା ଖବର୍ ରାଇ କା ପାର୍‌ମେଶ୍ୱାର୍‌ସ୍ ଆଲାର୍‌ଘି ପାପ୍‌ବନ୍ ମା ଏର୍‌କା ଲେଖା ମାନିକିରି ଖ୍ରୀସ୍ତ୍‌ସ୍‌କି
         ଦ୍ୱାର୍‌ନୁ ଆବ୍ଡ଼ାରିନ୍ ନିଜର୍‌ଗାନେ ମେଲ୍‌ମିଲାପ୍ ଆରୁ ଆସିନ୍ ଆଲାରିନ୍ ପାର୍‌ମେଶ୍ୱାର୍‌ସ୍‌ଗାନେ
         ମେଲ୍‌ମିଲାପ୍ ଖବର୍ ଏମାଗେ ସୋଁପ୍‌ଚ୍‌କାଦାସ୍।20 ହୁଦ୍‌ଘିଲାଗାନ୍ ଏମ୍ ଖ୍ରୀସ୍ତ୍‌ସ୍‌କି ଖବର୍ ଚିନାବାଲା ଦୂଁତ୍‌ର୍‌ଘି ଲେଖା ନାଲ୍‌ଖୁ କାମାଲ୍‌ଦାମ୍।
         ସୋଚା କା ପାର୍‌ମେଶ୍ୱାର୍‌ସ୍ ଏହ୍ମା ଦ୍ୱାର୍‌ନୁ ନିହ୍ମାସାନ୍ ଆର୍‌ଜୀ କାମାଲ୍‌ଦାସ୍। ଖ୍ରୀସ୍ତ୍‌କି
         ତାର୍‌ତି ଏମ୍ ନିହ୍ମାସ୍ତି ଆର୍‌ଜୀ କାମ୍‌ଦାମ୍ କା ପାର୍‌ମେଶ୍ୱାର୍‌ସ୍‌ଗାନେ ମେଶ୍ରାକାଲା। 21 ଏକାତି କା ନାମ୍ ଆସ୍‌ଗାନେ ଯୋଡ଼୍‌ରି ରାଇକିରି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନା
         ଅଙ୍ଗତ୍ ହୁଦ୍‌ଘିଲାଗାନ୍ ଖ୍ରୀସ୍ତ୍‌ସ୍‌କି ଏନ୍ଦେର୍‌ହି ପାପ୍ ମାଲ୍ଲା ରୁ ହାଲେହି ପାର୍‌ମେଶ୍ୱାର୍‌ସିନ୍
         ନାହ୍ମା ପାପ୍‌ଘି ଲାଗାନ୍ ଯୀଶୁସିନ୍ ପାପୀ କାମ୍‌ଚାସ୍।

61 ପାର୍‌ମେଶ୍ୱାର୍‌ସ୍‌ଗାନେ ନାଲ୍‌ଖୁନ୍ କାମ୍‌ନାଘି ଦ୍ୱାର୍‌ନୁ ଏମ୍ ନିହ୍ମା ଜାମାର୍‌ସ୍‌ତି ଇ ବିନ୍ତି
         କାମ୍‌ଦାମ୍ କା ନିମାଗେ ପାର୍‌ମେଶ୍ୱାର୍‌ସ୍‌କି ଏକା କ୍ରିପା ହାଖ୍ଖର୍‌କିଚି, ଆବନ୍ ବେକାର୍ ମାନା
         ଆମା ଚିଆ। 2 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ପାବିତାର୍ ଶାସ୍ତ୍ରନୁ ତେଙ୍ଗ୍‌ଦାସ୍ କା “ଠିକ୍ ସାମାୟନୁ ଏନ୍
         ନିହ୍ମା ଆର୍‌ଜୀବନ୍ ମେନ୍‌ଚ୍‌କାନ୍ ଆରୁ ମୁକ୍ତିଘି ଉଲ୍ଲା ଏନ୍ ନିହ୍ମାଏ ମଦେତ୍ କାମ୍‌ଚ୍‌କାନ୍।”
         ମେନା, ଆକ୍କୁନ୍ ଠିକ୍ ସାମାୟ ରାଇଦ୍, ଆରୁ ଆକ୍କୁନ୍ ମୁକ୍ତିଘି ଉଲ୍ଲାଦ୍। 3 ଏମ୍ ଜାମା କାତ୍‌ଥାନୁ ଇଦ୍‌ଘି ଧ୍ୟାନ୍ ଉଇଦାମ୍‌କା ନେକ୍‌ରିନ୍‌ଗେ ଏହ୍ମାତାର୍‌ତି ଦୋଷ୍ ଲାଗାବାନାଘି
         ମଉକା ମା ହାଖ୍ଖରଦ୍। ଏକାସାନ୍ ଏନ୍ନେ ମା ମାନ୍ନାଦ୍ କା ଏହ୍ମାଏ ସେବା ନାଲ୍‌ଖୁଘି ମିଆଁ ଦୋଷ୍ ମା
         ବାରୋ। 4 ବରନ୍ ପାର୍‌ମେଶ୍ୱାର୍‌ସ୍‌କି ସେବକ୍ ଜାମାର୍‌ଘି ଲେଖା ଏମ୍ ଜାମା ଲେଖାତି ନିଜ୍‌କେନିଜ୍‌ବନ୍ ବାନେ
         ଶିଦ୍ଧ୍ କାମ୍‌ତେ ରାଦାମ୍। ଧିରାଜ୍‌ଘି ସାଙ୍ଗେ ଜାମାକିଛିନ୍ ସାହିକିରି ତକ୍‌ଲିପ୍‌ନୁ, ବିପଦ୍‌ନୁ,
         କଷଟ୍‌ନୁ, 5 ମାର୍ ମହଁରିକିରି, ଜେହେଲ୍‌ନୁ ରାଇକିରି, ଅଶାନ୍ତିଘି ମାଝାନୁ, ଖାଟିକିରି, ମାଁହାବିସ୍ତା ମା ହାନ୍ଦରିକିରି,
         କିଡ଼ା ଖିକିରି, 6 ନିଜର୍ ପାବିତାର୍, ବୁଦ୍ଧିନୁ ଆରୁ ଧିରାଜ୍‌ତି, ନିଜର୍ କ୍ରିପାତି, ପାବିତାର୍ ଆତ୍ମାଘି ବାର୍‌ଦାନ୍
         ଆରୁ ବିନା କପଟ୍‌ତି ବାନେ ହାଖ୍ଖନା। 7 ଏମ୍ ପାର୍‌ମେଶ୍ୱାର୍‌ସ୍‌କି ସତ୍ତୁ ବଚନ୍ ଲେଖା ଚାଲ୍‌ର୍‌ଦାମ୍। ଏହ୍ମାଏ ସେବା କାମ୍‌ନାଘି ଶକ୍ତି
         ପାର୍‌ମେଶ୍ୱାର୍‌ସ୍‌କି ତାର୍‌ତି ରାଇ। ପାର୍‌ମେଶ୍ୱାର୍‌ସ୍‌କି ନଜର୍‌ନୁ ଏକାଦ୍ ବାନେ ଲାଗ୍ଗ ଆନ୍ନେ
         ଜୀବନ୍ ବିତାବିକିରି ଅଣ୍ଟା ଲାଡ଼ାଇ କାମୁସ୍ ଲେଖା ଆତ୍ତିକିରି ତିନା ଡେବ୍‌ବା ହେଖ୍ଖାନୁ ହାତିଆର୍
         ଧାର୍‌ଚ୍‌କା ଲେଖା ରାଦାମ୍। 8 ମାଇନ୍ ଆରୁ ଲାଜ୍ଜେମହ୍‌ର୍‌ନା, ନାମେ ଆରୁ ନିନ୍ଦା ଇବ୍ଡ଼ା ଜାମାଦ୍ ଏହ୍ମା କାପ୍‌ଡ଼େନୁ ରାଇଦ୍। ଏମ୍
         ଠାକୁୱା ବୁଲି ବୁଝ୍‌ର୍‌ଦାମ୍, ଲେକିନ୍ ଏମ୍ ସତ୍ତୁ ତେଙ୍ଗ୍‌ଦାମ୍। 9 ଏମ୍ ଚିହ୍ନାର୍ ମାଲ୍‌କାମ୍, ଲେକିନ୍ ଜାମା ଆଲାର୍ ଏମାନ୍ ମାଇନ୍ କାମ୍‌ନାଏ। ଏମ୍ ଖିନାଘି ମିଆଁ ରାଦାମ୍,
         ଲେକିନ୍ ଏମ୍ ଉଜ୍ଜାଲ୍‌ଦାମ୍। ଏମ୍ ମାର୍ ମହଁର୍‌ତେ ରାଦାମ୍, ଲେକିନ୍ ଏହ୍ମା ଜିଆ ମାଲ୍ଲା କୁଦ୍। 10 ଏମ୍ ଦୁଃଖୁନୁ ରାଦାମ୍, ହାଲେହି ଏମ୍ ଜାମାବାକେନ୍ ଖୁସୀନୁ ରାଦାମ୍। ଏମ୍ ଗରୀବ୍ ରାଦାମ୍, ହାଲେହି
         ଏମ୍ ଢେର୍ ଆଲାରିନ୍ ଧନୀ କାମ୍‌ଦାମ୍। ଏହ୍ମାସାନ୍ ଏନ୍ଦେର୍‌ହି ମାଲ୍ଲାଦିନ୍; ହାଲେହି ଜାମାକିଛିଦ୍
         ଏହ୍ମାଏଦ୍। 11 ହେ କୁରିନ୍ଥୀ ତା ବିଶ୍ୱାସୀ ଭାଇ ଆରୁ ବୁହୁଣୀ ଜାମାରୋ, ଏମ୍ ନିହ୍ମାସାନ୍ ଖୁଲାଖୁଲି କାତ୍‌ଥା କାମ୍‌ଚ୍‌କାଦାମ୍।
         ଏହ୍ମା ମନ୍ ନିହ୍ମା ଲାଗାନ୍ ଖୁଲାରାଇ। 12 ଏହ୍ମାଏ ବାନେ ହାଖ୍ଖନା ନିହ୍ମା ଲାଗାନ୍ କମ୍ ମାଲ୍ଲାମାନୁ। ଲେକିନ୍ ନିମ୍ ଏହ୍ମାସ୍ତି ବାନେ ହାଖ୍ଖନାନ୍
         କମ୍ କାମ୍‌ଚେଇଚ୍‌ କାଦାର୍। 13 ଇଦ୍‌ଘି ବାଦ୍‌ଲିନୁ ନିମ୍‌ହି ଦାୟାଲୁ ମାନା ଇବନ୍ ଏନ୍ ବାଙ୍ଗ୍‌ସ୍‌କି ଲେଖା ନିଜର୍ ହାଦ୍ଦୁରିନ୍ ତେଙ୍ଗାଲ୍‌ଦାନ୍।ବିଶ୍ୱାସୀସ୍ ଅଣ୍ଟା ଅବିଶ୍ୱାସୀ ଗାନେ ସମ୍ବନ୍ଧ ମା ଯୋଡ଼୍‌ନା14 ଏକା ଆଲାର୍ ଖ୍ରୀସ୍ତ୍‌ସିନ୍ ବିଶ୍ୱାସ୍ ମା କାମ୍‌ନାଏ, ଆବ୍ଡ଼ାର୍ ଗାନେ ସାମାନ୍ ମା ରାନା ପାକ୍‌ସିତି
         ଆମ୍‌କେ ପୁନ୍ଦା, ହୁଦ୍‌ଘିଲାଗାନ୍ ଧାର୍ମିକ୍ ଆରୁ ଅଧର୍ମିଘି ଏକ୍‌ତା ଏସ୍‌କେ ମାନା ଅଙ୍ଗଦ୍? ଆରୁ
         ବିଲ୍ଲୀଘି ଉହା ଗାନେ ଏସ୍‌କେ ସମ୍ୱନ୍ଧ ରାଇଦ୍? 15 ଏନ୍ନେନିନ୍ ବିଲିୟାର୍‌ଘି ଖ୍ରୀସ୍ତ୍‌ସ୍‌ଗାନେ ଏନ୍ଦେର୍ ସମ୍ୱନ୍ଧ ରାଇଦ୍? ଚାହେ ବିଶ୍ୱାସୀ ଆରୁ ଅବିଶ୍ୱାସୀର୍
         ଗାନେ ଏନ୍ଦେର୍ ସମ୍ୱନ୍ଧ ରାଇଦ୍? 16 ଆରୁ ପାର୍‌ମେଶ୍ୱାର୍‌ସ୍‌କି ମନ୍ଦିର୍‌ନୁ ମୂର୍ତ୍ତୀଗାନେ ଏନ୍ଦେର୍ ସମ୍ୱନ୍ଧ ରାଇ? ଏନ୍ଦେର୍‌ଗେକା
         ନାମ୍ ଜୀବିତ୍ ପାର୍‌ମେଶ୍ୱାର୍‌ସ୍‌କି ମନ୍ଦିର୍‌ତ୍‌, ଏସ୍‌କେ କା ପାର୍‌ମେଶ୍ୱାର୍‌ସ୍ ତେଙ୍କାଦାସ୍,
         ଏନ୍ ଆବ୍ଡ଼ାର୍‌ଘି ମାଝାନୁ ରନ୍ ଆରୁ ତାହ୍ମାଗାନେ ଚାଲ୍‌ର୍‌ରନ୍; ଏନ୍ ଆବ୍ଡ଼ାର୍‌ଘି ପାର୍‌ମେଶ୍ୱାର୍
         ମାନନ୍ ଆରୁ ଆବ୍ଡ଼ାର୍ ଏଙ୍ଘା ଆଲାର୍ ମାନର୍। 17 ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ତେଙ୍କାଦାସ୍ କା, ନିମ୍ ଅବିଶ୍ୱାସୀ ଜାମାର୍‌ସ୍‌ତି ବାହ୍‌ରି
         ଉର୍‌ଖାକାଲା, ଆବ୍ଡ଼ାର୍‌ସ୍‌ତି ନିଜ୍‌କେନିଜ୍‌ବନ୍ ଭିନେ କାମା, ଏକା ଜିନିଷ୍ ଅଶୁଦ୍ଧ୍ ରାଇ ଆବନ୍
         ନିମ୍ ଏକ୍‌ଲାହି ଆମ୍‌କେ ଏସ୍‌ରା ତା, ଏନ୍ ନିମାରିନ୍ ଗ୍ରହନ୍ କାମନ୍। 18 ହୁଦ୍‌ଘିଲାଗାନ୍ ପ୍ରାଭୁସ୍ ତେଙ୍କାଦାସ୍, “ଏନ୍ ନିହ୍ମାଏ ବାଙ୍ଗ୍ ମାନନ୍, ଆରୁ ନିମ୍ ଏଙ୍ଘାଏ ହାଦ୍ଦୁବଚ୍ଚ
         ମାନର୍, ଇଦ୍ ମାହାନ୍ ପ୍ରାଭୁ ପାର୍‌ମେଶ୍ୱାର୍‌ସ୍‌କି ବଚନ୍‌ଦ୍।”
         
            

         
      

   
      
         7
71 ହେ ଦୁଲାଡ଼ି ସାଙ୍ଗେ ଜାମାରୋ, ନାମାଗେ ଏକା କାତ୍‌ଥା ହାଖ୍ଖର୍‌କିଚି, ହୁଦ୍‌ଘିଲାଗାନ୍ ବାରା, କା
         ନାମ୍ ନିଜ୍‌କେନିଜ୍‌ବନ୍ ଶରୀର୍ ଆରୁ ଆତ୍ମାବନ୍ ଅଶୁଦ୍ଧ୍ କାମ୍‌ନାବାଲା ଜାମା ପାପ୍‌ତି ଶୁଦ୍ଧ୍ କାମତ୍,
         ଆରୁ ପାର୍‌ମେଶ୍ୱାର୍‌ସ୍‌କି ମିଆଁ ଭକ୍ତି ଉଇକିରି ପାବିତାର୍‌ଘି ପୁରାପୁରୀତକ୍ ଆଣ୍‌ସ୍‌ନାଘି କୋଶିଷ୍
         କାମ୍‌ତେରତ୍।ପାଉଲୁସ୍‌କି ରୀଜ୍‌ଝୁ2 ନିମ୍ ଏହ୍ମା ଲାଗାନ୍ ଦାୟାଲୁ ମାନା। ଏମ୍ ନେଖାଗାନେହି ଅନ୍ୟାୟ ମାଲ୍ଲା କାମୁମ୍, ନେକାନ୍‌ହି ପାଏସାଘି
         ନୁକ୍‌ସାନ୍ ମାଲ୍ଲା ଆଣ୍‌ସ୍ତୁମ୍ ଆରୁ ନେକାନ୍‌ହି ମାଲ୍ଲା ଠାକୁମ୍। 3 ଏନ୍ ନିମାରିନ୍ ଦୋଷ୍ ଚିୟାଗେ ଇବନ୍ ମାଲ୍ଲା ତେଙ୍ଗୁନ୍। ଏନ୍ଦେର୍‌ଗେକା ଏନ୍ ପହ୍‌ଲେହି ତେଙ୍ଗା ମୁଞ୍ଜକାଦାନ୍
         ନିମ୍ ଏହ୍ମାଏ ଜୀଆନୁ ଏନ୍ନେ ରାଚ୍‌କାର୍ କେର୍‌କାଦାର୍ କା ଏମ୍ ନିହ୍ମାଗାନେ ଉଜ୍ଜନା ଖିନାଘି ଲାଗାନ୍
         ତିୟାର୍ ରାଦାମ୍। 4 ଏନ୍ ନିହ୍ମା ଜାମାର୍‌ଗାନେ ଖୁଲିକିରି କାତ୍‌ଥା କାମ୍‌ଦାନ୍। ଏନ୍ ନିହ୍ମା ଜାମାର୍‌ଘି ମିଆଁ ବାଡ଼୍‌କା
         ବଡ଼୍‌ପଣି ଏଦ୍‌ର୍‌ଦାନ୍। ଇତ୍ତି ଏଙ୍ଗାଗେ ପୁରାପୁରୀ ଶାନ୍ତି ହାଖ୍ଖରିଦ୍ ଆରୁ ଏଙ୍ଘା ଜାମା କଷଟ୍‌ନୁ
         ରୀଜ୍‌ଝୁ ଉଛ୍‌ଲାରିଦ୍। 5 ଯେତ୍‌କବାକେନ୍ ଏମ୍ ମାକିଦୁନିଆଁ ରାଜୀଗେ ବାର୍‌ଚ୍‌କାଚ୍‌କାମ୍ ହାଲେହି ଏମାଗେ ଶାନ୍ତି ମା ହାଖ୍ଖର୍‌କିଚା
         ଲେକିନ୍ ଏମାଗେ ତା ଜାମା ଲେଖାଘି ଦୁଃଖୁ ଉଠାବା ଖାତ୍‌ର୍‌କିଚା, ବାହ୍‌ରି ଝାଗ୍‌ଡ଼ାତି ଆରୁ ମନ୍‌ଘି
         ଉଲା ଏଲ୍‌ଚ୍‌କା ରାଚା। 6 ଲେକିନ୍ ଗରୀବ୍ ଦୁଃଖିରିନ୍ ସୁଃଖୁ ଚିନାବାଲା ପାର୍‌ମେଶ୍ୱାର୍‌ସ୍ ତିତୁସ୍‌ସିନ୍ ଇସାନ୍ ଆଣ୍‌ସ୍ତିକିରି
         ଏମାଗେ ଦିଲାସା ଚିଚ୍ଚକାଦାସ୍। 7 ଆରୁ ଆସ୍‌କି ବାର୍‌ନାତି ଖାଲି ମାଲ୍ଲା, ଲେକିନ୍ ଆ ଦିଲାସାତି, ଏକାଦ୍ ଆସ୍‌କେ ନିହ୍ମା ତାର୍‌ତି ହାଖ୍‌ର୍‌କିଚା।
         ଏଙ୍ଘାଗାନେ ଭେଁଟ୍ ମାନାଗେଲାଗାନ୍ ନିହ୍ମା ରୀଜ୍‌ଝୁ, ନିହ୍ମା ପସ୍ତାରାନା ଆରୁ ଏଙ୍ଘାଲାଗାନ୍ ନିହ୍ମା
         ଚିନ୍ତା, ଇଦ୍‌ଘି ବାରେନୁ ଆସ୍ ଏଙ୍ଗାନ୍ ତେଙ୍ଗିୟାସ୍ ଆରୁ ଇଦ୍‌ଘିଲାଗାନ୍ ଏଙ୍ଘା ରୀଜ୍‌ଝୁ ବାଢ଼୍‌ରା
         କେରାଦ୍। 8 ଯଦିଭି ଏନ୍ ନିଜର୍ ଚିଠିତି ନିମାରିନ୍ ଦୁଃଖୁ ଚିଚ୍‌କାଚ୍‌କାନ୍, ହାଲେହି ଏଙ୍ଗାଗେ ଆବନ୍ ଲେଖ୍‌ନାଘି
         ଏନ୍ଦେର୍‌ହି ପାସ୍ତାୱା ମାଲ୍ଲାଦିନ୍। ଚାହେ ପହ୍‌ଲେ ଏଙ୍ଗାଗେ ଇଦ୍‌ଘି ଦୁଃଖୁ ଲାକ୍କିଚା ଲେକିନ୍ ଆକ୍କୁନ୍
         ଏନ୍ ଏରାଲ୍‌ଦାନ୍ କା ଆ ଚିଠିତି ନିମାଗେ ଖାଲି ଥୋଡ଼େ ସାମାୟଘି ଲାଗାନ୍ ଦୁଃଖୁ ଲାକ୍କିଚା। 9 ଆକ୍କୁନ୍ ଏନ୍ ଖୁସୀ ରାଦାନ୍ ଲେକିନ୍ ଇଦ୍‌ଘିଲାଗାନ୍ ମାଲ୍ଲା କା ନିମାଗେ ଦୁଃଖୁ ଲାଗ୍ଗିୟାଦ୍, ବରନ୍
         ଇଦ୍‌ଘିଲାଗାନ୍ କା ଆ ଦୁଃଖୁଘି କାରଣ୍‌ତି ନିମ୍ ପାସ୍ତାରାଚ୍‌କାର୍। ଏନ୍ଦେର୍‌ଗେକା ନିମାଗେ ଆ ଦୁଃଖୁଦ୍
         ପାର୍‌ମେଶ୍ୱାର୍‌ସ୍‌କି ତାର୍‌ତିନ୍ ହାଖ୍ଖର୍‌କିଚା ତାକା ନିମାଗେ ଏହ୍ମାତାର୍‌ତି ଏନ୍ଦ୍ରିନ୍ ହାନି
         ମା ମାନ୍ନାଦ୍। 10 ଏନ୍ଦେର୍‌ଗେକା ଏକା ଦୁଃଖୁଦ୍ ପାର୍‌ମେଶ୍ୱାର୍‌ସ୍‌କି ଇଚ୍ଛା ଅନୁସାର୍ ଗ୍ରହନ୍ କାମାକାଇ, ଆତ୍ତି ଏନ୍ନେ
         ଭାଲାଇ କାମ୍‌ନା ଜୀଆ ବାଦ୍‌ଲାରିଦ୍‌କା ଦୁଃଖୁଘି ପ୍ରଶ୍ନ ମା ମାନିଦ୍। ଦୁନିଆଁଘି ଦୁଃଖୁତି ମରନ୍ ବାରିଦ୍।
         11 ନିମ୍ ଏର୍‌ଦାର୍ କା, ନିମ୍ ଏକା ଦୁଃଖୁନ୍ ପାର୍‌ମେଶ୍ୱାର୍‌ସ୍‌କି ଇଚ୍ଛା ଅନୁସାର୍ ଗ୍ରହନ୍ କାମ୍‌ଚ୍‌କାର୍,
         ଆତ୍ତି ନିହ୍ମାଏନୁ କେତ୍‌କ ଚିନ୍ତା ସିର୍‌ଜାରାଚା, ନିଜ୍‌କେବନ୍ ନିର୍ଦ୍ଦୋଷ୍ ସାବିତ୍ କାମାଗେ ସୋଚ୍‌,
         କେତ୍‌କ ଖିସ୍, କେତ୍‌କ ଏଲ୍‌ଚ୍‌କା, କେତ୍‌କ ଇଚ୍ଛା, ଚାହେ ଦୁସ୍‌ରାରିନ୍ ନ୍ୟାୟ କାମ୍‌ନାଘି କେତ୍‌କ
         ଇଚ୍ଛା ମାନ୍‌ଚାକେରା! ଇଦ୍‌ଘି ଲେଖା ନିମ୍ ଇ ମାମ୍‌ଲାନୁ ଜାମା ଲେଖାସ୍ତି ନିର୍ଦ୍ଦୋଷ୍ ମାନ୍ନାଘି
         ସାବୁତ୍ ଚିଚ୍‌କାଦାର୍। 12 ଅସଲ୍‌ନୁ ଏନ୍ ଆ ଚିଠିନ୍ ଇଦ୍‌ଘିଲାଗାନ୍ ମାଲ୍ଲା ଲେଖ୍‌ଚ୍‌କାରୁନ୍ କା ଏଙ୍ଗାଗେ ଅନ୍ୟାୟ କାମ୍‌ନାବାଲାର୍
         ଚାହେ ଅନ୍ୟାୟ ସାହ୍‌ନାବାଲା ଆଲାସ୍‌କି ବାଗ୍ଗେ ଚିନ୍ତା ରାଚା, ବରନ୍ ଇଦ୍‌ଘିଲାଗାନ୍ କା ନିମ୍ ଜାମାର୍
         ପାର୍‌ମେଶ୍ୱାର୍‌ସ୍‌କି ଆଘ୍‌ଲି ଇବନ୍ ବାନେକିରି ବୁଝ୍‌ରର୍ କା ନିମାଗେ ଏଙ୍ଘାଏ କେତ୍‌କ ଚିନ୍ତା ରାଇଦ୍।
         13 ହୁଦ୍‌ଘିଲାଗାନ୍ ଏମାଗେ ଶାନ୍ତି ହାଖ୍ଖରା; ଆରୁ ଏହ୍ମାଏ ଇ ଶାନ୍ତିଗାନେ ତିତୁସ୍‌ଘି ଖୁସୀଘି ଲାଗାନ୍
         ଆରୁହି ଖୁସୀ ମାନ୍‌ଚାସ୍ ଏନ୍ଦେର୍‌ଗେକା ଆସ୍‌କି ଜୀଆ ନିମା ଜାମାର୍‌ଘି କାରଣ୍‌ତି ହାରାଭାରା ମାନ୍‌ଚାକେରା।
         14 ଏନ୍ଦେର୍‌ଗେକା ଯଦି ଏନ୍ ଆସ୍‌କି ଚାହାନୁ ନିହ୍ମା ବାରେନୁ ବଡ଼୍‌ପଣି ଏଦ୍‌ର୍‌କାନ୍ ତା, ମାଲ୍ଲା ଲାଜରୁନ୍,
         ଲେକିନ୍ ଏସ୍‌କେ ନିହ୍ମାସାନ୍ ଜାମା କାତ୍‌ଥା ତେଙ୍କାଚ୍‌କାମ୍, ଆନ୍ନେନିନ୍ ଏହ୍ମା ନାମେ କାମ୍‌ନା
         ତିତୁସ୍‌କି ଆଘ୍‌ଲିହି ସତ୍ତୁ ଉର୍‌ଖାକେରା। 15 ଆସ୍ ଯେତ୍‌କବାକେନ୍ ଇବନ୍ ମନେ କାମ୍‌ଦାସ୍ କା ନିମ୍ ଜାମାର୍ ଏସ୍‌କେ ଆସ୍‌କି ଆଦେଶ୍‌ବନ୍ ମାନ୍‌ଚ୍‌କାର୍
         ଆରୁ ଏଲ୍‌ଚ୍‌କାତି ଥାର୍‌ଥାର୍‌ରିକିରି ନିମ୍ ଏସ୍‌କେ ଆସିନ୍ ନିଜର୍ କାମ୍‌ଚ୍‌କାର୍ ତା ନିହ୍ମା ଲାଗାନ୍
         ତିତୁସ୍‌କି ବାନେ ହାଖ୍ଖନା ଆରୁହି ବାଢ଼୍‌ରି କାଇଦ୍। 16 ଏନ୍ ବହୁତ୍ ଖୁସୀ ରାଦାନ୍ ଏନ୍ଦେର୍‌ଗେକା ଏଙ୍ଗାଗେ ଜାମା କାତ୍‌ଥାନୁ ନିହ୍ମା ମିଆଁ ପୁରା ଭାର୍‌ଷା
         ରାଇ।

ନାହ୍ମାଏ ଦାନ୍81 ହେ ଭାଇ ବୁହୁଣୀଜାମାରୋ, ପାର୍‌ମେଶ୍ୱାର୍‌ସ୍ ଏକା କ୍ରିପାବନ୍ ମାକିଦୁନିଆଁଘି ମଣ୍ଡ୍‌ଲୀଗେ ଚିଚ୍‌କାଚାସ୍,
         ଆ କ୍ରିପାଘି ସାମାଚାର୍‌ବନ୍ ଏମ୍ ଚିୟାଲ୍‌ଦାମ୍। 2 ଆବ୍ଡ଼ା ଆଲାର୍ ବହୁତ୍ ଦୁଃଖୁ ତକ୍‌ଲିପ୍‌ନୁ ରାଚାର୍ ହାଲେହି ଆବ୍ଡ଼ାର୍ ବହୁତ୍ ଖୁସୀନୁ ରାଚାର୍ ଆରୁ
         ବହୁତ୍ ଗରୀବ୍ ରାତେହି ଦୁସ୍‌ରା ଆଲାରିନ୍‌ହି ଢେର୍‌ବାଗ୍ଗେ ମଦେତ୍ କାମ୍‌ଚାର୍। 3 ଏନ୍ ସାବୁତ୍ ଚିଦାନ୍ କା ଆବ୍ଡ଼ାର୍ ଯେତ୍‌କ ଚିଆ ଅଙ୍ଗିୟାର୍ ହତ୍‌କ ଚିଚ୍ଚଚାର୍। ଏତ୍‌କ ଖାଲି ମାଲ୍ଲା
         ବରନ୍ ନିଜର୍ ଶକ୍ତିତିହି ବାଗ୍ଗେ ମନ୍ ଭରିକିରି ଚିଚ୍ଚଚାର୍ ଆରୁ ନିଜେହି ତାଙ୍ଘା ତାର୍‌ତି ଆରୁହି
         ଚିଚ୍ଚଚାର୍। 4 ଆରୁ ଇ ଚାନ୍ଦା ପାଏସା ଚିନାନୁ ଆରୁ ପାବିତାର୍ ଆଲାର୍‌ଘି ସେବାନୁ ଭାଗିଦାର୍ ମାନାଗେ କ୍ରିପାଘି ବାରେନୁ,
         ଏହ୍ମାସ୍ତି ବହୁତ୍ ବିନ୍ତି କାମ୍‌ଚାର୍। 5 ଆବ୍ଡ଼ାର୍ ନିଜର୍ ଦାୟାଭାବ୍‌ନୁ ଏହ୍ମା ଆଶ୍ରାସ୍ତିହି ଢେର୍‌ବାଗ୍ଗେ ଆଘ୍‌ଲି ବାଢ଼୍‌ରାର୍ କେରାର୍।
         ଆବ୍ଡ଼ାର୍ ପହ୍‌ଲେ ପାର୍‌ମେଶ୍ୱାର୍‌ସ୍‌ଘି ଲାଗାନ୍ ଆରୁ ଆନ୍ତିନ୍ ପାର୍‌ମେଶ୍ୱାର୍‌ସ୍‌କି ଇଚ୍ଛା ଲେଖା
         ଏହ୍ମା ଲାଗାନ୍ ନିଜ୍‌କେ ନିଜ୍‌ରିନ୍ ସୋଁପ୍‌ଚାର୍। 6 ହୁଦ୍‌ଘିଲାଗାନ୍ ଏମ୍ ତିତୁସ୍‌ସ୍ତି ବିନ୍ତି କାମ୍‌ଚ୍‌କାମ୍, କା ଏସ୍‌କେ ଆସ୍ ନିଜର୍ ନାଲ୍‌ଖୁବନ୍
         ସୁରୁ କାମ୍‌ଚ୍‌କାଦାସ୍ ଆନ୍ନେନିନ୍ ଇ ଦାୟାଘି ନାଲ୍‌ଖୁବନ୍ ଆସ୍ ନିହ୍ମା ଲାଗାନ୍ ପୁରା କାମ୍‌ନାସ୍।
         7 ହୁଦ୍‌ଘିଲାଗାନ୍ ଏସ୍‌କେ ନିମ୍ ଜାମା କାତ୍‌ଥାନୁ ମତ୍‌ଲବ୍ ବିଶ୍ୱାସ୍‌ତି, ବଚନ୍, ବୁଦ୍ଧି, ଜାମା ଲେଖାଘି
         କୋଶିଷ୍ ଆରୁ ଆ ବାନେ ହାଖ୍ଖନାନୁ ଏକାନ୍ ଏହ୍ମାସ୍ତି ଉଇଦାର୍, ବାଢ଼୍‌ର୍‌ତେ କାଦାର୍, ଆନ୍ନେନିନ୍
         ଇ ଦାନ୍‌ଘି ନାଲ୍‌ଖୁନୁହି ବାଢ଼୍‌ର୍‌ତେ କାଲା। 8 ଇବନ୍ ଏନ୍ ଆଦେଶ୍‌ଘି ରୂପ୍‌ନୁ ମାଲ୍ଲା ତେଙ୍ଗୁନ୍, ଲେକିନ୍ ଦୁସ୍‌ରା ଆଲାର୍‌ଘି ଇଚ୍ଛାତି ନିହ୍ମାଏ
         ବାନେ ହାଖ୍ଖନାଘି ସତ୍ତୁବନ୍ ଯାଞ୍ଚ କାମାଗେ ତେଙ୍ଗ୍‌ଦାନ୍। 9 ନିମ୍ ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି କ୍ରିପାବନ୍ ଆହ୍‌ଦାର୍ କା ଆସ୍ ଧାନ୍ନୁ ରାତେହି ନିହ୍ମା
         ଲାଗାନ୍ ଗରୀବ୍ ମାନ୍‌ଚାସ୍‌କେରାସ୍, ତାକା ଆସ୍‌କି ଗରୀବ୍ ମାନ୍ନାତି ନିମ୍ ଧାନ୍ନୁବାଲା ମାନାକାଲା।
         10 ଏନ୍ ଇ ସମ୍ବନ୍ଧ୍‌ନୁ ଅଣ୍ଟା ଉପାୟ ଚିଦାନ୍। ନିମ୍ କେରାବଛର୍ ଏକା ନାଲ୍‌ଖୁନ୍ ସୁରୁ କାମ୍‌ଚ୍‌କାର୍
         ଆରୁ ଏକାଘି ଯୋଜ୍‌ନାନ୍ ନିଜେ କାମ୍‌ଚ୍‌କାର୍, ଆକ୍କୁନ୍ ଆବନ୍ ପୁରା କାମ୍‌ନାନୁନିନ୍ ନିହ୍ମାଏ ଭାଲାଇ
         ରାଇଦ୍। 11 ନିମ୍ ଏକା ଇଚ୍ଛାତି ଆବନ୍ ସୁରୁ କାମ୍‌ଚ୍‌କାଚ୍‌କାର୍, ଆ ଇଚ୍ଛାତିନିନ୍ ଆବନ୍ ପୁରା କାମର୍ ଆରୁ ନିଜର୍
         ପାୟାଘି ଅନୁସାର୍ ଚାନ୍ଦା ଚିଆ। 12 ଏନ୍ଦେର୍‌ଗେକା ଚାନ୍ଦା ଚିନାଘି ପାୟା ରାଇ ତା ଆଲାର୍‌ସାନ୍ ଏନ୍ଦ୍ରିନ୍‌ଭି ରାଇ, ଆଦ୍‌ଘି ଲେଖା ଆସ୍‌କି
         ଦାନ୍ ଗ୍ରହନ୍ କାମ୍‌ନାଘି ଲାଇଗ୍ ମାନ୍‌ଦାସ୍, ନା ତା ଆଦ୍‌ଘି ଲେଖା ଏକାଦ୍ ଆସ୍‌କିସାନ୍ ମାଲ୍ଲାଦିନ୍।
         13 ଏମ୍ ଇ ମା ଚାହଁଦାମ୍ କା ଦୁସ୍‌ରାର୍‌ଗେ ତା ସୁଃଖୁ ହାଖ୍ଖର, ଆରୁ ନିମାଗେ କଷଟ୍ ହାଖ୍ଖର, ବରନ୍ ଏମ୍‌ତା
         ବାରାବୁରି ଚାହଁଦାମ୍। 14 ଲେକିନ୍ ବାରାବୁରିଘି ବିଚାର୍‌ତି ଇ ସାମାୟନୁ ନିହ୍ମାଏ ବାଗ୍ଗେ ରାନାଦ୍ ଆବ୍ଡ଼ାର୍‌ଘି ଘାଟିନୁ ଦାର୍‌କାର୍
         ମାନଦ୍ ତାକା ଆବ୍ଡ଼ାର୍‌ଘି ବାଗ୍ଗେ ରାନାଦ୍‌ହି ନିହ୍ମାଏ କମ୍ ରାନାଗେ ଦାର୍‌କାର୍‌ନୁ ବାରଦ୍ ଆରୁ
         ବାରାବୁରି ମାନଦ୍‌କଦ୍। 15 ଏସ୍‌କେ ଇଦ୍ ଲେଖାକେର୍‌କିଚା, “ଏକାସ୍ ବାଗ୍ଗେ ଠୁଡ଼ିୟାଚ୍‌କାଚାସ୍ ଆସ୍‌କି ବାଗ୍ଗେ ମା ମାନ୍‌ଚା।
         ଆରୁ ଏକାସ୍ ଥୋଡ଼େ ଠୁଡ଼ିୟାଚାସ୍ ଆସ୍‌ସାନ୍ ଥୋଡ଼େ ମା ମାନ୍‌ଚା।”ତିତୁସ୍‌ସିନ୍ ସେବା ନାଲ୍‌ଖୁଘି ଲାଗାନ୍ କୁରିନ୍ଥୀ ସହର୍‌ଗେ ତାୟାଲ୍‌ଦାମ୍16 ଲେକିନ୍ ପାର୍‌ମେଶ୍ୱାର୍‌ସ୍‌କି ଧାନ୍ୟାବାଦ୍ ମାନ୍ନାଦ୍, ଆସ୍ ନିହ୍ମା ଲାଗାନ୍ ତିତୁସ୍‌କି ଜିଆନୁ
         ଆନ୍ନେନ୍ ଇଚ୍ଛା ସିର୍‌ଜାଚ୍‌କାଦାସ୍। 17 ତିତୁସ୍ ଏହ୍ମା ଆର୍‌ଜୀବନ୍ ଗ୍ରହନ୍ କାମ୍‌ଚାସ୍ ଆବଦ୍ ଖାଲି ମାଲ୍ଲା ଲେକିନ୍ ଆସ୍ ନିଜେ ଖୁସୀ ମାନିକିରି
         ନିହ୍ମାସାନ୍ ବାରାଗେ ବିଦା ମାନାଲ୍‌ଦାସ୍। 18 ଆରୁ ଏମ୍ ଆସ୍‌ଗାନେ ଆ ଭାଇସିନ୍ ତାଇୟାଲ୍‌ଦାମ୍, ଏକା ସୁସାମାଚାର୍ ପ୍ରଚାର୍‌ଘି କାରଣ୍ ଜାମା ମଣ୍ତ୍‌ଲୀଗୁଠିନୁ
         ମାଇନ୍ ହାଖ୍ଖୁସ୍। 19 ଆରୁ ଏତ୍‌କ ଖାଲି ମାଲ୍ଲା, ପ୍ରାଭୁସ୍‌କି ମାହିମାଘି ଲାଗାନ୍ ଆରୁ ନିଜର୍ ଦାୟାଭାବ୍‌ବନ୍ ଏଦାଗେ ଲାଗାନ୍
         ଏମ୍ ଏକ୍ ଦୁସ୍‌ରାର୍‌ଘି ସେବା ନାଲ୍‌ଖୁ କାମ୍‌ଦାମ୍, ଆଦ୍‌ଘି ଲାଗାନ୍ ମଣ୍ତ୍‌ଲୀଦ୍ ଆସିନ୍ ନାହ୍ମାଏ
         ମଦେତ୍ କାମ୍‌ନାଘି ସାଙ୍ଗେ ଚାଜ୍ଜିୟା। 20 ଏମ୍ ଇ କାତ୍‌ଥାନୁ ହୁସିୟାର୍ ରାଦାମ୍‌କା ଇ ଦାନ୍ ଚିନା ନାଲ୍‌ଖୁଘି ବାରେନୁ ଏକାଘି ସେବା ଏମ୍ କାମ୍‌ଦାମ୍,
         ନେରିନ୍ ଏହ୍ମା ମିଆଁ ଦୋଷ୍ ଲାଗାବା ପଲ୍ଲର୍। 21 ଏନ୍ଦେର୍‌ଗେକା ନା ଏମ୍ ଖାଲି ପ୍ରାଭୁସ୍‌କି ନଜର୍‌ନୁ, ବରନ୍ ଆଲାର୍‌ଘି ନଜର୍‌ନୁହି ବାନେ ଚାଲିଚଲନ୍
         କାମାଗେ ଧ୍ୟାନ୍ ଉଇଦାମ୍। 22 ଇ ଦୁହି ଲୋକ୍ ଗାନେ ଏମ୍ ଆରୁ ନିଜର୍ ଆରୁ ଅଣ୍ଟା ଭାଇସିନ୍ ତାଇୟାଲ୍‌ଦାମ୍। ଏମ୍ ଧିୟାନ୍-ଧିୟାନ୍ ଢେର୍
         କାତ୍‌ଥାନୁ ଆସିନ୍ ଯାଁଚରାଚ୍‌କାମ୍ ଆସ୍ ସତ୍ତୁ ଉର୍‌ଖିୟାସ୍। ଇ ନାଲ୍‌ଖୁଘି ଲାଗାନ୍ ଆସ୍‌କି ଇଚ୍ଛା
         ଆରୁହି ବାଢ଼୍‌ରା କେରା, ଏନ୍ଦେର୍‌ଗେକା ଆସ୍‌କେ ନିହ୍ମା ଜାମାର୍‌ଘି ମିଆଁ ପୁରା ବିଶ୍ୱାସ୍ ରାଇଦ୍।
         23 ଯଦି ନେଦିନ୍ ତିତୁସ୍‌କି ବାରେନୁ ମେନ୍‌ଚାର୍ ତା ଆସ୍ ଏଙ୍ଘାଏ ସାଙ୍ଗେସ୍ ଆରୁ ନିହ୍ମା ଲାଗାନ୍ ଏଙ୍ଘାଏ
         ମଦେତ୍ କାମ୍‌ନାଘି ସାଙ୍ଗେସ୍। ଆରୁ ଯଦି ଏହ୍ମା ଭାଇର୍‌ଘି ବାରେନୁ ମେନର୍ ତା ଆବ୍ଡ଼ାର୍ ମଣ୍ତ୍‌ଲୀର୍‌ଘି
         ତାଏକା ଆରୁ ଖ୍ରୀସ୍ତ୍‌ସିନ୍ ଆଦର୍ ଚିନାବାଲାର୍। 24 ହାଲେ ନିଜର୍ ବାନେ ହାଖ୍ଖନାବନ୍ ଆବ୍ଡ଼ାରିନ୍ ଏଦା, ଆରୁ ଜାମା ମଣ୍ତ୍‌ଲୀର୍‌ସାନ୍ ପ୍ରମାଣ୍ କାମା କା
         ଏହ୍ମାଏ ବଡ଼୍‌ପଣି ନିହ୍ମା ବାରେନୁ ଠିକ୍ ବୁଲି ଆବ୍ଡ଼ାରିନ୍ ଏଦା।

ଖ୍ରୀସ୍ତ୍ ବିଶ୍ୱାସୀର୍‌ଘି ଲାଗାନ୍ ମଦେତ୍91 ଆକ୍କୁନ୍ ଆ ସେବାଘି ବାରେନୁ ଏକା ବିଶ୍ୱାସୀ ଆଲାର୍‌ଘି ଲାଗାନ୍ କାମାକାଇ ଆ ସେବାଘି ବାରେନୁ ଏଙ୍ଗା
         ନିମାଗେ ଲେଖ୍‌ନା ଜରୁରୀ ମାଲ୍ଲାଦିନ୍। 2 ଏନ୍ଦେର୍‌ଗେକା ଏନ୍ ନିହ୍ମା ମନ୍‌ତା ମଦେତ୍ କାମ୍‌ନାଘି ଇଚ୍ଛାବନ୍ ଆହ୍‌ଦାନ୍, ଏକାଘି ଲାଗାନ୍ ଏନ୍
         ନିହ୍ମା ବାରେନୁ ମାକିଦୁନିଆଁନ୍ତା ବିଶ୍ୱାସୀର୍‌ଘି ଆଘ୍‌ଲି ବଡ଼୍‌ପଣି ଏଦ୍‌ର୍‌ଦାନ୍, କା ଆଖାୟା ଏରିଆନୁ
         ରାନାବାଲା ଆଲାର୍ ଏକ୍ ବଛର୍‌ତି ତିୟାର୍ ମାନ୍‌ଚ୍‌କାନାଏ। ଆରୁ ନିହ୍ମା ଇଚ୍ଛାତି ଆରୁ ଢେର୍ ଆଲାର୍‌ଗେ
         ଜୋଶ୍ ହାଖ୍ଖର୍‌କିଚି। 3 ଲେକିନ୍ ଏନ୍ ଇ ଭାଇଜାମାରିନ୍ ଇଦ୍‌ଘିଲାଗାନ୍ ତାୟାଲ୍‌ଦାନ୍ କା ଏମ୍ ନିହ୍ମା ମିଆଁ ଏକା ବଡ଼୍‌ପଣି
         ଏଦ୍‌ର୍‌ଦାମ୍, ଆଦ୍ ବେକାର୍ ମା ମାନ୍ନାଦ୍। ଏନ୍ ଚାହଁଦାନ୍ କା ନିମ୍ ତିୟାର୍ ରାଦାର୍, ଏସ୍‌କେ କା
         ଏନ୍ ତେଙ୍ଗ୍‌ତେ ବାରାଲ୍‌ଦାନ୍। 4 ଏକାସାନ୍ ଏନ୍ନେ ମା ମାନ୍ନାଦ୍ କା କେତ୍‌କ ମାକିଦୁନିଆଁ ପ୍ରଦେଶ୍‌ତା ବିଶ୍ୱାସୀ ଆଲାର୍ ଏଙ୍ଘାଗାନେ
         ବାରିକିରି ଇବନ୍ ଏରର୍ କା ନିମ୍ ଦାନ୍ ଚିୟାଗେ ତିୟାର୍ ମାଲ୍‌କାରିନ୍ ଆରୁ ଏମାଗେ ଆରୁ ନିମାଗେହି ଲାଜ୍‌ରା
         ଖାତ୍‌ରୋ, ଯେତ୍‌କତକ୍ କା ଏମ୍ ଇଦ୍‌ଘି ବାରେନୁ ନିହ୍ମା ମିଆଁ ଏତ୍‌କ ଭାର୍‌ଷା ଏଦ୍‌ର୍‌କାଦାମ୍। 5 ହୁଦ୍‌ଘିଲାଗାନ୍ ଏନ୍ ଭାଇ ଜାମାର୍‌ସ୍‌ତି ଇବନ୍ ତେଙ୍ଗ୍‌ନାନ୍ ଜରୁରୀ ବୁଝ୍‌ର୍‌କାନ୍ କା ଆବ୍ଡ଼ାର୍
         ଏହ୍ମାସ୍ତିହି ପହ୍‌ଲେହି ନିହ୍ମା ଚାହାନୁ କର୍। ଆରୁ ଏକା ଦାନ୍‌ବନ୍ ନିମ୍ ଚିନାଘି କାତ୍‌ଥାନ୍ ପହ୍‌ଲେ
         ଚିଆ ମୁଞ୍ଜକାଦାର୍ ଆବନ୍ ପହ୍‌ଲେନ୍ତିନିନ୍ ନିଜର୍ ଇଚ୍ଛାତି ତିୟାର୍ ଉଇୟା। ହୁଦ୍‌ଘିଲାଗାନ୍ ଦାୟାତି
         ଇ ଦାନ୍‌ବନ୍ ନିଜର୍ ଇଚ୍ଛାତି ତିୟାର୍ ଉଇୟାକଦ୍ ନା ତା ଯବର୍‌ଜସ୍ତିଘି ସାଙ୍ଗେ ନିହ୍ମାସ୍ତି ଲୁଟ୍‌କା
         ଏନ୍ଦ୍ରିନ୍ ଜିନିଷ୍ ଲେଖା।ଦାନ୍ ଏସ୍‌କେ ଚମ୍6 ଇବନ୍ ମନେ ଉଇୟା କା, ଏକାର୍ ଥୋଡ଼େ ଚାହ୍‌ନାଏ, ଆବ୍ଡ଼ାର୍ ଥୋଡ଼େ ହୟନାଏ, ଆରୁ ଏକାର୍ ବାଗ୍ଗେ ଚାହ୍‌ନାଏ,
         ଆବ୍ଡ଼ାର୍ ବାଗ୍ଗେ ହୟନାଏ। 7 ଅର୍‌ତୁ-ଅର୍‌ତୁ ଆଲାର୍ ନିଜର୍ ମନ୍‌ନୁ ସୋଚ୍‌କାନାଏ, ଆନ୍ନେନିନ୍ ଦାନ୍ ଚିଅର୍; ନା ତା କୁଡ଼୍‌କୁଡ଼୍‌ରିକିରି
         ଆରୁ ଜବର୍‌ଜସ୍ତିତି ମାଲ୍ଲା, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଖୁସୀତି ଦାନ୍ ଚିନାବାଲାରିନ୍ ବାନେ
         ହାଖ୍ଖଦାସ୍। 8 ପାର୍‌ମେଶ୍ୱାର୍‌ସ୍ ଜାମା ଲେଖାଘି କ୍ରିପା ନିମାଗେ ଭାର୍‌ପୁର୍ ଚିଆ ଅଙ୍ଗସ୍। ଏକାତି କା ଜାମା ସାମାୟନୁ,
         ଜାମାକିଛିନ୍, ଏକାଦ୍ କା ନିମାଗେ ଦାର୍‌କାର୍ ରାଇଦ୍, ଆଦ୍ ନିହ୍ମାସାନ୍ ରଦ୍; ଆରୁ ଜାମା ଅଣ୍ଟା ବାନେ
         ନାଲ୍‌ଖୁଘି ଲାଗାନ୍ ନିହ୍ମାସାନ୍ ଢେର୍‌ବାଗ୍ଗେ ରଦ୍। 9 ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା ଆସ୍ ଖୁଲାମନ୍‌ତି ଗରୀବ୍ ଆଲାର୍‌ଗେ ଦାନ୍ ଚିଚ୍‌କାଦାସ୍,
         ଆସ୍‌କି ବାନେ ନାଲ୍‌ଖୁବନ୍ ପାର୍‌ମେଶ୍ୱାର୍‌ସ୍ ଏକ୍‌ଲାହି ମା ମଦ୍‌ରସ୍। 10 ଏକା ପାର୍‌ମେଶ୍ୱାର୍‌ସ୍ ଚାହୁର୍‌ଗେ ବିହ୍‌ନି ଆରୁ ଅନୁର୍‌ଗେ ଅନାଗେ ଚିଦାସ୍, ଆ ପାର୍‌ମେଶ୍ୱାର୍‌ସ୍
         ନିମାଗେ ଚାହାଗେ ବିହିନି ଚୋସ୍, ଆବନ୍ ପାର୍‌ତସ୍ ଆରୁ ନିହ୍ମାଏ ଦାୟାଘି ବାନେ ଫସଲ୍‌ବନ୍ ଚୋସ୍। 11 ହଁ ନିମ୍ ଜାମା ଲେଖା ଧାନ୍ନୁତି ଭାର୍‌ପୁର୍ ମାନର୍ ଆନ୍ତିନ୍ ଜାମାବାକେନ୍ ଦାୟାଲୁ ମାନର୍, ଆରୁ ଯେତ୍‌କବାକେନ୍
         ଏମ୍ ନିହ୍ମାଏ ଦାନ୍ ଅଚ୍ଚକା ରାଦାମ୍ ଆରୁ ଏକାର୍‌ଗେ ଦାର୍‌କାର୍ ମାନ୍‌ଚ୍‌କି ରାଇ, ଆବ୍ଡ଼ାର୍ ପାର୍‌ମେଶ୍ୱାର୍‌ସିନ୍
         ଧାନ୍ୟାବାଦ୍ ଚିନାଏ। 12 ଏନ୍ଦେର୍‌ଗେକା ଇ ସେବା ନାଲ୍‌ଖୁନ୍ ପୁରା କାମ୍‌ନାତି ନା ତା ପାବିତାର୍ ଆଲାର୍‌ଘି ଦାର୍‌କାର୍‌ଦ୍
         ପୁରା ମାନିଦ୍, ଲେକିନ୍ ଆଲାର୍‌ଘି ତାର୍‌ତି ପାର୍‌ମେଶ୍ୱାର୍‌ସ୍‌କିହି ବାଗ୍ଗେ ଧାନ୍ୟାବାଦ୍ ମାନିଦ୍।
         13 ନିହ୍ମାଏ ଇ ସେବା ନାଲ୍‌ଖୁନ୍ ଏରିକିରି ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ମାହିମା କାମର୍, ଏନ୍ଦେର୍‌ଗେକା
         ନିମ୍ ଖ୍ରୀସ୍ତ୍‌ସ୍‌କି ସୁସାମାଚାର୍‌ଘି ଲେଖା ଚାଲ୍‌ର୍‌ଦାର୍ ଆରୁ ଆବ୍ଡ଼ାର୍‌ଘି ଚାହେ ଜାମାର୍‌ଘି
         ଲାଗାନ୍ ମନ୍ ଖୁଲା ରାଇଦ୍। 14 ଆବ୍ଡ଼ାର୍ ଆହ୍‌ନାଏ କା ପାର୍‌ମେଶ୍ୱାର୍‌ସ୍ ନିହ୍ମା ମିଆଁ କେତ୍‌କ କ୍ରିପା କାମ୍‌ଚ୍‌କାଦାସ୍, ହୁଦ୍‌ଘିଲାଗାନ୍
         ଆବ୍ଡ଼ାର୍ ନିମାନ୍ ବାନେ ହାଖ୍ଖନାଏ ଆରୁ ନିହ୍ମା ଲାଗାନ୍ ପାର୍‌ମେଶ୍ୱାର୍‌ସାନ୍ ବିନ୍ତି କାମର୍। 15 ଏକା ବାର୍‌ଦାନ୍‌ବନ୍ ତେଙ୍ଗା ମା କାଇ, ଆ ବାର୍‌ଦାନ୍‌ଘି ଲାଗାନ୍ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍।
         
            

         
      

   
      
         10
ପାଉଲୁସ୍ ନିଜର୍ ସେବା ନାଲ୍‌ଖୁଘି ବାରେନୁ ତେଙ୍ଗ୍‌ଦାସ୍101 ଏନ୍ ପାଉଲୁସ୍ ଖ୍ରୀସ୍ତ୍‌ସ୍‌କି ନରମ୍‌ଭାବ୍ ଆରୁ ଦାୟାଘି ନାମେନୁ ନିହ୍ମାସ୍ତି ଇ ବିନ୍ତି କାମାଲ୍‌ଦାନ୍।
         କେତ୍‌କ ଆଲାର୍ ତେଙ୍ଗ୍‌ନାଏ କା ଏନ୍ ନିହ୍ମା ଆଘ୍‌ଲି ଗରୀବ୍ ରାଦାନ୍, ଲେକିନ୍ ଗେଚ୍ଛାନୁ ରାଚ୍‌କୁନ୍
         ମା ଏଲ୍‌ଚ୍‌ଦାନ୍। 2 ଆକ୍କୁନ୍ ଏଙ୍ଘାଏ ନିହ୍ମାସ୍ତି ବିନ୍ତି ରାଇ କା ଯେତ୍‌କବାକେନ୍ ଏନ୍ ନିହ୍ମା ମାଝାନୁ ରନ୍‌ତା ଆ ବିଶ୍ୱାସ୍‌ଗାନେ
         ଆନ୍ନେନ୍ ମା ଏଲ୍‌ଚ୍‌ନା ଲେଖା ଏଦ୍‌ରାଗେ ଏଙ୍ଘା ମିଆଁ ଯବର୍‌ଜସ୍‌ତି ଆମ୍‌କେ କାମା, ଏସ୍‌କେ କା ଏଙ୍ଘା
         ସୋଚ୍‌ନୁ ଏଙ୍ଗାଗେ ଏନ୍ଦ୍ରିନ୍ ଆ ଆଲାର୍‌ଘି ବିରୁଦ୍ଧ୍ ଏଦା ଖାତ୍‌ରଦ୍ ଏକାର୍ ସୋଚ୍‌ନାଏ କା, ଏମ୍
         ଅଣ୍ଟା ଦୁନିଆଁନ୍ତା ଜୀବନ୍ ବିତାବାଦାମ୍। 3 ଏନ୍ଦେର୍‌ଗେକା ଯଦିଭି ନାମ୍‌ହି ଇ ଦୁନିଆଁନୁହି ରାଦାତ୍ ଲେକିନ୍ ନାମ୍ ଦୁନିଆଁନ୍ତା ଆଲାର୍‌ଘି ଲେଖା
         ମା ଲାଡ଼୍‌ଦାତ୍। 4-5 ଏହ୍ମାଏ ଆତ୍ମିକ୍ ଲାଡ଼ାଇଘି ହାଥିଆର୍‌ଦ୍ ଦୁନିଆଁନ୍ତା ମାଲ୍ଲିଦ୍, ବରନ୍ ଆନ୍ନୁ ପାର୍‌ମେଶ୍ୱାର୍‌ସ୍‌କି
         ଶକ୍ତି ରାଇଦ୍, ଏକାତି କା ଜାମା ଦୁଶ୍‌ମାନ୍ ଜାମାର୍‌ଘି ଶକ୍ତିବନ୍ ନାଶ୍ କାମ୍‌ନାଘି ଲାଗାନ୍, ଏମ୍
         ଖାରାପ୍ କାଁଟ୍‌ଛାଁଟ୍‌ବନ୍ ଆରୁ ବଡ଼୍‌ପଣିତି କାଚ୍‌ନେଖ୍‌ର୍‌କା ଆ ଜାମା କାତ୍‌ଥାନ୍ ଖାଣ୍ତ୍‌ଦାମ୍,
         ଏକାଦ୍ ପାର୍‌ମେଶ୍ୱାର୍‌ସିନ୍ ଗ୍ରହନ୍ କାମ୍‌ନାନୁ ରୋକ୍‌ଟୋକ୍ କାମିଦ୍। ଏମ୍ ଜାମା ବୁଦ୍ଧିମାନ୍ ଆଲାରିନ୍
         ଖ୍ରୀସ୍ତ୍‌ସ୍‌କି ଅଧିନ୍‌ବନ୍ ଗ୍ରହନ୍ କାମାଗେ ଯବର୍‌ଜସ୍‌ତି କାମ୍‌ଦାମ୍। 6 ଯେତ୍‌କବାକେନ୍ ନିମ୍ ନିଜେ ଯୀଶୁ ଖ୍ରୀସ୍ତ୍‌କି କାତ୍‌ଥାବନ୍ ମାନର୍ ତା ଏମ୍ ବାରିକିରି ନେରିନ୍ ଯୀଶୁ
         ଖ୍ରୀସ୍ତ୍‌କି କାତ୍‌ଥାବନ୍ ମା ମାନାଲ୍‌ନାଏ ଆବ୍ଡ଼ାରିନ୍ ଦଣ୍ଡ୍ ଚିୟାଗେ ତିୟାର୍ ରାଦାମ୍। 7 ନିମ୍ ଆବ୍ଡ଼ା କାତ୍‌ଥାବନ୍ ଏରା, ଏକାଦ୍ ହାନ୍ନୁଘି ଚାହାନୁ ରାଇଦ୍। ଯଦି ନେକ୍‌ରିନ୍‌ଗେ ନିଜର୍ ମିଆଁ
         ଇ ଭାର୍‌ଷା ରାଇ କା ଏନ୍ ଖ୍ରୀସ୍ତ୍‌କିନ୍ ତା, ଆସ୍ ଇବନ୍‌ହି ଆହ୍‌ନାସ୍ କା, ଏସ୍‌କେ ଆସ୍ ଖ୍ରୀସ୍ତ୍‌ସ୍‌କି
         ରାଦାସ୍, ଆନ୍ନେନିନ୍ ଏମ୍‌ହି ରାଦାମ୍। 8 ଆରୁ ଯଦି ଏନ୍ ନିଜର୍ ଆ ହକ୍‌ଘି ବାରେନୁ ଆରୁହି ବଡ଼୍‌ପଣି ଏଦ୍‌ରନ୍ ତା, ଏକାନ୍ ପ୍ରାଭୁସ୍ ନିହ୍ମାଏ
         ନାଶ୍‌ଘି ଲାଗାନ୍ ମାଲ୍ଲା ବରନ୍ ଆତ୍ମିକ୍ ଜୀବନ୍ ତିୟାର୍ କାମ୍‌ନାଘି ଲାଗାନ୍ ଏମାଗେ ଚିଚ୍ଚକାଦାସ୍
         ତା ଇଦ୍‌ଘିଲାଗାନ୍ ଏନ୍ ମା ଲାଜ୍‌ର୍‌ଦାନ୍। 9 ଏନ୍ ନିଜର୍ ମିଆଁ କାବୁ ଉୟନ୍ କା ନିଜର୍ ଚିଠିଘି ଦ୍ୱାର୍‌ନୁ ନିମାନ୍ ଏଲ୍‌ଗ୍‌ତାନା ବାଲାର୍‌ଘି ଲେଖା
         ମା ଏରନ୍। 10 କେତ୍‌କ ଆଲାର୍‌ଘି ତେଙ୍ଗ୍‌ନାଦ୍ ପାଉଲୁସ୍‌କି ଚିଠିଦ୍ କଠିନ୍ ଆରୁ ତାକତ୍‌ବାଲା ରାଇଦ୍, ଲେକିନ୍ ଯେତ୍‌କବାକେନ୍
         ଆସ୍ ନିଜେ ବାର୍‌ଦାସ୍, ତା ଆସ୍‌କି ଶରୀର୍ କମ୍‌ଜୋର୍ ଲାଗ୍ଗଦ୍, ଆରୁ ଆସ୍‌କି ତେଙ୍ଗ୍‌ନାଦ୍ ଏନ୍ଦେର୍‌ହି
         ମତ୍‌ଲବ୍ ମାଲ୍ଲାଦିନ୍। 11 ଲେକିନ୍ ଏନ୍ନେ ତେଙ୍ଗ୍‌ନାବାଲା ଆଲାସ୍‌କେ ବୁଝୁର୍‌ନାକାନା କାତ୍‌ଥାଦ୍ କା ନିହ୍ମା ମାଝାନୁ ମା ରାଇକିରିହି
         ଯେତ୍‌କବାକେନ୍ ଏମ୍ ନିଜର୍ ଚିଠିନୁ ଏନ୍ଦ୍ରିନ୍ ଲେଖ୍‌ଦାମ୍ ତା ଆନ୍ନୁ ଆରୁ ନିହ୍ମା ମାଝାନୁ ରାଇକିରି
         ଏମ୍ ଏକା ନାଲ୍‌ଖୁନ୍ କାମ୍‌ଦାମ୍, ଆନ୍ନୁ ଏନ୍ଦେର୍‌ହି ଫରକ୍ ମାଲ୍ଲାଦିନ୍।12 ଏମ୍ ଆ କେତ୍‌କ ଆଲାର୍ ଗାନେ ନିଜର୍ ଗନ୍ତି ଆରୁ ତୁଲ୍‌ନା କାମ୍‌ନାଘି ସାହସ୍ ମା କାମ୍‌ଦାମ୍ ଏକାର୍
         ନିଜ୍‌କେନିଜ୍‌ବନ୍ ମାହାନ୍ ସୋଚ୍‌ନାଏ। ଲେକିନ୍ ଯେତ୍‌କବାକେନ୍ ଆବ୍ଡ଼ାର୍ ନିଜ୍‌କେନିଜ୍‌ବନ୍ ଏକ୍
         ଦୁସ୍‌ରାର୍‌ଗାନେ ନାପ୍‌ର୍‌ନାଏ ଆରୁ ଏକ୍ ଦୁସ୍‌ରାର୍‌ଗାନେ ନିଜର୍ ତୁଲ୍‌ନା କାମ୍‌ନାଏ ତା ଆବ୍ଡ଼ାର୍
         ଇବନ୍ ଏଦ୍‌ର୍‌ନାଏ, ଆବ୍ଡ଼ାର୍ ବାଲ୍ଲନାଇନ୍ କା ଆବ୍ଡ଼ାର୍ କେତ୍‌କ ମୁରୁଖ୍ ରାନାଏ। 13 ଏମ୍‌ତା ସୀମାଘି ବାହ୍‌ରି ବିଲ୍‌କୁଲ୍ ବଡ଼୍‌ପଣି ମା ଏଦ୍‌ର୍‌ଦାମ୍, ଲେକିନ୍ ଆ ସୀମାତକ୍ ଏକାନ୍ ପାର୍‌ମେଶ୍ୱାର୍‌ସ୍
         ଏମାଗେ ଠାହ୍‌ରାଚ୍‌କାଦାସ୍। ଆରୁ ଆନ୍ନୁନ୍ ନିମ୍‌ହି ବାର୍‌ଚ୍‌କାର୍ କେର୍‌କାଦାର୍, ଆରୁ ଆଦ୍‌ଘି ଲେଖା
         ବଡ଼୍‌ପଣି ଏଦ୍‌ରତ୍। 14 ଏନ୍ଦେର୍‌ଗେକା ଏମ୍ ନିଜର୍ ସୀମାସ୍ତି ବାହ୍‌ରି ନିଜ୍‌କେନିଜ୍‌ବନ୍ ବାଢ଼ାବା ମା ଚାହଁଦାମ୍ ଏସ୍‌କେ
         କା ନିହ୍ମାଏତକ୍ ମା ଆଣ୍‌ସ୍‌ନାଘି ଦାଶାନୁ ରମ୍, ବରନ୍ ଖ୍ରୀସ୍ତ୍‌ସ୍‌କି ସୁସାମାଚାର୍‌ବନ୍ ମେନ୍ତିକିରି
         ନିହ୍ମାସାନ୍ ଆଣ୍‌ସ୍‌କାମ୍ କେର୍‌କାଦାମ୍। 15 ଏମ୍ ସୀମାସ୍ତି ବାହ୍‌ରି ନାନ୍ନାର୍‌ଘି ସୁସାମାଚାର୍‌ଘି ସେବା ନାଲ୍‌ଖୁତି ବଡ଼୍‌ପଣି ମା ଏଦ୍‌ର୍‌ଦାମ୍;
         ଲେକିନ୍ ଏମାଗେ ଆଶ୍ରା ରାଇ କା ଏସ୍‌କେ-ଏସ୍‌କେ ନିହ୍ମାଏ ବିଶ୍ୱାସ୍ ବାଢ଼୍‌ର୍‌ତେକଦ୍ ଆନ୍ନେନ୍-ଆନ୍ନେନ୍
         ଏମ୍‌ହି ନିଜର୍ ସୀମାଘି ଲେଖା ନିହ୍ମା ଚାଲ୍‌ତେ ଆରୁହି ବାଢ଼୍‌ର୍‌ତେ କମ୍। 16 ତାକା ଏମ୍ ନିହ୍ମା ସୀମାଘି ଆଘ୍‌ଲି କାଇକିରି ସୁସାମାଚାର୍ ମେନ୍ତମ୍, ଆରୁ ଇଦ୍ ମାଲ୍ଲା କା ଏମ୍ ଦୁସ୍‌ରାର୍‌ଘି
         ସୀମାଘି ଉଲା ମାନ୍‌ଚ୍‌କା ସେବା ନାଲ୍‌ଖୁଘି ମିଆଁ ବଡ଼୍‌ପଣି ଏଦ୍‌ରମ୍। 17 ଏସ୍‌କେ କା ପାବିତାର୍ ଶାସ୍ତ୍ରନୁ ତେଙ୍ଗିଦ୍: ଏକାସ୍‌ଗେ ବଡ଼୍‌ପଣି ଏଦ୍‌ର୍‌ନା ରାଇ ତା ଆସ୍, ପ୍ରାଭୁସ୍
         ଏନ୍ଦ୍ରିନ୍‌ହି କାମ୍‌ଚ୍‌କାଦାସ୍, ଆଦ୍‌ଘି ମିଆଁ ବଡ଼୍‌ପଣି ଏଦ୍‌ରସ୍। 18 ଏନ୍ଦେର୍‌ଗେକା ଏକାସ୍ ନିଜର୍ ବାଡ଼ାଇ କାମ୍‌ଦାସ୍ ଆବନ୍ ମାଲ୍ଲା, ଲେକିନ୍ ଏକାସ୍‌କି ବାଡ଼ାଇ ପ୍ରାଭୁସ୍
         କାମ୍‌ଦାସ୍, ଆବନ୍ ଗ୍ରହନ୍ କାମାକାଇ।

ପାଉଲୁସ୍ ଆରୁ ଝୁଟ୍ଟୁ ଚେଲାର୍111 ଏନ୍ ଚାହାଁଲ୍‌କାନ୍ କା ନିମ୍ ଏଙ୍ଘାଏ କାଟେକେନ୍ ନିର୍‌ବୁଦ୍ଦିଆବନ୍ ସାହର୍‌ନେ, ହଁ ନିମ୍ ଏଙ୍ଗାନ୍
         ଜରୁର୍ ସାହ୍‌ତେ ବାରାଲ୍‌ଦାର୍। 2 ଏନ୍ କେତ୍‌କ ଜୀଆଉଲ୍‌ତି ନିହ୍ମା ଲାଗାନ୍ ଚିନ୍ତା କାମ୍‌ଦାନ୍ ଆଦ୍ ପାର୍‌ମେଶ୍ୱାର୍‌ସ୍‌କି ଚିନ୍ତା
         ଲେଖା ରାଇଦ୍। ଏନ୍ ନିହ୍ମାଏ ଅଣ୍ଟା ଖାଲି ବର୍‌କୁକ୍କ ଖ୍ରୀସ୍ତ୍‌ସ୍‌ଗାନେ ନିହ୍ମାଏ ପିନ୍ଧେନ୍ କାମ୍‌ଚ୍‌କାନ୍,
         ଏକାତି କା ଏନ୍ ଅଣ୍ଟା ପାବିତାର୍ କାନ୍ୟାକୁକାଏ ଲେଖା ଆସ୍‌କି ଆଘ୍‌ଲି ତିୟାର୍ କାମାଅଙ୍ଗନ୍। 3 ଲେକିନ୍ ଏନ୍ ଏଲ୍‌ଚ୍‌ଦାନ୍ କା ଏସ୍‌କେ ଆ ନେର୍‌ରୁଦ୍ ହେୱାବନ୍ ତାଙ୍ଘା ଚାଲାକ୍‌ତି ଠାକ୍‌ଚେଇଚା,
         ଆନ୍ନେନିନ୍ ନିହ୍ମା ମନ୍‌ଦ୍‌ହି ଆ ବିନାକପଟ୍ ଭକ୍ତି ଆରୁ ପାବିତାର୍‌ତି, ଏକାନ୍ ନାମାଗେ ଖ୍ରୀସ୍ତ୍‌ସ୍‌କି
         ଲାଗାନ୍ ଉଇନା କାତ୍‌ଥା, ଗେଚ୍ଛା କାମା ମା କଦ୍। 4 ଏନ୍ଦେର୍‌ଗେକା ଯେତ୍‌କବାକେନ୍ ନେଦିନ୍ ନିହ୍ମାସାନ୍ ବାରିକିରି ଅଣ୍ଟା ଏନ୍ନେ ଯୀଶୁସ୍‌କି ପ୍ରଚାର୍
         କାମାଗେ ବାର୍‌ନାଏ, ଏକାଦ୍ ଏହ୍ମାଏ ପ୍ରଚାର୍ ଯୀଶୁସ୍‌ସ୍ତି ଭିନେ ରାଇ, ଚାହେ ଇଦ୍ ଅଣ୍ଟା ଏନ୍ନେ ଆତ୍ମାତି
         ଚାହେ ସୁସାମାଚାର୍‌ବନ୍ ଗ୍ରହନ୍ କାମାଗେ ତେଙ୍ଗ୍‌ନାଏ, ଏକାନ୍ ନିହ୍ମା ଦ୍ୱାରା ଗ୍ରହନ୍ କାମ୍‌ଚ୍‌କା
         ଆତ୍ମା ଚାହେ ସୁସାମାଚାର୍‌ସ୍‌ତି ଭିନେ ରାଇ, ତା ନିମ୍ ଆବନ୍ ସ୍ୱାଗାତ୍ କାମ୍‌ଦାର୍। 5 ଏନ୍ନେ ବାଡ଼୍‌କା ଖାସ୍‌ଚେଲାର୍‌ସ୍‌ତି ଏନ୍ ନିଜ୍‌କେନିଜ୍‌ବନ୍ ଏକ୍ରିନ୍ ତାର୍‌ତି କମ୍ ମା ବୁଝ୍‌ର୍‌ଦାନ୍।
         6 ମାନା ଅଙ୍ଗିଦ୍‌କା ଏଙ୍ଘା ତେଙ୍ଗ୍‌ନାଘି ଶକ୍ତିଦ୍ କମ୍ ରାଇଦ୍ ଲେକିନ୍ ଏଙ୍ଘା ବୁଦ୍ଧିଦ୍ ତା ବାଗ୍ଗେ
         ରାଇଦ୍। ଇ କାତ୍‌ଥାବନ୍ ଏମ୍ ଜାମା କାତ୍‌ଥାନୁ ନିମାନ୍ ସାଫା-ସାଫା ତେଙ୍ଗେଇଚ୍‌କାଦାମ୍। 7 ନିମାରିନ୍ ମିଆଁ ଉଠାବାଗେ ଲାଗାନ୍ ଏନ୍ ନିଜ୍‌କେବନ୍ ଗରୀବ୍ କାମ୍‌ଚ୍‌କାନ୍ ଆରୁ ଏନ୍ଦେର୍‌ହି ମା ହୋଇକିରି
         ନିହ୍ମା ମାଝାନୁ ପାର୍‌ମେଶ୍ୱାର୍‌ସ୍‌କି ସୁସାମାଚାର୍‌ବନ୍ ପ୍ରଚାର୍ କାମ୍‌ଚ୍‌କାନ୍। ଏନ୍ଦେର୍ ଇନ୍ନୁ
         ଏଙ୍ଘାଏ ଏନ୍ଦ୍ରିନ୍ ଦୋଷ୍ ରାଚା? 8 ଏନ୍ ଦୁସ୍‌ରା ମଣ୍ଡ୍‌ଲୀଗୁଠିନ୍ ଲୁଟ୍‌କାନ୍, ମତ୍‌ଲବ୍ ଏନ୍ ଆବ୍ଡ଼ାର୍‌ସ୍‌ତି ଭୁତ୍ତି ଅଚ୍‌କାନ୍ ତାକା
         ନିହ୍ମାଏ ସେବା କାମନ୍। 9 ନିହ୍ମାଗାନେ ଇସାନ୍ ରାନାବାକେନ୍ ଏନ୍ ପାଏସାଘି ଅଭାବ୍‌ନୁ ଖାତ୍‌ର୍‌କୁନ୍‌ହି ନେକ୍‌ରିନ୍‌ଘି ଲାଗାନ୍‌ହି
         ଭାର୍ ମା ମାନାଲ୍‌କାନ୍। ମାକିଦୁନିଆଁନ୍ତି ବାରୁ ଭାଇଜାମାର୍ ଏଙ୍ଘା ଦାର୍‌କାର୍‌ବନ୍ ପୁରା କାମ୍‌ଚେଇଚାର୍।
         ଏନ୍ ନିହ୍ମା ଲାଗାନ୍ ଭାର୍ ମା ମାନ୍‌ଚ୍‌କାନ୍ ଆରୁ ଏକ୍‌ଲାହି ମା ମାନନ୍। 10 ଯଦି ଖ୍ରୀସ୍ତ୍‌ସ୍‌କି ସତ୍ତୁଦ୍ ଏଙ୍ଘାସାନ୍ ରାଇଦ୍ ତା, ଆଖାୟା ପ୍ରଦେଶ୍‌ନୁ ନେଦିନ୍ ଏଙ୍ଗାନ୍ ଇ ବଡ଼୍‌ପଣିତି
         ମା ରୋକର୍। 11 ଏନ୍ନେ ଏନ୍ଦେର୍‌ଗେ? ଏନ୍ଦେର୍ ଇଦ୍‌ଘିଲାଗାନ୍ ଏନ୍ ନିମାନ୍ ବାନେ ମା ହାଖ୍ଖଦାନ୍? ପାର୍‌ମେଶ୍ୱାର୍‌ସ୍
         ଆହ୍‌ଦାସ୍ କା ଏନ୍ ନିମାନ୍ ବାନେ ହାଖ୍ଖଦାନ୍। 12 ଏନ୍ ଏକାନ୍ କାମ୍‌ତେ ବାରାଲ୍‌ଦାନ୍, ଆବନ୍ କାମ୍‌ତେକନ୍, ଏକାତି କା ଆବ୍ଡ଼ା ଆଲାର୍‌ଗେ ଇ କାତ୍‌ଥାଘି
         ମିଆଁ ବଡ଼୍‌ପଣି ଏଦ୍‌ରାଗେ ମଉକା ମା ହାଖ୍ଖର୍‌କା ଆବ୍ଡ଼ାର୍ ପ୍ରଚାର୍ ନାଲ୍‌ଖୁନୁ ଏଙ୍ଘା ବାରାବୁରି
         ରାନାଏ। 13 ଏନ୍ଦେର୍‌ଗେକା ଏନ୍ନେ ଆଲାର୍ ଠାକୁୱା ଚେଲା ରାନାଏ, ଆରୁ ଠାକିକିରି ନାଲ୍‌ଖୁ କାମ୍‌ନାଏ, ଆବ୍ଡ଼ାର୍
         ଖ୍ରୀସ୍ତ୍‌ସ୍‌କି ଖାସ୍‌ଚେଲାଜାମାର୍ ଲେଖା ରୂପ୍ ହନାଏ। 14 ଆରୁ ଇନ୍ନୁ ଏନ୍ଦେର୍‌ହି ଆଚ୍‌ମିତ୍ କାତ୍‌ଥା ମାଲ୍ଲାଦିନ୍, ଏନ୍ଦେର୍‌ଗେକା ଶାଏତାନ୍‌ହିତା ପାର୍‌ମେଶ୍ୱାର୍‌ସ୍‌କି
         ସରଗ୍‌ଦୂଁତ୍ ଲେଖା ରୂପ୍‌ବନ୍ ହୁଆ ଅଙ୍ଗି। 15 ହୁଦ୍‌ଘିଲାଗାନ୍ ଇନ୍ନୁ ଏନ୍ଦେର୍‌ହି ବାଡ଼୍‌କା କାତ୍‌ଥା ମାଲ୍ଲାଦିନ୍ କା ଶାଏତାନ୍‌ଘି ସେବକ୍ ଖ୍ରୀସ୍ତ୍‌ସ୍‌କି
         ସେବକ୍ ଜାମାର୍‌ଘି ଲେଖା ରୂପ୍ ହନାଏ। ଲେକିନ୍ ଆଖ୍‌ରୀନୁ ଆବ୍ଡ଼ାର୍‌ଗେ ତାହ୍ମା ଖାରାପ୍ ନାଲ୍‌ଖୁଘି
         ଦଣ୍ଡ୍ ଏକାଦ୍ ହାଖ୍ଖର୍‌ନା କାତ୍‌ଥାଦ୍, ଆଦ୍ ଜରୁର୍ ହାଖ୍ଖରଦ୍।ପାଉଲୁସ୍ ପାର୍‌ମେଶ୍ୱାର୍‌ସ୍‌କି ଲାଗାନ୍ ଦୁଃଖୁ ଉଠାବାଦାସ୍16 ଏନ୍ ଆରୁଅହନ୍ ତେଙ୍ଗ୍‌ଦାନ୍ କା, ନେଦିନ୍ ଏଙ୍ଗାନ୍ ମୁରୁଖ୍ ମା ସୋଚର୍; ମାଲ୍ଲାହାଲେ ମୁରୁଖ୍ ସୋଚିକିରି
         ଏଙ୍ଘାଏ ସାହା, ତାକା ଥୋଡ଼େକେନ୍ ଏନ୍‌ହି ବଡ଼୍‌ପଣି ଏଦ୍‌ରା ଅଙ୍ଗନ୍। 17 ଆକ୍କୁନ୍ ଇବନ୍ ଏକାନ୍ ଏନ୍ ତେଙ୍ଗାଲ୍‌ଦାନ୍, ଆବନ୍ ପ୍ରାଭୁସ୍‌କି ଇଚ୍ଛା ଲେଖା ମା କାମାଲ୍‌ଦାନ୍,
         ବରନ୍ ଅଣ୍ଟା ମୁରୁଖ୍‌ସ୍‌କି ଲେଖା ପୁରା ବିଶ୍ୱାସ୍‌ଘି ସାଙ୍ଗେ ବଡ଼୍‌ପଣିତି ତେଙ୍ଗ୍‌ରାଲ୍‌ଦାନ୍।
         18 ଯେତ୍‌କବାକେନ୍ ଢେର୍ ଆଲାର୍ ଆ କାତ୍‌ଥାଘି ବଡ଼୍‌ପଣି ଏଦ୍‌ର୍‌ନାଏ, ଏକାଦ୍ ଦୁନିଆଁଘି ନଜର୍‌ନୁ ବିଶେଷ୍
         ଉଇଦ୍, ତା ଏନ୍‌ହି ଆବନ୍ କାମନ୍। 19 ଆରୁ ନିମ୍‌ତା ଏତ୍‌କ ବୁଦ୍ଧିୟାର୍ ରାଦାର୍ କା ମୁରୁଖ୍‌ର୍‌ଘି କାତ୍‌ଥାବନ୍ ଖୁସୀତି ସାହା ଅଙ୍ଗ୍‌ଦାର୍।
         20 ହାଲେ ଯଦି ନେରିନ୍ ନିମାରିନ୍ ଗୁତ୍ତିୟା କାମିକିରି ଉଇୟର୍, ନିହ୍ମାଏ ଧାନ୍ନୁ ହୁଅର୍‌କର୍, ଆରୁ ନିମାରିନ୍
         ଜାଲ୍ଲିନୁ ଟିଡ଼ିକିରି ଧାରର୍, ହିସ୍‌ଙ୍ଗା କାମ୍‌ଦାସ୍ ଚାହେ ନିହ୍ମାଏ ଗାଲ୍ଲେନ୍ ଥାପ୍‌ଡ଼ାଦାସ୍ ହାଲେହି
         ନିମ୍ ଆବନ୍ ସାହ୍‌ଦାର୍। 21 ଏନ୍ ଲାଜ୍ଜେଘି ସାଙ୍ଗେ ତେଙ୍ଗାଲ୍‌ଦାନ୍ ଏମ୍ ବହୁତ୍ କମ୍‌ଜୋର୍ ରାଚ୍‌କାମ୍। ଯଦି ଏକ୍ରିନ୍ ଆଲାସ୍
         ଏକ୍ରିନ୍ ଜିନିଷ୍‌ଘି ମିଆଁ ବଡ଼୍‌ପଣି ଏଦ୍‌ର୍‌ନାଘି ସାହସ୍ କାମ୍‌ଦାସ୍ ତା ଆନ୍ନେନିନ୍ ସାହସ୍ ଏନ୍‌ହି
         କାମନ୍। (ଆରୁ ଏନ୍ ମୁରୁଖ୍ ଲେଖା ତେଙ୍ଗାଲ୍‌ଦାନ୍)। 22 ଏନ୍ଦେର୍ ଇବ୍ରାନୀ ଆବ୍ଡ଼ାରିନ୍ ତା ମାଲ୍‌ନାଏ? ଏନ୍‌ହି ରାଦାନ୍: ଏନ୍ଦେର୍ ଇସ୍ରାଏଲ୍ ଆବ୍ଡ଼ାରିନ୍
         ତା ମାଲ୍‌ନାଏ? ଏନ୍‌ହି ରାଦାନ୍: ଏନ୍ଦେର୍ ଆବ୍ରାହାମ୍‌ସ୍‌କି ହାଦ୍ଦୁର୍ ଆବ୍ଡ଼ାରିନ୍ ତା ମାଲ୍‌ନାଏ?
         ଏନ୍‌ହି ରାଦାନ୍। 23 ଏନ୍ଦେର୍ ଆବ୍ଡ଼ାର୍ ଖ୍ରୀସ୍ତ୍‌ସ୍‌କି ଗୁତ୍ତିୟା ରାନାଏ? (ଏନ୍ ଅଣ୍ଟା ପାଗ୍‌ଲାସ୍ ଲେଖା ଇବନ୍ ତେଙ୍ଗ୍‌ଦାନ୍),
         କା ଏନ୍ ଆବ୍ଡ଼ାର୍‌ସ୍‌ତିହି ବାଡ଼୍‌କା ଖ୍ରୀସ୍ତ୍‌ସ୍‌କି ଗୁତ୍ତିୟାନ୍। ଏନ୍ ବାଗ୍ଗେ ଖାଟ୍‌କାନ୍।
         ଏନ୍ ବହୁତ୍‌ଥର୍ ଜେହେଲ୍ କେର୍‌କାଦାନ୍, ଏଙ୍ଗାନ୍ ବହୁତ୍‌ଥର୍ ଡେମ୍‌ଚ୍‌କାନାଏ, ଏନ୍ ବହୁତ୍‌ଥର୍ ମରନ୍‌ଘି
         ସାମ୍‌ନା କାମ୍‌ଚ୍‌କାଦାନ୍। 24 ୟାହୁଦୀ ଆଲାର୍ ଏଙ୍ଗାନ୍ ପାଞ୍ଚ୍ ଥର୍ ଅନ୍‌ଚାଲିସ୍-ଅନ୍‌ଚାଲିସ୍ କୋଡ଼୍‌ରା ମାର୍ ଚିଚ୍ଚାର୍। 25 ଏଙ୍ଗା ତିନ୍ ଥର୍ ଠେଙ୍ଗା ମାର୍ ହାଖ୍ଖରାଦ୍, ଆରୁଅହନ୍ ଚାଁଚାତି ଲେବ୍ଡ଼ାଚାର୍, ଆରୁ ତିନ୍ ଥର୍ ଏନ୍ନେ
         ମାନ୍‌ଚା କା ଏନ୍ ଏକା ଡଙ୍ଗାନୁ କାଲ୍‌କାନ୍, ଆଦ୍ ଏସ୍‌ରା କେରା ଆରୁ ମୁହ୍ଲିଆ କେରା, ଆନ୍ତିନ୍ ଆରୁଅହନ୍
         ଏନ୍ ଉଲ୍ଲା ଆରୁ ମାଁହା ସାମ୍‌ଧୁର୍‌ନୁ ଇୟାହୁଇୟା ଅହ୍‌ଡ଼ାରିକିରି ବିତାବାଚ୍‌କାନ୍। 26 ଏନ୍ ବହୁତ୍‌ଥର୍ ଦୁସ୍‌ରା-ଦୁସ୍‌ରା ଆଡ୍ଡା କାନାବାକେନ୍, ଏଙ୍ଗାଗେ ଯୋଡ଼ୁଘି ବିପଦ୍‌ତିହି ସାମ୍‌ନା
         କାମାଖାତ୍‌ରା, ଡାକୁର୍‌ଘି ବିପଦ୍‌ତିହି, ୟାହୁଦୀର୍‌ଘି ବିପଦ୍‌ତିହି, ବିନାୟାହୁଦୀର୍‌ଘି ବିପଦ୍‌ତିହି,
         ସହର୍‌ଘି ବିପଦ୍‌ତିହି, ଶୁନ୍‌ଶାନ୍ ଆଡ୍ଡାଘି ବିପଦ୍‌ତିହି, ସାମ୍‌ଧୁର୍‌ଘି ବିପଦ୍‌ତିହି ଆରୁ ଝୁଟ୍ଟୁ
         ବିଶ୍ୱାସୀ ଭାଇର୍‌ଘି ବିପଦ୍‌ତିହି ସାମ୍‌ନା କାମା ଖାତ୍‌ର୍‌କିଚା। 27 ଏନ୍ ବହୁତ୍ ମେହ୍‌ନତ୍ କାମ୍‌ଚ୍‌କାନ୍ ଆରୁ ବହୁତ୍‌ଥର୍ ମାଁହାବିସ୍ତା ମା ହାନ୍ଦ୍ରିକିରି ବିତାବାଚ୍‌କାନ୍।
         ଏନ୍ ବହୁତ୍‌ଥର୍ ଆମ୍ମୁକିଡ଼ା ସାର୍‌କାନ୍, ଆରୁ ଏଙ୍ଘାସାନ୍ ବାରାବୁରି ଚିଢ଼ା ମା ରାନାତି ପାୟାଁ ସାହା
         ଖାତ୍‌ରା। 28 ଆରୁ ଇବ୍ଡ଼ା କାତ୍‌ଥା ଆମ୍ବିକିରି ଜାମା ମଣ୍ତ୍‌ଲୀଘି ବାରେନୁ ଏଙ୍ଘା ଚିନ୍ତା ଜାମାବାକେନ୍ ରାଇଦ୍।
         29 ଯେତ୍‌କବାକେନ୍ ନେରିନ୍ କାମ୍‌ଜୋର୍ ରାନାଏ, ତା ଏନ୍ ଆସ୍‌କି କମ୍‌ଜୋରିସ୍ତି କମ୍‌ଜୋର୍ ରାଦାନ୍, ଯେତ୍‌କବାକେନ୍
         ନେରିନ୍ ପାପ୍‌ନୁ ଖାତ୍‌ର୍‌ନାଏ କାନାଏ, ତା ଏଙ୍ଘାଏ ଜିଆ ଅଲି। 30 ଯଦି ଏନ୍ଦ୍ରିନ୍ କାତ୍‌ଥାନୁ ବଡ଼୍‌ପଣି ଏଦ୍‌ର୍‌ନା ରାଇ ତା, ଏନ୍ ନିଜର୍ କମ୍‌ଜୋରିନୁ ବଡ଼୍‌ପଣି ଏଦ୍‌ରନ୍।
         31 ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ବାଙ୍ଗ୍ ପାର୍‌ମେଶ୍ୱାର୍‌ସ୍‌କି ଯୁଗ୍-ଯୁଗ୍ ମାହିମା ମାନ୍ନାଦ୍।
         ଆସ୍ ଆହ୍‌ଦାସ୍ କା ଏନ୍ ଝୁଟ୍ଟୁ ମାଲ୍ଲା ତେଙ୍ଗୁନ୍। 32 ଯେତ୍‌କବାକେନ୍ ଏନ୍ ଦାମାସ୍‌କସ୍‌ ସହର୍‌ନୁ ରାଚ୍‌କାନ୍, ତା ରାଜା ଆରିତାସ୍‌କି ରାଜ୍‌ପାଲ୍‌ସ୍ ଏଙ୍ଗାନ୍
         ଧାର୍‌ତାଗେ ଲାଗାନ୍ ସହର୍‌ନୁ ପାହ୍‌ରା ଅକ୍ତାଚ୍‌କାଚାସ୍ 33 ଲେକିନ୍ ଏଙ୍ଗାନ୍ ସହର୍‌ନ୍ତା ଚାରିଖୁଟ୍ କାଥୀଘି ଅଣ୍ଟା ଖିଡ଼୍‌କିସ୍ତି ଡାଲାନୁ ଅକ୍ତିକିରି କିଆଁ
         ଏତ୍ତାଚାକେରା। ଆରୁ ଏନ୍ ଇଦ୍‌ଘି ଲେଖା ଆସ୍‌କି ହେଖ୍ଖାନ୍ତି ବାଛ୍‌ର୍‌କାନ୍ କେର୍‌କାନ୍।
         
            

         
      

   
      
         12
ପାଉଲୁସ୍‌କେ ପାର୍‌ମେଶ୍ୱାର୍‌ସ୍‌କି ଦର୍ଶନ୍121 ଯଦିଭି ବଡ଼୍‌ପଣି କାମ୍‌ନା ତା ଏଙ୍ଘାଲାଗାନ୍ ଠିକ୍ ମାଲ୍ଲିଦ୍ ହାଲେହି କାମା ଖାତ୍‌ରିଦ୍, ହୁଦ୍‌ଘିଲାଗାନ୍
         ଏନ୍ ପ୍ରାଭୁସ୍‌କି ମହାନ୍ ଦର୍ଶନ୍ ଆରୁ ପ୍ରାଭୁସ୍‌କି ଦ୍ୱାର୍‌ନୁ ପ୍ରକଟ୍ କାମ୍‌ଚ୍‌କା ନୁହ୍‌ର୍‌କା
         କାତ୍‌ଥାବନ୍ ପ୍ରଚାର୍ କାମନ୍। 2 ଏନ୍ ଖ୍ରୀସ୍ତ୍‌ସ୍‌କି ଅଣ୍ଟା ଆଲାସିନ୍ ଆହ୍‌ଦାନ୍, ଏକାସିନ୍‌କା ଚଉଦ ବଛର୍ ପହ୍‌ଲେ ତିସ୍‌ରା ସରଗ୍‌ତକ୍
         ମିଆଁ ଉଠାବା କେର୍‌କିଚା ଶରୀର୍ ଚାହେ ଦୁସ୍‌ରା ପ୍ରକାର୍‌ତି, ଇବନ୍ ଏନ୍ ବାଲ୍‌ଦାନିନ୍, ପାର୍‌ମେଶ୍ୱାର୍‌ସ୍‌ସିନ୍
         ଆହ୍‌ଦାସ୍। 3 ଆରୁ ଇ ଆଲାସ୍‌କି ଶରୀର୍ ଗାନେ ଚାହେ ବିନାଶରୀର୍‌ତି ଇବନ୍ ଏନ୍ ବାଲ୍‌ଦାନିନ୍, ଇବନ୍‌ତା ପାର୍‌ମେଶ୍ୱାର୍‌ସିନ୍
         ଆହ୍‌ଦାସ୍। 4 ସରଗ୍‌ନୁ ଉଠାବା କେର୍‌କିଚା। ଆରୁ ଆସ୍ ଏନ୍ନେ ପାବିତାର୍ କାତ୍‌ଥା ମେନ୍‌ଚାସ୍ ଏକାଦ୍ କା ତେଙ୍ଗ୍‌ନାଘି
         ବାହ୍‌ରି ରାଇଦ୍ ଆରୁ ଏକାନ୍ ତେଙ୍ଗ୍‌ନାଘି ଅନୁମତି ଆଲାର୍‌ଗେହି ମାଲ୍ଲାଦିନ୍। 5 ଏନ୍ନେ ଆଲାସ୍‌କି ବାରେନୁତା ଏନ୍ ବଡ଼୍‌ପଣି ଏଦ୍‌ରନ୍, ଯେତ୍‌କତକ୍ ନିଜର୍ ମିଆଁ ପ୍ରଶ୍ନ ରାଇଦ୍, ଲେକିନ୍
         ଏନ୍ ନିଜର୍ କାମ୍‌ଜୋରିବନ୍ ଆମ୍ବିକିରି ଆରୁ ଏକ୍ରିନ୍ କାତ୍‌ଥାଘି ମିଆଁ ବଡ଼୍‌ପଣି ମା ଏଦ୍‌ରନ୍। 6 ଯଦି ଏନ୍ ବଡ଼୍‌ପଣି ଏଦ୍‌ରନ୍ ହାଲେହି ଏନ୍ ମୁରୁଖ୍ ମା ସୋଚନ୍, ଏନ୍ଦେର୍‌ଗେକା ସତ୍ତୁବନ୍‌ନିନ୍ ତେଙ୍ଗନ୍।
         ହାଲେହି ଏନ୍ ଆଟ୍‌କା ରାଦାନ୍‌କାଦାନ୍, ଏନ୍ନେ ମା ମାନ୍ନାଦ୍ କା ଏସ୍‌କେ ନେଦିନ୍ ଏଙ୍ଗାନ୍ ଏର୍‌ଲ୍‌ନାଏ
         ଚାହେ ଏଙ୍ଘାସ୍‌ତି ମେନ୍ନାଏ, ଏଙ୍ଗାନ୍ ଆଦ୍‌ଘିସ୍ତି ବାଢ଼୍‌ରିକିରି ମା ବୁଝ୍‌ରର୍। 7 ଏଙ୍ଘା ମିଆଁ ଢେର୍‌ବାଗ୍ଗେ ଆସାଧାରାନ୍ ନୁହ୍‌ର୍‌କା କାତ୍‌ଥାବନ୍ ଏଦାକେରା। ଏନ୍ ଇଦ୍‌ଘି ମିଆଁ ବଡ଼୍‌ପଣି
         ମା ଏଦ୍‌ରନ୍, ହୁଦ୍‌ଘିଲାଗାନ୍ ଏଙ୍ଘା ଶରୀର୍‌ନୁ ଅଣ୍ଟା ଆଚ୍ଚୁ ଜୋବା କେର୍‌କିଚିଦ୍। ଏଙ୍ଗାଗେ ଶାଏତାନ୍‌ଘି
         ଦୂଁତ୍ ହାଖ୍‌ର୍‌କିଚି, ତାକା ଆଦ୍ ଏଙ୍ଗାନ୍ ଘୁସାମାର୍ ଚିତେରଦ୍ ଆରୁ ଏନ୍ ବଡ଼୍‌ପଣି ମା ଏଦ୍‌ରନ୍।
         8 ଏନ୍ ତିନ୍ ଥର୍ ଦୁସ୍‌ରା-ଦୁସ୍‌ରା ସାମାୟନୁ ପ୍ରାଭୁସାନ୍ ଆର୍‌ଜୀ କାମ୍‌ଚ୍‌କାନ୍, କା ଇ କାଣ୍ଟିବନ୍
         ଏଙ୍ଘାସ୍‌ତି ଅଥ୍‌ରାଚିଆ। 9 ଲେକିନ୍ ଆସ୍ ଏଙ୍ଗାନ୍ ତେଙ୍ଗିୟାସ୍, “ଏଙ୍ଘା କ୍ରିପା ନିଙ୍ଘାଲାଗାନ୍ ବାଗ୍ଗେ ରାଇଦ୍; ଏନ୍ଦେର୍‌ଗେକା
         ଏଙ୍ଘାଏ ଶକ୍ତି କାମ୍‌ଜୋରିନୁ ଭାର୍‌ପୁର୍ ରୂପ୍‌ତି ଏଥ୍‌ରିକାଇଦ୍।” ହୁଦ୍‌ଘିଲାଗାନ୍ ବହୁତ୍ ଖୁସୀତି
         ନିଜର୍ କାମ୍‌ଜୋରିନୁ ବଡ଼୍‌ପଣି ଏଦ୍‌ର୍‌ଦାନ୍ କା ଖ୍ରୀସ୍ତ୍‌ସ୍‌କି ଶକ୍ତି ଏଙ୍ଘା ମିଆଁ ରାନାଦ୍।
         10 ଏନ୍ ଖ୍ରୀସ୍ତ୍‌ସ୍‌କି କାରଣ୍ ନିଜର୍ କାମ୍‌ଜୋରିନୁ, ନିନ୍ଦା, କଷଟ୍, ସାତାୱାଟ୍, ଆରୁ ବିପଦ୍‌ନୁହି
         ବଡ଼୍‌ପଣି ଏଦ୍‌ର୍‌ଦାନ୍; ଏନ୍ଦେର୍‌ଗେକା ଏନ୍ ଯେତ୍‌କବାକେନ୍ କାମ୍‌ଜୋର୍ ରାଦାନ୍, ହାଲେହି ଏନ୍ ଶକ୍ତିଶାଲୀ
         ରାଦାନ୍।କୁରିନ୍ଥୀ ବିଶ୍ୱାସୀ ଆଲାର୍‌ଘି ଲାଗାନ୍ ପାଉଲୁସ୍‌କି ବାନେ ହାଖ୍ଖନା11 ଏନ୍ ମୁରୁଖ୍ ତା ମାନ୍‌ଚ୍‌କାନ୍, ଲେକିନ୍ ନିମିନ୍ ଏନ୍ନେ କାମାଗେ ଏଙ୍ଗାନ୍ ମଜ୍‌ବୁର୍ କାମ୍‌ଚ୍‌କାର୍।
         ନିମାଗେ ତା ଏଙ୍ଘାଏ ମାଇନ୍ କାମ୍‌ନାକାତ୍‌ଥା। ଲେକିନ୍ ଏନ୍ ଏନ୍ଦେର୍‌ହି ମାଲ୍‌ଦାନ୍ ହାଲେହି ଆ ବାଡ଼୍‌କାନ୍ତି
         ବାଡ଼୍‌କା ଖାସ୍‌ଚେଲାର୍ ଜାମାର୍‌ଘିନ୍ତି ଏନ୍ଦ୍ରିନ୍ କାତ୍‌ଥାନୁହି କମ୍ ମାଲ୍ଲକାନିନ୍। 12 ସତ୍ତୁନିନ୍ ବାଡ଼୍‌କା ଧିରାଜ୍‌ଘି ସାଙ୍ଗେ ଅଣ୍ଟା ଖାସ୍‌ଚେଲାସ୍‌କି ସାବୁତ୍ ଚିହ୍ନାଦ୍, ଅଦ୍‌ଭୁତ୍
         ନାଲ୍‌ଖୁ ଆରୁ ଶକ୍ତିଘି ନାଲ୍‌ଖୁନ୍ ନିହ୍ମା ମାଝାନୁ ଏଦା କେର୍‌କିଚା। 13 ନାନ୍ନା ମଣ୍ତ୍‌ଲୀଘି ତୁଲ୍‌ନାନୁ ନିହ୍ମା ଆଲାସ୍‌ସ୍ତି ଏନ୍ଦ୍ରିନ୍ କାତ୍‌ଥାନୁ ଘାଟି ରାଚାକେର୍‌କିଚି?
         ହଁ, ଏନ୍ ନିହ୍ମା ଜାମାର୍‌ଘି ଲାଗାନ୍ ଭାର୍ ମା ମାନ୍‌ଚ୍‌କାନ୍। ନିମ୍ ଏଙ୍ଗାନ୍ ଇ ଅନ୍ୟାୟଘି ଲାଗାନ୍
         ଛେମା କାମ୍‌କେଚିକେ। 14 ମେନା, ଏନ୍ ନିହ୍ମା ଚାହାନୁ ବାରାଗେ ଆକ୍କୁନ୍ ତିସ୍‌ରା ଥର୍ ତିୟାର୍ ରାଦାନ୍। ଲେକିନ୍ ଏନ୍ ନିହ୍ମା
         ମିଆଁ ଏକ୍ରିନ୍‌ତାର୍‌ତିହି ଭାର୍ ମା ମାନନ୍। ଏଙ୍ଗାଗେ ନିହ୍ମାଏ ଧନ୍‌ସମ୍ପତ୍ତିବନ୍ ମାଲ୍ଲା ଲେକିନ୍
         ନିହ୍ମାଏ ଚିନ୍ତା ରାଇଦ୍। ଏନ୍ଦେର୍‌ଗେକା ହାଦ୍ଦୁର୍‌ଗେ ନିଜର୍ ଆୟାଙ୍ଗ୍ ବାଙ୍ଗ୍‌ର୍‌ଘି ଲାଗାନ୍ ଏନ୍ଦେର୍‌ହି
         ଧନ୍‌ସମ୍ପତ୍ତିବନ୍ ମା ଠୁଡ଼ିୟାନା କାତ୍‌ଥା ବରନ୍ ନିଜର୍ ହାଦ୍ଦୁବଚ୍ଚର୍‌ଘି ଲାଗାନ୍ ଆୟାଙ୍ଗ୍ ବାଙ୍ଗ୍‌ର୍‌ଗେ
         ଠୁଡ଼ିୟାନା ଖାତ୍‌ରି। 15 ଯେତ୍‌କତକ୍ ଏଙ୍ଘା କାତ୍‌ଥା ରାଇ, ଏଙ୍ଘାସାନ୍ ଯାହା କିଛି ରାଇଦ୍, ନିହ୍ମା ଲାଗାନ୍ ଖୁସୀଘି ସାଙ୍ଗେ
         ଖାର୍ଚ୍ଚା କାମନ୍ ଏତ୍‌କତକ୍ କା ନିଜ୍‌କେ ନିଜ୍‌ବନ୍‌ହି ନିହ୍ମା ଲାଗାନ୍ ଖାର୍ଚ୍ଚା କାମଚନ୍। ଯଦି
         ଏନ୍ ନିହ୍ମାସ୍ତି ବାଗ୍ଗେ ବାନେ ହାଖ୍ଖନ୍ ତା, ଏନ୍ଦେର୍ ଏଙ୍ଘାଲାଗାନ୍ ନିହ୍ମା ବାନେ ହାଖ୍ଖନାଦ୍ କମ୍
         ମାନଦ୍‌କଦ୍? 16 ନିହ୍ମାସ୍ତି କେତ୍‌କ ଆଲାର୍ ଇ ସୋଚ୍‌ନାଏ କା, ଏନ୍ ନିହ୍ମା ମିଆଁ ଭାର୍ ମା ମାନ୍‌ଚ୍‌କାନ୍, ହାଲେହି
         କେତ୍‌କ ଆଲାର୍ ସୋଚ୍‌ନାଏ କା ଚାଲାକ୍‌ତି ଏନ୍ ନିମାନ୍ ଧୋଖା ଚିଇକିରି ଫାଏଦା ଉଠାବାଚ୍‌କାନ୍। 17 ଏକା ଆଲାରିନ୍ ଏନ୍ ନିହ୍ମା ଚାହାନୁ ତାଏକାଚ୍‌କାନ୍, ଏନ୍ଦେର୍ ଆବ୍ଡ଼ାର୍‌ଘି ତାର୍‌ତି ଏନ୍ ନିହ୍ମାସ୍ତି
         ଏନ୍ଦ୍ରିନ୍ ଫାଏଦା ଉଠାବାଚ୍‌କାନ୍? 18 ଏନ୍ ତିତୁସ୍‌ସିନ୍ ନିହ୍ମାସାନ୍ କାଲାଗେ ଲାଗାନ୍ ଆର୍‌ଜୀ କାମ୍‌ଚ୍‌କାନ୍, ଆରୁ ଆ ଭାଇସିନ୍‌ହି ଆସ୍‌ଗାନେ
         ତାଇକାନ୍। ଏନ୍ଦେର୍ ତିତୁସ୍ ନିହ୍ମାସ୍ତି ଫାଏଦା ଉଠାବାଚାସ୍? ଏନ୍ଦେର୍ ନାମ୍ ଦୁହି ଲୋକ୍ ଅଣ୍ଟା ଖାଲି
         ଆତ୍ମାତି ଅଣ୍ଟାଇନ୍ ଇଚ୍ଛା ଉଇକିରି ଅଣ୍ଟାଇନ୍ ପାବୁନୁ ମାଲ୍ଲା ଏକୁତ୍? 19 ଭାଏଲ୍ ନିମ୍ ଇବନ୍ ବୁଝ୍‌ରାଲ୍‌କାରର୍ କା ଏମ୍ ଇବ୍ଡ଼ା ଜାମାନ୍ ନିଜ୍‌କେନିଜ୍‌ବନ୍ ବାଛାବାନାଘି ଲାଗାନ୍
         ତେଙ୍ଗାଲ୍‌ଦାମ୍। ଏନ୍ଦ୍ରିନ୍‌ହି ଏନ୍ ତେଙ୍ଗାଲ୍‌ଦାନ୍ ଆବ୍ଡ଼ା ଜାମାନ୍ ପାର୍‌ମେଶ୍ୱାର୍‌ସ୍‌ସିନ୍
         ମାଝାନୁ ରାଦାସ୍ ଆହିକିରି ଖ୍ରୀସ୍ତ୍‌ସ୍‌ନୁ ତେଙ୍ଗାଲ୍‌ଦାନ୍। ହେ ଏଙ୍ଘା ଭାଇ ଆରୁ ବୁହୁଣୀଜାମାରୋ,
         ଏକାନ୍ ଏମ୍ କାମ୍‌ଦାମ୍, ଆଦ୍ ଜାମାଦ୍ ନିହ୍ମାଏ ଆତ୍ମିକ୍ ଉନ୍ନତିଘି ଲାଗାନ୍ ରାଇଦ୍। 20 ଏନ୍ଦେର୍‌ଗେକା ଏଙ୍ଗାଗେ ଏଲ୍‌ଚ୍‌କା ରାଇ କା ଏକାସାନ୍ ଏନ୍ନେ ମା ମାନ୍ନାଦ୍ କା ଯେତ୍‌କବାକେନ୍ ଏନ୍
         ନିହ୍ମା ଚାହାନୁ ବାରନ୍ ତା ନିମାନ୍ ଆନ୍ନେନ୍ ମା ହାଖ୍ଖନ୍, ଏସ୍‌କେ ହାଖ୍ଖାଗେ ବେଦ୍ଦାଲ୍‌ଦାନ୍ ଆରୁ
         ନିମ୍‌ହି ଏଙ୍ଗାନ୍ ଆନ୍ନେନ୍ ମା ହାଖ୍ଖର୍, ଏସ୍‌କେ କା ଏଙ୍ଗାନ୍ ହାଖ୍ଖାଗେ ବେଦ୍ଦାଲ୍‌ଦାର୍। ଏଙ୍ଗା
         ଏଲ୍‌ଚ୍‌କା ରାଇ କା ନିହ୍ମା ମାଝାନୁ ଏଙ୍ଗାଗେ ଏକାସାନ୍ ନିଜର୍-ନିଜର୍ ଭିତ୍‌ରେ ଝାଗ୍‌ଡ଼ା, ହିସ୍‌ଙ୍ଗା,
         ଖୀସ୍‌ତି ତେଙ୍ଗାତେଙ୍ଗି, ଖାଲି ନିଜର୍ ବାରେନୁ ସୋଚ୍‌ନା, ବେଇଜ୍ଜତ୍ କାମ୍‌ନା, ଚୁଗ୍‌ଲି, ବଡ଼୍‌ପଣି
         ଆରୁ ଗୋଲ୍‌ମାଲ୍ ହାଖ୍ଖନ୍। 21 ଏଙ୍ଗାଗେ ଏଲ୍‌ଚ୍‌କା ରାଇ କା ଯେତ୍‌କବାକେନ୍ ଏନ୍ ଆରୁଅହନ୍ ନିହ୍ମାସାନ୍ ଭେଁଟ୍ ମାନାଗେ ବାରନ୍ ତା
         ନିହ୍ମାଏ ଆଘ୍‌ଲି ଏଙ୍ଘାଏ ପାର୍‌ମେଶ୍ୱାର୍‌ସ୍ ଏକାସାନ୍ ଏଙ୍ଗାନ୍ ଲାଜ୍ଜେ ମା ମହର୍‌ତସ୍; ଆରୁ ଏଙ୍ଗାନ୍
         ଆ ଢେର୍ ଆଲାର୍‌ଘି ଲାଗାନ୍ ଦୁଃଖୁ ମାନା ମା ଖାତ୍‌ରଦ୍ ଏକାର୍ ପହ୍‌ଲେ ପାପ୍ କାମ୍‌ଚ୍‌କାନାଏ ଆରୁ
         ଖାରାପ୍ ନାଲ୍‌ଖୁ, ବେଭିଚାର୍ ଆରୁ ମଉଜ୍‌ମଜ୍‌ଲିସ୍‌ନୁ ଡୁବୁର୍‌କାରାନାଘି ଲାଗାନ୍ ମାଲ୍ଲା ପାସ୍ତାରୁର୍।

ଇ ଚିଠିନୁ ପାଉଲୁସ୍‌କି ଆଖ୍‌ରୀ ଚେତାବାନୀ131 ଆକ୍କୁନ୍ ଏନ୍ ତିସ୍‌ରା ଥର୍ ନିହ୍ମାସାନ୍ ବାର୍‌ନାବାଲା ରାଦାନ୍। ପାବିତାର୍ ଶାସ୍ତ୍ର ତେଙ୍ଗିଦ୍ କା
         ଦୁଇ ଲୋକ୍ ଚାହେ ତିନ୍ ଲୋକ୍ ସାକ୍ଷୀର୍‌ଘି ଥୁମ୍‌ଣାନ୍ତି ଜାମା ଅଣ୍ଟା କାତ୍‌ଥାଘି ସାବୁତ୍ ଚିଆକୋ।
         2 ଯେତ୍‌କବାକେନ୍ ଏନ୍ ଦୁସ୍‌ରାଥର୍ ନିହ୍ମାଗାନେ ରାଚ୍‌କାନ୍, ଏନ୍ ନିମାନ୍ ଚେତାବାଚ୍‌କାଚ୍‌କାନ୍ ଆରୁ
         ଆକ୍କୁନ୍ ଯେତ୍‌କବାକେନ୍ ଏନ୍ ନିହ୍ମାସ୍ତି ଗେଚ୍ଛାନୁ ରାଦାନ୍, ଏନ୍ ଆରୁଅହନ୍ ନିମାନ୍ ଚେତାବାଲ୍‌ଦାନ୍
         କା ଯଦି ଏନ୍ ନିହ୍ମାସାନ୍ ଆରୁଅହନ୍ ବାରନ୍ ତା ଏକାର୍ ପାପ୍ କାମ୍‌ଚ୍‌କାନାଏ ଆରୁ ଏକାର୍ ପାପ୍ କାମାଲ୍‌ନାଏ,
         ଆବ୍ଡ଼ାରିନ୍ ଆରୁ ବାକି ଦୁସ୍‌ରା ଆଲାରିନ୍‌ହି ମା ଆମ୍ୱନ୍। 3 ଏନ୍ଦେର୍‌ଗେକା ନିମ୍ ଇଦ୍‌ଘି ସାବୁତ୍ ବେଦ୍ଦଦାର୍, କା ଖ୍ରୀସ୍ତ୍‌ସ୍‌ ଏଙ୍ଘା ତାର୍‌ତି ତେଙ୍ଗ୍‌ଦାସ୍,
         ଆରୁ ଖ୍ରୀସ୍ତ୍ ନିହ୍ମାପ୍ରତି କମ୍‌ଜୋର୍ ମାଲ୍‌କାସ୍; ଆସ୍ ନିହ୍ମାଏନୁ ନିଜର୍ ଶକ୍ତିନ୍ ଏଦ୍‌ଦାସ୍।
         4 ଯେତ୍‌କବାକେନ୍ ଆସିନ୍ କ୍ରୁଶ୍‌ନୁ ଆର୍‌ଗ୍‌ତା କେର୍‌କିଚା, ହତ୍‌କବାକେନ୍ କମ୍‌ଜୋର୍ ଏଥ୍‌ରାଲାସ୍,
         ଲେକିନ୍ ପାର୍‌ମେଶ୍ୱାର୍‌ସ୍‌କି ଶକ୍ତିତି ଉଜ୍ଜାଲ୍‌ଦାସ୍। ହୁଦ୍‌ଘିଲାଗାନ୍ ତା ଏମ୍‌ହି ଯୀଶୁ ଖ୍ରୀସ୍ତ୍‌କିନୁ
         କମ୍‌ଜୋର୍ ରାଦାମ୍, ଲେକିନ୍ ଏମ୍ ପାର୍‌ମେଶ୍ୱାର୍‌ସ୍‌କି ଶକ୍ତିତି ଯୀଶୁ ଖ୍ରୀସ୍ତ୍‌ସ୍‌ଗାନେ ଉଜ୍ଜତେରମ୍,
         ତାକା ନିହ୍ମା ସେବା ନାଲ୍‌ଖୁନ୍ କାମ୍‌ତେରମ୍। 5 ନିମ୍ ନିଜ୍‌କେବନ୍ ବିଡ଼୍‌ଚେ ଏରର୍ କା ନିମ୍ ବିଶ୍ୱାସ୍‌ଘି ଲେଖା ଜୀବନ୍ ବିତାବାଦାର୍ କା ମାଲ୍ଲା।
         ନିମ୍ ନିଜର୍‌ବନ୍‌ହି ଯାଞ୍ଚ କାମର୍। ଏନ୍ଦେର୍ ନିମ୍ ଇବନ୍ ମା ସୋଚ୍‌ଦାର୍ କା ଯୀଶୁ ଖ୍ରୀସ୍ତ୍‌ସ୍‌
         ନିହ୍ମାଏନୁ ନାଲ୍‌ଖୁ କାମାଲ୍‌ଦାସ୍? ଯଦି ମା କାମର୍, ତା ନିମ୍ ଖାସ୍‌ଚେଲାଘି ନାଲ୍‌ଖୁନୁ ବିଡ଼୍‌ଚେ
         ମା ଏର୍‌କାର୍ ଲେଖା ରାଦାର୍। 6 ଲେକିନ୍ ଏନ୍ ଆଶ୍ରା କାମ୍‌ଦାନ୍ କା ଏମ୍ ବାନେ ଖାସ୍‌ଚେଲା ମାନାଗେ ବିଡ଼୍‌ଚେ ଏର୍‌ନାନୁ ଶିଦ୍ଧ୍ ରାଦାମ୍
         ଇବନ୍ ନିମ୍ ଆହର୍। 7 ଏମ୍ ପାର୍‌ମେଶ୍ୱାର୍‌ସାନ୍ ବିନ୍ତି କାମ୍‌ଦାମ୍ କା ନିମ୍ ଏନ୍ଦେର୍‌ହି ଖାରାପ୍ ନାଲ୍‌ଖୁ ଆମ୍ବର୍ କାମା।
         ଇଦ୍‌ଘିଲାଗାନ୍ ମାଲ୍ଲା କା ଏମ୍ ବାନେ ପ୍ରମାଣ୍ ମାନମ୍, ବରନ୍ ଇଦ୍‌ଘିଲାଗାନ୍ କା ନିମ୍ ଭାଲାଇ କାମା।
         ଚାହେ ଏମ୍ ଇ ବିଡ଼୍‌ଚେ ଏର୍‌ନାନୁ ହାର୍‌କା ଲେଖା ଏନ୍ଦେର୍‌ଗେ ମା ଏଥ୍‌ରମ୍। 8 ହୁଦ୍‌ଘିଲାଗାନ୍ ତା ଏମ୍ ସତ୍ତୁଘି ବିରୁଦ୍ଧ୍‌ନୁ ଏନ୍ଦେର୍‌ହି କାମା ପଲ୍ଲଦାମିନ୍, ଲେକିନ୍ ସତ୍ତୁଘି
         ଲାଗାନିନ୍ କାମ୍‌ଦାମ୍। 9 ଯେତ୍‌କବାକେନ୍ ଏମ୍ କମ୍‌ଜୋର୍ ଏଥ୍‌ର୍‌ଦାମ୍, ଲେକିନ୍ ନିମ୍ ବିଶ୍ୱାସ୍‌ନୁ ଶକ୍ତିଶାଲୀ ରାଦାର୍, ତା
         ଏମାଗେ ଖୁସୀ ହାଖ୍ଖରିଦ୍। ଏହ୍ମାଏ ବିନ୍ତି ଇଦ୍ ମାନିଦ୍ କା ନିମ୍ ପୁରାପୁରୀ ନିହ୍ମା ବେଭାର୍‌ନୁ ଲାଇଗ୍
         ମାନାକାଲା। 10 ଏମ୍ ଇଦ୍‌ଘି ଲାଗାନ୍‌ହି ବିନ୍ତି କାମ୍‌ଦାମ୍ କା ନିହ୍ମା ଲାଗାନ୍ ସୁଧାର୍ ମାନ୍ନାଦ୍। ଏନ୍ ଗେଚ୍ଛାନୁ
         ରାତେହି ଇ କାତ୍‌ଥା ଇଦ୍‌ଘିଲାଗାନ୍ ଲେଖାଲ୍‌ଦାନ୍ କା ନିହ୍ମାସାନ୍ ରାତେହି ଏଙ୍ଗାଗେ, ପ୍ରାଭୁସ୍‌କି
         ଦ୍ୱାର୍‌ନୁ ହାଖ୍ଖର୍‌କା ହକ୍ ଅନୁସାର୍, ନିହ୍ମାଗାନେ କାଠୋର୍ ବେଭାର୍ କାମା ମା ଖାତ୍‌ରୋ; ଏନ୍ଦେର୍‌ଗେକା
         ଏଙ୍ଗାଗେ ଇ ହକ୍ ନିହ୍ମାଏ ନାଶ୍‌ଘି ଲାଗାନ୍ ମାଲ୍ଲା, ବରନ୍ ନିହ୍ମାଏ ଆତ୍ମିକ୍ ଉନ୍ନତିଘି ଲାଗାନ୍
         ହାଖ୍ଖର୍‌କିଚି।ଯୋହାର୍11 ଆଖ୍‌ରୀନୁ ହେ ଏଙ୍ଘାଏ ଭାଇ ଆରୁ ବୁହୁଣୀ ଜାମାରୋ ରିଝ୍‌ରା, ନିଜର୍ ବେଭାର୍‌ବନ୍ ବାନେକିରି ଉଇୟା,
         ଆନ୍ନେନିନ୍ କାମ୍‌ତେ ରା ଏସ୍‌କେ କାମାଗେ ଏନ୍ ତେଙ୍କାଦାନ୍। ଅଣ୍ଟାଇନ୍ ସୋଚ୍‌ ଉଇୟା, ହିମ୍ମତ୍ ଉଇୟା,
         ଶାନ୍ତିନୁ ରା ଏକାତି କା ବାନେ ହାଖ୍ଖୁ ଆରୁ ଶାନ୍ତିଘି ପାର୍‌ମେଶ୍ୱାର୍‌ସ୍ ନିହ୍ମାଗାନେ ରସ୍। 12 ଏକ୍ ଦୁସ୍‌ରାରିନ୍ ପାବିତାର୍ ଚୋଙ୍ଖ୍‌ନାତି ଯୋହାର୍ କାମା। 13 ଜାମା ପାବିତାର୍ ଆଲାର୍ ନିମାନ୍ ଯୋହାର୍ କାମାଲ୍‌ନାଏ। 14 ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି କ୍ରିପା, ପାର୍‌ମେଶ୍ୱାର୍‌ସ୍‌କି ବାନେ ହାଖ୍ଖନା ଆରୁ ପାବିତାର୍ ଆତ୍ମାଘି
         ଭାଗିଦାର୍ ନିହ୍ମା ଜାମାର୍‌ଗେ ହାଖ୍ଖରଦ୍।

ଯୋହାର୍11 ଏନ୍ ପାଉଲୁସ୍, ଅଣ୍ଟା ଖାସ୍‌ଚେଲାନ୍। ଏଙ୍ଗାନ୍ ଆଲାର୍‌ଘି ତାର୍‌ତି ମାଲ୍ଲା କା ଏକିନ୍ ଆଲାସ୍‌କି
         ତାର୍‌ତି ମାଲ୍ଲା ଚାଜୁର୍, ଯୀଶୁ ଖ୍ରୀସ୍ତ୍‌କି ତାର୍‌ତି ଆରୁ ଯୀଶୁ ଖ୍ରୀସ୍ତ୍‌ସିନ୍ କେଚ୍ଚକାସ୍ତି
         ଉଜ୍ଜତାନା ବାଲା ପାର୍‌ମେଶ୍ୱାର୍‌ସ୍ ବାଙ୍ଗ୍‌କି ତାର୍‌ତି ଚାଜ୍ଜକାଦାସ୍। 2 ଏନ୍ ଆରୁ ଏଙ୍ଘା ସାଙ୍ଗେନ୍ ରାନାବାଲା ଜାମା ଭାଇର୍‌ଘି ତାର୍‌ତି ଗାଲାତୀୟା ପ୍ରଦେଶ୍‌ଘି ଜାମା ମଣ୍ତ୍‌ଲୀର୍‌ଘି
         ନାମେନୁ ଇ ଚିଠିନ୍ ଲେଖାଲ୍‌ଦାମ୍।3 ନାହ୍ମାଏ ବାଙ୍ଗ୍ ପାର୍‌ମେଶ୍ୱାର୍‌ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌କି ତାର୍‌ତି ନିମାଗେ କ୍ରିପା ଆରୁ
         ଶାନ୍ତି ହାଖ୍‌ର୍‌ତେ ରାନାଦ୍। 4 ନାହ୍ମାଏ ବାଙ୍ଗ୍ ପାର୍‌ମେଶ୍ୱାର୍‌ସ୍‌କି ଇଚ୍ଛାଘି ଲେଖା ଇ ପାପ୍‌ମୟ ଦୁନିଆଁନ୍ତି ନାମାରିନ୍ ବାଛାବାନାଘି
         ଲାଗାନ୍ ପ୍ରାଭୁ ଯୀଶୁ ଖ୍ରୀସ୍ତ୍ ନିଜ୍‌କେନିଜ୍‌ବନ୍ ନାହ୍ମା ପାପ୍‌ଘି ଲାଗାନ୍ ବଲୀ ଚିଚ୍ଚାସ୍ ଲାଗ୍ଗିୟାସ୍।
         5 ଆସ୍‌କି ମାହିମା ଯୁଗ୍-ଯୁଗ୍ ମାନ୍ନାଦ୍। ଆମେନ୍।ସତ୍ତୁ ସୁସାମାଚାର୍ ଅଣ୍ଟା ଖାଲି ରାଇଦ୍6 ଏକା ପାର୍‌ମେଶ୍ୱାର୍‌ସ୍ ନିମାନ୍ ଖ୍ରୀସ୍ତ୍‌କି କ୍ରିପାତି ମେହ୍‌କାଦାସ୍, ଆସିନ୍ ଏତ୍‌କ ଚାଁଣେ ଆମ୍ବିକିରି
         ଦୁସ୍‌ରା ସୁସାମାଚାର୍ ତାରା ନିମ୍ ବୁଙ୍ଗାଲ୍‌ଦାର୍, ଇଦ୍‌ଘିଲାଗାନ୍ ଇବନ୍ ଏରିକିରି ଏଙ୍ଗାଗେ ବହୁତ୍
         ଆଚ୍‌ମିତ୍ ଲାଗ୍ଗଦ୍। 7 ଲେକିନ୍ ପର୍‌କୁତ୍‌ନୁ ଦୁସ୍‌ରା ସୁସାମାଚାର୍ ତା ବିଲ୍‌କୁସ୍ ମାଲ୍ଲାଦିନ୍: ଲେକିନ୍ କେତ୍‌କ ଲୋକ୍
         ଏନ୍ନେ ରାନାଏ, ଏକାର୍ କା ନିମାନ୍ ଫୁସ୍‌ଲ୍‌ନାଏ, ଆରୁ ଖ୍ରୀସ୍ତ୍‌ସ୍‌କି ସୁସାମାଚାର୍‌ବନ୍ ବିଗ୍‌ଡ଼ା
         ବେଦ୍ଦନାଏ। 8 ଲେକିନ୍ ଯଦି ଏମ୍ ଚାହେ ଏକିନ୍ ସରଗ୍ ଦୂଁତ୍‌ହି, ଏକା ସୁସାମାଚାର୍‌ବନ୍ ଏମ୍ ପ୍ରଚାର୍ କାମ୍‌ଚ୍‌କାଚ୍‌କାମ୍,
         ଆବନ୍ ଆମ୍ବିକିରି ଆରୁ ଭିନେ ସୁସାମାଚାର୍ ପ୍ରଚାର୍ କାମସ୍‌ତା ଆସ୍‌କେ ପାର୍‌ମେଶ୍ୱାର୍‌ସ୍ ସବୁଦିନ୍‌ତକ୍
         ଦଣ୍ଡ୍ ଚିୟସ୍। 9 ଏସ୍‌କେ କା ଏମ୍ ପହ୍‌ଲେ ତେଙ୍କାଚ୍‌କାମ୍, ଆନ୍ନେନ୍ ଏନ୍ ଆକ୍କୁନ୍ ଆରୁଅହନ୍ ତେଙ୍ଗାଲ୍‌ଦାନ୍ କା ଏକା
         ସୁସାମାଚାର୍‌ବନ୍ ନିମ୍ ଗ୍ରହନ୍ କାମ୍‌ଚ୍‌କାଚ୍‌କାର୍, ଆବନ୍ ଆମ୍ବିକିରି ଯଦି ନେଦିନ୍ ଆରୁ ଭିନେ ସୁସାମାଚାର୍
         ପ୍ରଚାର୍ କାମ୍‌ଦାସ୍ ତା ଆସ୍‌କେ ପାର୍‌ମେଶ୍ୱାର୍‌ସ୍ ସବୁଦିନ୍‌ତକ୍ ଦଣ୍ଡ୍ ଚିୟସ୍।10 ଏନ୍ ଆକ୍କୁନ୍ ଆଲାରିନ୍ ଖୁସ୍ କାମାଗେ ମାଲ୍ଲା ବେଦ୍ଦୁନ୍, ଆଲାରିନ୍ ଚାହେ ପାର୍‌ମେଶ୍ୱାର୍‌ସିନ୍?
         ଏନ୍ଦେର୍ ଏନ୍ ଆଲାରିନ୍ ଖୁସ୍ କାମାଗେ ଚାହାଁଲ୍‌ଦାମ୍? ଯଦି ଏନ୍ ଆକ୍କୁନ୍‌ତକ୍ ଆଲାରିନ୍ ଖୁସ୍ କାମାଗେ
         ଚାହଁନ୍ ତା ଏନ୍ ଖ୍ରୀସ୍ତ୍‌କି ସେବକ୍ ମା ମାନନ୍‌ନେ।ପାଉଲୁସ୍ ଏସ୍‌କେ ଖାସ୍‌ଚେଲା ମାନ୍‌ଚାସ୍11 ହେ ଭାଇ ଆରୁ ବୁହୁଣୀ ଜାମାରୋ, ଏନ୍ ନିମାନ୍ ତେଙ୍ଗାଲ୍‌ଦାନ୍ କା ଏକା ସୁସାମାଚାର୍‌ବନ୍ ଏନ୍ ଶୁଣାବାଚ୍‌କାଦାନ୍,
         ଆଦ୍ ଆଲାର୍‌ଘି ମାଲ୍ଲିଦ୍। 12 ଏନ୍ଦେର୍‌ଗେକା ଇ ସୁସାମାଚାର୍‌ଦ୍ ଏଙ୍ଗାଗେ ଏକିନ୍ ଆଲାସ୍‌କି ତାର୍‌ତି ମାଲ୍ଲା ହାଖ୍ଖରୁ, ଆରୁ ନା
         ଏକିନ୍ ଆଲାସ୍ ଏଙ୍ଗାନ୍ ଶିଖାବାଚ୍‌କାଚାସ୍, ବରନ୍ ଯୀଶୁ ଖ୍ରୀସ୍ତ୍‌ ତାନ୍ ନିଜେ ସୁସାମାଚାର୍‌ବନ୍
         ଏଙ୍ଘାସାନ୍ ପ୍ରକଟ୍ କାମ୍‌ଚାସ୍। 13 ଯେତ୍‌କବାକେନ୍ ଏନ୍ ୟାହୁଦୀ ଧରମ୍‌ନୁ ରାଚ୍‌କାନ୍, ତା ଏନ୍ ଏସ୍‌କେ ରାଚ୍‌କାନ୍ ଆଦ୍‌ଘି ବାରେନୁ ନିମ୍
         ମେନ୍‌ଚ୍‌କାଦାର୍, ଆରୁ ଇବନ୍‌ହି ମେନ୍‌ଚ୍‌କାଦାର୍ କା ଏନ୍ ପାର୍‌ମେଶ୍ୱାର୍‌ସ୍‌କି ମଣ୍ତ୍‌ଲୀନ୍ତା
         ଆଲାରିନ୍ ମୁରୁକ୍ ସାଧାଲ୍‌କାନ୍ ଆରୁ ଆବ୍ଡ଼ାରିନ୍ ନାଶ୍ କାମାଗେ କୋଶିଷ୍‌ତକ୍ କାମାଲ୍‌କାନ୍। 14 ୟାହୁଦୀ ଧରମ୍‌ବନ୍ ମାନ୍ନାନୁ ଏନ୍ ଏଙ୍ଘା ବୟସ୍‌ତା ୟାହୁଦୀର୍‌ସ୍‌ତି ଆଘ୍‌ଲି ରାଚ୍‌କାନ୍। ଏନ୍ଦେର୍‌ଗେକା
         ଏଙ୍ଘା ପୁର୍‌ଖା ଆଲାର୍‌ଘି ଏକା ରୀତିନୀତି ଏଙ୍ଗାଗେ ହାଖ୍ଖର୍‌କିଚା ଆବନ୍ ଏନ୍ ପୁରା ଜିଆତି ପାଲନ୍
         କାମାଲ୍‌କାନ୍। 15 ଲେକିନ୍ ପାର୍‌ମେଶ୍ୱାର୍‌ସ୍ ତା ଏଙ୍ଗାନ୍ ଏଙ୍ଘା ଜନମ୍ ମାନ୍ନାଘି ଆଘ୍‌ଲିନ୍ତିନିନ୍ ଚାଜ୍ଜକାଚାସ୍
         ଆରୁ ତାଙ୍ଘା କ୍ରିପାତି ଏଙ୍ଗାନ୍ ମେଁହ୍‌କାଚାସ୍। 16 ଯେତ୍‌କବାକେନ୍ ବିନାୟାହୁଦୀର୍‌ଘି ମାଝାନୁ ଆ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍‌କି ବାରେନୁ ସୁସାମାଚାର୍‌ବନ୍
         ମେନ୍ତାଗେ ନିଜର୍ ହାଦ୍ଦୁସିନ୍ ଏଙ୍ଗାଗେ ପ୍ରକଟ୍ କାମ୍‌ନାଘି ଇଚ୍ଛା ମାନ୍‌ଚାତା ଏନ୍ ଏକ୍ରିନ୍ ଆଲାର୍‌ସ୍‌ତି
         ଏନ୍ଦେର୍‌ହି ସାଲାହ୍ ମାଲ୍ଲା ହୁନ୍। 17 ଆରୁ ନା ଏନ୍ ଯେରୁଶାଲେମ୍‌ଗେ ଆବ୍ଡ଼ାର୍‌ସାନ୍ କେର୍‌କାନ୍ ଏକାର୍ ଏଙ୍ଘାସ୍‌ତି ପହ୍‌ଲେ ଖାସ୍‌ଚେଲା
         ରାଚାର୍। ଲେକିନ୍ ଚାଁଣେନ୍ ଆରବ୍ ଦେଶ୍‌ଗେ ଆବ୍ଡ଼ାର୍‌ସ୍‌ତି ବୁଙ୍କାନ୍ କେର୍‌କାନ୍ ଆରୁ ଆସ୍‌ତି ଦାମାସ୍‌କସ୍‌ଗେ
         କିର୍‌କାନ୍।18 ଆନ୍ତିନ୍ ତିନ୍ ବଛର୍‌ଘି ପାଛ୍‌ଲି ଏନ୍ କେଇଫାସ୍+ ଭେଁଟ୍ ମାନାଗେ ଯେରୁଶାଲେମ୍‌ଗେ କେର୍‌କାନ୍ ଆରୁ ଆସ୍‌ଗାନେ ପନ୍ଦର ଦିନ୍‌ତକ୍ ରାଚ୍‌କାନ୍। 19 ଲେକିନ୍ ପ୍ରାଭୁସ୍‌କି ଭାଇ ୟାକୁବ୍‌ସ୍‌ସିନ୍ ଆମ୍ବିକିରି ଆରୁ ଏକା ଖାସ୍‌ଚେଲା ଜାମାର୍‌ଗାନେହି ଭେଁଟ୍
         ମା ମାନ୍‌ଚ୍‌କାନ୍। 20 ଏରା ପାର୍‌ମେଶ୍ୱାର୍‌ସ୍ ଆହ୍‌ଦାସ୍ କା ଏକା କାତ୍‌ଥାନ୍ ଏନ୍ ନିମାଗେ ଲେଖାଲ୍‌ଦାନ୍, ଆଦ୍ ଝୁଟ୍ଟୁ
         ମାଲ୍ଲିଦ୍। 21 ଇଦ୍‌ଘି ପାଛ୍‌ଲି ଏନ୍ ସିରିଆ ଆରୁ କିଲିକିଆ ପ୍ରଦେଶ୍ କେର୍‌କାନ୍। 22 ଲେକିନ୍ ୟାହୁଦୀଆ ପ୍ରଦେଶ୍‌ତା ଖ୍ରୀସ୍ତ୍ ମଣ୍ତ୍‌ଲୀନ୍ତା ଆଲାର୍ ଏଙ୍ଗାନ୍ ଏକ୍‌ଲାହି ସାମ୍‌ନାସାମ୍‌ନି
         ମାଲ୍ଲା ଏରୁର୍। 23 ଏକା ଆଲାସ୍ ପହ୍‌ଲେ ଖ୍ରୀସ୍ତିୟା ମଣ୍ତ୍‌ଲୀବନ୍ ସାତାବାଲିଆସ୍ ଆସ୍ ପହ୍‌ଲେ ବିରୁଦ୍ଧ୍ କାମ୍‌ନାବାଲା
         ବିଶ୍ୱାସୀର୍‌ଘି ବାରେନୁ ଆକ୍କୁନ୍ ପ୍ରଚାର୍ କାମାଲ୍‌ଦାସ୍। 24 ଆରୁ ଆବ୍ଡ଼ାର୍ ଏଙ୍ଘା କାରଣ୍ ପାର୍‌ମେଶ୍ୱାର୍‌ସ୍‌କି ମାହିମା କାମାଲିୟାର୍।
         
            
               	କାଇଫାସ୍ ପାତ୍ରାସ୍‌କି ଦୁସ୍‌ରା ନାମେ ରାଚା। 

ପାଉଲୁସ୍‌କି ଶିକ୍ଷାବନ୍ ଦୁସ୍‌ରା ଖାସ୍‌ଚେଲା ଜାମାର୍‌ହି ଗ୍ରହନ୍ କାମାଲ୍‌ନାଏ21 ଚଉଦ ବଛର୍‌ଘି ପାଛ୍‌ଲି ଏନ୍ ବାର୍‌ନାବାସ୍‌ଗାନେ ଆରୁଅହନ୍ ଯେରୁଶାଲେମ୍‌ଗେ କେର୍‌କାନ୍ ଆରୁ ତିତୁସ୍‌ସିନ୍
         ହି ସାଙ୍ଗେନ୍ ଅଚ୍‌କାନ୍ ଆରୁ କେର୍‌କାନ୍। 2 ପାର୍‌ମେଶ୍ୱାର୍‌ସ୍ ଏଙ୍ଗାନ୍ ଦର୍ଶନ୍ ଚିଚ୍ଚାସ୍, ହୁଦ୍‌ଘିଲାଗାନ୍ ଏନ୍ ଆସାନ୍ କେର୍‌କାଚ୍‌କାନ୍।
         ଯେତ୍‌କବାକେନ୍ ଏନ୍ ଆସାନ୍ ରାଚ୍‌କାନ୍, ଏନ୍ ଭିନେ ତାରା ମଣ୍ତ୍‌ଲୀନ୍ତା ମୁଖ୍ୟାଜାମାରିନ୍ ଭେଁଟ୍
         ମାନ୍‌ଚ୍‌କାନ୍, ଆରୁ ବିନାୟାହୁଦୀ ଆଲାର୍‌ଘି ମାଝାନୁ ଏନ୍ ପ୍ରଚାର୍ କାମ୍‌ନାବାଲା ସୁସାମାଚାର୍‌ବନ୍
         ଆବ୍ଡ଼ାରିନ୍ ଶୁଣାବାଚ୍‌କାନ୍, ଏନ୍ ଇଦ୍‌ଘିଲାଗାନ୍ କାମ୍‌ଚ୍‌କାନ୍ କା ଏକା ଆଘ୍‌ଲି ଉଲ୍ଲାନୁ କାମ୍‌ଚ୍‌କାଚ୍‌କାନ୍
         ଆରୁ ଏକାନ୍ ଏନ୍ ଆକ୍କୁନ୍ ସୁସାମାଚାର୍‌ବନ୍ ପ୍ରଚାର୍ କାମାଗେଲାଗାନ୍ ବହୁତ୍ ମେହ୍‌ନତ୍ କାମ୍‌ଚ୍‌କାଦାନ୍
         ଆଦ୍ ବେକାର୍ ମା ମାନ୍ନାଦ୍। 3 ଏଙ୍ଘା ସାଙ୍ଗେ ତିତୁସ୍‌ ୟୁନାନୀସ୍ ହାଲେହି ଆସିନ୍ ଖାତ୍‌ନା କାମାଗେ ଯବର୍‌ଜସ୍‌ତି ମା କାମ୍‌ଚାର୍।
         4 ଆ ଠାକୁୱା ଭାଇର୍ ବିଶ୍ୱାସୀ ମାଲ୍ଲାରୁର୍ ହାଲେହି ବିଶ୍ୱାସୀର୍ ଲେଖା ଏଦ୍‌ରାଲିୟାର୍, ଆରୁ ଆବ୍ଡ଼ାର୍
         ବିଶ୍ୱାସୀର୍‌ଘି ମାଝାନୁ କାଡ଼େ-କାଡ଼େ କର୍‌ଚାର୍ କେରାର୍, ଯୀଶୁ ଖ୍ରୀସ୍ତ୍‌ତି ଏକାଦ୍ ନାମାଗେ ଆଜାଦୀ
         ହାଖ୍‌ର୍‌କିଚି ଆବନ୍ ଲୁଟି ହୋଇକିରି ନାମାନ୍ ୟାହୁଦୀ ନିୟମ୍‌ଘି ବନ୍ଧନ୍‌ନୁ ଉଇୟା ବେଦ୍ଦାଲିୟାର୍।
         5 ଏମ୍ ଆବ୍ଡ଼ାର୍‌ଘି କାତ୍‌ଥାନୁ କାଟେହି ରାଜୀ ମା ମାନ୍‌ଚ୍‌କାମ୍, ଏନ୍ଦେର୍‌ଗେକା ନିମ୍ ସୁସାମାଚାର୍‌ଘି
         ସତ୍ତୁବନ୍ ବିଶ୍ୱାସ୍ କାମର୍। 6 ଆରୁ ଏକାର୍ ସିଆଁଣ୍ ମୁଖ୍ୟା ରାଚାର୍, (ଆବ୍ଡ଼ାର୍ ଚାହେ ଏସ୍‌କିନ୍‌ହି ରାଚାର୍, ଏଙ୍ଘାଏ ଏନ୍ଦେର୍‌ହି
         ଫରକ୍ ମା ଖାତ୍‌ରା।) ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନେଖା ପାଖାହି ମା ମାନ୍‌ଦାସ୍, ଆବ୍ଡ଼ା ମୁଖ୍ୟାର୍
         ଏଙ୍ଗାନ୍ ଏନ୍ଦେର୍‌ହି ପୁନା ସାଲାହ୍ ମା ଚିଚ୍ଚାର୍। 7 ଲେକିନ୍ ଯେତ୍‌କବାକେନ୍ ଇବ୍ଡ଼ା ମୁଖ୍ୟାର୍ ଏରିୟାର୍ କା ପାର୍‌ମେଶ୍ୱାର୍‌ସ୍ ୟାହୁଦୀ ଆଲାରିନ୍ ସୁସାମାଚାର୍
         ଶୁଣାବାନା ନାଲ୍‌ଖୁନ୍ ପାତ୍ରାସ୍‌କେ ସୋଁପ୍‌ଚେଇଚାସ୍, ଆନ୍ନେନ୍ ବିନାୟାହୁଦୀ ଆଲାରିନ୍ ସୁସାମାଚାର୍
         ଶୁଣାବାନା ନାଲ୍‌ଖୁନ୍ ଏଙ୍ଗାଗେ ସୋଁପ୍‌ଚେଇଚାସ୍। 8 (ଏନ୍ଦେର୍‌ଗେକା ଏକାସ୍ ପାତ୍ରାସ୍‌ସିନ୍ ୟାହୁଦୀ ଜାମାର୍‌ଘି ମାଝାନୁ ଖାସ୍‌ଚେଲାର୍ ନାଲ୍‌ଖୁ କାମାଗେ
         ଶକ୍ତି ଚିଚ୍ଚାର୍, ଆସିନ୍ ଏଙ୍ଗାହି ବିନାୟାହୁଦୀର୍‌ଘି ମାଝାନୁ ଖାସ୍‌ଚେଲାର୍ ନାଲ୍‌ଖୁ କାମାଗେ ଶକ୍ତି
         ଚିଚ୍ଚାର୍)। 9 ୟାକୁବ୍ ଆରୁ କେଇଫାସ୍ ଆରୁ ଯୋହାନ୍‌ସ୍, ଏକାରିନ୍ କା ମଣ୍ତ୍‌ଲୀନ୍ତା ଖାମ୍ବା ଖୁଟା ସୋଚାଲିୟାର୍,
         ଯେତ୍‌କବାକେନ୍ ଆବ୍ଡ଼ାର୍ ଏଙ୍ଗାଗେ ପାର୍‌ମେଶ୍ୱାର୍‌ସ୍‌କି ଚିଚ୍ଚକା କ୍ରିପାବନ୍ ଆଖ୍ଖାର୍ ତା ଆବ୍ଡ଼ାର୍
         ଏଙ୍ଘାଗାନେ ଆରୁ ବାର୍‌ନାବାସ୍‌ଗାନେ ସାଙ୍ଗେନ୍ ନାଲ୍‌ଖୁ କାମମ୍‌ବୁଲି ହେଖ୍ଖା ମିଲାବାଚାର୍। ଆରୁ
         ଆବ୍ଡ଼ାର୍ ରାଜୀ ମାନ୍‌ଚାର୍ କା ଏମ୍ ବିନାୟାହୁଦୀଆର୍‌ସାନ୍ ସୁସାମାଚାର୍ ପ୍ରଚାର୍ କାମ୍‌ତେରମ୍, ଆରୁ
         ଆବ୍ଡ଼ାର୍ ୟାହୁଦୀଆର୍‌ସାନ୍ ସୁସାମାଚାର୍ ପ୍ରଚାର୍ କାମ୍‌ତେ ରର୍। 10 ଆବ୍ଡ଼ାର୍ ଖାଲି ଏନ୍ନେ ତେଙ୍ଗିୟାର୍ କା ଏମ୍ ଗରୀବ୍‌ର୍‌ଘି ମଦେତ୍ କାମମ୍, ଆରୁ ଇ ନାଲ୍‌ଖୁବନ୍ କାମାଗେ
         ଏନ୍ ମୁରୁକ୍ ଇଚ୍ଛା କାମାଲ୍‌କାନ୍।ପାଉଲୁସ୍ ପାତ୍ରାସ୍‌କି ବିରୋଦ୍ଧ କାମାଲ୍‌ଦାସ୍11 ଲେକିନ୍ ଯେତ୍‌କବାକେନ୍ କେଇଫାସ୍ ଆନ୍ତାଖିଆଗେ ବାର୍‌ଚାସ୍, ତା ଏନ୍ ଖୁଲାଖୁଲି ଆସ୍‌କି ବିରୋଦ୍ଧ କାମ୍‌ଚ୍‌କାନ୍,
         ଏନ୍ଦେର୍‌ଗେକା ଆସ୍ ଖାରାପ୍ ପାବୁନୁ କେର୍‌କାଚାସ୍। 12 ଏନ୍ଦେର୍‌ଗେକା ୟାକୁବ୍‌ସ୍‌କି ତାର୍‌ତି ତାଏକା କେତ୍‌କ ଲୋକ୍ ଆଲାର୍‌ଘି ବାର୍‌ନାଘି ଆଘ୍‌ଲି ଆସ୍
         ବିନାୟାହୁଦୀର୍‌ଗାନେ ଅନା ମହାଁଲିୟାସ୍, ଲେକିନ୍ ଯେତ୍‌କବାକେନ୍ ଆବ୍ଡ଼ାର୍ ବାର୍‌ଚାର୍, ତା ୟାହୁଦୀ
         ଭିଡ଼୍‌ଘି ଏଲ୍‌ଚ୍‌କାତି ଆସ୍ ପାଛ୍‌ଲି ହାଟ୍‌ରାସ୍ କେରାସ୍ ଆରୁ ବିନାୟାହୁଦୀର୍‌ସ୍‌ତି ଭିନେ ମାନ୍‌ଚାସ୍
         କେରାସ୍। 13 ହୁଦ୍‌ଘିପାଛ୍‌ଲି ଦୁସ୍‌ରା ୟାହୁଦୀ ଭାଇର୍‌ହି କପଟ୍ କାମ୍‌ଚାର୍ ଆନ୍ନେନିନ୍ ବାର୍‌ନାବାସ୍‌ହି କପଟ୍‌ନୁ
         ବାର୍‌ଚାସ୍ କେରାସ୍। 14 ଲେକିନ୍ ଯେତ୍‌କବାକେନ୍ ଏନ୍ ଏର୍‌କାନ୍ କା ଆବ୍ଡ଼ାର୍ ସୁସାମାଚାର୍‌ଘି ସତ୍ତୁ ପାବୁନୁ ମା ଚାଲ୍‌ର୍‌ନାଏ
         ତା ଏନ୍ ଜାମାର୍‌ଘି ଆଘ୍‌ଲି ପାତ୍ରାସ୍‌ସିନ୍ ତେଙ୍କାନ୍, “ନିନ୍ ଜନମ୍‌ତି ୟାହୁଦୀ ରାଦାଏ ହାଲେହି
         ନିନ୍ ୟାହୁଦୀ ରିତୀନୀତି ଲେଖା ମାଲ୍ଲା ବରନ୍ ବିନାୟାହୁଦୀର୍‌ଘି ରିତୀନୀତି ଲେଖା ଉଜ୍ଜାଲ୍‌ଦାର୍।
         ଏନ୍ନେ ରାଇ ତା ନିମ୍ ବିନାୟାହୁଦୀର୍‌ରିନ୍ ୟାହୁଦୀର୍‌ଘି ରିତୀନୀତି ଗ୍ରହନ୍ କାମାଗେ ଏନ୍ଦେର୍‌ଗେ
         ଯବର୍‌ଜସ୍‌ତି କାମାଲ୍‌ଦାର୍।”ବିଶ୍ୱାସ୍‌ତି ଧାର୍ମିକ୍ ମାନ୍ନା15 ନାମ୍ ତା ଜନମ୍‌ତି ୟାହୁଦୀତ୍, ଆରୁ ନାହ୍ମାଏ ପାପ୍ ବିନାୟାହୁଦୀର୍‌ଗାନେ ଏନ୍ଦେର୍‌ହି ସମ୍ବନ୍ଧ ମାଲ୍ଲାଦିନ୍,
         16 ହାଲେହି ନାମ୍ ଇବନ୍ ଆହ୍‌ଦାତ୍ କା ଏକିନ୍ ଆଲାସ୍ ମୁଶାସ୍‌କି ନିୟମ୍‌ବନ୍ ପାଲନ୍ ମାନ୍ନାତି ମାଲ୍ଲା,
         ଖାଲି ଯୀଶୁ ଖ୍ରୀସ୍ତ୍‌ସ୍‌କି ମିଆଁ ବିଶ୍ୱାସ୍ କାମ୍‌ନାତି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନାମ୍
         ନିର୍ଦ୍ଦୋଷ୍ ମାନ୍‌ଦାତ୍‌। ନାମ୍‌ହି ଯୀଶୁ ଖ୍ରୀସ୍ତ୍‌ସ୍‌କି ମିଆଁ ବିଶ୍ୱାସ୍ କାମ୍‌ଚ୍‌କାଦାତ୍, ହୁଦ୍‌ଘିଲାଗାନ୍
         ନିୟମ୍‌ବନ୍ ମାନ୍ନାତି ମାଲ୍ଲା, ଲେକିନ୍ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମ୍‌ନାତି ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ମାନ୍‌ଦାତ୍, ଏନ୍ଦେର୍‌ଗେକା ନିୟମ୍‌ବନ୍ ପାଲନ୍ କାମ୍‌ନାତି ଏକିନ୍ ଆଲାସ୍ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ମା ମାନ୍‌ଦାସ୍। 17 ହାଲେହି ନାମ୍ ଖ୍ରୀସ୍ତ୍‌କି ଦ୍ୱାରା ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନାଗେ ଚାହଁଦାତ୍
         ତା ନାମ୍ ବିନାୟାହୁଦୀର୍‌ଘି ଲେଖା ପାପୀତ୍ ଏନ୍ନେ ପ୍ରମାଣ୍ ମାନିଦ୍। ଇଦ୍‌ଘି ମତ୍‌ଲବ୍ ଇଦ୍ ରାଇଦ୍
         କାଁଏ ଖ୍ରୀସ୍ତ୍‌ସ୍‌ ପାପ୍‌ବନ୍ ବାଢ଼୍‌ର୍‌ତେ ଚିଦାସ୍ କାଁଏ? ମାଲ୍ଲା ବିଲ୍‌କୁସ୍ ମାଲ୍ଲା! 18 ଏନ୍ଦେର୍‌ଗେକା ଏକା ନିୟମ୍‌ବନ୍ ଏନ୍ ଆମ୍ବେଇ ଚିଚ୍‌କାଦାନ୍ ଆବନିନ୍ ଆରୁଅହନ୍ ପ୍ରଚାର୍ କାମ୍‌ଦାନ୍
         ତା ନିଜ୍‌କେନିଜ୍ ଦୋଷୀ ତେଙ୍ଗ୍‌ଦାନ୍। 19 ଯେତ୍‌କବାକେନ୍ ଏନ୍ ନିୟମ୍ ମାନାଲ୍‌କାନ୍, ଇଦ୍ ଏଙ୍ଗାନ୍ ଦୋଷୀ କାମ୍‌ଚାଦ୍, ହୁଦ୍‌ଘିଲାଗାନ୍ ଏନ୍
         ନିୟମ୍‌ବନ୍ ମାନାଗେ ଆମ୍ବେଇଚ୍ଚକାନ୍, ହୁଦଘିଲାଗାନ୍ ଏନ୍ ପାର୍‌ମେଶ୍ୱାର୍‌ସ୍‌କି ଲାଗାନ୍ ଉଜ୍ଜାଅଙ୍ଗନ୍।
         20 ଏନ୍ ଖ୍ରୀସ୍ତ୍‌ସ୍‌ଗାନେ କ୍ରୁଶ୍‌ନୁ ଠୋକା କେର୍‌କାଦାନ୍, ଆକ୍କୁନ୍ ଏନ୍ ମାଲ୍ଲା ଉଜ୍ଜୁନ୍, ଲେକିନ୍
         ଖ୍ରୀସ୍ତ୍‌ସ୍‌ ଏଙ୍ଘାଏନୁ ଉଜ୍ଜାଲ୍‌ଦାସ୍। (ଏନ୍ ଆକ୍କୁନ୍ ଉଜ୍ଜାଲ୍‌ଦାନ୍‌ତା ଏଙ୍ଗାନ୍ ବାନେ ହାଖ୍ଖୀକିରି
         ଏଙ୍ଘାଲାଗାନ୍ ନିଜ୍‌କେନିଜ୍‌ବନ୍ ଚିନାବାଲା ପାର୍‌ମେଶ୍ୱାର୍‌ସ୍) ଆରୁ ଏନ୍ ଦୁନିଆଁନୁ ଆକ୍କୁନ୍ ଉଜ୍ଜାଲ୍‌ଦାନ୍‌ତା
         ଖାଲି ଆ ବିଶ୍ୱାସ୍‌ତି ଉଜ୍ଜାଲ୍‌ଦାନ୍, ଏକା ବିଶ୍ୱାସ୍‌ଦ୍‌ କା ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍‌କି
         ମିଆଁ ରାଇ, ଏକାସ୍ ଏଙ୍ଗାନ୍ ବାନେ ହାଖ୍ଖଦାସ୍ ଆରୁ ଏଙ୍ଘାଲାଗାନ୍ ନିଜ୍‌କେନିଜ୍ ବଲୀ ଚିଚ୍ଚାସ୍ ଲାଗ୍ଗିୟାସ୍।
         21 ଏନ୍ ପାର୍‌ମେଶ୍ୱାର୍‌ସ୍‌କି କ୍ରିପାବନ୍ ବେକାର୍ ମା କାମ୍‌ଦାନ୍; ଏନ୍ଦେର୍‌ଗେକା ଯଦି ନିୟମ୍‌ବନ୍
         ପାଲନ୍ କାମ୍‌ନାତି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ରତ୍‌ନେ ତା ଖ୍ରୀସ୍ତ୍‌ସ୍‌କି ଖିନାଦ୍
         ବେକାର୍ ମାନଦ୍‌ନେ।
         
            

         
      

   
      
         3
ବିଶ୍ୱାସ୍‌ତି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନ୍ନା31 ହେ ନିର୍‌ବୁଦ୍ଦିଆ ଗାଲାତିୟାରୋ, ଯୀଶୁ ଖ୍ରୀସ୍ତ୍‌ସିନ୍ ଏନ୍ଦେର୍‌ଗେ କ୍ରୁଶ୍‌ନୁ ଠୋକାକେରା ଆ କାତ୍‌ଥାଦ୍
         ନିମାଗେ ସାଫା-ସାଫା ଏଥ୍‌ରାକେରା, ହାଲେହି ନିମାରିନ୍ ନେର୍ ନିଜର୍‌ତାରା କାମ୍‌ଚେଚାର୍। 2 ଏନ୍ ଖାଲି ନିହ୍ମାସ୍ତି ଏତ୍‌କ ଆହାଗେ ବେଦ୍ଦାଲ୍‌ଦାନ୍ କା ନିମ୍ ପାବିତାର୍ ଆତ୍ମାବନ୍ ଏସ୍‌କେ ହାକ୍କାର୍?
         ଆ ନିୟମ୍‌ବନ୍ ପାଲନ୍ କାମ୍‌ନାଘି କାରଣ୍‌ତି ଇ ସୁସାମାଚାର୍‌ବନ୍ ମେନିକିରି ଆରୁ ଆଦ୍‌ଘି ମିଆଁ ବିଶ୍ୱାସ୍
         କାମ୍‌ନାଘି କାରଣ୍‌ତି ହାକ୍କାର୍? 3 ନିମ୍ ଜାମାର୍ ଖ୍ରୀସ୍ତ୍ ଜୀବନ୍ ପାବିତାର୍ ଆତ୍ମାଘି ମଦେତ୍‌ତି ସୁରୁ କାମିକିରି ଆକ୍କୁନ୍‌ହି ଏନ୍ଦେର୍‌ଗେ
         ନିଜର୍ ମେହ୍‌ନତ୍‌ତି ଉଜ୍ଜାଗେ ଲାଗାନ୍ ମୁଞ୍ଜାଗେ କୋଶିଷ୍ କାମାଲ୍‌ଦାର୍। 4 ହାଲେ ନିମ୍ ବେକାର୍‌ନୁ ଏତ୍‌କ ଦୁଃଖୁ ସାହ୍‌ଚ୍‌କାର୍ କାଁଏ? ଜରୁର୍ ନିହ୍ମା ଦୁଃଖୁ ଉଠାବାନା ବେକାର୍
         ମାଲ୍ଲିଦ୍। 5 ପାର୍‌ମେଶ୍ୱାର୍‌ସ୍ ନିମାଗେ ପାବିତାର୍ ଆତ୍ମା ଚିକିରି ନିହ୍ମା ମାଝାନୁ ଢେର୍ ଅଦ୍‌ଭୁତ୍ ନାଲ୍‌ଖୁ
         କାମ୍‌ଚ୍‌କାଦାସ୍। ନିମ୍ ଜାମାର୍ ନିୟମ୍‌ବନ୍ ପାଲନ୍ କାମ୍‌ନାତି ପାର୍‌ମେଶ୍ୱାର୍‌ସ୍ ଏନ୍ନେ କାମ୍‌ଚ୍‌କାଦାସ୍
         କାଁଏ? ଇ ସୁସାମାଚାର୍‌ବନ୍ ମେନିକିରି ଆସ୍‌କି ମିଆଁ ବିଶ୍ୱାସ୍ କାମ୍‌ନାତି ପାର୍‌ମେଶ୍ୱାର୍‌ସ୍ ଏନ୍ନେ
         କାମ୍‌ଚାସ୍?6 ନାମ୍ ଆବ୍ରାହାମ୍‌ସ୍‌କି ବାରେନୁ ଏରତ୍ ତା ପାବିତାର୍ ଶାସ୍ତ୍ରନୁ ଆବ୍ରାହାମ୍‌ସ୍‌କି ବାରେନୁ ଏନ୍ନେ
         ଲେଖା ରାଇ “ଆସିନ୍ ପାର୍‌ମେଶ୍ୱାର୍‌ସ୍‌କି ମିଆଁ ବିଶ୍ୱାସ୍ କାମ୍‌ଚାସ୍ ହୁଦ୍‌ଘିଲାଗାନ୍ ଆସ୍ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ଗନ୍ତି ମାନ୍‌ଚାସ୍। 7 ତା ନିମ୍ ଇବନ୍ ଆହା କା ଏକାର୍ ବିଶ୍ୱାସ୍ କାମ୍‌ନାଏ, ଆବ୍ଡ଼ାର୍ ଆବ୍ରାହାମ୍‌ସ୍‌କି ହାଦ୍ଦୁବଚ୍ଚର୍।”
         8 ଆରୁ ପାବିତାର୍ ଶାସ୍ତ୍ରନୁ ପହ୍‌ଲେନ୍ତିନିନ୍ ଏନ୍ନେ ଲେଖ୍‌ଚ୍‌କା ରାଇ କା, “ପାର୍‌ମେଶ୍ୱାର୍‌ସ୍ ବିନାୟାହୁଦୀଆରିନ୍
         ବିଶ୍ୱାସ୍‌ଘି ଦ୍ୱାରା ତାଙ୍ଗା ନଜର୍‌ନୁ ନିର୍ଦ୍ଦୋଷ୍ ଗନ୍ତି କାମସ୍। ଆରୁ ପହ୍‌ଲେନ୍ତିନ୍ ଆବ୍ରାହାମ୍‌ସ୍‌ସିନ୍
         ଇ ସୁସାମାଚାର୍ ମେନ୍ତା କେର୍‌କିଚା କା ନିଙ୍ଘା ଦ୍ୱାର୍‌ନୁ ଜାମା ଜାତିନ୍ତା ଆଲାର୍‌ଗେ ଆଶୀର୍ବାଦ୍
         ହାଖ୍ଖରଦ୍।” 9 ଇଦ୍‌ଘିଲାଗାନ୍ ଏକାର୍ ବିଶ୍ୱାସ୍ କାମ୍‌ନାଏ, ଆବ୍ଡ଼ାର୍ ଆଶୀର୍ବାଦ୍ ହାଖ୍ଖନାଏ, ଏସ୍‌କେ ଆବ୍ରାହାମ୍‌ସ୍
         ବିଶ୍ୱାସ୍ କାମ୍‌ଚାସ୍, ଆରୁ ଆଶୀର୍ବାଦ୍ ହାଖ୍ଖୀୟାସ୍।10 ଏକାନ୍ ଆଲାର୍ ନିୟମ୍‌ବନ୍ ପାଲନ୍ କାମ୍‌ନାତି ଭାର୍‌ଷା ଉଇନାଏ ତା ଆବ୍ଡ଼ା ଆଲାର୍ ପାର୍‌ମେଶ୍ୱାର୍‌ସ୍‌କି
         ଦଣ୍ତ୍‌ଘି ଲାଇଗ୍ ରାନାଏ ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଏନ୍ନେ ଲେଖ୍‌ଚ୍‌କା ରାଇ କା ଏକା ଆଲାର୍
         ନିୟମ୍‌ଘି ବହିନୁ ଲେଖ୍‌ର୍‌କା ଜାମା କାତ୍‌ଥାବନ୍ ପାଲନ୍ ମା କାମ୍‌ତେ ରାନାଏ ତା ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି
         ଦଣ୍ତ୍‌ଘି ଲାଇଗ୍ ରାନାଏ। 11 ଆରୁ ଇଦ୍ ତା ସାଫା-ସାଫା କାତ୍‌ଥାଦ୍ କା ନିୟମ୍‌ବନ୍ ମାନ୍ନାଘି ଲାଗାନ୍ ନେଦ୍‌ହି ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ମା ଠାହ୍‌ରାରର୍, ଏନ୍ଦେର୍‌ଗେକା ଆସ୍‌କି ନଜର୍‌ନୁ ନିର୍ଦ୍ଦୋଷ୍ ଆଲାର୍ ବିଶ୍ୱାସ୍‌ତି
         ଉଜ୍ଜର୍। 12 ଲେକିନ୍ ନିୟମ୍‌ଘି ବିଶ୍ୱାସ୍‌ଗାନେ ଏନ୍ଦେର୍‌ହି ସମ୍ବନ୍ଧ ମାଲ୍ଲାଦିନ୍, ଏନ୍ଦେର୍‌ଗେକା ଶାସ୍ତ୍ରନୁ
         ଲେଖ୍‌ଚ୍‌କା ରାଇ, ଏକାର୍ ନିୟମ୍‌ବନ୍ ମାନର୍, ଆବ୍ଡ଼ାର୍ ଆଦ୍‌ଘି ଭାର୍‌ଷା ଉଜ୍ଜର୍। 13 ଖ୍ରୀସ୍ତ୍‌ସ୍‌ ନାହ୍ମା ପାପ୍‌ଘି ଦଣ୍ଡ୍‌ବନ୍ ତାଙ୍ଘା ମିଆଁ ଅଚ୍ଚାସ୍, ଆରୁ ନିୟମ୍‌ଘି ଦଣ୍ଡ୍‌ତି ନାମାନ୍
         ବାଛାବାଚାସ୍, ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଏକାରିନ୍ ମାନ୍ନୁନୁ ଟାଙ୍ଗ୍‌ନାଏ,
         ଆବ୍ଡ଼ାର୍ ସାର୍‌ପାରାଚ୍‌କାର୍।” 14 ପାର୍‌ମେଶ୍ୱାର୍‌ସ୍ ନାମାଗେ ପାବିତାର୍ ଆତ୍ମାଘି କାତ୍‌ଥାବନ୍ ଚିଚ୍ଚକାଦାସ୍। ନାମ୍ ବିଶ୍ୱାସ୍‌ଘି
         ଚାଲ୍‌ତେ ଆ ପାବିତାର୍ ଆତ୍ମାବନ୍ ହାଖ୍ଖାଗେ ଲାଗାନ୍ ଯୀଶୁ ଖ୍ରୀସ୍ତ୍‌ସ୍‌ ନାମାନ୍ ବାଛାବାଚ୍‌କାଦାସ୍।
         ହୁଦ୍‌ଘିଲାଗାନ୍ ଆବ୍ରାହାମ୍‌ସ୍‌କେ ଚିଚ୍ଚକା ଆଶିଷ୍ ଯୀଶୁ ଖ୍ରୀସ୍ତ୍‌ସ୍‌କି ଦ୍ୱାରା ବିନାୟାହୁଦୀର୍‌ଗେହି
         ହାଖ୍‌ରା ଅଙ୍ଗଦ୍।ପାର୍‌ମେଶ୍ୱାର୍‌ସ୍‌କି ଚିଚ୍ଚକା କାତ୍‌ଥା ଆରୁ ନିୟମ୍15 ହେ ଭାଇ ଆରୁ ବୁହୁଣୀଜାମାରୋ, ଏନ୍ ନିମାନ୍ ରୋଜ୍‌ଦିନ୍‌ତା ଜୀବନ୍‌ତା ଅଣ୍ଟା ନମୁନା ତେଙ୍ଗାଲ୍‌ଦାନ୍,
         ଯେତ୍‌କବାକେନ୍ ଦୁଇ ଲୋକ୍ ଆଲାର୍‌ଘି ମାଝାନୁ ରାଜୀନାମା ପାକ୍କା ମାନିତା ନେଦ୍‌ହି ଆବନ୍ ତୋଡ଼ା ପଲ୍ଲନାଏ
         କା ଯୋଡ଼ା ପଲ୍ଲନାଏ। 16 ହନ୍ନେନ୍ ଆବ୍ରାହାମ୍ ଆରୁ ଆସ୍‌କି ବାଉଁଶାରିନ୍ କାତ୍‌ଥା ଚିୟାକେରା। ପାବିତାର୍ ଶାସ୍ତ୍ର ଏନ୍ନେ ମାଲ୍ଲା
         ତେଙ୍ଗୁ କା, “ବାଉଁଶାର୍” ଢେର୍ ଆଲାରିନ୍ ମାଲ୍ଲା ତେଙ୍ଗାକୁ, “ଆସ୍‌କି ବାଉଁଶାରିନ୍” ଲେକିନ୍ ଅଣ୍ଟାସ୍‌କି
         ବାରେନୁ ତେଙ୍ଗାକେର୍‌କିଚି, ଆସ୍ ଖ୍ରୀସ୍ତ୍‌ସ୍‌। 17 ଲେକିନ୍ ଏଙ୍ଘା ତେଙ୍ଗ୍‌ନାଘି ମତ୍‌ଲବ୍ ଇଦ୍ କା ଏକା ରାଜୀନାମା ପାର୍‌ମେଶ୍ୱାର୍‌ସ୍ ପହ୍‌ଲେନ୍ତିନିନ୍
         ପାକ୍କା କାମ୍‌ଚ୍‌କାଚାସ୍, ଆବନ୍ ଚାର୍‌ଶହ ତିରିଶ୍ ବଛର୍‌ଘି ପାଛ୍‌ଲି ବାର୍‌ଚ୍‌କା ନିୟମ୍‌ହି ବାଦ୍‌ଲା
         ପଲ୍ଲୀଦ୍ କା ରାଜୀନାମା ବେକାର୍ ମାନା ପଲ୍ଲୀଦ୍। 18 ଏନ୍ଦେର୍‌ଗେକା ଯଦି ବୁଆସ୍‌କି ସମ୍ପତ୍ତିଘି ହକ୍ ନିୟମ୍‌ତି ହାଖ୍ଖରିଦ୍, ହାଲେ ତା କାତ୍‌ଥା ଚିଚ୍ଚକାତି
         ମା ହାଖ୍ଖରିଦ୍, ଲେକିନ୍ ପାର୍‌ମେଶ୍ୱାର୍‌ସ୍ ତାଙ୍ଘା କ୍ରିପାତି ଆବ୍ରାହାମ୍‌ସ୍‌କେ ଇ ହକ୍‌ବନ୍ କାତ୍‌ଥା
         ଚିଇକିରି ଚିଚ୍ଚକାଦାସ୍।19 ହାଲେ ନିୟମ୍ ଏନ୍ଦେର୍‌ଗେ ଚିଆ କେର୍‌କିଚା? ଆଲାର୍‌ଘି ପାପ୍‌ବନ୍ ଏଦାଗେ ନିୟମ୍ ଚିଆ କେର୍‌କିଚା।
         ହୁଦଘିଲାଗାନ୍ ଆବ୍ରାହାମ୍‌ସ୍‌କି ଆ ବାଉଁଶାସ୍‌କି ବାର୍‌ନାତକ୍ ନିୟମ୍‌ଦ୍ ରଦ୍, ଏକାସ୍‌କି ବାର୍‌ନାଘି
         କାତ୍‌ଥା ଚିଆ କେର୍‌କିଚା। ପାର୍‌ମେଶ୍ୱାର୍‌ସ୍ ମୁଶାସ୍‌କେ ନିୟମ୍‌ବନ୍ ସରଗ୍‌ଦୂଁତ୍‌ଘି ଦ୍ୱାର୍‌ନୁ
         ଚିଚ୍ଚାସ୍, ଏକାଦ୍ ପାର୍‌ମେଶ୍ୱାର୍ ଆରୁ ଆଲାର୍‌ଘି ମାଝାନୁ ମଧ୍ୟସ୍ଥତାଦ୍। 20 ମଧ୍ୟସ୍ଥତା ଯୋଡ଼େ ଦଲ୍‌ଘି ମାଝାନୁ ମାନିଦ୍, ଲେକିନ୍ ପାର୍‌ମେଶ୍ୱାର୍‌ସ୍ ତା ଅଣ୍ଟାସ୍।ବିଶ୍ୱାସ୍‌ତି ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚ ମାନତ୍21 ତା ଏନ୍ଦେର୍ ନିୟମ୍‌ଦ୍ ପାର୍‌ମେଶ୍ୱାର୍‌ସ୍‌କି କାତ୍‌ଥା ଚିଚ୍ଚକାଘି ବିରୁଦ୍ଧ୍‌ନୁ ରାଇ? ବିଲ୍‌କୁସ୍
         ମାଲ୍ଲା! ଏନ୍ଦେର୍‌ଗେକା ଯଦି ଏନ୍ନେ ନିୟମ୍ ଚିଆକୋଦ୍‌ନେ ଏକାଦ୍ କା ଜୀବନ୍ ଚିଆ ଅଙ୍ଗଦ୍‌ନେ, ତା ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ମାନତ୍‌ନେ। 22 ଲେକିନ୍ ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା ପୁରା ଦୁନିଆଁଦ୍ ପାପ୍‌ଘି ବନ୍ଧନ୍ ରାଇଦ୍, ତାକା
         ନାମ୍ ଯୀଶୁ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମ୍‌ଚ୍‌କୁନ୍ ପାର୍‌ମେଶ୍ୱାର୍‌ସ୍‌କି କାତ୍‌ଥା ଚିଚ୍ଚକାନ୍
         ହାଖ୍ଖା ଅଙ୍ଗତ୍।23 ଲେକିନ୍ ବିଶ୍ୱାସ୍‌ଘି ବାର୍‌ନାଘି ଆଘ୍‌ଲି ଆରୁ ଆ ବିଶ୍ୱାସ୍‌ଘି ପ୍ରକଟ୍ ମାନ୍ନାଘି ସାମାୟତକ୍ ନାମ୍
         ନିୟମ୍‌ଘି ବନ୍ଧନ୍‌ନୁ ହିର୍‌କାତ୍ କେର୍‌କାଚ୍‌କାତ୍। 24 ଇଦ୍‌ଘିଲାଗାନ୍ ନିୟମ୍ ଖ୍ରୀସ୍ତ୍‌ସ୍‌କି ବାର୍‌ନାତକ୍ ନାହ୍ମାଏ ପାବୁ ଏଦୁ ରାଚା। ଆରୁ ନାମ୍ ବିଶ୍ୱାସ୍‌ତି
         ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ଠାହ୍‌ରାରତ୍। ମା ମାନ୍ନାତକ୍ ନିୟମ୍‌ଦ୍ ନାମାନ୍ ସାମ୍ଭଡ଼ାଚା
         ଉଇକିଚା। 25 ଲେକିନ୍ ଯେତ୍‌କବାକେନ୍ ବିଶ୍ୱାସ୍ ବାର୍‌ଚା କେରା ତା ନାମ୍ ଆକ୍କୁନ୍ ନିୟମ୍‌ଘି ଅଧିନ୍‌ନୁ ମାଲ୍‌କାତିନ୍।
         26 ଏନ୍ଦେର୍‌ଗେକା ଯୀଶୁ ଖ୍ରୀସ୍ତ୍‌ସ୍‌କି ମିଆଁ ବିଶ୍ୱାସ୍ କାମ୍‌ନାଘି ଲାଗାନ୍, ନିମ୍ ଜାମାର୍ ପାର୍‌ମେଶ୍ୱାର୍‌ସ୍‌କି
         ହାଦ୍ଦୁବଚ୍ଚର୍। 27 ଆରୁ ନିହ୍ମାସ୍‌ତି ଯେତ୍‌କର୍ ଯୀଶୁ ଖ୍ରୀସ୍ତ୍‌ସ୍‌କି ମିଆଁ ବିଶ୍ୱାସ୍ କାମିକିରି ଆସ୍ନାନ୍ ଅଚ୍ଚକାଦାର୍,
         ଆବ୍ଡ଼ାର୍ ଖ୍ରୀସ୍ତ୍‌ସ୍‌ଗାନେ ଯୋଡର୍‌ନାଏ କାନାଏ। 28 ହୁଦ୍‌ଘିଲାଗାନ୍ ଆକ୍କୁନ୍ ନେଦ୍‌ହି ୟାହୁଦୀ ମାଲ୍‌ଦାର୍‌ କା ବିନାୟାହୁଦୀ ମାଲ୍‌ଦାର୍‌ କା, ନେଦ୍‌ହି
         ଗୁତ୍ତିୟା କା ଆଜାଦୀ କା, ମାର୍‌ଦ୍‌ନା କା ମାଏକିନିଆଁ ମାଲ୍‌ଦାର୍, ଏନ୍ଦେର୍‌ଗେକା ଯୀଶୁ ଖ୍ରୀସ୍ତ୍‌ନୁ
         ନିମ୍ ଜାମାର୍ ଅଣ୍ଟାର୍। 29 ଆରୁ ଯଦି ନିମ୍ ଖ୍ରୀସ୍ତ୍‌କି ଆଲାର୍ ତା, ଆବ୍ରାହାମ୍‌ସ୍‌କି ବାଉଁଶାର୍, ଆରୁ ପାର୍‌ମେଶ୍ୱାର୍‌ସ୍
         ଆବ୍ରାହାମ୍‌ସ୍‌କେ ଏକା ଆଶୀର୍ବାଦ୍ ଚିଚ୍‌କାଚାସ୍, ଆ ଆଶୀର୍ବାଦ୍ ନିମାଗେ ହାଖ୍ଖର।

41 ଅଣ୍ଟା ହାଦ୍ଦୁସ୍ ତାଙ୍ଗା ବୁଆସ୍‌କି ସମ୍ପତ୍ତିଘି ହକ୍‌ଦାର୍‌ସ୍ ହାଦ୍ଦୁ ରାଦାସ୍, ଲେକିନ୍ ଯେତ୍‌କତକ୍
         ଆ ହାଦ୍ଦୁସ୍ ରସ୍ ଲେକିନ୍ ହତ୍‌କତକ୍ ଆସ୍‌କି ନିଜର୍ ବୁଆସ୍‌କି ସମ୍ପତ୍ତିଘି ମିଆଁ ତାଙ୍ଘାଏ ଏନ୍ଦେର୍‌ହି
         ହକ୍ ମାଲ୍ଲାଦିନ୍ ଆରୁ ଆସ୍‌କି ଆରୁ ଗୁତ୍ତିୟାର୍‌ଘିନୁ ଏନ୍ଦେର୍‌ହି ଫରକ୍ ମାଲ୍ଲାଦିନ୍। 2 ଲେକିନ୍ ଆସ୍ ତାଙ୍ଘା ବୁଆସ୍‌କି ଠାହ୍‌ର୍‌ଚ୍‌କା ସାମାୟତକ୍ ତାଙ୍ଗାନ୍ ଏରୁହଜୁ ଆରୁ ଆସ୍‌କି ଜାମା
         ଜିନିଷ୍‌ବନ୍ ସାମ୍ଭଡ଼ାନା ବାଲାସ୍‌କି କିୟାଁ ରାଦାସ୍। 3 ହନ୍ନେନିନ୍ ନାମ୍‌ହି ଖ୍ରୀସ୍ତ୍‌ସିନ୍ ଆହ୍‌ନାଘି ଆଘ୍‌ଲି ନାହ୍ମାଏ ଦାଶାଦ୍‌ହି ହନ୍ନେନ୍ ରାଚା ଆରୁ
         ନାମ୍ ଛୋଟେ ହାଦ୍ଦୁର୍ ଲେଖା ରାଚ୍‌କାତ୍ ଆରୁ ଇ ଦୁନିଆଁବନ୍ ଶାସନ୍ କାମ୍‌ନାବାଲା ଖାରାପ୍ ଆତ୍ମାଘି
         ଗୁତ୍ତିୟା ରାଚ୍‌କାତ୍। 4-5 ଏକାର୍ ନିୟମ୍‌ଘି ଅଧିନ୍‌ନୁ ରାନାଏ ଆବ୍ଡ଼ାରିନ୍ ଆସ୍ ଦାମ୍ ଚିଇକିରି ଛାଡ଼ାବସ୍, ଆରୁ ନାମ୍ ପ୍ରାଭୁସ୍‌କି
         ବାଲ୍‌ପୋଷ୍ ହାଦ୍ଦୁ ମାନତ୍‌କତ୍। ହୁଦ୍‌ଘିଲାଗାନ୍ ଯେତ୍‌କବାକେନ୍ ସାମାୟ ପୁରା ମାନ୍‌ଚାତା ପାର୍‌ମେଶ୍ୱାର୍‌ସ୍
         ତାଙ୍ଘା ହାଦ୍ଦୁସିନ୍ ତାଇୟାସ୍, ଆସ୍ ଅଣ୍ଟା ମାଏକିନିଆଁନ୍ତି ଜନମ୍ ମାନ୍‌ଚାସ୍ ଆରୁ ୟାହୁଦୀ ଜାମାର୍‌ଘି
         ନିୟମ୍‌ଘି କିୟାଁ ରାଚାସ୍। 6 ଆରୁ ନିମ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁର୍, ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ତାଙ୍ଘା ହାଦ୍ଦୁସ୍‌କି
         ଆତ୍ମାବନ୍ ନାହ୍ମା ଜୀଆନୁ ତାଏକାଦାସ୍, ଆ ଆତ୍ମାଦ୍ ଚିର୍‌ରାରାଇ ଆବ୍‌ବା, ବୁଆ। 7 ହୁଦ୍‌ଘିଲାଗାନ୍ ନିମ୍ ଆକ୍କୁନ୍‌ନ୍ତି ଗୁତ୍ତିୟା ମାଲ୍‌ଦାର୍, ଲେକିନ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁର୍;
         ଆରୁ ଯଦି ନିମ୍ ତାଙ୍ଘା ହାଦ୍ଦୁର୍, ତା ପାର୍‌ମେଶ୍ୱାର୍‌ସ୍ ନିମାନ୍ ବୁଆସ୍‌କି ସମ୍ପତ୍ତିଘି ହକ୍‌ଦାର୍
         କାମ୍‌ଚ୍‌କାଦାସ୍।ଗାଲାତୀୟା ଜାମାର୍‌ଘି ଲାଗାନ୍ ପାଉଲୁସ୍ ଚିନ୍ତା କାମାଲ୍‌ଦାସ୍8 ପହ୍‌ଲେ ତା ନିମ୍ ଯେତ୍‌କବାକେନ୍ ପାର୍‌ମେଶ୍ୱାର୍‌ସିନ୍ ବାଲ୍ଲକାଚ୍‌କାର୍, ହତ୍‌କବାକେନ୍ ଏକାର୍ ଅସଲ୍‌ନୁ
         ପାର୍‌ମେଶ୍ୱାର୍ ମାଲ୍‌ନାଏ, ଆବ୍ଡ଼ାର୍‌ଘି ଗୁତ୍ତିୟା ରାଚ୍‌କାର୍। 9 ଲେକିନ୍ ଆକ୍କୁନ୍ ନିମ୍ ପାର୍‌ମେଶ୍ୱାର୍‌ସ୍‌ସିନ୍ ଆକ୍କାଦାର୍, ପାର୍‌ମେଶ୍ୱାର୍‌ସ୍ ନିମାନ୍ ଆକ୍କାଦାସ୍,
         ତା ନିମ୍ ଆ କମ୍‌ଜୋର୍ ଆରୁ ବେକାର୍ ରୀତିନୀତି ତାରା ଏନ୍ଦେର୍‌ଗେ କିର୍‌ରାଲ୍‌ଦାର୍? ଏନ୍ଦେର୍‌ଗେ
         ଆରୁଅହନ୍ ଆଦ୍‌ଘି ଗୁତ୍ତିୟା ମାନା ବେଦ୍ଦାଲ୍‌ଦାର୍? 10 ନିମ୍ ଖାସ୍ ଉଲ୍ଲା ଆରୁ ମାସ୍ ଆରୁ ଚାନ୍ଦୋ ଆରୁ ବଛର୍‌ଗୁଠିନ୍ ମାନ୍‌ତେ ରାଦାର୍। 11 ଏନ୍ ନିହ୍ମା ବାରେନୁ ଏଲ୍‌ଚାଲ୍‌ଦାନ୍, ଏକାସାନ୍ ଏନ୍ନେ ମା ମାନ୍ନାଦ୍ କା ଏକା ମେହ୍‌ନତ୍ ଏନ୍ ନିହ୍ମା
         ଲାଗାନ୍ କାମ୍‌ଚ୍‌କାଦାନ୍ ଆଦ୍ ବେକାର୍ ମା ମାନ୍ନାଦ୍।12 ହେ ଭାଇ ଆରୁ ବୁହୁଣୀ ଜାମାରୋ, ଏନ୍ ନିମାନ୍ ଆର୍‌ଜୀ କାମାଲ୍‌ଦାନ୍ କା ନିମ୍ ଏଙ୍ଘା ଲେଖା ମାନା, ଏସ୍‌କେ
         ଏନ୍‌ହି ନିହ୍ମା ଲେଖା ମାନ୍‌ଚ୍‌କାନ୍ କେର୍‌କାଦାନ୍। ନିମ୍ ଏଙ୍ଘାଏ ଏନ୍ଦେର୍‌ହି ଅନ୍ୟାୟ ମାଲ୍ଲା
         କାମୁର୍। 13 ଲେକିନ୍ ନିମ୍‌ତା ଆହ୍‌ଦାର୍ କା ଏଙ୍ଘା ମେଦୁ କମ୍‌ଜୋରି ରାଚା, ହାଲେହି ଏନ୍ ନିମାନ୍ ପହ୍‌ଲେ ସୁସାମାଚାର୍
         ଶୁଣାବାଚ୍‌କାଚ୍‌କାନ୍। 14 ଆରୁ ଏଙ୍ଘା ମେଦୁଘି କମ୍‌ଜୋରିଘି ଲାଗାନ୍ ନିହ୍ମା ମିଆଁ ପରୀକ୍ଷା ମାନ୍‌ଚ୍‌କିଚା, ହାଲେହି ନିମ୍ ଏଙ୍ଗାନ୍
         ତୁଚ୍ଛ ମା ସୋଚ୍‌କାର୍ କା ମା ହାଁଣ୍‌କାର୍ ତୁଫ୍‌କାର୍, ଲେକିନ୍ ନିମ୍ ଏଙ୍ଗାନ୍ ପାର୍‌ମେଶ୍ୱାର୍‌ସ୍‌କି
         ଦୂଁତ୍ ଲେଖା ଗ୍ରହନ୍ କାମ୍‌ଚ୍‌କାର୍ ଆରୁ ଏନ୍ନେ ମାଇନ୍ କାମ୍‌ଚ୍‌କାର୍ ଏସ୍‌କେ ଏନ୍ ନିଜେ ଯୀଶୁ ଖ୍ରୀସ୍ତ୍‌
         ରାଚ୍‌କାନ୍। 15 ତା ନିହ୍ମା ଆ ରୀଜ୍‌ଝୁ ଏକାତାରା କେରାଦ୍? ଏନ୍ଦେର୍‌ଗେକା ଏନ୍ ନିଜେ ନିହ୍ମା ବାରେନୁ ତେଙ୍ଗା ଅଙ୍ଗ୍‌ଦାନ୍
         କା ଯଦି ମାନା ଅଙ୍ଗଦ୍‌ନେତା ନିମ୍ ନିହ୍ମା ହାନ୍ନୁନ୍ ହି ଅଥ୍‌ରିକିରି ଏଙ୍ଗା ଚିଚ୍‌କାର୍ ଲାକ୍କାରର୍‌ନେ।
         16 ତା ଏନ୍ ନିମାନ୍ ସତ୍ତୁ କାତ୍‌ଥାନ୍ ତେଙ୍ଗ୍‌ନାଘି ଲାଗାନ୍ ଏନ୍ ନିହ୍ମା ବିରୋଧି ମାନ୍‌ଚ୍‌କାନ୍ କେର୍‌କାନ୍
         କାଁଏ? 17 ଆବ୍ଡ଼ାର୍ ନିମାରିନ୍ ଏଙ୍ଘାସ୍‌ତି ଭିନେ କାମା ବେଦ୍ଦାଲ୍‌ନାଏ ଆରୁ ନିମ୍ ଆବ୍ଡ଼ାର୍‌ଘି ସାଙ୍ଗେ ମାନର୍
         ହୁଦ୍‌ଘିଲାଗାନ୍ ଝୁଟ୍ଟୁ ଶିକ୍ଷା ଚିନାବାଲାର୍ ନିମାରିନ୍ ସାଙ୍ଗେ ବାନାବା ବେଦ୍ଦାଲ୍‌ନାଏ ଲେକିନ୍
         ବାନେ ମତ୍‌ଲବ୍‌ତି ମାଲ୍ଲା। 18 ଲେକିନ୍ ଇଦ୍‌ହି ଠିକ୍ ରାଇ କା, ଏନ୍ ନିହ୍ମାଗାନେ ରାନାବାକେନ୍ ଖାଲି ମାଲ୍ଲା, ଜାମାବାକେନ୍ ବାନେ
         କାତ୍‌ଥାନୁହି ଜାମାବାକେନ୍ ସାଙ୍ଗେ ବାନାବାଗେ କୋଶିଷ୍ କାମ୍‌ନା କାତ୍‌ଥା। 19 ହେ ଏଙ୍ଘାଏ ହାଦ୍ଦୁରୋ! ନିମ୍ ଜାମାର୍ ପୁରାପୁରୀ ଯୀଶୁ ଖ୍ରୀସ୍ତ୍‌ସ୍‌ ଲେଖା ମାନର୍‌କର୍ ହତ୍‌କତକ୍
         ଏନ୍ ନିହ୍ମା ଲାଗାନ୍ ହାଦ୍‌ମହଁର୍‌ନା ଲେଖା ଦୁଃଖୁ ସାହାଲ୍‌ଦାନ୍। 20 ଏନ୍ ନିହ୍ମାସାନ୍ କାଲାଗେ ଚାହାଁଲ୍‌ଦାନ୍ ତାକା ଏନ୍ ଆରୁହି ଦୁସ୍‌ରା ପ୍ରକାର୍‌ନୁ ତେଙ୍ଗନ୍, ଏନ୍ଦେର୍‌ଗେକା
         ଏନ୍ ସୋଚା ପଲ୍ଲାଲ୍‌ଦାନ୍ କା ଏନ୍ ନିମାରିନ୍ ଏନ୍ଦେର୍ ତେଙ୍ଗନ୍।ସାରା ଆରୁ ହାଗାର୍‌ଘି ନମୁନା21 ନିମ୍ ଏକାର୍ ନିୟମ୍‌ଘି ଅଧିନ୍‌ନୁ ରା ବେଦ୍ଦାଲ୍‌ଦାର୍, ଏଙ୍ଗାନ୍ ତେଙ୍ଗା, କା ଏନ୍ଦେର୍ ନିମ୍‌ହି
         ମା ମେନ୍‌ଦାର୍ କା ନିୟମ୍‌ନୁ ଏନ୍ଦେର୍ ଲେଖ୍‌ଚ୍‌କା ରାଇ? 22 ପାବିତାର୍ ଶାସ୍ତ୍ରନୁ ଏନ୍ନେ ଲେଖ୍‌ଚ୍‌କା ରାଇ କା ଆବ୍ରାହାମ୍‌ସ୍‌କି ଦୁଇ ଲୋକ୍ କୁକ୍କହାଦ୍ଦୁ ରାଚାସ୍।
         ଅଣ୍ଟାସ୍ ଗୁତ୍ତିୟାସ୍ତି, ଆରୁ ଅଣ୍ଟାସ୍ ନିଜର୍ ମାଏକିନିଆଁସ୍ତି ଜନମ୍ ମାନ୍‌ଚାର୍। 23 ଲେକିନ୍ ଏକାସ୍ ଗୁତ୍ତିୟାସ୍ତି ଜନମ୍ ମାନ୍‌ଚାସ୍, ଆସ୍ ଏସ୍‌କେ ଆଲାର୍‌ଘି ହାଦ୍ଦୁ ମାନିଦ୍ ଆନ୍ନେନିନ୍
         ହାଦ୍ଦୁ ଜନ୍‌ମା ରାଚାସ୍। ଆରୁ ଏକାସ୍ ନିଜର୍ ମାଏକିନିଆଁସ୍ତି ଜନମ୍ ମାନ୍‌ଚାସ୍, ଆସ୍‌କି ଜନମ୍ ପାର୍‌ମେଶ୍ୱାର୍‌ସ୍‌କି
         ଚିଚ୍‌କା କାତ୍‌ଥା ଲେଖା ମାନ୍‌ଚା। 24 ଇ କାତ୍‌ଥାଘି ମତ୍‌ଲବ୍ ରାଇ: ଇବ୍ଡ଼ା ଦୁଇ ଲୋକ୍ ମାଏକିନିଆଁର୍ ଯୋଡ଼େ ନିୟମ୍‌ର୍‌, ଅଣ୍ଟା ନିୟମ୍
         ସିନେଇ ପାର୍ତ୍ତାନ୍ତି ମାନ୍‌ଚା, ଏକାଦ୍ ଆବ୍ଡ଼ାରିନ୍ ଜନମ୍ କାମ୍‌ଚାଦ୍ ଏକାର୍ କା ଗୁତ୍ତିୟା ରାଚାର୍;
         ଆରୁ ଆଦ୍ ହାଗାର୍‌ଦ୍। 25 ଆରୁ ହାଗାର୍‌ଦ୍ ଆରବ୍‌ତା ସିନେଇ ପାର୍ତ୍ତାନ୍ ବୁଝାବିଦ୍ ଆରୁ ଆକ୍କୁନ୍ ତା ଯେରୁଶାଲେମ୍ ଆଦ୍‌ଘି ଲେଖା
         ରାଇ, ଏନ୍ଦେର୍‌ଗେକା ଆଦ୍ ତାଙ୍ଘା ହାଦ୍ଦୁ ବଚ୍ଚର୍‌ଗାନେ ଗୁତ୍ତିୟାର୍ ଲେଖା ରାଇ। 26 ଲେକିନ୍ ସରଗ୍‌ତା ରାନାବାଲା ଯେରୁଶାଲେମ୍ ଆଜାଦ୍ ରାଇ, ଆରୁ ଆଦ୍ ନାହ୍ମାଏ ଆୟାଙ୍ଗ୍‌ଦ୍‌। 27 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ କା “ହେ ବାନ୍‌ଝୀ! ଆକ୍କୁନ୍ ଲୀଝ୍‌ରୁ; ନିନ୍
         ହାଦ୍‌ମହଁର୍‌ନାଘି ଦୁଃଖୁନ୍ ବାଲ୍ଲକିନିନ୍ ରୀଜ୍‌ଝୁଘି ଗୀତୁ ପାଡ଼ୁ। ଏନ୍ଦେର୍‌ଗେକା ଛାଡ଼୍‌ପତର୍
         ଚିଚ୍‌କା ମାଏକିନିଆଁଘି ହାଦ୍ଦୁବଚ୍ଚର୍, ମାର୍‌ଦ୍‌ନାସ୍‌ଗାନେ ରୁ ମାଏକିନିଆଁଘି ହାଦ୍ଦୁ ବଚ୍ଚର୍‌ସ୍‌ତି
         ବାଗ୍ଗେ ମାନର୍।”28 ଲେକିନ୍ ହେ ଭାଇ ଆରୁ ବୁହୁଣୀ ଜାମାରୋ, ନିହ୍ମା ଜନମ୍‌ହି ଇସାକ୍‌ସ୍‌କି ଲେଖା କାତ୍‌ଥା ଚିଚ୍ଚକାଘି
         ହାଦ୍ଦୁର୍। 29 ଆରୁ ଏସ୍‌କେ ହୁ ସାମାୟନୁ ସାଭାବିକ୍ ଜନମ୍ ମାନ୍‌ଚ୍‌କାର୍, ଆତ୍ମାଘି ଶକ୍ତିତି ଜନମ୍ ମାନ୍‌ଚ୍‌କାରିନ୍
         ସାଧାଲିୟାର୍। ହନ୍ନେନ୍ ଆକ୍କୁନ୍‌ହି ମାନାଲିଦ୍। 30 ଲେକିନ୍ ପାବିତାର୍ ଶାସ୍ତ୍ରନୁ ଏନ୍ଦେର୍ ଲେଖ୍‌ଚ୍‌କା ରାଇ? “ଗୁତ୍ତିୟାନ୍ ଆରୁ ତାଙ୍ଘା ହାଦ୍ଦୁସିନ୍
         ଅଥ୍‌ରାଚା, ଏନ୍ଦେର୍‌ଗେକା ଗୁତ୍ତିୟାଘି ହାଦ୍ଦୁସ୍ ନିଜର୍ ମାଏକିନିଆଁସ୍ତି ଜନମ୍ ମାନ୍‌ଚ୍‌କା ହାଦ୍ଦୁସ୍‌ଗାନେ
         ବାଙ୍ଗ୍‌ସ୍‌କି ସମ୍ପତ୍ତିଘି ହକ୍‌ଦାର୍ ମାନା ପଲ୍ଲଦାସିନ୍।” 31 ହୁଦ୍‌ଘିଲାଗାନ୍ ହେ ଭାଇ ଆରୁ ବୁହୁଣୀ ଜାମାରୋ, ନାମ୍ ଗୁତ୍ତିୟାଘି ହାଦ୍ଦୁବଚ୍ଚ ମାଲ୍ଲଦାତ୍, ଲେକିନ୍
         ନିଜର୍ ମାଏକିନିଆଁସ୍ତି ଜନମ୍ ମାନ୍‌ଚ୍‌କା ହାଦ୍ଦୁତ୍।
         
            

         
      

   
      
         5
ଖ୍ରୀସ୍ତ୍‌କି ତାର୍‌ତି ନାମାଗେ ଆଜାଦୀ ହାଖ୍ଖର୍‌କିଚି51 ଆଜାଦୀଘି ଲାଗାନ୍‌ହି ଖ୍ରୀସ୍ତ୍‌ସ୍‌ ନାମାନ୍ ଆଜାଦ୍ କାମ୍‌ଚ୍‌କାଦାସ୍ ଇଦ୍‌ଘିଲାଗାନ୍ ନିମ୍ ଜାମାର୍
         ସ୍ଥିର୍ ରା ଆରୁ ଆରୁଅହନ୍ ନିୟମ୍‌ଘି ଗୁତ୍ତିୟାର୍‌ଘି ଗହ୍‌ଲାତି ଆରୁହନ୍ ଆମା ପୁନ୍ଦା। ଖ୍ରୀସ୍ତ୍
         ନାମାନ୍ ଆଜାଦ୍ କାମ୍‌ଚ୍‌କାଦାସ୍, ହୁଦ୍‌ଘିଲାଗାନ୍ ନାମ୍ ଆଜାଦୀନୁ ରତ୍ (ଆରୁ ଗୁତ୍ତିୟାର୍ ଲେଖା ଆମ୍ବତ୍
         ରା); ହୁଦ୍‌ଘିଲାଗାନ୍ ଇନ୍ନୁ ଟିକ୍‌ରିକିରି ରା, ଆରୁଅହନ୍ ନିୟମ୍‌ଘି ପାକ୍‌ସିନୁ ଆମା ହିଁରା। 2 ଏରା, ଏନ୍ ପାଉଲୁସ୍ ନିମାନ୍ ତେଙ୍ଗାଲ୍‌ଦାନ୍ କା ଯଦି ନିମ୍ ଖାତ୍‌ନା କାମର୍ ତା, ଖ୍ରୀସ୍ତ୍‌ତି ନିହ୍ମାଏ
         ଏନ୍ଦେର୍‌ହି ଫାଏଦା ମାଲ୍ଲାଦିନ୍। 3 ହାଲେହି ଏନ୍ ଖାତ୍‌ନା କାମୁ ଅର୍‌ତୁ-ଅର୍‌ତୁ ଆଲାରିନ୍ ଆରୁଅହନ୍ ତେଙ୍ଗାଲ୍‌ଦାନ୍ କା ଆବ୍ଡ଼ାର୍‌ଗେ
         ଜାମା ନିୟମ୍‌ବନ୍ ମାନା ଖାତ୍‌ରୋ। 4 ନିମ୍ ଏକାର୍ କା ନିୟମ୍ ମାନ୍ନାଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ମାନାଗେ
         ବେଦ୍ଦାଲିୟାର୍, ଆବ୍ଡ଼ାର୍ ଖ୍ରୀସ୍ତ୍‌ତି ଭିନେ ମାନ୍‌ଚ୍‌କାର୍ କେର୍‌କାଦାର୍ ଆରୁ ପାର୍‌ମେଶ୍ୱାର୍‌ସ୍‌କି
         କ୍ରିପାବନ୍ ଏଫ୍‌ସେଇ ଚିଚ୍‌କାଦାର୍। 5 ଲେକିନ୍ ପାବିତାର୍ ଆତ୍ମାଦ୍ ନାମାନ୍ ବିଶ୍ୱାସ୍ କାମ୍‌ତି କା ପାର୍‌ମେଶ୍ୱାର୍‌ସ୍ ନାମାନ୍ ଗ୍ରହନ୍
         କାମସ୍ ଏନ୍ଦେର୍‌ଗେକା ନାମ୍ ଖ୍ରୀସ୍ତ୍‌କି ମିଆଁ ବିଶ୍ୱାସ୍ କାମ୍‌ଦାତ୍। 6 ଯଦି ନାହ୍ମାଏ ଯୀଶୁ ଖ୍ରୀସ୍ତ୍‌ସ୍‌କି ମିଆଁ ବିଶ୍ୱାସ୍ ରାଇ ତା ନାମ୍ ଖାତ୍‌ନାବାଲାତ୍ କା ବିନାଖାତ୍‌ନାବାଲାତ୍
         ଇଦ୍‌ଘି ଏନ୍ଦେର୍‌ହି ମତ୍‌ଲବ୍ ମାଲ୍ଲାଦିନ୍। ଅଣ୍ଟା ଖାଲି କାତ୍‌ଥା ରାଇ କା ଯୀଶୁ ଖ୍ରୀସ୍ତ୍‌ସିନ୍
         ବିଶ୍ୱାସ୍ କାମ୍‌ନା, ଆରୁ ଯଦି ନାମ୍ ନାହ୍ମାଏ ପାଡ଼ୋଶୀରିନ୍ ବାନେ ହାଖ୍ଖଦାତ୍ ତା ନାହ୍ମା ବିଶ୍ୱାସ୍‌ତି
         ଆରୁହି ବାଗ୍ଗେ ଆହ୍‌ତାରିଦ୍। 7 ନିମ୍‌ତା ବାନେ-ବାନେ ନାଲ୍‌ଖୁ କାମାଲ୍‌କାର୍। ନିଙ୍ଗାନ୍ ନେର୍ ସତ୍ତୁଘି ପାବୁନୁ ଆଘ୍‌ଲି ବାଢ଼୍‌ରାଗେ
         ରୋକ୍‌ଚାର୍। 8 ଇଦ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ମାଲ୍ଲିଦ୍, ଏକାସ୍ ନିମାନ୍ ମେହ୍‌କାଦାସ୍। 9 ଏକାଦ୍ ସତ୍ତୁ ଶିକ୍ଷା ମାଲ୍ଲିଦ୍, ଆଦ୍ ଏନ୍ନେ ଫାଏଲାରିଦ୍ ଏସ୍‌କେ କାଟେକେନ୍ ଖାମୀର୍ ଜାମା ସାନ୍‌ଚ୍‌କା
         ଆଟାବନ୍ ଖାମୀର୍ କାମିଚି। 10 ଏନ୍ ପ୍ରାଭୁସ୍‌କି ମିଆଁ ନିହ୍ମା ବାରେନୁ ଭାର୍‌ଷା ଉଇଦାନ୍‌କା ନିହ୍ମାଏ ଆରୁ ଦୁସ୍‌ରା ବିଚାର୍ ମା
         ମାନଦ୍; ଲେକିନ୍ ଏକାସ୍ ନିମାନ୍ ଘାବ୍‌ରାଦାସ୍ ଚିଦାସ୍ ଆସ୍ ନେଦିନ୍ ରାନାସ୍, ଆସ୍‌କେ ପାର୍‌ମେଶ୍ୱାର୍‌ସ୍‌ତି
         ଦଣ୍ଡ୍ ହାଖ୍ଖରଦ୍। 11 ଲେକିନ୍ ହେ ଭାଇ ବୁହୁଣୀଜାମାରୋ, ଯଦି ଏନ୍ ଆକ୍କୁନ୍‌ତକ୍ ଖାତ୍‌ନାଘି ପ୍ରଚାର୍ କାମାଲ୍‌ଦାନ୍ ତା ଆକ୍କୁନ୍‌ତକ୍
         ଏଙ୍ଗାନ୍ ଏନ୍ଦେର୍‌ଗେ ସାତାବାଲ୍‌ନାଏ? ଆରୁ ଯଦି ଏନ୍ ଆକ୍କୁନ୍‌ହି ଖାତ୍‌ନାଘି ପ୍ରଚାର୍ କାମାଲ୍‌ଦାନ୍,
         ତା ଖ୍ରୀସ୍ତ୍‌କି କ୍ରୁଶ୍‌ଘି ଲାଗାନ୍ ମାନ୍ନାବାଲା ଏଙ୍ଘାଏ ଜାମା କଷଟ୍ ଖତମ୍ ମାନ୍ନା କାତ୍‌ଥା। 12 ଏକାର୍ ନିମାନ୍ ଡାଗ୍‌ମାଗ୍‌ର୍‌ନାଏ ଚିନାଏ, ଆବ୍ଡ଼ାର୍‌ଘି ଲାଗାନ୍ ବାନେ ମାନଦ୍‌ନେ କା ଆବ୍ଡ଼ାର୍
         ନିଜର୍ ଅଙ୍ଗବନ୍‌ହି ମଚର୍‌ଚର୍‌ନେ।13 ହେ ଏଙ୍ଘା ଭାଇ ଆରୁ ବୁହୁଣୀ ଜାମାରୋ, ନିମାନ୍ ଆଜାଦ୍ ମାନାଗେ ମେହଁକାରାଇ, ଲେକିନ୍ ଇଦ୍ ମଉଜ୍‌ମଜ୍‌ଲିସ୍‌ଘି
         ଲାଗାନ୍ ମୋଉକା ମା ମାନ୍ନାଦ୍, ଏକ୍ ଦୁସ୍‌ରାରିନ୍ ବାନେ ହାଖ୍ଖା ଆରୁ ଏକ୍ ଦୁସ୍‌ରାର୍‌ଘି ସେବା କାମା।
         14 ଏନ୍ଦେର୍‌ଗେକା ଜାମା ନିୟମ୍ ଇ ଅଣ୍ଟା ଖାଲି ହୁକୁମ୍‌ନୁ ପୁରା ମାନିଦ୍ କା, “ନିମ୍ ନିହ୍ମା ପାଡ଼ୋଶୀରିନ୍
         ନିହ୍ମା ଲେଖା ବାନେ ହାଖ୍ଖା।” 15 ଲେକିନ୍ ଯଦି ନିମ୍ ଏକ୍ ଦୁସ୍‌ରାରିନ୍ ପାର୍‌ମା-ପାର୍‌ମି, ମାର୍‌ପିଟ୍ କାମର୍ ତା ହୁସିୟାର୍ ରାକେ
         କା ଏକାସାନ୍ ଏନ୍ନେ ମା ମାନ୍ନାଦ୍ କା ନିମ୍ ଏକ୍ ଦୁସ୍‌ରାରିନ୍ ନାଶ୍ କାମର୍ ଚିଅର୍।ପାବିତାର୍ ଆତ୍ମାଘି ଆଗୁୱାତି ଜୀବନ୍ ବିତାବା16 ଲେକିନ୍ ଏନ୍ ନିମାନ୍ ତେଙ୍ଗାଲ୍‌ଦାନ୍, କା ଆତ୍ମାଘି ଆଗୁୱାଇତି ଚାଲ୍‌ରା, ତା ନିମ୍ ନିଜର୍ ମନ୍‌ତା
         ଖାରାପ୍ ଇଚ୍ଛାବନ୍ ପୁରା ମା କାମ୍‌ଦାର୍। 17 ଏନ୍ଦେର୍‌ଗେକା ମନ୍‌ତା ଖାରାପ୍ ଇଚ୍ଛାଘି ବିରୁଦ୍ଧ୍‌ନୁ ଇଚ୍ଛା କାମିଦ୍ ଆରୁ ଆତ୍ମାଦ୍ ମନ୍‌ତା ଖାରାପ୍
         ଇଚ୍ଛାଘି ପାବିତାର୍ ଇଚ୍ଛାଘି ବିରୁଦ୍ଧ୍‌ନୁ ଇଚ୍ଛା କାମିଦ୍, ଆରୁ ଇବ୍ଡ଼ାଦ୍ ଏକ୍ ଦୁସ୍‌ରାଘି ବିରୋଧିଦ୍।
         ହୁଦ୍‌ଘିଲାଗାନ୍ ନିମ୍ ଏକାନ୍ ଚାହଁଦାର୍ ଆବନ୍ କାମା ପଲ୍ଲଦାରିନ୍। 18 ଆରୁ ଯଦି ନିମ୍ ପାବିତାର୍ ଆତ୍ମାଘି ଆଗୁୱାତି ଚାଲ୍‌ର୍‌ଦାର୍, ତା ନିମ୍ ନିୟମ୍‌ଘି ଅଧିନ୍‌ନୁ ମାଲ୍‌କାରିନ୍।
         19 ମନ୍‌ତା ଖାରାପ୍ ଇଚ୍ଛାତି ଏନ୍ନେ ନାଲ୍‌ଖୁନ୍ କାମ୍‌ତିଦ୍ ତା ଆଦ୍‌ଘି ମତ୍‌ଲବ୍ ବେଭିଚାର୍, ଖାରାପ୍
         ନାଲ୍‌ଖୁ, ଲାଲଚ୍‌, 20 ମୂର୍ତ୍ତୀ ପୂଜା, ଯାଦୁଟୋନା, ବିରୋଧି, ଝାଗ୍‌ଡ଼ା, ହିସ୍‌ଙ୍ଗା, ଖୀସ୍, ବିରୋଧ୍ କାମ୍‌ନା, ଭାଗ୍ କାମ୍‌ନା,
         ଜିଧି, 21 ହିସ୍‌ଙ୍ଗା, ମାତ୍‌ୱାଡ଼୍, ରୀଜ୍‌ଝୁ ରଙ୍ଗ୍ ଆରୁ ଇଦ୍‌ଘି ଲେଖା ଆରୁ, ଆରୁ ନାଲ୍‌ଖୁ ରାଇ, ଇଦ୍‌ଘି
         ବାରେ ଏନ୍ ନିମାନ୍ ଆଘ୍‌ଲିନ୍ତି ଚେତାବାଲ୍‌ଦାନ୍ କା ଏସ୍‌କେ ତେଙ୍କାଚ୍‌କାନ୍ ହନ୍ନେନ୍ ଆରୁଅହନ୍ ତେଙ୍ଗାଚାଲ୍‌ଦାନ୍,
         କା ଏନ୍ନେ ନାଲ୍‌ଖୁ କାମ୍‌ନାବାଲାର୍ ପାର୍‌ମେଶ୍ୱାର୍‌ସ୍‌କି ରାଜୀଘି ଅଧିକାରୀ ମାନା ପଲ୍ଲନାଇନ୍।
         22 ଲେକିନ୍ ପାବିତାର୍ ଆତ୍ମାଘି ଫଲ୍ ବାନେ ହାଖ୍ଖନା, ରୀଜ୍‌ଝୁ, ଶାନ୍ତି, ଧିରାଜ୍, ଦାୟା, ଦୁସ୍‌ରାରିନ୍
         ମଦେତ୍ କାମୁ, ବିଶ୍ୱାସ୍ କାମ୍‌ନାଘି ଲାଇଗ୍, 23 ନରମ୍, ଆରୁ ନିଜ୍‌କେ କାବୁନୁ ଉଇନା; ଏନ୍ନେ-ଏନ୍ନେ ନାଲ୍‌ଖୁଘି ବିରୁଦ୍ଧ୍‌ନୁ ଏନ୍ଦେର୍‌ହି ନିୟମ୍
         ମାଲ୍ଲାଦିନ୍। 24 ଆରୁ ଏକାର୍ ଯୀଶୁ ଖ୍ରୀସ୍ତ୍‌କିର୍, ଆବ୍ଡ଼ାର୍ ନିଜର୍ ପାପ୍‌ଘି ପୁରାପୁରୀ ସାଭାବ୍‌ବନ୍ ଆସ୍‌କି ମନ୍‌ତା
         ଖାରାପ୍ ଇଚ୍ଛାଘି ସାଙ୍ଗେନିନ୍ କ୍ରୁଶ୍‌ନୁ ଠକ୍‌ଚେଇ ଚିଚ୍‌କାନାଏ।25 ଯଦି ନାମ୍ ପାବିତାର୍ ଆତ୍ମାତି ଉଜ୍ଜାଲ୍‌ଦାତ୍ ତା ନାମ୍ ପାବିତାର୍ ଆତ୍ମାଘି ଦ୍ୱାରା ଜୀବିତ୍ ରାଦାତ୍
         ତା ନାମ୍ ପାବିତାର୍ ଆତ୍ମା ଲେଖା ଚାଲ୍‌ରତ୍। 26 ନାମ୍ ବଡ଼୍‌ପଣି ଏଦ୍‌ରିକିରି ଏକ୍ ଦୁସ୍‌ରାରିନ୍ ଆମ୍ବତ୍ ଖୀସାବା ଆରୁ ଏକ୍ ଦୁସ୍‌ରାରିନ୍ ହିସ୍‌ଙ୍ଗା
         ଆମ୍ବତ୍ କାମା।

ଏକ୍ ଦୁସ୍‌ରାର୍‌ଘି ମଦେତ୍ କାମା61 ହେ ଭାଇ ବୁହୁଣୀଜାମାରୋ, ଯଦି ଏକିନ୍ ଆଲାସ୍ ଏକିନ୍ ଦୋଷ୍‌ନୁ ଧାର୍‌ରସ୍ ତା ନିମ୍ ଆସିନ୍ ନରମ୍‌କିରି
         ବୁଝାବା, ଏନ୍ଦେର୍‌ଗେକା ନିମ୍ ଆଧ୍ୟାତ୍ମିକ୍ ରାଦାର୍, ଆରୁ ନିହ୍ମା ବାରେନୁହି ହୁସିୟାର୍ ରା କା ନିମ୍‌ହି
         ପରୀକ୍ଷାନୁ ମା ଖାତ୍‌ରୋର୍। 2 ନିମ୍ ଏକ୍ ଦୁସ୍‌ରାର୍‌ଘି ଭାର୍ ଚେଡ଼ା, ଆରୁ ଏନ୍ନେନ୍ ନିମ୍ ଖ୍ରୀସ୍ତ୍‌ସ୍‌କି ନିୟମ୍ ପୁରା କାମର୍।
         3 ଯଦି ଏକିନ୍ ଆଲାସ୍ ବାଡ଼୍‌କା ମା ରାଦାସ୍, ହାଲେହି ନିଜ୍‌କେ ବାଡ଼୍‌କା ସୋଚ୍‌ଦାସ୍ ତା, ଆସ୍ ନିଜ୍‌କେନିଜ୍
         ଧୋଖା ଚିଦାସ୍। 4 ଲେକିନ୍ ଅର୍‌ତୁ-ଅର୍‌ତୁ ଜାମାର୍ ନିଜର୍-ନିଜର୍ ନାଲ୍‌ଖୁବନ୍ ଯାଞ୍ଚ କାମ୍‌ନାର୍ ତା, ଆସ୍ ଏକିନ୍ ଦୁସ୍‌ରାର୍‌ଘି
         ସାଙ୍ଗେ ତୁଲ୍‌ନାନୁ ମାଲ୍ଲା, ନିଜର୍ ବାରେନୁ ବଡ଼୍‌ପଣି ଏଦ୍‌ରା ଅଙ୍ଗସ୍। 5 ଏନ୍ଦେର୍‌ଗେକା ହାର୍ ଅଣ୍ଟା ଆଲାସ୍ ନିଜର୍-ନିଜର୍ ଭାର୍‌ବନ୍ ନିଜେ ଚେଡ଼ସ୍।6 ଲେକିନ୍ ଏକାସ୍ ପାର୍‌ମେଶ୍ୱାର୍‌ସ୍‌କି ବଚନ୍‌ଘି ଶିକ୍ଷା ହାଖ୍ଖଦାସ୍, ତା ଆସ୍ ତାଙ୍ଘା ଶିଖାବୁସ୍‌ସିନ୍
         ଜାମା ବାନେ-ବାନେ ଜିନିଷ୍‌ହି ହାଟ୍ଟା ଅଙ୍ଗତ୍। 7 ଧୋଖା ଆମା ମହାଁ; ପାର୍‌ମେଶ୍ୱାର୍‌ସ୍‌ସିନ୍ ନିମ୍ ଭାକୁଆ କାମା ପଲ୍ଲଦାରିନ୍, ଏନ୍ଦେର୍‌ଗେକା ଅଣ୍ଟା
         ଆଲାସ୍ ଏକାନ୍ ଚାହ୍‌ଦାସ୍ ଆବନ୍ ହଏଦାସ୍। 8 ଏକା ଆଲାସ୍ ନିଜର୍ ମନ୍‌ଘି ଖାରାପ୍ ଇଚ୍ଛାବନ୍ ପୁରା କାମ୍‌ନାଘି ଲାଗାନ୍ କୋଶିଷ୍ କାମ୍‌ଦାସ୍ ଆସ୍
         ଆ ଖାରାପ୍ ଇଚ୍ଛାଘି ଦ୍ୱାରା ନାଶ୍‌ଘି ଫସଲ୍‌ବନ୍ ହୟସ୍। ଲେକିନ୍ ଏକା ଆଲାସ୍ ପାବିତାର୍ ଆତ୍ମାଘି ଇଚ୍ଛାବନ୍
         ପୁରା କାମ୍‌ନାଘି ଲାଗାନ୍ କୋଶିଷ୍ କାମ୍‌ଦାସ୍ ଆସ୍ ପାବିତାର୍ ଆତ୍ମାଘି ଦ୍ୱାରା ସବୁଦିନ୍‌ତା ଜୀବନ୍‌ଘି
         ଫସଲ୍ ହୟସ୍। 9 ହୁଦ୍‌ଘିଲାଗାନ୍ ନାମ୍ ବାନେ ନାଲ୍‌ଖୁ କାମ୍‌ନାନୁ ଆମ୍ବତ୍ ଥାକ୍‌ରା, ଏନ୍ଦେର୍‌ଗେକା ଯଦି ନାମ୍ ବାନେ-ବାନେ
         ନାଲ୍‌ଖୁ କାମ୍‌ନାନୁ ନାମ୍ ମା ଥାକ୍‌ରତ୍, ତା ଠିକ୍ ସାମାୟନୁ ନାମ୍ ଚାଷ୍‌ବନ୍ ହୟତ୍। 10 ହୁଦ୍‌ଘିଲାଗାନ୍ ଯେତ୍‌କବାକେନ୍ ମୋଉକା ହାଖ୍ଖତ୍, ତା ନାମ୍ ଜାମାର୍‌ଘି ମଦେତ୍ କାମତ୍, ବିଶେଷ୍ କାମିକିରି
         ବିଶ୍ୱାସୀ ଭାଇବୁହୁଣୀ ଜାମାର୍‌ଘି ମଦେତ୍ କାମତ୍।ଆଖ୍‌ରୀ ଚେତାବାନୀ ଆରୁ ଯୋହାର୍11 ଏରା, ଏନ୍ ଏଙ୍ଘା ହେଖ୍ଖାତି ନିମାଗେ କେତ୍‌କ ବାଡ଼୍‌କା-ବାଡ଼୍‌କା ଅକ୍ଷର୍‌ତି ଲେଖ୍‌ଚ୍‌କାଦାନ୍।
         12 ଏକାର୍ ଦୁସ୍‌ରାର୍‌ସାନ୍ ବାନେ ଏଦ୍‌ରାଗେ ବେଦ୍ଦନାଏ, ଆବ୍ଡ଼ାରିନ୍ ନିହ୍ମାଏ ଖାତ୍‌ନା କାମ୍‌ତାଗେ
         ଯବର୍‌ଜସ୍‌ତି କାମ୍‌ନାଏ, ଆବ୍ଡ଼ାର୍ ଇଦ୍‌ଘିଲାଗାନ୍ ଏନ୍ନେ କାମ୍‌ନାଏ କା ଖ୍ରୀସ୍ତ୍‌ସ୍‌କି କ୍ରୁଶ୍‌ଘି
         ଲାଗାନ୍ ଆବ୍ଡ଼ାରିନ୍ ସାତାବା ମା କୋ। 13 ଏନ୍ଦେର୍‌ଗେକା ଖାତ୍‌ନା କାମ୍‌ତାନା ବାଲାର୍ ତା ନିଜେ ନିୟମ୍‌ନୁ ମା ଚାଲ୍‌ର୍‌ନାଏ, ଲେକିନ୍ ଆବ୍ଡ଼ାର୍
         ନିହ୍ମା ମେଦୁଘି ବାରେନୁ ବଡ଼୍‌ପଣି ଏଦ୍‌ରା ଅଙ୍ଗର୍ କା ନିମ୍ ଇବନ୍ ଗ୍ରହନ୍ କାମ୍‌ଚ୍‌କାଦାର୍, ହୁଦ୍‌ଘିଲାଗାନ୍
         ଆବ୍ଡ଼ାର୍ ନିମାନ୍ ଖାତ୍‌ନା କାମ୍‌ତାଗେ ବେଦ୍ଦନାଏ। 14 ଲେକିନ୍ ଏନ୍ ଖାଲି ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌କି କ୍ରୁଶ୍‌ବନ୍ ଆମ୍ବିକିରି ଆରୁ ଏନ୍ଦେର୍‌ନୁହି
         ବଡ଼୍‌ପଣି ମା ଏଦ୍‌ର୍‌ଦାନ୍। ଏକାଘି ଦ୍ୱାର୍‌ନୁ ଦୁନିଆଁଦ୍ ଏଙ୍ଘା ନଜର୍‌ନୁ ଆରୁ ଏନ୍ ଦୁନିଆଁଘି ନଜର୍‌ନୁ
         କ୍ରୁଶ୍ ମିଆଁ କେଚ୍ଚକାନ୍ କେର୍‌କାଦାନ୍। 15 ଏନ୍ଦେର୍‌ଗେକା ନେଖିନ୍ ଖାତ୍‌ନା ମାନ୍‌ଚ୍‌କିଚି ଚାହେ ଖାତ୍‌ନା ମାଲ୍ଲା ମାନୁଦ୍, ଇଦ୍‌ଘି ଏନ୍ଦେର୍‌ହି
         ମତ୍‌ଲବ୍ ମାଲ୍ଲାଦିନ୍, ଲେକିନ୍ ମୁଖ୍ୟା କାତ୍‌ଥାଦ୍ ଇଦ୍ କା ନାମ୍ ପୁରାପୁରୀ ପୁନା ସିର୍‌ଜାରାଚ୍‌କା
         ମାନତ୍‌କତ୍। 16 ଆରୁ ଯେତ୍‌କ ଆଲାର୍ ଇ ନିୟମ୍‌ନୁ ଚାଲ୍‌ରର୍, ଆବ୍ଡ଼ାର୍‌ଘି ମିଆଁ ଆରୁ ପାର୍‌ମେଶ୍ୱାର୍‌ସ୍‌କି ଇସ୍ରାଏଲ୍
         ଜାମାର୍‌ଘି ମିଆଁ ଶାନ୍ତି ଆରୁ ଦାୟା ମାନ୍‌ତେ ରାନାଦ୍।17 ଆକ୍କୁନ୍ତି ନେଦ୍‌ହି ଏଙ୍ଗାନ୍ ଦୁଃଖୁ ତକ୍‌ଲିବ୍ ଆମ୍ବର୍ ଚିଆ ଏନ୍ଦେର୍‌ଗେକା ଏଙ୍ଘା ମେଦୁନ୍ତା ଚିହ୍ନାଦ୍
         ଏଦିକା ଏନ୍ ଯୀଶୁ ଖ୍ରୀସ୍ତ୍‌କି ସେବକ୍‌ନ୍‌।18 ହେ ଭାଇ ଆରୁ ବୁହୁଣୀ ଜାମାରୋ, ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌କି କ୍ରିପା ନିହ୍ମା ଆତ୍ମାଗାନେ
         ରାନାଦ୍। ଆମେନ୍।

ଯୋହାର୍11 ଏନ୍ ପାଉଲୁସ୍ ପାର୍‌ମେଶ୍ୱାର୍‌ସ୍‌କି ଇଚ୍ଛାତି ଯୀଶୁ ଖ୍ରୀସ୍ତ୍‌କି ଅଣ୍ଟା ଖାସ୍‌ଚେଲାନ୍। ଇଫିସୁସ୍
         ସହର୍‌ନୁ ରାନାବାଲା ପାର୍‌ମେଶ୍ୱାର୍‌ସ୍‌କି ପାବିତାର୍ ଆଲାର୍‌ଗେ ଆରୁ ଯୀଶୁ ଖ୍ରୀସ୍ତ୍‌କି ମିଆଁ ବିଶ୍ୱାସ୍
         କାମୁ ଆଲାର୍‌ଘି ନାମେନୁ ଚିଠି ଲେଖାଲ୍‌ଦାନ୍। 2 ନାହ୍ମା ବାଙ୍ଗ୍ ପାର୍‌ମେଶ୍ୱାର୍‌ସ୍ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌ ନିମାଗେ କ୍ରିପା ଆରୁ ଶାନ୍ତି
         ଚିନାସ୍।ଖ୍ରୀସ୍ତ୍‌କି ଦ୍ୱାର୍‌ନୁ ଆତ୍ମିକ୍ ଆଶିଷ୍3 ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌କି ଆରୁ ବାଙ୍ଗ୍ ପାର୍‌ମେଶ୍ୱାର୍‌ସ୍‌କି ଧାନ୍ୟାବାଦ୍ ମାନ୍ନାଦ୍।
         ଆରୁ ନାମ୍ ପ୍ରାଭୁ ଯୀଶୁସ୍‌ଗାନେ ଯୋଡ଼୍‌ରିକିରି ରାନାଘି ଦ୍ୱାରା ସରଗ୍‌ତା ଆଡ୍ଡାନୁ ଜାମା ପ୍ରକାର୍‌ଘି
         ଆତ୍ମିକ୍ ଆଶୀର୍ବାଦ୍ ଚିଚ୍ଚକାଦାସ୍। 4 ଖ୍ରୀସ୍ତ୍‌ନୁ ପାବିତାର୍ ଆରୁ ତାଙ୍ଘା ନଜର୍‌ନୁ ନିର୍ଦ୍ଦୋଷ୍ ରତ୍ ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍
         ଦୁନିଆଁନ୍ ବାନାବାନାଘି ଆଘ୍‌ଲି ଆସ୍ ନାମାନ୍ ବାନେ ହାଖ୍ଖୀୟାସ୍ ଆରୁ ନାମାନ୍ ଖ୍ରୀସ୍ତ୍‌କିନୁ ଚାଜ୍ଜିୟାସ୍।
         5 ଆରୁ ତାଙ୍ଘା ନିଜର୍ ଇଚ୍ଛାତି ନାମାନ୍ ତାଙ୍ଘା ଲାଗାନ୍ ପହ୍‌ଲେନ୍ତି ଚାଜ୍ଜିୟାସ୍, ତାକା ଯୀଶୁ ଖ୍ରୀସ୍ତ୍‌କି
         ଦ୍ୱାର୍‌ନୁ ନାମ୍ ଆସ୍‌କି ନିଜର୍ ପୋଶ୍‌କା ହାଦ୍ଦୁବଚ୍ଚ ମାନତ୍‌କତ୍। 6 ପାର୍‌ମେଶ୍ୱାର୍‌ସ୍‌କି ମାହିମାଘି ବାଡ଼ାଇତି ଆ ଦୁଲାଡ଼ି ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ଆ କ୍ରିପାନ୍
         ନାମାଗେ ଖୁଲାମନ୍‌ତି ଦାନ୍‌ଘି ରୁପ୍‌ନୁ ଚିଚ୍ଚକାଦାସ୍ ଇଦ୍ ତାଙ୍ଘା ଢେର୍‌ବାଗ୍ଗେ କ୍ରିପାଘିଲାଗାନ୍
         ସ୍ତୁତି ମାନ୍ନାଦ୍। 7 ଯୀଶୁ ଖ୍ରୀସ୍ତ୍‌କି ହେଁସୁଘି ଦ୍ୱାର୍‌ନୁ ନାହ୍ମା ପାପ୍ ଜାମାଦ୍ ଛେମା ମାନ୍‌ଚାକେରା। ଆରୁ ପାର୍‌ମେଶ୍ୱାର୍‌ସ୍‌କି
         ଦାୟା ନାହ୍ମାଲାଗାନ୍ ବହୁତ୍ ରାଚା, ହୁଦ୍‌ଘିଲାଗାନ୍ ଖ୍ରୀସ୍ତ୍ ଏନ୍ନେ କାମ୍‌ଚାସ୍। 8 ଆ ଦାୟା ଆସ୍ ଜାମା ରକମ୍‌ଘି ଜ୍ଞାନ୍ ଆରୁ ବୁଦ୍ଧି ଚିଇକିରି ନାହ୍ମାଲାଗାନ୍ ଢେର୍‌ବାଗ୍ଗେ କାମ୍‌ଚ୍‌କାଦାସ୍।
         9 ଏନ୍ଦେର୍‌ଗେକା ଆସ୍ ତାଙ୍ଘା ଇଚ୍ଛାଘି ଭେଦ୍ଦୁନ୍ ଖୁସୀମନ୍‌ତି ନାମାନ୍ ତେଙ୍ଗିୟାସ୍, ଆସ୍ ଖ୍ରୀସ୍ତ୍‌କି
         ଦ୍ୱାରା ନାମାନ୍ ଏଦା ବେଦ୍ଦାଲିୟାସ୍। 10 ପାର୍‌ମେଶ୍ୱାର୍‌ସ୍‌କି ଇ ଯୋଜ୍‌ନା ରାଚା କା ଠିକ୍ ସାମାୟ ବାରଦ୍ ହାଲେ ସରଗ୍‌ତାର୍‌ତି ଆରୁ ଦୁନିଆଁନ୍ତା
         ଜାମା ଜିନିଷ୍‌ବନ୍‌ହି ଖ୍ରୀସ୍ତ୍‌ନୁ ଅନ୍‌ଠାଣ୍ କାମସ୍।11 ଖ୍ରୀସ୍ତ୍‌କିନୁ ଯୋଡ଼୍‌ରିକିରି ରାନାଘି ଦ୍ୱାର୍‌ନୁ ନାମ୍‌ହି ପାର୍‌ମେଶ୍ୱାର୍‌ସ୍‌କି ସମ୍ପତ୍ତିଘି
         ହକ୍‌ଦାର୍‌ତ୍‌। ହୁଦ୍‌ଘିଲାଗାନ୍ ଏକା ପାର୍‌ମେଶ୍ୱାର୍‌ସ୍ ନିଜର୍ ଉଦ୍ଦେଶ୍ୟ ଅନୁସାର୍ ଜାମା ଯୋଜ୍‌ନାବନ୍
         ପୁରା କାମ୍‌ଦାସ୍ ଆରୁ ତାଙ୍ଘା ଇଚ୍ଛାଘି ଅନୁସାର୍ ନାମ୍ ପହ୍‌ଲେନ୍ତି ଚାଜ୍ଜର୍‌କାଦାତ୍। 12 ନାମ୍ ଜାମା ୟାହୁଦୀତ୍ ଖ୍ରୀସ୍ତ୍‌କି ମିଆଁ ଆଘ୍‌ଲିନ୍ତି ଆଶ୍ରା ଉଇକାଚ୍‌କାତ୍। ଆରୁ ତାଙ୍ଘା ମାହାନ୍
         ନାଲ୍‌ଖୁଘି ଲାଗାନ୍ ଧାନ୍ୟାବାଦ୍ ଚିଅତ୍। 13 ନିମ୍‌ହି ଖ୍ରୀସ୍ତ୍‌କି ସାଙ୍ଗେନ୍ ଜୋଡ଼୍‌ର୍‌କାର୍ କେର୍‌କାଦାର୍। ଯେତ୍‌କବାକେନ୍ ନିମ୍ ସତ୍ତୁଘି
         ବଚନ୍‌ବନ୍ ମେନ୍‌ଚ୍‌କାର୍ ଏକାଦ୍ କା ନିହ୍ମା ମୁକ୍ତିଘି ସୁସାମାଚାର୍‌ଦ୍। ଆରୁ ଏକାସ୍‌କି ମିଆଁ ନିମ୍
         ବିଶ୍ୱାସ୍ କାମ୍‌ଚ୍‌କାର୍, ଆରୁ ନିହ୍ମା ମିଆଁ ପାବିତାର୍ ଆତ୍ମାଘି ମୋହର୍ ଲାଗ୍ଗିୟା କେର୍‌କିଚି,
         ଆଦ୍‌ଘି ପାବିତାର୍ ଆତ୍ମାଘି ଚିଚ୍ଚକା କାତ୍‌ଥାବନ୍ ପାର୍‌ମେଶ୍ୱାର୍‌ସ୍ କାମ୍‌ଚ୍‌କାଚାସ୍। 14 ଆ ପାବିତାର୍ ଆତ୍ମାଦ୍ ନାମାନ୍ ତେଙ୍ଗିଦ୍ କା ପାର୍‌ମେଶ୍ୱାର୍‌ସ୍‌କି ଉତ୍ତରାଧିକାରୀ ପାକ୍କା ମାନତ୍‌କତ୍।
         ଆରୁ ଆବନ୍ ନାହ୍ମା ଆ ସାମାୟତକ୍‌ଘି ଲାଗାନ୍ ଚିଆକେର୍‌କି ରାଇ। ଯେତ୍‌କବାକେନ୍ ନାମାଗେ ପୁରାପୁରୀ
         ଛୁଟ୍‌କାରା ହାଖ୍ଖରିଦ୍। ଇଦ୍‌ଘି କାରଣ୍ ଆଲାର୍ ପାର୍‌ମେଶ୍ୱାର୍‌ସ୍‌କି ମାହିମାଘି ପ୍ରଶଂସା କାମର୍।ପାଉଲୁସ୍‌କି ଧାନ୍ୟାବାଦ୍ ବିନ୍ତି15 ଇଦ୍‌ଘିଲାଗାନ୍ ଏନ୍ ପ୍ରାଭୁ ଯୀଶୁସ୍‌କି ମିଆଁ ନିହ୍ମା ବିଶ୍ୱାସ୍ ଆରୁ ଜାମା ପାର୍‌ମେଶ୍ୱାର୍‌ସ୍‌କି
         ପାବିତାର୍ ଆଲାରିନ୍ ନିହ୍ମା ବାନେ ହାଖ୍ଖନାଘି ବାରେନୁ ମେନ୍‌ଚ୍‌କାଦାନ୍। 16 ଏନ୍ ନିହ୍ମା ଲାଗାନ୍ ପାର୍‌ମେଶ୍ୱାର୍‌ସିନ୍ ଜାମାବାକେନ୍ ଧାନ୍ୟାବାଦ୍ ଚିତେରନ୍। ଏନ୍ ନିହ୍ମା ଲାଗାନ୍
         ଲାଗାତାର୍ ବିନ୍ତି କାମ୍‌ଦାନ୍। 17 ନିମ୍ ପାର୍‌ମେଶ୍ୱାର୍‌ସିକି ସତ୍ତୁନ୍ ଆହାଗେ ପାର୍‌ମେଶ୍ୱାର୍‌ସ୍ ନିମାଗେ ଆତ୍ମିକ୍ ନଜର୍ ଏରାଗେ ଚିୟସ୍।
         ଏନ୍ନେ ଏନ୍ ମାହିମାମୟ ବାଙ୍ଗ୍‌ସ୍‌ ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌କି ବାଙ୍ଗ୍‌ସାନ୍ ଲାଗାତାର୍
         ବିନ୍ତି କାମ୍‌ଦାନ୍। 18 ନିମ୍ ଜାମାର୍ ପାର୍‌ମେଶ୍ୱାର୍‌ସ୍‌କି ପାବିତାର୍ ଆଲାର୍‌ଘି ଉତ୍ତରାଧିକାରୀ ମାହିମାଘି ଧାନ୍ନୁ ଏସ୍‌କେ
         ରାଇ ଆବନ୍ ଆହାଗେ ପାର୍‌ମେଶ୍ୱାର୍‌ସ୍ ନିହ୍ମା ମନ୍‌ତା ହାନ୍ନୁଗେ ବିଲ୍ଲୀ ଚିୟସ୍ ଏନ୍ନେନିନ୍‌ହି ବିନ୍ତି
         କାମ୍‌ଦାନ୍। ଆରୁ ପାର୍‌ମେଶ୍ୱାର୍‌ସ୍ ଆ ଆଶ୍ରାଘି ଲାଗାନ୍ ନିହ୍ମା ଆଲାରିନ୍ ମେଁହ୍‌କାଦାସ୍। 19 ତାଙ୍ଘାଏ ବହୁତ୍ ମାହାନ୍ ଶକ୍ତି ରାଇ। ଆ ଶକ୍ତିବନ୍ ନାହ୍ମା ଦ୍ୱାର୍‌ନୁ ବେଭାର୍ କାମ୍‌ଦାସ୍। ଏକାର୍
         କା ତାଙ୍ଘା ମିଆଁ ବିଶ୍ୱାସ୍ କାମ୍‌ନାଏ। ଆବ୍‌ଡାର୍‌ଗେ ଆ ମାହାନ୍ ଶକ୍ତିବନ୍ ଚିୟାକେର୍‌କିଚି। 20 ଆ ଶକ୍ତିବନ୍ ବେଭାର୍ କାମିକିରି ପାର୍‌ମେଶ୍ୱାର୍‌ସ୍ ଖ୍ରୀସ୍ତ୍‌ସିନ୍ କେଚ୍ଚକାସ୍ତି ଉଜ୍ଜତାଚାସ୍ ଆରୁ
         ସରଗ୍‌ନୁ ତାଙ୍ଘା ତିନାତାରା ଅକ୍ତାଚାସ୍। 21 ଖାଲି ଇ ଯୁଗ୍ଗୁନୁ ମାଲ୍ଲା ବାର୍‌ନାବାଲା ଯୁଗ୍ଗୁନୁହି ଖ୍ରୀସ୍ତ୍‌ସିନ୍ ଜାମାର୍‌ଘି ମିଆଁ ହକ୍ ଚିୟାକେର୍‌କିଚି।
         22 ପାର୍‌ମେଶ୍ୱାର୍‌ସ୍ ଜାମାକିଛିନ୍ ଖ୍ରୀସ୍ତ୍‌କି ହେଡ୍ଡୁ କିୟାଁ କାମ୍‌ଚେଇଚାସ୍ ଆରୁ ଆସିନ୍ ଜାମାକିଛିଘି
         ମିଆଁ ହକ୍ ଚିଇକିରି ଖ୍ରୀସ୍ତ୍ ମଣ୍ତ୍‌ଲୀଘି ମୁଖ୍ୟା କାମ୍‌ଚାସ୍। 23 ମଣ୍ତ୍‌ଲୀଦ୍ ଖ୍ରୀସ୍ତ୍‌କି ଶରୀର୍ ଲେଖା ରାଇଦ୍। ଆରୁ ଜାମାକିଛିଦ୍ ଖ୍ରୀସ୍ତ୍‌କି ଦ୍ୱାର୍‌ନୁ ପୁରା
         ମାନ୍‌ଚ୍‌କିରି ଆରୁ ଆସ୍ ନିଜେ ଜାମାନ୍ ପୁରା କାମ୍‌ଦାସ୍।

ପାର୍‌ମେଶ୍ୱାର୍‌ସ୍ ତାଙ୍ଘା ଦାୟାତି ନାମାନ୍ ବାଛାବାଦାସ୍21 ଅଣ୍ଟା ସାମାୟନୁ ନିମ୍ ପାର୍‌ମେଶ୍ୱାର୍‌ସିନ୍ ମା ମାନ୍‌ଚ୍‌କାର୍ ଆରୁ ବହୁତ୍ ପାପ୍ କାମାଲ୍‌କାର୍।
         ଇଦ୍‌ଘିଲାଗାନ୍ ନିମ୍ ଜାମାର୍ କେଚ୍ଚକା ଆଲାର୍ ଲେଖା ରାଚ୍‌କାର୍। 2 ଆ ଉଲ୍ଲାନୁ ନିମ୍ ଇ ଦୁନିଆଁଘି ଖାରାପ୍ ନାଲ୍‌ଖୁଘି ଲେଖା ଚାଲ୍‌ର୍‌କାର୍ ଆରୁ ଆକାଶ୍‌ନୁ ଭୁତ୍ତୁବନ୍
         ଶାସନ୍ କାମ୍‌ନାବାଲା ଶାଏତାନ୍‌ବନ୍ ମାନାଲ୍‌କାର୍। ଆ ଶାଏତାନ୍‌ଦ୍ ଆକ୍କୁନ୍‌ହି ପାର୍‌ମେଶ୍ୱାର୍‌ସିନ୍
         ମା ମାନ୍ନାବାଲା ଆଲାର୍‌ଘିନୁହି ନାଲ୍‌ଖୁ କାମାଲିଦ୍। 3 ଇନ୍ନୁ ନାମ୍‌ହି ଜାମାତ୍ ପହ୍‌ଲେ ନିଜର୍ ମନ୍‌ଘି ଖାରାପ୍ ଇଚ୍ଛାତି ଜୀବନ୍ ବିତାବାଲ୍‌କାତ୍, ମନ୍‌ଘି
         ଖାରାପ୍ ଇଚ୍ଛାବନ୍ ପୁରା କାମାଲ୍‌କାତ୍, ଇଦ୍‌ଘିଲାଗାନ୍ ଦୁନିଆଁନ୍ତା ନାନ୍ନା ଆଲାର୍‌ଘି ଲେଖା ନାମ୍‌ହି
         ପାର୍‌ମେଶ୍ୱାର୍‌ସ୍‌କି ଦଣ୍ଡ୍ ହାଖ୍ଖନାଘି ଲାଇଗ୍ ମାନ୍‌ଚ୍‌କାତ୍ କେର୍‌କାଚ୍‌କାତ୍। 4 ଲେକିନ୍ ପାର୍‌ମେଶ୍ୱାର୍‌ସ୍ ବହୁତ୍ ଦାୟାଲୁସ୍। ନାମ୍ ନାହ୍ମା ପାପ୍‌ଘି ଲାଗାନ୍ କେଚ୍ଚକାତ୍ କେର୍‌କାଚ୍‌କାତ୍,
         ଲେକିନ୍ ପାର୍‌ମେଶ୍ୱାର୍‌ସ୍ ନାମାନ୍ ବାଗ୍ଗେ ବାନେ ହାଖ୍ଖଦାସ୍। 5 ଯେତ୍‌କବାକେନ୍ ନାମ୍ ପାପ୍‌ଘି କାରଣ୍‌ତି କେଚ୍ଚକାତ୍ କେର୍‌କାଚ୍‌କାତ୍ ତା ଆସ୍ ନାମାନ୍ ଖ୍ରୀସ୍ତ୍‌ଗାନେ
         ଉଜ୍ଜତାଚାସ୍ (ପାର୍‌ମେଶ୍ୱାର୍‌ସ୍‌କି କ୍ରିପା ନିମାନ୍ ବାଛାବାଚାଦ୍) 6 ଆରୁ ଆସ୍ ନାମାନ୍ ଯୀଶୁ ଖ୍ରୀସ୍ତ୍‌ଗାନେ ଉଜ୍ଜତାଚାସ୍ ଆରୁ ଆସ୍‌ଗାନେ ସରଗ୍‌ତା ରାଜ୍‌ଗାଦିନୁ ଅକ୍କତାଚାସ୍।
         7 ଆସ୍ ତାଙ୍ଘା ଦାୟାବନ୍ ଯୀଶୁ ଖ୍ରୀସ୍ତ୍‌ସିନ୍ ଚିଇକିରି ଏଦିୟାସ୍, ହୁଦ୍‌ଘିଲାଗାନ୍ ଭବିଷତ୍‌ନୁ ଆଲାର୍
         ତାଙ୍ଘା ମାହାନ୍ ଦାୟାବନ୍ ଏରର୍। 8 ପାର୍‌ମେଶ୍ୱାର୍‌ସ୍ ନିମାନ୍ ବାଛାବାଚାସ୍, ଏନ୍ଦେର୍‌ଗେକା ଆସ୍ ଦାୟାଲୁସ୍। ଆରୁ ନିମ୍ ଆସ୍‌କି ମିଆଁ
         ବିଶ୍ୱାସ୍ କାମ୍‌ଚ୍‌କାର୍। ନିହ୍ମା ବାନେ ନାଲ୍‌ଖୁଘି ଲାଗାନ୍ ପାର୍‌ମେଶ୍ୱାର୍‌ସ୍ ନିମାନ୍ ମାଲ୍ଲା
         ବାଛାବୁସ୍, ଇଦ୍ ପାର୍‌ମେଶ୍ୱାର୍‌ସ୍‌କି ବାର୍‌ଦାନ୍‌ଦ୍। 9 ଇଦ୍ ନାହ୍ମା ବାନେ ନାଲ୍‌ଖୁଘି ଫଲ୍ ମାଲ୍ଲିଦ୍, ହୁଦ୍‌ଘିଲାଗାନ୍ ନାମ୍ ବଡ଼୍‌ପଣି ଏଦ୍‌ରା ପଲ୍ଲଦାତିନ୍।
         10 ନାମ୍ ବାନେ ନାଲ୍‌ଖୁ କାମତ୍ ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ନାମାନ୍ ବାନାବାଚାସ୍। ଆସ୍ ଯୀଶୁ
         ଖ୍ରୀସ୍ତ୍‌କିନୁ ନାମାନ୍ ବାନାବାଚାସ୍। ଏକାନ୍ କା ପାର୍‌ମେଶ୍ୱାର୍‌ସ୍ ଆଘ୍‌ଲିନ୍ତି ଯୋଜ୍‌ନା କାମ୍‌ଚ୍‌କାଚାସ୍।
         କା ନାମ୍ ଏନ୍ନେନ୍ କାମିକିରି ଜୀବନ୍ ବିତାବତ୍।ଖ୍ରୀସ୍ତ୍‌କିନୁ ଜାମାର୍ ଅଣ୍ଟାର୍11 ନିମ୍ ୟାହୁଦୀ ବାଉଁଶାନୁ ଜନମ୍ ମାଲ୍ଲା ମାନୁର୍ ଇ କାତ୍‌ଥାନ୍ ମନେ ଉଇୟା। ଆରୁ ଶରୀର୍‌ନୁ ଖାତ୍‌ନା
         କାମ୍‌ଚ୍‌କା ୟାହୁଦୀ ଆଲାର୍ ନେକାନ୍ କା ଖାତ୍‌ନାବାଲା ତେଙ୍ଗ୍‌ନାଏ, ଆବ୍ଡ଼ା ଆଲାର୍ ନିମାରିନ୍ ବିନାଖାତ୍‌ନାବାଲା
         ଆଲାର୍‌ବୁଲି ତେଙ୍ଗାଲିୟାର୍। 12 ହୁଦ୍‌ଘିଲାଗାନ୍ ନିମ୍ ହତ୍‌କବାକେନ୍ ଯୀଶୁ ଖ୍ରୀସ୍ତ୍‌ସିନ୍ ବାଲ୍ଲକାଚ୍‌କାର୍। ହାଲେହି ଇସ୍ରାଏଲ୍
         ଦେଶ୍‌ତା ପାର୍‌ଜା ମାଲ୍ଲାରୁର୍। ପାର୍‌ମେଶ୍ୱାର୍‌ସ୍ ନିଜର୍ ଭକ୍ତରିନ୍ ଏକା ବଚନ୍‌ବନ୍ ଚିଚ୍‌କାଚାସ୍
         ଆଦ୍‌ଘି ଅନୁସାର୍ ଚିଚ୍ଚକା କାତ୍‌ଥାନୁ ଆନ୍‌ଜାନ୍ ରାଚ୍‌କାତ୍। ବିନା ଆଶ୍ରା ଆରୁ ବିନା ପାର୍‌ମେଶ୍ୱାର୍‌ସ୍‌କି
         ଇ ଦୁନିଆଁନୁ ଉଜ୍ଜାଲ୍‌କାର୍ ଇବନ୍ ମନେ କାମା। 13 ଆଘ୍‌ଲି ନିମ୍ ପାର୍‌ମେଶ୍ୱାର୍‌ସ୍‌ତି ଗେଚ୍ଛାନୁ ରାଚ୍‌କାର୍, ଲେକିନ୍ ଆକ୍କୁନ୍ ଯୀଶୁ ଖ୍ରୀସ୍ତ୍‌ଗାନେ
         ନିହ୍ମା ସମ୍ବନ୍ଧ, ଭାଗିଦାର୍ ରାଇ, ହୁଦ୍‌ଘିଲାଗାନ୍ ନିମ୍ ଖ୍ରୀସ୍ତ୍‌କି ହେଁସୁତି ପାର୍‌ମେଶ୍ୱାର୍‌ସ୍‌କି
         ଚାହାଗେ ବାର୍‌ଚ୍‌କାର୍ କେର୍‌କାଦାର୍। 14 ଖ୍ରୀସ୍ତ୍ ନିଜେ ୟାହୁଦୀ ଆରୁ ବିନାୟାହୁଦୀର୍‌ଘି ମାଝାନୁ ଶାନ୍ତି କାମ୍‌ଚ୍‌କାଦାସ୍। ଆଘ୍‌ଲି ଇ ଦୁଇ
         ଦଲ୍‌ଘି ମାଝାନୁ ଏକା ହାଁଣ୍‌ନା ତୁଫ୍‌ନାଘି କାଥି ଘେରାରାଚା ଆବନ୍ କ୍ରୁଶ୍‌ନୁ ତାଙ୍ଘା ନିଜର୍ ଜୀଆ
         ଚିଇକିରି ଧାସ୍‌କେଇଚାସ୍ ଆରୁ ଇବ୍ଡ଼ାରିନ୍ ଅଣ୍ଟା କାମ୍‌ଚେଇଚାସ୍। 15 ୟାହୁଦୀ ଆଲାର୍‌ଘି ବହୁତ୍ ନୀତି ନିୟମ୍ ରାଚା। ଲେକିନ୍ ଖ୍ରୀସ୍ତ୍‌କି ମରନ୍‌ତି ଇ ନିୟମ୍‌ବନ୍ ଖତମ୍
         କାମ୍‌ଚେଇଚାସ୍। ଏନ୍ନେନ୍ ଆସ୍ ୟାହୁଦୀ ଆରୁ ବିନାୟାହୁଦୀରିନ୍ ତାଙ୍ଘାଗାନେ ମେଶାବାଇକିରି ଅଣ୍ଟା ପୁନା
         ଦଲ୍ ତିୟାର୍ କାମ୍‌ଚାସ୍ ଆରୁ ଆବ୍ଡ଼ାର୍‌ଘି ମାଝାନୁ ମେଲ୍‌ମିଲାପ୍ ଶାନ୍ତି ଅନ୍ଦ୍ରାସ୍। 16 ଆରୁ କ୍ରୁଶ୍‌ନୁ ଯୀଶୁ ଖ୍ରୀସ୍ତ୍‌କି ମରନ୍‌ତି ଆସ୍ ଯୋଡ଼େ ଦଲ୍‌ବନ୍ ଅଣ୍ଟାଦଳ୍‌ କାମ୍‌ଚାସ୍। ଆରୁ
         ପାର୍‌ମେଶ୍ୱାର୍‌ସ୍‌ଗାନେ ମିଲାବାଚାସ୍। ଆରୁ କ୍ରୁଶ୍‌ନୁ ନିଜର୍ ମରନ୍‌ଘି ଦ୍ୱାରା ଖୀସ୍‌ବନ୍ ନାଶ୍
         କାମିକିରି ଅଣ୍ଟା ଶରୀର୍‌ନୁ ଆ ଦୁହି ଲୋକ୍‌ରିନ୍ ଅନ୍‌ଠାଣ୍ କାମିକିରି ପାର୍‌ମେଶ୍ୱାର୍‌ସ୍‌ଗାନେ ଆରୁହନ୍
         ମିଲାବାଚାସ୍। 17 ଯୀଶୁ ଖ୍ରୀସ୍ତ୍ ବାର୍‌ଚାସ୍ ନିମାନ୍ ବିନାୟାହୁଦୀର୍ ଏକାର୍ କା ପାର୍‌ମେଶ୍ୱାର୍‌ସ୍‌ତି ଢେର୍ ଗେଚ୍ଛାନୁ
         ରାଚ୍‌କାର୍, ଆରୁ ଆବ୍ଡ଼ାରିନ୍ ଏକାର୍ ଚାହାନୁ ରାଚାର୍। ଆରୁ ଦୁହି ଲୋକ୍‌ରିନ୍ ଶାନ୍ତିଘି ସୁସାମାଚାର୍
         ଶୁଣାବାଚାସ୍। 18 ଏନ୍ଦେର୍‌ଗେକା ଖ୍ରୀସ୍ତ୍‌କି ଦ୍ୱାର୍‌ନୁ ଏମ୍ ଦୁହି ଲୋକ୍ ଅଣ୍ଟା ଆତ୍ମାତି ବାଙ୍ଗ୍‌ସ୍‌କି ଚାହାଗେ
         କାଲାଅଙ୍ଗ୍‌ଦାମ୍।19 ହୁଦ୍‌ଘିଲାଗାନ୍ ନିମ୍ ପର୍‌ଦେଶୀୟା ଚାହେ ବାଲ୍ଲକା ଆଲ୍ ମାଲ୍‌ଦାର୍। ନିମ୍‌ତା ଆକ୍କୁନ୍ ପାର୍‌ମେଶ୍ୱାର୍‌ସ୍‌କି
         ପାବିତାର୍ ଆଲାର୍‌ଘି ସାଙ୍ଗେସାଥି ମାନ୍‌ଚ୍‌କାର୍ କେର୍‌କାଦାର୍। ନିମ୍ ପାର୍‌ମେଶ୍ୱାର୍‌ସ୍‌କି ପରିବାର୍‌ତା
         ମାନ୍‌ଚ୍‌କାର୍ କେର୍‌କାଦାର୍। 20 ନିମ୍ ଅଣ୍ଟା ଏନ୍ନେ ଆଡ଼୍‌ପା ଲେଖା ରାଦାର୍, ଏକାଦ୍ କା ଖାସ୍‌ଚେଲାର୍ ଆରୁ ନାବୀଜାମାର୍‌ଘି ନାହିଗାଡ୍ଡିନୁ
         ଇଜ୍ଜକିଚି। ଆରୁ ନିଜେନିନ୍ ଯୀଶୁ ଖ୍ରୀସ୍ତ୍‌ ଆ କୋଣାନ୍ତା ଖାସ୍ ଚାଁଚାସ୍। 21 ଯୀଶୁ ଖ୍ରୀସ୍ତ୍‌କି ଦ୍ୱାରା ପୁରା ଆଡ଼୍‌ପା ଅନ୍‌ଠାଣ୍ ମାନିକିରି ପ୍ରାଭୁସ୍‌କିନୁ ଅଣ୍ଟା ପାବିତାର୍
         ମନ୍ଦିର୍ ମାନ୍‌ତେ କାଇଦ୍। 22 ଏନ୍ଦେର୍‌ଗେକା ନିମ୍ ଖ୍ରୀସ୍ତ୍‌କିନୁ ଅନ୍‌ଠାଣ୍ ରାଦାର୍ ଆରୁ ନାନ୍ନା ବିଶ୍ୱାସୀ ଜାମାର୍‌ଗାନେ ମେଶ୍ରକାଦାର୍।
         ହୁଦ୍‌ଘିଲାଗାନ୍ ନିମ୍ ଅଣ୍ଟା ମାନ୍‌ଚ୍‌କାଦାର୍। ଏକାସାନ୍ କା ପାର୍‌ମେଶ୍ୱାର୍‌ସ୍‌କି ଆତ୍ମାଦ୍ ଡେରା
         କାମ୍‌ଚ୍‌କିଚି।

ବିନାୟାହୁଦୀ ଜାମାର୍‌ସାନ୍ ପାଉଲୁସ୍‌କି ସେବା ନାଲ୍‌ଖୁ31 ହୁଦ୍‌ଘିଲାଗାନ୍ ଏନ୍ ପାଉଲୁସ୍ ନିହ୍ମା ବିନାୟାହୁଦୀର୍‌ଘି ବାନେଘି ଲାଗାନ୍ ଯୀଶୁ ଖ୍ରୀସ୍ତ୍‌କି କାରଣ୍‌ତି
         ଜେହେଲ୍‌ନୁ ରାଦାନ୍। (ଏନ୍ଦେର୍‌ଗେକା ଏନ୍ ନିହ୍ମା ବିନାୟାହୁଦୀର୍‌ସାନ୍ ପ୍ରାଭୁସ୍‌କି ବଚନ୍ ଶୁଣାବାଚ୍‌କାନ୍)।
         2 ନିହ୍ମା ବାନେଘି ଲାଗାନ୍ ପାର୍‌ମେଶ୍ୱାର୍‌ସ୍ ଏଙ୍ଗାଗେ ତାଙ୍ଘା କ୍ରିପାଘି ସେବା ନାଲ୍‌ଖୁ ଏଙ୍ଗାଗେ
         ସୋଁପଚ୍‌କାଦାସ୍। ଆବନ୍‌ତା ନିମ୍ ଜରୁର୍ ମେନ୍‌ଚ୍‌କାଦାର୍। 3 ପାର୍‌ମେଶ୍ୱାର୍‌ସ୍ ତାଙ୍ଘା ଭେଦ୍ଦୁଘି ଯୋଜ୍‌ନାବନ୍ ଏକାଦ୍ କା ପାର୍‌ମେଶ୍ୱାର୍‌ସ୍‌କି ତାର୍‌ତି ଦର୍ଶନ୍‌ଘି
         ଦ୍ୱାର୍‌ନୁ ଏଙ୍ଘାସାନ୍ ପ୍ରକଟ୍ କାମ୍‌ଚାସ୍। ଏସ୍‌କେ କା ଆଦ୍‌ଘି ବାରେ ଏନ୍ ଆଘ୍‌ଲିନ୍ତି କାଟେକେନ୍
         ଲେଖ୍‌ଚ୍‌କାଦାନ୍। 4 ଆରୁ ନିମ୍ ଇବନ୍ ପାଢ଼ର୍ ତା ଆହର୍ କା ଏନ୍ ଖ୍ରୀସ୍ତ୍‌କି ବାରେନୁ ଭେଦ୍ଦୁବନ୍ ଏନ୍ ବୁଝର୍‌ଦାନ୍। 5 ଇ ଯୋଜ୍‌ନାବନ୍ ଆଘ୍‌ଲି ଯୁଗ୍‌ତି ଆଲାରିନ୍ ମାଲ୍ଲା ଶୁଣାବାକୁ ଲେକିନ୍ ଏସ୍‌କେ କା ଆକ୍କୁନ୍ ପାବିତାର୍
         ଆତ୍ମାତି ପାର୍‌ମେଶ୍ୱାର୍‌ସ୍‌କି ଚାଜ୍ଜକା ଖାସ୍‌ଚେଲା ଆରୁ ନାବୀଜାମାରିନ୍ ଶୁଣାବାଚ୍‌କା ରାଇ। 6 ଇ ଯୋଜ୍‌ନାଦ୍ ଇଦ୍ କା ସୁସାମାଚାର୍‌ଘି ଦ୍ୱାର୍‌ନୁ ବିନାୟାହୁଦୀ ଆଲାର୍‌ହି ୟାହୁଦୀ ଆଲାର୍ ଗାନେ ଅଣ୍ଟା
         ବାଙ୍ଗ୍‌ସ୍‌କି ସମ୍ପତ୍ତିଘି ଭାଗିଦାର୍ ଆରୁ ଅଣ୍ଟା ଶରୀର୍‌ତା ଅଙ୍ଗର୍ ଆରୁ ଯୀଶୁ ଖ୍ରୀସ୍ତ୍‌କି ବାରେ
         ଚିଚ୍ଚକା କାତ୍‌ଥାଘି ଭାଗିଦାର୍।7 ପାର୍‌ମେଶ୍ୱାର୍‌ସ୍ ନିଜର୍ ଶକ୍ତିଘି ଅନୁସାର୍ ଏଙ୍ଗାଗେ କ୍ରିପା ଚିଚ୍ଚାସ୍ ଆଦ୍‌ଘି ଦ୍ୱାରା ଏନ୍ ଆସ୍‌କି
         ସୁସାମାଚାର୍‌ଘି ପ୍ରଚାର୍ କାମ୍‌ନାବାଲା ଅଣ୍ଟା ସେବକ୍ ମାନ୍‌ଚ୍‌କାନ୍ କେର୍‌କାଦାନ୍। 8 ଯଦିଭି ଏନ୍ ଜାମା ପାର୍‌ମେଶ୍ୱାର୍‌ସ୍‌କି ଆଲାର୍‌ସ୍‌ତି ଛୋଟେନ୍ତି ଛୋଟେନ୍, ହାଲେହି ଏଙ୍ଗାଗେ ଇ ବାର୍‌ଦାନ୍
         କ୍ରିପା ହାଖ୍ଖର୍‌କିଚି କା ଏନ୍ ବିନାୟାହୁଦୀର୍‌ଘି ମାଝାନୁ ଖ୍ରୀସ୍ତ୍‌କି ସବୁଦିନ୍‌ତା ଧାନ୍ନୁଘି
         ସୁସାମାଚାର୍ ଶୁଣାବନ୍। 9 ଆରୁ ଏନ୍ ଜାମା ଆଲାରିନ୍ ପାର୍‌ମେଶ୍ୱାର୍‌ସ୍‌କି ଆ ନୁହ୍‌ର୍‌କା କାତ୍‌ଥାଘି ବାରେ ସାଫା-ସାଫା ବୁଝାବନ୍,
         ଏକାନ୍ କା ଜାମାକିଛିନ୍ ବାନାବୁ ପାର୍‌ମେଶ୍ୱାର୍‌ସ୍‌କି ଦୁନିଆଁଘି ସୁରୁନ୍ତି ନୁହୁର୍‌କା ରାଇଦ୍।
         10 ପାର୍‌ମେଶ୍ୱାର୍‌ସ୍ ଜାମା ଦୂଁତ୍‌ଜାମାରିନ୍ ଆରୁ ଜାମା ଭୁତ୍ତୁନ୍ ଏଦେଇଚାସ୍ କା ଆସ୍ ଏସ୍‌କେ ଜାମା
         ବାରେନୁ, କାତ୍‌ଥାନୁ ଜ୍ଞାନୀ ରାଦାସ୍। ଇବନ୍ କାମାଗେ ପାର୍‌ମେଶ୍ୱାର୍‌ସ୍ ମଣ୍ତ୍‌ଲୀବନ୍ ବେଭାର୍ କାମସ୍।
         11 ଇଦ୍ ତାଙ୍ଘାଏ ଦୁନିଆଁ ସୁରୁ ମାନ୍ନାଘି ଆଘ୍‌ଲିନ୍ତା ଯୋଜ୍‌ନା ରାଚା। ଏକାନୁ କା ଆସ୍ ନାହ୍ମା ପ୍ରାଭୁ
         ଯୀଶୁ ଖ୍ରୀସ୍ତ୍‌ସିନ୍ ପୁରା କାମ୍‌ଚ୍‌କାଚାସ୍।। 12 ଆ ପ୍ରାଭୁ ଯୀଶୁସିନ୍ ନାମ୍ ବିଶ୍ୱାସ୍ କାମ୍‌ଦାତ୍ ହୁଦ୍‌ଘିଲାଗାନ୍ ନାମାଗେ ସାହସ୍ ଆରୁ ଭାର୍‌ଷାତି
         ପାର୍‌ମେଶ୍ୱାର୍‌ସ୍‌କି ଚାହାଗେ କାଲାଗେ ହକ୍ ରାଇ। 13 ହୁଦ୍‌ଘିଲାଗାନ୍ ଏନ୍ ଆର୍‌ଜୀବିନ୍ତି କାମାଲ୍‌ଦାନ୍ କା ନିହ୍ମା ଲାଗାନ୍ ଏକା ଦୁଃଖୁ ଏନ୍ ସାହାଲ୍‌ଦାନ୍
         ଇଦ୍‌ଘିଲାଗାନ୍ ନିମ୍ ଦୁଃଖୁ ଆମାମାନା। ଇତ୍ତି ନିମାଗେ ମାଇନ୍ ହାଖ୍ଖରଦ୍।ପାଉଲୁସ୍ ବିଶ୍ୱାସୀର୍‌ଘି ଲାଗାନ୍ ବିନ୍ତି କାମାଲ୍‌ଦାସ୍14 ହୁଦ୍‌ଘିଲାଗାନ୍ ଏନ୍ ଆ ବାଙ୍ଗ୍‌ସ୍‌କି ଆଘ୍‌ଲି ହାଁଠୁୱାରାଇକିରି ବିନ୍ତି କାମାଲ୍‌ଦାନ୍। 15 ଆବନ୍ ସରଗ୍‌ନୁ ଆରୁ ଦୁନିଆଁନୁହି ଏନ୍ଦ୍ରିନ୍‌ହି ରାଇଦ୍ ଆବ୍ଡ଼ା ଜାମାନ୍ କାମ୍‌ନାବାଲା ରାଦାସ୍। 16 ଏନ୍ ବିନ୍ତି କାମାଲ୍‌ଦାନ୍ କା ପାର୍‌ମେଶ୍ୱାର୍‌ସ୍ ନିଜର୍ ମାହିମାଘି ଧାନ୍ନୁତି ନିହ୍ମାଏ ମଦେତ୍ କାମସ୍।
         ତାଙ୍ଘା ଆତ୍ମାଦ୍ ନିମାଗେ ଶକ୍ତି ଚିଅତ୍‌। ହୁଦ୍‌ଘିଲାଗାନ୍ ନିମ୍ ଆତ୍ମିକ୍ ତାକତ୍‌ବାର୍ ମାନର୍। 17 ଆରୁ ବିଶ୍ୱାସ୍‌ତି ଖ୍ରୀସ୍ତ୍‌ସ୍‌ ନିହ୍ମା ଜୀଆନୁ ରସ୍। ପାର୍‌ମେଶ୍ୱାର୍‌ସ୍‌ସିନ୍ ଆରୁ ଏକ୍ ଦୁସ୍‌ରାରିନ୍
         ବାନେ ହାଖ୍ଖା। ବାନେ ହାଖ୍ଖନାନୁ ନିହ୍ମା ଚେରୁ ଆରୁ ନାହି ମଜ୍‌ବୁତ୍ ମାନ୍ନାଦ୍। 18 ଏନ୍ନେନ୍ ନାମ୍ ପାର୍‌ମେଶ୍ୱାର୍‌ସ୍‌କି ପାବିତାର୍ ଆଲାର୍ ଗାନେ ଆହତ୍ କା ଖ୍ରୀସ୍ତ୍‌ସ୍‌ ନିମାନ୍ କେତ୍‌କ
         ବାନେ ହାଖ୍ଖଦାସ୍। ଖ୍ରୀସ୍ତ୍‌କି ବାନେ ହାଖ୍ଖନାଘି ଲାମ୍ବା, ଚାଉଡ଼ା, ଉଚ୍ଚା, ଗାଡ୍ଡି କେତ୍‌କ ରାଇ
         ଆବନ୍ ବୁଝ୍‌ରା ଅଙ୍ଗତ୍। 19 ଆରୁ ଖ୍ରୀସ୍ତ୍‌କି ଆ ବାନେ ହାଖ୍ଖନାବନ୍ ଆହାଅଙ୍ଗର୍। ଏକାଦ୍ କା ଜ୍ଞାନ୍‌ଘି ବାହ୍‌ରି ରାଇ କା ନିମ୍
         ପାର୍‌ମେଶ୍ୱାର୍‌ସ୍‌କି ଭାର୍‌ପୁରିବନ୍ ଆହର୍ ଆରୁ ଆସ୍ ତାଙ୍ଘା ରୂପ୍‌ନୁ ଭାର୍‌ପୁର୍ କାମସ୍ ଚିୟସ୍।20 ଆକ୍କୁନ୍ ଆ ପାର୍‌ମେଶ୍ୱାର୍‌ସ୍‌କି ଲାଗାନ୍ ଏକା ଆ ନିଜର୍ ଶକ୍ତିତି ଏକାଦ୍ ନାହ୍ମାଏନୁ ନାଲ୍‌ଖୁ କାମାଲିଦ୍
         ଯେତ୍‌କ ନାମ୍ ନିଆଁ ଅଙ୍ଗତ୍ ଚାହେ ଆତ୍‌କତକ୍ ନାମ୍ ସୋଚା ଅଙ୍ଗତ୍ ଆଦ୍‌ଘିସ୍ତିହି ଆରୁହି ବାଗ୍ଗେ କାମା
         ଅଙ୍ଗତ୍। 21 ମଣ୍ତ୍‌ଲୀନୁ ଆରୁ ଖ୍ରୀସ୍ତ୍ ଯୀଶୁସ୍‌କିନୁ ଆସ୍‌କି ମାହିମା ପିଢିନ୍ତି ପିଢ଼ିତକ୍ ଯୁଗ୍-ଯୁଗ୍ ମାନ୍ତେ
         ରାଇଦ୍। ଆମେନ୍!

ଖ୍ରୀସ୍ତ୍‌ନୁ ଏକ୍‌ମତ୍ ମାନ୍ନା41 ଇଦ୍‌ଘିଲାଗାନ୍ ଏନ୍ ପ୍ରାଭୁସ୍‌କି ଲାଗାନ୍ ଜେହେଲ୍‌ନୁ ରାଦାନ୍। ନିଙ୍ଗାନ୍ ବିନ୍ତି କାମାଲ୍‌ଦାନ୍
         କା ପାର୍‌ମେଶ୍ୱାର୍‌ସ୍ ନିଙ୍ଗାନ୍ ମେଁହ୍‌କାଦାସ୍। ଇଦ୍‌ଘିଲାଗାନ୍ ନିମ୍ ମେହଁନାଘି ଲାଇଗ୍ ଜୀବନ୍
         ଉଜ୍ଜା। 2 ଜାମା ପ୍ରକାର୍‌ଘି ଦୀନ୍‌ତା, ନରମ୍‌ତି ଆରୁ ଧିରାଜ୍‌ତି ବାନେ ହାଖ୍ଖନାତି ଏକ୍ ଦୁସ୍‌ରାର୍‌ଘି ସାହମ୍।
         3 ଆରୁ ଶାନ୍ତିଘି ବନ୍ଧନ୍‌ନୁ ଯୋଡ଼୍‌ରିକିରି ଆ ଏକ୍‌ତାବନ୍ ଏକାଦ୍ କା ପାବିତାର୍ ଆତ୍ମା ଚିୟଦ୍ ଆ କୋଶିଷ୍
         କାମ୍‌ତେରତ୍। 4 ଅଣ୍ଟା ଶରୀର୍ ରାଇ ଆରୁ ଆତ୍ମାଦ୍‌ହି ଅଣ୍ଟା ରାଇଦ୍। ଆନ୍ନେନ୍ ନିମାରିନ୍ ଅଣ୍ଟା ଆଶ୍ରାଘି ଲାଗାନ୍
         ମେହାଁକେର୍‌କିଚି। 5 ଅଣ୍ଟା ପ୍ରାଭୁସ୍ ରାଦାସ୍, ଅଣ୍ଟା ବିଶ୍ୱାସ୍ ରାଇଦ୍, ଆରୁ ଅଣ୍ଟା ଆସ୍ନାନ୍ ରାଇଦ୍। 6 ଆରୁ ଜାମାର୍‌ଘି ଅଣ୍ଟା ବାଙ୍ଗ୍ ପାର୍‌ମେଶ୍ୱାର୍‌ସ୍ ରାଦାସ୍। ଆସ୍ ଜାମାର୍‌ଘି ମାଲିକ୍‌ସ୍। ଆସ୍ ନିଜର୍
         ଜାମା ଆଲାର୍‌ଘି ଦ୍ୱାରା ନିଜର୍ ନାଲ୍‌ଖୁନ୍ କାମ୍‌ଦାସ୍। ଆରୁ ଆସ୍ ଜାମାର୍‌ଘି ଜୀଆନୁ ରାଦାସ୍। 7 ଲେକିନ୍ ଖ୍ରୀସ୍ତ୍‌କି ବାର୍‌ଦାନ୍‌ଘି ନାପ୍ ଲେଖା ନିମା ଜାମାର୍‌ଗେ କ୍ରିପା ହାଖ୍‌ର୍‌କିଚି। 8 ଇଦ୍‌ଘିଲାଗାନ୍ ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଯେତ୍‌କବାକେନ୍ ଆବ୍ଡ଼ାର୍ ମିଆଁ କେରାର୍
         ଆରୁ ଜେହେଲ୍‌ନୁ ରାନାବାଲାରିନ୍ ହିଁକିରି ଅଚ୍ଚାର୍ କେରାର୍। ଆରୁ ଆଲାର୍‌ଗେ ଜାମା ପ୍ରକାର୍‌ଘି ବାର୍‌ଦାନ୍
         ହାଖ୍ଖରାଦ୍।”9 ମିଆଁ କେରାର୍ ହୁଦ୍‌ଘି ମତ୍‌ଲବ୍ ଏନ୍ଦେର୍? ଇଦ୍‌ଘି ମତ୍‌ଲବ୍ ଇଦ୍ ରାଇଦ୍ କା ଖ୍ରୀସ୍ତ୍ ଇ ଦୁନିଆଁନୁ
         ପହ୍‌ଲେନ୍ତିନିନ୍ ବାର୍‌ଚ୍‌କାଚାସ୍। 10 ଯୀଶୁ ଖ୍ରୀସ୍ତ୍ ଇ ଦୁନିଆଁନୁ ବାର୍‌ଚାସ୍। ଆରୁ ଆସ୍ ଏକାସ୍ କା ଆକାଶ୍‌ଘି ମିଆଁ କେରାସ୍, ଏସ୍‌କେ
         କା ଆସ୍ ଜାମାକିଛିନ୍ ଭାର୍‌ପୁର୍ କାମ୍‌ଚାସ୍। 11 ଆସ୍ କେତ୍‌କରିନ୍ ଖାସ୍‌ଚେଲା ଆରୁ କେତ୍‌କରିନ୍ ନାବୀ, ଆରୁ କେତ୍‌କ ଆଲାରିନ୍ ସୁସାମାଚାର୍ ମେନ୍ତାନାବାଲା,
         ଆରୁ କେତ୍‌କ ଆଲାରିନ୍ ପାର୍‌ଚାର୍ ଆରୁ ଗୁରୁ ଚାଜିକିରି ବାର୍‌ଦାନ୍ ଚିଚ୍ଚାସ୍। 12 ହୁଦ୍‌ଘିଲାଗାନ୍ ବିଶ୍ୱାସୀର୍ ଆରୁହି ମଜ୍‌ବୁତ୍ ମାନର୍, ଏସ୍‌କେ କା ଇବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି
         ଆଲାରିନ୍ ଖ୍ରୀସ୍ତ୍‌ସିନ୍ ସେବା କାମାଗେ ତିୟାର୍ କାମର୍। 13 ଯେତ୍‌କତକ୍ ନାମ୍ ଜାମାତ୍ ବିଶ୍ୱାସ୍ ଆରୁ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍‌କି ବୁଦ୍ଧିନୁ ଅଣ୍ଟା
         ମା ମାନତ୍‌କତ୍, ଆରୁ ଖ୍ରୀସ୍ତ୍‌କି ଭାର୍‌ପୁରୀଘି ଅନୁସାର୍ ନାମ୍ ପୁରାପୁରୀ ରୀତିତି ଆଘ୍‌ଲି ମା ବାଢ଼୍‌ରତ୍‌କତ୍।
         14 ଇଦ୍‌ଘିଲାଗାନ୍ ନାମ୍ ଆରୁ ହାଦ୍ଦୁର୍ ଲେଖା ମା ରତ୍, ଆରୁ ଆଲାର୍‌ଘି ଝୁଟ୍ଟୁ ଶିକ୍ଷା ଆରୁ ଚାଲ୍‌ବାଜି
         କାତ୍‌ଥାନୁ, ଆବ୍ଡ଼ାର୍‌ଘି ଭୁଲ୍ ଶିକ୍ଷା ଆରୁ ଉପ୍‌ଦେଶ୍‌ତି ମା ଡାଗ୍‌ମାଗ୍‌ରତ୍, ଆରୁ ମାହି ଭାଟ୍‌କାରତ୍।
         15 ବାନେ ହାଖ୍ଖୀକିରି ସତ୍ତୁ ତେଙ୍ଗତ୍‌ ତା ନାମ୍ ଜାମାତ୍ ଖ୍ରୀସ୍ତ୍‌କି ଲେଖା ଆରୁହି ବାଢ଼୍‌ର୍‌ତେକତ୍।
         ଆସିନ୍ ନାହ୍ମାଏ କୁକ୍କୁ ଲେଖା ରାଦାସ୍। 16 ଏକାନୁ ଜାମା ଶରୀର୍, ଆରୁ ଆ ଶରୀର୍‌ଦ୍ ନିଜର୍ ଜାମାଗାଁଠିଘି ମଦେତ୍‌ତି ଯୋଡ଼୍‌ରିକିରି ଜାମା ଅଙ୍ଗଦ୍
         ନିଜର୍ ଜାମା ନାଲ୍‌ଖୁବନ୍ ବାନେକିରି କାମିଦ୍। ଆ ଅଙ୍ଗଘି ପ୍ରଭାବ୍‌ଘି ଦ୍ୱାରା ଆବ୍‌ଡାର୍ ଏକ୍ ଦୁସ୍‌ରାର୍‌ଘି
         ବାନେ ହାଖ୍ଖନାନୁ ବାଢ଼େତେ କାନାଏ।ନାମ୍ ନାହ୍ମା ଚାଲିଚଲନ୍‌ବନ୍ ବାଦ୍‌ଲାବତ୍17 ହୁଦ୍‌ଘିଲାଗାନ୍ ଏନ୍ ଏନ୍ନେ ତେଙ୍ଗାଲ୍‌ଦାନ୍ ଆରୁ ପ୍ରାଭୁସ୍‌କି ନାମେନୁ ଆର୍‌ଜୀବିନ୍ତି କାମିକିରି
         ତେଙ୍ଗାଲ୍‌ଦାନ୍, କା ବିନାୟାହୁଦୀଜାମାର୍ ଏସ୍‌କେ ନିଜର୍ ମନ୍‌ତା ବେକାର୍ ଫାଲ୍‌ତୁ କାତ୍‌ଥାନୁ ଚାଲ୍‌ର୍‌ନାଏ,
         ନିମ୍ ଆରୁ ଆବ୍ଡ଼ାର୍ ଲେଖା ଏକ୍‌ଲାହି ମା ଚାଲ୍‌ରର୍। 18 ଆବ୍ଡ଼ା ଆଲାର୍ ତାହ୍ମା ନିର୍‌ବୁଦ୍ଧିଆଘି କାରଣ୍ ଆରୁ ନିଜର୍-ନିଜର୍ ଜୀଆନ୍ତା କାଠୋର୍‌ଘି କାରଣ୍ ନିଜର୍-ନିଜର୍
         ବୁଦ୍ଧିତି ଉହାନୁ ରାନାଏ ଆରୁ ପାର୍‌ମେଶ୍ୱାର୍‌ସ୍‌ତି ହାଖ୍ଖର୍‌ନାବାଲା ଜୀବନ୍‌ତି ଭିନେ ମାନ୍‌ଚାର୍
         କେର୍‌କାନାଏ। 19 ଏନ୍ଦେର୍‌ଗେକା ଆବ୍ଡ଼ାର୍ ମା ଲାଜ୍‌ର୍‌ନାଏ, ନିଜ୍‌କେନିଜ୍ ଖାରାପ୍ ନାଲ୍‌ଖୁ କାମାଗେ ସୋଁପ୍‌ନାଏ
         ଚିନାଏ ଆରୁ ଆବ୍‌ଡାର୍ ଆରୁହି ଅଶୁଦ୍ଧ୍ ନାଲ୍‌ଖୁ କାମାଗେ ଚାହଁନାଏ। 20 ଲେକିନ୍ ନିମ୍ ଖ୍ରୀସ୍ତ୍‌ତି ଏନ୍ନେ ଶିକ୍ଷା ମାଲ୍ଲା ହାଖ୍ଖୁର୍। 21 ନିମ୍‌ତା ସତ୍ତୁନିନ୍ ଯୀଶୁସ୍‌କି ବାରେ ମେନ୍‌ଚ୍‌କାଦାର୍ ଆରୁ ନିମ୍ ଆସ୍‌କି ସତ୍ତୁ ଶିକ୍ଷାବନ୍ ହାକ୍କାଦାର୍।
         22 ନିହ୍ମାଏ ପାଚ୍ଚା ଜୀବନ୍‌ଘି ସମ୍ବନ୍ଧ୍‌ନୁ ନିମାଗେ ଏନ୍ନେ ଶିକ୍ଷା ଚିଆ କେର୍‌କିଚା କା, ନିମାରିନ୍
         ଭାଟ୍‌କାନାବାଲା ନିହ୍ମା ମନ୍‌ଘି ଖାରାପ୍ ଇଚ୍ଛାବନ୍ ପୁରାପୁରୀ ଆମ୍ବନା କାତ୍‌ଥା। 23 ଯେତ୍‌କବାକେନ୍ ନିମ୍ ପୁରା-ପୁରୀ ରୂପ୍‌ତି ନିଜର୍ ମନ୍‌ତି ଆତ୍ମିକ୍ ସାଭାବ୍‌ନୁ ପୁନାମାନ୍‌ତେ କାଲାଅଙ୍ଗର୍।
         24 ପାର୍‌ମେଶ୍ୱାର୍‌ସ୍‌କି ତାଙ୍ଘା ପୁନା ଆ ସାଭାବ୍‌ବନ୍ ଆପ୍‌ନାବା, ଆ ସାଭାବ୍‌ଘି ମିଆଁ ପାର୍‌ମେଶ୍ୱାର୍‌ସ୍‌କି
         ଲେଖା ସତ୍ତୁ ପାବିତାର୍ ଆରୁ ଧାର୍ମିକ୍‌ତାନୁ ପାର୍‌ମେଶ୍ୱାର୍‌ସ୍ ବାନାବାଚ୍‌କାଦାସ୍।25 ହୁଦ୍‌ଘିଲାଗାନ୍ ଝୁଟ୍ଟୁ କାତ୍‌ଥା ତେଙ୍ଗ୍‌ନାନ୍ ଆମ୍ବିକିରି ଏକ୍ ଦୁସ୍‌ରାର୍‌ଗାନେ ସତ୍ତୁ କାତ୍‌ଥାନ୍
         କାଚ୍‌ନେଖ୍‌ରା, ଏନ୍ଦେର୍‌ଗେକା ନାମ୍ ଜାମାତ୍ ଅଣ୍ଟା ମେଦୁନ୍ତା ଅଙ୍ଗତ୍। 26 ଯଦି ନିମ୍ ଖୀସାରର୍ ତା ପାପ୍ ଆମା କାମା। ବିଡ଼ି ଅକ୍କନାତକ୍ ନିହ୍ମା ଖୀସ୍ ମା ରାନା କାତ୍‌ଥା। 27 ଆରୁ ଶାଏତାନ୍‌ଗେ ମୋଉକା ମା ଚିନା କାତ୍‌ଥା। 28 ହାଡ଼୍‌ନା ବାଲାସ୍ ଆରୁ ମା ହାଡ଼ସ୍, ଏନ୍ଦେର୍‌ହି ମା ରାନା ଆଲାର୍‌ଗେ ଦାନ୍ ଚିନାଘି ଲାଗାନ୍ ଏସ୍‌କେ
         ତାଙ୍ଘାସାନ୍ ଏନ୍ଦ୍ରିନ୍ ରଦ୍, ହୁଦ୍‌ଘିଲାଗାନ୍ ନିଜର୍ ହେଖ୍ଖାତି ମେହ୍‌ନତ୍ ନାଲଖୁ କାମ୍‌ନାସ୍। 29 ଦୁସ୍‌ରାର୍‌ଘି ଦାର୍‌କାର୍‌ଘି ଲେଖା ଆବ୍ଡ଼ାର୍‌ଘି ଉନ୍ନତି ଲାଗାନ୍ ଏକାଦ୍ ଜରୁରୀ ରାଇଦ୍ ଆନ୍ନେ କାତ୍‌ଥାଦ୍‌ହି
         ନିଙ୍ଘା ଥୁମ୍‌ଣାନ୍ତି ଉର୍‌ଖ୍‌ନା କାତ୍‌ଥା ଆଙ୍ଗେନ୍ ମେନ୍ନାବାଲା ଆଲାର୍‌ଘି ଲାଗାନ୍ କ୍ରିପା ମାନ୍ନାଦ୍।
         30 ପାର୍‌ମେଶ୍ୱାର୍‌ସ୍‌କି ପାବିତାର୍ ଆତ୍ମାବନ୍ ଦୁଃଖୁ ଆମା ଚିଆ। ଆଦ୍‌ଘି ଦ୍ୱାର୍‌ନୁ ମୁକ୍ତିଘି ଆଖ୍‌ରୀ
         ଉଲ୍ଲାଘି ଲାଗାନ୍ ନିହ୍ମାଏନୁ ମଁହର୍ ଲାଗାବାଚ୍‌କା ରାଇ। 31 ଜାମା ରକମ୍‌ଘି ବିର୍‌ଝ୍‌ତାନା, ଖୀସ୍, ହିସ୍‌ଙ୍ଗା, ଝାଗ୍‌ଡ଼ା, ନିନ୍ଦା, ଜାମା ଖାରାପ୍ ବେଭାର୍‌ଗୁଠିନ୍
         ନିହ୍ମାସ୍‌ତି ପୁରାପୁରୀ ହାଟାବା। 32 ଏକ୍ ଦୁସ୍‌ରାର୍‌ଘି ମିଆଁ ଦାୟାଲୁ ଆରୁ ନରମ୍ ମାନା। ଆରୁ ଏସ୍‌କେ ପାର୍‌ମେଶ୍ୱାର୍‌ସ୍ ଯୀଶୁ ଖ୍ରୀସ୍ତ୍‌କି
         ଲାଗାନ୍ ଛେମା କାମ୍‌ଚାସ୍। ହନ୍ନେନ୍ ନିମ୍‌ହି ଏକ୍ ଦୁସ୍‌ରାରିନ୍ ଛେମା କାମା।

ବିଲ୍ଲୀଘି ହାଦ୍ଦୁ ମାନାକାଲା51 ନିମ୍ ପାର୍‌ମେଶ୍ୱାର୍‌ସ୍‌କି ଦୁଲାଡ଼ି ହାଦ୍ଦୁବଚ୍ଚର୍, ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ଲେଖା
         ଚାଲ୍‌ରା। 2 ଏକ୍ ଦୁସ୍‌ରାରିନ୍ ବାନେ ହାଖ୍ଖା। ଏସ୍‌କେ କା ଖ୍ରୀସ୍ତ୍‌ହି ନିମାନ୍ ବାନେ ହାଖ୍ଖୀୟାସ୍। ଆରୁ ନାହ୍ମାଲାଗାନ୍
         ନିଜ୍‌କେନିଜ୍ ବାନେ ବାସ୍‌ନା ଭେଁଟ୍ ଆରୁ ବଲୀ ଲେଖା ପାର୍‌ମେଶ୍ୱାର୍‌ସ୍‌କି ଲାଗାନ୍ ଚିଚ୍ଚାସ୍।3 ନାନ୍ନା ଆଲାରିନ୍ ତେଙ୍ଗାଗେ ମୋଉକା ଆମା ଚିଆ କା ନିମ୍ ଖାରାପ୍ ନାଲ୍‌ଖୁ କାମାଲ୍‌ଦାର୍। ଲାଜ୍ଜେ ମହ୍ଁନାର୍‌ଘି
         ଏନ୍ଦେର୍‌ହି ନାଲ୍‌ଖୁ ଆମା କାମା। ଆରୁ ଲାଲଚ୍‌ ଆମା କାମା। ଏନ୍ଦେର୍‌ଗେକା ଇବ୍ଡ଼ା ନାଲ୍‌ଖୁ ଗୁଠିଦ୍
         ପାର୍‌ମେଶ୍ୱାର୍‌ସ୍‌କି ପାବିତାର୍ ଆଲାର୍‌ଘି ଲାଗାନ୍ ବାନେ ମାଲ୍ଲିଦ୍। 4 ନିମାଗେ ଲାଜ୍ଜେ ମହ୍ଁନାଘି କାତ୍‌ଥା ମା କାଚ୍‌ନେଖ୍‌ର୍‌ନା କାତ୍‌ଥା, ଖାରାପ୍ କାତ୍‌ଥା, ଆରୁ ମାଜାକ୍
         କାତ୍‌ଥାହି ମା କାଚ୍‌ନେଖ୍‌ର୍‌ନା କାତ୍‌ଥା। ଇଦ୍ ନିମାଗେ ଠିକ୍ ମାଲ୍ଲିଦ୍। ଲେକିନ୍ ପ୍ରାଭୁସିନ୍
         ଧାନ୍ୟାବାଦ୍ ଚିନା କାତ୍‌ଥା। 5 ଏନ୍ଦେର୍‌ଗେକା ନିମ୍ ଇବନ୍ ଆହ୍‌ଦାର୍ କା ଏକିନ୍ ବେଭିଚାରୀ ଆଲାସ୍, ଅଶୁଦ୍ଧ୍ ଆଲାସ୍ ଚାହେ ଲୁଭି ଆଲାସ୍
         ଏକାସ୍ କା ମୂର୍ତ୍ତୀ ପୂଜା କାମ୍‌ନାଘି ବାରାବୁରି ରାଦାସ୍। ଏନ୍ନେ ଆଲାସ୍‌କେ ଖ୍ରୀସ୍ତ୍‌ସ୍‌ ଆରୁ
         ପାର୍‌ମେଶ୍ୱାର୍‌ସ୍‌କି ରାଜୀନୁ ଉତ୍ତାରାଧିକାରୀର୍‌ଘି ହକ୍ ମାଲ୍ଲାଦିନ୍। 6 ନେଦ୍‌ହି ନିମାନ୍ ଫାଲ୍‌ତୁ କାତ୍‌ଥା ତେଙ୍ଗିକିରି ଧୋଖା ମା ଚିନାର୍, ଏନ୍ଦେର୍‌ଗେକା ଇ କାତ୍‌ଥାଘି
         ଲାଗାନ୍ ଏକାର୍ ପାର୍‌ମେଶ୍ୱାର୍‌ସ୍‌କି କାତ୍‌ଥା ମା ମାନ୍ନାଏ, ଆବ୍ଡ଼ାର୍‌ଗେ ପାର୍‌ମେଶ୍ୱାର୍‌ସ୍‌କି
         ତାର୍‌ତି ଦଣ୍ଡ୍ ହାଖ୍ଖରଦ୍। 7 ହୁଦ୍‌ଘିଲାଗାନ୍ ନିମ୍ ଆବ୍ଡ଼ାର୍ ଗାନେ ଭାଗିଦାର୍ ଆମ୍‌କେମାନା। 8 ଅଣ୍ଟା ସାମାୟ ରାଚା ନିମ୍ ଉହା ଲେଖା ରାଚ୍‌କାର୍, ଲେକିନ୍ ଆକ୍କୁନ୍ ନିମ୍ ପ୍ରାଭୁସ୍‌କି ଚେଲା ମାନିକିରି
         ବିଲ୍ଲୀନୁ କର୍‌ଚ୍‌କାଦାର୍। ହୁଦ୍‌ଘିଲାଗାନ୍ ଏକାର୍ ବିଲ୍ଲୀନୁ ରାନାଏ ଆବ୍ଡ଼ାର୍ ଲେଖା ଚାଲ୍‌ରା।
         9 (ଏନ୍ଦେର୍‌ଗେକା ଏକାସାନ୍ ବିଲ୍ଲୀ ରାଇ ଆସାନ୍ ଜାମା ରକମ୍‌ଘି ବାନେ-ବାନେ ନାଲ୍‌ଖୁ, ଧାର୍ମିକ୍‌ତା,
         ସତ୍ତୁ ଉପ୍‌ଜାରିଦ୍।) 10 ପ୍ରାଭୁସ୍‌କେ ଏନ୍ଦେଦ୍ ବାନେ ଖୁସୀ ଲାଗ୍ଗଦ୍ ଆବନ୍ ଜାମାବାକେନ୍ ଆହାଗେ କୋଶିଷ୍ କାମା। 11 ଉହାନ୍ତା ବେକାର୍ ନାଲ୍‌ଖୁନୁ ଭାଗିଦାର୍ ଆମାମାନା। ଆବ୍ଡ଼ାର୍‌ଘି ଜାମା ଦୋଷ୍‌ବନ୍ ଜାମାର୍‌ଘି ଆଘ୍‌ଲି
         ଏଦାଚା। 12 ଏନ୍ଦେର୍‌ଗେକା ଏକା ନାଲ୍‌ଖୁନ୍ ଆବ୍ଡ଼ାର୍ ନୁହ୍‌ରିକିରି କାମ୍‌ନାଏ ଆଦ୍‌ଘି ବାରେନୁ କାଚ୍‌ନେଖ୍‌ରାଗେହି
         ଲାଜ୍ଜେ ଲାଗ୍ଗଦ୍। 13 ଲେକିନ୍ ଯେତ୍‌କ ନାଲ୍‌ଖୁଘି ଦୋଷ୍ ବିଲ୍ଲୀନୁ ଏଥ୍‌ରିକାଇ। ଏନ୍ଦେର୍‌ଗେକା ବିଲ୍ଲୀନୁ ଜାମାକିଛିନ୍
         ସାଫା-ସାଫା ଏଥ୍‌ରିକାଇଦ୍। 14 ହୁଦ୍‌ଘିଲାଗାନ୍ ଆଲାର୍ ତେଙ୍ଗ୍‌ନାଏ, “ହେ ଚୁତୁୟୋ, ଉସ୍‌କାରା ଆରୁ କେଚ୍ଚକାସ୍ତି ଉଜ୍ଜା; ଆରୁ ଖ୍ରୀସ୍ତ୍‌ସ୍‌କି
         ବିଲ୍ଲୀ ନିଙ୍ଘା ମିଆଁ ବିଲ୍ଲୀ ମାନକୋ।”ପାବିତାର୍ ଆତ୍ମାଘି ଦ୍ୱାର୍‌ନୁ ଜୀବନ୍ ବିତାବତ୍15 ନିମ୍ ଏସ୍‌କେ ଜୀବନ୍ ବିତାବାଲ୍‌ଦାର୍ ଆଦ୍‌ଘି ବାରେନୁ ସାବ୍‌ଧାନ୍ ରା। ବୁଦ୍ଧି ମାଲ୍‌କାର୍ ଲେଖା
         ମାଲ୍ଲା ବୁଦ୍ଧିୟାର୍ ଜାମାର୍ ଲେଖା ଚାଲ୍‌ରା। 16 ସାମାୟବନ୍ ବାନେ ବେଭାର୍ କାମା ଏନ୍ଦେର୍‌ଗେକା ଇ ସାମାୟଦ୍ ଖାରାପ୍ ରାଇଦ୍। 17 ହୁଦ୍‌ଘିଲାଗାନ୍ ବୁଦ୍ଧି ମାଲ୍‌କାର୍ ଲେଖା ଆମାମାନା ପ୍ରାଭୁସ୍‌କି ଇଚ୍ଛା ଏନ୍ଦେଦ୍ ଆବନ୍ ଆହା। 18 ଅଙ୍ଗୁର୍ ରାସେ ହାପ୍ପିକିରି ଆମା ଉଙ୍ଖା, ଏନ୍ଦେର୍‌ଗେକା ଇତ୍ତି ବେଭିଚାର୍‌ଘି ସୋଚ୍‌ ବାରିଦ୍। ବରନ୍
         ପାବିତାର୍ ଆତ୍ମାତି ଭାର୍‌ପୁର୍ ମାନାକାଲା। 19 ଆରୁ ନିମ୍ ଜାମାର୍ ମେଶ୍ରିକିରି ଗୀତୁ ସ୍ତୁତିଗାନ୍ ଆତ୍ମିକ୍ ଗୀତୁ ପାଡ଼ା ଆରୁ ନିଜର୍-ନିଜର୍ ମନ୍‌ନୁ
         ଗୀତୁ ପାଡ଼ିକିରି ପ୍ରାଭୁସ୍‌କି ସ୍ତୁତି ମାହିମା କାମ୍‌ତେ ରା। 20 ଆରୁ ଜାମାବାକେନ୍ ଜାମା କାତ୍‌ଥାଘି ଲାଗାନ୍ ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌କି ନାମେନୁ ବାଙ୍ଗ୍
         ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିତେ ରା। 21 ନାମ୍ ଖ୍ରୀସ୍ତ୍‌ସିନ୍ ଆଦର୍ କାମ୍‌ଦାତ୍, ହୁଦ୍‌ଘିଲାଗାନ୍ ଏକ୍ ଦୁସ୍‌ରାର୍‌ଘି କିୟାଁ ରତ୍।ମାର୍‌ଦ୍‌ନା ଆରୁ ମାଏକିନିଆଁଘି ବାରେନୁ ଉପ୍‌ଦେଶ୍22 ହେ ମାଏକିନିଆଁରୋ, ନିମ୍ ଏସ୍‌କେ ପ୍ରାଭୁସ୍‌କି କିୟାଁ ରାଦାର୍, ହନ୍ନେ ନିହ୍ମା ମାର୍‌ଦ୍‌ନାର୍‌ଘି
         କିୟାଁ ରା। 23 ଏନ୍ଦେର୍‌ଗେକା ମାର୍‌ଦ୍‌ନାସ୍ ମାଏକିନିଆଁଘି କୁକ୍କୁସ୍। ଏସ୍‌କେ କା ଖ୍ରୀସ୍ତ୍‌ ମଣ୍ତ୍‌ଲୀଘି କୁକ୍କୁସ୍।
         ଆନ୍ନେନିନ୍ ମଣ୍ତ୍‌ଲୀଦ୍ ତାଙ୍ଘା ଶରୀର୍ ଆରୁ ଆସ୍ ମଣ୍ତ୍‌ଲୀବନ୍ ବାଛାବାନାବାଲା ରାଦାସ୍। 24 ଲେକିନ୍ ଏସ୍‌କେ ମଣ୍ତ୍‌ଲୀଦ୍ ଖ୍ରୀସ୍ତ୍‌କି କିୟାଁ ରାଇଦ୍, ହନ୍ନେନ୍ ମାଏକିନିଆଁର୍‌ହି ଜାମା କାତ୍‌ଥାନୁ
         ନିଜର୍-ନିଜର୍ ଆଲାସ୍‌କି କିୟାଁ ରାନାର୍।25 ହେ ମାର୍‌ଦ୍‌ନାରୋ ନିଜର୍-ନିଜର୍ ମାଏକିନିଆଁରିନ୍ ବାନେ ହାଖ୍ଖା, ଏସ୍‌କେ ଖ୍ରୀସ୍ତ୍‌ହି ମଣ୍ତ୍‌ଲୀବନ୍
         ବାନେ ହାଖ୍ଖୀୟାସ୍। ଆରୁ ଆଦ୍‌ଘି ଲାଗାନ୍ ନିଜ୍‌କେନିଜ୍‌ବନ୍ ବଲୀ ଚିଚ୍ଚାସ୍ ଲାଗ୍ଗିୟାସ୍। 26-27 ଆନ୍ନେନିନ୍ କାମିକିରି ବଚନ୍ ଚାହେ ଆମ୍ମୁତି ସାଫା କାମ୍‌ନା ଦ୍ୱାରା ମଣ୍ତ୍‌ଲୀବନ୍ ଶୁଦ୍ଧ୍ କାମ୍‌ନାଘି
         ଲାଗାନ୍ ଆରୁ ଚାମ୍‌କାରାନା କାଁନିଆ କୁକାଏଘି ଲେଖା, ନିସ୍କାଲାଙ୍କ୍‌ ବିନାଦୋଷ୍, ବିନାଦାଗି, ଆରୁ
         ବିନାକମି ଆରୁ ପାବିତାର୍ ମାନାଗେ ମଣ୍ତ୍‌ଲୀବନ୍ ତିଆର୍ କାମ୍‌ନାଘି କାରଣ୍ ଖ୍ରୀସ୍ତ୍ ନିଜ୍‌କେନିଜ୍‌ବନ୍
         ବଲୀ ଚିଚ୍ଚାସ୍ ଲାଗ୍ଗିୟାସ୍। 28 ଏନ୍ନେନ୍ ମାର୍‌ଦ୍‌ନାର୍‌ଗେ ନିଜର୍-ନିଜର୍ ମାଏକିନିଆଁରିନ୍ ନିଜର୍ ମେଦୁ ଲେଖା ବାନେ ହାଖ୍ଖନା କାତ୍‌ଥା।
         ଏକାସ୍ ନିଜର୍ ମାଏକିନିଆଁବନ୍ ବାନେ ହାଖ୍ଖଦାସ୍ ଆସ୍ ନିଜ୍‌କେନିଜ୍ ବାନେ ହାଖ୍ଖଦାସ୍। 29 ନେଦ୍‌ହି ନିଜର୍ ମେଦୁବନ୍ ମା ହାଁଣ୍‌ନାଏ, ଲେକିନ୍ ଆଦ୍‌ଘି ଯତନ୍ ଆରୁ ଲାଲନ୍‌ପାଲନ୍ କାମ୍‌ନାଏ, ଏସ୍‌କେ
         ଖ୍ରୀସ୍ତ୍‌ହି ମଣ୍ତ୍‌ଲୀଗାନେ କାମ୍‌ଦାସ୍। 30 ଏନ୍ଦେର୍‌ଗେକା ନାମ୍‌ହି ଖ୍ରୀସ୍ତ୍‌ସ୍‌କି ମେଦୁଘି ଅଙ୍ଗତ୍। 31 ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ହୁଦ୍‌ଘିଲାଗାନ୍ ମାର୍‌ଦ୍‌ନାସ୍ ନିଜର୍ ଆୟାଙ୍ଗ୍ ବାଙ୍ଗ୍‌ରିନ୍
         ଆମ୍ବିକିରି ନିଜର୍ ମାଏକିନିଆଁଗାନେ ରସ୍ ଆରୁ ଆବ୍ଡ଼ାର୍ ଅଣ୍ଟା ମେଦୁ ମାନର୍‌କର୍।” 32 ଇ ଭେଦ୍ଦୁଦ୍ ତା ବହୁତ୍ ବାଡ଼୍‌କା ରାଇଦ୍। ଲେକିନ୍ ଏନ୍ ଖ୍ରୀସ୍ତ୍‌ ଆରୁ ମଣ୍ତ୍‌ଲୀଘି ବାରେ ଏନ୍ନେ
         ତେଙ୍ଗାଲ୍‌ଦାନ୍। 33 ନିହ୍ମା ଭିତ୍‌ର୍‌ନୁ ଜାମାର୍ ନିଜର୍-ନିଜର୍ ମାଏକିନିଆଁବନ୍ ନିଜର୍ ଲେଖା ବାନେ ହାଖ୍ଖା, ଆରୁ ମାଏକିନିଆଁଦ୍‌ହି
         ନିଜର୍-ନିଜର୍ ମାର୍‌ଦ୍‌ନାସିନ୍ ଆଦର୍ କାମ୍‌ନା କାତ୍‌ଥା।

ଆୟାଙ୍ଗ୍‌ବାଙ୍ଗ୍ ଆରୁ ହାଦ୍ଦୁର୍‌ଘି ଲାଗାନ୍ ଉପ୍‌ଦେଶ୍61 ହେ ହାଦ୍ଦୁବଚ୍ଚରୋ, ନିମ୍ ଖ୍ରୀସ୍ତ୍‌ଗାନେ ରାଦାର୍, ହୁଦ୍‌ଘିଲାଗାନ୍ ନିମ୍ ନିହ୍ମା ଆୟାଙ୍ଗ୍-ବାଙ୍ଗ୍‌ର୍‌ଘି
         କାତ୍‌ଥାନ୍ ମେନା। ଏନ୍ଦେର୍‌ଗେକା ଇଦ୍ ଠିକ୍‌ଦ୍‌। 2 “ନିଜର୍-ନିଜର୍ ଆୟାଙ୍ଗ୍-ବାଙ୍ଗ୍‌ର୍‌ଘି ମାଇନ୍ କାମା। (ଇଦ୍ ପହ୍‌ଲେ ଏନ୍ନେ ଆଜ୍ଞା ରାଚା ଏକାସ୍ ଗାନେ
         କା ଅଣ୍ଟା କାତ୍‌ଥାଚିଚ୍ଚକା ଜୁଡ଼୍‌ରିକିରି ରାଇ)। 3 କା ନିଙ୍ଘାଏ ବାନେ ମାନ୍ନାଦ୍, ଆରୁ ନିନ୍ ଦୁନିଆଁନୁ ଢେର୍‌ଉଲ୍ ଉଜ୍ଜୟ।” 4 ହେ ବୁଆ ଜାମାରୋ, ନିଜର୍-ନିଜର୍ ହାଦ୍ଦୁବଚ୍ଚରିନ୍ ଆମା ଖୀସାବା। ବରନ୍ ପ୍ରାଭୁସ୍‌କି ଉପ୍‌ଦେଶ୍ ଆରୁ
         ଚେତାବାନୀ ଚିଇକିରି ଆବ୍ଡ଼ାରିନ୍ ଏରାହଜା।ମାଲିକ୍ ଆରୁ ଗୁତ୍ତିୟାର୍‌ଘି ଉପ୍‌ଦେଶ୍5 ହେ ଗୁତ୍ତିୟାରୋ, ଏକା ଆଲାର୍ ଇ ଦୁନିଆଁନୁ ନିହ୍ମା ମାଲିକ୍ ରାନାଏ, ନିମ୍ ଆବ୍ଡ଼ାର୍‌ଘି ନିଜର୍ ସାଧାସିଧା
         ମନ୍‌ତି ଏଲ୍‌ଚ୍‌କା ଆରୁ ଥାର୍‌ଥାର୍‌ତେ ଆବ୍ଡ଼ାର୍‌ଘି କାତ୍‌ଥାନ୍ ମେନା। ଏସ୍‌କେ ନିମ୍ ଖ୍ରୀସ୍ତ୍‌ସ୍‌କି
         ହୁକୁମ୍ ମାନ୍‌ଦାର୍। 6 ନିମ୍ ଆଲାରିନ୍ ଖୁସୀ କାମ୍‌ନାଘି ଉଦ୍ଦେଶ୍ୟନୁ ଏଦ୍‌ରାଗେ ଖାଲି ମାଲ୍ଲା, ବରନ୍ ପାର୍‌ମେଶ୍ୱାର୍‌ସ୍‌କି
         ଇଚ୍ଛାବନ୍ ପୁରା କାମ୍‌ନାବାଲା ଗୁତ୍ତିୟାର୍ ଲେଖା ଏନ୍ନେ କାମର୍। 7 ନିହ୍ମା ସେବା ନାଲ୍‌ଖୁନ୍ ଖୁସୀତି କାମା। ଏସ୍‌କେ କା ନିମ୍ ଆଲାର୍‌ଘି ମାଲ୍ଲା, ଲେକିନ୍ ପ୍ରାଭୁସ୍‌କି
         ସେବା କାମାଲ୍‌ଦାର୍। 8 ଏନ୍ଦେର୍‌ଗେକା ନିମ୍ ଆହ୍‌ଦାର୍ କା ଏକିନ୍ ଆଲାସ୍ ଆସ୍ ଚାହେ ଗୁତ୍ତିୟା ରାନାସ୍, ଚାହେ ଆଜାଦ୍ ରାନାସ୍,
         ଏସ୍‌କେ ବାନେ ନାଲ୍‌ଖୁ କାମସ୍, ଆନ୍ନେ ଆସ୍ ପ୍ରାଭୁସ୍‌ତି ଫଲ୍ ହାଖ୍ଖସ୍। 9 ହେ ମାଲିକ୍‌ରୋ, ନିମ୍‌ହି ନିହ୍ମା ଗୁତ୍ତିୟାର୍‌ଗାନେ ହନ୍ନେନ୍ ବେଭାର୍ କାମର୍। ଆବ୍ଡ଼ାରିନ୍ ଆମା
         ଏଲ୍‌ଗ୍‌ତା; ଏନ୍ଦେର୍‌ଗେକା ନିମ୍ ଆହ୍‌ଦାର୍ କା ଆବ୍ଡ଼ାର୍‌ଘି ଆରୁ ନିହ୍ମା ଦୁହି ଲୋର୍‌ଘି ମାଲିକ୍‌ସ୍
         ସରଗ୍‌ନୁ ରାଦାସ୍ ଆରୁ ଆସ୍ ନେଖା ପାଖାହି ମା ମାନ୍‌ଦାସ୍।ପାର୍‌ମେଶ୍ୱାର୍‌ସ୍‌କି ହାଥିଆର୍‌ବନ୍ ଆତ୍ତା10 ଆଖ୍‌ରୀନୁ ପ୍ରାଭୁସ୍‌କି ମିଆଁ ଭାର୍‌ଷା ଉଇନା କାତ୍‌ଥା ତାକା ଆସ୍ ତାଙ୍ଘା ନିଜର୍ ମାହାନ୍ ଆତ୍ମିକ୍
         ଶକ୍ତିତି ନିମାନ୍ ତାକତ୍‌ବାଲା କାମସ୍‌ଚସ୍। 11 ନିମ୍ ପାର୍‌ମେଶ୍ୱାର୍‌ସ୍‌କି ଜାମା ହାଥିଆର୍‌ବନ୍ ଧାରା ତାକା ନିମ୍ ଶାଏତାନ୍‌ଘି ଚାଲ୍‌ବାଜିଘି ଆଘ୍‌ଲି
         ଇଲାଅଙ୍ଗର୍। 12 ନାହ୍ମାଏ ଲାଡ଼ାଇ ଆଲାର୍‌ଘି ବିରୁଦ୍ଧ୍‌ନୁ ମାଲ୍ଲାଦ୍। ଲେକିନ୍ ଅଧିକାରୀରିନ୍, ମୁଖ୍ୟାରିନ୍, ଇ ଉହା
         ଦୁନିଆଁନ୍ତା ମୁଖ୍ୟାରିନ୍ ଆରୁ ଆକାଶ୍‌ ତା ଭୁତ୍ତୁଘି ବିରୁଦ୍ଧ୍‌ନୁ ଲାଡ଼ାଲ୍‌ଦାତ୍। 13 ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍‌କି ଜାମା ହାଥିଆର୍‌ବନ୍ ଧାରା, ଏସ୍‌କେ ନିମ୍ ଖାରାପ୍ ଉଲ୍ଲାଘି
         ସାମ୍‌ନା କାମା ଅଙ୍ଗର୍। ଆରୁ ଜାମାକିଛିନ୍ ପୁରା କାମିକିରି ମଜ୍‌ବୁତ୍ ରର୍। 14 ହୁଦ୍‌ଘିଲାଗାନ୍ ସତ୍ତୁବନ୍ କାମ୍‌ନା ଲେଖା ନିହ୍ମା କାଣ୍‌ମାନୁ ହିଁରା, ଆରୁ ଧାର୍ମିକ୍‌ତାଘି ଝୀଲମ୍+ ଆତ୍ତା, 15 ଆରୁ ହେଡ୍ଡୁନୁ ଶାନ୍ତିଘି ସୁସାମାଚାର୍‌ଘି ଜୁତା ଆତ୍ତିକିରି; 16 ଆରୁ ଆଦ୍‌ଘି ସାଙ୍ଗେ-ସାଙ୍ଗେ ବିଶ୍ୱାସ୍‌ଘି ଢାଲ୍ ଧାରିକିରି ମଜ୍‌ବୁତ୍ ମାନା ଏସ୍‌କେ କା ନିମ୍ ଶାଏତାନ୍‌ଘି
         ଜାମା ଲାଘ୍‌ର୍‌ନା ଚାର୍‌ବନ୍ ତେବା ଅଙ୍ଗର୍। 17 ମୁକ୍ତିଘି କୁକ୍କୁ କାୱାଚ୍‌ ଆତ୍ତା ଆରୁ ଆତ୍ମାଘି ତାଲ୍‌ୱାର୍ ମତ୍‌ଲବ୍ ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍
         ଗ୍ରହନ୍ କାମା। 18 ପାବିତାର୍ ଆତ୍ମାତି ଜାମାବାକେନ୍ ବିନ୍ତି କାମା। ଜାମା ରକମ୍‌ଘି ବିନ୍ତି ଆରୁ ଆର୍‌ଜୀବିନ୍ତି କାମା।
         ଆରୁ ପାର୍‌ମେଶ୍ୱାର୍‌ସ୍‌କି ଜାମା ଆଲାର୍‌ଘି ଲାଗାନ୍ ଲାଗାତାର୍ ବିନ୍ତି କାମାଗେ ଚେତ୍‌ରିକିରି ରା।
         19 ଏଙ୍ଘା ଲାଗାନ୍‌ହି ବିନ୍ତି କାମା କା ଏଙ୍ଘା ତେଙ୍ଗ୍‌ନାବାକେନ୍ ପାର୍‌ମେଶ୍ୱାର୍‌ସ୍ ଏଙ୍ଗାଗେ ଏନ୍ନେ
         ବଚନ୍ ଚିୟସ୍, ଏସ୍‌କେ କା ଏନ୍ ବିନାଏଲ୍‌ଚିକିରି ସୁସାମାଚାର୍‌ଘି ଭେଦ୍ଦୁବନ୍ ତେଙ୍ଗାଅଙ୍ଗନ୍। 20 ଆ ସୁସାମାଚାର୍‌ଘି ଲାଗାନ୍ ଏନ୍ ସିକ୍‌ଡ଼ିତି ହିର୍‌କା ରାଜ୍‌ଦୂଁତ୍‌ନ୍‌। ନିମ୍ ବିନ୍ତି କାମା କା
         ଏଙ୍ଗାଗେ ଏସ୍‌କେ ତେଙ୍ଗ୍‌ନା କାତ୍‌ଥା ଆନ୍ନେ ଏନ୍ ବିନାଏଲ୍‌ଚିକିରି ତେଙ୍ଗାଅଙ୍ଗନ୍।ଆଖ୍‌ରୀ ଯୋହାର୍21 ତୁଖିକୁସ୍ ଏକାସ୍ କା ନାହ୍ମା ପ୍ୟାରା ଭାଇସ୍, ଆରୁ ପ୍ରାଭୁସ୍‌କି ବିଶ୍ୱାସ୍ କାମ୍‌ନା ଲାଇଗ୍ ସେବକସ୍,
         ଏକାସ୍‌ତି ନିମ୍ ବୁଝ୍‌ରା ଅଙ୍ଗର୍ କା ଏମ୍ ଏସ୍‌କେମ୍ ଆରୁ ଏନ୍ଦେର୍ କାମାଲ୍‌ଦାମ୍। 22 ଏନ୍ ଆସିନ୍ ନିହ୍ମାସାନ୍ ଇଦ୍‌ଘିଲାଗାନ୍ ତାଇୟାଲ୍‌ଦାନ୍ କା ନିମ୍ ଏହ୍ମା ଦାଶାବନ୍ ଆହର୍ ଆରୁ ଆସ୍
         ନିମାନ୍ ଉତ୍ସାହିତ୍ କାମସ୍।23 ବାଙ୍ଗ୍ ପାର୍‌ମେଶ୍ୱାର୍‌ସ୍ ଆରୁ ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌କି ତାର୍‌ତି ଜାମା ବିଶ୍ୱାସୀ ଭାଇ
         ଆରୁ ବୁହୁଣୀ ଜାମାର୍‌ଗେ ଶାନ୍ତି, ବିଶ୍ୱାସ୍, ଆରୁ ବାନେ ହାଖ୍ଖନା ହାଖ୍ଖର୍‌ନାଦ୍। 24 ପାର୍‌ମେଶ୍ୱାର୍‌ସ୍‌କି କ୍ରିପା ଆବ୍ଡ଼ା ଜାମାର୍‌ଘି ମିଆଁ ମାନ୍ନାଦ୍, ଏକାର୍ କା ନାହ୍ମା ପ୍ରାଭୁ
         ଯୀଶୁ ଖ୍ରୀସ୍ତ୍‌ସିନ୍ ଏକ୍‌ଲାହି ମା ମୁଞ୍ଜର୍‌ନାବାଲା ବାନେ ହାଖ୍ଖନାତି ବାନେ ହାଖ୍ଖନାଏ।
         
            
               	ଝୀଲମ୍ ମତ୍‌ଲବ୍ ଲାଡ଼ାଇ କାମ୍‌ନା ବାକେନ୍ ଦୁଶ୍‌ମାନ୍‌ସ୍‌ତି ବାଛ୍‌ରାଗେ ଛାତିନୁ ଅଣ୍ଟା ପାନ୍ନାଘି
                     ପ୍ଲେଟ୍ ଆତ୍ତକାବନ୍ ଝୀଲମ୍ ବାନାଏ।

ଯୋହାର୍11 ଏନ୍ ପାଉଲୁସ୍ ଆରୁ ତୀମଥିଉସ୍ ଖ୍ରୀସ୍ତ୍‌ ଯୀଶୁସ୍‌କି ଗୁତ୍ତିୟାମ୍। ଫିଲିପ୍ପୀ ସହର୍‌ନୁ ରାନାବାଲା
         ଜାମା ପାର୍‌ମେଶ୍ୱାର୍‌ସ୍‌କି ପାବିତାର୍ ଆଲାର୍‌ଘି ଖ୍ରୀସ୍ତ୍ ମଣ୍ଡ୍‌ଲୀନ୍ତା ମୁଖ୍ୟାର୍ ଆରୁ ସେବକ୍
         ଜାମାର୍‌ଘି ନାମେନୁ ଚିଠି ଲେଖାଲ୍‌ଦାମ୍। 2 ନାହ୍ମା ବାଙ୍ଗ୍ ପାର୍‌ମେଶ୍ୱାର୍‌ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌ ନିହ୍ମା ମିଆଁ କ୍ରିପା କାମ୍‌ନାଏ,
         ଆରୁ ଶାନ୍ତି ଚିନାଏ।ପାଉଲୁସ୍ ମଣ୍ତ୍‌ଲୀଘି ଲାଗାନ୍ ବିନ୍ତି କାମାଲ୍‌ଦାସ୍3 ଏନ୍ ଯେତ୍‌କଥର୍ ନିମାନ୍ ମନେ କାମ୍‌ଦାନ୍, ହତ୍‌କ ଥର୍ ଏନ୍ ଏଙ୍ଘା ପାର୍‌ମେଶ୍ୱାର୍‌ସ୍‌ସିନ୍ ଧାନ୍ୟାବାଦ୍
         ଚିଦାନ୍। 4 ଆରୁ ଏକ୍ରିନ୍ ବାକେନ୍ ଏନ୍ ଆର୍‌ଜୀବିନ୍ତି କାମ୍‌ଦାନ୍, ତା ନିହ୍ମା ଜାମାର୍‌ଘି ଲାଗାନ୍ ଖୁସୀତି ଆର୍‌ଜୀବିନ୍ତି
         କାମ୍‌ଦାନ୍। 5 ଏନ୍ଦେର୍‌ଗେକା ନିମ୍ ଯେତ୍‌କବାକେନ୍ ପହ୍‌ଲେ ଥର୍ ସୁସାମାଚାର୍‌ବନ୍ ମେନ୍‌ଚ୍‌କାର୍ ଆରୁ ମାନ୍‌ଚ୍‌କାର୍
         ଆ ଉଲ୍ଲାନ୍ତି ହୋଇକିରି ଇନ୍ନାତକ୍ ଯୀଶୁସ୍ ଖ୍ରୀସ୍ତ୍‌କି ବାରେନୁ ସୁସାମାଚାର୍ ଶୁଣାବାନାନୁ ଏନ୍ଦ୍ରିନ୍
         ପ୍ରକାର୍‌ତିନିନ୍ ଏଙ୍ଗାନ୍ ମଦେତ୍ କାମ୍‌ଚ୍‌କାଦାର୍। 6 ଏକା ପାର୍‌ମେଶ୍ୱାର୍‌ସ୍ ନିହ୍ମାଏନୁ ବାନେ ନାଲ୍‌ଖୁ ସୁରୁ କାମ୍‌ଚ୍‌କାଦାସ୍, ଆସିନ୍ ଆବନ୍ ଖ୍ରୀସ୍ତ୍‌
         ଯୀଶୁସ୍‌କି ଆରୁଅହନ୍ ବାର୍‌ନା ଉଲ୍ଲାତକ୍ ପୁରା କାମସ୍। ଇବନ୍ ଏନ୍ ପୁରା ବିଶ୍ୱାସ୍ କାମାଲ୍‌ଦାନ୍।
         7 ନିହ୍ମା ଜାମାର୍‌ଘି ବାରେନୁ ଏନ୍ନେନିନ୍ ଏଙ୍ଘାଏ ସୋଚ୍‌ନାଦ୍ ଠିକ୍‌ଦ୍‌। ଏନ୍ଦେର୍‌ଗେକା ଏନ୍ ନିମାନ୍
         ମୁରୁକ୍ ବାନେ ହାଖ୍ଖଦାନ୍। ଜେହେଲ୍‌ନୁ ରାନାବାକେନ୍ ଖାଲି ମାଲ୍ଲା, କୋଟ୍ କାଚେରୀନୁ ଯେତ୍‌କବାକେନ୍
         ଏନ୍ ସୁସାମାଚାର୍‌ଘି ସତ୍ତୁଘି ସାକ୍ଷୀ ଚିଦାନ୍, ତା ପାର୍‌ମେଶ୍ୱାର୍‌ସ୍ ନାମା ଜାମାରିନ୍ ସାଙ୍ଗେନ୍
         ମେଶ୍ରିକିରି ନାଲ୍‌ଖୁ କାମାଗେ କ୍ରିପା କାମ୍‌ଦାସ୍। 8 ପାର୍‌ମେଶ୍ୱାର୍‌ସ୍ ଆହ୍‌ଦାସ୍ କା ଯୀଶୁ ଖ୍ରୀସ୍ତ୍‌ ଏସ୍‌କେ ନିମାନ୍ ବାନେ ହାଖ୍ଖଦାସ୍, ହୋନ୍ନେନ୍
         ଏନ୍‌ହି ନିମାନ୍ ବାନେ ହାଖ୍ଖଦାନ୍, ହୁଦ୍‌ଘିଲାଗାନ୍ ନିମାନ୍ ମୁରୁକ୍ ଏରାଗେ ବେଦ୍ଦାଲ୍‌ଦାନ୍। 9 ଆରୁ ଏନ୍ ବିନ୍ତି କାମାଲ୍‌ଦାନ୍ କା ନିମ୍ ଏକ୍ ଦୁସ୍‌ରାରିନ୍ ବାଗ୍ଗେ ସେ ବାଗ୍ଗେ ବାନେ ହାଖ୍ଖା, ଆରୁ
         ନିହ୍ମାଏ ବାନେ ଆତ୍ମିକ ଜ୍ଞାନ୍ ଆରୁ ବାନେ ଆରୁ ଖାରାପ୍‌ବନ୍ ବୁଝ୍‌ର୍‌ନାଘି ଶକ୍ତି ବାଢ଼୍‌ର୍‌ନାଦ୍।
         10 ଏସ୍‌କେ କା ନିମ୍ ଜାମାର୍‌ଘିନ୍ତି ବାନେ ନାଲ୍‌ଖୁ କାମର୍ ଆରୁ ଯୀଶୁ ଖ୍ରୀସ୍ତ୍‌କି ଆରୁଅହନ୍ ବାର୍‌ନାତକ୍
         ସତ୍ତୁ ଆରୁ ବିନାଦୋଷୀ ରର୍। 11 ଖ୍ରୀସ୍ତ୍ ଯୀଶୁସ୍‌କି କ୍ରିପାତି ପାର୍‌ମେଶ୍ୱାର୍‌ସ୍‌ଗାନେ ନିହ୍ମା ସମ୍ବନ୍ଧ ବାନେ ରାଇ, ଖ୍ରୀସ୍ତ୍‌ସ୍‌
         ନିମାନ୍ ବାନେ ନାଲ୍‌ଖୁ କାମ୍‌ନାଘି ଲାଗାନ୍ ମଦେତ୍ କାମସ୍ ଆରୁ ଆସ୍‌କି ଦ୍ୱାର୍‌ନୁ ଆବନ୍ ଏରିକିରି
         ଆଲାର୍ ପାର୍‌ମେଶ୍ୱାର୍‌ସ୍‌କି ମାହିମା ଆରୁ ସ୍ତୁତି କାମର୍।ସୁସାମାଚାର୍‌ଘି ଲାଗାନ୍ ପାଉଲୁସ୍ ଜେହେଲ୍‌ନୁ ରାଦାସ୍12 ହେ ଭାଇ ବୁହୁଣୀଜାମାରୋ, ଏନ୍ ନିମାନ୍ ତେଙ୍ଗାଗେ ବେଦ୍ଦାଲ୍‌ଦାନ୍ କା ଏଙ୍ଘାଗାନେ ଯେତ୍‌କ ଘାଟ୍‌ର୍‌କିଚି,
         ଆତ୍ତିହି ସୁସାମାଚାର୍ ଫାଏଲାନାନୁନିନ୍ ମଦେତ୍ ମାନ୍‌ଚ୍‌କିଚି। 13 ଏତ୍‌କତକ୍ କା ଜାମା କାଇସର୍‌ସ୍‌କି ରାଜ୍‌ମହଲ୍ ତା ଜାଗୁର୍, ଆରୁ ଜାମା ଦୁସ୍‌ରା ଆଲାର୍‌ହି ଆଖ୍ଖାର୍
         କେରାର୍ କା ଏନ୍ ଖ୍ରୀସ୍ତ୍‌ସ୍‌କି ବାରେନୁ ପ୍ରଚାର୍ କାମ୍‌ନାଘି ଲାଗାନ୍ ଜେହେଲ୍‌ନୁ ରାଦାନ୍; 14 ଆରୁହି ଢେର୍ ଭାଇଜାମାର୍ ଏଙ୍ଘା ଜେହେଲ୍‌ନୁ ରାନାଘି ଲାଗାନ୍ ଆବ୍ଡ଼ାର୍ ପ୍ରାଭୁସ୍‌କି ମିଆଁ ଭାର୍‌ଷା
         ଉଇୟିକିରି ଆରୁ ବାଗ୍ଗେ ସାହସ୍‌ତି ଆରୁ ବିନାଏଲ୍‌ଚିକିରି ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ଶୁଣାବାଲ୍‌ନାଏ।15 ପାଉଲୁସ୍ ଏକାନ୍ କାମ୍‌ଚ୍‌କାଚାସ୍ ଆବନ୍ ଏରିକିରି କେତ୍‌କ ଲୋକ୍ ହିସ୍‌ଙ୍ଗା କାମ୍‌ଚାର୍ ଆରୁ କେତ୍‌କ
         ଲୋକ୍ ଖୀସାରାଇକିରି ଖ୍ରୀସ୍ତ୍‌କି ବାରେ ପ୍ରଚାର୍ କାମ୍‌ଚାର୍। ଇଦ୍ ସତ୍ତୁଦ୍, ଲେକିନ୍ ଆରୁ କେତ୍‌କ
         ଲୋକ୍ ବାନେ ମତ୍‌ଲବ୍‌ତି ପ୍ରଚାର୍ କାମାଲ୍‌ନାଏ। 16 ଏକାର୍ ବାନେ ମତ୍‌ଲବ୍‌ତି ପ୍ରଚାର୍ କାମାଲ୍‌ନାଏ ଆବ୍ଡ଼ାର୍ ଖ୍ରୀସ୍ତ୍‌ସିନ୍ ବାନେ ହାଖ୍ଖନାଏ, ଏନ୍ଦେର୍‌ଗେକା
         ଇବ୍ଡ଼ାର୍ ଆହ୍‌ନାଏ କା ସୁସାମାଚାର୍‌ଘି ସତ୍ତୁବନ୍ ବାଛାବାନାଘି ଚାଲ୍‌ତେ ଏନ୍ ଜେହେଲ୍‌ନୁ ରାଦାନ୍।
         17 +ଆରୁ କେତ୍‌କ ଲୋକ୍ ବାନେ ମତ୍‌ଲବ୍‌ତି ପ୍ରଚାର୍ ମା କାମ୍‌ନାଏ। ଲେକିନ୍ ନିଜର୍ ଫାଏଦାଘି ଲାଗାନ୍ ଖ୍ରୀସ୍ତ୍‌କି
         ପ୍ରଚାର୍ କାମ୍‌ନାଏ। ଏଙ୍ଘା ଜେହେଲ୍‌ନୁ ରାନାବାକେନ୍ ଏଙ୍ଗାଗେ ଆବ୍ଡ଼ାର୍ ଆରୁହି ବାଗ୍ଗେ କଷଟ୍ ଏସ୍‌କେ
         ଚିୟାଅଙ୍ଗର୍। 18 ଇଦ୍‌ଘି ଏନ୍ଦେର୍‌ହି ମତ୍‌ଲବ୍ ମାଲ୍ଲାଦିନ୍? ବାନେ ମତ୍‌ଲବ୍‌ତି ଚାହେ ଖାରାପ୍ ମତ୍‌ଲବ୍‌ତି ଏସ୍‌କିନ୍
         ହାଲେହି ଆଲାର୍ ଖ୍ରୀସ୍ତ୍‌କି ବାରେ ଶୁଣାବା କାଲିଦ୍, ଆରୁ ଇତ୍ତି ଏନ୍ ଲୀଝ୍‌ରାଲ୍‌ଦାନ୍ ଆରୁ ଲୀଝ୍‌ରନ୍‌ହି।19 ଏନ୍ଦେର୍‌ଗେକା ଏନ୍ ଆହ୍‌ଦାନ୍ କା ନିହ୍ମା ବିନ୍ତି ଆରୁ ପାବିତାର୍ ଆତ୍ମା ଏକାନ୍ ଯୀଶୁ ଖ୍ରୀସ୍ତ୍‌ସ୍‌
         ଏଙ୍ଗାଗେ ଚିଚ୍ଚକାଦାସ୍। ଇବ୍ଡ଼ା ଜାମାଘି ଫଲ୍ ଇଦ୍ ମାନଦ୍ କା ପାର୍‌ମେଶ୍ୱାର୍‌ସ୍ ଏଙ୍ଗାନ୍ ବାଛାବସ୍।
         20 ଏନ୍‌ତା ମୁରୁକ୍ ଚାହାଁଲ୍‌ଦାନ୍ ଆରୁ ଏଙ୍ଗା ଭାର୍‌ଷା ରାଇ କା ଏନ୍ ସୁସାମାଚାର୍ ତେଙ୍ଗାଗେ ମା ଏଲ୍‌ଚିକିରି
         ଆସ୍‌କି ବାରେ ଶୁଣାବନ୍ ଏଙ୍ଘା ସାହସ୍‌ତି ତେଙ୍ଗ୍‌ନା ଆରୁ କାମ୍‌ନାଘି ଲାଗାନ୍ ଖ୍ରୀସ୍ତ୍‌କି ମାଇନ୍
         ଜାମାବାକେନ୍ ମାନ୍‌ଚ୍‌କିଚି, ହନ୍ନେନ୍ ଆକ୍କୁନ୍‌ହି ମାନଦ୍, ଚାହେ ଏନ୍ ଉଜ୍ଜନ୍ ଚାହେ ଖିଅନ୍‌କନ୍।21 ଏଙ୍ଘାଲାଗାନ୍ ତା ଉଜ୍ଜନା ମତ୍‌ଲବ୍ ଖ୍ରୀସ୍ତ୍‌କି ଲାଗାନ୍ ବାଗ୍ଗେ ବାନେ ନାଲ୍‌ଖୁ କାମାଅଙ୍ଗନ୍ ଲେକିନ୍
         ଏନ୍ ଖିଅନ୍‌କନ୍ ତା ଖ୍ରୀସ୍ତ୍‌ଗାନେ ଜାମାବାକେନ୍ ରନ୍ ହୁଦ୍‌ଘିଲାଗାନ୍ ଏଙ୍ଗା ଖିନାକାନାଦ୍ ବାଗ୍ଗେ
         ବାନେଦ୍। 22 ଲେକିନ୍ ଯଦି ଏନ୍ ଉଜ୍ଜନ୍ ତା ଖ୍ରୀସ୍ତ୍‌କି ଲାଗାନ୍ ବାଗ୍ଗେ ନାଲ୍‌ଖୁ କାମାଅଙ୍ଗନ୍, ହୁଦ୍‌ଘିଲାଗାନ୍
         ଏନ୍ ଖିଅନ୍ କା ଉଜ୍ଜନ୍ ଏକାନ୍ ଚାଜନ୍ ଆବନ୍ ବାଲ୍‌ଦାନିନ୍। 23 ହାଲେହି ଏନ୍ ଇ ଯୋଡ଼େନ୍ତି ଏକାନ୍ ଚାଜନ୍ ସୋଚା ପଲ୍ଲାଲ୍‌ଦାନ୍। ଏନ୍ ଇ ଦୁନିଆଁନ୍ତି ବିଦା ହୋଇକିରି
         ଖ୍ରୀସ୍ତ୍‌ସ୍‌ଗାନେ ରାଗେ ବେଦ୍ଦାଲ୍‌ଦାନ୍, ଏନ୍ଦେର୍‌ଗେକା ଇଦ୍ ଜାମାର୍‌ଘିନ୍ତି ବାନେଦ୍। 24 ଲେକିନ୍ ଏଙ୍ଘା ଉଜ୍ଜନାଦ୍ ନିହ୍ମା ଲାଗାନ୍ ବାଗ୍ଗେ ଦାର୍‌କାର୍ ରାଇ। 25 ହୁଦ୍‌ଘିଲାଗାନ୍ ଏଙ୍ଗାଗେ ପାକ୍କା ବିଶ୍ୱାସ୍ ରାଇ କା, ଏନ୍ ଉଜ୍ଜନ୍ ଆରୁ ଏନ୍ ନିହ୍ମା ଜାମାର୍‌ଗାନେ
         ରନ୍, ତାକା ନିମ୍ ଖ୍ରୀସ୍ତ୍‌କି ମିଆଁ ଆରୁ ବିଶ୍ୱାସ୍ କାମର୍ ଆରୁ ବାଗ୍ଗେ ଲୀଝ୍‌ରର୍। 26 ଏନ୍ନେନ୍ ଏନ୍ ଯେତ୍‌କବାକେନ୍ ନିହ୍ମାସାନ୍ ଆରୁଅହନ୍ ବାରନ୍, ତା ନିମ୍ ଏଙ୍ଘାଲାଗାନ୍ ଯୀଶୁ ଖ୍ରୀସ୍ତ୍‌କି
         ଆରୁହି ବାଗ୍ଗେ ସ୍ତୁତି ମାହିମା କାମର୍।27 ଇ କାତ୍‌ଥାନ୍ ବିଶେଷ୍ ଧ୍ୟାନ୍ ଚିଆ କା ଖ୍ରୀସ୍ତ୍‌କି ସୁସାମାଚାର୍‌ଘି ଲାଇଗ୍ ମାନ୍ନାଘି ବାରେନୁ ଏକାନ୍
         ଶିଖ୍‌ର୍‌କାଦାର୍ ଆଦ୍‌ଘି ଲେଖା ଚାଲ୍‌ରା। ଏନ୍ ବାରିକିରି ନିମାନ୍ ଏରନ୍ ଚାହେ ଏନ୍ ମାହି ବାରନ୍,
         ହାଲେହି ନିହ୍ମା ବାରେନୁ ଏନ୍ନେ ଆହନ୍ କା ନିମ୍ ଏକ୍ ଦୁସ୍‌ରାର୍‌ଗାନେ ମେଶ୍ରିକିରି ନାଲ୍‌ଖୁ କାମାଲ୍‌ଦାର୍,
         ଆରୁ ଖ୍ରୀସ୍ତ୍‌କି ସୁସାମାଚାର୍‌ଘି ବାରେ ଏକାର୍ ବିରୋଧ୍ କାମ୍‌ନାଏ ଆବନ୍ ଏକ୍ ଦୁସ୍‌ରାର୍‌ଗାନେ ମେଶ୍ରିକିରି
         ସାମ୍‌ନା କାମାଲ୍‌ଦାର୍। 28 ଆରୁ ଏନ୍ଦ୍ରିନ୍‌ହି କାତ୍‌ଥାନୁ ବିରୋଧିରିନ୍ ମା ଏଲ୍‌ଚ୍‌ଦାର୍। ଇଦ୍ ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍
         ନାଶ୍ କାମସ୍ ଅଣ୍ଟା ଚିହ୍ନା ଆରୁ ପାର୍‌ମେଶ୍ୱାର୍‌ସ୍ ନିମାନ୍ ମୁକ୍ତି ଚସ୍। 29 ଏନ୍ଦେର୍‌ଗେକା ଖ୍ରୀସ୍ତ୍‌କି କାରଣ୍‌ତି ନିମାଗେ ଆସ୍‌କି ମିଆଁ ବିଶ୍ୱାସ୍ କାମାଗେ ଦାୟା ମାଲ୍ଲା ହାଖ୍‌ରୁ
         ଲେକିନ୍ ଖ୍ରୀସ୍ତ୍‌କି ଲାଗାନ୍ ଦୁଃଖୁ ସାହାଗେହି ଦାୟା ହାଖ୍ଖର୍‌କିଚି। 30 ଏସ୍‌କେ ନିମ୍ ଏଙ୍ଗାନ୍ ସୁସାମାଚାର୍‌ଘି ବିରୋଧ୍ କାମୁର୍‌ଘି ସାମ୍‌ନା କାମ୍‌ତେ ଏର୍‌କାଦାର୍ ହନ୍ନେନ୍
         ନିମ୍‌ହି ଆବ୍ଡ଼ାର୍‌ଘି ସାମ୍‌ନା କାମାଲ୍‌ଦାର୍ ଆରୁ ଆକ୍କୁନ୍‌ହି ଏନ୍ ଆବ୍ଡ଼ାର୍‌ଘି ସାମ୍‌ନା କାମାଲ୍‌ଦାର୍।
         ଆରୁ ନିମ୍‌ହି ଏନ୍ନେ କଷଟ୍ ସାହାଲ୍‌ଦାର୍, ଏସ୍‌କେ କା ନିମ୍ ମେନ୍‌ଦାର୍।
         
            
               	ଢେର୍ ଆଲାର୍ ଖ୍ରୀସ୍ତ୍‌ସିନ୍ ମାନ୍‌ଚାର୍ ଇବନ୍ ଏରିକିରି ପାଉଲୁସ୍‌କେ ହିସ୍‌ଙ୍ଗା ଲାଗ୍ଗବୁଲି ଆବ୍ଡ଼ାର୍
                     ଭୁଲ୍ ମତ୍‌ଲବ୍‌ତି ସୋଚାଲିୟାର୍। 

ପାର୍‌ମେଶ୍ୱାର୍‌ସ୍ ଖ୍ରୀସ୍ତ୍‌ସିନ୍ ମାହାନ୍ କାମ୍‌ଚାସ୍21 ଖ୍ରୀସ୍ତ୍ ନାମାନ୍ ଉତ୍ସାହିତ୍ କାମ୍‌ଦାସ୍, ଆସ୍ ନାମାନ୍ ବାନେ ହାଖ୍ଖଦାସ୍ ଆରୁ ଦିଲାସା ଚିଦାସ୍,
         ନିହ୍ମାଏ ଆରୁ ଖ୍ରୀସ୍ତ୍‌ସ୍‌କି ଆତ୍ମାଘି ସଂଗତି ରାଇ ଆରୁ ଖ୍ରୀସ୍ତ୍ ନାମାନ୍ ଦାୟା କାମ୍‌ଦାସ୍, 2 ହୁଦ୍‌ଘିଲାଗାନ୍ ଏନ୍ ନିମାନ୍ ଆର୍‌ଜୀ କାମାଲ୍‌ଦାନ୍ କା ଏକ୍ ଦୁସ୍‌ରାର୍‌ଗାନେ ଏକ୍‌ମତ୍ ରା ଏକ୍ ଦୁସ୍‌ରାରିନ୍
         ବାନେ ହାଖ୍ଖା, ଅଣ୍ଟା ଜୀଆ ଆରୁ ଅଣ୍ଟା ଖାଲି ସୋଚ୍‌ଇଚ୍ଛା ଉଇୟା ଏନ୍ନେ କାମ୍‌ଚ୍‌କୁନ୍ ଏନ୍ ମୁରୁକ୍
         ଲୀଝ୍‌ରନ୍। 3 ଜାମାଦ୍ ଏଙ୍ଗାଗେ ମାନ୍ନା କାତ୍‌ଥା ଆରୁ ଝୁଟ୍ଟୁ ବଡ଼୍‌ପଣି ଏଦ୍‌ରାଗେ ଏନ୍ଦେର୍‌ହି ଆମା କାମା ବରନ୍
         ନରମ୍ ମାନିକିରି ଏକ୍ ଦୁସ୍‌ରାରିନ୍ ନିହ୍ମାସ୍‌ତି ବାନେ ସୋଚା। 4 ଜାମାର୍ ନିଜର୍-ନିଜର୍ ବାନେଘି ଲାଗାନ୍ ଖାଲି ମାଲ୍ଲା ବରନ୍ ଦୁସ୍‌ରାର୍‌ଘି ବାନେଘି ଲାଗାନ୍‌ହି ଚିନ୍ତା
         କାମା। 5 ଏସ୍‌କେ ଯୀଶୁ ଖ୍ରୀସ୍ତ୍‌ସ୍‌କି ସାଭାବ୍ ରାଚା, ହନ୍ନେନ୍ ନିହ୍ମାଏହି ସାଭାବ୍ ମାନ୍ନାଦ୍। 6 ଆସ୍‌କିନୁ ପାର୍‌ମେଶ୍ୱାର୍‌ସ୍‌କି ସାଭାବ୍ ରାଚା, ହାଲେହି ପାର୍‌ମେଶ୍ୱାର୍‌ସ୍‌କି ବାରାବୁରି ମାନିକିରି
         ଏକା ହକ୍ ହାଖ୍ଖରିଦ୍ ଆବନ୍ ଆସ୍ ତାଙ୍ଘା ଚାହାନୁ ମା ଉଇୟାସ୍। 7 ଆସ୍ ପାର୍‌ମେଶ୍ୱାର୍‌ସ୍ ଆସ୍‌କେ ଏକା ବାଡ଼୍‌କା ପଦ୍ ଚିଚ୍‌କାଚାସ୍ ଆବନ୍ ଆମ୍ୱେଇଚାସ୍। ତାଙ୍ଘା ଆରୁ
         ଆସ୍ ମୁନୁଷ୍ ରୂପ୍‌ନୁ ଜନମ୍ ମାନ୍‌ଚାସ୍, ଆସ୍ ଗୁତ୍ତିୟାସ୍ ଲେଖା ମାନ୍‌ଚାସ୍ କେରାସ୍। 8 ଆରୁ ମୁନୁଷ୍ ଲେଖା ରାଇକିରି ନିଜ୍‌କେନିଜ୍ ନରମ୍ କାମ୍‌ଚାସ୍, ଆରୁ ପାର୍‌ମେଶ୍ୱାର୍‌ସ୍‌କି ହୁକୁମ୍
         ମାନ୍‌ଚାସ୍ ଆରୁ ଏତ୍‌କତକ୍ କା କ୍ରୁଶ୍‌ନୁ ତାଙ୍ଘା ଜୀଆ ଚିଚ୍ଚାସ୍ ଲାଗ୍ଗିୟାସ୍। 9 ଇଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ଆସିନ୍ ବହୁତ୍ ମାହାନ୍ ବାନାବାଚାସ୍। ଆରୁ ଆସ୍ ଆସ୍‌କେ ଆ ବାଡ଼୍‌କା
         ପଦ୍ ଚିଚ୍ଚାସ୍ ଏକାଦ୍ କା ଜାମା ପଦ୍‌ଘିନ୍ତି ବାଡ଼୍‌କାଦ୍। 10 ହୁଦ୍‌ଘିଲାଗାନ୍ ସରଗ୍, ଦୁନିଆଁ ଆରୁ ପାତାଲ୍‌ନୁ ରୁ ଜାମାର୍ ହାଁଠୁୱାରାଇକିରି ଯୀଶୁସ୍‌କି ଆରାଧାନା
         କାମର୍; 11 ଆରୁ ଜାମା ଆଲାର୍ ସ୍ତୁତି ମାହିମା କାମର୍ କା ଯୀଶୁସିନ୍ ପ୍ରାଭୁସ୍ ଆରୁ ଇଦ୍‌ଘି ଲେଖା ଆବ୍ଡ଼ାର୍ ବାଙ୍ଗ୍
         ପାର୍‌ମେଶ୍ୱାର୍‌ସ୍‌କି ମାଇନ୍ କାମର୍।ପାର୍‌ମେଶ୍ୱାର୍‌ସ୍‌କି ଇଚ୍ଛା ଲେଖା ଚାଲ୍‌ରା12 ହୁଦ୍‌ଘିଲାଗାନ୍ ହେ ଏଙ୍ଘାଏ ପ୍ୟାରେ ଭାଇ ଆରୁ ବୁହୁଣୀରୋ, ଏସ୍‌କେ ନିମ୍ ଜାମାବାକେନ୍ ଏଙ୍ଘା ହୁକୁମ୍
         ମାନ୍‌ତେ ବାରାଲ୍‌ଦାର୍, ଏଙ୍ଘାଗାନେ ରାନାବାକେନ୍ ଖାଲି ମାଲ୍ଲା, ଆକ୍କୁନ୍ ଏନ୍ ନିହ୍ମାଗାନେ ମାଲ୍ଲକାନିନ୍,
         ହାଲେହି ନିମ୍ ଆବନ୍ ଆରୁହି ବାଗ୍ଗେ ମାନ୍‌ତେ ରା। ନିମ୍ ପାର୍‌ମେଶ୍ୱାର୍‌ସିନ୍ ଏଲ୍‌ଚିକିରି ଆରୁ ଆସ୍‌କି
         ଆଦର୍‌ମାଇନ୍ କାମିକିରି ନିଜ୍‌କେନିଜ୍ ମୁକ୍ତିଘି ନାଲ୍‌ଖୁବନ୍ ପୁରା କାମା ଏନ୍ନେ ଜୀବନ୍ ବିତାବା ଏସ୍‌କେ
         କା ଆହ୍‌ତାରୋ ପାର୍‌ମେଶ୍ୱାର୍‌ସ୍ ନିମାନ୍ ବାଛାବାଚ୍‌କାଦାସ୍। 13 ନିମ୍ ଏନ୍ନେ ଜୀବନ୍ ବିତାବା ଅଙ୍ଗର୍ ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନିଜେନିନ୍ ତାଙ୍ଘା ଇଚ୍ଛା
         ଲେଖା କାମାଗେ ଇଚ୍ଛା ଖାଲି ମା ଚିଦାସ୍, ଲେକିନ୍ ଆବନ୍ ପୁରା କାମାଗେ ଶକ୍ତିହି ଚିଦାସ୍।14 ବିନା କୁର୍‌ବୁର୍‌ରିକିରି ଆରୁ ବିନାକାଁଟ୍‌ଛାଁଟ୍ କାମିକିରି ଜାମା ନାଲ୍‌ଖୁନ୍ କାମା। 15 ତାକା ନିମ୍ ପୁରାପୁରୀ ବିନାଦୋଷୀ ମାନିକିରି ରୀତିନୀତି ଅନୁସାର୍ ମୁରୁକ୍ ଖାରାପ୍ ରାନାଏ ଆରୁ ଖାରାପ୍
         ନାଲ୍‌ଖୁ କାମ୍‌ନାଏ। ଆବ୍ଡ଼ା ଆଲାର୍‌ଘି ମାଝାନୁ ପାର୍‌ମେଶ୍ୱାର୍‌ସ୍‌କି ଦୋଷ୍ ମାଲ୍‌କା ହାଦ୍ଦୁ ଲେଖା
         ମାନା ଆରୁ ନିମ୍ ଆସ୍‌କି ଚାହାନୁ ଜୀବନ୍ ଚିନାବାଲା ବଚନ୍‌ବନ୍ ଶୁଣାବାତେ ଆକାଶ୍ ତା ବିନ୍‌କୋ ଲେଖା
         ବିଲ୍ଲୀ ଚିନା ଲେଖା ନିହ୍ମା ଚାଲିଚଲନ୍‌ଦ୍ ବାନେ ମାନ୍ନାଦ୍। 16 ଏନ୍ନେନ୍ ଏନ୍ ଖ୍ରୀସ୍ତ୍‌ସ୍‌କି ବାର୍‌ନାଘି ଉଲ୍ଲାନୁ ଇ କାତ୍‌ଥାନୁ ମୁରୁକ୍ ଲିଝ୍‌ର୍‌ନାନ୍ ଏଦା ଅଙ୍ଗନ୍
         କା ଏଙ୍ଘାଏ କୁଦ୍ଦିଆରାନା ଆରୁ ମେହ୍‌ନତ୍ ବେକାର୍ ମାଲ୍ଲା ମାନୁଦ୍। 17 ନିହ୍ମା ବିଶ୍ୱାସ୍ କାମ୍‌ନା ଲାଇଗ୍ ସେବାଦ୍ ଅଣ୍ଟା ବଲୀ ଲେଖା ରାଇ, ଆରୁ ଯଦି ଏଙ୍ଘା ହେଁସୁ ବାହାବାଇକିରି
         ଖିଆହି ଖାତ୍‌ରୋ, ହାଲେହି ଏନ୍ ନିହ୍ମା ଜାମାର୍‌ଗାନେ ମୁରୁକ୍ ଲୀଝ୍‌ରନ୍। 18 ହନ୍ନେନ୍ ନିମ୍‌ହି ଖୁସୀମାନାବା ଆରୁ ଏଙ୍ଘାଗାନେ ଲୀଝ୍‌ରା।ତିମଥିଉସ୍ ଆରୁ ଇପ୍‌ଫ୍ରୁଦୀତୁସ୍‌କି ସେବା ନାଲ୍‌ଖୁ19 ଏଙ୍ଗାଗେ ପ୍ରାଭୁ ଯୀଶୁସ୍‌କି ମିଆଁ ଭାର୍‌ଷା ରାଇ କା ଏନ୍ ତୀମଥିଉସ୍‌ସିନ୍ ନିହ୍ମା ଚାହାଗେ ଚାଁଣେ
         ତାଇୟନ୍, ତାକା ନିହ୍ମା ବାରେ ଖବର୍ ହାଖ୍ଖୀକିରି ଏନ୍‌ହି ମୁରୁକ୍ ଲୀଝ୍‌ରନ୍। 20 ଏନ୍ଦେର୍‌ଗେକା ଏଙ୍ଘାସାନ୍ ଏନ୍ନେ ନେଦ୍‌ହି ମାଲ୍‌କାରିନ୍, ଏକାର୍ କା ତିମଥିଉସ୍ ଲେଖା ସତ୍ତୁ ମନ୍‌ତି
         ନିହ୍ମା ବାନେଘି ଲାଗାନ୍ ସୋଚ୍‌ନାଏ। 21 ଏନ୍ଦେର୍‌ଗେକା ଜାମାର୍ ନିଜର୍-ନିଜର୍ ଫାଏଦାଘି ଲାଗାନ୍ ସୋଚ୍‌ନାଏ, ନେଦ୍‌ହି ଯୀଶୁ ଖ୍ରୀସ୍ତ୍‌କି
         ବାରେନୁ ମା ସୋଚ୍‌ନାଏ। 22 ଲେକିନ୍ ଆସ୍‌କି ସାଭାବ୍‌ବନ୍ ତା ନିମ୍ ଆହ୍‌ଦାର୍ କା ଏସ୍‌କେ ହାଦ୍ଦୁସ୍ ବୁଆସ୍‌କି କାତ୍‌ଥାନ୍ ମାନ୍‌ଦାସ୍,
         ହନ୍ନେନ୍ ଆସ୍‌ହି ସୁସାମାଚାର୍ ଫାଏଲାନାନୁ ଏଙ୍ଘାଗାନେ ସେବା ନାଲ୍‌ଖୁ କାମ୍‌ଦାସ୍। 23 ହୁଦ୍‌ଘିଲାଗାନ୍ ଏଙ୍ଘାଗାନେ ଏନ୍ଦେର୍ ମାନୋ, ଆବନ୍ ଆହାଖାନେନ୍ ତିମଥିଉସ୍‌ସିନ୍ ନିହ୍ମାସାନ୍ ତାଇୟନ୍‌ବୁଲି
         ଆଶ୍ରା କାମାଲ୍‌ଦାନ୍। 24 ଆରୁ ଏଙ୍ଘାଏ ପ୍ରାଭୁସ୍‌କି ମିଆଁ ଭାର୍‌ଷା ରାଇ କା ଏନ୍ ନିଜେହି ଚାଁଣେନିନ୍ ନିହ୍ମାସାନ୍ କନ୍।25 ଏପାଫ୍ରାଦିତସ୍‌ ଏଙ୍ଘା ଭାଇସ୍ ଲେଖା ରାଦାସ୍। ଏଙ୍ଘା ସାଙ୍ଗେ ନାଲ୍‌ଖୁ କାନାବାଲା, ଏଙ୍ଘାଗାନେ ଆସ୍
         ଅଣ୍ଟା ପଲ୍‌ଟନ୍‌ସ୍‌କି ଲେଖା ଯୀଶୁ ଖ୍ରୀସ୍ତ୍‌କି ସେବା କାମ୍‌ଚାସ୍। ଏଙ୍ଘା ଦାର୍‌କାର୍‌ବନ୍ ମଦେତ୍
         କାମ୍‌ନାବାଲା ଦୂଁତ୍ ଲେଖା ନିମ୍ ଆସିନ୍ ଏଙ୍ଘାସାନ୍ ତାଏକାଚ୍‌କାର୍ ଏନ୍ ଆସିନ୍ ଆରୁଅହନ୍ ନିହ୍ମାସାନ୍
         ତାଇୟାଗେ ସୋଚାଲ୍‌ଦାନ୍। 26 ଏନ୍ଦେର୍‌ଗେକା ଆସ୍ ନିମା ଜାମାରିନ୍ ମୁରୁକ୍ ଏରା ବେଦ୍ଦାଲ୍‌ଦାସ୍। ଆରୁ ନିମ୍ ଆସ୍‌କି ବେମାର୍ ରାନାଘି
         ଖବର୍ ମେନ୍‌ଚ୍‌କାଦାର୍, ହୁଦ୍‌ଘିଲାଗାନ୍ ଆସ୍ ମୁରୁକ୍ ଦୁଃଖୁନୁ ରାଦାସ୍। 27 ଆସ୍ ଜରୁର୍ ବେମାର୍ ରାଚାସ୍, ଆରୁ ଖିନା ଲେଖା ମାନ୍‌ଚାସ୍ କେର୍‌କାଚାସ୍, ଲେକିନ୍ ପାର୍‌ମେଶ୍ୱାର୍‌ସ୍
         ଆସ୍‌କି ମିଆଁ ଦାୟା କାମ୍‌ଚାସ୍, ଆରୁ ଆସିନ୍ ଖାଲି ମାଲ୍ଲା ଏସ୍‌କେ କା ଏଙ୍ଗାଗେ ଦୁଃଖୁଘି ମିଆଁ ଦୁଃଖୁ
         ସାହା ମା ଖାତ୍‌ରୋ, ହୁଦ୍‌ଘିଲାଗାନ୍ ଏଙ୍ଘା ମିଆଁହି ଦାୟା କାମ୍‌ଚାସ୍। 28 ଇଦ୍‌ଘିଲାଗାନ୍ ଏନ୍ ଆସିନ୍ ତାଇୟାଗେ ବାଗ୍ଗେ କୋଶିଷ୍ କାମ୍‌ଚ୍‌କାନ୍ କା ନିମ୍ ଆସିନ୍ ଆରୁଅହନ୍ ଏରର୍
         ଆରୁ ଲୀଝ୍‌ରର୍ ଆରୁ ଏଙ୍ଘାଏହି ଦୁଃଖୁ କମ୍‌ରକୋ। 29 ହୁଦ୍‌ଘିଲାଗାନ୍ ଇପ୍‌ଫ୍ରୁଦୀତୁସ୍‌କି ମୁରୁକ୍ ଖୁସୀତି ମାଇନ୍ କାମା ଆରୁ ଆସ୍‌କି ଲେଖା ଦୁସ୍‌ରା ଆଲାର୍‌ଘି
         ସ୍ୱାଗାତ୍ କାମା ଆରୁ ମାଇନ୍ କାମା। 30 ଏନ୍ଦେର୍‌ଗେକା ଯୀଶୁ ଖ୍ରୀସ୍ତ୍‌କି ସେବା କାମାଗେ ଏତ୍‌କତକ୍ ଦୁଃଖୁ ସାହାଚାସ୍‌କା ଆସ୍ ଖିନା ଲେଖା
         ମାନ୍‌ଚାସ୍ କେର୍‌କାଚାସ୍ ଆରୁ ଏଙ୍ଘାଲାଗାନ୍ ନିମାଗେ ଏକା ସେବା ନାଲ୍‌ଖୁନ୍ ପୁରା କାମ୍‌ଚ୍‌କାଚାସ୍
         ଆ ଘାଟିବନ୍ ପୁରା କାମ୍‌ନାଘି ଲାଗାନ୍ ତାଙ୍ଗା ଜୀବନ୍‌ବନ୍‌ହି ବିପଦ୍‌ନୁ ଟିଡ୍ଡେଇଚାସ୍।

ପାର୍‌ମେଶ୍ୱାର୍‌ସ୍‌କି ନଜର୍‌ନୁ ଦୋଷୀ ମା ରାନା31 ଆଖ୍‌ରୀନୁ ହେ ଏଙ୍ଘାଏ ଭାଇ ଆରୁ ବୁହୁଣୀଜାମାରୋ, ନିମ୍ ପ୍ରାଭୁସ୍‌କି ଆଲାର୍, ହୁଦ୍‌ଘିଲାଗାନ୍ ଖୁସୀନୁ
         ରା। ଆ କାତ୍‌ଥାନିନ୍ ନିମାଗେ ଧିୟାନ୍-ଧିୟାନ୍ ଲେଖ୍‌ନାନୁ ଏଙ୍ଗାଗେ ଏନ୍ଦେର୍‌ହି ତକ୍‌ଲିବ୍ ମା ଲାଗ୍ଗଦ୍,
         ଆରୁ ଇଦ୍ ନିହ୍ମା ବାନେଘି ଲାଗାନ୍ ରାଇ। 2 ଏକାର୍ ଖାରାପ୍ ନାଲ୍‌ଖୁ କାମ୍‌ନାଏ ଆବ୍ଡ଼ାର୍ ଆଲ୍ଲା ଲେଖା ରାନାଏ ଆବ୍ଡ଼ାର୍‌ସ୍‌ତି ବାଛ୍‌ରିକିରି
         ରା, ନିମ୍ ଏକାର୍ ବିଶ୍ୱାସୀ ମାଲ୍‌ନାଏ, ଆବ୍ଡ଼ାର୍‌ସ୍‌ତି ସାବ୍‌ଧାନ୍ ରା। ଖାରାପ୍ ନାଲ୍‌ଖୁ କାମୁର୍‌ସ୍‌ତି
         ସାବ୍‌ଧାନ୍ ରା। ଆରୁ ଖାତ୍‌ନା କାମୁର୍‌ସ୍‌ତି ସାବ୍‌ଧାନ୍ ରା। 3 ଏନ୍ଦେର୍‌ଗେକା ଅସଲ୍‌ନୁ ଖାତ୍‌ନାବାଲାତ୍ ତା ନାମ୍। ନାମ୍ ପାର୍‌ମେଶ୍ୱାର୍‌ସ୍‌କି ଆତ୍ମାଘି ମଦେତ୍‌ତି,
         ସେବା ଆରାଧାନା କାମ୍‌ଦାତ୍। ଆରୁ ଯୀଶୁ ଖ୍ରୀସ୍ତ୍‌କି କାମ୍‌ଚ୍‌କା ନାଲ୍‌ଖୁଘି ଲାଗାନ୍ ଆସ୍‌କି ସ୍ତୁତି
         କାମ୍‌ଦାତ୍, ଲେକିନ୍ ଆଲାର୍‌ଘି ରୀତିନୀତିଘି ମିଆଁ ନାମ୍ ଭାର୍‌ଷା ମା କାମ୍‌ଦାତ୍। 4 ଲେକିନ୍ ଏନ୍‌ହି ଦୁସ୍‌ରା ଆଲାନ୍ ଏଙ୍ଘା ମେଦୁନୁ ଏକା ଖାତ୍‌ନା କାମ୍‌ଚ୍‌କାନାଏ ଆଦ୍‌ଘି ମିଆଁ ଭାର୍‌ଷା
         ଉଇୟା ଅଙ୍ଗନ୍‌ନେ, ଯଦି ନେଦିନ୍ ନିଜର୍ ମେଦୁନୁ ଖାତ୍‌ନା କାମ୍‌ଚ୍‌କାଘି ମିଆଁ ଭାର୍‌ଷା ଉଇୟା ଅଙ୍ଗନ୍‌ବୁଲି
         ସୋଚ୍‌ଦାସ୍, ହାଲେ ତା ଏନ୍ ଆରୁହି ବାଗ୍ଗେ ଏନ୍ନେ କାମା ଅଙ୍ଗନ୍‌ନେ। 5 ଆଠ୍‌ୱାଁ ଉଲ୍ଲାନୁ ଏଙ୍ଘାଏ ଖାତ୍‌ନା ମାନ୍‌ଚା, ଏନ୍ ଅଣ୍ଟା ଇସ୍ରାଏଲୀନ୍ ଆରୁ ବିନ୍ୟାମୀନ୍‌ସ୍‌କି
         ବାଉଁଶାନ୍ତାନ୍; ଏଙ୍ଘା ଆୟାଙ୍ଗ୍ ବାଙ୍ଗ୍‌ର୍‌ ଇବ୍ରାନୀର୍, ହୁଦ୍‌ଘିଲାଗାନ୍ ଏନ୍‌ହି ଇବ୍ରାନୀନ୍।
         ଏନ୍ ଅଣ୍ଟା ଫାରିସୀ ରାଚ୍‌କାନ୍, ଆରୁ ଏନ୍ ମୁଶାସ୍‌କି ନିୟମ୍‌ବନ୍ ବାନେକିରି ମାନାଲ୍‌କାନ୍। 6 ପାର୍‌ମେଶ୍ୱାର୍‌ସ୍‌କି ମୁରୁକ୍ ଇଚ୍ଛାଘି ବାରେ ତେଙ୍ଗର୍ ତା ଏନ୍ ବିଶ୍ୱାସୀରିନ୍ ସାତାବାନାବାଲା ରାଚ୍‌କାନ୍
         ଆରୁ ମୁଶାସ୍‌କି ନିୟମ୍ ମାନ୍ନାଘି ବାରେ ନେଦ୍‌ହି ଏଙ୍ଗାନ୍ ଏନ୍ନେ ତେଙ୍ଗା ପଲ୍ଲନାଇନ୍ କା ଏନ୍ ନିୟମ୍‌ବନ୍
         ପୁରା ମାଲ୍ଲା ମାନ୍ନା। 7 ଲେକିନ୍ ଏକାଦ୍ ଏଙ୍ଘାଲାଗାନ୍ ବିଶେଷ୍ ରାଚା, ଆବ୍ଡ଼ା ଜାମାନ୍ ଏନ୍ ଆକ୍କୁନ୍ ଖ୍ରୀସ୍ତ୍‌ସିନ୍ ଆହାଗେ
         ଲାଗାନ୍ ବିଶେଷ୍ ମା ରାଚା ବୁଲି ସୋଚାଲ୍‌ଦାନ୍। 8 ହଁ ଅସଲ୍‌ନୁ ଏନ୍ ଏଙ୍ଘା ପ୍ରାଭୁ ଯୀଶୁ ଖ୍ରୀସ୍ତ୍‌ସିନ୍ ଆହ୍‌ନାଦିନ୍ ଜାମାର୍‌ଘିନ୍ତି ବାଡ଼୍‌କା କାତ୍‌ଥାଦ୍।
         ଆରୁ ଇ ବୁଦ୍ଧିଘି ତୁଲ୍‌ନାନୁ ଏନ୍ ଜାମା ଜିନିଷ୍‌ବନ୍ ବିଶେଷ୍ ମା ରାଚା ବୁଲି ସୋଚ୍‌ଦାନ୍। ଆସ୍‌କି
         ଲାଗାନ୍ ଏନ୍ ଜାମାକିଛିନ୍ ଆମ୍ବେଇ ଚିଚ୍‌କାଦାନ୍। ଆରୁ ଏନ୍ ଆବ୍ଡ଼ା ଜାମାନ୍ କାଚ୍‌ରା ଲେଖା ଏନ୍ଦେର୍‌ହି
         ନାଲ୍‌ଖୁଘି ମାଲ୍ଲି ବୁଲି ସୋଚ୍‌ଦାନ୍, ତାକା ଏନ୍ ପୁରାପୁରୀ ଖ୍ରୀସ୍ତ୍‌କିନିନ୍ ମାନନ୍‌କନ୍ ଆରୁ ଆସ୍‌ଗାନେନ୍
         ରନ୍। 9 ଏନ୍ ମୁଶାସ୍‌କି ନିୟମ୍‌ବନ୍ ମାନ୍‌ଚ୍‌କୁନ୍ ପାର୍‌ମେଶ୍ୱାର୍‌ସ୍‌ଗାନେ ଏଙ୍ଘା ଠିକ୍ ସମ୍ବନ୍ଧ ମାନୋବୁଲି
         ସୋଚାଲ୍‌କାନ୍, ଲେକିନ୍ ଖ୍ରୀସ୍ତ୍‌କି ମିଆଁ ବିଶ୍ୱାସ୍ କାମ୍‌ଚ୍‌କୁନ୍‌ନିନ୍ ପାର୍‌ମେଶ୍ୱାର୍‌ସ୍‌ଗାନେ
         ଏଙ୍ଘା ଠିକ୍ ସମ୍ବନ୍ଧ ମାନିଦ୍। 10 ଏନ୍ ଖ୍ରୀସ୍ତ୍‌ସିନ୍ ଆରୁ ବାଗ୍ଗେ ଆହାଗେ ବେଦ୍ଦାଲ୍‌ଦାନ୍, ପାର୍‌ମେଶ୍ୱାର୍‌ସ୍ ଯୀଶୁସିନ୍ କେଚ୍ଚକାସ୍ତି
         ଉଜ୍ଜତାଚାସ୍, ଆ ଶକ୍ତିନ୍ ଅନୁଭବ୍ କାମାଗେ ଶକ୍ତିନ୍ ଆହାଗେ ବେଦ୍ଦାଲ୍‌ଦାନ୍। ଏସ୍‌କେ ଖ୍ରୀସ୍ତ୍ ନାହ୍ମା
         ପାପ୍‌ଘି ଲାଗାନ୍ କେଚ୍ଚାସ୍‌କେରାସ୍, ହନ୍ନେନ୍ ଖ୍ରୀସ୍ତ୍‌କି ଲାଗାନ୍ ପୁରା ଇଚ୍ଛାତି ଏନ୍ ଖିଆ ବେଦ୍ଦାଲ୍‌ଦାନ୍।
         11 ତାକା ଏନ୍ ଏସ୍‌କ୍ରିନ୍‌ହି କେଚ୍ଚକାର୍‌ସ୍‌ତି ଆରୁଅହନ୍ ଉଜ୍ଜାଅଙ୍ଗନ୍।ପାଉଲୁସ୍ ଫିଲିପ୍ପୀଆ ଜାମାରିନ୍ ତାଙ୍ଘା ଲେଖା ଚାଲ୍‌ରାଗେ ତେଙ୍ଗାଲ୍‌ଦାସ୍12 ଏନ୍ ଏନ୍ନେ ମାଲ୍ଲା ତେଙ୍ଗ୍‌ନା କା ଏନ୍ ପୁରାପୁରୀ ଖ୍ରୀସ୍ତ୍‌ ଯୀଶୁସ୍‌କି ଲେଖା ମାନ୍‌ଚ୍‌କାନ୍ କେର୍‌କାଦାନ୍
         ଲେକିନ୍ ଏନ୍ନେ ମାନାଗେ ଲାଗାତାର୍ କୋଶିଷ୍ କାମାଲ୍‌ଦାନ୍। 13 ହେ ଭାଇ ଆରୁ ବୁହୁଣୀ ଜାମାରୋ, ଏନ୍ ଆକ୍କୁନ୍‌ତକ୍ ପୁରାପୁରୀ ଯୀଶୁ ଖ୍ରୀସ୍ତ୍‌କି ଲେଖା ମାନ୍‌ଚ୍‌କାନ୍
         କେର୍‌କାଦାନ୍ ବୁଲି ମାଲ୍ଲା ସୋଚ୍‌ନା; ଲେକିନ୍ ଅଣ୍ଟା ନାଲ୍‌ଖୁ କାମାଲ୍‌ଦାନ୍। ଆଘ୍‌ଲିନ୍ତା କାତ୍‌ଥାଗୁଠିନ୍
         ମଦ୍ରିକିରି ପାଛ୍‌ଲିନ୍ତା କାତ୍‌ଥାଗୁଠିନ୍ ଏରିକିରି 14 ଏନ୍ ଖ୍ରୀସ୍ତ୍‌ସ୍‌କି ଲେଖା ମାନ୍ନାନୁନିନ୍ ଧ୍ୟାନ୍ ଚିତେ ରାଦାନ୍। ତାକା ଆ ପୁର୍‌ସ୍କାର୍ ଏଙ୍ଗା
         ସରଗ୍‌ନୁ ହାଖ୍ଖର, ଏକାଘି ଲାଗାନ୍ ପାର୍‌ମେଶ୍ୱାର୍‌ସ୍ ନାମାନ୍ ଖ୍ରୀସ୍ତ୍ ଯୀଶୁସ୍‌କି ଦ୍ୱାର୍‌ନୁ
         ମେହ୍‌କାଦାସ୍। 15 ହୁଦ୍‌ଘିଲାଗାନ୍ ବାରା, ଯେତ୍‌କ ଲୋକ୍ ନାମ୍ ଖ୍ରୀସ୍ତ୍ ବିଶ୍ୱାସ୍‌ନୁ ପୁରାପୁରୀ ମଜ୍‌ବୁତ୍ ରାଦାତ୍,
         ଏନ୍ନେ ସୋଚ୍‌ବିଚାର୍ ଉଇୟତ୍ ଆରୁ ଯଦି ଏନ୍ଦ୍ରିନ୍ କାତ୍‌ଥାଘି ବାରେ ନିହ୍ମାଏ ସୋଚ୍‌ବିଚାର୍ ଭିନେ
         ରାଇ ତା ଇବନ୍‌ହି ପାର୍‌ମେଶ୍ୱାର୍‌ସ୍ ନିହ୍ମାସାନ୍ ଏଦୋସ୍। 16 ଖାସ୍ କାତ୍‌ଥାଦ୍ ତା ଇଦ୍ କା ନାମ୍ ଏକା ସତ୍ତୁବନ୍ ଆଘ୍‌ଲିନ୍ତି ଆକ୍କାଦାତ୍, ଆଦ୍‌ଘି ଲେଖା ଚାଲ୍‌ରତ୍।
         17 ହେ ଭାଇ ଆରୁ ବୁହୁଣୀ ଜାମାରୋ, ନିମ୍ ଜାମାର୍ ମେଶ୍ରିକିରି ଏଙ୍ଘା ଲେଖା ଚାଲ୍‌ରା। ଆରୁ ଏକା ନମୁନାନ୍
         ନିମ୍ ଏଙ୍ଘାସ୍‌ତି ଏରାଲ୍‌ଦାର୍, ଆବ୍ଡ଼ାର୍‌ଘି ଲେଖା ଚାଲ୍‌ରାଗେ ଧିୟାନ୍ ଚିଆ। 18 ଏନ୍ଦେର୍‌ଗେକା ବହୁତ୍ ଆଲାର୍ ଏନ୍ନେ ରାନାର୍ ଏକାର୍‌ଘି ଚାଲିଚଲନ୍‌ଘି ବାରେ ଏନ୍ ନିମାନ୍ ଧିୟାନ୍-ଧିୟାନ୍
         ତେଙ୍କାଦାନ୍, ଆରୁ ଆକ୍କୁନ୍‌ନିନ୍ ଅହ୍ଲା-ଅହ୍ଲା ତେଙ୍ଗାଲ୍‌ଦାନ୍, କେତ୍‌କ ଲୋକ୍ ଏନ୍ନେ ଉଜ୍ଜନାଏ
         କା ଆବ୍ଡ଼ାର୍ ଖ୍ରୀସ୍ତ୍‌ସ୍‌କି କ୍ରୁଶ୍‌ନୁ ଖିନାଘି ବିରୋଧିର୍। 19 ଆଖ୍‌ରୀନୁ ତା ଆବ୍ଡ଼ାର୍ ନରକ୍‌ନୁ କର୍, ଶରୀର୍‌ଘି ଇଚ୍ଛାବନ୍ ପୁରା କାମ୍‌ନାଦ୍‌ହି ଆବ୍ଡ଼ାର୍‌ଘି
         ଲାଗାନ୍ ଦେବ୍‌ତା ଲେଖା ମାନ୍‌ଚାର୍ କେରାର୍। ଆବ୍ଡ଼ାର୍‌ଘି କୁଲୁଦ୍‌ହି ଆବ୍ଡ଼ାର୍‌ଘି ପାର୍‌ମେଶ୍ୱାର୍‌ସ୍।
         ଆରୁ ଏକା କାତ୍‌ଥାନୁ ଲାଜ୍‌ର୍‌ନା କାତ୍‌ଥା, ଆବ୍ଡ଼ାର୍ ଏନ୍ନେ କାତ୍‌ଥାନୁ ଘମଣ୍ଡ୍ କାମ୍‌ନାଏ। ଆବ୍ଡ଼ାର୍‌ଘି
         ମନ୍ ଦୁନିଆଁଘି ଜିନିଷ୍‌ଘି ମିଆଁ ଲାକ୍କି ରାଇ। 20 ଲେକିନ୍ ନାହ୍ମାଏ ରାଜୀତା ସରଗ୍‌ନୁ ରାଇ ବାର୍‌ନାବାଲା ଉଦ୍ଧାର୍‌କାର୍ତ୍ତା ପ୍ରାଭୁ ଯୀଶୁ ଖ୍ରୀସ୍ତ୍‌କି
         ପାବୁ ଖୁସୀତି ଏର୍‌ତେ ରାଦାମ୍। 21 ଆସ୍ ନିଜର୍ ଏକା ଶକ୍ତିତି ଜାମା ଜିନିଷ୍‌ଗୁଠିନ୍ ନିଜର୍ ଅଧିନ୍ କାମା ଅଙ୍ଗର୍, ଆ ଶକ୍ତିତି ଆସ୍ ନାହ୍ମାଏ
         ଖିନାଘି ଲାଇଗ୍ ଶରୀର୍‌ବନ୍ କମ୍‌ଜୋର୍ ଶରୀର୍‌ଘି ରୁପ୍ ବାଦ୍‌ଲିକିରି ନିଜର୍ ମାହିମାତି ଭର୍‌ପୁର୍
         ଶରୀର୍‌ଘି ଲେଖା କାମ୍‌ଚାର୍।

41 ହୁଦ୍‌ଘିଲାଗାନ୍ ହେ ଏଙ୍ଘା ଭାଇ ଆରୁ ବୁହୁଣୀ ଜାମାରୋ, ଏନ୍ ନିମାନ୍ ମୁରୁକ୍ ବାନେ ହାଖ୍ଖଦାନ୍ ଆରୁ
         ଏରାଗେ ତାଡ଼୍‌ପାରାଲ୍‌ଦାନ୍। ଏନ୍ ନିହ୍ମା ଲାଗାନ୍ ଲୀଝ୍‌ରାଲ୍‌ଦାନ୍, ନିମ୍ ପ୍ରାଭୁସିନ୍ ବିଶ୍ୱାସ୍
         କାମ୍‌ଚ୍‌କାର୍, ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ଏଙ୍ଗାଗେ ପୁରସ୍କାର୍ ଚିଚ୍ଚାସ୍। ହେ ଏଙ୍ଘା
         ଭାଇ ଆରୁ ବୁହୁଣୀ ଜାମାରୋ, ଏନ୍ନେନ୍ ପ୍ରାଭୁ ଯୀଶୁସ୍‌କି ମିଆଁ ବାଗ୍ଗେ ବିଶ୍ୱାସ୍ କାମ୍‌ତେ ରା।ପାଉଲୁସ୍ ଫିଲିପ୍ପୀଆରିନ୍ ସାଲାହ୍ ଚିଆଲ୍‌ଦାସ୍2 ଏନ୍ ବୁହୁଣୀ, ୟୁଅଦିୟା ଆରୁ ସୁନ୍ତୁଖେ ଦୁହି ଲୋକ୍‌ରିନ୍ ଆର୍‌ଜୀବିନ୍ତି କାମାଲ୍‌ଦାନ୍ କା, ନିମ୍
         ପ୍ରାଭୁସ୍‌କି ଆଲାର୍, ହୁଦ୍‌ଘିଲାଗାନ୍ ଝାଗ୍‌ଡ଼ା ଆମ୍ବିକିରି ଏକ୍ ଦୁସ୍‌ରାର୍‌ଗାନେ ରାଜୀ ମାନିକିରି
         ଶାନ୍ତିବାଲା ସମ୍ବନ୍ଧ ଉଇକେ। 3 ହେ ଏଙ୍ଘାଗାନେ ବିଶ୍ୱାସ୍ କାମ୍‌ନାଘି ଲାଇଗ୍, ନାଲ୍‌ଖୁ କାମୁୟ, ଏନ୍ ନିଙ୍ଗାନ୍ ଆର୍‌ଜୀବିନ୍ତି କାମାଲ୍‌ଦାନ୍
         କା ନିନ୍ ଆବ୍ଡ଼ା ମାଏକିନିଆଁରିନ୍ ମେଶ୍ରିକିରି ରାଗେ ମଦେତ୍ କାମା। ଏନ୍ଦେର୍‌ଗେକା ଆବ୍ଡ଼ାର୍ ଏଙ୍ଘାଗାନେ
         ସୁସାମାଚାର୍ ଫାଏଲାନାନୁ ମଦେତ୍ କାମ୍‌ଚ୍‌କାଚାର୍। କ୍ଲେମେଣ୍ଟ ଆରୁ, ଆରୁ ଦୁସ୍‌ରାର୍ ଏକାର୍ ଏଙ୍ଘାଗାନେ
         ନାଲ୍‌ଖୁ କାମାଲିୟାର୍ ଆବ୍ଡ଼ାର୍‌ହି ମେହ୍‌ନତ୍ କାମ୍‌ଚାର୍। ଏକା ଆଲାର୍ ସୁସାମାଚାର୍ ପ୍ରଚାର୍ କାମ୍‌ନାନୁ
         ଏଙ୍ଗାନ୍ ମଦେତ୍ କାମ୍‌ଚ୍‌କାନାଏ ଆବ୍ଡ଼ା ଜାମାର୍‌ଘି ନାମେ ଜୀବନ୍ ବହିନୁ ଲେଖ୍‌ଚ୍‌କା ରାଇ।4 ନିମ୍ ପ୍ରାଭୁସ୍‌କି ଆଲାର୍, ହୁଦ୍‌ଘିଲାଗାନ୍ ଜାମାବାକେନ୍ ଖୁସ୍‌ନୁ ରା; ଏନ୍ ଆରୁଅହନ୍ ତେଙ୍ଗାଲ୍‌ଦାନ୍
         କା ଖୁସ୍‌ନୁ ରା। 5 ନିହ୍ମା ନରମ୍ ମନ୍‌ବନ୍ ଜାମା ଆଲାର୍‌ଗେ ଆହାଗେ ଚିଆ। ପ୍ରାଭୁସ୍ ଚାଁଣେ ବାର୍‌ନାବାଲା ରାଦାସ୍। 6 ଏନ୍ଦେର୍‌ହି କାତ୍‌ଥାନୁ ଚିନ୍ତା ଆମ୍‌କେ କାମା, ଲେକିନ୍ ଜାମା ପରିସ୍ଥିତିନୁ ନିହ୍ମା ଦାର୍‌କାର୍‌ଘି
         ଲାଗାନ୍ ବିନ୍ତି କାମା ଆରୁ ଧାନ୍ୟାବାଦ୍ ଚିଇକିରି ନିହ୍ମାଏ ଆର୍‌ଜୀ ବିନ୍ତିବନ୍ ପାର୍‌ମେଶ୍ୱାର୍‌ସିନ୍
         ତେଙ୍ଗା। 7 ଆରୁ ପାର୍‌ମେଶ୍ୱାର୍‌ସ୍ ନିହ୍ମାଏ ଏନ୍ନେ ମଦେତ୍ କାମସ୍‌କା ନିମ୍ ଏନ୍ଦ୍ରିନ୍‌ହି ଜିନିଷ୍‌ଘି ବାରେନୁ
         ଚିନ୍ତା ଆମ୍ବତ୍ କାମା। ଶାନ୍ତି ଏକାଦ୍ କା ଆଲାର୍‌ଘି ବୁଝୁର୍‌ନାଘି ବାହାରି ରାଇ, ଆ ଶାନ୍ତି ନିହ୍ମା
         ଜୀଆ ଆରୁ ମନ୍‌ବନ୍ ବାଛାବିକିରି ଉଇୟଦ୍। ଏନ୍ଦେର୍‌ଗେକା ନିମ୍ ଖ୍ରୀସ୍ତ୍ ଯୀଶୁସ୍‌କି ଆଲାର୍।8 ଆଖ୍‌ରୀନୁ ହେ ଭାଇ ଆରୁ ବୁହୁଣୀ ଜାମାରୋ, ଏକାଦ୍ ସତ୍ତୁଦ୍, ଏକାଦ୍ ଆଦର୍‌ମାଇନ୍ ହାଖ୍ଖନାଘି ଲାଇଗ୍
         ରାଇଦ୍, ଏକାଦ୍ ଠିକ୍‌ଦ୍‌, ଏକାଦ୍ ପାବିତାର୍, ଏକାଦ୍ ଖୁସୀ ଚିଇଦ୍, ଆରୁ ଏକାଦ୍ ମୁରୁକ୍ ବାନେଦ୍,
         ମତ୍‌ଲବ୍ ଏକାଦ୍ ବାନେ ଗୁଣ୍ ଆରୁ ଏକାଘି ବାରେ ଆଲାର୍ ବାନେ-ବାନେ କାଚ୍‌ନେଖ୍‌ର୍‌ନାଏ, ଆବ୍ଡ଼ା ଜାମାନ୍
         ସୋଚ୍‌ତେରାକେ। 9 ନିମ୍ ଏକା-ଏକା କାତ୍‌ଥାନ୍ ଏଙ୍ଘାସ୍‌ତି ଶିଖ୍‌ର୍‌କାଦାର୍ ଆରୁ ଏଙ୍ଘା ତାର୍‌ତି ହାଖ୍ଖଦାର୍, ଏଙ୍ଘାସ୍‌ତି
         ମେନ୍‌ଚ୍‌କାଦାର୍ ଆରୁ ଏକାନ୍ ଏନ୍ କାମ୍‌ଚ୍‌କାଦାନ୍, ଆବନ୍ ନିମ୍ ଏର୍‌କାଦାର୍, ଆଦ୍‌ଘି ଲେଖା କାମା;
         ହାଲେ ଶାନ୍ତି ଚିନାବାଲା ପାର୍‌ମେଶ୍ୱାର୍‌ସ୍ ନିହ୍ମାଗାନେ ରସ୍।ପାଉଲୁସ୍ ଫିଲିପିଆ ବିଶ୍ୱାସୀ ଜାମାରିନ୍ ଦାନ୍‌ଘି ଲାଗାନ୍ ଧାନ୍ୟାବାଦ୍ ଚିଆଲ୍‌ଦାନ୍10 ନିମ୍ ଜରୁର୍ ପହ୍‌ଲେନ୍ତି ଏଙ୍ଘା ଦାର୍‌କାର୍‌ବନ୍ ପୁରା କାମ୍‌ନାଘି ବାରେନୁ ଆଘ୍‌ଲିନ୍ତିନ୍ ସୋଚାଲ୍‌କାର୍,
         ଲେକିନ୍ ଆବନ୍ ଏଦାଗେ ନିମାଗେ ମୋଉକା ମା ହାଖ୍ଖରା। ଲେକିନ୍ ଆକ୍କୁନ୍ ଏତ୍‌କ ଉଲ୍ଲାଘି ପାଛ୍‌ଲି ଏଙ୍ଘାଲାଗାନ୍
         ନିମ୍ ଆରୁଅହନ୍ ସୋଚାଲ୍‌ଦାର୍; ହୁଦ୍‌ଘିଲାଗାନ୍ ଏନ୍ ମୁରୁକ୍ ଖୁସୀ ମାନିକିରି ପ୍ରାଭୁସିନ୍ ଧାନ୍ୟାବାଦ୍
         ଚିଆଲ୍‌ଦାନ୍। 11 ଏଙ୍ଗା ଏନ୍ଦ୍ରିନ୍ ଜିନିଷ୍‌ଘି ଦାର୍‌କାର୍ ରାଇ ହୁଦ୍‌ଘିଲାଗାନ୍ ଏନ୍ ଏନ୍ନେ ମାଲ୍ଲା ତେଙ୍ଗୁନ୍; ଏନ୍ଦେର୍‌ଗେକା
         ଏକ୍ରିନ୍ ଦାଶାନୁ ରାଚ୍‌କୁନ୍‌ହି, ଆନ୍ନୁ ଖୁସ୍ ରାଗେ ଶିଖ୍‌ର୍‌କାଦାନ୍। 12 ଏନ୍ ଘାଟି-ବାଢ଼ିନୁ ରାନାନ୍‌ହି ଆହ୍‌ଦାନ୍ ଆରୁ ଭାର୍‌ପୁର୍‌ନୁ ରାନାନ୍‌ହି ଆହ୍‌ଦାନ୍। ଏକିନ୍ ସାମାୟ
         ଆରୁ ଏସ୍‌କିନ୍ ଦାଶାନୁ କୁଲୁଭର୍ ଅନ୍ନାମହ୍‌ନା ଚାହେ କିଡ଼ାଖିନାନୁ, ଚାହେ ଘାଟି-ବାଢ଼ିନୁ ଏନ୍ ଖୁସ୍‌ରାନା
         ଶିଖ୍‌ର୍‌କାଦାନ୍। 13 ଏନ୍ ଜାମା ପରିସ୍ଥିତିଘି ସାମ୍‌ନା କାମା ଅଙ୍ଗ୍‌ଦାନ୍ ଏନ୍ଦେର୍‌ଗେକା ଖ୍ରୀସ୍ତ୍ ଏଙ୍ଗାଗେ ଶକ୍ତି ଚିଦାସ୍।
         14 ହାଲେହି ନିମ୍ ଏଙ୍ଘା ଦୁଃଖୁ କଷଟ୍ ବାକେନ୍ ଏଙ୍ଗାନ୍ ମଦେତ୍ କାମିକିରି ବାନେ କାମ୍‌ଚ୍‌କାର୍।15 ହେ ଏଙ୍ଘାଏ ପ୍ୟାରେ ଫିଲିପ୍ପୀୟା ଜାମାରୋ, ନିମ୍ ନିଜେତା ଆହ୍‌ଦାର୍ କା ସୁସାମାଚାର୍ ଶୁଣାବାନାଘି
         ସୁରୁନୁ ଯେତ୍‌କବାକେନ୍ ଏନ୍ ମାକିଦୁନିଆଁନ୍ତି ବୁଙ୍କାନ୍‌ତା ଖାଲି ନିହ୍ମା ମଣ୍ତ୍‌ଲୀଦିନ୍ ଏଙ୍ଘା
         ମଦେତ୍ କାମ୍‌ଚା ଦୁସ୍‌ରା ଏକିନ୍ ମଣ୍ତ୍‌ଲୀଧି ଏଙ୍ଗାଗେ ପାଏସା ମା ଚିଚ୍ଚାର୍। 16 ଏନ୍ନେନ୍ ଯେତ୍‌କବାକେନ୍ ଏନ୍ +ଥେସ୍‌ଲୁନୀକୀ ସହର୍‌ନୁ ରାଚ୍‌କାନ୍, ହତ୍‌କବାକେନ୍‌ହି ନିମ୍ ଏଙ୍ଘାଏ ଦାର୍‌କାର୍‌ବନ୍ ପୁରା କାମାଗେ
         ଅହନ୍ ଖାଲି ମାଲ୍ଲା, ଲେକିନ୍ ଦୁଇ ଥର୍ ମଦେତ୍ କାମ୍‌ଚ୍‌କାଚ୍‌କାର୍। 17 ନିହ୍ମାସ୍ତି ଏନ୍ ମଦେତ୍ ହାଖ୍ଖାଗେ ଇଚ୍ଛା କାମାଲ୍‌ଦାନ୍ ଏନ୍ନେ ମାଲ୍ଲା ଲେକିନ୍ ଏନ୍ନେ ଇଚ୍ଛା କାମାଲ୍‌ଦାନ୍
         କା ଏଙ୍ଗାଗେ ନିମ୍ ଏକା ମଦେତ୍ କାମ୍‌ଚ୍‌କାଦାର୍ ଆଦ୍‌ଘି ଲାଗାନ୍ ପାର୍‌ମେଶ୍ୱାର୍‌ସ୍ ନିମାଗେ ବାନେ
         ଫଳ୍‌ ଚିୟସ୍। 18 ଏନ୍ ନିହ୍ମାସ୍ତି ବହୁତ୍‌କିଛି ହାକ୍କାଦାନ୍ ହୁଦ୍‌ଘିଲାଗାନ୍ ଏଙ୍ଘାସାନ୍ ବାଗ୍ଗେ ରାଇ। ଏକା ଜିନିଷ୍‌ଗୁଠିନ୍
         ନିମ୍ ଏପାଫ୍ରାଦିତସ୍‌କି ହେଖ୍ଖାନୁ ତାଏକାଚ୍‌କାର୍, ଆଦ୍ ଏଙ୍ଘାଲାଗାନ୍ ଢେର୍‌ଦ୍। ଇବ୍ଡ଼ା ଜିନିଷ୍‌ଦ୍‌
         ଅଣ୍ଟା ବାନେ ବାସ୍‌ନା ଆରୁ ଗ୍ରହନ୍ କାମ୍‌ନାଘି ଲାଇଗ୍ ବଲି ଲେଖା ରାଇଦ୍, ଏକାଦ୍ କା ପାର୍‌ମେଶ୍ୱାର୍‌ସ୍‌କେ
         ବାନେ ଲାଗ୍ଗଦ୍। 19 ଆରୁ ହୁଦ୍‌ଘିଲାଗାନ୍ ଏନ୍ ଏଙ୍ଘା ପାର୍‌ମେଶ୍ୱାର୍‌ସ୍‌କି ଆରାଧାନା କାମ୍‌ଦାନ୍, ଆସାନ୍ ଜାମାକିଛିଦ୍
         ଭାର୍‌ପୁର୍ ରାଇ ହୁଦ୍‌ଘିଲାଗାନ୍ ଖ୍ରୀସ୍ତ୍ ଯୀଶୁସ୍‌କି ମିଆଁ ଏକା ବିଶ୍ୱାସ୍ ନିମ୍ କାମ୍‌ଚ୍‌କାଦାର୍
         ଆଦ୍‌ଘି କାରଣ୍‌ତି ନିହ୍ମା ଜାମା ଦାର୍‌କାର୍‌ବନ୍ ପୁରା କାମସ୍। 20 ନାହ୍ମା ବାଙ୍ଗ୍ ପାର୍‌ମେଶ୍ୱାର୍‌ସ୍‌କି ମାହିମା ଯୁଗ୍-ଯୁଗ୍ ମାନ୍ନାଦ୍। ଆମେନ୍।ଆଖ୍‌ରୀ ଯୋହାର୍21 ଖ୍ରୀସ୍ତ୍ ଯୀଶୁସ୍‌ଗାନେ ଆବ୍ଡ଼ାର୍‌ଘି ସମ୍ବନ୍ଧଘି କାରଣ୍‌ତି ଆସାନ୍ ଏକାର୍ ପାର୍‌ମେଶ୍ୱାର୍‌ସ୍‌କି
         ଆଲାର୍ ରାନାଏ ଆବ୍ଡ଼ା ଜାମାରିନ୍ ଏଙ୍ଘାଏ ଯୋହାର୍ ତେଙ୍କେ ପାର୍‌ମେଶ୍ୱାର୍‌ସ୍‌କି ଅର୍‌ତୁ-ଅର୍‌ତୁ
         ଆଲାରିନ୍ ଯୋହାର୍ ତେଙ୍ଗା। ଏକା ଭାଇଜାମାର୍ ଏଙ୍ଘାଗାନେ ରାନାଏ, ଆବ୍ଡ଼ାର୍ ନିମାନ୍ ଯୋହାର୍ ତେଙ୍ଗାଲ୍‌ନାଏ।
         22 ଇସ୍‌ତା ପାର୍‌ମେଶ୍ୱାର୍‌ସ୍‌କି ଜାମା ଆଲାର୍, କା ବିଶେଷ୍‌କିରି ଏକାର୍ ବହୁତ୍ ବାଡ଼୍‌କା କାଇସର୍‌ସ୍‌କି
         ରାଜ୍‌ମହଲ୍‌ନୁ ରାନାଏ, ଆବ୍ଡ଼ାର୍ ନିମାନ୍ ଯୋହାର୍ ତେଙ୍ଗାଲ୍‌ନାଏ।23 ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌ ନିହ୍ମା ମିଆଁ ଦାୟା କାମ୍‌ନାସ୍।
         
            
               	ମାକିଦୁନିଆଁଘି ଜିଲ୍ଲାନୁ ଥେସ୍‌ଲୁନୀକୀ ସହର୍‌ଦ୍ ରାଇ।

ଯୋହାର୍11 ଏନ୍ ପାଉଲୁସ୍ ପାର୍‌ମେଶ୍ୱାର୍‌ସ୍‌କି ଇଚ୍ଛାତି ଖ୍ରୀସ୍ତ୍‌ ଯୀଶୁସ୍‌କି ଅଣ୍ଟା ଖାସ୍‌ଚେଲାନ୍, ଆରୁ
         ଭାଇ ତୀମଥିଉସ୍‌କି ତାର୍‌ତି, 2 ଖ୍ରୀସ୍ତ୍‌ଗାନେ ଯୋଡ଼୍‌ରିକିରି ରାନାବାଲା ଆ ପାବିତାର୍ ଆ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମୁ ଭାଇ ଆରୁ
         ବୁହୁଣୀର୍‌ଘି ନାମେନୁ ଚିଠି ଲେଖାଲ୍‌ଦାମ୍, ଏକାର୍ କା କୁଲୁସିଆନୁ ରାଲିୟାର୍:ନାହ୍ମା ବାଙ୍ଗ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ନିମାଗେ କ୍ରିପା ଆରୁ ଶାନ୍ତି ହାଖ୍ଖର୍‌ତେ ରାନାଦ୍।ପାଉଲୁସ୍ କୁଲୁସିଆ ମଣ୍ତ୍‌ଲୀଘି ଲାଗାନ୍ ବିନ୍ତି3 ଏମ୍ ନିହ୍ମା ଲାଗାନ୍ ଲାଗାତାର୍ ବିନ୍ତି କାମିକିରି ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌କି ବାଙ୍ଗ୍‌ସ୍‌
         ମତ୍‌ଲବ୍ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଦାମ୍। 4 ଏନ୍ଦେର୍‌ଗେକା ଏମ୍ ମେନ୍‌ଚ୍‌କାଦାମ୍ କା ଯୀଶୁ ଖ୍ରୀସ୍ତ୍‌କି ମିଆଁ ନିହ୍ମାଏ ବିଶ୍ୱାସ୍ ରାଇ, ଆରୁ
         ଜାମା ପାର୍‌ମେଶ୍ୱାର୍‌ସ୍‌କି ପାବିତାର୍ ଆଲାରିନ୍ ନିମ୍ ବାନେ ହାଖ୍ଖଦାର୍। 5 ଇଦ୍ ଆ ଆଶ୍ରାଘି କାରଣ୍‌ତି ମାନ୍‌ଚ୍‌କିଚି ଏକାଦ୍ କା ନିହ୍ମା ଲାଗାନ୍ ସରଗ୍‌ନୁ ବାଛ୍‌ରିକିରି ରାଇ
         ଆରୁ ନେଖାଏ ବାରେନୁ ନିମ୍ ପହ୍‌ଲେନ୍ତି ସତ୍ତୁ ଖବର୍ ମତ୍‌ଲବ୍ ସୁସାମାଚାର୍‌ଘି ଦ୍ୱାର୍‌ନୁ ମେନ୍‌ଚ୍‌କାଦାର୍।
         6 ଆ ବଚନ୍‌ଦ୍ ନିହ୍ମାସାନ୍ ଆଣ୍‌ସ୍‌କିଚି ଆରୁ ଗୋଟା ଦୁନିଆଁନୁ ଏସ୍‌କେ ଫଲ୍ ଅନ୍ଦ୍ରାଲିଦ୍, ଆରୁ ବାଢ଼ର୍‌ତେ
         କାଲିଦ୍, ହନ୍ନେନ୍ ନିମ୍ ଏକ୍‌ଲାନ୍ତି ଆବନ୍ ସତ୍ତୁତି ମେନିକିରି ପାର୍‌ମେଶ୍ୱାର୍‌ସ୍‌କି ସତ୍ତୁ କ୍ରିପାବନ୍
         ଆକ୍କାର୍, ଆ ଉଲ୍ଲାନ୍ତି ନିହ୍ମା ମାଝାନୁହି ହୋନ୍ନେନ୍ ମାନ୍‌ତେ ବାରାଲିଦ୍। 7 ନାହ୍ମାଗାନେ ନାଲ୍‌ଖୁ କାମୁ ପ୍ୟାରା ଏପାଫ୍ରାସ୍‌ତି ଏନ୍ନେ ଶିକ୍ଷା ହାକ୍କାଦାର୍ ଏକାସ୍ କା ନାହ୍ମାଲାଗାନ୍
         ଖ୍ରୀସ୍ତ୍‌କି ବିଶ୍ୱାସ୍ କାମ୍‌ନାଘି ଲାଇଗ୍ ସେବକସ୍। 8 ଆସ୍ ପାବିତାର୍ ଆତ୍ମାଦ୍ ନିମାଗେ ଚିଚ୍ଚକା ଏକ୍ ଦୁସ୍‌ରାରିନ୍ ବାନେ ହାଖ୍ଖନାଘି ବାରେନୁହି ଏମାନ୍
         ବାତାବାଚ୍‌କାଦାସ୍। 9 ଇଦ୍‌ଘିଲାଗାନ୍ ଏକ୍‌ଲାନ୍ତି ଏମ୍ ଇବନ୍ ମେନ୍‌ଚ୍‌କାମ୍, ଏମ୍‌ହି ନିହ୍ମା ଲାଗାନ୍ ଆର୍‌ଜୀବିନ୍ତି କାମାଗେ
         ମାଲ୍ଲା ଆମ୍ବୁମ୍, ଏସ୍‌କେ କା ନିମ୍ ଆତ୍ମିକ୍ ବୁଦ୍ଧି ଆରୁ ବୁଝ୍‌ରିକିରି ପୁରାପୁରୀ ପାର୍‌ମେଶ୍ୱାର୍‌ସ୍‌କି
         ଇଚ୍ଛାବନ୍ ଆହାଅଙ୍ଗର୍। 10 ଏମ୍ ଏନ୍ନେ ବିନ୍ତି ଇଦ୍‌ଘିଲାଗାନ୍ କାମ୍‌ଦାମ୍‌ କା ନିହ୍ମାଏ ଚାଲିଚଲନ୍ ପ୍ରାଭୁସ୍‌କି ଲାଇଗ୍ ମାନ୍ନାଦ୍,
         ଆରୁ ଆସିନ୍ ଖୁସ୍ କାମ୍‌ନାକାତ୍‌ଥା ଆରୁ ନିମ୍ ଜାମା ବାନେ-ବାନେ ନାଲ୍‌ଖୁ କାମର୍ ଆରୁ ପାର୍‌ମେଶ୍ୱାର୍‌ସ୍‌କି
         ବୁଦ୍ଧିନୁ ବାଢ଼୍‌ର୍‌ତେ କାଲା। 11 ଏମ୍ ଆରୁହି ବିନ୍ତି କାମ୍‌ଦାମ୍ କା ନିମ୍ ପାର୍‌ମେଶ୍ୱାର୍‌ସ୍‌କି ମାହିମାଘି ଶକ୍ତି ହାଖ୍ଖୀକିରି ମଜ୍‌ବୁତ୍
         ମାନ୍‌ତେକାଲା, ଆରୁ ଜାମାକିଛିନ୍ ଖୁସୀ ଆରୁ ଧିରାଜ୍‌ତି ସାହା ଅଙ୍ଗର୍। 12 ଆରୁ ବାଙ୍ଗ୍‌ସ୍‌କି ଧାନ୍ୟାବାଦ୍ କାମ୍‌ତେ ରା। ଆସ୍ ନିମାନ୍ ପାର୍‌ମେଶ୍ୱାର୍‌ସ୍‌କି ଆଲାର୍‌ଗେ ଏକାର୍
         କା ବିଲ୍ଲୀନୁ ରାନାଏ ଆରୁ ଏକା ବୁଆସ୍‌କି ସମ୍ପତ୍ତି ଆବ୍ଡ଼ାର୍‌ଘି ଲାଗାନ୍ ଉଇକା ରାଇ ଆଦ୍‌ଘି ଭାଗିଦାର୍
         ମାନର୍। 13 ଏନ୍ଦେର୍‌ଗେକା ଆସ୍ ନାମାନ୍ ଉହାଘି ଶକ୍ତିତି ଛୁଡ଼ାବାଇକିରି ତାଙ୍ଘା ଦୁଲାଡ଼ି ହାଦ୍ଦୁସ୍‌କି ରାଜୀନୁ
         ଅନ୍ଦ୍ରାସ୍। 14 ଆ ଖ୍ରୀସ୍ତ୍‌ସ୍‌ତି ନାମାଗେ ମୁକ୍ତି ମତ୍‌ଲବ୍ ପାପ୍‌ତି ଛେମା ହାଖ୍ଖର୍‌କିଚି।ଖ୍ରୀସ୍ତ୍‌କି ମାହାନ୍‌ତା ଆରୁ ନାଲ୍‌ଖୁ15 ଯୀଶୁ ଖ୍ରୀସ୍ତ୍ ତା ମା ଏଥ୍‌ର୍‌ନା ପାର୍‌ମେଶ୍ୱାର୍‌ସ୍‌କି ପ୍ରତିରୂପ୍‌ସ୍। ଆରୁ ଜାମା ସୃଷ୍ଟିଘିନ୍ତି
         ମାହାନ୍‌ସ୍। 16 ଏନ୍ଦେର୍‌ଗେକା ଆସ୍‌କି ଶକ୍ତିନ୍ତିନିନ୍ ଜାମାକିଛିଦ୍ ସିର୍‌ଜାରାଚ୍‌କିଚି। ଆଦ୍ ଚାହେ ସରଗ୍‌ତା ରାନାଦ୍
         ଚାହେ ଦୁନିଆଁନ୍ତା, ଏଥ୍‌ର୍‌ନା ଚାହେ ମା ଏଥ୍‌ର୍‌ନା, ରାଜ୍‌ଗାଦୀ ମାନ୍ନାଦ୍ ଚାହେ ପ୍ରାଧାନ୍‌ତା,
         ପ୍ରାଭୁତା ଚାହେ ହକ୍, ଜାମାକିଛିନ୍ ଆସ୍‌କି ଦ୍ୱାର୍‌ନୁ ଆରୁ ଆସ୍‌କି ଲାଗାନ୍ ସୃଷ୍ଟି ମାନ୍‌ଚ୍‌କିଚି।
         17 ଆସ୍ ଜାମା ସୃଷ୍ଟିଘିନ୍ତି ପହ୍‌ଲେନ୍ତି ରାଦାସ୍, ଆରୁ ଜାମା ସୃଷ୍ଟିଦ୍ ଆସ୍‌କିନୁ ଟିକ୍‌ରିକିରି ରାଇଦ୍।
         18 ଆସିନ୍ ମେଦୁ ମତ୍‌ଲବ୍ ମଣ୍ତ୍‌ଲୀନ୍ତା କୁକ୍କୁସ୍; ଆସିନ୍ ସୁରୁ, ଆରୁ କେଚ୍ଚକାସ୍ତି ପହ୍‌ଲେ ଉଜ୍ଜନାବାଲାନ୍ତି
         ପହ୍‌ଲେନ୍ତି ଜାମା କାତ୍‌ଥାସ୍ତି ଆସିନ୍ ମୁଖିଆସ୍ ଆରୁ ଜାମାର୍‌ଘିନ୍ତି ମୁଖ୍ୟା ଠାହ୍‌ରାରାଚାସ୍।
         19 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଚାହାଁଚାସ୍ କା ତାଙ୍ଘା ହାଦ୍ଦୁସ୍‌କିନୁ ଜାମାକିଛିଦ୍ ଭାର୍‌ପୁର୍
         ରଦ୍। 20 ପାର୍‌ମେଶ୍ୱାର୍‌ସ୍ ଖ୍ରୀସ୍ତ୍‌କି ଦ୍ୱାର୍‌ନୁ ଜାମାକିଛିନ୍ ଚାହେ ଦୁନିଆଁନ୍ତା ଚାହେ ସରଗ୍‌ନ୍ତା ତାଙ୍ଘାଗାନେ
         ମେଲ୍‌ମିଲାପ୍ କାମ୍‌ତାଚାସ୍। ଆରୁ ଖ୍ରୀସ୍ତ୍‌କି କ୍ରୁଶ୍‌ନୁ ବାହାବାଚ୍‌କା ହେଁସୁଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍
         ଶାନ୍ତି ଠାହ୍‌ରାଚାସ୍।21 ଆରୁ ଆଘ୍‌ଲି ନିମ୍ ଖାରାପ୍ ନାଲ୍‌ଖୁ କାମିକିରି ପାର୍‌ମେଶ୍ୱାର୍‌ସ୍‌ତି ଭିନେ ମାନ୍‌ଚ୍‌କାର୍ କେର୍‌କାଚ୍‌କାର୍
         ଆରୁ ନିହ୍ମା ମନ୍‌ନୁ ପାର୍‌ମେଶ୍ୱାର୍‌ସ୍‌କି ବିରୋଧି ରାଚ୍‌କାର୍। 22 ଲେକିନ୍ ଖ୍ରୀସ୍ତ୍‌ସ୍‌ ତାଙ୍ଘା ଖିନାବାଲା ମେଦୁଘି ମରନ୍ ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌ଗାନେ ନାହ୍ମାଏ
         ମେଲ୍‌ମିଲାପ୍ କାମ୍‌ତାଚ୍‌କାଦାସ୍। ତାକା ଆସ୍ ନିମାନ୍ ପାବିତାର୍, ବିନାଦୋଷୀ ଆରୁ ବିନାନିନ୍ଦା କାମିକିରି
         ପାର୍‌ମେଶ୍ୱାର୍‌ସ୍‌କି ଆଘ୍‌ଲି ଅନ୍ଦ୍ରା ଅଙ୍ଗସ୍। 23 ଆରୁ ଯଦି ନିମ୍ ବିଶ୍ୱାସ୍‌ନୁ ମଜ୍‌ବୁତ୍ ରର୍ ଆରୁ ଏକା ସୁସାମାଚାର୍‌ଘି ଆଶ୍ରାବନ୍ ନିମ୍ ଆବନ୍ ମା
         ଆମ୍ବର୍, ଟିକ୍‌ରିକିରି ରର୍, ଇ ସୁସାମାଚାର୍ ଆକାଶ୍ କିଆଁନ୍ତା ଜାମା ସୃଷ୍ଟିବନ୍ ମେନ୍ତା କେର୍‌କିଚା,
         ଆରୁ ଏନ୍ ପାଉଲୁସ୍ ଆଦ୍‌ଘି ସେବକ୍ ମାନ୍‌ଚ୍‌କାଦାନ୍।ମଣ୍ତ୍‌ଲୀଘି ଲାଗାନ୍ ପାଉଲୁସ୍‌କି ସେବା ନାଲ୍‌ଖୁ24 ଆକ୍କୁନ୍ ଏନ୍ ନିହ୍ମା ଲାଗାନ୍ ଏକା ଦୁଃଖୁ ସାହାଲ୍‌ଦାନ୍ ଆଦ୍‌ଘି ଲାଗାନ୍ ଏନ୍ ଖୁସୀ ରାଦାନ୍। ଖ୍ରୀସ୍ତ୍‌କି
         ନିଜର୍ ଶରୀର୍ ମତ୍‌ଲବ୍ ମଣ୍ତ୍‌ଲୀଘି ଲାଗାନ୍ ଏକା ଦୁଃଖୁନ୍ ସାହ୍‌ଚ୍‌କାଦାସ୍ ଆନ୍ନୁନ୍ ଏକା କମି ରାଚାକେର୍‌କିଚି
         ଏନ୍ ଆବନ୍ ନିଜର୍ ଶରୀର୍‌ନୁ ପୁରା କାମ୍‌ଦାନ୍। 25 ଏନ୍ ପାର୍‌ମେଶ୍ୱାର୍‌ସ୍‌କି ସୁସାମାଚାର୍‌ବନ୍ ପୁରାପୁରୀ ପ୍ରଚାର୍ କାମନ୍ ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍
         ନିହ୍ମା ଫାଇଦାଘି ଲାଗାନ୍ ଏଙ୍ଗା ଏକା ଆଦେଶ୍ ଚିଚ୍‌କାଦାସ୍ ଆଦ୍‌ଘି ଲେଖା ଏନ୍ ଆସ୍‌କି ଅଣ୍ଟା ସେବକ୍
         ମାନ୍‌ଚ୍‌କାନ୍ କେର୍‌କାଦାନ୍। 26 ଆରୁଅହନ୍ ଆ ଭେଦ୍ଦୁବନ୍ ଏକା ବାକେନ୍ ଆରୁ ପିଢିନ୍ତି ନୁଡ୍‌କା ରାଇ, ଲେକିନ୍ ଆକ୍କୁନ୍ ଆସ୍‌କି ଆ ପାର୍‌ମେଶ୍ୱାର୍‌ସ୍‌କି
         ପାବିତାର୍ ଆଲାର୍‌ଘି ମିଆଁ ପ୍ରକଟ୍ ମାନ୍‌ଚ୍‌କିଚି। 27 ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ଏଦା ବେଦ୍ଦିୟାସ୍ କା ବିନାୟାହୁଦୀର୍‌ଘି ମାଝାନୁହି ଇ ଭେଦ୍ଦୁଘି
         ମାହିମାଘି କେତ୍‌କ ମୂଲ୍ୟ ରାଇ ଆରୁ ଆ ଭେଦ୍ଦୁଦ୍ ଇଦ୍ କା ଖ୍ରୀସ୍ତ୍‌ ନାହ୍ମାଏନୁ ରାଦାସ୍, ହୁଦ୍‌ଘିଲାଗାନ୍
         ନାହ୍ମାଏ ଆଶ୍ରା ରାଇ କା ଆସ୍ ନାମାନ୍ ସରଗ୍‌ନୁ ମାଇନ୍ କାମସ୍। 28 ଏସ୍‌କେ କା ଏମ୍ ଜାମାରିନ୍ ଖ୍ରୀସ୍ତ୍‌ନୁ ପୁରାପୁରୀ ସିଦ୍ଧ୍ କାମିକିରି ପାର୍‌ମେଶ୍ୱାର୍‌ସ୍‌କି ଆଘ୍‌ଲି,
         ଅନ୍ଦ୍ରା ଅଙ୍ଗମ୍। ହୁଦ୍‌ଘିଲାଗାନ୍ ଏମ୍ ଆ ଖ୍ରୀସ୍ତ୍‌କି ବାରେ ପ୍ରଚାର୍ କାମ୍‌ଦାମ୍ ଆରୁ ଅଣ୍ଟା-ଅଣ୍ଟା
         ଜାମା ଆଲାରିନ୍ ପୁରାପୁରୀ ବୁଦ୍ଧିତି ଶିଖାବାଦାମ୍। 29 ଇଦ୍‌ଘିଲାଗାନ୍ ଏନ୍ ଆସ୍‌କି ଶକ୍ତିତି ଏକାଦ୍ କା ଏଙ୍ଘାଏନୁ ନାଲ୍‌ଖୁ କାମାଲିଦ୍, ଆଦ୍‌ଘି ଲେଖା ଏନ୍
         ମନ୍ ଜୀଆ ଚିଇକିରି ଖାଟାଲ୍‌ଦାନ୍।

21 ଏନ୍ ଚାହଁଦାନ୍ କା ନିମ୍ ଆହା କା ନିହ୍ମା ଲାଗାନ୍ ଆରୁ ଲାଉଦୀକିଆନ୍ତା ଆଲାର୍‌ଘି ଲାଗାନ୍ ଆରୁ ଏକାର୍
         ଏଙ୍ଗାନ୍ ଏକ୍‌ଲାହି ମାଲ୍ଲା ଏରୁର୍, ଆବ୍ଡ଼ାଗେ ଲାଗାନ୍ କେତ୍‌କ ମେହ୍‌ନତ୍ କାମାଲ୍‌ଦାନ୍। 2 ତାକା ଆବ୍ଡ଼ାର୍‌ଘି ମନ୍‌ଦ୍ ଉତ୍ସାହ ମାନ୍ନାଦ୍ ଆରୁ ଏକ୍ ଦୁସ୍‌ରାର୍‌ଗାନେ ବାନେକିରି ରର୍। ଆରୁ ଆବ୍ଡ଼ାର୍
         ଭାର୍‌ପୁର୍ ଧାନ୍ନୁବନ୍ ଏକାଦ୍ କା ସତ୍ତୁ ବୁଦ୍ଧିତି ହାଖ୍ଖରିଦ୍ ଆରୁ ପାର୍‌ମେଶ୍ୱାର୍‌ସ୍‌କି ଭେଦ୍ଦୁବନ୍
         ମତ୍‌ଲବ୍ ଖ୍ରୀସ୍ତ୍‌ସିନ୍ ଆହାଅଙ୍ଗର୍। 3 ଖ୍ରୀସ୍ତ୍‌କିନୁ ବୁଦ୍ଧି ଆରୁ ବୁଦ୍ଧିଘି ଜାମା ଧାନ୍ନୁ ନୁହ୍‌ରିକିରି ରାଇଦ୍। 4 ଇବନ୍ ଏନ୍ ଇଦ୍‌ଘିଲାଗାନ୍ ତେଙ୍ଗାଲ୍‌ଦାନ୍ କା ଏକିନ୍ ଆଲାର୍ ନିମାନ୍ ଏମ୍ବା-ଏମ୍ବା କାତ୍‌ଥାନୁ କାଁଟ୍‌ଛାଁଟ୍
         କାମିକିରି ନିମାନ୍ ଧୋଖା ମା ଚିୟର୍। 5 ଏନ୍ ନିହ୍ମାସ୍‌ତି ଗେଚ୍ଛାନୁ ରାଦାନ୍, ହାଲେହି ଏଙ୍ଘା ଜୀଆ ନିହ୍ମାସାନ୍ ରାଇଦ୍। ଆରୁ ଏଙ୍ଗା ଖୁସୀ
         ଲାଗ୍ଗାଲି କା ନିହ୍ମା ଜୀବନ୍‌ତା ସୁନ୍ଦର୍ ସାରିଆଚ୍‌କା ଆରୁ ଖ୍ରୀସ୍ତ୍‌ନୁ ନିହ୍ମା ବିଶ୍ୱାସ୍‌ଘି
         ମଜ୍‌ବୁତ୍‌ବନ୍ ଏରିକିରି ଖୁସୀ ମାନ୍‌ଦାନ୍।ଖ୍ରୀସ୍ତ୍‌କିନୁ ପୁରାପୁରୀ ଜୀବନ୍ ହାଖ୍ଖରିଦ୍6 ହୁଦ୍‌ଘିଲାଗାନ୍ ନିମ୍ ଏସ୍‌କେ ଯୀଶୁ ଖ୍ରୀସ୍ତ୍‌ସିନ୍ ପ୍ରାଭୁ ବୁଲି ମାନ୍‌ଚ୍‌କାଦାର୍, ଆନ୍ନେନ୍ ଆସ୍‌କିନୁ
         ରାଇକିରି ଚାଲ୍‌ର୍‌ତେ ରା। 7 ଆରୁ ଆସ୍‌କିନୁ ନିହ୍ମା ଚେରୁ ଧାରଦ୍ ଆରୁ ନାହି ମଜ୍‌ବୁତ୍ ମାନଦ୍; ଆରୁ ଏସ୍‌କେ ନିମାନ୍ ଶିଖାବା କେର୍‌କିଚି,
         ହନ୍ନେନ୍ ବିଶ୍ୱାସ୍‌ନୁ ମଜ୍‌ବୁତ୍ ମାନ୍‌ତେକାଲା, ଆରୁ ବାଗ୍ଗେ ସେ ବାଗ୍ଗେ ଧାନ୍ୟାବାଦ୍ ଚିତେ ରା।8 ଖାବାର୍‌ଦାର୍ ରା କା ନେଦିନ୍ ନିମାନ୍ ଭୁଲ୍ ଧରମ୍ ଶାସ୍ତ୍ରଘି ଆରୁ ବେକାର୍ ଧୋଖାତି ନିମାନ୍ ମା ଫୁସ୍‌ଲର୍,
         ଏକାଦ୍ ଆଲାର୍‌ଘି ରୀତି ଆରୁ ଦୁନିଆଁନ୍ତା ପହ୍‌ଲେନ୍ତା ଶିକ୍ଷାନୁ ଲେଖା ରାଇ, ଲେକିନ୍ ଖ୍ରୀସ୍ତ୍‌କି
         ଲେଖା ମାଲ୍ଲିଦ୍। 9 ଏନ୍ଦେର୍‌ଗେକା ଖ୍ରୀସ୍ତ୍‌କିନୁ ପାର୍‌ମେଶ୍ୱାର୍‌ସ୍ ତାଙ୍ଘା ଭାର୍‌ପୁରୀ ମେଦୁ ଲେଖା ଆସ୍‌କିନୁ ରାଦାସ୍।
         10 ଆରୁ ଖ୍ରୀସ୍ତ୍‌କିନୁ ରାଇକିରି ନିମ୍ ଭାର୍‌ପୁରୀ ମାନ୍‌ଚ୍‌କାଦାର୍। ଆସ୍ ଜାମା ଶାସନ୍ କାମୁ ଆରୁ ଅଧିକାରୀର୍‌ଘି
         କୁକ୍କସ୍। 11 ଖ୍ରୀସ୍ତ୍‌କି ଦ୍ୱାରା କାମ୍‌ଚ୍‌କା ଖାତ୍‌ନାଘି ଦ୍ୱାର୍‌ନୁ, ଯେତ୍‌କବାକେନ୍ ନିହ୍ମା ପାପ୍‌ମୟ ଜାମା
         ସାଭାବ୍‌ବନ୍ ଏତ୍ତାକେର୍‌କିଚା, ନିହ୍ମାଏ ଏନ୍ନେ ଖାତ୍‌ନା କାମାକେରା, ଏକାନ୍ ହେଖ୍ଖାତି ମାଲ୍ଲା କାମାକୁ।
         12 ନିମ୍ ଆସ୍ନାନ୍ ବାକେନ୍ ଆସ୍‌ଗାନେ ମାଁଣାକେରା, ଆରୁ ଏକା ପାର୍‌ମେଶ୍ୱାର୍‌ସ୍ ଆସିନ୍ କେଚ୍ଚକାସ୍ତି
         ଉଜ୍ଜତାଚାସ୍, ଆ ପାର୍‌ମେଶ୍ୱାର୍‌ସ୍‌କି ଶକ୍ତିବନ୍ ବିଶ୍ୱାସ୍ କାମିକିରି ଖ୍ରୀସ୍ତ୍‌ଗାନେ ଆରୁଅହନ୍
         ଉଜ୍ଜକାଦାର୍। 13 ନିମ୍ ଜାମାର୍ ନିଜର୍ ପାପ୍‌ଘି ଦ୍ୱାରା ଆରୁ ନିଜର୍ ସାଭାବ୍‌ଘି ଖାତ୍‌ନା ମା ମାନ୍ନାଘି ଦ୍ୱାରା କେଚ୍ଚକାର୍
         କେର୍‌କାଚ୍‌କାର୍, ଲେକିନ୍ ପାର୍‌ମେଶ୍ୱାର୍‌ସ୍ ନିମାନ୍ ଖ୍ରୀସ୍ତ୍‌ଗାନେ ଉଜ୍ଜତାଚାସ୍ ଆରୁ ନିହ୍ମା
         ଜାମା ପାପ୍‌ବନ୍ ଛେମା କାମ୍‌ଚେଇଚାସ୍। 14 ଆରୁ ନିୟମ୍‌ଘି ଆ ଲେଖାଦ୍ ଏକାଦ୍ ନାହ୍ମା ନାମେଘି ମିଆଁ ଆରୁ ନାହ୍ମା ବିରୁଦ୍ଧ୍‌ନୁ ରାଚା ଆବନ୍ ହାଟାବାଚେଇଚାସ୍,
         ଆରୁ ଆବନ୍ କ୍ରୁଶ୍‌ନୁ କାଣ୍ଟିତି ଠୋକିକିରି ଚାହାନ୍ତି ହାଟାବାଚେଇଚାସ୍। 15 ପାର୍‌ମେଶ୍ୱାର୍‌ସ୍ ଜାମା ଖାରାପ୍ ଆତ୍ମାଘି ଅଧିକାରୀ ଆରୁ ଶାସନ୍ କାମୁରିଘି ହାତିଆର୍ ଲୁଟିକିରି ଆବ୍ଡ଼ାରିନ୍
         ଦୁନିଆଁଘି ଆଘ୍‌ଲି ନିଚା ଏଦିୟାସ୍ ଆରୁ କ୍ରୁଶ୍‌ଘି ଦ୍ୱାରା ଆବ୍ଡ଼ାରିନ୍ ହାରାବାଦାସ୍।16 ହୁଦ୍‌ଘିଲାଗାନ୍ ଅନ୍ନାମହ୍‌ନା, ପରବ୍, ପୁନା ଚାନ୍ଦୋ ଚାହେ ଆରାମ୍ ଉଲ୍ଲାଘି ବାରେ ନେଦ୍‌ହି ନିହ୍ମାଏ
         ବିଚାର୍ ମା କାମ୍‌ନାର୍ ଆରୁ ଦୋଷ୍ ମା ଲାଗାବର୍। 17 ଇ ଜାମା କାତ୍‌ଥାଦ୍ ଖାଲି ବାର୍‌ନାବାଲା କାତ୍‌ଥାଘି ଏହୁଦ୍‌ହି, ଲେକିନ୍ ଇ ଏହୁଦ୍‌ହି ପ୍ରକୃତ୍ କାତ୍‌ଥାଦ୍
         ତା ଖ୍ରୀସ୍ତ୍‌କିଦିନ୍। 18 ଏକିନ୍ ଆଲାସ୍ ନରମ୍ ଆରୁ ଦୂଁତ୍‌ଜାମାର୍‌ଘି ପୂଜାନୁ ଲାକ୍କାରର୍ ଆରୁ ନିମାନ୍ ପୁରସ୍କାର୍ ହାଖ୍ଖାଗେ
         ମା ଚିୟର୍। ଏନ୍ନେ ଆଲାର୍ ଏର୍‌କା କାତ୍‌ଥାନୁ ଲାକ୍କାରାନାଏ ଆରୁ ଦୁନିଆଁନ୍ତା ଫାଲ୍‌ତୁ ସୋଚ୍‌ନୁ
         ବଡ଼୍‌ପଣି ଏଦ୍‌ର୍‌ନାଏ। 19 ଆରୁ ଆସ୍ ନିଜ୍‌କେନିଜ୍ ଖ୍ରୀସ୍ତ୍‌ଗାନେ ଲାଗିକିରି ମା ରାଦାସ୍ ଏକାସ୍ କା ପୁରା ଶରୀର୍‌ତା ମୁଖ୍ୟାସ୍
         ଆରୁ ଚେରୁ ଆରୁ ସିରାଘି ଲାଲନ୍‌ପାଲନ୍ କାମ୍‌ଦାସ୍ ଆରୁ ଇବ୍ଡ଼ାଦ୍ ଅନ୍‌ଠାଣ୍ ରାଇକିରି ପାର୍‌ମେଶ୍ୱାର୍‌ସ୍‌କି
         ଇଚ୍ଛା ଲେଖା ପାର୍‌ଦିଦ୍।ଖ୍ରୀସ୍ତ୍‌ଗାନେ ଉଜ୍ଜନା ଆରୁ ଖିନା20 ଏନ୍ଦେର୍‌ଗେକା ନିମ୍ ଖ୍ରୀସ୍ତ୍‌ଗାନେ କେଚ୍ଚକାର୍ କେର୍‌କାଦାର୍ ଆରୁ ଦୁନିଆଁନ୍ତା ଶିକ୍ଷାନ୍ତି ଛୁଟ୍‌କାରା
         ହାକ୍କାଦାର୍ ତା ନିମ୍ ଦୁନିଆଁନ୍ତା ଆଲାର୍ ଲେଖା ଏନ୍ଦେର୍‌ଗେ ଜୀବନ୍ ବିତାବାଲ୍‌ଦାର୍? ଆରୁ ଏନ୍ନେ
         ନିୟମ୍‌ଗୁଠିନ୍ ଏନ୍ଦେର୍‌ଗେ ମାନାଲ୍‌ଦାର୍? 21 ଏସ୍‌କେ କା “ଇବନ୍ ଆମା ଏସ୍‌ରା, ଇବନ୍ ଆମା ଟାଟ୍ଟେଚେ ଏରା, ଆରୁ ଇବନ୍ ହେଖ୍ଖା ଆମା ଲାଗାବା!” 22 ଇବ୍ଡ଼ା ଜାମା ଜିନିଷ୍‌ଦ୍‌ ନାଲ୍‌ଖୁନୁ ବେଭାର୍ କାମ୍‌ତେ-କାମ୍‌ତେ ନାଶ୍ ମାନକୋ, ଏନ୍ଦେର୍‌ଗେକା ଇଦ୍
         ଆଲାର୍‌ଘି ହୁକୁମ୍ ଆରୁ ଶିକ୍ଷାଘି ଲେଖା ରାଇ, 23 ଏନ୍ନେ ଶିକ୍ଷାତା ମନ୍‌ମର୍‌ଜୀତି ଆରାଧାନା କାମ୍‌ନା, ନରମ୍ ଆରୁ ଶରୀର୍‌ବନ୍ ଦୁଃଖୁ ଚିନାତି ବୁଦ୍ଧିବୁଲି
         ଆହାକାଇ, ଲେକିନ୍ ଇତ୍ତି ଶରୀର୍‌ଘି ଇଚ୍ଛାବନ୍ ରୋକାଗେ ଇଦ୍ ଏନ୍ଦେର୍‌ହି ଫାଏଦା ମା ମାନିଦ୍।

ଖ୍ରୀସ୍ତ୍‌କିନୁ ପୁନା ଜୀବନ୍ ହାଖ୍ଖରିଦ୍31 ଯଦି ନିମ୍ ଖ୍ରୀସ୍ତ୍‌ଗାନେ ଉଜ୍ଜକାଦାର୍‌ତା ସରଗ୍‌ତା ଜିନିଷ୍‌ଗୁଠିଘି ଖୋଜାର୍‌ନୁ ଲାକ୍କାରା, ଏକାସାନ୍
         କା ସରଗ୍‌ନୁ ପାର୍‌ମେଶ୍ୱାର୍‌ସ୍‌କି ତିନାତାରା ଅକ୍କାଦାସ୍। 2 ଦୁନିଆଁନ୍ତା ଜିନିଷ୍‌ଗୁଠିନ୍ ମାଲ୍ଲା ସରଗ୍‌ତା ଜିନିଷ୍‌ଗୁଠିନ୍ ସୋଚା ଆରୁ ଧିୟାନ୍ ଚିଆ। 3 ଏନ୍ଦେର୍‌ଗେକା ନିମ୍‌ତା କେଚ୍ଚକାର୍ କେର୍‌କାଦାର୍ ଆରୁ ଜୀବନ୍‌ଦ୍ ଖ୍ରୀସ୍ତ୍‌ଗାନେ ପାର୍‌ମେଶ୍ୱାର୍‌ସ୍‌କିନୁ
         ନୁହ୍‌ର୍‌କା ରାଇଦ୍। 4 ଖ୍ରୀସ୍ତ୍‌ ନିହ୍ମା ଜୀବନ୍‌ନୁ ଯେତ୍‌କବାକେନ୍ ଆସ୍ ଏଥ୍‌ରସ୍ ହତ୍‌କବାକେନ୍ ନିମ୍‌ହି ଆସ୍‌କି ମାହିମାନୁ
         ଏଥ୍‌ରର୍।5 ହୁଦ୍‌ଘିଲାଗାନ୍ ନିମ୍ ନିହ୍ମା ଶରୀର୍‌ନୁ ଏକାଦ୍ ଦୁନିଆଁନ୍ତା କାତ୍‌ଥାଦ୍ ଆବନ୍ ଖତମ୍ କାମାଚା। ମତ୍‌ଲବ୍
         ବେଭିଚାର୍, ଆପାବିତାର୍, ଖାରାପ୍ ଇଚ୍ଛା, ଖାରାପ୍ ସୋଚ୍‌ ଲାଲଚ୍‌ ଆରୁ ଏକାଦ୍ କା ମୂର୍ତ୍ତୀ ପୂଜା
         ଲେଖା ବାରାବୁରି ରାଇଦ୍। 6 ଇ କାତ୍‌ଥାଘି ଲାଗାନ୍ ପାର୍‌ମେଶ୍ୱାର୍‌ସ୍‌କେ ଖୀସ୍ ପ୍ରକଟ୍ ମାନ୍ନାବାଲା ରାଇଦ୍। 7 ଅଣ୍ଟା ସାମାୟ ରାଚା ଯେତ୍‌କବାକେନ୍ ନିମ୍‌ହି ଏନ୍ନେ ନାଲଖୁ କାମ୍‌ତେ ଇଦ୍‌ଘି ପ୍ରକାର୍ ଜୀବନ୍ ବିତାବାଲ୍‌କାର୍।
         8 ଲେକିନ୍ ନିମ୍‌ହି ଆକ୍କୁନ୍ ଇବ୍ଡ଼ା କାତ୍‌ଥାଗୁଠିନ୍ ମତ୍‌ଲବ୍ ଖୀସ୍‌ରୋସ୍, ହିସ୍‌ଙ୍ଗା, ନିନ୍ଦା,
         ଆରୁ ଖାରାପ୍ କାତ୍‌ଥାଗୁଠିନ୍ ଆମ୍ବା। 9 ଏକ୍ ଦୁସ୍‌ରାର୍‌ଗାନେ ଝୁଟ୍ଟୁ ଆମା କାଚ୍‌ନେଖ୍‌ରା, ଏନ୍ଦେର୍‌ଗେକା ନିମ୍‌ତା ପାଚ୍ଚା ସାଭାବ୍ ଆରୁ
         ଆଦ୍‌ଘି ନାଲ୍‌ଖୁଗୁଠିନ୍ ପୁରା ଆମ୍ବେଇଚ୍‌କାଦାର୍। 10 ଆରୁ ପୁନା ସାଭାବ୍‌ବନ୍ ଧାର୍‌ଚ୍‌କାଦାର୍, ଏକାଦ୍ କା ନିହ୍ମା ବାନାବୁସ୍ ଲେଖା ପୁରା-ପୁରା ବୁଦ୍ଧି
         ହାଖ୍ଖାଗେ ପୁନାମାନ୍‌ତେ କାଇଦ୍। 11 ଏକାସାନ୍ କା ବିନାୟାହୁଦୀ ଚାହେ ୟାହୁଦୀ, ଖାତ୍‌ନା ବାଲାର୍ ଚାହେ ବିନାଖାତ୍‌ନା ବାଲାର୍, ଜଙ୍ଗ୍‌ଲି
         ନା ସହରିୟାର୍, ନା ଗୁତ୍ତିୟା ନା ଆଜାଦ୍। ଇବ୍ଡ଼ା ଜାମାର୍‌ଘିନୁ ଖ୍ରୀସ୍ତ୍ ରାଦାସ୍ ଆରୁ ଖ୍ରୀସ୍ତ୍‌ହି
         ଜାମାକିଛିସ୍।12 ଏନ୍ଦେର୍‌ଗେକା ନିମ୍ ପାର୍‌ମେଶ୍ୱାର୍‌ସ୍‌କି ଚାଜ୍ଜକା ପାବିତାର୍ ଆରୁ ପ୍ରିୟ ଆଲାର୍, ହୁଦ୍‌ଘିଲାଗାନ୍
         ଦାୟା, ସୋଗ୍ଗେ, ନରମ୍‌ଭାବ୍, ନାନ୍ନାର୍‌ଗାନେ ବାନେ ବେଭାର୍, ଧିରାଜ୍‌ବନ୍ ଧାରା। 13 ନିମ୍ ଏକ୍ ଦୁସ୍‌ରାରିନ୍ ସାହା ଆରୁ ରା, ଆରୁ ଯଦି ନେଖିନ୍-ନେଖିନ୍ ବିରୁଦ୍ଧ୍‌ନୁ କାତ୍‌ଥା ରାଇଦ୍
         ହାଲେ ଏକ୍ ଦୁସ୍‌ରାରିନ୍ ଛେମା କାମାଚା; ଏସ୍‌କେ କା ପ୍ରାଭୁସ୍ ନିମାନ୍ ଛେମା କାମ୍‌ଚ୍‌କାଦାସ୍, ନିମ୍‌ହି
         ହୋନ୍ନେନ୍ କାମା। 14 ଆରୁ ନିହ୍ମା ମାଝାନୁ ବାନେ ହାଖ୍ଖନାବନ୍ ଉଇୟା, ଇଦ୍ ଜାମା ଏକ୍‌ତାବନ୍ ପୁରାପୁରୀ ହିଁଇଦ୍ ଉଇଇଦ୍।
         15 ଖ୍ରୀସ୍ତ୍‌କି ଶାନ୍ତି ନିହ୍ମା ଜୀଆନୁ ରାଜୀ କାମ୍‌ନାଦ୍। ଇ ଶାନ୍ତିଘି ଲାଗାନ୍ ନିମ୍ ଅଣ୍ଟା ଶରୀର୍‌ତା
         ଅଙ୍ଗ ମାନିକିରି ମେହାଁକେର୍‌କି ରାଇଦ୍ ଆରୁ ନିମ୍ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିତେ ରା। 16 ଖ୍ରୀସ୍ତ୍‌କି ବଚନ୍‌ଦ୍ ନିହ୍ମା ଜୀଆନୁ ଢେର୍‌ବାଗ୍ଗେ ରାନାଦ୍। ନିମ୍ ଏକ୍ ଦୁସ୍‌ରାରିନ୍ ପୁରାପୁରୀ
         ବୁଦ୍ଧିତି ଶିଖାବା ଆରୁ ଚେତାବନୀ ଚିଆ। ଆରୁ ନିଜର୍-ନିଜର୍ ମନ୍‌ନୁ କ୍ରିପାତି ପାର୍‌ମେଶ୍ୱାର୍‌ସ୍‌କି
         ଲାଗାନ୍ ଭଜନ୍ ଆରୁ ଆତ୍ମିକ୍ ଗୀତୁ ପାଡ଼ା। 17 ଆରୁ ବଚନ୍ ଚାହେ ନାଲ୍‌ଖୁନ୍ ନିମ୍ ଯେତ୍‌କଭି କାମ୍‌ଦାର୍, ଆବ୍ଡ଼ା ଜାମାନ୍ ପ୍ରାଭୁ ଯୀଶୁସ୍‌କି ନାମେତି
         କାମା, ଆରୁ ଆସ୍‌କି ଦ୍ୱାର୍‌ନୁ ବାଙ୍ଗ୍ ପାର୍‌ମେଶ୍ୱାର୍‌ସ୍‌କି ଧାନ୍ୟାବାଦ୍ ଚିଆ।ପୁନା ଜୀବନ୍‌ନୁ ପରିବାର୍‌ତା ନିୟମ୍18 ହେ ମାଏକିନିଆଁରୋ, ନିଜର୍-ନିଜର୍ ଆଲାସ୍‌କି କିୟାଁ ରା, ଏସ୍‌କେ କା ପ୍ରାଭୁସ୍‌କି ଆଲାର୍‌ଗେ ଇଦ୍
         ଠିକ୍‌ଦ୍‌। 19 ହେ ମାର୍‌ଦ୍‌ନାରୋ, ନିଜର୍-ନିଜର୍ ମାଏକିନିଆଁରିନ୍ ବାନେ ହାଖ୍ଖା, ଆରୁ ଆବ୍ଡ଼ାର୍ ଗାନେ କଠିନ୍ ବେଭାର୍
         ଆମା କାମା। 20 ହେ ହାଦ୍ଦୁବଚ୍ଚରୋ, ଜାମା କାତ୍‌ଥାନୁ ନିଜର୍-ନିଜର୍ ଆୟାଙ୍ଗ୍ ବାଙ୍ଗ୍‌ର୍‌ଘି କାତ୍‌ଥାନ୍ ମେନା। ଏନ୍ଦେର୍‌ଗେକା
         ପ୍ରାଭୁସ୍ ଇତ୍ତି ଖୁସୀ ମାନ୍‌ଦାସ୍। 21 ହେ ବାଙ୍ଗ୍ ଜାମାରୋ, ନିଜର୍-ନିଜର୍ ହାଦ୍ଦୁବଚ୍ଚରିନ୍ ଆମା ଖୀସାବା, ଏସ୍‌କେ କା ଆବ୍ଡ଼ାର୍‌ଘି ସାହସ୍
         ମା ଟୁଟ୍‌ରର୍। 22 ହେ ଗୁତ୍ତିୟାରୋ, ଏକାର୍ ଇ ଦୁନିଆଁନୁ ନିହ୍ମା ମାଲିକ୍ ରାନାଏ ଜାମା କାତ୍‌ଥାନୁ ଆବ୍ଡ଼ାର୍‌ଘି ହୁକୁମ୍
         ମେନ୍‌କେ। ନିମ୍ ଆଲାରିନ୍ ଖୁସୀ କାମାନାବାଲାର୍ ଲେଖା ଏଦ୍‌ରାଗେ ମାଲ୍ଲା, ବରନ୍ ପ୍ରାଭୁସିନ୍ ଆଦର୍
         କାମିକିରି ମନ୍‌ତି ଏନ୍ନେ କାମା। 23 ନିମ୍ ଏନ୍ଦ୍ରିନ୍‌ହି କାମା, ପୁରା ମନ୍ ଲାଗାବାଇକିରି କାମା, ଏସ୍‌କେ କା ଆଲାର୍‌ଗେ ମାଲ୍ଲା, ପ୍ରାଭୁସ୍‌କି
         ଲାଗାନ୍ କାମାଲ୍‌ଦାର୍। 24 ନିମ୍ ଆହ୍‌ଦାର୍ କା ନିମାଗେ ଇଦ୍‌ଘି ବାଦ୍‌ଲି ପ୍ରାଭୁସ୍‌ସ୍ତି ଆର୍ଶୀବାଦ୍ ହାଖ୍ଖର; ଏନ୍ଦେର୍‌ଗେକା
         ନିମ୍ ପ୍ରାଭୁ ଖ୍ରୀସ୍ତ୍‌କି ସେବା କାମାଲ୍‌ଦାର୍। 25 ଏନ୍ଦେର୍‌ଗେକା ନେଦ୍ ଖାରାପ୍ ନାଲ୍‌ଖୁ କାମର୍ ଆସ୍‌କେ ଆସ୍‌କି ଫଲ୍ ହାଖ୍‌ରୋ ଆରୁ ଆସାନ୍ ଆସ୍‌କି
         ବାଛାବାନାବାଲା ନେଦ୍‌ହି ମା ରର୍।

41 ହେ ମାଲିକ୍‌ରୋ, ସରଗ୍‌ନୁ ନିହ୍ମାଏହି ମାଲିକ୍ ରାନାଏ ବୁଲି ଆହିକିରି ନିଜର୍‌ନିଜର୍ ଗୁତ୍ତିୟାର୍‌ଗାନେ
         ନ୍ୟାୟ ଆରୁ ଠିକ୍-ଠିକ୍ ବେଭାର୍ କାମା।ପାଉଲୁସ୍‌କି ସେବା ନାଲ୍‌ଖୁ ପୁରା ମାନ୍ନାଘି ଲାଗାନ୍ ବିନ୍ତି2 ନିମ୍ ଚେତ୍‌ରିକିରି ବିନ୍ତି କାମ୍‌ନାନୁ ଲାକ୍କାରା ଆରୁ ଧାନ୍ୟାବାଦ୍ ଚିନାନୁ ଲାକ୍କାରା। 3 ଏହ୍ମା ଲାଗାନ୍‌ହି ବିନ୍ତି କାମ୍‌ତେ ରା, ଏସ୍‌କେ କା ବଚନ୍ ଶୁଣାବାଗେ ପାର୍‌ମେଶ୍ୱାର୍‌ସ୍ ଏମାଗେ
         ବାଲି ଖୋଲଚସ୍, ଆରୁ ଖ୍ରୀସ୍ତ୍‌କି ଆ ଭେଦ୍ଦୁବନ୍ ଶୁଣାବା ଅଙ୍ଗନ୍, ଏକାସ୍‌ଘି ଲାଗାନ୍ କା ଏନ୍ ଜେହେଲ୍‌ନୁ
         ରାଦାନ୍। 4 ଆରୁ ଆବନ୍ ଏନ୍ନେ ପ୍ରକଟ୍ କାମନ୍, ଏସ୍‌କେ ଏଙ୍ଗାଗେ କାମ୍‌ନା ଉଚିତ୍ ରାଇ।5 ମୋଉକାଘି ବାନେ ବେଭାର୍ କାମା। ବାହ୍‌ରିନ୍ତା ଆଲାର୍ ଗାନେ ବୁଦ୍ଧିମାନିତି ବେଭାର୍ କାମା। 6 ନିହ୍ମାଏ ବଚନ୍‌ଦ୍ ଜାମାବାକେନ୍ କ୍ରିପାଘି ସାଙ୍ଗେନ୍ ଆରୁ ଏମ୍ବା ମାନ୍ନାଦ୍ କା ନିଙ୍ଗାଗେ ହାରେକ୍
         ଅଣ୍ଟା ଆଲାର୍‌ଗେ ଉଚିତ୍ ଆରୁ ସଠିକ୍ ଯାବାବ୍ ଚିୟାଗେ ଶିଖ୍‌ରର୍।ଆଖ୍‌ରୀ ଯୋହାର୍ କାତ୍‌ଥା7 ଏଙ୍ଘାଏ ଇମାନ୍‌ଦାର୍ ସହୟଗୀ ଆରୁ ଖ୍ରୀସ୍ତ୍‌କି ସେବାନୁ ଏଙ୍ଘାଏ ସାଙ୍ଗେ ନାହ୍ମାଏ ପ୍ୟାରେ ଭାଇ ତୁଖିକୁସ୍
         ନିହ୍ମା ଜାମାରିନ୍ ଏହ୍ମା ବାରେନୁ ତେଙ୍ଗସ୍। 8 ତୁଖିକୁସ୍‌ସିନ୍ ଏନ୍ ଇଦ୍‌ଘିଲାଗାନ୍ ନିହ୍ମାସାନ୍ ତାଇୟାଲ୍‌ଦାନ୍ କା ନିମ୍ ଏହ୍ମା ଦାଶାନ୍ ଆହର୍ ଆରୁ
         ଆସ୍ ନିହ୍ମା ମନ୍‌ବନ୍ ଶାନ୍ତି ଚିୟସ୍। 9 ଇସ୍‌ଗାନେ ଅନୀସିମସିନ୍‌ହି ତାଇୟାଲ୍‌ଦାନ୍ ଏକାସ୍ କା ବିଶ୍ୱାସ୍‌ଘି ଲାଇଗ୍ ଆରୁ ପ୍ୟାରା ଭାଇସ୍, ଆସ୍
         ନିହ୍ମା ଭିତର୍‌ନୁ ଅର୍‌ତୁସ୍; ଇବ୍ଡ଼ାର୍ ଦୁହି ଲୋକ୍ ନିମାନ୍ ଇସ୍‌ତା ଜାମା ଖବର୍ ବାତାବର୍।10 ଆରିସ୍ତାର୍ଖସ୍‌ ଏକାସ୍ କା ଏଙ୍ଘାଗାନେ ଜେହେଲ୍‌ନୁ ରାଦାସ୍, ଆରୁ ମାର୍‌କୁସ୍‌ ଏକାସ୍ କା ବାର୍‌ନାବାସ୍‌କି
         ଭାଇ ଲାଗ୍ଗଦାସ୍ (ଏକାସ୍‌କି ବାରେନୁ ନିମ୍ ହୁକୁମ୍ ହାକ୍କାଚ୍‌କାର୍ କା ଯଦି ଆସ୍ ନିହ୍ମାସାନ୍ ବାରସ୍
         ତା ନିମ୍ ଆସିନ୍ ବାନେକିରି ବେଭାର୍ କାମ୍‌କେ) ନିମ୍ ଆସ୍‌କି ସ୍ୱାଗାତ୍ କାମର୍। 11 ଆରୁ ଯୀଶୁ ଏକାସିନ୍ କା ଯୁସ୍ତୁସ୍ ବାନାଏ ନିମାନ୍ ଯୋହାର୍ ବାଲ୍‌ଦାସ୍। ୟାହୁଦୀ ବିଶ୍ୱାସୀ ଜାମାର୍‌ଘି
         ଭିତର୍‌ନୁ ଇବ୍ଡ଼ାର୍ ତିନ୍ ଲୋକ୍ ଖାଲି ପାର୍‌ମେଶ୍ୱାର୍‌ସ୍‌କି ରାଜୀଘି ଫାଏଲାନାନୁ ଏଙ୍ଘାଗାନେ ସାଙ୍ଗେନ୍
         ନାଲ୍‌ଖୁ କାମାଲ୍‌ନାଏ। ଇବ୍ଡ଼ାର୍‌ସ୍‌ତି ଏଙ୍ଗା ଦିଲାସା ହାଖ୍ଖରିଦ୍। 12 ଏପାଫ୍ରାସ୍ ଏକାସ୍ କା ନିହ୍ମାସ୍‌ତି ଅର୍‌ତୁସ୍ ଆରୁ ଯୀଶୁ ଖ୍ରୀସ୍ତ୍‌କି ଗୁତ୍ତିୟାସ୍, ନିମାନ୍ ଯୋହାର୍
         ବାଲ୍‌ଦାସ୍, ଆରୁ ଜାମାବାକେନ୍ ନିହ୍ମା ଲାଗାନ୍ ମନ୍ ଲାଗାବାଇକିରି ବିନ୍ତି କାମ୍‌ଦାସ୍, ହୁଦ୍‌ଘିଲାଗାନ୍
         ନିମ୍ ସିଦ୍ଧ୍ ମାନିକିରି ପୁରାପୁରୀ ମନ୍ ଲାଗାବିକିରି ବିଶ୍ୱାସ୍‌ତି ପାର୍‌ମେଶ୍ୱାର୍‌ସ୍‌କି ଇଚ୍ଛାନ୍
         ପୁରା କାମ୍‌ନାନୁ ସ୍ଥିର୍ ରର୍। 13 ଏନ୍ ସାକ୍ଷୀ ଚିଦାନ୍ କା ଆସ୍ ନିହ୍ମା ଲାଗାନ୍ ଆରୁ ଲାଉଦୀକିଆ ଆରୁ ହିୟରାପୁଲିସ୍ ତା ଆଲାର୍‌ଘି ଲାଗାନ୍
         ବହୁତ୍ କଷଟ୍ ସାହାଲ୍‌ଦାସ୍। 14 ପ୍ୟାରା ବଏଦ୍ ଲୁକାସ୍ ଆରୁ ଦେମାସ୍ ନିମାନ୍ ଯୋହାର୍ ତେଙ୍ଗାଲ୍‌ନାଏ। 15 ଲାଉଦୀକିଆନ୍ତା ଭାଇଜାମାରିନ୍, ଆରୁ ନୁମ୍‌ଫାସ୍ ଆରୁ ଆସ୍‌ତା ଆଡ଼୍‌ପାଘି ମଣ୍ତ୍‌ଲୀବନ୍ ଯୋହାର୍ ତେଙ୍ଗାଲ୍‌ନାଏ।
         16 ଯେତ୍‌କବାକେନ୍ ଇ ଚିଠିନ୍ ନିହ୍ମାସାନ୍ ପାଢ଼ା ମୁଞ୍ଜର୍ ତା ଏନ୍ନେ କାମ୍‌କେ କା ଲାଉଦୀକିଆ ମଣ୍ତ୍‌ଲୀନ୍ତାର୍‌ହି
         ଇ ଚିଠିନ୍ ପାଢ଼ର୍। ଆରୁ ଲାଉଦୀକିଆନ୍ତି ଏକା ଚିଠି ବାରଦ୍ ଆବନ୍ ନିମ୍‌ହି ପାଢ଼କେ। 17 ଆରୁ ଆର୍ଖିପପ୍‌ସିନ୍ ତେଙ୍କେ କା ପ୍ରାଭୁସ୍ ନିଙ୍ଗାଗେ ଏକା ସେବା ନାଲ୍‌ଖୁ ଚିଚ୍ଚକାଦାସ୍, ଆବନ୍ ବାନେକିରି
         ପୁରା କାମାଗେ ଧ୍ୟାନ୍ ଚିକେ।18 ଏନ୍ ପାଉଲୁସ୍ ଏଙ୍ଘା ହେଖ୍ଖାତି ଇବନ୍ ଲେଖାଲ୍‌ଦାନ୍। ନିମାନ୍ ଯୋହାର୍। ଏଙ୍ଘା ଜେହେଲ୍‌ନୁ ରାନାନ୍
         ମନେ କାମ୍‌କେ। ପାର୍‌ମେଶ୍ୱାର୍‌ସ୍‌କି କ୍ରିପା ନିହ୍ମା ମିଆଁ ମାନ୍‌ତେ ରାନାଦ୍। ଆମେନ୍!

ଯୋହାର୍11 ଏନ୍ ପାଉଲୁସ୍ ସିଲ୍‌ବାନୁସ୍+ ଆରୁ ତୀମଥିଉସ୍‌ଗାନେ ମେଶ୍ରିକିରି ଥେସ୍‌ଲୁନିକିୟା ସହର୍‌ନ୍ତା ମଣ୍ଡ୍‌ଲୀନ୍ତା ବିଶ୍ୱାସୀର୍‌ଘି ନାମେନୁ
         ଚିଠି ଲେଖାଲ୍‌ଦାନ୍, ଏକାର୍ କା ନାହ୍ମା ବାଙ୍ଗ୍ ପାର୍‌ମେଶ୍ୱାର୍ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌କି
         ଆଲାର୍:ନିମାଗେ ପାର୍‌ମେଶ୍ୱାର୍‌ସ୍‌କି ଆଶୀର୍ବାଦ୍ ଆରୁ ଶାନ୍ତି ମାନ୍ନାଦ୍।ଥେସଲନିକିୟାନ୍ତା ବିଶ୍ୱାସୀର୍‌ଘି ଜୀବନ୍ ଆରୁ ବିଶ୍ୱାସ୍2 ଏମ୍ ଏହ୍ମା ବିନ୍ତିନୁ ନିମାନ୍ ମନେ କାମ୍‌ଦାମ୍ ଆରୁ ଜାମାବାକେନ୍ ନିହ୍ମା ଜାମାର୍‌ଘି ବାରେନୁ ପାର୍‌ମେଶ୍ୱାର୍‌ସିନ୍
         ଧାନ୍ୟାବାଦ୍ ଚିଦାମ୍। 3 ଆରୁ ନାହ୍ମା ପାର୍‌ମେଶ୍ୱାର୍‌ ଆରୁ ବାଙ୍ଗ୍‌ସାନ୍ ନିମ୍ ନିହ୍ମା ବିଶ୍ୱାସ୍‌ଘି ଲାଗାନ୍ ବାନେ ନାଲ୍‌ଖୁ
         କାମ୍‌ଦାର୍ ଆରୁ ନିହ୍ମା ବାନେ ହାଖ୍ଖନାଘି ଲାଗାନ୍ ଦୁସ୍‌ରାରିନ୍ ମଦେତ୍ କାମ୍‌ଦାର୍, ଆରୁ ନାହ୍ମାଏ
         ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌ନୁ ଆଶ୍ରାଘି ଦ୍ୱାର୍‌ନୁ ଏକା ଧିରାଜ୍ ମଜ୍‌ବୁତ୍ ମାନିଦ୍ ଆବନ୍ ଏମ୍ ଲାଗାତାର୍
         ମନେ କାମ୍‌ଦାମ୍।4 ହେ ଭାଇ ବୁହୁଣୀଜାମାରୋ, ନିମାନ୍ ପାର୍‌ମେଶ୍ୱାର୍‌ସ୍ ବାନେ ହଖ୍ଖଦାସ୍, ଏମ୍ ଆହ୍‌ଦାମ୍ କା ପାର୍‌ମେଶ୍ୱାର୍‌ସ୍
         ନିମାନ୍ ଚାଜ୍ଜକାଦାସ୍। 5 ଏନ୍ଦେର୍‌ଗେକା ଏମ୍ ଏକା ସୁସାମାଚାର୍ ପ୍ରଚାର୍ କାମ୍‌ଚ୍‌କାଚ୍‌କାମ୍ ଆଦ୍ ଖାଲି କାତ୍‌ଥାତି ମାଲ୍ଲା
         ଲେକିନ୍ ପାବିତାର୍ ଆତ୍ମାଘି ଶକ୍ତି ଦ୍ୱାର୍‌ନୁ ପ୍ରଚାର୍ କାମ୍‌ଚ୍‌କାମ୍; ଆରୁ ପୁରାପୁରୀ ସତ୍ତୁତି
         ପ୍ରଚାର୍ କାମ୍‌ଚ୍‌କାମ୍; ନିମ୍ ଆହ୍‌ଦାର୍ କା ଯେତ୍‌କବାକେନ୍ ଏମ୍ ନିହ୍ମାଗାନେ ରାଚ୍‌କାମ୍‌ତା ନିହ୍ମା
         ଫାଏଦାଘି ଲାଗାନ୍ ଏସ୍‌କେ ଜୀବନ୍ ବିତାବାଲ୍‌କାମ୍। 6 ଆରୁ ନିମ୍ ବହୁତ୍ ଦୁଃଖୁ ତକ୍‌ଲିପ୍‌ନୁ ରାଇକିରି ପାବିତାର୍ ଆତ୍ମାତି ହାଖ୍ଖର୍‌ନାବାଲା ଖୁସୀତି ସୁସାମାଚାର୍
         ପାଲନ୍ କାମିକିରି, ଏହ୍ମାଏ ଆରୁ ଯୀଶୁ ଖ୍ରୀସ୍ତ୍‌ସ୍‌କି ଜୀବନ୍ ବିତାବାଗେ ଲାକ୍କାର୍। 7 ଏତ୍‌କତକ୍ କା ନିମ୍ ମାକିଦୁନିଆଁ ଆରୁ ଆଖାୟା ସହର୍‌ନ୍ତା ଖ୍ରୀସ୍ତ୍ ବିଶ୍ୱାସୀ ଆଲାର୍‌ଘି ଲାଗାନ୍
         ନମୁନା ମାନ୍‌ଚ୍‌କାର୍ କେର୍‌କାର୍। 8 ଏନ୍ଦେର୍‌ଗେକା ନିହ୍ମା ଦ୍ୱାର୍‌ନୁ ସୁସାମାଚାର୍‌ଦ୍ ଖାଲି ମାକିଦୁନିଆଁ ଆରୁ ଆଖାୟା ସହର୍‌ନୁ ପ୍ରଚାର୍
         କାମାକେରା ଏନ୍ନେ ମାଲ୍ଲା, ଲେକିନ୍ ପାର୍‌ମେଶ୍ୱାର୍‌ସ୍‌କି ମିଆଁ ନିହ୍ମା ବିଶ୍ୱାସ୍‌ଘି ବାରେନୁ ଏକା
         ଏକାସାନ୍ ନାମାଗେ ସୁସାମାଚାର୍ ପ୍ରଚାର୍ କାମ୍‌ଚ୍‌କାଚାସ୍ ଆବ୍ଡ଼ା ଆଡ୍ଡାଗୁଠିନୁ ଏନ୍ନେ ଫାଇଲାରାଚାକେରା
         କା ଇଦ୍‌ଘି ବାରେନୁ ଏନ୍ଦେର୍‌ହି ତେଙ୍ଗ୍‌ନା ଏମାଗେ ଦାର୍‌କାର୍ ମାଲ୍ଲାଦ୍। 9 ଏନ୍ଦେର୍‌ଗେକା ମାକିଦୁନିଆଁ ଆରୁ ଆଖାୟାନ୍ତା ଆଲାର୍ ନିଜେ-ନିଜେ ତେଙ୍ଗ୍‌ନାଏ କା ନିହ୍ମାସାନ୍ କେର୍‌କାଚ୍‌କାମ୍
         ବାକେନ୍ ଏସ୍‌କେ ଏହ୍ମା ସ୍ୱାଗାତ୍ କାମ୍‌ଚ୍‌କାର୍ ଆରୁ ନିମ୍ ଏସ୍‌କେ ମୂର୍ତ୍ତୀଗୁଠିନ୍ ଆମ୍ବିକିରି
         ଜୀବିତ୍ ଆରୁ ସତ୍ତୁ ପାର୍‌ମେଶ୍ୱାର୍‌ସ୍‌କି ସେବା କାମାଗେ ପାର୍‌ମେଶ୍ୱାର୍‌ସ୍ ତାରା କିର୍‌କାର୍ 10 ଆରୁ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍ ଯୀଶୁ ଖ୍ରୀସ୍ତ୍‌କି ଆରୁଅହନ୍ ବାର୍‌ନାଘି ପାବୁ ଏରାଲ୍‌କା
         ରା, ନେକାନ୍ କା ପାର୍‌ମେଶ୍ୱାର୍‌ସ୍ କେଚ୍ଚକାର୍‌ସ୍‌ତି ଉଜ୍ଜତାଚାସ୍, ଆ ଯୀଶୁ ଖ୍ରୀସ୍ତ୍‌ସିନ୍ ପାର୍‌ମେଶ୍ୱାର୍‌ସ୍‌କି
         ବାର୍‌ନାବାଲା ଦଣ୍ତ୍‌ନ୍ତି ବାଛାବସ୍।
         
            
               	ସିଲ୍‌ବାନୁସ୍: ସିଲ୍‌ବାନୁସ୍‌କି ଯୋଡ଼େ ନାମେ ରାଇ। ହିବ୍ରୁ ନାମେ ସିଲାସ୍ ଆରୁ ଲାଟିନ୍ ନାମେ ସିଲ୍‌ବାନୁସ୍।

ଥେସଲନିକୀୟାନୁ ପାଉଲୁସ୍‌କି ସେବା ନାଲ୍‌ଖୁ21 ହେ ଥେସଲନିକିୟାନ୍ତା ଖ୍ରୀସ୍ତ୍ ବିଶ୍ୱାସୀ ଭାଇ ଆରୁ ବୁହୁଣୀ ଜାମାରୋ, ନିମ୍ ନିଜେନିନ୍ ଆହ୍‌ଦାର୍
         କା ନିହ୍ମାସାନ୍ ଏହ୍ମା ବାର୍‌ନା ବେକାର୍ ମାଲ୍ଲା ମାନୁଦ୍। 2 ଲେକିନ୍ ନିମ୍ ଆହ୍‌ଦାର୍ କା, ଏମ୍ ଫିଲିପ୍ପୀ ସହର୍‌ନୁ ଦୁଃଖୁ ଉଠାବାଚ୍‌କାମ୍ ଆରୁ ଅପ୍‌ମାନ୍ ସାହାଚ୍‌କାମ୍
         ହାଲେହି ପାର୍‌ମେଶ୍ୱାର୍‌ସ୍ ଏମାଗେ ଏନ୍ନେ ସାହସ୍ ଚିଚ୍ଚାସ୍, କା ଏମ୍ ପାର୍‌ମେଶ୍ୱାର୍‌ସ୍‌କି ସୁସାମାଚାର୍‌ବନ୍
         ବହୁତ୍ ବିରୋଦ୍ଧ କାମ୍‌ନାଏ ହାଲେହି ନିମାନ୍ ଶୁଣାବାଚ୍‌କାମ୍ 3 ଏନ୍ଦେର୍‌ଗେକା ଏହ୍ମା ଉପ୍‌ଦେଶ୍‌ଦ୍, ଆହିବୁଝ୍‌ରିକିରି ଆଲାରିନ୍ ଫାସାବାନା ମାଲ୍ଲିଦ୍, ଆରୁ ଅଶୁଦ୍ଧ୍
         ମାଲ୍ଲିଦ୍, ଆରୁ ଠାକ୍‌ନା ମାଲ୍ଲିଦ୍; 4 ଲେକିନ୍ ଏସ୍‌କେ ପାର୍‌ମେଶ୍ୱାର୍‌ସ୍ ଏମାନ୍ ଲାଇଗ୍ ଠାହ୍‌ରିକିରି ସୁସାମାଚାର୍ ସୋଁପ୍‌ଚାସ୍ ଏମ୍ ହନ୍ନେନ୍
         ପ୍ରଚାର୍ କାମ୍‌ଦାମ୍; ଏମ୍ ଆଲାରିନ୍ ମାଲ୍ଲା, ଲେକିନ୍ ପାର୍‌ମେଶ୍ୱାର୍‌ସିନ୍ ଖୁସ୍ କାମ୍‌ଦାମ୍, ଏକାସ୍
         କା ନାହ୍ମାଏ ମନ୍‌ବନ୍ ଯାଞ୍ଚ୍ କାମ୍‌ଦାସ୍। 5 ନିମ୍ ଆହ୍‌ଦାର୍ ଆରୁ ପାର୍‌ମେଶ୍ୱାର୍‌ସ୍‌ହି ସାକ୍ଷୀ ରାଦାସ୍‌କା ଏମ୍ ଏକ୍‌ଲାହି ଆଲାରିନ୍ ଖୁସ୍ କାମାଗେ
         ବାନେ-ବାନେ କାତ୍‌ଥା ମା ତେଙ୍ଗାଲ୍‌କାମ୍, ଆରୁ ନା ପାଏସାଘି ଲାଗାନ୍ ପ୍ରଚାର୍ କାମାଲ୍‌ଦାମ୍। 6 ଆରୁ ଯଦି ଏମ୍ ଖ୍ରୀସ୍ତ୍‌ସ୍‌କି ପ୍ରେରିତ୍ ମାନ୍ନାଘି କାରଣ୍‌ତି ନିହ୍ମାସ୍‌ତି ସମ୍ମାନ୍ ଦାବି କାମା
         ଅଙ୍କାରମ୍‌ନେ, ହାଲେହି ଏମ୍ ଆଲାର୍‌ସ୍‌ତି ମାଇନ୍ ହାଖ୍ଖାଗେ ମାଲ୍ଲା ଚାହଁନା, ଆରୁ ନା ନିହ୍ମାସ୍ତି
         ଆରୁ ନା ନେଖାସ୍‌ତିହି 7 ଲେକିନ୍ ଏସ୍‌କେ ଆୟାଙ୍ଗ୍ ନିଜର୍ ହାଦ୍ଦୁରିନ୍ ଲାଲନ୍‌ପାଲନ୍ କାମି, ଆନ୍ନେନ୍ ଏମ୍‌ହି ନିହ୍ମା ମାଝାନୁ
         ରାଇକିରି ନରମ୍‌ଭାବ୍ ଏଦ୍‌କାମ୍। 8 ଆରୁ ହନ୍ନେନ୍ ନିହ୍ମା ମିଆଁ ଏହ୍ମାଏ ବାନେ ହାଖ୍ଖନା ରାଇ, ହୁଦ୍‌ଘିଲାଗାନ୍ ନିମାନ୍ ପାର୍‌ମେଶ୍ୱାର୍‌ସ୍‌କି
         ସୁସାମାଚାର୍ ଖାଲି ମାଲ୍ଲା ଲେକିନ୍ ନିଜର୍-ନିଜର୍ ଜୀଆ ଚିୟାଗେ ତିୟାର୍ ରାଚ୍‌କାମ୍, ଏନ୍ଦେର୍‌ଗେକା
         ନିମ୍ ଏହ୍ମା ନିଜର୍ ଆଲ୍ ମାନ୍‌ଚ୍‌କାର୍ କେର୍‌କାଚ୍‌କାର୍ 9 ଏନ୍ଦେର୍‌ଗେକା ହେ ଭାଇ ବୁହୁଣୀଜାମାରୋ, ନିମ୍ ଏହ୍ମାଏ କଠିନ୍ ପରିଶ୍ରମ୍ ଆରୁ କଷଟ୍‌ବନ୍ ମନେ କାମ୍‌ଦାର୍,
         କା ଏମ୍ ଉଲ୍ଲାନ୍ ମାଁହାନ୍ ଇଦ୍‌ଘିଲାଗାନ୍ ନାଲ୍‌ଖୁବୁତା କାମ୍‌ତେ ପାର୍‌ମେଶ୍ୱାର୍‌ସ୍‌କି ସୁସାମାଚାର୍
         ନିହ୍ମାଏ ମାଝାନୁ ପ୍ରଚାର୍ କାମ୍‌ଚ୍‌କାମ୍ ଏନ୍ଦେର୍‌ଗେକା ଏମ୍ ନିହ୍ମା ଭିତର୍‌ନୁ ନେଖା ମିଆଁହି ଭାର୍
         ମା ମାନମ୍।10 ନିମ୍ ସାକ୍ଷୀ ରାଦାର୍ ଆରୁ ପାର୍‌ମେଶ୍ୱାର୍‌ସ୍‌ହି ସାକ୍ଷୀ ରାଦାସ୍‌କା ନିହ୍ମା ବିଶ୍ୱାସୀର୍‌ଘି ମାଝାନୁ
         ଏମ୍ ପାବିତାର୍, ଧାର୍ମିକ୍‌ତା ଆରୁ ନିର୍ଦ୍ଦୋଷ୍ ବେଭାର୍ କାମ୍‌ଚ୍‌କାମ୍। 11 ନିମ୍‌ତା ଆହ୍‌ଦାର୍ କା ଏସ୍‌କେ ବୁଆସ୍ ନିଜର୍ ହାଦ୍ଦୁର୍ ଗାନେ ବେଭାର୍ କାମ୍‌ଦାସ୍, ଆନ୍ନେନ୍ ଏମ୍‌ହି
         ନିହ୍ମା ଭିତର୍‌ତି ଜାମାରିନ୍ ଉପ୍‌ଦେଶ୍ ଚିଆଲ୍‌କାମ୍ ଆରୁ ଶାନ୍ତି ଚିତେ ଆରୁ ବୁଝାବାଲ୍‌କାମ୍ 12 କା ନିହ୍ମା ଚାଲିଚଲନ୍ ପାର୍‌ମେଶ୍ୱାର୍‌ସ୍‌କି ଲାଇଗ୍ ମାନ, ଏକାସ୍ କା ନିମାନ୍ ତାଙ୍ଘା ରାଜୀ ଆରୁ
         ମାହିମାଘି ହକ୍‌ଦାର୍ ମାନାଗେ ମେହ୍ଁଦାସ୍।13 ହୁଦ୍‌ଘିଲାଗାନ୍ ଏମ୍ ଲାଗାତାର୍ ପାର୍‌ମେଶ୍ୱାର୍‌ସ୍‌କି ଧାନ୍ୟାବାଦ୍ କାମ୍‌ତେ ରାଦାମ୍; କା ଯେତ୍‌କବାକେନ୍
         ଏମ୍ ନିହ୍ମାସାନ୍ ପାର୍‌ମେଶ୍ୱାର୍‌ସ୍‌କି ସୁସାମାଚାର୍ ପ୍ରଚାର୍ କାମ୍‌ଚ୍‌କାମ୍ ତା, ଆବନ୍ ଆଲାର୍‌ଘି
         ବଚନ୍ ମାଲ୍ଲା ଲେକିନ୍ ପାର୍‌ମେଶ୍ୱାର୍‌ସ୍‌କି ବଚନ୍ ବୁଲି ନିମ୍ ଗ୍ରହନ୍ କାମ୍‌ଚ୍‌କାର୍ ଆରୁ ଆଦ୍
         ସତ୍ତୁନିନ୍ ପାର୍‌ମେଶ୍ୱାର୍‌ସ୍‌କି ବଚନ୍‌ଦ୍ ଆରୁ ନିମ୍ ଖ୍ରୀସ୍ତ୍‌ସ୍‌ ବିଶ୍ୱାସୀର୍ ନିହ୍ମା ଜୀବନ୍‌ନୁ
         ବଚନ୍ ଲାଗାତାର୍ ନାଲ୍‌ଖୁ କାମିଦ୍। 14 ଏନ୍ଦେର୍‌ଗେକା ହେ ଭାଇ ବୁହୁଣୀଜାମାରୋ, ନିମ୍ ଯୀଶୁ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମୁ ୟାହୁଦା ପ୍ରଦେଶ୍‌ଘି
         ମଣ୍ଡ୍‌ଲୀନ୍ତା ଅନୁସରଣ୍ କାମ୍‌ନାବାଲାର୍, ଏସ୍‌କେ ଆବ୍ଡ଼ାର୍ ୟାହୁଦୀ ଜାମାର୍‌ଘି ଦ୍ୱାର୍‌ନୁ ଏସ୍‌କେ
         ଦୁଃଖୁ ସାହାଚ୍‌କାଚାର୍ ନିମ୍‌ହି ନିହ୍ମା ଆଲାର୍‌ଘି ଦ୍ୱାର୍‌ନୁ ଆନ୍ନେନ୍ ଦୁଃଖୁ ସାହାଚ୍‌କାର୍। 15 ଆ ୟାହୁଦୀଜାମାର୍ ପ୍ରାଭୁ ଯୀଶୁସିନ୍ ଆରୁ ନାବୀ ଜାମାରିନ୍‌ହି ପିଟ୍ଟକାଚାର୍ ଆରୁ ଏମାନ୍ ବହୁତ୍ ସାତାବାଚ୍‌କାଚାର୍,
         ଆବ୍ଡ଼ାର୍ ପାର୍‌ମେଶ୍ୱାର୍‌ସିନ୍ ଖୁସ୍ ମା କାମ୍‌ଚାର୍, ଆରୁ ଆବ୍ଡ଼ାର୍ ଜାମା ଆଲାର୍‌ଘି ବିରୋଧ୍ କାମ୍‌ନାଏ,
         16 ଏନ୍ଦେର୍‌ଗେକା ବିନାୟାହୁଦୀ ଜାମାର୍‌ସାନ୍ ସୁସାମାଚାର୍ ପ୍ରଚାର୍ କାମ୍‌ନା ବାକେନ୍ ୟାହୁଦୀଜାମାର୍
         ଏମାନ୍ ରୋକ୍‌ଟୋକ୍ କାମ୍‌ନାଏ, ଏନ୍ଦେର୍‌ଗେକା ଆବ୍ଡ଼ାର୍ ମା ଚାହଁନାଏ କା ବିନାୟାହୁଦୀଜାମାର୍ ମୁକ୍ତି
         ହାଖ୍ଖନାର୍। ଏନ୍ନେନ୍ ଆବ୍ଡ଼ାର୍ ଜାମାବାକେନ୍ ନିଜର୍-ନିଜର୍ ପାପ୍‌ନୁ ବାଢ଼୍‌ର୍‌ତେ କାନାଏ, ଲେକିନ୍
         ଆବ୍ଡ଼ାର୍‌ଘି ମିଆଁ ପାର୍‌ମେଶ୍ୱାର୍‌ସ୍‌କି ବହୁତ୍ ଖୀସ୍ ବାର୍‌ଚା କେର୍‌କିଚି ଆରୁ ଆବ୍ଡ଼ାର୍‌ଗେ
         ଦଣ୍ଡ୍ ହାଖ୍ଖରା କେର୍‌କିଚି।ବିଶ୍ୱାସୀ ଜାମାର୍‌ଗାନେ ପାଉଲୁସ୍ ଭେଁଟ୍ ମାନାଗେ ଇଚ୍ଛା କାମ୍‌ଦାସ୍17 ହେ ଭାଇ ବୁହୁଣୀଜାମାରୋ, ଏମ୍ ମନ୍‌ତି ମାଲ୍ଲା ଲେକିନ୍ ଶରୀର୍‌ତି କାଟେ ଡେରିଘି ଲାଗାନ୍ ନିହ୍ମାସ୍ତି
         ବିଛ୍‌ଡ଼ା ରାଚ୍‌କାମ୍ କେର୍‌କାଚ୍‌କାମ୍, ତା ଏମ୍ ନିହ୍ମାଗାନେ ଭେଁଟ୍ ମାନାଗେ ଆରୁହି ବହୁତ୍ ଇଚ୍ଛା
         କାମାଲ୍‌କାମ୍ 18 ଇଦ୍‌ଘିଲାଗାନ୍ ଏମ୍ ନିହ୍ମାସାନ୍ କାଲାଗେ ସୋଚ୍‌କାଚ୍‌କାମ୍, ବିଶେଷ୍‌କିରି ଏନ୍ ପାଉଲୁସ୍ ବହୁତ୍‌ଥର୍
         କାଲାଗେ ସୋଚ୍‌କାଚ୍‌କାନ୍ ଲେକିନ୍ ଶାଏତାନ୍‌ଦ୍ ଜାମାବାକେନ୍ ବାଧା ଚିଚ୍ଚା। 19 ଏନ୍ଦେର୍‌ଗେକା ନାହ୍ମା ପ୍ରାଭୁ ଯୀଶୁସ୍‌କି ଆରୁଅହନ୍ ବାର୍‌ନା ସାମାୟନୁ ତାଙ୍ଘା ଚାହାନୁ ନାହ୍ମାଏ
         ଆଶ୍ରା, ଖୁସୀ ଆରୁ ବାଡ଼େଇଘି ମୁକୁଟ୍+ ଏନ୍ଦେଦ୍? ନିମ୍ ମାଲ୍‌ଦାର୍ କାଁଏ? 20 ଏହ୍ମାଏ ବାଡ଼େଇ ଆରୁ ଖୁସୀ ନିମିନ୍।
         
            
               	ମୁକୁଟ୍: ଆଘ୍‌ଲି ଯୁଗ୍‌ନୁ ଗ୍ରୀକ୍‌ନୁ ଖେଲ୍‌ନୁ ଜିତୁର୍‌ଗେ ସମ୍ମାନ୍ ଚିୟାଗେ ଏକା ମୁକୁଟ୍‌ଚିୟା
                     କାଲିୟା, ଆଦ୍ ହାରା ଆଥାତି ତିୟାର୍ ମାନାଲିୟା।

            

         
      

   
      
         3
ତୀମଥିଉସିନ୍ ତାଏନା31 ଏନ୍ଦେର୍‌ଗେକା ଆବ୍ଡ଼ାର୍‌ଘି ହାଲ୍ ଖବର୍ ଆହାଗେ ଏମ୍ ଆରୁ ରା ପଲ୍ଲକାମିନ୍, ହୁଦ୍‌ଘିଲାଗାନ୍ ଏମ୍
         ସୋଚ୍‌କାମ୍ କା ଏନ୍ ଅଥାନ୍ ଏଥେନ୍‌ସ୍ ବାଡ଼୍‌କା ସହର୍‌ନୁନିନ୍ ରନ୍‌କନ୍; 2 ଆରୁ ତୀମଥିଉସିନ୍ ଏକାସ୍ କା ନାହ୍ମା ଭାଇସ୍। ଆରୁ ପାର୍‌ମେଶ୍ୱାର୍‌ସ୍‌କି ଅଣ୍ଟା ସେବକସ୍। ଆସ୍ ଏଙ୍ଗାନ୍
         ଯୀଶୁ ଖ୍ରୀସ୍ତ୍‌ସ୍‌କି ସୁସାମାଚାର୍ ପ୍ରଚାର୍ କାମ୍‌ନାନୁ ମଦେତ୍ କାମ୍‌ଦାସ୍। ଆସିନ୍ ଏମ୍ ନିହ୍ମାସାନ୍
         ନିହ୍ମା ବିଶ୍ୱାସ୍‌ବନ୍ ମଜ୍‌ବୁତ୍ କାମାଗେ ଆରୁ ନିମାନ୍ ଉତ୍ସାହ ଚିୟାଗେ ତାଏକାମ୍। 3 ଏସ୍‌କେ କା ନେଦ୍‌ହି ଇବ୍ଡ଼ା ଜାମା ସାତାୱାଟ୍‌ଘି କାରଣ୍‌ତି ମା ଡାଗ୍‌ମାଗ୍‌ରର୍। ଏନ୍ଦେର୍‌ଗେକା
         ନିମ୍‌ତା ନିଜେନିନ୍ ଆହ୍‌ଦାର୍ କା ଇଦ୍‌ଘିଲାଗାନ୍ ତା ନାମ୍ ଠାହ୍‌ର୍‌ଚ୍‌କା କେର୍‌କାଦାତ୍। 4 ଏନ୍ଦେର୍‌ଗେକା ଯେତ୍‌କବାକେନ୍ ଏମ୍ ନିହ୍ମାଗାନେ ରାଚ୍‌କାମ୍‌ତା ନିମାନ୍ ଆଘ୍‌ଲିନ୍ତି ଧିୟାନ୍-ଧିୟାନ୍
         ତେଙ୍କାଚ୍‌କାମ୍ କା ନାମାଗେ କଷଟ୍ ସାହାଗେ ଖାତ୍‌ରୋ ଆରୁ ନିମ୍ ଆହ୍‌ଦାର୍ କା ଏନ୍ନେନିନ୍ ମାନ୍‌ଚା।
         5 ହୁଦ୍‌ଘିଲାଗାନ୍ ଯେତ୍‌କବାକେନ୍ ଏନ୍ ଆରୁ ସାହା ପଲ୍ଲକାନିନ୍ ତା ନିହ୍ମା ବିଶ୍ୱାସ୍‌କି ହାଲ୍ ଖବର୍
         ଆହାଗେ ତୀମଥିଉସ୍‌ସିନ୍ ତାଏକାନ୍, ଏକାସାନ୍ ଏନ୍ନେ ମା ମାନ୍ନାଦ୍ କା ଶାଏତାନ୍ ନିହ୍ମା ପରୀକ୍ଷା କାମ୍‌ଚ୍‌କିରୋ,
         ଆରୁ ଏହ୍ମା ମେହ୍‌ନତ୍ ବେକାର୍ ମାନ୍‌ଚା କେର୍‌କିରୋ।ତୀମଥିଉସ୍‌କି ଦ୍ୱାର୍‌ନୁ ଖବର୍ ହାଖ୍ଖରି6 ଲେକିନ୍ ଆକ୍କୁନ୍ ତୀମଥିଉସ୍ ନିହ୍ମାସ୍‌ତି ଏହ୍ମାସାନ୍ କିର୍‌ରିବାରିକିରି ନିହ୍ମା ବିଶ୍ୱାସ୍, ବାନେ
         ହାଖ୍ଖନାଘି ବାରେନୁ ଖୁସୀଘି ଖବର୍ ଶୁଣାବାଚାସ୍ ଆରୁ ଇବନ୍‌ହି ଶୁଣାବାଚାସ୍‌କା ନିମ୍ ଜାମାବାକେନ୍
         ବାନେ ହାଖ୍ଖନାତି ଏମାନ୍ ମନେ କାମ୍‌ଦାର୍, ଆରୁ ଏମାନ୍ ଏରାଗେ ଇଚ୍ଛା କାମ୍‌ଦାର୍, ଏସ୍‌କେ କା ଏମ୍‌ହି
         ନିମାନ୍ ଏରାଗେ ଇଚ୍ଛା କାମ୍‌ଦାମ୍। 7 ଇଦ୍‌ଘିଲାଗାନ୍ ହେ ଭାଇ ବୁହୁଣୀଜାମାରୋ, ଏମ୍ ଏହ୍ମାଏ ଜାମା ସାତାୱାଟ୍ ଆରୁ କଷଟ୍‌ନୁ ନିହ୍ମା ବିଶ୍ୱାସ୍‌ଘି
         ଦ୍ୱାର୍‌ନୁ ନିହ୍ମା ବାରେ ଶାନ୍ତି ହାକ୍କାମ୍। 8 ଏନ୍ଦେର୍‌ଗେକା ଆକ୍କୁନ୍ ଯଦି ନିମ୍ ପ୍ରାଭୁସ୍‌କି ବିଶ୍ୱାସ୍‌ନୁ ମଜ୍‌ବୁତ୍ ରାଦାର୍ ଇବନ୍ ମେନିକିରି
         ତା ଏମ୍ ଖୁସୀତି ଉଜ୍ଜାଲ୍‌ଦାମ୍। 9 ନିହ୍ମା କାରଣ୍‌ତି ଏକା ଖୁସୀ ଏମାଗେ ହାଖ୍ଖର୍‌କିଚି, ହୁଦ୍‌ଘିଲାଗାନ୍ ଏମ୍ ନିହ୍ମା ବାରେନୁ ପାର୍‌ମେଶ୍ୱାର୍‌ସ୍‌କି
         ଧାନ୍ୟାବାଦ୍ ଏସ୍‌କେ କାମମ୍? ପାର୍‌ମେଶ୍ୱାର୍‌ସ୍‌କି ଆଘ୍‌ଲି। 10 ଏମ୍ ଉଲ୍ଲାନ୍ ମାଁହାନ୍ ବହୁତ୍ ବିନ୍ତି କାମ୍‌ତେ ରାଦାମ୍‌କା ନିହ୍ମାଗାନେ ଏସ୍‌କେ ଭେଁଟ୍ ମାନମ୍,
         ଆରୁ ନିହ୍ମା ବିଶ୍ୱାସ୍‌ନୁ ଏନ୍ଦ୍ରିନ୍ ଘାଟି ରାଇ ତା ଆବନ୍ ପୁରା କାମମ୍।11 ନାହ୍ମାଏ ବାଙ୍ଗ୍ ପାର୍‌ମେଶ୍ୱାର୍‌ସ୍ ନିଜେ ଆରୁ ନାହ୍ମା ପ୍ରାଭୁ ଯୀଶୁସ୍, ନିହ୍ମାସାନ୍ ବାରାଗେ ଏମାନ୍
         ପାବୁ ଏଦ୍‌ନାର୍। 12 ଆରୁ ପ୍ରାଭୁସ୍ ଏନ୍ନେ କାମ୍‌ନାସ୍ କା ଏସ୍‌କେ ଏମ୍ ନିମାନ୍ ବାନେ ହାଖ୍ଖଦାମ୍, ହନ୍ନେନ୍‌ନିନ୍ ନିହ୍ମା
         ବାନେ ହାଖ୍ଖନାନ୍ ଏକ୍ ଦୁସ୍‌ରାର୍‌ଘି ଭିତ୍‌ରେ ଆରୁ ଜାମା ଆଲାର୍‌ଘି ଲାଗାନ୍ ଆରୁ, ଆରୁ ବାଢ଼୍‌ର୍‌ତେକଦ୍।
         13 ତାକା ପ୍ରାଭୁ ଯୀଶୁସ୍ ନିହ୍ମା ମନ୍‌ବନ୍ ଏନ୍ନେ ମଜ୍‌ବୁତ୍ କାମ୍‌ନାସ୍ କା ଯେତ୍‌କବାକେନ୍ ନାହ୍ମା
         ପ୍ରାଭୁ ଯୀଶୁସ୍ ନିଜର୍ ଜାମା ପାବିତାର୍ ଆଲାର୍ ଗାନେ ଆରୁଅହନ୍ ବାରସ୍, ହତ୍‌କବାକେନ୍ ଥେସଲନିକିୟାନ୍ତା
         ବିଶ୍ୱାସୀର୍, ନାହ୍ମା ବାଙ୍ଗ୍ ପାର୍‌ମେଶ୍ୱାର୍‌ସ୍‌କି ଆଘ୍‌ଲି ପାବିତାର୍ ଆରୁ ନିର୍ଦ୍ଦୋଷ୍ ଠାହ୍‌ରାରର୍।

ପାର୍‌ମେଶ୍ୱାର୍‌ସିନ୍ ଖୁସୀ କାମ୍‌ନାବାଲା ଜୀବନ୍41 ହେ ଭାଇ ଆରୁ ବୁହୁଣୀ ଜାମାରୋ, ଏମ୍ ନିମାନ୍ ଆର୍‌ଜୀବିନ୍ତି କାମ୍‌ଦାମ୍ ଆରୁ ନିମାନ୍ ପ୍ରାଭୁ ଯୀଶୁସ୍‌କି
         ହକ୍‌ତି ତେଙ୍ଗାଲ୍‌ଦାମ୍ କା ଏସ୍‌କେ ନିମ୍ ଏହ୍ମାସ୍ତି ବାନେ ଚାଲିଚଲନ୍ ଆରୁ ପାର୍‌ମେଶ୍ୱାର୍‌ସ୍‌ସିନ୍
         ଏସ୍‌କେ ଖୁସ୍ କାମ୍‌ନାକାତ୍‌ଥା ଆବନ୍ ଶିଖ୍‌ର୍‌କାଦାର୍, ଆରୁ ଏସ୍‌କେ ନିମ୍ ଚାଲ୍‌ରାଲ୍‌ଦାର୍ ଆନ୍ନେନ୍
         ଆରୁହି ବାଢ଼୍‌ର୍‌ତେ କାଲା। 2 ଏନ୍ଦେର୍‌ଗେକା ନିମ୍ ଆହ୍‌ଦାର୍ କା ଏମ୍ ପ୍ରାଭୁ ଯୀଶୁସ୍‌କି ହକ୍‌ତି ନିମାନ୍ ଏନ୍ଦେର୍-ଏନ୍ଦେର୍ ଆଦେଶ୍
         ଚିଚ୍‌କାଦାମ୍। 3 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଚାହଁଦାସ୍ କା ନିମ୍ ପାବିତାର୍ ରା: ବେଭିଚାର୍‌ତି ବାଛ୍‌ରିକିରି
         ରା। 4 ଆରୁ ନିହ୍ମା ଭିତର୍‌ନୁ ଯେତ୍‌କର୍ ନିଜର୍-ନିଜର୍ ଶରୀର୍‌ବନ୍ କାବୁନୁ ଉଇନା କାତ୍‌ଥା, ଏସ୍‌କେ କା
         ଆଦ୍ ପାବିତାର୍ ଆରୁ ଆଦର୍ ମାନଦ୍ 5 ଆରୁ ମନ୍‌ତା ଖାରାପ୍ ଇଚ୍ଛାତି ମାଲ୍ଲା ଆରୁ ନା ଆବ୍ଡ଼ାର୍ ଲେଖା ଏକାର୍ କା ପାର୍‌ମେଶ୍ୱାର୍‌ସ୍‌ସିନ୍
         ବାଲ୍‌ନାଇନ୍ 6 କା ବେଭିଚାର୍‌ଘି କାତ୍‌ଥାନୁ ନେଦିନ୍ ବିଶ୍ୱାସୀ ଭାଇ, ବୁହୁଣୀରିନ୍ ଆମ୍ୱନାର୍ ଠାକା ଆରୁ ନା ଆବ୍ଡ଼ାର୍‌ଘି
         ବିରୁଦ୍ଧ୍ ପାପ୍ କାମ୍‌ନାର୍, ଏନ୍ଦେର୍‌ଗେକା ପ୍ରାଭୁସ୍ ଇବ୍ଡ଼ା ଜାମା କାତ୍‌ଥା ଲାଗାନ୍ ଦଣ୍ଡ୍ ଚିୟସ୍;
         ଏସ୍‌କେ କା ଏମ୍ ପହ୍‌ଲେନ୍ତି ନିମାନ୍ ତେଙ୍କାଚ୍‌କାମ୍ ଆରୁ ଶକତ୍ ଚେତାବାନୀ ଚିଚ୍‌କାଚ୍‌କାମ୍। 7 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନାମାନ୍ ଅଶୁଦ୍ଧ୍ ମାନାଗେ ମାଲ୍ଲା, ଲେକିନ୍ ପାବିତାର୍ ଜୀବନ୍
         ବିତାବାଗେ ମେହ୍‌କାଦାସ୍। 8 ହୁଦ୍‌ଘିଲାଗାନ୍ ନେଦ୍ ଏକା କାତ୍‌ଥାନ୍ ପାଉଲୁସ୍ ପ୍ରଚାର୍ କାମ୍‌ଚ୍‌କାଦାସ୍ ଆବନ୍ ତୁଚ୍ଛ କାମ୍‌ନାଏ,
         ଆବ୍ଡ଼ାର୍ ଆଲାରିନ୍ ତୁଚ୍ଛ ମା କାମ୍‌ନାଏ, ଲେକିନ୍ ପାର୍‌ମେଶ୍ୱାର୍‌ସିନ୍ ତୁଚ୍ଛ କାମ୍‌ନାଏ, ଏକାସ୍
         କା ନିଜର୍ ପାବିତାର୍ ଆତ୍ମା ନିମାଗେ ଚିଦାସ୍।9 ଆକ୍କୁନ୍ ଅଣ୍ଟା ଭାଇସ୍ ଦୁସ୍‌ରା ଭାଇସିନ୍ ବାନେ ହାଖ୍ଖନାଘି ବାରେନୁ ଲେଖ୍‌ନାଘି ଦାର୍‌କାର୍ ମାଲ୍ଲାଦିନ୍,
         ଏନ୍ଦେର୍‌ଗେକା ଏକ୍ ଦୁସ୍‌ରାରିନ୍ ବାନେ ହାଖ୍ଖନାନ୍ ନିମ୍ ପାର୍‌ମେଶ୍ୱାର୍‌ସ୍‌ତି ଶିଖ୍‌ର୍‌କାଦାର୍।
         10 ଆରୁ ପ୍ରକୃତ୍‌ନୁ ପୁରା ମାକିଦୁନିଆଁ ସହର୍‌ନ୍ତା ଜାମା ବିଶ୍ୱାସୀ ଭାଇର୍ ଗାନେ ଏନ୍ନେନ୍ ବାନେ ହାଖ୍ଖଦାର୍,
         ଲେକିନ୍ ହେ ଭାଇ ଆରୁ ବୁହୁଣୀ ଜାମାରୋ, ଏମ୍ ନିମାନ୍ ତେଙ୍ଗାଲ୍‌ଦାମ୍ କା ବାନେ ହାଖ୍ଖନାନୁ ଆରୁ, ଆରୁ
         ବାଢ଼୍‌ର୍‌ତେ କାଲା। 11 ଆରୁ ଏସ୍‌କେ ଏମ୍ ନିମାଗେ ଆଦେଶ୍ ଚିଚ୍‌କାଦାମ୍, ହନ୍ନେନ୍ ଶାନ୍ତିତି ରାକେ ଆରୁ ନିଜର୍-ନିଜର୍ ନାଲ୍‌ଖୁ
         କାମାଗେ ଆରୁ ନିଜର୍-ନିଜର୍ ହେଖ୍ଖାତି ନାଲ୍‌ଖୁ କାମାଗେ କୋଶିଷ୍ କାମ୍‌କେ ଦୁସ୍‌ରାର୍‌ଘି ନାଲ୍‌ଖୁନୁ
         ବାଧା ଆମ୍‌କେ ଡାଲା। 12 ଆରୁ ନେଦ୍ ବିଶ୍ୱାସୀ ମାଲ୍‌ନାଏ ଆବ୍ଡ଼ାର୍ ଗାନେ ବାନେ ବେଭାର୍ କାମା, ଏସ୍‌କେ କା ଆବ୍ଡ଼ାର୍ ନିହ୍ମାଏ
         ଆଦର୍ କାମର୍, ଆରୁ ନିହ୍ମା ଦାର୍‌କାର୍‌ଘି ଲାଗାନ୍ ନିମ୍ ଦୁସ୍‌ରାର୍‌ଘି ମିଆଁ ଭାର୍‌ଷା ମା କାମର୍।ପ୍ରାଭୁସ୍‌କି ଆରୁଅହନ୍ ବାର୍‌ନା13 ହେ ଭାଇ ଆରୁ ବୁହୁଣୀ ଜାମାରୋ, ଏମ୍ ଚାହଁଦାମ୍ କା ନିମ୍ ଏକାର୍ କେଚ୍ଚାର୍ କେର୍‌କାନାଏ ଆବ୍ଡ଼ାର୍‌ଘି
         ବାରେନୁ ଆହା; ଏକାସାନ୍ ଏନ୍ନେ ମା ମାନ୍ନାଦ୍ କା ନିମ୍, ଏକାର୍ ବିଶ୍ୱାସୀ ମାଲ୍‌ନାଏ ଆରୁ ଏକାର୍‌ଘି
         ଏନ୍ଦେର୍‌ହି ଆଶ୍ରା ମାଲ୍ଲାଦିନ୍ ଆବ୍ଡ଼ାର୍‌ଘି ଲେଖା ଦୁଃଖୁ ମାନର୍। 14 ଏନ୍ଦେର୍‌ଗେକା ଯଦି ନାମ୍ ବିଶ୍ୱାସ୍ କାମ୍‌ଦାତ୍ କା ଯୀଶୁସ୍ କେଚ୍ଚାସ୍‌କେରାସ୍ ଆରୁ ଆରୁଅହନ୍ ଉଜ୍ଜିୟାସ୍,
         ତା ହନ୍ନେନ୍ ନାମ୍ ବିଶ୍ୱାସ୍ କାମତ୍ କା ଏକାର୍ ଯୀଶୁ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମିକିରି କେଚ୍ଚାର୍
         କେର୍‌କାନାଏ, ଆବ୍ଡ଼ାରିନ୍ ପାର୍‌ମେଶ୍ୱାର୍‌ସ୍ ଯୀଶୁସ୍‌ଗାନେ ଅନ୍ଦ୍ରସ୍‌ବାରସ୍। 15 ଏନ୍ଦେର୍‌ଗେକା ଏମ୍ ପ୍ରାଭୁସ୍‌କି ବଚନ୍‌ଘି ଅନୁସାର୍ ନିମାନ୍ ଏନ୍ନେ ତେଙ୍ଗାଲ୍‌ଦାମ୍ କା ଯୀଶୁସ୍‌କି
         ଆରୁଅହନ୍ ବାର୍‌ନା ସାମାୟନୁ ଯେତ୍‌କ ବିଶ୍ୱାସୀ ଆଲାର୍ ଉଜ୍ଜର୍ ଆରୁ ବାକି ରର୍, ଆବ୍ଡ଼ାର୍ ଏକାର୍
         ଯୀଶୁ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମିକିରି କେଚ୍ଚାର୍ କେର୍‌କାନାଏ ଆବ୍ଡ଼ାର୍‌ସ୍‌ତି ଆଘ୍‌ଲି ମା
         ମାନର୍। 16 ଏନ୍ଦେର୍‌ଗେକା ପ୍ରାଭୁସ୍ ନିଜେ ଜୋର୍‌ସେ ଆଦେଶ୍ ଚିଇକିରି ମୁଖ୍ୟା ଦୂଁତ୍‌ଘି ଶବଦ୍ ଆରୁ ପାର୍‌ମେଶ୍ୱାର୍‌ସ୍
         ତୂରୀବାଜା ଗାନେ ସର୍‌ଗ୍‌ତି ଏତ୍ତସ୍; ହତ୍‌କବାକେନ୍ ଏକାର୍ ଖ୍ରୀସ୍ତ୍‌ସିନ୍ ବିଶ୍ୱାସ୍ କାମିକିରି
         କେଚ୍ଚାର୍ କେର୍‌କାନାଏ, ଆବ୍ଡ଼ାର୍ ପହ୍‌ଲେ ଉଜ୍ଜର୍। 17 ହତ୍‌କବାକେନ୍ ନାମ୍ ଯେତ୍‌କ ଲୋକ୍ ଉଜ୍ଜତ୍ ଆରୁ ବାକି ରତ୍ ଆବ୍ଡ଼ାତ୍, ଆବ୍ଡ଼ାର୍ ଗାନେ ବାଦ୍‌ଲିନୁ
         ମିଆଁ ଉଠାବାକୋତ୍ ଆରୁ ଆକାଶ୍‌ନୁ ପ୍ରାଭୁସ୍‌ଗାନେ ଭେଁଟ୍ ମାନତ୍; ଏନ୍ନେନ୍ ନାମ୍ ଜାମାବାକେନ୍ ପ୍ରାଭୁସ୍‌ଗାନେ
         ରତ୍। 18 ହୁଦ୍‌ଘିଲାଗାନ୍ ଇବ୍ଡ଼ା ଜାମା ବଚନ୍‌ତି ଏକ୍ ଦୁସ୍‌ରାରିନ୍ ଶାନ୍ତି ଚିତେ ରା।

ପ୍ରାଭୁସ୍‌କି ଆରୁଅହନ୍ ବାର୍‌ନାଘି ଲାଗାନ୍ ତିୟାର୍ ରା51 ହେ ଭାଇ ବୁହୁଣୀଜାମାରୋ, ସାମାୟ ଆରୁ ଉଲ୍ଲାଘି ବାରେନୁ ନିମାନ୍ ଏନ୍ଦେର୍‌ହି ଲେଖାଗେ ଦାର୍‌କାର୍ ମାଲ୍ଲାଦିନ୍।
         2 ଏନ୍ଦେର୍‌ଗେକା ନିମ୍ ନିଜେନିନ୍ ବାନେକିରି ଆହ୍‌ଦାର୍ କା ଏସ୍‌କେ ମାଁହାବାକେନ୍ ଚର୍‌ହାସ୍ ବାର୍‌ଦାସ୍,
         ଆନ୍ନେନ୍ ପ୍ରାଭୁସ୍‌କି ଆରୁଅହନ୍ ବାର୍‌ନାଘି ଉଲ୍ଲାଦ୍ ବାର୍‌ନାବାଲା ରାଇ। 3 ଯେତ୍‌କବାକେନ୍ ଆଲାର୍ ତେଙ୍ଗାଲ୍‌କାରର୍ କା “ନାମ୍ ବାଛ୍‌ର୍‌କାତ୍ କେର୍‌କାତ୍ ଆରୁ ଶାନ୍ତିନୁ ରାଦାତ୍”,
         ହତ୍‌କବାକେନ୍ ଏସ୍‌କେ କା ଅଣ୍ଟା ଆଲିଘି ମେଦୁନୁ ରାନାବାକେନ୍, ହାଦ୍‌ମହଁର୍‌ନାଘି ଦୁଃଖୁ ହଠାତ୍ ବାରିଦ୍
         ହନ୍ନେନ୍ ଆବ୍ଡ଼ାର୍‌ଘି ମିଆଁ ହଠାତ୍ ବିପଦ୍ ବାରୋଦ୍ ଆରୁ ଆବ୍ଡ଼ାର୍ ଏସ୍‌କିନ୍‌ହି ମା ବାଛ୍‌ର୍‌ନାଏ।4 ଲେକିନ୍ ହେ ଭାଇ ବୁହୁଣୀଜାମାରୋ, ନିମ୍‌ତା ଉହାନୁ ମାଲ୍‌କାରିନ୍ କା ଆ ଉଲ୍ଲାଦ୍ ଚର୍‌ହାସ୍‌କି ଲେଖା
         ନିହ୍ମା ମିଆଁ ବାରୋଦ୍। 5 ଏନ୍ଦେର୍‌ଗେକା ନିମ୍ ଯେତ୍‌କର୍ ବିଲ୍ଲୀ ଆରୁ ଉଲ୍ଲାଘି ହାଦ୍ଦୁବଚ୍ଚର୍। ନାମ୍ ନା ତା ଉହାନ୍ତା ଆରୁ
         ନା ତା ଶାଏତାନ୍‌ଘି କାବ୍‌ଜାନୁ ରାନାବାଲାତ୍। 6 ହୁଦ୍‌ଘିଲାଗାନ୍ ଅବିଶ୍ୱାସୀ ଜାମାର୍ ଲେଖା ଆମ୍ବତ୍ ମାନା ଏକାର୍ କା ଖାଲି ଚୁତ୍‌ନାଏ, ଲେକିନ୍ ଚେତ୍‌ରିକିରି
         ଆରୁ ସାବ୍‌ଧାନ୍ ରତ୍। 7 ଏନ୍ଦେର୍‌ଗେକା ଏକାର୍ ଚୁତ୍‌ନାଏ ଆବ୍ଡ଼ାର୍ ମାଁହାନିନ୍ ଚୁତ୍‌ନାଏ, ଆରୁ ଏକାର୍ ମାତ୍‌ୱାଡ଼୍‌ର୍ ଆବ୍ଡ଼ାର୍
         ମାଁହାନିନ୍ ଉଙ୍ଖ୍‌ନାଏ। 8 ଲେକିନ୍ ନାମ୍ ତା ଉଲ୍ଲାନ୍ତା ହାଦ୍ଦୁବଚ୍ଚତ୍, ହୁଦ୍‌ଘିଲାଗାନ୍ ବିଶ୍ୱାସ୍ ଆରୁ ଝୀଲମ୍ ଆତ୍ତିକିରି
         ଆରୁ ମୁକ୍ତି ହାଖ୍ଖନାଘି ଆଶ୍ରାବନ୍ ହେଲ୍‌ମେଟ୍ ଲେଖା ଆତ୍ତିକିରି ସାବ୍‌ଧାନ୍ ରତ୍। 9 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନାମାନ୍ ଦଣ୍ଡ୍ ହାଖ୍ଖାଗେ ମାଲ୍ଲା, ଲେକିନ୍ ନାମାନ୍ ପ୍ରାଭୁ ଯୀଶୁ
         ଖ୍ରୀସ୍ତ୍‌ସ୍‌କି ଦ୍ୱାର୍‌ନୁ ମୁକ୍ତି ହାଖ୍ଖାଗେ ଚାଜ୍ଜ୍‌କାଦାସ୍। 10 ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌ ନାହ୍ମାଲାଗାନ୍ କେଚ୍ଚାସ୍‌କେରାସ୍ ତାକା ଚାହେ ନାମ୍ ଉଜ୍ଜତ୍ ଚାହେ ଖିଅତ୍
         ଯେତ୍‌କବାକେନ୍ ଯୀଶୁସ୍ ଆରୁଅହନ୍ ବାରସ୍ ତା ନାମ୍ ଆସ୍‌ଗାନେ ଉଜ୍ଜତ୍। 11 ନିମ୍ ପାର୍‌ମେଶ୍ୱାର୍‌ସ୍‌ଗାନେ ଜାମାବାକେନ୍ ରାଦାର୍ ହୁଦ୍‌ଘିଲାଗାନ୍ ଏକ୍ ଦୁସ୍‌ରାରିନ୍ ଶାନ୍ତି
         ଚିଆ ଆରୁ ଏକ୍ ଦୁସ୍‌ରାରିନ୍ ଆତ୍ମିକ୍ ରୂପ୍‌ତି ମଜ୍‌ବୁତ୍ କାମ୍‌ତେ ରା, ଏସ୍‌କେ କା ନିମ୍ କାମ୍‌ତେ
         ବାରାଲ୍‌ଦାର୍।ଆଖ୍‌ରୀ ଉପ୍‌ଦେଶ୍ ଆରୁ ଯୋହାର୍12 ଆକ୍କୁନ୍ ହେ ଭାଇ ବୁହୁଣୀଜାମାରୋ, ଏମ୍ ଆର୍‌ଜୀବିନ୍ତି କାମାଲ୍‌ଦାମ୍ କା ନେଦ୍‌ହି ନିହ୍ମା ମାଝାନୁ
         ନାଲ୍‌ଖୁ କାମ୍‌ନାଏ, ଆରୁ ଏକାର୍ ନିମାନ୍ ବିଶ୍ୱାସୀ ଜୀବନ୍‌ନୁ ଆଗୁୱାଇ କାମ୍‌ନାଏ, ଆରୁ ଶିକ୍ଷା ଚିନାଏ
         ଆବ୍ଡ଼ାରିନ୍ ମାଇନ୍ କାମା। 13 ଆରୁ ଆବ୍ଡ଼ାର୍‌ଘି ନାଲ୍‌ଖୁଘି ଲାଗାନ୍ ବାନେ ହାଖ୍ଖନାତି ଆବ୍ଡ଼ାରିନ୍ ବହୁତ୍ ମାଇନ୍ କାମ୍‌ତେ ରା:
         ଏକ୍ ଦୁସ୍‌ରାର୍‌ଗାନେ ମେଲ୍ ପ୍ରେମ୍‌ସେ ରା।14 ହେ ଭାଇ ବୁହୁଣୀଜାମାରୋ, ଏମ୍ ନିମାନ୍ ଆର୍‌ଜୀବିନ୍ତି କାମାଲ୍‌ଦାମ୍ କା, ଏକାର୍ କୁଢ଼ିୟାର୍ ଆବ୍ଡ଼ାରିନ୍
         ଚେତାବାନୀ ଚିଆ, ଡାର୍‌ପୋକ୍‌ରିନ୍ ଉତ୍ସାହିତ୍ କାମା, କାମ୍‌ଜୋରିଆରିନ୍ ମଦେତ୍ କାମା ଆରୁ ଯେତ୍‌କର୍‌ଗାନେ
         ଧିରାଜ୍‌ତି ରା। 15 ସାବ୍‌ଧାନ୍ ରା! ନେଦ୍‌ହି ନେକାନ୍‌ହି ଖାରାପ୍‌ଘି ବାଦ୍‌ଲା ଖାରାପ୍ ଆମ୍‌କେ କାମା; ଲେକିନ୍ ଜାମାବାକେନ୍
         ଭାଲାଇ କାମାଗେ ଇଚ୍ଛୁକ୍ ରାକେ, ଆରୁ ଏକ୍ ଦୁସ୍‌ରାର୍‌ଗାନେ ଆରୁ ଜାମାର୍‌ଗାନେ ଭାଲାଇ କାମାଗେନିନ୍
         କୋଶିଷ୍ କାମା 16 ଜାମାବାକେନ୍ ଖୁସୀନୁ ରା 17 ଲାଗାତାର୍ ବିନ୍ତି କାମ୍‌ତେ ରା 18 ଜାମା ପରିସ୍ଥିତିନୁ ପାର୍‌ମେଶ୍ୱାର୍‌ସ୍‌କି ଧାନ୍ୟାବାଦ୍ କାମା; ଏନ୍ଦେର୍‌ଗେକା ନିମ୍ ଖ୍ରୀସ୍ତ୍‌ସ୍‌
         ଯୀଶୁକି ଆଲାର୍, ହୁଦ୍‌ଘିଲାଗାନ୍ ନିହ୍ମା ବାରେନୁ ପାର୍‌ମେଶ୍ୱାର୍‌ସ୍‌କି ଇଦ୍ ଇଚ୍ଛାଦ୍। 19 ପାବିତାର୍ ଆତ୍ମା ନାହ୍ମା ଜୀବନ୍‌ନୁ ନାଲ୍‌ଖୁ କାମାଲିଦ୍ ଆବନ୍ ଆମା ରୋକା। 20 ଭବିଷତ୍ କାତ୍‌ଥା କାମୁର୍‌ଘି ସନ୍ଦେଶ୍‌ବନ୍ ତୁଚ୍ଛ ଆମ୍‌କେ ସୋଚା। 21 ଆବ୍ଡ଼ାର୍‌ଘି ସନ୍ଦେଶ୍‌ବନ୍ ପରୀକ୍ଷା କାମିକିରି; ଏକାଦ୍ ସତ୍ତୁଦ୍ ଆବନ୍ ଧାରା ଉଇୟା। 22 ଆରୁ ଜାମା ପ୍ରକାର୍‌ଘି ଖାରାପ୍‌ତି ବାଛ୍‌ରିକିରି ରା।23 ଶାନ୍ତିଦାତା ପାର୍‌ମେଶ୍ୱାର୍‌ସ୍ ନିଜେ ନିମାନ୍ ପୁରାପୁରୀ ପାବିତାର୍ କାମସ୍; ଆରୁ ନିହ୍ମା ଆତ୍ମା,
         ଜୀଆ, ଆରୁ ଶରୀର୍, ନାହ୍ମା ପ୍ରାଭୁ ଖ୍ରୀସ୍ତ୍‌ ଯୀଶୁସ୍‌କି ବାର୍‌ନାତକ୍ ପୁରାପୁରୀ ନିର୍ଦ୍ଦୋଷ୍ ବାଛ୍‌ରିକିରି
         ରତ୍। 24 ନିମାନ୍ ମେଁହ୍‌ନା ବାଲାସ୍ ସତ୍ତୁ ପାର୍‌ମେଶ୍ୱାର୍‌ସ୍ ଆରୁ ଆସ୍ ଏନ୍ନେନ୍ କାମସ୍।25 ହେ ଭାଇବୁହୁଣୀ ଜମାରୋ, ଏହ୍ମା ଲାଗାନ୍ ବିନ୍ତି କାମା। 26 +ଖ୍ରୀସ୍ତ୍‌ସ୍‌କି ବାନେ ହାଖ୍ଖନାନୁ ଜାମା ଭାଇ ବୁହୁଣୀରିନ୍ ଯୋହାର୍। 27 ଏନ୍ ନିମାନ୍ ପ୍ରାଭୁସ୍‌କି ହକ୍‌ତି ତେଙ୍ଗାଲ୍‌ଦାନ୍ କା ଇ ଚିଠିବନ୍ ଜାମା ଭାଇ ବୁହୁଣୀରିନ୍ ପାଢ଼ିକିରି
         ଶୁଣାବର୍।28 ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ଦାୟା ନିହ୍ମା ମିଆଁ ମାନ୍ନାଦ୍।
         
            
               	ୟାହୁଦୀ ଜାମାର୍‌ଘି ପରମ୍ପରାନୁ ଏକ୍ ଦୁସ୍‌ରାରିନ୍ ଯୋହାର୍ କାମ୍‌ନା ବାକେନ୍ ଚଙ୍ଖାଲିୟାର୍।

ଯୋହାର୍11 ଏନ୍ ପାଉଲୁସ୍ ସିଲ୍‌ବାନୁସ୍ ଆରୁ ତୀମଥିଉସ୍‌ଗାନେ ମେଶ୍ରିକିରି ଥେସଲନିକିୟା ସହର୍‌ଘି ମଣ୍ତ୍‌ଲୀନ୍ତା
         ବିଶ୍ୱାସୀର୍‌ଘି ନାମେନୁ ଚିଠି ଲେଖାଲ୍‌ଦାନ୍ ଏକାର୍ କା ନାହ୍ମା ବାଙ୍ଗ୍ ପାର୍‌ମେଶ୍ୱାର୍‌ ଆରୁ ପ୍ରାଭୁ
         ଯୀଶୁ ଖ୍ରୀସ୍ତ୍‌ସ୍‌କି ଆଲାର୍:2 ନାହ୍ମା ବାଙ୍ଗ୍ ପାର୍‌ମେଶ୍ୱାର୍‌ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌ତି ନିମାଗେ ଦାୟା ଆରୁ ଶାନ୍ତି
         ହାଖ୍ଖର୍‌ତେ ରାନାଦ୍।ଧାନ୍ୟାବାଦ୍ ଆରୁ ବିନ୍ତି3 ହେ ଭାଇ ବୁହୁଣୀଜାମାରୋ, ନିହ୍ମା ଜୀବନ୍‌ବନ୍ ଏରିକିରି ଏମାଗେ ଜାମାବାକେନ୍ ପାର୍‌ମେଶ୍ୱାର୍‌ସ୍‌ସିନ୍
         ଧାନ୍ୟାବାଦ୍ ଚିନା କାତ୍‌ଥା, ଆରୁ ଇଦ୍ ଉଚିତ୍‌ଦ୍‌ ହି ଏନ୍ଦେର୍‌ଗେକା ନିହ୍ମା ବିଶ୍ୱାସ୍‌ଦ୍‌ ବହୁତ୍
         ବାଢ଼୍‌ର୍‌ତେ କାଲିଦ୍, ଆରୁ ନିହ୍ମାଏ ଯେତ୍‌କର୍‌ଘି ବାନେ ହାଖ୍ଖନାଦ୍ ଏକ୍ ଦୁସ୍‌ରାର୍‌ଘି ଭିତ୍‌ରେ
         ବାଢ଼୍‌ର୍‌ତେ କାଲିଦ୍। 4 ହୁଦ୍‌ଘିଲାଗାନ୍ ଏମ୍ ନିଜେ ପାର୍‌ମେଶ୍ୱାର୍‌ସ୍‌କି ମଣ୍ତ୍‌ଲୀନୁ ନିହ୍ମା ବାରେନୁ ବଡ଼୍‌ପଣି କାମ୍‌ଦାମ୍,
         ଏନ୍ଦେର୍‌ଗେକା ନିମ୍ ଯେତ୍‌କ ସାତାୱାଟ୍ ଆରୁ କଷଟ୍ ସାହ୍‌ଦାର୍ ହୁନ୍ନୁ ନିହ୍ମା ଧିରାଜ୍ ଆରୁ ବିଶ୍ୱାସ୍
         ପ୍ରକଟ୍ ମାନିଦ୍।ପ୍ରାଭୁ ଯୀଶୁସ୍‌କି ବାର୍‌ନା ସାମାୟନ୍ତା ନ୍ୟାୟ5 ଇ କାତ୍‌ଥାଦ୍ ସାଫା-ସାଫା ସାକ୍ଷୀ ଚିଇ କା ପାର୍‌ମେଶ୍ୱାର୍‌ସ୍ ନ୍ୟାୟ ସତ୍ତୁତି କାମ୍‌ଦାସ୍, ନିମ୍
         ପାର୍‌ମେଶ୍ୱାର୍‌ସ୍‌କି ରାଜୀଘି ଲାଇଗ୍ ମାନା, ଇଦ୍‌ଘିଲାଗାନ୍ ତା ନିମ୍ ଦୁଃଖୁହି ସାହାଲ୍‌ଦାର୍। 6 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନ୍ୟାୟିସ୍ ଆରୁ ନେଦ୍ ନିମାନ୍ କଷଟ୍ ଚିନାଏ, ଆବ୍ଡ଼ାର୍‌ଗେ ପାର୍‌ମେଶ୍ୱାର୍‌ସ୍
         କଷଟ୍ ଚସ୍। 7 ଯେତ୍‌କବାକେନ୍ ପ୍ରାଭୁ ଯୀଶୁସ୍ ତାଙ୍ଘାଏ ଶକ୍ତିଶାଲୀ ଦୂଁତ୍‌ଜାମାର୍ ଗାନେ ଲାଘ୍‌ର୍‌ନା ଚିଚ୍ଚୁନୁ
         ସର୍‌ଗ୍‌ସ୍ତି ବାରସ୍ ହତ୍‌କବାକେନ୍ ନିମ୍ ଏକାର୍ କା କଷଟ୍ ସାହାଲ୍‌ଦାର୍, ପାର୍‌ମେଶ୍ୱାର୍‌ସ୍ ନିମାନ୍
         ଏହ୍ମା ଗାନେ ଶାନ୍ତି ଚସ୍। 8 ଏକାର୍ ପାର୍‌ମେଶ୍ୱାର୍‌ସିନ୍ ବାଲ୍‌ନାଏ ଆରୁ ନାହ୍ମା ପ୍ରାଭୁ ଯୀଶୁସ୍‌କି ସୁସାମାଚାର୍‌ବନ୍ ମା ମାନ୍ନାଏ
         ଆବ୍ଡ଼ାର୍‌ଗେ ଦଣ୍ଡ୍ ଚିଆକୋ। 9 ଆବ୍ଡ଼ାର୍ ପ୍ରାଭୁସ୍‌କି ଚାହାନ୍ତି ଆରୁ ଆସ୍‌କି ଶକ୍ତିଘି ମାହିମାତି ଦୁର୍ ମାନିକିରି ସବୁଦିନ୍‌ଘି
         ଲାଗାନ୍ ନାଶ୍‌ଘି ଦଣ୍ଡ୍ ହାଖ୍ଖର୍ 10 ଇଦ୍ ଆ ଉଲ୍ଲା ମାନ ଯେତ୍‌କବାକେନ୍ ଯୀଶୁସ୍, ତାଙ୍ଘା ପାବିତାର୍ ଆଲାର୍‌ଘି ମାଝାନୁ ମାହିମା ହାଖ୍ଖାଗେ
         ଆରୁ ଜାମା ବିଶ୍ୱାସ୍ କାମ୍‌ନାବାଲା ଆଲାର୍‌ଘି ଲାଗାନ୍ ଅଦ୍ଦଭୁତ୍‌ଘି କାରଣ୍ ମାନାଗେ ବାରସ୍; ତା ନିମ୍‌ହି
         ସାମିଲ୍ ମାନର୍ ଏନ୍ଦେର୍‌ଗେକା ଏକା କାତ୍‌ଥାନ୍ ଏମ୍ ତେଙ୍କାମ୍ ଆବନ୍ ନିମ୍ ବିଶ୍ୱାସ୍ କାମ୍‌ଚ୍‌କାର୍।
         11 ହୁଦ୍‌ଘିଲାଗାନ୍ ଏମ୍ ଜାମାବାକେନ୍ ନିହ୍ମା ଲାଗାନ୍ ବିନ୍ତି କାମ୍‌ଦାମ୍ କା ନାହ୍ମା ପାର୍‌ମେଶ୍ୱାର୍‌ସ୍
         ନିମାନ୍ ଏକା ଜୀବନ୍ ବିତାବାଗେ ମେହ୍‌କାଦାସ୍ ଆଦ୍‌ଘି ଲାଇଗ୍ ସୋଚସ୍, ଆରୁ ବାନେ ଇଚ୍ଛାବନ୍ ଆରୁ ବିଶ୍ୱାସ୍‌ଘି
         ଜାମା ନାଲ୍‌ଖୁବନ୍ ଶକ୍ତିତି ପୁରା କାମସ୍। 12 ଏନ୍ନେନ୍ ନାହ୍ମା ପାର୍‌ମେଶ୍ୱାର୍‌ସ୍ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ଦାୟାତି ନାହ୍ମା ପ୍ରାଭୁ
         ଯୀଶୁସ୍‌କି ନାମେ ନାହ୍ମା ମାଝାନୁ ମାଇନ୍ ମାନଦ୍ ଆରୁ ନିମ୍ ତାଙ୍ଘା ଦ୍ୱାର୍‌ନୁ ମାଇନ୍ ହାଖ୍ଖର୍।

ପ୍ରାଭୁସ୍‌କି ବାର୍‌ନା ଆଘ୍‌ଲି ଏନ୍ଦେର୍-ଏନ୍ଦେର୍ ମାନଦ୍21 ହେ ଭାଇ ବୁହୁଣୀଜାମାରୋ, ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ଆରୁଅହନ୍ ବାର୍‌ନା, ଆରୁ ତାଙ୍ଘା
         ଚାହାନୁ ନାମ୍ ଜାମାତ୍ ଠୁଡ଼ିୟା ରାନାଘି ବାରେନୁ ନିମାନ୍ ଆର୍‌ଜୀବିନ୍ତି କାମ୍‌ଦାମ୍। 2 ଏକିନ୍ ଭବିଷତ୍ କାତ୍‌ଥା, ଉପ୍‌ଦେଶ୍, ଚାହେ ଲେଖ୍‌ଚ୍‌କା ବଚନ୍ ଦ୍ୱାର୍‌ନୁ ଏକାଦ୍ କା ଏହ୍ମାତାର୍‌ତି
         ବାର୍‌ଚ୍‌କିଚି ବୁଲି ଦୁସ୍‌ରା ଆଲାର୍ ତେଙ୍ଗ୍‌ନାଏ ଆରୁ ତେଙ୍ଗ୍‌ନାଏ କା ପ୍ରାଭୁସ୍‌କି ଉଲ୍ଲା ଆଣ୍‌ସିୟା
         କେର୍‌କିଚି, ଇବନ୍ ସୋଚିକିରି ନିହ୍ମା ମନ୍ ହଠାତ୍ ଅସ୍ଥିର୍ ମା ମାନଦ୍ ଆରୁ ନିମ୍ ଆମ୍‌କେ ଘାବ୍‌ରାରା।
         3 ନେଦ୍‌ହି ନିମାନ୍ ମା ଫୁସ୍‌ଲର୍, ଏନ୍ଦେର୍‌ଗେକା ଆ ଉଲ୍ଲାଦ୍ ହତ୍‌କତକ୍ ମା ବାରଦ୍ ଯେତ୍‌କତକ୍ କା
         ପାର୍‌ମେଶ୍ୱାର୍‌ସ୍‌କି ବିରୋଧ୍ ମା କାମର୍ ଆରୁ ଖାରାପ୍ ଆଲାସ୍ ପ୍ରକଟ୍ ମା ମାନସ୍ ଆରୁ ଆସିନ୍ ନାଶ୍
         ମାନାଗେ ଉଇୟା କେର୍‌କିଚି। 4 ଖାରାପ୍ ଆଲାସ୍, ଆ ଜାମା ଜିନିଷ୍‌ଘି ବିରୋଧ୍ କାମସ୍ ଆରୁ ନିଜ୍‌କେନିଜ୍ ଆବ୍ଡ଼ା ଜାମାର୍‌ଘିନ୍ତି ବାଡ଼୍‌କାନ୍
         ବୁଲି ତେଙ୍ଗସ୍ ଏକାଦ୍ କା ପାର୍‌ମେଶ୍ୱାର୍‌ସ୍‌କି ନାମେନୁ ଆହାକାଇ ଚାହେ ଏକାନ୍ ପୂଜା କାମାକାଇ ଆ
         ଜାମା ଜିନିଷ୍‌ଘି ବିରୋଧ୍ କାମସ୍, ଏତ୍‌କତକ୍ କା ଆସ୍ ଯେରୁଶାଲେମ୍ ତା ମନ୍ଦିର୍‌ନୁ ଅକ୍କିକିରି ନିଜ୍‌କେନିଜ୍
         ପାର୍‌ମେଶ୍ୱାର୍ ବୁଲି ଦାବି କାମସ୍। 5 ଯେତ୍‌କବାକେନ୍ ଏନ୍ ନିହ୍ମାଗାନେ ରାଚ୍‌କାନ୍ ତା ନିମାନ୍ ଇବ୍ଡ଼ା କାତ୍‌ଥାଗୁଠିନ୍ ତେଙ୍ଗ୍‌ତେ ବାରାଲ୍‌କାନ୍,
         ଆବନ୍ କାଁଏ ନିହ୍ମାଏ ମନେ ମାଲ୍ଲାଦିନ୍? 6 ଆରୁ ନିମ୍ ଆ କାତ୍‌ଥାନ୍ ଆହ୍‌ଦାର୍ ଏକାଦ୍, ଏନ୍ଦେର୍‌ହି ନିୟମ୍ ମାଲ୍ଲାଦିନ୍ ଏନ୍ନେ ସୋଚୁ ଆଲାସ୍‌କି
         ବାର୍‌ନାନ୍ ରୋକାଲିଦ୍ ତାକା ଆସ୍ ତାଙ୍ଘାଏ ଉଚିତ୍ ସାମାୟନୁ ପ୍ରକଟ୍ ମାନସ୍। 7 ଅଧର୍ମଘି ଭେଦ୍ଦୁଦ୍ ଆକ୍କୁନ୍‌ହି ନାଲ୍‌ଖୁ କାମାଲିଦ୍, ଲେକିନ୍ ଅଣ୍ଟା ଛେକ୍‌ନା ବାଲା ଜିନିଷ୍ ରାଇଦ୍
         ଯେତ୍‌କତକ୍ ଛେକ୍‌ନା ବାଲା ଜିନିଷ୍‌ଦ୍‌ ମା ପାଖିଆରୋ, ହତ୍‌କତକ୍ ଆଦ୍ ନୁହ୍‌ରିକିରି ନାଲ୍‌ଖୁ କାମାଲ୍‌କିରୋ।
         8 ହତ୍‌କବାକେନ୍ ଏନ୍ଦେର୍‌ହି ନିୟମ୍ ମାଲ୍ଲାଦିନ୍ ଏନ୍ନେ ସୋଚୁ ଆଲାସ୍ ଏଥ୍‌ରସ୍, ନେକାନ୍ କା ପ୍ରାଭୁ
         ଯୀଶୁସ୍ ତାଙ୍ଘା ଆଦେଶ୍ ଚିଇକିରି ପିଟସ୍ ଆରୁ ତାଙ୍ଘାଏ ଆରୁଅହନ୍ ବାର୍‌ନାଘି ବିଲ୍ଲୀତି ନାଶ୍ କାମସ୍।
         9 ଆ ଏନ୍ଦେର୍‌ହି ନିୟମ୍ ମାଲ୍ଲାଦିନ୍ ଏନ୍ନେ ସୋଚୁ ଆଲାସ୍ ଶାଏତାନ୍‌ଘି ଶକ୍ତିତି ବାରସ୍ ଆରୁ ଜାମା ଲେଖାଘି
         ଝୁଟ୍ଟୁ ଶକ୍ତି, ଚିହ୍ନା, ଅଦ୍‌ଭୁତ୍ ନାଲ୍‌ଖୁ ଏଦସ୍। 10 ଆରୁ ଆସ୍ ନାଶ୍ ମାନ୍ନା ଆଲାରିନ୍ ଜାମା ରକମ୍‌ଘି ଅଧର୍ମ୍‌ଘି ଭୁଲ୍‌ନୁ ଟିଡ଼ିଦାସ୍; ଏନ୍ଦେର୍‌ଗେକା
         ଆବ୍ଡ଼ାର୍ ସତ୍ତୁ ବଚନ୍‌ବନ୍ ଖୁସୀତି ଗ୍ରହନ୍ ମା କାମ୍‌ଚାର୍, ଏକାତି କା ଆବ୍ଡ଼ାର୍‌ଘି ଉଦ୍ଧାର୍ ମାନ୍‌ଚ୍‌କିରଦ୍‌ନେ।
         11 ଇଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଗେ ଭାଟ୍‌କାରାନାଘି ଶକ୍ତିବନ୍ ତାଇୟସ୍ କା ଆବ୍ଡ଼ାର୍
         ଝୁଟ୍ଟୁବନ୍ ବିଶ୍ୱାସ୍ କାମର୍। 12 ଆରୁ ଯେତ୍‌କ ଆଲାର୍ ସତ୍ତୁବନ୍ ବିଶ୍ୱାସ୍ ମା କାମ୍‌ନାଏ ଲେକିନ୍ ଅଧର୍‌ମ୍‌ନୁ ଖୁସ୍ ମାନ୍ନାଏ, ଆବ୍ଡ଼ା
         ଯେତ୍‌କର୍‌ଗେ ଦଣ୍ଡ୍ ହାଖ୍ଖରଦ୍।ନିମାନ୍ ପାପ୍‌ତି ଛୁଟ୍‌କାରା ହାଖ୍ଖାଗେ ଚାଜ୍ଜକାନାଏ13 ହେ ଭାଇ ଆରୁ ବୁହୁଣୀ ଜାମାରୋ, ପ୍ରାଭୁସ୍ ନିମାନ୍ ବାନେ ହାଖ୍ଖଦାସ୍, ନିହ୍ମା ବାରେନୁ ଏମାଗେ ଜାମାବାକେନ୍
         ପାର୍‌ମେଶ୍ୱାର୍‌ସ୍‌ସିନ୍ ଧାନ୍ୟାବାଦ୍ ଚିନା କାତ୍‌ଥା, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଦୁନିଆଁଘି
         ସୁରୁନ୍ତି ନିମାନ୍ ଚାଜ୍ଜକାଦାସ୍ କା ନିମ୍ ପାବିତାର୍ ଆତ୍ମାଘି ଦ୍ୱାର୍‌ନୁ ପାବିତାର୍ ମାନିକିରି,
         ସତ୍ତୁବନ୍ ବିଶ୍ୱାସ୍ କାମିକିରି ମୁକ୍ତି ହାଖ୍ଖର୍। 14 ଏକାଘି ଲାଗାନ୍ ପାର୍‌ମେଶ୍ୱାର୍‌ସ୍ ନିମାନ୍ ଏହ୍ମା ସୁସାମାଚାର୍‌ଘି ଉପ୍‌ଦେଶ୍ ଦ୍ୱାର୍‌ନୁ ମେଁହେକାଦାସ୍,
         କା ନିମ୍ ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ମାହିମାବନ୍ ହାଖ୍ଖର୍। 15 ହୁଦ୍‌ଘିଲାଗାନ୍ ହେ ଭାଇ ବୁହୁଣୀଜାମାରୋ, ବିଶ୍ୱାସ୍‌ନୁ ମଜ୍‌ବୁତ୍ ରା; ଆରୁ ଏକା କାତ୍‌ଥାଗୁଠିନ୍
         ବଚନ୍ ଆରୁ ଚିଠି ଦ୍ୱାର୍‌ନୁ ଏହ୍ମାସ୍ତି ଶିଖ୍‌ର୍‌କାଦାର୍ ଆବନ୍ ଧାରା ଉଇୟା।16 ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌ ନିଜେ, ଆରୁ ନାହ୍ମା ବାଙ୍ଗ୍ ପାର୍‌ମେଶ୍ୱାର୍‌ସ୍, ଏକାସ୍ ନାମାନ୍
         ବାନେ ହାଖ୍ଖଦାସ୍ ଆରୁ ଦାୟାତି ସବୁଦିନ୍‌ଘି ଲାଗାନ୍ ଶାନ୍ତି ଆରୁ ବାନେ ମଜ୍‌ବୁତ୍ ଆଶ୍ରା ଚିଚ୍‌କାଦାସ୍।
         17 ନିହ୍ମା ମନ୍‌ନୁ ଶାନ୍ତି ଚିନାସ୍ ଆରୁ ନିମାନ୍ ଜାମା ଲେଖାଘି ବାନେ ନାଲ୍‌ଖୁନୁ ଆରୁ ବଚନ୍‌ନୁ ମଜ୍‌ବୁତ୍
         କାମ୍‌ନାସ୍।

ଏମାଗେ ବିନ୍ତି କାମା31 ଆଖ୍‌ରୀନୁ ହେ ଭାଇ ବୁହୁଣୀଜାମାରୋ, ଏହ୍ମାଲାଗାନ୍ ବିନ୍ତି କାମା କା ପ୍ରାଭୁସ୍‌କି ବଚନ୍ ଏନ୍ନେ ଚାଁଣେ
         ଫାଇଲା ରଦ୍ ଆରୁ ଆଲାର୍ ଆବନ୍ ମାଇନ୍‌ଘି ସାଙ୍ଗେ ଗ୍ରହନ୍ କାମର୍, ଏସ୍‌କେ କା ନିହ୍ମା ମାଝାନୁ ସୁସାମାଚାର୍
         ଫାଇଲା ରାଚ୍‌କିଚା। 2 ଆରୁହି ଏହ୍ମାଲାଗାନ୍ ବିନ୍ତି କାମା କା ନେଦ୍ ଯୀଶୁ ଖ୍ରୀସ୍ତ୍‌ସ୍‌କି ବଚନ୍‌ବନ୍ ଗ୍ରହନ୍ ମା କାମ୍‌ନାଏ
         ଆବ୍ଡ଼ାର୍‌ସ୍‌ତି, ଆରୁ ଖାରାପ୍ ଆଲାସ୍‌ସ୍ତି ବାଛ୍‌ରିକିରି ରମ୍, ଏନ୍ଦେର୍‌ଗେକା ଢେର୍ ଆଲାର୍ ଯୀଶୁସିନ୍
         ବିଶ୍ୱାସ୍ ମା କାମ୍‌ନାଏ। 3 ଲେକିନ୍ ପ୍ରାଭୁସ୍ ବିଶ୍ୱାସ୍‌ଘି ଲାଇଗ୍ ରାଦାସ୍; ଆସ୍ ନିମାନ୍ ଶକ୍ତିତି ମଜ୍‌ବୁତ୍ କାମସ୍: ଆରୁ ଖାରାପ୍‌ତି
         ବାଛାବସ୍ 4 ଆରୁ ପ୍ରାଭୁ ଯୀଶୁସ୍ ଏମାନ୍ ନିହ୍ମା ମିଆଁ ପୁରା ବିଶ୍ୱାସ୍ ଚିଚ୍‌କାଦାସ୍ କା ଏକା-ଏକା ହୁକୁମ୍ ଏମ୍
         ନିମାଗେ ଚିଚ୍‌କାଦାମ୍, ଆବନ୍ ନିମ୍ ମାନ୍‌ଦାର୍ ଆରୁ ମାନ୍‌ତେ ରର୍। 5 ଆରୁ ପ୍ରାଭୁସ୍ ନିହ୍ମା ମନ୍‌ବନ୍ ପାର୍‌ମେଶ୍ୱାର୍‌ସ୍‌କି ବାନେ ହାଖ୍ଖନା ଆରୁ ଖ୍ରୀସ୍ତ୍‌ସ୍‌କି ଧିରାଜ୍‌ତି
         ସାହ୍‌ନା ତାରା ଆଗୁୱାଇ କାମ୍‌ନାସ୍।କୁଢ଼ିୟାର୍‌ଘି ବିରୁଦ୍ଧ୍‌ନୁ ଚେତାବାନୀ6 ହେ ଭାଇ ବୁହୁଣୀଜାମାରୋ, ଏମ୍ ନିମାନ୍ ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ହକ୍‌ତି ଶକତ୍ ହୁକୁମ୍
         ଚିଆଲ୍‌ଦାମ୍; କା ଏନ୍ନେ ଜାମା ଭାଇ ବୁହୁଣୀସ୍ତି ଭିନେ ରା, ଏକାର୍ କା ଏନ୍ଦେର୍‌ହି ନାଲ୍‌ଖୁ ମା କାମ୍‌ନାଏ,
         ଆରୁ ଏକା ଶିକ୍ଷା ନାମ୍ ଆବ୍ଡ଼ାର୍‌ଗେ ଚିଚ୍‌କାଦାତ୍ ଆଦ୍‌ଘି ଲେଖା ମା ଚାଲ୍‌ର୍‌ନାଏ। 7 ଏନ୍ଦେର୍‌ଗେକା ନିମ୍ ନିଜେ ଆହ୍‌ଦାର୍ କା ଏହ୍ମା ଲେଖା ନିମାଗେ ଏସ୍‌କେ ଚାଲ୍‌ର୍‌ନା କାତ୍‌ଥା, ଏନ୍ଦେର୍‌ଗେକା
         ନିହ୍ମାଗାନେ ରାଚ୍‌କାମ୍ ବାକେନ୍ ଏମ୍ କୁଢ଼ିୟା ମାଲ୍ଲା ରୁମ୍। 8 ଆରୁ ଏମ୍ ନେଖାସ୍‌ତିହି ହୋନ୍ନେନ୍ ମାଲ୍ଲା ଅନ୍ନାମହ୍‌ନା; ଆରୁ ନିହ୍ମା ଭିତର୍‌ନୁ ନେଖା ମିଆଁହି ଭାର୍
         ମା ମାନମ୍ ହୁଦ୍‌ଘିଲାଗାନ୍ ନିଜେ ନାଲ୍‌ଖୁ କାମିକିରି ଆରୁ କଷଟ୍ ସାହିକିରି ଉଲ୍ଲାନ୍ ମାହାନ୍ ନାଲ୍‌ଖୁ
         କାମାଲ୍‌କାମ୍। 9 ଏନ୍ନେ ମାଲ୍ଲା କା ନିହ୍ମାସ୍ତି ଅନାମହାଗେ ଏହ୍ମାଏ ହକ୍ ମାଲ୍ଲାଦିନ୍ ଲେକିନ୍ ଏସ୍‌କେ କା ନିମ୍ ଏହ୍ମା
         ଲେଖା ଚାଲ୍‌ରର୍ ହୁଦ୍‌ଘିଲାଗାନ୍ ଏମ୍ ନିହ୍ମାସାନ୍ ନିଜ୍‌କେନିଜ୍ ନମୁନା ଲେଖା ଏଦାଗେ ଏନ୍ନେ କାମ୍‌ଚ୍‌କାମ୍।
         10 ଏନ୍ଦେର୍‌ଗେକା ଯେତ୍‌କବାକେନ୍ ଏମ୍ ନିହ୍ମାଗାନେ ରାଚ୍‌କାମ୍, ହତ୍‌କବାକେନ୍‌ନିନ୍ ନିମାନ୍ ଏନ୍ନେ
         ହୁକୁମ୍ ଚିଚ୍‌କାଚ୍‌କାମ୍, କା ଏକାସ୍ ନାଲ୍‌ଖୁ କାମା ମା ବେଦ୍ଦସ୍ ତା ଆସ୍‌କେ ମା ଅନ୍ନା କାତ୍‌ଥା।11 ଏମ୍ ମେନାଲ୍‌ଦାମ୍ କା ନିହ୍ମା ମାଝାନୁ କେତ୍‌କ ଲୋକ୍ କୁଢ଼ିୟାର୍ ରାନାଏ, ଆରୁ ଏନ୍ଦେର୍‌ହି ନାଲ୍‌ଖୁ
         ମା କାମ୍‌ନାଏ ଆରୁ ଦୁସ୍‌ରାର୍‌ଘି ନାଲ୍‌ଖୁନୁ ବାଧା ଡାଲ୍‌ନାଏ। 12 ଏନ୍ନେ ଆଲାରିନ୍ ଏମ୍ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ହକ୍‌ତି ହୁକୁମ୍ ଚିଆଲ୍‌ଦାମ୍ ଆରୁ ବୁଝାବାଲ୍‌କାମ୍
         କା ଶାନ୍ତିସେ ନାଲ୍‌ଖୁ କାମା, ଆରୁ ନିଜର୍ କମାଣିନ୍ ଅନା। 13 ଲେକିନ୍ ହେ ଭାଇ ବୁହୁଣୀଜାମାରୋ, ନିମ୍ ଭାଲାଇ କାମ୍‌ନାନୁ ଆମା ଥାକ୍‌ରା।14 ଆରୁ ଯଦି ନେଦିନ୍ ଚିଠି ଦ୍ୱାର୍‌ନୁ ଚିଚ୍‌କା ହୁକୁମ୍‌ବନ୍ ମା ମାନର୍ ତା ଆସ୍‌କି ମିଆଁ ନଜର୍ ଉଇୟା;
         ଆରୁ ଆସ୍‌ଗାନେ ଆମା ମେଶ୍ରା, ଏସ୍‌କେ କା ଆସ୍ ଲାଜରସ୍। 15 ହାଲେହି ଆସିନ୍ ଦୁଶ୍‌ମାନ୍ ଆମା ସୋଚା, ଲେକିନ୍ ଭାଇ ବୁଲି ସୋଚିକିରି ଆସିନ୍ ବାନେ ହାଖ୍ଖନାତି ବୁଝାବା।ଆଖ୍‌ରୀ ଆଶିଷ୍16 ଆକ୍କୁନ୍ ଶାନ୍ତିଦାତା ପ୍ରାଭୁସ୍ ନିଜେ ଜାମାବାକେନ୍ ଜାମା ଲେଖାଘି ଶାନ୍ତି ଚିନାସ୍। ପ୍ରାଭୁସ୍ ନିହ୍ମା
         ଜାମାର୍‌ଗାନେ ରାନାସ୍।17 ଏନ୍ ପାଉଲୁସ୍ ଏଙ୍ଘାଏ ହେଖ୍ଖାତି ଯୋହାର୍ ଲେଖାଲ୍‌ଦାନ୍: ଜାମା ଚିଠିନୁ ଏଙ୍ଘାଏ ଦସ୍‌କତ୍ ରାଇ: ଆରୁ
         ଇଦ୍ ଏଙ୍ଘା ଲେଖ୍‌ନାଘି ତାରିକା; ଆରୁ ଏନ୍ ଏନ୍ନେନିନ୍ ଲେଖ୍‌ଦାନ୍। 18 ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ଦାୟା ନିହ୍ମା ଜାମାର୍‌ଘି ମିଆଁ ମାନ୍ନାଦ୍।

ପାଉଲୁସ୍ ତିମଥିଉସ୍‌ସିନ୍ ଯୋହାର୍ ତେଙ୍ଗାଲ୍‌ଦାସ୍11 ଏନ୍ ପାଉଲୁସ୍ ଯୀଶୁ ଖ୍ରୀସ୍ତ୍‌ସ୍‌କି ଅଣ୍ଟା ଖାସ୍‌ଚେଲାନ୍। ନାହ୍ମା ପାପ୍‌ତି ବାଛାବୁ ପାର୍‌ମେଶ୍ୱାର୍‌ସ୍
         ଆରୁ ଯୀଶୁସ୍ ଖ୍ରୀସ୍ତ୍ ନେଖା ମିଆଁ ନାମ୍ ଭାର୍‌ଷା କାମ୍‌ଦାତ୍ ଏଙ୍ଗାନ୍ ହୁକୁମ୍ ଚିଚ୍‌କାନାଏ। 2 ତିମଥିଉସ୍‌କି ନାମେନୁ ଏକାସ୍ କା ବିଶ୍ୱାସ୍‌ନୁ ଏଙ୍ଘା ହାଦ୍ଦୁସ୍ ଇ ଚିଠିନ୍ ଲେଖାଲ୍‌ଦାନ୍:ଆରୁ ଏନ୍ ବିନ୍ତି କାମାଲ୍‌ଦାନ୍ କା ବାଙ୍ଗ୍ ପାର୍‌ମେଶ୍ୱାର୍‌ସ୍ ଆରୁ ନାହ୍ମା ପ୍ରାଭୁ ଖ୍ରୀସ୍ତ୍‌
         ଯୀଶୁସ୍ ନିଙ୍ଗାଗେ କ୍ରିପା, ଦାୟା ଆରୁ ଶାନ୍ତି ଚିତେ ରର୍।ଝୁଟ୍ଟୁ ଶିକ୍ଷା ଚିଉର୍‌ଘି ବିରୁଦ୍ଧ୍ ଚେତାବାନୀ3 ଏନ୍ ମାକିଦୁନିଆଁ ପ୍ରଦେଶ୍ କାନାବାକେନ୍ ନିଙ୍ଗାନ୍ ଏସ୍‌କେ ତେଙ୍କାଚ୍‌କାନ୍, ଆନ୍ନେନ୍ ଆରୁହି ତେଙ୍ଗାଲ୍‌ଦାନ୍
         କା ନିନ୍ ଇଫିସୁସ୍‌ନୁ ରା ଆରୁ କେତ୍‌କ ଲୋକ୍ ଆଲାର୍ ଏକାର୍ କା ଝୁଟ୍ଟୁ ଶିକ୍ଷା ଚିନାଏ ଆବ୍ଡ଼ାରିନ୍
         ତାହ୍ମା ଝୁଟ୍ଟୁ ଶିକ୍ଷାବନ୍ ବନ୍ଦ୍ କାମାଗେ ହୁକୁମ୍ ଚିଆ। 4 ଆରୁ ମନ୍ ଗାଢ଼ଚ୍‌କା କାହାନୀ ଆରୁ ପୁର୍‌ଖାର୍‌ଘି ନାମେଘି ଲାମ୍ବାସୂଚୀ ବାରେନୁ ଧ୍ୟାନ୍ ଆମ୍‌କେ ଚିଆ,
         ଏକାଘି ଦ୍ୱାର୍‌ନୁ ଝାଗ୍‌ଡ଼ା ମାନିଦ୍ ଆରୁ ଇବ୍ଡ଼ା ଶିକ୍ଷାଗୁଠିଦ୍ ପାର୍‌ମେଶ୍ୱାର୍‌ସ୍‌ସିନ୍ ବିଶ୍ୱାସ୍
         କାମ୍‌ନାନୁ ଆରୁ ତାଙ୍ଘା ଇଚ୍ଛା ଲେଖା ଚାଲ୍‌ରାଗେ ମଦେତ୍ ମା କାମିଦ୍, ଲେକିନ୍ ପ୍ରାଭୁସ୍‌କି ଶିକ୍ଷାଘି
         ବିରୁଦ୍ଧ୍ କାମିଦ୍ 5 ଇ ହୁକୁମ୍‌ଘି ମତ୍‌ଲବ୍ ଇଦ୍ କା ଶୁଦ୍ଧ୍ ମନ୍, ବାନେ ସୋଚ୍‌ ଆରୁ ପାର୍‌ମେଶ୍ୱାର୍‌ସ୍‌ସିନ୍ ପୁରାପୁରୀ
         ବିଶ୍ୱାସ୍ କାମ୍‌ନାତି ବାନେ ହାଖ୍ଖନାଦ୍ ପ୍ରକଟ୍ ମାନିଦ୍। 6 ଏକାର୍ ଝୁଟ୍ଟୁ ଶିକ୍ଷା ଚିନାଏ, ଆବ୍ଡ଼ାର୍ ସତ୍ତୁ ଶିକ୍ଷାବନ୍ ଆମ୍ବ୍‌ନାଏ ଚିନାଏ ଆରୁ ବେକାର୍ କାତ୍‌ଥାଗୁଠିନ୍
         କାମିକିରି ବିଶ୍ୱାସ୍‌ତି ଦୁର୍ ମାନ୍‌ଚାର୍ କେର୍‌କାନାଏ। 7 ଆରୁ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ନିୟମ୍‌ଘି ଗୁରୁ ମାନାଗେ ବେଦ୍ଦ୍‌ନାଏ, ଲେକିନ୍ ଏକା କାତ୍‌ଥାନ୍
         ତେଙ୍ଗ୍‌ନାଏ ଆରୁ ଏକାନ୍ ଶକତ୍ ବିଶ୍ୱାସ୍‌ତି ଶିଖାବାନାଏ ଆବନ୍ ଆବ୍ଡ଼ାର୍ ନିଜେ ବୁଝ୍‌ରା ପଲ୍ଲଲ୍‌ନାଇନ୍।8 ନାମ୍ ଆହ୍‌ଦାତ୍ କା ପାର୍‌ମେଶ୍ୱାର୍‌ସ୍‌କି ନିୟମ୍ ବାନେଦ୍, ଯଦି ନାମ୍ ବାନେକିରି ଶିଖାବାଦାତ୍। 9 ନାମ୍ ଇବନ୍‌ହି ଆହ୍‌ଦାତ୍ କା ପାର୍‌ମେଶ୍ୱାର୍‌ସ୍‌କି ନିୟମ୍ ଧର୍ମି ଆଲାର୍‌ଗେ ମାଲ୍ଲା, ଲେକିନ୍ ଏକା
         ଆଲାର୍ ସାହି ମା କାମ୍‌ନାଏ, ଏକା ଆଲାର୍ ପାର୍‌ମେଶ୍ୱାର୍‌ସ୍‌କି ନିୟମ୍‌ବନ୍ ମା ମାନ୍ନାଏ ଆରୁ ନିୟମ୍‌ଘି
         ବିରୁଦ୍ଧ କାମ୍‌ନାଏ, ନେଦ୍ ପାର୍‌ମେଶ୍ୱାର୍‌ସ୍‌କି ଆରାଧାନା ମା କାମ୍‌ନାଏ, ପାପୀ, ଆରୁ ଆବ୍ଡ଼ାର୍‌ଗେ
         ଏକାର୍ ଖାରାପ୍ ନାଲ୍‌ଖୁ କାମ୍‌ନାଏ ଆରୁ ପାର୍‌ମେଶ୍ୱାର୍‌ସ୍‌ଗାନେ ଏନ୍ଦେର୍‌ହି ସମ୍ୱନ୍ଧ ମା ଉଇନାଏ
         ଆରୁ ଏକାର୍ ନିଜର୍ ଆୟାଙ୍ଗ୍ ବାଙ୍ଗ୍‌ରିନ୍ ପିଟ୍ଟନାଏ ଆରୁ ଦୁସ୍‌ରାରିନ୍‌ହି ପିଟ୍ଟନାଏ। 10 ଆରୁ ଏକାର୍ ବେଭିଚାର୍ କାମ୍‌ନାଏ, ଏକାର୍ ନିଜର୍ ଲେଖା ଦୁସ୍‌ରା ଆଲାର୍ ଗାନେ ଖାରାପ୍ ନାଲ୍‌ଖୁ କାମ୍‌ନାଏ,
         ଏକାର୍ ଚୋରି କାମିକିରି ଆଲାରିନ୍ ବିଶ୍‌ନାଏ, ଠାକୁୱାରିନ୍, ଝୁଟ୍ଟୁ କସମ୍ ମହୁଁରିନ୍ ଆରୁ ଇବନ୍ ଆମ୍ବିକିରି
         ଏକା ଆଲାର୍ ସତ୍ତୁ ଶିକ୍ଷାଘି ବିରୁଦ୍ଧ କାମ୍‌ନାଏ ଆବ୍ଡ଼ାର୍‌ଗେ ଇ ନିୟମ୍ ଠାହ୍‌ରା କେର୍‌କିଚି। 11 ସୁସାମାଚାର୍‌ଘି ଅନୁସାର୍ ଏକା ସତ୍ତୁ ଶିକ୍ଷା ରାଇ ଆଦ୍ ପାର୍‌ମେଶ୍ୱାର୍‌ସ୍‌କି ମାହାନ୍‌ତାବନ୍ ବାତାବି,
         ଏକାସ୍‌କି କା ଆଲାର୍ ସ୍ତୁତି କାମ୍‌ନାଏ। ଆ ସୁସାମାଚାର୍‌ବନ୍ ଆଲାରିନ୍ ଶୁଣାବାଗେ ପାର୍‌ମେଶ୍ୱାର୍‌ସ୍
         ଏଙ୍ଗାଗେ ଜିମେଦାରୀ ଚିଚ୍‌କାଦାସ୍।ପାଉଲୁସ୍ ପାର୍‌ମେଶ୍ୱାର୍‌ସ୍‌କି ଦାୟାଘି ଲାଗାନ୍ ଧାନ୍ୟାବାଦ୍ ଚିଆଲ୍‌ଦାସ୍12 ଏନ୍ ନାହ୍ମା ପ୍ରାଭୁ ଖ୍ରୀସ୍ତ୍‌ ଯୀଶୁସିନ୍ ଧାନ୍ୟାବାଦ୍ ଚିଆଲ୍‌ଦାନ୍, ଏକାସ୍ କା ଏଙ୍ଗାନ୍ ସୁସାମାଚାର୍
         ପ୍ରଚାର୍ କାମାଗେ ଶକ୍ତି ଚିଚ୍ଚକାଦାସ୍, ଏନ୍ଦେର୍‌ଗେକା ଆସ୍ ଏଙ୍ଗାନ୍ ବିଶ୍ୱାସ୍‌ଘି ଲାଇଗ୍ ସୋଚ୍ଚାସ୍
         ଆରୁ ପାର୍‌ମେଶ୍ୱାର୍‌ସ୍‌କି ସେବା କାମାଗେ ଚାଜ୍ଜିୟାସ୍। 13 ଏନ୍ ଯୀଶୁ ଖ୍ରୀସ୍ତ୍‌ସ୍‌ସିନ୍ ବିଶ୍ୱାସ୍ କାମ୍‌ନାଘି ଆଘ୍‌ଲି ପାର୍‌ମେଶ୍ୱାର୍‌ସ୍‌କି ନିନ୍ଦା କାମ୍‌ନାବାଲା
         ଆରୁ ବିଶ୍ୱାସୀ ଆଲାରିନ୍ ସାତାବାନାବାଲା, ଆଲାରିନ୍ ନୁକ୍‌ସାନ୍ କାମ୍‌ନାବାଲା ରାଚ୍‌କାନ୍, ହାଲେହି
         ପାର୍‌ମେଶ୍ୱାର୍‌ସ୍ ଏଙ୍ଘା ମିଆଁ ଦାୟା କାମ୍‌ଚାସ୍ ଏନ୍ଦେର୍‌ଗେକା ଏନ୍ ହୁବାକେନ୍ ଯୀଶୁ ଖ୍ରୀସ୍ତ୍‌ସିନ୍
         ବାଲ୍‌କାଚ୍‌କାନ୍, ହୁଦ୍‌ଘିଲାଗାନ୍ ଏନ୍ ବାଲ୍‌କାଚ୍‌କାନ୍ କା ଏନ୍ ଭୁଲ୍ କାମାଲ୍‌ଦାନ୍। 14 ନାହ୍ମା ପ୍ରାଭୁସ୍ ତାଙ୍ଘା କ୍ରିପା ଏଙ୍ଗାଗେ ଢେର୍‌ବାଗ୍ଗେ ଚିଚ୍ଚାସ୍ ତାକା ଏନ୍ ତାଙ୍ଘା ମିଆଁ ବିଶ୍ୱାସ୍
         କାମନ୍ ଆରୁ ଦୁସ୍‌ରାରିନ୍ ବାନେ ହାଖ୍ଖା ଅଙ୍ଗନ୍ ଏନ୍ଦେର୍‌ଗେକା ଖ୍ରୀସ୍ତ୍ ଯୀଶୁସ୍‌ଗାନେ ଏଙ୍ଘାଏ
         ମଜ୍‌ବୁତ୍ ସମ୍ୱନ୍ଧ ରାଇଦ୍।15 ଇ କାତ୍‌ଥାଦ୍ ସତ୍ତୁଦ୍ ଆରୁ ବିଶ୍ୱାସ୍ କାମ୍‌ନାଘି ଲାଇଗ୍ ରାଇ କା, ଖ୍ରୀସ୍ତ୍‌ ଯୀଶୁସ୍ ପାପୀ ଜାମାରିନ୍
         ପାପ୍‌ଘି ଦଣ୍ତ୍‌ସ୍ତି ବାଛାବାଗେ ଦୁନିଆଁନୁ ବାର୍‌ଚାସ୍ ଆରୁ ଏନ୍ ଜାମା ପାପୀ ଜାମାର୍‌ସ୍‌ତି ବାଗ୍ଗେ
         ପାପ୍ କାମ୍‌ଚ୍‌କାଦାନ୍। 16 ହାଲେହି ପାର୍‌ମେଶ୍ୱାର୍‌ସ୍ ଏଙ୍ଗାନ୍ ଦାୟା କାମ୍‌ଚାସ୍ ଏନ୍ଦେର୍‌ଗେକା ଏଙ୍ଘା ଲେଖା ଜାମାର୍‌ଘିନ୍ତି
         ବାଡ଼୍‌କା ପାପୀସ୍‌କିନୁ ପାର୍‌ମେଶ୍ୱାର୍‌ସ୍ ତାଙ୍ଘାଏ ସାହ୍‌ନା ଶକ୍ତିବନ୍ ଏଦିୟାସ୍। ତାକା ଆଲାର୍
         ଖ୍ରୀସ୍ତ୍‌ ଯୀଶୁକି ମିଆଁ ବିଶ୍ୱାସ୍ କାମର୍ ଆରୁ ସବୁଦିନ୍‌ତା ଜୀବନ୍ ହାଖ୍ଖର୍। ଆବ୍ଡ଼ାର୍‌ଘି ଲାଗାନ୍
         ଏନ୍ ଅଣ୍ଟା ନମୁନା ମାନନ୍। 17 ଆକ୍କୁନ୍ ଯୁଗ୍‌ଯୁଗ୍ ଶାସନ୍ କାମ୍‌ନାବାଲା ରାଜା, ଏକ୍‌ଲାହି ମା ଖିନାବାଲା, ନେକାନ୍ ନେଦ୍‌ହି ଏରା
         ପଲ୍ଲନାଇନ୍ ଅଣ୍ଟା ଖାଲି ପାର୍‌ମେଶ୍ୱାର୍‌ସ୍‌କି ମାଇନ୍ ଆରୁ ସ୍ତୁତି ଯୁଗ୍‌ଯୁଗ୍ ମାନ୍ନାଦ୍। ଆମେନ୍।18 ହେ ଏଙ୍ଘା ହାଦ୍ଦୁ ତିମଥିଉସ୍, ଆ ଭବିଷତ୍ କାତ୍‌ଥାଘି ଅନୁସାର୍ ଏକାଦ୍ କା ପହ୍‌ଲେନ୍ତି ନିଙ୍ଘା ବାରେନୁ
         ଭବିଷତ୍ କାତ୍‌ଥା କାମା କେର୍‌କିଚା, ଏନ୍ ନିଙ୍ଗାନ୍ ହୁକୁମ୍ ଚିଆଲ୍‌ଦାନ୍ କା ଏସ୍‌କେ ଅଣ୍ଟା ସିପାହୀସ୍
         ଯୁଦ୍ଧନୁ ଜିତାଗେ ବାନେ ଲାଡ଼ାଇ ଲାଡ଼୍‌ଦାସ୍ ହନ୍ନେନ୍ ନିନ୍‌ହି ଏକାର୍ ଝୁଟ୍ଟୁ ଶିକ୍ଷା ଚିନାଏ ଆବ୍ଡ଼ାରିନ୍
         ବିରୋଧ୍ କାମା। 19 ଆରୁ ଲାଗାତାର୍ ବିଶ୍ୱାସ୍ କାମା ଆରୁ ସାଫା ମନ୍‌ବନ୍ ଧାରା ଉଇୟା, ଏନ୍ଦେର୍‌ଗେକା କେତ୍‌କ ଲୋକ୍ ଆଲାର୍
         ପାର୍‌ମେଶ୍ୱାର୍‌ସ୍‌କି ବିଶ୍ୱାସ୍‌ସ୍ତି ଗେଚ୍ଛା ମାନ୍‌ଚାର୍ କେରାର୍ ଆବ୍ଡ଼ାର୍‌ଘି ବିଶ୍ୱାସ୍ ବେକାର୍
         ମାନିକାଇ ଏସ୍‌କେ କା ଜାହାଜ୍ ମୁହ୍ଲିକାଇ ତା ଆଦ୍ ପୁରା-ପୁରି ନାଶ୍ ମାନିକାଇ। 20 ଆବ୍ଡ଼ାର୍‌ଘି ଭିତର୍‌ନୁ ହୁମିନିୟୁସ୍ ଆରୁ ସିକାନ୍ଦାର୍‌ସ୍ ହି ରାନାଏ। ଏନ୍ ଇବ୍ଡ଼ାରିନ୍ ଶାଏତାନ୍‌ଗେ
         ସୋପଁଚେଇଚ୍‌କାଦାନ୍, ତାକା ଇବ୍ଡ଼ାର୍ ଶିଖରର୍‌କା ପାର୍‌ମେଶ୍ୱାର୍‌ସ୍‌କି ବିରୁଦ୍ଧ ନିନ୍ଦା ଆମ୍ବର୍
         କାମା।
         
            

         
      

   
      
         2
ଆରାଧାନା କାମ୍‌ନାଘି ବାରେ ନୀତି ନିୟମ୍21 ଜାମାର୍‌ଘିନ୍ତି ପହ୍‌ଲେ ଏନ୍ ନିଙ୍ଗାନ୍ ଉପ୍‌ଦେଶ୍ ଚିଆଲ୍‌ଦାନ୍ କା ଯେତ୍‌କ ଆଲାର୍‌ଘି ଲାଗାନ୍ ଆର୍‌ଜୀବିନ୍ତି,
         ବିନ୍ତି କାମା ଆରୁ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଆ। 2 ଆରୁ ରାଜା ଜାମାର୍‌ଘି ଲାଗାନ୍ ଆରୁ ଏକାର୍ ନିହ୍ମା ମିଆଁ ଶାସନ୍ କାମ୍‌ନାଏ ଆବ୍ଡ଼ାର୍‌ଘି ଲାଗାନ୍‌ହି
         ବିନ୍ତି କାମା ତାକା ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଗେ ନ୍ୟାୟତି ଶାସନ୍ କାମାଗେ ମଦେତ୍ କାମସ୍ ତାକା
         ନାମ୍ ଶାନ୍ତିନୁ ଆରୁ ସୁରକ୍ଷିତ୍‌ନୁ ଜୀବନ୍ ବିତାବତ୍ ଆରୁ ପାର୍‌ମେଶ୍ୱାର୍‌ସ୍‌କି ଆରାଧାନା କାମତ୍
         ଆରୁ ପାର୍‌ମେଶ୍ୱାର୍‌ସ୍‌କି ଇଚ୍ଛା ଲେଖା ଉଜ୍ଜତ୍। 3 ଯେତ୍‌କ ଆଲାର୍‌ଘି ଲାଗାନ୍ ବିନ୍ତି କାମ୍‌ନାଦ୍, ନାହ୍ମା ପାପ୍‌ଘି ଦଣ୍ତ୍‌ତି ବାଛାବୁ ପାର୍‌ମେଶ୍ୱାର୍‌ସ୍‌ଗେ
         ବାନେ ଲାଗ୍ଗିଦ୍ ଆରୁ ଆସ୍ ଖୁସ୍ ମାନ୍‌ଦାସ୍।4 ଆରୁ ଆସ୍ ଚାହଁଦାସ୍ କା ଜାମା ଆଲାର୍ ତାହ୍ମା ପାପ୍‌ତି ବାଛ୍‌ରର୍ ଆରୁ ଜାମା ଆଲାର୍ ପାର୍‌ମେଶ୍ୱାର୍‌ସ୍‌କି
         ସତ୍ତୁ ବଚନ୍‌ବନ୍ ବାନେକିରି ଆହର୍। 5 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଅଣ୍ଟା ଖାଲି ରାଦାସ୍ ଆରୁ ପାର୍‌ମେଶ୍ୱାର୍ ଆରୁ ଆଲାର୍‌ଘି ମାଝାନୁ
         ମେଲ୍-ମିଲାପ୍ କାମ୍‌ତାନା ବାଲାସ୍ ହି ଅଣ୍ଟା ଖାଲି ରାଦାସ୍, ଆସ୍ ଖ୍ରୀସ୍ତ୍‌ ଯୀଶୁସ୍ ଏକାସ୍ କା ଦୁନିଆଁନୁ
         ମୁନୁଷ୍ ରୂପ୍‌ନୁ ବାର୍‌ଚ୍‌କାଚାସ୍। 6 ଏକାସ୍ କା ପାପୀ ଆଲାରିନ୍ ବାଛାବାଗେ ନିଜେନିନ୍ ଜୀବନ୍ ଚିଚ୍ଚାସ୍। ଖ୍ରୀସ୍ତ୍ ଯୀଶୁସ୍‌କି ମରନ୍ ସାମାୟ
         ପାର୍‌ମେଶ୍ୱାର୍‌ସ୍‌କି ଠାହ୍‌ରାଚ୍‌କା ଠିକ୍ ସାମାୟ ଆରୁ ଇ ସାମାୟନୁ ପାର୍‌ମେଶ୍ୱାର୍‌ସ୍ ସାକ୍ଷୀ
         ଚିଚ୍ଚାସ୍ କା ଆସ୍ ଆଲାରିନ୍ ବାଛାବାଗେ ବେଦ୍ଦାଲ୍‌ଦାସ୍। 7 ହୁଦ୍‌ଘିଲାଗାନ୍ ଇ ସାକ୍ଷୀବନ୍ ପ୍ରଚାର୍ କାମାଗେ ପାର୍‌ମେଶ୍ୱାର୍‌ସ୍ ଏଙ୍ଗାନ୍ ପାର୍‌ଚାର୍ ଆରୁ ଖାସ୍‌ଚେଲା
         ଚାଜ୍ଜ୍‌କାଦାସ୍। (ଏନ୍ ଏକାନ୍ ତେଙ୍ଗାଲ୍‌ଦାନ୍ ଆଦ୍ ସତ୍ତୁଦ୍, ଏନ୍ ଝୁଟ୍ଟୁ ମାଲ୍ଲା ତେଙ୍ଗୁନ୍) ଆସ୍
         ଏଙ୍ଗାନ୍ ବିନାୟାହୁଦୀର୍‌ଘି ମାଝାନୁ ପ୍ରଚାର୍ କାମାଗେ ଚାଜ୍ଜ୍‌କାଦାସ୍ ତାକା ଆଲାର୍ ପାର୍‌ମେଶ୍ୱାର୍‌ସ୍‌କି
         ସତ୍ତୁ ବଚନ୍‌ବନ୍ ବିଶ୍ୱାସ୍ କାମା ଅଙ୍ଗର୍।8 ହୁଦ୍‌ଘିଲାଗାନ୍ ଏନ୍ ଚାହାଁଲ୍‌ଦାନ୍ କା ଜାମା ଆଡ୍ଡାନୁ ନିମ୍ ଯେତ୍‌କବାକେନ୍ ଆରାଧାନା କାମର୍ ତା
         ମାର୍‌ଦ୍‌ନାର୍ ପାର୍‌ମେଶ୍ୱାର୍‌ସ୍‌କି ଇଚ୍ଛା ଲେଖା ଚାଲ୍‌ରା ଆରୁ ନେକାନ୍‌ହି ଖୀସ୍ ମା ଉଇୟିକିରି
         ଆରୁ ନେଖାଗାନେହି କାଁଟ୍‌ଛାଁଟ୍ ମା କାମିକିରି ଶୁଦ୍ଧ୍ ମନ୍‌ତି ପାବିତାର୍ ହେଖ୍ଖାବନ୍ ଟେକିକିରି ପାର୍‌ମେଶ୍ୱାର୍‌ସାନ୍
         ବିନ୍ତି କାମା।9 ହନ୍ନେନ୍ ଯେତ୍‌କବାକେନ୍ ନିମ୍ ଜାମାର୍ ଆରାଧାନା କାମାଗେ ଠୁଡ଼ିୟା ରାଦାର୍ ତା ଏନ୍ ଚାହାଁଲ୍‌ଦାନ୍
         କା ମାଏକିନିଆଁର୍ ତାହ୍ମା ଆତ୍ତନା ପୁନ୍ଦର୍‌ନାନୁ ସାଧାସିଧା ଏଥ୍‌ରର୍। ଜାମାର୍‌ଘି ପାତ୍ତାରାନା ଲେଖା
         ଚିଢ଼ା ଆତ୍ତର୍। ଆରୁ ଦୁସ୍‌ରାରିନ୍ ଏଦାଗେ ଚୁଟ୍ଟିଘି ବେନି ଚାହେ ସୋନା ଆରୁ ମୋତି ଆରୁ ଦାମିକା ଚିଢ଼ାତି
         ନିଜ୍‌କେନିଜ୍ ମା ସିଙ୍ଗରର୍। 10 ଲେକିନ୍ ଆରାଧାନା କାମୁ ମାଏକିନିଆଁର୍‌ଗେ ବାନେ-ବାନେ ନାଲ୍‌ଖୁ କାମ୍‌ନା କାତ୍‌ଥା, ଏସ୍‌କେ କା ଦୁସ୍‌ରାର୍‌ଗେ
         ମଦେତ୍ ହାଖ୍ଖର।11 ବିଶ୍ୱାସୀ ମାଏକିନିଆଁର୍ ଏନ୍ଦେର୍‌ହି ପ୍ରଶ୍ନ ମା ମେନିକିରି ଶାନ୍ତିତି ମେନର୍ ଆରୁ ନେଦ୍ ଆବ୍ଡ଼ାରିନ୍
         ଶିଖାବାନାଏ ଆବ୍ଡ଼ାର୍‌ଘି ମାଇନ୍ କାମର୍। 12 ଏନ୍ ମା ଚାହଁଦାନ୍ କା ମାଏକିନିଆଁର୍ ଉପ୍‌ଦେଶ୍ ଚିଅର୍ ଆରୁ ମାର୍‌ଦ୍‌ନାର୍‌ଘି ମିଆଁ ହକ୍ ଯାତାବର୍,
         ଲେକିନ୍ ଚୁପ୍‌ଚାପ୍ ରାନା କାତ୍‌ଥା। 13 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ପହ୍‌ଲେ ଆଦାମ୍‌ସିନ୍ ବାନାବାଚାସ୍ ଆରୁ ହୁଦ୍‌ଘିପାଛ୍‌ଲି ତାଙ୍ଘା
         ଆଲି ହେୱାବନ୍ ବାନାବାଚାସ୍। 14 ଆରୁ ଆଦାମ୍‌ସ୍ ମାଲ୍ଲା ଫୁସ୍‌ଲାରୁସ୍, ଲେକିନ୍ ହେୱା ଫୁସ୍‌ଲାରାଚା ଆରୁ ପାର୍‌ମେଶ୍ୱାର୍‌ସ୍‌କି ନିୟମ୍‌ବନ୍
         ତୋଡ଼ିୟା ଆରୁ ପାପ୍ କାମ୍‌ଚା। 15 ହାଲେହି ମାଏକିନିଆଁର୍ ହାଦ୍ଦୁ ଜନମ୍ କାମିକିରି ବାଛ୍‌ରା ଅଙ୍ଗର୍, ଯଦି ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି
         ମିଆଁ ବିଶ୍ୱାସ୍ କାମ୍‌ତେ ରର୍, ଏକ୍ ଦୁସ୍‌ରାରିନ୍ ବାନେ ହାଖ୍ଖତେ ରର୍, ଆରୁ ପାର୍‌ମେଶ୍ୱାର୍‌ସ୍‌କି
         ଇଚ୍ଛା ଲେଖା ଚାଲ୍‌ର୍‌ତେ ରର୍ ଆରୁ ଦୁସ୍‌ରାର୍‌ଗାନେ ବାନେ ବେଭାର୍ କାମ୍‌ତେ ରର୍।

ମଣ୍ତ୍‌ଲୀନ୍ତା ଆଗୁୱା31 ଇ କାତ୍‌ଥାଦ୍ ସତ୍ତୁଦ୍ କା ଯଦି ନେଦିନ୍ ମଣ୍ଡ୍‌ଲୀନ୍ତା ଆଗୁୱା ମାନା ବେଦ୍ଦସ୍ ତା, ଆସ୍ ବାନେ ନାଲ୍‌ଖୁ
         କାମାଗେ ଇଚ୍ଛା କାମ୍‌ନା କାତ୍‌ଥା। 2 ମଣ୍ଡ୍‌ଲୀନ୍ତା ଆଗୁୱାସ୍‌ଗେ ଏନ୍ନେ ଜୀବନ୍ ବିତାବାନା କାତ୍‌ଥା କା ନେଦ୍‌ହି ଆସ୍‌କି ନିନ୍ଦା ମା କାମର୍
         ଆରୁ+ ଆସ୍‌କି ଅଣ୍ଟା ଖାଲି ମାଏକିନିଆଁ ରାନା କାତ୍‌ଥା, ଆସ୍ ନିଜ୍‌କେ କାବୁନୁ ଉଇନାବାଲା, ଆଲାର୍ ଗାନେ
         ବାନେ ବେଭାର୍ କାମ୍‌ନାବାଲା, ନେକାନ୍ ଆଲାର୍ ଆଦର୍ କାମ୍‌ନାଏ ଆନ୍ନେ ମାନ୍ନା କାତ୍‌ଥା ଆରୁ ଖୁସୀତି
         ମାଇନ୍ କାମ୍‌ନାବାଲା, ଆରୁ ଶିଖାବାନାଘି ଗୁଣ୍ ରାନା କାତ୍‌ଥା। 3 ଆସ୍ ମାତୁୱାଡ଼୍, ଚାହେ ମାର୍‌ପିଟ୍ କାମ୍‌ନାବାଲା ମା ମାନ୍ନା କାତ୍‌ଥା; ଲେକିନ୍ ନରମ୍ ମାନ୍ନା କାତ୍‌ଥା,
         ଆରୁ କାତ୍‌ଥାନୁ ଝାଗ୍‌ଡ଼ା କାମ୍‌ନାବାଲା ଆରୁ ଧନ୍‌ସମ୍ପତ୍ତିଘି ମିଆଁ ଲୋଭ୍‌ଲାଲଚ୍‌ କାମ୍‌ନାବାଲା
         ମା ମାନ୍ନା କାତ୍‌ଥା। 4 ନିଜର୍ ଆଡ଼୍‌ପାନ୍ତା ଆଲାରିନ୍ ବାନେକିରି ସାମ୍ଭଡ଼ାଲ୍‌କାରସ୍ ଆରୁ ନିଜର୍ ହାଦ୍ଦୁବଚ୍ଚରିନ୍ ନିଜର୍
         ଅଧିନ୍‌ନୁ ଉଇୟାଲ୍‌କାରସ୍ ଆରୁ ହାଦ୍ଦୁ-ବଚ୍ଚର୍ ଆସ୍‌କି ମାଇନ୍ କାମାଲ୍‌କାରର୍। 5 ଯଦି ନେଦିନ୍ ନିଜର୍ ଆଡ଼୍‌ପାନ୍ତା ଆଲାରିନ୍ ବାନେକିରି ମା ସାମ୍ଭଡ଼ାଲ୍‌କାରସ୍ ତା, ପାର୍‌ମେଶ୍ୱାର୍‌ସ୍‌କି
         ମିଆଁ ବିଶ୍ୱାସ୍ କାମୁ ଆଲାରିନ୍ ଏସ୍‌କେ ସାମ୍ଭଡ଼ସ୍? 6 ଆସ୍ ପୁନା ବିଶ୍ୱାସୀ ମା ମାନ୍ନା କାତ୍‌ଥା, ଏକାସାନ୍ ଏନ୍ନେ ମା ମାନ୍ନାଦ୍ କା ଆସ୍ ବଡ଼୍‌ପଣି ଏଦ୍‌ରସ୍
         ଆରୁ ଶାଏତାନ୍‌ଗେ ଏସ୍‌କେ ଦଣ୍ଡ୍ ଚିଆ କେର୍‌କିଚା ଆନ୍ନେନ୍ ଦଣ୍ଡ୍ ଆସ୍‌ଗେ ଚିଆକୋ। 7 ଆରୁ ଆସିନ୍ ଅବିଶ୍ୱାସୀ ଆଲାର୍ ମାଇନ୍ କାମ୍‌ନା କାତ୍‌ଥା କା ଏକାସାନ୍ ଏନ୍ନେ ମା ମାନ୍ନାଦ୍ କା ନିନ୍ଦା
         ମାନିକିରି, ଏସ୍‌କେ ଅଣ୍ଟା ପଶୁ, ଶିକାର୍ କାମୁ ଆଲାର୍‌ଘି ଫାନ୍ଦାନୁ ଫାସ୍‌ରି କାଇ ଆରୁ ଉର୍‌ଖା ପଲ୍ଲୀ
         ଆନ୍ନେନ୍ ଆସ୍‌ହି ଶାଏତାନ୍‌ଘି ହେଖ୍ଖାନୁ ମା ଫାସ୍‌ରସ୍।ମଣ୍ଡ୍‌ଲୀନ୍ତା ସେବକ୍‌ସ୍ ଏସ୍‌କେ ମାନ୍ନା କାତ୍‌ଥା8 ହନ୍ନେନ୍ ମଣ୍ଡ୍‌ଲୀନ୍ତା ସେବକ୍ ଜାମାର୍‌ଗେହି, ନେକାନ୍ ଆଲାର୍ ମାଇନ୍ କାମ୍‌ନାଏ ଆନ୍ନେ ମାନ୍ନା କାତ୍‌ଥା,
         ନେଦ୍ ଆଘ୍‌ଲି ଅଣ୍ଟା କାତ୍‌ଥା ତେଙ୍ଗ୍‌ଦାସ୍ ଆରୁ ପାଛ୍‌ଲି ଅଣ୍ଟା ଦୁସ୍‌ରା କାତ୍‌ଥା ତେଙ୍ଗ୍‌ଦାସ୍
         ହନ୍ନେ ମା ମାନ୍ନା କାତ୍‌ଥା। ଆରୁ ମାତୁୱାଡ଼୍ ଆରୁ ଲାଲଚ୍‌ କାମିକିରି ପାଏସା କାମାବାନା ବାଲା ମା
         ମାନ୍ନା କାତ୍‌ଥା; 9 ଲେକିନ୍ ବିଶ୍ୱାସ୍‌ଘି ବାରେନୁ ଏକା ସତ୍ତୁ ବଚନ୍ ପାର୍‌ମେଶ୍ୱାର୍‌ସ୍ ପ୍ରକଟ୍ କାମ୍‌ଚ୍‌କାଦାସ୍ ଆବନ୍
         ଶୁଦ୍ଧ୍ ମନ୍‌ତି ଧାରିକିରି ଉଇନା କାତ୍‌ଥା। 10 ଆରୁ ମଣ୍ଡ୍‌ଲୀନ୍ତା ସେବକ୍ ଜାମାରିନ୍ ସେବକ୍ ମାନ୍ନାଘି ଆଘ୍‌ଲି ଯାଞ୍ଚ୍ କାମ୍‌ନା କାତ୍‌ଥା ଆରୁ ଯଦି
         ଆବ୍ଡ଼ାର୍ ନିର୍ଦ୍ଦୋଷ୍ ରର୍‌ତା ଆବ୍ଡ଼ାର୍ ମଣ୍ଡ୍‌ଲୀନ୍ତା ସେବକ୍ ମାନର୍।11 ଏନ୍ନେନ୍ ସେବକ୍ ଜାମାର୍‌ଘି ଆଲିର୍‌ଗେହି ଏନ୍ନେ ଜୀବନ୍ ବିତାବାନା କାତ୍‌ଥା କା ଆଲାର୍ ଆଦ୍‌ଘି ମାଇନ୍
         କାମର୍; ନେଖା ମିଆଁହି ଦୋଷ୍ ମା ଲାଗାବାନା କାତ୍‌ଥା ଲେକିନ୍ ଜାମାର୍‌ଗାନେ ବାନେ ବେଭାର୍ କାମ୍‌ନା
         କାତ୍‌ଥା ଆରୁ ଜାମା ବାରେନୁ ବିଶ୍ୱାସ୍ କାମ୍‌ନାଘି ଲାଇଗ୍ ରାନା କାତ୍‌ଥା।12 ମଣ୍ତ୍‌ଲୀନ୍ତା ସେବକ୍‌ସ୍ ଅଣ୍ଟା ଖାଲି ଆଲିନ୍ ବେଞ୍ଜର୍‌ନା କାତ୍‌ଥା ଆରୁ ହାଦ୍ଦୁବଚ୍ଚ ଆରୁ ନିଜର୍
         ପରିବାର୍‌ତା ଆଲାରିନ୍ ବାନେକିରି ସାମ୍ଭଡ଼ାଗେ ଆହାଲ୍‌କାରସ୍। 13 ଏନ୍ଦେର୍‌ଗେକା ଏକାର୍ ବାନେକିରି ସେବକ୍ ନାଲ୍‌ଖୁ କାମ୍‌ନାଏ, ଆବ୍ଡ଼ାରିନ୍ ଆଲାର୍ ମାଇନ୍ କାମ୍‌ନାଏ
         ଆରୁ ଖ୍ରୀସ୍ତ୍‌ ଯୀଶୁକି ମିଆଁ ଏକା ବିଶ୍ୱାସ୍ ଆସ୍ ଉଇକାଦାସ୍ ଆ ବିଶ୍ୱାସ୍‌ବନ୍ ଦୁସ୍‌ରାରିନ୍ ବାତାବାଗେ
         ଆସ୍‌କେ ବହୁତ୍ ସାହସ୍ ହାଖ୍ଖରଦ୍।ପାର୍‌ମେଶ୍ୱାର୍‌ସ୍‌କି ଭେଦ୍ଦୁ14 ଏନ୍ ଚାଁଣେ ନିଙ୍ଘାସାନ୍ ବାରାଗେ ଇଚ୍ଛା କାମାଲ୍‌ଦାନ୍ ହାଲେହି ଇ ଚିଠିନ୍ ଲେଖାଲ୍‌ଦାନ୍। 15 ଏନ୍ଦେର୍‌ଗେକା ଯଦି ଏଙ୍ଘା ବାର୍‌ନା ଡେରି ମାନତା ନିଙ୍ଗାଗେ ଆହ୍‌ନା କାତ୍‌ଥା କା ପାର୍‌ମେଶ୍ୱାର୍‌ସ୍‌କି
         ମଣ୍ଡ୍‌ଲୀନ୍ତା ଆଲାର୍ ଏସ୍‌କେ ଚାଲ୍‌ର୍‌ନା କାତ୍‌ଥା, ଏକା ମଣ୍ଡ୍‌ଲୀଦ୍ କା ଜୀବିତ୍ ପାର୍‌ମେଶ୍ୱାର୍‌ସ୍‌କିଦ୍
         ଆରୁ ଜାମା ବିଶ୍ୱାସୀର୍ ସୁସାମାଚାର୍‌ଘି ସତ୍ତୁଘି ଖୁଟା ଆରୁ ନାହିଗାଡ୍ଡି ଲେଖା ରାନାଏ। ଏସ୍‌କେ ଖୁଟା
         ଆରୁ ନାହିଗାଡ୍ଡି ଆଡ଼୍‌ପାନ୍ ସାହାରା ଆରୁ ଶକ୍ତି ଚିଦ୍, ହନ୍ନେନ୍ ମଣ୍ଡ୍‌ଲୀନ୍ତା ବିଶ୍ୱାସୀ ଆଲାର୍
         ତାହ୍ମା ଜୀବନ୍ ଦ୍ୱାର୍‌ନୁ ଦୁସ୍‌ରା ଆଲାର୍‌ସାନ୍ ସୁସାମାଚାର୍‌ଘି ସତ୍ତୁବନ୍ ପ୍ରକଟ୍ କାମ୍‌ଚାର୍।
         16 ନାମ୍ ଏକା ସୁସାମାଚାର୍‌ବନ୍ ବିଶ୍ୱାସ୍ କାମ୍‌ଦାତ୍ ଆଦ୍‌ଘି ସତ୍ତୁଘି ଭେଦ୍ଦୁଦ୍ ବହୁତ୍ ବାଡ଼୍‌କା
         ରାଇଦ୍, ଇନ୍ନୁ ଏନ୍ଦେର୍‌ହି ସନ୍ଦେହ୍ ମାଲ୍ଲାଦିନ୍। ଆ ସତ୍ତୁଦ୍ ଏନ୍ନେ ରାଇ କା: ଯୀଶୁ ଖ୍ରୀସ୍ତ୍‌ସ୍‌
         ମୁନୁଷ୍‌କି ରୂପ୍‌ନୁ ଜନମ୍ ମାନ୍‌ଚାସ୍ ଆରୁ ପାବିତାର୍ ଆତ୍ମାଦ୍ ଆସିନ୍ ଧାର୍ମି ଠାହ୍‌ରାଚା, ସର୍‌ଗ୍‌
         ଦୂଁତ୍‌ଜାମାର୍ ଯୀଶୁସିନ୍ ଏରିୟାର୍, ଆରୁ ଆସ୍‌କି ବାରେନୁ ଦୁସ୍‌ରା ଜାତିୟାର୍‌ସାନ୍ ପ୍ରଚାର୍ କାମାକେରା
         ଆରୁ ଦୁନିଆଁନ୍ତା ଆଲାର୍ ଆସ୍‌କି ମିଆଁ ବିଶ୍ୱାସ୍ କାମ୍‌ଚାର୍, ଆରୁ ପାର୍‌ମେଶ୍ୱାର୍‌ସ୍ ବହୁତ୍ ଆଦର୍
         ସମ୍ମାନ୍‌ତି ଆସିନ୍ ସର୍‌ଗ୍‌ଗେ ଅଚ୍ଚାସ୍ କେରାସ୍।
         
            
               	ଆସ୍ ତାଙ୍ଘା ଆଲିଗାନେ ବିଶ୍ୱସ୍ତ ରାନା କାତ୍‌ଥା

ଝୁଟ୍ଟୁ ଶିକ୍ଷା ଚିୟୁରସ୍‌ତି ସାବ୍‌ଧାନ୍ ରା41 ପାବିତାର୍ ଆତ୍ମା ସାଫା-ସାଫା ତେଙ୍ଗି କା ଯୀଶୁ ଖ୍ରୀସ୍ତ୍‌ସ୍‌କି ଆରୁଅହନ୍ ବାର୍‌ନାଘି ଆଘ୍‌ଲି କେତ୍‌କ
         ଆଲାର୍ ପାର୍‌ମେଶ୍ୱାର୍‌ସ୍‌କି ସତ୍ତୁ ଶିକ୍ଷାବନ୍ ବିଶ୍ୱାସ୍ କାମାଗେ ଆମ୍ବର୍‌ଚର୍ ଆରୁ ଭାଟ୍‌କାନାବାଲା
         ଖାରାପ୍ ଆତ୍ମାଘି ଫୁସ୍‌ଲାନାନୁ ବାରିକିରି ଝୁଟ୍ଟୁ ଶିକ୍ଷାବନ୍ ବିଶ୍ୱାସ୍ କାମାଗେ ଲାଗ୍ଗର୍। ଏକାନ୍
         କା ଭୁତ୍ତୁ ଆଲାର୍‌ସ୍‌ତି କାମ୍‌ତା ବେଦ୍ଦିଦ୍। 2 ଇଦ୍ ଆ ଝୁଟ୍ଟୁ ଶିକ୍ଷା ଚିଉର୍‌ଘି ଚାଲ୍‌ବାଜିଘି ଲାଗାନ୍ ମାନୋ, ଏସ୍‌କେ କା ନେଖା ଅକଲ୍‌ବନ୍ ଗରମ୍
         କାମ୍‌ଚ୍‌କା ପାନ୍ନାତି ଦାଗା କେର୍‌କିଚି। 3 ଏକାର୍ ଝୁଟ୍ଟୁ ଶିକ୍ଷା ଚିଉର୍ ଆଲାର୍ ବେଞ୍ଜରାଗେ ମାନା କାମର୍, ଆରୁ ମହଁନା ଜିନିଷ୍‌ଘି ଭିତ୍‌ରୁ
         କେତ୍‌କ ଜିନିଷ୍‌ବନ୍ ମହାଁଗେ ମାନା କାମର୍। ଏକାବନ୍ ପାର୍‌ମେଶ୍ୱାର୍‌ସ୍ ଇଦ୍‌ଘିଲାଗାନ୍ ସିର୍‌ଜାଚାସ୍
         କା ବିଶ୍ୱାସ୍ କାମୁର୍ ଆରୁ ସତ୍ତୁବନ୍ ଆହ୍‌ନାବାଲାର୍ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍ ଚିଇକିରି
         ମହଁର୍। 4 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଏକାନ୍ କାମ୍‌ଚ୍‌କାଦାସ୍ ଆଦ୍ ଜାମାଦ୍ ବାନେଦ୍, ଏକାଦ୍‌ହି ଗ୍ରହନ୍
         କାମ୍‌ନାଘି ଲାଇଗ୍ ମାଲ୍ଲିଦ୍; ଲେକିନ୍ ଆବନ୍ ଧାନ୍ୟାବାଦ୍ ଚିଇକିରି ମହଁନା କାତ୍‌ଥା। 5 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି ବଚନ୍ ଚାହେ ବିନ୍ତିଘି ଦ୍ୱାର୍‌ନୁ ଶୁଦ୍ଧ୍ କାମାକାଇ।ଖ୍ରୀସ୍ତ୍ ଯୀଶୁସ୍‌କି ବାନେ ସେବକ୍ ମାନା6 ଏନ୍ ନିଙ୍ଗାଗେ ଏକା ହୁକୁମ୍ ଚିଚ୍‌କାଦାନ୍ ଆବନ୍ ଯେତ୍‌କ ବିଶ୍ୱାସୀରିନ୍ ଶିଖାବା ତା ନିନ୍ ଖ୍ରୀସ୍ତ୍‌
         ଯୀଶୁସ୍‌କି ବାନେ ସେବକ୍ ମାନୟ ଆରୁ ବିଶ୍ୱାସ୍ ଆରୁ ପାର୍‌ମେଶ୍ୱାର୍‌ସ୍‌କି ସତ୍ତୁ ବଚନ୍‌ବନ୍ ଶିଖାବା,
         ଏକାନ୍ ନିନ୍ ମାନ୍‌ତେ ବାରାଲ୍‌ଦାଏ ତାକା ନିଙ୍ଘାଏ ବିଶ୍ୱାସ୍ ବାଢ଼୍‌ରଦ୍। 7 ଲେକିନ୍ ମନ୍ ଗାଢ଼ଚ୍‌କା କାହାନୀ ଏକାଦ୍ କା ସତ୍ତୁ ମାଲ୍ଲିଦ୍ ଆରୁ ଏକାନ୍ କା ଆଘ୍‌ଲିନ୍ତା ଆଲାର୍
         ତେଙ୍ଗାଲିୟାର୍, ଆସ୍‌ତି ଦୁର୍ ରା; ଆରୁ ନିନ୍ ଲାଗାତାର୍ ପାର୍‌ମେଶ୍ୱାର୍‌ସ୍‌କି ହୁକୁମ୍‌ବନ୍ ମାନ୍‌ତେ
         ରା। 8 ଏନ୍ଦେର୍‌ଗେକା ଶରୀର୍‌ତା ବ୍ୟାୟାମ୍‌ତି କାଟେକେନ୍ ଫାଏଦା ମାନିଦ୍, ଲେକିନ୍ ପାର୍‌ମେଶ୍ୱାର୍‌ସ୍‌କି
         ସେବା ଜାମାତାର୍‌ତି ଫାଏଦାଦ୍, ଏନ୍ଦେର୍‌ଗେକା ଇ ସେବାଦ୍ ପ୍ରତିଜ୍ଞା କାମିଦ୍ କା ନାହ୍ମାଏ ଇ ସାମାୟ
         ଆରୁ ବାର୍‌ନାବାଲା ଜୀବନ୍‌ଗେ ହି ଫାଏଦା ମାନିଦ୍।9 ଇ କାତ୍‌ଥାଦ୍ ସତ୍ତୁଦ୍ ଆରୁ ଜାମାତାର୍‌ତି ଗ୍ରହନ୍ କାମ୍‌ନାଘି ଲାଇଗ୍ ରାଇ। 10 ଏନ୍ଦେର୍‌ଗେକା ନାମ୍ କଠିନ୍ ମେହ୍‌ନତ୍ ଆରୁ କଷଟ୍ ଇଦ୍‌ଘିଲାଗାନ୍ କାମ୍‌ଦାତ୍ କା ନାହ୍ମା ଭାର୍‌ଷା
         ଆ ଉଜ୍ଜୁ ପାର୍‌ମେଶ୍ୱାର୍‌ସ୍‌କି ମିଆଁ ରାଇ, ଏକାସ୍ ଜାମା ଆଲାରିନ୍ ବିଶେଷ୍‌କିରି ବିଶ୍ୱାସୀ ଜାମାରିନ୍
         ବାଛାବାଦାସ୍।11 ଏନ୍ ଏକା କାତ୍‌ଥାନ୍ ନିଙ୍ଗାଗେ ଲେଖ୍‌ଚ୍‌କାଦାନ୍ ଆବନ୍ ଜାମା ବିଶ୍ୱାସୀରିନ୍ ହୁକୁମ୍ ଚିଆ ଆରୁ ଶିଖାବା।
         12 ନେଦ୍‌ହି ନିଙ୍ଗାନ୍ ତୁଚ୍ଛ ମା କାମର୍ ଏନ୍ଦେର୍‌ଗେକା ନିନ୍ ଯୁୱାନ୍ ରାଦାଏ; ହୁଦ୍‌ଘିଲାଗାନ୍ ନିନ୍
         ନିଙ୍ଘା କାତ୍‌ଥା ବାର୍ତ୍ତାନୁ, ଚାଲିଚଲନ୍‌ନୁ, ଏକ୍ ଦୁସ୍‌ରାରିନ୍ ବାନେ ହାଖ୍ଖନାନୁ, ବିଶ୍ୱାସ୍‌ନୁ,
         ଜାମା ପ୍ରକାର୍‌ଘି ପାପ୍‌ତି ଗେଚ୍ଛା ରାଇକିରି ବିଶ୍ୱାସୀ ଜାମାର୍‌ଘି ଲାଗାନ୍ ଅଣ୍ଟା ନମୁନା ମାନା।
         13 ଯେତ୍‌କବାକେନ୍‌ତକ୍ ଏନ୍ ନିଙ୍ଘାସାନ୍ ମା ବାରନ୍, ହତ୍‌କତକ୍ ଜାମା ବିଶ୍ୱାସୀର୍ ପାର୍‌ମେଶ୍ୱାର୍‌ସ୍‌କି
         ଆରାଧାନା କାମର୍ ତା, ନିନ୍ ପାର୍‌ମେଶ୍ୱାର୍‌ସ୍‌କି ବଚନ୍ ଜୋର୍‌ସେ ପାଢ଼ୟ, ପାର୍‌ମେଶ୍ୱାର୍‌ସ୍‌କି
         ବଚନ୍‌ଘି ଉପ୍‌ଦେଶ୍ ଚିଅୟ ଆରୁ ଆଦ୍‌ଘି ମତ୍‌ଲବ୍‌ବନ୍ ସାଫାସାଫା ବୁଝାବାନାନୁ ଲାକ୍କା ରୟ। 14 ହେ ତିମଥିଉସ୍ ପାର୍‌ମେଶ୍ୱାର୍‌ସ୍ ନିଙ୍ଗାଗେ ଏକା ବାର୍‌ଦାନ୍ ଚିଚ୍‌କାଦାସ୍ ଆଦ୍‌ଘି ଲାପାର୍‌ହ୍‌ୱା
         ଆମ୍‌କେ କାମା, ଏକାଦ୍ କା ନିଙ୍ଗାଗେ ଯେତ୍‌କବାକେନ୍ ଭବିଷତ୍ କାତ୍‌ଥା କାମୁର୍ ନିଙ୍ଘା ବାରେନୁ ମଣ୍ଡ୍‌ଲୀନ୍ତା
         ଆଗୁୱାରୀନ୍ ତେଙ୍ଗିୟାର୍ ଆଙ୍ଗେନ୍ ଆବ୍ଡ଼ାର୍ ନିଙ୍ଘା ମିଆଁ ହେଖ୍ଖା ଉଇୟିକିରି ବିନ୍ତି କାମ୍‌ଚ୍‌କାଚାର୍
         ହତ୍‌କବାକେନ୍ ନିଙ୍ଗାଗେ ହାଖ୍ଖର୍‌କିଚା।15 ଏନ୍ ଏକାନ୍ ନିଙ୍ଗାନ୍ ତେଙ୍କାଦାନ୍ ଆ ସେବାନ୍ କାମାଗେ ନିଜ୍‌କେନିଜ୍ ପୁରାପୁରୀ ସୋଁପାଚା, ତାକା ଖ୍ରୀସ୍ତ୍‌ସ୍‌କି
         ସେବକ୍ ଲେଖା ନିଙ୍ଘା ପ୍ରଚାର୍ କାମ୍‌ନା ଆରୁ ଶିଖାବାନାଘି ଶକ୍ତିଘି ଉନ୍ନତିଘି ବାରେନୁ ଯେତ୍‌କର୍
         ଆହାଅଙ୍ଗର୍। 16 ନିଙ୍ଘା ଜୀବନ୍ ଆରୁ ନିନ୍ ଏକାନ୍ ଶିଖାବାଲ୍‌ଦାଏ, ଆଦ୍‌ଘି ବାରେନୁ ସାବ୍‌ଧାନ୍ ରା, ଏକା ହୁକୁମ୍ ଏନ୍
         ନିଙ୍ଗାନ୍ ତେଙ୍କାଦାନ୍ ଆବନ୍ ଲାଗାତାର୍ କାମ୍‌ତେ ରା, ଏନ୍ନେ କାମୟ ହାଲେ ନିନ୍ ନିଜ୍‌କେନିଜ୍ ତା
         ବାଛାବୟ ଆରୁ ନେଦ୍ ପାର୍‌ମେଶ୍ୱାର୍‌ସ୍‌କି ବଚନ୍ ନିଙ୍ଘାସ୍ତି ମେନର୍ ଆବ୍ଡ଼ାର୍‌ହି ମୁକ୍ତି ହାଖ୍ଖର୍।

ମଣ୍ତ୍‌ଲୀନ୍ତା ଆଲାର୍‌ଘି ପ୍ରତି ଜିମେଦାରୀ51 ହେ ତିମଥିଉସ୍ ନିଙ୍ଘାସ୍ତି ନେଦ୍ ବାଡ଼୍‌କାର୍ ଆବ୍ଡ଼ାରିନ୍ ଜୋର୍‌ସେ ଚିର୍‌ରା ରାଇକିରି ଆମ୍‌କେ ତେଙ୍ଗା,
         ଲେକିନ୍ ଆବ୍ଡ଼ାର୍‌ରିନ୍ ନିଜର୍ ବୁଆସ୍ ଲେଖା ସୋଚିକିରି ବୁଝାବା ଆରୁ ନିଙ୍ଘାସ୍ତି ଛୋଟେରିନ୍ ଭାଇ
         ଲେଖା ସୋଚିକିରି ବୁଝାବା। 2 ନିଙ୍ଘାସ୍ତି ଏକାର୍ ବାଡ଼୍‌କାର୍ ଆବ୍ଡ଼ା ମାଏକିନିଆଁ ଜାମାରିନ୍ ନିଜର୍ ଆୟାଙ୍ଗ୍ ଲେଖା ସୋଚିକିରି
         ବୁଝାବା ଆରୁ ନିଙ୍ଘାସ୍ତି ନେଦ୍ ଛୋଟେର୍ ଆବ୍ଡ଼ା ମାଏକିନିଆଁରିନ୍ ମନ୍‌ନୁ ଏନ୍ଦେର୍‌ହି ଖାରାପ୍ ସୋଚ୍‌
         ମା ଉଇକିରି ବୁହୁଣୀର୍ ଲେଖା ବୁଝାବା।3 ବେସାହାରା ରାଣ୍ଡି ମାଏକିନିଆଁରିନ୍ ମଦେତ୍ କାମା। 4 ଯଦି ଏକିନ୍ ରାଣ୍ଡି ମାଏକିନିଆଁଘି ହାଦ୍ଦୁବଚ୍ଚ ଚାହେ ନାତ୍ତି ପୁତ୍ତି ରର୍, ତା ଆବ୍ଡ଼ାର୍ ପହ୍‌ଲେ
         ନିଜର୍ ଆଡ଼୍‌ପାନ୍ତାର୍ ଗାନେ ଏନ୍ନେ ବେଭାର୍ କାମର୍ କା ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌ସିନ୍ ଭକ୍ତି
         କାମାଲ୍‌ନାଏ ଆରୁ ନିଜର୍ ଆୟାଙ୍ଗ୍ ବାଙ୍ଗ୍‌ର୍‌ ହାଦ୍ଦୁରିନ୍ ବାନେକିରି ଲାଲନ୍‌ପାଲନ୍ କାମ୍‌ଚାର୍,
         ହାଦ୍ଦୁର୍ ହି ଏନ୍ନେ କାମ୍‌ନାଘି ବାରେନୁ ଶିଖ୍‌ରା ଏନ୍ଦେର୍‌ଗେକା ଇଦ୍ ପାର୍‌ମେଶ୍ୱାର୍‌ସ୍‌କେ ବାନେ
         ଲାଗ୍ଗଦ୍। 5 ଏକାଦ୍ ବେସାହାରା ରାଣ୍ଡି ଆରୁ ଆଦ୍‌ଘି ଏରାହଜା କାମାଗେ ନେଦ୍‌ହି ମାଲ୍‌କାରିନ୍, ଆଦ୍ ପାର୍‌ମେଶ୍ୱାର୍‌ସ୍‌କି
         ମିଆଁ ଭାର୍‌ଷା ଉଇୟିକିରି, ଉଲ୍ଲାନ୍ ମାଁହାନ୍ ମଦେତ୍‌ଘି ଲାଗାନ୍ ବିନ୍ତି କାମ୍‌ତେ ରାଇ କା ତାଙ୍ଗାଗେ
         ମଦେତ୍ ହାଖ୍ଖର୍‌ନା କାତ୍‌ଥା। 6 ଲେକିନ୍ ଏକା ବିଧ୍‌ବାଦ୍ ମଉଜ୍‌ମଜ୍‌ଲିସ୍‌ଘି ଲାଗାନ୍‌ନିନ୍ ଉଜ୍ଜିଦ୍, ତା ଆଦ୍ ଶରୀର୍‌ତି ଉଜ୍ଜିଦ୍,
         ଲେକିନ୍ ଆତ୍ମାତି କେଚ୍ଚା କେର୍‌କିଚି। 7 ଇବ୍ଡ଼ା ଜାମା କାତ୍‌ଥାଘି ବାରେନୁ ବିଶ୍ୱାସୀ ଆଲାରିନ୍ ହୁକୁମ୍ ଚିଆ ଆରୁ ଶିଖାବାତେ ରା ତାକା ଆବ୍ଡ଼ାର୍‌ଘି
         ମିଆଁ ନେଦ୍‌ହି ଦୋଷ୍ ମା ଲାଗାବର୍। 8 ଲେକିନ୍ ଯଦି ନେଦିନ୍ ନିଜର୍ ରିସ୍ତେଦାର୍ ବିଶେଷ୍‌କିରି ନିଜର୍ ଆଡ଼୍‌ପାନ୍ତା ଆଲାରିନ୍ ଏରାହଜା ମା
         କାମସ୍‌ତା, ଆସ୍ ବିଶ୍ୱାସ୍‌ତି ଭାଟ୍‌କାରାଚାସ୍ କେର୍‌କାଦାସ୍ ଆରୁ ଅବିଶ୍ୱାସୀର୍‌ସ୍‌ତି ହି ଖାରାପ୍
         ମାନ୍‌ଚାସ୍ କେର୍‌କାଦାସ୍।9-10 ଏକା ରାଣ୍ଡିଘି ଷାଠିଏ ବରଷ୍ ମାନ୍‌ଚ୍‌କିରୋ ଆରୁ ଖାଲି ଅଣ୍ଟା ଆଲାସ୍‌କି ମାଏକିନିଆଁ ରଦ୍, ଆରୁ ବାନେ-ବାନେ
         ନାଲ୍‌ଖୁ କାମ୍‌ନାନୁ ଆଦ୍‌ଘି ନାମେ ରୋ, ଆରୁ ନେଦ୍ ବାନେକିରି ନିଜର୍ ହାଦ୍ଦୁବଚ୍ଚରିନ୍ ଲାଲନ୍‌ପାଲନ୍
         କାମ୍‌ଚ୍‌କିରୋ; ପାହିୟାରିନ୍ ମାଇନ୍ କାମ୍‌ଚ୍‌କିରୋ, ନରମ୍ ମାନିକିରି ବିଶ୍ୱାସୀ ଆଲାର୍‌ଘି ସେବା
         କାମ୍‌ଚ୍‌କିରୋ, ଗରୀବ୍ ଦୁଃଖିର୍‌ଘି ସେବା କାମ୍‌ଚ୍‌କିରୋ ଆରୁ ଜାମା ବାନେ-ବାନେ ନାଲ୍‌ଖୁନ୍ କାମ୍‌ତେ
         ରାଇ। ଏନ୍ନେ ରାଣ୍ଡି ମାଏକିନିଆଁଘି ନାମେ ମଣ୍ଡ୍‌ଲୀନ୍ତା ମଦେତ୍ ହାଖ୍ଖନାଘି ସୂଚୀନୁ ଲେଖାକଦ୍। 11 ଲେକିନ୍ ଯୁୱାନ୍ ବିଧ୍‌ବାର୍‌ଘି ନାମେ ମଦେତ୍ ହାଖ୍ଖନାଘି ସୂଚୀନୁ ଆମ୍‌କେ ଲେଖା, ଏନ୍ଦେର୍‌ଗେକା ଯେତ୍‌କବାକେନ୍
         ଆବ୍ଡ଼ାର୍ ଶାରୀରିକ୍ ସମ୍ବନ୍ଧ୍ ଉଇୟାଗେ ବେଦ୍ଦନାଏ ଆରୁ ବେଞ୍ଜରାଗେ ବେଦ୍ଦନାଏ ତା ଖ୍ରୀସ୍ତ୍‌ସ୍‌କି
         ମିଆଁ ଆବ୍ଡ଼ାର୍‌ଘି ବିଶ୍ୱାସ୍ କମ୍‌ରି କାଇ। 12 ଆରୁ ଆବ୍ଡ଼ାର୍ ଏକା ପ୍ରତିଜ୍ଞା ପହ୍‌ଲେ କାମ୍‌ଚ୍‌କାଚାର୍ ଆବନ୍ ତୋଡ଼୍‌ନାଏ ଚିନାଏ, ହୁଦ୍‌ଘିଲାଗାନ୍
         ଆବ୍ଡ଼ାର୍ ଦୋଷୀ ଠାହ୍‌ରାରାନାଏ। 13 ଆରୁହି ଆବ୍ଡ଼ାର୍ ଆଡ଼୍‌ପା-ଆଡ଼୍‌ପା କୁଦ୍ଦିକିରି କୁଢ଼ି ମାନାଗେ ଶିଖର୍‌ନାଏ, ଖାଲି କୁଢ଼ିୟା ମାନାଗେ
         ମାଲ୍ଲା ଲେକିନ୍ ବକର୍‌ବକର୍ ମାନ୍ନାଏ ଆରୁ ଦୁସ୍‌ରାର୍‌ଘି ନାଲ୍‌ଖୁନୁ ବାଧା ଡାଲ୍‌ନାଏ ଆରୁ ଏକା କାତ୍‌ଥା
         ଉଚିତ୍ ମାଲ୍ଲି ଆବନ୍ ତେଙ୍ଗ୍‌ନାଏ। 14 ହୁଦ୍‌ଘିଲାଗାନ୍ ଏନ୍ ପାଉଲୁସ୍ ଚାହାଁଲ୍‌ଦାନ୍ କା ଯୁୱାନ୍ ମାଏକିନିଆଁର୍ ବେଞ୍ଜର୍‌ନାର୍ ଆରୁ ହାଦ୍ଦୁବଚ୍ଚ
         ଜନମ୍ କାମ୍‌ନାର୍ ଆରୁ ଆଡ଼୍‌ପାପାଲି ସାମ୍ଭଡ଼ାନାର୍ ଆରୁ ଏକାର୍ ଖ୍ରୀସ୍ତ୍‌ସ୍‌କି ବିରୋଧିର୍ ଆବ୍ଡ଼ାର୍‌ଗେ
         ବଦ୍‌ନାମ୍ କାମାଗେ ମଉକା ମା ଚିନାର୍। 15 ଏନ୍ଦେର୍‌ଗେକା କେତ୍‌କ ଲୋକ୍ ରାଣ୍ଡି ମାଏକିନିଆଁର୍ ପାର୍‌ମେଶ୍ୱାର୍‌ସ୍‌କି ହୁକୁମ୍‌ବନ୍ ମା ମାନିକିରି
         ଶାଏତାନ୍‌ଘି ଇଚ୍ଛା ଲେଖା ଚାଲ୍‌ର୍‌ନାଏ। 16 ଯଦି ଏକିନ୍ ବିଶ୍ୱାସୀ ମାଏକିନିଆଁଘି ଆଡ଼୍‌ପାନୁ ବିଧବାର୍ ରର, ତା ଆଦ୍‌ଗେ ଆବ୍ଡ଼ାର୍‌ଘି ମଦେତ୍ ନିଜେନିନ୍
         କାମ୍‌ନା କାତ୍‌ଥା ଆରୁ ମଣ୍ଡ୍‌ଲୀଘି ମିଆଁ ଏନ୍ଦେର୍‌ହି ଭାର୍ ମା ଚିନା କାତ୍‌ଥା, ତାକା ମଣ୍ଡ୍‌ଲୀଦ୍
         ବେସାହାରା ବିଧ୍‌ବାରିନ୍ ମଦେତ୍ କାମା ଅଙ୍ଗ।17 ଏକା ମଣ୍ଡ୍‌ଲୀନ୍ତା ଆଗୁୱାର୍ ମଣ୍ତ୍‌ଲୀନ୍ତା ନାଲ୍‌ଖୁନୁ ମଦେତ୍ କାମ୍‌ନାଏ ଆରୁ ବାନେକିରି ଦେଖ୍‌ଭାଲ୍
         କାମ୍‌ନାଏ, ବିଶେଷ୍‌କିରି ଆବ୍ଡ଼ାରିନ୍ ଏକାର୍ କା ପାର୍‌ମେଶ୍ୱାର୍‌ସ୍‌କି ବଚନ୍ ଶୁଣାବାନାଏ ଆରୁ ଶିଖାବାନାନୁ
         ମେହ୍‌ନତ୍ କାମ୍‌ନାଏ। ଆବ୍ଡ଼ାରିନ୍ ଦୁଇଗୁଣ୍ ବାଗ୍ଗେ ଆଦର୍ କାମ୍‌ନା କାତ୍‌ଥା। 18 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଏକା ଓୟୁ ନିହ୍ମା ଲାଗାନ୍ ନାଲ୍‌ଖୁ କାମିଦ୍
         ଆଦ୍‌ଗେ ଅନାଗେ ହାଖ୍ଖର୍‌ନା କାତ୍‌ଥା ଆରୁ ମଜ୍‌ରୀୟାର୍‌ଗେ ମଜ୍‌ରୀ ହାଖ୍ଖର୍‌ନାଇନ୍ କାତ୍‌ଥା।” 19 ମଣ୍ଡ୍‌ଲୀନ୍ତା ଆଗୁୱାର୍‌ଘି ବିରୁଦ୍ଧ୍‌ନୁ ଏନ୍ଦ୍ରିନ୍ ଦୋଷ୍ ଲାଗାବର୍‌ତା ନିନ୍ ଦୁଇ ଚାହେ ତିନ୍ ଲୋକ୍‌ର୍‌ଘି
         ସାକ୍ଷୀ ବିନା ଆବନ୍ ଗ୍ରହନ୍ ଆମ୍‌କେ କାମା। 20 ଏକା ମଣ୍ତ୍‌ଲୀନ୍ତା ଆଗୁୱାର୍ ପାପ୍ କାମ୍‌ନାଏ ଆବ୍ଡ଼ାରିନ୍ ଜାମାର୍‌ଘି ଆଘ୍‌ଲି ବୁଝାବା, ଏସ୍‌କେ
         କା ଆରୁ ଦୁସ୍‌ରା ଆଲାର୍‌ହି ଏଲ୍‌ଚର୍। 21 ପାର୍‌ମେଶ୍ୱାର୍‌ସ୍ ଆରୁ ଖ୍ରୀସ୍ତ୍‌ ଯୀଶୁସ୍ ଆରୁ ଏକା ସର୍‌ଗ୍‌ ଦୂଁତ୍‌ଜାମାରିନ୍ ପାର୍‌ମେଶ୍ୱାର୍‌ସ୍
         ଚାଜ୍ଜକାଦାସ୍ ଆବ୍ଡ଼ାରିନ୍ ସାକ୍ଷୀ ଉଇୟିକିରି ଏନ୍ ନିଙ୍ଗାନ୍ ହୁକୁମ୍ ଚିଆଲ୍‌ଦାନ୍ କା ନିନ୍ ପୁରା
         ମନ୍‌ତି ଇବ୍ଡ଼ା କାତ୍‌ଥାଗୁଠିନ୍ ମାନା ଆରୁ ଭେଦ୍‌ଭାବ୍ ଉଇୟିକିରି ଏନ୍ଦ୍ରିନ୍ ନାଲ୍‌ଖୁ ଆମ୍‌କେ କାମା।
         22 ମଣ୍ତ୍‌ଲୀନ୍ତା ଆଗୁୱାରୀନ୍ ଚାଜ୍‌ନା ସାମାୟନୁ ଆମ୍‌କେ ହାଡ଼୍‌ବାଡ଼୍‌ରା, ଲେକିନ୍ ଯାଞ୍ଚ୍ କାମିକିରି
         ଏର୍‌କେ ଏସ୍‌କେ କା ଇବ୍ଡ଼ାର୍ ଏକା ପାପ୍ କାମ୍‌ନାଏ ଆ ପାପ୍‌ଘି ଭାଗିଦାର୍ ନିନ୍ ମା ମାନୟ ଆରୁ; ନିଜ୍‌କେନିଜ୍
         ପାବିତାର୍ ଉଇକେ।23 ଭବିଷତ୍‌ନୁ ନିନ୍ ଖାଲି ଆମ୍ମୁ ଆମ୍‌କେ ହାପ୍ପା ଲେକିନ୍ ନିଙ୍ଘା କୁଲୁଘି ବେମାର୍ ଲାଗାନ୍ ଆରୁ ଧିୟାନ୍-ଧିୟାନ୍
         ବେମାର୍ ମାନ୍ନାଘି ଲାଗାନ୍ ନିନ୍ କାଟେ-କାଟେ ଅଙ୍ଗୁର୍ ରାସେ ହାପ୍ପ୍‌କେ।24 କେତ୍‌କ ଲୋକ୍ ଆଲାର୍‌ଘି ପାପ୍‌ବନ୍, ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଘି ନ୍ୟାୟ କାମ୍‌ନାଘି ଆଘ୍‌ଲି
         ଆଲାର୍ ଆହ୍‌ନାଏ କା ଆବ୍ଡ଼ାର୍ ପାପୀର୍, ଲେକିନ୍ ଆରୁ କେତ୍‌କ ଲୋକ୍ ନୁହୁରିକିରି ପାପ୍ କାମ୍‌ନାଏ
         ଆରୁ ନ୍ୟାୟଘି ଉଲ୍ଲାତକ୍ ନେଦ୍‌ହି ବାଲ୍ଲନାଇନ୍। 25 ହନ୍ନେନ୍ ବାନେ ନାଲ୍‌ଖୁଦ୍‌ହି ଆଘ୍‌ଲିନ୍ତିନ୍ ପ୍ରକଟ୍ ମାନିଦ୍; ଲେକିନ୍ ଏକାଦ୍ ପ୍ରକଟ୍ ମା ମାନିଦ୍
         ଆଦ୍‌ହି ନୁହୁରିକିରି ରା ପଲ୍ଲିଦ୍।

61 ଏକାର୍ ହେନ୍ଦ୍‌କା ଗୁତ୍ତିୟାର୍ ଆବ୍ଡ଼ାର୍‌ଜାମାର୍ ନିଜର୍-ନିଜର୍ ମାଲିକ୍‌ରିନ୍ ଜାମା କାତ୍‌ଥାନୁ
         ମାଇନ୍ କାମ୍‌ନା କାତ୍‌ଥା, ତାକା ପାର୍‌ମେଶ୍ୱାର୍‌ସ୍‌କି ନାମେ ଆରୁ ଏକା ବଚନ୍ ନାମ୍ ଶିଖାବାଦାତ୍
         ଆଦ୍‌ଘି ନିନ୍ଦା ନେଦ୍‌ହି ମା କାମର୍। 2 ଆରୁ ଏକା ଗୁତ୍ତିୟାର୍‌ଘି ମାଲିକ୍ ଜାମାର୍ ବିଶ୍ୱାସୀ ରାନାଏ, ତା ଆବ୍ଡ଼ା ଗୁତ୍ତିୟାର୍ ମାଲିକ୍‌ରିନ୍
         ବିଶ୍ୱାସୀ ଭାଇ ସୋଚିକିରି ମାଇନ୍ କାମ୍‌ନାନୁ କମି ମା କାମ୍‌ନାର୍, ଲେକିନ୍ ବାନେକିରି ଆବ୍ଡ଼ାର୍‌ଘି
         ସେବା କାମ୍‌ନାର୍, ଏନ୍ଦେର୍‌ଗେକା ସେବା ଦ୍ୱାର୍‌ନୁ ଏକାର୍ ଫାଏଦା ଉଠାବାନାଏ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି
         ମିଆଁ ବିଶ୍ୱାସ୍ ଉଇନା ବାଲାର୍ ଆରୁ ନେକାନ୍ ପାର୍‌ମେଶ୍ୱାର୍‌ସ୍ ବାନେ ହାଖ୍ଖଦାସ୍। ଇବ୍ଡ଼ା ଜାମା
         କାତ୍‌ଥାଘି ବାରେନୁ ଶିଖାବାତେ ରା ଆରୁ ବୁଝାବାତେ ରା।ଝୁଟ୍ଟୁ ଶିକ୍ଷା ଆରୁ ଧାନ୍ନୁଘି ଲୁଭି3 ଯଦି ନେଦିନ୍ ଝୁଟ୍ଟୁ ଶିକ୍ଷା ଚିନାଏ ଆରୁ ନାହ୍ମାଏ ପ୍ରାଭୁ ଖ୍ରୀସ୍ତ୍‌ ଯୀଶୁସ୍‌କି ସତ୍ତୁ ବଚନ୍‌ବନ୍
         ଆରୁ ଏକାଦ୍ ଆଲାରିନ୍ ପାର୍‌ମେଶ୍ୱାର୍‌ସ୍‌କି ଇଚ୍ଛାଘି ଲେଖା ବେଭାର୍ କାମାଗେ ମଦେତ୍ କାମିଦ୍, ଆବନ୍
         ମା ମାନ୍‌ଦାସ୍। 4 ତା ଆସ୍ ବହୁତ୍ ବଡ଼୍‌ପଣି ଏଦ୍‌ର୍‌ଦାସ୍ ଆରୁ ଆସ୍ ଆଲାରିନ୍ ଏକାନ୍ ଶିଖାବାଦାସ୍ ଆବନ୍ ନିଜେ ବାଲ୍‌ଦାସିନ୍;
         ଲେକିନ୍ ଝାଗ୍‌ଡ଼ା ଆରୁ କେତ୍‌କ ଶବଦ୍‌ବନ୍ ହୋଇକିରି କାଁଟ୍‌ଛାଁଟ୍ କାମ୍‌ନାଦ୍ ଆସ୍‌କି ଖାରାପ୍ ଆଦତ୍,
         ଇବ୍ଡ଼ା କାତ୍‌ଥାତି ହିସ୍‌ଙ୍ଗା, ଆରୁ ଝାଗ୍‌ଡ଼ା କାମ୍‌ନା, ନିନ୍ଦା କାତ୍‌ଥା ଆରୁ ଦୁସ୍‌ରାର୍‌ଘି
         ମିଆଁ ଝୁଟ୍ଟୁ ଶାକ୍ କାମ୍‌ନା ସୁରୁ ମାନିଦ୍। 5 ଆରୁ ଆବ୍ଡ଼ାର୍‌ଘି ଭିତର୍‌ନୁ ନେଖାଏ-ନେଖାଏ ବାନେ ଆରୁ ଖାରାପ୍ ସୋଚ୍‌ନାଘି ଜ୍ଞାନ୍ ମା ରାଇ ଆରୁ ସତ୍ତୁଦ୍
         ଏନ୍ଦେଦ୍ ଆବନ୍ ଆବ୍ଡ଼ାର୍ ବାଲ୍‌ନାଇନ୍। ଆରୁ ଆବ୍ଡ଼ାର୍ ସୋଚ୍‌ନାଏ କା ପାର୍‌ମେଶ୍ୱାର୍‌ସ୍‌କି ବଚନ୍
         ଶୁଣାବାନାଘି ଦ୍ୱାର୍‌ନୁ ନାମ୍ ବହୁତ୍ ପାଏସା କାମାବା ଅଙ୍ଗତ୍। ଏନ୍ନେ ଆଲାର୍‌ଘି ମାଝାନୁ ଜାମାବାକେନ୍
         ଝାଗ୍‌ଡ଼ା ମାନ୍‌ତେ ରାଇ।6 ଯଦି ଅଣ୍ଟା ଆଲାସ୍ ଖୁସୀତି ପାର୍‌ମେଶ୍ୱାର୍‌ସ୍‌କି ସେବା ଆରାଧାନା କାମ୍‌ଦାସ୍ ତା ଆତ୍ତି ଆସ୍‌କି
         ବହୁତ୍ ଫାଏଦା ମାନିଦ୍। 7 ଏନ୍ଦେର୍‌ଗେକା ନାମ୍ ଦୁନିଆଁନୁ ଏନ୍ଦେର୍‌ହି ମାଲ୍ଲା ଅନ୍ଦ୍ରୁତ୍ ଆରୁ ଦୁନିଆଁନ୍ତି ଏନ୍ଦେର୍‌ହି ହୁଆ
         ପଲ୍ଲଦାତିନ୍। 8 ଯଦି ନାହ୍ମାସାନ୍ ଅନାଗେ ଆରୁ ଆତ୍ତାଗେ ରଦ୍ ତା, ନାମାଗେ ଖୁସୀ ମାନ୍ନା କାତ୍‌ଥା। 9 ଲେକିନ୍ ଏକାର୍ ଧନୀ ମାନାଗେ ବେଦ୍ଦ୍‌ନାଏ, ଆବ୍ଡ଼ାର୍ ଲୋଭ୍ ଲାଲଚ୍‌ନୁ ଆରୁ ଫାନ୍ଦାନୁ ଖାତ୍‌ର୍‌ନାଏ
         କାନାଏ। ଆରୁ ଏକା ଇଚ୍ଛାଘି ଦ୍ୱାର୍‌ନୁ ଏନ୍ଦେର୍‌ହି ଫାଏଦା ମା ମାନିଦ୍ ଲେକିନ୍ ନିଜର୍ ନୁକ୍‌ସାନ୍
         ମାନିଦ୍ ଏନ୍ନେ ଫାନ୍ଦାନୁ ଖାତ୍‌ର୍‌ନାଏ କାନାଏ, ଇବ୍ଡ଼ାଗୁଠିଦ୍ ଆଲାରିନ୍ ନାଶ୍‌ଘି ପାବୁନୁ ହୋଇକାଇ।
         10 ଏନ୍ଦେର୍‌ଗେକା ଏକାର୍ ପାଏସାଘି ଲୋଭ୍ କାମ୍‌ନାଏ ଆବ୍ଡ଼ାର୍ ଆବନ୍ ହାଖ୍ଖାଗେ ଖାରାପ୍ ପାବୁନୁ କାନାଏ
         ଆରୁ ଇବନ୍ ହାଖ୍ଖାଗେ ଢେର୍ ଆଲାର୍ ସତ୍ତୁ ବଚନ୍‌ତି ଭାଟ୍‌କାରାନାଏ କାନାଏ ଆରୁ ନିଜର୍ ମିଆଁ ନାନାପ୍ରକାର୍‌ଘି
         ଦୁଃଖୁ ଅନ୍ଦ୍‌ର୍‌ନାଏ।ପାଉଲୁସ୍ ତିମଥିଉସ୍‌ସିନ୍ ସାଲାହ୍ ଚିଆଲ୍‌ଦାସ୍11 ଲେକିନ୍ ହେ ତିମଥିଉସ୍ ପାର୍‌ମେଶ୍ୱାର୍‌ସ୍‌କି ଆଲାଏ, ନିନ୍ ଇବ୍ଡ଼ା ଜାମାର୍‌ସ୍‌ତି ବୁଙ୍ଗା ଆରୁ ଧରମ୍,
         ଭକ୍ତି, ବିଶ୍ୱାସ୍, ବାନେ ହାଖ୍ଖନା, ଧିରାଜ୍, ଆରୁ ନରମ୍‌ଘି ପିଛା କାମା। 12 ବିଶ୍ୱାସ୍‌ନୁ ଆଘ୍‌ଲି ବାଢ଼୍‌ରାଗେ ନିଙ୍ଘା ମିଆଁ ବହୁତ୍ କଷଟ୍ ବାରୋ, ହତ୍‌କବାକେନ୍ ନିନ୍ ଏସ୍‌କେ
         ଅଣ୍ଟା ବାନେ ସିପାହୀସ୍ ଯୁଦ୍ଧନୁ ଲାଡ଼ାଇ କାମାଗେ ପାଛ୍‌ଲି ମା ହାଟ୍‌ର୍‌ଦାସ୍ ହନ୍ନେନ୍ ନିନ୍‌ହି
         ପାର୍‌ମେଶ୍ୱାର୍‌ସ୍‌କି ମିଆଁ ବିଶ୍ୱାସ୍ କାମ୍‌ନାନୁ ପାଛ୍‌ଲି ମା ହାଟ୍ଟରୟ; ଏକା ବିଶ୍ୱାସ୍‌ବନ୍ ନିନ୍
         ଢେର୍ ଆଲାର୍‌ଘି ଆଘ୍‌ଲି ଗ୍ରହନ୍ କାମ୍‌ଚ୍‌କାଚ୍‌କାଏ, ଆରୁ ଆ ସବୁଦିନ୍‌ତା ଜୀବନ୍‌ବନ୍ ଆମ୍‌କେ ଏଫ୍‌ସା
         ଏନ୍ଦେର୍‌ଗେକା ଇଦ୍‌ଘିଲାଗାନ୍ ତା ପାର୍‌ମେଶ୍ୱାର୍‌ସ୍ ନିଙ୍ଗାନ୍ ମେହ୍‌କାଦାସ୍। 13 ଏକା ପାର୍‌ମେଶ୍ୱାର୍‌ସ୍ ଜାମାର୍‌ଗେ ଜୀବନ୍ ଚିଦାସ୍, ଆସିନ୍ ସାକ୍ଷୀ ଉଇୟିକିରି ଆରୁ ଏକା ଖ୍ରୀସ୍ତ୍‌
         ଯୀଶୁସ୍ ପନ୍ତୁସ୍ ପିଲାତୁସ୍‌କି ଆଘ୍‌ଲି ନିଜର୍ ବାରେନୁ ବହୁତ୍ ବାନେ ସାକ୍ଷୀ ଚିଚ୍‌କାଦାସ୍, ଆସିନ୍
         ସାକ୍ଷୀ ଉଇୟିକିରି ଏନ୍ ନିଙ୍ଗାନ୍ ହୁକୁମ୍ ଚିଆଲ୍‌ଦାନ୍। 14 କା ନିନ୍ ନାହ୍ମା ପ୍ରାଭୁ ଖ୍ରୀସ୍ତ୍‌ ଯୀଶୁସ୍‌କି ଆରୁଅହନ୍ ବାର୍‌ନାତକ୍ ନିଙ୍ଗା ଯେତ୍‌କ ହୁକୁମ୍
         ଚିଆ କେର୍‌କିଚି ଆବନ୍ ବିନାଦାଗି ମାନିକିରି ଆରୁ ବିନାଦୋଷୀ ମାନିକିରି ମାନ୍‌ତେ ରା। 15 ଆ ପ୍ରାଭୁ ଯୀଶୁ ଖ୍ରୀସ୍ତ୍‌ସିନ୍, ସ୍ତୁତିଘି ଲାଇଗ୍ ପାର୍‌ମେଶ୍ୱାର୍‌ସ୍ ଏକାସ୍ କା ଅଣ୍ଟା ଖାଲି ରାଜାସ୍
         ଆରୁ ରାଜା ଜାମାର୍‌ଘି ରାଜା ଆରୁ ପ୍ରାଭୁ ଜାମାର୍‌ଘି ପ୍ରାଭୁସ୍ ଆସ୍ ତାଙ୍ଘା ଠାହ୍‌ର୍‌ଚ୍‌କା ଉଚିତ୍
         ସାମାୟନୁ ପ୍ରକଟ୍ କାମସ୍। 16 ଆରୁ ଖାଲି ଆସ୍ ଜାମାବାକେନ୍ ଜୀବିତ୍ ରାଦାସ୍, ଆରୁ ଆସ୍ ଏନ୍ନେ ବିଲ୍ଲୀନୁ ରାଦାସ୍, ଏକାଘି ଚାହା ନେଦ୍‌ହି
         କାଲା ପଲ୍ଲନାଇନ୍। ଆରୁ ଆସିନ୍ ଏକା ଆଲାର୍‌ହି ମାଲ୍ଲା ଏରୁର୍ ଆରୁ ଏକ୍‌ଲାହି ଏରା ପଲ୍ଲନାଇନ୍। ଆସ୍‌କି
         ମାନ୍ ସମ୍ମାନ୍ ଆରୁ ରାଜୀଦ୍ ଜାମାବାକେନ୍ ରଦ୍। ଆମେନ୍।17 ଇ ଦୁନିଆଁନ୍ତା ଧନୀ ଆଲାରିନ୍ ହୁକୁମ୍ ଚିଆ କା ଆବ୍ଡ଼ାର୍ ବଡ଼୍‌ପଣି ଆମ୍ୱର୍ ଏଦ୍‌ରା ଆରୁ ଚାଁଣେ ମୁଞ୍ଜର୍‌ନାବାଲା
         ଧାନ୍ନୁଘି ମିଆଁ ଭାର୍‌ଷା ମା ଉଇୟର୍, ଲେକିନ୍ ଏକା ପାର୍‌ମେଶ୍ୱାର୍‌ସ୍ ନାହ୍ମା ଖୁସୀଘି ଲାଗାନ୍ ଜାମାକିଛି
         ଭାର୍‌ପୁର୍ ଚିଦାସ୍, ଆସ୍‌କି ମିଆଁ ଭାର୍‌ଷା ଉଇୟର୍। 18 ଆରୁ ଆବ୍ଡ଼ାର୍ ଦୁସ୍‌ରାର୍‌ଘି ଭାଲାଇ କାମର୍ ଆରୁ ଭାଲାଇ ନାଲ୍‌ଖୁ କାମ୍‌ନାନୁ ଧନୀ ମାନର୍ ଆରୁ ଖୁଲାମନ୍‌ତି
         ଦାନ୍ ଚିଅର୍ ଆରୁ ଦୁସ୍‌ରାରିନ୍ ମଦେତ୍ କାମ୍‌ତେ ରର୍। 19 ଆରୁ ଏକା ଧାନ୍ନୁ ଆବ୍ଡ଼ାରିନ୍ ସର୍‌ଗ୍‌ଗେ ହଦ୍ ଆବନ୍ ଆବ୍ଡ଼ାର୍ ଠୁଡ଼ିୟର୍, ଆରୁ ଆ ଧାନ୍ନୁଦ୍ ଭବିଷତ୍‌ଘି
         ଲାଗାନ୍ ଅଣ୍ଟା ବାନେ ନାହିଗାଡ୍ଡି ଲେଖା ମାନଦ୍। ତାକା ଏକା ସତ୍ତୁ ଜୀବନ୍ ରାଇ ଆବନ୍ ହାଖ୍ଖର୍।20 ହେ ତୀମଥିଉସ୍ ଏକା ସତ୍ତୁ ବଚନ୍ ନିଙ୍ଗାଗେ ସୋଁପାକେର୍‌କିଚି ଆବନ୍ ଆଲାରିନ୍ ଶିଖାବାତେ ରା। ଆରୁ ଏକା
         ଶିକ୍ଷା ପାର୍‌ମେଶ୍ୱାର୍‌ସ୍‌କି ବିରୁଦ୍ଧ ଶିଖାବି ଆସ୍‌ତି ଗେଚ୍ଛା ରା, ଆରୁ ବେକାର୍ କାତ୍‌ଥାନ୍ତି
         ଗେଚ୍ଛା ରା। କେତ୍‌କ ଆଲାର୍ ଭୂଲ୍‌ତି ଇବ୍ଡ଼ା ଜାମାନ୍ ଜ୍ଞାନ୍ ବୁଲି ତେଙ୍ଗ୍‌ନାଏ। 21 ଆରୁ କେତ୍‌କ ଆଲାର୍ ଇ ଝୁଟ୍ଟୁ ଶିକ୍ଷାବନ୍ ଗ୍ରହନ୍ କାମିକିରି ବିଶ୍ୱାସ୍‌ତି ଗେଚ୍ଛା ମାନ୍‌ଚାର୍ କେର୍‌କାନାଏ।ଏନ୍ ବିନ୍ତି କାମାଲ୍‌ଦାନ୍ କା ପାର୍‌ମେଶ୍ୱାର୍‌ସ୍ ନିହ୍ମା ଜାମାର୍‌ଘି ମିଆଁ କ୍ରିପା କାମ୍‌ତେ ରାନାସ୍।

ଯୋହାର୍11 ଏନ୍ ପାଉଲୁସ୍ ଆରୁ ପାର୍‌ମେଶ୍ୱାର୍‌ସ୍ ଏଙ୍ଗାନ୍ ତାଙ୍ଘା ଇଚ୍ଛାଘି ଅନୁସାର୍ ଖ୍ରୀସ୍ତ୍ ଯୀଶୁସ୍‌କି
         ଲାଗାନ୍ ଚାଜ୍ଜ୍‌କାଦାସ୍, ଏକାର୍ ଖ୍ରୀସ୍ତ୍‌ ଯୀଶୁସ୍‌କି ମିଆଁ ବିଶ୍ୱାସ୍ କାମ୍‌ନାଏ ଆବ୍ଡ଼ାର୍‌ଗେ
         ସବୁଦିନ୍‌ତା ଜୀବନ୍ ଚିୟାଗେ ପାର୍‌ମେଶ୍ୱାର୍‌ସ୍ ଏକା ପ୍ରତିଜ୍ଞା କାମ୍‌ଚ୍‌କାଦାସ୍, ଇଦ୍‌ଘି ବାରେନୁ
         ଆଲାରିନ୍ ବାତାବାଗେ ପାର୍‌ମେଶ୍ୱାର୍‌ସ୍ ଏଙ୍ଗାନ୍ ତାଏକାଦାସ୍। 2 ହେ ଏଙ୍ଘା ହାଦ୍ଦୁ ତୀମଥିଉସ୍, ଏନ୍ ନିଙ୍ଗାଗେ ଇ ଚିଠିନ୍ ଲେଖାଲ୍‌ଦାନ୍:ଆରୁ ଏନ୍ ବିନ୍ତି କାମାଲ୍‌ଦାନ୍ କା ବାଙ୍ଗ୍ ପାର୍‌ମେଶ୍ୱାର୍‌ସ୍ ଆରୁ ନାହ୍ମା ପ୍ରାଭୁ ଖ୍ରୀସ୍ତ୍‌
         ଯୀଶୁସ୍ ନିଙ୍ଗାଗେ ଦାୟା, କ୍ରିପା, ଆରୁ ଶାନ୍ତି ଚିତେ ରସ୍।ପାଉଲୁସ୍ ତିମଥିଉସ୍‌ସିନ୍ ଉତ୍ସାହିତ୍ କାମାଲ୍‌ଦାସ୍3 ଏନ୍ ପାର୍‌ମେଶ୍ୱାର୍‌ସ୍‌ସିନ୍ ଧାନ୍ୟାବାଦ୍ ଚିଆଲ୍‌ଦାନ୍ ଆରୁ ଆସ୍‌କି ସେବା ଏଙ୍ଘା ପୁର୍‌ଖାର୍‌ଘି
         ରୀତି ଅନୁସାର୍ ଶୁଦ୍ଧ୍ ମନ୍‌ତି କାମ୍‌ଦାନ୍, ଆରୁ ଏନ୍ ନିଙ୍ଘାଲାଗାନ୍ ଉଲ୍ଲାନ୍ ମାଁହାନ୍ ଲାଗାତାର୍
         ବିନ୍ତି କାମ୍‌ଦାନ୍। 4 ଏଙ୍ଘା ଜେହେଲ୍ କାନାବାକେନ୍ ନିନ୍ ବହୁତ୍ ଅହ୍ଲାଲ୍‌କାଏ ଆବନ୍ ମନେ କାମିକିରି ଏନ୍ ଉଲ୍ଲାନ୍ ମାଁହାନ୍
         ନିଙ୍ଘାଗାନେ ଭେଁଟ୍ ମାନାଗେ ବହୁତ୍ ଇଚ୍ଛା କାମାଲ୍‌କାନ୍ ତାକା ଏନ୍ ଖୁସୀତି ଉଛୁଲାରନ୍‌କନ୍। 5 ନିଙ୍ଘାଏ ଯୀଶୁ ଖ୍ରୀସ୍ତ୍‌ସ୍‌କି ମିଆଁ ଏକା ସତ୍ତୁ ବିଶ୍ୱାସ୍ ରାଇ ଆବନ୍ ଏନ୍ ମନେ କାମ୍‌ଦାନ୍, ଏକା
         ବିଶ୍ୱାସ୍‌ଦ୍‌ ପହ୍‌ଲେ ନିଙ୍ଘା ଆଜ୍ଜି ଲୋଇସ୍ ଆରୁ ନିଙ୍ଘା ଆୟାଙ୍ଗ୍ ଇଉନୀକେନୁ ରାଚା ଆରୁ ଏଙ୍ଘାଏ
         ଭାର୍‌ଷା ରାଇ କା ଆ ବିଶ୍ୱାସ୍‌ଦ୍‌ ନିଙ୍ଘାଏନୁ ହି ରାଇଦ୍। 6 ହୁଦ୍‌ଘିଲାଗାନ୍ ଏନ୍ ନିଙ୍ଗାନ୍ ମନେ କାମ୍‌ତାଲ୍‌ଦାନ୍ କା ଯେତ୍‌କବାକେନ୍ ଏନ୍ ନିଙ୍ଘା ମିଆଁ ହେଖ୍ଖା
         ଉଇୟିକିରି ବିନ୍ତି କାମ୍‌ଚ୍‌କାନ୍ ହତ୍‌କବାକେନ୍ ପାର୍‌ମେଶ୍ୱାର୍‌ସ୍‌କି ଏକା ବାର୍‌ଦାନ୍ ନିଙ୍ଗାଗେ
         ହାଖ୍ଖର୍‌କିଚା ଆବନ୍ ଜାଲାବାକେ ଉଇକେ। 7 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନାମାଗେ ଏଲ୍‌ଚ୍‌ନାଘି ପାବିତାର୍ ଆତ୍ମା ମାଲ୍ଲା ଚୁସ୍, ଲେକିନ୍
         ଶକ୍ତି, ବାନେ ହାଖ୍ଖନା, ଆରୁ ନିଜ୍‌କେ କାବୁନୁ ଉଇନାଘି ପାବିତାର୍ ଆତ୍ମା ଚିଚ୍‌କାଦାସ୍।8 ହୁଦ୍‌ଘିଲାଗାନ୍ ନାହ୍ମା ପ୍ରାଭୁସ୍‌କି ବାରେ ଦୁସ୍‌ରାରିନ୍ ଶୁଣାବାଗେ ଆମା ଲାଜରା, ଆରୁ ଏନ୍ ପ୍ରାଭୁସ୍‌କି
         ଲାଗାନ୍ ଜେହେଲ୍‌ନୁ ରାଦାନ୍ ହୁଦ୍‌ଘିଲାଗାନ୍ ଏଙ୍ଘାଗାନେ ଭେଁଟ୍ ମାନାଗେ ଆମା ଲାଜରା, ଲେକିନ୍ ପାର୍‌ମେଶ୍ୱାର୍‌ସ୍
         ନିଙ୍ଗାଗେ ଏକା ଶକ୍ତି ଚିଚ୍‌କାଦାସ୍, ଆ ଶକ୍ତିତି ସୁସାମାଚାର୍‌ଘି ଲାଗାନ୍ ଏନ୍ ଏସ୍‌କେ ଦୁଃଖୁ ସାହାଲ୍‌ଦାନ୍
         ଆନ୍ନେନ୍ ନିନ୍‌ହି ଦୁଃଖୁ ସାହା। 9 ଆସିନ୍ ନାମାନ୍ ବାଛାବାଚ୍‌କାଦାସ୍ ଆରୁ ପାବିତାର୍ ଜୀବନ୍ ଉଜ୍ଜାଗେ ନାମାନ୍ ମେଁହେକାଦାସ୍। ନାହ୍ମା
         ବାନେ ନାଲ୍‌ଖୁ କାମ୍‌ଚ୍‌କାଘି ଲାଗାନ୍ ମାଲ୍ଲା; ଲେକିନ୍ ନାହ୍ମା ମିଆଁ ଦାୟା କାମିକିରି ତାଙ୍ଘା ଯୋଜ୍‌ନାବନ୍
         ପୁରା କାମାଗେ ନାମାନ୍ ମେହ୍‌କାଦାସ୍, ଏନ୍ଦେର୍‌ଗେକା ଦୁନିଆଁଘି ସୁରୁଘି ପହ୍‌ଲେନ୍ତି ପାର୍‌ମେଶ୍ୱାର୍‌ସ୍
         ତାଙ୍ଘା ଦାୟାତି ଖ୍ରୀସ୍ତ୍ ଯୀଶୁସ୍‌କି ଦ୍ୱାର୍‌ନୁ ଆ ମୁକ୍ତି ଚିୟାଗେ ଯୋଜ୍‌ନା କାମ୍‌ଚ୍‌କାଚାସ୍।
         10 ଲେକିନ୍ ଆକ୍କୁନ୍ ନାହ୍ମା ଉଦ୍ଧାର୍‌କାର୍ତ୍ତା ଖ୍ରୀସ୍ତ୍ ଯୀଶୁସ୍ ଦୁନିଆଁନୁ ବାର୍‌ଚାସ୍, ଆଙ୍ଗେନ୍
         ଆ ଦାୟାବନ୍ ପ୍ରକଟ୍ କାମାକେରା, ଆ ଖ୍ରୀସ୍ତ୍‌ ଯୀଶୁସିନ୍ ମରନ୍‌ଘି ଶକ୍ତିବନ୍ ଖତମ୍ କାମ୍‌ଚେଇଚାସ୍,
         ଆରୁ ଯେତ୍‌କ ଆଲାର୍ ସୁସାମାଚାର୍‌ବନ୍ ଗ୍ରହନ୍ କାମ୍‌ଚାର୍, ଆବ୍ଡ଼ାର୍‌ଗେ ପାର୍‌ମେଶ୍ୱାର୍‌ସ୍‌ଗାନେ
         ସବୁଦିନ୍‌ଘି ଲାଗାନ୍ ଜୀବନ୍ ବିତାବାଗେ ମଉକା ଚିଚ୍ଚାସ୍। 11 ଇ ସୁସାମାଚାର୍‌ବନ୍ ଫାଏଲାଗେ ପାର୍‌ମେଶ୍ୱାର୍‌ସ୍ ଏଙ୍ଗାନ୍ ପାର୍‌ଚାର୍, ଖାସ୍‌ଚେଲା ଆରୁ ଗୁରୁ ଲେଖା
         ଚାଜ୍ଜକାଦାସ୍। 12 ହୁଦ୍‌ଘିଲାଗାନ୍ ଇବ୍ଡ଼ା ଜାମା ଦୁଃଖୁ ସାହାଲ୍‌ଦାନ୍, ହାଲେହି ମାଲ୍ଲା ଲାଜ୍‌ରୁନ୍, ଏନ୍ଦେର୍‌ଗେକା
         ଏନ୍ ନେକାନ୍ ବିଶ୍ୱାସ୍ କାମ୍‌ଚ୍‌କାଦାନ୍ ଆସିନ୍ ଏନ୍ ଆହ୍‌ଦାନ୍ ଆରୁ ଏନ୍ ପୁରା ବିଶ୍ୱାସ୍ କାମାଲ୍‌ଦାନ୍
         କା ଏକା ସୁସାମାଚାର୍‌ବନ୍ ପାର୍‌ମେଶ୍ୱାର୍‌ସ୍ ଏଙ୍ଗାଗେ ଚିଚ୍‌କାଦାସ୍, ଆବନ୍ ଆସ୍‌କି ଆରୁଅହନ୍ ବାର୍‌ନାଘି
         ଉଲ୍ଲାତକ୍, ବାଛାବାଗେ ଶକ୍ତି ରାଇ।13 ଏକା ସତ୍ତୁ ଶିକ୍ଷା ନିନ୍ ଏଙ୍ଘାସ୍‌ତି ମେନ୍‌ଚ୍‌କାଦାଏ ଆବନ୍ ଆ ବିଶ୍ୱାସ୍ ଆରୁ ବାନେ ହାଖ୍ଖନାତି,
         ଏକାଦ୍ କା ଖ୍ରୀସ୍ତ୍ ଯୀଶୁସ୍‌କିନୁ ରାଇଦ୍ ଆବନ୍ ନିଜର୍ ନମୁନା କାମିକିରି ଉଇୟା। 14 ନାହ୍ମାଏନୁ ରାନାବାଲା ପାବିତାର୍ ଆତ୍ମାଘି ଦ୍ୱାର୍‌ନୁ ନିନ୍ ଆ ସୁସାମାଚାର୍‌ଘି ରାଖ୍‌ବାଲୀ କାମା
         ଏକାନ୍ କା ନିଙ୍ଗାଗେ ସୋଁପାକେର୍‌କିଚି।15 ନିନ୍ ଆହ୍‌ଦାଏକା ଆସିଆ ରାଜୀନ୍ତା ଜାମା ବିଶ୍ୱାସୀର୍ ଏଙ୍ଗାନ୍ ଆମ୍ବେଚିଚ୍‌କାନାଏ। ଆବ୍ଡ଼ାର୍‌ଘି
         ଭିତର୍‌ନୁ ଫୁଗିଲୁସ୍ ଆରୁ ହିର୍‌ମୁଗିନେସ୍ ହି ରାନାଏ। 16 ଅନୀସିଫରସ୍‌କି ପରିବାର୍‌ବନ୍ ପ୍ରାଭୁସ୍ ଦାୟା କାମ୍‌ନାସ୍, ଏନ୍ଦେର୍‌ଗେକା ଆସ୍ ବହୁତ୍‌ଥର୍ ଏଙ୍ଘାଏ
         ସାହସ୍ ବାଢ଼ାବାଚାସ୍ ଆରୁ ଯେତ୍‌କବାକେନ୍ ଏନ୍ ଜେହେଲ୍‌ନୁ ରାଚ୍‌କାନ୍ ତା ଏଙ୍ଘାଗାନେ ଭେଁଟ୍ ମାନାଗେ
         ମା ଲାଜରାସ୍। 17 ଯେତ୍‌କବାକେନ୍ ଆସ୍ ରୋମ୍ ସହର୍‌ଗେ ବାର୍‌ଚାସ୍, ତା ବହୁତ୍ କୋଶିଷ୍ କାମିକିରି ଏଙ୍ଗାନ୍ ଭେଁଟ୍ ମାନ୍‌ଚାସ୍।
         18 ପ୍ରାଭୁସ୍ କାମ୍‌ନାସ୍ କା ନ୍ୟାୟଘି ଉଲ୍ଲା ପ୍ରାଭୁସ୍ ଆସ୍‌କି ମିଆଁ ଦାୟା କାମସ୍ ଆରୁ ଆସ୍ ଏକା-ଏକା
         ସେବା ନାଲ୍‌ଖୁ ଇଫିସୁସ୍‌ନୁ କାମ୍‌ଚ୍‌କାଦାସ୍ ଆବନ୍‌ତା ନିନ୍ ବାନେକିରି ଆହ୍‌ଦାଏ।

ଖ୍ରୀସ୍ତ୍ ଯୀଶୁସ୍‌କି ବାନେ ସିପାହୀ21 ହୁଦ୍‌ଘିଲାଗାନ୍ ହେ ଏଙ୍ଘାଏ ହାଦ୍ଦୁ ବାବୁ, ଖ୍ରୀସ୍ତ୍ ଯୀଶୁସ୍ ନିଙ୍ଗା ଏକା କ୍ରିପା ଚିଚ୍‌କାଦାସ୍
         ଆ କ୍ରିପାତି ଆତ୍ମିକ୍ ଜୀବନ୍‌ନୁ ସାହସୀ ମାନାକାଲା। 2 ଏନ୍ ବହୁତ୍ ଆଲାର୍‌ଘି ଆଘ୍‌ଲି ପାର୍‌ମେଶ୍ୱାର୍‌ସ୍‌କି ବଚନ୍ ଶୁଣାବାନାନ୍ ନିନ୍ ମେନ୍‌ଚ୍‌କାଦାଏ,
         ଆବନ୍‌ନିନ୍ ଏକା ଆଲାର୍ ବିଶ୍ୱାସ୍‌ଘି ଲାଇଗ୍ ରାନାଏ ଆରୁ ଏକାର୍ ଦୁସ୍‌ରାରିନ୍ ଶିଖାବା ଅଙ୍ଗର୍, ଏନ୍ନେ
         ଆଲାର୍‌ଗେ ଇବ୍ଡ଼ା ଜାମାନ୍ ସୋଁପାଚା।3 ଖ୍ରୀସ୍ତ୍‌ ଯୀଶୁସ୍‌କି ଅଣ୍ଟା ବାନେ ସିପାହୀସ୍ ଲେଖା ଏଙ୍ଘାଗାନେ ଦୁଃଖୁ ଉଠାବା। 4 ଯେତ୍‌କବାକେନ୍ ଅଣ୍ଟା ଆଲାସ୍ ସିପାହୀ ନାଲ୍‌ଖୁ କାମ୍‌ଦାସ୍ ତା ଆସ୍ ଦୁନିଆଁନ୍ତା ଦୁସ୍‌ରା-ଦୁସ୍‌ରା
         ନାଲ୍‌ଖୁନ୍ ଧ୍ୟାନ୍ ମା ଚିଦାସ୍, ଲେକିନ୍ ଜାମାବାକେନ୍ ତାଙ୍ଘା ମୁଖ୍ୟା ଅଧିକାରୀସିନ୍ ଖୁସ୍ କାମାଗେ
         କୋଶିଷ୍ କାମ୍‌ଦାସ୍। 5 ଆରୁ ଯଦି ଅଣ୍ଟା ଆଲାସ୍ କୁଦିୟାରାନାନୁ ଭାଗ୍ ହସ୍‌ତା ଆସ୍ ନିୟମ୍ ଅନୁସାର୍ ମା ଚାଲ୍‌ରସ୍ ହାଲେ ପୁରସ୍କାର୍
         ମା ହାଖ୍ଖଦାସ୍। 6 ଏକା ଚାଷୀ ଆଲାସ୍ କଠିନ୍ ପରିଶ୍ରମ୍ କାମ୍‌ଦାସ୍, ଫସଲ୍‌ତା ପହ୍‌ଲେ ଭାଗ୍ ଆସ୍‌କେ ହାଖ୍ଖର୍‌ନା କାତ୍‌ଥା।
         7 ଏନ୍ ଏକାନ୍ ତେଙ୍ଗାଲ୍‌ଦାନ୍ ଆବନ୍ ବିଚାର୍ କାମା, ପ୍ରାଭୁସ୍ ନିଙ୍ଗାଗେ ଜାମା କାତ୍‌ଥାନ୍ ବୁଝ୍‌ରାଗେ
         ଶକ୍ତି ଚସ୍।ଜୀଉଠ୍‌ର୍‌କା ଖ୍ରୀସ୍ତ୍‌ସିନ୍ ବାରାବର୍ ମନେ କାମ୍‌ତେ ରା8 ଏଙ୍ଘା ତେଙ୍କା ସୁସାମାଚାର୍‌ଘି ଅନୁସାର୍ ଏକା ଖ୍ରୀସ୍ତ୍ ଯୀଶୁସ୍ ଦାଉଦ୍‌ସ୍‌କି ବାଉଁଶାନୁ ଜନମ୍ ମାନ୍‌ଚାସ୍
         ଆରୁ କେଚ୍ଚକାର୍‌ସ୍‌ତି ଉଜ୍ଜିୟାସ୍ ଆ ଖ୍ରୀସ୍ତ୍‌ ଯୀଶୁସିନ୍ ମନେ କାମା। 9 ଆ ସୁସାମାଚାର୍‌ଘି ଲାଗାନ୍ ଦୋଷୀର୍ ଲେଖା ଏନ୍ ଦୁଃଖୁ ସାହାଲ୍‌ଦାନ୍, ଆରୁ ଏତ୍‌କତକ୍ କା ଏନ୍ ଜେହେଲ୍‌ନୁ
         ହିର୍‌କାନ୍ କେର୍‌କାଦାନ୍; ଲେକିନ୍ ପାର୍‌ମେଶ୍ୱାର୍‌ସ୍‌କି ବଚନ୍ ମାଲ୍ଲା ହିରୁଦ୍। 10 ହୁଦ୍‌ଘିଲାଗାନ୍ ଏକା ଆଲାରିନ୍ ପାର୍‌ମେଶ୍ୱାର୍‌ସ୍ ଚାଜ୍ଜ୍‌କାଦାସ୍ ଆବ୍ଡ଼ାର୍‌ଘି ଲାଗାନ୍ ଏନ୍ ଇବ୍ଡ଼ା
         ଦୁଃଖୁ ସାହାଲ୍‌ଦାନ୍, ଏସ୍‌କେ କା ଆବ୍ଡ଼ାର୍‌ହି ଖ୍ରୀସ୍ତ୍ ଯୀଶୁସ୍‌କି ଦ୍ୱାର୍‌ନୁ ମୁକ୍ତି ହାଖ୍ଖର୍
         ଆରୁ ଏକା ଆଡ୍ଡାନୁ ପାର୍‌ମେଶ୍ୱାର୍‌ସ୍‌ଗାନେ ବହୁତ୍ ଆଦର୍ ହାଖ୍ଖରି, ଆ ଆଡ୍ଡାନୁ ଆବ୍ଡ଼ାର୍ ଜୀବନ୍
         ବିତାବର୍। 11 ଇ କାତ୍‌ଥା ସତ୍ତୁଦ୍ କା ଯଦି ନାମ୍ ଯୀଶୁ ଖ୍ରୀସ୍ତ୍‌ସ୍‌ଗାନେ କେଚ୍ଚକାତ୍ କେର୍‌କାଦାତ୍, ତା ଆସ୍‌ଗାନେ
         ଉଜ୍ଜତ୍‌ହି। 12 ଯଦି ନାମ୍ ଧିରାଜ୍ ଧାରିକିରି ଯୀଶୁ ଖ୍ରୀସ୍ତ୍‌ସ୍‌ଗାନେ ଦୁଃଖୁ ସାହ୍‌ତେ ରତ୍‌ତା ନାମ୍ ଆସ୍‌ଗାନେ
         ଶାସନ୍‌ହି କାମତ୍। ଯଦି ନାମ୍ ଆସିନ୍ ଗ୍ରହନ୍ ମା କାମତ୍ ତା, ଆସ୍‌ହି ନାମାନ୍ ଗ୍ରହନ୍ ମା କାମସ୍।
         13 ଯଦି ନାମ୍ ବିଶ୍ୱାସ୍ କାମ୍‌ନାଘି ଲାଇଗ୍ ମା ରତ୍, ହାଲେହି ଆସ୍ ବିଶ୍ୱାସ୍ କାମ୍‌ନାଘି ଲାଇଗ୍ ରାଦାସ୍
         ଏନ୍ଦେର୍‌ଗେକା ଆସ୍ ନିଜ୍‌କେନିଜ୍ ମାନା କାମା ପଲ୍ଲଦାସିନ୍।ବାନେ ନାଲ୍‌ଖୁ କାମ୍‌ନାବାଲା14 ଇବ୍ଡ଼ା କାତ୍‌ଥାନ୍ ବିଶ୍ୱାସୀ ଆଲାରିନ୍ ମନେ କାମ୍‌ତା ଆରୁ ପ୍ରାଭୁସିନ୍ ସାକ୍ଷୀ ଉଇୟିକିରି ଚେତାବାନୀ
         ଚିଆ କା, ଆବ୍ଡ଼ାର୍ କେତ୍‌କ ଶବ୍ଦଘି ଅର୍ଥବନ୍ ହୋଇକିରି କାଁଟ୍‌ଛାଁଟ୍ ଆମ୍ୱର୍ କାମା, ଏକାଘି କା ଏନ୍ଦେର୍‌ହି
         ଫାଏଦା ମା ମାନିଦ୍, ଲେକିନ୍ ମେନୁ ଆଲାର୍ ବିଶ୍ୱାସ୍‌ତି ଭାଟ୍‌କାରାନାଏ କାନାଏ। 15 ନିଙ୍ଗାନ୍ ପାର୍‌ମେଶ୍ୱାର୍‌ସ୍ ଗ୍ରହନ୍ କାମସ୍ ଏନ୍ନେ ନାଲ୍‌ଖୁ କାମା, ଆରୁ ଏନ୍ନେ ନାଲ୍‌ଖୁ କାମୁସ୍
         ଲେଖା ମାନାଗେ କୋଶିଷ୍ କାମା, ଏକାସ୍‌ଗେ କା ତାଙ୍ଘାଏ ନାଲ୍‌ଖୁଘି ଦ୍ୱାର୍‌ନୁ ଲାଜ୍ଜେ ମହାଁ ମା ଖାତ୍‌ରିଦ୍,
         ଆରୁ ଏକାସ୍ ପାର୍‌ମେଶ୍ୱାର୍‌ସ୍‌କି ସତ୍ତୁ ବଚନ୍‌ବନ୍ ବାନେକିରି ଶିଖାବାତେ ରାଦାସ୍। 16 ଲେକିନ୍ ବେକାର୍ କାତ୍‌ଥାସ୍ତି ବାଛ୍‌ରିକିରି ରା, ଏନ୍ଦେର୍‌ଗେକା ଏନ୍ନେ ଆଲାର୍ ପାର୍‌ମେଶ୍ୱାର୍‌ସ୍‌ତି
         ଗେଚ୍ଛା ମାନ୍ନାଏକାନାଏ। 17 ଆରୁ କେନ୍‌ସର୍ ଏସ୍‌କେ ପୁରା ଶରୀର୍‌ନୁ ଫାଇଲାରି କାଇ ଆନ୍ନେ ଏକାର୍ ଝୁଟ୍ଟୁ ଶିକ୍ଷା ଚିନାଏ, ଆବ୍ଡ଼ାର୍‌ଘି
         ଝୁଟ୍ଟୁ ଶିକ୍ଷାଦ୍, ଆଲାର୍‌ଘି ମାଝାନୁ ଫାଇଲାରିକି। ହୁମିନିୟୁସ୍ ଆରୁ ଫେଲେତୁସ୍ ଝୁଟ୍ଟୁ ଶିକ୍ଷା
         ଚିନାବାଲା ଆଲାର୍‌ଘି ଭିତ୍‌ରୁ ରାନାଏ। 18 ଏକାର୍ ଝୁଟ୍ଟୁ ଶିକ୍ଷା ଚିନାଏ ଆବ୍ଡ଼ାର୍ ପ୍ରାଭୁସ୍‌କି ବଚନ୍‌ତି ଭାଟ୍‌କାରାଚାର୍ କେର୍‌କାନାଏ, ଆରୁ
         ଆବ୍ଡ଼ାର୍ ତେଙ୍ଗ୍‌ନାଏ କା କେଚ୍ଚକା ଆଲାର୍ ଉଜ୍ଜିୟାର୍ କେର୍‌କାନାଏ ଆରୁ କେତ୍‌କ ଆଲାର୍‌ଘି ବିଶ୍ୱାସ୍‌ବନ୍
         ଭାଟ୍‌କାନାଏ ଚିନାଏ। 19 ହାଲେହି ଏକାର୍ ପାର୍‌ମେଶ୍ୱାର୍‌ସ୍‌କି ମିଆଁ ବିଶ୍ୱାସ୍ କାମ୍‌ନାଏ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି
         ଦ୍ୱାର୍‌ନୁ ତିୟାର୍ କାମ୍‌ଚ୍‌କା ଆଡ଼୍‌ପାନ୍ତା ମଜ୍‌ବୁତ୍ ନାହିଗାଡ୍ଡି ଲେଖା ରାନାଏ। ଆବ୍ଡ଼ାର୍‌ଘି
         ବିଶ୍ୱାସ୍ ଏକ୍‌ଲାହି ନାଶ୍ ମା ମାନିଦ୍, ଲେକିନ୍ ଅଣ୍ଟା ଆଡ଼୍‌ପାନ୍ତା ମଜ୍‌ବୁତ୍ ନାହିଗାଡ୍ଡି ଲେଖା
         ଜାମାବାକେନ୍ ଟିକ୍‌ରିକିରି ରାଇଦ୍। ଆରୁ ଆବ୍ଡ଼ାର୍‌ଘିନୁ ପାର୍‌ମେଶ୍ୱାର୍‌ସ୍‌କି ବଚନ୍ ମୋହର୍ ଲେଖା
         ଲେଖାକେର୍‌କିଚି। ପ୍ରାଭୁସ୍ ନିଜର୍ ଆଲାରିନ୍ ଆହ୍‌ଦାସ୍ ଆରୁ ନେଦିନ୍ ପାର୍‌ମେଶ୍ୱାର୍‌ସ୍‌ସିନ୍ ତାଙ୍ଘା
         ପ୍ରାଭୁସ୍ ବୁଲି ଗ୍ରହନ୍ କାମ୍‌ଦାସ୍, ଆସ୍ ଜାମା ଖାରାପ୍‌ତି ବାଛ୍‌ରିକିରି ରାନା କାତ୍‌ଥା।20 ଅଣ୍ଟା ଧନୀ ଆଲାସ୍‌କି ଆଡ଼୍‌ପାନୁ ସୋନା ରୁପାଘି ଖୁରୀ ଗିନା ଖାଲି ମାଲ୍ଲା, ଲେକିନ୍ ମାନ୍ନୁ ଆରୁ
         ହାଜ୍ଜୁଘି ଜିନିଷ୍ ପତର୍‌ହି ରାଇ। ଏକାନ୍-ଏକାନ୍ ବିଶେଷ୍ ନାଲ୍‌ଖୁଘି ଲାଗାନ୍ ବେଭାର୍ କାମାକାଇ, ଆରୁ
         ଏକାନ୍, ଏକାନ୍ ରୋଜ୍‌ଦିନ୍ ବେଭାର୍ କାମାକାଇ। 21 ଯଦି ନେଦିନ୍ ଖାରାପ୍ ନାଲ୍‌ଖୁନ୍ତି ନିଜ୍‌କେ ଶୁଦ୍ଧ୍ କାମସ୍‌ତା, ଆସ୍ ମାଇନ୍‌ଘି ଖୁରୀ ଗିନା ଲେଖା
         ଠାହ୍‌ରାରସ୍; ଆରୁ ପାବିତାର୍ ଠାହ୍‌ରାରସ୍ ଆରୁ ମାଲିକ୍‌ସ୍‌କି ନାଲ୍‌ଖୁନୁ ବାରସ୍। ଆରୁ ଆସ୍ ଯେତ୍‌କ
         ବାନେ ନାଲ୍‌ଖୁଘି ଲାଗାନ୍ ତିୟାର୍ ରସ୍।22 ହୁଦ୍‌ଘିଲାଗାନ୍ ହେ ତିମଥିଉସ୍, ନିନ୍, ଯୁୱାନ୍ ସାମାୟନ୍ତା ଲାଲ୍‌ସାନ୍ତି ଦୁର୍ ରା, ଆରୁ ପାବିତାର୍
         ମନ୍‌ତି ନେଦ୍ ପ୍ରାଭୁସ୍‌କି ସେବା ଆରାଧାନା କାମ୍‌ନାଏ ଆବ୍ଡ଼ାର୍ ଗାନେ ପାର୍‌ମେଶ୍ୱାର୍‌ସ୍‌କେ ଏକାଦ୍
         ବାନେ ଲାଗ୍ଗଦ୍ ଆନ୍ନେ ଜୀବନ୍ ବିତାବା, ବିଶ୍ୱାସ୍‌ଘି ଲାଇଗ୍ ମାନା, ଦୁସ୍‌ରାରିନ୍ ବାନେ ହାଖ୍ଖା ଆରୁ
         ଯେତ୍‌କର୍‌ଗାନେ ମେଲ୍ ପ୍ରେମ୍‌ସେ ରା। 23 ଲେକିନ୍ ମୁର୍‌ଖ୍‌ର୍‌ଘି ଝାଗ୍‌ଡ଼ାସ୍‌ତି ଆରୁ ବିନା ମତ୍‌ଲବ୍‌ଘି ଝାଗ୍‌ଡ଼ାସ୍‌ତି ଗେଚ୍ଛା ରା, ଏନ୍ଦେର୍‌ଗେକା
         ନିନ୍ ଆହ୍‌ଦାଏକା ଇବ୍ଡ଼ାସ୍‌ତି ଝାଗ୍‌ଡ଼ା ମାନିଦ୍। 24 ପ୍ରାଭୁସ୍‌କି ସେବକ୍‌ସ୍‌ଗେ ଝାଗ୍‌ଡ଼ାଲୁ ମା ମାନ୍ନା କାତ୍‌ଥା, ଲେକିନ୍ ଆସ୍ ଜାମାର୍‌ଗାନେ ଦାୟାତି
         ବେଭାର୍ କାମ୍‌ନା କାତ୍‌ଥା ଆରୁ ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ବାନେକିରି ଶିଖାବାନାବାଲା ମାନ୍ନା
         କାତ୍‌ଥା ଆରୁ ଜାମା କାତ୍‌ଥାନ୍ ସାହ୍‌ନାବାଲା ମାନ୍ନା କାତ୍‌ଥା। 25 ଏକାର୍ ନିଙ୍ଘା ଶିକ୍ଷାବନ୍ ବିରୋଧ୍ କାମ୍‌ନାଏ ଆବ୍ଡ଼ାରିନ୍ ନରମ୍ ମନ୍‌ତି ବୁଝାବା, ମାନାଅଙ୍ଗତା ପାର୍‌ମେଶ୍ୱାର୍‌ସ୍
         ଆବ୍ଡ଼ାର୍‌ଗେ ମନ୍ ପରିବର୍ତ୍ତନ୍‌ଘି ମନ୍ ଚସ୍। ତାକା ଆବ୍ଡ଼ାର୍ ଏକା ସତ୍ତୁ ବଚନ୍ ନାମ୍ ଶିଖାବାଦାତ୍
         ଆବନ୍ ଗ୍ରହନ୍ କାମର୍। 26 ଆରୁ ଆବ୍ଡ଼ାର୍ ଚେତ୍‌ରିକିରି ଶାଏତାନ୍‌ଘି ଫାନ୍ଦାନ୍ତି ଉର୍‌ଖର୍ ଏକାନୁ କା ଶାଏତାନ୍ ଆବ୍ଡ଼ାରିନ୍
         ହିଁଚା ଉଇକିଚି, ତାକା ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ବଚନ୍ ଲେଖା ଚାଲ୍‌ରର୍।

ଆଖ୍‌ରୀ ଉଲ୍ଲାଗୁଠିନ୍ତା ଅଶୁଭ୍ ଘାଟ୍‌ଣା31 ଲେକିନ୍ ହେ ତିମଥିଉସ୍ ନିନ୍ ମନେ ଉଇୟା କା ଇ ଯୀଶୁସ୍‌କି ଆରୁଅହନ୍ ବାର୍‌ନାଘି ଆଘ୍‌ଲି ବହୁତ୍ ଖାରାପ୍
         ସାମାୟ ବାରୋ। 2 ଏନ୍ଦେର୍‌ଗେକା ଆଲାର୍ ନିଜ୍‌କେନିଜ୍ ଖାଲି ବାନେ ହାଖ୍ଖର୍, ଆରୁ ବାଗ୍ଗେ ଧାନ୍ନୁ କାମାବାଗେ ଆଶ୍ରା
         କାମର୍। ଆବ୍ଡ଼ାର୍ ନିଜର୍ ବାରେନୁ ବଡ଼୍‌ପଣି ଏଦ୍‌ରର୍, ଆବ୍ଡ଼ାର୍ ସୋଚର୍ କା ଆବ୍ଡ଼ାର୍ ଜାମାର୍‌ଘିନ୍ତି
         ବାନେର୍, ଆବ୍ଡ଼ାର୍ ଦୁସ୍‌ରାର୍‌ଘି ନିନ୍ଦା କାମର୍, ନିଜର୍ ଆୟାଙ୍ଗ୍ ବାଙ୍ଗ୍‌ଘି କାତ୍‌ଥା ମା ମେନର୍,
         ଆବ୍ଡ଼ାର୍ ତାହ୍ମା ମଦେତ୍ କାମୁରିନ୍ ଧାନ୍ୟାବାଦ୍ ମା ଚିଅର୍, ଆରୁ ଜାମାବାକେନ୍ ଖାରାପ୍ ନାଲ୍‌ଖୁ
         କାମର୍, ଆରୁ ପାର୍‌ମେଶ୍ୱାର୍‌ସ୍‌କି ମାଇନ୍ ମା କାମର୍। 3 ଆବ୍ଡ଼ାର୍ ଦୁସ୍‌ରାରିନ୍ ବାନେ ମା ହାଖ୍ଖର୍ ଆରୁ ଦୁସ୍‌ରାର୍‌ଘି ଦୋଷ୍‌ବନ୍ ଛେମା ମା କାମର୍। ଆବ୍ଡ଼ାର୍
         ଦୁସ୍‌ରାର୍‌ଘି ମିଆଁ ଦୋଷ୍ ଚିଅର୍, ଖାରାପ୍ ନାଲ୍‌ଖୁ କାମ୍‌ନାନୁ ନିଜ୍‌କେ କାବୁନୁ ମା ଉଇୟର୍, ଦୁସ୍‌ରାର୍‌ଘି
         ନୁକ୍‌ସାନ୍ କାମାଗେ ମା ଏଲ୍‌ଚର୍, ଆବ୍ଡ଼ାର୍ ବାନେ ନାଲ୍‌ଖୁବନ୍ ପସନ୍ଦ୍ ମା କାମର୍। 4 ଆବ୍ଡ଼ାର୍ ତାହ୍ମା ସାଙ୍ଗେର୍ ଗାନେ ଧୋଖା ଚିଅର୍, ଆରୁ ଆବ୍ଡ଼ାର୍ ଏନ୍ଦେର୍ ମାନ ଆବନ୍ ବାଲ୍ଲିକିରି
         ଚାଁଣେ ତେଙ୍ଗର୍ ଆରୁ କାମର୍, ଆବ୍ଡ଼ାର୍ ଏଙ୍ଘାଏ ଜାମାକିଛି ରାଇ ବୁଲି ବଡ଼୍‌ପଣି ଏଦ୍‌ରର୍, ଆରୁ ଆବ୍ଡ଼ାର୍
         ପାର୍‌ମେଶ୍ୱାର୍‌ସ୍‌ସିନ୍ ବାନେ ହାଖ୍ଖନା ପସନ୍ଦ୍ ମା କାମର୍, ଲେକିନ୍ ମଉଜ୍‌ମଜ୍‌ଲିସ୍ ଜୀବନ୍ ବିତାବାଗେ
         ପସନ୍ଦ୍ କାମର୍। 5 ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ଆରାଧାନା କାମାଲ୍‌ଦାମ୍‌ବୁଲି ଏଦ୍‌ରର୍, ଲେକିନ୍ ପାର୍‌ମେଶ୍ୱାର୍‌ସ୍‌କି
         ଶକ୍ତିବନ୍ ତାହ୍ମା ଜୀବନ୍‌ବନ୍ ବାଦ୍‌ଲାଗେ ଗ୍ରହନ୍ ମା କାମର୍। ନିନ୍ ଏନ୍ନେ ଆଲାର୍‌ସ୍‌ତି ଗେଚ୍ଛା
         ରାକେ।6 ଏନ୍ଦେର୍‌ଗେକା ଝୁଟ୍ଟୁ ଶିକ୍ଷା ଚିଉର୍, ନୁହ୍‌ରା-ନୁହ୍‌ରାକିରି ଆଡ଼୍‌ପାନୁ କର୍‌ନାଏ ଆରୁ ଆ ନିର୍‌ବୁଦ୍ଧିଆ
         ମାଏକିନିଆଁରିନ୍ କାବୁନୁ କାମ୍‌ନାଏ ନେଖା ମନ୍ ପାପ୍‌ତି ନିନ୍ଦିଆ କେର୍‌କିରି, ଆରୁ ଏକାର୍ ଜାମା ରକମ୍‌ଘି
         ମଉଜ୍‌ମଜ୍‌ଲିସ୍‌ନୁ ଉଜ୍ଜନାଏ। 7 ଆରୁ ଆବ୍ଡ଼ା ମାଏକିନିଆଁର୍ ଜାମାବାକେନ୍ ଶିଖର୍‌ନାଏ ଲେକିନ୍ ଆବ୍ଡ଼ାର୍ ସତ୍ତୁ ଶିକ୍ଷାବନ୍ ଧାରା ପଲ୍ଲନାଇନ୍।
         8 ଏସ୍‌କେ କା ବହୁତ୍ ବଛର୍‌ଘି ଆଘ୍‌ଲି ୟନ୍ନେସ୍ ଆରୁ ୟମ୍ରେସ୍ ମୁଶା ନାବୀସ୍‌କି ବିରୁଦ୍ଧ୍ କାମ୍‌ଚ୍‌କାଚାର୍,
         ଆନ୍ନେନ୍ ଝୁଟ୍ଟୁ ଶିକ୍ଷା ଚିଉର୍ ଖ୍ରୀସ୍ତ୍‌ସ୍‌କି ସତ୍ତୁ ଶିକ୍ଷାଘି ବିରୁଦ୍ଧ୍ କାମ୍‌ନାଏ। ଝୁଟ୍ଟୁ
         ଶିକ୍ଷା ଚିଉର୍ ମନ୍‌ନୁ ଖାରାପ୍ ସୋଚ୍‌ନାଏ ଆରୁ ଆବ୍ଡ଼ାର୍ ଖ୍ରୀସ୍ତ୍‌ସ୍‌କି ସତ୍ତୁ ଶିକ୍ଷାବନ୍ ବିଶ୍ୱାସ୍
         ମା କାମ୍‌ନାଏ। 9 ଲେକିନ୍ ଇବ୍ଡ଼ା ଝୁଟ୍ଟୁ ଶିକ୍ଷା ଚିଉର୍ ଆଲାରିନ୍ ଢେର୍ ସାମାୟତକ୍ ଧୋଖା ଚିଆ ପଲ୍ଲନାଇନ୍, ଏନ୍ଦେର୍‌ଗେକା
         ଏସ୍‌କେ ୟନ୍ନେସ୍ ଆରୁ ୟମ୍ରେସ୍‌କି ମୁର୍‌ଖ୍‌ବନ୍ ଯେତ୍‌କ ଆଲାର୍ ଆଖିୟାର୍, ହନ୍ନେନ୍ ଝୁଟ୍ଟୁ ଶିକ୍ଷା
         ଚିଉର୍‌ଘି ବାରେ ଆଲାର୍ ଆହର୍ କା ଇବ୍ଡ଼ାର୍ ଝୁଟ୍ଟୁ ଶିକ୍ଷା ଚିୟାଲ୍‌ନାଏ।ପାଉଲୁସ୍ ତିମଥିଉସ୍‌ସିନ୍ ପାର୍‌ମେଶ୍ୱାର୍‌ସ୍‌କି ନାଲ୍‌ଖୁ ବାନେକିରି କାମାଗେ ହୁକୁମ୍ ଚିଆଲ୍‌ଦାସ୍10 ଲେକିନ୍ ହେ ତିମଥିଉସ୍ ଏକାନ୍ ଏନ୍ ଆଲାରିନ୍ ଶିଖାବାଚ୍‌କାନ୍ ଆବନିନ୍ ବାନେକିରି ଆହ୍‌ଦାଏ ଏଙ୍ଘା ଚାଲିଚଲନ୍,
         ପାର୍‌ମେଶ୍ୱାର୍‌ସ୍‌କି ଇଚ୍ଛା ଲେଖା ରାଚା, ନିନ୍ ଆହ୍‌ଦାଏକା ଏଙ୍ଘା ମତଲବ୍ ଆଲାରିନ୍ ପାର୍‌ମେଶ୍ୱାର୍‌ସ୍‌କି
         ବଚନ୍ ଶୁଣାବାନାଦ୍, ଏସ୍‌କେ ଏନ୍ ପାର୍‌ମେଶ୍ୱାର୍‌ସିନ୍ ବିଶ୍ୱାସ୍ କାମ୍‌ଚ୍‌କାନ୍, ଆରୁ ଏସ୍‌କେ ଏନ୍
         ଜାମା କଷଟ୍‌ବନ୍ ସାହାଚ୍‌କାନ୍ ଆରୁ ଏସ୍‌କେ ଜାମାରିନ୍ ବାନେ ହାଖ୍ଖକାନ୍ କାମ୍‌ଚ୍‌କାନ୍ ଏସ୍‌କେ ଜାମା
         ଆଲାର୍ ଗାନେ ଧିରାଜ୍ ଉଇକାନ୍ ନିନ୍ ଇବ୍ଡ଼ା ଜାମାନ୍ ବାନେକିରି ଆହ୍‌ଦାଏ ଆରୁ ଏଙ୍ଘା ସାତାୱାଟ୍ ଆରୁ
         ଦୁଃଖୁ ସାହ୍‌ନାନୁ ଏଙ୍ଘା ସାଙ୍ଗେ ଚିଚ୍‌କାଏ। 11 ଯେତ୍‌କବାକେନ୍ ଏନ୍ ଆନ୍ତାଖିଆ, ଇକନୀୟମ୍ ଆରୁ ଲୁସ୍ତ୍ରା ସହର୍‌ନୁ ରାଚ୍‌କାନ୍ ତା ଆଲାର୍ ଏଙ୍ଗାନ୍
         ବହୁତ୍ ସାତାବାଚ୍‌କାର୍ ଆରୁ ପିଟା ହି ବେଦ୍ଦାଲିୟାର୍ ଆରୁ ଏନ୍ ଏସ୍‌କେ ଇବ୍ଡ଼ାଘି ସାମ୍‌ନା କାମ୍‌ଚ୍‌କାନ୍,
         ଆବନ୍‌ତା ନିନ୍ ଆହ୍‌ଦାଏ ଲେକିନ୍ ପ୍ରାଭୁସ୍ ଏଙ୍ଗାନ୍ ଇବ୍ଡ଼ା ସାତାବାନାନ୍ତି ବାଛାବାଚାସ୍। 12 ଲେକିନ୍ ପ୍ରକୃତ୍‌ନୁ ଯେତ୍‌କ ଆଲାର୍ ଖ୍ରୀସ୍ତ୍ ଯୀଶୁସ୍‌କି ମିଆଁ ବିଶ୍ୱାସ୍ କାମିକିରି ପାର୍‌ମେଶ୍ୱାର୍‌ସ୍‌କି
         ଇଚ୍ଛା ଲେଖା ଜୀବନ୍ ବିତାବର୍ ଆବ୍ଡ଼ା ଜାମାରିନ୍ ସାତାବା କୋ; 13 ଲେକିନ୍ ବଦ୍‌ମାସ୍ ଆରୁ ଧୋଖା ଚିଉ ଆଲାର୍, ଦୁସ୍‌ରାରିନ୍ ଧୋଖା ଚିନାଏ ଆରୁ ନିଜ୍‌କେନିଜ୍ ଧୋଖା ହାଖ୍ଖନାଏ।
         14 ଲେକିନ୍ ହେ ତିମଥିଉସ୍, ନିନ୍ ଆ ଶିକ୍ଷାଘି ମିଆଁ ବିଶ୍ୱାସ୍ କାମ୍‌ତେ ରା, ଏକାନ୍ କା ନିନ୍ ଏହ୍ମାସ୍ତି
         ଶିଖ୍‌ର୍‌କାଦାଏ ଆରୁ ନିନ୍ ଆହ୍‌ଦାଏକା ଇ ଶିକ୍ଷା ସତ୍ତୁଦ୍ ଏନ୍ଦେର୍‌ଗେକା ଏକା ଆଲାର୍ ନିଙ୍ଗାନ୍
         ଇବନ୍ ଶିଖାବାଚ୍‌କାନାଏ ଆବ୍ଡ଼ାର୍ ନିଙ୍ଘାଲାଗାନ୍ ବିଶ୍ୱାସ୍ ଲାଇଗ୍ ରାନାଏ। 15 ଆରୁ ହାଦ୍ଦୁ ବାକେନ୍‌ତିନିନ୍, ନିନ୍ ପାର୍‌ମେଶ୍ୱାର୍‌ସ୍‌କି ବଚନ୍ ଶିଖର୍‌କାଦାଏ ଏକାଦ୍ ଇବନ୍ ଆହାଗେ
         ଶକ୍ତି ଚିଦ୍ କା, ନେଦ୍ ଯୀଶୁ ଖ୍ରୀସ୍ତ୍‌ସ୍‌କି ମିଆଁ ବିଶ୍ୱାସ୍ କାମ୍‌ନାଏ ଆବ୍ଡ଼ାର୍ ମୁକ୍ତି ହାଖ୍ଖନାଏ।
         16 ଯେତ୍‌କ ପାର୍‌ମେଶ୍ୱାର୍‌ସ୍‌କି ବଚନ୍ ପାବିତାର୍ ଆତ୍ମାଘି ପ୍ରେର୍‌ଣାତି ଲେଖାକେର୍‌କିଚି। ପାର୍‌ମେଶ୍ୱାର୍‌ସ୍‌କି
         ବଚନ୍ ଆଲାରିନ୍ ସତ୍ତୁଘି ଶିକ୍ଷା ଚିଦ୍ ଆରୁ ଆଲାର୍ ଏନ୍ଦେର୍ ଭୁଲ୍ କାମ୍‌ଚ୍‌କାନାଏ ଆବନ୍ ତେଙ୍ଗିଦ୍,
         ଆରୁ ଆବ୍ଡ଼ାର୍ ଏକା ଭୁଲ୍ ନାଲ୍‌ଖୁ କାମ୍‌ଚ୍‌କାନାଏ, ଆବ୍ଡ଼ାନ୍ ସୁଧ୍‌ରାଗେ ଶିଖାବିଦ୍, ଆରୁ ଏକାଦ୍
         ବାନେଦ୍ ଆ ନାଲ୍‌ଖୁନ୍ ଏସ୍‌କେ କାମର୍ ଆଦ୍‌ଘି ବାରେନୁ ଶିଖାବିଦ୍। 17 ତାକା ପାର୍‌ମେଶ୍ୱାର୍‌ସ୍‌କି ସେବକସ୍ ପାର୍‌ମେଶ୍ୱାର୍‌ସ୍‌କି ବଚନ୍ ଦ୍ୱାର୍‌ନୁ ଜାମା ରକମ୍‌ଘି ବାନେ-ବାନେ
         ନାଲ୍‌ଖୁ କାମାଗେ ତିୟାର୍ ରସ୍ ଆରୁ ଲାଇଗ୍ ମାନସ୍।

41 ହେ ତିମଥିଉସ୍ ପାର୍‌ମେଶ୍ୱାର୍‌ସ୍‌ସିନ୍ ସାକ୍ଷୀ ଉଇୟିକିରି ଆରୁ ଏକା ଖ୍ରୀସ୍ତ୍‌ ଯୀଶୁସ୍ ଆଲାରିନ୍
         ଶାସନ୍ କାମାଗେ ବାରସ୍ ଆରୁ ଏକାସ୍ ଉଜ୍ଜୁ ଆଲାର୍‌ଘି ଆରୁ କେଚ୍ଚକା ଆଲାର୍‌ଘି ନ୍ୟାୟ କାମସ୍, ଆସିନ୍
         ସାକ୍ଷୀ ଉଇୟିକିରି ଏନ୍ ନିଙ୍ଗାନ୍ ହୁକୁମ୍ ଚିଇକିରି ତେଙ୍ଗାଲ୍‌ଦାନ୍। 2 କା ନିନ୍ ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ପ୍ରଚାର୍ କାମା, ପ୍ରଚାର୍ କାମାଗେ ସୁବିଧା ମାନ ଚାହେ
         ମା ମାନ ଜାମାବାକେନ୍ ତିୟାର୍ ରା, ଧିରାଜ୍‌ତି ଆଲାରିନ୍ ଶିଖାବାତେ ରା, ଚେତାବାନୀ ଚିଆ ଆରୁ ବୁଝାବା।
         3 ଏନ୍ଦେର୍‌ଗେକା ଏନ୍ନେ ସାମାୟ ବାରୋ ଯେତ୍‌କବାକେନ୍ ଆଲାର୍ ସତ୍ତୁ ଉପ୍‌ଦେଶ୍‌ବନ୍ ମେନାଗେ ମା ବେଦ୍ଦର୍,
         ଲେକିନ୍ ଏକାନ୍ ଆବ୍ଡ଼ାର୍‌ଗେ ଇଚ୍ଛା ରାଇ ଆନ୍ନେନ୍ କାମର୍ ଆରୁ ତାହ୍ମାଲାଗାନ୍ ବହୁତ୍ ଉପ୍‌ଦେଶ୍ ଚିଉରିନ୍
         ଠୁଡ଼ିୟର୍। ଆରୁ ଏକାଦ୍ ଆବ୍ଡ଼ାର୍‌ଗେ ମେନାଗେ ବାନେ ଲାଗ୍ଗ ଆବନ୍ ଉପ୍‌ଦେଶ୍ ଚିଉର୍ ଶୁଣାବର୍। 4 ଆବ୍ଡ଼ାର୍ ନାମ୍ ଏକା ସତ୍ତୁ ବଚନ୍ ଶୁଣାବାଦାତ୍ ଆବନ୍ ଆମ୍ବିକିରି ମନ୍ ଗାଢ଼ଚ୍‌କା କାହାନୀ ମେନାଗେ
         ବେଦ୍ଦର୍। 5 ଲେକିନ୍ ନିନ୍ ଇ ଜାମା କାତ୍‌ଥାନୁ ସାବ୍‌ଧାନ୍ ରା, ଦୁଃଖୁ ସାହା, ସୁସାମାଚାର୍ ପ୍ରଚାର୍ କାମା ଆରୁ
         ପାର୍‌ମେଶ୍ୱାର୍‌ସ୍ ନିଙ୍ଘାଏ ହେଖ୍ଖାନୁ ଏକା ସେବା ଚିଚ୍‌କାଦାସ୍ ଆବନ୍ ପୁରା କାମା।6 ଏନ୍ଦେର୍‌ଗେକା ଆକ୍କୁନ୍ ଏନ୍ ଜୀବନ୍ ଅଣ୍ଟା ବଲୀଘି ଲେଖା ପ୍ରାଭୁସ୍‌କି ଲାଗାନ୍ ଚାଢ଼ାବା କେର୍‌କାଦାନ୍
         ଆରୁ ଏଙ୍ଘାଏ ତା ଇ ଦୁନିଆଁନ୍ତି ବିଦା ହୋନାଘି ସାମାୟ ଆଣ୍‌ସିଆ କେରାଦିନ୍। 7 ଅଣ୍ଟା ଲାଡ଼ାଇ ଲେଖା, ଏନ୍ ପାର୍‌ମେଶ୍ୱାର୍‌ସ୍‌କି ସେବା କାମ୍‌ଚ୍‌କାଦାନ୍, ଅଣ୍ଟା କୁଦ୍ଦିଆରାନା
         ଲେଖା ଏକା ନାଲ୍‌ଖୁନ୍ ପାର୍‌ମେଶ୍ୱାର୍‌ସ୍ ଏଙ୍ଗା ଚିଚ୍‌କାଦାସ୍ ଆବନ୍ ଏନ୍ ପୁରା କାମ୍‌ଚ୍‌କାଦାନ୍
         ଆରୁ ଏନ୍ ବିଶ୍ୱାସ୍‌ବନ୍ ଆଖ୍‌ରୀତକ୍ ଧାର୍‌ଚ୍‌କାନ୍ ଉଇକାଦାନ୍। 8 ଆକ୍କୁନ୍ ଏଙ୍ଘାଲାଗାନ୍ ସରଗ୍‌ନୁ ଅଣ୍ଟା ପୁରସ୍କାର୍ ଉଇୟା କେର୍‌କିଚି, ଆଦ୍ ଜୀବନ୍ ବିତାବାନା ବାଲାର୍‌ଗେ
         ଚିନାବାଲା ମୁକୁଟ୍। ଯେତ୍‌କବାକେନ୍ ନ୍ୟାୟ କାମ୍‌ନାବାଲାସ୍ ଠିକ୍‌ସେ ନ୍ୟାୟ କାମାଗେ ବାରସ୍, ହତ୍‌କବାକେନ୍
         ଆସ୍ ଏଙ୍ଗାଗେ ଆ ମୁକୁଟ୍ ଚସ୍। ଆରୁ ଏଙ୍ଗା ଖାଲି ମାଲ୍ଲା ଲେକିନ୍ ଏକା ଆଲାର୍ ଆସ୍‌କି ଆରୁଅହନ୍ ବାର୍‌ନାଘି
         ଆଶ୍ରା ଏରାଲ୍‌ନାର୍ ଆବ୍ଡ଼ା ଜାମାର୍‌ଗେହି ଚସ୍।ପାଉଲୁସ୍ ତିମଥିଉସ୍‌ସିନ୍ ସନ୍ଦେଶ୍ ଚିଆଲ୍‌ଦାସ୍9 ହେ ତିମଥିଉସ୍ ଏଙ୍ଘାସାନ୍ ଚାଁଣେ ବାରାଗେ ପୁରା କୋଶିଷ୍ କାମା। 10 ଏନ୍ଦେର୍‌ଗେକା ଇ ଦୁନିଆଁନ୍ତା ମଉଜ୍ ମଜ୍‌ଲିସ୍‌ବନ୍ ବାନେ ହାଖ୍ଖୀକିରି ଦେମାସ୍ ଏଙ୍ଗାନ୍ ଆମ୍ବେଇ
         ଚିଚ୍‌କାଦାସ୍ ଆରୁ ଥେସ୍‌ଲୁନୀକୀ ସହର୍‌ଗେ ବୁଙ୍ଗେଇ ଚିଚ୍‌କାଦାସ୍। କ୍ରେସ୍‌କେନ୍ ଗାଲାତୀୟା ରାଜୀଗେ
         ବୁଙ୍ଗେଇ ଚିଚ୍‌କାଦାସ୍ ଆରୁ ତିତୁସ୍‌ ଦାଲ୍‌ମାତିଆ ଜିଲ୍ଲାଗେ ବୁଙ୍ଗେଇ ଚିଚ୍‌କାଦାସ୍। 11 ଲେକିନ୍ ଲୁକାସ୍ ଖାଲି ଏଙ୍ଘାଗାନେ ସେବା ନାଲ୍‌ଖୁ କାମାଲ୍‌ଦାସ୍। ମାର୍‌କୁସ୍‌ସିନ୍ ହୋଇକିରି ଏଙ୍ଘାସାନ୍
         ବାରା; ଏନ୍ଦେର୍‌ଗେକା ଆସ୍ ସେବା ନାଲ୍‌ଖୁନୁ ଏଙ୍ଗାନ୍ ମଦେତ୍ କାମସ୍। 12 ତୁଖିକୁସ୍‌ସିନ୍ ଏନ୍ ଇଫିସୁସ୍ ସହର୍‌ଗେ ତାଏକାଦାନ୍। 13 ତ୍ରୋୟାସ୍‌ ସହର୍‌ନୁ କାର୍‌ପୁସ୍‌ସାନ୍ ଏନ୍ ଏକା କୋଟ୍‌ବନ୍ ଆମ୍ବେଚିଚ୍‌କାଦାନ୍, ଆବନ୍ ଯେତ୍‌କବାକେନ୍
         ନିନ୍ ବାରୟ ତା ଅନ୍ଦର୍‌କେ ବାର୍‌କେ, ଆରୁ ବହିଗୁଠିନ୍ ହି ଅନ୍ଦର୍‌କେ ବାର୍‌କେ ବିଶେଷ୍‌କିରି ଭେଡ଼ିଘି
         ଚାପ୍‌ଟାତି ତିୟାର୍ ମାନ୍‌ଚ୍‌କା ବହିବନ୍ ଅନ୍ଦର୍‌କେ ବାର୍‌କେ 14 ତାମ୍ବା ଘି ଜିନିଷ୍‌ପତର୍ ତିୟାର୍ କାମୁ ସିକାନ୍ଦାର୍‌ସ୍ ଏଙ୍ଘାଏ ବହୁତ୍ କ୍ଷତି କାମ୍‌ଚ୍‌କାଦାସ୍;
         ପ୍ରାଭୁସ୍ ଆସିନ୍ ତାଙ୍ଘା ନାଲ୍‌ଖୁଘି ଅନୁସାର୍ ଫଲ୍ ଚିୟସ୍। 15 ନିନ୍‌ହି ଆସ୍‌ତି ସାବ୍‌ଧାନ୍ ରା, ଏନ୍ଦେର୍‌ଗେକା ନାମ୍ ଏକା ସୁସାମାଚାର୍ ପ୍ରଚାର୍ କାମ୍‌ଚ୍‌କାଦାତ୍
         ଆବନ୍ ଆସ୍ ବହୁତ୍ ବିରୁଦ୍ଧ୍ କାମ୍‌ଚ୍‌କାଦାସ୍।16 ଯେତ୍‌କବାକେନ୍ ପହ୍‌ଲେ ଥର୍ ଏଙ୍ଘା ନ୍ୟାୟ କାମାଗେ ଏଙ୍ଗାନ୍ ରୋମ୍ ସହର୍‌ଗେ ହୁଆକେରା। ହତ୍‌କବାକେନ୍
         ଏଙ୍ଗାନ୍ ଛୁଡ଼ାବାଗେ ନେଦ୍‌ହି ଏନ୍ଦେର୍‌ହି ସାକ୍ଷୀ ମା ଚିଚ୍ଚାର୍, ଲେକିନ୍ ଜାମାର୍ ଏଙ୍ଗାନ୍ ଆମ୍ବେଇ
         ଚିଚ୍‌କାଚାର୍। ଏନ୍ ବିନ୍ତି କାମାଲ୍‌ଦାନ୍ କା ପାର୍‌ମେଶ୍ୱାର୍‌ସ୍ ଆବ୍ଡ଼ାରିନ୍ ଛେମା କାମସ୍। 17 ଲେକିନ୍ ପ୍ରାଭୁସ୍ ଏଙ୍ଘାଗାନେ ରାଚାସ୍ ଆରୁ ଏଙ୍ଗା ଶକ୍ତି ଚିଚ୍ଚାସ୍, ଡୁକ୍କାଘି ହାବୁଡ଼୍‌ତି ବାଛାବାନା
         ଲେଖା ଖ୍ରୀସ୍ତ୍‌ସ୍‌ ଏଙ୍ଗାନ୍ ମରନ୍‌ସ୍‌ତି ବାଛାବାଚାସ୍ ତାକା ଏଙ୍ଘା ଦ୍ୱାର୍‌ନୁ ସୁସାମାଚାର୍ ପୁରାପୁରୀ
         ପ୍ରଚାର୍ କାମାକୋ ଆରୁ ଜାମା ବିନାୟାହୁଦୀ ଆଲାର୍ ମେନର୍ 18 ଆରୁ ପ୍ରାଭୁସ୍ ଏଙ୍ଗାନ୍ ଜାମା ରକମ୍‌ଘି ଖାରାପ୍‌ସ୍‌ତି ବାଛାବସ୍, ଆରୁ ଏଙ୍ଗାନ୍ ବାଛାବିକିରି ତାଙ୍ଘା
         ସରଗ୍ ରାଜୀଗେ ହୋସ୍। ଆସ୍‌କି ସ୍ତୁତି ମାହିମା ଯୁଗ୍-ଯୁଗ୍ ମାନ୍ନାଦ୍। ଆମେନ୍।ପାଉଲୁସ୍ ଏଫିସୁସ୍ ସହର୍‌ତା ବିଶ୍ୱାସୀର୍‌ଗେ ଯୋହାର୍ ତାଇୟାଲ୍‌ଦାସ୍19 ପ୍ରିସ୍କା, ଆକ୍ୱିଲା ଆରୁ ଅନୀସିଫରସ୍‌କି ପରିବାର୍‌ତା ଜାମାରିନ୍ ଏଙ୍ଘାଏ ଯୋହାର୍ ତେଙ୍କେ ଚିକେ।
         20 ଇରାସ୍ତୁସ୍ କୁରିନ୍ଥୀ ସହର୍‌ନୁ ରାଚାସ୍‌କେରାସ୍, ଆରୁ ତ୍ରଫିମସ୍‌ ବେମାର୍ ଖାତ୍‌ରାସ୍ କେରାସ୍ ହୁଦ୍‌ଘିଲାଗାନ୍
         ଏନ୍ ଆସିନ୍ ମୀଲୀତସ୍‌ନୁ ଆମ୍ବକାନ୍ ଆରୁ ବାର୍‌ଚ୍‌କାନ୍। 21 ପାୟାଁ ଉଲ୍ଲାଘି ଆଘ୍‌ଲି ଏସ୍‌କେ ହାଲେହି ବାରାଗେ କୋଶିଷ୍ କାମା। ଇଉବୁଲ୍ ପୁନ୍ଦେସ୍, ଲିନୁସ୍ ଆରୁ
         କ୍ଲାଉଦିଆ ଆରୁ ଜାମା ଭାଇବୁହୁଣୀ ନିଙ୍ଗାନ୍ ଯୋହାର୍ ତେଙ୍କାନାଏ।22 ଏନ୍ ବିନ୍ତି କାମାଲ୍‌ଦାନ୍ କା ପ୍ରାଭୁସ୍ ନିଙ୍ଘାଗାନେ ରାନାସ୍। ନିହ୍ମା ଯେତ୍‌କର୍‌ଘି ମିଆଁ ପ୍ରାଭୁସ୍‌କି
         କ୍ରିପା ମାନ୍‌ତେ ରାନାଦ୍।

ଯୋହାର୍11 ଏନ୍ ପାଉଲୁସ୍ ପ୍ରାଭୁସ୍‌କି ସେବା କାମ୍‌ନାବାଲା ଗୁତ୍ତିୟାନ୍, ଆରୁ ଯୀଶୁ ଖ୍ରୀସ୍ତ୍‌ସ୍‌କି ଖାସ୍‌ଚେଲାରିନ୍,
         ପାର୍‌ମେଶ୍ୱାର୍‌ସ୍‌କି ଚାଜ୍ଜକା ଆଲାର୍‌ଘି ବିଶ୍ୱାସ୍‌ବନ୍ ବାଢ଼ାବାଗେ ଆରୁ ଯୀଶୁସ୍‌କି ସତ୍ତୁ ବଚନ୍‌ବନ୍
         ଆରୁ ଧାର୍ମିକ୍ ଜୀବନ୍ ବିତାବାନାଘି ବାରେନୁ ଶିକ୍ଷା ଚିୟାଗେ ଏଙ୍ଗାନ୍ ତାଇୟା କେର୍‌କିଚି। 2 ପାର୍‌ମେଶ୍ୱାର୍‌ସ୍‌କି ଚାଜ୍ଜକା ଆଲାର୍ ପାର୍‌ମେଶ୍ୱାର୍‌ସ୍‌ଗାନେ ଜାମାବାକେନ୍ ଜୀବନ୍ ବିତାବାଗେ
         ଆଶ୍ରା କାମ୍‌ଚ୍‌କାନାଏ। ଆ ଆଶ୍ରାଘି ଦ୍ୱାର୍‌ନୁ ବିଶ୍ୱାସ୍‌ନୁ ଆଘ୍‌ଲି ବାଢ଼୍‌ରାଗେ ଏଙ୍ଗାନ୍ ଶିକ୍ଷା
         ଚିୟାଗେ ତାଇୟା କେର୍‌କିଚି, ପାର୍‌ମେଶ୍ୱାର୍‌ସ୍ ଝୁଟ୍ଟୁ ମା ତେଙ୍ଗ୍‌ଦାସ୍ ଏନ୍ଦେର୍‌ଗେକା ଆସ୍ ଦୁନିଆଁନ୍ତା
         ସୁରୁଘିନ୍ତିନିନ୍ ନାମାନ୍ ପ୍ରତିଜ୍ଞା କାମ୍‌ଚ୍‌କାଦାସ୍। 3 ଠିକ୍ ସାମାୟନୁ ପାର୍‌ମେଶ୍ୱାର୍‌ସ୍ ତାଙ୍ଘାଏ ବଚନ୍‌ବନ୍ ପ୍ରକଟ୍ କାମ୍‌ଚାସ୍, ଆ ବଚନ୍‌ବନ୍ ପ୍ରଚାର୍
         କାମାଗେ ଏଙ୍ଗାଗେ ସୋଁପାକେର୍‌କିଚି ଏନ୍ଦେର୍‌ଗେକା ନାହ୍ମାଏ ବାଛାବୁ ପାର୍‌ମେଶ୍ୱାର୍‌ସ୍ ଏନ୍ନେ କାମାଗେ
         ଏଙ୍ଗାଗେ ହୁକୁମ୍ ଚିଚ୍ଚକାଦାସ୍।4 ଏନ୍ ତିତୁସ୍‌କେ ଇ ଚିଠି ଲେଖାଲ୍‌ଦାନ୍, ସତ୍ତୁନିନ୍ ନିନ୍ ଏଙ୍ଘାଏ ହାଦ୍ଦୁୟ ଲେଖା, ଏନ୍ଦେର୍‌ଗେକା
         ନାମ୍ ଅଣ୍ଟା ପାର୍‌ମେଶ୍ୱାର୍‌ସିନ୍ ବିଶ୍ୱାସ୍ କାମ୍‌ଦାତ୍:ଏନ୍ ବିନ୍ତି କାମାଲ୍‌ଦାନ୍ କା ବାଙ୍ଗ୍ ପାର୍‌ମେଶ୍ୱାର୍‌ସ୍ ଆରୁ ନାହ୍ମାଏ ବାଛାବୁ ଯୀଶୁ ଖ୍ରୀସ୍ତ୍‌ସ୍‌
         ନିଙ୍ଗାଗେ କ୍ରିପା ଆରୁ ଶାନ୍ତି ଚିନାସ୍।ତୀତୁସ୍ କ୍ରେତେ ଟାପୁନୁ ରାଇକିରି ନାଲ୍‌ଖୁ କାମାଲ୍‌ଦାସ୍5 ଏନ୍ ନିଙ୍ଗାନ୍ ଇଦ୍‌ଘିଲାଗାନ୍ କ୍ରେତେ ଟାପୁନୁ ଆମ୍ବେଇ ଚିଚ୍ଚକାଚ୍‌କାନ୍ କା ଏକା ନାଲ୍‌ଖୁ ବାକି
         ରାଇ ଆବନ୍ ପୁରା କାମୟ ଆରୁ ଏଙ୍ଘାଏ ଚିଚ୍‌କା ଆଦେଶ୍ ଅନୁସାର୍ ନିନ୍ ସହର୍-ସହର୍‌ନୁ କାଇକିରି ମଣ୍ତ୍‌ଲୀନ୍ତା
         ଆଗୁୱାରୀନ୍ ଚାଜ୍‌କେ। 6 ନେକାନ୍ ନିନ୍ ଚାଜୟ ଆସ୍ ନିର୍ଦ୍ଦୋଷ୍ ଆରୁ ଆସ୍‌କି+ ଅଣ୍ଟା ଖାଲି ମାଏକିନିଆଁ ରର୍, ଆସ୍‌କି ହାଦ୍ଦୁବଚ୍ଚର୍ ବିଶ୍ୱାସୀ ରର୍, ଆରୁ ଆୟାଙ୍ଗ୍ ବାଙ୍ଗ୍‌ର୍‌ଘି
         ହୁକୁମ୍ ମା ମେନାଲ୍‌ଦାସ୍ ବୁଲି ଆରୁ ଖାରାପ୍ ନାଲ୍‌ଖୁ କାମିକିରି ଉଜ୍ଜାଲ୍‌ଦାସ୍ ବୁଲି ଦୁସ୍‌ରା ଆଲାର୍
         ଆବ୍ଡ଼ାର୍‌ଘି ମିଆଁ ଦୋଷ୍ ମା ଲାଗାବାନା କାତ୍‌ଥା। 7 ମଣ୍ତ୍‌ଲୀନ୍ତା ଆଗୁୱାର୍‌ଘି ହେଖ୍ଖାନୁ ପାର୍‌ମେଶ୍ୱାର୍‌ସ୍‌କି ସେବା ସୋଁପାକେର୍‌କିଚି, ହୁଦ୍‌ଘିଲାଗାନ୍
         ଆବ୍ଡ଼ାର୍ ନିର୍ଦ୍ଦୋଷ୍ ରାନା କାତ୍‌ଥା, ଘମଣ୍ଡି, ଖୀସାରାନାବାଲା, ମାତ୍‌ୱାଡ଼୍, ମାର୍‌ପିଟ୍ କାମ୍‌ନାବାଲା,
         ଆରୁ ପାଏସାଘି ବାଗ୍ଗେ ଲୁଭି ମା ରାନା କାତ୍‌ଥା। 8 ଖୁସୀତି ମାଇନ୍ କାମ୍‌ନାବାଲା, ଭାଲାଇ କାମ୍‌ନାବାଲା, ବାନେ ବେଭାର୍ କାମ୍‌ନାବାଲା, ନ୍ୟାୟି, ପାବିତାର୍
         ଆରୁ ନିଜ୍‌କେ କାବୁନୁ ଉଇନାବାଲା ମାନ୍ନା କାତ୍‌ଥା। 9 ଆରୁ ଆସ୍ ବିଶ୍ୱାସ୍ କାମ୍‌ନାଘି ଲାଇଗ୍ ବଚନ୍‌ଘି ମିଆଁ ଏକା ବଚନ୍‌ବନ୍ କା ଆସ୍ ହାକ୍କାଦାସ୍ ଆନ୍ନୁ
         ମଜ୍‌ବୁତ୍ ରସ୍ ତାକା ଆଲାରିନ୍ ସତ୍ତୁ ଶିକ୍ଷାଘି ଉପ୍‌ଦେଶ୍ ଚିୟସ୍ ଆରୁ ବିରୋଧିଜାମାର୍‌ଘି ଭୁଲ୍ ଏଦିକିରି
         ଆବ୍ଡ଼ାର୍‌ଘି ଥୁମ୍‌ଣାନ୍ ବନ୍ଦ୍ କାମାଅଙ୍ଗସ୍।ଝୁଟ୍ଟୁ ଗୁରୁ ଜାମାର୍‌ଘି ବିରୁଦ୍ଧ୍‌ନୁ ଚେତାବାନୀ10 ଏନ୍ଦେର୍‌ଗେକା ବହୁତ୍ ଏନ୍ନେ ଆଲାର୍ ରାନାଏ ଏକାର୍ କା ସତ୍ତୁ ଶିକ୍ଷାଘି ବିରୁଦ୍ଧ କାମ୍‌ନାଏ, ଆବ୍ଡ଼ାର୍
         ଫାଲ୍‌ତୁ କାତ୍‌ଥା ତେଙ୍ଗିକିରି ଧୋଖା ଚିନାଏ; ବିଶେଷ୍‌କିରି ଏକା ୟାହୁଦୀ ଆଲାର୍ ପ୍ରାଭୁସିନ୍ ବିଶ୍ୱାସ୍
         କାମ୍‌ନାଏ ଆବ୍ଡ଼ାର୍ ଦୁସ୍‌ରା ଜାତିୟାରିନ୍ ପ୍ରାଭୁସ୍‌କି ମିଆଁ ବିଶ୍ୱାସ୍ କାମାଗେ ଖାତ୍‌ନା କାମ୍‌ନା
         ପାଡ଼୍‌ରବୁଲି ଶିକ୍ଷା ଚିନାଏ। 11 ଆବ୍ଡ଼ାରିନ୍ ଚୁପ୍ କାମ୍‌ତାନା କାତ୍‌ଥା, ଏନ୍ଦେର୍‌ଗେକା ଆବ୍ଡ଼ାର୍ ଏକାଦ୍ ଦାର୍‌କାର୍ ମାଲ୍ଲାଦ୍
         ଆବନ୍ ଶିଖାବାନାଏ ଆରୁ ଆବ୍ଡ଼ାର୍ ଖାଲି ପାଏସା କାମାବାଗେ, ଭୁଲ୍ ଶିକ୍ଷା ଚିଇକିରି ଢେର୍ ପରିବାର୍‌ବନ୍
         ବିଶ୍ୱାସ୍‌ତି ଭାଟ୍‌କାନାଏ ଚିନାଏ। 12 ଆବ୍ଡ଼ାର୍‌ଘି ଭିତର୍‌ନୁ ଅଣ୍ଟା ବୁଦ୍ଧିମାନ୍‌ସ୍ ତେଙ୍କାଦାସ୍ କ୍ରେତେନ୍ତା ଆଲାର୍‌ଘି ଜାମାବାକେନ୍
         ଝୁଟ୍ଟୁ ତେଙ୍ଗ୍‌ନା ଅଣ୍ଟା ଆଦତ୍ ଆବ୍ଡ଼ାର୍ ଖାରାପ୍ ପଶୁ ଲେଖା ରାନାଏ ଆରୁ କୁଢ଼ି, ଆରୁ ପେଟୁ ରାନାଏ।
         13-14 ଏଙ୍ଘାଏ ହିସାବ୍‌ତି ଇ ସାକ୍ଷୀଦ୍ ସତ୍ତୁଦ୍, ହୁଦ୍‌ଘିଲାଗାନ୍ ନିନ୍ ଆବ୍ଡ଼ାରିନ୍ ଶକତ୍ ଚେତାବାନୀ ଚିଇକିରି
         ତେଙ୍ଗା କା ୟାହୁଦୀ ଜାମାର୍‌ଘି ଝୁଟ୍ଟୁ ମନ୍ ଗାଢ଼ଚ୍‌କା କାହ୍‌ନୀ ଆରୁ ଝୁଟ୍ଟୁ ଗୁରୁର୍ ଘି ଶିକ୍ଷାନୁ
         ଧ୍ୟାନ୍ ଆମ୍‌କେଚିୟା ହାଲେ ନିମ୍ ବିଶ୍ୱାସ୍‌ନୁ ମଜ୍‌ବୁତ୍ ରର୍। 15 ଏକା ଆଲାର୍‌ଘି ମନ୍‌ଦ୍ ଶୁଦ୍ଧ୍ ରାଇ ଆବ୍ଡ଼ାର୍‌ଗେ ଜାମାଦ୍ ଶୁଦ୍ଧ୍ ରାଇ, ଲେକିନ୍ ନେଖାଏ ମନ୍ ଖାରାପ୍‌ତି
         ନିନ୍ଦିୟା କେର୍‌କିଚି ଆରୁ ଯୀଶୁସ୍‌କି ମିଆଁ ବିଶ୍ୱାସ୍ ମା କାମ୍‌ନାଏ ଆବ୍ଡ଼ାର୍‌ଗେ ଏନ୍ଦେଦ୍‌ହି
         ଶୁଦ୍ଧ୍ ମାଲ୍ଲାଦିନ୍, ଏନ୍ଦେର୍‌ଗେକା ଆବ୍ଡ଼ାର୍‌ଘି ମନ୍‌ଘି ଚିନ୍ତା ପାପ୍‌ତି ନିନ୍ଦିୟା କେର୍‌କିଚି,
         ଆରୁ ଆବ୍ଡ଼ାର୍ ଏନ୍ଦ୍ରିନ୍ ଦୋଷ୍ କାମ୍‌ଚ୍‌କୁନ୍‌ହି ଦୋଷୀ ଅନୁଭବ୍ ମା କାମ୍‌ନାଏ। 16 ଝୁଟ୍ଟୁ ଗୁରୁ ଜାମାର୍ ପାର୍‌ମେଶ୍ୱାର୍‌ସିନ୍ ଆହ୍‌ଦାମ୍‌ବୁଲି ତେଙ୍ଗ୍‌ନାଏ, ଲେକିନ୍ ତାହ୍ମାଏ ଚାଲିଚଲନ୍‌ତି
         ଏକାନ୍ ତେଙ୍ଗ୍‌ନାଏ ଆଦିନ୍ ଗ୍ରହନ୍ ମା କାମ୍‌ନାଏ, ଏନ୍ଦେର୍‌ଗେକା ଆବ୍ଡ଼ାର୍ ଏନ୍ନେ ନାଲ୍‌ଖୁ କାମ୍‌ନାଏ
         କା ଆଲାର୍ ଆବ୍ଡ଼ାର୍‌ଘି ନାଲ୍‌ଖୁବନ୍ ହାଁଣ୍‌ନାଏ ତୁଫ୍‌ନାଏ ଆରୁ ପାର୍‌ମେଶ୍ୱାର୍‌ସ୍‌କି ଆଦେଶ୍‌ବନ୍
         ମା ମାନ୍ନାଏ ଆରୁ ଆବ୍ଡ଼ାର୍ ଏନ୍ଦେର୍‌ହି ବାନେ ନାଲ୍‌ଖୁଘି ଲାଇଗ୍ ମାଲ୍ଲନାଏ।
         
            
               	ଆସ୍ ତାଙ୍ଘା ଆଲିଗାନେ ବିଶ୍ୱସ୍ତ ରାନା କାତ୍‌ଥା

ବିଶ୍ୱାସୀ ଜାମାର୍‌ଘି ଚାଲିଚଲନ୍ ଏସ୍‌କେ ମାନ୍ନା କାତ୍‌ଥା21 ଲେକିନ୍ ନିମ୍ ଏନ୍ନେ ଝୁଟ୍ଟୁ ଗୁରୁର୍ ଲେଖା ଆମାମାନା ଲେକିନ୍ ଏକାଦ୍ ସତ୍ତୁ ଉପ୍‌ଦେଶ୍ ଗାନେ ମେଲ୍
         ମହାଁଲ୍‌କିରୋ ଆଦିନ୍ ଶିଖାବାତେ ରା। 2 ପାଚ୍‌କି ଆଲାରିନ୍ ଶିଖାବାକା ଆବ୍ଡ଼ାର୍ ନିଜ୍‌କେ କାବୁନୁ ଉଇନାବାଲା ମାନର୍, ଏନ୍ନେ ବେଭାର୍ କାମର୍
         କା ଦୁସ୍‌ରା ଆଲାର୍ ଏରିକିରି ଆବ୍ଡ଼ାର୍‌ଘି ମାଇନ୍ କାମର୍, ଭଲ୍‌ମନ୍ଦ ଚିହ୍ନାବାଲା ମାନ୍ନା କାତ୍‌ଥା
         ଆରୁ ଆବ୍ଡ଼ାର୍ ବିଶ୍ୱାସ୍ ଆରୁ ବାନେ ହାଖ୍ଖନାନୁ ଆରୁ ଧିରାଜ୍ ଧାର୍‌ନାନୁ ମଜ୍‌ବୁତ୍ ରାନା କାତ୍‌ଥା।
         3 ଏନ୍ନେନ୍ ପାଚ୍ଚ ଆଲାରିନ୍ ଶିଖାବାକା ଆବ୍ଡ଼ାର୍‌ଘି ଚାଲିଚଲନ୍ ଦ୍ୱାରା ପାର୍‌ମେଶ୍ୱାର୍‌ସ୍‌କେ ମାଇନ୍
         ହାଖ୍‌ରୋ, ଆବ୍ଡ଼ାର୍ ଚୁଗ୍‌ଲି କାମ୍‌ନାବାଲା ଆରୁ ମାତ୍‌ୱାଡ଼୍ ମା ମାନ୍ନା କାତ୍‌ଥା, ଲେକିନ୍ ବାନେ
         କାତ୍‌ଥା ଶିଖାବୁବାଲା ମାନ୍ନା କାତ୍‌ଥା। 4-5 ଆବ୍ଡ଼ାର୍ ଯୁୱାନ୍ ମାଏକିନିଆଁରିନ୍ ଶିଖାବାତେ ରର୍ କା ନିଜର୍ ଆଲାସିନ୍ ଆରୁ ହାଦ୍ଦୁରିନ୍ ବାନେ ହାଖ୍ଖର୍,
         ନିଜ୍‌କେ କାବୁନୁ ଉଇୟର୍, ନିଜର୍ ଆଲାସିନ୍ ଆମ୍ବିକିରି ନେଖାଗାନେହି ସମ୍ୱନ୍ଧ ମା ଉଇନା କାତ୍‌ଥା,
         ଆଡ଼୍‌ପାନ୍ତା ଜାମା ଜିମେଦାର୍‌ବନ୍ ବାନେକିରି କାମ୍‌ନାବାଲି, ଦାୟାଲୁ, ଆରୁ ନିଜର୍ ଆଲାସ୍‌କି ଅଧିନ୍‌ନୁ
         ରାନାବାଲି ମାନ୍ନା କାତ୍‌ଥା ହାଲେ ପାର୍‌ମେଶ୍ୱାର୍‌ସ୍‌କି ବଚନ୍‌ଘି ନିନ୍ଦା ମା ମାନଦ୍।6 ହନ୍ନେନିନ୍ ଯୁୱାନ୍ କୁକ୍କରିନ୍ ବୁଝାବାକା ନିଜ୍‌କେ କାବୁନୁ ଉଇୟର୍। 7 ଜାମା ନାଲ୍‌ଖୁନ୍ ନିନ୍ ନିଜେ ବାନେକିରି କାମ୍‌ତେ ରୟ ହାଲେ ଯୁୱାନ୍ ଆଲାର୍ ନିଙ୍ଗାନ୍ ଏରିକିରି ହନ୍ନେନ୍
         ଜୀବନ୍ ବିତାବର୍। ନିନ୍ ପାର୍‌ମେଶ୍ୱାର୍‌ସ୍‌କି ବାରେନୁ ଏନ୍ଦ୍ରିନ୍ ଶିଖାବୟ ଆଦ୍ ଇମାନ୍‌ଦାର୍ ରୋଦ୍
         ଆରୁ ଆଲାର୍‌ଗେ ଆଦ୍ ଗ୍ରହନ୍ କାମ୍‌ନାଘି ଲାଇଗ୍ ରୋ। 8 ଆରୁ ଏକାଦ୍ ପୁରାପୁରୀ ଠିକ୍‌ଦ୍‌ ଆବନ୍ ଶିଖାବାତେ ରା କା ନେଦ୍‌ହି ଆବନ୍ ଭୁଲ୍‌ବୁଲି ତେଙ୍ଗା ପଲ୍ଲରିନ୍
         ଆରୁ ନେଦ୍ ନାମାନ୍ ବିରୋଧ୍‌ କାମ୍‌ନାଏ ଆବ୍ଡ଼ାର୍ ନାହ୍ମା ମିଆଁ ଦୋଷ୍ ଲାଗାବାଗେ ମଉକା ମା ହାଖ୍ଖୀକିରି
         ଲାଜରର୍‌କର୍।9 ବିଶ୍ୱାସୀ ଗୁତ୍ତିୟାରିନ୍ ବୁଝାବାକା ଆବ୍ଡ଼ାର୍ ନିଜର୍-ନିଜର୍ ମାଲିକ୍‌ସ୍‌କି ଅଧିନ୍‌ନୁ ରର୍ ଆରୁ
         ଜାମା ନାଲ୍‌ଖୁନୁ ମାଲିକ୍‌ସ୍‌ସିନ୍ ଖୁସ୍ କାମର୍ ଆରୁ ଯାବାବ୍ ଆମ୍ବର୍ ଉଲ୍‌ଟା। 10 ବାଇମାନ୍ କାମିକିରି ନିଜର୍‌ଲାଗାନ୍ ଏନ୍ଦେର୍‌ହି ଆମ୍ବର୍ ଉଇୟା, ଆରୁ ଏନ୍ଦ୍ରିନ୍ ନାଲ୍‌ଖୁନ୍ କାମର୍
         ଆବନ୍ ପୁରା ଇମାନ୍‌ଦାର୍‌ତି କାମର୍ ଏସ୍‌କେ କା ଜାମା ନାଲ୍‌ଖୁନୁ ନାହ୍ମା ବାଛାବୁ ପାର୍‌ମେଶ୍ୱାର୍‌ସ୍‌କି
         ବଚନ୍‌ବନ୍ ଦୁସ୍‌ରା ଆଲାର୍ ମାଇନ୍ ଚିଅର୍।ପାର୍‌ମେଶ୍ୱାର୍‌ସ୍ ଆଲାରିନ୍ ପାପ୍‌ସ୍ତି ବାଛାବାଲ୍‌ଦାସ୍11 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଜାମା ଆଲାରିନ୍ ବାଛାବାଗେ ତାଙ୍ଘାଏ ଦାୟାବନ୍ ପ୍ରକଟ୍ କାମ୍‌ଚ୍‌କାଦାସ୍।
         12 ପାର୍‌ମେଶ୍ୱାର୍‌ସ୍‌କି କ୍ରିପା ନାମାନ୍ ଶିଖାବାଇ କା ପାର୍‌ମେଶ୍ୱାର୍‌ସିନ୍ ମାଇନ୍ ମା କାମିକିରି
         ଦୁନିଆଁନ୍ତା ଅଭିଲାଷା ହାଖ୍ଖାଗେ ଏକାନ୍ ବାଗ୍ଗେ ଇଚ୍ଛା କାମ୍‌ଚ୍‌କାଦାତ୍ ଆବନ୍ ଆମ୍ବନା କାତ୍‌ଥା
         ଆରୁ ଇ ଦୁନିଆଁନୁ ନିଜ୍‌କେ କାବୁନୁ ଉଇନା ଆରୁ ଧାର୍ମିକ୍ ଭକ୍ତିତି ଜୀବନ୍ ବିତାବାନା। 13 ଆରୁ ନାମ୍ ଆଶୀର୍ବାଦ୍ ହାଖ୍ଖନାଘି ଆଶ୍ରା କାମିକିରି ନାହ୍ମା ମାହାନ୍ ପାର୍‌ମେଶ୍ୱାର୍‌ସ୍ ଆରୁ ନାହ୍ମା
         ବାଛାବୁ ଯୀଶୁ ଖ୍ରୀସ୍ତ୍‌କି ଶକ୍ତିତି ଦୁନିଆଁନୁ ବାର୍‌ନାଘି ପାବୁ ଏର୍‌ତେ ରତ୍। 14 ଯୀଶୁ ଖ୍ରୀସ୍ତ୍‌ସ୍‌ ନିଜର୍ ଇଚ୍ଛାତି ନାହ୍ମାଲାଗାନ୍ ଜୀଆ ଚିଚ୍ଚାସ୍ ତାକା ନାମାନ୍ ଜାମା ରକମ୍‌ଘି
         ପାପ୍‌ତି ବାଛାବସ୍ ଆରୁ ନାମାନ୍ ଅଣ୍ଟା ଏନ୍ନେ ଆଲ୍ କାମସ୍ ଏକାଦ୍ ଶୁଦ୍ଧ୍, ଏକାର୍ ତାଙ୍ଘା ନିଜର୍
         ମାନିକିରି ବାନେ-ବାନେ ନାଲ୍‌ଖୁ କାମାଗେ ବାଗ୍ଗେ ଇଚ୍ଛା କାମର୍।15 ନିନ୍ ପାର୍‌ମେଶ୍ୱାର୍‌ସ୍‌କି ଚାଜ୍ଜକା ଆଲାଏ ହୁଦ୍‌ଘିଲାଗାନ୍ ପୁରା ହକ୍‌ତି ତେଙ୍ଗା ଆରୁ ବୁଝାବା
         ଆରୁ ଶିଖାବାତେ ରା, ତାକା ନେଦ୍‌ହି ନିଙ୍ଗାନ୍ ତୁଚ୍ଛ ମା କାମର୍।
         
            

         
      

   
      
         3
ଖ୍ରୀସ୍ତ୍ ବିଶ୍ୱାସୀର୍‌ଘି ଚାଲିଚଲନ୍31 ବିଶ୍ୱାସୀ ଆଲାରିନ୍ ମନେ କାମ୍‌ତା କା ଆବ୍ଡ଼ାର୍, ଏକାର୍ ନିହ୍ମା ମିଆଁ ଶାସନ୍ କାମ୍‌ନାଏ ଆବ୍ଡ଼ାର୍‌ଘି
         ନିୟମ୍‌ବନ୍ ମାନର୍, ଆରୁ ଜାମା ପ୍ରକାର୍‌ଘି ବାନେ-ବାନେ ନାଲ୍‌ଖୁ କାମାଗେ ତିୟାର୍ ରର୍। 2 ନେକାନ୍‌ହି ଝୁଟ୍ଟୁ ତେଙ୍ଗିକିରି ଦୋଷ୍ ଆମ୍‌କେ ଲାଗାବା, ଝାଗ୍‌ଡ଼ାଲୁ ଆମ୍‌କେମାନା, ଲେକିନ୍ ନରମ୍
         ମାନିକିରି ରାକେ, ଜାମା ଆଲାର୍ ଗାନେ ବାନେକିରି ରାକେ। 3 ଏନ୍ଦେର୍‌ଗେକା ଏମ୍‌ହି ପାର୍‌ମେଶ୍ୱାର୍‌ସିନ୍ ଆହ୍‌ନାଘି ଆଘ୍‌ଲି ନିର୍‌ବୁଦ୍ଧିଆ ରାଚ୍‌କାମ୍, ଆଦେଶ୍
         ମା ମାନ୍ନାବାଲା ରାଚ୍‌କାମ୍, ଭାଟ୍‌କାରାଚ୍‌କାମ୍ କେର୍‌କାଚ୍‌କାମ୍, ଭିନେ-ଭିନେ ରକମ୍‌ଘି ଭୁଲ୍‌ନୁ
         ଖାତ୍‌ର୍‌କାଚ୍‌କାମ୍ ଆରୁ ମୋହମାୟାନୁ ଫାସ୍‌ର୍‌କାମ୍ କେର୍‌କାଚ୍‌କାମ୍, ବାଦ୍‌ଲା ହୁଆଗେ ଚିନ୍ତା
         କାମାଲ୍‌କାମ୍, ଆରୁ ହିସିଙ୍ଗା କାମ୍‌ନାନୁ ଜୀବନ୍ ବିତାବାଲ୍‌କାମ୍ ଆରୁ ଦୁସ୍‌ରାର୍ ଏମାନ୍ ହାଁଣାଲିୟାର୍
         ଆରୁ ଏମ୍‌ହି ଦୁସ୍‌ରାରିନ୍ ହାଣାଲ୍‌କାମ୍। 4 ଲେକିନ୍ ନାହ୍ମା ବାଛାବୁ ପାର୍‌ମେଶ୍ୱାର୍‌ସ୍ ଯୀଶୁ ଖ୍ରୀସ୍ତ୍‌ସିନ୍ ତାଇୟିକିରି ଜାମା ମୁନୁଷ୍ ଜାତିରିନ୍
         ଦାୟା ଆରୁ ବାନେ ହାଖ୍ଖନାବନ୍ ଏଦିୟାସ୍। 5 ଆସ୍ ନାମାନ୍ ବାଛାବାଚାସ୍; ନାହ୍ମା ବାନେ ନାଲ୍‌ଖୁଘି ଲାଗାନ୍ ମାଲ୍ଲା ଲେକିନ୍ ପାର୍‌ମେଶ୍ୱାର୍‌ସ୍
         ନାହ୍ମା ମିଆଁ ଦାୟା କାମିକିରି ନାହ୍ମା ଜାମା ପାପ୍‌ବନ୍ ନଣେଇଚାସ୍, ଆରୁ ପାବିତାର୍ ଆତ୍ମାଘି ଦ୍ୱାର୍‌ନୁ
         ପୁନା ଜୀବନ୍ ଆରୁ ପୁନା ଜନମ୍ ଚିଚ୍ଚାସ୍। 6 ପାର୍‌ମେଶ୍ୱାର୍‌ସ୍ ନାହ୍ମା ବାଛାବୁ ଯୀଶୁ ଖ୍ରୀସ୍ତ୍‌ସ୍‌କି ଦ୍ୱାର୍‌ନୁ ଢେର୍‌ବାଗ୍ଗେ ପାବିତାର୍
         ଆତ୍ମା ନାମାଗେ ଖୁଲାମନ୍‌ତି ଚିଚ୍ଚାସ୍। 7 ଏସ୍‌କେ ନାମ୍ ତାଙ୍ଘା କ୍ରିପାତି ନିର୍ଦ୍ଦୋଷ୍ ଗନ୍ତି ମାନିକିରି ଆରୁ ଭାର୍‌ଷା ଉଇକିରି ସବୁଦିନ୍‌ତା
         ଜୀବନ୍‌ଘି ହକ୍‌ଦାର୍ ମାନା ଅଙ୍ଗତ୍।8 ଇ କାତ୍‌ଥାଦ୍ ସତ୍ତୁଦ୍ ଆରୁ ଏନ୍ ଚାହାଁଲ୍‌ଦାନ୍ କା ନିନ୍ ଇଦ୍‌ଘି ବାରେନୁ ଯୋର୍ ଚିଇକିରି ତେଙ୍ଗା
         ଏନ୍ଦେର୍‌ଗେକା ନେଦ୍ ପାର୍‌ମେଶ୍ୱାର୍‌ସ୍‌ସିନ୍ ବିଶ୍ୱାସ୍ କାମ୍‌ନାଏ, ଆବ୍ଡ଼ାର୍ ବାନେ-ବାନେ ନାଲ୍‌ଖୁ
         କାମାଗେ ଧ୍ୟାନ୍ ଉଇୟର୍, ଇ କାତ୍‌ଥାଦ୍ ବାନେଦ୍ ଆରୁ ଜାମା ଆଲାର୍‌ଘି ଲାଗାନ୍ ଫାଏଦାଦ୍। 9 ଲେକିନ୍ ବେମତ୍‌ଲବ୍‌ଘି ଝାଗ୍‌ଡ଼ା ଆରୁ ବାଉଁଶାର୍‌ଘି ଝାଗ୍‌ଡ଼ାସ୍‌ତି ଗେଚ୍ଛା ରା ଆରୁ ୟାହୁଦୀ ଜାମାର୍‌ଘି
         ନିୟମ୍‌ଘି ବାରେନୁ ବିରୋଧ୍ ଆରୁ ଝାଗ୍‌ଡ଼ା କାମ୍‌ନାସ୍‌ତି ବାଛ୍‌ରିକିରି ରା। ଏନ୍ଦେର୍‌ଗେକା ଇ ବେମତ୍‌ଲବ୍
         କାତ୍‌ଥାଘି ଏନ୍ଦେର୍‌ହି ଫାଏଦା ମାଲ୍ଲାଦିନ୍ ଆରୁ ଇଦ୍ ବେକାର୍‌ଦ୍। 10 ଏକା ଆଲାସ୍ ମଣ୍ତ୍‌ଲୀନ୍ତା ଆଲାର୍ ଗାନେ କାଁଟ୍‌ଛାଁଟ୍ କାମିକିରି ଆଲାରିନ୍ ଭାଗ୍ କାମ୍‌ଦାସ୍‌ଚିଦାସ୍
         ଆସିନ୍ ଅହନ୍ ଦୁଇ ଥର୍ ବୁଝାବା, ହାଲେହି ଯଦି ଆସ୍ ମା ବୁଝ୍‌ରାଲ୍‌ଦାସ୍ ତା ଆସ୍‌କି ମିଆଁ ସାମାୟ ବାର୍‌ବାଦ୍
         ଆମା କାମା ଆରୁ ବିଶ୍ୱାସୀ ଆଲାର୍‌ଘି ମିଆଁ ଆସ୍‌କି ଆସାର୍ ଖାତ୍‌ରାଗେ ଆମ୍‌କେ ଚିଆ। 11 ଇଦିନ୍ ନିନ୍ ଆହ୍‌ଦାଏକା ଏନ୍ନେ ଆଲାସ୍ ସତ୍ତୁ ପାବୁତି ଭାଟ୍‌କାରାଚାସ୍ କେର୍‌କାଦାସ୍, ଆରୁ ପାପ୍
         କାମିକିରି ନିଜ୍‌କେନିଜ୍ ଦୋଷୀ ଠାହ୍‌ରାତେ ରାଦାସ୍।ଆଖ୍‌ରୀ ଶିକ୍ଷା ଆରୁ ଯୋହାର୍12 ଯେତ୍‌କବାକେନ୍ ଏନ୍ ନିଙ୍ଘାସାନ୍ ଆର୍ତ୍ତେମାସ୍‌ ଚାହେ ତୁଖିକୁସ୍‌ସିନ୍ ତାଇୟନ୍ ତା ଏଙ୍ଘାସାନ୍ ନିକୁପୁଲିସ୍
         ସହର୍ ବାରାଗେ ଏସ୍‌କିନ୍ ହାଲେହି କୋଶିଷ୍ କାମ୍‌କେ, ଏନ୍ଦେର୍‌ଗେକା ଏନ୍ ଆସାନ୍ ପାଇଁୟା ଉଲ୍ଲା ବିତାବାଗେ
         ସୋଚ୍‌କାଦାନ୍। 13 ଯେନାସ୍ ଓକିଲ୍ ଆରୁ ଆପଲ୍ଲସ୍ ଜାମାର୍‌ଘି କାନା ପାବୁଘି ଲାଗାନ୍ ଯେତ୍‌କ ମଦେତ୍ କାମା ଅଙ୍ଗାଲ୍‌ଦାଏ
         କାମା ଆରୁ ଏରାକା ଆବ୍ଡ଼ାର୍‌ଗେ ଏନ୍ଦ୍ରିନ୍ ଜିନିଷ୍‌ଘି ଘାଟି ମା ମାନୋ। 14 ତୀତୁସ୍ ନିନ୍ କ୍ରେତେ ଟାପୁନ୍ତା ଜାମା ବିଶ୍ୱାସୀ ଆଲାରିନ୍ ଶିଖାବାକା ଆବ୍ଡ଼ାର୍ ବାନେ-ବାନେ ନାଲ୍‌ଖୁ
         କାମ୍‌ନାନୁ ଲାକ୍କା ରାନାନ୍ ଶିଖ୍‌ରର୍ ତାକା ଆବ୍ଡ଼ାର୍‌ଘି ନାଲ୍‌ଖୁଘି ଦ୍ୱାର୍‌ନୁ ଦୁସ୍‌ରାର୍‌ଗେ
         ଫାଏଦା ମାନଦ୍।15 ଏଙ୍ଘା ଜାମା ସାଙ୍ଗେର୍ ନିଙ୍ଗାନ୍ ଯୋହାର୍ ତେଙ୍କାନାଏ, ଏକା ବିଶ୍ୱାସୀ ଆଲାର୍ ନାମାନ୍ ବାନେ ହାଖ୍ଖନାଏ
         ଆବ୍ଡ଼ାରିନ୍ ଯୋହାର୍।ଏନ୍ ବିନ୍ତି କାମାଲ୍‌ଦାନ୍ କା ପାର୍‌ମେଶ୍ୱାର୍‌ସ୍ ନିହ୍ମା ମିଆଁ ଜାମାବାକେନ୍ ଦାୟା କାମ୍‌ନାସ୍।

ଯୋହାର୍11 ଏନ୍ ପାଉଲୁସ୍ ଆରୁ ଭାଇ ତୀମଥିଉସ୍ ଖ୍ରୀସ୍ତ୍‌ ଯୀଶୁସ୍‌କି ଲାଗାନ୍ ଜେହେଲ୍‌ନୁ ରାଦାମ୍। ଏନ୍ ଫିଲେମୋନ୍‌ସ୍‌କି
         ନାମେନୁ ଚିଠି ଲେଖାଲ୍‌ଦାନ୍, ଏକାସ୍ କା ନାହ୍ମାଏ ପ୍ୟାରା ଭାଇ ଆରୁ ସୁସାମାଚାର୍ ପ୍ରଚାର୍ କାମ୍‌ନା
         ନାଲ୍‌ଖୁନୁ ମଦେତ୍ କାମ୍‌ନାବାଲାସ୍। 2 ଆରୁ ବୁହୁଣୀ ଆଫ୍‌ଫିୟା, ଆରୁ ନାହ୍ମାଗାନେ ସାହସ୍‌ତି ଖ୍ରୀସ୍ତ୍‌କି ସେବା କାମୁ ଆର୍ଖିପପ୍‌ସ୍ ଆରୁ
         ଫିଲେମୋନ୍‌ସ୍‌କି ଆଡ଼୍‌ପାନ୍ତା ମଣ୍ତ୍‌ଲୀଗେ: 3 ନାହ୍ମାଏ ବାଙ୍ଗ୍ ପାର୍‌ମେଶ୍ୱାର୍‌ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ତାର୍‌ତି ନିମାଗେ କ୍ରିପା
         ଆରୁ ଶାନ୍ତି ହାଖ୍‌ର୍‌ତେ ରାନାଦ୍।ପାଉଲୁସ୍‌କି ଧାନ୍ୟାବାଦ୍ ଆରୁ ବିନ୍ତି4 ଏନ୍ ଏଙ୍ଘା ବିନ୍ତିନୁ ନିଙ୍ଗାନ୍ ମନେ କାମ୍‌ଦାନ୍ ଆରୁ ଏନ୍ ଜାମାବାକେନ୍ ପାର୍‌ମେଶ୍ୱାର୍‌ସିନ୍ ଧାନ୍ୟାବାଦ୍
         ଚିଦାନ୍, 5 ଏନ୍ଦେର୍‌ଗେକା ଏନ୍ ଜାମା ପାବିତାର୍ ଆଲାର୍‌ଘି ଲାଗାନ୍ ନିଙ୍ଘାଏ ବାନେ ହାଖ୍ଖନା ଆରୁ ପ୍ରାଭୁ ଯୀଶୁସ୍‌କି
         ମିଆଁ ନିଙ୍ଘାଏ ବିଶ୍ୱାସ୍‌ଘି ବାରେ ମେନାଲ୍‌ଦାନ୍। 6 ଏନ୍ ବିନ୍ତି କାମାଲ୍‌ଦାନ୍ କା ନିନ୍ ନିଙ୍ଘା ବିଶ୍ୱାସ୍‌ଘି ବାରେ ତେଙ୍ଗାଗେ ଫୁର୍ତ୍ତୀ ରା, ହାଲେ
         ନିନ୍ ଜାମା ବାନେ-ବାନେ ଜିନିଷ୍‌ବନ୍ ପୁରାପୁରୀ ବୁଝ୍‌ରା ଅଙ୍ଗୟ, ଏକାଦ୍ କା ଖ୍ରୀସ୍ତ୍‌କି ଇଚ୍ଛାନ୍
         ଆଘ୍‌ଲି ବାଢ଼ାବାଗେ ନାହ୍ମା ମାଝାନୁ ଘାଟ୍‌ରାଲିଦ୍। 7 ଏନ୍ଦେର୍‌ଗେକା ହେ ଭାଇ, ନିଙ୍ଘାଏ ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି ଆଲାର୍‌ଘି ମନ୍‌ଦ୍ ଖୁସୀ ମାନ୍‌ଚାକେର୍‌କିଚି,
         ହୁଦ୍‌ଘିଲାଗାନ୍ ଏଙ୍ଗା ନିଙ୍ଘାଏ ବାନେ ହାଖ୍ଖନାନୁ ବହୁତ୍ ଖୁସୀ ଆରୁ ଦିଲାସା ହାଖ୍‌ର୍‌କିଚି।ପାଉଲୁସ୍ ଅନେସିମୁସ୍‌କି ଲାଗାନ୍ ଆର୍‌ଜୀବିନ୍ତି କାମାଲ୍‌ଦାସ୍8 ଇଦ୍‌ଘିଲାଗାନ୍ ଏକା କାତ୍‌ଥାଦ୍ ଠିକ୍ ରାଇଦ୍, ଆଦ୍‌ଘି ବାରେନୁ ନିଙ୍ଗାନ୍ ହୁକୁମ୍ ଚିୟାଗେ ଖ୍ରୀସ୍ତ୍‌ସ୍‌କି
         ଖାସ୍‌ଚେଲା ମାନ୍ନାଘି ଲାଗାନ୍ ଏଙ୍ଘାଏ ବହୁତ୍ ସାହସ୍ ରାଇ, 9 ହାଲେହି ଏନ୍ ପାଉଲୁସ୍ ଆକ୍କୁନ୍ ପାଚ୍‌କି ମାନା କାଲ୍‌ଦାନ୍ ଆରୁ ଆକ୍କୁନ୍ ଖ୍ରୀସ୍ତ୍‌ ଯୀଶୁକି ଲାଗାନ୍
         ଜେହେଲ୍‌ନୁ ରାଦାନ୍, ହାଲେହି ଇଦ୍ ଏଙ୍ଗା ଆରୁହି ବାନେ ଆହ୍‌ତାରାଚା କା ଏନ୍ ପ୍ୟାର୍‌ତି ନିଙ୍ଗାନ୍
         ଆର୍‌ଜୀବିନ୍ତି କାମନ୍। 10 ଏନ୍ ନିଙ୍ଗାନ୍ ଅନୀସିମସ୍‌କି ଲାଗାନ୍ ଆର୍‌ଜୀବିନ୍ତି କାମାଲ୍‌ଦାନ୍, ଏକାସ୍ କା ବିଶ୍ୱାସ୍‌ନୁ ଏଙ୍ଘା
         ନିଜର୍ ହାଦ୍ଦୁସ୍ ଲେଖା ରାଚାସ୍, ଯେତ୍‌କବାକେନ୍ ଏନ୍ ଜେହେଲ୍‌ନୁ ରାଚ୍‌କାନ୍। 11 ଆସ୍‌ତା ପହ୍‌ଲେ ନିଙ୍ଘାଏ ଏନ୍ଦେର୍‌ହି ନାଲ୍‌ଖୁଘି ମାଲ୍ଲାରୁସ୍, ଆକ୍କୁନ୍ ନିଙ୍ଘାଏ ଆରୁ ଏଙ୍ଘାଏ
         ନାହ୍ମା ଦୁଇ ଲୋକ୍‌ର୍‌ଘି ବହୁତ୍ ନାଲ୍‌ଖୁନୁ ବାରସ୍। 12 ଏନ୍ ଅନେସିମୁସ୍‌ସିନ୍ ନିଙ୍ଘାସାନ୍ ତାଇୟାଲ୍‌ଦାନ୍ ଏକାସିନ୍ କା ଏନ୍ ମୁରୁକ୍ ବାନେ ହାଖ୍ଖଦାନ୍। 13 ଆସିନ୍ ଏନ୍ ଏଙ୍ଘାସାନ୍ ଉଇୟାଗେ ସୋଚାଲ୍‌କାନ୍ କା ଯେତ୍‌କବାକେନ୍ ଏନ୍ ସୁସାମାଚାର୍‌ଘି ଲାଗାନ୍ ଜେହେଲ୍‌ନୁ
         ରାଚ୍‌କାନ୍, ତାକା ଆସ୍ ନିଙ୍ଘାଏ ବାଦ୍‌ଲା ଏଙ୍ଘା ସେବା କାମ୍‌ନାସ୍। 14 ଲେକିନ୍ ଏନ୍ ନିଙ୍ଘା ବିନା ଇଚ୍ଛାତି ଏନ୍ଦେର୍‌ହି କାମାଗେ ମାଲ୍ଲା ଚାହୁଁନ୍, ତାକା ନିଙ୍ଘା ଏନ୍ଦ୍ରିନ୍
         ବାନେ ନାଲ୍‌ଖୁ ଯବର୍‌ଜସ୍‌ତି ମାଲ୍ଲା ନିଜର୍ ଖୁସୀତି ମାନ୍ନାଦ୍।15 ଏନ୍ଦେର୍‌ଗେକା ମାନା ଅଙ୍ଗିକା ଅନେସିମୁସ୍ କେତ୍‌କ ଉଲ୍ଲାଘି ଲାଗାନ୍‌ତା ନିଙ୍ଘାସ୍ତି ଭିନେ ମାନ୍‌ଚାସ୍
         କା ଆସ୍ ଜାମାବାକେନ୍ ନିଙ୍ଘାସାନ୍ ରସ୍। 16 ଲେକିନ୍ ଆକ୍କୁନ୍‌ନ୍ତି ଗୁତ୍ତିୟାସ୍‌କି ଲେଖା ମାଲ୍ଲା ଗୁତ୍ତିୟାସ୍‌ତିହି ବାଢ଼୍‌ରିକିରି, ମତ୍‌ଲବ୍
         ପ୍ୟାରା ଭାଇସ୍‌କି ଲେଖା ରାନାସ୍। ଏନ୍ ଆସିନ୍ ବହୁତ୍ ବାନେ ହାଖ୍ଖଦାନ୍, ଲେକିନ୍ ନିନ୍ ଆସିନ୍ ଆରୁ
         ବାଗ୍ଗେ ବାନେ ହାଖ୍ଖୟ। ଅଣ୍ଟା ଗୁତ୍ତିୟାସ୍ ଲେଖା ଖାଲି ମାଲ୍ଲା ଅଣ୍ଟା ଖ୍ରୀସ୍ତ୍ ବିଶ୍ୱାସୀ ଭାଇସ୍
         ଲେଖା ବାନେ ହାଖ୍ଖୟ। 17 ହୁଦ୍‌ଘିଲାଗାନ୍ ଯଦି ନିନ୍ ଏଙ୍ଗାନ୍ ନିଜର୍ ଭାଗିଦାର୍ ସୋଚ୍‌ଦାଏ, ତା ଏଙ୍ଗାନ୍ ଏସ୍‌କେ ଗ୍ରହନ୍ କାମ୍‌ଚ୍‌କାଏ
         ଆନ୍ନେ ଆସିନ୍‌ହି ଗ୍ରହନ୍ କାମା। 18 ଆରୁ ଯଦି ଆସ୍ ନିଙ୍ଘାଏ ଏନ୍ଦ୍ରିନ୍‌ହି ହାନି କାମ୍‌ଚ୍‌କାଦାସ୍, ଚାହେ ଆସ୍‌କି ନିଙ୍ଗାଗେ ଏନ୍ଦ୍ରିନ୍
         ଚିନାରାଇ, ତା ଏଙ୍ଘା ଖାତାନୁ ଲେଖାଚା। 19 ଏନ୍ ପାଉଲୁସ୍ ଏଙ୍ଘା ହେଖ୍ଖାତି ଲେଖାଲ୍‌ଦାନ୍ କା ଏନ୍ ନିଜେ ଭାରନ୍ ଚିଅନ୍; ଆରୁ ନିନ୍ ମନେ କାମା
         କା ଏଙ୍ଘା ତାର୍‌ତି ବହୁତ୍ ବାଡ଼୍‌କା ଆର୍ଶୀବାଦ୍ ହାକ୍କାଦାଏ ଆରୁ ଏଙ୍ଘା ଦ୍ୱାର୍‌ନୁ ଖ୍ରୀସ୍ତ୍ ବିଶ୍ୱାସ୍‌ନୁ
         ବାର୍‌ଚ୍‌କାଦାଏ ଆରୁ ନିଙ୍ଗାଗେ ସବୁଦିନ୍‌ତା ଜୀବନ୍ ହାଖ୍ଖର୍‌କିଚି ହୁଦ୍‌ଘିଲାଗାନ୍ ଏନ୍ ନିଙ୍ଗାଗେ
         ଏନ୍ନେ ଲେଖ୍‌ଚ୍‌କାଦାନ୍। 20 ହେ ଭାଇ, ଯୀଶୁ ଖ୍ରୀସ୍ତ୍‌କି ନାମେତି ଏଙ୍ଗାଗେ ନିଙ୍ଘାତାର୍‌ତି ଏନ୍ନେ ମଦେତ୍ କାମା ଆରୁ ଏଙ୍ଘା ମନ୍‌ବନ୍
         ଉତ୍ସାହିତ୍ କାମା।21 ଏନ୍ ନିଙ୍ଘାଏ ହୁକୁମ୍ ମାନ୍ନାଘି ମିଆଁ ଭାର୍‌ଷା ଉଇୟିକିରି ନିଙ୍ଗାଗେ ଲେଖାଲ୍‌ଦାନ୍, ଆରୁ ଏନ୍ ଆହ୍‌ଦାନ୍
         କା ନିଙ୍ଗାନ୍ ଏନ୍ ଯେତ୍‌କ ତେଙ୍ଗାଲ୍‌ଦାନ୍, ନିନ୍ ଆସ୍‌ତିହି, ବାଢ଼୍‌ରିକିରି କାମୟ, 22 ଆରୁ ଇଦ୍‌ଘି ସାଙ୍ଗେ-ସାଙ୍ଗେ ଏଙ୍ଗାଗେ ରାଗେ ଆଡ୍ଡା ଯୋଗାଡ଼୍ କାମା। ଏନ୍ଦେର୍‌ଗେକା ଏଙ୍ଗା ଭାର୍‌ଷା
         ରାଇ କା ନିହ୍ମାଏ ବିନ୍ତିତି ଏନ୍ ନିହ୍ମାସାନ୍ ବାନେକିରି କନ୍।ଇ ଚିଠିନୁ ଆଖ୍‌ରୀ ଯୋହାର୍23 ଏପାଫ୍ରାସ୍, ଏକାସ୍ କା ଖ୍ରୀସ୍ତ୍‌ ଯୀଶୁସ୍‌କି ଲାଗାନ୍ ଏଙ୍ଘାଗାନେ ଜେହେଲ୍‌ନୁ ରାଦାସ୍, ଆସ୍ ନିଙ୍ଗାନ୍
         ଯୋହାର୍ ତେଙ୍ଗାଲ୍‌ଦାସ୍। 24 ଆରୁ ମାର୍‌କୁସ୍‌ ଆରୁ ଆରିସ୍ତାର୍ଖସ୍‌ ଆରୁ ଦେମାସ୍ ଆରୁ ଲୁକାସ୍ ଏକାର୍ କା ଏଙ୍ଘାଗାନେ ନାଲ୍‌ଖୁ
         କାମ୍‌ନାଏ, ଆବ୍ଡ଼ାର୍ ନିଙ୍ଗାନ୍ ଯୋହାର୍ ବାଲ୍‌ନାଏ।25 ନାହ୍ମାଏ ପ୍ରାଭୁ ଯୀଶୁ ଖ୍ରୀସ୍ତ୍‌କି କ୍ରିପା ନିହ୍ମା ଜାମାର୍‌ଘି ଆତ୍ମାନୁ ମାନ୍ନାଦ୍। ଆମେନ୍।

         1
ପାର୍‌ମେଶ୍ୱାର୍‌ସ୍ ନିଜର୍ ହାଦ୍ଦୁସ୍‌କି ଦ୍ୱାର୍‌ନୁ କାତ୍‌ଥା କାମ୍‌ଚ୍‌କାଦାସ୍11 ଆଘ୍‌ଲି ଯୁଗ୍ଗୁନୁ ପାର୍‌ମେଶ୍ୱାର୍‌ସ୍ ନାହ୍ମାଏ ପୁର୍‌ଖାର୍‌ସ୍‌ତି ଦୁସ୍‌ରା-ଦୁସ୍‌ରା ସାମାୟନୁ ଆରୁ
         ଦୁସ୍‌ରା-ଦୁସ୍‌ରା ଉପାୟତି ନାବୀଜାମାର୍‌ଘି ଦ୍ୱାର୍‌ନୁ କାତ୍‌ଥା କାମ୍‌ଚ୍‌କାଚାସ୍। 2 ଲେକିନ୍ ଆକ୍କୁନ୍ ଇ ଆଖ୍‌ରୀ ସାମାୟନୁ ଆସ୍ ନାହ୍ମାସ୍ତି ହାଦ୍ଦୁସ୍‌କି ଦ୍ୱାର୍‌ନୁ କାତ୍‌ଥା କାମ୍‌ଦାସ୍।
         ଆସ୍ ଆ ହାଦ୍ଦୁସ୍‌କି ଦ୍ୱାର୍‌ନୁ ଜାମା ଦୁନିଆଁବନ୍ ସିର୍‌ଜାଚାସ୍ ଆରୁ ଆସ୍‌ସିନ୍ ଜାମାକିଛିଘି ହକ୍‌ଦାର୍
         ବାନାବାଚାସ୍। 3 ଆ ହାଦ୍ଦୁସ୍ ନିଜର୍ ବାଙ୍ଗ୍‌ସ୍‌କି ମାହିମାଘି ବିଲ୍ଲୀ, ଆରୁ ଆସ୍‌କି ସାଭାବ୍ ରୂପ୍ ଲେଖା ରାଦାସ୍।
         ଆସିନ୍ ଜାମା ଜିନିଷ୍‌ବନ୍ ନିଜର୍ ଶକ୍ତିଘି ବଚନ୍‌ତି ସାମ୍ଭଡ଼ାଦାସ୍। ଆସ୍ ନାହ୍ମାଏ ପାପ୍‌ବନ୍ ନଁଣୀକିରି
         ମାଇନ୍ ଆରୁ ହକ୍‌ଘି ଆଡ୍ଡାସାନ୍ ମାହାମହିମ୍ ପାର୍‌ମେଶ୍ୱାର୍‌ସ୍‌କି ତିନାତାରା କାଇକିରି ଅକ୍କିୟାସ୍।
         4 ଇଦ୍‌ଘି ଲେଖା ଆସ୍ ସରଗ୍‌ଦୂଁତ୍ ଜାମାର୍‌ସ୍‌ତି ଆତ୍‌କନିନ୍ ବାନେ ମାନ୍‌ଚାସ୍ କେରାସ୍ ଯେତ୍‌କ କା
         ଆବ୍ଡ଼ାର୍‌ଘି ନାମେତି ଆ ନାମେଦ୍ ଜାମାର୍‌ଘିନ୍ତି ବାଡ଼୍‌କା ରାଇଦ୍ ଏକାନ୍ ହାଦ୍ଦୁସ୍‌କେ ବାଙ୍ଗ୍‌ସ୍‌
         ହକ୍ ଚିଚ୍ଚାସ୍।ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍‌କି ମାହାନ୍‌ତା5 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଏକ୍ରିନ୍ ସରଗ୍‌ଦୂଁତ୍‌ର୍‌ସ୍‌ତି ଏକ୍‌ଲାହି ଏନ୍ନେ ମାଲ୍ଲା ତେଙ୍ଗୁସ୍,
         ନିନ୍ ଏଙ୍ଘାଏ ହାଦ୍ଦୁୟ, ଇନ୍ନା ଏନ୍ ନିଙ୍ଘାଏ ବାଙ୍ଗ୍ ମାନ୍‌ଚ୍‌କାଦାନ୍? ଆରୁ ଏକ୍‌ଲାହି ଏକ୍ରିନ୍
         ସରଗ୍‌ଦୂଁତ୍‌ର୍‌ସ୍‌ତି ଆସ୍ ଏନ୍ନେ ତେଙ୍କାଦାସ୍ ଏନ୍ ଆସ୍‌କି ବାଙ୍ଗ୍ ମାନନ୍ ଆରୁ ଆସ୍ ଏଙ୍ଘାଏ ହାଦ୍ଦୁ
         ମାନସ୍। 6 ଆରୁଅହନ୍ ଆସ୍ ଯେତ୍‌କବାକେନ୍ ନିଜର୍ ପହ୍‌ଲେ ହାଦ୍ଦୁସିନ୍ ଦୁନିଆଁନୁ ତାଇଦାସ୍ ତା ତେଙ୍ଗ୍‌ଦାସ୍ ପାର୍‌ମେଶ୍ୱାର୍‌ସ୍‌କି
         ଜାମା ସରଗ୍‌ଦୂଁତ୍ ଆସ୍‌କି ଆରାଧାନା କାମା। 7 ଯେତ୍‌କବାକେନ୍ ଆସ୍ ସରଗ୍ ଦୂଁତ୍‌ର୍‌ଘି ବାରେନୁ ଇ ତେଙ୍ଗ୍‌ଦାସ୍ “ଆସ୍ ନିଜର୍ ଦୂଁତ୍‌ଜାମାରିନ୍ ହାୱା
         ଲେଖା ବାନାବାଦାସ୍ ଆରୁ ନିଜର୍ ସେବକ୍ ଜାମାରିନ୍ ହାଓଁ-ହାଓଁ ଚିଚ୍ଚୁ ଲେଖା ବାନାବାଦାସ୍।” 8 ଲେକିନ୍ ହାଦ୍ଦୁସ୍‌କି ବାରେନୁ ଆସ୍‌କି ତେଙ୍ଗ୍‌ନାଦ୍: “ପାର୍‌ମେଶ୍ୱାର୍‌! ନିଙ୍ଘାଏ ରାଜ୍‌ଗାଦୀ ଯୁଗ୍ଗୁ
         ଯୁଗ୍ଗୁନ୍ତାଦ୍, ଆରୁ ନିନ୍ ନିଙ୍ଘାଏ ରାଜୀଘି ଶାସନ୍ ନ୍ୟାୟଘି ସାଙ୍ଗେ କାମୟ। 9 ନିନ୍ ଧରମ୍‌ବନ୍ ବାନେ ହାକ୍କାଏ ଆରୁ ଖାରାପ୍‌ବନ୍ ହାଁଣ୍‌କାଏ। ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍,
         ନିଙ୍ଘାଏ ହି ପାର୍‌ମେଶ୍ୱାର୍‌ସ୍ ନିଙ୍ଘା ସାଙ୍ଗେର୍‌ସ୍‌ତି ବାଢ଼୍‌ରିକିରି ରିଝୁଘି ଇସୁଙ୍ଗ୍‌ତି ନିଙ୍ଗାନ୍
         ଆଭିଷେକ୍ କାମ୍‌ଚାସ୍। 10 ଆରୁ ଆରୁହନ୍ ପ୍ରାଭୁ! ନିନ୍ ସୁରୁନୁ ଦୁନିଆଁଘି ନାହିଗାଡ୍ଡି ଆର୍‌ହ୍‌ଖାଦାଏ। ସରଗ୍‌ଦ୍‌ ନିଙ୍ଘାଏ
         ହେଖ୍ଖାଘି ନାଲ୍‌ଖୁଦ୍। 11 ଆଦ୍‌ତା ନାଶ୍ ମାନଦ୍‌କଦ୍, ଲେକିନ୍ ନିନ୍ ସବୁଦିନ୍‌ତକ୍ ରୟ ଆରୁ ଆବ୍ଡ଼ା ଜାମାଦ୍ ଚିଢ଼ାଘି ଲେଖା ପାଚ୍ଚା
         ମାନ କୋଦ୍। 12 ନିନ୍ ଆବ୍ଡ଼ାନ୍ ଚାଦର୍ ଲେଖା ଗୁଢ଼ିୟ ଚୟ, ଆରୁ ଆବ୍ଡ଼ାଦ୍ ବାଦ୍‌ଲାରୋକଦ୍ ଲେକିନ୍ ନିନ୍ ନିନିନ୍ ରାଦାଏ
         ଆରୁ ନିନ୍ ସବୁଦିନ୍‌ତକ୍ ରୟ।” 13 ପାର୍‌ମେଶ୍ୱାର୍‌ସ୍ ଏକ୍‌ଲାହି ଏକ୍ରିନ୍ ସରଗ୍‌ଦୂଁତ୍‌ର୍‌ସ୍‌ତି ଏନ୍ନେ ମାଲ୍ଲା ତେଙ୍ଗୁସ୍: “ନିନ୍
         ଏଙ୍ଘାଏ ତିନାତାରା ଅକ୍କା କାଲା, ଯେତ୍‌କତକ୍ ଏନ୍ ନିଙ୍ଘା ଦୁଶ୍‌ମାନ୍‌ରିନ୍ ନିଙ୍ଘା ହେଡ୍ଡୁଘି ଚଉକି
         ମା କାମନ୍‌ଚନ୍।” 14 ଏନ୍ଦେର୍ ଜାମା ସରଗ୍ ଦୂଁତ୍‌ର୍‌ ମୁକ୍ତି ହାଖ୍‌ନା ବାଲାର୍‌ଘି ସେବାଘି ଲାଗାନ୍ ତାଏକା ମଦେତ୍ କାମୁର୍
         ଆତ୍ମାର୍?

ସାବ୍‌ଧାନ୍ ରାଗେ ଚେତାବାନୀ21 ଏକାସାନ୍ ଏନ୍ନେ ମା ମାନ୍ନାଦ୍ କା ନାମ୍ ପାବୁସ୍ତି ଭାଟ୍‌କାରତ୍‌କତ୍। ହୁଦ୍‌ଘିଲାଗାନ୍ ନାମାଗେ ଏକା
         ବଚନ୍ ହାଖ୍ଖର୍‌କିଚି, ଆଦ୍‌ଘି ମିଆଁ ବାନେକିରି ଧ୍ୟାନ୍ ଚିନା କାତ୍‌ଥା। 2 ଏନ୍ଦେର୍‌ଗେକା ଏକା କାତ୍‌ଥା ସରଗ୍‌ଦୂଁତ୍‌ଘି ଦ୍ୱାର୍‌ନୁ ତେଙ୍ଗାକେର୍‌କିଚା ଯଦି ଆଦ୍ ସତ୍ତୁ ରଦ୍
         ଆରୁ ଜାମା ଅଣ୍ଟା ଦୋଷ୍ ଆରୁ ଆଦେଶ୍ ମା ମାନ୍ନାଘି ଠିକ୍-ଠିକ୍ ଦଣ୍ଡ୍ ହାଖ୍ଖରା। 3 ତା ନାମ୍ ଏନ୍ନେ ବାଡ଼୍‌କା ମୁକ୍ତିତି ଏନ୍ଦେର୍‌ହି ଚିନ୍ତା ମା କାମିକିରି ବାର୍‌ନାବାଲା ଦଣ୍ତ୍‌ତି
         ଏସ୍‌କେ ବାଛ୍‌ରା ଅଙ୍ଗତ୍? ଏକାସ୍‌କି ଚାର୍‌ଚା ଜାମାର୍‌ଘିନ୍ତି ଆଘ୍‌ଲି, ପ୍ରାଭୁସ୍‌କି ଦ୍ୱାର୍‌ନୁ
         ମାନ୍‌ଚା, ଆରୁ ମେନ୍ନାବାଲାର୍‌ଘି ଦ୍ୱାର୍‌ନୁ ନାମାଗେ ସାବୁତ୍ ଚିଚ୍ଚାସ୍। 4 ସତ୍ତୁ କାତ୍‌ଥାଘି ବାରେନୁ ପାର୍‌ମେଶ୍ୱାର୍‌ସ୍‌ହି ନିଜର୍ ଇଚ୍ଛାଘି ଲେଖା ହୁର୍‌ମି ଚିହ୍ନା, ଅଦ୍‌ଭୁତ୍
         ନାଲ୍‌ଖୁ ଆରୁ ମାହାନ୍ ଶକ୍ତିଘି ନାଲ୍‌ଖୁ ଆରୁ ପାବିତାର୍ ଆତ୍ମାଘି ବାର୍‌ଦାନ୍‌ଘି ଦ୍ୱାର୍‌ନୁ ସାକ୍ଷୀ
         ଚିତେ ରାଲ୍‌ନାଏ।ନାହ୍ମାଏ ମୁକ୍ତିଦାତା5 ପାର୍‌ମେଶ୍ୱାର୍‌ସ୍ ଆ ବାର୍‌ନାବାଲା ଦୁନିଆଁବନ୍, ଏକାଘି ଚାର୍‌ଚା ନାମ୍ କାମାଲ୍‌ଦାତ୍, ସରଗ୍ ଦୂଁତ୍‌ଜାମାର୍‌ଘି
         ଅଧିନ୍ ମାଲ୍ଲା କାମୁସ୍। 6 ବରନ୍ ଇଦ୍‌ଘି ବାରେନୁ ପାବିତାର୍ ଶାସ୍ତ୍ରନୁ ଏକ୍ରିନ୍ ଆଡ୍ଡାନୁ ନେଦିନ୍ ଇ ସାକ୍ଷୀ ଚିଚ୍ଚକାନାଏ ଆଲାସ୍
         ଏନ୍ଦେର୍‌ସ୍, କା ନିନ୍ ଆସିନ୍ ସୋଚ୍‌ଦାଏ: “ମୁନୁଷ୍ ହାଦ୍ଦୁସ୍ ଏନ୍ଦେର୍‌ସ୍? ଏକାସ୍‌କି ଲାଗାନ୍ ନିନ୍
         ଚିନ୍ତା କାମ୍‌ଦାଏ। 7 ନିନ୍ ଆସିନ୍ ସରଗ୍‌ଦୂଁତ୍‌ର୍‌ସ୍‌ତି କାଟେ ସାମାୟଘି ଲାଗାନ୍ ଛୋଟେ ବାନାବାଚ୍‌କାଏ ଆରୁ ଆସିନ୍ ମାହିମା
         ଆରୁ ମାଇନ୍‌ଘି ମୁକୁଟ୍ ଆତ୍ତତାଚ୍‌କାଏ। 8 ନିନ୍ ଜାମାକିଛି ଆସ୍‌କି ହେଡ୍ଡୁଘି କିୟାଁ କାମ୍‌ଚ୍‌କେଚ୍‌କାଏ,”ହୁଦ୍‌ଘିଲାଗାନ୍ ଯେତ୍‌କ କା ପାର୍‌ମେଶ୍ୱାର୍‌ସ୍ ଜାମାକିଛିନ୍ ଆସ୍‌କି କିୟାଁ କାମ୍‌ଚେଇଚାସ୍, ତା
         ଆସ୍ ଏନ୍ଦେର୍‌ହି ମା ଆମ୍ୱିୟାସ୍, ଏକାସ୍ ଯୀଶୁସ୍‌କି କିୟାଁ ମା ମାନସ୍ ଲେକିନ୍ ନାମ୍ ଆକ୍କୁନ୍‌ତକ୍
         ଜାମାକିଛିନ୍ ଆସ୍‌କି କିୟାଁ ମାଲ୍ଲା ଏରୁତ୍। 9 ଆସିନ୍ ସରଗ୍‌ଦୂଁତ୍‌ର୍‌ସ୍‌ତି କାଟେ ସାମାୟଘି ଲାଗାନ୍ ଛୋଟେ କାମା କେର୍‌କିଚା ଲେକିନ୍ ନାମ୍ ଇବନ୍
         ଏର୍‌ଦାତ୍ କା ମରନ୍‌ଘି କଷଟ୍ ସାହ୍‌ନାଘି ଲାଗାନ୍ ଯୀଶୁସିନ୍ ମାହିମା ଆରୁ ମାଇନ୍‌ଘି ମୁକୁଟ୍ ଆତ୍ତା
         କେର୍‌କିଚି। ଏକାତି କା ଆସ୍ ପାର୍‌ମେଶ୍ୱାର୍‌ସ୍‌କି କ୍ରିପାତି ଜାମା ଆଲାର୍‌ଘି ଲାଗାନ୍ କ୍ରୁଶ୍‌ନୁ
         କେଚ୍ଚାସ୍‌କେରାସ୍। 10 ଏନ୍ଦେର୍‌ଗେକା ଏକାସ୍‌କି ଲାଗାନ୍ ଆରୁ ନେଖା ଦ୍ୱାର୍‌ନୁ ଜାମା ଦୁନିଆଁ ସିର୍‌ଜାରାଚା, ବାଗ୍ଗେ ହାଦ୍ଦୁରିନ୍
         ବାଡ଼ାଇନୁ କର୍‌ତାଗେ ଲାଗାନ୍ ଆବ୍ଡ଼ାର୍‌ଘି ମୁକ୍ତିଦାତାସିନ୍ ଦୁଃଖୁ ଉଠାବାନାଘି ଦ୍ୱାର୍‌ନୁ ପୁରାପୁରୀ
         ଶିଦ୍ଧ୍ କାମ୍‌ନାଘି ଇଚ୍ଛା ରାଚା। 11 ଏକାସ୍ ପାବିତାର୍ କାମ୍‌ଦାସ୍ ଚାହେ ଆବ୍ଡ଼ା ଯେତ୍‌କର୍, ଏକାରିନ୍ ପାବିତାର୍ କାମାକାଲିଦ୍, ଦୁହି ଲୋକ୍
         ଅଣ୍ଟାଇନ୍ ବାଙ୍ଗ୍‌ସ୍‌କି ହାଦ୍ଦୁର୍। ହୁଦ୍‌ଘିଲାଗାନ୍ ଯୀଶୁସ୍ ଆବ୍ଡ଼ାରିନ୍ ଭାଇବୁହୁଣୀ ବାଆଗେ ମା
         ଲାଜର୍‌ଦାସ୍। 12 ଲେକିନ୍ ତେଙ୍ଗ୍‌ନାଏ କା “ଏନ୍ ନିଙ୍ଘା ନାମେ ନିଜର୍ ଭାଇଜାମାରିନ୍ ଶୁଣାବନ୍, ସାଭାଘି ମାଝାନୁ ଏନ୍
         ନିଙ୍ଘା ବାଡ଼ାଇ କାମନ୍।”13 ଆରୁଅହନ୍ “ଏନ୍ ଆସ୍‌କି ମିଆଁ ପୁରା ଭାର୍‌ଷା ଉଇୟନ୍; ଆରୁ ଆରୁଅହନ୍ ଏନ୍ ଆରୁ ଏଙ୍ଘା ହାଦ୍ଦୁ, ଏକାରିନ୍
         ପାର୍‌ମେଶ୍ୱାର୍‌ସ୍ ଏଙ୍ଗା ଚିଚ୍‌କାଦାସ୍, ଏନ୍ ଇସାନ୍ ରାଦାନ୍।”14 ହୁଦ୍‌ଘିଲାଗାନ୍ ପରିବାର୍‌ତା ଜାମା ଆଲାର୍‌ଘି ହେଁସୁ ଆରୁ ଆହ୍‌ଡ଼ା ଅଣ୍ଟାଇନ୍ ମାନିଦ୍, ଆସ୍‌ହି ନାହ୍ମା
         ଲେଖା ମୁନୁଷ୍ ମାନ୍‌ଚାସ୍ କେରାସ୍, ଏକାତି ଆସ୍ ନିଜର୍ ମରନ୍ ଦ୍ୱାର୍‌ନୁ ମରନ୍‌ଘି ମିଆଁ ହକ୍ ଉଇନାବାଲା
         ଶାଏତାନ୍‌ବନ୍ ହାରାବସ୍। 15 ଆରୁ ଯେତ୍‌କର୍ ମରନ୍‌ଘି ଏଲ୍‌ଚ୍‌କାଘି କାରଣ୍ ଉଜ୍ଜନାତକ୍ ଗୁତ୍ତିୟାର୍ ଲେଖା ଫାସ୍‌ର୍‌କାଚାର୍, ଆବ୍ଡ଼ାରିନ୍
         ବାଛାବା। 16 ଏନ୍ଦେର୍‌ଗେକା ଇଦ୍ ଏସ୍‌କ୍ରିନ୍‌ହି ଆସ୍ ସରଗ୍‌ଦୂଁତ୍‌ର୍‌ଘି ମାଲ୍ଲା, ବରନ୍ ଆବ୍ରାହାମ୍‌ସ୍‌କି ବାଉଁଶାରିନ୍
         ମଦେତ୍ କାମ୍‌ଦାସ୍। 17 ହୁଦ୍‌ଘିଲାଗାନ୍ ଆସିନ୍ ଜାମା ଲେଖାସ୍ତି ଆସ୍‌କି ଭାଇ ବୁହୁଣୀର୍ ଲେଖା ବାନାବା କେରା ତାକା ଆସ୍ ପାର୍‌ମେଶ୍ୱାର୍‌ସ୍‌କି
         ସେବାନୁ ଦାୟାଲୁ ଆରୁ ବିଶ୍ୱାସ୍‌ଘି ଲାଇଗ୍ ମାହାପୁରୋହିତ୍ ମାନାଅଙ୍ଗସ୍। ଆରୁ ଆଲାରିନ୍ ତାହ୍ମା ପାପ୍‌ଘି
         ଛେମା ଚିନାଘି ଲାଗାନ୍ ବଲୀ ଚିଚ୍ଚାସ୍। 18 ଏନ୍ଦେର୍‌ଗେକା ଆସ୍‌କି ପରୀକ୍ଷା ହୁଆ କେର୍‌କିଚି ଆରୁ ଆସ୍ ନିଜେ ଦୁଃଖୁ ସାହଚ୍‌କାଦାସ୍, ହୁଦ୍‌ଘିଲାଗାନ୍
         ଯୀଶୁସ୍ ପରୀକ୍ଷାନୁ ଦୁଃଖୁ ସାହ୍‌ନା ବାଲାର୍‌ଘି ମଦେତ୍ କାମାଅଙ୍ଗସ୍।

ଯୀଶୁସ୍ ମୁଶାସ୍‌ତି ମାହାନ୍‌ସ୍31 ନିମ୍ ସରଗ୍‌ତା ମେହ୍ଁକାଘି ଭାଗିଦାର୍ ପାବିତାର୍ ଭାଇ ଆରୁ ବୁହୁଣୀ ଜାମାରୋ! ହୁଦ୍‌ଘିଲାଗାନ୍ ନିମ୍
         ନାହ୍ମାଏ ବିଶ୍ୱାସ୍‌ଘି ଆଗୁୱା ଆରୁ ମାହାପୁରୋହିତ୍ ଯୀଶୁସ୍‌କି ମିଆଁ ବିଚାର୍ କାମା। 2 ଏସ୍‌କେ ମୁଶାସ୍ ପାର୍‌ମେଶ୍ୱାର୍‌ସ୍‌କି ଆଲାର୍‌ଘି ଜାମା ନାଲ୍‌ଖୁନୁ ବିଶ୍ୱାସ୍‌ଘି ଲାଇଗ୍ ରାଚାସ୍,
         ଆନ୍ନେନିନ୍ ଯୀଶୁସ୍‌ହି ପାର୍‌ମେଶ୍ୱାର୍‌ସ୍‌କି ଲାଗାନ୍ ବିଶ୍ୱାସ୍‌ଘି ଲାଇଗ୍ ରାଚାସ୍, ଏକାସ୍ କା
         ଆସିନ୍ ଠାହ୍‌ରାଚାସ୍। 3 ଏନ୍ଦେର୍‌ଗେକା ଆସ୍ ମୁଶାସ୍‌ତି ଏତ୍‌କ ବାଢ଼୍‌ରିକିରି ମାହିମାଘି ଲାଇଗ୍ ବୁଝ୍‌ରା କେର୍‌କିଚି, ଯେତ୍‌କ
         କା ଆଡ଼୍‌ପାବନ୍ କାମ୍‌ନାବାଲା ଆଡ଼୍‌ପାନ୍ତି ବାଢ଼୍‌ରିକିରି ମାଇନ୍ ହାଖ୍ଖଦାସ୍। 4 ଏନ୍ଦେର୍‌ଗେକା ଜାମା ଅଣ୍ଟା ଆଡ଼୍‌ପାବନ୍ ନେଦିନ୍ ନା ନେଦିନ୍ ବାନା-ବାନାବାଲା ରାନାଏ, ଲେକିନ୍ ଏକାସ୍
         ଜାମାକିଛିନ୍ ବାନାବାଚ୍‌କାଦାସ୍ ଆସ୍ ପାର୍‌ମେଶ୍ୱାର୍‌ସ୍। 5 ମୁଶାସ୍ ପାର୍‌ମେଶ୍ୱାର୍‌ସ୍‌କି ଜାମା ପରିବାର୍‌ନୁ ଗୁତ୍ତିୟାସ୍‌ଘି ଲେଖା ବିଶ୍ୱାସ୍‌ଘି ଲାଇଗ୍ ରାଚାସ୍,
         ତାକା ଭବିଷତ୍‌ନୁ ମାନ୍ନାବାଲା କାତ୍‌ଥାନ୍ ତେଙ୍ଗ୍‌ନାବାଲା ରାଚାସ୍ ଆଦ୍‌ଘି ସାକ୍ଷୀସ୍। 6 ଲେକିନ୍ ପାର୍‌ମେଶ୍ୱାର୍‌ସ୍‌କି ପରିବାର୍‌ନୁ ଖ୍ରୀସ୍ତ୍‌ସ୍‌ ତା ଅଣ୍ଟା ହାଦ୍ଦୁସ୍‌କି ରୂପ୍‌ନୁ ବିଶ୍ୱାସ୍
         କାମ୍‌ନାଘି ଲାଇଗ୍ ରାଦାସ୍ ଆରୁ ଯଦି ନାମ୍ ସବୁଦିନ୍‌ତକ୍ ନିଜର୍ ସାହସ୍ ଆରୁ ଆ ଆଶ୍ରାନୁ ବିଶ୍ୱାସ୍‌ବନ୍
         ବାନାବାଇକିରି ଉଇୟତ୍ ତା ନାମ୍‌ହି ଆସ୍‌କି ପରିବାର୍‌ତାତ୍।ବିଶ୍ୱାସ୍ ମା କାମୁର୍‌ଗେ ଚେତାବାନୀ7 ହୁଦ୍‌ଘିଲାଗାନ୍ ଏସ୍‌କେ ପାବିତାର୍ ଆତ୍ମା ତେଙ୍ଗିଦ୍ କା ଯଦି ଇନ୍ନା ନିମ୍ ଆସ୍‌କି ବଚନ୍ ମେନର୍।
         8 ତା ନିଜର୍ ମନ୍‌ବନ୍ କାଠୋର୍ ଆମା କାମା, ଏସ୍‌କେ କା ଖୀସାବାତାନାଘି ସାମାୟ ଆରୁ ପରୀକ୍ଷାଘି ଉଲ୍ଲା
         ଶୁନ୍‌ଶାନ୍ ଆଡ୍ଡାନୁ କାମ୍‌ଚ୍‌କାଚାର୍। 9 ଏକାସାନ୍ ନିହ୍ମାଏ ପୁର୍‌ଖାର୍ ଏଙ୍ଗାନ୍ ପରୀକ୍ଷା କାମିକିରି ବିଡ଼୍‌ଚେ ଏରିୟାର୍ ଆରୁ ଚାଲିଶ୍ ବଛର୍‌ତକ୍
         ଏଙ୍ଘା ନାଲ୍‌ଖୁନ୍ ଏରିୟାର୍। 10 ହୁଦ୍‌ଘିଲାଗାନ୍ ଏନ୍ ଆ ସାମାୟନ୍ତା ଆଲାରିନ୍ ଖୀସାରାଚ୍‌କାଚ୍‌କାନ୍, ଆରୁ ଏନ୍ ତେଙ୍କାନ୍, କା ଇବ୍ଡ଼ାର୍‌ଘି
         ମନ୍ ଜାମାବାକେନ୍ ଭାଟ୍‌କାରାତେ ରାଇଦ୍, ଆରୁ ଇବ୍ଡ଼ାର୍ ଏଙ୍ଘା ପାବୁବନ୍ ମା ଚିହ୍ନଚାର୍। 11 ଆଙ୍ଗେନ୍ ଏନ୍ ଖୀସ୍‌ତି ବାରିକିରି କସମ୍ ମକ୍କାନ୍, କା ଆବ୍ଡ଼ାର୍ ଏଙ୍ଘା ଆରାମ୍ କାମ୍‌ନା ଆଡ୍ଡାନୁ
         ବିଲ୍‌କୁସ୍ କରା ପଲ୍ଲରିନ୍। 12 ହେ ଭାଇ ବୁହୁଣୀଜାମାରୋ ସାବ୍‌ଧାନ୍ ରା, କା ନିହ୍ମାଏନୁ ଏନ୍ନେ ଖାରାପ୍ ଅବିଶ୍ୱାସୀ ମନ୍ ମା ମାନ୍ନାଦ୍,
         ଏକାର୍ ଜୀବିତ୍ ପାର୍‌ମେଶ୍ୱାର୍‌ସ୍‌ତି ଗେଚ୍ଛା ମାନର୍‌କର୍। 13 ଲେକିନ୍ ଯେତ୍‌କତକ୍ ଇବନ୍ ଇନ୍ନାନ୍ତା ଉଲ୍ଲା ତେଙ୍ଗାକାଇ, ସବୁଦିନ୍ ଏକ୍ ଦୁସ୍‌ରାରିନ୍ ସାହସ୍ ଚିତେ
         ରା, ଏନ୍ନେ ମା ମାନ୍ନାଦ୍ କା, ନିହ୍ମାସ୍‌ତି ଏକ୍ରିନ୍ ଆଲାର୍ ପାପ୍‌ଘି ବନ୍ଧନ୍‌ନୁ ଖାତ୍‌ରିକିରି
         କାଠୋର୍ ଆମାମାନା। 14 ଯଦି ନାମ୍ ନିଜର୍ ପହ୍‌ଲେ ଭାର୍‌ଷାନୁ ଆଖ୍‌ରୀତକ୍ ବିଶ୍ୱାସ୍‌ତି ମଜ୍‌ବୁତ୍ ରତ୍‌ତା, ନାମ୍ ଖ୍ରୀସ୍ତ୍‌ସ୍‌କି
         ଭାଗିଦାର୍ ମାନ୍‌ଦାତ୍ କାଦାତ୍। 15 ଏସ୍‌କେ କା ଯଦି ଇନ୍ନା ନିମ୍ ଆସ୍‌କି ଶବଦ୍ ମେନର୍ ତା, ନିଜର୍ ମନ୍‌ବନ୍ କାଠୋର୍ ଆମା କାମା, ଏସ୍‌କେ
         କା ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ଇସ୍ରାଏଲ୍‌ର୍‌ ମେନିକିରି ନିଜର୍ ମନ୍‌ବନ୍ କାଠୋର୍ କାମ୍‌ଚ୍‌କାଚାର୍
         ହନ୍ନେନ୍ ନିମ୍ ଆମ୍‌କେ କାମା। 16 ଏକା ଆଲାର୍ ବଚନ୍ ମେନିକିରି ଖୀସାବାତାଚାର୍, ଆବ୍ଡ଼ାର୍ ନେର୍ ରାଚାର୍? ଏସ୍‌କ୍ରିନ୍‌ହି ଆବ୍ଡ଼ା ଜାମା
         ଆଲାର୍, ଏକାର୍ ମୁଶାସ୍‌କି ଦ୍ୱାର୍‌ନୁ ମିଶର୍ ଦେଶ୍‌ତି ଉର୍‌ଖିୟାର୍ ବାର୍‌ଚ୍‌କାଚାର୍। 17 ଆରୁ ଆସ୍ ଚାଲିଶ୍ ବଛର୍‌ତକ୍ ଏକା ଆଲାର୍‌ଘି ମିଆଁ ଖୀସା ରାଚ୍‌କାଚାସ୍? ଏନ୍ଦେର୍ ଆବ୍ଡ଼ାର୍‌ସ୍‌ତିତା
         ମାଲ୍ଲା, ଏକାର୍ କା ପାପ୍ କାମ୍‌ଚାର୍, ଆରୁ ଆବ୍ଡ଼ାର୍ ଶୁନ୍‌ଶାନ୍ ଆଡ୍ଡାନୁ କେଚ୍ଚାର୍ କେରାର୍। 18 ଆସ୍ ନେଖାସାନ୍ କସମ୍ ମଖିୟାସ୍ କା ନିମ୍ ଏଙ୍ଘାଏ ଆରାମ୍ ଆଡ୍ଡାନୁ କରା ପଲ୍ଲରିନ୍? ଏନ୍ଦେର୍ ଖାଲି
         ଆବ୍ଡ଼ାର୍‌ସ୍‌ତି ମାଲ୍ଲା ଏକାର୍ କା ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ମା ମେନ୍‌ଚାର୍? 19 ହୁଦ୍‌ଘିଲାଗାନ୍ ନାମ୍ ଏର୍‌ଦାତ୍ କା ଆବ୍ଡ଼ାର୍ ଅବିଶ୍ୱାସ୍‌ଘି ଲାଗାନ୍ କରା ପଲ୍ଲିୟାରିନ୍।

ପାର୍‌ମେଶ୍ୱାର୍‌ସ୍‌କି ଆଲାର୍‌ଘି ଆରାମ୍41 ହୁଦ୍‌ଘିଲାଗାନ୍ ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍‌କି ଆରାମ୍ ଆଡ୍ଡାନୁ କର୍‌ନାଘି କାତ୍‌ଥା ଚିଚ୍ଚକା
         ଆକ୍କୁନ୍‌ତକ୍ ରାଇ ତା, ନାମାଗେ ହୁସିୟାର୍ ରାନା କାତ୍‌ଥା, ଏନ୍ନେ ମା ମାନ୍ନାଦ୍ କା ନିହ୍ମାସ୍ତି
         ନେଦିନ୍ ଆ ଆରାମ୍ ଆଡ୍ଡାନୁ କର୍‌ନାନୁ ମା ବାଛ୍‌ରର୍‌କର୍। 2 ନାମାଗେ ଆବ୍ଡ଼ାର୍‌ଘି ଲେଖା ଖୁସୀଘି ସୁସାମାଚାର୍ ଶୁଣାବା କେର୍‌କିଚି, ଲେକିନ୍ ମେନ୍‌ଚ୍‌କା ବଚନ୍‌ତି
         ଆବ୍ଡ଼ାର୍‌ଗେ ଏନ୍ଦେର୍‌ହି ଫାଏଦା ମା ମାନ୍‌ଚା, ଏନ୍ଦେର୍‌ଗେକା ମେନ୍ନାବାଲାର୍‌ଘି ମନ୍‌ନୁ ବିଶ୍ୱାସ୍‌ବନ୍
         ଗ୍ରହନ୍ ମା କାମ୍‌ଚାର୍। 3 ଏକାର୍ ବିଶ୍ୱାସ୍ କାମ୍‌ଚାର୍; ଆ ଆରାମ୍ ଆଡ୍ଡାନୁ କର୍‌ନାଏ, ଏସ୍‌କେ ଆସ୍ ତେଙ୍ଗିୟାସ୍ ଏନ୍ ଖୀସାରିକିରି
         ଇ କସମ୍ ମକ୍କାନ୍ କା: ଆବ୍ଡ଼ାର୍ ଏଙ୍ଘାଏ ଆରାମ୍ ଆଡ୍ଡାନୁ କରା ପଲ୍ଲରିନ୍। ଯଦିଭି ଦୁନିଆଁଘି ସୁରୁ
         ମାନ୍ନାଘି ସାମାୟନୁ ପାର୍‌ମେଶ୍ୱାର୍‌ସ୍‌କି ନାଲ୍‌ଖୁ ପୁରା ମାନ୍‌ଚା କେର୍‌କିଚା। 4 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ସାତ୍‌ୱାଁ ଉଲ୍ଲାଘି ବାରେନୁ ଇ ତେଙ୍ଗିଦ୍, “ପାର୍‌ମେଶ୍ୱାର୍‌ସ୍
         ଛାଟ୍‌ୱାଁ ଉଲ୍ଲାନୁ ସୃଷ୍ଟିଘି ନାଲ୍‌ଖୁନ୍ ମୁଞ୍ଜିୟାସ୍ ଆରୁ ସାତ୍‌ୱାଁ ଉଲ୍ଲାନୁ ଆରାମ୍ କାମ୍‌ଚାସ୍।”
         5 ଏନ୍ନେହି ଲେଖା ରାଇ, କା “ଆବ୍ଡ଼ାର୍ ଏଙ୍ଘା ଆରାମ୍ ଆଡ୍ଡାନୁ କରା ପଲ୍ଲରିନ୍।” 6 ଏକାରିନ୍ ପହ୍‌ଲେ ସୁସାମାଚାର୍ ଶୁଣାବା କେର୍‌କିଚା ଆବ୍ଡ଼ାର୍ ନିଜର୍ ଆଦେଶ୍ ମା ମାନ୍ନାଘି ଲାଗାନ୍
         ଆରାମ୍ ଆଡ୍ଡାନୁ କରା ପଲ୍ଲିୟାରିନ୍ ଲେକିନ୍ ଆରୁ ଆଧାର୍‌ଘି ଲାଗାନ୍ ଆରାମ୍ ଆଡ୍ଡାଘି ବାଲିଦ୍ ଆକ୍କୁନ୍‌ହି
         ଖୁଲାରାଇ। 7 ପାର୍‌ମେଶ୍ୱାର୍‌ସ୍ ଅଣ୍ଟା ଉଲ୍ଲାନ୍ ଆରୁଅହନ୍ ଠାହ୍‌ରାଚାସ୍: ଇନ୍ନା ଇ ଉଲ୍ଲାଘି ବାରେନୁ ଅଣ୍ଟା ଲାମ୍ବା
         ସାମାୟଘି ପାଛ୍‌ଲି ଆସ୍ ଦାଉଦ୍‌ସ୍‌କି ଥୁମ୍‌ଣାନ୍ତି ଇବନ୍ ତେଙ୍କାଚାସ୍ ଠିକ୍ ଏସ୍‌କେ କା ପହ୍‌ଲେହି
         ତେଙ୍କାଚାସ୍: ଯଦି “ଇନ୍ନା ନିମ୍ ଆସ୍‌କି ବଚନ୍‌ବନ୍ ମେନର୍ ତା ନିଜର୍ ଜୀଆବନ୍ କାଠୋର୍ ଆମ୍‌କେ କାମା।”
         8 ଆରୁ ଯଦି ଯିହୋଶୂୟ ଆବ୍ଡ଼ାରିନ୍ ଆରାମ୍ ଆଡ୍ଡାନୁ ଅଚ୍ଚାସ୍ କେର୍‌କା ରସ୍‌ନେ, ତା ଆଦ୍‌ଘି ପାଛ୍‌ଲି
         ଦୁସ୍‌ରା ଉଲ୍ଲାନ୍ତା ଚାର୍‌ଚା ମା ମାନଦ୍‌ନେ। 9 ହୁଦ୍‌ଘିଲାଗାନ୍ ଆକ୍କୁନ୍‌ହି ପାର୍‌ମେଶ୍ୱାର୍‌ସ୍‌କି ଆଲାର୍‌ଗେ ଲାଗାନ୍ ଅଣ୍ଟା ଆରାମ୍ ଆଡ୍ଡା କାମା
         କେର୍‌କିଚି। 10 ଏସ୍‌କେ ପାର୍‌ମେଶ୍ୱାର୍‌ସ୍ ନିଜର୍ ନାଲ୍‌ଖୁବନ୍ ପୁରା କାମିକିରି ଆରାମ୍ କାମ୍‌ଚାସ୍ ଆନ୍ନେନିନ୍ ଏକାସ୍
         ପାର୍‌ମେଶ୍ୱାର୍‌ସ୍‌କି ଆରାମ୍ ଆଡ୍ଡାନୁ କର୍‌ଚାସ୍ ଆସ୍‌ହି ନିଜର୍ ନାଲ୍‌ଖୁସ୍ତି ଆରାମ୍ ହାଖ୍ଖୀୟାସ୍।
         11 ହୁଦ୍‌ଘିଲାଗାନ୍ ନାମ୍ ଆ ଆରାମ୍ ଆଡ୍ଡାନୁ କରାଗେ ମେହ୍‌ନତ୍ କାମତ୍ ଏନ୍ନେ ମା ମାନ୍ନାଦ୍ କା ନେଦିନ୍
         ଆ ଆଲାର୍‌ଘି ଲେଖା ଆଦେଶ୍ ମା ମାନିକିରି ନାଶ୍ ମାନତ୍‌କତ୍। 12 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି ବଚନ୍ ଜୀବିତ୍ ରାଇ ଆରୁ ଶକ୍ତିଶାଲୀ, ଆରୁ ହାର୍ ଅଣ୍ଟା ଯୋଡ଼େ
         ଖଣ୍ଡାସ୍ତିହି ବହୁତ୍ ଧାରେ ରାଇ, ଆତ୍ମା ଆରୁ ଜୀଆବନ୍, ଆରୁ ଗାଁଠି-ଗାଁଠି, ଆରୁ ଗୁଦ୍ଦା-ଗୁଦ୍ଦାବନ୍
         ପାଖିଇକିରି, ଇ ପାଖାନ୍ତି ହାପାଖା ଯୋବ୍‌ଦାସ୍, ଆରୁ ମନ୍‌ଘି ଇଚ୍ଛାନ୍ ଆରୁ ବିଚାର୍‌ବନ୍ ବିଡ଼୍‌ଚେ
         ଏର୍‌ଦାସ୍। 13 ଆସ୍‌କି ନଜର୍‌ଘି ଆଘ୍‌ଲି ଏନ୍ଦ୍ରିନ୍‌ହି ଜିନିଷ୍ ନୁହୁର୍‌କା ମାଲ୍ଲାଦିନ୍ ଯେତ୍‌କ ଜିନିଷ୍ ଆସ୍‌କି
         ଆଘ୍‌ଲି ସାଫା ଆରୁ ଖୁଲା ରାଇଦ୍, ଆ ପାର୍‌ମେଶ୍ୱାର୍‌ସ୍‌କେ ହିସାବ୍ ଚିନାରାଇ।ଯୀଶୁସ୍ ନାହ୍ମାଏ ଦାୟାଲୁ ମାହାପୁରୋହିତ୍‌ସ୍14 ନାହ୍ମାଏ ନିଜର୍ ଅଣ୍ଟା ଦାୟାଲୁ ମାହାପୁରୋହିତ୍ ରାଦାସ୍, ମତ୍‌ଲବ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁ
         ଯୀଶୁସ୍, ଏକାସ୍ ସରଗ୍‌ଗୁଠିନ୍ ପାର୍ କାମା ମୁଞ୍ଜକାଦାସ୍। ହୁଦ୍‌ଘିଲାଗାନ୍ ନାମ୍ ନିଜର୍ ବିଶ୍ୱାସ୍‌ନୁ
         ମଜ୍‌ବୁତ୍ ରତ୍। 15 ନାହ୍ମାଏ ମାହାପୁରୋହିତ୍ ନାହ୍ମା କାମ୍‌ଜୋରିନୁ ନାମାଗେ ଦିଲାସା ଜରୁର୍ ଚିୟସ୍, ଏନ୍ଦେର୍‌ଗେକା ଆସ୍
         ଜାମା କାତ୍‌ଥାନୁ ନାହ୍ମା ଲେଖା ବିଡ଼୍‌ଚେ ଏରିୟାସ୍, ହାଲେହି ଦୋଷୀ ମା ଉର୍‌ଖିୟାସ୍। 16 ହୁଦ୍‌ଘିଲାଗାନ୍ ବାରା ନାମ୍ ଭାର୍‌ଷା ଉଇୟିକିରି ରାଜ୍‌ଗାଦୀଘି ଚାହାନୁ ଆଣସତ୍, ଏକାତି ନାମାଗେ କ୍ରିପା
         ହାଖ୍ଖର, ତାକା ଦାର୍‌କାର୍‌ଘି ସାମାୟନୁ ନାମାଗେ ମଦେତ୍ ହାଖ୍ଖରା ଅଙ୍ଗଦ୍।

51 ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍ ମାହାପୁରୋହିତ୍ ଚାଜ୍‌ଦାସ୍। ଆବ୍ଡ଼ା ଆଲାର୍‌ଘିନ୍ତିନିନ୍ ଅର୍‌ତୁସିନ୍
         ଚାଜ୍‌ଦାସ୍ ଇ ଆଲାସ୍ ପାର୍‌ମେଶ୍ୱାର୍‌ସ୍‌କି ଆଲାର୍‌ଘି ଲାଗାନ୍ ସେବା କାମ୍‌ନା କାତ୍‌ଥା। ଆସ୍ ଆଲାର୍‌ଘି
         ପାପ୍ ଲାଗାନ୍ ଦାନ୍ ଆରୁ ବଲୀଦାନ୍ ଚିନା କାତ୍‌ଥା। 2 ଏନ୍ଦେର୍‌ଗେକା ଆସ୍ ନିଜେହି କମ୍‌ଜୋରିଘି କିୟାଁ ରାଦାସ୍, ହୁଦ୍‌ଘିଲାଗାନ୍ ଆସ୍ ମା ବୁଝ୍‌ରୁର୍‌ରିନ୍
         ଆରୁ ଭାଟ୍‌କାରାଚାର୍ କେର୍‌କାରାନାଏ ଆବ୍ଡ଼ାର୍ ଗାନେ ବାନେ ବେଭାର୍ କାମାଅଙ୍ଗସ୍। 3 ଇ କାରଣ୍ ରାଇଦ୍ କା ଆସ୍ ଆଲାର୍‌ଗେ ଲାଗାନ୍ ଖାଲି ମାଲ୍ଲା, ବରନ୍ ନିଜର୍ ଲାଗାନ୍‌ହି ପାପ୍‌ଘି ପାସ୍ତାୱାଘି
         ବଲୀ ଚାଢ଼ାବା ଖାତ୍‌ରିଦ୍। 4 ଆରୁ ଇ ମାଇନ୍‌ଘି ପଦ୍‌ବୀ ନେଦିନ୍ ନିଜ୍‌କେନିଜ୍‌ସ୍ତି ମା ହନାଏ, ଯେତ୍‌କତକ୍ ହାରୁନ୍‌ସ୍‌କି ଲେଖା
         ପାର୍‌ମେଶ୍ୱାର୍‌ସ୍‌କି ତାର୍‌ତି ଠାହ୍‌ରା ମା କାଇ। 5 ଇଦ୍‌ଘି ଲେଖା ଖ୍ରୀସ୍ତ୍‌ହି ମାହାପୁରୋହିତ୍ ମାନ୍ନାଘି ମାହିମାବନ୍ ନିଜେ ଗ୍ରହନ୍ ମା କାମ୍‌ଚାସ୍,
         ବରନ୍ ପାର୍‌ମେଶ୍ୱାର୍‌ସ୍ ଆସିନ୍ ତେଙ୍ଗିୟାସ୍, “ନିନ୍ ଏଙ୍ଘାଏ ହାଦ୍ଦୁୟ; ଇନ୍ନା ଏନ୍ ନିଙ୍ଘାଏ ବାଙ୍ଗ୍
         ମାନ୍‌ଚ୍‌କାନ୍।” 6 ପାର୍‌ମେଶ୍ୱାର୍‌ସ୍‌ହି ଦୁସ୍‌ରା ଆଡ୍ଡାନୁହି ତେଙ୍ଗ୍‌ଦାସ୍, ନିନ୍ ମେଲେଖିସେଦକ୍‌ସ୍‌କି ଲେଖା ସବୁଦିନ୍‌ଘି
         ଲାଗାନ୍ ପୁରୋହିତ୍ ରୟ। 7 ଖ୍ରୀସ୍ତ୍‌ସ୍‌ ଇ ଦୁନିଆଁନୁ ରାନାବାକେନ୍ ଚିର୍‌ରାରା-ଚିର୍‌ରାରାକିରି ଆରୁ ହାଞ୍ଜାଲୋ ଆମ୍ମୁ ଟିଡ଼ି-ଟିଡ଼ିକିରି
         ପାର୍‌ମେଶ୍ୱାର୍‌ସ୍‌ତି, ଏକାସ୍ ଆସିନ୍ ମରନ୍‌ନ୍ତି ବାଛାବା ଅଙ୍କାରସ୍‌ନେ, ଆରୁ ଆର୍‌ଜୀବିନ୍ତି କାମ୍‌ଚାସ୍।
         ଆରୁ ଭକ୍ତିଘି କାରଣ୍ ଆସ୍‌କି ବିନ୍ତି ଗ୍ରହନ୍ କାମାକେରା। 8 ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍ ହାଲେହି ଆସ୍ ଦୁଃଖୁ ସାହିକିରି ଆଦେଶ୍ ପାଲନ୍ କାମ୍‌ଚାସ୍। 9 ଆରୁ ପୁରାପୁରୀ ବାନେ ମାନିକିରି, ନିଜର୍ ଜାମା ଆଦେଶ୍ ମେନ୍ନାବାଲାର୍‌ଘି ଲାଗାନ୍ ସବୁଦିନ୍‌ତକ୍ ମୁକ୍ତିଘି
         କାରଣ୍ ମାନ୍‌ଚାସ୍ କେରାସ୍। 10 ଆରୁ ଆସ୍‌କେ ପାର୍‌ମେଶ୍ୱାର୍‌ସ୍‌କି ତାର୍‌ତି ମେଲେଖିସେଦକ୍‌ସ୍‌କି ନିୟମ୍‌ତି ମାହାପୁରୋହିତ୍‌ସ୍‌କି
         ପଦ୍‌ବୀ ହାଖ୍ଖରା।ବିଶ୍ୱାସ୍‌ତି ଭାଟ୍‌କାରାନାଘି ଫଲ୍11 ଇଦ୍‌ଘି ବାରେନୁ ଏମାଗେ ବହୁତ୍ କାତ୍‌ଥା ତେଙ୍ଗ୍‌ନା ରାଇ। ହାଲେହି ନିହ୍ମା ବୁଝ୍‌ର୍‌ନା କମ୍‌ଜୋର୍
         ରାଇଦ୍ ହୁଦ୍‌ଘିଲାଗାନ୍ ବୁଝାବାନାହି ବାଗ୍ଗେ କଠିନ୍ ରାଇ। 12 ଅସଲ୍‌ନୁ ତା ନିମାଗେ ଇ ସାମାୟତକ୍ ଗୁରୁ ମାନ୍ନା କାତ୍‌ଥା, ଲେକିନ୍ ଏନ୍ନେ ଲାଗ୍ଗଦ୍, କା ନିମାଗେ
         ଆକ୍କୁନ୍‌ହି ଅଣ୍ଟା ଏନ୍ନେ ଆଲାସ୍‌କି ଦାର୍‌କାର୍ ରାଇ ଏକାସ୍ ନିମାରିନ୍ ପାର୍‌ମେଶ୍ୱାର୍‌ସ୍‌କି ବଚନ୍‌ଘି
         ଠିକ୍ ଶିକ୍ଷା ଆରୁଅହନ୍ ଶିଖାବସ୍? ନିମ୍ ଏନ୍ନେ ମାନ୍‌ଚ୍‌କାର୍ କେର୍‌କାଦାର୍ କା ନିମାଗେ ଆହାର୍‌ଘି
         ବାଦ୍‌ଲା ଆକ୍କୁନ୍‌ତକ୍ ଗୁରସ୍ ହି ଦାର୍‌କାର୍। 13 ଏନ୍ଦେର୍‌ଗେକା ଗୁରସ୍ ହାପ୍ପୁ ବଲୋ ହାଦ୍ଦୁସ୍‌କେ ବାନେ କାତ୍‌ଥାନ୍ ଚିହ୍ନାଗେ ଶକ୍ତି ମା ରାଇଦ୍,
         ଏନ୍ଦେର୍‌ଗେକା ଆସ୍ ବଲୋ ହାଦ୍ଦୁସ୍। 14 ଲେକିନ୍ ମଜ୍‌ବୁତ୍ ଆହାର୍ ତା ଆ ବାଡ଼୍‌କା ଆଲାର୍‌ଗେନିନ୍ ରାଇ ଏକାର୍ ନିଜର୍ ସୋଚ୍‌ବିଚାର୍‌ତି ବାନେ
         ଆରୁ ଖାରାପ୍‌ବନ୍ ଚିହ୍ନାଗେ ଶିଖ୍‌ରାର୍ କେର୍‌କାନାଏ।

61 ହୁଦ୍‌ଘିଲାଗାନ୍ ବାରା ନାମ୍ ଖ୍ରୀସ୍ତ୍‌ସ୍‌କି ବାରେନୁ ସୁରୁ ଶିକ୍ଷାଘି ମିଆଁ କାତ୍‌ଥା କାମ୍‌ନା ଆମ୍ବିକିରି,
         ନାମ୍ ପୁରା-ପୁରୀ ତାରା ଆଘ୍‌ଲି ବାଢ଼୍‌ର୍‌ତେକତ୍, ଆରୁ ଖାରାପ୍ ନାଲ୍‌ଖୁସ୍ତି କିର୍‌ରିକିରି ଆରୁ
         ପାର୍‌ମେଶ୍ୱାର୍‌ସ୍‌କି ମିଆଁ ବିଶ୍ୱାସ୍ କାମାଗେ, 2 ଆସ୍ନାନ୍+ ଘି ଶିକ୍ଷା, ହେଖ୍ଖା ଉଇୟା, ମରନ୍‌ଘି ପାଛ୍‌ଲି ଆରୁଅହନ୍ ଜୀଉଠ୍‌ର୍‌ନା ଆରୁ ଆ ନ୍ୟାୟ ଏକାସ୍‌ତି
         ନାହ୍ମାଏ ସବୁଦିନ୍‌ତା ଦଣ୍ଡ୍‌ଘି ବାରେ ରାଇ, 3 ଆରୁ ଯଦି ପାର୍‌ମେଶ୍ୱାର୍‌ସ୍ ଚାହଁସ୍ ତା ନାମ୍ ଏନ୍ନେନିନ୍ କାମତ୍। 4 ଏନ୍ଦେର୍‌ଗେକା ଏକାର୍ ଅହନ୍ ବିଲ୍ଲୀ ହାକ୍କାନାଏ, ଏକାର୍ ସରଗ୍‌ତା ବାର୍‌ଦାନ୍‌ଘି ଏମ୍ବାନ୍ ଚାଖା
         ମୁଞ୍ଜକାନାଏ ଆରୁ ପାବିତାର୍ ଆତ୍ମାଘି ଭାଗିଦାର୍ ମାନ୍‌ଚାର୍ କେର୍‌କାନାଏ। 5 ଆରୁ ପାର୍‌ମେଶ୍ୱାର୍‌ସ୍‌କି ବାନେ ଶିକ୍ଷା ଆରୁ ବାର୍‌ନାବାଲା ଯୁଗ୍ଗୁଘି ଶକ୍ତିଘି ଏମ୍ବାନ୍ ଚାଖା
         ମୁଞ୍ଜକାନାଏ 6 ଯଦି ଆବ୍ଡ଼ାର୍ ଭାଟ୍‌କାରର୍‌କର୍, ତା ଆବ୍ଡ଼ାରିନ୍ ମନ୍ ବାଦ୍‌ଲାବାଗେ ଲାଗାନ୍ ଆରୁଅହନ୍ ପୁନା କାମାଗେ
         ମୁସ୍‌କିଲ୍ ରାଇ ଏନ୍ଦେର୍‌ଗେକା ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁସିନ୍ ନିଜର୍‌ଲାଗାନ୍ ଆରୁଅହନ୍
         କ୍ରୁଶ୍ ମିଆଁ ଚାଢ଼ାବାନାଏ ଆରୁ ଆସ୍‌କି ମାଜାକ୍ ଉଡ଼ାବାନାଏ। 7 ଏକା ହାଲ୍ଲୁଦ୍ ନିଜର୍ ମିଆଁ ଧିୟାନ୍-ଧିୟାନ୍ ବାର୍‌ନାବାଲା ଚେପୁ ଆମ୍ମୁନ୍ ଚିଇପିଦ୍ ଆରୁ ଆ ଆଲାର୍‌ଘି
         ଲାଗାନ୍ ବାନେ ଫସଲ୍ ଚିଇଦ୍, ଏକାର୍ ଆ ହାଲ୍ଲୁନୁ ଚାଷ୍ କାମ୍‌ନାଏ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌ତି
         ଆଶିଷ୍ ହାଖ୍ଖନାଏ। 8 ଲେକିନ୍ ଯଦି ଆ ହାଲ୍ଲୁନୁ ଆଚ୍ଚୁ ଆରୁ ଲାଟ୍ଟା ମାନିଦ୍, ତା ଆଦ୍ ବେକାର୍ ମାନିକାଇ। ଆରୁ ଆଦ୍‌ଗେ ସାର୍‌ପାରାନାଘି
         ଏଲ୍‌ଚ୍‌କା ରାଇ। ଆଖ୍‌ରୀନୁ ଆବନ୍ ବାସ୍‌ସାଚାକୋ।9 ହେ ଦୁଲାଡ଼ି (ସାଙ୍ଗେରୋ) ଭାଇ ବୁହୁଣୀରୋ! ଯଦିଭି ଏମ୍ ଇଦ୍‌ଘି ଲେଖା ତେଙ୍ଗାଲ୍‌ଦାମ୍, ହାଲେହି ଏହ୍ମାଏ
         ମଜ୍‌ବୁତ୍ ବିଶ୍ୱାସ୍ ରାଇ କା ନିହ୍ମା ଆଲାର୍‌ଘି ଦାଶା ଇଦ୍‌ଘିସ୍ତି ବାଗ୍ଗେ ବାନେ ରାଇ ଆରୁ ନିମ୍
         ମୁକ୍ତିଘି ପାବୁନୁ ଚାଲ୍‌ର୍‌ଦାର୍। 10 ପାର୍‌ମେଶ୍ୱାର୍‌ସ୍ ଅନ୍ୟାୟ ମା କାମ୍‌ଦାସ୍ ନିମ୍ ଆସ୍‌କି ବାନେ ହାଖ୍ଖନାତି ଖାସ୍‌ଚେଲା ମାନିକିରି
         ଏକା କଷଟ୍ ସାହ୍‌ଚ୍‌କାର୍, ସାନ୍ତ୍‌ଜାମାର୍‌ଘି ଏକା ସେବା କାମ୍‌ଚ୍‌କାର୍ ଆରୁ ଆକ୍କୁନ୍‌ତକ୍‌ହି କାମାଲ୍‌ଦାର୍,
         ପାର୍‌ମେଶ୍ୱାର୍‌ସ୍ ଆବ୍ଡ଼ା ଜାମାନ୍ ମଦ୍‌ରା ପଲ୍ଲଦାସ୍। 11 ଏନ୍ ଚାହଁଦାନ୍ କା ନିହ୍ମାସ୍ତିନିନ୍ ଅର୍‌ତୁ-ଅର୍‌ତୁ ଆଖ୍‌ରୀତକ୍ ନିହ୍ମାଏ ଆଶ୍ରା ପୁରା ମାନ୍ନାତକ୍
         ଆନ୍ନେନ୍ ଇଚ୍ଛା ଏଦ୍‌ର୍‌ତେ ରାନାର୍। 12 ତାକା ନିମ୍ କୁଢ଼ିୟା ମା ମାନର୍‌କର୍; ବରନ୍ ଆସ୍‌କି ନମୁନା ବାନାବା ଏକାର୍ ନିଜର୍ ବିଶ୍ୱାସ୍ ଆରୁ
         ଧିରାଜ୍‌ଘି କାରଣ୍ କାତ୍‌ଥା ଚିଚ୍ଚକାଘି ଭାଗିଦାର୍ ମାନ୍‌ନାଏ।ପାର୍‌ମେଶ୍ୱାର୍‌ସ୍‌କି ପାକ୍କା ଚିଚ୍ଚକା କାତ୍‌ଥା13 ଆରୁ ପାର୍‌ମେଶ୍ୱାର୍‌ସ୍ ଆବ୍ରାହାମ୍‌ସ୍‌କେ କାତ୍‌ଥା ଚିନା ସାମାୟନୁ ଯେତ୍‌କବାକେନ୍ କସମ୍ ମଁହାଗେ
         ଲାଗାନ୍ ନେକ୍‌ରିନ୍ ନିଜର୍‌ସ୍‌ତି ବାଡ଼୍‌କା ମା ହାଖ୍ଖୀୟାସ୍ ତା, ନିଜର୍ କସମ୍ ମହିଁକିରି ତେଙ୍ଗିୟାସ୍।
         14 କା ଏନ୍ ସତ୍ତୁନିନ୍ ନିଙ୍ଗାଗେ ବାଗ୍ଗେ ଆଶିଷ୍ ଚିଅନ୍, ଆରୁ ନିଙ୍ଘାଏ ହାଦ୍ଦୁରିନ୍ ବାଢ଼ାବାତେ କନ୍।
         15 ଆରୁ ଇଦ୍‌ଘି ଲେଖା ଆସ୍ ଧିରାଜ୍ ଉଇୟିକିରି କାତ୍‌ଥା ଚିଚ୍ଚକାଘି ଫଲ୍‌ବନ୍ ହାଖ୍ଖୀୟାସ୍। 16 ଆଲାର୍ ତା ଆସ୍‌କି କସମ୍ ମହ୍ଁନାଏ, ନେରିନ୍ ନିଜର୍‌ସ୍‌ତି ବାଡ଼୍‌କାର୍ ଆରୁ ଆ କସମ୍ ଜାମା କାତ୍‌ଥା
         ବିଚାର୍‌ବନ୍ ମୁଞ୍ଜିକିରି ଏନ୍ଦ୍ରିନ୍‌ଭି ତେଙ୍ଗାକାଇ, ଆବନ୍ ପାକ୍କା କାମିଚି। 17 ହୁଦ୍‌ଘିଲାଗାନ୍ ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍ କାତ୍‌ଥା ଚିଉର୍‌ସାନ୍ ନିଜ୍‌କେବନ୍ ଆରୁହି ସାଫା
         ରୀତିତି ପ୍ରକଟ୍ କାମାଗେ ଚାହଁଚାସ୍ କା ତାଙ୍ଘା ଉଦ୍ଦେଶ୍ୟବନ୍ ବାଦ୍‌ଲାଗେ ପଲ୍ଲଦାସ୍ ତା କାତ୍‌ଥା
         ଚିଚ୍‌କାନ୍ ମାଝାନୁ ଅନ୍ଦରାସ୍। 18 ତା ଆରୁଅହନ୍ ଇ ଯୋଡ଼େ କାତ୍‌ଥା ରାଇ ଆସ୍‌କି ଚିଚ୍ଚକା କାତ୍‌ଥା ଆରୁ କସମ୍ ଏକାଦ୍ ଏକ୍‌ଲାହି ମା ବାଦ୍‌ଲାରିଦ୍
         ଆରୁ ଏକାଘି ବାରେନୁ ପାର୍‌ମେଶ୍ୱାର୍‌ସ୍ ଏକ୍‌ଲାହି ଝୁଟ୍ଟୁ ମା ତେଙ୍ଗ୍‌ଦାସ୍। ହୁଦ୍‌ଘିଲାଗାନ୍ ନାମ୍
         ଏକା ପାର୍‌ମେଶ୍ୱାର୍‌ସ୍‌କି ଚାହାନୁ ବାଛ୍‌ରାଗେ ବାର୍‌ଚ୍‌କାଦାତ୍ ଆରୁ ଏକା ଆଶ୍ରା ଆସ୍ ନାମାଗେ ଚିଚ୍ଚକାଦାସ୍,
         ଆବନ୍ ଧାରିକିରି ବାଗ୍ଗେ ଖୁସୀନୁ ରାଦାତ୍। 19 ଇଦ୍ ନାହ୍ମାଏ ଆଶ୍ରା ସରଗ୍‌ଘି ପାର୍‌ଦାଘି ଚାହାନୁ ମତ୍‌ଲବ୍ ପାର୍‌ମେଶ୍ୱାର୍‌ସ୍‌କି ଚାହାନୁ ଆଣ୍‌ସ୍‌ତିଚି।
         20 ଏକାସାନ୍ ଯୀଶୁସ୍ ନାହ୍ମା ତାର୍‌ତି ନାହ୍ମାଲାଗାନ୍ ନାହ୍ମାସ୍ତି ପହ୍‌ଲେ କର୍‌ଚାସ୍। ଆସ୍ ମେଲେଖିସେଦକ୍‌ସ୍‌କି
         ରୀତିନୁ ସବୁଦିନ୍‌ଘି ଲାଗାନ୍ ମାହାପୁରୋହିତ୍ ମାନ୍‌ଚାସ୍ କେରାସ୍।
         
            
               	ୟାହୁଦୀ ଜାମାର୍‌ଘି ଶୁଦ୍ଧ୍ କାମ୍‌ନା ନିୟମ୍‌ଘି ବାରେ ଶିକ୍ଷା ରାଇ 

ମେଲ୍‌ଖିସେଦକ୍ ପୁରୋହିତ୍‌ସ୍‌କି ବାରେନୁ71 ଇ ମେଲେଖିସେଦକ୍‌ ଶାଲେମ୍ ସହର୍‌ତା ରାଜା ରାଚାସ୍ ଆରୁ ଜାମାର୍‌ଘିନ୍ତି ମାହାନ୍ ପାର୍‌ମେଶ୍ୱାର୍‌ସ୍‌କି
         ପୁରୋହିତ୍ ରାଚାସ୍। ଯେତ୍‌କବାକେନ୍ ଆବ୍ରାହାମ୍‌ସ୍‌କି ରାଜା ଜାମାରିନ୍ ହାରାବିକିରି କିର୍‌ରାଲିୟାସ୍
         ତା ଆସ୍ ଆବ୍ରାହାମ୍‌ସିନ୍ ଭେଁଟ୍ ମାନ୍‌ଚାସ୍ ଆରୁ ଆସିନ୍ ଆଶିଷ୍ ଚିଚ୍ଚାସ୍। 2 ଆବ୍ରାହାମ୍‌ସ୍ ଆବ୍ଡ଼ାର୍‌ଗେ ଜାମା ଜିନିଷ୍‌ଘି ଦଶ୍‌ମାଂଶ୍ ଚିଚ୍ଚାସ୍। ମେଲ୍‌ଖିସେଦକ୍‌ଘି ମତ୍‌ଲବ୍
         ରାଇ ଧାର୍ମିକ୍‌ତାଘି ରାଜାସ୍। ଆସ୍ ଶାଲେମ୍ ସହର୍‌ତା ରାଜାସ୍‌ହି ରାଦାସ୍, ଏକାଘି ମତ୍‌ଲବ୍ ଶାନ୍ତିଘି
         ରାଜା। 3 ନେଖା ନା ବାଙ୍ଗ୍, ନା ଆୟାଙ୍ଗ୍, ନା ବାଉଁଶାର୍ ରାନାର୍, ନେଖାଏ ନା ଉଲ୍ଲାଘି ସୁରୁ ରାଇ ଆରୁ ନା ଜୀବନ୍‌ଘି
         ଆଖ୍‌ରୀ ରାଇ; ଲେକିନ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍‌କି ଲେଖା ରାଦାସ୍ ଆରୁ ସବୁଦିନ୍‌ଘି ଲାଗାନ୍
         ପୁରୋହିତ୍ ରାଦାସ୍। 4 ଆକ୍କୁନ୍ ଇଦ୍‌ଘି ମିଆଁ ଧ୍ୟାନ୍ କାମା କା ଆସ୍ ଏସ୍‌କେ ମାହାନ୍ ରାଚାସ୍, ଏକାସିନ୍ ପୁର୍‌ଖା ଆବ୍ରାହାମ୍‌ସ୍
         ନିଜର୍ ଜାମାର୍‌ଘିନ୍ତି ବାନେ ଲୁଟ୍‌କା ଜିନିଷ୍‌ସ୍ତିନ୍ ଦଶ୍‌ମାଂଶ୍ ଚିଚ୍ଚାସ୍। 5 ଆକ୍କୁନ୍ ଏରା ନିୟମ୍‌ଘି ଅନୁସାର୍ ଲେବୀ ବାଉଁଶାନ୍ତାର୍ ଏକାର୍ ପୁରୋହିତ୍ ମାନ୍ନାଏ, ଆଲାର୍‌ସ୍‌ତି
         ମତ୍‌ଲବ୍ ନିଜର୍ ଭାଇର୍‌ସ୍‌ତି ଦଶ୍‌ମାଂଶ୍ ଭାଗୁ ହୁଅର୍। ଯଦିଭି ଆବ୍ଡ଼ାର୍‌ଘି ଆ ଭାଇର୍‌ହି ଆବ୍ରାହାମ୍‌ସ୍‌କି
         ବାଉଁଶାନ୍ତାର୍। 6 ହାଲେହି ମେଲେଖିସେଦକ୍‌ସ୍, ଏକାସ୍ ଲେବୀ ବାଉଁଶାନ୍ତାସ୍ ହି ମାଲ୍ଲାରୁସ୍, ଆବ୍ରାହାମ୍‌ସ୍‌ତି ଦଶ୍‌ମାଂଶ୍
         ଭାଗ୍ ଅଚ୍ଚାସ୍। ଆରୁ ଆ ଆବ୍ରାହାମ୍‌ସ୍‌କେ ଆଶିଷ୍ ଚିଚ୍ଚାସ୍ ଏକାସ୍‌କିସାନ୍ ପାର୍‌ମେଶ୍ୱାର୍‌ସ୍‌କି
         ଚିଚ୍‌କା କାତ୍‌ଥା ରାଚା। 7 ଆରୁ ଆନ୍ନୁ ସନ୍ଦେହ୍ ମାଲ୍ଲାଦିନ୍, କା ଛୋଟେସ୍ ବାଡ଼୍‌କାସ୍ତି ଆଶିଷ୍ ହାଖ୍ଖଦାସ୍। 8 ଆରୁ ଇସାନ୍‌ତା କେଚ୍ଚକା କେର୍‌କା ଆଲାର୍ ଦଶ୍‌ମାଂଶ୍ ହନାଏ ଲେକିନ୍ ଆସାନ୍ ଆସିନ୍ ହଦାସ୍, ଏକାସ୍‌କି
         ସାକ୍ଷୀ ଚିଆକାଇ, କା ଆସ୍ ଉଜ୍ଜାଲ୍‌ଦାସ୍। 9 ତା ନାମ୍ ଏନ୍ନେନ୍ ହି ତେଙ୍ଗା ଅଙ୍ଗତ୍, କା ଲେବୀସ୍‌ହି, ଏକାସ୍ ଦଶ୍‌ମାଂଶ୍ ହୋଦାସ୍, ଆବ୍ରାହାମ୍‌ସ୍‌କି
         ଦ୍ୱାର୍‌ନୁ ମେଲେଖିସେଦେକ୍‌ସ୍‌ଗେ ଦଶ୍‌ମାଂଶ୍ ଚିଚ୍ଚାସ୍। 10 ଏନ୍ଦେର୍‌ଗେକା ଏକା ସାମାୟ ମେଲେଖିସେଦକ୍‌ସ୍ ଲେବୀସ୍‌କି ବାଙ୍ଗ୍‌ସ୍‌ତି ଆବ୍ରାହାମ୍‌ସ୍ ଗାନେ ଭେଁଟ୍
         କାମ୍‌ଚାସ୍, ଆ ସାମାୟନୁ ଲେବୀସ୍ ଜନମ୍ ମାଲ୍ଲା ମାନ୍‌ଚ୍‌କାରୁସ୍।ମେଲେଖିସେଦକ୍‌ସ୍‌କି ଲେଖା ଦୁସ୍‌ରା ପୁରୋହିତ୍11 ଇସ୍ରାଏଲ୍‌ତା ପ୍ରାଜାର୍‌ଗେ ଲେବୀ ଜାମାର୍‌ଘି ପୁରୋହିତ୍‌ର୍‌ଘି ଲେଖା ନିୟମ୍ ହାଖ୍ଖର୍‌କିଚା। ଯଦି
         ଇ ପୁରୋହିତ୍‌ସ୍‌କି ଦ୍ୱାର୍‌ନୁ ପୁରାପୁରୀ ହାଖ୍ଖରା ଅଙ୍ଗଦ୍, ତା ଇଦ୍ ଏନ୍ଦେର୍‌ଗେ ଦାର୍‌କାର୍ ରାଚା
         କା ଅଣ୍ଟା ଦୁସ୍‌ରା ପୁରୋହିତ୍‌ସ୍‌କି ଚାର୍‌ଚା କାମାକୋ, ଏକାଦ୍ ହାରୁନ୍‌ସ୍‌କି ମାଲ୍ଲିଦ୍, ବରନ୍
         ମେଲେଖିସେଦକ୍‌ସ୍‌କି ରିତୀନୁ ବାରସ୍‌କସ୍? 12 ଏନ୍ଦେର୍‌ଗେକା ଯେତ୍‌କବାକେନ୍ ପୁରୋହିତ୍‌ସ୍‌କି ପଦ୍ ବାଦ୍‌ଲାରାଇ କାଇଦ୍? ତା ନିୟମ୍‌ହି ବାଦ୍‌ଲାରାନା
         କାତ୍‌ଥା। 13 ଏକା ପୁରୋହିତ୍‌ସ୍‌କି ବାରେନୁ ଇ କାତ୍‌ଥା ତେଙ୍ଗାକେର୍‌କିଚି, ଆସ୍ ଅଣ୍ଟା ଦୁସ୍‌ରା ବାଉଁଶାନ୍ତାସ୍
         ଆରୁ ଆ ବାଉଁଶାର୍‌ଘି ଏକ୍ରିନ୍ ଆଲାସ୍ ବେଦୀଘି ସେବକ୍ ମା ମାନ୍‌ଚାସ୍; 14 ଏନ୍ଦେର୍‌ଗେକା ଇଦ୍ ଆହ୍‌କା କାତ୍‌ଥାଦ୍‌, କା ନାହ୍ମାଏ ପ୍ରାଭୁସ୍ ଯୁଦାସ୍‌କି ବାଉଁଶାନୁ ଜନମ୍ ମାନ୍‌ଚ୍‌କାଚାସ୍
         ଆରୁ ଯୁଦାସ୍‌କି ବାଉଁଶାନୁ ପୁରୋହିତ୍ ପଦ୍‌ଘି ବାରେନୁ ମୁଶାସ୍‌କି ନିୟମ୍‌ନୁ ଏନ୍ଦେର୍‌ହି ଚାର୍‌ଚା
         ମାଲ୍ଲା କାମୁସ୍। 15 ଆରୁ ଯେତ୍‌କବାକେନ୍ ମେଲେଖିସେଦକ୍‌ସ୍ ଲେଖା ଆରୁ ଅଣ୍ଟା ଏନ୍ନେ ପୁରୋହିତ୍ ଜନମ୍ ମାନ୍ନାବାଲା ରାଚାସ୍।
         16 ଯୀଶୁସ୍ ଲେବୀ ବାଁଉଶାନ୍ତା ମାଲ୍‌ଦାସ୍ ହାଲେହି ପାର୍‌ମେଶ୍ୱାର୍‌ସ୍ ଆସିନ୍ ମାହାପୁରୋହିତ୍ ବାନାବାଚାସ୍।
         ଆରୁ ଏକ୍‌ଲାହି ନାଶ୍ ମା ମାନ୍ନାବାଲା ଖାସ୍ ଜୀବନ୍ ଶକ୍ତିଘି ଦ୍ୱାର୍‌ନୁ ଆସିନ୍ ମାଁହା ପୁରୋହିତ୍
         ବାନାବାଚାସ୍। 17 ଏନ୍ଦେର୍‌ଗେକା ଆସ୍‌କି ବାରେନୁ ଇ ସାକ୍ଷୀ ଚିଆ କେର୍‌କିଚି, “କା ନିନ୍ ମେଲେଖିସେଦକ୍‌ସ୍‌କି ଲେଖା
         ସବୁଦିନ୍‌ଘି ଲାଗାନ୍ ପୁରୋହିତ୍ ରୟ।” 18 ଏନ୍ଦେର୍‌ଗେକା ପହ୍‌ଲେ ନିୟମ୍ କମ୍‌ଜୋର୍ ଆରୁ ସଫଲ୍ ମା ମାନ୍ନାଘି କାରଣ୍‌ତି ମୁଞ୍ଜରାକେରା। 19 (ହୁଦ୍‌ଘିଲାଗାନ୍ ନିୟମ୍‌ଦ୍ ଏନ୍ଦ୍ରିନ୍ କାତ୍‌ଥାନୁ ଶିଦ୍ଧ୍ ମାଲ୍ଲା କାମୁ) ଆରୁ ଆସ୍‌କି ଆଡ୍ଡାନୁ
         ଅଣ୍ଟା ଏନ୍ନେ ବାନେ ଆଶ୍ରା ଚିଆ କେର୍‌କିଚି ଏକାସ୍‌କି ଦ୍ୱାର୍‌ନୁ ନାମ୍ ପାର୍‌ମେଶ୍ୱାର୍‌ସ୍‌କି ଚାହାନୁ
         ଆଣସା ଅଙ୍ଗତ୍। 20 ଯୀଶୁ ଖ୍ରୀସ୍ତ୍ ସବୁଦିନ୍‌ଘି ଲାଗାନ୍ ପୁରୋହିତ୍ ମାନସ୍ ଆରୁ ରସ୍ ବୁଲି ପାର୍‌ମେଶ୍ୱାର୍‌ସ୍ କସମ୍
         ମହିଁକିରି ତେଙ୍ଗିୟାସ୍, ଲେକିନ୍ ପହ୍‌ଲେ ନେକ୍‌ରିନ୍ ହି ପାର୍‌ମେଶ୍ୱାର୍‌ସ୍ କସମ୍ ମହିଁକିରି ଏନ୍ନେ
         ମାଲ୍ଲା ତେଙ୍ଗୁସ୍ କା ପୁରୋହିତ୍ ଠାହ୍‌ରାବାକୋ। 21 ଏନ୍ଦେର୍‌ଗେକା ଖ୍ରୀସ୍ତ୍‌ସ୍‌କି ଠାହ୍‌ରାଚ୍‌କା ସାମାୟ ପାର୍‌ମେଶ୍ୱାର୍‌ସ୍ କସମ୍ ମକ୍କାଚାସ୍। ଏସ୍‌କେ
         କା ପାବିତାର୍ ଶାସ୍ତ୍ର ତେଙ୍ଗି, ପାର୍‌ମେଶ୍ୱାର୍‌ସ୍‌କି କସମ୍ ମା ବାଦ୍‌ଲାରି ନିନ୍ ମେଲେଖିସେଦକ୍‌ସ୍‌କି
         ଲେଖା ସବୁଦିନ୍‌ଘି ଲାଗାନ୍ ପୁରୋହିତ୍ ମାନୟ ଆରୁ ରୟ। 22 ଇ କସମ୍‌ଘି ଲାଗାନ୍ ଯୀଶୁସ୍ ଆରୁ ଅଣ୍ଟା ବାନେ କାତ୍‌ଥା ଚିଚ୍‌କା ଜାମାନାତ୍ ମାନ୍‌ଚାସ୍ କେରାସ୍।
         23 ଆବ୍ଡ଼ାର୍ ତା ଢେର୍ ପୁରୋହିତ୍ ମାନ୍‌ତେ ବାର୍‌ଚାର୍, ଇଦ୍‌ଘି କାରଣ୍ ଇଦ୍ ରାଚା କା ମରନ୍‌ଦ୍ ଆବ୍ଡ଼ାରିନ୍
         ରାଗେ ମା ଚିୟାଲାଦ୍। 24 ଲେକିନ୍ ଯୀଶୁସ୍ ଜୀବିତ୍ ରାଦାସ୍, ହୁଦ୍‌ଘିଲାଗାନ୍ ଆସ୍‌କି ପୁରୋହିତ୍ ପଦ୍‌ବୀ ହି ସବୁଦିନ୍‌ଘି ଲାଗାନ୍
         ମାନିକିରି ରଦ୍। 25 ଯୀଶୁସ୍ ଆବ୍ଡ଼ାର୍‌ଘି ଲାଗାନ୍ ବିନ୍ତି କାମାଗେ ସବୁଦିନ୍‌ଘି ଲାଗାନ୍ ଜୀବିତ୍ ରାଦାସ୍, ହୁଦ୍‌ଘିଲାଗାନ୍
         ଏକାର୍ ଆସ୍‌କି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି ଚାହାଗେ ବାର୍‌ନାଏ, ଆସ୍ ଆବ୍ଡ଼ାର୍‌ଘି ପୁରାପୁରୀ
         ମୁକ୍ତି କାମାଅଙ୍ଗସ୍।26 ଇଦ୍ ଉଚିତ୍ ହି ରାଚା କା ନାମାଗେ ଇଦ୍‌ଘି ଲେଖା ମାହାପୁରୋହିତ୍ ହାଖ୍ଖର ପାବିତାର୍, ନିର୍ଦ୍ଦୋଷ୍,
         ଦାଗି ମା ଲାକ୍କା, ପାପୀର୍‌ସ୍‌ତି ଭିନେ ଆରୁ ସରଗ୍‌ଗୁଠିନ୍‌ନ୍ତି ହି ମାହାନ୍ ପଦ୍‌ବୀ ଚିଆ କେର୍‌କିଚି।
         27 ଆରୁ ଆବ୍ଡ଼ା ମାହାପୁରୋହିତ୍ ଜାମାର୍‌ଘି ଲେଖା ଯୀଶୁସ୍‌କେ ଦାର୍‌କାର୍ ମାଲ୍ଲାଦିନ୍ କା ସବୁଦିନ୍ ପହ୍‌ଲେ
         ନିଜର୍ ଦୋଷ୍ ଆରୁ, ଆରୁଅହନ୍ ଆଲାର୍‌ଘି ଦୋଷ୍‌ଘି ଲାଗାନ୍ ବଲୀ ଚସ୍, ଏନ୍ଦେର୍‌ଗେକା ଯୀଶୁସ୍ ନିଜେକେ
         ନିଜ୍‌ବନ୍ ଅହନ୍ ଖାଲି ବଲୀ ଚିଚ୍ଚାସ୍ ଲାଗ୍ଗିୟାସ୍। 28 ଏନ୍ଦେର୍‌ଗେକା ନିୟମ୍ ତା କମ୍‌ଜୋର୍ ଆଲାରିନ୍ ମାହାପୁରୋହିତ୍ ଠାହ୍‌ରିଦ୍, ଲେକିନ୍ ଆ କସମ୍‌ଘି କାତ୍‌ଥା
         ଏକାଦ୍ ନିୟମ୍ ଶାସ୍ତ୍ରଘି ପାଛ୍‌ଲି ମହାକେର୍‌କିଚି, ଆ ହାଦ୍ଦୁସିନ୍ ଠାହ୍‌ରାବାକାଇ ଏକାସିନ୍‌କା ସବୁଦିନ୍‌ଘି
         ଲାଗାନ୍ ପୁରାପୁରୀ କାମା କେର୍‌କିଚି।

ଯୀଶୁସ୍ ପୁନା ନିୟମ୍‌ଘି ମାହାପୁରୋହିତ୍‌ସ୍81 ଇସାନ୍ ଖାସ୍ ବିଷୟ ଇଦ୍ କା ନାହ୍ମାଏ ଏନ୍ନେ ମାହାପୁରୋହିତ୍‌ସ୍ ରାଦାସ୍, ଏକାସ୍ ସରଗ୍‌ନୁ ମାହାମାହିମ୍‌ସ୍‌କି
         ରାଜ୍‌ଗାଦୀଘି ତିନାତାରା କାଇକିରି ଅକ୍କାଦାସ୍। 2 ଆରୁ ପାବିତାର୍ ଆଡ୍ଡାନୁ ଆରୁ ଆ ସତ୍ତୁ ତାମ୍ୱୁଘି ସେବକ୍ ମାନ୍‌ଚାସ୍, ଏକାସିନ୍ ଏକ୍ରିନ୍ ମୁନୁଷ୍‌ଘି
         ଦ୍ୱାର୍‌ନୁ ମାଲ୍ଲା, ବରନ୍ ପ୍ରାଭୁସ୍‌କି ଦ୍ୱାର୍‌ନୁ ତିୟାର୍ କାମ୍‌ଚାସ୍। 3 ଏନ୍ଦେର୍‌ଗେକା ହାର୍ ଅଣ୍ଟା ମୁଖ୍ୟା ପୁରୋହିତ୍ ଦାନ୍, ଆରୁ ବଲୀଦାନ୍ ଚାଢ଼ାବାନାଘି ଲାଗାନ୍ ଠାହ୍‌ରାବାକାଇ,
         ଇଦ୍‌ଘିଲାଗାନ୍ ଜରୁର୍ ରାଇ, କା ଆସ୍‌କିସାନ୍ ହି ଏନ୍ଦ୍ରିନ୍ ଚାଢ଼ାବାନାଘି ଲାଗାନ୍ ରଦ୍। 4 ଯଦି ଆସ୍ ଦୁନିଆଁନୁ ରସ୍‌ନେ ତା ଆସ୍ ପୁରୋହିତ୍ ମାନା ପଲ୍ଲସ୍‌ନେ, ଏନ୍ଦେର୍‌ଗେକା ଆସାନ୍ ପହ୍‌ଲେନ୍ତିନିନ୍
         ଏନ୍ନେ ପୁରୋହିତ୍ ରାଦାସ୍ ଏକାସ୍ ନିୟମ୍‌ଘି ଅନୁସାର୍ ଦାନ୍ ଚାଢ଼ାବାଦାସ୍ 5 ଆବ୍ଡ଼ାର୍ ନେଖାଏ ସେବା କାମ୍‌ନାଏ, ଆଦ୍ ସରଗ୍‌ଘି ବାରେନୁ ଓଁଠୁଘି ନମୁନା ଲେଖା, ଯେତ୍‌କବାକେନ୍ ମୁଶାସ୍
         ତାମ୍ବୁ ବାନାବାନାଘି ଲାଗାନ୍ ସୁରୁ କାମାଲାସ୍ ହତ୍‌କବାକେନ୍ ପାର୍‌ମେଶ୍ୱାର୍‌ସ୍ ତେଙ୍ଗିୟାସ୍ ହୁସିୟାର୍
         ରା: ପାର୍ତ୍ତାନୁ ଏକାନ୍ ନିଙ୍ଗାଗେ ଏଦା କେର୍‌କିଚା, ଆଦ୍‌ଘି ଲେଖା ଜାମାନ୍ ତିୟାର୍ କାମା। 6 ଯୀଶୁସ୍ ଆରୁହି ବାନେ ନିୟମ୍‌ଘି ମାଝାନୁ ଠାହ୍‌ରାଚାସ୍, ଏକାଦ୍ ଆରୁ ବାନେ ଚିଚ୍‌କା କାତ୍‌ଥାଘି ମଦେତ୍‌ତି
         ମାନ୍‌ଚ୍‌କିଚି, ହୁଦ୍‌ଘିଲାଗାନ୍ ଯୀଶୁସ୍‌କେ ଆବ୍ଡ଼ାର୍‌ଘି ସେବାସ୍‌ସ୍ତି ବାଢ଼୍‌ରିକିରି ହାଖ୍ଖରା।
         7 ଯଦି ଆ ପହ୍‌ଲେ ଚିଚ୍‌କା କାତ୍‌ଥା ବିନା ନିର୍ଦ୍ଦୋଷ୍ ମାନଦ୍‌ନେ ତା ଦୁସ୍‌ରାସ୍‌କି ଲାଗାନ୍ ମଉକା
         ମା ବେଦ୍ଦାକଦ୍‌ନେ? 8 ପାର୍‌ମେଶ୍ୱାର୍‌ସ୍ ଆବ୍ଡ଼ା ଆଲାର୍‌ଘି ମିଆଁ ଦୋଷ୍ ଲାଗାବାତେ ହୁଏ ତେଙ୍ଗ୍‌ଦାସ୍ ପ୍ରାଭୁସ୍ ଇ ତେଙ୍ଗ୍‌ଦାସ୍:
         “ଆ ଉଲ୍ଲାଦ୍ ବାରାଲି, ଯେତ୍‌କବାକେନ୍ ଏନ୍ ଇସ୍ରାଏଲ୍ ପରିବାର୍‌ଘି ଲାଗାନ୍ ଆରୁ ଯୁଦାସ୍‌କି ପରିବାର୍‌ଘି
         ଲାଗାନ୍ ଅଣ୍ଟା ପୁନା ନିୟମ୍ କାମନ୍। 9 ଇଦ୍ ଆ ରାଜୀନାମାଘି ଲେଖା ମା ମାନଦ୍, ଏସ୍‌କେ ଏନ୍ ଆବ୍ଡ଼ା ପୁର୍‌ଖାର୍‌ଘି ଲାଗାନ୍ ଆ ସାମାୟନୁ କାମ୍‌ଚ୍‌କାଚ୍‌କାନ୍,
         ଯେତ୍‌କବାକେନ୍ ଏନ୍ ଆବ୍ଡ଼ାରିନ୍ ମିଶର୍ ଦେଶ୍‌ତି ଅଥ୍‌ର୍‌ନାଘି ଲାଗାନ୍ ଆବ୍ଡ଼ାର୍‌ଘି ହେଖ୍ଖା ଧାର୍‌ଚ୍‌କାଚ୍‌କାନ୍।
         ଏନ୍ଦେର୍‌ଗେକା ଆବ୍ଡ଼ାର୍ ଏଙ୍ଘାଏ ରାଜୀନାମାନୁ ସ୍ଥିର୍ ମା ରାଚାର୍ ହୁଦ୍‌ଘିଲାଗାନ୍ ଆବ୍ଡ଼ାର୍‌ସ୍‌ତି
         ଗେଚ୍ଛା ମାନ୍‌ଚ୍‌କାନ୍ କେର୍‌କାନ୍, ପ୍ରାଭୁସ୍ ଇ ତେଙ୍ଗ୍‌ଦାସ୍। 10 ପ୍ରାଭୁସ୍ ଇ ତେଙ୍ଗ୍‌ଦାସ୍ କା: ଆବ୍ଡ଼ାର୍ ଏଙ୍ଘା ନିୟମ୍‌ବନ୍ ପାଲନ୍ ମା କାମ୍‌ଚାର୍, ହୁଦ୍‌ଘିଲାଗାନ୍
         ଏନ୍‌ହି ଆବ୍ଡ଼ାର୍‌ଘି ଶୁଦ୍ଧି ମାଲ୍ଲା ହୁନ୍। ଆସ୍ ଇ ତେଙ୍ଗ୍‌ଦାସ୍ କା; ଆ ସାମାୟ ବିତ୍‌ର୍‌କାଘି
         ପାଛ୍‌ଲି ଏନ୍ ଇସ୍ରାଏଲ୍ ପରିବାର୍‌ଘି ଲାଗାନ୍ ଇ ନିୟମ୍ କାମନ୍ ଏନ୍ ନିଜର୍ ନିୟମ୍‌ବନ୍ ଆବ୍ଡ଼ାର୍‌ଘି
         ମନ୍‌ନୁ ଉଇୟନ୍‌ଚନ୍, ଆରୁ ଆବନ୍ ଏନ୍ ଆବ୍ଡ଼ାର୍‌ଘି ଜୀଆନୁ ଲେଖନ୍‌ଚନ୍। ଆରୁ ଏନ୍ ଆବ୍ଡ଼ାର୍‌ଘି ପାର୍‌ମେଶ୍ୱାର୍‌
         ମାନନ୍, ଆରୁ ଆବ୍ଡ଼ାର୍ ଏଙ୍ଘାଏ ଆଲାର୍ ମାନର୍। 11 ଆରୁ ଜାମା ଅଣ୍ଟା ନିଜର୍ ଦେଶ୍‌ତା ଆଲାରିନ୍ ଆରୁ ନିଜର୍ ଭାଇରିନ୍ ଇ ଶିକ୍ଷା ମା ଚିଅର୍, କା ନିନ୍
         ପ୍ରାଭୁସିନ୍ ଚିହ୍ନା, ଏନ୍ଦେର୍‌ଗେକା ଛୋଟେନ୍ତି ହୋଇକିରି ବାଡ଼୍‌କାତକ୍ ଜାମାର୍ ଏଙ୍ଗାନ୍ ଆହର୍।
         12 ଏନ୍ଦେର୍‌ଗେକା ଏନ୍ ଆବ୍ଡ଼ାର୍‌ଘି ଦୋଷ୍ ଛେମା କାମନ୍‌ଚନ୍ ଆରୁ ଆବ୍ଡ଼ାର୍‌ଘି ପାପ୍‌ବନ୍ ମନେ ମା କାମନ୍।”
         13 ପାର୍‌ମେଶ୍ୱାର୍‌ସ୍ ଇ ରାଜୀନାମାବନ୍ “ପୁନା” ତେଙ୍ଗିକିରି ତେଙ୍ଗ୍‌ର୍‌ଦାସ୍, ହୁଦ୍‌ଘିଲାଗାନ୍ ଆସ୍
         ପହ୍‌ଲେ ରାଜୀନାମାବନ୍ ବେକାର୍ କାମ୍‌ଚେଇଚାସ୍। ଏକାଦ୍ ପାଚ୍ଚା ଆରୁ କମ୍‌ଜୋର୍ ମାନ୍‌ଚାକେର୍‌କିଚି
         ଆଦ୍ ମୁଞ୍ଜର୍‌ନାବାଲା ରାଇ।

ପାଚ୍ଚା ନିୟମ୍‌ଘି ଆରାଧାନା91 ପହ୍‌ଲେ ନିୟମ୍‌ନୁ ପାର୍‌ମେଶ୍ୱାର୍‌ସ୍‌କି ଆରୁ ଇସ୍ରାଏଲ୍‌ର୍‌ଘି ମାଝାନୁ ଆରାଧାନାଘି ନିୟମ୍ ରାଚା।
         ଆରୁ ଇ ଦୁନିଆଁନୁ ଆରାଧାନାଘି ଆଡ୍ଡାହି ରାଚା। 2 ମତ୍‌ଲବ୍ ଅଣ୍ଟା ତାମ୍ବୁନୁ ବାନାବା କେର୍‌କିଚା, ପହ୍‌ଲେ ବାଖ୍‌ରାନୁ ବୀଲ୍ଲି ଖୁଟା, ଆରୁ ଟେବୁଲ୍,
         ଆରୁ ଦାନ୍‌ଘି ଆସ୍‌ମା ରାଚା; ଆରୁ ଆଦ୍ ପାବିତାର୍ ଆଡ୍ଡା ତେଙ୍ଗା କାଲିୟାଦ୍। 3 ଆରୁ ଦୁସ୍‌ରା ପାର୍‌ଦାଘି ପାଛ୍‌ଲି ଆ ବାଖ୍‌ରା ରାଚା, ଏକାନ୍ ମାହାପାବିତାର୍ ଆଡ୍ଡା ତେଙ୍ଗା କାଲିୟାଦ୍।
         4 ଇନ୍ନୁ ଧୁପ୍‌ଦାନ୍ ଜିନିଷ୍‌ଘି ଲାଗାନ୍ ସୋନାଘି ଧୁମ୍ମାଲୀ ଆରୁ ସୋନାତି ଚାରିପାଖା ଗୁଢ଼ିଆରାଚ୍‌କା
         ବାକ୍‌ସା ରାଚା। ଇ ବାକ୍‌ସାନୁ ସୋନାତି ବାନାବାଚ୍‌କା ମାନ୍ନାଘି ଅଣ୍ଟା ଖୁରୀ ରାଚା, ହାରୁନ୍‌ସ୍‌କି
         ଆ ଠେଙ୍ଗା ରାଚା ଏକାଘି ମିଆଁ ଆଥା ହୋର୍‌କିଚା, ଆରୁ ନିୟମ୍ ଚାଁଚାଘି ସିଲଟ୍ ରାଚା। 5 ଏକା ଆଡ୍ଡାନୁ ପାର୍‌ମେଶ୍ୱାର୍‌ସ୍ ପାପ୍‌ଘି ଛେମା ଚିଦାସ୍ ଆ ଆଡ୍ଡାନୁ କେରୁବ୍‌ଘି ଡେଣା ଓଁଠୁ କାମ୍‌ଚ୍‌କିଚା,
         ଇଦ୍‌ଘି ବାରେନୁ ଅଣ୍ଟା-ଅଣ୍ଟା ଆକ୍କୁନ୍ ତେଙ୍ଗ୍‌ନାଘି ସୁଯୋଗ୍ ମାଲ୍ଲାଦିନ୍।6 ଯେତ୍‌କବାକେନ୍ ଇବ୍ଡ଼ା ଜିନିଷ୍‌ଦ୍‌ ଇ ନିୟମ୍‌ତି ତିୟାର୍ ମାନା ମୁଞ୍ଜ୍‌ର୍‌କିଚା, ହତ୍‌କବାକେନ୍
         ପହ୍‌ଲେ ବାଖ୍‌ରାନୁତା ପୁରୋହିତ୍‌ସ୍ ରୋଜ୍‌ଦିନ୍ ସେବାଘି ନାଲ୍‌ଖୁ କାମାଗେ ଲାଗ୍ଗିୟାସ୍। 7 ଲେକିନ୍ ମୁଖ୍ୟା ପୁରୋହିତ୍‌ସ୍, ବଛର୍‌ନୁ ଅହନ୍ ଖାଲି, ଦୁସ୍‌ରା ବାଖ୍‌ରାନୁ ଆସ୍ ହେଁସୁ ହୁଇକିରି
         କରାଲିୟାସ୍, ଏକାନ୍ ଆସ୍ ନିଜର୍ ଆରୁ ଆଲାର୍‌ଘି ବାଲ୍ଲିକିରି କାମ୍‌ଚ୍‌କା ଦୋଷ୍‌ଘି ଲାଗାନ୍ ପାସ୍ତାୱାଘି
         ରୂପ୍‌ନୁ ଚାଢ଼ାବାଲିୟାସ୍। 8 ଇଦ୍‌ଘି ଲେଖା ପାବିତାର୍ ଆତ୍ମା ଇବନ୍ ଏଦାଗେ ବେଦ୍ଦିଦ୍ କା ଯେତ୍‌କତକ୍ ପହ୍‌ଲେ ତାମ୍ବୁ ଇଜ୍ଜକା ରାଇ,
         ହତ୍‌କତକ୍ ଆଲାର୍ ପାବିତାର୍ ଆଡ୍ଡାଘି ପାବୁନୁ କରା ପଲ୍ଲରିନ୍। 9 ଆଦ୍ ଆକ୍କୁନ୍ ତା ସାମାୟ ଲେଖା ରାଇ। ଆସାନ୍ ଏକା ଦାନ୍ ଆରୁ ବଲୀଦାନ୍ ଚାଢ଼ାବାକାଇ, ଆ ଜାମା ଆରାଧାନା
         କାମ୍‌ନାବାଲାର୍‌ଘି ବିବେକ୍‌ବନ୍ ନିର୍ଦ୍ଦୋଷ୍ ମା କାମିଦ୍। 10 ହୁଦ୍‌ଘିଲାଗାନ୍ କା ଆବ୍ଡ଼ାର୍ ଖାଲି ହାପ୍ପନା ଅନ୍ନାଘି ଜିନିଷ୍‌ବନ୍, ଆରୁ ରକମ୍-ରକମ୍‌ଘି ଶୁଦ୍ଧ୍
         କାମ୍‌ନା ନିୟମ୍‌ଘି ଲେଖା ଶରୀରିକ୍ ନିୟମ୍ ରାଇ, ଆରୁ ପୁନା ନିୟମ୍‌ଘି ସାମାୟତକ୍‌ଘି ଲାଗାନ୍‌ହି ଲାଗୁ
         ମାନ୍ନାଏ। 11 ଲେକିନ୍ ଯେତ୍‌କବାକେନ୍ ଖ୍ରୀସ୍ତ୍‌ସ୍‌ ବାର୍‌ନାବାଲା ବାନେ-ବାନେ ଜିନିଷ୍‌ଘି ମାହାପୁରୋହିତ୍ ମାନିକିରି
         ବାର୍‌ଚାସ୍ ତା, ଆସ୍ ଆରୁହି ବାଡ଼୍‌କା ଆରୁ ସିଦ୍ଧ୍ ତାମ୍ବୁସ୍ତି ପାର୍ ମାନିକିରି କର୍‌ଚ୍‌କାଦାସ୍,
         ଏକାଦ୍ ଆଲାର୍‌ଘି ହେଖ୍ଖାନ୍ତା କାମ୍‌ଚ୍‌କା ମାଲ୍ଲିଦ୍, ମତ୍‌ଲବ୍ ଇ ଦୁନିଆଁନ୍ତାଦ୍‌ହି ମାଲ୍ଲିଦ୍।
         12 ଆରୁ ନା ତା ବୋକା ଆରୁ ବାଛ୍‌ରୁଘି ହେଁସୁତି, ଲେକିନ୍ ନିଜର୍ ହେଁସୁଘି ଦ୍ୱାର୍‌ତି ଅହ୍‌ନାସାରେନ୍
         ନାହ୍ମାଲାଗାନ୍ ସବୁଦିନ୍‌ଘି ଲାଗାନ୍ ପାପ୍‌ତି ଛୁଟ୍‌କାରା କାମିକିରି ପାବିତାର୍ ଆଡ୍ଡାନୁ କର୍‌ଚାସ୍।
         13 ଏନ୍ଦେର୍‌ଗେକା ଯେତ୍‌କବାକେନ୍ ବୋକା ଆରୁ ଓୟୁଘି ହେଁସୁ ଆରୁ ବାଛ୍‌ରୁଘି ଚିନ୍ଦୁନ୍ ଅଶୁଦ୍ଧ୍ ଆଲାର୍‌ଘି
         ମିଆଁ ଛିଛ୍‌ଣାନାତି ଶରୀର୍‌ବନ୍ ଶୁଦ୍ଧ୍ କାମାଗେଲାଗାନ୍ ପାବିତାର୍ ନାନି। 14 ଯେତ୍‌କବାକେନ୍ ଇଦ୍ ସତ୍ତୁଦ୍‌ତା ଖ୍ରୀସ୍ତ୍‌ସ୍‌କି ହେଁସୁଦ୍ କେତ୍‌କ ଶକ୍ତିଶାଲୀଦ୍। ଆସ୍ ସବୁଦିନ୍‌ତା
         ଆତ୍ମାଘି ଦ୍ୱାର୍‌ନୁ ନିଜ୍‌କେନିଜ୍‌ବନ୍ ଅଣ୍ଟା ପୁରାପୁରୀ ବଲୀଘି ରୂପ୍‌ନୁ ପାର୍‌ମେଶ୍ୱାର୍‌ସ୍‌କେ
         ସୋଁପେଇଚାସ୍। ତା ଆସ୍‌କି ହେଁସୁଦ୍ ନାହ୍ମାଏ ବିବେକ୍‌ବନ୍ ଆ ପାପ୍‌ଘି ନାଲ୍‌ଖୁତି ଛୁଟ୍‌କାରା କାମଦ୍
         ଏକାଦ୍ ମରନ୍ ତାରା ହୋଇକାଇଦ୍ ତାକା ନାମ୍ ଜୀବିତ୍ ପାର୍‌ମେଶ୍ୱାର୍‌ସ୍‌କି ସେବା କାମା ଅଙ୍ଗତ୍। 15 ଖ୍ରୀସ୍ତ୍‌ସ୍‌ ଅଣ୍ଟା ପୁନା ରାଜୀନାମାଘି ପାର୍‌ମେଶ୍ୱାର୍ ଆରୁ ଆଲାର୍‌ଘି ମାଝାନୁ ରୁ ଆଲାସ୍ ମାନ୍‌ଚା,
         ହୁଦ୍‌ଘିଲାଗାନ୍ ଏକାରିନ୍ ମେହାଁକେର୍‌କି ରାଇ ଆବ୍ଡ଼ାର୍ ସବୁଦିନ୍‌ତକ୍ ଆଶିଷ୍ ହାଖ୍ଖର୍। ପାର୍‌ମେଶ୍ୱାର୍‌ସ୍
         ଆବ୍ଡ଼ାର୍‌ଗେ କାତ୍‌ଥା ଚିଚ୍‌କାଦାସ୍। ପହ୍‌ଲେ ରାଜୀନାମାଘି ଅଧିନ୍‌ନୁ କାମ୍‌ଚ୍‌କା ପାପ୍‌ସ୍ତି ଆବ୍ଡ଼ାରିନ୍
         ମୁକ୍ତି କାମାଗେଲାଗାନ୍ ବାଦ୍‌ଲାଘି ରୂପ୍‌ନୁ ଆସ୍ ନିଜର୍ ଜୀଆ ଚିଆ ମୁଞ୍ଜକାଦାସ୍। 16 ଏନ୍ଦେର୍‌ଗେକା ଏକାସାନ୍ ନିୟମ୍ କାମାକେର୍‌କି ରାଇ ଆସାନ୍ ନିୟମ୍ କାମ୍‌ନାବାଲାସ୍‌କି ମରନ୍‌ବନ୍‌ହି
         ବୁଝୁର୍‌ନା ହି ଜରୁରୀ ରାଇ। 17 ଯେତ୍‌କବାକେନ୍‌ତକ୍ ବାସିୟାତ୍‌ନାମା କାମ୍‌ନାବାଲାସ୍ ଜୀବିତ୍ ରାଦାସ୍, ହତ୍‌କତକ୍ ଆ ବାସିୟାତ୍‌ନାମାଘି
         ନାଲ୍‌ଖୁଦ୍ ମା ମାନିଦ୍। 18 ହୁଦ୍‌ଘିଲାଗାନ୍ ପହ୍‌ଲେ ନିୟମ୍‌ହି ବିନା ଅଣ୍ଟା ମରନ୍‌ଘି ଆରୁ ହେଁସୁତି ମାଲ୍ଲା ମାନ୍‌ଚ୍‌କିରୁ।
         19 ଏନ୍ଦେର୍‌ଗେକା ଯେତ୍‌କବାକେନ୍ ମୁଶାସ୍ ଜାମା ଆଲାର୍‌ଘି ଆଘ୍‌ଲି ନିୟମ୍‌ଘି ଜାମା ଆଦେଶ୍‌ବନ୍ ପାଢ଼ିକିରି
         ଶୁଣାବାଚ୍‌କାଚାସ୍, ତା ଆସ୍ ଆମ୍ମୁ, ଲାଲ୍ (ରୁଇ) ଆରୁ ଜୁଫେ ହପ୍ପାଘି ଡାଡ଼ାତି ବାଚ୍ଛରୁ ଆରୁ ବୋକାଘି
         ହେଁସୁ ଅଚ୍ଚକାଚାସ୍ ଆରୁ ଆବନ୍ ନିୟମ୍‌ଘି ବହିନୁ ଆରୁ ଜାମା ଆଲାର୍‌ଘି ମିଆଁ ଛିଛ୍‌ଣାଚାସ୍ ଚିଚ୍ଚାସ୍।
         20 ଆରୁ ତେଙ୍ଗିୟାସ୍, “କା ଇଦ୍ ଆ ନିୟମ୍‌ଘି ହେଁସୁଦ୍, ଏକାଘି ଆଦେଶ୍ ପାର୍‌ମେଶ୍ୱାର୍‌ସ୍ ନିହ୍ମା ଲାଗାନ୍
         ଚିଚ୍‌କାଦାସ୍।” 21 ଆରୁ ଇଦ୍‌ଘି ଲେଖା ଆସ୍ ତାମ୍ବୁ ଆରୁ ସେବାଘି ଜାମାଜିନିଷ୍ ମିଆଁ ହେଁସୁ ଛିଛ୍‌ଣାଚାସ୍ ଚିଚ୍ଚାସ୍।
         22 ଆରୁ ନିୟମ୍‌ଘି ଅନୁସାର୍ ଲାଗ୍‌ଭାଗ୍: ଜାମା ଜିନିଷ୍‌ବନ୍ ହେଁସୁଘି ଦ୍ୱାର୍‌ନୁ ଶୁଦ୍ଧ୍ କାମାକାଇ;
         ଆରୁ ହେଁସୁ ମା ବାହାବିକିରି ନାହ୍ମା ପାପ୍‌ଘି ଛେମା ମା ହାଖ୍ଖରି। 23 ହୁଦ୍‌ଘିଲାଗାନ୍ ଜରୁରୀ ରାଇଦ୍ କା ସରଗ୍‌ତା ଜିନିଷ୍ ଲେଖାନିନ୍ ଇ ବଲୀଦାନ୍‌ଘି ଦ୍ୱାର୍‌ନୁ ଶୁଦ୍ଧ୍
         କାମାକାଇ, ଲେକିନ୍ ସରଗ୍‌ନୁ କାମ୍‌ଚ୍‌କା ଜିନିଷ୍, ଇବ୍ଡ଼ାର୍‌ସ୍‌ତି ହି ବାନେ ବଲୀଦାନ୍‌ଘି ଦ୍ୱାର୍‌ନୁ
         ଶୁଦ୍ଧ୍ କାମାକାଇ। 24 ଏନ୍ଦେର୍‌ଗେକା ଖ୍ରୀସ୍ତ୍‌ ଆ ହେଖ୍ଖାତି ବାନାବାଚ୍‌କା ପାବିତାର୍ ଆଡ୍ଡାସାନ୍ ଏକା ସତ୍ତୁ ପାବିତାର୍
         ଆଡ୍ଡାଘି ନମୁନା ରାଇ, ଆସାନ୍ କରା ପଲ୍ଲିୟାସିନ୍, ଲେକିନ୍ ସରଗ୍‌ନୁନିନ୍ କର୍‌ଚାସ୍, ତାକା ନିହ୍ମା
         ଲାଗାନ୍ ଆକ୍କୁନ୍ ପାର୍‌ମେଶ୍ୱାର୍‌ସ୍‌କି ଆଘ୍‌ଲି ହାଜିର୍ ମାନସ୍। 25 ଇଦ୍ ମାଲ୍ଲା କା ଆସ୍ ନିଜ୍‌କେନିଜ୍‌ବନ୍ ଜାମାବାକେନ୍ ଚାଢ଼ାବସ୍, ଏସ୍‌କେ କା ମାହାପୁରୋହିତ୍‌ସ୍ ଜାମା
         ବଛର୍‌ନୁ ଦୁସ୍‌ରାର୍‌ଘି ଲାଗାନ୍ ହେଁସୁ ହୋଇକିରି ପାବିତାର୍ ଆଡ୍ଡାସାନ୍ କର୍‌ଦାସ୍। 26 ମାଲ୍ଲାହାଲେ ଦୁନିଆଁଘି ସୁରୁନ୍ତି ହୋଇକିରି ଆସ୍‌କେ ଜାମାବାକେନ୍ ଦୁଃଖୁ ସାହା ଖାତ୍‌ରଦ୍‌ନେ; ଲେକିନ୍
         ଆକ୍କୁନ୍ ଯୁଗ୍ଗୁଘି ଆଖ୍‌ରୀନୁ ଆସ୍ ଅହ୍‌ନାସାରେନ୍ ପ୍ରକଟ୍ ମାନ୍‌ଚାସ୍, ତାକା ନିଜର୍ ବଲୀଦାନ୍‌ଘି
         ଦ୍ୱାର୍‌ନୁ ପାପ୍‌ବନ୍ ଦୁର୍ କାମ୍‌ଚେଇଚାସ୍। 27 ଏସ୍‌କେ କା ଅହନ୍ ଖାଲି ଖିନା ଆରୁ ଆଦ୍‌ଘି ପାଛ୍‌ଲି ନ୍ୟାୟବନ୍ ସାମ୍‌ନା କାମ୍‌ନା ଆଲାର୍‌ଘି ଲାଗାନ୍
         ଠାହ୍‌ରା କେର୍‌କିଚି। 28 ଆନ୍ନେନିନ୍ ଖ୍ରୀସ୍ତ୍‌ହି ଢେର୍ ଆଲାର୍‌ଘି ପାପ୍‌ବନ୍ ଉଠାବାନାଘି ଲାଗାନ୍ ଅହନ୍ ଖାଲି ବଲୀଦାନ୍ ମାନ୍‌ଚାସ୍।
         ଆସ୍ ଦୁସ୍‌ରାଥର୍ ଏଥ୍‌ରସ୍ ପାପ୍‌ଘି ଲାଗାନ୍ ମାଲ୍ଲା, ବରନ୍ ଆ ଆଲାର୍‌ଘି ମୁକ୍ତିଘି ଲାଗାନ୍, ଏକାର୍
         ଆସିନ୍ ହଖାଲ୍‌ନାଏ।

ଯୀଶୁସ୍‌କି ସିଦ୍ଧ୍ ବଲୀଦାନ୍101 ନିୟମ୍‌ଘି ରୀତି ତା ବାର୍‌ନାବାଲା ବାନେ କାତ୍‌ଥାଘି ଓଁଠୁ ଏଦିଦ୍। ନିଜ୍‌କେ ନିଜ୍‌ନୁ ଆବ୍ଡ଼ା କାତ୍‌ଥାଦ୍
         ମତ୍‌ଲବ୍ ମାଲ୍ଲାଦିନ୍। ହୁଦ୍‌ଘିଲାଗାନ୍ ଆବ୍ଡ଼ା ବଲୀଘି ଦ୍ୱାର୍‌ନୁ ଏକାନ୍ ବଛ୍‌ର୍‌କେ ବଛର୍ ଆନ୍ନେନିନ୍
         ବଲୀ ଚାଢ଼ାବାକାଇ, ଆରାଧାନାଘି ଲାଗାନ୍ ଚାହାନୁ ବାର୍‌ନାବାଲାରିନ୍ ସବୁଦିନ୍‌ଘି ଲାଗାନ୍ ପୁରାପୁରୀ
         ଶିଦ୍ଧ୍ କାମା ମା କାଇ। 2 ଯଦି ଆଦ୍ ଇନ୍ନୁନିନ୍ ଶକ୍ତିଶାଲୀ ରଦ୍‌ନେ, ତା ବଲୀବନ୍ ମୁଞ୍ଜର୍‌ଚର୍‌ନେ; ଏନ୍ଦେର୍‌ଗେକା ହତ୍‌କବାକେନ୍
         ଆରାଧାନା କାମ୍‌ନାବାଲାର୍ ସବୁଦିନ୍‌ଘି ଲାଗାନ୍ ଶୁଦ୍ଧ୍ ମାନର୍‌କର୍‌ନେ ଆରୁ ଆବ୍ଡ଼ାର୍‌ଘି ବିବେକ୍
         ଆବ୍ଡ଼ାରିନ୍ ଦୋଷୀ ମା ଠାହ୍‌ରଦ୍‌ନେ। 3 ଲେକିନ୍ ଆ ବଲୀଦାନ୍‌ଘି ଦ୍ୱାର୍‌ନୁ ଜାମା ବଛର୍ ପାପ୍‌ଘି ମନେ କାମାକାଇ। 4 ଏନ୍ଦେର୍‌ଗେକା ଅସମ୍ଭବ୍ ରାଇ, କା ଓୟୁ ଆରୁ ବୋକାଘି ହେଁସୁଦ୍ ଜାମା ପାପ୍‌ବନ୍ ଦୁର୍ କାମିଦ୍। 5 ହୁଦ୍‌ଘିଲାଗାନ୍ ଯେତ୍‌କବାକେନ୍ ଯୀଶୁସ୍ ଇ ଦୁନିଆଁନୁ ବାର୍‌ଚ୍‌କାଚାସ୍ ତା ଆସ୍ ତେଙ୍କାଚାସ୍: “ନିନ୍
         ବଲୀ ଆରୁ ଏନ୍ଦେର୍‌ହି ଦାନ୍ ମା ଚାହଁଚ୍‌କାଏ, ଲେକିନ୍ ଏଙ୍ଘାଲାଗାନ୍ ଅଣ୍ଟା ଶରୀର୍ ତିୟାର୍ କାମ୍‌ଚ୍‌କାଦାଏ।
         6 ନିନ୍ ଏକ୍ରିନ୍ ହୋମ୍ ବଲୀତି ନା ତା ପାପ୍ ବଲୀସ୍ତିନିନ୍ ଖୁସୀ ମା ମାନ୍‌ଚ୍‌କାଏ। 7 ହୁଦ୍‌ଘିଲାଗାନ୍ ଏନ୍ ତେଙ୍କାନ୍, ପାର୍‌ମେଶ୍ୱାର୍‌ସ୍! ଏନ୍ ନିଙ୍ଘା ଇଚ୍ଛାନ୍ ପୁରା କାମାଗେ ବାର୍‌ଚ୍‌କାଦାନ୍,
         ଏସ୍‌କେ କା ପାବିତାର୍ ଶାସ୍ତ୍ରନୁ ଏଙ୍ଘା ବାରେନୁ ଲେଖ୍‌ଚ୍‌କା ରାଇ। 8 ଖ୍ରୀସ୍ତ୍‌ସ୍‌ ତେଙ୍ଗ୍‌ଦାସ୍, କା ନିନ୍ ନା ବଲୀ, ଦାନ୍, ହୋମ୍ ବଲୀ ଆରୁ ପାପ୍ ବଲୀବନ୍ ଚାହଁଚ୍‌କାଏ,
         ଆରୁ ନା ଆତ୍‌ତି ଖୁସୀ ମାନ୍‌ଚ୍‌କାଏ,” ଏସ୍‌କେ କା ଇ ବଲୀଦାନ୍‌ବଦ୍ ନିୟମ୍ ଶାସ୍ତ୍ରଘି ଲେଖା ଚାଢ଼ାବାକାଇ।
         9 ଆସ୍ ଇବନ୍‌ହି ତେଙ୍ଗ୍‌ଦାସ୍, “ଏରା, ଏନ୍ ବାର୍‌ଚ୍‌କାନ୍ କେର୍‌କାଦାନ୍, ତାକା ନିଙ୍ଘା ଇଚ୍ଛାନ୍ ପୁରା
         କାମନ୍,” ଆସ୍ ପହ୍‌ଲେବନ୍ ହାଟାବାଦାସ୍ ଚିଦାସ୍, ତାକା ଦୁସ୍‌ରାସିନ୍ ଆସ୍‌କି ଆଡ୍ଡାନୁ ଅନ୍ଦ୍ରା ଅଙ୍ଗସ୍।
         10 ଯୀଶୁ ଖ୍ରୀସ୍ତ୍‌ସ୍‌କି ଶରୀର୍‌ବନ୍ ଅହ୍‌ନାସାରେନ୍ ବଲୀ ଚାଢ଼ାବାନାଘି ଲାଗାନ୍ ନାମ୍ ପାର୍‌ମେଶ୍ୱାର୍‌ସ୍‌କି
         ଇଚ୍ଛାଘି ଲେଖା ପାବିତାର୍ ମାନ୍‌ଚ୍‌କାତ୍ କେର୍‌କାଦାତ୍। 11 ହାରେକ୍ ଅଣ୍ଟା ପୁରୋହିତ୍ ଇଲିକିରି ଆନ୍ନେନିନ୍ ବଲୀ ସବୁଦିନ୍ ଦାନ୍ ଚାଢ଼ାବାଦାସ୍, ଏକାଦ୍ ପାପ୍‌ବନ୍
         ଏକ୍‌ଲାହି ଦୁର୍‌କାମା ପଲ୍ଲିଦିନ୍। 12 ଲେକିନ୍ ଆସ୍‌ତା ପାପ୍‌ଘି ବାଦ୍‌ଲା ଅଣ୍ଟା ବଲୀବନ୍ ସବୁଦିନ୍‌ଘି ଲାଗାନ୍ ଚାଢ଼ାବାଇକିରି ପାର୍‌ମେଶ୍ୱାର୍‌ସ୍‌କି
         ତିନାତାରା କାଇକିରି ଅକ୍କିୟାସ୍। 13 ଆରୁ ଆ ସାମାୟନ୍ତି ଆସ୍ ଆସିନ୍ ହଖାଲିୟାସ୍ କା ଆସ୍‌କି ଦୁଶ୍‌ମାନ୍ ଜାମାରିନ୍ ଆସ୍‌କି ଅଧିନ୍‌ନୁ କାମଚସ୍।
         14 ଏନ୍ଦେର୍‌ଗେକା ଆସ୍ ଏକା ଆଲାରିନ୍ ପାବିତାର୍ କାମ୍‌ଦାସ୍, ଆସ୍ ଆବ୍ଡ଼ାରିନ୍ ଅଣ୍ଟା ଖାଲି ବଲୀ ଦ୍ୱାର୍‌ନୁ
         ସବୁଦିନ୍‌ଘି ଲାଗାନ୍ ପୁରାପୁରୀ ଶିଦ୍ଧ୍ କାମ୍‌ଚେଇଚାସ୍। 15 ହୁଦ୍‌ଘିଲାଗାନ୍ ପାବିତାର୍ ଆତ୍ମାହି ନାମାନ୍ ସାକ୍ଷୀ ଚିଇ। ପହ୍‌ଲେ ଆଦ୍ ତେଙ୍ଗି। 16 ପ୍ରାଭୁସ୍ ଇ ତେଙ୍ଗ୍‌ଦାସ୍, ଏନ୍ ଆବ୍ଡ଼ାର୍‌ଘି ଲାଗାନ୍ ଇ ନିୟମ୍ କାମନ୍। ଏନ୍ ନିଜର୍ ନିୟମ୍‌ଗୁଠିନ୍
         ଆବ୍ଡ଼ାର୍‌ଘି ମନ୍‌ନୁ ଉଇୟନ୍‌ଚନ୍, ଆରୁ ଏନ୍ ଆବନ୍ ଆବ୍ଡ଼ାର୍‌ଘି ଜୀଆନୁ ଲେଖନ୍‌ଚନ୍। 17 ଆରୁ ଇଦ୍‌ଘି ପାଛ୍‌ଲି ଆସ୍ ଆରୁଅହନ୍ ତେଙ୍ଗ୍‌ଦାସ୍ ଏନ୍ ଆବ୍ଡ଼ାର୍‌ଘି ପାପ୍ ଆରୁ ଦୋଷ୍‌ବନ୍ ମନେ ହି
         ମା ଉଇୟନ୍। 18 ଯେତ୍‌କବାକେନ୍ ପାପ୍ ଛେମା କାମା ଚିଆ କେର୍‌କିଚି, ତା ଆରୁଅହନ୍ ନିହ୍ମା ଲାଗାନ୍ ବଲୀଘି ଦାର୍‌କାର୍
         ମାଲ୍ଲାଦିନ୍।ନାମ୍ ପୁରାପୁରୀ ବିଶ୍ୱାସ୍‌ତି ପାର୍‌ମେଶ୍ୱାର୍‌ସ୍‌କି ଚାହାନୁ କତ୍19 ହୁଦ୍‌ଘିଲାଗାନ୍ ହେ ଭାଇ ଆରୁ ବୁହୁଣୀ ଜାମାରୋ, ଏନ୍ଦେର୍‌ଗେକା ଯୀଶୁସ୍‌କି ହେଁସୁଘି ଦ୍ୱାର୍‌ନୁ ଆ
         ପୁନା ଆରୁ ଜୀବିତ୍ ପାବୁନ୍ତି ନାମାଗେ ଆ ମାହାପାବିତାର୍ ଆଡ୍ଡାନୁ କରାଗେ ସାହସ୍ ମାନ୍‌ଚାକେର୍‌କିଚି।
         20 ଆସ୍ ନାହ୍ମାଲାଗାନ୍ ଅଣ୍ଟା ପୁନା ଜୀବନ୍‌ଘି ପାବୁ ଖୋଲ୍‌ଚେଚ୍‌କାଦାସ୍, ଏକାର୍ ଆସ୍‌କି ଶରୀର୍ ରୂପି
         ପାର୍‌ଦାସ୍ତି ପାର୍ ମାନିକିରି କାନାଏ। 21 ଆରୁ ହୁଦ୍‌ଘିଲାଗାନ୍ ନାହ୍ମାଏ ଏନ୍ନେ ମାହାପୁରୋହିତ୍ ରାଦାସ୍, ଏକାସ୍ କା ପାର୍‌ମେଶ୍ୱାର୍‌ସ୍‌କି
         ଆଡ଼୍‌ପାନ୍ତା ଆଲାରିନ୍ ଶାସନ୍ କାମୁସ୍। 22 ହୁଦ୍‌ଘିଲାଗାନ୍ ନାମ୍ ନିଜର୍ ଜୀଆବନ୍ ପାପ୍‌ଘି ଦୋଷ୍‌ତି ମୁକ୍ତି କାମିକିରି ଆରୁ ନିଜର୍ ଶରୀର୍‌ବନ୍
         ସାଫା ଆମ୍ମୁତି ନଣୀକିରି ବିନାକପଟ୍ ଜୀଆତି ମତ୍‌ଲବ୍ ପୁରାପୁରୀ ବିଶ୍ୱାସ୍‌ଘି ସାଙ୍ଗେ ପାର୍‌ମେଶ୍ୱାର୍‌ସ୍‌କି
         ଚାହାଗେ କତ୍। 23 ଆକ୍କୁନ୍ ନାମ୍ ଏନ୍ଦେର୍‌ହି ଶାକ୍ ମା କାମିକିରି ନିଜର୍ ଆ ଆଶ୍ରାନୁ ମଜ୍‌ବୁତ୍ ରତ୍, ଏକାସିନ୍ ନାମ୍
         ଗ୍ରହନ୍ କାମ୍‌ଚ୍‌କାଦାତ୍ ଏନ୍ଦେର୍‌ଗେକା ଏକାସ୍ କାତ୍‌ଥା ଚିଚ୍ଚକାଦାସ୍, ଆସ୍ ବିଶ୍ୱାସ୍‌ଘି ଲାଇଗ୍
         ରାଦାସ୍। 24 ଆରୁ ବାନେ ହାଖ୍ଖନାନୁ, ଆରୁ ବାନେ ନାଲ୍‌ଖୁନୁ ଦୁସ୍‌ରାରିନ୍ ବାଢ଼ାବାଗେ ଲାଗାନ୍ ଏକ୍ ଦୁସ୍‌ରାର୍‌ଘି
         ଚିନ୍ତା କାମତ୍। 25 ଏସ୍‌କେ କା ଢେର୍ ଆଲାର୍ କାମ୍‌ନାଏ, ହନ୍ନେନ୍ ନିମ୍‌ହି ପାର୍‌ମେଶ୍ୱାର୍‌ସ୍‌କି ଆରାଧାନା କାମାଗେ
         ଏକ୍ ଦୁସ୍‌ରାର୍‌ଗାନେ ମଣ୍ଡ୍‌ଲୀନୁ ଠୁଡ଼ିୟାରାଗେ ଆମା ଆମ୍ବା, ଲେକିନ୍ ଏକ୍ ଦୁସ୍‌ରାରିନ୍ ବୁଝାବାତେ
         ରର୍, ଆରୁ ଏସ୍‌କେ ପ୍ରାଭୁସ୍‌କି ଉଲ୍ଲାବନ୍ ଚାହାନୁ ବାର୍‌ନାନ୍ ଏରର୍, ଆନ୍ନେନିନ୍ ଆରୁହି ବାଗ୍ଗେ
         ଇବନ୍ କାମ୍‌ତେ ରର୍।ଖ୍ରୀସ୍ତ୍‌ତି ଗେଚ୍ଛା ଆମାକାଲା26 ସତ୍ତୁଘି ବୁଦ୍ଧି ହାଖ୍ଖନାଘି ପାଛ୍‌ଲି ହି ଯଦି ନାମ୍ ଆହିବୁଝ୍‌ରିକିରି ପାପ୍ କାମ୍‌ତେ ରାଦାତ୍, ତା
         ପାପ୍‌ଘି ଲାଗାନ୍ ଏନ୍ଦେର୍‌ହି ବଲୀ ମା ରାଇକାଇଦ୍। 27 ବରନ୍ ଆରୁଅହନ୍ ନ୍ୟାୟଘି ଭାୟାନାକ୍ ଦଣ୍ଡ୍‌ଘି ଆଶ୍ରା ଆରୁ ଢେର୍ ଚିଚ୍ଚୁଘି ସେକ୍‌ନାଦ୍ ରାଇକାଇଦ୍,
         ଏକାଦ୍ ପାର୍‌ମେଶ୍ୱାର୍‌ସ୍‌କି ଦୁଶ୍‌ମାନ୍ ଜାମାରିନ୍ ନାଶ୍ କାମଚୋ। 28 ଯେତ୍‌କବାକେନ୍ ମୁଶାସ୍‌କି ନିୟମ୍‌ବନ୍ ମା ମାନ୍ନାବାଲା ଦୁଇ ଚାହେ ତିନ୍ ଲୋକ୍ ଆଲାର୍‌ଘି ସାକ୍ଷୀତି,
         ବିନା ଦାୟାତି ପିଟା ଚିଆକାଇ। 29 ତା ନିମ୍ ବିଚାର୍ କାମା କା ଏକା ଆଲାସ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍‌କି ମାଇନ୍ ମା କାମ୍‌ଦାସ୍,
         ଆସ୍ ନିୟମ୍‌ଘି ଆ ହେଁସୁନ୍ ହାଁଣ୍‌ଦାସ୍, ଏକାସ୍‌କି ଦ୍ୱାର୍‌ନୁ ଆସିନ୍ ପାବିତାର୍ କାମା କେର୍‌କିଚା,
         ଆରୁ କ୍ରିପାଘି ଆତ୍ମାବନ୍ ବେଇଜ୍ଜତି କାମ୍‌ଦାସ୍, ଏନ୍ନେ ଆଲାସିନ୍ ଆରୁହି କେତ୍‌କ ଭାୟାନାକ୍ ଦଣ୍ଡ୍‌ଘି
         ଲାଇଗ୍ ବୁଝ୍‌ରାକୋ। 30 ଏନ୍ଦେର୍‌ଗେକା ନାମ୍ ପାର୍‌ମେଶ୍ୱାର୍‌ସିନ୍ ଆହ୍‌ଦାତ୍, ଆସ୍ ଆରୁହି ତେଙ୍ଗିୟାସ୍, “ବାଦ୍‌ଲା ହୋନାଦ୍
         ଏଙ୍ଘା ନାଲ୍‌ଖୁଦ୍, ଏନ୍‌ନିନ୍ ଦଣ୍ଡ୍ ଚିୟନ୍” ଆରୁଅହନ୍ ଇଦ୍ କା ପ୍ରାଭୁସ୍ ନିଜର୍ ଆଲାର୍‌ଘି ନ୍ୟାୟ
         କାମସ୍। 31 ଜୀବିତ୍ ପାର୍‌ମେଶ୍ୱାର୍‌ସ୍‌କି ହେଖ୍ଖାନୁ ଖାତ୍‌ର୍‌ନା ଭାୟାନାକ୍ କାତ୍‌ଥାଦ୍। 32 ନିମ୍ ଆ ବିତ୍‌ର୍‌କା ଉଲ୍ଲାବନ୍ ମନେ କାମା ଯେତ୍‌କବାକେନ୍ ନିମ୍ ବିଲ୍ଲୀ ହାଖ୍ଖର୍‌ନାଘି ପାଛ୍‌ଲି,
         ଦୁଃଖୁଘି ବାଡ଼୍‌କା ଝାମେଲାବନ୍ ସାମ୍‌ନା କାମ୍‌ତେ ହି ମଜ୍‌ବୁତ୍ ରାଚ୍‌କାର୍। 33 ହତ୍‌କବାକେନ୍ ତା ଜାମା ଆଲାର୍‌ଘି ଆଘ୍‌ଲି ନିଙ୍ଗାନ୍ ବେଇଜ୍ଜତି କାମାକେରା ଆରୁ ସାତାବା କେରା ଆରୁ
         ଏକ୍‌ଲାହି ନେଖାଗାନେ ଏନ୍ନେ ବେଭାର୍ କାମା କାଲିୟାଦ୍, ନିନ୍ ଆବ୍ଡ଼ାରିନ୍ ସାଥ୍‌ ଚିଚ୍ଚକାଏ। 34 ଏନ୍ଦେର୍‌ଗେକା ନିନ୍ କାଇଦୀ ଜାମାର୍‌ଘି ଦୁଃଖୁନୁହି ଦୁଃଖୁ ମାନ୍‌ଚ୍‌କାଏ, ଆରୁ ନିଜର୍ ଧାନ୍ନୁବନ୍
         ହି ଖୁସୀତି ହୁଆଗେ ଚିଚ୍ଚକାଏ; ଇବନ୍ ଆହିକିରି, କା ନିଙ୍ଘାସାନ୍ ଅଣ୍ଟା ଆରୁହି ବାନେ ଆରୁ ସବୁଦିନ୍‌ଘି
         ଲାଗାନ୍ ରାନାବାଲା ଧାନ୍ନୁ ରାଇ। 35 ପୁରାପୁରୀ ଫଲ୍ ହାଖ୍ଖନାଘି ଲାଗାନ୍ ନିମ୍ ନିଜର୍ ଭାର୍‌ଷାବନ୍ ମା ଆମ୍ୱର୍। 36 ନିମାଗେ ଧିରାଜ୍‌ଘି ଦାର୍‌କାର୍ ରାଇ ତାକା ନିମ୍ ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍‌କି ଇଚ୍ଛାବନ୍
         ପୁରା କାମା ଅଙ୍ଗର୍ ତା ଏକାସ୍‌କି ବଚନ୍‌ବନ୍ ଆସ୍ ଚିଚ୍‌କାଦାସ୍, ଆବନ୍ ନିମ୍ ହାଖ୍ଖା ଅଙ୍ଗର୍। 37 ଏନ୍ଦେର୍‌ଗେକା ଆକ୍କୁନ୍ ଢେଏରିନ୍ ଥୋଡ଼େ ସାମାୟ ରାଚାକେର୍‌କିଚି, ଯେତ୍‌କବାକେନ୍ ବାର୍‌ନାବାଲାସ୍
         ବାରସ୍, ଆରୁ ଦେରି ମା କାମସ୍। 38 ଆରୁ ଏଙ୍ଘାଏ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନେଦ୍ ନିର୍ଦ୍ଦୋଷ୍ ଠାହ୍‌ରା ରାଚ୍‌କାନାଏ ଆବ୍ଡ଼ା ଆଲାର୍
         ବିଶ୍ୱାସ୍‌ତି ଜୀବିତ୍ ରର୍, ଆରୁ ଯଦି ନେରିନ୍ ପାଛ୍‌ଲି କିର୍‌ରର୍‌କର୍ ତା ଏଙ୍ଘା ମନ୍ ଆସ୍‌ତି ଖୁସୀ
         ମା ମାନ। 39 ଲେକିନ୍ ନାମ୍ ଆବ୍ଡ଼ା ଆଲାର୍‌ଘି ଲେଖା ମାଲ୍‌ଦାତ୍ ଏକାର୍ ପାଛ୍‌ଲି କିର୍‌ନାଏ ଆରୁ ନାଶ୍ ମାନ୍ନାଏକାନାଏ,
         ବରନ୍ ନାମ୍ ଆବ୍ଡ଼ାର୍ ଲେଖା ରାଦାତ୍ ଏକାର୍ ବିଶ୍ୱାସ୍ କାମ୍‌ନାଏ ଆରୁ ମୁକ୍ତି ହାଖ୍ଖନାଏ।

ବିଶ୍ୱାସ୍‌ଘି ନମୁନା111 ଆକ୍କୁନ୍ ବିଶ୍ୱାସ୍‌ତି ଆଶ୍ରା କାମ୍‌ଚ୍‌କା ଜିନିଷ୍‌ଦ୍‌ ଜରୁର୍ ରାଇ ଆରୁ ମା ଏର୍‌କା ଜିନିଷ୍‌ଘି
         ସାବୁତ୍ ହି ରାଇ। 2 ହୁଦ୍‌ଘିଲାଗାନ୍ ଆଘ୍‌ଲି ସାମାୟନ୍ତି ପୁର୍‌ଖାର୍‌ଗେ ପାର୍‌ମେଶ୍ୱାର୍‌ସ୍‌କି ମାଇନ୍ ହାଖ୍ଖର୍‌କିଚା।
         3 ବିଶ୍ୱାସ୍‌ତିନିନ୍ ନାମ୍ ଆହ୍‌ଦାତ୍ କା ଜାମା ଦୁନିଆଁଘି ସୃଷ୍ଟି ପାର୍‌ମେଶ୍ୱାର୍‌ସ୍‌କି ବଚନ୍‌ନ୍ତି
         ମାନ୍‌ଚ୍‌କିଚି ଇଦ୍ ମାଲ୍ଲା କା ଏନ୍ଦ୍ରିନ୍ ଏଥ୍‌ରିଦ୍, ଆଦ୍ ଏର୍‌କା ଜିନିଷ୍‌ତି ମାନ୍‌ଚ୍‌କିଚି।4 ହାବିଲ୍‌ସ୍ ବିଶ୍ୱାସ୍‌ଘି ଲାଗାନ୍‌ନିନ୍ ପାର୍‌ମେଶ୍ୱାର୍‌ସ୍‌କେ କାଇନ୍‌ସ୍‌ତି ହି ବାନେ ଦାନ୍ ଚାଢ଼ାବାଚ୍‌କାଚାସ୍।
         ବିଶ୍ୱାସ୍‌ଘି ଲାଗାନ୍‌ହି ଆସ୍‌କେ ଅଣ୍ଟା ଧାର୍ମି ଆଲାସ୍‌କି ରୂପ୍‌ନୁ ହତ୍‌କବାକେନ୍ ମାଇନ୍ ହାଖ୍ଖର୍‌କିଚା
         ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍ ଆସ୍‌କି ଦାନ୍‌ବନ୍ ଗ୍ରହନ୍ କାମ୍‌ଚାସ୍। ଆରୁ ବିଶ୍ୱାସ୍‌ଘି ଲାଗାନ୍‌ନିନ୍
         ଆସ୍ ଖିଇକିରି ହି ଆକ୍କୁନ୍‌ତକ୍ କାତ୍‌ଥା କାମ୍‌ଦାସ୍। 5 ବିଶ୍ୱାସ୍‌ତି ହି ହନୋକ୍‌ସିନ୍ ମିଆଁ ଉଠାବାକେରା କା ମରନ୍‌ବନ୍ ମାଲ୍ଲା ଏରୁସ୍, ଆରୁ ଆସ୍‌କି ପାତା
         ମା ହାଖ୍ଖରା, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଆସିନ୍ ମିଆଁ ଉଠାବାଚ୍‌କାଚାସ୍, ଆରୁ ଆସିନ୍ ଉଠାବାନାଘି
         ପହ୍‌ଲେ ଆସ୍‌କି ବାରେନୁ ଇ ତେଙ୍ଗାକେର୍‌କିଚା, କା ଆସ୍ ପାର୍‌ମେଶ୍ୱାର୍‌ସିନ୍ ଖୁସୀ କାମ୍‌ଚ୍‌କାଚାସ୍।
         6 ବିଶ୍ୱାସ୍ ବିନା ଆସିନ୍ ଖୁସୀ କାମ୍‌ନା ଅସମ୍ଭବ୍ ରାଇ, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି ଚାହାନୁ
         ବାର୍‌ନାବାଲାର୍‌ଗେ ବିଶ୍ୱାସ୍ କାମ୍‌ନା କାତ୍‌ଥା କା ଆସ୍ ରାଦାସ୍ ଆରୁ ନିଜର୍ ବାନେ ହାଖ୍ଖନାବାଲାର୍‌ଗେ
         ଫଲ୍ ଚିଦାସ୍। 7 ବିଶ୍ୱାସ୍‌ତି ନୁଆସ୍ ଆ କାତ୍‌ଥାଘି ବାରେନୁ ଏକାଦ୍ ଆ ସାମାୟନୁ ମା ଏଥ୍‌ରାଲାଦ୍, ପାର୍‌ମେଶ୍ୱାର୍‌ସ୍‌ତି
         ଚେତାବାନୀ ହାଖ୍ଖୀକିରି ଆଦର୍‌ଘି ସାଙ୍ଗେନ୍ ନିଜର୍ ପରିବାର୍‌ବନ୍ ବାଛାବାଗେ ଲାଗାନ୍ ଜାହାଜ୍ ତିୟାର୍
         କାମ୍‌ଚାସ୍, ଆରୁ ଆସ୍‌କି ଦ୍ୱାର୍‌ନୁ ଆସ୍ ଦୁନିଆଁବନ୍ ଦୋଷୀ ଠାହ୍‌ରାଚାସ୍, ଆରୁ ଆସ୍ ଆ ଧାର୍ମିକ୍‌ତାଘି
         ହକ୍‌ଦାର୍ ମାନ୍‌ଚାସ୍, ଏକାଦ୍ ବିଶ୍ୱାସ୍‌ତି ମାନିଦ୍। 8 ବିଶ୍ୱାସ୍‌ଘି ଲାଗାନ୍ ଆବ୍ରାହାମ୍‌ସ୍ ପାର୍‌ମେଶ୍ୱାର୍‌ସ୍‌କି ଆଦେଶ୍‌ବନ୍ ଗ୍ରହନ୍ କାମ୍‌ଚାସ୍ ଆରୁ
         ଇବନ୍ ମା ଆହ୍‌ତେ ହୁଏ ହି ଆସ୍ ଏକାତାରା କାଲ୍‌ଦାସ୍, ଆସ୍ ଆଦେଶ୍ ତାରା କେରାସ୍, ଏକାଘି କା ଆସ୍ ହକ୍‌ଦାର୍
         ମାନ୍ନାବାଲା ରାଚାସ୍। 9 ବିଶ୍ୱାସ୍‌ଘି ଲାଗାନ୍ ଆସ୍ ପର୍‌ଦେଶୀୟାର୍‌ଘି ଲେଖା ଚିଚ୍‌କା କାତ୍‌ଥାଘି ଦେଶ୍‌ନୁ ରାଚାର୍ କେରାର୍
         ଆରୁ ଆସାନ୍ ଇସାକ୍ ଆରୁ ୟାକୁବ୍‌ସ୍‌କି ସାଙ୍ଗେନ୍, ଏକାର୍ ଅଣ୍ଟାଇନ୍ ଚିଚ୍‌କା କାତ୍‌ଥାଘି ହକ୍‌ଦାର୍
         ରାଚାର୍, ଆରୁ ତାମ୍ବୁନୁ ରାଗେ ଲାଗ୍ଗିୟାର୍। 10 ଏନ୍ଦେର୍‌ଗେକା ଆସ୍ ଆ ପାକ୍କା ନାହିଗାଡ୍ଡି ବାଲା ନଗର୍‌ବନ୍ ହଖାଲିୟାସ୍, ଏକାଘି ଗଠନ୍ କାମ୍‌ନାବାଲା
         ଆରୁ ତିୟାର୍ କାମ୍‌ନାବାଲା ପାର୍‌ମେଶ୍ୱାର୍‌ସ୍ ରାଦାସ୍। 11 ବିଶ୍ୱାସ୍‌ତି ସାରାଦ୍ ପାଚ୍ଚ ମାନ୍‌ତେ ହୁଏ ହି ଗରଭ୍ ମାନ୍ନାଘି ଶକ୍ତି ହାଖ୍ଖୀୟାଦ୍; ଏନ୍ଦେର୍‌ଗେକା
         ଆସ୍‌କି ବିଚାର୍‌ଦ୍ ଇଦ୍ ରାଚା କା ଏକାସ୍ କାତ୍‌ଥା ଚିଚ୍‌କାଚାସ୍, ଆସ୍ ସତ୍ତୁ ରାଚାସ୍। 12 ହୁଦ୍‌ଘିଲାଗାନ୍ ଅଣ୍ଟା ଆଲାର୍‌ସ୍‌ତି ଚାହେ ଆବ୍ରାହାମ୍‌ସ୍ ଏକାସ୍ କେଚ୍ଚକା ଆଲାସ୍ ଲେଖା ରାଚାସ୍,
         ଆକାଶ୍‌ଘି ବିନ୍‌କୋ ଆରୁ ସାମ୍‌ଧୁର୍ ଖାଁଣିଘି ଚାଲ୍‌କ୍ରି ଲେଖା, ଗଣା ପଲ୍ଲନା ବାଉଁଶାର୍ ମାନ୍‌ଚାର୍।13 କାତ୍‌ଥା ଚିଚ୍ଚକା ଫଲ୍‌ବନ୍ ବିନା ହାଖ୍ଖୀକିରି ଆବ୍ଡ଼ାର୍‌ଜାମାର୍ ବିଶ୍ୱାସ୍ କାମିକିରି କେଚ୍ଚାର୍
         କେରାର୍। ଆବ୍ଡ଼ାର୍ ଆବନ୍ ଗେଚ୍ଛାନ୍ତି ଏରିୟାର୍ ଆରୁ ଆଦ୍‌ଘି ସ୍ୱାଗାତ୍ କାମ୍‌ଚାର୍। ଆବ୍ଡ଼ାର୍ ନିଜ୍‌କେବନ୍
         ଦୁନିଆଁନୁ ପର୍‌ଦେଶୀୟା ଆରୁ ବାହାରିଆ ସୋଚ୍ଚିୟାର୍। 14 ଆବ୍ଡ଼ା ଆଲାର୍ ଏକାର୍ ଏନ୍ନେ କାତ୍‌ଥା ତେଙ୍ଗ୍‌ନାଏ, ଆବ୍ଡ଼ାର୍ ଇବନ୍ ଏଦ୍‌ନାଏ କା ଆବ୍ଡ଼ାର୍ ଅଣ୍ଟା
         ଏନ୍ନେ ଦେଶ୍‌ବନ୍ ବେଦ୍ଦାଗେ ଲାକ୍କାନାଏ ଏକାଦ୍ ଆବ୍ଡ଼ାର୍‌ଘି ନିଜରଦ୍। 15 ଆରୁ ଏକା ଦେଶ୍‌ତି ଆବ୍ଡ଼ାର୍ ଉର୍‌ଖିକିରି ବାର୍‌ଚ୍‌କାଚାର୍, ଯଦି ଆଦ୍‌ଘି ବାରେନୁ ସୋଚର୍‌ନେ ତା
         ଆବ୍ଡ଼ାର୍‌ଗେ କିର୍‌ନା କାନାଘି ସୁଯୋଗ୍ ରାଚା। 16 ଲେକିନ୍ ଆବ୍ଡ଼ାର୍ ଅଣ୍ଟା ବାନେ ମତ୍‌ଲବ୍ ସରଗ୍ ଦେଶ୍‌ତା ଇଚ୍ଛା ରାଇ, ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍
         ଆବ୍ଡ଼ାର୍‌ଘି ପାର୍‌ମେଶ୍ୱାର୍‌ସ୍ ତେଙ୍ଗ୍‌ନାନୁ ଆବ୍ଡ଼ାର୍‌ସ୍‌ତି ମା ଲାଜରାସ୍, ତା ଆସ୍ ଆବ୍ଡ଼ାର୍‌ଘି
         ଲାଗାନ୍ ଅଣ୍ଟା ସହର୍ ତିୟାର୍ କାମ୍‌ଚାସ୍।17 ବିଶ୍ୱାସ୍‌ତିନିନ୍ ଆବ୍ରାହାମ୍‌ସିନ୍ ଯାଞ୍ଚ କାମ୍‌ନା ସାମାୟନୁ ଇସାକ୍‌ସିନ୍ ବଲୀ ଚାଢ଼ାବାଚାସ୍, ହଁ,
         ଏକା ଆଲାସ୍ କାତ୍‌ଥା ଚିଚ୍‌କାବନ୍ ହାକ୍କାଚାସ୍, ଏକାରିନ୍ ତେଙ୍ଗାକେର୍‌କିଚା କା। 18 ଆରୁ ଏକାସିନ୍ ଇ ତେଙ୍କାଚାସ୍, କା ଇସାକ୍‌ତି ନିଙ୍ଘା ବାଉଁଶା ତେଙ୍ଗାକୋ; ଆସ୍ ନିଜର୍ ପହ୍‌ଲେ ହାଦ୍ଦୁସିନ୍
         ବଲୀଦାନ୍ ଚାଢ଼ାବାଗେ ଲାଗ୍ଗିୟାସ୍। 19 ଏନ୍ଦେର୍‌ଗେକା ଆବ୍ରାହାମ୍‌ସ୍ ବିଚାର୍ କାମ୍‌ଚାସ୍, କା ପାର୍‌ମେଶ୍ୱାର୍‌ସ୍ ଶକ୍ତିଶାଲୀ ରାଦାସ୍,
         କା କେଚ୍ଚକାସ୍ତି ଆରୁଅହନ୍ ଉଜ୍ଜତାଦାସ୍ ଏସ୍‌କେ ଆବ୍ରାହାମ୍‌ସ୍‌କେ ଇସାକ୍‌ସ୍ ଆରୁଅହନ୍ ହାଖ୍ଖର୍‌ଦାସ୍।
         20 ବିଶ୍ୱାସ୍‌ଘି ଲାଗାନ୍ ଇସାକ୍‌ସ୍ ୟାକୁବ୍ ଆରୁ ଏଷୋବ୍‌ସିନ୍ ଭବିଷତ୍‌ଘି ଲାଗାନ୍ ଆଶିଷ୍ ଚିଚ୍ଚାସ୍।
         21 ବିଶ୍ୱାସ୍‌ତିନିନ୍ ୟାକୁବ୍‌ସ୍ ଖିନା ସାମାୟନୁ ଯୋଷେଫ୍‌ସ୍‌କି ଯୋଡ଼େ ହାଦ୍ଦୁର୍‌ସ୍‌ତି ଅର୍‌ତୁ ଅର୍‌ତୁରିନ୍
         ଆଶିଷ୍ ଚିଚ୍ଚାସ୍, ଆରୁ ନିଜର୍ ଠେଙ୍ଗାଘି ସାହାରା ହୋଇକିରି କୁକ୍କୁ ନୁହିଁକିରି ପାର୍‌ମେଶ୍ୱାର୍‌ସ୍‌କି
         ଆରାଧାନା କାମ୍‌ଚାସ୍। 22 ବିଶ୍ୱାସ୍‌ତିନିନ୍ ଯୋଷେଫ୍‌ସ୍, ନିଜର୍ ଖିନା ସାମାୟନୁ ଇସ୍ରାଏଲ୍ ଜାମାରିନ୍ ମିଶର୍‌ତି ଅଥ୍‌ର୍‌ନାଘି
         ବାରେନୁ ତେଙ୍ଗିୟାସ୍, ଆରୁ ନିଜର୍ ହଁଚଲ୍‌ଘି ବାରେନୁ ହୁକୁମ୍ ଚିଚ୍ଚାସ୍।23 ବିଶ୍ୱାସ୍‌ତିନିନ୍ ମୁଶାସ୍‌କି ଆୟାଙ୍ଗ୍ ବାଙ୍ଗ୍‌ର୍‌ ଆସିନ୍ ଜନମ୍ ମାନ୍ନାଘି ପାଛ୍‌ଲି ତିନ୍ ମାହିନାତକ୍
         ନୁଡ଼ିକିରି ଉଇୟାର୍; ଏନ୍ଦେର୍‌ଗେକା ଆବ୍ଡ଼ାର୍ ଏରିୟାର୍, ତା ଆସ୍ ସାଧାରନ୍ ହାଦ୍ଦୁ ମାଲ୍ଲାରୁସ୍
         ଆରୁ ଆବ୍ଡ଼ାର୍ ରାଜାସ୍‌କି ହୁକୁମ୍‌ତି ମା ଏଲ୍‌ଚିୟାର୍। 24 ବିଶ୍ୱାସ୍‌ତିନିନ୍ ମୁଶାସ୍ ବାଡ଼୍‌କା ମାନ୍‌ଚ୍‌କା ପାଛ୍‌ଲି ଫାରୋସ୍‌କି କୁକାଏ ହାଦ୍ଦୁଘି ହାଦ୍ଦୁ
         ମାନାଗେ ଗ୍ରହନ୍ ମା କାମ୍‌ଚାସ୍। 25 ହୁଦ୍‌ଘିଲାଗାନ୍ ମୁଶାସ୍ ପାପ୍‌ନୁ ଥୋଡ଼େ ଉଲ୍ଲା ସୁଃଖୁଘି ଖୁସୀ ଲାଗାନ୍ ପାର୍‌ମେଶ୍ୱାର୍‌ସ୍‌କି ଆଲାର୍
         ଗାନେ ଦୁଃଖୁ ସାହ୍‌ନା ବାନେ ଲାଗ୍ଗିୟା। 26 ମୁଶାସ୍ ଖ୍ରୀସ୍ତ୍‌ସ୍‌କି ଲାଗାନ୍ ବେଜ୍ଜତି ସାହାଗେ ମିଶର୍‌ଘି ଦେଶ୍‌ତା ଧାନ୍ନୁତି କେତ୍‌କ ବାଗ୍ଗେ
         ମୂଲ୍ୟବାନ୍ ବୁଝ୍‌ରାସ୍ ଏନ୍ଦେର୍‌ଗେକା ଆସ୍ ନିଜର୍ ଫଲ୍ ହାଖ୍ଖାଗେ ପାବୁ ଏରାଲିୟାସ୍। 27 ବିଶ୍ୱାସ୍‌ତିନିନ୍ ମୁଶାସ୍ ମିଶର୍ ଦେଶ୍‌ବନ୍ ଆମ୍ବେଇଚାସ୍। ଆସ୍ ରାଜାସ୍‌କି ଖୀସ୍‌ତି ମା ଏଲ୍‌ଚିୟାସ୍,
         ବରନ୍ ମଜ୍‌ବୁତ୍ ମାନିକିରି ରାଚାସ୍, ସୋଚା କା ମା ଏଥ୍‌ର୍‌ନାବାଲା ପାର୍‌ମେଶ୍ୱାର୍‌ସିନ୍ ଏରାଲିୟାସ୍।
         28 ବିଶ୍ୱାସ୍‌ତିନିନ୍ ଆସ୍ ପାସ୍କାପରବ୍ ଆରୁ ହେଁସୁ ଛିଟ୍‌କାନାଘି ନିୟମ୍‌ବନ୍ ମାନ୍‌ଚାସ୍, ତାକା ମିଶର୍
         ଦେଶ୍‌ତା ପହ୍‌ଲେ ହାଦ୍ଦୁସିନ୍ ପିଟ୍ଟନା ବାଲା ଦୂଁତ୍, ଇସ୍ରାଏଲ୍‌ର୍‌ଘି ପହ୍‌ଲେ ହାଦ୍ଦୁରିନ୍ ଏସ୍‌ରାତକ୍
         ପଲ୍ଲର୍। 29 ବିଶ୍ୱାସ୍‌ତିନିନ୍ ଆବ୍ଡ଼ାର୍ ଲାଲ୍ ସାମ୍‌ଧୁର୍ ମାନିକିରି ଏସ୍‌କେ କା ହାଏକା ହେଁହ୍‌ଲାନୁ ପାର୍ ମାନ୍‌ଚାର୍
         ଆରୁ ଯେତ୍‌କବାକେନ୍ ମିଶର୍‌ତା ଆଲାର୍ ଆନ୍ନେନିନ୍ କାମାଗେ କୋଶିଷ୍ କାମ୍‌ଚାର୍ ତା ଆବ୍ଡ଼ାର୍ ମୁହ୍ଲିଆର୍
         କେଚ୍ଚାର୍ କେରାର୍। 30 ବିଶ୍ୱାସ୍‌ତିନିନ୍ ଯେରିଖୋ ସହର୍‌ଘି ଚାରିପାଖାନ୍ତା ଘେରାଦ୍ ଧାସ୍‌କାରା କେରା, ଯେତ୍‌କବାକେନ୍ ଇସ୍ରାଏଲ୍
         ଜାମାର୍ ସାତ୍ ଦିନ୍‌ନୁ ସାତ୍‌ଥର୍ ଆଦ୍‌ଘି ପାଖା କିନ୍ଦ୍ରା ରାଚ୍‌କାଚାର୍। 31 ବିଶ୍ୱାସ୍‌ଘି କାରଣ୍ ରାହାବ୍ ନାମେଘି ରାଣ୍ଡିବାଜି ଆଲିଦ୍ ଅବିଶ୍ୱାସୀ ଜାମାର୍‌ଗାନେ ନାଶ୍ ମାଲ୍ଲାମାନୁ,
         ଏନ୍ଦେର୍‌ଗେକା ଆଦ୍ ଯାଞ୍ଚ କାମୁ ଆଲାର୍‌ଘି ସ୍ୱାଗାତ୍ କାମ୍‌ଚ୍‌କିଚା। 32 ଆକ୍କୁନ୍ ଏନ୍ ବାଗ୍ଗେ ଆରୁ ଏନ୍ଦେର୍ ତେଙ୍ଗନ୍। ଗିଦିୟନ୍, ବାରାକ୍, ଶିମ୍‌ସନ୍, ଯେଫଥା, ଦାଉଦ୍‌,
         ଶାମୁଏଲ୍‌ ଆରୁ ଆ ନାବୀଜାମାର୍‌ଘି ଚାର୍‌ଚା କାମ୍‌ନାଘି ଏଙ୍ଘାସାନ୍ ସାମାୟ ମାଲ୍ଲାଦିନ୍। 33 ଇବ୍ଡ଼ାର୍ ବିଶ୍ୱାସ୍‌ଘି ଦ୍ୱାର୍‌ନୁ ରାଜୀନ୍ ଜିତ୍‌ୟାର୍, ବାନେ ନାଲ୍‌ଖୁ କାମ୍‌ଚାର୍, କାତ୍‌ଥା ଚିଚ୍ଚକାଘି
         ଫଲ୍ ହାଖ୍ଖୀୟାର୍, ଡୁକ୍କା ଜାମାର୍‌ଘି ଥୁମ୍‌ଣାନ୍ ବନ୍ଦ୍ କାମ୍‌ଚେଇଚାର୍। 34 ବିଶ୍ୱାସ୍‌ତିନିନ୍ ଆରୁ ଲାଘ୍‌ର୍‌ନା ଚିଚ୍ଚୁନ୍ ତେବିଆର୍। ଆବ୍ଡ଼ାର୍ ଖଣ୍ଡା ଧାରେତି ବାଛ୍‌ରାର୍ ଆରୁ
         କମ୍‌ଜୋର୍ ମାନ୍‌ତେ ହି ତାକତ୍‌ବାର୍ ମାନ୍‌ଚାର୍। ଆବ୍ଡ଼ାର୍ ଲାଡ଼ାଇନୁ ହି ସାହସୀ ମାନ୍‌ଚାର୍ ଆରୁ
         ପର୍‌ଦେଶୀୟା ପଲ୍‌ଟନ୍ ଜାମାରିନ୍ ଖେଦ୍ଦେଇଚାର୍। 35 ମାଏକିନିଆଁର୍ ନିଜର୍ କେଚ୍ଚକାରିନ୍ ଆରୁଅହନ୍ ଜୀବିତ୍ ହାଖ୍ଖୀୟାର୍। ଆରୁ ଢେର୍ ଆଲାର୍ ମାର୍ ମହିଁ-ମହିଁକିରି
         କେଚ୍ଚାର୍‌ହି କେରାର୍, ଆରୁ ଆଜାଦୀ ମା ଚାହଁଚାର୍, ହୁଦ୍‌ଘିଲାଗାନ୍ ବାନେ ଜୀଉଠ୍‌ର୍‌ନାଘି ଭାଗିଦାର୍
         ମାନ୍‌ଚାର୍। 36 କେତ୍‌କର୍‌ଗେ ତା ବେଜ୍ଜତ୍ ମାନା ଖାତ୍‌ରା ଆରୁ କୋଡ଼୍‌ରା ମାର୍‌ଘି ସାମ୍‌ନା ହି କାମାଖାତ୍‌ରା ଆରୁ
         କେତ୍‌କରିନ୍ ସିକ୍‌ଡ଼ିତି ହିଁକିରି ଜେହେଲ୍‌ନୁ ଗୁଡ୍ଡେଇଚାର୍। 37 କେତ୍‌କ ଆଲାର୍ ଚାଁଚା ଲେବ୍ଡ଼ାନାତି କେଚ୍ଚାର୍ କେରାର୍, କେତ୍‌କରିନ୍ ଆରିତି ଚାର୍‌ରେଇଚାର୍ ଆରୁ
         କେତ୍‌କରିନ୍ ଖଣ୍ଡାତି ପିଟ୍ଟେଇଚାର୍। କେତ୍‌କରିନ୍ ଗରୀବ୍‌ତି, ସାତାୱାଟ୍‌ତି, ଦୁଃଖୁ କଷଟ୍‌ତି ସାହ୍‌ତେ
         ହି ଭେଡ଼ି ଆରୁ ଏଡ଼ାଗୁଠିଘି ଚାମ୍‌ଡ଼ାନ୍ ଢାପ୍‌ରିକିରି ଇୟା ହୁୟା କୁଦ୍ଦାଲ୍‌ଲିୟାର୍ ଏନ୍ଦେର୍‌ଗେକା
         ଆବ୍ଡ଼ାର୍ ଗରୀବ୍ ରାଚାର୍ ଆରୁ ଆବ୍ଡ଼ାରିନ୍ ଖାରାପ୍ ବେଭାର୍ କାମ୍‌ଚାର୍। 38 ଆରୁ ଜଙ୍ଗଲ୍, ପାର୍ତ୍ତା, ଗୁମ୍ଫାନୁ ଆରୁ ଧାନ୍ତାରିଘି ଗାଡ୍ଡି ଡୋଢ଼ାନୁ ନୁହ୍‌ରାଲିୟାର୍। ଦୁନିଆଁଦ୍
         ଆବ୍ଡ଼ାର୍‌ଘି ଲାଇଗ୍ ମା ରାଚା। 39 ଆରୁ ଇବ୍ଡ଼ା ଜାମାର୍ ବିଶ୍ୱାସ୍‌ଘି ଦ୍ୱାର୍‌ନୁ ବାନେ ସାକ୍ଷୀତା ହାଖ୍ଖୀୟାର୍, ଲେକିନ୍ ହାଲେହି ଆବ୍ଡ଼ାର୍‌ଗେ
         କାତ୍‌ଥା ଚିଚ୍ଚକାଘି ଫଲ୍ ମା ହାଖ୍ଖରା। 40 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନାମାନ୍ ତାଙ୍ଘା ନଜର୍‌ନୁ ଉଇୟିକିରି ଅଣ୍ଟା ମାହାନ୍ ଯୋଜ୍‌ନା
         ବାନାବାଚ୍‌କାଚାସ୍। ଆସ୍ ଚାହାଁଲାସ୍ କା ଆବ୍ଡ଼ାର୍ ନାହ୍ମାଗାନେନିନ୍ ଶିଦ୍ଧତାତକ୍ ଆଣସର୍।

ପାର୍‌ମେଶ୍ୱାର୍‌ସ୍ ନାହ୍ମାଏ ବାଙ୍ଗ୍‌ସ୍‌121 ଯେତ୍‌କବାକେନ୍ ବିଶ୍ୱାସ୍‌ଘି ସାକ୍ଷୀର୍ ଏତ୍‌କ ବାଡ଼୍‌କା ବାଦ୍‌ଲିତି ନାମାନ୍ ଘେର୍‌ଚ୍‌କା ରାଚାର୍,
         ତା ବାରା ନାମ୍ ଜାମା ବୋଝ୍‌ବନ୍ ଦୁର୍‌କାମିକିରି ଆରୁ ଆ ପାପ୍ ଏକାଦ୍ କା ନାମାନ୍ ସହଜ୍‌ତି ଜାଲ୍ଲିନୁ
         ଫାସାବି, ଆବନ୍ ଦୁର୍ କାମତ୍, ଆରୁ ଏକା କୁଦିୟାରାନାନୁ ନାମାଗେ କୁଦିୟାରାନା ରାଇ ବାରା ଆ କୁଦିୟାରାନାନୁ
         ଧିରାଜ୍‌ଘି ସାଙ୍ଗେନ୍ କୁଦିୟାରତ୍। 2 ଆରୁ ବିଶ୍ୱାସ୍‌ଘି ସୁରୁ କାମ୍‌ନାବାଲା ଆରୁ ମଜବୁତ୍ କାମ୍‌ନାବାଲା ଯୀଶୁସ୍‌କି ତାରା ଏର୍‌ତେ ରତ୍,
         ଏକାସ୍ ଆ ଖୁସୀଘି ଲାଗାନ୍ ଏକାନ୍ ଆସ୍‌କି ଆଘ୍‌ଲି ଉଇକାଚାର୍, ଲାଜ୍ଜେଘି ଏନ୍ଦେର୍‌ହି ଚିନ୍ତା ମା
         କାମିକିରି, କ୍ରୁଶ୍‌ଘି କଷଟ୍ ସାହ୍‌ଚାସ୍, ଆରୁ ପାର୍‌ମେଶ୍ୱାର୍‌ସ୍‌କି ରାଜ୍‌ଗାଦିଘି ତିନାତାରା କାଇକିରି
         ଅକ୍କିୟାସ୍। 3 ହୁଦ୍‌ଘିଲାଗାନ୍ ଯୀଶୁସ୍‌କି ମିଆଁ ଧ୍ୟାନ୍ କାମା, ଏକାସ୍ ନିଜର୍ ବିରୁଦ୍ଧ୍‌ନୁ ପାପୀର୍‌ଘି ଏତ୍‌କ
         ଆତ୍ୟାଚାର୍ ସାହ୍‌ଚାସ୍, କା ନିମ୍ ହାତାଶ୍ ମାନିକିରି ହିମ୍ମତ୍‌ବନ୍ ମା ଆମ୍ୱଚର୍। 4 ଆକ୍କୁନ୍‌ତକ୍ ନିମାଗେ ପାପ୍‌ଘି ବିରୁଦ୍ଧ୍ ଲାଡ଼୍‌ନାନୁ ନିଜର୍ ହେଁସୁବନ୍ ବାହାବାଗେ ମା ଖାତ୍‌ରା।
         5 ଆରୁ ନିମ୍ ଆ ଆଦେଶ୍‌ବନ୍, ଏକାନ୍ ନିମାନ୍ ହାଦ୍ଦୁର୍ ଲେଖା ଚିଆକାଇ, ମଦ୍‌ରେଚ୍‌କାଦାର୍: “ହେ ଏଙ୍ଘାଏ
         ହାଦ୍ଦୁରୋ, ପ୍ରାଭୁସ୍‌କି ଶାସନ୍‌ବନ୍ ବେକାର୍ କାତ୍‌ଥା ଆମା ବୁଝ୍‌ରା, ଆରୁ ଯେତ୍‌କବାକେନ୍ ଆସ୍ ନିମାନ୍
         ଶାସନ୍ କାମସ୍‌ତା ଧିରାଜ୍ ଆମ୍‌କେ ଆମ୍ୱା। 6 ଏନ୍ଦେର୍‌ଗେକା ପ୍ରାଭୁସ୍ ନେକାନ୍ ବାନେ ହାଖ୍ଖଦାସ୍, ଆସିନ୍ ଶାସନ୍ କାମ୍‌ଦାସ୍ ଆରୁ ଏକା ହାଦ୍ଦୁସିନ୍
         ଆସ୍ ଗ୍ରହନ୍ କାମ୍‌ଦାସ୍, ଆସିନ୍ କୋଡ୍‌ରା ମାର୍ ଚିଦାସ୍।” 7 ନିମ୍ ଏକା କଷଟ୍ ସାହ୍‌ଦାର୍, ଆବନ୍ ବାଙ୍ଗ୍‌ସ୍‌କି ଶାସନ୍ ବୁଲି ବୁଝ୍‌ରର୍, ଏନ୍ଦେର୍‌ଗେକା ଆସ୍ ଇଦ୍‌ଘି
         ସାବୁତ୍‌ସ୍, କା ପାର୍‌ମେଶ୍ୱାର୍‌ସ୍ ନିମାନ୍ ହାଦ୍ଦୁ ସୋଚିକିରି ନିହ୍ମାଗାନେ ବେଭାର୍ କାମ୍‌ଦାସ୍।
         ଆରୁ ଏକା ହାଦ୍ଦୁସ୍ ଏନ୍ନେ ରାଦାସ୍, ଏକାସିନ୍ କା ବାଙ୍ଗ୍‌ସ୍‌ ଶାସନ୍ ମା କାମ୍‌ଦାସ୍? 8 ପାର୍‌ମେଶ୍ୱାର୍‌ସ୍ ଆବ୍ଡ଼ା ଜାମାରିନ୍ ଶାସନ୍ କାମ୍‌ଦାସ୍, ଯଦି ନିଙ୍ଗାନ୍ ଶାସନ୍ କାମା ମାଲ୍ଲା କୁଦ୍,
         ନିନ୍ ଆସ୍‌କି ନିଜର୍ ମାଲ୍ଲା ଲେକିନ୍ ବେଭିଚାରିଘି ହାଦ୍ଦୁୟ। 9 ନାହ୍ମାଏ ଦୁନିଆଁନ୍ତା ବାଙ୍ଗ୍‌ସ୍‌ହି ନାମାନ୍ ଶାସନ୍ କାମାଲିୟାସ୍, ଆରୁ ନାମ୍ ଆସ୍‌କି ମାଇନ୍ କାମାଲ୍‌କାତ୍,
         ତା ନାମାଗେ କେତ୍‌କ ବାଗ୍ଗେ ଇଚ୍ଛାତି ନିଜର୍ ଆତ୍ମିକ୍ ବାଙ୍ଗ୍‌ସ୍‌କି ଅଧିନ୍‌ବନ୍ ଗ୍ରହନ୍ କାମ୍‌ନା
         କାତ୍‌ଥା, ଏକାତି ନାମାଗେ ଜୀବନ୍ ହାଖ୍‌ରା ଅଙ୍ଗ। 10 ନାହ୍ମାଏ ବାଙ୍ଗ୍‌ର୍‌ କାଟେ ସାମାୟଘି ଲାଗାନ୍ ଏସ୍‌କେ ଆବ୍ଡ଼ାର୍ ବାନେ ବୁଝ୍‌ରାର୍, ନାମାନ୍ ଶାସନ୍
         କାମ୍‌ଚାର୍, ଲେକିନ୍ ପାର୍‌ମେଶ୍ୱାର୍‌ସ୍ ନାମାନ୍ ନାହ୍ମାଏ ବାନେଘି ଲାଗାନ୍ ଶାସନ୍ କାମ୍‌ଚ୍‌କାଦାସ୍,
         ଏକାତି ନାମ୍ ଆସ୍‌କି ପାବିତାର୍‌ଘି ଭାଗିଦାର୍ ମାନା ଅଙ୍ଗତ୍। 11 ଯେତ୍‌କବାକେନ୍ ନେକ୍‌ରିନ୍ ଶାସନ୍ କାମାକାଲିଆ, ତା ଆଦ୍ ଖୁସୀ ମାଲ୍ଲିଦ୍, ବରନ୍ ଦୁଃଖୁଦ୍; ଲେକିନ୍
         ଏକା ଶାସନ୍‌ଘି ଦ୍ୱାର୍‌ନୁ ଶିକ୍ଷା ଲାଭ୍ କାମ୍‌ନାଏ, ଆବ୍ଡ଼ାର୍ ପାଛ୍‌ଲି ଧାର୍ମିକ୍‌ତା ଶାନ୍ତିଘି
         ଫଲ୍‌ବନ୍ ହାଖ୍ଖନାଏ। 12 ହୁଦ୍‌ଘିଲାଗାନ୍ ନିଜର୍ ଥାକ୍‌ର୍‌କା ହେଖ୍ଖା ଆରୁ କମ୍‌ଜୋର୍ ମୁକାନ୍ ମଜବୁତ୍ କାମା। 13 ଆରୁ ସିଧା ପାବୁନୁ ଆଘ୍‌ଲି ବାଢ଼ର୍‌ତେ କାଲା, ଏକାତି କା ଲେଙ୍ଗ୍‌ଡ଼ାସ୍ ମା ଭାଟ୍‌କାରସ୍ ବରନ୍ ଚାଙ୍ଗା
         ମାନସ୍‌କସ୍।ଉପ୍‌ଦେଶ୍ ଆରୁ ଚେତାବାନୀ14 ଜାମାର୍‌ଗାନେ ମେଶ୍ରିକିରି ରାକେ ଆରୁ ପାବିତାର୍ ଜୀବନ୍‌ନୁ ରାଗେ କୋଶିଷ୍ କାମ୍‌କେ। ଇଦ୍‌ଘି ବିନା
         ନେଦ୍‌ହି ପ୍ରାଭୁସିନ୍ ଏରା ପଲ୍ଲନାଇନ୍। 15 ଇ କାତ୍‌ଥାଘି ଧ୍ୟାନ୍ ଉଇୟା କାଇ ପାର୍‌ମେଶ୍ୱାର୍‌ସ୍‌କି କ୍ରିପାତି ନେଦ୍‌ହି ମା ବାଛ୍‌ରର୍‌କର୍,
         ଆରୁ ନିମାଗେ କଷଟ୍ ଆଣ୍‌ସ୍ତାନା ଆରୁ ଢେର୍ ଆଲାରିନ୍ ଛିଛିର୍‌ଛାନ୍ଦ୍ କାମ୍‌ନାଘି ଲାଗାନ୍ ଏକ୍ରିନ୍
         ଝାଗ୍‌ଡ଼ାବାଲା ବିଷ୍ ଚେରୁ ଗାଜା ମା ମାନ। 16 ନିହ୍ମାଏନୁ ନା ତା ନେରିନ୍ ବେଭିଚାର୍ ରର୍ ଆରୁ ନା ଏଷୋବ୍‌ସ୍‌କି ଲେଖା ନେଦିନ୍ ଅଧର୍ମି ରର୍, ଏକାସ୍
         ଅହନ୍ ଖାଲି ଅନ୍ନାଘି ଲାଗାନ୍ ନିଜର୍ ପହ୍‌ଲେ ହାଦ୍ଦୁସ୍‌କି ହକ୍‌ବନ୍ ବିଁସେଚାସ୍। 17 ଏସ୍‌କେ କା ନିମ୍ ଆହ୍‌ଦାର୍ ପାଛ୍‌ଲି ଯେତ୍‌କବାକେନ୍ ଆସ୍ ଇ ବାର୍‌ଦାନ୍‌ବନ୍ ହାଖ୍ଖାଗେ ଚାହଁଚାସ୍
         ତା ଆସିନ୍ ବିନା ଲାଇଗ୍ ଠାହ୍‌ରାବାକେରା। ଯଦିଭି ଆସ୍ ଅହ୍ଲି-ଅହ୍ଲିକିରି ଆଶିଷ୍ ହାଖ୍ଖାଗେ ଚାହଁଚାସ୍,
         ଲେକିନ୍ ଆସ୍ ନିଜର୍ ବାଙ୍ଗ୍‌ସ୍‌କି ମନ୍ ବାଦ୍‌ଲାଗେ ପଲ୍ଲିୟାସିନ୍। 18 ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍ ସିୟୋନ୍ ପାର୍ତ୍ତା ମିଆଁ ନିୟମ୍ ଶାସ୍ତ୍ର ଚିଚ୍‌କାଚାସ୍ ଏକାନ୍
         କା ଏସ୍‌ରା ଅଙ୍ଗର୍, ଆ ସାମାୟ ଲାଘ୍‌ର୍‌ନା ଚିଚ୍ଚୁଦ୍, ଉହା ମହଁର ବାଦ୍‌ଲି ଆରୁ ଧୁନ୍ଦୁ ଧୁକା ରାଚା,
         ଏନ୍ନେ ପାର୍ତ୍ତାଘି ଚାହାନୁ ନିନ୍ ମାଲ୍ଲା ବାରୁୟ। 19 ଆବ୍ଡ଼ାର୍ ତୂରୀହି ଘି ଶବଦ୍ ଆରୁ ତେଙ୍ଗ୍‌ନା ଶବଦ୍ ମେନ୍‌ଚାର୍ ତା ଆବ୍ଡ଼ାର୍ ପାର୍‌ମେଶ୍ୱାର୍‌ସିନ୍
         ମା ତେଙ୍ଗାଗେ ବିନ୍ତି କାମ୍‌ଚାର୍। 20 ଏନ୍ଦେର୍‌ଗେକା ଏକା ଆଦେଶ୍ ଚିଆ କେର୍‌କିଚା, ଆବ୍ଡ଼ାର୍ ଆବନ୍ ସାହା ପଲ୍ଲିୟାରିନ୍: ଯଦି ଏକ୍ରିନ୍
         ଜାନ୍ତୁଦ୍ ଆ ପାର୍ତ୍ତାବନ୍ ଏସ୍‌ରଦ୍ ତା ଆବନ୍ ଚାଁଚାତି ପିଟାଚାକୋ। 21 ଆ ଏଥ୍‌ର୍‌ନାଦ୍ ଏତ୍‌କ ଭାୟାନାକ୍ ରାଚା କା ମୁଶାସ୍ ତେଙ୍ଗିୟାସ୍, “ଏନ୍ ଏଲ୍‌ଚ୍‌କାତି ଥାର୍-ଥାର୍‌ରାଲ୍‌ଦାନ୍।”
         22 ଲେକିନ୍ ନିମ୍ ସିୟୋନ୍ ପାର୍ତ୍ତାଘି ଚାହାନୁ, ଆରୁ ଜୀବିତ୍ ପାର୍‌ମେଶ୍ୱାର୍‌ସ୍‌କି ସହର୍ ସରଗ୍‌ତା
         ଯେରୁଶାଲେମ୍‌ନୁ ଗିନ୍ତି କାମା ପଲ୍ଲନା ଦୂଁତ୍‌ଜାମାର୍‌ଘି ଭିଡ଼୍‌ଦ୍‌, 23 ପାର୍‌ମେଶ୍ୱାର୍‌ସ୍‌କି ପହ୍‌ଲେ ହାଦ୍ଦୁର୍‌ଘି, ନେଖା ନାମେ ସରଗ୍‌ନୁ ଲେଖ୍‌ଚ୍‌କା ରାଇ, ଆସ୍‌କି ସାଭାଘି
         ଚାହାନୁ ଆଣ୍‌ସ୍‌କାଦାର୍। ଆରୁ ନିମ୍ ଜାମାର୍‌ଘି ନ୍ୟାୟ କାମ୍‌ନାବାଲା ପାର୍‌ମେଶ୍ୱାର୍ ଆରୁ ଆ ଧାର୍ମିକ୍‌ତା,
         ଆରୁ ସିଦ୍ଧ୍ ଆଲାର୍‌ଘି ଆତ୍ମାର୍। 24 ଆରୁ ପୁନା ନିୟମ୍‌ଘି ମାଝାନୁ ଯୀଶୁସ୍, ଆରୁ ଛିଟ୍‌କାନା ବାଲା ଆ ହେଁସୁଘି ଚାହାନୁ ବାର୍‌ଚ୍‌କାଦାର୍,
         ଏକାସ୍ ହାବିଲ୍‌ସ୍‌କି ହେଁସୁଘିନ୍ତି ବାନେ କାତ୍‌ଥା ତେଙ୍ଗ୍‌ଦାସ୍। 25 ସାବ୍‌ଧାନ୍ ରା, ଆରୁ ଆ ତେଙ୍ଗ୍‌ନାବାଲାସ୍‌ତି ଥୁମ୍‌ଣା ଆମ୍‌କେ ବିଡ଼୍‌ଦା, ଏନ୍ଦେର୍‌ଗେକା ଆବ୍ଡ଼ା
         ଆଲାର୍ ଯଦି ଦୁନିଆଁନ୍ତା ଚେତାବାନୀ ଚିନାବାଲାସ୍ତି ଥୁମ୍‌ଣା ବିଡ଼୍‌ଦି କିରି ବାଛ୍‌ରା ପଲ୍ଲିୟାରିନ୍,
         ତା ନାମ୍ ସରଗ୍‌ସ୍ତି ଚେତାବାନୀ ଚିନା ବାଲାସ୍‌ସ୍ତି ମା ମେନିକିରି ଏସ୍‌କେ ବାଛ୍‌ରା ଅଙ୍ଗତ୍? 26 ଆ ସାମାୟ ଆସ୍‌କି ଶବଦ୍ ଦୁନିଆଁବନ୍ ନୁକ୍‌ଚେଇଚ୍‌କିଚା; ଲେକିନ୍ ଆକ୍କୁନ୍ ଆସ୍ ଇ ଘୋଷ୍‌ଣା କାମ୍‌ଦାସ୍
         କା, ଏନ୍ ଅହନ୍ ଖାଲି ଆରୁ ନା ତା ଦୁନିଆଁବନ୍, ବରନ୍ ସରଗ୍‌ବନ୍ ହି ନୁକନ୍‌ଚନ୍। 27 ଇ ଶବଦ୍ “ଅହନ୍ ଖାଲି ଆରୁ” ଇ କାତ୍‌ଥାବନ୍ ପ୍ରକଟ୍ କାମିଦ୍ କା, ଏକା ଜିନିଷ୍‌ଦ୍‌ ନୁକ୍‌ରି କାଇଦ୍,
         ଆବ୍ଡ଼ାଦ୍ ସିର୍‌ଜାରାଚ୍‌କା ଜିନିଷ୍ ମାନ୍ନାଘି ଲାଗାନ୍ ରୋକ୍‌ରକଦ୍, ତାକା ଏକା ଜିନିଷ୍‌ବନ୍ ନୁକା
         ମା କାଇ, ଆବ୍ଡ଼ାଦ୍ ସ୍ଥିର୍ ରଦ୍। 28 ନାମାଗେ ଏକା ରାଜୀ ହାଖ୍ଖୀର୍‌କିଚି, ଆଦ୍ ମା ନୁକାକାଇ, ହୁଦ୍‌ଘିଲାଗାନ୍ ନାମ୍ ପାର୍‌ମେଶ୍ୱାର୍‌ସିନ୍
         ଧାନ୍ୟାବାଦ୍ ଚିତେ ରତ୍ ଆରୁ ଆସ୍‌କି ଇଚ୍ଛା ଲେଖା ଆଦର୍ ଆରୁ ଏଲ୍‌ଚିକିରି ସାଙ୍ଗେନ୍ ଆସ୍‌କି ସେବା
         କାମ୍‌ତେରତ୍। 29 ଏନ୍ଦେର୍‌ଗେକା ନାହ୍ମା ପାର୍‌ମେଶ୍ୱାର୍‌ସ୍ ଅଲ୍‌ତାନା ବାଲା ଚିଚ୍ଚୁସ୍।

ଖ୍ରୀସ୍ତ୍ ଜୀବନ୍ ଉଜ୍ଜାଗେ ଉପ୍‌ଦେଶ୍131 ଭାଇ ଆରୁ ବୁହୁଣୀର୍‌ଜାମାର୍ ଏକ୍ ଦୁସ୍‌ରାରିନ୍ ବାନେ ହାଖ୍ଖତେ ରା। 2 ଏନ୍ଦେର୍‌ଗେକା ଇଦ୍‌ଘିଲାଗାନ୍ କେତ୍‌କ ଆଲାର୍ ମା ଆହିକିରିହି ନିଜର୍‌ସାନ୍ ସରଗ୍ ଦୂଁତ୍‌ର୍‌ଘି ସ୍ୱାଗାତ୍
         କାମିକିରି ଏରିୟାର୍ ହଜିୟାର୍। 3 କାଇଦୀର୍‌ଘି ଏନ୍ନେ ଧ୍ୟାନ୍ ଉୟା ଏସ୍‌କେ କା ଆବ୍ଡ଼ାର୍ ଗାନେ ନିମ୍‌ହି ଜେହେଲ୍‌ନୁ ରାଦାର୍। ଆରୁ
         ନାହ୍ମାଏ ହି ଶରୀର୍ ରାଇଦ୍ ସୋଚିକିରି ଏକାର୍ ଗାନେ ଖାରାପ୍ ବେଭାର୍ କାମାକାଇ, ଆବ୍ଡ଼ାର୍‌ଘି ହି ଧ୍ୟାନ୍
         ଉୟା। 4 ବେଞ୍ଜାଦ୍ ଜାମାର୍‌ଘି ମାଝାନୁ ଆଦର୍ ମାନ୍ନା କାତ୍‌ଥାଦ୍। ବେଞ୍ଜା ଜୀବନ୍‌ନୁ ମୁକ୍କା ଆରୁ ମେତାସ୍
         ଏକ୍ ଦୁସ୍‌ରାର୍‌ଗାନେ ପାବିତାର୍ ରାନା କାତ୍‌ଥା। ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଅଶୁଦ୍ଧ୍ ଆରୁ
         ବେଭିଚାରିରିନ୍ ନ୍ୟାୟ କାମସ୍। 5 ନିହ୍ମାଏ ସାଭାବ୍‌ଦ୍‌ ବିନା ଲାଲଚ୍‌ଘି ମାନ୍ନାଦ୍, ଆରୁ ଏକାଦ୍ ନିହ୍ମାସାନ୍ ରାଇଦ୍, ଆଦ୍‌ଘି ମିଆଁ
         ଖୁସୀ ରା, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନିଜେନିନ୍ ତେଙ୍କାଦାସ୍, “ଏନ୍ ନିମାନ୍ ଏକ୍‌ଲାହି ମା
         ଆମ୍ବଦାନ୍, ଆରୁ ନା ଏକ୍‌ଲା ନିମାନ୍ ଆମ୍ବନ୍।” 6 ହୁଦ୍‌ଘିଲାଗାନ୍ ନାମ୍ ଭାର୍‌ଷାଘି ସାଙ୍ଗେ ଇବନ୍ ତେଙ୍ଗା ଅଙ୍ଗତ୍ ପ୍ରାଭୁସ୍ ଏଙ୍ଗାନ୍ ମଦେତ୍ କାମ୍‌ଦାସ୍।
         ଏନ୍ ଏକ୍‌ଲାହି ମା ଏଲ୍‌ଚନ୍। ଏକ୍ରିନ୍ ଆଲାସ୍ ଏଙ୍ଘାଏ ଏନ୍ଦେର୍ କାମାଅଙ୍ଗସ୍? 7 ଏକାର୍ ନିହ୍ମାଏ ଆଗୁୱାର୍, ଆରୁ ଏକାର୍ ନିମାରିନ୍ ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ଶୁଣାବାଚାର୍,
         ଆବ୍ଡ଼ାରିନ୍ ମନେ ଉଇୟା କାଇ ଧିୟାନ୍‌ତି ଆବ୍ଡ଼ାର୍‌ଘି ଚାଲିଚଲନ୍‌ଘି ବିଚାର୍ ଏରିକିରି ଆବ୍ଡ଼ାର୍‌ଘି
         ବିଶ୍ୱାସ୍ ଲେଖା କାମା। 8 ଯୀଶୁ ଖ୍ରୀସ୍ତ୍‌ସ୍‌ ଚେରୋ ହି ଆନ୍ନେନିନ୍ ରାଚାସ୍, ଇନ୍ନାହି ଆନ୍ନେନ୍ ରାଦାସ୍ ଆରୁ ସବୁଦିନ୍‌ତକ୍
         ଆନ୍ନେନିନ୍ ରସ୍। 9 ଜାମା ରକମ୍‌ଘି ଦୁସ୍‌ରା-ଦୁସ୍‌ରା ଉପ୍‌ଦେଶ୍‌ନୁହି ଆମ୍‌କେ ବାହ୍‌କାରା, ଏନ୍ଦେର୍‌ଗେକା ମନ୍‌ଘି କ୍ରିପାତି
         ମଜ୍‌ବୁତ୍ ରାନାଦ୍ ବାନେଦ୍, ନା ତା ଆ ଅନ୍ନାମହ୍‌ନାଘି ଜିନିଷ୍‌ତି ଏକାତି ନାଲ୍‌ଖୁ ଉଇନା ବାଲାର୍‌ଗେ
         ଏନ୍ଦେର୍‌ହି ଫାଏଦା ମା ମାନ୍‌ଚା। 10 ନାହ୍ମାସାନ୍ ଅଣ୍ଟା ଏନ୍ନେ ବେଦୀ ରାଇ, ଏକାନ୍ତି ଆବ୍ଡ଼ାର୍‌ଗେ ଏକା ତାମ୍ବୁଘି ସେବା କାମ୍‌ନାଏ ଅନାମହାଗେ
         ଏନ୍ଦେର୍‌ହି ହକ୍ ମାଲ୍ଲାଦିନ୍।। 11 ଏନ୍ଦେର୍‌ଗେକା ଏକା ଜାନ୍ତୁର୍‌ଘି ହେଁସୁ ମାହାପୁରୋହିତ୍‌ସ୍ ପାପ୍ ବଲୀ ଲାଗାନ୍ ମାହାପାବିତାର୍ ଆଡ୍ଡାନୁ
         ହୋଦାସ୍ ଆ ଜାନ୍ତୁର୍‌ଘି ଶରୀର୍‌ବନ୍ ତାମ୍ବୁଘି ବାହ୍‌ରି ଅଲ୍‌ତାଚାକାଇ। 12 ହୁଦ୍‌ଘିଲାଗାନ୍, ଯୀଶୁସ୍‌ହି ଆଲାରିନ୍ ନିଜର୍ ହେଁସୁଘି ଦ୍ୱାର୍‌ନୁ ପାବିତାର୍ କାମାଗେଲାଗାନ୍ ଯେରୁଶାଲେମ୍
         ସହର୍‌ତା ଫାଟକ୍‌ଘି ବାହ୍‌ରି ଦୁଃଖୁ ଉଠାବାଚାସ୍। 13 ହୁଦ୍‌ଘିଲାଗାନ୍ ନାମ୍ ପ୍ରାଭୁସ୍‌କି ନିନ୍ଦାଘି ଭାର୍‌ବନ୍ ନିଜର୍ ମିଆଁ ହୋଇକିରି ଫାଟକ୍‌ଘି ବାହ୍‌ରି
         ଆସ୍‌କି ଚାହାନୁ କତ୍। 14 ଏନ୍ଦେର୍‌ଗେକା ଇସାନ୍ ନାହ୍ମାଏ ଏନ୍ଦେର୍ ସ୍ଥିର୍ ରାନାବାଲା ସହର୍ ମାଲ୍ଲାଦିନ୍, ବରନ୍ ନାମ୍ ଅଣ୍ଟା
         ବାର୍‌ନାବାଲା ସହର୍‌ଘି ପାବୁ ଏରାଲ୍‌ଦାତ୍। 15 ହୁଦ୍‌ଘିଲାଗାନ୍ ନାମ୍ ଯୀଶୁସ୍‌କି ଦ୍ୱାର୍‌ନୁ ଧାନ୍ୟାବାଦ୍ ବଲୀଦାନ୍, ମତ୍‌ଲବ୍ ଆ ଥୁମ୍‌ଣାଘି ଫଲ୍
         ଏକାନ୍ ଆସ୍‌କି ନାମେତି ଗ୍ରହନ୍ କାମ୍‌ଦାତ୍ ପାର୍‌ମେଶ୍ୱାର୍‌ସିନ୍ ଜାମାବାକେନ୍ ଚାଢ଼ାବତ୍। 16 ଭାଲାଇ କାମ୍‌ନା, ଆରୁ ନିଜର୍ ଜିନିଷ୍‌ବନ୍ ଦୁସ୍‌ରାର୍‌ଗାନେ ହାଟ୍ଟନା ଆମ୍‌କେ ମଦ୍‌ରା। ଏନ୍ଦେର୍‌ଗେକା
         ଇଦ୍ ଏନ୍ନେ ବଲୀଦ୍, ଏକାଦ୍ ପାର୍‌ମେଶ୍ୱାର୍‌ସିନ୍ ଖୁସୀ କାମିଦ୍। 17 ନିଜର୍ ଆଗୁୱାର୍‌ଘି ଆଦେଶ୍ ପାଲନ୍ କାମା, ଆବ୍ଡ଼ାର୍‌ଘି ଅଧିନ୍‌ନୁ ରା, ଆବ୍ଡ଼ାର୍ ନିହ୍ମାଏ ଆତ୍ମାବନ୍
         ଏର୍‌ନାଏ ହଜ୍‌ନାଏ। ଆବ୍ଡ଼ାର୍ ନିହ୍ମାଏ ବାରେନୁ ହିସାବ୍ ଚିନାଏ, ଆବ୍ଡ଼ାର୍‌ଘି ଲାଗାନ୍ ଇ ନାଲ୍‌ଖୁଦ୍
         ଖୁସୀଘି ବାରେ ରଦ୍ ନା ତା ଦୁଃଖୁତି, ଇଦ୍ ନିହ୍ମା ଲାଗାନ୍‌ହି ଫାଏଦା ମାନଦ୍। 18 ଏହ୍ମା ଲାଗାନ୍ ବିନ୍ତି କାମ୍‌ତେ ରା। ଏମାଗେ ବିଶ୍ୱାସ୍ ରାଇ କା ଏହ୍ମା ବିବେକ୍ ଶୁଦ୍ଧ୍ ରାଇ ଆରୁ
         ଏମ୍ ଜାମା ରକମ୍‌ତି ଆବନ୍‌ନିନ୍ କାମାଗେ ଚାହାଁଲ୍‌ଦାମ୍ ଏକାଦ୍ ଠିକ୍ ରାଇ। 19 ନିଙ୍ଘାସ୍ତି ଏଙ୍ଘାଏ ବିଶେଷ୍ ଆର୍‌ଜୀ ରାଇ କା ବିନ୍ତି କାମା କା ଏନ୍ ନିଙ୍ଘାସାନ୍ ଭେଁଟ୍ କାମାଗେ
         ଜାଲ୍‌ଦି ବାରା ଅଙ୍ଗନ୍।ଆଖ୍‌ରୀ କାତ୍‌ଥା ଆରୁ ଆଶିଷ୍20 ଆକ୍କୁନ୍ ଶାନ୍ତିଦାତା ପାର୍‌ମେଶ୍ୱାର୍‌ସ୍ ଏକାସ୍ ନାହ୍ମାଏ ପ୍ରାଭୁ ଯୀଶୁସିନ୍, ଏକାସ୍ ଭେଡ଼ିର୍‌ଘି
         ମାହାନ୍ ଚାର୍‌ୱାହାସ୍, ନାହ୍ମାଏ ପ୍ରାଭୁସ୍‌କି ସବୁଦିନ୍‌ତା ନିୟମ୍‌ଘି ହେଁସୁଘି ଦ୍ୱାର୍‌ନୁ କେଚ୍ଚକାସ୍ତି
         ଜୀବିତ୍ କାମ୍‌ଚାସ୍। 21 ନିଙ୍ଘାଏ ହାର୍ ଅଣ୍ଟା ବାନେ କାତ୍‌ଥାନୁ ଶିଦ୍ଧ୍ କାମା, ଏକାସ୍‌ତି ନିମ୍ ଆସ୍‌କି ଇଚ୍ଛା ପୁରା କାମା।
         ଏକାଦ୍ ଆସ୍‌କେ ପସନ୍ଦ୍ ରାଇ, ଆବନ୍ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ନାହ୍ମାଏନୁ ଶିଦ୍ଧ୍ କାମସ୍, ଏକାସ୍‌କି
         ମାହିମା ଯୁଗ୍ଗୁ ଯୁଗ୍ଗୁତକ୍ ମାନ୍‌ତେ ରଦ୍। ଆମେନ୍! 22 ହେ ଭାଇ ଆରୁ ବୁହୁଣୀ ଜାମାରୋ ଏନ୍ ନିହ୍ମାସ୍ତି ବିନ୍ତି କାମାଲ୍‌ଦାନ୍ କା, ଇ ଶିକ୍ଷାଘି କାତ୍‌ଥାବନ୍
         ଧିରାଜ୍‌ତି ସାହା, ଏନ୍ଦେର୍‌ଗେକା ଏନ୍ ନିମାଗେ କାଟେକେନ୍ ଲେଖ୍‌ଚ୍‌କାଦାନ୍। 23 ନିମ୍ ଇବନ୍ ଆହା କା ତୀମଥିଉସ୍ ନାହ୍ମା ଭାଇସିନ୍ ଜେହେଲ୍‌ତି ଆମ୍ବେଇ ଚିଚ୍ଚକାନାଏ ଆରୁ ଯଦି ଆସ୍ ଜାଲ୍‌ଦି
         ବାର୍‌ଚାସ୍ କେରାସ୍ ତା, ଏନ୍ ଆସ୍‌ଗାନେ ନିହ୍ମାସାନ୍ ଭେଁଟ୍ କାମାଗେ ବାରନ୍। 24 ନିଜର୍ ଜାମା ଆଗୁୱାରୀନ୍ ଆରୁ ଜାମା ପାବିତାର୍ ଆଲାରିନ୍ ଏଙ୍ଘାଏ ଯୋହାର୍, ଇଟାଲୀ ଦେଶ୍‌ତା ବିଶ୍ୱାସୀ
         ଆଲାର୍ ନିମାରିନ୍ ଯୋହାର୍ ବାଲ୍‌ନାଏ। 25 ପାର୍‌ମେଶ୍ୱାର୍‌ସ୍‌କି କ୍ରିପା ନିହ୍ମା ଜାମାର୍‌ଗାନେ ରଦ୍।

ଯୋହାର୍11 ପାର୍‌ମେଶ୍ୱାର୍‌ ଆରୁ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ଗୁତ୍ତିୟା ୟାକୁବ୍‌ସ୍‌କି ତାର୍‌ତି ଭିନେ-ଭିନେ
         ଦୁସ୍‌ରା ଦେଶ୍‌ନୁ ଛିଛିର୍‌ଛାନ୍ଦ୍ ମାନ୍‌ଚ୍‌କା ବାର ବାଉଁଶାର୍‌ଘି ୟାହୁଦୀ ଖ୍ରୀସ୍ତ୍ ବିଶ୍ୱାସୀ
         ଆଲାର୍‌ଘି ଯୋହାର୍।ପାର୍‌ମେଶ୍ୱାର୍‌ସିନ୍ ବିଶ୍ୱାସ୍ କାମା ଆରୁ ଧିରାଜ୍ ଧାରା2 ହେ ଏଙ୍ଘାଏ ଭାଇ ଆରୁ ବୁହୁଣୀଜାମାରୋ, ଯେତ୍‌କବାକେନ୍ ନିମ୍ ନାନାପ୍ରକାର୍‌ଘି ପରୀକ୍ଷାନୁ ଖାତ୍‌ରର୍,
         ହତ୍‌କବାକେନ୍ ପୁରାପୁରୀ ଖୁସୀଘି କାତ୍‌ଥା ବୁଲି ବୁଝ୍‌ରା, 3 ଏନ୍ଦେର୍‌ଗେକା ନିମ୍ ଆହ୍‌ଦାର୍ କା ନିହ୍ମା ବିଶ୍ଵାସ୍ ଇ ପରୀକ୍ଷାନ୍ତି ଧିରାଜ୍ ଉତ୍ପନ୍ନ କାମିଦ୍।
         4 ନିହ୍ମା ଜୀବନ୍‌ନୁ ଧିରାଜ୍ ପୁରାପୁରୀ ଉତ୍ପନ୍ନ ମାନଦ୍‌କଦ୍ ହତ୍‌କତକ୍ ନିମ୍ ଧିରାଜ୍ ଧାରିକିରି ରା
         ତା, ନିମ୍ ପୁରାପୁରୀ ସିଦ୍ଧ୍ ମାନର୍‌କର୍, ଆରୁ ନିହ୍ମାସାନ୍ ଏନ୍ଦେର୍‌ହି କାତ୍‌ଥାଘି ଘାଟି ମା ରାଇ।
         5 ଯଦି ନିହ୍ମା ଭିତର୍‌ନୁ ନେକ୍‌ରିନ୍ ବୁଦ୍ଧିଘି ଘାଟି ରାଇ ତା ପାର୍‌ମେଶ୍ଵାର୍‌ସିନ୍ ବିନ୍ତି କାମା
         ଆରୁ ଆସ୍‌କେ ବୁଦ୍ଧି ହାଖ୍ଖର, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଖୁଲାମନ୍‌ତି ଆରୁ ଖୁସୀତି ଜାମାର୍‌ଗେ
         ଚିଦାସ୍। 6 ଲେକିନ୍ ଆର୍ କାଟେହି ସନ୍ଦେହ୍ ମା କାମିକିରି ବିଶ୍ଵାସ୍‌ତି ନିୟର୍, ଏନ୍ଦେର୍‌ଗେକା ସନ୍ଦେହ୍ କାମୁର୍
         ସାମ୍‌ଧୁର୍‌ଘି ଲହ୍‌ଡ଼ିଘି ଲେଖା ରାନାଏ ଏକାଦ୍ କା ଧୁକାନୁ ବାହିଦ୍ ଆରୁ ଉଛ୍‌ଲାରାଇଦ୍। 7 ସନ୍ଦେହ୍ କାମୁ ଆଲାର୍ ପ୍ରାଭୁସ୍‌ତି ଏନ୍ଦ୍ରିନ୍ ହାଖ୍ଖମ୍ ବୁଲି ଆମ୍‌କେ ସୋଚା। 8 ଆ ଆଲାସ୍‌କି ଯୋଡ଼େ ମନ୍ ରାଇ ଆରୁ ଆସ୍ ଜାମା ନାଲ୍‌ଖୁନୁ ଅସ୍ଥିର୍ ରାଦାସ୍।ଗରୀବ୍ ଆରୁ ଧନୀ ଆଲାର୍9 ଖ୍ରୀସ୍ତ୍ ବିଶ୍ଵାସୀ ଗରୀବ୍ ଭାଇ ଆରୁ ବୁହୁଣୀରୋ, ନିମ୍ ଦୁସ୍‌ରାର୍‌ଘି ନଜର୍‌ନୁ ଏତ୍‌କ ଖାସ୍ ମା
         ରର୍ ହାଲେହି ନିଜର୍ ମନ୍‌ନୁ ଖୁସ୍‌ରାନା କାତ୍‌ଥା, ଏନ୍ଦେର୍‌ଗେକା ନିମ୍ ପାର୍‌ମେଶ୍ଵାର୍‌ସ୍‌କି ନଜର୍‌ନୁ
         ଖାସ୍ ରାଦାର୍। 10 ଲେକିନ୍ ହେ ଧନୀ ଆଲାରୋ ନିମାଗେ ନିହ୍ମା ଧାନ୍ନୁଘି ମିଆଁ ବଡ଼୍‌ପଣି ମା ଏଦେର୍‌ନା କାତ୍‌ଥା, ଏନ୍ଦେର୍‌ଗେକା
         ନିହ୍ମା ଜାମା ଧାନ୍ନୁ ଘାଁସିଘି ପୁଁପୁ ଲେଖା ମୁର୍ଝାର ଖାତ୍‌ରଦ୍। 11 ଏନ୍ଦେର୍‌ଗେକା ବିଡ଼ି ଆର୍‌ଗ୍‌ତେହି ଜୋର୍‌ସେ ବିଡ୍‌ଚ୍‌କୁନ୍ ଘାଁସିଦ୍ ଏସ୍‌କେ ହାଇକାଇଦ୍, ଆରୁ ତାଙ୍ଘା
         ପୁଁପୁଦ୍ ଖାତ୍‌ରିଚିଦ୍ ଆରୁ ତାଙ୍ଘାଏ ସୁନ୍ଦର୍‌ବଦ୍ ନଷ୍ଟ ମାନିକାଇ, ହନ୍ନେନ୍ ଧନୀ ଆଲାର୍ ନିଜର୍-ନିଜର୍
         ନାଲ୍‌ଖୁ କାମ୍‌ତେ-କାମ୍‌ତେ ନାଶ୍ ମାନ୍ନାଏକାନାଏ।ପରୀକ୍ଷା ବାକେନ୍ ଧିରାଜ୍ ଧାର୍‌ନା12 ଧଏନ୍ ରାନାଏ ଆବ୍ଡ଼ା ଆଲାର୍ ଏକାର୍ କା ପରୀକ୍ଷାନୁ ମଜ୍‌ବୁତ୍ ରାନାଏ, ଏନ୍ଦେର୍‌ଗେକା ଆବ୍ଡ଼ାର୍ ପରୀକ୍ଷାନ୍ତି
         ବାନେକିରି ଉର୍‌ଖିକିରି ଜୀବନ୍‌ଘି ମୁକୁଟ୍ ହାଖ୍ଖର୍ ଏକାନ୍ କା ପ୍ରାଭୁସ୍ ନିଜର୍ ବାନେ ହାଖ୍ଖୁର୍‌ଗେ
         ଚିୟାଗେ ପ୍ରତିଜ୍ଞା କାମ୍‌ଚ୍‌କାଦାସ୍। 13 ଯେତ୍‌କବାକେନ୍ ନେଖିନ୍‌ହି ପରୀକ୍ଷା ମାନିଦ୍ ତା, ଆବ୍ଡ଼ାର୍ ଇ ପରୀକ୍ଷାଦ୍ ପାର୍‌ମେଶ୍ୱାର୍‌ସ୍‌କି
         ତାର୍‌ତି ମାନାଲି ବୁଲି ଆମ୍‌କେ ସୋଚା; ଏନ୍ଦେର୍‌ଗେକା ଖାରାପ୍ କାତ୍‌ଥାନୁ ନେଦିନ୍ ପାର୍‌ମେଶ୍ଵାର୍‌ସ୍‌କି
         ପରୀକ୍ଷା କାମା ପଲ୍ଲନାଇନ୍, ଆରୁ ପାର୍‌ମେଶ୍ଵାର୍‌ସ୍‌ହି ଖାରାପ୍ କାତ୍‌ଥାନୁ ନେକାନ୍‌ହି ପରୀକ୍ଷାନୁ
         ଖାତ୍‌ରାଗେ ମା ଚିଦାସ୍। 14 ଲେକିନ୍ ଜାମା ଆଲାର୍ ନିଜର୍-ନିଜର୍ ଖାରାପ୍ ଇଚ୍ଛାତି ଟାଣ୍ତ୍‌ରିକିରି ଫାସ୍‌ର୍‌ନାଏ କାନାଏ ଆରୁ ପରୀକ୍ଷାନୁ
         ଖାତ୍‌ର୍‌ନାଏ କାନାଏ। 15 ଆରୁ ଖାରାପ୍ ଇଚ୍ଛାଘି କାରଣ୍‌ତି ପାପ୍ କାମ୍‌ନାଏ ଆରୁ ଯେତ୍‌କବାକେନ୍ ପାପ୍ ପାର୍‌ଦି କାଇ ତା ମରନ୍
         ମାନିଦ୍। 16 ହେ ଏଙ୍ଘାଏ ଦୁଲାଡ଼ି ଭାଇ ଆରୁ ବୁହୁଣୀରୋ, ଧୋଖା ଆମା ମହାଁ। 17 ଜାମା ବାନେ ଦାନ୍ ଆରୁ ସିଦ୍ଧ୍ ବାର୍‌ଦାନ୍ ମିଁତି ବାରିଦ୍, ପାର୍‌ମେଶ୍ୱାର୍‌ସ୍ ଆ ଜାମାନ୍ ନାମାଗେ
         ଚିଦାସ୍, ଆ ପାର୍‌ମେଶ୍ୱାର୍‌ସ୍‌ସିନ୍ ଆକାଶ୍ ତା ବିଲ୍ଲୀନ୍ ବାନାବାଚ୍‌କାଦାସ୍, ଆ ବିଲ୍ଲୀଦ୍ ନିଜର୍
         ବିଲ୍ଲୀନ୍ ବାଦ୍‌ଲାରାତେ-ବାଦ୍‌ଲାରାତେ କିନ୍ଦ୍ରାରି ଲେକିନ୍ ପାର୍‌ମେଶ୍ଵାର୍‌ସ୍ ଏକ୍‌ଲାହି ବାଦ୍‌ଲାରାନାବାଲା
         ମାଲ୍‌ଦାସ୍। 18 ଆସ୍ ନିଜର୍ ସତ୍ତୁ ବଚନ୍‌ବନ୍ ନାମାନ୍ ବାତାବାଗେ ଫାଏସ୍‌ଲା କାମ୍‌ଚାସ୍, ଏସ୍‌କେ କା ନାମାଗେ ପୁନା
         ଜୀବନ୍ ହାଖ୍ଖର ଆରୁ ଆସ୍ ଯେତ୍‌କ ଜିନିଷ୍‌ଘି ସୃଷ୍ଟି କାମ୍‌ଚ୍‌କାଦାସ୍, ଆବ୍ଡ଼ାର୍‌ସ୍‌ତି ପହ୍‌ଲେ
         ଫଲ୍‌ଘି ଲେଖା ଚାଢ଼ାବାଗେ ଆସ୍ ନାମାନ୍ ପୁନା ଜନମ୍ ଚିଚ୍‌କାଦାସ୍।ପ୍ରାଭୁସ୍‌କି ବଚନ୍‌ବନ୍ ମେନ୍‌ନା ଆରୁ ପାଲନ୍ କାମ୍‌ନା19 ହେ ଏଙ୍ଘାଏ ଦୁଲାଡ଼ି ଭାଇ ଆରୁ ବୁହୁଣୀଜାମାରୋ, ନିମ୍ ଇ କାତ୍‌ଥାନ୍ ବାନେକିରି ବୁଝ୍‌ରା: ଜାମା ଆଲାର୍‌ଘି
         ମେନାଗେ ଇଚ୍ଛା ରାନା କାତ୍‌ଥା ଆରୁ ତେଙ୍ଗ୍‌ନାନୁ ଧିରାଜ୍ ଆରୁ ଖୀସାରାଗେ ଧିରା ମାନ୍ନା କାତ୍‌ଥା।
         20 ଏନ୍ଦେର୍‌ଗେକା ଅଣ୍ଟା ଆଲାସ୍ ଯେତ୍‌କବାକେନ୍ ଖୀସାରାଦାସ୍ ତା ଆସ୍ ପାର୍‌ମେଶ୍ଵାର୍‌ସ୍‌କି ଇଚ୍ଛାଘି
         ଅନୁସାର୍ ଠିକ୍ ନାଲ୍‌ଖୁ କାମା ପଲ୍ଲଦାସ୍। 21 ହୁଦ୍‌ଘିଲାଗାନ୍ ନିମ୍ ଜାମା ରକମ୍‌ଘି ମାଏଲା ଆରୁ ଖାରାପ୍ ଦୁର୍‌କାମିକିରି, ନରମ୍ ମନ୍‌ତି ପାର୍‌ମେଶ୍ଵାର୍‌ସ୍‌କି
         ଆ ବଚନ୍‌ବନ୍ ଗ୍ରହନ୍ କାମା ଏକାଦ୍ କା ନିହ୍ମା ମନ୍‌ନୁ ରାଇ ଆରୁ ଏକାଦ୍ ନିହ୍ମା ଜୀବନ୍‌ବନ୍ ବାଛାବା
         ଅଙ୍ଗଦ୍। 22 ଲେକିନ୍ ବଚନ୍ ମେନିକିରି ଚାଲ୍‌ରୁ ଆଲ୍ ମାନା, ଆରୁ ଖାଲି ମେନୁ ଆଲ୍ ଆମାମାନା ଏକାର୍ କା ନିଜ୍‌କେ
         ନିଜ୍‌ରିନ୍ ଧୋଖା ଚିନାଏ। 23 ଏନ୍ଦେର୍‌ଗେକା ନେଦ୍ ବଚନ୍ ମେନିକିରି ଆ ବଚନ୍ ଲେଖା ମା ଚାଲ୍‌ରାନାଏ ତା, ଆର୍ ଆ ଆଲାସ୍ ଲେଖା ଏକାସ୍
         କା ତାଙ୍ଘାଏ ଚେହେରାନ୍ ଆଇନାନୁ ଏର୍‌ଦାସ୍। 24 ହୁଦ୍‌ଘିଲାଗାନ୍ କା ଆସ୍ ତାନ୍ ନିଜ୍‌କେନିଜ୍ ଆଇନାନୁ ଏର୍‌ଦାସ୍ ଆରୁ ବୁଙ୍ଗ୍‌ଦାସ୍ ଆରୁ ହୁଙ୍ଗେନିନ୍
         ମଦ୍‌ର୍‌ଦାସ୍ ଚିଦାସ୍ କା ଏନ୍ ଏସ୍‌କେ ରାଦାନ୍। 25 ପାର୍‌ମେଶ୍ଵାର୍‌ସ୍‌କି ସିଦ୍ଧ୍ ନିୟମ୍‌ବନ୍ ଧ୍ୟାନ୍ ଉଇୟ। ଆଦ୍ ନିମାନ୍ ଆଜାଦୀ ଚିଅଦ୍, ଯଦି ନିମ୍
         ପାର୍‌ମେଶ୍ଵାର୍‌ସ୍‌କି ନିୟମ୍‌ବନ୍ ମା ମଦ୍‌ରର୍ ଆରୁ ଆବନ୍ ପୁରାପୁରୀ ପାଲନ୍ କାମର୍ ତା ପାର୍‌ମେଶ୍ୱାର୍‌ସ୍
         ନିମାଗେ ବହୁତ୍ ଆଶିଷ୍ ଚିୟସ୍। 26 ଯଦି ନେଦିନ୍ ନିଜ୍‌କେନିଜ୍ ଧର୍ମି ସୋଚ୍‌ନାଏ ଆରୁ ନିଜର୍ ତାଥାନ୍ କାବୁନୁ ମା ଉଇନାଏ ତା, ନିଜ୍‌କେନିଜ୍
         ଧୋଖା ଚିନାଏ ଆରୁ ଆବ୍ଡ଼ାର୍‌ଘି ଧାର୍ମିକ୍‌ତା ବେକାର୍‌ଦ୍। 27 ଆନାଥ୍‌ ଆରୁ ବିଧ୍‌ବାରିନ୍ ଦୁଃଖୁନୁ ସାହାରା ଚିଅତ୍ ଆରୁ ଦୁନିଆଁନ୍ତା ଖାରାପ୍ କାତ୍‌ଥାନ୍ତି ନିଜ୍‌କେ
         ଶୁଦ୍ଧ୍ ଉଇୟତ୍, ଇଦ୍ ନାହ୍ମା ବାଙ୍ଗ୍ ପାର୍‌ମେଶ୍ୱାର୍‌ସ୍‌କି ପୁରାପୁରୀ ସାପ୍‌ଫା ଆରୁ ନିର୍ମଲ୍ ଧରମ୍।

ଜାମା ଆଲାରିନ୍ ସାମାନ୍ ସୋଚା21 ହେ ଏଙ୍ଘା ଭାଇ ଆରୁ ବୁହୁଣୀଜାମାରୋ, ନିମ୍ ନାହ୍ମା ମାହିମାମୟ ପ୍ରାଭୁ ଯୀଶୁ ଖ୍ରୀସ୍ତ୍‌ସ୍‌କି ମିଆଁ
         ବିଶ୍ଵାସ୍ କାମ୍‌ଦାର୍ ହୁଦ୍‌ଘିଲାଗାନ୍ ଜାମା ଆଲାରିନ୍ ସାମାନ୍ ସୋଚା। 2 ମନେ କାମା କା ଯଦି ଅଣ୍ଟା ଆଲାସ୍ ସୋନାଘି ମୁଦ୍ଦି ଆରୁ ଦାମିକା ଚିଢ଼ା ଆତ୍ତିକିରି ନିହ୍ମା ସାଭାନୁ
         ବାରସ୍, ଆରୁ ଅଣ୍ଟା ଗରୀବ୍ ଆଲାସ୍‌ହି ମାଇଲା ଚିଢ଼ା ଆତ୍ତିକିରି ବାରସ୍, 3 ଆରୁ ନିମ୍ ଆ ଦାମିକା ଚିଢ଼ା ଆତ୍ତୁ ଆଲାସ୍‌କି ଚେହେରା ଏରିକିରି ତେଙ୍ଗର୍, “କା ନିମ୍ ବାନେ ଆଡ୍ଡାନୁ
         ଅକ୍କା,” ଆରୁ ଆ ଗରୀବ୍ ଆଲାସ୍‌ସିନ୍ ତେଙ୍ଗର୍, “ନିନ୍ ଇସାନ୍ ଇଜ୍ଜକା ରା” ମାଲ୍ଲାହାଲେ “ଏଙ୍ଘା ହେଡ୍ଡୁ
         ଚାହାନୁ ଅକ୍କା।” 4 ହାଲେ ନିମ୍ ନିଜର୍-ନିଜର୍ ଭିତ୍‌ରେ ଭେଦ୍‌ଭାୱ ମା କାମ୍‌ଦାର୍ ଆରୁ ନିମ୍ ଭୁଲ୍ ବିଚାର୍ କାମିକିରି
         ଫାଏସ୍‌ଲା ମା ଶୁଣାବାଦାର୍ କାଁଏ? 5 ହେ ଏଙ୍ଘା ଦୁଲାଡ଼ି ଭାଇ ବୁହୁଣୀଜାମାରୋ ମେନା, ପାର୍‌ମେଶ୍ଵାର୍‌ସ୍ ଇ ଦୁନିଆଁନ୍ତା ଗରୀବ୍ ଆଲାରିନ୍
         ବିଶ୍ଵାସ୍‌ନୁ ଧନୀ ମାନାଗେ ଆରୁ ପାର୍‌ମେଶ୍ୱାର୍‌ସ୍ ତାଙ୍ଗାନ୍ ବାନେ ହାଖ୍ଖୁରିନ୍ ଏକା ରାଜୀବନ୍ ଚିୟାଗେ
         ବଚନ୍ ଚିଚ୍‌କାଦାସ୍, ଆ ରାଜୀବନ୍ ଚିୟାଗେ ମାଲ୍ଲା ଚାଜୁସ୍ କାଁଏ? 6 ଲେକିନ୍ ନିମ୍ ଆ ଗରୀବ୍ ଆଲାରିନ୍ ଅପ୍‌ମାନ୍ କାମ୍‌ଚ୍‌କାର୍, ଧନୀ ଆଲାର୍ କାଁଏ ନିହ୍ମା ମିଆଁ ଆତ୍ୟାଚାର୍
         ମା କାମ୍‌ନାଏ ଆରୁ ଆବ୍ଡ଼ାର୍ କାଁଏ ନିମାନ୍ କୋଟ୍ କାଚେରୀନୁ ଟାଣାଟାଣା ମା ହନାଏ? 7 ନିହ୍ମାଏ ବାନେ ନାମେବନ୍ ଆବ୍ଡ଼ା ଆଲାର୍‌ହି ନିନ୍ଦା କାମ୍‌ନାଏ ହାଏ? 8 ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇଦ୍, “ନିମ୍ ନିଜର୍ ପାଡ଼ୋଶୀରିନ୍ ନିଜର୍ ଲେଖା ବାନେ ହାଖ୍ଖା”
         ଯଦି ନିମ୍ ପାବିତାର୍‌ ଶାସ୍ତ୍ରନ୍ତା ଇ ନିୟମ୍‌ବନ୍ ସତ୍ତୁନିନ୍ ପୁରାପୁରୀ ପାଲନ୍ କାମ୍‌ଦାର୍ ତା,
         ନିମ୍ ବାନେ କାମ୍‌ଦାର୍, 9 ଆରୁ ଯଦି ନିମ୍ ଜାମା ଆଲାରିନ୍ ଏକ୍‌ସାମାନ୍ ମା ଏର୍‌ଦାର୍ ତା ପାପ୍ କାମ୍‌ଦାର୍; ଆରୁ ନିମ୍ ପାର୍‌ମେଶ୍ଵାର୍‌ସ୍‌କି
         ନିୟମ୍‌ଘି ଅନୁସାର୍ ଦୋଷୀ ମାନ୍‌ଦାର୍। 10 ଏନ୍ଦେର୍‌ଗେକା ନେଦିନ୍ ଜାମା ନିୟମ୍‌ବନ୍ ପାଲନ୍ କାମ୍‌ନାଏ ଲେକିନ୍ ଅଣ୍ଟା କାତ୍‌ଥାନ୍ ପାଲନ୍ ମା
         କାମ୍‌ନାଏ ହାଲେ ଆର୍ ଜାମା ନିୟମ୍‌ବନ୍ ପାଲନ୍ ମା କାମ୍‌ନା ଲେଖା ଦୋଷୀ ମାନ୍ନାଏକାନାଏ। 11 ଏନ୍ଦେର୍‌ଗେକା ନେଦ୍ ବେଭିଚାର୍ ଆମା କାମା ବୁଲି ତେଙ୍କାଚାର୍, ଆବ୍ଡ଼ାର୍‌ହି ଆଲ୍ ଆମ୍‌କେ ପିଟାବୁଲି
         ତେଙ୍କାଚାର୍, ହାଲେ ନିମ୍ ଯଦି ବେଭିଚାର୍ ମା କାମିକିରି ଆଲାରିନ୍ ପିଟର୍ ହାଲେ ନିୟମ୍‌ବନ୍ ତୋଡ଼୍‌ନାବାଲା
         ଠାହ୍‌ରାରର୍। 12 ନିମ୍ ଏକାନ୍ ତେଙ୍ଗ୍‌ଦାର୍ ଆରୁ କାମ୍‌ଦାର୍ ଆବ୍ଡ଼ା ଜାମାଦ୍ ପାର୍‌ମେଶ୍ଵାର୍‌ସ୍‌କି ନିୟମ୍‌ଘି ଅନୁସାର୍
         ନ୍ୟାୟ କାମାକୋ, ନିମ୍ ଇବନ୍ ମନେ ଉଇୟା ଇ ନିୟମ୍‌ଦ୍ ନିମାନ୍ ଆଜାଦୀ ଚିଅଦ୍। 13 ଏନ୍ଦେର୍‌ଗେକା ଯଦି ନିମ୍ ଦୁସ୍‌ରାରିନ୍ ଦାୟା ମା କାମର୍ ତା ପାର୍‌ମେଶ୍ୱାର୍‌ସ୍‌ହି ନିମାନ୍ ନ୍ୟାୟ
         କାମ୍‌ନାଘି ଉଲ୍ଲାନୁ ଦାୟା ମା କାମସ୍, ଲେକିନ୍ ଦାୟାଦ୍ ନ୍ୟାୟଘି ମିଆଁ ଜିତିଦ୍।ବିଶ୍ଵାସ୍‌ଦ୍‌ ନାଲ୍‌ଖୁଘି ବିନା ବେକାର୍14 ହେ ଏଙ୍ଘା ଭାଇ ବୁହୁଣୀଜାମାରୋ, ଯଦି ନେଦିନ୍ ଏଙ୍ଘା ବିଶ୍ଵାସ୍ ରାଇ ବୁଲି ତେଙ୍ଗ୍‌ନାଏ ଲେକିନ୍ ବିଶ୍ଵାସ୍‌ଘି
         ଅନୁସାର୍ ନାଲ୍‌ଖୁ ମା କାମ୍‌ନାଏ ତା, ଇଦ୍‌ଘି ଏନ୍ଦେର୍ ଫାଏଦା? ଏନ୍ନେ ବିଶ୍ଵାସ୍‌ଦ୍‌ କାଁଏ ଆବ୍ଡ଼ାରିନ୍
         ବାଛାବା ଅଙ୍ଗଦ୍? 15 ମନେ କାମା ଯଦି ଏକା ଭାଇ ଚାହେ ବୁହୁଣୀର୍‌ଗେ ଆତ୍ତାଗେ ଚିଢ଼ା ମା ହାଖ୍ଖରାଲ୍‌କିର ଆରୁ ଆବ୍ଡ଼ାର୍‌ଗେ
         ରୋଜ୍ ଅନାମହାଗେ ମା ହାଖ୍ଖରାଲ୍‌କିର, 16 ଆରୁ ନିହ୍ମା ଭିତର୍‌ନୁ ନେଦିନ୍ ଆବ୍ଡ଼ାରିନ୍ ତେଙ୍ଗର୍, “ବାନେକିରି କାଲା, ଗରମ୍ ଚିଢ଼ା ଆତ୍ତା ଆରୁ
         କୁଲୁଭର୍ ଅନା ମହାଁ”, ଲେକିନ୍ ଏକା ଜିନିଷ୍ ଶରୀର୍‌ଘି ଲାଗାନ୍ ଦାର୍‌କାର୍ ରାଇ ଆବନ୍ ଆବ୍ଡ଼ାର୍‌ଗେ
         ମା ଚିଅର୍ ତା ଏନ୍ଦେର୍ ଫାଏଦା? 17 ନିମ୍ ବିଶ୍ୱାସ୍ କାମ୍‌ଦାର୍ ହାଲେହି ବିଶ୍ୱାସ୍‌ଘି ଅନୁସାର୍ ବାନେ ନାଲ୍‌ଖୁ ମା କାମ୍‌ଦାର୍ ତା, ଆ
         ବିଶ୍ୱାସ୍ କେଚ୍ଚା କେର୍‌କିଚି ଆଦ୍‌ଘି ଏନ୍ଦେର୍‌ହି ଫାଏଦା ମାଲ୍ଲାଦିନ୍। 18 କେତ୍‌କ ଲୋକ୍ ଆଲାର୍ ଭାଏଲ୍ ଏନ୍ନେ ତେଙ୍ଗର୍, “କେତ୍‌କ ଆଲାର୍‌ଗେ ବିଶ୍ୱାସ୍ ରାଇ ଆରୁ କେତ୍‌କ ଆଲାର୍‌ଗେ
         ବାନେ ନାଲ୍‌ଖୁ ରାଇ” ଲେକିନ୍ ଏନ୍ ତେଙ୍ଗାଲ୍‌ଦାନ୍ ଯଦି ନିମ୍ ନିହ୍ମା ବିଶ୍ଵାସ୍‌ଘି ଅନୁସାର୍ ବାନେ
         ନାଲ୍‌ଖୁ ମା କାମ୍‌ଦାର୍ ତା, ନିମାଗେ ବିଶ୍ୱାସ୍ ରାଇ ଏନ୍ନେ ଏସ୍‌କେ ତେଙ୍ଗା ଅଙ୍ଗର୍, ଲେକିନ୍ ଏଙ୍ଘା
         ବିଶ୍ୱାସ୍ ବାନେ ନାଲ୍‌ଖୁଘି ଦ୍ୱାର୍‌ନୁ ଏନ୍ ତେଙ୍ଗନ୍। 19 ନିମ୍ ତେଙ୍ଗ୍‌ଦାର୍ କା ଏଙ୍ଗାଗେ ବିଶ୍ୱାସ୍ ରାଇ କା ଅଣ୍ଟା ଖାଲି ପାର୍‌ମେଶ୍ଵାର୍‌ସ୍ ରାଦାସ୍; ଇଦ୍
         ବାନେ କାତ୍‌ଥା ଲେକିନ୍ ଭୁତ୍ତୁଦ୍‌ହି ବିଶ୍ୱାସ୍ କାମିଦ୍ କା, ଅଣ୍ଟା ଖାଲି ପାର୍‌ମେଶ୍ୱାର୍‌ସ୍ ରାଦାସ୍
         ଆରୁ ଆଦ୍ ଏନ୍ନେ ବିଶ୍ୱାସ୍ କାମିକିରି ଏଲ୍‌ଚ୍‌କାତି ଥାର୍‌ଥାର୍‌ରିଦ୍‌ହି। 20 ଲେକିନ୍ ହେ ନିର୍‌ବୁଦ୍ଧିଆ ଆଲାରୋ, ନିମ୍ କାଁଏ ଇବନ୍ ବାଲ୍‌ଦାର୍ କା ନାଲ୍‌ଖୁ ବିନା ବିଶ୍ଵାସ୍ ବେକାର୍?
         21 ଯେତ୍‌କବାକେନ୍ ନାହ୍ମା ବାଙ୍ଗ୍ ଆବ୍ରାହାମ୍‌ସ୍ ତାଙ୍ଘା ହାଦ୍ଦୁ ଇସାକ୍‌ସିନ୍ ବେଦୀନୁ ଚାଢ଼ାବାଚାସ୍
         ତା, ଆସ୍ କାଁଏ ତାଙ୍ଘା ନାଲ୍‌ଖୁତି ଧର୍ମି ମା ମାନ୍‌ଚାସ୍?22 ନିମ୍ ଏରା ଅଙ୍ଗ୍‌ଦାର୍ କା ଆସ୍‌କି ବିଶ୍ଵାସ୍ ଆସ୍‌କି ନାଲ୍‌ଖୁଗାନେ ମିଲ୍‌ରିକିରି ପ୍ରଭାବ୍ ଡାଲ୍‌ଚା,
         ଆରୁ ତାଙ୍ଘା ନାଲ୍‌ଖୁତି ତାଙ୍ଘା ବିଶ୍ଵାସ୍‌ଦ୍‌ ପୁରା ମାନ୍‌ଚା। 23 ଆରୁ ପାବିତାର୍‌ ଶାସ୍ତ୍ରନ୍ତା ଇ କାତ୍‌ଥାଦ୍ ପୁରା ମାନ୍‌ଚାଦ୍ କା: ଆବ୍ରାହାମ୍‌ସ୍ ପାର୍‌ମେଶ୍ଵାର୍‌ସ୍‌କି
         ମିଆଁ ବିଶ୍ଵାସ୍ କାମ୍‌ଚାସ୍, ଆରୁ ଆଦ୍‌ଘି କାରଣ୍‌ତି ଆସ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍
         ମାନ୍‌ଚାସ୍, “ଆରୁ ଆସ୍ ପାର୍‌ମେଶ୍ଵାର୍‌ସ୍‌କି ସାଙ୍ଗେ” ବୁଲି ଆହା କେରାସ୍। 24 ଏନ୍ନେନ୍ ନିମ୍ ଏର୍‌କାର୍ କା ଆଲାର୍ ବିଶ୍ଵାସ୍‌ତି ଖାଲି ମାଲ୍ଲା, ଲେକିନ୍ ନାଲ୍‌ଖୁତି ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ନିର୍ଦ୍ଦୋଷ୍ ମାନ୍ନାଏ। 25 ହନ୍ନେନ୍ ରାହାବ୍ ରାଣ୍ଡିବାଜିଦ୍‌ହି, ଦୂଁତ୍‌ଜାମାରିନ୍ ତାଙ୍ଘା ଆଡ଼୍‌ପାନୁ ପାହି କାମିକିରି ଦୁସ୍‌ରା
         ପାବୁନୁ ବିଦା କାମ୍‌ଚା ତା, ଆଦ୍ କାଁଏ ନାଲ୍‌ଖୁନୁ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍
         ମା ମାନ୍‌ଚା? 26 ଏସ୍‌କେ କା ଆତ୍ମା ବିନା ଶରୀର୍ କେଚ୍ଚା କେର୍‌କିଚି, ହନ୍ନେନ୍ ବିଶ୍ଵାସ୍‌ହି ନାଲ୍‌ଖୁ ବିନା କେଚ୍ଚା
         କେର୍‌କିଚି।

ତାଥାଲବନ୍ କାବୁନୁ ଉଇନା31 ହେ ଏଙ୍ଘା ଭାଇ ବୁହୁଣୀଜାମାରୋ, ନିହ୍ମା ଭିତର୍‌ନୁ ଢେର୍ ଆଲାର୍ ଗୁରୁ ଆମାମାନା, ଏନ୍ଦେର୍‌ଗେକା ନିମ୍
         ଆହାଲ୍‌ଦାର୍‌କା ନାମା ଗୁରୁରିନ୍‌ହି ପାର୍‌ମେଶ୍ୱାର୍‌ସ୍ ବହୁତ୍ ଶକତ୍ ନ୍ୟାୟ କାମସ୍। 2 ନାମ୍ ଜାମାତ୍ ଧିୟାନ୍-ଧିୟାନ୍ ଗଲ୍‌ତି କାମ୍‌ଦାତ୍; ଏକାର୍ ନିଜର୍ ବଲୀ ବଚନ୍‌ନୁ ଗଲ୍‌ତି ମା କାମ୍‌ନାଏ
         ଆର୍ ସିଦ୍ଧ୍ ଆଲାର୍ ଆରୁ ଆବ୍ଡ଼ାର୍ ନିଜର୍ ଶରୀର୍‌ବନ୍ ପୁରାପୁରୀ କାବୁନୁ ଉଇୟା ଅଙ୍ଗ୍‌ନାଏ। 3 ଯେତ୍‌କବାକେନ୍ ନାମ୍ ଘୋଣବନ୍ ନିଜର୍ କାବୁନୁ କାମାଗେ ଆଦ୍‌ଘି ଥୁମ୍‌ଣାନୁ ଲାଗମ୍ ଲାଗାବାଦାତ୍ ତା,
         ନାମ୍ ଆଦ୍‌ଘି ଜାମା ଶରୀର୍‌ବନ୍ ଘୁମାବାଗେ ଅଙ୍ଗ୍‌ଦାତ୍ । 4 ଆମ୍ମୁ ଜାହାଜ୍ ତା ବହୁତ୍ ବାଡ଼୍‌କା ରାଇଦ୍ ହାଲେହି, ସାମ୍‌ଧୁର୍‌ନୁ ବହୁତ୍ ଆନ୍ଧିଧୁକା ବାର୍‌ନା
         ସାମାୟନୁ ଜାହାଜ୍‌ବନ୍ ଚାଲାବୁ ଆଲାସ୍ ଅଣ୍ଟା ଛୋଟେ-ଛୋଟେ +ପାତିୟାଘି ଦ୍ୱାର୍‌ନୁ ନିଜର୍ ଇଚ୍ଛା ଅନୁସାର୍ ଜାହାଜ୍‌ବନ୍ ଘୁମାବାଦାସ୍। 5 ହନ୍ନେନ୍ ତାଥାଦ୍‌ହି ନାହ୍ମା ଶରୀର୍‌ତା ଅଣ୍ଟା ଛୋଟେ-ଛୋଟେ ଅଙ୍ଗ ଲେକିନ୍ ଆଦ୍ ବାଡ଼େ-ବାଡ଼େ ଡିଙ୍ଗ୍
         ମାରିଦ୍। ଏରା କାଟେ ଫୁଲ୍‌ଙ୍ଗିତି କେତ୍‌କ ବାଡ଼୍‌କା ଜଙ୍ଗଲ୍‌ନୁ ଚିଚ୍ଚୁ ଲାଗ୍ଗିକାଇ। 6 ଅଣ୍ଟା ଆଲାସ୍‌କି ତାଥାଦ୍ ଚିଚ୍ଚୁଘି ସାମାନ୍ ରାଇଦ୍, ଆଦ୍ ଖାରାପ୍ କାତ୍‌ଥାତି ନିନ୍ଦିୟାକେର୍‌କିଚି
         ଅଣ୍ଟା ଆଲାସ୍‌କି ତାଥାଦ୍ ତାଙ୍ଘା ପୁରା ଶରୀର୍‌ବନ୍ ଅଶୁଦ୍ଧ୍ କାମିଚି, ଆରୁ ପୁରା ଜୀବନ୍‌ବନ୍ ନରକ୍‌ଘି
         ଚିଚ୍ଚୁତି ଜାଲାବାଇଚି। 7 ଏନ୍ଦେର୍‌ଗେକା ଜାମା ପ୍ରକାର୍‌ଘି ଜଙ୍ଗଲ୍ ତା ପଶୁ, ଓଡ଼ା, ଆରୁ କିୟାଁ ଏକୁ ଜନ୍ତୁ ଆରୁ ଆମ୍ମୁନୁ
         ରୁ ଜନ୍ତୁତା ଆଲାର୍‌ଘି କାବୁନୁ ମାନା ଅଙ୍ଗିଦ୍, ଆରୁ ମାନ୍‌ଚାକେର୍‌କିଚି। 8 ଏକା ଆଲାର୍‌ହି ନିଜର୍ ତାଥାନ୍ କାବୁନୁ କାମା ପଲ୍ଲନାଏ, ଆଦ୍ ଅଣ୍ଟା ନଷ୍ଟ କାମ୍‌ନାବାଲା ସାଧନ୍ ଆରୁ
         ଜୀବନ୍ ହୁନା ବିଷ୍‌ତି ନିନ୍ଦିୟାକେର୍‌କିଚି। 9 ତାଥାତି ନାମ୍ ପ୍ରାଭୁ ଆରୁ ବାଙ୍ଗ୍ ପାର୍‌ମେଶ୍ୱାର୍‌ସ୍‌କି ସ୍ତୁତି କାମ୍‌ଦାତ୍, ଆରୁ ଆତ୍ତିନିନ୍
         ଆଲାରିନ୍ ସାର୍‌ପାଦାତ୍, ନେକାନ୍ କା ପାର୍‌ମେଶ୍ଵାର୍‌ସ୍ ତାଙ୍ଘା ଲେଖା ସୃଷ୍ଟି କାମ୍‌ଚ୍‌କାଦାସ୍।
         10 ଅଣ୍ଟା ଥୁମ୍‌ଣାତି ଧାନ୍ୟାବାଦ୍ ଆରୁ ସାର୍‌ପାନା ଯୋଡ଼େଦିନ୍ ଉର୍‌ଖି, ହେ ଏଙ୍ଘା ଭାଇ ବୁହୁଣୀଜାମାରୋ,
         ଏନ୍ନେ ମା ମାନ୍ନା କାତ୍‌ଥା। 11 ଅଣ୍ଟା ଝାର୍‌ନାନ୍ତି ଫାଟିଙ୍ଗ୍ ଆରୁ ହାଡ଼୍‌ଖା ଆମ୍ମୁ ଉର୍‌ଖା ଅଙ୍ଗିଦ୍ କାଁଏ? 12 ହେ ଏଙ୍ଘା ଭାଇ ବୁହୁଣୀଜାମାରୋ, ଡୁମାରି ମାନ୍ନୁନୁ ଜାଇତୁନ୍ ଲାଗାବା ଅଙ୍ଗତ୍ କାଁଏ, ଚାହେ ଅଙ୍ଗୁର୍
         ଲହନୁ ଡୁମାରି ଲାଗାବା ଅଙ୍ଗତ୍ କାଁଏ? ହନ୍ନେନ୍ ହାଡ଼୍‌ଖା ଝାର୍‌ନାନ୍ତି ଫାଟିଙ୍ଗ୍ ଆମ୍ମୁ ଉର୍‌ଖା
         ପଲ୍ଲୀଦ୍।ପାର୍‌ମେଶ୍ଵାର୍‌ସ୍‌କି ତାର୍‌ତି ବାର୍‌ନାବାଲା ବୁଦ୍ଧି13 ନିହ୍ମା ଭିତର୍‌ନୁ ବୁଦ୍ଧିମାନ୍ ଆରୁ ସାମାଝ୍‌ଦାର୍ ନେଦ୍ ରାଦାର୍? ନେଦ୍ ଏନ୍ନେ ରାଦାର୍ ଆବ୍ଡ଼ାର୍
         ନିଜର୍ ନାଲ୍‌ଖୁନ୍ ବାନେ ଚାଲିଚଲନ୍ ଆରୁ ନରମ୍ ମନ୍‌ତି ଏଦା ଏକାଦ୍ କା ବୁଦ୍ଧିତି ବାର୍‌ଚ୍‌କିଚି।
         14 ଲେକିନ୍ ଯଦି ନିହ୍ମା ମନ୍‌ନୁ ବହୁତ୍ ହିସ୍‌ଙ୍ଗା ଆରୁ ନିଜର୍ ଫାଏଦାଘି ଲାଗାନ୍ ସୋଚ୍‌ଦାର୍, ହାଲେ
         ସତ୍ତୁଘି ବିରୁଦ୍ଧ୍‌ନୁ ଘମଣ୍ଡ୍ ଆମା କାମା ଆରୁ ଝୁଟ୍ଟୁ ଆମାତେଙ୍ଗା। 15 ଏନ୍ନେ ବୁଦ୍ଧିଦ୍ ପାର୍‌ମେଶ୍ଵାର୍‌ସ୍‌କି ତାର୍‌ତି ମା ବାରିଦ୍, ଲେକିନ୍ ଆଦ୍ ଦୁନିଆଁନ୍ତା ଶାରୀରିକ୍
         ବୁଦ୍ଧିଦ୍ ଏକାଦ୍ କା ଶାଏତାନ୍‌ଘି ତାର୍‌ତି ବାରିଦ୍। 16 ଏନ୍ଦେର୍‌ଗେକା ଏକାସାନ୍ ହିସ୍‌ଙ୍ଗା ଆରୁ ବିରୋଧ୍ ରାଇ, ଆସାନ୍ ଅଶାନ୍ତି ଆରୁ ଜାମା ଲେଖାଘି ଖାରାପ୍
         ନାଲ୍‌ଖୁ ମାନିଦ୍। 17 ଲେକିନ୍ ପାର୍‌ମେଶ୍ଵାର୍‌ସ୍‌କି ତାର୍‌ତି ବାର୍‌ଚ୍‌କା ବୁଦ୍ଧିଦ୍ ପହ୍‌ଲେଦ୍ ତା ପାବିତାର୍ ଆରୁ ଦୁସ୍‌ରା
         ଶାନ୍ତି, ସାହ୍‌ନା ଶକ୍ତି, ଜାମାବାକେନ୍ ମେନାଗେ ତିୟାର୍ ରାନାଏ, ଆରୁ ବାନେ ସୋଚ୍‌ବିଚାର୍‌ତି ନିନ୍ଦିୟାକେର୍‌କିଚି,
         ନେଖା ପାଖା ମା ମାନ୍ନା ଆରୁ କପଟ୍ ମା କାମ୍‌ନା। 18 ମେଲ୍‌ମିଲାପ୍ କାମ୍‌ତୁର୍ ଶାନ୍ତିଘି ବିହ୍‌ନି ଚାହିକିରି ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍
         ମାନ୍ନାଘି ଫସଲ୍ ହୟନାଏ।

ପାର୍‌ମେଶ୍ଵାର୍‌ସ୍‌କି ଚାହାଗେ ବାର୍‌ନା41 ନିହ୍ମା ମାଝାନୁ ଲାଡ଼ାଇ ଆରୁ ଝାଗ୍‌ଡ଼ା ଏକାସ୍‌ତି ବାର୍‌ଚା? ଏନ୍ଦେର୍ ଆବ୍ଡ଼ା ଜାମା ଝାଗ୍‌ଡ଼ା ଆରୁ
         ଲାଡ଼ାଇ ନିହ୍ମା ମନ୍ ଉଲ୍‌ତା ଭୋଗ୍‌ବିଲାସ୍‌ତି ମା ବାରିଦ୍? 2 ନିମ୍ ଲାଲଚ୍‌ କାମ୍‌ଦାର୍, ଲେକିନ୍ ନିମାଗେ ମା ହାଖ୍ଖରି; ହୁଦ୍‌ଘିଲାଗାନ୍ ନିମ୍ ପିଟ୍ଟଦାର୍। ନିମ୍
         ହିସ୍‌ଙ୍ଗାଦାର୍, ଲେକିନ୍ ଏନ୍ଦେର୍‌ହି ହାଖ୍ଖା ପଲ୍ଲଦାର୍; ନିମ୍ ଝାଗ୍‌ଡ଼ା ଆରୁ ଲାଡ଼ାଇ କାମ୍‌ଦାର୍।
         ନିମାଗେ ମା ହାଖ୍ଖରିଦ୍ ଏନ୍ଦେର୍‌ଗେକା ନିମ୍ ପାର୍‌ମେଶ୍ୱାର୍‌ସିନ୍ ମା ନିଦାର୍। 3 ନିମ୍ ନିଦାର୍ ଲେକିନ୍ ମା ହାଖ୍ଖଦାର୍, ଏନ୍ଦେର୍‌ଗେକା ନିମ୍ ନିହ୍ମାଏ ଭୋଗ୍ ବିଲାସ୍‌ଘି ଲାଗାନ୍ ଖାରାପ୍
         ସୋଚ୍‌ତି ନିଦାର୍। 4 ହେ ପାର୍‌ମେଶ୍ୱାର୍‌ସ୍‌କି ବଚନ୍ ମା ମାନ୍ନାବାଲା ଆଲାରୋ, ନିମ୍ ବାଲ୍‌ଦାର୍ କାଁଏ ଦୁନିଆଁ ଗାନେ ସାଙ୍ଗେ
         ମାନ୍ନା ପାର୍‌ମେଶ୍ଵାର୍‌ସ୍‌କି ବିରୁଦ୍ଧ୍‌ନୁ ଦୁଶ୍‌ମାନ୍ ମାନ୍ନା? ଦୁନିଆଁ ଗାନେ ନେଦ୍ ସାଙ୍ଗେ ମାନା
         ବେଦ୍ଦ୍‌ନାଏ ଆବ୍ଡ଼ାର୍ ନିଜ୍‌କେନିଜ୍ ପାର୍‌ମେଶ୍ଵାର୍‌ସ୍‌କି ଦୁଶ୍‌ମାନ୍ ମାନ୍ନାଏକାନାଏ। 5 ଏନ୍ଦେର୍‌ଗେ ନିମ୍ ଏନ୍ନେ ବୁଝ୍‌ର୍‌ଦାର୍ କା ପାବିତାର୍ ଶାସ୍ତ୍ର, ବେକାର୍ ତେଙ୍ଗାଲି, “ଏକା ଆତ୍ମାନ୍
         ପାର୍‌ମେଶ୍ଵାର୍‌ସ୍ ନାହ୍ମାଏ ମନ୍ ଉଲା ନିନ୍ଦକାଦାସ୍, ଆଦ୍ କାଁଏ ଏନ୍ନେ ଲୋଭ୍ କାମିଦ୍ ଆଦ୍‌ଘି ଫଲ୍
         ହିସ୍‌ଙ୍ଗା ମାନଦ୍?” 6 ଲେକିନ୍ ଆସ୍ ଢେର୍ ଦାୟା କାମିକିରି ମଦେତ୍ କାମ୍‌ଦାସ୍, ହୁଦ୍‌ଘିଲାଗାନ୍ ପାବିତାର୍ ଶାସ୍ତ୍ରନୁ ଏନ୍ନେ
         ଲେଖ୍‌ଚ୍‌କା ରାଇଦ୍ କା, “ପାର୍‌ମେଶ୍ୱାର୍‌ସ୍ ବଡ଼୍‌ପଣି ଏଦ୍‌ରୁରିନ୍ ବିରୋଧ୍ କାମ୍‌ଦାସ୍ ଆରୁ ନରମ୍
         ମନ୍ ଆଲାରିନ୍ ଦାୟା କାମିକିରି ମଦେତ୍ କାମ୍‌ଦାସ୍।” 7 ହୁଦ୍‌ଘିଲାଗାନ୍ ନିମ୍ ପାର୍‌ମେଶ୍ୱାର୍‌ସ୍‌କି ଅଧିନ୍‌ନୁ ରା; ଆରୁ ଶାଏତାନ୍‌ଘି ସାମ୍‌ନା କାମା, ହାଲେ
         ଶାଏତାନ୍‌ଦ୍ ନିହ୍ମାସ୍‌ତି ବୁଙ୍ଗଚୋ। 8 ପାର୍‌ମେଶ୍ୱାର୍‌ସ୍‌କି ଚାହାଗେ ବାରା ଆସ୍‌ହି ନିହ୍ମା ଚାହାଗେ ବାରସ୍ ହେ ପାପୀ ଆଲାରୋ ନିହ୍ମା ହେଖ୍ଖାନ୍
         ସାପ୍‌ଫା କାମା; ଆରୁ ନେଖାଏ ଯୋଡ଼େ ମନ୍ ରାଇ ଆ ଆଲାର୍ ନିହ୍ମା ମନ୍‌ବନ୍ ପାବିତାର୍ କାମା। 9 ନିମ୍ ଏକାନ୍ କାମ୍‌ଚ୍‌କାଦାର୍ ହୁଦ୍‌ଘିଲାଗାନ୍ ଦୁଃଖୁ ମାନା ଆରୁ ନିହ୍ମା ଦୁଃଖୁନୁ ଗଡ଼୍‌ଗଡ଼ା ମାନିକିରି
         ଅହ୍ଲା, ନିହ୍ମା ଆଲ୍‌ଖ୍‌ନା ଅହ୍ଲନାନୁ ଆରୁ ନିହ୍ମା ଖୁସୀନ୍ ଦୁଃଖୁନୁ ବାଦ୍‌ଲା। 10 ପ୍ରାଭୁସ୍‌କି ଚାହାନୁ ନିମ୍ ନିଜ୍‌କେନିଜ୍ ନରମ୍ କାମା ହାଲେ ଆସ୍ ନିମାନ୍ ମାହାନ୍ କାମସ୍।ଦୁସ୍‌ରାର୍‌ଘି ନିନ୍ଦା ଆମା କାମା11 ହେ ଭାଇ ବୁହୁଣୀଜାମାରୋ, ଏକ୍ ଦୁସ୍‌ରାର୍‌ଘି ନିନ୍ଦା ଆମା କାମା। ଏକାର୍ ନିଜର୍ ଭାଇସ୍‌କି ନିନ୍ଦା
         କାମ୍‌ନାଏ ଆରୁ ନିଜର୍ ଭାଇସ୍‌କି ମିଆଁ ଦୋଷ୍ ଲାଗାବାନାଏ, ଆର୍ ନିୟମ୍‌ଘି ନିନ୍ଦା କାମ୍‌ନାଏ ଆରୁ
         ନିୟମ୍‌ଘି ମିଆଁ ଦୋଷ୍ ଲାଗାବାନାଏ; ତା ନିମ୍ ନିୟମ୍‌ନୁ ଚାଲ୍‌ର୍‌ନାବାଲା ମାଲ୍ଲା ଲେକିନ୍ ଆଦ୍‌ଘି
         ମିଆଁ ବିଚାର୍ କାମ୍‌ନାବାଲା ମାନ୍‌ଦାର୍ କାଦାର୍। 12 ନିୟମ୍ ଚିଉସ୍ ଆରୁ ବିଚାର୍ କାମୁସ୍ ଅର୍‌ତୁ ରାଦାସ୍, ଏକାସ୍ କା ବାଛାବା ଆରୁ ନାଶ୍ କାମାଗେ ଅଙ୍ଗ୍‌ଦାସ୍,
         ଲେକିନ୍ ନିନ୍ ନେଦ୍, ଯେ ନିଜର୍ ପାଡ଼ୋଶୀର୍‌ଘି ମିଆଁ ଦୋଷ୍ ଲାଗାବାଦାଏ?ବଡ଼୍‌ପଣି ଏଦ୍‌ରୁର୍‌ଘି ବିରୁଦ୍ଧ୍‌ନୁ ଚେତାବାନୀ13 ନିମ୍ ଯେ ଏନ୍ନେ ତେଙ୍ଗ୍‌ଦାର୍, “ଇନ୍ନା ମାଲ୍ଲାହାଲେ ନେଲା ନାମ୍ ଏକିନ୍ ସହର୍‌ଗେ କତ୍ ଲେକିନ୍ ଆସାନ୍
         ଅନ୍ ବରଷ୍ ରାଇକିରି, ବେପାର୍ କାମିକିରି ଧାନ୍ନୁ କାମାବତ୍।” 14 ଲେକିନ୍ ନିମ୍ ବାଲ୍‌ଦାର୍ କା ନେଲା ଏନ୍ଦେର୍ ମାନଦ୍। ନିମ୍ ମେନାତା, ନିହ୍ମା ଜୀବନ୍‌ଦ୍‌ହି ଏନ୍ଦେଦ୍?
         ନିମ୍‌ତା କୁହୁଟିଘି ସାମାନ୍ ରାଦାର୍, ଏକାଦ୍ କା ଥୋଡ଼େ ଡେରିଘି ଲାଗାନ୍ ରାଇ ଆରୁ ଥୋଡ଼େ ଡେରିନୁ
         ଲିଭ୍‌ରିକି। 15 ହୁଦ୍‌ଘିଲାଗାନ୍, “ପ୍ରାଭୁସ୍‌କି ଇଚ୍ଛା ମାନ୍‌ଚ୍‌କୁନ୍, ନାମ୍ ଉଜ୍ଜିକିରି ଇବନ୍ କାମତ୍ ମାଲ୍ଲାହାଲେ
         ହାବନ୍ କାମତ୍ ଏନ୍ନେ ତେଙ୍ଗ୍‌ନା କାତ୍‌ଥା।” 16 ଲେକିନ୍ ନିମ୍ ଆକ୍କୁନ୍ ନିଜର୍-ନିଜର୍ ଭିତ୍‌ରେ ଜିଦ୍‌ନୁ ରାଇକିରି ବଡ଼୍‌ପଣି ଏଦ୍‌ରାଲ୍‌ଦାର୍; ଏନ୍ନେ
         ବଡ଼୍‌ପଣି ଏଦ୍‌ର୍‌ନାଦ୍ ଖାରାପ୍‌ଦ୍। 17 ହୁଦ୍‌ଘିଲାଗାନ୍ ଏକାସ୍ ଭାଲାଇ କାମାଗେ ଆହ୍‌ଦାସ୍ ଲେକିନ୍ ମା କାମ୍‌ଦାସ୍, ଆସ୍ ପାପ୍ କାମ୍‌ଦାସ୍।

ଧନୀ ଆଲାର୍‌ଗେ ଚେତାବାନୀ51 ହେ ଧନୀ ଆଲାରୋ, ଏଙ୍ଘା କାତ୍‌ଥା ମେନା, ନିମ୍ ନିହ୍ମା ବାର୍‌ନାବାଲା ଦୁଃଖୁଘି ଲାଗାନ୍ ଚିର୍‌ରାରା-ଚିର୍‌ରାରାକିରି
         ଅହ୍ଲା। 2 ନିହ୍ମା ଧନ୍‌ସମ୍ପତ୍ତି ବାଗ୍‌ଡ଼ାରାଚା କେର୍‌କିଚି, ଆରୁ ନିହ୍ମା ଚିଢ଼ାନ୍ ପୋକୁ ମଖ୍ଖେ ଚିଚ୍ଚକିଚି।
         3 ନିହ୍ମାଏ ସୋନା ରୂପାନୁ ଚିତି ଲାଗ୍ଗିୟା କେର୍‌କିଚି; ହୁନ୍ନୁନ୍ତା ଚିତିଦ୍ ନିହ୍ମା ବିରୁଦ୍ଧ୍‌ନୁ
         ସାକ୍ଷୀ ଚୋ, ଆରୁ ଚିଚ୍ଚୁ ଲେଖା ନିହ୍ମା ଶରୀର୍‌ବନ୍ ନଷ୍ଟ କାମଦ୍। ନିମ୍ ଆଖ୍‌ରୀ ଯୁଗ୍‌ନୁ ଧନ୍‌ସମ୍ପତ୍ତି
         ଠୁଡ଼ିୟାଚ୍‌କାଦାର୍। 4 ମେନା, ଏକା ନାଲ୍‌ଖୁ କାମୁର୍ ନିହ୍ମା ହାଲ୍ଲୁନ୍ତା ଫସଲ୍‌ବନ୍ ହସ୍‌ସାର୍ ଆରୁ ନିମ୍ ଆବ୍ଡ଼ାର୍‌ଘି
         ମଜ୍‌ରୀବନ୍ ମା ଚିକିରି ଧୋଖା ଚିଚ୍‌କାର୍ ଆଦ୍ ନିହ୍ମା ବିରୁଦ୍ଧ ଚିର୍‌ରାରାଲି, ଆରୁ ନାଲ୍‌ଖୁ କାମୁର୍‌ଘି
         ଚିର୍‌ରାରାନାଦ୍‌ହି ମାହାନ୍ ପ୍ରାଭୁସ୍‌କି ଚାହାଗେ ଆଣ୍‌ସିଆ କେର୍‌କିଚି। 5 ଦୁନିଆଁନୁ ନିମ୍ ସୁଃଖୁ ଆରୁ ମଉଜ୍-ମଜ୍‌ଲିସ୍‌ନୁ ଜୀବନ୍ ବିତାବାଚ୍‌କାର୍; ଆରୁ ପାର୍‌ମେଶ୍ୱାର୍‌ସ୍‌କି
         ଦଣ୍ତ୍‌ଘି ଉଲ୍ଲାଘି ଲାଗାନ୍ ନିମ୍ ନିଜ୍‌କେନିଜ୍‌ବନ୍ ତିୟାର୍ କାମ୍‌ଚ୍‌କାଦାର୍। 6 ଆବ୍ଡ଼ାର୍ ନିହ୍ମା ବିରୋଧ୍ ମା କାମ୍‌ନାଏ ହାଲେହି ଏକାର୍ ଦୋଷୀ ମାଲ୍‌ନାଏ ଆବ୍ଡ଼ାରିନ୍ ନିମ୍ ଦୋଷୀ
         ଠାହ୍‌ବାଇକିରି ପିଟ୍ଟେଇଚ୍‌କାର୍।ଦୁଃଖୁନୁ ଧିରାଜ୍ ଧାର୍‌ନା7 ହୁଦ୍‌ଘିଲାଗାନ୍ ହେ ଭାଇ ବୁହୁଣୀଜାମାରୋ, ପ୍ରାଭୁସ୍‌କି ବାର୍‌ନାଜୁଟି ଧିରାଜ୍ ଧାରା। ମେନା, ଚାଷୀ
         ଆଲାର୍ ହାଲ୍ଲୁନ୍ତା ମୂଲ୍ୟବାନ୍ ଫସଲ୍ ହାଖ୍ଖାଗେ ପହ୍‌ଲେ ଆରୁ ଆଖ୍‌ରୀ ଚେପୁ ଅନ୍ଦର୍‌ନାତକ୍ ଧିରାଜ୍
         ଧାରିକିରି ରାନାଏ। 8 ନିମ୍‌ହି ଧିରାଜ୍ ଧାରା; ଆରୁ ନିଜର୍ ମନ୍‌ବନ୍ ଦୃଢ଼୍‌ କାମା, ଏନ୍ଦେର୍‌ଗେକା ପ୍ରାଭୁସ୍‌କି ବାର୍‌ନାଦ୍
         ଚାହାନୁ ରାଇ। 9 ହେ ଭାଇ ବୁହୁଣୀଜାମାରୋ, ଏକ୍ ଦୁସ୍‌ରାରିନ୍ ଦୋଷ୍ ଆମା ଚିଆ, ଏନ୍ଦେର୍‌ଗେକା ନିମ୍ ଦୋଷୀ ମା ମାନର୍;
         ଏରା ନ୍ୟାୟ କାମୁସ୍ ବହୁତ୍ ଚାଁଣେ ବାର୍‌ନାବାଲା ରାଦାସ୍। 10 ହେ ଭାଇ ବୁହୁଣୀଜାମାରୋ, ଏକା ନାବୀର୍ ପ୍ରାଭୁସ୍‌କି ନାମେନୁ କାତ୍‌ଥା ତେଙ୍କାଚାର୍, ଆବ୍ଡ଼ାରିନ୍
         ଦୁଃଖୁ ସାହ୍‌ନା ଆରୁ ଧିରାଜ୍ ଧାର୍‌ନାଘି ଅଣ୍ଟା ନମୁନା ଲେଖା ଗ୍ରହନ୍ କାମା। 11 ମେନା, ଏକା ଆଲାର୍ ଧିରାଜ୍ ଧାରିକିରି ରାନାଏ ଆବ୍ଡ଼ାରିନ୍ ନାମ୍ ଧଏନ୍ ବୁଲି ସୋଚ୍‌ଦାତ୍। ନିମ୍ ଆୟୁବ୍‌ସ୍‌କି
         ଧିରାଜ୍‌ଘି ବାରେନୁତା ମେନ୍‌ଚ୍‌କାଦାର୍, ଆରୁ ପ୍ରାଭୁସ୍‌କି ତାର୍‌ତି ଏନ୍ଦେର୍ ପ୍ରତିଫଳ୍‌ ମାନ୍‌ଚା
         ଆବନ୍‌ହି ଆକ୍କାଦାର୍, ପ୍ରାଭୁସ୍ ତା ବହୁତ୍ କାରୁଣାମୟ ଆରୁ ଦାୟାଲୁସ୍। 12 ଲେକିନ୍ ହେ ଏଙ୍ଘା ଭାଇ ବୁହୁଣୀଜାମାରୋ, ଜାମାର୍‌ଘିନ୍ତି ବାଡ଼୍‌କା କାତ୍‌ଥାଦ୍ ଇଦ୍ କା କସମ୍ ଆମା
         ମହାଁ, ସରଗ୍‌ତା ନା ଧାନ୍ତାରିନ୍ତା, ନା ଦୁସ୍‌ରା ଏନ୍ଦ୍ରିନ୍ ଜିନିଷ୍‌ଘି; ଲେକିନ୍ ନିହ୍ମା କାତ୍‌ଥାଦ୍
         ହଁ ତା ହଁ, ଆରୁ ମାଲ୍ଲାତା ମାଲ୍ଲା ମାନଦ୍, ଏସ୍‌କେ କା ନିମ୍ ଦଣ୍ଡ୍‌ଘି ଲାଇଗ୍ ମା ମାନର୍।ବେହ୍ମରିୟାର୍‌ଘି ଲାଗାନ୍ ବିନ୍ତିଘି ଶକ୍ତି13 ଯଦି ନିହ୍ମା ଭିତ୍‌ରେ ନେଦିନ୍ ଦୁଃଖୁନୁ ଆତ୍‌ଲ୍‌ଦାର୍ ତା, ଆବ୍ଡ଼ାର୍ ବିନ୍ତି କାମର୍। ଯଦି ଖୁସୀନୁ
         ରାଦାର୍, ତା ଆବ୍ଡ଼ାର୍ ସ୍ତୁତି ମାହିମା କାମର୍। 14 ଯଦି ନିହ୍ମା ଭିତର୍‌ନୁ ନେଦିନ୍ ବେମାର୍ ରାଦାର୍, ତା ମଣ୍ତ୍‌ଲୀନ୍ତା ମୁଖ୍ୟାଜାମାରିନ୍ ମେହାଁ, ଆରୁ
         ଆବ୍ଡ଼ାର୍ ପ୍ରାଭୁସ୍‌କି ନାମେନୁ ଇସୁଙ୍ଗ୍ ଲାଗାବାଇକିରି ଆସ୍‌କି ଲାଗାନ୍ ବିନ୍ତି କାମର୍, 15 ଆରୁ ବିଶ୍ଵାସ୍‌ଘି ବିନ୍ତି ଦ୍ୱାର୍‌ନୁ ବେହ୍ମରିୟାସ୍ ବାନେ ମାନସ୍‌କସ୍, ଆରୁ ପ୍ରାଭୁସ୍ ଆସିନ୍ ଚାଙ୍ଗା
         କାମଚସ୍; ଆରୁ ଯଦି ଆସ୍ ପାପ୍‌ହି କାମ୍‌ଚ୍‌କା ରସ୍ ହାଲେ, ଆ ପାପ୍‌ହି ଛେମା କାମାକୋ। 16 ହୁଦ୍‌ଘିଲାଗାନ୍ ନିମ୍ ଏକ୍ ଦୁସ୍‌ରାର୍‌ଘି ସାମ୍‌ନାନୁ ନିଜର୍-ନିଜର୍ ପାପ୍‌ବନ୍ ସ୍ୱୀକାର୍ କାମା,
         ଆରୁ ଏକ୍ ଦୁସ୍‌ରାର୍‌ଘି ଲାଗାନ୍ ବିନ୍ତି କାମା, ଏସ୍‌କେ କା ବାନେ ମାନର୍‌କର୍: ଧାର୍ମିକ୍ ଆଲାସ୍‌କି
         ବିନ୍ତିଦ୍ ବହୁତ୍ ଶକ୍ତିଶାଲୀ ରାଇଦ୍ ଆରୁ ଆତ୍ତି ବହୁତ୍‌କିଛି ମାନା ଅଙ୍ଗିଦ୍।17 ଏଲିୟାସ୍‌ହି ତା ନାହ୍ମା ଲେଖା ଅଣ୍ଟା ଆଲ୍ ରାଚାସ୍; ଆରୁ ଆସ୍ ମଜ୍‌ବୁତ୍ ବିଶ୍ଵାସ୍‌ତି ଚେପୁ ମା ଅନ୍ଦ୍ରାଗେ
         ବିନ୍ତି କାମ୍‌ଚାସ୍; ଆରୁ ସାଢ଼େତିନ୍ ବଛର୍‌ତକ୍ ଦୁନିଆଁନୁ ଚେପୁ ମା ଅନ୍ଦ୍ରା, 18 ଆରୁ ଆସ୍ ଆରୁଅହନ୍ ବିନ୍ତି କାମ୍‌ଚାସ୍ ତା, ଆକାଶ୍‌ତି ଚେପୁ ବାର୍‌ଚା ଆରୁ ହାଲ୍ଲୁ ଗଡ୍ଡାନୁ ଫସଲ୍
         ମାନାଗେ ଲାଗ୍ଗିୟା।19 ହେ ଏଙ୍ଘା ଭାଇ ଆରୁ ବୁହୁଣୀ ଜାମାରୋ, ଯଦି ନିହ୍ମା ଭିତର୍‌ନୁ ନେଦିନ୍ ସତ୍ତୁ ପାବୁନ୍ତି ଏଫ୍‌ସ୍‌ରର୍‌କର୍
         ତା ନେଦିନ୍ ଆସିନ୍ ସତ୍ତୁ ପାବୁନୁ କିର୍‌ତାନା ଅନ୍ଦ୍ରନା କାତ୍‌ଥା, 20 ତା ନିମ୍ ଇବନ୍ ମନେ କାମା କା ନେଦିନ୍ ଏକିନ୍ ଭାଟ୍‌କାରାଚ୍‌କା ପାପୀରିନ୍ କିର୍‌ତର୍ ଅନ୍ଦ୍ରର୍ ତା,
         ଆସ୍ ଆସ୍‌କି ଆତ୍ମାବନ୍ ମରନ୍‌ତି ବାଛାବାଦାସ୍ ଆରୁ ଆସ୍‌କି ଢେର୍ ପାପ୍‌ଗୁଠିନ୍ ଛେମା କାମ୍‌ଦାସ୍‌ଚିଦାସ୍
         ଇବନ୍ ଆହା।
         
            

         
      

   
      
         1 ପାତ୍ରାସ୍

ଯୋହାର୍11 ଏନ୍ ପାତ୍ରାସ୍, ଯୀଶୁ ଖ୍ରୀସ୍ତ୍‌କି ଅଣ୍ଟା ଖାସ୍‌ଚେଲାନ୍। ଏନ୍ ପାର୍‌ମେଶ୍ୱାର୍‌ସ୍‌କି ଚାଜ୍ଜକା
         ପର୍‌ଦେଶୀୟାର୍ ଲେଖା ପନ୍ତୁସ୍‌, ଗାଲାତୀୟା, କାପ୍ପାଦୁକିୟା, ଆସିଆ, ଆରୁ ବୀଥୂନିଆନୁ ଛିଛିର୍‌ଛାନ୍ଦ୍
         ମାନିକିରି ରାନାଏ, ଆଲାର୍‌ଘି ନାମେନୁ ଚିଠି ଲେଖାଲ୍‌ଦାନ୍ 2 ବାଙ୍ଗ୍ ପାର୍‌ମେଶ୍ୱାର୍‌ସ୍ ନିମାନ୍ ତାଙ୍ଘା ଆଲାର୍ ଲେଖା ଚାଜ୍ଜିୟାସ୍ ଆରୁ ତାଙ୍ଘା ଆତ୍ମାଦ୍ ନିମାନ୍
         ପାବିତାର୍ କାମ୍‌ଚାଦ୍, ନିମ୍ ଯୀଶୁ ଖ୍ରୀସ୍ତ୍‌ସ୍‌କି ହୁକୁମ୍‌ବନ୍ ମାନ୍‌ଚ୍‌କାଦାର୍ ଆରୁ ତାଙ୍ଘା
         ହେଁସୁତି ଛିଛ୍‌ଣାଗେ ଚାଜା କେର୍‌କାଦାର୍।ନିମାଗେ କ୍ରିପା ଆରୁ ଶାନ୍ତି ଢେର୍‌ବାଗ୍ଗେ ହାଖ୍ଖର୍‌ତେ ରାନାଦ୍।ଜୀବନ୍ ଚିନାବାଲା ଭାର୍‌ଷା3 ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌କି ପାର୍‌ମେଶ୍ୱାର୍‌ ଆରୁ ବାଙ୍ଗ୍‌ସ୍‌କି ଧାନ୍ୟାବାଦ୍ ମାନ୍ନାଦ୍।
         ଆସ୍ ଯୀଶୁ ଖ୍ରୀସ୍ତ୍‌ସ୍‌କି କେଚ୍ଚକାର୍‌ସ୍‌ତି ଉଜ୍ଜନାଘି ଦ୍ୱାର୍‌ନୁ ନାମାଗେ ଜୀବନ୍ ଚିନାବାଲା ଆଶ୍ରାବନ୍
         ହାଖ୍ଖାଗେ ତାଙ୍ଘା ମାହାନ୍ ଦାୟାତି ନାମାଗେ ପୁନା ଜନମ୍ ଚିଚ୍ଚକାଦାସ୍। 4 ମତ୍‌ଲବ୍ ଏକାଦ୍ ନାଶ୍ ମା ମାନିଦ୍, ଏକାଦ୍ ପୁରାପୁରୀ ଶୁଦ୍ଧ୍, ଆରୁ ଏକାଦ୍ ମା କିତ୍ତିଦ୍, ଏନ୍ନେ
         ବୁଆସ୍‌କି ସମ୍ପତ୍ତିଘି ହକ୍‌ଦାର୍ ନିମାଗେ ସରଗ୍‌ନୁ ଉଇୟା କେର୍‌କିଚି; 5 ଆରୁ ଏକା ମୁକ୍ତି ଆଖ୍‌ରୀ ଉଲ୍ଲାନୁ ପ୍ରକଟ୍ ମାନ୍ନାବାଲା ରାଇ, ଆବନ୍ ହାଖ୍ଖାଗେ ପାର୍‌ମେଶ୍ୱାର୍‌ସ୍
         ତାଙ୍ଘା ଶକ୍ତିତି ନିମାନ୍ ବାଛାବାଚାସ୍ ଉଇକାଦାସ୍। 6 ହୁଦ୍‌ଘିଲାଗାନ୍ ନିମ୍ ମୁରୁକ୍ ରିଝ୍‌ରାଲ୍‌ଦାର୍। ଯଦିଭି ଆକ୍କୁନ୍ ଥୋଡ଼େ ଉଲ୍ଲାଘି ଲାଗାନ୍ ନିମାଗେ
         ନାନା ରକମ୍‌ଘି ପରୀକ୍ଷା ମାନ୍ନାଘି ଲାଗାନ୍ ଦୁଃଖୁ ମାନ୍ନା ଜରୁରୀ ରାଇ। 7 ତାକା ନିହ୍ମା ବିଡ଼୍‌ଚେ ଏର୍‌କା ବିଶ୍ୱାସ୍‌ଦ୍‌ ଏକାଦ୍ କା ଚିଚ୍ଚୁନୁ ଟାଘ୍‌ଲାଚ୍‌କା ନାଶ୍ ମାନ୍ନା
         ସୋନାନ୍ତିହି ବାଗ୍ଗେ ଦାମିକା ରାଇଦ୍। ଇତ୍ତି ଯୀଶୁ ଖ୍ରୀସ୍ତ୍‌କି ପ୍ରକଟ୍ ମାନ୍ନା ଉଲ୍ଲାନୁ ନିମାଗେ
         ପ୍ରଶଂସା, ମାହିମା ଆରୁ ମାଇନ୍ ହାଖ୍ଖର। 8 ଯଦିଭି ନିମ୍ ଆସିନ୍ ମାଲ୍ଲା ଏରୁର୍, ହାଲେହି ନିମ୍ ଆସିନ୍ ବାନେ ହାଖ୍ଖଦାର୍। ଆରୁ ଯଦିଭି ଆକ୍କୁନ୍
         ନିମ୍ ଆସିନ୍ ଏରା ପଲ୍ଲାଲ୍‌ଦାର୍, ଲେକିନ୍ ହାଲେହି ଆସିନ୍ ବିଶ୍ୱାସ୍ କାମ୍‌ଦାର୍ ଆରୁ ଏନ୍ନେ ଲୀଝ୍‌ର୍‌ଦାର୍
         ଏକାଦ୍ କା ତେଙ୍ଗ୍‌ନାଘି ବାହ୍‌ରି ରାଇ ଆରୁ ମାହିମାତି ଭାର୍‌ପୁର୍ ରାଇଦ୍। 9 ଆରୁ ନିମ୍ ନିହ୍ମା ବିଶ୍ୱାସ୍‌ଘି ଫଲ୍ ମତ୍‌ଲବ୍ ନିହ୍ମା ଆତ୍ମାଘି ମୁକ୍ତି କାମାଲ୍‌ଦାର୍।10 ଇ ପାପ୍‌ତି ବାଛ୍‌ର୍‌ନାଘି ବାରେ ଆ ନାବୀର୍ ବହୁତ୍ ମେହ୍‌ନତ୍‌ତି ବେଦ୍ଦାବେଦ୍ଦି କାମ୍‌ଚାର୍ ଆରୁ
         ବହୁତ୍ ସାବ୍‌ଧାନ୍‌ତି ଯାଁଚ୍‌କାମ୍‌ଚାର୍, ଏକାର୍ କା ନିହ୍ମା ମିଆଁ ମାନ୍ନାବାଲା କ୍ରିପାଘି ବାରେ
         ଭବିଷତ୍ କାତ୍‌ଥା କାମ୍‌ଚ୍‌କାଚାର୍। 11 ଖ୍ରୀସ୍ତ୍‌ସ୍‌କି ଆତ୍ମାଦ୍ ନାବୀ ଜାମାର୍‌ଘିନୁ ରାଚାଦ୍। ଆଦ୍ ପହ୍‌ଲେନ୍ତିନ୍ ଖ୍ରୀସ୍ତ୍‌ସ୍‌କି ଦୁଃଖୁଘି
         ବାରେ ଆରୁ ଆଦ୍‌ଘି ପାଛ୍‌ଲି ମାନ୍ନାବାଲା ମାହିମାଘି ବାରେ ତେଙ୍ଗାଲିୟାଦ୍। ନାବୀଜାମାର୍ ଯାଁଚ୍‌କାମ୍‌ଚାର୍
         କା ଆତ୍ମାଦ୍ ଏକା ସାମାୟ ଆରୁ ଏସ୍‌କେ ଦାଶାବନ୍ ବାତାବାଲିୟାଦ୍। 12 ଆବ୍ଡ଼ାର୍ ତେଙ୍ଗିୟାର୍ କା ଆବ୍ଡ଼ାର୍‌ଘି ବଚନ୍‌ଦ୍ ଆବ୍ଡ଼ାର୍‌ଘି ଲାଗାନ୍ ମାଲ୍ଲାରୁଦ୍, ନିହ୍ମା ଲାଗାନ୍
         ରାଚା ଆରୁ ଆବ୍ଡ଼ା ଜାମା କାତ୍‌ଥାନ୍ ସରଗ୍‌ତି ତାଏକା ପାବିତାର୍ ଆତ୍ମାଘି ଶକ୍ତିତି ନିହ୍ମାସାନ୍ ସୁସାମାଚାର୍
         ଶୁଣାବୁର୍‌ଘି ଦ୍ୱାର୍‌ନୁ ଆକ୍କୁନ୍ ନିମାନ୍ ବାତାବା କେର୍‌କିଚି; ଆରୁ ଇବ୍ଡ଼ା କାତ୍‌ଥାନ୍ ସରଗ୍‌ଦୂଁତ୍
         ଜାମାର୍‌ହି ଆହାଗେ ବହୁତ୍ ଇଚ୍ଛା କାମ୍‌ନାଏ।ପାବିତାର୍ ଜୀବନ୍ ବିତାବାଗେ ମେଁହ୍‌ନା13 ହୁଦ୍‌ଘିଲାଗାନ୍ ନିଜର୍-ନିଜର୍ ମନ୍‌ନୁ ଚେତ୍‌ରିକିରି ରା, ଆରୁ ନିଜର୍-ନିଜର୍ ମିଆଁ କାବୁ ଉଇୟା। ଆରୁ
         ଯୀଶୁ ଖ୍ରୀସ୍ତ୍‌କି ଏଥ୍‌ର୍‌ନାଘି ସାମାୟନୁ ନିମାଗେ ହାଖ୍ଖର୍‌ନାବାଲା ରାଇଦ୍, ଆ କ୍ରିପାଘି ମିଆଁ
         ପୁରା ଭାର୍‌ଷା ଉଇୟା। 14 ହୁକୁମ୍ ମାନ୍ନା ହାଦ୍ଦୁର୍ ଲେଖା ମାନା, ନିହ୍ମା ଖାରାପ୍ ଇଚ୍ଛା ଲେଖା ଆମା ଚାଲ୍‌ରା ଏସ୍‌କେ କା ନିମ୍
         ଆଘ୍‌ଲି ଚାଲ୍‌ରାଲ୍‌କାର୍, ଯେତ୍‌କବାକେନ୍ ନିମ୍ ପାର୍‌ମେଶ୍ୱାର୍‌ସିନ୍ ବାଲ୍ଲକାଚ୍‌କାର୍। 15 ନିମାନ୍ ମେହୁଁସ୍ ଏସ୍‌କେ ପାବିତାର୍ ରାଦାସ୍, ଆନ୍ନେନ୍ ନିମ୍ ନିହ୍ମା ଜାମା ଚାଲିଚଲନ୍‌ନୁ ପାବିତାର୍
         ମାନା। 16 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇଦ୍, ପାର୍‌ମେଶ୍ୱାର୍‌ସ୍ ତେଙ୍ଗ୍‌ଦାସ୍, “ପାବିତାର୍
         ମାନା, ଏନ୍ଦେର୍‌ଗେକା ଏନ୍ ପାବିତାର୍ ରାଦାନ୍।” 17 ଯେତ୍‌କବାକେନ୍ ନିମ୍ ବିନ୍ତି କାମ୍‌ଦାର୍ ତା ଆସିନ୍ “ହେ ବାଙ୍ଗ୍” ବୁଲି ତେଙ୍ଗ୍‌ଦାର୍, ଏକାସ୍ କା
         ଅନ୍‌ପାଖିଆ ମା ମାନିକିରି ଜାମାର୍‌ଘି ନିଜର୍-ନିଜର୍ ନାଲ୍‌ଖୁ ଅନୁସାର୍ ନ୍ୟାୟ କାମ୍‌ଦାସ୍, ତା ନିଜର୍-ନିଜର୍
         ପର୍‌ଦେଶୀ ରାନା ସାମାୟବନ୍ ଏଲ୍‌ଚ୍‌କାତି ବିତାବା। 18 ଏନ୍ଦେର୍‌ଗେକା ନିମ୍ ଆହ୍‌ଦାର୍ କା ନିହ୍ମାଏ ବେକାର୍ ଚାଲିଚଲନ୍ ଏକାଦ୍ କା ପୁର୍‌ଖାର୍‌ସ୍‌ତି ଚାଲ୍‌ର୍‌ତେ
         ବାରାଲିଦ୍, ଆସ୍‌ତି ନିହ୍ମା ଛୁଟ୍‌କାରା ସୋନା ରୂପା ଲେଖା ନାଶ୍ ମାନ୍ନାବାଲା ଜିନିଷ୍‌ତି ମାଲ୍ଲା
         ମାନୁଦ୍। 19 ଦୋଷ୍ ମା ରାନା ଆରୁ ଦାଗି ମା ରାନା ଭେଡ଼ିହାଦ୍ଦୁ, ମତ୍‌ଲବ୍ ଖ୍ରୀସ୍ତ୍‌କି ବହୁତ୍ ଦାମିକା ହେଁସୁତି
         ମାନ୍‌ଚ୍‌କିଚି। 20 ଇ ଦୁନିଆଁଘି ସୁରୁଘି ଆଘ୍‌ଲିନ୍ତି ଆସିନ୍ ଚାଜ୍ଜକା ରାଚା। ଲେକିନ୍ ଆସ୍ ନିହ୍ମା ଲାଗାନ୍ ଇ ଆଖ୍‌ରୀ
         ଯୁଗ୍‌ନୁ ପ୍ରକଟ୍ ମାନ୍‌ଚାସ୍। 21 ଆ ଖ୍ରୀସ୍ତ୍‌କି ଦ୍ୱାର୍‌ନୁ ନିମ୍ ଆ ପାର୍‌ମେଶ୍ୱାର୍‌ସିନ୍ ବିଶ୍ୱାସ୍ କାମ୍‌ଦାର୍, ଏକାସ୍ କା ଆସିନ୍
         କେଚ୍ଚକାର୍‌ତି ଉଜ୍ଜତାଚାସ୍ ଆରୁ ମାହିମା ଚିଚ୍ଚାସ୍, ତାକା ନିହ୍ମା ଆଶ୍ରା ଆରୁ ବିଶ୍ୱାସ୍ ପାର୍‌ମେଶ୍ୱାର୍‌ସ୍‌କି
         ମିଆଁ ମାନ୍ନାଦ୍।22 ନିମ୍ ସତ୍ତୁବନ୍ ମାନିକିରି କପଟ୍ ମା ରାନାବାଲା ଭାଇ ବାନେ ହାଖ୍ଖନାଘି ଲାଗାନ୍ ନିଜର୍-ନିଜର୍ ଆତ୍ମାବନ୍
         ଶୁଦ୍ଧ୍ କାମ୍‌ଚ୍‌କାଦାର୍, ତା ମନ୍ ଜୀଆ ଲାଗାବିକିରି ଏକ୍ ଦୁସ୍‌ରାରିନ୍ ବାଗ୍ଗେ ବାନେ ହାଖ୍ଖା। 23 ଏନ୍ଦେର୍‌ଗେକା ନିମ୍ ନାଶ୍ ମାନ୍ନାବାଲା ମାଞ୍ଜିତି ମାଲ୍ଲା ନିମ୍ ପାର୍‌ମେଶ୍ୱାର୍‌ସ୍‌କି ଉଜ୍ଜନା
         ଆରୁ ସବୁଦିନ୍‌ତା ବଚନ୍‌ତି ପୁନା ଜନମ୍ ହାକ୍କାଦାର୍। 24 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଜାମା ଆଲାର୍ ଘାଁସି ଲେଖା ରାନାଏ, ଆରୁ
         ତାହ୍ମା ଜାମା ବାନେ ଏଥ୍‌ର୍‌ନା ଘାଁସିଘି ପୁଁପୁ ଲେଖା ରାଇଦ୍। ଘାଁସି ହାଇକାଇ ଆରୁ ପୁଁପୁ ହେତ୍‌ରିକାଇ,
         25 ଲେକିନ୍ ପ୍ରାଭୁସ୍‌କି ବଚନ୍ ସବୁଦିନ୍‌ଘି ଲାଗାନ୍ ଟିକ୍‌ରିକିରି ରାଇଦ୍।” ଆରୁ ଇଦ୍ ଆ ସୁସାମାଚାର୍‌ଘି
         ବଚନ୍‌ଦ୍ ଏକାନ୍ କା ନିହ୍ମାସାନ୍ ମେନ୍ତା କେର୍‌କିଚା।

ଉଜ୍ଜନା ଚାଁଚା ଆରୁ ପାବିତାର୍ ଆଲାର୍21 ହୁଦ୍‌ଘିଲାଗାନ୍ ଜାମା ରକମ୍‌ଘି ଖାରାପ୍, ଠାକିକିରି ଧୋଖା ଚିନା, କପଟ୍ ଆରୁ ହିସ୍‌ଙ୍ଗା ଆରୁ ଚୁଗ୍‌ଲିବନ୍
         ଆମ୍ବିକିରି, 2 ପୁନା ଜନମ୍ ମାନ୍‌ଚ୍‌କା ହାଦ୍ଦୁର୍‌ଘି ଲେଖା ସାଫା ଆତ୍ମିକ ଗୁରୋସ୍‌ବନ୍ ହାଖ୍ଖାଗେ ଲାଲ୍‌ରା, ତାକା
         ଆତ୍ତି ନିମ୍ ନିହ୍ମା ବିଶ୍ୱାସ୍ ଜୀବନ୍‌ନୁ ଆଘ୍‌ଲି ବାଢ଼୍‌ରା ଅଙ୍ଗର୍। 3 ଏନ୍ଦେର୍‌ଗେକା ପ୍ରାଭୁସ୍ କେତ୍‌କ ଦାୟାଲୁସ୍ ଆବନ୍ ନିମ୍ ଆକ୍କାର୍ କେର୍‌କାଦାର୍।4 ଯୀଶୁ ଖ୍ରୀସ୍ତ୍‌ସ୍‌କି ଚାହାଗେ ବାରା, ଆସ୍ ଉଜ୍ଜନା ଚାଁଚା ଲେଖାସ୍। ଏକାସିନ୍‌କା ଆଲାର୍ ତା ବେକାର୍
         ସୋଚ୍ଚାର୍, ଲେକିନ୍ ଆସ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ଚାଜ୍ଜକା ଆରୁ ମୁରୁକ୍ ଦାମିକା ରାଦାସ୍।
         5 ନିମ୍‌ହି ଉଜ୍ଜନା ଚାଁଚା ଲେଖାର୍ ଆରୁ ଆତ୍ମିକ୍ ମନ୍ଦିର୍‌ଘି ରୂପ୍‌ନୁ ତିୟାର୍ ମାନାଲ୍‌ଦାର୍। ତାକା
         ଅଣ୍ଟା ପାବିତାର୍ ପୁରୋହିତ୍ ଦଲ୍ ମାନିକିରି ଏନ୍ନେ ଆତ୍ମିକ୍ ବଲୀ ଚାଢ଼ାବା, ଏକାଦ୍ କା ଯୀଶୁ ଖ୍ରୀସ୍ତ୍‌ସ୍‌କି
         ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କେ ଗ୍ରହନ୍ କାମ୍‌ନା ଲାଇଗ୍ ମାନୋ 6 ଏନ୍ଦେର୍‌ଗେକା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ: “ଏରା, ଏନ୍ ସିୟୋନ୍‌ନୁ ଅଣ୍ଟା ଚାଜ୍ଜକା
         ଆରୁ ମୁରୁକ୍ ଦାମିକା କୋଣାନ୍ତା ଅସ୍‌ଲି ଚାଁଚାବନ୍ ଉଇୟାଲ୍‌ଦାନ୍: ଆରୁ ନେଦିନ୍ ଆସ୍‌କି ମିଆଁ ବିଶ୍ୱାସ୍
         କାମସ୍, ଆସ୍ ଏକ୍‌ଲାହି ମା ଲାଜରସ୍।” 7 ଆରୁ ନିହ୍ମା ଲାଗାନ୍ ଏକାର୍ କା ବିଶ୍ୱାସ୍ କାମ୍‌ଦାର୍ ଆବ୍ଡ଼ାର୍‌ଗେ ତା ବହୁତ୍ ଦାମିକା ଚାଁଚାଦ୍,
         ଲେକିନ୍ ଏକାର୍ ବିଶ୍ୱାସ୍ ମା କାମ୍‌ନାଏ ଆବ୍ଡ଼ାର୍‌ଘି ଲାଗାନ୍ “ରାଜ୍‌ମିସ୍ତ୍ରୀଜାମାର୍ ଏକା ଚାଁଚାବନ୍
         ବାଉନିକିରି ପାଖିଏଚିଚ୍ଚକାଚାର୍, ଆଦ୍ କୋଣାନ୍ତା ଅସ୍‌ଲି ଚାଁଚା ମାନ୍‌ଚାକେରା।” 8 ଆରୁ “ଆଦ୍ ଠେସ୍‌ର୍‌ନାଘି ଚାଁଚା ଆରୁ ଚୋଟ୍ ଲାଗ୍‌ନାଘି ଚାଟ୍‌ଣୀ ମାନ୍‌ଚାକେରା।” ଏନ୍ଦେର୍‌ଗେକା
         ଆବ୍ଡ଼ାର୍ ତା ବଚନ୍‌ବନ୍ ମା ମାନିକିରି ଠେସ୍‌ର୍‌ନାଏ ଆରୁ ଇଦ୍‌ଘିଲାଗାନ୍ ନିନ୍ ତା ଆବ୍ଡ଼ାରିନ୍ ଚାଜ୍ଜକାଚାର୍।
         9 ଲେକିନ୍ ନିମ୍‌ତା ଅଣ୍ଟା ଚାଜ୍ଜକା ବାଉଁଶାର୍, ଆରୁ ରାଜ୍‌ପୁରୋହିତ୍ ଜାମାର୍‌ଘି ଦଲ୍, ଆରୁ ପାବିତାର୍
         ଜାତି, ଆରୁ ପାର୍‌ମେଶ୍ୱାର୍‌ସ୍‌କି ନିଜର୍ ଆଲାର୍, ତାକା ନିମ୍ ପାର୍‌ମେଶ୍ୱାର୍‌ସ୍‌କି ଅଦ୍‌ଭୁତ୍
         ନାଲ୍‌ଖୁଘି ବାରେ ତେଙ୍ଗା ଅଙ୍ଗର୍। ଏକାସ୍ କା ନିମାନ୍ ଉହାନ୍ତି ନିଜର୍ ଅଦ୍‌ଭୁତ୍ ବିଲ୍ଲୀନୁ ମେଁହ୍‌କାଦାସ୍।
         10 ପହ୍‌ଲେ ତା ନିମ୍ ପାର୍‌ମେଶ୍ୱାର୍‌ସ୍‌କି ଆଲ୍ ମାଲ୍ଲାରୁର୍ ଲେକିନ୍ ଆକ୍କୁନ୍ ନିମ୍ ଆସ୍‌କି ଆଲାର୍;
         ପହ୍‌ଲେ ତା ନିହ୍ମା ମିଆଁ ଦାୟା ମାଲ୍ଲା ମାନୁଦ୍, ଲେକିନ୍ ପାର୍‌ମେଶ୍ୱାର୍‌ସ୍‌କି ଦାୟା ଆକ୍କୁନ୍
         ନିହ୍ମା ମିଆଁ ମାନ୍‌ଚ୍‌କିଚି।ଖ୍ରୀସ୍ତ୍‌କି ବାନେ ନମୁନା11 ହେ ଏଙ୍ଘାଏ ପ୍ୟାରେରୋ, ଏନ୍ ନିମାନ୍ ଆର୍‌ଜୀବିନ୍ତି କାମାଲ୍‌ଦାନ୍ କା ନିମ୍ ଇ ଦୁନିଆଁନୁ ପର୍‌ଦେଶୀ
         ଆରୁ ପାବୁ ଏକୁର୍ ଲେଖା ରାଦାର୍। ନିମ୍ ନିଜର୍-ନିଜର୍ ମନ୍‌ତା ଖାରାପ୍ ଇଚ୍ଛାତି ବାଛ୍‌ରା ଆରୁ ରା
         ଏକାଦ୍ କା ନିହ୍ମା ଆତ୍ମାଗାନେ ଲାଡ଼ିଦ୍। 12 ଦୁସ୍‌ରା ଜାତିୟାର୍‌ଘି ମାଝାନୁ ନିହ୍ମା ଚାଲିଚଲନ୍‌ଦ୍ ଠିକ୍ ମାନ୍ନାଦ୍; ତାକା ଏକା-ଏକା କାତ୍‌ଥାନୁ
         ଆବ୍ଡ଼ାର୍ ନିମାନ୍ ଖାରାପ୍‌ବୁଲି ବଦ୍‌ନାମ୍ କାମ୍‌ନାଏ, ଆବ୍ଡ଼ାର୍ ନିହ୍ମାଏ ବାନେ ନାଲ୍‌ଖୁନ୍ ଏରିକିରି
         ଆଦ୍‌ଘି ଲାଗାନ୍ ପାର୍‌ମେଶ୍ୱାର୍‌ସ୍‌କି ନ୍ୟାୟଘି ଉଲ୍ଲା ପାର୍‌ମେଶ୍ୱାର୍‌ସ୍‌କି ମାହିମା କାମର୍।ଅଧିକାରୀର୍‌ଘି ହୁକୁମ୍ ମାନା13 ପ୍ରାଭୁସ୍‌କି ମାହିମାଘି ଲାଗାନ୍ ଜାମା ଅଧିକାରୀର୍‌ଘି ଅଧିନ୍‌ନୁ ରା, ରାଜାସ୍‌କି ଅଧିନ୍‌ନୁ ରା,
         ହୁଦ୍‌ଘିଲାଗାନ୍ କା ଆସ୍ ଜାମାର୍‌ଘିନ୍ତି ମୁଖ୍ୟାସ୍, 14 ଆରୁ ଶାସନ୍ କାମୁର୍‌ଘି ଅଧିନ୍‌ନୁ ରା ଏନ୍ଦେର୍‌ଗେକା ଆବ୍ଡ଼ାର୍ ଖାରାପ୍ ନାଲ୍‌ଖୁ କାମୁରିନ୍ ଦଣ୍ଡ୍
         ଚିୟାଗେ ଆରୁ ବାନେ ନାଲ୍‌ଖୁ କାମୁର୍‌ଘି ନାମେ କାମ୍‌ନାଘି ଲାଗାନ୍ ରାଜାସ୍ ଆବ୍ଡ଼ାରିନ୍ ତାଏକାଦାସ୍।
         15 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ଚାହଁଦାସ୍ କା ନିମ୍ ନିହ୍ମା ବାନେ ନାଲ୍‌ଖୁତି ନିର୍‌ବୁଦ୍ଧିଆ
         ଆଲାର୍, ଏକା ନାଲ୍‌ଖୁନ୍ ବାନେକିରି ମା ବୁଝ୍‌ରିକିରି କାମ୍‌ନାଏ, ଆ ନାଲ୍‌ଖୁନ୍ ବନ୍ଦ୍ କାମାଚିୟା।
         16 ନିମ୍ ଆଜାଦ୍‌ନୁ ରାନାବାଲା ଆଲାର୍ ଲେଖା ଚାଲ୍‌ରା, ଲେକିନ୍ ଇ ଆଜାଦ୍‌ବନ୍ ଖାରାପ୍ ନାଲ୍‌ଖୁଘି ବାହ୍‌ନା
         ଆମା କାମା; ଲେକିନ୍ ପାର୍‌ମେଶ୍ୱାର୍‌ସ୍‌କି ସେବକ୍‌ଜାମାର୍ ଲେଖା ଜୀବନ୍ ବିତାବା। 17 ଜାମାର୍‌ଘି ମାଇନ୍ କାମା, ବିଶ୍ୱାସୀ ଭାଇ ବୁହୁଣୀଜାମାରିନ୍ ବାନେ ହାଖ୍ଖା, ପାର୍‌ମେଶ୍ୱାର୍‌ସିନ୍
         ଏଲ୍‌ଚା, ରାଜାସ୍‌କି ମାଇନ୍ କାମା।ଖ୍ରୀସ୍ତ୍ ନାହ୍ମାଏ ନମୁନା18 ହେ ସେବକ୍ ଜାମାରୋ, ଜାମା ରକମ୍‌ଘି ମାଇନ୍‌ତି ନିଜର୍-ନିଜର୍ ମାଲିକ୍‌ର୍‌ଘି କିୟାଁ ରା, ଆବ୍ଡ଼ାର୍‌ଘି
         କିୟାଁ ଖାଲି ମାଲ୍ଲା ଏକାର୍ ବାନେ ଆରୁ ନରମ୍ ରାନାଏ, ଏକାର୍ କାଠୋର୍ ରାନାଏ ଆବ୍ଡ଼ାର୍‌ଘି କିୟାଁହି
         ରା। 19 ଏନ୍ଦେର୍‌ଗେକା ଯଦି ନେଦିନ୍ ପାର୍‌ମେଶ୍ୱାର୍‌ସ୍‌କି ବଚନ୍ ମାନିକିରି ରାନାଘି ଲାଗାନ୍ ଅନ୍ୟାୟତି ଦୁଃଖୁ
         ସାହ୍‌ଦାସ୍ ଆରୁ କଷଟ୍ ସାହ୍‌ଦାତ୍ ତା ଆଦ୍ ପାର୍‌ମେଶ୍ୱର୍‌ସ୍‌କି ନଜର୍‌ନୁ ପ୍ରଶଂସାଘି କାତ୍‌ଥାଦ୍।
         20 ଲେକିନ୍ ଯଦି ନିମ୍ ଦୋଷ୍ କାମିକିରି ମାର୍ ମହ୍ଁଦାର୍ ଆରୁ ଆବନ୍ ସାହ୍‌ଦାର୍ ତା, ଇଦ୍ ଏନ୍ଦେର୍ ବାଡ଼୍‌କା
         କାତ୍‌ଥାଦ୍? ଲେକିନ୍ ଯଦି ନିମ୍ ବାନେ ନାଲ୍‌ଖୁ କାମିକିରି ଦୁଃଖୁ ସାହ୍‌ଦାର୍ ଆରୁ ଧିରାଜ୍ ଧାର୍‌ଦାର୍
         ତା, ଇଦ୍ ପାର୍‌ମେଶ୍ୱାର୍‌ସ୍‌କି ଆଘ୍‌ଲି ବାନେ ନାଲ୍‌ଖୁଦ୍। 21 ଆରୁ ନିମାନ୍ ଇଦ୍‌ଘିଲାଗାନ୍ ମେହାଁକାରାଇ, ଏନ୍ଦେର୍‌ଗେକା ଖ୍ରୀସ୍ତ୍‌ହି ନିହ୍ମା ଲାଗାନ୍ ଦୁଃଖୁ ସାହିକିରି
         ଅଣ୍ଟା ନମୁନା ଏଦ୍‌କାଦାସ୍ ତାକା ନିମ୍‌ହି ଆସ୍‌କି ଲେଖା ଦୁଃଖୁ ସାହା। 22 ଆସ୍ ଏନ୍ଦେର୍‌ହି ପାପ୍ ମାଲ୍ଲା କାମୁସ୍, ଆରୁ ନା ଆସ୍‌କି ଥୁମ୍‌ଣାନ୍ତି ଝୁଟ୍ଟୁ କାତ୍‌ଥା ଉର୍‌ଖା।
         23 ଆସ୍‌କି ନିନ୍ଦା କାମାକେରା ଲେକିନ୍ ଆସ୍ ନେଖାଏହି ନିନ୍ଦା ମା କାମ୍‌ଚାସ୍, ଆରୁ ଦୁଃଖୁ ସାହିକିରି
         ନେକାନ୍‌ହି ମା ଧାମ୍‌କାଚାସ୍, ଆସ୍ ନିଜ୍‌କେନିଜ୍ ସତ୍‌ତି ନ୍ୟାୟ କାମୁ ପାର୍‌ମେଶ୍ୱାର୍‌ସ୍‌କି ହେଖ୍ଖାନୁ
         ସୋଁପ୍‌ଚେଇଚାସ୍। 24 ଆସ୍ ନିଜେ କ୍ରୁଶ୍ ମିଆଁ ନିଜର୍ ଶରୀର୍‌ନୁ ନାହ୍ମା ଜାମା ପାପ୍‌ବନ୍ ଅଚ୍ଚାସ୍, ତାକା ନାମ୍ ପାପ୍ କାମ୍‌ନାନ୍
         ଆମ୍ବିକିରି ପାର୍‌ମେଶ୍ୱର୍‌ସ୍‌କି ନଜର୍‌ନୁ ଏକାଦ୍ ସତ୍ତୁଦ୍, ଆ ନାଲ୍‌ଖୁନ୍ କାମା: ତାଙ୍ଘା ଖାଦିଛେଦେତି
         ନିମ୍ ବାନେ ମାନ୍‌ଚ୍‌କାଦାର୍। 25 ଏନ୍ଦେର୍‌ଗେକା ନିମ୍ ପହ୍‌ଲେ ଏଫ୍‌ସ୍‌ର୍‌କା ଭେଡ଼ିଘି ଲେଖା ରାଚ୍‌କାର୍, ଲେକିନ୍ ଆକ୍କୁନ୍ ନିମ୍
         ନିହ୍ମା ଆତ୍ମାଘି ଚାର୍‌ୱାହ୍ ଆରୁ ଏରୁ ହଜୁସ୍‌କି ଚାହାଗେ କିର୍‌କାର୍ ବାର୍‌ଚ୍‌କାଦାର୍।
         
            

         
      

   
      
         3
ମାର୍‌ଦାନା ଆରୁ ମାଏକିନିଆଁଘି ସମ୍ପର୍କ31 ହେ ମାଏକିନିଆଁରୋ, ନିମ୍ ନିହ୍ମା ଆଲାର୍‌ଘି କିୟାଁ ରା। ଏସ୍‌କେ କା ଆବ୍ଡ଼ାର୍‌ଘି ଭିତର୍‌ନୁ ନେଦିନ୍
         ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍ ବିଶ୍ୱାସ୍ ମା କାମାଲ୍‌କାରର୍, 2 ହାଲେହି ନିହ୍ମାଏ ପାବିତାର୍ ଆରୁ ଆଦର୍‌ଘି ଚାଲିଚଲନ୍‌ବନ୍ ଏରିକିରି ମା ତେଙ୍ଗିକିରିହି ନିଜର୍-ନିଜର୍
         ମାଏକିନିଆଁର୍‌ଘି ଚାଲିଚଲନ୍‌ତି ବାଦ୍‌ଲାରର୍। 3 ନିହ୍ମା ପୁରା ଧ୍ୟାନ୍ ଚୁଟ୍ଟି ଗଥ୍‌ନା, ସୋନାଘି ଗାହ୍‌ଣା ଆତ୍ତନା, ଚାହେ ବାନେ-ବାନେ ଚିଢ଼ା ଆତ୍ତିକିରି
         ସିଙ୍ଗାର୍‌ପାତାର୍ ମାନିକିରି ଦୁସ୍‌ରାରିନ୍ ମା ଏଦ୍‌ନା କାତ୍‌ଥା, 4 ନିମ୍ ଇବନ୍ ବୁଝ୍‌ର୍‌ନା କାତ୍‌ଥା କା ନିହ୍ମା ମନ୍‌ତା ନୁହୁର୍‌କା ସାଭାବ୍ ନରମ୍‌ଭାବ୍ ଆରୁ ଦୀନ୍‌ତାତି
         ସିଙ୍ଗାର୍‌ପାତାର୍ ମାନ୍ନା କାତ୍‌ଥା। ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି ନଜର୍‌ନୁ ଇଦ୍ ମୁଲ୍ୟାବାନ୍‌ଦ୍।
         5 ଏନ୍ଦେର୍‌ଗେକା ଆଘ୍‌ଲି ଯୁଗ୍‌ତା ପାବିତାର୍ ମାଏକିନିଆଁର୍‌ହି, ଏକାର୍ କା ପାର୍‌ମେଶ୍ୱାର୍‌ସ୍‌କି
         ମିଆଁ ଭାର୍‌ଷା ଉଇୟାଲିୟାର୍, ନିଜର୍-ନିଜର୍ ଆଲାର୍‌ଘି କିୟାଁ ରାଲିୟାର୍ ଆରୁ ନିଜ୍‌କେନିଜ୍ ଏନ୍ନେ
         ସାଜାବାଲିୟାର୍। 6 ଏସ୍‌କେ କା ସାରାଦ୍ ଆବ୍ରାହାମ୍‌ସ୍‌କି ଅଧିନ୍‌ନୁ ରାଲିୟାଦ୍ ଆରୁ ଆସିନ୍ ମାଲିକ୍ ବୁଲି ମାନାଲିୟାଦ୍।
         ଏନ୍ନେନ୍ ଯଦି ନିମ୍‌ହି ଏନ୍ଦେର୍‌ହି ଏଲ୍‌ଚ୍‌କାତି ମା ଏଲ୍‌ଚିକିରି ବାନେ ନାଲ୍‌ଖୁ କାମ୍‌ଦାର୍ ତା
         ନିମ୍‌ହି ଆସ୍‌କି ହାଦ୍ଦୁ ମାନର୍।7 ହନ୍ନେନ୍ ହେ ମାର୍‌ଦ୍‌ନାରୋ, ନିମ୍‌ହି ସାମାଝ୍‌ଦାରିତି ନିଜର୍-ନିଜର୍ ମାଏକିନିଆଁର୍‌ଗାନେ ଜୀବନ୍
         ବିତାବା। ଆରୁ ମାଏକିନିଆଁରିନ୍ କାମ୍‌ଜୋରି ସୋଚିକିରି ନିଜର୍‌ଗାନେ ସବୁଦିନ୍‌ତା ଜୀବନ୍‌ଘି କ୍ରିପାଘି
         ଅଧିକାରୀତ୍ ବୁଲି ଆହିକିରି ଆବ୍ଡ଼ାର୍‌ଘି ମାଇନ୍ କାମା। ଯଦି ନିମ୍ ଏନ୍ନେ କାମର୍ ତା, ନିହ୍ମା ବିନ୍ତିନୁ
         ଏନ୍ଦେର୍‌ହି ରୋକ୍‌ଟୋକ୍ ମା ମାନ।ବାନେ ନାଲ୍‌ଖୁ କାମ୍‌ନାଘି ଲାଗାନ୍ ଦୁଃଖୁ ସାହ୍‌ନା8 ଆଖ୍‌ରୀନୁ, ନିମ୍ ଜାମାର୍ ଏକ୍‌ମନ୍ ଆରୁ ଏକ୍ ଦୁସ୍‌ରାର୍‌ଘି ସୁଃଖୁ ଦୁଃଖୁନୁ ଭାଗିଦାର୍ ମାନା, ବିଶ୍ୱାସୀ
         ଭାଇବୁହୁଣୀ ଜାମାର୍‌ଗାନେ ବାନେକିରି ରା, ଦାୟାଲୁ ଆରୁ ନରମ୍ ମାନା। 9 ନୁକ୍‌ସାନ୍‌ଘି ବାଦ୍‌ଲା ନୁକ୍‌ସାନ୍ ଆମା କାମା, ଆରୁ ନିନ୍ଦାଘି ବାଦ୍‌ଲା ନିନ୍ଦା ଆମା କାମା; ଇଦ୍‌ଘି
         ବାଦ୍‌ଲା ଆଶିଷ୍ ଚିଆ, ଏନ୍ଦେର୍‌ଗେକା ଏନ୍ନେ କାମାଗେ ପାର୍‌ମେଶ୍ୱାର୍‌ସ୍ ନିମାନ୍ ମେଁହ୍‌କାଦାସ୍
         ତାକା ନିମ୍ ବାପ୍‌ସ୍‌କି ସମ୍ପତ୍ତିଘି ହକ୍‌ଦାର୍‌ଘି ରୂପ୍‌ନୁ ଆଶିଷ୍ ହାଖ୍ଖର। 10 ଏସ୍‌କେ କା ପାବିତାର୍ ଶାସ୍ତ୍ରନୁ ଲେଖ୍‌ଚ୍‌କା ରାଇ, “ଏକାସ୍ ସୁଃଖୁ ଜୀବନ୍ ବିତାବାଗେ ସୋଚ୍‌ଦାସ୍,
         ଆରୁ ବାନେ ଉଲ୍ଲା ଏରାଗେ ବେଦ୍ଦଦାସ୍, ଆସ୍ ତାଙ୍ଘା ତାଥାଲନ୍‌ବନ୍ ଖାରାପ୍ କାତ୍‌ଥାତି ଆରୁ ତାଙ୍ଘା
         ଚୋଲବନ୍ ଠାକିକିରି ଧୋଖା ଚିନା କାତ୍‌ଥା ତେଙ୍ଗ୍‌ନାତି ରୋକ୍‌ନାସ୍। 11 ଆସ୍ ଖାରାପ୍‌ବନ୍ ଆମ୍ବିକିରି ବାନେ ନାଲ୍‌ଖୁ କାମ୍‌ନାସ୍; ଆରୁ ଶାନ୍ତିବନ୍ ବେଦ୍ଦିକିରି, ଆଦ୍‌ଘି
         ଲେଖା ଚାଲ୍‌ର୍‌ନାସ୍। 12 ଏନ୍ଦେର୍‌ଗେକା ପ୍ରାଭୁସ୍‌କି ହାନ୍ନୁଦ୍ ଧାର୍ମିର୍‌ଘି ମିଆଁ ଲାକ୍କି ରାଇ, ଆରୁ ଆସ୍‌କି ହେବ୍‌ଦା
         ଆବ୍ଡ଼ାର୍‌ଘି ବିନ୍ତିବନ୍ ମେନିଦ୍, ଲେକିନ୍ ପ୍ରାଭୁସ୍ ଖାରାପ୍ ନାଲ୍‌ଖୁ କାମୁର୍‌ସ୍‌ତି ପାଖି ମୁହ୍‌ଡ଼ାରାଦାସ୍।”13 ଯଦି ନିମ୍ ବାନେ ନାଲ୍‌ଖୁ କାମ୍‌ନାନୁ ଲାକ୍କାରର୍ ତା ନେଦ୍ ନିହ୍ମାଏ ନୁକ୍‌ସାନ୍ କାମର୍? 14 ଆରୁ ଯଦି ନିମ୍ ବାନେ ନାଲ୍‌ଖୁଘି ଲାଗାନ୍ ଦୁଃଖୁ ସାହ୍‌ଦାର୍ ତା, ନିମାଗେ ଆଶିଷ୍ ହାଖ୍ଖର; ଲେକିନ୍
         ଆଲାର୍‌ଘି ଏଲ୍‌ଗ୍‌ତାନାତି ଆମା ଏଲ୍‌ଚା, ଆରୁ ଆମା ଘାବ୍‌ରାରା। 15 ଲେକିନ୍ ଖ୍ରୀସ୍ତ୍‌ସିନ୍ ପ୍ରାଭୁ ବୁଲି ନିଜର୍-ନିଜର୍ ମନ୍‌ନୁ ମାଇନ୍ କାମା। ନେଦିନ୍ ନିମାନ୍ ଭାର୍‌ଷାଘି
         ବାରେ ମେନ୍ନାର୍ ତା, ଆବ୍ଡ଼ାରିନ୍ ନରମ୍ ମନ୍‌ତି ଆରୁ ଆଦର୍‌ତି ଉତ୍ତର୍ ଚିୟାଗେ ଜାମାବାକେନ୍ ତିୟାର୍
         ରା। 16 ଆରୁ ନିହ୍ମା ଜୀଆବନ୍ ସାଫା ଉଇୟା ତାକା ଏକାର୍ ନିହ୍ମାଏ ବଦ୍‌ନାମ୍ କାମ୍‌ନାଏ ଆରୁ ଖ୍ରୀସ୍ତ୍‌ସ୍‌କିନୁ
         ନିହ୍ମାଏ ବାନେ ଚାଲିଚଲନ୍‌ଘି ନିନ୍ଦା କାମ୍‌ନାଏ, ଆବ୍ଡ଼ାର୍ ଲାଜରର୍। 17 ଏନ୍ଦେର୍‌ଗେକା ଯଦି ପାର୍‌ମେଶ୍ୱାର୍‌ସ୍‌କି ଏନ୍ନେ ଇଚ୍ଛା ରାଇ କା ନିମ୍ ବାନେ ନାଲ୍‌ଖୁ କାମ୍‌ନାଘି
         ଲାଗାନ୍ ଦୁଃଖୁ ସାହ୍‌ଦାର୍ ତା, ଇଦ୍ ଖାରାପ୍ କାମ୍‌ନାଘି ଲାଗାନ୍ ଦୁଃଖୁ ସାହ୍‌ନାନ୍ତି ବାନେଦ୍। 18 ଏସ୍‌କେ କା ନାମାନ୍ ପାର୍‌ମେଶ୍ୱାର୍‌ସ୍‌କି ଚାହାଗେ ଅନ୍ଦ୍ରାଗେ ଖ୍ରୀସ୍ତ୍‌ ଧାର୍ମିକ୍ ହୋଇକିରି ହି,
         ଅଧର୍ମିୟାଁର୍‌ଘି ପାପ୍‌ଘି ଲାଗାନ୍ ଅହନ୍ କେଚ୍ଚାସ୍‌କେରାସ୍। ଆସ୍ ଶରୀର୍‌ତି ତା କେଚ୍ଚାସ୍‌କେରାସ୍
         ଲେକିନ୍ ପାବିତାର୍ ଆତ୍ମାତି ଉଜ୍ଜିୟାସ୍ କେରାସ୍। 19 ଆଙ୍ଗେନ୍ ଆସ୍ ବନ୍ଦୀ ଆତ୍ମାର୍‌ସାନ୍‌ହି କାଇକିରି ପ୍ରଚାର୍ କାମ୍‌ଚାସ୍। 20 ଆଘ୍‌ଲି ଯୁଗ୍‌ନୁ ନୁଆସ୍‌କି ସାମାୟନୁ ଜାହାଜ୍‌ଦ୍‌ ତିୟାର୍ ମାନ୍ନା ବାକେନ୍, ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍
         ଧିରାଜ୍ ଧାରିକିରି ହଖାଲିୟାସ୍, ହତ୍‌କବାକେନ୍ ଆବ୍ଡ଼ାର୍ ହୁକୁମ୍ ମା ମାନ୍‌ଚାର୍, ଆରୁ ଆ ଜାହାଜ୍‌ନୁ
         ଅକ୍କିକିରି ଥୋଡ଼େ ଆଲାର୍ ମତ୍‌ଲବ୍ ଆଠ୍‌ ଲୋକ୍ ଆଲାର୍ ଆମ୍ମୁତି ବାଛ୍‌ରାର୍ କେରାର୍। 21 ଇ ଆମ୍ମୁଦ୍ ଆ ଆସ୍ନାନ୍‌ଘି ଲେଖା ରାଇ, ଏକାତି କା ମୁକ୍ତି ହାଖ୍ଖରିଦ୍; ଇତ୍ତି ମେଦୁନ୍ତା ମାଏଲାନ୍
         ଅଥର୍‌ନା ମାଲ୍ଲିଦ୍, ଶୁଦ୍ଧ୍ ମନ୍‌ଘି ଲାଗାନ୍ ପାର୍‌ମେଶ୍ୱାର୍‌ସ୍‌ତି ଆର୍‌ଜୀଦ୍। ଆକ୍କୁନ୍ ତା ଆସ୍ନାନ୍
         ନିମାନ୍ ଯୀଶୁ ଖ୍ରୀସ୍ତ୍‌ସ୍‌କି ଆରୁଅହନ୍ ଉଜ୍ଜନାଘି ଦ୍ୱାର୍‌ନୁ ବାଛାବାଇଦ୍। 22 ଆ ଯୀଶୁ ଖ୍ରୀସ୍ତ୍ ସରଗ୍‌ଗେ କାଇକିରି ପାର୍‌ମେଶ୍ୱାର୍‌ସ୍‌କି ତିନାତାରା ଅକ୍କାଦାସ୍; ଆରୁ ସରଗ୍‌ଦୂଁତ୍
         ଆରୁ ଅଧିକାରୀର୍ ଆରୁ ଶକ୍ତିଶାଲୀର୍ ଆସ୍‌କି ଅଧିନ୍‌ନୁ ରାନାଏ।

ବାଦ୍‌ଲାରାଚ୍‌କା ଜୀବନ୍41 ଖ୍ରୀସ୍ତ୍‌ସ୍‌ ତାଙ୍ଘା ମେଦୁନୁ ବହୁତ୍ ଦୁଃଖୁ ସାହ୍‌ଚାସ୍ ତା, ନିମ୍‌ହି ଆସ୍‌କି ସୋଚ୍‌ବନ୍ ହାଥିଆର୍
         ଲେଖା ଧାରିକିରି ହିଁଆ ଉଇୟା, ଏନ୍ଦେର୍‌ଗେକା ଏକାସ୍ ମେଦୁନୁ ଦୁଃଖୁ ସାହ୍‌ଦାସ୍, ଆସ୍ ପାପ୍‌ତି ବାଛ୍‌ର୍‌ଦାସ୍
         କାଦାସ୍। 2 ତାକା ଭବିଷତ୍‌ନୁ ନିଜର୍ ବାକି ଶାରୀରିକ୍ ଜୀବନ୍, ଆଲାର୍‌ଘି ଇଚ୍ଛା ଲେଖା ମାଲ୍ଲା ପାର୍‌ମେଶ୍ୱାର୍‌ସ୍‌କି
         ଇଚ୍ଛା ଲେଖା ବିତାବା। 3 ଏନ୍ଦେର୍‌ଗେକା ନିମ୍ ବିନାୟାହୁଦୀର୍‌ଘି ଇଚ୍ଛା ଲେଖା ନାଲ୍‌ଖୁ କାମିକିରି ବେଭିଚାର୍, ଖାରାପ୍ ଇଚ୍ଛା,
         ନିଶା ହାପ୍ପନା, ମଉଜ୍‌ମଜ୍‌ଲିସ୍, ମାତ୍‌ୱାଡ଼୍ ଆରୁ ଘିନ୍‌ଘିନା ମୂର୍ତ୍ତୀ ପୂଜା କାମ୍‌ନାନୁ ଆଘ୍‌ଲିନ୍ତା
         ସାମାୟବନ୍ ବିତାବାଚ୍‌କାର୍, ଇଦ୍ ବହୁତ୍ ମାନ୍‌ଚା। 4 ଆରୁ ନିମ୍ ଏନ୍ନେ ମଉଜ୍-ମଜ୍‌ଲିସ୍‌ନୁ ଆବ୍ଡ଼ାର୍‌ଘି ସାଙ୍ଗେ ମା ଚିଦାର୍, ହୁଦ୍‌ଘିଲାଗାନ୍ ଆବ୍ଡ଼ାର୍
         ଆଚ୍‌ମିତ୍ ମାନ୍ନାଏକାନାଏ ଆରୁ ନିମାନ୍ ନିନ୍ଦା କାମ୍‌ନାଏ। 5 ଲେକିନ୍ ଏକାସ୍ ଉଜ୍ଜୁ ଆଲାର୍‌ଘି ଆରୁ କେଚ୍ଚକା ଆଲାର୍‌ଘି ନ୍ୟାୟ କାମାଗେ ତିୟାର୍ ରାଦାସ୍, ଆସ୍‌କି
         ଆଘ୍‌ଲି ଆବ୍ଡ଼ାର୍‌ଗେ ହିସାବ୍ ଚିୟାଗେ ଖାତ୍‌ରୋ। 6 ଏନ୍ଦେର୍‌ଗେକା କେଚ୍ଚକାରିନ୍‌ହି ସୁସାମାଚାର୍ ଇଦ୍‌ଘିଲାଗାନ୍ ତେଙ୍ଗାକେରା କା ମୁନୁଷ୍ ଜାମାର୍ ଲେଖା
         ମେଦୁତି ତା ଆବ୍ଡ଼ାର୍‌ଘି ନ୍ୟାୟ ମାନ୍‌ଚ୍‌କିଚି, ଲେକିନ୍ ଆତ୍ମାନୁ ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି
         ଲେଖା ଉଜ୍ଜର୍।ପାର୍‌ମେଶ୍ୱାର୍‌ସ୍‌କି ଚିଚ୍ଚକା ବାର୍‌ଦାନ୍7 ଜାମା କାତ୍‌ଥାଘି ଆଖ୍‌ରୀ ଚାଁଣେ ମାନ୍ନାବାଲା ରାଇଦ୍; ହୁଦ୍‌ଘିଲାଗାନ୍ ଚେତ୍‌ରିକିରି ରା ଆରୁ ନିଜ୍‌କେନିଜ୍
         କାବୁନୁ ଉଇୟା ତାକା ନିମାଗେ ବିନ୍ତି କାମାଗେ ମଦେତ୍ ହାଖ୍ଖର। 8 ଜାମାର୍‌ଘିନ୍ତି ବାଡ଼୍‌କା କାତ୍‌ଥା ଇଦ୍ କା ଏକ୍ ଦୁସ୍‌ରାରିନ୍ ବାଗ୍ଗେ ବାନେ ହାଖ୍ଖତେ ରା, ଏନ୍ଦେର୍‌ଗେକା
         ବାନେ ହାଖ୍ଖନାଦ୍ ଢେର୍ ପାପ୍‌ବନ୍ ଡାବିଚି। 9 ବିନା କୁଡ଼୍‌କୁଡ଼୍‌ରିକିରି ଏକ୍ ଦୁସ୍‌ରାରିନ୍ ପାହି ଏରା। 10 ନେକା ଏସ୍‌କେ ବାର୍‌ଦାନ୍ ହାଖ୍ଖର୍‌କିଚି, ଆବ୍ଡ଼ାର୍ ଆବନ୍ ପାର୍‌ମେଶ୍ୱାର୍‌ସ୍‌କି ନାନା ରକମ୍‌ଘି
         କ୍ରିପାଘି ବାନେ ଆଗୁୱାର୍ ଲେଖା ଏକ୍ ଦୁସ୍‌ରାର୍‌ଘି ସେବାନୁ ଲାଗାବର୍। 11 ଯଦି ନେଦିନ୍ ପ୍ରଚାର୍ କାମ୍‌ଦାସ୍ ତା ଏନ୍ନେ କାମ୍‌ନାସ୍ ଏସ୍‌କେ କା ପାର୍‌ମେଶ୍ୱାର୍‌ସ୍‌କି ବଚନ୍‌ବନ୍‌ନିନ୍
         ପ୍ରଚାର୍ କାମାଲ୍‌କାରସ୍। ଯଦି ନେଦିନ୍ ସେବା କାମ୍‌ଦାସ୍ ତା, ଆସ୍ ପାର୍‌ମେଶ୍ୱାର୍‌ସ୍‌ତି ଶକ୍ତି
         ହାକ୍କା ଆଲାସ୍ ଲେଖା ସେବା କାମ୍‌ନାସ୍, ଏସ୍‌କେ କା ଜାମା କାତ୍‌ଥାନୁ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ
         ପାର୍‌ମେଶ୍ୱାର୍‌ସ୍‌କି ମାହିମା ମାନ୍ନାଦ୍। ମାହିମା, ଆରୁ ଶକ୍ତିଦ୍ ସବୁଦିନ୍‌ତକ୍ ଆସ୍‌କିଦ୍। ଆମେନ୍।ଖ୍ରୀସ୍ତ୍‌କି ଦୁଃଖୁନୁ ଭାଗିଦାର୍ ମାନ୍ନା12 ହେ ପ୍ୟାରେରୋ, ଏକା ଦୁଃଖୁ ରୂପି ଚିଚ୍ଚୁ ନିମାନ୍ ପରୀକ୍ଷା କାମାଗେ ନିହ୍ମାଏନୁ ରାଇଦ୍, ଇବନ୍ ଅଦ୍‌ଭୁତ୍
         ଘାଟ୍‌ଣା ବୁଲି ମନେ କାମିକିରି ଆଚ୍‌ମିତ୍ ଆମାମାନା। 13 ନିମ୍ ଯେତ୍‌କ ଖ୍ରୀସ୍ତ୍‌ସ୍‌କି ଦୁଃଖୁନୁ ଭାଗିଦାର୍ ମାନାଲ୍‌ଦାର୍, ହତ୍‌କ ଖୁସୀ ମାନା ଏସ୍‌କେ କା
         ଆସ୍‌କି ମାହିମା ମାନ୍ନା ସାମାୟନୁହି ନିମ୍ ଖୁସୀ ମାନାବର୍ ଆରୁ ରିଝ୍‌ରର୍। 14 ଆରୁ ଯଦି ଖ୍ରୀସ୍ତ୍‌ସ୍‌କି ନାମେଘି ଲାଗାନ୍ ନିହ୍ମାଏ ନିନ୍ଦା କାମ୍‌ନାଏ ତା ନିମାଗେ ଆଶୀର୍ବାଦ୍ ହାଖ୍ଖର୍‌ନାଦ୍।
         ଏନ୍ଦେର୍‌ଗେକା ମାହିମାମୟ ଆତ୍ମା, ଏକାଦ୍ କା ପାର୍‌ମେଶ୍ୱାର୍‌ସ୍‌କି ଆତ୍ମାଦ୍, ନିହ୍ମାଏନୁ ରାଇଦ୍।
         15 ନିହ୍ମା ଭିତର୍‌ନୁ ନେଦ୍‌ହି ଆଲ୍‌ପିଟୁ, ଚାହେ ଚୋରାହ୍, ଚାହେ ଖାରାପ୍ ନାଲ୍‌ଖୁ କାମୁ, ଚାହେ ଦୁସ୍‌ରାର୍‌ଘି
         ନାଲ୍‌ଖୁନ୍ ରୋକ୍‌ନାଘି ଲାଗାନ୍ ଦୁଃଖୁ ମା ହାଖ୍ଖନାର୍। 16 ଲେକିନ୍ ଯଦି ନେଦିନ୍ ଖ୍ରୀସ୍ତ୍ ବିଶ୍ୱାସୀ ମାନ୍ନାଘି ଲାଗାନ୍ ଦୁଃଖୁ ହାଖ୍ଖସ୍ ତା ଆମ୍‌କେ ଲାଜରା,
         ଆସ୍‌କେ ତା ପାର୍‌ମେଶ୍ୱାର୍‌ସିନ୍ ମାହିମା ଚିନା କାତ୍‌ଥା କା, ଆସ୍ ଇ ନାମେନ୍ ହୋଦାସ୍। 17 ଏନ୍ଦେର୍‌ଗେକା ନ୍ୟାୟ କାମ୍‌ନାଘି ଉଲ୍ଲା ଆଣ୍‌ସିୟା କେର୍‌କିଚି, ଆରୁ ପହ୍‌ଲେ ପାର୍‌ମେଶ୍ୱାର୍‌ସ୍‌କି
         ଆଲାର୍‌ଘି ନ୍ୟାୟ କାମାକୋ, ଆରୁ ଯଦି ପହ୍‌ଲେ ନାହ୍ମାସ୍ତି ସୁରୁ ମାନିଦ୍ ତା, ଏକାର୍ କା ପାର୍‌ମେଶ୍ୱାର୍‌ସ୍‌କି
         ସୁସାମାଚାର୍‌ବନ୍ ମା ମାନ୍ନାଏ ଆବ୍ଡ଼ାର୍‌ଘି ଆଖ୍‌ରୀ ଦାଶା କେତ୍‌କ ବାଗ୍ଗେ ଭାୟାନାକ୍ ମାନ? 18 ଆରୁ “ଯଦି ଧର୍ମି ଆଲାର୍‌ହି ବହୁତ୍ କଷଟ୍‌ତି ବାଛ୍‌ର୍‌ନାଏ ତା, ଅଧାର୍ମିୟାଁ ଆରୁ ପାପୀ ଜାମାର୍‌ଘି
         ଏନ୍ଦେର୍ ମାନଦ୍?” 19 ହୁଦ୍‌ଘିଲାଗାନ୍ ଏକାର୍ ପାର୍‌ମେଶ୍ୱାର୍‌ସ୍‌କି ଇଚ୍ଛାଘି ଲେଖା ଦୁଃଖୁ ସାହ୍‌ନାଏ, ଆବ୍ଡ଼ାର୍ ବାନେ-ବାନେ
         ନାଲ୍‌ଖୁ କାମ୍‌ତେ ରର୍ ଆରୁ ନିଜର୍-ନିଜର୍ ଜୀଆବନ୍ ବିଶ୍ୱାସ୍ କାମ୍‌ନାଘି ଲାଇଗ୍ ଦୁନିଆଁନ୍ ବାନାବୁସ୍‌କି
         ହେଖ୍ଖାନୁ ସୋଁପ୍‌ନାର୍ ଚିନାର୍।

ପାତ୍ରାସ୍ ମଣ୍ତ୍‌ଲୀନ୍ତା ପୁର୍‌ଖାରିନ୍ ଆରୁ ଯୁୱାନ୍ କୁକ୍କରିନ୍ ଉପ୍‌ଦେଶ୍ ଚିଆଲ୍‌ଦାସ୍51 ନିହ୍ମା ମାଝାନୁ ଏକାର୍ ମୁଖ୍ୟା ରାନାଏ, ଆବ୍ଡ଼ାରିନ୍ ଏନ୍ ଅଣ୍ଟା ଆର୍‌ଜୀବିନ୍ତି କାମାଲ୍‌ଦାନ୍। ଏନ୍‌ହି
         ଅଣ୍ଟା ମୁଖ୍ୟାନ୍ ଆରୁ ଖ୍ରୀସ୍ତ୍‌ ଏକା ଦୁଃଖୁ ସାହ୍‌ଚ୍‌କାଦାସ୍ ଆଦ୍‌ଘି ସାକ୍ଷୀନ୍ ଆରୁ ପ୍ରକଟ୍ ମାନ୍ନାବାଲା
         ମାହିମାଘି ଭାଗିଦାର୍। 2 କା ପାର୍‌ମେଶ୍ୱାର୍‌ସ୍ ନିମାଗେ ଏକା ବିଶ୍ୱାସୀରିନ୍ ସୋଁପ୍‌ଚେଇଚ୍‌କାଦାସ୍ ଆବ୍ଡ଼ାରିନ୍ ଏରାହଜା।
         ଆରୁ ଇବନ୍ ଯବର୍‌ଜସ୍‌ତି ମାଲ୍ଲା ଲେକିନ୍ ପାର୍‌ମେଶ୍ୱାର୍‌ସ୍‌କି ଇଚ୍ଛାଘି ଲେଖା ଖୁସୀତି ଆରୁ ପାଏସା
         କାମାବାଗେ ମାଲ୍ଲା ମନ୍ ଲାଗାବିକିରି ଆସ୍‌କି ସେବା କାମା। 3 ଆରୁ ଏକାର୍‌ଘି ଜିମାବାରୀ ନିହ୍ମା ମିଆଁ ସୋଁପାକେର୍‌କିଚି, ଆବ୍ଡ଼ାର୍‌ଘି ମିଆଁ ହକ୍ ଆମା ଯାତାବା,
         ଆବ୍ଡ଼ାର୍‌ଘି ଲାଗାନ୍ ଅଣ୍ଟା ନମୁନା ମାନା। 4 ଯେତ୍‌କବାକେନ୍ ମୁଖ୍ୟା ଚାର୍‌ୱାହାସ୍ ବାରସ୍ ତା, ନିମାଗେ ମାହିମାଘି ମୁକୁଟ୍ ଚିଆକୋ, ଏକାଦ୍ କା ଏକ୍‌ଲାହି
         ମା କୁମ୍‌ଲାରିଦ୍।5 ହୋନ୍ନେନ୍ ହେ ଯୁୱାନ୍ କୁକ୍କରୋ, ନିମ୍ ମଣ୍ତ୍‌ଲୀନ୍ତା ପୁର୍‌ଖାର୍‌ଘି କିୟାଁ ରା, ଲେକିନ୍ ନିମ୍ ଜାମାର୍
         ଏକ୍ ଦୁସ୍‌ରାର୍‌ଘି ସେବାଘି ଲାଗାନ୍ ନରମ୍ ମାନିକିରି ରା, ଏନ୍ଦେର୍‌ଗେକା “ପାର୍‌ମେଶ୍ୱାର୍‌ସ୍ ବଡ଼୍‌ପଣୀରିନ୍
         ବିରୋଧ୍ କାମ୍‌ଦାସ୍, ଲେକିନ୍ ନରମ୍ ଆଲାରିନ୍ କ୍ରିପା କାମ୍‌ଦାସ୍।”6 ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍‌କି ଶକ୍ତିଶାଲୀ ହେଖ୍ଖା କିୟାଁ ନରମ୍ ମାନିକିରି ରା, ଏସ୍‌କେ
         କା ଆସ୍ ନିମାନ୍ ଠିକ୍ ସାମାୟନୁ ବାଢ଼ାବସ୍। 7 ନିହ୍ମା ଜାମା ଚିନ୍ତାବନ୍ ଆସ୍‌କି ମିଆଁ ସୋଁପାଚା, ଏନ୍ଦେର୍‌ଗେକା ଆସ୍ ନିହ୍ମା ଲାଗାନ୍ ଚିନ୍ତା କାମ୍‌ଦାସ୍।
         8 ସାବ୍‌ଧାନ୍ ରା ଆରୁ ଚେତ୍‌ରିକିରି ରା; ଏନ୍ଦେର୍‌ଗେକା ନିହ୍ମା ବିରୋଧି ଶାଏତାନ୍ ଗାର୍‌ଜାରାନାବାଲା
         ଡୁକ୍କା ଲେଖା ନେକାନ୍ ଚାର୍‌ରନ୍ ମହନ୍‌ବୁଲି ବେଦ୍ଦାଲ୍‌କିରି। 9 ବିଶ୍ୱାସ୍‌ନୁ ମଜ୍‌ବୁତ୍ ରା ଆରୁ ଆଦ୍‌ଘି ସାମ୍‌ନା କାମା, ଆରୁ ଇବନ୍ ଆହା କା ଦୁନିଆଁନ୍ତା ନିହ୍ମା
         ଭାଇ ବୁହୁଣୀଜାମାର୍‌ହି ଏନ୍ନେନ୍ ଦୁଃଖୁ ସାହାଲ୍‌ନାଏ। 10 ଆକ୍କୁନ୍ ପାର୍‌ମେଶ୍ୱାର୍‌ସ୍ ଏକାସ୍ କା ଜାମା ଲେଖା କ୍ରିପା ଚିଦାସ୍, ଆସ୍ ତାଙ୍ଘା ସବୁଦିନ୍‌ତା ମାହିମାନୁ
         ଭାଗିଦାର୍ ମାନାଗେ ନିମାନ୍ ଯୀଶୁ ଖ୍ରୀସ୍ତ୍‌କି ଦ୍ୱାର୍‌ନୁ ମେହ୍‌କାଦାସ୍, ନିହ୍ମା ଥୋଡ଼େ ଦେରିତକ୍
         ଦୁଃଖୁ ସାହ୍‌ଚ୍‌କା ପାଛ୍‌ଲି ଆସ୍ ନିମାନ୍ ସିଦ୍ଧ୍ ଆରୁ ସ୍ଥିର୍ ଆରୁ ଶକ୍ତିଶାଲୀ କାମସ୍। 11 ଆସ୍‌କି ଶକ୍ତି ଯୁଗ୍‌ଯୁଗ୍ ରାନାଦ୍। ଆମେନ୍।ଆଖ୍‌ରୀ ଯୋହାର୍12 ଏନ୍ ନିମାଗେ ଇ ଛୋଟେ ଚିଠିନ୍, ସିଲ୍‌ବାନୁସ୍‌କି ମଦେତ୍‌ତି ଲେଖ୍‌ଚ୍‌କାନ୍, ନେକାନ୍ କା ଏନ୍ ବିଶ୍ୱାସ୍
         କାମ୍‌ନାଘି ଲାଇଗ୍ ଭାଇସ୍ ବୁଲି ସୋଚ୍‌ଦାନ୍। ଏନ୍ ନିମାନ୍ ବିଶ୍ୱାସ୍ ଚିଆଲ୍‌ଦାନ୍ କା ଇନ୍ନୁ ଏକାଦ୍
         ଲେଖ୍‌ଚ୍‌କା ରାଇଦ୍, ଆଦ୍ ପାର୍‌ମେଶ୍ୱାର୍‌ସ୍‌କି ସତ୍ତୁ କ୍ରିପାଦ୍, ଇଦ୍‌ଘି ବାରେନୁ ଦିଲାସା ଆରୁ
         ସାକ୍ଷୀ ଚିୟାଗେ ଲେଖ୍‌ଚ୍‌କାଦାନ୍। ନିମ୍ ଇ ସତ୍ତୁ କ୍ରିପାନୁ ଟିକ୍‌ରିକିରି ରା। 13 ବାବିଲନ୍‌ନୁ ଏକାର୍ ନିହ୍ମା ଲେଖା ପାର୍‌ମେଶ୍ୱାର୍‌ସ୍‌କି ଚାଜ୍ଜକା ଆଲାର୍ ରାନାଏ, ଆବ୍ଡ଼ାର୍ ଆରୁ
         ବିଶ୍ୱାସ୍‌ନୁ ଏଙ୍ଘା ସତ୍ତୁନିନ୍ ହାଦ୍ଦୁ ଲେଖା ମାର୍‌କୁସ୍‌ ନିମାନ୍ ଯୋହାର୍ ତେଙ୍ଗାଲ୍‌ନାଏ। 14 ଖ୍ରୀସ୍ତ୍‌କି ବାନେ ହାଖ୍ଖନାତି ଏକ୍ ଦୁସ୍‌ରାରିନ୍ ଯୋହାର୍ କାମା।ଏକାର୍ ଖ୍ରୀସ୍ତ୍‌ସ୍‌କିନୁ ରାଦାର୍, ନିହ୍ମା ଜାମାର୍‌ଗେ ଶାନ୍ତି ହାଖ୍ଖର୍‌ତେ ରାନାଦ୍।

ଯୋହାର୍11 ଏନ୍ ଶିମୋନ୍‌ ପାତ୍ରାସ୍, ଯୀଶୁ ଖ୍ରୀସ୍ତ୍‌କି ଅଣ୍ଟା ସେବକ୍ ଆରୁ ଖାସ୍‌ଚେଲା, ନାହ୍ମାଏ ପାର୍‌ମେଶ୍ୱାର୍‌ସ୍
         ଆରୁ ପାପ୍‌ତି ବାଛାବୁ ଯୀଶୁ ଖ୍ରୀସ୍ତ୍‌କି ବାନେ ନାଲ୍‌ଖୁଘି ଦ୍ୱାର୍‌ନୁ ନାହ୍ମାଏ ଲେଖା ଏକା ଆଲାର୍
         ବହୁତ୍ ଦାମିକା ବିଶ୍ୱାସ୍ ହାକ୍କାନାଏ ଆବ୍ଡ଼ାର୍‌ଘି ନାମେନୁ ଚିଠି ଲେଖାଲ୍‌ଦାନ୍। 2 ନିମ୍ ପାର୍‌ମେଶ୍ୱାର୍‌ସ୍ ଆରୁ ନାହ୍ମା ପ୍ରାଭୁ ଯୀଶୁସିନ୍ ଆକ୍କାଦାର୍, ହୁଦ୍‌ଘିଲାଗାନ୍ ନିମାଗେ ପାର୍‌ମେଶ୍ୱାର୍‌ସ୍‌କି
         କ୍ରିପା ଆରୁ ଶାନ୍ତି ଢେର୍‌ବାଗ୍ଗେ ହାଖ୍ଖର୍‌ନାଦ୍।ବିଶ୍ୱାସ୍‌ନୁ ବାଢ଼ର୍‌ତେ କାଲା3 ନାହ୍ମା ଜୀବନ୍‌ଘି ଲାଗାନ୍ ଆରୁ ଧାର୍ମିକ୍ ଜୀବନ୍ ବିତାବାନାଘି ଲାଗାନ୍ ଏକାଦ୍ ନାମାଗେ ଦାର୍‌କାର୍
         ରାଇ, ପାର୍‌ମେଶ୍ୱାର୍‌ସ୍‌କି ଶକ୍ତିତି ଜାମାକିଛି ନାମାଗେ ହାଖ୍ଖର୍‌କିଚି। ଏନ୍ଦେର୍‌ଗେକା ନାମ୍ ଆସିନ୍
         ଆହ୍‌ଦାତ୍, ଏକାସ୍ କା ନିଜର୍ ବାନେ ଗୁଣ୍ ଆରୁ ମାହିମାଘି ଲାଗାନ୍ ନାମାନ୍ ମେହ୍‌କାଦାସ୍। 4 ଇତ୍ତି ଆସ୍ ନାମାଗେ ଆ ବାଡ଼୍‌କା ଆରୁ ଦାମିକା କାତ୍‌ଥା ଚିଚ୍ଚକାଦାସ୍, ତାକା ଆତ୍ତି ନିମ୍ ପାର୍‌ମେଶ୍ୱାର୍‌ସ୍‌କି
         ସାଭାବ୍ ଲେଖା ମାନାକାଲା ଆରୁ ଆ ନାଶ୍‌ତି ବାଛ୍‌ରା ଏକାଦ୍ କା ଇ ଦୁନିଆଁନୁ ଆଲାର୍‌ଘି ଖାରାପ୍ ଇଚ୍ଛାତି
         ମାନିଦ୍। 5 ଇଦ୍‌ଘିଲାଗାନ୍ ନିମ୍ ଜାମା ଲେଖା ଜତନ୍ କାମିକିରି ନିଜର୍ ବିଶ୍ୱାସ୍‌ନୁ ବାନେ ଗୁଣ୍ ଆରୁ ବାନେ ଗୁଣ୍‌ନୁ
         ଜ୍ଞାନ୍। 6 ଆରୁ ଜ୍ଞାନ୍‌ନୁ ନିଜ୍‌କେ କାବୁନୁ ଉଇନା, ନିଜ୍‌କେ କାବୁନୁ ଉଇନାନୁ ଧିରାଜ୍, ଆରୁ ଧିରାଜ୍‌ନୁ ଭକ୍ତିବନ୍,
         7 ଆରୁ ଭକ୍ତିନୁ ଭାଇ ବୁହୁଣୀଜାମାରିନ୍ ବାନେ ହାଖ୍ଖନା ଆରୁ ଭାଇ ବୁହୁଣୀଜାମାରିନ୍ ବାନେ ହାଖ୍ଖନାନ୍
         ବାଢ଼ାବାତେ କାଲା। 8 ଏନ୍ଦେର୍‌ଗେକା ଯଦି ଇବ୍ଡ଼ା ଗୁଣ୍‌ଦ୍‌ ନିହ୍ମାଏନୁ ରାଇଦ୍ ଆରୁ ବାଢ଼୍‌ର୍‌ତେ କାଇଦ୍ ତା, ନିମ୍ ନାହ୍ମାଏ
         ପ୍ରାଭୁ ଯୀଶୁ ଖ୍ରୀସ୍ତ୍‌କି ବାରେ ପୁରାପୁରୀ ବୁଦ୍ଧି ହାଖ୍ଖନାନୁ ବିନାଫାଡ଼ୁ ଆରୁ ବିନାଫାଏଦା ମାନା
         ମାଚି। 9 ହାଲେ ନେଖାଏନୁ ଇ ଗୁଣ୍ ମାଲ୍ଲାଦିନ୍, ଆସ୍ କାଁଣାସ୍ ଆରୁ ଧୁନ୍ଦ୍ରା-ଧୁନ୍ଦ୍ରା ଏର୍‌ଦାସ୍, ଆରୁ ଆସ୍‌କି
         ଆଘ୍‌ଲିନ୍ତା ପାପ୍‌ବନ୍ ନଣୀକିରି ଶୁଦ୍ଧ୍ କାମା କେର୍‌କିଚି ଆବନ୍ ଆସ୍ ମଦ୍‌ରେ ଚିଚ୍ଚକାଦାସ୍। 10 ଇଦ୍‌ଘିଲାଗାନ୍ ହେ ଭାଇ ବୁହୁଣୀଜାମାରୋ, ନିମାନ୍ ମେଁହ୍‌ନା ଆରୁ ଚାଜ୍ଜନାବନ୍ ସିଦ୍ଧ୍ କାମାଗେ ବାନେକିରି
         ଯତନ୍ କାମ୍‌ତେ କାଲା, ଏନ୍ଦେର୍‌ଗେକା ଯଦି ନିମ୍ ଏନ୍ନେ କାମର୍ ତା ଏକ୍‌ଲାହି ଠୋକର୍ ମା ମହ୍‌ଦାର୍;
         11 ଏନ୍ନେନ୍ ନିମ୍ ନାହ୍ମାଏ ପ୍ରାଭୁ ଆରୁ ପାପ୍‌ତି ବାଛାବୁ ଯୀଶୁ ଖ୍ରୀସ୍ତ୍‌କି ସବୁଦିନ୍‌ତା ରାଜୀନୁ
         ବିନା ରୋକ୍‌ଟୋକ୍‌ତି କରାଗେ ଅଙ୍ଗର୍।ପାତ୍ରାସ୍‌କି ଆଖ୍‌ରୀ ସାମାୟ12 ହୁଦ୍‌ଘିଲାଗାନ୍ ଯଦିଭି ନିମ୍ ଇ କାତ୍‌ଥାନ୍ ଆହ୍‌ଦାର୍, ଆରୁ ଏକା ସତ୍ତୁ ବଚନ୍‌ଦ୍ ନିମାଗେ ହାଖ୍ଖର୍‌କିଚି,
         ଆନ୍ନୁ ଟିକ୍‌ରିକିରି ରାଦାର୍, ହାଲେହି ଏନ୍ ନିମାନ୍ ଇବ୍ଡ଼ା କାତ୍‌ଥାଗୁଠିନ୍ ମନେ କାମ୍‌ତାଗେ ଜାମାବାକେନ୍
         ତିୟାର୍ ରନ୍। 13 ଏନ୍ ଇବନ୍ ଠିକ୍ ସୋଚ୍‌ଦାନ୍ କା ଯେତ୍‌କବାକେନ୍‌ତକ୍ ଏନ୍ ଉଜ୍ଜନ୍ ହତ୍‌କବାକେନ୍‌ତକ୍ ନିମାନ୍ ମନେ
         କାମ୍‌ତିକିରି ସାବ୍‌ଧାନ୍ ରାଗେ ତେଙ୍ଗନ୍। 14 ଏସ୍‌କେ କା ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌ ଏଙ୍ଗାନ୍ ବାନେକିରି ତେଙ୍କାଦାସ୍ କା ଏନ୍ ଆହ୍‌ଦାନ୍
         ଏଙ୍ଗା ଇ ଦୁନିଆଁନ୍ତି ବିଦା ହୋନାଘି ସାମାୟ ଚାଁଣେ ବାର୍‌ନାବାଲା ରାଇ। 15 ହୁଦ୍‌ଘିଲାଗାନ୍ ଏନ୍ ଏନ୍ନେ କୋଶିଷ୍ କାମନ୍ କା ଏଙ୍ଘା ବିଦା ମାନ୍‌ଚ୍‌କା ପାଛ୍‌ଲି ହି ନିମ୍ ଇବ୍ଡ଼ା
         କାତ୍‌ଥାଗୁଠିନ୍ ଜାମାବାକେନ୍ ମନେ କାମା ଅଙ୍ଗର୍।ଏମ୍ ଖ୍ରୀସ୍ତ୍‌କି ମାହିମାବନ୍ ଏର୍‌କାଦାମ୍16 ଏନ୍ଦେର୍‌ଗେକା ଯେତ୍‌କବାକେନ୍ ଏମ୍ ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌କି ଶକ୍ତି ଆରୁ ଆରୁଅହନ୍ ବାର୍‌ନାଘି
         ବାରେ ନିମାନ୍ ବାତାବାଚ୍‌କାଚ୍‌କାମ୍ ତା, ଆଦ୍ ଚାଲାକ୍‌ତି ଗାଢ଼ଚ୍‌କା କାହାନୀଘି ସାହାରା ମାଲ୍ଲା
         ହୋନା, ଏନ୍ଦେର୍‌ଗେକା ଏମ୍ ନିଜେ ଆସ୍ କେତ୍‌କ ମାହାନ୍‌ସ୍ ଆବନ୍ ଏର୍‌କାମ୍। 17 ଏନ୍ଦେର୍‌ଗେକା ଯେତ୍‌କବାକେନ୍ ଆସ୍ ବାଙ୍ଗ୍ ପାର୍‌ମେଶ୍ୱାର୍‌ସ୍‌ତି ଆଦର୍ ଆରୁ ମାହିମା ହାଖ୍ଖୀୟାସ୍
         ତା ଆ ବିଲ୍‌ଚ୍‌ନା ବାଦ୍‌ଲିନ୍ତି ଇ ବଚନ୍ ମେନ୍ଦରା, “ଇସ୍ ଏଙ୍ଘାଏ ଦୁଲାଡ଼ି ହାଦ୍ଦୁସ୍, ଏକାସ୍‌କିନୁ
         କା ଏନ୍ ବହୁତ୍ ଖୁସ୍ ରାଦାନ୍।” 18 ଯେତ୍‌କବାକେନ୍ ଏମ୍ ଆସ୍‌ଗାନେ ପାବିତାର୍ ପାର୍ତ୍ତାନୁ ରାଚ୍‌କାମ୍, ହତ୍‌କବାକେନ୍ ସରଗ୍‌ସ୍ତି ଇ ବଚନ୍
         ବାର୍‌ନାନ୍ ମେନ୍‌ଚ୍‌କାମ୍। 19 ନାହ୍ମାସାନ୍ ଏକା ନାବୀଜାମାର୍‌ଘି ବଚନ୍‌ଦ୍ ରାଇଦ୍, ଆଦ୍ ଇ ଘାଟ୍‌ଣାନ୍ତି ମଜ୍‌ବୁତ୍ ମାନ୍‌ଚା। ଏକାଦ୍
         କା ଉହାନୁ ପାଇରି ମା ବିଜ୍‌ନାତକ୍ ଆରୁ ଭୋର୍‌ପାଇରିଘି ବିନ୍‌କୋ ନିହ୍ମା ମନ୍‌ନୁ ମା ବିଲ୍‌ଚ୍‌ନାତକ୍
         ବିଲ୍‌ଚାଲି। ଇବନ୍ ଧ୍ୟାନ୍ ଚିଇକିରି ନିମ୍ ବାନେ କାମାଲ୍‌ଦାର୍, ଏନ୍ଦେର୍‌ଗେକା ନାବୀଜାମାର୍‌ଘି ବଚନ୍‌ଦ୍
         ବିଲ୍ଲୀ ଲେଖା ରାଇ, 20 ଲେକିନ୍ ପହ୍‌ଲେ ନିମ୍ ଇବନ୍ ଆହା କା ପାବିତାର୍‌ ଶାସ୍ତ୍ରନ୍ତା ଏକିନ୍‌ହି ଭବିଷତ୍ କାତ୍‌ଥା ଏକିନ୍
         ନାବୀର୍‌ଘି ନିଜର୍ ସୋଚ୍‌ଇଚ୍ଛାଘି ଲେଖା ପୁରା ମା ମାନିଦ୍। 21 ଏନ୍ଦେର୍‌ଗେକା ଏକ୍ରିନ୍‌ହି ଭବିଷତ୍ କାତ୍‌ଥା ଆଲାର୍‌ଘି ଇଚ୍ଛାତି ମା ମାନିଦ୍, ଭକ୍ତ ଆଲାର୍ ପାବିତାର୍
         ଆତ୍ମାଘି ମଦେତ୍‌ତି ପାର୍‌ମେଶ୍ୱାର୍‌ସ୍‌କି ତାର୍‌ତି ତେଙ୍ଗାଲିୟାର୍।

ଝୁଟ୍ଟୁ ଶିକ୍ଷା ଚିଉର୍‌ସ୍‌ତି ସାବ୍‌ଧାନ୍ ରା21 ଏସ୍‌କେ ୟାହୁଦୀ ଆଲାର୍‌ଘି ମାଝାନୁ ଝୁଟ୍ଟୁ ନାବୀର୍ ରାଚାର୍, ହୋନ୍ନେନ୍ ନିହ୍ମା ମାଝାନୁହି ଝୁଟ୍ଟୁ
         ଉପ୍‌ଦେଶ୍ ଚିଉର୍ ରର୍, ଆବ୍ଡ଼ାର୍ ନୁହ୍‌ରିକିରି ନାଶ୍‌ଘି ଭୁଲ୍ ଧାର୍‌ଣାବନ୍ ପ୍ରଚାର୍ କାମର୍ ଆରୁ
         ଏକା ମାଲିକ୍‌ସ୍ ଆବ୍ଡ଼ାରିନ୍ ହେନ୍ଦିୟାସ୍ ଆସିନ୍ ମା ମାନର୍, ଆରୁ ଏନ୍ନେ କାମିକିରି ଆବ୍ଡ଼ାର୍ ନିଜ୍‌କେନିଜ୍
         ବହୁତ୍ ଚାଁଣେ ନାଶ୍ କାମର୍‌ଚର୍। 2 ଢେର୍ ଆଲାର୍ ଆବ୍ଡ଼ାର୍‌ଘି ମଉଜ୍-ମଜ୍‌ଲିସ୍‌ଘି ପିଛା କାମର୍ ଆରୁ ଆବ୍ଡ଼ାର୍‌ଘି ଲାଗାନ୍ ସତ୍ତୁ ପାବୁଘି
         ବଦ୍‌ନାମ୍ ମାନୋ। 3 ଆବ୍ଡ଼ାର୍ ଧାନ୍ନୁଘି ଲୋଭ୍ ଲାଗାନ୍ ମନ୍‌ଗଢ଼ା କାତ୍‌ଥା ତେଙ୍ଗିକିରି ନିମାନ୍ ଠାକର୍, ଲେକିନ୍ ପାର୍‌ମେଶ୍ୱାର୍‌ସ୍
         ଆବ୍ଡ଼ାର୍‌ଗେ ଦଣ୍ତ୍‌ଘି ଆଦେଶ୍ ବହୁତ୍ ପହ୍‌ଲେ ଠାହ୍‌ରାଚ୍‌କାଦାସ୍। ଆରୁ ଆବ୍ଡ଼ାର୍‌ଘି ନାଶ୍‌ବଦ୍
         ଡେରି ମାଲ୍ଲାଦିନ୍।4 ନ୍ୟାୟଘି ଉଲ୍ଲାତକ୍ ଆସାନ୍ ହିର୍‌କାରର୍ ହୁଦ୍‌ଘିଲାଗାନ୍ ପାର୍‌ମେଶ୍ୱାର୍‌ସ୍ ପାପ୍ କାମୁ ସରଗ୍‌ଦୂଁତ୍
         ଜାମାରିନ୍ ମା ଆମ୍ବିୟାସ୍, ଲେକିନ୍ ନରକ୍‌ନୁ ତାଇୟିକିରି ଉହା ଗାଡ୍ଡିନୁ ଟିଡ୍ଡେଇଚାସ୍। 5 ପାର୍‌ମେଶ୍ୱାର୍‌ସ୍ ଅଧର୍ମିୟାଁର୍‌ଘି ଦୁନିଆଁନୁ ବହୁତ୍ ବାଡ଼୍‌କା ବାଢ଼ି ତାଇୟାସ୍, ଆରୁ ଆସ୍ ଆଘ୍‌ଲି
         ଯୁଗ୍‌ତା ଦୁନିଆଁବନ୍‌ହି ମା ଆମ୍ବିୟାସ୍, ଲେକିନ୍ ଆସ୍ ଧର୍‌ମ୍‌ଘି ପ୍ରଚାର୍ କାମୁ ନୁଆସ୍‌ଗାନେ ଆରୁ
         ସାତ୍ ଲୋକ୍ ଆଲାରିନ୍ ବାଛାବାଚାସ୍। 6 ଆରୁ ସଦୋମ୍ ଆରୁ ଗମୋରା ସହର୍‌ବନ୍ ନାଶ୍‌ଘି ଏନ୍ନେ ଦଣ୍ଡ୍ ଚିଚ୍ଚାସ୍ କା ଆବନ୍ ଛାର୍‌ଖାର୍ କାମିକିରି
         ଚିନ୍ଦୁ ପାଲ୍‌ଟେଇ ଚିଚ୍ଚାସ୍। ତାକା ଇଦ୍ ବାର୍‌ନାବାଲା ଅଧର୍ମିୟାଁ ଆଲାର୍‌ଘି ଚେତାବାନୀଘି ଲାଗାନ୍
         ଅଣ୍ଟା ନମୁନା ମାନ୍ନାଦ୍। 7 ଲୋଟ୍‌ସ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ବାନେ ନାଲ୍‌ଖୁ କାମାଲିୟାସ୍ ଆରୁ ଆସ୍ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ଖାରାପ୍ ନାଲ୍‌ଖୁ କାମୁର୍‌ଘି ଚାଲିଚଲନ୍‌ତି ବହୁତ୍ ଦୁଃଖି ରାଚାସ୍ ହୁଦ୍‌ଘିଲାଗାନ୍ ସଦୋମ୍
         ଆରୁ ଗମୋରାତି ଲୋଟସ୍‌ସିନ୍ ବାଛାବାଚାସ୍। 8 (ଏନ୍ଦେର୍‌ଗେକା ଆସ୍ ଅଣ୍ଟା ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ଆଲାସ୍ ରାଚାସ୍। ହୁଦ୍‌ଘିଲାଗାନ୍
         ଲୋଟ୍‌ସ୍ ଆବ୍ଡ଼ାର୍‌ଘି ମାଝାନୁ ରାଇକିରି ସବୁଦିନ୍ ଆବ୍ଡ଼ାର୍‌ଘି ଖାରାପ୍ ନାଲ୍‌ଖୁବନ୍ ଏରିକିରି ଆରୁ
         ମେନିକିରି ଆସ୍ ତାଙ୍ଘାଏ ବାନେ ମନ୍‌ନୁ ବହୁତ୍ ଦୁଃଖୁ ମାନାଲିୟାସ୍।) 9 ଏନ୍ନେନ୍ ପ୍ରାଭୁସ୍ ଆହ୍‌ଦାସ୍ କା ଧାର୍ମିକ୍ ଆଲାରିନ୍ ଆଖ୍‌ରୀ ନ୍ୟାୟଘି ଉଲ୍ଲାତକ୍ ଏସ୍‌କେ ବାଛାବା
         କୋ ଆରୁ ଅଧର୍ମିୟାଁ ଆଲାରିନ୍ ଦଣ୍ଡ୍‌ଘି ଲାଗାନ୍ ଏସ୍‌କେ ଉଇୟା କୋ। 10 ଖାସ୍‌କିରି ଆବ୍ଡ଼ାର୍ ଏକାର୍ କା ଶରୀର୍‌ଘି ଖାରାପ୍ ଇଚ୍ଛା ଲେଖା ଚାଲ୍‌ର୍‌ନାଏ ଆରୁ ପ୍ରାଭୁସ୍‌କି
         ହକ୍‌ବନ୍ ତୁଚ୍ଛ ସୋଚ୍‌ନାଏ।ଇବ୍ଡ଼ା ଆଲାର୍ ଘାମାଣ୍ଡି ଆରୁ ମାହିମାମୟ ସରଗ୍ ଦୂଁତ୍‌ଜାମାର୍‌ଘି ନିନ୍ଦା କାମାଗେହି ମା ଏଲ୍‌ଚ୍‌ନାଏ।
         11 ଲେକିନ୍ ସରଗ୍‌ଦୂଁତ୍‌ଜାମାର୍ ଏକାର୍ କା ଆବ୍ଡ଼ାର୍‌ସ୍‌ତି ବହୁତ୍ ଶକ୍ତିଶାଲୀ ରାନାଏ। ହାଲେହି ପ୍ରାଭୁସ୍‌କି
         ଆଘ୍‌ଲି ଆବ୍ଡ଼ାର୍‌ଘି ନିନ୍ଦା କାମିକିରି ଦୋଷ୍ ମା ଲାଗାବାନାଏ। 12 ଲେକିନ୍ ନିଜର୍ ସାଭାବ୍ ଅନୁସାର୍ ନାଲ୍‌ଖୁ କାମ୍‌ନାବାଲା ଝୁଟ୍ଟୁ ଶିକ୍ଷା ଚିଉର୍ ଇବ୍ଡ଼ାର୍ ନାଶ୍
         ମାନ୍ନାଘି ଲାଗାନ୍ ଜନମ୍ ମାନ୍‌ଚ୍‌କା ନିର୍‌ବୁଦ୍ଧିଆ ପଶୁ ଲେଖା ରାନାଏ, ଆରୁ ଏକାର୍ ଧାର୍‌ନା ଆରୁ
         ନାଶ୍ ମାନ୍ନାଘି; ଆରୁ ଏକା କାତ୍‌ଥାବନ୍ ଆବ୍ଡ଼ାର୍ ବାଲ୍‌ନାଏ ଆଦ୍‌ଘି ବାରେ ଦୁସ୍‌ରାର୍‌ଘି ନିନ୍ଦା
         କାମ୍‌ନାଏ। ଆବ୍ଡ଼ାର୍‌ହି ନାଶ୍ ମାନର୍‌କର୍। 13 ଦୁସ୍‌ରାରିନ୍ ନୁକ୍‌ସାନ୍ କାମ୍‌ନାଘି ବାଦ୍‌ଲା ଆବ୍ଡ଼ାର୍‌ଘିଦିନ୍ ନୁକ୍‌ସାନ୍ ମାନଦ୍। ଆବ୍ଡ଼ାର୍
         ଉଲ୍ଲା ବାକେନ୍ ମଉଜ୍‌ମଜ୍‌ଲିସ୍ କାମାଗେ ବାନେ ପାତ୍ତାରାନାଏ। ଇଦ୍ ଲାଜ୍ଜେଘି କାତ୍‌ଥା; ଆବ୍ଡ଼ାର୍
         ନିହ୍ମାଗାନେ ଅନ୍ନାଏ ମହଁନାଏ ତା ତାହ୍ମା ତାର୍‌ତି ବାନେ ଭୋଜି କାମିକିରି ମଉଜ୍‌ମଜ୍‌ଲିସ୍ କାମ୍‌ନାଏ।
         14 ଆବ୍ଡ଼ାର୍‌ଘି ହାନ୍ନୁନୁ ବେଭିଚାର୍ ନିନ୍ଦିୟାକେର୍‌କିଚି, ଆରୁ ଆବ୍ଡ଼ାର୍ ପାପ୍ କାମାଗେ ମା ଥାକ୍‌ର୍‌ନାଏ।
         ଆବ୍ଡ଼ାର୍ ବିଶ୍ୱାସ୍‌ନୁ କମ୍‌ଜୋରି ଆଲାରିନ୍ ପାପ୍ କାମାଗେ ଫୁସ୍‌ଲାନାଏ। ଆବ୍ଡ଼ାର୍‌ଘି ମନ୍‌ବଦ୍
         ଧାନ୍ନୁଘି ଲୋଭ୍ କାମ୍‌ନାନୁ ଆଦତ୍ ମାନ୍‌ଚାକେର୍‌କିଚି; ପାର୍‌ମେଶ୍ୱାର୍‌ସ୍ ଇବ୍ଡ଼ା ଆଲାର୍‌ଗେ ଦଣ୍ଡ୍
         ଚିୟସ୍। 15 ଆବ୍ଡ଼ାର୍ ସତ୍ତୁ ପାବୁବନ୍ ଆମ୍ବିକିରି ଭାଟ୍‌କାରାଚାର୍ କେର୍‌କାନାଏ ଆରୁ ବେସର୍‌କି ହାଦ୍ଦୁ ବିଲିୟାମ୍‌ସ୍‌କି
         ପାବୁନୁ କେର୍‌କାନାଏ, ଏକାସ୍ କା ଅନ୍ୟାୟ କାମିକିରି ପାଏସା କାମାବାଗେ ବାନେ ହାଖ୍ଖାଲିୟାସ୍। 16 ଲେକିନ୍ ବିଲାମ୍‌ସ୍‌କି ଖାରାପ୍ ନାଲ୍‌ଖୁଘି ବାରେ ତାଙ୍ଘା ଗାଧାଦ୍, ଏକାଦ୍ କା କାଚ୍‌ନେଖ୍‌ରା ପଲ୍ଲୀଦ୍,
         ଆଲାର୍ ଲେଖା କାଚ୍‌ନେଖ୍‌ରିକିରି ଆ ନାବୀସିନ୍ ଧାମ୍‌କାଚା ଆରୁ ଆସିନ୍ ଖାରାପ୍ ନାଲ୍‌ଖୁ କାମ୍‌ନାନ୍ତି
         ରୋକ୍‌ଚାଦ୍।17 ଇବ୍ଡ଼ା ଝୁଟ୍ଟୁ ଶିକ୍ଷା ଚିଉର୍ ହାଏକା ତୁଷା ଆରୁ ଆନ୍ଧିଧୁକାତି ଉଢ଼ିୟାରାଚ୍‌କା ବାଦ୍‌ଲି ଲେଖାର୍;
         ଇବ୍ଡ଼ାର୍‌ଘି ଲାଗାନ୍ ନରକ୍‌ଘି ଘୋର୍‌ଉହା ଉଇୟା କେର୍‌କିଚି। 18 ଏନ୍ଦେର୍‌ଗେକା ଇବ୍ଡ଼ାର୍ ଫାଲ୍‌ତୁ ବଡ଼୍‌ପଣୀଘି କାତ୍‌ଥା କାମିକିରି ଏକାର୍ କା ଭାଟ୍‌କାରାଚ୍‌କା
         ଆଲାର୍‌ସ୍‌ତି ବାଛ୍‌ରାର୍ କେରାର୍, ଆବ୍ଡ଼ାରିନ୍ ଖାରାପ୍ ନାଲ୍‌ଖୁତି ଶରୀର୍‌ଘି ଇଚ୍ଛାତି ଫାସାବାନାଏ
         ଚିନାଏ। 19 ଇବ୍ଡ଼ା ଝୁଟ୍ଟୁ ଶିକ୍ଷା ଚିଉର୍ ଇବ୍ଡ଼ାରିନ୍ ଆଜାଦୀ ଚିୟାଗେ କାତ୍‌ଥା ତା ଚିନାଏ, ଲେକିନ୍ ତାମ୍ ନିଜେ
         ଖାରାପ୍ ନାଲ୍‌ଖୁଘି ଗୁତ୍ତିୟାର୍; ଏନ୍ଦେର୍‌ଗେକା ଏକା ଆଲାସ୍ ନେଖାସ୍ତି ହାର୍‌ଦାସ୍ କାଦାସ୍, ଆସ୍
         ଆସ୍‌କି ଗୁତ୍ତିୟା ମାନ୍‌ଦାସ୍‌କାଦାସ୍। 20 ଏକା ଆଲାର୍ ନାହ୍ମା ପ୍ରାଭୁ ଆରୁ ପାପ୍‌ତି ବାଛାବୁ ଯୀଶୁ ଖ୍ରୀସ୍ତ୍‌ସିନ୍ ଆହିକିରି ଦୁନିଆଁନ୍ତା ଖାରାପ୍‌ତି
         ବାଛ୍‌ରାର୍ କେରାର୍, ଆବ୍ଡ଼ାର୍ ଯଦି ଆରୁଅହନ୍ ଆନ୍ନୁନ୍ ଫାସ୍‌ରିକିରି ଆଦ୍‌ଘି ଲେଖା ଚାଲ୍‌ର୍‌ନାଏ
         ତା, ଆବ୍ଡ଼ାର୍‌ଘି ଆଘ୍‌ଲିନ୍ତା ଦାଶାନ୍ତି ପାଛ୍‌ଲିନ୍ତା ଦାଶାଦ୍ ବାଗ୍ଗେ ଖାରାପ୍ ମାନିକାଇ। 21 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି ବାନେ ପାବୁବନ୍ ଆହିକିରି ତାମାଗେ ଏକା ପାବିତାର୍ ହୁକୁମ୍‌ବନ୍
         ଚିଚ୍ଚକା ରାଚା ଆସ୍‌ତି ହାଟ୍‌ରାନ୍‌ନ୍ତି ଆବ୍ଡ଼ାର୍‌ଘି ଲାଗାନ୍ ବାନେ ମାନଦ୍‌ନେ କା ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି
         ବାନେ ପାବୁବନ୍ ବାଲ୍‌କାରର୍‌ନେ। 22 ଆବ୍ଡ଼ାର୍‌ଘି ଲାଗାନ୍ ଇ ତେଙ୍କା ସତ୍ତୁ କାତ୍‌ଥାଦ୍ ଠିକ୍ ଖାପ୍ ମହିଁ କା, ଆଲ୍ଲାଦ୍ ତାଙ୍ଘା ପୁତ୍‌ର୍‌କାନ୍
         ମହାଁଗେ ଆରୁ ଏମ୍‌ତାଚ୍‌କା କିସ୍‌ସୁଦ୍ ଚତର୍‌ନୁ ଆରୁଅହନ୍ ଲୋଟ୍‌ରାଗେ କାଇ।

ପ୍ରାଭୁସ୍‌କି ଆରୁଅହନ୍ ବାର୍‌ନାଘି କାତ୍‌ଥା ଚିନା31 ହେ ପ୍ୟାରେରୋ, ଆକ୍କୁନ୍ ଏନ୍ ନିମାଗେ ଇ ଦୁସ୍‌ରା ଚିଠିନ୍ ଲେଖାଲ୍‌ଦାନ୍। ଆରୁ ଇ ଯୋଡ଼େ ଚିଠିନୁ ନିନ୍
         ଇବ୍ଡ଼ା କାତ୍‌ଥାଗୁଠିନ୍ ମନେ କାମ୍‌ତିକିରି ନିହ୍ମାଏ ଶୁଦ୍ଧ୍ ମନ୍‌ବନ୍ ଉତ୍ସାହିତ୍ କାମାଲ୍‌ଦାନ୍।
         2 ତାକା ନିମ୍ ଆ କାତ୍‌ଥାଗୁଠିନ୍ ଏକାନ୍ କା ପାବିତାର୍ ନାବୀଜାମାର୍ ଆଘ୍‌ଲିନ୍ତିନ୍ ତେଙ୍କାଚାର୍, ଆରୁ
         ଖାସ୍‌ଚେଲାଜାମାର୍‌ଘି ଦ୍ୱାର୍‌ନୁ ଚିଚ୍ଚକା ନାହ୍ମା ପ୍ରାଭୁ ଆରୁ ପାପ୍‌ତି ବାଛାବୁସ୍‌କି ଆ ଆଦେଶ୍‌ବନ୍
         ମନେ କାମା। 3 ନିମ୍ ପହ୍‌ଲେ ଇବନ୍ ଆହା କା ଆଖ୍‌ରୀ ଉଲ୍ଲାନୁ ମାଜାକ୍ ଉଡ଼ାବୁ ଆଲାର୍ ବାରର୍, ଏକାର୍ କା ନିଜର୍ ଖାରାପ୍
         ଇଚ୍ଛା ଲେଖା ଚାଲ୍‌ରର୍। 4 ଆରୁ ତେଙ୍ଗର୍, “ଆସ୍‌କି ବାର୍‌ନାଘି କାତ୍‌ଥା ଚିଚ୍ଚକାଘି ଏନ୍ଦେର୍ ମାନ୍‌ଚା? ଏନ୍ଦେର୍‌ଗେକା ଯେତ୍‌କବାକେନ୍ତି
         ନାହ୍ମା ପୁର୍‌ଖାର୍ ଖିଆ ମୁଞ୍ଜରାର୍ କେରାର୍, ହତ୍‌କବାକେନ୍ତି ଦୁନିଆଁଘି ସୁରୁନ୍ତି ଜାମାକିଛି ଏସ୍‌କେ
         ରାଚା, ଆକ୍କୁନ୍‌ତକ୍ ଆନ୍ନେନ୍ ରାଇ?” 5 ଆବ୍ଡ଼ାର୍ ଜାଣିବୁଝିକିରି ଇବନ୍ ମଦର୍‌ନାଏ ଚିନାଏ କା ପାର୍‌ମେଶ୍ୱାର୍‌ସ୍‌କି ବଚନ୍‌ତି ଆକାଶ୍ ଆଘ୍‌ଲି
         ଯୁଗ୍‌ତି ରାଇ ଆରୁ ଦୁନିଆଁଦ୍‌ହି ଆମ୍ମୁତି ତିୟାର୍ ମାନ୍‌ଚ୍‌କିଚି ଆରୁ ଆମ୍ମୁନୁ ରାଇ। 6 ଆରୁ ଆଘ୍‌ଲି ଯୁଗ୍‌ତା ଦୁନିଆଁଦ୍ ବାଢ଼ିତି ନାଶ୍ ମାନ୍‌ଚାକେରା। 7 ଲେକିନ୍ ଆକ୍କୁନ୍ ତା ଆକାଶ୍ ଆରୁ ଦୁନିଆଁଦ୍ ଆ ବଚନ୍‌ଘି ଦ୍ୱାର୍‌ନୁ ଚିଚ୍ଚୁତି ନାଶ୍ ମାନାଗେ ଉଇୟା
         କେର୍‌କିଚି; ଇବ୍ଡ଼ାରିନ୍ ଆ ଉଲ୍ଲାଘି ଲାଗାନ୍ ଉଇୟାକାଲିଦ୍, ଯେତ୍‌କବାକେନ୍ ପାର୍‌ମେଶ୍ୱାର୍‌ସ୍‌କି
         କାତ୍‌ଥାନ୍ ମା ମାନ୍ନାବାଲା ଆଲାର୍‌ଘି ନ୍ୟାୟ ମାନୋ ଆରୁ ଆବ୍ଡ଼ାର୍ ନାଶ୍ ମାନର୍‌କର୍।8 ଲେକିନ୍ ହେ ପ୍ୟାରେରୋ, ପ୍ରାଭୁସ୍‌କି ନଜର୍‌ନୁ ଅଣ୍ଟା ଉଲ୍ଲାଦ୍ ଏକ୍ ହାଜାର୍ ବଛର୍ ଲେଖା ଆରୁ ଏକ୍
         ହାଜାର୍ ବଛର୍‌ଦ୍ ଅଣ୍ଟା ଉଲ୍ଲା ଲେଖା ରାଇଦ୍, ଇବନ୍ ନିମ୍ ଆମ୍‌କେ ମଦ୍‌ରା। 9 ପ୍ରାଭୁସ୍ ତାଙ୍ଘା କାତ୍‌ଥା ଚିଚ୍ଚକାଘି ବାରେନୁ ଡେରି ମା କାମ୍‌ଦାସ୍, ଏସ୍‌କେ କା କେତ୍‌କ ଲୋକ୍
         ଆଲାର୍ ଡେରିବୁଲି ସୋଚ୍‌ନାଏ; ଲେକିନ୍ ଆସ୍ ନିହ୍ମା ବାରେନୁ ଧିରାଜ୍ ଧାର୍‌ଦାସ୍, ଆରୁ ମା ଚାହଁଦାସ୍
         କା ନେଦ୍‌ହି ନାଶ୍ ମାନ୍ନାର୍ ଜାମାର୍‌ଗେ ପାସ୍ତାରାନାଘି ମଉକା ହାଖ୍ଖର୍‌ନାଦ୍। 10 ଲେକିନ୍ ପ୍ରାଭୁସ୍‌କି ଉଲ୍ଲାଦ୍ ଚୋରହାସ୍‌କି ଲେଖା ବାରଦ୍। ହୁ ଉଲ୍ଲା ଆକାଶ୍‌ଦ୍ ଅଣ୍ଟା ବାଡ଼୍‌କା
         ଶବଦ୍ କାମିକିରି ଲିଭ୍‌ରକୋ ଆରୁ ଆକାଶ୍‌ନୁ ରାନାବାଲା ଜିନିଷ୍‌ଗୁଠିଦ୍ ପୁରାପୁରୀ ଲାଘ୍‌ରକୋ, ଆରୁ
         ଦୁନିଆଁ ଆରୁ ଦୁନିଆଁନୁ ରାନାବାଲା ଏକାନ୍ କା ଆଲାର୍ ତିୟାର୍ କାମ୍‌ଚ୍‌କାନାଏ ଆବ୍ଡ଼ା ଜାମା ଜିନିଷ୍‌ଦ୍‌
         ଲାଘ୍‌ରକୋ। 11 ଇବ୍ଡ଼ା ଜାମା ଜିନିଷ୍‌ଦ୍‌ ଏନ୍ନେନ୍ ନାଶ୍ ମାନ୍ନାବାଲା ରାଇ ତା ନିମାଗେ ଏସ୍‌କେ ଜୀବନ୍ ବିତାବାନା
         କାତ୍‌ଥା? ନିମାଗେ ପାବିତାର୍ ଚାଲିଚଲନ୍ ଆରୁ ଜାମା ଲେଖା ବାନେ ନାଲ୍‌ଖୁ କାମ୍‌ନାକାତ୍‌ଥା। 12 ଆରୁ ପାର୍‌ମେଶ୍ୱାର୍‌ସ୍‌କି ଆ ଉଲ୍ଲାଘି ପାବୁ ଏସ୍‌କେ ଏର୍‌ନା କାତ୍‌ଥା ଆରୁ ଆସ୍‌କି ଚାଁଣେ ବାର୍‌ନାଘି
         ଲାଗାନ୍ ଏସ୍‌କେ କୋଶିଷ୍ କାମ୍‌ନାକାତ୍‌ଥା, ଏକାଘି ଲାଗାନ୍ କା ଆକାଶ୍ ଚିଚ୍ଚୁତି ଲାଘ୍‌ରକୋ, ଆରୁ
         ଆକାଶନୁ ରାନାବାଲା ଜିନିଷ୍‌ଦ୍‌ ବାଗ୍ଗେ ଗରମ୍ ମାନିକିରି ଟାଘ୍‌ଲାରକୋ। 13 ଲେକିନ୍ ନାମ୍ ଭାଲାଇ ରାନାବାଲା ଅଣ୍ଟା ପୁନା ଆକାଶ୍ ଆରୁ ପୁନା ଦୁନିଆଁଘି ଲାଗାନ୍ ପାର୍‌ମେଶ୍ୱାର୍‌ସ୍‌କି
         କାତ୍‌ଥା ଚିଚ୍ଚକାଘି ଅନୁସାର୍ ପାବୁଘି ଆଶ୍ରା ଏର୍‌ତେ ରତ୍।ଚେତ୍‌ରିକିରି ରା ଆରୁ ତିୟାର୍ ରା14 ହୁଦ୍‌ଘିଲାଗାନ୍ ହେ ଦୁଲାଡ଼ି ଭାଇରୋ, ନିମ୍ ଇ ଜାମା କାତ୍‌ଥାଘି ଆଶ୍ରା ଏରାଲ୍‌ଦାର୍ ତା ନିମ୍ ଆସ୍‌କି
         ସାମ୍‌ନାନୁ ଏସ୍‌କେ ପାବିତାର୍ ଆରୁ ବିନାଦୋଷୀ ମାନିକିରି ଶାନ୍ତିନୁ ରାଗେ କୋଶିଷ୍ କାମା। 15 ଆଲାରିନ୍ ପାପ୍‌ତି ବାଛାବାଗେ ଆରୁ ନିଜର୍ ଚାହାଗେ ବାରାଗେ ମଉକା ଚିଦାସ୍ ହୁଦ୍‌ଘିଲାଗାନ୍ ତାଙ୍ଘା
         ଆରୁଅହନ୍ ବାର୍‌ନାଘି ଡେରି ଉଇକିରି ଯୀଶୁ ଖ୍ରୀସ୍ତ୍ ଧିରାଜ୍ ଉଇଦାସ୍, ଏସ୍‌କେ କା ନାହ୍ମା ଦୁଲାଡ଼ି
         ଭାଇ ପାଉଲୁସ୍ ପାର୍‌ମେଶ୍ୱାର୍‌ସ୍‌ତି ହାକ୍କା ବୁଦ୍ଧିଘି ଅନୁସାର୍ ନିହ୍ମାସାନ୍ ଲେଖ୍‌ଚ୍‌କାଦାସ୍।
         16 ହନ୍ନେନ୍ ଆସ୍ ତାଙ୍ଘା ଜାମା ଚିଠିନୁହି ଇ ଜାମା କାତ୍‌ଥାଘି ବାରେ ତେଙ୍କାଦାସ୍, ଏକାନୁ କା କେତ୍‌କ
         କାତ୍‌ଥା ଏନ୍ନେ ରାଇ, ଏକାନ୍ କା ବୁଝ୍‌ର୍‌ନା ମୁସ୍‌କିଲ୍‌ଦ୍ ଆରୁ ମା ପାଢ଼୍‌ଚ୍‌କା, ଆରୁ ଆସ୍ଥିର୍
         ଆଲାର୍ ଆଦ୍‌ଘି ମତ୍‌ଲବ୍‌ବନ୍ ପାବିତାର୍ ଶାସ୍ତ୍ରଘି ଦୁସ୍‌ରା କାତ୍‌ଥା ଲେଖା ଭୁଲ୍ ମତ୍‌ଲବ୍ ଅଥ୍‌ରିକିରି
         ନିଜର୍ ନାଶ୍‌ଘି କାରଣ୍ ମାନ୍ନାର୍।ପାତ୍ରାସ୍‌କି ଆଖ୍‌ରୀ କାତ୍‌ଥା17 ହୁଦ୍‌ଘିଲାଗାନ୍ ହେ ଦୁଲାଡ଼ି ଭାଇରୋ, ନିମ୍ ଆଘ୍‌ଲିନ୍ତି ଇ କାତ୍‌ଥାବନ୍ ଆହ୍‌ଦାର୍, ହୁଦ୍‌ଘିଲାଗାନ୍
         ସାବ୍‌ଧାନ୍ ରା, ତାକା ଅଧର୍ମିୟାଁର୍‌ଘି ଭୁଲ୍‌ନୁ ଖାତ୍‌ରିକିରି ନିମ୍‌ହି ନିହ୍ମାଏ ମଜ୍‌ବୁତ୍ ବିଶ୍ୱାସ୍ତି
         ମା ପାଖିଆରର୍। 18 ନାହ୍ମାଏ ପ୍ରାଭୁ ଆରୁ ପାପ୍‌ତି ବାଛାବୁ ଯୀଶୁ ଖ୍ରୀସ୍ତ୍‌ସ୍‌କି କ୍ରିପା ଆରୁ ବୁଦ୍ଧିନୁ ବାଢ଼ର୍‌ତେ
         କାଲା। ଆସ୍‌କି ମାହିମା ଆକ୍କୁନ୍ ଆରୁ ସବୁଦିନ୍‌ତକ୍ ମାନ୍ତେ ରାନାଦ୍। ଆମେନ୍।

ଜୀବନ୍‌ଘି ବଚନ୍11 ସୁରୁନ୍ତି ଏକାସ୍ ରାଚାସ୍, ଏକାସ୍‌କି ବଚନ୍ ନାମ୍ ମେନ୍‌ଚ୍‌କାଦାତ୍, ଏକାସିନ୍ ନାହ୍ମା ହାନ୍ନୁତି
         ଏର୍‌କାଦାତ୍, ଏକାସିନ୍ ଧ୍ୟାନ୍‌ସେ ଏର୍‌କାଦାତ୍ ଆରୁ ନିଜର୍ ହେଖ୍ଖାତି ଏସର୍‌କାଦାତ୍, ଆ ଜୀବନ୍‌ଘି
         ବଚନ୍ ବାରେ ନିମାନ୍ ତେଙ୍ଗାଲ୍‌ଦାନ୍। 2 ଆ ଜୀବନ୍‌ଦ୍ ପ୍ରକଟ୍ ମାନ୍‌ଚା ଆରୁ ଏମ୍ ଆବନ୍ ଏର୍‌କାଦାମ୍ ଆରୁ ଇଦ୍‌ଘି ବାରେନୁ ସାକ୍ଷୀ ଚିଆଲ୍‌ଦାମ୍,
         ଆରୁ ଆ ଅନନ୍ତ ଜୀବନ୍‌ଘି ବାରେ ନିମାନ୍ ତେଙ୍ଗାଲ୍‌ଦାମ୍, ଏକାଦ୍ କା ବାଙ୍ଗ୍‌ସ୍‌ ଗାନେ ରାଚା ଆରୁ
         ଏକାଦ୍ ନାହ୍ମାସାନ୍ ପ୍ରକଟ୍ ମାନ୍‌ଚା। 3 ଏକାନ୍ ଏମ୍ ଏର୍‌କାଦାମ୍ ଆରୁ ମେନ୍‌ଚ୍‌କାଦାମ୍ ଆବନ୍ ନିମାନ୍‌ହି ତେଙ୍ଗାଲ୍‌ଦାମ୍, ଏସ୍‌କେ କା ନିମ୍‌ହି
         ଏହ୍ମା ସାଙ୍ଗେନୁ ରର୍; ଆରୁ ଏହ୍ମା ସହଭାଗିତା ବାଙ୍ଗ୍‌ସ୍‌ ଗାନେ ଆରୁ ତାଙ୍ଘା ହାଦ୍ଦୁ ଯୀଶୁ ଖ୍ରୀସ୍ତ୍‌ଗାନେ
         ରାଇ। 4 ଏମ୍ ଇବ୍ଡ଼ାଗୁଠିନ୍ ଇଦ୍‌ଘିଲାଗାନ୍ ଲେଖାଲ୍‌ଦାମ୍, କା ଏହ୍ମା ଖୁସୀ ପୁରା ମାନୋ।ପାର୍‌ମେଶ୍ୱାର୍‌ସ୍ ନାହ୍ମା ବିଲ୍ଲୀସ୍5 ଏମ୍ ଯୀଶୁ ଖ୍ରୀସ୍ତ୍‌ସ୍‌ତି ଏକା ସୁସାମାଚାର୍ ମେନ୍‌ଚ୍‌କାଦାମ୍ ଆରୁ ନିମାନ୍ ତେଙ୍ଗାଲ୍‌ଦାମ୍, ଆଦ୍
         ଇଦ୍ କା ପାର୍‌ମେଶ୍ୱାର୍‌ସ୍ ବିଲ୍ଲୀସ୍ ଆରୁ ଆସ୍‌କିନୁ ଏନ୍ଦେର୍‌ହି ଉହା ମାଲ୍ଲାଦିନ୍। 6 ଯଦି ନାମ୍ ତେଙ୍ଗତ୍ କା ଆସ୍‌ଗାନେ ନାହ୍ମାଏ ସହଭାଗିତା ରାଇ, ଲେକିନ୍ ଉହା ପାବୁନୁ ଚାଲରତ୍ ତା ନାମ୍
         ଝୁଟ୍ଟୁତ୍ ଆରୁ ସତ୍ତୁ ପାବୁନୁ ମା କାଦାତ୍। 7 ଲେକିନ୍ ପାର୍‌ମେଶ୍ୱାର୍‌ସ୍ ଏସ୍‌କେ ବିଲ୍ଲୀନୁ ରାଦାସ୍, ହନ୍ନେନ୍ ନାମ୍‌ହି ବିଲ୍ଲୀନୁ ରତ୍‌ତା ନାମ୍
         ଏକ୍ ଦୁସ୍‌ରାର୍‌ଗାନେ ସାଙ୍ଗେନୁ ରାଦାତ୍। ଆରୁ ଆସ୍‌କି ହାଦ୍ଦୁ ଯୀଶୁସ୍‌କି ହେଁସୁ ନାମାନ୍ ଜାମା
         ପାପ୍‌ତି ଶୁଦ୍ଧ୍ କାମିଦ୍। 8 ଯଦି ନାମ୍ ତେଙ୍ଗତ୍ କା ନାହ୍ମାଏ ଏନ୍ଦେର୍‌ହି ପାପ୍ ମାଲ୍ଲାଦିନ୍, ତା ନାମ୍ ନିଜ୍‌କେନିଜ୍ ଧୋଖା ଚିଦାତ୍।
         ଆରୁ ନାହ୍ମାଏନୁ ସତ୍ତୁ ମାଲ୍ଲାଦିନ୍। 9 ଯଦି ନାମ୍ ନିଜର୍-ନିଜର୍ ପାପ୍‌ବନ୍ ଗ୍ରହନ୍ କାମତ୍, ତା ପାର୍‌ମେଶ୍ୱାର୍‌ସ୍ ନାହ୍ମା ପାପ୍‌ବନ୍ ଛେମା
         କାମସ୍ ଆରୁ ନାମାନ୍ ଜାମା ଅଧରମ୍‌ତି ଶୁଦ୍ଧ୍ କାମସ୍। ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ବିଶ୍ୱାସ୍
         କାମ୍‌ନାଘି ଲାଇଗ୍ ରାଦାସ୍ ଆରୁ ନ୍ୟାୟିସ୍। 10 ଯଦି ନାମ୍ ତେଙ୍ଗତ୍ କା ନାମ୍ ପାପ୍ ମାଲ୍ଲା କାମୁମ୍, ତା ପାର୍‌ମେଶ୍ୱାର୍‌ସିନ୍ ଝୁଟ୍ଟୁ ଠାହ୍‌ରାଦାତ୍,
         ଆରୁ ଆସ୍‌କି ବଚନ୍ ନାହ୍ମାଏନୁ ମାଲ୍ଲାଦିନ୍।
         
            

         
      

   
      
         2
ଯୀଶୁ ଖ୍ରୀସ୍ତ୍ ନାମାନ୍ ପାପ୍‌ତି ଛେମା ଚିଦାସ୍21 ହେ ଏଙ୍ଘାଏ ଦୁଲାଡ଼ି ହାଦ୍ଦୁବଚ୍ଚରୋ, ଏନ୍ ଇ କାତ୍‌ଥାନ୍ ନିମାଗେ ଇଦ୍‌ଘିଲାଗାନ୍ ଲେଖାଲ୍‌ଦାନ୍ କା
         ନିମ୍ ପାପ୍ ଆମା କାମା; ଆରୁ ଯଦି ନେଦିନ୍ ପାପ୍ କାମସ୍‌ତା ବାଙ୍ଗ୍‌ସାନ୍ ନାହ୍ମାଏ ଅଣ୍ଟା ମଦେଦ୍‌ତ୍‌
         କାମୁ ରାଦାସ୍ ଆସ୍ ଯୀଶୁ ଖ୍ରୀସ୍ତ୍‌। ଏକାସ୍ କା ପାର୍‌ମେଶ୍ୱାର୍‌ସ୍‌କି ନଜର୍‌ନୁ ନିର୍ଦ୍ଦୋଷ୍ ରାଦାସ୍।
         2 ଆରୁ ଆସିନ୍ ନାହ୍ମାଏ ପାପ୍‌ଘି ଲାଗାନ୍ କ୍ରୁଶ୍‌ନୁ କେଚ୍ଚାସ୍‌କେରାସ୍, ଆରୁ ନାହ୍ମାଏ ଖାଲି ମାଲ୍ଲା
         ଲେକିନ୍ ଦୁନିଆଁନ୍ତା ଜାମା ଆଲାର୍‌ଘି ପାପ୍‌ଘି ଲାଗାନ୍‌ହି କେଚ୍ଚାସ୍‌କେରାସ୍।3 ଯଦି ନାମ୍ ପାର୍‌ମେଶ୍ୱାର୍‌ସ୍‌କି ଆଦେଶ୍‌ବନ୍ ମାନତ୍, ତା ଇସ୍‌ତିନ୍ତି ନାମ୍ ଆହାଅଙ୍ଗତ୍ କା ନାମ୍
         ଆସିନ୍ ଆହା ଅଙ୍କାଦାତ୍। 4 ଏକାସ୍ ଏନ୍ନେ ତେଙ୍ଗସ୍ କା, “ଏନ୍ ଆସିନ୍ ଆହାଲ୍‌ଦାନ୍” ଆରୁ ଆସ୍‌କି ହୁକୁମ୍ ମା ମାନ୍‌ଦାସ୍ ତା ଆସ୍
         ଝୁଟ୍ଟୁସ୍ ଆରୁ ଆସ୍‌କିନୁ ସତ୍ତୁ ମାଲ୍ଲାଦିନ୍। 5 ଲେକିନ୍ ଏକାସ୍ ଆସ୍‌କି ବଚନ୍‌ବନ୍ ମାନ୍‌ଦାସ୍, ତା ଆସ୍‌କିନୁ ପାର୍‌ମେଶ୍ୱାର୍‌ସ୍‌କି ବାନେ ହାଖ୍ଖନାଦ୍
         ସତ୍ତୁନିନ୍ ଶିଦ୍ଧ୍ ମାନ୍‌ଚ୍‌କିଚି। ଇଦ୍‌ଘି ଦ୍ୱାର୍‌ନୁ ନାମ୍ ଆହ୍‌ଦାତ୍ କା ନାମ୍ ପାର୍‌ମେଶ୍ୱାର୍‌ସ୍‌ଗାନେ
         ରାଦାତ୍। 6 ନେଦ୍ ଏନ୍ନେ ତେଙ୍ଗ୍‌ନାଏ କା ଆସ୍ ପାର୍‌ମେଶ୍ୱାର୍‌ସ୍‌ଗାନେ ରାଦାସ୍, ତା ଆସ୍‌କେ ଯୀଶୁ ଖ୍ରୀସ୍ତ୍
         ଏସ୍‌କେ ଜୀବନ୍ ବିତାବାଚ୍‌କାଚାସ୍ ଆନ୍ନେ ଜୀବନ୍ ବିତାବାନା କାତ୍‌ଥା।ଜାମାରିନ୍ ବାନେ ହାଖ୍ଖା7 ହେ ଦୁଲାଡ଼ି ସାଙ୍ଗେରୋ, ଏନ୍ ନିମାଗେ ଏନ୍ଦେର୍‌ହି ପୁନା ନିୟମ୍ ମାଲ୍ଲା ଲେଖୁନ୍, ଲେକିନ୍ ଆ ପାଚ୍ଚା
         ନିୟମ୍ ଏକାଦ୍ କା ପହ୍‌ଲେନ୍ତି ନିମାଗେ ହାଖ୍ଖର୍‌କିଚି, ଆବନ୍ ଲେଖାଲ୍‌ଦାନ୍। ଇ ପାଚ୍ଚା ନିୟମ୍‌ଦ୍
         ଆ ସନ୍ଦେଶ୍ ଏକାନ୍ କା ନିମ୍ ମେନ୍‌ଚ୍‌କାଦାର୍। 8 ହାଲେହି ଏନ୍ ନିମାଗେ ପୁନା ନିୟମ୍‌ବନ୍ ଲେଖାଲ୍‌ଦାନ୍, ଇ ନିୟମ୍‌ଦ୍ ଖ୍ରୀସ୍ତ୍‌ସ୍‌କି ଜୀବନ୍‌ନୁ ଆରୁ
         ନିହ୍ମା ଜୀବନ୍‌ନୁ ସତ୍ତୁ ଠାହ୍‌ରା ରାଚ୍‌କିଚି; ଏନ୍ଦେର୍‌ଗେକା ଉହାଦ୍ ବୁଙ୍ଗ୍‌ତେ ରାଇଦ୍ ଆରୁ ସତ୍ତୁଘି
         ବିଲ୍ଲୀଦ୍ ଚାମ୍‌କାରାଗେ ଲାଗ୍ଗଦ୍। 9 ଏକାସ୍ ଏନ୍ନେ ବାଦାସ୍ କା ଆସ୍ ବିଲ୍ଲୀନୁ ରାଦାସ୍ ଆରୁ ନିଜର୍ ଭାଇସିନ୍ ହାଁଣ୍‌ଦାସ୍ ତା, ଆସ୍ ଆକ୍କୁନ୍‌ତକ୍‌ହି
         ଉହାନୁ ରାଦାସ୍। 10 ଏକାସ୍ ନିଜର୍ ଭାଇସିନ୍ ବାନେ ହାଖ୍ଖଦାସ୍ ଆସ୍ ବିଲ୍ଲୀନୁ ରାଦାସ୍, ହୁଦ୍‌ଘିଲାଗାନ୍ ଆସ୍‌କି ଜୀବନ୍‌ନୁ
         ଏନ୍ନେ ଏନ୍ଦେର୍‌ହି ମାଲ୍ଲାଦିନ୍, ଏକାଦ୍ କା ଆସିନ୍ ଗଲତ୍ କାମ୍‌ତି। 11 ଲେକିନ୍ ନେଦ୍ ନିଜର୍ ଭାଇସିନ୍ ହାଁଣ୍‌ନାଏ, ଆବ୍ଡ଼ାର୍ ଉହାନୁ ରାନାଏ ଆରୁ ଆବ୍ଡ଼ାର୍ ଉହାନୁ ଏକ୍‌ନାଏ,
         ଆରୁ ବାଲ୍ଲନାଇନ୍ କା ଆବ୍ଡ଼ାର୍ ଏକାତାରା କାଲ୍‌ନାଏ, ଏନ୍ଦେର୍‌ଗେକା ଉହାଦ୍ ଆବ୍ଡ଼ାର୍‌ଘି ହାନ୍ନୁନ୍
         କାଁଣା କାମ୍‌ଚେଇ ଚିଚ୍ଚକିଚି।12 ହେ ହାଦ୍ଦୁବଚ୍ଚରୋ, ଏନ୍ ନିମାନ୍ ଇଦ୍‌ଘିଲାଗାନ୍ ଲେଖାଲ୍‌ଦାନ୍ କା ଯୀଶୁ ଖ୍ରୀସ୍ତ୍‌କି ନାମେତି ନିହ୍ମାଏ
         ପାପ୍ ଛେମା ମାନ୍‌ଚ୍‌କିଚି। 13 ହେ ବୁଆ ଜାମାରୋ, ଏନ୍ ନିମାଗେ ଇଦ୍‌ଘିଲାଗାନ୍ ଲେଖାଲ୍‌ଦାନ୍ କା ଏକାଦ୍ ସୁରୁନ୍ତି ରାଇ ଆଦିନ୍ ନିମ୍
         ଆକ୍କାଦାର୍। ହେ ଯୁୱାନ୍‌ରୋ, ଏନ୍ ନିମାଗେ ଇଦ୍‌ଘିଲାଗାନ୍ ଲେଖାଲ୍‌ଦାନ୍ କା ନିମ୍ ଆ ବଦ୍‌ମାସ୍‌ରସ୍‌ତି
         ଜିତ୍‌କାଦାର୍। ହେ ହାଦ୍ଦୁବଚ୍ଚରୋ, ଏନ୍ ନିମାଗେ ଇଦ୍‌ଘିଲାଗାନ୍ ଲେଖାଲ୍‌ଦାନ୍ କା ନିମ୍ ବାଙ୍ଗ୍‌ସିନ୍
         ଆକ୍କାର୍ କେର୍‌କାଦାର୍। 14 ହେ ବୁଆ ଜାମାରୋ, ଏନ୍ ନିମାଗେ ଇଦ୍‌ଘିଲାଗାନ୍ ଲେଖାଲ୍‌ଦାନ୍ କା ଏକାଦ୍ ସୁରୁନ୍ତି ରାଇ ନିମ୍ ଆବନ୍
         ଆକ୍କାର୍ କେର୍‌କାଦାର୍। ହେ ଯୁୱାନ୍‌ରୋ, ଏନ୍ ନିମାଗେ ଇଦ୍‌ଘିଲାଗାନ୍ ଲେଖାଲ୍‌ଦାନ୍ କା ନିମ୍ ଶକ୍ତିଶାଲୀର୍,
         ଆରୁ ପାର୍‌ମେଶ୍ୱାର୍‌ସ୍‌କି ବଚନ୍‌ଦ୍ ନିହ୍ମା ମିଆଁ ଜାମାବାକେନ୍ ରାଇଦ୍, ଆରୁ ନିମ୍ ଆ ବଦ୍‌ମାସ୍‌ର୍‌ତି
         ଜିତ୍‌କାଦାର୍।ଦୁନିଆଁବନ୍ ବାନେ ଆମା ହାଖ୍ଖା15 ନିମ୍ ଦୁନିଆଁବନ୍ ଆରୁ ଦୁନିଆଁନ୍ତା ଜିନିଷ୍‌ବନ୍ ବାନେ ଆମା ହାଖ୍ଖା। ଯଦି ନେଦିନ୍ ଦୁନିଆଁବନ୍ ବାନେ
         ହାଖ୍ଖସ୍, ତା ଆସ୍‌କିନୁ ବାଙ୍ଗ୍‌ସ୍‌କି ପ୍ରତି ବାନେ ହାଖ୍ଖନା ମାଲ୍ଲାଦିନ୍। 16 ଏନ୍ଦେର୍‌ଗେକା ଦୁନିଆଁନ୍ତା ଜାମା ଜିନିଷ୍‌ଦ୍‌: ଏକାଦ୍ କା ପାପ୍‌ତି ନିନ୍ଦକା ଜୀବନ୍ ବିତାବାଗେ ଲାଲଚ୍‌
         କାମିଦ୍, ଆରୁ ଏକାନ୍ ନିହ୍ମା ହାନ୍ନୁଦ୍ ଲାଲଚ୍‌ କାମି, ଆରୁ ଇ ଦୁନିଆଁନ୍ତା ଜାମା ଆ ଜିନିଷ୍‌ଦ୍‌,
         ଏକାନ୍ କା ଆଲାର୍ ଏତ୍‌କ ବଡ଼୍‌ପଣି ଏଦ୍‌ର୍‌ନାଏ, ଆଦ୍ ବାଙ୍ଗ୍‌ସ୍‌କି ତାର୍‌ତି ମାଲ୍ଲା ଲେକିନ୍ ଦୁନିଆଁଘି
         ତାର୍‌ତି ରାଇ। 17 ଦୁନିଆଁ ଆରୁ ଦୁନିଆଁନ୍ତା ଲାଲଚ୍‌ ଯୋଡ଼େଦିନ୍ ନଷ୍ଟ ମାନକୋ, ଲେକିନ୍ ଏକାର୍ ପାର୍‌ମେଶ୍ୱାର୍‌ସ୍‌କି
         ଇଚ୍ଛା ଲେଖା ଚାଲର୍‌ନାଏ ଆବ୍ଡ଼ାର୍ ଜାମାବାକେନ୍ ଜୀବିତ୍ ରର୍।ଯୀଶୁ ଖ୍ରୀସ୍ତ୍‌କି ବିରୋଧିର୍‌ଘି ଅନୁସରଣ୍ ଆମା କାମା18 ହେ ପ୍ୟାରେ ହାଦ୍ଦୁବଚ୍ଚରୋ, ଇଦ୍ ଆଖ୍‌ରୀ ସାମାୟଦ୍; ଆରୁ ଏସ୍‌କେ ନିମ୍ ମେନ୍‌ଚ୍‌କାଦାର୍ କା ଯୀଶୁ
         ଖ୍ରୀସ୍ତ୍‌କି ବିରୋଧିର୍ ବାର୍‌ନାବାଲା ରାନାଏ, ଆଦ୍‌ଘି ଅନୁସାର୍ ଆକ୍କୁନ୍‌ହି ବହୁତ୍ ଯୀଶୁ ଖ୍ରୀସ୍ତ୍‌କି
         ବିରୋଧିର୍ ବାର୍‌ଚାର୍ କେର୍‌କାନାଏ; ଇଦ୍‌ଘି ଦ୍ୱାର୍‌ନୁ ନାମ୍ ଆହ୍‌ଦାତ୍ କା ଇଦ୍ ଆଖ୍‌ରୀ ସାମାୟଦ୍।
         19 ଖ୍ରୀସ୍ତ୍‌ସ୍‌କି ବିରୋଧିର୍ ଉର୍‌ଖାର୍ ତା ନାହ୍ମା ଭିତର୍‌ନୁନ୍, ଲେକିନ୍ ପ୍ରକୃତ୍‌ନୁ ଆବ୍ଡ଼ାର୍
         ନାହ୍ମାଏ ମାଲ୍‌ନାଏ, ଏନ୍ଦେର୍‌ଗେକା ଯଦି ଆବ୍ଡ଼ାର୍ ନାହ୍ମାଏ ରର୍‌ନେ ତା ନାହ୍ମାଗାନେ ରର୍‌ନେ; ଲେକିନ୍
         ଆବ୍ଡ଼ାର୍ ଉର୍‌ଖାର୍ କେରାର୍, ଆରୁ ଇତ୍ତି ନାମାଗେ ପାତା ଚାଲ୍‌ରାଲିଦ୍ କା ଆବ୍ଡ଼ାର୍‌ସ୍‌ତି ନେଦ୍‌ହି
         ପ୍ରକୃତ୍‌ନୁ ନାହ୍ମାଏ ମାଲ୍ଲାରୁର୍। 20 ଲେକିନ୍ ନିହ୍ମାଏ ତା ଆ ପାବିତାର୍ ଆତ୍ମାତି ଆଭିଷେକ୍ ମାନ୍‌ଚ୍‌କିଚି, ହୁଦ୍‌ଘିଲାଗାନ୍ ନିମ୍ ଜାମାର୍
         ସତ୍ତୁବନ୍ ଆହ୍‌ଦାର୍। 21 ଏନ୍ ନିମାଗେ ଇଦ୍‌ଘିଲାଗାନ୍ ମାଲ୍ଲା ଲେଖୁନ୍ କା ନିମ୍ ସତ୍ତୁବନ୍ ବାଲ୍‌ଦାରିନ୍, ଲେକିନ୍ ନିମ୍‌ତା
         ସତ୍ତୁବନ୍ ଆହ୍‌ଦାର୍ ଆରୁ ସତ୍ତୁତି ଏନ୍ଦେର୍‌ହି ଝୁଟ୍ଟୁ ମା ଉର୍‌ଖି ବୁଲି ନିମ୍ ଆକ୍କାଦାର୍ ହୁଦ୍‌ଘିଲାଗାନ୍
         ନିମାଗେ ଲେଖାଲ୍‌ଦାନ୍।22 ଲେକିନ୍ ନେଦ୍ ଯୀଶୁସିନ୍, ଖ୍ରୀସ୍ତ୍ ବୁଲି ଅସ୍ଵୀକାର୍ କାମ୍‌ଦାସ୍, ଆସ୍ ଝୁଟ୍ଟୁସ୍; ଆରୁ ଏନ୍ନେ ଆଲାସ୍
         ଖ୍ରୀସ୍ତ୍‌କି ବିରୋଧିସ୍, ଆରୁ ଆସ୍‌ତା ବାଙ୍ଗ୍‌ସିନ୍ ଆରୁ ହାଦ୍ଦୁସିନ୍‌ହି ଅସ୍ଵୀକାର୍ କାମ୍‌ଦାସ୍।
         23 ଏକାସ୍ ହାଦ୍ଦୁସିନ୍ ମାନା କାମ୍‌ଦାସ୍, ଆସ୍ ବାଙ୍ଗ୍‌ସିନ୍‌ହି ମାନା କାମ୍‌ଦାସ୍: ଆରୁ ଏକାସ୍ ହାଦ୍ଦୁସିନ୍
         ଗ୍ରହନ୍ କାମ୍‌ଦାସ୍ ଆସ୍ ବାଙ୍ଗ୍‌ସିନ୍‌ହି ଗ୍ରହନ୍ କାମ୍‌ଦାସ୍। 24 ନିମ୍ ସୁରୁନ୍ତି ଏକାନ୍ ମେନ୍‌ଚ୍‌କାଦାର୍, ଆଦିନ୍ ନିହ୍ମାଏନୁ ରଦ୍, ଏକାନ୍ ନିମ୍ ସୁରୁନ୍ତି ମେନ୍‌ଚ୍‌କାଦାର୍,
         ଯଦି ଆଦ୍ ନିହ୍ମାଏନୁ ରଦ୍; ତା ନିମ୍‌ହି ହାଦ୍ଦୁ ଆରୁ ବାଙ୍ଗ୍‌ସ୍‌ ଗାନେ ରର୍। 25 ଆରୁ ଆସ୍ ନାମାଗେ ସବୁଦିନ୍‌ତା ଜୀବନ୍ ଚିୟାଗେ ପ୍ରତିଜ୍ଞା କାମ୍‌ଚ୍‌କାଦାସ୍।26 ଏନ୍ ଇ କାତ୍‌ଥାନ୍ ନିମାଗେ ଆବ୍ଡ଼ାର୍‌ଘି ବାରେନୁ ଲେଖାଲ୍‌ଦାନ୍, ଏକାର୍ କା ନିମାନ୍ ଫୁସ୍‌ଲାଗେ କୋଶିଷ୍
         କାମ୍‌ନାଏ; 27 ଲେକିନ୍ ନିମ୍ ପାବିତାର୍ ଆତ୍ମା ଦ୍ୱାର୍‌ନୁ ଏକା ଆଭିଷେକ୍ ହାକ୍କାଦାର୍, ଆଦ୍ ନିହ୍ମାଏନୁ ରାଇଦ୍;
         ଆରୁ ଇଦ୍‌ଘିଲାଗାନ୍ ନିମାଗେ ଦାର୍‌କାର୍ ମାଲ୍ଲା କା ନେଦିନ୍ ନିମାନ୍ ଶିଖାବର୍, ଲେକିନ୍ ନିମାଗେ ଏକା
         ପାବିତାର୍ ଆତ୍ମାତି ଆଭିଷେକ୍ ହାଖ୍ଖର୍‌କିଚି ଆଦ୍ ନିମାନ୍ ଜାମା କାତ୍‌ଥାନ୍ ଶିଖାବି, ଆରୁ ଇଦ୍ ସତ୍ତୁଦ୍,
         ଝୁଟ୍ଟୁ ମାଲ୍ଲିଦ୍; ଆରୁ ଏସ୍‌କେ ଆଦ୍ ନିମାନ୍ ଶିଖାବାଚ୍‌କିଚି ଆନ୍ନେ ନିମ୍ ଖ୍ରୀସ୍ତ୍‌ନୁ ରା।ପାର୍‌ମେଶ୍ୱାର୍‌ସ୍‌କି ହାଦ୍ଦୁ28 ହୁଦ୍‌ଘିଲାଗାନ୍ ହେ ହାଦ୍ଦୁବଚ୍ଚରୋ, ନିମ୍ ଖ୍ରୀସ୍ତ୍‌ନୁ ରା ତାକା ଯେତ୍‌କବାକେନ୍ ଆସ୍ ପ୍ରକଟ୍ ମାନସ୍
         ତା ନାମ୍ ସାହସ୍ କାମତ୍, ଆରୁ ଆସ୍‌କି, ଆରୁଅହନ୍ ବାର୍‌ନା ସାମାୟନୁ ତାଙ୍ଘା ଆଘ୍‌ଲି ମା ଲାଜରତ୍।
         29 ଯଦି ନିମ୍ ଆହ୍‌ଦାର୍ କା, ଖ୍ରୀସ୍ତ୍‌ସ୍‌ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ବାନେ ନାଲ୍‌ଖୁ କାମ୍‌ଦାସ୍
         ତା ଇବନ୍‌ହି ଆହା କା ଏକାର୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ବାନେ ନାଲ୍‌ଖୁ କାମ୍‌ନାଏ ଆବ୍ଡ଼ାର୍
         ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚର୍।

ନାମ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚତ୍31 ଏରା, ବାଙ୍ଗ୍‌ସ୍‌ ନାମାନ୍ ଏତ୍‌କ ବାନେ ହାଖ୍ଖୀୟାସ୍ କା ନାମ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚତ୍
         ବୁଲି ଆହାକତ୍; ଆରୁ ନାମ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚତ୍‌ହି। ହୁଦ୍‌ଘିଲାଗାନ୍ ଇ ଦୁନିଆଁଦ୍
         ନାମାନ୍ ବାଲ୍ଲିଦିନ୍, ଏନ୍ଦେର୍‌ଗେକା ଦୁନିଆଁଦ୍ ପାର୍‌ମେଶ୍ୱାର୍‌ସିନ୍ ବାଲ୍ଲିଦିନ୍। 2 ହେ ପ୍ୟାରେରୋ, ଆକ୍କୁନ୍ ନାମ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚତ୍, ନାମ୍ ଭବିଷତ୍‌ନୁ ଏନ୍ଦେର୍
         ମାନତ୍ ଆଦ୍ ଆକ୍କୁନ୍‌ତକ୍ ପ୍ରକଟ୍ ମାଲ୍ଲା ମାନୁଦ୍! ଏତ୍‌କ ନାମ୍ ଆହ୍‌ଦାତ୍ କା ଯେତ୍‌କବାକେନ୍ ଖ୍ରୀସ୍ତ୍
         ଆରୁଅହନ୍ ବାରସ୍ ତା ନାମ୍ ତାଙ୍ଘା ଲେଖା ମାନତ୍‌କତ୍। ଏନ୍ଦେର୍‌ଗେକା ଆସ୍ ଏସ୍‌କେ ରାଦାସ୍, ଆନ୍ନେ
         ନାମ୍ ଆସିନ୍ ଏରୋତ୍। 3 ଆରୁ ନେଦିନ୍ ଆସ୍‌କି ମିଆଁ ଏନ୍ନେ ଭାର୍‌ଷା ଉଇଦାସ୍, ତା ଆସ୍ ନିଜ୍‌କେ ପାବିତାର୍ ଉଇଦାସ୍, ଏସ୍‌କେ
         କା ଖ୍ରୀସ୍ତ୍ ପାବିତାର୍ ରାଦାସ୍।4 ନେଦିନ୍ ପାପ୍ କାମ୍‌ଦାସ୍, ତା ଆସ୍ ପାର୍‌ମେଶ୍ୱାର୍‌ସ୍‌କି ନିୟମ୍‌ବନ୍ ତୋଡ଼୍‌ଦାସ୍; ଏନ୍ଦେର୍‌ଗେକା
         ନିୟମ୍ ତୋଡ଼୍‌ନାଦ୍‌ଦିନ୍ ପାପଦ୍। 5 ନିମ୍ ଆହ୍‌ଦାର୍ କା ଖ୍ରୀସ୍ତ୍ ପାପ୍‌ବନ୍ ଦୁର୍ ହାଟାବାଗେ ପ୍ରକଟ୍ ମାନ୍‌ଚାସ୍; ହୁଦ୍‌ଘିଲାଗାନ୍ ଆସ୍‌କିନୁ
         ଏନ୍ଦେର୍‌ହି ପାପ୍ ମାଲ୍ଲାଦିନ୍। 6 ନେଦିନ୍ ଖ୍ରୀସ୍ତ୍‌ଗାନେ ରାଦାସ୍‌ତା ଆସ୍ ପାପ୍ ମା କାମ୍‌ତେ ରାଦାସ୍: ଆରୁ ଏକାସ୍ ପାପ୍ କାମ୍‌ତେ
         ରାଦାସ୍‌ତା ଆସ୍ ପାର୍‌ମେଶ୍ୱାର୍‌ସିନ୍ ମାଲ୍ଲା ଏରୁସ୍ ଆରୁ ଆସିନ୍ ବାଲ୍‌ଦାସିନ୍। 7 ହେ ଦୁଲାଡ଼ି ହାଦ୍ଦୁବଚ୍ଚରୋ, ନେଦ୍‌ହି ନିମାନ୍ ମା ଫୁସ୍‌ଲର୍। ଏକାସ୍ ବାନେ ନାଲ୍‌ଖୁ କାମ୍‌ଦାସ୍
         ଆସ୍ ପାର୍‌ମେଶ୍ୱାର୍‌ସ୍‌କି ନଜର୍‌ନୁ ବାନେ ରାଦାସ୍ ଏସ୍‌କେ କା ଯୀଶୁ ଖ୍ରୀସ୍ତ୍ ପାର୍‌ମେଶ୍ୱାର୍‌ସ୍‌କି
         ନଜର୍‌ନୁ ବାନେ ରାଦାସ୍। 8 ଏକାସ୍ ପାପ୍ କାମ୍‌ଦାସ୍ ଆସ୍ ଶାଏତାନ୍‌ଘି ତାର୍‌ତି କାମ୍‌ଦାସ୍। ଏନ୍ଦେର୍‌ଗେକା ଶାଏତାନ୍ ସୁରୁନ୍ତି
         ପାପ୍ କାମ୍‌ତେ ବାରାଲିଦ୍। ଶାଏତାନ୍‌ଘି ନାଲ୍‌ଖୁବନ୍ ନାଶ୍ କାମାଗେ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍
         ପ୍ରକଟ୍ ମାନ୍‌ଚାସ୍। 9 ଏକାସ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍ ଆସ୍ ପାପ୍ ମା କାମ୍‌ତେ ରାଦାସ୍; ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି
         ସ୍ୱାଭାବ୍ ଆସ୍‌କିନୁ ରାଇ। ଆସ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍ ହୁଦ୍‌ଘିଲାଗାନ୍ ଆସ୍ ପାପ୍ କାମ୍‌ତେ
         ରା ପଲ୍ଲଦାସିନ୍। 10 ଇନ୍ନୁନ୍ତି ଆହ୍‌ତାରିଦ୍ କା ନେଦ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁର୍ ଆରୁ ନେଦ୍ ଶାଏତାନ୍‌ଘି ହାଦ୍ଦୁର୍;
         ଏକାସ୍ ସତ୍ତୁ ନାଲ୍‌ଖୁ ମା କାମ୍‌ଦାସ୍ ତା ଆରୁ ନିଜର୍ ଭାଇସିନ୍ ବାନେ ମା ହାଖ୍ଖଦାସ୍ ଆସ୍ ପାର୍‌ମେଶ୍ୱାର୍‌ସ୍‌କି
         ହାଦ୍ଦୁ ମାଲ୍‌ଦାସ୍।ଏକ୍ ଦୁସ୍‌ରାରିନ୍ ବାନେ ହାଖ୍ଖା11 ଏକା ସାମାଚାର୍ ନିମ୍ ସୁରୁନ୍ତି ମେନ୍‌ଚ୍‌କାଦାର୍, ଆଦ୍ ଇଦ୍ କା ନାମ୍ ଏକ୍ ଦୁସ୍‌ରାରିନ୍ ବାନେ ହାଖ୍ଖତ୍।
         12 ନାମ୍ କାଇନ୍‌ସ୍ ଲେଖା ଆମ୍ବତ୍ ମାନା, ଏକାସ୍ କା ଶାଏତାନ୍‌ଘି ହାଦ୍ଦୁ ରାଚାସ୍। ଆସ୍ ତାଙ୍ଘା ଭାଇସିନ୍
         ପିଟ୍ଟେଇଚାସ୍। ଆସ୍ ତାଙ୍ଘା ଭାଇସିନ୍ ଏନ୍ଦେର୍‌ଗେ ପିଟ୍ଟେଇଚାସ୍? ଇଦ୍‌ଘିଲାଗାନ୍ କା ଆସ୍‌କି ନାଲଖୁ
         ଖାରାପ୍ ରାଚା, ଲେକିନ୍ ଆସ୍‌କି ଭାଇସ୍ ଏକା ନାଲ୍‌ଖୁନ୍ କାମାଲିୟାସ୍ ଆଦ୍ ଠିକ୍ ରାଚା।13 ହେ ଭାଇ ଜାମାରୋ, ଯଦି ଦୁନିଆଁନ୍ତା ଆଲାର୍ ନିମାନ୍ ହାଁଣର୍ ତୁଫ୍‌ର୍‌ ତା ନିମ୍ ତାଜୁବ୍ ଆମ୍‌କେମାନା।
         14 ନାମ୍ ଆହ୍‌ଦାତ୍ କା ନାମ୍ ମରନ୍‌ବନ୍ ପାର୍ ମାନିକିରି ଜୀବନ୍‌ନୁ କରଚ୍‌କାଦାତ୍; ଏନ୍ଦେର୍‌ଗେକା ନାମ୍
         ଭାଇଜାମାରିନ୍ ବାନେ ହାଖ୍ଖଦାତ୍। ନେଦ୍ ବାନେ ମା ହାଖ୍ଖନାଏ ଆବ୍ଡ଼ାର୍ ମରନ୍‌ଘି ଅଧିନ୍‌ନୁ ରାନାଏ।
         15 ଏକାସ୍ ନିଜର୍ ଭାଇସିନ୍ ହାଁଣଦାସ୍ ତୁଫ୍‌ଦାସ୍ ତା, ଆସ୍ ଆଲ୍‌ପିଟୁସ୍ ଆରୁ ନିମ୍ ଆହ୍‌ଦାର୍ କା ଅଣ୍ଟା
         ଆଲ୍‌ପିଟୁସ୍ ସବୁଦିନ୍‌ତା ଜୀବନ୍ ମା ହାଖ୍ଖଦାସ୍। 16 ନାମ୍ ବାନେ ହାଖ୍ଖନାତି ଆକ୍କାତ୍ କା ଯୀଶୁ ଖ୍ରୀସ୍ତ୍ ନାହ୍ମାଲାଗାନ୍ ତାଙ୍ଘା ଜୀଆ ଚିଚ୍ଚାସ୍; ଆରୁ
         ହନ୍ନେନ୍ ନାମାଗେହି ନାହ୍ମା ଭାଇ ଜାମାର୍‌ଘି ଲାଗାନ୍ ଜୀଆ ଚିନା କାତ୍‌ଥା। 17 ଆରୁ ଏକିନ୍ ଧନୀ ଆଲାସ୍, ନିଜର୍ ଭାଇସିନ୍ ଗରୀବ୍ ଏରିକିରିହି ଆସିନ୍ ଦାୟା ମା କାମ୍‌ଦାସ୍ ତା, ଆସ୍‌କିନୁ
         ପାର୍‌ମେଶ୍ୱାର୍‌ସ୍‌କି ବାନେ ହାଖ୍ଖନା ଏସ୍‌କେ ରା ଅଙ୍ଗିଦ୍? 18 ହେ ହାଦ୍ଦୁବଚ୍ଚରୋ, ନାମ୍ ବାନେ ବଚନ୍ ଆରୁ କାତ୍‌ଥାତି ଖାଲି ଆମ୍ବତ୍ କାମା ଲେକିନ୍ ନାମ୍ ସତ୍ତୁ ବାନେ
         ହାଖ୍ଖତ୍, ଏକାଦ୍ କା ନାହ୍ମା ନାଲ୍‌ଖୁ ଦ୍ୱାର୍‌ନୁ ଆହାତାରୋ।ପାର୍‌ମେଶ୍ୱାର୍‌ସ୍‌କି ଆଘ୍‌ଲି ଧିରାଜ୍ ଧାର୍‌ନା19 ଏନ୍ନେ କାମତ୍ ହାଲେ ନାମ୍ ଆହତ୍ କା ନାମ୍ ସତ୍ତୁଘି ହାଦ୍ଦୁବଚ୍ଚତ୍ ବୁଲି; ଆରୁ ଏନ୍ଦ୍ରିନ୍ କାତ୍‌ଥାନୁ
         ନାହ୍ମା ମନ୍‌ଦ୍ ନାମାନ୍ ଦୋଷ୍ ଚିଅଦ୍, ଆଦ୍‌ଘି ବାରେ ନାମ୍ ପାର୍‌ମେଶ୍ୱାର୍‌ସ୍‌କି ଆଘ୍‌ଲି ନିଜର୍-ନିଜର୍
         ମନ୍‌ବନ୍ ଧିରାଜ୍ ଚିଆଅଙ୍ଗତ୍। 20 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍ ନାହ୍ମା ମନ୍‌ତି ମାହାନ୍‌ସ୍, ଆସ୍ ଜାମାନ୍ ଆହ୍‌ଦାସ୍। 21 ହେ ପ୍ୟାରେରୋ ହାଦ୍ଦୁବଚ୍ଚରୋ, ଯଦି ନାହ୍ମା ମନ୍‌ଦ୍ ନାମାନ୍ ଦୋଷ୍ ମା ଚିଅ, ହାଲେ ତା ପାର୍‌ମେଶ୍ୱାର୍‌ସ୍‌କି
         ଆଘ୍‌ଲି ନାହ୍ମାଏ ସାହସ୍ ରାଇ। 22 ଆରୁ ନାମ୍ ଏକାନ୍ ଏକାନ୍ ନିଦାତ୍, ଆସ୍‌ତି ନାମ୍ ହାଖ୍ଖଦାତ୍, ଏନ୍ଦେର୍‌ଗେକା ନାମ୍ ଆସ୍‌କି ହୁକୁମ୍‌ବନ୍
         ପାଲନ୍ କାମ୍‌ଦାତ୍ ଆରୁ ଆସ୍‌କେ ଏକାଦ୍ ବାନେ ଲାଗ୍ଗଦ୍ ଆବନ୍ କାମ୍‌ଦାତ୍। 23 ଆସ୍‌କି ହୁକୁମ୍ ଇଦ୍ କା: ନାମ୍ ତାଙ୍ଘା ହାଦ୍ଦୁ ଯୀଶୁ ଖ୍ରୀସ୍ତ୍‌କି ନାମେନୁ ବିଶ୍ୱାସ୍ କାମତ୍ ଆରୁ
         ଆସ୍‌କି ଚିଚ୍ଚକା ହୁକୁମ୍ ଅନୁସାର୍ ଏକ୍ ଦୁସ୍‌ରାରିନ୍ ବାନେ ହାଖ୍ଖତ୍। 24 ଏକାସ୍ ପାର୍‌ମେଶ୍ୱାର୍‌ସ୍‌କି ହୁକୁମ୍ ପାଲନ୍ କାମ୍‌ଦାସ୍, ଆସ୍ ପାର୍‌ମେଶ୍ୱାର୍‌ସ୍‌ଗାନେ ରାଦାସ୍:
         ଆରୁ ପାର୍‌ମେଶ୍ୱାର୍‌ସ୍ ଆସ୍‌ଗାନେ ରାଦାସ୍। ପାର୍‌ମେଶ୍ୱାର୍‌ସ୍‌କି ଚିଚ୍ଚକା ପାବିତାର୍ ଆତ୍ମାଘି
         ଦ୍ୱାର୍‌ନୁ ନାମ୍ ଆହ୍‌ଦାତ୍ କା ପାର୍‌ମେଶ୍ୱାର୍‌ସ୍ ନାହ୍ମାଗାନେ ରାଦାସ୍।

ଝୁଟ୍ଟୁ ଶିକ୍ଷା ଚିଉର୍‌ସ୍‌ତି ସାବ୍‌ଧାନ୍ ରା41 ହେ ପ୍ୟାରେରୋ, ଜାମା ଆତ୍ମାବନ୍ ବିଶ୍ୱାସ୍ ଆମା କାମା, ଲେକିନ୍ ଆତ୍ମାବନ୍ ଯାଁଚ୍‌ କାମା, କା ଆବ୍ଡ଼ାଦ୍
         ପାର୍‌ମେଶ୍ୱାର୍‌ସ୍‌କି ତାର୍‌ତି ରାଇ କା ମାଲ୍ଲା; ଏନ୍ଦେର୍‌ଗେକା ଢେର୍ ଠାକୁୱା ନାବୀର୍ ଦୁନିଆଁନୁ
         ଉର୍‌ଖାର୍ ଆରୁ ଫାଏଲାରାଚାର୍ କେର୍‌କାନାଏ। 2 ପାର୍‌ମେଶ୍ୱାର୍‌ସ୍‌କି ଆତ୍ମାବନ୍ ନିମ୍ ଏନ୍ନେ ଚିହ୍ନା ଅଙ୍ଗର୍: ଏକା ଆତ୍ମାଦ୍ ମାନିଦ୍ କା ଯୀଶୁ
         ଖ୍ରୀସ୍ତ୍‌ ମୁନୁଷ୍‌କି ରୂପ୍‌ନୁ ଦୁନିଆଁନୁ ବାର୍‌ଚ୍‌କାଦାସ୍, ଆଦ୍ ପାର୍‌ମେଶ୍ୱାର୍‌ସ୍‌କି ତାର୍‌ତି
         ବାର୍‌ଚ୍‌କିଚି, 3 ଆରୁ ଏକା ଆତ୍ମାଦ୍ ଯୀଶୁସିନ୍ ମା ମାନିଦ୍, ଆଦ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ମାଲ୍ଲା ବାରୁଦ୍;
         ଆରୁ ଆଦ୍‌ତା ଖ୍ରୀସ୍ତ୍ ବିରୋଧିର୍‌ଘି ଆତ୍ମାଦ୍ ଏକାଘି କା ଚାର୍‌ଚା ନିମ୍ ମେନ୍‌ଚ୍‌କାଦାର୍ ଆସ୍ ବାର୍‌ନାବାଲା
         ରାଦାସ୍ ଆରୁ ଇନ୍ନାହି ଦୁନିଆଁନୁ ରାଦାସ୍। 4 ହେ ପ୍ୟାରେ ହାଦ୍ଦୁବଚ୍ଚରୋ, ନିମ୍ ପାର୍‌ମେଶ୍ୱାର୍‌ସ୍‌କି ଆଲାର୍, ହୁଦ୍‌ଘିଲାଗାନ୍ ନିମ୍ ଝୁଟ୍ଟୁ
         ନାବୀର୍‌ସ୍‌ତି ଜିତ୍‌କାଦାର୍; ଏନ୍ଦେର୍‌ଗେକା ଏକା ପାର୍‌ମେଶ୍ୱାର୍‌ସ୍ ନିହ୍ମାଏନୁ ରାଦାସ୍, ଆସ୍
         ଦୁନିଆଁନୁ ରାନାବାଲା ଶାଏତାନ୍‌ସ୍‌ତି ମାହାନ୍‌ସ୍। 5 ଝୁଟ୍ଟୁ ନାବୀଜାମାର୍ ଦୁନିଆନ୍ତାର୍, ହୁଦ୍‌ଘିଲାଗାନ୍ ଆବ୍ଡ଼ାର୍ ଦୁନିଆଁନ୍ତା କାତ୍‌ଥା ତେଙ୍ଗ୍‌ନାଏ
         ଆରୁ ଦୁନିଆଁଦ୍ ଆବ୍ଡ଼ାର୍‌ଘି କାତ୍‌ଥାନ୍ ମେନିଦ୍। 6 ଲେକିନ୍ ନାମ୍ ପାର୍‌ମେଶ୍ୱାର୍‌ସ୍‌କି ଆଲାତ୍। ହୁଦ୍‌ଘିଲାଗାନ୍ ଏକାର୍ ପାର୍‌ମେଶ୍ୱାର୍‌ସିନ୍ ଆହ୍‌ନାଏ,
         ଆବ୍ଡ଼ାର୍ ନାହ୍ମାଏ କାତ୍‌ଥାନ୍ ମେନ୍ନାଏ; ଆରୁ ଏକାର୍ ପାର୍‌ମେଶ୍ୱାର୍‌ସିନ୍ ବାଲ୍‌ନାଇନ୍ ଆବ୍ଡ଼ାର୍
         ନାହ୍ମାଏ କାତ୍‌ଥାନ୍ ମା ମେନ୍ନାଏ ଆରୁ ଏନ୍ନେନ୍ ନାମ୍ ସତ୍ତୁଘି ଆତ୍ମା ଆରୁ ଝୁଟ୍ଟୁଘି ଆତ୍ମାବନ୍
         ଚିହ୍ନା ଅଙ୍ଗ୍‌ଦାତ୍।ବାନେ ହାଖ୍ଖନାଦ୍ ପାର୍‌ମେଶ୍ୱାର୍‌ସ୍‌ତି ହାଖ୍ଖରିଦ୍7 ହେ ପ୍ୟାରେରୋ, ନାମ୍ ଏକ୍ ଦୁସ୍‌ରାର୍‌ଗାନେ ବାନେକିରି ରତ୍; ଏନ୍ଦେର୍‌ଗେକା ବାନେ ହାଖ୍ଖନାଦ୍ ପାର୍‌ମେଶ୍ୱାର୍‌ସ୍‌ତି
         ହାଖ୍ଖରିଦ୍। ଆରୁ ନେଦ୍ ବାନେ ହାଖ୍ଖନାଏ, ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚ ମାନ୍‌ଚାର୍
         କେର୍‌କାନାଏ ଆରୁ ପାର୍‌ମେଶ୍ୱାର୍‌ସିନ୍ ଆହ୍‌ନାଏ। 8 ଏକାର୍ ବାନେ ମା ହାଖ୍ଖନାଏ ଆବ୍ଡ଼ାର୍ ପାର୍‌ମେଶ୍ୱାର୍‌ସିନ୍ ବାଲ୍‌ନାଇନ୍, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍
         ତା ବାନେ ହାଖ୍ଖନାସ୍। 9 ପାର୍‌ମେଶ୍ୱାର୍‌ସ୍ ନାମାନ୍ ବାଗ୍ଗେ ବାନେ ହାଖ୍ଖଦାସ୍, ଆବନ୍ ଏନ୍ନେ ପ୍ରକଟ୍ କାମ୍‌ଚ୍‌କାଦାସ୍ କା
         ଆସ୍ ନିଜର୍ ଅଣ୍ଟା ଖାଲି ହାଦ୍ଦୁସିନ୍ ଦୁନିଆଁନୁ ତାଇୟାସ୍, କା ନାମ୍ ଆସ୍‌କି ଦ୍ୱାର୍‌ନୁ ଜୀବନ୍ ହାଖ୍ଖା
         ଅଙ୍ଗତ୍। 10 ସତ୍ତୁ ବାନେ ହାଖ୍ଖନାଦ୍ ଇନ୍ନୁ ମାଲ୍ଲାଦିନ୍ କା ନାମ୍ ପାର୍‌ମେଶ୍ୱାର୍‌ସିନ୍ ବାନେ ହାଖ୍ଖକାଦାତ୍,
         ଲେକିନ୍ ଇନ୍ନୁ ରାଇ କା ଆସ୍ ନାମାନ୍ ବାନେ ହାଖ୍ଖକାଦାସ୍ ଆରୁ ନାହ୍ମା ପାପ୍‌ଘି ଛେମାଘି ଲାଗାନ୍ ନିଜର୍
         ଅଣ୍ଟା ଖାଲି ହାଦ୍ଦୁସିନ୍ ତାଇୟାସ୍। 11 ହେ ପ୍ୟାରେରୋ, ଯଦି ପାର୍‌ମେଶ୍ୱାର୍‌ସ୍ ନାମାନ୍ ଏନ୍ନେ ବାନେ ହାଖ୍ଖଦାସ୍ ତା ନାମାଗେହି ଏକ୍ ଦୁସ୍‌ରାର୍‌ଗାନେ
         ବାନେକିରି ରାନା କାତ୍‌ଥା। 12 ପାର୍‌ମେଶ୍ୱାର୍‌ସିନ୍ ନେଦ୍‌ହି ଏକ୍‌ଲାହି ମାଲ୍ଲା ଏରୁର୍; ଲେକିନ୍ ଯଦି ନାମ୍ ଏକ୍ ଦୁସ୍‌ରାରିନ୍
         ବାନେ ହାଖ୍ଖତ୍ ତା, ପାର୍‌ମେଶ୍ୱାର୍‌ସ୍ ନାହ୍ମାଗାନେ ରସ୍ ଆରୁ ଆସ୍‌କି ବାନେ ହାଖ୍ଖନାଦ୍ ନାହ୍ମାଏନୁ
         ପୁରାପୁରୀ ରାଇଦ୍।13 ଇତ୍ତି ନାମ୍ ଆହ୍‌ଦାତ୍ କା ନାମ୍ ଆସ୍‌କିନୁ ରାଦାତ୍, ଆରୁ ଆସ୍ ନାହ୍ମାଏନୁ ରାଦାସ୍; ଏନ୍ଦେର୍‌ଗେକା
         ଆସ୍ ନିଜର୍ ଆତ୍ମାବନ୍ ନାମାଗେ ଚିଚ୍‌କାଦାସ୍। 14 ନାମ୍ ଆସିନ୍ ଏର୍‌କାଦାତ୍‌ହି ଆରୁ ସାକ୍ଷୀ ଚିଆଲ୍‌ଦାତ୍ କା ବାଙ୍ଗ୍ ପାର୍‌ମେଶ୍ୱାର୍‌ସ୍ ତାଙ୍ଘା ହାଦ୍ଦୁସିନ୍
         ଦୁନିଆଁନୁ ମୁକ୍ତିଦାତାସ୍‌କି ରୂପ୍‌ନୁ ତାଇୟାସ୍। 15 ଯଦି ଏକାସ୍ ଇବନ୍ ମାନ୍‌ଦାସ୍ କା, “ଯୀଶୁସ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍,” ତା ପାର୍‌ମେଶ୍ୱାର୍‌ସ୍
         ଆସ୍‌କିନୁ ରାଦାସ୍, ଆରୁ ଆସ୍ ପାର୍‌ମେଶ୍ୱାର୍‌ସ୍‌କିନୁ ରାଦାସ୍। 16 ପାର୍‌ମେଶ୍ୱାର୍‌ସ୍ ନାମାନ୍ ଯେତ୍‌କ ବାନେ କାମ୍‌ଦାସ୍, ଆବନ୍ ନାମ୍ ଆହ୍‌ଦାତ୍ ଆରୁ ବିଶ୍ୱାସ୍ କାମ୍‌ଦାତ୍।
         ପାର୍‌ମେଶ୍ୱାର୍‌ସ୍ ବାନେ ହାଖ୍ଖନାସ୍ ଆରୁ ଏକାର୍ ପାର୍‌ମେଶ୍ୱାର୍‌ସିନ୍ ଆରୁ ଆଲାରିନ୍ ବାନେ ହାଖ୍ଖନାଏ,
         ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କିନୁ ରାନାଏ ଆରୁ ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଘିନୁ ରାଦାସ୍। 17 ଏନ୍ନେନ୍ ବାନେ ହାଖ୍ଖନାଦ୍ ନାହ୍ମାଏନୁ ଶିଦ୍ଧ୍ ମାନ୍‌ଚ୍‌କିଚି। ହୁଦ୍‌ଘିଲାଗାନ୍ ନାମାଗେ ନ୍ୟାୟଘି
         ଉଲ୍ଲାନୁ ସାହସ୍ ହାଖ୍ଖରଦ୍। ଏନ୍ଦେର୍‌ଗେକା ନାମ୍ ଇ ଦୁନିଆଁନୁ ଆନ୍ନେନ୍ ଜୀବନ୍ ବିତାବାଚ୍‌କାତ୍ ଏସ୍‌କେ
         କା ଖ୍ରୀସ୍ତ୍ ଜୀବନ୍ ବିତାବାଚ୍‌କାଚାସ୍। 18 ବାନେ ହାଖ୍ଖନାନୁ ଏଲ୍‌ଚ୍‌କା ମା ରାଇ, ଲେକିନ୍ ଶିଦ୍ଧ୍ ବାନେ ହାଖ୍ଖନାଦ୍ ଏଲ୍‌ଚ୍‌କାବନ୍ ଦୁର୍ କାମିଚି;
         ଏନ୍ଦେର୍‌ଗେକା ଏଲ୍‌ଚ୍‌କାତି ସାଜାଦ୍ ମାନିଦ୍, ଆରୁ ନେଦ୍ ଏଲ୍‌ଚ୍‌ନାଏ ଆବ୍ଡ଼ାର୍ ବାନେ ହାଖ୍ଖନାନୁ
         ଶିଦ୍ଧ୍ ମାଲ୍ଲା ମାନୁର୍। 19 ନାମ୍ ଇଦ୍‌ଘିଲାଗାନ୍ ବାନେ ହାଖ୍ଖଦାତ୍ କା, ପହ୍‌ଲେ ଆସ୍ ନାମାନ୍ ବାନେ ହାଖିୟାସ୍। 20 ଯଦି ନେଦିନ୍ ତେଙ୍ଗର୍, “ଏନ୍ ପାର୍‌ମେଶ୍ୱାର୍‌ସିନ୍ ବାନେ ହାଖ୍ଖଦାନ୍” ଆରୁ ଯଦି ନିଜର୍ ଭାଇସିନ୍
         ହାଁଣସ୍ ତୁପ୍‌ଫସ୍; ତା ଆସ୍ ଝୁଟ୍ଟୁସ୍। ଏନ୍ଦେର୍‌ଗେକା ଆସ୍ ନିଜର୍ ଭାଇସିନ୍, ଏକାସିନ୍ କା ଆସ୍ ଏର୍‌ଦାସ୍,
         ଆସିନ୍ ବାନେ ମା ହାଖ୍ଖଦାସ୍, ତା ଆସ୍ ପାର୍‌ମେଶ୍ୱାର୍‌ସିନ୍, ଏକାସିନ୍‌କା ଆସ୍ ଏକ୍‌ଲାହି ମାଲ୍ଲା
         ଏରୁସ୍, ଆସିନ୍ ବାନେ ହାଖ୍ଖା ପଲ୍ଲଦାସିନ୍। 21 ଖ୍ରୀସ୍ତ୍‌ତି ନାମାଗେ ଏନ୍ନେ ଆଦେଶ୍ ହାଖ୍ଖର୍‌କିଚି କା, ନେଦିନ୍ ପାର୍‌ମେଶ୍ୱାର୍‌ସିନ୍ ବାନେ ହାଖ୍ଖନାଏ
         ତା ଆବ୍ଡ଼ାର୍ ନିଜର୍ ଭାଇସିନ୍‌ହି ବାନେ ହାଖ୍ଖନା କାତ୍‌ଥା।

ଦୁନିଆଁନୁ ଜିତ୍‌ନା51 ନେଖାଏ ଏନ୍ନେ ବିଶ୍ୱାସ୍ ରାଇ କା ଯୀଶୁସିନ୍ ଖ୍ରୀସ୍ତ୍‌, ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚର୍;
         ଆରୁ ନେଦିନ୍ ବାଙ୍ଗ୍‌ସିନ୍ ବାନେ ହାଖ୍ଖନା କାମ୍‌ନାଏ ତା ଆବ୍ଡ଼ାର୍ ଆସ୍‌କି ହାଦ୍ଦୁବଚ୍ଚରିନ୍‌ହି
         ବାନେ କାମ୍‌ନାଏ। 2 ଯେତ୍‌କବାକେନ୍ ନାମ୍ ପାର୍‌ମେଶ୍ୱାର୍‌ସିନ୍ ବାନେ ହାଖ୍ଖଦାତ୍ ଆରୁ ଆସ୍‌କି ହୁକୁମ୍‌ବନ୍ ପାଲନ୍ କାମ୍‌ଦାତ୍
         ତା, ଇତ୍ତି ନାମ୍ ଆହ୍‌ଦାତ୍ କା ନାମ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚରିନ୍ ବାନେ ହାଖ୍ଖଦାତ୍।
         3 ଏନ୍ଦେର୍‌ଗେକା ପାର୍‌ମେଶ୍ୱାର୍‌ସିନ୍ ବାନେ ହାଖ୍ଖନା ମତ୍‌ଲବ୍ ପାର୍‌ମେଶ୍ୱାର୍‌ସ୍‌କି ହୁକୁମ୍‌ବନ୍
         ମାନ୍‌ନା; ଆରୁ ଆସ୍‌କି ହୁକୁମ୍‌ଦ୍ କଠିନ୍ ମାଲ୍ଲିଦ୍। 4 ଏନ୍ଦେର୍‌ଗେକା ନେଦିନ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚ୍ ମାନର୍‌କର୍, ଆବ୍ଡ଼ାର୍ ଦୁନିଆଁନୁ ଜିତର୍,
         ଆରୁ ଆ ଜିତଦ୍ ଏକାତି କା ଦୁନିଆଁନୁ ଜିତ୍ ମାନିଦ୍; ଆଦ୍ ନାହ୍ମାଏ ବିଶ୍ୱାସ୍‌ଦ୍‌। 5 ଦୁନିଆଁନୁ ଜିତ୍‌ନା ବାଲାର୍ ନେଦ୍? ଖାଲି ଆବ୍ଡ଼ାର୍ ଏକାର୍‌ଘି ବିଶ୍ୱାସ୍ ରାଇ କା ଯୀଶୁସ୍ ପାର୍‌ମେଶ୍ୱାର୍‌ସ୍‌କି
         ହାଦ୍ଦୁସ୍।ଯୀଶୁ ଖ୍ରୀସ୍ତ୍‌ସ୍‌କି ବାରେନୁ ସାକ୍ଷୀ6 ଆ ଯୀଶୁ ଖ୍ରୀସ୍ତ୍‌ସିନ୍ ଏକାସ୍ କା ଆମ୍ମୁ ଆରୁ ହେଁସୁତି ବାର୍‌ଚ୍‌କାଚାସ୍, ଆରୁ ଖାଲି ଆମ୍ମୁତି ମାଲ୍ଲା
         ଲେକିନ୍ ଆମ୍ମୁ ଆରୁ ହେଁସୁତି ବାର୍‌ଚ୍‌କାଚାସ୍। 7 ଆରୁ ଆତ୍ମାଦ୍‌ହି ଇଦ୍‌ଘି ସାକ୍ଷୀ ଚିଦ୍ ଏନ୍ଦେର୍‌ଗେକା ଆତ୍ମାଦ୍ ସତ୍ତୁଦ୍। 8 ସାକ୍ଷୀ ଚିନାବାଲାର୍ ତିନ୍ ଲୋକ୍ ରାନାଏ, ଆତ୍ମା, ଆମ୍ମୁ ଆରୁ ହେଁସୁ; ଆରୁ ତିହ୍ନି ଲୋକ୍ ଅଣ୍ଟା କାତ୍‌ଥାନୁ
         ସହମତ୍ ରାନାଏ। 9 ନାମ୍ ଯେତ୍‌କବାକେନ୍ ଆଲାର୍‌ଘି ସାକ୍ଷୀବନ୍ ମେନ୍‌ଦାତ୍, ତା ପାର୍‌ମେଶ୍ୱାର୍‌ସ୍‌କି ସାକ୍ଷୀତା ଆଦ୍‌ଘିନ୍ତିହି
         ବାଢ଼୍‌ରିକିରି ରାଇ; ଆରୁ ପାର୍‌ମେଶ୍ୱାର୍‌ସ୍‌କି ସାକ୍ଷୀଦ୍ ଇଦ୍ କା ଆସ୍ ନିଜର୍ ହାଦ୍ଦୁସ୍‌କି ବାରେ
         ସାକ୍ଷୀ ଚିଚ୍‌କାଦାସ୍। 10 ଏକାସ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍‌କି ମିଆଁ ବିଶ୍ୱାସ୍ କାମ୍‌ଦାସ୍ ଆସ୍ ନିଜର୍ ମନ୍‌ନୁ ସାକ୍ଷୀ
         ଉଇଦାସ୍। ଆରୁ ଏକାସ୍ ପାର୍‌ମେଶ୍ୱାର୍‌ସ୍‌କି ମିଆଁ ବିଶ୍ୱାସ୍ ମା କାମ୍‌ଦାସ୍ ଆସ୍ ଆସିନ୍ ଝୁଟ୍ଟୁ
         ଠାହ୍‌ରାଦାସ୍, ଏନ୍ଦେର୍‌ଗେକା ଆସ୍ ଆ ସାକ୍ଷୀବନ୍ ବିଶ୍ୱାସ୍ ମା କାମ୍‌ଚାସ୍ ଏକାନ୍ କା ପାର୍‌ମେଶ୍ୱାର୍‌ସ୍
         ତାଙ୍ଘା ହାଦ୍ଦୁସ୍‌କି ବାରେ ତେଙ୍କାଦାସ୍। 11 ଆରୁ ଆ ସାକ୍ଷୀ ଇଦ୍ କା ପାର୍‌ମେଶ୍ୱାର୍‌ସ୍ ନାମାଗେ ସବୁଦିନ୍‌ତା ଜୀବନ୍ ଚିଚ୍‌କାଦାସ୍, ଆରୁ ଇ ଜୀବନ୍
         ତାଙ୍ଘା ହାଦ୍ଦୁସ୍‌କିନୁ ହାଖ୍ଖରିଦ୍। 12 ନେଖାସାନ୍ ହାଦ୍ଦୁସ୍ ରାଦାସ୍, ଆସ୍‌ସାନ୍ ଜୀବନ୍ ରାଇ; ଆରୁ ନେଖାସାନ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍
         ମାଲ୍ଲକାସିନ୍, ଆସ୍‌ସାନ୍ ଜୀବନ୍‌ହି ମାଲ୍ଲାଦିନ୍।ସବୁଦିନ୍‌ତା ଜୀବନ୍13 ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍‌କି ନାମେନୁ ବିଶ୍ୱାସ୍ କାମ୍‌ନା ବାଲାରୋ, ଏନ୍ ନିମାଗେ ଇଦ୍‌ଘିଲାଗାନ୍
         ଲେଖାଲ୍‌ଦାନ୍ କା ନିମ୍ ଆହା କା ସବୁଦିନ୍‌ତା ଜୀବନ୍ ନିହ୍ମାସାନ୍ ରାଇଦ୍। 14 ଆରୁ ନାହ୍ମାଏ ପାର୍‌ମେଶ୍ୱାର୍‌ସ୍‌କି ମିଆଁ ଇ ଭାର୍‌ଷା ରାଇ କା ଯଦି ନାମ୍ ତାଙ୍ଘା ଇଚ୍ଛାଘି ଅନୁସାର୍
         ଏନ୍ଦ୍ରିନ୍‌ହି ନିୟତ୍ ତା ଆସ୍ ନାହ୍ମାଏ କାତ୍‌ଥାନ୍ ମେନ୍‌ଦାସ୍। 15 ଆରୁ ନାମ୍ ଆହ୍‌ଦାତ୍ କା ଏନ୍ଦ୍ରିନ୍‌ହି ନାମ୍ ନିଦାତ୍ ତା ଆସ୍ ଆବନ୍ ପୁରା କାମ୍‌ଦାସ୍, ତା ଇବନ୍‌ହି
         ଆହ୍‌ଦାତ୍ କା ଏନ୍ଦ୍ରିନ୍‌ହି ନାମ୍ ଆସ୍‌ତି ନିଦାତ୍ ଆବନ୍ ହାକ୍କାତ୍ କେର୍‌କାଦାତ୍।16 ଯଦି ନେଦିନ୍ ନିଜର୍ ଭାଇସିନ୍ ଏନ୍ନେ ପାପ୍ କାମ୍‌ନାନ୍ ଏରୋସ୍ କା ଏକାଘି ଫଲ୍‌ବଦ୍ ସବୁଦିନ୍‌ତା ଖିନା
         ମା ମାନଦ୍, ତା ବିନ୍ତି କାମା, ଆରୁ ପାର୍‌ମେଶ୍ୱାର୍‌ସ୍ ଆସ୍‌କେ ଜୀବନ୍ ଚିୟସ୍। ଏନ୍ ଆବ୍ଡ଼ାର୍‌ଘି
         ଜୀବନ୍‌ଘି ବାରେନୁ ତେଙ୍ଗାଲ୍‌ଦାନ୍ ଏକାର୍ କା ଏନ୍ନେ ପାପ୍ କାମ୍‌ନାଏ ଏକାଘି ଫଲଦ୍ ସବୁଦିନ୍‌ତା ମରନ୍
         ମା ମାନିଦ୍। ଏନ୍ନେ ପାପ୍‌ଦ୍‌ହି ମାନିଦ୍ କା ଏକାଘି ଫଲ୍‌ବଦ୍ ସବୁଦିନ୍‌ତା ମରନ୍। ଏନ୍ ନିମାନ୍ ଏନ୍ନେ
         ପାପ୍‌ଘି ବାରେ ବିନ୍ତି କାମାଗେ ମାଲ୍ଲା ତେଙ୍ଗ୍‌ନା। 17 ଜାମା ଲେଖାଘି ଭୁଲ୍ ନାଲ୍‌ଖୁଦ୍ ପାପ୍‌ଦ୍, ଲେକିନ୍ ଏନ୍ନେ ପାପ୍‌ହି ରାଇଦ୍ ଏକାଘି କା ଫଲ୍‌ବଦ୍ ସବୁଦିନ୍‌ତା
         ମରନ୍ ମାଲ୍ଲିଦ୍।18 ନାମ୍ ଆହ୍‌ଦାତ୍ କା ଏକାର୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚ ମାନ୍‌ଚାର୍ କେର୍‌କାନାଏ, ଆବ୍ଡ଼ାର୍
         ପାପ୍ ମା କାମ୍‌ତେ ରାନାଏ; ଲେକିନ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍ ଆବ୍ଡ଼ାରିନ୍ ବାଛାବାଦାସ୍,
         ଆରୁ ଆବ୍ଡ଼ାରିନ୍ ଶାଏତାନ୍‌ଦ୍ ଏସ୍‌ରା ପଲ୍ଲୀଦ୍। 19 ନାମ୍ ଆହ୍‌ଦାତ୍ କା ନାମ୍ ପାର୍‌ମେଶ୍ୱାର୍‌ସ୍‌କି ହାଦ୍ଦୁବଚ୍ଚତ୍, ଆରୁ ଜାମା ଦୁନିଆଁଦ୍ ଶାଏତାନ୍‌ଘି
         ଅଧିନ୍‌ନୁ ରାଇଦ୍। 20 ନାମ୍ ଇବନ୍‌ହି ଆହ୍‌ଦାତ୍ କା ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍ ବାର୍‌ଚାସ୍ କେରାସିନ୍ ଆରୁ ଆସ୍ ନାମାଗେ
         ବୁଦ୍ଧି ଚିଚ୍‌କାଦାସ୍ ତାକା ନାମ୍ ସତ୍ତୁ ପାର୍‌ମେଶ୍ୱାର୍‌ସିନ୍ ଆହାଅଙ୍ଗତ୍ ଆରୁ ନାମ୍ ଆସ୍‌ଗାନେ
         ରାଦାତ୍ ଏକାସ୍ କା ସତ୍ତୁସ୍, ମତ୍‌ଲବ୍ ଯୀଶୁ ଖ୍ରୀସ୍ତ୍‌ଗାନେ ରାଦାତ୍। ସତ୍ତୁ ପାର୍‌ମେଶ୍ୱାର୍‌ସ୍
         ଆରୁ ସବୁଦିନ୍‌ତା ଜୀବନ୍ ଇସିନ୍। 21 ହେ ହାଦ୍ଦୁବଚ୍ଚରୋ, ମୂର୍ତ୍ତୀସ୍‌ତି ନିଜ୍‌କେନିଜ୍ ବାଛାବା ଉଇୟା।

ଯୋହାର୍11 ମଣ୍ତ୍‌ଲୀନ୍ତା ଆଗୁୱାନ୍ ଏନ୍, ଏନ୍ ଆ ଚାଜ୍ଜକା+ ମାଏକିନିଆଁ ଆରୁ ତାହ୍ମା ହାଦ୍ଦୁର୍‌ଘି ନାମେନୁ ଇ ଚିଠିନ୍ ଲେଖାଲ୍‌ଦାନ୍, ଏକାରିନ୍ କା ଏନ୍ ସତ୍ତୁନ୍
         ବାନେ ହାଖ୍ଖଦାନ୍ ଆରୁ ଏନ୍ ଖାଲି ମାଲ୍ଲା ଲେକିନ୍ ଆବ୍ଡ଼ାର୍ ଯେତ୍‌କର୍‌ହି ବାନେ ହାଖ୍ଖନାଏ ଏକାର୍
         କା ସତ୍ତୁବନ୍ ଆହ୍‌ନାଏ। 2 ଆ ସତ୍ତୁଦ୍ ଏକାଦ୍ କା ନାହ୍ମାଏନୁ ରାଇ ଆରୁ ସବୁଦିନ୍ ନାହ୍ମାଗାନେ ରଦ୍।3 ବାଙ୍ଗ୍ ପାର୍‌ମେଶ୍ୱାର୍‌ସ୍‌କି ତାର୍‌ତି ଆରୁ ବାଙ୍ଗ୍‌ସ୍‌କି ହାଦ୍ଦୁ ଯୀଶୁ ଖ୍ରୀସ୍ତ୍‌କି ତାର୍‌ତି
         କ୍ରିପା, ଦାୟା, ଶାନ୍ତି ସତ୍ତୁ ଆରୁ ବାନେ ହାଖ୍ଖନାଦ୍ ନାହ୍ମାଗାନେ ରୋଦ୍।ସତ୍ତୁ ଆରୁ ବାନେ ହାଖ୍ଖନା4 ଏନ୍ ନିଙ୍ଘାଏ କେତ୍‌କ ଲୋକ୍ ହାଦ୍ଦୁରିନ୍ ନାହ୍ମାଏ ବାଙ୍ଗ୍‌ସ୍‌କି ତାର୍‌ତି ହାଖ୍ଖର୍‌କା ଆଦେଶ୍‌ଘି
         ଅନୁସାର୍, ସତ୍ତୁନୁ ଚାଲ୍‌ର୍‌ନାନ୍ ଏରିକିରି ବହୁତ୍ ଖୁସୀ ମାନ୍‌ଚ୍‌କାନ୍। 5 ଆକ୍କୁନ୍ ହେ ପ୍ୟାରେ ମାଏକିନିଆଁ, ଏନ୍ ନିଙ୍ଗାଗେ ଏନ୍ଦେର୍‌ହି ପୁନା ହୁକୁମ୍ ମାଲ୍ଲା ଲେଖୁନ୍ ଲେକିନ୍
         ଆ ଆଦେଶ୍‌ବନ୍ ଲେଖାଲ୍‌ଦାନ୍ ଏକାଦ୍ କା ସୁରୁନ୍ତି ନାହ୍ମାଗାନେ ରାଇ, ଆରୁ ନିଙ୍ଗାନ୍ ଆର୍‌ଜୀବିନ୍ତି
         କାମାଲ୍‌ଦାନ୍ କା ନାମ୍ ଏକ୍ ଦୁସ୍‌ରାରିନ୍ ବାନେ ହାଖ୍ଖତ୍। 6 ଆରୁ ବାନେ ହାଖ୍ଖନାଘି ମତ୍‌ଲବ୍ ଇଦ୍ କା ନାମ୍ ପାର୍‌ମେଶ୍ୱାର୍‌ସ୍‌କି ହୁକୁମ୍ ଅନୁସାର୍ ଚାଲ୍‌ରତ୍;
         ଇଦ୍ ଆ ଆଦେଶ୍‌ଦ୍ ଏକାନ୍ କା ନିମ୍ ପହ୍‌ଲେନ୍ତି ମେନ୍‌ଚ୍‌କାଦାର୍ ଆରୁ ନିମାଗେ ବାନେକିରି ଚାଲ୍‌ର୍‌ନାଇନ୍
         କାତ୍‌ଥା। 7 ଏନ୍ଦେର୍‌ଗେକା ବହୁତ୍ ଏନ୍ନେ ଫୁସ୍‌ଲାନା ବାଲା ଆଲାର୍ ଦୁନିଆଁନୁ ଉର୍‌ଖାର୍ କେର୍‌କାନାଏ। ଏକାର୍
         ଇବନ୍ ମା ମାନ୍ନାଏ କା ଯୀଶୁ ଖ୍ରୀସ୍ତ୍‌ ମୁନୁଷ୍‌କି ରୂପ୍‌ନୁ ଦୁନିଆଁନୁ ବାର୍‌ଚାସ୍; ଇବ୍ଡ଼ାରିନ୍
         ଫୁସ୍‌ଲାନା ବାଲାର୍ ଆରୁ ଖ୍ରୀସ୍ତ୍ ବିରୋଧିର୍। 8 ନିଜର୍ ବାରେନୁ ସାବ୍‌ଧାନ୍ ରା, କା ଏକା ମେହ୍ଁନତ୍‌ବନ୍ ଏମ୍ କାମ୍‌ଚ୍‌କାଦାମ୍ ଆବନ୍ ନିମ୍ ଆମ୍‌କେ
         ଏଫ୍‌ସାଚା, ଲେକିନ୍ ଆଦ୍‌ଘି ପୁରା ଫଲ୍‌ବନ୍ ହାଖ୍ଖା। 9 ଏକାର୍ ଖ୍ରୀସ୍ତ୍‌କି ଶିକ୍ଷାନୁ ଟିକ୍‌ରିକିରି ମା ରାନାଏ ଲେକିନ୍ ବହୁତ୍ ଆଘ୍‌ଲି ବାଢ଼୍‌ରାନାଏ କାନାଏ
         ଆବ୍ଡ଼ାର୍ ପାର୍‌ମେଶ୍ୱାର୍‌ଗାନେ ମା ରାନାଏ, ଆରୁ ଏକାର୍ ଆସ୍‌କି ଶିକ୍ଷାନୁ ଟିକ୍‌ରିକିରି ରାନାଏ
         ଆବ୍ଡ଼ାର୍ ଗାନେ ବାଙ୍ଗ୍‌ସ୍‌ହି ରାଦାସ୍ ଆରୁ ହାଦ୍ଦୁସ୍‌ହି ରାଦାସ୍। 10 ଯଦି ନିହ୍ମାସାନ୍ ନେଦିନ୍ ବାରର୍ ଆରୁ ଇ ଶିକ୍ଷାନ୍ ମା ଚିଅର୍, ତା ଆବ୍ଡ଼ାରିନ୍ ନିହ୍ମା ଆଡ଼୍‌ପାନୁ
         ପାହି ଆମା କାମା ଆରୁ ଯୋହାର୍‌ହି ଆମା କାମା। 11 ଏନ୍ଦେର୍‌ଗେକା ନେଦିନ୍ ଏନ୍ନେ ଆଲାରିନ୍ ଯୋହାର୍ କାମ୍‌ନାଏ, ତା ଆସ୍ ଆବ୍ଡ଼ାର୍‌ଘି ବଦ୍‌ମାସି ନାଲ୍‌ଖୁନୁ
         ଭାଗିଦାର୍ ମାନ୍ନାଏ।ଆଖ୍‌ରୀ ଯୋହାର୍12 ଏଙ୍ଗା ବହୁତ୍ କାତ୍‌ଥା ନିମାଗେ ଲେଖ୍‌ନା ରାଇ, ଲେକିନ୍ ଏନ୍ କାଗଜ୍ ଆରୁ ସିହାଇତି ଲେଖାଗେ ମା ଚାହାଁଲ୍‌ଦାନ୍,
         ଲେକିନ୍ ଏଙ୍ଗାଗେ ଆଶ୍ରା ରାଇ କା ଏନ୍ ନିହ୍ମାସାନ୍ ବାରନ୍ ଆରୁ ଆମ୍‌ନେ ସାମ୍‌ନେ କାତ୍‌ଥାବାର୍ତ୍ତା
         କାମନ୍। ଏସ୍‌କେ କା ନାହ୍ମାଏ ଖୁସୀ ପୁରା ମାନଦ୍।13 ନିଙ୍ଘାଏ ଚାଜ୍ଜକା ବୁହୁଣୀର୍‌ଘି ହାଦ୍ଦୁବଚ୍ଚର୍ ନିଙ୍ଗାନ୍ ଯୋହାର୍ କାମାଲ୍‌ନାଏ।

ଯୋହାର୍11 ମଣ୍ତ୍‌ଲୀନ୍ତା ଆଗୁୱାନ୍ ଏନ୍, ଏନ୍ ପ୍ୟାରା ସାଙ୍ଗେ ଗାୟୁସ୍‌କି ନାମେନୁ ଚିଠି ଲେଖାଲ୍‌ଦାନ୍, ଏକାସିନ୍
         କା ଏନ୍ ସତ୍ତୁନ୍ ବାନେ ହାଖ୍ଖଦାନ୍। 2 ହେ ଏଙ୍ଘାଏ ବାନେ ସାଙ୍ଗେ, ଏନ୍ ବିନ୍ତି କାମାଲ୍‌ଦାନ୍ କା ଏସ୍‌କେ ନିନ୍ ଆତ୍ମିକ୍ ଉନ୍ନତି କାମ୍‌ତେ
         ବାରାଲ୍‌ଦାର୍, ଆନ୍ନେନିନ୍ ନିନ୍ ଜାମା କାତ୍‌ଥାନୁ ଆଘ୍‌ଲି ବାଢ଼୍‌ର୍‌ତେ କାଲା, ଆରୁ ବାନେକିରି ରା।
         3 ଏନ୍ଦେର୍‌ଗେକା ଯେତ୍‌କବାକେନ୍ ନାହ୍ମା ବିଶ୍ୱାସୀ ଭାଇଜାମାର୍ ବାରିକିରି ନିଙ୍ଘାଏ ଆ ସତ୍ତୁଘି ସାକ୍ଷୀ
         ଚିଚ୍ଚାର୍, ଏକାନୁ କା ନିନ୍ ସତ୍ତୁନିନ୍ ଚାଲ୍‌ର୍‌ରାଲ୍‌ଦାଏ ତା ଏନ୍ ବହୁତ୍ ଖୁସୀ ମାନ୍‌ଚ୍‌କାନ୍।
         4 ଏଙ୍ଗା ଇଦ୍‌ଘିନ୍ତି ବାଡ଼୍‌କା ଖୁସୀ ଆରୁ ଏନ୍ଦେର୍‌ନୁହି ମାଲ୍ଲାଦିନ୍ କା ଏନ୍ ମେନ୍‌ଚ୍‌କାନ୍ କା
         ଏଙ୍ଘାଏ ହାଦ୍ଦୁର୍ ସତ୍ତୁନୁ ଚାଲ୍‌ରାଲ୍‌ନାଏ।ଗାୟୁସ୍‌କି ନାମେ କାମ୍‌ନା5 ହେ ଏଙ୍ଘାଏ ବାନେ ସାଙ୍ଗେ, ନିନ୍ ନାହ୍ମା ଭାଇ ଜାମାର୍‌ଘି, ଭାଲାଇଘି ଲାଗାନ୍ ଏନ୍ଦ୍ରିନ୍ କାମ୍‌ଦାୟ,
         ଆବନ୍ ନିନ୍ ବିଶ୍ୱାସ୍‌ତି କାମ୍‌ଦାୟ। ଯଦିଭି ଆବ୍ଡ଼ାର୍ ନିଙ୍ଘାଲାଗାନ୍ ପର୍‌ଦେଶୀ ରାନାଏ। 6 ଆବ୍ଡ଼ାର୍ ମଣ୍ତ୍‌ଲୀଘି ଚାହାନୁ ନିଙ୍ଘାଏ ବାନେ ହାଖ୍ଖନାଘି ସାକ୍ଷୀ ଚିଚ୍‌କାଦାସ୍। ଯଦି ନିନ୍ ଆବ୍ଡ଼ାରିନ୍
         ହନ୍ନେନ୍ ବିଦା କାମୟ ଏସ୍‌କେ କା ପାର୍‌ମେଶ୍ୱାର୍‌ସ୍‌କି ଆଲାର୍‌ଘି ଲାଗାନ୍ ଉଚିତ୍ ରାଇଦ୍ ତା ବାନେ
         କାମୟ। 7 ଏନ୍ଦେର୍‌ଗେକା ଆବ୍ଡ଼ାର୍ ଖ୍ରୀସ୍ତ୍‌ସ୍‌କି ନାମେଘି ଲାଗାନ୍ ଉର୍‌କାନାଏ ଆରୁ ଦୁସ୍‌ରା ଜାତିୟାର୍‌ସ୍‌ତି
         ଏନ୍ଦେର୍‌ହି ମା ହନାଏ। 8 ହୁଦ୍‌ଘିଲାଗାନ୍ ନାହ୍ମା ବିଶ୍ୱାସୀର୍‌ଗେ ଏନ୍ନେ ଆଲାରିନ୍ ମଦେତ୍ କାମ୍‌ନା କାତ୍‌ଥା, ତାକା ନାମ୍‌ହି
         ସତ୍ତୁ ନାଲ୍‌ଖୁନୁ ଆବ୍ଡ଼ାର୍ ଗାନେ ସାଙ୍ଗେନ୍ ନାଲ୍‌ଖୁ କାମ୍‌ନାବାଲା ମାନତ୍।ଦିୟୁତ୍ରିଫେସ୍ ଆରୁ ଦୀମିତ୍ରୀୟୁସ୍9 ଏନ୍ ମଣ୍ତ୍‌ଲୀଗେ ଅଣ୍ଟା ଚିଠି ଲେଖ୍‌ଚ୍‌କାଚ୍‌କାନ୍, ଲେକିନ୍ ଦିୟୁତ୍ରିଫେସ୍ ଏକାସ୍ କା ଆବ୍ଡ଼ାର୍‌ଘି
         ମୁଖିଆ ମାନା ଚାହାଁଲିୟାସ୍। ଆସ୍ ଏଙ୍ଘା କାତ୍‌ଥାନ୍ ଗ୍ରହନ୍ ମା କାମ୍‌ଦାସ୍। 10 ଆଦ୍‌ଘି ଲାଗାନ୍ ଏନ୍ ଯେତ୍‌କବାକେନ୍ ନିହ୍ମାସାନ୍ ବାରନ୍ ତା ଆସ୍‌କି କାମ୍‌ଚ୍‌କା ନାଲ୍‌ଖୁଘି ବାରେ
         ମନେ କାମ୍‌ତନ୍ କା ଆସ୍ ନାହ୍ମାଏ ବାରେନୁ ଖାରାପ୍ କାତ୍‌ଥା ତେଙ୍ଗିକିରି ନାହ୍ମାଏ ଅପ୍‌ମାନ୍ କାମ୍‌ଦାସ୍
         ଆରୁ ଏଙ୍ଘା ବାରେ ଝୁଟ୍ଟ୍‌ କାତ୍‌ଥା ତେଙ୍ଗ୍‌ଦାସ୍; ଆରୁ ଏତ୍‌କନୁ ହି ଆସ୍ ଖୁସୀ ମା ମାନ୍‌ଦାସ୍।
         ବିଶ୍ୱାସୀ ଭାଇର୍‌ଘି ମାଇନ୍ ମା କାମ୍‌ଦାସ୍, ଲେକିନ୍ ଏକାର୍ ଏନ୍ନେ କାମା ବେଦ୍ଦନାଏ ଆବ୍ଡ଼ାରିନ୍‌ହି
         ମାନା କାମ୍‌ଦାସ୍ ଆରୁ ଆବ୍ଡ଼ାରିନ୍ ମଣ୍ତ୍‌ଲୀନ୍ତି ଅଥ୍‌ର୍‌ଦାସ୍ ଚିଦାସ୍।11 ହେ ଏଙ୍ଘାଏ ସାଙ୍ଗେ, ନିନ୍ ଖାରାପ୍‌ଘି ଅନୁସରଣ୍ ଆମା କାମା ଲେକିନ୍ ଭାଲାଇଘି ଅନୁସରଣ୍ କାମା। ଏକାର୍
         ଭାଲାଇ କାମ୍‌ନାଏ, ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ତାର୍‌ତି ରାନାଏ; ଲେକିନ୍ ଏକାର୍ ଖାରାପ୍ କାମ୍‌ନାଏ
         ଆବ୍ଡ଼ାର୍ ପାର୍‌ମେଶ୍ୱାର୍‌ସିନ୍ ମାଲ୍ଲା ଏରୁର୍। 12 ଦୀମିତ୍ରୀୟସ୍‌କି ବାରେନୁ ଯେତ୍‌କର୍ ସାକ୍ଷୀ ଚିଚ୍‌କାନାଏ, ସତ୍ତୁଦ୍‌ହି ନିଜେନିନ୍ ସାକ୍ଷୀ ଚିଚ୍ଚକିଚି;
         ଆରୁ ଏମ୍‌ହି ସାକ୍ଷୀ ଚିଆଲ୍‌ଦାମ୍ ଆରୁ ନିନ୍ ଆହ୍‌ଦାଏକା ଏହ୍ମାଏ ସାକ୍ଷୀଦ୍ ସତ୍ତୁଦ୍।ଆଖ୍‌ରୀ ଯୋହାର୍13 ଏଙ୍ଗା ନିଙ୍ଗାଗେ ବହୁତ୍‌କିଛି ଲେଖ୍‌ନାତା ରାଇ, ଲେକିନ୍ କଲମ୍ ଆରୁ ସେହିଇତି ଲେଖାଗେ ମା ଚାହଁଦାନ୍।
         14 ଲେକିନ୍ ଏଙ୍ଘାଏ ଭାର୍‌ଷା ରାଇ କା ନିଙ୍ଗାନ୍ ଚାଁଣେ ଭେଁଟ୍ ମାନନ୍, ଆଙ୍ଗେନ୍ ନାମ୍ ଆମ୍‌ନେ ସାମ୍‌ନେ
         କାତ୍‌ଥାବାର୍ତ୍ତା କାମତ୍।15 ନିଙ୍ଗାଗେ ଶାନ୍ତି ହାଖ୍ଖର୍‌ତେ ରାନାଦ୍, ଇସ୍‌ତା ସାଙ୍ଗେର୍ ନିମାନ୍ ଯୋହାର୍ ବାନାଏ। ଆସ୍‌ତା ଜାମା
         ସାଙ୍ଗେର୍‌ଘି ନାମେ ହୋଇକିରି ଯୋହାର୍ ତେଙ୍କେ ଚିକେ।

ଯୋହାର୍11 ଏନ୍ ଯୁଦାସ୍ ଯୀଶୁ ଖ୍ରୀସ୍ତ୍‌କି ଅଣ୍ଟା ସେବକ୍, ଆରୁ ୟାକୁବ୍‌ସ୍‌କି ଭାଇନ୍, ଏକାରିନ୍ ପାର୍‌ମେଶ୍ୱାର୍‌ସ୍
         ମେହ୍‌କାଦାସ୍ ଆରୁ ଏକାରିନ୍ ବାଙ୍ଗ୍ ପାର୍‌ମେଶ୍ୱାର୍‌ସ୍ ବାନେ ହାଖ୍ଖଦାସ୍ ଆରୁ ଏକାରିନ୍ ଯୀଶୁ ଖ୍ରୀସ୍ତ୍‌କି
         ଲାଗାନ୍ ଉଇକାନାଏ, ଆବ୍ଡ଼ାର୍‌ଘି ନାମେନୁ ଚିଠି ଲେଖାଲ୍‌ଦାନ୍। 2 ନିମାଗେ ଦାୟା, ଶାନ୍ତି ଆରୁ ବାନେ ହାଖ୍ଖନାଦ୍ ବହୁତ୍ ବାଗ୍ଗେ ହାଖ୍ଖର୍‌ତେ ରାନାଦ୍।ଝୁଟ୍ଟୁ ଶିକ୍ଷା ଚିଉର୍‌ସ୍‌ତି ସାବ୍‌ଧାନ୍ ରା3 ହେ ଏଙ୍ଘାଏ ପ୍ୟାରେ ଭାଇ ଆରୁ ବୁହୁଣୀଜାମାରୋ, ନାମ୍ ଏକା ପାପ୍‌ଘି ଦଣ୍ଡ୍‌ତି ବାଛ୍‌ର୍‌କାତ୍ କେର୍‌କାଦାତ୍
         ଆଦ୍‌ଘି ବାରେନୁ ନିମାନ୍ ଲେଖାଗେ ବହୁତ୍ କୋଶିଷ୍ କାମାଲ୍‌କାନ୍, ଲେକିନ୍ ଆକ୍କୁନ୍ ଏନ୍ ନିମାନ୍ ଇବନ୍
         ବୁଝାବାନା ଜରୁରୀ ସୋଚ୍‌କାନ୍ କା ନିମ୍ ଆ ବିଶ୍ୱାସ୍‌ଘି ଲାଗାନ୍ କୋଶିଷ୍ କାମା ଏକାନ୍ କା ପାବିତାର୍
         ଆଲାର୍‌ଗେ ଅହନ୍ ଖାଲି ସୋଁପା କେର୍‌କିଚା। 4 ଏନ୍ଦେର୍‌ଗେକା ନାହ୍ମା ମାଝାନୁ କେତ୍‌କ ଆଲାର୍ କାଡ଼େ-କାଡ଼େ କର୍‌ଚାର୍ କେର୍‌କାନାଏ, ଇବ୍ଡ଼ାର୍
         ପାର୍‌ମେଶ୍ୱାର୍‌ସ୍‌କି ଭକ୍ତି ମା କାମ୍‌ନାଏ, ଆରୁ ପାର୍‌ମେଶ୍ୱାର୍‌ସ୍‌କି କ୍ରିପାବନ୍ ମଉଜ୍‌ମଜ୍‌ଲିସ୍‌ନୁ
         ବାଦ୍‌ଲାନାଏ ଚିନାଏ, ଆରୁ ନାହ୍ମାଏ ପ୍ରାଭୁ ଆରୁ ଅଣ୍ଟା ଖାଲି ମାଲିକ୍ ଆରୁ ଯୀଶୁ ଖ୍ରୀସ୍ତ୍‌ସିନ୍
         ମା ମାନ୍ନାଏ। ଇବ୍ଡ଼ାର୍‌ଗେ ଦଣ୍ଡ୍ ହାଖ୍ଖର ଏନ୍ନେ ପାବିତାର୍ ଶାସ୍ତ୍ରନୁ ଢେର୍ ବଛର୍‌ଘି ଆଘ୍‌ଲିନିନ୍
         ନାବୀଜାମାର୍ ଲେଖ୍‌ଚ୍‌କାଚାର୍।5 ଯଦିଭି ନିମ୍ ଜାମା କାତ୍‌ଥାନ୍ ପୁରାପୁରୀ ଆକ୍କାଦାର୍, ହାଲେହି ଏନ୍ ନିମାନ୍ ଇ କାତ୍‌ଥାନ୍ ମନେ କାମ୍‌ତା
         ବେଦ୍ଦାଲ୍‌ଦାନ୍ କା ପ୍ରାଭୁସ୍ ତାଙ୍ଘା ଆଲାରିନ୍ ମିଶର୍ ଦେଶ୍‌ତି ଛାଡ଼ାବାଚାସ୍। ହୁଦ୍‌ଘିପାଛ୍‌ଲି
         ଏକାର୍ ବିଶ୍ୱାସ୍ ମା କାମ୍‌ଚାର୍ ଆବ୍ଡ଼ାରିନ୍ ନାଶ୍ କାମ୍‌ଚେଇଚାସ୍। 6 ଆରୁ ଏକା ସରଗ୍‌ଦୂଁତ୍‌ଜାମାର୍ ନିଜର୍ ହକ୍‌ଘି ପଦ୍‌ବନ୍ ସ୍ଥିର୍ ମା ଉଇୟିକିରି ନିଜର୍-ନିଜର୍ ରାନା
         ଆଡ୍ଡାନ୍ ଆମ୍ବେଇଚାର୍, ଆବ୍ଡ଼ାରିନ୍ ଆସ୍ ଆଖ୍‌ରୀ ନ୍ୟାୟଘି ମାହାନ୍ ଉଲ୍ଲାତକ୍ ସବୁଦିନ୍‌ତା ସିକ୍‌ଡ଼ିତି
         ହିଁଇକିରି ଉହା ଆଡ୍ଡାନୁ ଉଇକାଦାସ୍। 7 ହନ୍ନେନ୍ ସଦୋମ୍ ଆରୁ ଗମୋରା ଆରୁ ତାଙ୍ଘା ଚାରିହ୍ ପାଖ୍‌ତା ସହର୍‌ତା ଆଲାର୍, ଏକାର୍ କା ଇବ୍ଡ଼ା ଦୂଁତ୍‌ଜାମାର୍
         ଲେଖା ବେଭିଚାରୀ ମାନ୍‌ଚାର୍ କେର୍‌କାଚାର୍ ଆରୁ ଦୁସ୍‌ରାର୍‌ଘି ଶରୀର୍‌ଘି ପାଛ୍‌ଲି ଲାକ୍କାରାଚାର୍,
         ଆବ୍ଡ଼ାର୍ ସବୁଦିନ୍‌ତା ଚିଚ୍ଚୁଘି ଦଣ୍ଡ୍ ହାଖ୍ଖୀକିରି ନମୁନା ମାନ୍‌ଚାର୍ କେର୍‌କାନାଏ।8 ହନ୍ନେନ୍ ଏକାର୍ କାଡ଼େ-କାଡ଼େ ନାହ୍ମା ମାଝାନୁ କର୍‌ଚାର୍ କେର୍‌କାନାଏ ଇବ୍ଡ଼ା ସପନ୍ ଏରୁର୍‌ହି ନିଜର୍-ନିଜର୍
         ଶରୀର୍‌ବନ୍ ଅଶୁଦ୍ଧ୍ କାମ୍‌ନାଏ, ପ୍ରାଭୁସ୍‌କି ହକ୍‌ବନ୍ ତୁଚ୍ଛ ସୋଚ୍‌ନାଏ, ଆରୁ ସରଗ୍‌ନୁ ରୁ ପ୍ରାଭୁସ୍‌କି
         ଦୂଁତ୍‌ଜାମାର୍‌ଘି ନିନ୍ଦା କାମ୍‌ନାଏ। 9 ଲେକିନ୍ ମୁଖ୍ୟା ଦୂଁତ୍ ମିଖାଏଲ୍, ମୁଶାସ୍‌କି ମାଁଣାଘି ବାରେନୁ ଶାଏତାନ୍ ଗାନେ କାଁଟ୍‌ଛାଁଟ୍ କାମ୍‌ଚା
         ତା ଆଦ୍‌ଘି ନିନ୍ଦା କାମିକିରି ଦୋଷ୍ ଲାଗାବାଗେ ସାହସ୍ ମା କାମ୍‌ଚାଦ୍, ଲେକିନ୍ ଏତ୍‌କ ତେଙ୍ଗିୟାଦ୍,
         “ପ୍ରାଭୁସ୍ ନିଙ୍ଗାନ୍ ଧାମ୍‌କାନାସ୍।” 10 ଲେକିନ୍ ଇବ୍ଡ଼ା ଆଲାର୍ ଏକା କାତ୍‌ଥାନ୍ ବାଲ୍‌ନାଏ, ଆବ୍ଡ଼ାଘି ନିନ୍ଦା କାମ୍‌ନାଏ ଆରୁ ନିର୍‌ବୁଦ୍ଧିଆ
         ପଶୁ ଲେଖା ଏକାନ୍-ଏକାନ୍ ସାଭାବ୍‌ତି ଆହ୍‌ନାଏ, ଆନ୍ନୁ ନିଜ୍‌କେନିଜ୍ ନାଶ୍ କାମ୍‌ନାଏ। 11 ଆବ୍ଡ଼ାର୍ ଦଣ୍ଡ୍‌ଘି ହକ୍‌ଦାର୍! ଏନ୍ଦେର୍‌ଗେକା ଆବ୍ଡ଼ାର୍ କାଇନ୍‌ସ୍ ଲେଖା ଜୀବନ୍ ବାତାବାଚାର୍।
         ପାଏସାଘି ଲୋଭ୍ ଘି ଲାଗାନ୍ ନାବୀ ବିଲିୟାମ୍‌ସ୍, ଏସ୍‌କେ ଭୁଲ୍‌ନୁ ଖାତ୍‌ରାସ୍ କେର୍‌କାଚାସ୍, ଆନ୍ନେନ୍
         ଆବ୍ଡ଼ାର୍‌ହି ଭୁଲ୍‌ନୁ ଖାତ୍‌ରାର୍ କେର୍‌କାନାଏ। ଆରୁ କୋରହ୍‌ସ୍ ଏସ୍‌କେ ମୁଶାସ୍‌କି ବିରୋଧ୍ କାମିକିରି
         ନାଶ୍ ମାନ୍‌ଚାସ୍ କେର୍‌କାଚାସ୍ ଆନ୍ନେ ଆବ୍ଡ଼ାର୍‌ହି ନାଶ୍ ମାନର୍‌କର୍। 12 ଇବ୍ଡ଼ାର୍ ନିହ୍ମାଏ ବାନେ ହାଖ୍ଖନା ଭୋଜିନୁ ବିନା ଲାଜରିକିରି ନିହ୍ମାଗାନେ ଅନ୍ନାଏ ମହ୍ଁନାଏ, ଇବ୍ଡ଼ାର୍
         ଖାଲି ନିଜର୍ ଯତନ୍ କାମ୍‌ନାଏ। ଇବ୍ଡ଼ାର୍ ସାମ୍‌ଧୁର୍‌ନୁ ନୁହ୍‌ର୍‌କା ଚାଟ୍‌ଣୀ ଲେଖାର୍, ଇବ୍ଡ଼ାର୍
         ବିନା ଆମ୍ମୁ ରୁ ବାଦ୍‌ଲି ଲେଖାର୍ ଏକାନ୍ କା ଧୁକାଦ୍ ଉଡ଼୍‌ହିଇ ହୋଇକାଇ। ଇବ୍ଡ଼ାର୍ ଠିକ୍ ସାମାୟନୁ
         ଫାଡ଼ୁ ମା ହାଞ୍ଜନା ମାନ୍ନୁ ଲେଖାର୍, ଏକାଦ୍ ଦୁଇ ଥର୍ କେଚ୍ଚା କେର୍‌କିଚି ଆରୁ ଏକାଦ୍ କା ଚେରୁନ୍ତି
         ଚାଡ଼୍‌ରା କେର୍‌କିଚି। 13 ଇବ୍ଡ଼ାର୍ ସାମ୍‌ଧୁର୍‌ତା ଭାୟାନାକ୍ ଲହ୍‌ଡ଼ି ଲେଖାର୍, ଏକାର୍ କା ତାହ୍ମା ଲାଜ୍ଜେ ନାଲ୍‌ଖୁଘି ବଟ୍ଟେବନ୍
         ଅଥ୍‌ର୍‌ନାଏ; ଇବ୍ଡ଼ାର୍ ଇୟାହୁଇୟା କୁଦ୍ଦନା ବିନ୍‌କୋ ଲେଖାର୍, ଏକାର୍‌ଗେକା ଘୋର୍‌ଉହା ସବୁଦିନ୍‌ଘି
         ଲାଗାନ୍ ଉଇୟା କେର୍‌କିଚି।14 ଆଦାମ୍‌ସ୍‌ତି ସାତ୍‌ୱାଁ ପିଢ଼ିନ୍ତା ହନୋକ୍‌ସ୍‌ହି ଇବ୍ଡ଼ାର୍‌ଘି ବାରେନୁ ଭବିଷତ୍ କାତ୍‌ଥା କାମ୍‌ଚ୍‌କାଚାସ୍,
         “ମେନା, ପ୍ରାଭୁସ୍ ତାଙ୍ଘାଏ ହାଜାର୍-ହାଜାର୍ ସରଗ୍‌ଦୂଁତ୍‌ଜାମାର୍ ଗାନେ ଯେତ୍‌କ ଆଲାର୍‌ଘି ନ୍ୟାୟ
         କାମାଗେ ବାରାଲ୍‌ଦାସ୍। 15 ଆରୁ ଅଧାର୍ମିୟାଁ ଆଲାର୍ ନିଜର୍-ନିଜର୍ ଅଧର୍ମ୍‌ଘି ନାଲ୍‌ଖୁଘି ବାରେ ଏକାନ୍ କା ଆବ୍ଡ଼ାର୍ ଅଧର୍ମ
         ମାନିକିରି କାମ୍‌ଚ୍‌କାନାଏ, ଆରୁ ଅଧାର୍ମିୟାଁ ପାପୀଜାମାର୍ ଆସ୍‌କି ବିରୁଦ୍ଧନୁ ଏକା କାଠୋର୍ କାତ୍‌ଥା
         ତେଙ୍କାନାଏ, ଆବ୍ଡ଼ା ଜାମା କାତ୍‌ଥାନୁ ଦୋଷୀ କାମିକିରି ଦଣ୍ଡ୍ ଚିୟାଗେ ବାରାଲ୍‌ଦାସ୍।” 16 ଇବ୍ଡ଼ାର୍ ତା ଚୁଗ୍‌ଲିୟାର୍, କୁଡ଼୍‌କୁଡ଼୍‌ନାବାଲାର୍ ଆରୁ ତାହ୍ମା ଖାରାପ୍ ଇଚ୍ଛାନୁ ଚାଲ୍‌ର୍‌ନାବାଲାର୍,
         ଆରୁ ନିଜର୍ ଥୁମ୍‌ଣାତି ବଡ଼୍‌ପଣୀ କାତ୍‌ଥା ତେଙ୍ଗ୍‌ନାଏ, ଆରୁ ନିଜର୍ ଫାଏଦାଘି ଲାଗାନ୍ ଆଲାର୍‌ଘି
         ଥୁମ୍‌ଣାନ୍ ଏରିକିରି ବାଡ଼େଇ କାମ୍‌ନାଏ।ଚେତାବାନୀ ଆରୁ ଉପ୍‌ଦେଶ୍17 ଲେକିନ୍ ହେ ପ୍ୟାରେରୋ, ନିମ୍ ଆବ୍ଡ଼ା ଜାମା କାତ୍‌ଥାନ୍ ମନେ କାମା, ଏକାନ୍ କା ନାହ୍ମାଏ ପ୍ରାଭୁ ଯୀଶୁ
         ଖ୍ରୀସ୍ତ୍‌କି ଖାସ୍‌ଚେଲାଜାମାର୍ ଆଘ୍‌ଲିନ୍ତି ତେଙ୍କାନାଏ। 18 ଆବ୍ଡ଼ାର୍ ନିମାନ୍ ତେଙ୍ଗାଲିୟାର୍ କା, “ଆଖ୍‌ରୀ ଉଲ୍ଲାନୁ ଏନ୍ନେ ମାଜାକ୍ କାମୁ ଆଲାର୍ ବାରର୍ ଏକାର୍
         କା ନିଜର୍-ନିଜର୍ ଖାରାପ୍ ଇଚ୍ଛା ଲେଖା ଚାଲ୍‌ରର୍।” 19 ଇବ୍ଡ଼ା ଆଲାର୍ ଆଲାରିନ୍ ଭାଗ୍ କାମ୍‌ନାଏଚିନାଏ; ଇବ୍ଡ଼ାର୍ ନିଜର୍ ଇଚ୍ଛା ଲେଖା ଚାଲ୍‌ର୍‌ନାଏ, ନେଖାଏନୁ
         କା ପାବିତାର୍ ଆତ୍ମା ମାଲ୍ଲାଦିନ୍। 20 ଲେକିନ୍ ହେ ପ୍ୟାରେରୋ, ନିମ୍ ପାବିତାର୍ ବିଶ୍ୱାସ୍‌ନୁ ମଜ୍‌ବୁତ୍ ମାନ୍‌ତେ ରା ଆରୁ ପାବିତାର୍ ଆତ୍ମାଘି
         ଶକ୍ତିତି ବିନ୍ତି କାମା। 21 ଆରୁ ନିମ୍ ନିଜେ ପାର୍‌ମେଶ୍ୱାର୍‌ସ୍‌କି ବାନେ ହାଖ୍ଖନାନୁ ଟିକ୍‌ରିକିରି ରା; ଆରୁ ସବୁଦିନ୍‌ତା ଜୀବନ୍‌ଘି
         ଲାଗାନ୍ ନାହ୍ମା ପ୍ରାଭୁ ଯୀଶୁ ଖ୍ରୀସ୍ତ୍‌କି ଦାୟାଘି ପାବୁ ଏର୍‌ତେ ରା। 22 ଏକାର୍ ବିଶ୍ୱାସ୍‌ନୁ କମ୍‌ଜୋରି ରାନାଏ, ଆବ୍ଡ଼ାରିନ୍ ଦାୟା କାମା। 23 ଆରୁ ଚିଚ୍ଚୁନ୍ତି ବାଛାବାନା ଲେଖା ଆବ୍ଡ଼ାରିନ୍ ବାଛାବା ଆରୁ ବହୁତ୍ ଲୋକ୍‌ରିନ୍ ଏଲ୍‌ଚ୍‌କା ସହିତ୍
         ଦାୟା କାମା, ଆ ଚିଢ଼ାବନ୍ ହାଁଣା ତୁପ୍‌ଫା ଏକାଦ୍ କା ଶରୀର୍‌ଘି ପାପ୍ ନାଲ୍‌ଖୁତି ମାଏଲା ମାନ୍‌ଚାକେର୍‌କିଚି।ଆଶିଷ୍ ବଚନ୍24 ଆକ୍କୁନ୍ ନେଦ୍ ନିମାନ୍ ଠୋକର୍ ମହଁନାନ୍ତି ବାଛାବା ଅଙ୍ଗସ୍, ଆରୁ ନିଜର୍ ମାହିମାଘି ଭାର୍‌ପୁରୀଘି
         ଆଘ୍‌ଲି ବହୁତ୍ ରୀଜ୍‌ଝୁ ଆରୁ ବିନାଦୋଷୀ ଇଲ୍‌ତା ଅଙ୍ଗସ୍, 25 ନାହ୍ମା ପ୍ରାଭୁ ଯୀଶୁସ୍‌କି ଦ୍ୱାର୍‌ନୁ ଆ ଅଣ୍ଟା ଖାଲି ପାର୍‌ମେଶ୍ୱାର୍‌ସ୍, ନାମାନ୍ ପାପ୍‌ତି ବାଛାବୁସ୍‌କି
         ମାହିମା ଆରୁ ବାଡ଼େଇ ଆରୁ ଶକ୍ତି ଆରୁ ହକ୍ ଏସ୍‌କେ ଆଘ୍‌ଲି ଯୁଗ୍‌ତି ରାଇଦ୍, ଆକ୍କୁନ୍‌ହି ରାଇଦ୍
         ଆରୁ ଯୁଗ୍‌ଯୁଗ୍ ରଦ୍। ଆମେନ୍।

11 ଏକାନ୍ ଇ ବହିନୁ ଘାଟ୍‌ଣାଘି ବାରେ ଲେଖାକେର୍‌କିଚା ଆବନ୍ ପାର୍‌ମେଶ୍ୱାର୍‌ସ୍ ଯୀଶୁ ଖ୍ରୀସ୍ତ୍‌ସିନ୍
         ପ୍ରକଟ୍ କାମ୍‌ଚାସ୍, ଏସ୍‌କେ କା ଆସ୍ ତାଙ୍ଘା ଗୁତ୍ତିୟାରିନ୍ ଏସ୍‌କିନ୍‌ଭି ଜାଲ୍‌ଦି ମାନ୍ନାବାଲା
         ଘାଟ୍‌ଣାଘି ବାରେ ଏଦୋସ୍; ଆରୁ ଯୀଶୁ ଖ୍ରୀସ୍ତ୍ ସରଗ୍ ଦୂଁତ୍‌ବନ୍ ତାଇୟିକିରି ତାଙ୍ଘା ସେବକ୍ ଯୋହାନ୍‌ସିନ୍
         ଆହ୍‌ତାଚାସ୍। 2 ଯୋହାନ୍‌ସ୍ ପାର୍‌ମେଶ୍ୱାର୍‌ସ୍‌କି ବଚନ୍ ଆରୁ ଯୀଶୁ ଖ୍ରୀସ୍ତ୍‌କି ସାକ୍ଷୀ ଚିଚ୍ଚାସ୍, ମତ୍‌ଲବ୍ ଆସ୍
         ଏନ୍ଦ୍ରିନ୍‌ଭି ଏର୍‌କାଚାସ୍, ଆଦ୍‌ଘି ବାରେନୁ ସାକ୍ଷୀ ଚିଚ୍ଚାସ୍। 3 ଧଏନ୍ ଆବ୍ଡ଼ାର୍ ଏକାର୍ କା ଇ ଭବିଷତ୍ କାତ୍‌ଥାବନ୍ ପାଢ଼୍‌ନାଏ, ଆରୁ ଏକାର୍ ଇ ବଚନ୍‌ବନ୍ ମେନ୍ନାଏ
         ଆରୁ ଇନ୍ନୁ ଲେଖ୍‌ଚ୍‌କା କାତ୍‌ଥାବନ୍ ପାଲନ୍ କାମ୍‌ନାଏ। ଏନ୍ଦେର୍‌ଗେକା ଆ ସାମାୟ ଚାହାନୁ ରାଇ।ଯୋହାନ୍‌ସ୍ ସାତ୍ତେଟା ମଣ୍ତ୍‌ଲୀବନ୍ ଯୋହାର୍ ତେଙ୍ଗାଲ୍‌ଦାସ୍4 ଯୋହାନ୍‌ସ୍‌କି ତାର୍‌ତି ଆସିଆ ଏରିୟାନୁ ରାନା ସାତ୍ତେଟା ମଣ୍ତ୍‌ଲୀଘି ନାମେନୁ ଚିଠି ଲେଖାଲ୍‌ଦାନ୍:ଆ ପାର୍‌ମେଶ୍ୱାର୍‌ସ୍‌କି ତାର୍‌ତି ଏକାସ୍ ଆକ୍କୁନ୍ ରାଦାସ୍, ଆରୁ ଏକାସ୍ ସବୁଦିନ୍‌ଘି ଲାଗାନ୍ ରାଚାସ୍,
         ଆରୁ ଏକାସ୍ ବାର୍‌ନାବାଲା ରାଦାସ୍, ଆ ସାତ୍ତେଟା ଆତ୍ମାର୍‌ଘି ତାର୍‌ତି ଏକାସ୍ ଆସ୍‌କି ରାଜ୍‌ଗାଦୀଘି
         ଚାହାନୁ ରାଦାସ୍ 5 ଆରୁ ଯୀଶୁ ଖ୍ରୀସ୍ତ୍‌ସ୍‌କି ତାର୍‌ତି ଏକାସ୍ କା ବିଶ୍ୱାସ୍ କାମ୍‌ନାଘି ଲାଇଗ୍ ସାକ୍ଷୀସ୍, ଆରୁ କେଚ୍ଚକାର୍‌ସ୍‌ତି
         ପହ୍‌ଲେ ଉଜ୍ଜନା ବାଲାସ୍, ଆରୁ ଦୁନିଆଁନ୍ତା ରାଜା ଜାମାର୍‌ଘି ରାଜାସ୍, ନିମାଗେ କ୍ରିପା ଆରୁ ଶାନ୍ତି
         ହାଖ୍ଖର୍‌ତେ ରାନାଦ୍।ଆସ୍ ନାମାନ୍ ବାନେ ହାଖ୍ଖଦାସ୍, ଆରୁ ଆସ୍ ତାଙ୍ଘା ଜୀଆ ଚିଇକିରି ତାଙ୍ଘା ହେଁସୁତି ନାହ୍ମା ପାପ୍‌ତି
         ଛୁଡ଼ାବାଚାସ୍। 6 ଆସ୍ ନାମାନ୍ ଅଣ୍ଟା ରାଜୀ ଚାହେ ନିଜର୍ ମାହାନ୍ ବାଙ୍ଗ୍ ପାର୍‌ମେଶ୍ୱାର୍‌ସ୍‌କି ସେବାନୁ ପୁରୋହିତ୍
         ବାନାବାଚାସ୍। ଆସ୍‌କି ମାହିମା ଆରୁ ଶକ୍ତି ସବୁଦିନ୍‌ଘି ଲାଗାନ୍ ମାନ୍‌ତେ ରଦ୍। ଆମେନ୍! 7 ମେନା, ଆସ୍ ବାଦ୍‌ଲିନୁ ବାର୍‌ନାବାଲା ରାଦାସ୍, ଆରୁ ଜାମାର୍ ଆସିନ୍ ଏରୋର୍, ଏକାର୍ ଯୀଶୁସିନ୍ ଯୋବ୍‌ଚ୍‌କାଚାର୍,
         ଆବ୍ଡ଼ାର୍‌ହି ଆସିନ୍ ଏରୋର୍ ଆରୁ ଦୁନିଆଁନ୍ତା ଜାମା ଆଲାର୍ ଆସ୍‌କି ଲାଗାନ୍ ଏହୁ ଡେମ୍‌ରର୍, ଆଦ୍
         ଜରୁର୍ ରାଇ। ଆମେନ୍।8 ପ୍ରାଭୁ ପାର୍‌ମେଶ୍ୱାର୍‌ସ୍, ଏକାସ୍ ରାଦାସ୍, ଏକାସ୍ ରାଚାସ୍ ଆରୁ ଏକାସ୍ ବାର୍‌ନାବାଲା ରାଦାସ୍,
         ଏକାସ୍ ଜାମାର୍‌ଘିନ୍ତି ଶକ୍ତିଶାଲୀ ରାଦାସ୍, ଏନ୍ନେ ତେଙ୍ଗ୍‌ଦାସ୍, “ଆଲ୍‌ଫା ଆରୁ ଓମେଗା ମତ୍‌ଲବ୍
         ଏନିନ୍ ସୁରୁ ଆରୁ ଆଖ୍‌ରୀନ୍।”ଯୋହାନ୍‌ସ୍‌କେ ଖ୍ରୀସ୍ତ୍‌କି ଦର୍ଶନ୍9 ଏନ୍ ଯୋହାନ୍, ଯୀଶୁସ୍‌କି ମିଆଁ ନିହ୍ମାଏ ଭାଇ ଆରୁ ତକ୍‌ଲିପ୍‌ନୁ, ରାଜୀ ଆରୁ ଧିରାଜ୍‌ନୁ ନିହ୍ମାଏ
         ଭାଗିଦାର୍‌ନ୍। ପାର୍‌ମେଶ୍ୱାର୍‌ସ୍‌କି ସୁସାମାଚାର୍‌ଘି ପ୍ରଚାର୍ କାମ୍‌ନା ଚାହେ ଯୀଶୁସ୍‌କି ବାରେ
         ସାକ୍ଷୀ ଚିନାଘି ଲାଗାନ୍ ପାତ୍‌ମସ୍ ନାମେଘି ଟାପୁନୁ ରାଚ୍‌କାନ୍। 10 ଏନ୍ ପ୍ରାଭୁସ୍‌କି ଉଲ୍ଲାନୁ ପାବିତାର୍ ଆତ୍ମାତି ଭାର୍‌ପୁର୍ ମାନ୍‌ଚ୍‌କାନ୍ କେର୍‌କାନ୍, ଆରୁ ଏଙ୍ଘା
         ପାଛ୍‌ଲି ତୁର୍‌ହି ବାଜା ଲେଖା ଅଣ୍ଟା ବାଡ଼୍‌କା ଶବଦ୍ ମେନ୍‌ଚ୍‌କାନ୍, 11 “ନିନ୍ ଏକାନ୍ ଦର୍ଶନ୍ କାମ୍‌ଦାଏ, ଆବନ୍ ଅଣ୍ଟା ବହିନୁ ଲେଖିକିରି ଇ ଇଫିସୁସ୍, ସ୍ମୁର୍‌ନା, ପିର୍‌ଗମୁନ୍,
         ଥୁୟାଥୀରା, ସାର୍‌ଦୀସ୍, ଫିଲାଦେଲ୍‌ଫିଆ ଆରୁ ଲାଉଦୀକିଆଗେ ସହର୍‌ତା ସାତ୍ତେଟା ମଣ୍ଡ୍‌ଲୀଗେ ତାଇୟାଚା।”12 ଆଙ୍ଗେନ୍ ନେଦ୍ ଏଙ୍ଘାଗାନେ କାଚ୍‌ନେଖ୍‌ରାଲ୍‌ନାଏ, ଆବନ୍ ଏରାଗେ ଏନ୍ ପାଛ୍‌ଲି କିର୍‌ର୍‌ଚେ ଏର୍‌କାନ୍
         ଆରୁ ପାଛ୍‌ଲି କିର୍‌ରେ ଏରିକିରି ସୋନାଘି ସାତ୍ତେଟା ବିଲ୍ଲୀ ଉଇନା ଖୁଟାବନ୍ ଏର୍‌କାନ୍। 13 ଆରୁ ଆ ବିଲ୍ଲୀ ଖୁଟା ମାଝାନୁ ମୁନୁଷ୍ ହାଦ୍ଦୁସ୍‌କି ଲେଖା ଅଣ୍ଟା ଆଲାସିନ୍ ଏର୍‌କାନ୍, ଆସ୍ ଗୁଢ଼ିତକ୍
         ଚିଢ଼ା ଆତ୍ତକାଚାସ୍, ଆରୁ ଏହୁନୁ ସୋନାଘି ପଟି ହିର୍‌କା ରାଚା। 14 ଆସ୍‌କି କୁକ୍କୁ ଆରୁ ଚୁଟ୍ଟି ରୁଆଁ ଲେଖା ଧୋବ୍ ରାଚା, ଆରୁ ଆସ୍‌କି ହାନ୍ନୁ ରାଓଁ-ରାଓଁ ଚିଚ୍ଚୁ ଲେଖା
         ରାଚା। 15 ଆସ୍‌କି ହେଡ୍ଡୁଦ୍ ଭାଠାନୁ ସାଜ୍ଜକା ଚାମ୍‌କାରାନା ପିତ୍ତାଲି ଲେଖା ରାଚା, ଆରୁ ଆସ୍‌କି ଶବଦ୍ ବାଡ଼୍‌କା
         ଝାର୍‌ନାଘି ଗାର୍ଜାରାନା ଲେଖା ମେନ୍ଦ୍ରାଲିୟାଦ୍। 16 ଆସ୍ ତାଙ୍ଘା ତିନା ହେଖ୍ଖାନୁ ସାତ୍ତେଟା ବିନ୍‌କୋ ଧାର୍‌ଚ୍‌କାଚାସ୍, ଆରୁ ଆସ୍‌କି ଥୁମ୍‌ଣାନ୍ତି ଅଣ୍ଟା
         ଯୋଡ଼େ ଧାର୍ ରାନାବାଲା ଖଣ୍ଡା ଉର୍‌ଖାଲିୟାଦ୍, ଆରୁ ଆସ୍‌କି ଚେହେରାଦ୍ କୁଚ୍ଚାପୋ ମାନ୍‌ଚ୍‌କୁନ୍
         ବିଡ଼ିଦ୍ ଏସ୍‌କେ ବିଲ୍‌ଚିଦ୍ ଆନ୍ନେ ବିଲ୍‌ଚାଲିୟାଦ୍। 17 ଆସିନ୍ ଏରିକିରି ଏନ୍ ଆସ୍‌କି ହେଡ୍ଡମୁଲିନୁ କେଚ୍ଚକାର୍ ଲେଖା ଖାତ୍‌ର୍‌କାନ୍ କେର୍‌କାନ୍। ଆଙ୍ଗେନ୍
         ଆସ୍ ଏଙ୍ଘା ମିଆଁ ତାଙ୍ଘା ତିନା ହେଖ୍ଖାନ୍ ଉଇୟିକିରି ତେଙ୍ଗିୟାସ୍, “ଆମା ଏଲ୍‌ଚା; ଏନ୍ ସୁରୁ ଆରୁ
         ଆଖ୍‌ରୀତକ୍ ଉଜ୍ଜାଲ୍‌ଦାନ୍। 18 ଏନ୍ କେଚ୍ଚକାନ୍ କେର୍‌କାଚ୍‌କାନ୍ ଆରୁ ଏରା ଆକ୍କୁନ୍ ଏନ୍ ଯୁଗ୍-ଯୁଗ୍‌ତକ୍ ଉଜ୍ଜନ୍। ଆରୁ ଏଙ୍ଘା ହେଖ୍ଖାନୁ
         ମରନ୍ ଆରୁ ନରକ୍ ଗାଡ୍ଡିଘି ମିଆଁ ହକ୍ ରାଇ। 19 ହୁଦ୍‌ଘିଲାଗାନ୍ ଏକା କାତ୍‌ଥାନ୍ ନିନ୍ ଏର୍‌କାଦାଏ ଆରୁ ଏକା କାତ୍‌ଥା ମାନାଲିଦ୍ ଆରୁ ଏକା କାତ୍‌ଥା
         ଇଦ୍‌ଘି ପାଛ୍‌ଲି ମାନ୍ନାବାଲା ରାଇଦ୍, ଆ ଜାମାନ୍ ଲେଖା ଉୟା। 20 ନିନ୍ ଏକା ସାତ୍ତେଟା ବିନ୍‌କୋବନ୍ ଏଙ୍ଘା ତିନା ହେଖ୍ଖାନୁ ଏର୍‌କାଏ, ଆଦ୍‌ଘି ଆରୁ ସୋନାଘି ସାତ୍ତେଟା
         ବିଲ୍ଲୀ ଖୁଟାଘି ନୁହ୍‌ର୍‌କା ଇଦ୍‌ଘି ଲେଖା ରାଇ: ସାତ୍ତେଟା ବିନ୍‌କୋ ସାତ୍ତେଟା ମଣ୍ଡ୍‌ଲୀନ୍ତା ସରଗ୍
         ଦୂଁତ୍‌ଦ୍‌, ଆରୁ ସାତ୍ତେଟା ବିଲ୍ଲୀ ଖୁଟାଦ୍ ସାତ୍ତେଟା ମଣ୍ଡ୍‌ଲୀଦ୍।”

ଇଫିସୁସ୍ ସହର୍‌ତା ଖ୍ରୀସ୍ତିୟା ମଣ୍ତ୍‌ଲୀର୍‌ଗେ ଖବର୍21 “ନିନ୍ ଇଫିସୁସ୍ ସହର୍‌ତା ଖ୍ରୀସ୍ତିୟା ମଣ୍ତ୍‌ଲୀନ୍ତା ଦୂଁତ୍‌ଗେ ଏନ୍ନେ ଲେଖା:ଏକାସ୍ ତାଙ୍ଘା ତିନା ହେଖ୍ଖାନୁ ସାତ୍ତେଟା ବିନ୍‌କୋ ଧାର୍‌ଚ୍‌କାଦାସ୍ ଆରୁ ସୋନାଘି ସାତ୍ତେଟା ବିଲ୍ଲୀ
         ଖୁଟାଘି ମାଝାନୁ କୁଦ୍ଦଦାସ୍, 2 ଆସ୍ ଏନ୍ନେ ତେଙ୍ଗାଲ୍‌ଦାସ୍ କା ଏନ୍ ନିଙ୍ଘା ନାଲ୍‌ଖୁ, ନିଙ୍ଘା ଖାଟ୍‌କାନ୍ ଆରୁ ନିଙ୍ଘା ଧିରାଜ୍‌ବନ୍
         ଆହ୍‌ଦାନ୍। ଆରୁହି ଆହ୍‌ଦାନ୍ କା ନିନ୍ ଖାରାପ୍ ଆଲାର୍‌ଘି ନାଲ୍‌ଖୁନ୍ ସାହା ପଲ୍ଲଦାରିନ୍; ଆରୁ ଏକାର୍
         ନିଜ୍‌କେନିଜ୍ ଖାସ୍‌ଚେଲା ବାନାଏ, ଲେକିନ୍ ଅସଲ୍‌ନୁ ଖାସ୍‌ଚେଲା ମାଲ୍‌ନାଏ, ଆବ୍ଡ଼ାରିନ୍ ନିନ୍ ବିଡ଼୍‌ଚେ
         ଏରିକିରି ଝୁଟ୍ଟୁର୍ ବୁଲି ଆକ୍କାଦାର୍। 3 ନିନ୍ ଧିରାଜ୍ ଧାର୍‌ଦିନ୍ ଆରୁ ଏଙ୍ଘା ନାମେଘି ଲାଗାନ୍ ଦୁଃଖୁ ସାହ୍‌ତେ-ସାହ୍‌ତେ ମା ଥାକ୍‌ର୍‌କିନ୍
         ହାଲେହି ଏଙ୍ଗାନ୍ ମା ଆମ୍ବକିନ୍। 4 ହାଲେହି ନିଙ୍ଘା ବିରୁଦ୍ଧ୍‌ନୁ ଏଙ୍ଗା ଏନ୍ନେ ତେଙ୍ଗ୍‌ନା ରାଇ କା ନିନ୍ ଏଙ୍ଗାନ୍ ଆଘ୍‌ଲିନ୍ତା ଲେଖା
         ବାନେ ହାଖ୍ଖନାନ୍ ଆମ୍ବେଇ ଚିଚ୍ଚକିଦିନ୍। 5 ହୁଦ୍‌ଘିଲାଗାନ୍ ବିଚାର୍ କାମୁ କା ନିନ୍ ଏକା ପାପ୍‌ନୁ ଖାତ୍‌ର୍‌କିଦିନ୍, ଆ ପାପ୍‌ଘି ଲାଗାନ୍ ପାସ୍ତାରୁ
         ଆରୁ ଆଘ୍‌ଲିନ୍ତା ଲେଖା ନାଲ୍‌ଖୁ କାମୁ। ଯଦି ନିନ୍ ମା ପାସ୍ତାରୟ ତା ଏନ୍ ନିଙ୍ଘାସାନ୍ ବାରୋନ୍ ଆରୁ
         ନିଙ୍ଘାଏ ବିଲ୍ଲୀ ଖୁଟାନ୍ ଆସ୍‌କି ଆଡ୍ଡାସ୍ତି ପାଖିୟନ୍ ଚନ୍। 6 ଲେକିନ୍ ହଁ, ନିଙ୍ଘାଏନୁ ଅଣ୍ଟା ବାନେ ଗୁଣ୍ ରାଇ କା ନିନ୍ ନୀକୁଲାୟର୍‌ଘି ମୂର୍ତ୍ତୀ ପୂଜାନ୍ ଆରୁ
         ଖାରାପ୍ ନାଲ୍‌ଖୁନ୍ ହାଁଣ୍‌ଦିନ୍। ଏକାରିନ୍ କା ଏନ୍‌ହି ହାଁଣ୍‌ଦାନ୍। 7 ଧିୟାନ୍‌ତି ମେନା କା ପାବିତାର୍ ଆତ୍ମାଦ୍ ମଣ୍ତ୍‌ଲୀବନ୍ ଏନ୍ଦେର୍ ତେଙ୍ଗାଲିଦ୍। ଏକାସ୍ ଜିତସ୍ ଆସ୍‌କେ
         ପାର୍‌ମେଶ୍ୱାର୍‌ସ୍ ସରଗ୍‌ନୁ ଏକା ସବୁଦିନ୍‌ତା ଜୀବନ୍ ମାନ୍ନୁ ରାଇ, ଆନ୍ନୁନ୍ତା ଫାଡ଼ୁନ୍ ମହାଁଗେ
         ଚିୟସ୍।”ସ୍ମୁର୍‌ନା ସହର୍‌ତା ମଣ୍ତ୍‌ଲୀଗେ ଖବର୍8 “ନିନ୍ ସ୍ମୁର୍‌ନା ସହର୍‌ତା ଖ୍ରୀସ୍ତ୍ ମଣ୍ତ୍‌ଲୀନ୍ତା ଦୂଁତ୍‌ଗେ ଇବନ୍ ଲେଖା:ଏକାସ୍ ସୁରୁ ଆରୁ ଆଖ୍‌ରୀସ୍, ଆସ୍ କେଚ୍ଚାସ୍ କେର୍‌କାଚାସ୍ ଆରୁ ଆକ୍କୁନ୍ ଉଜ୍ଜିୟାସ୍ କେର୍‌କାଦାସ୍,
         ଆସ୍ ଏନ୍ନେ ତେଙ୍ଗାଲ୍‌ଦାସ୍, 9 ଏନ୍ ନିଙ୍ଘାଏ ତକ୍‌ଲିପ୍ ଆରୁ ଗରୀବ୍‌ବନ୍ ଆହ୍‌ଦାନ୍, ଅସଲ୍‌ନୁ ନିନ୍ ଧାନ୍ନୁୟ, ଆରୁ ଏକା ଆଲାର୍ ନିଜ୍‌କେ-ନିଜ୍‌ବନ୍
         ୟାହୁଦୀ ବାନାଏ, ଅସଲ୍‌ନୁ ୟାହୁଦୀ ମାଲ୍‌ନାଏ, ଲେକିନ୍ ଶାଏତାନ୍‌ର୍‌ଘି ଦଲ୍‌ର୍‌, ଆରୁ ଆବ୍ଡ଼ାର୍‌ଘି
         ନିନ୍ଦାନ୍‌ହି ଏନ୍ ଆହ୍‌ଦାନ୍। 10 ଏକା ନିଙ୍ଗାଗେ ସାହା ଖାତ୍‌ରୋ, ଆବ୍ଡ଼ାନ୍ ଆମୁ ଏଲ୍‌ଚୁ; ଏନ୍ଦେର୍‌ଗେକା ଶାଏତାନ୍ ନିମାନ୍ ବିଡ଼୍‌ଚେ
         ଏରାଗେ ନିହ୍ମାସ୍‌ତି ନେକା-ନେକାନ୍ ଜେହେଲ୍‌ନୁ ଗୁଡ଼୍‌ନା ବାଲା ରାଇ। ଆରୁ ନିମାଗେ ଦଶ୍ ଦିନ୍‌ତକ୍
         ସାତାୱାଟ୍ ସାହା ଖାତ୍‌ରୋ। ନିମ୍ ଖିନାତକ୍ ବିଶ୍ୱାସ୍ କାମ୍‌ନାଘି ଲାଇଗ୍ ରା, ତା ଏନ୍ ନିମାଗେ ଜୀବନ୍‌ଘି
         ମୁକୁଟ୍ ଚନ୍। 11 ଏକାର୍‌ଗେ ବୁଝୁର୍‌ନା ରାଇ ଆବ୍ଡ଼ାର୍ ଧିୟାନ୍‌ତି ମେନା କା, ପାବିତାର୍ ଆତ୍ମାଦ୍ ମଣ୍ତ୍‌ଲୀଗୁଠିନ୍
         ଏନ୍ଦେର୍ ତେଙ୍ଗାଲିଦ୍। ଏକାସ୍ ଜିତସ୍ ଆସ୍‌କେ ଦୁସ୍‌ରା ମରନ୍‌ତି ଏନ୍ଦେର୍‌ହି ନୁକ୍‌ସାନ୍ ମା ମାନିଦ୍।”ପିର୍‌ଗମୁନ୍ ସହର୍‌ତା ଖ୍ରୀସ୍ତିୟା ମଣ୍ତ୍‌ଲୀଗେ ଖବର୍12 “ନିନ୍ ପିର୍‌ଗମୁନ୍ ସହର୍‌ତା ଖ୍ରୀସ୍ତିୟା ମଣ୍ତ୍‌ଲୀନ୍ତା ଦୂଁତ୍‌ଗେ ଇବନ୍ ଲେଖା:ନେଖାସାନ୍ ଯୋଡ଼େ ପାଖା ଧାରେ ରାନାବାଲା ଧାରେ ଖଣ୍ଡା ରାଇଦ୍ ଆସ୍ ଏନ୍ନେ ତେଙ୍ଗାଲ୍‌ଦାସ୍ କା 13 ଏନ୍ ଆହ୍‌ଦାନ୍ କା ନିନ୍ ଏକାସାନ୍ ରାଦିନ୍, ଏକାସାନ୍ କା ଶାଏତାନ୍‌ଘି ରାଜ୍‌ଗାଦୀ ରାଇ; ହାଲେହି ନିନ୍
         ଏଙ୍ଘା ନାମେନୁ ମଜ୍‌ବୁତ୍ ରାଦିନ୍; ଆରୁ ନିନ୍ ଆ ଉଲ୍ଲାନୁହି ଏଙ୍ଘା ମିଆଁ ନିଜର୍ ବିଶ୍ୱାସ୍ ମା ଆମ୍ବକିନ୍,
         ଯେତ୍‌କବାକେନ୍ ଏଙ୍ଘାଏ ବିଶ୍ୱାସ୍ ଲାଇଗ୍ ସାକ୍ଷୀ ଆନ୍ତିପାସ୍, ନିହ୍ମା ସହର୍‌ନୁ ଏକାସାନ୍ ଶାଏତାନ୍‌ଘି
         ରାନାବାଲା ଆଡ୍ଡା ରାଇ ଆସାନ୍ ପିଟାଚା କେରା। 14 ଲେକିନ୍ ଏଙ୍ଗା ନିଙ୍ଘା ବିରୁଦ୍ଧ୍‌ନୁ କେତ୍‌କ କାତ୍‌ଥା ତେଙ୍ଗ୍‌ନା ରାଇ, ଏନ୍ଦେର୍‌ଗେକା ନିଙ୍ଘାସାନ୍
         କେତ୍‌କର୍ ଏନ୍ନେ ରାନାଏ, ଏକାର୍ କା ବିଲିୟାମ୍‌ସ୍‌କି ଶିଖାବାଚ୍‌କାବନ୍ ମାନ୍ନାଏ, ଏକାସ୍ କା ବାଲାକ୍
         ରାଜାସ୍ ଇସ୍ରାଏଲୀରିର୍‌ଘି ଆଘ୍‌ଲି ଠୋକର୍‌ଘି ଲାଗାନ୍ ଉଇନା ଶିଖାବାଚାସ୍ କା ଆବ୍ଡ଼ାର୍ ମୂର୍ତ୍ତୀଗୁଠିନୁ
         ଚାଢ଼ାବାଚ୍‌କା ଜିନିଷ୍‌ଗୁଠିନ୍ ମହଁର୍ ଆରୁ ବେଭିଚାର୍ କାମର୍। 15 ନିହ୍ମା ମାଝାନୁ କେତ୍‌କ ଏନ୍ନେ ଆଲାର୍‌ହି ରାନାଏ, ଏକାର୍ ନୀକୁଲାୟର୍‌ଘି ଶିଖାବାଚ୍‌କାବନ୍ ମାନ୍ନାଏ।
         16 ହୁଦ୍‌ଘିଲାଗାନ୍ ପାସ୍ତାରୁ, ମାଲ୍ଲାହାଲେ ଏନ୍ ଚାଁଣେ ନିଙ୍ଘାସାନ୍ ବାରିକିରି ଏଙ୍ଘା ଥୁମ୍‌ଣାନ୍ତା
         ଧାରେ ଖଣ୍ଡାତି ଆବ୍ଡ଼ାର୍ ଗାନେ ଲାଡ଼ନ୍। 17 ନିମ୍ ଧିୟାନ୍ ଚିଆ କା ପାବିତାର୍ ଆତ୍ମାଦ୍ ଖ୍ରୀସ୍ତିୟା ମଣ୍ତ୍‌ଲୀଗୁଠିନ୍ ଏନ୍ଦେର୍ ତେଙ୍ଗାଲି। ଏକାସ୍
         ଜିତସ୍ ଆସ୍‌କେ ଏନ୍ ନୁହ୍‌ର୍‌କା ଲେଖା ମାନ୍ନାବନ୍ ଚିଅନ୍। ଆରୁ ଆସ୍‌କେ ଅଣ୍ଟା ଧୋବ୍ ଚାଁଚା ଚିଅନ୍;
         ଆ ଚାଁଚାନୁ ଅଣ୍ଟା ପୁନା ନାମେ ଲେଖ୍‌ଚ୍‌କା ରୋ, ଆବନ୍ ହାଖ୍ଖନା ବାଲାସିନ୍ ଆମ୍ବିକିରି ଆ ନାମେନ୍
         ଆରୁ ନେଦ୍‌ହି ବାଲ୍‌ନାଇନ୍।”ଥୁଆତୀରା ସହର୍‌ତା ଖ୍ରୀସ୍ତ୍ ମଣ୍ତ୍‌ଲୀଗେ ଖବର୍18 “ନିନ୍ ଥୁୟାଥୀରା ସହର୍‌ତା ଖ୍ରୀସ୍ତ୍‌ୟା ମଣ୍ଡ୍‌ଲୀନ୍ତା ଦୂଁତ୍‌ର୍‌ଗେ ଇବନ୍ ଲେଖା:ପାର୍‌ମେଶ୍ୱାର୍‌ସ୍‌କି ହାଦ୍ଦୁସ୍ ଏକାସ୍‌କି ହାନ୍ନୁ ଲାଘ୍‌ର୍‌ନା ଚିଚ୍ଚୁ ଲେଖା ରାଇ, ଆରୁ ଏକାସ୍‌କି
         ପାଦୁ ଭାଠାନୁ ସାଜ୍ଜକା ଚାମ୍‌କାରାନା ପିତ୍ତାଲି ଲେଖା ରାଇ, ଆସ୍ ଏନ୍ନେ ତେଙ୍ଗାଲ୍‌ଦାସ୍, 19 ଏନ୍ ନିଙ୍ଘା ନାଲ୍‌ଖୁନ୍, ନିଙ୍ଘା ବାନେ ହାଖ୍ଖନା, ବିଶ୍ୱାସ୍, ସେବା ଆରୁ ଧିରାଜ୍‌ବନ୍ ଆହ୍‌ଦାନ୍
         କା ନିନ୍ ଆଘ୍‌ଲିନ୍ତିହି ଆକ୍କୁନ୍ ବାଗ୍ଗେ ନାଲ୍‌ଖୁ କାମାଲ୍‌ଦିନ୍। 20 ଲେକିନ୍ ଏଙ୍ଗା ନିଙ୍ଘା ବିରୁଦ୍ଧ୍ ଏନ୍ନେ ତେଙ୍ଗ୍‌ନା ରାଇ କା ନିନ୍ ଇଜେବେଲ୍‌ବନ୍ ରାଗେ ଆଡ୍ଡା ଚିଚ୍ଚକି,
         ଏକାଦ୍ କା ନିଜ୍‌କେନିଜ୍‌ବନ୍ ଭବିଷତ୍ କାତ୍‌ଥା ଆହେନ୍ ବୁଲି ତେଙ୍ଗିକିରି ଆରୁ ଏଙ୍ଘା ଗୁତ୍ତିୟାରିନ୍
         ବେଭିଚାର୍ କାମାଗେ ଆରୁ ମୂର୍ତ୍ତୀସାନ୍ ଚାଢ଼ାବାଚ୍‌କା ଜିନିଷ୍‌ଗୁଠିନ୍ ମହାଁଗେ ଫୁସ୍‌ଲାବିଦ୍। 21 ଏନ୍ ଆବନ୍ ପାସ୍ତାରାଗେ ମୋଉକା ଚିଚ୍‌କାନ୍, ହାଲେହି ଆଦ୍ ତାଙ୍ଘା ବେଭିଚାର୍‌ବନ୍ ଆମ୍ବିକିରି ପାସ୍ତାରା
         ମା ବେଦ୍ଦିୟାଦ୍। 22 ମେନା, ଯଦି ଆବ୍ଡ଼ାର୍ ନିଜର୍ ଜାମା ଖାରାପ୍ ନାଲ୍‌ଖୁନ୍ତି ମା ପାସ୍ତାରର୍ ତା ଏନ୍ ଆବ୍ଡ଼ାରିନ୍ ବେମାର୍‌ତି
         ନାଟ୍‌ରୁନୁ ଟିଡ଼ନ୍‌ଚନ୍; ଆରୁ ଏକାର୍ ଆଦ୍‌ଘିଗାନେ ବେଭିଚାର୍+ କାମ୍‌ନାଏ, ତା ଏନ୍ ଆବ୍ଡ଼ାରିନ୍ ବାଡ଼୍‌କା ଦୁଃଖୁନୁ ଟିଡ଼ନ୍‌ଚନ୍। 23 ଏନ୍ ଆଦ୍‌ଘି ହାଦ୍ଦୁବଚ୍ଚରିନ୍ ପିଟନ୍‌ଚନ୍; ଆଙ୍ଗେନ୍ ଜାମା ମଣ୍ଡ୍‌ଲୀଦ୍ ଆହଦ୍ କା ଏନ୍ ଜାମାର୍‌ଘି
         ମନ୍ ଆରୁ ଜୀଆବନ୍ ଆହ୍‌ନା ବାଲାନ୍ ଏନିନ୍। ଆରୁ ଏନ୍ ନିହ୍ମାସ୍‌ତି ଅର୍‌ତୁ ଅର୍‌ତୁରିନ୍ ନିହ୍ମା ନାଲ୍‌ଖୁଘି
         ଲେଖା ବାଦ୍‌ଲା ହୋନ୍। 24 ଆକ୍କୁନ୍ ଏଙ୍ଗାନ୍ ଥୁୟାଥୀରାନ୍ତା ଆ ବାକି ଆଲାରିନ୍ ଏନ୍ଦ୍ରିନ୍ ତେଙ୍ଗ୍‌ନା ରାଇ ଏକାର୍ ଇ ଶିକ୍ଷାନୁ
         ମା ଚାଲ୍‌ର୍‌ନାଏ, ଆରୁ ଏକାର୍ ଶାଏତାନ୍‌ଘି ଗାହିର୍ କାତ୍‌ଥାବନ୍ ବାଲ୍ଲନାଏ। ଏଙ୍ଗାଗେ ନିହ୍ମା ମିଆଁ
         ଏନ୍ଦେର୍‌ହି ଆରୁ ଭାର୍ ଚିନା ମାଲ୍ଲାଦିନ୍। 25 ଏକା ଶିକ୍ଷା ନିହ୍ମାସାନ୍ ରାଇଦ୍, ଆବନ୍ ଏଙ୍ଘା ବାର୍‌ନାତକ୍ ଆଦ୍‌ଘି ମିଆଁ ମଜବୁତ୍ ମାନିକିରି ରା।
         26 ଏକାସ୍ ଜିତସ୍, ଏକାସ୍ ଆଖ୍‌ରୀତକ୍ ଏଙ୍ଘା ଇଚ୍ଛା ପୁରା କାମ୍‌ତେ ରସ୍, ଏନ୍ ଆସ୍‌କେ ରାଜୀଘି ମିଆଁ
         ଆ ହକ୍ ଚିଅନ୍। ଏସ୍‌କେ ଏଙ୍ଘା ବାଙ୍ଗ୍‌ସ୍‌ ଏଙ୍ଗାଗେ ଚିଚ୍‌କାଦାସ୍। 27 ଚାହେ ଆସ୍ ଆବ୍ଡ଼ାର୍‌ଘି ମିଆଁ ପାନ୍ନାଘି ଛଡ଼୍‌ତି ଶାସନ୍ କାମସ୍। ଆରୁ ଆସ୍ ଆବ୍ଡ଼ାରିନ୍ କୁମ୍ଭରାର୍‌ଘି
         ହାଜ୍ଜୁଘି ଖୁରୀ ଗିନା ଲେଖା ଖଣ୍-ଖଣ୍ କାମଚସ୍। 28 ଆରୁ ଏନ୍ ଆସ୍‌କେ ପାଇରିନ୍ତା ବିନ୍‌କୋନ୍ ହି ଚନ୍। 29 ଧିୟାନ୍ ଚିକିରି ମେନର୍ କା ପାବିତାର୍ ଆତ୍ମାଦ୍ ଖ୍ରୀସ୍ତିୟା ମଣ୍ତ୍‌ଲୀଗୁଠିନ୍ ଏନ୍ଦେର୍ ତେଙ୍ଗାଲିଦ୍?”
         
            
               	ବେଭିଚାର୍ ପାର୍‌ମେଶ୍ୱାର୍‌ସ୍‌କି ବଚନ୍ ମା ମାନ୍ନାବାଲା

ସାର୍‌ଦୀସ୍ ସହର୍‌ତା ଖ୍ରୀସ୍ତ୍ ମଣ୍ତ୍‌ଲୀର୍‌ଗେ ଖବର୍31 “ନିନ୍ ସାର୍‌ଦୀସ୍ ସହର୍ ମଣ୍ତ୍‌ଲୀନ୍ତା ଦୂଁତ୍‌ଗେ ଏନ୍ନେ ଲେଖା:ନେଖାସାନ୍ ପାର୍‌ମେଶ୍ୱାର୍‌ସ୍‌କି ସାତ୍ତେଟା ଆତ୍ମା ରାଇଦ୍, ଆରୁ ସାତ୍ତେଟା ବିନ୍‌କୋ ରାଇ, ଆସ୍ ଏନ୍ନେ
         ବାଲ୍‌ଦାସ୍‌କା ଏନ୍ ନିଙ୍ଘାଏ ନାଲ୍‌ଖୁବନ୍ ଆହ୍‌ଦାନ୍: ନିନ୍ ଉଜ୍ଜାଲ୍‌ଦାନ୍ ବୁଲି ତେଙ୍ଗ୍‌ର୍‌ଦାଏ,
         ଲେକିନ୍ ଅସଲ୍‌ନୁ କେଚ୍ଚ୍‌କାଦାଏ। 2 ଚେତ୍‌ରିକିରି ରା, ଆରୁ ଏକା ଜିନିଷ୍‌ଦ୍‌ ବାକି ରାଚାକେର୍‌କିଚି ଆରୁ ଏକାଦ୍ ନୁହ୍‌ର୍‌ନା ବାଲା ରାଇଦ୍,
         ଆବନ୍ ମଜ୍‌ବୁତ୍ କାମା; ଏନ୍ଦେର୍‌ଗେକା ଏନ୍ ନିଙ୍ଘାଏ ଏକା ନାଲ୍‌ଖୁବନ୍‌ହି ଏଙ୍ଘା ପାର୍‌ମେଶ୍ୱାର୍‌ସ୍‌କି
         ଚାହାନୁ ପୁରା ମାଲ୍ଲା କାମୁନ୍। 3 ହୁଦ୍‌ଘିଲାଗାନ୍ ନିନ୍ ଏକାନ୍ ଶିଖ୍‌ର୍‌କିଦିନ୍ ଆରୁ ମେନ୍‌ଚ୍‌କିଦିନ୍ ଆବନ୍ ଧିୟାନ୍ କାମୁ ଆରୁ ଆବନ୍
         ମାନୁ ଆରୁ ପାସ୍ତାରୁ। ଯଦି ନିନ୍ ଚେତ୍‌ରିକିରି ମା ରୟତା ଏନ୍ ଚୋର୍‌ହାର୍ ଲେଖା ବାରନ୍, ଆରୁ ନିନ୍
         ବାଲ୍‌ଦିନ୍ କା ଏନ୍ ଏକା ବାକେନ୍ ନିଙ୍ଘାସାନ୍ ବାରନ୍। 4 ଲେକିନ୍ ହଁ ସାର୍‌ଦୀସ୍‌ନୁ ନିଙ୍ଘାସାନ୍ କେତ୍‌କ ଲୋକ୍ ଏନ୍ନେ ରାନାଏ, ଏକାର୍ କା ନିଜର୍-ନିଜର୍ ଚିଢ଼ାନ୍
         ମାଏଲା ମାଲ୍ଲା କାମୁର୍, ଆବ୍ଡ଼ାର୍ ଧୋବ୍ ଚିଢ଼ା ଆତ୍ତିକିରି ଏଙ୍ଘାଗାନେ କୁଦ୍ଦର୍ ଏନ୍ଦେର୍‌ଗେକା
         ଆବ୍ଡ଼ାର୍ ଇଦ୍‌ଘି ଲାଇଗ୍ ରାନାଏ। 5 ଏକାସ୍ ଜିତସ୍ ଆସିନ୍ ଏନ୍ନେନିନ୍ ଧୋବ୍ ଚିଢ଼ା ଆତ୍‌ତ୍ତାକୋ ଆରୁ ଏନ୍ ଆସ୍‌କି ନାମେ ଜୀବନ୍ ବହିନ୍ତି
         ଏସ୍‌କିନ୍‌ହି ମା ମେଟାବାଦାନ୍; ଲେକିନ୍ ଆସ୍‌କି ନାମେନ୍ ଏଙ୍ଘା ବାଙ୍ଗ୍ ଆରୁ ସରଗ୍ ଦୂଁତ୍‌ଜାମାର୍‌ଘି
         ଆଘ୍‌ଲି ସ୍ୱୀକାର୍ କାମନ୍। 6 ଆବ୍ଡ଼ାର୍ ଧିୟାନ୍ ଚିକିରି ଆବନ୍ ମେନା କା ପାବିତାର୍ ଆତ୍ମାଦ୍ ମଣ୍ଡ୍‌ଲୀଗୁଠିନ୍ ଏନ୍ଦେର୍ ତେଙ୍ଗାଲିଦ୍।”ଫିଲାଦେଲ୍‌ଫିଆ ସହର୍‌ତା ଖ୍ରୀସ୍ତ୍ ମଣ୍ତ୍‌ଲୀଗେ ଖବର୍7 “ନିନ୍ ଫିଲାଦେଲ୍‌ଫିଆ ମଣ୍ଡ୍‌ଲୀନ୍ତା ଦୂଁତ୍‌ଗେ ଏନ୍ନେ ଲେଖା:ଏକାସ୍ ପାବିତାର୍ ଆରୁ ସତ୍ତୁସ୍,ଏକାସ୍‌କି ହେଖ୍ଖାନୁ ଦାଉଦ୍‌ସ୍‌କି ଚାଭି ରାଇ, ଏକାସ୍‌କି ଖୋଲ୍‌ଚ୍‌କାନ୍
         ନେର୍‌ହି ବନ୍ଦ୍ କମା ପଲ୍ଲନାଇନ୍ ଆରୁ ବନ୍ଦ୍ କାମ୍‌ଚ୍‌କାନ୍ ନେର୍‌ହି ଖୋଲା ପଲ୍ଲନାଇନ୍, 8 ଆସ୍ ଏନ୍ନେ ତେଙ୍ଗ୍‌ଦାସ୍ କା ଏନ୍ ନିଙ୍ଘା ନାଲ୍‌ଖୁନ୍ ଆହ୍‌ଦାନ୍; ମେନା, ଏନ୍ ନିଙ୍ଘା ସାମ୍‌ନାନୁ
         ଅଣ୍ଟା ବାଲି ଖୋଲ୍‌ଚ୍‌କାଦାନ୍, ଆବନ୍ ନେଦ୍‌ହି ମୁଚ୍ଚା ପଲ୍ଲନାଇନ୍; ଆରୁ ଏନ୍ ଆହ୍‌ଦାନ୍ କା ନିଙ୍ଘା
         ଶକ୍ତିତା ଥୋଡ଼େକେନ୍ ରାଇ, ହାଲେହି ନିନ୍ ଏଙ୍ଘା ବଚନ୍‌ବନ୍ ମାନ୍‌ଚ୍‌କିଦିନ୍ ଆରୁ ଏଙ୍ଘା ନାମେନ୍
         ମାନା ମାଲ୍ଲା କାମୁୟ। 9 ମେନା, ଏକାର୍ ୟାହୁଦୀ ମାଲ୍‌ନାଏ, ଲେକିନ୍ ନିଜ୍‌କେନିଜ୍ ୟାହୁଦୀ ବୁଲି ତେଙ୍ଗିକିରି ଠାକ୍‌ନାଏ, ଏନ୍ନେ
         ଶାଏତାନ୍ ଦଲ୍‌ତା ଆଲାରିନ୍ ଏନ୍ ଅନ୍ଦ୍ରିକିରି ନିଙ୍ଘା ହେଡ୍ଡ୍‌ ମୁଲିନୁ ଟିଡ଼୍‌ନ୍‌ ଚନ୍ ଆରୁ ଏନ୍
         ନିଙ୍ଗାନ୍ ବାନେ ହାଖ୍ଖଦାନ୍, ଇବନ୍ ଆବ୍ଡ଼ାରିନ୍ ଏଦୋନ୍ ଚିଅନ୍। 10 ନିନ୍ ଏଙ୍ଘାଏ ସାତାୱାଟ୍‌ଘି ସାମାୟନୁ ଧିରାଜ୍‌ଘି ବଚନ୍‌ବନ୍ ବାଚାବାଚ୍‌କି ଉଇକିରୋ, ହୁଦ୍‌ଘିଲାଗାନ୍
         ଏନ୍‌ହି ନିଙ୍ଗାନ୍ ବାଛାବନ୍, ଯେତ୍‌କବାକେନ୍ ଦୁନିଆଁନ୍ତା ଆଲାରିନ୍ ବିଡ଼୍‌ଚେ ଏରାଗେ ଗୋଟା ଦୁନିଆଁନୁ
         ଅଣ୍ଟା ପରୀକ୍ଷାଘି ସାମାୟ ବାରଦ୍। 11 ଏନ୍ ଚାଁଣେ ବାର୍‌ନାବାଲା ରାଦାନ୍; ଯେତ୍‌କୋଭି ନିଙ୍ଘାସାନ୍ ରାଇ ଆବନ୍ ଧାରୁ ଉଇୟୁ, ତାକା ନେଦ୍‌ହି
         ନିଙ୍ଘା ମୁକୁଟ୍‌ବନ୍ ମା ଲୁଟର୍ ହର୍। 12 ଏକାସ୍ ଜିତସ୍, ଆସିନ୍ ଏନ୍ ପାର୍‌ମେଶ୍ୱାର୍‌ସ୍‌କି ମନ୍ଦିର୍‌ଘି ବିଲ୍ଲୀ ଖୁଟା ଲେଖା କାମନ୍ ଆରୁ ଆସ୍
         ଆସାନିନ୍ ଜାମାବାକେନ୍ ରସ୍‌କସ୍; ଆରୁ ଏନ୍ ଏଙ୍ଘା ପାର୍‌ମେଶ୍ୱାରସ୍‌କି ନାମେ ଆରୁ ଏଙ୍ଘା ପାର୍‌ମେଶ୍ୱାର୍‌ସ୍‌କି
         ସହର୍ ମତ୍‌ଲବ୍ ପୁନା ଯେରୁଶାଲେମ୍‌ଘି ନାମେ ଏକାଦ୍ କା ଏଙ୍ଘା ପାର୍‌ମେଶ୍ୱାର୍‌ସ୍‌କି ଚାହାନ୍ତି ସରଗ୍‌ତି
         ଏତ୍ତନା ବାଲା ରାଇଦ୍ ଆରୁ ଏଙ୍ଘା ପୁନା ନାମେ ଆସ୍‌କି ମିଆଁ ଲେଖାକ। 13 ଆବ୍ଡ଼ାର୍ ଧିୟାନ୍ ଚିକିରି ମେନର୍ କା ପାବିତାର୍ ଆତ୍ମାଦ୍ ମଣ୍ଡ୍‌ଲୀଗୁଠିନ୍ ଏନ୍ଦେର୍ ତେଙ୍ଗାଲିଦ୍।”ଲାଉଦୀକିଆ ସହର୍‌ତା ଖ୍ରୀସ୍ତ୍ ମଣ୍ତ୍‌ଲୀଗେ ଖବର୍14 “ନିନ୍ ଲାଉଦୀକିଆ ସହର୍‌ତା ଖ୍ରୀସ୍ତ୍ ମଣ୍ଡ୍‌ଲୀନ୍ତା ଦୂଁତ୍‌ଗେ ଏନ୍ନେ ଲେଖା:ଏକାସ୍ ସତ୍ତୁସ୍, ବିଶ୍ୱାସ୍ କାମ୍‌ନାଘି ଲାଇଗ୍, ଆରୁ ସତ୍ତୁ ସାକ୍ଷୀସ୍, ଏକାସ୍ ପାର୍‌ମେଶ୍ୱାର୍‌ସ୍‌କି
         ସୁରୁଘି ମୂଲିସ୍, ଆସ୍ ଏନ୍ନେ ତେଙ୍ଗ୍‌ଦାସ୍ କା ଏନ୍ ନିଙ୍ଘା ନାଲ୍‌ଖୁନ୍ ଆହ୍‌ଦାନ୍, 15 ନିନ୍ ନା ତା ଥାଣ୍ଡାଏ, ନା ଗରମ୍: ବାନେ ମାନଦ୍‌ନେ କା ନିନ୍ ଥାଣ୍ଡା ଚାହେ ଗରମ୍ ରୟନେ। 16 ନିନ୍ ନା ତା ଥାଣ୍ଡାଏ ନା ଗରମ୍, ଲେକିନ୍ ଉଷୁମ୍ ରାଦିନ୍, ହୁଦ୍‌ଘିଲାଗାନ୍ ଏନ୍ ନିଙ୍ଗାନ୍ ଏଙ୍ଘା
         ଥୁମ୍‌ଣାନ୍ତି ଉଲ୍‌ଗାନା ଚିନାବାଲା ରାଦାନ୍। 17 ନିମ୍ ତେଙ୍ଗ୍‌ଦାର୍ କା ଏମ୍ ଧାନ୍ନୁ ବାଲାମ୍, ଏହ୍ମାଏ ବାଗ୍ଗେ ଧାନ୍ନୁ ରାଇ, ଆରୁ ଏହ୍ମା ଏନ୍ଦେର୍‌ହି
         ଘାଟି ମାଲ୍ଲାଦିନ୍, ଲେକିନ୍ ନିମ୍ ମୁରୁକ୍ ଦୁଃଖି, ଗୋଡ଼୍‌ଗୋଡ଼ା, ଗରୀବ୍ ଆରୁ କାଣାଁ, ଆରୁ ଡୁଡ଼୍‌ଙ୍ଗୁ,
         ଚିଢ଼ା ମାଲ୍ଲା ଆତ୍ତୁର୍ ଆବନ୍ ବାଲ୍‌ଦାରିନ୍। 18 ହୁଦ୍‌ଘିଲାଗାନ୍ ଏନ୍ନେ ତେଙ୍ଗାଲ୍‌ଦାନ୍ କା ଧନୀ ମାନାଗେ ନିନ୍ ଏଙ୍ଘାସ୍‌ତି ଚିଚ୍ଚୁନୁ ଟାଘ୍‌ଲାଚ୍‌କା
         ସୋନା ହେନ୍ଦୁ, ଆରୁ ଧୋବ୍ ଚିଢ଼ା ହେନ୍ଦୁ ତାକା ଆବନ୍ ଆତ୍ତୟ ଆରୁ ନିଙ୍ଗାଗେ ଡୁଣ୍‌ଙ୍ଗୁ ରାନାବାକେନ୍
         ଲାଜ୍ଜେ ମା ଲାଗ୍ଗ ଆରୁ ହାନ୍ନୁନୁ ଲାଗାବାଗେ ମଲମ୍ ହେନ୍ଦା ତାକା ନିମ୍ ଏରା ଅଙ୍ଗର୍। 19 ଏନ୍ ନେକାନ୍ ବାନେ ହାଖ୍ଖଦାନ୍, ଆବ୍ଡ଼ାରିନ୍ ଧାମ୍‌କାଦାନ୍, ଆରୁ ଦଣ୍ଡ୍ ଚିଦାନ୍; ହୁଦ୍‌ଘିଲାଗାନ୍
         ରିଝ୍‌ରିକିରି ପାସ୍ତାରା। 20 ମେନା, ଏନ୍ ବାଲିସାନ୍ ଇଜ୍ଜକାଦାନ୍, ଆରୁ ବାଲିନ୍ ଠୋକ୍-ଠୋକ୍ କାମାଲ୍‌ଦାନ୍; ଯଦି ଏକାସ୍ ଏଙ୍ଘା ଶବଦ୍
         ମେନସ୍, ଆରୁ ବାଲି ତିସ୍‌କସ୍, ତା ଏନ୍ ଉଲା ଆସ୍‌କି ଚାହା କନ୍ ଆରୁ ଏନ୍ ଆସ୍‌ଗାନେ ଅନନ୍ ମହନ୍ ଆରୁ
         ଆସ୍ ଏଙ୍ଘାଗାନେ ଅନସ୍ ମହସ୍। 21 ଏକାସ୍ ଜିତସ୍, ଆସିନ୍ ଏନ୍ ଏଙ୍ଘାଗାନେ ଏଙ୍ଘା ରାଜ୍‌ଗାଦୀନୁ ଅକ୍କାଗେ ହକ୍ ଚନ୍, ଏସ୍‌କେ କା ଏନ୍‌ହି
         ଜିତ୍‌କାନ୍ ଆରୁ ଏଙ୍ଘା ବାଙ୍ଗ୍‌ସ୍‌ ଗାନେ ତାଙ୍ଘା ରାଜ୍‌ଗାଦୀନୁ ଅକ୍କାଦାନ୍। 22 ଆବ୍ଡ଼ାର୍ ଆବନ୍ ଧିୟାନ୍ ଚିକିରି ମେନର୍ କା ପାବିତାର୍ ଆତ୍ମା ମଣ୍ଡ୍‌ଲୀଗୁଠିନ୍ ଏନ୍ଦେର୍ ତେଙ୍ଗି।”
         
            

         
      

   
      
         4
ପାର୍‌ମେଶ୍ୱାର୍‌ସ୍‌କି ରାଜ୍‌ଗାଦୀଘି ବାରେନୁ ଯୋହାନ୍‌ସ୍‌କେ ଦର୍ଶନ୍41 ଇଦ୍‌ଘି ପାଛ୍‌ଲି ଏନ୍ ଅଣ୍ଟା ଇ ମାହାନ୍ ଦୃଶ୍ୟ ଏର୍‌କାନ୍। ଏନ୍ ଏର୍‌କାନ୍ କା ସରଗ୍‌ନୁ ଅଣ୍ଟା ଖୋଲ୍‌ର୍‌କା
         ବାଲି ରାଇ, ଆରୁ ଆଦ୍ ତୂରୀବାଜାଘି ଲେଖା ଶବଦ୍, ଏସ୍‌କେ ଏନ୍ ପହ୍‌ଲେ ନିଜର୍‌ଗାନେ କାତ୍‌ଥା କାମ୍‌ନା
         ମେନ୍‌ଚ୍‌କାଚ୍‌କାନ୍, ଆଦ୍ ତେଙ୍ଗାଲି କା “ଇସାନ୍, ମିଆଁ ବାରା। ଏନ୍ ନିଙ୍ଗାନ୍ ଏଦନ୍ କା ଏକାଦ୍ ପାଛ୍‌ଲି
         ଏସ୍‌କ୍ରିନ୍‌ଭି ମାନ୍ନାବାଲା ରାଇ।” 2 ଏନ୍ ଜାଲ୍‌ଦିନିନ୍ ପାବିତାର୍ ଆତ୍ମାନୁ ଭାର୍‌ପୁର୍ ମାନ୍‌ଚ୍‌କାନ୍ କେର୍‌କାନ୍। ଏନ୍ ଏର୍‌କାନ୍ କା
         ସରଗ୍‌ନୁ ଅଣ୍ଟା ରାଜ୍‌ଗାଦୀ ଉଇକା ରାଇ ଆରୁ ଆଦ୍‌ଘି ମିଆଁ ନେର୍ ଅକ୍କାନାଏ, 3 ନେଖା ଚେହେରା ହିରା ଆରୁ ମୋତି ଲେଖା ଏଥ୍‌ରାଲାଦ୍। ଆରୁ ରାଜ୍‌ଗାଦୀଘି ଚାରିପାଖା ଅଣ୍ଟା ଇନ୍ଦ୍ରଧନୁ
         ରାଚା ଆରୁ ଆଦ୍ ମଣି ଲେଖା ଚାମ୍‌କା ରାଲିୟାଦ୍। 4 ଆ ରାଜ୍‌ଗାଦୀଘି ଚାରିପାଖା ଚୋବିସ୍‌ଟା ରାଜ୍‌ଗାଦୀ ଆତ୍‌ଲି; ଆରୁ ଇ ରାଜ୍‌ଗାଦୀ ମିଆଁ ଚୋବିସ୍ ଲୋକ୍
         ପୁର୍‌ଖାର୍ ଧୋବ୍ ଚିଢ଼ା ଆତ୍ତିକିରି ଅକ୍କାନାଏ, ଆରୁ ଆବ୍ଡ଼ାର୍‌ଘି କୁକ୍କୁନୁ ସୋନାଘି ମୁକୁଟ୍ ଆତ୍‌ଲି।
         5 ଆ ରାଜ୍‌ଗାଦୀନ୍ତି ବିଜ୍‌ଲି ମାରାଲିଦ୍ ଆରୁ ବାଦ୍‌ଲି ଗାର୍‌ଜାରାଲି ଆରୁ ରାଜ୍‌ଗାଦୀଘି ଚାହାନୁ ସାତ୍ତେଟା
         ବିଲ୍ଲୀଦ୍ ଚିଚ୍ଚୁ ଲେଖା ଲାଘ୍‌ରାଲିଦ୍, ଆଦ୍ ପାର୍‌ମେଶ୍ୱାର୍‌ସ୍‌ଘି ସାତ୍ତେଟା ଆତ୍ମାଦ୍। 6 ରାଜ୍‌ଗାଦୀଦ୍‌ଘି ଚାହାନୁ ଚାମ୍‌କାରାନା କାଁଚୁ ଲେଖା ସାମ୍‌ଧୁର୍ ରାଚା ଆରୁ ରାଜ୍‌ଗାଦୀଘି ମାଝାନୁ
         ଆରୁ ଚାରିପାଖା ଉଜ୍ଜନା ପଶୁ ରାଚାର୍, ଏକାର୍‌ଘି ଆଘ୍‌ଲି ପାଛ୍‌ଲି ହାନ୍ନୁହି ହାନ୍ନୁ ରାଚା। 7 ପହିଲ୍ ଜୀବ୍‌ଜାନ୍ତୁ ଡୁକ୍କା ଲେଖା ରାଇ, ଆରୁ ଦୁସ୍‌ରା ଜୀବ୍‌ଜାନ୍ତୁ ବାଛ୍‌ରୁଘି ସାମାନ୍ ରାଇ, ତିସ୍‌ରା
         ଜୀବ୍‌ଜାନ୍ତୁଘି ଚେହେରା ଆଲାର୍ ଲେଖା ଏଥ୍‌ରିଦ୍ ଆରୁ ଚଉଥା ଜୀବ୍‌ଜାନ୍ତୁ ଉଢିୟାରାନା ବାଜ୍ ଓଡ଼ା
         ଲେଖା ରାଚା। 8 ନାହ୍‌ଟା ପଶୁର୍‌ଘି ସୁଏଟା-ସୁଏଟା ଡେଣା ରାଇ, ଆରୁ ଆଦ୍‌ଘି ଚାରିପାଖା ଆରୁ ମାଝାନୁ ହାନ୍ନୁହି ହାନ୍ନୁ
         ରାଇ; ଆରୁ ଆବ୍ଡ଼ାର୍ ଉଲ୍ଲାନ୍ ମାଁହାନ୍ ଇବନ୍ ତେଙ୍ଗାଗେ ମା ଥାକ୍‌ରାଲାର୍, “ପାବିତାର୍, ପାବିତାର୍,
         ପାବିତାର୍! ପ୍ରାଭୁ ପାର୍‌ମେଶ୍ୱାର୍‌ସ୍ ଜାମାର୍‌ଘିନ୍ତି ତାକତ୍‌ବାଲା, ଏକାସ୍ ରାଚାସ୍ ଆରୁ ଏକାସ୍
         ରାଦାସ୍ ଆରୁ ଏକାସ୍ ବାର୍‌ନାବାଲା ରାଦାସ୍।” 9 ଯେତ୍‌କବାକେନ୍ ଆ ପଶୁର୍ ଆସ୍‌କି ଏକା ରାଜ୍‌ଗାଦୀନୁ ଅକ୍କାନାଏ, ଆରୁ ଏକାଦ୍ ଯୁଗ୍ଗୁ ଯଗ୍ଗୁତକ୍ ଉଜ୍ଜିଦ୍
         ଆବ୍ଡ଼ାର୍‌ଘି ମାହିମା ଆରୁ ଆଦର୍ ଆରୁ ଧାନ୍ୟାବାଦ୍ କାମତ୍; 10 ହାଲେ ଚୋବିସ୍ ଲୋକ୍ ପୁର୍‌ଖାର୍ ରାଜ୍‌ଗାଦୀନୁ ଅକ୍‌ନା ବାଲାର୍‌ଘି ଚାହାନୁ ଖାତ୍‌ରର୍‌କର୍ ଆରୁ ଆବନ୍
         ଏକାର୍ କା ଯୁଗ୍ଗୁ-ଯୁଗ୍ଗୁ ଉଜ୍ଜନାଏ ଆବ୍ଡ଼ାରିନ୍ ଯୋହାର୍ କାମତ୍; ଆରୁ ଆବ୍ଡ଼ାର୍ ନିଜର୍-ନିଜର୍ ମୁକୁଟ୍‌ବନ୍
         ରାଜ୍‌ଗାଦୀଘି ଚାହାନୁ ଉଇୟିକିରି ଆରୁ ତେଙ୍ଗ୍‌ନାଏ; 11 “ନାହ୍ମାଏ ପ୍ରାଭୁ ପାର୍‌ମେଶ୍ୱାର୍‌! ନିନ୍ ମାହିମା, ଆଦର୍, ଶକ୍ତି ଆରୁ ଲାଇଗ୍ ରାଦାଏ। ଏନ୍ଦେର୍‌ଗେକା
         ନିନ୍ ଜାମା ଜିନିଷ୍‌ବନ୍ ବାନା ବାଚ୍‌କାଦାଏ। ନିଙ୍ଘା ଇଚ୍ଛାତି ଆସ୍ ରାଚାସ୍ ଆସ୍‌କି ସୃଷ୍ଟି ମାନ୍‌ଚ୍‌କିଚି।”
         
            

         
      

   
      
         5
ମାର୍‌ଖା ଲାକ୍କା ବହି ଆରୁ ଭେଡ଼ିହାଦ୍ଦୁ51 ଏକାସ୍ ରାଜ୍‌ଗାଦୀନୁ ଅକ୍କାଚାସ୍। ଏନ୍ ଆସ୍‌କି ତିନା ହେଖ୍ଖାନୁ ଅଣ୍ଟା ବହି ଏର୍‌କାନ୍ ଏକାନୁ କା
         ଉଲା ବାହ୍‌ରି ଲେଖ୍‌ଚ୍‌କାରାଚା, ଆରୁ ଆଦ୍ ସାତ୍ତେଟା ମୋହର୍ ଲାଗାବିକିରି ଢାପ୍‌କା ରାଚା। 2 ହୁଦ୍‌ଘିପାଛ୍‌ଲି ଏନ୍ ଅଣ୍ଟା ତାକତ୍‌ବାଲା ସରଗ୍ ଦୂଁତ୍‌ବନ୍ ଏର୍‌କାନ୍, ଯୋର୍ ଯୋର୍‌ସେ ଚିର୍‌ରା
         ରାଇକିରି ତେଙ୍ଗାଲିୟା। ଇ ବହିବନ୍ ଖୋଲ୍‌ନା ଆରୁ ଆଦ୍‌ଘି ମହଁର୍‌ବନ୍ ତୋଡ଼୍‌ନାଘି ନେର୍ ଲାଇଗ୍ ରାନାଏ?
         3 ଲେକିନ୍ ସରଗ୍‌ନୁ ନା ଦୁନିଆଁନୁ ନା ଦୁନିଆଁଘି କିୟାଁ ନେଦିନ୍ ଆ ବହିବନ୍ ଖୋଲ୍‌ନା ଆରୁ ନାଜ୍‌ରାନାଘି
         ହକ୍ ମାଲ୍ଲାଦିନ୍। 4 ହୁଦ୍‌ଘିଲାଗାନ୍ ଏନ୍ ନିହ୍‌ଚାରା-ନିହ୍‌ଚାରା ଅହ୍ଲାଗେ ଲାକ୍କାନ୍ ଏନ୍ଦେର୍‌ଗେକା ହୁ ବହିବନ୍ ଖୋଲାଗେ
         ଆରୁ ନଜର୍ ଉୟାଗେ ନେର୍‌ହି ଲାଇଗ୍ ମା ହାଖ୍ଖରାର୍। 5 ଇନ୍ନୁନ୍ତି ଆ ପୁର୍‌ଖାର୍‌ଘିନ୍ତି ଅଣ୍ଟାସ୍ ଏଙ୍ଗାନ୍ ତେଙ୍ଗିୟାସ୍ “ଆମା ଅହ୍ଲା; ଏରା, ଯୁଦାସ୍‌କି
         ବାଉଁଶାର୍‌ନ୍ତା ଆ ଡୁକ୍କା ଏକାସ୍ କା ଦାଉଦ୍‌ସ୍‌କି ମୁଲିନ୍ତାସ୍, ଆ ବହିବନ୍ ଖୋଲ୍‌ନା ଆରୁ ଆସ୍‌କି
         ସାତ୍ତେଟା ମହଁର୍‌ବନ୍ ତୋଡ଼ାଗେ ଲାଇଗ୍ ରାଦାସ୍।” 6 ଆନ୍ତିନ୍ ଏନ୍ ଆ ରାଜ୍‌ଗାଦୀ ଆରୁ ନାହ୍‌ଟା ଜୀବ୍‌ଜାନ୍ତୁ ଆରୁ ପୁର୍‌ଖାର୍‌ଘି ମାଝାନୁ ଅଣ୍ଟା, କେଚ୍ଚ୍‌କା
         ଲେଖା ଭେଡ଼ି ହାଦ୍ଦୁଘି ଇଜ୍ଜକାନ୍ ଏର୍‌କାନ୍। ଆଦ୍‌ଘି ସାତ୍ତେଟା ମାର୍ଗୁ ଆରୁ ସାତ୍ତେଟା ହାନ୍ନୁ
         ରାଚା; ଇଦ୍ ପାର୍‌ମେଶ୍ୱାର୍‌ସ୍‌କି ସାତ୍ତେଟା ଆତ୍ମାଦ୍ ଏକାନ୍ କା ପାର୍‌ମେଶ୍ୱାର୍‌ସ୍ ଜାମା ଦୁନିଆଁନୁ
         ତାଇୟାସ୍। 7 ଆଙ୍ଗେନ୍ ଭେଡ଼ିହାଦ୍ଦୁ ଚାହା ବାରିକିରି ରାଜ୍‌ଗାଦୀନୁ ଅକ୍କନା ବାଲାସ୍‌କି ତିନା ହେଖାସ୍ତି ବହିବନ୍
         ଅଚ୍ଚା। 8 ଯେତ୍‌କବାକେନ୍ ଆସ୍ ବହିବନ୍ ଅଚ୍ଚାସ୍, ତା ଆ ନାହ୍‌ଟା ଜାନ୍ତୁର୍ ଆରୁ ଚୋବିସ୍ ପୁର୍‌ଖାର୍ ଆ ଭେଡ଼ି
         ହାଦ୍ଦୁଘି ଆଘ୍‌ଲି ଖାତ୍‌ରାର୍ କେରାର୍ ଆନ୍ନୁନ୍‌ନ୍ତି ଜାମାର୍‌ଘି ହେଖ୍ଖାନୁ ବିଣା ଆରୁ ଧୁପ୍ ଏକାଦ୍
         କା ପାବିତାର୍ ଆଲାର୍‌ଘି ବିନ୍ତି ପ୍ରାର୍ଥନାତି ନିନ୍ଦ୍‌କା ସୋନାଘି କାଟୋରାଗୁଠିଦ୍ ରାଚା। 9 ଆବ୍ଡ଼ାର୍ ଇବନ୍ ତେଙ୍ଗିକିରି ଅଣ୍ଟା ପୁନା ଗୀତୁ ପାଡ଼ାଲିୟାର୍, “ନିମ୍ ବହିନ୍ ଗ୍ରହନ୍ କାମିକିରି
         ଆସ୍‌କି ମାର୍‌ଖାନ୍ ଖୋଲାଗେ ଲାଇଗ୍ ରାଦାର୍, ଏନ୍ଦେର୍‌ଗେକା ନିଙ୍ଗାନ୍ ପିଟାଚା କେର୍‌କିଚି। ନିମ୍
         ନିଜର୍ ହେଁସୁ ବାହାବିକିରି ପାର୍‌ମେଶ୍ୱାର୍‌ସ୍‌କି ଲାଗାନ୍ ଜାମା ବାଉଁଶା, ଭାଷା, ଜାତି ଆରୁ ରାଜୀସ୍ତି
         ଆଲାରିନ୍ ହେନ୍ଦ୍‌କାର୍। 10 ଆରୁ ଆବ୍ଡ଼ାର୍ ନାହ୍ମାଏ ପାର୍‌ମେଶ୍ୱାର୍‌ସ୍‌କି ଇଚ୍ଛାତି ଅଣ୍ଟା ରାଜୀଘି ପୁରୋହିତ୍ କାମ୍‌ଚାର୍।
         ଆରୁ ଆବ୍ଡ଼ାର୍ ଦୁନିଆଁନୁ ରାଜୀ କାମର୍।” 11 ଯେତ୍‌କବାକେନ୍ ଏନ୍ ଏର୍‌କାନ୍; ତା ଆ ରାଜ୍‌ଗାଦୀ ଆରୁ ଆ ଜାନ୍ତୁର୍‌ଘି ଆରୁ ଆ ପୁର୍‌ଖାର୍‌ଘି ଚାରିପାଖା
         ଯୁକ୍କୁ ସରଗ୍ ଦୂଁତ୍‌ର୍‌ଘି ଶବଦ୍ ମେନ୍‌ଚ୍‌କାନ୍, ଏକାର୍‌ଘି କା ସଂଖ୍ୟା ଲାଖ୍ କୋଟିନୁ ରାଚା, 12 ଆରୁ ଆବ୍ଡ଼ାର୍ ଜୋର୍‌ସେ ଚିର୍‌ରା ରାଇକିରି ତେଙ୍ଗାଲିୟାର୍, ବଲୀ ଚିଚ୍ଚକା ଭେଡ଼ି ହାଦ୍ଦୁଦ୍‌ହି ହକ୍,
         ଧନ୍, ବୁଦ୍ଧି, ବଲ୍, ଆଦର୍, ମାହିମା ଆରୁ ଧାନ୍ୟାବାଦ୍‌ଘି ଲାଇଗ୍ ରାଇ। 13 ଆନ୍ତିନ୍ ଏନ୍ ଜାମା ଦୁନିଆଁନ୍ ଆକାଶ୍ ଆରୁ ଦୁନିଆଁନୁ, ଦୁନିଆଁଘି କିୟାଁ ଆରୁ ସାମ୍‌ଧୁର୍‌ଘି ଉଲାନ୍ତା
         ଜାମା ସିର୍‌ଜାଚ୍‌କା ଜିନିଷ୍‌ବନ୍ ଇବନ୍ ତେଙ୍ଗ୍‌ତେ ମେନ୍‌ଚ୍‌କାନ୍, “ରାଜ୍‌ଗାଦୀନୁ ଅକ୍କାସିନ୍ ଚାହେ
         ଭେଡ଼ି ହାଦ୍ଦୁଘି ସବୁଦିନ୍‌ତା ସ୍ତୁତି, ଆଦର୍, ମାହିମା, ବଲ୍।” 14 ଆଙ୍ଗେନ୍ ନାହ୍‌ଟା ପଶୁର୍ ତେଙ୍ଗିୟାର୍ ଏନ୍ନେନ୍ ମାନ୍ନାଦ୍, ଆରୁ ପୁର୍‌ଖାର୍ ହେଡ୍ଡମୁଲିନୁ ଖାତ୍‌ରିକିରି
         ଯୋହାର୍ କାମ୍‌ଚାର୍।

ସାତ୍ତେଟା ମହଁର୍‌ବନ୍ ଖୋଲା କାଇ61 ଆରୁଅହନ୍ ଏନ୍ ନାଜ୍‌ରାଚ୍‌କାନ୍ କା ଭେଡ଼ି ହାଦ୍ଦୁଦ୍ ସାତ୍ତେଟା ମହଁର୍‌ଘିନ୍ତି ଅଣ୍ଟା ମହଁର୍‌ବନ୍
         ଖୋଲ୍‌ଚ୍‌କା; ଆରୁ ଆ ନାହ୍‌ଟା ଜୀବ୍‌ଜାନ୍ତୁଘିନ୍ତି ଅଣ୍ଟା ଜାନ୍ତୁଘି ବାଦ୍‌ଲି ଗାର୍ଜାରାନାଘି ଶବଦ୍
         ଲେଖା ମେନ୍‌ଚ୍‌କାନ୍, “ବାରା!” 2 ଯେତ୍‌କବାକେନ୍ ଏନ୍ ନାଜ୍‌ରାଚ୍‌କାନ୍, ତା ହାକ୍କାନ୍ କା ଏଙ୍ଘା ଚାହାନୁ ଆରୁ, ଅଣ୍ଟା ଧୋବ୍ ଘୋଣଦ୍
         ରାଚା, ଘୋଣ ଚାଲାବୁସ୍ ଇଡ଼୍‌ତୁ ଅଚ୍ଚକାଚାସ୍; ଆରୁ ଆସ୍‌ଗେ ଅଣ୍ଟା ମୁକୁଟ୍ ଚିଆକେରା ଆରୁ ଆସ୍ ଜିତ୍‌କାର୍‌ଘି
         ଲେଖା ଜିତ୍‌ନାଘି ଲାଗାନ୍ ବାହ୍‌ରି ଉର୍‌ଖିୟାସ୍। 3 ଯେତ୍‌କବାକେନ୍ ଭେଡ଼ିହାଦ୍ଦୁସ୍ ଦୁସ୍‌ରା ମୋହର୍ ଖୋଲ୍‌ଚାସ୍, ତା ଏନ୍ ଦୁସ୍‌ରା ଜୀବ୍‌ଜାନ୍ତୁଘି ତେଙ୍ଗ୍‌ନାନ୍
         ମେନ୍‌ଚ୍‌କାନ୍, “ବାରା!” 4 ଆନ୍ନୁନ୍ତି ଆରୁଅହନ୍ ଅଣ୍ଟା ଘୋଣଦ୍ ଉର୍‌ଖିୟା ଏକାଦ୍ କା ଲାଲ୍ ରଙ୍ଗ୍‌ଘି ରାଚା; ଆ ଘୋଣନ୍ ଚାଲାବୁସ୍‌କେ
         ଏନ୍ନେ ହକ୍ ଚିୟାକେରା କା ଦୁନିଆଁନ୍ତା ଶାନ୍ତିବନ୍ ହାଟାବଚସ୍, ତାକା ଆଲାର୍ ଏକ୍ ଦୁସ୍‌ରାରିନ୍ ପିଟର୍‌ଚର୍,
         ଆରୁ ଆସ୍‌କେ ଅଣ୍ଟା ବାଡ଼୍‌କା ଖଣ୍ତା ଚିଆକେରା 5 ଭେଡ଼ି ଚାର୍‌ୱାହାସ୍ ଯେତ୍‌କବାକେନ୍ ଆସ୍ ତିସ୍‌ରା ମୋହର୍ ଖୋଲ୍‌ଚାସ୍, ତା ଏନ୍ ତିସ୍‌ରା ଜୀବ୍‌ଜାନ୍ତୁଘି
         ଇ ବାନାନ୍ ମେନ୍‌ଚ୍‌କାନ୍, “ବାରା!” ଏନ୍ ନାଜ୍‌ରାଚ୍‌କାନ୍, ଆରୁ ମେନା, ଅଣ୍ଟା ମୋହର ଘୋଣଦ୍ ରାଇ,
         ଆରୁ ଆସ୍‌କି ଘୋଣ ଚାଲାବୁସ୍‌କି ହେଖ୍ଖାନୁ ଅଣ୍ଟା କିଲୋ ବାଟ୍‌କାରା ରାଚା। 6 ଆରୁ ଏନ୍ ଆ ନାହ୍‌ଟା ଜୀବ୍‌ଜାନ୍ତୁଘି ମାଝାନ୍ତି ଅଣ୍ଟା ଏନ୍ନେ ଶବଦ୍ ତେଙ୍ଗ୍‌ନାନ୍ ମେନ୍‌ଚ୍‌କାନ୍
         “ଦିନାର୍” ଅନ୍ ଆଉଡ଼୍‌କା ଗହମ୍, ଆରୁ ଦିନାର୍‌ଘି ତିନ୍ ଆଉଡ଼୍‌କା ଯାଉ, ଲେକିନ୍ ଇସୁଙ୍ଗ୍ ଆରୁ ଅଙ୍ଗୁର୍
         ରାସେବନ୍ ନୁକ୍‌ସାନ୍ ଆମ୍‌କେ କାମା। 7 ଭେଡ଼ିହାଦ୍ଦୁ ଯେତ୍‌କବାକେନ୍ ଆସ୍ ନାହ୍‌ଟା ମୋହ୍‌ର୍‌ ଖୋଲ୍‌ଚାସ୍ ତା ଏନ୍ ନାହ୍‌ଟା ଜୀବ୍‌ଜାନ୍ତୁଘି
         ଏନ୍ନେ ଶବଦ୍ ତେଙ୍ଗ୍‌ନାନ୍ ମେନ୍‌ଚ୍‌କାନ୍, କା “ବାରା”। 8 ଏନ୍ ନାଜ୍‌ରାଚ୍‌କାନ୍ କା, ଆରୁ ମେନା, ଅଣ୍ଟା ପିଲା ରଙ୍ଗ୍‌ଘି ଘୋଣ ରାଇ; ଆରୁ ଆସ୍‌କି ଘୋଣ ଚାଲାବୁସ୍‌କି
         ନାମେ ଖିନା ରାଚା, ଆରୁ ନରଗ୍‌ଦ୍‌ ଆସ୍‌କି ପାଛ୍‌ଲି ବାରାଲିୟାର୍, ଆରୁ ଆବ୍ଡ଼ାର୍ ଧାନ୍ତାରିନ୍ତା
         ଚାର୍‌ଭାଗ୍‌ତି ଅଣ୍ଟାଘି ମିଆଁ ଅଧିକାର୍ ଚିୟାକେରା କା ଖଣ୍ଡା, ଆରୁ ଆକାଲ୍, ଆରୁ ମାହାମାରି, ଆରୁ
         ଦୁନିଆଁନ୍ତା ଜଙ୍ଗ୍‌ଲି, ଜାନ୍ତୁଘି ଦ୍ୱାରା ଆଲାରିନ୍ ପିଟାଗେଲାଗାନ୍ ଅଧିକାର୍ ଚିଚ୍ଚାର୍। 9 ଏନ୍ ଏରାଲ୍‌ଦାନ୍ କା ଯେତ୍‌କବାକେନ୍ ଭେଡ଼ିହାଦ୍ଦୁସ୍ ପାଞ୍ଚେଟା ମହଁର୍‌ବନ୍ ଖୋଲ୍‌ଚାସ୍, ଆରୁ ପାର୍‌ମେଶ୍ୱାର୍‌ସ୍‌କି
         ବଚନ୍‌ଘି ପ୍ରଚାର୍ କାମ୍‌ନାଘି ଦ୍ୱାର୍‌ନୁ ଆରୁ ନିଜର୍ ସାକ୍ଷୀ ଚିନାଘି ଦ୍ୱାର୍‌ନୁ ଏକା ଆଲାର୍ କେଚ୍ଚାର୍
         କେର୍‌କାନାଏ ଆବ୍ଡ଼ା ଆଲାର୍‌ଘି ଆତ୍ମାବନ୍ ବେଦୀଘି କିୟାଁ ଏରାଲ୍‌ଦାନ୍। 10 ଆବ୍ଡ଼ାର୍ ଇବନ୍ ତେଙ୍ଗିକିରି ଚିର୍‌ରାରାଲିୟାର୍: “ମାହାନ୍ ପାବିତାର୍ ଆରୁ ସତ୍ତୁ, ପ୍ରାଭୁ! ନିନ୍
         ନ୍ୟାୟ କାମ୍‌ନା ଆରୁ ଧାନ୍ତାରିନ୍ତା ରାନାବାଲା ଆଲାରିନ୍ ଏହ୍ମାଏ ହେଁସୁଘି ବାଦ୍‌ଲା କିର୍‌ତାନାଘି
         ଲାଗାନ୍ କେତ୍‌କତକ୍ ଦେରି କାମୟ।” 11 ଆନ୍ତିନ୍ ହାରେକ୍ ଆଲାର୍‌ଗେ ପାଣ୍ତ୍‌ରୁ ଚିଢ଼ା ଚିୟାକେରା, ଆରୁ ଆବ୍ଡ଼ାରିନ୍ ତେଙ୍ଗାକେରା କା ଆବ୍ଡ଼ାର୍
         ଥୋଡ଼େ ଡେରି ହଖର୍ କା ଯେତ୍‌କତକ୍ ତାହ୍ମା ସାଙ୍ଗେ ଆରୁ ଭାଇ ବୁହୁଣୀରିନ୍ ଆବ୍ଡ଼ାର୍‌ଘି ଲେଖା ପିଟାଚାକୋ
         ଆରୁ ଆବ୍ଡ଼ାର୍‌ଘି ସଂଖ୍ୟା ପୁରା ମା ମାନ୍ନା ସାମାୟତକ୍ ଧିରାଜ୍ ଉଇୟାଗେ ତେଙ୍ଗାକେରା। 12 ଭେଡ଼ିହାଦ୍ଦୁସ୍ ସୁୟେଟା ମୋହର୍ ଖୋଲ୍‌ନା ସାମାୟନୁ ଏନ୍ ଏର୍‌କାନ୍, ଆସାନ୍ ମାହା ଭୁଇଁଡୋଲ୍ ମାନ୍‌ଚା,
         ବିଡ଼ିଦ୍ ଏନ୍ନେ ମହଁରୋ ମାଞ୍ଚାକେରା ଏସ୍‌କେ କା ଦୁଃଖୁ ମାନିକିରି ଆଲାସ୍‌କି କକ୍‌ଣାରାଚ୍‌କା ଚିଢ଼ା
         ଲେଖା ମାନିକାଇ ଆରୁ ପୁରା ଚାନ୍ଦୋଦ୍ ହେଁସୁ ଲେଖା ଲାଲ୍ ମାଞ୍ଚାକେରା। 13 ଆକାଶ୍ ତା ବିନ୍‌କୋ ଧାନ୍ତାରିନୁ ଏନ୍ନେ ଖାତ୍‌ରା କେର୍‌କିଚାଦ୍ ଏସ୍‌କେ କା ଜୋର୍‌ସେ ଧୁନ୍ଦୁ ଧୁକା
         ବାର୍‌ନାଘି ଲେଖା ଡୁମାରି ମାନ୍ନୁନ୍‌ତି ହେନା ଡୁମାରି ଫାଡ଼ୁଦ୍ ଖାତ୍‌ରିଦ୍। 14 ଆକାଶ୍‌ବଦ୍ ଦୁଇ ଭାଗ୍ ମାନ୍‌ଚା କେର୍‌କିଚା ଆରୁ ଅଣ୍ଟା ବହିଘି ଲେଖା କକ୍‌ଣାରାଚା କେର୍‌କିଚା ଜାମା
         ପାର୍ତ୍ତା ଆରୁ ଟାପୁ ନିଜର୍-ନିଜର୍ ଆଡ୍ଡାନ୍ତି ପାଖିଆରାଚା କେର୍‌କିଚା। 15 ଦୁନିଆଁନ୍ତା ରାଜାର୍, ମୁଖିଆ, ସାର୍‌ଦାର୍, ସେନାପତି, ଧନୀ, ତାକତ୍‌ବାର୍, ଗୁଲାମି ଆରୁ ଆଜାଦୀ ଜାମା
         ଆଲାର୍ ପାର୍ତ୍ତା ମାଝାଘି ଗୁମ୍ଫାନୁ ଆରୁ ଚାଟ୍‌ଣୀନୁ ନୁହ୍‌ରାର୍। 16 ଆରୁ ଆବ୍ଡ଼ାର୍ ପାର୍ତ୍ତାନ୍ ଆରୁ ଚାଟ୍‌ଣୀବନ୍ ତେଙ୍ଗାଲିୟାର୍, “ଏହ୍ମା ମିଆଁ ଖାତ୍‌ରୁ କାଲ୍ ଆରୁ
         ରାଜ୍‌ଗାଦୀନୁ ଅକ୍କାସ୍‌କି ନଜର୍‌ତି ଆରୁ ଭେଡ଼ି ହାଦ୍ଦୁସ୍‌କି ଖୀସ୍‌ତି ଏମାନ୍ ନୁଡ଼ାଚା। 17 ଏନ୍ଦେର୍‌ଗେକା ଆବ୍ଡ଼ାର୍‌ଘି ବାଦ୍‌ଲା ହୋନାଘି ମାହା ଉଲ୍ଲାଦ୍ ବାର୍‌ଚା କେର୍‌କିଚି। ଏକାର୍ ଟିକା
         ଅଙ୍ଗର୍?

ଇସ୍ରାଏଲ୍‌ତା ୧,୪୪,୦୦୦ ଆଲାର୍71 ଇଦ୍‌ଘି ପାଛ୍‌ଲି ଏନ୍ ଦୁନିଆଁଘି ଚାର୍‌ହି କୋଣାନୁ ଚାର୍ ସରଗ୍ ଦୂଁତ୍‌ଜାମାର୍‌ଘି ଇଜ୍ଜକାନ୍ ଏର୍‌କାନ୍,
         ଆବ୍ଡ଼ାର୍ ଦୁନିଆଁନ୍ତା ନାହ୍‌ଟା ହାୱାବନ୍ ରୋକ୍‌ଚାର୍ ଉଇକାଚାର୍ ତାକା ଧାନ୍ତାରି ଆରୁ ସାମ୍‌ଧୁର୍
         ଆରୁ ଏନ୍ଦ୍ରିନ୍ ମାନ୍ନୁନୁ ହାୱା ମା ଚାଲ୍‌ର୍‌ନା କାତ୍‌ଥା। 2 ଆନ୍ତିନ୍ ଏନ୍ ଆରୁ ଅଣ୍ଟା ସରଗ୍ ଦୂଁତ୍‌ବନ୍ ଜିବିତ୍ ପାର୍‌ମେଶ୍ୱାର୍‌ସ୍‌କି ମହଁର୍ ହୋଇକିରି ପୁରୁବ୍
         ତାର୍‌ତି ବାର୍‌ନାନ୍ ଏର୍‌କାନ୍, ଆସ୍ ଆ ନାହ୍‌ଟା ସରଗ୍ ଦୂଁତ୍‌ରିନ୍ ଏକାର୍ କା ଜୋର୍‌ସେ ଚିର୍‌ରା
         ରାଇକିରି ତେଙ୍ଗିୟାର୍ କା ଦୁନିଆଁ ଆରୁ ସାମ୍‌ଧୁର୍‌ବନ୍ ନୁକ୍‌ସାନ୍ କାମାଗେ ହକ୍ ହାଖ୍‌ର୍‌କିଚା,
         3 ଯେତ୍‌କବାକେନ୍ ନାମ୍ ନିଜର୍ ପାର୍‌ମେଶ୍ୱାର୍‌ସ୍‌କି ଗୁତ୍ତିୟାର୍‌ଘି କାପ୍‌ଡ଼େନୁ ମୋହଁରା ଆମ୍‌କେ
         ଲାଗାବା, ହତ୍‌କବାକେନ୍‌ତକ୍ ଧାନ୍ତାତାରି ଆରୁ ସାମ୍‌ଧୁର୍ ଆରୁ ମାନ୍ନୁବନ୍ ନୁକ୍‌ସାନ୍ ଆମ୍‌କେ ଆଣ୍‌ସ୍ତା,”
         4 ଏକାନୁ ମଁହର୍ ଚିଚ୍ଚକା ରାଇ ଏନ୍ ଆଦ୍‌ଘି ଗଣ୍‌ନାନ୍ ମେନ୍‌ଚ୍‌କାନ୍ କା ଇସ୍ରାଏଲ୍‌ ହାଦ୍ଦୁବଚ୍ଚର୍‌ଘି
         ଜାମା ଗତର୍‌ଘିନ୍ତି ଏକ୍ ଲାଖ୍ ଚଉରାଲିଶ୍ ହାଜାର୍‌ନୁ ମଁହର୍ ଚିଚ୍ଚକା ରାଇ: 5 ଯୁଦାସ୍‌କି ଗତର୍‌ଘିନ୍ତି ବାର ହାଜାର୍ ମଁହର୍ ଚିଆ କେର୍‌କିଚି; ରୁବେନ୍‌ସ୍‌କି ଗତର୍‌ଘିନ୍ତି ବାର
         ହାଜାର୍, ଗାଦ୍‌ଘି ଗତର୍‌ଘିନ୍ତି ବାର ହାଜାର୍; 6 ଆଶେର୍‌ଘି ଗତର୍‌ଘିନ୍ତି ବାର ହାଜାର୍, ନାପ୍‌ତାଲିଘି ଗତର୍‌ଘିନ୍ତି ବାର ହାଜାର୍, ମାନ୍‌ଶିଶହ୍‌ଘି
         ଗତର୍‌ଘିନ୍ତି ବାର ହାଜାର୍, 7 ଶିମୋନ୍‌ସ୍‌ଘି ଗତର୍‌ଘିନ୍ତି ବାର ହାଜାର୍, ଲେବୀସ୍‌କି ଗୋତର୍‌ଘିନ୍ତି ବାର ହାଜାର୍, ଇସାଖର୍‌ଘି
         ଗତର୍‌ଘିନ୍ତି ବାର ହାଜାର୍, 8 ଯୁବୁଲୁନ୍‌ଘି ଗତର୍‌ଘିନ୍ତି ବାର ହାଜାର୍, ଯୋଷେଫ୍‌କି ଗତର୍‌ଘିନ୍ତି ବାର ହାଜାର୍, ଆରୁ ବିନ୍ୟାମୀନ୍‌ଘି
         ଗତର୍‌ଘିନ୍ତି ବାର ହାଜାର୍ ମଁହର୍ ଚିଆ କେର୍‌କିଚା।ଧୋବ୍ ଚିଢ଼ା ଆତ୍ତ୍‌କା ଅଣ୍ଟା ବାଡ଼୍‌କା ଭିଡ଼୍9 ଇଦ୍‌ଘି ପାଛ୍‌ଲି ଏନ୍ ଜାମା ରାଜୀନ୍, ଜାତି, ବାଉଁଶାର୍, ଆରୁ ଭାଷାଘି ଅଣ୍ଟା ବାଡ଼୍‌କା ଭିଡ଼୍ ଆଲାରିନ୍
         ଏର୍‌କାନ୍ ଏକାଘି ଗନ୍ତି ନେର୍‌ହି କାମା ପଲ୍ଲନାଏ। ଆବ୍ଡ଼ାର୍ ଧୋବ୍ ଚିଢ଼ା ଆତ୍ତିୟାର୍ ଆରୁ ନିଜର୍
         ହେଖ୍ଖାନୁ ଖିଜ୍‌ରୀଘି ଡାଡ଼ାନ୍ ଅଚ୍ଚାର୍ ଆରୁ ରାଜ୍‌ଗାଦୀ ମତ୍‌ଲବ୍ ଭେଡ଼ି ହାଦ୍ଦୁଘି ଆଘ୍‌ଲି ଇଜ୍ଜକାଚାର୍।
         10 ଆରୁ ଜୋର୍‌ସେ ଚିରାରାଇକିରି ତେଙ୍ଗାଲିୟାଦ୍, ମୁକ୍ତିଘି ଲାଗାନ୍ ରାଜ୍‌ଗାଦୀନୁ ଅକ୍କା ନାହ୍ମାଏ ପାର୍‌ମେଶ୍ୱାର୍‌ସ୍‌କି;
         ଆରୁ ଭେଡ଼ି ହାଦ୍ଦୁଘି ଜାୟ-ଜାୟ ମାନ୍ନାଦ୍। 11 ଜାମା ସରଗ୍‌ଦୂଁତ୍ ରାଜ୍‌ଗାଦୀ ପୁର୍‌ଖାର୍ ଆରୁ ଆ ନାହ୍‌ଟା ଜୀବ୍‌ଜନ୍ତୁର୍ ଚାର୍‌ହି ପାଖା ଇଜ୍ଜକାଚାର୍।
         ଆରୁ ରାଜ୍‌ଗାଦୀଘି ଆଘ୍‌ଲି ଖାତ୍‌ରିକିରି ଇ ସରଗ୍ ଦୂଁତ୍‌ର୍‌ ପାର୍‌ମେଶ୍ୱାର୍‌ସ୍‌କି ଆରାଧାନା କାମ୍‌ଚାର୍।
         12 “ଆମେନ୍! ନାହ୍ମାଏ ପାର୍‌ମେଶ୍ୱାର୍‌ସ୍‌କି ସ୍ତୁତି, ଆରାଧାନା, ମାହିମା, ବୁଦ୍ଧି, ଧନ୍ୟାବାଦ୍, ଆଦର୍,
         ତାକତ୍, ଆରୁ ଶକ୍ତି ଯୁଗ୍-ଯୁଗ୍ ମାନ୍ନାଦ୍ ଆମେନ୍!” 13 ଇନ୍ନୁ ପୁର୍‌ଖାର୍‌ଘିନ୍ତି ଅଣ୍ଟାସ୍ ଏଙ୍ଗାନ୍ ତେଙ୍ଗିୟାସ୍ “ଇ ଧୋବ୍ ଚିଢ଼ା ଆତ୍ତକାନ୍ ନେଦ୍? ଆରୁ
         ଏକାସ୍‌ତି ବାର୍‌ଚ୍‌କାଦାସ୍?” 14 ଏନ୍ ଆସିନ୍‌ ତେଙ୍କାନ୍ “ହେ ମାଲିକ୍ ନିମ୍ ଆହ୍‌ଦାର୍,” ଆସ୍ ଏଙ୍ଗାନ୍ ତେଙ୍ଗିୟାସ୍, “ଇବ୍‌ଡାର୍‌
         ବାଡ଼୍‌କା ସାତାବାନାସ୍ତି ଉର୍‌ଖିଆର୍‌ ବାର୍‌ଚ୍‌କାନାଏ; ଇବ୍ଡ଼ାର୍ ନିଜର୍ ଚିଢ଼ାନ୍ ଭେଡ଼ି ହାଦ୍ଦୁଘି
         ହେଁସୁତି ନଣୀରିକିରି ଧୋବ୍ କାମ୍‌ଚ୍‌କାନାଏ। 15 ଇଦ୍‌ଘିଲାଗାନ୍ ଆବ୍ଡ଼ା ଆଲାର୍ ପାର୍‌ମେଶ୍ୱାର୍‌ସ୍‌କି ରାଜ୍‌ଗାଦୀଘି ଆଘ୍‌ଲି ରାନାଏ, ଆରୁ ଉଲ୍ଲାନ୍
         ମାହାନ୍ ଆସ୍‌କି ମନ୍ଦିର୍‌ନୁ ସେବା କାମ୍‌ନାଏ, ଆରୁ ଏକାସ୍ ରାଜ୍‌ଗାଦୀନୁ ଅକ୍କାଦାସ୍ ଆସ୍ ଆବ୍ଡ଼ାର୍
         ଗାନେ ରାଇକିରି ଆବ୍ଡ଼ାର୍‌ରିନ୍ ବାଛାବସ୍। 16 ଆରୁ ଏକ୍‌ଲାହି ଆବ୍ଡ଼ାର୍‌ଗେ ମାଣ୍ଡି କିଡ଼ା ନା ଆମ୍ମୁକିଡ଼ା ମା ଲାଗ୍ଗ, ଆରୁ ଇବ୍ଡ଼ାର୍‌ଗେ ନା ତା
         ବିଡ଼୍‌ନା ସେକଦ୍, ନା ଏକ୍ରିନ୍ କୁଡ଼୍‌ନାତି ତକ୍‌ଲିପ୍ ମାନଦ୍। 17 ଏନ୍ଦେର୍‌ଗେକା ରାଜ୍‌ଗାଦୀଘି ମାଝାନୁ ଅକ୍‌ନା ବାଲା ଭେଡ଼ିହାଦ୍ଦୁସ୍ ଇବ୍ଡ଼ାର୍‌ଘି ହାପୁସ୍ ମାନସ୍,
         ଆରୁ ଇବ୍ଡ଼ାର୍‌ଗେ ଜୀବନ୍ ଚିନାବାଲା ଆମ୍ମୁଘି ଚାହାନୁ ହୋସ୍‌କସ୍ ଆରୁ ପାର୍‌ମେଶ୍ୱାର୍‌ସ୍ ଇବ୍ଡ଼ାର୍‌ଘି
         ହାନ୍ନୁନ୍ତି ଜାମା ହାଞ୍ଜାଲୋ ଆମ୍ମୁନ୍ ଚିଁଚୋ ଚସ୍।”

ସାତ୍‌ୱାଁ ମୋହର୍ ଆରୁ ସୋନାଘି ଧୁପ୍‌ଦାନ୍81 ଯେତ୍‌କବାକେନ୍ ଭେଡ଼ିହାଦ୍ଦୁସ୍ ସାତ୍‌ୱାଁ ମୋହର୍ ଖୋଲ୍‌ଚାସ୍, ତା ସରଗ୍‌ନୁ ଲାଗ୍‌ଭାଗ୍ ଆଧା ଘାଣ୍ଟାତକ୍
         ଶୁନ୍‌ଶାନ୍ ମାନ୍‌ଚାକେରା। 2 ଇଦ୍‌ଘି ପାଛ୍‌ଲି ଏନ୍ ଆ ସାତ୍ତେଟା ସରଗ୍ ଦୂଁତ୍‌ରିନ୍ ଏର୍‌କାନ୍, ଏକାର୍ ପାର୍‌ମେଶ୍ୱାର୍‌ସ୍‌କି
         ଆଘ୍‌ଲି ଇଜ୍ଜକା ରାନାଏ, ଆରୁ ଆବ୍ଡ଼ାର୍‌ଗେ ସାତ୍ତେଟା ତୁର୍‌ହି ବାଜା ଚିଆ କାଲିଦ୍।3 ଆନ୍ତିନ୍ ଅଣ୍ଟା ଆରୁ ସରଗ୍‌ଦୂଁତ୍ ସୋନାଘି କାଟୋରାନୁ ଆଦ୍ ଧୁମ୍ମାଲୀ ଧାରିକିରି ବେଦୀନୁ ବାର୍‌ଚା;
         ଆସ୍‌କେ ଢେର୍ ଧୁମ୍ମାଲୀ ଚିଆକେରା କା ଆବନ୍ ଆସ୍ ରାଜ୍‌ଗାଦୀଘି ଚାହାନୁ ଉଇୟାସ୍। ଆରୁ ସୋନାଘି ବେଦୀନୁ
         ଜାମା ପାବିତାର୍ ଆଲାର୍‌ଗେ ବିନ୍ତିଗାନେ ଚାଢ଼ାବାଚାସ୍। 4 ଆ ଧୁମ୍ମାଲୀଘି ଧୁଙ୍ଗିୟାଦ୍ ପାବିତାର୍ ଆଲାର୍‌ଘି ବିନ୍ତିଗାନେ ସରଗ୍‌ଦୂଁତ୍‌ଘି ହେଖ୍ଖାନ୍ତି ପାର୍‌ମେଶ୍ୱାର୍‌ସ୍‌କି
         ଚାହାନୁ ଆଣ୍‌ସିୟା କେରା। 5 ଆଙ୍ଗେନ୍ ଆ ଦୂଁତ୍‌ଦ୍‌ ଧୁମ୍ମାଲୀ ଦାନ୍ ହୋଇକିରି ଆନ୍ନୁ ବେଦୀନ୍ତା ଚିଚ୍ଚୁନ୍ ନିନ୍ଦିଆ ଆରୁ ଧାନ୍ତାରିନୁ
         ଖେବ୍‌ଡ଼େଇଚା। ଆଙ୍ଗେନ୍ ବାଦ୍‌ଲି ଗାର୍ଜାରାନା, ନାନ୍ନା-ନାନ୍ନା ଶବଦ୍, ବିଲ୍‌ଚ୍‌ତାନା, ଆରୁ ଭୁଇଁଡୋଲ୍
         ମାନ୍‌ଚା।ସାତ୍ତେଟା ତୁର୍‌ହି ବାଜା6 ହତ୍‌କବାକେନ୍ ଆବ୍ଡ଼ା ସାତ୍ତେଟା ସରଗ୍ ଦୂଁତ୍‌ର୍‌ ନେଖାସାନ୍ କା ସାତ୍ତେଟା ତୁର୍‌ହି ବାଜା ରାଚା,
         ଆବନ୍ ଆବ୍ଡ଼ାର୍ ଉରାଗେ ତିୟାର୍ ମାନ୍‌ଚାର୍।7 ପହିଲ୍ ସରଗ୍‌ଦୂଁତ୍ ତୁର୍‌ହି ବାଜାବନ୍ ଉରିୟାଦ୍, ଆରୁ ହେଁସୁତି ମେଶାବାଚ୍‌କା ଆଲି, ଆରୁ ଚିଚ୍ଚୁ
         ସିର୍‌ଜାରାଚା ଧାନ୍ତାରିନୁ ତୁନ୍ଦାଚା କେରା; ଆରୁ ଦୁନିଆଁନ୍ତା ତିନ୍ ଭାଗ୍ ଅଲିଆ କେରା ଆରୁ ମାନ୍ନୁଘି
         ତିନ୍ ଭାଗ୍ ଅଲିଆ କେରା ଆରୁ ଜାମା ହାରା-ହାରା ଘାଁସିଦ୍ ଅଲିଆ କେରା।8 ଦୁସ୍‌ରା ସରଗ୍‌ଦୂଁତ୍ ତୁର୍‌ହି ବାଜାବନ୍ ଉରିୟାଦ୍ ଆରୁ ଏନ୍ନେ ଲାଗ୍ଗିୟା କା ଅଣ୍ଟା ବାଡ଼୍‌କା ପାର୍ତ୍ତାଦ୍
         ଚିଚ୍ଚୁ ଲେଖା ଲାଘ୍‌ର୍‌ନାବନ୍ ସାମ୍‌ଧୁର୍‌ନୁ ଖେବ୍ଡ଼ାଚାକେରା; ଆରୁ ସାମ୍‌ଧୁର୍‌ଦ୍ ତିନ୍ ଭାଗ୍ ହେଁସୁ
         ଲେଖା ଲାଲ୍ ମାନ୍‌ଚାକେରା। 9 ଆରୁ ସାମ୍‌ଧୁର୍‌ତା ତିନ୍ ଭାଗ୍ ଜାନ୍ତୁଦ୍ କେଚ୍ଚାକେରା। ଆରୁ ଅଣ୍ଟାତିନ୍ ଭାଗ୍ ଜାହାଜ୍‌ଦ୍‌ ଏସ୍‌ରିକିରି
         ନୁକ୍‌ସାନ୍ ମାନ୍‌ଚାକେରା।10 ତିସ୍‌ରା ସରଗ୍‌ଦୂଁତ୍ ତୁର୍‌ହି ବାଜାନ୍ ଉରିୟାଦ୍, ତା ଲାଘ୍‌ର୍‌ନା ମାସାଲ୍‌ଘି ଚିଚ୍ଚୁ ଲେଖା ଅଣ୍ଟା
         ବାଡ଼୍‌କା ବିନ୍‌କୋ ଆକାଶ୍‌ତି ଖାତ୍‌ରା ଆରୁ ହଁସ୍‌ରାଘି ତିନ୍ ଭାଗ୍ ଆରୁ ଝାର୍‌ନାଗୁଠିନୁ ଖାତ୍‌ରାଦ୍।
         11 ଆ ବିନ୍‌କୋଘି ନାମେ (ନାଗ୍‌ଦାଉନା) ହାଡ଼୍‌ଖା ରାଚା ଆରୁ ତିନ୍ ଭାଗ୍ ଆମ୍ମୁଦ୍ (ନାଗ୍‌ଦାଉନା) ମାନ୍‌ଚାକେରା।
         ହୁଦ୍‌ଘିଲାଗାନ୍ ଢେର୍ ଆଲାର୍ ଆମ୍ମୁ ହାପ୍ପିକିରି କେଚ୍ଚାର୍ କେରାର୍। ଏନ୍ଦେର୍‌ଗେକା ଆମ୍ମୁଦ୍ ବିଷ୍
         ମାନ୍‌ଚା କେର୍‌କିଚା।12 ଚଉଥା ସରଗ୍‌ଦୂଁତ୍ ତୁର୍‌ହି ବାଜାନ୍ ଉରିୟାଦ୍ ଆରୁ ବିଡ଼ିଘି ତିନ୍ ଭାଗ୍, ଚାନ୍ଦୋଘି ତିନ୍ ଭାଗ୍,
         ଆରୁ ବିନ୍‌କୋଘି ତିନ୍ ଭାଗ୍‌ନୁ ବାଜ୍‌ଡ଼ାରାଚାଦ୍, ଇବ୍ଡ଼ାସ୍‌ତି ଆଦ୍‌ଘି ଅଣ୍ଟା ତିନ୍ ଭାଗ୍ ଉହା
         ମାନ୍‌ଚାକେରା। ଆରୁ ଉଲ୍ଲାହି ତିନ୍ ଭାଗ୍‌ନୁ ବିଲ୍ଲୀ ମା ରାଚା ଆରୁ ମାଁହାହି ତିନ୍ ଭାଗ୍‌ନୁ ବିଲ୍ଲୀ
         ମା ରାଚା।13 ଯେତ୍‌କବାକେନ୍ ଏନ୍ ଆରୁଅହନ୍ ନାଜ୍‌ରାଚ୍‌କାନ୍ ତା ଆକାଶ୍‌ଘି ମାଝାନୁ ଅଣ୍ଟା ଗିଧିବଦ୍ ଉଢ଼ିୟାରାଲିଆଦ୍।
         ଆଦ୍‌ଘି ଜୋର୍‌ସେ ଏନ୍ନେ ତେଙ୍ଗ୍‌ନାନ୍ ମେନ୍‌ଚ୍‌କାନ୍, “ଧାନ୍ତାରିନୁ ରୁ ଆଲାର୍‌ଘି ମିଆଁ ଢେର୍ ବିପଦ୍
         ବାରୋଦ୍। ଆ ତିନ୍ ସରଗ୍ ଦୂଁତ୍‌ର୍‌ଘି ତୁର୍‌ହି ବାଜାଘି ଉର୍‌ନା ବାକି ରାଇଦ୍।” ହାୟରେ, ହାୟରେ, ହାୟରେ।

ପାଞ୍ଚୱାଁ ତୁର୍‌ହି91 ଆନ୍ତିନ୍ ପାଞ୍ଚୱାଁ ସରଗ୍‌ଦୂଁତ୍ ତୁର୍‌ହି ବାଜାବନ୍ ଉରିୟାଦ୍ ତା ଏନ୍ ଆକାଶ୍‌ତି ଅଣ୍ଟା ବିନ୍‌କୋନ୍
         ଧାନ୍ତାରିନୁ ଖାତ୍‌ର୍‌ନାନ୍ ଏର୍‌କାନ୍। ଆରୁ ଆଦ୍‌ଗେ ପାତାଲ୍ ଗାଡ୍ଡିନ୍ତା ଚାଭି ଚିୟାକେରା। 2 ଆଦ୍ ପାତାଲ୍ ଗାଡ୍ଡିନ୍ ଖୋଲ୍‌ଚା, ଆରୁ ଆ ବାଡ଼୍‌କା ଭାଟ୍ଟା ଗାଡ୍ଡିନ୍ତା ଧୁଙ୍ଗିୟା ଲେଖା ଧୁଙ୍ଗିୟା
         ଉର୍‌ଖିୟାଦ୍ ଆରୁ ଆ ପାତାଲ୍ ଗାଡ୍ଡିନ୍ତା ଧୁଙ୍ଗିୟାତି ବିଡ଼ି ଆରୁ ଆକାଶ୍ ଉହା ମାନ୍‌ଚାକେରା। 3 ଆ ଧୁଙ୍ଗିୟାନ୍ତି ବଖ୍ଖୋ ଉର୍‌ଖିକିରି ଦୁନିଆଁନୁ ବାର୍‌ଚାଦ୍, ଆରୁ ଆବ୍ଡ଼ାର୍‌ଗେ ଦୁନିଆଁନ୍ତା ବିଚ୍ଛି
         ଲେଖା ଶକ୍ତି ଚିୟାକେରା। 4 ଆବ୍ଡ଼ାନ୍ ତେଙ୍ଗାକେରା କା ନା ଦୁନିଆଁନ୍ତା ଘାଁସିନ୍, ନା ଏକିନ୍ ହୋପ୍ପାନ୍, ନା ତା ଏକିନ୍ ମାନ୍ନୁନ୍
         ନୁକ୍‌ସାନ୍ କାମଦ୍, ଲେକିନ୍ ଏକା ଆଲାର୍‌ଘି କାପ୍‌ଡ଼େନୁ ପାର୍‌ମେଶ୍ୱାର୍‌ସ୍‌କି ମୋହର୍ ମାଲ୍ଲାଦିନ୍,
         ଆବ୍ଡ଼ାରିନ୍ ଖାଲି ନୁକ୍‌ସାନ୍ କାମଦ୍। 5 ଆବ୍ଡ଼ାନ୍ ଆଲାରିନ୍ ପିଟାଗେତା ମାଲ୍ଲା, ଲେକିନ୍ ପାଞ୍ଚ୍ ମାସ୍‌ତକ୍ କଷଟ୍ ଚିୟାଗେ ହକ୍ ଚିଚ୍‌କା ରାଚା।
         ବିଚ୍ଛି ପାର୍‌ମ୍‌କୁନ୍ ଏସ୍‌କେ କଷଟ୍ ହାଖ୍ଖରିଦ୍, ଇବ୍ଡ଼ା ଆଲାର୍‌ଘି କଷଟ୍‌ଦ୍‌ହି ହନ୍ନେ ରାଚା।
         6 ଆ ଉଲ୍ଲାନୁ ମୁନୁଷ୍‌ର୍‌ ମରନ୍‌ବନ୍ ବେଦ୍ଦର୍, ଲେକିନ୍ ଆଦ୍ ଆବ୍ଡ଼ାର୍‌ଗେ ମା ହାଖ୍ଖରିଦ୍; ଆବ୍ଡ଼ାର୍
         ଖିଆଗେ ଇଚ୍ଛା କାମର୍, ଲେକିନ୍ ଖିନାଦ୍ ଆବ୍ଡ଼ାର୍‌ସ୍‌ତି ବୁଙ୍ଗ୍‌ତେ ରଦ୍।7 ଆ ବଖ୍ଖୋଘି ଗଢ଼ନ୍ ଲାଡ଼ାଇଘି ଲାଗାନ୍ ସାପ୍‌ଡ଼ାରାଚ୍‌ କା ଘୋଣ ଲେଖା ରାଚା। ଏନ୍ନେ ଲାଗ୍ଗାଲିୟାଦ୍
         କା ଆବ୍ଡ଼ାର୍‌ଘି କୁକ୍କୁନୁ ସୋନାଘି ମୁକୁଟ୍ ଲେଖା ରାଚା, ଆବ୍ଡ଼ାର୍‌ଘି ଚେହେରା ଆଲାର୍‌ଘି ଚେହେରା
         ଲେଖା ରାଚା। 8 ଆବ୍ଡ଼ାର୍‌ଘି ଚୁଟ୍ଟିଦ୍ ମାଏକିନିଆଁର୍‌ଘି ଚୁଟ୍ଟି ଲେଖା, ଆରୁ ଆବ୍ଡ଼ାର୍‌ଘି ପାଲ୍ଲୁ ଡୁକ୍କାଘି ପାଲ୍ଲୁ
         ଲେଖା ରାଚା। 9 ଆବ୍ଡ଼ାଘି ଏହୁନୁ ପାନ୍ନାଘି ଝୀଲମ୍ ଆତ୍ତ୍‌କା ଲେଖା ଏଥ୍‌ରାଲିୟାଦ୍, ଆବ୍ଡ଼ାର୍‌ଘି ଡେଣାଘି ଶବଦ୍
         ଲାଡ଼େଇନୁ କୁଦ୍ଦିଆରାନା ଘୋଣ ଗାଡ଼ି ଆରୁ ଢେର୍ ଘୋଣଘି ଜୋର୍‌ସେ କୁଦ୍ଦିଆରାନାଘି ଶବଦ୍ ଲେଖା ମେନ୍ଦ୍ରାଲିୟାଦ୍।
         10 ଆବ୍ଡ଼ାର୍‌ଘି ହଲାଦ୍ ଚିଚ୍ଚୁ ବିଚ୍ଛି ଦାଗ୍‌ନା ଲେଖା ହଲା ରାଚା ଆରୁ ପାଞ୍ଚ୍ ମାହିନାତକ୍ ଆଲାରିନ୍
         ଦୁଃଖୁ ଚିନାଘି ଏକା ଶକ୍ତି ହାଖ୍ଖର୍‌କିଚା, ଆଦ୍ ଆବ୍ଡ଼ାର୍‌ଘି ହଲାନୁ ରାଚା। 11 ପାତାଲ୍ ଗାଡ୍ଡିନ୍ତା ଦୂଁତ୍ ଆବ୍ଡ଼ାର୍‌ଘି ରାଜା ରାଚା, ଆଦ୍‌ଘି ନାମେ ଇବ୍ରାନୀ ଭାଷାନୁ ଆବ୍‌ଦ୍ଦନ୍
         ଆରୁ ୟୁନାନୀନୁ ଆପଲ୍ଲିୟୋନ୍। ମତ୍‌ଲବ୍ ନାଶ୍ କାମ୍‌ନାବାଲା ତେଙ୍ଗାକାଇ।12 ପହ୍‌ଲେ ବିପଦ୍ ବିତ୍‌ରାକେରା, ମେନା ଇଦ୍‌ଘି ପାଛ୍‌ଲି ଆରୁ ଯୋଡ଼େ ବିପଦ୍ ବାର୍‌ନାବାଲା ରାଇଦ୍।13 ଯେତ୍‌କବାକେନ୍ ଛାଟ୍‌ୱାଁ ସରଗ୍‌ଦୂଁତ୍ ତୁର୍‌ହି ବାଜାବନ୍ ଉରିୟାଦ୍ ତା ପାର୍‌ମେଶ୍ୱାର୍‌ସ୍‌କି ଆଘ୍‌ଲି
         ରାନାବାଲା ସୋନାଘି ବେଦୀନ୍ତା ଚାରିହ୍ କୋଣାନ୍ତି ଏନ୍ ଏନ୍ନେ ଶବଦ୍ ମେନ୍‌ଚ୍‌କାନ୍, 14 ଆଦ୍ ଛାଟ୍‌ୱାଁ ସରଗ୍ ଦୂଁତ୍‌ବନ୍ ନେଖାସାନ୍ କା ତୁର୍‌ହି ବାଜା ରାଚା ଆବନ୍ ତେଙ୍ଗିୟାଦ୍, “ଫାରାତ୍
         ବାଡ଼୍‌କା ହଁସ୍‌ରାଘି ଚାହାନୁ ହିଁଚ୍‌କା ନାହ୍‌ଟା ସରଗ୍ ଦୂଁତ୍‌ବନ୍ କୋଲ୍ଲୁଚି।” 15 ଆ ନାହ୍‌ଟା ସରଗ୍ ଦୂଁତ୍‌ରିନ୍ ଖୋଲ୍‌ଚେଚା, ଆବ୍ଡ଼ାର୍ ହୁବାକେନ୍, ହୁ ଉଲ୍ଲା, ହୁ ମାସ୍ ଆରୁ ହୁ ବଛର୍‌ନୁ
         ଆଲାର୍‌ଘି ତିନ୍ ଭାଗ୍‌ବନ୍ ପିଟାଗେ ତିୟାର୍ କାମ୍‌ଚ୍‌କା ରାଚା। 16 ଆବ୍ଡ଼ାଘି ଘୋଣ ଚାଲାବୁର୍ କୁଡ଼ିଏ କାରୋଡ଼୍ ରାଚା, ଏନ୍ ଆବ୍ଡ଼ାର୍‌ଘି ଗନ୍ତି କାମ୍‌ଚ୍‌କାନ୍ ମେନ୍‌ଚ୍‌କାନ୍।
         17 ଆରୁ ଏନ୍ ଇ ଦର୍ଶନ୍‌ନୁ ଘୋଣ ଆରୁ ଘୋଣ ଚାଲାବୁରିନ୍ ଏନ୍ନେ ଏର୍‌କାନ୍, ଆବ୍ଡ଼ାର୍‌ଘି ଝୀଲମ୍ ଚିଚ୍ଚୁ
         ଲେଖା ଲାଲ୍, ହୀରା ମୋତି ଲେଖା ନୀଲା ଆରୁ ଗନ୍ଧକ୍ ଲେଖା ହଲ୍‌ଦିଆ ରାଚା ଆରୁ ଆବ୍ଡ଼ା ଘୋଣଘି କୁକ୍କୁଦ୍
         ଡୁକ୍କାଘି କୁକ୍କୁ ଲେଖା ରାଚା; ଆରୁ ଆବ୍ଡ଼ାଘି ଥୁମ୍‌ଣାନ୍ତି ଚିଚ୍ଚୁ, ଧୁଙ୍ଗିୟା ଆରୁ ଗନ୍ଧକ୍ ଉର୍‌ଖାଲିୟାଦ୍।
         18 ଇବ୍ଡ଼ା ମୁଣ୍ଟା ବିପଦ୍‌ଘି ଦ୍ୱାର୍‌ନୁ, ଚାହେ ଚିଚ୍ଚୁ, ଧୁଙ୍ଗିୟା ଆରୁ ଗନ୍ଧକ୍ ଦ୍ୱାର୍‌ନୁ, ଏକାଦ୍
         ଘୋଣଘି ଥୁମ୍‌ଣାନ୍ତି ଉର୍‌ଖାଲାଦ୍, ଅଣ୍ଟାତିନ୍ ଭାଗ୍ ମୁନୁଷ୍‌ରିନ୍ ପିଟାଚା କେରା। 19 ଏନ୍ଦେର୍‌ଗେକା ଆ ଘୋଣଘି ଶକ୍ତି ଆବ୍ଡ଼ାଘି ଥୁମ୍‌ଣା ଆରୁ ହଲାନୁ ରାଚା, ଏନ୍ଦେର୍‌ଗେକା ଆବ୍ଡ଼ାଘି
         ହଲାଦ୍ ନେର୍‌ରୁଘି ହଲା ଲେଖା ରାଚା, ଆରୁ ହଲାଘି କୁକ୍କୁ ହି ରାଚା, ଆତ୍ତି ଆବ୍ଡ଼ାଦ୍ କଷଟ୍ ଚିଆଲିୟାଦ୍।
         20 ବାକି ଆଲାର୍ ଏକାର୍ ଇ ତକ୍‌ଲିପ୍‌ତି ମା ପିଟା କେର୍‌କାଚାର୍, ଆବ୍ଡ଼ାର୍ ଆ ଭୁତ୍ତୁଗୁଠିନ୍ ପୂଜା କାମ୍‌ଚାର୍,
         ଆରୁ ତାହ୍ମା ହେଖ୍ଖାନ୍ତି କାମ୍‌ଚ୍‌କା ସୋନା ରୂପା, ପିତ୍ତାଲି, ଚାଁଚା, କାଙ୍କୁଘି ମୂର୍ତ୍ତୀ, ଏକାଦ୍
         କା ମା ଏରିଦ୍, ନା ମେନିଦ୍, ନା ଏକା ଅଙ୍ଗିଦ୍, ଆବନ୍ ମା ଆମ୍ବିୟାର୍ ମା ପାସ୍ତାରାଚାର୍। 21 ଆରୁ ଆବ୍ଡ଼ାର୍ ତାହ୍ମା କାମ୍‌ଚ୍‌କା ନାଲ୍‌ଖୁ, ଆଲ୍ ପିଟ୍ଟକା, ଯାଦୁଟୋନା, ବେଭିଚାର୍ ଆରୁ ଚୋର୍‌ହା
         ନାଲ୍‌ଖୁନୁ ମା ପାସ୍ତାରାଚାର୍।

ସରଗ୍‌ଦୂଁତ୍ ଆରୁ ଛୋଟେ ବହି101 ଆରୁଅହନ୍ ଏନ୍ ଅଣ୍ଟା ତାକତ୍‌ବାଲା ସରଗ୍ ଦୂଁତ୍‌ବନ୍ ବାଦ୍‌ଲିନୁ ଗୁଢ଼ିଆରାଚ୍‌କା ସରଗ୍‌ତି ଏତ୍ତନାନ୍
         ଏର୍‌କାନ୍। ଆଦ୍‌ଘି କୁକ୍କୁନୁ ଇନ୍ଦ୍ରଧନୁ ରାଚା ଆରୁ ଆଦ୍‌ଘି ଚେହେରାଦ୍ ବିଡ଼ିଘି ଲେଖା ବିଲ୍‌ଚାଲିୟାଦ୍
         ଆରୁ ଆଦ୍‌ଘି ହେଡ୍ଡୁଦ୍ ଚିଚ୍ଚୁଘି ଖାମ୍ବାଘି ଲେଖା ରାଚା। 2 ଆଦ୍‌ଘି ହେଖ୍ଖାନୁ ଖୋଲ୍‌ଚ୍‌କା ଅଣ୍ଟା ଛୋଟେ ବହି ରାଚା। ଆରୁ ଆଦ୍ ନିଜର୍ ତିନା ହେଡ୍ଡୁନ୍ ସାମ୍‌ଧୁର୍‌ନୁ
         ଆରୁ ଡେବ୍‌ବା ହେଡ୍ଡୁନ୍ ଧାନ୍ତାରିନୁ ଉଇୟାଦ୍। 3 ଆରୁ ଏନ୍ନେ ବାଡ଼୍‌କା ଶବଦ୍‌ତି ଚିର୍‌ରାରାଚା ଏସ୍‌କେ କା ଡୁକ୍କାଦ୍ ଚିର୍‌ରାରାଇଦ୍, ଆରୁ ଯେତ୍‌କବାକେନ୍
         ଆଦ୍ ଚିର୍‌ରାରାଚାଦ୍ ଆ ସାତ୍ତେଟା ବାଦ୍‌ଲିଘି ଶବଦ୍ ଚିର୍‌ରାରାନା ଲେଖା ମେନ୍ଦ୍ରାଲିୟାଦ୍। 4 ଯେତ୍‌କବାକେନ୍ ବାଦ୍‌ଲିଘି ସାତ୍ତେଟା ଚିର୍‌ରାରାନା ଶବଦ୍ ମେନ୍ଦ୍ରା, ତା ଏନ୍ ଲେଖ୍‌ନାବାଲା ରାଚ୍‌କାନ୍,
         ଲେକିନ୍ ଏନ୍ ସରଗ୍‌ତି ଇ ଶବଦ୍‌ବନ୍ ମେନ୍‌ଚ୍‌କାନ୍; “ଆ ସାତ୍ତେଟା ବାଦ୍‌ଲିଘି ଶବଦ୍ ମେନ୍‌ଚ୍‌କାଦାନ୍,
         ଆବନ୍ କାଡ଼େ-କାଡ଼େ ଉଇୟା ଆରୁ ଆମା ଲେଖା।” 5 ଆଙ୍ଗେନ୍ ଏକା ସରଗ୍ ଦୂଁତ୍‌ବନ୍ ସାମ୍‌ଧୁର୍ ଆରୁ ଧାନ୍ତାରିନୁ ଇଜ୍ଜକା ଏର୍‌କାଚ୍‌କାନ୍ ଆଦ୍ ତାଙ୍ଘା
         ତିନା ହେଖ୍ଖାନ୍ ସରଗ୍ ତାରା ଟେକ୍‌ଚା। 6 ଆରୁ ଆସ୍‌କି କସମ୍ ମହିଁକିରି ସରଗ୍‌ଦୂଁତ୍ ତେଙ୍ଗିୟା ଆକ୍କୁନ୍ ତା ଡେରି ମା ମାନିଦ୍, ପାର୍‌ମେଶ୍ୱାର୍‌ସ୍
         ଏକାସ୍ କା ଯୁଗ୍-ଯୁଗ୍ ଉଜ୍ଜଦାସ୍ ଆସ୍ ସରଗ୍, ଧାନ୍ତାରି, ସାମ୍‌ଧୁର୍ ଆରୁ ଏନ୍ଦ୍ରିନ୍ ଆସ୍‌ତି ସିର୍‌ଜାରାଚ୍‌କିଚି,
         ଆରୁ ଏକାସ୍ ସରଗ୍‌ବନ୍, ଏନ୍ଦ୍ରିନ୍ ଆସ୍‌କିନୁ ରାଇ, ଧାନ୍ତାରିବନ୍, ଆରୁ ଏନ୍ଦ୍ରିନ୍ ଆସ୍‌ତି ସିର୍‌ଜାରାଚ୍‌କିଚି,
         ଆବନ୍ କାମ୍‌ଚାସ୍। 7 ଏକା ଉଲ୍ଲା ସାତ୍‌ୱାଁ ସରଗ୍‌ଦୂଁତ୍‌ଘି ତୂରୀ ବାଜା ଉର୍‌ନା ଶବଦ୍ ମେନ୍ଦ୍ର। ଆ ଉଲ୍ଲାନୁ ପାର୍‌ମେଶ୍ୱାର୍‌ସ୍‌କି
         ନୁଡ୍‌କା ମନ୍‌ତା କାତ୍‌ଥା ପୁରା ମାନୋ କୋ। ଏସ୍‌କେ କା ଆସ୍ ତାଙ୍ଘା ଗୁତ୍ତିୟାର୍‌ଗେ ନାବୀରିନ୍ ତେଙ୍ଗିୟାସ୍,
         8 ଏନ୍ ଏକା ଶବଦ୍‌ବନ୍ ସରଗ୍‌ତି ବାର୍‌ନାନ୍ ମେନ୍‌ଚ୍‌କାଚ୍‌କାନ୍, ଆଦ୍ ଆ ସାମାୟନୁ ଏଙ୍ଗାନ୍ ଆରୁଅହନ୍
         ତେଙ୍ଗିୟା, କାଲା ଏକା ସରଗ୍‌ଦୂଁତ୍ ସାମ୍‌ଧୁର୍ ଆରୁ ଧାନ୍ତାରିନୁ ଇଜ୍ଜକିଚି ଆଦ୍‌ଘି ହେଖ୍ଖାନ୍ତି
         ଆ ଖୋଲ୍‌ଚ୍‌କା ବହିନ୍ କାଲା ହୁଆ। 9 ଏନ୍ ସରଗ୍‌ଦୂଁତ୍‌ଘି ଚାହାନୁ କାଇକିରି ତେଙ୍କାନ୍, “ଇ ଛୋଟେ ବହିନ୍ ଏଙ୍ଗା ଚିଇ।” ଆଦ୍ ଏଙ୍ଗାନ୍ ତେଙ୍ଗିୟା,
         “ହୁଆ କାଲା ଇବନ୍ ମହୁଁଚି, ଇଦ୍ ନିଙ୍ଘା କୁଲୁନ୍ କାଡ଼୍‌ୱା କାମୋ, ଲେକିନ୍ ନିଙ୍ଘା ଥୁମ୍‌ଣାନୁ ତିନିରାସେ
         ଲେଖା ଲାଗ୍ଗ।” 10 ଆଙ୍ଗେନ୍ ଏନ୍ ଆ ଛୋଟେ ବହିନ୍ ଆ ସରଗ୍‌ଦୂଁତ୍‌ଘି ହେଖ୍ଖାନ୍ତି ହୋଇକିରି ମକ୍କାନ୍ ଚିଚ୍‌କାନ୍। ଆଦ୍
         ଏଙ୍ଘା ଥୁମ୍‌ଣାଗେ ତିନିରାସେ ଲେଖାତା ତିନିଆ, ଲେକିନ୍ ଯେତ୍‌କବାକେନ୍ ଆବନ୍ ମକ୍କାନ୍, ତା ଏଙ୍ଘାଏ
         କୁଲୁ କାଡ଼୍‌ୱା ମାନ୍‌ଚାକେରା। 11 ଆଙ୍ଗେନ୍ ଏଙ୍ଗାନ୍ ଇ ତେଙ୍ଗାକେରା, “ନିଙ୍ଗାଗେ ବହୁତ୍ ଆଲାର୍, ଆରୁ ଜାତିୟାର୍, ଭାଷାଗୁଠିନ୍, ରାଜାର୍‌ଘି
         ବାରେନୁ ଆରୁଅହନ୍ ଭବିଷତ୍ କାତ୍‌ଥା ତେଙ୍ଗା ଖାତ୍‌ରୋ।”

ଦୁଇ ଲୋକ୍ ସାକ୍ଷୀ ଚିନାବାଲାର୍111 ଆରୁଅହନ୍ ଏଙ୍ଗାନ୍ ନାପାଗେ ଲାଗାନ୍ ଅଣ୍ଟା ଠେଙ୍ଗା ଚିୟାକେରା, ଆରୁ ନେଦିନ୍ ତେଙ୍ଗିୟାର୍, “ଉସ୍‌କାରା,
         ପାର୍‌ମେଶ୍ୱାର୍‌ସ୍‌କି ମନ୍ଦିର୍ ଆରୁ ବେଦୀଦ୍, ଆରୁ ଆନ୍ନୁ ଆବ୍ଡ଼ାରିନ୍ ଆରାଧାନା କାମୁରିନ୍ ନାପା।
         2 ଲେକିନ୍ ମନ୍ଦିର୍‌ଘି ବାହ୍‌ରିନ୍ତା ଚାଲିବନ୍ ଆମ୍ବାଚା ଆବନ୍ ଆମା ନାପା ଏନ୍ଦେର୍‌ଗେକା ଆବନ୍ ବିନାୟାହୁଦୀର୍‌ଗେ
         ଚିଆ କେର୍‌କିଚି, ଆରୁ ଆବ୍ଡ଼ାର୍ ପାବିତାର୍ ସହର୍‌ବନ୍ ବୟାଲିଶ୍ ମାହିନାତକ୍ ତିର୍‌ହର୍ ନାବର୍। 3 ଏନ୍ ନିଜର୍ ଯୋଡ଼େ ସାକ୍ଷୀବନ୍ ଇ ହକ୍ ଚିଅନ୍ କା ବସ୍ତାବନ୍ ଢାପ୍‌ରିକିରି ଅନ୍ ହାଜାର୍ ଦୁଇ ଶହ୍ ଷାଠିଏ
         ଦିନ୍‌ତକ୍ ଭବିଷତ୍ କାତ୍‌ଥା ତେଙ୍ଗ୍‌ତେ ରର୍।”4 ଇ ସାକ୍ଷୀର୍ ଆବ୍ଡ଼ା ଜେଇତୁନ୍‌ଘି ଯୋଡ଼େ ମାନ୍ନୁ ଆରୁ ଯୋଡ଼େ ବିଲ୍ଲୀ ଉଇନା ଖୁଟାଦ୍, ଏକାର୍ ଧାନ୍ତାରିଘି
         ପ୍ରାଭୁସ୍‌କି ଚାହାନୁ ଇଜ୍ଜକାନାଏ। 5 ଯଦି ନେଦିନ୍ ଆସିନ୍ ନୁକ୍‌ସାନ୍ ଆଣସ୍ତାଗେ ଚାହଁନାଏ, ତା ଇବ୍ଡ଼ାର୍‌ଘି ଥୁମ୍‌ଣାନ୍ତି ଚିଚ୍ଚୁ ଉର୍‌ଖି
         ଆରୁ ଆସ୍‌କି ଦୁଶ୍‌ମାନ୍‌ରିନ୍ ନାଶ୍ କାମ୍‌ନାଏ; 6 ଏକାର୍ ଆବ୍ଡ଼ାରିନ୍ ନୁକ୍‌ସାନ୍ ଆଣ୍‌ସ୍ତାଗେ ଚାହଁର୍ ଆସ୍‌କେ ଆଦ୍‌ଘି ଲେଖା ଖିଆ ଖାତ୍‌ରୋ। ଇବ୍ଡ଼ାର୍‌ଗେ
         ଆକାଶ୍‌ଘି ବାଲି ବନ୍ଦ କାମାଗେ ହକ୍ ରାଇ। ଇବ୍ଡ଼ାର୍‌ଘି ଭବିଷତ୍ କାତ୍‌ଥାଘି ସାମାୟନୁ ଚେପୁ ମା ପୁୟି।
         ଆରୁ ଇବ୍ଡ଼ାର୍‌ଗେ ଆମ୍ମୁବନ୍ ହେଁସୁନୁ ବାଦ୍‌ଲାଗେ ଆରୁ ଯେତ୍‌କ-ଯେତ୍‌କବାକେନ୍ ଚାହେ ହତ୍‌କ-ହତ୍‌କବାକେନ୍
         ଧାନ୍ତାରିନୁ ଜାମା ଲେଖା ମାହାମାରି ତାୟାଗେ ହକ୍ ରାଇ। 7 ଯଦି ଆବ୍ଡ଼ାର୍ ନିଜର୍ ସାକ୍ଷୀ ଚିଆ ଅଙ୍ଗଦ୍, ତା ଆବ୍ଡ଼ା ଜାନ୍ତୁଦ୍ ଏକାଦ୍ କା ପାତାଲ୍ ଗାଡ୍ଡିନ୍ତି
         ଅଥ୍‌ରଦ୍, ଆବ୍ଡ଼ାର୍ ଗାନେ ଲାଡ଼ାଇ କାମୋ ଆରୁ ଆବ୍ଡ଼ାରିନ୍ ହାର୍‌ତିକିରି ପିଟର୍‌ଚର୍। 8 ଏକାସାନ୍ କା ଆବ୍ଡ଼ାର୍‌ଘି ପ୍ରାଭୁସିନ୍‌ହି କ୍ରୁଶ୍‌ନୁ ଠୋକ୍‌ଚାର୍ ଆରୁ ପିଟ୍ଟେଇଚ୍‌କାଚାର୍। ଆରୁ
         ଏକାର୍ ଆତ୍ମିକ୍ ରୂପ୍‌ତି ସଦୋମ୍ ଆରୁ ମିଶର୍ ତେଙ୍ଗାକାଇ, ଆବ୍ଡ଼ାର୍‌ଘି ମାଁଣା ଆ ବାଡ଼୍‌କା ସହର୍‌ଘି
         ପାବୁନୁ ଖାତ୍‌ରା କେର୍‌କିରୋ। 9 ଜାମା ଆଲାର୍ ଆରୁ ତାହ୍ମା ବାଉଁଶାର୍ ଆରୁ ଭାଷାଗୁଠିନ୍ ଆରୁ ଜାତିୟାର୍‌ଘି ଆଲାର୍ ଆବ୍ଡ଼ାର୍‌ଘି ମାଁଣାବନ୍
         ସାଢ଼େତିନ୍ ଦିନ୍‌ତକ୍ ଏର୍‌ତେ ରର୍, ଆରୁ ଆବ୍ଡ଼ାର୍-ଆବ୍ଡ଼ାର୍‌ଘି ମାଁଣାବନ୍ ମାସ୍‌ଣାନୁ ଉଇୟା ମା
         ଚିନାଏ। 10 ଧାନ୍ତାରିନୁ ରାନା ବାଲାର୍ ଇବ୍ଡ଼ାର୍‌ଘି ଲାଗାନ୍ ଲୀଝ୍‌ରିକିରି ଖୁସୀ ମାନାବର୍, ଆରୁ ଏକ୍ ଦୁସ୍‌ରାର୍‌ଗେ
         ଉପହାର୍ ଚିଅର୍, ଏନ୍ଦେର୍‌ଗେକା ଇ ଯୋଡ଼େ ନାବୀର୍ ଧାନ୍ତାରିନୁ ରାନାବାଲାରିନ୍ ସାତାବାଲାର୍। 11 ଲେକିନ୍ ସାଢ଼େତିନ୍ ଦିନ୍‌ଘି ପାଛ୍‌ଲି ପାର୍‌ମେଶ୍ୱାର୍‌ସ୍‌କି ତାର୍‌ତି ଇ ଦୁହି ଲୋକ୍‌ର୍‌ନୁ ଜୀଆ
         ବାର୍‌ଚା ଆରୁ ଇବ୍ଡ଼ାର୍ ଉସ୍‌କାରାଚାର୍ ଆରୁ ଇଜ୍ଜାର୍ ଆନ୍ତିନ୍ ଜାମା ଏରୁର୍ ମୁରୁକ୍ ଏଲ୍‌ଚିୟାର୍
         କେରାର୍। 12 ସରଗ୍‌ତି ଅଣ୍ଟା ଶବଦ୍ ଇବ୍ଡ଼ାର୍‌ସ୍‌ତି ଇବନ୍ ତେଙ୍ଗିକିରି ମେନ୍ଦ୍ରା, “ଇସାନ୍ ମିଆଁ ବାରା।” ଆରୁ
         ଇବ୍ଡ଼ା ନିଜର୍ ଦୁଶ୍‌ମାନ୍ ଜାମାରିନ୍ ଏର୍‌ତେ-ଏର୍‌ତେ ବାଦ୍‌ଲିନୁ ସରଗ୍‌ଗେ କେରାର୍। 13 ଆନ୍ତିନ୍ ହୁଖାନେନ୍ ଅଣ୍ଟା ବାଡ଼୍‌କା ଭୁଇଁଡୋଲ୍ ମାଞ୍ଚା, ଆରୁ ସହର୍‌ଘି ଦଶ୍‌ଭାଗ୍ ଖାତ୍‌ରା କେରା;
         ଆରୁ ଆ ଭୁଇଁଡୋଲ୍‌ତି ସାତ୍ ହାଜାର୍ ଆଲାର୍ କେଚ୍ଚାର୍ କେରାର୍, ଆରୁ ଏକାର୍ ବାଛ୍‌ରାର୍ କେରାର୍, ଆବ୍ଡ଼ାର୍
         ଏଲ୍‌ଚିୟାର୍ କେରାର୍ ଆରୁ ସରଗ୍‌ତା ପାର୍‌ମେଶ୍ୱାର୍‌ସ୍‌କି ମାହିମା କାମାଗେ ଲାଗ୍ଗିୟାର୍।14 ଦୁସ୍‌ରା ବିପଦ୍ ବିତ୍‌ରାକେରା; ଏରା ତିସ୍‌ରା ବିପଦ୍ ଚାଁଣେ ବାର୍‌ନାବାଲା ରାଇ।ସାତ୍ତେଟା ତୂରୀ ବାଜା15 ଯେତ୍‌କବାକେନ୍ ସାତ୍ତେଟା ଦୂଁତ୍‌ଜାମାର୍ ତାହ୍ମା ତୂରୀ ବାଜାନ୍ ଉରିୟାର୍‌ତା ସରଗ୍‌ନୁ ଇଦ୍‌ଘି ବାରେନୁ
         ଜୋର୍‌ସେ ଏନ୍ନେ ଶବଦ୍ ମାନା ଲାଗ୍ଗିୟା: “ଆକ୍କୁନ୍ ଦୁନିଆଁଦ୍ ନାହ୍ମା ପ୍ରାଭୁସ୍‌କି ଆରୁ ଆସ୍‌କି
         ଖ୍ରୀସ୍ତ୍‌କି ରାଜୀ ମାନ୍‌ଚାକେରା। ଆରୁ ଆସ୍ ଯୁଗ୍-ଯୁଗ୍‌ତକ୍ ରାଜୀ କାମସ୍।”16 ଆନ୍ତିନ୍ ଚବିଶ୍ ଲୋକ୍ ପୁର୍‌ଖାର୍ ଏକାର୍ କା ପାର୍‌ମେଶ୍ୱାର୍‌ସ୍‌କି ଆଘ୍‌ଲି ତାହ୍ମା-ତାହ୍ମା ରାଜ୍‌ଗାଦୀନୁ
         ଅକ୍କାଚାର୍, ହାଁଠୁୱାରାଇକିରି ପାର୍‌ମେଶ୍ୱାର୍‌ସ୍‌କି ସେବା ଆରାଧାନା କାମ୍‌ଚାର୍। 17 ଆବ୍ଡ଼ାର୍ ତେଙ୍ଗିୟାର୍ ହେ ମାହାନ୍ ପ୍ରାଭୁ ପାର୍‌ମେଶ୍ୱାର୍‌ସ୍ ଏକାସ୍ ରାଦାସ୍ ଆରୁ ଏକାସ୍ ରାଚାସ୍,
         ଏମ୍ ନିଙ୍ଘା ଧାନ୍ୟାବାଦ୍ କାମ୍‌ଦାମ୍ ନିନିନ୍ ନିଜର୍ ମାହାନ୍ ଶକ୍ତିବନ୍ ଏଦିକିରି ଜାମାର୍‌ଘି ଶାସନ୍
         ସୁରୁ କାମ୍‌ଚ୍‌କାଦାଏ।18 ଜାତିୟାର୍ ଖୀସାରାଚାର୍, ଲେକିନ୍ ନିଙ୍ଘା ଖୀସ୍ ବାର୍‌ଚା କେରା ଆରୁ ଆ ସାମାୟ ବାର୍‌ଚା କେରା କା କେଚ୍ଚକାର୍‌ଘି
         ନ୍ୟାୟ କାମାକୋ, ଆରୁ ନିଙ୍ଘା ଗୁତ୍ତିୟାର୍ ନାବୀର୍ ଆରୁ ପାବିତାର୍ ଆଲାର୍‌ଗେ ଆରୁ ଆ ଛୋଟେ ବାଡ଼୍‌କାରିନ୍
         ଏକାର୍ ନିଙ୍ଘା ନାମେତି ଆଦର୍ କାମ୍‌ନାଏ ଆବ୍ଡ଼ାର୍‌ଗେ ଉପହାର୍ ଚିଆକୋ ଆରୁ ଧାନ୍ତାରିନ୍‌ନ୍ତା ବାଗ୍‌ଡ଼ାନା
         ବାଲାରିନ୍ ନାଶ୍ କାମାକୋ। 19 ଆନ୍ତିନ୍ ପାର୍‌ମେଶ୍ୱାର୍‌ସ୍‌କି ଏକା ମନ୍ଦିର୍ ସରଗ୍‌ନୁ ରାଇ ଆବନ୍ ଖୋଲାକେରା ଆରୁ ଆସ୍‌କି ମନ୍ଦିର୍‌ନୁ
         ଆସ୍‌କି କାତ୍‌ଥା ଚିଚ୍ଚକାଘି ସନ୍ଦୁକ୍ ଏଥ୍‌ରା, ଆରୁ ବିଜ୍‌ଲି ଆରୁ ଶବଦ୍ ଆରୁ ବାଦ୍‌ଲି ଗାର୍ଜାରାନା
         ଆରୁ ଭୁଇଁଡୋଲ୍ ମାଞ୍ଚା ଆରୁ ବାଡ଼େ-ବାଡ଼େ ଆଲି ଖାତ୍‌ରା।
         
            

         
      

   
      
         12
ମାଏକିନିଆଁ ଆରୁ ବଡ୍ଡାନେର୍‌ରୁ121 ଆନ୍ତିନ୍ ଆକାଶ୍‌ନୁ ଅଣ୍ଟା ବାଡ଼୍‌କା ଚିହ୍ନା ଏଥ୍‌ରା, ଚାହେ ଅଣ୍ଟା ଆଲିଦ୍ ବିଡ଼ିଘି ଚିଢ଼ା ଆତ୍ତକିଚା,
         ଆରୁ ଆଦ୍‌ଘି ହେଡ୍ଡୁ କିୟାଁ ଚାନ୍ଦୋ ରାଚା ଆରୁ ଆଦ୍‌ଘି କୁକ୍କୁନୁ ବାରଟା ବିନ୍‌କୋଘି ମୁକୁଟ୍ ରାଚା।
         2 ଆଦ୍ ମେଦୁନୁ ରାଚା, ଆରୁ ହାଦ୍‌ମହଁରା ବାଲା ରାଚା, ହୁଦ୍‌ଘିଲାଗାନ୍ ହାଦ୍‌ମହଁର୍‌ନା ଦୁଃଖୁ ହାଖ୍ଖୀକିରି
         ଚିର୍‌ରାରାଲିୟାଦ୍। 3 ଆରୁ ଅଣ୍ଟା ଚିହ୍ନା ସରଗ୍‌ନୁ ଏଥ୍‌ରା, ଆରୁ ଏରା ଅଣ୍ଟା ବାଡ଼୍‌କା ଲାଲ୍ ରଙ୍ଗ୍‌ଘି ବଡ୍ଡାନେର୍‌ରୁ
         ରାଚା ଆଦ୍‌ଘି ସାତ୍ତେଟା କୁକ୍କୁ ଆରୁ ଦଶେଟା ମାର୍ଗୁ ରାଚା ଆରୁ ଆଦ୍‌ଘି ଅଣ୍ଟା-ଅଣ୍ଟା କୁକ୍କୁନୁ
         ଅଣ୍ଟା-ଅଣ୍ଟା ମୁକୁଟ୍ ରାଚା। 4 ଆଦ୍‌ଘି ହଲାଦ୍ ଆକାଶ୍ ତା ବିନ୍‌କୋଘି ତିନ୍ ଭାଗ୍‌ବନ୍ ଟାଣିକିରି ଧାନ୍ତାରିନୁ ଖେବ୍‌ଡ଼େଇଚା, ଆରୁ
         ଆ ବଡ୍ଡାନେର୍‌ରୁଦ୍ ଏକା ଆଲିଦ୍ ହାଦ୍‌ମହଁର୍‌ନା ବାଲା ରାଚା, ଆଦ୍‌ଘି ଆଘ୍‌ଲି ଇଜ୍ଜା ତାକା ହାଦ୍‌ମହଁର୍‌ନା
         ଖାନେନ୍ ଆଦ୍ ଆ ହାଦ୍ଦୁବନ୍ ଗିଡ଼ଚୋ। 5 ଆ ଆଲିଦ୍ ଅଣ୍ଟା କୁକ୍କୋ ହାଦ୍ଦୁ ଜନମ୍ ଚିଚ୍ଚା, ଏକାସ୍ କା ଜାମା ଜାତିୟାରିନ୍ ପାନ୍ନାଘି ଠେଙ୍ଗାତି
         ଚାଲାବସ୍ ଆରୁ ଆ ହାଦ୍ଦୁସିନ୍ ଟେକିକିରି ପାର୍‌ମେଶ୍ୱାର୍‌ସ୍‌କି ଚାହା ଆରୁ ଆସ୍‌କି ରାଜ୍‌ଗାଦୀସାନ୍
         ଆଣ୍‌ସ୍ତାଚା କେରା। 6 ଆରୁ ଆ ଆଲିଦ୍ ହାର୍‌ବୁଗେ ବୁଙ୍ଗାକେରା। ଏକାସାନ୍ କା ପାର୍‌ମେଶ୍ୱାର୍‌ସ୍ ତାଙ୍ଘା ତାର୍‌ତି ଆଦ୍‌ଘି
         ଲାଗାନ୍ ଆଡ୍ଡା ତିୟାର୍ କାମ୍‌ଚ୍‌କାଚାସ୍; ଆଦ୍ ଆସାନ୍ ଏକ୍ ହାଜାର୍ ଦୁଇ ଶହ୍ ଷାଠିଏ ଦିନ୍‌ତକ୍ ଏରା
         ହଜାକୋ।7 ଆନ୍ତିନ୍ ସରଗ୍‌ନୁ ଲାଡ଼େଇ ମାନ୍‌ଚା, ମିଖାଏଲ୍ ଆରୁ ଆଦ୍‌ଘି ସରଗ୍ ଦୂଁତ୍‌ର୍‌ ବଡ୍ଡା ନେର୍‌ରୁଗାନେ
         ଲାଡ଼ାଗେ ଉର୍‌ଖିୟାର୍। ଆଙ୍ଗେନ୍ ଆ ବଡ୍ଡାନେର୍‌ରୁ ଆରୁ ଆଦ୍‌ଘି ଦୂଁତ୍‌ର୍‌ହି ଆବ୍ଡ଼ାର୍ ଗାନେ ଲାଡ଼୍‌ଚାର୍।
         8 ଲେକିନ୍ ଆବ୍ଡ଼ାର୍ ହାରିଆର୍ କେରାର୍ ଆରୁ ସରଗ୍‌ନୁ ନେର୍‌ରୁ ଆରୁ ଆଦ୍‌ଘି ଦୂଁତ୍‌ର୍‌ଗେ ଆଡ୍ଡା ମା
         ହାଖ୍ଖରା। 9 ଆଙ୍ଗେନ୍ ଆ ବାଡ଼୍‌କା ନେର୍‌ରୁ, ଆ ପାଚ୍ଚା ନେର୍‌ରୁ, ଏକାନ୍ କା ଭୁତ୍ତୁ ଆରୁ ଶାଏତାନ୍ ବାନାଏ ଆରୁ
         ଏକାଦ୍ ଗୋଟା ଦୁନିଆଁନ୍ ଫୁସଲାନା ବାଲାଦ୍, ଆବନ୍ ଧାନ୍ତାରିନୁ ଖେବ୍ଡ଼େଇଚାର୍ ଆରୁ ଆଦ୍‌ଘିଗାନେ ଆଦ୍‌ଘି
         ଦୂଁତ୍‌ର୍‌ରିନ୍‌ହି ଖେବ୍‌ଡ଼େର୍‌ଚାର୍। 10 ଆରୁଅହନ୍ ଏନ୍ ସରଗ୍‌ତି ଏନ୍ନେ ବାଡ଼୍‌କା ଶବଦ୍ ବାର୍‌ତେ ମେନ୍‌ଚ୍‌କାନ୍, “ଆକ୍କୁନ୍ ନାହ୍ମାଏ ପାର୍‌ମେଶ୍ୱାର୍‌ସ୍‌କି
         ମୁକ୍ତି ଆରୁ ଶକ୍ତି, ରାଜୀ ଆରୁ ଆସ୍‌କି ଖ୍ରୀସ୍ତ୍‌ସ୍‌କି ହକ୍ ହାଖ୍ଖରା, ଏନ୍ଦେର୍‌ଗେକା ନାହ୍ମାଏ
         ଭାଇର୍‌ଘି ମିଆଁ ଦୋଷ୍ ଲାଗାବାନା ବାଲାସ୍, ଏକାସ୍ କା ଉଲ୍ଲାନ୍ ମାଁହାନ୍ ନାହ୍ମାଏ ପାର୍‌ମେଶ୍ୱାର୍‌ସ୍‌କି
         ଚାହାନୁ ଆବ୍ଡ଼ାର୍‌ଘି ମିଆଁ ଦୋଷ୍ ଲାଗାବାଲିୟାସ୍, ଆସିନ୍ ଖେବ୍ଡ଼ାଚାକେରା। 11 ଆବ୍ଡ଼ାର୍ ଭେଡ଼ି ହାଦ୍ଦୁସ୍‌କି ହେଁସୁଘି ଦ୍ୱାର୍‌ନୁ ଆରୁ ନିଜର୍ ସାକ୍ଷୀଘି ବଚନ୍‌ଘି ଲାଗାନ୍ ଆସ୍‌କି
         ମିଆଁ ଜିତ୍‌ୟାର୍, ଆରୁ ଆବ୍ଡ଼ାର୍ ନିଜର୍ ଜୀଆଘି ବାରେନୁ ମା ସୋଚିକିରି, ଏତ୍‌କତକ୍ କା ମରନ୍‌ବନ୍‌ହି
         ସାହ୍‌ଚାର୍। 12 ହୁଦ୍‌ଘିଲାଗାନ୍ ହେ ସରଗ୍‌ତା ରାନା ବାଲାରୋ ଲୀଝ୍‌ରା; ଲେକିନ୍ ହାୟ! ନିମାରିନ୍ ଇ ଧାନ୍ତାରି ଆରୁ
         ସାମ୍‌ଧୁର୍, ନିହ୍ମା ଲାଗାନ୍ କେତ୍‌କ ଖାରାପ୍ ମାନଦ୍ ଏନ୍ଦେର୍‌ଗେକା ଶାଏତାନ୍ ଆରୁ ନିହ୍ମା ମିଆଁ
         ବାର୍‌ଚା କେରାଦିନ୍। ଆଦ୍ ଲାଘ୍‌ର୍‌ନା ଚିଚ୍ଚୁଘି ଲେଖା ଖୀସ୍‌ତି ନିନ୍ଦ୍ୟା କେର୍‌କିଚି। ଆରୁ ଆଦ୍
         ଆହାଲି କା ଆକ୍କୁନ୍ ତାଙ୍ଘାଏ ଢେର୍ ଥୋଡ଼େ ସାମାୟ ବାଛର୍‌କିଚି।”13 ଯେତ୍‌କବାକେନ୍ ନେର୍‌ରୁଦ୍ ଏରିୟା କା ତାଙ୍ଗାନ୍ ଧାନ୍ତାରିନୁ ଖେବ୍‌ଡ଼େଇଚ୍‌କାନାଏ ତା, ଆଦ୍ ଆ ଆଲିନ୍
         ଏକାଦ୍ କା କୁକ୍କୋ ହାଦ୍ଦୁ ଜନମ୍ ଚିଚ୍ଚକିଚା ଆବନ୍ ସାତାବାଗେ ଲାଗ୍ଗିୟା। 14 ଲେକିନ୍ ଆ ଆଲିଗେ ବାଡ଼୍‌କା ଗିଧିଘି ଡେଣାନ୍ ଚିୟାକେରା, ତାକା ଆଦ୍ ନେର୍‌ରୁଘି ଚାହାନ୍ତି ଉଢ଼ିୟାରାଇକିରି
         ଶୁନ୍‌ଶାନ୍ ଆଡ୍ଡାସାନ୍ କଦ୍ ଏକାସାନ୍ କା ଆଦ୍ ସାଢ଼େତିନ୍ ବଛର୍‌ତକ୍ ଏରା ହଜାକୋ। 15 ଆରୁ ବଡ୍ଡାନେର୍‌ରୁ ଆ ଆଲିଘି ପାଛ୍‌ଲି ନିଜର୍ ଥୁମ୍‌ଣାତି ଜୋଡୁଘି ବାଢ଼ି ଲେଖା ଆମ୍ମୁ ଅହଡ଼ାଚାକା
         ଆବନ୍ ଇ ଜୋଡ଼ୁତି ଅହଡ଼୍‌ତ ଚୋ। 16 ଲେକିନ୍ ଆ ଧାନ୍ତାରିଦ୍ ଆ ଆଲିବନ୍ ମଦେତ୍ କାମ୍‌ଚା ଆରୁ ତାଙ୍ଘା ଥୁମ୍‌ଣାବନ୍ ଖୋଲ୍‌ଚା ଆରୁ ଆ ବାଢ଼ି
         ଆମ୍ମୁନ୍ ଏକାନ୍ କା ନେର୍‌ରୁଦ୍ ତାଙ୍ଘା ଥୁମ୍‌ଣାନ୍ତି ଅଥ୍‌ର୍‌କିଚା ଆବନ୍ ଚିପ୍ପେଚିଚ୍ଚା। 17 ଆ ବଡ୍ଡାନେର୍‌ରୁଦ୍ ଆଲିବନ୍ ମୁରୁକ୍ ଖୀସାରାଚା କେରା ଆରୁ ଏକାର୍ କା ପାର୍‌ମେଶ୍ୱାର୍‌ସ୍‌କି ହୁକୁମ୍
         ମାନ୍ନାଏ ଆରୁ ଯୀଶୁ ଖ୍ରୀସ୍ତ୍‌କି ସାକ୍ଷୀ ଚିନାଏ ଆ ରାନାବାଲା ହାଦ୍ଦୁର୍ ଗାନେ ବଡ୍ଡାନେର୍‌ରୁ ଲାଡ଼ାଗେ
         କେରା। 18 ଆରୁ ଆଦ୍ ସାମ୍‌ଧୁର୍‌ତା ଚାଲ୍‌କ୍ରୀନୁ ଇଜ୍ଜା।

ଯୋଡ଼େ ଜାନ୍ତୁ131 ଆନ୍ତିନ୍ ଏନ୍ ଅଣ୍ଟା ଜାନ୍ତୁନ୍ ସାମ୍‌ଧୁର୍‌ତି ଉର୍‌ଖ୍‌ନାନ୍ ଏର୍‌କାନ୍, ଆଦ୍‌ଘି ଦଶେଟା ମାର୍ଗୁ
         ଆରୁ ସାତ୍ତେଟା କୁକ୍କୁ ରାଚା। ଆଦ୍‌ଘି ମାର୍ଗୁନୁ ଦଶେଟା ମୁକୁଟ୍ ରାଚା ଆରୁ ଆଦ୍‌ଘି କୁକ୍କୁନୁ ପାର୍‌ମେଶ୍ୱାର୍‌ସ୍‌କି
         ନିନ୍ଦାଘି ନାମେ ଲେଖ୍‌ଚ୍‌କାରାଚା। 2 ଏକା ଜାନ୍ତୁନ୍ ଏନ୍ ଏର୍‌କାନ୍ ଆଦ୍ ଚିତା ଲାକ୍‌ଡ଼ା ଲେଖା ରାଚା, ଆରୁ ଆଦ୍‌ଘି ପାଦୁଦ୍ ଭାଲୁ ଲେଖା
         ରାଚା; ଆରୁ ଥୁମ୍‌ଣାଦ୍ ଡୁକ୍କା ଲେଖା ରାଚା। ଆ ବଡ୍ଡାନେର୍‌ରୁଦ୍ ତାଙ୍ଘା ଶକ୍ତି, ତାଙ୍ଘା ରାଜ୍‌ଗାଦୀ
         ଆରୁ ବାଡ଼୍‌କା ହକ୍ ଚିଚ୍ଚାଲାଗ୍ଗିୟା। 3 ଏନ୍ନେ ଲାଗ୍ଗାଲା କା ଆଦ୍‌ଘି ଅଣ୍ଟା କୁକ୍କୁଘି ମିଆଁ ଏନ୍ନେ ବାଡ଼୍‌କା ଖାଦି ରାଚା ଏସ୍‌କେ କା ଖିନା
         ଲେଖା ଏଥ୍‌ରାଲା ଲେକିନ୍ ଆଦ୍‌ଘି ବାଡ଼୍‌କା ଖାଦି ଛୁଟ୍‌ରା କେର୍‌କିଚା। ଜାମା ଧାନ୍ତାରି ଆଚ୍‌ମିତ୍
         ମାନିକିରି ଆ ଜାନ୍ତୁଘି ପାଛ୍‌ଲି କେରାର୍। 4 ଆ ଜାନ୍ତୁଗେ ତାଙ୍ଘା ହକ୍‌ବନ୍ ଚିଚ୍ଚାଲାଗ୍ଗିୟା ଆରୁ ଆଲାର୍ ବଡ୍ଡାନେର୍‌ରୁବନ୍ ପୂଜା କାମ୍‌ଚାର୍
         ହୁଦ୍‌ଘିଲାଗାନ୍ ଇ ଜାନ୍ତୁ ଲେଖା ନେର୍ ରାନାଏ? ନେର୍ ଇଦ୍‌ଘି ଲେଖା ଲାଡ଼ାଇ କାମା ଅଙ୍ଗର୍? ଏନ୍ନେ
         ତେଙ୍ଗିକିରି ଇ ଜାନ୍ତୁନ୍‌ହି ପୂଜା କାମା ଲାଗ୍ଗିୟାର୍।5 ଆ ଜାନ୍ତୁଗେ ବଡ଼୍‌ପଣି କାତ୍‌ଥା କାମାଗେ ଆରୁ ପାର୍‌ମେଶ୍ୱାର୍‌ସ୍‌କି ନିନ୍ଦା କାମାଗେ ଛୁଟି ଚିୟାକେରା।
         ଆରୁ ଆଦ୍‌ଗେ ବୟାଲିଶ୍ ମାହିନାତକ୍ ଶାସନ୍ କାମାଗେ ହକ୍ ଚିୟାକେରା। 6 ଆଙ୍ଗେନ୍ ଆଦ୍ ପାର୍‌ମେଶ୍ୱାର୍‌ସ୍‌କି ନିନ୍ଦା କାମାଗେ ଥୁମ୍‌ଣା ଖୋଲ୍‌ଚା। ଆସ୍‌କି ନାମେ, ତାମ୍ବୁ
         ମତ୍‌ଲବ୍ ସରଗ୍ ରାଜୀ ଆରୁ ସରଗ୍‌ନୁ ରାନାବାଲା ଜାମାର୍‌ଘି ନିନ୍ଦା କାମ୍‌ଚା। 7 ଆରୁ ଜାମା ପାର୍‌ମେଶ୍ୱାର୍‌ସ୍‌କି ପାବିତାର୍ ଆଲାର୍ ଗାନେ ଲାଡ଼ାଗେ ଆରୁ ଆବ୍ଡ଼ାର୍‌ସ୍‌ତି ଜିତାଗେ
         ଜାନ୍ତୁଗେ ହକ୍ ଚିୟାକେରା, ଆରୁ ଜାମା କୁଲ୍, ବାଉଁଶା, ଜାମା ଭାଷାଗୁଠିନ୍, ଆରୁ ଜାତିଘି ମିଆଁ ଆଦ୍‌ଗେ
         ଶାସନ୍ ହକ୍ ଚିୟାକେରା। 8 ଧାନ୍ତାରିନୁ ରାନାବାଲା ଆବ୍ଡ଼ାର୍‌ଜାମାର୍ ଆ ଜାନ୍ତୁବନ୍ ପୂଜା କାମର୍, ନେଖା ନାମେଦ୍ କା ପିଟ୍ଟକା
         ଚିଚ୍ଚକା ଭେଡ଼ି ହାଦ୍ଦୁସ୍‌କି ଜୀବନ୍ ଶାସ୍ତ୍ରନୁ ଦୁନିଆଁଘି ସୁରୁନ୍ତି ଲେଖ୍‌ଚ୍‌କା ମାଲ୍ଲାଦିନ୍।
         9 ଧିୟାନ୍ ଚିକିରି ଇବନ୍ ମେନା। 10 ନେକାନ୍ ବନ୍ଦୀ କାମ୍‌ନା ରାଇ ଆସିନ୍ ଏସ୍‌କ୍ରିନ୍‌ହି ବନ୍ଦୀ କାମାକୋ, ନେକାନ୍ ଖଣ୍ଡାତି ଖିନା ରାଇ,
         ଏସ୍‌କ୍ରିନ୍‌ହି ଆସିନ୍ ଖଣ୍ଡାତି ପିଟାକୋ। ଆକ୍କୁନ୍ ପାର୍‌ମେଶ୍ଵାର୍‌ସ୍‌କି ପାବିତାର୍ ଆଲାର୍‌ଘି
         ଧିରାଜ୍ ଆରୁ ବିଶ୍ୱାସ୍‌ନୁ ରାନାଘି ସାମାୟଦ୍।11 ଆନ୍ତିନ୍ ଏନ୍ ଆରୁ ଅଣ୍ଟା ଜାନ୍ତୁବନ୍ ଦୁନିଆଁନ୍ତି ଉର୍‌ଖ୍‌ନାନ୍ ଏର୍‌କାନ୍, ଆଦ୍‌ଘି ଭେଡ଼ିହାଦ୍ଦୁ
         ଲେଖା ଯୋଡ଼େ ମାର୍ଗୁ ରାଚା ଆରୁ ଆଦ୍ ବଡ୍ଡାନେର୍‌ରୁ ଲେଖା କାଚ୍‌ନେଖ୍‌ରାଲିୟାଦ୍। 12 ଆ ବାଡ଼୍‌କା ବଡ୍ଡାନେର୍‌ରୁଘି ଆଘ୍‌ଲି ଆଦ୍ ପହ୍‌ଲେ ଜାନ୍ତୁଘି ଜାମା ହକ୍‌ବନ୍ ବେଭାର୍ କାମାଲିଆଦ୍,
         ଆଦ୍ ଧାନ୍ତାରିନ୍ ଆରୁ ଧାନ୍ତାରିନୁ ରୁ ଜାମା ଆଲାରିନ୍ ଆ ପହ୍‌ଲେ ଜାନ୍ତୁଘି ସେବା ପୂଜା କାମ୍‌ତାଚା,
         ଏକାଘି କା ବାଡ଼୍‌କା ଚୋଟ୍ ଲାକ୍କା ଖାଦିଦ୍ ଛୁଟ୍‌ରାକେରା। 13 ଆ ଦୁସ୍‌ରା ଜାନ୍ତୁଦ୍ ବାଡ଼େ-ବାଡ଼େ ଅଦ୍‌ଭୁତ୍ ନାଲ୍‌ଖୁ କାମାଲିୟାଦ୍, ଏତ୍‌କତକ୍ କା ଜାମା ଆଲାର୍‌ଘି
         ଆଘ୍‌ଲି ଆଦ୍ ଆକାଶ୍‌ତି ଧାନ୍ତାରିନୁ ଚିଚ୍ଚୁ ପୁଇତାଚା। 14 ଆଦ୍ ଧାନ୍ତାରିନ୍ତା ଜାମା ଆଲାରିନ୍ ଫୁସ୍‌ଲାଲିୟାଦ୍, ଏନ୍ଦେର୍‌ଗେକା ଆଦ୍‌ଘିସାନ୍ ପହ୍‌ଲେ ଜାନ୍ତୁଘି
         ସାମ୍‌ନାନୁ ଆଚ୍‌ମିତ୍ ନାଲ୍‌ଖୁ ଏଦ୍‌ନାଘି ଶକ୍ତି ରାଚା। ଆରୁ ଦୁସ୍‌ରା ଜାନ୍ତୁ ଧାନ୍ତାରିନ୍ତା ଜାମା
         ଆଲାରିନ୍ ଆ ପହ୍‌ଲେ ଜାନ୍ତୁବନ୍ ମାଇନ୍ ଚିନାଘି ଲାଗାନ୍ ତେଙ୍ଗିୟା ଏକାଘି କା ଖଣ୍ଡାତି ଖାଦି ମାନ୍‌ଚ୍‌କିଚା
         ଆରୁ ଆଦ୍‌ଘି ଖାଦି ଠିକ୍ ମାନ୍‌ଚା କେର୍‌କିଚା ଆରୁ ଆଦ୍‌ଘି ମୂର୍ତ୍ତୀ କାମାଗେ ତେଙ୍ଗିୟାଦ୍। 15 ଆ ଦୁସ୍‌ରା ଜାନ୍ତୁଗେ ପହ୍‌ଲେ ଜାନ୍ତୁଘି ମୂର୍ତ୍ତୀନୁ ଜୀଆ ଚିଆଗେ ହକ୍ ହାଖ୍‌ରା, ତାକା ଆଦ୍ କାଚ୍‌ନେଖ୍‌ରା
         ଲାଗ୍ଗିୟାଦ୍ ଆରୁ ଏକା ଆଲାର୍ ପହ୍‌ଲେ ଜାନ୍ତୁଘି ମୁର୍ତ୍ତୀବନ୍ ପୂଜା ମା କାମର୍, ତା ଆବ୍ଡ଼ା ଜାମାରିନ୍
         ପିଟାଗେ ହୁକୁମ୍ ଚିଆକୋ। 16 ଆ ଦୁସ୍‌ରା ଜାନ୍ତୁଦ୍ ବାଡ଼୍‌କା ଛୋଟେ, ଧନୀ ଗରୀବ୍, ଆଜାଦ୍ ଗୁତ୍ତିୟା ଜାମାର୍‌ଘି ତିନା ହେଖ୍ଖା
         ଚାହେ କାପ୍‌ଡ଼େନୁ ଅଣ୍ଟା-ଅଣ୍ଟା ଛାପା କାମ୍‌ତାଗେ ଯବର୍‌ଜସ୍‌ତି କାମ୍‌ଚାଦ୍। 17 ଆରୁ ଆ ମାର୍‌ଖା ମତ୍‌ଲବ୍ ଜାନ୍ତୁଘି ନାମେ ଚାହେ ଆଦ୍‌ଘି ନାମେଘି ସଖ୍ୟା ମା ଲେଖ୍‌ଚ୍‌କା ଆଲାରିନ୍
         ହେନ୍ଦା ଆରୁ ବିଁସାଗେ ପଲ୍ଲୀଦ୍। 18 ଇସାନ୍ ଜ୍ଞାନ୍‌ଘି ଦାର୍‌କାର୍ ରାଇଦ୍: ନେଦ୍ ବୁଦ୍ଧିୟାର୍ ଆସ୍ ଜାନ୍ତୁଘି ସଂଖ୍ୟା ଗଣସ୍ ଏନ୍ଦେର୍‌ଗେକା
         ଆଦ୍ ଅଣ୍ଟା ମୁନୁଷ୍‌କି ନାମେଘି ସଂଖ୍ୟା ଆରୁ ଆସ୍‌କି ସଂଖ୍ୟା ଛ ଶହ୍ ଛ ଷଠି ରାଇ।

ଭେଡ଼ିହାଦ୍ଦୁ ଆରୁ ୧,୪୪,୦୦୦ ଆଲାର୍141 ଆରୁଅହନ୍ ଏନ୍ ନାଜ୍‌ରାଚ୍‌କାନ୍ ଆରୁ ଏର୍‌କାନ୍ ଆ ଭେଡ଼ି ହାଦ୍ଦୁଦ୍ ସିୟୋନ୍ ପାର୍ତ୍ତାନୁ ଇଜ୍ଜକିଚି;
         ଆରୁ ଆଦ୍‌ଘିଗାନେ ଏକ୍ ଲାଖ୍ ଚଉରାଲିଶ୍ ହାଜାର୍ ଲୋକ୍ ରାନାଏ, ଏକାର୍‌ଘି କାପ୍‌ଡ଼େନୁ ଆସ୍‌କି ଆରୁ
         ତାଙ୍ଘାଏ ବାଙ୍ଗ୍‌ସ୍‌କି ନାମେ ଲେଖଚ୍‌କା ରାଇ। 2 ଆରୁଅହନ୍ ଏନ୍ ସରଗ୍‌ତି ଅଣ୍ଟା ଏନ୍ନେ ଶବଦ୍ ମେନ୍‌ଚ୍‌କାନ୍, ଆଦ୍‌ଘି ବାଡ଼୍‌କା ଶବଦ୍ ବାଡ଼କା ଝାର୍‌ନାଘି
         ଆମ୍ମୁ ଖାତ୍‌ର୍‌ନା ଲେଖା ରାଚା, ଆରୁ ଇଦ୍ ବାଦ୍‌ଲି ଗାର୍ଜାରାନାଘି ଶବଦ୍ ଲେଖା ରାଚା। ଏକା ବାଡ଼୍‌କା
         ଶବଦ୍ ଏନ୍ ମେନ୍‌ଚ୍‌କାଚ୍‌କାନ୍, ଆଦ୍ ଆବ୍ଡ଼ାର୍‌ଘି ବୀଣା ବାଜା ବାଜାବୁର୍‌ଘି ଦ୍ୱାର୍‌ନୁ ଅହ୍‌ନାସାରେନ୍
         ବାଜାବାଚ୍‌କା ବୀଣାଘି ଶବଦ୍ ଲେଖା ରାଚା। 3 ଆବ୍‌ଡାର୍ ରାଜ୍‌ଗାଦୀଘି ଚାହାନୁ ଆରୁ ନାହ୍‌ଟା ଜୀବ୍‌ଜାନ୍ତୁର୍ ଆରୁ ପୁର୍‌ଖାର୍‌ଘି ଚାହାନୁ ଅଣ୍ଟା
         ପୁନା ଗୀତୁ ପାଡ଼ାଲିୟାର୍। ଆ ଏକ୍ ଲାଖ୍ ଚଉରାଲିଶ୍ ହାଜାର୍ ଆଲାରିନ୍ ଆମ୍ବା, ଏକାରିନ୍ ଧାନ୍ତାରିନ୍‌ନ୍ତି
         ହେନ୍ଦା କେର୍‌କିଚା, ଆରୁ ନେରିନ୍ ଆ ଗୀତୁନ୍ ଶିଖ୍‌ରା ପଲ୍ଲାଲିୟାର୍। 4 ଇବ୍ଡ଼ାର୍ ଆ ଆବ୍ଡ଼ା ଆଲାର୍, ଏକାର୍ କା ମାଏକିନିଆଁର୍‌ଗାନେ ଅଶୁଦ୍ଧ୍ ମାଲ୍ଲା ମାନୁର୍, ଇବ୍ଡ଼ାର୍
         କୁଆଁରାର୍। ଲେକିନ୍ ଏକ୍ରିନ୍‌ସାନ୍‌ହି ଭେଡ଼ିହାଦ୍ଦୁସ୍ କାଦାସ୍, ଇବ୍ଡ଼ାର୍ ଆସ୍‌ଗାନେ କାନାଏ, ଆରୁ
         ପାର୍‌ମେଶ୍ୱାର୍‌ସ୍‌କେ ଭେଡ଼ି ହାଦ୍ଦୁଦ୍‌ଘି ଲାଗାନ୍ ପହ୍‌ଲେ ଫାଡ଼ୁଘି ଲେଖା ଇବ୍ଡ଼ା ଆଲାର୍‌ଘିନ୍ତିନିନ୍
         ହେନ୍ଦା କେର୍‌କାନାଏ। 5 ଆବ୍ଡ଼ାର୍‌ଘି ଥୁମ୍‌ଣାନ୍ତି ଏକ୍‌ଲାହି ଝୁଟ୍ଟୁ କାତ୍‌ଥା ମା ଉର୍‌ଖାଲିୟାଦ୍; ଆବ୍ଡ଼ାର୍ ନିର୍ଦ୍ଦୋଷ୍
         ରାନାଏ।ତିନ୍ ଲୋକ୍ ସରଗ୍‌ଦୂଁତ୍6 ଆରୁଅହନ୍ ଏନ୍ ଅଣ୍ଟା ଆରୁ ସରଗ୍ ଦୂଁତ୍‌ବନ୍ ଆକାଶ୍‌ଘି ମାଝାନୁ ଉଢ଼ିୟାରାନାନ୍ ଏର୍‌କାନ୍, ଏକାର୍‌ଘି
         ଚାହାନୁ ଧାନ୍ତାରିନୁ ରାନାବାଲାର୍‌ଘି ଜାମା ଜାତିୟାର୍, ଆରୁ ବାଉଁଶାର୍, ଭାଷା, ଆରୁ ଆଲାରିନ୍ ମେନ୍ତାଗେ
         ରୋଜ୍‌ଦିନ୍‌ତା ସୁସାମାଚାର୍ ରାଚା। 7 ଆସ୍ ଚିର୍‌ରା ରାଇକିରି ତେଙ୍ଗିୟାସ୍, “ପାର୍‌ମେଶ୍ୱାର୍‌ସିନ୍ ଏଲ୍‌ଚା ଆରୁ ଆସ୍‌କି ମାହିମା କାମା,
         ଏନ୍ଦେର୍‌ଗେକା ଆସ୍‌କେ ନ୍ୟାୟ କାମାଗେ ସାମାୟ ଆଣ୍‌ସିୟା କେର୍‌କିଚି; ଆରୁ ଆସ୍‌କି ଭଜନ୍ କାମା, ଏକାସ୍
         କା ସରଗ୍, ଧାନ୍ତାରି, ସାମ୍‌ଧୁର୍, ଆରୁ ଝାର୍‌ନାନ୍ ବାନାବାଚ୍‌କାଦାସ୍ ଆସ୍‌କି ଆରାଧାନା କାମା।”8 ଆରୁଅହନ୍ ଇଦ୍‌ଘି ପାଛ୍‌ଲି ଅଣ୍ଟା ଦୁସ୍‌ରା ସରଗ୍‌ଦୂଁତ୍ ବାର୍‌ଚା ଆରୁ ଇ ତେଙ୍ଗିୟା, ଆଦ୍‌ଘି ନାଶ୍
         ମାନ୍‌ଚାକେରା! ବାଡ଼କା ବାବିଲନ୍‌ଘି ନାଶ୍ ମାନ୍‌ଚାକେରା। ଆସ୍ ଜାମା ରାଜୀଘି ବେଭିଚାର୍ ଆଲାରିନ୍
         ଫୁଲି ଆର୍‌ଖିବନ୍ ହାପ୍ପତାଚ୍‌କାନାଏ।9 ଆରୁଅହନ୍ ଇଦ୍‌ଘି ପାଛ୍‌ଲି ଆରୁ ଅଣ୍ଟା, ତିସ୍‌ରା ସରଗ୍‌ଦୂଁତ୍ ଜୋର୍‌ସେ ଚିର୍‌ରା ରାଇକିରି ବାର୍‌ଚା,
         “ନେଦିନ୍ ଆ ପଶୁ ଆରୁ ଆସ୍‌କି ମୂର୍ତ୍ତୀଘି ପୂଜା କାମର୍, ଆରୁ ନିଜର୍ କାପ୍‌ଡ଼େ ଚାହେ ନିଜର୍ ହେଖ୍ଖାନୁ
         ଆସ୍‌କି ଛାପାନ୍ ଗ୍ରହନ୍ କାମର୍। 10 ତା ଆ ପାର୍‌ମେଶ୍ୱାର୍‌ସ୍‌କି ଖୀସୁଘି ନାଶା ହାପ୍ପତା, ଏକାନ୍ କା ଆସ୍‌କି ଖୀସୁଘି କାଟୋରାନୁ ତୁନ୍ଦାଚା
         କାଇ, ହାପ୍ପର୍ ଆରୁ ପାବିତାର୍ ସରଗ୍‌ଦୂଁତ୍‌ଘି ଆଘ୍‌ଲି ଆରୁ ଭେଡ଼ି ହାଦ୍ଦୁଘି ଆଘ୍‌ଲି ଚିଚ୍ଚୁ ଆରୁ
         ଗନ୍ଧକ୍‌ଘି ତକ୍‌ଲିପ୍‌ବନ୍ ସାହର୍। 11 ଆବ୍ଡ଼ାର୍‌ଘି ନୁଞ୍ଜନାଘି ଧୁଙ୍ଗିୟାଦ୍ ଯୁଗ୍-ଯୁଗ୍‌ତକ୍ ନୁଜ୍‌ତେ ରୋ, ଆରୁ ଏକାର୍ ଆ ପଶୁ ଆରୁ ଆସ୍‌କି
         ମୂର୍ତ୍ତୀଘି ପୂଜା କାମ୍‌ନାଏ, ଆରୁ ନେଦ୍ ଆବ୍ଡ଼ାର୍‌ଘି ନାମେବନ୍ ଛାପ୍‌ନାଏ ଆବ୍ଡ଼ାର୍‌ଗେ ଉଲ୍ଲାନ୍
         ମାଁହାନ୍ ଏକା ବାକେନ୍‌ହି ଶାନ୍ତି ମା ହାଖ୍‌ରି।”12 ଆକ୍କୁନ୍ ପାବିତାର୍ ଆଲାର୍‌ଘି ଧିରାଜ୍ ଉଇନାଘି ସାମାୟଦ୍, ଏକାର୍ କା ପାର୍‌ମେଶ୍ୱାର୍‌ସ୍‌କି ହୁକୁମ୍‌ବନ୍
         ମାନ୍ନାଏ ଆରୁ ଯୀଶୁସ୍‌କି ମିଆଁ ବିଶ୍ୱାସ୍ ଉଇନାଏ।13 ଆରୁ ଏନ୍ ସରଗ୍‌ନ୍ତି ଇ ଶବଦ୍ ମେନ୍‌ଚ୍‌କାନ୍, “ଲେଖା: ନେଦ୍ ପ୍ରାଭୁସ୍‌କି ମିଆଁ ବିଶ୍ୱାସ୍ କାମିକିରି
         ଖିନାଏ, ଆବ୍ଡ଼ାର୍ ଆକ୍କୁନ୍‌ନ୍ତି ଧଏନ୍‌ର୍‌।” ପାବିତାର୍ ଆତ୍ମାଦ୍ ତେଙ୍ଗଦ୍, “ହଁ, ଏନ୍ଦେର୍‌ଗେକା
         ଆବ୍ଡ଼ାର୍ ନିଜେ ଜାମା ଖାଟ୍‌ନାନ୍ତି ଆରାମ୍ ହାଖ୍ଖର୍, ଆରୁ ଆବ୍ଡ଼ାର୍‌ଘି ନାଲ୍‌ଖୁ ଆବ୍ଡ଼ାର୍ ଗାନେ
         ମାନିକାଇ।ଧାନ୍ତାରିନ୍ତା ଚାଷ୍‌ବାସ୍‌ବନ୍ ହୋଇନା14 ଏନ୍ ନାଜ୍‌ରାଚ୍‌କାନ୍, ଆରୁ ଏର୍‌କାନ୍ ଅଣ୍ଟା ଧୋବ୍ ବାଦ୍‌ଲି ରାଇ ଆରୁ ଆ ବାଦ୍‌ଲିନୁ ମୁନୁଷ୍ ହାଦ୍ଦୁସ୍
         ଲେଖା ନେଦିନ୍ ଅକ୍କାନାଏ; ଏକାର୍‌ଘି କୁକ୍କୁନୁ ସୋନାଘି ମୁକୁଟ୍ ଆରୁ ହେଖ୍ଖାନୁ ଧାରେ ତାଁତାର୍ ରାଇ।
         15 ଆନ୍ତିନ୍ ଅଣ୍ଟା ଆରୁ ସରଗ୍ ଦୂଁତ୍‌ଦ୍‌ ମନ୍ଦିର୍‌ତି ଉର୍‌ଖିକିରି ଆବନ୍, ଏକାର୍ ବାଦ୍‌ଲିନୁ ଅକ୍କାଚାର୍,
         ଆବ୍ଡ଼ାରିନ୍ ଜୋର୍‌ସେ ଚିରାରାଇକିରି ତେଙ୍ଗିୟା; ନିଜର୍ ତାଁତାର୍ ଲାଗାବାଇକିରି ହୋୟା, ଏନ୍ଦେର୍‌ଗେକା
         ହୋଏନାଘି ବେଡ଼ା ଆଣ୍‌ସିୟା କେର୍‌କିଚି, ଆରୁ ଧାନ୍ତାରିନ୍ତା ଚାଷ୍‌ବାସ୍‌ଦ୍‌ ପାଞ୍ଜାକେର୍‌କିଚି।”
         16 ଏକାର୍ ବାଦ୍‌ଲିନୁ ଅକ୍କାଚାର୍ ଆବ୍ଡ଼ାର୍ ଧାନ୍ତାରିନୁ ନିଜର୍ ତାଁତାର୍‌ବନ୍ ଲାଗାବାଚାର୍, ଆରୁ ଧାନ୍ତାରିନ୍ତା
         ଚାଷ୍‌ବାସ୍‌ବନ୍ ହୋସ୍‌ସାର୍।17 ଆନ୍ତିନ୍ ଆରୁ ଅଣ୍ଟା ସରଗ୍‌ଦୂଁତ୍ ଆ ମନ୍ଦିର୍‌ନ୍ତି ଅଥ୍‌ରା ଏକାର୍ ସରଗ୍‌ନୁ ରାନାଏ, ଆରୁ ତାଙ୍ଘାସାନ୍‌ହି
         ଧାରେ ତାଁତାର୍ ରାଚା। 18 ଆନ୍ତିନ୍ ଆରୁ ଅଣ୍ଟା ସରଗ୍‌ଦୂଁତ୍, ଏକାସ୍‌କି କା ଚିଚ୍ଚୁନୁ ହକ୍ ରାଚା, ବେଦୀନ୍ତି ଅଥ୍‌ରାସ୍, ଆରୁ
         ନେଖାସାନ୍ ଧାରେ ତାଁତାର୍ ରାଚା ଆସିନ୍ ଚିର୍‌ରା ରାଇକିରି ତେଙ୍ଗିୟାସ୍, “ନିଜର୍ ଧାରେ ତାଁତାର୍‌ବନ୍
         ଲାଗାବାଇକିରି ଧାନ୍ତାରିନ୍ତା ଅଙ୍ଗୁର୍ ବାଟ୍‌କିନ୍ ତା ଫାଡ଼ୁନ୍ ହୁଆ ଏନ୍ଦେର୍‌ଗେକା ଅଙ୍ଗୁର୍ ପାଞ୍ଜାକେର୍‌କିଚି।”
         19 ଆଙ୍ଗେନ୍ ଆ ସରଗ୍‌ଦୂଁତ୍ ତାଙ୍ଘା ତାଁତାର୍ ଚାଲାବାଚା ଆରୁ ଧାନ୍ତାରିନ୍ତା ଅଙ୍ଗରୁବନ୍ ଚହିକିରି ଆବନ୍
         ପାର୍‌ମେଶ୍ୱାର୍‌ସ୍‌କି ଖୀସ୍‌ଘି ଅଙ୍ଗୁର୍ ରାସେ ବାଡ଼୍‌କା କୁଣ୍ଡ୍‌ନୁ ସାଜ୍ଜେଇଚା। 20 ସହର୍ ବାହ୍‌ରିନ୍ତା ଆ ରାସେ କୁଣ୍ଡ୍‌ନୁ ଅଙ୍ଗୁର୍ ପିହାଁକେରା। ଆରୁ ଆନ୍ନୁନ୍ତି ଏକା ହେଁସୁ ଉର୍‌ଖିଆ,
         ଆଦ୍ ସୋହ୍‌ଲସୋ କୁଣ୍ଡ୍‌ଘି ବାହ୍‌ରି ବାଢ଼ି ଲେଖା ଘୋଣଘି ଲାଗମ୍‌ଘି ମିଆଁତକ୍ ଅହଡ଼ାରାଚା, ଆରୁ ତିନ୍‌ସୋ
         କିଲୋମିଟର୍ ଗେଚ୍ଛାତକ୍ ବାହ୍‌ଚା।

ସାତ୍ ସରଗ୍‌ଦୂଁତ୍ ସାତ୍ ବିପଦ୍‌ବନ୍ ଅନ୍ଦ୍ରିକିରି ବାରାଲି151 ଆରୁଅହନ୍ ଏନ୍ ସରଗ୍‌ନୁ ଆରୁ ଅଣ୍ଟା ବାଡ଼୍‌କା ଅଦ୍ଦଭୁତ୍ ଚିହ୍ନା ଏର୍‌କାନ୍, ଏନ୍ଦେର୍‌ଗେକା ସାତ୍ତେଟା
         ସରଗ୍‌ଦୂଁତ୍ ଏକାର୍‌ସାନ୍ କା ସାତ୍ତେଟା ଆଖ୍‌ରୀ ବିପଦ୍ ରାଚା, ଇଦ୍‌ଘି ଦ୍ୱାର୍‌ନୁ ପାର୍‌ମେଶ୍ୱାର୍‌ସ୍‌କି
         ଖୀସୁଦ୍‌ହି ଆଖ୍‌ରୀ ମାନିକାଇ।2 ଆନ୍ତିନ୍ ଏନ୍ ଚିଚ୍ଚୁନୁ ମେଶାବାଚ୍‌କା କାଁଚୁଘି ଲେଖା ଅଣ୍ଟା ସାମ୍‌ଧୁର୍ ଏର୍‌କାନ୍; ଆରୁ ଏକା ଆଲାର୍
         ଆ ପଶୁନ୍ ଆରୁ ଆଦ୍‌ଘି ମୂର୍ତ୍ତୀନ୍ ଆରୁ ଆଦ୍‌ଘି ନାମେଘି ସଂଖ୍ୟାନୁ ଜିତ୍‌କାଚାର୍, ଆବ୍ଡ଼ାର୍ ଆ କାଁଚୁଘି
         ସାମ୍‌ଧୁର୍‌ନୁ ପାର୍‌ମେଶ୍ୱାର୍‌ସ୍‌କି ଚିଚ୍‌କା ବୀଣାନ୍ ହୋଇକିରି ଇଜ୍ଜକାଚାର୍। 3 ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ସେବକ୍ ମୁଶାସ୍‌କି ଗୀତୁ ଆରୁ ଭେଡ଼ି ହାଦ୍ଦୁଘି ଗୀତୁ ପାଡ଼ାଲିୟାର୍:“ହେ ଜାମାର୍‌ଘିନ୍ତି ଶକ୍ତିଶାଲୀ ପ୍ରାଭୁ ପାର୍‌ମେଶ୍ୱାର୍, ନିଙ୍ଘା ନାଲ୍‌ଖୁଦ୍ ମାହାନ୍‌ଦ୍, ଆରୁ
         ଅଦ୍‌ଭୁତ୍ ରାଇ, ହେ ରାଜୀନ୍ତା ରାଜା ନିଙ୍ଘାଏ ପାବୁଦ୍ ଜାମାର୍‌ଘି ନ୍ୟାୟ ଆରୁ ସତ୍ତୁ ରାଇ। 4 ହେ ପ୍ରାଭୁ, ନେଦ୍ ନିମାନ୍ ମା ଏଲ୍‌ଚର୍ ଆରୁ ନିଙ୍ଘା ନାମେଘି ମାହିମା ମା କାମର୍? ଏନ୍ଦେର୍‌ଗେକା
         ନିନିନ୍ ଖାଲି ପାବିତାର୍ ରାଦାଏ, ଜାମା ଜାତିୟାର୍ ବାରିକିରି ନିଙ୍ଘା ଚାହାନୁ ହାଁଠୁୱାରାଇକିରି ସେବା
         ଆରାଧାନା କାମର୍, ହୁଦ୍‌ଘିଲାଗାନ୍ ନିଙ୍ଘା ନ୍ୟାୟଘି ନାଲ୍‌ଖୁ ପ୍ରକଟ୍ ମାଞ୍ଚା କେର୍‌କିଚି।”5 ଇଦ୍‌ଘି ପାଛ୍‌ଲି ଏନ୍ ଏର୍‌କାନ୍ କା ସରଗ୍‌ତା ମନ୍ଦିର୍ ମତ୍‌ଲବ୍ ସାକ୍ଷୀଘି ତାମ୍ବୁନ୍ ଖୋଲାକେରା।
         6 ଆରୁ ଆବ୍ଡ଼ାର୍ ସାତ୍ତେଟା ସରଗ୍‌ଦୂଁତ୍ ନେଖାସାନ୍ କା ଆଖ୍‌ରୀ ସାତ୍ତେଟା ବିପଦ୍ ରାଚା, ହୀରା ଲେଖା
         ସାଫା ଆରୁ ବିଲ୍‌ଚ୍‌ନା ଚିଢ଼ା ଆତ୍ତିକିରି ଆରୁ ଏହୁନୁ ସୋନାଘି ପଟ୍ଟି ହିଁଚ୍‌କା ମନ୍ଦିର୍‌ତି ଉର୍‌ଖା।
         7 ଆନ୍ତିନ୍ ଆ ନାହ୍‌ଟା ଜୀବ୍‌ଜାନ୍ତୁର୍‌ଘିନ୍ତି ଅଣ୍ଟାଦ୍ ଆ ସାତ୍ତେଟା ସରଗ୍ ଦୂଁତ୍‌ର୍‌ଗେ ସାତ୍ତେଟା
         ସୋନାଘି କାଟୋରା ଚିଚ୍ଚା, ଆ ସାତ୍ତେଟା ଗିନାନୁ ଯୁଗ୍-ଯୁଗ୍ ଉଜ୍ଜନାବାଲା ପାର୍‌ମେଶ୍ୱାର୍‌ସ୍‌କି ଖୀସ୍‌ତି
         ନିନ୍ଦ୍‌କା ରାଚା। 8 ଆ ମନ୍ଦିର୍ ପାର୍‌ମେଶ୍ୱାର୍‌ସ୍‌କି ବାଡ଼ାଇ ଆରୁ ଆସ୍‌କି ଶକ୍ତିଘି ଧୁଙ୍ଗିୟାତି ନିନ୍ଦ୍‌କା ରାଚା।
         ତାକା ଯେତ୍‌କବାକେନ୍ ଆ ସାତ୍ତେଟା ଦୂଁତ୍‌ର୍‌ ଗାନେ ନାଶ୍ ପୁରା ମା ମାନ୍ନା ହତ୍‌କତକ୍ ମନ୍ଦିର୍‌ନୁ
         ନେର୍‌ହି କରା ପଲ୍ଲିୟାରିନ୍।

ପାର୍‌ମେଶ୍ୱାର୍‌ସ୍‌କି ଖୀସ୍‌ଘି ସାତ୍ତେଟା କାଟୋରା, ଗିନା161 ଆନ୍ତିନ୍ ଏନ୍ ମନ୍ଦିର୍‌ନୁ ଅଣ୍ଟା ବାଡ଼୍‌କା ଶବଦ୍ ମେନ୍‌ଚ୍‌କାନ୍, ଆଦ୍ ସାତ୍ତେଟା ସରଗ୍ ଦୂଁତ୍‌ବନ୍
         ତେଙ୍ଗିୟାଦ୍, “କାଲା ପାର୍‌ମେଶ୍ୱାର୍‌ସ୍‌କି ଖୀସ୍‌ଘି ସାତ୍ତେଟା ଗିନାବନ୍ ଧାନ୍ତାରିନୁ ତୁନ୍ଦାଚା।”2 ଆଙ୍ଗେନ୍ ପହ୍‌ଲେ ସରଗ୍‌ଦୂଁତ୍ କାଇକିରି ତାଙ୍ଘା ଗିନାବନ୍ ଧାନ୍ତାରିନୁ ତୁନ୍ଦେଇଚା। ଆଙ୍ଗେନ୍ ନେଖାଏନୁ
         ପଶୁଘି ମୋହର୍ ରାଚା ଆରୁ ଆଦ୍‌ଘି ମୂର୍ତ୍ତୀବନ୍ ପୂଜା କାମ୍‌ଚ୍‌କାଚାର୍, ଆବ୍ଡ଼ାର୍‌ଘି ମେଦୁନୁ ହାଁଣ୍‌ନା
         ବାଲା ଆରୁ ମୁରୁକ୍ ଦୁଃଖୁ ଚିନା ଖାସୁ ଉର୍‌ଖିଆ।3 ଦୁସ୍‌ରା ସରଗ୍‌ଦୂଁତ୍ ତାଙ୍ଘା ଗିନାବନ୍ ସାମ୍‌ଧୁର୍‌ନୁ ତୁନ୍ଦେଇଚା, ଆରୁ ଆଦ୍ କେଚ୍ଚ୍‌କା ଆଲାର୍‌ଘି
         ହେଁସୁ ଲେଖା ମାଞ୍ଚାକେରା ଆରୁ ସାମ୍‌ଧୁର୍‌ତା ଜାମା ଜୀବ୍ କେଚ୍ଚାକେରା।4 ତିସ୍‌ରା ସରଗ୍‌ଦୂଁତ୍ ତାଙ୍ଘା ଗିନାବନ୍ ହଁସ୍‌ରା ଆରୁ ଝାର୍‌ନାନୁ ତୁନ୍ଦେଇଚା; ଆଙ୍ଗେନ୍ ଆ ଆମ୍ମୁଦ୍
         ହେଁସୁ ମାଞ୍ଚାକେରା। 5 ଆନ୍ତିନ୍ ଏନ୍ ଆମ୍ମୁନ୍ତା ସରଗ୍ ଦୂଁତ୍‌ବନ୍ ଏନ୍ନେ ତେଙ୍ଗ୍‌ନାନ୍ ମେନ୍‌ଚ୍‌କାନ୍:“ହେ ପାବିତାର୍, ଏକାର୍ ଆତ୍ତଲ୍‌ଦାର୍, ଆରୁ ଏକାର୍ ରାଚ୍‌କାର୍ ନିମ୍ ନ୍ୟାୟ କାମୁର୍ ଆରୁ ନିହ୍ମା
         ଫାଏସ୍‌ଲାଦ୍ ନ୍ୟାୟଦ୍। 6 ଏନ୍ଦେର୍‌ଗେକା ଆବ୍ଡ଼ାର୍ ପାର୍‌ମେଶ୍ୱାର୍‌ସ୍‌କି ପାବିତାର୍ ଆଲାର୍‌ଘି ଆରୁ ନାବୀର୍‌ଘି ହେଁସୁ ବାହାବାଚ୍‌କାଚାର୍
         ଆରୁ ନିମ୍ ଆବ୍ଡ଼ାର୍‌ଗେ ହେଁସୁ ହାପ୍ପତାଚ୍‌କାର୍, ଏନ୍ଦେର୍‌ଗେକା ଆବ୍ଡ଼ାର୍ ଇଦ୍‌ଘି ଲାଇଗ୍ ରାନାଏ।”7 ଆନ୍ତିନ୍ ଏନ୍ ବେଦୀନ୍ତି ଏନ୍ନେ ତେଙ୍ଗ୍‌ନାନ୍ ମେନ୍‌ଚ୍‌କାନ୍, “ହେ ଜାମାର୍‌ଘିନ୍ତି ଶକ୍ତିଶାଲୀ ପ୍ରାଭୁ
         ପାର୍‌ମେଶ୍ୱାର୍‌ସ୍ ନିହ୍ମାଏ ନ୍ୟାୟ ଠିକ୍‌ଦ୍‌ ଆରୁ ସତ୍ତୁଦ୍।”8 ଚୋଉଥା ସରଗ୍‌ଦୂଁତ୍ ତାଙ୍ଘା ଗିନାବନ୍ ବିଡ଼ି ମିଆଁ ତୁନ୍ଦେଇଚା ଆରୁ ଆଦ୍‌ଗେ ଆଲାରିନ୍ ବାସ୍‌ନା ଚିନାଘି
         ହକ୍ ଚିୟାକେରା। 9 ଆରୁ ଆଲାର୍ ମୁରୁକ୍ ସେକ୍‌ନାତି ଅଲ୍ଲିୟାର୍ କେରାର୍, ଆବ୍ଡ଼ାର୍ ଆ ବିପଦ୍‌ଘି ମିଆଁ ହକ୍ ଉଇନାବାଲା
         ପାର୍‌ମେଶ୍ୱାର୍‌ସ୍‌କି ନାମେଘି ନିନ୍ଦା କାମ୍‌ଚାର୍, ଲେକିନ୍ ଆବ୍ଡ଼ାର୍ ମା ପାସ୍ତାରାଚାର୍ ଆରୁ ଆସ୍‌କି
         ମାହିମା ମା କାମ୍‌ଚାର୍।10 ପାଞ୍ଚୱାଁ ସରଗ୍‌ଦୂଁତ୍ ତାଙ୍ଘା ଗିନାନ୍ ଆ ଜାନ୍ତୁଘି ରାଜ୍‌ଗାଦୀନୁ ତୁନ୍ଦେଇଚିଚ୍ଚା ଆରୁ ଆଦ୍‌ଘି
         ରାଜୀଦ୍ ଉହା ମାଞ୍ଚାକେରା। ଆଲାର୍ ଦୁଃଖୁତି ନୁଞ୍ଜନାତି ତାହ୍ମା ତାଥାଲନ୍ ପାର୍‌ମ୍‌ରାଗେ ଲାଗ୍ଗିୟାର୍।
         11 ଆରୁ ତାହ୍ମା ଦୁଃଖୁ ନୁଞ୍ଜନା, ବାଥ୍‌ନା ଆରୁ ଖାସୁଘି ଲାଗାନ୍ ସରଗ୍‌ତା ପାର୍‌ମେଶ୍ୱାର୍‌ସ୍‌କି ନିନ୍ଦା
         କାମ୍‌ଚାର୍; ଆରୁ ନିଜର୍-ନିଜର୍ ଖାରାପ୍ ନାଲ୍‌ଖୁଘି ଲାଗାନ୍ ମା ପାସ୍ତାରାଚାର୍।12 ଆନ୍ତିନ୍ ଛାଟ୍‌ୱାଁ ସରଗ୍‌ଦୂଁତ୍ ତାଙ୍ଘା ଗିନାବନ୍ ଫାରାତ୍ ବାଡ଼୍‌କା ହଁସ୍‌ରାନୁ ତୁନ୍ଦେଇଚା, ଆରୁ
         ଆନ୍ନୁନ୍ତା ଆମ୍ମୁଦ୍ ହାଇୟାକେରା ଆଙ୍ଗେନ୍ ପୁରୁବ୍ ତାର୍‌ତି ବାର୍‌ନାବାଲା ରାଜାର୍‌ଗେ ପାବୁ ତିୟାର୍
         ମାନ୍‌ଚାକେରା। 13 ଆନ୍ତିନ୍ ଏନ୍ ଆ ବଡ୍ଡାନେର୍‌ରୁଘି ଥୁମ୍‌ଣାନ୍ତି ଆରୁ ଆ ଜାନ୍ତୁଘି ଥୁମ୍‌ଣାନ୍ତି ଆରୁ ଆ ଝୁଟ୍ଟୁ ନାବୀସ୍‌କି
         ଥୁମ୍‌ଣାନ୍ତି ମୁନ୍‌ଟା ଭୁତ୍ତୁନ୍ ଉର୍‌କାନ୍ ଏର୍‌କାନ୍। ଆବ୍ଡ଼ାଦ୍ ବେଙ୍ଗା ଲେଖା ଏଥ୍‌ରାଲିୟାଦ୍।
         14 ଇବ୍ଡ଼ାଦ୍ ଶାଏତାନ୍ ଭୁତ୍ତୁ ରାଚା, ଆରୁ ଇଦ୍ ଅଦ୍‌ଭୁତ୍ ନାଲ୍‌ଖୁ କାମା ଅଙ୍ଗାଲିୟାଦ୍। ଆବ୍ଡ଼ାଦ୍
         ଗୋଟା ଧାନ୍ତାରିନ୍‌ନ୍ତା ରାଜା ଜାମାରିନ୍ ଜାମାର୍‌ଘିନ୍ତି ଶକ୍ତିଶାଲୀ ପାର୍‌ମେଶ୍ୱାର୍‌ସ୍ ମାହା ନ୍ୟାୟଘି
         ଉଲ୍ଲାନୁ ଲାଡ଼ାଗେ ଅନ୍‌ଠାଣ୍ କାମାଗେ ଉର୍‌ଖାଦ୍ କେରାଦ୍। 15 ମେନା ଏନ୍ ଚୋରାହ୍‌ର୍‌ ଲେଖା ବାରାଲ୍‌ଦାନ୍; ଧଏନ୍ ଆବ୍ଡ଼ାର୍ ଏକାର୍ କା ଏଜ୍ରାକାରାନାଏ ଆରୁ ତାହ୍ମା
         ଚିଢ଼ାନ୍ ସାଙ୍ଗେନ୍ ଉଇକାରାନାଏ, ଏନ୍ନେ କାମ୍‌ଚ୍‌କୁନ୍ ଆସ୍ ଡୁଡ଼୍‌ଙ୍ଗୁ ମା କୁଦ୍ଦସ୍ ଆରୁ ଆଲାର୍
         ଆସ୍‌କି ଲାଜ୍‌ର୍‌ନାନ୍ ମା ଏରର୍। 16 ଆବ୍ଡ଼ା ଭୁତ୍ତୁଦ୍ ଆବ୍ଡ଼ା ରାଜାରିନ୍ ଆ ଆଡ୍ଡାନୁ ଅନ୍‌ଠାଣ୍ କାମ୍‌ଚାଦ୍ ଆରୁ ଆ ଆଡ୍ଡାଘି ନାମେ ଇବ୍ରାନୀ
         ଭାଷାନୁ ମାଗିଦୋନ୍ ବାନାଏ।17 ଇଦ୍‌ଘି ପାଛ୍‌ଲି ସାତ୍‌ୱାଁ ସରଗ୍‌ଦୂଁତ୍ ତାଙ୍ଘା ଗିନାବନ୍ ହାୱାନୁ ତୁନ୍ଦେଇଚା, ଆରୁ ମନ୍ଦିର୍‌ତା
         ରାଜ୍‌ଗାଦୀନ୍ତି ଜୋର୍‌ସେ ଏନ୍ନେ ଶବଦ୍ ମେନ୍ଦ୍ରାଦ୍, “ଇଦ୍ ଆଖ୍‌ରୀ ମାନ୍‌ଚାକେରା।” 18 ହତ୍‌କବାକେନ୍ ବିଜ୍‌ଲିଦ୍ ବିଲ୍‌ଚ୍‌ତାଚା ଆରୁ ନାନ୍ନା-ନାନ୍ନା ଶବଦ୍ ମେନ୍ଦ୍ରା, ବାଦ୍‌ଲି ଗାର୍‌ଜାରାଦ୍,
         ଆରୁ ଅଣ୍ଟା ବାଡ଼୍‌କା ଭୁଇଁଡୋଲ୍ ମାନ୍‌ଚା, ଏସ୍‌କେ କା ଧାନ୍ତାରିନୁ ଆଲାର୍‌ଘି ବାର୍‌ନାଘି ସାମାୟନ୍ତି
         ଏନ୍ନେ ବାଡ଼୍‌କା ଭୁଇଁଡୋଲ୍ ଏକ୍‌ଲାହି ମାଲ୍ଲା ମାନୁଦ୍। 19 ଆ ବାଡ଼୍‌କା ସହର୍ ବାବିଲୋନ୍ ତିନ୍ ଭାଗ୍ ମାନ୍‌ଚାକେରା ଆରୁ ଜାତି ଜାତିନ୍ତାର୍‌ଘି ସହର୍‌ଦ୍ ଛାର୍‌ଖାର୍
         ମାନ୍‌ଚାକେରା। ପାର୍‌ମେଶ୍ୱାର୍‌ସ୍ ବାଡ଼୍‌କା ସହର୍ ବାବିଲନ୍‌ବନ୍ ଦଣ୍ଡ୍ ଚିୟାଗେ ମନେ କାମ୍‌ତାଚାସ୍
         ତାକା ଆସ୍ ଆଦ୍‌ଗେ ତାଙ୍ଘା ମୁରୁକ୍ ଜୋର୍‌ସେ ଖୀସ୍‌ଘି ଫୁଲି ଆର୍‌ଖି ନିନ୍ଦ୍‌କା ଗିନାନ୍ତା ଆଦ୍‌ଗେ
         ହାପ୍ପତାଚାସ୍। 20 ଆରୁ ଜାମା ଟାପୁଦ୍ ହାଟ୍‌ରାକେରା, ଆରୁ ପାର୍ତ୍ତାଗୁଠିଘି ପାତା ମା ଚାଲ୍‌ରା। 21 ଆକାଶ୍‌ତି ଆଲାର୍‌ଘି ମିଆଁ ବାଡ଼୍‌କା-ବାଡ଼୍‌କା ଆଲି ଖାତ୍‌ରା। ଆଲିଗୁଠିଦ୍ ଚାଲିଶ୍ କିଲୋ ମାଣେ-ମାଣେ
         ଓଜନ୍ ମାନ୍ନାଘି ଖାତ୍‌ରାଲିୟାଦ୍। ଆରୁ ଆଲି ଖାତ୍‌ର୍‌ନାଘି ଲାଗାନ୍ ଆଲାର୍ ପାର୍‌ମେଶ୍ୱାର୍‌ସ୍‌କି
         ନିନ୍ଦା କାମାଲିୟାର୍। ଏନ୍ଦେର୍‌ଗେକା ଇଦ୍ ଅଣ୍ଟା ମୁରୁକ୍ ବାଡ଼୍‌କା ବିପଦ୍ ରାଚା।

ବାଡ଼୍‌କା ରାଣ୍ଡିବାଜି ଆଲି, ଆରୁ ଭାୟାନାକ୍ ଜାନ୍ତୁ171 ଏକା ସାତ୍ତେଟା ସରଗ୍ ଦୂଁତ୍‌ର୍‌ସାନ୍ ସାତ୍ତେଟା ଗିନା ରାଚା, ଆବ୍ଡ଼ାର୍‌ସ୍‌ତି ଅଣ୍ଟାଦ୍ ଏଙ୍ଘାସାନ୍
         ବାର୍‌ଚାଦ୍ ଆରୁ ତେଙ୍ଗିୟାଦ୍, “ଇୟା ବାରା, ଏନ୍ ନିଙ୍ଗାନ୍ ଆ ବାଡ଼୍‌କା ରାଣ୍ଡିବାଜି ଆଲିଘି ଦଣ୍ଡ୍‌ବନ୍
         ଏଦୋନ୍, ଏକାଦ୍ କା ଢେର୍ ଆମ୍ମୁନୁ ଅକ୍କିଚି। 2 ଆଦ୍‌ଘିଗାନେ ଦୁନିଆଁନ୍ତା ରାଜାର୍ ବେଭିଚାର୍ କାମ୍‌ଚ୍‌କାନାଏ, ଆରୁ ଦୁନିଆଁନ୍ତା ଆଲାର୍ ଆଦ୍‌ଘି ବେଭିଚାର୍‌ଘି
         ନାଶାତି ଉଙ୍ଖିଆର୍ କେର୍‌କାଚାର୍।” 3 ଆନ୍ତିନ୍ ଏନ୍ ପାବିତାର୍ ଆତ୍ମାତି ଭାର୍‌ପୁର୍ ମାନ୍‌ଚ୍‌କାନ୍ କେର୍‌କାନ୍ ଆରୁ ସରଗ୍‌ଦୂଁତ୍ ଏଙ୍ଗାନ୍
         ଶୁନ୍‌ଶାନ୍ ଆଡ୍ଡାଗେ ଅଚ୍ଚାକେରା। ଆସାନ୍ ଏନ୍ ଅଣ୍ଟା ଆଲିନ୍ ଅଣ୍ଟା ଲାଲ୍ ରଙ୍ଗ୍‌ଘି ଭାୟାନାକ୍ ଜାନ୍ତୁଘି
         ମିଆଁ ଅକ୍କାନ୍ ଏର୍‌କାନ୍। ଆ ଭାୟାନାକ୍ ଜାନ୍ତୁଘି ଗୋଟା ମେଦୁନୁ ପାର୍‌ମେଶ୍ୱାର୍‌ସ୍‌କି ବାରେ ନିନ୍ଦା
         କାତ୍‌ଥା ଲେଖ୍‌ଚ୍‌କାରାଚା। ଆ ଭାୟାନାକ୍ ଜାନ୍ତୁଘି ସାତ୍ତେଟା କୁକ୍କୁ ଆରୁ ଦଶେଟା ମାର୍ଗୁ ରାଚା।
         4 ଇ ଆଲିଦ୍ ବାଇଗଣୀ ଆରୁ ଲାଲ୍ ରଙ୍ଗ୍‌ଘି ଚିଢ଼ା ଆତ୍ତକିଚା, ଆରୁ ସୋନା ଆରୁ ମୁରୁକ୍ ଦାମ୍‌ଘି ହୀରା
         ମୋତିତି ସିଙ୍ଗରାରାଚ୍‌କିଚା, ଆରୁ ଆଦ୍‌ଘି ହେଖ୍ଖାନୁ ଅଣ୍ଟା ସୋନାଘି ଗିନା ରାଚା, ଆରୁ ଏକାଦ୍ କା
         ଆଦ୍‌ଘି ବେଭିଚାର୍‌ଘି ହାଁଣ୍‌ନା ଆରୁ ଖାରାପ୍ ନାଲ୍‌ଖୁତି ନିନ୍ଦିଆ କେର୍‌କିଚା। 5 ଆଦ୍‌ଘି କାପ୍‌ଡ଼େନୁ ଅଣ୍ଟା ଭେଦ୍ଦୁତି ନିନ୍ଦ୍‌କା ନାମେ ଲେଖ୍‌ଚ୍‌କାରାଚା, “ବାଡ଼୍‌କା ସହର୍ ବାବିଲନ୍
         ଧାନ୍ତାରିନ୍ତା ରାଣ୍ଡିବାଜି ଆରୁ ହାଁଣ୍‌ନା ନାଲ୍‌ଖୁଘି ଆୟାଙ୍ଗ୍।” 6 ଏନ୍ ଏର୍‌କାନ୍ କା ଆ ଆଲିଦ୍ ପାର୍‌ମେଶ୍ୱାର୍‌ସ୍‌କି ପାବିତାର୍ ଆଲାର୍‌ଘି ହେଁସୁ ଆରୁ ଯୀଶୁସ୍‌କି
         ସାକ୍ଷୀର୍‌ଘି ହେଁସୁ ହାପ୍ପିକିରି ଉଙ୍ଖିଆ କେର୍‌କିଚି। ଆବନ୍ ଏରିକିରି ଏନ୍ ମୁରୁକ୍ ଆଚ୍‌ମିତ୍ ମାନ୍‌ଚ୍‌କାନ୍
         କେର୍‌କାନ୍।7 ଆଙ୍ଗେନ୍ ସରଗ୍‌ଦୂଁତ୍ ଏଙ୍ଗାନ୍ ତେଙ୍ଗିୟା, “ନିନ୍ ଏନ୍ଦେର୍‌ଗେ ଆଚ୍‌ମିତ୍ ମାନାଲ୍‌ଦାଏ? ଏନ୍ ନିଙ୍ଗାନ୍
         ଆ ଆଲିଘି ଭେଦ୍ଦୁବନ୍ ତେଙ୍ଗନ୍ ଆରୁ ଆ ଭାୟାନାକ୍ ଜାନ୍ତୁଘି ହି, ଏକାନୁ କା ଆ ଆଲିଦ୍ ଅକ୍କିଚି ଆରୁ
         ଏକାଘି ସାତ୍ତେଟା କୁକ୍କୁ ଦଶେଟା ମାର୍ଗୁ ରାଇ” 8 ଏକା ଜାନ୍ତୁନ୍ ନିନ୍ ଏର୍‌କାଏ, ଆଦ୍ ପହ୍‌ଲେ ତା ରାଚା, ଲେକିନ୍ ଆକ୍କୁନ୍ ମାଲ୍‌କିଦିନ୍, ଆରୁ ପାତାଲ୍
         ଗାଡ୍ଡିସ୍‌ତି ବାରିକିରି ନାଶ୍ ମାନକୋ; ଆରୁ ଦୁନିଆଁନ୍ତା ଆଲାର୍ ଏକାର୍‌ଘି ନାମେ ଦୁନିଆଁଘି ସୁରୁ
         ମାନ୍ନାଘି ଆଘ୍‌ଲିନ୍ତି ଜୀବନ୍ ବହିନୁ ଲେଖ୍‌ଚ୍‌କା ମାଲ୍ଲାଦିନ୍, ଇ ଜାନ୍ତୁଘି ଏନ୍ନେ ଦାଶାନ୍ ଏରିକିରି
         ଆଚ୍‌ମିତ୍ ମାନର୍ କା ପହ୍‌ଲେ ରାଚା, ଆକ୍କୁନ୍ ମାଲ୍‌କିଦିନ୍ ଆରୁ, ଆରୁଅହନ୍ ବାରୋଦ୍। 9 ଇବନ୍ ବୁଝ୍‌ରାଗେ ବୁଦ୍ଧିଘି ଦାର୍‌କାର୍ ରାଇଦ୍: ଆବ୍ଡ଼ା ସାତ୍ତେଟା କୁକ୍କୁ ସାତ୍ତେଟା ପାର୍ତ୍ତାଘି
         ମିଆଁ ଆ ଆଲିଦ୍ ଅକ୍କିଚି। 10 ଆବ୍ଡ଼ାର୍ ସାତ୍ତେଟା ରାଜାର୍‌ହି ଆନ୍ନୁନ୍ତି ପାଞ୍ଚ ଲୋକ୍ ନାଶ୍ ମାନ୍‌ଚାର୍ କେର୍‌କାନାଏ, ଆରୁ ଅଣ୍ଟାସ୍
         ଆକ୍କୁନ୍ ଜୀବିତ୍ ରାଦାସ୍, ଆରୁ ଆଖ୍‌ରୀ ଆକ୍କୁନ୍‌ତକ୍ ମାଲ୍ଲା ବାରୁସ୍, ଲେକିନ୍ ଯେତ୍‌କବାକେନ୍ ବାରସ୍,
         ତା କାଟେ ଖାଲି ସାମାୟତକ୍ ରା ଅଙ୍ଗସ୍। 11 ଆ ଜାନ୍ତୁ ପହ୍‌ଲେ ଜୀବିତ୍ ରାଚାଦ୍, ଲେକିନ୍ ଆକ୍କୁନ୍ ଜୀବିତ୍ ମାଲ୍‌କିଦିନ୍, ଆଦ୍ ନିଜେ ଆଠ୍‌ୱାଁ
         ରାଜାଦ୍ ଆରୁ ଏକାଦ୍ ଆ ସାତ୍ ଲୋକ୍‌ନ୍ତିହି ଅଣ୍ଟାଦ୍, ଆଦ୍‌ଘିହି ଏକ୍‌ଲା ନାଶ୍ ମାନ୍ନାବାଲା ରାଇ।
         12 ଏକା ଦଶେଟା ମାର୍ଗୁ ନିନ୍ ଏର୍‌କାଏ ଆଦ୍ ଦଶେଟା ରାଜାର୍, ଏକାର୍ କା ଆକ୍କୁନ୍‌ତକ୍ ରାଜୀ ଆର୍‌ଗାର୍
         ଚାଲାବା, ଲେକିନ୍ ଆ ଜାନ୍ତୁଗାନେ ଆବ୍ଡ଼ାର୍‌ଗେ ଅନ୍ ଘାଣ୍ଟାଘି ଲାଗାନ୍ ରାଜୀ ଚାଲାବାଗେ ହକ୍ ହାଖ୍ଖରଦ୍।
         13 ଆବ୍ଡ଼ାର୍‌ଘି ଅଣ୍ଟାନିନ୍ ମତ୍‌ଲବ୍ ରାଇ ଆବ୍ଡ଼ାର୍ ନିଜର୍ ଶକ୍ତି ଆରୁ ହକ୍ ଆ ଜାନ୍ତୁଗେ ଚିଅର୍ ଲାଗ୍ଗର୍।
         14 ଆବ୍ଡ଼ାର୍ ଭେଡ଼ି ହାଦ୍ଦୁସ୍‌ଗାନେ ଲାଡ଼ର୍ ଆରୁ ଭେଡ଼ିହାଦ୍ଦୁସ୍ ଆବ୍ଡ଼ାରିନ୍ ହାରାବସ୍, ଏନ୍ଦେର୍‌ଗେକା
         ଆସ୍ ପ୍ରାଭୁ ଜାମାର୍‌ଘି ପ୍ରାଭୁସ୍, ଆରୁ ରାଜା ଜାମାର୍‌ଘି ରାଜାସ୍, ଭେଡ଼ି ହାଦ୍ଦୁସ୍‌ଗାନେ ଆସ୍‌କି
         ମେହଁକାର୍, ଚାଜ୍ଜକାର୍‌ହି ଜିତର୍, ଆରୁ ବିଶ୍ୱାସ୍ କାମ୍‌ନାଘି ଲାଇଗ୍ ରାନାଏ।15 ସରଗ୍ ଦୂଁତ୍‌ଦ୍‌ ଏଙ୍ଗାନ୍ ଇ ତେଙ୍ଗିୟା, “ଏକା ଆମ୍ମୁ ନିନ୍ ଏର୍‌କାଏ, ଏକାସାନ୍ କା ଆ ରାଣ୍ଡିବାଜି
         ଆଲିଦ୍ ଅକ୍କିଚା, ଆବ୍ଡ଼ାର୍ ତା ଜାତିୟାର୍, ଆରୁ ଆଲାର୍‌ଘି ଭିଡ଼୍, ଆରୁ ରାଜୀ ଆରୁ ଭାଷାଗୁଠିଦ୍।
         16 ନିନ୍ ଏକା ଦଶେଟା ମାର୍ଗୁ ଏର୍‌କାଏ, ଆରୁ ଭାୟାନାକ୍ ଜାନ୍ତୁବନ୍ ଏର୍‌କାଏ, ଆବ୍ଡ଼ାର୍ ରାଣ୍ଡିବାଜି
         ଆଲିଘି ବିରୋଧି କାମର୍। ଆବ୍ଡ଼ାର୍ ଆବନ୍ ଡୁଡ଼୍‌ଙ୍ଗୁ କାମିକିରି ଅଥିନ୍ ଆମ୍ବର୍‌ଚର୍ ଆଦ୍‌ଘି ଆହ୍‌ଡ଼ାନ୍
         ମହଁର୍ ଆରୁ ଆବନ୍ ଚିଚ୍ଚୁନୁ ବାସ୍‌ସଚର୍। 17 ଏନ୍ଦେର୍‌ଗେକା ଆବ୍ଡ଼ାର୍‌ଘି ମନ୍‌ନୁ ଏନ୍ନେ ସୋଚ୍‌ ନିନ୍ଦଚସ୍ କା ଆବ୍ଡ଼ାର୍ ଆସ୍‌କି ଇଚ୍ଛାନ୍ ପୁରା
         କାମର୍ ଆରୁ ଯେତ୍‌କତକ୍ ପାର୍‌ମେଶ୍ୱାର୍‌ସ୍‌କି ବଚନ୍ ପୁରା ମା ମାନଦ୍ ହତ୍‌କତକ୍ ଏକ୍‌ମନ୍ ମାନିକିରି
         ନିଜର୍-ନିଜର୍ ରାଜୀନ୍ ଜାନ୍ତୁଗେ ଚିଅର୍ ଲାଗ୍ଗର୍। 18 ଆ ଆଲିଦ୍ ଏକାନ୍ କା ନିନ୍ ଏର୍‌କାଏ, ଆଦ୍ ବାଡ଼୍‌କା ସହର୍‌ଦ୍, ଏକାଦ୍ କା ଦୁନିଆଁନ୍ତା ରାଜାର୍‌ଘି
         ମିଆଁ ଶାସନ୍ କାମିଦ୍।”
         
            

         
      

   
      
         18
ବାବିଲୋନ୍‌ଘି ନାଶ୍181 ଇଦ୍‌ଘି ପାଛ୍‌ଲି ଏନ୍ ଅଣ୍ଟା ସରଗ୍ ଦୂଁତ୍‌ବନ୍ ସରଗ୍‌ତି ଏତ୍ତନାନ୍ ଏର୍‌କାନ୍, ଏକାଗେକା ବାଡ଼୍‌କା
         ହକ୍ ରାଚା; ଆଦ୍‌ଘି ମାହିମାତି ଜାମା ଦୁନିଆଁଦ୍ ବିଲ୍ଲୀ ମାନ୍‌ଚାକେରା। 2 ଆଦ୍ ଜୋର୍‌ସେ ଚିର୍‌ରା ରାଇକିରି ତେଙ୍ଗିୟାଦ୍,ଖାତ୍‌ରା କେରା, ବାଡ଼୍‌କା ବାବିଲନ୍‌ଦ୍ ଖାତ୍‌ରା କେରା! ଆଦ୍ ଭୁତ୍ତୁଘି ଆଡ୍ଡାଦ୍ ଆରୁ ଜାମା ଲେଖା
         ଅଶୁଦ୍ଧ୍ ଆତ୍ମାର୍‌ଘି ଆରୁ ଜାମା ଲେଖା ଅଶୁଦ୍ଧ୍ ଆରୁ ହାଁଣ୍‌ନା ଓଡ଼ାଘି ରାନାବାଲା ଆଡ୍ଡା ମାନ୍‌ଚାକେରା।
         3 ଏନ୍ଦେର୍‌ଗେକା ଜାମା ଜାତିୟାର୍ ଆଦ୍‌ଘି ବେଭିଚାର୍ ନାଲ୍‌ଖୁଘି ନାଶା ହାପ୍ପକାନାଏ, ରାଜାଜାମାର୍ ଆଦ୍‌ଘିଗାନେ
         ବେଭିଚାର୍ କାମ୍‌ଚ୍‌କାନାଏ, ଆରୁ ଦୁନିଆଁନ୍ତା ବେପ୍‌ରିୟାର୍‌ହି ଆଦ୍‌ଘି ମଉଜ୍ ମଜ୍‌ଲିସ୍‌ତି ଧାନ୍ନୁବାଲା
         ମାନ୍‌ଚ୍‌କାନାଏ। 4 ଆକାଶ୍‌ତି ଏନ୍ ଆରୁ ଅଣ୍ଟା ଶବଦ୍ ମେନ୍‌ଚ୍‌କାନ୍, “ହେ ଏଙ୍ଘା ଆଲାରୋ, ନିମ୍ ବାବିଲୋନ୍ ସହର୍‌ସ୍‌ତି
         ଉର୍‌ଖା ବାରା, ନିମ୍ ଆଦ୍‌ଘି ପାପ୍‌ଘି ଭାଗିଦାର୍ ଆମାମାନା, ତାକା ଆଦ୍‌ଘି ବିପଦ୍ ନିହ୍ମା ମିଆଁ ମା
         ଖାତ୍‌ରୋ। 5 ଏନ୍ଦେର୍‌ଗେକା ଆଦ୍‌ଘି ବାଗ୍ଗେ ପାପ୍‌ଦ୍ ସରଗ୍‌ତକ୍ ଆଣ୍‌ସିୟା କେର୍‌କିଚି, ଆରୁ ପାର୍‌ମେଶ୍ୱାର୍‌ସ୍
         ଆଦ୍‌ଘି ଦୋଷ୍‌ଗୁଠିନ୍ ମନେ କାମ୍‌ଚ୍‌କାଦାସ୍। 6 ଏସ୍‌କେ ଆଦ୍ ନିମାଗେ ଚିଚ୍ଚକିଚା ଆନ୍ନେନିନ୍ ଆଦ୍‌ଗେ ଚିଆ, ଆରୁ ଆଦ୍‌ଘି ନାଲ୍‌ଖୁଘି ଲେଖା ଆଦ୍‌ଗେ
         ଦୁଇଗୁଣ୍ ବାଦ୍‌ଲା ଚିଆ; ଏକା କାଟୋରାନୁ ଆଦ୍ ନିନ୍ଦେଇ ଚିଚ୍ଚକିଚା, ଆନ୍ନୁନ୍ତି ଆଦ୍‌ଗେ ହି ଦୁଇଗୁଣ୍
         ନିନ୍ଦା ଚିଆ। 7 ଆଦ୍ ଯେତ୍‌କ ଡିଙ୍ଗ୍ ମାର୍‌ଚା ଆରୁ ଯେତ୍‌କ ମଉଜ୍‌ମଜ୍‌ଲିସ୍ କାମ୍‌ଚ୍‌କିଚି, ହତ୍‌କ ଆଦ୍‌ଗେ ଦୁଃଖୁ
         ଆରୁ କଷଟ୍ ଚିଆ। ଏନ୍ଦେର୍‌ଗେକା ଆଦ୍ ନିଜର୍ ମନ୍‌ନୁ ତେଙ୍ଗିଦ୍, ‘ଏନ୍ ରାନୀ ମାନିକିରି ରାଜ୍‌ଗାଦୀନୁ
         ଅକ୍କିଚେନ୍, ଏନ୍ ରାଣ୍ଡି ମାଲ୍ଲେନ୍; ଆରୁ ଏନ୍ ଏକ୍‌ଲାହି ଦୁଃଖୁନୁ ମା ଖାତ୍‌ରନ୍,’ 8 ହୁଦ୍‌ଘିଲାଗାନ୍ ଉନ୍ଦୁଲ୍‌ନୁନିନ୍ ଆଦ୍‌ଘି ମିଆଁ ବିପଦ୍‌ଗୁଠିଦ୍ ବାରଦ୍, ଖିନା, ଶୋକ୍, ଆରୁ ଆକାଲ୍;
         ବାରଦ୍‌କଦ୍, ଆରୁ ଆଦ୍ ଚିଚ୍ଚୁନୁ ଅଲକୋ; ଏନ୍ଦେର୍‌ଗେକା, ପ୍ରାଭୁ ପାର୍‌ମେଶ୍ୱାର୍‌ସ୍ ଶକ୍ତିଶାଲୀସ୍
         ଆରୁ ଆସ୍ ଆବନ୍ ଦୋଷୀ ଠାହ୍‌ରାଚାସ୍।”9 “ଦୁନିଆଁନ୍ତା ରାଜାସ୍ ଏକାର୍ ଆସ୍‌ଗାନେ ଖାରାପ୍ ନାଲ୍‌ଖୁ ଆରୁ ମଉଜ୍-ମଜ୍‌ଲିସ୍ କାମ୍‌ଚାର୍, ଯେତ୍‌କବାକେନ୍
         ଆଦ୍‌ଘି ଅଲ୍‌ନାଘି ଧୁଙ୍ଗିୟାବନ୍ ଏରର୍, ତା ଆବ୍ଡ଼ାର୍‌ଘି ଲାଗାନ୍ ଅହ୍ଲର୍ ଆରୁ ଛାତିବନ୍ ଡେମ୍‌ରର୍।
         10 ଆବ୍ଡ଼ାର୍ ତାଙ୍ଘାଏ ତକ୍‌ଲିପ୍‌ଘି ଏଲ୍‌ଚ୍‌କାତି ଗେଚ୍ଛାନୁ ଇଲିକିରି ତେଙ୍ଗର୍, ହାୟ! ହାୟ! ବାଡ଼୍‌କା
         ସହର୍, ବାବିଲନ୍! ନିନ୍ ଦଣ୍ଡ୍ ହାଖ୍ଖନାଘି ଲାଇଗ୍ ରାଦିନ୍। ଏନ୍ଦେର୍‌ଗେକା କାଟେ ସାମାୟନୁନିନ୍ ନିଙ୍ଗାଗେ
         ଦଣ୍ଡ୍ ହାଖ୍‌ରା କେର୍‌କିଚି।”11 “ଦୁନିଆଁନ୍ତା ବେପାରିର୍ ଆବ୍ଡ଼ାର୍‌ଘି ଲାଗାନ୍ ଅହ୍ଲର୍ ଆରୁ ତାଡ଼୍‌ପ୍‌ରର୍, ଏନ୍ଦେର୍‌ଗେକା ଆକ୍କୁନ୍
         ନେଦିନ୍, ଆବ୍ଡ଼ାର୍‌ଘି ଜିନିଷ୍‌ପତର୍‌ବନ୍ ମା ହେନ୍ଦର୍। 12 ଜିନିଷ୍ ସୋନା, ଚାନ୍ଦି, ହୀରା, ମୋତି, ଆରୁ, ମଲ୍‌ମଲ୍, ବାଇଗଣୀ ରସ୍‌ନୀ ଆରୁ ଲାଲ୍ ରଙ୍ଗ୍‌ଘି ଚିଢ଼ା
         ଆରୁ ଜାମା ଲେଖା ବାସ୍‌ନା କାଙ୍କୁ, ଆରୁ ହାତୀ ପାଲ୍ଲୁଘି ଜାମା ଲେଖା ଜିନିଷ୍‌ପତର୍ ଆରୁ ଦାମିକା କାଙ୍କୁ
         ଆରୁ ତାମ୍ବା ଆରୁ ପାନ୍ନା ଆରୁ ସଙ୍ଗ୍ ମର୍-ମର୍‌ଘି ଜାମା ଲେଖା ଜିନିଷ୍‌ପତର୍, 13 ଆରୁ ଡାଲ୍‌ଚିନି, ମାସ୍‌ଲା, ଧୁମ୍ମାଲୀ, ବାସ୍‌ନା ମହ୍ଲମ୍, ଲୋବାନ୍, ଅଙ୍ଗୁର୍ ରାସେଘି ଦାଖ୍‌ରାସ୍,
         ଓଲିଭ୍ ଫାଡ଼ୁଘି ଇସୁଙ୍ଗ୍, ମାଏଦା, ଗହମ୍, ଗାଏ ଓୟୁ, ଭେଡ଼ି ଏଡ଼ା, ଘୋଡ଼ା ରାଥୁ, ଗୁତ୍ତିୟା, ଆରୁ
         ଆଲାର୍‌ଘି ଜୀଆ।”14 “ନିନ୍ ଏକା ଫଲ୍‌ଘି ଇଚ୍ଛା କାମାଲ୍‌କିନ୍, ଆଦ୍ ନିଙ୍ଘାସ୍ତି ଗେଚ୍ଛା ମାନ୍‌ଚାକେର୍‌କିଚି। ନିଙ୍ଘା
         ଜାମା ଧାନ୍ନୁ, ବାନେ ଏଥ୍‌ର୍‌ନା, ମଉଜ୍ ମଜ୍‌ଲିସ୍‌ଧି ନାଶ୍ ମାନ୍‌ଚାକେରା। ନିନ୍ ଇ ଜାମାନ୍ ଆରୁଅହନ୍
         ମା ଏର୍‌ଦିନ୍। 15 ଇ ଜିନିଷ୍‌ତି ବେପ୍‌ରିୟାର୍ ଏକାର୍ ଆସ୍‌କି ଦ୍ୱାର୍‌ନୁ ଧାନ୍ନୁ ମାନ୍‌ଚାର୍ କେର୍‌କାଚାର୍, ଦୁଃଖୁଘି
         ଲାଗାନ୍ ଗେଚ୍ଛାନୁ ଇଲର୍, ଆରୁ ଅହ୍ଲର୍ ଆରୁ ଛାତି ଡେମ୍‌ରର୍ ଆରୁ ତେଙ୍ଗର୍, 16 ‘ହାୟ! ହାୟ! ଇଦ୍ ତା ବାଡ଼୍‌କା ସହର୍ ମଲ୍‌ମଲ୍, ବାଇଗଣୀ ଆରୁ ଲାଲ୍ ରଙ୍ଗୁଘି ଚିଢ଼ା ଆତ୍ତକିଚା, ଆରୁ
         ସୋନା ଆରୁ ରତନ୍ ଆରୁ ମୋତୀତି ସିଙ୍ଗ୍‌ରା ରାଚ୍‌କିଚା। ଆଖାନେନିନ୍ ଇ ଜାମା ଧାନ୍ନୁଦ୍ ବାର୍‌ବାଦ୍
         ମାନ୍‌ଚାକେରା।’ 17 ଆରୁ ଜାମା ଜାହାଜ୍ ଚାଲାବୁର୍, ଆରୁ ଜାହାଜ୍‌ନୁ ଅକ୍କିକିରି କାଲୁ ଆଲାର୍, ସାମ୍‌ଧୁର୍‌ନୁ ବେପାର୍
         କାମୁର୍ ଗେଚ୍ଛାନୁ ଇଜ୍ଜାର୍।”18 ଆରୁ ଆଦ୍‌ଘି ଲାଘ୍‌ର୍‌ନାଘି ଧୁଙ୍ଗିୟାନ୍ ଏରିକିରି ଜୋର୍‌ସେ ଚିର୍‌ରାରିକିରି ତେଙ୍ଗିୟାର୍, “ଇ ବାଡ଼୍‌କା
         ସହର୍‌ଘି ବାରାବର୍ ଏକା ସହର୍‌ବନ୍ କାମା ଅଙ୍ଗିୟା?” 19 ଆରୁ ନିଜର୍-ନିଜର୍ କୁକ୍କୁନୁ ଧୁଲି ତୁନ୍ଦିୟାର୍ ଆରୁ ଅହ୍ଲତେ ଆରୁ ତାଡ଼୍‌ପାରାତେ ତେଙ୍ଗିୟାର୍, “ଇ
         ସହର୍‌ତା ଧାନ୍ନୁତି ଜାହାଜ୍ ତା ଜାମା ମାଲିକ୍‌ର୍ ଧାନ୍ନୁବାଲା ମାନ୍‌ଚାର୍ କେରାର୍। ଆରୁ ଆକ୍କୁନ୍
         ଇଦ୍ କାଟେ ଡେରିନୁ ଛାର୍‌ଖାର୍ ମାନ୍‌ଚାକେରା। 20 ହେ ସରଗ୍ ଆରୁ ପାବିତାର୍ ଆଲାରୋ, ଖାସ୍‌ଚେଲା ଆରୁ ନାବୀର୍ ଲୀଝ୍‌ରା, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍
         ଆଦ୍‌ଘି ବିରୁଦ୍ଧ୍ ନିମାଗେ ନ୍ୟାୟ କାମ୍‌ଚ୍‌କାଦାସ୍।” 21 ହତ୍‌କବାକେନ୍‌ହି ଅଣ୍ଟା ତାକତ୍‌ବାଲା ସରଗ୍‌ଦୂଁତ୍ ବାଡ଼୍‌କା ଜାତ୍‌ରି ଲେଖା ଅଣ୍ଟା ଚାଁଚାବନ୍ ଟେକ୍‌ଚା,
         ଆରୁ ଇ ତେଙ୍ଗିକିରି ସାମ୍‌ଧୁର୍‌ନୁ ଖେବ୍‌ଡ଼ିୟା,“ବାଡ଼୍‌କା ସହର୍! ହେ ବାବିଲନ୍ ବାଡ଼୍‌କା ସହର୍! ଠିକ୍ ଏନ୍ନେନିନ୍ ନିଙ୍ଗାନ୍ ଟିଡ଼ାଚାକୋ, ନିନ୍
         ଆରୁଅହନ୍ ନାଶ୍ ମାନୟକୟ ଆରୁ ନିନ୍ ଏକ୍‌ଲାହି ମା ହାଖ୍ଖରୟ। 22 ବୀଣା ଆସ୍‌ନା ବାଲାର୍ ଆରୁ ଗୀତୁ ପାଡ଼ୁର୍ ଆରୁ ବାଇଁସିରି ଉରୁର୍, ଆରୁ ତୂରୀ ବାଜା ଉରୁର୍‌ଘି ଶବଦ୍
         ଆରୁ ନିଙ୍ଘାଏନୁ ଏକ୍‌ଲାହି ମା ମେନ୍ଦ୍ରିଦ୍; ଆରୁ ଏନ୍ଦ୍ରିନ୍ କାର୍‌ବାର୍ କାମ୍‌ନାବାଲା କାରିଗର୍‌ହି
         ଆରୁ ନିଙ୍ଘାଏନୁ ଏକ୍‌ଲାହି ଜାତ୍‌ରି ଚାଲ୍‌ର୍‌ନା ଘି ଶବଦ୍ ମା ମେନ୍‌ନ୍ଦ୍ରି। 23 ଆରୁ ମହମ୍‌ବାତିଘି ବିଲ୍ଲୀଦ୍ ଆରୁ ଏକ୍‌ଲାହି ନିଙ୍ଘାଏନୁ ବିଲ୍ଲୀ ମା ଏଥ୍‌ରିଦ୍, ଆରୁ ବର୍ କୁକ୍କୋସ୍
         ଆରୁ କାନ୍ୟା କୁକାଏଘି ଶବଦ୍ ଆରୁ ଏକ୍‌ଲାହି ମା ମେନ୍ଦ୍ରିଦ୍, ଏନ୍ଦେର୍‌ଗେକା ନିଙ୍ଘାଏ ବେପ୍‌ରିୟାର୍
         ଦୁନିଆଁନ୍ତା ମୁଖ୍ୟା ରାଚାର୍, ଆରୁ ନିଙ୍ଘା ଯାଦୁ ଟୋନାତି ଜାମା ଜାତିୟାର୍ ଫୁସ୍‌ଲାରାଚାର୍ କେର୍‌କାଚାର୍।
         24 ନେକାନ୍ ଦୁନିଆଁନୁ ପିଟାଚା କେର୍‌କିଚା ନାବୀରିନ୍, ପାବିତାର୍ ଆଲାର୍, ଆରୁ ଆ ଜାମା ଆଲାର୍‌ଘି ହେଁସୁ
         ବାବିଲୋନ୍‌ନୁ ହାଖ୍ଖର୍‌କିଚା।”

ସରଗ୍‌ନୁ ପାର୍‌ମେଶ୍ୱାର୍‌ସ୍‌କି ସ୍ତୁତି191 ଇଦ୍‌ଘି ପାଛ୍‌ଲି ଏନ୍ ସରଗ୍‌ତା ଆଲାର୍‌ଘି ବାଡ଼୍‌କା ଭିଡ଼୍‌ନୁ ଜୋର୍‌ସେ ଚିର୍‌ରା ରାଇକିରି ଏନ୍ନେ
         ତେଙ୍ଗ୍‌ନାନ୍ ମେନ୍‌ଚ୍‌କାନ୍, “ହାଲ୍ଲେଲୁୟା! ପାର୍‌ମେଶ୍ୱାର୍‌ସ୍ ନିନ୍‌ ଏମାନ୍ ପାପ୍‌ତି ବାଛାବାଚ୍‌କାଦାଏ,
         ହୁଦ୍‌ଘିଲାଗାନ୍ ଏମ୍ ନିଙ୍ଘାଏ ମାହିମା କାମମ୍ ଆରୁ ନିନିନ୍ ଶକ୍ତିଶାଲୀୟ। 2 ଏନ୍ଦେର୍‌ଗେକା ଆସ୍‌କି ନ୍ୟାୟଘି ବିଚାର୍‌ଦ୍ ସତ୍ତୁଦ୍ ଆରୁ ଠିକ୍‌ଦ୍‌। ଆସ୍ ଆ ବାଡ଼୍‌କା ରାଣ୍ଡିବାଜିନ୍,
         ଏକାଦ୍ ତାଙ୍ଘା ବେଭିଚାର୍‌ତି ଦୁନିଆଁବନ୍ ବର୍‌ବାଦ୍ କାମାଲିଆଦ୍, ନ୍ୟାୟ କାମ୍‌ଚ୍‌କାଦାସ୍, ଆରୁ ଆସ୍
         ନିଜର୍ ଗୁତ୍ତିୟାର୍‌ଘି ହେଁସୁଘି ବାଦ୍‌ଲା ଅଚ୍‌କାଦାସ୍।”3 ଆରୁଅହନ୍ ଦୁସ୍‌ରାଥର୍ ଆବ୍ଡ଼ାର୍ ତେଙ୍ଗିୟାର୍, “ହାଲ୍ଲେଲୁୟା! ଆଦ୍‌ଘି ଅଲ୍‌ନାଘି ଧୁଙ୍ଗିୟାଦ୍ ଯୁଗ୍-ଯୁଗ୍‌ତକ୍
         ରଦ୍।” 4 ଆନ୍ତିନ୍ ଚବିଶ୍ ଲୋକ୍ ପୁର୍‌ଖାର୍ ଆରୁ ନାହ୍‌ଟା ଜୀବ୍‌ଜାନ୍ତୁର୍ ପାର୍‌ମେଶ୍ୱାର୍‌ସ୍‌କି ହେଡ୍ଡମୁଲିନୁ
         ତାଙ୍ଗାନ୍ ଆରାଧାନା କାମ୍‌ଚାର୍, ଏକାର୍ ରାଜ୍‌ଗାଦୀନୁ ଅକ୍କାଚାର୍, ଆବ୍ଡ଼ାର୍ ତେଙ୍ଗିୟାର୍, “ଆମେନ୍!
         ହାଲ୍ଲେଲୁୟା।”ଭେଡ଼ି ହାଦ୍ଦୁଘି ବେଞ୍ଜା5 ଆନ୍ତିନ୍ ରାଜ୍‌ଗାଦୀନ୍ତି ଅଣ୍ଟା ଶବଦ୍ ମେନ୍ଦ୍ରାଦ୍, “ହେ ନାହ୍ମାଏ ପାର୍‌ମେଶ୍ୱାର୍‌ସିନ୍ ଜାମାର୍
         ଏଲ୍‌ଚୁ ଗୁତ୍ତିୟାର୍, ଏକାର୍ ଛୋଟେ ବାଡ଼୍‌କା ନିମ୍ ଜାମାର୍ ଆସ୍‌କି ସ୍ତୁତି ମାହିମା କାମା।” 6 ଆବ୍ଡ଼ାର୍ ପାବିତାର୍ ଆଲାର୍ ଆରୁ ନାବୀଜାମାର୍‌ଘି ହେଁସୁ ବାହାବାଚା, ଲେକିନ୍ ନିନ୍ ତା ନ୍ୟାୟ, ଆରୁ
         ନିନ୍ ଆବ୍ଡ଼ାର୍‌ଗେ ହେଁସୁ ହାପ୍ପାଗେ ଖାଲି ଚିଚ୍ଚକାଏ, ଏନ୍ଦେର୍‌ଗେକା ଆବ୍ଡ଼ାର୍ ଇଦ୍‌ଘି ଲାଇଗ୍
         ରାଚାର୍। 7 ବାରା, ନାମ୍ ଖୁସୀ ମାନାବତ୍ ଆରୁ ଲୀଝ୍‌ରତ୍, ଆରୁ ଆସ୍‌କି ସ୍ତୁତି କାମତ୍; ଏନ୍ଦେର୍‌ଗେକା ଭେଡ଼ି
         ହାଦ୍ଦୁସ୍‌କି ବେଞ୍ଜା ବାର୍‌ଚା କେର୍‌କିଚି, କାନ୍ୟା କୁକାଏଦ୍ ନିଜ୍‌କେନିଜ୍ ତିୟାର୍ ମାନ୍‌ଚ୍‌କିଚି।
         8 ଆସ୍‌କେ ସାଫା ବିଲ୍‌ଚ୍‌ନା ଚିଢ଼ା ଆତ୍ତାଗେ ହକ୍ ଚିଆକେରା, ଏନ୍ଦେର୍‌ଗେକା ଆ ସାଫା ମଲ୍‌ମଲ୍‌ଘି ମତ୍‌ଲବ୍
         ପାର୍‌ମେଶ୍ୱାର୍‌ସ୍‌କି ପାବିତାର୍ ଆଲାର୍‌ଘି ଧରମ୍ ନାଲ୍‌ଖୁଦ୍। 9 ଆନ୍ତିନ୍ ସରଗ୍‌ଦୂଁତ୍ ଏଙ୍ଗାନ୍ ତେଙ୍ଗିୟାଦ୍, “ଇବନ୍ ଲେଖା, କା ଧଏନ୍‌ସ୍ ଆସ୍, ଏକା ଭେଡ଼ି ହାଦ୍ଦୁଘି
         ବେଞ୍ଜାଘି ଭୋଜିନୁ ବାର୍‌ଚ୍‌କାଦାସ୍।” ଆରୁ ଆଦ୍ ଏଙ୍ଗାନ୍ ତେଙ୍ଗିୟା, “ଇଦ୍ ପାର୍‌ମେଶ୍ୱାର୍‌ସ୍‌କି
         ସତ୍ତୁ ବଚନ୍‌ଦ୍।” 10 ଆନ୍ତିନ୍ ଏନ୍ ଆସ୍‌କି ଆରାଧାନା କାମାଗେ ଆସ୍‌କି ହେଡ୍ଡମୁଲିନୁ ଖାତ୍‌ର୍‌କାନ୍ କେର୍‌କାନ୍। ଆସ୍ ଏଙ୍ଗାନ୍
         ତେଙ୍ଗିୟାସ୍, “ମେନା ଏନ୍ନେ ଆମା କାମା, ଏନ୍ ନିଙ୍ଘାଏ ଆରୁ ନିଙ୍ଘା ଭାଇ ବୁହୁଣୀର୍‌ଘି ସାଙ୍ଗେ ଗୁତ୍ତିୟାନ୍
         ଏକାର୍ ଯୀଶୁସ୍‌କି ଚିଚ୍‌କା ସାକ୍ଷୀବନ୍ ବାଛାବିକିରି ଉଇନାଏ। ନିମ୍ ପାର୍‌ମେଶ୍ୱାର୍‌ସ୍‌କି ଖାଲି
         ଆରାଧାନା କାମା, ଏନ୍ଦେର୍‌ଗେକା ଯୀଶୁସ୍‌କି ବାରେନୁ ସାକ୍ଷୀ ଚିନାଏ, ଆବ୍ଡ଼ାର୍‌ଗେ ନାବୀର୍‌ଘି ଲେଖା
         ପାର୍‌ମେଶ୍ୱାର୍‌ସ୍‌କି ଆତ୍ମା ହାଖ୍ଖରିଦ୍।ଧୋବ୍ ଘୋଣବନ୍ ଚାଲାବୁସ୍11 ଆରୁଅହନ୍ ଏନ୍ ସରଗ୍‌ବନ୍ ଖୋଲର୍ କା ଏର୍‌କାନ୍, ଆରୁ ଆସାନ୍ ଏଙ୍ଘା ଆଘ୍‌ଲି ଅଣ୍ଟା ଧୋବ୍ ଘୋଣଦ୍ ରାଚା।
         ଘୋଣ ଚାଲାବୁସ୍ ବିଶ୍ୱାସ୍ କାମ୍‌ନାଘି ଲାଇଗ୍ ଆରୁ ସତ୍ତୁସ୍ ଏନ୍ଦେର୍‌ଗେକା ନ୍ୟାୟତି ଆସ୍ ବିଚାର୍
         କାମ୍‌ଦାସ୍ ଆରୁ ଲାଡ଼େଇ କାମ୍‌ଦାସ୍। 12 ଆସ୍‌କି ହାନ୍ନୁଦ୍ ଚିଚ୍ଚୁ ଲେଖା ବିଲ୍ଲୀ ରାଇ, ଆରୁ ଆସ୍‌କି କୁକ୍କୁନୁ ଢେର୍‌ବାଗ୍ଗେ ରାଜ୍ ମୁକୁଟ୍
         ରାଇଦ୍। ଆନ୍ନୁ ଅଣ୍ଟା ନାମେ ଲେଖ୍‌ଚ୍‌କା ରାଇ, ଏକାନ୍ ଆସିନ୍ ଆମ୍ବିକିରି ନେଦ୍‌ହି ବାଲ୍‌ନାଇନ୍।
         13 ଆସ୍ ହେଁସୁତି ଛିଟ୍‌କାରାଚ୍‌କା ଚିଢ଼ାନ୍ ଆତ୍ତକାଦାସ୍, ଆରୁ ଆସ୍‌କି ନାମେ ପାର୍‌ମେଶ୍ୱାର୍‌ସ୍‌କି
         ବଚନ୍।” 14 ସରଗ୍‌ତା ସିପାହୀର୍ ଧୋବ୍ ଆରୁ ସାଫା ମଲ୍‌ମଲ୍ ଆତ୍ତିକିରି ଆରୁ ଧୋବ୍ ଘୋଡ଼ାନୁ ଅକ୍କିକିରି, ଆସ୍‌କି
         ପାଛ୍‌ଲି-ପାଛ୍‌ଲି କାଲିୟାର୍। 15 ଏକା ଆଲାର୍ ପାର୍‌ମେଶ୍ୱାର୍‌ସ୍‌କି ବିରୁଦ୍ଧ୍ କାମ୍‌ନାଏ ଆରୁ ଆସ୍‌କି ଆରାଧାନା ମା କାମ୍‌ନାଏ ଆବ୍ଡ଼ା
         ଆଲାରିନ୍ ପିଟ୍ଟନାଘି ଲାଗାନ୍ ଆସ୍‌କି ଥୁମ୍‌ଣାନ୍ତି ଅଣ୍ଟା ଧାରେ ଖଣ୍ଡାଦ୍ ଉର୍‌ଖାଲିୟାଦ୍। ଆସ୍ ଆବ୍ଡ଼ାର୍‌ଘି
         ମିଆଁ ପାନ୍ନାଘି ରାଜ୍‌ଦଣ୍ଡ୍‌ତି ଶାସନ୍ କାମସ୍। ଆରୁ ଜାମାର୍‌ଘିନ୍ତି ଶକ୍ତିଶାଲୀ ପାର୍‌ମେଶ୍ୱାର୍‌ସ୍‌କି
         ଭାୟାନାକ୍ ଖୀସୁବନ୍ ଦାଖ୍‌ରାସ୍‌ଘି କୁଣ୍ଡ୍‌ନୁ ତିର୍‌ହ୍‌ସ୍‌ ନାବସ୍। 16 ଆସ୍‌କି ଚିଢ଼ା ଆରୁ ହସ୍‌କାନୁ ଏନ୍ନେ ନାମେ ଲେଖ୍‌ଚ୍‌କା ରାଇ: “ରାଜା ଜାମାର୍‌ଘି ରାଜାସ୍ ଆରୁ ପ୍ରାଭୁ
         ଜାମାର୍‌ଘି ପ୍ରାଭୁସ୍।” 17 ଆନ୍ତିନ୍ ଏନ୍ ଆରୁ ଅଣ୍ଟା ସରଗ୍ ଦୂଁତ୍‌ବନ୍ ବିଡ଼ିସାନ୍ ଇଜ୍ଜକାନ୍ ଏର୍‌କାନ୍। ଆଦ୍ ଜୋର୍‌ସେ ଚିର୍‌ରା
         ରାଇକିରି ଆକାଶ୍‌ଘି ମାଝାନ୍ତିନ୍ ଉଢିୟାରାନା ବାଲା ଜାମା ଅଡ଼ାନ୍ ତେଙ୍ଗିୟାଦ୍, “ବାରା, ପାର୍‌ମେଶ୍ୱାର୍‌ସ୍‌କି
         ବାଡ଼୍‌କା ଭୋଜିଘି ଲାଗାନ୍ ଅନ୍‌ଠାଣ୍ ମାନାକାଲା; 18 ତାକା ନିମ୍ ଶାସନ୍ କାମୁର୍, ସିପାହୀର୍, ନାମୀଦାମୀ ମାର୍‌ଦ୍‌ନାର୍, ଘୋଣ ଆରୁ ଘୋଣ ଚାଲାବୁର୍‌ଘି ଆହ୍‌ଡ଼ାନ୍
         ମହାଁ ଅଙ୍ଗର୍। ଆରୁ ଜାମା ଆଜାଦୀ ହାକ୍କା ଆଲାର୍‌ଘି ସେବକ୍, ଛୋଟେ ଆଲାର୍ ଆରୁ ବାଡ଼୍‌କା ଜାମାର୍‌ଘି
         ଆହ୍‌ଡ଼ାନ୍ ମହଁର୍।” 19 ଆନ୍ତିନ୍ ଏନ୍ ଭାୟାନାକ୍ ଜାନ୍ତୁନ୍, ଆରୁ ଧାନ୍ତାରିନ୍‌ନ୍ତା ରାଜାର୍ ଆରୁ ଆବ୍ଡ଼ାର୍‌ଘି ଘୋଣ ଚାଲାବୁର୍
         ଆରୁ ଆସ୍‌କି ସିପାହୀର୍‌ଗାନେ ଲାଡ଼୍‌ନାଘି ଲାଗାନ୍ ଅଣ୍ଟା ଜାଗାନୁ ଠୁଡ଼ିୟାରାଚ୍‌କାନ୍ ଏର୍‌କାନ୍।
         20 ଆ ଭାୟାନାକ୍ ଜାନ୍ତୁ, ଆରୁ ଇଦ୍‌ଘିଗାନେ ଆସ୍ ଠାକୁୱା ନାବୀ ଧାର୍‌ରାରାଚାସ୍ କେରାସ୍, ଆସ୍‌ଗାନେ ଆ
         ଅଦ୍‌ଭୁତ୍ ନାଲ୍‌ଖୁ କାମୁ ଠାକୁୱା ନାବୀସ୍‌ହି ରାଚାସ୍, ଏକାସ୍ କା ଆଲାରିନ୍ ଫୁସ୍‌ଲାଲିୟାସ୍, ଆରୁ
         ନେଖା ମିଆଁ ଆ ଭାୟାନାକ୍ ଜାନ୍ତୁଘି ଛାପା ଲାକ୍କିଚା, ଆରୁ ଏକାସ୍ ଆ ମୂର୍ତ୍ତୀଘି ସେବା ଆରାଧାନା କାମାଲିୟାସ୍
         ଇ ଦୁହି ଲୋକ୍‌ରିନ୍ ଉଜ୍ଜତେ-ଉଜ୍ଜତେ ଆ ଚିଚ୍ଚୁଘି ହଁସ୍‌ରାନୁ, ଏକା ଗନ୍ଧକ୍‌ତି ଲାଘ୍‌ରିଦ୍ ଆନ୍ନୁ
         ଖେବ୍ଡ଼େଇଚାର୍। 21 ବାକି ଆଲାର୍ ଆ ଘୋଣ ଚାଲାବୁସ୍‌କି ଖଣ୍ଡାତି, ଏକାଦ୍ ଆସ୍‌କି ଥୁମ୍‌ଣାନ୍ତି ଉର୍‌କିଚା ଆତ୍ତି ପିଟା
         କେରାର୍। ଆରୁ ଓଡ଼ାଗୁଠିଦ୍ ଆବ୍ଡ଼ାର୍‌ଘି ଆହ୍‌ଡ଼ାନ୍ କୁଲୁଭର୍ ମଖ୍ଖାଦ୍ ଆରୁ ଉଡ଼୍‌ଚାକେରାଦ୍।

ପାର୍‌ମେଶ୍ୱାର୍‌ସ୍ ଅନ୍ ହାଜାର୍ ବଛର୍ ଶାସନ୍ କାମସ୍201 ହୁଦ୍‌ଘିପାଛ୍‌ଲି ଏନ୍ ଅଣ୍ଟା ସରଗ୍ ଦୂଁତ୍‌ବନ୍ ସରଗ୍‌ତି ଏତ୍ତନାନ୍ ଏର୍‌କାନ୍, ଆଦ୍‌ଘି ହେଖ୍ଖାନୁ
         ପାତାଲ୍ ଗାଡ୍ଡିନ୍ତା ଚାଭି ଆରୁ ଅଣ୍ଟା ବାଡ଼୍‌କା ସିକ୍‌ଡ଼ି ରାଚା। 2 ଆ ଦୂଁତ୍‌ଦ୍‌ ଆ ବଡ୍ଡାନେର୍‌ରୁବନ୍ ଆ ପାଚ୍ଚା ନେର୍‌ରୁ, ଚାହେ ଏକାଦ୍ କା ଭୁତ୍ତୁଦ୍ ଆରୁ ଶାଏତାନ୍‌ଦ୍,
         ଆବନ୍ ଧାର୍‌ଚା ଆରୁ ଅନ୍ ହାଜାର୍ ବଛର୍‌ଘି ଲାଗାନ୍ ହିଁଚେଇଚା। 3 ଆରୁ ଆବନ୍ ପାତାଲ୍ ଗାଡ୍ଡିନୁ ଡାବ୍‌ଚେଇଚା, ଆରୁ ଆନ୍ନୁ ମାର୍‌ଖା ଠୋକ୍‌ଚେଇଚା, କା ଆଦ୍ ଅନ୍ ହାଜାର୍
         ବଛର୍ ମାନ୍ନାତକ୍ ଆଦ୍ ଜାତି ଜାତିନ୍ତା ଆଲାରିନ୍ ମା ଫୁସ୍‌ଲଦ୍। ଇଦ୍‌ଘି ପାଛ୍‌ଲି କାଟେ ଡେରିଘି ଲାଗାନ୍
         ଆବନ୍ ଆମ୍ବନା ଚିନାଘି ଦାର୍‌କାର୍ ରାଇଦ୍। 4 ଆନ୍ତିନ୍ ଏନ୍ ରାଜ୍‌ଗାଦୀଗୁଠିନ୍ ଏର୍‌କାନ୍। ଏକାର୍ ଆଦ୍‌ଘି ମିଆଁ ଅକ୍କାଗେ ବାର୍‌ଚାର୍, ଆବ୍ଡ଼ାର୍‌ଗେ
         ନ୍ୟାୟ କାମାଗେ ହକ୍ ଚିଆକେରା। ଏନ୍ ଆବ୍ଡ଼ା ଆଲାର୍‌ଘି ଆତ୍ମାନ୍‌ହି ଏର୍‌କାନ୍, ଏକାର୍‌ଘି କୁକ୍କୁ
         ଯୀଶୁସ୍‌କି ସାକ୍ଷୀ ଆରୁ ପାର୍‌ମେଶ୍ୱାର୍‌ସ୍‌କି ବଚନ୍‌ଘି କାରଣ୍‌ତି କୁକ୍କୁନ୍ ପୂଜା କେର୍‌କିଚା,
         ଏକାର୍ ଆ ଭାୟାନାକ୍ ଜାନ୍ତୁନ୍ ଆରୁ ଆଦ୍‌ଘି ମୂର୍ତ୍ତୀନ୍ ପୂଜା ମାଲ୍ଲା କାମୁର୍, ଚାହେ ନିଜର୍ କାପ୍‌ଡ଼େ,
         ହେଖ୍ଖାନୁ, ଆ ଭାୟାନାକ୍ ଜାନ୍ତୁଘି ଛାପା ଗ୍ରହନ୍ ମାଲ୍ଲା କାମ୍‌ଚ୍‌କାରୁର୍, ଆବ୍ଡ଼ାର୍ ଉଜ୍ଜିକିରି
         ଖ୍ରୀସ୍ତ୍‌ଗାନେ ଅନ୍ ହାଜାର୍ ବଛର୍‌ତକ୍ ରାଜୀ କାମ୍‌ତେ ରାଚାର୍। 5 ବାକି କେଚ୍ଚକା ଆଲାର୍ ଆ ଅନ୍ ହାଜାର୍ ବଛର୍ ପୁରା ମା ମାନ୍ନାତକ୍ ମା ଉଜ୍ଜିୟାର୍। ଇଦ୍‌ଦିନ୍ ପହ୍‌ଲେ
         ଉଜ୍ଜନାଦ୍। 6 ଏକାର୍ ପହ୍‌ଲେ ଉଜ୍ଜିୟାର୍, ଉଜ୍ଜନାନୁ ଭାଗିଦାର୍ ରାଚାର୍, ଆବ୍ଡ଼ାର୍ ଧଏନ୍‌ର୍‌ ଆରୁ ପାବିତାର୍;
         ଆରୁ ଦୁସ୍‌ରା ମରନ୍ ମତ୍‌ଲବ୍ ଆବ୍ଡ଼ା ଆଲାର୍‌ଗେ ପାତାଲ୍‌ନୁ ସବୁଦିନ୍‌ତା ମରନ୍ ମା ହାଖ୍ଖର। ଆବ୍ଡ଼ାର୍
         ପାର୍‌ମେଶ୍ୱାର୍‌ସ୍‌କି ଆରୁ ଖ୍ରୀସ୍ତ୍‌କି ପୁରୋହିତ୍ ମାନିକିରି ଅନ୍ ହାଜାର୍ ବଛର୍‌ତକ୍ ଆବ୍ଡ଼ାର୍
         ଗାନେ ରାଜୀ କାମର୍।ଶାଏତାନ୍‌ଘି ନାଶ୍ ମାନ୍ନା7 ଯେତ୍‌କବାକେନ୍ ଅନ୍ ହାଜାର୍ ବଛର୍ ପୁର୍‌ନାତକ୍ ଶାଏତାନ୍‌ଦ୍ ଜେହେଲ୍‌ତି ଛୁଟ୍‌ରକୋ। 8 ଦୁନିଆଁନ୍ତା ଚାର୍‌ହି କୋଣାନୁ ରାନାବାଲା ଜାତିୟାରିନ୍ ଆରୁ ଗୋଗ୍ ଆରୁ ମାଗୋଗ୍ ରାଜୀଘି ସିପାହୀରିନ୍
         ଏକାର୍ କା ସାମ୍‌ଧୁର୍‌ତା ଚାଲ୍‌କ୍ରି ଲେଖା ରାନାଏ, ଆବ୍ଡ଼ାରିନ୍ ଫୁସ୍‌ଲିକିରି ଲାଡ଼େଇଘି ଲାଗାନ୍
         ଅନ୍‌ଠାଣ୍ ଠୁଡ଼ିୟାଗେ ଉର୍‌ଖଦ୍। 9 ଆବ୍ଡ଼ାର୍ ଗୋଟା ଦୁନିଆଁନୁ ଫାଏଲାରାଚାର୍ କେରାର୍ ଆରୁ ପାର୍‌ମେଶ୍ୱାର୍‌ସ୍‌କି ଆଲାର୍‌ଘି ତାମ୍ବୁ
         ଆରୁ ପ୍ୟାରା ସହର୍‌ବନ୍ ଘେର୍‌ଚାର୍; ହତ୍‌କବାକେନ୍ ସରଗ୍‌ତି ଚିଚ୍ଚୁ ଖାତ୍‌ରା ଆରୁ ଆବ୍ଡ଼ାରିନ୍ ନାଶ୍
         କାମ୍‌ଚେଇଚା। 10 ଏକା ଶାଏତାନ୍ ଆବ୍ଡ଼ାରିନ୍ ଫୁସ୍‌ଲାଲିୟାଦ୍, ଆବନ୍ ଚିଚ୍ଚୁ ଆରୁ ଗନ୍ଧକ୍‌ଘି ହଁସ୍‌ରାନୁ ତୁକ୍କେର୍‌ଚାର୍,
         ଆସାନ୍ ଆ ଜାନ୍ତୁ ଆରୁ ଝୁଟ୍ଟୁ ନାବୀର୍‌ହି ରାନାଏ; ଆରୁ ଆବ୍ଡ଼ାର୍ ଯୁଗ୍‌ଯୁଗ୍ ଉଲ୍ଲାନ୍ ମାଁହାନ୍
         ନୁଞ୍ଜନା ବାତ୍‌ଥାନା ସାହର୍, ଆରୁ ଦୁଃଖୁ କଷଟ୍ ସାହର୍।ଆଖ୍‌ରୀ ନ୍ୟାୟ11 ଆନ୍ତିନ୍ ଏନ୍ ଅଣ୍ଟା ବାଡ଼୍‌କା ଧୋବ୍ ରଙ୍ଗ୍‌ଘି ରାଜ୍‌ଗାଦୀ ଆରୁ ଆନ୍ନୁ ଅକ୍କାନ୍ ଏର୍‌କାନ୍, ଆସ୍‌କି
         ଚାହାନ୍ତି ଧାନ୍ତାରିଦ୍ ଆରୁ ଆକାଶ୍‌ଦ୍ ବୁଙ୍ଗାକେରା। ଆବ୍ଡ଼ାର୍‌ଘି ଆରୁ ପାତାହି ମା ଚାଲ୍‌ରା। 12 ଆନ୍ତିନ୍ ଏନ୍ ଛୋଟେ ବାଡ଼୍‌କା ଜାମା କେଚ୍ଚକା ଆଲାରିନ୍ ରାଜ୍‌ଗାଦୀଘି ଆଘ୍‌ଲି ଇଜ୍ଜକାନ୍ ଏର୍‌କାନ୍।
         ଆରୁ ବହିଗୁଠିନ୍ ଖୋଲାକେରା; ଆରୁ ଅଣ୍ଟା ବହି ଖୋଲାକେରା ମତ୍‌ଲବ୍ ଜୀବନ୍‌ଘି ବହି, ଆରୁ ଆ ବହିନୁ ଏସ୍‌କେ
         ଲେଖ୍‌ଚ୍‌କାରାଚା, ହୋନ୍ନେନ୍ ଆବ୍ଡ଼ାର୍‌ଘି ନାଲ୍‌ଖୁଘି ଲେଖା କେଚ୍ଚ୍‌କା ଆଲାର୍‌ଘି ନ୍ୟାୟ କାମାକେରା।
         13 ଏକାର୍ କେଚ୍ଚ୍‌କା ସାମ୍‌ଧୁର୍‌ନୁ ରାଚାର୍, ଆବ୍ଡ଼ାରିନ୍ ସାମ୍‌ଧୁର୍‌ଦ୍ ଚିଚ୍ଚାଲାଗ୍ଗିୟା, ଚାହେ
         ଖେନା ଆରୁ ପାତାଲ୍ ଗାଡ୍ଡିଦ୍ ହି ନିଜର୍-ନିଜର୍ କେଚ୍ଚକାରିନ୍ ସୋଁପ୍‌ଚେଇଚାର୍। ଆରୁ ଜାମାର୍‌ଘି ନ୍ୟାୟ
         ତାହ୍ମା ନାଲ୍‌ଖୁଘି ଲେଖା କାମାକୋ। 14 ଇଦ୍‌ଘି ପାଛ୍‌ଲି ମରନ୍ ଆରୁ ପାତାଲ୍‌ବନ୍ ଚିଚ୍ଚୁଘି ହଁସ୍‌ରାନୁ ଖେବ୍ଡ଼ାକେରା, ଇଦ୍ ଚିଚ୍ଚୁଘି ହଁସ୍‌ରାଘି
         ଦୁସ୍‌ରା ମରନ୍। 15 ଆରୁ ନେଖା ନାମେ ଜୀବନ୍ ବହିନୁ ଲେଖ୍‌ଚ୍‌କା ମାଲ୍ଲାରୁଦ୍, ଆସିନ୍‌ହି ଚିଚ୍ଚୁଘି ହଁସ୍‌ରାନୁ ଖେବ୍ଡ଼ାଚାକେରା।

ପୁନା ଆକାଶ୍ ଆରୁ ପୁନା ଦୁନିଆଁ211 ଆନ୍ତିନ୍ ଏନ୍ ଅଣ୍ଟା ପୁନା ଆକାଶ୍ ଆରୁ ପୁନା ଦୁନିଆଁନ୍ ଏର୍‌କାନ୍, ଏନ୍ଦେର୍‌ଗେକା ପହ୍‌ଲେ ଆକାଶ୍
         ଆରୁ ଆଘ୍‌ଲିନ୍ତା ଦୁନିଆଁ ଲିଭ୍‌ରା କେର୍‌କିଚା, ଆରୁ ସାମ୍‌ଧୁର୍‌ହି ମାଲ୍ଲାରୁଦ୍। 2 ଆନ୍ତିନ୍ ଏନ୍ ପାବିତାର୍ ସହର୍ ଯେରୁଶାଲେମ୍‌ବନ୍ ସରଗ୍‌ତି ପାର୍‌ମେଶ୍ୱାର୍‌ସ୍‌କି ଚାହାନ୍ତି ଏତ୍ତନାନ୍
         ଏର୍‌କାନ୍। ଆଦ୍ ଆ କାନ୍ୟାକୁକାଏ ଲେଖା ରାଚା ଏକାଦ୍ କା ତାଙ୍ଘା ଆଲାସ୍‌କି ଲାଗାନ୍ ସିଙ୍ଗ୍‌ରା ରାଚ୍‌କିଚା।
         3 ଆନ୍ତିନ୍ ଏନ୍ ରାଜ୍‌ଗାଦୀନ୍ତି ଅର୍‌ତୁରିନ୍ ଜୋର୍‌ସେ ଏନ୍ନେ ତେଙ୍ଗ୍‌ନାନ୍ ମେନ୍‌ଚ୍‌କାନ୍, “ଏରା
         ପାର୍‌ମେଶ୍ୱାର୍‌ସ୍‌କି ଡେରା, ରାନା ଆଡ୍ଡା ଆଲାର୍‌ଘି ମାଝାନୁ ରାଇଦ୍, ଆସ୍ ଆବ୍ଡ଼ାର୍ ଗାନେ ଡେରା
         କାମସ୍, ଆରୁ ଆବ୍ଡ଼ାର୍ ଆସ୍‌କି ଆଲ୍ ମାନର୍ ଆରୁ ପାର୍‌ମେଶ୍ୱାର୍‌ସ୍ ନିଜେ ଆବ୍ଡ଼ାର୍ ଗାନେ ରସ୍।
         ଆରୁ ଆବ୍ଡ଼ାର୍‌ଘି ପାର୍‌ମେଶ୍ୱାର୍ ମାନସ୍। 4 ଆସ୍ ଆବ୍ଡ଼ାର୍‌ଘି ହାନ୍ନୁନ୍ତି ଜାମା ହାଞ୍ଜାଲୋବନ୍ ଚିଁଚସ୍। ଆରୁ ଆସାନ୍ ଆକ୍କୁନ୍ ନା ଏକ୍‌ଲାହି
         ମରନ୍ ମାନଦ୍, ନା ଦୁଃଖୁଘି ଲାଗାନ୍ ନେରିନ୍ ଅହ୍ଲର୍ ଚିହଁର୍ ଆରୁ ନା କଷଟ୍ ହାଖ୍ଖର୍। ଏନ୍ଦେର୍‌ଗେକା
         ଇ ଜାମା ପାଚ୍ଚା କାତ୍‌ଥା ଆକ୍କୁନ୍ ମୁଞ୍ଜରା କେର୍‌କିଚି।”5 ଏକାସ୍ ରାଜ୍‌ଗାଦୀନୁ ଅକ୍କାଚାସ୍, ଆସ୍ ତେଙ୍ଗିୟାସ୍, “ଏରା ଏନ୍ ଜାମାକିଛିନ୍ ପୁନା କାମାଲ୍‌ଦାନ୍,”
         ଆନ୍ତିନ୍ ଆସ୍ ତେଙ୍ଗିୟାସ୍, “ଲେଖା ଉଇୟା ଏନ୍ଦେର୍‌ଗେକା ଇ ଜାମା ବଚନ୍‌ଦ୍ ବିଶ୍ୱାସ୍ କାମ୍‌ନାଘି
         ଲାଇଗ୍ ଆରୁ ସତ୍ତୁଦ୍।” 6 ଆସ୍ ଏଙ୍ଗାନ୍ ଆରୁଅହନ୍ ତେଙ୍ଗିୟାସ୍, “ଜାମାଦ୍ ଆଖ୍‌ରୀ ମାନ୍‌ଚାକେର୍‌କିଚି। ଏନ୍ ଆଲ୍‌ଫା ଆରୁ ଓମେଗା,
         ସୁରୁ ଆରୁ ଆଖ୍‌ରୀନ୍। ଏକାସ୍ ଆମ୍ମୁକିଡ଼ା ସାରାଲ୍‌ଦାସ୍, ଆସ୍‌କେ ଏନ୍ ଜୀବନ୍ ରୂପି ଝାର୍‌ନାନ୍ତି
         ବିନା ଦାମ୍‌ନୁ ହାପ୍ପାଗେ ଚିଅନ୍। 7 ଏକାସ୍ ଜିତସ୍ ଆସ୍ ଇବ୍ଡ଼ାଘି ହକ୍‌ଦାର୍ ମାନସ୍, ଏକାସ୍ ଜିତସ୍ ଆସ୍‌କେ ଇବ୍ଡ଼ା ଜାମାଦ୍ ହାଖ୍ଖରଦ୍।
         ଆରୁ ଏନ୍ ଆସ୍‌କି ପାର୍‌ମେଶ୍ୱାର୍‌ ମାନନ୍ ଆରୁ ଆସ୍ ଏଙ୍ଘା ହାଦ୍ଦୁସ୍ ମାନସ୍। 8 ଲେକିନ୍ ଏକାର୍ ଡାର୍‌ୱାହା, ଅବିଶ୍ୱାସ୍, ଖାରାପ୍ ନାଲ୍‌ଖୁ କାମ୍‌ନାବାଲା, ଆଲ୍‌ପିଟୁ, ଆରୁ ବେଭିଚାରି,
         ଯାଦୁଟୋନା ଆରୁ ମୂର୍ତ୍ତୀ ପୂଜା କାମୁ, ଆରୁ ଜାମା ଝୁଟ୍ଟୁର୍ ଚିଚ୍ଚୁ ଆରୁ ଗନ୍ଧକ୍‌ଘି ଲାଘ୍‌ର୍‌ନା
         ହଁସ୍‌ରାନୁ ଭାଗ୍ ହାଖ୍ଖର, ଆରୁ ଇଦିନ୍ ଦୁସ୍‌ରା ମରନ୍‌ଦ୍।”ପୁନା ଯେରୁଶାଲେମ୍9 ଆନ୍ତିନ୍ ଆ ସାତ୍ତେଟା ସରଗ୍‌ଦୂଁତ୍‌ର୍‌ସ୍‌ତି ନେଖାସାନ୍ ଆଖ୍‌ରୀ ବିପଦ୍‌ତି ନିନ୍ଦ୍‌କା ସାତ୍ତେଟା
         ଗିନା ରାଚା, ଆବ୍ଡ଼ାର୍‌ସ୍‌ତି ଅଣ୍ଟାଦ୍ ଏଙ୍ଘାସାନ୍ ବାର୍‌ଚା, ଆରୁ ଏଙ୍ଗାନ୍ ତେଙ୍ଗିୟାଦ୍, “ଇୟା
         ବାରା, ଏନ୍ ନିଙ୍ଗାନ୍ କାନ୍ୟାକୁକାଏ ମତ୍‌ଲବ୍ ଭେଡ଼ି ହାଦ୍ଦୁସ୍‌କି ଆଲିନ୍ ଏଦୋନ୍।” 10 ଆଙ୍ଗେନ୍ ଆଦ୍ ଏଙ୍ଗାନ୍ ପାବିତାର୍ ଆତ୍ମାନୁ ଅଣ୍ଟା ବାଡ଼୍‌କା ଆରୁ ମେଚ୍ଛା ପାର୍ତ୍ତାଗେ ଅଚ୍ଚା କେରା।
         ଆରୁ ପାବିତାର୍ ସହର୍ ଯେରୁଶାଲେମ୍‌ବନ୍ ସରଗ୍‌ତି ପାର୍‌ମେଶ୍ୱାର୍‌ସ୍‌କି ଚାହାନ୍ତି ଏତ୍ତନାନ୍ ଏଦିୟାଦ୍।
         11 ଆ ସହର୍ ପାର୍‌ମେଶ୍ୱାର୍‌ସ୍‌କି ମାହିମାତି ନିନ୍ଦ୍‌କା ରାଚା ଆରୁ ମୁରୁକ୍ ଦାମ୍‌ଘି ମୋତି ଆରୁ ୟାସାବ୍
         ଲେଖା ରାଚା। 12 ଆଦ୍‌ଘି ଚାର୍‌ହି ପାଖା ଅଣ୍ଟା ବାଡ଼୍‌କା ଆରୁ ମେଚ୍ଛା କାଥି ଘେରା ରାଚା, ଆରୁ ଆଦ୍‌ଘି ବାରଟା ଫାଟକ୍
         ରାଚା ଆରୁ ଫାଟକ୍‌ସାନ୍ ବାର ଲୋକ୍ ସରଗ୍ ଦୂଁତ୍‌ର୍‌ ରାଚାର୍; ଆରୁ ଆ ଫାଟକ୍‌ନୁ ଇସ୍ରାଏଲୀର୍‌ଘି ବାର
         ବାଉଁଶାର୍‌ଘି ନାମେ ଲେଖ୍‌ଚ୍‌କାରାଚା। 13 ପୁରୁବ୍‌ତାରା ମୁଣ୍ଟା ବାଲି, ଉତ୍ତର୍‌ତାରା ମୁଣ୍ଟା ବାଲି, ଦକ୍ଷିଣ୍ ତାରା ମୁଣ୍ଟା ବାଲି ଆରୁ ପଶ୍ଚିମ୍
         ତାରା ମୁଣ୍ଟା ବାଲି ରାଚା। 14 ସହର୍‌ଘି କାଥିଘି ବାରଟା ନାହି ରାଚା, ଆରୁ ଆନ୍ନୁ ଭେଡ଼ି ହାଦ୍ଦୁସ୍‌କି ବାର ଲୋକ୍ ଖାସ୍‌ଚେଲାଘି ନାମେ
         ଲେଖ୍‌ଚ୍‌କାରାଚା। 15 ଏକା ଦୂଁତ୍ ଏଙ୍ଘାଗାନେ କାଚ୍‌ନେଖ୍‌ରାଲିୟାଦ୍, ଆଦ୍‌ଘି ଚାହାନୁ ସହର୍ ଆରୁ, ଆଦ୍ ଫାଟକ୍, ଆଦ୍‌ଘି
         କାଥିନ୍ ନାପାଗେ ଲାଗାନ୍ ଅଣ୍ଟା ସୋନାଘି ଠେଙ୍ଗା ରାଚା। 16 ଆ ସହର୍‌ଦ୍ ଚାର୍‌ଖୁଟିଆ ରାଚା, ଆରୁ ଆଦ୍‌ଘି ଲାମ୍ବା ଆରୁ ଚାଉଡ଼ା ଆତ୍ତକରିନ୍ ରାଚା, ଆରୁ ଆଦ୍ ଆ
         ଠେଙ୍ଗାତି ସହର୍‌ବନ୍ ନାପ୍‌ଚା ତା ସାଢ଼େ ସାତ୍ ଶହ୍ କୋଶ୍ ମାନ୍‌ଚା: ଆଦ୍‌ଘି ଲାମ୍ବା, ଚାଉଡ଼ା, ଆରୁ
         ମେଚ୍ଛା ଆତ୍ତକରିନ୍ ବାରାବୁରି ରାଚା। 17 ଆଦ୍ ଆସ୍‌କି କାଥିନ୍ ନାପ୍‌ଚା, ତା ଆଦ୍ ଆଲାର୍‌ଘି ନାପଚ୍‌କା ଅନୁସାର୍ ଏକାର୍‌ଘି ସରଗ୍‌ଦୂଁତ୍ ବେଭାର୍
         କାମ୍‌ଚା ଏକ୍ ଶହ୍ ଚଉରାଲିଶ୍ ହାତ୍ ମାନ୍‌ଚା। 18 ଆଦ୍‌ଘି କାଥିଦ୍ ହୀରା ମୋତିତି ତିୟାର୍ କାମ୍‌ଚ୍‌କା ରାଚା। ଆରୁ ସହର୍‌ଦ୍ ଖାଣ୍ଟି ସୋନାତି କାମ୍‌ଚ୍‌କା
         ରାଚା। ଏକାଦ୍ କା କାଁଚୁ ଲେଖା ଚାମ୍‌କାରାଲିୟା। 19 ଆ କାଥିଘି ନାହିଦ୍ ଜାମା ରକମ୍‌ଘି ଦାମିକା ମୋତିତି ତିୟାର୍ କାମ୍‌ଚ୍‌କା ରାଚା; ପହ୍‌ଲେ ନାହିଦ୍ ହୀରାତି,
         ଦୁସ୍‌ରାଦ୍ ନୀଲ୍ ମଣିତି, ତିସ୍‌ରାଦ୍ ଲାଡ଼୍‌ଲିତି, ଚୋଉଥାଦ୍ ମର୍‌କତ୍‌ତି, 20 ପାଞ୍ଚୱାଦ୍ ଗୋମେଦକ୍‌ତି, ଛାଟ୍‌ୱାଁଦ୍ ମାଣିକଘି, ସାତ୍‌ୱାଁ ପିତ୍‌ମଣିତି, ଆଠ୍‌ୱାଁ ପେରୋଜ୍‌ତି,
         ନାୱାଁ ପୁଖ୍‌ରାଜତି, ଦାଶ୍‌ୱାଁଦ୍ ଲହସାନିଏତି, ଏଗାର୍‌ୱାଁଦ୍ ଧୁମକାନ୍ତିତି, ଆରୁ ବାର୍‌ୱାଁଦ୍ ୟାକୁତ୍‌ତି
         କାମ୍‌ଚ୍‌କା ରାଚା। 21 ବାରଟା ଫାଟକ୍ ବାରଟା ମୋତିତି ତିୟାର୍ କାମ୍‌ଚ୍‌କା ରାଚା; ଅଣ୍ଟା-ଅଣ୍ଟା ଫାଟକ୍ ବାଲି ଅଣ୍ଟା-ଅଣ୍ଟା
         ମୋତିତି କାମ୍‌ଚ୍‌କା ରାଚା ଆରୁ ସହର୍‌ତା ସଡ଼କ୍‌ଦ୍‌ ପୁରା ସାଫା କାଁଚୁ ଲେଖା ଖାଣ୍ଟି ସୋନାଘି ରାଚା।22 ଏନ୍ ଆ ସହର୍‌ନୁ ଅଣ୍ଟାହି ମନ୍ଦିର୍ ମା ଏର୍‌କାନ୍, ଏନ୍ଦେର୍‌ଗେକା ଜାମାର୍‌ଘିନ୍ତି ଶକ୍ତିଶାଲୀ ପ୍ରାଭୁ
         ପାର୍‌ମେଶ୍ୱାର୍‌ସ୍ ଆରୁ ଭେଡ଼ିହାଦ୍ଦୁସ୍ ଆସ୍‌ତା ମନ୍ଦିର୍‌ସ୍ 23 ହୁ ସହର୍‌ନୁ ବିଡ଼ି ଚାହେ ଚାନ୍ଦୋଘି ବିଲ୍ଲୀଘି ଦାର୍‌କାର୍ ମାଲ୍ଲାଦିନ୍, ଏନ୍ଦେର୍‌ଗେକା ପାର୍‌ମେଶ୍ୱାର୍‌ସ୍‌କି
         ମାହିମାତି ଆଦ୍ ବିଲ୍ଲୀ ମାନା କାଲିୟା, ଆରୁ ଭେଡ଼ିହାଦ୍ଦୁସ୍ ଆଦ୍‌ଘି ବିଲ୍ଲୀସ୍। 24 ଆରୁ ଜାମା ଜାତିନ୍ତା ଆଲାର୍ ଆସ୍‌କି ବିଲ୍ଲୀନୁ ଏକାଏକି କାମର୍, ଆରୁ ଦୁନିଆଁନ୍ତା ରାଜାର୍ ତାହ୍ମା
         ଧାନ୍ନୁ, ମାହିମାନ୍ ଇନ୍ନୁ ଅନ୍ଦ୍ରର୍। 25 ଆଦ୍‌ଘି ଫାଟକ୍ ଉଲ୍ଲା ବାକେନ୍ ଏକ୍‌ଲାହି ବନ୍ଦ ମା ମାନିଦ୍, ଏନ୍ଦେର୍‌ଗେକା ଆସାନ୍ ମାଁହା ମା ମାନିଦ୍।
         26 ଜାମା ଜାତିନ୍ତା ଆଲାର୍ ତାହ୍ମା ଧାନ୍ନୁ, ମାହିମା ଆରୁ ମାଇନ୍ ଆନ୍ନୁ ଅନ୍ଦ୍ରର୍। 27 ଲେକିନ୍ ଆନ୍ନୁ ନା ତା ନେରିନ୍ ଆ ଅଶୁଦ୍ଧ୍ ଜିନିଷ୍‌ଦ୍‌ ଚାହେ ହାଁଣ୍‌ନା ନାଲ୍‌ଖୁ କାମ୍‌ନାବାଲାର୍,
         ଚାହେ ଝୁଟ୍ଟୁ ତେଙ୍ଗୁ ଆଲାର୍ ଏକ୍ରିନ୍ ରୀତିତି କରା ପଲ୍ଲର୍, ଲେକିନ୍ ଖାଲି ଆବ୍ଡ଼ାର୍ ଆଲାର୍ କରାଅଙ୍ଗର୍
         ଏକାର୍‌ଘି ନାମେ ଭେଡ଼ି ହାଦ୍ଦୁସ୍‌କି ଜୀବନ୍ ବହିନୁ ଲେଖ୍‌ଚ୍‌କା ରାଇ।

221 ଆନ୍ତିନ୍ ଆ ସରଗ୍‌ଦୂଁତ୍ ଏଙ୍ଗାନ୍ ଜୀବନ୍ ଚିନାବାଲା ଅଣ୍ଟା ହଁସ୍‌ରା ଏଦିୟା। ଆ ହଁସ୍‌ରାଦ୍ କାଁଚ୍‌
         ଲେଖା ସାଫା ରାଚା। ଆଦ୍ ପାର୍‌ମେଶ୍ୱାର୍‌ସ୍‌କି ଆରୁ ଭେଡ଼ି ହାଦ୍ଦୁଘି ରାଜ୍‌ଗାଦୀନ୍ତି ଉର୍‌ଖିକିରି
         ସହର୍‌ଘି ଗଲି ଚିଇକିରି ବାହାଲିଆଦ୍। 2 ହଁସ୍‌ରାଘି ଇ ପାଖା ହାପାଖା ଜୀବନ୍‌ଘି ମାନ୍ନୁ ରାଚା। ଆନ୍ନୁ ଜାମା ବଛର୍ ବାର ରକମ୍‌ଘି ଫାଡ଼ୁ ହାଞ୍ଜାଲିୟାଦ୍।
         ଆରୁ ଆଦ୍ ଜାମା ମାସ୍ ହାଞ୍ଜାଲିୟାଦ୍, ଆରୁ ଆ ମାନ୍ନୁଘି ଆଥାତି ଢେର୍ ଜାତିନ୍ତା ଆଲାର୍ ବାନେ ମାନାଲିୟାର୍।
         3 ଆରୁ ଆସାନ୍ ଏନ୍ଦେର୍‌ହି ସାରାପ୍ ମା ରାଇ। ଆରୁ ପାର୍‌ମେଶ୍ୱାର୍‌ ଆରୁ ଭେଡ଼ି ହାଦ୍ଦୁଘି ରାଜ୍‌ଗାଦୀ
         ଆ ସହର୍‌ନୁନିନ୍ ମାନଦ୍, ଆରୁ ଆସ୍‌କି ସେବକର୍ ଆସ୍‌କି ସେବା କାମର୍। 4 ଆରୁ ଆବ୍ଡ଼ାର୍ ଆସ୍‌କି ଚେହେରାନ୍ ଏରର୍, ଆରୁ ଆସ୍‌କି ନାମେ ଆବ୍ଡ଼ାର୍‌ଘି କାପ୍‌ଡ଼େନୁ ଲେଖ୍‌ଚ୍‌କାରଦ୍।
         5 ଆସାନ୍ ଏକ୍‌ଲାହି ମାଁହା ମା ମାନିଦ୍, ଆରୁ ନା ଆବ୍ଡ଼ାର୍‌ଗେ ଲାଲ୍‌ଟେନ୍ ତା ବିଲ୍ଲୀ ଆରୁ ବିଡ଼ିଘି
         ବିଲ୍ଲୀ ଦାର୍‌କାର୍ ମା ମାନିଦ୍। ଏନ୍ଦେର୍‌ଗେକା ପ୍ରାଭୁ ପାର୍‌ମେଶ୍ୱାର୍‌ସ୍ ଆବ୍ଡ଼ାର୍‌ଗେ ବିଲ୍ଲୀ
         ଚୋସ୍, ଆରୁ ଆବ୍ଡ଼ାର୍ ଯୁଗ୍-ଯୁଗ୍ ରାଜୀ କାମର୍।ଯୀଶୁସ୍‌କି ଆରୁଅହନ୍ ବାର୍‌ନା6 ଆରୁଅହନ୍ ଆ ସରଗ୍‌ଦୂଁତ୍ ଏଙ୍ଗାନ୍ ତେଙ୍ଗିୟାଦ୍, “ଇ ବଚନ୍‌ଦ୍ ବିଶ୍ୱାସ୍ କାମ୍‌ନାଘି ଲାଇଗ୍ ଆରୁ ସତ୍ତୁଦ୍।
         ଏକାସ୍ ନାବୀର୍‌ରିନ୍ ଖାସ୍‌ଚେଲା କାମ୍‌ଦାସ୍ ଆ ପ୍ରାଭୁ ପାର୍‌ମେଶ୍ୱାର୍‌ସ୍; ତାଙ୍ଘା ସରଗ୍ ଦୂଁତ୍‌ବନ୍
         ତାଏକାଦାସ୍ ଏକାତି ତାଙ୍ଘା ସେବକ୍ ଜାମାରିନ୍ ଚାଁଣେ ମାନ୍ନାବାଲା ରାଇ ଆବନ୍ ତେଙ୍ଗସ୍।7 ମେନା, ଏନ୍ ଚାଁଣେ ବାର୍‌ନାବାଲା ରାଦାନ୍! ଧଏନ୍‌ର୍‌ ଆବ୍ଡ଼ାର୍, ଏକାର୍ ଇ ବହିନ୍ତା ଭବିଷତ୍ କାତ୍‌ଥାନ୍
         ମାନ୍ନାଏ।”8 ଏନ୍ ଆ ଯୋହାନ୍‌ନିନ୍, ଏନ୍ ଇ କାତ୍‌ଥାନ୍ ମେଞ୍ଚକାନ୍ ଆରୁ ଏରାଲ୍‌କାନ୍। ଯେତ୍‌କବାକେନ୍ ଏନ୍ ଏର୍‌କାନ୍
         ଆରୁ ମେଞ୍ଚକାନ୍, ଏକାନ୍ ସରଗ୍‌ଦୂଁତ୍ ଏଙ୍ଗାନ୍ ଏଦିୟାଦ୍ ତା ଏନ୍ ଆରାଧାନା କାମାଗେ ହେଡ୍ଡମୁଲିନୁ
         ଖାତ୍‌ର୍‌କାନ୍ କେର୍‌କାନ୍। 9 ଆଦ୍ ଏଙ୍ଗାନ୍ ତେଙ୍ଗିୟା, “ସାବ୍‌ଧାନ୍ ନିନ୍ ଏନ୍ନେ ଆମା କାମା। ଏନ୍ଦେର୍‌ଗେକା ଏନ୍‌ହି ନିଙ୍ଘାଏ,
         ଆରୁ ନିଙ୍ଘା ଭାଇ ନାବୀର୍ ଏକାର୍ ଇ ବହିନ୍ତା ଲେଖ୍‌ଚ୍‌କା ବଚନ୍‌ବନ୍ ମାନ୍ନାଏ, ଆବ୍ଡ଼ାର୍ ଗାନେ ସାଙ୍ଗେନ୍
         ନାଲ୍‌ଖୁ କାମୁ ସେବକ୍‌ନ୍‌। ନିନ୍ ଖାଲି ପାର୍‌ମେଶ୍ୱାର୍‌ସ୍‌କି ସେବା ଆରାଧାନା କାମା।”10 ଆସ୍ ଏଙ୍ଗାନ୍ ଆରୁଅହନ୍ ତେଙ୍ଗିୟାସ୍, “ଇବହିଘି ଭବିଷତ୍ ବାଣୀଘି କାତ୍‌ଥାବନ୍ ବନ୍ଦ୍ ଆମା କାମା; ଏନ୍ଦେର୍‌ଗେକା
         ସାମାୟଦ୍ ଚାହାନୁ ରାଇଦ୍। 11 ଏକାସ୍ ଖାରାପ୍ ନାଲ୍‌ଖୁ କାମ୍‌ଦାସ୍ ଆସ୍ ଖାରାପ୍ ନାଲ୍‌ଖୁ କାମ୍‌ତେ ରସ୍; ଆରୁ ଏକାସ୍ ଅଶୁଦ୍ଧ୍ ରସ୍
         ଆସ୍ ଅଶୁଦ୍ଧ୍ ନାଲ୍‌ଖୁ କାମ୍‌ତେ ରସ୍; ଆରୁ ଏକାସ୍ ବାନେ ନାଲ୍‌ଖୁ କାମ୍‌ଦାସ୍ ଆସ୍ ବାନେ ନାଲ୍‌ଖୁ
         କାମ୍‌ତେ ରସ୍ ଏକାସ୍ ପାବିତାର୍‌ସ୍ ଆସ୍ ଆରୁହି ପାବିତାର୍ ମାନସ୍।”12 “ମେନା, ଏନ୍ ଜାଲ୍‌ଦି ବାର୍‌ନାବାଲା ରାଦାନ୍; ଆରୁ ଜାମା ହାରେକ୍ ଅଣ୍ଟା-ଅଣ୍ଟା ନାଲ୍‌ଖୁଘି ଆନୁସାର୍
         ବାଦ୍‌ଲା ଚିୟାଗେ ଏଙ୍ଘାସାନ୍ ପ୍ରତିଫଳ୍‌ ରାଇ। 13 ଏନ୍ ଆଲ୍‌ଫା ଆରୁ ଅମେଗାନ୍ ପହ୍‌ଲେ ଆରୁ ଆଖ୍‌ରୀ, ଆଦି ଆରୁ ଆଖ୍‌ରୀ।”14 “ଧଏନ୍ ରର୍ ଆବ୍ଡ଼ାର୍ ଏକାର୍ ନିଜର୍ ଚିଢ଼ାନ୍ ନଣ୍‌ନାଏ, ଏନ୍ଦେର୍‌ଗେକା ଆବ୍ଡ଼ାର୍ ଜୀବନ୍ ମାନ୍ନୁଘି
         ହକ୍‌ଦାର୍ ମାନର୍ ଆରୁ ଫାଟକ୍ ମାନିକିରି ସହର୍‌ନୁ କରର୍। 15 ଲେକିନ୍ ଆଲ୍ଲା ଲେଖା ମା ବୁଝ୍‌ରୁ ଆଲାର୍, ଆରୁ ଟଣ୍‌ହାଁଏର୍, ବେଭିଚାର୍ କାମ୍‌ନାବାଲାର୍ ଆଲାର୍,
         ଆଲ୍ ପିଟୁର୍, ଏକା ଆଲାର୍ ମୂର୍ତ୍ତୀବନ୍ ପୂଜା କାମ୍‌ନାଏ, ଜାମା ଅଣ୍ଟା-ଅଣ୍ଟା ଝୁଟ୍ଟୁବନ୍ ସୋଚୁର୍
         ଆରୁ ଗାଢ଼୍‌ନାବାଲାର୍ ସହର୍‌ଘି ବାହ୍‌ରି ରର୍।”16 “ଏଙ୍ଗାନ୍ ଯୀଶୁସ୍ ନିଜର୍ ସରଗ୍ ଦୂଁତ୍‌ବନ୍ ଇଦ୍‌ଘିଲାଗାନ୍ ତାଇୟାସ୍ କା ନିହ୍ମା ଆଘ୍‌ଲି ମଣ୍ତ୍‌ଲୀଘି
         ବିଷୟନୁ ଇ କାଥାଘି ସାକ୍ଷୀ ଚିୟସ୍, ଏନ୍ ଦାଉଦ୍‌ସ୍‌କି ମୂଲିନ୍ ଆରୁ ବାଉଁଶାନ୍, ଆରୁ ପାଇରିନ୍ତା ବିଲ୍‌ଚ୍‌ନାବାଲା
         ବିନ୍‌କୋ।”17 ପାବିତାର୍ ଆତ୍ମା ଆରୁ ବର୍‌କୁକ୍କସ୍ ଦୁହି ଲୋକ୍ ତେଙ୍ଗ୍‌ନାଏ, “ବାରା!” ଆରୁ ମେନୁର୍‌ହି ତେଙ୍ଗର୍,
         “ବାରା!” ନେଦ୍ ଆମ୍ମୁକିଡ଼ା ସାରାଲ୍‌ଦାର୍ ଆବ୍ଡ଼ାର୍ ବାରର୍, ଆରୁ ଏକାସ୍ ଇଚ୍ଛା କାମ୍‌ଦାସ୍‌, ଆସ୍
         ଜୀବନ୍ ଆମ୍ମୁନ୍ ବିନାଦାମ୍‌ତି ଗ୍ରହନ୍ କାମସ୍।ଆଖ୍‌ରୀ କାତ୍‌ଥା18 ଏକା ଆଲାର୍ ଇବହିଘି ଭବିଷତ୍ ବାଣୀଘି କାତ୍‌ଥା ମେନ୍ନାଏ, ଏନ୍ ଆବ୍ଡ଼ାରିନ୍ ଇ ଚେତାବନୀ ଚିଦାନ୍ ଯଦି
         ନେଦିନ୍ ଇନ୍ନୁ ଏନ୍ଦ୍ରିନ୍‌ହି ମେଶାବର୍ ତା ପାର୍‌ମେଶ୍ୱାର୍‌ସ୍ ଇ ବହିନୁ ଲେଖ୍‌ଚ୍‌କା ବିପଦ୍‌ବନ୍
         ଆସ୍‌କି ମିଆଁ ଖାତ୍‌ରୋ। 19 ଆରୁ ଯଦି ନେଦିନ୍ ଇ ଭବିଷତ୍ ବାଣୀ ବହିଘି କାତ୍‌ଥାନ୍ତି ଏନ୍ଦ୍ରିନ୍ ଅଥ୍‌ରର୍, ତା ପାର୍‌ମେଶ୍ୱାର୍‌ସ୍
         ଇ ବହିନୁ ଲେଖ୍‌ଚ୍‌କା ଜୀବନ୍‌ଘି ମାନ୍ନୁ ଆରୁ ପାବିତାର୍ ସହର୍‌ନ୍ତି ଆସ୍‌କି ଭାଗୁନ୍ ଅଥ୍‌ରଚସ୍।20 ଇ କାତ୍‌ଥାଘି ବାରେନୁ ସାକ୍ଷୀ ଚିନାବାଲା ଚାହେ ଯୀଶୁ ଖ୍ରୀସ୍ତ୍ ଇବନ୍ ତେଙ୍ଗ୍‌ଦାସ୍ କା “ହଁ, ଏନ୍
         ଚାଁଣେନିନ୍ ବାର୍‌ନାବାଲା ରାଦାନ୍। ଆନ୍ତିନ୍ ଯୋହାନ୍ ତେଙ୍ଗାଲ୍‌ଦାନ୍” ଆମେନ୍, ହେ ପ୍ରାଭୁ ଯୀଶୁ
         ବାରା।21 ପ୍ରାଭୁ ଯୀଶୁସ୍‌କି କ୍ରିପା ନାହ୍ମା ଜାମାର୍‌ଗାନେ ରାନାଦ୍। ଆମେନ୍!
         
            

         
      

   